
Camabi Nucën Papa Diosan banax 
ca anbia sinánmicëxuan aín unicaman 
cuënëo ꞌicën. Usa ꞌain cananuna a bana 
isquin ꞌunánti ꞌain, uisaira oquin cara 
Nucën Papa Diosan nu ainan ꞌimia 
quixun ꞌunánan, uisaira ꞌi caranuna 
ꞌuchai quixun ꞌunánan, uisax caranuna 
ꞌuchatancëxbi Nucën Papa Diosbë upí 
ꞌitëcënti ꞌai quixun ꞌunánan, uisai ꞌi 
caranuna asérabi Nucën Papa Diosan 
iscëx upí ꞌiti ꞌai quixun.Usaquin ꞌunani 
ami catamëcë ꞌixuan aín unicaman 
bëtsi unicamaribi ꞌunánminun ca 
Nucën Papa Diosan aín bana aín 
unicama cuënëomiacëxa. 

2 Timoteo 3:16-17

 1  

Nukën ꞌIbu Diosan kamabi ñu unio bana

1  1 Uniota bakin ka Nukën ꞌIbu Diosan uniokëxa, naíkamë ꞌëo ꞌimainun 
me. 2  Me uniokëxbi mënío kë mapan ꞌain ka kamabi parúmpapa manámi 

bëánbëan kibukë ꞌiakëxa. Usa ꞌain ka Nukën ꞌIbu Diosan bëru ñunshin baka 
manámiax shaíki bë kiankëxa.

3  Usa ꞌain ka Nukën ꞌIbu Dios kiakëxa: Ka pëḱiti ꞌikën. Kiaxa kikëbë ka 
pëḱiakëxa. 4 Usai kikëbëa pëḱia ka Nukën ꞌIbu Diosan pëḱikë a upí isakëxa, 
upí iskin ka bëánkibukë axa amo ꞌimainun axa pëḱikë aribi amo ꞌimiakëxa, 
5  usai ꞌia ka pëḱikë a nëtë kakin anëakëxa, anëanan ka bëánkibukë a imë ́
kakin anëakëxa, usakin ꞌakëbë bëánkionxa pëḱarakë ax ka achúshi nëtë 
ꞌiakëxa.

6 Usakin ꞌatankëx ka Nukën ꞌIbu Dios kiakëxa: Ka achúshi xabá chaii racha 
an ꞌumpaxkama ënananmiti ꞌiti ꞌikën.

Kikëbëshi ka usai ꞌiakëxa. 7 Usa ꞌain ka Diosan achúshi xabá chaiira an 
bakakama bëarati ꞌakëxa: ꞌakëx ka xabá chaiira meu panaitsi tikimainun 
panaitsi axribi manámi bërúakëxa. 8  Xabá chaiira a ka naí kakin anëakëxa. 
Usakin ꞌakë ꞌain ka bëánkionxa pëḱarakë ax rabë ́nëtë ꞌiakëxa.

9 Usa ꞌain ka Nukën ꞌIbu Dios kiakëxa: Naí meu ꞌikë baka ax ka anubia 
rakátinu timët́i ꞌikën, me ëski mëratanun.

Kikëbë ka usai ꞌiakëxa. 10  Axa ëskikë a ka Nukën ꞌIbu Diosan me kakin 
anëakëxa, anëanan ka axa timëáx ꞌianëmë ꞌëosa ꞌaish rakákë a parúmpapa 
kakin anëakëxa.

Usai ꞌiá ka kamabi Nukën ꞌIbu Diosan upí ꞌikë isakëxa, 11 isi ka kiakëxa: Me 
mëuküax ka bëtsi bëtsi chuku kóti ꞌikën: axa ënxëñu ꞌiti ꞌimainun ikama axa 
bimiñu ꞌi tuati akamax.

Kikëbë ka usai ꞌiakëxa. 12  Usa ꞌain ka menuax bëtsi bëtsi xubi ꞌiruakëxa: 
ꞌirui ka xubikama axa ënxëñu ꞌiti ꞌimainun ikama axa bimiñu ꞌi tuati akama. 
Usai ꞌiá ka kamabi Nukën ꞌIbu Diosan upí isakëxa. 13  Usakin ꞌakë ꞌain 
bëánkionx pëḱaratëkënkë ax ka rabë ́ꞌimainun achúshi nëtë ꞌiakëxa.

14-15 Usa ꞌain ka Nukën ꞌIbu Dios kiakëxa: Naí xabá chaiira kuman batsisa 
anu ka an me pëḱatikama ꞌiti ꞌikën, an imë ́ꞌikëbi xabá ꞌinun nëtë ꞌimikë, ax 
ka anun nëtëkama ꞌunánti ꞌianan, baritiakama ꞌunánan uisa nëtëkama kara 
ꞌia kixun ꞌunánti ꞌikën.

Kikëbë ka usai ꞌiakëxa. 16 Nukën ꞌIbu Diosan ka an pëḱati rabë ́ꞌakëxa: ꞌakin 
ka chaiira an nëtën pëḱati ꞌanan an imë ́pëḱati chukúma ꞌakëxa. ꞌAnan ka an 
imë ́pëḱati okin ꞌispa ka maribi ꞌakëxa. 17 Nukën ꞌIbu Diosan ka naí xabáchaiira 

kuman batsisa anu an me pëḱatikama ꞌakëxa, 18  an nëtën ꞌimainun imë ́pëḱati 
a ka nëtë xabábëa imë ́biranantima okin ꞌakëxa, usa ꞌain ka akamabi Nukën 
ꞌIbu Diosan upí isakëxa. 19 Usakin ꞌakë ꞌain bëánkionx pëḱaratëkënkë ax ka, 
rabë ́ꞌimainun rabë ́nëtë ꞌiakëxa.

20  Usakin ꞌatankëx ka Nukën ꞌIbu Dios kiakëxa: Baka ꞌukëmëu ka bëtsi 
bëtsi ñuina ꞌaisa maira ꞌuakamë ꞌëoti ꞌikën, ꞌimainun ka me manánmi nuanti 
pëchiñu ñuinakama uniti ꞌikën.

Kikëbë ka usai ꞌiakëxa. 21 Nukën ꞌIbu Diosan ka parúm papanu ꞌiti ñuina 
chaii ra bukama uniokëxa, ꞌimainun ka baka ꞌukëmëuküax kaiti ꞌanubi ꞌiti 
ꞌanan ka ñuina pëchi ñu ka maribi ꞌakëxa. Usakin ꞌatan këxun ka Nukën ꞌIbu 
Diosan upí isakëxa, 22  usakin ꞌakëxa upí ꞌikë iskin ka Diosan an ꞌakë ñukama 
upíokin sinán xunkin kakëxa: Parúm papanu ꞌikë ñuinakama tuapati ka 
ꞌuakamë ꞌëoi ka kait, ñuina pëchi ñu ka maribi ka tuapati ꞌitsaira menu ꞌiti 
ꞌikën.

23  Usakin ꞌakë ꞌain bëánkionx pëḱaratëkënkë ax ka mapai achúshi nëtë 
ꞌiakëxa.

24  Usa ꞌain ka Nukën ꞌIbu Dios kiakëxa: Menu ka bëtsi bëtsi ñuina kaiti 
ꞌikën: a rabukuti ꞌimainun ka a piti ñuinakama ꞌimainun a pitima raëkëma 
ñuinakama, ꞌimainun men niríkë ñuina ka maribi.

Kikëbë ka usai ꞌiakëxa.
25 Nukën ꞌIbu Diosan ka ënë ñuinakama uniotankëx kamabi upí ꞌikë isakëxa.
26  Usa ꞌain ka kamabi ñu ꞌatankëx Nukën ꞌIbu Dios ësai kiakëxa: Bërí 

kananuna nu iskësabi ꞌitánun uni unioti ꞌain. Ax ka bakanu ꞌikë ñuinakama 
ꞌimainun pëchiñu ñuina ꞌimainun a piti pitima ñuinakama ꞌianan, ñuina 
raëkëma ꞌimainun men niríkë ñuina kamax ka an bërúankë ꞌiti ꞌikën.
 27 Usa ꞌain ka uni uniokin Nukën ꞌIbu Diosan asábi ꞌitánun nukëbënë 

ꞌimainun xanu uniokëxa,
 28 Uniotankëxun ka upíokin sinánxunkin kakëxa: Bakë bëchipati kamina 

mekama tsitsirui ꞌuákamë ꞌëoti ꞌain; baka mëu ꞌikë ñuinakama 
ꞌimainun manan nuánkë pëchiñu ñuinakama, ꞌimainun axa men 
niríkë ñuinakama aín ꞌibu kamina ꞌiti ꞌain.

 29 Usokin pain a ñukama ꞌatankëxun ka Nukën ꞌIbu Diosan kakëxa: Ka is 
mitsu kana menu kookë ikama ax tuáñu ikama ꞌimainun, ꞌain bimi 
pitima akamabi ꞌinanin. Akamax ka mitsun piti ꞌiti ꞌikën.

 30 ꞌAínbi kana ñuinakama axa men nikë ꞌimainun manan ꞌikë pëchiñu 
ñuinakama ꞌimainun men niríkë ñuina akamabi kana menuax ꞌirukë 
in bimikama pinun ꞌinanin.

Kikëbë ka usai ꞌiakëxa, 31 usokin ꞌaxun ka Nukën ꞌIbu Diosan an uniokë 
ñukama upíira upí ꞌikë isakëxa. Usaxa bëánkionx pëḱaratëkënkë ax ka mapai 
ꞌimainun achúshi nëtë ꞌiakëxa.

2  1 Usokin ꞌatan këxun ka Nukën ꞌIbu Diosan naí ꞌimainun me, anua ꞌikë 
ñukama këñunbi ꞌakin kamabi sënëonkëxa. 2  Mapai achúshi ꞌimainun 

achúshi nëtën ka Nukën ꞌIbu Diosan an ꞌakë ñukama sënëonkëxa, usokin 
ꞌatankëx ka tantiakëxa. 3  Usa ꞌain ka mapai achúshi ꞌimainun rabë ́nëtë a 
upíokin sinánxuni a nëtëx ka upíira ꞌiti ꞌikë kiax kiakëxa, a nëtën ka kamabi 
ñukama uniotankëx tantiakëxa. 4 Ënë banax ka usakin ka Nukën ꞌIbu Diosan 
naí ꞌimainun me uniokëxa kixun ñuikë bana ꞌikën.

Uni Edén kakë naësa menu ꞌiá

Usakin Nukën ꞌIbu Diosan naíkamë ꞌëo këñun me uniokin sënëónkë ꞌaínbi ka, 
5 anu añu ñubi ꞌaima pain ꞌiakëxa, añu ñubi ka me mëuküax ꞌirukëma pain ꞌiakëxa, 
uñeribi ka Nukën ꞌIbu Diosan ꞌibumiama pain ꞌikën an me chabóti, ꞌimainun ka an 
naë mëníoti uni ꞌaima pain ꞌiakëxa. 6 Usa ꞌaínbi ka menuax mekama chabói ꞌumpax 
shióbuakëxa. 7 Usa ꞌain ka Nukën ꞌIbu Diosan mebi unisa ꞌinun ꞌatan këxun aín 
rëkinu rëxún kakëxa, rëxún ka kë xëshi ka uíni uni ꞌiakëxa. Usai ꞌika uni uniakëxa.

8  Usokin ꞌatan këxun ka Nukën ꞌIbu Diosan Edén kakë naësa me, auküaxa 
bari urukë, anu achúshi naësa okin ꞌaxun anuxun kamabi ñu bëruánti anubi 
ëankëxa. 9  A naësa me anu ka Nukën ꞌIbu Diosan bëtsi bëtsi i upíbu ꞌixuan 
aín bimi upíbu pisabi ꞌinun tuati a koónun ꞌimiakëxa. Imianan ka naësa me a 
nëbëtsi a pia uni upiti tsóti ꞌimainun, a pikin uisa ñux kara upí ꞌikë a ꞌunánan 
uisa ñux kara ꞌatima ꞌikë a ꞌunánti aribi kónun ꞌimiakëxa.

10 Usa ꞌain ka Edén kakë naësa me anuax achúshi baka an naësa a chabóti 
shióbukë, anuax ka amo rabë ́ꞌimainun amorabë ́ꞌinun baka saëakëxa. 11 A 
baka achúshinëx ka Pisón kakin anëkë ꞌiakëxa, an ka Havilá kakë mekama 
bëararakë ꞌiakëxa. A menu ka ꞌitsaira kuri ꞌiakëxa. 12  A menu ka kuri upíira 
ꞌimainun i bëpín sanuira ꞌianan ka ónice kakë maxáxribi anu ꞌiakëxa. 13 Bëtsi 
baka ka Guihón kakin anëkë ꞌiakëxa, an ka Cus kakë me bëararakë ꞌiakëxa. 
14 Bëtsi baka ka Tigris kakin anëkëribi ꞌiakëxa, ax ka Asiria amiaxa bari urukë 
ami kikiani kuankëxa. ꞌImainun ka Bëtsi bakaribi ax Éufrate kakë ꞌiakëxa.

15 Edén kakë me anu naësa achúshi ꞌatan këxun ka Nukën ꞌIbu Diosan an 
uniokë uni kakëxa: ënë bërúanan mënioi kamina ënu tsóti ꞌain, 16 katan këxun 
ka ësokinribi kakëxa: Min kamina piti ꞌain kamabi i bimi naësa ënua ꞌikë 
ënë, 17 ꞌën kana mi kain, anun upí ꞌimainun ꞌaisama ñu ꞌunánti a i ain bimi 
kamina pitima ꞌain. Uisaran karamina a bimi pin a nëtënbi kamina bamakë 
ꞌiti ꞌain. 18  Katan këxun ka Nukën ꞌIbu Diosan kakëxa: uníxa ashira ꞌiti ka 
ꞌaisama ꞌikën. Usa ꞌain kana an ꞌakinti bëtsi ꞌaxúnti ꞌain.

19 Usakin ꞌatan këxun ka Diosan menua uniokë ñuinakama ꞌimainun ñuina 
pëchi ñukama unin anënun uninu uankëxa. A unían anëkë ꞌaish ka kamabi 
ñuinakama a piti a pitima ꞌimainun kamabi ñuina pëchiukama ꞌimainun 
raëkë makama anëñu ꞌiakëxa, 20 anëkëx ka aín anë ax anubi bërúakëxa. Usa 
ꞌaínbi ka a ñuinakama achúshinëxi a uni ꞌakinsama ꞌiakëxa.

21 Usa aín ka Nukën ꞌIbu Diosan a uni ꞌaímai upiti ꞌuxtanun ꞌuxmiakëxa, 
ꞌuxmikëxa ꞌaímai upiti uxan ka aín putu achúshi bitan këxun aín naminbi 
amiri bishi bëtasakëxa. 22  A putúbi ka Nukën ꞌIbu Diosan achúshi xanu ꞌinun 
uniokëxa, uniotan këxun ka a uninu bëakëxa, 23 bëia isi, ka uni kiakëxa: ¡Ënëx 
ka ꞌën namibi ꞌanan ꞌën xobi ꞌakë ꞌikën! Aín anëx ka xanu ꞌiti ꞌikën, ax ka 
Diosan unin putúbi bixun ꞌakë ꞌikën. 24 Usa ꞌain ka unin aín xanu bikin aín 
papa aín tita ënti ꞌikën, usa ꞌaish ka a rabëtaxbi achúshi unisashi ꞌiti ꞌikën.

25  Usakin ꞌakëx ka uni ꞌimainun xanu chupañuma ꞌiakëxa, ꞌaínbi ka usa 
ꞌixunbi a rabëxun rabinti sinánma ꞌikën, sinanima ka usabi ꞌiakëxa.

Bëbu ꞌimainun xanu Diosan kakësabi oi ꞌisama tani ꞌitabati ꞌucha bana

3  1 Nukën ꞌIbu Diosan uniokë bëtsi ñuina raëkëma kamasa maira ka runu 
ꞌiakëxa, usa ꞌixun ka xanu ñukákëxa:

—¿Asérabi kara Diosan i bimi naësa ënu ꞌikëkama ënë pixunma anun mi 
kax? 2  Kakëxun ka xanun kakëxa:

—Bëtsi i bimibi naësanu ꞌikë kananuna piti ꞌain, 3  ꞌaínbi kananuna naësa 
nëbëtsi ꞌikë i b imi ashi pitima ꞌain. Diosan ka a i bimi pixunma ꞌanan 
mëxunma ꞌanun a pibi isanuna bamati ꞌai kixun nu kaxa. 4  Kakëxunbi ka 
runun xanu kakëxa:

—Ama, usama ka kamina bamatima ꞌain. 5 Diosan ka upíokin ꞌunánxa uisa 
nëtën kaina a i bimi pi a nëtënbi kamina mitsux sinán ñuira ꞌixun uisa ñu kara 
upí ꞌikë ꞌunánan uisa ñu kara upíma ꞌikë, aribi ꞌunáni asaribi ꞌiti ꞌain.

6  Usakin kakëxun ka xanun a bimi kuisa, upíira upí ꞌikë isakëxa, a piax 
sinán ñuira ꞌisa iskin ka anun kuëënkin xanun i bimi biakëxa. I bimi bixun 
kukin, ka aín bënëribi ꞌinánkëxa. ꞌInán këxun ka anribi piakëxa. 7 Pikinshi 
ka a rabë́xunbi chupañuma kananuna ꞌai kixun sinánkëxa. Usai ꞌikin ka 
chupañuma ꞌixun higo kakë i pëi xëokëxa, xëotankëx ka a rabëtaxbi anun 
tsita ta kiakëxa.

8  Usakë a xupibu kë bëtan ka bëbu ꞌimainun xanun Nukën ꞌIbu Dios bari 
kuaina kë këbëa suñu bëkikëbë nitsia kuakëxa, kuati ka uni aín xanubë 
abákiani kuanx naësanu ꞌikë ikama tanain unëakëxa. 9 ꞌAínbi ka Nukën ꞌIbu 
Diosan kuënkin uni kakëxa:

—¿Uinu kaina ꞌain? 10 Kakëxun ka unin kakëxa:
—Mi kana naësa nëbëtsi nitsia kuan, usa ꞌaish kana chupañuma ꞌaish 

rakuët́i unëa. 11 Kakëxun ka Nukën ꞌIbu Diosan ñukákëxa:
—¿Uin kara chupañuma kamina aín kixun mi kax? ¿Karamina a pixunma 

ꞌanun ꞌën mi kakë i bimi a pikëma ꞌain? 12  Kakëxun ka unin kakëxa:
—Minmi abë ꞌinun ꞌinánkë xanu ënën ka i bimi ꞌë ꞌinánxa, ꞌinán këxun kana 

ꞌën pian.
13  Usakian kakëxun ka Nukën ꞌIbu Diosan xanu ñukákëxa:
—¿Uisa kupí kaina usokin ꞌan? Kakëxun ka xanun kakëxa:
—Runun ꞌë parán këxun, kana a i bimi pian.
14 Usa ꞌain ka Nukën ꞌIbu Diosan runu kakëxa:
—Min kamina ësokin ñu ꞌan, usa ꞌaish kamina raíri ñuina kamasama 

ꞌiti ꞌain. Min shika nëinshi niriti kamina ninuxun ꞌain. Usa ꞌain kamina me 
putuishi pinuxun ꞌain.

15  ꞌËn kana mixmi xanubë nisha nanun ꞌimiti ꞌain, ꞌën ꞌimikëx ka min 
rëbúnki ꞌimainun xanun rëbúnki nisha nanti ꞌikën. Aín rëbún kinën ka min 
maxkánu mi amánuxun ꞌaia, ꞌakëxun kamina aín taë tsipútunu ꞌanuxun ꞌain.

16 Usakin runu katan këxun ka Nukën ꞌIbu Diosan xanuribi kakëxa:
—ꞌËn kana min tuia chaiira paë tanimi bakënun ꞌimiti ꞌain, paën kamina 

bakënuxun ꞌain. ꞌAínbi kamina usai ꞌibi min bënëbë ꞌinuxun ꞌain, ꞌianan 
kamina, an kakësa biokin ꞌati ꞌain.

17 Ësakin xanu katan këxun ka bëburibi kakëxa:
—Min kamina min xanun kakëxun kuan. Usa ꞌixun kamina a pixunma 

ꞌanun ꞌën mi kakë i bimi a pian, ënë pixunma ka ꞌat ꞌën kakëxunbi, usa ꞌain ka 
bërí me ꞌaisama min ꞌucha kupí ꞌiti ꞌikën; usa ꞌain kamina ꞌitsaira ñu mëëkin 
menu ñu ꞌapáxun anun mix bamati nëtë ꞌitámainun pinuxun ꞌain. 18  ꞌIanan ka 
menu ñu muxañu tubënrui ꞌirunuxun ꞌaia, ꞌimainun kamina barixun ninu ꞌikë 
ñukamabi piti ꞌain. 19 Min nichakin ꞌitsaira ñu mëëtan këxun kamina pinuxun 

ꞌain, me ꞌakë kamina ꞌain, usa ꞌain kamina anúnmi me ꞌitëkënti ꞌitámainun 
ñu menuxun ꞌain, me ꞌakë kamina ꞌain, usa ꞌaish kamina me ꞌitëkë nuxun ꞌain.

20 Usa ꞌain ka unin aín xanu Eva kakin anëakëxa, ax ka kamabi uni axa 
tsókë aín tita ꞌitiokin.

21 Nukën ꞌIbu Diosan ñuina xaká xanu aín ri ꞌaxuanan bëbu aín tari 
pañunun ꞌaxunkin, 22  kakëxa: Ka is, bërí ka unix nukama achúshisa ꞌikën, 
usa ꞌixun ka uisa ñu kara upí ꞌikë ꞌunánan uisa ñu kara ꞌaisama ꞌikë aribi 
ꞌunánti ꞌikën. Usa ꞌain kamina a pi tsóti i bimi aribimina xënibua ꞌaínbi 
tsónuxun pi bërúanti ꞌain. 23  Usakin katan këxun ka Nukën ꞌIbu Diosan uni 
Edénnua chikínkin, an uniokë ꞌixuan me naëoxun anu ñu mëënun kixun 
ëankëxa.

24  Usakin uni chikín tan këxun ka Nukën ꞌIbu Diosan naësa amiaxa bari 
urukë au ain ángel raíri Edénu ꞌikë bainu nitsíankëxa. Ax ka ángel suntárusa 
ꞌiakëxa. An ka manë xëtokë tsi rëkirukësa ꞌixuan kuainakë bëkinkin anun 
bamatima i bimi anua uíxbi kuanti ra banan bai bëarati anu nankëxa.

Caín ꞌimainun Abel ꞌiá bana

4  1 Usa ꞌain ka uni aín xanubë ꞌiakëxa. ꞌItankëx ka xanux tutankëx aín 
rëkuën tuá Caín bakëánkëxa, bakëánx ka kiakëxa: Bërí kana bëbu tuá 

achúshiñu ꞌain. Nukën ꞌIbunbi ka ꞌë ꞌinánxa. 2  Usakin a pain ꞌatan këxun ka 
Abel Caínan xukëń aribi tuakëxa. Abel axa an ñuina ꞌarakakë uni ꞌimainun 
ka Caín ax an ñu ꞌapákë uni ꞌiakëxa.

3 Uiti bari kara inúkë bëtan ka achúshi nëtë ꞌikëbëtan, Caínan aín ñu ꞌapákë 
a ꞌinánti bikë a Nukën ꞌIbu ꞌinánkëxa. 4 Usakian ꞌaia iskin ka Abelnënribi aín 
ꞌarakakë ñuina aín rëkuën tuá upíira kaístan këxun ꞌën ꞌIbu kana ꞌinánti ꞌain 
kixun sinánxun buánxuankëxa. Usakin ꞌaia ka Nukën ꞌIbun Abelnën ꞌinánkë 
ñuina upíira ꞌikë isakëxa, 5 ꞌaínbi ka Nukën ꞌIbu Diosan Caínan ꞌinánkë aín 
ñu ꞌapákë a upíirama ꞌikë isakëxa, iskëbë ka Caín ꞌaisa mairai xuamati aín 
xukëńmi nishakëxa. 6 Usai ꞌia ka Nukën ꞌIbun kakëxa: ¿Uisa kupín karamina 
ꞌaisa mairai min xukëńmi xuamati nishin? 7 Min upíokin ñu ꞌakin kamina 
upíokin sinán tsian, ꞌaínbi kamina ꞌaiman, usa ꞌain ka min ꞌuchati ꞌuramara 
ꞌikën. Usa ꞌaínbi kamina min abi tënëkin ꞌatima ꞌain.

8  Achúshi nëtën ka Caínan aín xukëń Abel kakëxa, ¡nu rabëtax karanuna 
nitsi kuantima ꞌain! Kabiani abë uri kuankin ka Caínan aín xukëń Abel ami 
xuamati nishkë ꞌixun iskëu xunma mëëkin rëakëxa.

9 Usokin ꞌakë ka Nukën ꞌIbun Caín ñukákin kakëxa:
—¿Uinu kara min xukëń Abel ꞌit? Kakëxunbi ka Caínën kakëxa:
—Kana ꞌunániman. ¿ꞌËn karana ꞌën xukëń nitsia bërúanti ꞌain? 10 Usai kia 

ka Nukën ꞌIbun kakëxa:
—¿Uisa kupín karamina usakin ꞌan? Min xukëń ꞌanákanën imi menu, 

ꞌapami kinmi ꞌakë an ka uisa karana oti ꞌai usakin ꞌën mi ꞌanun kia. 11 Usa 
ꞌain kamina, mix ꞌatimokë ꞌaish ënë menuax chikínkë ꞌiti ꞌain, anuxun min 
xukën aín imi ꞌapamikin ꞌakë me ënuax. 12  Minmi ñu, mëëkin ꞌapákëxbi ka 
biminuxuma ꞌaia. Usa ꞌaish kamina ñuñuma, kuain bë ki nishi tantima mekama 
oi ninuxun ꞌain. 13 Usakian Nukën ꞌIbu kakëxunbi ka Caínën kakëxa:

—ꞌËn kana min ꞌaisa maira okin tëmëra mi kë xunbi tënëtima ꞌain. 14  Bërí 
kamina ënë menua ꞌë chikinin usa ꞌaish kana kuain bë ki nishi mekama oi 

ninuxun ꞌain, mi ꞌura kana uisaran nëtënbi tantima ꞌinuxun ꞌain. ꞌIaka uínbi 
kara mëraia an ꞌë ꞌati ꞌikën. 15 ꞌAínbi ka Nukën ꞌIbun ësokin kakëxa:

—Uin kara mi rëtia ax ka mapai achúshi ꞌimainun rabëókin ꞌatimokë ꞌiti 
ꞌikën. Usakin katan këxun ka Nukën ꞌIbun Caín ꞌunán tiokëxa, uin kara mëraia 
an rëtima okin.

16 Usakian Nukën ꞌIbu kakëx ka Caín anuaxa abë banakë me ëbiani kuankëxa, 
kuantankëx ka Nod, kakë me amiaxa bari urukë Edén ꞌikë anu ꞌiakëxa.

Usai Caínan
rëbúnki ꞌiá bana

17 Usa ꞌain ka Caínan xanu bitan këxun ami bëbu tuá ꞌinun bëchiakëxa, aín 
anë ka ꞌiakëxa Henoc kakë. Usakin bëchi tan këxun ka Caínan achúshi ëma 
ꞌakëxa. ꞌAtan këxun ka aín bëchi kënën anën Henoc kakin anëakëxa.

18  Henoc ax ka Iradnën papa ꞌiakëxa, Irad ax ka Mehujaelnën papa 
ꞌiakëxa, Mehujael ax ka Metusaelnën papa ꞌiakëxa, ꞌimainun ka Metusael ax 
Lámecnën papa ꞌiakëxa.

19  Lámec ax ka xanu rabë́ñu ꞌiakëxa: Achúshinëxa Adá kakin anëkë 
ꞌimainun ka bëtsíxribi Silá kakin anëkë ꞌiakëxa. 20 Adánën tuakëx ka Jabal 
kakin anëkë ꞌiakëxa, an pain ka ñuina chukúma ꞌimainun ñuina chakama 
ꞌarakakëxa. Usa ꞌaishi ka achúshi ꞌitinushi bukuima aín xanu ꞌimainun aín 
bëchikë ꞌimainun aín ñuina kamabë mekamanu kuain bëkini pastonuax bëtsi 
pastonu kuankëxa. Usa ꞌaish ka upíokin xubu oima chupa këxtú xubusa okin 
ꞌakë anuishi ꞌikë uni ꞌiakëxa, usa ꞌixun ka a unin vaca ꞌarakakëxa. 21 Jabal 
ax ka achúshi xukëñ́u ꞌiakëxa. Aín anë ka Jubal kakin anëkë ꞌiakëxa, usa 
ꞌain ka a unin rëbún kinëx kamabi ñu ꞌunánkë ꞌixun arpa ꞌanan paka ꞌakë 
a bana oti ꞌunánkë uni ꞌiakëxa. 22  Silánën tuá Tubal‑caín kakin anëkë a ka 
manë panshian unionan bëtsi ñukamaribi uniokë uni ꞌiakëxa. Tubal‑caín ain 
chirabakë achúshinëx ka Naamá kakin anëkë ꞌiakëxa. 23  Achúshi nëtën ka 
Lámecnën aín xanu Adá ꞌimainun Silá kakëxa:

ꞌËn mi bana ñuixunmainun kamina upíokin kuati ꞌain:
Achúshi uni ka bëná ꞌiaxa, a kana anbia ꞌë ꞌaisama oisa tankëxun rëan.

 24 Asérabia Caínax mapai achúshi ꞌimainun rabëókin ꞌuchakë ꞌain kana, 
ꞌëxribi

ꞌaisamaira okin setenta ꞌimainun siete okin ꞌuchokë ꞌëx ꞌiti ꞌain, kiax ka 
Lámec kiakëxa.

Adánnën anuishi sënënkin Evami achúshi okin bëchitëa bana
25  Amiri bishi aín xanubë ꞌitan këxun ka Adánnën achúshi bëbu tuá 

ꞌatëkëankëxa, ax ka Set kakin anëkë ꞌiakëxa, usa ꞌain ka kiakëxa: Diosan 
ka bëtsi tuáribi ꞌë ꞌinánxa Caínëan aín xukëń Abel rëa ꞌain. 26  Usa ꞌain ka 
Setnënribi achúshi bëchikë ꞌakëxa, aín anëx ka Enós kakë ꞌiakëxa. Usa ꞌain 
ka a nëtëkaman unin Nukën ꞌIbu ꞌakinun kixun ñukákëxa.

Adánnën rëbúnkikama ꞌiá bana 
(1 Cr 1.1‑4)

5  1 Ënëx ka Adánnën rëbún kinën anëkama kuënëokë ꞌikën. Uni uniokin 
ka Nukën ꞌIbu Diosan, asaribi ꞌitánun ꞌakëxa; 2  ꞌakin ka bëbu ꞌimainun 

xanu ꞌakëxa, ꞌatan këxun ka upíokin sinán xukin kakëxa. A nëtëán uni uniokë, 
a nëtën ka Dios kiakëxa: Ënëx ka uni kakin anëkë ꞌikën.

3  Adán axa ciento treinta baritiañu ꞌain ka aín bëchikë Set a iskësabi ax 
bakëánkëxa. 4  Usakin ꞌatan këxun ka Adán ochocientos baritia tsókin ka 
bëbu ꞌimainun xanu okin bakë bëchi pakëxa; 5  usokin bakë bëchi pa tankëx 
ka novecientos treinta baritia sënëḿi tsóakëxa. Tsótankëx ka a bari ꞌiruax 
ñuakëxa.

6 Set ax ciento cinco baritiañu ꞌain ka aín rëkuën bakë bëchikë Enós kakë ax 
bakëánkëxa. 7 Usakin ꞌatankëx ka Set ochocientos siete baritia, ꞌimi tsóakëxa, 
tsókin ka bëbu ꞌimainun xanuri biokin bakë bëchi pa të këankëxa; 8  usakin bakë 
bëchi pa tankëx ka novecientos doce baritia sënëḿi tsóakëxa. Tsótankëx ka a 
bari sënënkëbë ñuakëxa.

9 Enós ax noventa baritiañu ꞌain ka aín bëchikë Cainán bakëánkëxa. 
10  Usakin ꞌatankëx ka Enós ochocientos quince baritia ꞌimikin ka bëbu 
ꞌimainun xanuri biokin bakë bëchi pa të këankëxa; 11 usokin bakë bëchi pa-
tankëx ka novecientos cinco baritia sënëḿi tsóakëxa. Tsótankëx ka a bari 
sënënkëbë ñuakëxa.

12  Cainán ax setenta baritiañu ꞌain ka aín bëchikë Mahalalel bakëánkëxa. 
13  Usakin ꞌatankëx ka Cainán ochocientos cuarenta baritia sënëḿi tsóakëxa; 
tsókin ka bëbu ꞌimainun xanuri biokin bakë bëchi pa të këankëxa; 14  usokin 
bakë bëchi pa tankëx ka novecientos diez baritia sënëḿi tsóakëxa. Tsótankëx 
ka a bari sënënkëbë ñuakëxa.

15 Mahalalel ax sesenta ꞌimainun cinco baritiañu ꞌain ka aín bëchikë Jéred 
bakëánkëxa. 16 Usakin ꞌatankëx ka Mahalalel ochocientos treinta baritia ꞌimi 
tsóakëxa; tsókin ka bëbu ꞌimainun xanuri biokin bakë bëchi pa të këankëxa; 
17 usokin bakë bëchi pa tankëx ka ochocientos noventa ꞌimainun cinco bari 
sënëḿi tsóakëxa. Tsótankëx ka a bari sënënkëbë ñuakëxa.

18  Jéred ax ciento sesenta ꞌimainun rabë ́baritiañu ꞌain ka aín bëchikë 
Henoc bakëánkëxa. 19 Usakin ꞌatankëx ka Jéred ochocientos baritia ꞌimi 
tsóakëxa; tsókin ka bëbu ꞌimainun xanuri biokin bakë bëchi pa të këankëxa; 
20 usokin bakë bëchi pa tankëx ka novecientos sesenta ꞌimainun rabë ́baritia 
sënëḿi tsóakëxa. Tsótankëx ka a bari sënënkëbë ñuakëxa.

21 Henoc ax sesenta ꞌimainun cinco baritiañu ꞌain ka ain bëchikë Matusalén 
bakëánkëxa. 22  Henoc ax ka Nukën ꞌIbu Dios kuëën kësabi oi tsóakëxa. Usa 
ꞌain ka aín rëkuën bëchikë Matusalén bëchi tankëx, Henoc ax tsóakëxa 
trescientos baritia, ꞌimikin ka bëbu ꞌimainun xanuri biokin bakë bëchi pa të‑
këankëxa; 23  usa ꞌaish ka Henoc kamabi aín baritia tsókë ꞌiakëxa trescientos 
sesenta ꞌimainun cinco baritia tsóakëxa. 24  Henoc ax ka Nukën ꞌIbu Dios 
kuëën kësabi oi tsókë uni ꞌiakëxa, usa ꞌikë ka achúshi nëtë ꞌikëbëtan Nukën 
ꞌIbu Diosan bikëx nëtëákëxa.

25 Matusalén axa ciento ochenta ꞌimainun siete baritia ꞌain ka aín bëchikë 
bakëánkëxa. 26  Usa ꞌain ka Matusalén setecientos ochenta ꞌimainun rabë ́
baritia tsoakëxa; tsókin ka bëbu ꞌimainun xanuri biokin bëchi pa të këankëxa; 
27 usa ꞌain ka novecientos sesenta ꞌimainun nueve baritia sënëḿi tsóakëxa. 
Tsótankëx ka a bari sënënkëbë ñuakëxa.

28  Lámec ax ciento ochenta ꞌimainun rabë ́baritia ꞌain ka aín bëchikë 
achúshi bakëánkëxa, 29 a ka Noé kakin anëakëxa, ësai kikin: Nukën ꞌIbun 

ka me ꞌaisama oxa, usa ꞌain kananuna ꞌitsaira ñu mëi tëmëra nuxun ꞌain; usa 
ꞌaínbi ka ënë tuákën nu tanti mi nuxun ꞌaia. 30  Noé bëchi tankëx, ka Lámec 
quinientos noventa ꞌimainun cinco baritia, tsóakëxa, tsókin ka bëbu ꞌimainun 
xanuribi bëchi pa të këankëxa; 31 usa ꞌain ka setecientos setenta ꞌimainun siete 
baritia sënëḿi tsóakëxa. Tsótankëx a bari sënënkëbë ñuakëxa. 32  Noé ax 
quinientos baritiañu ꞌain ka aín bëchikë bëbukama bakëánkëxa, aín anë ka 
ꞌiakëxa Sem, Cam ꞌimainun Jafet, akamax ka Noénën bëchikë ꞌiakëxa.

Unin ꞌucha ꞌaisamaira ꞌikë Nukën ꞌIbu Diosan isa bana

6  1 Uni ꞌaisa maira ꞌuakamë ꞌëoi ka me tsitsirui buküakëxa, usai ꞌikin ka 
unin xanu upíirabu ꞌinun bëchiakëxa, 2  usa ꞌain ka Diosan bëchi kë‑

kaman unin bëchikë xanukama upíirabu isakëxa. Usa ꞌain ka uinu ꞌikë xanu 
kara kuëënia abë kuëënani unikamax biranankëxa. 3  ꞌAínbi ka Nukën ꞌIbu 
kiakëxa: ꞌËn kana uni xënibutia tsónun ꞌimitima ꞌain, usa ꞌaish ka bamati 
ꞌikën, unix ka namishi ꞌikën, usa ꞌain ka unix tsóti ꞌikën, ciento veinte baritia 
ishi.

4  Usa ꞌain ka chaxkëírabu ꞌimainun chaiirabu uni ënë menu mërakëxa, 
Diosan bëchi kë kaman unin bëchikë xanukama ami bëchipati biakëxa, bixun 
ka ami bëchi pakëxa. Bëchi pakëx ka a unikamax asérabi rakuëma kushiirabu 
bërámabi nëtë ióñu ꞌiakëxa. 5  Nukën ꞌIbu iskëxbi ka unin ꞌucha ꞌaisa maira 
ënë menu ꞌiakëxa, ꞌimainun a ꞌatima sinánñu ꞌixun ꞌatima ñuishi ꞌati sinán‑
ñuirabu ꞌiakëxa, 6 usa ꞌain ka uni uniotan këxbi usai ꞌia isi sinanakëxa. ꞌItsaira 
anun masá sinani, 7 kiakëxa: ꞌËn uniokë ënë menu ꞌikë unikama kana këñuti 
ꞌain, ꞌimainun kana kamabi ñuina a ꞌarakakë, ꞌimainun men niríkë ñukama, 
ñuina pëchiñu akama. ¡ꞌËn uniokë ñukama ꞌaisa makëbë kana sinanan! 8 Usaia 
abë ꞌikë unikama ꞌikëbë tanbi ka Nukën ꞌIbun Noé ashi upí sinánñu uni ꞌikë 
isakëxa.

Noénën nunti chaiira ꞌá bana
9 Ënëx ka uisai kara Noé ꞌiakëxa, kixun ñuikë bana ꞌikën.
Noé ax ka achúshi uni upí ꞌiakëxa, usa ꞌixun ka Diosan kakësa biokin ꞌakëxa. 

A uníxëshi ka raíri unikama ꞌikësama anúan tsóa nëtëkaman Diosan kuëën‑
kësabi oi tsóakëxa. 10 Noé ax ka rabë ́ꞌimainun achúshi bëchikëñu ꞌiakëxa, aín 
anë ka Sem, Cam ꞌimainun Jafet, kakin anëkë ꞌiakëxa.

11 Nukën ꞌIbu Diosan iskëx ka ënë menu ñu unin bëtsi bëtsi ñu ꞌaisa maira 
ꞌanan bënëḱinshi ñu ꞌaisama ꞌakë ꞌiakëxa, 12  kamabi unin ka ꞌatima ñuira ꞌati 
sinánñu ꞌiakëxa. Usa iskin ka Nukën ꞌIbu Diosan ënë menuxun ꞌaisa maira 
ñu ꞌatima ꞌaia isakëxa, 13  usa iskin ka Noé kakëxa: Kamabi unikama këñuti 
kana sinan. Atun ꞌucha kupín ka ënë menuxun ꞌaisa maira ñu ꞌatima ꞌaia, usa 
ꞌain kana ꞌën a unikama ꞌimainun menu ꞌikë ñukama këñuti ꞌain. 14 Usa ꞌain 
kamina ꞌati ꞌain, achúshi nunti chaiira i bëpin ñuira xubu namëśokin, ꞌatan‑
këxun kamina anua ñukama ꞌiti ꞌati ꞌain, aín namë ꞌukëmëu kamina bëarati 
ꞌain, ꞌanan kamina aín xaban këkama anun ꞌumpax atsin tisama okin mëu 
ꞌimainun ëman xaran bëtasti ꞌain, anun ꞌumpax atsin tisama okin. 15  ꞌAkin 
kamina nunti chaiira a ësokin ꞌati ꞌain: ciento treinta y cinco ka aín chaxkë ́
ꞌiti ꞌikën, ꞌimainun ka veintidós metro ꞌimainun medio aín namë ꞌiti ꞌikën, 
ꞌimainun ka aín manámiu trece metro ꞌimainun medio manan ꞌiti ꞌikën. 

16  ꞌIanan kamina rabë ́ꞌimainun achúshi okin ꞌain manámi uarukin ꞌanan, 
achúshi xëkuë chukúma aín maskuan meu anun isti ꞌati ꞌain, ꞌanan kamina 
aín xëkuë chaiira uimi kaina ꞌaisatani anu ꞌati ꞌain. 17 ꞌËn kana bakan tita 
chaiira an me mapurukin anu ꞌikë ñukama këñuti ꞌëmiti ꞌain, an kamabi 
menu ꞌikë unikama këñunu. Usokin ꞌakëbë ka menu ꞌikë kamabi ñukama 
bamati ꞌikën. 18  Usa ꞌaínbi kana mibëtan achúshi ñu ꞌain, usa ꞌain kamina mi 
ꞌimainun min xanu min bëchi këkama ꞌimainun min bëchi kënën xanukama 
aturibi nu nti  chaiirami ꞌakë anu ꞌaruti ꞌain. 19  ꞌImainun kamina nunti 
chaiirami ꞌakë anu ñuina aín bënë achúshi ꞌimainun aín xanu achúshiribi 
kamabi ñuina menu ꞌikë ꞌaruti ꞌain, a ñuina kamax ka mix ꞌikësa ribiti tsóti 
ꞌikën. 20  Mibë ka nunti chaiira anu rabë ́rabë,́ bëtsi bëtsi ñuina këñuruti 
ꞌikën: usai ꞌika pëchiñu ñuina ꞌimainun a ꞌarakati ñuinakama, ꞌimainun ka 
men nikë ñuinakama axribi, këñutima kupí këñuruti ꞌikën. 21 ꞌAnan kamina 
kamabi ñu min piti ꞌimainun ñuina kaman pitiribi bitan këxun puruti ꞌain, usa 
ꞌain ka min piti ꞌimainun ñuina kaman pitiribi anu ꞌiti ꞌikën.

22  Usa ꞌain ka Noénën Diosan kakësa biokin kamabi ñu ꞌakëxa.

Bakan tita ꞌikuatsinkin uni këñua bana

7  1 Usa ꞌain ka Nukën ꞌIbun Noé kakëxa: Mixëshi kamina uni ꞌatimati 
tsómainun ënë nëtënuax upiti tsotin, usa ꞌixun kamina ꞌën kakëxun 

kamabi ñu upíokin ꞌan. Usa ꞌain kamina nunti chaiirami ꞌakë anu mikama‑
xëshi min bakë bëchikë kamabë ꞌiruti ꞌain. 2  Kamina biti ꞌain mapai achúshi 
ꞌimainun rabë ́aín bënëkama ꞌianan mapai achúshi ꞌimainun rabë ́aín xanu 
kamabi ñuina upíbu, ꞌaínbi kamina a pitima ñuina achúshi aín bënë ꞌimainun 
achúshi aín xanuishi biti ꞌain. 3  Kamina timët́i ꞌain mapai achúshi ꞌimainun 
rabë ́kamabi ñuina pëchiñu, usokin ꞌakëx ka ñuina pëchi ñukama ax menuax 
këñutima ꞌikën, 4  ënuax mapai achúshi ꞌimainun rabë ́nëtë ꞌikëbëtan kana 
cuarenta nëtë ꞌimainun cuarenta imë ́ ꞌuí ꞌibúmiti ꞌain. ¡ꞌËx kana kamabi 
ñuina menu ꞌikë ꞌën uniokë akamabi këñuti ꞌain, ꞌën uniokë ꞌikëbi! 5 Noénën 
ka Nukën ꞌIbu kakësa biokin kamabi ñu ꞌakëxa.

6  A nëtën bakan tita ꞌikua tsinkin me mapurukë anun ka Noé seiscientos 
baritiañu ꞌiakëxa. 7 Usa ꞌain ka Noé aín nunti chaiira anu aín xanu ꞌimainun 
aín bëchi këkama ꞌimainun aín bëchi kënën xanukamabë, aturibia bakan 
këñutima kupí ꞌiruakëxa. 8  A piti ñuinakama, ꞌimainun nun a pitima 
ñuinakama, ꞌianan axa nuánkë ñuina ꞌimainun axa men nirin këkama 
akamabë, 9 ka Noébë nunti chaiira anu ꞌiruakëxa, ꞌirui ka rabë ́aín bënë 
ꞌimainun rabë ́aín xanu, usai ꞌinua Diosan kakësabi oi.

10  Usa ꞌain ka mapai achúshi ꞌimainun rabë ́nëtë ꞌikëbë bakan tita ꞌikua‑
tsini ukin me abira abi mapuruakëxa. 11 Anua rabë ́ꞌuxë ꞌirukë ax dieci siete 
nëtë ꞌikëbë ka Noé seiscientos baritiañu ꞌiakëxa. A nëtënbi ka me bákikëbë 
parúmpapa ꞌukëmëu ꞌikë ꞌumpax chaiira chikíakëxa, usai ꞌimainun ka naí 
panara bëkëbë manámi ꞌikë ꞌumpaxribi chaiira anpën kiakëxa. 12  Usaia ꞌikëbë 
ka cuarenta nëtë ꞌimainun cuarenta imë ́menu nëtët́imisamaira ꞌitanun ꞌuñe 
ꞌibúakëxa. 13  A nëtënbi ka Noé nunti chaiira anu aín bëchi këkama, Sem, 
Cam ꞌimainun Jafet, ꞌimainun aín xanu aín piaka rabë ́ ꞌimainun achúshi 
aín bëchi kënën xanu akamabë ꞌiruakëxa. 14 Usai ꞌirukin ka kamabi ñuina a 
ꞌarakati ꞌimainun, ꞌarakatima akama ꞌimainun axa men niríkë ñuina ꞌimainun 

pëchiñu ñuina akamabëbi atsíankëxa. 15  Kamabi ñuinanëx ka Noébë nunti 
chaiira ꞌakë anu rabëtax rabëtax atsíankëxa. 16  Ka ꞌiruakëxa achúshi aín 
bënë ꞌimainun achúshi aín xanu achúshi achúshi ñuina, Nukën ꞌIbu Diosan 
Noé kakësabi oi, usaía atsín kë bëtan ka nunti chaiira aín xëputi Nukën ꞌIbun 
xëpúakëxa.

17 Usa ꞌain ka baka chaiira ꞌëkë ax cuarenta nëtë ꞌuñe ꞌaisa maira ꞌibúakëxa. 
ꞌIbúkëbë bakan tita ꞌikua tsinkëbë mebi mapurukëbë ka nunti chaiira ax 
menuax nunkati bëspú ruakëxa. 18  Bakan tita ꞌëkin abira abi mapurukëbë 
nunti chaiira axribi, bëspúrui nunkákëxa. 19 Chaiira bakan tita ꞌëkin ka 
aín bashi chairukë abi mapurukin me ꞌaíma ꞌitánun mapuakëxa; 20  usakin 
aín bashikama maputankëx ka anuishi sënënima mapai achúshi ꞌimainun 
rabë ́manámiki bakan tita ꞌëi sënëánkësa.  21 Usai ꞌikin ka kamabi uni ënë 
menu tsókë këñuakëxa, ñuina pëchiñu ꞌimainun ꞌarakakë ñuina ꞌarakatima 
ñuina axa men niríkë ñuina akamax ꞌikësa ribiti bamai këñuakëxa. 22  Kamabi 
ñu menu ꞌikë axa tsókë ꞌimainun axa uinkë ñuina, akamaxbi këñuakëxa. 
23  Usaia këñúkëbëbi ka Noé ꞌimainun axa nunti chaiira anu ꞌikëkama ax 
kuni këñuama ꞌikën; Nukën ꞌIbu Diosmi sinánkë ꞌaish usaía ꞌimainun ka uni, 
ñuina ninu ꞌikë ꞌimainun ñuina pëchiñu manan nuánkë, ꞌimainun men niríkë 
ñuina akamaxbi këñuakëxa; 24 usa ꞌain ka kamabi me bakan tita chaiira ꞌëkin 
mapukë ꞌaish ciento cicuenta nëtë ꞌimi basiakëxa.

Bakan tita ꞌikuatsianx sënëán ñuikë bana

8  1 Usa ꞌain ka Nukën ꞌIbu Dios Noemí sinánkëxa sinanan ka kamabi ñuina 
abëa nunti chaiira anu ꞌikë amiribi sinánkëxa. Sinánkin ka Diosan menu 

suñu bëkinun ꞌimikëbë ka baka aín ꞌëkë sënëni kuëtsëkëni munu kuabuakëxa; 
2  usaía ꞌikëbë ka me baakikë axribi xëpúakëxa, anun ꞌumpax me mëuküax 
ukë ax anuishi sënëni nëtëḿainun naí manámi baakikë axribi xëpúkëbë 
ꞌuñe kushiira ꞌibúkë ax anuishi sënëánkëxa; 3  usai ꞌikëbë ka bakan tita ꞌëkë 
ax abira abi kuabuakëxa. Kuabuti ka ciento cincuenta nëtë ꞌimi ëski baka 
kuabuakëxa, 4 usai ꞌikëbëa mapai achúshi ꞌimainun rabë ́ꞌuxë ꞌikë ax dieci‑
siete nëtë ꞌain ka nunti chaiira Ararat kakë me anua ꞌikë ain bashi anu bakan 
ëśkibukin ëankëxa. 5  Ëskita mainun ka baka munu kuabuakëxa, kuabúkëbë 
ka mapai rabë ́ꞌuxë ꞌirukë anun nëtë ꞌirutabakë anun ka bashi rëbukama 
manainra akamax pain iskë ꞌitánun mërakëxa. 6 Mërakë ꞌaían cuarenta nëtë 
ꞌikëbëtan ka Noénën nunti chaiira ain maskuan meu ꞌikë xëkuë chukúma 
ꞌakë a xëókakëxa 7 xëóka tan këxun ka achúshi ñuina pëchiñu nónshiansa a 
Noénën xuakëxa; xukëx kuanxbi ka bakan tita kuabukin ënpati sa mapan ꞌain 
anu ꞌiruti añu ñubi ꞌaíma ꞌain kuaín bëkini nuanbë kiankëxa.

8  Usakin ñuina pëchiñu nónshiansa a xutankëx ꞌibai xanxun ka amiri‑
bishi, Noénën numakuru achúshi me kara ë́skibutia isnuxun xuakëxa; 
9 ꞌaínbi ka amiri bishi numakuru anu ꞌiruti ñubi ꞌaíma ꞌain nunti chaiira 
anubi utëkëankëxa, me bakan ënpati sa mapan ꞌain. Utëkënia ka Noénën aín 
mëkënan bikin numakuru nunti chaiira anu atsímiakëxa.

10 Usokin ꞌatan këxun ka mapai achúshi ꞌimainun rabë ́nëtë pain, kaintan‑
këxun Noénën amiri bishi numakuru xutëkëankëxa. 11 Xukëx kuanpuni 
ñanta bukëbë ukin, ka aín xëtan olivos kakë i pëchi xëñubë tsinkin bëakëxa. 
Usakin bëia iskin ka Noénën sinánkëxa baka ka ëśkibuti kuabutia kixun. 

12  Sinánkin ka kaíankëxa mapai ꞌimainun rabë ́nëtë, kaintan këxun ka amiri‑
bishi numakuru xutëkëankëxa; xukëx kuanxbi ka numakuru utëkëama ꞌikën. 
13  Usa ꞌain ka Noé a baritia kaman seiscientos ꞌimainun achúshi baritiañu 
ꞌiakëxa, mekama ëśkibukë ꞌain. Achúshi ꞌuxë ꞌikëbë nëtë achúshi ꞌain ka, 
Noénën nunti chaiira aín maskuan meu ꞌikë aín xëkuë chukúma ëchíkin 
nankin iskëxbi ka me ënpati baka ëskikë ꞌiakëxa. 14 Usai ꞌitankëxa veinti siete 
nëtë rabë ́ꞌuxë ꞌain ka, ꞌaimashi kiani meshi rakátanun baka ëśkibukë ꞌiakëxa.

15 Usaia ꞌian ka Nukën ꞌIbu Diosan Noé kakëxa: 16 Nunti chaiira anuax ka 
chikít, min xanu min bëchikë min bëchi kënën xanu a kamabëbi kamina 
chikiti ꞌa in kixun ka kakëxa. 17 ꞌImainun kamina mibëa ꞌikë ñuina aribi 
chikínti ꞌain: ñuina pëchiñu a ꞌarakati ñuinakama, axa men niríkë ñuinakama, 
anu kuankian tuapati ꞌuákamë ꞌëokin me tsitsi ru tanun. 18  Usakian kakëx ka 
Noé aín xanu, aín bëchikë aín bëchi kënën xanu aín piaka akamabë nunti 
chaiira anuax chikíakëxa. 19 Usai chikíkëbë ka ñuina ka maxribi a ꞌarakati 
ꞌimainun a ꞌarakatima, men niríkë ꞌimainun axa manan nuánkë ñuina pëchiñu 
akamaxribi chikíakëxa. 20 Usai chikí tan këxun ka Noénën anuxun Nukën ꞌIbu, 
rabikin asábi  ka kakin kati maxáx maburukin ꞌatan këxun anuxun ñuina 
upíbushi ꞌimainun ñuina pëchiñu upíira, akama achúshi achúshi bitan këxun 
Nukën ꞌIbu asábi ka kakin ꞌaímai këñutanun xaroxuankëxa. 21 Usokian ꞌaia ka 
Nukën ꞌIbu aín sanu upíira ꞌikë anu nukutia xëakëxa, xëti ka kiakëxa: Uinsa‑
ranbi kana amiri bishi menu ꞌikë ñukama unin ꞌucha kupín këñunuxuma ꞌain, 
unin ka xura ꞌixuinshi ꞌatima ñu ꞌatishi sinania. ꞌImainun kana amiri bishi 
ñuinakama ꞌaisa mokin ꞌën bërí ꞌakësokin këñutë këntima ꞌain.
 22 “Ënë nëtë këñutisama pain ꞌain ka unin ñu ꞌapátankëxun biti 

ꞌikën; ꞌimainun ka ꞌitsís ira ꞌianan matsi ꞌianan, suñu bëkianan 
mitabutankëx baritia ꞌianan nëtë ꞌimainun imë ́ꞌiti ꞌikë kiax ka Nukën 
ꞌIbu Dios kiakëxa.”

Diosan Noébëtan achúshi ñu ꞌakin mënio ñuikë bana

9  1 Nukën ꞌIbu Diosan ka upíokin sinán xunkin Noé ꞌimainun ain bëchi‑
këkama, ësokin kakëxa: Kamina bëchipati mebi tsitsirui ꞌuákamë ꞌëoti 

ꞌain. 2  Kamabi ñuina ënë menu ꞌikë ax ka mitsumi rakuët́i abáti ꞌikën. Kamabi 
ñuina suñunu nuánkë, men nikë ꞌimainun parúmpapa bakanu ꞌikë, akamax 
mitsu bëira ꞌimabi mi ꞌura bukuti ꞌikën. 3  ꞌËn kana mi kain kamina kamabi 
ñuina ꞌimainun ñu ꞌapátan këxun bimia pianan kamina añu kaina pisatanin 
aribi piti ꞌain. ꞌËn kana akama mi ꞌinanin. 4 ꞌAínbi kamina achúshi ñu ashi 
pitima ꞌain ax ka ñuina nami aín imikëñun pitima ꞌikën: ax ka nami imiñu 
a ꞌikën, aín ꞌimi kupín ka kamabi uni ꞌimainun ñuinakama tsotia. 5 ꞌËn kana 
uni achúshi achúshi ꞌimainun ñuinaribi mitsu achúshi achúshinën imi kupí 
uisakin kara mitsu ꞌaxa a ñukáti ꞌain. ꞌAnan kana achúshi achúshi uni uisa 
kara bëtsi oxa aribi usokinbi ꞌati ꞌain.
 6 Uin kara bëtsi uni ꞌaia, aka bëtsi unínribi ꞌati ꞌikën. Unix ka Nukën ꞌIbu 

Diosan a iskësabi okin unio ꞌikën usa ꞌain.
 7 ꞌAínbi kamina mitsun, ¡ꞌitsaira bëchipakin

atubëtan me tsitsirui ꞌuakamë ꞌëoti ꞌain!
8  Diosan ka ësokinribi Noé ꞌimainun aín bëchi kë ka maribi kakëxa: 9 “Ka 

kuat, ꞌën kana achúshi ñu mibëtan ꞌanan min rëbún kikama, 10  ꞌimainun 

kamabi ñuina axa mibë nunti chaiira anuax chikíkë akama bëtan ꞌain: ꞌakin: 
kana ñuina pëchiñu, a ꞌarakati ñuina ꞌimainun ꞌarakatima ñuina ꞌianan ñuina 
menu ꞌikë akama bëtan ꞌain. 11 ꞌËn mibëtan ꞌakë ñu akana bëtsiokin nantë‑
këntima ꞌain: amiri bishi kana unikama ꞌimainun ñuinakama këñunun bakan 
tita chaiira ꞌëmitë kë nuxuma ꞌain, bakan tita chaiira ka ꞌitëkë nuxuma ꞌaia 
menu ꞌikë ñuinakama këñutëkëni.”

12  Ënëx ka a ꞌunán tiokin achúshi ñu mitsu bëtan ꞌakin manutima okin, 
kamabi ñuina kamabë tanribi ꞌakë ꞌikën: 13 ꞌën kana nón bai naí kuin kamanu 
anuaxa mëratiokin nan, ax ka achúshi ñu ꞌën mibëtan ꞌakësa ꞌiti ꞌikën. 14 Usa 
ꞌain ka uínsaran karana ꞌën kuin manámi mëranun ꞌimin, ꞌimikëbë ka anu nón 
bai mërati ꞌikën. 15 Usa ꞌain kana mitsu bëtan achúshi ñu ꞌakë a ꞌën sinánti ꞌain, 
ꞌimainun kamabi ñuina bëtan ꞌakë a, usa ꞌain ka amiri bishi bakan tita chaiira 
kamabi ñu menua këñui ꞌëtëkëntima ꞌikën. 16 Uínsaran kara nón bai kuínnu 
mëratia anu kana ꞌën a iskin, achúshi ñu nëtët́ima okin ꞌakë ax ka unikama 
ꞌimainun ñuina kamabi menu ꞌikëbëtan ꞌá ꞌikë kixun sinánti ꞌain. 17 Ënëx ka ꞌën 
ꞌunánti okin achúshi ñu anubia ꞌitiokin kamabi uni ꞌimainun ñuina menu ꞌikë 
akama bëtan ꞌakë ꞌikën Ësakin ka Nukën ꞌIbu Diosan Noé kakëxa.

Noé ꞌimainun aín bëchikëkama ꞌia
18  Ënëx ka Noénën bëchi këkama nunti chaiira anuaxa chikíkë akamax 

ka Sem, Cam, Jafe t ꞌiakëxa, Cam ax ka Canaán kakë aín papa ꞌiakëxa. 
19 Ënëkamax ka Noénën bëchikë rabë ́ꞌimainun achúshi ꞌiakëxa, usa ꞌain ka 
aín rëbún kikama kamabi menu kuani amiri bishi ꞌuákamë ꞌëoi mekama oi 
kuankëxa.

20  Usa ꞌain ka Noénën menu ñu ꞌapákin pëukin naë ꞌatan këxun uvas 
ꞌatabakin ꞌapákëxa. 21 Achúshi nëtë ꞌikëbë ka Noé uvas baka kachokin ꞌakë 
a xëatankëx paëankëxa, usai ꞌiax ka sinanima aín chupa pëtankëx xubusa 
okían ꞌakë chupa këxtú a nëbëtsi ꞌukëmëu ꞌuxax rakakëxa. 22  Usai ꞌikë ka Cam 
Canaánën papa an isti ꞌikëmabi chupañuma rakákë isakëxa, usai ꞌikë isbiani 
kuanxun ka ëmanua aín xukëń rabë ́ñuixuni chikíakëxa. 23  Usakin ñuixun‑
këxun ka Sem ꞌimainun Jafetnën chupa chaxkë,́ bixun ain tëxanu ꞌarubiani 
anun aín papa isima amo bësukiani kaxushi kuanxun rakuakëxa. Rakubë tsini 
kaxutan ain papa chupañuma rakákë isti rabanan uakëxa, usokin rakubë tsini 
ka isima amoshi bësuax utankëx chikíakëxa. 24 Usakian aín bëchi kënën ꞌakëx 
ka Noé ain paëńkë inúkëbë bësuakëxa, bësukin ka aín bëchikë ꞌanákanëan 
ꞌakë a ꞌunánkëxa, 25 ꞌunáni ka kiakëxa:

¡Mix kamina ꞌatimokë ꞌiti ꞌain Canaán!
¡Min xukëń rabëtan rëbúnkinën ka tëmëramikin min rëbúnki ñu 

mëëmiti ꞌikën!
 26 Usokin ꞌaxa basikëbëtan ka ësokinribi kakëxa:

Chúamarua ka Nukën ꞌIbu Semnën Dios ꞌiti ꞌikën,
Canaánën bëchikëkama ax ka tëmërakin an uni ñu mëëxunkëishi ꞌiti 

ꞌikën.
 27 ꞌËn kana Nukën ꞌIbu Diosan Jafet chaiira meñu ꞌianan aín bëchikëkama 

ꞌuákamë ꞌëoti kuëënin;
ꞌimainun kana Semnën, rëbúnkikamabë Jafet aín rëbúnkinëx ꞌiti 

kuëënin ꞌaínbi ka,

Canaánën bëchikëkamax tëmërakin uni ñu mëëxuni bukuti ꞌikën.
 28 Usaia bakan titachaiira ꞌikuatsian ꞌain ka Noé trescientos cincuenta 

baritia imi tsópaiankëxa;
 29 usokin kamabi ñu ꞌatankëx ka Noé novecientos cincuenta baritia 

tsótëkëntankëx ñuakëxa.

Noénën rëbúnkikama ꞌiá 
(1 Cr 1.5‑23)

10  1 Ënë kamax ka Noénën bëchikë Sem, Cam ꞌimainun Jafet, akaman 
rëbúnki ꞌikën, atux ka bakan tita chaiira ꞌikua tsian ꞌain, atunbi 

bëchipati tsóa a kama ꞌiakëxa.
2  Jafetnën bakë bëchi këkama ka ꞌiakëxa Gómer, Magog, Madai, Javán, 

Tubal, Mésec ꞌimainun Tirás. 3  Gómernën bakë bëchi këkama ka ꞌiakëxa 
Asquenaz, Rifat ꞌimainun Togarmá. 4  Javánnën bëchi këkama ka ꞌiakëxa 
Elisá, Tarsis, Quitim ꞌimainun Rodanim. 5 Ënë unikamax ka Jafetnën rëbúnki 
ꞌiakëxa, ax ka achúshi Javán kakë ꞌiakëxa, aín rëbún kinëx ka parúmpapa 
kuëbí tsóti ꞌuakamë ꞌëokëxa, usai ꞌika aín bananbi bananbi banai aín aintsibë 
timëáx aín menu menubi tsóakëxa.

6  Camnën bëchi këkama aín anë ka ꞌiakëxa Cus, Misraim, Fut ꞌimainun 
Canaán. 7 Cusnën bëchi kë kaman anë ka ꞌiakëxa Sebá, Havilá, Sabtá, Raamá 
ꞌimainun Sabtecá ꞌimainun ka Raamá aín bëchi kënën anë Sebá ꞌimainun 
Dedán kakë ꞌiakëxa. 8  Cus ax ka bëtsi bëchikëñu Nimrod kakin anëkëñu 
ꞌiakëxa, ax painra ka uni kushiira a menu ꞌiakëxa. 9 Nimrod ax ka usai ꞌitia 
Nukën ꞌIbu kuëënkëbë an ñuokë unira ꞌiakëxa. Anuax ka achúshi bana ësai 
kia: Nimrod axa Nukën ꞌIbu kuëënkëbë ñuira okë ꞌia usaribi ka ꞌiti ꞌikën. 
10  Usa ꞌain ka Nimrod ax ꞌapu ꞌain ëma chabu Babel, Érec, Acad ꞌimainun 
Calné, ënë ëmakamax ka Sinar menu ꞌiakëxa. 11 Sinar menuax ka Asur kakë 
uni ax mërakëxa, mëraxun ka Nínive, Reohobot-ir, Quélah, 12  ꞌimainun ëma 
chaiira Resen kakë, axa Nínive amo ꞌimainun Quélah axribi amo ꞌikë a 
ꞌakëxa. 13 Usa ꞌain ka Misraimnën rëbún kikama ax ludeokama, anameokama, 
lehabi takama, naftu hí takama, 14  patru seokama caslu hí takama ꞌimainun, 
cafto ri taskama ax ka anuaxa filisteo unikama chikía ꞌikën. 15 Canaán ax ka 
rabë ́bëchikëñu ꞌiakëxa aín rëkuën ax ka ꞌiakëxa Sidón, kakë aín ꞌanáka ax ka 
ꞌiakëxa Het. 16 Usa ꞌain ka Canaánën rëbún kikama ax ka jebuseos, amorreos, 
gergeseos, 17 heveos, araceos, sineos, 18  arvadeo, semareo ꞌimainun hamateo 
ꞌiakëxa. Usai ꞌikë ꞌitsa baritia ꞌinúkëbë ka cananeonën rëbún kikama ax 
mekama mekama nu kuankëxa. 19 Usa ꞌain ka cananeo unikama me ax Guerar 
kakë me ami kikiani Sidón kakë ëma, anuax kuanx Gaza kakë ëma chukúma 
anu sënën ꞌiakëxa, ꞌimainun ka Sodoma, Gomorra, Admá ꞌimainun Seboím, 
kakë anuxunbi Lesa kakë ëma anu bërunkin bikë ꞌiakëxa. 20 Ënë unikamax ka 
Camnën rëbúnki ꞌiakëxa, achúshi achúshi ëmax ka aín aintsibë aín menubi 
tsóti ꞌain bananbi banakëxa.

21 Sem, ax ka Jafetnën xukëń aín apan ꞌiakëxa, anribi ka bëchi pakëxa. Kamabi 
Ébernën bëchi kë kamax ka Semnën rëbúnki ꞌiakëxa. 22  Semnën bëchi kë kamax 
ka ꞌiakëxa Elam, Asur, Arfaxad, Lud ꞌimainun Aram. 23  Aramnën bëchi kë-
kamax ka ꞌiakëxa, Us, Hul, Guéter ꞌimainun Mas. 24 Arfaxad ax ka Sélahnën 
papa ꞌiakëxa, ꞌimainun ka Sélah ax Ébernën papa ꞌiakëxa. 25 Usa ꞌain ka Ébernën 

rabë ́okin bakë bëchiakëxa: achúshinëx ka Péleg kakë ꞌiakëxa, axa anu ꞌain ka 
unikama kamabi menu kuani abísakëxa; ꞌimainun ka Pélegnën xukëń ax Joctán 
kakë ꞌiakëxa. (Péleg ax ka bëtsi bëtsi menu kuani amanu amanu kuankëxa.) 
26 Joctán ax ka ënë unikaman papa ꞌiakëxa Almodad, Sélef, Hasar‑mávet, Jérah, 
27 Hadoram, Uzal, Diclá, 28 Obal, Abimael, Sebá, 29 Ofir Havilá ꞌimainun Jobab. 
Kamabi ënëkamax ka Joctánnën bëchi këkama ꞌiakëxa. 30 Usa ꞌain ka anua atux 
tsókë anuaxbi kuankë me ax Mesá aukikiani kuankë ꞌimainun Sefar ax auküaxa 
bari urukë au ꞌikë ꞌiakëxa, 31 Ënë kamax ka Semnën rëbúnki ꞌiakëxa, achúshi 
achúshi ëma ꞌimainun ka aín aintsibëbi aín menubi tsóti ain bananbi banakëxa.

32  Ënëkamax ka Noénën bëchi kënën aintsikama ꞌiakëxa, usa ꞌain ka aín 
rëbún kinëx anubia aín rara tsóa menubi ꞌiakëxa. Baka chaiira ꞌikua tsian ꞌain 
ka abisi amanu amanu kuani atun ëmabi ꞌai anu tsókankëxa.

Babel kakë torre ꞌakan

11  1 Usa ꞌain ka a nëtëkaman bëtsi bëtsi banan uni banati sa mapan 
ꞌain a menu ꞌikë unikamax achúshi banáinshi banakëxa. 2  Usai ꞌi ka 

auküaxa bari urukë a menu uni chikí kiani ꞌura kuankin me barikin Sinar 
kakë amia mërakëxa, mërakin ka me sapan upí anubi tsótisa mëratankëx 
anubi tsóti bërukankëxa. 3  Achúshi nëtën ka atúxbi timëáx kanankëxa: Usa 
ꞌain ka a unikaman maxáx ꞌimainun tsëpasa ñu akama ꞌakinma Ladrillo 
ꞌimainun asfalto akama këñun aín xubukama ꞌakëxa.

4  Usai kitankëx ka amiri bishi kanan të kën kankëxa: Achúshi ëma chaiira 
ꞌanan kananuna torre ënën menma uarukin chaio rukin naíbëtan sënën ꞌati 
ꞌain. Usakin ꞌaia iskin ka bëtsi unikaman sinánti ꞌikën a unikamax ka sinán‑
ñuira ꞌianan kushiirabu ꞌikën kiax ka kiti ꞌikën, usa ꞌain kananuna nukamax 
bëtsi mekamanu kuani abístima ꞌain. 5  ꞌAínbi ka Nukën ꞌIbun usakian ëma 
ꞌimainun torre unikaman ënën menma chaio rukin ꞌakë a ubuxun isakëxa.

6 Ësokin unikaman ꞌakëbëtan ka Diosan sinánkëxa: Atux ka achúshi ëma 
chaiira ꞌanan achúshi banáinshi banaia; usa ꞌixun ka ënë ñu mëëti ꞌati sinánxun 
ꞌaia, bërí ka uínbi ëmitisama ꞌinun ꞌaia. 7 Usa ꞌain ka Nukën ꞌIbu Diosan atun ñu 
ꞌaia istisa tankëx kiakëxa, bëtsi bëtsi banan bananun kananuna uni ꞌimiti ꞌain, 
usai ꞌi ka bëtsin kakëxunbi bëtsin bana kuakámati bënëti ꞌikën. 8 Usakian Nukën 
ꞌIbun ꞌimikëx kamabi menu kuani abískin ka atúan ꞌakë ëma a ënkankëxa. 9 A 
menuxun ka Nukën ꞌIbun achúshi banáinshi banaiabi unikama bëtsi bëtsi banan 
bananun ꞌimiakëxa, kamabi mekamanu kuania amanu amanu kuantanun, 
usokëx ka mekama oi amanu amanu kuani abísakëxa. Usokian anuxun Nukën 
ꞌIbu Diosan uni bëtsi bëtsi banan banamikë kupín ka Babel kakin anëakëxa.

Semnën rëbúnkikama ꞌiá 
(1 Cr 1.24‑27)

10 Ënëkamax ka Semnën rëbúnki ꞌiakëxa. Bakan tita chaiira ꞌikë inúkë rabë ́
baritia ꞌain ka Sem cien baritiañu ꞌain, aín bëchikë Arfaxad bakëánkëxa. 
11 Usakin ꞌatankëx quinientos baritia ꞌimi tsókin ka Semnën amiri bishi xanu 
ꞌimainun bëbuokin bakë bëchi pa të këankëxa.

12  Arfaxad an ka treinta ꞌimainun cinco baritiañu ꞌixun Sélah bëchiakëxa. 
13  Usakin ꞌatankëx, Arfaxad cuatro cientos tres baritia ꞌimi tsókin, ka xanu 
ꞌimainun bëburibi okin bakë bëchi pa të këankëxa.

14 Sélahnën ka treinta baritiañu ꞌixun Éber bëchiakëxa. 15 Usakin ꞌatankëx 
ka Sélah cuatro cientos tres baritia ꞌimi tsókin xanu ꞌimainun bëbuokin bakë 
bëchi pa të këankëxa.

16 Ébernën ka treinta ꞌimainun cuatro baritiañu ꞌixun ka aín bëchikë Péleg 
bëchiakëxa. 17 Usakin ꞌatankëx ka Éber cuatro cientos treinta baritia ꞌimi 
tsókin, xanu ꞌimainun bëbuokin bakë bëchi pakëxa.

18 Pélegnën ka treinta baritiañu ꞌixun ka Reú bëchiakëxa. 19 Usakin ꞌatankëx 
ka Péleg doscientos nueve baritia ꞌimi tsókin ka xanu ꞌimainun bëbu ꞌinun 
bakë bëchi pa të këankëxa.

20  Reú ax treinta ꞌimainun rabë ́baritiañu ꞌixun ka Serug bëchiakëxa. 
21 Us akin ꞌatankëx ka Reú doscientos siete baritia ꞌimi tsókin ka xanu 
ꞌimainun bëbu ꞌinun bakë bëchi pa të këankëxa.

22  Serug ax treinta baritiañu ꞌixun ka Nahor bëchiakëxa. 23 Usakin ꞌatankëx 
ka Serug doscientos baritia tsóakëxa, tsókin ka xanu ꞌimainun bëbu ꞌinun 
bakë bëchi pa të këankëxa.

24  Nahor ax veinti nueve baritiañu ꞌixun ka Térah bëchiakëxa. 25  Usakin 
ꞌatankëx ka Nahor ciento dieci nueve baritia ꞌimi tsókin ka xanu ꞌimainun 
bëbu ꞌinun amiri bishi bakë bëchi pa të këankëxa.

26 Térah ax setenta baritiañu ꞌixun ka Abram, Nahor ꞌimainun Harán akama 
bakë bëchiakëxa.

Téradnën rëbúnkikama ꞌiá
27 Ënë kamax ka Téradnën rëbún kikama ꞌiakëxa, ax ka Abram, Nahor 

ꞌimainun Harán aín papa ꞌiakëxa. Harán ax ka Lotnën papa ꞌiakëxa, 28  ax 
ka Ur kakë anu  ꞌikë Caldea me anuax aín papa Térah ꞌisama pain ꞌain 
ñuakëxa. Anuaxa bakëán me anuaxbi. 29 Usa ꞌain ka Abramnën aín xanu Sarai 
bimainun, Nahor anribi aín xanu Milcá biakëxa, ax ka Haránnën bëchikë 
ꞌimainun Iscá aín chirabakë ꞌiakëxa. 30  Usa ꞌain ka Sarai ax tuakëma xanu 
ꞌaish tuáñuma ꞌiakëxa. 31 Usa ꞌain ka Térah ax Ur kakë ëma anuax Canaán 
kakë menu kuani kuankëxa, kuankin ka Abram këñun aín xanu Sarai aín 
piaka akëñun aín xuta Lot a Buánkëxa. ꞌAínbi ka Haram kakë ëma anu, 
bëbatankëx anu tsóti bërúakëxa. 32  Usai ꞌitankëx ka Térah Harán kakë ëma 
anuax doscientos cinco baritia tsótankëx ñuakëxa.

Nukën ꞌIbu Diosan Abram kakë uni kaisa

12  1 Usa ꞌain ka Nukën ꞌIbun achúshi nëtë ꞌikëbëtan Abram kakëxa: min 
menuax ka kuantan, min aintsikama ëbiani kamina ënë menuax 

kuanti ꞌain, bëtsi menu kamina kuanti ꞌain, ꞌën mi ismimainun. 2  Min 
rëbúnki kamabëtan kana achúshi ëma chaiira ꞌanuxun ꞌain; ꞌanan kana 
upíokin sinán xunti ꞌain, usakin ꞌaia iskin ka bëtsi unikaman a unikamax 
ka sinán ñuira ꞌianan kushiirabu ꞌikë kiax kiti ꞌikën, mi kupín kana kamabi 
menu ꞌikë unikama upitax bukunun upíokin sinán xunti ꞌain. 3  Uin kara mi 
upíokin ꞌakinia aribi kana ꞌën upíokin sinán xunti ꞌain, ꞌimainun kana uin 
kara mi ꞌatima oia aribi ꞌënribi ꞌatima oti ꞌain; mi kupí kana kamabi menu 
ꞌikë unikama upíokin sinán xunti ꞌain.

4 Ësokian kakëx ka Abram Nukën ꞌIbun kakësabi oi Harán kakë me anuax 
kuankëxa. Setenta ꞌimainun cinco baritiañu ꞌaish ka anuax chikíakëxa 

Canaán kakë me anu kuani. 5  Kuankin ka aín xanu Sarai këñun aín piaka 
Lot buánkëxa, ꞌimainun ka aín ñuina aín ñukama ꞌimainun aín ñumëmikë 
unikama Harán kakë me anuxuan bikë akama buánkëxa. Buani kuanx ka 
Canaán menu bëbakëxa, 6  bëbakiani kuani ka Abram a mekama inubiani 
kuanx Siquem, anua i chaiira nikë Moré kakë anu bëbakëxa. A menu ka 
cananeo unikamax tsóakëxa. 7 A menuax ami mërakin ka Nukën ꞌIbun Abram 
kakëxa: Ënë me kana min rëbún kikama ꞌinánti ꞌain. Usakian kakëxun ka 
Abramnën achúshi anuxun Nukën ꞌIbu asábi ka kixun kati maxax bukun‑
rukin ꞌakëxa, anuaxa ami mërakë kupí.

8  Usai ꞌitankëx ka anuax chikí kiani kuanxun amiaxa bari urukë Betel kakë 
ëma au ꞌikë niñu me anu xubusa okin aín chupa këxtú pëniankëxa. Betel kakë 
ëma ax ka amia bari kuabúkë au ꞌikë ꞌiakëxa, ꞌimainun ka achúshi ëma. Ai 
kakë axribi amiaxa bari urukë au ꞌikë ꞌiakëxa. A menuxunribi ka Abramnën 
anuxun Nukën ꞌIbu rabiti ꞌatan këxun rabiakëxa. 9 Usakin ꞌatankëx anu pain 
ꞌitankëx ka munu ꞌikiani kuani, Négueb kakë me ami kikiani kuankëxa.

Abram Egipto kakë menu tsóti kuan
10 Usa ꞌain ka anua Abram tsótanbi a menu a piti ñu ꞌaimaira ꞌiakëxa, usa 

ꞌain ka Abram a menuax ꞌitsama baritia ishi, Egipto menu anua a piti ñu ꞌain 
anu tsóti kuankëxa, anua ꞌikë me anua a piti ñu a nëtënu ꞌaimaira ꞌain. 11 Usai 
kuani ka Egipto menu bëbai kuankin, ain xanu Sarai Abramnën kakëxa, 
ësokin: mi kamainun Ka kuat, mix kamina achúshi xanu upíira ꞌën iskëx ꞌain, 
12  usa ꞌain ka egipcio unikamax mi isi kiti ꞌikën: Ënë xanux ka ënë unin xanu 
ꞌikën. Ësai kikin ka ꞌë minun kuëënkin mi binxun ꞌakánti ꞌikën. 13  Usa ꞌain 
kamina, ꞌëx upí ꞌinun mix ismina ꞌën chirabakë ꞌai kixun kati ꞌain.

14 Usokin kabiani kuanx ka Abram Egipto menu bëbakëxa, bëbaia ka anu 
ꞌikë unikaman aín xanu Sarai axa upíira xanu ꞌikë isakëxa. 15  Ismainun ka 
Egiptonu ꞌikë ꞌapu faraón an ñu mëëxunkë unika manribi isakëxa, isiani 
ka anu ka achúshi xanu upíira uaxa kixun kai rikiankëxa. Kakëxun ka aín 
unikama aín ꞌikënu bëtánun kixun kakëxa kakëxun ka aín ꞌikënu. 16 Usa iskin 
ka faraónën Sarai kupí, Abram upíokin ꞌakinkin ꞌinai shiakëxa oveja, vaca 
ꞌimainun uni an ñu mëëxunti ꞌimainun xanu an ñu ꞌaxúnti akama ꞌinánkin 
asno, ꞌimainun camello akamaribi ꞌinánkëxa. 17 ꞌAínbi ka Sarai kupí, Nukën 
ꞌIbun faraón ꞌatimokin tëmëra miakëxa aín aintsikama këñunbi ꞌanan kamabi 
unika maribi ꞌinsín miakëxa. 18  Usai ꞌikin ka faraónën Abram kamiakëxa, 
kamikëxa aia ka kakëxa: ¿Uisa kupín karamina ësokin ꞌën ꞌan? ¿Uisa kupín 
karamina min xanu ꞌaínbi ax ka ꞌën xanuma ꞌikë kixun ꞌë kakëma ꞌain? 19 Mix 
kamina min chirabakë isa ax ꞌikë kiax kian, kikëbëtan kana ꞌën xanu ꞌiti 
bian. Biaxi kana abë ꞌikëma ꞌain usa ꞌain kamina buánti ꞌain. ¡Mi ꞌinan të kën‑
mainun kamina bëríbi buánti ꞌain! 20 Usakin Abram katan këxun ka faraónën 
aín unikama kakëxa, kamina Egipto me ënua Abram aín xanu ꞌimainun aín 
ñukama këñunbi kuantanun xuti ꞌain.

Abram ꞌimainun Lot ënanan

13  1 Usa ꞌain ka Abramnën Egiptonuax chikíkin aín xanu, ꞌimainun 
kamabi aín ñu buani kuankëxa, kuanika amiri bishi rikiani Négueb 

me ꞌikë anubi kuantë këankëxa. Kuankëbë ka aín piaka Lot axribi atubë 

Génesis 12 ,  13 16  



kuankëxa. 2  Abram ax ka ꞌiakëxa uni ñuñuira, usa ꞌaish ka kuri ꞌimainun manë 
uxua kuríkiñu ꞌianan, ꞌitsaira aín ñuina ꞌarakakëñu ꞌiakëxa. 3  Néguebnuax 
amiri bishi munu ꞌikiani kuantankëx ka Betel kakë ëma ꞌurama anu paian 
ꞌikian Bete l bëtan Ainën nëbët́sionkë anu ꞌiakëxa. 4  A mex ka anu paian 
anuxun Nukën ꞌIbu Dios rabiti maxá bukun rukin ꞌakë a ꞌiakëxa, anuxun ka 
Nukën ꞌIbu rabiakëxa. 5 Usa ꞌain ka Lot axribi ñuñuira uni ꞌi aín kuku Abram‑
saribi ꞌaish, an ñu ꞌaxúnti xanu xunta kukama, ovejakama ꞌimainun vacakama 
ꞌianan, an ñu mëëxunkë unika mabëbi anu ꞌiakëxa; 6 ꞌaínbi ka anua atux ꞌikë 
anu aín ñuina ꞌitsaira ꞌain ñuina kaman pasto piti sënëńma ꞌiakëxa. Usa ꞌain 
ka a rabëtax anu ꞌisama ꞌain, 7 an Abramnën vacakama bërúankë unikamabë 
Lotnën vaca an bërúankë unikama nishanani ubionankëxa. Usa ꞌain ka a 
nëtëkaman, cananeo ꞌimainun ferezeo unikamax pain anu tsókë ꞌiakëxa.

8  Usa ꞌain ka Abramnën achúshi nëtën aín xukëńan bëchikë Lot ësokin 
kakëxa: Mix kamina ꞌën ꞌaintsi ꞌibu ꞌain, usa ꞌain kananuna nu rabë ́upiti 
nuiba nanti ꞌain, usaribiti ka an nun ñuina bërúankë unikama nisha nanima 
nuiba nanti ꞌikën. 9 Usa ꞌain kamina min kuëënxun uimiu karamina ꞌiti ꞌain 
kixun me barit i ꞌain. Usa ꞌain kamina ꞌëbë ꞌima amo kuanti ꞌain. Mixmi 
aín tsipumi kuankëbë kana ꞌëx aín rëbumi kuanti ꞌain, mixmi aín rëbumi 
kuankëbë kana ꞌëx aín tsipumi kuanti ꞌain. 10 Usakian Abramnën kakëxun ka 
Lotnën me upí anu ꞌiisa Jordán kakë baka ꞌurama anua ꞌumpax ꞌitsaira ꞌikë 
a isakëxa, iskin ka Sóar ꞌurama ꞌikë ëma chukúma aribi isakëxa, usa ꞌain ka 
a menu ꞌitsaira ꞌumpax ꞌimainun naësa me chaiira ꞌikë isakëxa. Ax ka Egipto 
me iskësa ꞌiakëxa. (Ënëx ka Nukën ꞌIbun Sodoma ꞌimainun Gomorra ëma 
këñutisama pain ꞌain ꞌiakëxa.) 11 Usa ꞌain ka Lotnën kamabi Jordán kakë baka 
anu ꞌikë me sapan kaisakëxa, anuax ka anua ꞌikë anuax amiaxa bari urukë 
ami kikiani kuankëxa. Usai ꞌika Abram ꞌimainun Lot ënanankëxa. 12  Usa ꞌain 
ka Abram axa Canaán kakë me anubi bërúmainun, Lot ax me sapan amia ꞌikë 
ëmakama Sodoma ꞌimainun Gomorra a ꞌurama tsóti kuankëxa, 13  anuxun ka 
kamabi unin ꞌatima ꞌixun ꞌaisa mairai Nukën ꞌIbumi ꞌuchakin bëtsi bëtsi ñu 
akëxa.

14  Usaia anuax Lot kuankë ꞌain ka a basikë bëtan Nukën ꞌIbun Abram 
kakëxa: Anumi ꞌikë ënuxunbi kamina upíokin aín tsipumia isanan aín 
rëbumiokin isti ꞌain, isanan kamina amiaxa bari urukë amia isanan amia 
bari kuabúkë amiaribi isti ꞌain; 15  ꞌën kana kamabi me min iskë ënëkama 
mi ꞌinánti ꞌain, ax ka minan ꞌianan xënibua ꞌaínbi min rëbúnki kamanan ꞌiti 
ꞌikën. 16 ꞌËn kana min rëbún kikama ꞌaisa maira menu ꞌikë masin bërusa ꞌinun 
ꞌimiti ꞌain. Usa ꞌaish ka masi bëru tupun tisama usaribi ꞌiti ꞌikën, ꞌianan ka 
tupun ti sa maira min rëbún kikama ꞌiti ꞌikën. 17 ¡Usa ꞌain kamina bërí nirukiani 
kuanxun ꞌën mi ꞌinánuxun kakë me a pain isi kuanti ꞌain, iskin kamina aín 
chaxkë ́ꞌimainun aín pampa, akama pain isikuanti ꞌain akama kana mi ꞌinánti 
ꞌain! 18  Usa ꞌain ka Abram anua ꞌikë anuax aín ñukama mënio biani niñu me 
Mamré kakë uni ainan ꞌain Hebrón kakë ëma ꞌurama ꞌikë anu ꞌi kuankëxa. 
Anuxun maxax bukun rukin ꞌatan këxun Nukën ꞌIbu rabiakëxa.

Abramnën Lot buánkankëbi bitëkëan bana

14  1 Usa ꞌain ka a nëtëkaman Amrafel ax Sinar kakë me anu ꞌapu ꞌiakëxa, 
Arioc axribi ka Elasar kakë me anu ꞌapu ꞌiakëxa, Quedor laómer axribi 

ka Elam kakë me anu ꞌapu ꞌiakëxa, ꞌimainun ka Tidal axribi Goím kakë me 
anu ꞌapu ꞌiakëxa. 2  Ënë ꞌapukamax ka ꞌapu Bera, Sodoma kakë ëmanu ꞌikë 
abë ꞌakanankëxa, abë ꞌianan ka ꞌapu Birsá Gomorra kakë ëmanu ꞌikë abë 
ꞌianan, ka ꞌapu itsi Sinab Admá kakë ëmanu ꞌikë ꞌapu abë ꞌianan, Seméber 
kakë ꞌapu Seboím kakë ëmanu ꞌikë ꞌimainun, ꞌapu itsi axa Bela kakë ëmanu 
ꞌikë abëribi ꞌakanankëxa, a ëmabi ka Sóar kakinribi anëakëxa. 3  Ënë mapai 
achúshi ꞌapukaman ka aín suntá rukama Sidim kakë me sapan anu timëákëxa, 
anu ka parúmpapa bamakë kakë ax ꞌiakëxa. 4 ꞌItsa baritia ꞌinúkë ꞌain ka ꞌapu 
Quedor laómer an mapai rabë ́ꞌimainun rabë ́baritia, anun an kuëënkësa okin 
ñu ꞌanun ꞌamiakëxa, ꞌaínbi ka bari achúshi ꞌirutë kënkë anun mapai achúshi 
ꞌapu kaman a ꞌapubë ꞌakánanti sinánkëxa. 5 Usakin sinán takëx ka baritia itsi 
ꞌirukëbë, Quedor laómer ꞌapu ꞌimainun ꞌapu raíri abëa ꞌakia nankë kamabë 
kanan kiani anua Astarot Carnaim me ꞌikë anu kuankëxa, kuanxun ka anu 
ꞌixun refaí takama a pain ꞌatan këxun; zuzita kamaribi, Ham kakë menuxun 
ꞌanan emitas kamaribi, Savé‑quiriataim menuxun ꞌakëxa, 6 ꞌanan ka ꞌakánanti 
ꞌunai ra kë ka maribi abë ꞌakanankin abámikin Seír me anu ꞌikë bashikama 
anubi nuibiankin ꞌakëxa, usakian ꞌakëxa kuania ka me anua El‑Parán ꞌikë 
anubi, nuibiankin ꞌakëxa, ax ka anu uni ꞌikëma me a rapasu ꞌiakëxa. 7 Usokin 
ꞌatankëx baitsin amirbishi utëkënkin ka Quedor laómer ꞌimainun aín suntá‑
rukama, ꞌimainun abëa kuankë ꞌapu raíri akamabë En‑Mispat, ꞌikëbia Cadés 
kakë anu bëbakëxa,  bëbakiani kuankin ka añu kara bainua mëraia abi 
ꞌatimonan këñuakëxa, usokin ꞌanan ka kuankinshi anu ꞌikë amalecita aribi 
ꞌakëxa, ꞌanan ka amorreo ka maribi raíri ëmakama ꞌakësaribi okin ꞌabiani 
kuankëxa, ax ka Hasesón‑tamar me ꞌikë anu ꞌiakëxa.

8  Usa ꞌain ka Sodoma, Gomorra, Admá, Seboím, ꞌimainun Belanu ꞌikë 
ꞌapukama ax me sapan Sidim kakë anuax ꞌakanani kuankëxa. 9 Anuax ka 
ënë mapai achúshi ꞌapukama Quedor laómer Amrafel ꞌimainun Arioc abë 
ꞌakanankëxa, ënë rabë ́ ꞌimainun rabë ́ ꞌapukamax ka Elam, Goím, Sinar 
ꞌimainun Elasar a ëma kamanu ꞌikë ꞌiakëxa. 10 Kamabi Sidim kakë me sapan 
anu ka chua me pëan pëánkikë anubia unia ꞌiakëxa, usa ꞌain ka Sodoma 
ꞌimainun Gomorranu ꞌikë ꞌapu ꞌakanan kënuax ꞌiakëti kuaníbi anu nanëakëxa. 
Usai ꞌimainun ka raíri ꞌapukamax ninu abákëxa. 11 Usa ꞌain ka rabë ́ꞌimainun 
rabë ́ꞌapun suntá ru kaman Sodoma ꞌimainun Gomorra kakë ëma rabë,́ anu 
atsín tan këxun anu ꞌikë unikaman ñu aín piti, ain ñu kupíkë aín ꞌarakakë 
ñukama këñunbi kamabi bitan këxun aín nëtënu anu ꞌikë unikama këñunbi 
buánkëxa. 12  Usa ꞌain ka Sodoma kakë ëmanu ꞌikë Abramnën, xukënan 
bëchikë Lot axr ibi  anu ꞌiakëxa, ꞌikëbi ka aribi aín ñukama ꞌimainun an 
ꞌarakakë ñuinak ama  këñunbi ñatan biankin buánkankëxa. 13  Usakian 
ꞌakëbë ka uni achúshi abákëxa, abaxun ka usaía ꞌikë Abram hebreo uni a 
ñuixuankëxa, ax ka uni achúshi Mamré aín menu tsókë ꞌiakëxa, a unix ka 
amorreo unibu ꞌiakëxa, Mamré ax ka Escol ꞌimainun Aner aín xukëń ꞌiakëxa, 
usa ꞌaish ka a unikamax Abrambë nuiba nankë ꞌiakëxa.

14 Usakian aín piaka ñatan biankin buánkë ka Abramnën kuakëxa, kuabiani 
kuaxun ka aín xubunuax bakën tankëx kanikë unikama a ꞌimainun an ñu 
mëëxunkë aín un ika ma amira sinánkë akama timëakëxa, timëkëx ka 
trescientos dieciocho a unikama ꞌiakëxa, usakin timëtankëx ka Abram ain 
unikama timëbian tankëx ꞌapukama nui Dan kakë ëma sënëńkë anu bëbakëxa. 

15 Anu bëbax ñanta bu kë bëtan ka Abramnën aín unika ma bëtan atun sinán kë‑
nu mashi ratukinshi anu bukukë ami bëbarukin ꞌakëxa, abë ꞌakanankin ka a 
ꞌapukama abámikin Hobá anu sënën ꞌakëxa, ax ka Damasco ëma aín tsipumi 
ꞌikë au ꞌiakëxa, 16  usokin ꞌakëxa ꞌapukama abákë bëtan atun buánkë kamabi 
ñukama biakëxa. Usakin bianan ka Abramnën ꞌain xukënan bëchikë Lot ain 
ñukama ꞌain ñukamabi biakëxa, bianan ka xanukama bianan raíri unika‑
maribi biakëxa.

Melquisedecnën ꞌupiokin Abram sinánxuan
17 Usokin ꞌatankëx ka Abram amiri bishi utëkëankëxa, Quedor laómer kakë 

ꞌapu akëñun raíri ꞌapukama abëa ꞌikë akama kë ñunbi ꞌabëtsinia ka Sodomanu 
ꞌikë ꞌapu an upíokin biakëxa, Savé kakë me sapan anuxun biakëxa, a mex 
ka ꞌapukaman me kakë ꞌiakëxa. 18  ꞌImainun ka bëtsi ꞌapu Melqui sedec, kakë 
ꞌapu Salem ëmanu ꞌikë anribi biakëxa, ax ka sacerdote Nukën ꞌIbu Dios an 
kamabi ñu unio kushiira naí manámi ꞌikë aín uni ꞌiakëxa, an ka pán këñun 
vino ꞌinánkin.

19 Upíokin sinán xunkin Abram ësokin kakëxa:
Mi ka Nukën ꞌIbu Dios naí manámi ꞌikë an naí
ꞌimainun mekama unio an ꞌupiokin sinánxunti ꞌikën;

 20 ꞌianan ka Nukën ꞌIbu Dios kamabi kushiñu an mi, abëmi ꞌakanankë 
unikama ꞌanun ꞌamikë ax ꞌupiokin rabikë ꞌiti ꞌikën.

Usakian Melqui se decnën kakëxun ka Abramnën an bibiankin buánkë 
ñukama raíri ꞌinánkëxa. 21 ꞌInán kë xunbi ka Sodomanu ꞌikë ꞌapun Abram 
kakëxa:

—Unikama ashi ꞌë ꞌinánan kamina min bikë raíri ñukamabi buánti ꞌain.
22  Usokin kakëxunbi ka Abramnën ësokin kakëxa:
—ꞌËn kana ësokin kana ꞌanuxun ꞌai kixun Nukën ꞌIbu kushiira an naíkëñun 

me unio a kan, 23  ꞌën kana uisa min ñubi bikin ñuman chamarabi bianan, 
anúnmi tsitë kë rëkikë abi anun ꞌën taxaka tëkërëkati bitsiman, mixmi uínsa‑
ranbi min ismina ꞌë ñuñuira ꞌimian kiax kitima kupín. 24 ꞌËn kana añu ñubi 
ꞌënan ꞌiti bitsiman, usa ꞌain ka ꞌëx abë kuankë unikama atun pikë ax kuni 
ꞌásabi ꞌiti ꞌikën. Usa ꞌain ka ax ꞌëbë kuankë unikama Aner, Escol ꞌimainun 
Manré, akaman ainan ꞌinun ñu biti ꞌikën, ësakin ka Abramnën Sodomanu 
ꞌikë ꞌapu kakëxa.

Nukën ꞌIbu Diosan Abram achúshi ain bëchikë ꞌinánuxun ka bana

15  1 Ënë ñukama ꞌatankëxa ꞌinúkë ꞌain ka Nukën ꞌIbun Abram namákin 
iskësokian isia kakëxa:

—Kamina rakuët́ima ꞌain Abram, ꞌëx kana an mi bërúankë a ꞌain. Min biti 
ñu ax ka chaiira ꞌinuxun ꞌaia. 2-3  ꞌAínbi ka Abramnën kakëxa:

—ꞌËn ꞌIbu ꞌimainun ꞌën Dios, ¿uisa karana minmi ñu ꞌinán këxun, ñankái‑
shibi bixun ꞌati ꞌain, minbi kamina ꞌëx kana achúshi bëchi kë ñumabi ꞌai kixun 
ꞌunanin minbi kamina achúshi bëchikëbi ꞌë ꞌinankëma ꞌain? Usa ꞌain ka kamabi 
ꞌën ñukama an biti Eliézer Damasconu ꞌikë uni ꞌën kaniokë, an ꞌëx ñukëbëtan 
ꞌën kasunania ñukama biti ꞌikën. 4 Ësokin kakëxun ka Nukën ꞌIbun kakëxa:

—Ësakin min bëchi kë nënbi ka mix ñukëbëtan min ñukamabi biti ꞌikën, 
bëtsi unin ka min ñu bitima ꞌikën.

5 Usokin katan këxun ka Nukën ꞌIbun Abram ëman, buánxun ësokin kakëxa:
—Upiokin ka naí manámia ꞌispakama is, iskin kamina min tupuntisa ꞌikë 

tupunti ꞌain. Usaribi ka min rëbún kinëx tupun ti sa maira ꞌitsaira ꞌiti ꞌikë kixun 
kakëxa.

6  Usakian kakëxun ka Abramnën usa ka asérabi Nukën ꞌIbu ꞌikë kixun 
sinánkëxa, sinánkëbë ka ax ꞌëx kikësa biokin ka ꞌaia kiax ami sinánkëxa.

7 Ësakinribi ka kakëxa:
—ꞌËx kana min ꞌIbu ꞌain; usa ꞌixun kana ꞌën mi Ur kakë me anua caldeo 

unibu tsókë anua chikiankën, ënë me xënibua ꞌaínbi minanbi ꞌinun ꞌinánuxun.
8  —Kakë xunbi, ka Abramnën ësokin kakëxa, ꞌën ꞌIbu ꞌimainun ꞌën Dios 

¿Uisakin karana asérabi ka ꞌënan ënë me ꞌikë kixun ꞌën ꞌunánti ꞌain? —kixun 
ka Abramnën kakëxa.

9 ꞌImainun ka Nukën ꞌIbu Diosan kakëxa:
—ꞌË kamina vaca xanu bërí kanikë achúshi bëxúnti ꞌain, bëanan kamina 

achúshi cabra ꞌimainun achúshi carnero, rabë ́ꞌimainun achúshi baritiañu 
kaísun bëti ꞌain, achúshi achúshi ꞌimainun kamina ñumakuru bërí kanikë 
achúshiribi bëanan rabëtax nikë numakuru bëti ꞌain.

10 Usakian kakëxun ka Abramnën a ñuinakama Dios bëxúankëxa, bëxun 
ka panárabë okin tukaxun amo rabëbi bëtsi bëmánon buküankëxa; ꞌanan 
ka ñuina pëchiñu rabë ́a tukakinma usabi nankëxa. 11 Usakin ꞌatan këxuan 
buküanbi ka an bamakë ñuina pikë xëtëkama ñuinanën nami pikatsi kiax 
manánux ubakëxa, ubax anu këñubutia ka Abramnën ꞌibiankëxa.

12  Usakian a ñukama ꞌakëbëa ñantabuan ka a imë ́Abram ꞌaimai rëti 
ꞌuxakëxa. Usai ꞌuxkënkëbi ka achúshi chaiira bëánkibukë an bëara rákëxa 
usakin ꞌakëx ka ꞌaisa mairai rakuëákëxa. 13  Usai rakuët́ia ka Nukën ꞌIbun 
kakëxa:

—Min kamina ꞌunánti ꞌain, min rëbún ki kamax ka aín menu tsótima bëtsi 
menu tsónuxun ꞌaia, ꞌimainun ka anuxun ꞌaisa maira okin ñumëmikë ꞌinuxun 
ꞌaia, ꞌimainun ka ꞌaisa maira okin ꞌatima okë ꞌiti ꞌikën, cuatro cientos baritia 
sënëńtamainun. 14 ꞌAínbi kana ꞌënribi a ëmanu ꞌikë unikama an atu bëtsi bëtsi 
okin tëmëramikë aribi ꞌatima okin tërami nuxun ꞌain, usakin ꞌakë ꞌain ka min 
rëbúnki kamax ꞌaisa maira ñuñu ꞌaish chiki nuxun ꞌaia. 15  Mix kamina ꞌitsa 
baritia tsóti kuëën nuxun ꞌain, usai ꞌitankëx kamina xënira ꞌaish ñuti ꞌain, 
ñutankëx kamina min rara kamabë timët́i kuanti ꞌain. 16 Usai cuatro cientos 
baritia tsótankëx ka min bëchi kënën bëchikë min xuta aín bëchi kënën 
bëchikë akamax ka min rëbúnki ꞌaish amiri bishi ënë menu utëkë nuxun ꞌaia, 
usa ꞌaínbi ka anun ꞌën amorreo unikama aín ꞌucha kupín ꞌatima oti nëtë 
ꞌisama pain ꞌikën.

17 Usai ñantabukë a imë ́ ka Abramnën isakëxa, achúshi ñute chaiira 
xanuxuan me ꞌakë usa anuaxa ꞌaisa maira kuin chikitia isanan ka achúshi tsi 
rëkirukësa axa ñuina nami tukapaxun nankë nëbët́sinën inutia isakëxa. 18 Usa 
ꞌain ka a nëtënbi Nukën ꞌIbun Abram bëtan achúshi ñu ꞌakin kakëxa:

—Ënë mekama kana min rëbún kikama ꞌinánti ꞌain, Egipto bakamiaxa ukë 
me anuax ꞌimainun baka chaiira Éufrates kakë anu sënëńbi kana ꞌinánti ꞌain. 
19 Ax ka queni ta kaman me ꞌikën, ꞌimainun ka queni zi takama, cadmo neokama, 
20 hititakama, ferezeokama, refaí ta kaman me, 21 amorreokama, cananeokama, 
gerge seokama ꞌimainun jebuseokama ënë unikaman me kana mi ꞌinánti ꞌain.

Abramnën aín ñu mëëmikë xanu Agarmi bëchia

16  1 Sarai an ka aín bënë Abram tuaxunkëma pain ꞌiakëxa, usa ꞌaínbi ka 
achúshi xanu Agar kakë egipcia an ñu ꞌaxúnti bëkë ꞌiakëxa. 2  Usa ꞌain 

ka aín xanu Sarainën Abram kakëxa:
—Ka kuat, Nukën ꞌIbun ka ꞌëx tuáñu ꞌiti kuëënima, usa ꞌain kamina an nu 

ñu ꞌaxunkë xanu Agar abë ꞌiti ꞌain, usa ꞌain sapi ka an tuakëx aín tuákama 
ax ꞌën tuása ꞌiti ꞌikën. Ësokian kakëxun ka Abramnën aín xanu Sarai asábi 
ka kixun kakëxa.

3 Usakin katan këxun ka Sarainën an ñu ꞌaxunkë egipcia xanu Agar a bëtan‑
këxun Abram aín xanu ꞌinun ꞌinánkëxa, usakin ka mapai rabë ́bari Canaán 
menu tsókë ꞌixun ꞌakëxa. 4 Usa ꞌain ka Abram an ñu ꞌaxunkë xanu Agar abë 
ꞌiakëxa, usai ꞌiax ka tuuakëxa; ꞌaínbi ka tukin tankin Sarai an ñu mëmikë a 
istisa matani ami nishakëxa. 5 Usai ami nishia ꞌunánkin ka Sarainën aín bënë 
Abram kakëxa:

—¡Min ꞌucha kupí ka Agarnën ꞌë ꞌatima okin isia! ꞌËnbi kana min xanua 
ꞌinun mi ꞌinan, usa ꞌaínbi ka bërí achúshi tuáñu ꞌikuani ꞌësamaira ꞌisatania. 
Usa ꞌain ka Nukën ꞌIbux kiti ꞌikën uix kara ꞌuchaxa kixun nu kati ꞌikën. 6 Kia 
ka Abramnën kakëxa:

—Ka kuat, an mi ñu ꞌaxunkë xanu ax ka min mëkënu ꞌikën; usa ꞌain kamina 
uisakin karamina ꞌaisatani usokin min ꞌati ꞌain.

Usakian kakëxun ka Sarainën amixuamati nishkin an ñu ꞌaxunkë xanu 
Agar ꞌitsaira ꞌatimokëxa, ꞌatimokëx ka Agar abákëxa. 7 Abákë ka Nukën ꞌIbun 
ángel achúshinën anu uni ꞌikëma menuxun mërakëxa, ax ka aín rëbumi 
kakin anëkë me anu kuanti bai rapasu ꞌumpax upíira ꞌikë anu ꞌiakëxa, 8  anua 
mërakin ka ñukákëxa:

—Agar, mix kamina Sarainën ñu mëëmikë aín, ¿uinuax kaina aín, ꞌimainun 
kaina uinu kuanin?

—ꞌËx kana an ꞌë ñumëmikë xanu Sarai anuax abatin —kixun ka an kakëxa. 
9 Usokian kakëxun ka Nukën ꞌIbun ángelnën ësokin kakëxa:

—Kamina amiri bishi kuantëkëti ꞌain ami ñu mëëxunkë xanu anubi 
kuanxun, kamina an mi kakësa biokin kamabi ñu mëëxunti ꞌain.
 10 Katankëxun ka Nukën ꞌIbun ángelnën ësokinribi kakëxa:

Min rëbúnkinëx ka ꞌaisamaira ꞌinun ꞌuakamë ꞌëoti ꞌikën,
usa ꞌikë ka uínbi tupuntima ꞌikën.

 11 A mi tuukë ënëx ka achúshi bëbu tuá ꞌikën,
usa ꞌain kamina bakëntankëxun Ismael kakin anëti ꞌain,
Nukën ꞌIbun ka mix tëmërai uin kara ꞌë ꞌakinti ꞌikë kiax nuibakati 

nitsia isaxa.
 12 Min tuakëx ka bana kuakëma ꞌaish achúshi burro raëkëmasa ꞌinuxun 

ꞌaia;
usa ꞌaish ka kamabi unimi nishti ꞌikën, ꞌimainun ka kamabi uníxribi 

ami nishti ꞌikën;
usa ꞌaínbi ka aín aintsikaman ꞌura xuisa tankëxi atubëbi ꞌiti ꞌikën.

 13 Usa ꞌain ka Agar Nukën ꞌIbubë banatankëx abi kiakëxa, kikin anëkin 
ka Diosan ka ꞌë isia kikin anëakëxa, usa ꞌain kana bëríbi Diosan ꞌë 
iskëxbi ñukëma pain tsoti ꞌain.

 14 Usa ꞌain ka anua ꞌumpax upíira ꞌikë kini ax ësokin anëkë ꞌikën: ꞌUmpax 
upíira ñutima oi tsókë an ꞌë iskë ainan ka a ꞌumpax ꞌikën. Ax ka 
Cadés ꞌimainun Béred kakë ëma an nëbëtsi okin bëarakë ꞌiakëxa.

15 Usakian ángelnën kakëx ka Agar amiri bishi an ñu mëëmikë xanu Sarai 
anu kuantëankëxa, kuantankëx ka anuax Agar aín rëkuëń tuá bakëánkëxa, 
bakënkë ka Abramnën aín bëchikë Ismael kakin anëakëxa. 16 Abram ochenta 
ꞌimainun seis baritiañu ꞌain ka aín bëchikë Ismael bakëánkëxa.

Nukën ꞌIbu Diosan abë mëníonanti sinánxun 
Abram ꞌunántiorakanun kixun ká

17  1 Usa ꞌain ka Abram axa noventa ꞌimainun nueve baritiañu ꞌikë, 
Nukën ꞌIbun amiri bishi ami mëratë kënkin ësokin kakëxa:

—ꞌËx kana min ꞌIbu Dios kamabi kushi ñuira a ꞌain, usa ꞌain kamina ꞌëx 
kuëën kësabi ꞌoíshi tsóanan ꞌëx kikësa biokin kamabi ñu ꞌati ꞌain, 2  ꞌimainun 
kana ꞌën achúshi ñu mibëtan ꞌati ꞌain: ꞌanan kana ꞌën min rëbún kinëxa ꞌaisa‑
maira ꞌi ꞌuákamë ꞌëonun ꞌimiti ꞌain, kixun ka Nukën ꞌIbu Diosan kakëxa. 
3  Usakian Nukën ꞌIbu Diosan kakëx ka Abram rantin puruni aín bëmánanën 
me tikai tsóbuakëxa usai ꞌiaka kakëxa:

4 —Ënë ñu kana mibëtan ꞌain kamina kuati ꞌain: Mix kamina ꞌaisa maira 
bëtsi bëtsi ëmanu ꞌikë unikaman rara ꞌinuxun ꞌain, 5 ꞌimainun kamina bërí 
Abram kakin anëkë ꞌitima ꞌain. Usa ꞌain ka min anë bërí ꞌia Abraham, ꞌën 
kana mi bëtsi bëtsi ëmanu ꞌikë unikaman rara ꞌiminuxun ꞌain. 6 ꞌËn kana min 
rëbún kinëxa ꞌaisa maira ꞌinun ꞌiminuxun ꞌain; min rëbúnki raírinëx ka ꞌapu 
bëtsi bëtsi ëmanu ꞌinuxun ꞌaia. 7 ꞌËn kana achúshi ñu mibëtan ꞌain ꞌimainun 
kana min rëbúnki kamabë tanribi ꞌanuxun ꞌain, usa ꞌain kana ꞌëx min Dios 
xënibua ꞌaínbi ꞌiti ꞌain, ꞌianan kana atun Diosribi ꞌinuxun ꞌain. 8  Mi ꞌimainun 
min rëbún kikama kana kamabi Canaán me anumi bërí tsókë ënë ꞌinánti ꞌain, 
ax ka min rëbúnki kamaxa xënibua ꞌaínbi anu tsóti ꞌikë ꞌimainun kana ꞌëx 
atun Dios ꞌiti ꞌain.

9 Katan këxun ka ësokinribi, Nukën ꞌIbu Diosan Abraham kakëxa:
—ꞌAínbi kamina min, achúshi ñu ꞌën mibëtan ꞌakë ax kikësa biokin ꞌati ꞌain, 

ꞌimainun ka kamabi min rëbúnki kamanribi ax kikësaibi ꞌiti ꞌikën. 10  Ënëx 
ka mitsu bëtan ꞌën ꞌakë achúshi ñu ꞌikën, usa ꞌain ka min rëbúnki kamanribi 
ꞌëx kikëso kinbi ꞌati ꞌikën: usa ꞌain ka kamabi unikama mitsubë ꞌikë atux aín 
nëtokë ñu rëbu tëai ꞌunan tio rakakë ꞌiti ꞌikën. 11 ꞌUnán tio ra kakin kamina 
aín nëtokë ñu rëbu aín maxaka ꞌikë a tëati ꞌain, ënëx ka ꞌën mibëtan ꞌakë 
achúshi ñu a ꞌunánti ꞌikën, ësokin ꞌakin kamina ꞌunánti ꞌain nun kananuna 
achúshi ñu ꞌa kixun. 12  Bërími ësokin ꞌakë ënuxun, kamina kamabi uni mix 
abë ꞌikë unikaman bëchi kënëxa bëbu tuá bakënia mapai achúshi ꞌimainun 
rabë ́ꞌimainun achúshi nëtë ꞌikëbëtan aín nëtokë ñu rëbu ain maxaka tëati 
ꞌain, min ñu mëëxunkë uni ꞌimainun min kuríki nënbimi bëtsi menua marukë 
bëtsi unibi ka aín nëtokë ñu rëbu tëakë ꞌiti ꞌikën. 13  ꞌËx kikësa biokin kamina 
ꞌunánti okin bëtsi ꞌakësa ꞌakësaribi okin aín nëtokë ñu maxaka ꞌën mi kakësa‑
biokin ꞌati ꞌain. Usakinmi ꞌën mibëtan ꞌakë achúshi ñu ax ka mitsun naminu 
ꞌunán tiokë ꞌiti ꞌikën, usa ꞌain ka mitsun ꞌëbëtan achúshi ñu ꞌakë ax këñútimoi 
ꞌiti ꞌikën. 14 ꞌAínbi ka uix kara ꞌunán tio ra kaisama tania ax mitsunua chikínkë 
ꞌiti ꞌikën, ꞌën achúshi ñu ꞌakë a bana kikësokin ꞌaisama tankë kupí.

15 Usakin katan këxun ka Nukën ꞌIbu Diosan ësokinribi Abraham kakëxa:
—Bërí ka min xanu ax Sarai kakin anëkë ꞌitima ꞌikën. Aín anë ka bërí Sara 

kakin anëkë ꞌiti ꞌikën. 16 ꞌËn kana upíokin sinán xunin, usa ꞌain kana achúshi 
tuá mi ꞌaxúnun ꞌimiti ꞌain. ꞌËn upíokin sinán xunkëx ka kamabi menu ꞌikë 
unikama aín rëbúnki ꞌiti ꞌikën. ꞌImainun ka aín rëbún kinëx kamabi menu ꞌikë 
unikaman ꞌapu ꞌinuxun ꞌaia, kixun ka Nukën ꞌIbu Diosan kakëxa.

17 Usakian Nukën ꞌIbu Diosan kakëx ka Abraham ranti puruni memi bëtiki 
tsóbuti, ësokin sinani kuaiakëxa: ¿Achúshi unin kara cien baritiañu ꞌixun 
bëchiti ꞌik? ¿ꞌImainun kara Saran noventa baritiañu ꞌixun achúshi tuá ꞌati 
ꞌik? Ësakin ka Abrahamnën sinánkëxa. 18  Usakin sinánkin ka Nukën ꞌIbu Dios 
kakëxa:

—¡Usa ꞌain sapi ka, Ismaelnën rëbún kikama atux upitax tsóti ꞌikën!
19 Kakëxun ka Nukën ꞌIbu Diosan kakëxa:
—ꞌËn mi kakë ax ka ësakin mi kakë ꞌiaxa min xanu Sara ax ka achúshi 

bëbu tuá bakënti ꞌikën, bakënia kamina min a tuá Isaac kakin anëti ꞌain. 
Abëtan kana ꞌën achúshi ñu asérabi ꞌati ꞌain, ax ka xënibua ꞌaínbia sinánun 
aín rëbúnki kamabëtan ꞌakë ꞌiti ꞌikën. 20 Ësokin katan këxun ka aín bëchikë 
Ismael ñuikinribi ësakin kakëxa, ꞌën kana min bana kuan, usa ꞌain kana 
upíokin sinán xu nuxun ꞌain; ꞌimainun kana ꞌaisa maira aín bëchikë ꞌinun ꞌimiti 
ꞌain usa ꞌain ka aín rëbún kinëx ꞌuakamë ꞌëoti ꞌikën. ꞌImainun ka Ismael ax 
mapai rabë ́ꞌimainun rabë ́ꞌapukaman kushiira aín papa ꞌiti ꞌikën, ꞌimainun 
kana an achúshi ëma chaiira cha ꞌanun ꞌamiti ꞌain. 21 ꞌAínbi ka ꞌën achúshi 
ñu mibëtan ꞌakë ax min bëchikë Isaac min xanu Sara ënuax achúshi baritia 
ꞌikëbë anun ꞌiti nëtë ꞌikëbë bakënkëbë ꞌën ꞌakë ñu ax anubi ꞌiti ꞌikën. 22  Usai 
abë banatan këxun Abraham ëbiani ka Nukën ꞌIbu Dios anuax kuankëxa.

23  Usai Nukën ꞌIbu Dios abë banatankëx sënë́nkiani kuankë ꞌain ka a 
nëtënbi Abrahamnën aín bëchikë Ismael, aín nëtokë ñu maxaka tëakin ꞌunán‑
tiokëxa, ꞌanan ka kamabi unikama an ñu mëëxunkë aín xubunuaxa bakënkë 
akama ꞌimainun aín kuríki nënbia marukë. Unikama aribi unántiokin aín 
nëtokë ñu rëbu tëaxuankëxa. Usakin ꞌakin ka kamabi uni abëa ꞌikë atun 
xubunu ꞌixuan an ñu mëëxunkë akamaribi aín nëtokë ñu maxaka tëaxunkin 
ꞌunán tiokëxa, Nukën ꞌIbu Diosan usakin ꞌanun kakësa biokin ka ꞌakëxa. 24-25 A 
nëtëkaman usokin ꞌai ka Abraham ax noventa ꞌimainun nueve baritiañu 
ꞌiakëxa, ꞌimainun ka aín bëchikë Ismael ax bërí kani trece baritiañu ꞌiakëxa, 
a nëtën ka aín nëtokë ñu maxaka ꞌunán tiokin tëakë ꞌiakëxa. 26  A nëtënbika 
Abraham ꞌimainun aín bëchikë Ismaelnëx usai ꞌitia kakë, usaibi ꞌiakëxa usa 
ꞌaish ka a nëtënbi aín nëtokë ñu maxaka tëai ꞌunán tio ra kakëxa, 27 usai ꞌikin 
ka Abrahamnën kamabi unikama abë ꞌikë ꞌimainun aín xubunuxua an ñu 
mëëxunkë unikama a këñun aín xubunuaxa bakënkë ꞌimainun bëtsi menua 
aín kuríki nënbia marukë akamabi ꞌakëxa.

Nukën ꞌIbu Diosan achúshi bëchikë ꞌinánuxun Abraham ká

18  1 Usa ꞌain ka Nukën ꞌIbu Abrahammi anua Mamré kakë uni aín me 
ni ꞌikë anuax mërakëxa, mëramainun ka Abraham bari xamaruti 

ꞌurama ꞌain aín chupa këxtú xubusa okin ꞌakë aín xëkuë rapasu, tsókë ꞌiakëxa. 
2  Tsóxunbi ka Abrahamnën rabë ́ꞌimainun achúshi uni a bëtánain nikë isakëxa. 
Isi bënëtishi nirukin bitsi ka aín bëmánanën me tikatankëx, 3 nirukin ka kakëxa:

—ꞌËn kana mi kain kamina bënëḱiani kuantima ꞌain ꞌën ꞌibu. 4 Mitsux mi 
kuëën kë bëtan kana ꞌën ꞌumpax bëxunun kati ꞌain, anun tachu ka tan këxmi 
in tupëónkë tëmú chukú mashi tanti kanun. 5 Bërí kamina ꞌunanin uinu kara 
an mi ꞌakinti ꞌia kixun, usa ꞌain kana mitsun piti bëxúnti ꞌain, bëia pitankëx 
kamina pibiani kuanti ꞌain.

Ësokin kakëxun, ka a unikaman —asabika kananuna kaínti ꞌain —kixun 
atun kakëxa. 6 Usakian kakëx ka Abraham aín chupa këxtú xubusa okían ꞌakë 
anu atsíankëxa atsínkin ka Sara kakëxa:

—¡Bënëḱinshi! Kamina trigo putuakë upíira veinte kilo bitan këxun pán 
ꞌati ꞌain. 7 Usakin aín xanu kabiani ka Abraham abákiani anua aín vaca ꞌikë 
anu, anua ka vaca bërí kanikë kaískin bitan këxun aín uni achúshi ꞌinánkëxa, 
ꞌinán këxun ka an bënëḱinshi piti ꞌakëxa. 8  Usakian vaca bëna piti ꞌamainun 
ka Abrahamnën vaca xuma mëtuakin ꞌakë a ꞌimainun aín xuma aribi kara ꞌati 
ꞌikë kixun ñukákëxa, usakian atun pimainun ka a ꞌuramaxun añu ñuribi kara 
kuëënia aribi ꞌinánuxun kaíankëxa, kainkëxun ka i achúshi nikë tëmúxun 
piakëxa.

9 Usakin pitankëx sënëńkin ka a isia kuankë unikama achúshinën Abraham 
ñukákëxa:

—¿Uinu kara min xanu Sara ꞌik? Kakëxun ka kakëxa ka —anu ꞌëx ꞌikë 
chupa këxtú xubusa okin ꞌakë anu ꞌikën —kixun ka kakëxa.

10 Usakian kakëxun ka a isia ukë uni achúshinën kakëxa:
—Mi istëkëni kana bëtsi bari ꞌikëbë utëkënti ꞌain ꞌimainun ka min xanu 

Sara ax achúshi tuáñu ꞌiti ꞌikën. Usakian kaia ka Saran kamabi banakama 
kuakëxa, ax anu ꞌikë aín xubu xëkuë ꞌurama anuaxa banaia. 11 Usa ꞌaínbi 
ka Abraham ax uni apan kaniakëkë ꞌimainun ka aín xanu Sara axribi xanu 
apan kaniakëkë ꞌiakëxa usa ꞌaish ka Sara bërámabi aín pëi machakë sënëńkë 
ꞌiakëxa. 12  Usa ꞌain ka Saran a ñuia kia kuati aín kuaikë a tënëibi kuëpun‑
chinibi kuëmu mëkin tënëakëxa: ¿Uisax karana ꞌëx usai ꞌiti ꞌain? ꞌën bënë 
ꞌimainun ꞌëx kana bërí kaniakëkë apan ꞌain.

13  Usai ꞌia ꞌunánkin ka Nukën ꞌIbun Abraham kakëxa:
—¿Uisa kupín kara Sara kuain? ¿an kara xënira ꞌaish kana tuáñu ꞌiti ꞌain 

kixun sinanimin? 14  ¿Nukën ꞌIbun ꞌakasmati ñu kara ꞌaíma ꞌik? bëtsi bari 
ꞌirukëbë kana ꞌëx mi istëkëni uti ꞌain, ꞌimainun ka Sara achúshi tuáñu ꞌiti 
ꞌikën kixun ka kakëxa. 15 Ësai kia kuati ka Sara rakuët́i ꞌëx kana kuaikëma 
ꞌain kiax kisatankëxa: Usa ꞌain ka ësai kiakëxa:

—ꞌËx kana kuaikëma ꞌain. ꞌAínbi ka Nukën ꞌIbun kakëxa:
—ꞌËn kana mix kuaia isan.

Abrahamnën Sodoma kakë ëma kupín Nukën ꞌIbu Dios ñuká
16 Usa ꞌain ka a isia kuankë unikama ax nirukiani kuani Sodoma kakë ami 

kikiani kuankëxa. Kuankëbë ka Abrahamnën buánxun xuti axribi kuankëxa. 
17 Usa ꞌain ka Nukën ꞌIbun sinánkëxa: “Kana Abraham kati ꞌain añu karana 
ꞌai kuani kixun, 18  ax ka kamabi unin chaitiokë ꞌaish achúshi ëma chaiira 
ꞌimainun kushiira ꞌiti ꞌikën. ꞌËn kana a kupín kamabi menu ꞌikë ëmakamanu 
ꞌikë unikama upíokin sinán xunti ꞌai kixun kana kan. 19 ꞌËn kana mi kaísan 
usa ꞌain kamina min bëchi këkama ꞌinánan, min rëbún kikama mi ꞌunánmikë 
bana upíokin kuakin ꞌunánkin uinu ꞌikëx kara ꞌaisa ꞌimainun upí ꞌikë a ꞌati 

ꞌikën, usakin ꞌakëbëtan kana ꞌën usakin ꞌaxunuxun kakë usakinbi ꞌaxúnti 
ꞌain.” 20 Ësakin ka Nukën ꞌIbun kakëxa:

—Ësai ka Sodoma ꞌimainun Gomorra ëmanu ꞌikë unikama ñui uni kia, 
atux ꞌatima ñuira ꞌai ꞌuchakë, ax ka ꞌucha chaiira ꞌikën, 21 usa ꞌain kana bërí 
anu kuanti ꞌain, asérabi kana atun ꞌucha chaiira ꞌimainun ꞌatima ñuira ꞌaia 
kixuan ñuia kuan. Usa ꞌain kana asérabi kara unin ñuia kuakë ax usa ꞌikë 
ꞌunánti ꞌain.

22  Usakin kabiani ka a isia ukë uni rabë ́ax Sodoma ëma isi anuax kuankëxa, 
kuanta mainun ka Abraham anu pain Nukën ꞌIbubë bërúakëxa. 23  Usa ꞌain ka 
a ꞌurama okin Abrahamnën Nukën ꞌIbu Dios ñukákëxa:

—¿Karamina uni ꞌuchañu këñun uni ꞌucha ñu makama ꞌatima okin këñuti 
ꞌain? 24 A ëmanu ka cincuenta uni ñu ꞌatima ꞌai ꞌuchakëma ꞌiti ꞌikën. Usa ꞌain 
kaina, ¿a ëmanu ꞌikë unikama këñutima kupin a cincuenta unikama ënti 
ꞌain? 25 ¡Min usokin uni ꞌuchañuma këñun uni ꞌucha ñukama, ꞌakin kamina 
a rabëtaxbi ꞌuchakësa ꞌikë ꞌati ꞌain! ¡Usakin ꞌaxuma ka at! Mix kamina ꞌapu 
ꞌaish kamabi kushiñu ꞌain kamabi menu, ¿usa ꞌixunmi usakin ñu ꞌakë ax kara 
minan asabi ꞌiti ꞌit? 26 Usa ꞌain ka Nukën ꞌIbun kakëxa:

—Anua cincuenta uni ꞌuchañuma mërakin kana Sodoma ëmanu tsókë 
unikama këñutima ꞌain. 27 Usakian kakëxun ka Abrahamnën amiri bishi 
katëkëankëxa:

—ꞌËn ësokin mi kakëxun kamina ꞌë uisabi otima ꞌain, mix kamina Nukën 
ꞌIbu Dios ꞌimainun kana ꞌëx achúshi unishi ꞌain; 28  ꞌaínbi kara mapai achúshi 
uni ñu ꞌatima ꞌakëma anua cincuenta uni ꞌiti pishinti ꞌikën. ¿Mapai achúshi 
unikama ñu ꞌatima ꞌakëñuma ꞌain kaina ëma a këñuti ꞌain?

Kakëxun ka Nukën ꞌIbu kakëxa:
—ꞌËn cuarenta ꞌimainun cinco ꞌuchañuma uni mërakin, kana a ëma 

ꞌatimokin këñutima ꞌain. 29 Katan këxun ka —Amiri bishi katëkëankëxa, anu 
sapi ka cuarenta uni ñu ꞌatima ꞌakëma ꞌiti ꞌikën —kia ka Abrahamnën kakëxa.

Kakëx ka —cuarenta a kupín kana a ëmanu ꞌikë unikama këñutima ꞌain —
kixun Nukën ꞌIbu kakëxa. 30 ꞌAínbi ka Abrahamnën amiri bishi katëkëankëxa:

—ꞌËn kana amiri bishi mi kain usa ꞌain kamina ꞌën mi katëkënkëx ꞌëmi 
nishtima ꞌain, ꞌaínbi sapi kamina treinta unishi mërati ꞌain. Ësokian kakëxun 
ka Nukën ꞌIbun katëkëankëxa:

—Anua treinta, uni ꞌuchañuma mërakin kana a ëmanu ꞌikë unikama 
këñutima ꞌain. 31 Usaia kia ka Abrahamnën amiri bishi katëkëankëxa:

—ꞌËn ꞌIbu, ꞌën kana ësokin kati ꞌikëmabi mi kain, ¿uisa kara veinte uni 
ꞌucha ñumami anua mërakëbë ꞌiti ꞌik? Kixuan ñukákëxun ka Nukën ꞌIbun 
kakëxa:

—ꞌËn anua veinte uni mërakin kana a ëma këñutima ꞌain. 32  Kia ka 
ënkinma Abrahamnën amiri bishi katëkëankëxa:

—ꞌËn kana ësokin mi kain ꞌën ꞌIbu, ꞌaínbi kamina mix ꞌëmi nishtima ꞌain, 
ꞌaínbi kana mi katëkënxuma ënë banaishi mi kain: ¿añu karamina anua diez 
uni ꞌuchañuma atu mërakin ꞌati ꞌain?

Kakëxun ka Nukën ꞌIbun kakëxa:
—Anua diez uni ꞌuchañuma mërakin kana a ëma këñutima ꞌain.
33  Ësai pain Abrahambë banatankëx ka Nukën ꞌIbu, anuax kuankëxa; ax 

kuankëbë ka Abraham axribi aín ꞌiti chupa këxtú ꞌakë anu utëkëankëxa.

Nukën ꞌIbun Sodoma ꞌimainun Gomorra ëma këñua bana

19  1 Bari kuabúkëbë ka Sodoma kakë ëmanu ángel rabë ́bëbakëxa. Anu 
bëbakiania kuania ka Lotnën anun ëmanu atsínti xëkuënu tanti 

tsóxun isakëxa, ax ka anua uni timëḱë ꞌiakëxa. Anu tsótanbia aia ka iskin 
nirukiani kuanxun ka biakëxa, bitsi aín bëmánanën memi bëtikikin, 2  ka 
kakëxa:

—ꞌËn kana mitsu kain, pëkarakëbë kuanux karamina ꞌën xubunu tanti 
kuantima ꞌain. Anu kamina tachu ka tankëx tantiti ꞌain, anuax kamina 
pëkarakëma ꞌaínshi kuanti ꞌain.

ꞌAínbi ka atun kakëxa:
—Asabi ka ꞌaíshbi kananuna ꞌima. Xubu ëman ënushi kananuna nu rabë ́

ꞌuxti ꞌain. 3  Kixun kakëxunbi ka, Lotnën amiri bishi katëkëankëxa usama ka 
kamina kuantima ꞌain usakian ꞌuran kakëxun ka a rabëtan aín xubunu abë 
kuanti sinánkëxa. Usakin kabiani kuantankëx aín xubunu nukuxun ka Lotnën 
piti ꞌitsa ꞌanan pánribi anun chamiti ñu këñuma ꞌaxun a isia kuankë unikama 
a pikiankëxa.

4 Ax ꞌuxkë mapan ꞌaínbi ka a ëmanu ꞌikë unikaman kamabi Sodomanu ꞌikë 
unikaman aín xubu bëararakë ꞌiakëxa, anu ka uni apan ꞌimainun bëná unika‑
maribi ꞌiakëxa, 5 usai ꞌikin ka munuma sharati kushin banakin Lot kakëxa:

—¿Uinu kara mibëa ënë ñantan min xubunu ukë uni rabë ́ax ꞌik? ¡Kamina 
chikínti ꞌain! ¡Atubë kananuna ꞌisatanin ënë imë ́kamina nu bëxúnti ꞌain! 
6 Usai sharati kikëbë ka Lot atu kai chikíkin, ka aín xubu xëputi xëpúakëxa, 
anun uni atsin tisama okin, 7 usokin xëpukin ka atu kakëxa:

—ꞌË ꞌurama ꞌikë unikaman ñu ꞌatimai ramina ꞌakani kamina bërúan ka kanti 
ꞌain. 8  Ka kuakan ꞌëx kana bëchikë xanu rabëñu ꞌain ax ka unibë ꞌikin tankëma 
ꞌikën; usa ꞌain kana a rabë ́mitsun kuëën kë so kinmi ꞌanun mitsu ꞌinánti ꞌain, 
ꞌaínbi kamina uni rabë ́ënë uisabi okantima ꞌain, atux ka ꞌën kuënkëx uaxa 
usa ꞌain. 9 Ësokian kakëxunbi ka unikaman kakëxa:

—¡Mix amo nirakëanan kamina min xubunu nu atsímiti ꞌain! Mix ënu ꞌikë 
uni ꞌixun kaina min kuëën kë sokin nu ꞌati ꞌain. ¡Bërí kananuna a unikama 
ꞌakima mi ꞌatima oti ꞌain! Usakin kakinshi ka Lot xutunkin aín xëpútinubi 
rakankin ñatan kankëxa, 10 usakian ꞌakana niabi ka ángel rabë ́a isia kuankë an 
aín mëkën mëshpa kianxun bikin aín xubunu atsímiakëxa; usakin ꞌakinshi ka 
aín xubu xëpúti upíokin xëpúakëxa, 11 xëpukinshi ka ángelnën. Ëman bukukë 
unikama bëxuñu ꞌimiakëxa. Kamabi uni bënábukama ꞌimainun uni apankama 
axbi ka bëxuñu tikiakëxa. Usai ꞌikin anun atsínti xëputi barikas ma tankëx ka 
atux rikiankëxa. 12  Usokin ꞌatan këxun ka a isia kuankë uni rabë ́an Lot kakëxa:

—¿Min aintsi ꞌibukama kara ënë ëmanu ꞌaíma ꞌik? Kamina biti ꞌain min 
bëchikë bëbu, ꞌimainun xanu min piaka min bëchikë an binuxun katakë uni 
akama kamina ënë ëmanua chikín biankin ꞌura buánti ꞌain, 13  kixun katan-
këxun ka ángel rabëtan Lot ësokinribi kakëxa. Nun kananuna ënë ëma añu 
kara anu axa akama këñunbi këñui uan, usakin ꞌanun ka nu Nukën ꞌIbun 
xuaxa ꞌaisa maira unix ka uisa kupín kara ënë ëma Nukën ꞌIbun ñu ꞌatima 
ꞌaia iskinbi këñuima kiax kia, usa ꞌain kananuna nun bërí ënë ëma këñuin.

14  Usakian kakëx ka Lotnën aín bëchikë binuxun kakë aín piaka ꞌiti uni 
rabë ́barikuankëxa, kuanxun mërakin ka aín piaka ꞌiti uni a kakëxa:

—¡Bënëti nirukiani ka kuantan Nukën ꞌIbun ka ënë ëma këñuti ꞌikën!
ꞌAínbi ka aín piaka ꞌiti unikaman këmëkin isa Lotnën kaia kixun sinani kuanma 

ꞌikën. 15 Usai ꞌión pëkara kua tsín kë bëtan, ka ángel rabëtan Lot katëkëankëxa:
—¡Bënëti kamina! Nirukiani min xanu ꞌimainun min bëchikë xanu rabë ́

akama bibiani ënë ëma këñúkëma ꞌainshi bamatisama tani kuanti ꞌain. 
16 Ësokin kakëxbia bënëti kuaniama ka nuibakin ángel rabëtan Lot, mëinkin 
biakëxa. Nukën ꞌIbun ka ꞌain xanu ꞌimainun aín bëchikë xanu rabë ́aribi a 
ëmanua bamatima kupin iëḿikin chikíankëxa.

17 A ëmanua chikin biaxun ka ángel achúshinën Lot kakëxa:
—¡Bënëti kamina abákiani kuanti ꞌain iët́isatani! Kuankin kamina kaxú 

bësukin añu ñubi isima kuanti ꞌain, usai ꞌikamina nirakëtima kuanshiti 
ꞌain. Kuanshiti kamina matá mekama anu iët́isa tani kuanti ꞌain. 18  ꞌAínbi ka 
ësokin Lotnën kakëxa:

—¡Usama ka ꞌën ꞌIbu ka kuat, ax ka ꞌura ꞌikën! 19 Mitsun kamina ꞌitsaira ꞌë 
ꞌakian, usa ꞌixun kamina ꞌë iëńun ꞌakian, ꞌaínbi kana ꞌëx matán me kamanu 
kuantima ꞌain, anu kuaniabia tsin bikëx kana ꞌëx bamati ꞌain. 20  Ka kuat, 
ënë ꞌurama ka achúshi ëma chukúma ꞌikën, anu kana abáti ꞌain. ¡Anu iët́i 
kuantanun kamina ꞌë ënti ꞌain, ax ka ëma chukúmara asérabi ꞌikën! 21 Usaia 
kia ka a uni achúshinën kakëxa:

—ꞌËn kana minmi ꞌë kakëxun kuan usa ꞌain kana ami ꞌë ñuixunkë ëma 
chukúma a këñutima ꞌain, 22  usa ꞌain kamina ¡Bëríbi ënuax kuanti ꞌain! 
bënëtishi ka kuantan, mix a ëmanu bëbakëma pain ꞌain kana uisa ñubi ꞌatima 
ꞌain. Usa ꞌain ka a ëma Sóar kakin anëakëxa.

23  Kuankëbë pëḱarakëbëa bari urukëbë ka Lot ꞌimainun aín bëchikë xanu 
akamabë bëbakëxa Sóar kakë ëma chukúmara anu, 24 usaía ëmanu bëbakë bë-
tanshi ka Nukën ꞌIbu tsi ꞌimainun azufre naínua ꞌibúmikin Sodoma ꞌimainun 
Gomorra kakë ëma a këñuakëxa; 25 usakin ꞌakin ka Nukën ꞌIbu Diosan ëmanu 
tsókë unikama, ꞌimainun kamabi a menu kókë xubi ñu ꞌapákë ëma ꞌurama ꞌikë 
akamabi këñuakëxa. 26  Usai ꞌikëbë kuankinbi kaxú bësukin isíbi ka Lotnën 
xanu, ax Sodoma ꞌimainun Gomorra isi kuaina kë tishi bamai tashi maxáxsa 
ꞌinun churishi ꞌiruakëxa.

27 Usai ꞌiónxa pëkarakëma ꞌaínshi ka Abraham anuaxa Nukën ꞌIbubë 
banonkë anubi kuantëankëxa; 28  kuantankëx nirakëkin ka Abrahamnën 
Sodoma ꞌimainun Gomorra, kakë ëma aubësukin isakëxa, iskin ka kamabi 
me kuainakëkë amiaxa naë nënkësa ꞌinun kuin chaiira, chikitia isakëxa. 
29 Ësokin ka Nukën ꞌIbu Diosan ëma rabë ́anua Lot ꞌikë këñuakëxa, usakin a 
këñukinbi ka Abrahammi sinánkin aín piaka Lot ashi a ëmanua chikíankëxa.

Moabitaskama ꞌimainun Amonitakaman chaitiokë kama ꞌia ñuikë bana
30  Usakian Nukën ꞌIbu Diosan a ëma këñuan ka Lot ꞌitsaira rakuët́i Sóar 

kakë ëma anu ꞌisama tankëxa, anu ꞌiti bari ka aín bëchikë xanu rabë ́abëbi 
kuankëxa kuantakëx ka bashikama anu Lot aín bëchikë xanu rabë,́ abë 
achúshi kini chaiira xubu namësa mëratankëx anu tsóti bërúakëxa. 31 Anu 
ꞌixun ka achúshi nëtën, aín bëchikë apanën sinánkëxa uisax karana tuáñu ꞌiti 
ꞌai kixun sinánxun ka aín xukëń ꞌanáka kakëxa:

—Nun papa ka xënira ꞌikën usa ꞌain ka ënë menu uni ꞌaíma ꞌikën an nu rabë ́
xanuati ka ꞌaíma ꞌikën, kananuna ꞌunan kamabi menuxun ka unin xanu bixun 

bëchia; 32  usa ꞌain kananuna nu rabëxun nun bata paë xëamixun paëónti 
ꞌain, usokin ꞌatan këxun kananuna aín bëchikë ꞌitánun tuaxunti ꞌain. 33  Usai 
kitan këxun ka a ñantánbi uvas baka paëokë aín papa xëamixun paëónkëxa; 
usokin ꞌatankëx ka aín rëkuëń bëchikë ax pain abë ꞌikin aín nami ꞌamiakëxa, 
usaía abë ꞌikëxunbi ka aín papan paënxun táma ꞌikën aín rakábukë ꞌimainun 
aín nirukëbi. 34 Usai ꞌiónx pëkarakin ka aín xukëń apanën, aín ꞌanáka aribi 
kakëxa:

—Ka kuat, ꞌëx kana nun pabë ënë imë ́ꞌión usa ꞌain kananuna nu rabëtan 
mixribimi abë ꞌinun ënë ñantan amiri bishi paëónti ꞌain; usakin ꞌatan këxun 
kananuna nu rabëxunbi aín bëchikë ꞌitánun tuaxunti ꞌain. 35 Usai kanan tan‑
këxun ka a ñantánbi amiri bishi uvas baka paëokin ꞌakë aín ꞌanákanën aín 
papa xëami tankëx, abë ꞌiakëxa; ꞌaínbi ka Lotnën abë ꞌia rakábukë ꞌimainun 
aín nirukë abi táma ꞌikën. 36  Usai ꞌitankëx ka Lotnën bëchikë xanu rabë ́
tuuakëxa ax ka aín papanbi ꞌakë ꞌiakëxa. 37 Aín bëchikë apan aín tuá ka Moab 
kakin anëkë ꞌiakëxa ax ka Moab unibunën rara ꞌiakëxa usa ꞌaish ka bëríbi 
Moabitas unibu aín rëbúnki ꞌikën. 38  ꞌImainun ka aín ꞌanáka nënribi tuakëxa 
achúshi okin aín anëx ka Bem‑amí kakë ꞌiakëxa ax Bem‑amí unibunën rara 
ꞌiakëxa usa ꞌaish ka bëríbi amonita unibu ax aín rëbúnkibi ꞌikën.

Abraham ꞌimainun ꞌapu Abimélec ñui kikë bana

20  1 Usa ꞌain ka anu pain ꞌikë me anuax Abraham Négueb kakë me, ami 
kikiani kuankëxa, kuantankëx ka Guerar kakë ëma ꞌimainua Cadés 

kakë ëman nëbëtsiokë me aín rëbumi ꞌikë me anu kuain bë ki nishi bëtsi me 
kamanu tsókë uni ꞌaish usai ꞌiakëxa. 2  A menuax ka Abraham kiakëxa aín, xanu 
Sara ñui, ënë xanux ka ꞌën xanuma ꞌikën, ax ka ꞌën chirabakë ꞌikën. Kixun 
a rabëx́unbi sinán tan këxun ka, ꞌapu Abimélec paránkëxa, usakin kakian 
parán këxun ka ꞌapu Guerarnu ꞌikë, an Sara aín xanu ꞌiti bënun kixun uni 
xuakëxa; 3  ꞌaínbi ka a imëb́i ꞌapu Abimélec namámikin, Nukën ꞌIbu Diosan 
kakëxa: Mix kamina bamati ꞌain, xanumi bikë ax ka bënëñu ꞌikën. 4 Usakin 
bitan këxbi, abë ꞌikëmapan ꞌixun ka ësokin kakëxa: ꞌËn ꞌIbu, ¿min karamina 
añu ñu ꞌatima ꞌakëmabi ꞌë bamamiti sinanin? 5 Abraham nënbi ka ꞌë kaxa ënë 
xanux ka ꞌën chirabakë ꞌikë kiax ka kiaxa, ꞌimainun ka xanuxunribi ꞌë kaxa 
ax ka ꞌën rarëbakë ꞌikën kixun. Usakian kakëxun kana upí ꞌiisa sinánkin ꞌën 
bian, ꞌaínbi kana uisabi okëma ꞌain. 6 Usakian kakëxun ka Nukën ꞌIbun Diosan 
namámikin kakëxa: ꞌËn kana upíokin ꞌunan min kamina ñu ꞌatima ꞌakëma 
ꞌixun uisabi okëma ꞌain. Usa ꞌain kana a ꞌaimi ꞌëmi ꞌuchanun mi ꞌamikëma ꞌain. 
7 ꞌAínbi kamina bërí, a xanu aín bënë ꞌinán të kënti ꞌain, ax ka an Dios kikë bana 
ñuixunkë ꞌikën, usa ꞌixun ka an mi ꞌë ñukáxunti ꞌikën, ñukáxunkëx kamina mix 
upitax tsóti ꞌain; usa ꞌain kamina bëríbi a uni aín xanu ꞌinán të kënti ꞌain, ami 
ꞌinan këbëma ka min xanu ꞌimainun min xubunu ꞌikë unika maribi këñuti ꞌikën.

8  Usakin koónkëxa pëkarakëma ꞌaínshi nirukin ka ꞌapu Abimé lecnën an 
ñumëmikë unikama kuënxun ñuixuankëxa, kamabi an namákin iskëkama. 
Usokian ñuixun këxun kuati ka an ñumëmikë unikama ꞌitsaira rakuëákëxa. 
9 Usokin aín unikama aín namákë ñuixun tan këxun ka ꞌapu Abimé lecnën 
Abraham kuënxun kakëxa:

—¡Ka kuat, usakin ka achúshi unin ñu ꞌatima ꞌikën! ¿Uisakin karana ꞌën mi 
ꞌatimon, uisa kupín karamina ꞌë chaiira ꞌuchamisa tan ꞌimainun ꞌën xubunu 

ꞌikë unika maribi ꞌuchamisa tankin ꞌë parán? Usakin ka achúshi unin ñu 
ꞌatima ꞌikën. 10 ¿Uisokin kaina min ꞌëmi sinan? Ësokin ka ꞌapu Abimé lecnën 
Abrahambë banakin kakëxa, 11 ësokian kakëxun ka Abrahamnën kakëxa:

—ꞌËn kana ënë menu ꞌikë unikaman Nukën ꞌIbu Dios kikësama oi ꞌikësa 
sinan, usa ꞌixun ka ꞌën xanu Sara bikin ꞌë ꞌakánti ꞌikë kixun. 12  Asérabi kana 
ꞌëx kin ax ka ꞌën chirabakë ꞌikën: ax ka ꞌën papan bëtsi xanumi bëchia ꞌikën 
ꞌën titami ꞌakima; usa ꞌikë kana ꞌën xanu ꞌiti biakën. 13 Usa ꞌain ka Nukën ꞌIbu 
Diosan ꞌë kakëxa kamina min aintsi ka manuax chikiti ꞌain, kakëx chikíkin 
kana ꞌën uinu ꞌikë ëmanu karanuna bëbai, anuax kamina mix unin ñukákëx, 
ax ka ꞌën rarëbakë apan ꞌikën kiax kiti ꞌain kixun kakën.

14  Usokian Abrahamnën kakëxun ka ꞌapu Abimé lecnën aín xanu Sara 
Abraham ꞌinán  të këankëxa. ꞌInánkin ka aín ꞌarakakë ñuina ovejakama, 
vaca ꞌimainun an ñu mëëxunti uni ꞌimainun xanu an ñu ꞌaxúnti akamabi 
ꞌinánkëxa, 15 ꞌinánkin ka kakëxa:

—Kamina ist i ꞌain, ënëx ka ꞌën me ꞌikën; usa ꞌain kamina uinu kaina 
ꞌisatanin me baritankëx anu tsóti ꞌain. 16  Usokin katan këxun ka aín xanu 
Sararibi kakëxa:

—ꞌËn kana min rarëbakë apan ꞌinainshia mil kuríki, usa ꞌain ka mibë ꞌikë 
unikaman ꞌunánti ꞌikën min kamina añu ñu ꞌaisamabi ꞌakëma ꞌain. Usa ꞌain 
ka uíxbi ꞌatimati mimi banatima ꞌikën. 17 Usokian kakëxun ka Abrahamnën 
Nukën ꞌIbu Dio s ñukáxuankëxa, ñukáxun këxun ka Nukën ꞌIbu Diosan 
Abimélec aín xanukë ñunbi pëxkuakëxa. Usokin ꞌanan ka an ñu ꞌaxunkë 
xanuka mari bi tuánun ꞌimiakëxa, 18  Nukën ꞌIbun ka Sara kupí, kamabi 
xanukama ꞌapu Abimélec aín xubunu ꞌikë kamaxa tuáñuma ꞌinun ꞌimiakëxa 
Sara aín xubunu buánkë kupí ka usakin Nukën ꞌIbu Diosan ꞌakëxa.

Abrahamnën bëchikë Isaac bakëán

21  1 Usa ꞌain ka ax kikësabi oia ꞌinun Sara Nukën ꞌIbun bërúankëxa, 
usokëx ka ax kikësabi oi ꞌiakëxa, 2  usa ꞌain ka ax tutan këxun 

achúshi tuá, Abraham ꞌaxuankëxa, usa ꞌain ka kaniakëkë ꞌixunbi Abraham 
tuaxuankëxa, a tuakëx ka Nukën ꞌIbu Diosan anun bakënti nëtë nankë 
sënënkëbë bakëánkëxa. 3  Usai bakënkë ka Abrahamnën aín bëchikë Saramia 
ꞌakë tuá a Isaac kakin anëakëxa; (Isaac kikë bana ax hebreo banan kuaia 
ki kikë bana ꞌikën) 4 ꞌimainun ka Abrahamnën aín bëchikë bakënkë mapai 
achúshi ꞌimainun rabë ́ꞌimainun achúshi nëtë ꞌikëbëtan aín nëtokë ñu maxaka 
tëakëxa, Nukën ꞌIbu Diosan usokin ꞌanun kakësa biokin. 5  A nëtë kaman 
Abraham cien baritiañu ꞌain ka aín bëchikë Isaac bakëánkëxa. 6  Usai ꞌitan‑
këxun ka Saran sinánkëxa: Nukën ꞌIbu Diosan ka ꞌë kuëën mikin kuaimiaxa, 
usa ꞌain ka kamabi unin ꞌunánti ꞌikën, ꞌëx kana achúshi tuáñu ꞌai kixun 
ꞌunáni ka kuëëni ꞌëbë kuaiti ꞌikën. 7 ¿Uin kara Abraham ꞌën kana achúshi tuá 
ꞌaxúnti ꞌai kixun kakë ꞌitsíanx? Usa ꞌaínbi kana ꞌën achúshi tuá ꞌaxuan axa 
uni apan ꞌikëbi.

Abrahamnën Agarkëñun aín bëchikë Ismael 
aín xubunua chikían ñuikë bana

8  Usa ꞌain ka Isaac kanikë bëtan a nëtëán xuma ënti a nëtë sënëńkëbëtan 
kamabi aín, unikamabë timëx́un achúshi fiesta cha Abrahamnën ꞌaxuankëxa. 

9 ꞌAínbi ka Saran Agar egipcia xanu an Abraham ꞌaxunkë tuá an Isaac ami 
kuaikin usania isakëxa. 10 Usai ꞌia isbiani kuanxun ka Abraham aín xanu Saran 
kakëxa: ¡An nu ñu ꞌaxunkë xanu ax ka aín tuá buani ënuax chikiti ꞌikën! ꞌËn 
tuá Isaac an ka nun bamakin kasunania an nun ñu ꞌaxunkë xanu aín tuábëtan 
ñu bitima ꞌikën. 11 Ësokian aín xanun kakësha ka Abrahamnën anun paëkin 
ꞌitsaira sinánkëxa, uisa kupín karana ꞌën bëchikë ꞌën xubunua chikínti ꞌai kixun 
ꞌitsaira masá sinánkëxa. 12  Usai ia iskin ka Nukën ꞌIbu Diosan kakëxa: Kamina 
ꞌitsaira masá nuitutima ꞌain min bëchikë ꞌimainun an mi ñu ꞌaxunkë xanu 
kupín. Kamabi ñu min xanu Saran mi kakë kamina ꞌati ꞌain, min rëbún ki kamax 
ka ꞌën mi kakësabi oi min bëchikë Isaac aín rëbúnki ꞌiti ꞌikën. 13 ꞌImainun ka an 
ñu ꞌaxunkë xanu aín tuá, aribi ñuikin ësokin kakëxa: ꞌËn kana aín rëbún kinëxa 
achúshi ëma chaiira ꞌinun ꞌimiti ꞌain ax ka min bëchikëbi ꞌikë usa ꞌain.

14 Usokin konkë a pëkarakëma ꞌaínshi ka Abrahamnën an ñu ꞌaxunkë xanu 
Agar aín xubunuax kuantanun xukin pán ꞌimainun aín piti ꞌinánan achúshi 
ñu xaká burasa okin ꞌakë ami aín ꞌumpax ꞌinánkëxa; ꞌinánkin ka aín kaxunu 
kañumiakëxa, usakin ꞌinán tan këxun ka aín bëchikë Ismael kuantanun kixun 
aín titakëñun xuakëxa. Xukëx ka uimi kara kuanti ꞌikë kixun ꞌunánimabi anu 
uni ꞌikëma me aukikiani kuantankëx Beerseba au kuankëxa. 15 Kuankin ka 
aín ꞌumpax ñu xakánu buánkë a këñutan këxun a xëati bëtsi ꞌumpax ꞌaíma 
ꞌain, ni menuaxbia pëñanakëti kanikë a tëmú aín tuá tsóankëxa, 16 tsónbiani 
ka uri tsóti ax kuankëxa, ꞌën tuá kana ñuia istima ꞌai kixun sinán biani. ꞌUri 
kuantankëx anu tsóbu kinshi ka aín tuá munuma kuënkëni inia kuakëxa.

17 Usai tuá ax inia ka Nukën ꞌIbu Diosan kuakëxa; kuakin ka Nukën ꞌIbu 
Diosan ángelnën naí manámixun Agar kuënkin ësokin kakëxa: ¿Uisai kaina 
ꞌian Agar? Kamina rakuët́ima ꞌain Nukën ꞌIbu Diosan ka mi ꞌimainun min tuá 
bëunan mëskuti inia kuaxa uinu kara min tuá ꞌikën. 18  Bënëtishi nirukiani, 
kuanxun kamina min tuá barikin bitan këxun aín mëkënan mëinti ꞌain, ꞌën 
kana aín rëbún kinëxa achúshi ëma chaiira ꞌinun ꞌiminuxun ꞌain. 19 Ësokin 
katan këxun ka Nukën ꞌIbu Diosan Agar achúshi ꞌumpax upíira ꞌaish nëmin 
ꞌinánkëxa usakian ꞌinán këxun ka ñuina xaká burasa ꞌakë, ami ubakakin 
bitan këxun aín tuá Ismael xëamiakëxa.

20-21 Usakian Nukën ꞌIbu Diosan ꞌakinkëx ka Ismael anu uni ꞌikëma menuax 
kani Parán kakë anu ꞌiakëxa, usai kanikin ka uisokin kara kanti ꞌimainun 
pian ñuoti ꞌikë kixun upíokin ꞌunánkëxa. Usai kania ka aín titan achúshi xanu 
Egipto menua bëxun aín xanu ꞌiti ꞌinánkëxa.

Abrahamnën sinántëkëntima oi Guearnu ꞌikë ꞌapubë mënionan ñuikë bana
22  Usa i ꞌ ikë basirakëma ꞌaínshi ka ꞌapu Abimélec Abrahambë banai 

kuankëxa. Kuankëbë ka aín suntá runën kushi Ficol, axribi abë kuankëxa. 
Kuantan këxun ka Abimé lecnën Abraham ësokin kakëxa:

—Nun kananuna isan Nukën ꞌIbu Diosan ka kamabi añu ñukama karamina 
ꞌai akamabi mi ꞌakinia. 23  Usa ꞌain kamina, sinana të këntima okin Nukën ꞌIbu 
Diosan ismainun, ënë menuax, nukamabë ꞌatimo nantima ꞌain, ꞌimainun 
kamina ꞌën bëchi këkama ꞌimainun ꞌën rëbún ki ka maribi ꞌain. Akima kamina 
sinana të kën kinma ꞌën mi ꞌakësaribi okin ꞌëribi ꞌati ꞌain, ꞌanan kamina usari‑
biokin kamabi ënu ꞌikë unikama ꞌati ꞌain, anumi bërí tsókë me ënuxun. 
24 Usokin kakëxun ka Abrahamnën kakëxa:

—Nukën ꞌIbu Diosan ismainun kana sinana të këntima okin mi kain.
25 Usa ꞌaínbi ka Abrahamnën kuëntan këxun Abimélec anua ꞌumpax biti kini 

a ñuikin kakëxa: ꞌën kana mi kaisa tanin min unikaman ka ꞌën anua ꞌumpax 
biti kini a ꞌë bikuanxa. 26 Usokian kakëxun kuatan këxun ka Abimé lec nënribi 
kakëxa:

—Min kamina ꞌë bërámabi kakëma ꞌain, usa ꞌain kana ꞌën bërí ꞌunanin 
bëríbi kamina ꞌë kain. 27 Usai abë banai sënëńtankëxun ka Abrahamnën aín 
ovejakama ꞌimainun aín vaca bitan këxun, Abimélec ꞌinánkëxa; usakin ꞌinán‑
kinshi ka a nëtënbi sinana të këntima okin a rabëx́unbi mëníokëxa. 28  Usa 
ꞌain ka Abrahamnën an ꞌarakakë ñuina mapai achúshi ꞌimainun rabë ́oveja 
bitan këxun raíri këñun nimikinma amo sëtënakëxa, 29 usakin ꞌaia iskin ka 
Abimé lecnën ñukákëxa:

—¿Uisoti karamina min mapai achúshi ꞌimainun rabë ́oveja amo sëtëńatin? 
30 Ësokin ñukákëxun ka Abrahamnën kakëxa:

—Ënëx ka mi ꞌinánti ꞌikën ënë bikin kamina ꞌunánti ꞌain mapai achúshi 
ꞌimainun rabë ́ovejakama ënë mi ꞌinán mainun kamina sinánti ꞌain ꞌën mi 
ꞌinánkë ënëx ka anua ꞌumpax biti kini ax ka ꞌën ꞌakë ꞌikë kixunmi ꞌunánti 
ꞌikën. 31 Usokin anuxun a rabëx́unbi ꞌakë kupín ka Beerseba kakin anëakëxa, 
anuax ka sinanati ꞌitëkëntima oi mënió nankëxa. 32  Usai anuax mënío nan‑
tankëx ka Abimélec ꞌimainun Ficol ax Beerseba kakian anëkë anuax anu 
kuantë këankëxa filisteo unikama menubi.

33  Usa ꞌain, ka Abrahamnën Beerseba kakë me anu achúshi i tamarisco 
ꞌapákëxa, anuxun ka unin Nukën ꞌIbun Diosan anë rabiakëxa, axa bamatima 
oí tsókë a. 34 Usai ꞌitankëx ka Abraham ꞌitsa baritia, a menu tsóakëxa ax ka 
filisteo unikama me ꞌiakëxa.

Nukën ꞌIbu Diosan Abraham asérabi kara ami 
sinania kixun istisa tan ñuikë bana

22  1 Usa ꞌain ka Nukën ꞌIbu Diosan ꞌitsa baritia ami panatan këxun, 
Abraham karaisa ënima ami manutima asérabi sinania kixun tankin. 

Aín anën kuëankëxa, usakin kuënkëxun ka Abrahamnën kakëxa:
—Ënu kana ꞌain ꞌën ꞌIbu. 2  Ësokian kakëxun ka Nukën ꞌIbu Diosan kakëxa:
—Min bëchikë Isaac, ami asérabi nuibairakë, a buani kamina kuanti ꞌain 

matán me Moria kakë anu. Buánxun kamina anu bëbakin, min bëchikë ꞌatan‑
këxun ꞌë rabikin ñuina ꞌakësaribi okin xaroti ꞌain, ꞌën mi uinu ꞌikë matánuxun 
kaina ꞌati ꞌai kixun ismimainun. 3 Usakian koónkëxun, ka pëkarakëma ꞌaínshi, 
nirukin Abrahamnën aín asno kaxu mënío tan këxun; anu karu tëapaxun nëakë, 
puruakëxa anun ñuina xaroti usakin ꞌabiani ka Nukën ꞌIbu Diosan anu kuanun 
kakë anu, aín bëchikë Isaac ꞌimainun an ñu mëëmikë uni rabë ́buani kuankëxa.

4  Usai kuankëbëa rabë ́ꞌimainun achúshi nëtë ꞌikëbëtan ka Abrahamnën 
ënën menxuma anua kuankë me a isakëxa. 5 Usai kuankin ꞌuraxun iskin ka 
Abrahamnën an ñu mëëmikë uni rabë ́kakëxa:

—Ënuxun kamina asno bërúanti ꞌain ꞌëx kana ꞌën bëchikë buani anuxun 
a rabinun Nukën ꞌIbu Diosan kakë matá me anu kuanin anuxun rabibë tsini, 
kana utëkënti ꞌain. 6  Usakin aín uni rabë ́katan këxun ka Abrahamnën aín 
bëchi kënën karu tëapaxun nëakë a ꞌiabiankin buámainun; Abrahamnën tsi, 
këñun aín manë xëtokë upiokin kuënukë bibiani abëbi kuankëxa.

7 Usai abë urikuankin ka Isaacnën aín papa Abraham ñukákëxa:
—¡Papan!
—¿Añu kara ꞌën bakë bëchikën? —kixun ka Abrahamnën aín bëchikë 

kakëxa.
Kakëxun ka Isaacnën ësokin kakëxa:
—Ënu ka karu ꞌimainun tsi ꞌikën ¿uinu kara anu ꞌaímai këñutanun xaroti 

carnero ꞌik? 8  Ësokian aín bëchi kënën ñukákëxun ka Abrahamnën kakëxa.
—Nukën ꞌIbu Diosan ka nu achúshi ñuina ꞌinánti ꞌikën, kixun ka aín 

bëchikë —Abra hamnën kakëxa. Usokin kabiani ka abëbi anuxuan ñuina 
xaroti anu kuankëxa.

9  Anu kuanuan Nukën ꞌIbu Diosan kakë matá me anu bëbaxun, ka 
Abrahamnën anuxun ñuina xaroti maxax bukun ruakëxa; usakin bukun ru‑
tan këxun ka karuri bishi tíkati mabukun tan këxun aín bëchikë Isaac aribi 
nëakëxa, nëaxun ka anu ñuina xarotinu nankë karu kamanan; 10 rakankëxa 
rakamainun ka aín manë xëtókë bikian aín bëchikëmi okin sananiabi ka  
11 nukën ꞌIbu ángelnën kuënkin naínuxun kakëxa:

—¡Abraham! ¡Abraham! ësokian kakëxun ka.
—Ënu kana ꞌain ꞌën ꞌIbu —kixun an kakëxa. 12  Kakëxun ka Nukën ꞌIbu 

Diosan ángelnën amiri bishi kakëxa:
—Min bëchikë uisabi oxuma ka ꞌat, bërí ka Nukën ꞌIbu Diosan mixmi 

asérabi ami sinán këxun, min nuitu ꞌunánxa min kamina min bëchikë 
ñuñakima achúshira ꞌikëbi nuiba kinma a rabikin ꞌakatsi ꞌian. 13  Kakëx kaxú 
bësukin isi kuaina kë kinbi ka Abrahamnën carnero achúshi i pëñanakëmi aín 
mancha utëanx a tanain nikë mërakëxa; usai ꞌikë mërakin ka Abrahamnën 
carnero bixun, aín bëchikë nëakë a tubuana rëtan këxun Nukën ꞌIbu Dios 
rabikin xaroxuankëxa. 14 Usokin ꞌatan këxun ka Abrahamnën anuxuan usakin 
ꞌakë matá me anëkin: Nukën ꞌIbun ka nun sinánkëma ñu nu ꞌinania kixun 
anëakëxa, usa ꞌain ka bërí uni kia: Nukën ꞌIbun ka a matánuxun ꞌasari biokin 
ꞌakinia kiax kikania. 15 Usa ꞌain ka Nukën ꞌIbu ángelnën Abraham naínuxun 
amiri bishi kuëntë këankëxa, 16 kuënkin ka kakëxa:

—Nukën ꞌIbu ka kiaxa: Kana isa kamina min bëchikë achúshira ꞌikëbi mi 
ñukákëxun ꞌën mi kakësa biokin ꞌan, usa ꞌaish kana ꞌëxbi asérabi sinana të‑
këntima oi kin, 17 usa ꞌain kana ꞌën upíokin sinán xunkin min rëbún kinëxa. 
ꞌAisa maira ꞌispa imë ́naínu iskësa usaribi ꞌianan masi bëru parúmpapa 
kuëbínua iskësaribi ꞌinun ꞌimiti ꞌain. Usa ꞌain ka bëtsi ëmanu ꞌikë unikama 
ax ami nishkë akama ꞌën ꞌamikëxun abë ꞌakanankin atun abámikin ꞌati 
ꞌikën, 18  usa ꞌain ka kamabi menu ꞌikë unikama atu kupin upíokin sinán‑
xunkë ꞌiti ꞌikën, min kamina ꞌën kakësa biokin ꞌan usa ꞌain. 19 Usokin ꞌabëtsini 
ka Abraham anua an ñu mëëmikë uni ëbiankë anubi utëkëankëxa. Utankëx 
ka akamaxbi biranan kiani Beerseba kakë me anu kuantë këankëxa, anu ka 
Abraham aín aintsi ꞌimainun an ñu mëëxunkë unikamabë tsóti bërúakëxa.

Nahornën bëchikëkama ꞌia ñuikë bana
20 Usa ꞌain ka a basikë bëtan, Abrahamnën uni itsia Milcá nënribi aín xukëń 

Nahor tuaxunkë a ñuia kuakëxa. 21 A paian tuákë ax ka Us kakë ꞌiakëxa; a 
ꞌatan këxun ka aín xukëń Buz aribi ꞌakëxa, ꞌimainun ka bëtsiribi Quemuel kakë 
aribi ꞌakëxa, ax ka Aramnën papa ꞌiakëxa. 22  Usokin ꞌatan këxun ka amiri bishi 

bëchi pakëxa aín anë ka ꞌiakëxa Quésed, Hazó, Pildás, Idlaf ꞌimainun Betuel. 
23  Betuel ax ka Rebecanën papa ꞌiakëxa. Usa ꞌain ka, mapai achúshi ꞌimainun 
rabë ́ꞌimainun achúshi akamax ka Milcámia ꞌakë tuá Abrahamnën ꞌanáka 
Nahor ain bëchi këkama ꞌiakëxa. 24 Usa ꞌain ka Nahor an ñu ꞌaxunkë xanubia 
bikë Reumá aín xanusa ꞌain amiribi bëchi pakëxa, ënëkamax ka aín anë ꞌikën 
Teba, Gáham, Tahas ꞌimainun Maacá.

Sara ñukë maínkan ñuikë bana

23  1 Sara ka tsóakëxa ciento veinti siete baritia, 2  ati baritia tsótankëx 
ka ñuakëxa Quiriat‑arbá, kakëbia Hebrón kakin anëkë ëma anuax, 

ka Canaán me anu ꞌiakëxa. Usa ꞌain ka Abraham aín xanu ñukë ꞌain ꞌitsaira 
masá sinani iakëxa. 3  Usa ꞌain ka anua aín xanu Sara ñukë anuax nirukiani 
kuankëxa, anu mëníoti ꞌaíma ꞌain, kuantankëx ka hititas unikamabë 
banakëxa:

4 —Banakin ka ësokin kakëxa, ꞌëx kana bëtsi menu ꞌikë uni ꞌaíshbi mitsunu 
tsókë uni ꞌain, usa ꞌikëbi kamina anu uni ñuia maínti ꞌakë achúshi anu ꞌën 
xanu mëníonun ꞌë maruti ꞌain.

5 Usaia kia kuakin ka hititanu ꞌikë unikaman kakëxa:
6 —¡Usama ka ꞌën ꞌIbu kamina! ꞌËn kakëxun kuati ꞌain. Mix kamina nubë 

ꞌikë uni ꞌain, usa ꞌaish kamina mix achúshi uni Nukën ꞌIbu Diosan kaískë 
ꞌain. Usa ꞌikë ka mi ꞌakinia ax kushiira ꞌixun usa ꞌain kamina min xanu ñukë 
a uinu ꞌikë ax kara upíira ꞌikë istan këxun anu mëníoti ꞌain, uinu ꞌikë unínbi 
ka ꞌanu ꞌaxuma ꞌanun kixun mi katima ꞌikën kamina ꞌati ꞌain. 7 Ësokian kakëx 
nirukin ka Abraham asábi ka kixun hititakama kai atumi ñanákin, 8  ësokin 
atu kakëxa:

—Mitsun asérabi ꞌën xanu ënu mëníoti kuëënkin kamina Sóharnën bëchikë 
Efrón a ꞌë ñukáxunti ꞌain. 9 Macpelánu ꞌikë kini aín me sënëńkënua ꞌikë a ꞌë 
marunun kixun kati ꞌain. ꞌËn kana uiti kara aín kupí ꞌikë atibi kupíoti ꞌain, 
usa ꞌain kana anu uni ñuia maínti kiniñu ënë menu ꞌiti ꞌain. 10 Usaia Abraham 
kia kuakin ka Efrón hitita uni ax atubë tsóxun kakëxa, Abraham ꞌimainun 
anu timëḱë unikaman kuaisabi ꞌitánun kakëxa, usakian kaia ka a ëmanu ꞌikë 
unikaman ribi kuakëxa:

11 —¡Usama ka ꞌën ꞌIbu, kana mi maruiman! ꞌËn kana mi me ꞌinain shitin, 
ꞌimainun kana anu uni ñuia maínti ꞌakë kini këñunbi me a mi ꞌinai shitin. ꞌËn 
aintsi ka manribi ka kamaxunbi ꞌën me ënë mi ꞌinain shi nuxun kaia kuatia. Usa 
ꞌain kamina min xanu anu maínti ꞌain.

12  Ësokin kakëx ka unikamami ñanati ꞌitëkënkin ka Abrahamnën, 13  ësokin 
atun kuamai nunbi Efrón kakëxa:

—¡ꞌËn kamainun, kamina kuati ꞌain! Kana ësokin mi kain uiti karamina 
kuëënin min me kupí atibi kana mi kuríki ꞌinánti ꞌain, usakin mi pain kupío‑
bianxun kana ꞌën xanu anu maini kuanti ꞌain.

14 Usai kia ka Efrónnën kakëxa:
15 —Mi kamainun kamina kuati ꞌain, ꞌën ꞌIbu: Me aín kupí ka cuatro cientas 

manë kuríki ꞌikën. Usa ꞌain kananuna ꞌati ꞌain kupí aín ꞌitsa kuëbi ka nantima 
ꞌain, usa ꞌain kamina bërí anu min xanu maini kuanti ꞌain.

16  Usakian kakëxun ka Abrahamnën asábi ka kana mi uiti kara aín kupí 
ꞌikën atibi mi kupíoti ꞌai kixun ka Efrón aín aintsi hitita kaman ismai nunbi, 

aín kuríki abia tupunun kixun kupíokin banatanun rërëka xuankëxa. 17 Usokin 
ka Efrónnën me Macpelánu ꞌikë, au bari kuabúkë Mamré kakë anua ꞌikë 
kini, ꞌimainun kamabi ni a menua ꞌikë akama këñunbi Abraham maruakëxa, 
18  usakian Abrahamnën bikëx ka a me ainan ꞌiakëxa. Usa ꞌain ka hitita 
unikama ꞌimainun raíri uni kamanribi anun inúkin iskë ꞌixun ënë mex ka 
nunama ꞌikë kixun ꞌunánkëxa.

19 Usokin marutan këxun ka Abrahamnën aín xanu Sara ñukë a Macpelá 
menu ꞌikë kini anu maíankëxa, au bari urukë Mamré kakë me anu, aín anë 
itsi ka Hebrón ꞌikëbia, Canaán kakë me anubi ꞌiakëxa. 20 Usokin ꞌatankëx ka 
Abraham me ꞌimainun anua ꞌikë kini aín ꞌIbu ꞌiakëxa, ax ka Hititas kaman 
anua aín xanu maínti marukë me ꞌiakëxa.

Abrahamnën achúshi xanu aín bëchikë Isaac barixua ñuikë bana

24  1 Usa ꞌain ka Abraham ax kaniakëkë ꞌikë, Nukën ꞌIbu an ꞌati kamabi 
ñu sinán xunkë ꞌiakëxa. 2  Achúshi nëtën ka Abrahamnën ax irapain a 

ñu mëëxuni abë tëkë an aín ñukama bërúankë a kuënxun kakëxa:
—Min mëkën ꞌën kisinu nankin kamina, 3 sinana të këntima okin Nukën ꞌIbu 

naí ꞌimainun ënë me bërúankë an ka ꞌën bëchikë Isaacnën ënë menu ꞌikë 
xanukama binun ëntima ꞌikën, anu ꞌëx tsókë Canaán kakë me ënua, 4  usa 
ꞌain ka Abrahamnën an ñu mëmikë uni kakëxa, anuax ꞌëx uá ꞌën nëtë anu 
kuantan këxun ꞌën aintsi kaman bëchikë xanu achúshi barixuni kuanti ꞌain.

5 Ësokian kakëxun ka an ñu mëëxunkë unin kakëxa:
—ꞌËx kuantan këxun anu ꞌikë xanu mërakin kakëxbia ꞌëbë uisama tankë‑

bëtan karana, ¿añu ꞌati ꞌain? ¿karana min bëchikë anuaxmi chikía me anubi 
buántë kënti ꞌain? 6 Kixuan kakëxun ka Abrahamnën kakëxa:

—¡Usama ka uisa ꞌixunbi kamina ꞌën bëchikë anu buántima ꞌain! 7 Nukën 
ꞌIbu Dios, naínu ꞌikë an ka ꞌën aintsi kaman menua chikin bë tsinkin bëxun 
ꞌë ꞌimainun ꞌën rëbún kikama ënë me ꞌinan, an ka aín ángel abë kuantan‑
këxumi achúshi xanu ꞌën bëchikë bixunun mi ꞌakinti ꞌikën. 8  Xanu achúshinëx 
mibë, uisama tankëbëbi ka ꞌën mi kakë ënëx asábi ꞌiti ꞌikën, ¡usa ꞌain kamina 
uisaxunbi anu ꞌën bëchikë buántima ꞌain!

9 Ësokian kakëxun ka an ñu mëëxunkë unin aín kisinu aín mëkën nankin 
Abraham, bëtsiokin min sinántima okin kana min kakësa biokin ꞌati ꞌain 
kixun kakëxa. 10  Usokian Abrahamnën kakëxun ka an ñu mëëxunkë unin, 
ñu upíbu kaiskin buánti an ñumëmikë unían nankë barikin biakëxa, xanu 
aín aintsikama ꞌináni kuanti akama bianan ka mëkën rabë ́camel loribi a ñu 
mëëxunkë uninan biakëxa, usakin ꞌinán këxun bitankëx ka raíri unikama 
abë kuanti bibiani Nahor kakë ëma, Mesopo tamia kakë menu ꞌikë anu 
kuankëxa. 11 Usai ꞌitsa nëtë ꞌikiani kuantankëx ka Nahor kakë ëma rapasu 
pain bëbakëxa, bëbakëbëbi ka bari xupin buakëxa. Usai xupibukëbë ka anu 
ꞌikë xanu chipash kamax aín chumu bëi ꞌumpax biti anu uakëxa. Aia ka 
unikaman anua ꞌumpax biti rapasu bukuxun aín camel lokama tanti mikin 
isakëxa, 12  usai anu bukuxun iskëxbia xanukama ukëbëtan ka Nukën ꞌIbu abë 
banakin kakëxa: ꞌËn ꞌIbu ꞌimainun ꞌën ñu mëëxunkë uni Abraham aín Dios 
kana ësokin mi ñukatin, usa ꞌain kamina bërí ꞌën ꞌati ñukama upí ꞌinun ꞌë 
ꞌakinti ꞌain, ꞌimainun kamina ꞌën a ñu mëëxunkë uni aribi nuibakin upíokin 
ꞌakinti ꞌain. 13  Anua ꞌumpax biti rapasu kana bëban, usa ꞌain ka ënu ꞌikë 

xanu chipashkama ꞌumpax bitsi ꞌaia. 14 Achúshi xanu chipash ꞌën kakëxuan 
sinánun kamina ꞌimiti ꞌain: Usama ka ꞌën min ꞌumpax ꞌanun karamina min 
chumu nanpatima ꞌain, kakëxun ka ꞌë kati ꞌikën: ꞌUmpax kamina ꞌati ꞌain, 
min camel lo ka maribi kana ꞌumpax ꞌamiti ꞌain, a xanux ka Isaac min kaískë 
uni aín xanu ꞌiti ꞌikën. Usa ꞌain kana ꞌën ꞌunánti ꞌain min kamina ꞌën ñu 
mëëxunkë uni upíokin nuibakin ꞌakinin kixun.

15 Usai abë banai sënëńkëma ꞌixunbi ka xanu achúshi me ñutë ꞌakë tëxanu 
nanxun tuinbë tsinia isakëxa. Ax ka Rebeca Betuel kakë uni aín bëchikë xanu 
ꞌiakëxa. Betuel ax ka Milcámia Nahornën bëchia ꞌiakëxa, ax ka Abrahamnën 
xukënan bëchikë ꞌiakëxa. 16  Usa ꞌain ka Rebeca ax upíira xanu ꞌimainun, 
unibë ꞌikin tankëma pan ꞌiakëxa; uinu ꞌikë unibëbi ꞌikëmapan ꞌiakëxa. Usa 
ꞌixun ka anua ꞌumpax biti anu utankëxun, aín me ñutë ꞌakë nanpá tan këxun 
buchuo biani kuankëbëbi 17 ka uni ax abákiani kuantankëx a nukui nirakëkin 
kakëxa:

—ꞌË karamina min me ñutënua ꞌikë ꞌumpax chamara ꞌamitima ꞌain.
18  —Kakëxun ka xanun kakëxa, kamina min xëati ꞌain usakin kakinshi ka 

me ñutënua mëkën rabëtan bikin nanpákin xëanun ꞌinánkëxa. 19 ꞌInán këxun 
xëai sënënia ishi ka Rebecanën kakëxa:

—Min camel lo ka maribi kana ꞌumpax bixunti ꞌain, an kuëën kë sokian 
xëanun. 20 Katan këxun ka bënëḱinshi aín me ñutë ꞌakënu ꞌikë ꞌumpax a pain 
anua ꞌumpax ꞌarutia nunti sokin ꞌakë anu maniakëxa, usakin manitan këxun 
ka ꞌitsai kuankin ꞌumpax camel lo kaman xëanun bixuankëxa. 21 Usakin ꞌaia 
ka a unin uisakinbi kakinma isakëxa, an ka unántisa tankëxa asérabi kara 
Nukën ꞌIbun ax kuëën kësabi oi kuania upíokin ꞌakianxa kixun.

22  Usokin ꞌumpax camel lo kaman xëai sënëńkëbëtanshi ka a unin kuri seis 
gramo ꞌëñësa bixun xanu a rëñumiakëxa. ꞌAnan ka mëkënu mëñuti kuri cien 
gramosa aribi mëñumikin, 23  kakëxa:

—ꞌË kamina kati ꞌain mix karamina uin bëchikë ꞌain, min papan xubu 
kara anu ꞌiisa ꞌikën ꞌën unikamabë kana anu ënë imë ́ꞌuxti ꞌain. 24  Kixuan 
ñukákëxun ka Rebecanën kakëxa:

—ꞌËx kana Abrahamnën xukëń Nahor an Milcámi bëchia Betuel kakë uni 
aín bëchikë ꞌain. 25 Nun xubunu ka anu ꞌiti ꞌikën usa ꞌain kamina ënë imë ́anu 
mikama ꞌuxi kuanti ꞌain, ꞌimainun ka basi ꞌitsa axa min camel lokama pimiti.

26 Usa ꞌain ka a unin rantin puruni tsóbukin Nukën ꞌIbu, 27 asabi ka kakin: 
¡ꞌËn ꞌibu Abraham aín Dios, ax ka abë upí ꞌianan a nuibakë ꞌixun ꞌëx aín 
aintsi kaman xubunu bëbanun ꞌë bërúanxun bëaxa kiax kiakëxa! 28  Usai 
ꞌitankëx ka Rebeca abákiani aín titan xubunu kuani bëbakin uisai kara ꞌiaxa 
akamabi ñuixunkin kakëxa. 29 Usakian aín chira bakën bana ñuia kuabiani 
ka Labán kakë, ax a uni bari abákiani anua ꞌumpax biti kini anu abákiani 
kuankëxa, 30 usai ka mëñusuti aín chira bakën aín pëñanu buánkë a isanan, 
aín chira bakëa usakin uni an kakë akama ñuia kuabiani kuankëxa. Kuanx ka 
Labán ax Abrahamnën ñu mëmikë uni axa aín camello kamabë anua ꞌumpax 
biti kini ꞌurama nirakëkin, 31 kakëxa:

—Ka ut, min ꞌIbu Diosan ka mi ënu bërúanxun bëaxa. ¡Mix kamina ëman 
ënu bërútima ꞌain, ꞌën kana anumi nukúti mitsu mëníoxuan ꞌimainun kana 
anumi min camel lo ka maribi tantimiti aribi mënion usa ꞌain kamina ꞌën 
xubunu ꞌi kuanti ꞌain!

32  Usokian kakëx ka a unikama abëa kuankë buani aín xubunu kuankëxa. 
Anuxun ka anu ꞌikë ñukamapain nanpá tan këxun camel lokama pimitan këxun 
anuan a ꞌimainun abëa kuankë unikama tachukati ꞌumpax bëxúankëxa. 
33  Usai ꞌiax sënëán aín piti ꞌinán kë xunbi ka Abrahamnën ñu mëmikë unin 
kakëxa:

—ꞌËn kana mitsu a kati bana kaxuma pitima ꞌain:
—Ësokian kakëxun ka. Labánën kakëxa:
—Kamina uisa bana kara nu kati ꞌain.
34 Kakëxun ka Abrahamnën xukë unin kakëxa:
—ꞌËx kana, Abraham an ñu mëëxunkë uni ꞌain, 35 Nukën ꞌIbun an ka an ꞌë 

ñu mëëmikë uni ꞌitsaira ñuñu ꞌinun ꞌimiaxa: usa ꞌixun ka ꞌinánxa ovejakama, 
vaca, kuri ꞌimainun manë panshian, uni an ñu mëëxunti, xanu an ñu ꞌaxúnti 
akama ꞌinánan ka camello ꞌimainun asno akama ꞌinánxa. 36 Usakin ꞌinánkin 
ka aín xanu Sara aribi achúshi tuá kaniakëkë ꞌikëbi ꞌinánxa, usa ꞌain ka ꞌën 
ñu mëëxunkë uni an aín bëchikë kamabi aín ñukama ꞌinánti sinánxa. 37 ꞌËn 
ñu mëëxunkë unin ka sinana të kënkima, an kakësa biokin ꞌanun ꞌë kaxa: ꞌËn 
bëchikë kamina ꞌëx anu tsókë Canaán me ënua xanu bimitima ꞌain. 38 Usa ꞌain 
kamina ꞌën papan menu kuantan këxun, anua aín aintsikama ꞌikë anua achúshi 
xanu ꞌën bëchikë barixuni kuanti ꞌain. 39 Kixuan kakëxun kana ꞌën kan: ꞌËn 
ꞌIbu, ¿anu ꞌikë xanu achúshinëx ꞌëbë uisama tankë bëtan karana añu ꞌati ꞌain? 
40 Kakëxun ka ësokin ꞌë kaxa: ꞌËx kana Nukën ꞌIbu kikësoi abë nitsin, usa ꞌain 
ka aín ángel xuti ꞌikën, mia kuania bërúanun bërúankëx kuanxun kamina 
achúshi xanu ꞌën aintsin bëchikë xanu ꞌën bëchikë bixunti ꞌain, ax ka ꞌiti ꞌikën, 
ꞌën papan aintsin ꞌibun bëchikëbi. 41 Usa ꞌaínbi kamina ꞌën aintsi kaman aín 
bëchikë xanu chipash mibë uisama tan këbëbi mix sinana të këntima kikë bana 
usaibi asábi bërúti ꞌain. 42  Usa ꞌain kana bërí ꞌën anua ꞌumpax biti kini anu 
bëbaxun abë banakin ësokin Nukën ꞌIbu kan, ꞌën ñu mëëxunkë uni Abraham 
aín Dios: Asérabi kamina ꞌëx ënu uti ꞌë ꞌakian, 43 usa ꞌain kana bërí anuxun 
ꞌumpax biti kini a rapasu ꞌixun mi ñukatin: uinu ꞌikë xanu chipash kara ꞌumpax 
bitsi aia akana ꞌën ësokin kati ꞌain: ꞌË kaina min ꞌumpax ñutëñu ꞌikë a ꞌamitima 
ꞌain, 44 ësokin ꞌën kakëxun ka ꞌë kati ꞌikën: Asabi ka kamina min xëati ꞌai kixun 
ꞌë kanan min, camel lo ka maribi kana ꞌumpax bixunti ꞌai an ꞌë kakë xanu ax ka 
min kaískë uni a ꞌën ñu mëëxunkë uni aín bëchi kënën xanu ꞌiti ꞌikën. 45 Ësokin 
ñukákin ꞌën këñúkë ꞌaímabi ka ꞌën iskëxbi Rebeca ñutë tuíanx uaxa. Ukin 
ka anua ꞌumpax biti anu nukúkin menu tsóntan këxun bitsia kana kan: Min 
ꞌumpax kaina ꞌë xëanun ꞌinántima ꞌain kixun. 46  Kakëxun ka an bënëḱinshi 
aín ñutë, nanpákin ꞌë kaxa: Kamina xëati ꞌain, ꞌimainun kana min camel lo ka‑
maribi xëamiti ꞌain, katan këxun ka ꞌë xëamianan ꞌën camel lo ka maribi ꞌumpax 
xëamiaxa. 47 Usakian ꞌaia kana ꞌën ñukan: ¿Mix karamina uin bëchikë ꞌain? 
kakëxun ka an ꞌë kaxa: ꞌËx kana Betuelnën bëchikë xanu ꞌain, ax ka Nahornëan 
Milcámi bëchia ꞌikën. Ësai kia kana achúshi rëñuti ñu bitan këxun rëñumianan 
kana rabë ́aín pëñanuribi pëñumian usakin ꞌai, 48 rantin puruni tsóbukin kana 
Nukën ꞌIbu rabikin kan; an ꞌë ñumëmikë Abraham aín Dios, min kamina ꞌë 
bai upitan an ꞌë ñumëmikë uni aín bëchikë xanu achúshi aín aintsi kaman 
bëchikëbi bixunun kixun ꞌë bëan. 49 Usa ꞌain kamina bëríbi ꞌë kati ꞌain kaina 
ꞌën mi kakë ënë an ꞌë ñu mëmikë ax kikësa okin ꞌati ꞌain, kamina ꞌë kati ꞌain 
añu karana ꞌën ꞌati ꞌai kixun ka uni an kakëxa.

50 Ësokian kakëxun ka Labán ꞌimainun Betuelnën kakëxa:
—Nukën ꞌIbun ka kamabi ñu ësokin axa, usa ꞌain kananuna nun mi asábi 

ka katan këxun kana ꞌatima ꞌai kixun mi kaiman. 51 Ka kuat, ënu ka Rebeca 
ꞌikën; kamina bibiankin buánti ꞌain. Ax ka an mi ñumëmikë uni aín bëchi‑
kënën xanu ꞌiti ꞌikën, Nukën ꞌIbun kakësabi oi. 52  Ësokian kakëxun kuati ka 
Abrahamnën ñumëmikë uni rantin puruni memi bëtiki tsóbukin, Nukën ꞌIbu 
asábi ka kixun kakëxa. 53  Usai ꞌi nirukinshi ka na bëkë ñukama churu pakin 
biakëxa, ax ka ꞌiakëxa kuri, manë panshian, ꞌimainun chupa ꞌitsaira kupíkë, 
a bikin ka Rebeca ꞌinánkëxa. ꞌInánan ka aín rarëbakë këñun aín titaribi ñu 
ꞌitsaira ꞌinai shiakëxa. 54 Usakin na buánkë ñukama a pain ꞌinán tan këxun ka 
pitia nanxunkë a pitan këxun xëakëxa, abëa kuankë a uni kamabëtan usakin 
ꞌai ka a imë ́anu ꞌiakëxa:

—Usai anu ꞌuxnët́i pëkarakëbë nirukin, ka a unin kakëxa: Kana kuantë‑
kënti ꞌain, anua an ꞌë ñu mëëmikë uni ꞌikë aín xubunu. 55  Ësai kiabi ka 
Rebecanën rarëbakë apanën aín titabëtan kakëxa:

—Nun sinánkëx ka ënë xanu nubëpain mapai rabë ́nëtë nubë ꞌiti ꞌikën, 
ꞌitankëx ka mibë kuanti ꞌikën. 56 Ësokian kakëxunbi ka uni an kakëxa:

—ꞌËx kana ënu ꞌitsa nëtë ꞌi ukëma ꞌain. Nukën ꞌIbu Diosan ka ꞌëx ënu uti 
upí ꞌimiaxa, usa ꞌain kamina ꞌëx kuantë kën tanun ꞌë xukanti ꞌain anua a ꞌën ñu 
mëëxunkë uni aín xubunu. 57 Kakëxun ka anu ꞌikë unikaman kakëxa:

—Asabi ka kananuna xanu chipash ax kara uisai kia kuati kuënti ꞌain, uisai 
kara ax kia kananuna kuati ꞌain. 58  Ësokin katan këxun ka Rebeca kuënxun 
ñukákëxa:

—¿Ënë unibë kaina bëríbi kuainsa tanin?
—Asábi ka kana kuanti ꞌain —kiax ka ax kiakëxa.
59 Kixuan kakëxun ka an bërúankin nikinkë xanu këñun, Rebeca kuantanun 

kixun Abrahamnën ñu mëëmikë unikama këñun xuakëxa.
 60 Usai kuania ka Rebeca upíokin sinánxunkin ësokin kakëxa:

“Nukaman chirabakë, ¡min rëbúnkinëx ka ꞌaisamaira tupuntisama ꞌiti 
ꞌikën!

¡usa ꞌixun ka min rëbúnki kaman
axa ami nishkë unikama abámikin ꞌatankëxun atun ëmakama biti 

ꞌikën!”
 61 Ësokin kakin sënëónkëx ka Rebeca ꞌimainun an nikinkë xanu akamabë 

kuani camellonu ꞌiruakëxa, usai ꞌirukiani ka Abrahamnën ñu 
mëëmikë uni akamabë kuani kuankëxa. Usai ka an Abraham ñu 
mëëxunkë uni Rebeca anua bibiankin buánkëbë ꞌiakëxa.

62  Usai atux kuanmainun ka Isaac axribi a nëtën anua ꞌumpax ꞌikë anuax 
kuankëxa, ax ka ꞌiakëxa axa tsókë ꞌimainun an ꞌë iskë kakin anëkë kini anu 
ꞌiakëxa, ax ka Négueb kakë me anu tsókë ꞌiakëxa. 63  Anuax ka achúshi nëtën 
nitsi kuanxun xupibu kë bëtan iskinbi ka. Unikama camel lonën ꞌai amiki kua‑
tsini rikua tsinia isakëxa. 64 Usakian ismainun ka Rebeca nënribi au kuanti ami 
bësui tsóxun Isaac ꞌuran xunbi mërakëxa, usakin mëraishi ka anúan kuankë 
camello anuax ꞌibúakëxa 65 usai ꞌibukinshi ka an buánkë uni a ñukákëxa:

—¿Uinu ꞌikë uni kara axa numi kikua tsini ukë ux ꞌik?
—Ax ka ꞌën ñu mëëxunkë uni a ꞌikën —kixun ka unin kakëxa. Usakian 

kakëxun aín chupa bitsi ka anun bëmápukuti rakuakëxa. 66  Usaia ꞌimainun 

ka anu nukúkin aín ñumëmikë uni an Isaac axa usai ꞌikëkama ñuixuankëxa. 
67 Usokin unikaman ñuia kuatan këxun ka Isaacnën Rebeca bibiankin 
aín xubusa okían chupa këxtú ꞌakë anua aín tita Sara ꞌikë anu buánkëxa, 
anu buánxun ka biakëxa, usakin bitan këxun ka Isaacnën Rebeca ꞌitsaira 
kuëëankëxa, usakin aín xanu Rebeca ꞌitsaira kuëëni ka aín tita ñukë sinania 
masá nuitukë a sinán të kënima manúakëxa.

Abraham
ꞌimainun Queturánën
rëbúnkikama ꞌia bana 

(1 Cr 1.32‑33)

25  1 Usa ꞌain ka Abrahamnën bëtsi xanu biti sinánkin, Queturá kakin 
anëkë a biakëxa. 2  Bitan këxun ka amiribi bëchi pakëxa aín anë ka 

ꞌiakëxa Zimrán, Jocsán, Medán, Madián, Isbac ꞌimainun Súa. 3  Jocsán ax ka 
Sebá ꞌimainun Dedán aín papa ꞌiakëxa. Ënë kamax ka Dedánën rëbún kikama 
ꞌiakëxa, aín anëx ka ꞌikë asureo, letuseo ꞌimainun leumeo akama. 4  Ënë 
kamax ka Madiánën bëchikë ꞌiakëxa Efá, Éfer, Hanoc, Abidá ꞌimainun Eldaá. 
Ënë unikamax ka Quetu ránën rëbún kikama ꞌiakëxa. 5 Isaac an ka kamabi aín 
papa Abrahamnën ñukama biakëxa. 6  Usakin ꞌanan ka bëtsi xanumia ꞌakë, 
aín bëchi këkama Abrahamnën aín ñu ꞌitsa mashi ꞌinánkëxa, usokin ꞌinán‑
tan këxun ka ñukëmapain ꞌixun aín bëchikë raíri amanu kuantanun kixun 
xuakëxa, xuanan ka Isaac axëshia anua ꞌikë me anu ꞌinun kixun kakëxa.

Abraham ñukë ꞌikë aín bëchikë Isaac ꞌimainun Ismaelnën maían
7 Usa ꞌain ka Abraham ciento sesenta ꞌimainun cinco baritia tsótankëx, 8  ka 

uni ꞌikësabi kania kë tankëx ñuakëxa. Ñui ka ꞌain chaitio këkama ñua ꞌaísh anu 
bukukë abë ꞌi kuankëxa. 9 Usa ꞌain ka aín bëchikë Isaac ꞌimainun Ismaelnën 
Macpelá kakë kini anu maíankëxa, ax ka Mamré kakë me ꞌukëmanan, Sóhar 
hitita uni aín bëchikë Efrón aín me ꞌiakëxa. 10 A mex ka Abrahamnën hitita 
unika manan ꞌikëbia marua ꞌiakëxa. A menu ka Abraham ñukë aín xanu Sara 
rapasubi maíankëxa. 11 Usaia Abraham ñua ꞌain ka Nukën ꞌIbu Diosan Isaac 
upíokin sinán xuankëxa, usa okían ꞌakëx ka anua ꞌumpax ꞌikë a rapasubi tsóti 
bërúakëxa. “Ax ka ꞌiakëxa, axa tsókë ꞌimainun an ꞌë iskë kakin anëkë anu.”

Ismaelnën
rëbúnkikama ꞌiá bana 

(1 Cr 1.28‑31)
12  Ënë kamax ka Ismaelnën bëchikë Abrahamnën bëchikë egipcia xanu 

Agar, an Sara ñu ꞌaxunkë amia bëchikë ꞌiakëxa, 13  ënëx ka aín rëkuë́n 
bëchikë a pain ꞌakëxa bakëán a ꞌiakëxa: Nebaiot, ax ka aín bëchikë apan 
ꞌiakëxa; ꞌatan këxun ka bëtsiribi ꞌakëxa Quedar, Adbeel, Mibsam, 14 Mismá, 
Dumá, Masá, 15 Hadar, Temá, Jetur, Nafís ꞌimainun Quedmá. 16 Ënëkamax ka 
Ismaelnën bëchikë mapai rabë ́ꞌimainun rabë ́akaman anë ꞌikën, usa ꞌain ka 
atun anënbi anënbi aín me anëanan ax anu ꞌikë aribi anëakëxa. Usa ꞌain ka 
akama achúshi achúshinëx ain menu menu atun ꞌapuñu ꞌiakëxa.

17 Ismael ax ka ciento treinta ꞌimainun siete baritiañu ꞌaish ñuakëxa, ñui 
ka aín chaitio këkama ꞌiasa ribiti ñuia anu ꞌain chaitio këkama maían anubi 

maíankëxa. 18  Usai ax ñua ain rëbúnki kamax anubi tsóti Havilá kakë me 
Egipto ꞌukëmanan anun, Asirianu kuani kuanti anubi tsóti buküakëxa. Usai ꞌi 
ka anuax aín xukëń kamabëbi ꞌatimonani nishanani anubi buküakëxa.

Esaúnën ain bëchikë apan usai ꞌiti ꞌikëbi Jacob marua ñuikë bana
19 Ënë banax ka usai kara Abrahamnën bëchikë Isaac ax ꞌiakëxa, kixun 

ñuikë bana ꞌikën. 20 Isaacnën ka cuarenta baritiañu ꞌixun Rebeca aín xanu 
ꞌiti biakëxa, ax ka Betuelnën bëchikë Labánën chirabakë ꞌiakëxa, akamax ka 
Arameos unibu Padán‑aram kakë me anu tsókë ꞌiakëxa. 21 Usa ꞌain ka Rebeca 
tuakëma xanu ꞌiakëxa, usa ꞌain Isaac an ami bëchi kaskin ꞌain xanu ꞌitsaira 
ñukáxuankëxa. Usakian ñukákëxun ka Nukën ꞌIbun an ñukákë a kuakin 
Rebeca tuuñu ꞌinun ꞌimiakëxa. 22  Usai tui ka aín pukunu rabë ́tuá ꞌirukë ꞌaish, 
anuaxbi ubiti titika nania tankin an sinánkëxa: “Ënëxa ësai ꞌikëbë karana ꞌëx, 
¿uisa ꞌaish basi tsóti ꞌain?” Usakin sinán biani ka Nukën ꞌIbu uisa kupín kara 
usai ꞌia kixun ñukati kuankëxa,
 23 usakian ñukákëxun an kakëxa:

“Min pukumëu ka tuá rabë ́ꞌikën,
ax ka rabë ́ëma ꞌiti ꞌikën,
usa ꞌaish bakënkëma ꞌaíshbi ubionania. Achúshinëx ka kushiira ꞌaish 

bëtsisama ꞌiti ꞌikën, aín apan ax ka aín ꞌanáka meu ꞌiti ꞌikën, usa ꞌain 
ka ꞌanáka ax kushiira ꞌinuxun ꞌaia.”

24  Ës okian kakë basirama ꞌaínbi ka Rebeca aín nëtë sënë́nkëbë, rabë ́
tuá bakëánkëxa. 25  A paian Rebeca bakënkë ax ka ranshin ꞌaish raninbaë 
ꞌiakëxa, usa ꞌikë ka a tuá Esaú kakin anëakëxa. 26  Usai ꞌikin aín apan Esaú 
aín taë tsiputu tuinbë tsini aín ꞌanáka chikíakëxa, usaía ꞌikë a ka Jacob kakin 
anëakëxa. Usaia aín xanu Rebeca a tuá rabë ́bakënkë ꞌain ka Isaac ax setenta 
baritiañu ꞌiakëxa.

Esaú ꞌimainun Jacob ꞌia bana
27 Usa ꞌain ka a tuá rabë ́kaniakëxa. Usai kanitankëx ka aín rëkuëń bëchikë 

Esaú ax ninua ñuira okë uni ꞌiakëxa; ꞌimainun ka aín ꞌanáka Jacob mënin 
sinaínshi uni ꞌiakëxa, usa ꞌain ka aín xubunuashi ñu mëi tsóti kuëëni ꞌiakëxa. 
28  Usa ꞌain ka Isaacnën aín bëchikë Esaú a ꞌitsaira nuibakëxa, aín ñuakë pikin, 
usakian aín papan aín rëkuëń bëchikë a nuiba mainun ka Rebecanën aín tuá 
Jacob aribi ꞌitsaira nuibakëxa.

29 Nëtë itsin ka Jacobnën purutusa piti ñu nëish okin ꞌaruanbi ka Esaú uran 
ninu ñu bari nibaiti pananx. 30 Ukin kakëxa:

—ꞌË karamina min piti panshion kinmi ꞌakë tëxëra ꞌinántima ꞌain, kana 
numin bamatisa tanin. (Usa ꞌaish ka Esaú ax aín kuai anë Edom kakin anëkë 
ꞌiakëxa.) 31 Min kamina —ꞌËx min apansa ꞌixun min biti ñukama ꞌën binun ꞌë 
ꞌimiti ꞌain, —kixun ka Jacobnën kakëxa.

32  Kakëxun ka Esaúnën kakëxa:
—Uisa ꞌixun kaina, ꞌëx panax numin bamatisa taniabi isëshiti ꞌain, minmi 

min xukën apan ꞌikëbi ꞌakin këxma kana min apan ꞌëx ꞌitima ꞌain.
33  —Kia ka bëríbi kamina Nukën ꞌIbu Diosan ismai nunbi asérabi sinana të‑

këntima okin ꞌë kati ꞌain —kixun Jacobnën aín xukëń karai shiakëxa. Usokian 
kakëxun ka Esaúnën sinana të këntima okin kakëxa, usakin ka Jacob axa ꞌain 

apan ꞌinun kakëxa. 34 Usakian kakëxun ka Jacobnën aín piti purutusa nëish 
okían ꞌarukë a këñun pán pinun kixun aín xukëń Esaú ꞌinánkëxa, usakian 
ꞌinán këxun pianan xëatankëx ka nirukiani a kaimashi ꞌën kana apan ꞌixun 
ñukama biti ꞌai kixun sinanima kuankëxa.

Isaac ꞌimainun Rebeca Guerar kakë ëmanu kuan

26  1 Usa ꞌain ka Isaac ax anu ꞌumpax ꞌikë anu tsóakëxa, ax ka anu 
tsókë kakë ꞌimainun an iskë kakin anëkë ꞌiakëxa, a rapasu ꞌaínbi ka 

Abraham anu tsótan ꞌiása ribiti a piti ꞌaíma ꞌinun ñu ꞌapákëxbi ꞌiruama ꞌikën. 
Usaia ꞌikëbë ka panani Isaac aín xanu Rebecabë kanan kiani an ñumëmikë 
unikama ꞌimainun aín ñukamabi buani anua Abimélec filis teo kaman ꞌapu ꞌikë 
Guerar kakë ëma anu kuankëxa. 2  Anu ꞌikë ꞌain ami chiki ra këkin ka Nukën 
ꞌIbu ësokin kakëxa: “Kamina Egipto menu kuantima ꞌain. Uinu karamina 
ꞌiti ꞌai ꞌën mi kakë anu kamina ꞌiti ꞌain, 3  usa ꞌain kamina ënë menu pain 
tsóti ꞌain. ꞌËx kana mibë ꞌiti ꞌain ꞌimainun kana mi upíokin sinán xukin mi 
ꞌimainun min rëbúnki kamaribi ënë mekama ꞌinánti ꞌain. Usakin kana ꞌën 
min papa Abraham kásabiokin ꞌati ꞌain. 4  ꞌAnan kana ꞌën min rëbún ki ka‑
maribi naínua ꞌaisa maira ꞌispa iskësa usaribi ꞌitánun ꞌimiti ꞌain, ꞌimainun 
kana ënë me kamabi mi ꞌinánti ꞌain. ꞌInánan kana kamabi menu ꞌikë unika‑
maribi upíokin sinán xunti ꞌain, min rëbúnki kamasaribi ꞌinun, 5 ësokinribi ꞌën 
kakëxun ka Abrahamnën ꞌën kakësokin ax kikësoibi ꞌiti banakama ꞌianan a 
tanti banakama ꞌën ꞌunán mi kësabi okin ꞌakëxa.”

6  Ësokian kakëx ka Isaac Guerar kakë ëma anu tsóti bërúakëxa, 7 usai 
bërutankëx anu tsotia ka anu ꞌikë unikaman aín xanu Rebeca ñuikin Isaac 
ñukákankëxa, ñukákëxun ka aín xanu ka kixun kati sinani rakuëḱin ax ka 
ꞌën chirabakë ꞌikë kixun kakëxa. Rebeca upíira xanu ꞌain ka Isaacnën anu ꞌikë 
unikaman ꞌati sinani rakuëḱin paránti sinánxun kakëxa.

8  Ësokin anu ꞌikë unikama katankëx ka anu basipain tsóti bërúakëxa. 
ꞌAínbi ka achúshi nëtën Abimé lecnën aín xubu xëkuë chukú manën iskëxunbi 
Isaacnën aín xanu Rebeca kuëënkin ꞌikútia isakëxa. 9 Usakin ꞌaia istan këxun 
ka aín uni achúshi Isaac unun kixun katánun kamiakëxa:

—Kamikëxa ꞌaia ka ñukákëxa mibëa ꞌikë xanu ax kara min xanu ꞌik, 
¿asérabi kat? Min xanu ꞌaínbi karamina, ¿ax isa min chirabakë ꞌanáka ꞌikë 
kiax këmëi kian?

—ꞌËn kana a kupían ënu ꞌikë unikaman ꞌë ꞌati sinánkin kana mi kan —
kixun Isaacnën kakëxa.

10 Kakëxunbi ka Abimé lecnën kakëxa:
—¿Uisa kupín karamina nu ësokin an? ꞌËn mi iskëma ꞌain ka ënu ꞌikë uni 

min xanubë ꞌikë ꞌitsíanxa, usa ꞌain kamina min nu ꞌuchamikë ꞌitsían.
11 Usakin katan këxun ka Abimé lecnën kamabi anu ꞌikë unikama kakëxa:
—Uin kara ënë uni ꞌianan aín xanu ubioia, ax ka ꞌatima okin ꞌakë ꞌiti ꞌikën.
12  Usa ꞌain ka a barin ñu ꞌapáxun Isaacnën ꞌaisa maira ꞌinuan aín bimi upíbu 

ꞌikë biakëxa, Nukën ꞌIbu upiokin sinán xun këxun. 13  Usa ꞌaish ka ꞌaisa maira 
ñuñu ꞌianan ꞌitsaira manë panshíanñu ꞌiakëxa. 14 ꞌImainun ka ꞌitsaira ovejañu 
ꞌianan, vaca ꞌimainun an ñu mëëxunkë uniñuribi ꞌiakëxa, usa ꞌain ka ax 
ñuñuira ꞌain, anu ꞌikë filisteo unikama nutsi ami nishkin ꞌatima okëxa. 15 Usa 
ꞌain ka aín papa Abrahamnën anu pain tsókë ꞌixuan an ñumëmikë unikama 

amia anu ꞌumpax ꞌikë kini ax Abrahamnan ꞌiakëxa; usa ꞌikëbi ka filisteo 
unikaman a kini men bëtaskin natakakákë ꞌiakëxa. 16  Usa ꞌain ka Abimé‑
lecnën Isaac ësokin kakëxa:

—Bëríbi kamina ënuax kuanti ꞌain, mix kamina ꞌaisa maira ñuñu ënu ꞌain 
nuxnu mix ꞌikësai ñuñuira ꞌaímabi.

17 Ësokin kakëx ka anuax chikí kiani kuanx Isaac Guerar kakë ëmanu 
ꞌikë me sapan anu tsóti bërúakëxa. 18  Anuxun ka Isaacnën an ñumëmikë 
unikama anu tsókian Abrahamnën anua ꞌumpax biti amia, kinikama ꞌikëbia 
ax ñukëbëtan filisteo unikaman men nataka ká ꞌikëbi, aín unika ma bëtan 
amiri bishi naëtë këankëxa, usokin ꞌatan këxun ka aín papan anëasabi okin 
anëtë këankëxa.

19 Achúshi nëtën ka Isaacnën ñumëmikë unikama kini achúshi me sapan 
anu ꞌakinbi  anua ꞌumpax upíira mërakëxa. 20  Usakin ꞌumpax atun pain 
mërakë ꞌaínbi ka filisteo unikaman ꞌarakakë ñuina an bërúankë unikama, 
Guerar kakë me sapan anuax ainan isa ꞌumpax ꞌikë kiax Isaacnën ñuina 
an bërúankë unikamabë a ꞌumpaxan rabanan mëanani abë nisha nankëxa. 
Usaia anun rabanan mëëanankë ka Isaacnën a ꞌumpax. “Anuax mëëanankë 
kakin anëakëxa.” 21 Usai anuax ꞌitan këxun ka Isaacnën unikaman amiri bishi 
kini itsi anua ꞌumpax biti ꞌatëkëankëxa, usokin ꞌakëbi ka filisteo unikaman 
amiri bishi ubiotë kënkëx ka amiri bishi atubë nisha nankë ka Isaacnën anuax 
bëtsibë “nishanax isanainsama tankë usokin anëakëxa.” 22  Usaia aín unikama 
ꞌitëkënkëbë ka anuax Isaac ꞌura kuani chikíakëxa, usai chikíkin ka aín 
unikama ꞌimainun kamabi aín ñuina kamabi buani kuankëxa, kuantan këxun 
ka anua tsóti me anu bëbaxun achúshi kini anua ꞌumpax biti aín unikama 
naëmiakëxa, usa ꞌain ka anuax ꞌumpax kupín mëëana niama iskin Isaacnën 
anuax mëanan të kënima upitax tsoti kakin anëakëxa, usakin ꞌatankëx ka ësai 
kiakëxa: Bërí ka Nukën ꞌIbu ënu nu ëanxa, usa ꞌain kananuna ënë menuax 
nisha nanima ñuñuira ꞌiti ꞌain.

23  Usai anu pain ꞌitankëx ka amiri bishi Isaac Beerseba kakë me anu 
kuantë këankëxa.
 24 “Anu bëbaxa ñantabukë a imë ́ami mërakin ka Nukën ꞌIbun kakëxa:

ꞌËx kana min papa Abraham aín Dios ꞌain.
Usa ꞌain kamina rakuët́ima ꞌain; ꞌëx kana mibë ꞌain.
Usa ꞌain kana ꞌën uni Abraham a kupín upíokin sinánxunkin,
min rëbúnkinëxa ꞌaisamaira ꞌuákamë ꞌëonun ꞌimiti ꞌain.”

25  Ësokian kakëxun ka Isaacnën anuxun rabiti maxax maburukin ꞌatan‑
këxun, asábi ka kakin Nukën ꞌIbu rabiakëxa. Usokin ꞌatankëx ka a menubi 
ꞌi bërúakëxa, bërúkin ka anu achúshi kini anua ꞌumpax biti an ñu mëëmikë 
unikama ꞌamiakëxa.

Isaac ꞌimainun Abimélec mënionan ñuikë bana
26  Usa ꞌain ka achúshi nëtën, Abimélec Guerar kakë ëma anuax Isaacbë 

banai ubakëxa. Usaia ukëbë ka an ꞌunánkë unikama an bana ñuixunkë 
Ahuzat, ꞌimainun suntá runën kushi Ficol akamaribi abë ubakëxa. 27 Usai 
kuanx anu bëbaia ka Isaacnën kakëxa:

—Mitsun kamina ꞌë chikiankën, usa ꞌixun kamina mitsubë ꞌiabi ꞌë min 
ëmanua chikían, ¿uisakatsi karamina ꞌë isi aín?

28  Ësokian kakëxunbi ka atun kakëxa:
—Nun kananuna mi isan mix kamina Nukën ꞌIbu abë ꞌain, usa ꞌikë an mi 

ꞌakinia kananuna unan, usa ꞌain kananuna nukaman achúshi ñu mibëtan 
ꞌati ain. A achúshi ñu ꞌati ax ka ꞌikën: 29 min kamina nukama uisabi otima 
ꞌain, nunribi kananuna mi uisabi okëma ꞌain. ꞌAtima okinma, kananuna nun 
mi upíokin nuibakin ꞌakian, ꞌimainun kananuna upíokin mixmi ꞌën menuax 
chikiti ꞌaia mi xuan, usa ꞌikë ka bërí Nukën ꞌIbu mi upíokin sinán xunkin 
ꞌakinia. 30 Usakian kakëxun ka Isaacnën achúshi fiesta chaiira ꞌati sinánxun, a 
pitikama pain aín unikama ꞌamitan këxun kuëënkin atubëtan pianan xëakëxa. 
31 Usai ꞌiónx pëkarakëma ꞌaínshi nirui ka sinana të këntima oi atúxbi kánani 
kiakëxa. Usai kanan tan këxun ka Isaacnën bërúanx kamina kuanti ꞌain kixun 
amiri bishi atubë isanan të këxuma kakëxa, kakin ka upíokin aín ꞌunánkë uni 
ꞌakësokin kuantanun xuakëxa.

32  A nëtënbi ka an ñu mëëmikë unikama Isaac kai ubakëxa, ukin ka ꞌumpax 
kananuna me kini ꞌati naëkinbi anua mëran kixun kakëxa. 33 Usakian mërakë 
ka Isaacnën anua ꞌumpax ꞌikë kini a Sebá kakin anëakëxa. Usa ꞌain ka a ëma 
Beerseba kakin anëkë ꞌiakëxa.

34  Usa ꞌain ka Esaú an cuarenta baritiañu ꞌixun Judit biakëxa, aín xanu 
ꞌinun ax ka Beerí kakë hitita ꞌain bëchikë xanu ꞌiakëxa. ꞌImainun ka bëtsi 
xanu Basemat kakë aribi biakëxa, ax ka Elón hitita uni aín bëchikë xanu 
ꞌiakëxa. 35  Usokian a xanu rabë ́aín tuá Esaúnën bian ka Rebeca ꞌimainun 
Isaac a kuëënima uisa kupín kara usakin bëtsi unibunën xanu ꞌën tuákën 
biaxa kiax masá nuituti nishi tsóakëxa.

Isaacnën Jacob ꞌimainun Esaú upíokin sinánxuan

27  1 Usa ꞌain ka Isaac ax kaniakëti ꞌupiokin ñu istisama ꞌain bëru 
ꞌiakëxa. Achúshi nëtën aín rëkuëń bëchikë Esaú kuënxun kakëxa:

—¡ꞌËn bakë bëchikë!
—Kia ka kamina ꞌë kati ꞌain papan —kixun Esaúnën kakëxa.
2  —Kamina ꞌë kania këtia isin —kixun ka Isaacnën kakëxa—, ꞌëx kana bëtsi 

nëtënbi ñuti ꞌain. 3  Usa ꞌain kana ꞌëx kuëënin, kamina min kanti këñun min 
pia bibiani ninua ñuina barixun ꞌë ꞌaxuni kuanti ꞌain. 4 ꞌAbëtsinxun kamina 
nëishokin ꞌarubë tsinkin, uisakin ꞌarukë karana písa tani usakin ꞌabëtsinkin 
ꞌë bëxúnti ꞌain. Usokin ꞌabëtsinkin bëkë pitan këxun ñukëmapain ꞌixun kana 
mi upíokin sinán xunti ꞌain.

5 ꞌAínbi ka ësokian kaia ax anu ꞌixun Rebecanën uisakin karaisa Isaacnën 
Esaú kaia kixun kuakëxa. Usakian aín papa kakëxa, ninu ñuina barixuni 
kuankë bëtan ishi ka, 6 Rebecanën aín tuá ꞌanáka Jacob a ësokin kakëxa:

—Ka is, ꞌën kana min papan abë banakin, ësokin min xukëń Esaú kaia 
kuan: 7 Ñuina ꞌatan këxun kamina nëishokin, uisa okin ꞌarukë karana písa 
tani usakin ꞌarubë tsinkin ꞌë pinun bëxúnti ꞌain, usakin ꞌakë pitan këxun 
kana Nukën ꞌIbu ismai nunbi ñukëmapain ꞌixun mi ꞌupiokin sinán xunti ꞌain. 
8  Usa ꞌain kana mi kain, ꞌën bakë tuá kamina upíokin kuati ꞌain, ꞌën mi 
kamainun: 9 Kamina anua ñuina ꞌaraka këkama ꞌikë anu kuanxun, cabra 
bërí kanikë, aín upí rabë ́kaisbë tsinkin ꞌë bëxúnti ꞌain; ꞌën kana min papa 
ax kuëënkësa okin, pinun nëish okin ꞌaruxunti ꞌain kixun ka aín titan 
kakëxa. 10  Usakin ꞌën ꞌaruia kamina min na pinun min papa ubanxunti 

ꞌain, usakinmi ꞌakëxun ka an ꞌati ñukama mi sinán xunkin ꞌinánti ꞌikën, ax 
ñukëmapain ꞌixun.

11 Kakëxunbi ka Jacobnën ain tita kakëxa:
—Min kamina ꞌunan ꞌën xukëńax ka aín naminu raninbaë ꞌikën, ꞌaínbi 

kana ꞌëx usama ꞌain. 12  ꞌËn papan ramëkinbi ꞌë raniñuma ꞌikë ꞌunánkin ka ꞌëx 
isana ami kuai kixun sinánti ꞌikën; usakin ꞌën ꞌakëxun ꞌunánkin ka ꞌatimokin 
sinánkin ꞌë upíokin sinán xuntima ꞌikën.

13  Ësokian kakëxunbi ka aín titan kakëxa:
—ꞌËn bakë tuá, mi ꞌatimokin sinán xu këxbi ka minu ꞌima ënu pakëti ꞌikën. 

Usa ꞌain kamina ꞌën kakësa biokin, cabra bërí kanikë rabë ́bitsi kuanti ꞌain.
14  Ka këx kuanxun ka Jacobnën cabra bërí kanikë rabë ́ bitsínkin aín 

tita bëxúan këx a. Bëxun këxun ka aín titan piti nëishira ꞌinun upíokin 
ꞌaruxuankëxa, usakin ꞌarukëa Isaacnën pisatankë usakinbi ákëxa, 15 usokin 
aín tuá piti ꞌaxun tan këxun ka aín tuá apan Esaúnën chupa xubunu nankë upí 
a bitsínkin bëxun, ꞌain titan aín tuá ꞌanáka Jacob pañumiakëxa. 16  Usakin 
pañumikin ka axa raniñuma ꞌikë cabra bërí kanikë kama aín xaká, ëśkaxun 
nankë anúnribi upíokin ramápukin Jacob aín pëñanu ꞌanan aín tëxanuribi 
tërabuankëx a, 17 usakin ꞌatan këxun ka aín titan piti nëish okin ꞌakë a 
ꞌimainun pánribi ꞌinánkëxa.

18  ꞌInánkëx anua ꞌikë anu atsínkin ka Jacobnën aín papa ësokin kakëxa:
—¡Papan anu kaina ꞌain!
—Ënu kana ꞌain. ¿Uinu ꞌikë ꞌën bëchikë a kaina mix ꞌain? —kixun ka 

Isaacnën ñukákëxa.
19 —ꞌËx kana Esaú, min rëkuëń bëchikë a ꞌain —kixun ka Jacobnën aín 

papa kakëxa—. ꞌËmi ꞌanun kakë kana mi ꞌaxun bëxuan. Usa ꞌain kamina; 
nirutan këxun ꞌën ꞌabëtsinkë ñuina nami piti ꞌain, pitan këxun kamina ꞌë min 
upíokin sinán xunkin kati ꞌain.

20 Usakian kakëxun ka Isaacnën ñukákëxa:
—¿Uisa ꞌixun kaina bënëḱinshi ñuina mërabë tsian, ꞌën bakën?
Kakëxun ka min Diosan ka ꞌën bënëḱinshi mëranun ꞌë ꞌakianxa kixun 

Jacobnën kakëxa.
21 Ësokian kakëxunbi ka Isaacnën katëkëankëxa:
—Nërira kamina uti ꞌain, mi ramëkin asérabi kaina ꞌën rëkuëń bëchikë, 

Esaú ꞌai kixun tanun.
22 Kixuan kakëx ka Jacob aín papan ramënun ꞌurama uakëxa. Aia ka Isaacnën 

ramëkin kakëxa: “Mix kamina Jacobnën banasa ꞌain, ꞌaínbi ka mi xukën Esaúnën 
pënranisa min pëñan ꞌikën.” 23 Usai ꞌikë ka Isaacnën ꞌunánma ꞌikën, ꞌunánkima 
ka aín pëñanu aín rani ꞌitsa ꞌikë, aín xukëń apan Esaúnën pëñansa ꞌikë tankëxa. 
ꞌAínbi ka upíokin sinán xu nuxun pain, 24 amiri bishi ñukátë këankëxa:

—¿Asérabi karamina mix ꞌën bëchikë Esaú a ꞌain?
—Kixuan ñukákëxun ka ꞌëx kana Esaú ꞌa ꞌain —kixun Jacobnën kakëxa.
25 Ësokian kakëxun ka aín papan Jacob kakëxa:
—ꞌËn bakë bëchikë, pinun kamina mi ꞌabëtsinkë ñuina nami ꞌarukë ꞌë 

ꞌinánti ꞌain, a pitan këxun kana mi upíokin sinán xunkin kati ꞌain.
Usa ꞌain ka mëtëx tan këxun pinun aín papa ꞌinánkin Jacobnën, uvas baka 

ꞌakë aribi ꞌinánkëxa. ꞌInán këxun ka Isaacnën pianan xëakëxa, 26  usokin 
pianan xëai sënëńtankëxun ka kakëxa:

—ꞌË ꞌurama ukin kamina achúshi okin ꞌën bëmánanu ꞌë bëtsuku kati ꞌain.
27 Ësokin kakëx bëtsuku kanux a ꞌurama oi tsóbutia ka Jacobnën chupa 

Isaacnën xëakëxa. Xëkin ka ësokin kakin upíokin sinán xuankëxa:
“Ënë chupan ꞌishax ka ꞌën bëchikënan ꞌaish. Abë ninu nikë ꞌishasa ꞌikëa, 

Nukën ꞌIbu upíokin sinánxunkë ꞌiti ꞌikën.
 28 Usa ꞌikë ka Nukën ꞌIbu Diosan min ñu ꞌapákë chabónun naínua ꞌuí 

ꞌibúmiti ꞌikën, ꞌibúmikëxun ka min ñu ꞌapákëkama menua chabóti 
ꞌikën, usakin ꞌakëxun ka min trigo bëru ꞌitsaira ꞌimianan a mi xëati 
ñuribi ꞌaisamaira ꞌimiti ꞌikën.

 29 Usa ꞌikë ka ꞌaisamaira unin mi ñu mëëxunti ꞌikën;
bëtsi menu ꞌikë unikamaxribi ka mi bëtánain rantinpuruni ꞌiti ꞌikën.
Mix kamina min xukëńkaman ꞌapu ꞌiti ꞌain;
¡Usa ꞌain ka atux mi bëmánon rantipuruni ꞌiti ꞌikën!
Uin kara mi ꞌaisama oia ax ka ꞌatima okëribi ꞌiti ꞌikën,
ꞌimainun ka uin kara mi upíokin sinánxunkin ꞌakinia axribi upiti bukui 

upíokin sinánxunkë ꞌiti ꞌikën.”
30  Usakin Isaacnën upíokin sinán xunkëxa Jacob, chikí kiani anua aín 

papa ꞌikë anuax kuankë bëshi ka Esaú axribi ñuina ꞌabëtsinkin bëi uakëxa. 
31 Utankëxun ka anribi ñuina nami nëish okin ꞌaruakëxa, ꞌarubë tsinkin bëxun 
ka aín papa ësokin kakëxa:

—Papan kamina niruti ꞌain, nirukin kamina min bëchi kënëan ꞌabëtsinkin 
bëxun mi ꞌaruxunkë nami ënë piti ꞌain, pitan këxun kamina min upíokin 
sinán xunkin ꞌë kati ꞌain.

32  Kakëxun ka Isaacnën ñukákëxa:
—¿Uikaramina mix ꞌain?
—ꞌËx kana Esaú min rëkuëń bëchikë a ꞌain, —kixun ka kakëxa.
33  Ësokian aín bëchi kënën kakëx ka Isaac ratuti sinán kasmai aín bana, 

bëtsi tërëkin aín bëchikë kakëxa:
—Usa ꞌain ka ra, ¿ui kara an ꞌë ꞌabëtsinxun ñuina nëishokin ꞌaruxun 

bëxunkë ax ꞌiax? ꞌËn kana mix uisama pain ꞌain kamabi pian, pitan këxun 
kana ꞌën a upíokin sinánxuan usa ꞌaish ka bërí ax upíokin sinán xunkë 
bëruaxa.

34  Ësokian aín papan kakëxun kuati, ka Esaú munuma nishi kuënkëni 
iankëxa:

—¡Kuënkëni ini ka kiakëxa, papa ꞌëribi kamina min upíokin sinán xunti 
ꞌain! 35 ꞌAínbi ka Isaacnën kakëxa:

—Min xukëń ꞌanákanën, uxun parán këxun kana minan ꞌikëbi, upíokin 
sinán xunkin a ꞌinan. 36  —¡Usaia këmëxun ñu biti ꞌunánxun ka Jacob kakin 
anëakëxa! —Kiax ka Esaú kiakëxa—. ¡Bërí ka an ꞌë rabëókin ësokin ꞌakë 
ꞌikën! Bëráma ka ꞌëx aín apan ꞌikëbi an ꞌë bikuani ꞌën apan ꞌiaxa, bërí ka 
amiri bishi biaxa ꞌëmi upiokin sinán xunti aribi. ¿ꞌËribimi upiokin sinán xunti 
bana kara ꞌaíma ꞌik? 37 Ësai kia ka aín bëchikë apan Isaacnën kakëxa:

—Ka kuat, ꞌën kana kamabi ñu ꞌanuan kushi ꞌinánun Nukën ꞌIbu Dios Jacob 
ñukáxuan; usa ꞌain ka kamabi aín aintsi kamax a ñu mëëxunkë ꞌiti ꞌikën, 
ꞌimainun ka an trigo ꞌapákë ꞌaisa maira ꞌianan ñu bimiñu aín baka xëati ꞌaisa‑
mairañu ꞌiti ꞌikën. ¿Añu karana ꞌën bërí mi ꞌinánti ꞌain ꞌën bakën? 38  Ësokian 
kakëxun ka Esaúnën amiri bishi ñukátë kënkin munuma banakin kakëxa:

—¿Achúshi unishi kara Nukën ꞌIbu Diosan upíokin sinán xunti ꞌikë papan? 
¡ꞌËribi kamina upíokin sinán xunkin kati ꞌain ësokin aín papa kai ka!

Esaú munuma kuënkëni amiri bishi iankëxa.
39 Usaia ꞌia kuankin ka Isaacnën aín bëchikë kakëxa:

“Ka kuat, mix kamina me anua ñu ꞌapákëbi ꞌirukëma a menu ꞌianan
anua ꞌuí ꞌibucëma me anu ꞌinuxun ꞌain.

 40 Usai ꞌi kamina min manë xëtokë anun ꞌakanani
mëanani tsóti kamina min xukëń ꞌanáka an ñu mëëmikë ꞌinuxun ꞌain;
usai ꞌi kamina min rëbúnkikama kushitëkënti aín,
ënë menuax chikíax kamina mibi tsónuxun ꞌain.”

Jacob amia aín xukëń Esaú nishkëx abá ñuikë bana
41 Usakian ꞌakë ꞌain ka Esaúnën ami xuamati nishkin Jacob istisama 

tankëxa aín papan upíokin sinán xunkin kakë kupín, ꞌimainun ka sinánkëxa: 
“Ënuax basira mashi kana ꞌën papa ñukëbë ꞌitsaira masá nuituti nitëx́ëti ꞌain, 
usai ꞌikin kana ꞌën xukëń Jacob rëti ꞌain.”

42  Usakian Esaúnën sinán kë bë tanbi ka Rebecanën ꞌunánkin, aín tuá ꞌanáka 
Jacob kamitan këxun ësokin kakëxa:

—Ka kuat, min xukëń Esaú ka ꞌaisa mairai mimi nishkin mi ꞌati sinania usa 
ꞌain kana mi kain.

43  Kamina ꞌën kakëxun upíokin kuati ꞌain; usa ꞌain kamina bëríbi abati 
Harán, menu kuanti ꞌain kuanx kamina ꞌën rarëbakë apan Labán aín xubunu 
ꞌi kuanti ꞌain. 44 Usai kuantankëx kamina anu pain ꞌi kuanti ꞌain, min xukëń 
apan axa mimi xuamati nishkë a inúkian 45 min ꞌakë a manuta mainun. Usa 
ꞌain kana ꞌën amiri bishi utëkënun mi kamiti ꞌain. ¡ꞌËx kana ꞌën tuárabë 
achúshi nëtën ishi a rabëtaxbi bamati kuëëniman!

46 Ësokin pain aín tuá katan këxun ka Rebecanën Isaac ësokin kakëxa:
—ꞌËx kana ënë hitita xanu rabë ́Esaúnëa bia ënëbë tsóti atsan, usa ꞌain 

kana abë ꞌisama tanin. Jacobnën ribia achúshi hitita xanu Canaán ënua bikëbë 
karana ꞌëx uisari ënu tsóti ꞌain, kana ënu tsótima bamati ꞌain.

28  1 Usakian aín xanun kakëxun ka Isaacnën aín bëchikë Jacob, kuënxun 
upíokin sinán xunkin ësokin kakëxa: Min kamina uisaxunbi, Canaán me 

ënua uinu ꞌikë xanubi bitima ꞌain. 2 Kamina Padán‑aram, anua min xuta Betuel 
ꞌia me anu kuanti ꞌain, anu kuantan këxun kamina anua min kuku Labánnën 
bëchikë xanukama achúshi biti ꞌain. 3  Usa ꞌain ka Nukën ꞌIbu Dios kamabi 
kushiñu an mi upíokin sinán xunkin min rëbún kinëxa ꞌaisa maira ꞌia timënun 
ꞌimiti ꞌikën, ꞌimianan ka min rëbúnki kamanuax ꞌaisa maira ëma ꞌai uni ꞌuakamë 
ꞌëoti ꞌikën. 4 ꞌImianan ka mi ꞌinánan, min rëbún ki ka maribi upíokin sinán xunkin 
Abraham kásabiokin, ënë me ꞌibuanun anu nu bërí bëtsi menu ꞌikë uni ꞌikësai 
tsókë ënë mi ꞌinánti ꞌikën, Nukën ꞌIbu Diosan Abraham ꞌinánuxun kásabiokin.

5 Ësokin katan këxun ka Isaacnën aín bëchikë Jacob a Padán‑aram anu xuakëxa. 
Xukëx kuanx ka Jacob Labánnën xubunu bëbakëxa, ax ka Betuel arameo uni aín 
bëchikë ꞌianan Rebeca Jacob ꞌimainun Esaú aín titan rarëbakë ꞌiakëxa.

Esaúnën xanu bia ñuikë bana
6 Usa ꞌain ka Esaúnën aín papa Isaacnëan aín, xukëń ꞌanáka Jacob a upíokin 

sinán xunkin mënío tan këxun Padán-aram anua aín xanu baritanun kixun 

xukë a ꞌunánkë ꞌiakëxa. ꞌImainun ka aín papan anu ꞌikë xanu bixuma ꞌanun 
kakë aribi sinánkëxa, upíokin sinán xunkian ënë Canaán menua kamina 
achúshira xanubi bitima ꞌain kixuan kakë aribi sinánkëxa, 7 ꞌimainun ka 
Jacob Padán‑aram anu aín papa ꞌimainun aín titan kakësabi oi kuankë aribi 
sinánkëxa. 8  Usa ꞌain ka Esaúnën aín papan Canaán kakë me anua xanukama 
bikë a kuëëniama ꞌunánkëxa; 9 usa ꞌain ka Esaú Ismael kakë uni, Abrahamnën 
bëchikë abë banai kuankëxa, kuantan këxun ka ñukáxun aín xanu ꞌiti uni aín 
bëchikë Mahalat kakë a biakëxa, ax ka Nebaiot aín chirabakë ꞌanáka ꞌiakëxa 
ꞌimainun ka bëráma Canaán menua bikë xanu rabë ́axribi aín xanu ꞌiakëxa.

Betel kakë me anuax Dios Jacobmi mërá ñuikë bana
10 Usa ꞌa in ka Jacob ax Beerseba kakë anuax kuani Aramnu kuanti bai a 

bibiani anun kuankëxa. 11 Usai kuanbaiti ka bari kuabuti ñanta bukëbë anua 
ñantan ꞌuxtinu bëbakëxa. Anu bërúxun ka amia katamëti achúshi maxax 
bitankëx aín maxkámi ami tëkëpimëti nantankëx ꞌuxakëxa. 12 Anuxun namákin, 
iskëxbi ka achúshi tapitinëx menuaxbi kuaru tankëxa naínu sënën ꞌikë isakëxa, 
iskin ka anua Diosan ángelkama kuaru mainun raíri nëxribi ubuti nitsia isakëxa. 
13  Usa kin  namákin isanan ka Nukën ꞌIbu a rapasu nixun ësokin kakëxun 
kuakëxa: ꞌËx kana min ꞌIbu ꞌain, ꞌianan kana min xuta Abraham aín Dios ꞌianan 
min papa Isaac ainanribi ꞌain. Usa ꞌixun kana mi ꞌimainun min rëbún kikama 
anumi ꞌuxi rakákë me ënë ꞌinánti ꞌain. 14 Usa ꞌain ka atux ꞌaisa maira ꞌuakamë ꞌëoi 
me putu iskësaira ꞌi aín tsipumiki ꞌimainun aín rëbumiki kuanan amiaxa bari 
urukë au ꞌimainun amia bari kuabúkë amiki amami amami kuankanti ꞌikën, usa 
ꞌain ka kamabi menu ꞌikë unikama upíokin sinán xunkë ꞌiti ꞌikën mi ꞌimainun min 
rëbún kikama kupí. 15 ꞌËx kana mibë ꞌain; usa ꞌixun kana uinu kaina kuani anuabi 
ꞌën mi bërúanti ꞌain, usa ꞌixun kana amiri bishi ënë menubi mi bëtëkënti ꞌain. Mi 
kana usai ꞌia ꞌën kakësa biokin ꞌaxun tan këxuma ëntima ꞌain.

16 Usakian kakëx aín ꞌuxkë nuaxbi bësukin ka Jacobnën sinánkëxa: “Asérabi 
ka ënë menu Nukën ꞌIbu ꞌëbë ꞌikën kixun kana ꞌën ꞌunánkëma ꞌain.” 17 Usa 
ꞌain kana ꞌitsaira rakuëan, ꞌimainun kana sinan: Ënë mex ka upíira ꞌikën. 
“¡Ënëx ka anua Nukën ꞌIbu Dios ꞌikë aín xubu ꞌikën; ꞌimainun ka naíkamë ꞌëo 
manámi ꞌikë aín xëputi ꞌikën!”

18  Usa i ꞌiónx pëkarakëma ꞌaínshi nirukin ka Jacobnën, anu tëkëpimëti 
noonkë maxáx bikin ꞌunánti okin nitsíankëxa, usakin ꞌatan këxun ka ënëx 
ka Nukën ꞌIbu Diosnan ꞌiti ꞌikë kixun sinánkin xëni bitan këxun ami anpën‑
kakëxa. 19 A menu ka bëráma achúshi ëma Luz kakin anëkë ꞌiakëxa, usa ꞌikëbi 
ka Jacobnën aín anë bëtsiokin anëkin Betel kakin anëakëxa. Betel kikë bana 
ax ka Diosan xubu ki kikë bana ꞌikën. 20 Anuax ka Jacob ësai kiakëxa: Nukën 
ꞌIbu Diosan ka ꞌë kuania bërúanan, ꞌën piti ñu ꞌinánan ꞌën pañuti chuparibi ꞌë 
ꞌinánti ꞌikën, 21 usa ꞌain ka ꞌëx ꞌën papan xubunu uisaibi ꞌikëma kuankëbë ax 
ꞌën ꞌIbu Dios ꞌiti ꞌikën. 22  ꞌËn kana uinu karana ënë maxax nankë anubi Nukën 
ꞌIbu Dios anuxun rabiti ꞌati ꞌain; ꞌimainun kana mi asérabi manukima uisa 
ñukama kaina ꞌë ꞌinani a mësú mi ꞌinánti ꞌain.

Jacob Harán kakë ëmanu bëba

29  1 Usa ꞌain ka Jacob Betel kakë me anuax kuani amiaxa bari urukë me 
ami kikiani kuankëxa.

2  Kuankin an ꞌuranxun iskëxbi ka anua ꞌumpax bikë kini achúshi ꞌiakëxa, 
a kini rapasu ka an carnero bërúankë unikama rabë ́ꞌimainun achúshi anu 
timëáx tanti bukukë isakëxa, a uni kaman ka atun ñuina a kininua ꞌumpax 
bixun ꞌamiakëxa. Anu ka anun kini mapukë achúshi maxá chaiira ꞌiakëxa, 3 usa 
ꞌain ka atun ꞌarakakë carne rokama anu timëḱëbëtan, an bërúankë unikaman 
anun ꞌumpax mapukë xaxu chaiira achúshi, a buinakin rakanakëxa, usakin 
ꞌumpax ꞌakëbëtan ka amiri bishi kini a xaxu chaiira anun mapuakëxa.

4 Usakian ꞌakëbë anu nukúkin ka Jacobnën an ñuina bërúankë unikama 
ñukákëxa:

—¿Uinu ꞌikë kaina, mitsux ꞌain?
Kakëxun ka:
—Nux kananuna Haránnu ꞌikë ꞌain —kixun atun kakëxa.
5 —¿Mitsun kaina Labán kakë uni Nahornën bëchikë a ꞌunanin? —kixun ka 

Jacobnën ñukátë këankëxa.
—Ñuká të kën këxun a unikaman kananuna ꞌunáni —kixun kakëxa. 

6 Kakëxun ka Jacobnën —Asérabi kara usa ꞌikë —kixun ñukátë këankëxa.
—Ñuká këxun Labán ka asabi ꞌikë —kixun an ñuina bërúankë unikaman 

kakëxa—. Kakëbëbia aia iskin ka ñuina bërúankë unikaman kakëxa ka kuat, 
aín bëchikë xanu Raquel an ka aín ovejakama bëia. 7 Ësokian kakëxun ka 
Jacobnën kakëxa:

—Ka kuat, ka xupibuisama pain ꞌikën, bari ka ꞌurapain ꞌikën anun min 
ꞌarakakë ovejakama kamabi xëputi. ¿Uisa ꞌixun kaina ꞌumpax ꞌamibiankin 
pasto pinun buaniman?

8  ꞌAínbi ka atun kakëxa:
—Kananuna usokin ꞌaima. Kamáxbia timëkë bëtan kuni kananuna an 

bërúankë nukaman ꞌumpax ꞌaminuxun, xaxu chaiira anun kini xëkuë mapukë 
a rakanakin nun ꞌarakakë ñuinakama ꞌumpax xëami nuxun kaínti ꞌain.

9 Usai Jacob atubë banamainun ka Raquel ax aín papan ꞌarakakë ovejakama 
bëi uakëxa, ax ka an ñuina kama bërúankë ꞌiakëxa. 10 Usakin kakë basikëma 
ꞌaínshi ka aín kukun Labánën ꞌarakakë ovejakama bëi ꞌaia Jacobnën isakëxa, 
isbiani kuanxun ka anua ꞌumpax ꞌikë kini anun mapukë xaxu a mabikin 
amo rakanakin, ꞌumpax bikin oveja kaman xëamiakëxa; 11 usakin ꞌatan këxun 
kakin aín kukun bëchikë bëtsu ku kakin bitsi ka iankëxa. 12  Usai ꞌi sënëńkin 
ka Jacobnën ñuixunkin kakëxa ꞌëx kana Rebecanën tuá ꞌain ꞌimainun kana 
min papan Labán aín piaka ꞌain, ësokian kakëx ka Raquel abákiani kuanxun 
aín papa ñuixuankëxa. 13  Usokian aín bëchi kënën aín chira bakën tuá 
Jacob ñuikin kakëx, aín ꞌikënuax abákiani kuanxun ꞌikúkin bikin bëtsuku 
kakëxa, usokin ꞌabiankin ka aín xubunu ubankëxa. Usai abë kuanxun ka aín 
xubunuxun Jacobnën usaía kuani ꞌikë akama ñuixuankëxa. 14 Usakin ñuixun‑
tankëxa sënënia ka Labán nëribi unánmikin kakëxa: Mix kamina asérabi ꞌën 
aintsi ꞌibu ꞌain, usa ꞌaish kamina ꞌën imibi ꞌain.

Jacobnën Raquel këñun Lía binuxun ñu mëëa ñuikë bana

Usa ꞌain ka Jacob ax aín kuku Labánën ꞌikënu achúshi ꞌuxë ꞌi bërúakëxa. 
15 Usai abë ꞌikin ka Labánën Jacob kakëxa:

—Min kamina añubi kanan ki maira ꞌë ñu mëëxuntima ꞌain, ꞌëx min aintsi 
ꞌikë. Usa ꞌain kamina uiti karana mi kupíoti ꞌai kixun ꞌë kati ꞌain. 16  Labán 

ax ka xanu bëchikë rabëñ́u ꞌiakëxa, aín apan ax Lía kakin anëkë ꞌimainun, 
ka aín ꞌanáka Raquel kakin anëkë ꞌiakëxa. 17 Lía axa aín bëru upí ꞌimainun 
ka. Raquel ax kamabi aín namikama upíira ꞌiakëxa. 18  Usa ꞌikë ka Jacobnën 
Raquel a ꞌitsaira kuëëankëxa, kuëënkin ka aín papan ñukákëxun kakëxa:

—Min bëchikë ꞌanáka Raquel a kupín, kana mapai ꞌimainun rabë ́baritia 
ꞌimikin mi ñu mëëxunti ꞌain. 19 Usai kia ka Labánën kakëxa:

—ꞌËn kana ꞌën bëchikë mi ꞌinánti ꞌain. ꞌAínbi kana bëtsi uni ꞌunánkëma 
ꞌinántima ꞌain. Usa ꞌain kamina ꞌëbë ꞌi bërúti ꞌain. 20  Usokin mënío tankëx 
ka Jacob Raquel bisatani mapai achúshi ꞌimainun rabë ́baritia ñu mëakëxa, 
usakin an ñu mëëkin tankëxbi a baritiakama ainan ꞌitsa marasa ꞌiakëxa, an 
Raquel ꞌitsaira kuëënkin tankëx.

21 Usakin ñu mëëkëbë mapai achúshi ꞌimainun rabë ́baritia inukë bëtan ka 
Jacobnën aín kuku Labán kakëxa:

—ꞌË kamina min bëchikë ꞌën xanu ꞌinun binun ꞌinánti ꞌain, ati baritia a 
kupí ꞌën mi ñu mëëxunti kakë aka inúaxa usa ꞌain kamina min bëchikë ꞌën 
xanu ꞌiti ꞌë ꞌinánti ꞌain.

22  Usokin mënío tan këxun ka Labánën kamabi abëa ꞌikë unikama katan‑
këxun, aín bëchikë biraka mikin achúshi fiesta ꞌakëxa. 23  ꞌAínbi ka Labánën 
a imë ́biraka mi biankin aín bëchikë Lía bibiankin Jacobnu buánkëxa, usokin 
ubanxun ka a imë ́Jacob abëa ꞌuxnun ꞌinánkëxa. 24 Usakin ꞌinán tan këxun ka 
Labánën an ñu ꞌaxúnti xanu achúshi Zilpá kakë a kakëxa, kamina min ꞌën 
bëchikë ñu mëëxuni abë ꞌiti ꞌain.

25 Usai abë ꞌinëti pëkarakin Jacobnën iskëxbi ka Líabëa uxnëḱë ꞌiakëxa, usa 
ꞌain ka kuantan këxun Labán kakëxa:

—¿Uisati kaina ꞌë ësokin ꞌan? ¿ꞌËn karana Raquel kupín mi ñu mëëxunkëma 
ꞌain? uisati, ¿kaina ꞌë parán? 26 Kakëxun ka Labánën kakëxa:

—Ënuxun kananuna nun bëchikë ꞌanáka aín xukëń apan ꞌikëmapan ꞌain, 
aín ꞌanáka birakamiti kuëëniman. 27 Usa ꞌain kamina anun mi Lía bikë nëtë 
mapai achúshi ꞌimainun rabë ́nëtë sënëńtamainun abi ꞌikinti ꞌain, usa ꞌain 
kana mapai achúshi ꞌimainun rabë ́baritia ꞌimikin kana mibëtan ñu mëëti ꞌain 
kia kana Raquelribi mi ꞌinánti ꞌain. 28  Usokin kakëxun ka Jacobnën asabika 
kixun kakëxa, anúan Lía bikë nëtë mapai achúshi nëtë sënëńkëbëtan, ka 
Labánën aín xanu ꞌiti Raquel aribi ꞌinánkëxa. 29 Usa ꞌain ka Labánën an a ñu 
ꞌaxunkë xanu achúshi aín bëchikë Raquel ꞌinánkëxa, ax ka Bilhá kakë ꞌiakëxa, 
an ka ñu ꞌaxuanan bërúankëxa. 30  Usa ꞌain ka Jacob aín xanu Raquelbë 
ꞌiakëxa, ꞌimainun ka ꞌitsaira kuëëankëxa aín xukëń Lía ꞌakësa maira okin, usa 
ꞌain ka Labán ꞌain kuku mapai ꞌimainun rabë ́baritia pain ñu mëëxuni anu 
pain ꞌiakëxa.

Jacobnën
bëchikëkama ꞌia bana

31 Usa ꞌaínbi ka Nukën ꞌIbun isakëxa Jacobnën Lía kuëëniama, usa ꞌain ka 
tuapanun ꞌimianan, Raquelnëx tuáñuma ꞌinun ꞌimiakëxa. 32  Usai ax ꞌimainun 
ka Lían tutan këxun achúshi tuá ꞌakëxa, a tuá bakën tan këxun ka Rubén kakin 
anëakëxa, anëtankëx ka kiakëxa: “Nukën ꞌIbun ka ꞌëx tëmërai nitsia isaxa. 
Ësokin sinánkin ka aín tuá Rubén kakin anëakëxa, usa ꞌain ka bërí ꞌën bënën 
ꞌë kuëënkin nuibati ꞌikë kixun sinánkëxa.” 33  Usakin ꞌatan këxun ka Lían tuá 

itsi ꞌakëxa, aka Simeón kakin anëakëxa, anëtankëx ka kiakëxa: ꞌËn ꞌIbun 
ka ꞌën bënëan ꞌë ꞌatima oia ꞌunánxa, usa ꞌain ka achúshi tuá ꞌatëkënun ꞌë 
ꞌimiaxa. 34 ꞌImainun ka amiri bishi tuatë këankëxa, ꞌatan këxun ka Leví kakin 
anëakëxa, anëtankëx ka kiakëxa: Bërí ka ꞌën bënë ꞌë ꞌitsaira kuëëni ꞌëbë ꞌiti 
ꞌikën, ꞌën kana rabë ́ꞌimainun achúshi tuá ꞌaxuan. 35 Usakin ꞌatan kë xunbi ka 
Lían, amiri bishi tuatë këanxa, a tuá ka Judá kakin anëakëxa, anëtankëx ka 
kiakëxa: Bërí kana ꞌën Nukën ꞌIbu rabiti ꞌain. Usakin a tuákama ꞌatankëx ka 
tuatë kënima ñomëakëxa.

30  1 Usa ꞌain ka Raquel ax ꞌën kana Jacob tuá xunima kixun sinani aín 
xukëń Líami ꞌitsaira nishakëxa, nishkin ka aín bënë kakëxa:

—ꞌËmiribi kamina bëchiti ꞌain, min ꞌëmi bëchi këmax kana ñuti ꞌain.
2  ꞌAínbi ka Jacobnën nishkin kakëxa:
—¿ꞌËx kana Diosma ꞌain? Nukën ꞌIbu ax ka mix tuáñu ꞌiti kuëënima.
3  Usakian kakëxun ka kakëxa:
—Ka kuat, ꞌën kana an ꞌë ñu ꞌaxunkë xanu Bilhá kakë a mi ꞌinanin, usa ꞌain 

ka an tuakëx ꞌënbi tuákësa ꞌiti ꞌikën. Usakin ꞌakëbë ka aín tuá ax ën tuása ꞌiti 
ꞌikën. 4 Ësai abë banatan këxun ka Raquelnën Jacob an ñu ꞌaxunkë xanu Bilhá, 
aín xanusa ꞌikëa ꞌikinun ꞌinánkëxa. ꞌInánkëx ka Jacob Bilhá abë ꞌiakëxa, 5 abë 
ꞌixun ka Jacobnën achúshi okin ami bëchiakëxa. 6 A mi bëchikë isi ka Raquel 
kiakëxa: Ënë tuá ka Dan kakin anëkë ꞌiti ꞌikën, Nukën ꞌIbu Diosan ka ꞌën 
ñukákëxun kuakin nuibakin ënë tuá ꞌë ꞌinánxa. 7 Usokin ami bëchi tan këxun 
ka amiri bishi Jacobnën Bilhámi bëchi të këankëxa, 8  usakian ami bëchi tëkëan 
ka Raquel kiakëxa: Ënë tuá ka Neftalí kakin anëkë ꞌiti ꞌikën, ꞌëx kana ꞌën 
xukëń apan ami ꞌitsaira nishan usa ꞌain kana bërí ꞌëxribi tuáñu ꞌain, usa ꞌain 
kana ami nishíbi kana bërí tuáñu ꞌain.

9 Usa ꞌaish ka Lía ax aín tuati sënëńkë ꞌixun tuakima, an ñu ꞌaxunkë xanu 
Zilpánën aín bënë Jacob aín xanusa ꞌikëa ꞌikinun ꞌimiakëxa. 10 ꞌInán këxun 
ꞌikinkin ka Zilpámi achúshi tuá Jacobnën ꞌakëxa, 11 usokin tuaxunkë isi ka Lía 
kiakëxa: ¡ꞌËn sinánkëma ꞌaínbi ka ësai ꞌiaxa! Usa ꞌain ka ënë tuá Gad kakin 
anëkë ꞌiti ꞌikën. 12  Usai abë basipain ꞌitan këxun ka Jacobnën amiri bishi aín ñu 
mëëmikëa bikë xanu Zilpá ami bëchi të këankëxa, 13 usakian bëchi tëkëan ka Lía 
kiakëxa: ¡ꞌËx kana chúamarua tani kuëënin! Usa ꞌain ka xanu raíri kamaxribi ax 
ka ꞌitsaira kuëënia kiax kiti ꞌikën. Usa ꞌain ka ënë tuákën anë Aser kakë ꞌiti ꞌikën.

14  Usa ꞌain ka achúshi nëtën Rubén anun trigo biti ꞌuxë ꞌain, uri nitsi 
kuankëxa anua ka bimi kaxorisa pëkëḱë mëraxun biakëxa, bibiankin ka aín 
tita Lía buánxuankëxa. Usokin buania ka Raquelnën bimi isakëxa, iskin ka a 
bimi kukin tuatisa sinánkin Lía ñukákëxa:

—ꞌË kaina, min tuákën mi bëxunkë kaxorisa bimi bëtsira ꞌinántima ꞌain. 
15 Kakëxunbi ka Lían aín xukëń kakëxa:

—¿Min karamina ꞌën bënë ꞌë bikuanti ꞌain? ¡Usa ꞌaínbi kaina ꞌën tuakëan 
bëkë kaxorisa bimi ënëribi ꞌë bikuantisa tanin!

—Usama ka —Min tuakëan bëkë kaxorisa bimi ënë kupín ka Jacob ënë imë ́
mibë ꞌuxti ꞌikën —kixun ka Raquelnën aín xukëń kakëxa. 16  Usakian kakë 
ñanta bukëbë ka Jacob ninu nitsi kuanpuni uakëxa ukëbë ka Lía, aín ꞌikënuax 
chiki kinbi aia mërakin kakëxa:

—Bërí kamina ënë imë ́ꞌëbë uxti ꞌain, ꞌën kana Raquel kupíon kaxorisa 
bimi ꞌën tuákën bëkë anun.

Usa ꞌain ka a imë ́Jacob Líabë ꞌuxakëxa.
17 Usa i a bë ꞌitan këxun ka Jacob amiri bishi mapai achúshi okin 

tuáxuankëxa, Nukën ꞌIbu Diosan an ñukákëxun kuakë kupin. 18  Usa ꞌain ka 
Lía kiakëxa: Ënë tuakëx ka Isacar kakin anëkë ꞌiti ꞌikën, Nukën ꞌIbu Diosan 
ka ꞌë ꞌinai shiaxa an ꞌë ñu mëëxunkë xanu ꞌën bënë ꞌinánkë kupín. 19 Usakin 
ꞌatan këxun ka Lían amiri bishi Jacob tuáxuankëxa, mapai achúshi ꞌimainun 
achúshi tuá ꞌitánun, 20 usakin ꞌatankëx ka kiakëxa: Nukën ꞌIbu Diosan ka ꞌë 
achúshi ñu upíira ꞌinai shiaxa. Usa ꞌain ka bërí ꞌën bënën ꞌë upíokin nuibati 
ꞌikën, ꞌën kana mapai achúshi ꞌimainun achúshi okin tuáxuan. Usa ꞌain ka 
ënë tuá Zabulón kakin anëkë ꞌiti ꞌikën. 21 Usokin nukëbënë okin pain tuapa‑
tan këxun ka, anuishi ñomëkin Lían xanu achúshi tuakëxa, a ka Dina kakin 
anëakëxa.

22  Usa ꞌain ka Nukën ꞌIbu Dios an ñukákëx Raquelmi sinánkëxa; sinánkin ka 
an ñukákëxun kuakin tuáñu ꞌinun ꞌimiakëxa. 23  Usokian sinán xunkëx ka aín 
rëkuëń tuápain ꞌatankëx kiakëxa: Nukën ꞌIbu Diosan ka ꞌëx tuaima rabinkë 
a ꞌë nëtën xuanxa. 24 ꞌË sapi ka bëtsi bëbu tuá Nukën ꞌIbu Diosan tuakasmai 
rabinkë a ꞌë mënio xuanxa. A tuá ka José kakin anëakëxa.

Jacob ꞌimainun Labán paránan ñuikë bana
25 Usa ꞌain ka nëtë itsi ꞌikëbëtan Raquel aín tuá José bakënkë ꞌain, Jacobnën 

aín kuku Labán kakëxa:
—ꞌËn menubi kuantë kën tanun kaina ꞌë xutima ꞌain. 26  Usa ꞌain kamina 

ꞌën bëchikë ꞌimainun ꞌën xanu rabë ́ꞌë ꞌinánti ꞌain, kana a kupín ꞌitsaira mi 
ñu mëëkian, usa ꞌain kamina buántanun ꞌë xuxunti ꞌain. Min kamina ꞌunan 
uisakin karana ꞌën mi ñu mëëxuan kixun.

27 Kakëxunbi ka aín kuku Labánën kakëxa:
—Usama ka ꞌëbëbi ꞌi kamina bërúti ꞌain. ꞌËn kana ꞌunanin Nukën ꞌIbun 

ka ꞌën sinán këxun mix ënu ꞌëbë ꞌain ꞌitsaira ꞌë ꞌakinia usa ꞌain. 28  Usa ꞌain 
kamina ꞌë kati ꞌain uiti kaina kanantisa tanin, atibi kana mi kupíoti ꞌain.

29 Ësokian kakëxun ka Jacobnën kakëxa:
—Min kamina upíokin ꞌunan uisakin karana ꞌën min ñu mëëa kixun 

ꞌimainun karana uisakin min ñuinakama bëruan kixun ꞌunan; 30  ꞌëx 
ukëmapan ꞌain ka min ñuina ꞌaraka këkama ꞌitsa mashi ꞌiakëxa, usa ꞌaínbi 
ka ꞌën bërúaia Nukën ꞌIbu ꞌakinkëx bërí ꞌaisa maira min ñuina ꞌikën; ꞌaínbi 
karana, ¿Uínsaran ꞌënanbi ñu mëi ꞌën xanu ꞌimainun ꞌën bëchikë kamanan 
ñu ꞌarakati ꞌain?

31 —¿Uiti mi kupíoti kaina kuëënti ꞌain? —kixun ka Labánën aín piaka 
karai shikin kakëxa.

—ꞌË kamina kuríkinën kupíotima ꞌain —kixun ka Jacobnën 
katëkëan këxa—. Mixmi ꞌën usakin kamina ꞌati ꞌai kixun kakëx kuëënkëbë 
kana amiri bishi min ovejakama bërúain kuantë kënti ꞌain kixun ka aín kuku 
kakëxa: 32  usa ꞌain kamina bërí ꞌë anua min ñuina ꞌaraka këkama ꞌikë anu xuti 
ꞌain, anuxun kana carnero tunankama ꞌimainun kamabi cabra tsáka tsaka 
akama amo sëtëńati ꞌain. Ax ka anúnmi ꞌë kupíoti ꞌiti ꞌikën. 33  Usa ꞌain ka 
uinsaran kaina uisatanin a nëtën utankëxun isti ꞌain; ꞌën ñuina kamanu cabra 
tsaka tsaka ꞌimainun tunan akamanua iskëxa anu tsaka tsakakama ꞌianan 
ñun shikësa ꞌianan tunan ꞌënanu ꞌain kamina ꞌën kana minan mëkama kixun 

ꞌunánti ꞌain. 34 —Ësokian kakëxun ka asabika, min sinánkë ax ꞌikën —kixun 
Labánën kakëxa.

35 Usokin katan këxun ka Labánën a nëtënbi aín ñuinakama amo sëtëńakin 
chibu aín bënë shióshio ꞌimainun tsáka tsaka, ꞌimainun kamabi cabra tsáka‑
tsaka ꞌaish uxun pukukësa akama këñunbi, kamabi oveja tunan akamabi amo 
sëtënaxun aín, bëchi kë kaman bërúanun kixun ꞌinánkëxa. 36  Usokin ꞌabiani 
ka aín ñuinakama buani anuaxa Jacobë banakë anuax kuani rabë ́ꞌimainun 
achúshi nëtë ꞌikiani kuankëxa.

Usai kuankian ëbiankëx ka Jacob ax aín kukua kuanta mainun aín 
ñuina raírikama bërúai anu bërúakëxa. 37 Usai anu bërúxun ka uisokin 
kara aín ñuinakama ꞌitsaira ꞌimiti ꞌikë kixun sinánkin i pëñan paxa álamo 
kakë, ꞌimainun ꞌamukuta kastaña akama, aín uxu pikutanun ratápakëxa; 
38-39 usokin ꞌatan këxun ka i pëñan xukakëkama, anua ñuina kamax ꞌumpax 
xëai timëḱë anu nitsíankëxa. Ax ka anua ñuina aín bënëkama aín xanubë 
mërananx ꞌikë ꞌiakëxa, ꞌimainun ka i nitsínkë iskian ꞌakëx, ñuinakama ax 
aín tuá shión shion, ꞌianan raírinëx tsáka tsaka ꞌimainun raíri nëxribi tunan 
ꞌiakëxa. 40  Usa ꞌain ka Jacobnën aín kuku Labánën ñuina aín bënëkama 
shióshio ꞌimainun tunan akama ukëbëtan an ꞌanun kixun anu ëankëxa. 
Usakin ꞌakin ka Jacobnën ꞌain kukun ñuinakama anuabi ainan ꞌiti ꞌamo 
sëtënakëxa. 41  Ñuina xuábukama ain xanu imikë tunanën ꞌakëtibi ka 
Jacobnën ꞌi pëñan xukakë a uinu kara ñuina kaman ꞌumpax ꞌai timëtia anu 
nitsíankëxa, usakin ka aín xanu ꞌakin ꞌakin ñuinanën isnun nitsíankëxa; 
42  ꞌaínbi ka uínsaran kara ñuina chumín kë kaman, aia anun i pëñankama 
nitsiama ꞌikën. Usa ꞌain ka ñuina ꞌatima chumín këkama aín kuku Labánna 
ꞌinun ëanan, xuaira ꞌaish upíibu a Jacobnën ainan ꞌinun biakëxa. 43 Usokin ñu 
ꞌai ka Jacob ax ꞌaisa maira ñuñu ꞌaish kuríki ñuira ꞌianan, an ñu mëëxunkë uni 
ꞌimainun an ñu ꞌaxunkë xanu ꞌimainun an ꞌarakakë ñuina ovejakama, camello 
ꞌimainun asno ñuinakama ainan ꞌitsaira ꞌiakëxa.

Jacobnën ꞌain kuku Labánnuax abáti sinan bana

31  1 ꞌAínbi ka Jacobnën aín kuku Labánën bëchikë kamax a ñui kikë 
bana kuakëxa: Jacobnën ka kamabi ñuina nun papan ꞌarakakë biaxa, 

a bitankëx ka anun ñuñuira bërí ꞌikë kikë bana kuakëxa. 2  Usai ꞌain bëchi‑
këkama a ñui kimainun ka Labán axribia ami nishia Jacobnën ꞌunánkëxa, usa 
ꞌixun ka bëráma ꞌakinsa okin ꞌiisama ꞌikën. 3  Usai ami ꞌikania iskin ka Nukën 
ꞌIbun Jacob kakëxa: Kamina kuantë kënti ꞌain min papan menubi, anua min 
aintsikama ꞌikë me anu, usai ꞌimi kuania kana ꞌën mi bërúanti ꞌain.

4 Usakin Diosan kakëxun ka Jacobnën aín xanu Raquel ꞌimainun Lía anua 
unun kixun kamiakëxa, kamikin ka ësokian kaxun tanun kixun kakëxa, uinu 
karana ꞌën ñuinakama bërúain anu kamina uti ꞌain ësokin kamikëx kuabë‑
tsini ka anubi uakëxa, 5 ꞌaia ka ësokin kakëxa:

—ꞌËn kana bërí ꞌunan mitsun papan ka bëráma ꞌasa okin bërí ꞌë ꞌupiokin 
isima; usakin ꞌaiabi ka ꞌën ꞌIbu Diosan ënkinma ꞌë ꞌakinia kixun kana ꞌunan. 
6  Mitsúnbi kamina ꞌunanin ꞌën kana min papa ꞌupiokin ñu mëëxunkin añu 
kara ꞌaisama ꞌikë abi ꞌaxuan, 7 ꞌimainun kamina mi rabëx́unbi ꞌunan an ka 
ꞌë ꞌitsokin paránxun ñu mëëmi xunbi ꞌitsa mashi kupíokian. Usakin ꞌaiabi ka 
Nukën ꞌIbu Diosan an sinán kë sokian ꞌanun ꞌë ꞌamikëma ꞌikën; 8  usa ꞌain ka 

ësai kiakëxa: ꞌËn kana mi ñuina pukukësa anun kupíoti ꞌain kikëbë ka kamabi 
a ñuinanën xanun tuákama ax pukukësa ꞌiakëxa; ꞌimainun ka ësai kiakëxa: 
ꞌËn kana mi ñuina shión shiónkama anun kupíoti ꞌain kikëbë ka kamabi aín 
xanukaman tuákë ax shión shión kuënëñu ꞌiakëxa. 9 Usakin ka Diosan ꞌë 
ꞌinánuxun aín ñuinakama bikuanxa.

10  Achúshi nëtën, kana ñuinakama aín xanu imikë ꞌain a ñuñai bëtsibë 
ubiona mainun a imë ́namákin isan, cabra aín bënëan aín xanu shión shión 
ꞌimainun pukukësa ꞌimainun tsaka tsaka akama ꞌaia. 11 Usa ꞌain ka namákin 
iskëxun Nukën ꞌIbu Diosan ángelnën ꞌën anën ꞌë kuëanxa, kuënkëxun kana 
ësokin kan: Ënu kana ꞌain. 12  Ësokin kakëxun ka ángelnën ꞌë kaxa: Kamina 
ꞌupiokin isti ꞌain, aín bënëkaman ka aín xanu kuënëñu ꞌimainun pukukësa 
ꞌimainun tsáka tsaka aribi ꞌaia kamina isti ꞌain, ꞌën kana ꞌunánin min kuku 
Labánën kara uisa mi oxa kixun. 13  ꞌËx kana min ꞌIbu Dios axa Betelnuax 
mimi mërá a ꞌain, anuxun kamina achúshi maxá ꞌënan ꞌinun upíokin nantan‑
këxun xënisa ñu anun ꞌatan këxun ꞌëx isana min Dios ꞌiti ꞌai kixun ꞌë kakën. 
¡Usa ꞌain kamina! Bërí kamina nirukiani ënuax kuanti ꞌain; amiri bishi 
kamina anuaxmi bakëán me anubi kuantë kënti ꞌain.

14 Usakin namákin isun kakëxun ka Raquel ꞌimainun Lían kakëxa:
—Nun papan xubunua an kasunania nukaman biti achúshira ñubi ka ꞌaíma 

ꞌikën. 15 Usa ꞌixun ka bëtsi xanu ꞌunánkëma ꞌakësokin nu ꞌakëxa. ¡ꞌImainun ka nu 
mi ꞌinánuxun a kupioimi tënun mi ꞌimiakëxa! 16 Asérabi ka kamabi aín ñukama 
Nukën ꞌIbu Diosan nun papa bichianxa ax ka nunan ꞌimainun nun tuá kamanan 
ꞌiti ꞌikën. Usa ꞌain kamina kamabi Nukën ꞌIbu Diosan mi kakësa biokin ꞌati ꞌain.

Jacob Padán-aram kakë me anuax kuan ñuikë bana
17-18  Usa ꞌain ka aín xanubë banatan këxun Jacobnën kamabi aín ñukama 

mënío tankëx anuaxa uá Canaán menubi kuantë këankëxa, anua aín papa 
Isaac tsóa me anubi. Kuankin ka aín bëchi këkama ꞌimainun aín xanu rabë ́
akamabi, camello kakë ñuina chaiira anu ꞌaruakëxa, ꞌanan ka kamabi aín 
ñukama bianan aín ꞌarakakë ñuinakama ñu mëëxun bikë akama biakëxa, 
ax ka Padán‑aram anuxun bikë aín ñuinakama buani kuankëxa. 19 Usaia 
akamax ꞌimainun ka Labán ax aín ꞌarakakë ovejakama bërúanan anuxun 
aín rani chaxkë́ti kanikë kama tëai kuankëxa, axa anu kuanta mainun ka 
aín ꞌini bëchikë Raquelnën aín papan aín aintsi ka ma bëtan rabikë ñukama a 
mëkamakin biakëxa. 20 Usa ꞌain ka Jacobnën aín kuku Labán arameo uni a 
kana kuani kixun kaimashi kuankëxa. 21 Usai abáti kuankin ka kamabi aín 
ñukama buani kuankëxa. Kuani ka bënëtishi baka achúshi Éufrates kakë a 
sikakiani kuantankëx, Galaad kakë me bashiñu au kikiani kuankëxa.

Labánën aín piaka Jacob abatia nuia bana
22  Anuan kuankë rabë ́ꞌimainun achúshi nëtë ꞌain ka aín, kuku Labánën 

aín piaka Jacob ka abati kuanxa kixun kuakëxa. 23  Usa ꞌain ka abëa ꞌikë, 
aín aintsisa unikama raíri abë kuanti biakëxa, bibiani atubë kuani ka mapai 
achúshi ꞌimainun rabë ́nëtë kuankin, ka Galaab kakë menua ꞌikë bashikama 
anua nuküakëxa. 24  ꞌAínbi ka a imë ́Nukën ꞌIbu Diosan Labán arameo uni a 
namámikin kakëxa: ꞌËn kakëxun kamina kuati ꞌain, min piaka Jacob kamina 
ꞌatima banan katima ꞌain.

25  Ësokian kakëx kuanxun ka Labánën Jacob Galaad kakë menu ꞌikë 
bashikama anua nuküakëxa, aín xanu aín bëchikë a kamabë anu ꞌikë. Usokin 
a nukutankëx ka abë kuankë unikamabë axribi a ꞌurama ꞌiakëxa, 26 usai anu 
ꞌinëti pëkaraxun ka Labánën munuma banakin ami nishkin Jacob kakëxa:

—¿Añu kaina ꞌabëtsian? ¿Uisokin sinanx kaina ꞌë parán bë tsini uban? ¡Min 
kamina ꞌën bëchi këkama ꞌakanankin bikëxa uni abákësa usaribi kuatsinkin 
bëan! 27 ¿Uisakatsi kaina mix ꞌë parán tankëx uisakinbi ꞌë kaima unëkua‑
tsini uan? ꞌËn kana ꞌëmi kakëxun upiokin mi xunuxun, minmi kakëxun 
kana unikama katan këxun tampu rakama ꞌanan arpa ꞌai kantai kuëënkin 
ꞌatan këxun mi xukë ꞌitsían. 28  ꞌËn bëchikë rabë ́upíokin katan këxun xukin 
bëtsuku kaxun xuti ꞌikëbi kamina ꞌën babakama këñunbi abákian. ¡Ax ka ꞌën 
iskëx sinánñuma uni ꞌikësaimi ꞌikë ꞌikën! 29 ꞌËn kana kamabi mitsu ꞌatima 
okë ꞌitsían, min unikama këñunbi, usakin sinaniabi ka ënë imë ́min papan a 
rabia Diosan ka ꞌë kaxa: Kamina kuati ꞌain min kamina Jacob ꞌatima banan 
kakima upiokinshi kati ꞌain. 30 ꞌËn kana ꞌunan mix kamina min papan xubunu 
kuantë këin sai ratan, usa ꞌaish kamina usai ꞌian, ¿uisa kupín kaina ꞌën rabikë 
ꞌën dioskama mëkama bë tsian?

31 Kakëxun ka Jacobnën aín kuku Labán kakëxa:
—ꞌËx kana mimi rakuëan. Usa ꞌain kana ꞌën sinánkë ꞌian min bëchikë 

kamami min kushínbi ꞌë bikuantisa. 32  Usa ꞌain ka ꞌëbë ꞌikë uni achúshinën 
kara min dioskama bëaxa, ¡ax bamati ꞌikën! Nubë ꞌikë unikaman ka asérabi 
ꞌunánxa: Kamina ꞌë kati ꞌain, uisa min ñu karana ꞌën bëan, min ñu ꞌën bëkë 
kamina bibiankin buánti ꞌain.

ꞌAínbi ka aín kuku kakinbi ka aín xanu Raquelnën aín papan a rabikë 
ñukama mëkama bëtsinkë bëkë ꞌunánma ꞌikën. 33  Usakin kakëx ka Labán 
anua Jacob ꞌikë xubusa okían ꞌakë anu atsíankëxa, atsín tankëx ka anua 
aín bëchikë Lía ꞌikë anuribi atsíanan, anua an ñu ꞌaxunkë xanu rabë ́ꞌikë 
anuribi atsíankëxa, atsín kinbi ka aín dioskama mërama ꞌikën. Usai anu 
pain atsín tankëx anua Lía ꞌikë anuax chikiti ka Raquel anu ꞌikë anuribi bari 
atsín bë kiankëxa, 34  usaía anuribi aín papa atsínkëma ꞌaínshi ka an rabikë 
aín dioskama, a bitsishi anu tsotia camel lonën kaxunu ꞌakë anu unëishi 
akamanan tsóbuakëxa. Usaia ꞌikëbëtan ka Labánën kamabi atun xubuka‑
manua barikinbi mërama ꞌikën. 35 Usa ꞌain ka Raquelnën kakëxa:

—Papan kamina nishtima ꞌain ꞌëx min bërunubi nirukëbëma, ax ka ꞌikën 
min kakëxun kuaisama tani ꞌikëma ꞌikën, bërí kana ꞌëx xanux ꞌikësabi ꞌikin 
pëi machakë ꞌain. Ësokian kakëx ka Labán an rabikë aín dioskama bari 
kuain bë kiankëxa.

36  Usaía ꞌia isi xuamati nishkin ka Jacobnën aín kuku Labán a ësokin 
kakëxa:

—¿Añu ñu, karana ꞌën an? ¿Añu ꞌai ꞌucha kua tsini ukë kaina ꞌë tanti ki‑
maira nuian? 37 Kamabi ꞌën ñukama kamina barian, ¿Añu ñu kaina min xubu 
kamanua ꞌën bëkë mëran? ¡Mëraxun kamina abëmi ꞌikë unikama ꞌimainun 
ꞌëbë ꞌikë unikaman isnun ënu nanti ꞌain, atux ka kiti ꞌikën uinu ꞌikë a rabëtan 
kara usakin ñu ꞌaxa! 38  ꞌËx minu veinte baritia ñu mëëkin kana, achúshirabi 
min ovejakama ꞌimainun min cabrakama aín tuá napënkiax bamanun 
ꞌimikëma ꞌain; usakin ꞌimikima kana upíokin bërúankin min carnero achirabi 
rëxun piama ꞌain; 39 usa ꞌixun kana ꞌën min ñuina ꞌaraka këkama axa pianankë 

ñuina kaman pinuxun rëtëkë uisaxunbi mi bëxunkëma ꞌain, usa ꞌixun kana 
ꞌën a kupín mi kupíokë ꞌitsían; nëtë ꞌimainun imëb́ia ñuinanën min ñuina 
ꞌarakakë nëtënkë ꞌain min ꞌë kakëxun mi kupíokë ꞌitsían. 40  Usa ꞌain kana 
nëtëan xanan ꞌakëx bamatisa tanan; imëŕibi matsin ꞌakëx tëmërai bamatisa 
tankën, ꞌimainun kana ꞌuxti saira tankinbi tënëakën. 41 ꞌËx kana veinte baritia 
min xubunu ꞌiakën, ësai kana ꞌëx ꞌiakën: min bëchikë xanu rabë ́bixun kana 
catorce baritia mi ñu mëëxuankën; ꞌimainun kana min ñuinakama bërúankin 
mapai achúshi ꞌimainun achúshi baritia ñu mëakën; ꞌaínbi kamina usakin 
ꞌë kupío katsi kixun ꞌë kupíoma ꞌain. 42  ꞌËn kana ꞌunan min kamina min 
xubunua añu ñubi ꞌinan xumabi ꞌë xukë ꞌitsían, usakinmi ꞌati ꞌikëbi ka ꞌën 
xuta Abraham aín Dios ꞌimainun, ꞌën papa Isaacnën a rabikë Dios axribi ꞌëbë 
ꞌixun mi ñu mëëxuni tëmërai masánui tutia iskin ꞌë ꞌakianxa, usa ꞌixun ka mi 
ënë imë ́namámikin ax ꞌëbëribi ꞌixun ꞌë kaxa.

Jacob ꞌimainun Labán uisai karanuna ꞌiti ꞌai kiax mënionan ñuikë bana
43  Usa ꞌain ka Labánën Jacob ësokin kakëxa:
—Xanu rabë ́ënëx ka ꞌën bëchikë xanu ꞌikën; ꞌimainun ka tuákama ënëx 

ꞌën xutakama ꞌikën; ꞌimainun ka ovejakama ënëxribi ꞌënan ꞌikën; ¡kamabi 
ñukama ënëx ka ꞌënan ꞌikën! Usa ꞌain kana, ¿uisa karana ꞌën bëchikë xanu 
rabë ́ꞌimainun, aín tuákama ꞌimainun ñuina kama oti ꞌain?

44 Usa ꞌain, kamina uti ꞌain mi ꞌimainun ꞌëx kana uisai karanuna ꞌiti ꞌai kiax 
kananti ꞌain, ax ka nu rabëtaxnu usai kananuna ꞌiti ꞌai kiax kanankë ꞌiti ꞌikën. 
45 Usai kanan tankëx sënëńkin ka Jacobnën achúshi maxax bitan këxun, ꞌunán‑
tiokin nankëxa, 46 nankin ka abë ꞌikë unikama kakëxa:

—¡Kamina maxáxkama timëkin bixun bukúnti ꞌain! Ësokian kakëxun ka 
kamaxunbi maxax timëtan këxun achúshishi ꞌitánun maburukin buküankëxa, 
bukun tan këxun ka a rapasu timë́xun pikankëxa maxáxkama maburukin 
bukúnkë anuxun. 47 Anuxun ka Labánën aín bananbi anëkin Jegar Sahadutá 
kakin anëakëxa, anëmainun ka Jacob nënribi aín bananbi anëkin Galaad 
kakin anëakëxa. 48  Usokin ꞌatankëx ka Labán kiakëxa:

—Bërí ka ësokin maxáxkama bukunrukë ënën nu rabëtan usai kananuna 
ꞌiti ꞌain kixun sinax mënio nankë a ꞌikën. Usa ꞌain ka anuax kanan tan këxun 
Galaad kakin a me anëakëxa, 49 anëanan ka Mispá kakinribi anëakëxa, anuax 
ka Labán kiakëxa:

—Usa ꞌain ka Nukën ꞌIbun nu rabë ́bëtsibë istëkë na na niamabi bërúanti 
ꞌikën. 50 ꞌËn bëchikë xanukama ꞌatima onan, bëtsi xanu kamabi katsi kixun 
sinania an isti ka ꞌaíma ꞌikën, usa ꞌain ka Nukën ꞌIbu Diosanshi iskin ꞌunánti 
ꞌikën. Usa ꞌain kamina bëríbi ꞌë kati ꞌain ꞌën bëchi këkama kaina min 
nëtënuxun ꞌatima oi kuantima ꞌai kixun, ꞌimainun kamina ꞌën bëchikë ënkin 
bëtsi xanu biti karamina sinani kixun.

51 Katan kë xunbi ka Labánën karai shikin Jacob kakëxa:
—Ka kuat, ënu ka nun maburukin nankë maxáx ꞌikën ꞌimainun ka ꞌën 

nunan ꞌitio kinribi nankë maxáx kama aribi ꞌikën. 52  Usa ꞌain kananuna 
nu rabëxun ësokinnu ñu ꞌakë ënë sinani ꞌëxribi ꞌima ꞌimainun mixribi ënë 
inubiani nitima ꞌain, ꞌatimanu bërútima kupí nitima ꞌain. 53  Usokin kakëx ka 
min xuta Abraham ꞌimainun ꞌën xutókë Nahor aín Dios an nu uisakara nu 
rabë ́oti ꞌikën kiti ꞌikën.

Usokin kakëxun ka Jacobnën Nukën ꞌIbu Dios aín papa Isaacnën rabia an 
ismainun sinana të këntima oi kikin rabiakëxa. 54 Usai pain kanan tan këxun ka 
matá me anu maxax bukun rukin nankë anuxun, aín ꞌarakakë ñuina rëtan‑
këxun Nukën ꞌIbu Dios rabikin asábi ka kakin xarokëxa xarokëxa, tëxëia bikë 
a ka Jacob ꞌimainun Labánën abëa ꞌikë unikama kuëntan këxun kamaxunbia 
pinun matá me anuxun ꞌinánkëxa.

55 Usai atubë anu ꞌinëti ka pëkarakëma ꞌaínshi Labán niruakëxa, nirukin ka 
kuanuxun aín xutakama bëtsuku kanan aín bëchikë xanu rabë ́aribi bëtsuku 
kakin kamina bërúanx kuantankëx ꞌikuanti ꞌai kixun kakëxa, kabiani ka 
amiri bishi anuaxa ukë aín me anubi kuantëankëxa.

Jacob ꞌimainun Esaú mërana ñuikë bana

32  1 Usai anuax aín kuku ꞌimainun abëa ukë unikama kuankëbëbi ka 
Jacob anuax kuankëxa, kuankëbëbi Nukën ꞌIbu Diosan ángel kamax 

ami chiki rakëti anúan kuankë bai anu mërakëxa. 2  Mëratia isi ka Jacob 
kiakëxa: “Ënëx ka Nukën ꞌIbu Diosan suntá rukama ꞌikën.” “Usai ꞌia ami 
mërakë kupín ka a me Mahanaim kakin anëakëxa.

3  Usokin ꞌatan këxun ka Jacobnën aín unikama kuënxun Seír kakë me anua 
kuantanun xuakëxa, xukin ka min xukëń Jacob ka aia kixuan aín xukëń 
apan Esaú chanio tanun kixun xuakëxa, ax ka Edom kakë me anu tsókë uni 
ꞌiakëxa, 4 xukin ka ësokin katánun kakëxa: ꞌËn xukëń apan Esaú kamina kati 
ꞌain: Min xukëń Jacob ka ësokin mi kanun kiaxa: ꞌËx kana ꞌën kuku Labánbë 
ꞌitsa barin tsoókën, 5 usa ꞌaish kana vaca, asno, ovejakama ꞌimainun, an ñu 
mëëxunkë uni ꞌimainun xanu an ñu ꞌaxunkë kamañu ꞌain. Ësokin kana mi 
kamin mixmi ꞌën xukëń ꞌIbu ꞌikë, kupin min karamina ꞌë upíokin kuania biti 
ꞌai kixun mi kamin.”

6 Ësokian kakëx kuanx utëkënkin ka Jacob kakëxa:
—Nukamax kananuna min xukëń Esaúnu kuan, usa ꞌain ka axbi mi bitsi 

aia, ukin ka cuatro cientos aín unikama bëia. 7 Ësokian kakëxun kuati ka 
Jacob ꞌitsaira rakuëḱin, masá nuitukin sinánkëxa. Sinánkin ka rabë ́tsaman 
ꞌinun aín unikama amorabë ́sëtënakëxa, ꞌanan ka an ꞌarakakë ovejakama 
vaca ꞌimainun camello akamaribi usaribi okin amo rabë ́sëtënakëxa, 8  ësokin 
sinánkin: “Esaú ukin amo ꞌikë ꞌakëbë ka amo ꞌikë ax abáti ꞌikën.”

9 Usokin ꞌatan këxun ka: “Nukën ꞌIbu abë banakin kakëxa, ꞌën xuta Abraham 
ꞌimainun ꞌën papa Isaacnën Dios, min kamina ꞌëx amiri bishi ꞌën menu kuanan 
ꞌën aintsi kamanu, kuantë kënia ismina upitax kuantanun ꞌë ꞌakinti ꞌai kixun 
kakën: 10 ꞌëx kana upíma ꞌain minmi ꞌë bërúanan upíokin ꞌakinkë ꞌaínbi. ꞌËx 
kana Jordán kakë baka ënë, añu ñubi bëíma ꞌën tsatishi tuianx min kakëx 
sikákën, ꞌaínbi kana bërí ꞌaisa maira ñuina ꞌarakakëñu ꞌimainun an ꞌë ñu 
mëëxunkë uniñu ꞌain, akamax ka rabë ́ëmanu ꞌikë unisa ꞌikën. 11 Usa ꞌain 
kamina mix kikësa biokin ꞌakianan ꞌë iëḿiti ꞌain, ꞌën xukëń Esaúnën ꞌë ꞌati 
sinani kana rakuët́in. ꞌImainun ka ꞌë ꞌakin xanukama ꞌimainun tuáka maribi 
ꞌati ꞌikën. 12  Mix kamina asérabi ꞌë upíokin ꞌakianan, ꞌën rëbún ki ka maribi 
masi bëru ꞌaisa maira parúmpapa kuëbínua iskësa, ꞌaish tupun ti sa maira 
usaribi ꞌitánun ꞌimikatsi kiakën.”

13  A imë ́ka Jacob anu ꞌuxakëxa, anu ꞌinëti pëkaraxun ka an ꞌarakakë 
ñuinakama kaískin aín xukë́n apan Esaú ꞌinain shiti amo sëtënakëxa: 

14  doscientas cabra, veinte chibu, doscientas ovejakama, veinte carnero, 
15  treinta camello bërí aín tuá bakënkë, cuarenta vaca, diez vaca bëna aín 
bërí kanikë, veinte asno aín xanu ꞌimainun diez asno aín bënë.

16 Usokin ꞌatan këxun ka an ñu mëmikë unikama ꞌinánkëxa, achúshi achúshi 
chaká amo rabë,́ ꞌinánkin ka ësokin kakëxa:

—Kamina anpan rëkuën kiankë a ꞌuramaira oíma ꞌura ꞌuratani kuanti ꞌain. 
17 Ësokin ka ax pain rëkuëńkiankë a kakëxa:

—ꞌËn xukëń Esaúnën mërakin, uin kara mi ñu mëëmia kixun ñukákin uinu 
kaina kuani ꞌimainun uinan kara mitsun bëkë ñuinakama ënëx ꞌikën kixun 
kakëxun, 18  kamina ësokin kati ꞌain: Ënëx ka mi ꞌinai shitia, ꞌën ñu mëëxunkë 
Jacobnën xukë ꞌikën, ꞌën ꞌIbu Esaú. Min xukëń Jacob ax ka tsian kua tsini nu 
kaxú aia. 19 Ësakin ax pain rëkuëńkiankë a katan këxun ka, axa tsian kiani 
kuankë, ꞌimainun a kaxú kuankian an ñuinakama buánkë aribi kakëxa:

—ꞌËn xukëń apan Esaúnën mi mërakin ñukákëxun kamina usabiokin kati 
ꞌain. 20 Kanan kamina: An mi ñu ꞌaxúnti Jacob ax ka nukama kaxú ꞌaia.

Ësokin sinánxun ka Jacobnën ꞌakëxa: “ꞌËn ënë ñuinakama ꞌinai shi këxun 
sapi ka ꞌën xukëń, ꞌëmi nishima upíokin sinani ꞌëbë nuiba nanti ꞌikë kixun 
kana ꞌënbi isti ꞌain. Usa ꞌain sapi ka ꞌë upíokin biti ꞌikën.” 21 Usa ꞌain ka an 
ꞌarakakë ñuinakama a pain rëkuëḿikin xuakëxa, xutankëx ka a imë ́aín 
xubusa okin chupa ꞌakë anu ꞌi bërúakëxa.

Jacob ángel
achúshibë tananan

22 Usa ꞌain ka a ꞌimëb́i Jacob anu ꞌuxnët́i nirukin aín xanu rabë ́këñun an ñu 
ꞌaxunkë xanu rabë ́ꞌimainun mapai rabë ́ꞌimainun achúshi aín bëchikë akama 
pain Jaboc kakë baka sikankëxa, 23 sikan kiani ka aín ñuina kamabëbi kuankëxa.

24  Kuanta mainun ka Jacob ashira anubi bërúankëxa, bëruanbi ka a imë ́
achúshi uni an usakin sinánkë ꞌaímabi ami mërati abë pëkara kua tsin ta‑
mainun tananankëxa usai; 25 tananan kinbi ka a unin Jacob an kanan tisama 
kushiira ꞌikë ꞌakas makëxa, ꞌakas makin ka aín chixu manámi aín chitëxkënu 
tinkirin kakëxa, tinkirin kakëx ka abë tananani Jacob chiëx kiakëxa. 26 Usakin 
ꞌatan këxun ka a unin kakëxa:

—ꞌË kamina ënti ꞌain, ka pëkara kua tsinia. Ësakian kakëxun ka Jacobnën 
kakëxa:

—Minmi upíokin sinán xun këxuma kana mi ëntima ꞌain. 27 —¿Uisa kara 
min anë ꞌik? —kixun ka a unin ñukákëxa.

—ꞌËn anë ka Jacob ikë —kixun ka kakëxa. 28  Ësokian kakëxun ka unin 
kakëxa:

—Bërí ka min anë Jacob kakë ꞌitima ꞌikën. Min anë ka Israel kakë bërí ꞌiti 
ꞌikën, mix kamina Nukën ꞌIbu Diosbë tananan, ꞌimainun kamina bërámabi 
bëtsi unika maribi usaribi okin kanánkën.

29 —Bërí kamina ꞌë kati ꞌain, uisakin anëkë karamina mix ꞌain —kixun ka 
Jacob nënribi ñukákëxa.

ꞌAínbi ka uni an kakëxa:
—¿Uisoti karamina ꞌën anë ꞌë ñukatin? Usokin kakëxun anuxun upíokin 

sinán xun biani ka a uni kuankëxa. 30 Usa ꞌain ka a me Penuel kakin anëi Jacob 
kiakëxa: “Nukën ꞌIbu Diosbë kana isanairan usa ꞌaínbi kana bamakëma ꞌain.”

31 Usa ꞌain ka Jacob Penuel a inubiani kuani bari urukëbë chikíakëxa; 
chikí kiani kuaníbi ka abëa tananan këxuan unin aín chitëxkënu tinki rinkakë 
a tani ikëtishi munu kuankëxa. 32  Usa ꞌain ka bërí nëtënbi Israelnën rëbún‑
ki kaman aín chitëx këmia ꞌikë ñuina nami pima anu ka Jacob tinki rikakë 
ꞌiakëxa usa ꞌain.

Jacob ꞌimainun Esaú amiribishi nuibanantëkëan bana

33  1 Anuax kuankian Jacobnën ꞌuranxun iskëxbi ka aín xukëń Esaú 
cuatro cientos aín unikamabë ami kikua tsini aia isakëxa iskin ka 

aín xanu rabë ́Lía ꞌimainun Raquel an ñu ꞌaxunkë xanua aín tuábë tuábëa 
ꞌinun kixun kakëxa. 2  Ësokin ꞌatan këxun ka an ñu ꞌaxunkë xanu rabë ́a 
pain aín tuákama ꞌinánkëxa, ꞌinanxun ka Líaribi aín tuákama ꞌinánkëxa, 
ꞌinánkin sënëónkin ka Raquel këñun aín tuá José ëankëxa. 3  Usakin ꞌatankëx 
ka ax pain rëkuëńkiani kuani atux pain rantin puruni tsóbuti aín bëmánan 
memi tikai mapai achúshi ꞌimainun rabë ́oi ꞌikiani kuankëbë ka ꞌain xukëń 
apan axribi a ꞌurama obëtsini ubakëxa. 4 Usaia ꞌikëbë abákiani kuankin ka 
Esaúnën ꞌikúkin tëpatsakin aín xukëń biakëxa, bikin ka bëtsuku kakëxa. Kai 
a rabëtaxbi iankëxa. 5 Usai ꞌitankëx sënëni chairu kinbi ka Esaúnën xanukama 
ꞌimainun tuákama mërakëxa, mërakin ka ñukákëxa:

—Ui kara ¿ënë kamax ꞌik?
—Ënëx ka an mi ñu mëëxunti ënën bëchi këkama Diosan ꞌinánkë ꞌikë —

kixun ka Jacobnën kakëxa. 6  Usokin kakëbë ka an ñu ꞌaxunkë xanu rabë ́
axribi ai, aín tuakamabë ꞌurama obëtsini rantin purini tsóbuakëxa, aín 
bëmánanën me tikai. 7 Usai ꞌikëbë axribi ꞌuramo bë tsini ka Lía aín tuakamabë 
usaribiti axribi ꞌiakëxa, usaía ꞌikëbë ka axribi ꞌurama obëtsini José ꞌimainun 
aín tita Raquel axribi usairibi ꞌiakëxa. 8  Usai ꞌia ka Esaúnën ñukákëxa:

—¿Uisokin sinán xunmi xukë kara ñuinakama a pain mi rëkuëḿikin xukë 
ꞌën iskë ax ꞌik? —Ax ka uisokin kaina min ꞌëmi sinanin unántisa tankin kana 
usokin an —kixun ka Jacobnën kakëxa.

9 —Kakë xunbi ka Esaúnën usama ka kakëxa:
—ꞌËx ribi kana ñuinañu ꞌain, usa ꞌain ka min ñu ax minanbi ꞌiti ꞌikën. 

10 Kakëxunbi ka Jacobnën amiri bishi katëkëanxa:
—Ax ka uisokin kaina min sinanin ꞌunántisa tankin ꞌakë ꞌikën, usa ꞌain 

kamina bërí mi ꞌinai shikë ñuinakama ënë biti ꞌain, usa ꞌain kana ꞌunánti 
ꞌain, upiokinmi ꞌë bikë ax ka Nukën ꞌIbu Diosbë isanankësa ꞌiti ꞌikën, min 
kamina ꞌë upíokin bian usa ꞌain ka minmi ꞌë bikë ax asábi ꞌikën. 11 ꞌËn kana 
mi ꞌinai shiti ñukama bëkë ënëmi binun mi kain Nukën ꞌIbu Diosan ka ꞌitsaira 
ñuñuira ꞌinun ꞌë ꞌimiaxa, usa ꞌain kana ñuñumama ꞌain. Ësakian Jacobnën 
ꞌuran kakëxun ka Esaúnën an ꞌinánkë ñuinakama biakëxa.

12  ꞌAínbi ka kiakëxa:
—Asabi ka ënuax kananuna kuanti ꞌain. ꞌËx kana rëkuëńkianti ꞌain.
13  Kakëxun ka Jacobnën ësokin kakëxa:
—Mix kamina ꞌën nuibakë xukëń ꞌain, minbi kamina ꞌunan uniakë xuratsu 

ax kuani ka bënëtishi atsania ꞌimainun kana sinanin ꞌën ovejakama ꞌimainun 
vaca tuáñu akamaxribi atsani ka achúshi nëtëínshi kamáxëshi bamati ꞌikën; 
ꞌianan ka kamabi ovejanën tuaka maxribi bamati ꞌikën. 14  Usa ꞌain kamina 
mix pain rëkuëńkianti ꞌain; an mi ñu mëëxunti ënën ka munu kuankin aín 

ñuinakama ꞌimainun, uniakë ka maribi munu kuania ubamainun kamina 
kuanti ꞌain, usa ꞌain kananuna Seír kakë me ꞌikë anuax mërananti ꞌain. 15 —
Kia ka asábi ka —Esaúnën kakëxa—, usa ꞌain kana ꞌën uni raíri ꞌëbëa ukë ënë 
mibë kuanun mi ënxun bianti ꞌain.

ꞌAínbi ka Jacobnën katëkëankëxa:
—Usama ka ¿ꞌItsaira kaina ꞌëmi sinan? 16 Usa ꞌain ka Esaú a nëtënbi, Seír 

kakë me anu kuantë këankëxa.
17 Anu kuanta mainun ka Jacob Sucot kakë me au kuankëxa, anu ka achúshi 

xubu aín unikama ax anu ꞌiti ꞌamiakëxa, ꞌimainun ka achúshi mapanati okin 
anua ñuinakama ꞌiti aribi ꞌamiakëxa. Usokin ꞌatan këxun ka a me Sucot kakin 
anëakëxa. (Sucot k ikë bana ax ka mapanati okë ki kikë ꞌikën.) 18  Usa ꞌain 
ka Jacob Padán‑aram anuax ai uisaibi ꞌikëma chuáma shirua Canaán menu 
bëbatankëx Siquem kakë ëma a ꞌukëmanan anu ꞌiti ꞌatankëx anu ꞌiakëxa. 
19 Anu ꞌixun ka achúshi uni Hamor kakë, aín bëchikë Siquem kakë aín me cien 
kuríki manë kupí maruakëxa, marutankëx ka anubi tsóakëxa. 20 Usa ꞌain ka 
anu ꞌixun basikë bëtan anuxun Dios rabiti achúshi ñu ꞌakëxa, ꞌatan këxun ka 
El‑elohé‑Israel kakin anëakëxa, (ax ka Israelnën a rabikë Dios ki kikë ꞌikën).

Siquemnën Dina nënën mëa ñuikë bana

34  1 Líamia Jacobnën bëchikë xanu xuntaku Dina ax ka achúshi nëtën 
Siquem kakë ëmanu ꞌikë abë xanu chipash kamabë isi kuankëxa; 

2  ꞌaínbi ka anu kuanxunbi Siquem aín kuëëntisa uni ꞌikë isakëxa, ax ka Hamor 
heveos uni aín bëchikë ꞌiakëxa, usa ꞌaish ka Hamor ax a menu ꞌikë unikaman 
ꞌapu ꞌiakëxa, usai anun kuënkëxun ka Siquemnën ñatanxun abë uxkin nënën 
mëakëxa. 3  Usokin ꞌatankëx anun ꞌitsaira kuëënkin ka uisaxun karana ënë 
xanu biti ꞌai kixun sinánkëxa.

4 Sinánkin ka Siquemnën aín papa Hamor ësokin kakëxa:
—Ënë xanu binun kaina ꞌë aín papa ñukáxuntima ꞌain. ꞌËn xanu ꞌiti kana 

ënë xanu bisatanin.
5  Usokian ꞌakë ka Jacobnën aín bëchikë Dina Siquemnën nënën mëëkë 

ꞌikë ꞌunánkëxa, ꞌaínbi ka aín bëchikë nukëbë nëkama aín ñuina bërúaia 
kuankëkama ax pain rikua tsin tanun kixun kaíankëxa, kainkin ka uisokinbi 
kamapan ꞌikën. 6  Usokin Jacobnën kainkëbëbi ka Hamor Siquemnën papa 
ax Jacobë banai kuankëxa. 7 Usai ꞌikë ka Jacobnën bëchi kë kaman ꞌura 
kuaënxanx rikua tsin kinbi aín chirabakë ꞌanáka usaía ꞌikë kuakëxa, kuati ka 
ꞌaisa mairai nishakëxa nishi ka kiakëxa, usakian ꞌakë ax ka nuxnu Israelnën 
bëchikë ꞌain numi kuaikin ꞌakë ꞌaish ꞌaisama nunan ꞌikën, usakin Jacobnën 
bëchikë Dina ꞌatima ka ꞌiaxa, kiax ka aín rarëbakë apankama ꞌitsaira nishi ka 
usakin ꞌatimabi usakin ñu ꞌaxa kiakëxa. 8  Usaia nishkë ꞌikëbi ka ꞌunánkima 
Hamornën atubë, banai kuanxun ësokin kakëxa:

—ꞌËn bëchikë Siquem an ka ꞌitsaira mitsun chirabakë kuëënia. Usa ꞌain, 
karamina aín xanu ꞌitia binun ꞌinántima ꞌain, 9 usa ꞌain kananuna nukaman 
mitsun bëchikë xanukama biti ꞌain, bimainun kamina mitsunribi nukaman 
bëchikë xanuka maribi biti ꞌain. 10 Usokin bitankëx kamina nubë tsóti bërúti 
ꞌain. ꞌËx anu tsókë me ënëx ka mitsu nanribi ꞌiti ꞌikën; usa ꞌain kamina ënu 
tsóti bërúanan mitsux kuëënkin ñu maruti ꞌanan, meribi marutisa tankin 
maruti ꞌain.

11 Usakian aín papan kaia kuankin ka Siquem nëribi Jacob ꞌimainun Dinan 
rarëba këkama ësokin kakëxa:

—ꞌËn ribi kana mitsu kain. Kamina ꞌën papan kakëx kuëënti ꞌain, añu 
kaina kuëënin a kananuna mitsu ꞌinánti ꞌain. 12  Nun kananuna bëtsi uni ꞌitsa‑
mashi kupíokin ꞌaxëkë ꞌain, ꞌaínbi kananuna mitsux kuëënia min chirabakë 
kupín uiti karamina kuëënin atibi mitsu ꞌinánan a ñukama kaina kuëënin 
akamabi mitsu ꞌinánun ꞌë kati ꞌain, ꞌaínbi kana ꞌëx pain mitsun chira bakëbë 
birananti ꞌain.

13  Ësokin kakëxunbi ka Siquemnën aín chirabakë Dina a nënën mëëkë a 
sinánkin aín papa Hamor akëñun paránti sinánxun, 14 ësokin kakëxa:

—Nun kananuna nun chirabakë aín nëtokë ñu aín maxaka a tëakëma 
uni ꞌinanima ax ka achúshi rabin nunan ꞌikën. 15 Usa ꞌain ka asábi ꞌiti ꞌikën. 
ꞌAínbi kananuna achúshi ñu mitsu kain, kamabi nukëbënë unikaman ka nun 
ꞌakësaribi okin mitsunribi min nëtokë ñu rëbu aín maxaka tëakë ꞌiti ꞌain. 
16  Usai ꞌitan këxun mitsun nun bëchikë bimainun kananuna nunribi mitsun 
bëchikë biti ꞌain; usai ꞌi kananuna mitsu bë tanbi achúshi ëma ꞌatankëx anu ꞌiti 
ꞌain. 17 ꞌAínbi kananuna mitsúxmi nux kikësokin mitsun nëtokë ñu aín rëbu 
maxaka tëakë bëtama, ënuax chikiti kuankin nun chirabakë ꞌanáka buánti 
ꞌain.

18  Usokian kakëxun ka Hamor ꞌimainun aín bëchikë Siquemnën asabika 
kixun kakëxa. 19 Kabiani ꞌitsaira basima kuantankëx ka Siquem ax irapain 
ꞌunánti orakakin aín nëtokëñu aín maxaka tëakëxa, an ka ꞌitsaira Jacobnën 
bëchikë Dina kuëëankëxa. Usa ꞌaish ka Siquem ax aín papan aintsi kaman 
uisakinbi kakëma uni ꞌiakëxa, 20  usa ꞌaish ka aín papa Hamorbë anun a 
ëmanu atsínti xëkuë, anuxuan uni ñu ꞌunánkë ꞌimainun uni chabunën ñu 
marukë anu kuanxun, Siquemnën a ëmanu ꞌikë unikama kakëxa:

21 —Ënë unikamax ka bërí nun ꞌunánkë uni ꞌikën, usa ꞌaish ka nubë 
tsóanan aín ñu ënu ꞌixun maruti ꞌikën nun mex ka atux anu tsótisa chaii‑
racha ꞌikën, usa ꞌain kananuna nukaman atun bëchikë biti ꞌain bimainun ka 
atúnribi nun bëchikëbë birananti ꞌikën. 22  Usai ꞌi kananuna achúshi ëmaishi 
ꞌai atubë tsóti ꞌain, ꞌaínbi ka nun achúshi ñu ꞌati kuëënia, atux ka nun aintsi 
bëbu kamanribi atun ꞌakësaribi okin aín nëtokë ñun maxaka tëati kuëënia. 
23  Kamabi aín ñukama ꞌimainun aín ñuina kamáxbi ka nunanribi ꞌiti ꞌikën. 
Usa ꞌain kananuna asabi ka ꞌiti ꞌikë kiax kiti ꞌain, kikëbë ka atux nubë tsóti 
bërúti ꞌikën. 24  Kixuan kakëx ka kamabi a ëmanu ꞌikë unikama suntáruti 
kuainsa uni bënábu ꞌimainun uni ꞌapan bu ka maxribi asábi ka kiax kikankëxa, 
Hamor ꞌimainun aín bëchikë Siquem ax kikësabi oi usai atúxbi ꞌunán tio ra‑
kakin ꞌain nëtokëñu maxaka tëakankëxa.

25  ꞌAínbi ka Simeón ꞌimainun Leví Jacobnën bëchikë Dinan rarëbakë ax 
rabë ́ꞌimainun achúshi nëtë ꞌikëbë a ëmanu kuankëxa, unikama aín nëtokë 
ñun maxaka tëakë aín paë nëtët́isa ꞌaímabi, kuanxun ka manë xëtokë 
bibianxun a rabëx́unbi anu ꞌikë unikama, ꞌunánti orakaxa aín nami kushima 
ꞌikë këñuakëxa. 26  Këñuanan ka aín manë xëtokën Hamor ꞌimainun aín 
bëchikë Siquem aribi ꞌakëxa; ꞌakin ka Dina Siquemnën xubunua bibiankin 
buánkëxa. 27 Usakian ꞌakë ꞌain ka Jacobnën bëchikë raíri kamaxribi uakëxa, 
ai ka uni bamakë ka ma nënbi nikiani kuankin a ëmanu ꞌikë ñu upíbu ꞌimainun 
bëtsi ñukamaribi biakëxa, aín chirabakë Dina nënën mëëkë a sinánkin. 

28  ꞌAnan ka ovejakama, vaca, asno akama ꞌimainun ëmanu ꞌikë ñukama 
bianan atu rapasu ꞌikë ñu kamabi biakëxa; 29 bianan ka kamabi xubunu ꞌikë 
ñukama ꞌimainun anu ꞌikë uniakë xukama ꞌimainun xanuka maribi bibiankin 
buánkëxa.

30  Usokin ꞌabiani kuania ka aín papa Jacobnën Simeón ꞌimainun Leví 
kakëxa:

—Mitsun mi usa ñu ꞌakë kupín kana ꞌëx ꞌaisama bërútin. Bërí ka ënë menu 
tsókë unikamax ꞌëmi nishti ꞌikën, ax ka cananeo ꞌimainun ferezeos unikamax 
timëáx kananxun nu ꞌakánti ꞌikën, nux kananuna ꞌitsa mashi nun aintsi ka‑
mabëbi ꞌain. 31 Ësokian kakëxunbi ka aín bëchi kë kaman kakëxa:

—¿Atun kara nun chirabakë ꞌanáka ꞌatima xanu ꞌakësa okin ꞌaisatanx?

Nukën ꞌIbu Diosan Jacob Betelnuxun upíokin sinánxuan bana

35  1 Nukën ꞌIbu Diosan ka Jacob kakëxa:
“Ënuax kuantankëx kamina Betel kakë me anu tsóti kuanti ꞌain. 

Anuxun kamina min xukëń Esaúmi rakuët́i abákëbëa mimi mërá Dios a 
achúshi maxá maburukin anuxun ñuina xaroti ꞌaxuni kuanti ꞌain.”

2  Ësakian kakëxun ka Jacobnën aín aintsikama kanan an ñu mëëxunkë 
unikama ꞌimainun an ñu ꞌaxunkë xanuka maribi kakëxa:

—Kamina mitsun bëtsi dioskama ami rabikëkama a ꞌë bëxun kanti ꞌain, 
bëanan kamina nashi tan këxun mitsun chupa upíbu pañuti ꞌain. 3  Ësokin 
katan këxun ka kakëxa bëríbi kananuna Betel menu kuanti ꞌain, kuantan‑
këxun kananuna achúshi maxá maburukin ꞌatan këxun anuxun Nukën 
ꞌIbu Dios rabiti ꞌati ꞌain, an ka ꞌë ꞌatimakin sinaniabi ꞌakiankëxa, ꞌimainun 
ka ꞌë ꞌakinia uinu karana kuani anuabi. 4  Ësokin kakëxun ka Jacob atun 
diosmabia ꞌarakakë akama ꞌimainun aín pabinu nankë ñu akama këñunbi 
bëtsi ñukamaribi ꞌinánkëxa, ꞌinán këxun ka Jacobnën i chaiira encina kakë a 
tëmú maíankëxa, ax ka Siquem kakë ëma ꞌurama ꞌiakëxa.

5  Uínsaran kara atux chikitia anun ka Diosan atu ꞌurama ꞌikë ëmakama 
ꞌitsaira rakuënun ꞌimiakëxa, usokëx rakuëḱin ka Jacob ꞌimainun aín bëchi‑
këkama nuiama ꞌikën. 6  Usai ka Jacob ꞌimainun abëa kuankë unikamax 
achúshi ëma Luz kakë ꞌikëbi Betel kakinribi anëkë anu bëbakëxa, ax ka 
Canaán kakë me anu ꞌiakëxa. 7 Anu bëbatan këxun ka maxá bukurukin, ꞌatan‑
këxun a me El‑Betel kakin anëakëxa (Betel kikë ax ka Diosan xubu ki kikë 
ꞌikën) ax ka anuaxa aín xukënan ꞌakatsikiax ami sinánkëbë abákëbëa anuax 
Jacobmi Nukën ꞌIbu Dios mërá a me ꞌiakëxa. 8  Anu atux bëbakë ꞌaínbi ka an 
Rebeca bërúankë xanu Débora kakë ax ñuakëxa; ñukë ka encina kakë i ꞌani 
tanain maíankëxa ax ka Betel ꞌurama ꞌiakëxa, usai anuax ꞌikë ka Jacobnën a 
me ¡anuax inkë kakin anëakëxa!

9 Usai anuax Débora ñukë ꞌain ka Jacob amiri bishi Padán‑aram anuax 
utëkëankëxa, utëkënkëbë ka amiri bishi ami mëratë kënkin Diosan upíokin 
sinán xun të këankëxa, 10 sinán xunkin ka ësokin kakëxa:

“Mix kamina Jacob kakë bërí ꞌain,
ꞌaínbi kamina bërí usokin anëkë ꞌitima ꞌain;
usa ꞌain ka bërí min anë Israel kakë ꞌiti ꞌikën.” Usokin ka Diosan aín 

anë itsi nankin anëakëxa,
 11 anëkin ka ësokin kakëxa:

ꞌËx kana Dios kamabi kushiñuira a ꞌain;
usa ꞌain kamina bëchipati mebi tsitsirui ꞌuakamë ꞌëoi bukuti ꞌain,
min rëbúnkikamaribi ka bëtsi bëtsi ëma ꞌai aín ꞌapuñu ꞌapuñu bukuti 

ꞌikën.
 12 ꞌËn kana kamabi me ënë min xuta Abraham ꞌimainun min papa Isaac 

ꞌinánkën,
usa ꞌain kana mi ꞌinántankëxun
min rëbúnki kamaribi ꞌinánti ꞌain.

13 Usai abë banatan këxun Jacob ëbiani ka Nukën ꞌIbu Dios anuax kuankëxa, 
14  kuankë bëtan ka achúshi maxá chaxkë ́bitan këxun nitsinkin ꞌunán tiokin 
nankëxa, anuaxa Nukën ꞌIbu Diosbë banakë a menu; usakin ꞌatan këxun ka 
ënëx ka Dios ꞌaxunkë ꞌikë kixun xëni ꞌimainun uvas baka aribi ami anpën‑
kakëxa, 15 usakin ꞌatan këxun ka a me Betel kakin anëakëxa.

Raquel ñua ñuikë bana
16 Usai anu ꞌitankëx ka Betelnuax kuankëxa; ꞌaínbi ka Efrata ꞌurapain ꞌaínbi 

Raquel tëmërai aín tuá bakëánkëxa. 17 Bakëni tëmëraia ka an bakëmikë 
xanun kakëxa: “Kamina rakuët́ima ꞌain bëbu tuá itsi kamina bakëán usa 
ꞌain.” 18  ꞌAínbi ka ñuti ꞌuramashi ꞌaish anuishi sënëni ashiti kushin uinkin 
aín tuá Ben‑oní kakin anëakëxa, ꞌikëbi ka aín papan Benjamín kakin anëtë‑
këankëxa. 19 Anuax kuaníbi ka Raquel ñuakëxa, ñukë ka anun Efratanu kuanti 
bai ꞌipítinu maíankëxa ax ka bërí Belén kakin anëkë ëma ꞌikën. 20  Usakin 
anu mainxun ka Jacobnën achúshi maxá a iskin a sinánti anu ꞌunán tiokin 
nankëxa, a maxá ka anua nan ꞌikë anua Raquel maían ꞌikë iskankëxa.

21 Anuxun usakin ꞌabiani ka Israel amiri bishi kuantë këankëxa kuantankëx 
ka anuxun ñuina bërúantia ꞌakë achúshi torre Éder kakë a inubiani 
kuantankëx anu tsóti bërúakëxa. (Éder kikë ax ka anuxun ñuina bërúankë ki 
kikë bana ꞌikën.) 22  Usai kuantankëx ka anu ꞌitsa baritia Israel tsóakëxa, usai 
anu tsókëbëbi ka achúshi nëtën Rubén anuax abë ꞌinuxun xanu bari kuankëxa 
kuanxunbi ka Bilhá mërax abë ꞌiakëxa, ax ka aín papa an ñu ꞌaxunkë xanu 
ꞌikëbi aín xanu ꞌiti raiokin bia ꞌiakëxa. Usai ꞌikë kuatankëx ka aín papa ꞌitsaira 
nishakëxa.

Jacobnën bakë bëchikëkama ꞌia bana 
(1 Cr 2.1‑2)

Jacobnën bëchi këkama ka ꞌiakëxa mapai rabë ́ꞌimainun rabë.́ 23  Jacobnën 
Líami bëchi këkama aín anë ka ꞌiakëxa Rubén ax ka apan ꞌiakëxa, Simeón, 
Leví, Judá, Isacar ꞌimainun Zabulón. 24  ꞌImainun ka Raquelmia bëchikë 
ꞌiakëxa José ꞌimainun Benjamín. 25 Usokin ꞌaxun ka aín xanu Raquel an ñu 
ꞌaxunkë xanu Bilhá amiribi bëchiakëxa aín anë ka ꞌiakëxa Dan ꞌimainun 
Neftalí. 26  ꞌImainun ka an aín xanu Lía ñu ꞌaxunkë Zilpá amiribi bëchikë 
ax ka Gad ꞌimainun Aser kakë ꞌiakëxa; ënë kamax ka Jacobnën Padán‑aram 
anuxun bëchikëx anuax bakëán kama ꞌiakëxa.

Isaac ñua ñuikë bana
27 Achúshi nëtën ka Jacob aín papa Isaac isi Mamré kakë ëma ꞌikëbia Arbá 

kakin anëanan Hebrón kakinribi anëkë anu kuankëxa. A menu ka Abraham 

ꞌimainun Isaac tsóakëxa. 28  Usa ꞌain ka Isaac ciento ochenta baritia tsótankëx 
ñuakëxa. 29 Usa ꞌaish ka Isaac uni ꞌikësabi kaniakëti xënira ꞌaish ñuakëxa, 
ñukiani ka aín chaitio këkama ñua ꞌaísh anu bukukë abë ꞌi kuankëxa.

Usai Esaúnën rëbúnkikama ꞌiá
ñuikë bana 

(1 Cr 1.34‑54)

36  1 Ënëx ka Esaú ꞌikëbi Edom kakinribi anëkë uni aín rëbún kikama ꞌia 
ꞌikën. 2  Esaú ax ka Canaán kakë uni aín bëchikë xanu rabë ́ꞌimainun 

achúshi ꞌiakëxa, ax ka Adá, Elón kakë hitita uni aín bëchikë xanu bixun ka 
ami bëchiakëxa. A mi bëchi tan këxun ka amiri bishi Oholibamá kakë xanu 
Aná aín bëchikë Sibón kakë uni heveos aín baba aribi biakëxa, 3  a bitan-
kë xunbi ka Basemat kakë xanu Ismaelnën bëchikë Nebaiot aín, chirabakë 
aribi biakëxa. 4 Bixun ka Esaúnën Adámiribi bëchixun Elifaz kakin anëakëxa; 
ꞌatan këxun ka Ismaelnën bëchikë Basemat amiribi Reuel a bëchiakëxa; 
5 ꞌimainun ka Oholibamá anribi bëchiakëxa bëchi tan këxun ka Jeús, Jaalam 
ꞌimainun Coré aribi bëchiakëxa. Ënë kamax ka Esaúnëan Canaán kakë me 
anu pain tsókë ꞌixun bakë bëchipa ꞌikën.

6 Usakin bakë bëchipati anu pain ꞌitan këxun ka Esaúnën aín xanu ꞌimainun 
aín bëchi këkama bianan abëa ꞌikë unika maribi bibiani bëtsi menu tsóti 
kuani, aín xukëń Jacob abë ënanani kuankëxa. Usai kuankin ka kamabi aín 
ñukama ꞌimainun aín ñuinakama Canaán menuxuan bikë akamabi buánkëxa, 
7 usai a rabëtax anu ꞌikëbëbi ka aín ñuina ꞌitsaira ꞌain anu rabëtax ꞌisama 
ꞌianan, anuxun ñuina kaman piti pasto sënëńma me ꞌiakëxa. 8  Usa ꞌain ka 
Esaú ꞌikëbia aín kuai anë Edom kakë, ax anuax kuantankëx bashiñu me ami 
kikiani kuankë Seír kakë anu tsóti bërúakëxa.

9 Ënëx ka Esaúnën rëbún kinën anë kuënëokama ꞌikën, ꞌimainun edomi ta‑
kaman chaitio këkama axa bashi ami kikiani kuankë me Seír kakë anu tsókë 
a unikama ꞌiakëxa. 10  Ënëx ka Esaúnën bëchi kënën anëkama ꞌikën: Elifaz 
Adánën tuá Esaúnën ami ꞌakë; ꞌimainun Reuel Basematnën tuá Esaúnën ami 
bakë bëchipakë ꞌiakëxa. 11 Ënë kamax ka Elifaznën bëchi këkama ꞌiakëxa, 
Temán, Omar, Sefó, Gatam ꞌimainun Quenaz. 12  Elifaz ax ka achúshi xanu 
an ñu ꞌaxunkë Timná kakin anëkë ꞌiakëxa; an ka achúshi tuá ꞌaxun tan‑
këxun Amalec kakin anëakëxa. Ënë kamax ka Esaúnën aín xanu Adá ami 
bakë bëchipa aín rëbún kikama ꞌiakëxa. 13  Ënë kamaxribi ka Reuelnën bakë 
bëchi këkama ꞌiakëxa Náhat, Zérah, Samá ꞌimainun Mizá; ꞌimainun ka ënë 
kamaxribi Basemat Esaúnën xanuitsi aín rëbún kikama ꞌiakëxa. 14 Oholibamá 
axribi ka Esaúnën xanu itsiribi ꞌiakëxa, usa ꞌain ka amiribi bakë bëchiakëxa, 
aín anë ka ënëkama ꞌiakëxa Jeús, Jaalam ꞌimainun Coré. Ax ka Aná aín 
bëchikë ꞌimainun Sibón aín baba ꞌiakëxa.

15 Ënë kamax ka Esaúnën rëbúnki axa ꞌapu ꞌia a ꞌikën: Akamax ka Esaúnën 
bakë bëchikë apan Elifaz aín rëkuëń bëchikë ꞌiakëxa, a ꞌapukamax ka ꞌikë 
Temá, Omar, Sefó, Quenaz, 16 Coré, Gatam ꞌimainun Amalec. Ënë kamax ka 
Elefaznën aintsi kaman ꞌapu Edom kakë me anu ꞌiakëxa, usa ꞌaish ka ënë 
unikamax Adá aín rëbúnki ꞌiakëxa. 17 Ënëx ka Esaúnën bëchikë Reuel aín 
bakë bëchi këkama axa ꞌapu ꞌia a ꞌikën, Náhat, Zérah, Samá ꞌimainun Mizá. 
Ënë kamax ka Reuelnën aintsikama ꞌapu Edom kakë me anu ꞌiakëxa, usa 

ꞌaish ka a unikamax Esaúnën xanu Basemat aín rëbúnki ꞌiakëxa. 18  Usaia 
ꞌimainun ka Oholibamá Anánën bëchikë xanua Esaúnën bia aín tuaka maxribi 
aín aintsi kaman ꞌapu ꞌiakëxa, Jeús, Jaalam ꞌimainun Coré. 19 Ënë unikamax 
ka Esaú ꞌikëbia Edom kakë aín rëbún ki kaman ꞌapu ꞌiakëxa.

20 Ënë unika maxribi ka Seír horeo uni aín bakë bëchikë atúxribia a menu 
tsókë ꞌiakëxa Lotán, Sobal, Sibón, Aná, 21 Disón, Éser ꞌimainun Disán akamax 
ka ꞌakánanti ꞌunáira unikaman ꞌapu ꞌiakëxa, ax ka Seír aín rëbúnki Edom kakë 
me anu tsókë ꞌiakëxa. 22  Ënë kamax ka Lotánnën bëchi këkama ꞌiakëxa, Horí 
ꞌimainun Hemam, Timná ax ka Lotánnën bakë bëchikë xanu ꞌanáka ꞌiakëxa. 
23 Ënë kamax ka Sobalnën bakë bëchikë ꞌiakëxa, Alván, Manáhat, Ebal, Sefó 
ꞌimainun Onán; 24 ënë kamaxribi ka Sibónnën bakë bëchi këkama ꞌiakëxa. Aiá 
a ꞌimainun Aná, Aná ënën ka anu uni ꞌikëma menua achúshi ꞌumpax upíira 
shióbukë mërakëxa, aín papa Sibón aín ñuina ꞌarakakë bërúankin. 25 Aná aín 
bëchikë bëbu achúshi ka Disón kakë ꞌiakëxa ꞌimainun ka aín bëchikë xanu 
achúshi Oholibamá kakë ꞌiakëxa. 26  Ënë kamax ka Disónnën bëchi këkama 
ꞌiakëxa Hemdán, Esbán, Itrán ꞌimainun Querán kakë ꞌiakëxa. 27 Ënë kamaxribi 
ka Ésernën bakë bëchi këkama ꞌiakëxa Bilhán, Zaaván ꞌimainun Acán. 28 Ënëx 
ka Disán aín bakë bëchikë ꞌiakëxa, Us ꞌimainun Arán. 29 Usa ꞌain ka ꞌakánanti 
ꞌunán unikaman ꞌapu ꞌiakëxa, Lotán, Sobal, Sibón, Aná, 30 Disón, Éser ꞌimainun 
Disán. Ënë kamax ka ꞌakánanti ꞌunaira unikaman ꞌapu Seír menu tsókë unikama 
ain ꞌapu ꞌiakëxa. 31 Ënë unikamax ka Edom kakë me anu ꞌapu ꞌiakëxa, israel 
unikamaxa atun ꞌapuñu ꞌisama pain ꞌain. 32  Usa ꞌain ka Beornën bakë bëchikë 
Bela ax Edom menu ꞌapu ꞌiakëxa aín ëmax ka Dinhaba kakin anëkë ꞌiakëxa. 
33 Usa ꞌain ka Bela ñukëbë Jobab kakë uni Zérah aín bëchi këribi ꞌapu Bosrá 
kakë ëma anu ꞌiakëxa. 34 Usa ꞌain ka Jobab ax ꞌapu ꞌaíshbi ñukë ꞌain Husam ax 
ꞌapu ꞌiakëxa, ax ka Temán kakë me anu ꞌikë ꞌiakëxa. 35 Usa ꞌain ka Husam ax 
ꞌapu ꞌaíshbi ñukëbë Hadad ax ꞌapu Avit kakë ëma anu ꞌiakëxa, ax ka Bedad aín 
bëchikë ꞌiakëxa, usai ꞌapu ꞌixun ka Madián unikama abë ꞌakanankin Moab me 
anua ꞌakëxa. 36 Usa ꞌain ka Hadad ax ꞌapu ꞌaíshbi ñukëbë Samlá axribi a ëmanubi 
ꞌapu ꞌiakëxa, ax ka Masrecá kakë ëma anu ꞌiakëxa. 37 Usa ꞌain ka Samlá ax ꞌapu 
ꞌaíshbi ñukëbë Saúl axribi ꞌapu ꞌiakëxa, ax ka Rehobot kakë ëma baka kuëbí anu 
ꞌikë uni ꞌiakëxa. 38 Usa ꞌain ka Saúl ax ꞌapu ꞌaíshbi ñukëbë Baal‑hanán Acbornën 
bëchikë axribi ꞌapu ꞌiakëxa. 39 ꞌImainun ka ꞌapu Baal‑hanán ax ñukëbë Hadad 
axribi ꞌapu ꞌiakëxa, aín ëmax ka Pau kakin anëkë ꞌiakëxa, usa ꞌain ka Hadad aín 
xanun anë Mehetabel ax ka Matred kakë uni ꞌain bëchikë ꞌimainun Mesaabnën 
baba ꞌiakëxa. 40 Ënë unikamax ka Esaúnën aintsin rëbúnki aín anëkama ꞌikën, 
ꞌimainun anua tsóa aín men anëkama ꞌiakëxa: Timná, Alvá, Jetet, 41 Oholibamá, 
Elá, Pinón, 42  Quenaz, Temán, Mibsar, 43 Magdiel, ꞌimainun Iram. Esaú ax ka 
Edom kakin anëkë ꞌiakëxa, usa ꞌain ka akamax Edom kakë me anu ꞌapu ꞌiakëxa, 
anua aín aintsikama tsóa ꞌain, ka uinu kara ꞌia anu ꞌapu ꞌiakëxa.

37  1 Usa ꞌain ka Jacob Canaán kakë me anua aín papa ꞌitsama baritia 
tsóa me, anu tsóti bërúakëxa. 2  Ënëx ka usaía Jacobnën ꞌaintsikama 

ꞌia ñuikë bana ꞌikën.

José ꞌimainun aín xukëńkama ꞌia ñuikë bana

Usa ꞌain ka José ax bëná ꞌaish dieci siete baritiañu ꞌixun, ꞌain papan ꞌarakakë 
ovejakama ain xukëántu, Bilhá ꞌimainun Zilpá an ñu ꞌaxunkë xanumia aín 

papan bëchia akama bëtan bërúankëxa. Usa ꞌain ka Josénën ami nishkian aín 
xukëńkama ꞌatima okëxun ꞌunáni aín papami manankëxa.

3  Usa ꞌain ka Jacobnën aín bëchikë José ꞌitsaira nuibakin kuëëankëxa, aín 
xukëńkama ꞌakësa maira okin, ax kaniakëkë ꞌixun bëchikë kupin ka usakin 
ꞌakëxa, usa ꞌikë ka aín tari achúshi upíira upíokin kuënëokin ꞌaxun ꞌinánkëxa, 
usakian aín papan ꞌakëx ka ꞌitsaira kuëëankëxa. 4 Aín papan atu ꞌakësa maira 
okin kuëënia ꞌunani ka aín xukëń apankamax Josémi xuamati nishi nutsi a 
istisama tani abëbi banatisama tankëxa.

5 Usakin aín xukëńkaman ꞌakëxun ka Josénën achúshi ñantan namákëxa, 
namáxun ka aín xukënkama ñuixuankëxa ñuixun këxbi ka atiaira xuamati 
ami nishakëxa, 6 ami nishkë xunbi ka aín namákë ñuixunkin aín xukëńkama 
ësokin kakëxa:

—Ësokin kana namá mi ñuixu mainun kamina kuakanti ꞌain. 7 ꞌËn kana 
ësokin namán nukamax kananuna achúshi naënu ꞌian, anuxun kananuna 
trigo bimi nëakin bitan këxun bukun rukin nan, usokin ꞌakëxbi ka ꞌën trigo 
nëakin bikë ax upiti nitsimëkë ꞌiaxa, usai ꞌimainun ka mitsu nanëx ꞌënan nikë 
ami ñanati a bëararati kuainakëkë ꞌiaxa.

8  Ësokian ñuixun këxun ka aín xukën apan achúshinën kakëxa:
—¿Usa ꞌain karamina mix nukaman ꞌapuira ꞌianan an nu ñumëmikë uni 

ꞌiti ꞌain?
Usakian ain namákë ñuixunkëx ka atiaira ami xuamati aín xukëńkama 

nishakëxa.
9 Usokin namátan këxun ka basikë bëtan Josénën amirbishi namátë kënxun 

aín xukëńkama ñuixuankëxa. Ñuixunkin ka ësokin kakëxa:
—¿ꞌËn kana namátë kënkin bari, ꞌuxë, mapai rabë ́ꞌimainun achúshi ꞌispa 

akamaxa ꞌëmi ñanati shaíkia isan kixun kaina ꞌunán ka niman?
10  Ësokin ka Josénën namátan këxun aín papa këñun aín xukë́antu 

ñuixuankëxa, ñuixun kë xunbi ka aín papan ësokin kakëxa:
—¿Uisakin namákin kaina usokin namán? ¿Min kaina min tita ꞌimainun 

min xukëńkamabë isana ꞌëx mi ꞌurama kuani mimi ñanati tëtúbuti ꞌai kixun 
sinanin?

11 Usa ꞌain ka aín xukëń apankama ꞌaisa mairai ami xuamati nishakëxa, 
usai atux ꞌia iskin ka aín papan aín nuitu mëushi ënë ñukama manukima 
sinánkëxa.

Aín xukëńkaman José marua bana
12  Achúshi nëtën ka Josénën xukëńkama Siquem kakë menu kuankëxa, aín 

papan ꞌarakakë ovejakama ꞌimainun cabrakama pimiti pasto bari. 13 Usai atux 
kuankë ꞌain ka Jacobnën aín bëchikë José kakëxa:

—Ka kuat, min xukëńkamax ka Siquem kakë me anu kuanxa, nun ꞌarakakë 
ovejakama ꞌimainun cabrakama, pasto pimi. Usa ꞌain kamina anua isi kuanti 
ꞌain.

Kakëxun ka Josénën —Asábi ka kana isi kuanti ꞌain —kixun kakëxa.
14 —Kakëxun ka Jacobnën asábi ka kixun kakëxa.
Ka istan uisa kara min xukëńkama ꞌikën, ꞌimainun nun ꞌarakakë ovejakama 

kara uisa ꞌikë kamina isi kuanti ꞌain, isbëtsini kamina ꞌë kai uti ꞌain. Ësokin 
kaxun ka Jacobnën aín bëchikë José Hebrón kakë me anuxun xuakëxa, xukëx 

kuanx ka Siquem kakë me anu bëbakëxa, 15 bëbax kuaníbi ka me pampaira 
ꞌain amami kiakëxa. Amami kikë mërakin ka achúshi unin ñukákëxa:

—¿Añu bari kaina uan?
16  —ꞌËn xukë́nkama bari kana uban —kixun ka Josénën kakëxa—. 

¿Uinuxun ovejakama bërúai kara kuanxa karamina min ꞌë katima ꞌain?
17 —Ënuax ka kuanxa Dotánnu isa kuania kia kana kuan —kixun ka uni 

an kakëxa.
Kakëx ka José aín xukëńkama bari Dotán kakë ëma ꞌurama anu kuankëxa. 

18  Mërabë tsini aia ꞌurakëo isi ka aín xukëńkama José ñui ꞌatimai banai uisa 
karanuna oti ꞌain kiax kanankëxa, kánani ka José rëkatsi kiax kikankëxa. 
19 Uisa karanuna oti ꞌain kiax ka bëtsibë bëtsibë ain xukënkama kanankëxa:

—¡Ka kuat, an namákin iskë a ka aia! 20 Kiax tsuákirui ka kananuna rëti 
ꞌai kiax kanankëxa; rëtan këxun kananuna achúshi kininu nipati ꞌain, usakin 
ꞌatankëx kananuna kiti ꞌain, ñuina raëkëman ka piaxa. Usakin ꞌatan këxun 
kananuna uisai kara aín namákë ax ꞌia kixun isti ꞌain.

21 Kia ka aín apan Rubénnën kuakëxa, kuakin ka uisakin kara iëḿiti ꞌikë 
kixun sinánkin aín xukëńkama kakëxa:

—Kananuna rëtima ꞌain. 22  Kananuna aín imi ꞌapamikin ꞌatima ꞌain. 
ꞌAkinma kananuna kini anu uni ꞌikëma menu ꞌikë ënu nipati ꞌain, usa ꞌixun 
kananuna nun xukëń ꞌatima ꞌain.

Ësokin ka Rubénnën Aín xukëń José ꞌati kuëën kinma kakëxa, an ka aín 
papanubi ubantë këntisa tankëxa; 23 usaía aín xukëńkama kikëbëbi ka José aín 
xukëńkama anu ꞌikë anu nuküakëxa, nukutia ka aín xukëńkaman ñatanxun 
aín tari pañubiankë a pëmikin biakëxa,  24 bitan këxun ka kini ꞌumpaxñuma 
ñankáishi tutunkë anu nipakëxa.

25 Usokin ꞌatankëx ka anuxuan ꞌakë anubi pi.
Buküakëxa bukuxun iskëxbi ka an ñu marukë ismaelita unikama Galaab 

kakë me anuax uakëxa. Ukin ka aín camel lonën bëakëxa ꞌinínti ro sanuira 
ꞌimainun sanu ro i baka ꞌakë tsëpasa akama Egipto menu maruti ubani kuani 
uakëxa. 26 Usaia rikua tsinia iskin ka Judánën aín xukëńkama kakëxa:

—¿Añu ñu karana nun xukëń rëtan këxun kananti ꞌain, ꞌimainun karanuna 
uisoxun nun xukëń bamakë unëti ꞌain? 27 Usakin ꞌakë ꞌimainun kananuna 
ismaelita unikama rikua tsinkë ënë maruti ꞌain, usa ꞌain kananuna rëtima 
ꞌain, ax ka nun xukëń ꞌibu ꞌikën.

Usakian kakëx ka aín xukëńkama asábi ka kiax kanankëxa. 28 Usakin kininu 
nipakë basima shika an ñumarukë unikama uakëxa, ꞌaia iskin ka José kininua 
bitan këxun, aín xukëńkaman an ñu marukë unikama veinte kuríki manë ꞌakë 
kupín maruakëxa. Usokin marukëxun ka José Egipto kakë menu buánkëxa.

29 Usa ꞌain ka Rubén ax aín xukë́n José chikínti sinanx ꞌuxunbi kini 
ꞌukëmëuküa ꞌaíma okëxa, ꞌaíma oika ratuti sinán kasmai nitëx́ëti bëríkarana 
uisai ꞌiti ꞌai kixun sinani aín chupa tukai masá nuituakëxa. 30 Masá nuitu-
bakëxa anua aín xukëńkama ꞌikë anu kuankin ka kakëxa:

—Uinu kara tuá ax ꞌikë. ¿Añu karana ꞌën bërí ꞌati ꞌain?
31 Usa ꞌain ka Josénën xukëńkaman achúshi cabranën tuá rëtan këxun aín 

imin Josénën tari pëmikë anun a shiakëxa; 32  usakin ꞌatan këxun ka aín papa 
ësokin kamiakëxa: Ënë kananuna mëran. Ënëx kara min bëchikë José aín 
tarima ꞌikë kamina upíokin isti ꞌain.

33  Kakëxun iskinbi ꞌunani ka Jacob kiakëxa: Ënëx ka ꞌën bëchi kënën tari 
ꞌikën. Bëtsi ñuina raëkëman sapi ka piaxa. 34  Usakin atu kai ka Jacob aín 
chupa tukai nitëx́ëti ꞌitsaira iankëxa, aín bëchikë bamakësa sinani. 35 Usaia 
aín papa uínbi manumi samai nitëx́ëkëbëtan ka aín bëchikë xanu ꞌimainun 
nukëbënë kaman uisoxun karana aín masá nuitukë a manumiti ꞌain kixun 
sinánkëxa, ꞌaínbi ka an usokin kuëënmiti kuëëanma ꞌikën; kuëënima ka aín 
bëchi kënën rabanan ꞌitsaira ini kiakëxa: ꞌËn sinánkë ënë nëtënux karana 
ꞌëxribi ꞌën bëchikë ꞌikësa ribiti ñutima ꞌain, ñutankëx kana anua uni ñukë ꞌikë 
anuax ꞌëx abë mërananti ꞌain.

36  An ñu marukë madianita unikaman ka José marubiankin Egipto kakë 
menu buánkëxa, buánxun ka suntá runën kushi Potifar kakë a maruakëxa, ax 
ka Egiptonu ꞌikë ꞌapu aín suntá runën kushi Capitán ꞌiakëxa.

Judá ꞌimainun Tamar ꞌiá bana

38  1 Usai ꞌitankëx ka Judá aín xukë́n kamanuax chikíakëxa, chikí‑
kiani kuatankëx ka achúshi uni Hirá kakë aín xubunu ꞌiakëxa, ax 

ka Adulam kakë ëma anu ꞌikë uni ꞌiakëxa, 2  kuantankëx anu ꞌixun ka achúshi 
cananeo uni Súa kakë aín bëchikë ꞌunánkëxa, ꞌunán tan këxun ka aín xanu 
ꞌiti biakëxa usakin bitankëx ka, 3  abë ꞌiakëxa, abë ꞌitan këxun ka aín xanu 
ami bëchiakëxa bëchixun ka Er kakin anëakëxa. 4 Usakin ami bëchixun ka 
amiri bishi aín xanu ñuitsi mi të këankëxa: Usokin ñuitsi mixun ka aín bëchikë 
a bakënia Onán kakin anëakëxa. 5 Usakin ꞌatan kë xunbi ka amiri bishi bëchi‑
të këankëxa, bëchixun ka Selá kakin anëakëxa, aín papa Judá axa Quezib 
kakë ëmanu ꞌain.

6  Usa ꞌain ka Judánën aín bëchikë apan Er kakë achúshi xanu Tamar a 
ꞌinánkëxa. 7 ꞌAínbi ka Nukën ꞌIbun ꞌatimati nitsia iskin an ꞌakë ñu kuëënkima 
Er a ñunun ꞌimiakëxa. 8  Usai Er ñuan ka Judánën aín bëchikë Onán kakëxa:

—Min kamina ꞌunan añu kaina ꞌati ꞌain kixun, usa ꞌain kamina min 
xukëńan kasunankë xanu min ꞌainitsi a biti ꞌain, a bixunmi ami bëchikë ax 
ka min xukëń apan ñukë ꞌain rëbúnki ꞌiti ꞌikën.

9 ꞌAínbi ka Onánën tuá bakën këkama ax ka ꞌën bëchikëma ꞌiti ꞌikë kixun 
ꞌunánkëxa. Usakin sinánkin ka aín xukënan kasunankë xanu a tuati 
kuëënkima ꞌain nami ꞌakin ꞌain nëtokë ñu ëmainshi ꞌapákëxa, usai ꞌikin ka 
aín xukëń ñukë axa a kupín aín rëbúnkiñu ꞌiti kuëanma ꞌikën. 10  Usai ꞌia 
Nukën ꞌIbun iskëxbi ka Onán an ꞌakë ñukama upíma ꞌiakëxa, usa ꞌain ka aribi 
ñutanun sinán xuankëxa. 11 Usa ꞌain ka Judánën aín piaka Tamar kakëxa:

—Min papan xubunu pain kamina ꞌikuanti ꞌain, anuxun kamina ꞌën 
bëchikë Selá kanita mainun kaini kuanti ꞌain abëmi birananun.

ꞌAínbi ka Judánën sinánkëxa Selá axribi sapi ka aín xukëńkama ꞌikësa ribiti 
ñuti ꞌikë kixun. Usa ꞌain ka Tamar ax aín papan xubunu ꞌi kuankëxa.

12  Usa ꞌain ka ꞌitsama baritia ꞌikëbë Judánën xanu, Súanën bëchikë axribi 
ñuakëxa. Aín xanu ñukë ꞌain ka a sinani masá nuituakëxa usai ꞌitankëx ka 
Timnat kakë ëma anuxuan carnero rani tëakin mëníokë anu kuankëbë ka 
aín ꞌunánkë uni Hirá kakë adulamita uni ax abë kuankëxa. 13  Tamar an 
ka aín kuku a Timnatnua aín carnero rani tëai kuankë kuakëxa, 14  usai a 
ëmanu kuankë kuakin ka Tamarnën kasunamëkë xanun pañukë chupa 
pañukë a pëtankëx ka bëtsi chupan rakútankëx amo chupan bëpamëti unin 

ꞌunán ti maisa kiax ꞌitankëx, anun Enaim kakë ëmanu atsínti anu tsóakëxa, 
ax ka anun Timnat kakë ëmanu kuanti bai anu ꞌiakëxa. Usa ꞌain ka ësokin 
sinánkëxa Selá ax ka bërí kanikë ꞌaish cha ꞌikën, ꞌaínbi kana abë biranankëma 
pain ꞌai kixun ka sinánkëxa.

15 Usaia anu aín chupan bëpamëax tsókë iskin ka Judánën sinánkëxa ax isa 
achúshi xanu bëtsi bëtsi unin aín nami ꞌakë a ꞌikë kixun. 16 Usai ꞌikë ukinbi 
mërai ka Judá anúan ukë bai a ëni amo nirakëti abë banakëxa, banakinbi ka 
ꞌunánma ꞌikën ax ka aín bëchi kënën kasunankë xanu aín piaka a ꞌikë kixun 
ꞌunánima abë banakin ka kakëxa:

—¿ꞌËbë kaina ꞌitima ꞌain? Kixuan kakëxun ka xanunribi ñukákin kakëxa:
—¿Añu ñu kaina ꞌëbë ꞌinuxun min ꞌë ꞌinánti ꞌain? Ësokin ka xanunribi 

kakëxa.
17 —ꞌËn kana mi bëmiti ꞌain ꞌën ꞌarakakë carnero tuá achúshi —kixun —ka 

Judánën kakëxa.
—Asabi ka —kixun ka xanun kakëxa—, ꞌaínbi kamina añu ñuñu kaina ꞌai 

a pain ꞌë ꞌinán bianti ꞌain, minmi ꞌë kakë a ꞌë bëmi kuanxun.
18  —¿Añu ñu mi ënxunti kaina kuëënin? —kixun ka Judánën ñukákëxa.
—Ñuká këxun ka min tëñuti ꞌimainun anúnmi ꞌunánti orakakë a ꞌimainun 

min tuinkë tsati akamina ꞌë ënxunti ꞌai —kixun xanun kakëxa. Usai abë 
banatan këxun a ñukákëkama ꞌinán tankëx ka abë uxakëxa, usai abë ꞌixun 
ka Judánën aín bëchi kënën kasunankë xanu tuuókëxa. 19 Usai abë ꞌikiani 
kuanxun ka Tamarnën anúan rakuanan bëpamëkë a bianan xanu raëmëkën 
pañuti chupa pëxuan nanbiankë a pañutë këankëxa.

20  Usai ꞌikë basira mashi ka Judánën aín ꞌunánkë uni adulamita akëñun 
aín cabranën tuá achúshi xuakëxa, abëa ꞌikë xanu a ꞌinánkian aín ñu anu 
naënxankë a bixun tanun kixun xukëx kuanxunbi ka a xanu ꞌaíma okëxa. 
21 Anu bëbaxun ꞌaíma okin ka anu ꞌikë unikama ñukákëxa:

—¿Uinu kara axa bëtsi bëtsi unibë ꞌikë xanu Enaim kakë ëmanu kuanti bai 
ꞌipitiu tsókë ꞌisonkë ax ꞌik?

Kakëxunbi ka —Ënu ka bëtsi bëtsi unibë ꞌikë xanu ꞌaíma ꞌixanxa —kixun 
atun kakëxa. 22  Ësakian kakëx ka amiri bishi anua Judá ꞌikë anu kuantëankëxa 
kuanxun ka kakëxa:

—ꞌËmi a ñuikin kakë xanu a kana mërakëma ꞌain ꞌimainun ka anu ꞌikë 
unikaman anuisa achúshi xanubi axa bëtsi bëtsi unibë ꞌikë ꞌaíma ꞌixanxa 
kixun ꞌë kaxa.

23  Ësakian kakëxun ka Judánën kakëxa:
—Asabi ka ꞌimainun ka ꞌën ꞌinánkë ñukama a biti ꞌikën, uixbia ꞌëmi 

kuaitima kupí ka ꞌën ñu kamabë bërúti ꞌikën, ꞌën këmëkinma xuxunkë ꞌikëbi 
kamina carnero bakë a mërakima ꞌinankëma ꞌain.

24 Usai ax ꞌikë rabë ́ꞌimainun achúshi ꞌuxë ꞌirukësa ꞌain ka, Judá achúshi 
unin kakëxa:

—Min piaka Tamar ax ka bëtsi unikamabë ꞌiaxa, usa ꞌaish na tuukë ax 
unibë ꞌikë kupían tuukë ꞌikën.

Usai kia kuati ka Judá munuma kuënkëni kiakëxa:
—¡Bitan këxun kamina a xanu nëńkanti ꞌain!
25 ꞌAínbi ka unikaman chikin bë tsinki bëkëxunbi ka xanun aín kuku ësokin 

kamiakëxa: Ënë ñukama ꞌibu an ka ꞌë tuuoxa. Usa ꞌain kamina mitsúnbi iskin 

uinan kara ënë tëñuti anua ꞌunánti orakakë ꞌimainun tsati ënëx ꞌikë kixun 
ꞌunánti ꞌain. 26 Kiaxa kikëbë ka Judá aín ñukama ꞌunáni kiakëxa: An upíokin 
ꞌakëbë tanbi kana ꞌën ꞌatima okin ꞌan, usa ꞌain kana ꞌën bakë bëchikë Selá 
ꞌinankëma ꞌain usai ꞌitankëx ka uínsa ranbi abë ꞌitëkëanma ꞌikën.

27 Usai ꞌitankëx ka Tamar ax aín nëtë ꞌikëbë rabë ́ tuá naachi kiakëxa. 
28  Naachi kikin ka aín tita bakënkë anun a tuá achúshinën aín mëkën 
chikíankëxa. Chikinia ñuman chëxëanën mëtëkërë kai an xanu bakëmikë ax 
kiakëxa: Ënëx pain ka bakënti ꞌikën. 29 Usakin ꞌakëxun ka a tuakën aín mëkën 
atsími të këankëxa ax ka ax pain bakënkë ꞌaish aín xukëń apan ꞌiakëxa, usai 
ꞌikë ka an naachi kimikë xanun Fares kakin anëtan këxun kakëxa: Uisax kaina 
min pan chikían. 30  Usaia ꞌian ka aín xukëń ñuman panshianën mëtëkërë 
kakë axribi bakëankëxa, usai bakënkë ka a xanun Zérah kakin anëakëxa.

José ꞌimainun Potifarnën xanu ꞌia

39  1 An ñu marukë unikaman ka José marubiankin Egipto kakë menu 
buánkëxa. Buánxun ka egipcio uni achúshi Potifar kakë a ismaelita 

unibunën maruakëxa. Potifar ax ka ꞌapu aín suntá runën kushi capitán 
ꞌimainun an bërúankë aín kushiribi ꞌiakëxa. 2  Usai an ñu mëëmikë uni egipcio 
uni, aín xubunu ꞌia ka Nukën ꞌIbun José ꞌitsaira bërúankin ꞌakiankëxa. 
3  ꞌAkin këxuan upíokin Josénën ñu mëía ka a ñu mëxunkë unin, aín ꞌIbun ka 
Josébë ꞌixun ꞌakinia kixun. Usa ꞌain ka Josénën mëëkë ñukamax upí ꞌiakëxa. 
4 Usa ꞌikë ka José ax ka uni upí ꞌikë kixun an unikama bërúanti ꞌimainun an 
ꞌain xubunu ꞌikë kamabi ñu bërúanun kixun ami ëankëxa. 5 Anúan Potifarnën 
José aín xubu ꞌimainun aín ñukama bërúanun ënkë nëtëkaman ka Nukën 
ꞌIbun Potifarmi upíokin sinánkin ꞌakiankëxa aín xubu ꞌimainun aín ñu ꞌapákë 
kamabi upí ꞌinun. 6  Usakin ami ënkëxuan Josénën aín ñukama bëruánkëbë 
ka Potifar aín ñukama sinán kinma an bërúan xunkë anu ꞌain, aín piti ꞌatishi 
isakëxa.

Usaia ꞌimainun ka José aín bëmanamiax upíira uni ꞌiakëxa, 7 usa iskin ka 
basikë bëtan anua tëkë uni ꞌain xanun upí ꞌikë iskin kuëëankëxa, kuëënkin ka 
achúshi nëtën Potifarnën xanun kakëxa:

—ꞌËbë kamina ꞌiti ꞌain kixun. 8  Kakëxunbi ka kuëënkima Josénën ësokin 
kakëxa:

—Ka kuat, min bënën ka kamabi aín ñukama ꞌëmi ëanxa, usa ꞌain ka 
ꞌëx ënu ꞌain, aín ñukamami sinántima ꞌikën. 9 Ënë xubunu ka ꞌësaribi uni 
ꞌaíma ꞌikën; usa ꞌain ka ꞌën ñu mëëxunkë unin a ñu kamina ꞌatima ꞌain kixun 
kakëma ꞌikën, mix kamina ꞌain xanu ꞌain; ¿usa ꞌain karana ꞌëx ꞌatima ñuira 
ꞌai Nukën ꞌIbu Diosmi ꞌuchati ꞌain?

10 Kamabi nëtën ubíokin anun kuëënkin abë ꞌinun kanan a rapasua ꞌinun 
kakëxunbi ka Josénën kuaisama tankëxa. 11 ꞌAínbi ka achúshi nëtën José 
xubunu ꞌikë ñu mëëti ꞌai anua uixi ꞌaíma ꞌain atsíankëxa, 12  ꞌaínbi ka atsíniabi 
xanuxun aín chupa bikin kakëxa:

—ꞌËbë kamina ꞌiti ꞌain kixun.
Usakin kakian aín chupan bikëx ratuti abákiani chikíkin ka aín chupa 

xanun mëkënubi ëbuiankëxa. 13  Usai ꞌikin timabiani chikíkin aín mëkënubi 
aín chupa ëbiani chikí kë bëtan ka 14 aín xubunu ꞌikë an ñu mëëxunkë unikama 
kuënkëńkin kakëxa:

—Ka kuat, ꞌ ën bënën ka ënë hebreo uni achúshi ñu mëënun kixun 
bëaxa usa ꞌaíshbi ka bërí ꞌëmi kuaiti sa tania. Usa ꞌaish ka ꞌëx mëu ꞌain ꞌëbë 
ꞌikatsikiax atsíanxa atsínkin bikëx kana ꞌëx munuma kuënkëan, 15  usai ꞌëx 
munuma kuënkënia küati ratuti chikiti abákin, ka aín chupa ꞌënu ëbianxa.

16  Usai ꞌitan këxun ka Josénën chupa upíokin nankëxa, an ñumëmikë ꞌain 
bënë aín xubunu ꞌutamainun. 17 Usaia ꞌikë basimashi ka xubunu aín bënë 
bëbakëxa, bëbaia ka aín xanun ami manánkin kakëxa:

—Hebreo uni  ac húshimi ñu mëënun bëkë ax ka ꞌëx anu ꞌikënu ꞌëbë 
ꞌikatsikiax atsíanxa, 18  atsínkëbë ꞌëx munuma kuënkënia küati ratuti chikíkin 
ka aín chupa ënu ëbiani abáxa. 19 Ësokin ka min ñu mëëmikë unin ꞌë ꞌaia, 
ësokian aín xanun kakëxun kuati ka Josénën ñu mëëxunkë uni asérabi usai 
ikëxa sinani ꞌitsaira ami nishakëxa, 20  usai xuamati ami nishkin ka José 
sipuati binun kixun aín suntá rukama kakëxa, kakëxun bixun ka anua ꞌapun 
uni sipuakë anu sipuakëxa. 21 Usakin José sipuakë ꞌaínbi ka Nukën ꞌIbu abë 
ꞌixun bërúankin ꞌakiankëxa, ꞌakinkëx ka upí nuituñu ꞌiakëxa, usa ꞌikë ka an 
sipu bërúankë aín kushi an ꞌunánkëxa, 22  usa ꞌunánxun ka José abëa sipunu 
ꞌikë unikama bërúanun kixun anëakëxa. Anëkëxun ka Josénën kamabi ñu 
anu ꞌikë a ꞌanun ñunuakëxa, 23  usakin ꞌamainun an sipu bërúankë aín kushi 
an Josénën ꞌakë ñukama isama ꞌikën, usakin ka Nukën ꞌIbun ꞌakin këxun aín 
ñu mëëtikama upíokin ꞌakëxa.

Josénën uni rabë ́aín namákë ñuixuan bana

40  1 Usai ꞌitankëxa basikëbë ka an uvas baka xëati Egipto menu ꞌikë 
ꞌapu ꞌinánkë a ꞌimainun an pán ꞌakë uni aín kushi rabë ́axribi, an 

ñu mëëxunkë ꞌapu Egiptonu ꞌikë ami ꞌatimati banai ami ꞌuchakëxa. 2  Usa ꞌain 
ka faraón Egipto menu ꞌikë ꞌapu ax a uni rabë ́ami ꞌaisa mairai nishkin an 
ꞌain xëati iskë aín kushi ꞌimainun an pán ꞌakë iskë aín kushi kuëntan këxun, 
3 anua suntá ru kaman kushi ꞌikë capitán ꞌain xubunua ꞌikë sipu anu a rabëb́i 
xuakëxa, ax ka anua José sipuakë anubi ꞌiakëxa. 4  Usa ꞌain ka suntá runën 
kushi capitanën an bërúanun kixun José ꞌinánkëxa, ax ka an ꞌapu ñu ꞌaxunkë 
unikaman kushirabë ́ꞌiakëxa, usa ꞌaish ka akamax ꞌitsa barin anu sipuakë 
ꞌiakëxa.

5  Achúshi imë ́ka sipunu ꞌikë uni rabëtan namákëxa, an uvas baka ꞌapu 
xëati ꞌinánkë ꞌimainun ka an ꞌapu pán ꞌinánkë aín kushi a rabëxun namákëxa, 
a namákënëx ka achúshi achúshinëx usaía ꞌitiñu ꞌiakëxa. 6  Usa ꞌain ka José 
pëkaran sipunu ꞌikë unikama isi uakëxa, ukinbi ka ꞌitsaira sinania masá 
nuituax tsókë a rabë ́mërakëxa; 7 usa iskin ka ñukákëxa;

—¿Uisakatsi kaina bërí masá nuitukë bëmánanshi ꞌain?
8 —Nu rabëx́un kananuna ënë imë ́ësokin namán, ꞌaínbi ka uisakin namákë 

kara ax ꞌikë kixun an nu ñuixunti ꞌaíma ꞌikën kakëxun ka Josénën.
—¿Diosan kara uisakin namákë kara min namákë ax ꞌikë kixun mi 

ñuixuntima ꞌik? —Kixun atu kakëxa katan këxun ka Josénën—. ꞌË kamina 
min namákëkama ñuixunti ꞌai kixun kakëxa.

9 Usakin kakëxun ka an ꞌapu aín xëati ꞌinankë aín kushi an pain aín namákë 
ñuixunkin José ësokin kakëxa:

—ꞌËn kana namákin uvas i achúshi isan, 10 ax ka rabë ́ꞌimainun achúshi 
pëñanñu ꞌiaxa. ꞌImainun ka uvas i ax kotankëx uábuaxa, usai ꞌitankëx ka 

aín uábukë ax aín tëxkanñu ꞌinun uvas ꞌitankëx pëkëaxa. 11 Usai ꞌian kana 
ꞌën ꞌapun ami xëakë xampa a tuínxun ami uvas baka chinin ta këxun kana 
xampamibi ꞌënbi buánxun ꞌapu aín mëkënnubi ꞌinan. 12  Ësokian ñuixun këxun 
ka Josénën kakëxa:

—Min namákë ax ka ësa ꞌikën: rabë ́ꞌimainun achúshi i pëñanmi namákë 
ax ka rabë ́ꞌimainun achúshi nëtë ñui kikë ꞌikën, 13  usa ꞌain ka ënuax rabë ́
ꞌimainun achúshi nëtë ꞌikëbëtan ꞌapun minmi an kuëënkëma ñu ꞌaxunkë a 
istan këxun amiri bishi min ñu mëëtinu mi nantë kënti ꞌikën, usakin ꞌakëxun 
kamina min ꞌasábiokin ꞌapu xampami aín xëati ꞌinánkë abi ꞌatëkënti ꞌain. 
14 Usa ꞌain kamina mia usokëxun min ꞌëmiribi sinánti ꞌain, sinánkin kamina 
ꞌapu faraón ꞌëribia ënua chikínun kati ꞌain. ¡Usa ꞌain kamina ꞌëribi nuibakin 
ꞌakinti ꞌain! 15 ꞌËx kana mëkama bëtsinkin hebreo unikama anu ꞌikë menua 
bëa ꞌain. Usa ꞌaish kana ꞌëx ñu ꞌatima ꞌakëma ꞌaish sipunu ꞌiti kuëënima.

16 Ësokian Josénën ꞌupiokin ñuixunia kuakin an pán ꞌakë aín kushi anribi 
ꞌënribi kana ësokin namá kixun kakëxa:

—ꞌËnribi kana ësokin namákin rabë ́ꞌimainun achúshi tasá pán uxua ꞌën 
maxkánu nankë isi pëkian. 17 Manámia ꞌikë tasánua ꞌikë pán ax ka batokin 
mëskukin ꞌakë ax ka faraónan ꞌiaxa, aínbi ka ñuina pëchi ñu kaman tasá ꞌën 
maxkánua ꞌikë a piaxa. 18  Usakin kakëxun ka Josénën kakëxa:

—Minmi namákë ax ka ësa ꞌikën: rabë ́ꞌimainun achúshi tasámi namákë 
ax ka rabë ́ꞌimainun achúshi nëtë ꞌikën, 19 usa ꞌain ka ënuax rabë ́ꞌimainun 
achúshi nëtë ꞌikëbëtan ꞌapu faraónën minmi an kuëënkëma ñu ꞌakë isti ꞌikën, 
istan këxun ka achúshi inu mi bëntanun ꞌamiti ꞌikën, usakin bëntania ka 
xëtëkaman min nami piti ꞌikën.

20 Usai ꞌikë rabë ́ꞌimainun achúshi nëtë ꞌikëbëtan ka ꞌapu faraónën anúan 
aín titan tuá nëtë ꞌikëbëtan achúshi fiesta chaiira ꞌakëxa, ꞌakin ka kamabi aín 
uni kushi bukama kamiakëxa. Usakin kamikëxa aín kushibu timëan ka ꞌapu 
faraónën an xëati ꞌinánkë unikaman kushi ꞌimainun an pán ꞌakë unikaman 
kushi sipunua binun xuakëxa. 21 Xukëxun bitsínkin bëia ka an aín xëati 
ꞌinánkë unikaman kushi aín ñu mëëtinubi bëráma ꞌakësabi okin nantë këanan 
ka faraónën aín xëati ꞌinán të kënun anubi nankëxa; 22  ꞌaínbi ka an pán ꞌakë 
aín kushi aribi Josénëan aín namákë ñuixun kësabi okin inu bëntanxun tëtsë‑
kanun ꞌamiakëxa. 23  Usakin aín namákë ñuixun këxbi ka an ꞌapu ꞌain xëati 
ꞌinánkë uni ax Josémi sinanima ami manúakëxa.

Josénën ꞌapu faraónën namákëkama ñuixua bana

41  1  Usa ꞌain ka rabë ́ baritia inúkë bëtan. Achúshi imë ́ faraónën, 
Nilo kakë baka kuëbi nixun isi pëḱiakëxa, 2  usakian an namákin 

iskëxbi ka baka mëuküax, mapai achúshi ꞌimainun rabë ́ vaca ꞌupíira 
ꞌimainun xuairabu ax chikí tan këxun basi xo chaxkëb́u a ꞌukëmëuxun pia 
isan. 3  Usokian pikëbëbi a kaxu bakanuax chikitika ꞌatima ꞌaish chumín‑
këkama mapai ꞌimainun rabë ́vaca axribi baka kuëbí raíri a ꞌurama sëtërui 
nirakëakëxa. 4  Usai nirakë tan këxun ka vaca ꞌatimabu chumín këkama an 
mapai ꞌimainun rabë ́vaca upíirabu ꞌimainun xuabu a eia isakëxa. ꞌIsibi ka 
faraón ratúkua tsianx bësuakëxa, 5 ꞌaínbi ka amiri bishi ꞌuxtë këankëxa ꞌuxunbi 
ka amiri bishi namákin istëkëankëxa: achúshi trigo xonuax mapai achúshi 
ꞌimainun rabë ́aín bimi upíirabu ꞌaish koia isakëxa. 6 Iskëbë ka a kaxu mapai 

achúshi ꞌimainun rabë ́trigo bimi, amiaxa bari urukë amiax bëkikin suñun 
ꞌatimokëxa chushikë isakëxa, 7 akama trigo bimi chushikësa an ka trigo bimi 
mapai ꞌimainun rabë ́bimi upíirabu a pia isakëxa.

Usakin iskinra namati bësui ka faraón kiakëxa iskinra kana namatin.
8  ꞌAínbi ka a pëḱaran anun masánui tu këishi ꞌixun kamabi Egipto menu 

ꞌikë an ñu tankë ꞌimainun an ñu ꞌunánkë unikama unun kixun kamiakëxa. 
Kamikëxa ri kua tsinkë ka faraónën usakian namákëkama ñuixuankëxa, 
ñuixun kë xunbi ka uinu ꞌikë uni an ñu tankë ꞌimainun an ñu ꞌunánkë achúshi‑
nënbi ñuixuama ꞌikën, uisakin namákin kara usakin namáxa kixun. 9 Usakian 
atun ñuixun këbëma ka an faraón aín xëati ꞌinánkë uni aín kushi, ax kiakëxa:

—Bërí kana sinanatin usai ꞌiti ꞌaímabi kana ꞌëx a sinanima manuan. 10 Mix 
ꞌapu ꞌixun kamina nishkin an pán ꞌakë aín kushi ꞌimainun an mi xëati ꞌinánkë 
ënëribi anua suntá runën kushi capitán ꞌikë sipu anu sipua. 11 Achúshi imë ́
kananuna nurabë xunbi namákën, an pán ꞌakë aín kushian ꞌamainun kana 
ꞌënribi bëtsiokin namákën, usa ꞌain ka an namákënëx ꞌunán tisama ꞌimainun 
ꞌënanëxribi unántisama ꞌaish uisakin namákë kara kixun unántisama ꞌiakëxa. 
12  Ësokin nun namákë ꞌaínbi ka nubë achúshi hebreo uni bëna, an suntá‑
runën kushi ñu mëëxun këribi anu ꞌiakëxa. A uni kananuna nun namákë 
ñuixuankën,  ñu ixun këxun ka nu uisakin namákë kara ax ꞌikë kixun nu 
ñuixuankëxa. 13 ¡An nu ñuixunkë usaibi ka ꞌiaxa! usa aín kana ꞌëx amiri bishi 
ꞌën ñu mëëtinu atsímainun ka bëtsi aribi inu bëntanxun tëtsë ka miaxa.

14 Usokian ñuixun këxun ka faraónën José bëríbia sipunua chikín bë tsinkin 
anu bënun kamiakëxa. Usakian kamikë ka Josénën mënío kakin aín bu 
tëamianan aín chupa upí pañubiani kuantankëx faraónu bëbakëxa. 15 Usaia 
bëbakë ka faraónën kakëxa:

—ꞌËn kana ësokin namán ꞌaínbi ka an ꞌën namákë ꞌë ñuixunti ꞌaíma ꞌikën, 
usa ꞌaínbi kana ꞌën kuan, min isamina uni aín namákë ñuixuni kixun ñuia 
kana kuan, usa ꞌain kaina min ꞌën namákë ꞌë ñuixunti ꞌain. 16 Kakëxunbi ka 
Josénën —ax ka ꞌënbi ꞌakëma ꞌiti ꞌikë —kixun kakëxa—; ꞌaínbi ka Nukën ꞌIbu 
Diosan kuni mix ꞌapu ꞌaish upí ꞌinun mi ñuixunti ꞌikën.

17 Usokian kakëxun ka ꞌapu faraónën José katëkëankëxa:
—ꞌËn namákënuax kana Nilo kakë baka kuëbí nikë ꞌian, 18 usakin ꞌën nixun 

iskëxbi ka bakanuax mapai achúshi ꞌimainun rabë ́vaca upíira ꞌaish, xuairabu 
an basi xochaxkëbu a mëuxun pia isan. 19 Usakian pikëbëbi ka a kaxú mapai 
achúshi ꞌimainun rabë ́vaca chumínkë ꞌaish ꞌatimara axribi piküaxa. ¡Uinsa‑
ranbi kana ꞌën usa vaca ꞌatima Egipto me ënua iskëma ꞌain! 20  Ënë vaca 
chumínkë ꞌatimabu an ka ax pain chikíkë mapai rabë ́ꞌimainun rabë ́vaca 
upíira bukama a eaxa; 21 ꞌaínbi ka usakin eaxi uínbi ꞌunán tisama ꞌiaxa, usa 
ꞌaish ka bëráma ꞌikësabi chumín këira ꞌiaxa.

Usokin namati kana bësuan, 22  ꞌaínbi kana ꞌuxtën kë xunbi amiri bishi 
namákin mapai achúshi xonuax trigo bimi upíirabu koia isan. 23  Usakin 
iskëbëbi ka a kaxú mapai ꞌimainun rabë ́trigo bimi ami bari urukë amiax 
bëkikin suñun ꞌakëx bëküax chushi ëskikë ꞌianan nëmëkë koaxa. 24 A trigo 
bimi chushikësa ꞌimainun mënukësa an ka mapai ꞌimainun rabë ́trigo bimi 
upíirabu a piaxa. Usakin namáxun kana an ñu tankë unikama timëxun 
ñuixuan, ꞌa ínbi ka atu achúshi nënbi usakin namákë ka ax ꞌikë kixun ꞌë 
kakëma ꞌikën.

25 Usakian kakëxun ka faraón Josénën kakëxa:
—Minmi ꞌapu ꞌixun rabëókin namákë ax ka achúshi ñu ishi ñui kikë ꞌikën. 

Diosan ka mi ꞌunánmisa tania añu kaina ꞌati ꞌai kixun. 26  Mapai achúshi 
ꞌimainun rabë ́vacakama upíirabu ax ka mapai achúshi ꞌimainun rabë ́baritia 
ꞌikën, usaribi ka mapai achúshi ꞌimainun rabë ́trigo bimi upíirabu ax ꞌikën. 
Ax ka a mi namákë abi ꞌikën. 27 Mapai achúshi ꞌimainun rabë ́vaca chumínkë 
ꞌimainun ꞌatima axa bëtsi kaxú chikíkë ax ka mapai achúshi ꞌimainun rabë ́
baritia ꞌikën; usaribi ka mapai achúshi ꞌimainun rabë ́trigo bimi chushikësa 
ꞌimainun mënukësa amiaxa bari urukë amiax bëkikian suñun xarokë ax ka 
mapai achúshi ꞌimainun rabë ́baritia a piti ꞌaíma ꞌain numi ꞌiti a ꞌikën. 28  ꞌËn 
mi kakë usabi oi ka ꞌiti ꞌikën: Diosan ka mix ꞌapu ꞌikë usakia an ñu ꞌati a 
ñuikin mi ismiaxa. 29 Usa ꞌain ka ꞌinuxun ꞌaia mapai achúshi ꞌimainun rabë ́
baritian a piti ꞌitsaira ꞌimainun unin ꞌapákë ñu ꞌitsaira bimiñu kamabi Egipto 
menu ꞌiti ꞌikën, 30  usai ꞌitankëx ka mapai achúshi ꞌimainun rabë ́baritia a 
piti ꞌaimaira ꞌiti ꞌikën. Usai ꞌikëbëtan ka uínbi Egipto menu ka ꞌaisa maira 
piti ꞌiakëxa kixun sinántima ꞌikën. 31 Usa ꞌain ka a piti ñu ꞌaimaira ꞌikëbë, 
ñu ꞌapákëa kokë bëráma iása ꞌitima ꞌiti ꞌikën. 32  ꞌËn ꞌapu minmi rabë ́okin 
namákë ax ka, Nukën ꞌIbu Diosan uisakin kara ꞌaisa tania usakin ꞌaia, usa 
ꞌain ka ënuax basimashi ꞌiti ꞌikën. 33  Usa ꞌain sapi kamina ꞌën sinán këxun 
basikin maishi uni achúshi sinán ñuira ꞌimainun an ñu ꞌunánkë, an ënë Egipto 
menu ꞌikë unikama an bërúankin isti anëti ꞌain. 34  Mix ꞌapu ꞌixun kamina 
ësokin ꞌati ꞌain: min kamina aín kushikama anëtan këxun, kamabi menu 
kuankian unin ꞌapákë trigo bimi bikë ax ka mapai achúshi pisha bikë anua 
aín chukú mashi biti ꞌikën, bikin ka mapai achúshi ꞌimainun rabë ́baritia ꞌimi 
Egipto menua unin ꞌapákë ꞌaisa maira tuaia timëti ꞌikën. 35 Usa ꞌain kamina 
min kati ꞌain kamabi trigo bimi upibukama ka mapai ꞌimainun rabë ́baritia 
anun timëti ꞌikën; timëtan këxun ka achúshi xubunu bukúnti ꞌikën, ax ka 
usokin kamabi ëmakamanu bukúnti ꞌikën, ax ka kamabi uni ëmanu ꞌimainun 
naënu ꞌikë unikaman piti ꞌikën. 36  Usakin mi ꞌamikëxun atun trigo bimi 
bukúnkë ꞌain ka mapai achúshi ꞌimainun rabë ́baritia numi ꞌikëbëbi unikama 
numin bamatima ꞌikën, Egipto me ënu tsókë unikamax.

José Egipto menu ꞌapu iá bana
37 Usakian Josénën kakë ax ka ꞌapu faraón ꞌimainun aín unika manan upí 

bana ꞌiakëxa, 38  usaía kia ka faraónën aín unikama ësokin kakëxa:
—¿Uisaxun karanuna bëtsi uni ꞌësaribi aín ꞌIbu Diosan bëru ñunshinñun 

nun mërati ꞌain? 39 Ësai kitan këxun ka José kakëxa:
—Misaribi uni sinán ñuira ꞌimainun an ñu ꞌunánkë uni ka ꞌaíma ꞌikën, 

usa ꞌain min ꞌIbu Diosan mi ꞌunán mi këxun kamina ënë ñukama ꞌunanin. 
40  Ësokin katan këxun ka ꞌapu faraónën José kakëxa, mix kamina anu ꞌëx 
ꞌikë ꞌapun xubu anu ꞌiti ꞌain, ꞌimainun kamina ënë menu ꞌikë unikaman min 
kakësokin ꞌati ꞌikën, kamabi uni min kakësa okían ñu ꞌanun ꞌamiti ꞌain ꞌaínbi 
kana. ꞌËx kuni ꞌapu ꞌaish mi manámi ꞌianan kushiira ꞌiti ꞌain. 41 Ka kuat, ꞌën 
kana kamabi Egipto menu ꞌikë unikaman kushimi ꞌinun mi anëin. Ësokin 
kakinshi ka, 42  faraónën ꞌapu ꞌixuan mëñukë a ëchikinshi aín mëñusuti bitan‑
këxun Josénën mëkënu mëñumiakëxa. Usakin mëñumi tan këxun ka aín chupa 
lino ꞌupíira upí a pañumianan aín tëuti kuri ꞌakë a tëñumiakëxa. 43  Usakin 

aín ñukama pañumi tan këxun ka anúan ax nikë cabal lonën nikinkë bëtsi a 
kaxu ꞌikë bëtsi anu José ꞌaruakëxa, ꞌarutankëx ka kiakëxa, bërí ka kamabi 
unix aín bëmánanuax sharati rantin pu runkin kamina anúan kuanti bai 
bëaratima ꞌain, usa ꞌain ka Josénëx kamabi Egiptonu ꞌikë unikaman ꞌapu 
ꞌiakëxa. 44 Usakin ꞌatan këxun ka faraónën kakëxa:

—ꞌËx kana ꞌapu ꞌain, usa ꞌaínbi ka Egipto menu ꞌikë unin mix kikëma ꞌain 
añu ñubi ꞌatima ꞌikën. 45  Usa ꞌain ka ꞌapu faraónën bëtsiokin anëkin José 
egipcionu ꞌikë anën anëakëxa Safenat‑panéah kakin anëtan këxun, ka Asenat 
akëñun ꞌain xanu ꞌiti biraka miakëxa, ax ka Potifera kakë Sacer do tenën 
bëchikë xanu ꞌiakëxa, ax ka On kakë ëma anu tsókë uni ꞌiakëxa, usakian 
ꞌakëx ka José Egipto menu ꞌapu ꞌiakëxa.

46 Anua ꞌapu ꞌimikë anu ka José treinta baritiañu ꞌiakëxa, usa ꞌain ka José 
anua faraón ꞌikë anuax chikí tankëx Egipto me kamaoi kuain bëkini niakëxa. 
47 Usa ꞌain ka ñu ꞌapákë ꞌaisa maira bimiñu ꞌaish piti ꞌitsaira ꞌiakëxa mapai 
achúshi ꞌimainun rabë ́baritia ñu ꞌapákë bimiakëxa, 48  usa ꞌikë ka Josénën 
ax ꞌapu ꞌixun kamabi trigo ꞌapákë mapai achúshi ꞌimainun rabë ́baritia 
sënëmikin timënun unikama ꞌamiakëxa; usakin ꞌamianan ka trigo buküanan 
anuxuan ꞌapáxun bikë ëmanua anu bukúnti ꞌakë anubia trigo bukunun 
ꞌamiakëxa. 49 Usakian Josénën timëmikëx ka trigo bimi parúmpapa kuëbínua 
masi iskësaira ꞌiakëxa. Usa ꞌain ka ꞌaisa maira ꞌikë uínbi tupun ti sa maira ꞌianan 
uiti ꞌitsaira kara kixun tupun ti sa maira ꞌiakëxa.

50 Usa ꞌain ka anúan ñu ꞌapákëxbi kootima baritia ꞌisamapain ꞌain Josénën 
aín xanu Asenat kakë ami rabëókin bëchikë ꞌiakëxa. 51 A paian bëchikë aín 
rëkuëń bëchikë a ka Manasés kakin anëakëxa, anëtankëx ka kiakëxa: “Nukën 
ꞌIbu Diosan ka ꞌëx masá nuituanan tëmëraiabi ꞌë manumiaxa ꞌimainun ka ꞌën 
papan aintsi ka miribi manunun ꞌë ꞌimiaxa.” 52  Usakin ꞌatan këxun ka bëchi‑
të cën tan cëxun Efraín kakin anëakëxa, anëtankëx ka kiakëxa: Nukën ꞌIbu 
Diosan ka anuax ꞌëx tëmërakë me ënuax ꞌëx bëchikëñu ꞌiti kuëanxa. 53  Usa 
ꞌain ka mapai achúshi ꞌimainun rabë ́bari inúkëbë unin ñu ꞌapákë Egipto 
menu ꞌaisa maira ꞌiskë ax sënëánkëxa, 54  usaía ꞌikëbë ka José kikësabi oi 
mapai ꞌimainun rabë ́baritia inúkëbë unin ñu ꞌapákëbi añu ñubi menu koama 
ꞌikën, José kikësabi oi ka usai ꞌiakëxa. Usaia raíri mekamanu ꞌimainun ka, 
Egipto menushi a piti ñu ꞌaisa maira ꞌiakëxa; 55 usa ꞌain ka Egipto menu tsókë 
unikamax a piti ꞌaíma ꞌain numin ꞌi ꞌapu faraónu trigo ñukati kuankëxa, 
kuanxun ñukákë xunbi ka ꞌapu faraónën egipcio unibu kakëxa: Kamabi 
unikama mitsux kamina José isi kuanti ꞌain, kuanxun kamina añu ꞌanun 
kara mitsu kaia usakinbi ꞌati ꞌain. 56 Usa ꞌain ka kamabi menua a piti ꞌaíma 
ꞌain Josénën anua trigo bukun këkama xëókanun kixun kakëxuan xëóka kë‑
bëtan ka egipcio unikaman trigo maruakëxa, usai ꞌikëbë ka kamabi nëtën 
numi chaiira ꞌain a piti ꞌaíma ꞌiakëxa. 57 Usai ꞌikëbë ka kamabi menuaxribi a 
piti ꞌaíma ꞌain Egipto menua José ꞌain, trigo marui unikama uinu ꞌikë menubi 
a piti ꞌaíma ꞌain uakëxa.

Josénën xukëńkama Egipto menu kuan

42  1 Usa ꞌain ka Jacobnën Egipto menu ka trigo axa kixuan ñuikania 
kuakëxa, kuakin ka aín bëchi këkama kakëxa: ¿Añu kaina anuxun 

mitsúxbi bëtsibë bëtsibë isanankin ꞌakanin? 2  Ësokin ka ꞌë kakanxa Egipto 

menu kaisa trigo axa. Usa ꞌain kamina anu kuantan këxun nukaman piti trigo 
marui kuanti ꞌain, a piínu nukamax bukunun.

3 Ësokian aín papan kakëx ka Egipto menu mapai rabë ́Josénën xukëńkama 
trigo marui kuankëxa; 4 ꞌaínbi ka Jacobnën aín bëchikë Benjamín, Josénën 
xukëń a atubë kuantanun xuama ꞌikën, anu kuaníbi ka ñu ꞌaisama inuti ꞌikë 
kixun sinánkin. 5 Usa ꞌain ka Jacobnën bëchikë kamax anribia trigo marui 
kuankë unikamabë kuankëxa. A nëtë kaman ka kamabi Canaán menu a piti 
ñu ꞌaíma ain numi chaiira ꞌiakëxa.

6 Usaia ꞌimainun ka José ax Egipto menu ꞌapu ꞌain, unikama trigo maruti 
anëkë ꞌiakëxa. Usa ꞌixun ka axa trigo marui bëtsi menuax kuankë unikama 
anu kuania trigo maruakëxa. Marukëbëbi ka aín xukëń kamaxribi ami bëbai 
nirakëti aín bëmánanën me tikai rantin puruni tsóbuakëxa. 7 Usai anu nukutia 
iskin ka Josénën ënë unikamax ka ꞌën xukëń ꞌikë kixun ꞌunánkëxa; ꞌunán‑
kinbi ka, atu ꞌunán këmasa ꞌixun, munuma banakin atu ñukákin kakëxa:

—¡Mitsux! ¿kaina uinuax aín?
Kakëxun ka —nukamax kananuna Canaán menuax trigo marui aín —kixun 

atun kakëxa. 8 ꞌAínbi ka an ꞌunán kë xunbi aín xukëńkaman José ꞌunánma ꞌikën. 
9 Usa ꞌain ka atux usai ꞌitia namá a sinánkin aín xukëńkama Josénën kakëxa:

—Mitsux kamina këmëkua tsini ꞌutuna nishi uan. Usa ꞌain kamina uisaxun 
ꞌaisa kara ënë ëma ꞌikë kixun isi ukan.

10  —Usama ka nun ꞌIbu —kixun ka atun kakëxa—. An mi ñu mëëxunti 
nukamax kananuna t rigo maruishi uan. 11 Usa ꞌain kananuna nukamax 
achúshi papan bëchi këshi ꞌain. Usa ꞌaish kananuna upí sinán ñuishi ꞌain. Usa 
ꞌain kananuna uínsarabi këmëkianxun bëtsi ëmakama ꞌutunkëma ꞌain. 12  —
Usama ka —kixun ka Josénën karai shia këxa—. Mitsux kamina këmë kuatsini 
ꞌutuna nishi uan. 13 Usakian kakëxunbi ka atun katëkëankëxa:

—An mi ñu mëëxunti nukamax kananuna mapai rabë ́ꞌimainun rabë ́xukëń 
ꞌain, usa ꞌaish kananuna achúshi papan bëchi këshi ꞌain, usa ꞌain kananuna 
nukamax Canaán kakë me anu tsotin. Usa ꞌain ka nun xukëń ꞌanáka itsi nun 
papabë bëruaxa ꞌimainun ka nun xukëń ꞌanákaira ax nubëma ꞌikën. 14 Ësokian 
kakëxun ka Josénën amiri bishi katëkëankëxa:

—¡Kana mitsu kan! Mitsux kamina këmëkua tsini uisakara ënë me ꞌikë 
kixun ꞌutuanan añu kara ënu ꞌikë kixun isi uan, 15 usa ꞌain kana ꞌën mitsu 
ësokin tanin: ꞌËnbi kana ꞌapu faraónën anën mitsu kain ënuax kamina min 
xukën ꞌanákaira  ax pain utamainun uíxbi chikítima ꞌain. 16  Usa ꞌain ka 
mikama achúshinën a bitsi kuanti ꞌikën. A bitsia kuanta mainun ka raírinëx 
sipuakë ꞌiti ꞌikën. Usa ꞌain kananuna mitsúxmi kikë ënëx kara asérabi ꞌikën 
kixun isti ꞌain, mitsux kikë asérabima ꞌain ka këmëkua tsini ukë ꞌiti ꞌikën. 
Ësakin kana faraónën anën mitsu kain.

17 Ësokin pain katan këxun ka rabë ́ ꞌimainun achúshi nëtë Josénën atu 
sipuakëxa, 18  usakin sipua xunbi ka rabë ́ꞌimainun achúshi nëtë ꞌikëbëtan atu 
kakëxa:

—ꞌËx kana Dios kikësabi oi ꞌikë uni ꞌain. Usa ꞌain kamina mitsun ꞌën 
kakësa biokin ꞌati ꞌain, mitsúxmi nu këmë kuatsinxun ꞌutuni ukë ꞌikëbi: 19 usa 
ꞌain kana ꞌën ꞌunánti ꞌain mitsux kamina uni sinan upíñu ꞌain kixun usa 
ꞌain ka achúshinëx sipunu bërúmainun kamina mitsun aintsi kaman piti trigo 
buani kuanti ꞌain.

20 Kuantan këxun kamina min xukëń ꞌanáka ꞌë bëxúnti ꞌain, a bëkëbëtan 
kana asérabi kamina mitsux këmëkëma ꞌai kixun ꞌunánti ꞌain. Usama ꞌain 
kamina mikamax bamakë ꞌiti ꞌain. Usaia kikëbë ka usa ka ꞌiti ꞌikë kiax 
kikankëxa, 21 ꞌaínbi ka atúxbi bëtsibë bëtsibë kanankëxa:

—Asérabi kananuna nun xukëńbë ꞌatimo nankën, nun kananuna nua uisabi 
oxuma ꞌanun kakëxun kuakin nuibama ꞌain, axa tëmëraia iskinbi. Usa ꞌain 
kananuna nuxribi bërí tëmërain. 22  ꞌImainun ka Rubénën kakëxa:

—Usa ꞌain kana ꞌën mitsu kakën nun xukëń ꞌanáka kananuna ꞌatima otima 
ꞌain; kakëxunbi kamina mitsun kuakanma ꞌain, usa ꞌain sapika nukamaribi 
ax ñua kupí usakin nu ꞌaia.

23  Usai atux kia Josénën kuatiabika ꞌunánma ꞌikën, ax ka bëtsían usai ka 
kia kixun kamainun banakëxa. 24  Usakin aín xukëńkama kaíbi atúxa usai 
kia kuati masá nuituti uri kuanx ka José iankëxa. Usai inkua tsini anua 
atux ꞌikë anu utëkënkin ka atu kakin, amo nitsi nakin Simeón atun ismai‑
nunbi nëamiakëxa. 25 Usokin ꞌamitan këxun ka Josénën aín unikama kakëxa, 
trigo aín pishanu buchuokin ꞌaruxuanan, kamina atun kuríkiribi atun pisha 
ꞌukëmëu achúshi achúshi pishanubi ꞌaruxun tënkëti ꞌain, ꞌanan kamina 
kuankian bainuxun pibianti aribi ꞌinánti ꞌain. Ësokian Josénën kakëxun ka 
an kakësa biokin aín unikaman ꞌakëxa.

26  Usakian pishanu purukin trigo ꞌinán këxun ka atun asno anu ꞌarubiani 
anuax kuankëxa. 27 Usai anuax kuanbaiti ka ñantán bukëbë anua imë ́uxti anu 
nirakëakëxa, nirakëxun ka atu achúshinën pain aín pisha asno piminuxun 
trigo binuxun aín pisha rëchu ru kinbi ka, aín kuríki pishanu bërakankin ꞌarukë 
mërakëxa. 28 Usakin mërai ratúkin ka aín xukëń achúshinën raíri kakëxa:

—¡Ka kuat, ꞌën kuríki ka amiri bishi ꞌë mañaxa! ¡ꞌËn pishanubi ka ꞌën kuríki 
ꞌikën! Ësakian bëtsin kakëx ka raírinëx ratuti bërëi ꞌitsaira rakuët́i a xukëń 
kamáxbi kanankëxa:

—¿Diosan kara nukamaxnu ësai ꞌiti nu sinán xukin ësokin nu ax?
29 Usa ꞌain ka Canaán menu bëbakëxa, bëbaxun ka kamabi atux ꞌikë aín 

papa Jacob ñuixunkin kakëxa, a ëmanu ꞌikë ꞌapun ka nu ꞌatimai banai nishkin 
nux isanuna këmëkianxun atun me ꞌutuni kuan kixun nu kaxa:

30 —A ëmanu ꞌikë ꞌapu an ka numi ꞌatimai, banai nishkin nu kaxa mitsux 
kamina këmë kuatsini ënë menu ꞌikë unikama unëxun ꞌutuni ukan. 31 Usai 
kiabi kananuna ësokin kan nux kananuna uni mënin sinán ñuishi, ꞌain 
usa ꞌaish kananuna nukamax an uni ꞌutunkë uni ama ꞌain; 32  katan këxun 
kananuna ësokinribi kan nux kananuna achúshi papañushi mapai rabë ́
ꞌimainun rabë ́ xukë́n ꞌinun bëchia ꞌain; usa ꞌain ka bëtsi nubëma ꞌikën 
ꞌimainun ka nun xukëń ꞌanáka nun papabë Canaán menu bëruaxa kixun 
kananuna kan. 33  Ësakin kakëxun ka an nukama kaxa: Bërí kuni kana 
asérabi kaina mikamax upisi nanñu ꞌain kixun ꞌunánti ꞌain. Usa ꞌain kamina 
min xukën achúshi ꞌënu ëbianti ꞌain ëbiankin kamina trigo ꞌitsa mashi min 
aintsikama buánxunti aín, 34  ꞌaínbi kamina min xukëń ꞌanáka ꞌë bëxun‑
kanti ꞌain. A mi ꞌë bëxun këxun kana mitsux kamina upí sinánñubu ꞌianan 
këmëkua tsini ukëma ꞌain kixun ꞌunánti ꞌain; usa ꞌain kana mitsun xukëń 
ꞌanáka axa upí ꞌinun ënti ꞌain, ꞌimainun kamina mitsuxribi ënë menu niti ꞌain.

35  Usa ꞌain ka atun ëmanu kuantan këxun trigo pishanua bukun pa kinbi 
Josénën xukëń atun kuríki a ꞌukëmëuküa pisha chukú ma ra tsunua mërakëxa, 

achúshi achúshi atun pishanua. Usokin pisha chukú ma ra tsunua kuríki mërai 
ka a xukë́nkamaxbi aín papabëbi ratúkankëxa. 36  Usa ꞌain ka Jacobnën 
kakëxa:

—Mitsun kamina bëchi këñuma ꞌë ꞌimin. José ka nubëma ꞌikën, ꞌianan 
ka Simeó nëxribi ka nubëma ꞌikën, ¡ꞌimainun kamina Benja mínribi ꞌë bërí 
ëmibian kasin kin! ¡Ësakin ꞌakin kamina ꞌë bëchi këñuma ënkanin! 37 Usaia kia 
ka Rubénnën aín papa kakëxa:

—ꞌËn bërúanun kamina Benjamín ꞌën mëkënu ënti ꞌain usa ꞌain kana ꞌënbi 
mi bëxun të kënti ꞌain. Bëxun këxuma kamina, ꞌën bëchikë rabë ́ënë ꞌati ꞌain. 
38  Usai kiabi ka Jacobnën aín bëchikë kakëxa:

—ꞌËn bëchikë aín ꞌanáka ënë ꞌikëbi kana mitsu këñun xutima. Aín xukëń 
José ka ñuakëxa usa ꞌain ka aratsushi tikiaxa. Mitsubë kuania ñu ꞌaisama 
inuti ñuanan ꞌikëbë kaina uisai ꞌiti ꞌain, mitsux kamina ꞌuchakë ꞌiti ꞌain ꞌëx 
kaniakëkë ꞌaish ꞌitsaira masá nuituti ñukëbë.

Aín xukëń kaman Benjamín Egipto menu buan

43  1 Usa ꞌain ka nëtëkamabi a piti ñu a menu ꞌaíma ꞌiakëxa, 2  usa ꞌain ka 
Jacobnën aín bëchikë kamabëtan Egipto menua buánkë trigo a pikëx 

këñúkë bëtan aín bëchi këkama kakëxa:
—Amiri bishi kuantan këxun kamina trigo chukú mashi marutëkëni kuanti 

ꞌain.
3 ꞌAínbi ka Judánën kakëxa:
—Asérabi ka anu ꞌikë unin an nukama kaxa: Min xukëń ꞌanáka bëíma 

kamina ꞌë isi ukantima ꞌain. 4  Usa ꞌain kananuna min nubë, kuantanun 
xukëbë trigo marui kuanti ꞌain; 5  ꞌaínbi kananuna minmi nubë kuantanun 
xukëbëma kuaniman. A unin ka nu asérabi kaxa: Min xukëń ꞌanáka a bëíma 
kamina ꞌë isi ukantima ꞌain.

6 Ësokian katëkën këxun ka Jacobnën kakëxa:
—¿Uisa kupín kaina ꞌë ꞌitsaira ꞌaisama on? ¿Uisati kaina nun xukën ꞌanáka 

ka anu ꞌikë kixun a uni kan? 7 Kakëxunbi ka atun katëkëankëxa:
—A unin ka uisa unika rai sanuna ꞌain kixun ꞌitsaira ñukákin nun aintsi 

ꞌibukama nu ñukáxa. Ñukákin ka nu kaxa: ¿Min papa kara ñukëma pain 
tsótax? ¿Min xukëń itsi kara anu ꞌik? Nun kananuna an ñukákësabi okin an 
kakë banakama kan. ¿Uisaxun karanuna min xukën ꞌanáka kamina bëti ꞌain 
kixun kakëxun ꞌunánkë ꞌitsían?

8  Usa ꞌain ka Judánën aín papa Jacob kakëxa:
—Nux upitax tsóti kuëënkin kamina nun xukëń ꞌanáka ꞌën bërúanun xuti 

ꞌain, xukëbë kananuna bëríbi kuanti ꞌain. Usa ꞌain kananuna mi ꞌimainun 
nukama ꞌianan nun bëchikë kamaribi ñutima ꞌikën. 9 ꞌËn kana a tuá bërúanti 
ꞌain; ꞌë kamina axa uisai kara ꞌikëbëtan kati ꞌain. ꞌËn a tuá bëtëkënima 
kana anun tsókë nëtëkaman ꞌëx min ꞌuchokë ꞌiti ꞌain. 10 Ënuax ꞌitsaira banai 
panatima kuanx kuni kananuna rabëti kuantankëx ukë ꞌitsían.

11 Usa ꞌain ka aín papan ësokin kakëxa:
—Anun nun ënëñu mëníoti bëtsi ñu ka ꞌaíma ꞌikën, usa ꞌain kamina ësokin 

ꞌati ꞌain: mitsun pisha kamanu kamina a uni ꞌinai shiti kuanxun achúshi ñu 
buánti ꞌain. Ënë menuxun uniokë ñu upíira: bálsamo kakë sanuira chukúma 
ꞌimainun buna rëpa chukú mashi ꞌimainun ro tsëpasa ꞌimainun i baka ꞌakë 

ro akëñun ro ua upíira nun menua ꞌikë aribi buánti ꞌain. 12  Buánkin kamina 
nëtë itsinmi buánkë usamaira kuríki këxtuira buántan këxun minbi ꞌinánti 
ꞌain, mitsun ꞌinan kë xunbia ꞌinan të kën kë sa maira ꞌinánti ꞌain; ꞌinánkin kamina 
manuxun sapi ka usakin ꞌaxa aribi ꞌinánti ꞌain. 13 ¡Usa ꞌain kamina! min xukëń 
ꞌanáka bibiakin buántan këxun a uni istëkëni kuankanti ꞌain. 14 Usa ꞌaínbi ka 
Nukën ꞌIbu Dios ax kamabi kushiñu an mitsua uisabi okima nuibanun ꞌimianan, 
min xukëń sipunu ꞌikë a ënun sinán mikin Benjamín utëkënun upíokin sinánmiti 
ꞌikën. Usa ꞌain kana ꞌën bëchi këkama nëtëḱëbë, bëchi këñuma ꞌëx ꞌiti ꞌain.

15 Usakian Jacobnën kakëxun ka aín bëchi kë kaman anu ꞌikë ꞌapu ꞌinai shiti 
kuanti ñukama bianan, pishami kuríki këxtuira bianan, Benja mínribi bibiani 
Egiptonu kuankëxa. Kuantankëx ka anua José ꞌikë anu bëbakëxa, 16  usaía 
bëbaia ka Josénën Benjamín atubëa kuankë isakëxa, iskin ka an aín xubu 
bërúankë uni a kakëxa:

—Ënë unikama kamina ꞌën xubunu buánti ꞌain, ꞌimainun kamina vaca 
rëtan këxun piti ꞌitsaira ꞌati ꞌain, atun ka bari xamaru kë bëtan bërí ꞌëbëtan 
piti ꞌikën. 17 Ësakian kakëxun ka aín ñu bërúankë unin aín kushin Josénën 
kakësa biokin anbi aín xubunu atu buánkëxa, 18  ꞌaínbi ka Josénën xubunuax 
ratuti kánani kikankëxa:

—¡Ënëx ka këmëkin nu bëkë ꞌikën! Bëtsi nëtën trigo marukin ꞌinan kë‑
xunbia nu ꞌinan të kënkë kuríki a kupín sapika nu bëaxa. Usa ꞌain sapi ka 
nukama kuantanun xukima tëmëra mianan kupímashi nukamabi ñu mëëmiti 
ꞌikën, nun ñuinakama këñunbi.

19 Usa ꞌain ka nukuti aín xubu xëputi ꞌurama oí a rapasu kuani nirakëkin an 
ñu bërúankë uni abë banakin. 20 Atun kakëxa:

—¡Uisati, kara Nukën ꞌIbu! Bëtsi nëtën kananuna asérabi trigo marui uan, 
21 ꞌaínbi kananuna ënuax kuantankëx anu nu imë ́uxti anu nukuxun nun pisha 
rëchu ru pa kinbi, kananuna pisha bërakankin achúshi achúshi nun pishanua 
kuríki ꞌarukë mëran, a kuríki ka kamabi ꞌiaxa. A kananuna bërí ꞌinán të kënti 
bëan, 22  bëanan kananuna nun kuríkiribi anun trigo maruti bëtëkëan. ꞌAínbi 
kananuna uin kara a painun ꞌinánkë kuríki nun pisha kamanu ꞌarutë këanxa 
kixun ꞌunánkëma ꞌain. 23 Kakëxun ka an ñu bërúankë unin atu kakëxa:

—Kamina ꞌitsaira rakuëḱantima ꞌain. Mitsun Dios min papabëtan rabikë 
an sapi ka a kuríki mitsun pishanu ꞌarukë ꞌiti ꞌikën, ꞌën kana anúnmi trigo 
kupíokë kuríki a bian usa ꞌain kamina ꞌitsaira rakuët́ima ꞌain. Kamina ꞌitsaira 
masá nuituti rakuët́ima ꞌain.

Ësokin katan këxun ka an ñu bërúankë unin Simeón sipunua chikín bë tsinkin 
aín xukëń kamanu bëakëxa; 24 usakin ꞌaxun ka atu kamabi Josénën xubu 
ꞌukëmëu ubankëxa, uantan këxun ka anúan tachukati ꞌumpax ꞌinán tan këxun 
aín ñuina ka maribi aín piti ꞌinánkëxa. 25 Usa ꞌain ka a ꞌinain shiti bëkë ñukama 
mëníokin, José ka bari maníkëbë atubëtan pi uti ꞌikë kixun ꞌunánxun kaíankëxa.

26  Us akian kainkëxa aín xubunu bëbaia ka atúan ꞌinain shitia uankë 
ñukama a ꞌinánkëxa, ꞌinani ka ami rantin puruni aín bëmánan memi bëtiki 
tsóbuakëxa. 27 Usai ꞌia iskin ka Josénën atu uisa karaisa kixun ñukákëxa 
ñukátan këxun ka ësokinribi kakëxa:

—¿Uisa kara min papa, a ñuikinmi ꞌë kakë kaniakëkë ax ꞌik? ¿Kara bëríbi 
tsótax? 28  Kixuan ñukákëx ka akama tëtúbuti aín chixunu sënën kuabuti ami 
ꞌikin kakëxa:

—An mi ñu mëëxunti, nukaman papa ka anu ꞌikën. Bëríbi ka tsótaxa.
29 Usakian kakëxun a rapasunua israkinbi ka Josénën aín xukëń Benjamín 

ꞌain papan akëñun aín titami bëchia a mërakëxa mërai ka kiakëxa:
—¿Ënëx kara mitsun xukëń ꞌanáka a ñuikinmi ꞌë bëráma kakë a ꞌik? ¡Nukën 

ꞌIbu Diosan ka mi ꞌakinti ꞌikën ꞌën bakën! Ësakin kaíshi, 30 ka José aín xukëń 
isi ꞌitsaira kuëënibi aín inkë urukëbë tënëti sa maira tani. Bënëtishi abákiani 
kuanx anua ꞌikë anu atsíanx iankëxa.

31 Usai intankëx sënë́ntankëx bëchu ka kiani kuani ka kiakëxa: ¡Aín 
piti kamina ënë kama mëtikati ꞌain! 32  Usa ꞌain ka an kakësa biokin an ñu 
ꞌaxunkë unikaman José axa ꞌapu ꞌikë abiribi mesanu aín piti nanxuanan aín 
xukëńkama aribi bëtsi mesanu nanxuankëxa, nanxuanan ka an ñu ꞌaxunkë 
egipcio unikama aribi bëtsi mesanu nanxuankëxa atun ka hebreo unika ma-
bëtan mëskuxun piama ꞌikën. 33  Usa ꞌain ka Josénën aín xukëń apankama 
ꞌanan Benjam ín uinu kara tsóti ꞌikë kixun kakëxa. Katan këxun ka aín 
xukëńkama atun ꞌapamixun ꞌabianxun ꞌanákami sënëónkin atu upíokin 
sënëínra ꞌitánun anu tsónun kakëxa usakian ꞌakëx ka sinán kasmai uisa kupín 
kara ësokin nu ꞌaia kiax bëtsibë bëtsibë isanankëxa. 34 Usa ꞌain ka Josénën 
an anuxun pikë mesa anuxunbi raíri pikianan, ka aín xukëń Benjamín raíri 
ꞌinán kë sa maira okin aín piti cha ꞌinánkëxa. Usakin ꞌai ka José ꞌimainun aín 
xukëńkamax pianan xëai ꞌitsaira kuëëankëxa.

Josénën manë xampa ñuikë bana

44  1 Usakin ꞌatan këxun ka Josénën an ñu bërúankë aín kushi kakëxa:
—Ënë unikaman pishanu kamina trigo atun buántisabi ꞌitánun 

ꞌaruti ꞌain, ꞌanan kamina atun kuríki achúshi achúshi pishanu bërakankin 
ꞌaruxunti ꞌain. 2  ꞌAnan kamina ꞌën xampa manë uxua ꞌakë aribi aín xukëń 
ꞌanákanën pisha bërakankin ꞌaruti ꞌain ꞌakin kamina, anun trigo kupíokë 
kuríki akëñunbi ꞌaruti ꞌain. Usokian Josénën ꞌamikëxun ka an ñu bërúankë 
unikaman ꞌaxuankëxa.

3  Usai ꞌiónxa pëkarakëbë barin urukin pëḱabëtsinkëbëtan ka Josénën an 
ñu mëëxunkë unikama kuantanua, aín xukëńkama aín ñu mëníoti ꞌakinun 
kixun ꞌamiakëxa ꞌamixun ka aín xukëńkama aín ñuinakama buani kuantanun 
xuakëxa. 4  Usai kuania ëma ëbiani urakiankë ꞌaímabi ka Josénën an ñu 
ꞌaxunkë uni kakëxa axa kuankë unikama akamina nuikuanti ꞌain nuixun 
nukúkin kamina kati ꞌain:

—¿Uisa oti kaina upíokin ꞌakin kë xunbi ꞌatimakin ꞌan? ¿Uisati kaina mitsun 
manë uxua ꞌakë xampa amia 5 ꞌën ñu mëëxunkë unin xëanan anun ñu tankë 
a mëkaman? ¡Mitsun kamina ꞌatimakin ꞌan!

6 Ësakian kakëx kuanxun ka an ñu bërúankë uni an nukúkin, usakian kakë 
bana abi ñuikin atu kakëxa, 7 usakian kakëxun ka atun kakëxa:

—¿Uisa ꞌixun kaina usakin kananuna ñu ꞌa kixun nukama kain? ¡uínsa ranbi 
kananuna nun ësokin ñu ꞌakëma ꞌain! 8  Nux kananuna Canaán nëtënuaxbi 
nun pishanua mërakë kuríki a ꞌinan tëkëni uan. ¿Uisaxun karanuna manë 
xampa mëkamanan kuri ami ñu mënxunkë unin xubunua mëkamati ꞌain? 
9 ¡Usa ꞌain sapi ka an mi ñu mëëxunti ënëkama achúshinëx bamakë ꞌiti ꞌikën, 
uin pishanua kara manë xampa mëraia a ꞌimai nunbi kananuna nukamaxribi 
an ñu mëëxunkë ꞌiti ꞌain!

10 Usokian kakëxun ka an José ñu mëëxunkë uni aín kushin atu kakëxa:
—Mikamax kikësa ka ꞌiti ꞌikën, ꞌaínbi ka uin pishanu kara manë xampa 

ꞌikën ax ku ni ꞌën ñumëmikë uni ꞌiti ꞌikën; usa ꞌaínbi ka aín patsanëx 
ꞌuchakëma ꞌiti ꞌikën. 11 Usaia kikëbëtan ka a kamaxunbi atun pisha bënëḱinshi 
menu, nanpákin rëchu ruakëxa. 12  Rëchu ru patia ka an ñu bërúankë unin 
kamabi pish a b ariakëxa, barikin ka aín xukë́n apanmixun aín xukë́n 
ꞌanákami okin barikibi ka Benja mínën pishanua manë xampa mërakëxa. 
13  Usakian mërakëbë ka atun chupa tukai nishi paëakëxa. Usai ꞌitan këxun 
ka amiri bishi atua anun ñu nikinkë aín ñuina kaman kaxunu puruakëxa. 
Purubiani ka a ëmanubi kuantë këankëxa.

14 Usa ꞌain ka Judá ꞌimainun aín xukën kamax kuanxbi amiri bishi bërukiani 
Josénën xubunu bëbakëxa, bëbakinbi ka José anuabi mërakëxa mërai ka aín 
bëmáno nirakëti rantin puruni tsóbukin aín bëmánanën me tikakëxa, 15 usai 
ꞌia ka akamabi Josénën kakëxa:

—¿Añu kaina mikaman ꞌan? ¿Mitsun kaina ꞌunan achúshi uni ꞌësari binën 
kara ñu tanti ꞌik?

16 Kia ka Judánën kakëxa:
—¿Uisakin karanuna nukaman mi kati ꞌain? ¿Uisaxun karanuna ñu ꞌakëma 

ꞌixun nun kananuna ꞌan kixun mi kati ꞌain? Nukën ꞌlbu Diosan nux ꞌuchakë 
ꞌunánkë ꞌain kamina. Nukama min ñu mëmikë uni ꞌinun ꞌimiti ꞌain; ꞌimikin 
kamina, aín pishanua min manë xampa bikë abëbi, min ñu mëmikë uni ꞌinun 
nukama ꞌimiti ꞌain. 17 ꞌAínbi ka Josénën kakëxa:

—Usama ka. Aín pisha nuanu manë xampa mërakë ax kuni ka ꞌën ñu 
mëëmikë uni ꞌiti ꞌikën. Usa ꞌain ka aín patsanëx aín papan xubunu upitax 
rikianti ꞌikën. Uínbi ka mitsu kuania ubiotima ꞌikën.

Judánën Benjamín ñuikin José ka
18  Usa ꞌain ka Judánën José ꞌurama okin kakëxa:
—ꞌËn kana mi ësokin kaisa tanin, usa ꞌain kana ꞌën uínbi kuanuma mi 

kain. Kamina ꞌën kakëx ꞌëmi nishtima ꞌain, mix kamina ꞌapu faraón asaribi 
ꞌikë kana mi kain. 19 Min kamina nu ñukan nux karaisana papañu ꞌianan 
nun xukëń ꞌanákañu ꞌain kixun, 20  ñukákëxun kananuna mi ñuixuan nun 
papa achúshi kaniakëkë ka anu ꞌikën ꞌimainun ka nun xukëń ꞌanáka achúshi 
bërí kanikë bëná anu ꞌikën, ax ka nun papan kaniakëkë ꞌixun bëchia ꞌikën. 
ꞌImainun kananuna mi kan nun papan ka ꞌitsaira atua kuëënia, ax ka aín 
xukëń ñua akëñunbia aín titan tuá ꞌikën. 21 Usakin mi kakëxun kamina min 
uni bëna a ꞌunánun bënun kixun nu kan. 22  Nukaman kananuna mi kan a 
tuákën ka aín papa ëinsama tania, an ënkëx ka aín papa ñuti ꞌikën. 23 ꞌAínbi 
kamina min nu kan nubëisa a uni bëna ukëbëtama ismina nu bitsima kixun.

24 Usa ꞌain kananuna kuantan këxun min nu kakë bana, kamabi ñuixunkin 
nun papa kan. 25 Usakin kakëxun ka nun papan nu kaxa: Karai sanuna amiri‑
bishi trigo  ꞌi tsa mashi marui utëkëntima ꞌain kixun; 26  ꞌaínbi kananuna 
nukaman kan: Nux kananuna ënë tuá min nukëñun xukëbëma kuaniman, 
usa ꞌain sapi kananuna ax kuankë bë tanma, a uni isi kuantima ꞌain. 27 ꞌËn 
papan ka ësakin nukama kaxa: Mitsun kamina ꞌunan ꞌën xanun ka bëbu tuá 
rabëíshi ꞌë tuáxuankëxa; 28  achúshinëx ka ꞌëbë ꞌibi ënuax nëtëákëxa, usa ꞌain 
kana bëríbi iskëma ꞌain. Ñuina raëkëma ninu ꞌikën kara piakëxa kixun kana 

sinanin. 29 Usa ꞌain ka bërími ubankëxa aín xukëń ꞌiása ribiti ñu ꞌaisama inuti 
nëtëḱëbë kamina mi kamáxbi ꞌuchokë ꞌiti ꞌain, ꞌën sinanëinshi ꞌaisa maira 
masá sinani bamakëbë.

30  Usa ꞌain ka ꞌën papa uniakë ami ꞌitsaira sinánkin aín nikë aín ñu 
mëëkë anuxunbi uinubia kuantanun kakinma ꞌarakaia, usa ꞌain ka a uniakë 
nukamax kuankëbë ꞌëx kuankëbë, 31 nun papa a istëkënima masá nuituti 
bëunan mësku kë nënbi bamati ꞌikën. Usa ꞌain kananuna nukamax nun papa 
kaniakëkë ꞌaish aín nitëx́ëkëinshi bamakëbë ꞌuchokë ꞌiti ꞌain. 32  Usa ꞌain kana 
ꞌën papa ësokin kan ꞌëxëshi kana an ënë tuá uisai kara ꞌia a iskë ꞌiti ꞌain 
ꞌimainun kana ësokinribi kan: Amiri bishi minu bëtëkënima kana ꞌëx ꞌuchakë 
ꞌiti ꞌain usa ꞌain kamina ꞌëx bamati ꞌitámainun ꞌë ꞌuchoti ꞌain. 33 Usa ꞌain kana 
ꞌën mi kain ꞌëx sapi kana min ñumëmikë unisa ꞌiti ꞌain, usa ꞌain kana uniakë 
ënëx kuanta mainun ꞌëx mi ñu mëëxuni bërúti ꞌain. Usa ꞌain kamina min aín 
xukëń kamabëa kuantanun a tuá xuti ꞌain. 34 Uisa kupí, ¿uisax karana ꞌën 
papanu ënë tuá ꞌëbë kuankëbëma ꞌëx kuantë kënti ꞌain? ꞌËn karana ꞌën papa 
masá nuituti tëmëraia isti ꞌain.

Aín xukëńkama Josénën ꞌëx kana mitsun xukëń 
ꞌanáka ꞌai kixun ami chikirakëkin ꞌunánmia

45  1 Ësakin kaia Judá sënëńkëbëtan ka Josénën tënëti sa maira tankin, an 
ñu mëëxunkë unikama a rapasu ꞌikëbi munuma kuënkëńkin kakëxa: 

ënuax kamina kamaxi chikín kanti ꞌain. Ësokian kakëx ka an ñu mëëxunkë 
unikama José rapasunuax chikí mainua, aín xukëń kamáxëshi abë bërútia ka 
ꞌëx kana min xukëń ꞌanáka José a ꞌain, kixun ꞌunán miakëxa.

2  Usakin kaibia munuma kuënkëni inkë a ka egipcio unikaman kuakëxa, 
kuaxun chaniokin ñuia ka faraón nënribi anua ꞌikë aín xubunu xunbi kuakëxa. 
3 Usai ꞌitan këxun ka Josénën aín xukëńkama kakëxa:

—ꞌËx kana José a ꞌain. ¿Nun pa kara bëríbi tsótax?
Ësakian kakëx a bëtánain ꞌaish ratúkin ka uínbi uisokinbi káma ꞌikën. 

4 ꞌAínbi ka Josénën aín xukëńkama kakëxa:
—ꞌË ꞌurama kamina ukanti ꞌain.
Usakin kakëxa a rapasu ꞌaia, ka Josénën kakëxa:
—ꞌËx kana mitsun xukë́n José ami Egipto menu ukë unikama marua 

a ꞌain; 5  usa ꞌain kamina ꞌatimakin kana ꞌa kixun sinani ubikantima ꞌain, 
mitsun kamina ꞌë maruakën usa ꞌaínbi ka Nukën ꞌIbu Diosan ꞌë pain mitsúxmi 
tëmëraia ꞌakinun ënë menu ꞌë bëakëxa. 6 Bërí ka rabë ́baritia numi ënë menu 
ꞌinutia, usa ꞌaínbi ka mapai achúshi baritia pain pishianxa, usa ꞌain ka unin 
ꞌapákëxbi añu ñubi ꞌirutima ꞌikën. 7 ꞌAínbi ka Nukën ꞌIbu Diosan mitsux 
uisama pain ꞌain ënë menu ꞌë pain bëakëxa nun rëbúnki kamaxa ënë menu 
ꞌinun, ꞌimainun ënë unikama upíokin manukima ax kushiira ꞌixun ënë menu 
ꞌakinun ꞌë bëakëxa. 8  Usa ꞌain ka Nukën ꞌIbu Diosan ënë menu uti ꞌë sinán‑
xuankëxa; mitsun kamina ꞌë xuama ꞌain, usa ꞌixun ka anbi ꞌë ꞌapu faraón 
an bana ñuixunti ꞌimianan aín xubunu ñu mëënun ꞌimiakëxa, ꞌimianan ka 
anbi Egipto me ënu ꞌapusa ꞌixun unikama ñu mëëmianan kamabi ñukama ꞌën 
ꞌanun kixun ꞌë ꞌimiakëxa. 9 Usa ꞌain kamina bënëti anua ꞌikë anu kuantan‑
këxun nun pa kai kuanti ꞌain: Nun xukëń José kananuna mëran kixun kamina 
kai kuanti ꞌain, ësai ka min bëchikë José kiaxa: Nukën ꞌIbu Diosan ka kamabi 

Egipto menu ꞌapusa ꞌinun ꞌë ꞌimiaxa. Usa ꞌain kamina basima bënëti ꞌë isi uti 
ꞌain. 10 Usa ꞌain kamina min bakë bëchi këkama ꞌimainun min babaka maribi 
bëanan min ñuinakama bëti ꞌain, bëia kana anumi mikamax tsónun Gosen 
kakë me a mitsu ꞌinánti ꞌain. Usa ꞌaish kamina ꞌë ꞌurama ꞌiti ꞌain. 11 Ënumi 
ukëkana min aintsi ꞌibukama këñunbi mitsun piti ꞌinánan, kamabi mibëa 
ꞌikë akamaribi añu ñubi pishin ti sa mokin ꞌakinti ꞌain; ënuax mapai achúshi 
bari pain ka anun ñu ꞌapákëbi koima ꞌianan numi ax ꞌiti ꞌikën. 12  ꞌËn xukëń 
Benjamín ꞌimainun mitsúnbi kamina ꞌëx ësai kia kuakan. 13 ꞌImainun kamina 
kamabi ñu ꞌën aín kushi ꞌixun Egipto ëma ënuxun ꞌaia iskë, a kamina ꞌën 
papañuixuni kuanti ꞌain ꞌimainun kamina ënuami iskë ñukamaribi, José ka 
a menu upiti tsotia kixun kamina kati ꞌain. ¡Bënëti kamina nun pa bëi kuanti 
ꞌain!

14  Ësokin atu kai ka José aín xukëń Benjamín ꞌikúti iankëxa. ꞌImainun 
ka Benja mí nëxribi José ꞌikúkin tëpatsati ami iankëxa. 15  Usai Benja mínbë 
ꞌitankëx sënëńkin ka Josénën aín xukëń apanka maribi bëtsu ku kakin bitsi 
intëkëankëxa, ësai pain ꞌitan këxun ka aín xukëńkama abë rakuët́imaishi 
banakëxa.

16 Usai ꞌikë ka faraón ꞌimainun aín unikaman aín xubunu ꞌixunbi ñuikania 
kuakëxa, kuati ka Josénën xukëńkama kara ënë menu bëbaxa kixun sinani 
kuëën kankëxa. 17 Usaia ꞌikë kuaxun ka faraónën José kakëxa:

—Min xukëńkama kamina aín, ñuinanu purubianti trigokama ꞌinánti ꞌain, 
ꞌinán tan këxun kamina anuaxa ukë Canaán menu kuantë kën tanun xuti ꞌain, 
18 anu kuanta këxun ka aín papa ꞌimainun aín aintsi ꞌibukama ꞌë bëxúnti ꞌikën. 
Bëxun këxun kana ꞌën anua ꞌinun Egipto me upíira anu ñu ꞌapákëa upiti ꞌirukë 
a ꞌinánti ꞌain, usa ꞌain ka ënë me ꞌën kaísun ꞌinánkë ënu ꞌirukë ꞌupíira a pi 
tsóti ꞌikën. 19 ꞌImainun kamina kati ꞌain, Egipto me ënua, ka carre takama 
buánti ꞌikën, anúan aín xanu ꞌimainun atun bëchi këkama, ꞌimainun anun 
min paparibi bëti. Atux ka uti ꞌikën, 20 ꞌianan ka añu ñuñu kara bërí ꞌikë ami 
sinani maishi uti ꞌikën, Egipto me ënua ꞌikë ñu upíirabu ax ka atunan ꞌiti ꞌikën.

21 Usakian faraónën kakëxun ka Jacobnën bëchikë. Josénën faraónën 
kakësa biokin aín unikaman carre takama ꞌinánun kanan, kuankian bainuxun 
pibianti aribi ꞌinánun kakëxa; 22  chupa ióbu kuankian chuakë pëanan 
pañubianti a ꞌinánkëxa, ꞌaínbi ka Benjamín ashi trescientos kuríki manë ꞌakë 
ꞌimainun mapai achúshi bëtan sënën chupa aín pañuti ꞌinánkëxa. 23  Usakin 
ꞌinánkin ka aín papa buámitia mapai rabë ́asno anu purukë Egipto menu 
ꞌikë ñu upíbu, ꞌimainun bëtsi mapai rabë ́ asno anu purukë trigo aribi, 
buanmianan panankian bainuxun aín papan ukin pibëtsinti pán akamaribi 
buanmiakëxa. 24 Usakin ñukama ꞌinán tan këxun ka Josénën kuantanun xukin 
aín xukëńkama kakëxa:

—Bainuax atumina kuani mëëanan kanin.
Kaxúan xukëx ka aín xukëńkama rikiankëxa.
25 Usakin kaxúan Egipto menua xukëx ka Canaán kakë me anu nuküakëxa, 

anua aín papa tsókë anu bëbakëxa. 26 Bëbaxun ka usaía ꞌikë kama ñuixunkin 
aín bëchikë achúshinën kakëxa, papan ꞌën xukëń José ka tsótaxa ax ka Egipto 
menu ꞌikë unikaman ꞌapu ꞌikën, kixuan ñuixunkëx ka Jacob uisa kupín kara 
usa ꞌiti ꞌikë kixun sinánkin ka aín bëchi kë kaman ñuixunkë ax ka asérabi ꞌikë 
kixun sinanima ratuti sinán kas makëxa. 27 Usai ꞌikinbi ka atúan ñuixun këxun 

Josénëan anun kuanti xuxunkë carreta isanan ñukama aribi isi ꞌitsaira 
kuëënkin kuanti sinánkëxa. 28 Sinani ka kiakëxa: “¡ꞌËn kana kuan ꞌën bëchikë 
José kaisa Egipto menu tsótaxa! Usa ꞌain kana bamaxu maishi isikuanti ꞌain.”

Jacob Egipto menu kuan

46  1  Usai ꞌitankëx ka Jacob kamabi aín ñu ꞌimainun aín ñuina 
ꞌaraka këkama buani bain kuankëxa. Kuani Beerseba kakë menu 

bëbaxun ka ñuina rëtan këxun usakin ꞌati sinánxun aín papa Isaacnën Dios 
xaroxuankëxa. 2  A imëb́i ka Diosan abë banakin Jacob ꞌikëbia Israel kakin 
anëkë a kuënkin namámi kë sokin kakëxa. Kakëxun ka an:

—Ënu kana ꞌain kixun ka kakëxa.
3 Kakëxun ka Diosan kakëxa:
—ꞌËx kana Dios min papan rabia a ꞌain. Usa ꞌain kamina Egipto menu 

kuanti rakuët́ima ꞌain: Anuxun kana ꞌën min rëbún kikama achúshi ëma 
kushiira ꞌianan chaiira ꞌitánun ꞌuákamë ꞌëomiti ꞌain. 4  Usa ꞌain kana ꞌëx 
mibëbi Egipto menu kuanti ꞌain, anuxun kana amiri bishi min rëbún kikama 
ꞌënbi chiki nuxun ꞌain. ꞌImainun ka mixmi ñukëbë José mi rapasu ꞌiti ꞌikën.

5  Usai anuax Diosbë banatankëx ka Jacob Beerseba anuax kuankëxa. 
Kuania ka aín bëchi kë kaman aín papan Jacob ꞌimainun aín bëchi këkama 
atun xanukama a këñunbi ꞌapu faraónëan anúan atux kuanti bëmikë carreta 
anu puruakëxa. 6 Usa ꞌain ka Jacob kamabi aín ñukama ꞌimainun aín, aintsi‑
ka mabëbi Egipto menu kuankin aín ꞌarakakë ñuina vacakama ovejakama 
ꞌimainun kamabi Canaán menuxuan bikë a kamabi ubani kuankëxa. 
7 Kuankin ka aín bëchikë bëbu ꞌimainun aín bëchikë xanukama ꞌimainun aín 
xuta nukëbënë ꞌimainun aín baba xanu akama abë kuankin uankëxa.

8  Ënëx ka Israel unikama axa Egipto menu rikian atun anëkama ꞌikën; ax 
ka Jacob ꞌimainun aín rëbún kikama ꞌiakëxa:

Rubén ax ka Jacobnën bëchikë apan ꞌiakëxa. 9 Rubénën bakë bëchi këkama 
ka ꞌiakëxa: Hanoc, Falú, Hesrón, ꞌimainun Carmí.

10 Simeónën bakë bëchi këkama ënëx ꞌiakëxa: Jemuel, Jamín, Óhad Jaquín, 
Sóhar ꞌimainun Saúl, ax ka achúshi cananea xanun tuá ꞌiakëxa.

11 Ënëx ka Levínën bakë bëchi këkama ꞌiakëxa: Guersón, Quehat ꞌimainun 
Merarí.

12  Ënëx ka Judánën bakë bëchi këkama ꞌiakëxa: Er, Onán, Selá, Fares, 
ꞌimainun Zérah. (Er ꞌimainun Onán ax ka Canaán kakë me anuax ñuakëxa.) 
Ënëxribi ka Faresnën bëchi këkama ꞌiakëxa: Hesrón ꞌimainun Hamul.

13 Ënëx ka Isacarnën bakë bëchi këkama ꞌiakëxa: Tolá, Puvá, Job ꞌimainun 
Simrón.

14  Ënëx ka Zabulónën bakë bëchi këkama ꞌiakëxa: Séred, Elón ꞌimainun 
Jahleel.

15  Ënë kamax ka Lía bixúan Jacobnën ami bëchi këkama ꞌimainun aín 
bëchikë xanu achúshi Dina aribi ꞌiakëxa, ax ka Padán‑aram, kakë me anu 
tsókëpan ꞌixuan bëchia ꞌiakëxa. Usa ꞌain ka kamabi aín rëbún kinëx xanu 
ꞌimainun bëbu tupúnkëx ka treinta ꞌimainun tres uni ꞌiakëxa.

16 Ënë kamax ka Gadnën bakë bëchi këkama ꞌiakëxa: Sefón, Haguí, Esbón, 
Suní, Erí, Arodí ꞌimainun Arelí. 17 Ënë kamax ka Asernën bakë bëchi këkama 
aín anë ꞌiakëxa: Imná, Isvá, Isví, Beria ꞌimainun ka atun chirabakë ax 

Sérah, kakin anëkë ꞌiakëxa. Ënë kamax ka Beriánën bakë bëchi kë ka maribi 
ꞌiakëxa. Héber ꞌimainun Malquiel. 18  Ënë kamax ka Jacobnën Zilpámi bakë 
bëchiakama ꞌiakëxa. A xanux ka an ñu mëmikë xanu ꞌikëa Labánën aín 
bëchikë xanu Lía a ñu ꞌaxúnun kixun ꞌinánkë ꞌiakëxa, usa ꞌain ka kamabi aín 
rëbún ki kamax bëbu ꞌimainun xanu tupúnkëx dieciséis uni ꞌiakëxa.

19 Ënëx ka Raquelmia Jacobnën bëchia ꞌiakëxa: José ꞌimainun Benjamín. 
20 Ënë kamax ka aín xanu Asenat kakë amia Josénën bakë bëchikë ꞌiakëxa 
Manasés ꞌimainun Efraín, ax ka Egipto menuxuan bëchikë ꞌiakëxa. Asenat ax 
ka Potifera sacerdote On kakë ëmanu ꞌikë aín bëchikë xanu ꞌiakëxa. 21 Ënë 
kamaxribi ka Benja mínnën bakë bëchi këkama ꞌiakëxa: Bela, Béquer, Asbel, 
Guerá, Naamán Ehi, Ros, Mupim, Hupim ꞌimainun Ard. 22  Ënë kamax ka 
Raquel ꞌimainun Jacobnën rëbúnki ꞌaish catorce uni ꞌiakëxa.

23 Ënëx ka Dannën bakë bëchikë Husim kakë ꞌiakëxa. 24 Ënë kamaxribi ka 
Neftalí aín bëchikë ꞌiakëxa: Jahzeel, Guní, Jezer ꞌimainun Silem. 25 Ënëkamax 
ka Bilhánmia Jacobnën bëchiakama ꞌiakëxa: Ax ka Labánnëan aín bëchikë 
xanu Raquel ꞌinaishia, aín rëbún kikama ꞌaish mapai achúshi ꞌimainun rabë ́
unibëtan sënëínshi ꞌiakëxa.

26 Ënë unikamax ka Jacobë Egipto menu kuankëxa, usa ꞌaish ka aín aintsi 
ꞌibuka maishi sesenta ꞌimainun seis uni ꞌiakëxa, usa ꞌain ka ꞌain bëchi‑
kënën xanukama ax tupunkëma ꞌiakëxa. 27 Ënëx ka Josénën bëchikë rabë ́
Egipto menuxuan aín titan tuá ꞌiakëxa. Usa ꞌain ka Egipto menu sesenta uni 
Jacobnën aintsi ꞌibukama abë bëbakëxa.

28  Usa ꞌain ka Jacobnën Judá pain aín xukëń José istánun kixun xuakëxa. 
Xukin ka Gosen kakë me anu bëbaia bitsi unun kixun kamiakëxa, kamikëxa 
kuanta mainun ka Jacob Gosen kakë me anu bëbakëxa, 29 usakin kamikëxun 
ka Josénën aín carreta anúan aín papa bëñakin bitsi kuanun mëníonun 
ꞌamiakëxa. ꞌAmibiani ka aín papa bitsi axribi kuankëxa, kuanxun ka aín 
papa ꞌikúkin tëpatsakin bitsi anuax basipain iankëxa. 30 Usai ꞌitan këxun ka 
Jacobnën aín bëchikë José kakëxa:

—ꞌËnbi kana mi ñukësa ꞌaíshmi nëtëá ꞌikëbi mi mërain, usa ꞌain ka ꞌëx mi 
istánkëx ñuti asábi ꞌikën.

31 Usa ꞌain ka Josénën aín xukëńkama, kanan aín papa aintsi ꞌibukama 
kakëxa:

—Bërí kana ꞌapu faraón iskin kati ꞌain. Iskin kana ꞌën xukëńkama ꞌimainun 
ꞌën papan aintsi ꞌibukama, axa Canaán menu tsókë, ax ka ꞌëbë ënë menu 
tsóti uaxa kixun; 32  ꞌimainun ka bëaxa aín ovejakama aín vaca kamabi atun 
ꞌarakakë ñuinakama, usa ꞌain ka atux oveja bërúanan vaca ꞌarakai anun tëkë 
unibu ꞌikën. 33  Usa ꞌain kamina ꞌapu faraónën añunën kaina tëkanin kixun 
ñukákëxun, 34 mitsun kati ꞌain, nun ñu mëëti ka ovejakama ꞌarakati ꞌimainun 
vaca ꞌarakati ꞌikën nun, chaitiokë kaman ꞌasari biokin. Usakinmi kakëxun 
ka Gosen kakë me ënë anumi ꞌinun mitsu ꞌinánti ꞌikën, egipcio unikamax 
ka an oveja bërúankë uni ꞌimainun an vaca bërúankë unikamabë timëáx ꞌiti 
kuëënma unibu ꞌikën.

47  1 Usakin aín xukëńkama katankëx ka José ꞌapu faraón kai kuankëxa. 
Kuanxun ka kakëxa ꞌën xukëántu ka ꞌën papabë Canaán menuax 

bëbaxa, bërí ka Gosen kakë me anu ꞌikën, anu ka aín ovejakama aín 
vacakama ꞌimainun aín ñukamabëbi uaxa. 2  Ësakin kabiani kuanxun ka aín 

xukëńkama mapai achúshi kaískin bibiankin ꞌapu faraón ꞌunamiti buánkëxa. 
3 Usa ꞌain ka ꞌapu faraónën Josénën xukëńkama ñukákin kakëxa:

—¿Añunën kaina mitsux tëin?
Kixun ñukákëxun atun kakëxa:
—An ꞌapu ꞌikë mi ñu mëëxunti nukaman kananuna nun chaitio kë kaman 

ꞌasari biokin ovejakama bërúain. 4 Nukamax kananuna ënë menu tsóti uan, 
anu nux ꞌikë Canaán me anu ka ꞌitsaira numi ꞌianan a piti ñu ꞌaíma ꞌimainun 
nun ñuinakama pimiti pasto ꞌaíma ꞌikën. Usa ꞌain kamina an mi ñu mëëxunti 
nukama ënë menu ꞌapu ꞌixun nukamaxnu anu tsónun Gosen kakë me a nu 
ꞌinánti ꞌain.

5 Usakian atun kakëxun ka ꞌapu faraónën José kakëxa:
—Min papa ꞌimainun min xukëántukamax ka ënë menu mibë tsóti uaxa. 

6  Usa ꞌain ka Egipto me ënëx bërí atunan ꞌiti ꞌikën. Usa ꞌain kamina Gosen 
kakë me a atu ꞌinánti ꞌain, ax ka upíira me ënë menu ꞌikën, usa ꞌain ka anu 
tsóti atux bërúti ꞌikën. ꞌImainun kamina achúshi an ñuina ꞌarakati ꞌunánkë 
uni ꞌën vacakama bërúanun nanti ꞌain.

7 Usa ꞌain ka Josénën aín papa Jacob aribi ꞌapu faraón a ꞌunán mikin aín 
xubunu uankëxa. Uankëxun ka ꞌurama okin Jacobnën upiokinshi kakin 
faraón ꞌurama okëxa, 8  usakian urama okëxun ka ꞌapu faraónën ñukákëxa:

—¿Uiti baritiañu kaina bërí mix ꞌain?
9 Kixuan ñukákëxun ka Jacobnën kakëxa:
—ꞌËx kana bërí ꞌain ciento treinta baritiañu usa ꞌain kana achúshi menushi 

ꞌima kuaín bëkini tsóti niakën. Usa ꞌain kana a baritia kaman upiti tsóti ꞌianan 
tëmërai ꞌiakën, usa ꞌaínbi kana ꞌën chaitio këkama ꞌiása rabiti kaniakëti tsóti.

10  Ësakin faraón katankëx ka Jacob ꞌimainun aín bëchikë José anuaxa 
banakë anuax kana kuani kabiani chikíakëxa. 11 Usa ꞌain ka Josénën ꞌapu 
faraónëan kásabiokin aín papa ꞌimainun aín xukëń apankama anua ꞌinun 
Gosen kakë ꞌikëbi Ramsés kakinribi anëkë me upíira a ꞌinánkëxa. Anua 
aín aintsi ka mabëbi tsónun ꞌinánkë Egiptonu ꞌikë me ax ka upíira ꞌiakëxa. 
12  Usakin, a ꞌinán tan këxun ka Josénën aín aintsi ꞌibukama aín piti akamaribi 
ꞌinánkëxa, ꞌinánkin ka uiti ꞌitsa kara kuëënia a istan këxun an kuëënkë a cha 
ꞌinánan an ꞌitsama kuëënkë a chukú mashi ꞌinánkëxa.

Anúan numi chaiira ꞌikë a baritiakama José Egipto menu ꞌapu ꞌia
13  Usa ꞌain ka uinu ꞌikë menubi trigo a piti ꞌaíma ꞌiakëxa, usa ꞌain ka a 

piti ñu ꞌaíma ꞌain ꞌitsaira numi ꞌiakëxa. ꞌIkëbë ka Egipto menu ꞌianan 
Canaán kakë me anuribi ꞌikëbë ka anu ꞌikë, unikama numin bamatisa tani 
ꞌikankëxa. 14 Usai ꞌikian anu tsókë unikama ꞌimainun Canaán kakë me anu 
ꞌikë unikaman trigo marukin ꞌinán këxun ka, Josénën kamabi trigo kupían 
bikë kuríki a timëtan këxun ꞌapu faraónën xubunu nankëxa.

15 Ësakian atun trigo marukëbëbi ka Egiptonu ꞌikë ꞌimainun Canaán menu 
ꞌikë unikaman kuríki këñuakëxa, usai atun kuríki këñuan ka José kai egipcio 
unikama kuankëxa:

—¡Kuanxun ka min kamina nun piti nu ꞌinánti ꞌain! kixun kakëxa kakin 
ka minmi numin bamaiabi nu piti ꞌinankëma ax ka ꞌaisama ꞌiti ꞌikën, nux 
kuríkiñuma kupinshi kananuna ësai ꞌin kixun kakëxa.

16 Ësai kia ka Josénën atu kakëxa:

—Mikamax kuríkiñuma ꞌixun, mitsun ñuina ꞌaraka këkama ꞌë bëxun këxun 
kana a bianan mitsu trigo ꞌinai shiti ꞌain.

17 Ësokian kakëxun ka Egiptonu ꞌikë unikaman aín caballo, vaca, ovejakama 
ꞌimainun aín asnokama kupí Josénu buánkëxa, uania ka Josénën a kupín a 
baritia kaman atun ꞌarakakë ñuina bianan trigo ꞌinánkëxa.

18  ꞌAínbi ka a baritia inúkëbëa bëtsi bari ꞌirukë bëtan José anu kuantë‑
kënxun kakankëxa:

—Minbi kamina ꞌunan nun kananuna mimi unë́kinma kuríkiñuma 
kananuna ꞌai kixun mi kain; ꞌimainun ka nun ꞌarakakë ñuina ka maribi 
kananuna kamabi mi ꞌinan. Usa ꞌain ka nunnu a mi ꞌinán të kënti bëtsi ñu 
ꞌaíma ꞌikën, usa ꞌain ka uni ꞌimainun me ishi bëruaxa.

19 Usa ꞌain kamina min nun me këñunbi nu maruti ꞌain, trigo nu ꞌinánkin 
kamina biti ꞌain. Usa ꞌaish kananuna tëmëra mi kinbi faraón nun menuxunbi 
ñu mëëxunti ꞌain, usa ꞌain kamina min a piti ꞌimainun menu a ꞌapáti ñu bëru 
nu ꞌinánti ꞌain. Usakin ꞌakëxma ka me ꞌaisama ꞌiti ꞌikën. ¿Uisa kupín kaina 
min, nun me ëbiani bamatanun nu ënti ꞌain?

20  Ësakian kakëxun ka Josénën Egiptonu ꞌikë mekama faraónan ꞌinun 
maruakëxa, egipcio unikaman ka marutsin xumabi atun me numin ꞌikin aín 
mekama maruakëxa, usakian marukëx ka kamabi mex faraónan ꞌiakëxa, 
21 ꞌimainun ka Egiptonu ꞌikë unikamax Josénën tëmëra mikin ñu mëmikë kamabi 
Egipto menu ꞌikë unikama ꞌiakëxa. 22  Usakin ꞌakin anu ꞌikë mekama marukinbi 
ka Josénën sacerdote kaman me a mëëkima ꞌapu faraónën atun piti trigo ꞌitsaira 
ꞌinánkëxa, ꞌinán këxun ka a pikin numin ꞌikinma atun me maruti sinánma ꞌikën.

23 Usakin ꞌatan këxun ka Josénën anu ꞌikë unikama kakëxa:
—Bërí kamina kamabi min me ꞌimainun mikamaxribi ꞌapu faraónan ꞌiti 

ꞌain, ꞌën kana kamabi a maruxuan usa ꞌain kamina ñu bëru ënë ꞌapáti ꞌain, 
24  ꞌaínbi kamina faraón ꞌapákëxa tuaia bitan këxun mapai achúshi pisha 
ꞌinánti ꞌain; ꞌinán këbëa rabë ́ꞌimainun rabë ́pisha tikikë ax ka ꞌapánan mitsun 
bëchi këkama ꞌimainun kamabi axa mitsubë tsókë unika ma bëtan piti ꞌikën.

25 Kakëxun ka atun kakëxa:
—Mix kamina nubë upí ꞌain usa ꞌixun kamina numin bamati ꞌikëbi nukama 

ꞌakian. Usa ꞌaish kananuna faraón tëmërakin ñu mëëxuni nukama ꞌiti ꞌain, 
kiax ka kanankëxa. 26  Usa ꞌain ka Josénën amiri bishi a tanti bana Egipto 
menu ꞌatëkëankëxa, a banax ka ꞌapu faraón mapai achúshi pisha ꞌinánti kikë 
ꞌiakëxa. Ënë bana ka bëríbi anu ꞌikën; ꞌaínbi ka sacerdote unikama atun me 
kupín kupíotima ꞌiakëxa, atun me uínsa ranbi ꞌapu faraónan biama ꞌikën.

Jacobnën ashikin aín bëchikë José anua ñuia maínti me ñuikin ka
27 Usa ꞌain ka israel unikamax Egipto menu tsóti bërúakëxa. Anu bërúax ka 

Gosen kakë me anuax ꞌaisa maira ꞌinun ꞌuakamë ꞌëokëxa. 28  Usa ꞌain ka Jacob 
dieci siete baritia Egipto menu tsóakëxa, anuax ka ciento cuarenta ꞌimainun 
siete baritiañu ꞌiakëxa.

29 Usai anu ꞌixun ka Jacobnën achúshi nëtën bërí kana kaniakëkë ꞌain 
kana ñuti ꞌain kixun sinánkëxa. Sinánkin ka José abë bananua unun kixun 
kamiakëxa:

—Asérabi ꞌën mi kakësa biokin ꞌaisa tankin kamina ꞌën kisinu min mëkën 
nanti ꞌain ꞌimainun kana sinana të këntima okinmi ꞌanun mi kain. Uisa 

ꞌixunbi kamina ñuia Egipto me ënu ꞌë maintima ꞌain. 30 Usa ꞌain kamina ꞌën 
aintsikama ꞌiása ribiti ñuia kamina Egipto me ënu maínti sinánkima anua ꞌën 
chaitikama maínkë anuribi uanxun maínti ꞌai kixun ka kakëxa.

Kakëxun ka Josénën —Asabika min sinánkësa okin kana ꞌati ꞌain —kixun 
kakëxa.

31 —¡Sinaná të këntima okin! kamina ashikin ꞌë kati ꞌain —kixun ka amiri‑
bishi aín papan kakëxa.

Ësakian kakëxuan Josénën sinana të këntima okin kakëx, ka Jacob anua 
ꞌuxkë anuax aín tëpiti ami tëtuti ñanati ꞌiakëxa.

Jacobnën upíokin sinánxunkin Josénën bëchikë 
Efraín ꞌimainun Manasés ka bana

48  1 Usakian ꞌakë basirama ꞌaínbi ka Josénën aín papa Jacob ꞌinsínkë 
ñuikania kuakëxa. Kuabiani ka José a isi kuankëxa, kuankin ka aín 

bëchikë rabë ́Manasés ꞌimainun Efraín uankëxa. 2  Usai anu kuankë ꞌain ka 
Jacob min bëchikë José ka mi isi ubaxa kixun ñuixun kankëxa, ñuixun këxun 
kuati kushi tisama tanibi anua uxkë anuax nirui tsóra këakëxa. 3 Usai ꞌikin ka 
aín bëchikë José anu bëbakë kakëxa:

—Nukën ꞌIbu Dios kushiira kushi axa tirí kakë ëma Canaán me anuax 
ꞌëmi mërakin upíokin sinán xunkin, 4 ënë bana ꞌë kakëxa: Ka kuat, ꞌën kana 
mixmi ꞌaisa maira min bakë bëchikë ꞌimainun min rëbúnki kamaxribi amami 
amami ëma oi bukunun ꞌimiti ꞌain. Usai ꞌia ꞌikë kana min rëbún kikama 
ënë me ꞌinánti ꞌain. Atunan ka ënë me xënibua ꞌaínbi ꞌinuxun ꞌaia. 5  Bërí 
ka min bëchikë rabë ́Efraín ꞌimainun Manasés ꞌëx Egipto me ënu mibë tsóti 
ukëmapan ꞌainmi bëchia ax ka ꞌësaribi ꞌiti ꞌikën, ax ka ꞌën bëchikë Rubén 
ꞌimainun Simeón usa ꞌiti ꞌikën. 6  Usa ꞌain ka min bëchikë Efraín ꞌimainun 
Manasésnën ꞌanáka ꞌiti akama anribi aín xukëń apanëa kasunania ꞌain me 
biti ꞌikën. 7 ꞌËn kana ësokin mi kain, ꞌëx Padán‑aram anu kuantë kënkëbë ka 
Canaán kakë me anuaxa ka min tita Raquel ñuakëxa, ax ka Efrata kakë me 
urama ꞌiakëxa, Efrata ëma anun kuanti bai ꞌipitiu kana maíankën, ax ka 
Belén kakë ëma bërí ꞌikën.

8  Ësakin kakinbi ka Jacobnën Josénën bëchikë rabë ́ isakëxa, iskin ka 
ñukákin kakëxa:

—Ënëx kara, ¿uikama ꞌik?
9 —Ënëx ka ꞌën bëchikë rabë ́Nukën ꞌIbu Diosan Egipto me ënuxun ꞌë 

ꞌinánkë ꞌikë —kixun ka Josénën kakëxa.
Ësakian kakëxun ka aín papan kakëxa:
—ꞌË ꞌurama kamina min bëchikë bëti ꞌain, ꞌën kana Dios an ꞌë sinánxuan 

usaribi okin upíokin sinán xunti ꞌain.
10 Usa ꞌain ka Jacobnën kania këkin upíokin isama ꞌikën. Usakian upíokin 

iskëbë tanma ka Josénën aín bëchikë rabë ́a ꞌurama okëxa, ꞌurama oia ka 
Jacobnën ꞌikúkin bikin bëtsuku kakin aín kisinu tsónpakëxa. 11 Usakin ꞌatan‑
këxun ka José katëkëankëxa:

—ꞌËn kana amiri bishi mi istëkënti sinánkëma ꞌain sinaniamabi ka Diosanbi 
ꞌën min bëchikë këñunbi mi istëkënun ꞌë ꞌimiaxa.

12  Ësakian ꞌaia ka Josénën aín bëchikë rabë ́aín papan kisinua tsókë a bitsi 
rantin puruni aín bëmánanën me tikai tsóbuakëxa.

13  Us ai ꞌitan këxun ka mëinkin aín bëchikë Efraín aín mëkën mëkeu 
bianan, Manasé s aribi mëmiu biakëxa, bitan këxun ka aín papa rapasu 
urama buánkëxa. Usakian ꞌakëx ka Efraín aín xuta Jacob mëkeu nimainun 
Manasés axribi a mëmiu niakëxa. 14 ꞌAínbi ka Jacobnën ami mëshpakin aín 
mëkën rabë́ mëkeu ꞌikë a Efraínën maxkánu nankin upíokin sinán xunkin 
axa ꞌanáka ꞌaínbi, nankinshi ka Manasésnën maxká nuribi aín mëkën mëmiu 
axa aín apan aín nankëxa. 15 Usa ꞌain ka ain bëchikë José a ësokin upíokin 
sinán xunkin kakëxa: “Nukën ꞌIbu Dios an kakësabi okían ꞌën xuta Abraham 
ꞌimainun ꞌën papa Isaacnën Dios an ka a nëtëán ꞌën titan tuaia ꞌë bërúan 
ꞌixun bëríbi uinu karana kuani anuabi ꞌë bërúaia, 16 usa ꞌixun ka Dios an uisai 
kara ꞌiti ꞌikëbi an ꞌë bërúankë anribi ënë tuáka maribi bëruánti ꞌikën. Usa ꞌain 
ka ënë tuákama kupín ꞌën anë sinanan ꞌën xuta Abraham ꞌimainun Isaac aín 
anë sinánti ꞌikën. Usa ꞌain ka atux ꞌaisa maira bakë bëchipati ꞌuakamë ꞌëoanan 
kamabi menu kuani aín ëmaitsi ëmaitsi ꞌai tsókanti ꞌikën.”

17 Usakian aín papan ꞌakë Josénën iskëxbi ka ꞌatimakian aín mëkën mëkeu 
Efraínën ma xká nu nankë ꞌiakëxa, usakian ꞌakëbi ka aín papan mëkën 
Efraínën maxkánua bikin Manasésnën maxkánu nankëxa, 18  usakin ꞌakin ka 
ësokin kakëxa:

—¡Usakin ꞌaxuma ka ꞌa papan! Ënëx ka aín apan ꞌikën. Usa ꞌain kamina 
min mëkën mëkeu ꞌikë aín maxkánu nanti ꞌain. 19 ꞌAínbi ka usakin ꞌaisama 
tankin aín papan kakëxa:

—¡Kana ꞌunanin ꞌën bakën, ꞌën ꞌunánxun kana ꞌain! Axribi ka achúshi ëma 
chaiira ꞌianan raírikama ꞌikësa maira ꞌinuxun ꞌaia. ꞌAínbi ka aín xukëń ꞌanáka 
ënëxira ꞌitsaira ꞌitanun ꞌuakamë ꞌëoi ëma itsiribi ëma itsiribi ꞌitánun uínbi 
kanan ti sa maira kushiira ꞌinuxun ꞌaia.

20 A nëtënbi ka Jacobnën ësokin kakin upíokin sinán xuankëxa:
—Israel kam an ka mitsun anë upíokin sinán xunkin bëtsi kati ꞌikën, 

Nukën ꞌIbu Diosan ka Efraín ꞌimainun Manasés ꞌasari biokin mi ꞌati ꞌikën, 
ësokin ꞌakin ka Jacobnën Efraín aín apansa ꞌimianan Manasés aín ꞌanákasa 
ꞌimiakëxa. 21 Usakin katankëx sënëńkin ka José kakëxa:

—Ka kuat, ꞌëx kana ñuti ꞌurama ꞌain; usa ꞌaínbi ka Nukën ꞌIbu Dios ax 
mitsubë ꞌixun ka amiri bishi min chaitio këkama anu tsóa me anubi mi buántë‑
kënti ꞌikën. 22  Usa ꞌain kana min xukëńkama ꞌinán kë sa maira okin mi ꞌinan: 
Siquem kakë me a mi ꞌinánti ꞌain, ax ka abë ꞌakanan tan këxun Amorreo 
unikama ꞌën bikuan ꞌikën.

Ashikian Jacobnën aín bakë bëchikëkama ká bana

49  1 Usa ꞌain ka Jacobnën kamabi aín bëchi këkama anua unun kixun 
kamiakëxa: “Kamikëxa anu rikua tsinkë ka ꞌë ꞌurama kamina ukanti 

ꞌain kixun kakëxa, bërí kana usaími ꞌëx ñukëbë ꞌikanti bana mitsu ñuixunti 
ꞌain:
 2 ꞌËn bëbu bakë bëchikëkama ësokin mitsu kamainun kuati kamina ꞌë 

urama ukanti ꞌain,
ꞌën mitsu kamainun ka kuakan, ꞌëx kana mitsun papa Jacob ꞌikëbia 

Nukën ꞌIbu Diosan Israel kakinribi anëa ꞌain.
 3 Rubén, mix kamina ꞌën bakë bëchikë apan ꞌain,

usa ꞌaish kamina a irapain ꞌëx kushi ꞌixun bëchia ꞌain,

mix kamina kushi ꞌianan raíri kamasamaira ꞌinuxun ꞌain.
 4 ꞌAínbi kamina mix ꞌën rëkuëń bakë bëchikë ꞌitima ꞌain,

mix kamina achúshi baka shërë ́uínbi bëaraisama usaribi ꞌain:
mix kamina anu ꞌëx ꞌuxtinu ꞌë
ꞌatimaoi an ꞌë ñu mëëxunkë ꞌën xanubë ꞌiakën.

 5 Simeón ꞌimainun Leví mix kamina xukëń rabëb́i ꞌain;
usa ꞌixun kamina min manë xëtokën ꞌakin anun bënëḱinshi uni 

këñuakën.
 6 Uinsaranbi kana anumi mitsux timëḱë anu ꞌëx ꞌisamatanin.

Usa ꞌixun kamina min chirabakë ꞌatima okankë anun nishkiani 
kuanxun unikama ꞌakën,

usakin ꞌanan kamina vaca,
aín bënë aín ipukunu ꞌikë aín punu tëakësaribi okin ꞌakën.

 7 ¡Usa ꞌain kamina mitsux nishi ꞌatimaira sinánñubu ꞌain!
Usa ꞌaish kamina mitsux ñuina raëkëma ꞌikësaribiti sinani nishin.
Usa ꞌain kana ꞌën mi rabë ́asérabi bëtsi bëtsi menu kuanimi Israel 

ëmakanuax ꞌurai
mi amanu amanu kuanun ꞌimiti ꞌain.

 8 Judá min xukëń apankama ꞌimainun ꞌanáka kamanribi ka mi 
rabinuxun ꞌaia.

Usakin mi rabi ka min xukëńkamax mi bëmánon nirakëti ñanati 
tëtúbuti ꞌikën,

kamina axa mimi nishkë unikama abë ꞌakanankin mi kupitanuma 
ꞌanuxun ꞌain.

 9 Judá mix kamina ꞌën bakë bëchikë ꞌain.
Usa ꞌaish kamina achúshi ꞌinuánën tuá bërí kanikënëan ꞌain piti ñuina 

bixun bënëḱinshi tëtúbuxun pitankëx menu rakábukë usaribi ꞌain,
usai ꞌi kamina ꞌinuán aín titaxa ꞌikësaribiti ꞌiti ꞌain
¿Uin kara usaími ꞌia mi ubioti kuëënti ꞌik?

 10 Uínbi ka aín kushi Judá bikuantima ꞌikën,
ꞌimainun ka aín manë tsati ꞌapun tuinkë ꞌikëa tuinkë a bikuantima 

ꞌikën,
a manë tsatin ꞌibuka unuxun ꞌaia
usa ꞌain ka kamabi menu ꞌikë unikaman ax kikësabiokin ꞌanuxun ꞌaia.

 11 An ka uvas ꞌapákë kamami bërí kanikë aín burro tëkërë kati ꞌikën,
ꞌanan ka aín chupa kamabi uvas baka
vino ꞌakë anun chukati ꞌikën.

 12 Aín bërux ka uvas baka vino ꞌakë aín chëxësamaira ꞌikën;
ꞌimainun ka aín xëtakamaxribi vaca xuma uxubëtan sënëḿaira uxuira 

uxu ꞌikën.
 13 Zabulónën rëbúnkin kamax ka parúmpapa kuëbí tsónuxun ꞌaia,

anua ꞌaisamaira manë nunti këñuruti butun a urama kamina ꞌinuxun 
ꞌain.

Usa ꞌain ka min me anua Sidón kakë ëma anu sënëńbi ꞌunántiokë ꞌiti 
ꞌikën.

 14 Isacar mix kamina an ñu papikë ñuinanëxa anuxun
pimiti aín xubunu tantikësa ꞌinuxun ꞌain.

Génesis 49 88  



 15 Uínsaran kara a me upí isanan, anu tantitisa ꞌikë isia,
anuax ka aín kaxunu ñu purunux katúbuti ꞌikën,
usai ꞌikin ka kana ꞌaima kima tëmëramikin ñu mëëmikë ꞌiti ꞌain.

 16 Dannën rëbúnkinën ka aín aintsi ꞌibukaman ꞌapu ꞌixun ꞌakinti ꞌikën, ax 
ka achúshi

uni Jacobnën rëbúnkisa ꞌiti ꞌikën.
 17 Dannën rëbúnkinëx ka achúshi runu bai rapasu tsókësa ꞌiti ꞌikën,

usa ꞌain ka aín taë tsiputunua aín caballo natëxkëbë anu ꞌikë uni pakëti 
ꞌikën,

ësaribi okin kamina axa mitsumi nishkë unikaman ꞌakëxunbi mikaman 
ꞌamitima ꞌain,

kixun ka Jacobnën aín bakë bëchikëkama kakëxa.
 18 ¡Nukën ꞌIbu minmi ꞌë iëḿiti kana kuëënin! ësokin ka Nukën ꞌIbu Dios 

ñukákin Jacobnën kakëxa.
 19 Gad min rëbúnkikamaribi ka suntárunën abë ꞌakanankin ꞌanuxun ꞌaia.

ꞌAínbi ka ainra abámikin ꞌanuxun ꞌaia.
 20 Aser min piti ñukama ax ka nëishirabu ꞌiti ꞌikën, usa ꞌain ka min piti ñu 

axribi
ꞌapukaman písa upíbu ꞌiti ꞌikën.

 21 Neftalí, ax ka achúshi chaxu uínbi ubíokëma nikë,
aín tuakëxa upíira ꞌikë usaribi ꞌiti ꞌikën.

 22 José min rëbúnki kamaxribi ka achúshi i baka kuëbí nikë,
axa ꞌitsaira ꞌinun bimikësa usaribi ꞌianan, pëñanakëkin anun xubu 

bëarakë me mapubuinkë usarabi ꞌiti ꞌikën.
Usaribiti ka min rëbúnki kamax mekama tsitsirui bukunuxun ꞌaia.

 23 Usa ꞌikë ka axa pian ꞌakanankë unikaman istisama tankin timakin,
aín pia ami pukin ënkinma ubionuxun ꞌaia;

 24 ꞌaínbi ka Josénën rëbúnki kaman aín pëñan kushi uni ꞌixun ainra
an ꞌakatsikixun ꞌakëxunbi aín pëñan bërëkinma ꞌati ꞌikën;
usa ꞌain kana mi asabika kixun kain. ꞌËn ꞌIbu Dios a ꞌën rabikë kushiira 

kushi,
¡An ka an ñuina bërúankë unisa ꞌixun Israel unibu bërúanti ꞌikë!,

 25 ¡asábi ka Nukën ꞌIbu Dios a ꞌën rabikë, an ka mi ꞌakinuxun ꞌaia;
Nukën ꞌIbu Dios kamabi kushiñuira an ka mi upiokin ꞌakinti ꞌikën!
¡Naíkamë ꞌëo manámixunbi ka ꞌuí ꞌibútanun mi upíokin sinánxunti 

ꞌikën!
¡An ka parúmpapa ꞌukëmëu ꞌikë me anuaxbia ꞌumpax utanun mi 

upíokin sinánxunti ꞌikën!
¡An ka min ñuinakama tuaia ꞌanan xanu bakënti aribi upíokin 

sinánxunti ꞌikën!
 26 Min papan ka upiokin mi sinánxunkin

aín papan ꞌasaribiokin mi upíokin sinánxuanxa.
Ax ka bashikama këñúkëbëbi këñutima ꞌikën,
upíokin sinánxunkë ax ka Josénën maxkánubi ꞌiti ꞌikën,
akana aín xukëńkama ꞌakima ꞌën kaísan.

 27 Benjamín, min rëbúnki kamaxribi ka tsira ꞌinu,
nëḱënëan pëkarakuantsinkëma ꞌain ishi aín piti ninua ñuina bixun,

pitankëxun bari xupibukëbëtan aín tëxëkë a ꞌain raíribëtan pikësa usa 
ꞌiti ꞌain.

Usaribi okin kamina axa mimi nishkin këñukatsikixun ꞌakëxunbi minra 
axa mimi nishkë unikama ꞌati ꞌain.”

28  Ënëkamax ka mapai rabë ́ ꞌimainun rabë ́ñaká Jacobnën bakë bëchi‑
këkama ꞌiakëxa, usa ꞌikë ka aín papan achúshi achúshi upíokin sinán xunkin 
kakëxa.

Jacob ñua ñuikë bana
29 Achúshi nëtën ka Jacobnën aín bakë bëchi këkama ësokin kakëxa: “Ënuax 

ꞌitsama nëtë ꞌikëbë kana ñuti ꞌain. Usa ꞌain kamina ꞌë ñuia ënu mainkima anua 
ꞌën chaitio këkama maían kini anubi ꞌë maínti ꞌain, ax ka Efrón kakë hitita 
uni aín me ꞌikën, 30 usa ꞌaish ka Canaán me anu ꞌikën; ax ka Macpelá kakë me 
anu ꞌikë kini ꞌikën, ax ka Mamré bëmánau ꞌikëa Abrahamnën Efrónnën me 
këñunbi anu aín aintsikama ñuia maínti marua ꞌiakëxa. 31 Anu ka aín bëchikë 
kaman Abraham ꞌimainun aín xanu Sara maíankëxa, ꞌimainun ka Isaac këñun 
aín xanu Rebeca aribi maíankëxa, maínña ꞌaínbi kana ꞌënribi anu ꞌën xanu 
Lía maíankën. 32  Anu ꞌikë me ꞌimainun kini ax ka ꞌën xutan hitita unika‑
manua marua ꞌikën.” 33 Ësokin pain aín banaka maira kama aín bakë bëchikë 
ñuixunkin sënëóntankëx rakabu të kënibi ka Jacob aín bana ñomëtishi ñuakëxa.

50  1 Usaia ꞌain bana ñomëti nëtët́i ñuia ka Josénën aín papa ꞌikúkin 
bikin bëtsuku kakëxa. 2  ꞌAtan këxun ka Josénën an uni ꞌinsínia 

ronkë rukutu rukama aín papa Jacobnën nami anëtima kupían ron upíokin 
ꞌanun kakëxa, usakian kakëxun ka rontan këxun upíokin chupan rabunxun 
nankëxa. 3  Usakin ꞌakin ka cuarenta nëtë ꞌimikin anun anëtima ron ꞌakëxa a 
nëtë kamax ka anun usokin ꞌati ꞌiakëxa.

Usakin ꞌakë ꞌain ka egipcio unikamax ꞌitsaira masá nuitukin setenta nëtë 
ꞌimi ꞌitsaira rarumakëxa, 4 usai ati nëtëkaman aín papa sinani nitëx́ëtankëxun 
ka Josénën ꞌapu faraón aín xubunu ꞌikë aín kushi kamabë pain banakëxa, 
banakin ka ësokin kakëxa:

—Mitsux upí sinanñu ꞌixun ꞌë ꞌakinsa tankin karamina ꞌapu faraón ësokin 
ꞌë kaxuni kuanti ꞌain. 5 ꞌËn papan ka ñutisa mapan rakáxun, ësokin ꞌë kaxa 
sinán të këntima okin anu ñuia maintia anbi ꞌá Canaán kakë me anubi maínun 
kixun ꞌë kaxa, usa ꞌain kana ꞌënbi anu maintia ꞌa me anu maini kuanti ꞌain, 
usa ꞌain kana ꞌën mi ñukatin ꞌë karamina ꞌën papa maíntanun ꞌë xutima ꞌain, 
maínbë tsini kana utëkënti ꞌain. 6 Kixuan kamikëxun ka faraónën kakëxa:

—Min papa kamina usakin anua mi kakë usakinbi maini kuanti ꞌain. 
7 Usa ꞌain ka José aín papa maini kuankëbë, kamabi aín kushibu axa ꞌapu 
faraónën xubunu ꞌikë ꞌimainun Egipto menu an ñu mëëkë ka maribi kuankëxa, 
8  kuankëbë ka Jacobnën aintsi ꞌibukama ꞌimainun Josénën xukëántukamaribi 
atubë kuankëxa. Kuankin ka Gosen kakë me anu uniakë xukama ꞌimainun 
atun ñuina kamaishi ëbiankëxa. 9 ꞌImainun ka uni aín carreta cabal lonëan 
nirin biankin uankë anúnribi José kuania buani ꞌitsaira uni rikiankëxa, usa 
ꞌaish ka ꞌaisa maira uni aín cabal lonën tsótax kuankankëxa.

10  Usakiani kuanx ka anua Goren‑ha‑atad, ꞌikë Jordán baka kuainakëkë 
anu bëbaxun ꞌaisa maira uni timëkamë ꞌëokë ax masánuituti ini rarumakëxa. 
ꞌImainun ka José mapai achúshi ꞌimainun rabë ́nëtë anuax ꞌitsaira iankëxa. 

11 Usai ꞌiaka anu tsókë cananeo unibunën ꞌaisa maira timëkamë ꞌëokë isakëxa, 
isí ka kikankëxa: egipcio unibu ka uni ñukë mainux timëkamë ꞌëoxa kiax 
kikankëxa. Usai anuax ꞌikë ka Abel‑misraim kakin anëakëxa, ax ka Jordán 
baka amiaxa bari urukë au ꞌiakëxa.

12  Usa ꞌain ka Jacobnën bëchikë kaman aín papan ñutisama ꞌixun kakësa‑
biokin kamabi ꞌakëxa, 13  usakin ꞌatan këxun ka Canaán kakë me anua ꞌikë 
Macpelá kakë me anua ꞌikë kini, Abrahamnën Efrón kakë uni hitita ainan 
ꞌikëbi anu aín aintsikama ñuia maínti marua anu maíankëxa. A me ꞌimainun 
a kinix ka Mamré kakë me amiaxa bari urukë au ꞌiakëxa. 14 Usokin aín papa 
maíntankëx ka, José amiri bishi Egiptonu aín xukëńkama ꞌimainun abëa 
kuankë unikamabë kuantë këankëxa.

Ashitia José a nëtën usai ꞌia ñuikë bana
15  Aín papa Jacob ñukë ꞌain ka Josénën xukëńkaman ësokin sinánkëxa: 

Bërí sapika Josénën nun painu ꞌatimo a sinánkin nuribi ꞌatima oti ꞌikën. 
16  Ësokin sinánkin ka aín xukëántun kamiakëxa: Nun papa ñutisama ꞌixun 
ka nu kakëxa, 17 ësokin mi kanun: Min xukëńkama kamina an mi ꞌatima oi 
ꞌucha ꞌikëbi uisabi otima ꞌain. Usa ꞌain kamina nun mi ꞌatimo a sinánkin 
nuribi ꞌatima otima ꞌain, nukamax kananuna nun papa Dios aín unikama 
ꞌain. Ësakian a kamikë unikaman kakëxun kuati ka José iankëxa.

18  Usai ꞌian ka aín xukëń ꞌibukama ami bëbai aín bëmáno nirakëti ranti‑
puruni aín bëmánanën me tikai tsóbukin kakëxa:

—Ënu kananuna nukamax uan. Nukamax kananuna min ñu mëmikë uni 
ꞌiti ꞌain. 19 ꞌAínbi ka Josénën atu kakëxa:

—Kamina rakuën kantima ꞌain. ꞌËx kana Diosma ꞌain. 20 Mikaman kamina 
ꞌë ꞌatima oti sinánkën, usakin mitsun ꞌaiabi ka Nukën ꞌIbu Diosan ꞌatima okin 
ꞌakë a upíokin bërínu iskë ñukama ënë mëníoxa: usa ꞌain kana ꞌën ꞌitsaira 
uni bamati ꞌikëbi ꞌakian. 21 Usa ꞌain kamina mitsux rakuët́ima ꞌain. ꞌËn kana 
mikama ꞌimainun mitsun bëchi kë ka maribi aín piti ñu ꞌinánti ꞌain. Ësokin 
kakin ka Josénën aín xukëńkama upíokin sinán miakëxa.

José ñua ñuikë bana
22  Usakin kamabi ñu pain ꞌatankëx ka José aín papan aintsi ꞌibukamabë 

Egipto menubi tsóakëxa. Anu ka José ciento diez baritia ꞌimi tsóakëxa, 23 usai 
anu tsóxun ka Efraínën bëchi kënëan bëchikë aín xutakama isakëxa. Isanan 
ka Manasésnën rëkuëń bëchikë Maquir kakë aín xutan bëchi kë ka maribi 
ꞌitsaira ꞌikë isakëxa.

24 Achúshi nëtën ka Josénën aín xukëńkama kakëxa: ꞌËx anun ñuti nëtë ka 
ꞌurama ꞌikën, usa ꞌain ka Nukën ꞌIbu Diosan mitsu ꞌakinti ꞌikën, usa ꞌixun ka ënë 
nëtënua anbi mitsu chikin biakin a ꞌinánuxuan Abraham kanan Isaac ꞌimainun 
Jacob ka me anubi mitsu buánti ꞌikën. 25 Ësakin kakin ka José aín xukëń kaman 
a sinana të këntima okin atun kanun kakëxa: Asérabi ka Nukën ꞌIbu Diosan mitsu 
ꞌakinti ꞌikën. Usa ꞌain kamina mitsun ꞌëx ñuia ënu maínkinma ënua ꞌë buánti ꞌain. 
26 Usai pain ꞌitankëx ka José Egipto menuax ciento diez baritiañu ꞌaish ñuakëxa, 
ñuia ka aín nami anun uni ñuia ꞌati ro anun ꞌatan këxun upíokin sabananën 
rabunxun anu uni bamaia maínti ꞌakë cajun achúshinu ꞌaruakëxa, ꞌaruxun anu 
maintia mëníokë anu maíankëxa, ësokin ka José ñukë ꞌakankëxa ashi. 

Egipto menuaxa Israel unibu tëmëra ñuikë bana

1  1 Ënëx ka Israel unibunën anë axa Jacobë Egipto menu bëba akama 
ꞌikën, a unikamax ka achúshi achú shinëx aín aintsi kama ꞌimainun aín 

xanu, aín bëchikë kama bëbi kuan këxa: 2  Ax ka ꞌiakëxa, Rubén, Simeón, Leví, 
Judá, 3  Isacar, Zabulón, Benjamín, 4  Dan, Neftalí, Gad ꞌimainun Aser. 5  Usa 
ꞌain ka Jacobnën rëbún ki kamax tupúnkëx setenta uni ꞌiakëxa. Ax pain kuan 
ꞌaish Josénëx Egipto menu tsótan.

6  Usa ꞌain ka José ꞌimainun aín xukë́nkamax, a menu pain tsótankëx 
ñuakëxa; 7 ꞌaínbi ka Israel unikama atun ꞌaisa maira ꞌinun Egipto menu xunbi 
bëchi pa këxa, usa ꞌaish ka atux ꞌaisa maira ꞌinun ꞌuakamë ꞌëoi kushii rabu 
ꞌiakëxa. Usa ꞌain ka atu xëshi a menu ꞌuakamë ꞌëokëxa.

8  Usai ꞌitsa baritia anu Israel unikama tsókë ꞌaínbi ka Egipto menu bëtsi 
ꞌapu faraón kakin anëkë an José isama anu ꞌiakëa, usa ꞌixun ka a ëmanu 
ꞌikë aín aintsi kama kakëxa: 9 Mitsúnbi kamina ꞌunanin Israel unikamax ka 
ꞌaisa maira ꞌinun ꞌuakamë ꞌëoia usa ꞌaish ka nubë sënëńma ꞌianan kushii rabu 
ꞌikën; 10  usa ꞌain kana nuna uisa kara nuna ënë unikama oti ꞌain kixun isti 
ꞌain, nuxnu ꞌaka nan këbë atuma abë nux ꞌaka nankë bëtsi unika mabë amika‑
ta mëxun nu ꞌabiani ënë menuax abákania usa ꞌain.

11 Usakin sinánxun ka Egip tonu ꞌikë ꞌapun an ñu mëëia bërúanxun israel 
unikama timëti uni anëa këxa, anëkëxun ka a unikaman ꞌaisa maira okin ñu 
mëëmia këxa. Usakin ñu mëëmikin ka Pitón ꞌimainun Ramsés kakë ëma aribia 
ꞌanun ꞌamia këxa, ax ka anua Egip tonu ꞌikë ꞌapun, anu piti bukúnti ꞌamikë 
ꞌiakëxa. 12  ꞌAínbi ka ꞌitsaira ꞌatima okan këxbi atiainra, ꞌaisa maira ꞌinun 
ꞌuakamë ꞌëokëxa. Usai ꞌikëbë ka egipcio unikamax atumi ꞌitsaira rakuëákëxa.

13  Usa ꞌain ka egipcio unikaman Israel unibu ꞌaisa maira okin ñu mëëmikin 
tëmë ra mia këxa. 14  Tëmë ra mikin ka ꞌaisa maira ñu mënun ꞌamikin ami 
xuamati nishkin atu mëakëxa, ꞌimainun ka me tëi ladrillo ꞌati mëskuti 
ꞌamianan, atun naënu ꞌikë ñu mëëti ribi ꞌamia këxa. ꞌAmikin ka Israel unikama 
atun ꞌati maira okin tëmë ra mia këxa.

Egipto menu ꞌikë ꞌapu Israel unibunën bëbu 
bëchikë bakënia ꞌamiti kia bana

15 Usa ꞌain ka Egipto menu ꞌikë ꞌapu ax Sifrá kakë ꞌimainun Puá kakë abë 
bana këxa, ax ka hebrea xanu kama an nachi kitia ꞌakinkë xanu rabë ́ꞌiakëxa:

16  —Min hebrea xanu kama bakënun ꞌakinkë ꞌixun kamina isti ꞌain, uisa 
tuá kara nachi kitia xanu ꞌimainun kara bëbu tuá ꞌia kixun. Xanu ꞌikë kamina 

kani tanun ënti ꞌain, bëbu tuá ꞌia ¡kamina ꞌati ꞌain! 17 Usakian kakë xunbi ka 
an nachi kitia xanu kama ꞌakinkë Sifrá ꞌimainun Puá an Diosmi rakuëḱin ꞌapu 
faraónën kakë sa biokin akinma bëbu tuákama kani tanun ëankëxa. 18  Usoia 
kuakin ka ꞌapu faraónën a xanu rabë ́kamia këxa:

—Kami këxa anu kuankë ka ësokin kakëxa. ¿Uisa kupín kaina bëbu 
tuákama kani tanun ënin? 19 Ësokian ñuká këxun ka kakëxa:

—Hebrea xanu kamax ka egipcia xanu sama ꞌikë kixun xanu rabë ́an kakëxa. 
Usa ꞌaish ka atux kushii rabu ꞌaish nukamax nachi ki minux nukukë ꞌaímabi 
atux pain bakënkë ꞌia kixun.

20  Usai ka Israel unikama ꞌaisa maira ꞌinun ꞌuakamë ꞌëokëxa, ꞌianan ka 
ꞌaisa maira ꞌinun kamabi nëtën ꞌuákamë ꞌëoi kushii rabu ꞌiakëxa. 21 Usaia ꞌiabi 
ka Diosmi rakuëḱin an xanu bakë mikë rabë ́an tuapatia aín aintsi ka ma bëbi 
ꞌuakamë ꞌëonun ëankëxa. 22  Usaia ꞌikë bëtan a kuëën kinma faraónën, aín 
unikama kakëxa: Kamina Israel bëbu tuá bakënia bakami niti ꞌain, nianan 
kamina xanu tuaka maishi kania ꞌuakamë ꞌëotanun ënti ꞌain.

Moisés bakëán ñuikë bana

2  1 Achúshi uni Israelnën rëbúnki Leví kakë uni ax ka, aín aintsi kaman 
bëchikë achúshi xanubë bira nankë ꞌiakëxa, 2  an ka bira nan tan këxun 

achúshi bëbu tuá ꞌitánun tuakëxa, tuatan këxun ka upíira ꞌikë nuibakin, aín 
xubunu rabë ́ꞌimainun achúshi ꞌuxë ꞌimikin unëa këxa; 3  unëkëxia kani aín 
xubunu unëti sama ꞌikë ka, achúshi tasá basion xo ꞌatan këxun anun ꞌumpax 
atsin ti sama okin, ꞌain xaban kë kama i bëpín asfalto anun xara bëtan bëtas tan‑
këxun, aín namëńu a tuá ꞌarua këxa; ꞌaru bianxun ka Nilo kakë baka kuëbía 
kookë basion xo chaxkëb́u a tëmú bëspúnkin nankëxa; 4 nantan këxun ka bëbu 
tuára aín chira bakë kakëxa, uisai kara min rarë bakë ꞌia kamina ꞌurama kuan‑
kin mabi isti ꞌain.

5 Usakian ꞌakë ꞌaínbi ka a nëtë xupi bu këbë Egip tonu ꞌikë ꞌapun bëchikë xanu 
chipash ꞌimainun an ñu ꞌaxunkë xanu kama nashi kuan këxa, kuan tankëx baka 
kuëbí nikinbi ka xanu achú shinën, basion xo chaxkëb́u bakanua kookë tëmú 
bëspúkë tasá mëra këxa. Usakin mërakin ka an ñu ꞌaxunkë xanu achúshi tasá 
a bitánun kixun xuakëxa. 6 Xukëxun bitsínkin bëia baaka kinbi ka a ꞌukë mëu‑
küaxa tuá inia kuakëxa, kuatika ka ꞌapun bëchikë ꞌitsaira nuibati kiakëxa:

—Ënë tuakëx ka Israel unikaman bëchikë ꞌikën.
7 Usa ꞌain ka mëra këbë a bërúain nitsaxbi ukin aín chira bakën ꞌapu 

faraónën bëchikë kakëxa:
—¿Mi hebrea xanu achúshi an ënë tuá xuma ꞌamikin, kanio xunun bari‑

xunti kara mina kuëënin? 8  Kakëxun ka faraónën bëchi kënën kakëxa:
—Kamina achúshi xanu bariti ꞌain kixun. Usakian kakëx ka xanu chipash 

ax a tuákën tita nubi abákiani kuan këxa, 9 kuanxun kakëxa aia ka faraónën 
bëchi kënën kakëxa:

—Ënë tuá kaina ꞌë kanio xunkin bërúan xun tima ꞌain, bërúankin kanioia 
kana mi kupíoti ꞌain.

Usokian kakëxun ka aín titan bërúankin kanio nuxun a tuára biakëxa, 
10 bixun kanio këxa kani chaia ka xuma ꞌakë ënia ꞌain titan faraónën bëchikë 
ꞌinán këxa, ꞌinán këxun ka aín tuása ꞌikë kanio këxa kaniokin ka. “ꞌËn kana tuá 
bakanua bian kixun sinánkin Moisés kakin anëa këxa.”

Moisés Egiptonuax Madián kakë menu abáti kuan bana
11 Usai anuax kani aín baritia sënëni ka Moisés faraónën xubunu ꞌiakëxa, 

anuax ka achúshi nëtën aín aintsi ꞌimainun aín kaibu kama ribi isi kuan këxa, 
Egip tonu ꞌikë unikaman ꞌaisa maira okin ñu mëëmia ꞌunánkë ꞌaish. Usakin 
ꞌunánx kuan kinbi ka egipcio uni achú shi nëan aín aintsi achúshi mëía mëra‑
këxa. 12  Mërakin ka unin karaisa isima kixun isbë kinkin isakëxa, iskë xunbia 
uínbi isiama okin anun rabanan nëë́kin ka aín aintsi an mëëkë egipcio uni 
ꞌaxun masinu maían këxa. 13  Usakin ꞌoonx pëka ra këbë kuan të kën kinbi ka 
hebreo uni rabëtax mëëa nania mëra këxa. Mërakin ka an bëtsi mëëkë uni a 
kakëxa:

—¿Uisa kupín kaina min aintsi bëbi mëëa nanin? 14 Usakian kakë xunbi ka an 
bëtsi mëkë hebreo unin kakëxa:

—¿Uin kara mi nun ꞌapu ꞌianan nun kushi ꞌinun mi ꞌimiax? ¿Min kaina 
egipcio unimi ꞌakë sokin ꞌë ribi ꞌati sinanin?

Ësokian kakëxun kuati ka Moisés rakuëákëxa, rakuëḱin ka ꞌën egipcio 
uni rëonkë a ka ꞌunánxa kixun sinán këxa. 15 Usakian Moisésnën egipcio uni 
achúshi rëkë a ka faraónën ñuikania kuakëxa, kuaxun ka Moisés aribi ꞌati 
bari mia këxa; ꞌaínbi ka a bana kuabiani Madián kakë me anu tsóti kuani 
abákëxa. Usai abáx bëba tankëx ka anua ꞌumpax bikë kini achúshi rapasu 
tanti tsóa këxa.

16 Anu ka Reuel kakë Madiánu ꞌikë sacer dote ꞌiakëxa, ax ka mapai achúshi 
ꞌimainun rabë ́bëchikë xanu chipashñu ꞌiakëxa. A nëtën ka xanu chipash‑
kama atux anua ꞌumpax biti kininua ꞌumpax bixun anua ñuina kaman ꞌumpax 
xëakë kama a uakaxun aín papan oveja kama ꞌumpax xëami kuan këxa, 17 ꞌaínbi 
ka an ñuina bërúankë unikaman anua mërakin xanu chipash kama anuaxa 
kuan tanun kixun kakëxa. Usakin kakë bëbi nirukin ka Moisésnën atun 
rabanan unikama kakin xanu kama ꞌain ñuina ꞌumpax ꞌamia këxa. 18  Usakian 
atun ñuina kama ꞌumpax xëami këbë ka usai ꞌikëx mabi bënë tishi anua aín 
papa ꞌikë anu kuan këxa, kuania ka aín papan atu ñuká këxa:

—¿Uisa kupín kaina usai ꞌikëx mabi bënë tishi rikua tsinin?
19 Kixuan kakëxun ka a xanu kaman kakëxa:
—Achúshi egipcio unin ka nunun rabanan në́kin an ñuina bërúankë 

unikaman kaiabi kaxun, nun ñuina kama ꞌumpax bixun xëamiaxa.
20 Ësakian kakëxun ka Reuelnën kakëxa:
—¿Uinu kara a uni ꞌik? ¿Uisa kupín kaina bëkinma ashira ëbëtsian? ¡piia 

unun ka kuëëntan!
21 Kakëx kuanxua aín bëchi kënën bëkë ka, aín papa Jetrónën aín xubunu 

ꞌinun kixun Moisés kakëxa, kakëxun ka asábi ka kana min xubunu ꞌi bërúti 
ꞌai kixun Moisésnën kakëxa. Usai abë basi pain ꞌiaka aín bëchikë Séfora aín 
xanu ꞌiti ꞌinán këxa, 22  ꞌinán këxun ka Moisésnën ami achúshi okin bëchixun 
Guersón kakin anëa këxa, anëtankëx ka kiakëxa: ꞌËx kana achúshi uni bëtsi 
menu ꞌikë ꞌaish ënë menu ꞌikë unin bëchi këma ꞌain.

23  Usa ꞌain ka ꞌitsa baritia ꞌinú këbë Egip tonu ꞌikë ꞌapu ñuakëxa. Ñuanka, 
Israel unibunëx ꞌaisa maira ñu mëëmikëx uisa kupín kara ësokinra nu ñu 
mëëmia kiax kikan këxa. Ësaia kikania ka Diosan kuakëxa. 24 Usai atux kia 
kuakin ka Diosan achúshi ñua Abraham, Isaac ꞌimainun Jacob akama bëtan 

ꞌa a sinánkin ꞌakian këxa. 25 Usaia ꞌaisa maira tëmërai kia kuakin ka Diosan 
uisaira kara atux tsótia kixun ꞌunánkin ꞌakinti sinán këxa.

Nukën ꞌIbu Diosan Moisés ain anën kuëan bana

3  1 Moisésnën ka aín kuku Jetró ꞌikëbi Reuel kakin ribi anëkë uni an ꞌara‑
kakë oveja kama bërúan xuan këxa, a unix ka sacer dote Madián kakë me 

anu ꞌikë ꞌiakëxa, achúshi nëtën ka anu uni ꞌikëma menu aín kukun ñuina 
ꞌara ka kë kama buani kuan këxa, kuanx ka Diosan bashi kakë chai rukë anu 
bëba këxa ax ka Horeb kakë ꞌiakëxa. 2  Anuax ka Nukën ꞌIbun ángel tsi rëki ru‑
kësa ꞌinun mëra këxa, mëra tika i muxañu pëña na këkë a nëbë tsi nuax ꞌiakëxa, 
ꞌia Moisésnën upíokin iskëxbi ka i pëña na këkë rëki rukë ax këñu tima usabi 
ꞌikë isakëxa.  3  Usai ꞌia iskin ka sinán këxa: “¡Uisa ñu kara usaía ꞌikë ux ꞌikën! 
Usai ꞌia kana ñu iskëma ꞌain, kana isi kuanti ꞌain, uisa kupín kara i pëña na‑
këkë ux nëmë tibi këñu tima kixun.”

4 Sinán biani kuan kian ꞌurama obia niabi ka Nukën ꞌIbun Moisés i pëña na‑
këkë rëki rukë a mëuxun kuëë an këxa:

—¡Moisés! ¡Moisés!
—Kakian aín anën kuën këxun ka ënu kana ꞌai ꞌËn ꞌIbu —kixun Moisésnën 

kakëxa. 5 Usakian kakëxun ka Diosan ribi kakëxa:
—ꞌUra maira ukin kamina ꞌë chicha bë tsin tima ꞌain, ꞌianan kamina min 

taxaka a ëchiti ꞌain anu ꞌëx ꞌikë me ënëx ka upíira ꞌikën. 6 Kakin ka ësokin ribi 
kakëxa:

—ꞌËx kana min chai tiokë aín Dios ꞌain ꞌimainun kana Abraham, Isaac 
Jacob akaman rabia Dios a ꞌain.

Usakian kakëxun kuati ka Moisés aín chupan Dios isti sa ma tani rakuët́i 
bëmá pua këxa, 7 ꞌaínbi ka Nukën ꞌIbun:

—Asé rabi kana ꞌën unikama Egipto menuax tëmë raia isan. ꞌËn kana an 
bërúanxun ñu mëëmikë unikama ꞌucha kupían tëmë raia kuan, ꞌimainun kana 
asérabi ꞌën upíokin uisai kara atux tëmë raia kixun ꞌunan. 8 Usa ꞌain kana ꞌënbi 
a isi ubuan, egipcio unikaman ꞌaisa maira okin tëmë ramia kana chiki nuxun 
ꞌain. Ënë menua chikín biankin kana atu me chaiira ꞌimainun upíira anua ꞌaisa‑
maira ñuina xuma ꞌianan a piti ꞌitsaira ꞌimainun buna rëpa ꞌumpax iskë saira ꞌikë 
anu buánti aín. A mex ka anua cana neobë, hititas, amor reos, fere zeos, heveos 
ꞌimainun jebu seos unikama ꞌikë anu kana buánti ꞌain. 9 Ka kuat, ꞌënbi kana 
egipcio unibu nëan ꞌaisa maira okin tëmë ra mikin Israel unikama ꞌatima oia isan. 
10 Usa ꞌain kamina, mi kuanun mënío kati ꞌain, ꞌën kana faraónnu kuan tanun mi 
xuti ꞌain, usa ꞌain kamina ꞌën uni Israel kama Egipto menua chikini kuanti ꞌain.

11 Ësokian kakë xunbi ka Moisésnën Dios kakëxa:
—¿ꞌËx karana añu ꞌain? ¿Añu ꞌixun karana anu kuanxun faraón Egip tonu 

ꞌikë Israel unibu chiki nuxun kai kuanti ꞌain?
12  Ësai kia ka Diosan kakëxa:
—ꞌËx kana mibë ꞌiti ꞌain, ënëx ka ami unán tiokin ꞌënbi mi xukë ꞌiti ꞌikën: 

Egipto menua ꞌën unikama chikínkë ꞌain kamina kama xunbi mikaman ënë 
menuxun ꞌë rabiti ꞌain.

13  ꞌAínbi ka Moisésnën kakëxa:
—Asabi ka ꞌaínbi ka anu kuantankëxun ꞌën Israel unibu: Mitsun 

chaitiokë kaman Diosan ka mitsunu ꞌë xuaxa kixun, kakëxunbi ka 

atun ꞌë ñukáti ꞌikën: ¿Uisa kara aín anë ꞌik? Ësakin ñukákëxun, 
¿karana ꞌën uisakin kati ꞌain?

 14 ꞌImainun ka Diosan kakëxa:
—ꞌËx kana axa nëtët́imoi tsókë a aín. Usa ꞌain kamina israel unibu kati 

ꞌain: ꞌËnbi kana atunu mi xuti kixun kamina kati ꞌain. 15 Kanan ka ësokin ribi 
Diosan Moisés kakëxa:

—Ënëx ka ꞌën anë uínsa rabi nëtët́ima a ꞌikën, ënëx ka ꞌën anë uínsaran 
nëtënbi xënibua  ꞌaínbi këñu tima a ꞌikën. ꞌËx kana mitsun chai tio kë kama 
Abraham, Isaac, Jacob, akaman Dios a ꞌain, an ka mitsu kanun ꞌë xuaxa. ꞌËn anë 
ënëx ka këñu tima a ꞌikën; ënëx ka ꞌën anë axa xënibua ꞌaínbi nëtët́ima a ꞌikën.

16  Usa ꞌain kamina bënëḱiani kuan tan këxun, Israel uni apan kama timë‑
tan këxun kai kuanti ꞌain: Nukën ꞌIbu min chai tio kë kaman Dios, ꞌimainun 
Abraham, Isaac Jacob akaman Dios an ka ꞌëmi chiki ra këkin ësokin ꞌë kaxa, 
ꞌënbi kana Egip tonu ꞌikë unikaman mitsu ꞌati maira oia isan kixun ka ꞌë kaxa. 
17 ꞌ Imainun ka ësokin ribi ꞌë kaxa, an isa Egipto me anuaxmi tëmë ra kankë 
ënua mitsu chikín biankin anua cana neos, hititas, amor reos, fere zeos, heveos 
ꞌimainun jebu seos; unikama ꞌikë me anu mitsu buánti ꞌikën, ax ka me achúshi 
anua ñuinanën xuma ñu kama a ꞌimainun a piti ñu ꞌitsaira ꞌianan ñu ꞌaisa maira 
ꞌikë a ꞌikën. 18 Uni apan kaman ka min kakëxun kuati ꞌikën; usa ꞌain kamina 
atubë mix Egip tonu ꞌikë ꞌapu a isi kuanti ꞌain, iskin kamina kati ꞌain: Nukën 
ꞌIbu hebreos unikaman Dios, an ka ꞌëmi chiki ra këkin ꞌë kaxa. Usa ꞌain kamina, 
nu anu uni ꞌikëma menu kuan tanun xuti ꞌain, rabë ́ꞌimainun achúshi nëtë 
ꞌikiani kuan tan këxun, ñuina xaro xunkin Nukën ꞌIbu Dios rabi tanun kamina 
nu xuti aín. 19 ꞌAínbi kana ꞌën upíokin ꞌunan, Egip tonu ꞌikë ꞌapun ka min aintsi‑
kama kuan tanun xutima ꞌikën, usai ꞌiabi kana ꞌën mitsua xunun sinán miti ꞌain. 
20 Usa ꞌaínbi kana ꞌëx kushiira ꞌixun ꞌën kushi ismikin egipcio unikama bama‑
mikin atun isama ñu ꞌati ꞌain, usakin ꞌakin kana anun rakuët́i ñu uínsa ranbi 
a menuxun isama ñu ꞌati ꞌain; ꞌakë bëtan ka mikama anuaxmi kuan tanun ꞌain 
menua faraónën mitsu chikínti ꞌikën. 21 ꞌAnan kana Israel unikama aín menuax 
chikitia egipcio unibunën kuania atun ñu ꞌitsaira ꞌinain shinun sinán miti aín; 
usakian ꞌinánkëx ka mëkëinshi kuanima ñuñuira kuan kanti ꞌikën. 22  Usa ꞌain 
ka achúshi achúshi xanun, a rapasu ꞌikë ꞌimainun bëtsi xanu kama atubë tsókë 
aribi aín ñua ꞌinánun ñukati ꞌikën, ñukákin ka upíi rabu manë ꞌakë a ꞌimainun 
kuri ꞌakë akama ꞌimainun chupa ribi a atun tuá bëbu ꞌimainun xanu ka ma ribi 
pañu miti ñukat i ꞌikën, ñuká këxun ka xanu kaman ñuña kima mitsu aín ñu 
ꞌinain shiti ꞌikën, usakin kamina mikaman ñuñuma ꞌitánun egipcio unibu atun 
ñu kupíi këira ꞌimainun upíi rabu a bikuanti ꞌain.

4  1 Atun ka usaka kixun sina nima ꞌianan ka ꞌën kakëxun kuatima ꞌikën 
—kixun ka Moisésnën kakëxa—. Usai ꞌi ka kiti ꞌikë: mimi ka nukën ꞌIbu 

chiki ra kë këma ꞌikë kiax kiti ꞌikën.
2  —¿Añu kara min mëkë numi tuinkë ax ꞌik? —kixun ka Nukën ꞌIbun 

ñuká këxa.
—Ënëx ka achúshi tsati ꞌikë —kixun ka Moisésnën kakëxa.
3 —Menu kamina min tsati niti ꞌain —kixun ka Nukën ꞌIbun kakëxa.
Kakëxun ka Moisésnën aín tsati menu niakëxa, nikë xëshi ka aín tsati 

achúshi runu ꞌinun ꞌiakëxa. Usai ꞌia isi ka. Moisés a ëbiani uri ki abákëxa, 
4 ꞌaínbi ka Nukën ꞌIbun Moisés kakëxa:

Éxodo 3 ,  4 96  



—Aín inan kamina min mëkënan tuinkin biti ꞌain.
Kixun kakë xuan Moisésnën aín inan bikëx́ëshi ka runu amiri bishi tsati 

ꞌiakëxa.
5  —Ënëx ka a iskian asérabi ka Nukën ꞌIbu mimi chiki ra këaxa kixun 

ꞌunánti ꞌikën, mitsun chai tiokë Abraham, Isaac ꞌimainun Jacob aín Dios ax ka 
mimi mëraxa kixun ka atun sinánti ꞌikën 6 —kixun ka Nukën ꞌIbun kakëxa—. 
Bërí kamina min mëkën min shikanu nanti ꞌain.

Kakëxun ka Moisésnën aín mëkën aín shikan ꞌain kutun mëu Diosan kakë‑
sa biokin atsí mia këxa, atsí mixun amiri bishi bitë kënkin iskëxbi ka aín mëkën 
an nami chëki mikë ꞌinsín shurun shuruanbu ꞌaish matsi uxuira iskësa ꞌiakëxa. 
7 Usa ꞌain ka Diosan kakëxa:

—Min mëkën kamina amiri bishi min kutun mëu atsí mi të kënti aín.
Kakëxun ka Moisésnën amiri bishi aín mëkën aín kutun mëu atsí mi të këan‑

këxa, atsín mixun bitë kënkin iskëxbi ka aín mëkën aín nami kama iskë sabi 
ꞌaish upí ꞌiakëxa. 8  Usokin ꞌimi tan këxun ka Nukën ꞌIbun kakëxa:

—A painmi ꞌakë ënë iskinbi asérabi ka kixun sinán kima ka bëtsi ñumi 
ꞌatë kën kë bë taira a iskin asérabi ka kixun sinánti ꞌikën; 9 ꞌaínbia usa ka kixun 
sinanan min kakëxun kuai sama tánkin ënë ñu rabë ́iskinbi usa ka kixun 
sinán kan kë bë tama kamina, ꞌumpax bakanua bixun menu chikuti ꞌain. Usakin 
ꞌumpax bakanua bikë a menu anpën ka kë xëshi ka imi ꞌiti ꞌikën.

10  —¡Uisati kaina ꞌë usakin kai ꞌën ꞌIbu! —Kixun ka Moisésnën Dios 
kakëxa—. ꞌËx banati ka tëira ꞌikën, ꞌëx usai banakë ax ka bëríra usai ꞌëx 
bana këma ꞌikën, usa ꞌain ka, an mi ñu mëëxunti ënëx bëríra usai ꞌiama ꞌaish 
usaibi banaia. Usa ꞌain kana ꞌëx banaibi upiti bana tima ꞌain. 11 ꞌAínbi ka 
Nukën ꞌIbun Moisés kakëxa:

—¿Uin kara uni anúan banati bana ꞌinánkëx? ¿Uinma ꞌën kana an bana‑
ñuma ꞌianan pabë, bëxuñu ꞌimianan an unikama an upíokin isnun ismikë a 
ꞌain? 12  Usa ꞌain, kamina kuanti ꞌain, ꞌën kana Egipto menuax bana këbë mibë 
ꞌixun, usakinmi kati bana mi ꞌunán miti ꞌain.

13 Ësokin katë kën kë xunbi ka Moisésnën munuma banakin kakëxa:
—¡Uisati kaina ꞌën ꞌIbu ꞌixun bëtsi uni xutiman!
14 Ësakian kakëxbi ami nishkin ka Nukën ꞌIbun Moisés kakëxa:
—¡Anu ka min xukën, Aarón sacer dote levita uni ax ꞌikën! ꞌËn kana ꞌunan 

ax ka upiti banaia, an ka upiti banakin uni kuëëmia, usa ꞌaish ka anumi ꞌikë 
anuax mibë mëra nankin mi isi ꞌitsaira kuëënti ꞌikën. 15 Usa ꞌain kamina abë 
banakin kamabi ꞌën mi kakë bana kama ñuixunti ꞌain; usa ꞌain kana ꞌëx abë 
ꞌianan mibë ribi unikama kaimi bana këbë mi rabëbë ꞌiti ꞌain, usa ꞌixun ka 
mi ñuikin an unikama kati ꞌikën, ꞌën kana usakian ñukama ꞌanun ꞌunán miti 
ꞌain. 16  Min kamina abë banakin Aarón ꞌëxbi abë bana kësa ꞌinun kati ꞌain, 
usa ꞌixun ka Aaró nënbi kamabi bana minmi ñuixunkë kamabi unikama kati 
ꞌikën. 17 Usa ꞌain kamina min tsati bibiani kuan tan këxun anunbi ꞌën mi ꞌanun 
kakë usakinbi, atun uínsa ranbi isama ñukama a isia rakuëë́ kantanun ꞌati 
ꞌain.

Moisés Egipto menu kuantëkëan bana
18  Usa ꞌain ka Moisés aín kuku Jetró ꞌikëbi Reuel kakin ribi anëkë aín 

xubunu kuan të këan këxa, kuanxun ka aín kuku kakëxa:

—ꞌË kara mina Egipto menu kuan të kën tanun xutima ꞌain. ꞌËn aintsi ꞌibu‑
kama kara anu tsótaxa kana isi kuain sa tanin.

—Usa kian kakëxun ka aín kuku Jetrónën asábi ka usa ꞌain kamina bërúanx 
kuan tan këxun isi kuanti ꞌai —kixun kakëxa.

19 Usa ꞌain ka amiri bishi Nukën ꞌIbun Moisés Madián menuxun kakëxa:
—Kamina Egipto menu kuan të kënti ꞌain, ax mi ꞌakatsi ꞌia unikamax ka 

kamáxbi këñúaxa.
20 Usakian kakëxun ka Moisés aín xanu ꞌimainun aín bëchi kë kama burronu 

ꞌaru biani Egipto menu kuan këxa. Kuani ka aín tsati anúan Diosan ꞌami këxun 
bëtsi ñu ꞌakë a buani kuan këxa. 21 Usa ꞌain ka Nukën ꞌIbun Moisés bërá mabi 
kakë ꞌiakëxa:

—Egipto menu bëbaxun kamina ꞌën mi, ꞌanun kakë ñukama ꞌapu faraónën 
ismainun an iskëma ñu min tsati anun ꞌën mi kakë sa biokin ꞌati aín. ꞌËn kana 
ꞌapu faraó nëan min kakë xunbi kuai sa ma tankin aín sinan irua rakin Israel 
unibu kuan tanun xuxunma ꞌanun ꞌimiti ꞌain. 22  Usa ꞌain kamina ꞌë ñuikin, 
faraón kati ꞌain: Ësai ka Nukën ꞌIbu kiaxa: Israel unibunëx ka ꞌën rëkuëń 
bëchi kësa ꞌikën, usa ꞌikë kana atu nuibatin. 23  ꞌËn kana ꞌën unika mami ꞌë 
rabia kuan tanun xunun mi kan; ꞌaínbi kamina min kuan tanun atu xukëma 
ꞌain, usa ꞌain kana ꞌën min rëkuëń bëchikë bama miti ꞌain.

24 Usakian Diosan kakëx ka Moisés aín xanu ꞌimainun aín bëchikë kamabë 
anun Egipto menu kuankë bain kuan këxa, kuan baiti ka anua ꞌuxti anu bërúa‑
këxa, bërúkë ka ami mërakin a ñantan anua ꞌikë anuxun Nukën ꞌIbun Moisés 
ꞌakatsi ꞌiakëxa ain bëchikë Guersón kakë abá an kakë sa biokin aín nëtokë ñu 
maxaka tëakin ꞌunánti okëma kupín. 25 Usa ꞌain ka Séfo ranën achúshi maxá 
xëtokë bikin anun aín tuákën nëtokë ñu maxaka tëakëxa; tëakinshi ka aín 
tuákën nëtokë ñu maxaka tëakë anun aín taënu tati kakin Moisés kakëxa: Mix 
kamina asérabi ꞌën bënë ꞌain, usa ꞌikë kana bamati ꞌikëbi mi iëḿia.

26 Usa ꞌain ka Nukën ꞌIbun Moisés kuan tanun kixun ëankëxa. Ën këbë ka 
Séfora kiakëxa, Moisés ënëx ka ꞌën aintsi ꞌibu ꞌikëbi ꞌën bikë ꞌikën, usa ꞌikë 
kana bamati ꞌikëbi iëḿian.

27 Usakian ꞌamainun ka Nukën ꞌIbun Aarón ësokin kakë ꞌiakëxa: Anu uni 
ꞌikëma menu kuan tan këxun kamina Moisés aia mëra nan kini kuanti ꞌain kixun 
kakë ꞌiakëxa. Usakian kakëx ka Aarón Diosan bashi kakë anua Moisésbë mëra‑
nani kuan këxa. Kuanxun ka anua mërakin bëtsu ku kakin biakëxa. 28  Abë 
mëra nan tan këxun ka Moisésnën Aarón usakin kanuan Nukën ꞌIbun kakë bana‑
kama ñuixunkin kakëxa, kanan ka usakian unin iskëma chaiira ñu ꞌatia Diosan 
kakë akama ribi ñuixunkin kakëxa. 29 Usakin ñuixun biani ka a rabë taxbi anuax 
kuan tankëx Israel kama aín kushibu kamabë timëákëxa, 30 timëx́un ka Aarónën 
usakian Nukën ꞌIbun Moisés kakë bana kama ñuixuan këxa, ñuixunkin ka usakin 
ꞌanúan Diosan kakë sa biokin atun iskëma ñukama kamabi unían istánun ꞌakëxa.

31 ꞌAia iskin ka Israel unikaman asérabi ka kixun sinán këxa. Sinánkin ka 
Nukën ꞌIbun ka nux ꞌaisa mairai tëmë raia isaxa kixun sinán kan këxa, sinani 
ka aín bëmá nanën memi bëtiki tsóbukin Dios rabi kan këxa.

Moisés ꞌimainun Aarón Egiptonu ꞌikë ꞌapu faraónbë bana

5  1 Usakin unikama katankëx ka Moisés ꞌimainun Aarón, ꞌapu faraónbë 
banai kuan këxa:

—Kuanxun ka ësai ka Israel unikaman Dios kiaxa kixun kakëxa: ꞌËn 
unikama kamina anu uni ꞌikëma menu kuan xuan achúshi fiesta ꞌakin ꞌë rabi‑
tanun xuti ꞌai kixun mi kanun ka ꞌë kaxa kixun kakëxa.

2  ꞌAínbi ka faraónën kakëxa:
—¿Ui kara min ꞌIbu ax ꞌik? ¿ꞌËn karana an kakëxun aín bana tankin israel 

unikama kuan tanun xuti ꞌain? ¡ꞌËn kana min ꞌIbu ꞌuna niman, usa ꞌain kana 
israel unikama kuan tanun xutima ꞌain!

3  Usakian kakëxun ka a rabëtan kakëxa:
—Usama ka ax ka hebreo unikaman Dios ꞌikën, usa ꞌaish ka numi chiki‑

ra këaxa; usa ꞌain kana nuna anu uni ꞌikëma menu kuanti ꞌain, ax ka rabë ́
ꞌimainun achúshi nëtë ꞌikiani kuanti ꞌikën, anuxun kana nuna nun ꞌIbu Dios 
ñuina rëtan këxun xaro xunti ꞌain, usakin ꞌaxun kë xuma ka nukama ꞌinsínan 
këñu mianan bëtsi unikaman nubë ꞌaka nankin këñunun nu ꞌamiti ꞌikën.

4 ꞌAínbi ka Egipto menu ꞌikë ꞌapun Moisés ꞌimainun Aarón kakëxa:
—¿Uisa kupín kaina min unikama aín tëëti ëmitisa tanin? ¡Abi kamina 

mitsun ñu mëëti ënkinma ꞌati ꞌain, kixun ka faraónën kakëxa!
5 Ësakin ribi ka faraónën amiri bishi katë këan këxa:
—Bërí ka ënë menu ꞌaisa maira Israel unibu ꞌikën, ¿Min kaina atun tëëti 

ëmitisa tanin?
6 A nëtënbi ka faraónën an bërúanxun unikama ñu mëëmikë ꞌimainun, an 

ñu mëia bërúankë aín ꞌapu kama ësokin kakëxa:
7 —Bërí kamina Israel unikama ladrillo ꞌati me tëikëñun mëskuti basi 

ꞌinán tima ꞌain, atun ꞌakë sabi okían ꞌanun. Kamina kuan tan kë xuan atúnbi 
basi binun kati aín. 8  ꞌAínbi kamina atun ꞌakë sabi okían uiti ꞌitsa kara ꞌaia, 
ati ꞌitsabi bërí ꞌanun atu ꞌamiti ꞌain. Achúshi ladril lo rabi ka sënë ma mi‑
tima ꞌikën, a unikamax ka chikish ꞌikën, usa ꞌaish ka atux munuma banai 
kuënishi kia: Nukën ꞌIbu Dios rabikin ñuina rëxun xaro xuni kuan tanun 
kamina nu xuti ꞌain kiax ka kikania. 9 Usa ꞌain kamina a unikama mitsun 
ꞌakë sa maira okin bërí tëmë ra mikin ñu mëëmiti ꞌain; usokin ꞌakëxun ka ñu 
mëëkin uisa bana kara kuatia abi asérabi ka a bana ꞌikë kixun sinán tima 
ꞌikën.

10 Ësokian ꞌapu faraónën kakëx ka an ñu mëia bërúankë unikama ꞌimainun 
aín kushi kama, ax unikama kai kuan këxa:

—Kuanxun ka kakëxa, ꞌapu faraónën ka bërí ladrillo ꞌati basi mitsu ꞌinan‑
xuma ꞌanun nu kaxa. 11 Usa ꞌain kamina bërí kuan tan këxun mitsúnbi uinua 
kaina mërai anua basi biti ꞌain. ꞌAínbi kamina mitsun ꞌakë sabi okin uiti ꞌitsa 
kara mina atu ꞌaxun ꞌinanin ati ꞌitsa ladril lobi ꞌaxun achú shi rabi sënë ma mi‑
kinma ꞌinánti ꞌain.

12  Ësakian kakëx ka Israel unibu Egipto meka manu kuani basi bari abísa‑
këxa, abís tan këxun ka basi paxa basi chushikë, ꞌakë sa ribi okin ꞌati biakëxa. 
13-14  Usakian ꞌaia ka kamabi nëtën an ñu mëia bërúanti faraónën nankë 
unikaman bënëḱin, uiti ꞌitsa kara basi ꞌinán këxun ladrillo ꞌaia ati ꞌitsabia 
ꞌanun ꞌamia këxa, ꞌimainun ka Israel unibunën kushi kama mëëkin kakëxa:

—¿Uisa ꞌixun kaina imëíshibi ꞌaíma ꞌión xunbi bërá mami basi ꞌinán këxun 
ꞌakankë ati ꞌitsabi ladrillo mitsun ꞌaka niman?

15  Usakin atun ꞌakëxun ka Israel unin kushi kaman anu rikianxun ꞌapu 
faraón kakan këxa:

—¿Uisa kupín kaina mix ꞌapu ꞌixunbi an mi ñu mëëxunkë unikama ꞌikëbi 
nu usokin ꞌain? 16 Bërí ka basi nu ꞌinan ki mabi, ladrillo ꞌanun kixun bënëanan 
nu mëia. ¡Usakin ka min unikaman nu ꞌaia!

17 ꞌAínbi ka faraónën kakëxa:
—Mitsux kamina asérabi chiki shan tapun buira ꞌain. Usa ꞌaish kamina 

mitsun nikë nuaxbi kin: Nukën ꞌIbu kana nuna ñuina rëtan këxun xarokin rabi 
kuanti ꞌain kiax kikanin. 18  ¡Kamina mitsun tëti nubi rikianti ꞌain! Bërí kana‑
nuna mitsu basi ꞌiná niman, usa ꞌaínbi kamina bërá mami ꞌinan kësa ati ꞌitsabi 
ladrillo ꞌaxun ꞌinánti ꞌain kixun ka kakëxa.

19 Usakian kakëxun ka Israel an ñu mëëmikë aín kushi kaman tëiira iskin 
sinán këxa: Uisaxun kara nuna ladrillo ꞌitsa mashi ꞌanun kakima bërá manu 
ꞌakë ꞌati ꞌitsabi achúshi nëtën ꞌanun kakëxun ꞌati ꞌai kixun. 20  Usakin ꞌapu 
faraónën kakëx chiki kinbi ka Israel unibunën kushi kaman Moisés ꞌimainun 
Aarón ëman xuan kain këxun mëra këxa, 21 mërakin ka atun kakëxa:

—Nukën ꞌIbun ka nuka mami ꞌakë sa ribi okin mi ꞌatima oti ꞌikën. Mi rabëtan 
ꞌucha kupín ka faraón ꞌimainun ꞌain unikama xuamati numi nishkin nukama 
ꞌaisa tania. Mitsúnbi kamina usakian nu ꞌanunbi anu kuanxun faraón kan, usa 
ꞌain ka atun usakin nu ꞌaia.

Moisés Diosbë bana
22  Usa ꞌain ka Moisésnën Nukën ꞌIbu abë banakin kakëxa:
—ꞌËn ꞌIbu, ¿Uisa kupín kaina min unikama ꞌatima oin? ¿Uisoti kaina min 

atunu ꞌë xuan? 23  ꞌËn kana anu uxun mi ñuikin ꞌë mi kakë bana kama faraón 
ñuixuan, usa ꞌaínbi ka an bëríbi min unikama ꞌatima oti ënkëma ꞌikën, usa 
ꞌaínbi kamina min atu ꞌiëmi nuxun uisa ñubi ꞌaxun këma ꞌain.

6  1 Usai kia ka Nukën ꞌIbun Moisés kakëxa:
—Bërí kamina uisakin karana ꞌapu faraónën kuëën ki mabi ꞌën 

kushinbi ꞌami këxun mitsu xunun ꞌami isti ꞌain, usa ꞌaínbi kana anbia mitsu 
aín menua xunun sinán miti ꞌain; usa ꞌain ka, anbi mitsu ënuax kamina kuanti 
ꞌain kixun kati ꞌikën.

Diosan Moisés amiribishi kuëntëkëan bana
2  Amiri bishi ka Diosan abë banakin Moisés katë këan këxa:
—ꞌËx kana min ꞌIbu ꞌain. 3  Usa ꞌikë ka min chai tiokë Abraham, Isaac 

ꞌimainun Jacob akaman ꞌëx kana kamabi kushiñu Dios a ꞌai kixun ꞌunán‑
këxa, ꞌaínbi kana asérabi ꞌën anëira a atu ꞌunán miama ꞌain: ꞌËx kana min 
ꞌIbu a ꞌain. 4  Usa ꞌixun kana këñu tima okin achúshi ñu atu ꞌaxuan, ꞌakin 
kana Canaán kakë me a ꞌiná nuxun atu kakën, ax ka anu paian bëtsi menu 
ꞌikë unikama ꞌikësai ꞌitsama baritia anu tsóa a ꞌiakëxa. 5 Usa ꞌain kana Israel 
unikamax bërí ꞌitsaira tëmë raia ꞌunan, ꞌimainun ka egipcio unibunën ñu 
mënun ubíokin ꞌamia, usa ꞌain kana ꞌën unika mabë mënio nani kia a sinan. 
6 Usa ꞌain kamina Israel unibu anu kuanxun kai kuanti ꞌain, ꞌëx min ꞌIbu ꞌixun 
kana tëmë ra mi kian ñu mëëkë anua chikínti ꞌain. Usa ꞌain kana ꞌaisa maira 
egipcio unibunën ñu mëëmikin tëmë ra mikë anua chikínti ꞌain; ꞌimainun kana 
ꞌën kushi atu ismikin ꞌëx upí ꞌixun mitsu ꞌakë sa maira okin atu tëmë ra miti 
ꞌain; 7 tëmë ra mianan kana mi kamaxmi ꞌën uni ꞌikë mitsu iëḿiti ꞌain, ꞌëx kana 
mikaman Dios ꞌain. Usakin ꞌakë bëtan ka ꞌëx kana mitsun ꞌIbu Dios ꞌain kixun 

ꞌunánti ꞌikën, usa ꞌain kana ꞌën egipcio unibu nëan amiri bishi tëmë ra mikin 
ñu mëëmi të kën tima okin mitsu ꞌimiti ꞌain. 8  Usa ꞌain kana a me ꞌiná nuxun ꞌën 
Abraham, Isaac ꞌimainun Jacob akama ká me mitsu nanbi ꞌinun ꞌinánti ꞌain. 
ꞌËx kana mitsun ꞌIbu ꞌain.

9 Ësokian kakëxun ka Moisésnën usakian Diosan kakë bana kama israel 
unikama ñuixuan këxa, ñuixun kë xunbi ka ꞌaisa maira ñu mëi atsanxun aín 
bana kuai sama tankan këxa. 10  Usai ꞌikan kë bëtan ka Nukën ꞌIbun Moisés 
kakëxa:

11 —Anu kuanxun kamina Egip tonu ꞌikë ꞌapu faraón Israel unikama kuan‑
tanun xunun kai kuanti ꞌain.

12  ꞌAínbi ka Moisésnën Nukën ꞌIbu katë këan këxa:
—Uisa xunbi ka israel unibunën ꞌën kakëxun ꞌën bana kuai sa ma tania; 

¿uisaxun kara ꞌën kakëxun faraónën kuati ꞌikën, ꞌëx upitira banakë unima 
ꞌain ꞌën bana kuati ꞌik?

13 Ësokin katan këxun ka Nukën ꞌIbun Moisés ꞌimainun Aarón israel unibu 
kanan, faraón kata bakin katánun kixun xuakëxa, Diosan ka asérabi un kaxa 
nun kana nuna israel unibu egipcio me ënua chikínti ꞌai kixun.

Moisés ꞌimainun Aarón Diosan kuëan ñuikë bana
28  Anúan abë Egipto menuax banakë a nëtën ka Nukën ꞌIbun Moisés, 

29 kakëxa:
—ꞌËx kana min ꞌIbu ꞌain. Usa ꞌain kamina Egip tonu ꞌikë ꞌapu faraón, ꞌën mi 

kakë kamabi bana kama ñuikin kati ꞌain.
30 ꞌAínbi ka Moisésnën katë këan këxa:

—ꞌËn ꞌIbu, ꞌëx kana upitira banakëma uni ꞌain, usa ꞌikë kara, ¿Uisaxun 
kara faraónën ꞌën kakëxun ꞌën bana kuati ꞌik?

7  1 Usa ꞌain ka Nukën ꞌIbun Moisés katë këan këxa:
—Ka kuat, ꞌën kana mi ꞌësa ribi ꞌixunmi Egip tonu ꞌikë ꞌapu faraónën 

ismainun ñu ꞌanun mi kain, ꞌimainun ka min xukëń Aarón mix kikësa ꞌitanun 
banati ꞌikën. 2  Min kamina min xukëń Aarón ꞌën mi kakë so kinbi kati ꞌain; 
usakinmi kakë xuan an kakëxun ka faraónën Israel unikama ꞌain menuaxa 
chiki tanun kati ꞌikën. 3 ꞌAínbi kana ꞌën faraón kakë xunbi kuai sama tankin aín 
nuitu irua ranun ꞌimiti ꞌain, ꞌimainun kana uínsa ranbi atun iskëma ꞌitsaira ñu 
a isia atux rakuët́i Egipto menu ꞌimiti ꞌain. 4 Usakinmi kakë xunbi ka faraónën 
kuai sama tankin mitsu xutima ꞌikën. ꞌËnbi kana usaía ꞌinun ꞌimiti ꞌain, usa 
ꞌain kana ꞌaisa maira atun iskëma ñu ꞌën kushínbi Egipto me ënu ꞌakin atu 
ꞌatima ꞌoti ꞌain, usa atu okin kana ënë menua Israel unikama aín kushi kaman 
suntáru chikín biankin uankësa usaribi okin buánti ꞌain. 5  Usakin kana ꞌën 
kushi Egip tonu ꞌikë unikama ismiti ꞌain, usa ꞌixun kana Israel unikama 
chikínti ꞌain, usakin ꞌën ꞌakë bëtan ka ꞌëx kana asérabi Mitsun ꞌIbu ꞌai kixun 
atun ꞌunánti ꞌikën.

6 Usakin ka Moisés ꞌimainun Aarónën Nukën ꞌIbun kakë sa biokin ꞌakëxa. 7 Usa 
ꞌain ka a nëtëán ꞌapu faraónbë banai kuankë anu, Moisés ochenta bari tiañu 
ꞌiakëxa, ꞌimainun ka Aarón axribi ochenta ꞌimainun tres bari tiañu ꞌiakëxa.

Aarónën tuinkë tsati ñui kikë bana
8  Usa ꞌain ka Nukën ꞌIbun Moisés ꞌimainun Aarón kakëxa:

9 —Faraó nëan, unin ꞌakëma ñu achúshi ꞌanun kakëxun kamina Aarón aín 
tsati bikian faraónën ismainun menu ninun kati ꞌain, kakë xuan menu nikëx 
ka achúshi runu ꞌiti ꞌikën.

10  Usakian Nukën ꞌIbun kakëx ka Moisés ꞌimainun Aarón ꞌapu faraón isi 
kuan këxa, kuanxun ka ësakin kakëxa, ꞌën kana Diosan a ꞌanun ꞌë kakë sa‑
biokin ñu ꞌain: Ësakin faraón kakin ka Aarónën aín unibunën ismai nunbi 
menu aín tsati niakëxa, nikë xëshi ka achúshi runu ꞌinun ꞌiakëxa. 11 Usakian 
ꞌakë bëtan ka ꞌapu faraónën ribi an ñu tankë ꞌimainun an ñu ꞌunánkë aín 
unikama kuënxun usari bi kinsa ꞌanun kixun ꞌamia këxa: 12  ꞌami këxun ka atún‑
ribi achúshi achúshi unin aín tsati menu niakëxa, nikëx ka achúshi achúshi 
tsatix runu ꞌiakëxa. Usokin ꞌaiabi ka Aarónën tsati runukë an ñu ꞌunánkë 
ꞌimainun an ñu tankë unikaman tsati runukë a éakëxa. 13  Usa ꞌoia iskinbi ka 
faraónën aín sinan irua rakin, Nukën ꞌIbun Moisés ꞌimainun Aarón kakë sa‑
biokin aín bana kuai sa ma tan këxa.

ꞌUmpax imi ꞌiá bana
14 Usakin ꞌakë inúkë ꞌain ka Nukën ꞌIbun abë banakin Moisés kakëxa:
—Egip tonu ꞌikë ꞌapu faraónën ka aín sinan irua rakin ꞌën uni Israel kama 

kuan tanun xuisa ma tania. 15 ꞌAínbi kamina imëíshi pëka ra këma ꞌaínshi kuan‑
tan këxun, Nilo kakë baka kuëbíxun kaini kuanti ꞌain, kuankin kamina min 
tsati axa runuë xankë abi buani kuanti aín. 16 Anuxun kamina faraón mërakin 
ësakin kati ꞌain: hebreo unibunën ꞌIbu ꞌianan aín Dios an ka ësakin min 
kanun ꞌë kaxa: ꞌËn unikama kamina anu uni ꞌikëma menu kuan tan kë xuan 
ꞌë rabi tanun xuti ꞌain. ꞌAínbi kamina bëríbi min an kikë sokin ꞌaisama tanin. 
17 Usa ꞌain ka, Nun ꞌIbu kiaxa: Bërí kamina min ꞌunánti ꞌain, ꞌëx kana Nukën 
ꞌIbuira ꞌai kixun. ꞌËn tsati ꞌën tuinkë ënën Nilo kakë baka rish ki kë bëishi ka 
ꞌumpax imi ꞌiti ꞌikën. 18  Usaia imi ꞌikëbë ka bakanu ꞌikë ñuina kama këñuti 
ꞌikën, usai ꞌikëbëa baka pisi këbë ami kuín sakin ka egipcio unikaman ꞌumpax 
xëatima ꞌikën.

19 Usakin kanan ka ësokin ribi Nukën ꞌIbun Moisés kakëxa:
—Aarón kamina aín tuinkë tsati bikian manámi okin anun sanan bë kinkin 

kamabi Egipto menua ꞌikë baka, xëxá ꞌimainun ꞌian uinu kara ꞌumpax ꞌikë 
axbia xëati sama imi ꞌitánun ꞌanun kati ꞌain. ¡Usakian ꞌakë bëshi ka anu ꞌumpax 
nanti i ꞌanan maxá ꞌakë akamanu nankë ꞌumpax kamáxbi imi ꞌiti ꞌikën!

20 Usakian Nukën ꞌIbun kakëxun ka Moisés ꞌimainun Aarónën an kakë sa‑
biokin ꞌakëxa. ꞌAkian Aarónën aín tsati birukin anun baka rish ki kë bëishi ka 
ꞌumpax faraón ꞌimainun aín unikaman ismai nunbi imi ꞌiakëxa. 21 Usai ꞌikëbëa 
bakanu ꞌikë ñuina kama këñú këbë ka ꞌumpax pisia këxa, usai ꞌia ka egipcio 
unibunën xëati sama ꞌikë ꞌumpax xëama ꞌikën. Usaia ꞌikëbë ka kamabi Egipto 
menu ꞌikë ꞌumpax imi ꞌiakëxa.

22  Usakian ꞌakë bëtan ka egipcio unibu an ñu tankë ꞌimainun an ñunshinan 
kushin ñu ꞌakë a unika man ribi usaribi okin ꞌakëxa, ꞌakë bëtan ka faraónën aín 
sinan irua rakin Moisés ꞌimainun Aarónën kakë xunbi Nukën ꞌIbun kakë sokin 
aín bana kuai sama tankëxa. 23  Usakian ꞌaia isíbi ka faraón aín xubunu atun 
ꞌakë ñu asérabi ka ënë ñukama ꞌikë kixun sina nima kuan këxa, 24 usai ꞌikë‑
bëtan ka kamabi egipcio unibunën Nilo kakë baka kuëbí anua ꞌumpax biti upí 
kini ꞌakëxa, bakanu ꞌikë ꞌumpax kama xëati sa maira ꞌain.

ꞌAshá ꞌaisamaira ꞌiá bana
25 Usai ꞌian ka mapai achúshi ꞌimainun rabë ́nëtë ꞌinu kë bëtan Nukën ꞌIbun 

amiri bishi ꞌumpax imi ꞌikë a nëtëḿiakëxa.

8  1 Nukën ꞌIbun ka Moisés kakëxa:
—Anu kuanxun kamina ꞌapu faraón kai kuanti ꞌain: Ësai ka Nukën 

ꞌIbu kiaxa: ꞌËn unikama kamina ꞌë rabia kuan tanun xuti ꞌain. 2  Min xukë bë-
tama kana ꞌën atu ꞌatima okin kamabi Egipto me tsitsi ruia ꞌuakamë ꞌëotanun 
ꞌashá ꞌimiti ꞌain kixun mi kanun ka ꞌë kaxa. 3  Usa ꞌain ka Nilo kakë baka 
kubini sëë ꞌi kuka ki këbë anuax ꞌuáti ꞌashá chikiti këñurui, anu mix ꞌikë ꞌapun 
xubu anubi atsini, anumi ꞌuxkë anubi atsínti ꞌikën, atsíanan ka min unikaman 
xubu nu ribi atsini kamabi unin xubu nu ribi atsíanan ka anuxuan pán ꞌakë 
anubi atsínti ꞌikën. 4 Usai ꞌika minubi këñu ruanan, an mi ñu mëëxunkë min 
uni kama nubi ꞌiruanan a ëmanu ꞌikë unika ma nu ribi ꞌashá këñu ruti ꞌikën.

5 Ësokin ka Nukën ꞌIbun Moisés kakëxa:
—Aarón kamina baka kamami sanankin tsatin xëxá ꞌimainun ꞌian 

akamami okin ribi sananun kati ꞌain, usokëbë ka kamabi Egipto me tsitsirui 
ꞌashá anuax chikiti ꞌikën.

6  Usakin kakë xuan Aarónën Egip tonu ꞌikë baka ka mami okin aín tsatin 
sanan këbë ka baka ka ma nuax ꞌaisa maira ꞌashá chikíkin kamabi Egipto me 
tsitsi rua këxa. 7 Usakian ꞌakë bëtan ka, an ñunshinan kushin ꞌami këxun ñu ꞌakë 
unika man ribi usaribi okin, ꞌakëbë ka ꞌaisa maira ꞌashá Egipto menu ꞌiakëxa. 
8  Usai ꞌikë bëtan ka faraónën Moisés ꞌimainun Aarón kamia këxa, kami këxa 
aia ka:

—Mitsun ꞌIbu kamina nun menua unikë ꞌashá ënëa nëtë minun ñukáti ꞌain, 
usakin mi ꞌakë bëtan kana ꞌën min unikama mitsun ꞌIbu rabikin ñuina xaro‑
xuni kuan tanun xuti ꞌain.

9 Ësokian kakëxun ka Moisésnën ꞌapu faraón kakëxa:
—ꞌË kamina uínsaran karana ꞌën Dios mi ñuká xuanan, kamabi an mi 

ñu mëëxunkë unikama ꞌimainun min ꞌaintsi kamanua ꞌanan min xubunua 
nëtëḿikin baka nushi ꞌashá ꞌiminun kati ꞌain. 10 —Imëíshibi kamina nëtëḿiti 
ꞌain —kixun ka faraónën kakëxa.

Kakëxun ka Moisésnën kakëxa:
—Usa kian ꞌakë bëtan kamina ꞌunánti ꞌain, an nun Diosan ꞌakë sa ribi okían an 

ñu ꞌakë bëtsi Dios ka ꞌaíma ꞌikë kixun ka Moisésnën kakëxa. 11 Usa ꞌain ka ꞌaisa‑
maira ꞌashá ax min ꞌikë nuax nëtët́i baka nushi kuanti ꞌikën. Usai ꞌi ka mi ubioima 
ꞌianan, an mi ñu ꞌaxunkë unikama ꞌimainun min aintsi ka ma ribi ubio tima ꞌikën.

12  Usai bana tankëx ka Moisés ꞌimainun Aarón anua ꞌapu faraón ꞌikë xubu‑
nuax chikí kiani kuan këxa. Kuanxun ka Nukën ꞌIbu abë banakin minmi ꞌapu 
faraónën ëmanu xukë ꞌashá kamina nëtëḿiti ꞌai kixun kakëxa. 13  Usakin 
kakëxun ka Nukën ꞌIbun Moisésnën ñuká kë sabi okin ꞌakëxa, ꞌakëx ka ꞌashá 
xubu ka manu ꞌikë ax me mënío kënu këñu mainun ka ninubi këñua këxa. 
14  Këñutia ka anu ꞌikë unikaman ꞌashá timëkin bukuan këxa bukunkëx ka 
ꞌaisa maira ꞌashá bamakë ax kamabi a menuax xëisamai pisia këxa. 15 Usakin 
ꞌaia isi aín sinan asábi tani kuëën kinbi ka faraónën, aín sinan atiainra irua‑
rakin Moisés ꞌimainun Aarónën kakë xunbi kuai sa ma tankin Nukën ꞌIbun 
Diosan kakë sa biokin Israel unikama xuisa ma tan këxa.

Diosan ꞌimikëxa ꞌaisamaira sëbë ꞌia
16 Usa ꞌain ka Nukën ꞌIbun Moisés kakëxa:
—Aarón kamina kati ꞌain, aín tsatian me kupúkë niru tanun rish kinun 

usakian ꞌakëbë ka anuax ꞌaisa maira sëbë Egipto menu uniti ꞌikën.
17 Usakin ka ꞌakëxa. ꞌAkin ka Aarónën aín tsatin me kupúkë rish kia këxa, 

usokin ꞌakëx ka kamabi me kupúkë Egipto menu ꞌikë ax sëbë ꞌikin uni ꞌanan 
ñuina ka ma r ibi piakëxa. 18  Usa ꞌoia iskin ka an ñunshinan ꞌami këxun ñu 
ꞌunánkë unikama atún ribi usaribi okin ꞌakatsi kixun ꞌakinbi ꞌaka ma këxa. 
ꞌAkas ma mainun ka sëbën unikama aín ñuina ꞌara ka kë kama këñunbi piakëxa. 
19 Usa ꞌain ꞌaka makin an ñu ꞌunánkë unikaman ꞌapu faraón kakëxa:

—¡Ënëx ka Diosan aín kushin ꞌakë ñu ꞌikën! ꞌAínbi ka faraónnën aín sinan 
irua rakin, Nukën ꞌIbun kakë sa biokin kuai sama tankëxa.

Diosan ꞌimikëx chipë ꞌaisamaira ꞌiá
20 Ësokin ka Nukën ꞌIbun Moisés kakëxa:
—Imëíshi ka pëka ra këma ꞌaínshi faraón bakanu kuania, usa ꞌain kamina 

mixribi pëka ra këma ꞌaínshi niru kiani kuanxun kai kuanti: Ësai ka Nukën ꞌIbu 
kiaxa: ꞌËn unibu kamina ꞌë rabia kuan tanun xuti aín. 21 Min kuan tanun xukë-
bë tama kana ꞌën chipë mi ubionan, min unikama ꞌimainun min xubu ka manu 
xuti ꞌain. Usokin ꞌimikëx ka egipcio unibunën xubu kama ꞌaisa maira chipën 
nutú ruti ꞌikën, usakin ꞌai ka menubi chipë ꞌaisa maira ꞌiti ꞌikën. 22  ꞌAínbi ka 
anua ꞌën uni Israel kama ꞌikë Gosen kakë me anu añu ñubi ꞌaíma ꞌiti ꞌikën. Usa 
ꞌain ka anu achúshi chipë rabi ꞌaíma ꞌiti ꞌikën. Usaia ꞌikë bëtan kamina ꞌunánti 
ꞌain ꞌëx kana asérabi min ꞌIbu kushiira ënë menu ꞌai kixun. 23  Ësokin kana 
imëíshibi ꞌati ꞌain. Usakin ꞌën unikama ꞌaki mabi kana min unikama usakin 
ꞌati ꞌain.

24 Usakin ka Nukën ꞌIbun ax kiása biokin ꞌakëxa, ꞌakin ka chipë nëtë kuin 
tunan iskësa kuatsinia utanun ꞌimia këxa, ꞌimikëx ka ꞌapu faraónën xubunu 
irapain tsitsirui atsían këxa, atsíanan ka an ñu ꞌaxunkë unikama aín xubu nu‑
ribi atsían këxa, atsíanan ka kamabi egipcio unikaman mebi tsitsirui ukin ka. 
Chipën kamabi Egipto me ñuñuma ꞌitánun tsitsi rukë ꞌiakëxa.

25 Usai ꞌia iskin ka faraónën Moisés ꞌimainun Aarón kamia këxa kami këxa 
aia ka kakëxa:

—Mitsun Dios ñuina rëxun xaro xunkin rabi kamina kuanti ꞌain, ꞌaínbi 
kamina nun me ëbiani chikí tima ꞌain.

26 Ësai kia kuakin ka Moisésnën kakëxa:
—Usakin nun ꞌakëxbi ka upí ꞌitima ꞌikën, nun Dios rabi kinu nun ꞌakë ñuina‑

kama ax egipcio unikaman iskëx upíira ꞌiti ꞌikën. Usakinnu nun atun rabikë 
ñuina xaroia iskin ka egipcio unikaman, nukama ꞌën sinán këxun maxaxan 
rëti ꞌikën. 27 Usa aín kana nuna anu uni ꞌikëma menu rabë ́ꞌimainun achúshi 
nëtë ꞌikiani kuanti aín, usai anu kuan tan këxun kana nuna ñuina ꞌatan këxun 
xarokin nun ꞌIbu Dios, an nu usakin ꞌanun kakë sa biokin ꞌai kuanti ꞌain.

28  Ësakin ka faraónën Moisés kakëxa:
—Anu uni ꞌikëma menu kuan tan këxun kamina ñuina rëtan këxun min Dios 

rabi kuanti ꞌain, ꞌaínbi kamina ꞌuraira kuan tima ꞌain. ꞌImainun kamina ꞌëribi 
ñuká xunti ꞌain.

29 Usakian kakëxun ka Moisésnën kakëxa:
—ꞌËx ënuax chiki kian kinshi kana ꞌën Nukën ꞌIbu imëíshibi chipë minua 

nëtëḿianan, an mi ñu ꞌaxunkë unikama ꞌimainun min ëmanu ꞌikë unika‑
ma nua ribi chipë nëtë minun kati ꞌain, ꞌaínbi kamina amiri bishi paránxun 
Israel unikama aín Dios rabi kuain sama okin bërun të kën tima ꞌain, usa ꞌain 
kamina Israel unikama Nukën ꞌIbu rabikin ñuina xaro tanun xuti ꞌain. 30 Usai 
bana tankëx faraónën xubu nuax chikixun ka Moisésnën Nukën ꞌIbu ñuká‑
këxa, 31 ñuká këxun ka Nukën ꞌIbu Moisésnën ñuká kë sabi okin chipë faraón 
ꞌimainun an ñu mëëxunkë unika ma nua ribi nëtëńun chipë ꞌimia këxa. 32  ꞌAínbi 
ka usa oia iskinbi faraónën aín sinan irua rakin Israel unikama kuan tanun 
ëinsama tankëxa.

ꞌArakakë ñuinakama Egipto menuax këñua

9  1 Usa ꞌain kamina faraón isi kuanti ꞌain kixun ka Nukën ꞌIbun Moisés 
kakëxa:

—Kuanxun kamina faraón abë banakin ësokin kai kuanti ꞌain: Ësai ka 
hebreo banan banakë unikama aín Dios kiaxa: ꞌËn unibu kamina ꞌë rabi kuan‑
tanun xuti ꞌain. 2  Min kuan tanun ënkinma, amiri bishi bërun të kën kë bëtan, 
ka 3  Nukën ꞌIbun aín kushínbi mitsun ꞌara kakë ñuina aín pastonu ꞌikë kama 
maëmikin, aín ꞌinsín kushiira ꞌimiti ꞌikën. ꞌImi këbë ka caballo, asno, camello, 
vaca ꞌimainun oveja kamax, maëra kati këñuti ꞌikën. 4 ꞌAínbi ka Nukën ꞌIbun 
Israel kaman ꞌara kakë ñuina uisaibi ꞌinun ꞌimi tima ꞌikën, ꞌimi kin mabi ka Egip‑
tonu ikë unikaman ꞌara kakë ñuina ka maishi maë raká tanun këñu miti ꞌikën.

5 Usa ꞌain ka Nukën ꞌIbu anúan ꞌati nëtë ñui, kiakëxa:
—ꞌËn kana imëíshibi ꞌati ꞌain.
6  Usai kionxun ka a pëka ra kë bëtan Nukën ꞌIbun usakinbi ꞌakëxa. ꞌAkëbë 

ka kamabi egipcio unibunën ꞌara kakë ñuina kama aín ꞌinsínan ꞌi këñua‑
këxa; usai ꞌikë bëbi ka israel unikaman ꞌara kakë ñuina në xëshi achú shi rabi 
bamama ꞌikën. 7 Usaia atun ꞌara kakë ñuina kama këñú kë bëtan ka faraónën 
Israel unibunën ꞌara kakë ñuina kama karaisa uisa ꞌikë istánun kixun aín uni 
xuakëxa, xukëx kuanxun iskëxbi ka achúshi ñuinabi bama këma ꞌiakëxa. 
Usa ꞌikë isbiani kuan xuan kakë xunbi ka faraón aín nuitu irua rakin israel 
unikama kuan tanun xuama ꞌikën.

Unikama kun këñua bana
8  Usa ꞌain ka Nukën ꞌIbun Moisés ꞌimainun Aarón kakëxa:
—Tsi tikakë kininua aín chimapu mësukin bitan këxun kamina, faraónën 

ismai nunbi, manámi mësukin sakati ꞌain. 9 Usa okinmi ꞌakëx ka chimapu ax 
kuputi, abisi kamabi Egipto me tsitsi biani uninu ꞌiruanan ñuina ka ma nu ribi 
ꞌirui aín nami kamanu chanku chikiti ꞌikën.

10 Kakëxun ka Moisés ꞌimainun Aarónën anua tsi tikakë kininua chimapu 
bibiani faraón isi kuan këxa. Kuanxun ka anuxun Moisésnën manámi mësukin 
chimapu saka këxa, sakakëx ka chimapu ax uninu ꞌiruanan ñuina kama‑
nu ribi ꞌirui chanku ꞌinun ꞌirua këxa. 11 Usakian Moisésnën ꞌakë batan ka an 
ñunshinan ꞌami këxun aín kushin ñu ꞌakë unikama atun ribi usakin ꞌakatsi 
kixun sina nibi atúx ribi ꞌain aintsi egipcio unibu ꞌikë sa ri biti aín nami ka manu 
ankëti chanku ꞌirukë ꞌixun ꞌama ꞌikën. 12  Usa ꞌaínbi ka Nukën ꞌIbun ꞌimi këxun 

aín nuitu irua rakin faraónën Moisés ꞌimainun Aarónën kakëxun kuai sama 
tankëxa, Nukën ꞌIbun Moisés kakë sa biokin.

Naínuax matsi bëruñu ꞌibua ñuikë bana
13  Usa ꞌain ka Nukën ꞌIbun Moisés kakëxa:
—Imëíshi pëka ra këma ꞌaínshi niru kiani kuanxun kamina faraón ësokin kati 

ꞌain: Ësai ka hebreo unikaman Dios kiaxa: ꞌËn unikama kamina, ꞌë rabi kuan‑
tanun xuti ꞌain; 14 mi xukë bë tama kana ënu ꞌatë kënkin ñu ꞌaisama, mi ꞌatima 
onun xukin bëtsin ꞌakë sa maira okin ꞌën an mi ñu ꞌaxunkë unikama ꞌimainun 
min unika manu xuti ꞌain, ësokin ꞌaia kamina bëtsi Dios ꞌësa ribi ka ënë menu 
ꞌaíma ꞌikë kixun ꞌunánti ꞌain. 15 ꞌËx kuëënxun kana ꞌën kushi ismikin ꞌatima okin 
egipcio unikama achúshi ꞌinsínan këñu mikë ꞌitsían, ꞌën usokin ꞌakëx ka atux ënë 
menuax ñankáishi ꞌitánun këñúkë ꞌitsíanxa; 16 usa ꞌaínbi kana ꞌën kushi ismiti 
kupín mi uisabi okëma ꞌain, kamabi menu ꞌikë unían ꞌëx kana usa kushiñu ꞌai 
kixun ꞌunánun. 17 Usakin ꞌën ꞌaia iskinbi kamina, ꞌën unikama min kuan tanun 
xuisama tanin. 18 ¡Asabi ka usa ꞌain kana! imëíshi ꞌën ësañuishi achúshi matsin 
tita chaiira bëruñu Egipto me ënuxun unin uínsa ranbi isun ñuiama pakënun 
ꞌimiti ꞌain. 19 Usa ꞌain kamina mitsun ꞌara kakë vaca pastonu ꞌikë kama, anua 
ñun uisabi oisa manu bukunun ꞌamiti ꞌain, matsin tita bëruñu ax ꞌibúkin ka uni 
ꞌimainun ñuina ꞌain xubunu atsín mi këma ëman ꞌikë kama këñuti ꞌikën.

20 Ësokian Nukën ꞌIbun kakëx kuan xuan Moisésnën, faraón kakëbë ka an 
ñu ꞌaxunkë raíri aín unikamax rakuëákëxa, rakuëḱin ka aín uni raírinën an 
ñu mëëxunkë uni ꞌimainun an ꞌara kakë ñuina kama aín xubunu atsí mixun 
anu nitsían këxa, 21 ꞌaínbi ka raírinën an asérabi ka usai ꞌiti ꞌikë kixun sinán‑
këma unikama an aín ñuina ꞌara ka kë kama aín xubunu atsí mi kima ëman 
nitsían këxa. 22  Usa ꞌain ka Nukën ꞌIbun Moisés kakëxa:

—Naími mësui kamina mësh pati aín, kamabi Egipto menu ꞌibú kian matsin 
unikë ñunbi atun ꞌara kakë ñuina ꞌimainun kamabi egipcio unibunën atun 
menu ñu ꞌapákë ꞌatima onun.

23  Kakëxun ka Moisésnën, manámi mësh pakin aín tsatin naími sanan këxa 
usakin ꞌakë bëshi ka Nukën ꞌIbun ꞌimikëx kaná kamë ꞌëo mëríru mërirui shara‑
ki ru kë bëishi ka matsin tita bëruñu menu pakëa këxa. Pakënun ꞌimi këbë ka 
kamabi Egipto menu matsin tita ꞌibúa këxa, 24 usakin ꞌimikëx ka matsin tita 
rëuku mainun kaná kamë ꞌëo mëri rukë ax nët́ëtimaira ꞌiakëxa. Usai ka uinsa‑
ranbia Egipto menu anun matsin tita kushiira pakëama anun usai ꞌiakëxa. 
25  Anu pakëkin ka matsin titan kamabi egipcio unibunën aín menu ꞌapákë 
ñukama ꞌatima okin këñua këxa: usakin ꞌakin ka uni ꞌimainun ñuina kama‑
kë ñunbi ñu ꞌapákë ꞌimainun a nëtënu ꞌikë ikama ribi aín pëñan tsasi pa këxa. 
26 Usai anu pakë tibi ka Gosen kakë me, anua Israel unibu tsókë anu, matsin 
tita bëruñu achú shi rabi pakëama ꞌikën.

27 Usaia ꞌikëbë ratúkin ka faraónën Moisés ꞌimainun Aarón kamia këxa, 
kami këxa aia ka ësokin kakëxa:

—ꞌËx kana ꞌucha kixun kana ꞌunanin. ꞌËn ꞌucha ꞌimainun ꞌën unibu ꞌuchakë 
kupín ka ësai ñu ꞌia, Nukën ꞌIbux ka ꞌucha këma ꞌikën. 28 ꞌAisa maira kaná kamë 
ꞌëo banai shara ki ru mainun ka matsi bëruñu nunu pakëtia, usa ꞌain kana 
mitsu kuainsa tania bërun të kën tima ꞌain. Usa ꞌain kamina mitsun Nukën 
ꞌIbu nu ñuká xunti ꞌain, ꞌën mitsu kuan tanun xumainun.

29 Ësai kia ka Moisésnën kakëxa:
—ꞌËx ënë ëmanuax chikí kian kinshi kana, ꞌën mëkën manámi okin Nukën 

ꞌIbu mi ñuká xunti ꞌain. Usakin mi ñuká xun këxun ka matsi bëruñu pakëkë a 
ꞌimainun kaná kamë ꞌëo shara kiru shara ki rukë a nëtëḿiti ꞌikën, usakian ꞌaia 
kamina min ꞌunánti ꞌain ënë mex ka Nukën ꞌIbun unio ꞌikë kixun. 30 ꞌAínbi 
kana usaími mix kikë bë tanbi ꞌën upíokin ꞌunanin, mi ꞌimainun min unikamax 
ka Diosmi kana rakuët́i ꞌai kixun sinán këma pain ꞌikën.

31 Usai anu pakëkin ka matsi chaiira an xapu upíira lino a uabu tiabi ꞌanan 
cebada egipcio unibu nëan ꞌapákë a bimiñu ꞌikëbi masókin ꞌatima okëxa, 
cebada ꞌapákë ax bërí bimibu kuai mainun ka lino ꞌapákë ax bërí uábu kuaini 
ꞌiakëxa. 32  Usokin ꞌakë ꞌaínbi ka trigo ꞌimainun centeno kakë bimi ꞌapákë trigo 
iskë sa ribi ax uisaibi ꞌima amiri bishi kotë këan këxa.

33 Usa ꞌain ka Moisésnën faraónbë bana tankëx anuax chikí kiani a ëmanuax 
kuanxun, aín mëkën manámi okin Nukën ꞌIbu atu ñuká xuan këxa. Ñuká kë‑
bëishi ka matsin tita pakëti ꞌuí ꞌibúkë a ꞌimainun, kaná kamë ꞌëo shara ki rukë 
ax buku buti nëtëákëxa. 34 Usokin ꞌakëbëa ꞌuí ꞌibu tíma ꞌianan matsin tita pakë‑
tima ꞌimainun kaná banai nëtët́ia isi ka amiri bishi ꞌapu faraón ꞌucha këxa. 
Usai ꞌucha mainun ka ꞌain unika ma ribi ꞌuchakin, aín sinan atiaira irua ra‑
këxa. 35 Usakin aín sinan irua rakin ka faraónën Israel unikama kuan tanun 
xuisama tankëxa, Nukën ꞌIbun kakë xuan Moisésnën bëráma kakë sabi oi ka 
usai ꞌiakëxa.

Champun ñu ꞌapákëkama këñua bana

10  1 Usa ꞌain ka Nukën ꞌIbun Moisés kakëxa:
—Faraón kamina isi kuanti ꞌain, ꞌën kana a ꞌimainun an ñu ꞌaxunkë 

aín unikama këñunbi aín sinan irua ranun ꞌimian, usakin kana ꞌën kushin ñu 
ꞌai kixuan isnun kana uínsa ranbi atun iskëma ñu ꞌati aín, 2  usakin ꞌën ꞌaia isá 
ꞌixun kamina min bakë bëchi kë kama ꞌimainun min xuta kama ñuixunti ꞌain, 
uisakin karana ꞌën egipcio unibumi kuaikin atun uínsa ranbi isama ñu chaii‑
rabu ꞌën kushínbi ꞌakë kixun. Usakin ꞌën ꞌakë, ꞌain kamina ꞌëx kana asérabi 
Nukën ꞌIbu ꞌai kixun mitsun ꞌunánti ꞌain.

3  Usa ꞌain ka Moisés ꞌimainun Aarónën anu kuanxun ꞌapu faraón kakëxa:
—Ësai ka hebreos unikaman Dios kiaxa: ¿Uínsaran kaina ꞌëx kana Diosmi 

rakuët́imami kikë a ëni ꞌëmi rakuët́i ꞌain? ꞌËn unikama kamina, ꞌë rabi kuan‑
tanun xuti ꞌain; 4 minmi ꞌën kakë xunbi ꞌën unibu xukë bë tama kana, imëíshibi 
kamabi min me tsitsi ruia champu uninun ꞌimiti ꞌain, 5 usakin unimikëx ꞌaisa‑
maira ꞌixun nutu rukëx ka me isti sama ꞌiti ꞌikën. An ka anu pakëkin matsin 
këñu kinbi tëxëokë mitsun ñu ꞌapákë pikin këñuti ꞌikën, ꞌimainun ka kamabi 
ni pëi ninu ꞌikë kama ribi piti ꞌikën. 6 ꞌIanan ka min xubunu ubaki ruanan, an 
mi ñu ꞌaxunkë unikama atun xubu nu ribi ꞌianan kamabi egipcio unikaman 
xubu nu ribi ꞌiti ꞌikën. Uínsaran nëtënbi ka ësai ñu ꞌia min papan min xutan 
nux uniti sama ꞌaínbi isama ꞌikën.

Ësai bana tankëx ka Moisés ꞌimainun Aarón faraónën xubu nuax kuai na‑
kë kiani kuan tankëx chikía këxa. 7 Usakin kabiani kuan kë bëtan ka an ñu 
mëëxunkë unikaman faraón kakëxa:

—¿Urainra kara ënë unikaman nu ësokin ꞌatima oti ꞌik? Usa ꞌain kamina 
mix ꞌapu ꞌixun atun Dios rabia kuan tanun xuti ꞌain. ¿Mix ꞌapu ꞌixunbi 

kara mina kam abi  Egipto me ka ꞌati matia kixun isiman? 8  Usakian aín 
unikaman kakëxun ka faraónën Moisés ꞌimainun Aarón amiri bishi kamia‑
këxa, kami këxa anu ꞌaia ka ësokin kakëxa:

—Asabi ka, mitsun Dios rabi kamina kuanti ꞌain. ꞌAínbi kamina kuanu‑
xupan uikamax kara mibë kuania ꞌë kati ꞌain.

9 Ësokian kakë xunbi ka Moisésnën kakëxa:
—Nu kamáxbi kana nuna nun Dios rabi kuanti ꞌain. Kuankin kana nuna 

uni apan ꞌimainun bënábu kamabi ënkinma nun bëchikë xanu nukë bënë 
ꞌimainun nun ꞌara kakë ñuina kamabi buani kuaxun kana nuna achúshi fiesta 
chaiira ꞌakin Nun ꞌIbu rabi kuanti ꞌain.

10 Kixun kakë xunbi ka ꞌapu faraónën kakëxa:
—¡ꞌËn kana asérabi mitsun mi ꞌati makin sinania ꞌunan, këmë kiani kamina 

kuain sa tan kanin! ¿Mitsun kaina sinanin min ꞌIbu kara mitsubë kuanti ꞌikë 
kixun, ꞌimainun karana mitsun bëchi kë kama buanimi kuan tanun xuti ꞌain? 
11 Mitsun sinánkë usa ka ꞌitima ꞌikën. Usa ꞌain kamina uni apan kamá xëshi 
mitsun ꞌIbu rabi kuanti ꞌain, usakin ꞌati kamina kuëën kanin.

Usakin katan këxun ka faraónën ꞌain unikama aín xubunua Moisés këñun 
Aarón chikínun ꞌamia këxa. 12  ꞌAínbi ka ësakin Nukën ꞌIbun Moisés kakëxa:

—Min pëñan manámi okin kamina min tsatin Egipto me kamami okin 
sananti ꞌain, champu ꞌaisa maira unia kamabi ënë menu ꞌikë ñu ꞌapákë matsin 
titan ꞌakin tëokë abi këñui unitanun ꞌimiti ꞌain.

13 Kakë xuan Moisésnën aín tsati Egipto me kamami okin sanan bëkin kë bëtan, 
ka Nukën ꞌIbun abu bari urukë amixun Egipto menu suñu bëkinun ꞌimia këxa, 
usai ka achúshi nëtë ꞌimainun achúshi imë ́bëqui nëa këxa. A pëka ra këbë ka 
amiaxa bari urukë amiax bëkikin suñun ꞌaisa maira champu bënëḱë isi egipcio 
unikama ratua këxa, 14 usai ꞌikin ka champun kamabi Egipto me tsitsia rakë 
ꞌiakëxa. Uinsa ranbi ka usai ꞌiama ꞌikën, ësai ka amiri bishi champu a nëtëán ꞌikësai 
ꞌitë kë nu xuma ꞌaia, 15 ꞌain ka me isti sama ꞌitánun ankëkin tsitsi rua këxa, usa ꞌixun 
ka champun kamabi me tsitsi rukin ñu ꞌapákë ꞌain pëchi ꞌimainun aín bimiñu 
ꞌimainun ni matsin titan ꞌakin tëokë akamabi këñua këxa. Usakian ꞌakëx ka pëi 
paxa achú shi rabi iskëma Egipto menu: ꞌimainun ninubi pëi paxa ꞌaíma ꞌiakëxa.

16 Usakian akëbëtan ka ꞌapu faraónën Moisés ꞌimainun Aarón bënëtia unun 
kamia këxa, kami këxa aia ka ësakin kakëxa:

—ꞌËx kana min ꞌIbu Dios ami ꞌuchanan mitsu mi ribi ꞌuchan, 17 ꞌaínbi kamina 
ashikin ꞌëx mimi ꞌuchakë ënë ꞌëbë mënío nankin min Dios ꞌëribi ñuká xunti 
ꞌain, ñukákin kamina champu ꞌaisa maira ënë kara nëtëḿitima ꞌikë ñukáti 
ꞌain, nun ñu ꞌapá kë kama ka ꞌaisa maira okin këñuia usa aín.

18  Ësakian kakëx ꞌapu faraónën xubu nuax chikí tan këxun ka Moisésnën 
champu nëtë minun Nukën ꞌIbu ñuká këxa. 19 Usakian ñuká këxun ka Nukën 
ꞌIbun abu bari kuabúkë amiaxa bëkikë a buinakin amo bëkinun ꞌimi këxun 
ka suñun champu kamabi Egipto menua achú shi rabi bëru ta numa parúm papa 
xónsa kakë anu punun sinan xuan këxa. 20 Usakin ꞌakinbi ka Nukën ꞌIbun ꞌapu 
faraónën aín nuitu irua rakin Israel unibu xuxuma ꞌanun sinán mia këxa.

Nëtë bëánkia ñuikë bana
21 Usa ꞌain ka faraó nëan Israel unibu xuisa maira tankë bëtan Nukën ꞌIbun 

Moisés kakëxa:

—Kamabi Egipto mea bëán ki tanun kamina min mëkën manámi mësh‑
pakin naí mëtunti aín, usakinmi ꞌakëbë ka bëán ki bukë ax mëkënan mëëtisa 
këxtuira ꞌiti ꞌikën. 22  Kakë xuan Moisésnën aín mëkën manámi sanani mësh‑
pa kë bëishi ka kamabi Egipto menu bëán ki bukë chaiira ꞌiakëxa, 23  usaía rabë ́
ꞌimainun achúshi nëtë me bëán kikë ꞌain ka uinu ꞌikë uníxbi a rapasu ꞌikë uni 
isi kuai nima ꞌianan uíxbi niama ꞌikën. Usai anu ꞌikë bëbi ka anua israel unibu 
ꞌikë, aín xubu kama xabá ꞌiakëxa.

24 Usai ꞌikë bëtan ka faraónën Moisés kamikëx aia kakëxa:
—Mitsun ꞌIbu rabi kamina kuanti ꞌain, kuani kamina mitsun bëchikë 

mitsun xanu buani kuanti aín, ꞌaínbi kamina mitsun ꞌara kakë vaca, ꞌimainun 
oveja kama buán tima ꞌain.

25 ꞌAínbi ka Moisésnën kakëxa:
—Min kamina usai kikínma min ñuina ꞌara kakë, Nukën ꞌIbu Dios rabi kinu 

rëtan këxun xaraoi kuanun nu ꞌinánti aín, mixmi nun ñuina buánti kuëën kë‑
bëma ka Dios rabikin a ꞌati ñuina ꞌaíma ꞌiti ꞌikën. 26  Usa aín kana nuna nun 
ñuina kama bëbi kuanti aín, nun kana nuna ꞌuná nima uiti ñuinaira kara nuna 
Nukën ꞌIbu rabikin rënuxun kaisti ꞌai kixun. Anuxun nun rabiti anu bëba kë‑
ma pain ꞌixun kana nuna ꞌuná nima añu ñu xarokin kara nuna nun Nukën ꞌIbu 
rabiti ꞌai kixun.

27 Usai kikë bë tanbi ka Nukën ꞌIbun ꞌapu faraón ashikin aín nuitu irua ranun 
sinán mia këxa, sinán mi këxun ka Israel unikama kuan tanun xuama ꞌikën. 
28  Usai ꞌibi sina nakin ka faraónën Moisés kakëxa:

—Ënuax kamina kuanti ꞌain, kuan tankëx kamina ꞌë isi utëkënti sinán tima 
ꞌain, uínsaran kaina ꞌutë këni anun kana ꞌën suntá ru kaman mi ꞌanun ꞌamiti 
ꞌain.

29 Kia ka Moisésnën kakëxa:
—Asabi ka min kamina ësakin nu kain. Amiri bishi kana ꞌën min bëmánan 

istë kë nu xuma ꞌain.

Unin rëkuëń bëchikë ꞌimainun ñuinakaman 
rëkuëń tuákama këñuti kia ñuikë bana

11  1 Nukën ꞌIbun ka Moisés kakëxa:
—ꞌAínbi kana amiri bishi bëtsi ñu ꞌatë kënin faraón ꞌimainun egipcio 

unikaman isnun. Usa okëxun iskin ka mitsu kuan tanun xuti ꞌikën, mitsúxbi 
kuan tanun xukinma ka anbi mitsu ënuax kuan tanun chikínti ꞌikën. 2  ꞌAínbi 
kamina Israel unibu bëbu ꞌimainun, xanu kama ësokin kati ꞌain, a ꞌurama ꞌikë 
unikama ꞌimainun xanu kama ain ñu ñukanun kamina kati ꞌain, kuri ꞌakë ñu 
ꞌimainun manë uxua ꞌakë ñukama ꞌina nuan ñukánun kamina kati ꞌain.

3 Nukën ꞌIbun ka egipcio unikama Israel unibu nuibai ranun sinán mia këxa. 
Usa omainun ka faraón an ñu ꞌaxunkë unika ma ribi Moisés ain bana tankin 
cha ꞌimia këxa, usomainun ka Egip tonu ꞌikë unika ma ribi ami rakuëákëxa.

4 Ashikin ka Moisésnën aín xubu nuxun ꞌapu faraón kakëxa:
—Ësai ka Nukën ꞌIbu kiaxa: Ënë ñantan imë ́naëx, kana kamabi Egipto 

menu kuai na këti ꞌain, 5 usai ꞌikëbë ka faraónën rëkuëń bëchikë axa aín papa‑
sa ribi ꞌapu ꞌiti a ꞌimainun egipcio unikaman rëkuëń bëchi kë kama axribi këñuti 
ꞌikën, ꞌimainun ka an ñu ꞌaxunkë xanu ꞌain rëkuëń tuá an ñu rëni tëkë aín 
tuaka max ribi këñuti ꞌikën. ꞌImainun ka kamabi ñuinakan rëkuëń tuáka ma ribi 

këñuti ꞌikën. 6  Usaia ꞌikëbë ka kamabi Egipto menuax, uni raru mati sharati 
inti ꞌikën, uinsa ranbia anun usai ꞌiama anun ka usai ꞌitë kën tima oi ꞌiti ꞌikën. 
7 ꞌImainun ka mitsunmi uisakin kara Nukën ꞌIbun egipcio unikama bëtan 
sënëḿa inun Israel unikama ꞌimia kixun ꞌunánun achúshi kamu nanbi uni 
ꞌanan ñuina israel unikaman ꞌara kakë ñuina abi bano tima ꞌikën. 8  Usai ꞌikëbë 
ka an mi ñu ꞌaxunkë min unikama ënu uti ꞌikën, usa aín ka rantin pu runi 
tsóbukin aín ꞌapu ꞌakë sokin ꞌë ñuká kanti ꞌikën: Ënuax kuankin, kamina min 
unikama buánti ꞌain. ꞌUsakin ꞌë ꞌakëma ꞌaish kana kuan tima pan ꞌain.

Usakin katankëx ka Moisés faraónën xubu nuax nishkë ꞌaish chikía këxa. 
9 Chikí kiani kuankë ꞌikë ka Nukën ꞌIbun Moisés kakëxa:

—ꞌApu faraónën ka mitsun kakë xunbi kuai sama tanti ꞌikën, usai ꞌikë bëtan 
kana ꞌën ꞌaisa maira atun iskëma ñu Egipto menu ꞌati ꞌain.

10 Usakian kakëxun ka Moisés ꞌimainun Aarónën ꞌapu faraónën ismai nunbi 
an iskëma ñu ꞌakëxa, ꞌaínbi ka Nukën ꞌIbun usaía ꞌinun ꞌimikë ꞌixun ꞌain nuitu 
irua rakin faraónën Egipto menu ꞌikë Israel unikama kuan tanun xuama ꞌikën.

Usakian Pascua nëtë ꞌati ñuikin Israel unikama Diosan ka bana

12  1  Nukën ꞌIbun ka abë banakin Moisés ꞌimainun Aarón, Egipto 
menuxun ësokin kakëxa: 2  Ënë ꞌuxë ka bëtsi ꞌuxë sama mitsunan ꞌiti 

ꞌikën, ꞌimainun ka anun baritia bënánu ꞌirukë ꞌuxë ꞌiti ꞌikën. 3  Ësokin kamina 
kamabi Israel unikama kati ꞌain:

Ënuax mapai rabë ́nëtë ënë ꞌuxë ꞌiru kë bëtan ka unin an ꞌara kakë carnero 
ꞌaíma ꞌain, cabra achúshi achúshi uni kama xunbi bëti ꞌikën. 4 ꞌImainun ka uix 
kara ꞌitsa mashi aín xubunu ꞌia an këñukin ñuina nami pisama ꞌain ka, xubu 
ꞌibun a ꞌurama ꞌikë uni kuën tan këxun abë timëx́un piti ꞌikën, uiti uni kara 
tupun tan këxun ka atun piti sënëńbi ꞌinánti ꞌikën. 5 A ñuina kamax ka aín bënë 
achúshi bari tiañu ꞌaish, uisaibi ꞌikëma aín upíira ꞌiti ꞌikën, a kamina carnero 
bëna ꞌakima cabra bëna ꞌati ꞌain. 6 Usa aín ka a ñuina ënë ꞌuxë catorce nëtë 
ꞌita mainun bërúankë ꞌiti ꞌikën, ꞌimainun ka a nëtë ꞌikë bëtan achúshi achúshi 
Israel unibunën xupi bu kë bëtan rëti ꞌikën. 7 Rëkin ñuina aín imi bitan këxun 
kamina mitsun xubu anuxumi nami pikë aín xëkuënu ꞌikë i, anun atsín kian‑
tinu a unán tiokin shiti aín. 8  ꞌAnan kamina aín nami a imë ́ñunan tan këxun 
anun chamiti ñu këñuma ꞌakë pán ꞌimainun pëi muka këñun piti ꞌain. 
9 ꞌImainun kamina achúshi aín sani rabi paxa pianan ꞌaruxun pitima ꞌikën. 
Kamabi ñuinanën maxká ꞌain taë ꞌimainun aín puku akama ribi ka tsinu xuikë 
ꞌiti ꞌikën, 10  ꞌimainun kamina ëmëishi ꞌanuxun tëxëo kinma ankë kinshi piti 
ꞌain. Pianan kamina ꞌain tëxë kë kama a këñukin xaroti ꞌain. 11 Ënë nëtëx ka 
anun kamabi Dios kikë ꞌati ꞌën mitsu kakë ꞌikën, usa aín kamina bërá mashi 
mitsun chupa pañuanan mitsun taxaka tañuanan kuan tishi ꞌixun bënëḱinshi 
mitsun tsati mëti kixun piti ꞌain, ꞌanan kamina Pascua kakë nëtë Nukën ꞌIbu 
rabikin ñuina nami xaronan a piti ꞌakë a piti ꞌain. 12  A imë ́kana ꞌëx kamabi 
Egipto menu inúkin kamabi egipcio unikaman xubunua aín rëkuëń bëchikë 
ꞌanan a unikaman ñuinanën rëkuëń tuákama ñumiti ꞌain, ꞌëx kana Dios a 
ꞌain. ꞌImainun kana Egip tonu ꞌikë unikaman rabikë dios ꞌatima oti ꞌain. ꞌËx 
mitsun ꞌIbu ꞌaish kana ësai kin.

13  Ñuinakan imi ax ka anúnmi mitsun xubu xëkuë anumi ꞌikë a ꞌunán‑
tiokin shiti ꞌiti ꞌikën. Usakin ꞌakin ꞌën egipcio unikaman rëkuëń bëchi kë kama 

këñú mi kë bëbi ka mitsun bëchi kë kama achú shi rabi bama tima ꞌikën, imin 
xubu xëkuë shikë a isi ꞌëx amotan inúkëbë ka këñu tima ꞌikën.

14  Ënëx ka anëtë sinan kinmi mitsun ꞌë rabikin achúshi fiesta chaiira ꞌati 
ꞌikën. Usa ꞌain ka ënë bana kikë sa biokin ënkinma aín papa kaman ꞌása biokin 
mitsun bëchi kë kaman a sinánkin ꞌati ꞌikën. 15 Ënë nëtë inúkin kamina anun 
chamiti ñu këñuma ꞌakë pán mapai achúshi ꞌimainun rabë ́nëtë sënëńmikin 
piti ꞌain; usa ꞌain ka a nëtë ꞌikë bëtan uix kara anun pán chamiti ñu aín xubunu 
nankë ꞌikë an aín xubunua bixun niti ꞌikën. Uin kara ënë bana tankima anun 
chamiti ñu këñun ꞌakë pán mapai achúshi ꞌimainun rabë ́nëtë ënën, pia ax ka 
Israel unikaman a rapasu ꞌimi kima chikínkë ꞌiti ꞌikën. 16  Usa ꞌain kamina a 
nëtë ꞌiru ta ba kë bëmi timëḱë, a nëtën timë kamë ꞌëoxun mapai achúshi ꞌimainun 
rabë ́nëtë sënëńmi timëx́un ꞌë rabiti aín. A nëtë kaman ka Israel unikaman 
aín ñu mëi kuan kima, aín piti achúshi achúshi unin a fiesta ꞌakin piti ꞌati 
ꞌikën. 17 Anun chamiti ñukë ñunma pán ꞌati nëtë ꞌikë bëtan kamina mitsun a 
nëtë sinánkin kama xunbi timëx́un achúshi fiesta ꞌakin ꞌë rabiti ꞌain, a nëtëx ka 
anun ꞌën mitsu Egipto menua chikían nëtë ꞌiti ꞌikën. Usa ꞌain ka ënë bana kikë‑
sa biokin ënkinma mitsun ꞌása biokin min bëchikë ꞌimainun min baba kaman a 
sinánti ꞌikën. 18  Mitsun kamina anun pán chamiti këñuma ꞌakë a pikin catorce 
nëtë sënë́nkë a ñanta bu kë bëtan, pikin taëo ë xanxun kamina a ꞌuxënbi vein‑
tiuno nëtë ñanta bu kë bëtan sënëónti ꞌain. 19 Usa ꞌain ka akëñun pán chamiti 
ñu, mapai achúshi ꞌimainun rabë ́nëtë mitsun xubunu ꞌitima ꞌikën, uin kara 
anun pán chamiti ñu këñun ꞌaxun pán pia ax ka Israel unikama ꞌimainun bëtsi 
menu ꞌikë ꞌaíshbi atubë tsókë atúx ribi ka chikínkë ꞌiti ꞌikën. 20 Usa ꞌain kamina, 
anun pán chamiti ñukëñun ꞌakë a nëtën pitima ꞌain. Uinu kara mina mitsux 
tsotin anuxunbi kamina, anun chamiti këñuma ꞌakë pán piti ꞌain.

21 Usa aín ka Diosan kakë sa biokin Moisésnën Israel uni ꞌain kushi kama 
kamia këxa, kami këxa aia ka kakëxa: Anu rikianxun kamina Israel unikama 
mitsun kama xunbia achúshi achúshi papan carnero bakë bërí kanikë achúshi 
achúshi unin aín aintsi ka ma bëtan Pascua nëtë inúkin piti rëti bënun kamina 
kati aín. 22  Rëkin kamina xampa chami aín imi biti ꞌain. Bitan këxun kamina 
sëbunkin hisopo kakë ro pëñan aribi biti ꞌain. Bixun kamina ñuina imi ami 
chabóxun anun kamabi mitsun xubu xëkuë ꞌimainun itáribi anun ꞌunánti 
okin shiti ꞌain. Usakin ꞌatankëx kamina pëka ra ti sama ꞌain mitsun xubu nuax 
chikí tima anu pain ꞌiti ꞌain. 23  Usokin ꞌakë ka Nukën ꞌIbun egipcio unikaman 
rëkuëń bëchikë bama tanun këñumi inúkinbi xubu xëkuë imin shikë isi ka a 
ꞌurama oíma amotan kuainti ꞌikën. Usa ꞌain ka Nukën ꞌIbun an uni bama mitia 
xukë aín ángel mitsun xubunu atsínun ꞌimi tima ꞌikën. 24 Ënëx ka mitsun a 
tanti bana ꞌikën, ꞌimainun mitsun rëbúnki kaman ribi xënibua ꞌaínbi tanti 
bana ꞌën ꞌinánkë ꞌikën. 25  Usa ꞌain kamina Nukën ꞌIbun ax kikë sa biokin 
mitsu ꞌinánti me anu kuanx anu tsókinbi ax kikë sa biokin ënë fiesta, kamabi 
baritia ꞌiru kë bëtan ꞌai ami sinánti ꞌain. 26 Usakin ꞌaia ka mitsun bakë bëchi‑
kë kaman ënë ñu iskin mitsu ñukati ꞌikën: ¿Añu ꞌanux kara nuna ësai timët́i 
ꞌain? 27 kixuan mitsu ñuká këxun kamina kati ꞌain: Ënë ñuinanëx ka Pascua 
inúkin xaronan, Nukën ꞌIbu rabikin ꞌakë ꞌikën. Ënë nëtën ka Egipto mekama 
oi kuankin egipcio unikaman rëkuëń bëchi kë kama bama mi kinbi, Israel 
unikaman xubu isi a ꞌurama oíma a uri inúkin Egip tonu ꞌikë nun aintsi kama 
uisabi okima iëḿiakëxa.

 111 Éxodo 12



Usakin atun kaia Moisés sënëńkëbëishi ka Israel unikama rantin pu runi 
tsóbukin Dios rabia këxa, 28  usai pain ꞌikiani kuan tan këxun ka kamabi ñu 
usakin ꞌanúan Nukën ꞌIbun Moisés ꞌimainun Aarón kakë sa biokin ꞌakan këxa.

Unin rëkuëń bëchikëkama ñua bana
29 A imë ́naëx ka Nukën ꞌIbun egipcio unikaman rëkuëń bëchi kë kama 

këñu mia këxa faraónën rëkuëń bëchikë aín papa ꞌikë sa ri bitia ꞌapu ꞌiti aribi 
amia këxa, ꞌimainun ka sipunu ꞌikë unin rëkuëń bëchikë kama kë ñunbi ꞌain 
ñuinanën rëkuëń tuáka ma ribi këñu mia këxa. 30  Usai ꞌikëbë ka ñantan ꞌapu 
faraónbë an ñu ꞌaxunkë unikama ꞌimainun kamabi unikamax nirua këxa, 
nirui ka ꞌaisa maira unikamax nitëx́ëti ini kamabi Egipto menuax anun paëi 
raru ma këxa. Usai ꞌikëbë ka uinu ꞌikë xubu nubi unin rëkuëń bakë bëchikë 
bama kë mama ꞌaíma ꞌiakëxa. 31 Usaia ꞌikë bëtan ka a ꞌimëb́i ꞌapu faraónën 
Moisés këñun Aarón kamia këxa, kami këxa aia ka kakëxa:

—Ënuax kamina mitsux ꞌën unikama ëbiani, Israel unikama ubani kuanti 
ꞌain. Kuanxun kamina a rabi ka tsimi kikankë mitsun ꞌIbu rabi kuanti ꞌain. 
32  Kuankin kamina mitsun oveja, vaca kama kamabi buani, uisa kiani kaina 
kuain sa tani usakiani kuanxun kamina mitsun, Dios ñukákin ꞌëribi ñuká xuni 
kuanti ꞌain.

33  Usakin katan këxun ka egipcio unikaman aín menua xisa kuan tanun 
kixun Israel unikama bënëa këxa, kamabi uníxa këñu tisa sinánkin. 34 Usa ꞌain 
ka Israel unibunën anun pán chamiti ñukë ñunma tunküakin ꞌakë harina, 
ami chëḱatia ꞌakë i pará akëñunbi, ain chupan maran bunkin nëaxun papia‑
këxa. 35 ꞌAnan ka Moisésnën kakë sa biokin, egipcio unikama ain kuri ꞌakë ñu 
ꞌimainun manë uxua ꞌakë ꞌimainun chupa ribi ñuká kan këxa. 36  Ñukatia ka 
Nukën ꞌIbun egipcio unikaman upíokin nuibakin Israel kaman ñuká këxun, 
ñu ꞌinaí shinun kixun sinán mia këxa, usakin aín ñukama ꞌinán tan këxun ka 
egipcio unibunën Israel unikama kuan tanun xuakëxa.

Israel unibu Egipto menuax chikia bana
37 Usa ꞌain ka Israel kama Ramsés kakë ëma anuax taën kuani Sucot kakë 

ëma anu kuan këxa. Usa ꞌaish ka xanu ꞌimainun uniakë xukama ꞌakë ñuma 
tupúnkëx, seis cientos mil uni axa suntá ruisa uni kamaishi ꞌiakëxa. 38  Kuan‑
këbë ka atubë bëtsi bëtsi menu ꞌikë unika max ribi kuan këbë ꞌaisa maira 
uni kuankin atun ꞌara kakë ñuina oveja kama vaca kama buán këxa. 39 Usai 
kuanuxun atun ñu mënioi ka anúan aín piti ꞌatibi ꞌaíma ꞌiakëxa, egipcio 
unibu nëan aín menuax kuan tanun chikínkëx, usokëx kuankin ka anun 
chamiti ñu këñuma ꞌakë harina Egipto menu xuan mëníokin maran bunkë 
kacha këma a xuia këxa.

40 Usa ꞌain ka Israel unibu cuat ro cientos treinta baritia Egipto menu pain 
tsóti nëá ꞌiakëxa, 41 ꞌimainun ka anúan cuat ro cientos treinta baritia, aín 
chai tio kë kama Egipto menu tsónux bëba a nëtë sënëńkë a nëtënbi ka Israel 
unibu atún ꞌIbun a menua chikían këxa. 42  A imë ́ka Nukën ꞌIbun Egipto 
menua atu chiki nuxun bërua nëa këxa. Usa ꞌain ka Nukën ꞌIbun a sinánkin a 
ꞌimë ́ꞌikë bëtan Israel unikaman aín chai tio kë kaman ꞌasábi okin aín rëbún‑
ki ka man ribi Nukën ꞌIbu rabikin kamabi bari tian usaribi okin ꞌuxkinma a 
imë ́bërúan këxa.

A isiania Israel unikama kuanti nëtën kuin ꞌimianan 
xupibukëbëtan tsi rëkirukësa ꞌinun Diosan ꞌimia

13  17 Kuan tanun ꞌapu faraónën xutia ka Israel kama, Diosan anun filis‑
teo kaman menu kuanti bai puntë ꞌanun uánma ꞌikën, a baixa puntë 

ꞌaish ꞌurama ꞌaínbi ka Israel unikama kuaníbi filisteo unikaman ꞌakëx rakuët́i 
ꞌaka na nima Egipto menu kuan tën kënti sinánkin. 18  Usa ꞌain ka Diosan Israel 
unikama anu uni ꞌikëma me anun kuan kian parúm papa xónsa kakë a rata na‑
rati kuanun ꞌimia këxa.

ꞌImikëx ka Egipto menuax kuani Israel kaman suntáru kuan kësa usarabi 
kiani kuan këxa. 19 Kuankin ka Moisésnën José ñua aín xo buanu xuan binun 
bimia këxa, ñukëma pain ꞌixuan aín xukëńkama Josénën kása biokin ka Israel‑
kaman usakin ꞌakëxa. Usakin katan këxun ka ësokin ribi kakëxa: Asérabi ka 
Diosan usakiani kuania mitsu ꞌakinti ꞌikën; ꞌakinkëx kuankin kamina ꞌëx ñua 
ꞌaínbi ꞌën xo ënë menua bibiankin buánti ꞌain.

20  Usakiani Sucot kakë me anuax kuanx ka Israel kama Etam kakë ëma 
chukúma anu pain ꞌiakëxa, ax ka anu uni ꞌikëma me pëukukë a ꞌiakëxa. 
21 Anuax kuan kë bëtan ka Nukën ꞌIbun a isiania kuanun kuin nëtën anúan 
kuanti bai anu rëkuëńmiakëxa, rëkuëńmianan ka imëŕibi tsin rëki rukin 
pëḱakësa ꞌitánun an imë ́atu kuania pëḱati ꞌimia këxa. Usakian ꞌakëbë ka, 
nëtën kuananbi imëŕibi kuan këxa. 22  Kuani ka nëtë kuin axa rëkuëńkiankëbë 
a ënima atux a isbiani anunbi nëtën kuan këxa, ꞌimainun ka imëŕibi tsin rëki‑
rukin pëḱakësa ꞌitanun pëḱanëakëxa.

Israel unibu parúmpapa xónsa shitá bana

14  1 Ësokin ribi ka Nukën ꞌIbun Moisés abë banakin kakëxa:
2  Ësokin kamina israel unikama kati ꞌain, kuan të kën tan këxa 

Pi‑hahirot bëta nain Migdol ꞌimainun parúm papan nëbë tsionkë Baal‑sefón 
kakë ëma a bëta nain. Anuxun aín chupa këxtú xubusa okin ꞌatan këxa parúm‑
papa kuëbí anu buku bunun kamina kati ꞌain. 3  Usaími mitsux ꞌikë bëtan ka 
ꞌapu faraónën sinánti ꞌikën: israel unikamax ka uimiu kara kuanti ꞌikë kixun 
ꞌuná nima anu uni ꞌikëma menuax kuaín bë kini nitsia kixun. 4  ꞌAínbi kana 
ꞌënbi faraón aín sinán irua rakin, aín suntá ru kama mitsux kuania nuitanun 
xunun sinán miti ꞌain; usakin ꞌaiabi kana ꞌën faraón këñunbi aín suntá ru‑
kama ꞌën kushi ismiti ꞌain, ꞌimainun ka egipcio unikaman ꞌëx kana kamabi 
unikaman ꞌIbuira ꞌain kixun ꞌunánti ꞌikën.

Usakin ka israel unikama ꞌakëxa. 5  Usaia atux ꞌimainun ka Egip tonu ꞌikë 
ꞌapun Israel unikama ka abatia kixun chanio kania kuakëxa. Usakin chanioia 
kuati ka ꞌapu faraón ꞌimainun an ñu ꞌaxunkë aín unikama atumi sinani 
kánani kiakëxa: ¿Uisoti kara nuna israel unibu kuan tanun xuan, uin kara 
bërí nukama ñu mëëxunti ꞌik?

6  Usai pain kanan tan këxun ka faraónën aín suntá ru kama cabal lonën 
nikinkë akama mëníonun ꞌamia këxa, ꞌami tankëx ka aín suntá ru kama buani 
kuan këxa. 7 Kuankin ka seis cientos cabal lonën nikinkë anuaxa ꞌaka nankë aín 
upíi rabu bianan kamabi cabal lonën nikinkë Egip tonu ꞌikë buán këxa, anun 
ka suntá runën kushi kama achúshi achú shinëx kuan këxa. 8  Nukën ꞌIbun 
aín sinan irua ranun ꞌimi këxun ka faraónën aín suntá ru ka ma bëtan, Israel 

unikama kuania nuia këxa; Diosan aín kushínbi chikinkëx kuaniabi ka usakin 
ꞌakëxa.

9 Nuibiani kuani ka egipcio suntá ru kama, raírinëx cabal lonën nikinkë anun 
kuan mainun raíri nëx ribi ain caballo anuaxa ꞌaka nankë anún ribi kuankin 
israel unikama nuibianxun nuküa këxa, parúm papa kuëbí anua Pi-hahirot 
ꞌimainun Baal‑sefón kakë ëma a ꞌukë manan atun chupa xubusa okin ꞌax anu 
buku këbi nuküa këxa. 10 Atu nukui kuania faraón ꞌimainun egipcio suntá ru‑
kama ꞌaisa maira kiania ꞌurakëo isi ka Israel unibu ratuti ꞌitsaira rakuëákëxa, 
rakuëkin ka munuma banakin Nukën ꞌIbu atu ꞌakinun kixun ñuká kan këxa. 
11 Ñukákin ka Moisés ribi ësokin kakëxa:

—¿Uisati kara mina anuaxbi bama numa Egipto menua nu chikín bë tsinkin 
anu uni ꞌikëma me ënuax bamanun nu bëan? ¿Añu kupín kaina nu ësokin 
ꞌan? ¿Uisa kupín kaina nu Egipto menua chikían? 12  Ësai ꞌiti ꞌunánxun kana‑
nuna Egipto menuxun mi kan: Ënuxunbi egipcio unibu ñu mëëxunun kamina 
nu ënti ꞌain. ¡Usa ꞌain kana nuna tëmë ra kinbi atu ñu mëëxuni anu uni ꞌikëma 
menuax bamai utima ꞌian!

13  Usai kika niabi ka Moisésnën kakëxa:
—Kamina rakuë́kantima ꞌain. Mitsun kamina ꞌatima okin sinán kima 

chuá ma shirua tankin bëría Nukën ꞌIbun mitsu ꞌiëmi nuxun ñu ꞌaia isti ꞌain, 
uínsa ranbi kamina egipcio unikama amiri bishi bërími iskan kësa okin istë-
kën xuma ꞌain. 14 Mitsux kamina ꞌati makin sinani bënë tima ꞌain, Nukën ꞌIbun 
ka ënë ñukama mitsu mënío xunti ꞌikën.

15 Usa ꞌain ka Nukën ꞌIbun Moisés kakëxa:
—¿Uisoti kaina min ꞌë ꞌakinun kixun kain? Israel unikama kamina 

rakuët́ima abi kuanun kati ꞌain. 16  Min kamina min tsati bikin parúm papa 
paná rabë tanun amiokin sananti ꞌain, anúan israel unibu kuan tanua me 
rakati ëski tanun. 17 ꞌËn kana egipcio unikama aín sinan irua rakin mitsu 
kuania nuinun ꞌamiti ꞌain; usai ꞌia kana ꞌën kushi ismikin ꞌapu faraón aín 
suntá ru kama ꞌimainun kamabi aín cabal lonën nikinkë anuaxa ꞌaka nankë a 
kama kë ñunbi uisa kushiñu karana ꞌëx ꞌai kixun isnun ismiti ꞌain. 18  Usakin 
ꞌën kushi ismikin ꞌapu faraón kamabi aín suntáru ꞌimainun aín cabal lonën 
nikinkë anúan ꞌaka nankë a kama kë ñunbi ꞌakë ꞌain ka egipcio unibunën ꞌëx 
kana asérabi Israel unibunën ꞌIbu ꞌai kixun ꞌunánti ꞌikën.

19 Usai israel unibu kuani parúm papa abu kikiani kuan këbë ka Diosan 
ángel rëkuëńkiankë ax atu kaxú tsia na këxa, tsia na këbë ka usari biti nëtë 
kuin rëkuë́nkiankë axribi suntá ru kama a bëarati Israel kama kaxú tsia‑
na këxa. 20  Usakian nëbëtsi rabë ́okin kuinan pëḱakëx ka israel unikamax 
xabánu ꞌiakëxa, ꞌimainun ka egipcio suntá ru kama ax imëńu ꞌixun iskas makin 
a imë ́israel unikama nukunun nuku miama ꞌikën. 21 Usa ꞌain ka Moisésnën aín 
tatsi bikin Nukën ꞌIbun kakë sa biokin parúm pa pami okin sanan këxa, usokë‑
bë tain shia Diosan ꞌimikëx ka amiaxa bari urukë amiax a imë ́suñu kushi 
bëqui nëa këxa. Usai ꞌikëbë ka parúm papa nëbëtsi baka ënanani amo rabë ́
chaiira ꞌinun panárabëákëxa. Usakin Nukën ꞌIbun ꞌimi këbë ka me ëski raka‑
këxa, 22  usai baka paná ra bëti amo rabë ́chairui mëmiu ꞌianan mëkeu ꞌi me 
ëski këbë ka anun israel unikama sika ra kë kan këxa.  23  Usai ꞌikëbë ka kamabi 
cabal lo nuax ꞌaka nani kuankë ꞌimainun faraónën suntá ru kama ꞌimainun 
atun cabal lonën nikin kë kama an atu kaxú ꞌatsin kiani kuankin parúm papa 

nëbë tsin obiankin nuibian këxa; 24  ꞌaínbi ka pëka ra kua tsín kë bëtan Nukën 
ꞌIbun egipcio suntá ru kama nëtë kuin tsi rëki ru kësa anuxun iskin aín cabal‑
lonën nikinkë akamaxa chaka nani masó nanun ꞌimia këxa; 25  usaia ꞌinun 
ꞌimi kian Diosan atun cabal lonën nikin kë kaman taë menu takáshki ëchi‑
ki bunun ꞌimi këbë ka egipcio suntá ru kama kuan kas ma këxa. Usai ꞌikëbë ka 
egipcio suntá ru kama munuma sharati kikan këxa:

—Israel unikama ëbiani kuanun ka kuan, atun ꞌIbun ka anun rabanan 
nëḱin nu ꞌati moia.

26 ꞌAínbi ka Nukën ꞌIbun Moisés kakëxa:
—Parúm pa pami oi ka mëshpat, amiri bishi timët́i bira nan kian ꞌumpaxan 

egipcio suntá ru kama atun cabal lonën nikinkë ꞌimainun axa cabal lo nuax ꞌaka‑
nankë akama këñunbi mapui baka raka ra kë të kën tanun.

27 Ësakin Diosan kakëxun ka Moisésnën aín tsati bikin parúm papa mi 
mësukin sanan këxa, sanan këbë ka pëka ra kua tsín këbë ꞌumpax anua rakákë 
anubi raka ra kë të këan këxa. Usai ꞌikëbë abánux kuai niabi ka egipcio suntá‑
ru kama parúm papa raka ra kë të kënkin mapua këxa, usakin ka Nukën ꞌIbun 
atu bakan këñunun ꞌamia këxa. 28  Usai amiri bishi anuaxa paná ra bëti ëskikë 
anubi raka ra kë të kënkin ka ꞌumpaxan, aín cabal lonën nikinkë a ꞌimainun aín 
cabal lo kama këñunbi israel unibu nuibiani parúm papa nëbë tsin kikia niabi, 
achú shira faraónën suntá rubi iët́anuma nanëḿikin këñu mia këxa. 29 Usai ꞌikë‑
bëbi ka israel unikama anun kuanun parúm papa tëara bëti me ꞌinun ëskikë 
anun sika ra këa këxa usai ꞌi ka ꞌumpax kuëtú ꞌikësai amorabë ́chairui bëtsi 
mëmiu ꞌimainun bëtsi mëkëu ꞌiakëxa. 30 Usakin ka a nëtë kaman Nukën ꞌIbun 
israel unibu, egipcio unibunën ꞌanuxun nuibia niabi iëḿiakëxa, iëḿikëxun 
ka israel kaman kama xunbi egipcio suntá ru kama bakan këñúkë parúm papa 
kuëbí bëspú bës puabu isakëxa. 31 Usakian Nukën ꞌIbun ain kushin Egip tonu 
ꞌikë unikama ꞌaia isi ka israel unibu Nukën ꞌIbu rabi, ami kata mëti rantin pu‑
runi tsóbuti ꞌianan Moisésnën kakë sa biokin aín bana kuakan këxa.

Moisés Dios rabi kanta bana

15  1 Usa ꞌain ka Moisés ꞌimainun israel unibunën ain ꞌIbu Dios a rabi ami 
kantakin kakëxa:

ꞌËn ꞌIbu Dios rabi kana ami kantati ꞌain, an ka ꞌën iskëma ñu ꞌakin 
parúmpapanu kamabi caballo ꞌimainun anu ꞌikë unikama nanëḿiaxa.

 2 ꞌËx ami kantaia ka kuatia, an ka ꞌë kushionan iëḿiaxa, ax ka Dios ꞌën a 
rabiti ꞌikën.

Ax ka ꞌën papan Dios ꞌikën, usa ꞌikë kana asábi ka kakin rabiti ꞌain.
 3 Nukën ꞌIbu ax ka ꞌakanankë unisamaira ꞌikën, ¡usa ꞌaish ka Nukën ꞌIbu 

ax ain anëira ꞌikën!
 4 Usa ꞌixun ka Nukën ꞌIbun parúmpapanu faraónën suntárukama, anun 

nikë caballonëan nirinkë akama këñunbi nanëḿiaxa; ¡Nanëḿianan 
ka suntárunën kushi ain upíbu parúmpapa xónsa kakë anu 
nanëḿiaxa!

 5 Usai ꞌia kamabi atux maxá ꞌikësai parúmpapa nëbëtsi nanëtia ka baka 
panarabëkë an biranakin mapuaxa.

 6 ꞌËn ꞌIbu, min mëkën mëkeu kushiira ꞌixun kamina, an nu ꞌakatsi ꞌikë 
unikama këñuan.

 7 Mix kushiira ꞌaish atumi nishkin kamina an mimi ꞌati makin sinánkë; 
unikamax basi chushikë nëńkësarishi bakan këñukëx ꞌinun ꞌimian.

 8 Suñumi kushiira bëkimikëbë ka parúmpapa panárabëti amo rabë ́
chairuaxa; chairui ka baka ain nëbët́sin bëchunkë shaíkima anubi 
ꞌiaxa.

 9 Ax numi nishkë unikaman ka sinánkë ꞌiaxa: Uinua karanuna nukúti 
ꞌain, anua nukui kuanuxun kananuna nuiti ꞌain, nukuxun ꞌatankëxun 
ain ñukama bitankëx kananuna mëtikananti ꞌain. Usakin ꞌax 
kananuna asábi ꞌiti ꞌain, nun manë xëtokë a bikin anun ꞌakin 
kananuna atu këñuti ꞌain.

 10 ꞌAínbi kamina atu suñu kushiira bëkimikin parúmpapanu nanënun 
ꞌimian, usai ꞌi ka baka kushiira nëbët́sin manë ꞌië ́nanëḱësa ꞌinun 
nanëáxa.

 11 ꞌËn ꞌIbu, ¡uinu ꞌikë bëtsi diosaxbi ka mibë sënënima! ¡Uixi ka misaribi 
chaiira ꞌianan upíira ꞌixun ñu ꞌatima ꞌai ꞌuchakëma ꞌaíma ꞌikën! 
¡Min kamina a iskëma ñu ꞌanan ami rakuët́i ñuribi ꞌain! ¡Usa ꞌikë 
kananuna mishi rabiti ꞌain!

 12 Min kamina min kushínbi. Egiptonu ꞌikë unikama bakan mapukin 
këñunun ꞌamian.

 13 Min kamina min unikama ꞌitsaira nuibatin, usa ꞌixun kamina min kushi 
chaiira ꞌixun nukama iëḿikin ꞌakian; usa ꞌain kamina anuxun mi 
rabiti xubu anuxun rabikë ꞌiti ꞌain.

 14 Usai nux kuania kuati ka bëtsi bëtsi menu ꞌikë unikama rakuëtan 
bamai bërëti ꞌikën, usai ꞌikëbë ka filisteo unikamaxribi aín sinan 
bëtsi sinani rakuët́i ꞌikën,

 15 usaía ꞌimainun ka Edomnën suntárunën kushikamaxribi ain 
ratúkënainshi uinkasmakësa tani ꞌiti ꞌikën, ꞌimainun ka Moabnën 
ꞌapukamaxribi aín ratúkënëinshi bërëti ꞌikën, usai ꞌimainun ka cananeo 
unikamaxribi bëráma ꞌiásai kushima aín sinan nëtët́i rakuët́i ꞌikën.

 16 Mix kamina Nun ꞌIbu ꞌain, atux ka ratuti ꞌikën, ꞌimainun ka rakuëkanti 
ꞌikën, atúxa kuainima maxá ꞌikësai bukunun min kushínbi ꞌiminun 
kana mi kain, usa ꞌain kamina min unikama inútamainun bërúanti 
ꞌain, nukamax kananuna min unibu ꞌain.

 17 Mix kamina Nun ꞌIbu ꞌain, minbi kamina upíira me anu nux ꞌitimi 
kaískë anu nu buánti ꞌain, anu xënibua ꞌaínbi nux tsónun kamina 
kaisakën, minbi kamina anuxun mi rabiti xubu ꞌati sinánxuankën.

 18 ¡Nun ꞌIbu mix kamina ꞌapuira ꞌaish uínsaranbi këñutima oi tsoti oi 
uniakën!

María Diosmi kanta bana
19 Faraónën suntá ru kama anúan ꞌaka nankë cabal lonën nikinkë akama 

ꞌimainun anuaxa ꞌaka nankë atun caballo akama bëbi kuani parúm papa 
nëbë tsin ꞌikia niabi ka israel unikaman ꞌIbun baka atu mapu mia këxa, usai 
ꞌimainun ka Israel unibunëx parúm papa tëara bëti me ëskikë anun kuan kësa 
kiani shitá këxa. 20  Usai ꞌikë bëtan ka an bana ñuikë María, Aarónën chira‑
bakën, aín manë sharí kati bitsi sharíkai ransa këxa, ransa këbë a kamabi 
xanu ka max ribi atun manë sharí kati bitsi a nuibiani abë ransa këxa,

 21 usai ꞌikin ka Maríanën kamabi xanu Dios rabi kantanun ka ukan 
kixun kai: Nun ꞌIbu rabi ësai kantai kiakëxa, an ka nu iëḿikin nun 
iskëma ñu ꞌakin faraónën suntárukama aín caballonu ꞌikëkama 
parúmpapanu nanëḿiaxa.

ꞌUmpax muka ꞌia ñuikë bana
22  Usakin Dios pain an iëḿikëxun rabi tankëx sënëńkë ka Moisésnën israel 

unikama xónsa kakë parúm papa kuëbí anuxun kabiankin tsuá ka ru biankin 
buán këxa. Buánkëx ka anu uni ꞌikë me aín rëbumi kikiani kuan këxa, usai 
kuanika rabë ́ꞌimainun achúshi nëtë ꞌikiani kuan kinbi ka a xëati ꞌumpax 
mërama ꞌikën. 23  Usai kuani ka Mará kakë me anu bëba këxa, bëbakin anua 
ꞌikë ꞌumpax xëanuxun tankinbi ka muka ꞌikë a ꞌumpax xëama ꞌikën. Usa ꞌikë 
ka israel unibunën a me Mará kakin anëa këxa, (ax ka muka ki kikë bana 
ꞌikën).

24 Usa ꞌain ka Israel unibunëx ñuká ka nani Moisésmi ꞌati mati banai tsuá‑
kirui kanan këxa: ¿Añu ꞌumpax kara nuna xëati ꞌain? 25  Usai ami ꞌatimai 
bana kania kuakin ka Moisésnën Nukën ꞌIbu isa ꞌakinun kixun ñuká këxa, 
ñuká këxun ka Diosan Moisés i pëña na këkë men menkikë a ismia këxa. Ismi‑
këxun aín pëñan tsasikin bixun ka Moisésnën ꞌumpax nu niakëxa, nikë bëshi 
ka muka ꞌumpax ax xëati sabi ꞌinun aín muka nëtëákëxa.

Anuxun ka Nukën ꞌIbun israe lita unibu tankëxa, tankin ka uisai kara ꞌia 
isnuxun achúshi bana usaía atux ꞌiti ꞌinán këxa. 26  ꞌInánkin ka kakëxa: ꞌËx 
mitsun Dios ꞌixun kana ësokin mitsun kain, ꞌën kuëën kësa okin ꞌanan, ꞌën mi 
kakë ënë bana tankin ax kikë sa biokin ꞌakë bëtan kana, uisa ñubi an mikama 
ꞌatima onun egipcio unika manu xukë sokin xutima ꞌain, ꞌëx kana Nukën ꞌIbu 
an mitsu uisaibi ꞌitima okin bërúankë a ꞌimainun, uinu kaina kuani anuabi 
mitsu ꞌën uni ꞌikë bërúanti a ꞌain.

27 Ësakian Diosan kakëx kuanx ka Elim kakë, anua mapai rabë ́ꞌimainun rabë ́
xëxá upíira shió bu mainun setenta xëbin, ꞌikë a baka ꞌurama anu ꞌi bërúa këxa.

Diosan maná kakë piti ꞌinan bana

16  1 Usai Elim kakë anu pain ꞌitankëx anuax kuanx ka kamabi Israel 
unibu anu uni ꞌikëma me Sin kakë anu bëba këxa, a mex ka Elim 

kakë anua naësa xëbi namë ꞌëo ꞌikë Sinaínën nëbëtsi rabë ́okë ꞌiakëxa. Anúan 
Egip to nuax chikíkë a ꞌuxë rabë ́ꞌirukë anun quince nëtë ꞌikëbë ka bëba këxa. 
2  Usa ꞌain ka anu uni ꞌikëma menuax Israel unibu Moisés këñun Aarón kuami 
kikan këxa. 3  Ki ka ësai kanan këxa: Mitsun kamina anu uni ꞌikëma menuax 
numin ꞌi tëmërai këñunun nukama bëan, uisati kara Nukën ꞌIbun nu Egipto 
menuaxbi këñunun nu ꞌimi këma ꞌikën, anuxun kana nuna ꞌakë ñuma pananx 
tsókima kënti buákakin ꞌarukë puchákin nami nun kuëën kësa okin piakën.

4 Ësai kia kuankin ka Nukën ꞌIbun Moisés kakëxa:
—ꞌËn kana atúan pinun naínu ꞌikë piti ꞌaisa maira ꞌinánti ꞌain. Usa ꞌain 

ka unin kamabi nëtën ain piti biti ꞌikën, aín xubu nuax chikixun ka achúshi 
nëtën piti bëtan sënënbi biti ꞌikën. Uin kara ꞌëx kikë sa biokin ꞌaia isanan kana 
uin kara ꞌaima isti ꞌain. 5  Mapai achúshi ꞌimainun achúshi nëtë ꞌikë bëtan 
ka unin, ain xubu nu xuan rabë ́nëtën piti bëtan sënëńbi biti ꞌikën, bikin ka 
achúshi nëtëán bikë a inumikin biti ꞌikën.

6 Usakian Diosan kakëxun ka Moisés ꞌimainun Aarónën Israel unibu kakëxa:
—Ënë xupibukëbëtan kamina Nukën ꞌIbunbi ka Egipto menua 

chikínbëtsinkin mitsu bëaxa kixun ꞌunánti ꞌikanin,
 7 ꞌanan kamina imëíshi pëkarakëbëtan ka Nukën ꞌIbun ain kushin 

usakin ñu ꞌaia kixun mitsun isti ꞌain; an ka mitsun ꞌatimai ami 
banakankëxun kuaxa. ¿Uisa kupín karamina mitsun nux karanuna ui 
ꞌai kixun ꞌunánima banain?

 8 Katankëxun ka Moisésnën ësakinribi katëkëankëxa: —Ënë 
xupibukëbëtan kamina ami piti nami Nukën ꞌIbun mitsu 
ꞌinánmainun biti ꞌain, bionxun kamina pëkarakëma ꞌaínshi pánribi 
biti ꞌain, an ka mitsúxmi ami ꞌatimati banakëxun kuaxa. Uisa kupín, 
¿Ui karanuna nux ꞌain? Mikamax kamina numi ꞌatimai banakëma 
ꞌain. Nukën ꞌIbumi kamina ꞌatimai banan.

9 Usakin atu katan këxun ka Moisésnën Aarón kakëxa:
—Kamabi Israel unibu kamina Nukën ꞌIbu kakëxun kuati timëńun kati 

ꞌain, an ka atúxa a ñui ꞌatimai banaia kuaxa.
10 Kixuan Aarónën atu kakëxun kuakian Israel unikaman bukuxun anu uni 

ꞌikëma me au bësukin iskan këxbi ka bënë tishi nëtë kuinsa mëuxuan, Nukën 
ꞌIbun ain kushin barin ꞌakë sa maira okin pëḱakëx ichutia iskan këxa. 11 Iskë‑
bëtan ka Nukën ꞌIbun Moisés kakëxa:

12  —ꞌËn kana Israel unibu ꞌë ñui ꞌatimai banaia kuan. Usa ꞌain kamina 
ësokin a unikama kati ꞌain: Xupi bu kë bëtan kana a piti nami mitsu ꞌinánti 
ꞌain. ꞌImainun kana ënë pëka ra kë bëtan anun pucha kimi pikanun pán mitsu 
ꞌinánti ꞌain. Usakin ꞌakin kamina ꞌëx kana min Dios ꞌai kixun ꞌunánti ꞌain.

13  Usa ꞌain ka a nëtë ñanta bu këbë, ꞌumpan xo nëmë ꞌëo anua atux ꞌikë, 
aín xubu nubi rikua tsian këxa, a pëka ra kë bëtan iskëxbi ka anua atux ꞌikë 
kuai na këkë sënë́nbi nibitan chabó nëkë ꞌiakëxa. 14 Usa ꞌain ka nibí ëski ain 
kuin niru kë bëtan iskinbi ka ñu upíira ꞌatsa putu menu rëukukë iskësa anu 
uni ꞌikëma menu ꞌiakëxa. 15  Usai ñu ꞌia iskëma ꞌaish ka Israel unibu ratuti 
kanan këxa: “¿Añu kara ënëx ꞌik?” Kana niabi ka Moisésnën kakëxa: Ënëx ka 
Nukën ꞌIbun mitsu piti ꞌinánkë pán a ꞌikën. 16  Ësokin ꞌën mitsu kanun ka 
Nukën ꞌIbu kiaxa: Usa ꞌain kamina mitsu achúshi achú shinën uiti kara mina 
kuëëni ꞌati bikanti ꞌain, ꞌimainun ka uiti uni kara aín xubunu ꞌia abëtan piti‑
bëtan sënëínshi bikanti ꞌikën, bikin ka achúshi achúshi unin xampa achúshi 
bikaskin bianan rabë ́xampa bikinbi a inumikin cha bitima ꞌikën.

17 Usakin ka Israel unikaman Diosan kakë sa biokin ꞌakëxa. ꞌAkin ka bëtsin 
bëtsín chabi mai nunbi, raíri nën ribi chukú mashi biakëxa, 18  bikin ka uiti cha 
biti kara sinánkë ꞌikë ꞌati chabi biakëxa; usakin bikëx ka an chabikë ainan 
tëxëima ꞌianan an chukúma bikë ainan ribi aín piti sënëńbi ꞌiakëxa. Usakin 
bikin ka kama xunbi atun piti bëtan sënëńbi bikan këxa.

19 Usakin ꞌakania ka Moisésnën kakëxa:
—Uínbi ka imëíshi pinuxun tëxëoxun nantima ꞌikën. 20 Ësakian kakë xunbi 

ka Israel unikama raírinën Moisésnën kakë bana tankima aín piti pëka ra kë‑
bëtan pikatsi kixun sinánkin tëxëo këxa; usokëxbi ka xënai chëḱi pisia këxa. 
Usakian ꞌan ka Moisés ꞌitsaira atumi nisha këxa.

21 Usai ꞌia unánxun ka achúshi achúshi unin pëka ra këma ꞌaínshi, urukian 
barin xaro këxa chëḱikëmashi aín piti sënëńbi biakëxa.

Diosan mapai achúshi ꞌimainun rabë ́nëtë ꞌikëbëa tantiti ꞌinan bana
22  Usa ꞌain ka mapai achúshi ꞌimainun achúshi nëtë ꞌikë bëtan atun xampa 

buákakin rabë ́nëtë sënën piti kamabi unin rabë ́ꞌimainun rabë ́xampa biakëxa, 
usakian Israel unibunën akëbëtan ka aín kushi achúshi achú shinëx ratú kiani 
anu kuanxun Moisés ñuixuan këxa, 23 ñuixun këxun ka Moisésnën kakëxa:

—Asé rabi ka ësai Nukën ꞌIbu kiaxa: Imëíshi ka sábado nëtë ꞌia, ax ka 
achúshi nëtë anun ñu mëëima ꞌianan, anun Nukën ꞌIbu rabiti nëtë ꞌikën. Usa 
ꞌain kamina imëíshi piti ꞌati sinánxun bëríbi ꞌaruti a ꞌaruanan xuiti a xuiti 
ꞌain, ꞌaxun kamina tëxëokë a imëíshi ꞌati mëníokin nankanti ꞌain. 24 Ësakin 
Moisésnën kakë xuan an kakë sa biokin imëíshi pinuxun noonkë ax ka xënai 
pisianan uisaibi ꞌiama ꞌikën.

25  Usa ꞌain ka Moisésnën kakëxa: —Bërí ka anun ñu mëëkinma Nukën 
ꞌIbu rabiti nëtë ꞌikën. Usa ꞌain kamina ëmanua mitsun piti bitsi kuan kinma 
tëxëonan mi noonkë ashi pikanti ꞌain, ënë nëtën kamima a ñu ñubi bari‑
kinbi mëra kan tima ꞌain. 26  Bërí kamina mikaman mapai achúshi ꞌimainun 
achúshi nëtë sënëńmikin mitsun piti biti ꞌain, ꞌaínbi kamina uínsa ranbi anun 
ñu mëëtima nëtën mitsun piti bitima ꞌain. 27 Usakian Moisésnën kakëxbi ka 
raíri unikamax anun tantiti sábado nëtë ꞌaínbi aín piti bari kuan xunbi añu 
ñubi mërama ꞌikën. 28  Atux usai ꞌia iskin ka Nukën ꞌIbun Moisés kakëxa:

—¿Uínsaran kaina mitsux ꞌën bana kuai sama tanan ꞌën ꞌunán mi kë sabi oi 
ꞌiti ꞌain? 29 Min kamina kati ꞌain, ꞌëx Nukën ꞌIbu ꞌixun kana achúshi nëtë 
anúan tantiti nëtë ꞌinan, usa ꞌain kana mapai achúshi ꞌimainun achúshi nëtë 
anunbi rabë ́nëtë ꞌimikin piti ꞌinánti ꞌain. Usa ꞌain ka uíxbi a nëtën aín xubu‑
nuax kuain tima ꞌikën. 30 Usakian kakëx ka mapai achúshi ꞌimainun rabë ́nëtë 
ꞌikëbë kamabi unix kuai nima tantia këxa.

31 Usa ꞌain ka Israel unibunën bikin a piti maná kakin anëa këxa. Ax ka 
uxua ꞌaíshbi cilantro kakë ñu bëru uxua usa ꞌaish, buna rëpa këñun mëskuxun 
pán pikësa ꞌiakëxa.

Diosan maná kakë piti chukúmashi mëníokin nanun ka
32  Nëtë itsin ka Moisésnën ësakin Israel unikama kakëxa: —Nukën ꞌIbu ka 

ësokin ꞌanun kiaxa, xampa rabë ́buákakin bitan këxun kamina mitsun rëbún‑
ki nëan ësa ñu ka nun chai tio kë kaman anu uni ꞌikëma menuxun Nukën ꞌIbun 
Egipto menua chikín biankin buán këxun piakëxa kixuan isnun nanti ꞌain. 
33  Usakin atu pain katan këxun ka Moisésnën Aarón ribi ësokin kakëxa:

—Achúshi ñutë bitan këxun kamina anu rabë ́litro maná nanti ꞌain. Usakin 
ꞌaxun kamina anuxun Dios rabiti ꞌakë anu nanti ꞌain, anu nan ꞌikë ka nun 
rëbúnki kaman ribi anua isti ꞌikën.

34 Aarónën ka Diosan Moisés kakë sa biokin, tasánu ꞌaruxun bunán tisa kurin 
rata ka kakë anu ꞌaruti mëníokin nankëxa, ax ka Diosan atubëtan këñu ti mokin 
ꞌakë achúshi ñu anu nankë ꞌiti ꞌikën.

35  Usakian ꞌan ka Israel unibunën cuarenta baritia ꞌimikin manáishi pií 
anua me sënë na këkë anu uni tsóti pëukukë anu bëbakin maná piakëxa, ax ka 
Canaán kakë me sënëni kuai na këkë anu ꞌiakëxa.

36 (Maná tupunkin ka Israel unikaman ñutë chanua ꞌikë veinte litrosa maná 
a achúshi xampami rabë ́litrosa ꞌitánun tupuan këxa.)

Diosan ꞌimikëx maparanuax ꞌumpax chikia bana 
(Nm 20.1‑13)

17  1 Anu uni ꞌikëma me Sin kakë anu pain bëbax ꞌibaë xanx, ka kamabi 
Israel unikamax achúshi nëtën uiti ꞌura kuanun kara Nukën ꞌIbun 

kaia ꞌati ꞌurabi kuani ꞌikiani kuan këxa. Kuani ka Refidim kakë me anu 
bëba kan këxa, bëbanbi ka atun xëati ꞌumpax anu ꞌaíma ꞌain, 2  shiman këñu ti‑
sa tankin Moisés ñukákin ësokin kakëxa:

—Kana nuna shiman, këñu tisa tanin nu kamina ꞌumpax xëanun ꞌinánti ꞌain, 
kixun kakëxun ka Moisésnën kakëxa.

—¿Uisati kara mina mitsun ësakin ꞌë kain? ¿Mitsux kara mina Diosmi 
sina nima ami manuan? —Kixun ka Moisésnën atu kakëxa. 3  Kakë xunbi ka 
ñunshi na këkin Israel unikaman shiman bama ti saira tankin ami nishkin 
Moisés kakan këxa:

—¿Ësokin ꞌanuxun kara mina nu Egipto menua chikín bë tsinkin ënu bëan? 
¿Uisoti kara mina nun bëchikë ꞌimainun nun ñuina kama kë ñunbi shiman 
bama mi nu xunbi nu chikían?

4  Usakian kakëxun ka Moisésnën ꞌakinun kixun Nukën ꞌIbu ñukákin 
kakëxa:

—¿Añu karana ꞌën ënë unika ma bëtan ꞌati ꞌain? Atun ꞌë maxaxan ꞌakin 
rëkanti ka ꞌura mara ꞌikën, kixun ka Moisésnën kakëxa.

5 Kakëxun ka Nukën ꞌIbun Moisés kakëxa:
—Israel unikaman kushi ꞌitsa mashi kabiani kamina abë mix pain 

rëkuëńkiani kuati ꞌain. Kuani kamina min tsati anúnmi ꞌumpax bëráma rish‑
kikë a buani kuanti ꞌain. 6 ꞌËn kana Horeb kakë bashi anuxun mi kaini kuanti 
ꞌain, usa ꞌain kamina anu bëbakin min tsatin mapara taxkai kuanti ꞌain. 
Taxka kë bëshi ka anuax ꞌumpax chikiti shaki butia ka unikaman xëati ꞌikën.

Usakian kakëx kuanxun ka Moisésnën abëa kuankë Israel ain kushi kaman 
ismai nunbi aín tsatin mapara taxka këxa, 7 usakin ꞌatan këxun ka Moisésnën 
anua ꞌikë me a Meribá kakin anëa këxa, anuaxa Israel unibu Diosmi ꞌatimai 
banakë ꞌikë ka usakin anëa këxa, anëanan ka Masá kakin ribi anëa këxa, ax 
ka nu kara Diosan ꞌakinti ꞌikë kixun sinán kima Israel unibunën ꞌatima okin 
sinánkë kupín ka usakin anëa këxa, ¿Nubë kara Nukën ꞌIbu ꞌikën nubëma kara 
Dios ꞌik?

Amalecita unibubë Israel unibu ꞌakanan
8  Usaxa Refidim kakë menu israel unibu buküanbi ka amale cita unikamax 

atubë ꞌaka nani uakëxa. 9 Usai atubë ꞌaka nani aia kuakin ka Moisésnën an 
ꞌakinkë uni Josué a kakëxa:

—Bërí kamina uni ax ꞌaka nain sabi kaisti ꞌain, kais biani kuanx kamina 
amale cita uni kamabë ꞌaka nani kuanti ꞌain. ꞌËx kana imëishi pëka ra këbë 
kuan takëx aín bashi mapë ra kë tankëx anuxun ꞌën tatsi anun Diosan ñu ꞌanun 
kakëxun ꞌakë ënë manámi okin tuíanx nitsi kuanti ꞌain.

10 Usakian Moisésnën kakëxun ka an kakë sa biokin Josuénën ꞌakëxa, ꞌaika 
anuax Amale cita unika mabë ꞌaka nanux anuaxa ꞌiti anu rikian këxa. Anu 
kuan ta mainun ka Moisés, Aarón ꞌimainun Hur ax aín bashi anu mapë ra‑
këa këxa. 11 Usa ꞌain ka Moisés pënchati nikë bëtan Diosan ꞌakin këxun israel 

unibunën amale ci ta kama abë ꞌaka nankin ñusma okëxa; ꞌaínbi ka Moisésnën 
aín pëñan meu okëbëtan amale cita unibunën abë ꞌaka nankin Israel unikama 
ñusma okëxa. 12  ꞌAka nan mainun ka Moisés pëntu nunia Aarón ꞌimainun 
Hur kakë an anua Moisés tsóti maxáx cha achúshi nanxuan këxa. Naxun‑
tan këxun ka bëtsían amoxun aín pëñan tuimainun bëtsín ribi amoxun aín 
pëñan tuin xuan këxa. Usokin ꞌakëxa Moisésnën pëñan manámi ꞌimainun ka 
bari kuabu ta mainun ꞌaka nan këxa, 13 ꞌaka nankin ka Josuénën abë ꞌaka nankin 
amale cita unibu aín manë xëtokën këñukin ꞌakëxa.

14 Usakian ꞌakë ka Nukën ꞌIbun Moisés kakëxa:
—Ënuax mitsux ꞌaka nankë ënë kamina achúshi kiri kanu a sinán tiokin 

kuënëoti ꞌain; ꞌimainun kamina Josué ribi kati ꞌain, ꞌën kana amiri bi shia uínbi 
sinán të kën ti mokin amale cita unikama manu miti ꞌain.

15 Anu ka Moisésnën achúshi ñu anuxun Nukën ꞌIbu rabikin ñuina xaroti 
ꞌakëxa, ꞌatan këxun Diosan aín kushin nu ꞌakin këxun kana nuna ax numi 
nishkë unikama këñukin ꞌa kixun kakin anëa këxa, 16  anëtankëx ka ësai 
kiakëxa:

Nukën ꞌIbun aín kushi ꞌë ꞌinánkëxun kana Amalecita unikama abë 
ꞌakanankin ꞌan.

Usa ꞌain ka Israel unikaman Nukën ꞌIbumi katamëti ënkinma numi 
nishkë unikaman rëbunki ami rakuëḱinma abë ꞌakanankin ꞌakëbë 
Nukën ꞌIbu nubëbi ꞌiti ꞌikën.

Anu uni ꞌikëma me Sinaí kakë anu israel unikama bëba

19  1 Anúan Egipto menuax kuankë rabë ́ꞌimainun achúshi ꞌuxë inúkëbë 
ka israel unibu Sinaí kakë aín bashi ꞌurama bëba këxa. 2  Anua ꞌikë 

Refidim, anuax kuanx ka anu uni ꞌikëma me Sinaí kakë bashi anubi bëba‑
tankëx anu ꞌiakëxa.

3  Anuax ka achúshi nëtën Moisés aín bashi anu uni ꞌikëma Sinaí kakë anu 
Diosbë bananux mapëŕakëakëxa, mapë ra këtia ka aín bashi chairui sënëńkë 
anuxun Nukën ꞌIbun kuëan këxa:

—Kuënkin ka Moisés ësokian Jacobnën rëbúnki Israel unikama kanun 
kakëxa. 4  Mitsúnbi kamina isan ꞌën karana uisokin egipcio unibu tëmë ra‑
mikin ꞌa kixun, ꞌimainun kamina uiso bë tsinkin karana ꞌëx anu ꞌikë ënu 
mitsubëa kixun, ꞌën kana tëtë kamë ꞌëon aín tuá nuan mikin aín pëchin 
bëaraxun buan kësa usaribi obëtsinkin bëruinra oxun mitsu bëan. 5 Usa ꞌain 
kana ꞌën kakë sa biokin kamabi ñu ꞌatë kën këbë achúshi ñu ꞌati sinanin, bëtsi 
unika max ribi ka ꞌënan ꞌikën, ꞌaínbi kamina mitsu xira ꞌën unibu ꞌain, kamabi 
mex ka ꞌënan ꞌikën. 6 Usa ꞌixun kamina mitsun ꞌën kuëën kë sabi okin ꞌai kuni 
ꞌënan ꞌiti ꞌain, usa ꞌixun kamina achúshi ëma bëtsi ëmaka ma sama ꞌixun ꞌëshi 
rabinun, sacer do te kama ꞌikë sa ri biti ꞌiti ꞌain, ësakin kamina Israel unikama 
kati ꞌain.

7 Ësakian Diosan kakëx kuanxun ka Moisésnën, Israel unibu aín kushi kama 
timë tan këxun Nukën ꞌIbu usakin kanun kakë bana kamabi ñuixuan këxa. 
8  Ñuixun këxun kuati ka Israel unikama kamáxbi sharati kikan këxa:

—Uisai ꞌinun kara Nukën ꞌIbu kiaxa usaibi kana nuna ꞌiti ꞌain. Ësaia 
unikama kikë bëtan ka Moisésnën usaía unikama kikë a ñuikin Nukën ꞌIbu 
kai kuan këxa, 9 kuankë ka Nukën ꞌIbun Moisés kakëxa:

—Ka kuat, ꞌëx kana kuin këxtuira nëbë tsi nuax mimi mërati ꞌain, anuax ꞌëx 
mibë banaia ꞌën bana kuati ka unikama mibëbi ꞌianan mix kamina asérabi 
ꞌën uni ꞌai kikanti ꞌikën.

Usakian kakëxun ka Moisés nën ribi unikama kikë ñuikin Nukën ꞌIbu katë‑
këan këxa, 10 kakëxun ka Nukën ꞌIbun Moisés kakëxa:

—Anu kuanxun kamina Israel unikama ꞌë rabi nuxa bërí ꞌianan imëíshi 
mënío kanun kai kuanti ꞌain. Kanan kamina atun chupa upíokin chukanun 
kati ꞌain, 11 usakin ꞌai mënío kakë ꞌain kana ꞌëx rabë ́ꞌimainun achúshi nëtë 
ꞌikëbë kana ꞌëx aín bashi Sinaí kakë anu ubuti ꞌain, kamabi Israel unibu nëan 
ꞌë istánun. 12  Usa ꞌain kamina bashi tanain buina rakin ꞌunánti ꞌoti ꞌain, anúan 
unikama inúti sama okin. ꞌImainun kamina unikama ësokin kati ꞌain, uinu 
ꞌikë uníxbi ka aín bashi mapë ra kë tima ꞌikën, ꞌimainun ka anu unán tiokin 
sënëónkë a ꞌurama kuan tima ꞌikën, uix kara a ꞌuruma kuania ax ka bamakë 
ꞌiti ꞌikën. 13 Usa ꞌain ka uínbi axa ñunshi kiani bashi tanain kuankë a mëëtima 
ꞌikën, ax ka maxaxan ꞌanan masi bunën ꞌakë ꞌiti ꞌikën. ꞌËn kana ꞌuna nima uix 
kara ꞌunán tiokë a inui kuania ax ka uni ꞌimainun ñuina nëxbi bamakë ꞌiti 
ꞌikën. Usa ꞌain ka ui unikamax kara aín bashi mapë ra kë tisa tania ax carnero 
mancha banoia kuati aín bashinu mapë ra këti ꞌikën.

14  Ësakin Diosan kakëx aín bashi nuax tara më bu tan këxun ka Moisésnën 
usakian Diosan a rabinux usai ꞌiti bana kama ñuixunkin kamabi Israel unibu 
kakëxa. Kakëxun ka kamabi unin aín chupa chuka këxa, 15  ꞌimainun ka 
Moisésnën ësakin kakëxa:

—Upiti mënío kanan kamina rabë ́ꞌimainun achúshi nëtë ꞌita mainun mitsun 
xanu aín nami ꞌatima ꞌain.

16 Usokian kakë rabë ́ꞌimainun achúshi nëtë sënëńkëbëa a pëḱarakë ꞌain ka 
kaná kamë ꞌëo shara ki ru mainun nëtë kuin këxtuira an aín bashi mapua këxa. 
Mapukë a mëuküaxa kushiira ꞌinun aín manë banañu banaia kuati ka kamabi 
Israel unikamax aín ꞌikë nuaxbi rakuët́i bërë kan këxa. 17 Usaia ꞌikë bëtan ka 
Moisésnën kamabi Israel unikama aín ꞌikënua chikín biankin uankëx ka aín 
bashi Sinaí kakë a tanain sëtëa këxa anuaxa Diosbë mëra nanti anu. 18  Usakëbë 
ka kamabi aín bashi Sinaí anua Nukën ꞌIbu ubúkë ain meuküax tsi rëki rukë 
kuinsa ꞌinun tëxë ki rua këxa. Usaia ꞌikëbë ka aín bashi ka max ribi munuma 
shaí kia këxa. 19 Usaia ꞌimainun ka aín manë bana okë a munu paian bania 
kuakëxbi amiribi amiribi ꞌi kushiira ꞌinun bana këxa; bana mainun ka Diosan 
abë banakin Moisés kaná bana kësai banakin kakëxa.

20 Usai abë banakin ka Nukën ꞌIbu Sinaí kakë bashi chai rukë anu ubuxun 
Moisés mapë ra kënun kixun kakëxa. Kakëx ka Moisés mapë ra këa këxa, 
21 mapë ra këkë ka Nukën ꞌIbun Moisés ësakin kakëxa:

—Kua bu tan këxun kamina unikama kati ꞌain, anu sënëónkin ꞌunán tiokë 
a chicha xuma ꞌanan ka ꞌë iska tsi kixun sinán bë tsini ukan tima ꞌikën, ꞌë iska‑
tsi kiax aí ka atúxbi bamati ꞌikën. 22  ꞌImainun ka axa sacer dote ꞌiti unikama 
axribi ꞌë ꞌurama uisa tani aín ꞌucha mënío kakë ꞌiti ꞌikën, usai ꞌikëma ꞌaish ka 
ꞌë ꞌurama ai atúx ribi bamakë ꞌiti ꞌikën.

23  Kixuan kakëxun ka Moisésnën Nukën ꞌIbu kakëxa:
—Mix kamina kian unikamax ka aín bashi Sinaí kakë a mapë ra kë tima ꞌikën, 

usa ꞌain kamina anu ishia bërúnun ꞌunán tionun kian ax ka minanshi ꞌikë kixun 
unikama kanun kamina kian. 24 ꞌAínbi ka Nukën ꞌIbun Moisés kakëxa:

—Aín bashi nuax kuabú të kënxun kamina Aarón biti ꞌain, bitsini kamina 
abë mapë́rakëtëkënti ꞌain. Mitsux mapë ra kë tëkën maínun ka sacer dote 
ꞌimainun unika max ribi ꞌunán tiokë a inui anu ꞌëx ꞌikë ënu mapë ra kë katsi 
kixun sinani ꞌutima ꞌikën, usai ꞌiabi kana ꞌën bama miti ꞌain.

25 Usakian kakëx ka Moisés anuax tara më bu të këan këxa, tara më bu të kënxun 
ka Israel unikama Diosan kakë bana kama ñuixunkin kakëxa.

Ax kikësabi oi ꞌiti mapai rabë ́banakama Diosan ꞌinan 
(Dt 5.1‑21)

20  1 Ësai ka Dios kamabi ënë bana kama ñui kiakëxa: 2  ꞌËx kana min ꞌIbu 
Dios an, Egipto menuxun tëmë rakin ñu mëëiabi mitsu chikían a ꞌain. 

3 Usa ꞌain kamina bëtsi dios ꞌë isa kixun rabi kinma ꞌëshi mitsun Dios ꞌikë rabi‑
kanti ꞌain. 4 Usa ꞌain ka uisa ñubi ꞌanan, a rabi nuxun unisa okin ñu unionan, 
naí manámia ꞌikë ñubi tankin ꞌatima ꞌikën, ꞌianan ka me ꞌukëmëu ꞌikë ñubi 
tankin ꞌanan parúm papa ꞌukëmëu ꞌikë menu ꞌikë akama tankin ꞌatima ꞌikën. 
5 Usakin ꞌatan kënxun ka a ñuka ma ribi ami ñanákin rabi tima ꞌikën, ꞌëx kana 
atun Dios ꞌain, ꞌianan kana ꞌëx nishi kian an ñu ꞌatima ꞌatishi kuëënkë aín, 
bëchi kë kama ꞌimainun aín baba aín bëchi kënën bëchikë akama ꞌati mokin 
tëmë ranun ꞌimiti ꞌain, 6  ꞌaínbi kana an ꞌëx kikë sa biokin ꞌakë unikama a 
xënibua ꞌaínbia aín rëbúnki kamax ax kikë sa bira oi ꞌiti bana a ꞌaia nuibati 
ꞌain.

7 Min Dios ꞌikë min rabiti ꞌikë ꞌë sina ni mabi kamina ꞌën anë ñui kitima ꞌain. 
Ax ꞌën anë ñui ꞌati mati banakë ax ka ꞌatima okë ꞌiti ꞌikën.

8  Anun ñu mëëtima nëtë axa bëtsi nëtë kama sama ꞌain kamina a nëtë 
ꞌikë bëtan ꞌëshi rabiti ꞌain. 9 Mapai achúshi ꞌimainun achúshi nëtë ꞌimikin 
kamina anun uisa ñu mëëti kara mina ꞌaisa tani anun kamabi ñu ꞌati 
ꞌain, 10  ꞌaínbi ka mapai achúshi ꞌimainun achúshi nëtë ꞌiónx pë́karakë 
anun ñu mëëtima nëtë ꞌikë anun kamina ꞌë rabiti ꞌain. A nëtën kamina 
añu ñu mëëtibi ꞌatima ꞌain, mitsun bëchi kë kama, min bëchikë xanu, 
min ñumë mikë uni, an mi ñu ꞌaxunkë xanu, min ñuina, ꞌimainun min 
xubunu ꞌikë bëtsi menu ꞌikë uni akamanbi ka añu ñubi ꞌatima ꞌikën. 
11  ꞌËn kana mapai achúshi ꞌimainun achúshi nëtë ꞌimikin ꞌëx min ꞌIbu 
ꞌixun naí ꞌimainun me parúm papa kamabi anu ꞌikë ñukama uniokën, 
usakin unio tankëx kia ꞌain ka siete nëtë ꞌikëbë anun uni tantiti ꞌikën, 
usai ꞌikin kana a upíokin sinán xuni a nëtëx ka bëtsi nëtë sama upíira 
nëtë ꞌiti ꞌikë kiax kana kiakën. 12  Min papan bana kuanan kamina min 
titan bana ribi kuanti ꞌain. Usai ꞌi kamina ꞌëx mitsun Dios ꞌixun ꞌinánkë 
me anu xënibua. ꞌAínbi tsóti ꞌain.
 13 Bëtsi uni kamina ꞌaisa tantima ꞌain.
 14 Uni itsin xanu kamina aín nami ꞌatima ꞌain.
 15 Unin ñu kamina mëkamatima ꞌain.
 16 Mibë ꞌikë unimi kamina ami këmëi banatima ꞌain.
 17 Bëtsi unin xubu ꞌimainun anu ꞌikë aín ñukama kamina minan ꞌinun 

bisatantima ꞌain: usa ꞌixun kamina aín xanu an ñu mëëxunkë 
uni ꞌimainun an ñu ꞌaxunkë xanu aribi kuëëntima ꞌain, ꞌimainun 
kamina an ꞌarakakë ñuinakama, vaca ain asno akamaribi 
bisatantima ꞌain.

Dios mi Israel unikama rakuëa bana 
(Dt 5.22‑33)

18  Kamabi israel unikaman ka kaná banakë a kuanan manë banañu bana 
okë aribi bana oia kuakëxa, kuanan ka mëríru mëri ruia ꞌikë a isanan aín 
bashinua kuin këxtuira ꞌibúkin mapu ruia isakëxa; isi rakuët́i ka aín bashi 
ꞌura atux ꞌiakëxa. 19 Usai ꞌikëbë rakuëḱin ka Moisés kakan këxa:

—Min ishi kamina nu kati ꞌain; ꞌaínbi ka Diosax nuka mabë bana tima ꞌikën, 
nux këñu tima kupín.

20 Ësai kiabi ka Moisésnën kakëxa:
—Rakuëáxma ka ꞌik. Dios ax ka asérabi kara nuna ami rakuët́i ax kikë sabi 

oi ami ꞌuchaima isnuxun nu tani uaxa. 21 Usakin kakëxa Israel unikama bashi 
ꞌura ꞌimainun ka Moisés amiri bishi anua kuin këxtuira tunan ꞌikë anu Diosbë 
banai mapë ra këa këxa.

Uisakin kara anuxun ñuina xaroti ꞌati ꞌikë kixun Diosan ka bana
22  Aín bashinu kuankë ka Nukën ꞌIbu Diosan Moisés ësakin kakëxa:
Israel unibu kamina ësakin kati ꞌain: Mitsúnbi kamina uisai karana ꞌëx 

naíkamë ꞌëonuax banaia kuan. 23  Uisa xunbi kamina rabi nuxun kuri ꞌanan 
manë uxua ꞌatan këxun ꞌë ꞌakësa okin unio tan këxun a rabi tima ꞌain.

24  Anuxun ñuina xaroti achúshi ꞌakin kamina mebi chaio rukin ꞌati ꞌain, 
ꞌatan këxun kamina ꞌë rabikin achúshi fiesta ꞌakin mitsun ꞌara kakë ñuina 
rëtan këxun ꞌaímai këñu tanun mitsun ꞌucha kupín ꞌanan anuxun ñuina xaroti 
ꞌain. Usakin ꞌaia kana ꞌën upíokin sinán xunkin uinu ꞌikë menu xunbi kara aín 
ñuina ꞌëmi sinánkin xara oia a menuxun ꞌakinti ꞌain. 25 ꞌImainun ka anuxun 
ꞌë rabiti maxá ꞌaisa tankin aín ꞌipitiu manë xëtokën ramë nioxun ꞌatima ꞌikën, 
usokin ꞌaxun ꞌakëxbi ka anuxun ñuina xaroti ꞌakë ax ꞌaisama ꞌiti ꞌikën. 
26  ꞌIanan ka anuxun ꞌë rabiti ꞌakë ax tapi tiñu okin ꞌakëma ꞌiti ꞌikën, anun 
kuaruia mitsun nami bëtsi unin istima kupí.

Këñutima okin achúshi ñu israel unikamabëtan 
mënio ꞌá ñui Nukën ꞌIbu kitëkëan bana

24  1 Usa ꞌain ka Nukën ꞌIbun Moisés kakëxa:
—Aín bashinu mapë ra kë të këni kamina Aarón, Nadab, Abihú 

ꞌimainun Israel uni, aín kushibu setenta bëi anu ꞌëx ꞌikë ënu uti ꞌain; ꞌaínbi 
kamina ꞌura maira obëtsi nima ꞌuria xëshi atun bëmá nanën me tikai tsóbu‑
kanun kati ꞌain. 2  Mix xëshi kamina anu ꞌëx ꞌikë ënu uti ꞌain; umainun ka raíri 
axa mibë ukë unikamax ꞌë ꞌura maira utima ꞌikën, ꞌianan ka raíri unikama 
mibë mapë ra kë tima ꞌikën.

3  Ësakin Diosan kakëx kuanxun ka Moisésnën kamabi Israel unikama 
Nukën ꞌIbu kakë bana kama ñuixuan këxa:

—Ñui xunkëx ka asábi ka usa ꞌain kana nuna kama xunbi Nukën ꞌIbun kikë‑
sa biokin ꞌati ꞌain, kiax kikan këxa.

4 Usa ꞌain ka Moisésnën Nukën ꞌIbun kakë sa biokin kamabi bana kuënëo‑
këxa, kuënëoxun ka pëka ra këma ꞌaínshi niru tan këxun, anuxun a rabiti 
achúshi ñu aín bashi tanain ꞌamia këxa, ꞌatan këxun ka a rapasu mapai 
rabë ́ꞌimainun rabë ́maxax nankëxa, a ka Jacobnën bakë bëchi kë kama ꞌia 

Éxodo 20,  24 124  



ami sinánkin nankëxa. 5  ꞌAtan këxun ka Moisésnën Israel uni bënábu raíri 
an vaca rëtan këxun Nukën ꞌIbu rabikin ꞌaímai këñu tanun unikaman ꞌucha 
kupí xaronan, ñuina xaronun ꞌamia këxa. 6  ꞌAmi kë xuan rëtia ka xampami 
Moisésnën aín imi ꞌitsa mashi bitan këxun chukú mashi xampa itsimi mani‑
tan këxun, anun anuxun ñuina xaroti ꞌakë a anska këxa. 7 ꞌAtan këxun ka 
Moisésnën anua usaía atux ꞌiti bana kuënëokë kirika bitan këxun kamabi 
unían kuamainun isakëxa isia kuati ka kikan këxa:

—Asabi ka añu ꞌaxúnun kara Nukën ꞌIbu kia a kana nuna ꞌati ꞌain.
8  Usakin katan këxun xampa itsinu ꞌikë imi a bitan këxun unika mami okin 

anskai ka Moisés kiakëxa:
—Ënë imi mitsumi anskakë ënëx ka Nukën ꞌIbun achúshi ñu mitsu bëtan 

mëníokë ax ka asérabi ꞌiti ꞌikë kixun ꞌakë ꞌikën, usa ꞌain kamina ënë bana 
kikë sa biokin ꞌai aín uni ꞌiti ꞌain.

9  U sokin ꞌatankëx ka Moisés, Aarón, Nadab, Abihú ꞌimainun setenta 
Israel uni aín kushibu bibiani amiri bishi aín bashinu mapë ra kë të këan këxa. 
10 Anuxun ka axa mapëŕakëkëkama atuinshi Israel unikaman Dios isakëxa: 
Iskin ka anua nikë ax upíira ꞌaish chabá cha bá kikë zafiro kakë a naí kuman 
bëtsi iskësa ꞌikë isakëxa. 11 Usa ꞌia iskë xunbi ka Diosan Israel uni aín kushi‑
kama a uisabi oma ꞌikën, uisabi okëxma ka anuxun pianan xëatankëx atux 
ubútëan këxa.

Moisés aín bashi Sinaí kakë anu ꞌia bana
12  Nukën ꞌIbun ka Moisés amiri bishi katë këan këxa:
—ꞌËx anu ꞌikë ain bashi anu mapë ra kë tan këxun kamina anuxun ꞌë kaínti 

ꞌain, anuxun kana maxá pará okin ꞌakë rairi anu ax kikësoi ꞌiti bana ꞌimainun 
a tanti bana anu kuënëokë, anua Israel unibunën uisa ñu kara ꞌati ꞌikë uisa 
ñu kara ꞌatima ꞌikë a ꞌunánti mi ꞌinánti ꞌain. 13 Usakian kakëx ka Moisés niru‑
kiani aín bashi Sinaí kakë anu an ꞌakinkë Josué a uani kuan këxa. 14 Kuanux 
pain mënío kakin ka Israelnën kushi kama kakëxa:

—Ënuxun kamina nux utamainun kain kanti ꞌain, ënu ka Aarón ꞌimainun 
Hur mitsubë bërútia a kamina uisai ñu kara ꞌikë bë tanbi an mitsu mënío‑
xunun kati ꞌain.

15 Usakin kabiani ka Moisés aín bashi manan kuan këxa, kuankë ka kuinan 
aín bashi këñunbi mapua këxa. 16  Mapu këbë ka aín bashi Sinaí kakë anua 
Nukën ꞌIbun kushi ubuti ichutia atun iskan këxa, iskë bëtan ka mapai achúshi 
ꞌimainun achúshi nëtën kuinan mapukë ꞌiakëxa. Mapukë ꞌain ka anuxun 
achúshi nëtë ꞌitë kënkë anun mapai ꞌimainun rabë ́nëtë ꞌikë bëtan Moisés kuin 
mëuxun Nukën ꞌIbun kuëan këxa. 17 Usakin ꞌamainun ka Israel unikama ismai‑
nunbi ain bashi chai rukë anu tsi rëki ru kë nëan ñu nënkësa ꞌinun ꞌia iskan këxa. 
18  Iskëbë ka Moisés aín bashinu ꞌibúkë kuin anun atsín kiani mapë ra këa këxa, 
mapë ra kë tankëx ka anu cuarenta nëtë ꞌimainun cuarenta imë ́ꞌiakëxa.

An unioti ꞌunánkë unikaman upí kakë anu nánti ñukama unío ñuikë bana 
(Dt 9.6‑29)

31  18  Usai abë banai ain bashi Sinaí kakë anuax sënëńtankëxun ka 
Nukën ꞌIbun anua ax kikë sabi oi ꞌiti aín bana abi mëkë nanbi 

kuënëokë ain bana kama maxax pará rabë ́a Moisés ꞌinán këxa.

32  1 Usai Moisés aín bashinu kuanxbi panái ra kë bëtan ka Israel unibunën 
anu rikianxun Aarón kakëxa:

—Moi sésnën ka nu Egipto menua chikín bë tsinkin bëaxa. ꞌAínbi kana‑
nuna uisai kara ꞌiaxa kixun ꞌuna nima, usa ꞌain kamina achúshi dios an nu 
bërúanxun buánti ꞌaxúnti ꞌai kixun ka kakan këxa. 2  Kakëxun ka Aarónën atu 
asabi ka kixun kakëxa:

—Mitsun xanu kama ꞌimainun min bëchikë bëbu min bëchikë xanu 
akamaxa pabinu parun ta mëkë kuri ꞌakë akamina timë bë tsinkin ꞌë bëxúnti 
ꞌain. 3  Ësakian Aarónën kakëxun ka kamabi Israel unikaman, aín pabinu 
pañukë kuri ꞌakë a timë biankin Aarón buán xuan këxa, 4  buán xun këxun 
timëxun ka kuri kama charo këxa, charatia ka vaca bëna tankin i ꞌakë anu 
ꞌarua këxa, ꞌaru këxa xëntsai ꞌikë ax ꞌiruia ka manë xëta okë cincel anun ramë‑
niokin vacabi ꞌinun upíokin mënío këxa. Mënío tan këxun ka atu ꞌinánkëx ka 
Israel unikamax kiakëxa:

—Ënëx ka dios an Egipto menua nukama chikín bë tsinkin bëkë a ꞌikën. 
5 Usai kia kuankin ka Aarónën vaca bakë tankin ꞌakë kuri a maxá bukun rukin 
ꞌatan këxun anu nitsían këxa, nitsin tankëx ka unikama kai munuma banai 
kuëníshkin atu kakëxa:

—Imëíshi kana nuna Nukën ꞌIbu rabikin achúshi fiesta ꞌati ꞌain.
6 Ësakian koonkë pëka ra këma ꞌaínshi niru tan këxun ka kama xunbi atun ñu 

ꞌatima ꞌai ꞌuchakë kupí Dios ñuina rëxun ꞌaímai këñu tanun xaro xuan këxa. 
Usakin pain ꞌatan këxun ka kamabi Israel unikaman timë kamë ꞌëoxun buku‑
buxun pianan xëakëxa. Usakin xëatankëx ka raírinëx ransa këxa.

7 Atúxa usai ꞌikë bëtan ka Nukën ꞌIbun Moisés kakëxa:
—Ënuax kuabu tan këxun kamina Egipto menuami bëkë unikaman ka 

ꞌatima ñu ꞌai ꞌuchakin ꞌën kakë bana a kuai sama tanxa isi kuanti ꞌain. 8  Bënë‑
kinshi ka atun usai ꞌiti ꞌën kakë bana kama manuxun bëtsi ñu ꞌaxa. ꞌAkin ka 
vaca bakë tankin ꞌakë kuri unioxa, usakin ꞌaxun ñuina xaro xunkin rabi ka 
ësai kia: Ënëx ka Israel unibunën dios an nu Egipto menua bëkë a ꞌikën kiax 
ka kikanxa. 9 Ësakin ribi ka Nukën ꞌIbun Moisés kakëxa:

—ꞌËnbi kana uisa kara ënë unikama ꞌikë kixun ꞌunan, usa ꞌixun ka ꞌën bana 
kuakinma atun nuitu irua ratia. 10 ¡Usa ꞌain kamina atumi nishkin këñunun ꞌë 
ënti ꞌain, bërí kana xuamati atumi nishin usa ꞌain kana atu këñuti ꞌain! ꞌAínbi 
kana min rëbúnki kamaxa ꞌuakamë ꞌëotanun ꞌimiti ꞌain. 11 Ësai nishi kiabi 
ka abë banakin Moisésnën Dios ësokin kakëxa: ¿Nukën ꞌIbu uisoti kara mina 
min unibu Egipto menua min kushínbi chikín bë tsinkin bëtan këxun min ami 
nishkin këñuti ꞌain? 12  ¿Uisoti kara mina egipcio unibu nëxa mi ñui Diosan ka 
anu uni ꞌikëma menuxun këñu mi nuxun Israel unikama ënua chikín biankin 
uanxa kinun këñu miti ꞌain? Usa aín kamina nish kinbi; Israel unikama këñú‑
timi sinánkë a ënti ꞌain. 13  Min uni ꞌiakama Abraham, Isaac ꞌimainun Jacob 
akama kaimi kia bana akamina sinánti ꞌain, ꞌën kana min rëbún ki nëxa naínu 
ꞌikë ꞌispa tupu ribi ꞌitánun, ꞌuákamë ꞌëomikin ꞌën mi ñuixunkë mekama min 
rëbúnki ꞌinánti ꞌain kixun kamina atu kakën. 14 Ësakian Moisésnën kakëxun 
ka sina nakin Nukën ꞌIbun Israel unikama këñunun ꞌimiama ꞌikën.

15 Usa ꞌain ka Moisés aín bashi nuax utëkënkin maxá pará rabë ́Diosanbia 
aín bana amo rabëb́i kuënëoxun usai ax kikësa oí ꞌiti bana ꞌinánkë a bëi 
uakëxa. 16  Ax ka Diosanbi ꞌakë ꞌiakëxa ꞌimainun ka Diosanbia amo rabëb́i 

usaía ax kikë sabi oi ꞌiti bana kuënëokë ꞌiakëxa. 17 Usai abë ukin an pain 
kuankin ka Josuénën Moisés kakëxa:

—ꞌAi sa maira uni ꞌaka nani ꞌikësa ꞌinun anu ꞌikë anuax sharatia kana kuatin. 
18  ꞌAínbi ka Moisésnën kakëxa:

—ꞌËn kuakëx ka bëtsi kanan tankëx kuëëni sharati ꞌikëma ꞌikën, ꞌimainun 
ka abë ꞌaka nankin bëtsin kanánkëx masá nuituti sharati ꞌikëma ꞌikën, ꞌën 
kuakëx ka uni paëáx shará kë sari ꞌia. 19 Usaia anuax ꞌikankë anu bëba kinbi ka 
Moisésnën unikaman vaca bakë kuri ꞌakë a rabia ꞌaisa maira sharati ransaia 
isakëxa, isi xuamati atumi nishkin ka Moisésnën maxá parusha rabë ́tuin bë‑
tsinkë a bashi tanain tuki bu tanun niakëxa;  20 nikinshi ka vaca bakë tankin 
kuri ꞌakë a bitan këxun tsinu ꞌarua këxa, ꞌaru këxa ꞌaímai xarátia ka bitan këxun 
putuakin rëan këxa, rëxun ka putuakë a ꞌumpaxnu mëskú tanun saka këxa; 
saka tan këxun ka Israel unikama kakëxa bërí kamina ënë ꞌumpax xëakanti 
ꞌain kixun kakëxun ka xëakan këxa.

21 Usakin ꞌami tan këxun ka Moisésnën Aarón ami nishkin usakian ꞌakë a 
ñuikin kakëxa:

—¿Añu kara ënë unikaman mibëtan, minmi ꞌaisa maira okin ꞌucha minun 
ꞌax? 22  Kakëxun ka Aarónën kakëxa:

—ꞌËmi kamina xuamati nish tima ꞌain. Minbi kamina ꞌunan ënë unikamax 
ka ꞌatima ñuishi ꞌati kuëënia. 23  Usa ꞌixun ka atunbi ꞌë kaxa: Kamina achúshi 
dios an nu rëkuëńxun buánti ꞌaxúnti ꞌain, kana nuna ꞌuna nima an nu Egipto 
menua chikin bë tsinki bëkë Moisés kara uisai ꞌiaxa kixun. 24 Ësakian kakëxun 
kana ꞌën: Kama xunbia atun kuri timë bë tsinkin ꞌë bëxunun kan, kakë xuan 
bëia kana tsi rëki ru kënu purua purukëx ka charati achúshi ¡vaca bakëśa 
ꞌinun ꞌiaxa kixun ka paránkin kakëxa!

25  Usaia ꞌikë Moisésnën iskëxbi ka Israel unikama atúxbi bërúan ka kë‑
masa ꞌaish paëńkë ꞌikëa ami nishkë unin uxun ami kuai nuxun ꞌaisa ꞌiakëxa, 
Aarónën upíokin bërúan këma ꞌaish ka usai ꞌiakëxa, 26 usai ꞌikë isi anúan atun 
ꞌikënu atsín kanti bai ꞌipitiu nira këkin ka atu kakëxa:

—Uikamax kara Nukën ꞌIbu kuëën kë sabi oí ꞌia, akamax ka ꞌëbë timët́i ꞌikën.
Kiaxa kikëbë ka kamabi Levitas unikamax Moisés anu ꞌikë anu timëákëxa. 

27 Timëḱë ka atu Moisésnën kakëxa:
—Ësai ka Israel unibunën Dios kiaxa: Mikaman achúshi achú shinën 

kamina mitsun manë xëtokë bibiani anumi ꞌikënu kuan tan këxun, xëkuë tibi 
nira këkin min aintsi ꞌibu an ñu ꞌatima ꞌakë ꞌanan bëtsi unika ma ribi ꞌanan min 
ꞌunánkë ꞌimainun axa mi rapasu ꞌikë kama ribi ꞌati ꞌain.

28  Ësakian kakëxun ka Levitas unibunën Moisésnën kakë sa biokin ꞌakëxa, a 
nëtënbi ka tres mil uni ꞌakëxa. 29 Usakin ꞌakë ka Moisésnën kakëxa:

—Bërí ka Nukën ꞌIbun mitsu upíokin sinán xuanan sacer dote kamasa ꞌinun 
ꞌimia, mitsúnbi kamina bëtsían aín bëchi këbi ꞌamainun raírinën aín xukëń 
ꞌibubi ꞌan. Usa ꞌain ka bërí Nukën ꞌIbun mitsu upíokin sinán xunti ꞌikën.

30 Usakin ónkë pëka ra kë bëtan ka Moisésnën unikama kakëxa:
—Mitsux kamina ꞌatima ñuira ꞌai chaiira ꞌuchakan, usa ꞌain kana aín bashi 

mapë ra kë tankëx Diosbë banai kuanti ꞌain, mitsux ꞌuchakë kupín kara uisokin 
Nukën ꞌIbun ꞌë kaia kuati kuanti ꞌain.

31 Usokin atu kabiani amiri bishi anua ꞌikë anu mapë ra kë tan këxun ka 
Moisésnën Nukën ꞌIbu ësokin kakëxa:

—Asé rabi ka unikaman chaiira ꞌuchakin vaca bakëśa okin kuri unioxa a 
ka Israel unikaman aín dios isa kixun kaxa. 32  ꞌAínbi kana ꞌën atun ꞌuchami 
tërën xunun mi ñuká xuni uan; atun ꞌuchakë ¡tërën ti sama tankin kamina ꞌë 
ꞌati ꞌain ꞌanan kamina ꞌën anë kiri kanu kuënëokë aribi tërënti ꞌain!

33  Kiabi ka Nukën ꞌIbun kakëxa:
—Uikamax kara ꞌëmi ꞌuchaxa aín anë kamaishi kana kiri kanua tërënti ꞌain. 

34 Usa ꞌain kamina ënë unikama a me ꞌinán nuxun mi kakë anu uanti ꞌain. ꞌËn 
ángel kana an mi rëkuëń obianun xuti ꞌain. ꞌImainun kana uínsaran kara uni 
ꞌaisa maira tëmë ra miti nëtë ꞌia a nëtën, kana atun ꞌucha kupín ꞌën ꞌaisa maira 
tëmë ra mikin ꞌatima oti ꞌain.

35 Usakin kakëxa Moisés aín bashi nuax kuan ka Nukën ꞌIbun achúshi ꞌinsín 
a unika manu xuakëxa, Aaró nëan vaca bakëśa okin ꞌakë kuri rabikë kupín ka 
Diosan ꞌatima okëxa.

A ꞌinánuxuan aín chaitiokëkama ká me anua tikima 
kuantanun Nukën ꞌIbun Israel unibu ká bana

33  1 Usotan këxun ka Nukën ꞌIbun Moisés anu kuan të kënkë kakëxa:
—Ënuax kuankin kamina Egipto menuami chikín bë tsinkin bëkë 

unikama buánti ꞌain, ꞌën min chai tiokë Abraham, Isaac ꞌimainun Jacob 
akama aín rëbúnki ꞌiná nuxun ká me anu kamina kuanti ꞌain. 2  ꞌËn ángel kana 
an mitsu kuania rëkuëonxun buánti xuti ꞌain. ꞌImainun kana ꞌën a menua ꞌikë 
ëmakama cana neos, amor reo kama, hititas, fere zeos, heveos ꞌimainun jebu‑
seos akaman menumi mitsux bukunun chikínti ꞌain. 3  A mex ka anu a piti ñu 
ꞌaisa maira ꞌimainun buna rëpa ꞌaisa maira ꞌumpax iskësa ꞌianan anu tsótisa 
upí ꞌianan anuxun kamabi ñuina kanionan anu ñu ꞌapá tisa ꞌikën. ꞌAínbi kana 
ꞌëx mitsubë kuan tima ꞌain, mitsubë kuan kinbi atuna mitsu këñunun ꞌimin. 
Mitsux kamina bana kuakëma unibuira ꞌain.

4  Ësakin Diosan kakëx utan këxun ka Moisésnën Israel unikama bana 
ñuixuan këxa. Ñuixun këxun kuati ka Israel unibu masá nuituti nitëx́ëkin 
atun tëñu ti kama uínbi tëñuama ꞌikën, 5 usakian kanun ka Nukën ꞌIbun Moisés 
kakë ꞌiakëxa:

—Israel unikama kamina kati ꞌain: Mitsux kamina sinan irua rakë unibuira 
ꞌain. ¡ꞌËx mitsubë ꞌixun kana bënë́kinshi mitsu këñúkë ꞌitsian! Usa ꞌain 
kamina bëríbi mitsun tëñuti ꞌimainun mëñu suti akama uisa karana mitsu 
oi isnun pañu tima ꞌain. 6  Usakin kanuan kakëxun ka aín bashi Horeb, kakë 
anuxun Israel unikaman atúan pañukin aín naminu ꞌakë ñukama ëankëxa.

Anuax Diosbë mërananti chupa xubusa okin ëma ꞌuri a bana
7 Usa ꞌain ka Moisésnën xubu chukúma ꞌakë anua ꞌikankë a ꞌuri taku‑

mia këxa, taku mi tan këxun ka anuax Nukën ꞌIbubë mëra nanti xubu kakin 
anëa këxa. Uix kara Diosbë bana ka tsia, ax ka xubu chukúma ꞌuri ꞌikë anu 
kuan tankëx abë bana këxa. 8  ꞌImainun ka Moisés anuax Diosbë mëra nanti 
xubu chukúma anu atsini kuan këbë ka kamabi unix aín xubusa okin ꞌakë 
aín xëkuë nubi sëtëa këxa, sëtë́xun ka Moisés xubu chukú masa anu atsin‑
kiani nëtëti kuania iskan këxa. 9 Usai Moisés atsín kë bëishi ka achúshi kuin 
ubútankëx anua atsínkë xëkuënu nira këa këxa, nira kë këbë ka Nukën ꞌIbu 
Moisésbë bana këxa. 10  Usaia anuax Diosbë mëra nanti xubu chukúma aín 

xëkuënu kuin nira këtia isi ka kamabi uni aín xubu xëkuë anuaxbi rantin pu-
runi tsóbukin Dios rabi kan këxa.

11 Diosbë banai ka Moisés ain ꞌunánkë unibëa uni isánani bana kësa ꞌinun 
bana këxa, usai anuax bana tankëx ka Moisés anua ꞌikankë anubi kuan të këan‑
këxa. ꞌAínbi ka uni bëna Josué kakë Nunnën bëchikë an ꞌakinkë xubusa okían 
ꞌakë a bërúankë ax uínsa ranbi anuax kuaiama ꞌikën.

Nukën ꞌIbun Moisés aín kushi ismia bana
12  Ësakin ka Moisésnën Nukën ꞌIbu kakëxa:
—Ka kuat, min kamina ënë unikama bërúanun ꞌë kan, ꞌaínbi kamina uin 

kara ꞌë ꞌakinti ꞌikë kixun ꞌë kakëma ꞌain. ꞌImainun kamina ꞌëx isana upí 
sinánñu ꞌaish ꞌitsaira min nuibaisa ꞌai kixun ꞌë kan kanan kamina ꞌëx isana 
min kuëën kë sabi okin ꞌai kixun ꞌë kan. 13  Min nu ꞌakinsa tankin kamina 
añu ꞌati kaina kuëëni ꞌë asérabi kati ꞌain, usakinmi kakëxun kana ꞌënribi mi 
nuibati ꞌain. ꞌImainun kamina ënë unikamax ka min unibu ꞌikë kixun sinánti 
ꞌain. 14 Ësokian kakëxun ka Nukën ꞌIbun kakëxa:

—ꞌËnbi kana mitsu kuania buani usa ꞌain kamina ꞌaisa maira okin sinani 
bënë tima ꞌain. 15 Kakëxun ka Moisésnën kakëxa:

—ꞌAínbi kamina mix nubë kuan kinma ënuax kuan tanun nu xutima ꞌain. 
16  Mixmi nubë kuan kë bë tama kara uisaxun, ¿min uni Israel kama ꞌimainun 
ꞌënribi m in kamina nu nuibakin ꞌakini kixun ꞌunánti ꞌain? Usakin min 
unikama ꞌimainun ꞌë ꞌakinkëx kana nuna bëtsi menu ꞌikë unika ma sa maira ꞌiti 
ꞌain. 17 Kakëxun ka Diosan kakëxa:

—Asabi ka usa ꞌain kana mitsubë kuanti ꞌain, asérabi kana ꞌën mi nuibatin 
ꞌimainun kana upí uni ꞌikë mix kikë sa biokin ꞌën mi ꞌakinti ꞌain kixun ka 
Nukën ꞌIbun kakëxa.

18  —¡Usakian kakëxun ka Moisésnën Dios kakëxa!
—ꞌË kamina min kushi ismiti ꞌain.
19 ꞌAínbi ka Nukën ꞌIbun ësokin kakëxa:
—ꞌËx kana  nu iba nai rakë ꞌain, usa ꞌain kana uikama karana ꞌakinsa 

tani akama ꞌakinti ꞌain. ꞌAkianan kana mi nuibakin ꞌën anëmi ñuinun mi 
ꞌimianan uikama karana nuibati akama nuibati ꞌain. 20 ꞌAínbi kana mi kain 
ꞌën bëmánan kamina istima ꞌain ui unin kara ꞌën bëmána isia ax ka bamakë 
ꞌiti ꞌikën. 21 Kanan ka ësakin ribi Nukën ꞌIbun kakëxa:

—Ka kuat, anu ꞌëx ꞌikë ꞌurama ënu ka mapara achúshi ꞌikën. Akamanan 
kamina nira këti ꞌain. 22  Usa ꞌain kana ꞌëx mi rapasu inúkin, mapara kini mëu 
nankin mi ꞌën mëkënan bëpanti ꞌain. 23  Usokin inúkin mi ꞌatan këxun ꞌën 
mëkën bikë bëtan kamina ꞌën kaxuishi isti ꞌain ꞌaínbi kamina ꞌën bëmánan 
istima ꞌain.

Diosan amiribishi bënókin ax kikësaibi ꞌiti bana kuënëonun ká bana 
(Dt 10.1‑5)

34  1 Nukën ꞌIbun ka Moisés ësakin kakëxa:
—Minbi kamina maxá pará rabë ́bëráma ꞌën mi ꞌinán kësa usarabi 

okin abëtsinkin bëti ꞌain, bëxun këxun kana ꞌën usai ꞌiti bana bëráma 
kuënëo këmi tukakë, usaribi okin a banabi kuënëo të kënti ꞌain. 2  ꞌImainun 
kamina imëíshi pëka ra këma ꞌaínshi aín bashi Sinaí kakë anu mapë ra këti 

kuan të kënux mënío kati ꞌain, mëníoka kiani mi kuankë kana aín bashi chairui 
sënë na këkë anua mi istisa tanin. 3  Uinu ꞌikë uníxbi ka mix kuan këbë mibë 
kuan tima ꞌikën, uibi kana bashi anua kuania isti sa ma tanin, ꞌimainun kana 
oveja ꞌimainun, vaca kama abi aín bashi bëtá nain anuxun pasto pi nitsia 
isti sama tanin. 4  Usakin kakëxun ka Moisésnën maxá rabë ́bëráma Diosan 
ꞌinánkë usabi okin mënío këxa, mëníonx ka pëka ra këma ꞌaínshi maxá pará 
okían ónkë a bibiani bashi Sinaí anu Nukën ꞌIbun kakë sabi oi kuan këxa. 5 Usa 
ꞌain ka Nukën ꞌIbu kuin mëu ubuax Moisésbë anu ꞌiakëxa, anu ꞌixun ka aín 
anë ñuikin Diosan kakëxa. 6  Kai ka Moisésnën kuanun a inubuini munuma 
banai ësai Dios kiakëxa:

—¡ꞌËx kana Israel unikaman ꞌIbu ꞌain! ¡ꞌËx kana Dios ira ꞌain, usa ꞌixun 
kana ꞌën anë mitsu ꞌunánmin! ¡ꞌËx Dios ꞌixun kana nuibakin mitsun nuiba kë‑
xun mabi ꞌakinin, usa ꞌixun kana ꞌatima okima unikama nuibatin usokëxun 
tani ka unikama ꞌëmi kata mëti ꞌikën! 7 ꞌImainun kana bërá mabi usa ꞌia ꞌaish 
xënibua ꞌaínbi usabi ꞌixun nuibakin uin kara bana kuakinma ñu ꞌatima ꞌai 
ꞌëmi ꞌuchaia akama mënío xunti ꞌain; ꞌaínbi kana usashi ënkinma axa ꞌuchakë 
uni ꞌatima oti ꞌain, usakin ꞌanan kana aín papa ꞌuchakë kupín ribi aín bakë 
bëchi kë kama ꞌimainun aín baba kama ꞌianan aín bëchi kënën bëchi kë nëan 
bakë bëchi pa kë ka ma ribi ꞌatima oti ꞌain. 8  Ësakin kakëxun kuati bënë tishi 
tsóbukin aín bëmá nanën me tikai ꞌikin ka Moisésnën Nukën ꞌIbu rabikin, 
9 ësakin kakëxa:

—¡ꞌËn ꞌIbu! ¡ꞌËn ꞌIbu! Asérabi nu nuibati kamina nu kuan këbë nubë kuanti 
ꞌain. Ënë unikaman ka asérabi aín sinan irua rakin bana kuakëma ꞌikën, ꞌaínbi 
kamina nux mimi ꞌuchakë a tërënkin minan ꞌinun nu ꞌimiti ꞌain.

Diosan këñutimokin achúshi ñu Israel uni kamabëtan mënio bana 
(Dt 7.1‑5)

10 Nukën ꞌIbun ka amiri bishi Moisés kakëxa:
—Bërí mi kamainun kamina kuati ꞌain, mi ꞌimainun min aintsi ka ma bëtan 

kana achúshi ñu ꞌain. ꞌAnan kana bëtsi menu tsókë unika manbia ꞌama ñu upíira 
ꞌati ꞌain, ꞌaia ka axa mitsu rapasu tsókë unika man ribi ꞌën mitsunu ñu upíira 
unin iskëma ñu ꞌaia isti ꞌikën. 11 ꞌËn kakë so kinmi bërí mitsun ꞌakë bëtan kana 
mitsun ismai nunbi anumi tsóti kuan kanti me anu ꞌikë unikama kuan tanun 
chikínti ꞌain, ax ka amor reos, cana neos, hititas, fere zeos, heveos ꞌimainun jebu‑
seos unikama a ꞌikën. 12  A menu atsínxun kamina a unikaman mitsu bëtan ñu 
ꞌaka tsi kixun ubíokin kakë xunbi ꞌatima ꞌain, atun ꞌakë ñu ꞌatima ꞌaimi atux ꞌikë‑
sa ri biti ꞌucha tima kupín. 13 Usai atubë ꞌikinma kamina añu ñubi ꞌaíma ꞌitánun 
mitsun ira atúan a rabikë maxá ꞌimainun i upíira akama këñuti ꞌain. 14 Usa ꞌain 
kamina bëtsi dios rabi tima ꞌain, ꞌëx kana mitsun ꞌIbu an ñu ꞌatima ꞌaisama okin 
mitsu bërúankë a ꞌain. ꞌËn anëx ka Dios an ñu ꞌatima ꞌaisama okin bërúankë a 
ꞌikën. 15 A menu atsinia anu ꞌikë unikaman mitsu bëtan ñu ꞌaka tsi kixun kakë‑
xunbi kamina ꞌakan tima ꞌain, usakin kakima mitsun atubëtan ꞌakë xunbi ka 
mitsu atun dios rabikin pitia ꞌakë ꞌimainun a ꞌinántia ꞌakë ñukama ꞌakinkin 
mitsu ꞌucha miti ꞌikën, 16 usokin ꞌakima ka atun ꞌini bëchikë xanu kama mitsun 
bëchikë bëbu aín xanu ꞌinun ꞌinánti ꞌikën, ꞌinán këxun atun rabikë aín dios aribi 
rabi ka mitsun bëchi kë kama ꞌëmi ꞌuchati ꞌikën. 17 Uinsa ranbi kamina mitsun 
manë charoxun unisa okin ꞌatan këxun a rabi tima ꞌain.

Achúshi baritia inúkëtibi Israel unibunën fiesta a bana 
(Ex 23.14‑19; Dt 16.1‑17)

18  Anun chamiti ñu këñuma ꞌakë pán piti fiesta kamina ꞌati ꞌain, ꞌën mi 
kakë sa biokin ꞌakin kamina anun chamiti ñukë ñunma ꞌakë pán mapai achúshi 
ꞌimainun rabë ́nëtë ꞌimikin piti ꞌain. Anunmi Egipto menuax chikía bari a 
ꞌuxë ꞌiru të kënkë anun kamina a sinánkin fiesta ꞌati ꞌain. 19 Kamabi mitsun 
rëkuëń bakë bëchikë bëbu kamax ka ꞌënan ꞌiti ꞌikën, ꞌimainun ka mitsun 
vaca, oveja, ꞌimainun cabra kama aín rëkuëń tuá aín bënë ka max ribi ꞌënan 
ꞌiti ꞌikën. 20 ꞌAínbi kamina burro xanúan rëkuëónkin tuákë axa aín bënë ꞌain, 
a ꞌinan kinma carne ronën tuá achúshi ꞌinánkin cabranën tuá a ꞌinán tima 
ꞌain. Usa ꞌain kamina añubi ꞌinán kima burron tuá aín tëxanu tëtsë kaxun 
rëtëti ꞌain, usaribi okin kamina mitsun rëkuëń bakë bëchi kë kama ꞌinan‑
kinma ꞌë ꞌinai shiti nankë a uinu kara nanti ꞌikë anu nanxunti ꞌain. Uíxbi 
ka ꞌë rabi ñu bëíma ꞌutima ꞌikën. 21 Mitsun kamina mapai achúshi ꞌimainun 
achúshi nëtë ꞌimikin ñu mëëti ꞌain, ꞌaínbi kamina achúshi nëtë ꞌiru të kënkë 
anun tantiti ꞌain, a nëtën mitsun ñu ꞌapákë aín bimi bianan ñu mëëti ꞌaínbi 
kamina a nëtën ꞌatima ꞌain. 22  Kamina mapai achúshi ꞌimainun achúshi nëtë 
a sinánkin anumi mitsun ñu ꞌapákë ax pain bimikë bikë aín fiesta ꞌianan, 
a bari tian mi mitsun trigo bimi bikin sënëónkë a ꞌiti ꞌikë kixun ka Diosan 
kakëxa. 23  Kamabi unikamax ka achúshi baritia ꞌikë tibi, rabë ́ꞌimainun achú‑
shiti ꞌë rabinux timët́i ꞌikën, ꞌëx kana Israel unikaman ꞌIbu ꞌain. 24 ꞌËn kana 
mitsun ismai nunbi anumi kuan kanti menu ꞌikë bëtsi unikama chikínti ꞌain, 
chikínxun kana a me mitsunan ꞌinun ꞌinánti ꞌain. Usa ꞌain ka uinu ꞌikë unínbi 
mitsun me bikatsi ꞌitima ꞌikën, anuxun kamina achúshi baritia ꞌikë tibi ꞌë rabë ́
ꞌimainun achúshi okin rabiti ꞌain.

25 Ñuina rëtan këxun xarokin kamina aín imi këñun ꞌatima ꞌain, ꞌimainun 
kamina pán anun chamiti ñukëñun ꞌakë aribi ꞌatima ꞌain, ꞌianan ka Pascua 
nëtë inúkin ñuina nami xarokë ax pëka ra kë bëtan ꞌanuxun nankë ꞌitima ꞌikën. 
26  Mitsun ñu ꞌapákë ax pain bimikë aín bimi upíi rabu bitan këxun kamina 
anuxun ꞌë rabiti xubu sokin ꞌakë anu uanti ꞌain. ꞌAnan kamina cabranën tuá 
aín bënë rëtan këxun aín titan xuma bixun anun ꞌaru tima ꞌain.

Moisésnën ax kikësabi oi ꞌiti bana kuënëo
27 Usa ꞌain ka Nukën ꞌIbun Moisés ësakin kakëxa: Ënë bana kama kamina 

kuënëoti ꞌain, ax ka achúshi ñu këñu tima okin mi ꞌimainun israel unika ma‑
bëtan ꞌakë ñui kikë bana a ꞌikën. 28  Usa ꞌain ka Nukën ꞌIbubë Moisés cuarenta 
nëtë ꞌimainun cuarenta imë ́aín bashi Sinaí kakë anu bërúa këxa anuxun ka 
añubi pima ꞌianan xëama ꞌikën. Anu ꞌixun ka maxá pará anu këñu tima okin 
ñuikë bana, mapai rabë bëtan sënën ꞌitánun kuënëo këxa.

Moisés Diosbë banatankëx aín bashi Sinaí kakë 
anuax taramëbutëkëan ñuikë bana

29 Usakin ꞌatankëx ka aín bashi Sinaí kakë anuax Moisés tara më bua këxa, 
anua usai ꞌiti bana maxá pará rabëńu kuënëokë a bëi ka uakëxa, usai anuax 
ukinbi ka Moisésnën Nukën ꞌIbubë banakë ꞌaían ain bëmánan chabá cha bá‑
kikë ꞌikëbi ꞌunánma ꞌikën. 30  Usai aín bëmánan chabá cha bá kikë ꞌaish aia 

Moisés iskin ka Aarón ꞌimainun Israel unikaman ami rakuëḱin Moisés ꞌurama 
oma ꞌikën. 31 Usai ꞌia ka Moisésnën Aarón ꞌimainun Israel unikaman kushibu 
abë bananua unun kixun kuëan këxa, kuënkëx́a anu ukëbë ka Moisés atubë 
bana këxa. 32  Atubë pain banakë basi ra mashi ka Israel unika max ribi anu 
rikian këxa, rikiania ka Moisésnën usai ꞌiti bana kama aín bashi nuxun Nukën 
ꞌIbun kakë kama ñuixunkin kakëxa. 33  Usakin atu bana ñuixuni sënëńishi ka 
Moisés chupa achú shitan bëmá pu küa këxa.

34  Uínsaran kara anuaxa Nukën ꞌIbubë banati xubusa okin chupa ꞌakë 
anu atsinia, a nëtën ishi ka Moisés anúan bëmá pu kukë chupa bëókia këxa 
anúan ax chiki të kënti ꞌitá mainun. Usai ꞌitan këxun ka Moisésnën usakin atu 
kanun Nukën ꞌIbun kakë bana kama Israel unikama ñuixuan këxa. 35  ꞌAínbi 
ka Israel unikaman Moisésnën bëmánan ichutia isakëxa, iskëbë ka Moisés 
aín bëmánan chabá ki këbë amiri bishi chupan bëmá pu küa këxa, anúan Nukën 
ꞌIbubë banai atsín të kënti nëtë ꞌitá mainun.

Anuax Nukën ꞌIbubë mërananti xubu ñuikë bana

40  16 Uisakin kara Nukën ꞌIbun kaia usakinbi ka kamabi ñu Moisésnën 
ꞌakëxa. 17 Anúan Egipto menuax chikíkë achúshi bari këñu tan këxa 

rabë ́bari ꞌinux ꞌirukë a ꞌuxë achúshi nëtë ꞌikë bëtan ka anuax Diosbë banati 
xubu chukúma ꞌakan këxa. 18  Usa ꞌain ka Moisés ꞌimainun Israel unikaman 
Diosan kakë sa biokin anuax abë banati ꞌakin, ami puruti i kama pain nitsin‑
tan këxun, aín ꞌira kanti akama ribi ꞌatan këxun aín ikama ribi purua këxa, 
19 puru tan këxun ka chupasa okían ꞌakë anun aín manámi mapua këxa, aín 
namë kama axa mapukë ꞌitánun, usakin Nukën ꞌIbun ꞌanun kakë sa biokin ka 
anuax abë banati ꞌakëxa.

20-21 Usakin akama pain sënëóntankëxun ka Moisésnën ax kikë sabi oi ꞌiti 
bana kuënëokë maxá pará rabë ́a bunán tisa kurin rata ka kakë mëu ꞌarua‑
këxa; ꞌaru tan këxun ka bunán tisa kurin rata ka kakë aín ñaruan ti kama 
ꞌakëxa, ꞌimainun ka aín mapu ti ribi ꞌatan këxun xubu chatani aín kata upíira 
a ꞌukëmëu uankëxa; uanxun ka chupa ribi bunán tisa kurin rata ka kakë axa 
ꞌukëmëu ꞌinun nëbë tsin amo rabë ́ꞌitanun bëarakin bëpan këxa; Nukën ꞌIbun 
usakin ꞌanun kakë sa biokin ka ꞌakëxa.

22  ꞌAtan këxun ka anuax Nukën ꞌIbubë mëra nanti xubu chukúma okin 
ꞌakë anu pain atsínti anu mesa achúshi nankëxa ax ka aín tsipumiu chupa 
bëpankë a ꞌuri nankë ꞌiakëxa. 23  Anu ka pán Diosan ka nun piti cha ꞌinania 
kixun ꞌunán tiokin nankëxa, usakin ꞌanúan Nukën ꞌIbun kakë sa biokin.

24 ꞌAtan këxun ka anu pain atsínti anu tirí nanti xubusa okían ꞌakë ꞌukëmëu 
anua mesa nankë a bëtá nain aua bari urukë upíira kakë anu nankëxa, 
25 ꞌatan këxun ka anupain atsínti anu tirícha kurin ꞌakë, axa siete lampa rínñu 
ꞌikëa nanti xubusa okían ꞌakë ꞌukëmëu anua mesa nankë a bëta nain aua bari 
urukë upí kakë anu nankëxa. 26 ꞌAtan këxun ka kuri ꞌakë anuxun sanuira ñu 
xaroti aribi xubusa okin ꞌakë ꞌukëmëu kata itsi, upíira kakë chupan bëpankë 
anu nankëxa, 27 anuxun ka tsëpasa ro sanuira xaro këxa, Nukën ꞌIbun ꞌanun 
kakë sa biokin.

28  Usakin ꞌatan këxun ka Moisésnën anun upíira kakë anu atsín kian tinu 
chupa an bëpanti tëkërë kamia këxa; 29 ꞌamianan ka anuxun ñuina xarotia 
ꞌamikë manë uxua ꞌakë aribi, anun xubusa okin ꞌakë upíira upí kakë anun 

atsín kianti aín xëkuë ꞌurama ëman nankëxa, anuxun ka ñuina xaronan ñu 
bimi upíi rabu xaro këxa Nukën ꞌIbun usakin ꞌanun kakë sa biokin.

30  Usakin ꞌamianan ka ëman anuxun ñuina xarotia ꞌamikë manë uxua 
chookin ꞌakë aribi anun xubusa okin ꞌakë upíira kakë anu atsín kianti aín 
xëkuë ꞌurama nankëxa, nanxun ka anun mëchu kati ꞌumpax anu buáka këxa. 
31 Anua ka Moisés, Aarón ꞌimainun aín bakë bëchi kë kaman anun mëchu‑
kanan tachu kati ꞌumpax biakëxa. 32  Anun ka uínsaran kara xubusa okían 
ꞌakë anu atsí mianan, anuxun ñuina xaroti ꞌakë a ꞌurama oia anun ka ꞌumpax 
a bitankëx chuka këxa, usaía ꞌinun Nukën ꞌIbun Moisés kakë sabi oi.

33  Usokin pain kamabi ꞌami tan këxun ka Moisésnën xubusa okin ꞌakë a 
ꞌimainun, anuxun ñuina xara otia ꞌakë rapasu me mëníokë a chupan buina‑
rakin anun atsin tinu ꞌikë a bëara rá këxa.

Xubusa okin chupa ꞌakë ain kaxunu kuin ꞌia bana 
(Nm 9.15‑23)

Usokin ka Moisésnën xubu sokin anua Diosbë banati a këñua këxa, 34 këñúkë 
ka kuinan xubusa okin chupa ꞌakë anu ꞌibúkin mapu mainun ka Nukën ꞌIbun 
kushin ꞌain namë anu ichúkin tsitsia ra këxa. 35  Usakian xubusa okin ꞌakëa 
anu ꞌibúti tsóbukin kuinan mapukë ꞌain ka, Moisés anu atsíama ꞌikën, Nukën 
ꞌIbun kushian aín namë upí kakë a tsitsia rakë ꞌain.

36 Usai xubusa okin chupa ꞌakë anu, ꞌibú tankëx kuin manámi niruia iskin 
ka Israel unikaman xubusa okían chupa chukú mokin atux anu ꞌiti ꞌakë a 
mënio biani anua ꞌikë anuax kuan këxa, 37 ꞌaínbi ka uinu kara kuin nira këtia 
anu nira kë tan këxun kuin niru kë ma pain ꞌain, Israel unika man ribi atux anu 
ꞌikë anuax kuanuxun kuin niruia pain kainkin anua ꞌikë a mënio mapan ꞌikën. 
38  Munu ꞌikiania Israel unikama kuan këbë ka xubusa okin ꞌakë aín manámia 
kamabi nëtën kuin ꞌibútia isakëxa, ꞌimainun ka kamabi imëŕibi kuin ꞌibúkë 
anu tirí chaiira atux anu ꞌikë abi pëḱai mëra këxa, usakin ka Nukën ꞌIbun 
Israel unikama ꞌakian këxa anuishi. 

Diosan israel unikama ꞌuchakë anun tërëan nëtë ñuikë bana

16  1 Usa ꞌain ka Nukën ꞌIbu Moisésbë bana këxa, Aarónën bëchikë rabë ́
axa anuax Nukën ꞌIbubë banati ꞌakë, kataitsi ꞌukëmëu upíira kakë 

a ꞌura maira obiani kuanibia ñukë ꞌain. 2  Usa ꞌain ka Nukën ꞌIbun Moisés 
kakëxa:

—Min xukëń Aarón kamina ësokin kati ꞌain, bëtsi nëtëán uisaxi anu ꞌëx 
ꞌikë upíira kakë chupa bëpankë a kaxú atsíaxma ꞌinun kanan kamina, bunán‑
tisa okin ꞌakë anun mapukë a ꞌurama oxuma ꞌanun kati ꞌain, anu kuaníbi ka 
bamati ꞌikën; ꞌëx kana aín mapúti ꞌikë anu kuin mëu mërati ꞌain. 3  Aarónën 
ka upíira kakë anua ꞌëbë banati anu atsínkin achúshi vaca bëna aín ꞌucha 
kupí buánan achúshi carnero ꞌë rabikin ꞌaímai këñu tanun xaroti buánti ꞌikën. 
4  Usai anu kuankin ka aín tari upíira, sacer do te kaman pañukë chupa lino 
ꞌakë, ꞌanan ka a ꞌukëmëu pañukë lino ꞌakë a ꞌimainun, anun tsitë kë rë kiti ꞌakë 
anun tsitë kë rë kianan aín mañuti akë aribi mañuax kuanti ꞌikën. Ax ka chupa 
kata upíira a ꞌikën, usa ꞌain ka akama pañunux pain upiti nashiti ꞌikën.

5 Usai ꞌitan këxun ka Israel unikama ꞌaxúnti rabë ́chibu bitan këxun Aarónën 
atun ꞌucha kupí ꞌaxuanan ka achúshi carnero ꞌaímai këñu tanun ꞌë xaro xunti 
ꞌikën. 6  ꞌAtan këxun ka vaca bëna bëkë a aín ꞌuchakë kupí xaro kësa ꞌinun 
ꞌanan ka ꞌën aín ꞌucha kë kama mëníonan aín aintsi ꞌibu kaman ꞌuchakë kupín‑
ribi ꞌati ꞌikën. 7 Usakin ꞌatan këxun ka cabra rabë ́aribi, ꞌë ꞌaxunkin anun ꞌëbë 
mëra nani atsínti xubusa okin ꞌakë aín xëkuë ëman ꞌurama anuxun ꞌati ꞌikën; 
8  ꞌatan këxun ka ñuratsu amo rabëb́i kuënëoxun uimiu kara pakëtia isnuxun 
anun cabra rabë ́a tanti ꞌikën: Uinu ꞌikë ax kara ꞌënan ꞌiti ꞌikën ꞌimainun kara 
uinu ꞌikë ax Azazelnan ikë isnuxun tanti ꞌikën. 9 Usakin ñura tsukun tankëxa 
amioi kuënëokë pakëkë ax ka ꞌënan ꞌiti ꞌikën, a ka Aarónën kamabi Israel 
unikaman ꞌucha kupí xaroti ꞌikën; 10 aínbi ka ñuratsu ainan ꞌitanun ꞌakë ax 
amiki pakëkë ax ka Azazelnan ꞌiti ꞌikën. A ka rëkëma asábi anun aín kata itsi 
upíira anu atsín kianti aín xëkuë a ꞌurama anu bëkë ꞌiti ꞌikën, anu bëkë ꞌain 
ka atun ꞌucha kama mëníokin anu ꞌaruia ka anu uni ꞌikëma me anua Azazel 
kakë ñunshin ꞌatima ꞌikë anu atun ꞌucha kama buani kuan tanun xuti ꞌikën.

11 Aarónën ka vaca bakë a rëtan këxun ꞌucha kama kupí xaroti ꞌikën, usakin 
ꞌaia kana aín ꞌucha tërëanan aín aintsi ꞌucha ka ma ribi tërë xunti ꞌain. 12  ꞌAtan‑
këxun ka tasunsa okin ꞌakë anu ꞌarukin aín tsi ënxaira a kata itsi upíira anuax 
Nukën ꞌIbubë banati anua biti ꞌikën, bianan ka aín chimapu sanuira rënkë a 
mëkën rabë ́okin bixun mëskukin ꞌaru biankin anua kata itsi upíira ꞌikë anun 
bëpankë chupa ꞌukëmëu anu uanti ꞌikën; 13  usakin ꞌaxun ka kata itsi upíira 

kakë chupa këxtú a rapasu ꞌikë tsísa anu ꞌën isti sabi okin uanxun ro sanuira a 
nanti ꞌikën, usakin anu nankëx aín kuinan tëxë ki rukin bunán tisa kurin rata‑
ka kakin ꞌakë a mapukë ꞌain ka. Aarón ñutima ꞌikën.

14 Usakin ꞌatan këxun ka vaca bakë imi chukú mashi, aín mëkën mëpu kan‑
kixun anun bunán tisa okin ꞌakë aín mapúti ánskati ꞌikën, ꞌanan ka aín ꞌipitiu 
ꞌikëishi ñuina imi anun ánskati ꞌikën. ꞌAtan këxun ka mapai achúshi ꞌimainun 
rabë ́okin ñuina imin aín mapúti aín rëbumi ꞌikë aribi ánskati ꞌikën, 15 usakin 
ꞌatankëx anuax chikí tan këxun ka chibu aribi Israel unibunën ꞌucha kupí 
rëti ꞌikën, rëkin aín imi ꞌitsa mashi xampami bitan këxun ka kata itsi upíira a 
ꞌukëmëu ꞌikë chupan bëpankë a kaxú uanta këxun; anun bunán tisa okin kurin 
rata ka kakin ꞌakë aín mapúti kaxú ꞌanan aín rëbu vaca bëna imin ꞌakë sa ribi 
okin anun ánskati ꞌikën. 16  Usakian ꞌakëxun ka kata itsi upíira a mëníokin 
anua ñu upíshi ꞌati ꞌikëbi ꞌaíma ꞌatima ñu ꞌai ꞌuchakin Israel unikaman ꞌakëma 
ꞌimainun ñunshi na këkin ñu ꞌai ꞌuchakë akama mëníoti ꞌikën. Usaribi okin ka 
anuax ꞌëbë banati xubusa okin ꞌakë atu nëbëtsi ꞌikë ñu ꞌatima ꞌakë bëtan atun 
ꞌucha kaman ꞌati mokë ꞌikëbi aribi mëníoti ꞌikën. 17 Usakin ꞌanun ꞌën kakëxun 
ꞌaia Aarón kata itsi upíira a ꞌukëmëu ꞌimainun ka ax pain sënëńtamainun 
uíxbi xubusa okin ꞌakë anu kuan tima ꞌikën. Usakin ꞌakin ain ꞌucha ꞌimainun 
aín xanu aín bakë bëchikë kamanan ꞌimainun kamabi Israel unikaman ꞌucha 
mënío tankëx, 18  chikí kiani kuanxun ka anuxun ñuina ꞌë xaro xunti aribi 
mëníoti ꞌikën. Vaca bëna aín imi ꞌimainun chibu imi a chukú mashi bitan‑
këxun, ka anun i vaca manchansa okin ꞌakë aribi ꞌanan anuxun ñuina xaroti 
ꞌakë aribi buina rakin anun shiti ꞌikën, 19 ꞌanan ka mëkën rëbun imi bikë ami 
puka tan këxun anun mapai ꞌimainun rabë ́okin anuxun ñuina xaroti a ánskati 
ꞌikën. Usakin ꞌakin ka ꞌatima ñuishi ꞌakian Israel unikaman tsái mikë a upí 
ꞌitánun mëníoti ꞌikën.

20 Usakin anuax ꞌëbë banati xubusa okin ꞌakë a mëua ꞌikë upí kakë akëñun 
anuxun ñuina xaroti akama pain mëníokin sënëóntankëxuan Aarónën, chibu 
rëkëma a bitánun kakëxun bitsínkin, 21 bëkë bëtan ka ñuinanën maxkánu 
aín mëkën rabë ́nankin, kamabi Israel unikaman bana kuakinma ñu ꞌatima 
ꞌakë ꞌimainun atun ꞌucha kama ami chikí nati ꞌikën. Usakin ꞌakëx ka chibun 
maxkánu a ꞌucha kama bërúti ꞌikën, usakin ꞌaxun ka achúshi uni anu uni 
ꞌikëma menu buanxun ëntanun kati ꞌikën. 22  Kakëxun uanxuan ënkëx anu 
uni ꞌikëma menuax kuani nëtëḱiankin ka chibu an Israel unikaman ñu ꞌatima 
ꞌakë anu uni ꞌikë maira me ruá panákë anuira buánti ꞌikën.

23  Usakin ꞌatankëx xubusa okin chupa ꞌakë anu atsí nuxun ka Aarónën kata 
itsi upíira kakë anu atsí nu xuan pañukë lino ꞌakë aín chupa a pëtan këxun 
anubi nanti ꞌikën. 24 Usakin ꞌatankëx ka xubusa okin ꞌakë anua ꞌikë ꞌumpax 
anunbi nashianan aín chupa itsi pañu tankëx anuax chikixun aín ñuina a 
pain aín ꞌucha kupí ꞌatan këxun Israel unika manan aribi ꞌaxúnti ꞌikën, usakin 
ꞌakëbë ka ain ꞌucha kama tërëanan Israel unikaman ꞌucha ribi tërën xunkë ꞌiti 
ꞌikën. 25  ꞌImainun ka atun ꞌucha kupí xarokë ñuina aín xëni aribi anuxun 
ñuina xaroti ꞌakë anuxunbi xaroti ꞌikën; 26 usokin ꞌamainun ka uin kara anu 
uni ꞌikëma me anua Azazel ꞌikë anu chibu ëbëtsinkë uni axribi aín chupa 
chukanan upiti nashi tankëx anua ꞌikankë anu atsínti ꞌikën.

27 Usakin ꞌatan këxun ka vaca bakë ꞌimainun chibu atun ꞌucha kupí 
xaronan, aín imi kata itsi upíira kakë anu atun ꞌucha tërën xunun buánkë a, 

ka bibiankin buánxun anua ꞌikankë a urinxun aín ñukama aín xaká aín puku 
ꞌimainun aín nami tuka pakë a kamabi xaroti ꞌikën. 28  Xaro tankëx ka uni an 
ñuina nami xarokë ax ꞌumpaxan nashianan aín chupa chuka tankëx, anua 
ꞌikankë anu kuan të kënti ꞌikën.

29 Ënëx ka achúshi bana ax kikë sabi oi mitsux ꞌiti bana ꞌiti ꞌikën: mapai 
achúshi ꞌimainun rabë ́ ꞌuxë ꞌirukë anúan mapai rabë ́sënëńkë nëtë anun 
kamina mitsux ñu pima samáti ꞌain, ꞌimainun kamina mitsun ñu mëti ka‑
ma ribi a nëtën ꞌatima ꞌain, usakin mitsun ꞌakë bëtan ka axa mitsubë tsókë 
bëtsi menu ꞌikë unikaman usaribi okin ꞌati ꞌikë, 30 usakin ꞌakë bëtan a nëtënbi 
mitsun ꞌucha kama ꞌën tërën xun këbë ka a ñukama mëníokin tërën xukë ꞌaish 
atux upí ꞌiti ꞌikën. 31 Ax ka a ënima xënibua ꞌaínbi ax kikë sabi oi ꞌiti bana a 
ꞌikën: ax ka achúshi nëtë upíira mitsunan anun ñu pima tanti samáti nëtë ꞌiti 
ꞌikën.

32  Usa ꞌain ka sacer do tenën bëchikë aín papan ꞌakë sa ribi okin kaísun anëkë 
an ishi, usakin ꞌati bana kikë sabi okinshi atun ꞌati ma kë kama tërën xunun ꞌati 
ꞌikën; ꞌanuxun ka aín chupa lino ꞌakë sacer do te kaman pañukë a pañuti ꞌikën. 
33 Usai mënío ka tan këxun ka kata itsi upíira upí kakë a mëníonan xubusa okin 
chupa ꞌakë aribi ꞌanan anuxun ñuina xarokë aribi mëníoti ꞌikën, ꞌusakin ꞌakë‑
bëtan kana sacer do tenën ꞌati ma kë kama ꞌanan kamabi unix ꞌati ma kë kama 
tërënti ꞌain.

34 Ënëx ka uínsa ranbi ënimami ax kikë sabi oi mitsux ꞌiti achúshi bana ꞌiti 
ꞌikën: usa ꞌain ka achúshi achúshi baritia ꞌiru kë bëtan a sinánkin ënë bana 
kikë sa biokin Israel unikaman aín ꞌucha tërënun ꞌati ꞌikën.

Usakin anua Nukën ꞌIbun Moisés kása biokin ka usakin ꞌakëxa.

Diosan a tanti bana kikësoi ꞌianan ꞌuchaima ꞌinun ka bana

19  1 Usa ꞌain ka Nukën ꞌIbun Moisés amiri bishi katë këan këxa: 2  Kamabi 
Israel unikama kamina ësokin kati ꞌain: mitsux kamina upí ꞌiti ꞌain, 

ꞌëx kana mitsun Dios ꞌaish uisa ꞌucha ñu mabi ꞌain, usa ꞌain kamina mitsúx ribi 
upí ꞌinuxun uisa ꞌuchabi ꞌatima ꞌain.

3  Mitsun kamina min papa bana kuanan min titan bana ribi kuati ꞌain.
ꞌImainun kamina anun ñu mëëtima nëtë ꞌikëbë anun tantiti ꞌain. ꞌËx kana 

mitsun Dios ꞌain.
4  Usa ꞌain kamina a rabi nuxun bëtsi ñu unio tima ꞌain, ꞌimainun kamina 

dios isa kixun a rabi nuxun manë charoxun unio tima ꞌain. ꞌËx kana mitsun 
Dios ꞌain.

5  Uínsaran kaina mitsun a ñukama ꞌë ꞌaxunkin ñuina anun mënío nanti 
ꞌakin xaroin, anun kamina ꞌëx kuëën ti sabi okin ꞌanan unikama kuëën ti‑
sabi okin ꞌakánti ꞌain. 6 Ñuina ꞌë xaro xunti rëxun kamina a nëtënbi piti ꞌain, 
ꞌanan ka tëxëia noonkë aribi pëka ra kë bëtan piti ꞌain, ꞌaínbi ka tëxë të kënkë 
a pëka ra të kënkë anun xarokë ꞌiti ꞌikën. 7 Uin kara ꞌë ꞌaxunkin xarokë ñuina 
nami a rabë ́ꞌimainun achúshi nëtë ꞌinúkë ꞌaínbi pia, ax ka upíokin iskëma ꞌiti 
ꞌikën, usa ꞌikë ka Diosan ribi kuën tima ꞌikën; 8  uin kara a nami pia ax ka an 
usokin ꞌai ꞌuchakë kupí tëmë rati ꞌikën, usa ꞌikë kamina mitsux anu ꞌikë anua 
a chikínti ꞌain, an Nukën ꞌIbu ꞌaxunkë ñu upíira ꞌikëbi usakin ꞌakë ꞌikë.

9 Anúan mitsun ñu ꞌapákë biti nëtë ꞌikë bëtan bikin kamina, kamaira 
këñukin bitima ꞌain, ꞌimainun kamina bari të kënkin bikinmi tëxëokë a bitima 

ꞌain. 10 ꞌAínbi kamina anu uvas ꞌapákë naë anua aín bimi bikin kamaira bitima 
ꞌain, ꞌimainun kamina menu pakëkë abi bari të kën biankin bikinma ënti aín; 
a kamina uni ñuñu ma kama ꞌimainun bëtsi menu ꞌikë mibë tsókë unikaman 
binun ënti ꞌain. ꞌËx kana mikaman ꞌIbu Dios ꞌain.

11 Bë tsi unin ñu kamina mëka ma kan tima ꞌain. ꞌIanan kamina këmëi 
bananan bëtsi unika mabë pará nan tima ꞌain.

12  Unin asérabi ka kixun sinánun kamina ñu ꞌanuxma ꞌën anë ñui bana‑
tima ꞌain, usai banakin kamina ꞌëmi uni bananun ꞌimi tima ꞌain, usai banakin 
kamina ꞌën anë ꞌatima oti ꞌain, ꞌëx kana min ꞌIbu ꞌain.

13  Mi rapasu ꞌikë uni kamina ꞌatima okin mëëxun ꞌain ñu bikuan tima ꞌain.
ꞌIanan kamina an mi ñu mëëxunkë uni pëka ra kë bëtan kupíoxun kakinma 

a nëtënbi kupíoti ꞌain.
14 ꞌImainun kamina pabë unika mami ꞌati mati banai ami kuai tima ꞌain.
ꞌIanan kamina anúan uni bënxuñu niti aín bainu ami tuaxkia pakë tisa okin 

ñu nantima ꞌain. Usakin ꞌakinma kamina ꞌën bana kikë sa biokin ꞌakánti ꞌain. 
ꞌËx kana min ꞌIbu ꞌain.

15 Unin mix ꞌapu aín bëtsi unibëtan bana mëníoxun kakëxun kamina kana 
ꞌaima kakinma an ñu ꞌakë ëanan, an ñu ꞌakëma a tëmë ra tanun ꞌatima otima 
ꞌain, uisa ñu kara ꞌaxa kixun pain istan këxun kamina a rabëb́i tëmë ra miti ꞌain.

16 Manan bëkinkin kamina abëmi ꞌikë unikama ñuitima ꞌain.
Min ꞌunánkë unían bëtsi uni ꞌai kuan këbë kamina abë kuan tima ꞌain. ꞌËx 

kana min ꞌIbu ꞌain.
17 Mix abë ꞌikë unimi ꞌati makin sinani kamina ami nish tima ꞌain.
Min ꞌunánkë unían ꞌatima ñu ꞌaisa tania ꞌunánkin kamina ꞌaxunma ꞌanun 

kati ꞌain. Usakin ñu ꞌaia iskinbi min ꞌunánkë uni kakëma ꞌaish kamina abëbi 
ꞌuchakë ꞌiti ꞌain.

18  Ax a mimi nishkë uni nuiba tima ami nishanan kamina axa mibë 
nuiba nankë unika maishi nuiba tima ꞌain. Min ꞌunánkë uni kamina mixmi 
bërúan ka kë sa ribi okin bëruánti ꞌain. ꞌËx kana mitsun ꞌIbu ꞌain.

19 A tanti bana ꞌën mi kakë ënëx kikë sa biokin kamina ꞌati ꞌain.
Mitsun ꞌara kakë vacamia ñuina itsin bëchinun kamina ꞌami tima ꞌain.
Min naënu ñu ꞌapákin kamina mëskukin ñu bëru kama ꞌapá tima ꞌain.
ꞌAnan kamina bëtsi bëtsi ñumanën mëskukin ꞌakë chupa pañu tima ꞌain.
20 Uix kara an ñu ꞌaxunkë xanu bëtsi unin binuxun kakë ꞌaínbi abë ꞌiaxa, 

an ka a xanuxa maru këma ꞌianan axia ꞌinun ënkë ma pain ꞌikëbi, usakin akë 
kupín an binuxun kakë uni a kupíoti ꞌikën; ꞌaínbi ka uni ꞌimainun xanux 
uisabi okinma ënkë ꞌiti ꞌikën. 21 Usakin ꞌakë ꞌixun ka unin achúshi carnero 
anuxun ꞌë rabiti xubusa okin ꞌakë aín xëkuë anu buánti ꞌikën. 22  Buánxun 
ꞌinán këxun ka sacer do te kaman carnero xarokin aín ꞌucha tërën xunun ñuká‑
xun këxun kana, ꞌën unin ꞌuchakë ꞌën tërënti ꞌain.

23  Uínsaran kaina anumi tsóti me anu atsini kuani anuxun ñu ꞌapá tan‑
këxun, kamina koia aín pëñan tëaima ꞌianan, aín bimi ribi rabë ́ꞌimainun 
achúshi baritia sënëńmikin pitima ꞌain. 24 Anun rabë ́ꞌimainun rabë ́baritia 
sënëńkëbëtan mitsun ñu ꞌapákë kamabi aín bimi bitan këxun achúshi fiesta 
ꞌakin ꞌë nanxunti ꞌain, 25 ꞌimainun kamina mapai achúshi bari ꞌikë bëtan bixun 
mitsun ñu ꞌapákë aín bimi piti ꞌain. Usokin ꞌakëbë ka mitsun ñu ꞌapákë aín 
bimi ꞌaisa maira ꞌinun bimiti ꞌikën. ꞌËx kana mitsun ꞌIbu Dios a ꞌain.

26 ꞌImainun kamina uisa ñuina namibi aín imi këñun pitima ꞌain.
ꞌIanan kamina ui sa ñu kara ꞌiti ꞌikë kiax sinani kiti a unán tima ꞌain, 

ꞌimainun kamina uisa ñu kara ꞌinuxun ꞌaia kixun sinani kitima ꞌain.
27 Mitsun bu buina rakin tëanan kamina min kuëëni rëbu rëmë niokin 

tëakan tima ꞌain.
28  ꞌImainun kamina uni ñukë ꞌain, anun rabanan mitsun nami tëatima ꞌain. 

Usai ꞌima ꞌianan kamina uisa ñubi tankin mitsun naminu kuënëo tima ꞌain. 
ꞌËx kana mintsun ꞌIbu ꞌain.

29 Mitsun ꞌini bëchikë kamina bëtsi bëtsi unibë ꞌikë xanu kama ꞌikësai ꞌinun 
ꞌimi tima ꞌain. Usai ꞌinun ënkëxun ꞌaisama ñu ꞌai axbi ꞌatima orakanan, ka 
mitsun ëmanu ꞌikë unika ma ribi an ꞌatima ꞌimiti ꞌikën.

30  ꞌAnun ꞌë rabiti nëtë ꞌikëbë kamina anun tantiti ꞌain. ꞌImainun kamina 
anuxun ꞌë rabiti xubusa okin ꞌakë anuxun ribi uisa ꞌatima ñubi ꞌatima ꞌain. ꞌËx 
kana mitsun ꞌIbu a ꞌain.

31 Uni an ñunshinan ꞌami këxun ñu ꞌakë ꞌimainun an ñu tankë uni kamanu 
kamina kuan kan tima ꞌain. Usai abë banakin kamina mitsúnbi ꞌaisama ñu ꞌati 
ꞌain. ꞌËx kana mitsun ꞌIbu Dios a ꞌain.

32  Uni apan kama mi rapasu ukëbë kamina ax kuain ta mainun niruti ꞌain. 
Usai ꞌi kamina ꞌëx kikë sabi oi ꞌiti ꞌain. ꞌËx kana mitsun ꞌIbu a ꞌain.

33  Bëtsi menu ꞌikë unikama axa mitsubë tsókë akama kamina ubio tima 
ꞌain. 34 Mitsúxmi nuiba nan kë sa ribi okin kamina aturibi nuibati ꞌain, atux ka 
mitsu sa ribi ꞌikën. Mitsux pain kamina atux ꞌikë sa ri biti Egipto menu ꞌikë uni 
ꞌaímabi tsóakën. ꞌËx kana mitsun Dios a ꞌain.

35  Mitsun ñu tupunkin kamina ꞌain chaxkë ́ꞌimainun ꞌain naxba anuira 
tupún xu mabi bëtsi parán tima ꞌain, ꞌimainun kamina aín ꞌië anuira sënën 
tupún xu mabi bëtsi uni parán tima ꞌain. 36  Mitsun anun ñu tupúnti anun 
tupunkin kamina anu sënën tupuntia ꞌakë anubia aín xumúx ꞌitánun tupúnti 
ꞌain. ꞌËx kana mitsun Dios an Egipto menua mitsu chikían a ꞌain.

37 Usa ꞌain kamina a tanti bana ꞌëx kikë usakinbi ꞌati ꞌain; a bana kamina 
tanti ꞌain. ꞌËx kana min ꞌIbu a ꞌain.

Anun a rabiti nëtë ꞌikëbëtan rabiti ñui Dios kia bana 
(Nm 28.16‑25)

23  1 Usa ꞌain ka Nukën ꞌIbun achúshi nëtë ꞌikë bëtan Moisés kakëxa: 
2  Ësakin kamina Israel unikama kati ꞌain: Ënë nëtë kamax ka anun 

Nukën ꞌIbu rabi timët́i nëtë ꞌiti ꞌikën, a kamina mitsun upí nëtë kakin anëti 
ꞌain. 3  Mapai achúshi ꞌimainun achúshi nëtë anun kamina mitsun ñu mëëti 
ꞌati ꞌain, ꞌaínbi kamina a ꞌiónxa pëḱarakë anun uisa ñu mëëtibi ꞌatima ꞌain; ax 
ka anun ñu mëëtima upí nëtë ꞌiti ꞌikën. Anun kamina uinu kara mina tsotin 
anuxunbi timëx́un min ꞌIbu rabi kanti ꞌain.

4 A nëtë kamax ka anunmi timëx́un min ꞌIbu anë rabi kanti nëtë ꞌikën, usa 
ꞌain kamina a nëtë ꞌikëbë upí ꞌinun timëḱanti ꞌain.

5 ꞌUxë isíta bakë anúan mapai rabë ́ꞌitankëx rabë ́ꞌimainun rabë ́nëtë ñanta‑
bukë anun kamina Pascua nëtë inúkin ꞌë rabinux timëḱanti ꞌain.

6 A nëtë ꞌiónxa mapai rabë ́ꞌimainun mapai achúshi nëtë ꞌikë anun kamina 
anun chamiti ñu këñuma akë pán pikin fiesta min ꞌIbu Diosmi sinánkin ꞌati 
ꞌain. ꞌAkin kamina mapai achúshi ꞌimainun rabë ́nëtë inumikin anun chamiti 

ñukë ñunma ꞌakë pán piti ꞌain. 7 A nëtë ꞌiru ta bakë axa upíira nëtë ꞌain kamina 
anun timëḱanti ꞌain. A nëtë kaman kamina uisa ñu mëëtibi ꞌai tëkan tima ꞌain. 
8  ꞌIanan kamina mapai achúshi ꞌimainun rabë ́nëtë ꞌimikin anun timëx́un 
pán pianan anun upiti timëx́un min ꞌIbu rabikin ñuina xaroti ꞌain. A nëtën 
kamina uisa ñu mëëtibi ꞌakan tima ꞌain.

Anun ñu ꞌapákë tuatabakë bikin usakin fiesta ꞌati ñuikin Diosan ka bana 
(Nm 28.26‑31)

9 Nukën ꞌIbun ka Moisés amiri bishi katë këan këxa:
10 Israel unikama kamina ësokin kati ꞌain: Uínsaran kaina ꞌën mitsu ꞌiná‑

nuxun ka me anu bëbai kuani, anun kamina mitsun ꞌapákë trigo ax pain 
tuata bakë a nëakin bixun kamina sacer dote unikama ꞌinánti ꞌain. 11 Anun 
tantiti nëtë ꞌiónxa pëka ra kë bëtan ka sacer dote unikaman trigo bimi upíi rabu 
ꞌë ꞌinai shiti bikë a bëxunkëx ka asábi ꞌiti ꞌikën. 12  ꞌImainun ka a nëtëán trigo 
bimi nëakë bëkë a nëtënbi, mitsun ꞌara kakë ñuinanën tuá achúshi bari tiañu 
uisaibi ꞌikëma aribi ꞌë xaro xunti bëti ꞌikën. 13  Bëanan ka rabë ́ꞌimainun rabë ́
okin tupunkë këñun aín chukú mashi trigo putuakë aín upí xënin chabóxun 
mamuakë aribi bëti ꞌikën, ax ka ñuina nanxuin shiti xarokë sanuira ro a xëkë 
usaribi ꞌiti ꞌikë. ꞌImainun ka achúshi litro uvas baka bikë ꞌë nanxuin shiti bikë 
aribi ami anpën kati nanti ꞌikën. 14 Usakin anun ꞌë nanxunti nëtë ꞌita mainun 
kamina mitsun pán këñun trigo tutu shokë akëñun aín paxabi nankë anua 
bixun pitima ꞌain. Ënë banax ka uínsa ranbi ënkin mami ax kikë sa biokin ꞌati 
ꞌikën, usa ꞌikë ka aín papan tan ꞌikë aín bakë bëchikë kaman ribi uinu ꞌikë 
menu kara tsotia anuxunbi ënë bana tankin ꞌati ꞌikën.

15 A nëtën mitsun trigo bimi nëakë aín upíi rabu ꞌë nanxunti buánkë, a nëtë 
pëḱarakë ax ka anun tantiti nëtë ꞌiti ꞌikën, anuxun kamina mapai achúshi 
ꞌimainun rabë ́semana sënëńmikin tupúnti ꞌain. 16 ꞌImainun ka mapai achúshi 
ꞌimainun rabë ́nëtë anun tantiti nëtë ꞌiónxa pëḱarakë anun cincuenta nëtë 
sënëńkë ꞌiti ꞌikën. Usa ꞌain kamina a nëtë sënëńkë anun, ꞌë nanxunti bërí 
bitë kënkë trigo anu nanti ꞌakë anu ꞌë naxunti ꞌain, 17 ꞌimainun kamina mitsun 
trigo putuakë aín upí anun chamiti ñukëñun ꞌakë pán rabë ́aribi buánti ꞌain, 
ax ka rabë ́ꞌimainun rabë ́kilosa harina achúshi achúshi ꞌakë ꞌiti ꞌikën, ax ka a 
painmi mitsun ꞌapákë trigo aín bimi ꞌë ꞌinánti bikë a ꞌiti ꞌikën.

18  A pánkama këñunbi kamina mapai achúshi ꞌimainun rabë ́carnero aín 
upíira uisaibi ꞌikëma achúshi bari tiañu, ꞌimainun achúshi vaca bëna këñun 
rabë ́carnero, akamabi timë tan këxun ꞌë ꞌaxunkin xaro xunkë ax ka sanuira ro 
xëkësa ꞌinun ꞌë ꞌaxúnti ꞌikën, ꞌimainun kamina mitsun ñu ꞌapákë akëñun uvas 
baka vino ꞌakë aribi ꞌë nanxunti ꞌain. 19 ꞌAnan kamina achúshi chibu mitsun 
ꞌucha kupín xarokë ꞌitánun ꞌinánti ꞌain, ꞌimainun kamina rabë ́carnero achúshi 
bari tiañu mitsun ñu ꞌatima ꞌakë kama mënío nani timëx́un Diosan isti sabi oi 
kuëënkin pikanti nanti ꞌain. 20 Nania ka sacer do tenën ñuina kama nanxunkë a 
këñunbi trigo aín bimi pán ꞌakë a ꞌimainun carnero rabë ́a ꞌë ꞌaxunkin xaroti 
ꞌikën. Ax ka ꞌënan upíira ꞌianan sacer dote kama nan ribi upí ꞌiti ꞌikën.

21 A nëtënbi kamina ꞌë rabinux timëḱanti ꞌain, ꞌimainun kamina anun uisa 
ñu mëëti chabi ꞌatima ꞌain. Ënë banax ka uínsa ranbi ënkinma ax kikë sa biokin 
ꞌati a ꞌikën, usa ꞌikë ka aín papan tan ꞌikë aín bakë bëchikë kaman ribi uinu 
kara tsotia anuxunbi ënë bana tanti ꞌikën.

 139 Levítico 23



22  Anun mitsun ñu ꞌapákë bikë nëtë ꞌikë bëtan sënëónkin bixun kamina 
bikin ënkë a kamaira bari të kën biankin bitima ꞌain. Ax ka uni ñuñuma 
ꞌimainun bëtsi menu ꞌikë uni mitsubë tsókë unikaman binun ënkë ꞌikën. ꞌËx 
kana Dios ꞌaish mikaman Dios a ꞌain.

Anun timët́i pakon banoti nëtë ñuikë bana 
(Nm 29.1‑6)

23  Usa ꞌain ka amiri bishi Nukën ꞌIbun Moisés kakëxa:
24  Ësokin kamina Israel unikama kati ꞌain: Mapai achúshi ꞌimainun rabë ́

ꞌuxë ꞌikë anúan achúshi nëtë ꞌiru ta bakë anun kamina mitsux achúshi nëtë 
tantiti ꞌain, ꞌimainun kamina a nëtë upiti timëx́un a sinánkin pakon banoti 
ꞌain. 25 ꞌAnan ka ꞌë nanxunkë ñu aribi anuxunbi ꞌati ꞌakë anuxun xaroti ꞌikën, 
ꞌanan ka uisa ñu mëëti chabi ꞌatima ꞌikën.

A nëtëán Diosan Israel unikaman ꞌucha mënio ñuikë bana 
(Nm 29.7‑11)

26  Usa ꞌain ka Nukën Ibun amiri bishi Moisés kakëxa: 27 Mapai achúshi 
ꞌimainun rabë ́ꞌuxë ꞌiru tan këxa mapai rabë ́nëtë ꞌirukë anun ka mitsun ñu 
ꞌatima ꞌakë kama tërënti nëtë ꞌiti ꞌikën. A nëtë ꞌikë bëtan kamina añu ñubi 
piima upiti samáti timëx́un ꞌë nanxunkë ñukama anuxunbi ꞌati ꞌakë anuxun 
xaroti ꞌain. 28  ꞌAnan ka a nëtën uisa ñu mëëtibi ꞌatima ꞌikën, ax ka anun ñu 
ꞌatima ꞌakë kama mëníoti nëtë ꞌiti ꞌikën, a nëtën kana ꞌën mitsun ꞌucha kama 
tërënti ꞌain. 29 Uix kara a nëtën pikë mëëti samá ti sama tania akamina, uisa 
uni kara ꞌiti ꞌikë abi mitsun ëmanua chikínti ꞌain. 30 ꞌImainun kana uin kara 
a nëtën ain ñu mëëti ꞌaia a uni, uisa uni kara ꞌiti ꞌikë usa ꞌikëbi, a ëmanua 
chikínti ꞌain. 31 Anun kamina uisa ñu mëëtibi ꞌatima ꞌain. A banax ka uínsa‑
ranbi ënkinma ax kikë sa biokin ꞌati ꞌikën, usa ꞌikë ka ain papan tan ꞌikë ain 
bakë bëchikë kaman ribi uinu ꞌikë menu kara tsotia anuxunbi tanti ꞌikën. 
32  Ax ka achúshi nëtë anun mitsux tantianan pima samáti nëtë ꞌiti ꞌikën, usa 
ꞌain ka mapai achúshi ꞌimainun rabë ́këñun rabë ́nëtë ꞌikë a xupi bu kë bëtan 
onxun a pëḱarakë a xupi bu të kën kë bëtan anun sënëónti ꞌikën.

Anun timëáx ꞌutanu
ꞌiti ñuikë bana 
(Nm 29.12‑40)

33  Amiri bishi ka Nukën ꞌIbun Moisés katë këan këxa:
34  Ësokin kamina Israel unikama kati ꞌain: Mapai achúshi ꞌimainun rabë ́

ꞌuxë ꞌitan këxa anun mapai rabë ́ꞌimainun mapai achúshi nëtë ꞌikë bëtan ka 
anun ꞌuta ꞌatan këxun anu timëx́un mapai achúshi ꞌimainun rabë ́nëtë ꞌimikin 
ꞌë rabi kanti ꞌain, 35 a nëtë ꞌiru ta bakë anun kamina upiti timë kamë ꞌëoti ꞌain. 
A nëtën kamina uisa ñu mëëtibi ꞌakan tima ꞌain. 36  A nëtë kaman ka mapai 
achúshi ꞌimainun rabë ́nëtë timë́xun ꞌë nanxunkë ñukama xaroti ꞌikën, 
ꞌimainun ka a pëka ra këbë upiti timëanan ꞌë nanxunkë ñukama a xaroti ꞌikën. 
Ax ka achúshi nëtë anun timëanan uisa ñu mëëti chabi atima nëtë ꞌikën.

37 Ënëx ka a nëtë kama ꞌikë bëmi anun ꞌë rabi timëḱanti nëtë ꞌikën, usa ꞌikë 
kamina mitsun a nëtë kama anun upiti timët́i nëtë kakin anëti ꞌain, anun 
kamina ꞌë nanxunkë ñukama xaro xuanan ꞌaímai këñutia chima pushi ꞌitánun 

raíri ribi xaronan, mitsun ñu ꞌapákë aín bimi upíbu bikë aribi xaroti ꞌain, 
ꞌanan ka uvas baka vino, ꞌakë aribi anun ꞌati nëtë ꞌikëbë ꞌikë bëtan ꞌati ꞌikën, 
38  ꞌanan ka ñu mëëtima nëtë anun ꞌatan këxun bëtsi nëtën ꞌë ꞌinai shiti nankë 
ꞌimainun ꞌë nanxunti sinánxun nankë aribi uix kara kuëënia an nanti ꞌikën. 
39 Mapai achúshi ꞌimainun rabë ́ꞌuxë ꞌikë anua mapai rabë ́ꞌimainun mapai 
achúshi nëtë, anun mitsun ñu ꞌapákë bikin sënëónkë ꞌain kamina, achúshi 
fiesta ꞌakin ꞌë rabi mapai achúshi ꞌimainun rabë ́nëtë ꞌimi timëḱanti ꞌain, a 
pëka ra këbë ka anun tantiti nëtë ribi ꞌiti ꞌikën. 40 Nëtë ꞌiru ta bakë anun kamina 
mitsun ñu ꞌapákë aín bimi upíi rabu tsasikin bianan, xëbin pëchi ꞌimainun 
i pëi ꞌaisa maira këñun áloma kakë i, baka kuëbí kookë aín pëi akama 
bitan këxun mitsun ꞌuta anu mi ꞌiti ꞌati ꞌain, ꞌatankëx kamina anuax mapai 
achúshi ꞌimainun rabë ́nëtë ꞌimi ꞌë rabi kuëën kanti ꞌain. 41 Kamabi baritia 
anúan mapai achúshi ꞌimainun rabë ́ꞌuxë ꞌirukë, anun kamina mapai achúshi 
ꞌimainun rabë ́nëtë inúkin ꞌë rabikin achúshi fiesta ꞌai timëḱanti ꞌain. Ax ka 
usaibi ꞌikanti achúshi bana ꞌikën, usa ꞌikë ka aín papan tan ꞌikë ain bëchikë 
kaman ribi tanti ꞌikën. 42  Anúan mapai achúshi ꞌimainun rabë ́ nëtë ꞌikë 
anun ka kamabi israel unikaman, bakë bëchi kë kama anuabi bakëán atux, 
ꞌuta ꞌatankëx anu ꞌiti ꞌikën, 43  usai ꞌiá ꞌikë ka kamabi mitsun rëbún ki kaman 
ꞌunánti ꞌikën, Egipto menua ꞌën chikín bë tsinkin bëkëx ka Israel unikamax 
ꞌuta ꞌatankëx anu ꞌiakëxa kixun. ꞌËx kana mitsun ꞌIbu Dios ꞌain.

44 Ësokin ka Moisésnën ënë bana kama ñuikin Israel unikama a nëtë ꞌikë‑
bëtan Nukën ꞌIbu rabiti nëtë ñuixunkin kakëxa. 

Sacerdote unikama upíokin sinánxuan bana

6  22  Ësokin ka Nukën ꞌIbun amiri bishi Moisés katë këan këxa: 23  Aarón 
ꞌimainun ain bëchi kë kama kamina Israel unibu upíokin sinán xun kian 

ësokin kanun kati ꞌain:
 24 Nukën ꞌIbun ka upíokin sinánxunkin mi bëruánti ꞌikën;
 25 Nukën ꞌIbun ka mi upí isti ꞌikën, ꞌimainun ka nuibakin mi ꞌakinti ꞌikën;
 26 Nukën ꞌIbun ka mi ꞌitsaira nuibati ꞌikën, ꞌimainun ka upiti tsónun mi 

ꞌakinti ꞌikën.
 27 Ësokian sacerdote unikaman ꞌën anë ñuikin Israel unikama kakëbëtan 

kana, ꞌën asérabia usai ꞌinun ꞌimiti ꞌain.

Usai pascua nëtë
inuti ꞌiti bana 
(Ex 40.34‑38)

9  15 A nëtëán xubusa okin chupa ꞌakë a sënëónkë a nëtënbi ka maná miax 
ubukin Diosan amikëxun kuinan a xubu mapua këxa, mapukëx ka pëka‑

ra ta mainun usai ꞌiakëxa. 16 Usakin ka kamabi nëtën kuinan xubusa okin ꞌakë 
a mapua këxa: usa ꞌikë ka imëŕibi tsi rëki ru kësa ꞌixun kuinan mapukë Israel 
unikaman isakëxa. 17 Uisaran kara xubusa okin chupa ꞌakë aín kaxu nuax kuin 
niruia anun ka Israel unikamax mënío ka kiani anua ꞌikë anuax kuani uinu kara 
kuinsa ax nira këtia anubi Israel unikamax anu ꞌi nira këa këxa. 18 ꞌImainun ka 
uínsaran kara Nukën ꞌIbun atu kuanun kaia a nëtën kuni kuanux anu pain 
ꞌi bëru kan këxa, anuax kuinsa nira kë këbë anu pain i bërúa këxa. Anu ka uiti 
nëtë kara ꞌiti ꞌikë, ati nëtë xubusa okin chupa ꞌakë anu kuin ꞌiakëxa. 19 Kuin 
axa xubusa okin ꞌakë anu pain basi ꞌikëbë ka Israel unikamax kuaníma anu 
pain bukuxun Nukën ꞌIbu Dios rabi kan këxa. 20 Kuin axa xubusa okin ꞌakë anuax 
ꞌitsama nëtëíshi ꞌinun Diosan ꞌimi tan këxua anuax kuanun ꞌimi këbë ka Israel 
unikama a nuibiani kuan këxa, kuaníbi ka kuin axa Diosan nira kënun ꞌimi këbë 
atúx ribi nira këa këxa. 21 ꞌImainun ka ꞌikatsi imë ́nira këónxa, pëka ra këbë kuin 
ax kuan këbë niru kiani Israel unikamax kuan këxa. Usaia imë ́ꞌikë sai ribi nëtën 
ꞌikëbë ka a isbiani atúx ribi kuan këxa. 22  Kuin axa xubusa okin chupa ꞌakë anu 
nira këti ꞌitsama nëtë ꞌianan, achúshi ꞌuxë ꞌikatsi ꞌianan achúshi baritia ꞌikatsi 
nira kë tankëx kuan këbë ka Israel unikama atux pain rëkuëńkianima anu pain 
ꞌi bërúa këxa. ꞌAínbi ka kuin axa kuan këbë kuni atúx ribi a nuibiani kuan këxa. 
23 Nukën ꞌIbun ka kuan tima ꞌikë kixun nira kë mi këbë bërúanan ka kuanti ꞌikë 
kiax kikëbë kuni kuan këxa. Aínbi ka Diosan kuin ꞌianan tsi rëki ru kësa a kuanun 

ꞌimi këbë atúx ribi kuan këxa, ꞌaínbi ka uinu kara kuin nira këaxa anuxun Dios 
rabia këxa, usakian Israel unibu kanun Moisés Nukën ꞌIbun kása biokin ꞌakëxa.

Israel unikama aín bashi Sinaí kakë anuax kuan bana

10  11 Bari achúshi inutankëx bari itsi ꞌirukë anúan ꞌuxë achúshi inúkëbëa 
ꞌuxë itsi xama ru këbë ka xubusa okin chupa ꞌakë anua achúshi ñu ꞌakë 

ꞌikë xubu kaxu nuax kuin manámi ki nirua këxa. 12  Usai ꞌikëbë ka israel unibu 
tsuá ki ru kiani anu uni ꞌikëma me aín bashi Sinaí kakë anuax kuan këxa. Kuan‑
tankëx ka anu uni ꞌikëma me itsi Parán kakë anua kuin ax nira kë këbë anuribi 
israel unikama nira këaxa.

33  Usa ꞌain ka Nukën ꞌIbun bashi Sinaí kakë anuax kuani rabë ́ꞌimainun 
achúshi nëtë ꞌikiani kuan këxa. Kuan kian levita uni raírinën Nukën ꞌIbu 
Diosan bunán tisa kurin rata ka kakë anua aín ñukama purukë a rëkuëḿibiani 
kuani uinu kara tantiti ꞌikë kixun bari bia mainun ka ꞌaisa maira uni atu kaxú 
kuan këxa. 34 Uisa nëtën kara anua ꞌikë anuax atux kuania a nëtënbi ka Nukën 
ꞌIbun ꞌimikëx kuin atu manámi kuan këxa. 35 Kuan kian bunán tisa kurin rata‑
ka kakin ꞌakë a rëkuëḿibiankin buán këbë ka Moisés ësai kiakëxa:

ꞌËn ꞌIbu numi ꞌakinti kananuna kuëënin. ¡Ax mimi nishkë unikama 
abístanun ꞌimiti kana kuëënin! ¡ꞌËx kana mi isi ꞌikësa ꞌinua ax numi 
ꞌikë unikama abísti kuëënin!

 36 ꞌAínbi ka bunántisa okin ꞌakë an buánkë unikaman nírakëkinkëbë 
Moisés kiakëxa:

ꞌËn ꞌIbu min uni Israel unikama kamina bërí ëntima ꞌain, ax ka 
tupuntisamaira aín suntárukama ꞌikën.

Nukën ꞌIbun israel unikama nami ꞌinánuxun ka bana

11  1 Achúshi nëtën ka Israel unibu tëmërai Nukën ꞌIbumi ꞌatimai banai 
kiakëxa. Usai kikania kuati nishkin ka Nukën ꞌIbun atux anu ꞌikë a 

bëara rati tsi rëki runun ꞌimia këxa. 2  Usai ꞌikëbë sharákin ka unikaman Moisés 
atua ꞌakinun kixun kakëxa, kakëxun ka Moisésnën Nukën ꞌIbu atu ꞌakinun 
kixun ñuká xuan këxa. Ñuká xun këbë ka tsi rëki ru kësa ꞌinun ꞌikë ax nëtëákëxa. 
3  Usai anuax ꞌikë ka a me Taberá kakin anëa këxa, anuxun Nukën ꞌIbun atu 
bëara mikin tsi rëki ru mikë ꞌikë.

4 Anu ka Israel unika mabë mëskuax kuankë bëtsi menu ꞌikë unikama an 
pitishi sinánkë unikama atux pain nami pikatsi kia kuati. Israel unika max ribi 
tsuá kirui nami pikatsi kiax ini sharati kánani kikan këxa: “¡Uinua kara‑
nuna a piti nami mërati ꞌai kiax kánani kikan këxa! 5 ¡Bëríbi kana nuna nun 
sinanin Egipto menu xunu kupí mashi tsatsa pianan! pepinu, santira, cebolla, 
ꞌimainun ꞌajos, akama kana nuna piakën. 6 ꞌAínbi kana nuna bërí ënuxun bëtsi 
ñu pikinma nami ra tsushi pikas mati akëñuma këñú tisa tanin.”

7 (Maná ax ka ꞌatsa putu iskësa ꞌiakëxa; usa ꞌaish ka panshian bëpinñu 
ñu bëru iskë sa ribi ꞌiakëxa, 8  ꞌimainun ka harina xëni këñun mësku kësa ꞌikë 
ꞌunán këxa. Usa ꞌikë ka maná nuax nipa këtia aín ꞌikë nuax chikí tan këxun bixun 
unin rëanan chakaxun pëpë kaxun ꞌanan pánsa okin ꞌaxun xuia këxa. 9 Anúan, 
kuén kuru atux anu ꞌikë anu ꞌibúkë a imë ́ka maná axribi abë ꞌibúa këxa.)

10 Usa ꞌain ka Moisésnën Israel unikama atux anu ꞌikë aín xëkuënu xëkuënu 
nitsax aín aintsi ka ma bëbi sharati ini kikania kuakëxa. Usaia ami kata më tima 

ꞌikania kuati ka Nukën ꞌIbu atumi nisha këxa. ꞌImainun ka Moisés nëx ribi atux 
usai ꞌikankë a kuëë anma ꞌikën, 11 kuëën kima ka Nukën ꞌIbu kakëxa:

—¿Uisoti kaina ꞌëx min uni ꞌikëbi ꞌë ꞌatima oin? ¿Uisa kaina min ënë 
unikaman ꞌapu ꞌimi xunbi ꞌë oisa tanin? 12  ¿ꞌËx aín papa ꞌianan aín tita ꞌixun 
karana atu ꞌikúxun tuáxura ꞌakë sokin aín chai tio kë kama ꞌinan ka tsimi kia 
me anu buánti ꞌain? 13  ¿Uinua karana ënë unikama pimi nuxun nami biti 
ꞌain? Ënë unikaman ka ꞌë nami ꞌinánun kikin kaia. 14 ꞌËn kana ënë unikama 
ꞌaisa maira ꞌikë ꞌëra tsushi ꞌixun buan kas mati ꞌain; ax ka ꞌënan tëira ꞌiti ꞌikën. 
15 Ësokin ꞌaisa tankin kamina, ꞌë bama tanun ënti ꞌain, asérabi min nuibakin 
kamina usakin ꞌë ꞌati ꞌain. Usakinmi ꞌakëx kana ꞌitsaira nuiba ka tima ꞌain.

16 Kiabi ka Nukën ꞌIbun ësokin kakëxa:
—ꞌË kamina setenta Israel unikama aín kushibu min ꞌunánkë timëx́un, 

xubusa okin chupa ꞌakë anuax ꞌëbë banati anu bëxun kaínti ꞌain. 17 Anu 
ubútankëx kana ꞌëx mibë anuax banati ꞌain, ꞌimainun kana mi ꞌinánkë ꞌën 
kushi usaribi atu ꞌinánti ꞌain, ꞌinán këxun ka atún ribi ënë unikama buánti 
isti mi ꞌakinti ꞌikën. Usa ꞌain kamina atun ꞌakinkëx mixi nuiba ka tima ꞌain. 
18  ꞌAtan këxun kamina a unikama imëíshi, nami pinúxa mënío kanun kati ꞌain. 
ꞌËn kana inia ësai atux kia kuan ¡Uinua kara nuna a piti nami biti ꞌain! ¡Egipto 
menuax kana nuna asábi ꞌiakën! Usai kia kuax ka Dios ësai kiakëxa, asábi ka 
ꞌën kana a piti nami atu ꞌinánti ꞌain, 19 ꞌinánkin kana achúshi nëtë, rabë ́nëtë, 
mapai achúshi nëtë, mapai rabë ́nëtë ꞌimainun mapai rabë ́ꞌimainun mëkën 
rabë ́nëtëra atun piti nami ꞌinán tima ꞌain. 20 Usokin ꞌinán këxun ka unikaman 
achúshi ꞌuxë ꞌimikin nami piti ꞌikën, a nami pikë xuan aín rëki nanbi chikíkin 
namin tënankëx ami kuin sati anábukin isti sa ma tankin ka timati ꞌikën, atúnbi 
ka ꞌën ꞌakin kë xunbi Nukën ꞌIbu ka nubë ꞌikë kixun sina nima ꞌën kuamai nunbi 
ꞌati mati banai ini kikanxa: ¿Uisa katsi kara nuna Egipto menuax chikían?

21 Usa ꞌain ka Moisésnën Dios kakëxa:
—Axa ꞌëbë ukë unikama ax ka seis cientos mil uni ꞌaish ꞌaisa maira ꞌikën. 

¿Usa ꞌaínbi kara mina mix ꞌën kana achúshi ꞌuxë ꞌimikin piti nami ꞌinánti 
ꞌain kiax kin? 22  ¿Uinu kara ꞌaisa maira oveja ꞌimainun vaca kama nun kamabi 
unibëtan sënëńtanun rëti a ꞌik? Nun tsatsa parúm pa panu ꞌikë, kamabi bixun 
ꞌinán këxi ka atubëtan sënëńma ꞌiti ꞌikën.

23  Ësai kiabi ka Nukën ꞌIbun kakëxa:
—¿Min sinánkëx kara ꞌën kushi chama ratsu ꞌik? Bërí kamina asérabi kara 

ꞌëx kikë sabi oi ꞌia kara ꞌima kixun isti ꞌain.

Setenta ꞌain kushibunëxa Diosan aín bana 
ñuixunti kaískë uni ꞌikësaribiti bana

24 Usakian kakëx anuax chikixun ka Moisésnën kamabi uni usakin Nukën 
ꞌIbun kakë bana kama ñuikin kakëxa, kanan ka setenta Israel uni aín kushibu 
aribi xubusa ok in ꞌakë rapasu sëtëan këxa. 25  Usai kuin nëbët́sin ubuax ka 
Nukën ꞌIbu Moisésbë bana këxa; bana tan këxun ka Moisés ꞌinánkë aín kushi 
chukú mashi bitan këxun setenta unikama aturibi aín kushi chuku ma shiñu 
ꞌinun ꞌimia këxa. Usakian ain kushi ꞌinán këxun an Dios kikë bana uni ñuixunkë 
kamasa ꞌixun bana ñuixuan këxa; ꞌaínbi ka amiri bishi usai ꞌitë këanma ꞌikën.

26 Anu ka setenta unikama anua kaískë Eldad ꞌimainun Medad kakin anëkë 
uni rabë ́ꞌiakëxa, ꞌaínbi ka xubusa okin chupa ꞌakë anu kuanima ain ꞌikë nubi 

tikia këxa. Anu ꞌaínbia, atunu ribi aín kushi chukú mashi ꞌiruan ka an ꞌami‑
këxun raírinën ꞌakë sa ribi okin anu ꞌikë unikama an Dios kikë bana unikaman 
ꞌakë sa ribi okin bana ñuixuan këxa. 27 Usokian ꞌakëbë abákiani kuanxun ka 
achúshi tuákën Moisés kakëxa:

—¡Eldad ꞌimainun Medadnën ka an Dios kikë bana uni ñuixun kë kaman 
ꞌakësa okin anua ꞌikankë anuxun bana ñuixunia kixun kakëxa! 28  Usokian 
kaia kuakin ka Josué, Nunnën bëchikë bëná xuinshi ꞌakinia ax kanikë an 
Moisés kakëxa:

—¡Diosan uni Moisés min, kamina usakian ꞌakanun ꞌami tima ꞌain!
29 Kiabi ka Moisésnën kakëxa:
—¿ꞌËn usakin ñu ꞌati kuëë nima kaina usai kin? ¡ꞌËn kana kuëënin Nukën 

ꞌIbun ain bëru ñunshin ꞌinánkëx ka kamabi unix an aín bana ñuikë unika ma‑
sa ribi ꞌiti ꞌikën! 30 Usai ꞌitankëx ka Moisés ꞌimainun Israel unibunën kushibu 
atux anu ꞌikënu kuan këxa.

Nukën ꞌIbun ꞌumpánxonënmë ꞌëo ꞌinan ñuikë bana
31 Ësokin kakin Nukën ꞌIbun Moisés sënëón ka aín sinanën parúm pa pa‑

nuax bëkikin suñun ꞌumpán xo nënmë ꞌëo anua Israel unibu ꞌikë atun xubu 
rapasu rërë ki bunun ꞌimia këxa, ꞌimikëx ka ꞌaisa maira ꞌaish achúshi metro 
manansa ꞌiakëxa, usa ꞌaish ka achúshi nëtën bain kuan kë bëtan sënën ꞌiakëxa. 
32  Usa ꞌikë ka nëtën bibaikin imëŕibi binëḱinbi a pëka ra kë bë tan ribi ꞌumpan‑
xón nëmë ꞌëo unikaman biakëxa. Bikin ka mapai rabë ́sënëónkin kama xunbi 
bukunkin biakëxa, usokin bitan këxun ka mëníoxun atún ꞌikë rapa subi ëski‑
tanun barión kan këxa. 33  Aínbi ka ꞌumpan xón nëmë ꞌëo nami pikin Israel 
unibunën sënëónkë ꞌaímabi amia ꞌatimai bana kankë kupín atu Nukën ꞌIbun 
këñu mikin ꞌitsaira masó këxa. 34  Usaia anuax ꞌikë ka a me Quibrot‑hataavá 
kakin anëa këxa, anua an pitishi sinánkë unikama maínkë kupín. 35  Maín-
biani Quibrot-hataavá kakë anuax kuan tankëx ka Haserot kakë me anu pain 
i bëru kan këxa.

María ꞌimainun Aarón Moisés ñui ꞌatimati bana

12  1 Usa ꞌain ka María aín chira bakë ꞌimainun Aarón aín xukëń apan 
Moisésnën etiopi xanua bikë ꞌain, ami ꞌati makin ñui bana këxa. 

2  Banai ka ësai ribi kikan këxa: “Nukën ꞌIbu ka Moisés bëshi bana këma ꞌikën; 
nubë ribi ka banaxa.” Kikania ka Nukën ꞌIbun kuakëxa.

3  Moisés ax ka upí sinan ñu ꞌaish nisha nanti sinán këma uni ënë menu 
ꞌiakëxa. 4 Usa uni ꞌikë iskin ka Nukën ꞌIbun Moisés, Aarón ꞌimainun María 
akama kakëxa: “Mi achúshi ꞌimainun rabëtax kamina mapá nati okin chupa 
ꞌakë anu timët́i ꞌakë anu kuanti ꞌain.” Ësai Dios kia kuati ka a kamáxbi anu 
kuan këxa. 5  Kuan këbë ka Nukën ꞌIbun xubusa okin chupa ꞌakë aín xëkuë 
manámi anu kuin xapu unën kësa ꞌinua këxtuira ꞌinun ꞌibúkë anu ubúa këxa, 
ubuxuan anuxun kuënkëx ka Aarón ꞌimainun María anu kuan këxa, 6 kuania 
ka Nukën ꞌIbun ësokin kakëxa: “Bërí kana mikama ësokin kain: An ꞌëx kikë 
bana uni ñuixunkë mitsunu ꞌikë kana ꞌën namá mi kë sokin kanan kana namá‑
mi kin ribi kain; 7 usa ꞌaínbi kana ꞌën uni Moisés abëishi usai banaima ꞌëxbi 
abë banakin kana asérabi kain. Ax ka ꞌën uni raíri ꞌikësai ꞌima ꞌën kakë sabi 
oi ꞌia, 8  ꞌimainun kana abë banai an unánkë unibë bësúnax bana kësai banain, 

ꞌimainun kana kuai sabi ꞌitánun abë banakin ꞌënbi kain. ¿Usa ꞌaínbi kara mina 
mitsux a ñui ꞌatimai banain?”

Moisésnën mapai rabë ́ꞌimainun rabë ́uni
Canaán kakë me ñachatanun xuá bana 

(Dt 1.19‑25)

13  1 Achúshi nëtën ka Nukën ꞌIbun Moisés ësokin kakëxa: 2  “Israel unibu 
raíri kamina ꞌën mitsu ꞌiná nuxun ka Canaán kakë me a ñacha tanun 

xuti ꞌain. Xukin kamina achúshi achúshi ñakánu ꞌikë aín kushibu xuti ꞌain.” 
3  Ësokian kakëxun ka Moisésnën Diosan kakë sa biokin a unikama anu uni 
ꞌikëma me Parán kakë anuxun xuakëxa. A unikamax ka an Israel unibu 
ꞌakinkë aín kushi bu ka maishi ꞌiakëxa.

25 Usakin xukëx kuan tan këxun ka achúshi ꞌuxë ꞌimainun mapai rabë ́nëtë 
ꞌimi nikin ñacha bë tsini amiri bishi anua aín patsan bukukë, 26 Cadés kakë anu 
uni ꞌikëma me Parán anubi rikua tsian këxa. Anu ka Moisés, Aarón ꞌimainun 
kamabi israel unibu ꞌiakëxa. Anu bëba tan këxun ka uisa kara a mekama ꞌiaxa a 
ꞌimainun an buánkë bimi akama ismianan a menu ꞌikë unibu isbiankë akamabi 
Moisés këñun israel unibu ñuixuan këxa. 27 Ñuixunkin ka ësokin Moisés kakëxa:

—A ñacha ta nunmi nu xukë me anu kana nuna bëban. Bëbaxun kana nuna 
kamabi isan a mex ka upíira ꞌikën, anuax ka vaca, oveja ꞌimainun carnero 
kamabi ñuina ax upiti kania, ꞌimainun ka ënë bimi kamax a menuxun 
ꞌapákë ꞌikën. 28  Usa ꞌaínbi ka a menu ꞌikë unikama ax kushii rabu ꞌikën. 
Aín ëmakamax ka chaii rabu okin upíokin kënë kë buishi ꞌikën. Usa isanan 
kana nuna Anacnën rëbún ki ka ma ribi chaiira unibu ꞌaish nu tupu mabu nun 
titi kai sa ma buira ꞌikë isan. 29 Négueb kakë me sënë na këkë anu ka amale cita 
unibu tsótia, ꞌimainun ka ain bashi niñu me anu hitita, jebuseo ꞌimainun 
amorreo, unibu tsómainun ka parúm papa kuëbí Jordán kakë anu cananeo 
unibu ribi tsótia. 30 Ësakin atun ñuixunia kuati sharákin Moisés ñukai kikania 
okin ka Caleb kakë uni an kamabi Israel unibu nëtë mikin, ësokin kakëxa:

—¡Nun kana nuna a mekama atubë ꞌaka nan tan këxun bitsi kuanti ꞌain! ¡Nux 
kana nuna a unikama tupuma ꞌain, usa ꞌixun kana nuna atu ꞌatan këxun aín me 
biti ꞌain! 31 ¡Usai kikan kë bëbi ka abëa kuankë uni raíri kiakëxa:

—Nux kana nuna a unikama ꞌai kuan tima ꞌain! Atux ka nu tupu mabu 
kushii rabu ꞌikën. 32  Kianan ka Israel unibu raírinëx a me ꞌati makin ñui ësai‑
ribi kiakëxa:

—Nun anu kuanxun isbë tsinkë me ax ka ꞌaisama ꞌikën. Kanan ka anu 
kuan xunu isbë tsinkë me anuax ka atúxbi ꞌaka nani uni bamaia, ꞌimainun 
ka anu tsókë unikama nu tupu mabu nun titi kai sa mabu ꞌikë kana nuna isbë‑
tsian. 33  Isanan kana nuna Anacnën rëbún ki ka ma ribi chaiira ꞌaish, nun 
mapëśkaisamabu ꞌikë isan. Usa ꞌain kana nuna nux atu rapa su nuax cham pu‑
sara ꞌikë atún ribi nu isaxa.

Israel unikaman Nukën ꞌIbun kakëxunbi
kuaisama tan bana 

(Dt 1.26‑33)

14  1 Usakian atun ñuia kuati ka Israel unikama rakuët́i munuma sharati 
aín sinan bënëoi, a imë ́pëka ra kua tsin ta mainun nitëx́ëkankëxa. 2  Usai 

ꞌi ka kamáxbi atux Moisés ꞌimainun Aarón ñui ꞌati mati banai kanan këxa: 
“¡Uisa ꞌaish kara nuna Egipto menuaxbi këñu tima, anu uni ꞌikëma me ënuax 
bamai këñuti uakën! 3  ¿Uisati kara Nukën ꞌIbun ënë menu nu bëax? ¿Nuxnu 
ꞌaka nani bama kë bëtan kara nun xanu kama ꞌimainun nun bëchi kë kama nu 
ꞌatan këxun bëtsi unikaman biti ꞌik? ¡Usa ꞌain sapi kana nuna Egipto menubi 
kuan të kënti ꞌain!” 4 Usa ꞌain ka bëtsibë bëtsibë kánani kikan këxa: “¡An nu 
buánti achúshi nun ꞌapu anëtankëx kana nuna Egipto menubi kuan të kënti 
ꞌain!” 5  Ësai atux kia kuati ka Moisés ꞌimainun Aarón rantin pu runi atubë 
kuëbi ka nan ti sama tani aín bëmá nanën me tikai anua Israel unibu timëḱë 
atun ismai nunbi ꞌiakëxa, 6 usaía ꞌikëbë ka Josué ꞌimainun Caleb, an me ñachai 
kuankë a rabëtax aín sinan xuama tani nishkin aín pañukë chupa tukakin 
7 kamabi Israel unikama kakëxa:

—¡Nun nu ñacha bë tsinkë me ax ka upíira ꞌianan anuxun ñuina ꞌarakai 
anu tsótisa ꞌiaxa! 8  Nukën ꞌIbun nu kuëënkin buánxun ka, a menu nu atsínun 
ꞌimikin nu ꞌinánti ꞌikën. A menuax ka a kuti ñu ꞌaisa maira ꞌinun bimi mainun 
a ꞌara kati ñuina kamax upíbuira ꞌinun kaiti uakamë ꞌëoia. 9 Usa ꞌain kana‑
nuna nun Nukën ꞌIbumi ꞌati makin ñui, a menu ꞌikë unika mami uakamë iëoia 
rakuët́ima ꞌa in, akamax ka nux ami rakuët́isama ꞌikën; ꞌianan ka an atu 
ꞌakinti ꞌaíma ꞌikën, nux kana nuna an nu ꞌakinti Nukën ꞌIbubë ꞌain. ¡Usa ꞌain 
kamina rakuët́ima ꞌikanin!

10 Ësakin kakëxun kuankin ka Israel unikaman a rabë ́maxaxan rëisa tan‑
këxa. Usakin ꞌaisa tankë bëbia xubusa okin chupa ꞌakë anuax, Nukën ꞌIbu 
kushi ichuti atumi chiki ra këtia ka Israel unikaman isakëxa. 11 Usai ꞌikë bëtan 
ka Nukën ꞌIbun Moisés kakëxa:

—¿Uínsaran ira kara ënë unikaman ꞌën ꞌakin kë xunbia ꞌën kana ꞌaki nima 
kixun sinánkë a ënti ꞌik? ¿Uínsaran ira kara ënë unikamax ꞌën kushínbi atun 
ismainun bëtsi ñukama ꞌa a sinani ꞌëmi kata mëti ꞌik? 12  Usa ꞌain kana ënë 
unikama a menu atsini kuan kë mashi anun maëtanun achúshi ꞌinsin xuti ꞌain; 
ꞌaínbi kana min rëbún ki kama achúshi ëma atu mapëścakëbu ꞌianan kushii‑
rabu ꞌaish atusa maira ꞌinun ꞌimiti ꞌain.

13  Ësai kiabi ka Moisésnën Nukën ꞌIbu kakëxa:
—Min kamina min kushínbi, ënë unikama Egipto menua chikían. Usa ꞌain 

ka egipcio unikaman usakin min ënë unikama ꞌaia kuati ꞌikën. 14 Kuakin ka 
Canaán menu tsókë unikama ñuixunti ꞌikën. Atún ribi ka min kamina ënë 
unikama atubë ꞌixun, ꞌakini kixun ñuikania kuaxa, ꞌimainun kamina an 
unánkë unibë uni bësúnax bana kë sari banain, ꞌimai nun ribi kamina min nëtë 
kuinsa axa atubë ꞌinun ꞌimin, ꞌimainun kamina nëtën kuinsa mëu rëkuëń 
kiankin atu buánan imëŕibi tsi rëki ru kësa a isia anunbi kuanun atu ꞌimian. 
15 Ënë unikama mi achúshi okin ꞌakëinshi këñukin maëmikë kuati kara bëtsi 
menu ꞌikë unikama uisai kiti ꞌikën: 16 Nukën ꞌIbun ka a unikama a ꞌinán nuxua 
ka me anu kuan tanun ënkinma, anu uni ꞌikëma menuxun maëmiaxa kiax 
kikanti ꞌikën. 17 Usa ꞌain kamina Nukën ꞌIbu Dios ꞌixun min kushi nu ismikin 
asérabi mix kiása biokin ꞌati ꞌain. Mixbi kamina usai kian, 18  usa ꞌaish kamina 
sinan mënín ñushi ꞌianan, min unikama ꞌitsaira nuibatin ꞌimainun kamina 
atun ꞌatima ñu ꞌakë tërëanan min bana kuai sama tankë akama ënkinma 
uisakin kaina ꞌaisa tani usakin tëmë ramin, ꞌanan kamina aín papanan ꞌanan 
aín bakë bëchi kënën bëchikë ꞌimainun aín baba aín xutan bakë bëchi kënën 

bëchikë akama ꞌatima ñu ꞌaia tëmë ra miti ꞌain. 19 Minmi min unikama nuibakë 
ax ka upíira ꞌikën, usa ꞌain kamina ënë unikama ꞌuchaiabi nuibakin upíokin 
sina na miti ꞌain, bëráma kamina Egipto menu xunbi munu ënë menu bëakën.

Nukën ꞌIbun Israel uni rairi tëmëramia bana 
(Dt 1.34‑40)

20 Usai kiabi ka Nukën ꞌIbun Moisés kakëxa:
—Asabi ka ꞌën kana min ñuká kë sabi okin atun ꞌucha mëníoti ꞌain.
21 ꞌAínbi kana ax ka asérabi kamabi menu kushi ñuira ꞌikë kixuan unin 

unánun unikama nuibatin, 22  ui unikaman kara Egipto menuxun ꞌën kushin 
bëtsi unin akëma ñu ꞌaia isanan anu uni ꞌikëma menu xun ribi ꞌaia iskinbi, 
anu uni ꞌikëma menuxun kakë xunbi ꞌën bana kuakëma ꞌikën, 23  a unikama 
achú shi nëxi ka ꞌën a ꞌiná nuxun aín chai tio kë kama ka me anu kuan tima ꞌikën. 
ꞌImainun ka ui unikamax kara ꞌën ñu ꞌaia isíbi ꞌëmi ꞌati mati banaxa ax ka anu 
tsóti kuan tima ꞌikën. 24 ꞌAínbi ka ꞌën uni Caleb ax raíri nëxa usai ꞌikë bëbi usai 
ꞌikinma aín sinan upí ꞌixun ꞌën bana kuaxa. Usa ꞌain kana kuan xuan isbë‑
tsinkë me anu atsínun ashi ꞌimianan, ain rëbún ki ka ma ribi a menubi tsónun 
ꞌimiti ꞌain. 25  (Usa ꞌain ka me sapan anu amale cita ꞌimainun cananeo kakë 
unikama tsotia) anu kuanux kamina imëíshi anu uni ꞌikëma me auküaxmi 
ukankë au kuatankëx parúm papa xónsa kakë aubi kikiani kuanti ꞌain.

26 Ësai kitan këxun ka Nukën ꞌIbun Moisés ꞌimainun Aarón kakëxa:
27 —¿Uitishi okin karana Israel unikama an ꞌatima ñuishi ꞌati sinánkë ënëkamax 

ꞌati mati ꞌëmi bana këxun tënëti ꞌain? ꞌËnbi kana ꞌëmia ꞌati mati banaia kuan. 
28 Usa ꞌain kamina min kuan tan këxun ꞌëx kikë bana ënë atu kati ꞌain: ꞌËx min 
ꞌIbu ꞌaish kana asérabi ësai kin, usa ꞌixun kana atux kia ꞌën kuakë usaibia ꞌinun 
atu ꞌimiti ꞌain. 29 Kamabi uni veinte bari tiañu aín anë kiri kanu ꞌakë axa ꞌë ñui 
aín sinan xuama tani nishkë akamax ka anu uni ꞌikëma me ënuaxbi maëi këñuti 
ꞌikën. 30 ꞌAínbi ka Caleb ꞌimainun Josué axëshi raíri nëxa ꞌën kakësoi ꞌikëma kupín 
maëmainun ꞌën ꞌiná nuxun ka me anu bëbai kuanti ꞌikën. 31 Usai atux ꞌimainun 
kana uin kara atun bakë bëchi kë kama a ñuia abë akanankin ꞌaxuinsa bëtsi 
unikaman biti ꞌikë kiax kikankë akamax ishi, a ꞌiná nuxun ꞌën mitsu kakë xun bimi 
kuëën kan këma me, anuaxa upitax kuëëni buku kanun ꞌimiti ꞌain. 32 Imimainun 
kamina mitsux anu uni ꞌikëma me ënu maëi këñuti mitsun nami ënubi chëḱiti 
ꞌikën, 33 usa ꞌain ka mitsun bakë bëchi kë kamax anu uni ꞌikëma me ënuxun aín 
ñuina ꞌara kakë bërúai cuarenta baritia ꞌimi niti ꞌikën. Usai ka ꞌën bana kuakëma 
kupí; mitsux pain anu uni ꞌikëma me ënuax maëi këñu ta mainun ꞌiti ꞌikën. 34 Mitsun 
kamina cuarenta nëtë ꞌimikin Canaán kakë me ñachai nian; usari biti ka cuarenta 
baritia ꞌimi mitsun bakë bëchi kë kama mikaman ꞌucha kupinshi tëmërai niti ꞌikën, 
achúshi baritia nikë ax ka: achúshi nëtë nikësa ꞌiti ꞌikën. Usai tëmë rakin kamina 
uix kara ꞌë ñui ꞌati mati banaxa ax kara uisai ꞌia kixun ꞌunánti ꞌain. 35 ꞌËx kana min 
ꞌIbu ꞌaish kin: Usakin kana an ñu ꞌatima ꞌakin timëx́un ꞌë ñuikë unikama ꞌati ꞌain. 
Usa ꞌaish ka anu uni ꞌikëma me ënuax anúan maëti nëtë ꞌikëbë ka këñuti ꞌikën.

Ax me ñachabëtsini ukë mapai rabë ́an ꞌatimakin 
sinánkë uni raíri këñua bana

36-37 Usai ꞌimainun ka Moisésnën me ñacha tanun xukëx kuanx uxuan ꞌati‑
ma kinra atun bana ñuikëbëa, a kuati sharati tsuá ki rukë a unikama, Nukën 

ꞌIbun maënun ꞌimia këxa. 38  Usaia a unikama ꞌimainun ka Josué ꞌimainun 
Caleb ax kuni ñuama ꞌikën.

Abë ꞌakanankin Israel unibu abámikin Hormá kakë ëmánuxun ꞌakan bana 
(Dt 1.41‑46)

39 Usakian Moisésnën Nukën ꞌIbun kakë bana kama ñuixunkin kakëx ka 
Israel unikama masá nuituti nitëx́ëakëxa. 40 Usai ꞌiónkë pëka ra këma ꞌaínshi 
niru kianx aín bashi manámi anu kuaruax ka kikan këxa:

—¡Ënu kana nuna bërí ꞌain! Usa ꞌain kana nuna ënuax a me ꞌiná nu xuan 
Nukën ꞌIbun ka a me anu kuanti ꞌain, asérabi kana nuna ꞌatima ñu ꞌaí ꞌuchan. 
41 Kika niabi ka anuax kuan xu mashi Moisésnën atu kakëxa:

—¿Uisati kaina mitsun Nukën ꞌIbu kakën xunbi kuai sama tanin? ¡Mikaman 
mi usakin ꞌakatsi kixun sinán kësa okin kamina ñu ꞌatima ꞌain! 42  Usa ꞌain 
kamina abi bana kuakë sama obiani kuan kan tima ꞌain, Nukën ꞌIbu ka mitsu‑
bëma ꞌikën. Axa mimi nishkë unikaman ka abámikin mitsu ꞌati ꞌikën. 43 Anun 
mi kuan kanti anuxun ka amale cita ꞌimainun cananeo unikaman, kuania 
ꞌaka nan ki nuxun mitsu kainia. Usa ꞌaínbi kamina Nukën ꞌIbun kakë sokin 
mitsun ꞌaisa matan, usa ꞌain ka an bërí mitsu ꞌakin tima ꞌikën.

44  Ësokian Moisésnën kakëxbi ka aín bashi niñu ꞌikë abu kikiani karaisa 
kuania atu ꞌaia tankatsi kiax bana purá biani ñunshin kiani kuan kan këxa; 
kuan kë bë tanbi ka bunán tisa okin ꞌakë anua Diosan ñukama purukë a 
ꞌimainun Moisés nëx ribi anua ꞌikankë anuax kuanima bërúa këxa. 45 Usai bana 
purá biani kuaniabi ka amale cita ꞌimainun cananeo unikaman a menu tsókë 
atun, Israel unibu ꞌakëxa, ꞌakëxa abatia nuibiankin ka Hormá kakë ëmanubi 
bëba rukin ꞌaisa maira këñu tisa okin ꞌakëxa.

Diosan ꞌimikëx maparanua ꞌumpax chikia bana 
(Ex 17.1‑7)

20  1 Anúan baritia ꞌiru ta bakë ꞌuxë achúshi ꞌirukë anun ka israel unibu anu 
uni ꞌikëma me Sin kakë anu bëba këxa, bëba tankëx ka ꞌitsama nëtëíshi 

Cadés kakë anu bërúa këxa. Anu atux aínbi ñuia ka María anubi maín kan këxa. 
2 Usai atux a menu aínbia a xëati ꞌumpax ꞌaíma ꞌain ka Moisés ꞌimainun Aarón 
ñui sharati banai ki kamabi uni timëḱankëxa, 3 timëx́un ka Moisés ësokin kakëxa:

—¡Uisati kara ax pain ñukë unika mabë ñunun Nukën ꞌIbun nu ꞌimi këma ꞌit! 
4 ¿Uisati kaina mitsun Nukën ꞌIbun unibu anu uni ꞌikëma menu bëan? ¿Mitsun 
kaina nukamax nun ꞌara kakë ñuina kama bëbi bamati kuëënin? 5 ¿Uisati kaina 
Egip tonua chikín bë tsinkin ꞌaisama me ënu nu bëan? Ënë mex ka anu añu 
ñubi ꞌapá ti sama ꞌikën; ꞌimainun ka higuera kakë ibi ꞌaíma ꞌianan uvas ꞌapá‑
këbi ꞌaíma ꞌimainun i bimi ñubi ꞌaíma ꞌianan ¡ꞌUmpax a xëatibi ꞌaíma ꞌikën!

6 Usai kia kuakin atu ëbiani ꞌuri kuanx ka Moisés ꞌimainun Aarón xubusa 
okin chupa ꞌakë aín xëkuënu, nuku tishi rantin pu runi aín bëmá nanën me tikai 
tsóbua këxa. Usaia ꞌikëbë ka Nukën ꞌIbu kushi ichuti mëra këxa, 7 usai mëra kë-
bëtan ka Nukën ꞌIbun Moisés kakëxa:

8  —Min tsati bikin kamina min xukën Aarónën mi ꞌaki mainun unikama 
timët́i ꞌain. Timëḱëbëtan kamina atun ismai nunbi min tsati bikin ꞌumpax 
anuax chikínun mapara kati ꞌain, kakëxa anuax ꞌumpax chikitia kamina isti 
ꞌain, isia ka unikaman xëamainun atun ñuina ka man ribi xëati ꞌikën.

9 Kakëxun ka Moisésnën Nukën ꞌIbun kakë sa biokin aín tsati biakëxa; 
10  bita n këxun ka Moisés ꞌimainun Aarónën kamabi uni mapara rapasu 
timëx́un kakëxa:

—Bana kuakëma unibu mitsun kamina kuati ꞌain: ¿Nun kara nuna ënë 
mapa ranua mitsun xëati ꞌumpax biti ꞌain? 11 Ësokin kakin shia Moisésnën 
aín tsati manámi  okin rabë́okin mapara taxka këxa, taxka kë bëshi ka 
mapara mëuküax chaiira ꞌinun tanpë kua tsini ꞌumpax chikía këxa. Usai ꞌia ka 
unikaman atun ñuina kama bëtan ꞌumpax xëakëxa. 12  ꞌAínbi ka Nukën ꞌIbun 
Moisés këñun Aarón kakëxa:

—Mi rabëtan kamina ꞌën kakë sa biokin Israel unikaman ismainun ꞌakëma 
ꞌain usa ꞌain kamina ënë unika ma bëbi a me ꞌën mitsu ꞌinánti anu bëban‑
tima ꞌain. 13  A ꞌumpax upíira ax ka Meribá kakë me anuaxa Israel unikama 
ami ꞌati mati bana kë xunbi Nukën ꞌIbun aín kushi ismikin mapa ranua ꞌumpax 
chikimia a ꞌikën.

Edom kakë menu ꞌikë ꞌapun Israel unibu aín men kuanti kuëëáma bana
14  Usa ꞌain ka Moisésnën Cadés, kakë me anuxun Edom kakë menu ꞌikë 

ꞌapu ësokin katánun uni xuakëxa: “Min aintsi israel unikaman ka ësokin mi 
kanun kixun nu xuaxa: Minbi kamina upíokin ꞌunan nukamax kana nuna ꞌaisa‑
maira tëmërai kixun. 15 Nun chai tio kë kamax ka Egipto menu kuanx anu ꞌitsa 
baritia tsóa këxa, ꞌaínbi ka egipcio unibunën atu ꞌasa ri biokin nuribi ꞌatima 
okëxa, nun chai tio kë kama ꞌasa ri biokin; 16  usakin ꞌakëxun kana nuna Nukën 
ꞌIbu nu ꞌakinun kixun sharákin ñukákën, ñuká këxun kuankin ka aín ángel 
achúshi Diosan xuakëxa, xukëxun ka Egipto menua nu chikían këxa. Usa ꞌain 
kana nuna bërí, Cadés kakë ëma anua min me sënë na këkë anu ꞌain. 17 Usa ꞌain 
kana nuna mi ñukatin min men inuti kara mina kuëënti ꞌai kixun mi ñukati 
uan. ꞌAínbi kana nuna anumi ñu ꞌapá mianan uvas ꞌapá mikë me anun kuan‑
tima ꞌain, ꞌianan kana nuna min me naëmikë kamanua ꞌikë ꞌumpax xëatima 
ꞌain. Kuani kana nuna uinu ꞌikë baix kara anúinra nikë ꞌikë anuinshi min me 
inubiani kuanti ꞌain.” 18  Kixun kakë xunbi ka Edomnu ꞌikë ꞌapún ribi kakëxa:

—¡ꞌËn memi kamina bëba kuan tsin tima ꞌain, ꞌën men bëba kua tsini aia 
mërakin kana ꞌën suntá ru ka ma bëtan mitsu ꞌati ꞌain! 19 Kixun kakë xunbi ka 
Israel unikaman amiri bishi katë këan këxa:

—Anun kuanunmi nu kakë bai cha anuinshi kuankin min me naëkë 
kamanua ꞌumpax mëraxun xëanan nun ñuina kama xëamixun kana nuna mi 
kupíoti ꞌain. Usa aín kana nuna min me ënua xëshi bënë kiani kuanti ꞌain. 
20 Kakë xunbi ka Edom menu ꞌikë ꞌapun katë këan këxa:

—¡Kana mitsu kan ꞌën men kamina inúkan tima ꞌain! Usokin katan këxun 
ain suntá ru kama an ꞌaká nanti ꞌunánkë upíbu a bibiani kuanxun ka 21 anun 
israel unibu kuain sama okin bai bëara këxa. Bëara këbë ka anun kuanima 
Israel unibu bai itsi bibiani amotan kuan këxa.

Aarón ñua ñuikë bana
22  Usokian ꞌakëx ka kamabi Israel kama Cadés kakë me anu paían ꞌikë 

anuax chikí kiani Hor kakë aín bashi ami kikiani kuan këxa. 23  Anua Edom 
kakë me sënë na këkë anuxun ka Nukën ꞌIbun Moisés ꞌimainun Aarón kakëxa: 
24  Aarón ka ñuti ꞌurama ꞌikën, usa ꞌaish ka ꞌën israel unikama ꞌinánti me 

anu bëba tima ꞌikën, anua ꞌumpax Meribá kakë anuxun kamina ꞌën kakë sokin 
mitsun ꞌakëma ꞌain. 25 Moisés min kamina Aarón ꞌimainun aín bakë bëchikë 
Eleazar Hor kakë bashi ain rëbunu buánti ꞌain; 26  anuxun kamina aín papa 
Aarón ñukë bëtan ain bakë bëchikë Eleazar Sacer do tenën pañukë chupa a 
pëmi tan këxun pañu miti ꞌain. Anuax ka Aarón ñuti ꞌikën.”

27 Usakin ka Moisésnën Nukën ꞌIbun kakë sa biokin ꞌakëxa. ꞌAi kuani ka 
kamabi Israel unibunën ismai nunbi, aín bashi Hor kakë a mapë ra kë rua këxa, 
28  anuxun ka Moisésnën Aarón Sacer do tenën pañukë chupa a pëmi tan këxun 
aín bakë bëchikë Eleazar a pañu mia këxa. Usokëbë ka aín bashi anuaxbi 
Aarón ñuakëxa; ñukë ka Moisés ꞌimainun Eleazar anua ꞌikankë anu aín bashi‑
nuax ubúa këxa. 29 Ubukë bëtan Aarón abë aiama iskin ka ñuaxa kixun sinani 
ka israel unibu, nitëx́ëti masá nuituti achúshi ꞌuxë ꞌimi inkan këxa.

Israel unikaman Hormá kakë me bia

21  1 Usa ꞌain ka anu achúshi ꞌapu cananeo ax Négueb kakë me anu tsókë 
uni ax, Arad kakë ëma anu ꞌapu ꞌiakëxa, anuxun ka israel unikama 

ka Atarim kakë bai anun aia kixun ñuikania kuakëxa, kuati aín suntá ru‑
ka mabë kuanx abë ꞌaka nankin ka Israel uni raíri ñatan këxa. 2  Usokëxun 
ka israel unikaman Nukën ꞌIbu, a mekama biti ꞌakin kë xuinsa atun anu ꞌikë 
ëmakama ꞌimainun anua ꞌikë ñukama këñuti ꞌikë kixun kakëxa. 3  Kakëxun 
ka Nukën ꞌIbun israel unikama atun ñuká kë sabi okin ꞌanun ꞌamia këxa, 
ꞌami këxun ka Cana neos unikama abë ꞌaka nankin israel unikaman achi rabi 
bëru ta numa këñua këxa, këñukin ka atun ëmaka ma ribi usaribi okin ñuñuma 
ꞌitánun këñua këxa. Usakin ꞌatan këxun ka a me Hormá kakin anëa këxa.

Moisésnën runusa okin manë panshían ꞌá bana
4  Matá me Hor kakë anuax tsuá ki ru kiani ka Israel unikama parúm papa 

xónsa kakë ami kikiani kuan këxa, kuani ka Edom kakë me au kuanima a 
rata na rati amotan kuan këxa. Kuani ka anúan kuankë bainuax, unikama aín 
sinan bëtsi bënëḱankëxa, 5 bënëti ka Israel unikama Diosmi ꞌatimai bananan 
Moisés mi ribi ꞌati mati banai kiakëxa:

—¿Uisati kara mina mitsun nu Egipto menua chikín bë tsían? ¿Anu uni ꞌikëma 
me ënuax këñun kara mina nu bëan? ¡Ënë menu ka ꞌumpaxbi ꞌaíma ꞌimainun a 
pitibi ꞌaíma ꞌikën! ¡Nux kana nuna ënë piti ratsushi pi atsani bënëtin!

6  Usai kikania kuakin ka Nukën ꞌIbun kamabi uni pitanun axa pianankë 
runu unimia këxa, unimi kë xuan runun pikëx ka ꞌitsaira Israel unibu këñua‑
këxa. 7 Usokëbë anua ꞌikë anu kuanxun ka Israel unibunën Moisés kakëxa:

—¡Nukamax kana nuna Nukën ꞌIbu ñui ꞌati mati bananan mi ñuiribi ꞌati mati 
banai ꞌuchan! ¡Usa ꞌain kamina Nukën ꞌIbu ënua runu nëtë minun kati ꞌain! 
Kakëxun ka Moisésnën atun ꞌucha kama tërën xunun Nukën ꞌIbu ñuká xuan‑
këxa, 8  ñuká xun këxun ka Nukën ꞌIbun Moisés kakëxa:

—Manë panshían kamina an atu pikë runu abi tankin ꞌati ꞌain, ꞌatan këxun 
kamina imaxu chaxkë ́achúshi nitsín tan këxun anu bëntanti ꞌain. Bëntankë a 
runu ami bësukin isi ka ui kara runun pia ax pëxkúti ꞌikën. 9 Usokin ꞌanun 
kakëxun achúshi runu sabi ꞌitánun manë panshian ꞌatan këxun ka Moisésnën 
i achúshi nitsínkë anu bëntan këxa; bëntankë ꞌikë runu tankin manë ꞌakë ami 
bësukin isi ka ui uni kara runun pia ax pëxkúa këxa.

Balacnën aín unikama Balaam katánun xuá bana

22  1 Anua ꞌikankë anuax tsuá kiru kiani kuan tankëx ka israel unikamax 
Moab kakë me auküax bari urukë Jordán kakë baka ꞌurama Jericó 

ëma bëmánon anu bëba këxa. 2  Anu ka Sipor kakë uni aín bakë bëchikë Balac 
ax ꞌapu ꞌiakëxa, anuxun ka uisakin kara israel unikaman abë ꞌaka nankin 
amorreo unibu kupi ta numa ꞌaxa kixun kuakë ꞌiakëxa. 3  ꞌImainun ka Moab 
kakë Menu ꞌikë unika man ribi Israel unibunën ꞌaisa maira ꞌixun atun me 
ꞌurama obëtsinia kuanan Amorreo unibu këñúkë, aribi kuati ꞌitsaira rakuë‑
kan këxa. 4 Usa ꞌain ka Moabnu ꞌikë unikaman Madiánu ꞌikë aín kushi bu kama 
kakëxa: A unibunëx kaisa ꞌaisa maira ꞌikën. Usa ꞌixun ka vaca bënëan me 
tsitsi biankin ñu ꞌapákë pianan basi pikësa usokinshi nun me tsitsi ruti ꞌikën. 
A nëtë kaman ka Balac ax Moab kakë me anu ꞌapu ꞌiakëxa.

5 Anuxun ka Beor kakë uni aín bëchikë Balaam Petor kakë ëma Éufrates 
baka ꞌura ꞌikë a bitánun kixun aín unikama xuakëxa, ax ka Amav kakë me 
anu ꞌiakëxa. Usakin xukin ka ësokin Balaam katánun Balacnën aín uni 
kakëxa: ꞌAisa maira uni ka Egipto menuax kamabi nun me tsitsiru bëtsini 
uaxa kixun ka kamia këxa. Atux ka nubë sënëḿaira ꞌianan nu ꞌura maira ꞌikë 
kixun katánun kamia këxa. 6  Usa ꞌain kamina bënëti uxun ënë unibu ꞌatima 
okin sinán xuni uti ꞌain, atux ka nubë sënëńma kushii rabu ꞌikën. Usakinmi 
ꞌaia sapi kana abë ꞌaka nankin ënë menua ꞌën chikínti ꞌain. ꞌËn kana ꞌunan 
minmi upíokin sinán xunkëx ka uni upitax bukuia, ꞌimainun min këñu tanun 
sinán xunkëx ka uni mix kikë sabi ꞌí këñutia.

7 Ësokin kamia ka Moabnu ꞌikë aín kushibu ꞌimainun Madiánu ꞌikë aín 
kushibu anribi anun Israel kama ꞌatima okin sinán xunia kupíoti kuríki 
buani kuanxun uinu kara Balaam ꞌia anu bëbaxun Balacnën kakë bana kama 
ñuixunkin kakëxa. 8  Ñuixun këxun ka Balaamnën kakëxa:

—Ënu kamina ënë imë ́ꞌuxti ꞌain, ënë imë ́kara Nukën ꞌIbu uisakin ꞌë kati 
ꞌikë kixun ñuká ta mainun. Ësokin kakëx ka Moabi tanën xukë aín kushi kama 
anu bërúa këxa.

9 ꞌAínbi ka Diosan ami mërakin ësokin Balaam ñuká këxa:
—¿Uinu ꞌikë unikama kara min ꞌitinu bëbakë ax ꞌik? 10  Kakëxun ka 

Balaamnën kakëxa:
—Ax ka Moab kakë menu ꞌikë aín ꞌapu Balac Sipornën bakë bëchikë an ꞌë 

kanun xukë ꞌikën. 11 Egipto menuax kaisa ꞌaisa maira uni atun me tsitsi bëtsi 
uaxa kiax ami rakuëḱin ka ꞌë binun kixun xuaxa. Usa ꞌain ka bënëti kuanxun 
a unibu ꞌën ꞌatima okin sinán xunti kuëënia, usokë bëtan karaisa ain suntá‑
ru ka ma bëtan ꞌakin ain menua chikínti ꞌikë atun tanun kixun ka ꞌë kamiaxa.

12  Ësokin kakëxun ka Diosan Balaam kakëxa:
—Atubë kamina a unibu ꞌatima okin sinán xuni kuan tima ꞌain, ꞌën kana atu 

upíokin sinán xunkin upitax bukunun ꞌimin.
13  Usokian Diosan kakëx pëḱarakëbë niruxun ka Balacnën xukëxa a kai 

kuankë unikama a Balaamnën kakëxa:
—Mitsun menu kamina rikianti ꞌain. Nukën ꞌIbu ka mitsubë ꞌëx kuanti 

kuëë nima.
14 Usokian kakëx anu kuan të këxun ka Moabnu ꞌikë ain kushi kaman Balac 

kakëxa:

—Balaam ka nubë uisama tanxa kixun ka unikama an kakëxa. 15  Kakë‑
xunbi ka amiri bishi xutë kënkin a paían xukë ain kushi kama ꞌasa maira xukin 
sinán ñuira a kaís tan këxun xuakëxa.

16 Xukëx rikianxun ka amiri bishi Balaam kakëxa:
—Balac Sipornën bakë bëchikë an ka ësokin mi kanun nu xuaxa: Kamina 

ꞌën mi kamikëx uisama tanima ꞌuti ꞌain. 17 ꞌËn kana uiti kuríki kaina kuëënin 
atibi ꞌinánan nuibakin añu kaina kuëënin abi mi ꞌinánti ꞌain; usa ꞌain 
kamina a unikama ꞌë ꞌatima okin këñu tanun sinán xuni uti ꞌain. 18  ꞌAínbi ka 
Balaamnën a unikama kakëxa:

—Balac an kamaishi ain xubunu ꞌikë ain kuri ꞌimainun aín kuríki ꞌinán‑
kë xunbi kana ꞌën ñu chaiira ꞌaxuanan ñu chuku ma rabi ꞌaxun tima ꞌain, ax 
ka Dios kuëën kë sama okin ꞌën ꞌakë ꞌiti ꞌikën. 19 Katan këxun ka mitsúx ribi 
kamina ënë imë ́ënu bërúti ꞌain, uisakin kara Nukën ꞌIbun ꞌë kaia kuatë kë‑
mainun kixun ka a unikama kakëxa.

20 Kakë a imë ́ka Diosan ami mërakin Balaam kakëxa:
—A unibu mi bitsi uan kamina niru kiani abë kuanti ꞌain. Aínbi kamina ꞌën 

mi kakë sa bio kinshi ꞌati ꞌain.

Balaam Nukën ꞌIbun ángelbë mëranan bana
21 Usai ꞌiónx pëka ra këma ꞌaínshi niruxun burro ain xanu mënío biani ka 

Balaam a bitsia ukë moabitas uni aín kushi ka mabë kuan këxa. 22  Kuanía aín 
burronu ꞌiru kiani kuan këbë ka an ñu mëëxunkë uni rabë ́axribi abë kuan‑
këxa. ꞌAínbi ka Nukën ꞌIbu kuania oi ꞌitsaira ami nisha këxa. Usaia nish këbë 
ka aín ángel anúan kuankë bai anun inúti sama okin bëarati nira këa këxa. 
23  Bain kuan kinbi ka burron Nukën ꞌIbun ángel aín manë xëtokë tuíanx bai 
nëbëtsi nikë isakëxa, isi ka anúan kuankë bai a ꞌimainun amo ki abákëxa; 
abatia okin ka bainubi kuan të kënun kixun Balaamnën aín burro mëëa këxa. 
24 Usokëbë ka Nukën ꞌIbun ángel anúan kuankë bai kuëbí ñu ꞌapákë amo rabë ́
maxá chaio rukin kënëkë nëbëtsi nira këa këxa. 25 Usai Nukën ꞌIbun ángel nikë 
isi abati kënëkë amo nipa këkin ka burron Balaamnën xo amibi tsën kakin 
bita xa këxa. Usokin ꞌakëxun ka Balaamnën ain burro amiri bishi mëëtë këan‑
këxa. 26 Usomainun ka Nukën ꞌIbun ángel anpan atu rëkuëńbiani kuanx bai, 
tsítsi anun amo ki kuain sama okin bëarati nira këa këxa. 27 Usa ꞌain ka burro 
an Nukën ꞌIbun ángel isi rakuët́i Balaam menu nipáti raká bua këxa. Usakëbë 
nishkin ka Balaamnën aín burro i tëakënën rish kia këxa.

28  Rish ki kë xëshi Nukën ꞌIbun ꞌimikëx banakin ka aín burron Balaam 
kakëxa:

—¿Uisa ꞌën okëxun kara mina amiri bishi ꞌë rish ki të kënin? Bërí kamina rabë ́
ꞌimainun achúshi okin ꞌë rishkin.

29 —ꞌËmi kara mina kuai ti sa tanin —kixun ka Balaam kakëxa—. ꞌËn mëkënu 
manë xëtokë ꞌain kana bëríbi mi ꞌaxun rakan tsian. 30 Kakë xunbi ka burrun 
Balaam kakëxa:

—ꞌËx kana min burro ꞌain uínsa ranbi kana ësokin mi ꞌakëma ꞌain uinu 
kaina kuain sa tani anubi kana mi nikian, minbi kamina ꞌunan. —Asé rabi ka 
usa ꞌikë —kixun ka Balaamnën kakëxa.

31 Usakin aín burro ꞌaia ka Nukën ꞌIbun Balaam aín ángel, manë xëtokë 
tuianxa bai nëbëtsi nikë isnun ismia këxa. Ismi këxun nikë isi ka Balaam 

rantin pu runi aín bëmá nanën me tikai tsóbua këxa, 32  usai ꞌiabi ka Nukën 
ꞌIbun ángelnën kakëxa:

—¿Uisa oti kara mina min burro rabë ́ꞌimainun achúshi okin rish kian? ꞌËn 
kana anun mi kuankë bai bëaran ꞌëx kuëën kë bë mabi mi ukë a kana kuëë‑
nima. 33 Usa ꞌain ka min burro ꞌë, isi rabë ́ꞌimainun achúshi oi amo pátsianxa. 
Min burro kuai na kë tima kuan shi kë bëtan kana axa kuan ta mainun mi ꞌakë 
ꞌitsían. 34 Ësakin kakëxun ka Balaamnën Nukën ꞌIbun ángel kakëxa:

—ꞌËx kana ꞌuchan, ꞌën kana ꞌunán këma ꞌain mix kamina anun ꞌëx kuanti 
bai bëarati anu nitsa kixun. Mix kuëën kë bëma kana ënua xëshi kuan të kënti 
ꞌain. 35 Usakian kakë xunbi ka Nukën ꞌIbun ángelnën kakëxa:

—A unika mabë kamina kuanti ꞌain, ꞌaínbi kamina ꞌën mi kakë banaishi 
kati ꞌain.

Ami bëbakuatsini aia Balacnën Balaam bia bana

Kakëx ka aín kushi kama a bitia, Balacnën xukë akamabë Balaam kuan‑
këxa. 36  Kuania bëbaia kuabiani kuanxun ka Balac kakë ꞌapun an Balaam 
Moab ꞌurama ꞌikë achúshi ëma anua Arnón kakë baka ꞌikë a rapasu anubia 
atun ëma sënë na këkë anua bikin, 37 ësokin kakëxa:

—ꞌËn kana uisama taniabi mi kamian; ¿Uisa kupín kaina uisama tan? ¿Min 
kaina ꞌën mi kupíoi sama sinan? 38  Kakëxun ka Balaamnën kakëxa:

—Ënu kana ꞌain min kamikëx kana uan. ꞌAínbi kana ꞌën kushínbi mi 
katima ꞌain; usa ꞌixun kana uisa okin kara Diosan ꞌë kaia a banaishi mi kati 
ꞌain. 39 Ësokin kabiani ka Balaam buani Balac Quiriat‑husot anu kuan këxa, 
40 kuanx aín ꞌikënu bëbaxun ka Balaam ꞌimainun abëa kuankë aín kushibu 
pimitia vaca ꞌimainun oveja kama an ñu mëëxunkë unikaman rëxun piti 
ꞌabiankin buán xunun kamia këxa.

41 Usakin ónkë pëka ra kë bëtan ka Balacnën bibiankin Balaam matán me 
Bamot‑baal kakë anu mapë ra këxun kamaira iskin mabi anua Israel unikama 
bukukë aín xubu ismia këxa.

23  1 Istán këxun ka Balaamnën kakëxa:
—Ënu kamina mapai achúshi ꞌimainun rabë ́okin maxá, mabu‑

rukin anuxun ñuina xaroti ꞌë ꞌaxunti ꞌain. ꞌAtan këxun kamina mapai achúshi 
ꞌimainun rabë ́vaca bëna ꞌimainun mapai achúshi ꞌimainun rabë ́carne ro ribi 
ꞌë mënío xunti ꞌain. 2  Usakian Balaamnën anun kakëxun ka Balacnën anuxun 
ñuina xaroti ꞌatan këxun a rabëx́unbi vaca achúshi këñun carnero achú shi ribi 
rëtan këxun xaro këxa. 3  Usakin ꞌaia ka Balaamnën Balac kakëxa:

—Anu ñuina xaroti ꞌakë ënuxunbi kamina Nukën ꞌIbun kara ꞌë uisokin 
kaia kuata mainun kaínti ꞌain. Kuabë tsini uxun kana uisakin kara ꞌë kaxa a 
mi kati ꞌain.

Balaamnën Israel unikama upíokin sinánxuan bana

Kaxun anu ëbiani ka Balaam anu uni ꞌikëma matán menu kuan këxa, 
4 kuan këbëa ami mëratia ka Balaamnën Dios kakëxa:

—ꞌËn kana mapai achúshi ꞌimainun rabë ́okin maxá bukún ru tan këxun 
anu achúshi achúshi vaca bakë ꞌimainun achúshi achúshi carnero xaronun 
ꞌamian. 5 Ësokian kakëxun ka Nukën ꞌIbun usakian katánun kixun. Balaam 
kakëxa:

—Ami ri bishi anua ꞌikë anu kuanxun kamima ꞌën mi kakë bana kama a 
Balac kai kuanti ꞌain.

6  Kakëx kuan kinbi ka Balaamnën anuxun aín ñuina xarakë a rapa subia 
Balac abëa ukë moabitas uni aín kushi kamabë nikë mëra këxa. 7 Mërai ka 
ësai Balaam kiakëxa:

“Amiaxa bari urukë matá me Aram kakë anuabi ka Balac Moabnu ꞌikë ꞌapu 
an unun kixun ꞌë kamiaxa Kamikëx kana uan, israel unikama kamina ꞌë 
uisai kara ꞌisa tania usaía ꞌitánun ꞌë ꞌatimakin sinánxunti ꞌain, usa min 
okëx ka Jacobnën rëbúnkikama ꞌatimokë ꞌiti ꞌikën, —kixun ka ꞌë kaxa.

 8 Uisa ¿ixun karana Diosan ꞌatimakin sinánxunkë ꞌikëmabi ꞌën ꞌatimakin 
sinánxunti aín? ¿Uisaxun karana Nukën ꞌIbun ꞌatima oiamabi ꞌën atu 
ꞌatima oti ꞌain?

 9 Anua mapara chaiirabu bukukë ënuxunbi kana isti ꞌain, ꞌimainun kana 
matá me ënuxunbi isin: Atux ka bëtsi menu ꞌikë unikamabë mëskuax 
tsótima atúxbi upitax bukuia.

 10 Usa ꞌaish ka masi bëru iskësaira ꞌikën; ¿Uin kara atu tupúnti ꞌik? ¿Uin 
kara uiti ꞌitsaira kara atux ꞌikë kixun ꞌunánti ꞌik? ¡ꞌËx ñukë ax ka ñu 
ꞌatima amaxbia a unikama ñukësaribi ꞌiti ꞌikën, usa ꞌaish kana atux 
ꞌikësaribiti ꞌëx ñuti ꞌain!”

11 Usai kia kuankin ka Balacnën ami nishkin Balaam kakëxa:
—¿Añu kara mina ꞌain? ꞌËn kana minmi axa ꞌëmi nishkë unikama ꞌatima 

okin sinán xunun mi bëan, ꞌaínbi kamina min upíokin sinán xuan. 12  Ësakian 
kakëxun ka Balaamnën kakëxa:

—ꞌËn kana mi kan uisakin kara Nukën ꞌIbun ꞌë kaia kuatan këxun mi kaxun.
13  Usai kiabi ka Balacnën amiri bishi katë këan këxa:
—Ama nu ribi ꞌëbë kuanxun, kamina anuxun anua ꞌikankë a kamaira iski‑

mabi aín kuai na këkë ashi isti ꞌain. Anuxun iskin kamina ꞌatima okin atu 
sinán xunti ꞌain. 14 Ësakin kabiankin ka Balacnën Balaam anua Sofin, kakë 
me ꞌikë aín bashi Pisgá a manámi anu buánxun mapai achúshi ꞌimainun rabë ́
mabu rukin maxá, ꞌatan këxun anuxun vaca bakë achúshi ꞌimainun carnero 
achú shi ribi anuxun xaroti ꞌakë achúshi achúshi rëtan kë xuan xaronun ꞌami të‑
këan këxa. 15 Anuxun ka Balaamnën Balac kakëxa:

—Anuxun ñuina xarokë ënuxunbi kamina Diosan kara uisokin ꞌë kaia 
kuata mainun kaínti ꞌain.

16  Kabiania kuan këbë ami chiki ra kë të kënkin ka Nukën ꞌIbun Balaam 
usakian Balac kati bana kakëxa. ꞌImainun ka ësokin ribi kakëxa:

—Anua ꞌikë anu kuan tan këxun kamina Balac ꞌën mi kakë sa biokin kai 
kuanti ꞌai kixun ka kakëxa.

17 Kakëx anuaxa kuankë anu kuan të kënkin ka Balaamnën anuxun ñuina 
xarokë rapasu Moabnu ꞌikë aín kushi kamabë nikë Balac mëra këxa. Mëra‑
këxun ka Balacnën ñuká këxa:

—¿Uisakin kara mi Nukën ꞌIbun kax? 18  Usakin ñukákëx ka ësai ki Balaam 
banai kiakëxa:

Balac Sipornën bëchikë ꞌën mi kamainun kamina upíokin kuati ꞌain.
 19 Dios ax ka nusama ꞌikën: ax ka këmëi bananan bëtsi okin sinántëkëkini 

kima. Uisa ñu ꞌakatsi kara ax kia a ka asérabi ꞌaia. Uisa ñu ꞌanux kara 
kiáxa a ka asérabi ax kikësabiokin ꞌaia.

 20 Diosan ka Israel unikama upíokin sinánxunun ꞌë kaxa: Usa ꞌain kana 
Diosan upíokin sinánxunia ꞌën usama ka kixun katima ꞌain.

 21 Uínbi ka paránani ꞌatimonania Israel unibu Jacobnën rëbúnkikama 
iskëma ꞌikën. Usa ꞌain ka Dios atubë ꞌikën, usa ꞌikë ka atun ꞌapusa ꞌikë 
rabia.

 22 Dios an Egipto menua atu chikínbëtsinkin bëa ax ka, vaca aín bënë 
raëkëma aín kushisamaira atunan ꞌikën.

 23 Jacobnën rëbúnki Israel unibukama ka ñunshinan aín kushin ꞌanun 
ꞌamikëxunbi uisabi otima ꞌikën; Israel unibu ka ñubë ́unikaman 
uisabi oima. ¡Usa ꞌaish ka bërí Israel unikama ësakin kaisa ꞌikën Uiti 
ñu upí ishi kara Diosan mitsu ꞌaxuanxa kixun!

 24 A unikamax ka paru ꞌinuánëxa aín piti ñuina binuxun bari rakábutima 
nikë usaribi ꞌikën. Usa ꞌixun ka usaribikin Israel unikaman abë 
ꞌakanankin bëtsi unikama ꞌaia.

25 Ësakian kakëxun kuakin ka Balacnën Balaam kakëxa:
—¡Kamina a unikama ꞌati makin sinán xuin sama tanin, usa ꞌain kamina 

upío kin ribi sinán xun tima ꞌain! 26  Ësakian kakëxun kuakin ka Balamnën 
kakëxa:

—¿Karana ꞌën mi kakëma ꞌain, ꞌën kana Nukën ꞌIbun kara uisokin ꞌë kaia 
ꞌashi ñuixunkin kanuxun mi kakëma ꞌain? 27 Usokin kakëxun ka Balacnën 
kakëxa:

—Amo ribi kana nuna kuanti ꞌain. Anu kuan këbë sapi ka Dios Israel 
unikama ꞌati makin sinán xunti kuëën tima ꞌikën.

28  Usakin kabiankin ka Balac an Balaam ain bashi Peor kakë anu mapë rakë 
kian këxa. Anuxua kamabi me anu uni ꞌikëma iskë anu buán këxa. 29 Anuxun 
ka Balaamnën Balac kakëxa:

—Ënu kamina mapai achúshi ꞌimainun rabë ́okin mabu rukin anuxun ñuina 
xaroti ꞌë ꞌaxunti ꞌain, ꞌatan këxun kamina mapai achúshi ꞌimainun rabë ́vaca 
bëna ꞌimainun carnero mapai achúshi ꞌimainun rabë ́ ꞌë mënío xunti ꞌain. 
30 Usakian Balaamnën kakëxun ka Balacnën an kakë sa biokin anuxun ñuina 
xaroti ꞌakë achúshi achú shinu vaca bëna achúshi këñun carnero achú shi ribi 
rëtan këxun xaro këxa.

24  1 Usa ꞌaínbi ka Balaamnën Nukën ꞌIbun iskëxa an Israel unibu 
upíokin sinán xunkë ax asábi ꞌikë ꞌunán këxa, usa ꞌain ka amiri bishi 

nëtë itsin kuakësa okin Diosan usaía ꞌiti ñukama ñuikin kakëxun kuatë këni 
kuanma ꞌikën, kuan të kën kima ka anuxunbi anu uni ꞌikëma me ami bësu‑
kinshi isakëxa. 2  Usakian Balaamnën Israel kama anu ꞌikë anua ain aintsibë 
aintsibë bukukë a iskë bëshi ka Diosan bëru ñunshin anu uakëxa; 3  ꞌai anu 
ꞌiru këbë ka Balaam ësai kiakëxa:

ꞌËx kana Balaam Beornën bëchikë ꞌain, usa ꞌixun kana Diosan kara uisai 
kinun ꞌë kaia unánan upíokin añu kara ꞌia akama ꞌunánkë uni ꞌëx ꞌain,

 4 usa ꞌixun kana ꞌën Diosan bëru ñunshinan ꞌë ꞌunánmikëxun upíokin 
unánkin ꞌaia ka Dios kushiira kushi an ꞌë namákësa okin ismianan 
ain banaribi ꞌunánmia.

 5 ¡Jacobnën rëbúnki, mitsun xubusa okin chupa këxtú ꞌakë akamax ka 
upíira upíbu ꞌikën! ¡Israel unibu anu mitsux ꞌikë axribi ka upíira 
ꞌikën!

 6 Usa ꞌaish kamina ënën menma kuani sëtëḱë xëbin iskësa ꞌain, ꞌianan 
kamina achúshi naë baka ꞌurama ꞌikënu ñu ꞌapákësa usaribi ꞌain, 
ꞌianan kamina unin ꞌapákëxa áloes kakë i Nukën ꞌIbu ꞌapákë uábukë 
upíira iskësa ꞌain, ¡ꞌimainun kamina kunxan i upíira baka kuëbí nikë 
iskësa usaribi ꞌain!

 7 Israel unibunëx ka a xëati ꞌumpax ꞌitsairañu ꞌianan anun atun ñu ꞌapákë 
chabótiñu ꞌiti ꞌikën. ꞌImainun ka ain ꞌapu ax ka Agagbëtan sënëḿaira 
ꞌiti ꞌikën; a ꞌapu aín kushi ka chaiira ꞌiti ꞌikën.

 8 Dios an Egipto menua chikinbëtsikin atu bëa ax ka atun Dios ꞌikën, 
usa ꞌaish ka vaca ain bënë raëkëma manchañu aín kushisa ꞌikën. Usa 
ꞌixun ka Israel unibunën axa ami nishkë unikama ñuina raëkëman 
nami pikësa okinshi abë ꞌakanankin; kupitanuma aín pian ꞌakin 
këñuti ꞌikën.

 9 Ax tanti rakábukë ka paru inuán tanti rakábukë usaribi ꞌiti ꞌikën: usa 
ꞌikë ka uínbi atu an ꞌakaskëxuma ubíotima ꞌikën. ¡Chúamarua ka 
uikaman kara atu nuibatia akamax ꞌiti ꞌikën, ꞌimainun kara uin atu 
uxkë ubioti kuëënti ꞌit! ¡Uin kara mitsu nuibatia ax ka chuámarua 
ꞌianan upíokin sinánxunkë ꞌiti ꞌikën, ꞌimainun ka uin kara mitsu 
ꞌatima oia axribi ꞌatima okë ꞌiti ꞌikën!

Balaam usaía ꞌiti ñukama ñui kia bana
10 Usai kikë bëtan aín sinan xuáma tani nishkin aín mëkën kushioi mëtashki 

ꞌikin ka Balacnën ñúkakin Balaam kakëxa:
—ꞌËn kana mi kamian ꞌë ꞌai ukë unikama ꞌaisa maira iskin ꞌati mokin sinán‑

xuni unun k ixun, ꞌaínbi kamina achúshi ꞌimainun rabë ́okin ꞌakinbi atu 
upíokin sinán xuan. 11 ¡Usa ꞌain kamina min xubu nubi kuanti ꞌain! ꞌËn kana 
uisa ñu kaina kuëëni akamabi mi ꞌinánti sinánkë ꞌian, ꞌaínbi ka Nukën ꞌIbun 
usakinmi ꞌati mi sinán xun këma ꞌikën. 12  Ësokian kakë xunbi ka Balaamnën 
kakëxa:

—ꞌËn kana ꞌë binunmi xukë unikama ësokin mi kai unun kamian, 13 minmi 
anumi ꞌikë ꞌapun xubu anu ꞌikë kuri ꞌimainun kuríki kamabi ꞌë ꞌinán kë xunbi 
kana Nukën ꞌIbun kakë sama okin ñu upí ꞌanan ñu ꞌatima ꞌakin uibi ꞌëx kuëën‑
kë sokin ꞌati mo tima ꞌain, usa ꞌain kana Nukën ꞌIbun kakë sa bio kinshi ꞌati ꞌain 
kixun kana mi kamian. 14  Asabi ka usa ꞌain kana ꞌën menubi kuanti ꞌain; 
ꞌaínbi kana kuanuxun pain ësokin mi kain, uisai kara a unika mabë min 
rëbún ki kama ꞌinuxun ꞌaia. 15 Usa ꞌain ka Balaam banai usai ꞌiti ñukama ñui 
kiakëxa:

ꞌËx kana Balaam Beornën bëchikë ꞌain, usa ꞌaish kana ënë banakama ki 
kísatanin ꞌën kana uisai kara ñu ꞌiti ꞌikë isanan upíokin ꞌunánin,

 16 usa ꞌixun kana Diosan bëru ñunshinan ꞌunánmikëxun upíokin ꞌën an 
ꞌakësaribi okin ñu ꞌunánin, usa ꞌikë ka an namámikësa okin ismianan 
añu kara ꞌiti ꞌikë a uni ñuixunun ꞌë ꞌunánmia.

 17 Diosan ꞌë ismikë ñukama ax ka ꞌisama pain ꞌikën, usa ꞌikë kana 
ꞌurakëo ñu iskësokin ꞌën isin: ax ka Jacobnën rëbúnkinuax achúshi 
ꞌispa chikíkësa ꞌaish an Israel kama ꞌakinti ꞌapu ꞌiti ꞌikën. An ka 
Moabnu ꞌikë unikama kupitanunma ꞌanan Setnën rëbúnkikamaribi 
kupitanunmashi ꞌati ꞌikën.

 18 ꞌAnan ka Edom menu ꞌikë unikamaribi ꞌati ꞌikën, ꞌakin ka anua axa ami 
nishkë unikama tsókë Seír kakë me aribi ꞌibuakin biti ꞌikë, usakin 
Israel unibunën ꞌaia ka bëtsi menu ꞌikë unikaman kuati ꞌikën.

 19 Jacobnën rëbúnkinuax ka achúshi uni an kamabi uni abë ꞌakanankin 
kanantankëxun axa aín ëmanu bërukëkamaribi këñukin ꞌati ꞌikën.

 20 Ësai kitankëx ami bësukin Amalecnën rëbúnkikama isi ka Balaam ësairibi 
kiakëxa: Amalec ax ka achúshi ëma chaiira ꞌaish kushiira ꞌikën, usa ꞌikëbi 
ka ami nishkë unikaman këñukin achúshirabi bërutanuma atu ꞌati ꞌikën.

 21-22 Kitankëxun quenita unikamaribi isi ka ësairibi banai kiakëxa: Caínan 
rëbúnkikama ax ka: amia katamëti upíokin ꞌakin, maparanu ꞌisakan 
aín na unëkin ꞌakësa atun xubu ꞌikën, ꞌaínbi ka ain na ax tsin 
rëkirukin këñúkë usa ꞌitánun Asiria unibunën ꞌakin atu biti ꞌikën.

 23 Usai kitankëx sënëni ka ësai kiakëxa: ¿Uix kara bamakëma ꞌikë ax kara 
Diosan usakin ñu ꞌakëbë anubi tsóti ꞌik?

 24 Chipre kakë me aín nasí anuax aín manë nuntin ukin ka suntárukama 
Asiria ꞌimainun Éber aribi këñukin ꞌati ꞌikën.

25 Ësai ki sënëńtankëxa Balaam aín xubunu kuan ta mainun ka. Balac axribi 
aín xubunu kuan këxa.

Diosan Moisés ꞌikësaribitia Israel unikaman ꞌapu ꞌinun Josué anëa bana 
(Dt 31.1‑8)

27  12  Ësokin ka Nukën ꞌIbun Moisés kakëxa:
—Aín bashi Abarim kakë anu mapë ra kë tan këxun kamina anuxun 

ꞌën Israel unikama ꞌinánti me a min bërúnbi isti ꞌain. 13  Usakin a mekama 
istánkëx kamina min xukëń Aarón ꞌiása ri biti ñukiani kuan tankëx min chai‑
tio kë kaman rarai tsibë min raraitsi bira nani kuanti ꞌikën, 14 mi rabëtan kamina 
ꞌën kakë sa biokin ꞌakinma, anu uni ꞌikëma me Sin kakë anuxun israel unikaman 
ꞌumpax ñui bënëkin ñuká këxun atun ismainun ꞌën kakë sa biokin ꞌama ꞌain. 
(Ënëx ka Meribá kakë ꞌumpax Cadés kakë ëma, anu uni ꞌikëma me Sin kakë 
anuaxmi ꞌia a ꞌikën.) 15 Usakian kakëxun ka Moisésnën Nukën ꞌIbu kakëxa:

16-17 —Dios ꞌimainun ꞌën ꞌIbu, min kamina kamabi uni tsónun ꞌimin, usa 
ꞌain kamina min achúshi uni ain ꞌapu ꞌixúan, an min kaískë unikama an 
bëruánti uni ꞌaíma aín ñuina ꞌara kakë kuaín bë kini nikë usai ꞌitima kupín an 
bërúanti anëti ꞌain. 18  Ësokian kakëxun ka Nukën ꞌIbun Moisés kakëxa:

—Josué Nunnën bëchikë ax ka achúshi uni upí sinánñu ꞌën kaískë ꞌikën. 
Usa ꞌain kamina aín maxkánu min mëkën nankin kati ꞌain. 19 Nankin anëtan-
këxun kamina sacer dote Eleazar anu unikaman ismai nunbi uantan këxun, 
aín ñu mëëti ꞌanun kamabi unin ismai nunbi ꞌinánti ꞌain; 20 ꞌinánkin kamina 
minmi ꞌakë sa ribi okin ꞌanun kati ꞌain, usa ꞌain ka kamabi Israel unikaman 
an kakë sa biokin aín bana tankin ꞌati ꞌikën. 21 ꞌAínbi ka Josuénëx sacer dote 
Eleazar anu pain kuanti ꞌikën, Josué axa anu kuankë ꞌain ka Elea zarnëx an 
kakësa ꞌitánun Urim kakë ñu anun aín anë ñui ꞌëbë banati ꞌikën. Usakin ꞌakë‑
xuan Josuénën kakëxun ka Israel unikama añu ꞌanun kara kaia akama ꞌati 
ꞌikën. 22  Usakin ꞌanuan Nukën ꞌIbun Moisés kakë sa biokin ka ꞌakëxa. ꞌAkin 
ka Josué sacer dote Eleazar anu uanta këxun kamabi unían ax ka ꞌapu anëkë 
ꞌikë kixun isnun ꞌunán mia këxa. 23  Unamikin ka axa ꞌapu ꞌinun aín maxkánu 
mëkën nankin Nukën ꞌIbun Moisés kása biokin ꞌakëxa. 

Moisésnën ashikin Israel unibu usai bëráma ꞌikan bana ñuixuntëkëan

1  1 Ënë bana kama ka Moisésnën kamabi Israel kama anu uni ꞌikëma 
me amiaxa bari urukë Jordán kakë baka anuxun ñuixuan këxa, ax ka 

anua uni ꞌikëma me Arabá kakë Suf kakë a ꞌukë manan anu ꞌiakëxa, ax ka 
Parán, Tófel, Haserot ꞌimainun Dizahab kakë anu ꞌiakëxa. 2  Aín bashi Sinaí 
anuax kuan tankëx Cadés‑barnea kakë anu bëbai kuani kuanti ka mapai rabë ́
ꞌimainun achúshi nëtë niti ꞌiakëxa, ax ka anun Seír kakë me ꞌikëbia Edom 
kakin ribi anëkë me anu kuanti bai a ꞌiakëxa. 3-4  Treinta ꞌimainun nueve 
baritia ꞌitan këxa cuarenta baritia ꞌirukë anua atux nitsi nëá a sënëńkëbëa 
mapai rabë ́ꞌimainun achúshi ꞌuxë ꞌiru ta ba kë bëtan ka Israel unikama kakëxa, 
Moisésnën ka ënë bana kama kaisama pain ꞌixun abë ꞌaka nankin Sihón kakë 
amorreo unikaman ꞌapu axa Hesbón menu tsókë a ꞌimainun, Og kakë axa 
Bazán menu ꞌianan Astarot kakë ëmanu tsókë ax ka Edrei kakë me anu 
ꞌiakëxa. Usa ꞌikë ka Moisésnën Israel unikama Nukën ꞌIbu usai atux ꞌitia 
kanun kakë a bana kama kakëxa. 5 Moisésnën ka amiaxa bari urukë Jordán 
kakë baka anu ꞌikë Moab kakë me anuxun Israel unikama usaía ꞌiti bana kama 
ñuixunkin kakin pëua këxa:

6  Nukën ꞌIbu Diosan ka aín bashi Sinaí kakë anuxun ësokin nu kakëxa: 
Mitsux kamina ꞌitsa baritia ꞌimi aín bashi tanain ënu ꞌian. 7 Usa ꞌain kamina 
mitsun ñu mënio biani anua amorreo unikama ꞌimainun a ꞌurama ꞌikë 
unikaman me anuribi kuanti ꞌain: Ax ka Arabá kakë me ꞌimainun bashiñu 
me ꞌimainun, me sapan kama ꞌianan Négueb kakë me ꞌimainun parúm papa 
chá aín kuëbí anua cana neo kama ꞌikë a këñunbi Líbano, anuxunbi chaiira 
baka Éufrates kakë akamabi bitsi küanti ꞌain. 8  ꞌËn kana a mekama mitsu 
ꞌiná nuxun sinánkën; usa ꞌain kamina kuan tan këxun a mekama biti ꞌain bikë‑
kana ꞌën mitsun bikë kuati ꞌain, ax ka mitsun chai tio kë kama sina na të kën tima 
okin ꞌiná nuxun ꞌën ka a ꞌikën, akamax ka Abraham Isaac ꞌimainun Jacob aín 
rëbún ki kama ꞌiná nuxun ka me a ꞌikën.

Moisésnën Israel unikama usaía ꞌiti ñuixunkin ꞌësëkin ká bana

4  1 Bërí kamina Israel unikama mitsun kuati ꞌain, ax kikë saibi ꞌiti bana 
ꞌën mitsu ꞌunán mikë ami kuanxun ax kikë sa biokin ꞌakë bëtan ka a ꞌinán‑

nuxua Diosan nun chai tio kë kama ka a me mitsu ꞌinán tan këxun anuax upitax 
tsónun mitsu ꞌimiti ꞌikën. 2  Kamina ënë bana kama iskinbi ax kikë sama okin 
bëtsi bana këñun mësku kima ꞌanan achúshi bana rabi bikuan kima ax kikë sa‑
biokin ꞌakin ëntima ꞌain, ꞌën mitsu kakë sa biokin; ꞌanan kamina ax kikë saibi 

oí ꞌiti Dios kia bana usaibi a menu tsókanti ꞌain. 3 Mitsúnbi kamina uisakin 
kara Israel unikama Nukën ꞌIbun ꞌami këxun Baal‑peor anuxun anua ꞌikë 
unikama këñunbi atun rabikë dios akama këñunbi këñuia isakën; 4 ꞌaínbi ka 
uikamax kara asérabi ami kata mëaxa akamax kuni bama këma bëríbi tsotia.

5 ꞌËn kana mitsu usai ꞌiti ꞌimainun ax kikësai ꞌiti bana Diosan mitsu kanun 
ꞌë kakë bana kama a ñuixuan, usa ꞌain kamina a menu tsóxun ax kikë so kinbi 
ꞌakánti ꞌain. 6 Usakin mitsun a bana kama kikë sokin ꞌai sinán ñui rabu ꞌianan 
ñu ꞌati ꞌunáin rabu ꞌinun mitsu ꞌimi këbë ka bëtsi menu tsókë unikamax kiti 
ꞌikën: Israel unikamax ka ëma chaiira ꞌianan sinán ñuira unibu ꞌikë kiax kiti 
ꞌikën 7 ¿Uinu ꞌikë bëtsi menu ꞌikë unikamax kara kushiira diosñu nu ꞌakë sa‑
ribi okin an atu ꞌakin tiñu ꞌiti ꞌik? 8  ¿Bëtsi menu ꞌikë unikamax kara asérabi 
ax kikë sabi oi ꞌiti bana ꞌën mitsu bërí ꞌunán mikë ësaribi banañu ꞌiti ꞌik? 9 Usa 
ꞌain kamina mitsu ꞌakinkia Diosan ꞌaia iskë ñukama, uinsa ranbi manu kinma 
abi sinánkin; mitsun bakë bëchikë ꞌimainun mitsun baba ka ma ribi ñuixunti 
ꞌain.

Moisésnën ꞌain bashi Sinaí anuxun unikama Dios 
kikë bana sinánmikin katëkëan bana

10  A nëtë kamami mitsux aín bashi Sinaí kakë anu ꞌain ka Nukën ꞌIbu 
Diosan ësokin ꞌë kakëxa: Kamabi unikama kamina ꞌën bana kuakin ꞌunán‑
kian uisa kinra kara kamabi nëtën ënë menu tsókin ꞌain bakë bëchi ka man ribi 
atun ꞌakë sa ribi okin ꞌanun ꞌunán miti ꞌikën. 11 Mitsúxmi aín bashi Sinaí kakë 
a ꞌurama ꞌain ka anuax tsi rëki ruia iskësa ꞌinun a manámi kuarui anuax 
kuin xapu ꞌunën kësa ꞌianan tunan ꞌinun ꞌiakëxa; 12  usaía ꞌikëbë ka Nukën ꞌIbu 
tsi rëki ru kësa a mëuküax mitsu kai bana këxa. Mitsúnbi kamina ax banaia 
kuakën, aín bana kuakinbi kamina, aín nami isanan a ñu ñubi mëratia 
iskanma ꞌain. 13 Nukën ꞌIbunbi ka mitsu ꞌunán mia këxa achúshi ñu ꞌakin ax ka 
mapai rabë ́bana maxá paránu kuënëokë ax kikë saibi oi ꞌikin mitsun a tanti 
bana ꞌiakëxa. 14 ꞌAnan ka ꞌë a tanti bana ꞌimainun ax kikësoi ꞌiti bana anumi 
kuanti me anu kuan tan këxun mitsu anuxun ax kikë sa biokin ꞌati ꞌunán minun 
ꞌë kakëxa.

Moisésnën Israel unikama Dios isa kixun bëtsi ñu 
uniotankëxun rabixuma ꞌanun kixun katëkëan bana

15 Amiri bishi ka Moisésnën Israel unikama katë këan këxa: A nëtëán nuka‑
mabë Dios tsi rëki ru kësa nëbë tsi nuax banai aín bashi Sinaí kakë anuax 
kikë bëtan kamina a ñu ñubi iskanma ꞌain. Usa ꞌain kamina bëruinra okanti 
ꞌain, 16 bërúan kanan kamina uisa ñubi uniokin uni tankin ꞌanan xanu tankin‑
ribi unio tima ꞌain, 17 ꞌanan kamina ñuina tankin unionan ñuina pëchiu 
tankin ribi ꞌatima ꞌain, 18  axa pukun niríkë ñuina kama tankin ꞌanan kamina 
bakanu ꞌikë ñuina tankin ribi ꞌatima ꞌain. 19 ꞌImainun kamina manámi bësukin 
naínua iskin bari, ꞌuxë ꞌispa kama, ꞌimainun uisa ñukama kara anu ꞌikë akama 
iskin a ñukama rabiti sinán tima ꞌain, Diosan ka uisa ñu kara anu ꞌikë abi 
kamabi uninan ꞌinun unio këxa.

20 Usokin a ñukama unio ꞌixun ka Nukën ꞌIbun mitsu Egipto menuax ꞌaisa‑
maira ñu mëëi anuxun manë xaroti ꞌakë anuax ꞌikësai tëmë raiabi Diosan 
chikínxun ain uni ꞌinun mitsu ꞌimia këxa, usa ꞌikë ka ain uni ꞌinun nu ꞌimiaxa. 

21 ꞌAínbi ka Nukën ꞌIbun mitsun ꞌucha kupí ꞌëmi nishkin ꞌëx isana Jordán 
kakë baka a sika tima ꞌianan a ꞌiná nuxun ka me upí anu bëba tima ꞌai kixun 
ꞌë kakëxa. 22  Usa ꞌain kana ënë me Moab kakë ënuaxbi ñui Jordán kakë baka 
a mitsubë sika ra kë kiani kuan tima ꞌain, usa ꞌain kamina mitsu xëshi kuan tan‑
këxun me upíi ra kama a bitsi kuanti ꞌain. 23 ꞌAínbi kamina anu kuan tan këxun 
Diosan mitsu bëtan achúshi ñu ꞌakë a manu tima ꞌain. Manukin kamina a rabi‑
nuxun ñu unionan uisa ñubi tankin Diosan a ꞌaxuma ꞌanun mitsu kakë a 
ꞌatima ꞌain, 24 mitsun ꞌIbu Dios ax ka achúshi Dios an aín unikaman ñu ꞌatima 
ꞌati kuëën xun këma a ꞌikën, ¡an ka mitsun ñu ꞌatima ꞌaia iskin tsi rëki ru kë‑
nëan ñu nënkin këñu kësa usaribi okin ꞌati ꞌikën!

25 ꞌItsa baritia a menu tsókin mitsun bakë bëchi kënën bëchikë mitsun baba 
atún ribi Dios rabiti ënkin bëtsi ñubi unio tan këxun a rabi tima ꞌikën, usokin 
ꞌai ami ꞌuchaia isi ka Dios mitsun ꞌakë ñu kuëë nima nishti ꞌikën, 26 ꞌën kana 
bërí mitsu naíkamë ꞌëo ꞌimainun men unin kuakësa ꞌitanua kuamainun kain, 
ꞌaínbi kamina mitsux ꞌën kakë bana kikë sa biokin ꞌaíma anumi tsókankë me 
Jordán kakë baka ꞌukë manan ꞌitsama baritia tsókanti ꞌain. Anuax ka ꞌitsama 
bari tiashi tsótankëx raírinëx ñuti ꞌikën.

27 Nukën ꞌIbun ka anumi ꞌikankë me anua bëtsi bëtsi menu ꞌikë unibë 
mësku timi abís tanun mitsu ꞌimiti ꞌikën, ꞌimi këbë ka ꞌitsa mashi mitsun aintsi 
a menubi tsóti bërúti ꞌikën. 28  Usai anuax abís tan këxun kamina unínbia ꞌakë i 
ꞌimainun maxax ꞌakë a rabi nuxun ꞌain, a ñukaman ka isanan, kuanan pianan 
kaima ꞌianan ka uínima. 29 ꞌAínbi kamina anua usa ñukama ꞌaínbi anuxun 
Dios kuëën kë sabi oi ami kata mëkin min nuitu nënbi sinánkin ax kuën kë sabi 
okinshi ꞌaia, ka mitsu ꞌakinti ꞌikën. 30  Uínsaran kaina mitsux bëtsi ñu rabi 
tëmë ra tan këxbi amiri bishi a ëni Nukën ꞌIbumi sina na të kën kani anun ka 31 an 
ka nuiba nai rakë ꞌixun nuibakin, ꞌatima otan kë xunbi mitsu ëntima ꞌikën, usa 
ꞌixun ka manu kima nun chai tio kë kama sinán të kën tima okin kása biokin 
asérabi ax kiása biokin ꞌati ꞌikën.

32 Mitsun kamina ësokin sinánti ꞌain, bërá mabi nëtë ióñu ꞌia ꞌimainun, Diosan 
ënë nëtënu uni unio ta bakin unio; a kamina mitsun kamabi menu ꞌikë unikama 
atunu ribi kara Israel menu ꞌikë sa ri biti Diosan ꞌakinkëx ñu ꞌiakëxa kixun ñukáti 
ꞌain. 33 ¿Anu kara bëtsi menu ꞌikë ëma an mitsun kuakësa okin, Diosan tsi rëki‑
ru kësa nëbët́sinuxun kakëxun kuatíbi nux ꞌikësai bama këma ꞌiti ꞌik? 34 ¿Anu 
kara bëtsi dios an ëma achúshi kaískin bëtsi ëmakama nëbët́sinuxun, ꞌitsaira 
ñu ꞌanan atun iskëma, bëtsi bëtsi ñu ꞌakin atu rakuë mikin aín kushínbi Egipto 
menuxun nukama chikín bë tsinkin Diosan bëa usaribi okin ꞌakë ꞌiti ꞌik? 35 Ax 
ka mitsun unánun usakin Nukën ꞌIbu Diosan ꞌa ꞌikën, ꞌimainun ka bëtsi Dios 
asérabi asaribi ꞌaíma ꞌikën. 36 Ax ka mitsu naínu xunbi usaími ꞌiti bana kama 
ꞌunánmi kiakëxa, ꞌimainun ka menu xunbi aín kushi ismikin tsi rëki ru kësa ꞌinun 
mëra mia këxa, mërami anuax kia kana nuna tsi rëki ru kësa nëbët́sinua aín bana 
kuakën. 37 An ka nun chai tio kë kama nuiba këxa, ꞌimainun ka aín rëbún ki ka ma‑
ribi ainan ꞌinun kaískin, aín kushínbi Egipto menua chikían këxa. 38 Chikínkin 
ka mitsun ismai nunbi a menu ꞌikë unika maxa ꞌaisa maira ꞌianan mitsu sama nun 
titi kai sama kushii rabu ꞌaínbi, anu kuan tan këxun atun me binun kiakëxa, usa 
ꞌain kamina bërí a me mitsunan ꞌinun anu kuan tan këxun bitsi kuanti ꞌain.

39 Usa ꞌain kamina a bana kama upíokin ꞌunánkin manu kima sinánti ꞌain, 
naínu ꞌianan ka menu ribi, asaribi bëtsi Dios ꞌaíma ꞌikën. 40 Mitsun kamina a 

tanti bana ꞌimainun ax kikë sabi oi ꞌiti ꞌën bërí mitsu ñuixunkë bana ënë tanti 
ꞌain, tani kamina min rëbúnki kama bëbi ꞌitsa baritia Diosan mitsu ꞌinánti me 
anu xënibua ꞌaínbi tsóti ꞌain, kixun ka Moisésnën atu kakëxa.

Nukën ꞌIbu Diosan bana kikësaibiira ꞌiti Moisés kia

6  1 Ënëx ka ax kikë sabi oi ꞌiti bana, ꞌimainun a tanti bana, Diosan ꞌën 
mitsu ꞌunán minun ꞌinánkë ꞌikën, usa aín kamina anumi kuan kanti me 

anuxunbi manu kinma, a bana kama mitsun tanti ꞌain. 2  Usokin kamina mitsun 
Nukën ꞌIbu Dios ami rabi kanti ax kikë sa biokin ꞌakánti ꞌain, ꞌai tsókin kamina, 
a tanti bana ꞌimainun ax kikë sabi oí ꞌiti bana, ꞌën ꞌunán mikë ënë mitsun bakë 
bëchikë ꞌimainun mitsun baba kama ꞌunán miti ꞌain; usakin ꞌai kamina ꞌitsa 
baritia a menu tsókanti ꞌain. 3 Usa aín kamina, ꞌën aintsi Israel kama mitsun, a 
bana tankin ax kikë sa biokin ꞌati ꞌain. Usakin ꞌakëbë a mitsun ꞌati ñukama upí 
kuan këbë kamina achúshi ëma ꞌai ënë menu ꞌuakamë ꞌëoti ꞌain, anua a xëati 
ñu buna rëpasa ꞌaisa maira ꞌianan a piti ñuribi ꞌaisa maira ꞌikë kixuan Diosan 
mitsun chai tio kë kama ká anu kuanti ꞌain.

4 Israel unikama mitsun kamina ꞌën kakëxun kuati ꞌain, Nun ꞌIbu Dios ax 
ka Nukën ꞌIbu achú shishi ꞌaish ashi ꞌikën. 5 Min ꞌIbu Diosmi kamina asérabi 
kuëëni këmëima sinánti ꞌain, usai ꞌi kamina ami kata mëti ax kuëën kë sabi 
ꞌoíshi ꞌiti ꞌain. 6  ꞌËn mitsu bërí kakë bana kama ënë kamina manu kinma 
upíokin sinán kanti ꞌain, 7 ꞌimainun kamina mitsun bakë bëchi kë kama 
ënkinma ꞌuna miti ꞌain; a kamina uinu kara min xubu ꞌikë anuxun ꞌanan 
uinu kaina kuani anuxunbi ñuixuanan uinu kaina uxi anuxun ꞌanan anumi 
ꞌuxonkë anuax pëka ra kua tsin këbë niru nuxun ñuixunti ꞌain. 8  Ënë bana kama, 
ax kikë sabi oi ꞌiti, ënë upíokin ꞌunánkin sinani kamina anun mëtë kë rë ki‑
kësa ꞌianan anun ꞌunán tio ra kati min bëmá nanu anun bëtë kë rë ki kësa ꞌiti ꞌain, 
9 ꞌimainun kamina ꞌitánun ꞌanan mitsun xubu xëkuë nu ribi ënë bana kuënëoti 
ꞌain.

Moisésnën a bana kuati usai ꞌiti ñuikin israel unibu ꞌësëa bana
10 Nukën ꞌIbu Dios an ka mitsu a me ꞌiná nu xuan nukën chai tiokë Abraham, 

Isaac, Jacob akama sina na të kën tima okin ka a asérabi mitsu ꞌinánti ꞌikën. A 
ëmakamax ka chaii rabu ꞌaish upíi rabu ëma ꞌikën, usa ꞌaish ka mitsun ꞌama a 
ëmakama ꞌikën; 11 a xubu ka manu ka kamabi ñu upíi rabu mitsumi buákakin 
náanma ꞌikën; anua ꞌumpax biti me kini a kamina mitsun naëama ꞌain, 
ꞌimainun ka anu ꞌikë uvas ꞌapákë ꞌimainun olivos anu ꞌikë kama aribi mitsun 
ꞌapáma ꞌikën, usa ꞌaínbi kamina anu kuan tan këxun mitsun a ñukama panan‑
kima puchákin piti ꞌain. 12  Usakin ꞌaínbi kamina mitsun ꞌIbu ami manú tima 
ꞌain, an ka Egipto menuxun, ñu mëëi ꞌaisa maira tëmë raiabi mitsu chikían‑
këxa. 13 Usa ꞌain kamina Nukën ꞌIbu ashi rabianan ax kuëën kësa okinshi ñu 
ꞌaxúnti ꞌain, ꞌimainun kamina sina na të kën kinma asérabi aín anëinshi ñu ꞌati 
ꞌain. 14 ꞌAnan kamina mitsu rapasu ꞌikë unikaman dios isa kixun rabikë ñu 
rabi tima ꞌain. 15 Nukën ꞌIbu Dios an mitsu ꞌakinkë, ax ka ñu ꞌatima ꞌati kuëë‑
nima, usa ꞌixun ka mitsun ñu ꞌatima ꞌaia isi nishkin mitsúxmi ñankáishi ꞌi 
maë raká tanun mitsu ꞌimiti ꞌikën.

16  Nukën ꞌIbu Dios kamina uisa kara mi oia iskatsi kixun, Masá kakë 
me anuxun ꞌakansa okin tantima ꞌain. 17 Usa ꞌain kamina asérabi bëtsi ñu 

ꞌatimi bërúan kakin ax kikë sabi oi ꞌiti bana ꞌimainun a tanti bana Dios kikë‑
sa biokin ꞌati ꞌain. 18  Mitsun kamina ax kuëën ti sabi okin upí ñuishi Nukën 
ꞌIbun ismainun ꞌati ꞌain, usakin ꞌakë bëtan ka a ꞌinán nuxua Nukën ꞌIbun 
mitsun chai tio kë kama ka me upí a mitsu ꞌinánti ꞌikën, 19 usokinmi ꞌakë bëtan 
ka Nukën ꞌIbun axa mitsubë ꞌaka nainsa tankë unika ma ribi ax kikë sa biokin 
abámiti ꞌikën.

20 Uínsaran kara mitsun bakë bëchi kë kaman mitsu ñukatia: ¿Uisa kikë kara 
Diosan ax kikësai ꞌiti bana ꞌimainun a tanti bana kama Nukën ꞌIbu Dios kia 
bana ax ꞌik? 21 kixun ñuká këxun kamina mitsun ñuixunti ꞌain: Nukën ꞌIbu 
Dios an kamabi ñu nu ꞌakinkë ka faraónën Egipto menuxun tëmë ra mikin ñu 
mëëmiabi aín kushinbi nukama anua chikían këxa. 22  Nukaman kana nuna 
isakën bëtsi bëtsi ñu chaii rabu ꞌakian Nukën ꞌIbun Egipto menu ꞌikë ꞌapu 
aín xubu nubi bëtsi bëtsi ñu ꞌaia isakën; 23  usakin atunu ꞌaia ꞌisia ka Diosan 
anuabi nu chikín bë tsinkin a ꞌinán nuxua nun chai tio kë kama ka me a binun 
nu bëakëxa. 24 Usokin bëtan këxun ka Nukën ꞌIbu Diosan nuka manu ax kikë‑
sabi oi ꞌiti bana a ꞌunáni ami sinania iskin nu ꞌakinkëx kana nuna upí ꞌiti ꞌain, 
ꞌimainun ka bërí ꞌakë sa ribi okin anbi nu bërúa nuxun ꞌaia. 25 Usokin aín bana 
kikë so kinbi ꞌakëbë ka nun ꞌati ñukamax upí ꞌiti ꞌikën, usa ꞌain kana nuna ax 
kikë sa biokin aín bana bëruanxun ꞌati ꞌain, Nukën ꞌIbu Diosan usakin ꞌanun 
ꞌën mitsu kanun kakë sa biokin, kixun ka Moisésnën atu kakëxa.

Moisésnën Israel kama bëtsi ñukama rabixunma ꞌanun kixun ꞌësëkin ka 
bana 

(Ex 34.11‑17)

7  1 Nukën ꞌIbu Dios an ka a ꞌinán ka tsia kia me anu mitsux bëbai kuan‑
kë bëtan, mapai achúshi ꞌimainun rabë ́ëmakama mitsu bëtan sënëńma 

kushii rabu a mitsun ismai nunbi chikínti ꞌikën: Ax ka hititas, gerge seos, amor‑
reos, cana neos, fere zeos, heveos ꞌimainun jebu seos, akama ꞌikën. 2  Uinsaran 
kara Diosan a ëmakama mitsubëa ꞌaka nanun ꞌimia, anun abë ꞌaka nankin 
ꞌatan këxun kamina atu nuibakin atubëtan añu ñubi ꞌati sinán të kën tima ꞌain. 
3 ꞌImainun ka atun aintsisa ꞌinuxun mitsun bakë bëchi kënën atun ꞌini bëchikë 
bimainun uni bëna ka man ribi atun bëchikë ꞌini chipash kama bitima ꞌikën, 
4 bikë xunbi ka atun mitsun bakë bëchi kë kama Nukën ꞌIbu rabiti ëmikin atun 
rabikë dios kama rabiti ꞌunán miti ꞌikën; usokin ꞌunán mi këbë atumi nishkin 
ka Nukën ꞌIbu unix munuma bëkuishi bëpë kikë usokin bënëḱinshi maëkanun 
atu ꞌimiti ꞌikën. 5  Usa ꞌain kamina mitsun unika mabë mëskúti sinán kinma 
anuxua atun dios rabikin ñuina xaro kë kama a ruru pakin ꞌanan maxá kama 
ꞌimainun upíi rabu okin i tëakë a këñuanan anuxua bëtsi ñuka ma ribi rabikë a 
këñu tanun xaroti ꞌain. 6  Mitsux kamina ainan ꞌitia Nukën ꞌIbun kaisa a ꞌain; 
usa ꞌikë ka Nukën ꞌIbu Diosan achúshi ëma upíira ꞌinun mitsu ꞌimiaxa, usa 
ꞌaish kamina bëtsi menu ꞌikë ëmaka ma sa maira upíira ꞌinun mitsu ꞌimiaxa.

Diosan ñu ꞌinánkëxun bitsia usai Israel kama ꞌiti Moisésnën ka bana
7 Moisésnën ka amiri bishi Israel unikama ësokin kakëxa: Nukën ꞌIbun mitsu 

kaískë ax ka ëma upíira ꞌianan, chaiira ꞌikëa mitsu kaisama ꞌikën. Usa ꞌain 
kamina a ëmaka ma sama chukú mara ꞌain. 8  Nukën ꞌIbun ka Egipto menuax 
ꞌaisa maira tëmë raiabi mitsu chikían këxa, ꞌimainun ka aín kushínbi ꞌapu 

faraónën ꞌibuaxun ñu mëëmiabi mitsu chikían këxa, usa ꞌixun ka an mitsu 
nuibakin nun chai tio kë kama kása biokin ꞌakëxa. 9 Asérabi kamina ꞌunán‑
kanti ꞌain, Nukën ꞌIbu Dios ax ka asérabi Dios ꞌikë kixun, usa ꞌixun ka an 
aín chai tio kë kama bërí ꞌama ꞌixun aín rëbún ki ka ma ribi uikaman kara ax 
kikë sa biokin aín bana ꞌaia a unikama nuibatia; 10 ꞌaínbi ka uikaman kara aín 
bana kuai sa ma tania a unikama paná kinma bënëḱinshi uisakin kara ꞌaisa‑
tania usokin ꞌati ꞌikën. 11 Usa ꞌain kamina ax kikë sabi oi ꞌiti bana ꞌimainun a 
tanti bana ꞌën bërí nëtën mitsu kakë bana ënë tankin ꞌati ꞌain.

Moisésnën ax kikësabiokin ꞌaia ka Diosan mitsu ꞌakinti ꞌikë kixun Israel 
unibu ka bana 

(Lv 26.3‑13; Dt 28.1‑14)
12  Ësokin ka Moisésnën aín aintsi Israel unikama raíri kakëxa: Asérabi 

mitsun ꞌën ꞌunán mikë bana ënëkama kikë sa biokin ꞌakë bëtan ka Diosan an 
nun chai tio kë ka ma bëtan achúshi ñu ꞌakin kása biokin mitsu ꞌakinti ꞌikën. 
13  ꞌAkin ka an mitsu nuibakin ꞌuakamë ꞌëoimi bëchi panun ꞌimianan mitsun 
bakë bëchi kë kama upíokin sinán xuanan mitsun ñu ꞌapákë bitsia aribi ꞌanan 
trigo bimi ꞌimainun, uvas baka ꞌakë, ꞌimainun xëni, akëñunbi, ꞌanan mitsun 
vaca bakë kama ꞌimainun, oveja kama a kamabi a me ꞌinán nuxua nun chai‑
tio kë kama ka a menua upí ꞌinun ꞌimiti ꞌikën. 14 Mitsux kamina bëtsi unikama 
akësa maira okin Diosan ꞌakinkë ꞌiti ꞌain; usa ꞌain ka mitsun xanu achú‑
shi rabi tuañuma xanu ꞌimainun bëbu uníx ribi achú shi rabi bëchi këma uni 
ꞌitima ꞌikën, ꞌimainun ka mitsun ꞌara kakë ñuina ka max ribi ain xanu tuaima 
ꞌimainun ain bënë ribi bëchima ꞌitima ꞌikën. 15  ꞌImainun ka Nukën ꞌIbun 
mitsunua bëtsi bëtsi ꞌinsín ꞌimainun bëtsi bëtsi ñu ꞌaisa ma kama Egipto menu 
ꞌia ꞌikëmi ꞌunánkë usakin mitsunu ꞌimi tima ꞌikën; usa ꞌaínbi ka a ñu kamanbi 
ax mitsumi nishkë unikama tëmë ra miti ꞌikën. 16 Usa ꞌain kamina mitsun bëtsi 
menu ꞌikë unikama Diosan ꞌanun ꞌami këxun ꞌakin; nuiba kinma këñuanan 
atún dios mabi rabikë a rabi tima ꞌain, usakin ꞌakin a rabi kamina mitsúxbi 
këñuti ꞌain.

17 Mitsun kamina sinán tima ꞌain: Ënë unikamax ka nusa maira ꞌaish ꞌaisa‑
maira ꞌikë kixun. Ësakin sinani kamina ¿Uisaxun kara nuna atu chikínti aín? 
kiax kitima ꞌain. 18  ¡Usa aín kamina mix atumi rakuët́ima ꞌain! Rakuëḱinma 
kamina Diosan ka ꞌapu faraón ꞌimainun egipcio unikama ismai nunbi ñu 
chabu ꞌakëxa kixun sinánti ꞌain; 19 mitsúnbi kamina bëtsi bëtsi ñu chaii‑
rabu ꞌaia isakën, Nukën ꞌIbu Diosan ka ꞌaisa maira tëmë raiabi Egipto menua 
chiki nuxun ain, kushi mitsu ismikin usokin ꞌakëxa, usokin ꞌa ꞌixun ka Nukën 
ꞌIbun kamabi ëma amimi mitsux rakuëkë akama egipcio unikama ꞌasa ri‑
biokin ꞌati ꞌikën. 20  ꞌAnan ka chaiira rakuë tanun atu ꞌimikin Nukën ꞌIbun 
axa abáti sinanx unëḱëkama a ꞌimainun, axa ñukëma aribi këñu tanun ꞌimiti 
ꞌikën. 21 Usa ꞌain kamina atumi rakuët́ima ꞌain, nukaman ꞌIbu Dios kushiira 
ax, mitsubë ꞌain ka atux mimi rakuët́i ꞌikën. 22  Mitsun a ëmakama ꞌaia ka 
munu ꞌanun Diosan mitsu ꞌamiti ꞌikën; usa ꞌain kamina a unikama abë ꞌaka‑
nankin ꞌabuin kinshi këñu tima ꞌain, usakinmi ꞌashi buinxun këñú këbë ka 
ñuina raëkëma ꞌuakamë ꞌëoi ꞌaisa maira mitsu rapa subi ukinbi pitima ꞌikën. 
23 ꞌAínbi ka Diosan a menu ꞌikë unikama ꞌanun ꞌamikin kamabi këñukin ꞌanun 
mitsu ꞌamiti ꞌikën. 24 ꞌAmi këxun ꞌakin kamina atun ꞌapu kama kamabi mitsun 

kakë sokin ꞌanun ꞌamiti ꞌain, ꞌimainun ka mitsun usokin ꞌaia an sinánti uni 
ënë menu ꞌaíma ꞌiti ꞌikën. ꞌIanan ka atun ëma achú shi nënbi mitsun ꞌakëxun 
tënë tima ꞌikën, usakin ꞌakin kamina achú shi rabi bëru ta numa këñuti ꞌain. 
25 ꞌAnan kamina mitsúnbi atun dios mabi rabikë ñuka ma ribi nëńti ꞌain, ꞌaínbi 
kamina ami bikë kuri ꞌimainun manë panshian akama bisa tantima ꞌain; 
usakin ꞌaibi ꞌatima ñu ꞌati sinania ka Nukën ꞌIbun a upí istima ꞌikën. 26  Usa 
ꞌain kamina Diosan mitsu ꞌaxuma ꞌanun kakë ñukama a mitsun xubunu buán‑
tima ꞌain, usokinmi uania ka Diosan mitsu ꞌaisama oti ꞌiti ꞌikën. A ñukamax 
ka ꞌaisama okë ꞌiti ꞌikën, usa ꞌikë kamina a ñukama ꞌaisama ka kixun isti ꞌain 
kixun ka Moisésnën kakëxa.

Ñu piishi ka uni tsótima ꞌikë kixuan Moisésnën ka bana

8  1 “Moisésnën ka amiri bishi Israel unikama katë këan këxa, ax kikë sabi oi 
ꞌiti bana ꞌën mitsu kakë ënë kamina tanti ꞌikanin, usakin ax kikë sa biokin 

ꞌai kamina bakë bëchi pati achúshi ëma chaiira ꞌixun atu ꞌakin kupi ta nunma 
ꞌaxun kamina, a ꞌinán nuxua nun chai tio kë kama Diosan ka me a biti ꞌain. 
2  Usa ꞌain kamina sinán kanti ꞌain, Diosan ka anu uni ꞌikëma menu cuarenta 
baritia ꞌimi tëmërai ninun nu ꞌimia këxa akamina manu kinma sinán kanti ꞌain, 
usakin ka mitsu tankin ꞌanan ami kara mina asérabi sina na të këni isti ꞌanan 
ax kikë sa biokin aín bana ꞌai ꞌisnuxun mitsu ꞌakëxa. 3  ꞌImainun ka ñu nara‑
ka mi kinma tëmë ra mikin numin pain ꞌimi tan kë xunbi maná kakë piti mitsu 
pimia këxa, a pitix ka mitsun ꞌunán këma ꞌimainun nun chai tiokë kamanbi 
ꞌunánma piti ꞌiakëxa, usokin ꞌakin ka ñu pishi ka uni tsótima ꞌikë Nukën ꞌIbun 
bana ribi ꞌai ka uni ami kata mëti tsóti ꞌikë kixun ꞌunán mi sa tankin Diosan 
usakin ꞌakëxa. 4  Usai pain cuarenta baritia ꞌimi nikë bëbi ka atun chupabi 
këñu tima ꞌianan ꞌitsaira nikë bëbi atun taëbi ꞌuáma ꞌikën. 5  Mitsun kamina 
ꞌunánti ꞌain Diosan ka mitsu ꞌuná mikin unían aín bëchikë ñu ꞌatima ꞌaia ꞌuná‑
mikin ꞌakësa usaribi okin mitsu ꞌunán misa tanxa.

6 Usa ꞌain kamina, ax kikë sabi oi ꞌiti aín bana Diosan nu ꞌinánkë ax kikë‑
sa biokin ꞌati ꞌain. 7 Usakin ꞌaia ka Nukën ꞌIbun mitsu anua me upí ꞌimainun a 
xëati xëxá ꞌumpax ꞌimainun me sapan ꞌimainun aín bashi nubi ꞌumpax upíira 
ꞌikë anu mitsu buánti ꞌikën; 8  a mex ka anua trigo ꞌimainun cebada, uvas 
ꞌapákë ꞌitsaira ꞌianan olivos higuera i ꞌapákë, ꞌimainun i bimiñu ꞌaisa maira 
anu ꞌikë me upí a ꞌikën. 9 A menu bëba tankëx kamina mitsux uinua kara nuna 
piti biti ꞌai kixun sinani bënëanan, bëtsi ñuka ma ribi biti kuëëni bënë tima 
ꞌain; aín maxánua kamina hierro kakë manë panshian mëranan aín bashi nua‑
ribi cobre kakë manë upí akama biti ꞌain. 10 Usa ꞌain kamina anuxun mitsu 
ꞌinánkë ñu a piti ꞌitsaira ꞌain kuëënkin anuxun Dios rabiti ꞌikanin, mitsua me 
upí anbi ꞌinánkë kupí.

Diosmi manuama ꞌinun kixun Moisésnën Israel kama ka bana
11 Usa ꞌain kamina Nukën ꞌIbu Diosmi manú tima bërúan kakin ax kikë sa‑

biokin ꞌati ꞌain. ꞌAkin kamina ax kikë saibi oi ꞌiti aín bana a tanti ꞌain, ꞌën 
mitsu bërí kakë aín bana ënëx kikë sa biokin ꞌakánti ꞌain. 12  Usakin ꞌakëbëa 
mitsun a ñu piti ꞌitsaira ꞌia pi puchati kamina xubu upíi rabu ꞌatankëx anu ꞌiti 
ꞌain, 13  anu ꞌikin kamina mitsun vaca ꞌimainun oveja kama ꞌaisa maira ꞌinun 
ꞌuakamë ꞌëomainun ka usari biti kuri ꞌimainun manë panshian ꞌianan kamabi 

min ñukamax ꞌitsaira ꞌikëbë, 14 anun rabiti kamina nux kana nuna ñuñuira ꞌai 
kixun sinánkin Nukën ꞌIbu Dios an Egipto menua tëmë rakin ñu mëëiabi mitsu 
chikían ami manu tima sinánti ꞌain; 15  an ka anu uni ꞌikëma ënën menma 
kuan ꞌaisama me anua pianankë runu ꞌianan nibanta ꞌëo ꞌimainun ꞌumpax 
ñuma me anunbi nu bëakëxa, ꞌaínbi ka mapara irunuabi ꞌumpax mitsun 
xëanun ꞌimia këxa, 16  ꞌimianan ka anu uni ꞌikëma menuxun maná kakë piti 
nun chai tiokë kaman ꞌunánma piti a nu pimia këxa, usakin ꞌakëx kara nuna 
ami sinani ꞌisnuxun, ka nu tankin usakin ꞌakëxa. 17 Usa ꞌain kamina mitsun 
ësokin sinán tima ꞌain: Nun kana nuna ënë ñukama nun kushínbi bia kixun. 
18  Usa ꞌain kamina mitsun Dios mishi sinánti ꞌain, an ka kushi okin mitsux mi 
kamabi ñu binux kushinun mitsu ꞌimiaxa, ꞌimikin ka ax kikë sa biokin achú‑
shiñu nukën chai tiokë kama bëtan ꞌasa ri biokin ꞌaxa.

19 Aínbi ka Nukën ꞌIbu Diosmi manu kuainxun mitsun, bëtsi dios kama rabia 
ꞌën sinán këxun mitsu ꞌatima okin këñuti ꞌikën. 20 Usaribi okin ka Nukën ꞌIbu 
Diosan anumi mitsux kuanti menu tsókë unikama ꞌaíma ꞌitánun maëmiti 
ꞌikën, usakin ribi ka Diosan kakësoi ꞌiama mitsu maënun ꞌimiti ꞌikën, kixun 
ka Moisésnën kakëxa.

An ka nu ꞌakinia kixun sinaniamabi Nukën ꞌIbun Israel kama ꞌakian bana

9  1 Amiri bishi ka Moisésnën Israel unikama ësokin kakëxa: ꞌën mitsu 
kamainun kamina kuakanti ꞌain, Israel unikama anúnmi Jordán kakë 

baka sika ra këti kuani kuanti nëtë ka ꞌurama ꞌikën, anu ꞌikë ëmakamax ka 
chaii rabu ꞌimainun ka anu tsókë unika max ribi mitsubë sënëḿabuira kushiira 
ꞌaish nun titi kai sa mabu ꞌikën, ꞌimainun ka atun ëmakama axribi chaio rukin 
kënëabu ꞌikën; 2  anu tsókë unikamax ka chaiira ꞌimainun chaxkëírabu ꞌaish, 
Anac kakë uni aín rëbúnki ꞌiása ribi ꞌikën, ꞌimainun kamina mitsun ësai uni 
kikë bana ꞌunan: ¿Uin kara kuain xuinshi Anac axa chaxkëíra chaii rabu ꞌiá 
ꞌain aín rëbún ki kama ꞌaka nan kinti ꞌik?

3 Bërí kamina mitsun ꞌunánti ꞌain, Nukën ꞌIbu ka bërí mitsubë ꞌikë kixun, 
usa ꞌixun ka tsi rëki ru kë nëan ñu këñu biankin xaro kësa usa okinshi an ꞌakëxa a 
ëmakamax mitsumi rakuët́ia kamina këñuti ꞌain. Usakin mitsun aín ëmanubi 
bëba rukin ꞌakin këñukëx ka, unix munuma bëkui bënë tishi bëpë kikë usaribi 
okin Diosan aín kushínbi këñuti ꞌikën. 4 Usokin ꞌanuan Diosan ꞌami këxun atu 
chikín tankëx kamina mitsux kitima ꞌain: Asérabi kana nuna nun kushínbi ꞌa 
kixun sinán kan tima ꞌain, min ënë me anu ꞌinun nu ꞌinan; usakin Nukën ꞌIbun 
ꞌakëx ka aín ꞌucha kupínbi atu chikínkë ꞌiti ꞌikën. 5  Usa ꞌain ka mitsun upí 
ꞌixun biti kupíma a memi binun; atun ꞌucha kupín mitsun ismai nunbi atun 
menua a unikama Nukën ꞌIbun chikínti ꞌikën, ꞌimainun ka anbia nun chai tiokë 
Abraham Isaac ꞌimainun Jacob akama kása biokin ꞌati ꞌikën. 6 Mitsun kamina 
ꞌunánti ꞌain, Diosan ka mitsu upí unibu ꞌikë mabi a me ꞌinania kixun, usa ꞌaínbi 
kamina bana kuai sama tankin mitsun nuitu irua rakë unibu ꞌain.

Israel kama Horeb kakë aín bashinuxun bëtsi ñu unioxun rabikin Dios 
rabitisama tan bana 

(Ex 31.18–32.35)
7 Mitsun kamina uínsa ranbi anu uni ꞌikëma menuxua Nukën ꞌIbu Diosan 

kakë xunbi kuai sama tan bana a manu tima ꞌain. ꞌIanan kamina Egipto menuax 

chikíkin ꞌása biokin ënë menu bëba kinbi, an kakë sa biokin ꞌaisama tankanin. 
8  Aín bashi Horeb kakë anuxun ka an kakë sa biokin ꞌakinma kamina ꞌitsaira 
Nukën ꞌIbu nish miakën, usakin ꞌitsaira nish mi këxun ka Diosan këñu ti sa‑
tan kinbi mitsu këñuama ꞌikën. 9 Usai ꞌikëbë kana ꞌëx maxáx pará rabë ́anua 
achúshi ñu mitsu ꞌaxunkin Nukën ꞌIbun aín bana kuënëokë a bitsi aín bashinu 
mapë ra këakën, mapë ra këax kana anu cuarenta nëtë ꞌimainun cuarenta imë ́
ñu pima ꞌianan xëai mabi ꞌiakën. 10 Usai mapë ra këax anu ꞌikë ka Nukën ꞌIbu 
maxá pará rabë ́anu aín bana kama kuënëokë a ꞌë ꞌinán këxa, ax ka nuxnu aín 
bashi Sinaí anu timëḱë ꞌain ka a nëtën tsi rëki ru kësa a mëuxun nukama kakë 
bana a ꞌiakëxa.

11 Cuarenta nëtë ꞌimainun cuarenta imë ́ax inúkë bëtan ka Nukën ꞌIbu 
maxá pará rabë ́a ꞌë ꞌinán këxa, ax ka anua achúshi ñu mëníokë kikë a bana 
kuënëokë ꞌiakëxa, 12  ꞌimainun ka ësokin ribi ꞌë kakëxa: Ënuax kamina bënë‑
tishi tara më kë bu kiani kuanti ꞌain. Egipto menuami chikín bë tsinkin bëkë 
unikaman ka ꞌatima ñu ꞌai ënananxa. Bënë kinshi ka ꞌën usakia ꞌati kakë bana 
manuaxa, usa ꞌixun ka a bana kama parëkin bëtsi ñu tankin manë charóxun 
achúshi ñu unioxa kixun. 13 Kanan ka ësokin ribi Nukën ꞌIbun ꞌë kakëxa: ꞌËnbi 
kana ënë unikama ꞌunan usa ꞌixun ka aín nuitu irua rakin ꞌatima ñu ꞌaxa. 
14 Usa ꞌain kamina ꞌën a sinán xuma ꞌanun ꞌëmi bana kantima ꞌain, ꞌën kana 
menua a unikama uínbia atumi sinán tima okin atu maë raká tanun këñuti 
ꞌain, ꞌaínbi kana min rëbúnki kamaxa atux ꞌiása maira ꞌaish kushii rabu ꞌianan 
ꞌaisa maira ꞌinun ꞌuákamë ꞌëonun ꞌimiti ꞌai kixun ka ꞌë kakëxa.

15 Kakëx aín bashi anuaxa tsi rëki ru kësa ꞌikë anuax tara më bu kua tsini ukin 
kana ꞌën maxá pará rabë ́anua achúshi ñu a tanti bana kuënëokë a ꞌën mëkë‑
nanbi tuin bë tsikin bëakën. 16 Bëkinbi kana mitsúxmi Nukën ꞌIbumi ꞌuchakin 
manë charóxun vaca bakë tankin ꞌaxun rabikin Nukën ꞌIbun kakë sa biokin ꞌati 
ënxun ꞌaia mërakën, 17 mërakin kana anua aín bana kama kuënëokë maxáx 
pará rabë ́tuínxun bëkinbi mitsun ismai nunbi a tuki bu tanun niakën.

18  Usok in ꞌatankëx kana Nukën ꞌIbu ismai nunbi menu ranti pu runi ꞌëx 
bëráma ꞌikë saibi ꞌiakën, ꞌi kana cuarenta nëtë ꞌimainun cuarenta imë ́añubi 
pima ꞌianan xëaima ꞌiakën, mitsux ñu ꞌatima ꞌai ꞌuchakin Nukën ꞌIbu nish‑
mikë kupí kana usai ꞌiakën. 19 Usai Nukën ꞌIbu xuamati mitsu këñu ti sa tani 
nish këbë kana ꞌëxribi ratuakën; ꞌaínbi ka Nukën ꞌIbun mitsu këñu katsi kiax 
kiabi ꞌën kakëxun kuakëxa. 20 ꞌIanan ka Aarón xuamati ami nishkin bama‑
misa tankëxa, t aniabi kana ꞌën anun rabanan në́kin Nukën ꞌIbu kakën; 
21 katan këxun kana vaca bakë tankin a rabimi ꞌucha kankë a bitan këxun tsinu 
ꞌaruakën, ꞌaru këxa ꞌaímai xarátia kana bitan këxun upíokin putuakin rënxun, 
aín bashi miaxa ukë xëxá ꞌumpaxmi sakakin puakën.

22  Usonan kamina Taberá, Masá anuxun ꞌanan Quibrot‑hataavá anuxun‑
ribi Nukën ꞌIbu kikë sabi oi ꞌikinma mitsun nish miakën. 23  ꞌImainun kamina 
Nukën ꞌIbun mitsu Cadés‑barnea anuax kuan xumi an mitsu ꞌinánti me a 
bitánun kakëxbi kana biti ꞌain kixun sina nima, mitsux ꞌikë sabi ꞌitë kënkin an 
kakë sa biokin ꞌama ꞌain. 24 ¡A nëtën ꞌën mitsun uankë, anubi kamina Nukën 
ꞌIbun bana kuai sama tankën!

25 ꞌËn mitsu ñuixunkë usokian Nukën ꞌIbun mitsu këñu tisa tankëbë kana, ꞌëx 
rabu xunën menu ranti pu runi tsóbu tankëx cuarenta nëtë ꞌimainun cuarenta 
imë ́ꞌiakën, 26  ꞌikin kana anuxun munuma banakin kakën: ꞌËn ꞌIbu Dios ënë 

 167 Deuteronomio 9



unikama kamina usakin ꞌatima aín, atux ka min uni ꞌikëmi Egipto menuxun 
tëmë rakin ñu mëëiabi mix kushiira ꞌixun chikín bë tsinkin bëa a ꞌikën. 27 Usa 
aín kamina min unikama Abraham, Isaac ꞌimainun Jacob akaman ka min 
kakë sa biokin ꞌakëxa kixun sinánkin. Ënë unikama ñu ꞌatima ꞌai ꞌuchaiabi 
a sinánkin ꞌaisa  maira otima ꞌain, 28  ënë unika mami usakin ꞌakëbë ka aín 
menuami chikín bë tsinkin bëkë Egip tonu ꞌikë unikama kiti ꞌikën: Nukën ꞌIbun 
ka Israel unikama a ꞌinán ka tsia kia me a ꞌinán kima ami nishkin, ënu upitax 
tsótiabi anu uni ꞌikëma menuxun këñu mi nuxun chikín biankin buánxa kiax 
kiti ꞌikën. 29 Usa ꞌain ka atux min unibu ꞌaish min unibubi ꞌikën; min kamina 
Egipto menua min kushínbi atu chikiankën kixun ka Moisésnën Dios kakëxa.

Amiribishi Diosan ꞌatabakin kuënëo ꞌikëbi achúshi bana këñutima okin 
ꞌakë a kuënëotëan bana 

(Ex 34.1‑10)

10  1 Nukën ꞌIbun ka ësokin ꞌë kakëxa: Minbi kamina maxá pará rabë ́
a pain mi ꞌinánkë usabi okin ꞌati ꞌain, ꞌanan kamina achúshi ñu 

bunán tisa okin i ꞌati ꞌain, ꞌabiankin abi buani kamina aín bashinu ꞌëbë banai 
mapë ra këti ꞌain. 2  ꞌËn a pain mi ꞌinánkë maxá pará anu kuënëokë ꞌikë bimi 
tukakë bana kama abi kana anu kuënëo të kënti ꞌain, a kamina bunán tisa anu 
nanti ꞌai kixun ka Diosan ꞌë kakëxa.

3  Kakëxun kana bunán tisa okin i acacia kakë a ꞌakën, ꞌanan kana maxáx 
rabë ́pará okin ꞌakën, ꞌaxun a buani kana aín bashi mapë ra këakën. 4 Anuxun 
ka Nukën ꞌIbun maxá pará rabë ́anu mapai rabë ́axa kikë sabi oi ꞌiti aín bana 
kuënëo këxa, a paian aín bashi nuxun nukamax timëḱë ꞌain tsi rëki ru kësa 
mëuxun ꞌa usabi ꞌitánun. Kuënëoxun ꞌë ꞌinán këxa, 5  ꞌinánkëx kana ꞌëx aín 
bashi nuax tara më kë buakën; usai tara më bu tan këxun kana bunán tisa okin 
ꞌakë anu maxá parókin ꞌakë rabë ́anu ꞌaruakën Nukën ꞌIbun ꞌë kakë sa biokin, 
ax ka anu nan ꞌaish bëríbi anubi ꞌikën.”

10 ꞌËx kana cuarenta imë ́ꞌimainun cuarenta nëtë bërá mabi ꞌita bati ꞌikë sabi 
aín bashinu ꞌiakën, ꞌimainun ka amiri bishi ꞌën kakëxun kuakin Diosan mitsu 
këñu tisa tankinbi ꞌama ꞌikën, 11 ꞌakima ka ꞌë ësokin kakëxa: Kuan tan këxun 
kamina min aintsi kama mënío kanun kai kuanti ꞌain ꞌën a ñuikin aín chai‑
tio kë kama, aín rëbúnki ꞌiná nuxun ka me a bitsi kuanuxa mënío kanun kixun 
kamina kai kuanti ꞌain.

Usai Israel kama ꞌitia kia Diosan bana
12  Usa ꞌain ka Moisésnën israel unikama kakëxa: ¿añumi mitsun ꞌati kara 

Diosan kuëënin? An ka kuëënia ax kikë sa biokin aín bana kuakin, nun nuitu 
upí ꞌixun nuibakin ami sinánkin rabiti, 13  ꞌimainun ka axa kikë sai bira oi ꞌiti 
bana ꞌimainun a tanti bana ꞌai kamina mitsux upítax bukuti ꞌain. 14  ꞌAínbi 
kamina mitsun sinánti ꞌain Nukën ꞌIbu Diosnan ka naíkamë ꞌëo ꞌimainun a 
ꞌurira ꞌikë ñukama ꞌimainun menu ꞌikë ñuka max ribi ka ainan ꞌikën. 15 Usa ꞌain 
ka Nukën ꞌIbu nun chai tio kë kama nuiba këxa, nuibakin ka aín rëbún ki kama 
kaisa këxa, a kana nuna nux ꞌain, usa ꞌaish kamina bëtsi ëmanu ꞌikë uni kama‑
sama ënu nux bërí ꞌain.

16 Usa ꞌain kamina achúshi ñu ꞌakë kikë bana manukin mitsun nuitu irua‑
kinma sinánti ꞌain, 17 Nukën ꞌIbu Dios ax ka achúshi ꞌaish dios kama sa maira 

ꞌianan, ꞌibu kaman ꞌIbu samaira ꞌikën; ax ka Dios kamabi ñu manámi ꞌikë 
ainan ꞌianan ꞌApuira ꞌaish kushiira ꞌikën, usa ꞌain kamina ami rakuët́i ꞌain, 
an ka bëtsi unikama upionan bëtsi unika ma ribi ꞌatima oíma, ꞌimainun ka 
upio kinshi ñu ꞌaxúnti kuëënia; 18  an ka tuá papa ñuma ꞌimainun xanu kasu na‑
mëkë nuibakin aín piti ñu ꞌinánan aín pañuti chupa bëtsi menu ꞌikë unikama 
mitsubë tsókë akama këñunbi ꞌinania. 19 Mitsun kamina bëtsi menu tsókë 
unikama nuibati ꞌain, mitsux pain kamina bëtsi menu tsókë uni ꞌaíshbi Egipto 
kakë ëmanu tsókankën.

20 Usa ꞌain kamina Nukën ꞌIbu Dios ashi rabianan ënkinma ax kuëën kë sabi 
okinshi ꞌakánti ꞌain, ꞌimainun kamina sinán të kën tima asérabi aín anën ishi 
kana ñu ꞌati ꞌai kiti ꞌain. 21 Ax ka mitsun ashi rabiti Dios a ꞌikën; usa ꞌixun ka 
ax Dios ꞌixun mitsu kupí ñu chaii rabu mitsun ismai nunbi ꞌakëxa. 22  Usa ꞌain 
ka mitsun chai tio kë kama Egipto menu bëbakë atux setenta unishi ꞌiakëxa, 
ꞌaínbi ka bërí Nukën ꞌIbu Diosan atúxa ꞌuakamë ꞌëonun ꞌimikin ꞌispa naínua 
imë ́iskë saira ꞌinun ꞌimia këxa kixun ka Moisésnën kakëxa.

Anuxun Dios rabiti upira okin ꞌa bana

12  1 Moisésnën ka Israel unikama ësokin kakëxa: Ënë bana kamax ka 
mitsun chai tio kë kama Diosan ꞌinánti me anuxunbi ꞌati ax kikë sabi 

oi ꞌikanti a ꞌikën.
2  Usa ꞌain kamina a menu ꞌikë unikama abë ꞌaka nankin këñu tan këxun 

anuxuan atun dios a rabikë, ain bashi, matá me ꞌimainun in papa pëña na‑
këkë a tëmú xuan atun, dios rabikë akama këñuti ꞌain. 3  Këñuanan kamina a 
rabi nuxun ñu tankin ꞌakë, maxá akama tuka panan, imo chakama xaronan 
anuxuan ain dios rabikë, akamabi këñuti ꞌain, usakin ꞌan ka uinu ꞌikë uníxbi 
ami sinán të kën tima ꞌikën.

4  Usa ꞌain kamina mitsun Nukën ꞌIbu Dios, atúan aín dios kama rabi kësa 
okin rabi tima ꞌain. 5 ꞌAínbi kamina mitsun aintsi ñaká achúshi anu tsókë me 
a Nukën ꞌIbun kaísa anu xubusa okin chupa ꞌatan këxun anuxun ashi rabi 
kuanti ꞌain. 6 Anuxun kamina ami sinán kian raírinën ain ñuina rëtan këxun 
ꞌaímai xará tanun xaro mainun kamina mitsun ñukama raíri ꞌinánan, a ꞌinánti 
manë panshian ꞌinánan, a ꞌinánti nankë ꞌimainun, a ꞌinánti kuëënxun ꞌinán‑
kë kama këñunbi, ain ñuina kaman tuata bakë aín upí akama ribi ꞌinánti ꞌain. 
7 ꞌInánkin kamina xubusa okin chupa ꞌakë anuxun mitsun aintsi ka ma bë tanbi 
xara okëxa tëxë kë kama kuëënkin piiti ꞌain, ax ka ñu mëia Diosan mitsun ñu 
ꞌapákë ain bimi ꞌimainun mitsun ñuina ka ma ribi ꞌaisa maira ꞌinun ꞌimikë ꞌikën.

8  Usa ꞌain kamina mitsun a menuxun ënuxunmi ꞌakësa okin, mitsun ñuina 
amanuxun xaro tima ꞌain. 9 Usa ꞌaínbi kamina anu mitsux upitax buku kanti 
Nukën ꞌIbu Diosan mitsu ꞌinánti me anu bëba kë ma pain ꞌikanin. 10 Usa ꞌain 
kamina Jordán kakë baka shitá kiani kuan tan këxun a me anu tsónuxun, 
binux abë ꞌaka nankin anu ꞌikë unikama maëmi tan këxun an mitsu ubioti uni 
ꞌaíma ꞌaimi upitax anu buku kanun bitsi kuanti ꞌain, 11 usa ꞌain kamina mitsun 
uinu kara Diosan anuxun a rabiti me kaisia anuxun xubusa okin chupa ꞌakë a 
nantë këni anuxun kamina Dios ꞌaxunkin ñuina xaroti ꞌain, raíri nëan ꞌaímai 
këñu tanun ꞌamainun ka, raíri nën ribi ꞌaimairai këñu ta numa xuiti ꞌikën, 
ꞌimainun ka atun ñu ꞌapákë kamaira ꞌinan kima uiti ꞌitsa kara ꞌinánti ꞌikë 
atishi ꞌinánti ꞌikën, ꞌiná mainun ka uin kara manë panshíanën kupíoia an 

 169 Deuteronomio 10 - 12



kupío mainun, ka uin kara a ꞌinánti nanxa akama ribi ꞌinánti ꞌikën. 12  ꞌImainun 
kamina anuxun Nukën ꞌIbu Diosan isnun fiesta ꞌakin, mitsun bakë bëchi‑
kë kama ꞌimainun an mi ñu mëëxunkë unikama ꞌimainun axa mitsubë ꞌikë, 
levita unikama mitsún biti me a bitima ꞌikën.

13 ꞌImainun kamina Nukën ꞌIbu mina bëtsi menu xunbi ñuina rëxun raro xuni 
bërúan kati ꞌain; 14 usakin ꞌakin kamina uinu ꞌikë menuxun ꞌanun kara Diosan 
kaisa këxa, anuxuinshi ꞌakin anua bëtsi unikama tsóa me anuxun ꞌati ꞌain, 
anuxun kamina ꞌën mi kakë sa biokin ꞌati ꞌain.

15 ꞌAínbi kamina mitsun ñuina ꞌara kakë ꞌanan ꞌara ka këma aribi piisa tankin 
uinu kara mina ꞌi anuxunbi Nukën ꞌIbu Diosan mi ꞌinán këxun piti ꞌain. A nami 
ka kama xunbi uix kara mënío kakë ꞌimainun mënío ka këma ꞌikë akamanbi 
chaxu nami ꞌakë sokin piti ꞌikën.

16 ꞌAínbi kamina a ñuina kama aín imikëñun pikinma ain imi ꞌaimakin ꞌibu‑
mi tan këxun xuixun piti ꞌain. 17 Usa ꞌain kamina anumi ꞌikankë ëma anu xubusa 
okin ꞌakë nuxun rabiti ꞌakë anuxun mitsun trigo ꞌapáxun kamaira ꞌinán ki mabi 
ꞌinánkë a ꞌianan uvas baka, xëni ꞌimainun tuata ba kian mitsun ñuinanën tuákë 
akama ꞌimainun Nukën ꞌIbu ꞌiná nuxun nankë ꞌianan a ꞌinánti sinánxun nankë 
akama pitima ꞌain. 18  ꞌImainun kamina Nukën ꞌIbu Diosan isnun ꞌakin mitsun 
uinu kara an kaisia, anuxun Diosan ismainun ꞌakin mitsun bakë bëchi kë kama 
ꞌimainun an ñu mitsu mëëxunkë ꞌimainun mitsun aintsi levita unikama atubëbi 
timëx́un mitsun ñu ꞌapákë ꞌain bimi bixun pi kuëënti ꞌain.

19 ꞌIanan kamina a menu tsókin mitsun aintsi levita unikama uínsa ranbi 
manu tima ꞌain. 20 Uínsaran kara Diosan anumi mitsux ꞌikankë me a cha ꞌinun 
ax kiása biokin ꞌinán të kënia anuxun kamina uínsaran kaina, nami písa tani 
anun mitsun kuëën kësa okin nami piti ꞌain. 21 Anuxun a rabiti xubu ꞌatia 
Nukën ꞌIbu Diosan mitsu ꞌura kaisa me anu ꞌaínbi kamina a ꞌura ꞌixunbi 
anuxun mitsun ꞌara kakë , vaca ꞌimainun oveja kama Nukën ꞌIbu ꞌinán kë‑
kama a rëxun piti ꞌain, anumi mitsux ꞌikë me anuxunbi, usakin ꞌai kamina 
xubusa okin chupa ꞌakë anu kuan tima ꞌain. 22  Usakin ꞌakin kamina chaxu 
nami mënío ka xu mabi kama xunbi mitsun pikësa usakinbi ꞌati ꞌain. 23  ꞌAínbi 
kamina uisa xunbi ñuinanën imi pitima ꞌain, aín imi kupí ka ñuina nitsia, 
usa ꞌain kamina ñuina ain imikama këñunbi pitima ꞌain. 24 Usa ꞌain kamina 
piti ꞌanuxun pain aín imi ꞌaimakin ꞌibú miti ꞌain. 25 Usakin mitsun ñuina imi 
pikë bëma ka mitsun ꞌati ñukamax upí ꞌimainun, mitsun bakë bëchikë kaman‑
ribia ꞌakë ñukamax Nukën ꞌIbun iskëx upí ꞌiti ꞌikën. 26  ꞌAnan kamina Dios 
ꞌinai shiti sinánxun nankë ñukama a ꞌimainun Nukën ꞌIbu ꞌiná nuxun sinánkë 
akamabi uinu kara anuxun a rabiti xubusa okin ꞌati an kaisia anu atan këxun 
nanti ꞌain, 27 anuxun kamina mitsun Dios ñuina rëxun xaro xunti ꞌakë anuxun 
xaroti ꞌain. ꞌAnan kamina ñuina a rabikin ꞌakin min aín imi bikë a anuxun 
Dios ñuina xaro xunti ꞌakë anu chikuti ꞌain, ꞌanan kamina aín nami piti ꞌain.

28  Usa ꞌain kamina ꞌën mitsu kakë bana kama ënë kuakin mitsun ꞌën kakë‑
sa biokin ꞌati ꞌain, usakin ꞌai kamina mitsun bakë bëchi kë ka ma bëbi upí tsóti 
ꞌain, usakin ꞌaia ka Diosan upí ꞌikë isti ꞌikën.

Moisésnën Israel kama bëtsi ñu rabixuma ꞌanun kixun ꞌësëkin ka bana
29-30  Uín sa ran kaina Diosan ꞌakin këxun ꞌakin a menu tsókë unikama 

abë ꞌaka nankin këñu tankëx a me ꞌibuai mitsux anu tsóti, anun kamina a 

unikaman ꞌakë sa ribi okin mina atúnbi ꞌaxun rabikë dios atun ꞌakë sa ribi okin 
rabiti sinani bërúan kati ꞌikanin. 31 Usakin kamina atun akësokin Nukën ꞌIbu 
Dios rabi tima ꞌain, atun ka aín dios kama rabikin atun bakë bëchi këbi xaro‑
xunkin rabia, usakian atun ꞌakë a kamina min kuëë nima.

32  Usa ꞌain kamina mitsun ꞌën kakë bana kama ënëx kikë sa biokin ꞌanan; 
uisa xunbi mëskukin ꞌën nankë bana kama nantima ꞌain, kixun ka atu 
Moisésnën kakëxa.

13  1 Anumi mitsux ꞌikë anuaxa achúshi uni an bëtsi dios ñuikin bana 
ñuikë ꞌimainun an unin namákin iskë ñuikë uni këmënux mëraxun 

usai ka ñu ꞌiti ꞌikë kixun ñuikëbëa, 2  ax kikë sabi oí asérabi ñu ꞌikë bëtan ka 
mitsu kati ꞌikën: ¡Asabi ka, bërí kana nuna anu kuanxun nun ꞌunán këma; bëtsi 
dios rabi kuanti ꞌain! 3  kixuan kakë xunbi kamina mitsun aín bana kuatima 
ꞌain. Nukën ꞌIbu Diosan ka asérabi kara mina mitsun a nuibati ax kikë sa biokin 
ꞌai ami sinani isnuxun mitsu tankin usakin ꞌati ꞌikën. 4 Usa ꞌain kamina Nukën 
ꞌIbu Dios ashi an kakë sa biokin ꞌakin; ax kikë saibi oi ꞌikin a bana kuakin 
ashi rabi kanti ꞌain. 5  ꞌImainun kamina an bana ñuixunkë uni ꞌimainun an 
namákin isun usaika ꞌiti ꞌikë kixun bana ñuikë uni a mitsunu mëratia ꞌati 
ꞌain, a unin ka Dios an Egipto menuxun tëmë rakin ñu mëëiabi mitsu chikían 
ax kikësa okin ꞌanun ꞌën kakë usakin ꞌaxuma ꞌanun kixun mitsu ꞌunán miti 
ꞌikën. Usakinmi ꞌakëx ka mitsu nuax uni ꞌatima sinán ñu kama ꞌaíma ꞌiti ꞌikën.

6  Bërí kana achúshi achúshi mitsu kain, min xukëń apan ꞌianan ꞌanáka, 
mitsun bëchikë bëbu ꞌianan xanu ꞌianan ami kuëënkë min xanu, ꞌimainun 
abëmi nuiba nai rakë uni, ꞌianan mitsun papanbi bëtsin kuanu mashi kakë‑
xunbi kamina ꞌatima ꞌain, 7 a dios kamax ka mitsu ꞌurama ꞌikë ëma 
kama nuxun rabikë a ꞌikën, usa ꞌaish ka mitsu ꞌurama ꞌianan mitsu ꞌura ꞌixun, 
meka ma nuxun amo amoxun mikama bëara rati ꞌikën, 8  usa ꞌain kamina atux 
ꞌikësai ꞌima ꞌianan atun kakëxun aín bana kuatima ꞌain; ꞌianan kamina atu 
nuiba tima ꞌain; nuibakin kamina tëmë raiabi atu ꞌakin tima ꞌain, ꞌanan kamina 
atún ꞌakë ñu unëi atubë nitima ꞌain; 9 unëkima kamina a unikama rëti ꞌain. 
Rëkin kamina min pain atún ꞌakë xu maishi mitsun pain, ꞌaia iskin ka raíri 
unika man ribi usari bikin ꞌati ꞌikën. 10  ꞌAkin kamina maxaxan bama tanun 
ꞌati aín, ax aín kuëën kësa okin ꞌakin Nukën ꞌIbu Dios an nu Egipto menuax 
tëmë raia chikían a ënti sinán mikë kupí kamina usakin a unikama ꞌati aín. 
11 Ësokin mitsun a unikama ꞌaia isí ka Israel unikama bëtsi ñu atún ꞌakë sokin 
ꞌatimi rakuët́i ꞌikë kixun ka Moisésnën kakëxa.

Asaribi ꞌixun ꞌain bana ñuixunti achúshi uni ka 
Diosan ꞌinánuxun ꞌaia kixun Moisés ká bana

18  14  Moisésnën ka Israel unikama bana ñuixunkin ësokin kakëxa: A 
mekama anumi mitsux kuanti anu ꞌikë unika maxa usai ka ñu ꞌiti 

ꞌikë kiax kimainun ka an ñunshinan ꞌami këxun ñu tankë unika max ribi kiti 
ꞌikën; ꞌaínbi ka usakinra a ñukama ꞌanun Diosan mitsu ꞌami tima ꞌikën. 15 Usa 
ꞌaínbi ka Nukën ꞌIbu Diosan mitsu nuaxa achúshi uni an Dios kikë bana ñuikë 
ꞌën mitsu ñuixun kë sa ribi okían ñuixunun ꞌimiti ꞌikën, aka mitsun rëbúnki 
kaman aín bana tanti ꞌikën. 16 Ënëx ka asérabi ꞌikën, mitsux kamina anumi 
aín bashi Sinaí kakë anu timëx́un Dios ñukati kamina ësai kikankën: bërí 
kana nuna amiri bishi Nun Diosan kakëxun kuatë këin sama tanin, ꞌimainun 

kana nuna chaiira ꞌinuan tsi rëki ru kësai ꞌikë aribi bama tima kupín isti sama 
tanin kiax kiakën. 17 Usai mitsux kia okin ka Nukën ꞌIbun ꞌë kakëxa: Asabi ka 
usaími kikë ax ꞌikën. 18  ꞌËn kana atunuaxa achúshi uni an ꞌën bana ñuiti uni 
ꞌimiti ꞌain, min ꞌakë sa rabi okin an bana ñuixunun ꞌimiti ꞌain, an ka mitsun 
aintsibi ꞌixun ꞌën kakë bana kama mitsu ñuixunti ꞌikën, ꞌimainun ka ꞌën kakë 
bana kama abi mitsu ñuixun të kënti ꞌikën. 19 Uikaman kara an ꞌën bana ñuikë 
unix ꞌën anë ñui kia kuai sa ma tankin ax kikësa okin ꞌaisama tania a kana ꞌën 
ꞌati mokin uisa karana oisa tani usokin ꞌati ꞌain. 20 ꞌAínbi ka ꞌën bana ñuikë uni 
ꞌixun mabia an ꞌën kakë xun mabi bana ñuikë, a ꞌimainun bëtsi dios ñuikin uni 
bana ñuixunkë a unikamax ka ꞌakë ꞌiti ꞌikën. 21 Mitsun kamina ësokin sinánti 
ꞌain: ¿Uisaxun kara nuna ax ka Nukën ꞌIbu kikë bana ꞌikë kixun a ꞌunánti 
ꞌain? ësokin sinánkin kamina mitsun ꞌunánti ꞌain: 22  An bana ñuikë uni axa 
Nukën ꞌIbun anë ñui kikë ꞌaínbia ax kikë sabi oi ꞌitia kikë usai ñu a ꞌikë bë tama 
kamina mitsun ꞌunánti ꞌain, ax ka Nukën ꞌIbu kikëma bana ꞌiaxa kixun, usa 
ꞌain kamina an bana ñuixunkë uni ax ka axbi rabia kati kiaxa kixun ꞌunáni, 
mitsux ami rakuët́ima ꞌain, kixun ka Moisésnën kakëxa.

Moisésnën Israel kama usakin ax këmëi banakëkama ꞌati ñuixua bana

19  15 Ësokin ka Moisésnën Israel unikama katë këan këxa: Achúshi uníxa 
këmëi banai a unin ka ꞌatima ñuira ꞌakin a tanti bana kikë sokin 

ꞌakinma uni ꞌaxa kikë bëtan kamina asérabi ka ax ꞌikë kixun sinán tima ꞌain. 
Usa ꞌaínbi kamina rabë ́ꞌimainun achúshi uni an usai ka asérabi ꞌiaxa kixun 
bana ñuiti bëkë axa asérabi ka usakin ꞌaxa kikë bëtan usa ka kixun kati ꞌain. 
16  Usa ꞌaínbi ka an ñu ꞌatima ꞌakë uníxa bëtsi uni ñui a unix ka ñu ꞌatima 
ꞌai ꞌuchaxa kikëxbi ax këmëia kikë ꞌiti ꞌikën, 17 usa ꞌain ka axa nisha nankë 
uni rabë ́ax ꞌapunu kuanan Nukën ꞌIbunu ꞌimainun sacer do te kama an bana 
mëníokë akamanu a nëtën ñu mëkëbë anu kuanti ꞌikën. 18  Anuxun ka an 
bana mëníokë aín ꞌapu kaman uni rabë ́bëruinra oxun uisai kara ꞌiaxa kixun 
upíokin ñukati ꞌikën, ñuká këxia, ax bëtsi unimi manánkë ax këmëkë ꞌain 
ka, 19 bëtsi uni ꞌatima oti sinanx ami këmëi manánkë uni axbi ꞌatima okë 
ꞌiti ꞌikën. Usakin ꞌakëbë ka an ñu ꞌatima ꞌatishi sinánkë uni raíri ax mitsunu 
ꞌaíma ꞌiti ꞌikën. 20 Usakin ꞌaia isi rakuëḱin ka aín patsan kamax ñu ꞌati maira 
ꞌati sina nima rakuët́i ꞌikën. 21 Usa ꞌain kamina uin kara bëtsi uni ꞌaia a nuiba‑
kinma ꞌaxun rankanti ꞌain, uin kara bëtsi unin bëru ꞌatima oia ax ka usaribi 
okin ain bëru ꞌatima okë ꞌiti ꞌikën. ꞌImainun ka uin kara bëtsi unin xëta 
ꞌatima oia aín xëta ribi ꞌatima okë ꞌiti ꞌikën, ꞌanan ka uin kara bëtsi unin 
mëkën ꞌatima onan aín taëribi ꞌatima oia a uninan ribi ka bëtsi unin aribi ꞌakë 
ꞌiti ꞌikën kixun ka Moisésnën kakëxa.

Uisakin kara unin ain xanu ënti ꞌikën kixun 
Moisésnën Israel kama ka bana

24  1 Moisésnën ka amiri bishi Israel kama ësokin katë këan këxa: Uin kara 
aín xanu kuëënkin aín xanu ꞌiti biti ꞌikën, ꞌaínbi ka aín xanun ꞌixunbi 

anuxun ñu ꞌatima ꞌaia ax ꞌatima uni ꞌixun kuëën kima, achúshi kirika anbi 
kuënëoxun ënë xanux ka bërí ꞌën xanuma ꞌikë kixun ꞌatan këxun aín mëkë‑
nubi ꞌinánti ꞌikën ꞌinánkin ka aín xubu nuaxa chikínun kati ꞌikën. 2  Usakian 
ꞌakëx aín bënëbë ënanani ka aín xubu nuax chikíkëa bëtsi unin anun kuënkin 

bikëxbi ka asábi ꞌiti ꞌikën; 3  ꞌaínbi ka anribia bitë kënkë ain bënëitsi, anribi 
a xanu anuxun ꞌatima ñu ꞌatë kënia iskin a kuëën kima achúshi kirika abi 
ꞌatan këxun ꞌinánkin aín xubunua chikínti ꞌikën, ꞌaínbi ka an bikë uni ax 
ñukë bëtan, 4 ax pain aín bënë ꞌia anbi aín xanu ꞌiti bitë këin sa tan kibi, bëtsi 
unin bikëxun ñu ꞌatima ꞌakë a mënío ka këma ꞌikë bitima ꞌikën; ax ka achúshi 
ñu usai uni ꞌiti Nukën ꞌIbu kuëën këma ꞌikën, usa ꞌain kamina Nukën ꞌIbu 
Diosan ꞌinánti me anuax mitsux usai ꞌi kuan kan tima ꞌain.

Usai ax kikësabi bëtsibë ꞌiti banakama ñuikin Moisésnën ka bana
5 Uin kara bërí xanu biaxa a unix ka ꞌaka nani kuan këbë kuan tima ꞌikën, 

ꞌimainun ka aín ꞌapun uisa ñu mëëtibi ꞌanun achúshi baritia sënëńtamainun 
katima ꞌikën; usakia ꞌakëx ka a unix añu ñubi mëima aín xubunu achúshi 
baritia sënëḿi aín xanubë upitax ꞌi kuëëni ꞌiti ꞌikën.

6 Uibi kamina ꞌën ñu mi ꞌiná mainun kamina min anun mëkënan ñu rënkë 
maxá ꞌë ënxunti ꞌain kixun katima ꞌain, usakin mi ꞌakëx ka a unix anúan aín 
ñu rënxun piti ꞌaíma ꞌiti ꞌikën.

7 ꞌIanan ka uin kara aín aintsi ꞌikëbi Israel uni achúshi anbi ñu mëëmi katsi 
kixun ꞌanan maruti sinánxun maruti ꞌikëbi mërakë uni ax ka ꞌakë ꞌiti ꞌikën, 
usokin ꞌakëx ka an ñu ꞌatima ꞌakë unikamax mitsubë ꞌikë ꞌaíma ꞌiti ꞌikën.

8  ꞌImainun ka uix kara an nami shurun mikë ꞌinsínan ꞌia an añu ñubi mëima 
ꞌiti ꞌikën Levitas sacer dote kaman kakë sabi oi ꞌiti ꞌikën. Usakin ꞌanun ꞌën 
kakë sa biokin atun ꞌati ꞌikën. 9 Mitsun kamina sinánti ꞌain, uisakin kara 
Diosan Egipto menuax mitsux chikí küa tsini ukëbëtan María ami ꞌati mati 
banaia ꞌakëxa kixun.

10  Uin kara bëtsi uni ꞌinan të kë nuxua ñuká këxun aín kuríki ꞌinánan aín 
ñu ꞌinania ax ka aín xubunu atsínxun aín ñu bitë kën kinma anbia aín ñu 
ꞌinán të kënun kaínti ꞌikën. 11 Usai ꞌikinma ka anbia, añu kara ꞌinán ti sa tania 
a ꞌiná nuxun bimainun ëmánxun bëtsi uni kaínti ꞌikën. 12  ꞌImainun ka uni 
ñuñuma anu ꞌiti ꞌikën, a kamina aín ñu ñuká këxia chupa anuan mapukë 
chupa ñushi ꞌikë a ñukáxun achúshi imë ́anun ꞌiti tíka tan këxun ꞌinán të kënti 
ꞌain, ax ka anuan rakukë aín chupa achira ꞌikën; 13  usa ꞌain ka aín chupa bari 
xupin bu kë bë tainshi anúan imë ́ꞌuxi rakunun ꞌinánkë ꞌiti ꞌikën. Usakin mi 
ꞌinán kë xuan uni an upíokin sinán xunia ka Diosan min ꞌakë ñu upí isti ꞌikë.

14 Ñuñuma uni kamina ꞌitsaira tëmi xunbi kupío sama tankin tënan pa tima 
ꞌain, ꞌanan kamina mitsun ꞌain tsi kama ꞌimainun bëtsi menu ꞌikë uni mitsun 
ëmanu tsókë ꞌikëbi usokin ꞌatima ꞌain. 15 Usokin ꞌakinma kamina ñu mëbai‑
tiaishi a nëtënbi kupíoti ꞌain, an ka ñuñuma ꞌixun anun aín piti maruti a 
kuríki kuëënia. Usokin bënëḱin kupío kë xuma ami tëmikë ñuñuma uni an 
ñuká këxun ka Nukën ꞌIbun mitsúxmi ꞌuchakë ꞌikë isti ꞌikën.

16 Uinu ꞌikë papaxbi ka aín bëchi kënën ꞌatima ñu ꞌai ꞌuchakë kupín ꞌatima 
okë ꞌitima ꞌikën, ꞌimainun ka aín bëchi kë nëx ribi aín papan ꞌuchakë kupín‑
ribi atima okë ꞌitima ꞌikën, usa ꞌain ka achúshi achúshi unix ñu ꞌatima ꞌaia 
ꞌuchakë kupí ñukë ꞌiti ꞌikën.

17 ꞌIanan kamina axa mitsubë tsókë bëtsi menu ꞌikë unikama ꞌatima onan 
papa ñuma tuáka ma ribi ꞌatima otima ꞌain. ꞌImainun ka xanu raëmëkë ñu 
ꞌinánkin anun rakukë aín chupa a bikuan tima ꞌain. 18  Usa ꞌain kamina manú‑
kan tima ꞌain, Egipto menuxun tëmë rakin ñu mëëiabi ka anua Diosan mitsu 

chikían këxa; usa ꞌain kamina ꞌën mitsu kakë ënë bana kama kikë so kinshi a 
tankin ꞌakánti ꞌain. 19 Mitsun ꞌapákë ñu aín bimi bixunmi manuxun ëbiankë 
a bitsi kamina anu kuan të kën tima ꞌain; a kamina axa mitsubë tsókë bëtsi 
menu ꞌikë unikama a ꞌimainun papa ñuma tuá ꞌianan xanu raëmëkë kaman 
barikin binun ënti ꞌain, usakinmi ñuñuma unikaman binun ꞌaia ka Nukën 
ꞌIbu Diosan mitsun ꞌakë ñukama upí ꞌinun ꞌimiti ꞌikën. 20 Uínsaran kara mina 
olivos kakë i aín bimi acei tuna a bitsi anun kamina amiri bishi aín pëñan‑
kama bari të kën biankin aín bimi bikin tëokë a bitima ꞌain, axa aín pëñanu 
bërúkë acei tuna a ka bëtsi menu ꞌikë uni mitsubë tsókë a ꞌimainun tuá papa‑
ñuma abëtan raëmëkë xanu kaman biti ꞌikën. 21 Uínsaran kara mina mitsun 
uvas ꞌapákë bimia aín bimi bitsi anun kamina amiri bishi bikin tëxëo kë kama 
barikin bitë kën tima ꞌain; akamina bëtsi menu axa mitsubë tsókë a ꞌimainun 
tuá papa ñuma xanu raëmëkë atuan binun ënti ꞌain. 22  Kamina sinán kanti 
aín mitsux pain kamina Egipto menu tëmë ra mikin ñumë mikë ꞌiakën; usa 
ꞌain kamina ꞌën mi kakë bana kama ënëx kikë sa biokin ꞌati ꞌain, kixun ka 
Moisésnën Israel unikama kakëxa.

25  1 Uikamax kara bëtsibë nisha nanxa ax ka anuxuan ami uni manán‑
këxun ꞌapun bana mëníokë anu buánkë ꞌiti ꞌikën; anuxun ka ꞌapun 

uin pain kara ami nishkin bëtsi ꞌatima oxa a ꞌatima oti isanan bëtsi a uisabi 
otima ꞌikën. 2  An ñu ꞌatima ꞌakë uni a usokin ꞌaisa ꞌikë ka an ismai nunbi menu 
nipa tan këxun an ñu ꞌatima ꞌakë kupín rish kinun bëtsi uni an bana mëníokë 
unikaman ꞌamiti ꞌikën. 3  ꞌAínbi ka usa unikama ax cuarenta okinra rish kikë 
ꞌitima ꞌikën, usakin ꞌakin ka aín aintsi ꞌikëbi ꞌatima okë uni ax ꞌaisa maira 
tëmë rati ꞌikën, usokëx mitsumi rakuëḱin ka usa ñu ꞌatë kën tima ꞌikën. 4 Trigo 
bimi táka nuxun chakakin ka ꞌain rëuku këma piia kixun vaca bënë, a ñuina 
kuëa tsi miti ꞌakë a ain kuëbínu atsí mi tima ꞌikën.

Moisésnën Israel kama aín xukënan raënkë xanubë 
kara uni uisai ꞌiti ꞌikë kixun ñuixuan bana

5  Moisésnën ka amiri bishi Israel kama katë këan këxa: Achúshi unix ka 
a xukëń rabë taxbi ain papan menu xubuñu ꞌiti ꞌikën, ꞌaínbi ka bëtsix aín 
xanumi bëbuokin bëchia maxi ñukë ꞌiti ꞌikën, ñukë ꞌain ka raëmëkë xanu ax 
ain bënën aintsima unibë bira nan tima ꞌikën, aín bënën xukëń aín bënëitsi abë 
kuni ka bira nanti ꞌikën. Usakin bikëx ka aín xukënan raënnkë xanu bikë ax 
ka aín xukënan raënkë xanu ka unin biti ꞌikë kikësa okin ꞌakë ꞌaish asábi ꞌiti 
ꞌikën. 6 Usakin bixun a xanumi bëchi ta baxun ka aín xukëń ñukë aín anënbi 
ꞌakë ꞌiti ꞌikën, usakian ꞌakëx ka Israel unika ma nuax a unin anë nëtët́ima 
ꞌikën. 7 ꞌAínbi aín bënën xukënan bisama tankëx ka a xanux aín ꞌapu kamami 
manani kuanti ꞌikën, kuanxun ka kati ꞌikën: ꞌËn bënën xukëń ꞌën bënëitsi ka 
ain xukëń ñukë aín anën bëchi tan këxun ꞌati kuëë nima; Israel nuxua aín anë 
manú kan tima kupí kana usakin ꞌaisa tani ꞌimainun ka ꞌë bisama tania, usai 
ꞌikin ka aín xukënan raënkë xanubëa uni ꞌiti bana kikësa okin ꞌaisama tania. 
8  Usaia ami manán këxun ka a ëmanu ꞌikë aín ꞌapu kama abë bananua a uni 
unun kixun kamiti ꞌikën, kamikëx uaxia a xanu kana ꞌën xanu ꞌiti bitsima 
kikëbë, 9 a ꞌurama ukin ka aín aíni tsin aín kushi kaman ismai nunbi aín taxaka 
amo ꞌikë táchi kinshi bëtushu kakin kati ꞌikën: ¡Ka iskan ësokin ka uni aín 
xukëń ñukin raënkë xanumi an bëchi kësa ꞌitánun bëchi ti sama tankë uni a ꞌati 

ꞌikën! 10 Usakian aín ꞌaininën ꞌan ka aín bënëi tsin aintsi kama ax aín taxaka 
táchikë kakin anëkë ꞌikë kamabi Israel menuxun ꞌunánkë ꞌiti ꞌikën.

ꞌApákëx tuatabaia ñu bimi bixun Dios ꞌinánti kia bana

26  1 Moisésnën ka bëtsiokin Israel unikama katë këan këxa: Uínsaran 
kaina Diosan mi ꞌinán katsi kia me anu bëba tankëx anu ꞌikani anu 

kamina, 2  a menu ñu ꞌapáxun ax pain tsina sati bimikë a bitan këxun pëkëtia 
kaki achúshi, uinu kara anuxun a rabiti xubu sokin ꞌati Diosan kaisaxa a menu 
ꞌatan këxun anu uanti ꞌikën. 3  Anuxun ka Sacer do te kaman mitsu kati ꞌikën: 
ꞌËx kana ësai bërí kin a me ꞌinán katsi kixuan nun chai tio kë kama Nukën 
ꞌIbun ka me anu kana nuna bërí ꞌain kiax ka kiti ꞌikën. 4 Ësai kitankëx sënënia 
kakimi bëkë a ꞌinán këxun ka Sacer do tenën bitan këxun anuxun Nukën ꞌIbu 
Dios rabikin ñuina xaroti ꞌakë anu nanti ꞌikën; 5 usakin nani ka Nukën ꞌIbu 
Diosan kuamainun ësai kiti ꞌikën: ꞌËn rara kamax ka ꞌitsa mashi ꞌaíshbi arameo 
ꞌikësa achúshi menushi tsótima kuaín bë kini tsótankëx Egipto menu kuan‑
tankëx anu tsóti bërúa këxa, anuax ka ꞌitsa baritia ꞌikëbë achúshi ëma chaiira 
ꞌianan kushii rabu ꞌimainun ꞌaisa maira ꞌinun ꞌuakamë ꞌëokëxa. 6  Usai ꞌikëbë 
atumi rakuëḱin ka egipcio unikaman ꞌaisa maira ñu mëëmikin ꞌati maira 
okin atu tëmë ra mia këxa. 7 Usa ꞌain kana nuna nun chai tiokë kaman Dios a 
ñukákën, ñuká këxun ka nun bana kuakin egipcio unikaman ꞌaisa maira okin 
ñu mëëmikëx tëmërai ñuti sari ꞌia an nu isakëxa; 8  iskian ax kushiira ꞌixun 
chaiira ñu ꞌakëbëa Egip tonu ꞌikë unikama ami rakuë kë bëtan ka nukama anua 
chikían këxa, 9 chikin bë tsinkin ka anua piti ñu ꞌaisa maira ꞌikë ënu bëakëxa, 
bëtan këxun ka anua a xëati ñu buna rëpasa ꞌaisa maira ꞌianan a piti ñuribi 
ꞌaisa maira ꞌikë ënë menu nu bëakëxa. 10 Usa ꞌain kana asábi ka kakin ꞌën ñu 
ꞌapákë aín bimi tsina sa kian anpan tuakë kama Nukën ꞌIbun nu ꞌinánkë me 
anu ꞌapá këxa bimia bixun bëan.

Ësai pain kitan këxun kamina kaki nuami bëkë min ñu bimi Nukën ꞌIbu 
Dios nanxu nishi rantin pu runi tsóbukin a rabiti ꞌain. 11 Usakin ꞌaxun kamina 
achúshi fiesta ꞌakin Dios kamabi ñu ꞌakinkë kupí asábi ka kakin min aintsi ka‑
ma bë tanbi timëx́un ꞌanan levi ta kama ꞌimainun bëtsi menu ꞌikë mitsubë tsókë 
unikama abë timëáx kuëënti ꞌain kixun ka Moisésnën atu kakëxa.

Kamabi ñu ꞌapákë bixun kamaira ꞌinankimabi chukúma 
chukúmashi ꞌinánti ꞌikë kixun ka bana

12  Usa ꞌain ka Moisésnën Israel kama usaía ꞌiti bana ñuixunkin katë këan‑
këxa: Achúshi achúshi bari ꞌikë bëtan kamina mitsun ñu ꞌapákë tsina satia 
bimikë a bixun kamaira ꞌinan ki mabi Dios achúshi achúshi unin ami ꞌinánkë 
këñú kë bëtan ꞌinánti ꞌikën, ꞌaínbi kamina uínsaran kara rabë ́ꞌimainun achúshi 
baritia ꞌia anun ñuñuma unikama ꞌianan levita, ꞌimainun mitsubë tsókë bëtsi 
menu ꞌikë uni, papa ñuma tuá xanu raëmëkë akamabi ꞌinánti ꞌain, ax ka uinu 
ꞌikë ëmanu kara ꞌia anuxunbia atun piti ꞌiti ꞌikën, 13  usakin ꞌatankëx kamina 
Diosan kuanun ësai kiti ꞌain: ꞌËn kana ꞌapáxun bikë ñu bimi amo ꞌën xubunu 
mi ꞌinánti buküanan, ax ka ꞌën mi nanxunti a ꞌikën, ꞌimainun kana levita 
unikama ꞌianan bëtsi menu ꞌikë unikama axa nun menu tsókë ꞌimainun papa‑
ñuma tuákama xanu raëmëkë akama ꞌinan. Usakin ꞌakin kana manu kinma 
min bana kikë sa biokin ꞌan. 14 ꞌImainun kana a mi nanxunti nankë ñu akama 

ꞌën aintsi ñukë ꞌain ꞌatima sinani masá nuituti ꞌianan ꞌuchakë ꞌixun pikëma 
ꞌain, ꞌianan kana bëtsi menu ꞌikë unikaman ꞌakë sokin anua uni ñukë maínkë 
anu uanxun nanxun kë sokin nankëma ꞌain. ꞌËn ꞌIbu Dios ꞌën kana uisokin 
ꞌanun kaina ꞌë ka usakin mix kikë sa biokin ꞌan. 15 Min kamina naíkamë ꞌëo 
anuxunbi iskin xubu chaio rukin upíira okin ꞌakë aín manánxun iskë sokin 
iskin, uisai kara ënë menuax ñu ꞌia a ꞌunánin, usa ꞌain kamina min unibu 
Israel kama upíokin sinán xunin, min nu ꞌinánkë me anua, usa ꞌaish ka ënë 
menu a xëati ñu ꞌimainun a piti ñu ꞌaisa maira ënu ꞌikën, minmi nun chai tio‑
kë kama a ꞌiná nuxun kása biokin.

Israel kama Nukën ꞌIbun aín uni ꞌaish upí ꞌiti sinánmitëkëan bana
16  Moisésnën ka amiri bishi Israel unikama ësokin katë këan këxa: Nukën 

ꞌIbu Dios an ka bërí aín  bana kuënëo ꞌimainun ax kikë sabi oi ꞌiti bana 
akamami mitsun min nuitu nënbi sinánkin ax kuëën kë sabi okinshi mitsun 
ꞌati kuëënia. 17 Mitsux kamina bërí Dios ax isa mitsun ꞌIbu ꞌikë kiax kian, 
kianan kamina ax kikë sabi oi ꞌiti bana ꞌimainun a tanti bana kuënëo akamax 
kikë sa biokin tanti ꞌai kian. 18  ꞌImainun ka Nukën ꞌIbu ësai kiaxa Israel unibu 
mitsux kamina achúshi ëma asérabi bërí ꞌën unibu ꞌiti ꞌain, ꞌëx kiása biokin 
kana ꞌën mitsu kaisakën, usa ꞌain kamina ax kikë sa bira oi ꞌiti bana a tanti 
ꞌain. 19 Nukën ꞌIbu Diosan ka kamabi menu ꞌikë ëmakama ꞌakëxa, ꞌaínbi 
ka an mitsúxmi ëma achúshi kushiira ꞌaish ainan ꞌikë ñuikania kuati bëtsi 
ëmakama mitsumi rakuënun Dios kikë sabi oi ꞌikanti aín.

Israelnën rëbúnkikama an kakëxun kuaisama tanxbi 
ami sinanatëkënia Diosan ꞌakian bana

30  1 Uínsaran kara: ꞌËn mitsu ñuixun kë sabi oi upí ñu ꞌianan ꞌaisama ñu 
ꞌia Dios kikë sabi oí ꞌia, anun kamina uinu ꞌikë menu kara mitsumi 

nishkë unikaman mitsu buania a menuxun kamina ënë bana kama sinánti 
ꞌain, 2  sinánkin atun dios mitsu rabikë a ënkin kamina min nuitu bë tanbi 
sinánkin ax kuëën kësa okinshi ꞌaia ka Nukën ꞌIbun mitsun bakë bëchikë 
këñunbi ꞌën bërí mitsu kakë ësokinbi ꞌakinti ꞌikën, 3  usokinmi ꞌaia ka Diosan 
mitsu ꞌatima oxunbi mëníokin nuibati ꞌikën. Nuibakin ka amiri bishi anua 
bëtsi menu ꞌikë unikaman bëa me anubi mitsu buán të kënti ꞌikën, 4 ꞌimainun 
ka ami nishkë unikaman uinu ꞌikë menubi kara uankëx amanu amanu kuankë 
ꞌikëbi anuabi Nukën ꞌIbu Diosan mitsun aintsi kama ꞌain menubi unun ꞌimiti 
ꞌikën. 5 Usakin ꞌakin ka amiri bishi Nukën ꞌIbun anua nun chai tio kë kama tsóa 
me abia atunan ꞌinun bitë kënun anu buánti ꞌikën; anuxun ka upitax bukukin 
ꞌain chai tiokë kaman anuxun ꞌasa maira okin ꞌaisa maira bakë bëchi panun 
ꞌimiti ꞌikë kixun ka kakëxa. 6 Usa ꞌain ka Diosan mitsun nuitu mëníokin sinán‑
mianan mitsun bakë bëchi kë ka ma ribi ꞌati ꞌikën, an ka aín bana ꞌuná mianan 
uisakin kara mina mitsun a asérabi nuibati ꞌai kixun ꞌunán miti ꞌikën usa ꞌain 
ka a aín nuitu bë tanbi sinánkin a menu atux upitax ꞌitsa bari ꞌimi tsóti ꞌikën. 
7 Usa ꞌain ka Diosan mitsun rëbúnki kamami nishkë unika maxa tëmërai ꞌinun 
ꞌën bërí mitsu kakë ësai tsónun ꞌimiti ꞌikën, 8  usai atux tëmërai tsómainun 
kamina mitsun Nukën ꞌIbumi sinánkin ax kikë sa biokin ꞌanan, ax kikë sa bira 
oi ꞌiti bana ꞌën bërí mitsu kakë ënë tanti ꞌain. 9 Usakin ꞌaia ka Nukën ꞌIbu 
kamabi ñuñuira ꞌinun mitsu ꞌimianan, mitsun bakë bëchi kë kama ꞌianan atun 

ꞌara kakë ñuinanën tuákama ꞌimainun atun ꞌapákë ñukama ꞌitsaira ꞌinun ꞌimiti 
ꞌikën; usakin ꞌaia isi kuëënkin ka mitsun chai tio kë kama asaribi okin Diosan 
mitsu ꞌakinti ꞌikën, 10 ꞌaínbi ka asérabi Dios kikë sa bira oi ꞌiti bana ꞌimainun 
a tanti bana anbia kuënëonun ꞌami këxun ꞌën kuënëo ënë tankin, ax kikë sa‑
biokin aín nuitu bë tanbi sinánkin ꞌati ꞌikën.

11 ꞌËn bërí mitsu ñuixunkë ax kikë sa bira oi ꞌiti bana ënëx ka mitsunan, 
tëirama ꞌianan ax kikë sa biokin mitsun ꞌaisabi ꞌikën. 12  Ënë banax ka naínuma 
ꞌikën, mitsúxmi ësokin sinani ësai kinuma: ¿Uin kara naínu kuan tankëx 
uxun ënë bana kikë sa biokin kana nuna ꞌati ꞌai kixun ꞌuná mikin nu kati ꞌik? 
13  ꞌImainun ka a banax parúm papa ꞌukë manan ꞌikën, mitsux ësai kinuma: 
¿Uin kara parúm papa sika ra kë tan këxun ꞌunán bë tsini uxun ënë bana kikë‑
sa biokin kana nuna ꞌati ꞌai kixun ꞌunán mikin nu kati ꞌik? 14  Usamaka ax 
kikë sa bira oí ꞌiti bana a kamina mitsun upíira okin ꞌunanin, usa ꞌaish ka a 
banax ax kikë sa biokin mitsun ꞌati asábi ꞌikën.

15  Ka kuat, bërí kamina kuati ꞌain, ꞌën kana añu kara mina ꞌati ꞌai kixun 
mitsu kaiman, ꞌaínbi kamina uisai kaina bukuti ꞌai kixun isanan, uisa upí 
ñu ꞌai kaina upiti tsóti ꞌai isanan uisa ñu ꞌai kaina mitsúxbi ñuti ꞌain kixun 
ꞌunánti ꞌain. 16  ꞌËn bërí mitsu kakë ësokin ꞌakinmi a nuibati ami kata mëkin 
ax kikë sa bira oi ꞌiti bana ꞌianan a tanti bana kikë sabi ꞌia ka Diosan bakë 
bëchi pa timi tsónun mitsu ꞌimiti ꞌikën, ꞌimainun ka anumi mitsux tsóti me 
anu tsotia mitsu upíokin sinán xunti ꞌikën. 17 ꞌAínbi kamina mitsun ꞌën kakë 
bana kama ënë kuatima, bëtsi dios kama rabi rantin pu runi ami ꞌikin rabiti 
sinán tima ꞌain, 18  bëríbi kana ꞌën mitsu ësokin kain ax mimi nishkë unikaman 
ka asérabi mitsu ꞌati ꞌikën, ꞌakëx kamina ꞌitsa bari tiaira tsótima Jordán kakë 
baka shitá tan kë xunmi bikë me anu tsókan tima ꞌain. 19 Ënë nëtën kana bërí 
mitsu kain naí ꞌimainun men ka unin kuan kësa okin ꞌën mitsu kaia kuanti 
ꞌikën, ꞌaínbi ka a menu tsókë unikamax këñuti ꞌikën, usa ꞌain ka upíokin 
sinán xunkë ꞌimainun ꞌatima okin sinán xunkë ꞌiti ꞌikën, usa ꞌain kamina uisai 
kaina mitsux tsóti ꞌai isanan uisa ñu ꞌai kara mitsun rëbún ki kama tsóti ꞌikë 
kixun kati ꞌain; 20 usa ꞌain kamina Nukën ꞌIbu Dios nuibati ami kata mëkin ax 
kikë sa biokin ꞌati ꞌain, usakin ꞌai kamina ꞌitsa baritia a me ꞌinán nuxua sina na‑
të kën tima okin Nukën ꞌIbun nun chai tiokë Abraham Isaac ꞌimainun Jacob ka 
a menu ꞌiti ꞌain kixun ka Moisésnën kakëxa.

Moisésnën an ꞌakësaribi okin Israel unikama ꞌakinun Josué anëa bana 
(Nm 27.12‑23)

31  1 Amiri bishi ka Moisésnën Israel unikama atubë banakin, ësokin 
katë këan këxa: 2  ꞌËx kana bërí ciento veinte bari tiañu ꞌain, usa ꞌaish 

kana uni kania këti ꞌikë sabi kushi kiani me ꞌabiani ꞌura kuani nikin mitsu 
ꞌakin sama ꞌain. ꞌIanan ka Nukën ꞌIbun ꞌëx isana Jordán kakë baka sika ra‑
këti kuan tima ꞌai kixun ꞌë kaxa. 3  Usa aínbi ka Nukën ꞌIbu Diosan kuania 
mitsu ꞌakinti ꞌikën anu ꞌikë ëmaka manu ꞌikë unimi aín me binu xumi abë ꞌaka‑
nankin këñukin ꞌanun ka mitsu ꞌamiti ꞌikën. Josuénën ka ax ꞌapu ꞌixun Nukën 
ꞌIbun kakë sa biokin mitsu buánti ꞌikën. 4 Usai mitsux kuan kë bëtan ka Nukën 
ꞌIbun Sihón ꞌimainun Og amorreo kaman ꞌapumi mitsun aín suntá ru kama 
këñunbi abë ꞌaka nankin ꞌasa ri biokin ꞌanun mitsu ꞌamiti ꞌikën. 5  ꞌImainun 
kamina uínsaran kara Nukën ꞌIbun a ëmakama ꞌanun mitsu ꞌamia anun atubë 

ꞌaka nankin ꞌën mitsu kakë sa biokin ꞌati ꞌain. 6 Mitsux kamina kushi sinán ñubu 
ꞌaish rakuë ́ꞌitima ꞌain; usai ꞌika mina atubë ꞌaka nankin ꞌai atumi rakuët́ima 
ꞌain, usakin ꞌaia ka Diosan ënkinma abi atu ꞌanun mitsu ꞌakinti ꞌikën.

7 Usakin pain atu katan këxun ka Moisésnën Josué kuënxun kamabi Israel 
unibunën kuamainun ësokin kakëxa: Min kamina rakuët́ima kushikin ënë 
unikama a ꞌiná nu xuan sinán të kën tima okin Nukën ꞌIbun nun chai tio kë kama 
ka me a binun ꞌakinti ꞌain. 8  Nukën ꞌIbun ka mi kuania ꞌakinkin ëntima ꞌikën, 
usa ꞌain kamina rakuëḱin; kana ꞌaíma kixun sinán tima ꞌain.

Anun uni ribinkëkama mëníoti bari ꞌikëbëtan ka ax 
kikësabiokin ꞌati ꞌikë kixun Moisésnën ka bana

9 Usa ꞌain ka Moisésnën ax kikë sabi ꞌiti bana a kuënëo tan këxun sacer dote 
levita unikama an bunán tisa okin ꞌakë kurin rata ka kakë anua achúshi ñu 
ꞌati kikë bana kuënëokë Nukën ꞌIbun kirika anu ꞌarukë an ꞌiaxun buán kë‑
kama a ꞌimainun Israe l unikaman kushibu atubë tanbia bërúanun kixun 
ꞌinán këxa, 10 ꞌimainun kana ësokin ribia ꞌanun kixun kakën: Mapai achúshi 
ꞌimainun rabë ́baritia ꞌikë tibi kamina anun mitsun ribin mënioi a nëtë inuti 
ꞌuta ꞌatankëx anu ꞌikin achúshi fiesta ꞌai ꞌikanti ꞌain, 11 usa ꞌain ka Israel ka‑
maxa xubusa okin ꞌakë anuxun Dios rabiti anu timë kankë ꞌain ka usai ax 
kikë sabi oi ꞌiti bana kuënëokë a kamabi unían kuamainun ñuiti ꞌikën. 12  Usa 
ꞌain ka kamabi Israel unikamax anu timët́i ꞌikën uni, xanu, uniakë ꞌimainun 
bëtsi menu ꞌikë uni mitsubëa tsókë akamaxbi ka, ax kikë sabi ꞌiti bana ꞌaia 
kuati ꞌikën, kuankin ꞌunánkin ka Nukën ꞌIbu Dios kikë sa biokin ꞌanan kamabi 
aín bana kama kuënëokë kikë sa biokin ꞌati ꞌikën. 13  Usa ꞌain ka mitsun bakë 
bëchi kë kama, an ënë bana kuakëma atún ribi ñuixun këxun kuankin upíokin 
ꞌunani Dios kikë sa biokin ꞌain upiti xënibua ꞌaínbi Jordán kakë baka shitá‑
kiani kuanxua biti me anu tsókin ꞌati ꞌikën.

Ashikian Nukën ꞌIbun Moisés ka bana
14 Katan këxun ka Nukën ꞌIbun Moisés ësokin ribi katë këan këxa: Ka kuat, 

anun mi ñuti nëtë ka ꞌurama kuatsinia; usa ꞌain kamina Josué kuën biani mi 
rabë taxbi xubusa okin ꞌakë chukúma anuax ꞌëbë mëra nanti anu kuanti ꞌain, 
ꞌën usai ꞌiti bana kama mi ñuixunun. Usakian kakëx ka Moisés ꞌimainun Josué 
xubusa okin ꞌakë anu kuan këxa, 15 kuankë ꞌain ka anuax Nukën ꞌIbu achúshi 
nëtë kuinsa anu mërati xubusa okin chupa ꞌakë aín xëkuë nubi nira këa këxa. 
16 Usai nira këan ka anuxun Nukën ꞌIbun Moisés kakëxa: Ënuax ꞌitsama nëtë 
ꞌikëbë kamina mix ñuti ꞌain, usaími ꞌikë bëtan ka ënë unikaman ꞌën bana 
kikë sa biokin ꞌakima atúan biti me anu ꞌikë unikaman rabikë dios a rabikin ꞌë 
rabiti ënkin achúshi ñu ꞌën manu tima okin atu ꞌaxun kë kama manukin bëtsi 
ñu ꞌati ꞌikën. 17 Usai ꞌikëbë xuamati nishkin kana atu ënti ꞌain; ëntankëx kana 
uisaxbi atumi sinán të kën tima ꞌain, usa aín ka atunu ꞌaisa maira ñu ꞌikëbë atux 
tëmërai, kananti ꞌikën: ¿Nuxnu ësai tëmë rakë ënëx kara mitsun sinánkëx nun 
Diosnu ënkë kupínnu ꞌikë ꞌik? 18  ꞌAínbi kana usai atux ꞌiti nëtë ꞌikëbëa tëmë ra‑
kë bëbi, ꞌëx atian ira atu ꞌura ꞌiti ꞌain, usai kana bëtsi dios rabi ꞌëmi ꞌuchakin 
ꞌaisa maira ñu ꞌakëbë ꞌiti ꞌain.

19 Bërí kamina anun kantati bana ënë ꞌën mi kamainun kuënëoti ꞌain, 
kuënëo tan këxun kamina minbi Israel unibu anun ꞌëmi kantanun ꞌuna miti 

ꞌain, usa ꞌain ka a kanta kantakin uisai kara kia kuankin ꞌën atu kuain sama 
tania tëmë ra mi këxun a sinánti ꞌikën. 20  Uínsaran karana aín chai tio kama 
kása biokin a menu atsini unun ꞌimi anun ka sina na të kën tima okin a anua 
a piti ñu ꞌaisa maira ꞌimainun a xëati buna rëpa ꞌaisa maira ꞌikë, a menuxun 
puchákin pianan xëai xuakanti ꞌikën, usai ꞌikinbi ꞌë rabiti ënkin bëtsi dios 
kamaishi rabiti ꞌikën, usakin ꞌai ꞌëmi manukin ꞌëx usai ꞌiti kia bana kama 
manuti ꞌiti ꞌikën. 21 Uínsaran kara ꞌën ꞌimikëx ꞌaisa maira masá tënëi bënëtia 
anun ka ënë kanta atun sinánti ꞌikën, usa ꞌain ka atun rëbúnki kamax ribi a 
kanta sinani anun kantati ꞌikën; ꞌën bërá mabi a ꞌiná nuxun ka me anu atsín‑
xu mabi ꞌatima ñuira ꞌati sinania kana atu ꞌunanin. 22  A nëtënbi kuënëoxun ka 
Moisésnën Israel unikama a kanta ꞌunán mia këxa.

23  Usakian ꞌakë ka Josué Nunnën bëchikë a Nukën ꞌIbun ësokin kakëxa: 
Josué mix kamina kushi sinanñu ꞌianan rakuë ́ꞌitima ꞌain, mix kamina ꞌën mi 
ꞌakin mainun an Israel unikama a ꞌiná nuxun ꞌën ka me anu buani abë kuanti 
a ꞌain. Usa ꞌaish kana ꞌëx mibëbi ꞌiti ꞌain. 24  Usa ꞌain ka Moisésnën a tanti 
bana kama kuënëokin sënëon këxa, 25 ꞌatan këxun ka an bunán tisa okin ꞌakë 
kurin rata ka kakë anua achúshi ñu ꞌakë kuënëokë ꞌarukë Nukën ꞌIbunan an 
nikinkë, Levitas unikama aturibi kakëxa: 26  ꞌËn kuënëokë a tanti bana ënë 
kamina mitsu ꞌiná mainun bunán tisa okin ꞌakë kurin rata ka kakë rapasu anua 
Diosan achúshi ñu ꞌakë kikë anu nankanti ꞌain, anu nankë ax ka mitsun usai 
kana nuna ꞌiakën kixun anua ꞌunánti ꞌiti ꞌikën. 27 ꞌËnbi kana upíokin ꞌunan 
mitsux kamina bana kuati ꞌunán maira ꞌain; usa ꞌaish kamina ꞌëx mitsubë 
aínbi Nukën ꞌIbumi ꞌuchakën, ¿Usa ꞌaish kara mina ꞌëx ñukëbë uisaira ꞌikanti 
ꞌain? 28  Usa ꞌain kamina uni an bana ꞌunánkë unikama ꞌimainun kamabi ñaká 
achúshi achúshi unikama ain ꞌapu ꞌën ësokin mitsu kanun timët́i ꞌain, naí 
ꞌimainun men ka unin kuakësa ꞌitánun kuati ꞌikën, usa ꞌain kana ꞌën mitsu 
ësokin kain. 29 ꞌËn kana ꞌunánin ꞌëx ñukë bëtan kamina bëtsi bëtsi ñu ꞌakin 
ꞌën usai ꞌiti ñuixunkë bana kama mitsun ënxun ꞌain; ꞌimainun kana ꞌunanin 
mitsun bakë bëchi kë ka max ribi ka ꞌatima ñu ꞌai ꞌitsaira tëmë ra nuxun ꞌaia, 
usai ꞌikin kamina mitsun Nukën ꞌIbu nish mi nuxun ꞌain kixun ka Moisésnën 
atu kakëxa.

Moisés kanta bana
30 Usa ꞌain ka Moisés aín pëukë anuaxbi kantakin pëutankëx kamabi Israel 

unikaman timë kamë ꞌëoxun kuamainun sënën oi kantakin ꞌunán mia këxa:

32  1 Ësai ka Moisés kantai kiakëxa,
naíkamë ꞌëo ꞌëx kia kamina unin kuakësokin kuati ꞌain, ꞌimainun 

ka ꞌëx banamainun menribi unin kuakësokin kuati ꞌikën.
 2 ꞌËn ꞌunánmikë banakamax ka ꞌuí ꞌibúkësaribi ꞌikën,

ꞌimainun ka ꞌëx kikë bana ënëx ꞌuí ꞌibúti sainkësaribi ꞌikën,
ꞌimainun ka kuénkuru bërí ꞌibúkin ñu ꞌapákë chabókë usaribi ꞌiti ꞌikën,
ꞌianan ka ꞌumpax tus kikin anu ꞌibúkin basi chabokësaribi ꞌiti ꞌikën.

 3 ꞌËx kana Nukën ꞌIbun anë ñui kiti ꞌain:
¡Nukën ꞌIbu Dios ax ka chaiira ꞌianan upí ꞌikë
kixun ka unikaman ꞌunánti ꞌikën!

 4 Ax ka an nu bërúankë ꞌikën;
an ꞌakë ñux ka upíira upí ꞌikën,

an ꞌakë ñux ka asérabi upí ꞌikën.
Ax ka Dios ꞌaish këmëima asérabi banaia,
¡an ka uínsaranbi an ñu ꞌatima ꞌakë uni abi ꞌatima oima ꞌaínbi ka 

ënkinma a unikama ꞌatima onuxun ꞌaia!
 5 Israel unikama ꞌimainun kamabi unin bakë bëchikëma upíokin 

sinanima ñu ꞌatima ꞌai Diosmi banai
kia, usai banai ka aín bëchikë ꞌisama ꞌikania:

 6 ¿Mitsun kaina usakin Nukën ꞌIbu ꞌati ꞌain?
Mitsux kamina ñu ꞌunánkëma ꞌain, usa ꞌaish kamina ñu ꞌunánkëmabu 

ꞌain.
¿Ax kara min papa ꞌianan an mitsu unio ama ꞌik?
¡An ka mi uniotankëxun mi anun tsóti ꞌinánkëxa!

 7 Bëráma ꞌia ñukama kamina amiribishi sinántëkënti ꞌain,
sinánkin kamina uisai kara nëtë ióñu ñu ꞌiakëxa kixun;
min papa ꞌianan min tita ñukánan kamina an bana ñuia
kua uni apankama mi ñuixunun ñukáti ꞌain:

 8 Achúshi okin ka Diosan ax kushiira ꞌixun
unikama amanu amanu kuani bëtsi bëtsi menu tsóti kuanun ꞌimiakëxa,
ꞌimianan ka uinu kara atun me sënëńti ꞌikë aribi kamabi menu ꞌikë 

unikama ꞌunánmiakëxa.
ꞌAínbi ka usakin atu ꞌanan Israel unibu aín uni ꞌiti kaisakëxa,

 9 usakin ka Nukën ꞌIbu Jacobnën rëbúnkikama,
aín uni ꞌiti kaisakëxa.

 10 Usa ꞌixun ka anu uni ꞌikëma menua ꞌunánkëxa,
a mex ka ꞌumpaxñuma ꞌianan suñun bëkikin ꞌatimokë me ꞌiakëxa;
anbi ka nu bërúankin uisai karanuna ꞌiti ꞌai akama nu ꞌunánmikin 

unían ꞌain bëru napu bërúankësaribi okin nu bërúankëxa.
 11 Nukën ꞌIbun ka tëtëkamë ꞌëon aín nánua aín tuá usaía nuanti a tamikin 

aín pëchi shaíkakin bërúankësa usaribiokin, nu bërúankin ꞌaisama 
ñu inútisama okin nu ꞌakiankëxa.

 12 Nukën ꞌIbun ka aín unikama ꞌakiankëxa uínbi ka ꞌakianma ꞌikën;
¡Uinu ꞌikë bëtsi diosanbi ka ꞌakianma ꞌikën!

 13 Anbi ka bëtsi bëtsi bashi ꞌamibiankin me upíira anúnribi nu buánkëxa,
buánkin ka menuaxia kookë ñu aín bimi pimianan,
maparanu ꞌikë buna rëpa nu xëamiakëxa
xëamianan ka ꞌaisamaira maxá anu kóa olivos aín
biminu ꞌikë aín xëni nu ꞌinánkëxa;

 14 ꞌianan ka vaca xuma ꞌimainun sëruakin ꞌakë,
akama ꞌimainun carnero aín upíirabu kaísun pinun ꞌamiakëxa,
ꞌanan ka Basán kakë menu ꞌikë carnero ꞌimainun cabra aín
bënëkama aín upíirabu aribi piakën;
pianan kananuna trigo aín bimi upíbu pianan,
uvas baka chëxëokin vino ꞌakë aribi xëakën.

 15 ꞌAínbi ka Jacobnën rëbúnki, an pitishi sinánkëkama,
ꞌaisamaira pi xuati ñuina rërakati aín rani nibánibákikë usai ꞌikinbi, 

ñuinanëa aín ꞌibu aín taën ꞌakësokin, an unio ꞌixunbi Diosan kakëxun 
kuaisama tankëxa;

usai ꞌikin ka an kakëxunbi kuaisamatankin Dios ënkankëxa.
 16 Usai ꞌikin ka Dios ꞌaisamaira nishmikin bëtsi ñukama rabikin ax 

kuëënkëma ñuira ꞌakankëxa;
 17 ꞌanan ka Diosmabi bëtsi ñunshin ꞌatima ñuina ꞌaxun këñutanun 

xaroxuankëxa,
a ka uinsaranbia ꞌunánma ꞌixunbi bëríra ꞌunánkinbi;
aín papakaman rabia ꞌikëmabi rabiakëxa,

 18 Israel unibu mitsun kamina min papasa ꞌixuan mi ꞌakinkëxunbi 
manuakën;

Dios an mitsu anumi tsóti ꞌinánkë a kamina manukankën.
 19 Usokëxun isi ka Dios ꞌitsaira nishakëxa,

nishkin ka mitsun bakë bëchikë bëbu ꞌimainun xanukama ꞌakinkima 
ëankëxa;

 20 ëni ka ësai kiakëxa: Bërí kana ami kasuakëkin ꞌën atu,
¡uisai kara ꞌia isnuxun ënin! Asérabi ka a unikamax ꞌaisama unibu 

ꞌaish,
ami ꞌunánmakin ꞌakinsama ꞌikën.

 21 ꞌË kamina diosmabi bëtsi dios rabikin nishmian,
usa ꞌain kana ꞌënribi mitsu nishmikin ꞌën uni ꞌikëmabi bëtsi uni ꞌën uni 

ꞌimiti ꞌain, ꞌimikëbë ka atux ꞌatima okin sinani nishti ꞌikën, ¡usa ꞌain 
kana ꞌën bana kuaisama tankë unikama ꞌën uni ꞌimiti ꞌain, ꞌimikëbë 
ka ꞌën unikama atumi nishti ꞌikën!

 22 ꞌËx xuamati nishkë ax ka tsi rëkiruia iskësa ꞌiaxa, usai ꞌikin ka kamabi 
ꞌain bashi chairukë; a menu kookë ñu bimiñu xaronan; ꞌain bashi 
chairukë a tanain ꞌikë me anubi tsi rëkirukënën ñu këñukësa usa aín 
nishkë ꞌiti ꞌikën,

 23 atunu kana ꞌaisama ñukama atux inúnun ꞌimiti ꞌain, ꞌimikin kana unían 
aín pia ñuina ꞌakin nikësa usaribi okin ꞌati ꞌain;

 24 usakin ꞌakëbë ka ꞌitsisan ꞌianan numinribi këñuti ꞌikën; ꞌianan ka 
ꞌaisamaira ꞌinsín anun këñuti ꞌikën; usonan kana ñuina raëkëma 
pianankë ꞌimainun runu ax ꞌakanankë akama an pikëxa këñutanun 
ꞌimiti ꞌain.

 25 ꞌImianan ka atun bëchikëkama ëma nëbët́sibia manë xëtokën ꞌakëx 
bamanun ꞌimiti aín, usai ꞌikëbë ka xubunuax unikama ꞌitsaira rakuët́i 
ꞌikën; usakëbë ka tuá atun bakë bëchikë ꞌimainun xanu chipashkama, 
uni xëni ꞌimainun tuá xúma akamabëbi rakuët́i bërëi këñuti ꞌikën.

 26 ꞌËnbi kana ꞌura kuani amami amami abístanun ꞌimiti sinan, ꞌaínbi kana 
usakin ꞌatima sinántëkëan,

 27 ꞌaínbi kana atumi nishkë
unikamaxa ꞌëmi kuai kiti ꞌikë kixun sinánkin ꞌakëma ꞌain;
ꞌakinma kana atúxa ꞌëmi kuai kánani:
Nukën ꞌIbun ka atu ësokin ꞌakëma ꞌikën;
nun kushínbi kananuna ësokin ꞌa kiax kiti ꞌikën.

 28 Israel ax ka achúshinu ñaká upiti tsóti kuëënkë unibuma ꞌikën;
¡usa ꞌixun upíokin ꞌësëkë ꞌixunbi bana parëkë unibu ꞌikën!

 29 Bana kuakë ꞌixun ka, atun kuatsianxa; ꞌianan ka uisai kara atux ꞌiti ꞌikë 
kixun unántsianxa.

 30 ¿Uisaxun kara achúshi unira ꞌixunbi mil uni abámiakëx? ¿ꞌIanan kara 
rabëŕatsu ꞌixunbi diez mil uni abámiakëx?

¡Nukën ꞌIbun ꞌakinkinbi ënkëka usakin mitsu ꞌakëxa!
 31 Axa numi nishkë unikamanbi ka upíokin ꞌunánxa, Nukën ꞌIbu Dios ax 

ka atun dios sama ꞌaish kushiira kushi ꞌikë kixun.
 32 Atux ka ñu ꞌapákë ꞌatimanën ꞌatimokin tuákësa ꞌikën, usa ꞌaish ka 

Sodoma ꞌimainun Gomorra ëmanu tsóa unikaman rëbúnkinëan uvas 
muka ꞌimainun a pi këñuti ꞌapákë usaribi ꞌikën;

 33 atun uvas baka bikë ax ka runu ꞌakanankë aín paësa ꞌikën, ¡usa ꞌaish ka 
runun ꞌakëxa aín paënbi uni ñukë ꞌusaribi ꞌikën!

 34 Usa ꞌaínbi kana uisakin kara ꞌën unikama ꞌatima oia kixun manukinma 
sinanin;

sinánkin kana ñu kupíira kupíkë ꞌakësaribi okin a manuaxma ꞌinuxun 
atu bërúain,

 35 Anun usakin ꞌati nëtë ꞌikëbëtan kana anun uisakin karana ꞌaisatani 
usakin ꞌati ꞌain, anun ka a nëtë sënëńkëbë ꞌatima okë ꞌiti ꞌikën. Anun 
usakin ꞌati nëtë ka ꞌurama ꞌikën, ¡ꞌIanan ka basimashi usai ꞌiti ꞌikën!

 36 Usai ka Nukën ꞌIbu an kaisa unikama bëtsi bëtsi okin ñu mëëmikëxa
kushiñumasa ꞌia iskin ꞌakinti ꞌikën;
usakin ka Nukën ꞌIbun uniñumasa ꞌinua atubë ꞌikë unikama ꞌimainun 

aín kushibu akama nëtët́i ꞌaisamai ꞌiabi atu ꞌakinti ꞌikën.
 37 Usai ꞌia iskin ka dioskama ꞌimainun Israel unikama Diosan an kati 

ꞌikën: ¿Uinu kara mitsun dios amimi katamëanan atun ꞌakinun kixun 
ñukánan,

 38 a rabikin ñuina xarokin aín nami mitsun ñuina xaroxunkin aín xëni 
pimianan uvas baka vino ꞌakë xëanun ꞌinan atux ꞌik? Kixun ka 
Diosan kakëxa. An ka ꞌaia ꞌakini niruti ꞌikë. An ka mitsu bërúanan 
ꞌakinti ꞌikën.

 39 ꞌËx kana asérabi Dios ira a ꞌain; usa ꞌain ka ꞌësaribi bëtsi Dioskama 
ꞌaíma ꞌikën.

ꞌËn kana kamabi uni aín tsóti ꞌunanin, ꞌimainun kana anua ñuti nëtë 
aribi ꞌunanin;

ꞌën kana uni ꞌaisama okin ꞌatima oxunbi aín ꞌatimakë a mëníoxunin.
Uinu ꞌikë uníxbi ka ꞌëx kushiira ꞌain ꞌën ꞌatima okaskëx ënuax abáti 

ꞌaíma ꞌikën.
 40 ꞌËn kana naími okin ꞌën mëkën chaioruin,

usa ꞌaish kana asérabi ësai kin: ꞌëx kana uínsaran nëtënbi këñútimoi 
tsotin usa ꞌaish kana asérabi kin

 41 usa ꞌixun kana ꞌën manë nibánibakikë ꞌitanun kuënuira okin xëtokë 
anun bëtsi ꞌanux mëníokakësari ꞌiti ꞌain. ¡Atankëxun kana axa ꞌëmi 
nishkë unikama uisakin karana ꞌaisatani usakin ꞌati ꞌain!

 42 ꞌAkin kana ꞌën manë paka pia ꞌimainun manë xëtokë anun atu ꞌakin aín 
imin xëpukan kapabuinti ꞌain; ¡usakin kana atu këñuti ꞌain, usokin 
ꞌakëx achirabi abátima ꞌikën! ¡usakin kana a ramiokë ꞌimainun ñatankin 
bikë suntáru aín bu chaxkëírabu ꞌimainun ꞌapu akamabi ꞌati ꞌain!

 43 Usa ꞌain ka Moisés Nukën ꞌIbu rabi kantatankëx sënënishi ësai ki 
kantakëxa: ¡Kamabi menu ꞌikë unikamaxribi ka Diosan kaískë 

ꞌaíshmabi aín unikamabë a rabi kantai kuëënti ꞌikën! ¡Usa ꞌain ka 
Diosan aín unikama an ꞌakë uni a ꞌanan, ain ëmanubi tsókë aín uni 
Israelkama nuibakin ꞌakinti ꞌikën usakin ꞌakin ka axa aín unikamami 
nishkë unikamaribi ꞌati ꞌikën!

Moisésnën ashikin Israel unikama usaía ꞌiti ñuixunkin katëkëan bana
44-45 Usa ꞌain ka Moisés ꞌimainun Josué Nunnën bëchikë ax anua kamabi 

Israel unikama timëḱamë ꞌëokë anu kuan tankëx kantai, aín taëokë anuxunbi 
pëutankëx, aín sënëńkë anubi sënëoín kanta këxa. 46  Usai kantai sënëńxun 
ka Israel unikama kakëxa: Bërí kamina ꞌën mitsu kakë bana kama upíokin 
sinánkin mitsun bakë bëchi kë kama ꞌunán mikin ñuixunti ꞌain, atún ribia a 
tanti bana kama kikë saibi ꞌiti ꞌunánun. 47 ꞌAínbi ka ënëx bëtsi ñu ꞌakë sokin 
mitsun bënëḱinshi ꞌaisama upíokin sinánxun ꞌati ꞌikën; usa ꞌain kamina a 
tanti bana ënëx kikë sabi oi ꞌi tsóti ꞌitsa baritia ꞌimi Jordán kakë baka a sika‑
ra kë tan këxun a me bitankëx anu tsókanti ꞌain.

Anua Israel unikama bëbai kuanti me Diosan Moisés ismia bana
48  A nëtënbi ka Nukën ꞌIbun Moisés ësokin kakëxa: 49 Anuxun kamina 

Abarim kakë me anu pain bëba tankëx aín bashi Nebo kakë moabi ta kaman 
me Jericó ꞌukë manan ꞌikë anuxun, kamina israel unikama ꞌën ꞌinánti Canaán 
kakë me a isi kuanti ꞌain. 50 Anuax kamina aín bashi mapë ra kë tankëx anu 
rakati ñuti ꞌain, anuax ñui kamina min raran raraitsi kamabë min bëru 
ñunshin bira nanti ꞌikën, min xukëń Aarón aín bashi Hor kakë anuxun ñuia 
maínkëx aín bëru ñunshin ꞌiása ri biti. 51 Mi rabëtan kamina ꞌën kakëxun min 
xukëń Aarón bëtan Israel kaman ismainun, anua ꞌumpax Meribá‑cadés, ꞌikë 
anu uni ꞌikëma me Sin kakë anuxun, ꞌën kakë sokin ꞌaisama tankën. 52  Usa ꞌain 
kamina ꞌuran xunshi usa ka kixun ꞌën Israel unikama ꞌinánti me a isti ꞌain, 
ꞌaínbi kamina a menu mix bëba tima ꞌain kixun ka Diosan Moisés kakëxa.

Ashikin Moisésnën Israel unikama upíokin sinánxunkin ká bana

33  1 Anúan ñuti nëtë ꞌurama ꞌain ka aín uni ꞌiti Diosan kaískë ꞌixun 
Moisésnën upíokin sinán xunkin Israel unikama 2  ënë bana kama 

ësokin kakëxa:
Nukën ꞌIbun ka aín bashi Sinaí kakë anuxunbi Seír kakë me anu 

bukukëbi nu pëḱakëxa. Pëḱaquin ka aín kushin barin urukin 
pëḱabëtsinkësokin aín bashi Parán kakë anuxunbia aín kushin 
pëkakë ax Meribá‑Cadés anubi sënëánkëxa; usai ukin ka unían aín 
mëkënan tuínxun ñu bëkësa obëtsinkin ax kushiira ꞌixun a tanti aín 
bana bëakëxa.

 3 Nukën ꞌIbun ka aín unikama nuibatia, nuibanan ka uikaman kara aín 
bana kikësabiokin ꞌaia a bërúaia. Bërúanan ka uin kara a rabianan 
an kakë banakama kikësabiokin ꞌaia a ꞌakinia.

 4 Moisésnën ka nukama a tanti Diosan bana Jacobnën rëbúnkikama 
ꞌinánkëxa,

 5 ꞌinánkin ka anua Israelkaman kushibu timëḱë anuxun atun ꞌapu ꞌixun,
israel unikama ñakaitsi ñakaitsi timëḱë akamaribi ꞌinánkëxa.

 6 Rubén ñui ka ësai kiakëxa:

¡Rubénën rëbúnkikamax ka ñuima tsóti ꞌikën! ¡Aín aintsikama ꞌitsama 
ꞌaínbi kiax ka Moisés kiakëxa!

 7 Usa ꞌain ka Judá ñui ësairibi kiakëxa:
ꞌËn ꞌIbu aín bana kuakin kamina Judá aín aintsi kamakëñunbi; ami 

nishkë unikamama ꞌaia usa ꞌain min kushinbi ꞌakinti aín.
 8 Usa ꞌain ka Moisés Leví ñui ësai kiakëxa:

Minan ka Tumim ꞌimainun Urim ax ꞌikën ꞌën ꞌIbu; min kamina 
levitakamanribi min kikësa okin ꞌaia ꞌinan, atu kamina Masá kakë 
me anuxun tankën, tankin kamina anuxunmi min unikama ꞌumpax 
ꞌinan Meribá kakë anuxun ñukákën,

 9 atun ka minmi ká banakama kikësabiokin asérabi ꞌaia ꞌanan ka 
achúshi ñu min atubëtan ꞌa ax kikësokinbi ꞌaia: Usakin ꞌai atux 
aín papa ꞌimainun aín tita ñui uinsaranbi kana atu iskëma ꞌai kiax 
kia; kianan ka aín xukëńkamakëñun aín chirabakëkama: Ñuiribi 
atu kana ꞌunánima kia, kianan ka aín bakë bëchikë bëbu ꞌimainun 
xanukamaribi: ñui uin bëchikë kara atux ꞌikë kana ꞌunanima kiax 
kia.

 10 Aín ñu mëëtinëx ka Jacobnën rëbúnki Israel unikama a tanti bana 
kikësabiokin ꞌanun ꞌunánmiti ꞌikën; ꞌimainun ka anuxun a rabikin 
ñuina xaroti xubusa okin ꞌakë anuxun ꞌaímai këñutia chimapusa 
ꞌitánun anuxun ñuina xaroti ꞌakë anuxun ñuina xaroia.

 11 Usa aín kamina mix atun ꞌIbu ꞌixun upíokin sinánxuni, atun ñu 
mëëxunkëx chuámarua tani kuëënti ꞌain. ꞌIanan kamina ax atumi 
nishkë unikama ꞌanun ꞌamianan amiribishia atubë ꞌakananun 
ꞌamitima ꞌain, kixun ka Moisésnën Dios kakëxa.

 12 Usa aín ka Benjamín ñui ësai kiakëxa:
Nukën ꞌIbun nuibakë uni ax ka upitax tsotia; usa ꞌikë ka Diosan 

ënkinma abi mitsu ꞌakinti ꞌikën. ¡Usokin an ꞌakinkëx ka upitax bukuti 
ꞌikën!

 13 Ësairibi ka Josénën bakë bëchikë rabë ́ñui kiakëxa:
Nukën ꞌIbun ka anua tsóti me anua upíokin sinánxukin, ꞌuí ꞌibúkin 

chabókë axa me ꞌukëmëu kuani ꞌumpax upíira i baka ꞌianan xëxá 
upíira atunu ꞌinun ꞌimiti ꞌikën,

 14 ꞌimikëbëtan ka atun kamabi baritia ñu ꞌapákëxa upíirabu ꞌinun,
Diosan ꞌimikëx tuaia bianan anun biti ꞌuxë ꞌikëbëtan pëkëtia biti ꞌikën,

 15 ꞌimainun kana ꞌën me sapan aín bashi bërámabi këñutima oi unia, anu 
ꞌapákëxa ꞌaisamaira ꞌinun tuaia atun biti kuëënin,

 16 usa ꞌain ka ain menu ꞌapákëxun a piti ñun ꞌaisamaira ꞌitánun upíokin 
tuati ꞌikën, ꞌimainun ka axa tsi rëkirukësari i pëñanakëkënu mërakin 
aín unikama ꞌakinun ꞌë ká anbi ka aín xukëńkama kaiskima José aín 
xukëántun ꞌapu ꞌiti kaisakëxa.

 17 Ax ka a paian aín titan tuákë vaca bënë upíira bërí ꞌikën, usa ꞌaish ka 
vaca bënë raëkëma kushiira ꞌixuan, aín manchanën uni ꞌakësaribi 
okin abë ꞌakanankin kamabi menua unikama abë ꞌakanankin ꞌati 
ꞌikën. Usaribi ka Efraínën aintsikama ꞌaisamaira ꞌiti ꞌikën; ꞌimainun 
ka Manasésnën aintsikamaribi ꞌaisamaira ꞌaish tupuntisamaira ꞌiti 
ꞌikën.

 18 Ësairibi ka Zabulón ꞌimainun Isacar ñui Moisés kiakëxa:
Zabulónën rëbúnkikamax ka bëtsi menu aín ñu maruti kama buani 

kuëënti ꞌikën, ꞌimainun ka Isacarnën rëbúnki kamaxribi, xubusa okin 
ꞌakë chupanu ꞌixun an ꞌarakakë ñuinakama bërúai ꞌiti ꞌikën.

 19 Usa ꞌixun ka kamabi menu ꞌikë ꞌain aintsikama kuëntankëxun abëtan, 
anuxun Dios rabikin ñuina xaroti, aín bashi anuxun xaroti ꞌikën; 
usakian ꞌakëbë ka bëtsi menu aín ñu marui kuanxuan bikë ꞌaisamaira 
kupíkë ñu ñuribi ꞌiti ꞌikën.

 20 Ësairibi ka Gad ñui kiakëxa:
¡Diosan ka Gadnën rëbúnkikama chaiira me ꞌinánti ꞌikën, ꞌinánkëxun 

ka asábi ka min kamina chaiira me nu ꞌinan kixun a rabiti ꞌikën! 
ꞌIanan ka paru ꞌinúan aín xanun unëax aín piti binux rakáxun ñuina 
aia bërúankësa usaribi okin ax ami nishkë unikama abë ꞌakananxun 
kaínti ꞌikën.

 21 Usa ꞌain ka ainanbi ꞌinun bëtsi ñaká Israelkama me ꞌinánkin aín 
kushibunën,

Gadnën rëbúnkikama ꞌapunan ꞌiisa me ꞌinánti ꞌikën.
Anuxun ka aín ꞌapun kakësokin ꞌanan;
Nukën ꞌIbun bana kikësokin Israel unikama ꞌakinti ꞌikë kixun ka 

Moisésnën kakëxa.
 22 Ësairibi ka Dannën rëbúnkikama kai kiakëxa:

Dan ax ka achúshi paru ꞌinúanën tuá aín bënësa ꞌiti ꞌikën:
Usa ꞌaish ka aín suntárunëx Basán kakë me anuax ami nishkë unikama 

abë ꞌakanankin ꞌanux tsuákiruti ꞌikën.
 23 Ësairibi ka Neftalí ñui kiakëxa:

Nukën ꞌIbun ka Neftalí kakë uni aín aintsikama upíokin ꞌakinti ꞌikën; 
usa ꞌikë ka Diosan ꞌaisamaira ꞌinun upíokin sinánxunkin, ¡aín rëbumi 
ꞌianan amiaxa bari urukë amiokin me këñunbi anua ꞌikë baka atunan 
ꞌinun ꞌinánti ꞌikën!

 24 Ësairibi ka Aser ñui kiakëxa:
ꞌËn ꞌIbu ꞌëx kana aín xukënkaman ꞌitsaira kuëëinrakë ꞌikë mi min 

Jacobnën bakë bëchikë Aser ënë upíokin sinánxunti kuëënin, 
Jacobnën bakë bëchikë raírinën rëbúkikama ꞌakësamaira okin.

ꞌAnan kamina atun ꞌapákë olivos kakë i bimi ꞌaisamaira ꞌain, aín 
xënixribi ꞌitsaira atunu ꞌinun ꞌimiti ꞌain;

 25 ꞌimainun ka ain xëputi anúan ain ëmanu atsínti ꞌakë ax manë ꞌakë ꞌiti ꞌikën,
usa ꞌain ka anun ax ami nishkë unikama atsintisama okin ꞌakë ꞌain tsóti 

ꞌikën, usai ꞌi ka Asernën rëbúkikama atux uni aín kushibu ꞌaish tsóti 
ꞌikën.

 26 Usa ꞌain ka anuishi sënëńkin Moisésnën Israelkama ësokin kakëxa, nun 
Diosaribi bëtsi dios ka ꞌaíma ꞌikën, nun Dios ax ka kushiira ꞌaish raíri 
dios kamasamaira ꞌikën,

ax ka naínu ꞌikë nëtë kuin mëu kushiira ꞌaish mitsu ꞌakini ꞌuti ꞌikën.
 27 Nukën ꞌIbu Dios axa këñutima oi tsókë an ka mitsu ꞌakinti ꞌikën; an ka 

ax kushiira ꞌixun ënkinma nu ꞌakinia,
usa ꞌixun ka an numi nishkë uni abámitankëxun, këñukin ꞌanun nu 

ꞌamiakëxa.

 28 Usa ꞌain kamina mitsux Diosan ꞌakinkëx ami katamëti tsóti ꞌain, 
ꞌimainun ka mitsun rëbúnkikamaribi uínbi ubíokëma upitax bukui 
kuëënun ꞌimiti ꞌikën. ꞌImianan aín menu atun ꞌapákëx trigo a piti 
ꞌaisamaira ꞌianan ka a xëati uvas baka ꞌakë aribi ꞌaisamaira ꞌiti ꞌikën, 
usai ꞌikëbë ka ꞌuíribi a menu an ñu ꞌapákëkama chabóti ax ꞌibutíma 
ꞌima ꞌibúti ꞌikën.

 29 Israel unikama mitsux kamina Nukën ꞌIbun ka nu ꞌakinia kixun sinani 
kuëënti ꞌain,

¿uinu ꞌikë ëmakamax kara mitsun ëmabë sënëńti ꞌik?
Nukën ꞌIbu Diosanbi ka mi iëḿiaxa usa ꞌixun ka bërúanan mi ꞌakinia; 

¡an ka ax numi nishkë unikamabë ꞌakanania nu ꞌakinti ꞌikën!
Usakin ꞌakinkëxun ñusmokin mitsun ꞌakëx ka atun rabiakakë a mitsumi 

rakuët́i nëtët́i ꞌikën.

Moisés ñukë mainkan bana

34  1 Ësokin pain atu kakin sënëóntankëx ka Moisés, anu uni ꞌikëma me 
Moab kakë anua ꞌikë Nebo kakë aín bashi rëbu, Pisgá Jericó ëma 

ꞌukë manan ꞌikë anu mapë ra këa këxa. Anuxun ka Nukën ꞌIbun anu sënënia 
Galaad kakë me a këñunbia anua Dannën rëbúnki kaman me ꞌiti aribia isnun 
ismia këxa, 2  ismianan ka anua Neftalí, Efraín, ꞌimainun Manasés a kaman 
rëbún kinën me ꞌiti a ꞌimainun kamabi Judánën rëbúnki kaman me ꞌiti anubi 
sënëónkin parúm papa Medi ter ráneo kakë a këñunbi ismia këxa, 3  ismianan 
ka Négueb, ꞌianan Jordán kakë baka, ꞌimainun Jericó ëman bëara rakë me 
sapan anua xëbin ꞌapá kësa kian sënë na këkë Sóar ëma ꞌikë akamabi isnun 
ismia këxa. 4 Ismikin ka Nukën ꞌIbun ësokin kakëxa: Ënë mekama ñuikin kana 
ꞌën min chai tiokë Abraham, Isaac ꞌimainun Jacob akama kakën, a me kama 
kana min rëbúnki ꞌiná nuxun ꞌain kixun. Usa ꞌain kana anu bëba nu xu mabi 
min bërúnbi isti ꞌën kuëëan.

5  Usa ꞌain ka Moisés Diosan uni ax Moab kakë me anuax Nukën ꞌIbun 
kakë sabi oi ñuakëxa. 6  Ñuia ka a menubi Nukën ꞌIbu Diosanbi Moab kakë 
me ꞌukë manan ꞌikë Bet‑peor anu maían këxa, usa ꞌikë ka bërí nëtënbi uinu 
ꞌikë unínbi anua maían me a ꞌunán këma ꞌikën. 7 Moisésnëx ka ciento veinte 
bari tiañu ꞌaish ñuakëxa; usa ꞌaish ka aín ñuti nëtë sënëńtamainun kania kë‑
tibi ꞌinsín këma ꞌixun aín nami paë tanima ꞌianan aín bërumi ñukëma ꞌixun 
upíokin iskë pain ꞌiakëxa.

8  Usai ꞌian ka israel unikama Moisés bënini ini achúshi ꞌuxë ꞌimi anu uni 
ꞌikëma me Moab kakë anuax raru ma këxa, usai ꞌi ka a nëtë kama sënëḿi 
Moisés ñukë ꞌain masá nuituti nitë́xëti inkan këxa. 9 ꞌImainun ka Diosan 
Moisés kakë sabi oi Nunnën bëchikë Josué a ain maxkánu aín mëkën nankin 
Moisésnën aín sinan ꞌinánkë ꞌiakëxa. Usa ꞌikë ka Israel unibunën aín bana 
kuakin Moisés Nukën ꞌIbun kása biokin Israel unikaman Josuénën bana 
tankëxa.

10 Usa ꞌaínbi ka uínsa ranbi Israel menu bëtsi an Nukën ꞌIbu kikë bana uni 
ñuixunkë axa Moisés ꞌikë sa ri biti aín ꞌIbubë aín ꞌunánkë unibë uni bana kësai 
ꞌikë ꞌaíma ꞌiakëxa, 11 ꞌianan ka Nukën ꞌIbun ꞌami këxun an Egipto menuxun 
unin ꞌakëma ñu ꞌakin faraón ꞌimainun, an ñu ꞌaxunkë aín unikama ꞌimainun 
kamabi a menu ꞌikë unikama isnun Moisésnën ꞌasa ri biokin ꞌakë uni ꞌaíma 

ꞌiakëxa, 12  ꞌimainun ka Diosan aín kushin ꞌami këxun Moisésnën ꞌasa ri biokin 
an kamabi Israel unibunën ismai nunbi ñu chabuira ꞌakin an atu ismikë uni 
ꞌaíma ꞌiakëxa. 

Diosan Josué usakian ñu ꞌanun ka bana

1  1 Usa ꞌain ka Moisés Nukën ꞌIbun uni ax ñukë ꞌain, Josué an Moisés 
ꞌakinkë Nunnën bëchikë a Nukën ꞌIbun ësokin kakëxa: 2  ꞌËn kaisa uni 

Moisés ka ñuaxa, usa ꞌain kamina bërí min Jordán kakë baka kamabi Israel 
unikama shitá kin biani, a ꞌiná nuxun ꞌën ká me a mitsu ꞌinánun kuanti ꞌain. 
3  ꞌËn Moisés kása biokin kana anu mi kuankë mekama a ꞌën mitsu ꞌinánti 
ꞌain. 4  ꞌËn mitsu ꞌinánti me ax ka anu uni ꞌikëma me anua ꞌikë aín bashi‑
kama Líbano kakë anuaxbi kuan tankëx anua baka rara Éufrates ꞌikë akama 
këñunbi kana anua hititas unikama tsókë parúm papa anu sënëńbi mitsunan 
ꞌinun ꞌinánti ꞌain. 5  Uínbi ka uisa xunbi mibë ꞌaka nankin mitsu kanan tima 
ꞌikën, ꞌën kana Moisés ꞌasa ri biokin, ꞌën kushínbi ꞌakianan uínsa rabi ënkinma 
mi ꞌakinti ꞌain. 6  Usa ꞌain kamina rakuët́i sina nima kushi kanti ꞌain, min 
kamina ënë unikama me ꞌinánti ꞌain, a me ꞌiná nuxun kana ꞌën mitsun chai‑
tio kë kama kakën. 7 Usa ꞌain kamina ꞌën kakë sabi oí rakuët́i sina nima kushiti 
ꞌain, ꞌimainun kamina ꞌën uni Moisés nëan ꞌën kakëxun mitsu kuënëo xuan 
bana ashi tanti ꞌain. A bana kama kikë so kinbi ꞌakëbë ka kamabi min ꞌakë 
ñukamax upí ꞌiti ꞌikën. 8  ꞌImainun kamina uinsa ranbi ënkinma a tanti bana 
ꞌën ꞌami këxun Moisésnën kuënëo bana nëtën isanan imëŕibi isti ꞌain, usakin 
ꞌakin kamina ënkinma ënë bana kikë sa biokin ꞌati ꞌain. Usakin mi ꞌakëbë ka 
kamabi ñu mitsun ꞌakë ñukamax upí ꞌiti ꞌikën. 9 ꞌËn kana mi kain usa ꞌain 
kamina kushi sinani rakuët́ima ꞌain. Usa ꞌain kamina rakuëḱin kana ꞌaíma 
kixun sinán tima ꞌain, min ꞌIbu Dios ꞌëx kana mibë uinu kara mina kuani 
anubi ꞌiti ꞌain.

Josué ꞌimainun Israel unibu Canaán kakë menu kuanux mënio ka bana
10  Usa ꞌain ka Josuénën Israel uni aín kushibu ësokin kakëxa: 11 Anua 

ꞌikankë atun xubu kama nubi kuankin kamina kama xunbia atun pibianti 
ñu mëníonun kati ꞌain, ënuax rabë ́ꞌimainun achúshi nëtë ꞌikëbë kana nuna 
Jordán kakë baka sika kiani kuanxun Nukën ꞌIbu Diosan nu ꞌinánti me a bitsi 
kuanti ꞌain. 12  Usokin atu katan këxun ka Josuénën Rubén ꞌimainun Gadnën 
rëbún ki kama kanan Mana sésnën rëbún ki ribi kamaira kaki mabi ꞌitsa‑
mashi, akama ësokin kakëxa: 13  Mikaman kamina sinánti ꞌain, Nukën ꞌIbun 
uni Moisés ax ka ësai kia bana a nun ꞌIbu Dios an ka anumi upitax buku‑
kanti ënë me ꞌinánti ꞌikë kixun nun chai tio kama kakëxa. 14 Usa ꞌain kamina 
mitsun xanu min bakë bëchikë ꞌimainun ami ꞌara kakë ñuina kama këñunbi 
Moisésnën mitsu ꞌinan me Jordán kakë baka nëkë manan ënubi ëbianti ꞌain. 

Ëbiani kamina ax ꞌaka nainsa unika ma xëshi aín manë xëtokë bibiani mitsun 
xukëńkama ka ꞌaka nania ꞌakini kuanti ꞌain, 15  Nukën ꞌIbun ꞌakin kë xuan 
atún ribi ainanbi ꞌitanun ꞌibuakin me binun atu pain ꞌakinti ꞌain. Usakin atu 
pain ꞌakin tankëx kamina amiri bishi Moisés Nukën ꞌIbun uni an mitsu ꞌinan 
mekama baka nëkë manan ꞌikë ënubi utan këxun mitsu nanbi ꞌinun biti ꞌain.

16 Ësokin kakëxun ka atún ribi Josué kakëxa:
—Asabi ka min nu kakë sa biokin ꞌai kana nuna uinu kara mina nu xuti 

anubi kuanti ꞌain. 17 Usa ꞌain kana nuna min kakëxun min bana tankin ꞌanan, 
Moisésnën kakëxun ꞌása biokin ꞌati ꞌain. Usa ꞌain kana nuna nukaman kuëënin 
Diosan ka Moisés ꞌakian sa ribi okin miribi ꞌakinti ꞌikën. 18  Usa ꞌain ka uin kara 
min kakë sa biokin ꞌaisa ma tani kërutia a unix ꞌakë ꞌiti ꞌikën. Usa ꞌain kana nuna 
nun mi kain uisai kara uni ꞌikë bë bimi rakuëaxma kushinun.

Josuénën rabë ́uni Jericó kakë ëma ñachatanun xuá bana

2  1 Achúshi nëtën ka anua Israel unikama bukukë Sitim kakë anuxun 
rabë ́uni Josuénën unëḱianxuan istánun xuakëxa: Xukin ka kakëxa anu 

kuanxun kamina Canaán kakë me ñachanan anua ꞌikë Jericó ëma a isikuanti 
ꞌain. Usakin kakëx ka a uni rabë ́kuan tankëx bëtsi bëtsi unin ꞌain nami ꞌakë 
xanu Jericó ëmanu ꞌikë Rahab aín xubunu ñantan ꞌuxi bërúa këxa. 2  ꞌAínbi ka 
anu ꞌikë unin ñuia kuabianxun Jericó ëmanu ꞌikë ꞌapu ësokin kakëxa:

—Uiti israel uni sapi kaisa nun me ñachai ënë imë ́uonxa. 3 Usakin kakëxun 
ka a ëmanu ꞌikë ꞌapun aín suntáru anu kuan xuan Rahab katánun kixun 
xuakëxa:

—Xukëx kuanxun ka anu bëbakin kakëxa, min xubunu bëbakë unikama a 
kamina chikínti ꞌain, atux ka nun me ñachai uaxa. 4 ꞌAínbi ka a xanun a rabë ́
atux ukëmapan ꞌaínshi unëxun ësokin kakëxa:

—Asé rabi ka a unikamax ꞌën xubunu uaxa, usai ukëbi kana uinu ꞌikë unira 
kara ꞌën ꞌunán këma ꞌain. 5 Usa ꞌaish ka bari kuabuti ñanta bu këma ꞌaínshi atux 
kuanxa, mitsúnbi kamina ꞌunan xupi butia bari kuabuti ñanta bu kë bë tainshi 
ka anun ëmanu atsínti xëkuë xëpúia, usa ꞌain kana uin kara atux kuanxa 
kixun ꞌuna niman. ꞌAínbi kamina mitsun bënë tishi kuankin nuibianxun sapi 
kamina kuania atu nukuti aín kixun ka xanun kakëxa.

6 A xanunbi ka aín xubu manámi buánxun anua xapusa lino kakë barionti 
tsamankë a mëu unëkë ꞌiakëxa. 7 Usakian kakë xëshi ka ꞌapun suntá ru kama 
ax unikama me ñachai ukë ax isa anun kuanxa kixuan xubu ꞌibu an paránkin 
kakëx Jordán kakë baka, ami kikiani kuani anun ribi anun ribia uni sika ra këkë 
anubi bëbakin nuia këxa. Usokin nui kuania suntá ru kama ax chiki kian këma 
ꞌaínshi an xëputi bëruankë unikama a ëmanu anun atsínti xëputi xëpúa këxa.

8 Usa ꞌain ka Israel uni rabë ́ax ꞌuxkëma ꞌaínshi, Rahabnën aín xubu manámi 
kuaruxun uni rabë ́a kakëxa: 9 ꞌËn sinán këxun ka Nukën ꞌIbun mitsunan ꞌinun 
ënë me mikama ꞌinánti ꞌikën, usa ꞌain kana nuna nukamax ꞌitsaira rakuët́in. 
Usa ꞌain ka axa ënë menu tsókë unikama mitsux ukë kuati rakuëtan bamaia. 
10 Nun kana nuna ꞌunanin mitsux Egipto menuax chikí küa tsini ukëbëtan ka 
Diosan anun sika ra kënun parúm papa xónsa kakë a aín nëbët́si ëski paná‑
ra bënun ꞌimia këxa. ꞌImainun kana nuna ꞌunanin mitsun kamina Sihón 
ꞌimainun Og, amorreo kakë unibunën ꞌapu rabë ́axa Jordán kakë baka ꞌukë‑
manan bukukë a aín unikama këñunbi maëra ka tanun këñuakën. 11 Usakin 

mitsun ꞌakë kuati kana nuna nukamax ꞌaisa maira rakuëakën, usa ꞌain ka uinu 
ꞌikë ꞌën aintsi ka maxi mitsubë ꞌaká nanti kuëë nima. Nun kana nuna ꞌunanin 
mitsun rabikë Dios ax ka naí manámi ꞌikë sa ribi ꞌianan ënë menu kushiira 
ꞌikën. 12  Usa ꞌain kana mi ñukatin ënuxunbi kamina Nukën ꞌIbun anën sina‑
ná të kën ti mokin asérabi ꞌë kati ꞌain, ꞌën aintsi kama kamina mitsu bërí ꞌën 
ꞌakë sa ribi okin ënë ëmanu ꞌikë unikama ꞌakinbi ꞌatima ꞌain. Asérabi kara‑
mina këmëima ꞌunánnun kamina ꞌë kati ꞌain, 13  Usa ꞌain kamina ënë me bitsi 
atsínkin ꞌën papa ꞌën tita ꞌimainun ꞌën xukëń ꞌën rarë bakë, ꞌianan abëa ꞌikë 
unikama këñunbi nu ꞌatima ꞌain. ¡ꞌAkinma kamina nukama këñunbi ëñëmiti 
ꞌain! 14  Ësokin kakëxun ka rabë ́unin kakëxa: Nun ënë me bitsi ukin min 
aintsi kama ꞌaia ka Diosan nuribi bamanun ꞌimiti ꞌikën, usa ꞌain kamina nun 
mi kakë bana ënë uibi ñuixun tima ꞌain. Usa ꞌain kana nuna Nukën ꞌIbun ënë 
me ꞌinán këxun bixun nukaman mi upíokin ꞌakinti ꞌain.

15  Usa ꞌain ka Rahabnën xubu ax anun ëma kënëkin buina rakin kënëkë 
amibi birukin a maná mibi ꞌakë ꞌiakëxa, usa ꞌikë ka atun me ñachai kuankë 
uni rabë ́a itsi nëńkë tëkë rë kaxun anun aín xubu xëkuë chukúma manámi 
ꞌikë au nanpá këxa. 16 Nanpákin ka kakëxa: Ënuax kuan tankëx kamina an mi 
baritia ꞌapun xukë suntá ru kaman mi mëra këma ꞌaínshi ninu unëti kuanti 
ꞌain. Anu kamina rabë ́ ꞌimainun achúshi nëtë atux pain ëmanu utëkën‑
ta mainun unë́ti  ꞌain. Usa ꞌain kamina anuaxbi min nëtënu kuanti ꞌain. 
17 Ësokian kakëxun ka uni rabë ́anribi kakëxa:

—Nun kana nuna sina ná të kën ti mokin min nu kakë sa biokin asérabi ꞌati 
ꞌain. 18  ꞌAínbi kamina nux ënë menu bëbai ukëbë tainshi, itsi achúshi xónsa 
anun nux ꞌibúkë ënë min xubu xëkuë chukúma ënu bënëḱinshi bëntanti ꞌain. 
Usakin ꞌanan kamina min xubunu min papa min tita ꞌimainun min xukëń min 
rarë ba kë kama ꞌimainun min papan aintsi ka ma ribi bënëḱinshi timëti ꞌain. 
19 Uix kara min xubu nuax ëman chikitia ꞌakëx bamaia ax ka aín ꞌuchabi ꞌiti 
ꞌikën; usa ꞌain ka ax nun ꞌuchama ꞌiti ꞌikën. ꞌAínbi ka uin kara min xubunu 
ꞌikë uni anu ats ínxun ꞌaisa moia ax ka nux ꞌuchakë ꞌiti ꞌikën. 20  Usa ꞌain 
kamina uinu ꞌikë unibi nun mi kakë bana ënë ñuixun tima ꞌain, usama ꞌain ka 
asérabi usakin ꞌaxúnun mi kakë ënëx usabi ꞌiti ꞌikën. 21 —Asabi ka usa ka ꞌiti 
ꞌikë —kixun ka xanun kakëxa. Katan këxun ka na kuan tanun xuakëxa. Xukëx 
kuan kë bëtan ka aín itsi xónsa anun sënki kianxa ꞌibúkë a bitan këxun aín xubu 
kaxú xëkuë chukúma anu bëntan këxa. 22  Usokian ꞌakëx ka an me ñachai ukë 
uni rabë ́ax kuan tankëx rabë ́ꞌimainun achúshi nëtë ꞌimi ninu unëa këxa, usaía 
ꞌimainun ka suntá ru kaman mëra nu xu mabi mekama okin pëḱasmakin bari‑
biani amiri bishi Jericó kakë ëmanu kuan të këan këxa. 23  Kuan ta mainun ka an 
me ñachai kuankë uni rabë ́axribi anua unëkë ni anuax kuanx, Jordán kakë 
baka shitá kiani anua ꞌikë anu kuanxun Josué usaía ꞌikë kamabi ñuixunkin. 
24 Ësokin kakëxa: Nukën ꞌIbu ka asérabi a mekama binun nu ꞌakinti ꞌikën. Usa 
ꞌain ka a menu ꞌikë unikama ꞌitsaira numi rakuët́ia.

Israel kama Jordán kakë baka sikarakëa bana

3  1 Usakian kónkëx ka pëka ra këma ꞌaínshi, Josué ꞌimainun israel unibu 
Sitim kakë anu paia bukukë anuax kuan tankëx Jordán kakë baka anu 

bëba kan këxa; bëba tankëx ka sika ra kënux anu pain ꞌikan këxa. 2  Anuxun 
ka rabë ́ ꞌimainun achúshi nëtë ꞌikë bëtan aín kushi bunën anua ꞌikankë 

akama nubi kuankin 3  ꞌianan ka ësokin Israel unibu kakëxa: Uínsaran kaina 
sacer dote levita unikaman anu Nukën ꞌIbun bana kuënëokë nankë a bunán‑
tisa kurin ratá ta kakë a buán kania iskani anun kamina uinu kaina ꞌikani 
anuaxbi chikí kiankin nuibian kanti ꞌain. 4 Usai kuankin kamina uimi kara‑
mina kuani a ꞌunán kanti ꞌain, uinu ꞌikë mitsúnbi kamina ënë me anu nikin 
ꞌunán këma ꞌain. ꞌAínbi kamina bunán tisa okin ꞌakë kurin rata ka kakë anua 
Diosan bana kuënëokë nankë a ꞌura maira oíma, a kaxu achúshi kiló metro 
ꞌura kuanti ꞌain.

5 ꞌImainun ka Josuénën ësokin atu kakëxa: Mitsux kamina imëíshi Nukën 
ꞌIbu kara aín kushin uisakin ñu ꞌaia isnux upiti mënío kati ꞌain. 6  Kanan ka 
sacer do te ka ma ribi kakëxa: Bunán tisa okin ꞌakë kurin rata ka kakë a ꞌukë‑
mëua a tanti bana kama ꞌikë ënë ꞌiarukin bibianx kamina a rëkuëḿibiani 
kuani unikaman ismainun abë baka sika ra këti ꞌain. Usakin kakëxun ka sacer‑
dote kaman bunán tisa okin ꞌakë kurin rata ka kakë a unikaman ismai nunbi 
buán këxa.

7 Usokë bëtan ka Nukën ꞌIbun Josué kakëxa: Bërí ka Israel unikaman 
ësokin ꞌën ꞌakë bëtan mix kamina ꞌën kaískë uni atun ꞌapu ꞌai kixun ꞌunánti 
ꞌikën. Usa ꞌain ka ꞌën kana Moisés ꞌakian sa ribi okin mi ꞌakini kixun ꞌunánti 
ꞌikën. 8  Minribi kamina sacer dote an bunán tisa okin ꞌakë kurin rata ka kakë 
a ꞌukëmëu ꞌikë a tanti bana kama buannun kati ꞌain, kuani ka Jordán kakë 
baka aín kuëtsín amáti nira kë këbëa ëski këbë ꞌurira kuani anu nira këti ꞌikën.

9 Usakin kakëxun ka Josuénën Israel unikama kakëxa: Nëri kamina rikua‑
tsinti ꞌain Nukën ꞌIbu Diosan ka ësokin nu ꞌakinkin ñu ꞌakatsi kiaxa mitsu 
kanun. 10 Ax ka nubë ꞌikë kixun nukaman ꞌunánun ka Diosan aín kushínbi aín 
menu bëbakin nun cananeo, hititas, heveos, fere zeos, gerge seos, amor reos 
ꞌimainun jebu seos akamabi aín me bikuanti ꞌikën. 11 Kamina kuakanti ꞌain, 
Nukën ꞌIbu kamabi men ꞌibu ꞌianan bunán tisa okin ꞌakë kurin ratá ta kakë anua 
kamabi aín bana ꞌikë aka sacer dote unikaman mitsun ismai nunbi Jordán kakë 
baka a sika ra kë kinti ꞌikën. 12  Usa ꞌain kamina mapai rabë ́ꞌimainun rabë ́ñaká 
uni anua achúshi achúshi Israel unikama kaisti ꞌain. 13 Uínsaran kara sacer do‑
te kaman bunán tisa okin ꞌakë kurin rata ka kakë anua Nukën ꞌIbun kamabi men 
ꞌibu ain bana a buani tapu ki kian këbë ka tëara bëti amo rabë ́chairui aín rëbu‑
miax ꞌia ubúkë ax tiki mainun kuabúkë ax amorabë ́chitëti nunku ruti ꞌikën. 
14  Ësokin kaia Josué sënëńkëbë ka Israel unibu anua ꞌikë anuax bunán tisa 
okin ꞌakë kurin rata ka kakë anua a tanti bana kama ꞌikë a buani sacer do te‑
kama kuan këbë a kaxú Jordán kakë baka shítati kuan kan këxa. 15 Kuan kian 
bunán tisa a pain rëkuëńkin biani sacer do te kama baka tapu ki kian kë bëshi 
ka aín xobukë nëtët́i baka tëara bëa këxa. Ax ka anun ñu ꞌapákë biti ꞌuxë ꞌaia 
Jordán kakë baka mita ꞌain chaiira ꞌinun ꞌëkë ꞌaish kuëtsë kën këma pan ꞌain 
ꞌiakëxa. 16  Ënëx ka anua israel unibu ꞌikë a ꞌura këoxa ꞌiá ꞌikën, ax ka anua 
Adam kakë ëma ꞌurama, Saretán ꞌikë a ꞌura mabi ꞌiakëxa, usa ꞌain ka ꞌumpax 
ax kuabuti parúm papa bamakë kakë anubi timëḱë ꞌiakëxa. Usakin ka Diosan 
anúan Israel kama Jericó kakë ëmanu kuani sika ra kënun bakanu ꞌikë ꞌumpax 
tëa rabëti ëskinun ꞌimia këxa. 17 Usakian Jordán kakë baka ëskinun ꞌimi këbë 
Israel unibu sika ra kë mainun ka sacer dote unikama anua a tanti Diosan bana 
ꞌikë bunán tisa okin ꞌakë, kurin rata ka kakë buánkë unikama ax Jordán kakë 
baka ëśkia me rakákë a nëbëtsi kamabi uníxa sika ra kë mainun nira këa këxa.

 191 Josué 3



Mapai rabë ́ꞌimainun rabë ́maxax Jordán kakë baka ëskikë anua bia bana

4  1 Usai kuania kamabi Israel unibunëx Jordán kakë baka sika ra këti 
sënëán ka Nukën ꞌIbun Josué kakëxa: 2  Mapai rabë ́ꞌimainun rabë ́uni 

kamina achúshi achúshi ñaká uni anua kaisti ꞌain, 3 a kamina kati ꞌain, mapai 
rabë ́ꞌimainun rabë ́maxax anuaxa baka tëara bëti ëskikë anua sacer do te kama 
nira këkë anuabia achúshi achúshi maxax bibiakin uinu kara ñanta bu këbë 
bëan ki butia anubi buánun kati ꞌain.

4 Usa ꞌain ka Josuénën mapai rabë ́ꞌimainun rabë ́uni kaískë a kuënxun, 
5 ësokin kakëxa: Jordán baka ëskikë nëbët́si anua Diosan bunán tisa okin ꞌakë 
kurin rata ka kakë ꞌikë anua kamina mitsun achúshi achúshi ñakánu ꞌikë unin 
maxáx ꞌiarukin mapai rabë ́ꞌimainun rabë ́sënën ꞌitanun biti ꞌain. 6 Akamax 
ka a isi numi sinania nun rëbún ki kama ënuxun ka Diosan atu ꞌakinkin ñu 
chaiira ꞌakëxa kixun sinánti ꞌiti ꞌikën, sinánkin ka mitsun bakë bëchi kë kaman 
ñukáti ꞌikën: ¿Uisoti nan kara ënë maxá kama ënëx ꞌik?, 7 kixun ñuká këxun 
kamina mitsun kati ꞌain: Ax ka Nukën ꞌIbun bunán tisa okin ꞌakë kurin rata ka‑
kakë a sacer do te kaman Jordán kakë baka sika ra kë kinkin rëkuëḿibiankëbëa 
baka tëara bëa këxa kixun kati ꞌikën. Ënë maxa kamax ka Israel unibu nëan 
ënuax ka usai ꞌiakëxa kixun sinánti ꞌikën.

8 Usokian Josuénën kakëxun ka an kakë sa biokin. Jordán kakë baka paná ra‑
bëti ëskikë anua, mapai rabë ́ꞌimainun rabë ́maxá achúshi achúshi Israel unin 
bibiankin anua ꞌikankë anu buánxun mabu rukin nankëxa, usokin ꞌanúan 
Nukën ꞌIbun Josué kakë sa biokin. 9 ꞌAmainun ka Josué nën ribi mapai rabë ́
ꞌimainun rabë ́maxáx bixun anua sacer do te kamax bunán tisa okin ꞌakë kurin 
rata ka kakë anua Diosan bana usai ꞌiti ꞌarukë a ꞌiax baka ëskikë nëbët́si sëtëḱë 
anubi bukun rukin nankëxa. A maxá kama ka bëríbi anu ꞌikë kixun ñuikin 
atun aintsi kama ñuixun kan këxa.

10  Usa ꞌain ka sacer do te kama bunán tisa okin ꞌakë kurin rata ka kakë 
anua usai ꞌiti bana ꞌikë an uankë akamaxa Jordán kakë baka tëara bëti me 
rakákë anu sëtëḿainun Israel unibunën usokin ꞌanúan Nukën ꞌIbun Josué 
kakë sa biokin ka kamabi ñu ꞌakëxa. Usakin ꞌami nuan Moisésnën Josué kakë‑
sa biokin. ꞌAkëbë ka anuax unikama bënë tishi sika ra këa këxa, 11 usai unikama 
sika ra këti ꞌukë manan ꞌirui sënëńkëbë ka sacer dote unikama an bunán tisa 
okin ꞌakë kurin rata ka kakë anua Diosan ñukama ꞌikë uankë atúx ribi sika‑
rë kë kiani kuankin unikama inubiani rëkuëńkiankëxa. 12  Kuan këbë ka atu 
kaxu ribi axa ꞌaká nanti ꞌunáin rakë unibu Rubénën rëbúnki, akamabë Gadnën 
rëbúnki ꞌimainun Mana sésnën rëbún ki kama ꞌitsa mashi akama ribi. Anúan 
ꞌaká nanti mënío këishi ꞌaish sika ra kë kiani Israel unibu kuan këxa, usaía 
ꞌinun Moisés kiásabi oi ka usai ꞌiakëxa. 13  Kuani ka atux cuarenta mil uni 
sënën ꞌiti urama ꞌiakëxa, usa ꞌaish ka ꞌaka nan tishi ꞌinun mënío ka këishi ꞌaish 
rëkuëńkiani kuamainun a inubiani Nukën ꞌIbun ismai nunbi anua Jericó me 
ꞌikë au kikiani kuan kan këxa. 14 A nëtën ka Nukën ꞌIbun kamabi Israel unibu 
Josuénën usakin ñu ꞌaia isi rakuëḱin aín bana tankin an kakë sa biokin ꞌanun 
ꞌimia këxa, Moisés ñukëma pain ꞌixun ꞌami këxua abëtan ñu ꞌasa rabi okin ka 
usokin ꞌakëxa.

15 Usa ꞌain ka Nukën ꞌIbun Josué kakëxa: 16 Sacer dote unikaman bunán tisa 
okin ꞌakë anua Diosan bana kuënëokë ꞌarukë an buán këma unikama a kamina 

kati ꞌain Jordán baka paná ra bëti ëski këbëa me rakákë anu sëtëḱëkama a 
kamina kuai tanun kati ꞌain. 17 Kakëxun ka Josuénën anuaxa kuai tanun kixun 
atu kakëxa, 18  kakëxa bënë tishi Jordán kakë baka anua atux sëtëḱë anuax 
kuaini këñu rukin me amákë bëishi baka chitëḱë ax anubi raka ra kë të kënkin 
kamabi mapu të këan këxa.

19 A nëtëán Israel unibu Jordán kakë baka anun sika ra këkë anun ka mapai 
rabë ́nëtë ꞌianan achúshi ꞌuxë ꞌiru ta bakë anun ka Guilgal kakë anu nukú‑
kan këxa ax ka amiaxa bari urukë Jericó kakë ëma ꞌurama ꞌiakëxa. 20 Anu ka 
Josuénën mapai rabë ́ꞌimainun rabë ́maxax Jordán bakanua bitsínkin bëkë 
a buku runun ꞌamia këxa. 21 Anuxun ka Israel unikama kakëxa: Mitsun bakë 
bëchikë kaman ka mikama ñuká nuxun ꞌaia. ¿Uisoti kara ënë maxá kama 
unin ënu buküankëx?, 22  kixun ñuká këxun kamina ësokin ñuixu kanti ꞌain 
uisai kara Israel unikama Jordán kakë baka paná ra bëti me raka ra kë këbë 
anun sika ra këti ꞌiakëxa kixun, 23  ꞌimainun kamina ësokin ribi ñuixunti ꞌain 
uisakin kara Diosan Jordán kakë baka meishi raká tanun anun nux inúnun 
ëski mia këxa kixun, bëráma parúm papa xónsa kakë anun nun chai tio kë kama 
sika ra kënun ꞌimia sa ribi okin. 24  An ka usakin ñu ꞌakëxa kixun ka kamabi 
menu ꞌikë unin Nukën ꞌIbu ax ka kushiira ꞌikë kixun ꞌunánti ꞌikën, usa ꞌikë 
kamina ashi mitsun Nukën ꞌIbu ikë rabiti ꞌain.

Israel unibu Guigal kakë anu bëbax ꞌikan bana

5  1 Kamabi amorreo unibunën ꞌapu kaman ka amia bari kuabúkë Jordán 
kakë baka a ꞌurama ꞌikë ꞌimainun kamabi cananeo unikaman ꞌapu axa 

parúm papa Medi ter ráneo kakë a ꞌurama ꞌikë, akamanbi ka Nukën ꞌIbun 
Jordán kakë baka anúan Israel kama sika ra kënun ëskinun ꞌimikë kuakëxa, 
kuati ka ꞌaisa maira israel unibumi rakuët́i abë ꞌaká nanti sinánma ꞌikën.

2  Bëtsi nëtën ka anuxun Nukën ꞌIbun Josué kakëxa, ꞌitsa mashi maxá 
kuënukin ꞌatan këxun kamina anun amiri bishi israel unibu kama aín nëtokë 
ñu maxaka tëakin ꞌunánti opabuinti ꞌain. 3  Kakëxun ka Josuénën maxáx 
kuënukin ꞌatan këxun kamabi Israel nukë bënë unikama aín nëtokë ñun 
maxaka matá me Aralot kakë anuxun tëapa këxa. 4 Usakin ka aín nëtokë ñu 
rëbu maxaka tëakan këxa, kamabi ax suntáru ꞌiisa nukë bënë unikama ax 
Egipto menuax ai anu uni ꞌikëma me anuax këñuti maëi nëá ꞌain. 5 Kamabi 
unikama Egipto menuax kuankë axa aín nëtokë ñu rëbu maxaka tëakë aínbi 
ka kuania anu uni ꞌikëma menuax bakën kiankë akamax aín nëtokë ñu rëbu 
maxaka tëakëma ꞌiakëxa. 6  Usai kuani ka anu uni ꞌikëma menu, cuarenta 
baritia ꞌimi nitsi axa Egipto menuax chikí kiani kuankë unikama maëa këxa. 
A unikaman ka Nukën ꞌIbun kakë sa biokin ñu ꞌaisama tankëxa, usa ꞌikë ka 
an sina na të kën tima okin atu ësokin kakëxa, mitsux kamina a me ꞌinán‑
nuxun ꞌën min chai tio kë kama ka anua ꞌaisa maira a piti ñu ꞌimainun a xëati 
ñu ꞌitsaira ꞌikë a menu kuan tima ꞌain. 7 Usa ꞌain ka Josuénën atun papa ñua 
ꞌain, aín bakë bëchi kë kaman nëtokë ñu rëbu maxaka tëapa këxa, ax ka Nukën 
ꞌIbun aín papa ñukë bëtan usokin ꞌati kia ꞌiakëxa, usa ꞌaish ka bërá mabi aín 
nëtokë ñu rëbu maxaka tëakëma ꞌikan këxa, atúxa kuan këbë ka anúan usakin 
ñu ꞌati nëtë ꞌaíma ꞌiakëxa. 8  Usakian aín nëto këñu rëbu aín maxaka tëakin 
sënëónkëx ka anua ꞌikankë anuax pain pëxkúti anu pain ꞌikan këxa. 9 Anuxun 
ka Nukën ꞌIbun Josué kakëxa: ꞌËsokin aín nëtokë ñu rëbu aín maxaka tëakë 

ënën ka egipcio unibunën aín menuxun ñu mëia tëmëra a sinani katëḱë a 
ëmiti ꞌikën. Usakin anuxun ꞌaxun Guilgal kakin anëa ꞌaish ka a me usakinbi 
anëkë ꞌikën. 10  Usa ꞌain ka Guilgal kakë anu pain israel unikama ꞌiakëxa, 
mapai rabë ́ ꞌ imainun rabë ́ ꞌimainun rabë ́nëtë a xupi bu kë bëtan ka anua 
ꞌikankë Jericó ꞌura ma nuxun Pascua nëtë inúkin fiesta ꞌakan këxa. 11 A nëtënbi 
ka anun chamiti ñukë ñunma ꞌakë pán këñun trigo tutush okë pikan këxa, 
pionkë a pëka ra kë bëtan ka a menu ꞌapákë bikë ñu aribi pikan këxa. 12  Usakian 
ñu ꞌapákë aín bimi pikin pëukë ꞌain ka atúan pikë maná ax nëtët́i amiri bishi 
ꞌibú të këama ꞌikën, usai ꞌikë bëtan ka a barin Israel unibunën Canaán menu 
ꞌapákë ñukama ashi bixun piakëxa.

Josué Nukën ꞌIbun suntárunën ꞌapubë mërana ñuikë bana
13  Achúshi nëtëń Jericó ꞌurama ꞌixun ka Josuénën, ami achúshi uni aín 

manë xëtokë tuianx a bëmáno nikë isakëxa. Isi a ꞌurama obiani kuankin ka 
ñuká këxa:

—¿Mix kara mina nubë ꞌikë kama a ꞌain, ama ꞌaish kaina numi nishkë 
unikama a ꞌain? 14 —ꞌËx kana axa mimi nishkë uni a ꞌianan axa mibë ꞌikë uni 
ama ꞌain —kixun ka axa ami mërakë uni an kakëxa—. ꞌËx kana Nukën ꞌIbun 
suntá ru kama aín ꞌapu ꞌain. Ësakian uni an kakëxun ka Josuénën rantin pu‑
runi aín bëmá nanën me tikai tsóbukin ñuká këxa:

—¿Añu ꞌaxú numi ꞌë kanun kara Diosan mi xuax? 15  Kakëxun ka Nukën 
ꞌIbun suntá runën ꞌapun kakëxa:

—Min taxaka kamina ëchiti ꞌain, anumi nikë me ënëx ka bëtsi me kama‑
sama upíira ꞌaish Diosnan ꞌikë kixun kakëxa. Kakëxun ka Josuénën aín 
bana tankin an kakë sa biokin ꞌakëxa.

Uisokin kara Israel unibunën Jericó ꞌati ꞌikë kixuan Diosan Josué ka bana

6  1 Usa ꞌain ka anun Jericó ëmanu atsínti xëpúti upíokin xëpukë ꞌain 
anu tsókë unikamax uíxbi atsi nima ꞌimainun chikía mabi ꞌikën Israel 

unibumi rakuëḱin upíokin xëpukë ꞌain. 2  Usokin ꞌakë ꞌain ka Nukën ꞌIbun 
Josué kakëxa: ꞌËn kana Jericó ëmanu ꞌikë ꞌapu, aín suntá ru kama këñunbi 
ꞌanun mi ꞌamiti ꞌain. 3 Usa ꞌain ka Israel suntá ru kamax achúshi nëtën nëtën 
achú shi tishi mapai achúshi ꞌimainun achúshi nëtë sënëḿi, Jericó ëma kaxú 
kuai na këti mañati ꞌikën. 4 Usai ꞌikëbë ka mapai achúshi ꞌimainun rabë ́sacer‑
do te kama atún ribi bunán tisa okin ꞌakë, kurin rata ka kakë anua Diosan bana 
kuënëokë ꞌarukë a buani kuankin achúshi achúshi unin a banoti ꞌakë carnero 
manchan, buámainun ka mapai achúshi ꞌimainun rabë ́nëtë sënëńkëbë ëma 
rata na rati mapai achúshi ꞌimainun rabë ́oí kuai na këti ꞌikën, usaía ꞌimainun 
ka sacer do te kaman aín carnero manchan a banoti ꞌikën. 5 Usakin bano kian 
aín sënëńkë a upíira ꞌinun tsis kë pakin ꞌaia kuatia kushiira kuën kën kan këbë 
ka anun ëma bëara rakin kënëara ax ruru ku buti ꞌikën. Usai ꞌia isi ka suntá ru‑
kama ëmami kikiani kuanti ꞌikën.

6 Usakin katan këxa Dios sënëán ka Josuénën sacer dote unikama kuënxun 
kakëxa: Mikaman kamina bunán tisa okin ꞌakë kurin rata ka kakë anua 
Nukën ꞌIbun bana kuënëokë ꞌarukë a buánti ꞌain, buámainun ka mapai 
achúshi ꞌimainun rabë ́mikamax bunán tisa okin ꞌakë kurin rata ka kakë a inui 
rëkuëńkiani kuankin a banoti ꞌakë carnero manchan a buani rëkuëńkianti 

ꞌain. 7 Usakin katan këxun ka Josuénën a ëmanu ꞌikë uni kama rairi kakëxa: 
Mitsux kamina ëma rata na rati kuai na këti kuanti ꞌain. Kuamainun ka axa 
ꞌaka nan tishi suntá ru kama ax bunán tisa okin ꞌakë kurin rata ka kakë a rëkuën‑
mi biani kuanti ꞌain.

8 Usokin ꞌanúan Josuénën kakëxun ka kama xunbi an kakë sa biokin ꞌakëxa. 
ꞌAmainun ka mapai achúshi ꞌimainun rabë ́sacer do te kama ax anu Diosan bana 
kuënëokë ꞌarukë bunán tisa okin ꞌakë a buánkin rëkuëḿibiankin mapai achúshi 
ꞌimainun rabë ́atun carnero manchan banoti ꞌakë a bano biani kuan këxa, kuan‑
këbë ka an bunán tisa okin ꞌakë kurin rata ka kakë an buánkë akamax ribi a kati 
kabiani kuan këxa. 9 Kuamainun ka axa ꞌaká nanti suntá ru kama ax sacer do‑
te kama rëkuëḿibiani kuan këxa, kuan mainun ka ax tsian kiankë akamax ribi 
atu kaxú kuamainun, sacer do te kama atúx ribi kuankin ënkin maira carnero 
manchan bano biani kuan këxa. 10  ꞌAínbi ka Josuénën ësokin suntá ru kama 
kakëxa, unë́kiani kamina ñuitsima rikianti ꞌain, ꞌën mitsu kuën këni munuma 
sharánun kakëx kuni kamina kuëën këni kushin shará kanti ꞌain.

Israel unibunën Jericó kakë ëma bia bana
11 Usakian Josuénën ꞌami këxun ka achúshi okin ëma rata na rakin bunán‑

tisa okin akë Nukën ꞌIbunan a buán këxa. Usakin buanx utëkën tankëx ka anu 
achúshi imë́ inúmi ꞌikan këxa. 12  ꞌInëti pëka ra këma ꞌaín shia, Josué niru kë‑
bëtan ka sacer do te kaman bunán tisa okin akë kurin rata ka kakë anua Nukën 
ꞌIbun ñukama ꞌarukë ꞌiakin birua këxa. 13 Biru këbë rikiani ka mapai achúshi 
ꞌimainun rabë ́sacer do te kama ax anunbi bunán tisa okin akë kurin rata ka kakë 
a buámainun rëkuëńkiani kuani aín carnero manchan banoima kuan këxa. 
Kuan këbë ka axa ꞌaká nanti suntá ru kama axribi rëkuëńkiani kuan mainun, 
aín patsan axribi a kaxú kuan këbë ka. An carnero manchan banókë axribi 
nira kë ti maira kuankin banoia kuakëxa. 14 Usai ꞌiónxa pëkaran ka amiri bishi 
rikian të këanx ëma ꞌuri amiri bishi maña ra këa këxa. Usai ka mapai achúshi 
ꞌimainun achúshi nëtë inúmi ꞌikan këxa.

15  Usai ꞌikë mapai achúshi ꞌimainun rabë ́nëtë ꞌikë anun ka pëka ra këma 
ꞌaínshi tsua ki ru kianx ëma ꞌuri maña ra kë të këan këxa, bëráma ꞌikë sabi oí, 
ka a nëtën mapai achúshi ꞌimainun rabë ́oi ëma uri maña ra kë të kën kan‑
këxa. 16  Usakian sacer do te kaman aín manë banañu banokin mapai achúshi 
ꞌimainun rabëókin ꞌakë bëtan ka Josuénën unikama kakëxa: ¡Munuma kuën‑
këni kamina sharati kiti ꞌain! Nukën ꞌIbun ka ënë ëma ꞌatima onun nu amia 
usa ꞌain kana nuna ꞌati ꞌain. 17 A ëmax ka anu ꞌikë ñukama këñunbi rura pakin 
ꞌaisama oti ꞌikën, usakin ꞌanun ka Nukën ꞌIbu kiaxa. ꞌAnan kamina bëtsi 
bëtsi unibëa ꞌikë xanu Rahab kakë a ꞌimainun aín xubu ꞌukëmëu abë timëḱë 
aín aintsi ka maishi uisabi otima ꞌain, an ka atun ëma ñachati xukë uni rabë ́
a unëaxa. 18  ꞌAínbi kamina mitsun, a ëmanu atsínkin anu ꞌikë ñukama achi‑
rabi bitima ꞌain, mitsumi anu ꞌikë ñukama bikë bëtan ka anu Israel unibu nux 
ꞌikë aribi Nukën ꞌIbun ꞌaisama oti ꞌikën. Usakin ꞌakëbë kana nuna nukamax 
ꞌaisama okë ꞌiti ꞌain. 19 ꞌAínbi ka anua ꞌikë kuri, manë uxua, ꞌimainun kamabi 
ñu manë panshian ꞌimainun manë kashtá ꞌakë a ñuka maishi anu ñu kupíira 
kupíkë Nukën ꞌIbunan ꞌinun nanti ꞌakë anu nanti biti ꞌikën.

20  Usai ki Josué sënëńkëbëtanshi ka aín carnero mancha bano kan këxa. 
Bana oia  ku atishi ka Israel suntá ru kamax, munuma kuën këni sharati 

kikan këxa. Kikë bëshi ka ënën menma buina rakin ëma kënëa rakë ax ruru‑
ku bua këxa. Usaia ꞌikëbë ami kikiani abákiani kuankin ami bëba rukin ëma 
ꞌibua kan  këxa. 21 Usokin ꞌakinshi ka aín manë xëtokën anu ikë unikama, 
xanu, uni bënábu, këñunbi uni apan akamabi këñukin ꞌanan atun ꞌara kakë 
ñuina kama oveja, burro akama ribi këñukin ꞌakëxa. ꞌAkin ka ñuñuma ꞌitánun 
kamabi këñua këxa.

22  Usomainun ka Josuénën an me ñachatia xukë uni rabë ́a kakëxa: “Aín 
xubunu kuanxun kamina bëtsi bëtsi unían aín nami ꞌakë xanu a bianan aín 
xubunu ꞌikë aín aintsi kama aribi mitsun mi usakin ꞌaki nuxun kakë sa biokin 
biti ꞌain.” 23  Kakëx aín xubunu kuanxun ka a uni rabëtan an kakë sa biokin 
Rahab aín xubunua aín papa aín tita aín rarë bakë ꞌimainun aín xukëń ꞌanáka 
bianan aín  aintsi ꞌibu ka ma ribi biakëxa, bibiankin ka anua Israel unibu 
bukukë ꞌuri anuxuan atun bërúan ti nubi buán këxa. 24 Usokin ꞌatan këxun ka 
Israel suntá ru kaman anua ikë ñukama këñunbi a ëma nëánkëxa. Nëánan ka 
anua kuri ꞌimainun manë uxua kamabi ñu manë panshian manë kashtá ꞌakë 
akama upíi rabu ꞌashi Nukën ꞌIbunan ꞌiti nankë ñu anu nanti biakëxa. 25 ꞌAínbi 
ka Josuénën Rahab ꞌimainun aín aintsi ka mainshi, Jericó ëma ñacha tanun 
xukëx kuankë uni rabë ́ꞌaka tsi kixun bari ka niabi unëkë a kupín uisabi okima 
biakëxa. Usa ꞌain ka Rahabnën rëbún ki kamax israel unika mabë upitax tsóa‑
këxa. 26 Usokin ꞌatankëx ka Josué ësai kiakëxa: “Nukën ꞌIbun ka ꞌëx kikë bana 
ënëx ka asérabi ꞌikë kixun ꞌunánia, uin kara Jericó ëma ꞌatë kënkin biru të‑
kën tisa tania a unin bëchikë apanëx ka anun ëma bëara rakin kënëkë ax ami 
ruru ku bukin chakakëx bamakë ꞌiti ꞌikën, ꞌimainun ka aín bëchikë ꞌanáka 
aribi anun ëmanu atsínti xëputi ꞌakin amibi birukin ꞌakë a chaka mikë ꞌiti 
ꞌikën” (kiax ka Josué kiakëxa). 27 Usokin Nukën ꞌIbun ꞌakin këxua Josuénën 
ñu ꞌaia ka ax ka kushiira uni ꞌikë kixun unin ñuia kamabi menu ꞌikë unin 
kuakëxa.

Israel unibunën amorreo suntárukama abë ꞌakanankin abámia bana

10  1-2  Adoni sédec kakë uni ax ka Jeru salén ëmanu ꞌapu ꞌiakëxa, anuxun 
ka Josuénën abë ꞌaka nankin Ai kakë ëmanu ikë suntá ru kama 

këñukin ꞌaxa kixun ñuiña kuakëxa, Jeri cónu ꞌikë ꞌapu aín unikama këñunbi 
ꞌakë sa ribi okían këñúkë kuati ka ꞌitsaira rakuë kan këxa, ꞌimainun ka gabo‑
nita unika mabë ka israel unikamax bërí atubë timëáx tsotia kixun ñuikania 
kuakëxa. Usai atux ꞌikë kuatira ka ꞌaisa mairai rakuë kan këxa, Gabaón kakë 
ëma ax ka chaiira ꞌaish Ai ëmabëtan sënëńma upíira ꞌiakëxa, usa ꞌaish ka anu 
ꞌapu ꞌiisa ꞌaíshbi a ëmanu ꞌapu ꞌaíma ꞌiakëxa ꞌimainun ka anu ꞌikë suntá ru‑
kamax ꞌaká nanti ꞌunán buira ꞌiakëxa. 3  Usai ꞌitsaira rakuëḱin ka Adoni sédec 
Jeru sa lénnu ꞌikë ꞌapu an ñakái tsinu ikë ꞌapu kama katánun xukin kamia a ka 
ënëkama ꞌiakëxa Hoham, Hebrónnu ꞌikë ꞌapu ꞌimainun Jarmut, kakë ëmanu 
ꞌikë ꞌapu Piram ꞌianan Jafía Laquisnu ꞌikë ꞌimainun Debir Eglón anu ꞌikë 
ꞌapu akamabi kamia këxa: 4 “Kamikin ka ësokin katánun kixun kamia këxa, 
nukama kamina Gabaón unika mabë ꞌaka nania ꞌakini uti ꞌain, atux ka Josué 
Israel unibubë ꞌaka na nima atubë nuiba nani bira nanxa.” 5 Kamikëx ka mapai 
achúshi amorreo ꞌapu kama abë Jeru sa lénnu ꞌikë ax bira nan këxa, atux ka 
Hebrón Jarmut, Laquis ꞌimainun Eglón akamax timë kiani atun suntá rubë 
Gabaónnu ꞌikë kama ꞌaka tsi kiax kuan këxa.

6  Usaia atu ꞌakatsi kiax timë kiani kuankë, kuakin ka Gabaón ëmanu ꞌikë 
ꞌapun, Josué Guilgal menu ꞌia ësokin kamia këxa: ꞌËn kamikëx kamina kana 
kuanima kiax kima an mi ñu mëëxunti unikama ënë mix kikë sa biokin ꞌakini 
min suntá ru ka ma bëbi uti ꞌain. Aín bashinu tsókë Amorreo unibunën ꞌapu‑
kamax ka aín suntá ru ka ma bëbi timëḱuatsini nu ꞌaka tsi kiax uaxa. 7 Ësokian 
Gabaónu ꞌikë ꞌapun kamikëx ka Josué Guil gal nuax axa rakuët́imaishi ꞌaka‑
nankë ain suntá ru ka mabë küan cëxa, 8  timëḱë ka Nukën ꞌIbun Josué kakëxa: 
mitsun kamina amorreo unikama rakuë ki maishi, mi kupi ta numa ꞌati ꞌain.

9 Usakian Diosan kakëx ka Josué anua ꞌikë Guilgal kakë anuax aín suntá‑
ru ka mabë imë ́kuanëkin ñu sinán kë mabi ratu kinshi amorreo unibu ꞌakëxa. 
10  ꞌAia ka Nukën ꞌIbun israel unibunën ꞌakëxa ꞌitsaira atumi rakuënun 
ꞌimia këxa, usaía ꞌia ka Josuénën suntá ru kaman anuaxa ꞌaka nankë Gabaón 
anuxun ꞌaisa maira amorreo unibunën suntá ru kama ꞌakëxa. Usokin ꞌakëxa 
anun Bet‑horónnu, kuanti bai a bibiani abatiabi ka nuibiankin amorreo 
suntá ru kama Azecá ꞌimainun Maquedá kakë ëma rabë ́ami kikiania Israel 
suntá ru kaman kuania mërakin ꞌakëxa. 11 ꞌAkëbëa amorreo suntáru rairi nëx‑
ribi abati Bet‑horón kakë ëma ratan biani israel suntá ru kaman ꞌakëx abati 
kuan kë bë tanbi ka Nukën ꞌIbun matsin tita aín bëru chaii rabu ꞌibúkin aín 
manë xëtokën israel suntá ru kaman ꞌakë sa maira okin këñunun ꞌamia këxa.

12  A nëtëán Nukën ꞌIbun ꞌami këxun israel unibunën amorreo unikama ꞌakë 
a nëtën ka Josuénën aín suntá ru kaman kuamainun Nukën ꞌIbun ñukákin 
ësokin kakëxa:

Barix ka Gabaón puntë nirakëti ꞌikën;
ꞌimainun ka ꞌuxëribi Aialón kakë me puntë ami nirakëti ꞌikën.

 13 Usaia kikëbë ka ꞌuxë nirakëmainun bariribi nirakëakëxa nirakëkëbëtan 
ka Israel unibunën axa ami nishkë unikama abë ꞌakanankin ꞌakëxa.

Ënë banax ka bëtsi kirikanu kuënëokë ꞌikën usaía Israel unibu 
ꞌakanamainun ka bari naí nëbëtsi nirakëax achúshi nëtë ꞌimi 
kuabuama a bana ñuikin ꞌakë ꞌikën.

 14 Uinsaranbi ka achúshi nëtë ënë nëtëán ꞌakësaribi okin Nukën ꞌIbun 
achúshi unin kakëxun kuakin ñu ꞌakë ꞌaíma ꞌiakëxa, an ka Israel 
unibunën rabanan nëḱin ami nishkë uni ꞌanun ꞌamiakëxa.

15 Usai ꞌaka nan kiani ka Josué Israel unibubë anua ꞌikë Guilgal kakë anubi 
kuan të këan këxa.

Ashikian Josuénën Israel unibunën ꞌapukama timëx́un ka bana

24  1 Josuénën ka kamabi ñaká Israel unibu Siquem kakë ëma anu 
timëńun kixun kamia këxa. Kamikin ka uni apan kama ꞌapu an bana 

mëníokë akama ꞌimainun, suntá runën kushi kama anuxun Nukën ꞌIbu rabiti 
xubusa okin chupa ꞌakë ꞌurama anu timëńun kamia këxa, 2  kamikëx rikua-
tsinkë ka Josuénën kamabi unikama kakëxa:

—Ësokin ꞌën mitsu kanun ka Israel unibu nun Dios kiaxa: Bërá maira ka 
Térah ꞌimainun aín bakë bëchikë rabë ́Abraham kakë ꞌimainun Nahor mitsun 
chai tio kë kama, atux Éufrates kakë baka kuëbí tsókë ꞌixun bëtsi dios kama 
rabia këxa. 3  Rabia kana Éufrates kakë baka kuëbí anua Abraham, chikín-
biankin Canaán kakë mekama oi ninun ꞌimiakën. ꞌImianan kana aín bakë 
bëchikë Isaac a pain bëchinun ꞌamiakën, 4  ꞌami këxun ka aín bakë bëchikë 

Isaacnën Jacob ꞌimainun Esaú a rabë ́pain bakë bëchia këxa. Usoxun kana 
Esaú Seír kakë me anu tsónun ꞌinánkën, ꞌiná mainun ka Jacobnëx aín bakë 
bëchi kë ka mabë Egipto kakë menu tsóti kuan këxa.

5  Usai ꞌiá ꞌain kana ꞌitsa baritia inúkë bëtan ꞌën mitsun chai tiokë Moisés 
ꞌimainun Aarón xuakën, ꞌimainun kana mitsux chiki nuxun Egipto menu ꞌikë 
unikama ꞌitsaira ꞌën tëmë ra miakën. 6 A nëtëán mitsun chai tio kë kama Egipto 
menuax chikíkë anun ka egipcio suntá ru kaman anuax ꞌaka nankë cabal lonën 
nikinkë ꞌimainun cabal lonën kuan ki ribi parúm papa xónsa kakë anubi bëba‑
rukin ꞌaka tsi kixun nuia këxa.

7 Usokë xuan atun ꞌakinun kixun ñuká këxun kana, bëán ki bukë chaiiran 
atu bëaranun ꞌamianan parúm papan kuaniabi mapukin egipcio unikama 
këñunun ꞌamiakën . Usakin ꞌaia ka nun chai tio këman Egipto menuxun 
isakëxa.

Usai pain ꞌitankëx ka raírinëx ñumainun ꞌitsa baritia ꞌimi anu uni ꞌikëma 
menu niakëxa, 8  nitsiabi kana anua atu amorreo unikaman menu bëakën, 
ax ka Jordán kakë baka amiaxa bari urukë au ꞌiakëxa. Anuax mitsubë ꞌaka‑
na niabi kana, ꞌën abámikin mi ꞌanun mitsu ꞌamiakën, ꞌami këxun abámikin 
ꞌaxun kamina atun me bikankën. 9 Balac, Sipornën bëchikë moabita unibunën 
ꞌapu an pain ka mitsubë ꞌaká nanti sinánxun, Balac an Beornën bëchikë 
Balaam nuisa ꞌati mokin sinán xuni unun kixun kamia këxa. 10 ꞌAínbi kana ꞌën 
Balaamnën usakin ꞌaisama onun ꞌami kinma mitsu nuibanun sinán miakën. 
Usakin kana mitsu iëḿiakën. 11 Usa ꞌain kamina mitsux Jordán kakë baka a 
sika rakë kianx Jericó kakë ëma anu bëbakën. Bëban ka Jericó ëmanu tsókë 
unikama mitsubë ꞌaka nan këxa, ꞌaka na niabi kana mitsun ira kupi ta nunma 
ꞌanun ꞌamiakën, ꞌami tan këxun kana (amor reos, fere zeos, cana neos, hititas, 
gerge seos, heveos ꞌimainun jebuseo) a unika max ribi mitsubë ꞌaka na niabi 
kana mitsun ira kupi ta numa ꞌanun ꞌamiakën. 12  Mitsunmi amor reos unibunën 
ꞌapu rabë ́aín suntá ru kë ñunbi ꞌa ax ka ꞌaká nanti ꞌunan ꞌixunmi manë xëtokën 
ꞌanan mitsun pian ꞌama ꞌikën, ꞌën kana mitsux kuankë ꞌaímabia atux irapain 
abánun ꞌimiakën. 13 ꞌËn kana a menu tëa ꞌikë mabi mitsun me ꞌinánan ëmaka‑
ma ribi mitsun ꞌa ꞌikë mabi ꞌinánkën. Anu tsókin kamina bërí mitsun ꞌapá 
ꞌixun mabi uvas ꞌimainun acei tuna akama a menua ꞌapá ꞌikë pikanin.

Ësokin katankëxun ka Josuénën atu katëkëankëxa:
 14 —Ësokian kamabi ñu an a kupín kamina mitsun Nukën ꞌIbu asérabira 

ami sinánkin rabiti ꞌain. Rabikin kamina mitsun chaitiokëkaman 
Éufrates kakë baka kuëbí tsókin rabianan Egipto menuxun rabia dios 
a ënkin Nukën ꞌIbuira ashi rabiti ꞌain.

 15 Usa ꞌain kamina mitsun Nukën ꞌIbu rabitisama tani, bëríbi uisa dios 
kaina mitsun rabitisatani kiax kiti ꞌain: Kaina mitsun chaitiokëkaman 
Éufrates kakë baka kuëbí pain tsókë ꞌixun rabia dios, a rabiti ꞌain 
ꞌakima karamina anumi bërí tsókë amorreo unibunën me anu ꞌikë 
dios akama rabiti ꞌai kiax kamina kiti ꞌain. ꞌAínbi kana ꞌën, xanu ꞌën 
bakë bëchikëkamabëbi Nukën ꞌIbu kuëënkësa oíshi ꞌiti ꞌain.

16 Ësakin kakëxun ka Israel unibunën ribi kakëxa:
—¡Nun kana nuna a rabi kinma bëtsi bëtsi dios rabia Nukën ꞌIbun nu ënti 

kuëe nima! 17 Nukën ꞌIbu an ka chikín bë tsinkin nukama ꞌimainun nun chai tio‑
kë kama Egipto menuxun tëmë rakin ñu mëëiabi nu bëakëxa. An ka ꞌaisa maira 

ñu ꞌakin nun ismai nunbi ꞌakëxa, ꞌimainun ka bëtsi bëtsi ëma inubiani kuania 
nu bërúankin ꞌakian këxa. 18  An ka anun nux uti menu ꞌikë ëmaka manu tsóa 
unikama chikínun ꞌimia këxa, usaribi okin ka amorreo axa ënë menu tsóa 
akama ribi ꞌakëxa. Usokin akama ñu ꞌa ꞌikë kana nuna nunribi a rabiti ꞌain ax 
ka nun Dios ꞌikën.

19 Usai kikania kuatan këxun ka Josué nën ribi kakëxa:
—Mitsun kuain xunshi rabi ti sama ka Nukën ꞌIbu ꞌikën, ax ka Dios upíira 

ꞌianan uisa ñu ꞌati mabi ꞌai ami mitsux ꞌuchati kuëë nima. 20 An ka mitsunmi 
a ënkin bëtsi dios kama rabia, ka Nukën ꞌIbu upío kian mitsu ꞌakinkë a ënkin 
ꞌaisa maira okin tëmë ra miti ꞌikën. 21 Usakian kakë xunbi ka Israel unikaman 
Josué katë këan këxa:

—Usai ꞌikima kana nuna nukaman axa Nukën ꞌIbu ꞌikë ashi rabiti ꞌain. 
22  Usai kikania ka Josuénën katë këan këxa:

—Mitsuxbi kamina Nukën ꞌIbu ismina rabi nuxun ꞌai kiax kikanin. Kakëxun 
ka —atún ribi nuka manbi kana nuna a ꞌai —kixun kakan këxa. 23  Kiabi ka 
Josuénën kakëxa:

—Asabi ka, usa ꞌain kamina mitsun dios isa kixun, ꞌara kakë ñukama bitan‑
këxun puti ꞌain, putan këxun kamina Israel kama mitsun nuitu nënbi Dios 
amishi sinánkin rabiti ꞌain. 24 Ësokin kakë xunbi ka Israel kaman amiri bishi 
Josué kakëxa:

—Nukaman kana nuna Nukën ꞌIbu Dios rabiti ꞌain, ꞌimainun kana nuna 
uisai ꞌinun kara ax kia usaibi ꞌiti ꞌain.

25 A nëtënbi ka Siquem nuxun, Josuénën kamabi unibëtan achúshi ñu ꞌanan 
Moisésnën usai ꞌiti bana kama kuënëo a ꞌinán këxa, 26  a bana ka Josuénën 
anua a tanti Diosan bana ꞌikë anubi kuënëo këxa. Kuënëo tan këxun ka mapara 
pará bixun xubusa okin chupa ꞌakë anuxun Nukën ꞌIbu rabiti a ꞌurama ꞌikë i 
pëña na këkë tëmú anu nitsían këxa, 27 usokin ꞌatan këxun ka Josuénën Israel 
unikama kakëxa:

—Ënë mapara chaiira ꞌën nitsinkin nankë ënëx ka, uisakin kara nuna nun 
Nukën ꞌIbun ꞌami këxun ñu ꞌakën kixunmi mitsun ñuiti ꞌinuxun ꞌaia. Ënëx ka a 
isia bëtsi unikamax mitsux ismina usai ꞌiakën kikë ax këmë kësa ꞌitima kupín 
kamina upiti Diosmi sinán kanti ꞌain. 28  Usokin pain katan këxun ka Josuénën 
aín menubia kuan të kën tanun an ꞌakintia buánkë unikama a xutë këan këxa.

Josué ñua ñuikë bana 
(Jue 2.6‑10)

29 Usokin pain ñu ꞌatankëx ka Josué Nunnën bëchikë Nukën ꞌIbun uni ax, 
ciento diez bari tiañu ꞌaish ñuakëxa. 30 Ñukë ꞌikë ka aín me Timnat‑sérah kakë 
ꞌain tsipumia ꞌikë Gaas kakë, Efraínnën bashi kama kakë ꞌia anu maían këxa, 
31 israel unibunën ka Josué ñuti sa mapan ꞌaish tsótan Nukën ꞌIbu rabia këxa, 
rabia ꞌixun ka ax ñua ꞌain uni apan kama an Nukën ꞌIbun kamabi ñu Israel 
unibu ꞌaxunia isa ꞌixun ꞌunánkë unikama atúx ribi ñukëma ꞌaish tsótan 
rabia këxa.

Israel unikaman Josénën xo maían ñuikë bana
32  Israel unibunën ka Josénën xo Egipto menua bitsínkin bëínëa ꞌixun, 

Siquem kakë me anu maían këxa, a mex ka Jacobnën cien kuríki manë ꞌakë 

kupín Hamornën bakë bëchikë, Siquemnën papa aín me ꞌikëbi marua a 
ꞌiakëxa, a me ka Josénën rëbún ki kaman atunanbi ꞌinun biakëxa.

Eleazar ñua ñuikë bana
33  Eleazar, Aarónën bakë bëchikë ñukë ꞌikë ka aín aintsi kaman aín bakë 

bëchi kënën me anua Efraín unibu ꞌikë, Finees kakë uni aín me anubi 
maían këxa. 

Nukën ꞌIbun ángel achúshi Boquim kakë me anuax mërá ñuikë bana

2  1 Nukën ꞌIbu ángelnën ka Guilgal kakë anuax kuanxun Boquim kakë me 
anua Israel unibu ësokin kakëxa: ꞌËn kana mitsu Egipto menua chikín‑

bë tsinkin a ꞌiná nuxun mitsun chai tio kë kama ka me ënu bëakën, bëxun kana 
ësokin kakën: Uinsa ranbi kana ꞌën mitsu bëtan achúshi ñu ꞌakë a manu tima 
ꞌain, 2  usa ꞌain kamina mitsun ënë menu ꞌikë unika ma bëtan achúshi ñubi 
ꞌakatsi atubë kanan tima ꞌain, usai ꞌikinma kamina kamabi atun anuxun ñuina 
xaro kë kama a ruru pati ꞌain. ꞌAínbi kamina ꞌën kakë xunbi kuai sama tankën, 
¡Usa ꞌain kamina añu kaina mitsun ꞌa kixun sinánti ꞌain! 3  Usa ꞌain kana bërí 
mitsu kain: Ënë ëmanu ꞌikë unikama kana mitsun ismai nunbi chiki niman 
ꞌimainun ka atun rabikë dios kama ax anun mitsu paránti ꞌiti ꞌikën. 4 Ësokin 
atu katan këxa Nukën ꞌIbun ángel sënëńkëbëishi ka kamabi Israel unikama 
munuma sharati ini tsuá ki rua këxa. 5 Usai anuax ꞌikë ka Boquim kakin a me 
anëa këxa, anuxun ka Israel unikaman anuxunbi ñuina rëxun xaro xunkin 
Nukën ꞌIbu rabia këxa. 6  Usa ꞌain ka Josuénën ashikin Israel unikama kakë 
ꞌain, achúshi achúshi unix uinu ꞌikë me kara biti ꞌikë a bitsi kuan kan këxa. 
7 Usa ꞌain ka ax tsókëpan ꞌain Israel unikaman Nukën ꞌIbu rabi tsókan këxa; 
ꞌimainun ka uni aín tuku ri kubu axa ñukë ma pain ꞌaish bukukë atun Israel 
unibua Nukën ꞌIbun ñu chaii rabu ꞌaxunkë a iskan këxa. 8  ꞌAínbi ka Josué 
ciento diez bari tiañu ꞌaish ñuakëxa, 9 ñukë ꞌikë ka aín me Timnat‑sérah, kakë 
aín tsipumia ꞌikë Gaas kakë Efraínën bashi kama abu ꞌia anu maían këxa. 
10 ꞌImainun ka Israel kama axa Josué tsókëpan ꞌain tsóa atúx ribi ñuakëxa. Usa 
ꞌain ka bëría bakën kë kama atun ka uisa xunbi Nukën ꞌIbu ꞌunánan an israel 
unikama ꞌaxuan ñukama abi ꞌunánma ꞌikën.

Israel unibunën Nukën ꞌIbu rabikinma aín bana manua
11 Usa ꞌaish ka Israel unibunën ꞌakë ñukama Nukën ꞌIbun iskëx Baal rabikin 

atun pëukin bëtsi bëtsi ñuka ma ribi rabikë ka ax ꞌaisama ꞌiakëxa. 12  Usokin 
bëtsi ñukama ꞌai ka atun chai tio kë kama Egipto menua an chikín bë tsinkin 
bëa Dios ami manúa këxa, manu kian atu rapasu bukukë unikaman rabikë 
dios ashi rabi këbë ka Nukën ꞌIbu ꞌitsaira xuamati atumi nisha këxa. 13  Nukën 
ꞌIbu rabiti a ënkin ka Baal kakë dios akëñun bëtsi ñukama Astarté kakë 
dios an isa ꞌakinia kixun sinánkin aribi rabikin pëuxun bëtsi ñuka ma ribi 
rabia këxa, 14 usokëbë Israel unika mami nishkin ka Nukën ꞌIbun an ñu mëka‑
makë unikaman atun ñu mëka manun ꞌamianan, a rapasu ꞌikë unikaman an 
ꞌakinti ꞌaíma aín kupi ta numa ꞌanun ꞌamia këxa. 15 Usai ami manuax ꞌikania ka 

uínsaran kara ꞌaka nania anun Nukën ꞌIbun ꞌaki niama abë ꞌaka nani kuankë 
unikaman atu ꞌakëxa, an atu kása biokin.

Usai ꞌiabia Nukën ꞌIbun ꞌakin këxma ka Israel unibu ꞌaisa maira tëmë ra këxa, 
16 ꞌaínbi ka ꞌaisa maira okían an ñu mëka makë unikaman tëmë ra mi kë bë tanbi 
an ꞌapu ꞌixun ꞌakinti uni ꞌaíma ꞌaían tëmë ra kë bëbi atu mi Dios mëra këxa. 
17 ꞌAínbi ka Israel unikaman usai atux ꞌikë bëtan Diosan ax ꞌapu ꞌixun ꞌakinti 
uni kaisiabi aín bana kuatima ñunshin nakëḱin unikaman bëtsi dios kama 
rabikin Nukën ꞌIbu Dios rabiama ꞌikën. Atun chai tio kë ka maxa Nukën ꞌIbun 
bana ax kikë sabi oi ꞌiti bana tan ꞌaínbi ka atux, atun chai tio kë kama ꞌiásai ꞌiti 
sinánma ꞌikën. 18  Uínsaran kara Nukën ꞌIbu an atu ꞌakinun uni achúshi ꞌapu 
ꞌimia, anun ka anbi ꞌakian këxa, ꞌakinia ka Diosan Israel an ꞌakinti kaískë 
unikaman ami nishkë unikaman ꞌaia nuibakin, ꞌakian këxa, ꞌakinkin ka a 
unikama atunua chikínun ꞌamia këxa. 19 ꞌAínbi ka an ꞌakinkë ꞌapu ñukë bëtan, 
amiri bishi ñu ꞌatima ꞌatë kën kan këxa, ꞌakin ka atian ira atun chai tio kë kaman 
ꞌasa maira okin bëtsi dios kama rabi kan këxa. Usakin ꞌai ka atun ñu ꞌaisama 
ꞌakë ëinsama tani atun sinan irua rati sinán ñuma uni ꞌikësai ꞌikan këxa. 
20 Usai ꞌia isi ka Nukën ꞌIbu Israel ka mami xuamati nishi, ësai kiakëxa: “Ënë 
unikaman ka ësai ꞌikin atun chai tio kë ka ma bëtan ꞌën achúshi ñu ꞌa ꞌati mokin 
ꞌaia, usa ꞌixun ka ꞌën kakësa okin ꞌaisa ma tania. 21 Usa ꞌain kana, Josuénën 
ñukë ma pain ꞌixun raíri chikíanan ꞌama ëmakama rairi a chikin tima ꞌain.” 
22  Ësokin ꞌakin ka Nukën ꞌIbun israel unibunëx kara aín chai tio kë kama ꞌiásai 
ami sinania kara ami sina nima kixun isti sa tan këxa. 23  Usa ꞌain ka Nukën 
ꞌIbun atu rapasu ꞌikë bëtsi menu ꞌikë unikama a kamaira Josuénën chikínun 
ꞌamiama ꞌikën, ꞌami kinma ka raíri ëmakama chikin xuma ꞌanun ꞌimia këxa.

Débora ꞌimainun Baracnën abë ꞌakanankin Sísara ꞌa bana

4  1 Usa ꞌain ka Ehud, kakë atún ꞌapu ax ñukë ꞌain Israel kaman amiri bishi 
ñu ꞌatima ꞌatë kënia ka Nukën ꞌIbun ꞌaisama atu isakëxa, 2  usokin ꞌaia 

iskin ka Nukën ꞌIbun achúshi cananeo uni Jabín kakë ꞌapu ax ka Hasor kakë 
ëmanu ꞌain, abë ꞌaka nankin ꞌanun ꞌamia këxa. A unin suntá runën kushi ka 
Sísara kakë uni ꞌiakëxa, ax ka Haróset‑goím kakë ëma anu tsókë ꞌiakëxa. 
3 Jabín kakë ꞌapu ax ka nove cientos cabal lonën nirinkë manë ꞌakë ñu ꞌiakëxa, 
usa ꞌixun ka a ꞌapun Israel unibu veinte baritia ꞌimikin tëmë ra mikin ꞌati‑
mo këxa, ꞌati mokëx tëmë rakin tankin ka Nukën ꞌIbu an ꞌakinun kixun 
ñuká kan këxa.

4 A nëtë kaman ka Débora Lapi dotnën xanu an Israel kaman ñu ꞌatima ꞌaia 
aín ꞌapu ꞌixun mënío xuan këxa. 5  Usa ꞌaish ka anubi tsókë ꞌaish Débora ax 
kuanx kuanx xëbin nikë tëmú tsókë xanu ꞌiakëxa (usa unánxun ka “Débo‑
ranën xëbin kakin anëa këxa”) ax ka Efraín unikaman me Ramá ꞌimainun 
Betel an nëbët́siorakë ëma anu ꞌiakëxa, anu ꞌain ka Israel kamax uix kara 
nisha nani ꞌatima onanxa ax an mënío xunun anu kuan këxa.

6 Achúshi nëtën ka Débo ranën Barac kakë uni Abinóamnën, Quedes kakë 
ëma achúshi anua Neftalí ñaká unikama bukukë anua katánun xukin ësokin 
kakëxa: Israel kaman ꞌIbu ꞌimainun ain Dios ax ka ësokinmi ꞌanun kiaxa: Aín 
bashi Tabor kakë anu kamina diez mil Neftalí ꞌimainun Zabulón unikaman 
suntáru anu timëti ꞌain. 7 ꞌËn kana Sísara ꞌapu Jabín ain suntá runën kushi 
axa, Quisón kakë xëxá anuax mitsubë ꞌaka nankin atun cabal lonën nikinkë 

anuax ꞌaká nanti a ꞌimainun ain suntá ru ka mabi bëi unun ꞌimiti ꞌain. ꞌAínbi 
kana ꞌën mitsunmi kupi ta numa ꞌanun ꞌamiti ꞌain, ka Dios kiaxa. 8  —Asabi 
ka mixmi ꞌëbë kuan këbë kana kuanti ꞌain, —kixun ka Baracnën kakëxa—. 
ꞌAínbi kana mixmi ꞌëbë kuan kë bëma kuan tima aín. 9 —Usa ꞌain kana mibë 
kuanti ꞌain —kixun ka Débo ranën kakëxa—. ꞌAínbi ka ënë ꞌaka nania achúshi 
xanúan Sísara ꞌanun Nukën ꞌIbun ꞌamiti ꞌikën, usa ꞌain kamina abë ꞌaka‑
nankin ꞌatankëx ꞌën kana a unikama ꞌa kiax kitima ꞌain.

Usai pain kanan kiani ka Débo rabë Barac Quedes kakë ëma anu kuan këxa. 
10 Anuxun ka Baracnën Zabulón ꞌimainun Nefta línën unikama anua ax ꞌikë 
anu kuanun kixun kamia këxa, kamikëx aia ka Baracnën aín kushi ꞌixun 
diez mil suntáru timëa këxa. Timë biani kuan këbë ka Débora abë kuan këxa. 
11 Quedes kakë ꞌurama anua in papa chaiira nikë Saanaim kakë me anu ka 
Héber kakë quenita uni ax tsóa këxa, ax ka aín aintsi quenita kamabë ënanan 
ꞌaish axi tsókë uni ꞌiakëxa, ax ka Moisésnën kukun bakë bëchi kënën rëbú‑
kin kama ꞌiakëxa.

12  Usaia aín bashi Tabor kakë anu kuankë a ñui kia ka Sísa ranën Barac 
kuakëxa, 13  kuakin ka anribi kamabi aín suntá ru kama ꞌimainun nove cientos 
cabal lonën nirinkë anuax ꞌaká nanti manë ꞌakë akama buani Haróset‑goím 
anuax kuan këxa, kuan tankëx ka Quisón kakë xëxá anu bëba këxa. 14 Usa ꞌain 
ka anu bëbaxun Débo ranën Barac kakëxa:

—¡Bërí nëtën kamina min suntá ru ka ma bëtan Sísara ꞌai kuanti ꞌain, Nukën 
ꞌIbun ka min mi ꞌanun mi ꞌamiti ꞌikën! ¡Nukën ꞌIbun ka atua ꞌanun min suntá‑
ru kama ꞌakinti ꞌikën!

Usokian kakëx ka Barac aín bashi Tabor kakë anuax aín diez mil suntá‑
ru ka mabë kuabua këxa, 15  kuabu tankëx atubë ꞌaka na niabi ka Nukën ꞌIbun 
atun suntá  ru kama ꞌimainun axa anuax ꞌaká nanti manë ꞌakë cabal lonën 
nirinkë anuax ꞌaka nankë Sísa ranën suntá ru kama ꞌaisa maira rakuët́i aín manë 
xëtokën Baracbë ꞌaka na nima abánun ꞌimia këxa; usai ꞌikëbë ka Sísa ra nëx‑
ribi anuaxa ꞌaka nankë cabal lonën nirinkë anuax ꞌibu kiani abákëxa. 16 Usaia 
ꞌimainun ka Baracnën aín suntáru ꞌimainun axa cabal lonën nirinkë anuax 
ꞌaka nankë anun kuaniabi nuibiankin Haróset‑goím kakë anubi bëba rukin 
ꞌakëxa. Usakin ka a nëtën Sísa ranën suntáru achú shibi kuain ta numa kamabi 
këñukin ꞌakëxa.

17 Jabín kakë ꞌapu Hasor ëmanu ꞌikë ax ka Héber quenita aín aintsi ka mabë 
upí ꞌiakëxa, usa ꞌain ka Sísara ax abati kuanx Hébernën xanu Jael kakë aín 
xubunu bëba këxa, 18  bëbaia iskin ka kakëxa:

—ꞌËn ꞌIbu ꞌën xubunu kamina rakuët́ima atsínti ꞌain. Kakëx ka aín xubunu 
atsí mia këxa anua ka Sísara Jaelnën chupa achú shitan mapukin unëa këxa; 
19 usakian ꞌakëxun ka Sísa ranën shimai raxun ꞌumpax ñuká këxa. Ñuká këxun 
ka Jaelnën anua leche ꞌarukë ñuina xaká a mapën tan këxun bixun na xëanun 
ꞌinán këxa;  ꞌInán tan këxun ka amiri bishi amia xëakë a mapu të këan këxa. 
20 Mapu tan këxun ka Sísa ranën kakëxa:

—Min xubu sokin chupa këxtú ꞌakë aín xëkuë nubi kamina bërúti ꞌain 
anuxun kamina uni ukian min xubunu kara uni ukëma ꞌikë kixun ñuká‑
këxun kamina ënu ka uíxbi ukëma ꞌikë kixun kati ꞌain. 21 Usakin katankëx 
ka Sísara nibaiti atsanx tënë ti sa maira tani ꞌaímai napë këti ꞌuxa këxa. Usai 
ꞌuxan ka Jaelnën martillo achúshi ꞌimainun ami xubu sokin chupa këxtú ꞌakë 

tëkë rë kati nitsínti ꞌakë manë xëtokë a bibiani ñuitsima anua Sísara ꞌuxkë anu 
kuan këxa, kuanx nira kë kinshi ka manë xëtokë anun aín bëmánan pëán ka-
bianxun memi takásh kakin ꞌakëxa. Usakin ꞌakëx ka Sísara ñuakëxa.

22  Usakin ꞌanbi ka abákë Sísara bari biani kuanx ami bëba ruia iskin ka, 
Jaelnën Barac kakëxa:

—Ënu ka ami  b arikë uni a ꞌikë mi isminun kamina uti ꞌain. Kakëx 
xubu sokin chupa ꞌakë anu atsín kibi ka Sísara aín maxkánu manë xëtokën 
pëán ka bianxun memi takásh kakin ꞌakëxa ñukë rakákë mëra këxa. 23  Usa 
ꞌain ka Nukën ꞌIbun cananeo unikaman ꞌapu Jabín axa Israel unibu kikësa 
ꞌoíshi ꞌinun ꞌimia këxa. 24 Usa ꞌain ka a nëtë kaman Israel unibunën atian ira 
ñusmoxun ꞌakian Jabín aín unikama këñunbi ꞌati monun ꞌamia këxa.

Débora ꞌimainun Barac cananeo unikama abë ́
ꞌakanankin kupitanuma ꞌatankëx kanta bana

5  1 A nëtë kaman ka Débora ꞌimainun Barac Abinóamnën bakë bëchikë ax 
ësaiki kanta këxa:

 2 Kamaxunbi ka Nukën ꞌIbu rabikan, Israel unibunu ka axa ꞌakanani 
kuainsa unikama ꞌikën; usa ꞌaish ka Israel unibunu ꞌakanani kuanti 
ka kixuan aín ꞌapun kakëx kuantishi ꞌikën.

 3 ¡ꞌË kamina kuati ꞌain, ꞌapuirakama! ¡ꞌËx kimainun kamina bëtsi ëmanu 
ꞌikë ꞌapukama mitsun kuati ꞌain! ¡ꞌËx kana Nukën ꞌIbu rabi kantain! 
¡Kantai kana Israel unikaman Dios a rabi kantain!

 4 Seír kakë me anuax chikíkiani mix kuankëbë ka me shaíkimainun 
naíkamë ꞌëo shaíkiakëxa, ꞌimainun ka naí kuin masákuatsinkë anuax 
ꞌuñe ꞌibúakëxa.

 5 Mix Nukën ꞌIbu ꞌianan israel unibunën Dios ꞌain ka aín bashi Sinaí ax 
shaíkiakëxa.

 6 Anúan Samgar Anatnën bëchikë tsóa a bari ꞌimainun, Jael tsóa a 
barikaman ka israel unikamax anúan nikë bai a ꞌimainun amo 
pátsinkiani nitsi me ꞌaisama anunbi nikiani kuankëxa;

 7 usai ꞌikëbë ka anua Israel unikama ꞌikë aín ëma chukúmakama ax 
uniñuma ñankáishi ꞌinun bërúakëxa. Usai ꞌikëbëtan kana ꞌën 
Israelkama ꞌakinti sinánkën. ¡Usa ꞌain kana Débora ꞌën aín titasa 
ꞌixun Israel unikama ꞌakinti sinánkën!

 8 “Usa ꞌain ka raíri unikama an bëtsi dios rabiti kuëënkë anu ꞌain, atux 
xëkuënua ꞌakanantishi ꞌiakëxa. Usa ꞌixun ka uínbi aín manë pará 
ꞌimainun aín paka pia xëtokë achúshirabi cuarenta mil uni ꞌixunbi 
Israel unibunën ami katamënuxun biama ꞌikën.

 9 ¡ꞌËn kana Israelkaman ꞌapukama asábi ka kain, atux ka ꞌën ꞌakánanti 
unun kamikëx uax ꞌakananxa! ¡Usa ꞌain ka kamaxunbi Nukën ꞌIbu 
rabikanti ꞌikën!

 10 Mitsux kamina kiti ꞌain, uni ñuñu axa burro aín xanu uxuanën kaxunu 
tsókë ꞌimainun ñuñuma uni axa nishikë kamaxribi ka kiti ꞌikën:

 11 ¡anuxun ñuina ꞌumpax xëamikë anu kuanxun kamina, manë pará 
rabë ́bëtsimi tsarankakín ransai banakin Nukën ꞌIbun mitsu ꞌakinkë 
ñukama ñuiti ꞌain, ꞌimainun ka raíri ëmanu ꞌikë unikama axribi ësai 
kiti ꞌikën!

 12 ¡Kamina bësuti ꞌain Débora kamina bësuti ꞌain, bësui kamina achúshi 
kanta Dios rabi kantati ꞌain! ¡ꞌImainun Barac Abinóamnën bakë 
bëchikë minribi kamina ami ñatankë unikama aribi buánti ꞌain!

 13 Usa ꞌain ka Israel unibunëx abë ꞌakanania ukë kushiira suntárukamabë 
ꞌakanani kuabuakëxa; kuanx ka ꞌën kuënkëx́a ukë Nukën ꞌIbun 
suntárukama ax ka ꞌakánanti ꞌunan unikamabë ꞌakananxa.

 14 Raíri Efraínnën unikamaxa anuax ꞌakánanti me anu ukëbë ka atu 
kaxú Benjamínën suntárukamaribi uaxa. Ukëbë ka Maquir aín 
ꞌapukamabë umainun Zabulón axribi aín ꞌapukamabë uaxa.

 15 Kuamainun ka Isacarnën ꞌapukamaribi Débora buani abë kuankëxa; 
kuani ka Isacarnën unikama Barac ꞌakini anuaxa ꞌakánanti me anu 
kuankëxa.

Kuan kë bëbi ka Rubénën rëbún ki kama aín sinan kushibu ꞌaka nain sabu 
ꞌaíshbi tikia këxa,
 16 ¿uisa kupín kara an ñuina bërúankë unikaman aín ovejakama kuënia 

kuatíbi bërúax? ¡Rubénën rëbúnkikamax ka chaiira unibu ꞌaish aín 
sinan kushibu ami katamëisa ꞌaíshbi rakuët́i bëruaxa!

 17 Galaadnu ꞌikë unikama axribi Jordán kakë baka ꞌukëmanan 
bërúmainun ka Dannën rëbúnki akamaxribi anua manë nunti 
këñurukë a rapasu bërúakëxa, ꞌimainun ka Asernën rëbúnki atúxribi 
parúmpapa kuëbí bërúax kuainima aín butunubi ꞌiakëxa;

 18 ꞌaínbi ka ain bashi matán me anuax Zabulón ꞌimainun Neftalí ain 
suntárukamabë bamati tana ꞌakananxa.

 19 Usa ꞌain ka abë ꞌakánanti ꞌapukama ax Taanac kakë ëma ꞌimainun 
Meguido kakë rapasua ꞌikë xëxá anu kuankëxa, kuankinbi ka 
cananeo ꞌapukaman Israel unikama abë ꞌakanankin atu ꞌaxun aín 
ñu biti sinanx kuankin atún ñu buanima ꞌianan aín manë uxuabi 
buánma ꞌikën.

 20 Naíkamë ꞌëo anua ꞌikë anuaxbi ka ꞌispa Sísara abë ꞌakanankin uni 
ꞌamainun nirakëakëxa;

 21 Quisón kakë xëxá bërámabi unia an ꞌuñe ꞌibúkian ñu tërënbiankë 
usaribi okin ka atu ꞌakëxa. ¡Mix xëxá ꞌixun kamina axa mibë 
ꞌakanani ukë unikama aín kushibu këruti banaima abátanun 
ꞌimiakën!

 22 ¡Usa ꞌain ka caballokamax abákin aín taën me pënkakin banamikë ax 
ꞌinsaira ꞌiakëxa!

 23 Usai ꞌikëbë ka Nukën ꞌIbun ángel ësai kiaxa: ¡ꞌËx kana Meroz kakë 
ëma ꞌimainun anu ꞌikë unikama ꞌatimokë ꞌiti kuëënin! Atux ka 
axa ꞌakanani kuankë unikamasaribi ꞌixun ꞌakanania Nukën ꞌIbun 
unikama ꞌakini kuankëma ꞌikën.

 24 ¡Jael ax ka bëtsi xanukama samaira ꞌaish rabikë ꞌiti ꞌikën, ax ka Héber 
quenita uni aín xanu ꞌikën! ¡Ax ka abëa tsókë xanukama samaira 
ꞌikën!

 25 Jaelnën ka Sísaranën aín ꞌumpax ñukákëxunbi; aín vaca xuma ꞌinánxa. 
¡ꞌInánan ka sëruakin vaca xuma ꞌakë aribi ain xampa upirami ꞌinánxa!

 26 ꞌInánkëxuan xëamainun ka mëkën mëmiunën ami chupasa okin ꞌakë 
tëkërëkati manë xëtokë a bianan aín mëkën mëkeu anun ñu matásti 

mamúokin manë ꞌakë a bixun anun Sísara aín bëmanamixun memibi 
takáshkakin matáskin ꞌaxa.

 27 Usakia aín ꞌuxkënuabi Jaelnën ꞌakëx ka Sísara tarishki kushi 
pënkërakëbëkini ꞌitankëx ñuaxa.

28  Usakin ꞌakëxa aín tuá Sísara paná kë bëtan ka aín xubu xëkuë chukú‑
manën kara aia kixun iskinbi aiama oi bënëti ain tita kiakëxa: ¿Uisa kupín 
kara aín cabal lonën nikinkë ñun bënëti aíma panatin? Aín cabal lonën nikinkë 
ñu taëkama sapi ka ramianan ëchi kianan kia usa ꞌain sapi ka panatia.
 29 Usai kia kuakin ka an ñu tankë xanukaman ësokin kakëxa kakëxbi ka 

atux kikësaibi ësai kítëkëankëxa:
 30 ꞌËn sinánkëx sapi ka ꞌakanankian bikë ñukama pain ꞌinánani ꞌia. ꞌIanan 

sapi ka xanu bixun an ñu mëëxunti achúshi ꞌinánkinma xanu rabë ́
rabë ́axa ꞌakanankë unikama ꞌinani ꞌia; ꞌianan sapi ka Sísara aín 
chupa bëtsi bëtsi okin pukukë aribi achúshi ꞌinánkinma rabë ́ꞌinani 
ꞌia ꞌianan kara chupakama upíokin kuënëokë, an ira uni ꞌakëkama 
anúan tëtata kinun ꞌinani sapi ka ꞌia kiax ka kiakëxa.

 31 ¡Nukën ꞌIbu ꞌëx kana axa min unikamami nishkë unikama këñuti 
kuëënin, ꞌimainun ka an mi nuibakë unikamax upitax bukui barin 
urukin aín kushin pëḱabëtsinkësa usaribi ꞌiti ꞌikën!”

Usai ꞌiaxa sënëán ka cuarenta baritia ꞌimi a menuax ꞌaka nan të kë nima 
upitax buküa këxa.

Diosan Gedeón kakë uni kuëan ñuikë bana

6  1 Nukën ꞌIbun iskëxbi ka Israel kaman ꞌakë ñu ꞌaisama ꞌiakëxa, usa iskin 
ka mapai achúshi ꞌimainun rabë ́baritia madia nita unikaman ꞌati monun 

Israel unibu Nukën ꞌIbun ꞌamia këxa. 2  Usokin ënkëa madia ni ta kaman israel 
unikama ꞌati maira okin ubíokëx ka aín bashinua ꞌikë kini bari tankëx anua 
bari kinbi mëra ti sa manu unëkan këxa. 3  Israel unibunën ñu ꞌapákë tibi uxun 
ka madia nita unikama ꞌianan amale cita ꞌimainun amiaxa bari urukë amiax 
uxun bëtsi unika man ribi atun ñu ꞌapákë binuxun abámia këxa. 4 Abámi tan-
këxun ka Israel kama anu ꞌikë me anu ꞌixun atún ñu ꞌapákë masókin, Gaza 
kakë me anu kuai na këkë anubi sënëónkin israel unibunën piti ꞌaíma ꞌitánun 
ꞌanan atun oveja, asno, ꞌimainun vaca ain bënë kama abi mëka ma këxa. 
5 Usakin anuxun Israel unibu ꞌanux rikua tsinkin ka anua ꞌuxti chupasa okin 
ꞌakë a ꞌimainun atún ñuina ka ma ribi bëtankëx anua buku kankë me anu bëba‑
këxa. Bëbai ka ain camel lonën champu ꞌitsa ukësa kuatsini ꞌaisa maira uni 
uakëxa. 6  Usokian madia nita unikaman atu ꞌakëx ka israel unibu kama piti‑
ñuma ꞌaish ꞌaisa maira tëmë ra këxa, usai tëmë rakin ami sina na të kënkin ka 
Nukën ꞌIbu an ꞌakinun kixun ñuká kan këxa.

7 Usakian israel unibunën Nukën ꞌIbu madia nita unikaman tëmë ra mi‑
këxun ꞌakinun ñuká këxun ka 8  an achúshi uni an Dios kikë bana uni ñuixunti 
xuakëxa: Ësakin mitsu kanun ka Israel unibunën ꞌIbu ꞌimainun ꞌain Dios 
kiaxa: ꞌËn kana mitsu Egipto menu tsókëpan ꞌaish ꞌaisa maira tëmë raiabi 
chikiankën, 9 ꞌimainun kana mitsuishi egipcio unibunua chikin kima, an 
mitsu ꞌatima oisa tankë unikama aribi chikiankën. Atu mitsun ismai nunbi 
chikíkin kana anua tsókë unikama ain me mikama ꞌinánkën. 10 ꞌImainun kana 
ꞌëx mitsun ꞌIbu Dios ꞌai kixun kana mitsu kakën, usa ꞌain kamina amorreo 

unikaman rabikë aín dios ami rakuëḱantima ꞌain, kamina bërí atun menu 
tsótan; ꞌaínbi kamina ꞌën mitsu kakë sa biokin ꞌakëma ꞌain.

11 Usa ꞌain ka Nukën ꞌIbun ángel achúshi uax Ofrá kakë ëma anua ꞌikë in 
papa tëmú tsóa këxa, ax ka Joás kakë uni Abiézer ain rëbúnki ainan ꞌiakëxa. 
Anuxun ka Gedeón kakë uni Joásnën bëchikë an aín trigo unëxun táka këxa, 
anuxun ka uvas aín baka xëati biti chakakë anuxun ka madia nita unikaman 
isma mëraia kiax rakuët́i unëxun ka usakin ꞌakëxa. 12  ꞌAkëbë ami mërakin ka 
Nukën ꞌIbun ángelnën kakëxa: ¡Nukën ꞌIbu ka mibë ꞌikën, usa ꞌain kamina uni 
rakuëma ꞌianan kushi sinánñu ꞌiti ꞌain! 13 Kakëxun ka Gedeó nën ribi kakëxa:

—ꞌËn ꞌIbu ësokin kana mi kain Nukën ꞌIbu ka nubë ꞌikën, ¿Uisa kupín kara‑
nuna nux ënë ñukama ësai inutin? ¿Uinu kara an nun chai tio kë kama Egipto 
menua chikínkin bëtsi bëtsi ñu ꞌaxuan ꞌikëa nu ñuixunkë Nukën ꞌIbu Dios ax 
ꞌik? Nukën ꞌIbun ka madia nita unikaman ꞌati monun nu ëankëxa. 14 Ësokian 
kakëxun ka Nukën ꞌIbun ángelnën bëískin kakëxa:

—Mix kami na ꞌaisa maira kushiñu ꞌain, usa ꞌain kamina madia nita 
unikaman Israel kama ꞌaisa maira okë a isti ꞌain. ꞌËn kana mi kuan tanun xuti 
ꞌain. 15 ꞌAínbi ka Gedeónën amiri bishi katë këan këxa:

—ꞌËn ꞌIbu amiri bishi kana mi katë kënin, ¿uisaxun karana ꞌën Israel kama 
iëńun ꞌakinti ꞌain? ꞌËn aintsi Manan sésnën rëbún ki kama atux ka ñuñuma 
unibu ꞌikën, usa ꞌain kana usa ꞌën aintsi kama ꞌain ꞌëx usa ka a uni ꞌikë kixun 
unin kaisama ꞌain. 16 Kiabi ka Nukën ꞌIbun ángelnën katë këan këxa:

—Kamina ꞌati ꞌain ꞌën kana minmi ꞌaia mi ꞌakinti ꞌain. Min kamina madia‑
nita unikama ꞌakin achúshi unira ꞌakë so kinshi ꞌati ꞌain. 17 Ësokian kakëxun 
ka Gedeónën amiri bishi kakëxa:

—Asabi ka mix kuëënkin kamina asérabi kara Diosan mi xuaxa isnun 
kamina achúshi ñu ꞌë ꞌaxúnti ꞌain, usakin ꞌaxun këxun kana asérabi kamina 
ꞌëbë bana kixun ꞌunánti ꞌain. 18  Usa ꞌain kamina ënuxunbi kuan kinma ꞌën mi 
ꞌinain shi tisa tankë ñu bita mainun kaínti ꞌain. Usakian kakëxun ka Diosan 
ángelnën asábi ka kana mi aia kaínti ꞌai kixun kakëxa.

19 Kabiani aín ꞌikënu kuanxun ka Gedeónën achúshi cabranën tuá rëxun 
mëníonan, veinte litro bëtan sënëńsa harina anun chamiti ñu këñuma pán 
ꞌakëxa; ꞌatan këxun ka aín nami tasánu ꞌaruanan aín baka bikë a kënti achú‑
shinu ꞌarua këxa, ꞌaru biankin ka anua in papa ꞌikë a tëmú akamabi buani 
kuan këxa. 20 Buánkë ka Diosan ángelnën mapara kamanan aín nami nanan 
pán anun chamiti ñukë ñunma ꞌakë aribi nania amibia aín baka ampëńkanun 
kixun kakëxa. Usokian Gedeónën an kakë sa biokin, ꞌan ka 21 ángelnën aín 
tsati rëbun nami ꞌimainun pánkama a tika kë bëshi mapa ra nuax rëki rukin 
tsin nami ꞌimainun pán këñukin xaro këxa; xaro këbëa aín bëru nuaxbi Nukën 
ꞌIbun ángel nëtët́ia ka Gedeónën istë këama ꞌikën. 22  Usai ꞌia iskin Nukën ꞌIbun 
ángel ka asérabi ax ꞌiaxa kixun sinani ka Gedeón kiakëxa: ¡ꞌËn ꞌIbu ꞌëx kana 
min ángelbë ꞌën ꞌunánkë unibë ꞌikësai asérabi isi kanan! 23  Kia ka Nukën 
ꞌIbun ësokin kakëxa:

—Rakuëama ka ꞌik, kamina ñuiman. ꞌËn ꞌimikëx kamina chuá marua tani 
kuëënti ꞌain. 24 Ësokin kakëxun ka Gedeónën anuxun ñuina xaroti achúshi 
anubi ꞌatan këxun anuxun Nukën ꞌIbu rabikin xaro tan këxun; “Nukën ꞌIbuinshi 
ka nu chuá marua ꞌimia kixun kakin anëa këxa. Anuxun ñuina xaroti Gedeónën 
ꞌa ax ka bëríbi anua Abié zernën rëbún ki kama ꞌikë Ofrá kakë ëma anu ꞌikën.”

25 Usakian ꞌakë a imëb́i ka Nukën ꞌIbun Gedeón kakëxa:
—Min papan ꞌara kakë vacanua kamina aín bënë achúshi bianan, bëtsi‑

ribi mapai achúshi ꞌimainun rabë ́baritia ñu biti ꞌain, bitan këxun kamina 
min papan anuxun Baal ñuina xaro xunti ꞌakë a ruru panan, kamina i tëakë 
upíokin mëníoxun nankë anuxun ñuina Baal xaro xunti rapasu nitsínkë aribi 
nipati ꞌain, 26  ꞌimainun kamina anua ꞌikë aín bashi manámi anubi anuxun 
ñuina xaroti achúshi min Dios ꞌaxúnti ꞌain. ꞌAtan këxun kamina, vaca ain bënë 
bëtsi pain bitan kë xunmi tsiankin bikë a ꞌë ꞌaímai këñu tanun xaro xunkin i upí 
a rabikë ꞌikëbi nipakë abi karuaxun anunbi xaroti ꞌain. 27 Usakian kakëxun ka 
Gedeónën mapai rabë ́aín uni bitan këxun Nukën ꞌIbun kakë sa biokin kamabi 
ñu ꞌakëxa; ꞌakin ka nëtëń ꞌakinma aín papan aintsi kama ꞌimainun a ëmanu 
ꞌikë unika mami rakuëḱin imëŕibi ꞌanëa këxa. 28  Usokin ꞌanëḱë ꞌain ka pëka‑
ra këma ꞌaínshi niru kinbi ka a ëmanu ꞌikë unikaman anuxun Baal rabikin 
ñuina xarokë a ruru pa nëkë mëra kan këxa, mëranan ka anuxun ñuina xaroti 
rapasua ꞌikë i upíira nitsínkë aribi pakëti tëkë bukë aribi mëranan, anuxun 
ñuina xaroti bëtsi bënokin ꞌaxuan anuxun vaca bënë xaro nëkë mëra këxa. 
29 Usokin ꞌanët́ia mërai ratuti ka bëtsibë bëtsibë ñuká ka nani kanan këxa: ¿Uin 
kara ësokin ñu ꞌanët́in? Usai kanankin uin kara ꞌaxa kixun pain ñukákin 
puntë kinbi ka Gedeón Joásnën bakë bëchikë an ka axa kixun ꞌunán kan këxa, 
ꞌunán biani anu kuanxun ka aín papa Joás kakan këxa:

30  —Min bakë bëchikë kamina rëtënun nukama ꞌinánti ꞌain. ¡An kaisa 
Baal rabikin anuxun ñuina xaro xunti a ruru panan a rapasu nitsínkë i upíira 
aribi tëkë bu tanun nipa nëtia! 31 Kiabi ka Joásnën anu rikua tsinxua an kakë 
unikama kakëxa:

—¿Mitsux ka ina Baalnën rabanan nët́i anun rabanan mëëa nanti ꞌain? 
¡ꞌËx kana kuëënin uix kara Baalnën rabanan nët́ia ax ka pëka ra kua tsín‑
këma ꞌaínshi ñukë ꞌiti ꞌikën! Baal ax Dios ꞌixun ka anuxun a rabiti ruru pakë 
a abi mëníoti ꞌikën, ax ka anuxun a rabikë ꞌiakëxa. 32  Usokin anuxun ꞌakë ka 
Gedeón ꞌikëbi Jeru baal kakin anëi ësai kikan këxa: “Baalnëx ka abi bërúan‑
kati ꞌikën,” Gedeón nëbi ka anuxun Baal ñuina xaro xunti a ruru paxa.

33 Usakian ꞌan ka madia nita unikama ꞌimainun amale cita unikama ꞌianan 
amiaxa bari urukë miaxa ukë unikama, timë tankëx Jordán kakë baka sika ra-
kë kianx Jezreel kakë me sapan anu ꞌikan këxa. 34 ꞌAínbi ka Nukën ꞌIbu bëru 
ñunshin upitan Gedeón abë ꞌixun ꞌakian këxa, ꞌakin këxun carnero manchan 
bano këbë ka Abié zernën rëbún ki kama timëa këxa; 35  timë mainun ka aín 
ñaká nuaxa Mana sésnën aintsi ka ma ribi timët́i unun kamia këxa. Kamianan 
ka aín ñaká nuaxa Aser, Zabulón, Nefta línën rëbún ki kamax abë timëti unun 
kixun kamia këxa, kamikëx utankëx ka abë timëḱankëxa.

36  Usaia ꞌian ka Gedeónën Dios kakëxa: “Asérabi kaina ꞌën aintsi Israel‑
kama ꞌakinun ꞌë ꞌakinti ꞌain, mixmi kikë sa biokin, 37 isnuxun kana carnero 
xaká achúshi aín rani këxtuira anuxun trigo tákakin mëníoti ꞌakë anu nanti 
ꞌain. Nankëa nibitan pëka ra këma ꞌaínshi ꞌibúkin chabókë, ꞌaínbia anu nankë 
me ax chabá këma ꞌain kana ꞌën ꞌunánti ꞌain asérabi kamina ꞌën Israel kama 
iëḿinun mix kikë sa biokin ꞌë ꞌakinti ꞌai kixun ka kakëxa. 38  Usaia asérabi ꞌikë 
ka. Pëka ra këma ꞌaínshi niru kianxun Gedeónën tasun achú shimi buákakin 
chininkin nibí an ñuinanën xaká chabókë a biakëxa. 39 Usakin ꞌatan kë xunbi 
ka, amiri bishi Gedeónën katë këan këxa: ꞌËn amiri bishi katë kënkëx kamina 

ꞌëmi nish tima ꞌain. ꞌAínbi kana ashikin mi ënë imë ́tantë kënti ꞌain. Ënë ꞌatë‑
kënkin kamina ñuina xaká a chabó kima anu nankë meshia nibitan chabónun 
ꞌimiti ꞌain.” 40 A imëb́i ka Diosan usakinbi ꞌaxun të këan këxa. ꞌAkë a pëka ra‑
këbë ka ñuina xaká noonkë ax chabá këma ꞌimainun anua noonkë me axëshi 
nibítan chabó nëkë ꞌiakëxa.

Gedeónën aín suntárukamabëtan abë ꞌakanankin 
kupitanuma madianita unikama ꞌa bana

7  1 Gedeón ꞌikëbi Jeru baal kakin ribi anëkë ax ka abëa ꞌikë aín suntá ru‑
kama pëka ra këma ꞌaínshi tsuá ka ru biani kuan tankëx anua Harod kakë 

anubia unia ꞌumpax ꞌikë ꞌurama anu buku bua këxa. Anua atux ꞌimainun ka 
madia nita unikama ax aín tsipumi anuaxa aín bashi Moré kakë pëukukë 
me sapan anu ꞌiakëxa. 2  Anuxun ka Nukën ꞌIbun Gedeón kakëxa: “Uisati 
kaina ꞌaisa maira israelnën suntá ru kama min bëan, abë ꞌaka nankin madia‑
nita unikama ꞌatankëx ka nubi kana nuna ꞌa kiax anun rabiti ꞌëmi manu kanti 
ꞌikën. 3 Usa ꞌain kamina min suntáru raíri kama uix kara ꞌaka nan timi rakuët́ia 
akama aín ꞌikënu kuan tanun xuti ꞌain.” “Usakian kakëxun ka Gedeónën 
aín suntá ru kama tankëxa tankëxa vein tidós mil kuan ta mainun ka diez 
mil suntáru bërúa këxa.” 4  ꞌAínbi ka Nukën ꞌIbun Gedeón amiri bishi katë‑
këan këxa: ꞌItsaira ka min suntá ru kama bëru të këanxa. Usa ꞌain kamina 
ꞌumpax xëanun buánti ꞌain anuxun kana ꞌën uikamax kara mibë kuanti 
ꞌikë ꞌimainun uikamax kara kuan tima ꞌikë a ꞌën mi kati ꞌain. 5  Kakëxun ka 
Gedeónën aín suntá ru kama Diosan kakë sa biokin ꞌumpax xëanun buán këxa. 
Buánkë ka Nukën ꞌIbun kakëxa: An aín mëkënan bixun kamunan ꞌakësa 
okin ꞌumpax xëakë a kamina amo sëtëńati ꞌain, ꞌanan kamina an ranti pu‑
runi tsóxun ꞌumpax ꞌakë aribi amo sëtëńati ꞌain. 6 An mëkënan bixun ꞌumpax 
xëakë ꞌimainun an tsóxun ꞌumpax xëakë akamax ka tres cientos suntá rushi 
ꞌinun bërúa këxa. Usa omainun ka aín patsanën ranti pu runi tsóxun ꞌumpax 
xëakëxa. 7 Usokian ꞌakë ka Nukën ꞌIbun Gedeón kakëxa: Ënë tres cientos 
suntá ru kama bëtainshi kana mitsu iëḿikin madia nita suntá ru kama ꞌamiti 
ꞌain. ꞌAmainun ka aín patsan raírinëx aín ꞌiti nubi rikianti ꞌikën. 8  Usokin 
Diosan kakëxun ka Gedeónën aín patsan atun xubusa okin ꞌakë anua rikian‑
tanun kixun xuakëxa; xukëxa rikian këma ꞌaínshi ka amia atun ꞌumpax 
nikin kë kama a bianan atun carnero mancha aribi bixun atu xutankëx ka. 
Tres cientos suntá ru kama kaískë a kama bëshi anua madia nita suntá ru-
kama ꞌikë me sapan a inubiani kuanx a ꞌuri ꞌikan këxa. 9 A imë ́ka Nukën 
ꞌIbun Gedeón kakëxa: “Ënuax kuanxun kamina madia ni ta kama ꞌai kuanti 
ꞌain, ꞌën kana mitsunmi abë ꞌaka nankin abámikin ꞌanun mitsu ꞌamiti ꞌain. 
10 ꞌAínbi kamina atu ꞌatimi rakuët́i, anua ꞌikankë anu pain min kaniokë Purá 
abë kuanti ꞌain, 11 anuxun kamina uisai kara mimi nishkë unikama kia kuati 
kuanti ꞌain.” Kuakin kamina abi kana ꞌati ꞌai kixun kushiokin sinánti ꞌain. 
Ësokian Diosan kakëx ka Gedeón an kaniokë Purá abë anua abë ꞌaká nanti 
unikama ꞌikë me sënë na këkë anu kuan këxa. 12  Usai ꞌimainun ka, madia nita 
unikama ꞌimainun amale cita unikama ꞌianan amiaxa bari urukë miaxa ukë 
unikama atux me tsitsi biani champu ꞌitsa iskë saira kiani kuan këxa. ꞌImainun 
ka atun camel lo kamax ꞌaisa maira ꞌaish parúm papa kuëbínua masi bëru iskë‑
saira ꞌiakëxa. 13  Usai kuanx abëa ꞌaká nanti unikama bukukë anu bëbakin 

ka Gedeónën, suntáru achú shinëa aín namákë bëtsi ñuixunkin ësokin kaia 
kuakëxa:

—ꞌËn kana achúshi pán cebada ꞌakë axa tara mëkë kuatsini ꞌai ami ꞌikin 
anunu ꞌikë nun xubusa okin chupa ꞌakë nipatia namákin isan. 14  Kixuan 
ñuixun këxun ka suntáru itsin bëtsi kakëxa:

—Ax ka bëtsi ñumi namá këma ꞌikën, Gedeón suntá runën kushi Joásnën 
bëchikë israel uni an ka Diosan ꞌami këxun nubë ꞌaka nankin nun ꞌikë nubi 
bëba rukin nu ꞌati ꞌikën. 15  Ësokia bëtsin aín namákë ñuixunia kuaxun ka, 
Gedeónën Nukën ꞌIbu rabia këxa. Rabi tankëx ka anua israel suntá ru kama 
bukukë anu kuanxun atu kakëxa:

—¡ꞌAka nani kuanti kamina mënío ka kanti ꞌain, Nukën ꞌIbun ka madia nita 
unikama ꞌanun nu ꞌakinti ꞌikën! 16  Ësokin kakinshi ka tres cientos aín suntá-
ru kama rabë ́ꞌimainun achúshi ꞌinun sëtëńakin nitsi na këxa a kamabi atun 
carnero manchan ꞌinánan ka amia ꞌumpax nikinkë ñankáishi amia tiríoxun 
tsi buánkë aribi ꞌinán këxa. 17 ꞌInánkin ka atu kakëxa:

—ꞌËx abënu ꞌaká nanti unikama bukukë ꞌukë manan anu bëba rukin ꞌën ꞌaia 
iskin kamina uisakin karana ꞌai usaribi okin ꞌakánti ꞌain. 18  ꞌËn ꞌakë bëtan 
ka ax ꞌëbë kuan kë kaman carnero manchan banoia kuakin kamina mitsun‑
ribi anua ꞌikankë a bëara rakin mitsun carnero manchan banoti ꞌain, banoi 
kamina munuma kuën këni sharati kikanti ꞌain: ¡Nukën ꞌIbu ñui kianan 
kamina Gedeón ribi ñui shará kanti ꞌain! 19 Usakin atu kabiani ka Gedeón 
aín cien suntá ru ka mabë kuanx anua abë ꞌaká nanti unikama bukukë ꞌukë‑
manan anu bëba këxa, bëbai ka anua abëa ꞌaká nanti suntá ru kama atun pain 
bërúa nëkë axa kuan mainun raíri nëx ribi bërúain uti hora ꞌurama imë ́naëx 
ꞌain ka Carnero manchan buánkë akama banonan amia ꞌumpax nikinkë 
ñankáishi akama ribi tuka pa këxa, 20  tuka pati ka rabë ́ ꞌimainun achúshi 
akama xunbi sënën sënëbi ꞌitánun carnero manchan banonan amia ꞌumpax 
nikinkë akama ribi tuka pa këxa. ꞌAkin ka tsi tirío kësa ꞌinun tiríokë a buánan 
aín mëkeu carnero manchan buani munuma sharati kikan këxa: “¡Bërí kana‑
nuna ꞌaka nanin! ¡Nukën ꞌIbu ꞌimainun Gedeónën nu ꞌakinkëx!” 21 Usai sharati 
kitan këxa israel unikama anuaxa sharákë anuax nëtët́i buku bu kë bëshi ka 
madia nita suntá ru kamax atumi rakuët́i shará kiani kuani anua ꞌikë anuax 
abákan këxa, 22  usai kuan kë bëtan ka tres cientos Israel suntá ru kama an 
ënkinma atun carnero manchan bano këxa, bano këbë ka axa abákë ma kama 
ax Nukën ꞌIbun ꞌimikëx atúxbi ꞌaka nan këxa, ꞌaka nani abati ka raírinëx anun 
Sere ránu kuanti bainu ꞌikë Bet‑sitá kakë ëma anu bëba këxa, ꞌimainun ka 
raírinëx anua Abel‑meholá kakë ëma aín me sënë na këkë Tabat kakë ëma ꞌikë 
abu kuan këxa.

23  Usai ꞌikë bëtan ka Gedeónën Neftalí Aser ꞌimainun Manasés aín suntá‑
ru ka ma ribi bëi uxuan madia nita suntáru abatia nui unun kixun kamia këxa. 
24  Usa ꞌain ka Gedeónën aín suntáru Efraínën rëbún ki kama aín menuax 
ꞌaka nani unun kamina ësokin kai kuanti aín kixun uni kakëxa, madia nita 
unika mabë ꞌaka nani ukian Jordán kakë baka anun sika tisa a bëaranan 
Bet‑bará kakë ëma aribi atux anu bëba këma ꞌaínshi uxun bëaranun kixun 
kati ꞌain. Kakëxun ka Efraínën unikaman usakinbi ꞌakëxa, 25 ꞌakin ka madia‑
ni ta kaman ꞌapu rabë ́Oreb kakë ꞌimainun Zeeb kakë a ñatan kan këxa. Usakin 
ꞌaxun ka Oreb kakë ꞌapu chaiira mapara anuxun rëtë kan këxa anuxun rëtëa 

ꞌikë ka Orebnën mapara kakin anëa ꞌikë ꞌunán kania. Zeeb kakë ꞌapu anuxun 
ꞌakë aribi aín anënbi anëa këxa, ax ka anuxun uvas aín baka biti chakati ꞌakë 
anu ꞌiakëxa. Usakin madia ni ta kama ꞌatankëx kuankin ka Oreb ꞌimainun Zeeb 
aín maxká Gedeón buán xun kan këxa.

Abë ꞌakanankin Gedeónën madianita ꞌapukama ñatan ñuikë bana

8  1 Efraínën rëbún kinën ñakánu ꞌikë suntá ru kama atux ka Gedeónën 
abëtan madia nita unikama ꞌai kuanxun kami këma kupín ami nishi abë 

kuëbi ka nan këxa. 2  Usai ꞌiabi ka Gedeónën kakëxa:
—¿Mitsunmi ꞌën ꞌakë sa maira okin ꞌakë a kaina sina niman? Mitsúnmi ꞌitsa‑

mashi ꞌakë ax ka nun nu ꞌitsaira ꞌakë usamaira ꞌinunmi ꞌakankë ꞌikën. 3 Diosan 
ka mitsu madia ni tanën ꞌapu Oreb ꞌimainun Zeeb ꞌanun ꞌamiaxa. ¿Añu karana 
ꞌën mitsun akëbëtan sënëńmaira ꞌitánun ꞌan? Ësakin Gedeónën kakëxun kuati 
ka Efraínën rëbún kinën suntá ru kama atúxa xuamati nishkë tanti bua këxa.

4  Usa ꞌain ka Gedeón ꞌimainun aín tres cientos suntá ru kama abë ꞌaka‑
nankë unikama nuibiani kuani ꞌaisa maira atsánkë ꞌaíshbi Jordán kakë baka 
bëba tankëx sika ra këa këxa. 5  Sika ra këxun ka Sucot ëmanu tsókë unikama 
Gedeónën atun ñu ñukákin kakëxa: ꞌëbë ukë suntá ru kama kamina ꞌaisa‑
maira abë ꞌaka nankë unikama nuibaëxax atsanxa usa ꞌain kamina mitsun ñu 
tani nanxun na pinun ꞌinán kanti ꞌain kixun kakëxa, nux kana nuna madia‑
nita ꞌapu Zébah ꞌimainun Salmuná nui ꞌitsaira nibaixan. 6 Ësokin kakë xunbi 
ka Sucotnu ꞌikë ꞌapu kaman Gedeón kakëxa: ¿Nun piti ꞌinánun kara min 
suntá ru kaman Zébah ꞌimainun Salmuná ñatan bë tsinkin bëat? 7 Kakë xunbi 
ka Gedeónën atu kakëxa: Asabi ka usa ꞌain kana Nukën ꞌIbun ꞌë ꞌakin këxun 
Zébah ꞌimainun Salmuná kakë ꞌapu ñatan bë tsini ꞌëx utëkënkin kana anu uni 
ꞌikëma menu ꞌikë muxa pëñan bitsini ukin mitsun namibi anun tuka pakin 
raëx pati ꞌain. 8  Ësokin kabiani Penuel kakë ëma anuribi kuanxun ka Sucot 
ëmanu ꞌikë unikama ꞌakë sa ribi okin ñuká këxa: Ñuká kë xunbi ka Penuelnu ꞌikë 
unika man ribi Sucotnu ꞌikë unikaman ꞌakë sa ribi okin kakëxa, 9 kakëxun ka 
aturibi Gedeónën kakëxa: Uínsaran karana abë ꞌaka nankin unikama ꞌabë tsini 
utëkëni anun kana mitsun ëmanu ꞌikë torre ënë ruru pati ꞌai kixun ka kakëxa.

10 Usaia ꞌimainun ka Zébah ꞌimainun Salmuná Carcol kakë ëmanu mapai 
rabë ́ꞌimainun mapai achúshi mil aín suntá ru ka mabë ꞌiakëxa, akamax ka 
amiaxa bari urukë amiaxa kuankë suntá ru ka maishi ꞌiakëxa. Atux bërú mainun 
ka ciento veinte mil suntá ru kama ꞌaka nani këñukë ꞌiakëxa. 11 Usa aín ka 
Gedeón anu uni ꞌikëma me sënë na këkë abi ratan biani kuani Nóbah ꞌimainun 
Jogbehá kakë ëma kikiani kuarukin, atun ꞌunánkë ꞌaímabi ratuishi ami bëba‑
rukin anua bukukë atu ꞌakëxa. 12  ꞌAkëbë ka Zébah ꞌimainun Salmuná anuax 
abákëxa: ꞌAínbi ka Gedeónën abatiabi ain suntá ru ka ma bëtan nuibianxun 
ñatan këxa, ñatan këbë ka aín suntá ru kama ꞌaisa mairai rakuë kan këxa.

13 Usokin atu ꞌabë tsini Heres kakë bai anunbi utëkënkin ka Gedeónën bëna 
uni achúshi ñatan këxa, 14  uni bëna achúshi Sucot kakë anua ñatanxun ka 
rakuëoxun ñuká këxa: Ñuká këxun ka setenta ꞌain kushibu Sucotnu ꞌikë atún 
anë kuënëoxun ꞌinán këxa. 15 ꞌInánkëx Sucotnu atsínkin a ëmanu ꞌikë unikama 
Gedeónën kakëxa:

—Kamina sinán kanti ꞌain, uisai kaina mitsux ꞌën Zébah ꞌimainun Salmuná 
ñatan këma aín ꞌëmi kuai kikan kixun. ꞌIanan kamina sinán kanti ꞌain, ꞌën 

suntá ru ka mami mitsun piti, ꞌaisa maira nitsi atsánkë ꞌikëbi ñonkin mitsu piti 
ꞌinán numa kamina abë ꞌaka nankin ꞌapu rabë ́bëráma bitsínkin bëkëma aín 
kikan. ¡A kënë ꞌikë kana nuna bitsínkin bërí bëan! 16 Katan këxun ka anu uni 
ꞌikëma menua bitsinkë i pëñan muxañu bëkë anun. Sucot ëmanu ꞌikë aín 
kushibu anun mëëkin rish kia këxa. 17 Usakin ꞌanan ka Penuelnu ꞌikë aín torre 
ruru panan anu ꞌikë ain unika ma ribi ꞌakëxa.

18  ꞌAtan këxun ka Zébah ꞌimainun Salmuná ñuká këxa:
—¿Uisa unibu kara mitsunmi Tabor kakë aín bashinua ꞌakë atux ꞌiakëx? 

Kixun ñuká këxun ka atun kakëxa:
—Mi iskë sabu ꞌianan ka atu achúshi achú shinëx ꞌapu iskë tinbu ꞌiaxa kixun 

ka atun kakëxa. 19 Usakian kakëx munuma kuën këni ka Gedeón kiakëxa:
—¡ꞌËn xukëńanbi ka! ¡ꞌËn xukëń ꞌibu kama ꞌaxa! Asérabi ka Nukën ꞌIbu 

tsotia usa ꞌain ka atúx ribi tsotia usa ꞌain kana ꞌën ribi mitsu bërí rëtë tsianma. 
20 Kikinshi ka Gedeónën ain bakë bëchikë apan Jéter kakëxa:

—Min manë xëtokë bitsi nirukin kamina ënë uni rabë ́ꞌati ꞌai kixun kakë‑
xunbi ka Jéternën bëná ꞌixun rakuëḱin ain manë xëtokë aín xakánua ëchíkin 
biama ꞌikën. 21 Ëchi tiama okin ka Zébah ꞌimainun Salmu nánën Gedeón kakëxa:

—¡Minbi kamina nu rëtëti ꞌain! ¡Axa ꞌaka nan shikë uni a kana nuna aín 
sinan kushi ꞌikë ꞌunanin! Kakëxun aín manë xëtokë bikin Gedeónën anun 
Zébah këñun Salmuná a ꞌakëxa ꞌaxun ka ꞌain camello tëñu mikë aín ñu upíbu 
a biakëxa.

22  Usokin ꞌakë ka israel unibunën kakëxa:
—Min kamina madia nita unikaman ꞌati moiabi nu ꞌakian, usa ꞌain kana‑

nuna mi ꞌimainun min rëbún kinëx nun ꞌapu ꞌiti kuëënin. 23 Kixuan kakë xunbi 
ka Gedeónën atu kakëxa:

—ꞌË ꞌimainun ꞌën bëchi kë nëxbi ka mitsun ꞌapu ꞌitima ꞌikën, Nukën ꞌIbux 
kuni ka mitsun ꞌapu ꞌiti ꞌikën. 24 Usa ꞌain kana ꞌën abë ꞌaka nankin ñatankë 
bikë unikama atun mëñu suti ꞌë ꞌinánti kuëënin. A mëñu suti kuri ꞌakë ax ka 
anu uni ꞌikëma menu ꞌikë unikama suntá runën mëñukë a ꞌiakëxa. 25 Usokian 
kakëxun ka Israel unikaman achúshi tari menu ꞌapá tan këxun kamabi atun 
bikë mëñu suti bëxun anu bukunkin Gedeón kakan këxa minmi nu bënun kakë 
mëñu su ti kama akënë ꞌikën. 26 Usokian mëñu suti kuri ꞌakë a kamabi timëḱëx 
ka dieci nueve kilosa ꞌiakëxa, ꞌaínbi ka raíri ñukama anun rabun kian atun 
tëñuanan pañukë manë uxua ꞌakë ꞌimainun anua Madiánu ꞌikë ꞌapu kama 
rakukë chupa minanën pukukë akama ꞌimainun atun camel lo kama tëñu mikë 
akama tupun këma ꞌiakëxa. 27 A kuri kama timëḱë ka Gedeónën achúshi ñu 
pará ꞌinun ꞌakëxa ꞌakë ka a rabi kanti Ofrá kakë ëma anu nitsían këxa, usokin 
ꞌakë ka kamabi Israel kamax efod a rabi Nukën ꞌIbumi sinánma ꞌikën, usakian 
Gedeónën ꞌakë ax ka ainan ꞌimainun aín aintsi ka manan achúshi ñu ꞌaisama 
ꞌakë ꞌiakëxa.

28  Usa ꞌain ka madia nita unibunëx Israel kama abë ꞌaka nankin atu 
kananxun atu bikë ꞌaish, anuax kaitë këni cuarenta baritia sënëḿi amiri bishi 
Gedeón a menu tsókëpan ꞌain atubë ꞌaka nan të këama ꞌikën.

Gedeón ñua ñuikë bana
29-30  Jeru baal kakë ꞌianan Gedeón kakë ribi uni ax ka ain ëmanubi tsóti 

kuan këxa, anuxun ka setenta uniakë sënëńmikin bakë bëchi pa këxa, ꞌianan ka 

ꞌitsaira xanuñu uni ꞌiakëxa. 31 ꞌImainun ka achúshi xanu Siquem kakë ëmanu 
ꞌikë an ñu ꞌaxunkë amiribi achúshi okin bakë bëchia këxa, bakë bëchixun ka 
aribi Abimélec kakin anëa këxa. 32  Usa ꞌain ka Gedeón kania këkë ꞌaish aín 
ñuti nëtë sënën këbë ñuakëxa, ñukë ka ain aintsi kaman anua ain papa Joás 
ñuia maían bashi kini anubi maín kan këxa, ax ka Ofrá kakë ëma anua Abié‑
zernën rëbún ki kama tsókë me anu ꞌiakëxa. 33 Usai Gedeón ñukë ꞌain ka Israel 
unikama amiri bishi amabi dios isakixun bëtsi bëtsi ñu Baal ꞌaxunkë a rabi 
Diosmi manú kan këxa, manukin ka amabi Baal‑berit kakë ax isa Dios ꞌikë 
kixun sinánkin rabi kan këxa. 34 Usokin ami manuxun ꞌai ka ax atubë ꞌaka nan‑
katsi kixun sinánkë unikaman atu bëara buinkë ꞌikëbia an ꞌakinkë Nukën ꞌIbu 
amira manú kan këxa, 35 ꞌimainun ka an atu ꞌakinkë Jeru baal kanan Gedeón 
kakë uni ax ñukëma pain ꞌixuan atu ꞌakinkë a sina nima ain aintsi ꞌibu ka mabë 
nuiba nani tsótima atubë nisha nan këxa.

Usaia Abimélec kakë uni ꞌiá bana

9  1 Abimélec Jeru baal kakë uni aín bëchikë ax ka anua ain titan aintsi-
kama ꞌikë Siquem kakë ëma anuax atubë banai kuan këxa kuanxun ka. 

Ësokin kakëxa:
2  —Nux kana nuna aín aintsi ꞌibu ꞌain usa ꞌain kamina Siquem ënu ꞌikë 

unikama ësokin kakin sina na miti ꞌain, usa ꞌain ka achúshi unixë shia ꞌapu 
ꞌimainun ka setenta Jeru baalnën bakë bëchi kë kama ax achú shi rabi ꞌapu ꞌitima 
ꞌikën. 3 ꞌImainun ka Abimé lecnën axribi atun aintsi ꞌixun anu ꞌikë unikama anu 
kuanxun a isa ꞌakinun kixun sina na mikin Siquemnu ꞌikë unika ma ribi kakëxa. 
4 Kanan ka setenta kuríki manë ꞌakë a anuxun Baal‑berit rabiti xubunu ꞌikë 
kuríki a bixun Abimélec ꞌinán këxa. ꞌIná këxun a kuríki bixun ka anun Abimé‑
lecnën ꞌatima unikama a isa nuikin ꞌakinun kixun kupío këxa. Usokëx ka a 
uni ꞌati ma kama a nuibiani abë kuan këxa, 5 anua ain papa Jeru baal tsóa Ofrá 
kakë ëma anu kuan këxa, kuanxun ka anuxun achúshi mapara chaiira anu 
unëxun setenta ain xukëńkamaishi Abimé lecnën ꞌamia këxa. ꞌAmi këbë ka aín 
xukëń ꞌanáka Jeru baalnën bëchikë Jotam kakë axëshi isti ra banan unëa këxa. 
6 Usokian aín xukëńkama ꞌakë ka Siquemnu ꞌikë unikaman ꞌimainun Bet‑miló 
anu ꞌikë unika man ribi in papa tëmú Siquemnu ꞌikë anu ꞌimainun maxax chaiira 
ꞌaish upíira anu timëx́un Abimélec atun ꞌapu ꞌinun anëa këxa.

7 Usokin aín xukë́nkama ꞌami tan këxa Abimélec ꞌapu ꞌikë kuati ka aín 
bashi Guerizim anu mapë ra këax anuax munuma kushinra kuën këni kamabi 
Siquemnu ꞌikë unikaman kuanun ain xukëń ꞌanáka Jotam kiakëxa: ¡Siquemnu 
ꞌikë unikaman ꞌëx kia kamina upíokin kuan kanti ꞌain! ¡ꞌËx kia mi kuakësa 
usaribi okin ka Diosan mitsux kia kuati ꞌikën!

8  Bëtsi nëtën ka ikaman ꞌapuñu ꞌisa tankin olivos kakë i ain ꞌapu isa ꞌinun 
kixun kaxa. 9 Kakë xunbi ka olivos kakë in kaxa ꞌëx i kaman ꞌapu ꞌinuxun 
kana, ꞌën biminua unin xëni bikë a ëni bimi të kën tima ꞌain, anuma unikamax 
Dios mabi uni rabinux ꞌikania usa ꞌain kixun ka kakëxa.

10 “Usokin kakëxun ka i kaman higuera kakë i aribi aín ꞌapu isa ꞌinun kixun 
kakëxa. 11 ꞌAínbi ka higuera kakë i an ësokin kakëxa, ꞌëx i kaman ꞌapu ꞌinuxun 
kana bataira okin tuanan nëishira ꞌinun tuákë a ënti ꞌain kixun kakëxa.

12  Usakin kakëxun ka i kaman uvas ꞌapákë aribi atun ꞌapu isa ꞌinun kixun 
kakëxa. 13  Kakë xunbi ka uvas ꞌapákë anribi aín ꞌapu ꞌinu xu mabi ësokin kaxa: 

ꞌëx i kaman ꞌapu ꞌinuxun kana ꞌën unían aín baka bixun ꞌanun Dios rabi kuëë‑
anan atúxbi anun kuëënkë ꞌëx bimikë a ënti ꞌain.

14 Usakin ꞌurainra ꞌuran ñuká këxbia kuëën kë bëma sënëńkin ka ikaman aín 
ꞌapu isa ꞌinun kixun muxa achú shi ribi ñuká këxa. 15 Ñuká këxun ka muxan ribi 
ikama ësokin kakëxa, ꞌëx asérabi mitsun ꞌapu ꞌiti kuëëni kamina mitsux ꞌën 
tupën okë tëmú ꞌiti ꞌain; ꞌaínbi ka ax ꞌëx ꞌapu ꞌiti kuëën kë bëma anuax achúshi 
tsi rëki rukin Líbano kakë menu ꞌikë kunxan kama këñuti ꞌikën.

16  Bër í k ana ꞌën mitsu ñukatin: ¿Mitsun kaina asérabi Abimélec ꞌapu 
ꞌimikin upíokin ñu ꞌan? ¿Mitsun kaina ꞌën papa Jeru baal ꞌimainun aín aintsi 
ꞌakin kë sa ribi okin mitsun ribi ꞌakian? 17 ꞌËn papa ax ka mitsu ꞌakini ñuti 
tana madia nita unika mabë mitsu kupín ꞌaka nan këxa; 18  usa ꞌaínbi kamina 
bërí mitsux ꞌën papa ꞌimainun aín aintsi ka mami nishkin aín bakë bëchikë 
setenta unikama a maxá chaiira ꞌikë anuxun ꞌakan. Usokin aín xukëńkama 
ꞌaxun kamina, xukën ñuma uni ꞌakë sokin Abimélec ꞌapu anëkan, ax ka Jeru‑
baalnëa aín xanu an ñu mëëxunkë xanumi bakë bëchia ꞌaish mitsun aintsi 
ꞌikë kupíshi kamina usokin ꞌakan. 19 ꞌAínbi kana ꞌën bërí ësokin mitsu kain: 
mitsunmi asérabi ꞌën papa Jeru baal ꞌimainun aín aintsi kama, upíokin ꞌakinkë 
ꞌaish ka asábi ꞌiti ꞌikën, usa ꞌain kamina mitsubëa Abimélec ax upí ꞌimainun 
mitsúx ribi abë upí ꞌikanti ꞌain; 20 usokin mitsun ꞌakëma ꞌain ka ¡Abimé lec‑
nuax achúshi tsi rëki ru kian Siquemnu ꞌikë unikama ꞌimainun Bet‑milónu ꞌikë 
unikama këñuti ꞌikën, ꞌimainun ka Siquem nuax ꞌianan Bet‑miló anuax tsi 
achúshi rëki rukin abi tsin këñuti ꞌikën!”

21 Ësokin pain atu kai sënëńkiani ka Jotam Beer kakë ëma anu tsóti ain 
xukëń apan Abimélec ami rakuët́i abákëxa. 22  Usakin ꞌapu ꞌimi kankëx ka 
Abimélec achúshi ꞌimainun rabë ́baritia israel unikaman ꞌapu ꞌiakëxa.

Usai Sansón bakëán ñuikë bana

13  1 Usa ꞌain ka Israel kama an ismai nunbi ñu ꞌatima ꞌatë kënia okin 
Nukën ꞌIbun filisteo unikaman cuarenta baritia ꞌimikin tëmë ranun 

ꞌimia këxa.
2  Sorá kakë ëma anua Dannën rëbún kinën me ꞌikë anu ka achúshi uni 

Manoa kakë ꞌiakëxa. Aín xanu ax ka uínsa ranbi tuama ꞌiakëxa. 3  ꞌAínbi ka 
achúshi nëtën Nukën ꞌIbun ángelnën ami mërakin kakëxa: Mix kamina uínsa‑
ranbi tuakëma xanu ꞌain, usa ꞌaínbi kamina bërí tutankëx achúshi bëbu tuá 
bakënti ꞌain. 4 Usa ꞌain kamina uvas baka xëanan uisa ñu paë batabi xëatima 
ꞌain, ꞌanan kamina a pikëma ñu a pitima ꞌain, 5 ësokin kamina ꞌati ꞌain, ami 
bakënti tuá ax ka Diosan uni achúshi ꞌikën kixun unikaman ꞌunánun ka kania 
uínbi ain bu tëatima ꞌikën, an pain ka filisteo unikaman ꞌatima oia israel 
unibu ꞌakinti ꞌikën, ainanshi ꞌinun ka Diosan bakënkë ꞌikë mabi kaisaxa.

6  Usokin kakëx kuanxun ka xanun aín bënë ñuixunkin kakëxa: Achúshi 
Diosan uni ka anu ꞌëx ꞌikënu uaxa, anuxun ka ënkinma ꞌë kaxa, kakëxun 
iskëxbi ka Nukën ꞌIbun ángel iskësa ꞌiaxa. Usa ꞌikë kana uikara ax ꞌikë kixun 
ñuká këma ꞌain, anbi ka ui uni kara ax ꞌikë kixun ꞌë kakëma ꞌikën. 7 ꞌAínbi 
ka ësokinshi ꞌë kaxa: ꞌËx isana achúshi bëbu tuáñu ꞌiti ꞌai kixun, kanan ka 
uvas baka vino ꞌakë paëkë abi xëaxunma ꞌanan a pitima ñu pixunma ꞌanun 
ꞌë kaxa, a tuakë xisa Dios nanshi ꞌiti ꞌikën, ꞌianan isa a bakën këma ꞌikë kaísa 
ꞌixun ain bamati nëtë utamainun ꞌakinti ꞌikë kixun ka ꞌë kaxa. 8  Ësokian aín 

Jueces 9 - 13 214  



xanun ñuixunkë ꞌixun ka Manoanën abë banakin Nukën ꞌIbu kakëxa: ꞌËn 
kana mi kain ꞌën ꞌIbu amiri bishi kamina ami xukë min uni a nunu xutë kënti 
ꞌain, uisokin karana ax bakënti tuá axa bakën kë bëtan ꞌati ꞌai kixun ꞌunánun 
nu kai unun.

9 Ësokian Manoanën ñuká këxun ka Diosan kuakëxa, kuaxun ka aín ángel 
achúshi xukëx kuanx ka aín xanua naënu ꞌain ami mëra të këan këxa. ꞌAínbi ka 
ain bënë Manoa abëma ꞌiakëxa, 10 usai ami mëra këxun ka abákiani kuanxun 
ain bënë kakëxa:

—¡Ka kuat, axa bëtsi nëtën ꞌëmi mëraë xankë uni ax ka amiri bishi ꞌutë‑
këanxa kamina isi kuanti ꞌain!

11 Ësokian aín xanun kakëx ka bënë tishi niru kiani Manoa aín xanubë 
kuanxun uni anubi nikë mërakin kakëxa:

—¿Mix kaina axa ꞌën xanubë bëtsi nëtën banaë xankë uni a ꞌain? Kakëxun 
ka unin kakëxa, ꞌëx kana a ꞌain. 12  Ësokin kakëxun ka Manoanën kakëxa: 
Minmi nu kakë usaibi ꞌikë bëtan, ¿karana uisokin a tuá kanioti ꞌain? ¿uisa 
kara nuna a tuá oti ꞌain?

13  Kakëxun ka Nukën ꞌIbun ángelnën ësokin kakëxa:
—Min xanun ka añu ꞌanun karana ꞌën kan usakinbi ꞌati ꞌikën: 14  ꞌakin 

ka uvas baka ꞌakë vino a xëanan bëtsi ꞌinun uvas baka bëtsiokin paëokë a 
xëatima ꞌikën, ꞌanan ka a pitima ñu ꞌatima a pitima ꞌikën. Usakin bëtsi ñu 
ꞌakinma ka ꞌën ꞌanun kakë usakinshi ꞌati ꞌikën.

15-16 A unix ka Diosan ángel ꞌikë kixun ꞌunán kin mabi ka Manoanën ësokin 
kakëxa:

—Mi kuanun kamina ꞌën cabra bëna achúshi rëtan këxun piti ꞌaru mi‑
mainun kaínti ꞌain. Kixun kakë xunbi ka Nukën ꞌIbun ángelnën kakëxa:

—ꞌËx tiki xunbi kana minmi ꞌamikë piti mibëtan pitima ꞌain. Usa ꞌaínbi 
kamina min cabra bëna a rëtan këxun Nukën ꞌIbu upíokin xaro xunti ꞌain.

17 Usakian kakëxun ka Manoanën Diosan ángel kakëxa:
—ꞌË kamina uisokin anëkë kaina mix ꞌai kixun kati ꞌain, nun kana nuna 

min nu kakë bana usai ꞌikë bëtan asérabi ka an nu kakë sabi oi ꞌiaxa kixun 
sinánti ꞌain. 18  Kiabi ka ángelnën kakëxa:

—¿Uisoti kaina ꞌën anë unán tisa tanin? ꞌËn anëx ka uínbi ꞌunán ti sama ꞌaish 
upíira ꞌikën. 19 Usokian kakëx kuanxun ka Manoanën ain cabrito bëna bianan 
akëñuan ꞌati ñu bimi kama bitan këxun mapara kamanan nanxun Nukën ꞌIbu 
ꞌaímai këñu tanun xaro xuan këxa. Usokin ꞌakë ka Nukën ꞌIbun Manoa ꞌimainun 
ain xanu an iskëma ñu upíira ꞌaxuan këxa: 20 ꞌaxun këbëa tsi rëkirui rëaru kësa a 
nëbët́sia anun Nukën ꞌIbun ángel naínu kuania ka Manoa ꞌimainun ain xanun 
isakëxa. Usai ꞌia isi ka rabë taxbi aín bëmá nanën me tikai tsóbua këxa. 21 Usai 
ꞌia iskin ka Manoanën sinán këxa a unix ka asérabi Nukën ꞌIbun ángel ꞌiaxa 
kixun, usai ꞌitankëx ka amiri bishi ami mëranan ain xanu mi ribi mërá të këama 
ꞌikën; 22  usai ꞌian ka aín xanun ësokin kakëxa: Bërí sapi kana nuna nu rabë ́ñuti 
ꞌain, nun kana nuna asérabi Dios isan. 23 Kiabi ka aín xanun kakëxa:

—Nukën ꞌIbun nu bama misa tankin ka nunnu a xaro xunkë ñukama 
ꞌimainun a ꞌinain shiti ꞌakë ñukama upí isanan ënë ñukama nu ismikë 
ꞌitsianma, ꞌimainun ka ënë bana ka ma ribi nu ñuixun këma ꞌitsianma.

24  Usakian kakëx tutankëx ka aín nëtë sënë́nkëbë achúshi bëbu tuá 
bakëánkëxa, bakënxun ka Sansón kakin anëa këxa. Anëkëx kania ka Nukën 

ꞌIbun a tuá upíokin sinán xukin nuibakin ꞌakian këxa. 25  Achúshi nëtën ka 
Sansón anua Dan kakë unikama bukukë Sorá ꞌimainun Estaol kakë ëma 
anuxunbi, Nukën ꞌIbun bëru ñunshinan añu kara ꞌati ꞌikë kixun ismia këxa.

Sansónnën ain xanu bia ñuikë bana

14  1 Achúshi nëtën ka kushiira uni Sansón kakë ax Timnat kakë ëma anu 
nitsi kuanxun ka achúshi filistea xanu an kuëënkë mëra këxa, 2  mëra-

biani aín xubunu kuanxun ka aín papa ñuixunkin. Ësakin kakëxa:
—ꞌË kara mina Timnat kakë ëmanua ꞌën isbë tsinkë filistea xanu a ꞌën binun 

ain aintsi ka ma bëtan mënio xun tima ꞌain. 3  Kixuan kakë xunbi ka aín papan 
kakëxa:

—¿Uisokin sinánxun kaina an Dios ꞌunán këma filisteo unika manua min 
xanu ꞌiti xanu bisa tanin? ¿Nun aintsi ꞌibu ka manu ꞌianan kara raíri ñaká Israel 
unika ma nu ribi ami biti xanu chipash ꞌaíma ꞌik? Kakëxun ka Sansónnën aín 
papa kakëxa:

—A xanu chipash ax ka ꞌën kuëënkë xanu ꞌiaxa, usa ꞌain kana ami ꞌën xanu 
ꞌiti binun ꞌë mënío xunti kuëënin. 4 Usa ꞌain ka ain papan usaía ꞌikë kama ax 
ka Nukën ꞌIbunbi ꞌimikë ꞌikë kixun ꞌunánma ꞌikën, usa ꞌain ka uisokin kara 
filisteo unikama ꞌati ꞌikë kixun Diosan a baritia kaman atu ꞌati moti ꞌikë kixun 
baria këxa.

5 Usa ꞌain ka Sansón aín papa kabiani abë Timná kakë ëma anu kuan këxa. 
Kuanibi ka aín papabë ënanan kiani ëma ꞌurama uvas ꞌapákë ꞌikë anúan kuan‑
këbë ka achúshi ꞌinúan nëḱë ami nëḱuatsini pika tsi kiax uakëxa. 6  ꞌAiabi ka 
Nukën ꞌIbun aín bëru ñunshinan Sansón kushiira ꞌinun ꞌimia këxa, ꞌimi këxun 
ka anun ꞌati ñu tuinkë ꞌixun mabi aín kushínbi achúshi cabranën tuára ꞌakë‑
so kinshi an pika tsi kiax ukë ꞌinuan tëtsë kakin bikëxa bamaia tuka pa këxa. 
Usakin ꞌaxunbi ka aín papa usakian ꞌakë a ñuixuanma ꞌikën. 7 Usakin ꞌabiani 
kuanx ka an bisa tankë xanu a binux aín aintsi ka mabë bana këxa.

8 Usai bana tankëx ka anúan bira nanti nëtë sënëńkëbë, Sansón aín xanu bisa 
kara kixun isi kuan këxa, kuaníbi ka anúan kuankë bai ëbiani anuxua paru 
ꞌinúan ami nët́ia tëtsë kaxun bamaia tuka paxun rakaën xankë a iska tsi kiax 
anu kuan këxa. Kuanxun ꞌurama okin iskëxbi ka paru ꞌinúan bamaë xankë aín 
naminua bunan kuëxuokë anu ain rëpa ꞌiakëxa. 9 Anua ka mëkënan aín kuëxu 
tuka pakin aín rëpa biakëxa. Bixun buna rëpa xëabiani kuan kinbi ka aín papa 
abë mëra nankin paná an ribia xëanun ꞌinán këxa ꞌinán kë xuan. Aiabi ka paru 
ꞌinúan bamakë aín naminua kana bitsia kixun ñuixuama ꞌikën.

10 Usa ꞌain ka Sansónnën papa ain bëchi kë nëan biti xanu chipash a ꞌunani 
kuan këxa; kuanxun ka filisteo xanu aín papan xubu nuxun Sansónnën 
achúshi fiesta atun ꞌakë sabi okin ꞌakëxa. 11 ꞌAínbi ka filisteo unikama ami 
rakuëḱëbëtan an biti xanúan ꞌunánkë treinta uni bëná kama uankëxa. 12  A 
treinta unikama ka Sansónnën ësokin kakëxa:

—ꞌËn kana bërí uisai kikë kara ënë bana ꞌikë kixunmi mitsun ꞌë kanun 
ënë bana mitsu ñukatin. ꞌËn ꞌakë fiesta ënëxa mapai achúshi ꞌimainun rabë ́
nëtë basiti ꞌain kamina mitsun uisai kikë kara ꞌën mitsu kakë bana ꞌikë kixun 
ñuixun këxun kana, ꞌën achúshi achúshi anun rakuti lino upiokin ꞌakë chupa 
ꞌinánan chupa achúshi a pañuax fies tanu kuanti mitsu ꞌinánti ꞌain. 13  ꞌAínbi 
kamina mitsun uisai kikëira kara a bana ꞌikë ꞌë upíokin kakinma mitsu 

achúshi achú shinën anun rakuti lino upíira ꞌakë chupa ꞌë ꞌinánan aña fies tanu 
kuanti chupa ꞌë ꞌinánti ꞌain. Ësokin kakëxun ka atun kakëxa:

—Nu kamina  ka ma xun binu kuanun mix kikë bana a ñuixunti ꞌain. 
14 Kakëxun ka Sansónnën karaisa ax kikë bana ñuikin atun kaia kuanuxun 
achúshi bana ñukákin ësokin kakëxa:

“Ax pianankë anuax kara a ñu piti chikíax; axa kushiira ꞌia anuax kara 
añu bataira chikíax.”

Usakian kakë rabë ́ꞌimainun achúshi nëtë ꞌikëbëtanbi ka atun usai kikë 
kara a bana ꞌikë kixun ñuixuama ꞌikën;

 15 anúan rabë ́ꞌimainun rabë ́nëtë ꞌikëbëtan ka Sansónnën biti xanu atun 
kakëxa:

—Minmi an mi biti uni kikë bana a uisai kara kia a ñuixun kë xuma kana‑
nuna mi ꞌaxun rakanan min papa këñun aín aintsi ka ma ribi ꞌati ꞌain. ¡Mitsun 
sapi kamina upíokin ꞌakin xu mabi nun ñu mëka mati kupíshi nu kuëan! 
16 Usakian kakëx kuanxun ka aín xanun Sansón ami inkin kakëxa:

—¡Min kamina ꞌë kuëë nima! ¡Mix kamina ꞌëmi nishin! Usa ꞌixun kamina 
ꞌën aintsi kama uisai kikë karaisa a bana ꞌikë iskatsi kixun kan, ꞌaínbi kamina 
min ꞌëbi uisai kikë kara a bana ꞌikë kixun kakëma ꞌain.

Kixuan kakëxun ka Sansónnën kakëxa:
—ꞌËn papa këñun ꞌën titabi ñuixu këma ꞌixun karana ꞌën uisaxun a bana mi 

ñuixuti ꞌain. 17 Usokin ñuká kë xunbia ñuixun këxma ka a rapa su nuax ini mapai 
achúshi ꞌimainun rabë ́nëtë sënëńbi fiesta ꞌikë anun iankëxa, usai inkian ꞌurainra 
ñuká këxun ka mapai ꞌimainun rabë ́nëtë ꞌikë anun usai ka a bana kia kixun 
ñuixuan këxa. Usakia ñuixunkëx kuanxun ka aín aintsi kama ësai ka a bana kia 
kixun ñuixuan këxa. 18 Ñuixunkëx ka mapai ꞌimainun rabë ́nëtë sënëńkë anun 
bari kuabu këma ꞌaínshi filisteo unikama anu rikianxun Sansón kakëxa:

“Buna rëpa batasamaira bëtsi ñu ka ꞌaíma ꞌikën, ꞌimainun ka paru 
ꞌinúanën kushisamaira bëtsi ñuina ꞌaíma ꞌikën.”

Kia kuakin ka Sansónnën atu kakëxa:
“ꞌËn kakëxuan ꞌën xanun mitsu ñuixunkë kupinshi kamina uisai kikë 

kara a bana ꞌikë kixun ꞌunanin.”
19 Usokin atu kaiashi ka Nukën ꞌIbun Bëru Ñunshinan kushiira uni ꞌinun 

Sansón ꞌimia këxa; Usakin ꞌimikëx Ascalón kakë ëmanu kuanxun ka filisteo 
unikama Sansónnën treinta uni anu ꞌikë rëtëa këxa, rëtëxun ka unikaman 
chupa bibianxun anunbi an kakë bana ñuixunkë unikama a kupíokin ꞌinán‑
këxa. Usokin ꞌabiani ka aín papan xubunu bëtsi sinán këshi ꞌaish kuan këxa, 
20 usai kuanxa aín papan xubunu Sansón ꞌain ka an binuxun katakë xanu an 
ꞌunánkë uni achú shinën aín xanu ꞌiti biakëxa.

15  1 Usakin ꞌakë ꞌitsama ꞌuxë ꞌikëbëa anun trigo bimi biti ꞌuxë ꞌain ka 
Sansón aín xanu iskatsi kixun sinán biani cabra tuá achúshi bibiankin 

buani kuan këxa, kuanx nukúkin ka ain kuku kakëxa:
—ꞌËn xanu isi kana uan usa ꞌain kana a istisa tanin. Kakë xunbi ka ain 

kukun aín xubunu atsí mi sama tankëxa, 2  atsí mi sama tankin kakëxa:
—ꞌËn kana ꞌën bëchikë kamina kuëë nima kixun sinan, usa ꞌain kana min 

ꞌunánkë uni achúshi aín xanu ꞌiti ꞌinan. Usa ꞌain kamina ain xukëń ꞌanáka 
ax ka asamaira upí xanu ꞌikën; a kuni kamina aín apan a ꞌimainun biti ꞌain. 
3  Kixuan kakë xunbi ka Sansónnën kakëxa:

—¡Bëríra kana filisteo unikama kupi ta numa ꞌën ira ꞌatima okëxun ꞌati ꞌain! 
4 Usokin kabiani kuanxun ka tres cientos kapa ꞌinu bixun rabë ́rabë ́aín ꞌinanbi 
bëtsi këñun tëkërë kapa tan këxun anua tëkë rë ka pakë anubi anua tiríoti ñu tëkë‑
rë ka pa këxa; 5 usotan këxun aín inanu tëkë rë ka pakë ñu anu bimi tan këxun ka 
kapa ꞌinu kama a filisteo unikaman ñu ꞌapákë anu kuan tanun xuakëxa. Xukëx 
tsuá ki kiani kuankin ka trigo a pain bixun bukúnkë ꞌimainun bikëma ain inubi 
ꞌikë, ꞌanan uvas ꞌapákë a këñunbi olivos ꞌapákë akama ribi xaro këxa. 6 Usokian 
ꞌakë ka filisteo unikaman uin kara usokin atun ñu ꞌapákë axa kixun ꞌunán‑
katsi kixun baria këxa, bari kinbi Sansónnëa ain kukúan aín xanu bikuanxun an 
ꞌunánkë uni ꞌinánkë kupín ꞌakë ꞌunán biani anu rikianxun ka xanu akëñun aín 
papa nënkan këxa. 7 Usakian ꞌakë ꞌunáni ka Sansón ësai atu kai kiakëxa:

—Mitsun kamina usakin ñu ꞌan, usa ꞌain kana asérabi manu tima okin 
mitsu kain, ¡këñukin mitsu ꞌatankëx pain kana ꞌëx asábi ꞌiti ꞌain! 8  Ësokin atu 
kaíbi ꞌaisa maira nishkin tankin anua ꞌikë unikama ꞌitsaira ꞌabiani ka Etam 
kakë menu ꞌikë mapara kini anu tsóti kuan këxa.

Sansón ꞌimainun burron maxkanu ꞌikë aín kuësha ñuikë bana
9 Filisteo unikamax ka utankëx Judá menu bëbax anu ꞌikan këxa, ꞌika 

anua Lehi ꞌikë anubi sënëni ꞌikan këxa, 10 anua ka Judá menu ꞌikë unikaman 
ñuka kan këxa:

—¿Uisa kupi kaina nuka mabë ꞌaka nanux ukan?
Kakëxun ka atu achú shitan kakëxa:
—Nukamax kana nuna nua ꞌatima okë kupin Sansón ñatankin bitsi uan 

kakëxa.
11 Ësokin kakëxun kuabiani ka tres mil uni Judá ñakánu ꞌikë unikama 

Etamnu ꞌikë xaxun papa kininu kuanxun atu achú shitan Sansón kakëxa:
—Min kamina ꞌunánin filisteo unikamax ka nuka ma sama kushii rabu 

ꞌikë kixun. Ënu utima kamina ꞌian, atun ka mi nuibë tsianxa bërí kana nuna 
ꞌaisama ñu inúti ꞌain.

Kakë xunbi ka Sansónnën atu kakëxa:
—ꞌËn kana ꞌë ꞌakë sabi okin atu an, usa kupi ka usai ꞌiaxa. 12  Usakin kakë‑

xunbi ka atun ribi kakëxa:
—Nukamax kana nuna mi filisteo unikama ꞌinánti ñatankin bitsi uan.
Kakë xunbi ka Sansónnën kakëxa:
—ꞌË kamina sina ná të kën ti mokin mitsun kamina ꞌë rëtë tima ꞌai kixun kati 

ꞌain.
13  Kakëxun ka atun kakëxa:
—Usama ka mi kana nuna ꞌaiman. Ñatan xunshi kana nuna mi filisteo 

unikama ꞌinán ka tsin.
Usa ꞌain ka bitan këxun itsi ió rabëtan nëatan këxun anua unëḱë kini anua 

chikían këxa.
14  Chikin bëtsinkin bëkëxa Lehi anu bëba këbë ka filisteo unikama abë 

mëra nani ꞌitsaira kuëëni kuën këni chikia këxa. ꞌAínbi ka Diosan bëru ñun‑
shinan ꞌami këxun Sansónan anúan aín pëñan këñun aín mëkën tëkë rë kakë 
itsi kama a tëka pa këxa, tsin xarokë lino risi kama ꞌakë so kinshi; 15 usokin ꞌatan‑
këxun ka anua burro maxo ꞌaimairai ëski këma a biakëxa, bixun ka anun mil 
filisteo unikama rëtëa këxa.

 16 Usakin ꞌatankëx ka kiakëxa:
Achúshi burro maxkanu ꞌikë ain kuëshatan;
kana achúshi tsaman ꞌanan rabë ́tsamanribi ꞌan
achúshi burro maxo ain kuëshatan kana mil filisteo rëtëan.

17 Usokin ꞌatan këxun kana burro maxo a nian, usa ꞌain ka anuxun ꞌakë me 
ax Ramat‑lehi kakin anëkë ꞌikën. (Ramat‑lehi kikë ax ka burro kuësha ki kikë 
bana ꞌikën.) 18  ꞌImainun ka usokin ꞌatankëx Sansón ꞌitsaira shimakë ꞌixun, 
Nukën ꞌIbu kuënkin kakëxa: ¿Min kamina axa numi nishkë unikama ënë 
kupi ta nunma ꞌanun ꞌë ꞌamian, usakin ꞌaxunbi kaina bërí ꞌë shiman bamanun 
ꞌimianan axa min bana kuakëma unikama ꞌëx ñukëbë ꞌënun kuainun ꞌimiti 
ꞌain?

19 Usa ꞌain ka Diosan Lehi kakë me anua kini naëkënua ꞌumpax mëranun 
ꞌimia këxa, ꞌimi këxa chikitia ka ꞌumpax Sansónnën xëakëxa, xëaika Sansón 
amiri bishi kushi të këan këxa. Usa ꞌaish ka anua unikë ꞌumpax Lehinu ꞌikë ax 
En‑hacore kakin anëa ax anubi ꞌikën. (En‑hacore kikë ax ka ꞌumpax ñukákë 
ki kikë bana ꞌikën.)

20 Usa ꞌixun ka Sansónan veinte baritia ꞌimikin Israel unikama atun ꞌapu 
ꞌixun ꞌakian këxa, filisteo unikaman ꞌibua ꞌain.

Gaza kakë ëmanua Sansón kuan ñuikë bana

16  1  Achúshi nëtën ka Sansón Gaza kakë ëmanu nitsi kuan këxa. 
Kuanxun ka anua achúshi xanu bëtsi bëtsi unin aín nami ꞌakë mërax 

aín xubunu abë a imë ́ꞌi bërúa këxa. 2  Bërú këbi ka Gaza ëmanu tsókë filisteo 
unikaman Sansón ka nun ëmanu uaxa kixun ñuikania kuakëxa, kuaxun ka 
anun ëmanu atsínti xëkuënu bëaraxun a nëtën bërúan kan këxa. Bërúan baiti 
ka bëba kish bu këbë pëka ra kë bëtan kana nuna bixun rëtëti ꞌai kiax kanan‑
kiani tanti rikian kan këxa. 3  Rikiankë ꞌain ka Sansón axi ꞌuxnët́i imë ́naëx 
nirua këxa. Niru kiani kuankin ka anun ëmanu atsínti xëkuë ꞌikë anu kuankin 
ami takásh ka kian ꞌakë akëñunbi, anun xëpukin xëarakë akamabi ax kushiira 
ꞌixun ëchíxun ꞌiabiankin Hebrón kakë ëma bëtá nain ꞌikë aín bashi manan 
anu buárua këxa.

Sansón ꞌimainun Dalila ꞌiá ñuikë bana
4 Usa ꞌain ka Sansón achúshi xanu Dalila Sorec kakë menu tsókë abë kuëë‑

nan këxa. 5 Kuëë nania kuabiani ka filisteo ꞌapu kama Dalila isanan abë banai 
rikianxun ësokin kakëxa:

—Abë banakin kamina Sansón paránxun uisax kara ax kushi ñuira ꞌikë 
kixun ñukati ꞌain, usakinmi ñukatia kana nuna nun bixun; nëaxun bërúanti 
ꞌain. Usokinmi ꞌakë kana nuna nukama, achúshi achú shinën mil cien kuríki 
manë ꞌakë mi ꞌinánti ꞌain. 6  Ësokin kabiania filisteo ꞌapu kama rikian ka, 
Sansón aín xubunu bëbaia xanun kakëxa:

—ꞌË kamina uinuax kara min kushi ꞌaia kixun bërí kati ꞌain. ¿Uisokin 
ꞌaxun kara nuna mi churu ku tima okin nëati ꞌain? 7 Kakëxun ka Sansónnën 
kakëxa:

—Mapai achúshi ꞌimainun rabë ́kata kanti mëxi ëski këma anun tëkë rë‑
kakëx kuni kana, ꞌën kushi nëtët́i bëtsi unika ma sa ribi ꞌiti ꞌain, kixun ka 
Sansónan kakëxa.

8  Usakin ñuixun biania kuan ka filisteo unikaman ꞌapun Dalila mapai 
achúshi ꞌimainun rabë ́kanti mëxi ió anúan Sansón tëkërë kanun kixun buán‑
xuan këxa, buán xun këxun ka anun nëakëxa. 9 Nëakë ꞌain ka bërá mashi aín 
ꞌuxtinu unëkë unikama anu ꞌain munuma kuën këni kikan këxa:

—¡Sansón mi ka filisteo unikaman ꞌaia, kikëbë ratuti nirukin ka anúan 
nëakë kanti mëxi, a ñuman xënira ꞌakë so kinshi tëḱakëxa! Usokin ꞌakëbë 
ka uisa ꞌaish kara kushiira ꞌikë kiax filisteo unikamax Sinán kas ma këxa. 
10 Usakin ꞌaia ka Dali lanën kakëxa:

—¡ꞌË kamina parán! ¡Këmë kamina mix ꞌain! Usa ꞌain kamina bëríra uisa 
okin karana mi nëati ꞌai kixun ꞌë kati ꞌain. 11 Kixun ñuká këxun ka Sansónnën 
kakëxa:

—ꞌËmi uínsa ranbi anun ñu nëakëma itsi iotan, nëakëx kuni kana ꞌën kushi 
nëtët́i bëtsi unika ma sa ribi ꞌiti ꞌain.

12  Usa ꞌain ka Dali lanën itsi rastun iókama bikë anun upíokin Sansón 
nëatankëx munuma kuën këni kiakëxa:

—¡Sansón mi ka filisteo unikaman ꞌaia kixun kuën këonkin kakëxa! Usakin 
ka bëtsi nëtën ꞌakë sokin unikama aín ꞌuxtinu unëtë kën tankëx kiakëxa; kikëbë 
nirukin ka Sansónnën anun nëakë itsi ñuman bëntsinra ꞌakë so kinshi tëka‑
pa këxa. 13  Usakin ꞌaia ka Dali lanën Sansón kakëxa: —¡Amiri bishi kamina ꞌë 
parán të këan! ¡Usakinbi kamina min ꞌë paráin shitin! ¡ꞌË kamina kati ꞌain uisa 
okinra karana mi nëati ꞌai kixun! Kakëxun ka Sansónnën kakëxa:

—ꞌËn bu anun ꞌë tëkërë kati ꞌakin kamina, mapai achúshi ꞌimainun 
rabëókin chupa sani këñun mëskukin xëotan këxun a i tëakë memi takásh‑
kakin matáskin nitsínxun ami ꞌënbu tëkërë kati ꞌain. Usokëbë kana ꞌën kushi 
nëtët́i bëtsi uni kama sa ribi kushi ñuma ꞌiti ꞌain.

Usokin ꞌanúan kakëxun ka Dali lanën Sansón ꞌaímai napë këtia ꞌuxnun 
ꞌuxmi tan këxun mapai achúshi ꞌimainun rabë ́okin aín bu chupa sani këñun 
xëokëxa, 14 xëotan këxun ka imaxu tëakë memi takásh kakin nitsin këmi aín bu 
xëokë a tëkërë katankëx munuma kuën këni kiakëxa:

—¡Sansón filisteo unikamax ka mi ꞌai aia kiaxa. Kikëbë nirukin ka 
Sansónnën i tëakë memi takásh kakin nitsínkë amia aín bu xëoxun chupa 
sani këñun ami tëkë rë kakë a ëchíkin tëka pa këxa! 15 Usakin ꞌaia iskin ka aín 
xanu Dali lanën kakëxa:

—¡Këmën tapun! ¿Uisati kara mina ꞌë ismina kuëëni kikínbi ꞌë paránin? Bërí 
ka rabë ́ꞌimainun achúshi okinmi ꞌëmi kuaikin usokin ꞌë ꞌakë ꞌikën, ꞌaínbi 
kamina bëríbi uisa kushi ñuira ꞌaish kaina usai ꞌi ꞌë kakëma ꞌain. 16 Usakian 
Dali lanën nëtët́ibi kamabi hora ꞌurainra ubíokin an kakë sa biokin ñukákëx, 
ka Sansón atsanx a kuai sama tani anunbi bama tisa tankëxa; 17 usakin urainra 
ubíokin ñuká këxun ka Sansónnën Dalila uisa ꞌaish kara ax usai ꞌia kixun 
ñuixuan këxa:

—Uínbi ka uínsa ranbi ꞌën bu tëama ꞌikën, ꞌëx kana ꞌën titan tuakëma pain 
ꞌaish Diosan kaískë uni a ꞌain. Aín uni ꞌain ka Nukën ꞌIbu kikë sa biokin uínbi 
ꞌën bu tëatima ꞌikën. Usa ꞌain kana ꞌën bumi tëakëbë kushi ñuma ꞌi ꞌën kushi 
nëtët́i bëtsi unika ma sa ribi ꞌiti ꞌain.

18  Usakian kakëxun ka bëríra kana ꞌunanin, uisa ꞌaish kara usa kushi ñuira 
ꞌikë kixun ꞌunánkin ka Dali lanën filisteo ꞌapu kama anua unun kixun ësokin 
kamia këxa:

—¡Bërí kamina ukanti ꞌain mitsu ñuixunun, Sansónnën ka uisa ꞌaish kara 
usa kushi ñuira ꞌikë kixun ꞌë ñuixuanxa! Usakian kamikëx ka anúan Dalila 
kupíoti kuríki bëi rikua tsian këxa.

19 Umainun ka Dali lanën Sansón aín kisinu makë pi mëtia ꞌuxnun ꞌuxmia‑
këxa, ꞌuxmixun ka achúshi uni an aín bu mapai achúshi ꞌimainun rabë ́okin 
xëokë a tëanun kuëan këxa. Kuënkëx uxuan aín bu tëan ka. Sansón bësuni, 
20 munuma kuën këni kiakëxa:

—¡Sansón mi ka filisteo unikaman ꞌaia ka bësut! Usai kikëbë ka aín bu 
tëakëma ꞌaísha ꞌikësa usai ꞌiisa sinani Sansón bësua këxa, bësu kinbi ka 
Nukën ꞌIbun ka ꞌë ëanxa kixun ꞌunánma ꞌikën. 21 Usai ꞌia kushi ñuma ꞌaish 
sinán kas maia ka filisteo unikaman ñatanxun aín bëru rabë ́ ëchia këxa, 
ëchíxun ka Gaza kakë ëma anu buánxun manë risi uxua ꞌakë anun tëkërë 
kaxun anun ñu rënti ꞌakë anua ñu rëni sipu nuax tënun ëankëxa. 22  Usaia 
sipuakë ꞌaish anu ꞌimainun ka amiri bishi aín bu urui bëráma ꞌikë sabi ꞌitánun 
kuain bu të këan këxa.

Sansón ñua ñuikë bana
23  Usokin Sansón ꞌatankëx ka bëtsi nëtën filisteo unibunën ꞌapu kamax 

Sansón kana nuna kupi ta numa bia kixun sinánkin atun dios Dagón kakë a 
kuëënkin rabikin ñuina xaro xuni timë kamë ꞌëotankëx kanta kan këxa:

“Nun diosan ka Sansón aminu nishkë a binun nu bimiaxa.”
 24 Usai atux ꞌia isi ka unikamaxribi atun dios rabi ësai ki kantakëxa:

“Nun diosan ka axa numi nishkë Sansón a binun nu ꞌamiaxa, an ka nun 
ñu ꞌapákëkama ꞌatima onan nun aintsi raírikamaribi ꞌitsaira ꞌaxa.”

 25 Usai ꞌaisamaira kuëëni ka atubëisa kuëënun isa Sansón bënun 
kiax kikankëxa. Kikëbëtan ka Sansón sipunua chikíankëxa 
chikínbëtsinkin bëkë ka ami kuaikin anuxun atun dios rabiti xubu 
ꞌakin nitsínkë rabë ́a nëbëtsi nitsínun kiax kuëëni kikankëxa.

 26 Usa ꞌain ka Sansónnën an mëinxun bëkë tuá a kakëxa:
—ꞌË kamina anuxun atun dios rabiti xubu ꞌakin ami puruti nitsínkë rabë ́

anuxun mëkënan tain sa binu ami këpiti ninun ꞌë nitsínti ꞌain. 27 Usai ka 
kamabi filisteo ꞌapu kama anuxuan atun dios rabikë xubu anu timëḱë ꞌiakëxa, 
timëḱë ꞌaish ka ꞌaisa maira uni ꞌimainun xanu timë kamë ꞌëokë ꞌiakëxa. Usai 
ꞌimainun ka tres mil unibëtan sënëńsa unika ma ribi xubu manámi uisakin 
kara Sansón abë kuëënkin raíritan ꞌaia isi anu kuaruax timë kamë ꞌëokë 
ꞌiakëxa.

28  Usai filisteo unikama anu timë kamë ꞌëokë ꞌain ka, Sansónnën munuma 
banakin Dios kakëxa: “ꞌËn ꞌIbu ꞌën kana mi kain usa ꞌain kamina achú‑
shira ꞌoíshi ꞌëmi sinán të kënti ꞌain, ꞌë kamina min kushi ꞌinánti ꞌain, ꞌën bëru 
rabë ́ëchikë kupí filisteo unikama achúshi okin ꞌakë anuishi bëríbi këñu‑
minun.” 29 Ësakin Dios katankëx sënëńkinshi ka ami xubu puruti nëbët́si 
nitsínkë rabë ́a aín mëkënan ramëkin tanishi, 30 munuma kuën këni kiakëxa: 
“¡filisteo unikama mitsux kamina ꞌëbëbi bërí bama kanti ꞌain!” Usai kikian 
aín kushi bë tanbi titi kakin xutunkëx ka anuxua atun dios rabikë xubu atumi 
ruru ku bukin filisteo unikama atun ꞌapu kama këñunbi xubun kuain ta numa 
atu këñua këxa. Usakin ꞌakin ka ax asábi ꞌixuan abë ꞌaka nankin ꞌasa maira 
okin abëbi bamakin Sansónnan xubu chaka mikin uni këñua këxa.

31 Usai aín xukë́n filisteo unika ma bëbi ñukë kuabë tsini uxun ka aín 
xukëántu ꞌimainun aín aintsi ꞌibu kaman Sansón bamakë biakëxa, bibiankin 
buánxun ka aín nami anua aín papa Manoa bamakë maían Sorá ꞌimainun 
Estaol anu aín papa ñuia maínkë anubi maían këxa. Usai ka veinte baritia 
pain Israel unikama ꞌapu ꞌixun ꞌakin tankëx Sansón anuishi sënëni ñuakëxa. 

Elimélec kakë uni ꞌimainun aín aintsikama Moab 
kakë menu tsóti kuan ñuikë bana

1  1-2  A bari tian Israel kama atun ꞌapu ñuma ꞌain ka bëtsi uni raírinëx atun 
ꞌapu ꞌiakëxa, a bari tia kaman ka a menu a piti ñu ꞌaíma ꞌain numi ꞌiakëxa. 

Usa ꞌain ka achúshi uni Judá kakë menua ꞌikë Belén kakë ëma anuax Elimélec 
ax Moab kakë me anu ꞌitsama baritia tsóti kuan këxa. Kuankin ka ain xanu 
Noimí ꞌimainun aín bakë bëchikë bëbu rabë ́Mahlón kakë a ꞌimainun Quilión 
a buán këxa. A unikamax ka efrateo ꞌaíshbi Belén menu tsókë unibi ꞌiakëxa. 
Usa ꞌain ka anuax kuan tankëx Moab kakë me anu tsóti bërúa këxa.

3  ꞌAínbi ka Elimélec Noemínën bënë ax anu tsóti kuanxbi anuax ñuakëxa, 
ñuan ka a xanu ain tuá rabë bëshi bërúa këxa. 4  Usai anu pain ꞌikin ka a 
rabëx́unbi moabitas xanu biakëxa; a xanu achú shinëx Orfá kakë ꞌimainun 
ka bëtsíx ribi Rut kakin anëkë ꞌiakëxa. ꞌAínbi ka mapai rabë ́baritia sënëńti 
ꞌurama ꞌain 5  Mahlón ꞌimainun Quilión axribi ñuakëxa, ñuan ka aín tita 
Noimí tuáñuma ꞌianan bënu ñuma bërúa këxa.

Noemí ꞌimainun Rut Belénnu kuan bana
6  Achúshi nëtën ka Noemínën Moab menu ꞌixun Nukën ꞌIbun kaísa aín 

menua numi chaiira ꞌikëbi nëtëḿiaxa kixun ñuikania kuakëxa. 7 Usakin 
kuati ka amiri bishi Judá kakë menu kuan të kënti sinán tankëx anua ꞌikë me 
anuax ain ñexuta rabëbë aín menubi kuan të këan këxa; 8  ꞌaínbi ka bainuxun 
aín ñexuta rabë ́kakëxa:

—Mitsun titan xubunu kamina kuan të kënti ꞌain, Nukën ꞌIbun ka ꞌati‑
mokin tëmë ra mi kima upíokin mitsu ꞌakinti ꞌikën, ꞌimainun ka ꞌë ꞌakianan ꞌën 
tuákama ꞌakin kë sa ribi okin mi ꞌakinti ꞌikën, 9 ꞌanan ka bënu të kën tan këxmi 
min bënëbë upiti tsónun mi ꞌakinti ꞌikën:

—Ësokin katan këxun ka aín ñexuta Noemínën kuan tanun kixun bëtsuku 
kakëxa, ꞌaínbi ka a rabëtan inkin, 10 ësokin kakëxa:

—¡Usama ka! ¡Nux kana nuna min menu mibëbi kuan të kënti ꞌain! 11 Kakë‑
xunbi ka Noemínën munuma banakin kuain sama taniabi katë këan këxa:

—ꞌËn ñexuta kamina kuanti ꞌain, ¿añu ꞌanux kaina ꞌë nuibiani ꞌëbë kuainsa 
tanin? ꞌËx kana mitsu an kani tan këxun biti nukë bënë okin tuatë kën ti sama 
ꞌain. 12  Usa ꞌain kamina mitsun xubu nubi kuan të kënti ꞌain. ꞌËx kana kania‑
këkë xanu ꞌaish amiri bishi bënu të kën ti sama ꞌain. ꞌËx xuntaku ꞌaish ënë 
ñantánbi bënu tan këxun tuatë kënia, 13  ¿kaina mitsun atubë bira naxun kania 
kain tsian? ¿a tuákama kania kaini sapi kamina mitsux bënu ñuma nitsian? 

RUT
 



Usama ka usai kamina ꞌën ñexuta ꞌaish ꞌëbë bërú tima ꞌain. Nukën ꞌIbun ka 
ꞌitsaira tëmë ranun ꞌë ꞌimiaxa, ꞌaínbi kana tëmë raia mitsu isi ꞌëx ꞌikë sa mairai 
ꞌitsaira masá nui tuti ꞌain. 14 Usokin kakëx ka atux amiri bishi intë këan këxa. 
Usai ꞌitan këxun ka Orfánën ꞌëx kana ꞌën xubu nubi kuan të këni kixun kakin 
aín ñe achúshi okin bëtsuku kabiani kuan këxa, ꞌaínbi ka Rut axëshi aín ñebë 
bërúa këxa. 15 Bërútia ka Noemínën kakëxa:

—Ka kuat, min tsabë ka ain me anua aín dios kama ꞌikë anubi kuan të kënia. 
Usa ꞌain kamina mixribi abë kuanti ꞌain.

16 Kakë xunbi ka Rutnën kakëxa:
—ꞌË kamina mi ëbiani mibë ënanan kiani kuan tanun kixun katima ꞌain. ¡Uinu 

kara mina kuanin anubi kana ꞌëxribi mibë tsóti kuanti ꞌain! ꞌImainun ka min 
ëma ax ꞌën ëmaribi ꞌiti ꞌikën, min Dios axribi ka ꞌën Dios ꞌiti ꞌikën, min ëmanu 
tsókë unikama ax ka ꞌën aintsi ribi ꞌiti ꞌikën, ꞌimainun kana min rabikë Dios 
aribi ꞌën Dios ꞌikë rabiti ꞌain. 17 ꞌAnan ka uinu kara mi ñuia mainia anuribi ñuia 
ꞌë maínti ꞌikën. ¡Usa ꞌain ka Nukën ꞌIbun mibë ënanan kiani kuania ñukëma 
pain ꞌikë ꞌaisa maira okin ꞌë tëmë ra miti ꞌikën! 18 Ësakin kakëxun ka Rutnën ka ꞌë 
ëinsa maira tania kixun ꞌunánkin Noemínën uisa kinbi katë këama ꞌikën.

19 Usai ꞌikiani ka xanu rabë ́bain Belén kakë ëmanu bëbai kuan këxa. Kuania 
bëba kiania isi ka Belénnu ꞌikë unikama ratuti tsuá kirui kikan këxa. Kikan‑
këbë atúx ribi tsuá kirui ka xanu kama kanan këxa: ¿Ënëx kara Noemí ama ꞌik? 
20 Kiabi ka Noemínën atu kakëxa:

—ꞌË kamina bërí Noemí kakin anëtima ꞌain; Mará kakin kamina ꞌë anëti 
ꞌain, Dios kamabi kushiñu an ka ꞌaisa maira ꞌëx nishkë anunbi tëmë ranun ꞌë 
ꞌimiaxa. 21 Ënuax chikiti kana ꞌën bënë ꞌimainun ꞌën tuaka mabë chikiakën 
ꞌaínbi kana bërí ñuñuma utëkënin, usai ꞌëx ꞌiti sapi ka Nukën ꞌIbun kuëë an‑
këxa. ¿Uisa kupí kaina Dios kamabi kushiñu an ꞌaisa maira okin tëmë ra mi këbi 
Noemí kakin ꞌë anëkanin? 22  Ësai ka Noemí Moab kakë aín me anubi ꞌain 
ñexuta Rut kakë moabita abë kuan të këni ꞌiakëxa. Belén ëmanu xuan atun 
cebada ꞌapákë bikin pëukan këbë ka Noemí bëba këxa.

Rut kakë xanu Booz kakë uni aín naënu tëa ñuikë bana

2  1 Noemí ax ka Elimélec aín bënë aín aintsiñu ꞌiakëxa, ax ka Booz 
kakin anëkë ñuñuira ꞌianan sinan mëninshi ꞌikë unin ꞌunánkë ꞌiakëxa. 

2  Achúshi nëtën ka Rutnën aín ñe Noemí kakëxa:
—ꞌË kaina an ñu ꞌapákë bikë unikaman bikin tëoia cebada ꞌapákë atu kaxú 

kuankin binun kara ꞌë bimi tima ꞌikë istánun xutima ꞌain. Kixuan kakëxun ka 
asabika.

—Kamina isikuanti ꞌain —kixun ain ñen kakëxa. 3  Usakian kakëx ka 
anua cebada ꞌapákë aín bimi bikë unikama ꞌikë anu kuan këxa. Kuanxun ka 
unikaman bikin ënkë cebada bimi atu kaxú kuankin anribi biakëxa, a naëx 
ka Booznan ꞌikë kixun ꞌunán xu mabi ka usakin biakëxa, ax ka Elimélec kakë 
uni aín aintsi ꞌibu ꞌiakëxa.

4 Usai anu tëmainun ka naë ꞌibu Booz ax Belén nuax aín unikaman kara an 
ñu ꞌapákë bitsia kixun isi uakëxa ukin ka an ñu bimi bikë unikama uisa kaina 
ꞌain, kixun atu kakëxa:

—¡Nukën ꞌIbun ka mitsu ꞌakinkin bërúanti ꞌikë kixun kakëxa! Kakëxun ka 
atún ribi kakëxa:

—Miribi ka Nukën ꞌIbun upíokin sinán xukin ꞌakinti ꞌikë kixun kakan këxa. 
5 Usakin katan këxun ka Booznën an ñu mëia bërúantia anëkë uni ñuká këxa:

—¿Uinu ꞌikë unin bëchikë kara xanu ux ꞌik? 6 Kixuan ñuká këxun ka an tëia 
uni bërúanti anëkë unin kakëxa:

—Ax ka moabita xanu axa Noemíbë Moab kakë ëmanuax ukë a ꞌikën.
7 An ka uxun ꞌën karai sana an ñu ꞌapákë ain bimi bikë unikaman ënkë a 

atu kaxú kuankin binun bimi tima ꞌai kixun ka ꞌë ñukáxa, ñuká këxun kana 
binun kixun kan, usa ꞌain ka bëráma upunkin ñu bimi bibaiti bari maní këbë 
chukú mashi tanti uaxa. 8  Usakian kakëxun ka Booznën Rut kakëxa:

—Kamina ësokin mi kamainun kuati ꞌain, usa ꞌain kamina bëtsi unin 
naënua ñu ꞌapákë aín bimi bitsi kuan tima ꞌain. Ënubi kamina an ꞌë ñu 
mëëxunkë xanu kama abë bërúti ꞌain, 9 usa ꞌain kamina ꞌën ñu mëmikë uni 
kama bëtan uimiuküa kara ñu ꞌapákë aín bimi atun bitsia amia bikë bëtan 
minribi auküa biti ꞌain. ꞌËn kana an ꞌë ñu mëëxunkë unikaman mi ꞌatima 
okinma upio kinshi ꞌakinun kixun kan. Shimakin ꞌumpax xëatisa tankin 
kamina uinu kara ñutëmi bixun ꞌumpax nania anua bitan këxun xëati ꞌain.

10 Usakin kakëxun ka Rutnën aín bëmá nanën me tikai tëtú buti ꞌikin Booz 
ñuká këxa:

—¿Uisaxun kaina min ꞌë ꞌunán ꞌixun mabi ax ka upí sinánñu xanu ꞌikë 
kixun, ꞌëx bëtsi menu ꞌikë xanu ꞌikëbi ꞌë ꞌunánin? 11 Kixuan kakëxun ka 
Booznën kakëxa:

—ꞌËn kana upíokin ꞌunánin min bënë ñukëma ꞌain kamina min ñe kamabi 
ñu upíokin ꞌakian, ꞌimainun kamina min papa min aintsi kama ëbëtsini 
anumi tsókë me anuax nubë tsóti uan, bëráma kana nuna min ꞌunán këma 
uni ꞌiakën. 12  ¡Minmi ꞌakë ñukama kupín ka Diosan mi ꞌakinti ꞌikën! ¡Israel 
unibunën Dios kamina an mi ꞌakinun barian! ¡Usa ꞌain ka ꞌatapa tuañu nëan 
aín tuákama bërúankin aín pëchinu atsí mi kësa obëtsinkin mi bëaxa. Usa 
ꞌain ka kamabi min ꞌakë ñukama kupí mi ꞌakinti ꞌikën! 13  Kixun kakëxun ka 
Rutnën kakëxa:

—Mix k ami na upí sinánñu uni ꞌësa ribi ꞌain, minmi nuibakin kakë 
bana kama an ka ꞌë upíokin sinánmia. ꞌËx kana an mi ñu ꞌaxunkë xanu achú‑
shi mabi ꞌain.

14  Usokin katan këxun ka anúan piti hora ꞌikë bëtan Booznën anribia 
atubëtan pinun kixun Rut kakëxa:

—Katan këxun ka ënu ka ut, kixun kuëan këxa, kuënkëx uax tsóbutia ka 
pán tukakë ënë kamina bimi baka kachakë ënu chabóti ꞌain kixun kakëxa. 
Kakëx ka Rut anua an cebada bimi bikë unikama pi tsókë atu rapasu tsóbua‑
këxa. Tsóbutia ka Booznën cebada bëru tutush okë a pinun kixun ꞌinán këxa, 
ꞌinán këxun ka ꞌaímai puchákin piakëxa, pikinbi ka cebada tutush okë tëxëo‑
këxa. 15 Usakin ꞌatan këxa Rut amiri bishi cebada bimi bitsi kuan të kën kë bëtan 
ka Booznën an ñu mëëxunkë unikama kakëxa:

—Anribia cebada bimi nëakin bitsia kamina. Bixuma ꞌanun kixun katima 
ꞌain.

16 ꞌImainun kamina nëakin bikëxa cebada bimi rëukutia, abia tupikin binun 
isëshiti ꞌain. ¡Uínbi ka usakian ꞌaia ubio tima ꞌikën! 17 Usokian kan ka Rutnën 
cebada bimi Booznën naënua bari kuabuti ñanta bu ta mainun biakëxa. Bitan‑
këxun kamabi an bikë a aín xonua rish kikin tákakëx ka, tupúnkëx veinte 

kilo inumi kian bikë cebada bimi ꞌiakëxa. 18  Usokin ꞌaxun bibiani ka Rut na 
bibaikë ñu bimi buani anuaxa ukë Belén kakë ëma anua aín ñe ismi kuan‑
këxa. Kuanxun ismi tan këxun ka piti tëxëokë buánkë a bixun aín ñe Noemí 
ꞌinán këxa.

19 ꞌInán këxun ka Noemínën ñuká këxa:
—¿Uinu kaina tëbaitin? ¿Uisoxun kaina ꞌaisa maira cebada bimi bibaitin? 

¡Diosan ka an mi ësokin ꞌakinkë uni chuá marua ꞌinun ꞌimiti ꞌikën! Kixuan 
kakëxun ka Rutnën ain ñe ui unin naënu kara ñu bimi bitsi tëbaitia kixun 
ñuixuan këxa.

—Anua ꞌën ñu bimi binux tëkë uni ax ka Booz kakin anëkë ꞌikën —kixun 
ka ñuixunkin kakëxa. 20 Ñuixun këxun ka aín ñe Noemínën kakëxa:

—¡Nukën ꞌIbun ka a uni upíokin ꞌakinti ꞌikën! An ka nu nuibakin bërí 
upíokin ꞌakianxa, bërá mibi ka nun aintsi bama kë kama abë nuiba nankë uni 
ꞌiakëxa. A unix ka nun aintsi ꞌibu ꞌikën, usa ꞌaish ka ax achúshi uni an nu 
ꞌakinti asábi ꞌikën. 21 Kixuan kakëxun ka Rutnën katë këan këxa:

—ꞌËn karai sana amiri bishi an ñu ꞌaxunkë xanu kama bëtan aín ñu bimi 
këñukin sënëónkin bikin tima ꞌai kixun ka ꞌë kaxa. 22  Usakian kakëxun ka 
Noemínën aín ñexuta kakëxa:

—ꞌËn nuibakë ñexuta asábi ka ꞌën sinánkëx sapi ka mina an ñu ꞌaxunkë 
xanu kamabë anu tëi bërúti ꞌain, usa ꞌain kamina bëtsi uninu ñu ꞌapákë aín 
bimi bitsi kuan tima ꞌain, bëtsi unínma mi ubioia usa ꞌain. 23  Usokian aín ñen 
kakëx ka Rut amiri bishi Booz kakë uni ain naënu kuanxun ñu bimi anu tëkë 
xanu kama bëtan bikin cebada ꞌimainun trigo ꞌapákë aín bimi këñukin binun 
ꞌakian këxa. Usai tëibi ka aín ñebë ënana nima abëbi ꞌiakëxa.

Booznën Rut nuibakin ꞌakian ñuikë bana

3  1 Achúshi nëtën ka abë banakin ësokin Noemínën aín ñexuta Rut kakëxa:
—Mix kamina ꞌën ñexuta ꞌain, usa ꞌain kana ꞌën achúshi uni min bënë 

ꞌiti bitan këxmi abë upiti tsónun bari xunti ꞌain. 2  Ka kuat, nun aintsi Booz an 
ñu ꞌaxunkë xanu ka ma bëmi aín naënu tëkë, ax ka bërí xupi bu këbë, anuxuan 
aín trigo bimi aín xo tákanan mëníoti anu kuania. 3  Usa ꞌain kamina ꞌën mi 
kakë ësoibi ꞌiti ꞌain:

—Nashi tankëx ro sanuira anun ꞌianan min chupa upíira pañu biani kamina 
anu kuanti ꞌain. ꞌAínbi kamina pianan xëai sënëńkëma pain ꞌikë mia unánun 
ꞌunán mi tima ꞌain. 4 ꞌAínbi kamina uinu kara ꞌuxi ꞌibútia a upio kinra isti ꞌain. 
Istánkëx munu ñuitsima kuanxun aín taëmiuxun anuan rakukë chupa tabiti 
a tanain raka buti ꞌain. Usaími raká bukë ka anbi añu kaina ꞌati ꞌai kixun mi 
kati ꞌikën.

5 Kixuan kakëxun ka Rutnën kakëxa:
—Uisai ꞌinun kaina ꞌë ka usaibi kana ꞌiti ꞌain kixun.
6 Kakëx ka Rut aín ñen kakë sabi oi ꞌikiani Booznën naënu kuan këxa. 7 Usai 

ꞌimainun ka Booznën upí sinán këshi ꞌixun pianan xëakëxa. Usokin ꞌatankëx 
ka anu ñu ꞌapákë aín bimi bixun tsamankin nankë rapasu ꞌuxi ꞌibúa këxa. 
ꞌIbuón ka imë ́naëx Rut ñuitsi maira uxun anúan rakukë chupa aín taëmixun 
tabi tankëx a tanain raka bua këxa. 8  Usa ꞌain ka Booz ain ꞌuxon kë nuax imë ́
naëx bësui, kuai na kë kinbi aín taëmi xanu rakákë tani ratua këxa.

9 —Ratúkin ka ¿ui kaina mix ꞌain? —kixun Booznën ñuká këxa.

Ñuká këxun ka Rutnën kakëxa:
—ꞌËx kana an mi ñu mëëxunti xanu a ꞌai kixun kakëxa. Mix kamina ꞌën 

aintsi ꞌibu ꞌain usa ꞌain kamina ꞌë ꞌakinti ꞌain. ꞌËn kana min xanu ꞌinun ꞌë biti 
kuëënin.

10 Kakëxun ka —¡Nukën ꞌIbun ka! ¡Mi upíokin ꞌakinti ꞌikë! —kixun Booznën 
kakëxa—. Kanan ka bërí kamina uinsa ran bimi min bënë ñukë ꞌain usai 
ꞌikëma anun ësai ꞌia kixun ka kakëxa. Usa ꞌain sapi kamina ꞌësama bëná uni 
barianan ñuñuira bari ki mabi ñuñuma unibi bariti ꞌian. ꞌAínbi kamina ꞌakëma 
ꞌain k ixun kakëxa. 11 ꞌËn kana mi kain, usa aín kamina rakuët́ima ꞌain, 
kamabi ꞌën ëmanu tsókë unikaman ka ꞌunánxa, mix kamina achúshi xanu 
upí sinánñu ꞌai kixun. Usa ꞌain kana añu ꞌanun kaina ꞌë kain a mi ꞌaxúnti 
ꞌain. 12  ꞌAínbi ka asérabi ꞌëx min aintsi ꞌibu ꞌaínbi bëtsi min aintsi ꞌibuira mi 
ꞌurama ꞌikë anu ꞌikën.

13  Usa ꞌain kamina ënë imë ́ënu bërúti ꞌain. Imëíshi ka min aintsi ꞌibu ꞌixun 
mi bisa tankin biti ꞌikën; ꞌaínbi kana an bitsiama, ꞌën mi binuxun Nukën ꞌIbun 
ismai nunbi mi kain. Usa ꞌain kamina bërí ënubi pëka ra ta mainun ꞌuxti ꞌain.

14 Usakian kakëx ka a imë ́Booznën taëmiu ꞌuxi raka bua këxa. Usaia ꞌikë a 
pëka rati xaba kua tsini pëkara irati sama ꞌaínshi niruax ka Booz nëan usai ꞌinun 
kónkë sabi oi kuan këxa: ꞌAínbi ka ënë xanu ka naënu kuanxa kixun uínbi 
ꞌunán tima ꞌikë kixun kakë sabi oi ꞌiakëxa.

15 Usa ꞌain ka Booznën kakëxa:
—Min chupa anunmi rakukë a bikin kamina upíokin rëtë kërë kati ꞌain. 

Kakë x uan rëtë kërë kaxun Rutnën tuin mainun ka cebada cuarenta kilo 
inumik in ꞌaru xuan këxa. ꞌAruxun papi mikëx a buani anuaxa ukë ëmanu 
kuan këxa.

16 Kuanxa anua ꞌikë anubi bëbaia ka aín ñen Rut ñuká këxa:
—¿ꞌËn ñe xuta uisa kara anumi kuankë anu ꞌiax? Kixuan ñuká këxun ka 

Rutnën usaía ꞌikë kama ñuixuanan usakian Booznën ꞌakë kamabi ñuixuan‑
këxa, 17 kanan ka ënë cebada kama ꞌinánkin ꞌë kaxa:

—Ñu uanima mëkëinshi kuanx kamina min ñenu bëba tima ꞌain.
18  Ësakian ñuixun këxun ka aín ñe Noemínën kakëxa:
—ꞌËn ñexuta bërí kamina uisakin kara a unin mi ꞌaia isti ꞌain. Ënë ñu ka 

usa ꞌiti ꞌikë kixun mibëtan mënío këma ꞌixun a unin bërí upíokin sinán tima 
ꞌikën.

Booznën Rut xanuo ñuikë bana

4  1 Usai ꞌikë basi këbë ka Booz kakë uni ax anun ëmanu atsínti xëkuënu 
tsóti kuan këxa, ax ka anuaxa uni timëáx banakë ꞌiakëxa. Anua tsótanbi 

ka a ñuia Booz kikë aín aintsi ax inúa këxa. Inutiabi ka Booznën kuënkin 
kakëxa:

—Ënupan ka tsóbuti ut kixun. Kakëx aí ka aín aintsi ax tsóbua këxa. 
2  Tsóbu kë bëtan ishi ka Booznën mapai rabë ́ uni apanbu a ëmanu ꞌikë 
kuëan këxa, kuënkëx́a aia ka a rapasu tsóbunun kixun kakëxa. Kakëx́a atux 
tsóbu kë bëtan ka 3 Booznën aín aintsi a kakëxa:

—Noi míka Moab nuax utëkëanxa, usa ꞌixun ka nun aintsi Elimélec aín me 
ꞌia a maruti sinánxa. 4 ꞌËn kana ësokin minri bimi ꞌunánun mi kain, min maru‑
tisa tankin kamina ꞌati ꞌain, usa ꞌain kana bërí ënë ëmanu ꞌikë aín kushibu 

ënëkaman kuamai nunbi mi kain. Mix kamina Elimé lecnën aintsi ꞌibu ꞌain, 
usa ꞌixun kamina min a me maru tisa tankin maruti ꞌain. Min ꞌaiama kana 
ꞌën maruti ꞌain, usa ꞌain kamina ꞌën ꞌunánkë ꞌinun ꞌë kati ꞌain, mi ꞌimainun 
ꞌëxëshi kana a me maruti asábi ꞌain. Kakëx ka aín aintsi ꞌibu ax kana maruti 
ꞌai kiax kiakëxa. 5 Usai kia ka Booznën ësokin kakëxa:

—ꞌAínbi kamina ꞌunánti ꞌain Noemí aín me marukin kamina moabita xanu 
kasu na mëkë Rut aribi min xanu ꞌinun biti ꞌain, usakinmi ꞌakëbë ka axa ñukë 
uni aín me ax aín anën ꞌakë ꞌiti ꞌikën. 6 Ësokin kakëxun kuakin ka aín aintsin 
kakëxa:

—Usa ꞌain kana a me maru tima ꞌain, a me marukin ꞌën kurí kinën 
ñankáishi kupío tima kupí kana bitima ꞌain. ꞌËn bakë bëchikë kamanbi ka 
anun ꞌën kupíokë kuríki aín kupí bitë kën tima ꞌikën. Usa ꞌain kamina min 
maru tisa tankin maruti ꞌain; ꞌën kana minmi ꞌën ꞌakësa ꞌinunmi marunun mi 
kain. 7 Bërá mabi ka Israel kama bëtsi ñu ꞌinani usaibi ꞌikë ꞌaish ꞌiakëxa: usa 
ꞌain ka aín aintsi ainan ꞌikë ñu ꞌinani ꞌianan, bëtsi ñu marukin sënëónxun 
ꞌinani ꞌianan, ainanbi ꞌinua a marukë ñu a bëtsi ꞌinánkin aín taxaka amo ꞌikë 
ëchíkin bëtsi ꞌinán këxa, usakin ka atux usai ꞌikë ꞌixun usabiokin ꞌakëxa, 8  aín 
aintsi an ka aín taxaka táchi kikin bikin ꞌinánkin Booz kakëxa:

—Min kamina maruti ꞌain. 9 Usakin ꞌinán këxun ka Booznën anua ꞌikë uni 
apanbu ꞌimainun abë ꞌikë unikama kakëxa:

—Mitsúnbi kamina ꞌunánin ꞌën kana Noemínën me Elimélec Quilión 
ꞌimainun Mahlónën me ꞌia a maruti ꞌain. 10 ꞌImainun kana mitsun ismai nunbi 
Rut moabita xanu raëmëkëa aribi ꞌën xanu ꞌiti biti ꞌain, usa ꞌain ka a me ꞌën 
bikëbë aín bënë Mahlón ñua aínbi aín anë ñunuax nëtët́ima ꞌikën, ꞌianan ka 
uisa xunbi ënë ëmanuxun manukë ꞌitima ꞌikën. Bërí kamina mitsúnbi usakin 
ꞌaia isin.

11 Ësai kia ka anu ꞌikë ꞌapu kama ꞌimainun anua timëḱë unikama atún ribi 
kakëxa:

—Usa ka nunbi kana nuna ꞌunanin. ¡Usa ꞌain ka min xanu ꞌiti Rut a Nukën 
ꞌIbun Raquel ꞌimainun Lía ꞌasa ri biokin ꞌakinti ꞌikën, ꞌakin këxun ka ꞌitsaira 
tuapa këxa usa ꞌain kana nuna israel unibu ain rëbúnki nux ꞌain! ꞌImainun 
kana nuna mixmi bëtsi uni kama sa maira ꞌianan upí sinánñu ꞌain Efrata kakë 
ꞌikëbi Belén kakë ëma ënu ꞌiti kuëënin. 12  Usa ꞌain ka Nukën ꞌIbun a mi bikë 
xanu ënëmi ꞌitsaira bakë bëchi panun mi ꞌamiti ꞌikën. Usakin ꞌimi këbë ka 
ꞌaisa maira min aintsi kama ꞌiti ꞌikën, Tamarmia Judá kakë uni aín bëchikë 
Fares ainan ꞌiása ri biti. 13 Usa ꞌain ka anuan biti nëtë sënëńkëbëtan Booznën 
aín xanu ꞌinun Rut biakëxa. Bitan këxa abë ꞌiaka Nukën ꞌIbun tutan këxa bëbu 
tuá bakënun ꞌimia këxa, ꞌimi këxun ka bëbu achú shiokin tuakëxa.

14 Usakian ꞌan ka anu ꞌikë xanu kaman Noemí kakëxa:
—¡An min baba achúshi mi ꞌinánkë Nukën ꞌIbu ax ka upíokin rabikë ꞌiti 

ꞌikën, an ka min kani oia atua bërúanti ꞌikën! ¡Usa ꞌain kana nuna min baba 
ax kara kani tankëx Israel kama nuax uisa uni kara ꞌiti ꞌikë kixun isti ꞌain! 
15 An ka mi upíokin sinán mianan kania kë tiabi mi ꞌakinti ꞌikën, min ñexuta 
Rut aín tuá ꞌikën, usa ꞌain ka aín ñe ꞌikë, an mi nuibakë ax ka mapai achúshi 
ꞌimainun rabë ́tuákën ꞌakë sa maira okin mi nuibatia. 16 Usa ꞌain ka Noemínën 
aín baba ꞌitsaira kuëënkin bikin nuiba këxa, usakin nuibakin bitan këxun ka 
anbi bërúankin kanio këxa. 17 Usakin aín baba ꞌikúkë Noimí isí ka a ꞌurama 

Rut 4 228  



ꞌikë xanu kamax kiakëxa: ¡Ax ka Noemínën tuá ꞌikën! Usa ꞌikë ka a rapasu ꞌikë 
xanu kaman atúnbi Obed kakin anëxuan këxa a tuakëx ka kani tankëx Jesé aín 
papa ꞌiakëxa, ꞌimainun ka David aín xutókë ꞌiakëxa.

Davidnën chaitiokëkama ꞌia ñuikë bana
18  Ënë unikamax ka Fares kakë uni aín rëbúnki ꞌiakëxa: Fares ax ka Hezrón 

aín papa ꞌiakëxa, Ram ax ka Aminadab aín papa ꞌiakëxa. 19 Hezrón ax ka Ram 
aín papa ꞌiakëxa, Ram ax ka Aminadab aín papa ꞌiakëxa. 20 Aminadab ax ka 
Nahasón aín papa ꞌiakëxa, Nahasón ax ka Salmón aín papa ꞌiakëxa. 21 Salmón 
ax ka Booz aín papa ꞌiakëxa, Booz ax ka Obed aín papa ꞌiakëxa. 22  Obed ax ka 
Jesé aín papa ꞌiakëxa, ꞌimainun ka Jesé ax Davidnën papa ꞌiakëxa. 

Diosan ꞌamikëxun Anan achúshiokin tuá ñuikë bana

1  1 Anua Efraínën me aín, bashi ꞌikë Ramá kakë anu ka achúshi uni Suf 
kakë aín aintsi tsóa ax ka Elcaná kakë ꞌiakëxa. Ax ka Jeroham aín 

bëchikë ꞌianan Elihú ain xuta ꞌiakëxa. ꞌImainun ka ain xuta itsi Tohu kakë, 
Sufnën bëchikë ax Efraínën aintsi ꞌiakëxa. 2  Elcaná ax ka rabë ́xanuñu ꞌiakëxa. 
Bëtsíxa Ana kakin anëkë ꞌimainun ka bëtsi ribi Peniná kakin anëkë ꞌiakëxa. 
Usa ꞌain ka Peniná kakë an tuamainun Ana kakë ax tuakëma xanu ꞌiakëxa.

3 Usa ꞌain ka kamabi baritia ꞌikëbë Elcaná ax aín ëmanuxun rabianan Nukën 
ꞌIbu kamabi kushiñu a Siló nuxun ñuina xaro xuni chikía këxa. Elí kakë sacer‑
dote ain bakë bëchikë rabë ́Hofní ꞌimainun Finees kakin anëkë ꞌiakëxa, usa ꞌain 
ka a rabë taxbi sacer do te ribi ꞌiakëxa. 4 Usa ꞌain ka uínsaran kara ñuina xaroti 
ꞌia anun Elcaná an ñuina nami anbia ꞌanun, aín xanu Peniná ꞌimainun aín 
bakë bëchi kë kama ꞌinán këxa, 5 ꞌaínbi ka Ana a ira, nami ꞌitsaira an nuibakin 
ꞌinán këxa, Nukën ꞌIbun ax tuáñu ꞌiti kuëën xunkë ꞌikë mabi. 6 Usokin ꞌakëbë ka 
Peniná ami ꞌitsaira nisha këxa, nishi ka a isti sama tani Nukën ꞌIbun a tuánun 
ꞌimi kë bëma ami kuaia këxa. 7 Kamabi baritia anuxun Nukën ꞌIbu rabiti xubunu 
kuan kë tibi ka Peniná ami nisha këxa; usaía ami nish këxun ꞌunankin ka Anan 
masá nuituti inkin piisama tankëxa. 8  Usai ꞌia iskin ka aín bënë Elca nánën 
kakëxa: Ana, ¿uisa kupín kaina inin? ¿uisa kupín kaina masá nuitukin piisa ma-
tanin? ¿ꞌËx karana mapai rabë ́bakë tuá bëbu kama sa maira minan ꞌain?

9 Bëtsi nëtën ka Silónu kuanx, piíkin sënëóntankëx Ana nirua këxa. Anu ka 
sacer dote Elí kakë ax anu tsóti ꞌakënu anuxun Nukën ꞌIbu rabiti xubu xëkuë 
anun atsínti ꞌurama tsókë ꞌiakëxa. 10 Usa ꞌain ka Ana ꞌatima okin sinani nishi 
iankëxa, ini ka Nukën ꞌIbubë bana këxa, 11 banakin ka ësokin kakëxa: Min 
asérabi ꞌëx tëmë raia ꞌunánkin kamina an mi ñu ꞌaxunkë xanu ꞌikë ꞌëmi sina‑
nakin, achúshi tuá ꞌë ꞌinánti ꞌain, ꞌinán këxun kana kanikia an mi ñu ꞌaxúnun 
ꞌunán miti ꞌain, ꞌimainun kana ꞌunán tiokin aín bu tëatima ꞌain.

12  Usa ꞌain ka Anan Nukën ꞌIbu basi pain ñukatia, Elínën aín kuëbí isakëxa; 
13  ꞌaínbi ka aín sina nëinshi ñuká këxa. Usakin ñukatia ka aín bana kuama 
ꞌikën; kuakë xu mabi ka aín kuëbishi shai ka këxa. Shaí kaia iskin ka Elínën ñu 
paë xëax sapi ka paëanxa kixun sinán këxa, 14 sinánkin ka kakëxa:

—¿Uínsaran kaina min paëńkë ënti ꞌain? ¡Uvas baka paëokin ꞌakë ꞌuran 
xëaxuma ka at!

15 Kakë xunbi ka Anan kakëxa:
—Usama ka ꞌën kana uvas baka paëokë ꞌanan uisa ñubi paë ꞌitánun 

ꞌakëbi xëakëma ꞌain, ꞌaínbi kana ꞌitsaira masá nuituti paëanan Nukën ꞌIbun 

ismai nunbi tëmë rain. 16 Usa ꞌain kamina min ꞌëx kana bëtsi xanusa ꞌai kixun 
sinán tima ꞌain, ꞌën kana kamabi nëtën Dios ñukatin, ꞌimainun kana ꞌitsaira 
ñu sinani masá nuituti tëmë rain.

17 Kixun kakëxun ka —chuá marua kamina kuanti ꞌain —kixun Elínën 
kakëxa—, ꞌimainun ka Israel kaman Diosan ka min ñuká kë sabi okin mi ꞌinánti 
ꞌikë kixun kakëxa. 18  Kakëxun ka asábi ka kixun Anan kakëxa:

—Usakin kabiani ka Ana anúan ukë anunbi kuan këxa, kuanxun ka 
piakëxa, usai ka uínsa ranbi masá nuitu të kën timoi ꞌiakëxa. 19 Usaia ꞌión pëka‑
ra këma ꞌaínshi niru tan këxun Nukën ꞌIbu rabi biani ka anuaxa ukë Ramá kakë 
ëmanu ꞌikë aín xubu anubi kuan të këan këxa.

Kuanx ka anuax Elcaná aín xanu Anabë ꞌiakëxa, ꞌikë ꞌunánxun ka Nukën 
ꞌIbuan an ñukákin kakë sa biokin ꞌaxuan këxa. 20 Usokëx ka Ana tutankëx anun 
bakënti nëtë ꞌikëbë bëbu tuá achúshi bakëan këxa, bakënxun ka Samuel kakin 
Nukën ꞌIbun ꞌinánkë kupín anëa këxa. 21 Anëan ka Elcaná aín aintsi ka ma-
bëbi Silónu kuan këxa, kuanxun ka anuxun ax kikë sa biokin ꞌakin, rëtan këxun 
ꞌaímai këñu tanun baritia tibi ꞌakë sabi okin ñuina xaroi kuan këxa; 22  usai 
kuan kë bëbi ax kuan kinma ka Anan aín bënë kakëxa:

—ꞌËx kana ꞌën tuakënpan xuma ënta mainun kuanima. Usa ꞌain kana xuma 
ꞌakë ënia kuni Nukën ꞌIbu ꞌën kakë sa biokin ꞌaxunia anubi ꞌinun ëni kuanti 
ꞌain. 23  Kakë xunbi ka aín bënë Elca nánën kakëxa:

—Uisokin ꞌati kaina sinanin usakin kamina ꞌati aín. Usa ꞌain kamina an 
pain xuma ënta mainun bërúti ꞌain. ꞌËx kana kuëënin Nukën ꞌIbun ax kikë‑
sa biokin ꞌanan mi ꞌakinti. Ësokian kakëx kuanima bërúxun ka ꞌain tuákën 
xuma ꞌakë ëntanun ꞌikian këxa.

24  ꞌIkin këxua ꞌain xuma ꞌakë ënia ka chukú mara ꞌikëishi anbi anuxun 
Nukën ꞌIbu rabiti xubu Silónu ꞌikë anu buán këxa. Buánkin ka vaca bakë rabë ́
ꞌimainun achúshi këñun vein tidos litro trigo bimi ꞌimainun achúshi ñuina 
xakánu ꞌarukë uvas baka ribi buán këxa. 25  Buánxun ka achúshi vaca bakë 
buánkë a ꞌaímai këñu tanun xaronan ꞌain tuá buánkë a Elí ꞌurama an isnun 
buán këxa. 26 Buánxun ka Anan kakëxa:

—ꞌËn ꞌIbu ꞌë kamina uisabi otima ꞌain, mix kamina bërí ënu ꞌain, ꞌëx kana 
an mi rapa su nuxun Nukën ꞌIbu ñukákë xanu a ꞌain. 27 ꞌËn kana Nukën ꞌIbu 
ënë tuá ꞌë ꞌinánun ñukan, usa aín ka ꞌë ꞌinánxa. 28  Usa ꞌixun kana ꞌën Nukën 
ꞌIbu Diosan ñu mëëti ꞌanun ꞌimian, usa ꞌain ka ainan ꞌiti ꞌikën. Ësakin kakëx 
ka Elí ꞌain bëmá nanën me tikai tsóbukin Dios rabia këxa.

Anan kantakin Dios rabia ñuikë bana

2  1 Ësai ki ka Ana Diosbë bana këxa:
Nukën ꞌIbu ꞌëx kana ꞌën nuitunënbi mi sinani kuëënin,

min kamina amiribishi kushiñu ꞌinun ꞌë ꞌimian.
Usa ꞌaish kana axa ꞌëmi nishkë unikama ñui banati ꞌain, min kamina ꞌë 

ꞌakian.
¡Usa ꞌain kana bërí kuëënin!

 2 ¡Nukën ꞌIbu uixi ka upíira misaribi ꞌaíma ꞌikën!
¡Uínbi ka min ꞌakësa okin bërúankin nu ꞌakinima, Nukën ꞌIbu!
Uixi ka misaribi ꞌaíma ꞌikën.

 3 Uinu ꞌikë uníxbi ka ax kuëënkësa oi banatima ꞌikën,

ꞌimainun ka uixi ꞌitsaira rabiakati banatima ꞌikën,
Diosan ka ax Dios ꞌixun kamabi ñu ꞌaia,
an ka kushiira ꞌixun kamabi unin ꞌakë ñu ꞌunankin ꞌatima oia.

 4 An ka kamabi uni kushiirabu atun piakama ꞌimainun aín kantikama 
tsasipanan,

kushiñumakama ax kushiñu ꞌinun ꞌimia;
 5 ꞌimainun ka axa ꞌaisamaira pitiñu ꞌiakama,

an bërí piti chukúmara kupí aín ñu bëtsi ꞌinania;
ꞌaínbi ka axa numin ꞌiakama an,
bërí numi tanima.
ꞌImainun ka axa tuáñuma ꞌia xanukama,
an mapai achúshi ꞌimainun rabë ́okin tuaxa,
ꞌaínbi ka ax paia ꞌitsa tuáñu ꞌiakama ax,
bërí tuáñuma ꞌikën.

 6 Usa ꞌain ka Diosan uni tsónun ꞌimianan bamanun ꞌimia;
ꞌimianan ka anu uni mainkënu ꞌimixunbi,
anuabi uni baískimi tëkënia.

 7 Nukën ꞌIbun ka nu ñuñu ꞌimianan ñuñuma ꞌinun ꞌimia;
ꞌimainun ka nu ꞌuchaiabi, nuibakin ꞌakinia.

 8 Nukën ꞌIbun ka ñuñuma uni ñuñu ꞌinun ꞌimia
ꞌimianan ka kuaínbëkini nitsi ñu ñukákanankë uni,
atúxribi ñuñu unikamabë ñuñu ꞌi ꞌapu ꞌinun ꞌimiti ꞌikën ꞌimikin ka,
atux tsókë anuribi tsónun ꞌimiti ꞌikën;
Dios ax ka kamabi ñun ꞌibu ꞌianan kamabi men ꞌIbu ꞌikën,
usa ꞌixun ka an me uniokin anubia ꞌitinu nankëxa.

 9 An ka aín unikama uinu kara nitsia anuabi bërun oia,
ꞌaínbi ka an ñu ꞌatima ꞌakë unikama Dios ꞌunánkëma ꞌaish 

bëánkibukënu bamaia,
usa ꞌain ka uínbi ax kushi ꞌikë a uisabi oima.

 10 Nukën ꞌIbun ka axa ami nishkë unikama këñunun ꞌimiti ꞌikën,
ꞌimikin ka naíkamë ꞌëonuax kanákamë ꞌëo banarui ꞌikin
atunu ꞌibúkin këñunun ꞌimiti ꞌikën.
Usakin ka Nukën ꞌIbun kamabi menu ꞌikë unikama ꞌati ꞌikën;
ꞌanan ka anbia ꞌapu ꞌinun kaiskë ꞌapu a kamabi nëtëan kushiñu ꞌinun 

ꞌimiti ꞌikën.
 11 Ësai kitankëx sënëńkiani ka Elcaná ꞌimainun Ana Ramánua ꞌikë

aín xubu anu kuankëxa,
kuankinbi ka aín tuá sacerdote Elí kakë anu an
bërúanxun Nukën ꞌIbun ñu mëëti ꞌakinun ëbiankëxa.

Elínën bakë bëchikë kaman ñu ꞌaisama ꞌa ñuikë bana
12  Elínën bëchikë kamax ka sacer dote ꞌaíshbi ñu ꞌatima ꞌakë ꞌaish ꞌatima 

sinán ñubu ꞌiakëxa, usa ꞌixun ka Nukën ꞌIbun kuëën kë sama okin ñu ꞌakëxa, 
13  ꞌakin ka sacer dote unikaman ꞌakë sokin ꞌakinma; an ñu mëmikë unikaman 
uin kara ñuina nami xaro nanbi ꞌaruia a anua an ñu mëëxunkë unikaman 
anun nami biti xëta rabëókin ꞌakë tuiax kuanxua, 14  manë kënti ꞌaru këxa 
kubin kë nuabi nëbikin aín bakanua, biti tuínxun kënti nuabi nami bikë ax ka, 

Elínën bëchikë sacer do te kama ainan ꞌiakëxa. Usakin ka Siló nuax uxun israel 
unikaman bëxun ꞌaia ꞌakëxa. 15 ꞌAnan ka an ñuina xarokë akaman ꞌaru këma 
ꞌaínshi ukin kakëxa: ꞌË kamina Elínën bakë bëchikë sacer do te kama xuixunu 
nami ꞌinánti ꞌain; kixun ka sacer dote an ñu ꞌaxunkë unikaman kakëxa, ꞌarukë 
nami a kuëën kinma ka paxaishi sacer do tenën kuëënti ꞌikën. 16 Kakë xunbia an 
ñuina xarokë sacer do tenën Dios ꞌaxunkë ka aín xëni pain kana xaroti ꞌain, 
sënëńkëbëtan kuni kamina uiti kaina kuëëni ati biti ꞌai kixun ka a ñukákë 
uni an kakëxa. Kakë xunbi ka: ¡Usama ka bëríbi kamina ꞌë ꞌinánti ꞌain! ꞌInán‑
kë xuma kana mix kuëën kë bë ta mabi mi bikuanti ꞌain. 17 Usokia Elínën bakë 
bëchi kë kaman Dios ꞌinain shiti ꞌikëbi ꞌakë ax ka Nukën ꞌIbun iskëx ꞌaisama 
ꞌiakëxa, usokian atun ꞌakëx ka Nukën ꞌIbu ꞌaxunkë ñu ax ꞌaisama okin ꞌakë 
ꞌiakëxa.

18  Usokia atun ꞌamainun ka, bëná ꞌixun Samuelnën efod kakë chupa 
upíira lino ꞌakë a pañukë ꞌixun Nukën ꞌIbun ñu mëëti ënkinma abi ꞌakëxa. 
19 ꞌAmainun ka baritia ꞌikë tibi aín tita ꞌimainun aín papan, anuxun Dios 
rabiti xubunu atun ꞌakë sabi okin ñuina rëxun xaroi kuankin chupa chukúma 
achúshi upíokin ꞌaxunkë a buán xuan këxa. 20  Buán xunkë ꞌain ka Elínën 
Elcaná ꞌimainun aín xanu upíokin sinán xuni ësai kiakëxa: Nukën ꞌIbun ka 
ënë xanumi bëchi të kënun mi ꞌakinti ꞌikën, an ka aín ñu mëëti ꞌanun ënë tuá 
ꞌimiaxa.

Ësokin ꞌatankëx ka aín xubunu kuan këxa, 21  kuankëa Nukën ꞌIbun 
upíokin sinán xunkëx, ka Ana tutankëx bakëánkëxa. Usai ꞌikinka, Ana rabë ́
ꞌimainun achúshi bëbu tuá ꞌanan xanu rabë ́ribi tuakëxa, usokin ꞌamainun ka 
Samuelnëx anuxunbi Nukën ꞌIbun ñu mëëti ꞌai kania këxa.

22  ꞌImainun ka Elí ax kania këkë uni ꞌixunbi, aín bakë bëchi kë kaman Israel‑
ka ma bëtan ꞌatima ñu ꞌaia ꞌunán këxa, ꞌunánkin ka anuax Diosbë mëra nanti 
ꞌakë xubu chukúma aín xëkuënua an bërúankë xanu ka mabë ꞌuxkë aribi 
ꞌunán këxa. 23  Usa ꞌunánxun ka aín bakë bëchi kë kama kakëxa: Kamabi unix 
ka mitsunmi ꞌatima ñu ꞌakëbë ꞌëmi banaia. ¿Uisa kupín kaina mitsun usakin 
ñu ꞌain? 24  Usokinmi mitsún ñu ꞌakë ax ka ꞌën kuakëx upíma ꞌikën, usokin 
ꞌakin kamina Nukën ꞌIbun unikama mitsún ꞌuchamin, usa ꞌain ka unikamax 
mitsun ꞌakë ñu ñui banaia. 25 Achúshi uníxa bëtsi unimi ꞌati mati banakë a ka 
Nukën ꞌIbun mëníoti ꞌikën; ꞌaínbi ka achúshi uníxa Nukën ꞌIbu ñui banakë a 
¿kara uin mënío xunti ꞌik? Kixun kakë xunbi ka aín papan bana atun kuai sama 
tankëxa, usai ka Nukën ꞌIbunbi usai ꞌia atu këñu miti sinánkë ꞌain ꞌiakëxa. 
26 Usa ꞌain ka Samuel bëru nani kanikin upíokin ñu ꞌaia Nukën ꞌIbun ismainun 
unika man ribi upí tuá ꞌixuan upíokin ñu ꞌaia ꞌunán këxa.

27 A nëtën ka a isi achúshi uni an Dios kikë bana ñuixunkë anu bëbaxun Elí 
kakëxa: Ësai ka Nukën ꞌIbu kiaxa: mitsun rara kama Egipto menuxun faraón 
ñu mëëxun këbë kana ꞌëx asérabi atumi mërakën. 28  ꞌImainun kana Israel 
unikaman ñaká kamanua ꞌën kaískë sacer dote ꞌixuan atun anuxun ñuina 
xaroti ꞌën ꞌamikë anuxun, ñuina xaronan sanuira ro aribi ꞌanan sacer dote 
unikaman pañukë chupa upíira a pañunun ꞌamiakën. ꞌAmianan kana mitsun 
rara kama ꞌimainun mitsu ribi ꞌë ꞌinai shikë ñu ꞌë rabikin xaroia aín tëxëkë 
pinun ꞌamiakën. 29 ¿Mitsun kamina usakin ꞌanun kakë xuan ꞌaiabi, ꞌë ꞌinain‑
shikë ñu ꞌatimon? ¿Uisati kaina min bakë bëchi kë kama usakin ꞌëmi manuxun 
ñu ꞌanun ꞌamiti ꞌain? ¿Mitsux kamina ꞌë ꞌinain shiti Israel unikaman bëkë piti 

ñu upíbu a pibi xuátima ꞌai kiax ka Dios kiaxa? 30 Usa ꞌain ka Israel unibunën 
Dios an mi ꞌimainun min aintsi aín ñu mëëti ꞌaxúnun ꞌinánkë ax bërí kiaxa: 
Uinsa ranbi kana atun ësokin, ꞌë ñu ꞌaxúnun ꞌami tima ꞌain, ꞌakinma kana an ꞌë 
nuibakë aribi nuibati ꞌain, ꞌanan kana ꞌëmi kuaikin ñu ꞌakë a nuiba tima ꞌain. 
ꞌËx min ꞌIbuira ꞌaish kana ësai kin. 31 Anun ꞌën min kushi ꞌimainun min rara‑
kama ꞌaisama oti nëtë ka ꞌurama ꞌikën. Usa ꞌain ka uinu ꞌikë mitsun aintsixbi 
kania këti tsótima ꞌikën. 32  Usa ꞌain kamina ꞌaisa maira nitëx́ëti Israel unikama 
upíokin ꞌën ñu ꞌaxun këbë atumi nish tima ꞌain, ꞌimainun ka uínsa ranbi min 
aintsi ꞌibu kama kania kë tira tsótima ꞌikën. 33  ꞌAínbi kana ꞌën min rëbúnki 
achúshi an sacer dote ꞌixun ꞌë ñuina xaro xunun ꞌimiti ꞌain, ax ka bëskuni 
bëka nia kati ꞌiskas mati ꞌën mi kakë sabi oi tëmë rati ꞌikën, usai ꞌimainun ka 
min rëbúnki raírinëx bëtsi unikaman ꞌakëx këñuti ꞌikën. 34 Usai ꞌimainun ka 
min bakë bëchikë rabë,́ Hofní ꞌimainun Finees minmi ꞌë kakë sabi oi ka ꞌia 
kixun mi isnun a nëtënbi a rabë taxbi ñuti ꞌikën. 35 Usai ꞌikë bëtan kana ꞌënbi 
achúshi sacer dote min aintsima bëtsi uni ꞌën kakë sa biokin ꞌaisa uni bariti 
ꞌain, an ka ꞌën kakë sa biokin ꞌati ꞌikën, ꞌianan kana a asaribi okin aín rëbún ki‑
ka man ribi ax kikësa okían ꞌën ꞌimia ꞌapu ñu mëëxunun ꞌimiti ꞌain. 36 Usokin 
ꞌakëbë ka, min aintsi axa ñukë ma kama ami rantin pu runkin a piti ñukama 
ñukánan anun ñu maruti kuríki binux tënuxun sacer do te kama ñukati ꞌikën.

Nukën ꞌIbuan ain anën Samuel kuëan ñuikë bana

3  1 Samuelnën ka uni bëná ꞌixun Elínën ꞌami këxun Nukën ꞌIbun ñu mëëti 
ꞌakëxa. A nëtë kaman ka ꞌitsaira abë banakin uibi bana ñuixuanan 

namá kësa okían isnun Nukën ꞌIbun ismiama ꞌikën. 2  ꞌAínbi ka achúshi imë ́
ka Elí bëxuñu ꞌiakëxa, usa ꞌixun ka upíokin isima anua ꞌikë aín xubu nubi 
ꞌiakëxa. 3 Anuax Nukën ꞌIbubë banati xubunua Samuel ꞌain ka bunán tisa okin 
Dios ꞌaxunkë anuax. Achúshi tirí anua upíira kakë ꞌikë anuax bëna ti maira 
pëḱikë ꞌiakëxa. 4 Usa ꞌain ka Nukën ꞌIbun Samuel Samuel kakin kuëan këxa:

—¡Kuën këxun ka Samuelnën kakëxa! ¡Ënu kana ꞌai kixun kakëxa!
5  Usakian kuënkëx ka an kuëën kësa sinani anu abákiani kuanxun Elí 

kakëxa:
—Ënu kana uan; ¿uisa oti kaina ꞌë kuëan?
—Kakë xunbi ka ꞌën kana mi kuën këma ꞌai —kixun Elínën kakëxa—. Mix 

anu ꞌuxkë anubi kamina kuanti ꞌai kixun ka Elínën kakëxa. Kakëx kuanx ka 
Samuel anua ꞌuxkë anubi kuanx ꞌuxtë këan këxa.

6 ꞌUxkëbi ka Nukën ꞌIbun amiri bishi kuën të këan këxa:
—¡Samuel Samuel! Kakin kuën të kënkëx ka anua ꞌuxkë anuax niru kiani 

kuanxun Elí kakëxa:
—Ënu kana uan. ¿Uisoti kaina ꞌë kuëan? kixun kakëxa:
—Kákëxun ka ꞌën kana mi kuën këma ꞌain ꞌën bakë bëchikë kixun —Elínën 

kakëxa. Mix anu ꞌuxkë anubi kamina kuanti ꞌain kixun katëan këxa.
7 Usa ꞌain ka Samuelnën Nukën ꞌIbu ꞌunán këma pain ꞌiakëxa, usa ꞌixun ka 

uisakin kara Nukën ꞌIbun uni ñu ꞌakinia kixun ꞌunán këma pain ꞌiakëxa.
8  ꞌAínbi ka Nukën ꞌIbun Samuel rabë ́ꞌimainun achúshi okin kuën të këan‑

këxa, usakian kuënkëx niru kiani kuanxun ka Elí kakëxa:
—Ënu kana ꞌain; ¿Uisoti kaina ꞌë kuëan? Usakin ꞌaia ka Elínën Nukën ꞌIbun 

ka bëná uni Samuel ënë kuëënia kixun sinánkin, 9 ësokin kakëxa:

—Anu mi ꞌuxkënu kamina kuanti ꞌain; anuxun kamina mia kuën këxun, 
Nukën ꞌIbu kati ꞌain: Min uni ꞌikë kamina kuai sabi ꞌinun añu ꞌati kaina kuëëni 
ꞌë kati ꞌain. Ësakian kakëx ka Samuel anua uxkë anubi kuan të këan këxa.

10 Ësakian kakëx kuanx anu ꞌuxkënu kuankë ka Nukën ꞌIbun bëráma kuën‑
kë sabi okin aín anën kuën të këan këxa:

—¡Samuel! ¡Samuel! Kakin kuën këxun ka min unin ka kuatia kamina kiti 
ꞌai kixun Samuelnën kakëxa.

11 Kakëxun ka Nukën ꞌIbun ësokin kakëxa:
—ꞌËn kana a kuatia rakuëtan bamai bërë tanun añu kara Israel kaman menu 

ꞌati ꞌain. 12  A nëtë ꞌikë bëtan kana a nëtënbi, uisakin aín aintsi anuxun karana 
Elí kan usaibia ꞌinun ꞌimiti ꞌain. 13  ꞌËn kana usabi okin aín aintsi kama tëmë‑
ra miti ꞌai kixun kana a ñuixuan, usakin kana ꞌitsaira ꞌinun ñu ꞌaisama ꞌakë 
kupín ꞌati ꞌai kixun ka an ꞌunánxa; aín bakë bëchikë kaman ꞌën kuëën këma 
ñukama ꞌaiabi ka usakin kamina ñu ꞌatima ꞌai kixun ꞌësëkin kakëma ꞌikën. 
14 Usa ꞌain ka Elínën aintsi kama atun ñu ꞌatima ꞌakë ax ka uínsa ranbi, ñuina 
xaro xunkë anunbi ꞌanan ñu ꞌinain shikë anunbi tërën xun këma ꞌiti ꞌikë ꞌëx kin.

15  Usai kia kuatankëx ka Samuel anua ꞌikë anubi pëka ra ta mainun ꞌuxa‑
këxa. Anuxun ka pëḱarakëma ꞌaínshi anuxun Nukën ꞌIbu rabikë aín xëkuë 
xëóka këxa. Xëókax ka Samuel namá kësa okían iskë ñukama Elí ñuixun timi 
rakuëákëxa, 16 ꞌaínbi ka Elínën kuënxun kakëxa:

—¡Samuel, ꞌën bakë bëchikë! Kakëxun ka:
—Ënu kana ꞌai kixun kakëxa.
17 Kakëxun ka Elínën ñuká këxa:
—¿Uisakin kara Nukën ꞌIbun mi kax? ꞌËmi kamina añu ñubi unëtima ꞌain. 

Diosan ka kamabi ꞌë ñuixun ki mami an kakë ñukama unëia mi tëmë ranun 
ꞌimiti ꞌikën.

18  Kakëxun ka Samuelnën unëḱinma kamabi ñu ñuixuan këxa, ñuixunkëx 
ka ratuti Elí munuma kuën këni kiakëxa:

—¡Ax ka Nukën ꞌIbu ꞌikën! Usa ꞌain kamina uisakin kara mi kaia usakinbi 
ꞌati ꞌain.

19 Usa ꞌikë ka xura ꞌaish bëru nania ënkinma ꞌakinkin Samuel ax kikë sa biokin 
Nukën ꞌIbun ꞌakian këxa. 20 ꞌImainun ka kamabi Israel kaman ꞌunán mainun Dan 
kakë ëma anuxun ꞌunán mainun, Beer seba anuxun ribi Samuelnën ka këmë kinma 
asérabi Dios kikë bana uni ñuixunia kixun ꞌunán kan këxa. 21 ꞌImainun ka Nukën 
ꞌIbun amiri bishi abë banakin Siló, kakë ëmanu anuxun Dios rabiti xubu ꞌikë 
anuxun katë këan këxa. Anuxun ka aín bana ꞌunánkin Samuel ꞌunán mia këxa.

4  1 Usakia kakëxun ka Samuelnën kamabi Israel kama bana ñuixuan këxa.

Israel suntárukama ꞌaxun bunántisa okin ꞌakë anua Diosan 
bana kuënëokë ꞌarukë a filisteo unikama bikan ñuikë bana

Achúshi nëtën ka filisteo suntá ru kamax Israel kamabë ꞌaká nanti sinanx 
timë́kankëxa, usaía ꞌikëbë ka israel suntá ru ka max ribi atubë ꞌaka nanux 
mënío ka këxa, mënío ka kiani rikianx ka Eben‑ézer kakë anu bëbax anu ꞌikan‑
këxa. ꞌImainun ka filisteo suntá ru ka max ribi ëma Afec kakë me sapan ꞌikë anu 
timëákëxa, 2  anuxun ka filisteo suntá ru kaman pain israel suntáru ꞌakin pëua‑
këxa, pëuax abë ꞌaka nankin ñusma oxun ꞌakin ka cuatro mil Israel suntáru 
rëtë kan këxa.

3 Usakia ꞌakëx ka anuaxa ꞌaka nankë anuax Israel suntáru raírinëx rikian‑
këxa, rikian këbë ka atun ꞌapu kamax kiakëxa: “¿Uisa kupí kara Nukën ꞌIbu 
bërí filisteo suntá ru kaman usakin nu ꞌanun ꞌamiax? Anu kuanxun kamina 
Siló kakë ëmanu nankë bunán tisa okin ꞌakë kurin rata ka kakë anua Nukën 
ꞌIbu Diosan bana kuënëokë ꞌarukë a bitsi kuanti ꞌain, axa nu nëbëtsi aín 
ka Diosan ax numi nishkë unika manua nu iëḿiti ꞌikën.” 4 Usai kitan këxun 
ka Israel ꞌapu kaman an biti suntáru raíri Siló kakë ëmanu xuakëxa, xukëx 
kuanxun ka bunán tisa okin ꞌakë kurin rata ka kakë anua Dios kamabi kushiñu 
Querubin samaira ainan a bëakëxa. Bëkëbë ka Elínën bëchikë Hofní ꞌimainun 
Finees a rabë tax  ribi atubë uakëxa, ukin ka anua Diosan bana kuënëokë 
ꞌarukë bunán tisa okin ꞌakë a bëakëxa.

5  Usakin bëia isi anua atux bukukë anu bunán tisa okin ꞌakë kurin rata‑
ka kakë a nuku  këbë ka, Israel suntá ru kamax ꞌitsaira kuëëni me banami 
chirinkin me shaí  kaisa oi ꞌikan këxa. 6  Usai kuëëni sharati ꞌia ka filisteo 
suntá ru kaman kuakëxa, kuati ka atúxbi ñuká ka nani kikan këxa. ¿Uisa katsi 
kara Israel suntá  ru kamax anua atux bukukë anuax ꞌaisa maira sharatin? 
Usa ꞌain ka Israel suntá ru kaman bunán tisa okin ꞌakin kurin rata ka kakë anu 
Diosan bana kuënëokë ꞌarukë anua atux bukukë anu buánkë filisteo suntá‑
ru kaman kuakëxa, 7 kuati rakuët́i ka kikan këxa: “¡Atun Dios ka anua Israel 
suntá ru kama ꞌikë anu uaxa! ¡Nun kana nuna uinsa ranbi uni usai ꞌia kuakëma 
ꞌain! 8  ¡Usakin ñu ꞌakë bëtan kara! ¿Uin atun Dios kushiira an ꞌatima oia nu 
ꞌakinti ꞌik? ¡Ax ka an egipcio unikama anu uni ꞌikëma menuxun këñu mianan 
bëtsi bëtsi ñu ꞌakin atu ismia a ꞌikën! 9 ¡Usa ꞌain kana nuna kana ꞌaíma kixun 
sinán kima abi kushikin filisteo suntá ru kama ꞌixun nun ira ꞌati ꞌain. Usokin 
ꞌakë xuma ka atun ñusma oxun ꞌatan këxun nun atu ꞌakë sa ribi okin nun atu ñu 
mëëxunun hebreo unikaman ꞌimiti ꞌikën!”

10 Usa ꞌain ka filisteo suntá ru kaman atubë ꞌaka nankin israel suntá ru kama 
ñusma oxun ꞌaisa maira okin ꞌakëxa, usaira okían ꞌakëx ka anuaxa ukë atun 
ꞌikë nubi abákan këxa. Usakia ꞌakëx ka bamakë unikama ax ꞌaisa maira ꞌaish 
treinta mil suntáru israel rëtëkë ꞌiakëxa. 11 ꞌAnan ka filisteo suntá ru kaman 
anua Diosan bana kuënëokë ꞌarukë bunán tisa okin ꞌakë aribi Israel suntá ru‑
kama ꞌakin, bianan ka Elínën bakë bëchikë rabë ́Hofní ꞌimainun Finees aribi 
rëtë kan këxa.

12  Usokian ꞌakëbë ka Benja mínën rëbún kinën aintsi suntáru achú shinëx 
anuaxa ꞌaka nankë anuax abákëxa, abátankëx ka aín aintsi kama Siló kakë 
ëmanu bukukë a nëtënbi bëbaxun chanioi kuan këxa. Kuania iskan këxbi ka 
aín chupa nushi nushira ꞌianan aín maxká men chua rukë ꞌiakëxa. 13  Usai 
kuanx bëbakin iskëxbi ka, Elí anu tsóti ꞌakë achú shinu tsóxun anun ëmanu 
atsínti xëkuë ꞌurama ñuitsi marua uni kara ꞌaíma kixun tania tsókë isakëxa. 
Anuax ka uisa kara bunán tisa okin ꞌakë anua Diosan bana kuënëokë ꞌarukë 
a okanxa kixun sinani ꞌitsaira masá nuitua këxa. Usa ꞌain ka suntáru ꞌaka‑
nan kë nuaxa abákë an ëmanu atsín kinshi uisai kara ꞌikanxa kixun unikama 
ñuixuan këxa; ñuixun këxun kuati ka kamabi unikamax munuma kuën këni 
sharáti kikan këxa. 14  Shará kania kuati ka Elí anua tsókë anuaxbi sinani 
kiakëxa: ¿Uisa katsi kara unikamax xuama tira sharati banain? kixuan sinán‑
kë bëbi ka, suntáru abákë ax bënë tishi abákiani kuanxun Elí tsókëbi kai 
kuan këxa, 15 anu ka Elí noventa ꞌimainun ocho bari tiañu ꞌiakëxa, usa ꞌaish ka 

kania këti bëxuñu ꞌiakëxa. 16 Usa ꞌikë ka uni an nukúkin kakëxa: Bëríbi kana 
anuaxa ꞌaka nan kankë anuax uisaibi kara ꞌiakë kuatsini bamati ꞌaishi aín. 
¿Uisai kaina ꞌikan ꞌën bakë bëchikën? kixun ka Elínën ñuká këxa.

17 —Israel suntá ru kama nux kana nuna filisteo suntá ru kaman ꞌaisa maira 
okin uni ꞌakëbë kana abán, —kixun ka ax abákë uni an kakëxa—. Kanan ka 
nun suntá ru kama ka kupi ta nunma ꞌitsaira rëtë kanxa, usokin ꞌakin ka min 
bakë bëchikë Hofní ꞌimainun Finees a rabëŕibi ꞌaxa ꞌanan ka bunán tisa okin 
ꞌakë anua Diosan bana kuënëokë ꞌarukë aribi filisteo suntá ru kaman biaxa 
kixun kakëxa. 18  Usakin nu ꞌakin ka suntá ru kaman bunán tisa okin ꞌakë a 
biaxa kixun ñuia kuatira ka, Elí anun ëmanu atsínti xëkuë rapasu tsótaxbi 
kania kë këira ꞌaish aín ratú kë nanbi kaxutan nipa këti tëtsa si kiti ñuakëxa. An 
ka cuarenta baritia Israel unikama atun ꞌapu ꞌixun ꞌakian këxa.

19 Anu ka aín bakë bëchikë Finees aín xanu aín piaka ax ñuitsikë ꞌaish 
anúan bakënti nëtëíshi ꞌia kainkë ꞌiakëxa, usa ꞌixun ka filisteo suntá ru kaman 
bunán tisa okin ꞌakë anua Diosan bana kuënëokë ꞌarukë a bikankë kuakëxa, 
kuanan ka aín bënë Finees aribia ꞌakankë kuanan aín bënën papa axribia 
pakëti tëtúki ñukë kuati ratuti masá nui tutia ka anuxuinshi aín tuákën paëo‑
këxa, usakia ꞌaisa maira paëokëx tënë ti sa maira tani ka anua xëshi aín tuá 
bakëan këxa. 20 Usai ꞌibia bëńania iskin ka an bakën mikë xanu kaman kakëxa; 
kamina rakuët́ima ꞌain achúshi bëbu tuá kamina bakëán, usakian kakë‑
xunbi ka an kuashikin uisa kinbi káma ꞌikën. 21-22  Usai ꞌixun ka ashikin aín 
tuá Icabod kakin anëa këxa. Anëi ka ashiti ësai kiakëxa: “An Israel kama 
ꞌakinti ka ꞌaíma ꞌikën, bunán tisa okin ꞌakë anua Diosan bana kuënëokë ꞌarukë 
a bikanxa.” Ësai ka xanu ax kiakëxa, usa ꞌixun ka bunán tisa okían ꞌakë a 
bianan filisteo suntá ru kaman aín bënë rëtëkë kuanan aín kuku ñukë añui 
kiakëxa.

Bunántisa okin ꞌakë a bibiankin filisteo suntárukaman 
atun menu buankan ñuikë bana

5  1 Usakin atu ꞌaxun bixun ka bunán tisa okin ꞌakë anua Diosan kushi 
ꞌikë a filisteo unikaman Eben‑ézer anuxun bibiankin atun ëma Asdod 

kakë anu buán këxa; 2  buánxun ka Dagón kakë diosan xubunu atsí mia këxa, 
atsí mixun ka a dios rapasu nankëxa. 3  Nónkë a pëka ra këma ꞌaínshi anuxun 
Dagón rabikë xubunu kuan kinbi ka Asdodnu tsókë unikaman pakëax menu 
anua Nukën ꞌIbun bana kuënëokë ꞌarukë bunán tisa okin ꞌakë kurin rata ka‑
kakë a bëtá nain rakákë mërai ratú kan këxa, ratúkin ka biruxun anua ꞌikë 
anubi nitsin të këan këxa.

4  Usakin nitsin biani koonx rikua tsin të kën kinbi ka Asdod ëmanu tsókë 
filisteo unikaman amiri bishi pakëax atun dios Dagón kakë ax bunán tisa okin 
ꞌakë kurin rata ka kakë bëtá nain menu rakákë mëra të këan këxa. ꞌAínbi ka aín 
maxká ꞌimainun ꞌain mëkën rabë ́xubu xëputi ꞌakin tara kankë ami ꞌi tëkëax 
anubi rakákë mëra këxa. Mëra mainun ka ꞌain namishi uisaibi ꞌikëma rakákë 
ꞌiakëxa. 5 Usa ꞌain ka bëríbi uinsaran kara Dagónën sacer do te kama ax anuxun 
Asdod rabikë xubunu atsinia anun ka akaman atsínkin xëputi ꞌakin tara kankë 
ꞌi akama amátima ꞌikën.

6  Usokin ꞌakë aín ka Nukën ꞌIbun ꞌaisa maira ku ꞌiru mikin Asdod ëmanu 
ꞌikë ꞌimainun a menu tsókë filisteo unikama ꞌaisa maira tëmërai rakuëńun 

ꞌimia këxa. 7 Usai ꞌia isi ka Asdod ëmanu tsókë unikama kikan këxa: “Israel 
unikaman Diosan bunán tisa okin ꞌakë ax ka nun menu ꞌitima ꞌikën, a diosan 
ka nu ꞌatima okin tëmë ra mianan nun dios Dagón aribi ꞌati moia.” 8  Kikan kë‑
bëtan ka anu ꞌikë ꞌapun kamabi filisteo ꞌapu kama timëti unun kamia këxa, 
kamikë uax timëḱë ka ësokin atu ñuká këxa:

—¿Uisa kara nuna Israel unikaman Diosan bunán tisa okin ꞌakë ënë oti ꞌain? 
Kixun ñuká këxun ka Gad kakë ëmanu buán tanun kamina xuti ꞌai kixun axa 
timëḱë ꞌapu kaman kakëxa.

Kakëxun ka Gad kakë anu filisteo unikaman buán këxa. 9 Usakin buánkë 
aínbi ka Nukën ꞌIbun Gad kakë ëmanu tsókë unikama ꞌinsíni ku ꞌiru mainun 
tuáka ma ribi ku ꞌiruax tëmë ranun ꞌimia këxa.

10 Usokë bëtan ka filisteo unikaman bunán tisa okin ꞌakë anua Diosan kushi 
ꞌikë a ëma itsi Ecrón kakë anu buán tanun xuakëxa, xutia buánxun bëba ru kin‑
kë bëbi ka anu tsókë unikama munuma sharati kikan këxa; “Nua këñu nunbi 
ka bunán tisa okin ꞌakë anua Diosan bana ꞌikë a nunu bëkania kiax kikan‑
këxa.” 11 Kamabi unikama axa Diosan ka nu ꞌaisama okin bamanun ꞌatima 
okë ꞌainshi ka bëtsi ëmanu ꞌikë filisteo ꞌapu kama kami këxa anu rikuan tsikë 
kakan këxa: “¡Nuka maxnu ꞌaisa maira këñú këma ꞌaínshi kamina anua Israel 
unikama Diosan bana kuënëokë nankë bunán tisa okin ꞌakë ënë xukanti ꞌain!” 
12  Usai ꞌikë bëtan ka naínu xunbi kuaisa ꞌitánun an ꞌakinun kixun aín nami 
ankëti ku ꞌiruaxia ñukë ma kama an atun dios ñuká këxa.

Filisteo unibunën Israel unikama bunántisa okin ꞌakë kurin 
ratakakakë anua Diosan ñukama ꞌarukë ꞌinantëkëan bana

6  1 Anua bunán tisa okin ꞌakë kurin rata ka kakë anua Nukën ꞌIbun ñukama 
ꞌarukë ax ka mapai achúshi ꞌimainun rabë ́ꞌuxë filisteo unikaman menu 

ꞌiakëxa. 2  Usa ꞌain ka filisteo unikaman sacer dote ꞌimainun an ñunshina ꞌami‑
këxun ñu tankë unikama ñukánun timëńun kakëxa:

—Kakëx́a timëḱë ka ñuká këxa, ¿Uisa kara nuna anua Diosan ñukama ꞌarukë 
bunán tisa okin ꞌakë kurin rata ka kakë ënë oti aín? Uisokin kara nuna anua 
bëkë anubi buán të kënun xuti ꞌain kamina nu kati ꞌai kixun ñuká këxa. 3 Ësokia 
ñuká këxun ka atún kakëxa: Israel unikaman ꞌIbun bana anu ꞌarukë bunán‑
tisa okin ꞌakë kurin rata ka kakë a ꞌinán të kënkin ka usabi xutima ꞌikën, uisabi 
oxuma ka nukama ka ꞌatima oxa usa kupí Diosan bana anu ꞌarukë bunán‑
tisa okin ꞌakë a numa ꞌatima otëkënia ñu anu ꞌaruxun xukë ꞌiti ꞌikën. Usokin 
ꞌakëbëa mitsun ku ꞌiru kë kama a pëxkukin kamina Diosan ka nu ënkinma 
ꞌatima oxa kixun ꞌunán kanti ꞌain. 4 Kakëxun ka atun kakëxa. —¿Añu kara‑
nuna nua nishkin ꞌatima oxunma ꞌanun ꞌaxúnti ꞌain? —kixun ka filisteo 
unikaman ñuká këxa.

—Ñuká këxun ka mapai achúshi kuri ku tankin ꞌaxúnun —kixun sacer‑
dote unikama kakëxa—, kanan ka achúshi achúshi mitsun ꞌapu ꞌaxuanan ka 
mapai achúshi makún tankin ribi a manëbi ꞌati ꞌain, mitsux kamina a ꞌinsínan 
mitsun ꞌapu bëbi tëmë ra kani kixun kakëxa. 5 Usokin kamina ku tankin kuri 
ꞌanan makún tankin ribi ꞌati ꞌain, nun menu ñu ꞌapá kë ka mama këñuia ꞌati 
ꞌain, usokin kamina Israel unikaman Dios rabiti ꞌain; usokin ꞌakë bëtan sapi 
ka nu ꞌatima okë ëanan nun dios ribi ꞌanan me ꞌati mokë a ënti ꞌikën. 6  Uisa 
kupí kaina mitsun bana kuakë masa oi egipcio unikama ꞌimainun faraón ꞌiásai 

ꞌikanin, atuxka Israel unikama Diosan ꞌati mo këxun aín menua chiki nuxun 
bana kuatima ꞌia usai ꞌikanin. 7 Usa ꞌain kamina mitsun carreta ió achúshi 
ꞌanun ꞌamiti ꞌain; ꞌami këxun sënëón kamina vaca ꞌara kakë tuá achú shiocë 
rabë ́uínsa ranbi me tuka mikin tankëma bixun a rabëb́i ꞌain manchanmi i 
tërëḱatankëxun amibi carreta tëkë rë kati ꞌain; ꞌaínbi kamina aín tuákën vaca 
nuibianun ꞌami kinma anuxun pimikë xubu nubi aín tuá xëputi ꞌain. 8  Usokin 
ꞌatan këxun kamina bunán tisa okin ꞌakë kurin rata ka kakë anua Diosan bana 
ꞌikë a carre tanu ꞌaruti ꞌain, ꞌaruanan kamina achúshi caja kuri ñu tankin ꞌakë 
aribi bunán tisa anua Diosan bana ꞌikë amo upíokin ꞌaruti ꞌain, Diosan nishkin 
nukama ꞌati mokin tëmë ra mi tima kupín ꞌaxunkë a ꞌaruti ꞌain. ꞌAruxun kamina 
axia carreta kuan tanun ënti ꞌain. 9 ꞌAínbi kamina ësokin ꞌunánti ꞌain: vaca 
rabë ́axa Bet‑semes anua Israel unikama me sënëńkë au kikiankin carreta 
uankë ax ka Israel unikama aín Diosan nu ꞌati mokin nu tëmë ra mikë ꞌikë 
kixun ꞌunánti aín; ꞌaínbia vaca rabë ́ax anua ain tuá ꞌikë xubu ami kikiani 
kuan kë bëtan kana nuna, ax ka an nu tëmë ra mi këma, nuxnu usai ꞌiti ꞌain ka 
ꞌia kixun ꞌunán kanti ꞌain.

10 Usokin kakëxun ka filisteo unikaman usabi okin ꞌakëxa. ꞌAkin ka vaca 
rabë ́bitan këxun aín tuá pain anuxun pimiti xubunu xëpúa këxa, xëpúxun ka 
rabëb́i tëkë rë kaxun ami carre ta ribi tëkë rë ka këxa; 11 tëkë rë kaxun ka carre-
tanu bunán tisa okin anua Diosan bana ꞌarukë kurin rata ka kakë a ꞌaruanan 
bunánti chukúma anua kuri makún tankin ꞌanan ku tankin ꞌakë aribi ꞌarua‑
këxa. 12  ꞌArukin sënëónkëbë ka vaca rabë ́ax Bet‑semes kakë menu anun kuanti 
bain ami kikiani ꞌain tuá kuëëni vaca ꞌinkësai ꞌikiani kuani, amo pátsi nima 
a puntëishi kuan këxa. Kuamainun ka mapai achúshi filisteo ꞌapu kama ax, a 
kaxú kuani Bet‑semes kakë me sënë na këkë anu a nuibiani kuan këxa. 13 Usokin 
ꞌabiani kuan mainun ka Israel unikama Bet‑semes me sapannu tsókë raírinën 
trigo bimi biakëxa, bikinbi ꞌurakëo bunán tisa okin ꞌakë anua Diosan bana ꞌikë 
a buán kania mërai ka ꞌitsaira kuëën kan këxa. 14 Kuëën këbë ka carreta anua 
Josuénën me Bet‑semes ꞌikë anu nira këa këxa. Anua maxá chaiira ꞌikë anubi 
nira këa këxa. Nira kë kë bëtan ka Bet‑semes anu tsókë unikaman carreta ꞌakë 
ꞌi abi karuaxun anun vaca rabë ́a ꞌaímai këñu tanun Nukën ꞌIbu xaro xuan‑
këxa. 15 Usokian ꞌanun ka levita unikaman bunán tisa okin ꞌakë anu Diosan 
bana ꞌarukë a pain nanpanan, bunánti chukúma anua kuri ñu tankin ꞌakë 
purukë a maxá chaiira kamanan nanpá këxa; a nëtën ka Bet‑semes anu tsókë 
Israel unikaman Nukën ꞌIbu ñuina rëxun ꞌaímai këñu tanu xaro xuanan bëtsi 
ñuka ma ribi xaro xuan këxa. 16  Ësokin ꞌaia isbiani ka mapai achúshi filisteo 
ꞌapu kama ukë ax a nëtënbi Ecrón kakë ꞌain ëmanubi kuan të këan këxa.

17 Mapai achúshi okin kuri ku tankin ꞌakë ax ka filisteo unikaman Nukën 
ꞌIbun atun ëma Asdod, Gaza, Ascalón, Gat, ꞌimainun Ecrón akama ꞌati mokin 
tëmë ra mi tima kupí ꞌakë ꞌiakëxa; 18  ꞌimainun ka makún tankin kuri ꞌakë kama 
ax ka filisteo unikaman ëma mapai achúshi abëtan sënën ꞌinánan ëmakama 
ënën menma buina rakin kënëkë a ꞌimainun ëma chukúma kënë këma akama‑
bëtan sënën ꞌakë ꞌiakëxa. Maxá chaiira akamanan bunán tisa okin ꞌakë kurin 
rata ka kakë nan ax ka anua Josuénën me ꞌikë, Bet‑semes anua bëríbi istisa 
ꞌikën.

19 ꞌAínbi ka Nukën ꞌIbun Bet‑semes anu tsókë unikama raíri bunán tisa okin 
ꞌakë ꞌain namë isia bamanun ꞌimia këxa. Usokin ꞌakin ka setenta nukë bënë uni 

Nukën ꞌIbun këñuan ka anun rabanan anu tsókë unikama inkan këxa Diosan 
usakin atu ꞌimikë ꞌain. 20 Usokin an ka Bet‑semes anu tsókë unikama kiakëxa: 
¿Uin kara anubi nixun Nukën ꞌIbun ax upíira ꞌixun ꞌati mo këxun tënëti ꞌik? 
¿Uimi okin kara nuna bunán tisa okin ꞌakë anua Diosan bana ꞌikë ënë numa 
ꞌati moia xuti aín? 21 Ësai kitan këxun ka anu ꞌikë unikaman Quiriat‑jearim anu 
tsókë unikama ësokin kamia këxa: filisteo unikaman ka bunán tisa okin ꞌakë 
anua Diosan bana ꞌikë kurin rata ka kakë a bëtë këanxa, usa ꞌain kamina bitsi 
ꞌukanti ꞌain kixun kamia këxa.

7  1 Usa ꞌain ka Quiriat‑jearim ëmanu bukukë unikama raírinën utan këxun 
bunán tisa okin ꞌakë kurin rata ka kakë Nukën ꞌIbunan a bibiankin aín 

bashi anua Abina dabnën xubu ꞌikë anu buáruxun mëníokin nankëxa, usakin 
nanta këxun ka Elea zarnën bëchikë an bërúanun kixun upíokin ꞌësëkin katan‑
këxun ëankëxa.

Samuelnën aín ꞌapu ꞌixun Israel unikama ꞌakian ñuikë bana
2  Usa ꞌain ka Quiriat‑jearimnu ꞌikë ëmanu veinte baritia ꞌimikin bunán‑

tisa okin ꞌakë anua Diosan bana kuënëokë ꞌarukë a bixun, ꞌara ka mainun 
Israel kamax uisakin kara Nukën ꞌIbun atu ꞌakinti ꞌikë kixun ꞌitsaira sinani 
masá nuitu kan këxa. 3  Usa ꞌain ka Samuelnën kamabi israel unikama kakëxa: 
“Mitsun asérabi mitsun nuitu bë tanbi sinánkin a rabikin kamina bëtsi menu 
tsókë unikaman rabikë diosmi rabi kankë a ënkin mitsun ꞌara kakë Astarté 
tankin ꞌakë a bixun nikanti ꞌain, usakin ꞌatan këxun kamina Nukën ꞌIbu 
rabikin ax kuëën kë sabi okin ꞌakánti ꞌain. Usakin ꞌakëxun ka mitsu filisteo 
unikama ꞌatima oia chikínti ꞌikën.” 4  Usakia kakëxun ka israel unikaman 
atunbia Baal ꞌimainun Astarté tankin ꞌakëa rabikë ñukama a putan këxun 
Nukën ꞌIbu ishi rabi të kën kan këxa. 5  Usokin ꞌatan këxun ka Samuelnën, an 
timëḱanun kixun kati uni xuakëxa: “Xukëxun kakëx uax Mispá kakë ëmanu 
timëḱankëxa, anuxun ka Nukën ꞌIbu ꞌakinun ñuká xuan këxa.”

6  Usakin kamikëx ka israel unibu Mispá kakë ëmanu timë́kankëxa, 
anuxun ka raíri unikaman ꞌumpax bitan këxun a ꞌinai shi kësa ꞌitánun menu 
ampëńkakëxa. Usakin ꞌakë ax ka Nukën ꞌIbu ꞌinai shiti nankë ñu ꞌiakëxa. 
Usakin ꞌatan këxun ka a nëtën unikama añu ñubi pima samákin atun ꞌucha‑
kë kama Nukën ꞌIbu chiki na xun kan këxa. Anuxun ka Samuelnën Mispá kakë 
ëmanuxun Israel unikama aín ꞌapu ꞌixun atu ꞌakinkin pëua këxa. 7 Usai ꞌia 
israel unikama Mispá kakë ëmanu timë kankë ka filisteo ꞌapu kaman kuakëxa, 
kuabiani ka atu ꞌatë kën katsi kiax aín suntá ru kama buani rikian këxa. Usai 
rikiania kuati ka israel unikama ꞌitsaira atumi rakuëákëxa, 8  usai ꞌikin ka 
Samuel kakan këxa: “Nukën Ibu nu ñuka xunkin kamina ëntima ꞌain, an ka 
filisteo unikaman ꞌati ꞌikëbi nu iëḿiti ꞌikën.”

9 Usakin kakëxun ka Samuelnën achúshi oveja ꞌain tuá bërí kanikë bitan‑
këxun Nukën ꞌIbu ꞌaímai këñu tanun raro xuan këxa; xaro xunkin ka Israel kama 
ꞌakinun Nukën ꞌIbu ñuká xuan këxa, usakin ꞌakëxun ka Nukën ꞌIbun an ñuká‑
kë sabi okin ꞌakian këxa. 10 Usakian Samuelnën oveja tuá bërí kanikë ꞌaímai 
këñu tanun xaro mainun ka filisteo suntá ru kamax israel unikama ꞌaka tsi kiax 
atu ꞌurama obëtsini ukan këxa; usai ꞌikë bë tanbi ka Nukën ꞌIbun naínuax kaná‑
kamë ꞌëo kushiira banai shará kirui atu rapasu ꞌibúnun ꞌimi këbë ratú kan këxa, 
usai ꞌikëbë ratuti ka filisteo suntá ru kamax anuaxbi abákan këxa, usakin ꞌakëx 

ka israelnën suntá ru kaman ꞌakësa ꞌinun filisteo unikama abákëxa. 11 Usai 
abákëbë ka israel suntá ru kama Mispá kakë ëma anuaxbi kuankin nuibiankin 
abë ꞌaka nankin nukuxun filisteo unikama atu kupi ta numa ꞌakin, Bet‑car kakë 
ëma anu bërúkin ꞌakëxa.

12  Usakin ꞌan ka Samuelnën achúshi mapara chaiira bixun Mispá kakë 
ëmabëa Sen kakë me sënë na këkë anu nitsían këxa, nitsin tan këxun ka Eben‑
ézer kakin anëa këxa anëi ka ësai kiakëxa: “Bërí ka ënuxun Nukën ꞌIbun 
nukama ꞌakianxa kiax kiakëxa.”

13  Usakin ka Israel suntá ru kama filis teo kaman ꞌakëxa, usakian ꞌakëx ka 
amiri bishi Israel kaman menu kuan të këama ꞌikën; usa ꞌain ka Samuel atubë 
tsókëpan ꞌa in filisteo unikaman atu ubio xuma ꞌanun Nukën ꞌIbun ꞌimia‑
këxa. 14 Usakin ka filisteo unikaman ꞌibua ꞌikëbi israel suntá ru kaman atubë 
ꞌaka nankin ꞌatan këxun, Ecrón anuxunbi Gat kakë ëma anu sënëńbi bitë‑
këán këxa, biax ka a menu Israel kama tsótë këan këxa. Usakin atu ꞌaxun ka 
israel unikaman amiri bishi filisteo unikaman bia ꞌikëbi atun me bitë këán‑
këxa, bitankëx ka israel unikama Amorreo unika mabë nisha na nima upitax 
tsóa këxa.

15  Samuel an ka Israel kama atun ꞌapu ꞌixun aín ñuti nëtë ꞌitá mainun 
ꞌakian këxa, 16  usa ꞌaish ka baritia tibi Betel ëmanu kuanan, Guilgal ꞌimainun 
Mispá kakë ëma anuribi kuankin uisai kara Israel kama ꞌia isanan atux anua 
tsókë ëmaka manu kuankin bana ñuixuni niakëxa. 17 Usai akama oi nikin 
atu istánkëx ka anua aín xubu ꞌikë Ramá kakë anubi utëkëan këxa, anuxun 
ka Israel kama atun ꞌapu ꞌixun ꞌakian këxa. ꞌAnan ka anuxun ñuina xaroti 
achúshi maxax bukun rukin Nukën ꞌIbu ꞌaxuan këxa.

Israel unibu ꞌapuñu ꞌiti kuëëan ñuikë bana

8  1 Kania këkin ka Samuelnën ꞌapu ꞌixun Israel kama ꞌakinti aín bakë 
bëchi kë kama anëa këxa. 2  Aín rëkuëń bakë bëchikë, Joel kakin anëkë 

ꞌimainun ka aín bëchikë itsi Abías ax Beer seba anu ꞌapu ꞌiakëxa. 3  Usa ꞌaínbi 
ka aín bakë bëchi kë kaman aín papa ꞌakë sokin ñu ꞌaíma, ꞌitsaira ñuñu ꞌiti 
kuëënkin, unikama bëtsibë ꞌatima onankë a mënío xun kinma a kupíonun 
kixun ꞌamikin upíokin ñu ꞌama ꞌikën. 4  Usa ꞌain ka kamabi Israel kaman 
ꞌapubu ax timë kiani Ramá kakë anuax Samuelbë mëranax banai rikian këxa, 
5 anu rikianxun ka ësakin kakëxa: “Mix kamina kania këkë uni xënira ꞌain, 
usa ꞌaínbi ka min bakë bëchi kë kaman min ꞌakë sa bikin ñu ꞌaima; usa ꞌain 
kamina achúshi ꞌapu axa nukaman ꞌapu ꞌiti nu anëxunti ꞌain, bëtsi menu 
tsókë unikaman ꞌakë sa ribi okin.”

6  ꞌAínbi ka Samuelnën atun ꞌapu achúshi anëxunun kixun kakë xunbi atu 
kuëën xuama ꞌikën, kuëën kinma ka abë banakin Nukën ꞌIbu kakëxa. Israel 
kamax ka atun ꞌapu achú shiñu ꞌisa tania kixun kakëxa; 7 kakë xunbi ka Nukën 
ꞌIbun ësakin kakëxa: “Añu ꞌaxúnun kara Israel kaman mi kaia usakinbi kamina 
ꞌaxúnti ꞌain, atúan min kakëxun kuai sama tankë ax ka min banama ꞌën bana 
kuai sama tankë ꞌikën, usai ꞌikin ka atun ꞌëx aín ꞌapu ꞌixun ꞌakinti kuëën ka‑
nima. 8 Anun Egipto menua ꞌën chikía a nëtën usakin ꞌë ꞌa ꞌixun ka usaribi okin 
mi bërí ꞌaia, usa ꞌixun ka bëtsi dios kama rabikin ꞌë manuaxa. 9 Usa ꞌain kamina, 
añu ꞌaxúnun kara mi kaia a ꞌaxúnti ꞌain; ꞌaínbi kamina ësokin pain atu kati 
ꞌain, axa atun ꞌapu ꞌiti uni an kara uisokin atu ꞌanuxun ꞌaia kixun ñukáti ꞌain.”

10  Usa ꞌain ka Samuelnën atun ꞌapu achúshi kuëën kë bëtan Nukën ꞌIbun 
usakin ꞌanun kakë a  Israel unibu ñuixuan këxa. 11 Ñuixunkin ka ësakin 
kakëxa:

—Axa mitsun ꞌapu ꞌiti an ka ësokin mitsu ꞌati ꞌikën: Mitsun bakë bëchi kë‑
kama ka ësakin ꞌati ꞌikën, anuax ꞌaká nanti cabal lonën nikinkë carreta anu 
rairi ꞌimainun ka, axa suntáru ꞌikë sa ri biti cabal lo nuax ꞌaká nanti raíri ꞌimiti 
ꞌikën, ꞌimainun ka aín patsan an ꞌapu ꞌikë suntáru ꞌixun a bërúanun ꞌimiti 
ꞌikën. 12  ꞌImainun ka raíri nëx ribi aín ꞌapu ꞌixun an mil suntáru ꞌimainun 
cincuenta suntá runën kushi ꞌinun ꞌimiti ꞌikën. Usakin ꞌanan ka raíri mikama 
an me manë paránën tukaxun anu ñu ꞌapákë aín bimi binun bimiti ꞌikën, 
bimianan ka anun ꞌaka nankë ñu cabal lonën nikinkë anun mëníoti ñukama 
aribi unionun ꞌamiti ꞌikën. 13  ꞌImainun ka mitsun ꞌini bëchikë xanu ka ma ribi 
ñu mëëxunun ꞌimianan raíri an aín ro sanuira anuan ꞌiti ꞌaxúnti ꞌimianan an 
ñu ꞌaru xuanan an pán ꞌaxúnti akama ribi xanu ꞌimiti ꞌikën. 14 Usakin ꞌanan ka 
aina ꞌinun me aín upíira kaís tan këxun ꞌibuati ꞌikën, ꞌimainun ka ñu ꞌapá kë‑
ka ma ribi aín upíbu kaísun ꞌibuati ꞌikën, ꞌibuanan ka mitsun olivos ꞌimainun 
uvas ꞌapákë kama ribi biti ꞌikën. Bixun akama ꞌain uni an ñu mëëxunkë 
aín unikama ꞌinánti ꞌikën. 15  ꞌInánan ka ñu ꞌapá xunmi aín bimi bikë aribi 
mapai rabë ́okin nankin bikëbi achúshi bixun, aín uni an ñu mëëxunkë a 
aín suntá runën kushi kama a ꞌinánti ꞌikën. 16  Usakin ꞌanan ka mitsun ñu 
mëmikë unikama ꞌimainun an mi ñu ꞌaxunkë xanu ka ma ribi mi bikuanan, 
min burro aín upíbu ꞌimainun vaca bënë ka ma ribi kaískin ainan ꞌinun biti 
ꞌikën. 17 Usakin ꞌanan ka min ꞌara kakë ñuina kama mapai rabë ́ꞌikëbi achúshi 
ainan ꞌinun biti ꞌikën. ꞌImainun kamina mitsunbi atu tëmë rakin ñu mëëxunti 
ꞌain. 18  Usokin mitsúnbi kuëënxun anëkëxun ꞌapu an ꞌatima okin tëmë ra mi‑
këxun, an ꞌakinun ñuká kë xunbi ka Nukën ꞌIbun mitsun bana kuatima ꞌikën.

19 ꞌAínbi ka Israel kaman Samuel an kakëxun kuakinma ësakin kakëxa:
—Usama ka. Nuxribi kana nuna nun ꞌapuñu ꞌiti kuëënin kixun kakëxa, 

20 nuxribi kana nuna bëtsi menu ꞌikë unikama ꞌikësai ꞌapuñu ꞌisa tanin, an ka 
nukama axa numi nishkë unika mabë ꞌaka nania nu ꞌakinti ꞌikën.

21 Ësaia Israel kama kánani kikania kuatan këxun ka Samuelnën a bana 
kamabi ñuixunkin Nukën Ibu kakëxa, 22  kakëxun ka ësakin Nukën ꞌIbun 
kakëxa:

—Atun mi kakë sa biokin kamina atun ꞌapu achúshi anëxunti ꞌain. Usa ꞌain 
ka Samuelnën anuaxa ukankë atun ëmanubi kuan të kën tanun Israel kama 
xuakëxa.

Saúlbëa Samuel mëranan ñuikë bana

9  1 Anua Benjamín kakë uni aín rëbúnki tsókë anu ka achúshi uni Quis 
kakin anëkë ꞌiakëxa, ax ka Abiel kakë uni ꞌain bakë bëchikë ꞌianan Seror 

kakë aín xuta ribi ꞌimainun; ka aín xuta itsi Becorat ax Afíah aín bëchikë 
ꞌiakëxa. Quis ax ka unin uisa kinbi kakëma uni ꞌiakëxa, 2  ax ka aín bakë 
bëchikë achúshi bëná uni a iskë sabi ꞌikëa Saúl kakin anëkë ꞌiakëxa. Usa ꞌain 
ka uinu ꞌikë israel uni achú shibi a iskë sa ribi ꞌianan, ꞌain chaxkëb́ëtan sënën 
ꞌaíma ꞌiakëxa.

3  Achúshi nëtën ka Quis kakë uni aín burro xanu kama nëtëákëxa. Nëtëḱë 
ꞌain ka ain bëchikë Saúl kakëxa:

—Mënioka kiani kuanxun kamina nun burro xanu kama raíri nëtëḱë a 
bari kuanti ꞌain. Kuankin kamina an nu ñu mëëxunkë uni achúshi buánti 
ꞌain. 4  Usakin kakëx mëníoka kiani ka Saúl Efraínën rëbúnki ꞌain bashi a 
inubiani kuankin Salisá kakë me ꞌunánkë a inubian këxa; inubiani kuan kinbi 
ka aín burro xanu kama mërama ꞌikën. Mëra kinma Saalim kakë me a inubiani 
kuanxun Benja mínën rëbún kinën me anua ribi bari kinbi ꞌaíma okëxa. 5 ꞌAima 
obiani Suf kakë me anuribi kuani bëbakin ka an ñu mëëmikë uni abë kuankë 
a Saúlnën kakëxa:

—ꞌAima ka usa ꞌain kana nuna ënushi bëru kiani kuan të kënti ꞌain, ꞌën papa 
sapi ka numi ꞌaisa maira sinania burro xanu ka mami ꞌikë sa maira usa ꞌain 
kana nuna kuan të kënti ꞌain. 6 Kakëxun ka an ñu mëëxunkë uni abëa kuankë 
an kakëxa:

—Ënë ëmanu ka uni achúshi an Dios kikë bana uni ñuixunkë kamabi unían 
aín bana tankë ꞌikën, usa ꞌain ka ax kikë sabi oi ñu ꞌia. Anu kana nuna kuanti 
ꞌain, an sapi ka anun a bari kuanti bai nu ñuixunti ꞌikën.

7 —Asabi ka anu kana nuna kuanti ꞌain kixun ka —Saúlnën kakëxa—. 
¿ꞌAínbi kara nuna añu uni a buán xunti ꞌain? Nun a piti ñubi ka pishanu ꞌaíma 
ꞌikën. Añu kara nuna an Dios kikë bana uni ñuixunkë a ꞌinani kuanti aín. 
8  Kakëxun ka an ñu mëëxunkë unin kakëxa:

—ꞌËx kana manë kuríki chukúma achú shi ñura ꞌain. A kana nuna an Dios 
kikë bana uni ñuixunkë uni anun kuanti bai nu isminun katan këxun ꞌinánti 
ꞌain. 9 (Bërá maira ka israel unikamax Diosbë bana tisa tani kiakëxa.) “An Dios 
kikë bana uni ñuixunkë kana nuna isi kuanti ꞌain.” “Usa ꞌaínbi ka bërí usa 
unikama an Dios kikë bana uni ñuixukë kakin anëia” (bërá maira ka an Dios 
kikë bana uni ñuixunkin kakin anëkë ꞌikan këxa).

10  —Asabi ka kixun ka —Saúlnën kakëxa—. Anu kana nuna kuanti ꞌain. 
Kanan tankëx ka a rabë tabi anua an Dios kikë bana uni ñuixunkë uni ꞌikë 
ëma anu kuan këxa, 11 kuani mapë ra kë kiani ëma ami kikiani kuan kë bëbi ka 
ꞌumpax bitsi rikua tsinia mërakin xanu chipash kama ñuká këxa:

—¿Ënua karana an Dios kikë bana uni ñuixunkë uni a mërati ꞌain? 
12  Kakëxun ka xanu chipash kaman kakëxa:

—Anu ka ꞌaínbi ka ꞌuri pain kuan kënu ꞌikën. Usa ꞌain kamina bënëḱiani 
kuanxun ënë ëmanu ꞌikë unikaman Dios ñuina rëxun xaro xunkë anua bërí 
kuan kë mashi isi kuanti aín. 13 Usa ꞌain kamina anu nukú kinshi mitsun uinu kara 
ax ꞌia bariti ꞌain, anuxua ñuina xarokin piti ꞌakë anu kuan kë mashi. Unikaman 
ka axa kuan kë mapan ꞌain masima pitima ꞌikën. An pain upíokin sinán xunia 
ka unikaman ñuina nami xarokë a piti ꞌikën, usoia ka axa kamikëx rikua tsinkë 
unikaman piti ꞌikën. Usa ꞌain kamina bënëḱiani kuanxun anua mërai kuanti ꞌain.

14 Usakian kakëx ka mapë ra kë kiani ëma ꞌikë ami kikiani kuan këxa. Kuani 
bëbai kuan kë bëbi ka Samuel ami kikua tsini, anua pinux timë kankë anu 
kuani chikí kua tsini uakëxa.

15  A pëka ra këbë Saúl a ëmanu bëbanun ka Nukën ꞌIbun namá mi kë sokin 
Samuel ësokin kakë ꞌiakëxa: 16  “Imëíshi ënë horanbi kana achúshi, Benja‑
mínën rëbúnki aín menu tsókë xuti ꞌain, akamina ꞌain maxkánu xëni chikukin 
mamëti ꞌain, ax ka Israel unikaman ꞌapu ꞌiti ꞌikën. An ka filisteo unikaman 
ꞌati moiabi ꞌën uni Israel kama ꞌakinti ꞌikën, ꞌënbi kana ꞌitsaira tëmërai kikania 
kuakin atu ꞌakinti sinan.”

17 Usa ꞌain ka Samuel, Nukën ꞌIbun Saúl kuania isia kakëxa: “A ñuikin 
ꞌën mi koonkë uni a ka aia. Ax ka ꞌën unikaman ꞌapu ꞌiti ꞌikën.” 18  Usa ꞌain 
ka anun ëmanu atsin timi kikua tsini ukin ꞌurama okëxun Saúlnën Samuel 
kakëxa:

—ꞌË kamina min uinu kara an Dios kikë bana uni ñuixunkë uni ain xubu 
ꞌikë kamina ꞌë kati aín.

19 —“ꞌËx kana an Dios kikë bana uni ñuixunkë a ꞌain —kixun ka Samuelnën 
kakëxa—.” Anua timëḱankënu kamina kuanti ꞌain, bërí kamina anuxun 
ꞌëbëtan piti ꞌain. Imëíshi pëka ra këma ꞌaínshi kana ꞌë katimi sinánkë bana‑
kama a mi kati ꞌain, katan këxun kana mi xuti ꞌain. 20 Min burro xanu kama 
axa nëtëḱë ka rabë ́ꞌimainun achúshi nëtë ꞌikën, usa ꞌaínbi kamina ami ꞌitsaira 
sinán tima ꞌain, akama ka bëtsi unin mëraxa. Kamabi Israel kamax ka min 
xubunu mibë ꞌikë min aintsi achú shinëx ꞌapu ꞌiti kuëënia. 21 Kakëxun ka 
Saúlnën kakëxa:

—¡ꞌËx kana Benja mínnën rëbúnki ꞌain, usa ꞌaínbi kana ꞌëx Israel kaman 
ꞌaná kaira ꞌain! ꞌImainun ka ꞌën aintsi kama Benja mínën rëbúnki ꞌikëbi 
ñuumara ꞌikë unin isia. ¿Uisa kupí kaina ësokin ꞌë kain?

22  Ësokin kakëxun ka Samuelnën Saúl an ñu mëëxunkë uni akëñun 
bibiankin, anua pinux timë kamë ꞌëokankë anu buánxun nuküa këxa, nukuxun 
ka Samuelnën Saúl abëa kuankë an ñu mëëxunkë uni akëñun, anua ñuina 
xarokë pinux uni timë́kë aín kataitsi anu buán këxa, buánxun ka anua 
treinta uni ain kushibu tsókë ꞌikë anu upí ñunu tsón pan këxa: 23  Usoxun ka 
Samuelnën an piti ꞌarukë uni a kakëxa: ꞌËn mi nanxunun mi ꞌinánkë nami 
a kamina ꞌë bëxúnti ꞌain. 24 Kakëxun ka bënëḱinshi an ñu ꞌarukë unin ñuina 
ꞌarukë aín kisi achúshi bitsínkin bëxun Saúl ꞌinán këxa. ꞌInán këxun ka 
Samuelnën kakëxa:

—Ënëx ka ꞌën mi nanxunkë ꞌikën. Unikama kamikin kana mi pikinti a amo 
nan. Usakin ka Saúlnën a nëtën Samuel bëtan piakëxa.

25 Usokin piíkin sënëóbëtsini ka anuax Saúl uakëxa, ukë ka anua ꞌuxti xubu 
manámi Saúl mënío xuan këxa, 26 mënío xunkëx ka anu Saúl ꞌuxa këxa. ꞌUxnët́ia 
pëḱarakë ka Samuelnën xubu manánua kuënxun Saúl kakëxa:

—Kamina mi kuanun mënío kati ꞌain. Kixun kakëx ka Saúl abëa kuankë an 
ñu mëëxunkë uni a ꞌimainun Samuelbë ëman chikía këxa chikí kiani ka ëma 
uri kuan këxa, 27 kuan këbë abë ëmanuax chikí kiani kuankin ka Samuelnën 
Saúl kakëxa:

—Min ñu mëëmikë uni a kamina axpain rëkuëńkianun xuti ꞌain, ꞌë pain 
kamina kaínti ꞌain, ꞌën kana Diosan usakin mi kanun ꞌë kakë bana mi 
kaisa tanin.

Samuelnën Israel unibunën ꞌapu ꞌinun Saúl ꞌimia ñuikë bana

10  1 Usa ꞌain ka Samuelnën ñunu ꞌarukë a xëni bikin anun ꞌikúkin aín 
maxkánu tutu kakin Saúl kakëxa:

—Nukën ꞌIbu ka mixmi bërí Israel kaman ꞌapu ꞌinun ꞌimiti ꞌikë kixun ka 
kakëxa. Mix atun ꞌapu ꞌixun kamina a ꞌurama ꞌikë ami nishkë uni kamabë 
ꞌaka nanun ꞌimi tima ꞌain. ꞌImainun ka aín unikaman ꞌapu ꞌimikëx kaina uisai 
ꞌi tantia Diosan mi ꞌimikë ꞌikën. 2  Bërí kamina ꞌëbë ënananin usa ꞌain kamina, 
anu Raquel maían ꞌurama anuax uni rabëbë mëra nanti ꞌain, ax ka Selsah 

anua Benja mínën rëbún kinën me ꞌurama anu ꞌikën. Atun ka ami barikë burro 
aín xanu kama ka mëraxa ka mi kati ꞌikën, usa ꞌain ka burro aín xanu kama 
ami sina nima mitsu mira bërí sinania kixun ka mi kati ꞌikën, uisa kara ꞌën 
bakë bëchikë ꞌiaxa kiax kia. 3  Ënuax kuanxmi anua Tabor kakë menu i pëña‑
na këkë nikë anu bëba këbë ka Betel nuxua Dios rabi kuankë uni rabë ́ꞌimainun 
achúshi uni  mibë mëra nanti ꞌikën. Atun ka achú shi nëan rabë ́ ꞌimainun 
achúshi chibu uamainun bëtsín ribi rabë ́ꞌimainun pán achúshi uamainun 
ka bëtsin achúshi ñuina xakánu ꞌarukë uvas baka xëati ꞌakë a uanti ꞌikën. 
4 Uankin mërai mibë kanan kian pán rabë ́ꞌinán kan këxun kamina tima kinma 
biti ꞌain. 5 Usokin ꞌatankëx kamina matá me chai rukë Diosan me ꞌikë, Guibeá 
kakë anua filisteo unikaman suntáru ꞌikë anu bëbati ꞌain. Bëbax a ëmanu 
atsini kamina an Dios kikë bana uni ñuixunkë unika mabë anuxun Dios rabiti 
ꞌakë anuax rikua tsin këbë atubë mëra nanti ꞌain. Mëra nankin kamina atux 
kuan mainun rëkuëńkiani kuankin mëkën rëbun mëëkin bana mikë, ꞌimainun 
arpa këñun, xunkakin bana mikë ñukama, a bana mi biani kuania isti ꞌain. 
6 Usakin a iskëbë ka Nukën ꞌIbun Bëru Ñunshin mibë ꞌiti ꞌikën, ꞌimainun ka 
mibë ꞌikin an bana ñuixunkë unikaman sinán sa ribi ꞌimikin bana ñuixunun 
mi ꞌimiti ꞌikën. 7 Uínsaran kara Diosan ꞌimikëx minu usai ñu ꞌia anun kamina 
Diosanbi mi ꞌakin këxun sinánti ꞌain. 8  Usa ꞌain kamina ënuax kuan tan këxun 
Guilgal bëmánon, anuax ꞌitsama nëtë ꞌikëbë mëra nanxun ñuina ꞌaxun ꞌaímai 
këñu tanun xaroi ñu ꞌatima ꞌakë kama mënío nanux timët́i anu bëbaia ꞌë kaínti 
ꞌain. Anuxun kamina mapai achúshi ꞌimainun rabë ́nëtë ꞌimikin ꞌë kaínti ꞌain. 
Anuxun kana ami ꞌati ñu ñuikin mi kati ꞌain.

9 Usakin kakëx Samuelbë ënanan kiani kuani ka Saúl Diosan ꞌimikëx aín 
nuitu bëtsikë upí tani chuá marua ꞌiakëxa. Usakin chuá marua tankëbë ka 
a nëtënbi a ñuikian Samuelnën kakë ñukama usaibi ꞌiakëxa. 10 Usai ꞌikiani 
kuanxa Saúl a ín unibë Guibeá, anu bëbakë ꞌain ka, an Dios kikë bana 
ñuixunkë unikamax atubë mëra nani kuan këxa. Kuankë ꞌain ka Diosan Bëru 
Ñunshin upitan abë ꞌixun ꞌami këxun Saúlnën atun ꞌakë sa ribi okin bana 
ñuixunkin uni kuëën mia këxa. 11 ꞌAínbi ka an bëráma ꞌunan akamax, an Dios 
kikë bana uni ñuixunkë unika mabë timëx́un bana ñuixunia isi ami banai 
bëtsibë bëtsibë kánani kikan këxa. “¿Uisai kara Quisnën bëchikë ux ꞌiax? 
¿Saúl nëx ribi kara an uni bana ñuixunkë unikama achúshi ꞌik?”

12  ꞌAínbi ka atubë ꞌikë Israel kama achú shinëx ësai kiakëxa: “¿ꞌImainun kara 
uix ꞌain papa ꞌik?” An ka ꞌunánxa anun uni banakë bana kikë sabi oi ꞌia. “¿Usa 
ꞌain kara Saúl ribi an uni bana ñuixunkë unikama achúshi ꞌik?”

13 Usakin bana ñuixunkin sënëónbiani kuanx ka Saúl anua ꞌikë aín xubunu 
bëba këxa. 14  Usaia bëbakë ꞌikë ka ain kukun an ñu mëëxunkë uni akëñunbi 
ñukákin kakëxa:

—¿Uinu kaina kuankan? Kakëxun ka Saúlnën kakëxa:
—Burro aín xanu kama nëtëḱë bari kana nuna kuan. ꞌAínbi kana nuna mërá‑

kë bëma, Samuel isanan abë bana kua tsini ain.
15 Ësakian kakëxun ka aín kukun an ñu mëëmikë uni ꞌimainun Saúl kakëxa:
—¿Uisakin kara Samuelnën mi kax? Akamina ꞌë bërí ñuixunti ꞌain.
16 Kixun kakëxun ka Saúlnën aín kuku kakëxa:
—Nun kuamai nubi ka ësokin nu kaxa burro aín xanu akama ka mëra-

kanxa kixun ka nu kaxa. ꞌAínbi ka Saúlnën abë bana kian Samuelnën Diosan 

Bëru ñunshin upitan ka mi ꞌapu ꞌimiti ꞌikë kakë ashi ñuixuanma ꞌikën. 
17 Usakin kakë ꞌixun ka Samuelnën israel unibu abëtan Nukën ꞌIbu Mispá 
kakë ëmanuxun rabi unun kixun kamia këxa; 18  anuxun ka ësakin kakëxa:

—Ësai ka israel unibunën Dios kiaxa: “ꞌËn kana Egipto menu ꞌiabi israel 
unibu ꞌikë mitsu chikiankën; chikínkin kana egipcio unibunën tëmë ra mikin ñu 
mëmiabi ꞌanan bëtsi unika ma ribi ñu mëëxu niabi chikiankën.” 19 ꞌAínbi kamina 
mikaman bërí Diosma ꞌikë ꞌakësa okinra kuëën kima rakan, an kamabi ñu 
ꞌaisama ꞌanan tëmë rakin ñu mëi atsánkë ꞌikë chikían ꞌixunbi. ꞌImainun kamina 
ami manúkin a rakani axa mitsun ꞌapu ꞌiti achúshi uni anëxunun kikan. Usa 
ꞌain kamina bërí Nukën ꞌIbu rabi anu ukanti ꞌain, ꞌaínbi kamina, atun bananbi 
banakë akama abiribi ñaká, umainun ka ñaká tibi aín aintsibë aintsibë uti ꞌikën.

20 Usakin katan këxun ka Samuelnën kamabi uni ñaká achúshi achúshi a 
ꞌurama rikua tsinun kakëxa. Usakin kakëxa rikua tsini timëkë ꞌain ka ñura rabë ́
kuënëoxun anun tankëxi ka Benja mínën rëbún kinën ñakámi oi nipa këa këxa. 
21 Usa kin a maxá bikëbi ka amiri bishi Samuelnën a ꞌurama unun Benja‑
mínën, rëbún ki kama kakëxa, kakëx uaxa timëḱë ꞌain ñu rabëŕa ꞌunánti okin 
kuënëoxun anun tankëxa, tankëxa atumi ki nipa këtia ka Matrínën, rëbún-
ki kaman biakëxa, anuax ka Saúl, Quisnën bëchikë ami kiribi nipa këa këxa. 
Nipa këkë bari  kinbi ka a mëra kanma ꞌikën, 22  mëraima ka atux amiri bishi 
Nukën ꞌIbubë bana të këán këxa, anu kara Saúl ꞌikë ꞌunán katsi kiax. Ñuká kë‑
xunbi ka Nukën ꞌIbun kakëxa Saúl ka ënu ꞌiaxa, ꞌaínbi ka anu chupa ꞌarukë ñu 
bukun këmi unëaxa kixun ka kakëxa. 23 Usakin kakëx ka raíri unix abákiani 
anua unëḱë anua Saúl bitsi kuanëa këxa. Kuaxun bitsínkin bëkëxa atu nëbëtsi 
nira këtia iskëxbi ka Israel kaman a tupuma ꞌixun atu rapës kakë ꞌikë iskan‑
këxa. 24 Usa ꞌikëa iska niabi ka Samuelnën atu ñukákin kamabi kakëxa:

—¿Nukën ꞌIbun mitsun ꞌapu ꞌinun kaískë uni a kaina iskanin? ¡Ënë unisa‑
ribi israel uni achúshi ka ꞌaíma ꞌikën! ¡Axëshi ka nun ꞌapu ꞌiti ꞌikën! Kixun ka 
israel unibunën kakëxa.

25  Usakin kakëxun ka Samuelnën anuxun ax kikë saibi ꞌiti Nukën ꞌIbun 
bana kama a unikama ñuixuan këxa, ꞌimainun ka usakin ñuixun tan këxun 
achúshi kiri ka nu kuënëoxun anuxun Israel kaman Dios rabikë a mëu 
mëníokin nankëxa. Usakin ꞌaxuan Samuelnën anuaxa ukë anu kuan tanun 
kakëx ka Israel  kama anua ꞌikë ꞌain xubu nubi rikian këxa. 26  Atux kuan-
ta mainun ka Saúl nëx ribi aín xubunu kuani, Guibeá ëmanu kuan këxa, 
kuan kë bëtan ka Diosan Israel uni aín sinan kushibu raíri abë kuan kian 
uantanun kixun sinán mia këxa. 27 ꞌAínbi ka Israel uni aín patsan axa ñu upí 
kuëën këma ax ami ꞌati mati banai ësai kikan këxa:

—“¿Ënëx kara an nu iëḿiti a ꞌik? Ësai kanankin a timai ka ax ka nun ꞌapu 
ꞌikë kisama tankan këxa; usai kika niabi ka Saúlnën atu kuakë masa okëxa.

Saúlnën amonita unikama abë ꞌakanankin ꞌa ñuikë bana

11  1 Nahas kakë ꞌapu Amón ëmanu tsókë ax ka, Jabés anua Galaad 
ꞌikë anu kuanxun ꞌain suntá ru kama a ëmanu ꞌikë unikama ꞌanuxun 

mënío ka mia këxa. ꞌAínbi ka Jabésnu tsókë unikaman usaía ꞌikëbi kakëxa:
—Nuka ma bëtan kamina achúshi ñu mëníoti ꞌain, usa ꞌain kana nuna uisai 

ꞌinun kaina nu kai usaibi ꞌiti aín. 2  Ësokin kakëxun ka Nahas amonita an 
kakëxa:

—Mitsu bëtan kana achúshi ñu mëníoti ꞌain, ꞌaínbi kamina ꞌën suntá ru‑
kaman mitsu achúshi achú shinën bëru mëkeu ꞌikë ëchi panun ꞌamiti aín, 
usakin ꞌaxun kana nuna Israel unikama tëmë ra miti ꞌain. 3  Usakin kakëxun ka 
Jabésnu ꞌikë ꞌapu kaman kakëxa:

—Nuka mina mapai achúshi ꞌimainun rabë ́nëtë anun kamabi menu tsókë 
Israel unikama chanio tanun uni xunun ꞌamiti ꞌain kixun kakëxa; usa ꞌain 
kana nuna nu ꞌakini uixi ukëbë tama min kakë sa biokin ꞌati ꞌain.

4 Usokin akama katan këxua xukëx kuanx ka bana chaniotia xukë unikama 
ax Guilbeá, anua Saúl ꞌikë anu bëba këxa, bëbaxun ka anu ꞌikë unikama bana 
ñuixuan këxa. Usokin a bana ñuixunkëx ka anu ꞌikë unikama ꞌaisa mairai 
nish kan këxa. 5 Usai nish kan këbë ka Saúl ain pasto nuax vaca bënë raíri bëi 
ukinbi usaía inkania iskin ñuká këxa:

—¿Uisai kara unikama ꞌiax? ¿Uisai ꞌiax kara kamabi unikama inin? Kia ka 
Jabésnu ꞌikë unikaman kuanxua ñuikë bana a ñuixukin kakëxa. 6  Kakëxun 
kuakë bë shi a D iosan bëru ñunshin anu ꞌiru këbë ka; ꞌaisa mairai Saúl 
nisha këxa.

7 Usai nishkin ka vaca bënë rabë ́ ꞌatan këxun tuka paxun, uni raíri an 
kamabi menu ꞌikë Israel kama nami paná ꞌinan tanun xuakëxa. Xukin ka a 
xukë unikama a kakëxa: Ësokin kana Israel kama axa ꞌë ꞌimainun Samuel 
ꞌaka nani kuania nuibian këma ain vaca bënë kama ꞌati ꞌai kixun katánun 
kakëxa.” Usakin kami këxun kuati ꞌitsaira rakuët́i ka uixi bërú tima Saúl 
ꞌimainun Samuel bëtan amia nishkë uni a ꞌanux timët́i rikua tsian këxa. 8  Usa 
ꞌain ka Saúlnën aín unikama tupunkin, Bézec ꞌikë anu ka tres cientos mil 
Israel ꞌimainun treinta mil Judánu ꞌikë unikama timëáxa kixun kakëxa.

9 Katan këxun ka axa bana chanioi Jabés nuax kuanx bëbakë unikama an 
ësokin kakëxa:

—Jabésnu ꞌikë unikama kamina kai kuanti ꞌain, imëíshi bari xama ru‑
kë bëtan kana nuna atu iëḿiti aín. Ësokin Saúlnën kakëx kuan të këxua a 
unikaman ñuixun këxun ka Jabésnu tsókë unikaman, ꞌitsaira kuëënkin. 
10 Nahas ësokin kakan këxa:

—Imëíshi kana nuna nukamax minu ꞌiná mëti ꞌain, usa aín kamina min 
uisakin kara mina nu ꞌaisa tani usakin nukama ꞌati ꞌain.

11 Usokin ꞌakë a pëka ra kë bëtan ka Saúlnën ain suntá ru kama rabë ́ꞌimainun 
achúshi okin amo sëtë na këxa, usakin ꞌaxun ka pëka ra këma ꞌaínshi abë ꞌaka‑
nani ukë bëtsi unikama bëara ra tanun xuakëxa, xukëxun bëaraxun ka amonita 
suntá ru kama bari xama ru ta mainun ꞌaisa maira okin kupi ta numa ꞌakëxa. 
Usokin ꞌakëx ka axa bama kë ma kama ax uinu ꞌikë uníxbi rabëtax abátima 
achúshi achúshi unix anua ꞌikë anuax unëḱiani abati amami amami kuan këxa.

12  Usakin ꞌan ka a ëmanu ꞌikë uni raírinën Samuel kakëxa:
—¿Uikamax kara Saúlnëx ka nun ꞌapu ꞌiti ꞌikë kixun sinán ti sama tanx? 

A unikama kamina nun ꞌanun nu ꞌinánti ꞌain kixun ka kakëxa. 13  ꞌAínbi ka 
Saúlnën ësokin atu kakëxa: —Ënë nëtën ka uixi bama tima ꞌikën, Nukën ꞌIbun 
ka Israel kama iëḿikin ꞌakianxa usa ꞌain. 14 Kakë bëtan ka Samuelnën kamabi 
unikama kakëxa:

—Guil galnu kana nuna Saúl ꞌita batia ꞌapu ꞌinun atsinmi kuanti aín.
15  Usa ꞌain ka kamabi uni Gilganu kuan këxa, anuxun ka Nukën ꞌIbun 

ismai nunbi ax ka ꞌapu ꞌia kixun timëḱamë ꞌëoxun Saúl anëa këxa. Usakin 

anëtan këxun ka nuiba nankin ñuina rëxun xaronan pi ꞌitsaira israel unikama 
Saúl bëbi kuëën kan këxa.

Samuelnën ax ꞌapu ꞌinun Saúl anëa ñuikë bana

12  1 Usa ꞌain ka Samuel kamabi israel unikama timëḱë a kai kiakëxa:
—Mitsun kamina isin añu ꞌaxúnun kaina ꞌë kai a kana mitsu 

ꞌaxuan, ꞌianan kana achúshi ꞌapu anëxunun kia mitsu anëxuan. 2  Ënu ka ꞌapu 
an mitsu bërí ꞌakinti anëkë a ꞌikën. Bëná ꞌaíshbi mitsun ꞌapu ꞌia ꞌixun kana 
bërí nëtënbi mitsu ꞌakinin. Usa ꞌain kana bërí kania këkë ꞌaish ꞌitsaira ꞌën bu 
uxua ꞌirua, ꞌimainun kamina ꞌën bakë bëchi kë ka ma ribi mitsubë tsotia uisa 
uni kara kixun ꞌunánkan, 3 ënu kana bërí mitsubë ꞌain: Usa ꞌain kamina uisai 
karana ꞌia ꞌë kakanti ꞌain, bëtsin ꞌara kakë vaca ꞌanan karana aín burro ꞌëna‑
mabi mëka maxun ꞌibuanan, karana ami kuaikin ꞌën kuëën kësa okin an a 
unikaman ka bëríbi Nukën ꞌIbun ismainun kanan anbia kaískë mitsun ꞌapu 
ënën kuamai nunbi ꞌë kati ꞌikën, bërí kana ui karana ribini a kupíoti ꞌain. 
4 Ësokian kakë xunbi ka timëḱë unikaman kakëxa:

—Uín sa ranbi kamina nun ñu mëka manan nu paránan usokinbi ꞌakin këmë‑
nuxun nun kuríki bianan uiso kinbi nu ꞌakëma ꞌain. 5 Usai kia ka Samuelnën 
atu kakëxa —Nukën ꞌIbu ꞌimainun anbia kaískë mitsun ꞌapu an ka mitsux mi 
kikë bana ꞌunánxa, usa ꞌain kamina ꞌatimai banakin ꞌë ꞌucha okan këma ꞌain 
—kixun ka Samuelnën unikama kakëxa.

—Asé rabi ka usa ꞌikë —kixun atún ribi kakëxa.
6 Kakëxun ka Samuelnën kamabi Israel kama kakëxa:
—Nukën ꞌIbu an ka kamabi ñu ꞌanun Moisés këñun ain xukëń Aarón a rabë ́

ꞌamia këxa, usakin ꞌamikin ka nun chai tio kë kama Egipto menua chikín bë‑
tsinkin bëakëxa. 7 Usa ꞌain kamina bërí mënío ka kanti ꞌain, ꞌën kana Nukën 
ꞌIbun ismai nunbi mitsu uisakin kara an mitsu ꞌakianxa kanan, uisakin kara 
nun chai tiokë ꞌakian këxa akama mitsu ñuixunti ꞌain. 8  Jacob ꞌimainun aín 
aintsi ka maxa Egipto menu tsóti kuankë ka a menuxun egipcio unikaman 
nun chai tio këma ꞌaisa maira okin ñu mëëmikëx Diosan ꞌakinun kiax kikan‑
këxa, usai ꞌikë bëtan ka Nukën ꞌIbun Moisés ꞌimainun Aarón an atu Egipto 
menua chikínun kixun ꞌamia këxa, usakin ꞌakëx ka utankëx anunu bërí nux 
tsókë ënë menu atux pain tsókan këxa. 9 Usokin ꞌakin këxbi ka Nukën ꞌIbu 
Diosmi atux manú kan këxa, usai ꞌia okin ka ax atumi nishkë unikaman abë 
ꞌaka nankin kupi mi kinma ꞌanun Hasor ëmanu ꞌikë ꞌapu Jabín aín suntá runën 
kushi Sísa ranën an bërúankë suntá ru ka ma bëtan ꞌanun ꞌamia këxa, ꞌaia ka 
filisteo unikama ꞌimainun Moabnu ꞌikë ꞌapu anribi atubë ꞌaka nankin ꞌakëxa. 
10  Usokian ꞌakëx ka atúxbi sina nati Nukën ꞌIbumi ꞌuchakin kana nuna ami 
manu tan këxun bëtsi unikaman rabikë Baal ꞌimainun Astarté tankin ꞌakë 
atun dios a rabi ꞌucha kixun ñukákin, axa numi nishkë unikaman mëkënua 
kamina, mi rabikin añu ꞌanun kaina nu kai ashi mi ꞌaxúnun chikínti ꞌai kixun 
kakëxa. 11 Usakin ñuká këxun ka Nukën ꞌIbun Jeru baal, Barac, Jefté ꞌimainun 
ka Samuel mitsu ꞌakinun kixun xuakëxa, xukëxun kana nuna axa mitsumi 
nishkë unikaman ꞌibuakë ꞌikëbi mitsu ꞌakiankën upitaxmi buku kanun. 
12  ꞌAínbi kamina Nahas amoni ta kaman ꞌapu axa mitsu ꞌanux kuan kë bëtan 
atumi rakuë́kin achúshi ꞌapu an mitsu ꞌakinti anëxunun kiax kikankën 
Diosmi kata mëti sina nima.

13  Ënu ka bërí mitsun kais kankë ꞌapu a ꞌikën; Nukën ꞌIbu Diosan ka mitsun 
mi kuëënkë ꞌapu a mikama ꞌinánxa. 14 Bërí kamina mitsun añu ꞌanun kara 
Nukën ꞌIbun mitsu kaia a ꞌanan ashi rabikin ax kikë sa biokin ꞌakin aín bana 
kikë sama oi kamina ꞌitë kën kan tima ꞌain, usai ꞌima kamina mikamax an 
mitsu ꞌakinkë ꞌapu abëbi Nukën ꞌIbu kikë sabi ꞌoíshi ꞌikanti ꞌain, usai ꞌikëbë 
ka mitsun ꞌakë ñuka max ribi upí ꞌiti ꞌikën. 15 Usai ꞌikinma ax kikë bana kiása‑
biokin ꞌakë bëtan ka an mitsun ꞌapu këñunbi uisa kara oisa tania usokin ꞌati 
ꞌikën.

16 “Usa ꞌain kamina anumi bukukë anuax kuain kima pain uni itsin ꞌakëma 
ñu Nukën ꞌIbun mitsun ismainun ꞌaia iskanti ꞌain. 17 Mitsúnbi kamina ꞌunan 
bërí ka anun trigo bimi biti ꞌuxë ꞌikën, ꞌaínbi ka ꞌuñe ꞌibu tíma, ¿asérabi kara 
usa ꞌik? Usa ꞌaínbi ka ꞌën ñuká këxun Nukën ꞌIbun ka kaná bana mianan 
uñeribi ꞌibúnun ꞌimiti ꞌikën, usokin ꞌakë bëtan kamina mitsun sina nakin 
ꞌunánti ꞌain, nun kana nuna Nukën ꞌIbu kuëën këma ñu ꞌakin achúshi ꞌapu nu 
ꞌinánun ñukákën kixun.” 18  Usakin atu katan kënxun ka Samuelnën Nukën 
ꞌIbu ñuká këxa, ñuká këxun ka an bënëḱinshi uñe ꞌibú mianan kaná ribi bana‑
runun ꞌimia këxa; usai ꞌia isi ka kamabi uni timëḱë atux ꞌitsaira Nukën ꞌIbumi 
rakuëanan Samuel mi ribi rakuë kan këxa.

19 Usai ꞌikin ka kamabi unikaman Samuel kakëxa:
—Min kamina Dios ñukáti ꞌain, an mi ñu mëëxunti unikama nu kupí, an 

ka nu këñunun ꞌimi tima ꞌikën; nun kana nuna ami ꞌaisa mairai ꞌuchakë ꞌixunbi 
amiri bishi achúshi ꞌapu nu ꞌinánun kixun ribi ñukan.

20 Kikania ka Samuelnën atu kakëxa:
—Kamina rakuëḱantima ꞌain. Ax ka asérabi ꞌikën mitsúnbi kamina ꞌaisama 

ñuira ꞌan; usa ꞌain kamina bërí an kakë sokin ꞌaisa ma tan kinma asérabi ashi 
min nuitu nënbi sinánkin Nukën ꞌIbu rabi kanti ꞌain. 21 Usa ꞌain kamina bërí 
unin dios mabi rabikë ñukama a ënti ꞌain, an ka mitsu uisa ñu kara inutiabi 
ꞌakianan uisa kinbi iëḿitima ꞌikën, ax ka unin këmë kinshi ꞌakë ꞌikën. 22  Nukën 
ꞌIbu an ka asérabi nukama kaisa këxa. Usa ꞌixun ka uínsa ranbi nukama 
ënuxunma ꞌaia, anbi ka mitsu aín uni ꞌiti kaisa këxa. 23  ꞌËn kana mitsu Nukën 
ꞌIbu ñuka xunkin ëntima ꞌain, mitsu ñuká xu nima kana ami ꞌuchakë ꞌiti ꞌain. 
ꞌIanan kana uisai kaina mitsux an kuëën kë sabi ꞌoíshi tsóti ꞌain akama ꞌunán‑
miti ꞌain. 24 Mitsun kamina Nukën ꞌIbun kakë so kinshi ꞌakin asérabi kuëënkin 
ashi rabi kanti ꞌain, an ka nu upíokin ꞌitsaira ꞌakinia kixun ami sinánkin. 
25  Usokin ꞌakin kë xunbi mitsun amiri bishi ꞌaisama ñu ꞌakin ismi këxun ka 
mitsun ꞌapu këñunbi axa mitsumi nishkë unikaman këñukin ꞌanun ꞌamiti 
ꞌikën.

Filisteo suntárukama Israel unibubë ꞌakananux ami ꞌikuaian ñuikë bana

13  1 Usa aín ka Saúl uni apan ꞌaish Israel kaman ꞌapu ꞌiakëxa; usa ꞌixun 
ka ꞌapuira ꞌinun anëti sama pan ꞌaish ꞌitsama bari ꞌapu ꞌixun, 2  tres 

mil suntáru Israel kaisa këxa. Kaís tan këxun ka dos mil suntáru Micmás kakë 
Betel nu ꞌikë aín bashi anu abë bërú mainun, mil suntáru Jonatán Guibeá 
kakë Benja mínën rëbún kinën me ꞌikë anu bërúa këxa. Bëru mainun ka suntáru 
raíri aín xubunu kuan tanun Saúlnën xuakëxa.

3  Usa ꞌain ka Jonatán ꞌimainun suntáru raírinën filisteo suntá ru kama 
Guibeá kakë me anua bukukë anubi bëbakin ꞌakëxa, ꞌakë ka filisteo unikama 

raírinën kuan mainun Saúl nën ribi kuakëxa. Kuati ka Saúl kiakëxa, kamabi 
israel unikaman ka ꞌunánti ꞌikën ësaia ꞌikë ënë. Usa ꞌain ka aín suntáru raíri 
uinu ꞌikë menu kara israel unikama tsótaxa abu kuai na kë kian aín manë 
banoti, a kuatia timëḱanun bano tanun kixun xuakëxa. 4 Usa ꞌain ka Saúlnën 
bakë bëchikë Jonatán an filisteo suntá ru kama usakin këñukin ꞌakë a kamabi 
israel unikaman kuakëxa, usakin ꞌan ka filis teo kamax israel unikama isti‑
sama tani ami nisha këxa, usa ꞌain ka israel suntá ru kama Guilgal kakë anu 
Saúlbë timëákëxa.

5  Usai ꞌimainun ka filisteo suntá ru kamax, israel unika mabë ꞌaká nanti 
sinanx timë kamë ꞌëokëxa. Anuaxa ꞌaka nankë cabal lonën nirinkë ax treinta 
mil ꞌimainun ka axa cabal lo nuax ꞌaka nankë suntá ru kamax seis mil ꞌimainun, 
axa men kuani ꞌaka nankë suntá ru kama masi bëru iskë saira ꞌaish tupun ti sa‑
maira ꞌiakëxa. Usa ꞌaish ka Micmás ꞌikë anu atun ꞌiti xubusa okin ꞌai amiaxa 
bari urukë Bet‑avén ꞌikë anu timë kamë ꞌëokëxa.

6 Usa ꞌain ka Israelnën suntá ru kama ꞌaisa maira filisteo suntáru ꞌain, atun 
ꞌatimi rakuët́i abátankëx aín bashi kininu unëmainun me nankëḱënu ꞌianan 
bëtsi bëtsi mapa  ranu ꞌimainun bëtsi bëtsi xëxanu ꞌikë me rënan kë kënu 
ꞌimainun me kini nu ribi unëkan këxa. 7 Usai raíri ꞌimainun ka ain patsan atux 
Jordán kakë baka sika rakë kiani Gad ꞌimainun Galaad anu kuan këxa.

Usaía ꞌimainun ka Saúl Guilgal kakë ëma anubi pain ꞌain, Jonatán aín 
bakë bëchikë abëa ꞌikë aín suntá ru kama ꞌitsaira rakuë kan këxa. 8  Anuxun ka 
mapai achúshi ꞌimainun rabë ́nëtën, ꞌati nëtëa kaínun kakë sa biokin Samuel 
kaían këxa; ꞌaínbi ka bënëti Guil galnu bëbaima Samuel basi këbë ka suntá ru‑
kama achúshi achúshi abati kuani pëukua këxa. 9 Usai ꞌikë bëtan ka Saúlnën 
raíri kakëxa:

—ꞌË kamina ñuina ꞌaímai këñu tanun xaronan këñu ta numa xaronun 
bëxúnti ꞌain. Kakëxua bëxun këxun ka anbi ñuina ꞌaímai këñu tanun xaro këxa.

10  Xaro kian Saúlnën ñuina kama ꞌaimakin këñu mikin sënëónkëbëshi ka 
Samuel bëba këxa. Bëba këbë ka Saúl aia kuëënkin bitsi chikía këxa, 11 chikíkin 
bikin kakë xunbi ka Samuelnën ësakin kakëxa:

—¿Uisa kupí kaina ꞌati makin ñu ꞌan? Kakë xunbi ka Saúlnën kakëxa:
—ꞌËn suntá ru kama abáti kuania iskin ꞌanan kana, mixmi anun ukatsi kikë 

nëtë ꞌinunmi paná kë bëtan ꞌan, ꞌimainun ka filisteo suntá ru kama ꞌaisa maira 
Micmás kakë anu timë kamë ꞌëokë ꞌain kana ꞌan, 12  ꞌën kana sinánkë ꞌian atux 
ukian Guigal ënuabi, Nukën ꞌIbu ꞌakinun ñuká kë mabi nukama ꞌaisa kana 
sinan; usa ꞌain kana ꞌënbi nua ꞌakinun Dios ꞌaímai këñu tanun ñuina xaro xunti 
sinánxun ꞌaxuan. 13  Kakë xunbi ka Samuelnën kakëxa:

—¡Usakin mi ꞌakë ax ka ñunshin bakëḱin ꞌakë ꞌikën! ꞌËn kana mi kan, 
ꞌëx kana basi këbë pain Guil galnu mibë timët́i ꞌian, usa ꞌain kamina Nukën 
ꞌIbun ꞌë kakë sokin ꞌanuxun kaínti ꞌian, usa ꞌain ka xënibua ꞌaínbi Diosan mi 
ꞌimainun min rëbún ki kama Israel kaman ꞌapu ꞌimi tsianxa. 14 Usa ꞌaínbi ka mi 
ꞌimainun min rëbún ki kama uínsa ranbi ꞌapu ꞌinu xuma ꞌaia. Usa ꞌain ka Nukën 
ꞌIbun achúshi uni an kuëën kë sabi okin an ꞌati barixun aín unikama ꞌapu ꞌinun 
ꞌimiti ꞌikën, min kamina an kakë sokin ain bana kuai sama tan.

15  Ësokin kaxun ëbia nishi ka Samuel Guil gal nuax kuani kuan këxa. 
Kuamainun ka suntáru raíribë Saúl anuaxa ꞌaka nanux mënío ka tinu atúx‑
ribi Guil gal nuax kuanx Guibeá Benja mínën ëma kakë anu kuanx bëba këxa. 

Anuxun ka Saúlnën aín suntáru abëa ꞌaka nani kuan kë kama tupuan këxa, 
ꞌaínbi ka seis cientos mil unibëtan sënëńsa ꞌiakëxa. 16 Usa ꞌain ka Saúl ꞌimainun 
ain bakë bëchikë Jonatán abë kuankë ain suntá ru ka mabë Guibeá Benjamín 
aín ëma kakë anu bërúa këxa, bërú mainun ka filisteo suntá ru kama Micmás 
kakë anu atu ꞌurama obëtsini uakëxa, 17 ꞌaínbi ka achúshi ꞌimainun rabë ́ñaká 
filisteo axa ꞌaka nankë unikama ax atun ꞌikë nuax ñu mëka mati chikía këxa; 
usai ꞌi chikiti ka achúshi timëḱë ax Ofrá kakë ëma ꞌikë abu kikiani, Saúlnën 
me ꞌikë anu kuan kan këxa, 18  kuan ta mainun ka bëtsix Bet‑horón ꞌikë abu 
kikiani kuan këxa, bëtsix ka anua me sapan ꞌianan ꞌain bashi chai rukë Seboím 
kakin anëkë anu uni ꞌikëma me abu kikiani kuan këxa.

19 Kamabi Israel unikaman menu ka an manë uniokë uni achú shi rabi ꞌaíma 
ꞌiakëxa, filisteo unikaman ka sinán këxa, Israel unikaman manë unioti ꞌunán‑
mi këxun ka hebreo unikaman manë xëtokin ꞌanan masibun ꞌati ꞌikë kixun 
sinánkin ka manë unioti ꞌunán mi sama tankëxa. 20 Usa ꞌain ka israel unikama 
achúshi achúshi, an manë uniokë filisteo uninu kuanxun anúan me tukakë 
manë parókë aín xëta kuënuanan manë pará ꞌanan aín manë ruë ꞌanan, manë 
tëntuñu xëtokë akama kuënua këxa. 21 Kuënuia ka filisteo unikaman manë 
kuríki ꞌakë rabë ́manë parókë kuëënia kupío mianan, manë kuríki achúshi manë 
ruë ꞌimainun manë sëbía chaxkë ́aín rëbu mëníokin xëtokë aribi kupíonun 
ꞌamia këxa. 22  Usa ꞌain ka uinu ꞌikë suntáru axa Saúlbë kuankë achú shibi an 
manë xëtokë tuinkë ꞌaíma ꞌiakëxa, usa ꞌaínbi ka Saúl ꞌimainun aín bakë bëchikë 
Jonatán ax kuni ka aín manë xëto këñu atux ꞌaká nanti nëtë ꞌitá mainun ꞌiakëxa. 
A rabëtax kuni ka ꞌain manë xëtokë tuinkë ꞌiakëxa. 23 Usai atux ꞌimainun ka 
filisteo suntáru raíri kama anua ꞌikë anuax Micmás ꞌikë ami kikiani kuan këxa.

Jonatánnën abë ꞌakanankin filisteo unikama ꞌa ñuikë bana

14  1 Bëtsi nëtën ka Saúlnën bakë bëchikë, Jona tánnën aín uni an ꞌakinkë 
a kakëxa:

—Baka shitá kiani kuanxun kana nuna ꞌukë manan filisteo unikama ka uaxa 
abë ꞌaka nankin ꞌai kuanti ꞌain. ꞌAínbi ka Jona tánnën ënë ñuikin aín papa usai 
kana ꞌinuxun ꞌai kixunbi káma ꞌikën, 2  anuxua anu tëkë unin trigo tákanan 
mëníokë, menu nikë in papa chaiira granado kakë a tëmú ka anu uax seis-
cientos aín suntá ru ka mabë buküa këxa. 3 Siló kakë menu ꞌikë sacer dote Ahías 
ax ka anbia usakin ꞌakë ꞌixun lino ꞌakë chupa efod kakë a uankë ꞌiakëxa.

Ax ka Ahitud aín bakë bëchikë Icabodnën piaka ꞌiakëxa, ꞌimainun ka 
Fineesnën bakë bëchikë Elí, Nukën ꞌIbun sacer dote Silónu ꞌikë aín baba 
ꞌiakëxa. Usa ꞌaínbi ka aín unibë ka Jonatán kuanxa kixun unin ꞌunánma 
ꞌikën. 4 Usakian unin ꞌuna nima ꞌimainun ka a rabëtax anua filisteo unibunën 
suntá ru kama uax bukukë anu bëba katsi bënëa këxa. Usai bënëḱiani kuani 
ka anua xaxun papa chaiira rabë,́ ꞌikë bëtsi Bosés kanan bëtsi ribi Sene kakë 
anun kuan këxa, 5 bëtsix ami baka kuabúkë aín tsipumi Micmás; abu ꞌimainun 
ka bëtsix amia bari kuabúkë Guibeá bëmánon ami ꞌiakëxa. 6 Anuxun ka Jona-
tánnën abëa kuankë aín uni kakëxa:

—ꞌUkë manan kana nuna kuanti ꞌain, uinua kara nuna uni ꞌaisama kama‑
nuaxa ukë suntá ru kama a mërai anuishi kana nuna bërúti ꞌain. Nux anun 
ꞌaka mati ñu ka ꞌaíma ꞌikën, usa ꞌain ka Nukën ꞌIbun ꞌitsa unibë tan mabi, ꞌitsa‑
mara ꞌixunbi ꞌanun nu ꞌamiti ꞌikën.

 251 1 Samuel 13 ,  14



7 —Ësakin kakëxun ka abëa ꞌikë unin usakin ꞌatimi sinánkë usabi okin 
kamina ꞌati ꞌain, ꞌëx kana minmi ꞌaia mi ꞌakini uan —kixun ka abëa kuankë 
aín unin kakëxa. 8  Ësakin kakëxun ka Jona tánnën ësaki kakëxa:

—Ka kuat, ꞌukë manan anua unikama ꞌikë anu kana nuna kuanti ꞌain. Anu 
kuanxun kana nuna anu ka kixuan nu istánun mëra miti ꞌain. 9 Mëra mi këxua 
anuxunbi kamina nux kuamainun kaínti ꞌain, kakëx kana nuna anua bukukë 
anu kuan tima ꞌain. 10  ꞌAínbia atun kuanun nu kakëx pain kana nuna atunu 
kuanti ꞌain, usakin kakëx anu kuanxun nun atu ꞌakëx sapika nua Nukën ꞌIbun 
atu usakin ꞌanun ꞌami këxun ꞌakë ꞌiti ꞌikën.

11 Usa ꞌain ka a rabëtax, anua ꞌikë anuxubia filisteo unikaman iskanun usai 
ꞌiakëxa. ꞌImainun ka usai ꞌia isi filisteo unikama kánani kikan këxa: Ka kuat, 
hebreos unikama ka numi kuai anua unëkë bashi kini tëmú nuax chiki ra batia 
kiax kiakëxa. 12  Usai ꞌimainun ka usai ꞌia mërakin Jonatán këñun abëa nikë 
aín uni kuën këonkin kakëxa:

—¡Nuxnu anu ꞌikë ënu kamina uti ꞌain! Ësai kikë bëtan ka Jona tánnën an 
ꞌakinkë aín uni kakëxa:

—ꞌË kamina nuibë tsinti ꞌain, Nukën ꞌIbun ka israel unibu ax numi nishkë 
unikama ꞌanun nu ꞌamiti ꞌikën.

13  Ësai kikiani Jonatán aín taëbëtan aín mëkënan mëxu kiani kuan këbë ka 
aín uni an ꞌakinkë axribi a katí ka biani kuan këxa. Kuankin ka Jona tánnën 
ꞌamainun ꞌakian tëtsikin ꞌakëxa bama tisa menu rakákë akama an ꞌakinkë 
unin tënankin tënank in ꞌanan kupi ta numa këñukin ꞌakëxa. 14  Ësai ꞌaka‑
nan ta bati atubë ꞌaka nankin ka Jona tánnën an ꞌakinkë unibëtan basi kinma 
bënë́kinshi mapai  rabë́këñun mapai rabëŕibi filisteo unikaman suntáru 
ꞌakëxa.

15  Usakin ꞌan ka aín xubunu ꞌikë unikama ꞌimainun suntáru ëmanu ꞌikë 
filis teo kama rakuëákëxa. Rakuëḿainun ka aín patsan axa ꞌaka nani mëkó 
unikama a kamax ribi rakuëákëxa. ꞌAínbi ka Diosan ꞌimikëx ꞌaisa mairai me 
shaí ki këbë ꞌitsaira unikama rakuëaxa. 16 Guibeá anuxun an bërúanti Saúlnën, 
nankë suntá ru kama an Benja mínën menu ꞌixun filisteo suntá ru kama, amo 
amotan upiti kuanima ꞌukë manan shíta ra batia isakëxa. 17 Usai ꞌia iskë bëtan 
ka Saúlnën aín suntáru abëa ꞌikë akama kakëxa:

—Uikama kara nunu ꞌaíma ꞌikë isti kamina timët́i ꞌain. Kakëxa timëtia 
iskinbi ka an ꞌakinkë unibë Jonatán ꞌaíma okëxa. 18  ꞌImainun ka a nëtën lino 
ꞌakë chupa efod kakë Diosnan an uankë sacer dote Ahías ax anua Israelnën 
suntá ru kama ꞌikë anubi ꞌiakëxa, anu ꞌikë ka Saúlnën kakëxa:

—Ënu kamina efod kakë chupa Diosnan a bëti ꞌain kixun kakëxa. 19 ꞌAínbi 
ka Saúl sacer dote Ahíasbë bana mainun, filisteo suntá ru kama tsuá ki ruax ꞌati‑
mo nani masá këxa. Usaia filisteo unikama ꞌia iskin ka usai ꞌiashi ꞌakatsi kixun 
Saúlnën sinán këxa. Sinánkin ka sacer dote Ahías kakëxa:

—Efod kakë chupa a kamina bëtima ꞌain.
20 Usakin kakin ka Saúlnën aín unikama kamabi timëákëxa, timë biankin 

ka anuax ꞌaka nan tinu buan këxa. Usakin uania isi ratuti ka filisteo suntá ru‑
kama isima ꞌikësai, atuxi ꞌaka nani këñua nan këxa. 21 Usai ꞌikëbë rakuët́i ka, 
filisteo unika manu kuanxa atubë basi ꞌia, aín suntá ru bëtan israel unikama 
ꞌati filis teonën uankë hebreo unikama ax atu ëni, Saúl bëtan Jona tánnën 
uankë unikama ꞌurama atubë bira nani rikian këxa. 22  ꞌImainun ka Israel 

unibu axa Efraínën menu abákë atún ribi filisteo unikama ka abatia kixun 
ñuia kuakëxa, kuabiani nuibiani kuanxun ka abatiabi nukuxun Israel suntá‑
ru kaman ꞌaka nan kian këxa. 23  ꞌAkëxa kuania ꞌaka nan kinkin ka Bet‑avén, 
anubi bëba rukin ꞌakëxa, ësakian ꞌanun ꞌamikin ka a nëtë kaman Nukën ꞌIbun, 
Israel kama atuxia upiti tsónun ꞌimikin iëḿiakëxa.

Saúlnën manukinma a sinani usai ꞌiti unikama ká ñuikë bana
24  ꞌAínbi ka israel suntá ru kama a nëtëán, añu ñubi pima panankë ꞌaish 

atun nami kushima ꞌaish bënain sabu ꞌiakëxa, ësakian Saúlnën manu kinma 
a sinánun kikë ꞌain: Uin kara bari xupi bu kë bëtan ꞌën ꞌëmi nishkë unikama 
ꞌakin pëukë ꞌaímabi ñu pia ax ka ꞌatima okë ꞌiti ꞌikë, kiaxa Saúl kikë ꞌain ka a 
nëtën ñu pikëma ꞌaish Israel unikama usai ꞌiakëxa.

25 Usai ꞌika Israelnën suntá ru kama achúshi ni anua menu buna rëpa ꞌikë 
anu bëba këxa. 26 Bëbax ninu atsín kibi ka suntá ru kaman, aín banua ꞌumpax 
iskë saira buna rëpa ꞌikë mëra këxa; ꞌaínbi ka uínbi bixun xëakin tainsa 
ꞌixunbi, ꞌapu Saúlnëa kakë bana a sinánkin bixun xëama ꞌikën. 27 ꞌAínbi ka 
Jona tánnën atun ꞌakë mabi, manu xunma a sinánua aín papa Saúlnën aín 
suntá ru kama kakë bana a kuakëma ꞌixun, tuin xuan buánkë tsati rëbun, aín 
ba pëán kaxun a buna rëpa xëakëxa, xëaxun ka anunbi upí tani kushia këkin 
tankëxa. 28  Usakin ꞌakë ꞌikëbi ka Israel kama suntáru achú shinën kakëxa:

—Min papan ka a sinánun suntá ru kama kaxa uin kara bëtsi ñubi pia ax ka 
ꞌatima okë ꞌiti ꞌikën. Usa ꞌain ka unikaman ꞌakë ñuma panankë ꞌaish atun nami 
bamabu kuainkë ꞌikën kixun ka kakëxa.

29 Ësakin kakëxun ka Jona tánnën kakëxa:
—ꞌËn papan ka nun me ënë ꞌaisama ꞌitánun ꞌati moxa. Ka kuat, ꞌëx kana 

buna rëpa chamara uisa kara tankin xëax kushiira ꞌain, 30 abënu ꞌaka nankë 
unikaman piti ꞌimainun ain, ñuina kaman ñu bixun piax kuni kana nuna 
kushibu ꞌitsían. ¡ꞌUsa ꞌixun kana nuna kushii rabu ꞌixun filisteo unikama 
bënëḱinshi këñukin ꞌakë ꞌitsían! 31 A nëtën ka Israel suntá ru kaman, Micmás 
ëma ꞌikë anuxun abë ꞌaka nankin ꞌabianxun Aialón ëma ꞌikë anu bëbakin 
filisteo unikama ꞌakëxa.

ꞌAínbi ka Israelnën suntá ru kamax ꞌakë ñuma ꞌaish pananx atun nami bamax 
bënain sabu ꞌiakëxa, 32  usa tankin ka kama xunbi ami nishkë unika mabë ꞌaka‑
nankin bikë ain ñukama a piakëxa. ꞌImainun ka usakin ꞌanan oveja, vaca 
ꞌimainun aín bënábu akama bixun rëxun aín imikë ñunbi piakëxa.

33  ꞌAínbi ka usakin ꞌaia isiani anu kuanxun Israel suntáru raírinën Saúl 
kakëxa:

—Uni kama ka nami paxa aín imikëñun pi Diosmi ꞌuchaia, kakëxun ka 
Saúlnën kakëxa:

—¡Mitsux kamina ax kikë sabi oí ꞌima ami kuai Nukën ꞌIbu Diosmi 
ꞌucha kanin! Usa ꞌain kamina xaxun papa taran bë tsinkin ꞌë bëxúnti ꞌain. 
34 Bëtan këxun kamina abë banakin achúshi achúshi unían ꞌë atun vaca kama, 
bënë achúshi bëisama ꞌain, ain oveja kama achúshi ënu ꞌë bëxunun kati ꞌain, 
a kamina mikaman aín imi këñun pimi Nukën ꞌIbumi ꞌuchakë ꞌitima kupín, 
aín imi ꞌibú mikin ënuxun ꞌati ꞌain.

A ꞌimëb́i ka achúshi achú shixun uankë vaca bënë a kama xunbi anuxun 
rëakëxa. 35  Usakin atun ꞌamainun ka Saúlnën suntá ru kaman ꞌitánun, abi 

 253 1 Samuel 14



ꞌata bakin anuxun Nukën ꞌIbu rabiti ꞌakëxa. 36  Usakin ꞌatankëx ka Saúl ësai 
kiakëxa:

—Ënë imë ́kana nuna filisteo unikama pëka ra kua tsin ta mainun, achú shi rabi 
bëru ta numa ꞌai kuanti ꞌain.

Kia ka kama xunbi kakan këxa:
—Uisakin kaina ꞌaisa tani usakin kamina ꞌati ꞌain. ꞌAínbi ka usai kiabi 

sacer dote Ahíasnën atu kakëxa:
—Añu kara nuna ꞌaisa tani a ꞌanux kana nuna Dios bëpan banati ꞌain. 

37 Usakin kai sënëńtankëx ka Saúl Diosbë bana këxa:
—¿Filisteo suntá ru kama karana ꞌaka nan kinti ꞌain? ¿israel suntá ru kaman 

ꞌaia kaina na ꞌanun ꞌamiti ꞌain? ꞌAínbi ka Nukën ꞌIbun a nëtën ësakian 
ñuká kë xunbi kuakë masa okin káma ꞌikën. 38  Usa ꞌain ka Saúl ësakin aín 
suntá ru kama kai kiakëxa:

—Ënu kamina kamabi suntáru ꞌapu kamax uti ꞌain, uxun kamina uix kara 
bërí ꞌuchaxa isti ꞌain kixun kakëxa. 39 ¡ꞌËx kana manu tima okin sinánun an 
ira Israel kama ꞌikë nukama iëḿikë Nukën ꞌIbun kuamai nunbi kin, ꞌën bakë 
bëchikë Jona tánnëx ꞌuchakë ꞌain ka ax ꞌakë ꞌiti ꞌikën! Ësai kia kuakin ka 
suntá ru kaman uisa bananbi káma ꞌikën; 40 usakin kakë xuma ka kamabi Israel 
unikama Saúlnën kakëxa:

—Nëkë manan ꞌikë raíri ꞌimainun, raíri ꞌukë manan ꞌikë mikamax kamina 
ꞌën bakë bëchikë Jona tánnën mitsu uamainun kuanti ꞌain.

—Kia ka uisakin kaina nu ꞌaisa tani usakin ꞌati ꞌai —kixun unikaman 
kakëxa. 41 Ësakin kakëxun ka Saúlnën kuën këni kushin banakin Dios kakëxa:

—Israel kaman Dios, ¿Uisa ꞌixun kaina bërí min uni ꞌikëbi ꞌë kaisama tan? 
ꞌËx ꞌucha këma ꞌain, kara ꞌën bakë bëchikë Jonatán ꞌuchakë ꞌiti ꞌikën, usa 
ꞌain ka ñura tsukun tankëxa axa ꞌuchakë mëra kë bëtan Urim bëti ꞌikën; ꞌaínbi 
ka bëtsi Israel ñura tsukun tankëx ꞌuchakë mëra kë bëtan Tumim a bëti ꞌikën. 
Usakin kakëxun tankëxbia Saúl ꞌimainun aín bakë bëchikë Jonatán ꞌuchakë 
ꞌain ka Israel kama ꞌucha këma upí ꞌiakëxa.

42  Usakin ꞌakë ꞌaínbi ka Saúl kiakëxa:
—ꞌË këñunbi kamina ꞌën bakë bëchikë tanti ꞌain. Kikë bëtan tankinbi ka 

Jonatán ꞌuchakë mëra këxa, 43  mëran ka a ñuikin Saúlnën Jonatán kakëxa:
—ꞌËmi kamina min ꞌakë ñu a chikí nati ꞌain. Kixuan kakëxun ka Jona‑

tánnën aín ꞌuchakë a ñuixunkin kakëxa:
—ꞌAtsín xu mabi kana buna rëpa chamara ꞌën tuin biankë tsati rëbun aín ba 

pëán kakin bixun ꞌan. Usa ꞌain kana ꞌëx, ꞌakë ꞌiti ꞌain. 44 Usakian ñuixunkëx ka 
Saúl ratuti kuën këni kushin banai kiakëxa:

—¡Diosan ka uisakin kara ꞌaisa tania usakin ꞌaisa maira okin Jonatán bama‑
kë bëtan ꞌë tëmë ra miti ꞌikën! 45 ꞌAínbi ka usai kiabi kamabi uni kaman Saúl 
kakëxa:

—¡Uisai ꞌiax kara Jonatán bamati ꞌikën, an ka Israel kama nunnu filisteo 
unibu ꞌanun nu ꞌamiaxa! ¡Usakin ꞌakë a kupíma! ¡Nukën ꞌIbu ka ax ñukëma 
ꞌaish tsóxun isia, usa ꞌain ka Jonatán menu pakëanan. Aín bu achú shi rabi 
nipa kë tima ꞌikën! Usakian bërí ꞌakë ax ka Diosan ꞌakin këxun ꞌakë ꞌiaxa. 
Ësakin ꞌakin ka Israel kama raírinën Jonatán ꞌakë ꞌiti ꞌikëbi iëḿiakëxa. 
46  Ësakin ꞌaxun ka Saúlnën, atubë ꞌaka nan të kën kinma aín menubia rikian‑
tanun filisteo, unikama ëankëxa.

47 Ësakin pain ꞌatankëx ka, Saúl Israel kaman ꞌapu ꞌiakëxa. ꞌImainun ka 
ꞌapu ꞌi anëtan këxun kamabi menu ꞌikë ami nishkë unikama atubë ꞌaka nankin 
ꞌakëxa, akamax ka, Moab, Amón, Edom, Sobá ëmanu ꞌikë ꞌapu, a ꞌimainun 
filisteo uni akamaishi ꞌiakëxa. ꞌImainun ka uinu kara kuania anuabi atubë, 
ꞌaka nankin uni ꞌakëxa. 48  Usa ꞌixun ka aín suntá ru kama timëxun atubëtan 
Amalec unibu kupi ta numa ꞌakëxa, usakin ꞌaxun ka Israel kaman ñu an mëka‑
makë unikama abámia këxa.

49 Saúlnën bakë bëchi kë kama ka ꞌiakëxa: Jonatán, Isví, ꞌimainun Malquisúa 
akama. ꞌImainun ka aín ꞌini xanu kama ꞌiakëxa: Merab, aín apan ꞌimainun 
Mical, aín ꞌanáka ashi. 50 ꞌImainun ka Saúlnën xanun anë ꞌiakëxa Ahinóam 
kakë, usa ꞌain ka Ahimaasnën bëchikë xanu ꞌiakëxa. Saúlnën suntá ru kaman 
ꞌapu general aín anë ka ꞌiakëxa Abner Nernën bakë bëchikë, Nernëx ka 
ꞌiakëxa Saúlnën paitsi. 51 Quisnëx, ka ꞌiakëxa, Saúlnën papa ꞌimainun ka Ner 
ꞌiakëxa, Abnernën papa. Quis ꞌimainun Ner a rabë ́ka ꞌiakëxa, Abielnën bakë 
bëchikë.

52  Anua filisteo unika mabë ꞌaka nankë a bari kaman ka Saúlnën tëira 
tankëxa; usa ꞌain ka Saúlnën aín suntáru ꞌinun timëkin uni kushi bu këñun ax 
ꞌaka nainsa aín sinan kushibu kamaishi kaísun biakëxa.

Nukën ꞌIbun Saúl kuëënkima tima ñuikë bana

15  1 Achúshi nëtën ka Samuelnën Saúl kakëxa:
—Nukën ꞌIbun ka ꞌën mi utan këxun anbia kaisa Israel kaman aín 

ꞌapu ꞌinun, mi anënun kixun ꞌë kaxa. Usa ꞌain kamina, ësokin mi kanun kikë 
bana kamainun kuati ꞌain. 2  Nukën ꞌIbu kamabi kushi ñuira an ka mi ësokin 
kaia: bërí kana amale cita unika mami ꞌën ꞌami këxun ꞌanun mi ꞌamiti ꞌain, usa 
ꞌaínbi ka atun Israel unikama Egipto menuaxa aia atubë ꞌaka nankin ꞌakëxa. 
3 Usa ꞌain kamina, min suntá ru kama buani kuan tan këxun; atu ꞌakin añu ñuñu 
kara atux ꞌikë akamabi masókin ꞌanan atu nuiba kinma kamabi uni ꞌimainun 
xanu ka ma ribi ꞌanan tuá bëru nankë akama ꞌanan bëría bakënkë akamabi ꞌati 
ꞌain, ꞌanan kamina vaca bënë atun oveja camello ꞌimainun atun burro kama 
këñukin ꞌati ꞌain.

4 Usakia kakëxun ka Saúlnën Israel suntá ru kama an Telaim kakë ëmanu 
timënun kixun xuakëxa, anu timëḱë ka atun anën kuënkin kamabi suntáru 
tupuan këxa, tupúnkëx ka doscientos mil suntáru axa men kuani ꞌaka nankë 
ꞌiakëxa, ꞌimainun ka Judánën rëbúnki kamax diez mil suntáru ꞌiakëxa. 
5 Usakin ꞌabiani ka Saúl aín suntá ru kama buani Amalec kakë aín ëma chaiira 
anu kuanxun ratu kinshi ꞌanux achúshi xëxanu ꞌibuax anu unëńun ꞌimia këxa, 
6 usokin ꞌatan këxun ka Saúlnën quenita unikama ësokin kamia këxa:

—¡Kamikëx kuanxun ka ësokin kakëxa! ¡Anumi Amale cita unika mabë 
tsókë ënuax kamina chikín kanti ꞌain ënë unikama ꞌakin kana nuna atukë‑
ñunbi mitsu ribi ꞌati ꞌain; mitsun kamina Egipto menuaxa chikí küa tsini aia 
israel unikama uisabi okinma nuibakën!

Usokian kakëx ka quenita unikamax amale cita unika ma nuax chiki kan‑
këxa. 7 Usa ꞌain ka Saúlnën aín suntá ru ka ma bëtan ꞌakin amale ci ta kama 
anua Havilá me ꞌikë anuxunbi pëuxun nuibiankin au bari kuabúkë Egipto 
me sënë na këkë anubi bëba rukin ꞌakëxa; 8  ꞌakin ka atun ꞌapu Agag kakë ashi 
ñatan kan këxa, ñatanan ka atun manë xëtokën aín suntá ru kama ꞌakan këxa. 

9 ꞌAnan ka Saúlnën aín suntá ru ka ma bëtan, Agag a uisabi oima ꞌianan atun 
ꞌara kakë ñuina upíbu oveja, vaca, bënë, carne ro kama xuai rabu akama bianan 
ñu upíbu akama ribi ꞌaisama okinma, ñu kupí këma kamaishi ꞌatima okëxa.

10 Usokia ꞌakë ꞌain ka Nukën ꞌIbu abë banakin Samuel kakëxa:
11 —ꞌËnbi upí ꞌiisa sinánkin Saúl ꞌapu ꞌinun ꞌimi kë xunbi ka, ꞌën ꞌanun kakë‑

sokin ꞌakinma an kuëën kë sokin ꞌaxa. Ësokin kakëx ka Samuel masá nuituti 
ꞌitsaira nisha këxa, usai ꞌiax ka a imë ́Nukën ꞌIbubë bana nëa këxa.

12  Usai ꞌinëti ka Samuel pëka ra këma ꞌaínshi niru kiani Saúl bari kuan këxa, 
kuaniabi ka abë mëra nan kë mabi kakan këxa, Saúl ka Carmel kakë menu kuanxun 
anu achúshi mapara chaxkë ́a iskin ami unin sinán tisa kixun nitsin tankëx, ami 
achúshi oi kuai na kë kiani Guilgal kakë ëmanu kuanxa kixun ñuixuan këxa.

13  Usakian kakëx ka Samuel uimi kara Saúl kuanxa anuabi bari kuan këxa, 
kuan kian nuku këxun ka kakëxa:

—Nukën ꞌIbun ka mi ꞌakinti ꞌikën. ꞌËn kana kamabi Nukën ꞌIbun ꞌanun 
kakë kama ꞌan. 14 Kiabi ka Samuelnën kakëxa:

—¿Uinan kara oveja kama bana maínun vaca bënë kama mankia batia ꞌën 
kuakë ax ꞌik? Kixun ka Samuelnën ñuká këxa.

15 —ꞌËn kana a ñuina kama bëkëma ꞌain Amalec menua ka suntá ru kaman 
bëaxa —kixun ka Saúlnën kakëxa—, atun ka min ꞌIbu Dios rabikin xaroti 
bëkanxa. ꞌAínbi kana nuna raíri ñuina kama achú shi rabi nitsin kinma kamabi 
këñuan. 16 Usokian kakëx ami nishkin ka Samuelnën Saúl kakëxa

—¡Nëtë́xun kamina usokin mi kanun ꞌë kakë mi kamainun kuati ꞌain, 
Nukën ꞌIbun ënë i më́  ꞌë kakë kana mi kati ꞌain! Ësokin kakin ka kiabi 
nëtëḿiakëxa. —Asabi ka kamina ꞌë kati ꞌain —skixun ka an kakëxa. 17 Usa 
ꞌain ka Samuelnën kakëxa:

—Minbi kamina ꞌapu ꞌisama ꞌixun ꞌëx kana añubi ꞌisama ꞌai kixun sinánkën, 
ꞌaínbi kamina bërí israel unibunën ꞌapu ꞌain, usaími ꞌinun ka Nukën ꞌIbun 
mi ꞌimiaxa. 18  Usa ꞌikë ka Nukën ꞌIbun, minmi Amale cita ꞌuchañu unibu abë 
ꞌaka nankin aín suntá ru kama këñu kinshi ꞌanun mi kaxa. 19 ꞌAínbi kaina ¿Uisa 
kupí an mi kakë so kinshi ꞌakinma atu ꞌaxun Nukën ꞌIbun ismainun, axa mimi 
nishkë unikaman ñu usokin ꞌan? 20 Kixuan kakëxun ka Saúlnën kakëxa:

—ꞌËn kana añu ꞌanun kara Nukën ꞌIbun ꞌë kaxa a kamabi ꞌaxuan: ꞌAkin 
kana Amale cita u nik ama këñukin ꞌanan atun ꞌapu Agag ashi ꞌakinma 
bitsínkin usabi bëan. 21 ꞌAínbi ka suntá ru ka mainshi atun ꞌara kakë ñuina aín 
upíi rabu a kamabi këñutia Dios kikë akama bëaxa, a ka Dios Guilgal kakë 
ëma anuxun xaro xunti bëaxa. 22  Usokin kakë xunbi ka Samuelnën kakëxa:

Nukën ꞌIbun ka kuëënia ax kikësokinshi ꞌaxúnti, usa ꞌain ka ñuina 
xaroxuntishi kuëënima; ax kikësabi okinshi ꞌati ax ka ñuina 
xaroxuanan carnero aín xëni xaroxunkë usamaira ꞌikën.

 23 Usa ꞌaish ka uin kara ax kikësokin ꞌaima ax ami ꞌuchai an ñu tankë 
unikamasa ꞌiti ꞌikën; usa ꞌaish ka ñu tankin ꞌaxun rabikë unikamasa 
ꞌixun Diosan kakësokin ꞌaima ami ꞌuchaia. Usa ꞌaínbi kamina min an 
kikësokin ꞌakëma ꞌain, an kakësokin kamina ꞌaisama tanin, usa ꞌikë 
ka ꞌapu ꞌikëbi mi ꞌakintima ꞌikën.

24 Ësokian kakëxun ka Saúlnën Samuel kakëxa:
—ꞌËn kana Nukën ꞌIbun kakë sama okin ꞌai ꞌuchan ꞌimainun kana min 

kakë so ki ribi ꞌakëma ꞌain, usa ꞌain kana atumi rakuëḱin añu ꞌanun kara ꞌë 

kaia usakinbi atu ꞌaxuan. 25 ꞌAínbi kamina usai ꞌuchakë ꞌikëbi ꞌë mëníoti ꞌain, 
ꞌianan kana ꞌëbë mix Nukën ꞌIbu rabi kuanti kuëënin.

26  —Kixun kakë xunbi ka usama ka, mibë kana kuanima —kixun 
Samuelnën kakëxa—, min kamina Nukën ꞌIbu ꞌanun kakë sokin ꞌakëma ꞌain, 
usa ꞌain ka mixmi Israel unibunën ꞌapu ꞌiti kuëë nima.

27 Ësokin katan këxa Samuel kuani anua ꞌikë anuax kuai na kë tiabi ka 
Saúlnën aín pañukë tari a munuma bikin kuëná ras ka këxa. 28  Usokin ꞌakëxun 
ka Samuelnën Saúl kakëxa:

—Minmi ꞌën tari tukakin bikë ësari biokin ka Nukën ꞌIbun ka mix Israel 
kaman ꞌapu ꞌikëbi. Mi ꞌimi kinma bëtsi uni kaís ta këxun, an Israel unikama 
min ꞌakë sa maira okin atu ꞌakinun ꞌimiti ꞌikën. 29 Nukën ꞌIbu Dios an ka Israel 
kama upí ꞌinun ꞌimiti ꞌikën, ax ka pará nani këmëi banaima, ꞌianan ka uni 
ꞌikësai ñu ꞌakatsi kiax kana ꞌaíma kiax kítë kë nima.

30  —ꞌËx kana ꞌuchan —kiax ka Saúl amiri bishi kítë këan këxa—. Usa 
ꞌaínbi kana mi amiri bishi katë kënin Israel kaman kushi ꞌimainun kamabi 
unikaman, ax ka asérabi nun ꞌapu ꞌikë kixun mi sinánun kamina ꞌëbë kuanti 
ꞌain. Usa ꞌain kamina ꞌëbë kuan të kën tan këxun Nukën ꞌIbu rabi kuanti ꞌain 
kixun ka katë këan këxa.

31 Usai kanan kiani ka Samuel ꞌimainun Saúl anua ꞌikë anuax kuan këxa, 
kuanxun ka Dios rabia këxa. 32  Usokin ꞌatan këxun ka Samuelnën kakëxa:

—ꞌË kamina Amale cita unikaman ꞌapu Agag bëxúnti ꞌain. Kakëxun bëkëx 
ka Agag aín bama tisa inúaxa kiax upita xëshi kuan tankëx Samuel bëmá nanu 
nira këa këxa, uisabi isa okanima a ꞌati misa manu kanxa kixun sinani. 33 ꞌAínbi 
ka Samuelnën kakëxa:

—Min kamina min manë xëtokën ꞌakin ꞌën aintsi xanun tuákama këñukin 
ꞌan. Usari biti ka min titax tuáñuma bërúti ꞌikën. Ësokin kakinshi ka 
Samuelnën aín manë xëtokë bikinshi anun ꞌakëxa, Guigal kakë ëma anuxun 
Nukën ꞌIbun kakë sa biokin ꞌaxun ka Agag aín nami chán ka pa këxa.

34 Usokin ꞌatankëx ka Samuel Ramá kakë ëmanu kuan këxa. Kuan ta mainun 
ka Saúl axribi anua ꞌikë aín xubu Guilgal kakë ëma anu kuan këxa. 35  Usai 
ꞌitan këxun ka Samuelnën uínsa ranbi amiri bishi Saúl istë këama ꞌikën, a 
sinani ꞌitsaira masá nuitu kinbi, ꞌimainun ka Dios anbi Israel kaman ꞌapu Saúl 
ꞌimiaxbi kuëanma ꞌikën.

David ꞌapu ꞌinun anëa ñuikë bana

16  1 Achúshi nëtën ka Nukën ꞌIbun Samuel kakëxa:
—¿Uínsaran kaina Saúl sinani mix masá nuitukë a ënti ꞌain? ꞌËx 

kana abia Israel kaman ꞌapu ꞌiti kuëë nima. Usa ꞌain kamina ñuina manchan 
anu ꞌaruti ꞌakë anu xëni ꞌaru biani kuanti ꞌain, Jesé Belénnu ꞌikë ain xubunu, 
ꞌën kana ꞌain bakë bëchikë achúshi axa ꞌapu ꞌinun kaísan.

2 —¿Uisokin karana anu kuanuxun ꞌati ꞌain? —kixun ka Samuelnën kakëxa—. 
¡Saúlnën usakin ꞌakë ꞌunánkin ka ꞌë ꞌati ꞌikën! Kakë xunbi ka Nukën ꞌIbun kakëxa:

—Vaca bërí kanikë ain xanu bibiania iskin uínbi kara mi ñuká këxun 
kamina ꞌë kamina ñuina xaro xuni kuani kixun kati ꞌain. 3  Usa ꞌain kamina 
ain xubunu bëbakin Jesé mia ñuina xaroia ꞌakinun kati ꞌain, ꞌën kana añu 
kaina ꞌati ꞌai kixun mi kati ꞌain. Usa ꞌain kamina ꞌën ui kaina ꞌapu ꞌinun anëti 
ꞌai ꞌën mi kamainun aín maxkánu xëni tutu kati ꞌain.

4  Kakëx k a N ukën ꞌIbun kakë sa biokin ꞌai kuani Samuel kuan këxa. 
Kuani Belénnu bëbaia bikin ka ꞌapu kaman ami chukú mashi rakuëḱinbi, 
ñuká kan këxa:

—¿Añu ꞌai kaina aín añu ñu kara ënu ꞌik?
5 Kakëxun ka Samuelnën —usa ka —kixun kakëxa. —Dios ñuina xaro xuni 

kana aín. Mënioka kuatsini kamina ëbëtan Nukën ꞌIbu ñuina xaro xunkin 
rabianan pi kamina ukanti ꞌain.

Usokin raíri katan këxun ka Jesé ꞌimainun ain bakë bëchikë bëbu kama upiti 
mënío kanun ꞌimia këxa, ꞌimixun ka anuxua ñuina xaroti anuribia unun kixun 
kakëxa.

6 Usa ꞌain ka anuxun ñuina xaroti anu bëbaia Eliab Jesénën bakë bëchikë 
apan iskin Samuelnën sinán këxa: Ënë uni sapi ka Nukën ꞌIbun ꞌapu ꞌiti kaískë 
a ꞌikën. 7 ꞌAínbi ka Nukën ꞌIbun kakëxa: “Uisa kara kixun ñachanan kamina 
uiti chaxkë ́kara kixun istima ꞌain, ꞌëx kana ax ꞌiti kuëë niman. ꞌËx kana unin 
iskë ñu ñui kikëma ꞌain; unin ka uisa kara bëtsi uni ꞌikë kixun isia, usa ꞌaínbi 
kana ꞌën uisakin kara unin sinania a ꞌunanin.”

8  Kakëxun ka Jesénën aín bakë bëchikë Abinadad kuën biankin, Samuel 
ismikin uankëxa; ꞌaínbi ka Samuelnën kakëxa:

—Ënë ribi ka Nukën ꞌIbun kais këma ꞌikën. 9 Kixuan kakëxun ka Jesénën aín 
bakë bëchikë Samá kakin anëkë aribi buán këxa; aínbi ka Samuelnën kakëxa:

—Ënë ribi ka Diosan kais këma ꞌikë kixun kakëxa. 10 Katë kënxun ka Jesénën 
mapai achúshi ꞌimainun rabë ́ain bakë bëchikë bëbu kama Samuel ismia këxa, 
ꞌaínbi ka Samuelnën achú shi rabi ka Nukën ꞌIbun ënë min bakë bëchi kë kama 
kais këma ꞌikë kixun kakëxa. 11 Usakin pain ꞌuran ñuká ta këxun ka amiri bishi 
kakëxa:

—¿Min bëchikë itsi kara ꞌaíma ꞌik?
—Kixuan ñuká këxun ka anu ka an ñuina ꞌara kakë bërúankë aín ꞌanáka 

achúshi ꞌikë —kixun Jesénën kakëxa.
Kakëxun ka Samuelnën barixua bëtánun kamina —achúshi uni xuti ꞌain 

—kixun kakëxa—, ax ukëmapan ꞌain kana nuna mesanu nami ꞌën xuikë pinux 
tsóbu tima ꞌain kixun ka kakëxa.

12  Kakëxun ka Jesénën an ñu mëëxunkë uni achúshi barixua bitánun 
xuakëxa xukëx kuanxun bitsínkin bëakëxa. A bëná uni ax ka ain bëma na‑
miax upí ꞌianan ranshin uni ꞌiakëxa. Usa ꞌain ka Nukën ꞌIbun Samuel kakëxa:

—Ënë kamina axa ꞌapu ꞌinun anëti ꞌain. 13 Kakë xunshi ka ñuina manchanua 
ꞌarukë xëni bikin aín xukëń apan kama ismai nunbi David kakë uni bëná aín 
maxkánu axa ꞌapu ꞌinun anëkin xëni tutu kaxa. Usokë bëshi ka Nukën ꞌIbun 
bëru ñunshin anu uax ꞌirua këxa. Usokin ꞌabiani ka Samuel kana kuanin 
kixun atu kabiani Ramánu ꞌikë aín xubunu kuan të këan këxa.

David Saúl ñu mëëxuni ꞌia ñuikë bana
14 Usa ꞌain ka Nukën ꞌIbun aín bëru ñunshin Saúlnua, chikinnun ꞌimianan 

anbi ñunshin ꞌatima an ꞌati monun Nukën ꞌIbun anu xuakëxa, an ka ñunshin 
bakënun ꞌimia këxa. 15  ꞌImi këxa ñunshin bakëia iskin ka an ñu mëëxunkë 
unikaman kakëxa:

—Minbi kamina ꞌunanin, Diosan ka mi ꞌati monun minu ñunshin ꞌatima 
xuaxa an ka mi ubioia. 16 Usa ꞌain kamina min an mi ñu mëëxunkë nukama 

achúshi an arpa ꞌati ꞌunánkë uni achúshi bari tanun xuti ꞌain, an ka mia 
ñunshin ꞌati manën bikë bëtan a kuatimi chuá marua tani kuëënun arpa ꞌati 
ꞌikën.

17 —Asabi ka usa ꞌain kamina an arpa upíokin ꞌati ꞌunánkë uni bari bë‑
tsinkin ꞌë bëxuni kuanti ꞌain, —kixun ka Saúlnën kakëxa. 18  Kakëxun ka an 
ñu mëëxunkë uni achú shitan kakëxa:

—ꞌËn kana Jesé Belénnu tsókë aín bëchikë achú shinën upíokin arpa ꞌaia 
isan; ꞌimainun ka ax ꞌaká nanti rakuëma ꞌianan, asérabi ax kikë sa biokin ñu 
ꞌaia, usa ꞌikë ka Nukën ꞌIbun ꞌakinia.

19 Ësokin kakëxun ka Saúlnën ain unikama Jesé ësokin katánun kamikin 
xuakëxa: “Min bakë bëchikë David an min oveja kama ꞌara kakë bërúankë 
akamina ꞌë xuxunti ꞌain kixun katánun xuakëxa,” 20  xukëxua kakëxun ka 
Jesénën aín bakë bëchikë David Saúlnu xuakëxa. Xukin ka an Saúl buán xun‑
tanun burro achú shinu pán xuanan, ñuina xakánu ꞌarukë uvas baka këñun 
achúshi cabra tuá chukúma xuakëxa. 21 Usakin uamikëx a uani kuanx ka 
David Saúlnën xubunu bëba këxa, bëbax anu ꞌia ka Saúlnën ain ñu mëëti 
ꞌaxúnun ꞌimia këxa, ꞌimi këxun upíokin ñu mëia ꞌitsaira nuibakin ka Saúlnën 
an ꞌakinun kixun anëa këxa. 22  Anëtan këxun ka achúshi uni abë ꞌinun kara ain 
bëchikë David ami ëntima ꞌikë ain papa Jesé ñuká xun tanun ꞌitsaira nuibakin 
uni xuakëxa. 23  Usa ꞌain ka Diosan anu xukëxun ñunshin ꞌati manën bikëx 
bikëx Saúl ñunshin bakëi ꞌikë bëtan, Davidtan ain arpa bikin ꞌakëxa. Usakin 
ꞌakëbë ka Saúl ꞌásabi tani kuëënun ñunshin ꞌatima anuax chikía këxa.

David ꞌimainun Goliat ꞌiá ñuikë bana

17  1 Achúshi nëtën ka filisteo suntá ru kamax Israel kamabë ꞌaka nanux 
Sucó kakë ëma anu timëḱankëxa, ax ka Judánën rëbún ki kaman me 

anu ꞌiakëxa, anuax ka Efes‑damim kakë anuax anu atun ꞌiti ꞌatankëx ꞌaka‑
nanux mënío ka kan këxa ax ka Socó ꞌimainun Azecá a ꞌurama ꞌiakëxa. 2  Usai 
atux ꞌikë bëtan ka Saúl nën ribi Israel suntá ru kama me sapan Elá kakë anu 
timëa këxa, anuax ka filisteo unika mabë ꞌaka nanux atúx ribi mënío ka kan këxa. 
3  Usai ꞌika filisteo unika maxa aín bashi amo ꞌimainun israel suntá ru ka max‑
ribi atu ꞌukë manan bashi kataitsi anu ꞌikan këxa.

4 Anua filisteo suntá ru kama timëḱë anu ka achúshi uni ꞌaká nanti ꞌunáira 
ꞌiakëxa, ax ka achúshi ꞌimainun rabë ́metro chaxkëśa ꞌiakëxa. Aín anëx Goliat 
kakë ꞌiakëxa usa ꞌaish ka Gat kakë ëmanu tsókë uni ꞌiakëxa. 5 Aín maitinëx 
ka manëbia ꞌakë ꞌimainun ka aín shikan bëpantia pañukë axribi manë ꞌakë 
ꞌiakëxa, aín ꞌiëx ka cincuenta ꞌimainun cinco kilo ꞌiakëxa. 6  ꞌImainun ka 
a manëbia ꞌakë anun aín kisi rabë ́bëpankë a ꞌimainun an pañukë axribi 
manë ꞌakë ꞌiakëxa. 7 Aín manë xëtokë anun tuinti aín taxu ax chaiira 
ꞌiakëxa, ꞌimainun ka aín xëta ax manëbia ꞌakë ꞌiakëxa, usa ꞌaish ka ain ꞌiëx 
mapai achúshi ꞌimainun achúshi kilo ꞌiakëxa. Usa ꞌikë ka an ꞌakinkë uni an 
rëkuëńkiani kuankin ꞌakian këxa.

8  Usa ꞌixun ka Goliatnën atu ꞌukë manan nikianxun munuma banakin israel 
suntá ru kama kakëxa:

—¿Mitsux kaina nubë ꞌaka nan ka tsi kiax ënu rikua tsian? ꞌËx kana filisteo 
uni achúshi ꞌain mitsux kamina Saúlnën suntá ru kama ꞌain, usa ꞌixun 
kamina achúshi uni mitsun kaís tan këxun ꞌëbëa ꞌaka nani unun xuti ꞌain. 9 Ax 

ꞌaká nanti ꞌunánkë ꞌixuan ꞌë ꞌakin kanan këbë ka filisteo unikamax mitsun 
ñu mëmikë unikama ꞌiti ꞌikën; ꞌaínbi kamina ꞌën a uni ꞌakëbë mitsux nun 
ñumë mikë unikama ꞌiti ꞌain. 10 Bërí kana ꞌëx Israel kaman suntá ru ka mabë 
ꞌaka nain sai ra tani: ¡Usa ꞌain kamina achúshi uni ꞌëbë ꞌaka nani unun xuti ꞌain! 
11 Usai kia ka Saúl ꞌimainun aín suntá ru kaman filisteo uni aín bana küakëxa, 
kuati ka kana nuna atubë ꞌaka nan tima ꞌai kiax atumi ꞌitsaira rakuë kan këxa.

12  Jesé ax ka Belén kakë ëma anu tsókë uni ꞌiakëxa, usa ꞌain ka Saúl axa 
ꞌapu ꞌain a uni kania këti uni ꞌikë sabi apan ꞌiakëxa. A unix ka ocho bakë 
bëchi këñu ꞌiakëxa, aín bakë bëchikë achú shinëx ka David ꞌiakëxa. 13-14 Aín 
bakë bëchikë apan achúshi ꞌimainun rabë ́Eliab, Abinadab, ꞌimainun Samá 
akamax ka Saúlbë filisteo unika mabë ꞌaka nani kuankë ꞌiakëxa. ꞌAínbi ka 
David ax xupain ꞌaish kuanma ꞌikën, 15 ax ka uinu kara Saúl ꞌia anu kuan tan‑
këxbi anu bërú tima amiri bishi Belénnu utëkëan këxa, anu uxun ka aín papan 
ñuina bërúan këxa. 16 Usakia ꞌamainun ka filisteo uni achúshi an Israel suntá‑
ru kama pëka ra kë bëtan kanan xupi bu kë bëtan ribi atu ꞌaka tsi kixun nëtë tibi 
cuarenta nëtë sënëńmikin atu ubío këxa.

17 Usa ꞌain ka achúshi nëtën, Belén nuxun Jesénën aín bakë bëchikë ꞌanáka 
David a kakëxa:

—Min xukëńkama kamina anua ꞌikankë anuabi veinte kilo trigo tutush okë 
këñun mapai rabë ́pán bëríbi buán xunti ꞌain. 18  ꞌImainun kamina mapai rabë ́
queso ënë suntá ru kaman kushi coman dante a buánxun ꞌinánti ꞌain. ꞌInánan 
kamina uisa kara min xukëńkama ꞌikë ꞌëmi kaiunun isi kuanti ꞌain. 19 Usa 
ꞌain ka Saúl ꞌimainun Davidnën xukën kamax Israel suntá ru ka mabë mësküax 
anua Elá kakë me sapan sënë na këkë anu filisteo suntá ru ka mabë ꞌaka nan tishi 
ꞌaish bukukë ꞌiakëxa.

20 Usokia koón këxun ka pëka ra këma ꞌaínshi, niruxun Davidnën ax kuan‑
ta mainua aín papa Jesé aín ñuina bërúan xunti uni barixun ami ëbiani, aín 
xukëńkama ꞌinántia aín papan ꞌinánkë piti a buani kuan këxa. Kuan tankëx 
anua ꞌikankë anu bëbakin kuakëxbi ka Israel suntá ru kamax ꞌaka nani kuanux 
mënío kati sharatia kana nuna atu rëtëi kuanti ꞌai kiax kikania kuakëxa. 
21 Usaia israel suntá ru kamax atu ꞌai kuan tishi ꞌaish sëtë ra këan ka filisteo 
suntá ru ka max ribi atubë isánani ꞌukë manan sëtëŕakëkë ꞌiakëxa. 22  Usai ꞌikania 
iskin ka Davidtan an buánkë piti uni an ñukama anua ꞌaká nanti ꞌimainun 
piti kama bërúanti anëkë uni an bërúan xunu kixun ëankëxa, usokin ꞌabiani 
abákiani kuan tankëx anua suntá ru kamax sëtëḱë anu axribi ꞌirukin, uisa kara 
aín xukëńkama ꞌikë kixun ñuká këxa. 23  Ñukati atubë banakin kuakë xunbi ka 
filisteo uni ꞌaká nanti ꞌunán këira Goliat axa Gat kakë ëmanu ꞌikë an, anua 
filisteo suntá ru kama sëtëḱë anuax ukin amiri bishi atu ꞌaka tsi kixun Israel 
suntá ru kama an ꞌakë sa bikin katë kënia ka Davidnën kuakëxa.

24  Usai kia kuatë këni ka Israel suntá ru kamax a uni isi ami ꞌitsaira 
rakuëákëxa, rakuët́i ka anua sëtëḱë anuaxbi tsuáki abákan këxa, 25 abati ka 
kikan këxa: ¿Uni ax ka amiri bishi chiki ra këtia ka iskan? ¡Ax ka nu amiri bishi 
ꞌaka tsi kixun katë këni uaxa! Uin kara a uni ꞌaia aka, nun ꞌapun ꞌitsaira ñu 
kupíkë ꞌinánan, aín bëchikë xanu ribi aín xanu ꞌinun ꞌinánti ꞌikën, ꞌimainun 
ka aín aintsi kaman ꞌapu kupíokë aribi kupío xunma ꞌanun ꞌami tima ꞌikën. 
26  Usa ꞌain ka Davidnën usai kia kuakëma ꞌixun a rapasu ꞌikë suntá ru kama 
ñuká këxa:

—¿Añu kara an filisteo uni axa Israel kama ꞌaka tsi kiax xuamati banakë a 
nëtët́anun ꞌaia an ꞌakë uni a ꞌinánti ꞌik? ¿Ax añuira ꞌixun kara a filisteo uni 
upíma ꞌixun an Diosan kaískë unikama usokin ꞌaka tsi kixun ñuiti ꞌik? 27 Kiaxa 
kia ka unikaman an Goliat ꞌaia uni ñu ꞌinánti ñuia kikë, bana abi David 
katë kën kan këxa.

28  ꞌAínbi ka Eliab aín xukëń apan ax atubëa banaia kuati ami nishkin aín 
xukëń ꞌanáka David a kakëxa:

—¿Añu ꞌaka tsi kiax kaina mix ënu utëkëan? ¿Uimi kaina ñuina kama ꞌitsa‑
mara ꞌikëbi anu uni ꞌikëma menu ëbëtsian? ꞌËn kana mi ꞌunan mix kamina 
këmëax niti ꞌunan ꞌain, usa ꞌaish kamina uisai kara ꞌaka nania iska tsi kiax uan. 
29 Kixuan kakë xunbi ka Davidnën aín xukëń apan kakëxa:

—¿Añu ꞌaisama karana ꞌën ꞌan? ꞌëxribi kana ñu ñui banati ꞌain, usa ꞌain 
kamina banaxma ka nëtët kixun min ꞌë katima ꞌain Kixun ka Davidnën aín 
xukëń kakëxa.

30 Usakin katankëx ka David aín xukëń ëbuini anuax kuaian këxa, kuainxun 
ka raíri suntá ru kama ñuká këxa, ñuká kë xunbi ka rairinëa kakë so kinbi katë‑
kën kan këxa. 31 Usa ꞌain ka suntáru raírinën David banaia kuabianxun Saúl 
ñuixuan këxa, ñuixun këxun ka Saúlnën David anu kuanun kixun kamia këxa.

32  Kamikëx kuaxun ka Davidnën ñuká këxun Saúl kakëxa:
—Uíxbi ka filisteo uni aín bana kuati ami kana rakuët́i kiax kitima ꞌikën, 

ꞌëx kana mitsun ismai nunbi a unibë ꞌaka nani kuanti ꞌain.
33 —Kixun kakë xunbi ka mira tsushi kamina filisteo uni a ꞌai kuan tima ꞌain, 

mix kamina xura pain ꞌain kanan ka; ax ka xu ꞌaíshbia ꞌaka nani kanikë ꞌikën 
—kixun kakëxa. 34 Kia ka Davidnën kakëxa:

—ꞌËn kana ꞌën papan ꞌara kakë ñuina kama bërúankin paru ꞌinúanën bianan 
xaëónnën achúshi oveja kama anua ꞌikë anua bixun buaniabi, 35 nuibianxun 
ꞌën ñuina xëñu biankin buaniabi nipa mikin rish kixun rëkë ꞌain. Usokëx ꞌë ribi 
bika tsi kiax aiabi kana, aín kuëshánu bixun rish kikin rëtëkë ꞌain. 36  Usokin 
kana ꞌën paru ꞌinúan ꞌananbi xaëón an mi ñu mëëxunti ënën rëtëkë ꞌikën. 
Usaribi okin kana filisteo uni an bëtsi ñu rabikë a ꞌati ꞌain, usa ꞌaínbi ka 
an Diosan kaískë unikama ꞌaka tsi kiax ami banaia. 37 Nukën ꞌIbu an ꞌë paru 
ꞌinúan ꞌimainun xaëónnën bisa tana nitsiabi ꞌë ꞌakinkë, an ka filisteo uni ënë 
ꞌaia ꞌë ꞌakinti ꞌikën. Ësai kia kuakin ka Saúlnën kakëxa:

—Asabi ka usa ꞌain kamina Nukën ꞌIbun mi ꞌaki mainun ꞌai kuanti ꞌain.
38  Usokin katan këxun ka Saúlnën raíri suntá ru kaman David an pañukë aín 

chupa abi pañu mianan aín mañukë manë maiti aribi ꞌamianan aín manë 
chupa anun aín shikan mapu mikin pañu minun kakëxa. 39 Usokin ꞌami‑
këxun ka Davidnën manë xëtokë aribi anúan tsitë kë rë kikë anu naxka këxa, 
usokin ꞌatankëx ka kuain ti sabi karaisa kixun tanka tsi kiax kuai nibi usakin 
ñu pañukin ꞌaxë këma ꞌaish nikas ma këxa. Usai nikas makin ka Saúl kakëxa:

—ꞌËn kana ësokin ñu pañukin tankëma ꞌain usa ꞌaish kana nikas matin kixun 
ka Davidtan kakëxa, kakëxun ka a pañu mi kë kama a pëmia këxa, 40  pëmi-
këxun ka aín tsati bianan, mapai achúshi maxax bëru chukúma upíbu xëxanua 
biakëxa, bixun ka abia nikinkë aín ñusu tinu purua këxa, usa obiani ka aín shín‑
kati tuiax filisteo uni Goliat au kikiani kuan këxa. 41 Usai kuan këbë ka Goliat 
axribi kuania isbë tsini David ꞌurama obëtsini ami kikua tsini munu uakëxa. 
Ukëbë ka an ꞌakinkë uni ax anpan rëkuëń kuatsini utankëx nira këa këxa.

42  Usai ukin ka Goliatnën David isakëxa, iskinbi ka xura ꞌaísha tunanra ꞌikë 
ami rakuët́isamara iskin ami, 43  kuaikin kakëxa:

—¿Min tsatin mi ꞌë rish kinun karana ꞌëx achúshi ꞌuchiti ꞌain? Usokin katan‑
këxun ka aín diosan David ꞌaisama onun ñuká këxa. 44 Usokin ꞌatan këxun ka 
ësokin ribi kakëxa:

—¡Ënu ꞌën mi ꞌaxun rakania ka ñuina pëchi ñunën min nami pimainun 
raëkëma ñuina nën ribi mi piti ꞌikën! 45  Kixuan kakë xunbi ka Davidnën ribi 
kakëxa:

—Mix kamina ꞌë ꞌaka tsi kiax min manë xëtokë bëanan min masibu kamabëi 
aín, usa ꞌaínbi kana ꞌëx mi ꞌai kuani uisa ñubi buaniman ꞌën ꞌIbu kamabi kushi‑
ñuira Israel kaman suntá runën Dios a kamina ꞌaka tsi kixun kain. 46 Bërí ka ꞌën 
ꞌIbun mi ꞌën mëkë nanbi ꞌanun ꞌë ꞌamiti ꞌikën, usa ꞌain kana mi ꞌatan këxun min 
maxká tëbís kati ꞌain, ꞌimainun ka filisteo suntá ru kama bamakë a ñuina pëchiñu 
kaman ꞌamainun raëkëma ñuina kaman ribi aín nami piti ꞌikën. Usokin ꞌakë 
ka kamabi menu ꞌikë unikaman kuati ꞌikën, an Israel kama ꞌakinkë Dios ax ka 
asérabi kushiira ꞌikë kixun; 47 ꞌianan ka kamabi uni timëḱëkama ënën ribi ꞌunánti 
ꞌikën Nukën ꞌIbun ka manë xëtokën ꞌaka nanan masi bunën ꞌaka nania iëńun aín 
unikama iëḿima kixun. Nukën ꞌIbun ka uisai kara nuna nux mitsubë ꞌaka nani 
anuabi nu bërúanti ꞌikën, usa ꞌixun ka kupí mi kinma mitsu ꞌanun nu ꞌamiti ꞌikën.

48  Usakin kakëxa Goliat niru kua tsini a ꞌurama obëtsini ukëbë ka David 
anuxun ꞌanux abákiani kuanx a ꞌurama nira këa këxa: 49 usai nira kë kinshi ka 
aín ñusuti nua maxax bikinshi aín shín ka tinu ꞌarukin maña kinshi anun nikin 
aín bëmá nanu Goliat filisteo uni a ꞌakëxa. Usokin aín bëma nabi pëán kakin 
ꞌakëx ka anua nikë anuaxbi aubi bëómëti nipa këa këxa. 50 Usokin ka filisteo 
uni a Davidnën ꞌakëxa. Achúshi shín kati ꞌimainun achúshi maxax anuinshi 
ka Davidnën a uni rëtëa këxa. Usakin ꞌaíkuani ka achúshi manë xëto këbi 
buanima kuanxun ꞌakëxa, 51 usakin ꞌakëxa nipa kë këbë abákiani kuanx filisteo 
uni Goliat a rapasu nira kë kinshi ka aín manë xëtokë aín xakánua ëchi kinshi 
anunbi taró këxa. Usokin ꞌakinshi ka anunbi tëbís ka këxa. Usokin ꞌakëbë ka 
atux ami kata mëkë, axa ꞌaká nanti ꞌunáinra ax bama këbë filisteo suntá ru‑
kamax anua bukukë anuax tsua ki ru kiani abákan këxa. 52  Usai abákan këbë ka 
Israel suntáru ꞌimainun Judánu ꞌikë suntá ru kamax sharati kikan këxa, kana‑
nuna a unikama ꞌati ꞌain, usai kikiani kuankin ka abatiabi nuixun atun ëma 
Gat ꞌimainun Ecrón anun atsínti aín, xëkuë anubi bëba rukin ꞌakëxa. Usokin 
ꞌakëx ka anun Saaraim ëmanu kuanti bai anubi ꞌianan Gat ꞌimainun Ecrón 
akama nubi filisteo suntá ru ka maxa bamakë ꞌaisa maira ꞌiakëxa.

53  Usokin filisteo suntá ru kama nuibiankin, ꞌabë tsini uxun ka israel suntá‑
ru kaman anu ꞌikë atun ñu kamabi bikan këxa.

54  Bimainun ka Davidnën filisteo uni Goliat aín maxká ꞌimainun anúan 
ꞌaka nankë ñukama a bibiankin Belén anua aín xubu ꞌikë anu nankin buán‑
këxa anuxun ka basi kë bëtan Jeru sa lénnu nankin buán këxa.

55 Bërá mabi ka Saúlnën aín suntá runën kushi coman dante Abner a ñukákë 
ꞌiakëxa, David axa filisteo uni Goliat a ꞌanux kuania iskin:

—Abner ¿Uin bëchikë kara uni bëna ux ꞌik? 56 Ësokin ñuká kë xunbi ka —
kana ꞌuna nima —kixun ka Abnernën kakëxa.

—Asabi ka min kamina uin kara ꞌunánxa a ñukáxun ꞌë kati ꞌain —kixun 
ka Saúlnën kakëxa.

57 Usokin rëtan këxun ka aín maxká bëakëxa, bëia ka Abnernën mërakin 
Saúlnu David buán këxa, 58  anu kuankë ka Saúlnën ñuká këxa:

—ꞌË kamina kati ꞌain ¿uin bëchikë kaina mix ꞌain? Kixuan ñuká këxun ka 
Davidnën kakëxa:

—ꞌËx kana Jesé an mi ñu ꞌaxúnti Belénnua ꞌikë uni ain bëchikë ꞌain.

Jonatán ꞌimainun David ꞌunánan ñuikë bana

18  1 Usa ꞌain ka David ꞌimainun Saúl bana tankëx sënëńkëbë, Jonatán 
upiti Davidbë ꞌuná nan këxa, usai ꞌiax ka upiti nuiba nai ra këxa. 

2  Usai ꞌia ka Saúlnën a nëtënbi anuxunbia aín ñu mëëti ꞌaxúnun ꞌamikin ain 
papan xubunu kuan tanun xuisama tankëxa. 3  Anuax ka uínsa ranbi ënanan-
të kë nuxma ꞌuná nan katsi kiax Jonatán ꞌimainun David kanan këxa, usai 
kanan tankëx ka Jonatán ꞌimainun David ꞌitsaira bërua nan këxa. 4  Bërua‑
nankin ka an pañukë aín tari Jona tánnën pëxun David ꞌinán këxa, ꞌinánan 
ka aín manë xëtokë akëñun, ain kanti a ꞌinánan anúan tsitë kë rë kikë aribi 
ꞌinán këxa.

5 Usa ꞌain ka Saúlnën ꞌaka nan tanun xukë tibi Davidnën filisteo suntá ru kama 
ainra kanankin kupi ta numa ꞌakëxa, ꞌaia ka Saúlnën axa ꞌaka nani kuanti 
suntá ru kama uanti aín kushi ꞌinun anëa këxa. Usokin anëkë ꞌain ka suntá ru‑
kama ꞌimainun ain kushi ka max ribi kuëë an këxa.

Saúlnëx Israel unikaman David rabikëbë ami nisha ñuikë bana
6 Usa ꞌain ka Israel suntá ru kama Davidtan filisteo uni Goliat kakë a ꞌakëbë 

rikua tsin këbë, kamabi ëmanuax chikiti Israel xanu kamax ꞌapu Saúl ñui 
kantai ransai ꞌikin kuëënkin bitsi manë sharí kati sharí kanan manë pará okë 
aribi ꞌakan këxa. 7 ꞌAi kanta këbë ka ransai kamabi xanu kama amiribi amiribi 
kikan këxa:

“Saúlnën ka mil unishi ꞌaxa,
ꞌamainun ka Davidnën diez mil uni ꞌaxa kiax kiakëxa.”

8  Ësai kia kuatankëx ka Saúl, ꞌitsaira nishi kiakëxa:
—Davidnën ka diez mil uni ꞌaxa kiax ka kikania, ꞌën karana mil unira‑

tsushi rëtëan. ¡Usa ꞌaish ka ꞌapu ꞌimi kanti ꞌura mashi ꞌikën! 9 Usaia kikë 
anua xëshi ka Saúl David isti sama tani ami nisha këxa.

10  A nëtëán aín xubu nu xunbi ñu mëëxuni anubi bërunu koonkë a pëka‑
ra kë bëtan Diosan anu xukëxun ñunshin ꞌati manën anua ꞌikë ꞌapun xubu a 
ꞌukëmëu ꞌikëbia bikëx ñunshin bakë kësa ꞌiakëxa. ꞌIkë bëtan ka an ꞌakë sabi 
okin arpa Davidtan ꞌakëxa, ꞌamainun ka Saúl ain manë xëtokë a rapasu nankë 
ꞌiakëxa. 11 Usa ꞌain ka Saúlnën kënë kë ñunbi amibi takásh kakin ꞌati sinánxun 
aín manë xëtokën ꞌakë xunbi Davidtan rabëókin ñanákin ꞌamia këxa.

12  ꞌAmian ka Saúl Davidmi Diosan ka ꞌakinia kixun ꞌunani rakuëákëxa, usa 
ꞌain ka Nukën ꞌIbun David ꞌakian këxa, ꞌaínbi ka Saúl ꞌakinti Diosan ënkë 
ꞌiakëxa. 13  Usakin ꞌaxun ka a rapasu ꞌimi kima chikían këxa, chikínxun ka 
suntá runën ꞌapu coman dante ꞌinun anëa këxa, anëkëxun ka aín suntá ru kama 
ꞌaka nani kuanti ꞌain uantan këxun ꞌaka nan kua tsinkin bëakëxa. 14 Usa ꞌain ka 
Nukën ꞌIbun ꞌakin këbë kamabi Davidtan ꞌakë ñukama asábi ꞌiakëxa. 15 Usai 
ꞌikëbë ka Saúl Davidmi rakuëákëxa, an ꞌakë ñukama upíokin ꞌaia isi. 16 ꞌAínbi 
ka Israel ꞌimainun Judánu ꞌikë unikaman an ꞌakë ñu upíokin ꞌaia iskin, David 

kuëën kan këxa, an ka suntá ru kama ꞌaká nanti uanxun bërúanxun bëtë këan‑
këxa. 17 Achúshi nëtën ka Saúlnën David kakëxa:

—ꞌËn ꞌini bëchikë apan Merab kakë a kana min xanu ꞌinun mi ꞌinánti ꞌain, 
usa ꞌain kamina mix ꞌaka nan timi rakuët́ima Nukën ꞌIbu mi ꞌakinkëx ꞌaká‑
nanti ꞌai kixun kakëxa. ꞌAínbi ka Saúlnën anbi ꞌakinma, këmëxun filisteo 
suntá ru kama ꞌamiti sinánxun usakin kakëxa.

18  Kakë xunbi ka Davidtan kakëxa:
—Min kamina ꞌitsa ꞌë nuibatin ꞌaínbi kana ꞌëx añubima ꞌain, ꞌimainun ka 

ꞌën aintsi Israel kaman añubima ꞌë isia, usa ꞌain kana mix ꞌapu ꞌain min piaka 
isama ꞌëx ꞌain. 19 Usakin kakë ꞌixun anun Saúlnën ain bëchikë xanu Merab 
kakin anëkë a aín xanu ꞌinun David ꞌinánti nëtën, a ꞌinan kima Adriel kakë 
uni Meholá kakë ëmanu tsókë uni a ꞌinán këxa. 20 ꞌAínbi ka Mical Saúlnën ꞌini 
bëchikë xanuitsi a Davidtan mërati okë ꞌiakëxa. Mërati okë ñuikania kuati ka 
Saúl asábi ka kixun sinani kuëë an këxa, 21 kuëënkin ka David aín xanu ꞌixun 
ka an paránxun filisteo suntá ru kama ꞌamiti ꞌikë kixun sinán këxa. Usakin 
sinánxun ka amiri bishi David katë këan këxa:

—Bëríra kamina ꞌën piaka ꞌinuxun ꞌain.
22  Ësokin katan këxun ka Saúlnën an ñu mëëxunkë unikama kakëxa:
—Mitsun ribi kamina abë banakin ꞌapun ka ꞌitsaira mi kuëënia kixun 

kati ꞌain, usa ꞌain kamina mix ꞌapun piaka ꞌiti ꞌain kixun ribi kanan, an ñu 
mëëxunkë nuka man ribi kana nuna mi nuibati kixun kati ꞌain, usa ꞌain kamina 
mix aín piaka ꞌiti ꞌain kixuan kanun ka kakëxa. 23  Kakëx anu rikianxun ka 
Saúlnën kakë bana an ñu mëëxunkë unikaman kakëxa, ꞌaínbi ka Davidtan 
kakëxa:

—¿Mitsun sinánkëx kara ꞌapun piaka ꞌiti ax tëmara ꞌianan uni ñuñu mara 
ꞌianan, unin kushi bëtan sënëńmara ꞌësa unix ꞌiti ꞌik?

24  Kakëx anu kuan të kënxun ka Saúl an ñu mëëxunkë unikaman usakian 
Davidtan atu kakë bana ñuikin kakëxa. 25 Usakin ñuixun këxun ka Saúlnën 
an ñu ꞌakinkë unikama David filisteo unikama ꞌamiti sinánkin ësakin kakëxa:

—David kamina ꞌën ꞌini bëchikë aínan ꞌiti bikian, añubi ꞌë ꞌinan xuma 
ꞌanun kati ꞌain, ꞌëx kana ꞌapu ꞌaish kuëënin ꞌëa cien filisteo uni ꞌaxun aín 
nëtokë ñu rëbu maxaka tëakin bixun bëxunun kati ꞌain, usakin ꞌakë bëtan 
kana ꞌëmi nishkë unikama ꞌatima oti ꞌain. Asérabi ka Saúl filisteo unikaman 
ꞌati kuëë an këxa.

26  Ësokin kakëxun ka an Saúl ꞌakinkë unikaman ënë bana ñuikin David 
kakëxa, kakëxun ka Davidtan asérabi kana ꞌapun piaka ꞌiti ꞌai kixun 
sinán këxa.

Usa ꞌain ka Saúlnën usakin ꞌanun kakë bana sinánkin a nëtën bënun kakë 
a nëtë ꞌikëma ꞌaínbi kana aín nëtokë ñu rëbu a bëxúnti ꞌai kixun sinán këxa. 
27 Ësakin sinánkin ka David ain suntá ru kama uani kuanx abë ꞌaka nankin 
doscientos filisteo suntáru ꞌakëxa.

ꞌAtan këxun bibiankin ka filisteo suntá runën nëtokë ñu rëbu maxaka ꞌapu 
aín piaka ꞌisa tankin, buánxun ꞌinán këxa, ꞌinán këxun ka Saúlnën aín ꞌini 
bëchikë Milcá ꞌain xanu ꞌinun ꞌinán këxa. 28  Usakin ꞌinán këxun ka Saúlnën 
Nukën ꞌIbun ka David ꞌakinia, usa ꞌikë ka ꞌën bëchikë Milcánën kuëënia kixun 
ꞌunán këxa, 29 ꞌunani ka bëráma ꞌikë sa mairai ami rakuëákëxa, rakuët́i ka abë 
nuiba nan të kë nima ami nisha këxa.

30  Usaia ꞌimainun ka filisteo suntá runën kushi kama, Israel suntá rubë 
ënana nima abi ꞌaka nani chikía këxa, usai ꞌiabi ka Davidtan Saúlnën suntá‑
runën kushi kaman ꞌakë sa maira okin ꞌakëxa, usakin ꞌakëbë ami rakuëḱin ka 
Israel kaman uisa kinbi David káma ꞌikën.

Saúlnën David ꞌati sinán ñuikë bana

19  1 Achúshi nëtën ka Saúlnën aín bakë bëchikë Jonatán ꞌimainun an 
ꞌakinkë suntá runën kushi kama David isa ꞌanun kixun kakëxa. ꞌAínbi 

ka Jonatán ax Davidbë nuiba nankë ꞌiakëxa, 2  usa ꞌain ka karai shikin kuanxun 
kakëxa:

—ꞌËn papa Saúlnën ka uisoxun kara mi ꞌati ꞌikë kixun sinánkin baria. Usa 
ꞌain kamina imëíshibi pëka ra këma ꞌaínshi kuan tankëx uínbi anua mi mëra‑
ti numa unëti kuanti ꞌain. 3  ꞌËx kana ꞌën papabë uinu kaina unëa anu kuanti 
ꞌain. Anuxun kana abë banakin uisai kara kia kuanuxun mi ñuikin kati ꞌain. 
Usokin katan këxun kana uisai kara kiaxa kixun mi ꞌunánun mi ñuixunti ꞌain.

4 Usa ꞌain ka Jona tánnën ain papa Saúl, David ñuikin kakëxa:
—Papa ësokin kana mi kain, David kamina ꞌaisama otima ꞌain, an ka 

mixmi ꞌapu ꞌikë mi uisabi oti sina nima, usa ꞌain kamina mix ꞌapu ꞌixun 
upíokin sinánti ꞌain; 5 an ka filisteo uni achúshi axa ꞌaká nanti ꞌunánkë ꞌikëbi 
ꞌakë masa okinshi Goliat an ira ꞌaisa ꞌixunbi ꞌaxa, usakin ka Israel unikama 
ꞌakinun Nukën ꞌIbun ꞌamiaxa, ꞌaia kamina minbi isan isi kamina ꞌitsaira 
kuëan. ¿Usa ꞌain kamina ñu ꞌaisama ka ꞌakëma ꞌikë David ꞌati sinán tima 
ꞌain? 6 Ësokian aín bakë bëchikë Jona tánnën kakëxun kuati sina nati ka Saúl 
munuma kuën këni kiakëxa:

—Asábi ka kana Nukën ꞌIbun kuamainun kin David kana uisabi otima 
ꞌain, asérabi ka añu ñu ꞌaisama ꞌakëma ꞌikën. 7 Usai kikiania aín papa kuan‑
ta mainun ka Jona tánnën anua unëkë anua kuënkëx́a aia, usakian aín papa 
kakë bana kama David ñuixuan këxa.

Usokin ñuixun biankin ka aín papa Saúlnu buán këxa, buánkëx ka David 
bëráma ꞌikë saibi a ñu mëëxuni aín xubunu ꞌiakëxa.

8  Usai anu ꞌikë bëbi ka amiri bishi filisteo suntá ru kamax Israel unika mabë 
ꞌaka nan të kënti sinán këxa, sinan ka David filisteo unika mabë ꞌaka nani kuan‑
këxa, kuanxun ka Davidnën Israel suntá ru ka ma bëtan filisteo unikama 
raíri abáta mainun ꞌitsa uni ꞌakëxa. 9 Usakia ꞌakë ꞌain ka Saúl aín xubunu 
aín manë xëtokë nanx tsókëbi Nukën ꞌIbun amiri bishi ꞌatima sinánun ꞌimia‑
këxa, ꞌimi mainun ka Davidtan aín arpa ꞌakë sabi okin ꞌai tsóa këxa, 10 tsótan 
ka Saúlnën aín manë xëtokë bikin, David anua tsókë anuabi xubu chikënkë 
këñunbi ꞌati sinánxun ꞌakëxa. ꞌAínbi ka Davidnën meu kikin ꞌami kë bëtan ka 
aín xubu chikën ashi ꞌakëxa, usakin ꞌakinbi ñankokëx ka David a ꞌimëb́i abati 
kuan këxa.

11 Abáti kuakin ka Saúlnën bënëḱinshi aín unikama, aín xubunu kuanxua 
David kaixun pëka ra këma ꞌaínshi chikitia ꞌatanun kixun xuakëxa. ꞌAínbi ka 
aín xanu Micalnën David ësokin sinán mikin kakëxa:

—Ënë ꞌimëb́i kamina ënuax abáti ꞌain, abákëma ꞌaish kamina imëíshi 
bamakë pëka rati ꞌain. 12  Usakin katan këxun ka bënëḱinshi Micalnën aín 
xubu xëkuë chukúma manámia ꞌakë au bëpaxun abátanun David nanpá këxa. 
13  Usakin ꞌatan këxun ka Micalnën uni tankia ꞌakë a bixun, anua David ꞌuxkë 

anu nankëxa, nanxun ka aín maxkánu cabranën rani bixúan xëokin ꞌakë a 
aín maxkánu unin busabi ꞌitánun nankëxa, nanxun ka a upíokin saba nanën 
mapua këxa. 14 Saúl nëan ꞌain unikama David ñatanti xukëbi ka Micalnën ꞌën 
bënë David ka ꞌisianxa kixun kakëxa.

15  Usokin kakëx rikianxun a unikaman Saúl kakëxa, David ka ꞌinsínkë 
ꞌiaxa, kakëxun ka Saúlnën, amiri bishi aín unikama David bari të kën tanun 
kixun ësokin kaxun xuakëxa:

—¡ꞌIsianxa aín ꞌuxtinu raka këbi kamina David ꞌaminun ꞌë bëxúnti ꞌain! 
16 Kixuan kakëx rikianx ka Saúlnën unikamax Davidnën xubunu atsían këxa, 
atsín kinbi ka anua David ꞌuxkë anua, uni tankia ꞌakë ñu ashi cabra rani xëokë 
a aín maxkánu nankë ashi mëra këxa.

17 Usa ꞌain ka Saúlnën Mical kakëxa:
—¿Uisa kupín kaina ësokin ꞌë pará nuxun ꞌëx ami nishkë uni abámian? 

Kixuan kakëxun ka.
Micalnën kakëxa:
—An ka abáti ꞌakin kë xuma kana asérabi mi ꞌaxun rakanin kixun ꞌë kaxa, 

usa ꞌain kana kuan tanun kixun kan.
18  Usai ka David aín xubu nuax abákëxa. Abáx ka Samuel Ramá kakë 

ëmanua isi kuan këxa, kuanxun ka anu bëbaxun Saúlnën usokin ꞌakë kama 
ñuixuan këxa.

Usai bana kiani ka anuax David ꞌimainun Samuel ëma chukúma Naiot anu 
tsóti kuan këxa.

19 Anu David kuan këbi ka Saúlnën ka Naiot kakë ëma chukúma Ramá 
ꞌurama ꞌikë anu kuanxa kixun ñuikania kuakëxa, 20 kuaxun ka Saúlnën amiri‑
bishi aín unikama ñatanxua bëtánun kixun xuakëxa. Xukëx kuanx bëbakin, 
Saúlnën xukë unikaman iskëxbi ka Samuelnën an bana ñuikë unika ma bëtan 
Diosan bana unikama ñuixunia nikë mëra këxa. Usakia isia ka Diosan bëru 
ñunshinan atúx ribi an bana ñuikë unikama ꞌinun ꞌimia këxa, usai ꞌikin ka 
bënëḱinshi bana ñuikan këxa.

21 Usaia a unikama ꞌikë kuaxun ka Saúlnën raíri unika ma ribi David bitánun 
kixun xuakëxa, xukëx kuanxbi ka atúx ribi raíri ꞌikë sa ri biti bënë tishi an 
Diosan bana ñuikë uni ꞌiakëxa. Usai ꞌian ka amiri bishi Saúlnën aín unikama 
xutë këan këxa, xukëx kuanxbi ka atúx ribi usari biti ꞌikan këxa.

22  Usaia an xukë unikamax ꞌikëbë ka Saúl axbi Ramá kakë ëmanu kuan‑
këxa, kuan tankëx ka anua ꞌumpax nunku rukë Secú kakë ëmanu bëbakin, uinu 
karaisa Samuel ꞌimainun David ꞌia kixun ñuká këxa. Ñukatia ka achúshi unin 
ñuixuan këxa. Ax ka Naiot, Ramá kakë ëma ꞌurama anu ꞌia kixun ka kakëxa, 
23 usakin kakëx ka Saúl anu kuan këxa. Kuan tan këxa bëbaiabi ka aribi Diosan 
bëru ñunshinan an ribia bana ñuikë uni ꞌinun ꞌimia këxa, ꞌimikëx ka Saúl axribi 
kuëëni ransa kiani bain kuanx Ramá kakë ëma ꞌurama ꞌikë Naiot ëma chukúma 
anu bëba këxa; 24 usai ꞌika uinu kara Samuel ꞌikë anu nukuxun aín chupa pëtan‑
këxun a nëtënbi pëuxun ꞌabaikin a imëŕibi Diosan bana ñuia këxa. Anuax ka ësai 
kiakëxa. “¿Saúl axribi kara an Dios kikë bana uni ñuixun kë kama achúshi ꞌik?”

Jonatánnën David abátanun ka bana

20  1 Usa ꞌain ka David Naiot kakë Ramá anu abákë ꞌain Jonatán anu ꞌikë 
ami kikiani a kai kuanxun kakëxa:

—¿Añu karana ꞌën an? ¿Uisa ñu ꞌatima karana ꞌën an? ¿Añu ꞌai ꞌëx ami 
ꞌuchakë kara min papan ꞌë ꞌakatsi kixun barin? 2  Kixuan kakëxun ka Jona‑
tánnën kakëxa:

—¡Diosan ka mia ꞌati kuëën tima ꞌikën! ¡ꞌËn papan ka mi ꞌaisa tania ꞌaínbi 
ka mi ꞌatima ꞌikën! Min kamina ꞌunánti ꞌain, ꞌën papan ka añu ñubi ꞌatima 
ꞌikë, an ka añu kara ꞌaisa tania axira cha ꞌixunbi ꞌë kaia. ¿Uisa kupín kara 
ꞌën papan ësakian mi ꞌakë ënë ꞌë ñuixun tima ꞌik? ¡Usa ka ꞌitima ꞌikën! 3 Kakë‑
xunbi ka Davidnën munuma banakin katë këan këxa:

—Min papan ka upíokin minmi ꞌë ꞌitsaira nuibatia ꞌunánxa, usa ꞌain ka min 
ꞌunán kimi an ꞌaisa tankë ñu a kuëën xun tima kuëënia. ¡ꞌAínbi kana uisa xunbi 
sina na tima okin Nukën ꞌIbun kuamai nunbi mi kain, ꞌëx kana bamati ꞌura‑
mashi ꞌain! 4 Usakin kakë xunbi ka Jona tánnën ñukákin kakëxa:

—¿Añu ñuira mi ꞌaxúnti kaina kuëënin? 5 Kakëxun ka Davidtan kakëxa:
—Ka kuat, imëíshi ka ꞌuxë ió ꞌikë bëtan fiesta ꞌaia, usa ꞌain kana ꞌapu bëtan 

pinux anu ꞌiti ꞌain. Usa ꞌaínbi kana ꞌëx anu ꞌitima ꞌain, kamina imëíshi ꞌibaitia 
pëḱarakë a xupi bu ta mainun unët́anun ꞌë xuti aín, 6  usa ꞌain kamina min 
papan ꞌë ñuká këxun, ꞌën kana mi bënëḱiani ꞌën ëma Belénnu kuanuxun mi 
ñukan kixun kati ꞌain, anuxun ka ꞌën aintsi kaman baritia ꞌikë tibi ꞌakë sokin 
ñuina xaroia anu kana kuan kixun kamina kati ꞌain. 7 Ësokin kakëxua mi 
asábi ka kixun kakë ax ka asábi ꞌiti ꞌikën; ꞌaínbia min kakëx nish kë bëtan 
kamina ꞌunánti ꞌain, an ka ꞌë ꞌati moti sinanx ka usai ꞌia kixun. 8  Usa ꞌain 
kamina ꞌën mi kamainun usakin ꞌati ꞌain, ꞌëx kana an mi ñu mëëxunkë uni 
ꞌain, ꞌimainun kana nuna Nukën ꞌIbun ismainun nux manu tibi sina na të kën‑
tima oi nuiba nan katsi kian. Usa ꞌain kamina ꞌati mokin ñu ꞌaia minbi ꞌë ꞌati 
ꞌain. Usa ꞌain kamina min papanu ꞌë buánti sinán tima aín. 9 Kakëxun ka Jona‑
tánnën kakëxa:

—¡Usakin kam ina sinán tima ꞌain! ꞌËn papan ꞌati mokin mimi sinania 
ꞌunánkin kana ꞌën mi kati ꞌain. 10 Kakëxun ka Davidtan ribi ñuká këxa:

—¿Uin kara min papan ꞌë ꞌati mo katsi kixun mi kakë bëtan ꞌë kati ꞌik? 
11 Kakë xunbi ka Jona tánnën kakëxa:

—ꞌËbë kamina ꞌurinu kuanun uti ꞌain. Kabiani ka a rabë taxi ꞌuri kuani 
kuan këxa, 12  kuanxun ka anuxun Jona tánnën David kakëxa:

—ꞌËn kana sina na kinma Israel unikaman Nukën ꞌIbu Diosan ismainun mi 
kain, ꞌën papa kana imëíshi ꞌibaikë a pëka ra kë bëtan ënë horanbi, uisa mi oti 
kara sinania kixun ñukati ꞌain. An kara mi upioti sinania kara mi ꞌatima oti 
sinania ñuká tan këxun kana an mi kati xuti ꞌain; 13  ꞌaínbi kana ꞌën papan mi 
ꞌatima oti sinán të kën kë bëtan ꞌën mi abátanun kanan upitaxmi kuan tanun 
ꞌaki niama Nukën ꞌIbun uisakin kara ꞌaisa tania, usakin ꞌë ꞌatima oti ꞌikën. 
¡Usa ꞌain ka Nukën ꞌIbun mi ꞌakinti ꞌikën ꞌën papa ꞌakian sa ribi okin! 14 ꞌËx 
bama kë ma pain ꞌaish tsókë ꞌixun kana usakin mi ꞌain, usa ꞌain kamina Nukën 
ꞌIbun mi nuibakin ꞌakinkë usaribi okin ꞌë nuibati ꞌikën. Usa ꞌain kamina ꞌëx 
bama kë bëtan, 15-16  ꞌën aintsi kama uínsa ranbi nuibati ëntima ꞌain. ¡Nukën 
ꞌIbun ka axa mimi nishkë unikama atun ñu ꞌatima ꞌakë ꞌaíma ꞌitánun këñuti 
ꞌikën! Ësai kikin ka Jonatán ꞌimainun Davidtan uisaxi sina na të kën tima oi 
mënio nan këxa, 17 ësai ka Jonatán ꞌitsaira David nuibakë ꞌixun, ax ꞌikë sa‑
biokin nuibakin bërúain, amiri bishi uisaxi sina na të kën tima oi kítë këan këxa. 
18  Ësakin katan këxun ka Jona tánnën kakëxa:

—Imëíshi ka ꞌuxë ió ꞌikë bëtan fiesta ꞌaia, usa ꞌain ka anu mix tsóti anu 
tsókëma, mi oi uinu karai sa mina ꞌai kiax ñuká ka nanti ꞌikën. 19 Usa ꞌaínbi ka 
rabë ́ꞌimainun achúshi nëtë ꞌinu kë bëtan mi ëmanua ꞌaíma oi atian ira uinu 
karai sa mina kuan kiax kikanti ꞌikën. Usa ꞌain kamina kuan tankëx anumi 
nëtë itsin unëkë anubi unëti ꞌain, unët́i kamina maxá chaii rabu ami kata mëti 
ꞌain. 20 ꞌËn kana achúshi ꞌimainun rabë ́pia anumi unëkë au okin uisa okinra 
karana pia nikin ñuina ꞌati ꞌai tankin ꞌatan këxun, 21 kana an ꞌë ñu mëëxunkë 
uni kati ꞌain: ꞌën nikë pia kamina barikin biti ꞌai ꞌurama ka nipa këaxa kixun 
kati ꞌain. ꞌËn kaia kuati kamina chuá ma shirua chikiti ꞌain, ax ka mix uisaibi 
ꞌitima ꞌikën. Nukën ꞌIbun ka mi asérabi ꞌakinti ꞌikën. 22  ꞌAínbi kamina ꞌën 
karana uisokin kai kuati ꞌain: Karana piakama ka ꞌuri nikëx pakëaxa kixun 
mi kain, ax ka Nukën ꞌIbun ka mix kuanti kuëënkë ꞌikën. 23  Usa ꞌaínbi ka nu 
rabëtax kikë bana ax Nukën ꞌIbun ꞌunánkë ꞌaish uínsa ranbi manu kinma ñuikë 
ꞌiti ꞌikën.

24 Ësai kanan takëx ka David unëa këxa, unëan ka ꞌuxë ió ꞌiti nëtë sënëńkëbë 
fiesta ꞌakin pinux ꞌapu aín mesanu tsóbua këxa. 25  Usai ꞌika ax ꞌikë sabi 
chikëmi këpiti tsóa këxa. Tsómainun ka Jonatán Abner bëtá nain Saúl rapasu 
tsóbua këxa. Tsóbu këbë ka anua David tsókë ax ñankáishi anu uíxbi tsókëma 
ꞌiakëxa. 26 A nëtën ka Saúl uisaibi kiama ꞌikën, an ka sinán këxa David sapi ka 
ñu ꞌatima ꞌaxa, usa ꞌaish ka upiti mënió ka kë mapan ꞌikë kixun.

27 ꞌAínbi ka anua fiesta ꞌati nëtë pëka ra të kënkë anun anua David tsókë 
ax usabi anu tsókëma ꞌitë këan këxa. Usa iskin ka Saúlnën aín bakë bëchikë 
Jonatán ñuká këxa:

—¿Uisai ꞌiax kara Jesénën bakë bëchikë David piima ꞌiónxbi bërí nëtën ribi 
ukëma ꞌik? 28  Ësokin kakëxun ka Jona tánnën kakëxa:

—Davidnën ka bënëḱiani Belénnu kuan katsi kixun ꞌë ñukónxa. 29 Ñukákin 
ka ꞌë koonxa aín aintsi ka mainsa ñuina xaroia, usa ꞌainsa atubëtan fiesta aín 
ëmanuxun ꞌai kuanuinsa aín xukëń apanën kamiaxa. Usa ꞌain ka ënuxun 
ꞌakinma aín aintsi kama isanan anuxun ꞌai kuan ka tsia kixun ka ꞌë konxa. 
Usa ꞌaish ka nubëtan pinux tsóbuti ukëma ꞌikën 30 Usakin kakëx ꞌitsaira ami 
nishkin ka Saúlnën Jonatán kakëxa:

—¡Mix kamina min tita ꞌatima sinan ñunën tuá ꞌain, usa ꞌaish kamina 
mixribi usarabi ꞌain! ¿ꞌËn karana ꞌuna nima mix kamina Jesénën bakë bëchikë 
abëira nuiba na nima kixun, usakinmi ꞌakë a kupí kara min tita rabin tima ꞌik? 
31 Usa ꞌain kamina axa ënë menu tsókëbë mi ꞌimainun min aintsi kama uínsa‑
ranbi ꞌapu ꞌitima ꞌikën. ¡Usa ꞌain kamina bari bë tsinkin ꞌë bëxunun uni xuti 
ꞌain, a kana ꞌakë isti sa tanin! 32  Kakë xunbi ka Jona tánnën kakëxa:

—¿Uisa kupí kara ax ꞌakë ꞌiti ꞌik? ¿Añu ꞌaisama kara ax bama nuxun ꞌax? 
33  Kixuan kakë xunbi ka Saúlnën ꞌain manë xëtokë bikin anun Jonatán ꞌakatsi 
ꞌiakëxa, usakin ꞌakëxun ka asérabi ka ꞌën papan David ꞌakatsi kixun kaia 
kixun ꞌunán këxa. 34 Usokin kakëx axribi ꞌitsaira nishi ka Jonatán mesa nuax 
nirua këxa, usai ꞌikin ka masá nuitukin a pëka ra kë bëtan fiesta ꞌakin piti a 
piama ꞌikën, piima ka anuax niru kiani kuanx usakian aín papan David ñuikin 
ká a sinani ꞌitsaira masá nuituti nitëx́ëakëxa.

35 Usai ꞌiónkë a pëka ra këbë ka a hora kaintia David koonkë ꞌikëbë Jonatán 
an ñu mëëxunkë uni bëná achúshi buani anua David ꞌikë anu kuan këxa, 
36 kuanx anu nukuxun ka an ñu mëëxunkë bëná uni a kakëxa:

—ꞌËn nimainun kamina pia abákianxun barikin biti ꞌain. Katan këxun ka 
an ñu mëmikë uni bëna ax abákiani kuan kë bëtan ka Jona tánnën a ꞌinú mikin 
ꞌuri pakë tanun aín pia niakëxa. 37 Nikëbë abákianx anua pia pakëkë anu nira-
këtia ka bëna uni a Jona tánnën, munuma kuën këni banakin kakëxa:

—¡ꞌËn nikë pia ka mi ꞌuri pakëaxa! 38  Kakinshi ka amiri bishi Jona tánnën 
munuma kuën këonkin katë këan këxa:

—¡Nira kë tima ka bënë tishi abákiantan! Kixuan kakëx abákiani kuanxun 
bitsínkin ka an ñu mëëxunkë bëná uni an pia bëxúan këxa, 39 ꞌaínbi ka uisa 
kupí kara usakin ꞌaia kixun ꞌunánma ꞌikën, ꞌunán ki mabi ka an ñu mëëmikë 
unían ꞌashikin ꞌakësa sinán këxa, ꞌaínbi ka David ꞌaxun kian Jona tánnën ꞌakë 
ax ꞌiakëxa. 40 Usakin ꞌatan këxun ka Jona tánnën an ñu mëëxunkë bëná uni aín 
pia ëmanu buaxun tanun kakin ꞌinánkëx.

41 Usakia kakëxa uni bëna ax kuan këbë ka David maxá chabu ꞌikë a kaxú 
chikía këxa, chikiti ka Jonatán bëtá nain aín bëmána memi bëtiki rantin pu-
runi achúshi ꞌimainun rabë ́oi ꞌiakëxa. Usai ꞌitankëx ka a rabë taxi bëtsuku 
kánani iankëxa, ini ka David intë këin sa maira oi ꞌinun iankëxa. 42  Usai 
ꞌitankëx sënënia ka Jona tánnën David kakëxa:

—Chuá mashi kamina kuanti ꞌain, nu rabëtax kana nuna amiri bishi 
bëtsiokin sinán të kën tima oi, Nukën ꞌIbun ismai nunbi kian, ꞌimainun kana‑
nuna nu rabëá ënxuma ꞌanun kan, usa ꞌain kana nuna uínsa ranbi ënana nima 
nuiba nanti ꞌain, usa ꞌain ka min rëbún ki kama ꞌakianan ꞌën rëbúnki kama ribi 
ꞌakinti ꞌikën.

Ësokin katankëx ka David kuan ta mainun Jona tánnëx anuaxa ukë ëmanu 
kuan të këan kënxa.

Saúlnën ꞌaisatankëx David abá

21  1 Usai a rabëtax banai sënëńtankëx ka David Nob kakë ëma anu tsókë 
sacer dote Ahimélec kakë abë banai kuan këxa, kuan këbë aín ꞌikë‑

nuax chiki kinbi a mërai ratúkin ka ñuká këxa:
—¿Uisa kupí kaina mix bëtsibë aíma mira tsushi aín? 2  Kakëxun ka Davidtan 

kakëxa:
—ꞌApun ka achúshi ñu mëníonun ꞌë xuaxa, kixun këmëkin uinbisa uisoti 

kara ꞌë xutia ꞌunán tima ꞌikë kiaxa kixun kakëxa, uisa bana kara ꞌën bëkë 
ꞌikë aribi unán tima ꞌikë kiax ka kiakëxa. Usa ꞌain kana ꞌën nikinkë suntá ru‑
kama ꞌëbë mëra na nuxa unun kabë tsian. 3  ꞌAínbi kana panan ira, ¿ñu kaina 
piti nankëma ꞌain? ꞌË kamina mapai achúshi pán ꞌinánan añu kaina nan a ꞌë 
ꞌinánti ꞌain. 4 Kakëxun ka sacer do tenën kakëxa:

—ꞌËn nankë pán ꞌaíshbi ka bëtsi pán kama sama ꞌikë, ax ka sacer dote kama‑
nanshi ꞌikën. ꞌAínbi kana min suntá ru ka maxa xanu aín nami ꞌaíma a ꞌura pain 
ꞌikë ꞌain mi ꞌinánti ꞌain. 5 Kakëxun ka Davidnën këmë kinma asérabi kakëxa:

—ꞌËn suntá ru ka mabë ꞌaka nani nitsi kana nuna xanun nami ꞌai a rapasu 
ꞌima a ꞌura ꞌian. ꞌImainun kana nuna nitsi chikiti atun kakë sabi oí nitsi tëmë‑
rakin suntá ru ka mabë ꞌaish añu ñubi ꞌakëma ꞌain, usa ꞌain kana nuna ñu ꞌatima 
ꞌakëma ꞌaish bërí upí ꞌain. 6 Ësokin kakëxun ka sacer do tenën pán upíira nankë 
a bixun ꞌinán këxa, anua bëtsi pán ꞌaíma ꞌain, ax ka Nukën ꞌIbu nanxunkë pán 
ꞌiakëxa, a bixun ka a nëtënbi anua bikë a mesanu bëtsi pán xana bërí ꞌakë 
nankëxa.

Davidbë Saúl mëníonan ñuikë bana

24  1 Usai filisteo unikama ꞌanuxun nuibiani kuan tan këxa atu ëbëtsini 
aia ka, Saúl kakan këxa David ka anu uni ꞌikëma me En‑gadi anu 

ꞌikë kixun. 2  Usakin kakëxun ka Saúlnën kamabi Israel kamanua tres mil 
suntáru kaís tan këxun timë biani atu buani aín bashi anun kuain sama anunbi 
aín suntá ru ka mabë David bari kuan këxa.

3  Kuan tankëx ka anua carnero bërúankë unikaman aín ñuina xëpukë 
a ꞌurama ꞌikë bashi kini anu bëba këxa, bëbaxka anua David ꞌain suntá‑
ru ka mabë unëkë ꞌaínbi ꞌunán këma ꞌaish. Saúl anu puikatsi kiax kini anu 
atsían këxa, 4  usai ꞌikë bëtan ka aín suntá ru kaman David munura baxëxkin 
ësokin kakëxa:

—Kaina sinanin Nukën ꞌIbun ka ax mimi nishkë uni uisakin kaina ꞌaisa‑
tani usakinmi ꞌanun ꞌinánti ꞌai kixun mi ká bana ka asérabi sënëánxa. Usa 
ꞌain kamina uisa kaina oisa tani usakin bërí ꞌati ꞌain. Ësokin kakëx a ꞌitsaira 
sina nibi ka David ñuitsi marua niru tan këxun, Saúlnën pañukë aín tari kuëbí 
tanu mashi tëakin biakëxa; 5  ꞌaínbi ka usokin ꞌatan këxbi sina nati ꞌaxu mari 
ꞌanuma kana ꞌia kixun sinánkin, 6  aín suntá ru kama munura baxë xokin 
kakëxa: ¡Nukën ꞌIbun ka ax ꞌapu ꞌikë uisabi oxuma ꞌanun ꞌë ꞌami tima ꞌikën! 
¡Ax ka asérabi ꞌapu ꞌikën! ¡Usaia ꞌikë ax ka Nukën ꞌIbun usai ꞌiti kaisa ꞌikën! 
7 Ësokin kakin ka Davidnën aín suntá ru kama kana nuna uisabi otima ꞌai kixun 
sinán mikin Saúl uisabi omiama ꞌikën, usakin uisabi okëxma ka anua atsínkë 
bashi kini anuax chikí kiani kuan këxa.

8  Kuan këbë a kaxú anua unëkë bashi kini anuax chikíkin, ka munuma 
kuënkëńkin kakëxa:

—¡ꞌËn ꞌapu ꞌën ꞌibu! kikë bëtan ka Saúlnën kaxú bësu kinbi David aín bëmá‑
nanën me tikai tsóbutia isakëxa, 9 usai ꞌikin ka kakëxa:

—¿Uisa kupí kaina unikaman paránkin mi isa Davidnën ꞌakatsi kixun mi 
baria kixun kakëxun atun bana tankin ꞌë barin? 10 Mibi kamina iskë ꞌitsían, 
bëría Nukën ꞌIbun aín bashi kininu atsínkë mi ꞌanun ꞌinán këxun ꞌën ꞌati, 
ꞌixunbi kana mi ꞌaisa matan. Usa ꞌixun kana mi uisabi okinma chikimia, mix 
kamina ꞌapu ꞌaish Nukën ꞌIbun kaísun ꞌimikë ꞌain kixun ꞌunánkin. 11 “Min 
ka upíokin is ꞌën ꞌapu añu karana tuian kixun kakëxa: Ënëx ka min pañukë 
tari aín kuëbí tukakin ꞌën bikë ꞌikën, ësokin ꞌakin kana mi ꞌakë ꞌitsían. Usa 
ꞌain kamina ꞌunánti ꞌain ꞌën kana mi uisabi oisa matan kixun, ꞌianan kana 
këmëxun mi ꞌati kuëën këma ꞌain. ꞌAínbi kamina mix ꞌapu ꞌixunbi ꞌakatsi 
kixun ꞌë barin. 12  ¡Usa ꞌain ka Nukën ꞌIbun nu rabë ́uisa kara oisa tania usokin 
ꞌati ꞌikën, ꞌanan ka uin kara bëtsi ꞌaisama oisa tania a istan këxun! aín ꞌapu 
ꞌikëbi mi ꞌanan ꞌëribi ꞌati ꞌikën, ꞌaíshbi kana ꞌëx uínsa ranbi mi ꞌakatsi kitima 
ꞌain. 13  Bërá mabi ka uni ësai banai kiakëxa: An ñu ꞌatima ꞌakë uni an ka ñu 
ꞌatima ꞌatishi sinania; ꞌaínbi kana ꞌëx usama ꞌain, usa ꞌixun kana uínsa ranbi 
mi ꞌakatsi kixun sinán tima ꞌain. 14 ꞌImainun kaina ¿Mix Israel unibunën ꞌapu 
ꞌaíshbi kaina uix ukëbë a kaxú ꞌaka tsi kiax uan? ¿Ui kara ami ꞌanuxun nuibë‑
tsinkin barikë ax ꞌik? ¡ꞌËx karana achúshi ꞌuchiti bama kësa ꞌianan achúshi 
ꞌiasa ribi ꞌain! 15  Usa ꞌain ka Nukën ꞌIbun ka istan këxun uisa kara oisa tania 
usakin nu rabë ́ꞌati ꞌikën; ¡ꞌanan ka min ꞌaka tsi kixun nuibë tsi niabi ꞌë ꞌakinti 
ꞌikën!”

16 Ësai kitankëx David sënëńkëbë ka, Saúl munuma banai kiakëxa:
—¡An ꞌë usakin kakë mix kamina ꞌën piaka David ꞌain! Ësokin kaíshi masá‑

nui tuti inkin, 17 ka kakëxa:
—Mixmi kikë ax ka asérabi ꞌikën, ꞌën mi ꞌaisama oti sinánxun ꞌakë xunbi 

kamina min ꞌë usaribi okin ꞌatima oti sinán këma ꞌain. 18 Bërí kamina ꞌë ismian 
min kamina ꞌëx upitax kuanun ꞌakinin kixun, Nukën ꞌIbun mi uisa kaina oisa‑
tani usakin ꞌanun nankë ꞌixunbi kamina ꞌë uisabi okëma ꞌain. 19 Ax ka asérabi 
ꞌikën, uínbi ka ax ami nishkë uni mërakin usabi ꞌinun ënima ka uisa oxun 
kara ꞌati ꞌikë kixun sinánxun ꞌaisama oia. Usa ꞌain ka Nukën ꞌIbun mi upíokin 
ꞌakinti ꞌikën ꞌëmi bërí ꞌakin kësa ësari biokin. 20  Bërí kana upíokin ꞌunanin 
mixmi Israel kaman ꞌapu ꞌain ka atun min kakë sa biokin ꞌai upitax buku kanti 
ꞌikën. 21 Usa ꞌain kamina uisa xunbi sinán të kën tima okin Nukën ꞌIbu anënbi ꞌë 
kati ꞌain, ꞌën rëbún ki kama këñukin ꞌatan këxun kaina ꞌën aintsin anëka ma ribi 
uínbia atun anë sinán ti mokin tërënti ꞌai kixun.

22  Usakian kakëxun ka Davidnën Saúl sinán të kën tima okin mënío këxa. 
Usakin ꞌakëx ka Saúl aín xubunu kuan ta mainun David aín suntá ru ka ma bëbi 
anuaxa ukë aín bashi kini anubi kuan të këan këxa.

Samuel ñua ñuikë bana

25  1 Usa ꞌain ka Samuel ñukë ꞌain kamabi israel unikama timë kamë ꞌëox 
masá nuituti inkan këxa. Usai pain ꞌitan këxun ka anua aín xubu ꞌikë 

Ramá kakë me anubi maín kan këxa. Usokin ꞌan ka anu uni ꞌikëma me Parán 
kakë anu David kuan këxa.

28  1 Usa ꞌain ka bëtsi nëtë kaman filisteo unikamax Israel suntá ru ka‑
mabë ꞌaka nanux timëákëxa, timëḱë ꞌain ka Aquís kakë uni an David 

kakëxa:
—Minbi kamina ꞌunanin, mi ꞌimainun min suntá ru kamax ka ꞌaka nani ꞌëbë 

kuanti ꞌikën. 2  Kakëxun ka Davidtan kakëxa:
—Asábi ka. Usa ꞌain ka, ꞌapu an ñu ꞌaxúnti uni ënëx ka ꞌaka nainsa ꞌikë 

kixun ꞌunánti ꞌikën. Usai kia ka Aquís an David kakëxa:
—ꞌËn suntá ru kaman kushi mi chiki tima ꞌinun kana mi anëti ꞌain kixun ka 

kakëxa.

Saúl ꞌimainun an ñu tankë xanu Endor kakë ëmanuax ꞌia ñuikë bana
3  Usa ꞌain ka Samuel ñukë ꞌain kamabi Israel menua ꞌikë unikama anun 

rabanan masá nuituti ꞌikan këxa, usai anun rabanan ꞌitan këxun ka anuaxa 
bakëan aín me Ramá kakë anubi maín kan këxa. ꞌImainun ka Saúlnën an 
ñu tankë unikama ꞌimainun an ñukë uni ain ñunshin abë banati kuëënkë a 
kamabi a menua chikínkë ꞌiakëxa. 4 Usa ꞌain ka filisteo unikama timë kiani 
kuanx Sunem kakë anu atun ꞌiti ꞌax anu ꞌikan këxa, ꞌimainun ka Saúl nëx‑
ribi aín suntá ru kama timë biani kuanx Guilboa kakë anu atúx ribi timëákëxa. 
5 Anuxun ka Saúlnën filisteo unika max ribi anu atux ꞌiti ꞌax bukukë isakëxa, 
isí ka ꞌitsaira rakuët́i atun ka kupi ta numa nu ꞌati ꞌikë kiax bërëi ꞌiakëxa. 6 Usai 
ꞌikin ka uisai kara Nukën ꞌIbubë banati ꞌikë kixun tankëxa, ꞌaínbi ka Nukën 
ꞌIbun an ñuká kë xunbi kuatima ꞌianan namá mi kinbi ismiama ꞌikën, ꞌianan ka 
Urim kakë anbi kaima ꞌimainun an Dios kikë bana uni ñuixunkë akamanbi 
ñuixuama ꞌikën, usai kamina ꞌiti ꞌai kixun kanun ꞌamiama ꞌikën.

7 Usokëxun ka ain suntá runën kushi kama kakëxa:
—Axa ñukë uni aín  ñunshinbë banakë xanu achúshi kamina ꞌë bari‑

xun kanti ꞌain, ꞌ ëx  abë banai anu kuanun. Kakëxun ka ain suntá runën 
kushi kaman kakëxa:

—Endor kakë ëmanu ka axa ñukë unikaman ñunshin kuën tan këxa abë 
banakë xanu ꞌikën kixun ka kakëxa. 8  Kakëxun ka Saúlnën an pañukë chupa 
a pëanan bëtsi chupa pañua këxa ax ka Saúl ꞌikë kixun ꞌunán tima rabanan.

ꞌIkiani ka aín suntá runën kushi rabë ́buani imë ́xanu a iskatsi kiax kuan‑
këxa. Kuankin ka aín xubunu bëbakin kakëxa:

—ꞌËn kana mi ësokin kain añu karana ꞌati ꞌain ꞌë tanxunkin kamina, uni 
ñukënën ñunshin añu karana ꞌati ꞌai kixuan ꞌë kanun kuëënti ꞌain. 9 Kixun 
kakëxun ka xanun kakëxa:

—Min kamina upíokin ꞌunan, Saúlnën ka ënë menua an ñu tankë unikama 
ꞌimainun axa uni ñukë aín ñunshin kuëanx abë banakë unikama chikíanxa. 
¿Uisati kaina a bana kuaxuan ꞌapun aín suntá ru kama ꞌami nunbi usakin ꞌë 
kain? 10 ꞌAínbi ka Saúlnën Nukën ꞌIbu kakëxa:

—Asé rabi kana Nukën ꞌIbun kuamai nunbi mi kain uisa ñu ꞌaisa mabi 
kamina inútima ꞌain.

11 —¿Ui uni mi bëxúnti kaina kuëënin? —kixun ka a xanun kakëxa.
—Kakëxun ka ꞌë kamina Samuel kuën xunti ꞌai —kixun ka Saúlnën kakëxa. 

12  Kakëxun Samuel isi ka xanux achú shiti munuma kuën këan këxa; usai ꞌikin 
ka Saúl kakëxa:

—¿Uisati kaina ꞌë paránkin ësokin ꞌain? ¡Mix kamina Saúl ꞌain! 13  Kakëxun 
ka ꞌapu Saúlnën kakëxa:

Rakuëáxma kamina ꞌiti ꞌain. ¿Añu ñuira kaina isan?
—Achúshi dios kana menuaxa maná miki kuaruia isin ka xanun kakëxa.
14 —¿Añu ñu iskësa kara min iskëx ꞌiax? —kixun ka Saúlnën kakëxa.
Kakëxun ka —Achúshi uni kania këkë ꞌaish, chupan rakukë ꞌiaxa —xanun 

kakëxa. Kakëxun ka Saúlnën ax ka Samuel ꞌikë kixun bënëḱinshi ꞌunán këxa, 
ꞌunani ka ñanati aín bëmánan memi bëtiki ꞌiakëxa.

15 Usaia ꞌia ka Samuelnën bëru ñunshinan kakëxa:
—¿Uisoti kaina unun kixun ꞌë ubíokin umian? Kakëxun ka Saúlnën kakëxa:
—ꞌËx kana ꞌaisa maira sinani masá nuitutin, filisteo suntá ru kaman ka ꞌë 

ꞌanux timëḱamë ꞌëoxa Diosanbi ka ꞌë ꞌakinti ëanxa. Usa ꞌixun ka ñuká kë‑
xunbi ꞌë ꞌaki nima ꞌimainun ka namá mi kinbi bërí ꞌë kaima. ꞌImainun ka an 
Dios kikë bana ñuikë unika manbi ꞌë kanun kixun kaima, usa ꞌain kana mi 
kuëan añu karana ꞌati ꞌai kixun mi ñuká nuxun. 16  Kakëxun ka Samuelnën 
bëru ñunshinan kakëxa:

—¿Uisati kaina ꞌën Nukën ꞌIbun ka mi ꞌakin tima ꞌikë kixun kakë ꞌixunbi 
mimisa bërí nishia kixun kain? 17 Nukën ꞌIbun usakia mi ꞌati kanun kakëxun 
ꞌën kakë sa biokin ka mi ꞌaxa. An ka ꞌapu ꞌikë a mi bikuankin min ꞌunánkë uni 
David a ꞌapu ꞌinun kaisaxa, 18  min kamina Nukën ꞌIbun kakë so kinbi ꞌaxunkin 
aín bana kuakëma ꞌain, ꞌianan kamina mia amale ci ta kama këñunkin ꞌanun 
kakë xunbi ꞌakëma ꞌain. Usa ꞌain ka bërí Nukën ꞌIbun ësokin mi axa. 19 Usa 
ꞌain ka Nukën ꞌIbun Israel suntá ru kama këñun mi ribi filisteo suntá ru kaman 
abámikin ꞌanun ꞌamiti ꞌikën, ꞌimainun ka imëíshi mi ꞌimainun min bakë 
bëchi kë kama ꞌaka nani ñutankëx ꞌëbë ꞌiti ꞌikën. ꞌIanan ka Nukën ꞌIbun filisteo 

suntá ru kama anua ꞌikë aín ꞌitinua Israel suntá ru kama ñatanun ꞌamiti ꞌikën. 
20 Kakëxun kuatishi ka Saúl menu nipa këa këxa, ax ka uni chaxkëíra ꞌiakëxa. 
Samuelnën bana kuati ratuti ka ain ñunshin nëtët́ishi pakëa këxa. Usai ꞌixun 
ka a nëtën ñu pima ꞌianan imëŕibi añu ñubi pëka ra mikin piama ꞌikën. 21 Usai 
ꞌaisa mairai ratutia iskin ka xanun Saúl a ꞌura mokin kakëxa:

—An mi ñu ꞌaxunkë xanu ënën ka min kakë sa biokin ꞌaxuanxa. Ësokin ꞌai 
kana bamati ꞌai kixun ꞌunán kinbi ka ënë xanun min bana tankin usakin ꞌaxa. 
22  Usa ꞌain kamina bërí ꞌën kakëxun kuati kuëënun mi kain, ꞌën kana piti 
chukú mashi mi ꞌinanin, usa ꞌain kamina mi kuanun nara kakin piti ꞌain.

23  Kaxúan ꞌinán kë xunbi ka Saúlnën piisama tankëxa, ꞌaínbi ka aín suntá‑
runën kushi kama ꞌimainun xanu anbi ubíokin urainra kakëxun kana piti ꞌai 
kixun kakëxa. Usakin kaíshi menuax nirui ka anua ꞌuxkë nuax tsóra këa këxa. 
24 Anua tsómainun ka xanu an achúshi vaca bërí kanikë xuá aín xubu rapasu 
ꞌikë a rëakëxa, ꞌanan ka harina putuakë anun chamiti ñukë ñunma chëḱakin 
mamua okin ꞌaxun xuixuan këxa. 25  Usokin ꞌabiankin nami këñun uanxun 
ka Saúl ꞌimainun aín suntá runën kushi kama pinun ꞌinán këxa, ꞌinán këxun a 
pibiani ka a ñantánbi kana kuanin kixun kabiani kuan këxa.

Saúl ꞌimainun aín bakë bëchikëkama ꞌakanani kuanx bamá ñuikë bana 
(1 Cr 10.1‑12)

31  1 Filisteo suntá ru kaman ka Israel unikama ꞌakëxa, ꞌakëxun oí ka 
israel suntá ru kamax atubë ꞌaka na nibi abákan këxa, usakia filisteo 

unikaman ꞌakëx ka aín bashi Guilboa anu uni bamakë ꞌaisa maira ꞌiakëxa. 
2  Usa ꞌain ka filisteo suntá ru kamax Saúl ꞌimainun aín bëchikë Jonatán, 
Abinadab ꞌimainun Malquisúa akama ribi nuibianxun ꞌakëxa. 3  Usokin 
nuibianx ka raíri ꞌakinma Saúl ꞌanux ami ꞌikuain kan këxa; usai ꞌixun ka ax 
pian ꞌaká nanti ꞌunánkë filisteo unikaman Saúl atun pia pukin ꞌakëxa, usakin 
ax ka ꞌitsaira atumi rakuë kan këxa. 4 Usokia ꞌakan këxun ka Saúlnën an manë 
pará tuixunkë uni a kakëxa: —Min manë xëtokë bikin kamina anun bëríbi ꞌë 
ꞌati ꞌain, ꞌëx kana filisteo unikama an Dios rabi këma kamaxa ꞌë ꞌatankëx ꞌëmi 
kuaiti kuëë niman. Usokian kakë xunbi ka an aín manë pará tuin xukë uni an 
usokin ꞌaisama tani ꞌitsaira rakuëákëxa. Usai ꞌikë bëtan ka Saúlnën aín manë 
xëtokë bitsi anun abi taró kati bama këxa. 5 Usai abi ꞌia Saúl bamaia isi ka, an 
aín manë pará tuin xunkë uni axribi aín manë xëtokë bitsi anun abi taró kati 
bama këxa. 6 Usai ka a nëtënbi Saúl ꞌimainun aín bakë bëchikë rabë ́ꞌimainun 
achúshi akama ꞌianan an aín manë pará tuin xukë uni ꞌimainun kamabi 
abëa abákë suntá ru kama atúx ribi bama këxa. 7 Usai ꞌikë ka israel unibu axa 
aín bashi ꞌukë manan tsókë ꞌimainun Jordán kakë baka au tsókë unikaman 
kuakëxa, kuanan ka Israel suntá ru kamax ka abáxa ꞌimainun ka Saúl nën 
bakë bëchi kë ka max ribi ñuaxa kixun ñuikania kuakëxa, kuabiani ka atux anu 
ꞌikë ëma ëbiani anuax abákan këxa. Usai abákian atun ëma ñankáishi ꞌitánun 
ëbiankë ka filisteo suntá ru kaman anu bëba rukin atun ëmakama ꞌibúa këxa.

8  Usai ꞌikë a pëkaran ka filisteo suntá ru kamax uni bamakë atun ñu bikatsi 
kiax rikianxun Saúl ꞌimainun aín bëchikë achúshi ꞌimainun rabë ́axribia 
bamax bashi Guilboa kakë anu rakákë mëra këxa. 9 Mëraxun ka suntáru 
achú shinën Saúl aín maxká tëbís kakin bimainun raírinën anuan ꞌaka‑
nankë akamabi biakëxa, usokin ꞌatan këxun ka kamabi filisteo meka manu 

ꞌikë unikama ꞌimainun anuxua atun dios rabikë xubunu ꞌikë unika mabia 
chanionun kixun uni xuakëxa. 10 Usokin ꞌanan ka raíri filisteo suntá ru kaman 
anúan ꞌaka nankë aín manë xëtokë ꞌimainun aín manë pará okían ꞌakë aribi, 
anuxun atun dios Astarté rabikë xubu anu nankëxa, nanan ka Saúl ain bakë 
bëchi kë kama ñukë akëñunbi anun Bet‑sán kakë ëma bëara rakin kënëkë anu 
bëntan kan këxa.

11 Usokia filisteo unikaman Saúl ñukë ꞌakë ka Galaab menua ꞌikë ëma 
Jabés anu bukukë unikaman kuakëxa, 12  kuabiani ka uni kushi sinán ñubu 
atux ishi kanan kiani imë ́kuanëkin Bet‑sán kakë ëma anun bëara rakë anua 
Saúl këñunbia aín bakë bëchi kë kama ñukë bëntan kankë a nanpa bë tsinkin 
bëxun Jabés kakë ëma anuxun xaro kan këxa. 13  Usokin ꞌaxun ka aín xokama 
ashi Jabés kakë ëma anua nikë i pëchiñu tëmú, anu maín kan këxa. Usokin 
ꞌatankëx ka mapai achúshi ꞌimainun rabë ́nëtë ꞌimikin ñu pima samá kan këxa. 

Davidtan Saúl ñukë ñuikania kua bana

1  1 Usa ꞌain ka Saúl ñukë ꞌain David aín unika ma bëtan amale cita suntá ru‑
kama abámikin ꞌabiani Siclag kakë ëmanu kuan të këan këxa, kuanx ka 

anu rabë ́nëtën bërúa këxa.
2  Anu ꞌixunbi ka Davidnën Saúl ka ain bakë bëchikë rabëbë bamaxa kixun 

ꞌunánma ꞌikën, usa ꞌain ka rabë ́ꞌimainun achúshi nëtë ꞌikëbë anua Saúl ꞌikë 
anuax uni achúshi aín chupa tuki bukë ꞌixun ain maxkánu chima putan mata‑
ka kiax ꞌitsaira masá nuituti kuatsini uakëxa. ꞌAi ka anu bëbai David bëtá nain 
aín bëmá nanën me tikai tëtú buti tsóbua këxa. 3  Usai ꞌia iskin ka Davidtan 
ñuká këxa:

—¿Uinuax kaina mix ain? ꞌËx kana anua israel unikama ꞌikë anuax abati 
uan:

—Kixun ka a unin kakëxa.
4 —¿Uisai kara anuax ꞌikanx? ¡Kamina ꞌë kati ꞌain!
—Kixun ka Davidtan karai shia këxa.
—Kakëxun ka suntá ru kama ka ꞌaka na nibi abákanxa kixun kanan ka 

ꞌitsaira suntáru ka bamaxa —kixun a unin kakëxa—. ¡ꞌImainun ka Saúl aín 
bakë bëchikë Jonatán abë bamaxa kixun kakëxa! 5 Kakëxun ka ñuká këxa.

—¿Uisaxun kaina Saúl ꞌimainun aín bëchikë Jonatán ka bamaxa kixun 
ꞌunán? —kixun ka Davidtan an bana chanioi kuankë uni a ñuká këxa. 6 Ñuká‑
këxun ka a unin kakëxa:

—Anu kuanti sinan maxi ain bashi Guilboa kakë anu kuan kuan kinbi kana 
Saúl aín manë xëto këmi kërëxax nikë isan, iskë bëbi ka filisteo suntá ru kamax 
anúan ꞌaka nankë cabal lo nëan nirinkë ꞌimainun axa cabal lo nuax ꞌaka nankë 
suntá ru kaman ꞌurama obëtsinkin a nukui aia kana isan kixun këmëkin 
kakëxa. 7 Iskë bëtan anribi kaxú bësu kinbi aia iskin ka ꞌë kuëanxa. Kuënkëx 
kana a ꞌurama obiani kuan. 8  Kuania ka ui uni kara isana ꞌëx ꞌai kixun ꞌë 
ñukáxa, ñuká këxun kana ꞌëx kana amale cita uni ꞌai kixun kan. 9 Kakëxun ka 
ꞌurama onun kixun ꞌë kaxa, kakëx ꞌura maira obiani kuania ka ꞌë kaxa, kana 
tëmë ra ti sama tanin ꞌë kamina bëríbi ꞌati ꞌain kixun, ꞌaínbi ka bama tisa ꞌaish 
ꞌitsaira tëmë raibi bama kë ma pain ꞌiaxa. 10 Usakin kakëxun ꞌurama okin kana 
ꞌan, ꞌaínbi ka ꞌën iskëx pakë tankëx amiri bishi niru të kën ti sa maira ꞌiaxa. Usa 
ꞌikë ꞌaxun kana aín maxkánua mañukë ain mañuti bianan kana aín mëñu suti 
aribi mi bëxúnti bian ꞌën ꞌIbu.

11 Usokin kakëxun kuati ka David ꞌimainun abë ꞌikë unikama atun chupa 
anun paëkin tukai, 12  ꞌitsaira ꞌati mokin sinani ini Saúl ꞌimainun ain bakë 

bëchikë Jonatán bamakë kuati ꞌianan ꞌaka nan kian israel suntá ru kama Diosan 
ꞌakinkë ꞌikëbi, bëtsi unikama abámikin ꞌakë a sinánkin bari kuan ta mainun 
añu ñubi pima samá kan këxa.

13  Usai ꞌikin ka axa bana chanioi ukë bëná uni a Davidtan ñuká këxa:
—¿Mix kaina uinu ꞌikë uni ꞌain?
—Kakëxun ka —ꞌëx kana bëtsi menu tsókë amale cita uni ꞌai —kixun 

bëná uni an kakëxa. 14 ¿Kakëxun ka uisa kupí kaina ꞌati mokin ꞌakin Diosan 
ain unikaman ꞌapu ꞌinun kaískë uni a ꞌan? —kakin ka munuma banakin 
Davidtan, 15 ain suntá runën kushi achúshi kuënkin kakëxa:

—¡Ënë uni kamina bëríbi ꞌati ꞌain! Kakëxun ka amale cita uni a bama tanun 
ꞌakëxa, 16 ꞌakëbë ka David kiakëxa:

—Mix bamakë ënëx ka mixi kamina min ꞌucha chikí nati ꞌënbi kana Diosan 
kaískë ꞌapu ꞌa kiax kikë a kupími bamakë ꞌikë kiakëxa.

David bëunan mëskuti Saúl ꞌimainun ain bakë 
bëchikë Jonatán bënini ian ñuikë bana

17 Ësai ki ka David Saúl ꞌimainun ꞌain bëchikë Jonatán bamakë kuatankëx 
rabiti kantai kiakëxa, 18  ësai raru mati kiti bana ënë ka kamabi Judá menu 
tsókë unikaman ꞌunánti ꞌikë, kiax ka kiakëxa. Usa ꞌain ka bëunan mëskuti 
ini kia bana ënë anua Israel unikama ꞌusai ꞌikë ñuikin kuënëokë kiri ka nu ribi 
kuënëo këxa:
 19 “¡Israelkama ka ꞌitsaira masá nuitutia,

ax ami nishkë unikaman ka atún ꞌapu aín bashinuxun axa!
¡Nun suntárukama axa ꞌakánanti ꞌunanbu aka ami nishkë unikaman 

ꞌaxa!
 20 Usa ꞌain ka Gatnu tsókë unikama kuatima ꞌikën,

ꞌimainun ka Ascalón ëmanu bëbakin a bana ñuitima ꞌiaxa,
filistea xanukamax ka a banakama kuati kuëëanan,
manámiki chirini kuëënti ꞌikën, atux ka bëtsi ñu rabikë xanubu ꞌikë usa 

ꞌaish.
 21 ¡ꞌImainun ka anu mitsux ꞌikankë

Guilboa kakë aín bashi ax ꞌuí ꞌimainun nibítan ꞌibúkin chabokëma ꞌiti 
ꞌikën,

anuax ka ꞌaisamaira Israel unikama bamaxa!
Anuxun ka axa rakuët́imaishi ꞌakánanti ꞌunánkë unikama ꞌaxun
ꞌain manë parókë ami nishkë unikaman aín ꞌibu ꞌatankëxun amákanxa.
Anuax ka Saúlnën manë parókë aín
ꞌibu bamakë ꞌain, aín ichukë ax taën amákin chuokankëx aín ichukë ax 

nëtëáxa.
 22 Uinsaranbi ka Saúl ꞌimainun Jonatánnën ami nishkë

unikama ꞌatankëxun aín imin aín pia xëpukan kakëma ꞌaish aín 
xubunu uama ꞌikën,

ꞌimainun ka ꞌain manë xëtokë ain pia axa ꞌakánanti ꞌunánkëira
unikaman imin ꞌanan aín xënin xëshibëtsini aíma ꞌiama ꞌikën, kiax ka 

David kiakëxa.
 23 Saúl ꞌimainun Jonatán ax ka kamabi israel unikaman axa upí uni ꞌikë 

nuibakë ꞌiakëxa,

ꞌianan ka tsókëpan ꞌaish ꞌiásabi ñuaxi atubë ënanankëma ꞌikën.
¡Ax ka tëtëkamë ꞌëo nuankësamaira ꞌianan!
¡Paru ꞌinuán kushisamaira ꞌiakëxa!

 24 ¡Israelnu ꞌikë xanukama Saúl sinani ka inkan,
an ka lino ꞌakë chupa minanën mëskukin pukukë mitsu pañumiakëxa,
pañumianan ka chupa kurin chëxëokin upíira okin ꞌakë mitsu ꞌinánkëxa!

 25 ¡Uisai ꞌakanani kara axa rakuët́imaishi ꞌakánanti ꞌunáinra unikama
anuaxa ꞌakanankënuax bamakanxa!
¡Jonatán ka numi nishkë unikaman ꞌakëx ain bashi chairukënuax 

bamaxa!
 26 ꞌAisamaira kana mi sinani masá nuituti bëunan mëskutin.

¡Jonatán ꞌën xukëń ꞌakësamaira okin kana mi nuiban!
¡Min kamina ꞌitsaira ꞌë ꞌupíira okin nuiban!
ꞌËx kana ꞌën xanu ꞌakësamaira oi mibë nuibanankën.

 27 ¡Uisai ꞌiax kara axa rakuët́imaishi ꞌakánanti ꞌunáinra unikama ꞌain 
ꞌakanankënuax bamati ꞌik!

¡Atúxa anun ꞌakanankë aín manë xëtokëkama ka ꞌatima okë ꞌiaxa!”

David Judá menu ꞌitabati ꞌapu ꞌia ñuikë bana

2  1 Usai kitan këxun ka Davidtan Dios abë banakin kakëxa:
—¿Judá menu ꞌikë ëma achú shinu karana ꞌëx kuan tima ꞌain? Kakëxun 

ka Diosan kakëxa:
—Kamina kuanti ꞌai kixun kakëxa. Kixuan kakëxun ka Davidtan ñuká këxa:
—¿Uinu karana kuanti ꞌain? Kixun ñuká këxun ka Diosan kakëxa:
—Hebrón kakë menu kamina kuanti ꞌain. 2  Kixuan Diosan kakëx ka David 

ꞌain xanu rabë ́buani kuan këxa: Kuankin ka Ahinóam ax ka Jezreel kakë 
ëmanu ꞌimainun ka Abigail Nabal kakë uni an raënkëa bikë ax Carmel kakë 
ëma anu tsókë ꞌiakëxa. 3 Usa ꞌain ka kuankin abë tsókë unikama aín aintsi kë‑
ñunbi buani kuanx Hebrón kakë ëma chukúma anu ꞌiakëxa.

4 Anuxun ka Judánu ꞌikë unikaman timëx́un David atun ꞌapuisa ꞌinun kixun 
anu bëbakë anëa këxa.

Anuxun ka uni raíritan David ñuixuan këxa Jabés kakë ëmanu tsókë Galaad 
menu ꞌikë unikama insa Saúl ñukë main kanxa kixun, 5 kakëxun ka Davidtan 
anu ꞌikë unikama kamikin ësokia katánun uni xukin kamia këxa: “Diosan ka 
mitsu ꞌupiokin nuibakin ꞌakinti ꞌikën, mitsun kamina Saúl ñukë ꞌikë upíokin 
main kakën. 6  Usa ꞌain ka Diosan mitsu nuibakin ꞌakinti ꞌikën: ꞌAki mainun 
kana ꞌënribi mitsumi usakin ꞌakë a kupí nuibati ꞌain. 7 Usa ꞌain kamina kushi 
okin sinani niru kanti ꞌain, mitsun ꞌibu Saúl ñukë ꞌain ka Judá menu tsókë 
unikaman atun ꞌapu ꞌinun ꞌë anëaxa usa ꞌain.”

Israel menu ꞌianan Judá menuribi David ꞌapu ꞌia ñuikë bana 
(1 Cr 11.1‑3)

5  1 Usakin ꞌakë basi këbë ka kamabi Israel unibu aín ñakánu ñakánu ꞌikë 
akaman Hebrón ëmanu, kuanxun abë banakin David kakëxa: “Nukamax 

kana nuna min aintsi ꞌibu ꞌain. 2  Bërá mabi ka Saúlnën ax ꞌapu ꞌixun minmi 
asérabi Israel kama ꞌaka nani kuania buánun ꞌamia këxa. Usa ꞌikë ka Nukën 
Ibun mi Israel kaman ꞌapu ꞌixunmi upiokin ꞌakinun ꞌimiaxa.”

3  Ësakian an ꞌaia, ꞌunánxun ka kamabi Israel unibunën Hebrónnua ꞌain 
anu rikianxun ësakin David kakëxa, kakëxun ka uisakin kara ax ꞌapu ꞌixun 
ꞌati ꞌikë a ñuixunkin Diosanbi unánun kakëxa. Usakin kakëxun ka atúnbi 
Israel unibunën ꞌapu ꞌinun anëa këxa. 4  Treinta bari tiañu ꞌixun ꞌapu ꞌikin 
pëua ꞌaish, ka David cuarenta baritia ꞌimi ꞌapu ꞌiakëxa: 5 Hebrón menuax ka 
Judá unibunën ꞌapu mapai ꞌimainun rabë ́bari inúmi ꞌitankëx mapai achúshi 
ꞌimainun achúshi ꞌuxë ꞌimi ꞌapu, Jeru sa lén nu ribi kamabi Israel unibunën ꞌapu 
ꞌianan, Judá menu ꞌikë unikaman ꞌapu ribi treinta y tres baritia ꞌapu ꞌiakëxa.

Davidtan aín suntárukamabëtan Sión kakë ëma bia ñuikë bana 
(1 Cr 11.4‑9)

6 Aín unikama buani ka David ꞌapu ꞌaish anuxun jebuseo, unikama anu tsókë 
akama ꞌanux Jeru salén menu kuan këxa. Kuankë ꞌikë ka jebuseo unikaman atun 
ëma buina rakin kënëa rakë ꞌain, anun atsin ti sama sinani ami kuaikin David kakan‑
këxa: “Mix anu atsin ti sama ka nun me ënëx ꞌikën, nun suntá ru kama bëxuñu ꞌianan 
aín xo ꞌatima ꞌaish masari nikë ꞌaínbi kamina mitsux ënu atsin tsianma.” 7 Usakin 
kakë xunbi ka aín suntá ru ka ma bëtan Davidtan Jeru salén ëmanu ꞌikë suntá ru kama 
ñatankin biakëxa, usakin ꞌaxun ka Davidtan ëma kakin anëa këxa, anëa ꞌikë ka 
usakin anëkan këxa. 8 Usa ꞌain ka Davidnën usakin kamina anuxun ꞌati ꞌai kixun 
aín unikama kakë ꞌiakëxa: “jebuseo unikama ꞌakin kamina anúan ꞌumpax kuanti 
ꞌakë kini anun, atsínkin kamina kamabi uni bëxuñu ꞌimainun, aín xo ꞌatima masari 
nikë uni, akamami kana ꞌëx nishin usa ꞌain a këñukin ꞌati ꞌain.” Usa ꞌain ka a 
ñui a ꞌunánti bana ësai kia: “Uni aín niti upíma ꞌimainun, aín xo bamakë masari 
nikë a unikamax ka anuxun Dios rabiti xubunu atsin tima ꞌikën, kiax ka unikamax 
kiakëxa.” 9 Usakin aín suntá ru kama ñatankin bianan unikama ꞌatankëx ka David, 
a ëmanu tsóti kuan këxa, usa ꞌikë ka Davidnën ëma kakin anëa këxa, ꞌimainun ka 
anu ꞌikin buina rakin aín ëman ꞌikë kini kama abi maxá bëtan, me tëin bëtaskin anu 
ꞌapu ꞌikë xubu anubi sënëónkin kënë mia këxa.

Hiram kakë ꞌapun aín menuxun an ñu ꞌunánkë unikama Davidnu xuá
ñuikë bana 
(1 Cr 14.1‑2)

10 Usakin Dios kamabi kushiñu an ꞌakin këxun Davidtan ꞌakëx ka kamabi ñu 
upí ꞌiakëxa, usakin ꞌaia ka Diosanbi ꞌakian këxa. 11 Usakian ꞌakë bëtan ka Tiro 
ëmanu ꞌikë ꞌapu Hiram kakë an, anu kuan kian bëtsi menu ꞌikë ꞌapu añu kara 
ꞌaia kixun iskë aín unikama Davidnu kuan tanun xuakëxa, xukin ka carpin‑
te ro kama ꞌimainun an maxá ramë niokin mëníokë a ꞌianan, kunxan tëapakë 
akama tapan ꞌabiankin parúm papan buánxun anu ꞌapu David ꞌiti xubu ꞌaxun‑
tanun kixun xuakëxa. 12  Usakin kamabi ñu ꞌakin ka Davidtan Diosanbi ka 
Israel unibunën ꞌapu ꞌinun ꞌë ꞌimiaxa kixun ꞌunán këxa, ꞌimainun ka anbi ꞌapu 
ꞌixun ëma upí ꞌitanun mëníonan, Israel unikama upíokin ꞌakinun ꞌamia këxa.

Davidtan bakë
bëchikëkama ñuikë bana 

(1 Cr 3.5‑9; 14.3‑7)
13  Hebrón kakë menuax kuanx Jeru salén ëmanu tsókin Davidnën, anuxun 

aín xubu anua ꞌikë xanu kama bianan, an ñu ꞌaxunkë xanu kama aribi bixun 

atumi ribi bëbu ꞌimainun xanu okin ribi bëchi pa këxa. 14  Aín bëchi kë kama 
Jeru salén ëmanu tsókia bakë bëchi pa cë kama atun anë ka ꞌiakëxa: Samúa, 
Sobab, Natán, Salomón, 15  Ibhar, Elisúa, Néfeg, Jafía, 16  Elisamá, Eliadá 
ꞌimainun Elifélet akamax ka aín bakë bëchi kë kama ꞌiakëxa.

Abë ꞌakanankin Davidtan filisteo suntárukama kupitanunma ꞌa bana 
(1 Cr 14.8‑17)

17 Israel unikaman ka atun ꞌapu ꞌiti David anëaxa kixun ka filisteo suntá‑
runën kushi kaman kuakëxa, kuabiani ka a ꞌaka tsi kiax a bari kuan kan këxa, 
ꞌaínbi ka David anua ꞌikë anuax kuan tankëx aín suntá ru ka mabë unëkë 
ꞌiakëxa. 18  Usa ꞌain ka filisteo suntá ru kama anu kuanx, aín bashi Refaim kakë 
me sapan kiankë anu ꞌiakëxa. 19 Usai atux ꞌimainun ka, Davidtan ënë ñuikin 
abë banakin Dios kakëxa:

—¿Filisteo unibunën suntá ru kama karana ꞌaka nan kinti ꞌain? ¿ꞌË kaina atu 
ꞌaia ꞌakinkin kushioti ꞌain? Kakëxun ka Diosan kakëxa:

—Asabi ka, kamina atu ꞌati ꞌain, ꞌaia kana mi ꞌanun mitsu ꞌakinti ꞌain.
20  Usakian ñuká kë xuan kakëx ka aín suntá ru kama uani kuanx David 

Baal‑Perasim kakë me anu bëba këxa. Anu bëbaxun ka anuxun filisteo suntá‑
ru kama kupi ta numa ꞌakëxa. Usa ꞌain ka David anuxun ꞌakë a ñui ësai kiakëxa: 
“Diosan ka baka kushiira xobuti bëchunkë usaribi ꞌixun ꞌëmi nishkë unikama 
ꞌanun ꞌë uanxa.” Anuxun usakin ꞌaxun ka Baal‑Perasim kakin anëa këxa. (Ënë 
banax ka Diosan ka anun kuanti bai nu ꞌaxuanxa ki kikë ꞌikën.) 21 Usakian 
ꞌakëx abákin raka biania ka filisteo unikaman rabikë ñukama David ꞌimainun 
aín suntá ru kaman biakëxa.

22  Usai ꞌian basi këbë ka filisteo suntá ru kaman amiri bishi Rafaim kakë 
me sapan kiankë anu ritë kën kua tsian këxa, 23  ritë kën kua tsinkë ꞌain ka abë 
banakin David ësokin Diosan kakëxa:

—ꞌAkin kamina ꞌashi buinxun atu ꞌatima ꞌain, anua buku kankë a kaxú 
kuai na këkin bëara ra tankëx kamina anua bálsamo kakë i nikë anu bëbakin 
ꞌati ꞌain. 24  Anu bëbakin kamina anun nikiani kuan këbëa bálsamo i pëi 
chushi rukë banaia kuati ꞌain; ax ka rëkuëńkiani kuan kësa ꞌiti ꞌikën, usai 
ꞌikëbë kuankin kamina min suntá ru ka ma bëtan, filisteo suntá ru kama ꞌati ꞌain.

25 Usakin kakëxun ka Davidnën uisakin ꞌanun kara Diosan kaxa usakinbi 
ꞌakëxa, ꞌakin ka filisteo unikama Gabaón kakë ëmanu xunbi ꞌabianxun Guézer 
kakë ëmanu bëbakin ꞌakëxa.

Uisoxun kara bunántisa okin ꞌakë anua Diosan bana kuënëokë nankë a 
takuti ꞌikë kixun Davidtan sinan ñuikë bana 

(1 Cr 13.5‑14)

6  1 Achúshi nëtën ka Davidnën amiri bishi bëráma kaískë treinta mil 
suntá ru kama a timë të këan këxa. 2  Usokin ꞌabiani ka Baalá ꞌikëbia 

Quirat‑jearim kakin ribi anëkë axa Judá menu ꞌikë anuax aín treinta mil 
suntá ru kama buani, uisoxun karaisa bunán tisa okin ꞌakë anua Diosan bana 
kuënëokë nankë a buánti ꞌikë kixun tani kuan këxa, ax ka Israel kaman Dios 
kamabi kushi ñuira ꞌianan aín ángel pëchi ñu kama usamaira ainan ꞌiakëxa.

3 Kuan tankëx ka anua Abinadab kakë uni ꞌikë bashi manan anua aín xubu 
ꞌikë anu bëba këxa. Anuxun ka raíri unikama bunán tisa okin ꞌakë anua Diosan 

bana kama kuënëoxun nankë a biakëxa, bitan këxun ka anun ñu nikintia ꞌakë 
ióira anu ꞌarua këxa. 4 ꞌArukë ka Abinadab kakë uni aín bakë bëchikë rabë ́Uzá 
ꞌimainun Ahió an burron anu ñu ꞌaruxun nikinti anu ꞌarukëa nirin bian këbë 
Ahió ax rëkuëńkiankin buán këbë Uzá ax tsián kiankin buán këxa. 5 Usokian 
buán këbë ka, a kaxú David ꞌimainun abëa kuankë unikamax Dios rabi kuëëni 
aín kushi bëbi ransakin atun sharí kati shari ka mainun manë parókë ꞌamainun 
atun arpa ꞌanan mëkënan mëëkin bana mikë akama kuëënkin ꞌakan këxa.

6 Usai ꞌikiani kuani ka anuxua Nacónnën aín trigo tákati kakë ꞌikë ꞌunánkë, 
anu nuku tibi an bunán tisa okin ꞌakë anu ꞌarukë a nirin biankë burro ax 
ñumi tatíki nipa këi sari ꞌiaka Uzánën mësh pakin nipa këti rabanan tuinkin 
biakëxa. 7 Usakia bunán tisa okin ꞌakë, aín mëkënan Uzánën tuinkin bikë ka 
Diosan xuamati nishkin anuxunbi bamanun ꞌimikëx Uzá bunán tisa okin ꞌakë 
a tanainbi nipa këti bama këxa. 8  Usokian Diosan Uzá bamanun ꞌimia isi ka 
David ꞌitsaira masá nui tuti iankëxa, usakian anuxun ꞌimi këka a me Peres‑uzá 
kakin anëa këxa, usokinbi ka bërí nëtë kamanbi anëkania. 9 Usakia ꞌan ka a 
nëtën David ꞌitsaira Diosmi rakuëákëxa, rakuët́i ka ësai kiakëxa: “¡ꞌËn kana 
asérabi bunán tisa okin ꞌakë anua Diosan bana kuënëokë nankë ënë buánti 
sina niman!” 10  Usai kitan këxun ka Davidnën amiri bishi bunán tisa okin 
ꞌakë anua Diosan bana kama nankë a Jeru sa lénnu buán ti sama tankë bëtan 
ka, achúshi filisteo uni Obed‑edom, axa Gat kakë ëmanu ꞌikë aín xubunu 
nankëxa.

11 Usokian Davidnën anu namikëx ka bunán tisa okin ꞌakë anua Diosan 
bana kama kuënëokë nankë ax Obed‑edom aín xubunu achúshi ꞌimainun 
rabë ́ꞌuxë ꞌiakëxa, usakin a unin xubunu nankë ꞌain ka Diosan a uni ꞌitsaira 
ꞌakianan aín aintsi ka ma ribi ꞌakian këxa.

Davidnën bunántisa okin ꞌakë anua Diosan bana kuënëokëkama nankë a 
Jerusalénnu buan

ñuikë bana 
(1 Cr 15.1–16.6)

12  Usa ꞌain ka unikaman ꞌapu David ñuixunkë ꞌiakëxa, bunán tisa okin ꞌakë 
aín xubunu nankë ꞌain ka Obed‑edom aín aintsi kama ꞌimainun aín ñukama 
këñunbi atun ñu upí ꞌinun Diosan ꞌakinia. Usokian kakëx ka David Obed‑
edom aín xubunu kuëën kiani kuanxun bunán tisa okin ꞌakë a bibiankin 
Davidnën ëma kakë Jeru sa lénnu buán këxa. 13 Usokin buani kuankia bunán‑
tisa okin ꞌakë anua Diosan bana kuënëo kë kama nankë a buani kuania mapai 
achúshi ꞌimainun achú shiti nikiani men unikama kuan kë bëtan ka Davidnën 
achúshi vaca bënë ꞌimainun achúshi carnero xuaira rëxun Dios rabikin 
xaro këxa. 14  Usa ꞌain ka David chupa efod lino ꞌakë a pañuax kuani ꞌain 
kushi bëbi kuëëni ransa kian këxa, 15  usai David ꞌikëbë ka abëa kuankë raíri 
Israel unikamax an bunán tisa okin ꞌakë buán kë kama a rëkuëńbiania kuankë 
akamax ribi kuëëni shará kiani kuankin, atun a banoti ꞌakë bano bian këxa.

16  Usakin bunán tisa okin ꞌakë anua Diosan bana kama kuënëokë nankë, a 
buani anua David ꞌikë ëma anu bëba kania ka Saúlnën ꞌini bëchikë Micalnën 
aín xubu xëkuë chukúma manámi ꞌikë anun isakëxa; iskëxbi ka aín bënë 
David ax kuëëni chirinkin ransakia Dios rabikë ax ainan ꞌaisama ꞌiakëxa, 
usa ꞌain ka ami ꞌati makin sinán këxa. 17 Usokin buánxun ka anu nantia 

aín unikama xubusa okin chupa ꞌamikë a mëu nanun ꞌamia këxa. Usokin 
anu nantan këxun ka Davidnën ñuina rëtan këxun ꞌaímai këñu tanun Dios 
xaro xuanan anun mënío nanti aribi xaro këxa, 18  usokin ñuina xarokin 
sënëóntankëxun ka Davidnën kamabi Israel unikama ësokin kakëxa, kamabi 
mitsun ꞌakë ñukamax ka Nukën ꞌIbu Dios kamabi kushi ñuira an ꞌakinkëx upí 
ꞌiti ꞌikën, 19 usai kia David sënëńkëbëtan ka kamabi israel uni bëbu ꞌimainun 
xanu ka man ribi pán harina akë a ꞌimainun cha okían batokin ꞌakë akama 
këñun nami xuikë tëxëkë akama ꞌimainun uvas ëskakë akamabi mëti ka nan‑
këxa. Usakin ꞌatankëx ka kamáxbi atun xubunu rikian këxa.

20  Usai kuan kan tá mainun ka David aín xubunu aín xanu isi kuan këxa; 
kuankin aín xubunu nukúkin iskëxbi ka aín xanu Mical Saúlnën ꞌini bëchikë, 
ax kuania isbë tsini ukin kakëxa:

—¡Bërí kamina mix Israel kaman ꞌapu ꞌaíshbi usai ꞌiax asábi bërúan, min 
kamina an ꞌë ñu ꞌaxunkë xanu kaman ka isia kixun sina ni maishi uni nishkë 
ꞌikë saira rabi nima usai ꞌian! 21 Kixuan kakë xunbi ka Davidnën kakëxa:

—Asé rabi kana ꞌëx unin ismainun ransan ax ka ꞌëbi usai ꞌisa tani ꞌikëma 
ꞌikën. ꞌËx kana Dios an ꞌë kaisa a rabi usai ꞌian, an ka min papa ꞌianan min 
aintsi kama ꞌakinma Israel kaman ꞌapu ꞌinun ꞌë ꞌimia këxa. Usa ꞌain kana a rabi 
usai ransai ꞌian. 22  Usa ꞌain kana ꞌëx bërí ñuma ꞌiti ꞌain; min kuëën xumi usai 
ꞌinun ꞌë kakëx, ꞌaínbi ka a ñuikimi ꞌë kakë xanu kaman uisa uni karana ꞌëx ꞌai 
kixun ꞌunánkin ꞌitsaira ꞌë nuibati ꞌikën. 23 Usa ꞌain ka Mical ax Diosan usai ꞌiti 
ꞌimikëx, aín ñuti nëtë ꞌitá mainun tuakëma xanu ꞌiakëxa.

Diosan David
upiokin sinánxunkin ꞌakinxun ka bana 

(1 Cr 17.1‑27)

7  1 A ꞌurama ꞌikë amia nishkë unikama Diosanbi ꞌami këxun kamabi 
ꞌatankëx ka anua ꞌiti ꞌapun xubunu kuanx anu ꞌixun ka Davidnën, 2  an 

Dios kikë bana uni ñuixunkë Natán kakëxa:
—Uisa ꞌixun karana ꞌën anu ꞌapu ꞌiti xubu kunxan tuka paxun upíokin 

ꞌakënu ꞌixun, Dios bunán tisa okin ꞌaxunkë axa chupaishi ꞌakë xubu ꞌukëmëu 
nankë ꞌikë isti ꞌain, ax ka ꞌën iskëx upíma ꞌikën.

3  Kakëxun ka Natánën kakëxa:
—Uisakin ꞌakatsi kixun kaina sinani usakin kamina ꞌati ꞌain, ꞌaia ka Diosan 

mi ꞌakinti ꞌikën. 4 ꞌAínbi ka a imëb́i ami mërakin Diosan Natán kakëxa: 5 “Anu 
kuanxun kamina ꞌën uni David abë banakin ësokin kati ꞌain, ꞌëx Dios ꞌixun 
kana ësakin kan: Mix kamina an, ꞌë anuxun Dios rabiti xubu ꞌaxúnti uni 
ama ꞌain. 6  Anun ꞌën Egipto menua Israel unibu chikía, a nëtë ka manbi ꞌiama 
ꞌaish kana bëríbi usabi ꞌaish, uínsa rabi anuxun ꞌë rabiti xubunu ꞌikëma ꞌain, 
usa ꞌain kana xubusa okin chupaishi ꞌakë anu kuanx ꞌën unibëshi banakën. 
7 Kamabi nëtën anun atubë ꞌëx ꞌikë anun kana, uisa xunbi ꞌën unibu Israel‑
kama ꞌakinun ꞌapu anëxun, atun kushi achú shibi ꞌë kamina anuxun Dios 
rabiti xubu achúshi kunxan tuka paxun ꞌaxúnti ꞌai kixun káma ꞌain. 8  Usa 
ꞌain kamina, ꞌën uni David ësokin kati ꞌain, ꞌëx Dios kamabi kushiñu ꞌaish 
kana ësai kin: ꞌËn kana anuxun bërúanti ꞌakë anuxua aín ñuina bërua iabi a 
ëmikin chikían ꞌën chikixun kana a unikaman ꞌapu ꞌinun ꞌimiakën; 9 ꞌimixun 
kana uinu kara kuania anubi abë ꞌixun bërúan. Bërúanan kana kamabi ami 

nishkë unikama këñukin ꞌanun ꞌamia, ꞌamianan kana usakin ñu chaiira ꞌaia 
iskian, ënë menu ꞌikë an ñu upíokin ꞌakë ꞌapu kama ꞌakë sa ribi okin, nuibanan 
an ñu ꞌaia isi kuëënun ꞌimian. 10  Usakin ꞌanan kana achúshi me anua ꞌën 
unibu Israel ꞌit i bian, bixun kana atunabi ꞌain anu ꞌinun ꞌinan, anu ꞌiaka 
uínbi ubioima ꞌimainun an bëtsi ñu ꞌatima ꞌakë unika mabi, bëráma ꞌakansa 
okin ubio tima ꞌikën, 11 axa ꞌën uni Israel unikaman ꞌapu ꞌinun uni ꞌimikin 
kana. ꞌËn amia nishkë unika mabë ꞌaka nan të kë nima nuiba na nishi tsónun atu 
ꞌimiakën. ꞌImainun kana aín rëbún ki kama kana uínbi ubio tima oia tsónun 
ꞌimi nuxun ꞌai k ixun ꞌuná mikin kakën, 12  usa ꞌain kana anúnmi ñuti nëtë 
ꞌikë bëtan min bakë bëchikë achúshi nëtët́imokin mëra mikin axa ꞌapu ꞌinun 
ꞌimiti ꞌain. 13  ꞌImi këxun ka an anuxun ꞌë rabiti xubu achúshi ꞌë ꞌaxúnti ꞌikën. 
ꞌImainun kana ꞌën ꞌapu ꞌimikin nëtët́imoia xënibua ꞌaínbi ax ꞌapu ꞌinun ꞌimiti 
ꞌain. 14 ꞌËx aín papasa ꞌimainun ka, ax ꞌën bakë bëchi kësa ꞌiti ꞌikën, ꞌën kana 
ñu ꞌatima ꞌaia i pëñan bixun anun rish kikin, tëmë ra miti ꞌain. Kamabi unían 
aín bakë bëchikë ꞌatima ñu ꞌaia ꞌakë sa ribi okin, 15 ꞌaínbi kana ꞌën nuibakin 
Saúl ꞌakinkin ëansa okin a ꞌatima ꞌain, usakin ꞌaxun kana Saúl chikíanan 
mixmi ꞌapu ꞌinun mi ꞌimiasa okin a ꞌatima ꞌain. 16  Min rëbunki ꞌimainun mix 
ꞌapu ꞌikë ax ka ꞌën bëruankëx uisaibi ꞌikëma ꞌiti ꞌikën, ꞌimainun ka mix anu 
tsóti ax anubi ꞌitiokin nankë ꞌiti ꞌikën.”

17 Usokin ka Natánnën kamabi ënë bana kama David ñuixuan këxa, upíokin 
ka an namá kian kuakë sabi okin ñuia këxa. 18  Usakian ñuixunkë anu atsíanx 
abë banati ꞌakë anu atsíanx abë banakin ka, Davidtan Dios kakëxa: ꞌËn ꞌIbu 
Dios kushiira, ¿ui karana ꞌëx ꞌain, ꞌën aintsi ꞌibu ka ma ribi ka ñuma ꞌikë unin 
isia, usa ꞌaínbi kaina uisaxun ꞌë ꞌapu ꞌinun ꞌimian? 19 ¡ꞌImainun ka min ñuikë 
banaxa chamara ꞌaínbi min ꞌati ñukama chaiira ꞌikën, ꞌËn ꞌIbu Dios ꞌëx kana 
min uni ꞌain, min kamina ꞌën aintsi ꞌibu kaman rëbúnki ñui usakin ismina 
ꞌapu ꞌimi nuxun ꞌai kiakën! ¡Uinu ꞌikë achúshi unixi ka mix Dios ꞌixun upíokin 
sinani kikësai banati ꞌaíma ꞌikën! 20 ¿ꞌËn ꞌIbu Dios min uni ꞌixun karana uisa 
bana ribi mi kati ꞌain? 21 Kamabi a ꞌakatsi mi kia ñu a kamina asérabi, bëtsi 
ñuka ma sa maira ꞌitánun, upíokin min ꞌain ꞌën aintsi kaman isti kuëënkin, ꞌën 
ꞌunánun; 22  usa ꞌain kana mishi rabikin kai ꞌËn ꞌIbu Dios, ¡min ꞌakë ñukama 
ka chaiira ꞌikën! Usa ꞌain ka bëtsi uni misa ribi ꞌaíma ꞌikën, ꞌimainun ka 
uinubi bëtsi ñukama a unin rabikë misa ribi ꞌaíma ꞌikën. 23  Min uni Israel 
unibu ñuikin kana mi kain, ¡bëtsi menu ꞌikë ëmanu ꞌikë unikama atusa ribi 
ka ꞌaíma ꞌikën, atux ka ënë menu ꞌikë bëtsi unika bëtan sënëńma ꞌikën! ꞌËn 
ꞌIbu Dios min kamina min uni ꞌinun atu chikiankën. ꞌImainun kamina ꞌaisa‑
maira ꞌixun bana sinan kian upíokin ñu ꞌanun atu ꞌamian, min kamina min 
unikama Egipto menua chikín bë tsinkin atun ismai nunbi bëtsi menu ꞌikë 
unikama ꞌimainun atun rabikë dios kama këñunbi këñuakën, 24 Min kamina 
Israel unibu nëxa xënibua ꞌaínbi min uni ꞌiti kuëënxun usakin ꞌakën, ꞌanan 
kamina mix Dios ꞌixun usakin ꞌakë ꞌaish nun Dios ribi ꞌiti ꞌain.

25  “Usa ꞌain kamina mix Dios ꞌianan dios kaman Dios ira ꞌixun min uni 
ꞌikëmi ꞌë kakë bana kama, manu kinma sinánkin ꞌën rëbún kinën baba kama, 
mixmi kiása biokin ꞌakinti ꞌain. 26  ¡ꞌËn kana usakinmi kakëxa atux mi sinani 
mimi kata mëti ënima xënibua ꞌaínbi mi rabianan min anë ñui kamabi menu 
ꞌikë unikaman kuatanun, min kamina upíokin ñu ꞌai kixun ñuiti kuëënin, 
ꞌimainun kana min uni David ꞌën rëbú kin kama upíokin sinánkë unibu ꞌikëmi, 

min upíokin ꞌakinti kuëënin! 27 Dios min kamina mix kamabi kushiñu ꞌixun 
uisakin kaina ꞌën rëbún kinën baba kama xënibua ꞌain, ꞌati ꞌai kixun ꞌuná‑
mikin ꞌë kan; usa ꞌain kana ꞌën min uni ꞌixunbi sinán ki maishi mi kain. 28  Mix 
kamina Dios ꞌianan dios kaman Dios ira ꞌain, mix kamina asérabi këmëima 
banain. ꞌImainun kamina min uni ꞌikë ꞌitsaira nuibakin mimi kata mëtia ꞌë 
ënkëma ꞌain, 29 usa ꞌain kamina, kuëënkin upíokin sinán xunkin, ꞌëx min uni 
ꞌain xënibua ꞌaínbi ꞌën rëbún ki kama bërúanti ꞌain. Nun ꞌIbu Dios min kamina 
kan, min upíokin sinán xunkëx ka ꞌën rëbún ki kama atux xënibua ꞌaínbi upitax 
tsóti ꞌikën.”

Davidtan Mefi-bóset kakë uni upiokin ꞌakian ñuikë bana

9  1 Achúshi nëtën ka Davidtan aín unikama ñuká këxa: “¿ꞌAima kara 
Saúlnën aintsi kama achi rabi ꞌik? ꞌën Jonatán a sinánkin ꞌakinun.”

2  Kia ka bëtsi unin kakëxa, anu ka an mi ñu mëëxunti uni achúshi Saúlnën 
aintsi Sibá kakë ꞌikën, kakëxun ka anu ꞌikënua unun Davidnën kamia këxa. 
Kami këxa aia ka Sibá kakë a ꞌapun ñuká këxa:

—¿Mix kara mina Sibá kakë uni a ꞌain?
—ꞌËx kana an mi ñu ꞌaxúnti a ꞌain —kixun ka kakëxa.
3  Kakëxun ka ꞌapun ñukákin kakëxa:
—¿Anu kara Saúlnën aintsi ꞌën nuibakin Diosan anën ñu ꞌaxún tisa ꞌitima 

ꞌik? Kakëxun ka Sibánën kakëxa:
—Anu ka Jona tánnën bëchikë achúshi aín taë amorabëb́i ꞌati makë ꞌaish 

nikëma ax ꞌikën. 4 Kakëxun ka —¿Uinu kara ax ꞌik?
—Kixun ꞌapun ñuká këxa. Ñuká këxun ka kakëxa, —ax ka Lodebar ëmanu 

ꞌikë Maquir Amiel kakë uni aín bëchi kënën xubunu ꞌia —kixun ka Sibánën 
kakëxa.

5 Ësakin kakëxun ka Davidtan anua ꞌikënua bitánun bëtsi uni xunun kixun 
kakëxa; 6 kakë xuan kamikëx ka Mefi‑bóset Jona tánnën bëchikë Saúlnën xuta 
uakëxa, ꞌai ka Davidnën ꞌikënu bëba kua tsini ami ñanati ꞌain bëmá nanën me 
tikai ꞌiakëxa.

¡ꞌIkëbë ka munuma banai Mefi‑bóset kai! —David kiakëxa. Kia ka Mefi‑
bósetnën David kakëxa:

—Añu mi ꞌaxúnti kaina kuëënin a kana mi ꞌaxúnti ꞌai kixun kakëxa.
7 Kakëxun ka Davidtan kakëxa:
—Rakuëama kamina ꞌiti ꞌain, ꞌën kana mi upíokin ꞌakinti ꞌain, min papa 

Jona tánnën ka bana a sinánkin. Usa ꞌain kana kamabi me min xuta Saúlnan 
ꞌia a mi ꞌinán të kënun ꞌamiti ꞌain, ꞌimainun kamina ꞌën xubu nu xunbi pinun mi 
ꞌimiti ꞌain. 8  Ësokin kakëx Mefi‑bósetnën ami ñanati ꞌikin kakëxa:

—ꞌËx kana an mi ñu ꞌaxúnti ꞌain, ꞌaínbi kana ꞌëx añubima ꞌain, usa ꞌain 
kana ꞌëx mix ꞌapu ꞌixun usakin kaisama ꞌain, ꞌëx kana achúshi kamun bama‑
kësa ꞌain.

9 Usa ꞌain ka ꞌapun Sibá ax irapaian Saúlnën ñu bërúankë ꞌia a kuënxun 
kakëxa:

—ꞌËn kana ꞌunan ami ñu mëëxuan Saúl aín xutan ñukama a kana kamabi 
ꞌunan ꞌimainun kana aín aintsi ka manan ꞌia aribi ꞌunan. 10 Usa ꞌain kamina 
min bakë bëchikë bëbu kama ꞌimainun an mi ñu mëëxunkë unika ma bëtan aín 
menu ñu ꞌapá këxa bimia bitan këxun bukun xunti ꞌain, usakin ꞌaxunkëx ka a 

piti ꞌain aintsi kaman ꞌiti ꞌikën, ꞌaínbi ka Mefi‑bóset aín xuta ꞌën xubu nu xunbi 
pi ꞌinuxun ꞌaia. Kakëxun ka Sibá quince bëchi këñu ꞌimainun veinte uni an ñu 
mëëxun këñu, 11 an ꞌapu kakëxa:

—Kamabi min kakë ñukama ka an mi ñu mëëxunti uni ënën ꞌati ꞌikën. Usa 
ꞌain ka Mefi‑bósetnën Davidtan bëchi kësa ꞌixun ꞌapun xubu nu xunbi pi anubi 
ꞌiakëxa. 12  ꞌImainun ka achúshi bëchikë chukúma Micaías kakin anëkëñu 
ꞌiakëxa, usa ꞌain ka kamabi unikama Sibá aín xubunu ꞌikë atux Mefi‑bóset ñu 
mëëxuni ꞌiakëxa. 13  ꞌAínbi ka Mefi‑bóset ax amorabëb́i ꞌain taë ꞌati makë ꞌaish 
Jeru salén ëmanu tsóa këxa, usa ꞌixun ka ꞌapun xubu nuxun pi anubi ꞌiakëxa.

David Betsabé kakë xanu abë ꞌia ñuikë bana

11  1 Anúan ꞌapu kamax ꞌaka nani kuanux aín suntá ru ka mabë anu ꞌikë 
anuax ꞌuri kuan tankëx timët́i nëtë ꞌikë bëtan ka Davidnën coman‑

dante Joab Israel suntá ru kama buán tanun kixun xuakëxa, xukëx kuanxun 
ka amonita suntá ru kama atubë ꞌaka nankin ꞌakëxa, ꞌatan këxun ka Rabá kakë 
ëma a bikan këxa. ꞌAínbi ka David atubë kuanima Jeru sa lén nubi bërúa këxa.

2-4  Achúshi nëtën ka aín xubunu tanti baiti David xupin bu këbë chikíax 
tëkitsi manámia ꞌakë anu kuan këxa, kuan tankëx anu nikinbi ka achúshi xanu 
upíira upí ꞌain pëi macha baië xanx bërí sënëánx nashia isakëxa. Istán këxun 
ka Davidnën aín uni uinu ꞌikë xanu karaisa ax ꞌikë kixun ñuká tanun kixun 
xuakëxa, xukëx kuanxun ñuká bë tsini ukin ka a xukë uni an kakëxa: Ax kaisa 
Betsabé, Eliam kakë uni aín bëchikë ꞌikën, ꞌimainun kaisa hitita uni Urías 
aín xanu ꞌikën. Usokin ñuixun këxun ka Davidnën a isa bëxun tanun kixun aín 
uni xuakëxa, xukëxua bëan ka Davidtan a imë ́aín xubu nuax abë ꞌiakëxa, abë 
ꞌikiani ka a xanu ꞌain xubunu kuan këxa.

5  Usai abë ꞌiax tukin ka xanu xunbi David kana túa kixun an ꞌunánun 
kamia këxa. 6 Usa ꞌain ka Davidnën Joab suntá runën kushi a hitita uni Urías 
axa anu unun kanun kixun kamia këxa, kami këxun ka Joabnën uisokin kara 
kamiaxa usabi okin ꞌakëxa.

7 Usokin kamikëx uax ka Urías uinu kara David ꞌia anu kuan këxa, kuankë 
ka Davidtan uisa kara Joab ꞌimainun aín suntáru axa ꞌaka nani kuankë akama 
ꞌikë kixun ñuká këxa. 8  Ñuká tan këxun ka tanti aín xubunu kuanuxa aín taë 
pain chuka tankëx aín xubunu tanti kuanun kixun kakëxa. Kakëx ka Urías, 
anu ꞌapu ꞌikë xubu chaiira anuax chikí kiani kuan këxa, kuania ka Davidnën 
piti upí na pinun ꞌinai shikin buámia këxa.

9 Usai anuax kuanxbi ka Urías aín xubunu kuanima, ꞌapun xubu chaiira aín 
xëkuë an bërúankë suntá ru ka mabë imë ́anu ꞌi bërúa këxa.

10  Usai anu pëḱarakë ꞌain ka Urías ka aín xubunu kuan këma ꞌikë kixun 
David ñuixun kan këxa, ñuixun këxun ka Davidnën anua kuan të kënun kixun 
Urías kamia këxa, kami këxa kuankë ka ñuká këxa:

—¿Uisa kupín kaina min xubunu nibai xaxbi tanti kuan këma ꞌain? 11 Kixuan 
ñuká këxun ka Uríasnën kakëxa:

—Bunán tisa okin ꞌakë anu Diosan bana kama kuënëoxun nan akama 
ꞌimainun Israel suntá ru ka maxa Judánën rëbún ki ka mabë anu atux ꞌiti 
mapa na tira uiso kinbi kara ꞌatankëx anu ꞌikania; usari biti ka Joab ꞌën ꞌapu 
a ꞌimainun min suntá ru ka ma bëbi ëmanbi ꞌuxkania; ¿Usaia atux ꞌimainun 
karana ꞌëxëshi upitax ꞌën xubunu kuan tan këxun upíokin pianan xëanan kai 

ꞌianan ꞌën xanun nami ꞌanan usaibu ꞌiti ꞌain? ¡ꞌËn kana asérabi ꞌapu ikë mi 
kain ꞌën kana usa ñu ꞌatima ꞌain! 12  Kakë xunbi ka Davidtan kakëxa:

—Ënu kamina  bërí bërúti ꞌain, imëíshi kana kuan tanun mi xuti ꞌain 
usakian kakëx ka, Urías anu pain ꞌi Jeru sa lénnu pëka ra këbë kuanux bërúa‑
këxa. 13  Bërúkë ꞌain ka Davidnën abëtan pianan xëakin paëón këxa. Usokin 
abëtan xëanëti ka Urías an ꞌapun xubu bërúankë suntá ru ka manu ꞌuxtë këni 
kuan këxa, ꞌaínbi ka aín xubunu kuanima anubi bërú të këan këxa.

14 A pëḱarakë ꞌain ka Davidtan achúshi kirika Joab kuënëoxun Urías kuania 
buámia këxa. 15 A kiri kanu ka ësokin kuënëo xuan këxa: “Urías kamina axira 
paian ꞌaka nani rëkuëńkiani anpan kuanti suntá ru kama akëñun xuti ꞌain, 
usokin ꞌaxun kamina abë ꞌaka nan kian ꞌakanun ënti ꞌain.”

16  Usokin kuënëo xunkë kirika a istan këxun ka an kakë sa biokin Joabnën 
anua ꞌaká nanti nëtë ꞌikë bëtan axa atumi nishkë amonita unika mabë ꞌaka na‑
nuxun atun ëma suntá ru kama bëara mikin, Urías uinu kara suntáru ꞌaká nanti 
ꞌunáin rabu ꞌikë anu atubë kuanun xuakëxa, 17 usokin ꞌan ka atubë ꞌaka nanux 
a ëmanu ꞌikë unikamax Joabnën suntá ru ka mabë ꞌaka nan këxa, ꞌaka nankin ka 
Davidnën suntá runën kushi ka ma kë ñunbi Urías aribi ꞌakan këxa.

18  Usai ꞌaka nan tankëx sënëán ka, Joabnën David uisai kara ꞌaka nan kënu 
ꞌikanxa kixun kamabi ñuixun tanu uni xuakëxa, 19 xukin ka ësokian katánun 
kixun a xukë uni kakëxa: “Nun ꞌapu kamina uisai kara nuna ꞌaka nani ꞌia 
akamabi upíok in ñuixunti ꞌain, 20  ñuixunkëx nishkin sapi ka mi ñukati 
ꞌikën: ¿Uisa kupín kaina atun ëma ꞌai a ꞌura maira obiani kuankan? Mitsun 
kaina ꞌuna niman atun ka uisa ñubi kara nikin uni anun ëma bëara rakë anu 
nikianxun ꞌaia kixun, 21 usokin ribi ꞌakin ka Tebés kakë ëma anuxun achúshi 
xanun Abimélec Jeru baalnën bakë bëchikë a anun ñu rënkë maxax nipakin 
anun rëkan këxa ¿Uisa kupín kara ꞌaisa maira anun atun ëma bëara rakë a 
ꞌurama okin chicha biani kuankan? Kixuan kakëxun kamina min kati ꞌain: 
Urías min suntá runën kushi hitita uni aribi ka ꞌakanxa kixun kati ꞌain.”

22  Ësokin kakëx kuanx anu bëbaxun ka David uisokin kanun kara Joabnën 
kaxa usabi okin kamabi ñuixuan këxa. Ñuixun këxun kuati ka David ꞌaisa‑
maira Joabmi nisha këxa, nishkin ka an bana buánkë uni a kakëxa:

—¿Uisa kupí kaina mitsun ꞌaisa maira a ëma chicha biani kuankan? 
¿Mitsun sapi kamina ꞌuna niman atun ka uisa ñun kara ꞌaisa tania anun 
ëma bëara rakin kënëara anuxun uni ꞌaia kixun, usokin ribi ka Tebés kakë 
ëma anuxun achúshi xanun Abimélec Jeru baalnën bakë bëchikë aribi anun 
ëma bëara rakë anuxun anun ñu rënkë maxax nipakin rëa a sina niman? 
¿Uisa kupín kaina, ꞌaisa maira ꞌurama kiani kuankin anun atun ëma bëara‑
rakë a chicha biani kuankan? 23  Usokin kakë xunbi ka an bana ñuixunkë 
uni anribi kakëxa:

—Anu ꞌikë suntá ru kamax ka nu ꞌai atun ëmanuax chikí kua tsinkin ëmanbi 
rakankin nu ꞌaxa ꞌakë xunbi kana nuna nunribi atun ëmanu atsínti xëkuë ami 
kikian tanun kuain ti sama okin bëaran. 24 Usokë bëtan anun ëma bëara rakë a 
manámi nikianxun ka atun pia nikin min suntá ru kama ꞌaxa, usokin ꞌakin ka 
ꞌain kushi raíri ꞌanan hitita uni Urías aribi ꞌakanxa. 25 Usa ꞌain ka Davidnën 
an bana ñuikuankë uni a kakëxa:

—Joab kamina kuan tan këxun kai kuanti ꞌain, ꞌitsaira ka ꞌinúkë ñu a sinani 
masá nuitu tima ꞌikën, usaibi ka suntá ru kama ꞌaka nani kuax bamaia. Usa ꞌain 

kamina min sinán mikin kati ꞌain atu ꞌatan kë xuan anua ꞌikankë ëma aribi 
ꞌaisama okin këñunun kixun.

26  Usokian aín bënë Urías ꞌakankë ka aín xanun kuakëxa, kuatankëx ka 
ꞌitsaira aín bënë sinani masá nuitua këxa; 27 usai ꞌitan këxa aín masá nuitukë a 
basi këbë aín sinan buku butia ka, Davidnën ax anu ꞌikë xubu chaiira anu isa 
buán xunun kixun aín uni xuakëxa, xukëxun buania ka aín xanu ꞌiti biakëxa, 
bixun ka ami achúshi okin bëchia këxa. Usokin ꞌakë ꞌaínbi ka Davidtan ꞌakë 
ñu ax Diosan iskëx upíma ꞌiakëxa.

Natánën ñu ꞌaisama ꞌakë ñuikin David ka ñuikë bana

12  1 Nukën ꞌIbun ka an ꞌain bana uni ñuixunkë Natán David istánun 
xuakëxa. Kuanx bëbaxun ka ësakin kakëxa:

—Achúshi ëmanu ka rabë ́uni ꞌiakëxa. Achú shi nëxa ñuñuira ꞌimainun ka 
bëtsix ñuñuma uni ꞌiakëxa. 2  Ñuñuira uni an ka ꞌitsaira carne roñu ꞌianan 
vaca ꞌara ka këñu ꞌiakëxa, 3  ꞌaínbi ka uni ñuñuma an oveja ꞌitsama achú shiira 
maruxun ꞌara kakë ꞌiakëxa. Usakin ꞌara ka këxa kania ka carnero tuára a abëbi 
ꞌinun ꞌikikin aín bakë bëchi kë ka ma bëbia ꞌinun bërúan këxa; bërúanan ka aín 
pikë ñubi pimikin, anúan xëakë ñumibi xëamikin aín ꞌuxti anubi ꞌuxmia këxa. 
¡Usakin ꞌakin ka a unin aín ini bëchikë achu shira ꞌakë sa ribi okin kuëë an këxa! 
4 Kuëën kian kanio kë bëbi ka achúshi nëtën ꞌura kuani nikë uni ñuñuira uni a 
isi kuanx anu bëba këxa; bëbakë ꞌaínbi ka ñuñuira uni an aín carnero ꞌaisa ma‑
tankin aín vacabi rëxun a uni pikin sama tankin, ñuñuma uni carnero bakë 
bixun rëxun piti ꞌaxun a isia kuankë uni pikian këxa.

5 Ësakian unin ꞌakë a ñuixun këxun a bana kuakin ka an usakin ꞌakë uni a 
sinani aín nuitu xuama tani nishkin Davidnën Natán kakëxa:

—¡Min manu kinma ꞌën kakë bana sina na të kën tima okin Diosan ismainun 
mi kain a unix ka bamakë ꞌiti ꞌikën! 6  ¡Usa ꞌain ka an usakin aín carnero 
tuá ꞌakë an ñuñuma uni a rabë ́ꞌimainun rabëŕibi okin kupíoti ꞌikën, sinan 
ñumasa ꞌixun ka a nuibati sinán kima usakin ꞌaxa!

7 Ësokin kakëxun ka Natánën kakëxa:
—¡Mix kamina a uni ꞌain! Ësai ka Israel unibunën Dios ax mi ñui, kiáxa: 

ꞌËn kana a Israel unibunën ꞌapu ꞌinun mi kaisakën: ꞌImainun kana Saúlnën ꞌati 
ꞌikëbi bërúankin ꞌakiankën; 8 mi kana anu ꞌapu ꞌikë xubu ꞌinánan ꞌapun xanu 
akama ribi min xanu ꞌinun mi ꞌinan, mixmi Israel unibu ꞌimainun Judánën ꞌapu 
inun mi ꞌimian. Usa ꞌixun kana a ñuka maxa chamara ꞌaínbi, ꞌitsaira ñu ꞌën mi 
ꞌinánkë ꞌitsían kiax ka kiakëxa. 9 ¿Uisa ꞌixun kaina ꞌën kakë sa biokin ꞌakinma 
ꞌën kuëën këma ñu ꞌan? Min kamina hitita uni Urías a amonita suntá ru kama 
këmëxun ꞌamiakën, ꞌaxun kamina aín xanu ꞌikëbi min xanu ꞌinun biakën. 10 Usa 
ꞌixun kamina min ꞌën kakë xunbi ꞌën bana kuai sama tankin hitita uni Urías 
ꞌamixun aín xanu min xanu ꞌiti bian, usa ꞌain ka uínsa rabi mix ñukëma pain ꞌain 
min bakë bëchi kë kama atuxi ꞌati mati bukui upitax tsótima ꞌikën. 11 Ësai kana 
ꞌëx Dios ira ꞌaish kin: ꞌËnbi kana min aintsi ꞌibunbia ꞌaisa maira okin masókin 
mi tëmë ra minun ꞌamiti ꞌain, ꞌimainun kana min aintsi ꞌibunbia min xanu mi 
ëmikin binun ꞌamiti ꞌain ꞌanan kana, ëma xaba nu xunbi aín nami ꞌanun ꞌinánti 
ꞌain usai ꞌiaka bëtsi menu tsókë unikaman kuati ꞌikën. 12  Min kamina kanan-
kinma unëxun ñu ꞌakën, ꞌaínbi kana ꞌën unëxun ꞌakima kamabi Israel unibunën 
ismai nunbi, nëtë xaba nu xunbi ꞌain kiax ka Dios kiaxa kixun ka kakëxa.

13  Ësakian Dios kikë bana ñuikin kakëxun ka. Aín ꞌuchakë ñuixunkin 
Davidtan Natán kakëxa:

—Asé rabi kana ꞌëx Diosmi ꞌuchan. Kakëxun ka Natánën amiri bishi katë‑
këan këxa: Diosan ka ꞌuchakë ꞌikëbi ꞌati monan tëmë ra mikin mi bama mi tima 
ꞌikën. 14 ꞌAínbi kamina minbi ꞌaisa maira oí ami kuaikin Diosan kakëxun kuai‑
sama tankin aín bana parëkin an kuëën këma ñu ꞌan, usa ꞌain ka min bakë 
bëchikë bërí náchi kikë ax chamara ꞌaíshbi ñuti ꞌikën.

15 Ësakin kabiania Natán anua ꞌikë aín xubunu kuan ka, Diosanbi Davidnën 
bakë bëchikë Uríasnën xanumia bëchikë a ꞌaisa maira okin kushiira ꞌinsín mia‑
këxa. 16 Usai ꞌikëbë ka David aín bakë bëchikë chamara anun rabanan Diosbë 
banakin añubi piama ꞌikën. ꞌImainun ka a imëḱama usai Diosbë banai anua 
ꞌuxkë anu ꞌuxima men ꞌuxnëákëxa. 17 Usai ꞌia ka anu rikianxun ꞌapu anu ꞌikë 
xubunua abë ꞌikë aín kushi kaman menuira rakama kamina niruti ꞌai kixun 
kakëxbi ka niru ti sama tankëxa, usai ꞌikin ka atun bana parëa këxa. ꞌImainun 
ka atubë tanbi usai ꞌikin piama ꞌikën.

18  Usaia ꞌian ka mapai achúshi ꞌimainun rabë ́nëtë ꞌikëbë aín bakë bëchikë 
ñukë, ꞌain ka Davidtan suntá runën ꞌapu kaman ësokin sinán këxa: “Aín bakë 
bëchikë ñukëma ꞌaínbi ka nukaman kakë xunbi nun bana parëaxa, ¿Usa ꞌain 
kara nuna bërí aín bakë bëchikë ñukë ꞌain uisakin anu kuanxun kati ꞌain? 
¡Anu kuanxun nun kakë xunbi sapi ka nishkin uisakin kara ꞌaisa tania usakin 
nu ꞌati ꞌikën!”

19 Usai kanania aín suntá runën kushi kaman atúnbi aín bakë bëchikë ñukë 
unëx́un ñuia kuakin ꞌunánkin ka Davidnën. Ñukákin kakëxa:

—¿ꞌËn bëchikë kara ñuax? —Kixun ñuká këxun —atun ka ñuaxa kixun 
kakëxa.

20 Usakian kakëx ratuti ka anua rakákë menuax, niru tankëx nashixun aín 
chupa pañu tankëx David ro sanuira anun ꞌiakëxa, usai ro sanuiran ꞌitankëx 
ka anua abë banati ꞌakë xubunu Dios rabi atsían këxa. Atsíanx anuax chikí‑
kiani aín xubunu kuanxun ka anuxun, pananxun piti an ñu ꞌaxun kë kama 
ñuká këxa, ñuká kë xuan ꞌinán këxun ka piti piakëxa. 21 Usakian ꞌaia ka aín 
suntá runën kushi kaman ñukákin kakëxa:

—¿Uisa ꞌixun kaina mix nun ꞌapu ꞌixunbi usakin ꞌain? Min bakë bëchikë 
ñukëma ꞌain kamina, mix ꞌapu ꞌaínbi samáti anun rabanan ꞌianan usaibu 
ꞌikëma ꞌain; bërí ka min bakë bëchikë ñukë ꞌikën. ¡Usa ꞌain kamina mix nun 
ꞌapu ꞌaíshbi bëríra pi nirua!

22  Kixuan kakëxun ka Davidnën kakëxa:
—ꞌËn kana ꞌën bakë bëchikë ñukëma ꞌaínbi pima samáti ꞌian, ꞌën sinánkëx 

ka ꞌiaxa Diosanbia ꞌë nuibakin ꞌëbëbia ꞌinun ꞌë pëxku xuinsa kana sinan. 
23  ꞌAínbi ka ꞌën bakë bëchikë bërí ñukë ꞌikën. ¿Añunën rabanan karana ꞌëx 
axa tsókë bë tama pima samáti ꞌain? ¡ꞌËx kana ñukiani ꞌën rara itsi aín rara 
itsibë bira nani kuanti ꞌain, ꞌaínbi ka ax ꞌëbë bira nan tima ꞌikën!

Salomón bakëán ñuikë bana
24 Usaia ꞌikë ꞌain ka David aín xanu Betsabé, nitëx́ëti masá nuitukë a upíokin 

sinán mikin nitëx́ëaxma ꞌinun kixun kakëxa. Ësakin kax abë ꞌikian aín nami 
ꞌakëx tutankëx ka achúshi bëbu tuá bakëánkëxa, bakënkë ꞌikë ka Davidnën 
Salomón kakin anëa këxa. Usakin anëkë ꞌikë ka Diosan a tuára nuiba këxa, 

25  ꞌimainun ka usakin bërúan kë bëtan an uni ꞌain bana ñuixunkë Natánën 
Nukën ꞌIbun ka ënë tuá bërúaia kixun David kakëxa. Usakin kakëxun ka 
Diosan ka ënë tuá bërúaia kixun ꞌunánkin Jedi días kakin Davidtan anëa këxa. 
“Ënë banax ka Diosan ka a nuibatia ki kikë bana ꞌikën.”

Joabnën ꞌapu Davidtan aín bakë bëchikë Absalón 
ꞌitsa sinania ꞌunan ñuikë bana

14  21 Usa ꞌain ka ꞌapun ꞌitsa baritia inúkë bëtan Joab achúshi nëtën 
kuënxun kakëxa:

—ꞌËn kana bëráma ꞌikë ñukama mënion, usa ꞌain kamina anu kuanxun ꞌën 
bëchikë Absalón na utëkënun kai kuanti ꞌain, 22  Usokian kakëx ka Joab aín 
bëmá nanën me tikai tsóbukin ka upíokin sinán xunkin ꞌapu kakëxa:

—Bërí kana ꞌën bërúnbi mi isin, asérabi kamina min ꞌë nuibakin ꞌën mi 
ñuká kë sabi okin ꞌai kixun. 23 Usakin kakë xëshi niru kiani ka Joab Guesur kakë 
anua Absalón Jeru sa lénnua kuanun kai kuan këxa. 24 ꞌAínbi ka ꞌapux kiakëxa, 
aín xubunu ka ënu aíma kuanti ꞌikën, usai kikëbë ka anu kuanma ꞌikën; usai 
kikëbë ka Absalón aín xubunu kuan këxa, ꞌapu isi kuanima.

25  Kamabi Israel me kamanu ka Absalón iskë sa ribi uni aín upíira ꞌaíma 
ꞌiakëxa, ꞌimainun ka kamabi unin ax ka raíri unika ma sa maira ꞌikë kixun 
rabikë ꞌaíma uni ꞌiakëxa. Usa ꞌaish ka aín taënuaxbi aín maxkánu sënën 
uisaibi ꞌikëma aín bëmánan axbi upíira upí ꞌiakëxa. 26 Usa uni ꞌikë ka baritia 
këñu kë tibi aín bu chaxkët́i ꞌiëkin masá mi këxun tëamia këxa, usokin tëakëx 
ka aín bux ꞌapun tupu mikëx rabë ́kilo inúkë ꞌiakëxa. 27 Absalón ax ka achúshi 
ꞌimainun rabë ́bakë bëchikë bëbuñu ꞌiakëxa, ꞌimainun ka aín ꞌini bëchikë 
xanu achúshi ñuribi ꞌiakëxa, aín anëx ka Tamar kakë ꞌaish aín upíira xanu 
ꞌiakëxa.

28  Rabë ́baritia ꞌimi Jeru sa lénnu tsókinbi ka Absa lónnën aín papa ꞌisama 
ꞌikën, 29 usa ꞌixun ka Absa lónnën ꞌapu isa isun tanun kixun Joab kakëxa; 
kakëxbi ka Joab kuai sama tankëxa. Usai kuain sama tankë ka amiri bishi 
Absa lónnën kuan tanun kixun katë këan këxa, kakëxbi ka kuanma ꞌikën.

30 Usai ꞌikë bëtan ka Absa lónnën aín uni kakëxa:
—Ka kuat, Joabnën ka ꞌën kakë sokin ꞌaisama tania, usa ꞌain kamina aín 

naë ka ꞌën naë rapa subi anua cebada ꞌapákë ꞌikën; ¡usa ꞌain kamina anu kuan‑
tan këxun xará tanun tsi bimi kuanti ꞌain!

Usokin Absa lónnën kakëx kuanxun ka aín unin Joabnën cebada ꞌapákë 
mënú tanun tsin bimia këxa, 31 usakian aín ñu ꞌapákë ꞌamikë ka Joabnën 
kuakëxa; kuabiani ka bënë tishi aín xubunu kuanxun Absalón ñuká këxa:

—¿Uisokin sinánxun kara min unikaman ꞌën ñu ꞌapákë xará tanun tsin bimi 
bëtsianx? 32  Kixuan kakëxun ka Absa lónnën kakëxa:

—ꞌËn kana ësokinmi ꞌë ñuikin ꞌapu kaxun tanun kixun kanuxun mi kamian, 
uisa kupín kara isti sama tankinbi ꞌë Guesur ëmanuax unun kixun kamiaxa; 
usa ꞌain kana anubi tsóti bërúti ꞌian. ꞌËx kana abë bana tisa tanin, an iskëx 
ꞌaisama uni ꞌikë ka ꞌë ꞌatan këxun rakanti ꞌikën.

33  Usakian kakëx ka Joab anu kuanxun ꞌapu Absa lónnën usakian a ñuikin 
kanun kakë bana ñuikin kakëxa, kakëxun ka ꞌapun anua kuanun kixun 
kamia këxa, kamikëx kuani ka, Absalón ꞌapu ꞌikë a ꞌurama ꞌoíshi aín bëmá‑
nanën me tikai tsóbua këxa. Usai ꞌia ka ꞌapun bëtsuku kakin ꞌikúkin biakëxa.

David chikíntankëx Absalón ꞌapu ꞌiisa tan ñuikë bana

15  1 ꞌItsama baritia ꞌinu kë bëtan ka Absa lónnën anun ꞌaká nanti cabal‑
lonën nirinkë achúshi anuax ꞌaká nanti ꞌimainun caballo bianan, 

cincuenta suntá ru kama an bërúanxun nikinti anëa këxa. 2  Usa ꞌaish ka kamabi 
nëtën pëka ra këma ꞌaínshi niru tankëx bai rapasu anun ëmanu atsin tinu 
niakëxa, anuxun ka kamabi uni axa ꞌapun aín nisha nankë, mënío xunun ukë 
uni kuënxun uinu ꞌikë ëmanuax kara ꞌaia kixun ñuká këxa. Ñuká këxa a uni 
ꞌëx kana Israel kaman ñaká nuax aín kia ka, 3 Absa lónnën kakëxa: “Asérabi ka 
a mënío xu numi ukë ax këmëi kikëma ꞌikën, ꞌaínbi ka ꞌapun an usa ñukama 
mëníoti anëkë uni ka ꞌaíma ꞌikën kixun këmëkin kakëxa.” 4  Ësokin kakin 
ka kakëxa: ꞌËx ënë menu ꞌapu ꞌixun kana, axa ꞌë isi ukë unikama atun ñu 
ꞌakë istan këxun ꞌën upíokin mënío xun tsian kixun kakëxa. 5 Kanan ka ui unin 
kara ꞌurama oia a, Absa lónnën tëpa tsakin bikin bëtsuku kakëxa. 6 Ësokin ka 
kamabi israel unikama axa ñu ꞌatima ꞌanan nisha nankë akamax mënío xunun 
ꞌapubë banai kuan këxa, ësokin ꞌakin ka Israel unikama raíri ax isa ꞌapu sama 
ꞌikë kixun paránkin ꞌatima okin sinánun ꞌimia këxa.

7 Usakin ꞌakëbëa rabë ́ꞌimainun rabë ́baritia ꞌinu kë bëtan ka Abso lónnën anu 
kuanxun ꞌapu kakëxa:

—ꞌËn kana mi kain mixmi ꞌapu ꞌikë min kara mina Hebrónnu kuan tan‑
këxun ꞌën a ꞌaxu nuxun kakë Dios ꞌaxuni kuan tanun xutima ꞌain. 8  An mi 
ñu mëëxunti ënëxa Guesur kakë ëma Siria me anu tsókë ꞌixun kana Diosan 
ꞌë amiri bishi Jeru sa lénnu kuan të kënun ꞌimi këxun kana ñuina xarokin mi 
rabiti ꞌain kixun kakën. 9 Kakëxun ka bërúanx kamina kuani kuanti ꞌai —
Kixun ꞌapun kakëxa. Kakëx ka Absalón Hebrón ëmanu kuan këxa. 10 ꞌAínbi ka 
Hebrónnu kuanuxun Absa lónnën uni an Israel unikama kati xukin, ësokin 
kakë ꞌiakëxa, uínsaran kara bëtsi unínbi manë banañu banoia kuatia anun 
ka Absalón ka Hebrónnu ꞌikë unikaman atun ꞌapu ꞌiti anëaxa, kiax kikanun 
atu katánun kixun xuakëxa. 11 Xuanan ka doscientas unikama abë kuanti 
Jeru sa lénnua tsókë upí sinán ñu kama ashi kakëxa, ꞌaínbi ka usakian ꞌakë a 
ꞌunán kama ꞌikën. 12  Usakin ꞌakin ka Absa lónnën, an David usakin kamina 
ñu ꞌati ꞌai kixun kakë uni achúshi Ahitófel axa Guiló kakë ëmanu tsókë aribi 
abë kuani unun kixun kamikin ka an ñuina xaroia isa ꞌakini kuanun kixun 
kamia këxa. Usakin ꞌakin ka an sinán kësa okin anuxun Israel unikama atubë 
kushi nuxun timëa këxa.

David Jerusalénnuax abati kuan ñuikë bana
13 Usai ꞌikë bëtan ka achúshi unin anu kuanxun David, kakëxa ꞌitsaira Israel 

unikama ka Absalón ꞌakinux abë timëḱanxa kixun. 14  Ësokin kakëxun ka 
Davidtan abëa Jeru sa lénnu ꞌikë ꞌain suntá runën kushi kama kakëxa:

—¡Ënuax kana nuna bërí kuanti ꞌain! ¡Absalón nu ꞌai ukëma ꞌaínshi kana‑
nuna ënuax kuanti ꞌain! ¡Usa ꞌain kana nuna bënë kuatsini aí bëbakin nu 
ꞌakian tuma kamabi unikama ëmanu ꞌikë kama kë ñunbi atun manë xëtokën 
nu ꞌaia usa ꞌain kuanti ꞌain!

15 Kixuan kakëxun ka atun ꞌapu kakëxa:
—Nukaman kana nuna añu ꞌanun kaina min nu kain usakinbi ꞌaxúnti 

asábi ꞌain. 16  Ësokin atu katankëx abëa ꞌain xubunu ꞌikë unika mabë chikiti 

kuankin ka ꞌapun an ñu mëëxunkë mapai rabë ́xanu kama ax anu ꞌikë xubua 
bërúanun ëbian këxa. 17 Ëbiani ka abëa kuankë unika mabë kuan tankëx ëma 
sënë ná kë kënu ꞌikë xubu achúshi a tanain ꞌapu nira këa këxa. 18  Anuxun ka 
a rapa subia ꞌinun kixun ꞌain suntá runën kushi kama kakëxa, kamainun ka 
kamabi quereteo ꞌimainun peleteo an bërúankë suntá ru kama ꞌimainun seis‑
cientos geteo an Gat kakë ëma anuxunbi nuibiani mara chan kiani kuankë 
akamax a inubiani atux pain rëkuëńkankëxa. 19 Usai ꞌikë bëtan ka ꞌapun Itai 
Gatnu ꞌikë uni a kakëxa:

—¿Uisakin sinax kaina mixribi nuka mabë kuan ka tsi kiax uan? Mix kamina 
kuan të kën tankëx ꞌapu bërí atsínkë abë bërúti kuanti ꞌain, mix kamina bëtsi 
menu ꞌikë uni ꞌaish min menubi tsókëma uni ꞌain. 20 Mix kamina bëríra Jeru-
sa lénnu bëbón, ¿uisaxun karana nubë kamina kuanti ꞌain kixun ꞌën mi kati 
ꞌain, ꞌënbi kana uinu karana kuanin kixun ꞌuna niman? Usa ꞌain kamina 
amiri bishi kuan të kënkin min ꞌain tsi kama uanti ꞌain. ¡Usa ꞌain ka Diosan mi 
ꞌupiokin sinán xunkin ꞌakinti ꞌikën! 21 Kakëxun ka Itainën ꞌapu kakëxa:

—Asé rabi kana Diosan kuamainun kianan ashikin sinánti okin mi kain, 
uinu kara mina mix kuanin uinu kaina mix bamain anubi ka an mi ñu 
mëëxunti uni ënëx bamati ꞌiti ꞌikën. 22  Kakëxun ka —Nubë kamina kuani 
uti ꞌai —kixun Davidtan kakëxa. Ësokin kakëx ka Itai Davidbë kuani an 
bërúankë aín unikama ꞌimainun abë kuankë unika mabë kuan këxa.

23  Kuani ka David ꞌimainun abëa kuankë unikama ꞌaisa maira nishi inkiani 
kuan kan këxa. Usai kuani ka kamabi uni Cedrón kakë xëxá a shita kan këxa; 
usai ꞌikëbëa ꞌapux ribi kuan këbë ka kamabi uni axa kuan kë kama ax anu uni 
ꞌikëma me ami kikiani bain rëkuëńkiani kuan kan këxa.

24 Atubë ka achúshi uni Sadoc kakë ꞌimainun kamabi levita kuankin atun 
bunán tisa okin ꞌakë anua Diosan mëníokë ñu ꞌakë buán këxa, uanxun ka 
Abiatar kakë anu kamabi unia ëmanuax chiki ta mainun an bërúanun anu 
ëankëxa. 25 Usa ꞌain ka kamabi uni ëmanuax chikí kë bëtan ꞌapu Sadoc kakëxa:

—Ami ri bishi kamina bunán tisa okin ꞌakë anua Diosan mëníokë ñu ꞌarukë a 
buán të kënti ꞌain, Diosan ꞌëx anu kuan të kënti kuëën këbë Jeru sa lénnu kuankin 
kana anua nantinua nankë isti ꞌain. 26 ꞌAínbi ka ax ꞌëx kuanti kuëën kima; ënu 
kana ꞌai usa ꞌain, uisakin kara ꞌë ꞌaisa tania usakin ꞌë ꞌati ꞌikën.

27 Ësokin ribi ka ꞌapun sacer dote Sadoc kakëxa:
—Mi ꞌimainun Abiatar mix kamina upitax min bakë bëchikë rabëbë Jeru‑

salén ëmanu kuanti ꞌain. Kuankin kamina min bakë bëchikë Ahimaas a 
buánti ꞌain buámainun ka Abia tarnën ꞌain bakë bëchikë Jonatán aribi buánti 
ꞌikën. 28  Usa ꞌain kana anu uni ꞌikëma me ënu ꞌëx bërútin, bërú mainun 
kamina uisa kaina mitsux anu ꞌai a ꞌë utëkënxun ñuixuni uti ꞌain.

29 Usokin kakëxun ka Sadoc ꞌimainun Abia tarnën levita unikaman bunán‑
tisa okin ꞌakë anua Diosan mëníokë ñu ꞌikë a Jeru sa lénnu buán të kën kënbë 
atubë kuanx anu bëru kan këxa.

30  Usai kuan ta mainun ka David aín bashi Olivos kakë mapë ra këti; ain 
taxaka ëchiax taëinshi kuani ꞌitsaira masá nui tuti nitëx́ëkiani kuani chupan 
matë kë rë kiax kuan këxa. Usaia ꞌikëbë ka abë kuankë unikama atúx ribi 
ꞌain maxkánu chupan matë kërë kiax kuani atúx ribi inkiani kuan kan këxa. 
31 Usa ꞌain ka inkiani kuaniabi David ñuixunkin kakëxa, Ahitófel an mi 
bana ñuixunkë aín kushi an ka usakinsa mi ꞌanun kixun Absalón ꞌësëkin 

kaia kixun, kakëxun ka Davidtan Ahitófel an usakinsa ꞌanun kaia bisa Absa‑
lónnën kakë bana kuami xuma ꞌanun kixun Dios ñuká këxa. 32  David aín bashi 
manámi anuxun Dios rabiti anu kuan kë bëbi ka abë mëra nani Husai kakë uni 
arquita ax kuani aín chupa tuki bukë ꞌimainun ꞌain maxkánu me kupú kënën 
mata ka kiax kuan këxa. 33  Kuania ka Davidtan kakëxa:

—Mix ꞌëbë kuan këbë mimi mëkatia ka Absa lónnën ꞌë ꞌati ꞌikën; 34 usa ꞌain 
kamina mix amiri bishi Jeru sa lénnu kuan tan këxun Absalón kai kuanti ꞌain, 
an mi ñu mëëxunti ënën ka min papa ꞌaxun kë sabi okin mi ñu mëëxunti ꞌikën, 
usakin kakëxun an mi ñu mëëxunti ꞌimi këxun kamina Ahitó felnën usakin 
kamina ꞌati ꞌain, kaiabi ka usakin ꞌatima ka, kixun min kati ꞌain, 35 anu ka 
sacer dote Sadoc ꞌimainun Abiatar ꞌikë an ka uisai kara anuax ꞌia a ꞌë kati 
ꞌikën. Usa ꞌain kamina uisai kara ꞌapun xubu nuax kikania kuatan këxun ꞌë 
kai uti ꞌain. 36 Anu ka ain bakë bëchikë Ahimaas ꞌimainun Jona tán ribi ꞌikën, 
usa ꞌain kamina uisai kara ꞌapun xubu nuax kikania ꞌunánun ꞌë ribia kaminun 
atu kati ꞌain.

37 Usakin kakëx ka Husai Davidtan ꞌunánkë uni ax kuanx Jeru sa lénnu 
bëba këxa, bëbai atsini kuan kë bëbi ka Absalón axribi ëmanu atsini uakëxa.

David Sibá kakë unibë bana ñuikë bana

16  1 Kuania David ꞌain bashi inubiani urira kikian këbë ka Sibá kakë uni 
an Mefi‑bóset ñu mëëxunkë uni ax abë mëra nani kuan këxa. Kuankin 

ka burro rabë ́doscientos pán ꞌimainun cien pán ꞌakë sokin chookin uvas bimi 
ëskakë akëñun cien ñu bimi ꞌaímai pëkëḱë aín unikaman bërí bikë akëñun 
achúshi ñuina xakánu ꞌarukë uvas baka aribi buán këxa. 2  Buania mërakin ka 
ꞌapun ñuká këxa:

—¿Uisoti kara minmi bëkë ñukama ënëx ꞌik? Kixun ñuká këxun ka Sibánën 
kakëxa:

—Bur ro kama ënëx ka anúan ꞌapu min xanu min bakë bëchi kë kamax kuanti 
ꞌikën; ꞌianan ka pán ꞌimainun ñu bimi pëkëḱëkama ënëx ka min suntá ru‑
kaman piti ꞌikë, ꞌimainun ka ñuina xakánu bëkë uvas baka ënëx uix kara anu 
uni ꞌikëma menuax shimaia an xëati bëkë ꞌikën.

3  —¿Uinu kara Saúlnën xuta ax bërúax? —Kixun ka ꞌapun ñuká këxa.
—Ñuká këxun ka ax ka Jeru sa lénnu bëruaxa —kixun Sibánën kakëxa—, an 

ka Israel unikaman ꞌain xuta Saúl ꞌasa okin ꞌapu ꞌimi tisa sinán këxa.
4 —Asabi ka —kixun ka ꞌapun kakëxa—, usa ꞌain kana an usakin sinán kë‑

bëtan mi Mefi‑bóset aín me ꞌia kamabi mi ꞌinánti ꞌain.
—¡Usa ꞌain kana bërími ꞌakë so kinbi ꞌë ꞌapu ꞌixun ꞌakinti kuëënin! —kixun 

kai ka Sibá ami ñanati ꞌapumi ꞌiakëxa. 5 Usa ꞌain ka ꞌapu Bahurim kakë ëma 
anu bëba këxa, bëba këbi ka anuax Saúlnën aintsi achúshi chikía këxa. Ax ka 
Guerar kakë unin bakë bëchikë Simí kakin anëkë ꞌiakëxa, an ka kuania ami 
nishkin ꞌichakin, 6  maxá ami pukin David ꞌimainun ꞌain suntá runën kushi‑
kama ꞌakëxa, abë kuankë unikama ꞌimainun an bërúankë suntá ru ka mabë 
kuaniabi ka, 7 Simí kakë an ꞌati mokin ꞌichakin kakëxa:

—¡Ënuax kamina ꞌura kuanti ꞌain, mix kamina an uni ꞌakë ꞌaish ꞌatima 
uni ꞌain! 8  ¡Diosan ka mi tëmë ra miti ꞌikën, min kamina Saúl ꞌimainun aín 
bëchikë bëbu kama a chiki mainun mixira ꞌapu ꞌikatsi kixun ax ꞌapu ꞌikëbi atu 
rëtëakën! ¡Usa ꞌain ka Diosan min bakë bëchikë Absalón mix chiki mainun ax 

ꞌapu ꞌinun ꞌimiti ꞌikën, min uni ꞌakë kupínbi kamina usai ꞌin, usa ꞌaish kamina 
mix an uni ꞌakë ꞌain!

9 Ësai kikë bëtan ka Abisai Seruiánën tuá an ꞌapu kakëxa:
—¿Uisati kara uni ñuuma ra tsunën mix ꞌapu ꞌikëbi usakin mi kain? ¡ꞌËn 

bëríbi tëbís ka tanun kamina ꞌë kati ꞌain! 10 Kakë xunbi ka ꞌapun kakëxa:
—Ënëx ka mitsun isti  ñuma ꞌikën, ꞌëx kana mitsun usakin ꞌaisa tankë 

a kuëë niman kixun ka Seruiánën tuá a kakëxa. An ꞌë ꞌati mokin sinánkin 
ꞌichákë ax ka Diosan usakin ꞌanun ꞌami këxun ꞌë ꞌakë ꞌikën. Usa ꞌain kara, ¿Uin 
kara usakin ꞌaxuma ka ꞌat kixun kati ꞌik? 11 Kai ami kikin ka Abisai ꞌimainun 
aín suntá runën kushi kama kakëxa:

—ꞌËn bëchi kë nënbi ka ꞌë ꞌaisa tania, ¡Usa ꞌain kara Benja mínën aintsi kaman 
ax bëtsi unikama ꞌixun ꞌë ꞌaisaira tanima ꞌiti ꞌik! ¡ꞌËa ꞌati mokin sinán xunia 
kamina uisabi otima ꞌain, Diosanbi sapi ka usakin ꞌë ꞌanun sinán miaxa! 12  Usa 
ꞌain ka Diosan tëmë rakin ꞌati mokin sinania okin ꞌë upíokin sinán xunti ꞌikën, 
usa ꞌaínbi kana bërí ꞌati mokin ñuikin ꞌë ꞌichá këxun kuatin.

13  Kikiani ka David ꞌimainun abë kuankë unikama kuan këxa, kuan mainun 
ka Simí aín bashi tana rati kuankin ka David ꞌatimai banakin ꞌichá biani 
kuankin ami maxá pukin meribi kupú tanun ami puakëxa. 14  Pukían ꞌakëx 
kuanx ka ꞌapu ꞌimainun abëa kuankë unikama Jordán kakë baka kuëbí bëba‑
këxa, bëbax ka ꞌaisa maira kuan baiti atsánkë ꞌaish anu tanti buku bu kan këxa.

Absalón Jerusalénnu atsían ñuikë bana
15  Usai ꞌimainun ka Absalón Jeru sa lénnu atsían këxa, abëa nikë Israel 

unikama raíri ꞌimainun Ahitófel kakë uni abë. 16  Atsín këbë ka arquita uni 
Husai Davidtan ꞌunánkë ax munuma bana kiani Absalón abë mëra nani kushin 
banai kiakëxa:

—¡Nukamax kana nuna ꞌaxa nun ꞌapu ꞌiti kuëënin ax ka ꞌapu ꞌiti ꞌikën! 
17 Ësai kia ka Absa lónnën ñuká këxa:

—¿Uisakin kaina min ꞌunánkë uni nuibakin rabikin kain? ¿Uisati kaina 
abë kuan këma ꞌain? 18  Kakëxun ka —Abë kana kuanima —kixun Husainën 
kakëxa—, ꞌËx kana kuanima mix kamina Diosan Israel unikaman ꞌapu ꞌiti 
kaískë a ꞌain, mibëbi kana ꞌëx bërúti ꞌain kixun ka kakëxa. 19 ꞌImainun kana, 
uinu ꞌikë uni karana ñu mëëxunin ax ka ꞌën ꞌunánkë unin bëchikë bakë 
ꞌiti ꞌikën. Usa ꞌain kana mixmi ꞌapu ꞌikë min papa ꞌaxuan sa ribi okin mi ñu 
mëëxunti ꞌain.

20 Usa ꞌain ka Absa lónnën Ahitófel ñuká këxa:
—¿Añu ꞌanun kaina mikaman nukama kati ꞌain? 21 Kakëxun ka Ahitó felnën 

Absalón kakëxa:
—Min papa an ñu ꞌaxunkë xanu kamabë kamina aín nami ꞌai abë ꞌi ꞌuxti ꞌain, 

an ka anua ꞌikë ꞌapun xubu bërúan xunun atu ëbianxa. Usaími ꞌikë ka kamabi 
Israel unikaman kuati ꞌikën, min kamina min papa nish mikin usakin ñu ꞌa 
kixun, usa ꞌain ka an mi nuikë unikama an kuati kuëënti ꞌikën. 22  Usakian kan 
ka aín unikaman chupa xubusa okin ꞌakë a xubu manámi anu Absalón pënin‑
xuan këxa, usokin ꞌaxunkëx ka Absalón aín papa an ñu ꞌaxunkë xanu kama abë 
ꞌuxkin ꞌain nami ꞌakëxa. Usakin ꞌakë ka kamabi Israel unikaman kuakëxa; 23 a 
nëtë kaman ka Ahitó felnën bana ñukákë ax Diosbë bana kësa ꞌiakëxa. Ahitófel 
a pain ka David ꞌimainun Absa lónnën añu kara ꞌaisa tania a ꞌanuxun ñuká këxa.

Ahitofelnën sinánkë bana Husai kakë unin masó ñuikë bana

17  1 Usa ꞌain ka Ahitó felnën Absalón kakëxa:
—ꞌËn kana bërí doce mil uni timë bianxun atubëtan ënë imëb́i 

min papa David nuikuanti ꞌain. 2  Bërí ka asábi ꞌikën, nibaitia atsánkë ꞌikëishi 
nukúkin ami ꞌikuainkëx, ratúkin ka abëa kuankë unikaman abákin ashi 
ënkanti ꞌikën, usakin ëbiania kana nuna atu ꞌakima ꞌapu David ashi ꞌati ꞌain, 
3  usokin ꞌaxun kana nuna kamabi Israel unika maxa abë kuankë akamabi 
uisabi okima mi bëxúnti ꞌain, min kamina achúshi unishi ꞌanuxun barin, 
usokin nun ꞌakëbë ka kamabi unikamax nubë upitax tsóti ꞌikën. 4  Ësokian 
Ahitó felnën atu kakë bana ax ka Absalón ꞌimainun kamabi Israel unibunën 
kushi kaman kuakëx asábi ꞌiakëxa. 5  Usa ꞌain ka an kuakëxa a bana asábi 
ꞌaínbi Absa lónnën Husai arquita uni a kamia këxa, uisa kara Ahitó felnën 
sinánkë bana ax ꞌikë kixuan anribi kuati unun kixun.

6  Usakin kami këxa Husai anu ukë ka Absa lónnën usakia Ahitó felnën 
sinánkë bana kama a ñuixunkin kakëxa: Ñuixun tan këxun ka ñuká këxa. 
¿Kara nuna an sinán kë sokin ꞌati ꞌain, kara nuna ꞌatima ꞌain? Kamina mixribi 
kiti ꞌain. 7 Usakian ñuká këxun ka Husainën Absalón kakëxa:

—Bëria Ahitó felnën mi sinánxun kakë bana ax ka upíma ꞌikën. 8  Minbi 
kamina upíokin ꞌunan min papa ꞌimainun aín unikama ax ka sinaira unibu 
ꞌikën, usa ꞌaish sapi ka atun nishkë buku bui sama pain ꞌikën, achúshi xaëón 
raëkë maxa aín tuá bikuankëx ꞌikë saira ka bërí aín sinan ꞌiti ꞌikën. Min papa 
ax ka ꞌaká nanti ꞌunainra uni ꞌikën usa ꞌaish sapi ka unin bari këxun ꞌunánx 
aín suntá ru ka mabë ñantan ꞌima abi ꞌia. 9 Bëríbi sapi ka asérabi aín bashi 
kininu unëaxa, anu ꞌima kara amanu ñacha tankëx anuribi ꞌia. Usa ꞌixun ka 
minmi atu ꞌanun kixun xutiabi min suntá ru kama, Davidtan kupí mashi ꞌati 
ꞌikën, usokin ꞌakë ka raíri unikaman Davidtan ka min unikama ꞌaxa kixun 
kuati ꞌikën. 10 Usa ꞌain ka min suntáru axa ꞌaka nan ti nuax kërui rakë unika‑
maxbi atumi rakuët́i paru ꞌinúan nëḱë usa sinanbu ꞌaíshbi këru tima rakuët́i 
abáti ꞌikën; minbi kamina kamabi Israel unika ma bë tanbi ꞌunan min papa 
David ꞌimainun aín unikama ax ka asérabi këruira unibu ꞌikë kixun. 11 Usa 
ꞌain kamina ësokin mi kamainun kuati kamabi Israel suntá ru kama axa Dan 
kakë ëmanu ꞌikë ꞌimainun Beer seba kakë ëmanua ribi timëḱëx ka ꞌaisa maira 
ꞌaish parúm papa kuëbiküa masi bëru iskë saira ꞌiti ꞌikën, usa ꞌikë kamina 
minbi a unikama ꞌaka nankin buánti ꞌain. 12  Usakiani kuanxun kana nuna min 
papa aín unikama këñunbi uinu kara ꞌia anuabi nukuxun ꞌati ꞌain. Usokin a 
ꞌakin kana nuna nibitan anu ꞌibúkin mekama chabó kësa usakinshi kuain ti‑
sama okin bëara raxun achú shi rabi kuai mi kinma abëa ꞌikë unikama këñunbi 
a ꞌati ꞌain. 13  Anua ꞌikë anu ꞌima bëtsi ëma upíokin bëara rakin kënëkë anubi 
kuankë ꞌain kana nuna kamabi Israel suntá ru kama risi rinbianxun anun 
ëma bëara rakë ruru pakin añu ñubi anu bëru ta numa kamabi maxáx kama 
tëkërë kapa tan këxun nirin bianxun bakanu puti ꞌain, usokin ꞌakëx ka achúshi 
maxáxbi ami unët́i ꞌaíma ꞌain sinán ka maia kana nuna min papa ꞌati ꞌain.

14  Usai kia Absalón ꞌimainun kamabi Israel unikaman kuakëxbi ka 
Husainën atu sinán mikë ax asábira ꞌiakëxa. Ahitó felnëa atu sinán mikin 
kakë axa atun kuakëx asábi ribi ꞌaínbi. Usai ka Diosan bërá mabi Ahitó felnën 
kakë sokin ꞌakan tima kupí Davidnëa tëmaishi Absalón ꞌanun. 15  Usa ꞌain ka 

Husainën ꞌapun xubu chaiira anuax chikixun sacer dote Sadoc ꞌimainun 
Abiatar kakëxa, Ahitó felnëa Absalón ꞌimainun Israel unikaman kushibu 
sinán mikin kaia kana kuan, kuakin kana ꞌënribi sinán mikin atu kan, 16 usa 
ꞌain kamina bënëti kuan tan këxun David kai kuanti ꞌain, aín unika mabëa anu 
uni ꞌikëma me anu ënë imë ́ꞌitë këaxma kuan tanun kixun kati ꞌain, Absa lón‑
nëma aín suntá ru kama buani kuanxun anua nukuxun aín unikama këñunbi 
ꞌaia, bënë tishi kuanxa Jordán kakë baka sika ra kë kiani kuanun kamina kai 
kuanti ꞌain. 17 Usakin kakëx kuanx ka Jonatán ꞌimainun Ahimaas ax achúshi 
xëxá En-roguel kakë anu pain unikaman isma Jeru sa lénnu atsinia isia kixun 
sinani bërúa këxa, anuxun ka an ñu ꞌaxunkë xanu David kaxun tanun kixun 
xuakëxa, xukëx kuanxua kakë bëshi atúx ribi bënë tishi anu kuanxun ka David 
bana ñuixuan këxa. 18  ꞌAínbi ka achúshi tuá bëru nanën usai ꞌia kuabianxun 
Absalón ñuixuan këxa.

Ñuixunia ꞌunán biani ka a rabë taxbi bënë tishi anuax kuan tankëx an 
ꞌunánkë uni Bahurim ëmanua ꞌikë aín xubunu kuan këxa, kuanx ka anuax 
achúshi kini xubu rapasu ꞌikë anu unëti atsían këxa. 19 Usai ꞌikë bëtan ka uni 
aín xanun achúshi ñu pará bitan këxun anun kini a mapua këxa, mapuxun ka 
akamanan aín trigo bimi barion këxa. Usokin ꞌakë ka uínbi anu ka uni unëaxa 
kixun ꞌuná nia mabi atun ishi ꞌunán këxa.

20 Usokin ꞌanbi ka Absa lónnën xukëx atu nuibiani kuankë suntá ru kamax 
anu bëbakin xubu ꞌibun xanu a ñuká këxa:

—¿Ënu kara Ahimaas ꞌimainun Jonatán ukëma ꞌik?
—Kixuan ñuká kë xunbi ka báko kikiani kuania kana isan —kixun xanun 

kakëxa.
Usa ꞌain ka Absa lónnën suntá ru kama bari kinbi ꞌakas ma biani amiri bishi 

Jeru sa lénnu rikian të këan këxa.
21 Rikian ka Ahimaas ꞌimainun Jonatán anua unëkë kini anuax bënë tishi 

chikí kiani kuanxun ꞌapu David kakëxa; ënuax bënë tishi min unika mabë 
kuan tankëx kamina Jordán baka sika ra këti kuanti ꞌain, Ahitó felnën ka mi 
isa ꞌaxun rakanun kixun Absalón ꞌësëaxa.

22  Usakian kakëx ka David abëa kuankë unika ma bëbi kuan tankëx bënë tishi 
a imëb́i Jordán baka sika ra këa këxa. Usai ꞌian ka a pëka ra këbë ax baka sika‑
ra këti uni ꞌaíma ꞌiakëxa.

23  Usa ꞌain ka Ahitó felnëx an kakësa okían Absa lónnën ꞌakëma ꞌain, aín 
burro bibiani anua tsókë ëma anu ꞌikë aín xubunu kuan këxa kuanx ka anuax 
aín aintsi ka mabë banakin uisai kara atux ꞌiti ꞌikë kixun kakëxa, usakin 
katankëx sënëánx abi tëtsë kiax. Ñukë ka anua aín papa ñukë maínkan me 
anubi maín kan këxa.

David Mahanaim kakë ëmanuax ꞌia ñuikë bana
24 Absalón Israel unika mabë nuibiani kuani, Jordán baka sika ra kë mainun 

ka David aín unika mabë kuan takëx achúshi ëma upiokin bëara rakin kënëkë 
Maha naim anu bëba këxa. 25 Absa lónnën ka Amasá axa suntá ru kaman kushi 
ꞌinun anëkë ꞌiakëxa, Joab kakë uni a chikíanan. Amasá ax ka achúshi ismae‑
lita uni Itrá aín bakë bëchikë ꞌiakëxa, ax ka Abigail Joab aín titan xukën 
abë bira kakë ꞌiakëxa, Abigail ax ka Nahasnën xanu tuá ꞌimainun Seruiánën 
chira bakë xanu ꞌiakëxa.

26  Usa ꞌain ka kuan tankëx Absalón aín suntá ru ka mabë Galaad kakë me 
anu pain ꞌiakëxa, 27 usaía David atun ëma Maha nain kakë anu bëbakë ka, 
Sobí kakë uni Nahasnën bakë bëchikë axa Amón kakë menua ꞌikë ëma Rabá 
anu tsókë uni an pain David kuëënkin biakëxa; bitsia ka Amielnën bakë 
bëchikë Maquir Lodebar kakë ëmanua ꞌikë anribi biakëxa; bitsia ka Bazilai 
kakë uni axa Galaad menua ꞌikë ëma Roguelim anu ꞌikë uni akama bëtan 
David biakëxa. 28  Bitan këxun ka anua nukúkë David anúan ꞌuxi rakúti chupa 
ꞌinánan anun mëchu kati ꞌumpax anu nanti a ꞌinánan kënti me ꞌakë kama 
a ꞌinánan trigo bimi cebada harina putuakë ꞌimainun ñu bëru tutush okë 
uvas ëskakë a ꞌimainun puru tusa ñu bimi akama ribi ꞌinán kan këxa, 29 ꞌinánan 
ka buna rëpa vaca xuma sëruakin ꞌanan, ëśkakin oveja xuma ꞌakë akama 
abëa kuankë unika ma bëtan pinun kixun ꞌinán këxa; usakin ka anu uni ꞌikëma 
menuax ai ka panani ꞌitsaira nitsi atsanxa kixun sinánkin ꞌakëxa.

ꞌAkanankënuax Absalón ñua ñuikë bana

18  1 Aín suntá ru kama timëxun kamabi atun anën kuën tan këxun ka 
Davidtan, an mil suntáru bërúanti aín kushi ka ma ribi anëa këxa, 

anëanan ka an cien suntá ru ka ma ribi bërúanti anëa këxa. 2  Usokin anëtan‑
këxun ka Davidnën rabë ́ꞌimainun achúshi ꞌinun timëkin aín suntá ru kama 
sëtë na këxa usakin ꞌaxun ka raíri xuakëxa, xuanan ka raíri ribi rabë ́ꞌimainun 
achúshi okin tëakësa akama ribi Abisai Seruiánën tuá Joabnën xukënan 
uantanun xuakëxa, xuanan ka raíri ribi Itai Gat kakë ëmanu ꞌikë an buán‑
tanun xuakëxa. Usakin ꞌaxun ka ësakin kamabi suntá ru kama kakëxa:

—ꞌËx ribi karana ꞌaka nani kuanti ꞌain.
3  Ësokin kakë xunbi ka suntá ru kaman kakëxa:
—Usama ka min kamina nu nuibian tima ꞌain mix ꞌapu ꞌaish kamina usai 

ꞌitima ꞌain, axa numi nishkë unikaman nun raíri ꞌaxunbi ka kana atu a kixun 
sinán tima ꞌikën ꞌianan ka kana nuna abámikin atu ꞌa kiaxbi kitima ꞌikën, 
usa ꞌain kamina mix nun ꞌapu ꞌaish diez mil suntá rubë sënëńsa ꞌain. Usa 
ꞌain kamina mix ꞌapu ꞌaish ëmanubi bëru tan këxun anun ꞌaka nan ti kama nu 
xuxunti ꞌain.

4 Ësokin kakëxun ka —uisakin ꞌaxúnti kaina kuëëni usakinbi kana mitsu 
ꞌaxúnti ꞌai —kixun Davidtan kakëxa, usakin kakëxun ka basi basi kikëma 
ꞌaínshi anun ëmanu atsínti xëkuë anu nikianxun mil suntáru anuaxbia cien 
suntá ru ka ma ribi sënëńbi chikitia isakëxa.

5 Usakin ꞌanan ka ꞌapu Davidnën Joab Abisai ꞌimainun Itai akama usakian 
asérabi a nuibakin bëná uni Absalón a bërúanun kixun, kaia kamabi suntá-
runën kushi kaman kuakë ꞌiakëxa.

6  Usakin ꞌaxuan xukëx ka suntá ru kama anuaxa Israelnën suntá ru ka mabë 
ꞌaka nan tinu kuan këxa. Anuax kuanx ka niñu Efraínën rëbún kinën me amia 
bari kuabúkë anuax ꞌaka nan këxa, 7 Usai atubë ꞌaka nankin ka Davidtan 
suntá ru kaman kupi ta numa Israelnën suntá ru kama ꞌakëxa. ꞌAkëx ka a nëtën 
ꞌaisa maira uni veinte mil suntáru bama këxa. 8  Usai anuax ꞌaka nankin ka 
kamabi me abi tsitsi ru kan këxa. ꞌImainun ka raíri Israelnën suntá ru kamax 
amami amami kuan kian axa ami nishkë unikaman aín paka pian ꞌakëx 
ꞌiananbi kuanx kuanx ninubi bama këxa. 9 Usai ꞌaka nan këbë aín cabal lonu 
ꞌiruax anu tsótax kuan kinbi ka Absa lónnën Davidtan suntá ru kama raíribë 

mëra nan këxa. Mëra nani ka anuaxbi kuai na kë kian amotan kuan këxa, kuaníbi 
ka aín cabal lonëx i pëña na këkë au atsín kian këxa, usai ꞌikëbë ka Absalón i 
pëñami, aín bu tëkë rë ki ru këbë anu bënta mëti bërú mainun ka aín caballo 
axëshi ꞌuri abati rëkuëńkianx nira këa këxa. 10  Usai ꞌikë isiani kuanxun ka 
Israel suntá runën Joab anu kuanxun kakëxa:

—ꞌËn kana i pëñanua bëë́kë Absalón isëtsinin. 11 Kakëxun ka Joadnën 
kakëxa:

—¿Uisa ꞌixun kaina usai manan bamax bënta mëkë iskinbi anuashi ꞌakëma 
ꞌain? Minmi mërakin anuabi ꞌabë tsinkë ꞌikë kana ꞌën mi ꞌitsaira kuëënkin 
mapai rabë ́kuríki manë ꞌakë ꞌinánan anua suntá runën kushi kama tsitë kërë 
kikë cintura ami ꞌinán tsian. 12  Ësakin kakëxun ka an isëtsinkë suntá runën 
Joab kakëxa:

—ꞌË mi mil kuríki manë ꞌakë ꞌinán kë xunbi kana ꞌën ꞌapun bëchikë usakinra 
ꞌatima ꞌain; nun kana nuna ꞌapux mikë ñunbi Abisai, ꞌimainun Itai kai ësai kia 
kuakën uni bëna Absalón a kamina bërúankin uisabi otima ꞌain. 13 Usakin ꞌën 
ꞌakëbi ka ꞌapun uin kara ꞌaxa kixun bari mi tan këxun ñankabi ꞌë rëtë mi tsianxa an 
ꞌunán ti sama ñu ka ꞌaimama ꞌikën. Min kamina ꞌë ꞌaia ꞌaxuma ka ꞌat kixun ꞌënun 
rabanan nëḱin ꞌapu kakëma ꞌitsían. 14 —Ësakin kakëxun ka usama ka mibë 
kana ñankabi ësai banai —kixun Joadnën kakëxa; kakin rabë ́ꞌimainun achúshi 
pia chukúma anun mëkënan tuíanx ꞌaká nanti ꞌakë a bibiani anu kuanxun ka 
i pëñanu bëë́kë mërakin anun Joabnën bama këma ꞌikëbi shitú kakin Absalón 
taró këxa. 15 Usakin ꞌaia ka aín suntá ru kama mapai rabë ́Joadnën uankë akaman 
tënankin Absalón ꞌakan këxa. 16 Usakin ꞌamixun ka Joadnën aín suntá runën aín 
manë banañu banonun ꞌamia këxa, a kuatia an Israelnën suntá ru kama ꞌanuxun 
nuibiankë a kamaxa rikua tsinun kixun usakin ka Joabnën atu ënun ëmia këxa. 
17 Usa ꞌain ka suntá ru kama raírinën Absalón ñukë a buánxun atúnbi ninua ꞌikë 
kini chaiira anu nipa kan këxa, anu nipaxun ka a manámi ꞌaisa maira chaio rukin 
aín chabu kë ñunbi maxá bukun rua këxa. Usakin ꞌamainun ka Israelnën suntáru 
bama kë ma kama atux nuibian xuan ënkëx abati rikianx atun xubunu rikian këxa.

18  Usa ꞌain ka tsókë pain ꞌixun Absa lónnën anubia ꞌinun chaio rukin maxá 
ñu tankin ꞌamia ꞌiakëxa, ax ka ꞌapu kaman me kakë anubi ꞌiakëxa, usokin 
ꞌatan këxun ka aín anënbia anëa ꞌiakëxa, ꞌaínbi ka ax ñukë bëtan an bërúanti 
aín bakë bëchi këbi achúshi ꞌaíma ꞌiakëxa, usa ꞌain ka aín anën ꞌamikë ꞌiakëxa. 
Usakin ain anën ꞌa ꞌikë ka ax ka Absa lónnëa maxá uni tankin ꞌamia ꞌikë kixun 
unikaman ꞌunán këxa.

19 Usakin ꞌakë ꞌain ka Ahimaas Sadocnën bakë bëchikë an Joab kakëxa:
—ꞌËn kana mi kain abákiani kuanxun kamina ꞌën ꞌapu Diosan ka ax 

kushiira ꞌixun upíokin ñu ꞌakin axa numi nishkë, unika manua nu ꞌakianxa 
kixun katánun ꞌë xuti ꞌai kixun kakëxa. 20 Kakë xunbi ka Joadnën kakëxa:

—Mix kamina an ꞌapu bërí anu kuanxun usai ka ñu ꞌiaxa kixun kai kuanti 
uni ama ꞌain. Usa ꞌain kamina bëríma bëtsi nëtën kuni kati ꞌain, aín bakë 
bëchikë ka bamaxa usa ꞌain. 21 Usokin a xuisama tankin kaxunbi ka Joadnën 
bëtsi uni etíope suntáru achúshi a kakëxa:

—Anu kuanxun kamina ꞌapu ami iskë ñukama ñuixunkin kai kuanti ꞌain. 
Usakian kakëx Joadmi aín chitëx kënu sënën tëtú buti ꞌikiani ka etíope uni ax 
abákiani kuani chikía këxa. 22  Usai kuan kë bëtan ka Ahimaasnën amiri bishi 
Joab katë këan këxa:

—ꞌËx ribi kana etíope uni kuan këbë a nuibiani abákiani a kaxú kuain sa‑
tanin. Ësakin kakëxun ka Joabnën katë këan këxa:

—¿Añu ꞌai kaina mixribi kuain sa tani ꞌën bakë bëchikë mix kaina bana 
ñuixun tan këxun kananxun bikësa okin ñu binux mabi kuanti ꞌain?

23  Ësakin kakë xunbi ka —Usama ka kana abákiani kuanti ꞌai —kixun 
Ahimaasnën kakëxa.

Kakëxun ka —¡abákiani ka kuantan! —Kixun Joabnën kakëxa. Ësakin 
kakëx abákiani kuani baitsin patsin kiani Jordán kakë baka ꞌikë me sapan abu 
kuanx anpan etíopia uni bëpëśkabiani kuanx rëkuëánkëxa. 24  Usaia kuan‑
mainun ka David anun ëmanu ꞌukë mëu atsín kianti xëkuë rabë ́mëu anu 
tsókë ꞌiakëxa, usai anu tsótan ka, an bërúanti nankë uni ax ami xëputi ꞌakë 
manámi anu bërúain kuarukë ꞌiakëxa. Anuxun bërúain tsóxun iskëxbi ka uni 
achúshi abákua tsini ëmami kikua tsini aia isakëxa, 25 usai aia iskin ka ꞌapu 
munuma kushin banakin kakëxa. Kakëx ka ꞌapu kiakëxa:

—Usa kuatsinia ukë ax ka bana upí bëia ukë ꞌiti ꞌikën, ësaia ax kuania isi 
kimainun ka uni ukë ax ꞌurama kuatsini uakëxa, 26  usaía ukëbë tanbi ka an 
manánxun bërúankë bëtsi uniribi abákiani kuania iskin an xëkuënu nixun 
bërúankë uni kuënkëńkin kakëxa:

—¡Bëtsi uniribi ka abákua tsini aia! —Usakin kaia kuakin ka anribi sapi ka 
ꞌë upí bana bëxuni ukë ꞌikë —kixun ꞌapun kakëxa.

27 Ësai kia kuati ka an xëkuë bërúankë uni ax kiakëxa:
—Ax paian rëkuëń kuatsini ukë ax ka Aimaas Sadocnën bakë bëchikë ax 

abákësa kuatsini aia.
—Kia ka ax ka achúshi uni upí sinánñu ꞌikë usa ꞌixun ka ꞌë upí bana bëxuni 

uti ꞌikë —kixun sinánkin ka ꞌapun kakëxa.
28  Usa ꞌain ka anu nukúkin a ꞌurama oi ami ñanati memi bëtiki ꞌikin 

Ahimaasnën ꞌapu uisa kaina ꞌai kixun pain kakëxa:
—Min ꞌIbu Dios ka upíokin rabikë ꞌiti ꞌikën ax min Dios ꞌixun ka. Axa mimi 

nishkë unikama min suntá ru kaman ꞌanun ꞌamiaxa.
29 Kixuan kakëxun ka. —¿Bëná uni Absalón ax kara asábi ꞌit? —Kixun 

ꞌapun ñuká këxa. Ñuká këxun ka Ahimaasnën ësokin kakëxa:
—ꞌËn kana an mi ñu mëëxunkë Joab an xukëxun suntá ru kama ꞌitsaira 

sharati kia kuan, ꞌaínbi kana uisai ꞌi kara usai ꞌikania kixun iskëma ꞌai kixun 
ka këmëkin kakëxa. 30  Usa ꞌain ka ꞌapun usaía ꞌinun kixun kakëxa. Amo 
nira këti kamina anubi niti ꞌain. Usakian kakëx ka Ahimaas Sadocnën bakë 
bëchikë ax usaibi ꞌiakëxa.

31 Usakin kakëbë axribi bëba kua tsini ukin ka etíope unin ꞌapu kakëxa:
—Mixmi ꞌapu ꞌikë kana uisai kara min suntá ru kama ꞌiaxa a bana mi bëxuni 

aín: mix ꞌapu ꞌaia mibë ꞌaka nan katsi kiax ax ꞌikë unikama atu ka ꞌaxa kixun 
ka kakëxa.

32  Usakian kakëxun ka ꞌapun etíope uni a ñukákin kakëxa:
—Anu kara uni bëna Absalón ax ꞌit. ¿Asábi kat? Ësakian ñuká këxun ka 

etíope unin kakëxa:
—ꞌËx kana axa mix ꞌapu ꞌaínbi mibë ꞌaka nan katsi ꞌikë unikama Diosan, atu 

ꞌati mokin uni bëna Absalón ax ꞌikë sa ri biti bamanun atu ꞌatima oti kuëënin. 
33  Ësokin kakëx ka ꞌapu ratua këxa, ratú kiani ka xubu manámi kuaruax 
xëkuë manámi anua ꞌuxkë anu atsíanx anuax iankëxa. Usai masá nuituti ini 

kuain bëkini nitsi ka kiakëxa: “¡ꞌËn bakë bëchikë Absalón! ¡ꞌËn bakë bëchikë 
Absalón! ¡ꞌËn bakë bëchikë Absa lón nëxma ꞌëx pain kana ꞌën bakë bëchikë 
Absalón ꞌinun ꞌëx pain ira bamati ꞌian! ¡ꞌËn bakë bëchikë ꞌibu Absalón ax ka 
ꞌën bakë bëchikë ꞌikën!” (Ësai ki ka iankëxa.)

19  1-2  Usaia ꞌapu David aín bëchikë Absalón rëtë kankë ñuikania kuati ka 
anun a banan ꞌitsaira masá sinani nitëx́ëti inia, ka unikaman kuakëxa 

kuabiani anu rikianxun ka raíri unikaman Joab kakan këxa. Usakin ꞌakë ꞌain 
ka, a nëtën ꞌaka nani kuanxa Absalón ñukë ꞌain, amia nishkë unikama kupi‑
ta numa ꞌabë tsini ukëbë kuëënti nëtë ꞌaínbi bamakë a sinani masá nuituti 
Davidtan suntá ru ka max ribi nitëx́ëakëxa. 3  Usai ꞌikiani kuani ka Davidtan 
suntá ru kamax Maha nain ami kikiani kuani atun katëb́ëshi kuan tankëx ëma 
ꞌukëmëu atsían këxa: Atsín kiani kuani ka ꞌaka nani rikianxbi axa ami nishkë 
unikaman kupi ta numa ꞌakëx ukësa ꞌinun katëḱë tibu ꞌaish ñuitsima rua kuanx 
atsín kan këxa. 4 Usa ꞌain ka chupan mapuax ꞌaisa maira masá sinani nitëx́ëti, 
uínbi upí sinán mikin kaisama ꞌitánun ꞌapu David munuma banai raru ma këxa: 
Raru mati ka aín bakë bëchi kënën anë ñui kiakëxa. “¡ꞌËn bakë bëchikë, ꞌibu 
Absalón! ¡ꞌËn bakë bëchikë ꞌibu Absalón!”

5 Usaia ꞌia ka Joabnën anua ꞌikë ꞌapun xubunu kuanxun ꞌapu David kakëxa:
—Bërí kamina mix ꞌapu ꞌixun kamabi suntá runën kushi kama ꞌimainun min 

unika ma ribi axa mimi kuai kë sa maira okin katë mian, usokin ꞌakin kamina 
bërí min bëchikë xanu kama ꞌanan bëbu kama ꞌimainun min xanu kama, ꞌianan 
an mi ñu mëëxunkë xanu ka ma ribi iëḿian. 6  Bërí kamina mix ꞌapu ꞌixunbi 
min suntá runën kushi kama nuiba kinma axa mimi nishkë unikama nuibati 
ꞌai kixun ꞌunánan, bërí ꞌapu kama këñunbi kamabi nuibatin, ꞌimainun kamina 
uikaman kara mi nuibatia atu ꞌatima ꞌain, uikaman kara mi nuiba kinma ꞌati‑
moia atubë ribi ꞌaka na nima nuiba nanin. Bërí kana ꞌunanin min sinánkëx sapi 
ka nukamax bama mainun min bëchikë Absalón ax bama tima ꞌiaxa. 7 Usa ꞌain 
kamina bërí ëmánxun upíokin min suntá ru kama kuëën tanun kati ꞌain, usa 
ꞌaínbi kana manu ki mami sinánun Diosan kuamai nunbi ꞌapu ꞌikë mi kain, ënë 
imëb́i ka uisa min unikama achú shibi ënu mi ꞌakini bërú tima ꞌikën. Ësakin 
min kakëma ꞌaia min unikamax kuan këbë kamina bëráma bëná ꞌaíshmi ꞌiása‑
maira tëmë rati ꞌain.

8  Ësokian kakëx ka ꞌapu David niru kiani kuan tankëx anun ëmanu atsínti 
xëkuënu tsóbua këxa. Usai anu tsókë kuabiani kuanx ka anua ꞌapu David 
tsókë xëkuë a rapasu aín suntá ru kamax nira kë kan këxa. Usai anu nira këkin 
ka kama xunbi ꞌapu kakan këxa.

David Jerusalénnu kuantëkëan ñuikë bana

Usai ꞌimainun ka kamabi Israel suntá ru kamax atun xubunu abákankë 
ꞌiakëxa. 9 Usa ꞌain ka kamabi ñakánu ꞌikë Israel unikama atux kuëbi ka nani 
kikan këxa: “ꞌApu David an ka numi nishkia filisteo unikaman ꞌati moiabi 
nu ꞌakinkin iëḿiakëxa; usa ꞌaínbi ka Absa lón nëxa ami nishkëx ënë menuax 
chikía këxa. 10 Absalón nun ꞌapu ꞌitinu anëkë ax ka ꞌaka nan kë nuax bamaxa. 
¿Usa ꞌain kara nuna ui kainkin David nun ꞌapun ꞌinun ꞌimi tima ꞌain?”

11 Ësai Israel unikama kikankë ënë bana ka ñuikania aín xubu nu xunbi 
Davidtan kuakëxa. Usa ꞌain ka uni sacer dote Sadoc ꞌimainun Abiatar ësokin 
atu katánun kixun kakëxa: “Mitsun kamina anu kuanxun Judánu ꞌikë 

unikama aín kushi kama abë banakin ñukáti ꞌain, uisa kupí kara ꞌë ꞌapu ꞌimi‑
tisa tanibi ꞌitsaira basia kixun kamina atu ñukati ꞌain; 12  ñukákin kamina 
ësokin ribi kati ꞌain, atux kara ꞌëx atun ꞌapu ꞌiti kuëënia ꞌëx kana atun ꞌaintsi 
ꞌibu ꞌain kixun kamina atu kati ꞌain.” 13 Kanan ka Amasá aribi ësokin katánun 
kakëxa: “Mix kamina ꞌën ꞌaintsi ꞌIbu ꞌain, usa ꞌaish kamina bërí ꞌën suntá‑
ru kaman kushi ꞌiti ꞌain, mix ꞌimainun ka Joab ax chikíkë ꞌiti ꞌikë kixun ka 
kamia këxa. ꞌËn mi kakë sokin ꞌaiama ka Diosan uisakin kara ꞌaisa tania 
usakin ꞌë ꞌati moti ꞌikën.”

14  Ësokin kamikin ka Judánu ꞌikë unikama kuëënia achúshi unin sinán‑
kësa okinshi sinania kuëën tanun kamia këxa, kamikëx ka kamabi uni asábi 
ka nun ꞌapu ꞌinux ka aín suntá runën kushi ka ma bëbi uti ꞌikë kixun atún ribi 
kamia këxa.

15 Usakin kamikëx kuanxua kakëx ka ꞌapu amiri bishi kuan të kënkin abëa 
ꞌikë unika mabë kuani Jordán kakë bakanu bëbai kuan këxa. Usai kuan‑
mainun ka Judánu ꞌikë unikama atúx ribi Guigal ëma anuxun aia bianan, 
Jordán kakë baka sikatia ꞌakini kuan kan këxa. 16 Kuan këbë ka Simí Gueránën 
bakë bëchikë Benja mínën rëbúnki Bahurim anu ꞌikë axribi bënëḱiani Judánu 
ꞌikë unikama kuan këbë anribi ꞌapu David aia bitsi kuan këxa. 17 Kuan këbë ka 
Simí a nuibiani Benja mínën rëbúnki mil uni abë kuan këxa. Kuan këbë ka Sibá 
an ñu mëëxunkë Saúlnën aintsi axribi aín quince bakë bëchi kë kama ꞌimainun 
an ñu mëëxunkë veinte unikama abë kuan këxa, kuanx ka ꞌapu David uisa 
ꞌaímabi atux pain Jordán kakë baka ꞌikë anu bëba këxa, 18  bëbai ka baka sika-
kiani Davidtan aintsi kama baka sikatia ꞌakini kuan këxa, usakin ꞌax isa abë 
upí ꞌiti ꞌikë kixun sinán biani kuan këxa, Kuan këbëa David Jordán kakë baka 
shitánux ꞌikë bëbi ka a bëtá nain ami ñanati ꞌikin, 19 Simín kakëxa:

—ꞌËn kana mi ësokin kain, ꞌë kamina uisabi otima ꞌain, ꞌën kana mi ꞌatima 
banan kakën an mi ñu mëëxunti uni ꞌixunbi kana a nëtën mi Jeru sa lén nuax 
chikí kiani kuankin mi ká bana a kamina sinán tima ꞌain. ꞌImainun kamina ꞌë 
isti sama tani ꞌëmi nish tima ꞌain, 20 ꞌënbi kana ꞌati mokin kana usakin ñu ꞌakë 
kixun ꞌunani, usa ꞌain ka kamabi Josénën rëbún ki kama bërí kana ꞌëx irapain 
mix ꞌapu ꞌikë aia mi bitsi uan. 21 Ësokin kaia kuati ka Abisai Sarvian tuá ax 
kiakëxa:

—¿Uisa ꞌaish kara Simí ax ꞌati mokin ꞌichakin Diosan kaískë ꞌikëbi ꞌapu ká 
ꞌaish bamakë ꞌitima ꞌik? 22  Kiabi ka Davidtan kakëxa:

—¡Ënë ñux ka mitsun isti ñuma ꞌikën, Seruiánën bakë tuákama, ꞌëx kana 
usakinmi ꞌaisa tankë a kuëë niman! ¿Uisa ꞌixun kaina mitsun ꞌën ꞌakë ñu isti 
ꞌain? Bërí kana upíokin ꞌunanin ꞌëx kana Israel unikaman ꞌapu ꞌain, usa ꞌain 
ka israel uni achú shibi bërí nëtën bama tima ꞌikën. 23  Katankëx ami kikin ka 
Simí, mi kana asérabi uisabi otima ꞌai kixun kakëxa.

24  Usakin ꞌaxun ka Mefi‑bóset kakë uni Saúlnën xuta aribi aia biakëxa. 
A nëtëan ꞌapu David Jeru sa lén nuax abati kuankë a nëtë kaman ka nitsibi 
uisaibi ꞌikëma asábi utëkëni, aín taë chukaima ꞌianan nashi mabi ꞌiakëxa, usai 
ꞌianan ka aín kuëni kuëtë rë kianan, ain chupabi chukaxun pañuima David 
ꞌikë ñu a sina nima ꞌiakëxa. 25 Usa ꞌain ka Jeru sa lén nuax a bitsi kuankë ꞌapun 
ñuká këxa:

—Mefi‑bóset, ¿Uisa katsi kaina ꞌëbë kuan këma ꞌain?
26 Kixuan kakëxun ka unin kakëxa:

—ꞌËn ñu mëmikë unin ka ꞌë paránxa. ꞌËx kana ꞌën niti bëtsikë uni ꞌain, usa 
ꞌixun kana ꞌëa burro achúshi anu ꞌiru kiani mibë kuani kuanun ꞌë tëkë rë ka‑
xunu kan. 27 ꞌAínbi ka usakin ꞌaxu mabi, mi paránkin ꞌëx isana ꞌapu ꞌisa tani 
kixun mi kakëxa. Usa ꞌaínbi kamina mix ꞌapu ꞌaish Diosan ángelsa ꞌixun, 
uisakin kaina ꞌaisa tani usakin ꞌati ꞌain. 28  ꞌËn aintsi ꞌibu ka maxa min ꞌaisa 
ꞌaínbi kamina atu ꞌakima, an ñu mëëxunkë ënë min xubu nu xuinsa pinun 
kixun kakën. ¿Usa ꞌain karana ꞌën añu ñu mi ñukáti ꞌain? 29 Kakëxun ka ꞌapun 
kakëxa:

—Asabi ka usa ꞌain kamina ꞌitsa bana tima ꞌain. ꞌËn kana mi ꞌimainun Sibá 
bërá mabi kan me a kamina bëtsin amoküa bimainun amoküa biti ꞌain kixun. 
30 Kakë xunbi ka Mefi‑bósetnën kakëxa:

—An ka ꞌën xuta Saúlnën me ꞌia a kamabi biti ꞌikën. ꞌAínbi ka ꞌën iskëx 
mixmi uisaibi ꞌima upí utëkëanx min ꞌapun xubunu amiri bishi ꞌapu ꞌitë këni 
ukë ax kuni asábi ꞌikën.

31 ꞌImainun ka Barzilai Galaadnu tsókë ax Roguelim kakë ëma anuax uxun 
ꞌapu Jordán kakë baka sikáti ꞌakin tan këxun anuxun kuan tanun kaxun xuti 
uaxa. 32  Ax ka kania këkë ꞌaish, ochenta baritia ñu ꞌiakëxa, an ka ꞌapu David 
Maha naim, kakë ëma anu tsotia kamabi aín piti ꞌakinkin ꞌinán këxa, usa ꞌaish 
ka ax ñu ñuira uni ꞌiakëxa. 33  Usa ꞌain ka ꞌapu Davidtan Barzilai kakëxa:

—ꞌËbë kamina Jeru sa lénnu kuanti ꞌain, anuxun kana ꞌën mi ꞌakianan 
bërúanti ꞌain.

34 ꞌAínbi ka Barzi lainën kakëxa:
—ꞌËx kana ꞌitsama bari tiashi tsóti ꞌain, usa ꞌain kana mibë Jeru sa lénnu 

kuan tima ꞌain, 35 ꞌëx kana bërí ochenta bari tiañu ꞌain; usa ꞌixun kana pianan 
xëakin uisa kara ꞌain nëish ꞌikë tanan, kana ax ka nëish ꞌikë kianan ax ka 
nëishma ꞌikë kisa mabi ꞌain; ꞌimainun kana axa kantakë unikama ꞌimainun 
axa kantakë xanu kama kantaia kuai sa mabi ꞌain, usa ꞌain kana ꞌë bëruain mix 
atsan tima kupí mibë kuan tima ꞌain. 36  Usa ꞌain kana Jordán baka shíta tishi 
mibë kuanti ꞌain, ¿usa ꞌaínbi kaina mix ꞌapu ꞌixun min ñu ꞌinain shi katsi kixun 
ꞌë kain? 37 Usa ꞌain kana ꞌën mi kain, mix ꞌapu ꞌixun kamina ꞌën ëmanubi 
ñui kuan tanun ꞌë xuti ꞌain, anuax ñuia ka ꞌën papa kama anu maían anubi ꞌë 
main kanti ꞌikën. ꞌAínbi ka ꞌapu ꞌikë an mi ñu mëëxunti bëtsi uni ënu ꞌikën: 
ax ka ꞌën bëchikë Quimham ꞌikën, usa ꞌain kamina mix ꞌapu ꞌixun uanxun ꞌë 
min ꞌaxuan sa ribi okin mix kuëën kë sabi okin ñu min a ꞌaxúnun ꞌamiti ꞌain. 
38  Kakëxun ka ꞌapun kakëxa:

—ꞌËbë ka Quimham ax kuanti ꞌikën, ꞌën kana minmi ꞌë usakin ꞌaxúnun 
kakë sa biokin a ꞌaxúnti ꞌain. ꞌAxuanan kana a minmi ꞌë ñukákë ñukama a 
ꞌinánti ꞌain.

39 Usakin kamainun ka kamabi unikama Jordán kakë baka sika ra këa këxa. 
Siká kë bëtan ka ꞌapun Barzilai kana kuan të këni kixun kakin achúshi okin 
bëtsuku kakëxa. Usokin ꞌaxun kuan tanun ëbiani ka Barzilai anuaxa ukë ꞌain 
xubu nubi kuan të këan këxa. 40 Kuan ta mainun ka ꞌapu David Guigal kakë anu 
Quimham a ꞌimainun Judánu ꞌikë aín suntá ru ka mabë kuani, Israel unikaman 
suntá ru kama raíribë kuan këxa.

41 Kuanxa anu ꞌain ka kamabi Israel unikaman a isi kuanxun ꞌapu kakan këxa:
—¿Uisai kara nun aintsi Judánu ꞌikë unikamax ꞌapu ꞌikë mi ꞌibuaxun 

bërúanan min aintsi ꞌibu ka ma kë ñunbi atun suntáru rinbianxun Jordán kakë 

baka sikatia mi ꞌakini kuankë ax ꞌiti ꞌik? 42  Ësokin kaiabi ka Judánu ꞌikë 
unikama atun Israel unikama kakëxa:

—ꞌApux ka nun aintsi ꞌibu ꞌikën. Usa ꞌain ka a kupínnu mitsubë nisha nanti 
ñu ꞌaíma ꞌikën. ¿Nukaman kara nuna ꞌapun piti bixun pian, ꞌimainun kara‑
nuna ꞌain ñu nunan ꞌinun bian?

43  Kia ka Israel unikaman atu kakëxa:
—Nukamax kana nuna mapai rabë ́ñaká nuax ukë a ꞌain. ꞌAínbi kamina 

mitsux achúshi ñaká ra tsushi ꞌain, usa ꞌain kana nuna nukamax mitsun aintsi 
ꞌibubi ꞌain. ¿Usa ꞌaínbi kara mina mitsux nuka mami nishin? ¿Mitsun kaina 
nuka manu nun ꞌapu ka nunubi utëkënti ꞌikë kiax kikë a sina niman? Usakian 
atun kakëxbi ka Judánu ꞌikë unikama atuxira ꞌati mati banai Israel unikama 
ꞌikë sa mairai nishi banai kikan këxa.

David unikama ꞌatankëx Dios rabi kanta ñuikë bana 
(Sal 18)

22  1 Ësai ka David Dios rabi ami kantakëxa, Saúl ꞌimainun axa ami 
nishkë unikaman ꞌati ꞌikëbia Diosan iëḿikë ꞌaish ka.

 2 Ësai kiakëxa: Diosan ka ꞌë bërúankin ꞌakianxa, ax ka ami ꞌëx katamëkë a 
ꞌikën, usa ꞌixun ka ax ꞌëmi nishkë unikaman ꞌaisa taniabi ꞌë ꞌakianxa,

 3 mix kamina ꞌën Dios ꞌain, usa ꞌaish kamina ami ꞌëx katamëkë ꞌaish 
mapara chaiira usaribi ꞌain, ꞌimainun kamina axa ꞌëmi nishkë 
unikaman ꞌati rabanan ami ꞌëx katamëkë manë pará usaribi ꞌain, usa 
ꞌixun kamina mix kushiira ꞌixun ꞌë ꞌiëmiakën ꞌimainun kamina ñu 
chaiirasa ꞌëx ami unëtisabi ꞌain, ꞌianan kamina mix ami ꞌëx katamëkë 
ꞌain, usa ꞌixun kamina mix chaiira ꞌixun ꞌë ꞌiëmiakën ax ꞌëmi nishkë 
unikaman ꞌati ꞌikëbi. ¡Uni axa ꞌakanantishi sinánkë unikaman 
ꞌaisataniabi kamina ꞌë iëḿiakën!

 4 Mix Dios ꞌikë mishi rabiti ka asábi ꞌikën: ax ꞌëmi nishkë unikaman 
ꞌaisatankëxun min ꞌakinun ñukákëxun kamina asérabi ꞌë ꞌakinkin 
iëḿian.

 5 Axa ꞌëmi nishkë unikaman ꞌanuxun bëarabuinkëxun kana uníxa 
parúmpapa bëchunkin aín bëchunan bikëxun unin kana bamai kixun 
sinánkësaribi okin sinani atumi rakuëakën; rakuëḱin kana baka 
kushin ka ꞌë bërí bakamioia kixun unin sinánkësaribi okin sinánkën.

 6 Unian ñuina rënuxun nëakësa usaribi tani kana uisax karana bamatinuax 
iët́i ꞌai kixun sinánkën; ¡ꞌianan kana unían ñuina anu pakëminuxun ñu 
nanxunkë usoxunribia axa ꞌëmi nishkë unikaman biti sinani rakuëakën!

 7 Usai rakuët́i bënëti atsanxun kana Dios ꞌë ꞌakinun kixun ñukákën, 
usakin ꞌakëxun ka Diosan naínuxunbi ꞌën bana kuakin ꞌakiankëxa 
ꞌimainun ka; ¡munuma banakin ñukákëxun ꞌën bana kuakëxa!

 8 Usa ꞌain ka ax Dios kushiira ꞌixun me kushiira shaíkinun 
ꞌimiakëxa: ꞌimikëbë ka aín tapúmiax naíkamë ꞌëo shaíkikëbë aín 
bashikamaxribi aín tapúmiaxbi shaíkiakëxa; usakin ka Dios ax 
kushiira ꞌixun shaíkinun ꞌimiakëxa.

 9 Aín rëkinuax ka kuinsa ꞌinun chikíakëxa, aín kuëbitan ka an ñu 
këñukin xaroti tsi ëxkusa usaribi chikíakëxa; ¡usai ꞌika aín kuëbínuax 
tsísa ax xunkakëx ꞌikësai abisi tsuákiakëxa!

 10 An ka naíkamë ꞌëo panarabënun ꞌimiakëxa. ¡Usai ꞌikëbë ka kuin 
këxtuira ꞌuí ꞌibunuxa túnania ꞌikësa a mëu ubúakëxa!

 11 Usai ꞌika achúshi ángel pëchiñu anu papiax bënëtishi ꞌë ꞌakinux 
uakëxa; usai ka achúshi ꞌisakaxa aín pëchi ñashi ꞌaish suñun 
bënëtishi nuankiani kuankësa usai ꞌinun ꞌiakëxa.

 12 Mix kamina ꞌuñe ꞌibunuxa kuin timët́i tunankuatsinkësa mëu ꞌiakën, 
usai ꞌika anu ꞌitia chupa këxtú xubusa okin ꞌakë usa mëu ꞌiankën.

 13 Anua ax ꞌikë anuaxa kaná kamë ꞌëo banaruaia ꞌikësai ꞌikëbë ka naínuax 
ꞌaisamaira ꞌuñe ꞌibúkësari ꞌi tsi ëxku rërëkibuakëxa.

 14 Usai ꞌikëbëtan ka naínuaxa kanákamë ꞌëo banakësari munuma banakin 
aín bana kuanun Diosan nu kuamiakëxa:

 15 an ka unían aín pia ñu ꞌakin nikësokinshi ꞌakin kaná banakësa ꞌitánun 
banakin axa ꞌëmi nishkë unikama ratuti abátanun ꞌimiakëxa.

 16 Aín banáinshi ka Diosan xunkakësa okinshi axa ꞌëmi nishkë unikama 
ꞌaisatankëxa, min kamina parúmpapa ꞌukëmëu ꞌikë ñukama ꞌimainun 
uinu kara naí sënëánkëxa, axbia istisa ꞌitánun ꞌimiakën, axa usai 
banakëbëishi ꞌianan ka aín kushia usai ꞌinun ꞌimiakëxa.

 17 Diosan ka ꞌë ꞌakinkin naínuxunbi aín mëkënan birukësa okin anua 
bitima parúmpapa nëbët́sinua ꞌë iëḿiakëxa.

 18 An ka axa ꞌëmi nishkë uni kushiirabu an ꞌati ꞌikëbi ꞌë iëḿiakëxa, atun 
ka ꞌë istisama tankëxa usa ꞌaish ka ꞌësama kushiirabu ꞌiakëxa.

 19 Atux ka ꞌëbë ꞌakanankëxa ꞌëx ꞌaisama ñu inuti tëmërakëbëbi. ꞌAínbi ka 
Diosan usakin atu ꞌaiabi ꞌë nuibakin ꞌakiankëxa:

 20 an ka ꞌë iëḿikin upíokin ꞌakiankëxa; ¡usa ꞌixun ka an ꞌë nuibakëxa!
 21 Diosan ka ꞌë upíokin ꞌakinkin ꞌitsaira ꞌakianxa ꞌën kana añu kara an 

iskëx asábi ꞌikë ashi ꞌan. Usa ꞌixun ka unían nun ñu ꞌinankësa usaribi 
okin ꞌë upíokin ñu ꞌaia ꞌakianxa,

 22 ꞌën kana añu ꞌanun kara ꞌë kaia ashi ꞌaxunkin aín bana kuakëmasa 
ꞌixun ñu ꞌatima ꞌakin aín bana kikësama okin ꞌaxunkinma kana 
¡uínsaranbi ꞌën Diosan bana ënkëma ꞌain!

 23 ꞌËn kana kamabi aín bana kuënëokama kikësabiokin ꞌain; ¡usa ꞌain 
kana uínsaranbi aín bana ꞌati manukin ënkëma ꞌain!

 24 ꞌËx kana Diosan kakësa ꞌoíshi ñu ꞌatima ꞌaíma tsóakën; usai ꞌikana 
ꞌatima ñu ꞌatimi rakuëakën.

 25 Diosan ka ꞌë ꞌitsaira ꞌakianxa an kakësokinshi añu kara upí ꞌikë a ꞌaia iskin.
 26 Dios mix kamina min kikësabiokin ñu ꞌanan uin kara min kakësabiokin 

ꞌaia aribi usabi okin ꞌakinin, ꞌimainun kamina uin kara min 
kakësama okin ꞌaima aribi ꞌásabiokin ꞌakinin,

 27 Dios min kamina uin kara këmëi banakinma mix kikësokin ꞌaia ashi 
ꞌakianan uix kara këmëirai banaia a bëtsiokin nanin.

 28 Min kamina axa ꞌakinsa unikama ashi iëńun ꞌakinin, ꞌaínbi kamina uix 
kara këruti banaia a unikaman sinan ꞌunánkin ꞌaisama min isin.

 29 Dios min kamina ꞌëx upitax tsóti kuëënun ꞌimian; ꞌën ꞌIbu Dios min kamina 
axa ꞌëmi nishkë unikaman ꞌati ꞌikëbi achúshi tirísa ꞌixun ꞌë bërúankën.

 30 Minmi ꞌakinkëxun kana axa ꞌëmi nishkë unikama ꞌakin atun ëmanubi 
bëbarukin anuan atun ëma bëararakë abi rurupakin amia unët́i 
ꞌaíma ꞌitánun ꞌaxun sinánkasmaia atu këñuti ꞌain.

 31 ꞌËn ꞌIbu Dios min akë kamabi ñux ka upíira ꞌikën; minmi ꞌë ꞌakinkë 
an ka ꞌë kuëëmia, min kamina uix kara mimi katamëtia a unikama 
upíokin ꞌakinin suntárunëxa aín manë pará ami katamëkë usaribi 
ꞌitánun.

 32 ¿Uix kara Diosaribi ꞌiti ꞌik? ¿Anu kara Diosaribi bëtsi dios an nu ꞌakinti 
ꞌik?

 33 Dios ax ka ami ꞌëx katamëkë kushiira a ꞌikën, usa ꞌixun ka an ꞌëx 
ꞌakánanti ꞌunainra ꞌinun ꞌimiakëxa ax ka ꞌëx upitax tsóti kuëënia,

 34 an ka bënëtishi abánun ꞌë kushi ꞌinania achúshi chaxux uni isbiani 
abákësa usaribiti ꞌinun, ꞌimianan bashi manan anuaxbi uisaibi ꞌiaxma 
ꞌinun ꞌë ꞌimia,

 35 an ka uisai karana ꞌakánanti ꞌai kixun ꞌë ꞌunánmiakëxa, ꞌimainun ka 
anun axa ꞌëmi nishkë unikama ꞌanux ꞌën kanti xo bëëkai kushiti 
kushiñu ꞌinun ꞌë ꞌimiakëxa.

 36 “Min kamina axa ꞌëmi nishkë unikaman ꞌati ꞌikëbi bërúankin ꞌë 
ꞌakiankën; usa ꞌixun kamina mix kushiira ꞌixun ꞌë bërúanti ꞌain.

 37 Min kamina axa ꞌëmi nishkë unikaman anuxun nuikëx anun abáti 
bai upí ꞌinun ꞌimiakën, usokin ꞌakinkëxma abatibi rashkikuaianx 
nipakëtia ka axa ꞌëmi nishkë unikaman bitankëxun ꞌë ꞌakë ꞌitsíanxa.

 38 Axa ꞌëmi nishkë unikama abatia nuibianxun kana atu nukuxun ꞌakin 
këñukin ꞌakën, usokin ꞌakin kana achirabi kuaintanuma ꞌakin 
këñubëtsini ꞌën ꞌikënubi uakën.

 39 ¡Usokin ꞌakin kana axa ꞌëmi nishkë unikama këñukin ꞌakën! ¡Këñuxun 
kana tukapaxun buküankën, usokëx ka an ꞌë ubiotëkënti uni ꞌaíma 
ꞌiakëxa: usokin kana ꞌën taën amákësa okinshi kupitanuma ꞌakën!

 40 Min kamina ꞌakanania ꞌë kushiokën, usokin kamina a unikamaxa ꞌëmi 
rakuëńun ꞌimiakën,

 41 ꞌimianan kamina axa ꞌëmi nishkë unikama abámikin ꞌanun ꞌë ꞌamiakën. 
ꞌAmikëxun kana achirabi nitánuma a unikama këñukin ꞌakën.

 42 ꞌAkëxun ka uin kara ꞌakinti ꞌikë kixun atun bariakëxa; barikëxunbi 
ka uínbi ꞌakianma ꞌikën, usokëxun ka an ꞌakinun kixun Dios 
ñukákankëxa ñukákëxunbi ka ꞌakianma ꞌikën.

 43 ¡Usokin kana atu maërakatia me kupúkë tákikësai ꞌia nëtët́anun ꞌakën, 
ꞌakin kana atu këñukin unían anun nikin me tëi amákëxa chëḱikë 
usai ꞌitánun ꞌakën!

 44 Min kamina ꞌën kaibunëxbia ꞌë ꞌakatsikiax kikëbëtanbi ꞌë ꞌakiankën, 
min kamina ꞌëx Israel unikaman ꞌapu ꞌianan ꞌën uínsaranbi 
ꞌunánkëma unikaman ꞌë ñu mëëxunun ꞌamiakën.

 45 Usa ꞌixun ka bëtsi menu tsókë unikaman ꞌëx atun ꞌapu ꞌixun ꞌakinkëxun 
añu ꞌanun karana kai usakinbi ꞌakankëxa,

 46 bëtsi menu tsókë unikamax ka ꞌëbë ꞌakánanti sinaxbi amiribishi 
rakuëákëxa, usai ꞌika uinu kara unëaxa anuaxbi chikíküatsini 
rakuët́an bamai ꞌëmi katamëti ukankëxa.

 47 Dios ax ka chuámarua bërámabi ꞌiá ꞌaish, usabi ꞌikën usa ꞌixun ka an ꞌë 
ꞌakinia, ꞌën Dios ax ka an ꞌë bërúanan asérabi ꞌakinkë a ꞌikën.

 48 Ax ka Dios axa ꞌëmi nishkë unikama ꞌanun ꞌë ꞌakinkë a ꞌikën, ꞌimainun 
ka ꞌën raíri ëmakaman ꞌapu ꞌixun atu ꞌakinun ꞌimiakëxa.

 49 An ka axa ꞌëmi nishkë unikama bana kuakëma akaman ꞌakatsiabi 
iëḿikin ꞌë ꞌakian a ꞌikën ¡Dios min kamina an bënëḱinshi ꞌakánanti 
sinánkë unikaman ꞌakatsiabi ꞌë ꞌakiankën!

 50 Usa ꞌain kana kamabi menu ꞌikë unikaman kuamainun min anë rabi 
ësai kantati ꞌain.

 51 Min kamina axa ꞌëmi nishkë unikama ꞌitsokin ꞌanun ꞌë ꞌamiakën, 
minbi ꞌapu ꞌinun ꞌë kaisa ꞌixun; kamina ꞌë nuibakësaribi okin ꞌën 
rëbúnkikamaribi xënibua ꞌaínbi nuibati ꞌain.”

David anuishi sënëni banai kia

23  1 Ënë ka anuishi sënënia David kanta bana ꞌikën:
ꞌËx kana David Jesé kakë uni aín bakë bëchikë ꞌain, aka Diosan uni 

sinánñuira ꞌinun ꞌimiakëxa,
a ka Israel kaman ꞌapu ꞌinun aín xuta Jacobnën rabia Dios anbi 

kaisakëxa,
ax ka Israel kaman Diosmi upiti sinani kantairakë uni ꞌikëa Israel 

kaman ꞌunánkë a ꞌain. Usa ꞌaish kana ësai banai kin.
 2 Ësai ꞌëx banakë ax ka ꞌënbi sinanx ꞌikëma ꞌikën ax ka Diosan bëru 

ñunshin an ꞌë sinánmikëx banakë ꞌikën, uisai kinun kara ꞌë sinánmia 
usaibi ki kana kantain.

 3 Israel kaman Dios ax ka ësai kiaxa:
An Israel kama ꞌakinkë Dios an ka ꞌë ësokin kakëxa:
An unikama aín ꞌapu ꞌixun ꞌakinti ax ka uisa ñu ꞌatimabi ꞌakëma ꞌiti 

ꞌikën,
usa ꞌixun ka Diosan kuëënkësabi okin unikama ꞌakinti ꞌikën,

 4 ꞌakinkëx ka pëḱarakëma ꞌaínshi nëtë upíira iskësa usaribi ꞌianan,
barin urukin pëḱabëtsinkëbëa naínu kuin ꞌaíma ꞌikë usaribi ꞌianan,
ꞌuñe ꞌibúkin me chabókëbëa ñu bërukama kookë usaribiti ꞌiti ꞌikën.

 5 Usa ꞌain ka ꞌën rëbúnkikamax Diosanbi bërúankë unibu ꞌiti ꞌikën, an ka 
ëbëtan achúshi ñu sinántëkëntima okin ꞌakëxa, anbi ka usokin ꞌati 
sinánkëxa usa ꞌixun ka an kikësokinbi ꞌati ꞌikën. ꞌAkin ka axa ꞌëmi 
nishkë unikamabë ꞌakanankin ꞌën ꞌanun ꞌë ꞌamiti ꞌikën, ꞌamianan ka 
kamabi ꞌën ꞌaisatankë ñukamaribi ꞌanun ꞌë ꞌamiti ꞌikën.

 6 ꞌAínbi ka kamabi unían ꞌatima ñu ꞌatishi kuëënkë unikama ax muxañu 
i usaribi ꞌikë anuaxa këñunun amo bukúnkë usaribi a unikamax ꞌiti 
ꞌikën

usa ꞌikë ka unin mëkënan mëëkinmabi isëshikësa usaribi ꞌiti ꞌikën.
 7 Usa ꞌikë ka muxa a mëkënan mëëkinma anun biti manë xëtokë ꞌakë 

anun bixun anuxun xaroti anu timëtankëxun ꞌaimaia këñutanun 
xaroti ꞌikën.

24 

David kaniakëkë ꞌaish ꞌapu ꞌiá ñuikë bana

1  1 ꞌApu David ax ka uni ꞌikë sabi kania këkë ꞌiakëxa. Usa ꞌixun ka an 
bërúankë aín unikaman upíokin chupan mapuanan chupa kata ꞌitsa 

pañu mi kë xunbi xana tanima aín nami matsi këshi ꞌiakëxa. 2  Usa ꞌain ka an ñu 
mëëxunkë uni raírinën kakëxa: Mix ꞌapu ꞌaish kamina xanu chipash an mi ñu 
ꞌaxuanan bërúanti bari xunun kiti ꞌain, ax ka mi ꞌitsisoi mibëbi uxti ꞌikë kixun 
ka kakëxa, kakëxun ka ꞌë kamina bari xunti ꞌai kixun atu kakëxa.

3  Ësakin kaxun ka kamabi Israel me kamanua xanu upíira bari xuan këxa, 
barikin ka achúshi xanu chipash Abisag kakin anëkë Sunem kakë ëmanua 
bibiankin a ꞌapunu buán kan këxa. 4  Abisag kakë xanu ax ka upíira xanu 
ꞌiakëxa, usa ꞌixun ka ꞌapu David bërúanan ñu mëëxuan këxa, ꞌaínbi ka uínsa‑
ranbi ꞌapun a xanun nami ꞌama ꞌikën.

Davidtan bakë bëchikë Adonías ax ꞌapu ꞌisa tan ñuikë bana
5 Usa ꞌain ka Adonías Davidtan bakë bëchikë Haguit kakë xanumia ꞌa tuá 

ax aín papami nishi ꞌëx kana ꞌapu ꞌiti ꞌain kiax kiakëxa. Usai kikin ka anuax 
ꞌaká nanti cabal lonën nirinkë, a ꞌimainun anun kuani ꞌaká nanti caballo 
akama bianan, an bërúanti cincuenta suntáru timëkin biakëxa. 6 Aín papan 
ka kaniabi uínsa ranbi ꞌësë kinma kani shio këxa, usa ꞌixun ka ñu ꞌatima ꞌaiabi 
usakin kamina ñu ꞌatima ꞌai kixunbi káma ꞌikën. Adonías ax ka an Absalón 
kati kabuini bakëán ꞌiakëxa, usa ꞌaish ka aín xukëń bëis kë sabi uni ꞌiakëxa. 
7 Usa ꞌain ka abë kanankë ꞌixun Joab Seruiánën tuá ꞌimainun sacer dote 
Abiatar abëtan mëníokin kakë ꞌiakëxa, kakëxun ka atun ꞌakian këxa. 8  ꞌAínbi 
ka sacer dote Sadoc, Benaías Joiadá kakë aín bakë bëchikë a ꞌimainun an Dios 
kikë bana ñuixunkë uni Natán ꞌimainun Simí abëira ꞌapu nuiba nankë a ꞌianan 
an ꞌapu bërúankë suntá ru ka maxbi Adonías ꞌakinti sinánma ꞌikan këxa.

9 Usa ꞌain ka achúshi nëtën Adoníasnën an ñu ꞌaxunkë unikama achúshi 
fiesta anuxun ꞌanua Zohélet kakë me anua mapara chaii rabu ꞌikë ꞌianan 
ꞌumpax upíira Roguel kakë a ꞌurama mënío xunun kakëxa. Kakëxun mënío‑
xunkin ka a piti ñuina kama rëakëxa, oveja, vaca bënë ꞌimainun vaca bëná 
bërí kanikë aín upíi rabu ꞌianan xumabu akama rëakëxa, rëxun ka aín 
xukëńkama kamianan an ꞌain papa David ñu mëëxunkë Judánu ꞌikë unikama 
akama ribi kamia këxa; 10 kami kinbi ka an Dios kikë bana uni ñuixunkë Natán 
ꞌianan Benaías ꞌimainun an aín papa ꞌapu David bërúankë aín suntá ru kama 
ꞌimainun aín xukëń Salomón akama kamiama ꞌikën. 11 Usa ꞌain ka usaía 
banakë kuaxun Natánën Betsabé Salo mónnën tita a kakëxa:

1 REYES
 



—¿Min kara mina Adonías Haguitnën tuá axa ain papa David nun ꞌIbu an 
kuanuma unëax ax isa ꞌapu ꞌia kiax kikë a ꞌuna niman? 12  Usa ꞌain kamina ꞌën 
mi ësokin kamainun usakinbi ꞌati ꞌain, usakin mi ꞌakë bëtan ka mi ꞌimainun 
min tuá Salomón ꞌakan tima ꞌikën. 13  Anu kuanxun kamina min ꞌapu David 
ësokin kati ꞌain: Mix ꞌapu ꞌixun kamina sina na të kën tima okin, ꞌën tuá 
Salomón isa mix ꞌia ꞌain, axribi ꞌapu ꞌi tsóbu nuxun ꞌaia kixun ꞌë kakën. ¿Usa 
ꞌaínbi kara Adonías ax isa ꞌapu ꞌiti ꞌikë kiax kin? 14 Usakinmi min ꞌapu kakëbë 
kana ꞌëxribi atsínkin min kakë sa ribi okin kati ꞌain.

15 Ësokin kakëx ka Betsabé ꞌapu David isi kuanx anua ꞌikë aín xubu kata itsi 
anu atsían këxa. Usa ꞌain ka Abisag suna mita ax ꞌapu xënira ꞌain, anuxun añu 
ꞌaxúnti kara kuëënia a ꞌaxuni anu ꞌiakëxa. 16 Anu atsini Betsabé ami ñanati 
aín bëmánan memi bëtiki ꞌia ka ꞌapun ñuká këxa:

—¿Añu mi ꞌaxúnti kaina kuëënin?
17 Kakëxun ka xanuxun kakëxa:
—Min kamina ꞌapu ꞌixun sina na të kën tima okin Diosan ismai nunbi ꞌën tuá 

Salomón isa mix bama këbë ꞌapu ꞌi aia kixun ꞌë kakën. 18  Usa ꞌaínbi ka Adonías 
ax isa ꞌapu ꞌikë kiax kikë bana ñuikania, a kaina mix ꞌapu ꞌixunbi ꞌuna nima. 
19 Usa ꞌixun kaisa an ñu mëëxunkë unikama vaca bënë ꞌanan, vaca bërí 
kanikë ꞌimainun ꞌitsaira aín oveja ꞌara kakë rënun ꞌamiaxa, usakin ꞌamixun 
ka anu isa kuanun kixun min bakë bëchi kë kama kamiaxa; kamianan kaisa 
sacer dote Abiatar ꞌimainun Joabnën suntá runën ꞌapu general aribi kamiaxa, 
ꞌaínbi kaisa Salomón min bakë bëchikë ashi kami këma ꞌikën. 20  Usa ꞌain 
ka kamabi Israel unikaman mixmi uix kara ꞌapu ꞌiti ꞌikë kiax mi kiti ashi 
kain kanxa. 21 Usa ꞌaínbi ka, mixmi ꞌën bëchikë Salo mónnëx ka ꞌapu ꞌiti ꞌikë 
kiax mabi, ñukë bëtan ka Adoníasnën ꞌë këñunbi ꞌën tuá Salomón ꞌamiti ꞌikën.

22  Ësokian Betsa bénën ꞌapu David kakëbë ka an Dios kikë bana uni 
ñuixunkë Natán axribi anu kuani kuanx bëba këxa, 23  bëbai ukëbëtan ka an 
ñu ꞌaxunkë unikaman ꞌapu an Dios kikë bana uni ñuixunkë Natán ka mi isi 
uaxa kixun kakëxa, kakëxa atsínun kikëbë anu atsini ka aín bëmánan memi 
bëtiki ꞌikin, 24 Natánën ꞌapu ñuká këxa:

—¿Mix ꞌapu ꞌixun kaina Adonías mix ñukëbë axribi ꞌapu ꞌinun kan? 25 An ka 
bërí kuanxun ꞌain unikama vaca bënë ꞌimainun vaca bakë bërí kanikë këñun 
oveja kama ꞌaisa maira rënun ꞌamiaxa, ꞌamixun ka min bëchikë bëbu kama 
kamianan, suntá runën ꞌapu aín kushi capitán akama ꞌimainun sacer dote 
Abiatar aribi kamiaxa. Usa ꞌain ka bërí atux abëtan pianan xëai munuma 
sharati kikania: ¡Adonías ax ka bërí nun ꞌapu ꞌikë kiax ka kuëëni kikania! 
26  Usakin ꞌakinbi ka ꞌë kamianan sacer dote Sadoc ꞌimainun Benaías, Joiadá 
aín bakë bëchikë aribi kaima ꞌianan min bakë bëchikë Salomón abi kami‑
këma ꞌikën. 27 ¿Min kaina mix ꞌapu ꞌixunbi an mi ñu mëëxunti ënë pain ax ka 
ꞌëx ñukëbë ꞌapu ꞌinuxun ꞌaia kixun ꞌë kakima usakin ꞌan?

David ꞌën bakë bëchikë Salomón ax ka ꞌëx ñukëbë 
ꞌapu ꞌinuxun ꞌaia kia ñuikë bana

28  Usakian kakëxun ka uisa banabi kakima ꞌapu Davidtan Natán Betsabé 
kuënun kixun kakëxa. Kakëxua kuënkëx ai ka Betsabé ꞌapu bëmánon nira këti 
anubi niakëxa. 29 Nira këan ka ꞌapu banai sina na të kën tima oi Diosan ismai‑
nunbi kiakëxa:

—Nukën ꞌIbu Dios an ka ꞌitsaira tëmërai masá nuitu tiabi ꞌë ꞌakian këxa, 
30  usa ꞌain kana bëráma sina na të kën tima okin min israel unikama Diosan 
ismai nunbi kakën, a kana bërí nëtënbi ꞌati ꞌain: min tuá Salomón ax ka ꞌëx 
ꞌia ꞌain, axribi bërí ꞌapu ꞌiti ꞌikën. 31 Ësokian kakëx ka Betsabé ꞌapumi ñanati, 
a bëmánon ain bëmá nanën me tikai ꞌiakëxa, ꞌi ka munuma banai kiakëxa:

—¡ꞌItsa baritia ꞌimi ka ꞌën ꞌapu David tsóti ꞌikën!
32  Usai ꞌian ka, ꞌapu Davidtan anu unuan sacer dote Sadoc ꞌimainun an Dios 

kikë bana uni ñuixunkë Natán ꞌimainun Benaías Joiadá aín bakë bëchikë 
akama katánun an ñu mëëxunkë unin kuënxun kamia këxa. Kamikëx 
kuanxun kakëxa anu rikua tsinia ka 33  ꞌapun kakëxa:

—Mitsun kamina ꞌën bakë bëchikë Salomón ꞌën burronu ꞌaru biankin ꞌën 
uni kama bëtan Guihón kakë ꞌumpax upíira anu buani kuan kanti ꞌain; 34 usa 
ꞌain kamina min sacer dote Sadoc ꞌimainun an Dios kikë bana uni ñuixunkë 
Natán abëtan aín maxkánu xëni tutu kakin axa Israel kaman ꞌapu ꞌinun anëti 
ꞌain, usakin ꞌaxun kamina raíri unikaman carnero manchan bano mainun ka 
raíri nëx ribi munuma kuën këni sharati kikanti ꞌikën: ¡Salomón mix kamina 
ꞌitsa baritia ꞌimi nun ꞌapu ꞌiti ꞌain ësaiki ka munuma sharati kikanti ꞌikën! 
35  Usa ꞌain kamina bërúanxun anua unun bëti ꞌain, bëkëx ka anu ꞌëx ꞌikë 
ënu ax ꞌi tsóbuti ꞌikën, ꞌën kana ax ka Israel kamanan ꞌianan Judánu ꞌikë 
unikaman ꞌapu ꞌiti ꞌikë kiax kiakën.

36 Kia ka Benaías Joia dánën bakë bëchikë an ꞌapu kakëxa:
—¡Usa ka ꞌiti ꞌikën, min nu kakë sa biokin kana nuna ꞌati ꞌain, uisakin ꞌanun 

kara ami min rabikë Dios kia usakinbi kana nuna ꞌati ꞌain! 37 Usa ꞌain ka 
Diosan uisakin kara mi ꞌapu ꞌikë ꞌakianxa, usarabi okin Salomón ꞌapu ꞌikë 
ꞌakinti ꞌikën, usakin ꞌakin këxun ka kamabi ñu upíokin ꞌati ꞌikën, ꞌapu ꞌixun 
ka an ꞌën ꞌIbu Davidtan ꞌasa maira okin ñu ꞌati ꞌikën.

38  Usa ꞌain ka sacer dote Sadoc, ꞌimainun an Dios kikë bana uni ñuixunkë 
Natán an Benaías Joiadá aín bakë bëchikë akama ꞌimainun quereteo ꞌimainun 
peleteo, akama kuanxun anúan ꞌapu David nikë burronu ꞌaru biankin Salomón 
Guihón kakë ꞌumpax upíira ꞌikë anu buán këxa. 39 Anuxun ka Sacer dote Sadoc 
an xubusa okin chupa ꞌakë anua nankë ñuina mancha anua xëni ꞌarukë ꞌikë 
a bibiankin buánkë ꞌiakëxa, anuxun ka ꞌain maxkánu xëni tutu kakin axa 
ꞌapu ꞌinun Salomón anëa këxa. Anëtan këxun ka bëtsi unin carnero mancha 
banonun ꞌamia këxa, ꞌami kë xuan bano këbë ka kamabi unikama munuma 
sharati kikan këxa: “¡Salomón ka nun ꞌapu bërí ꞌikën!” 40  Usakin ꞌatankëx 
kuëënkin ka kama xunbi paka a banoti ꞌakë a bano biani kuankin nuibian kan‑
këxa. Usakin ꞌabiani ꞌitsaira kuëëni shará kiani kuania chirin kankë anunbi ka 
me paná ra bëti tukisa ꞌinun ꞌiakëxa.

41 Usai atux ꞌia ka Adonías ꞌimainun abëtan pi kuanuan kamikë unikaman 
pikin sënëón kinbi Israel unikamax ꞌitsaira sharatia kuakëxa. Kuakë bëtan 
anribi ñuina mancha banoia kuati ka Joab kiakëxa:

—¿Uisaia ëmanuax ꞌikan këbë kara ꞌaisa maira unikama tsuá ki ruax shará‑
kanin? 42  Usai ꞌimainun ka sacer dote Abiatar aín bakë bëchikë Jonatán 
bëba këxa. Bëbaia ka Adoníasnën kakëxa:

—Ënu kamina atsínti ꞌain, mix kamina unin uisa kinbi kakëma kushi 
uni ꞌain. Usa ꞌixun sapi kamina bana upí nu ñuixuni aí kixun ka kakëxa. 
43  Kakëxun ka Jona tánnën Adonías kakëxa:

—Usama ka David nun ꞌapu an ka Salomón axa ꞌapu ꞌinun ꞌimiaxa, 
44  ꞌimixun ka sacer dote Sadoc ꞌimainun an Dios kikë bana uni ñuixunkë 
Natán, Joia dánën bakë bëchikë Benaías akama këñun quereteo ꞌimainun 
peleteo akaman Salomón buánuxun; anúan ax nikë ꞌain burro anu tsóti ꞌiruti 
ꞌaminun kixun ꞌapun ꞌamia këxa. 45 ꞌAmi këxun ka sacer dote Sadoc ꞌimainun an 
Dios kikë bana uni ñuixunkë Natán an ꞌapu ꞌinun anua Guihón kakë ꞌumpax 
upíira ꞌikë, anu buánxun bëtë këni anuax ai ꞌitsaira kuëëni shará kua tsini 
rikua tsianxa. Usa ꞌain ka a ëmanu ꞌikë unikama tsuá ki ruax bëríbi sharatia, 
a ka mitsun mi kuakë ax ꞌiaxa. 46 Usa ꞌain ka Salomón bërí ꞌapu ꞌikën, 47 ꞌain 
ka ꞌapu David abëtan ñu mëëkë aín tuku ri kubu ꞌimainun an bana mëníokë 
ꞌapu kama anu kuanxun asabi ka min ñu ꞌakë ꞌikë kixun kakëxa, kanan ka 
Diosan ka Salo mónnën ꞌakë ñu ax ka kamabi menu min ꞌakë sa maira ꞌinun ñu 
akë ꞌimiti ꞌikën kixun kakëxa. Kakëx ka ꞌapu David axbia anu ꞌuxkë anuaxi 
Dios rabi chitu buti, 48  ësai kiakëxa: “Israel kaman Dios ax ka upíokin rabikë 
ꞌiti ꞌikën, usa ꞌixun ka ꞌën bakë bëchikë achúshi ꞌënbi ismainun ꞌapu ꞌimiaxa, 
usakin rabikin ꞌaia kana isan kixun ka, Jotamnën ñuixunkin atu kakëxa.”
 49 Ësokian ñuixunia kuati ka Adoníasnën abëtan piti kamikëx kuankë 

unikamax rakuëtan bamai bërëi ꞌikankëxa; usai ꞌitankëx ka kamaxi 
nirutankëx, amami amami kuani abisi abákankëxa.

 50 Usaia ꞌimainun ka Adonías nirukiani Salomónmi rakuët́i xubusa okin 
chupa ꞌakë anu unëti bariax unëti kuankëxa ñu ꞌatima ax atux 
ꞌikësabi, kuanxun, ka anuxun ñuina xaroti ꞌakë anua ꞌikë ñuina 
manchan tuíanx anu niakëxa.

51 Usa ꞌain ka anu kuanxun bëtsi unin Salomón kakëxa:
—Ado nías ka mixmi ꞌapu ꞌain mimi rakuët́i xubusa okin chupa ꞌakë anua 

ꞌikë anuxun ñuina xarokë aín manchan tuíanx nitsaxa. Usa ꞌain ka mixmi 
ꞌapu ꞌaish akana bërí rëtë tima ꞌai kiti kuëënia. 52  Kakëxun ka Salo mónnën 
kakëxa:

—Ax ñu ꞌatima ꞌaíma uni upí ꞌaish ka uisabi okëma ꞌianan aín bu achú‑
shi rabi aín maxká nuax nipa kë tima ꞌikën; ꞌaínbi ka an ñu ꞌatima ꞌakë ꞌën 
ꞌunán këbë bamakë ꞌiti ꞌikën.

53  Ësokin kakinshi ka Salo mónnën aín suntá runën kushi raíri anuxun 
ñuina xaroti ꞌakë anuaxa kuain tanua kanun kixun xuakëxa. Xukë xuan kakëx 
anuax chikí kiani kuani ka Adonías ꞌapun xubunu kuani Salomón anu ꞌain, 
ami ñanati ax kikë sa biokin aín bana tani ꞌiakëxa, usai ꞌia ka aín xubunua 
kuan tanun kixun Salo mónnën kakëxa.

Davidtan aín bakë bëchikë Salomón ax ñukëbëa 
usai ꞌiti banakama ñuixunkin ka bana

2  1 Ax ñuti nëtë ꞌurama ꞌikë ꞌunánkin ka Davidtan, aín bakë bëchikë 
Salomón kuënxun ësokin kakëxa: 2  Kamabi uni axa ënë menu tsókë 

unikamax ka aín nëtë ꞌikëbë ñuia, usa ꞌain kana ꞌitsama nëtëíshi ꞌitankëx 
ñuti ꞌain. Usai ꞌëx ꞌikë bëbi kamina mix kushi sinánñu ꞌaish añubimi rakuëma 
ꞌiti ꞌain. 3  Usai ꞌikin kamina añu ꞌanun kara Dios kiakëxa ax kiása biokin 
ꞌanan Moisésnën Diosan ꞌami këxun kuënëo bana kama kikë sa biokin ꞌati ꞌain, 
usokinmi ꞌakë bëtan ka Diosan kamabi min ꞌakë ñuka maxa uinu kaina kuani 
anuxunmi ꞌakëxbi upí ꞌinun ꞌimiti ꞌikën. 4 Usokin ꞌakë bëtan ka Diosan ꞌëbëtan 

achúshi ñu ꞌása biokin nun rëbún ki ka ma ribi añu ꞌanun kara Diosan atu kaia 
usakinshi aín sinan upí ꞌixun ꞌati ꞌikën, usakin ꞌaia ka uínsa ranbi nun aintsi‑
ka ma xë shia Israel unibunën ꞌapu ꞌixun ꞌakinun ꞌimiti ꞌikën.

5 “Minbi kamina ꞌunan uisokin kara Joab Seruiánën tuá an ꞌë ꞌakëxa kixun, an 
ka Israel unibunën suntá runën kushi rabë:́ Nernën bakë bëchikë Abner a ꞌimainun 
Amasá Itránën bakë bëchikë aribi, aín imi ꞌapa mikin ꞌakëxa, usakin ꞌatankëx ka 
unikaman isa ꞌaka nan kë nuxun axa kia këmë nuxun ꞌakëxa, ꞌaínbi ka a nëtë kaman 
uni ꞌaka nan të kë nima asabi pain tsókë ꞌiakëxa, usa ꞌain kamina an ka usokin 
ꞌakëxa, usa ꞌain kaina uisa oisa tani usakin ꞌati moti ꞌain. 6 Usa ꞌain kamina uisoxun 
ꞌati kara kixun istan këxun ꞌakin, abia xëni buti tsótankëx ñunu ëntima ꞌain.

7 ꞌImainun kamina Barzi lainën, bakë bëchi kë kama Galaad menua bukukë 
akama bëshi, nuiba nani tsókin atu kuën tan këxun min xubu nuxun pikinti ꞌain, 
a unikaman ka ꞌë min xukëń Absa lónnën ꞌati rabanan ami rakuët́i abatiabi 
ꞌë ꞌakian këxa.

8 ꞌIanan kamina, anu kara Simí kakë uni Guerá aín bakë bëchikë Benjamín 
aín rëbún kinën ñaká axa Bahurim ëmanu tsókë a ꞌikë kixun kuati ꞌain. An ka 
ꞌëx anun Maha naim kakë ëmanu kuanti nëtën kuaniabi ꞌaisa maira banakin ꞌë 
ꞌichá biankin ñuká këxa. Usokin ꞌaxunbi ka Jordán kakë baka anu kuania aín ꞌapu 
ꞌakë sokin ꞌë upíokin biakëxa, usokëxun kana Diosan anën ꞌën kana mi ꞌatima ꞌai 
kixun kakën. 9 Usa ꞌain kamina abë mënío nanti sinán kima. Min kamina uisokin 
kara ñu ꞌati ꞌikë kixun upíokin ꞌunan usa ꞌixun, kamina uisa kaina a uni oti ꞌai 
kixun istan këxun usakin ꞌati ꞌain. ꞌAkin kamina bënë ti shia ñunun ꞌimiti ꞌain.”

David ñua ñuikë bana 
(1 Cr 29.26‑30)

10  Usai ñukë ka David anua aín aintsi kama maínkan me anua tsóa ëma 
Jeru salén anubi David maín kan këxa. 11 Usa ꞌain ka tsókëpan ꞌaish cuarenta 
baritia sënën Israel unikaman ꞌapu ꞌiakëxa, ax ka mapai achúshi ꞌimainun 
rabë ́baritia sënën Hebrón ëmanu ꞌapu ꞌiakëxa ꞌitankëx ka treinta ꞌimainun 
tres barit ia ꞌimi Jeru salén ëmanu ribi ꞌapu ꞌiakëxa. 12  Usokian aín papa 
Davidnën ꞌapu ꞌixun aín aintsi kama ꞌakian ꞌain ka aín bakë bëchikë Salomón 
axribi atun ꞌapu ꞌixun kamabi Israel unikama ꞌitsa baritia ꞌakian këxa.

Salomón faraónën ꞌini bëchikë xanubë biranan ñuikë bana

3  1 Aín ꞌini bëchikë xanubë bira ka tankëx ka Egipto menu ꞌikë ꞌapu 
faraónbë banai kana nuna ꞌaka na nima nuiba nani aintsi onan tankëx 

upitax tsóti ꞌai kixun katan këxun, Salo mónnën aín xanu anu pain aín 
papa David ꞌapu ꞌaish ꞌia ëma anu ꞌikinkin uankëxa, uanxun ka anu ꞌapu 
ꞌiti xubu ꞌimainun anuxun Dios rabiti xubu ꞌanan Jeru salén ëmaribi buina‑
rakin kënëkin sënëónun ꞌamia këxa. 2  Usakin ꞌakinbi anuxun Dios rabiti xubu 
sënëon këma ꞌain ka anuxuan bëtsi dios rabikin ñuina axun xaro xuan aín 
bashi anuxunbi Dios rabikin, unikaman ñuina xaro xuan këxa.

Salomónnën kamabi ñu ꞌaia kushionun kixun Dios ñuká ñuikë bana 
(2 Cr 1.1‑13)

3  Usa ꞌain ka Salo mónnën Dios nuibati ami kata mëkin ax kikë sabi oi ꞌiti 
aín bana kama tankin, aín papa Davidtan ꞌasa ri biokin Diosan kakë sa biokin 

ꞌakëxa, ꞌakin ka anbi bashinu anuxun xaroti ꞌatan këxun ñuina rëtan këxun 
ꞌaímai këñuti xarátia sanu tanun, ꞌanan sanuira rokëñun xaro xuan këxa, 
4 usakin ꞌanan ka Gabaón kakë ëma anuribi ñuina rëtan këxun anuxun xaro‑
xuni kuan këxa, anu ka anuxuinra ñuina xaroti manan upíokin ꞌakë ꞌiakëxa. 
Usa ꞌain ka manan kuaxun anuxun ñuina rëxun mil okin Dios xaro xuan këxa.

5 Achúshi ñantan ka Gabaón ëmanuxun, ꞌuxkë namá mikin Diosan Salomón 
kakëxa: Añu ñu kaina kuëënkin ꞌë ñukáti akana mi ꞌinánti ꞌai kixun ka 
Diosan kakëxa.

6 Usakian kakëxun ka Salo mónnën kakëxa: “Min kamina ꞌën papa David min 
uni ꞌikë, ꞌitsaira nuibakin ꞌakiankën, an ka minmi ꞌakin këxun upíokin ñu ꞌanan, 
aín nuitu nënbi sinani mimi kata mëkin upíokin ñu ꞌakëxa. Usakin ꞌaia ꞌën papa 
ꞌitsaira nuiba ꞌixun kamina aín bakë bëchikë ꞌikë, ax ꞌiása ri biti ꞌapu ꞌinun bërí 
ꞌë ꞌimian. 7 Dios mix ꞌën ꞌIbu ꞌixun kamina, ꞌën papa David ꞌiása ri biti ꞌapu ꞌinun 
ꞌë ꞌimian, ꞌaínbi kana ꞌëx achúshi uni bëná pain ꞌixun uisakin ñu ꞌati kara kixun 
ꞌunai ra këma ꞌain. 8 Usa ꞌaínbi kana min uni ꞌinunmi kaisa unikama ꞌakinti ꞌain: 
ꞌAisa maira ꞌinun ꞌuakamë ꞌëoi ëma chaiira, ꞌianan ka tupun ti sa maira ꞌikë uiti 
kara kixunbi ꞌunán ti sama atux ꞌikën. 9 Usa ꞌain kamina upíokin sinánkin atun 
ꞌapu ꞌixun min kaisa unikama ꞌakinun ꞌë sinán miti ꞌain, sinán mianan kamina 
uisa ñu kara upí ꞌikë, uisa ñux kara ꞌatima ꞌikë akamabi ꞌunánun ꞌë ꞌakinti ꞌain; 
usakin min ꞌakë bëma kara, ¿min unikama an tupun ti sa maira ꞌinun ꞌaisa mairai 
ꞌuakamë ꞌëokë ꞌain uix atun ꞌapu ꞌiisa uni ꞌik?”

10  Ësokian abë banakin ꞌakinun kixun ñukákëx kuëënkin ka Diosan 
Salomón, 11 kakëxa: Min kamina mi ꞌakinun ꞌë ñukákin ꞌitsaira baritia tsóti 
ñukánan ñuñuira ꞌiti ñukánan mimi nishkë unikama bama minun ꞌë ñuká‑
kima uisakin kaina ꞌën unikaman ꞌapu ꞌixun atu ꞌakinti ꞌai kixun ꞌë ñukan, usa 
ꞌain ka ax asábi ꞌikën, 12  usa ꞌain kana ꞌëmi bërí ñuká kë sabi okin mi ꞌaxúnti 
ꞌain: ꞌAxunkin kana ñu ꞌunán këira uni ꞌinun mi ꞌimianan kamabi ñu upíokin 
ꞌanun upí sinán ñuira mi ꞌimiti ꞌain, uinu ꞌikë unibi kana bëráma mi, ꞌakë‑
mapan ꞌixun usakin ꞌama ꞌain, ꞌaínbi kana usakin mi ꞌatan këxun bëtsi uniribi 
misa ribi ꞌinun ꞌimi tima ꞌain. 13  ꞌImainun kana, ñuñui rami ꞌinun mi ꞌimikin 
ꞌëmi ñukákë ñukama mi ꞌinánti ꞌain, ꞌaínbi ka mixmi ñukëma ꞌaish tsókëpa 
ꞌain misa ribi ꞌapu itsi ënë menu ꞌaíma ꞌiti ꞌikën. 14 Minmi ꞌëx kuëën kë sabi okin 
ꞌanan, ax kikë sabi oi ꞌiti ꞌëx kia bana kama ꞌimainun a tanti bana kama, min 
papa Davidtan ꞌasa ri biokin ꞌakë bëtan, kana xëni bu timi tsónun mi ꞌimiti ꞌain.

15  Usakian, kakëx bësukin ka Salo mónnën namákin kana ënë bana kama 
kua kixun sinán këxa. Usakin namá biani Gabaón ëmanua kuanx Jeru salén 
ëmanu bëbax anua Dios bunán tisa okin axun kë kurin rata ka kakë nankë ꞌikë 
anu kuanxun ka, anuxun atun ñu ꞌaisama ꞌakë kama mënío kanun unikama 
ꞌimikin Salo mónnën ñuina rëxun Dios xaro xuan këxa. Usokin ꞌatan këxun ka 
aín piti ñukama chookin ꞌami tan këxun aín unika ma bëtan piakëxa.

Salomónnën sinánñuira ꞌixun nishanani tsotia uni mëníoxuan ñuikë bana
16  Achúshi nëtën ka bëtsi bëtsi unin aín nami ꞌakë xanu rabë ́anua ꞌikë 

aín xubu nuax ꞌapubë banai kuan këxa. Kuanx anu atsínxun, 17 ka xanu rabë ́
kuankë a achú shinën kakëxa:

—¡Mixmi ꞌapu ꞌikë kana ësokin mi kain! Ënë xanubë kana ꞌëx achúshi 
xubunu ꞌin, ꞌëx kana abë ꞌaish anuax ꞌën tuá bakëán. 18  Anun ꞌëx bakënkë 

rabë ́ꞌimainun achúshi nëtë ꞌaínbi ka ënë xanu ribi aín tuá nachi kiaxa. Uisa 
uni ꞌunán kë mabi ka a xubunu nubë ꞌima. Nu rabë ta xëshi kana nuna anu 
ꞌin. 19 Usainu anu ꞌikë bëbi ka achúshi imë ́ënë xanun tuá aín titanbia ꞌuxun 
rëtsëḱakëx ñuaxa. 20 Usakin aín tuá ꞌaxun imë ́naëx bësuxun, ꞌëx ꞌuxkë ꞌain 
ꞌë rapasu ꞌuxmikë ꞌikëbi ꞌën tuá bianan, aín tuá ñukë a ꞌë rapasu nanxa. 
21 Pëka ra këma ꞌaínshi bësui nirukin xuma ꞌami nuxun ꞌën iskëxbi ka ꞌën tuá 
rëtëkë ꞌiaxa. ꞌAínbi kana ꞌaimaia xabati pëka ra kë bëtan ñachakin iskëxbi ka 
ꞌëx bakënkë ꞌën tuá ama ꞌiaxa.

22  Ësaia kikë bëbi ka xanu itsi axribi ësai kiakëxa:
—Usama ka bama këma tuá ënëx ka ꞌën tuábi ꞌikën, bamakë tuá ënëx ka 

min tuá ꞌikë kixun ka xanu itsi an bëtsi kakëxa. Ësakin kakë xunbi ka ax pain 
aín tuá bamakë ñui kikë an bëtsi kakëxa:

—Usama ka axa ñukë tuá ënëx ka min tuá ꞌikën, usa ꞌain ka bama këma 
asábi ënëx ꞌën tuá ꞌikën. Ësai kánani ka a xanu rabë tabi ꞌapun kuamai nunbi 
kuëbi ka nani kanan këxa.

23  Usai kanania a xanu rabë ́kuëbi ka nania kuakin ka ꞌapun sinán këxa. Ënë 
xanux ka ñukëma asábi ax isa aín tuá ꞌikë, kia kianan ka bamakë ax isa xanu 
itsi aín tuá ꞌikë kia; ¡ꞌaínbi ka bëtsix aín tuá ñui aséra bisa ꞌain tuá rëtë këma 
ꞌikë kia! 24 Usai kanania kuakin ka ꞌapun ꞌain suntá runën kushi kakëxa:

—¡ꞌË kamina manë xëtokë achúshi bëxúnti ꞌain! Usakin kakë xuan manë 
xëtokë uania ka ꞌapun aín suntá runën kushi achúshi kakëxa: 25 Tuá ñukëma 
ënë kamina nëbët́si tuurabë ́oxun, amo ꞌikë bëtsi xanu ꞌinánan amo ꞌikë ribi 
bëtsi ꞌinánti ꞌain.

26 ꞌUsakin ꞌanun ꞌapu kikëbë ka tuá ñukëma aín tita ax, ꞌitsaira ratuti ꞌapu 
kai kiakëxa:

—¡Mix ꞌapu ꞌixun kamina ñukëma tuá a min suntá runën usakin ꞌanun ꞌami‑
tima ꞌain! ¡Ënë xanu kamina tuá ënë ꞌinánti ꞌain! Kiax xanuitsi ax kikë bëbi ka 
bëtsíx ribi ꞌapu kai kiakëxa:

—Tuá ënëx ka ꞌënan ꞌianan minan ribi ꞌitima ꞌikën. ¡Usa ꞌain ka nëbët́si 
tuurabë ́okë ꞌiti ꞌikën!

27 Usai a rabëtax kikë bëtan ka ꞌapun sina na të kënkin ësokian ꞌanun kakëxa:
—Tuá ñukëma a kamina uisabi okima ꞌain tita ꞌinánti ꞌain. Ax ka asérabi 

aín tita ꞌikën.
28  Usakian ꞌapun xanu rabë ́nisha nankë mënío xunkë ka kamabi Israel 

unibunën kuakëxa, kuati ka ꞌapumi rakuët́i Diosan ka a ꞌapu sinán ñuira ꞌinun 
ꞌimianan ꞌupíokia ñu ꞌanun ꞌimiaxa kiax kikan këxa.

Salomónnën ꞌapu Hiram Tiro ëmanu ꞌikë abëtan upitax tsónuxun mënio 
ñuikë bana 
(2 Cr 2.1‑18)

5  1 Usa ꞌain ka Tiro ëmanu ꞌikë ꞌapu Hiram an bërá mabi Salo mónnën papa 
David a ꞌunánkë ꞌiakëxa. Usa ꞌixun ka Salomón ka Israel unikaman aín 

papa ꞌasa ri biokin atun ꞌapu ꞌinun ꞌimiaxa kixun ñuikania kuakëxa, kuaxun 
ka aín unikama anu kuanxua Israel unikaman bërí anëkë ꞌapu istánun 
kixun xuakëxa. 2  Xukë ka ësokian ꞌapu Hiram kaxun tanun kixun kamia këxa. 
3  Minbi kamina ꞌunan ꞌën papa Davidnëx ka axa ami nishkë unika ma bëshi 
ꞌaka nankin atumi mëkaxun anuxun Dios rabiti achúshi xubu ꞌaisa tan kinbi 

ꞌama ꞌikën. Usai ꞌiaka Diosanbi axa aminishkë unikama ꞌakian kupi ta numa 
ꞌanun ꞌamia këxa. 4  Usai ꞌikin ꞌaiama okin ka bërí nun Diosan nuka maxnu 
ꞌaka na nima axa nu ꞌurama tsókë unika mabë upita xëshi bukunun ꞌimiaxa, usa 
ꞌain kana nuna ax numi nishkin nu ꞌaka tsi kixun ubioti ꞌaíma ꞌain upitax bërí 
bukuin. 5  Usa ꞌain kana anuxun nun Dios rabiti xubu achúshi ꞌamiti sinan, 
an ka bërá mabi ꞌën papa David ësokin kakëxa, min bakë bëchikë a ꞌën ꞌapu 
ꞌinun ꞌimiti an ka aín unikama anuxun ꞌë rabiti xubu achúshi ꞌanun ꞌamiti 
ꞌikën. 6 Usa ꞌain kamina min unikama Líbano menua ꞌikë kunxan upíi rabu a 
ꞌë tëaxunun ꞌamiti ꞌain. Min ꞌami kë bëtan kana an ꞌë ñu mëëxunkë unikama 
ꞌaia atu ꞌakinun xuti ꞌain, usakin ꞌaia kana an mi ñu mëëxunkë unika mami 
kupíonun uiti kuríki kaina ꞌë ñukatin atibi mi ꞌinánti ꞌain, minbi kamina 
ꞌunan Israel unikaman ka uínbi i tëati ꞌuna nima, Sidonio kakë ëmanu tsókë 
unikaman ꞌakë sokin.

7 Usokian kakëx ka Tiro nuaxa ukë unikamax atun ëmanubi rikian këxa, 
rikianxun ka Sa lo mónnëa kamikë bana kama ꞌapu Hiram ñuixuan këxa. 
Ñuixun këxun ku at i ka ꞌitsaira kuëë an këxa kuëëni ka, munuma banai 
kiakëxa: ¡Nukën ꞌIbu Dios ax ka bërí upíokin rabikë ꞌiti ꞌikën, an ka David aín 
bakë bëchikë achúshi ꞌinán këxa, kani tan kë xuan a tuakëx sinán ñuira ꞌixun 
aín aintsi ka mabi ax ꞌapu ꞌixun ꞌakinun ꞌimia këxa! 8  Usa ꞌain ka nëtë itsin 
Hiramnën amiri bishi aín unikama Salomón kaxun tanun kixun xutë këan këxa: 
Xukin ka ësokin kamia këxa, minmi ꞌë kamikë bana kama ka ꞌën unikaman ꞌë 
kaxa usa ꞌain kana añu ꞌaxúnti kaina kuëëni a mi ꞌaxúnti ka asábi ꞌikën, usa 
ꞌain kana min ñuká kë sabi okin kunxan kama ꞌamianan pino kakë i akama ribi 
mi ꞌami xunti ꞌain. 9 An ꞌë ñu mëëxunkë unikaman ka Líbano kakë ni anuxun 
buán paxun parúm papa anu sënën mi i buánxun bukun xunti ꞌikën, anuxun 
kana tapu sokin ꞌatan këxun tapu kama a bakan buán tanun xuti ꞌain xukëx 
kuabutia kamina ikama biti ꞌain, uinu sënën buán xunun kaina ꞌë kai anubia 
mi buán xunun kana ꞌamiti ꞌain. Anuxua tapan kama a bakan buán tanun xutia 
kamina kuabutia ikama a biti ꞌain. Min kamina axa ꞌën xubu chaiira anu ꞌikë 
unikaman pitishi ꞌinánkin anun ꞌë kupíoti ꞌain.

10 Usa ꞌain ka Hiramnën an ñuká kë sabi okin Salomón kunxan, pino kakë i 
akamabi aín unikama ꞌamixun ꞌinán këxa, 11 ꞌinán këxun ka Salo món nën ribi 
Hiram an ñuká kë sabi okin aín xubunu ꞌikë unikaman piti xuxuan këxa: cuatro 
millones cuat ro cientos mil litro trigo ꞌimainun cuatro mil cuat ro cientos litro 
olivo bimi ꞌakë xëni akama Salo mónnën ꞌapu Hiram baritia tibi buámia këxa. 
12  Usa ꞌain ka Diosan an kása biokin Salomón, sinán ñuira uni ꞌinun ꞌakian‑
këxa. Usakian ꞌimikë ꞌain ka Salo mónnën ꞌapu Hirambë mënio nan këxa usakin 
ꞌan ka unikamax ꞌaká nanti sina nima upitax tsókan këxa.

13  Usa ꞌa in ka ꞌapu Salo mónnën kamabi Israel menu ꞌikë unikamax ka 
achúshi ñu mëëti ꞌati kamáxbi timëḱanti ꞌikë kixun bana piküa këxa, usokin 
ꞌan ka axa tëëti unikamax timëkëx treinta mil uni sënën ꞌiakëxa, 14 usokin 
timëxun ka Salo mónnën Líbano menu xukin diez mil uni axa achúshi ꞌuxë 
ꞌimikin ñumënun xuakëxa, xukëx kuanxa tëia ka ax pain kuankë unikama 
a ain xubunu bëanan axa kuan këma kama aribi achúshi ꞌuxë ꞌimia atúx ribi 
tëëkanun kixun xuakëxa. Usokin xukëx ka ñu mëëi a unikamax achúshi ꞌuxë 
ꞌimi Líbano menu ꞌikan këxa ꞌimainun ka tanti uax atux xubunu rabë ́ꞌuxë 
ꞌimishi ꞌiakëxa. An atu bërúanxun ñu mëëmiti ka Adoniram kakë Israel uni 

achúshi anëkë ꞌiakëxa. 15  ꞌImainun ka anua tëkankë ni anu raíri unikamax 
ciento cincuenta mil an Salomón ñu mëëxun kë kama ax ꞌiakëxa ochenta mil 
ka uni an maxax upíokin tuka pakin ramë nio kë kama ꞌiakëxa, ꞌimainun ka 
setenta mil unikama axribi an raíri ñukama papiti nankë ꞌiakëxa, 16 ꞌimainun 
ka an tëia unikama bërúantia anëkë tres mil tres cientos uniñu ribi Salomón 
ꞌiakëxa. 17 Usa ꞌain ka ꞌapu Salo mónnën aín unikaman maxax chaii rabu 
bianan kupíi këira akamai shia anuxun Dios rabiti xubu ꞌakin ami birukin ꞌati 
a ꞌimainun, maxax tuka pakin mëníokë akama binun kixun kakëxa. 18  Usa ꞌain 
ka Salomón an ñu mëëxunkë an xubu ꞌati ꞌunáinra unika mañu ꞌimainun ka 
an Hiram ñu mëëxunkë unikama ꞌimainun. Guebal kakë ëmanua tsókë unika‑
man ribi i bianan maxax ribi tuka pakin ramë niokin anuxun Dios rabiti xubu 
ꞌati bitsia atu ꞌakian këxa.

Salomónnën anuxun
Dios rabiti xubu ꞌamia

ñuikë bana 
(2 Cr 3.1‑14)

6  1 Salo mónnën ka anuxun Dios rabiti xubu axa Israel unikaman ꞌapu ꞌikë 
rabë ́ꞌimainun rabë ́baritia ꞌiru kë bëtan, ka Abril ꞌuxë itsi ꞌirukë anun 

ꞌakëxa, anúan israel unikama Egipto menuax chikí küa tsini ukan cuat ro‑
cientos ochenta baritia sënëńkëbëtan ka ꞌakin pëua këxa.

2  Anuxun Dios rabiti xubu Salo mónnën ꞌamia ax ka ꞌiakëxa, vein ti siete 
metro aín chaxkë ́ꞌimainun nueve metro aín naxba ꞌianan ka trece metro 
ꞌimainun medio metro aín manámi okin tupunkë ꞌiakëxa. 3  ꞌImainun ka 
anuxun Dios rabiti xubu bëtá nain anua uni niti ꞌakë ax nueve metro aín 
chaxkë ́tupunkë ꞌianan, xubun naxba bëtan sënëńbi ꞌakë, ꞌianan ka ain naxba 
cuatro metro ꞌimainun medio metro ꞌiakëxa. 4 Salo mónnën ka xubu nuxun isti 
a manámi ꞌikë ꞌain kata itsi naxba ꞌamianan, aín ëman ꞌikë manën xantsë‑
ka kinma anun isti axa xaban xabanbu ꞌitánun ꞌakë anun bëara mia këxa. 
5 Usakin ꞌanan ka anuxun Dios rabiti xubu kënëkin buina rakë amibi birukin 
xubu amo rabë ́ꞌanan ꞌain kaxu ribi ꞌakëxa, ꞌakin ka bëtsi bëtan sënëńbi ꞌakin 
aín kata anua sacer do te kaman mëëkë ñukama bukúnti ꞌamia këxa. 6 Usa ꞌain 
ka anuxun Dios rabiti xubu amibi bikian ꞌakë xubu ax aín mëu ꞌikë rabë ́
metro ꞌimainun vein ti cinco centí metro aín naxba ꞌianan ka aín nëbë tsin ꞌikë 
ꞌain manámi ꞌakë ax rabë ́metro setenta centí metro ꞌimainun; aín maskua‑
nuira ꞌikë axribi tres metro quince centí metro aín naxba ꞌiakëxa; usa ꞌain 
ka anuxun Dios rabiti xubu aín ëman ꞌakëa chaiira ꞌikëbi nëriokin chukúma 
okëxa, xubu itsi ꞌakin ami aín ꞌira kankë i rakan ti sa mabi ꞌitánun. 7 ꞌIanan 
ka anuxun Dios rabiti xubu ꞌakin an ramë nioti unikaman upíokin ramë nio‑
këshi maxax ꞌiakëxa, usa ꞌain ka xubu ꞌakë bëtan uisa martil lo nënbi ñu mëia 
kuakëma ꞌianan, manë ruën mëëkëbi kuatima ꞌianan, uisa manë ñunbi ñu 
mëia kuama ꞌikën. 8  Usa ꞌain ka anu ñu bukúnti xubunu men atsínti aín xëkuë 
ax ka anuxun Dios rabiti xubu mëkeu ꞌakë ꞌiakëxa; ꞌimainun ka aín nëbët́sin 
ꞌikë aín kata itsi anu aín maskuannu anun kuaruti aín tapiti tëntuankin 
uarukin ꞌakë ꞌiakëxa. 9 ꞌAmianan ka Salo mónnën anuxun Dios rabiti xubu 
ꞌamikë unikaman i tuka pa kënën pain, an tupëonti ꞌatan këxun kunxan upíi‑
rabu ꞌitánun tuka pakë rokë aribi i tuka pakë ami bikin ꞌakëxa. 10  ꞌAnan ka 

anuxun Dios rabiti xubu kënëkë rapasu anu ñukama bukúnti ꞌakë xubu ain 
manámi tupunkë ax rabë ́metro ꞌimainun vein ti cinco centí metro ꞌiakëxa, ax 
ka xubu cha anun kënëkë amibi nankin kunxan tukakë ꞌira kankë ꞌiakëxa.

11 Usakin ꞌaxun sënëónkë ꞌain ka Diosan Salomón kakëxa: 12  Anuxun ꞌë 
rabiti xubumi ꞌamikë ax ka ꞌëx anu Israel unika mabë ꞌiti ꞌamikë ꞌikën, usa 
ꞌain kana mi kaisa tanin, min ꞌën kakë sa biokin ꞌanan ꞌëx usakin ꞌati kuëënkë 
usakinbi ꞌakë b ëta n kana ꞌën min papa David usakin mi ꞌaxu nuxun ka 
usakinbi mi ꞌaxúnti ꞌain; 13  ꞌaí kana Israel unika manu ꞌiti ꞌain; usai ꞌi kana 
Israel kama ënima anuxun ꞌë rabiti xubunu ꞌiti ꞌain.

14 Usakin ꞌaxun ka Salo mónnën ꞌamikë unikaman anuxun Dios rabiti xubu 
sënëon këxa. 15 Sënëónkë ka an ꞌakë unikama Salo mónnën ꞌain namë ꞌukëmëu 
ꞌikëa kunxan tuka pa kënën bëpankin kënënun ꞌamia këxa. ꞌAmixun ka maná‑
mixun meu okin bëpákin ꞌanan, anun niti aín namëńu ꞌikë aribia pino kakë 
i tuka pa kënën ꞌanun ꞌamia këxa. 16  ꞌAnan ka maná mixun meu okin kunxan 
tuka pa kënën anuxun Dios rabiti xubu aín tsipunu nueve metro bëtan sënën 
bëarakin kënëa këxa, ax ka ain kata upíira ꞌitia ꞌakë ꞌiakëxa. 17 ꞌImainun ka 
anuxun Dios rabiti xubu aín mëu kata upíira aín sënëńkë anuxunbi tupúnkëx 
ka aín chaxkë ́dieciocho metro nëńkë ꞌiakëxa. 18  ꞌAtan këxun ka anuxun Dios 
rabiti xubu aín ꞌukëmëu ꞌikë, kunxan upíokin tuka pakë abi ñu uá ꞌimainun 
ñu bimi tankin anun upí ꞌitánun nabánkë ꞌiakëxa. Akamax ka kunxan ishi 
ꞌakë ꞌiakëxa.

19 Usakin ꞌakë ꞌain ka Salo mónnën xubu a mëu kata upíira anu ꞌati a mënío‑
këxa, ax ka anu Diosan bunán tisa okin ꞌakë achúshi ñu mëníokë a nanti 
ꞌiakëxa. 20 Kata upíira a ꞌukëmëu ꞌikë aín chaxkë ́ka nueve metro ꞌianan, aín 
naxba nueve metro ribi ꞌianan ka manámi ꞌikë axribi nueve metro ꞌiakëxa. 
Upíira kakë a bëtá nain ka Salo mónnën, ꞌanan anuxun ro xaroti kunxan ꞌami‑
tan këxun upíira ꞌitánun kurin ronun ꞌamia këxa. 21 ꞌAnan ka aín namë këñun 
kata upíira aribia kurin ꞌanun ꞌamia këxa, ꞌatan këxun ka kurin ronkë risi aribi 
anun atsínti a bëtá nain tëkërë kanun ꞌamia këxa. 22  Usakin ꞌakin ka kamabi 
anuxun Dios rabiti xubu aín ꞌukëmëu ꞌikë kurin upíokin ꞌanan anuxun ñuina 
xaroti ꞌakë kata upíira a bëtá nain ꞌikë aribi ꞌakëxa.

23 ꞌAnan ka rabë ́querubin tankin olivos kakë i abi ꞌami tan këxun aín kata 
upíira anu nitsían këxa. Usakin ꞌamikë a achúshi achú shinëx ka cuatro metro 
ꞌimainun medio metro aín chaxkë ́ꞌiakëxa, 24  ꞌianan ka ain pëchi achúshi 
achú shinëx rabë ́metro ꞌimainun vein ti cinco centí metro ꞌiakëxa. Usa ꞌain 
ka bëtsin rëbu ꞌikë anuxunbi bëtsin rëbu miokin tupúnkëx, i ꞌakë ain pëchi 
cuatro metro ꞌimainun medio metro ꞌakë ꞌaish bëtsi bëtan sënëńbi ꞌiakëxa. 
25 I querubin rabë ́tankin ꞌakë ax ka bëtsi bëtan sënëńbi ꞌianan; bëtsi iskë sabi 
ꞌitánun ꞌakë ꞌiakëxa. 26 ꞌIanan ka aín chaxkëŕibi cuatro metro ꞌimainun medio 
metro ꞌiakëxa. 27 Usa ꞌikë ka Salo mónën aín kata upíira anu nitsínun ꞌamia‑
këxa. Querubin tankin ꞌakë a ka ain pëchi pëchakin nitsían këxa, usa ꞌain ka 
bëtsi pëchia amo ꞌikë anun chikën këmi pëtí ki mainun bëtsíx ribi amo ꞌikëmi 
pëtí kikë ꞌiakëxa, ꞌianan ka amo ꞌikë rabë ́axribi bëtsibë pëti ka nankë kata 
upíira anubi ꞌiakëxa. 28  Usakin nitsin tan këxun ka Salo mónnën aín unikama 
kurin querubin tankin ꞌakë a upí ꞌitánun ꞌanun ꞌamia këxa, 29 ꞌami tan këxun 
ka anuxun Dios rabiti xubu chikën kë kama aín ëman ꞌikë ꞌimainun ꞌukëmëu 
ꞌikë anuribi querubin tankin ꞌanan, xëbin ꞌimainun ñu uá tankin ribia ꞌanun 

ꞌamia këxa. 30 ꞌAnan ka anuxun Dios rabiti xubu ain ꞌukëmëu ꞌimainun aín 
ëman ꞌikë anu niti aribi kurin upí ꞌitánun ꞌamia këxa. 31 Usakin ꞌanan ka 
anun kata upíira anu atsínti ain xëkuë anun, xëputi olivos kakë i tuka pakë 
ꞌamia këxa, ꞌimainun ka ami bikin xëputi nitsínti ax mapai achúshi ꞌitanun 
upíokin pará ꞌinun tukakë anu ñu tankin ꞌakë ꞌiakëxa. 32  Aín xëputi rabë ́ax 
ka olivos kakë i tukakë ꞌiakëxa, anu ka querubin tankin rabë ́ꞌanan, xëbinsa 
okin ꞌanan ñu uasa okin ꞌakëxa; ꞌaxun ka ñukama tankian ꞌakë a upí ꞌitánun 
kurin ꞌamia këxa. 33  ꞌAnan ka anuinra Dios rabiti xubunu atsínti aín xëputi 
nëbët́sin ꞌikë, amiokin ꞌaruti a olivos kakë i nitsínkë, ax ka rabë ́ꞌimainun rabë ́
okin pará ꞌitánun tukakë ꞌiakëxa. 34 Aín xëputi rabë ́ax ka pino kakë i tukakë 
ꞌakë ꞌiakëxa, usa ꞌain ka xëputi rabë ́ax xëókakëx abi xëpúa kakë ꞌiakëxa. 35 A 
xëpú tinu ka querubin tankin ꞌanan, xëbin këñun ñu uá tankin ꞌakëxa, ꞌaxun 
ka ñu tankin ꞌakë kama a kuri parókin ꞌakë anun rata ka ka këxa. 36  Usokin a 
kama pain ꞌatan këxun ka ëman anu niti me aribi rabë ́ꞌimainun achúshi okin 
bëtsimi bëtsimi ꞌarukin maxá ramë niokë purua këxa, ꞌaxun ka kunxan tuka‑
pakë a buina rakin a manámi ꞌakë ꞌiakëxa.

37 Rabë ́ꞌimainun rabë ́baritia ax ꞌapu ꞌikë ꞌain ka Salo mónnën Ziv, kakë 
ꞌuxë ꞌikë bëtan anuxun Dios rabiti xubu ꞌakin ami puruti kama pain ꞌakëxa; 
38  usokin ꞌaxun ka axa ꞌapu ꞌikë mapai rabë ́ꞌimainun achúshi bari ꞌikë anua 
mapai achúshi ꞌimainun rabë ́ꞌimainun achúshi ꞌuxë Bul kakë anun ka xubu 
ꞌakë a kamabi mëníokin sënëon këxa. Usakin ꞌakin ka mapai achúshi ꞌimainun 
rabë ́baritia Salo mónnën atu ñu mëëmikin sënëónkin ꞌamia këxa.

Anua Diosan bana ꞌarukë bunántisa okin ꞌakë a anuxun Dios rabiti xubunu 
buánkan ñuikë bana 

(2 Cr 5.2‑14)

8  1 Usa ꞌain ka Salo mónnën anua ꞌikë Jeru salén ëmanua timëḱani unun 
kixun Israel unikaman kushibu kamia këxa, kamianan ka kamabi 

ñakánu ꞌikë aín ꞌapu kama ꞌimainun ain aintsi kaman uisa kinbi ax ka usa ꞌikë 
kixun kakëma Israel kama atúan bunán tisa okin ꞌakë kurin rata ka kakë anua 
Diosan bana kuënëo a Sión kakë ëma anua Davidtan ëma kakë anu takuti 
ꞌakini unun kamia këxa. 2  Anúan ꞌaisa maira uni mapa nati okin atun ꞌuta ꞌax 
ꞌikanti fiesta nëtë ꞌiti mapai achúshi ꞌimainun rabë ́ꞌuxë këñuti kuan këbë ka 
ꞌapu Salo mónbë kamabi Israel aín kushi kama timëa këxa.

3 Usaia kamabi Israel kushi kamax anu timët́i bëban ka Sacer dote unikaman 
bunán tisa okin ꞌakë kurin rata ka kakë anua Diosan bana kama kuënëoxun 
nan a bianan, 4 xubusa okían anuax Diosbë mëra nanti ꞌakë a mëu bukúnkë 
ñukama upíi rabu akama këñunbi, Sacer dote ꞌimainun Levitas unikama 
raírinën buán këxa. 5 Usa ꞌain ka ꞌapu Salomón ꞌimainun kamabi Israel kama 
abëa timëḱë akaman, bunán tisa okin ꞌakë kurin rata ka kakë a ꞌurama oveja 
ꞌimainun vaca aín bënë kama unin tupun ti sa maira ꞌinun rinbë tsinkë akama 
Dios xaro xuan këxa.

6  Usakin ꞌatan këxun ka Sacer dote unikaman bunán tisa okin ꞌakë kurin 
rata ka kakë anua Diosan bana kuënëo mëníokin nan a buán tan këxun anuxun 
Dios rabiti xubua ꞌakë a ꞌukëmëu, aín kata upíira anua querubin tankin ꞌakë 
aín pëchi tëmú anu nankan këxa, 7 aín pëchi rabë ́an ka bunán tisa okin ꞌakë 
kurin rata ka kakë a mapuanan anun tuin biankin buánti ꞌakë tsatisa akëñunbi 

mapukë ꞌiakëxa. 8  ꞌAínbi ka anun tuínxun buánti ꞌakë tsatisa ax aín rara sama 
chaxkëíra aín rëbu ꞌiakëxa, usa ꞌikë ka upí kakë anuxunbi unin aín kata 
upíira anu nankë istisa ꞌiakëxa, ꞌaínbi ka ëmánxun unin isti sama ꞌiakëxa; 
usai kaisa anúan ënë kirika kuënëoti nëtë sënëńtamainun ꞌiakëxa. 9 Usa ꞌain 
ka bunán tisa okin ꞌakë kurin rata ka kakë anu raíri ñukama nankan a ꞌaíma 
ꞌimainun maxax pará rabë ́anua usai Israel unikama Egipto menuax chikí‑
kiani kuani ꞌitia Diosan kuënëo mi këxun ꞌaxun Moisésnën Horeb kakë bashi 
anuxun nan ashi anu ꞌiakëxa.

10 Usokin nantan këxa sacer do te kamax anuxun Dios rabiti xubu mëua ꞌikë 
upíira kakë anuax chikí kë bëishi ka Diosan ꞌimikëx kuin këxtuira ꞌibúkin 
mapua këxa, 11 usakian kuinan mapukë ꞌain ka sacer do te kaman anuxun Dios 
rabi ti sa tan kinbi ꞌama ꞌikën, Diosan kushian anuxun a rabiti xubu nutu rukë 
ꞌain.

Salomónnën anuxun aín bana ñuiti xubu këñúkë ꞌain Dios ñuká ñuikë bana 
(2 Cr 6.1–7.10)

12  Usa ꞌain ka Salomón ësakin kakëxa:
Mix Dios ꞌaish kamina ësai kiakën, ꞌëx kana bëánbëankibukënu ꞌiakën.

 13 ꞌAínbi kana ꞌën achúshi xubu anumi ꞌiti mi ꞌamixuan anu kamina nëtë 
xënibua ꞌaínbi ꞌiti ꞌain.

14 Ësai kitankëx ka ꞌapu Salomón aua kamabi Israel unikama sëtëḱë, atumi 
bësua këti nira këkin upíokin atu sinán xuni 15 ësai kiakëxa: Israel unikaman 
Dios ax ka upíokin rabikë ꞌiti ꞌikën, an ka ꞌën papa David kása biokin ꞌaxa, usa 
ꞌaish ka ësai kiakëxa: 16 A nëtën ꞌën Israel unikama Egipto menua chikín bë‑
tsinkin bëkin kana uinu ꞌikë Israel ñaká kama nuabi an anuxun ꞌë rabiti xubu 
ꞌaxúnun kixun kaisama ꞌain. ꞌAínbi kana David ashi ax ꞌapu atsín tan kë xuan 
Israel ꞌën unikama ꞌakinun kaisakën. 17 Usa ꞌain ka ꞌën papa David axëshi 
anuxun Israel unibu nun Dios rabiti xubu ꞌati sinánñu ꞌiakëxa. 18  Usa uni 
ꞌikë ꞌunánxun ka Diosan ꞌën papa David kakëxa: Anuxun ꞌë rabiti xubu ꞌakin 
kamina upíokin ꞌati ꞌain; 19 ꞌaínbi kamina min a xubu ꞌatima ꞌain, min bakë 
bëchikë achúshi an ka a xubu ꞌë ꞌaxúnti ꞌikën. 20 Usa ꞌain ka Diosan usaía ënë 
ñukama ax kiásabi oi ꞌinun ꞌimiaxa. Usa ꞌain kana ꞌën papa Davidtan ꞌama 
ꞌikëbi anuxun Dios rabiti achúshi xubu an Israel unibu ꞌikë nu ꞌakian Dios 
ꞌaxuanan bërí Israel unikaman ꞌapu ꞌëx ꞌain. 21 ꞌAnan kana a xubu mëu anu 
bunán tisa okían ꞌakë kurin rata ka kakë anua Diosan bana kama ꞌikë anu nanti‑
ribi ꞌamian ax ka Diosan nun chai tio kë kama Egipto menua chikín bë tsinkin 
usaía atux ꞌiti bana kama ꞌinan anu nankë a ꞌikën.

22  Usokin atu katankëx ka Salomón anuxun Dios ñuina xaro xunti ꞌakë a 
bëmánon, kamabi Israel kaman ismai nunbi nira këti ka manámi aín mëkën 
rabë ́buarui mësh pakin, 23  munuma banakin Dios ñuká këxa: “Israel unikama 
nun Dios: naínu ꞌianan ka menubi min ꞌakë sa ribi okían an ñu ꞌakë dios achú‑
shi rabi ꞌaíma ꞌikën, usa ꞌixun kamina mix kiása biokin an min bana asérabi 
kuëënkin ꞌakë akamaishi ꞌakinin; 24  usa ꞌixun kamina bërí min uni ꞌën 
papa David mi ꞌaxu nuxun kása biokin ꞌan, an ka añu ꞌanun kaina kai a mi 
ꞌaxuan këxa, min achúshi ñu abëtan mënio sabi okin ꞌimainun kamina kakën 
achúshi min bëchi kënën ka anuxun ꞌë rabiti xubu ꞌati ꞌikë kixun ká nëtë a 
bërí sënëánxa.

25  Usa ꞌain kamina mix Israel kaman Dios ꞌixun, minmi ꞌën papa David 
min uni ꞌikë kása biokin asérabi: nun rëbún ki ka maxa min ꞌimikëx an ꞌakinti 
ꞌapuñua Israel kamax ꞌinun ꞌimiti ꞌain, usakin ꞌimikëx ka ain bëchi kë kamax 
ain niti bërúan kati ꞌikën, ain papan ain niti bëruan sa ribi okin. 26  Usa ꞌain 
kamina, mix Israel kaman Dios ꞌaíshmi kia bana axa ꞌën papa David min uni 
ami, kásabi oia ꞌinun asérabi ꞌimiti ꞌain.

27 ꞌAínbi kara ¿asérabi Dios ënë menu tsóti ꞌik? Naíkamë ꞌëo axbi ka chaiira 
ꞌaíshi mibë sënëńma ꞌikën, ¡usa ꞌaínbi kana ꞌën unikama anuxun mi rabiti 
achúshi xubu ꞌaxunun ꞌamian! 28  Usa ꞌain kamina akama këñunbi mi ñuká‑
këxun kuakin; mix Nun Dios ꞌixun mi ñuka mainun bërí ꞌën bana kuakin 
min uni ꞌikë ꞌë ꞌakinti ꞌain. 29 Min kamina nëtën ꞌimainun imëŕibi uisa ñu 
kara anuxun mi rabiti xubu ënuax ꞌia akamabi isti ꞌain, mix kamina anu 
ismina ꞌiti ꞌai kiax kian. Ënuxun ꞌëx min uni ꞌixun mi ñuka mainun kamina 
ꞌën bana kuati ꞌain. 30 Usa ꞌain kamina ꞌën ñuká këxun kuanan min unikama 
Israel atún ribi anuxun mi rabiti xubu ënëmia iskin mi ñuká këxun atun bana 
kuati ꞌain. Kuakin kamina anumi ꞌikë naíkamë ꞌëo anuxunbi, ꞌatima ñu ꞌaínu 
ꞌuchakë akama nu mënío xunti ꞌain.

31 Uin kara aín ꞌunánkë unimi ꞌati mati ami bana xunbi anuxun mi ñuina 
xaro xunti ꞌakë ënuxun mënío katsi kixun sinánxun min xubu ꞌikë ënu aia, 32  a 
kamina naíkamë ꞌëo anumi ꞌikë anuxunbi istan këxun min uisakin kara ꞌati 
ꞌikë a mëníonun ꞌamiti ꞌain usokin kamina; min uni ꞌikëbi ꞌati ꞌain. Uin pain 
kara bëtsi ꞌaisama oxa a ꞌati mokin, ꞌaxa usai ꞌikë kupí an ꞌakë ñu istan këxun, 
ꞌanan kamina an bëtsi ꞌatima okëma uni ashi uisabi okima ënti ꞌain.

33  Uínsaran kara min uni Israel kama mimi ꞌuchaia, anúan min usakin 
ꞌanun ꞌami këxun axa ami nishkë unikaman abë ꞌaka nankin ꞌatan këxun 
ñatan biankin buánkëx tëmë ra kian, amiri bishi mimi sina nakin mi rabianan 
ñukákin anuxun mi rabiti ꞌakë xubu ënëmi sinania, 34 kuakin kamina anumi 
ꞌikë naíkamë ꞌëo anuxunbi atúxa ꞌucha kë kama tërën xunti ꞌain, usokin ꞌaxun 
kamina anu tsónumi nun chai tio kë kama ꞌinan me ënubi amiri bishi bëtë kënti 
ꞌain.

35 Uínsaran kara min uni Israel kamax mimi ꞌuchaia, iskin sapi ka mina ꞌuí 
ꞌibú kë bëma me ëskinun ꞌimiti ꞌain, usakin ꞌimi kë bë tanma ka anuxun mi 
rabiti xubu ënë mi sinánkin amiri bishi mi ñukánan mi barikin atux ꞌucha‑
kë kama chiki na mikin ꞌanë rabiti ꞌikën, 36  usokin ꞌakëxun atun bana kuakin 
kamina min kaisa Israel kama atúxa mimi ꞌuchakë a anumi ꞌikë naíkamë ꞌëo 
anuxunbi kuakin atun ꞌucha tërën xunti ꞌain, usakin ꞌaxun kamina añu ꞌai 
kara atux tsóti ꞌikë kixun ꞌuná mianan, uisai kara buku kanti ꞌikë kixun ribi 
ꞌunán miti ꞌain. Usokin ꞌaxun kamina amiri bishi ënë menu ꞌuí ꞌibu mi të kënti 
ꞌain, atun papa kama kia bana ꞌaia atun bakë bëchikë min unikama atux 
tsónun.

37 Uínsaran kara min uni Israel kamax mimi ꞌuchaia a ꞌunánkin atu ꞌati‑
mokin a piti ñu ꞌaíma ꞌaia panáni ꞌianan barin xarokëx nikama chushi mainun, 
ꞌaisama ꞌinsín ꞌimainun an ñu ꞌapákë këñuti champu unimianan ꞌaisa maira 
ꞌixuan xënan ñu ꞌapá kë kama xarokin chushi minun ꞌimianan; uínsaran kara 
axa numi nishkë unikaman nun ëmakama bëara buinxun nu ꞌaisa tania, ꞌianan 
kara bëtsi ñu kaman ribi nu ꞌamainun ꞌinsin kushin ribi nukama këñuti ꞌikën, 
38-39 usai ñu ꞌikëbë tëmë rakin Israel unikaman Diosan ka nux ami ꞌuchakë ꞌikë 

ësokin nu tëmë ramia kixun sinánkin manámi mësh pakin anuxun mi rabiti 
xubu au bësui nixun ñuká këxun kuankin kamina. Anumi ꞌikë naíkamë ꞌëo 
anuxunbi atun bana kuakin; uisa ñu ꞌatima kara ꞌakanxa kixun min ꞌunánkin 
asérabi mimi kata më kian mi ñuixun këxun atun ꞌakë ñukama mënío xunti 
ꞌain, minshi kamina aín nuitu nëan unin sinánkë a ꞌunanin. 40  Usokinmi 
ꞌakëxun ka añu ꞌanun kaina atu kai usokinbi ami nun chai tio kë kama ꞌinan 
me ënu pain tsókë ꞌixun min kakë sa biokin ꞌakánti ꞌikën.

41 Usari bitia Israel unibu nukën ëmanu tsókëma atux ribi, min kamina 
kushiira ꞌixun ñu ꞌai kixun ñuikania kuabë tsini ꞌura men tsókë unikamax 
utan këxun, 42  anuxun mi rabiti ꞌakë xubu ënë kupin mi ñuká këxun kamina, 
min anë chaiira a ꞌimainun min kushi a ñui kia kuati ꞌain. 43  Usa ꞌain kamina 
anumi ꞌikë naíkamë ꞌëo anuxunbi kuakin, añu kara mi ñuká kania akamabi 
ꞌakinti ꞌain, usakinmi ꞌaia kuakin ka bëtsi bëtsi menu tsókë unika man ribi min 
uni Israel kaman ꞌakë sa ribi okin mi ꞌaxunkin, ꞌën mi ꞌaxunkë xubu ënëx ka 
anuxun asérabi a rabiti ꞌakë ꞌikë kixun atún ribi ꞌunánti ꞌikën.

44 Uínsaran kara min uni Israel kamax axa atumi nishkë unika mabë ꞌaka‑
nanux min xukëx uinu kaina xuti anu kuania, anuxua mibë banakin min nu 
kaisuan ëma ënëmiokin isanan ꞌën unikama anuxun mi rabiti ꞌamia xubu, 
45 amiokin iskin ñuká këxun kamina naínu xunbi atun bana kuakin añu kara 
mi ñukatia a ꞌakianan, uisai kara ꞌia anuabi ꞌakinti ꞌain.

46 ꞌImainun kamina kamabi menu ꞌikë unix ꞌikë sa ri bitia mimi ꞌuchaia atumi 
xuamati nishkin axa atubë nisha nankë unikaman ñusma oxun ꞌatan këxua 
raíri bitan këxun atux anu ꞌikë ëma ꞌura buananbi urai rama ëmanu buán‑
kë xuan, 47 anua buan kankë me anuax tëmë rakin mimi sina nakin ꞌakinun 
kixun mi ꞌaisama ñu ꞌai kana nuna ami ꞌucha kixun ñukákin kakëxun kamina, 
48  asérabi amiri bishi atun Dios ꞌikë mi kuëënkin këmë kinma mimi sina na‑
kian, anua ami nishkë unikaman ñatan biankin atu buánkë me anuxun mi 
ñukákin, nun chai tiokë kamami ꞌinan me ënëmi sinánkin ꞌanan minbimi atu 
ꞌinan ëma ënë ꞌimainun anuxun mi rabiti xubu ꞌamikë ënëmi okin iskin ñuká‑
këxun kamina, 49 atun bana kuakin anumi ꞌikë naíkamë ꞌëo anuxunbi atuan 
mi ñuká kë sa biokin ꞌakinti ꞌain. 50 ꞌAkianan kamina min kaisa unikama atúxa 
mimi ꞌuchakë ꞌikëbi mënío xunkin bana kuakëma unibu ꞌikëbi atux ꞌucha‑
kë kama tërën xunti ꞌain. Usakin ꞌanan kamina axa atumi nishkë unikama 
atúan nuibakin ꞌakinun sinán miti ꞌain. 51 A unikamax ka min kaisa unibu 
ꞌaish min unibi ꞌikën; minbi kamina Egipto menuaxa tsi ënxaira anu ñu xuiti 
ꞌakë anuax ꞌikë saira ꞌinua ñu mëi tëmë raiabi atu chikiankën.

52  Usa ꞌain kamina min unikaman ñuká këxun kuakin min kaisa Israel 
unikama munuma banakin mi ñuká këxun kuati ꞌain. ¡Mix Dios ꞌixun kamina 
nun bana kuati ꞌain! 53  Minbi kamina atun Dios ꞌixun ꞌaki nuxun min kaískë 
unia ꞌikanun bëtsi bëtsi menu ꞌikë ëmaka manua minanbi ꞌinun atu bikin, 
min uni Moisés kai nun chai tio kë kama Egipto menua chikín tankëx kiakën.”

54  Ësai abë banakin Dios ñuká tan këxun sënën oin ka Salomón aín rabu‑
xunën menu rantin pu runi tsóbuxun anuxun ñuina xarotia ꞌakë bëmánon 
auxun aín mëkën rabë ́manámi oi mësh pati tsóxun ñuká këxa, 55  usokin 
ꞌatankëx nirukin ka kamabi Israel unikama timëḱë a upíokin sinán xuni 
munuma banai ësai kiakëxa: 56  ¡Nukën ꞌIbu Dios ax ka upíokin rabikë ꞌiti 
ꞌikën, an ka aín unibu Israel kama añu ꞌakinux kara kiakëxa akamabi asérabi 

upiti bukunun ꞌakian këxa! Usa ꞌixun ka an ꞌakatsi kia ñukama achi rabi ꞌaíma 
ꞌikima kamabi ñu aín uni Moisés kása biokin ꞌakëxa. 57 Usa ꞌain ka Nukën 
ꞌIbu Dios bërí nubë ribi ꞌiti ꞌikën, nun chai tio kë ka mabë ꞌiása ri biti. Usa ꞌixun 
ka nukama ënkinma ꞌakinti ꞌikën, 58  ꞌakianan ka asérabi nux ami sinánkin 
kamabi ñu ꞌanun nuribi siná mianan ax kikë sabi oi ꞌiti bana ꞌimainun a tanti 
bana kama nun chai tio kë kama ꞌinan aribi nun ꞌunánun nuribi sinán miti ꞌikën. 
59 Usa ꞌain kana ꞌën kuëënin, Nukën ꞌIbu Diosan ka ñantan ꞌimai nunbi nëtënbi 
ꞌën ñukákë ñukama sinánkin añu kara nuna kuëëni akamabi aín unibu Israel 
ꞌixun nun rabi këxun añu kara nëtë kamabi ꞌinán tisa tania a nu ꞌinánti ꞌikën, 
60 usakin nu ꞌakinia ka bëtsi menu tsókë unikaman Israel unikama an ꞌakinkë 
Dios usaribi bëtsi Dios ka ꞌaíma ꞌikë kixun ꞌunánti ꞌikën. 61 Usa ꞌain kamina 
mitsun këmë kinma Nukën ꞌIbu Diosan bana kikë sabi oi ꞌikin a tanti bana‑
kama ꞌimainun ax kikë sabi oi ꞌiti banami bërí ꞌakan kësa ësabiokin ꞌakánti 
ꞌain.

62  Ësokin atu kai sënë́ntankëxun ka ꞌapu Salo mónnën kamabi Israel 
unikama timëḱë akama bëtan ñuina rëtan këxun Dios xaro xuan këxa. 63 Usakin 
Dios ñuina xaro xunkin ka Salo mónnën vein tidós mil vaca bënë ꞌimainun 
ciento veinte mil oveja kama atun ꞌucha kupín xaro këxa, usakin ꞌakin ka ꞌapu 
Salomón ꞌimainun kamabi Israel kaman anuxun Dios rabiti xubu ꞌakë a upí 
ꞌinun mënío këxa.

64 A nëtënbi ka ꞌapu Salo mónnën anuxun Dios rabiti xubu ꞌukë mëua ꞌikë 
me mëníonx ënëx ka anuxun Dios rabiti xubu ꞌikë kian timëḱamë ꞌëoxun 
pikan këxa, usokin ꞌatan këxun ka anuxun Dios ñuina kama xaro xuanan, 
a nanxuin shiti ñu akama ribi ꞌakëxa, ꞌimainun ka atun ꞌucha kama kupían 
xarokë ñuina aín xëni akama ribi xëkuë bëmánon anuxun ñuina xaroti 
manë ꞌakë axa chukúma ꞌain, kamabi a ñukama anuxun xaroi sama ꞌaish 
sënëńkëbëtama, ñuina xaroti nankë kama ꞌimainun a nanxuin shiti ñukama 
ꞌianan atun ꞌucha kupí xaro kian aín xëni bikë akama timëx́un xaro këxa. 
65  Usakin ka Salo mónnën kamabi Israel kama axa anu timë́kamë ꞌëokë 
unikama ꞌimainun Hamat kakë ëmanuaxa rikua tsinkë ꞌianan, anua Egipto 
me sënë na këkë anuax ribia rikua tsi mainun Israel kama anua ꞌikankë menuax 
uxun ꞌuta ꞌax ꞌiti fiesta anun Dios rabikin ꞌakan këxa, ꞌanan ka bëtsi fies‑
ta ribi anuxunbi mapai achúshi ꞌimainun rabë ́nëtë sënëńmikin ꞌakan këxa, 
usakin a fiesta rabë ́ꞌakin ka catorce nëtë sënëńmikin ꞌakan këxa. 66  Usakin 
fiesta ónkë a pëkaran ka ꞌapu Salo mónnën kamabi unikama atun ꞌikënu kuan‑
tanun kixun kakëxa, kakëx kuanuxun ka atún ribi kana kuani kixun kabiani 
atun ꞌikënu rikiani ꞌitsaira kuëëni Diosan aín uni David ꞌakianan anbia kaisa 
Israel kama ꞌakian akama sinani kuëën kiani kuan kan këxa.

Diosan Salomónbëtan achúshi ñu ꞌati mënió
ñuikë bana 

(2 Cr 7.11‑22)

9  1 Anuxun Dios rabiti xubu ꞌamianan, anu ꞌapu ꞌiti xubu ꞌamikin sënëo mi‑
xuan kamabi an ꞌaisa tankë ñukama ꞌakin këñu mian ka 2  rabë ́oí mërati 

Gabaón ëmanuaxa bëráma ꞌikë sa ri biti Salomón mi Nukën ꞌIbu amiri bishi 
mëra të këan këxa, 3 ami mërakin ka ësokin kakëxa: ꞌËn kana ꞌëbë bana kinmi ꞌë 
kakëxun kuan, ꞌimainun kana anuxun ꞌë rabiti min ꞌamikë anu ꞌëx mitsubë ꞌiti 

ꞌain. Anu mitsubë ꞌixun kana uisa xunbi xënibua ꞌaínbi mi ëntima ꞌain. 4 Mix 
kamina bërí min papa David ꞌiása ri biti, ꞌën iskëx ñu ꞌatima ꞌati sina nima min 
nuitu upí ꞌixun, kamabi usaími ꞌinun ꞌën mi kakë bana kikë sabi oi ꞌianan, 
ax kikë saibi oí ꞌiti bana kama kikë sabi oi ꞌëmi kata mëtin, 5 usa ꞌain kana mi 
ꞌimainun min ꞌaintsi ꞌibu ka maxa Israel menu ꞌapu ꞌinun ꞌimiti ꞌain, ꞌën min 
papa David kása biokin, uínsa rabi kana Israel unibu nëxa atun ꞌapu ñuma ꞌinun 
aín rëbúnki achúshi ꞌapu ꞌimiti ëntima ꞌai kixun kana kakën. 6 Usa ꞌaínbi kana 
mix ꞌikë bëma min rëbún ki kama ꞌikëbëa bëtsi unika ma ribi ꞌë rabiti ëni ꞌëmi 
manúkin a tanti bana kama ꞌimainun ax kikë sabi oi ꞌiti bana kama a ñuikin 
usakin ꞌanun ꞌën atu kakë usakinbi ꞌakinma, ami kata mëkin bëtsi ñukama 
rabia kana, 7 ꞌën atu ꞌinan me anua Israel kama chikínti ꞌain, chikíanan 
anuxun ꞌë rabiti xubu ꞌamikë a ënun ëmikëbë ka Israel kamami bëtsi menu 
ꞌikë unikama kuaiti ꞌikën. 8  Usakin ꞌanun atu ꞌamianan kana anuxun ꞌë rabiti 
xubumi ꞌamikë ënëribi ruru ku buti aín maxá kama tuki buti aín i kama ribi 
chán ki buaxa bukunun ꞌimiti ꞌain, usakin ꞌën ꞌimikë ꞌain ka a ꞌurama kuainkin 
isi ratuti ami uni kuaiti ꞌikën, kuai ka ñuká ka nani kananti ꞌikën uisai ꞌiaira 
kara Diosan ënë me ësonan anuxun a rabiti xubu ënë ësokin ꞌakëxa. 9 Kia 
kuakin ka uisa unínbi kara bëtsi kati ꞌikën, aín chai tio kë kama Egipto menua 
chikían ꞌixunbia ami kata mëti ënkin bëtsi dios rabia ami manú këxun ka aín 
Dios ꞌixunbi usakin Israel unibu ꞌaxa kixun kanan ka usa ꞌain ka ꞌitsaira tëmë‑
ra mianan ꞌaisa maira okin masá onan ꞌati moxa kixun bëtsi kati ꞌikën.

Sabá menu ꞌapu ꞌikë
xanu Salomón isi kuan ñuikë bana 

(2 Cr 9.1‑12)

10  1-2  Xanu achúshi Sabá menu ꞌapu ꞌiti anëkë an ka aín kushi ꞌinánkin 
ꞌakin këxua Salo mónnën Diosmi sinani ami kushikin ñu ꞌaia 

unikaman ñuikania kuakëxa, kuabiani ka an kuai sama ꞌimainun an ꞌunán ti‑
sama bana kama ñukákin tanti sinanx Jeru salén ëmanu kuan këxa. Kuanx ka 
aín suntá runën kushi kaman bëara ra mainun aín camel lo ka manu ro sanuira 
ñusu tinu ꞌaruxun camel lo ka manan nankë akama këñun ꞌaisa maira kuri 
këñunbi maxá chabá cha bá kikë upíi rabu akama uanx bëba këxa. Anu bëbaxun 
ka usakin ñukatia sinán bë tsinkë bana kama a banabi Salomón ñuká këxa, 
3  Ñuká kë xunbi ka kamabi bana an ñukákë a ꞌapu Salo mónnën uisai kara a 
bana kia a ñuixuan këxa. Uisa banabi ka Salo mónnën a xanun ñuká këxun 
usai ka a bana kia kixun ꞌunán kë mama ꞌiakëxa. 4 Usakin unin ꞌunán ti sama 
bana kama abi upíira okin ꞌunánkë Salomón kuanan aín xubu upíira okin 
ꞌamikë isi ka Sabá kakë ëmanua ꞌapu ꞌikë xanu, 5 aín piti ñukama bata ꞌinun 
mëtuakin ꞌamixun anuxun pikë ñu upiranu nankë isakëxa, isanan ka anua 
aín suntá runën kushi kama ꞌikë, aribi upí isanan aín unikaman chupa upíbu 
pañu mainun, an ꞌapu aín xëati ꞌaxunkë unika ma ribi chupa upí pañukë 
isanan, anuxun Dios rabiti xubu nubi ꞌakë anuxuan ñuina rëxun sacer do te‑
kaman Dios xaro xunkë a kamabi isi ratúkin ka ꞌapu xanu an, 6  ësokin ꞌapu 
kakëxa:

—ꞌËn nëtë nuxun ësokin min ñu ꞌunán këira ꞌixun ñu ꞌaia unin ñuia kuabë‑
tsini uxun ꞌënbi iskë ënëx ka këmëma asérabi ꞌikën; 7 usa ꞌain kana asérabi 
kara usa ꞌikë kixun isi uxun bërí ꞌën bërúnbi iskin këmë kinma ka unin ñuiaxa 

kixun ꞌunan. ꞌAínbi ka añu ñukama ꞌanan kaina uisakin ira ñu ꞌai kixun 
ꞌë upíira okin ñuixun kan këma ꞌikën, usa ꞌaínbi ka ñu upíokin ꞌunán këira 
ꞌixunmi ꞌamikë min ñukama ënëx ꞌëa ñuixun këxun ꞌën kuakë usamaira ꞌikën. 
8  Ësokin min ñu ꞌakëbë sapi ka min xanu ka maxa upiti tsómainun, an mi ñu 
mëëxunkë min uni ënë kama ribi upíokin sinánkin ñu ꞌai upitani kuëënia, 
atun ka mi rapasu ꞌixun ñu ꞌunán këira ꞌixun kakëxun min bana kuatia. Usa 
ꞌain ka atux kamáxbi kuëënia. 9 ¡Min ꞌIbu Diosan ka min Dios ꞌixun, upíokin 
ñu ꞌaia iskin nuibakin Israel kaman ꞌapu ꞌinun mi ꞌimiaxa! ¡Xënibua ꞌaínbi 
Israel kama ꞌikë mikama nuibakin Diosan, ꞌapu ꞌixunmi ꞌaisama okinma ñu 
atu ꞌaxúnti mi anëxuanxa usa ꞌain kamina bërí ꞌapu ꞌain!

10 Usakin pain katan këxun ka a xanun ꞌapu tres mil nove cientos sesenta 
kuri ꞌinán këxa ꞌinánan, ka ꞌitsaira ro sanuira ꞌimainun maxá upíi rabu akama 
ꞌinán këxa. Uinsa ranbi ka Sabá kakë menu ꞌapu ꞌikë xanua ꞌapu Salomón 
ꞌinain shia usaribi ꞌitsaira ꞌimainun ꞌaisa maira sanuira ro Israel menu uínbi 
bëama ꞌikën. 11 Usakin a ñukama ꞌinánan ka Hiram Tiro ëmanu ꞌikë ꞌapu, 
an Ofir kakë me axa Arabia menu ꞌikë anua ꞌain ñu maruti buánkë bakan 
nikë manë nunti anun kuri bëakëxa, bëanan ka sándalo kakë no imi ꞌitsaira 
tuka pakë a kama këñun maxá chaba chaba kikë upíbu akama ribi bëakëxa. 
12  Usakin ꞌinán këxun ka sándalo kakë no imi tuka pakëa ꞌinánkë anun anuxun 
Dios rabiti xubu ꞌakë anu ꞌanan ꞌapun xubu anuribi ꞌamia këxa. ꞌAmianan ka 
a ibi aín arpa ꞌanan Dios rabi kantakin a bana miti ñuka ma ribi ꞌakëxa. Uínsa‑
rabi ka ꞌitsaira ꞌimainun ꞌaisa maira sándalo kakë no imi unin isáma ꞌikën. 
ꞌImainun ka bërí nëtënbi bëráma ꞌia usaribi ꞌaisa maira sándalo kakë no imi 
kiri kanu kuënëokë ënë ñuikin kuënëo usaribi unin isima. 13  Usakin ꞌakëxun 
ka ꞌapu Salo mónnën Sabá menu ꞌapu ꞌikë xanu kamabi ñu an ñuká tisa tankë 
a ꞌinán këxa, ꞌinánan ka anbi kuëënxua a ꞌinánti ami kuënkin nankë aribi 
ꞌinán këxa. Usakin ꞌinánkëx ka ꞌapu anëkë xanu aín suntá runën ꞌapu kaman 
uamainun atubëbi anuaxa ukë aín menu kuan të këan këxa.

Salomón upíokin ñu ꞌaia ñuñuira ꞌia ñuikë bana 
(2 Cr 9.13‑24)

14  Kamabi bari tian Salo mónnën xuxun këxun bikë kuri ax ka vein tidós 
milbëtan sënën aín ꞌëñë ꞌiakëxa, 15 ax ka unikaman kupíokë akëñun tupun‑
këma ꞌiakëxa, usakin ka Israel unibu ñuñui ra kama axa aín ñu marui tëkë 
akaman upiti atun ñu marui tëëti kupín kupío mainun, kamabi ꞌapu Arabia 
menu ꞌikë akama ꞌimainun, bëtsi menu ꞌikë ꞌapu kaman kupío këxa. 16 Usokin 
ꞌamianan ka ꞌapu Salo mónnën aín uni an ñu ꞌaxunkë akama kuri charó xuan 
ami kata mëti parókin doscientos ꞌaxúnun ꞌamia këxa, a kuri parókin ꞌakë 
achúshi achú shinëx ka chabu ꞌianan mapai achúshi ꞌimainun achú shiokin 
tupunkë aín kilo ꞌiakëxa. 17 Usokian ꞌanun ꞌamianan ka tres cientos chukú‑
mabu ꞌita nun ribi charóxun kuri ami kata mëti parókin ꞌamia këxa, usakian 
ami kata mëti parábu ꞌitánun kuri ꞌamikë chukú mabu ꞌax ka achúshi kilo 
okin tupúanan nëbët́si sënëónkin achúshi tupunkë aín ꞌëñë ꞌiakëxa, akama ka 
usokin ꞌami tan këxun ꞌapun xubu Líba nunën ni kakin anëkë anua mëníokin 
bukunun ꞌamia këxa. 18  ꞌAmianan ka ñuina xëta këñun anu tsóti achúshi cha 
ꞌitánun, ꞌamixun kurin ratá ta kakin ronun ꞌamia këxa. 19 Anua ꞌapu tsóti 
ꞌakë ax ka aín amo rabëb́i uarukin mapai ꞌimainun achúshi tapiti okin ꞌakë 

ꞌiakëxa; ꞌimainun ka anuira tsóti ax turua ꞌimainun ami katiki tsóanan 
ami bankë pi mëtia tsóti anubi paru ꞌinúan tankin ꞌakë rabë ́nitsinkin nankë 
ꞌiakëxa. 20  Usakin ꞌamixun ka mapai rabë ́ꞌimainun rabë ́paru ꞌinúan tankin 
ꞌakë a, mapai ꞌimainun achúshi tapiti ꞌakë anu amo rabëb́i nitsinkin nankëxa. 
¡Uisa xunbi ka bëtsi ꞌapu kaman an ñu mëëxunkë aín unikama ësaribi ꞌitánun 
ñu upíokin ꞌaxúnun ꞌamiama ꞌikën!

21 Usakin ꞌakë ꞌimainun ka, amia ꞌapun xëakë kama ax manë xampa kama 
ax bëtsi ñu këñun mëskukin ꞌakinma kurishi ꞌakë ꞌiakëxa, ꞌimainun ka ꞌapun 
xubu Líba nunën ni kakin anëkë anu nankë. Kamabi amia ꞌapun pikë ñukama 
ax upíi rabu kuri ꞌakëishi ꞌiakëxa. Usa ꞌain ka manë uxua ꞌakë ñubi anu ꞌaíma 
ꞌiakëxa, a nëtë kaman ka Salomón ñukëma pain ꞌain kuríki ꞌakë ñukamax 
kupí mara ꞌiakëxa, 22  usaía ꞌimainun ka ꞌapun manë nunti chaii rabu anúan ñu 
maruti nikinkë Tarsis menua ꞌikë a kamaxa kuan mainun, Hiram kakë ꞌapun 
manë nunti anun ñu maruti uankë a kama ribi abëbi, kuri, kuríki, ñuina xëta 
ꞌinánan ni mananën nikë ñuina ꞌimainun pabu kama ꞌara kakë a kamabi ꞌapu 
Salomón bëxuni ai rabë ́ꞌimainun achúshi baritia ꞌikëbë ꞌikëbë bëba këxa.

23  Usakin upíokin ñu ꞌai ka kamabi menu ꞌikë ꞌapu kama ꞌikë sa maira ꞌinun 
ñuñuira ꞌianan ñu upíokin ꞌunán këira ꞌapu Salomón ꞌiakëxa. 24 Usakin ꞌaia 
kuati ka kamabi menu ꞌikë unikama uisaira okin karaisa Diosan ꞌapu ꞌimianan 
aín kushi ꞌinánkin kamabi ñu ꞌunán këira ꞌinun ꞌimia kixun Salomón istisa 
tankëxa, 25  usakin istisa tankin ka kama xunbi baritia ꞌiru kë tibi a ꞌinain shiti 
ñukama anu uankëxa: uankin ka manë uxua ꞌakë ꞌimainun kuri chupa kama, 
ꞌianan anun ꞌaká nanti ñukama a ꞌimainun ro, sanuira ꞌimainun caballo, bënë 
ꞌimainun aín xanu akama këñunbi ñu a ꞌinánti anu kuankin uanxuan këxa.

ꞌApu Salomónnën marukin bitankëxun caballo ꞌimainun caballonën 
nikinkë carreta amiribishi marutëkëan ñuikë bana 

(2 Cr 1.14‑17; 9.25‑28)
26  ꞌApu Salo mónnën ka cabal lonën nikinkë carre ta kama ꞌimainun axa 

cabal lo nuax ꞌaká nanti ꞌunan unikama timëkin biakëxa. Usa ꞌain ka aín 
cabal lonën nikinkë carreta mil cuat ro cientos ꞌiakëxa, ꞌimainun doce mil axa 
cabal lonën nikë suntá ru kama a Jeru sa lénnu ꞌikë xubu anua suntáru ꞌikë anu 
xuakëxa. 27 Usakin ꞌanan ka ꞌapu Salo mónnën Jeru salén ëmanua ꞌaisa maira 
maxása kuríki ꞌinun ꞌimia këxa; usakian ꞌimi këbë ka kunxan kakin anëkë no 
imi akamax ribi ꞌaisa maira higuera ninu unia iskë saira me sapannu ꞌiakëxa. 
28  Usa ꞌain ka Salo mónnën suntá runën ꞌapun unikaman Musri kakë menu ꞌikë 
anua maruanan Cilicia, kakë ëma anua ribi maru ta këxun aín cabal lo kama 
axa ꞌapun ñu marui tëkë manë nunti chaii rabu anúan Israel menu buán‑
xun tanun xuakëxa. 29 Achúshi cabal lonën nirinkë upíokin Egipto menuxun 
ꞌakë marukë ax ka seis cientos manë kuríki kupía këxa, ꞌimainun ka caballo 
achúshi ciento cincuenta manë kuríki ꞌakë kupía këxa. Usakian ꞌaia ka hiti‑
tanu ꞌikë ꞌapu ꞌimainun Sirionu ꞌikë ꞌapu ka man ribi Salo mónnën suntá runën 
kushi kaman ꞌami këxun atumi ꞌixun aín ñukama marua këxa.

Salomónnën kaniakëkin bëtsi ñukama rabia ñuikë bana

11  26 ꞌItsa baritia inúkëbë ka achúshi nëtën Jero boam Nabat ain bëchikë 
ax Salomón chikíanan ꞌapu ꞌiisa tankëxa. Jero boam ax achúshi uni 

an Salo mónnën ñu mëëxunkë Seredá kakë ëmanu ꞌikë ꞌaish Efraínën rëbúnki 
ꞌiakëxa. Usa ꞌain ka aín tita ax raëmëkë xanu Serúa kakin anëkë ꞌiakëxa. 
27 Jero boam axa ꞌapumi nishkë ax ka ꞌiakëxa: Salo mónnëa kënëara kënë ain 
kini kama men nata ka kakë a kupín ka usai ꞌiakëxa, ax ka ain papa Davidnën 
ëma kakin anëkë ꞌiakëxa. 28  Salo mónnën ka Jero boam ax ka uni bëna kushi 
ꞌianan ñu ꞌaisa ꞌikë kixun ꞌunán këxa, usakin unánxun ka an isa Josénën 
rëbún ki kama ñu mëia bërúanun kixun anëa këxa, atux ka Efraín ꞌimainun 
Mana sésnën rëbún ki kama ꞌiakëxa.

29 Usa ꞌain ka achúshi nëtën Jero boam Jeru sa lén nuax kuan këxa, kuan kinbi 
ka an Dios kikë bana uni ñuixunkë Ahías Silónu ꞌikë axa, chupa iotan raküax 
kuan këbë abë mëra nan këxa. Usai ꞌi ka a rabë ta xëshi anu uni ꞌikëma ni anuax 
mëra nan këxa, 30 mëra nankin ka Ahíasnën anúan rakú kiankë aín chupa ió a 
bikin mapai rabë ́ꞌimainun rabë ́ꞌitanun tuka pa këxa, 31 tuka pakin ka Jero-
boam kakëxa: “Mapai rabë ́tuka pakë ënë kamina minan ꞌinun biti ꞌain, Israel 
kaman Dios ka ësai kiaxa: ꞌËn kana Salomón ꞌapu ꞌikëbi chiki nuxun ꞌain, 
chikínkin kana mixmi mapai rabë ́ñakánu ꞌikë unikama ꞌapu ꞌinun ꞌimiti ꞌain. 
32  Usa ꞌain kana Salomón achúshi ñakánu ꞌikë unikaman ꞌapuishi ꞌinun ꞌimiti 
ꞌain, aín papa Davidtan ka ꞌën kakë sa biokin ꞌakëxa ꞌimainun kana Jeru salén 
ëma ꞌënbi Israel unikaman ëmanua kaisakën. 33  Salo mónnën ka ꞌën kakë sa‑
biokin ꞌë rabi kinma bëtsi dios rabikin, Astarté diosa kakë sidonio; Quemós 
moabita unikaman dios; a ꞌimainun Milcom amonita unikaman dios akama 
rabiaxa. Usakin ꞌakin ka ꞌën ismai nunbi ñu ꞌatima ꞌaxa, usakin ꞌakin ka ain 
papa Davidtan ꞌása biokin ꞌën bana kama kikë sa biokin ꞌakëma ꞌikën. 34  Usa 
ꞌaínbi kana ñukë ma pain ꞌikë aín ꞌapu ꞌikënua chikin kima bërúanti ꞌain, ain 
papa David an ka ꞌën kása biokin, ꞌanan ꞌën bana kikë sa biokin ꞌanan a tanti 
bana kama kikë sa biokin upíokin ꞌakëxa. 35 ꞌAínbi kana aín bakë bëchi kë nëxa 
ꞌapu ꞌinun ꞌimi tima ꞌain, ꞌimi kinma kana mixmi mapai rabë ́ñakánu ꞌikë; 
unikaman ꞌapu ꞌinun ꞌimiti ꞌain. 36  Usakin kana achúshi ñakánu ꞌikë unin 
ꞌapuishi ꞌinun aín bakë bëchikë ꞌimi nuxun ꞌain, ꞌimi këxun ka anua ꞌën uni 
David ꞌia Jeru salén ëma ꞌën kaisa anuxua ꞌë rabiti xubu ꞌamia këxa. 37 Usa 
ꞌain kamina ꞌën mi ꞌimi mainun mix kamabi unin ꞌapu ꞌianan, kamina kamabi 
menu ꞌikë Israel unikaman ꞌapu ꞌiti ꞌain. 38  ꞌËn mi kakë sa biokin kamabi ñu 
upíokin, ꞌën ismai nunbi ꞌakin a tanti bana kama ꞌimainun ax kikë sabi oi ꞌiti 
bana kama ꞌaia kana ꞌën uni David ꞌakian sa ribi okin mi ꞌakinti ꞌain, ꞌakinkin 
kana min rëbún ki nëxa Israel kaman ꞌapu ꞌinun ꞌimiti ꞌain, ꞌën uni David 
kásabi oi ka ain rëbúnki Judá menu ꞌikë unikaman ꞌapu ꞌiti ꞌikën. 39 Usa ꞌaínbi 
kana Davidtan rëbúnki uisakin karana tëmë ra miti ꞌai usakin ꞌati ꞌain, Salo‑
mónnën ñu ꞌaisama ꞌakë kupín, ꞌaínbi kana xënibua ꞌixun usakin ꞌatima ꞌain, 
kiax ka Dios kiaxa kixun ka Ahíasnën kakëxa.”

40 Ësokian Ahíasnën kakë kuaxun ka Salo mónnën Jero boam ꞌaisa tan këxa; 
ꞌaínbi ka Jero boam Egipto me anua Sisac ꞌapu ꞌikë anu abati kuan këxa, kuanx 
ka anu Salomón bama ta mainun tsóti bërúa këxa.

Salomón ñua ñuikë bana 
(2 Cr 9.29‑31)

41 Usai ꞌianan usakin ñukama ꞌá, ꞌimainun raíri bana kama ax sinan ñuira 
ꞌaísha usai kia, bana kama raíri a ka Salo mónnën a ñukama kuënëokë kirika 

crónicas anu kuënëo këxa. 42  Salomón ax ka Jeru salén ëmanu cuarenta baritia 
kamabi Israel kaman ꞌapu ꞌiakëxa, 43  usa ꞌikë ka ñukë aín papa Davidtan ëma 
kakë anu maían këxa. Usa ꞌain ka ax baman aín bëchikë Roboam ax ꞌapu 
ꞌiakëxa.

Israel unikama rairi kuantamainun ꞌain patsan amo kuan ñuikë bana 
(2 Cr 10.1–11.4)

12  1 Usa ꞌain ka Roboam Siquemnu kuan këxa, kuan këbë ka kamabi 
Israel unikama anuxun atun ꞌapu ꞌiti anënux rikian këxa.

2  Rikiankë ñuikania Jero boam Nabat aín bakë bëchi kënën Egipto menuxun 
kuakëxa, ꞌapu Salo mónnën ꞌati rabanan abáx anu bërua ꞌaish anu tsókë ꞌixun 
ka anuxun kuakëxa. 3  Usa ꞌain anu unun kamikëx uax, ka Jero boam kamabi 
israel unika mabë anu kuanxun Roboam kakëxa:

4 —Min papan ka nukama ꞌaisa maira ñu mëëkin tëmë ranun ꞌimia këxa; usa 
ꞌain kana nuna minmi nukama ñu mëëmikin chaiira ꞌami kinma chukú ma shi‑
tani ꞌami këxun mi ñu mëëxunti ꞌain. 5 Kakëxun ka Roboamnën atu kakëxa:

—Ënuax kuan tankëx kamina rabë ́ ꞌimainun achúshi nëtë ꞌikëbë ꞌë isi 
rikua tsin të kënti ꞌain usakin kakëx ka a isia ukë unikamax rikian të këan këxa, 
6 rikian kë bëtan ka ꞌapu Roboamnën uni ain tuku ri kubu, an ain papa ñukëma 
pain ꞌikë ñu mëëxuan akama ñuká këxa:

—¿Uisakin kaina mitsun ꞌë isi ukë unikama kanun ꞌë kati ꞌain?
7 Kakëxun ka atun kakëxa:
—Min kamina bërí atun kakë sa biokin upíokin atúxa kuëën tanun ꞌati ꞌain 

kixun ka kakëxa, usakin min ꞌaxun këxun ka ënkinma abi ñu mi mëëxu kanti 
ꞌikën.

8  Kakë xunbi ka Roboamnën uni tuku ri kubu kaman kakë sokin ꞌakinma atun 
bana kuai sama tankin, anu kuanxun abë kanikë ꞌixunbia an ñu mëëxunkë 
uni bëná bu kama, 9 atu ñuká këxa:

—¿Uisokin axa ꞌë isi ukë unikama, an ꞌën papan ꞌaisa maira okin ñu mëëmia 
ꞌixun ꞌën chukú mashi okin ñu mëëminun kixun ñukáti ukë akama kanun 
kaina mitsun ꞌë kati ꞌain? 10 Ësokin kakëxun ka uni bënábu abë kanikin ñu 
mëëkë atun kakëxa: —Axa minu ukë unikama min papan ꞌaisa maira okin ñu 
mëëmia atu kamina ësokin kati ꞌain: ꞌËn papan ka ꞌaisa maira okin mitsu ñu 
mëëmia këxa ꞌaínbi kana, ꞌën ꞌitsaira mitsu ñu mëëti ꞌai kixun kamina kati 
ꞌain; 11 an ñu cha ꞌamia ꞌikë kana, usamaira ñu chaiira mitsu ꞌamiti ꞌain; an 
anúan tsitë kë rë kikë anun rishkia ꞌikë kana ꞌën mitsu mëxi ain rëbunu manë 
xëtokë tëkë rë kakë anun mitsu rish kiti ꞌai kixuan atu kanun kakëxa.

12  Usokian kakë rabë ́ꞌimainun achúshi nëtë ꞌikëbë ka Jero boam ꞌimainun 
unikamax utëkëan këxa ꞌapu Roboamnën kakë sabi oi. 13  ꞌAínbi ka ꞌapu 
Roboamnën ami nishkin aín tuku ri ku bu kaman bana kuakë masa okin atumi 
nishkin kakëxa, 14  kakin ka usakin kanun bëná unikaman kakë usakinbi 
kakëxa: ꞌën papan ꞌitsaira ñu mëëmikin achúshi ñu ꞌië ꞌamia ꞌikë kana, ꞌën bëtsi 
usamaira ꞌiëŕa mitsu ꞌamianan chaii rabu ꞌamiti ꞌain, ꞌën papan anúan tsitë‑
kë rë kikë anun rishkia ꞌikë kana mitsu ꞌën mëxi aín rëbunu manë tëkë rë kakë 
anún ribi rish kiti ꞌain. 15 Usakin ꞌapun ax usai ꞌitia Dios kikë sa biokin unikama 
kakë sokin ꞌaisa ma tan këxa, usai ax ꞌiti ñuikian Diosan kásabi oi ka, Jero boam 
Nabatnën bakë bëchikë Ahías Siló ëmanu ꞌikë an kakë sabi oi ꞌiakëxa.

 16 Usa ꞌain ka axa a isi kuankë Israelnën ꞌapukama atun kakëxun 
kuaisama tankë a sinánkin ësokin atun kakankëxa:

“¡Nukaman kananuna Davidtan
aintsi nun ꞌapu ꞌiti kuëënima!
¡ꞌImainun ka Jesénën bëchikë
Davidtan añu ñubi nu ꞌaxunkëma ꞌikën!”
¡Nun xubunubi kananuna
kuantëkënti ꞌain kiax ka israel
unikama kanankëxa!
¡Usa ain ka David ain aintsikaman
ꞌapubi ꞌiti ꞌikë kiax ka kikankëxa!
Ësokin kabiani ka Israel unikama aín xubunubi rikiankankëxa.

 17 Usakin kabiani rikian ka Judá menu ꞌikë ëmakamanu tsókë Israel 
kaman ꞌapubi Roboam ꞌiakëxa.

18  Usa ꞌain ka Roboamnën Siquem nuxun xukëbi ka Adoram an kamabi 
unin ñu mëia iskë a xuakëxa, xukëbi ka Israel kaman maxatan ꞌakin rëakëxa. 
Usakin rëkë kuati ka bënëti cabal lonën nikinkë anu ꞌiru kiani Roboam Jeru sa‑
lénnu abákëxa. 19 Ësai ꞌian ka Israel kama Davidtan rëbúnki ꞌapu ꞌiti kuëë nima 
ami nisha këxa, usai ꞌia ꞌaish ka bëríbi usai ꞌia.

20  Usokëbë amiri bishi abati Jeru sa lénnu kuan të kënkë kuankin ka Israel 
unikama Jer o b oam kamabi uni timë́xun anua unun kixun kamia këxa, 
kamikëx uax bëbakë ka atu achú shinën, mix kamina Israel unikaman ꞌapu 
ꞌiti ꞌai kixun kakëxa. Usakin anëkë bëbi ka Judánu ꞌikë unikama atux kuëë‑
nima Davidtan rëbúnkin achúshi ꞌapu ꞌiti kuëë an këxa.

21 Usokin ꞌanbi ka Roboamnën Jeru sa lénnu bëbaxun, ciento ochenta mil 
suntáru kais bë tsinkin bëi uakëxa, atux ka Judánën ꞌaintsi ꞌimainun Benja‑
mínën rëbún ki kama ꞌiakëxa, Israel kama abë ꞌaka nankin kupi ta nunma ax 
ꞌapu ꞌikatsi kixun ka usakin bëakëxa.

22  ꞌAínbi ka an bana ñuikë Semaías aín uni a Diosan ësakian ꞌanun kakëxa: 
23 “Roboam Salo mónnën bëchikë Judánu ꞌikë unikaman ꞌapu a kanan, kamina 
Judánën ꞌain tsi kama ꞌimainun Benja mínën aintsi kama kanan kamabi unika‑
ma ribi kat i ꞌain, 24  ꞌën kana min xukë́n apan Israel unika mabë kamina 
ꞌaka nan tima ꞌai kixun mi kamin. Usa ꞌain ka a unikamax atubë ꞌaka na nima 
atún xubu nubi rikian të kënti ꞌikën, ꞌëx kana usaía atux ꞌinun kian.” Ësokian 
kamikëx ka kamabi uni atun xubu nubi rikian të këni, usokin kanua Diosan 
xukëxua kakëx kuan kan këxa.

Jeroboamnën Israel unikaman rabiti bëtsi ñu unio ñuikë bana
25  Je ro boam an ka Siquem kakë ëma ꞌami të këan këxa, ꞌami tankëx ka 

Efraínnën ñakánu ꞌikë unikama anu tsókë, aín bashi anu tsóti bërúa këxa. 
Anuxun ka Penuel kakë ëma aribi ꞌami të këan këxa.

26 ꞌAínbi ka an ësokin sinán këxa: “Davidtan rëbúnki ꞌapu ax sapi ka Israel 
unikaman ꞌapu ꞌiti ꞌikën, 27 ënë unikamax ka Jeru sa lénnu ꞌikë anuxun Dios 
rabiti xubu nuxun ñuina xaroi kuanti ꞌikën. Kuania Roboam Judánu ꞌikë ꞌapu 
an upíokin nuiba këxun tankin maxatan ꞌë rëbiani ka Roboamnu rikianti ꞌikën.”

28  Ësokin pain sinán takëx ka an ꞌakinkë aín suntá runën kushi ka mabë bana‑
tan këxun ꞌapu Jero boamnën rabë ́vaca bakë bërí kanikë tankin unio mia këxa, 

unio mi tan këxun ka kamabi unikama kakëxa: “Israel unikama mitsux kamina 
ꞌitsaira nitsi Jeru sa lénnu kuanin. Usa ꞌain ka ënu an Egipto menua chikín‑
bë tsinkin mitsu bëa Dios a ꞌikën.” 29 Usokin atu katan këxun ka achúshi Betel 
kakë ëma anu nitsi mianan ka bëtsi aribi Dan kakë ëma anu nitsínun ꞌamia‑
këxa. 30  Usokin ꞌaxun ka Israel unikama ꞌucha mia këxa, usa ꞌain ka a rabi 
Betelnu kuanan Dan kakë anuribi a rabi kuan kan këxa, usai ꞌikin ka Jeru sa‑
lénnu Dios rabi kuankë a ënkan këxa.

31 Usokin ꞌanan ka anuxun unin ꞌakë ñu rabiti ain bashi ka manu xubu 
anuxun bëtsi dios kama ribi rabinun ꞌamia këxa, ꞌamixun ka ëmanu ꞌikë uni 
sacer dote isa ꞌinun kixun levita uni ꞌikë mabi anëa këxa.

32  ꞌAnan ka anbi ꞌati kuëënxun anun bëtsi ñu rabikin fiesta ꞌati nëtë 
nankëxa, a ka mapai achúshi ꞌimainun rabë ́ꞌuxë ꞌirukë axa mapai rabë ́nëtë 
ꞌikë a nëtë nankëxa, nankë ꞌain ka anuxun Judánu ꞌikë unikaman fiesta 
ꞌakëxa, ꞌakin ka anuxun xaroti ꞌakë anuxun ñuina xaro këxa. Ësokin Betel‑
nuxun ꞌakin ka vaca bakë tankin ꞌakë a ñuina xaro xuan këxa, ꞌanan ka an 
vaca bakë tankin ꞌakë rabikin ñuina xaro xunti sacer dote anëa këxa. 33 Usa ꞌain 
ka mapai achúshi ꞌimainun rabë ́ꞌianan achúshi ꞌuxë ꞌirukë anun Jero boam 
anribi anuxun xarotia Betelnu ꞌamikë anuxun ñuina xaro këxa. Ësokin ka anbi 
sinánxun anun fiesta ꞌati nëtë an kuëën kësa okin nankëxa; usakin ꞌatankëx ka 
a nëtë ꞌikë anuinsa Israel unikaman fiesta ꞌati ꞌikë kiax kiakëxa, usa ꞌain ka a 
ꞌuxë ꞌikëbë ꞌikë bëtan ñuina xaroi anu kuan kan këxa.

Ahab kakë uni Israel unin ꞌapu ꞌia ñuikë bana

16  29 ꞌApu ꞌikin pëua ꞌaish ka Judá menu treinta ꞌimainun ocho baritia 
ꞌimi Asá ꞌapu ꞌikëbë ka Ahab Omrí, kakë unin aín bakë bëchikë 

axribi Israel menu ꞌapu ꞌiakëxa, usai ꞌapu ꞌitankëx ka atun ëma chaiira 
Samaria kakë anu vein tidós baritia ꞌimi ꞌapu ꞌiakëxa. 30  Usai ꞌapu ꞌixunbi 
ka ꞌaisama nuituñu ꞌixun Diosan bëru nu xunbi, ax ꞌisama ꞌaia anpaira ꞌapu 
ꞌia unikama an ꞌasa maira okin Dios kuëën këma ñu ꞌakëxa, 31 usakin ñu 
ꞌatima ꞌai ka Jero boam Nabatnën bakë bëchikë ꞌiása ri biti ꞌucha kinbi ka 
ꞌaisama ñu ꞌakinma kana upí ñuishi ꞌati ꞌai kixun sinánma ꞌikën. Usai 
chaiira ꞌuchaibi ka a sina nima Sidónu ꞌikë ꞌapu Et‑baal kakë aín ini bëchikë 
xanu achúshi Jezabel kakë abë bira nan këxa, usai ꞌixun ka Baal kakë unin 
ꞌakë dios a rabia këxa, 32  ꞌimainun ka usakin Baal rabikin anuxun ñuina 
xaro xunti ꞌamianan anuxun rabiti xubu ribi Samaria menu ꞌamia këxa. 
33  Usakin ꞌanun ꞌamianan ka a ꞌakëbëa Dios ꞌaisa mairai nish tanun, unin 
ꞌakë Aserá, kakë a tankin ribi ꞌakëxa, usakin ꞌakëbë ka Israel unibunën 
Dios, ax ꞌaisa mairai ꞌapu ꞌimia unikaman ñu ꞌaisama ꞌakëbëa ꞌiása mairai 
atian ira nisha këxa.

34  Anuan Ahab kakë uni ꞌapu ꞌikë a nëtë kaman ka Hiel kakë uni Israel 
uni Betel ëmanua tsókë an amiri bi shia Jericó ëma kënë të kënun ꞌamia‑
këxa. ꞌAmikin taëo mixua ami birukin uarukin kënëti aín tapun akama 
ꞌami këbë ka aín bakë bëchikë apan Abiram, kakin anëkë ax ñuakëxa, 
ñukë ꞌaínbi ka ëma kënë mixua aín xëpú ti kama ꞌanun ꞌami këbë aín bakë 
bëchikë ꞌanáka Segud kakë axribi a xëpú ti kama ꞌami këbë ñuakëxa, Diosan 
Josué Nunnën bakë bëchikë a usai ka ꞌinuxun ꞌaia kixun a ñuikin kásabi 
oi ka usai ꞌiakëxa.

Elías an Dios kikë bana uni ñuixunkë ꞌuñëbi 
ꞌibúkëbëma ka me ëskinxun ꞌaia kia bana

17  1 Aín bana unikama ñuixunua Diosan kaískë Elías, Tisbé kakë ëma 
Galaad, menua ꞌikë anu tsókë an ka ësokin Ahab kakëxa: “¡Diosan 

kuamai nunbi kana ami sinánun mi kain, Israel unibunën Dios an kakë‑
sa biokin aín bana tankin ꞌën ñu ꞌaxunkë ax ka ꞌëx kikëbë ꞌibunux ka ënë 
bari kaman ꞌuí ꞌibu tíma ꞌimainun imëb́i nibí ꞌibu tima ꞌikën!”

2  Usa ꞌain ka Diosan Elías ësokin kakëxa: 3  “Ënuax kuan tankëx kamina 
amiaxa bari urukë, ami kikiani kuanti ꞌain, kuanx kamina Jordán kakë baka 
amiaxa bari urukë anu kuan tankëx anua ꞌikë Querit, kakë xëxá anu unëax 
ꞌiti ꞌain. 4 Anu ꞌixun kamina xëxá ꞌumpax a xëati ꞌain, usa ꞌain kana anumi 
ꞌikë bëtan anuxunmi piti ñu mi uanxunun kana ñuma kuru kan.”

5 Usokian kakëx ka Elías Diosan kakë sabi oi anu kuanx Querit kakë xëxá 
amiaxa bari urukë amia ꞌikë Jordán kakë baka au ꞌi bërúa këxa. 6 Usai kuanxa 
anu ꞌia ka ñuma ku ru kaman usakin anua Diosanbi ꞌami këxun pán këñun 
ain piti nami ñantainshi bari urukë bëtan ꞌinán punkin xupin bu kë bë tan ribi 
Elías ꞌinán këxa. Usakian ꞌakëxun ka xëxá ꞌumpax abi xëakëxa. 7 Usakin anua 
ꞌumpax ain xëati bikë bëbi ka xëxá ax ꞌitsama nëtë ꞌikëbë, Israel nëtë nuaxa ꞌuí 
ꞌibú kë bëma ëśkiakëxa.

Elías ꞌimainun Sarepta ëmanua ꞌikë raëmëkë xanu ꞌia ñuikë bana
8  Usa ꞌain ka Querit kakë xëxá ëskikë ꞌain Diosan ësokin Elías kakëxa: 

9 “Bërí kamina niru kiani Sarepta, ëma Sidón kakë ëma ꞌurama ꞌikë anu kuanti 
ꞌain, anu kuan tankëx kamina anu ꞌi bërúti ꞌain. Anua ꞌikë xanu raëmëkë 
kana, anu ꞌia mi piminun kan.”

10  Ësokian kakëx ka Elías Sarepta kakë ëmanu kuan këxa. Kuanx anun 
ëmanu atsínti xëkuënu bëbaxun ka, achúshi xanu raëmë këan karu bitsia 
isakëxa. Iskin ka kuënxun kakëxa:

—ꞌË kamina ami xëati ñu achú shimi xëanun ꞌumpax bëxúnti ꞌain.
11 Usakin kakëxua bitsi kuaniabi ka, Elíasnën a xanu amiri bishi kuën të‑

kënkin kakëxa:
—Kamina, achúshi pán tuka kë ribi ꞌë bëxúnti ꞌain.
12  Kixun kakëxun ka xanuxun Elías kakëxa:
—Asé rabi kana parán kinma ami sinánun min Diosanbi kuamainun mi kain, 

ꞌëx kana pán xuikë achú shi rabi nankë ñuma ꞌain. ꞌAínbi kana mëkën achúshi 
hari nara ꞌën chumunu xëni chama ra këñun anu ꞌaruti anu ꞌaruxun nan, usa ꞌain 
kana bërí karu chamara anu ꞌën tuanan ꞌimainun ꞌën piti xui kuanxun bian. 
Usa ꞌain kana nuna a chamara pitankëx a piti ꞌaíma ꞌain numin bamati ꞌain.

13  Ësokin kakë xunbi ka Elíasnën kakëxa:
—Kamina bamaiman usa ꞌain kamina rakuët́ima ꞌain. Kuan tan këxun 

kamina ami ñuikë piti a ꞌai kuanti ꞌain. ꞌAínbi kamina ꞌë pain min ñuikë 
harina a pán chukúma ꞌitánun ꞌabë tsinkin bëxúnti ꞌain, usakin ꞌë pain bëxun‑
tan këxun kamina minan ꞌanan min tuáribi pán ꞌaxúnti ꞌain. 14 Nukën ꞌIbu, 
Israel unibunën Dios ax ka ësai kiaxa, ami chumunu ꞌaruxun nankë harina a 
ꞌimainun, xëni anu ꞌaruti ꞌakë ñunu ꞌaruxun nankë ax ka anuan Diosan menu 
ꞌuí ꞌibú mi të kënti nëtë ꞌitá mainun këñu tima ꞌikën.

15  Usakin kakëx kuanxun ka xanu raëmëkë an usakian anua Elíasnën 
kakë sa biokin ꞌakëxa. Usokin an ka xanu raëmëkë ꞌimainun aín tuá abëtan 
Elíasnën kamabi nëtën piti ñu sënën ꞌiakëxa. 16  Usa ꞌain ka ñutënu ꞌaruxun 
nankë harina ꞌimainun xëni ñunu ꞌaruxun nankë ax këñuama ꞌikën, Diosan 
usai ka ꞌiti ꞌikë Elías kakë sabi oi ka usai ꞌiakëxa.

17 Usai ꞌia ꞌitsa nëtë inúkëbë ka raëmëkë xanu aín tuá ꞌinsínan kushiira uin 
bitsi ꞌinsínkë ꞌiakëxa. 18  Usaia aín tuá ꞌian ka kasu na mëkë xanu an ësokin 
Elías kakëxa:

—¿Añu karana ꞌën mixmi Diosan uni ꞌain, mibëtan ꞌati ꞌain? ¿Mix kaina 
ꞌën ꞌucha kupín ꞌuchañu kamina ꞌai ꞌë kakin ꞌën tuá ñumiti kupín ënu uan?

19 Ësokian kakë xunbi ka Elíasnën kakëxa:
—Ënu kamina min tuá ꞌë bëxúnti ꞌai kixun.
Ësakin kakin ka xanu raëmëkë an aín tuá bibiakin uani kuanx ka anu 

ꞌuxtia ꞌinánkë manan anu kuaruxun anua ꞌuxkë anu tuá ñukë a rakan këxa. 
20 Anuxun ka Dios munuma banakin kakëxa: “Dios uisa ꞌixun kaina mix ꞌën 
ꞌIbu Dios ꞌixunbi, ¿Kasu na mëkë xanu aín xubunu ꞌëx ꞌikë ënë aín tuá ñumi 
anun rabanan paë ꞌitsaira tëmë ranun ꞌimin?” 21 Usokin katan këxun ka rabë ́
ꞌimainun achúshi okin buinakin tuá ñukë manan uankë a chupa bëpan tan‑
këxun, abë banakin munuma Dios kakëxa: “ꞌËn ꞌIbu Dios, ¡ꞌËn kana mibë 
banakin ësokin mi kain, ënë tuá ñukë kamina amiri bishi baís ki të kën ta këxa 
tsónun ꞌimiti ꞌain!”

22  Usokin ñuká këxun ka Nukën ꞌIbun Elíasnën ñuká kë sabi okin a tuá baís‑
ki mia këxa. 23  Usakian baís ki mi të kënia ka Elíasnën bënëḱinshi ax anu ꞌuxkë 
anua bëkë anua bibiankin xubu shimú uanxun ꞌinánkin aín tita kakëxa: —¡Ka 
kuat, min tuá ka ñuaxi baís kiaxa!

24 Ësakin kakëxun ka xanu xun ribi Elías kakëxa:
—Bërí kana ꞌën mix kamina asérabi këmëima Diosan uni ꞌai kixun ꞌunanin, 

ꞌimainun ka mixmi asérabi këmëima banaia Diosan kuatia.

Elías amiribishi Ahabbë banai kuan

18  1 Nëtë itsin ka rabë ́ꞌimainun achúshi baritia inúkë bëtan Diosan Elías 
ësokin kakëxa: “Anu kuanxun kamina Ahab isi kuanti ꞌain, ꞌën kana 

amiri bishi ꞌuí an me chabóti ꞌibú mi të kënti ꞌain.”
2  Kakëx ka Elías Ahab abë banai kuanx anu kuan këxa. Usai ꞌimainun ka 

Sama rianu tsókë unikama a piti ꞌaíma ꞌain ꞌitsaira ꞌakë ñuma ꞌaish numin ꞌi 
tëmë ra kan këxa.

3  Usa ꞌain ka Ahab an ñu mëëxunkin bërúankë Abdías a kuënxun kakëxa, 
an ka Dios asérabi ami rakuëḱin rabia këxa, 4  an ka Jeza belnën aín suntá-
ru kama Diosan bana ñuikë unikama ꞌata bakin ꞌami kë bëtan, cien uni 
timë tan këxun, amo rabëókin sëtëńatankëxun kini rabëńu unëńun ꞌimikin, 
cincuenta kini itsinu unëńun ꞌimianan cincuen ta ribi kini itsinu unëḿiakëxa, 
usoxun ka atu aín piti ꞌinán këxa.

5 Ahab an ka Abdías kakëxa:
—Kamabi Israel menu kuai na këkin kana nuna isi kuanti ꞌain, baka kama 

upíbu kara anua basi paxa mëra tisa ꞌikë isi kuanti ꞌain, nun caballo ꞌimainun 
burro kama a pimiti ka ꞌaíma ꞌikën, usokin bari kë bëma ka nun ñuina kama 
bamai këñuti ꞌikën, këñú këbë kana nuna ñuina ñuma bërúti ꞌain. 6  Usai 

kitankëx ka bëtsíxa amo kuan ta mainun bëtsi ribi amo kuani, Ahab bai itsi 
amotan kuan ta mainun, Abdías bai itsi bibiani anun kuan këxa.

7 Usakiani kuan kë bëbi ka Elías bainuax Abdías abë mëra nan këxa, mëra‑
nankin a ka kixun ꞌunánkin ꞌurama oi ami ñanati ꞌikin ka munuma banakin 
kakëxa:

—¡Mix kamina ꞌën ꞌibu Elías a ꞌain!
8  —Kakëxun ka ꞌëx kana a ꞌai —kixun Elíasnën kakëxa. Kakin ka— Kamina 

kuan të kënti ꞌain, ami ñu mëëxunkë uni kamina ënu kana ꞌai kai kuanti ꞌain 
kixun kakëxa. 9 Kakëxun ka Abdíasnën kakëxa:

—¿Uisa ñu ꞌatima karana ꞌën minmi an ꞌë rëtë numi Ahab ꞌinánun ꞌën ꞌan? 
10 ꞌËx kana asérabi ka usa ꞌikë kiax manú timoi min Diosan kuamainun kin 
uinu ꞌikë menubi kara mi bari tanun uni xuaxa; xukëxa aia ka miisa mëra‑
këma ꞌikë kia asérabi kara mi mëra kë maira ꞌikë kixun a xukë uni ñuimiaxa. 
11 ¡Usa ꞌaínbi kaina bërí min ꞌën a ñu mëëxunkë uni ënu kamina uá kixun 
katánun ꞌë kain! 12  Usa ꞌaínbi ka bërí ꞌëx mi ëbiani kuan kë bëtan Diosan bëru 
ñunshinan anua ꞌën mi ꞌunán tima menu buánti ꞌikën. Usa ꞌain ka mi ñuikin 
kakëx ukinbi mi mëra kinma Ahabnën ꞌë rëtëti ꞌikën. An mi ñu mëëxunti uni 
ënën ka bëná ꞌixunbi Dios kuëën kësa okinshi ñu ꞌakëxa. 13  ¿Mi kara uínbi, 
ꞌën Jeza bel nëan an Diosan bana ñuikë unikama këñú kë bëtan usokin ꞌakë 
a ñuixun këma ꞌik? ꞌËn kana cien uni kini rabëńu unëakën, unëkin kana 
cincuenta kini itsinu unëanan, cincuen ta ribi kini itsinu unëxun atún piti 
ꞌinánkën. 14 ¿Usa ꞌaínbi kara mina min bërí ꞌën ñu mëëxunkë uni ënu kamina 
ꞌai katánun kixun kain? ¡Ësokin kakëx ꞌuxunbi ka ꞌë rëtëti ꞌikën! 15 Kakë xunbi 
ka Elíasnën katë këan këxa:

—Asé rabi kana Dios kamabi kushiñu an ismainun mi kain, bërí nëtënbi 
kana Ahab abë banai kuanti ꞌain.

16 Usokin kakëx ka Abdías Ahab barixun kai kuan këxa, kuanxun mëraxun 
kakëx ka Ahab Elíasbë bana këxa.

17 Banakin ka Ahabnën Elías kakëxa:
—¿Mix kara mina an Israel kama ꞌaisama unin ꞌakë sokin ñu ꞌamikin ꞌaisama 

okë a ꞌain?
18  —ꞌËx kana an Israel kama ꞌati mokin sinán kas ma mikë ama ꞌain —kixun 

ka Elíasnën kakëxa—, ꞌënma min kamina min unika ma bëtan Dios kikë 
bana tankinma a ëntan këxun, Dios mabi bëtsi ñu uniokë a Baal rabi xunkin 
rabikë akama rabi kinin. 19 Usa ꞌain kamina bërí an Israel unikama ain bashi 
Carmelo kakë anu timëḱamë ꞌëonun kati uni xuti ꞌain, ꞌimainun ka cuat ro‑
cientos cincuenta an bana ñuikë unínbia anëkë Baalnu ꞌikë kama a ꞌimainun 
anribia bana ñuikë cuat ro cientos Aserá anu ꞌikë Jeza belnën pimikë atux ribi 
timëńun ꞌimiti ꞌain.

Elías ꞌimainun an bana ñuikë unínbia anëkë Baalnu ꞌikë unikama ꞌia bana
20 Usa ꞌain ka Ahabnën kamikëx kamabi Israel unikama ꞌimainun an bana 

ñuitia unin anëkë unikama ain bashi Carmelo kakë anu timë kamë ꞌëokëxa. 
21 Timë kamë ꞌëokë ka atu ꞌurama okin kamabi unikama Elíasnën kakëxa:

—¿Uínsaran kaina mitsun rabë ́ñu sinankin ñu ꞌakë a ënkanti ꞌain? Dios 
axa Dios ꞌikë ashi rabikin kamina an kakë sa biokin ꞌati ꞌain, ꞌanan kamina 
Baal axribia asérabi dios ꞌikë ashi rabikin an kakë so kinshi ꞌakin rabi kanti 

ꞌain. Ësokin kakëxun ka unikama timëḱë akaman achúshi banabi uínbi káma 
ꞌikën. 22  Uiso kinbi kakë xuma ka Elíasnën abi kakëxa:

—ꞌËshi kana an Dios kikë bana uni ñuixunkë ꞌain, ꞌaínbi ka Baalnan 
cuat ro cientos cincuenta unínbia anëkë an bana ñuikë anu ꞌikën. 23  Usa ꞌain 
kana nuna uinu ꞌikë ax kara asérabi Dios ira ꞌikë isti ꞌain, isti kamina vaca 
bakë rabë ́bërí kanikë bëkanti ꞌain, bëxun kamina achúshi kaís tan këxun 
anuxun xaroti ꞌatan këxun karu pain anu tika tan këxun rëxun chán ka pa tan‑
këxun anu puruti ꞌain, ꞌaínbi kamina tsin bimi tima ꞌain. ꞌËnribi kana vaca 
bakë anuxun xaroti ꞌatan këxun karu pain anu tika tan këxun rëxun mënío‑
tan këxun anu puruti ꞌain, ꞌaínbi kana ꞌënribi tsin bimi tima ꞌain. 24  Usokin 
ꞌatan këxun kamina mitsun dios kama abë banakin ñukáti ꞌain, ꞌënribi kana 
ꞌën Dios ñukáti ꞌain, ¡usokin ñuká kë xuan an tsi rëki ru mikin ꞌibú mikë dios ax 
ka asérabi Dios ira ꞌiti ꞌikën! —¡Asabi ka mixmi kikë usakin kana nuna ꞌati 
ꞌai! —kixun ka Elías kamabi uni timë kamë ꞌëokë an kakëxa.

25 Usai kikan kë bëtan ka Elíasnën an bana ñuikë Baalnu ꞌikë unínbia anëkë 
akama kakëxa: —Mitsun pain kamina vaca bakë bërí kanikë rëtan këxun 
mënío xunti ꞌain, mitsux kamina ꞌitsaira ꞌai usa ꞌain kamina ꞌati ꞌain. Usokin 
ꞌatan këxun kamina mitsun dios ñukáti ꞌain; ꞌaínbi kamina tsin bimi kan tima 
ꞌain. 26 Kakëxun ka atun pain vaca bakë bërí kanikë bëxun ꞌinán këxun rëxun 
mënío këxa, mëníoxun ka pëka ra këma ꞌaínshi ꞌapunkin bari xamán ru mikin 
atun dios Baal ñuká këxa. Ñukati ka kikan këxa: “Baal nun kakëxun kamina 
kuati ꞌai kixun kakëxa” kai sharati ka anuxun ñuina xaroti ꞌakë rata na rati 
chirini ꞌikan këxa, ꞌaínbi ka uisa bana rabi kakë xuma okan këxa. 27 Usaia 
ꞌikëbëa bari xama ru kë bëtan ka Elíasnën atu ꞌusani atumi kuaikin ësokin 
kakëxa:

—Munuma kamina kushi shará kanti ꞌain, ax ka dios ꞌikën. Usa ꞌaish sapi 
ka aín ñu mëëti ꞌaishi ꞌia; ꞌianan sapi ka insúanan puianan nitsi chikí kiani 
kuanxa. ¡ꞌIanan sapi ka ꞌuxaxa usa ꞌain kamina bësun kanti ꞌain! 28  Ësokin 
kakëx ka atux munuma sharati chirini ꞌianan masibu xëtan taró kati ꞌiakëxa 
usaibi atun dios rabi ꞌikë ꞌaish, imin nashi usai ꞌikan këxa. 29 Usaia ꞌikëbë ka 
bari xamán rukë inuti bari kuai na kë këbë abi munuma sharati chirini ñunshin 
bakëánx ꞌikësai ꞌikan këxa, ꞌikan këbë ka anun ñuina xaroti hora ꞌiakëxa, ꞌaínbi 
ka uisa banabi kuakanma ꞌikën. ¡Usai ꞌikë bë tanbi ka uínbi kaima ꞌimainun 
uisaibi bananan ꞌia kuakama ꞌikën!

30 Usai ꞌian ka Elíasnën kamabi unikama kakëxa:
—ꞌË ꞌurama kamina rikua tsin kanti ꞌain. Kakëx ka kamabi unikama a 

ꞌurama ukan këxa, ukëbëtan ka anuxun Dios ñuina xaro xunti achúshi bëráma 
ꞌakëxa ruru ku bukë a mënío këxa. 31 Mënío tan këxun ka doce maxax Jacobnën 
bakë bëchikë bëbu ka ma bëtan sënën biakëxa, a ka Diosan Jacob ain bëchi‑
kë kama ka Israel kakin anëti ꞌikë kia ꞌain ꞌakëxa, 32  ꞌaxunka ka mabu rukin 
anuxun Dios ñuina xaro xunti ꞌakëxa; ꞌatan këxun ka maxá mabu rukë a rapasu 
buina rakin me naëa këxa, naëkë ax ka anu veinte litrosa ñu bimi uakaisa 
ꞌiakëxa, 33 a rapasu karu ribi tika këxa, tíkaxun ka vaca bakë bërí kanikë aribi 
rëxun mëníoxun chán ka pa tan këxun karu tíkakin bukúnkë anu purua këxa.

34 Puru tan këxun ka Israel unikama kakëxa:
—Rabë ́ ꞌimainun rabë ́chumu ꞌumpax bëxun kamina vaca bakë rëxun 

nankë akëñun anu nankë karu tíkati bukúnkë aribi ꞌaimakin chabo kanti 

ꞌain, kixun kakëxua chabóia ka amiri bishi kamina rabë ́okin chabo të kënti 
ꞌain kixun kakëxa, kakëxun ka atun usokin rabë ́ ꞌimainun achúshi okin 
chabó këxa.

35 Usokin ꞌakëx ka ꞌumpax kamabi a chabo rati me naëkë anuribi buchua‑
këxa, usakin ꞌakëxun ka anuxun ñuina xarotia ꞌakë a chabói me naëkë anuribi 
ꞌumpax uaka këxa.

36 Usakin ꞌakin kamabi mëníokë ꞌain ka anun ñuina xaroti hora ꞌikëbë an 
Dios kikë bana uni ñuixunkë Elías, anuxun ñuina xaroti ꞌurama ai munuma 
banai ësai kiakëxa: “¡ꞌËn ꞌIbu Dios Abraham, Isaac ꞌimainun Israelnën 
Dios kamina mix ꞌain: usa ꞌixun kamina bërí unikaman mix kamina Israel 
unikaman Dios ꞌai kixun unánun, ꞌëx min uni ꞌixun mi ñukákë usokinbi ꞌati 
ꞌain, min kamina ësokin ënëkama ꞌanu ꞌë kan! 37 ¡Mix Dios ꞌixun kamina ꞌë 
kati ꞌain; ënë unikaman ka mix kamina asérabi Dios ꞌai kixun mi ꞌunánti 
ꞌikën, ꞌunánkin sapi ka bëráma ꞌasábi okin mi rabi të kënti ꞌikën!” 38  Ësokin 
kakë xun shia Diosan naínuxun anu ꞌibú mi këxun tsin anuxun ñuina xarotia 
ꞌakë akëñun karu tikakë aribi ꞌanan maxax akama ain chima puishi ꞌitánun 
këñuanan ꞌumpax me naëkënu buáki rukë aribi ꞌaíma ꞌitánun tsin këñunun 
ꞌamia këxa. 39 Usokin ꞌaia isi ka anua timëḱë unikama ax aín bëmánan memi 
tikai ꞌi kikan këxa: “¡Nukën ꞌIbu Dios ax ka asérabi Dios ꞌikën!” 40 Ësai kikania 
ka Elíasnën atu kakëxa:

—¡An bana ñuikë unínbi anëkë Baalnën unikama kamina ñatan kanti ꞌain, 
achú shi rabi abátanun kamina ënkan tima ꞌain! Kakëxun ka unikaman atu 
ñatan këxa, ñatankë ka Elíasnën Quisón kakë xëxanu buánxun anuxun atu 
kamabi ꞌamia këxa.

Elíasnën ꞌuí ꞌibuminun kixun Dios abë banakin ká bana
41 Usokin ꞌatan këxun ka Elíasnën Ahab kakëxa:
—Pianan kamina xëai kuanti ꞌain, xukirui ꞌia kana ꞌuí kuatin usa ꞌain ka 

ënuax basi mashi kamabi me chabói kushiira ꞌuí ꞌibúti ꞌikën. 42  Ësokin kakëx 
ka Ahab pianan xëai kuan këxa.

ꞌAínbi ka Elías aín bashi Carmelo kakë manámi, mapë ra këax, anuax menu 
rantin pu runi aín ranbu xunu aín bëmánan nani tëtú buti ꞌiakëxa, 43 ꞌikin ka an 
ñu mëëxunkë uni kakëxa:

—Parúm pa pami bësukin kamina isti ꞌain. Kakëx kuanxun isëtsini ukin ka 
kakëxa:

—Añu ñubi ka ꞌën iskëx ꞌaíma ꞌiaxa. ꞌAínbi ka Elíasnën kakëxa:
—Mapai achúshi ꞌimainun rabëókin kamina kuanx kuanx ukin isti ꞌain. 

44 Usokin kakëx mapai achúshi ꞌimainun rabë ́oi kuankin ka an ñu mëëxunkë 
unin kakëxa:

—¡Parúm papa ꞌurakëo kana nëtë kuin chukú mara ꞌaish mëkën sara niruia 
isan! Kakëxun ka Elíasnën kakëxa:

—Anu kuan tan kënxun kamina Ahab kai kuanti ꞌain, aín cabal lonën 
nikinkë anu ꞌiru kiania ꞌuí ꞌibú këma ꞌaínshi kuan tanun kati ꞌain, kuaniabia 
ꞌuíkan ꞌibúkin bëarakëx ka kuan tima ꞌikën.

45  Kakëx kuan xuan kakëx ka Ahab ain cabal lonën nirinkë anun Jezreel 
kakë ëmanu kuani ꞌirua këxa. Usai ꞌimainun ka suñúan ukin nëtë bëán ki‑
mi bë tsin këbë ꞌuíribi kushiira ꞌibúa këxa. 46  Usai ꞌimainun ka Diosan Elías 

kushioia tsitë kë rë kinun kakëxa, kakëx ꞌaímai kushioi tsitë kë rë kianan aín 
chupa mënio biani kuanx ka Jezreel kakë ëmanu abákianx Ahab bëba tisa 
ꞌaímabi anpan bëba këxa.

Jezabelnën ꞌakaskëx Elías Horeb kakë bashinu abá ñuikë bana

19  1 Ahabnën ka anu kuanxun Jezabel kakë xanu a usakian Elíasnën ꞌakë 
ñukama ꞌimainun uisokin kara an Baal nuxun an bana ñuikë unikama 

tëtsë kakin rëtë miaxa kixun ñuixuan këxa. 2  Usakian ñuixun këxun kuatan‑
këxun ka Jeza belnën achúshi uni an Elías ësokin kaxun tanun kixun xuakëxa: 
“¡Mix kamina Elías ꞌain ꞌëx kana Jezabel ꞌain! Min kamina an Baalnu ꞌikë an 
bana ñuikë unikama rëtë mian, usa ꞌain ka dios kaman, imëíshi ënë horanbi 
ka an Baalnën bana ñuikë unikama ꞌami kë sa ribi okin ꞌaiama ꞌë tëmë ra miti 
ꞌikë kixun ka kamia këxa.”

3  Usakian kami këxun a bana kuati ꞌitsaira rakuët́i ka Elías ënu kana ꞌitima 
ꞌai kixun sinani aín uni achú shibë Beer seba kakë ëma Judá menua ꞌikë anu 
abati kuan këxa, kuanx anu bëbaxun ka abëa kuankë aín uni anu ëankëxa. 
4 Usakin anu ëbiani ka anu uni ꞌikëma me anu aratsushi kuan këxa, kuani ka 
achúshi nëtën nikiani kuan baiti i pëña na këkë achúshi nikë a tëmú tantia‑
këxa. Anu tanti tsóxun sinani ka abi bama tisa tani, kiakëxa: “¡Dios ꞌën kana 
ënë ñuira tënëiman!” ¡Usa ꞌain kamina ꞌë bama miti ꞌain, ꞌëx kana ꞌën chai tio‑
kë kama ꞌiasa ri biti uni upíma ꞌain!

5  Anuax ka tantia anu tsókë, i pëña na këkë tëmú anubi raka buax anubi 
ꞌuxa këxa. ꞌAínbi ka ꞌuxkëbi Diosan ángelnën anu uxun aín naminu ratí kakin 
kakëxa: “Bënë tishi niruxun kamina mi bëxunkë ënë piti ꞌain.”

6 Usakin kakëx bësukin arapa sukua bari kinbi ka Elíasnën, au masuia uxkë 
anua pán anuxun xuiti ꞌakë anuxun xuikësa a ꞌimainun achúshi anun ꞌumpax 
biti papi tiñu amia ꞌumpax nankë mëra këxa. Mërai niru tan këxun ka pán 
pianan ꞌumpax aribi xëakëxa; usakin ꞌatankëx ka amiri bishi ꞌuxtë këan këxa. 
7 ꞌUxtë kën këbi ka amiri bishi Diosan xukëx aín ángel utëkënxun bësunun 
kixun aín naminu ratí kakin kakëxa: “Niruxun kamina mi bëxunkë piti ënë 
piti ꞌain, anumi kuanti me ax ka ꞌuraira ꞌiti ꞌikën, usa ꞌain kamina kuani me 
ꞌura ꞌain ꞌitsaira pananti ꞌain.”

8  Usakian kakëx bësui niruxun ka Elíasnën pianan xëakëxa. A pitia pikë an 
ka cuarenta nëtë ꞌimainun cuarenta ñantan nikiani kuanxa aín bashi Horeb 
kananbi Diosan bashi kakë ribi anu bëbati kushiñua ꞌinun ꞌakian këxa. 9 Usai 
anu bëba tankëx ka Elías bashi kini achú shinu atsían këxa, atsín tankëx ka anu 
achúshi imë ́ꞌuxa këxa. ꞌUxunbi ka Diosan kakëxun aín bana kuakëxa. “¿Elías 
añu kaina ënuxun ꞌain?”

10 Ësokia kakëxun kuankin ka Elíasnën kakëxa: ꞌËx kana minun rabanan 
ꞌitsaira bama tisa ꞌinun tëmë rain mixmi Dios kamabi kushi ñuira ꞌaínbi, Israel 
unikaman ka atumi manu xuma ꞌanun ka usakin ñu ꞌati ëanxa, ꞌimainun ka 
anuxun mi rabikin ñuina xaroti akama ribi masóxa, usakin ꞌanan ka an min 
bana ñuikë unika ma ribi atun manë xëtokën ꞌakin këñúaxa. Usa ꞌain kana 
ꞌëra tsushi bërúan, usakin atu ꞌaxunbi ka ꞌëribi ꞌaka tsi kixun bari kania.

11 Usa ꞌain ka Diosan Elías kakëxa: “Anumi ꞌuxkë bashi kini ënuax chikín‑
tankëx kamina ꞌën isti sa bioí aín xëkuë ꞌurama ënubi niti ꞌain.” Usakin kakëxa 
Elías chikí këma ꞌaínbi ka Dios bërá mashi inúkëbë, suñúan kushiira anu 

ꞌibúkin kamabi ni tsasi pakin masó këxa, masónan ka anua ꞌikë mapa ra ka ma‑
ribi tuka pa këxa; ꞌaínbi ka Dios suñúan ꞌibúkë anuma ꞌiakëxa. Usaia suñúan 
kushiira ꞌibú tankëx buku bu kë bëshi ka meribi shaí kia këxa; ꞌaínbi ka me shaí‑
kikë anubi Dios ꞌaíma ꞌiakëxa. 12  Usai me shaí kikë ax nëtëḱëbë ka tsi rëkirui 
tirítia iskësa usaribi ꞌinun ꞌiakëxa; ꞌaínbi ka usaía tsi rëkirui tirí kësa anubi 
Dios ꞌaíma ꞌiakëxa. Usai ꞌitan këxa tsi rëki ru kësai ꞌikë ax nëtëḱëbë ka, Elías 
anua ꞌuxkë bashi kini anubi atsían këxa, anuxun kuakëxbi ka ñu bana kë sari 
munura ꞌia kuakëxa. 13 Usai ꞌia kuati ka Elías aín pañukë tari anunbi bëmá pu‑
ku kiani kuanx, anua ꞌuxkë kini aín xëkuë anu nira këa këxa. Anu nixunbi ka 
achú shitia ësai Dios kia kuakëxa. ¿Añu kaina ënuxun ꞌain Elías?

14  Kixun kakëxun kuakin ka Elíasnën kakëxa: “ꞌËx kana minun rabanan 
ꞌitsaira bama tisa ꞌinun tëmë rain mix Dios kamabi kushi ñuira ꞌaínbi, Israel 
unikaman ka atubëtan min achúshi ñu ꞌa usakin ꞌati ëanxa, ꞌimainun ka 
anuxun mi rabikin ñuina xaroti akama ribi masóxa, usokin ꞌakin ka an min 
bana ñuikë unika ma ribi atun manë xëtokën ꞌakin këñúaxa. Usokin ꞌakëbë 
kana ꞌëshi bërúan, ꞌaínbi ka ꞌëribi ꞌanuxun bari kania.”

15 Usa ꞌain ka Diosan Elías kakëxa “Anunmi ukë aubi kuan të kë nibi kamina 
anuinra kuanima amo kikiani kuan tankëx anu uni ꞌikëma me ꞌurama ꞌikë 
Damasco kakë ëma au kuanti ꞌain. Anu bëbaxun kamina arameo uni achúshi 
Hazael kakë axa Siria unibunën ꞌapu ꞌinun upíokin katan këxun anëti ꞌain, 
16 ꞌimainun kamina Jehú kakë uni Israel Nimsí aín xuta aribi Israel unikaman 
ꞌapu ꞌinun anëti ꞌain; ꞌanan kamina mix chikí mainua an ꞌëx kikë bana uni 
ñuixunun Eliseo Safatnën bëchikë, Abel‑meholá ëmanua ꞌikë aribi anëti ꞌain. 
17 Usokin ꞌakë ꞌain ka uix kara Hazaelnën manë xëtokën ꞌakas këxbi anuax 
abatia ka Jehúnën ꞌati ꞌikën, ꞌimainun ka ui unix kara Jehúnën aín manë 
xëtokën ꞌakas këxbi anuax abatia a ka Eliseonën ꞌati ꞌikën. 18  ꞌAínbi kana ꞌën 
siete mil Israel uni an Baal rabi ami rantin pu runi ꞌikin bëtsu ku ka këma a 
uisabi okinma ënti ꞌain.”

Diosan Eliseo aín bana ñuinun kuëan ñuikë bana
19 Usa ꞌain ka Elías anu uni ꞌikëma me anuax kuan tankëx anua Safatnën 

bakë bëchikë Eliseo an aín vaca bënë kama mapai rabë ́ꞌimainun rabë ́a manë 
paránën me tuka mikë anu bëba këxa, anuxun iskë xunbi ka aín unikaman 
ꞌamainun El iseo nën ribi atu kaxú tsián kiankin rabë ́vaca bënë me tuka‑
mia këxa. Usak ian ꞌakëbë a ꞌurama okinshi ka Elíasnën aín tarin Eliseo 
mapua këxa. 20 Usakia ꞌakë xunshi ka Eliseonën bënëḱinshi aín vaca bënë kama 
ëbiani, a kaxu abákiani kuanxun nukú kinshi Elías kakëxa:

—Mibë kuanuxun ꞌën papa këñun ꞌën tita anu kana kuani kixun kakin 
bëtsuku kata mainun kamina ꞌë kaínti ꞌain.

—Asabi ka kamina kuanti ꞌai —kixun ka Elíasnën kakëxa—, ꞌaínbi kamina 
añu karana ꞌën mibëtan ꞌa kixun sinánti ꞌain.

21 Usokia kakëx ka Eliseo anuax Elías ëbiani kuan këxa, kuanxun ka vaca 
bënë rabë ́a me tuka mikë a rëtan këxun chán ka pa tan këxun i maxu tëakë 
anúan vaca bënë kama me tuka mikia ami manë pará nëakë kama abi tëapaxun 
tsi tika tan këxun anu vaca nami kama ꞌarua këxa, ꞌaruxun ka an ñu mëëxunkë 
unikama pimia këxa. Usokin ꞌabiani ka Elías bari biani a kaxu kuanx anu 
ꞌakini abë ꞌi bërúa këxa.

ꞌApu Ahabnën Israel uni Nabotnën ꞌapákë uvas bikuantisa tan ñuikë bana

21  1 Usa ꞌain ka basi këbë achúshi uni Jezreel ëmanua ꞌikë, Nabot kakë 
uni aín uvas ꞌapákë ëma ꞌura mabi ꞌiakëxa, ax ka Samaria ëmanua 

ꞌikë ꞌapu Ahab aín xubu chaiira a rapa subi ꞌiakëxa. 2  Achúshi nëtën ka 
Ahabnën Nabot kakëxa:

—Min uvas ꞌapákë kaina ꞌë ꞌinán tima ꞌain anu bëtsi ñukama ꞌëxribi aña 
ꞌinuxun ꞌapánun, ax ka ꞌën xubu rapa su rabi ꞌikën. A mi ꞌë ꞌinán këxun kana 
usamaira upíira me anu uva ꞌapá këñu a mi ꞌinánti ꞌain, ami kuëë niama kana 
uiti kupí kaina ꞌaisa tani mi kurí kinën kupíoti ꞌain.

3  Kixuan kakë xunbi ka Nabotnën ꞌapu Ahab kakëxa:
—Diosan ka ꞌë mi ꞌinánti sinán mi tima ꞌikën ënëx ka ꞌën papa ꞌimainun ꞌën 

titan ñukin ëbian me mi ꞌinán tima ꞌikën.
4 Ësokia kakëx ka Ahab amo nisha nanbi masá nuitu kiani aín xubunu kuan-

këxa, Nabot nëan ꞌën papa ꞌimainun ꞌën titan ñukin ꞌë ënxua me kana mi 
ꞌina nima kixuan kakë a bana sinani. Usai kuan tankëx ka aín xubunu nukuti 
ain chikën ami bësui raka këxa, rakaxun ka añubi piti sinánma ꞌikën masá 
nuitukin. 5 Usai ꞌiaxa raka këbi ka aín xanu Jeza belnën anu kuanxun mërakin 
kakëxa:

—¿Uisa katsi kaina pisama tani masá nui tutin?
6 Kixuan kakëxun ka Ahabnën aín xanu kakëxa:
—Axa nu ꞌurama ꞌikë uni Nabot a kana ꞌëa aín uvas ꞌapákë marunun kixun 

kan; ꞌaisa ma tan kian uvas ꞌapákë me itsi ꞌinánun sinánun kixun kana kan. 
ꞌAínbi ka an ꞌë ꞌinán ti sama tanxa.

7 Ësokian ñuixun kë xunbi ka aín xanu Jeza belnën aín bënë kakëxa:
—¡Mix kara mina an Israel unikama ësokin ka ñu ꞌat kakë uni ama ꞌain! 

Niru kianxun ka masa nui tu xunma pitan. ¡ꞌËn kana uisoxun karana biti ꞌain 
usoxun Nabotnën uvas ꞌapákë naë mi bixunti ꞌain!

8  Usokin aín bënë katan këxun ka Jeza belnën achúshi kirika kuënëokin 
aín bënë Ahabnën anën ꞌatan këxun anua ꞌapun kirika sellakë anun ꞌatan‑
këxun; a ëmanua ꞌikë aín tuku ri kubu ꞌimainun ꞌapu kama amixun anu ꞌikë 
ëmanua ꞌikë Nabot a buámia këxa. 9 A kirika kuënëokë anu ka ësokin atu 
kakin ꞌakë ꞌiakëxa: “Kamabi Jezreel ëmanua ꞌikë unikamax ka añu ñubi pima 
samánux timëḱanti ꞌikën. Usakin ꞌakin ka Nabot anua unikama tsókankë 
anu rëkuëḿikin tsónti ꞌikën. 10 ꞌAtan këxun ka rabë ́uni axa ami këmëi a ñui 
bananun kixun katan këxun a rëkuëḿikin tsón kanti ꞌikën, a unix ka Nabotnëx 
ka Dios ñui kianan ꞌapu Ahab ñuiribi ꞌati mati banaxa kiti ꞌikën. Usaia kikë‑
bëtan ka ëman chikín tan këxun anuxun maxaxan ꞌakin rëkanti ꞌikën.”

11 Usokin kakëxun ka anua Nabot tsókë ëma Jezreelnu ꞌikë aín ꞌapu kama 
ꞌimainun aín tuku ri kubu an Jeza belnën atu kirika xuxunkin kakë sa biokin 
ꞌakan këxa: 12  ꞌAkin ka kamabi unikaman timëx́un atun achúshi nëtën añubi 
pima samákin Nabot anua kamabi unikama timëḱë anua rëkuëńi atubë 
tsónun ꞌimia këxa. 13  Usokia ꞌan ka axa ami këmëi banai usaisa kiaxa kitia 
anëkë uni rabë ́axribi anua timë kankë anuax, usaisa Nabot kiaxa kiax kamabi 
unin kuamainun ësai kiakëxa. Nabot ënëx ka Dios ñui kianan ka ꞌapu ñuiribi 
ami ꞌati mati banaxa kiakëxa. Usai uni rabë ́ax kikë bëtan ka Nabot anua 
ꞌikankë atun ëmanua chikin bianxun a ꞌurinxun maxáxan ꞌakin rëkan këxa. 

1 Reyes 21 334  



14  Usokin ꞌatan këxun ka Jezabel kami kan këxa, Nabot kana nuna maxaxan 
ꞌakin min kakë sa biokin rëtëan.

15 Usakia kami këxun kuaxun ka Jeza belnën aín bënë Ahab kakëxa:
—Kuanxun kamina Nabot Jezreel uni an uvas ꞌapákë naëmi maru tisa 

taniabia mi maru ti sama tankë a kamina minan ꞌinun bitsi kuanti ꞌain. Aín 
ꞌibu Nabot; kaisa bërí ñukë ꞌikën.

16  Usa ꞌain ka Ahabnën naë ꞌibu Nabot kaisa ñuaxa kixun kuabianxun 
an ꞌapákë uvas ainan ꞌinun biakëxa. 17 Usa ꞌain ka Diosan Tisbé ëmanua 
tsóa uni Elías a kakëxa: 18  “Bënë kiani anu kuanxun kamina abë banakin 
Ahab Israel unikaman ꞌapu, Samaria menua tsókë a isi kuanti ꞌain. Bëríbi 
ka Nabotnan ꞌikëbi ainan ꞌiti binuxun uvas ꞌapákë a isi naënu kuanxa. 
19 Kuanxun kamina kati ꞌain: Ësokin mi kanun ka Dios kiaxa: Min ismina 
Nabot ꞌatan këxun ain uvas ꞌapákë naë ꞌibuan, usa ꞌain isa anuxun Nabotnën 
aín imi ꞌapatia kamunan biax kakë anuxunbi min imiribi kamunan biax kati 
ꞌikën ka kiaxa.”

20 Usokin katanua kakëx ka Elías kuan këxa.
Kuanxun ka anua uvas ꞌapákë naë anua mëra këxun ami Ahabnën Elías 

nishkin kakëxa:
—¿Mix ꞌëbë nisha nankë uni ꞌaíshbi kaina ꞌë bari bë tsini uax ꞌëbë mëranan? 

Kakëxun ka Elíasnën kakëxa:
—Mibë bana nuxun mi bari kana uan, min kamina Diosan upí iskëma 

ñuishi ꞌain. 21 Usa ꞌain ka Dios ësai kiaxa: ꞌËn kana bërí uisa karana oisa tani 
usokin ꞌanan kana kamabi min rëbúnki kamaxa këñunun ꞌimianan; kana min 
rëbún kinën bakë bëchi kë kama bëná unibu Israel menua ꞌikë akamabi masóti 
ꞌain. 22  ꞌAnan kana min aintsi ka mabi masókin Jero boam kakë uni Nabat aín 
bakë bëchikë ꞌasa ri biokin ꞌanan Baasá Ahías aín bakë bëchikë ꞌasa ri biokin 
kamabi Israel unika maxa ꞌëmi ꞌuchanun kixun ꞌamiakën, usa ꞌain kana ꞌëx 
ꞌitsaira nishkë ꞌixun min aintsi kama axa ami nishkë unikaman anun ꞌamiti 
ꞌain. 23  Kianan ka Jezabel ñuiribi ësai Dios kiaxa: An ñu pukë pikë kamun‑
kaman ka Jezabel anun Jezreel ëma bëara rakin kënëa rakë a tanain ëmánxun 
aín nami piti ꞌikën. 24 ꞌImainun ka min aintsi kama axa ëmanu tsókë kamaxa 
bamakë ka kamun kaman aín nami piti ꞌikën; pimainun ka ñuina pëchiu an 
ñu bamakë pikë akaman ribi axa ꞌuri kuanx ñu ꞌapá kënu bama kë kama aribi 
piti ꞌikën.

25  Uinsa ranbi ka Ahabnën aín xanu Jeza belnën bana tankin, ꞌaisama ñu 
ꞌanan Diosan upí iskëma ñuira akësokin an ꞌakë ꞌapu ꞌaíma ꞌiakëxa. 26 Usokin 
ꞌanan ka unínbia a rabi nuxun ꞌakë ñuribi rabia këxa, amorreo unikaman 
ꞌasa ri biokin, usokin ꞌaia ka Diosan a unikama Israel unibunën menua 
chikían këxa.

27 Ësokia Dios kikë bana Elíasnën ñuixun këxun a bana kama kuakin ka 
Ahabnën aín chupa abi tukai ꞌikiani aín xubunu kuanxun chupa xënira 
pañu tankëx añubi pima a pañukë chupa xënira añabi ꞌuxanan, masá 
nuitu këishi ꞌaish niakëxa. 28  Usaia ꞌikë bëtan ka Nukën ꞌIbun Elías kakëxa: 
29 “¿Min kaina Ahab ꞌucha tan këxbia ꞌëmi sina nati usai ꞌia isin? Usa ꞌain 
kana aín aintsi kama ꞌatima okinma upitaxa bukunun ꞌimianan, ax ñukëbëa 
aín bakë bëchikë ꞌapu ꞌikëbë kunia atun ꞌikënu ꞌaisama ñu ꞌinun ꞌimiti 
ꞌain.”

Micaías Ahab kupitanuma ꞌati ñui kia bana 
(2 Cr 18.1‑34)

22  1 Rabë ́ꞌimainun achúshi bari inúmi ka sirio unika mabë Israelnu ꞌikë 
ꞌapu ꞌimainun aín suntá ru kama uisaibi ꞌaka na nima ꞌiakëxa. 2  ꞌAínbi 

ka rabë ́ꞌimainun achúshi bari ꞌikë ꞌain ka anun Josafat Judánu ꞌikë ꞌapu ax 
Ahab Israelnën ꞌapu a isi kuan këxa. 3  Kuankë ꞌain abë banakin ka abëa ꞌikë 
uni aín kushi kama Ahabnën kakëxa:

—Mika manbi kamina ꞌunán kanin Ramot ëma Galaad kakë menu ꞌikë ax ka 
nun me ꞌikën. ¿Usa ꞌain kara nuna nukaman Sirionu ꞌikë ꞌapu nun me bikuanti 
añu ꞌati ꞌain?

4 Kixun atu kanan ka Josafat aribi ñuká këxa:
—¿Minribi kaina Ramot kakë ëmanu ꞌikë suntá ru kama an Galaad kakë me 

bërúankë ꞌanun ꞌë ꞌakin tima ꞌain? Kakëxun ka Josa fatnën kakëxa:
—Asabi ka, usa ꞌain kana ꞌën suntá ru kama ꞌimainun ꞌën cabal lonën 

nikin kë kama min unika mabë timëńun ꞌimiti ꞌain. 5 ꞌAínbi kana nuna atu ꞌai 
kuanxun an bana ñuikë unikama uisai kara Nukën ꞌIbu kia ꞌunánti ñukáti 
ꞌain.

6  Ësakin kakëxun ka Ahab Israel unikaman ꞌapu an Dios kikë bana uni 
ñuixunkë unikama cuat ro cientos ꞌiti ꞌurama a timë tan këxun ñuká këxa:

—¿Ramot ëmanu ꞌikë suntá ru kama an Galaad me bërúankë atubë karana 
ꞌaká nanti ꞌain karana ꞌaka nan tima ꞌain? Kakëxun ka atun kakëxa kamina 
ꞌaká nanti ꞌain, Nukën ꞌIbun ka mi ꞌaia ꞌakinti ꞌikën. 7 Kixuan atun kaiabi ka 
Josa fatnën ñuká këxa:

—¿Ënu kara an Dios kikë bana ñuikë uni itsi aribi ñukáti abë banati ꞌaíma 
ꞌik?

8  Kixun kakëxun ka Israel kaman ꞌapun Josafat kakëxa:
—Anu ka achúshi aribi uisai kara Nukën ꞌIbu kia ñuká tisa ꞌikën. Ax ka 

Micaías Imlá aín bakë bëchikë ꞌikën. ꞌAínbi kana ꞌën a uni isti sama tanin an 
ka uínsa ranbi upí bana kakinma, ꞌatima bana ishi ñuikin ꞌë kaia. Kakë xunbi 
ka Josa fatnën kakëxa:

—Usai kamina bana tima ꞌain.
9 Kakë xunshi ka Israelnu ꞌikë ꞌapun Ahab an aín suntá runën kushi achúshi 

kuënxun kakëxa:
—¡Bënë kua tsinia ꞌishtun Micaías Imlá ain bakë bëchikë unun kamina kai 

kuanti ꞌain kixun kamikin ka xuakëxa!
10 Usa ꞌain ka Israelnu ꞌikë ꞌapu ꞌimainun Judánu ꞌikë ꞌapu anun ꞌaká nanti 

ñukama a rapasu nanx anua uni tanti bukuti ꞌakë, aín tsótinu anún uni Sama‑
rianu kuani atsínti xëkuënu ꞌakë anu tsóa këxa, tsókë ꞌain ka an Dios kikë 
bana ñuikë unikaman usai ꞌiti bana kama kakëxa. 11 Usa ꞌain ka Sede quías 
an bana ñuikë Quenaaná ain bëchikë ñuina manchan tankin manë ꞌatankëx 
kuën këni munuma bana kua tsini ai kiakëxa: “¡Ësai ka Nukën ꞌIbu kiaxa: Ënë 
mancha tankin ꞌakë ënën kamina sirio unikama këñukin ꞌati ꞌain!”

12  Ësai kikëbë ka an Dios kikë bana ñuikë ain patsan ka max ribi usari biti 
kiakëxa. Kikin ka ꞌapu kakëxa: “Ramot Galaad menu ꞌikë a kamina, Nukën 
ꞌIbu mi ꞌaki mainun ꞌakánti ꞌain, ꞌaxun kamina atun ëma biti ꞌain.”

13  Kakëbë axribi ukin ka axa Micaías kai kuankë uni an ësakin kakëxa:

—Kamabi an Diosan bana ñuikë unikamax ka bëtsix kikësa kikë sa ri biti 
banakin ꞌapu upíokin kaxa. Usa ꞌain kamina minribi atun kakë sa ri biti añu 
kara ꞌati ꞌikë ꞌapu kai kiti ꞌain.

14 Kakë xunbi ka Micaíasnën kakëxa:
—¡ꞌËx kana asérabi Nukën ꞌIbun ismai nunbi kin, usa ꞌain kana uisakin 

kanun kara an ꞌë kaia usakinshi kati ꞌain!
15  Usai kitankëx ka Micaías anua ꞌapu ꞌikënu kuan këxa, kuania ka ꞌapun 

ñuká këxa:
—Micaías, ¿Ramot Galaad menu ꞌikë a karana ꞌati ꞌain karana ꞌatima ꞌain? 

Kixun ñuká këxun ka Micaíasnën kakëxa:
—Kamina ꞌati ꞌain, Nukën ꞌIbun mi ꞌakin këxun ꞌatan këxun kamina atun 

ëma biti ꞌain.
16 ꞌAínbi ka ꞌapu Ahabnën kakëxa:
—Uiti okinshi karana ꞌën mi kan, asérabi kamina sinán të kë nu xuma Nukën 

ꞌIbun anën usai kamina ꞌiti ꞌai kixun ꞌë kanun mi kan.
17 Kakëxun ka Micaíasnën kakëxa:

“ꞌËn kana Israel suntárukama
aín bashinua an bërúanti uni ꞌaíma ꞌain,
ovejakama abískësari ꞌia isan.
Usa ꞌain ka Nukën ꞌIbun ꞌë kaxa:
Ënë unikamax ka ꞌibuñumasa ꞌikën;
usa ꞌain kana ꞌëx atun
xubunubia achúshi achúshinëx chuámashirua riakianti kuëënin.”

 18 Kikëbëtan ka Israelnu ꞌikë ꞌapu Ahab Josafat kakëxa:
—ꞌËn kana mi kan ënë unin ka uínsa ranbi upí bana ñuikin kakinma ꞌatima 

ñu inuti banaishi ñuikin ꞌë kaia.
19 Kia ka Micaíasnën kakëxa:
—Mix kamina usai kian, usa ꞌain kamina ꞌën ꞌIbun iskë ñu ñuikin mi 

kamainun upíokin kuati ꞌain: ꞌËn kana Nukën ꞌIbu anua tsótinua tsókë isan, 
isanan kana aín ángel naínua ꞌikë kama ribi a rapasu sëtëḱë aín mëkeu raíri 
ꞌimainun aín mëmiu sëtëḱë isan. 20  Usa ꞌain ka Nukën ꞌIbun ñukákin, uin 
kara Ahab parán biankin aín suntá ru ka mabëa Ramot Galaad me an bërúankë 
suntá ru kaman ꞌakëx anuax bamanun buánti ꞌikë kixun ñuká këxa.

Ñukákëx ka raírinëx bëtsi kimainun raíri nëx ribi bëtsioi ribi kiakëxa. 
21 Kikan këbë anu ukin ka ñunshin ꞌatima an Nukën ꞌIbu ꞌën kana paránti 
ꞌai kixun kaxa. Kakëxun ka Nukën ꞌIbun uisakin kara an paránti ꞌikë kixun 
ñuká këxa, 22  ñuká këxun ka ñunshin ꞌati manën kakëxa, ꞌën kana an Dios kikë 
bana ñuikë unikama këmëkin ꞌapu Ahab paránun sinán miti ꞌain kixun kaxa. 
Kakëxun ka Nukën ꞌIbun usakin sapi kamina paránti ꞌain, usakin ꞌai kamina 
kuanti ꞌain kixun kakëxa. 23  Usa ꞌain kamina bërí ꞌunánti ꞌain Nukën ꞌIbun 
ka an Dios kikë bana uni ñuixunkë min unikama an paránti ñunshin ꞌatima 
atunu xuaxa kixun, usa ꞌain kamina mix ꞌaka nan kë nuax bamati ꞌai kixun ka 
kakëxa.

24 Kixuan kakëbë a ꞌurama ukin ka Sede quías Quenaaná ain bakë bëchikë 
an achúshi okin bëtásh kakin Micaías kakëxa:

—Min kamina sinán tima ꞌain Diosan bëru ñunshinsa mibë banaima ꞌinun 
ꞌë ëanan mibë banaia kixun.

25 Kakëxun ka Micaíasnën kakëxa:
—Min kamina uínsaran nëtën kaina anu unët́i xubu kata itsi kata itsi anu 

ꞌuxkë anua bari anun ꞌën kakë sabi oi ꞌi kixun ꞌunánti ꞌain.
26 Usakin kaia ka Israelnu ꞌikë ꞌapun Ahab kakëxa:
—¡Micaías kamina ñatan biankin Amón Alcalde Sama rianu ꞌikë ꞌimainun 

ꞌën suntá runën kushi Joás ꞌën bakë bëchikë anu añu kara axa istan këxun 
mëníonun buánti ꞌain kixun ka kakëxa! 27 Kakin ka ꞌën kana sipunu atsí‑
minun xutin kixun kanan, chukú ma ra tsushi aín piti pán ꞌinánan ꞌumpax ribi 
chama ra tsushi an xëati ꞌinánun kixun kamia këxa, ꞌëx ꞌakanan kuatsini 
ꞌën suntá ru ka mabë uisaibi ꞌikëma utëkën ta mainun. 28  Ësakin kaiabi ka 
Micaíasnën katë këan këxa:

“Mixmi uisaibi ꞌima asábi utëkënkë,
ax ka Diosan kamikëxun ꞌën mi kakëma ꞌiti ꞌikën.”

29 Usakin kakëx ka Israel unikaman ꞌapu Ahab ꞌimainun Josafat Judánu ꞌikë 
ꞌapu ax Ramot kakë ëma Galaad menu ꞌikë suntá ru ka mabë ꞌaka nani kuan‑
këxa. 30 ꞌAínbi ka ꞌaka nani atsí nuxun Israel unikaman ꞌapun Josafat kakëxa:

—ꞌËx kana suntáru itsisa ꞌitánun bëtsi chupa pañu biani kuanti ꞌain, usa 
ꞌain kamina min ꞌën chupa pañuti ꞌain kixun ka kakëxa. Katan këxun bëtsi 
chupa pañu biani ka Israelnu ꞌikë ꞌapu Ahab ꞌaka nani atsín kiani kuan këxa.

31 ꞌAínbi ka ꞌaka na nuxun Sirianu ꞌikë ꞌapun aín treinta y dos suntá runën 
kushi capitán axa aín cabal lonën nirinkë carre tanu ikë atu kakëxa, ꞌaka‑
nankin suntá ru kama ꞌakinma Israel unikaman ꞌapu Ahab ꞌashi ꞌati ꞌain. 
32  Ësokin kakëx ꞌaka nani kuania aín autunua cabal lonën niri bian këxun iskin 
ka capi tán kaman Josafat, ax isa Israelnu ꞌikë ꞌapu a ꞌikë kixun sinánkin 
anuxun bëara buian këxa. Bëara buin këxi ka Josafat aín suntá ru kama ꞌakinun 
kuëëni munuma kuën këan këxa, 33  usai ꞌia iskinbi ka Israel uni ꞌapu Ahab 
atun bëara buin xubi ëankëxa.

34  ꞌAínbi ka sirianun ꞌikë suntá runën aín kanti pia maná miokin nóokin 
nikinbi, anunbia bama tanun aín xabankë xanpës ka bianxun Israelnu ꞌikë ꞌapu 
ꞌakëxa. ꞌAkëxun ka an cabal lonën nirinkë carreta an buánkë suntáru kakëxa:

—Nira këti kamina kuai na këti ꞌain, ꞌë kamina ꞌaka nan kënua chikínti ꞌain ꞌë 
ka tëtsó ru ti sa maira okin ꞌakania.

35 Usa ꞌain ka a nëtën ain cabal lonën nirin kë nubi ꞌapu niakëxa, sirio ka mabë 
ain suntá ru kama ꞌaisa mairai ꞌaka na mainun: ꞌAínbi ka bari xupi bu këbë aín 
imi ꞌitsaira ꞌibúkin anua nikë cabal lonën nikinkë aín carreta namë abi chabó‑
pati aín imi ꞌibú këbë bama këxa. 36  Usa ꞌaínbi ka bari kuabú kë bëtan Israel 
suntá ru kama aín ꞌapu kama ësai kia kuakëxa: “¡Mitsun xubu nubi rikianan 
kamina mitsun menubi kuanti ꞌain, 37 ꞌapu ka ꞌakankëx bamaxa, usa ꞌain 
kana nuna ꞌaka nan tima ꞌain!” Usa ꞌain ka ꞌapu ñukë Samaria ëmanu uanxun 
maín kan këxa. 38  Usakin ꞌatan këxun ka aín cabal lonën nikinkë unin ꞌakë ꞌian 
cha anuaxa bëtsi bëtsi unibë ꞌikë xanu kama nashikë Sama rianu ꞌikë baka‑
nuxun chuka këxa, usakin chukaia ka kamunan Ahab aín imi biáx ka këxa, 
usakin ꞌatia Dios kikë sa biokin ka usakin ꞌakëxa.

39 Kamabi usaía Ahab ꞌia ꞌimainun usakian xubu marfil kakë ñu uxua ꞌaish 
iruira ꞌamianan, ëma ꞌá akama ka crónicas kirika anua Israel ꞌapu kaman ñu 
ꞌá kuënëokë anu kuënëokë ꞌikën. 40 Usai ꞌia Ahab ñuanka ain bakë bëchikë 
Ocozías ax ain papa ꞌiása ri biti ꞌapu ꞌiakëxa. 

Diosan bikëxa Elías naínu kuan ñuikë bana

2  1 Achúshi nëtën ka an Diosan bana ñuikë Elías ꞌimainun Eliseo kakë uni 
rabë ́ax Guilgal kakë ëmanuax chikia këxa, a nëtën kaisa suñu kushiira 

mañati bëkikë anúan kuanun Diosan Elías naínu buán tisa tankë nëtë ꞌiakëxa. 
2  Usa ꞌain ka Elíasnën ësokin Eliseo kakëxa:

—Ënu kamina mix bërúti ꞌain, Diosan ka Betel ëmanu kuan tanun ꞌë xuti 
ꞌikën. Ësokin kakë xunbi ka Eliseonën kakëxa:

—Ësokin kana Diosan kuamainun kanan minbimi sinán tiokin mi kain, 
ꞌën kana mishimi kuan tanun ëniman. Ësai kanan kiani ka a rabë taxbi Betel 
ëmanu kuan këxa. 3  Kuanx bëba këbë rikua tsinkin ka an Dios kikë bana ñuikë 
Betelnu ꞌikë unikaman Eliseo kakan këxa:

—¿Min kara mina an mi ñu ꞌunán mikë uni ka Diosan bërí bitsia kixun 
ꞌuna niman?

Kakëxun ka Eliseonën kana ꞌunanin kixun:
—Atu kakëxa, usa ꞌaínbi kamina mitsux añui uisaibi kitima ꞌain. 4 Ësokin 

unikaman kaia ka Elíasnën Eliseo kakëxa:
—Ënushi kamina mix bërúti ꞌain, Diosan ka Jericó kakë ëmanu ꞌë xutia. 

Ësokin kakë xunbi ka Eliseonën kakëxa:
—Ësokin kana Diosan kuamainun kanan minbi mi sinán tiokin mi kain, ꞌën 

kana mishimi kuan tanun mi ënima. Ësai kanan kiani ka a rabë taxbi Jericó 
ëmanu ribi kuan këxa.

5  Kuanx anu bëba këbë rikua tsinxun ka Jericó ëmanu ꞌikë an bana ñuikë 
unikaman Eliseo kakëxa:

—¿Min kara mina an mi ñu ꞌunán mikë unika bërí Diosan bitsia kixun 
ꞌuna niman?

Kakëxun ka Eliseonën kana ꞌunan kixun atu kakëxa:
—Usa ꞌaínbi kamina mitsux añui uisaibi kitima ꞌain.
6 Usakin atu kakëbi ka Elíasnën katë këan këxa:
—Ënubi kamina mix bërúti ꞌain, ꞌë ka Diosan Jordán kakë bakanu kuan‑

tanun xutia. Kakë xunbi ka Eliseonën katë këan këxa:
—Ësokin kana Diosan kuamainun kanan minbi mi sinán tiokin mi kain, 

ꞌËn kana mishimi kuan tanun mi ëniman. Ësai kanan kiani ka a rabë taxbi 
kuan këxa.

7 Kuania ka an Dios kikë bana ñuikë cincuenta uni Jericó ëmanua ꞌikë 
atun nuibian këxa, nuibiani kuan këbë ka Elías ꞌimainun Eliseo Jordán kakë 
baka kuëbí ꞌurama bëbai anu nira këa këxa, nira kë mainun ka an bana ñuikë 

unikama axribi atu ꞌura maira ꞌima ꞌuri uisai kara a rabëtax ꞌia iska tsi kiax 
nira kë kan këxa. 8  Usai anu bëbaxun ka Elíasnën aín tari bikin tarankin anun 
baka rish kia këxa, rish ki këxa baka paná ra bëti ëśki me raka këbë ka anun a 
rabëtax ꞌukë manan siká këxa.

9 Usai anu siká tankëx kuankin ka Elíasnën Eliseo kakëxa:
—Añu karana mibë ënanaxun mi ꞌaxúnti ꞌai kamina ꞌë kati ꞌain. Kakëxun 

ka Eliseonën kakëxa:
—ꞌËx ribi an bana ñuikë uni misa ribi ꞌi atun kushi ꞌinun kamina ꞌë upíokin 

sinán xunti ꞌain.
10 —Kakë xunbi ka Elíasnën kakëxa:
—Minmi ꞌë ñukákë ax ka chama rama chaiira ñu ꞌikën. Usa ꞌaínbi kamina 

Diosan mikëñun ꞌë ënanamia iskin minmi ꞌë ñukákë a biti ꞌain. ꞌAínbi kamina 
Diosan ꞌëkëñun mi ënana mikëx ꞌëx kuania iskima minmi ꞌë ñukákë ñu a 
bitima ꞌain.

11 Ësai kia a rabëtax kanan kiani kuan kë bëbi ka Diosanbi ꞌimikëx, bënë‑
tishi achúshi cabal lonan nirinkë anu tsi rëki ru kësa ꞌimainun cabal lo nu ribi tsi 
rëki ru kësa ax mëra këxa, mëra këbëa Elías abë ënanani anu ꞌiruia ka suñúan 
kushiira mañákë anbi biru biankin naíkamë ꞌëonu buán këxa.  12  Usai ꞌia isi ka 
Eliseo munuma kuën këni kiakëxa: “¡Mix kamina ꞌën papasa ꞌianan Israelnën 
suntá ru kama kushiira usarabi ꞌian!”

Usai kuania nëtëtia ka amiri bishi Eliseonën Elías istë këanma ꞌikën.

Eliseo Elías ꞌiásaribiti an bana ñuikë uni ꞌia bana

Usa ꞌain ka aín pañukë tari a bikin masá nuitukin Eliseonën rabëókin 
tuka këxa.

13  Usokin ꞌatan këxun ka Elíasnëa nipa biankë aín tari a biakëxa, bibiani 
kuanx ka Jordán kakë baka kuëbí nira këa këxa. 14 Nira këkin tari tarankë anun 
baka rishki ka munuma kuën këni kiakëxa: “¿Uinu kara Elíasnëa rabia Dios 
ꞌik, an kara a ꞌaxuansa okin ꞌëribi ꞌaxún tima ꞌik?” Ësai kikin baka rish ki kë‑
bëishi ka amo rabëb́i baka bërúti nira këa këxa, usai ꞌikëbë ka Eliseo anun 
siká të këan këxa. 15  Usai ꞌikiania baka siká të kën kiani kuania isi ka an Dios 
kikë bana ñuixunkë Jericó ëmanu ꞌikë unikamax kiakëxa: “¡Elíasnua ꞌikë 
Diosan bëru ñunshin ax ka Eliseonu bërí ꞌikë kiax kikan këxa!” Ësai kikiani 
kuani ka a bëta nain ami ñanati ꞌikan këxa, 16 ꞌikin ka ësokin kakan këxa:

—Ka kuat, ënu kana nuna an mi ñu ꞌaxúnti cincuenta uni ain sinan kushibu 
ꞌain. Usa ꞌain kamina an mi ñu ꞌunán mikë uni a bari tanun nukama xuti ꞌain, 
Diosan bëru ñunshina atuma buánxun aín bashinu niananbi me sapa nubu nia 
istánun. ꞌAínbi ka Eliseonën ësai kiabi atu kakëxa:

—Usama ka uibi kamina mitsun a bari tanun xutima ꞌain.
17 Usa ꞌaínbi ka ꞌurainra ubíokin kakëxun na bari tanun a cincuenta unikama 

xuakëxa, xukëxun ka rabë ́ꞌimainun achúshi nëtë ꞌimikin Elías bari kan këxa, 
bari kinbi ka Elías atun mërama ꞌikën. 18  Usokin bari kinbi mëraima ka anua 
bërúkë Jericó ëmanubi rikua tsinxun Eliseo kakëxa:

Usa ꞌain kana ꞌën mitsu a bari kuaxma ꞌinun kan.

Eliseonëa Jericónu ꞌikë baka upí ꞌi mëníokanun ꞌimia ñuikë bana
19 Usa ꞌain ka Jeri cónu ꞌikë unikaman Eliseo kakëxa:

—Ka kuat, Jericó ëma ënëx ka upí ëma ꞌikën, uisa kara min iskëx ꞌikën, 
ꞌaínbi ka baka ꞌatima ꞌimainun menu ꞌapá këxbi ñu upiti koima. 20 Kakëxun 
ka Eliseonën:

—Achúshi tasun iókëñun kamina tashi ꞌë bëxúnti ꞌai kixun kakëxa. 
Kakëxun bëxun këxun a tasun buani ka, 21 Eliseo anua xëxá ꞌumpax ꞌikë anu 
tashi sakai ësai kiakëxa:

—Ësai ka Dios kiaxa: ꞌËn kana ënë baka upí ꞌitánun mënion, usa ꞌain ka 
uínsa ranbi a xëai ñuina ꞌimainun uni achú shi rabi bama tima ꞌikën, ꞌimainun 
ka menu ꞌapákë ñu bimi ñu mama ꞌitima ꞌikën. 22  Usokin ꞌakë anuinshi ka baka 
Eliseo kikë sabi upí ꞌinun mënío kakë ꞌiakëxa.

23  Usokin ꞌabiani ka Eliseo anuax Betelnu kuan këxa.
Kuania bëba kiania isi ka anu ꞌikë uni bëná bunëx ami kuai pëuku kan këxa. 

Pëukin ka munuma sharákin kakan këxa: ¡Ka ꞌiru maruñu! ¡Ka ꞌiru maruñu!
24  Ësokin kakëx kaxú bësui kuai na këkin iskin ka Eliseonën ꞌatima okin 

sinán xunkin Diosan anën kakëxa. Kakë bëshi ninuax chikíkin ka xaëón rabëtan 
cuarenta y dos uni këñukin piakëxa. 25 Usokin ꞌakëbë ka Eliseo Carmelo kakë 
aín bashinu kuan tankëx anua xëshi ka Samaria ëmanu kuan të këan këxa.

Eliseonën Sunem kakë ëmanu ꞌikë kasunamëkë 
xanun xëni chaiira ꞌinun ꞌimia ñuikë bana

4  8  Achúshi nëtën ka Eliseo Sunem kakë ëmanu kuan këxa, kuankë ka 
anuxun achúshi xanu unin uiso kinbi kakëma an ain xubu nuxun isa 

pikuanun kixun karai shia këxa. Usa ꞌain ka Eliseonën a ëmanu kuan kë tibi 
a xanun xubu nuxun piakëxa. 9 Usa ꞌain ka a xanun achúshi nëtën aín bënë 
kakëxa:

—Ka kuat, ꞌën kana ꞌunan, ënë unix ka ënë ëmanu inúkë tibi nu isi aia, 
ax ka an Dios kikë bana ñuikë ꞌaish mënin sinánñu uni ꞌikën. 10  Usa ꞌain 
kana nuna nun xubu tëkitsi manámi ꞌikë anua ax nukúti mënío xunti ꞌain. 
ꞌAtan këxun kana nuna anua ꞌuxti nanxuanan, achúshi mesa ꞌimainun anua 
tsóti silla ribi nanxuanan anun pëḱitia tiríoti aribi nanxunti ꞌain. Usa ꞌain ka 
nu isi aia anu ax ꞌitiñu ꞌiti ꞌikën.

11 Usokian ꞌan ka achúshi nëtën Eliseo a xanua aín xubunu mënío xunkë anu 
ꞌuxi bërúa këxa, 12  anuxun ka aín ñu mëëmikë uni Guehazí a kakëxa:

—Xubu ꞌibun xanu suna mita a kamina ꞌë kuën xunti ꞌain, kixuan kakëx 
kuanxun ka an ñu mëëxunkë uni an xubu ꞌibun xanu a kuëan këxa. Kuënkëx 
ka anua Eliseo ꞌikë anu kuan këxa, kuan kë bëtan ka Eliseonën an ñu mëëxunkë 
uni a kakëxa:

13  —Ënë xanu kamina an ka nu ꞌitsaira ꞌakinia usa ꞌain kana nuna añu 
karana nunribi ꞌaxúnti ꞌai kixun ñukáti ꞌain; axa kuëën kë bëtan kana nuna 
anun nëḱin ꞌapu kanan suntá runën kushi ka ma ribi nun kaxunti ka asábi ꞌiti 
ꞌikën. Kixuan kakëbi ka xanu.

—ꞌËx kana ꞌën aintsi ka ma bëbi asábi ꞌain —kakëxa kabiani ka anuax 
chiki kian këxa.

14 Usai ki chikí kiania kuan kë bëtan ka an ñu mëmikë uni kakëxa, —¿Usaía 
ꞌia kara nuna nunribi uisaxun a xanu ꞌakinti ꞌain?

—ꞌËn ribi kana uisakin kara nuna ꞌakinti ꞌai —ꞌuna nima kixun ka Gueha‑
zínën kakëxa—. A xanux ka tuáñuma ꞌimainun aín bënë kania këkë ꞌikën.

15 —Xanu akamina ënua unun ꞌë kuën xun të kënti ꞌain —kixun ka Eliseonën 
an ñu mëëxunkë uni kakëxa—.

Kakëx kuan xuan an ñu mëëmikë uni an kakëx kuanxi ka xanu ax anua 
Eliseo ꞌikë aín xëkuë nushi bërúa këxa. 16 Usai ꞌia ka Eliseonën kakëxa:

—Bari itsi ukë anun kamina ënë ꞌuxë ꞌikëbë achúshi tuáñu ꞌinuxun ꞌain. 
Ësakian kakë xunbi ka xanuxun kakëxa:

—Usama ka mix Diosan uni ꞌixun kamina an mi ñu ꞌaxúnti ënë parán tima 
ꞌain.

17 ꞌAínbi ka Eliseonën kakë sabi oi a xanu a bëtsi bari ꞌiru këbë tutankëx 
achúshi bëbu tuá aín ꞌuxë sënëńkëbë bakëánkëxa. 18 Usakian ꞌain titan tuakëx 
ka a tuá kania këxa. Usai kani ka achúshi nëtën anua aín papa aín unikama 
ñu ꞌapákë bimikë naë anu kuan këxa, 19 kuanxbi ka ꞌain maxkátan paëokëx 
munuma kuën këni kiakëxa:

—¡Uisa kaskin kara maxkátan ꞌë paëoia! ¡ꞌËn maxkátan ka ꞌë paëoia! Usai 
kia kuakin ka aín papan an ñu mëmikë uni achúshi kakëxa:

—Ënë tuá kamina aín tita nubi buánti ꞌain.
20 Usokian kakëxun ka an ñu mëëxunkë uni an aín titanu buán këxa, buán‑

xun këxun ka aín titan bari xama ru ta mainun makaxun tsókian këxa. Tsókin këxi 
ka a tuá ñuakëxa. 21 Usai ꞌia aín titan tuá anua an Dios kikë bana ñuikë ꞌuxkënu 
buánxun rakan këxa, rakan bë tsini chikíkin ka aín xëputi upíokin xëpúa këxa. 
22  Xëpúxun ka aín bënë kamia këxa, kamikëx aia ka ain bënë kakëxa:

—Abë kuanxun an Dios kikë bana ñuixunkë a uni istánun kamina an mi ñu 
mëëxunkë uni achúshi ꞌëbëa kuanun xuanan achúshi burro ꞌë inánti ꞌain. Abë 
bana kuatsini kana amiri bishi utëkënti ꞌain. 23 —¿Uisa kupín kaina bëríbi abë 
banai kuan katsi kin? —kixun ka aín bënën kakëxa—. Bërí ka ꞌuxë ió ꞌianan 
anun tantiti sábado nëtëma ꞌikën. —ꞌËn kana uisai karana ꞌiti ꞌai a ꞌunanin 
usa ꞌain kamina ꞌëmi ꞌitsaira sinán tima ꞌain kixun ka —aín xanun kakëxa. 
24 Usokin aín bënë katan këxun ka xanun an ñu mëmikë uni burro mëníonun 
ꞌamia këxa. ꞌAmi kë xuan mëníokë ka kakëxa:

—Kana nuna kuani usa ꞌain kamina minpan rëkuëńkiani nira kë tima ꞌën mi 
kakëx mi nira kënun kuan shiti ꞌain.

25 Usakin kabiani kuan tankëx ka a xanu Carmelo kakë aín bashi anua an 
Dios kikë bana ñuixunkë uni ꞌikë anu nuküa këxa. Usaia kuania ka Eliseonën 
ꞌuran xunbi xanu a isakëxa, iskin ka an ñu mëëxunkë uni Guehazí a kakëxa:

—Ka kuat, suna mita xanu bënuñu an ꞌain xubunu nu ꞌimikë aka aia. 
26  Kamina abákianxun bikin uisa kara ax ꞌikë ñukánan uisa kara aín tuá 
ꞌimainun aín bënë ꞌikë ñukákin biti ꞌain. Usakia kakëx abákiani kuanxun ka 
an ñu mëëxunkë uni an Eliseonën kakë sa biokin bikin ñuká këxa, ñuká këxun 
ka xanun kamabi ka asábi ꞌikë kixun kakëxa. 27 Usakin bibiankin buánxun ka 
anua Eliseo ꞌikë Carmelo kakë anu bëba kian këxa. Bëba kin kë xuinshi ka ain 
taë rabë ́ꞌikúkin biakëxa, bitsia okin a ꞌurama ukin Gueha zínën ëmika siabi 
ka Eliseonën kakëxa:

—Kamina ënti ꞌain ax ka ꞌitsaira masá nuitutia Diosan ka bëríbi usaía ënë 
ñu ꞌiti ñuikin ꞌë kakë mapan ꞌikën.

28  Ësai kia ka xanuxun kakëxa:
—ꞌËn ꞌIbu, ¿ꞌën karana achúshi tuáñu ꞌiti mi ñukan? ¿ꞌËn karana ꞌëmi 

parán xuma ꞌanun mi kakëma ꞌain?

29 Usakin kakëxun ka Eliseonën Guehazí kakëxa:
—Mënío ka kiani kamina ꞌën tatsi bibiani xanu ënën xubunu kuanti ꞌain. 

ꞌAínbi kamina kuankin unibë mëra nankin uisa kinbi katima ꞌain, ꞌimainun 
kamina uin kara uisa kara mina ꞌai mi kaia a unibi uiso kinbi katima ꞌain. 
Kaima kuan tan këxun kamina tuá aín bëmá nanu ꞌën tsati nanti ꞌain.

30 ꞌAínbi ka tuá aín titan Eliseo kakëxa:
—Ësokin kana Diosan kuamainun mi kain, mixmi ꞌëbë kuan kë bëma kana 

ꞌëxribi ënuax kuanima. Ësokia kakëx ka Eliseo a xanubë kuan këxa. 31 Usai 
bana mainun ka Guehazí ax pain rëkuëńkiani kuanx xanu aín xubunu bëba‑
këxa bëbaxun ka tuákën bëmá nanu Eliseonën tatsi buánkë a nankëxa, ꞌaínbi 
ka tuá ax uisaibi ka uina këtia kixun isti sari ꞌiama ꞌikën; usokëxa uisaibi ꞌikë‑
bë tama ka Guehazí na aia mërakin Eliseo ësokin kakëxa:

—ꞌËn kana minmi usakin ꞌanun kakë sa biokin tuá a ꞌan, ꞌaínbi ka shai kia‑
nanbi ubikëma ꞌikën.

32  Usakian kakëx xubunu atsínkin Eliseonën iskëxbi ka tuá ñukë anua ax 
ꞌuxkë anu rakankë ꞌiakëxa. 33 Usa ꞌain ka anu atsínkin anua ꞌuxkë a xëpúax 
Eliseo Diosbë bana këxa. Usa ꞌain ka tuá ñukë a ꞌimainun Eliseo ashi anua 
ꞌuxkë ꞌukëmëu anu ꞌiakëxa. 34 Usai Diosbë bana tankëx anua ax ꞌuxkë anua tuá 
ñukë rakankë anu ꞌirukin ka ꞌikúkin bëonakin tuá ñukë ꞌain kuëbí bëtan sënën 
aín kuëbí nanan bëískin aín mëkënu aín mëkën nankin ꞌiküa këxa. Usakin 
ꞌakëx ka ñukë ax aín nami matsikë abira abi aín nami xana këxa. 35 Usai ꞌikëbë 
nirui ka Eliseo anua ꞌuxkë anuax kuaín bë kini niakëxa; usai ꞌitankëx ka amiri‑
bishi anua ꞌuxkë anu ꞌiru të kënkin tuá ñukë a ꞌikú të këan këxa. Usokin ꞌikúkëx 
uina këti mapai achúshi ꞌimainun rabë ́oi kushikin uin bitsi ka bëpë kia këxa. 
36 Usai ꞌikë bëtan ka Eliseonën Guehazí kakë uni a kuënxun kakëxa:

—Xubu ꞌibu suna mita xanu akamina kuënti ꞌain.
Kixun kakëxua Gueha zínën kuënkëx ka xanu ax anu uakëxa, ukë ka 

Eliseonën xanu a kakëxa:
—Min tuá ka baís kiaxa kamina biti ꞌain. 37 Usakin kakëx ka a ꞌuramoi a 

tanain raka bukin ka Eliseo asábi ka kakëxa. Usai ꞌitan këxun aín tuá mëin‑
biani ka anua Eliseo ꞌikë anuax kuan këxa.

Naamán kakë uni nami chëkimikë ꞌinsínñu ꞌaíshbi pëxkúa ñuikë bana

5  1 Anu ka achúshi uni Naamán kakë Sirianu ꞌikë ꞌapun suntá ru kaman 
kushi ꞌiakëxa a ka upíokin aín ꞌapun nuiba këxa, a unin ka Diosan ꞌakin‑

këxun Sirianu ꞌikë unikama axa ami nishkë unikaman ꞌaiabi an ira abámikin 
aín suntá ru ka ma bëtan ꞌakë uni ꞌiakëxa. Usa ꞌaínbi ka a unix an nami chëki‑
mikë ꞌinsínñu ꞌiakëxa.

2  Achúshi nëtën ka sirio unikamax israel unika mabë ꞌaka nan këxa, ꞌaka nan‑
këbë abatia ka achúshi xanun tuá xuma ñatan këxa, ñatan biankin ka sirianu 
buán këxa buánkë ka Naamánnën aín xanun ñu mëëminun ꞌinán këxa. 3  A 
xanu xunta kunën ka a ñu mëëxunkë xanu kakëxa:

—Min bënën kara Sama rianu ꞌikë an Dios kikë bana uni ñuixunkë unin 
kara an nami chëki mikë aín ꞌinsín pëxkunun ꞌakin tima ꞌikë ñukati kuan tima 
ꞌikën.

4 Ësakin kakëxua aín xanun kakëx ka Naamán usakian kakë bana aín ꞌapu 
ñuixuni kuan këxa. 5 Kuanxua ñuixun këxun ka Sirianu ꞌikë ꞌapun kakëxa:

—Asabi ka ꞌën kana mi xutin usa ꞌain kana achúshi kirika kuënëokë Israelnu 
ꞌikë ꞌapu buámiti ꞌain. Usokin kakëx ka Naamán kuan këxa. Kuankin ka treinta 
mil kuríki manë uxua ꞌakë bianan, seis mil kuríki kuri ꞌakë bianan mapai 
rabë ́chupa aribi anúan an bana ñuikë uni pëxku këxun kupíoi kuanti akama 
biakëxa, 6 bibiani kuankin ka Israelnu ꞌikë ꞌapu kuënëo xunkë kirika anua ësai 
kikë a biakëxa: bixun ka ësai kinun kuënëokë a Israelnu ꞌikë ꞌapu buán xuan‑
këxa: “Ënë kirika bikin kamina sinánti ꞌain ꞌën kana ꞌën suntá ru kaman kushi 
Naamán an nami chëki mikë ꞌinsín pëxkúnun xuti ꞌain kixun ꞌunánti ꞌain.”

7 Ësokin ꞌaxuan ꞌinánkëx Sama rianu bëbax ka anua ꞌapu ꞌikë aín xubunu 
kuanxun ꞌIsraelnën ꞌapu kirika kuënëokë buánkë a ꞌinán këxa, ꞌinán këxun 
istánkëx ka Israel unikaman ꞌapu aín chupa tukai nishi kiakëxa:

—¿ꞌËx karana an uni tsónun ꞌimianan bamanun ꞌimikë a ꞌain, ꞌapu ꞌitsían 
uni achúshi an nami chëki mikë ꞌinsin ꞌën pëxkunun ꞌënu xunun karana ꞌëx 
Dios ꞌain? ¡ꞌËn sinán këxun sapi ka nubë ꞌaká nanti barikin ësokin ꞌaia usa ꞌain 
kana nuna upiti bërúan kati ꞌain! 8  Ësaia ꞌapu an buámikë kirika a istánkëx 
aín chupa tukai kikë ꞌunánkin ka an Dios kikë bana ñuixunkë uni Eliseonën, 
ësokin ꞌapu katánun kamia këxa: “¿ꞌËx Eliseo ꞌixun kana ësokin mi kain uisoti 
kaina min chupa tukan? A unix ka ꞌë isi uti ꞌikën, uxun ka Israel menu ka an 
Dios kikë bana uni ñuixunkë ꞌikë kixun ꞌunánti ꞌikën.”

9 Usakian kami këxun ꞌapun xukëx ka Naamán cabal lonën nikinkë anu ꞌiru‑
kiani kuanx, Eliseo anu ꞌikë aín xubu xëkuë nubi nira këa këxa. 10  Usai anu 
kuankë ꞌaínbi ka Eliseonën ax kai chiki kima an kati uni achúshi xuakëxa: 
“Xukëx kuanxun ist an këxun ka a unin mapai achúshi ꞌimainun rabë ́oi 
kamina Jordán kakë bakanu nashiti ꞌain, usaími ꞌikëbë ka an nami chëki mikë 
min naminu ꞌikë ꞌinsin ax pëxkúti ꞌikë kixun kakëxa.” 11 Ësokin kakëxbi ka 
Naamán ꞌaisa mairai nishi ësai kikiani kuan këxa: —ꞌËn kana an bana ñuikë 
unia uisa kaina ꞌai kai chikíkin ꞌë bisa sinan, ꞌimainun kana ꞌëa aín ꞌIbu Dios 
ñuka xunkin aín mëkënan ꞌën ꞌinsínkë ramëkin an ꞌën nami chëki mikë pëxku‑
tisa sinánkë ꞌian. 12  ¿Usa ꞌain kara Damas conu ꞌikë Abaná ꞌimainun Farfar a 
baka kamax Israel menu ꞌikë baka ka ma sama upíbu ꞌiti ꞌit? ¿Uisa kupín karana 
ënu aima ꞌën ꞌinsínkë pëxkúnux anuax nashi kuan këma ꞌain? Usai ki ꞌitsaira 
nish kiani ka anuax kuan këxa.

13  ꞌAínbi ka an ñu mëëxunkë unikaman a ꞌurama okin kakëxa:
—ꞌËn ꞌIbu, an Dios kikë bana ñuikë unían, ñu tëira ꞌanun kakëxun kaina, 

¿min ꞌakë ꞌitsían? Usa ꞌain kamina an kakë sabi oi nashi min ꞌinsín kë kama 
pëxkúti ꞌain. 14  Ësokian kakëx kuanx ka Naamán mapai achúshi ꞌimainun 
rabëti Jordán kakë bakanu an Dios kikë bana ñuikë unin kakë sabi oi nashi 
nanëa këxa. Usaía ꞌikë bëshi ka aín nami bërí kanikë unin nami iskësa upíira 
ꞌinun pëxküa këxa.

15 Usai ꞌi pëxku kiani ka abëa kuankë unika mabë an bana ñuikë Eliseo isi 
anu kuan këxa. Kuanx anu bëbakin ka Naamánnën kakëxa:

—¡Bërí kana ꞌën upíokin ꞌunanin kamabi menu ka Dios ꞌaíma ꞌikën, ꞌaínbi 
ka Israel menushi achúshi Dios ꞌikën! Usa ꞌain kamina an mi ñu ꞌaxúnti uni 
ënën mi ñu ꞌinai shi kas këxun ꞌëmi pëxkukë kupí bishiti ꞌain. 16  ꞌAínbi ka 
Eliseonën kakëxa:

—A ꞌën rabikë Dios an ismai nunbi kana ꞌën mi kain, usa ꞌain kana min 
ꞌinán kaskë ñu a bitima ꞌain. Usakin Naamánnën karai shi kë xunbi ka Eliseonën 

kana min ñu bitsima kixun kakëxa. 17 Usakin kakë xunbi kuëë niama ka 
Naamánnën katë këan këxa:

—Min kamina ꞌën ꞌinai shikë ñu bisa ma tanin, usa ꞌain kana mi ñukatin 
ꞌë kara mina caballo rabëńu ꞌaru ti bëtan sënën Israel me ënua me chukúma 
ꞌë ꞌinán tima ꞌain; an mi ñu mëëxunti uni ënën ka amiri bishi ñuina ꞌaímai 
këñu tanun bëtsi dios kama, xaro xun të kën kima Dios ashi ñuina xaron xunti 
ꞌikën. 18  Usa ꞌaínbi kana Dios achúshi ñu ꞌatima ꞌën ꞌakë ashia ꞌë mënío‑
xunun ñukatin: ꞌën nëtë nu xuan ꞌën ꞌapun anuxun bëtsi dios Rimón kakë 
rabikë xubunu a rabi kuankin buánkëx abë kuan këbëa ꞌapu rantin pu runi 
ꞌikëbë ꞌëxribi ranti pu runkin rabikë a ka Diosan ꞌë mënío xunti ꞌikën. 19 Ësokin 
kakëxun ka Eliseonën kakëxa:

—Kamina upitax kuankin me chukúma buánti ꞌain. Usakian kakëx ka 
Naamán anuax kuan këxa.

Kuania ꞌuri ki kiani kuan kë bëtan ka 20 Guehazí an Dios kikë bana ñuikë uni, 
Eliseo ñu mëëxunkë an sinán këxa:

“ꞌËn ñu mëëxunkë uni Eliseonën ka Naamán sirio uni an ñu bëxun 
ꞌinán kas kë xunbi añu ñubi bisa ma tanxa. Usa ꞌain kana Diosan ismai nunbi 
ꞌish tuinshi nuibiani kuanxun, añu karana anua biti ꞌai isikuanti ꞌain.”

21 Kixun sinán biani ka Guehazí Naamán kuan këbë a kaxú kuan këxa; 
kuania kaxú bësukin iskinbi mërai ka, cabal lonën nirinkë anuax ꞌibúkin 
ñuká këxa:

—¿Uisa ñu ꞌatima kara inuax? 22  —Uisa ñubi ka ꞌikëma ꞌikë —kixun ka 
Gueha zínën kakëxa—. ꞌAínbi ka ꞌën a ñu mëëxunkë uni an ësokin mi kanun 
ꞌë xuaxa, an Dios kikë bana ñuixunkë uni bëna rabë ́ka bëríbi Efraín menu 
ꞌikë bashi anuax uax bëbaxa, kixun mi kanun ka ꞌë xuaxa, usa ꞌain mi tres 
mil kuríki manë uxua ꞌakë ꞌimainun rabë ́ñusuti chupa a rabë ́ꞌinánun buán‑
minun ka kiaxa.

23  Kixuan kakëxun ka Naamánnën kakëxa:
—Usama ka mi ꞌiná mainun kamina seis mil kuríki manë uxua ꞌakë ënë 

tima kima min biti ꞌain. Kixun kakin ka Naamánën ñusuti rabëńu ꞌarukin 
chupa ió rabë ́aribi ꞌarua këxa, ꞌaru tan këxun ka aín uni rabë ́an Guehazín 
buán xun tanun kixun xuakëxa.

24 Xukëbë abë kuanx aín xubunu bëbakin ka Gueha zínën kuríki ꞌimainun 
chupa a bitan këxun an buánkë uni rabë ́a xuakëxa, xutan këxun ka aín 
xubunu kuríki ꞌimainun chupa a unëa këxa.

25 Usokin ꞌatankëx ka an ñu mëëxunkë uni Eliseonu kuan këxa kuankë ka 
ñuká këxa:

—¿Uinuax kaina mix aín Guehazí? —Kixuan ñuká këxun ka ꞌëx kana 
uinubi kuan këma ꞌai —kixun Gueha zínën kakëxa. 26 Kakë xunbi ka Eliseonën 
munuma banakin kakëxa:

—Min kamina ꞌë pará nima ꞌën kana Naamán axa mi kuania bitsi aín 
cabal lonën nirin kë nuax ꞌibútia isan, ꞌën sina nëinshi kana anu mibë ꞌian. Usa 
ꞌaínbi ka bërí anun kuríki bianan a pañuti chupa bianan anun ñu ꞌapákë naë 
maruanan, anu uvas ꞌapákë naë bianan oveja, ꞌimainun vaca aín bënë kama 
bianan an ñu mëëxunti uni bianan xanu ribi an ñu ꞌaxúnti biti nëtëma ꞌikën 
kixun ka kakëxa. 27 Usa ꞌain ka an nami chëki mikë ꞌinsin Naamánnu ꞌikë ax 
minu ribi ꞌiruti ꞌikë ꞌianan ka min rënbunki kama nu ribi uínsa ranbi nëtët́ima 

oi ꞌiruti ꞌikën. Usakian kakëx Eliseobë ënana kiani kuanishi ka Guehazí an 
nami chëki mikë ꞌinsin aín naminu matsi uxua iskë saira ꞌitánun ꞌirua këxa.

Eliseonën manë ruë bakanu pakëti nanëḱë unin 
ꞌakëma ñu ꞌakin bëspúnun ꞌimia ñuikë bana

6  1 Achúshi nëtën ka an Dios kikë bana ñuikë unikaman Eliseo kakëxa:
—Ka is anu nux mibë ꞌikë xubu ax ka chukú mara anu ꞌitsax ꞌisama 

ꞌikën. 2  Usa ꞌain kamina nukama Jordán kakë baka kuëbí anu xubu achúshi 
ꞌati i bitánun nukama xuti ꞌain anu ꞌiti ka ꞌaíma ꞌikë kixun ka kakan këxa. 
Kakëxun ka —Asábi ka kamina bitsi kuan kanti ꞌai —kixun Eliseonën atu 
kakëxa. 3  Kakë xunbi ka atu achú shinën kakëxa —mix ribi kara mina nubë 
kuan tima ꞌai kixun.

Kakëxun ka —Asábi ka kana mitsubë kuanti ꞌai —kixun Eliseonën kakëxa.
4  Kabiani ka Eliseo atubë Jordán kakë baka kuëbí kuan këxa, kuanx 

anu bëbaxun ka anua i tëakan këxa. 5  Tëakë bëbi ka anúan achúshi unin i 
tëakëxbi manë ruë ax máchiki kianx bakanu pakëa këxa. Usai ꞌikëbë ka uni 
ax kuën këan këxa:

—¡Kuëën këni ka Eliseonën kuanun ësai kiakëxa ꞌënama ka manë ruë 
ënëx ꞌikën! ¡Bëtsi uni ñuká bë tsinkin ꞌën bëkë ka manë ruë ax ꞌikën! 6 Kia ka 
—¿Uinu kara nanëáx? —Kixun an Dios kikë bana ñuikë uni Eliseonën kakëxa. 
Usakin ñukatia ka bëtsin ënu ka nanëáxa kixun tanxuan këxa. Tanxun këxua 
Eliseonën i pëñan achúshi tëatan këxun anua nanëḱë anubi nikëbë ka manë 
ruë bakanu nanëḱë ax bëspúti urua këxa. 7 Usai ꞌikë bëtan ka Eliseonën ka bit 
kixun kakëxa. Kakë bëtan ka bëtsin manë ruë bëspúti uruia biakëxa.

Eliseo ꞌimainun sirionu ꞌikë suntárukama ꞌia ñuikë bana
8 Sirionu ꞌikë ꞌapun ka Israel kamabë ꞌaka nankë ꞌixun aín suntá runën kushi‑

kama timëx́un, uinuira kara nuna anu kuanx ꞌiti ꞌati ꞌain kixun ñuká këxa. 
9 Usa ꞌain ka Eliseonën ësokin Israelnu ꞌikë ꞌapu kamia këxa, a menu kamina 
kuan kan tima ꞌain a menu ka sirio suntá ru kama nitsia usa ꞌain. 10 Usa ꞌain ka 
Israelnu ꞌikë ꞌapun aín suntá ru kama a menu kuan tanun an Dios kikë bana 
ñuikë unin kakë sa biokin ꞌamo xuakëxa, usakin ꞌakin ka ꞌitsokin axa atumi 
nishkë Sirionu ꞌikë suntá ru kaman ꞌati ꞌikëbi atu iëḿiakëxa.

11 Usa ꞌain ka Sirianu ꞌikë ꞌapun atu anuxunbi ꞌakas ma tankëx ꞌitsaira 
nishkin aín suntá runën kushi kama kuënxun kakëxa:

—¡Uinu ꞌikë mikama achú shinëx kaina an Israelnu ꞌikë ꞌapu bana 
ñuixuni kuankë ꞌai kamina ꞌë kati ꞌain! 12  Kixuan kakë xunbi ka atu achú‑
shinën kakëxa: Nukama achú shi nëxbi kana nuna anu ꞌikë ꞌapu bana ñuixuni 
kuaniman. ꞌAínbi ka an Dios kikë bana ñuikë Eliseo Israel ëmanu ꞌikë uni 
an kuni, kamabi minmi usakin ꞌakatsi kikë bana kama Israel unikaman ꞌapu 
a ñuixunia anumi ꞌuxkë anuaxmi kikë bana abi ka an kuaxun ñuixun kësa 
ꞌitánun ñuixunia. 13 Usakian kakëxun ka aín suntá runën kushi kaman Sirionu 
ꞌikë ꞌapu kakëxa:

—Anu kuanxun kamina uinu kara, Eliseo ꞌia isti ꞌain ꞌën kana suntá ru kama 
ñata miti ꞌain.

Usakian kakëx kuanxun isëtsinxun ka Dotán kakë ëmanu ka Eliseo ꞌia 
kixun kakëxa, 14 usakian ñuixun këxun ka Sirionu ꞌikë ꞌapun axa cabal lo nuax 

ꞌaka nankë, ꞌimainun cabal lonën nirinkë anuax ꞌaká nanti ꞌunanbu ꞌimainun 
menuax ꞌaka nankë suntá ru kama ꞌitsaira xuakëxa xukëx kuanx ka imë ́Dotán 
kakë ëmanu bëbaxun atu bëara rá këxa.

15 Usakin bëarakë a pëka ra këma ꞌaínshi ka Eliseonën ñu mëmikë uni nirua‑
këxa, nirui ëman chiki kinbi ka ꞌaisa maira suntáru ꞌimainun cabal lo nuax 
ꞌaka nan kë kama ꞌimainun cabal lonën nirinkë anuax ꞌaka nankë suntá ru kaman 
ëma bëara rakë mëra këxa, mëra biani kuanxun ka Eliseo kakëxa:

—ꞌAi sa maira unin ka nu bëara buianxa, ¿a ñu kara nuna bërí nun ꞌati ꞌain? 
16 Kixuan kakëxun ka Eliseonën kakëxa:

—Kamina rakuë́tima ꞌain, axa nubë ꞌikë ax ka ꞌitsaira ꞌaish atubëa ꞌikë 
abëtan sënëńmaira ꞌikën. 17 Ësokin katan këxun ka Eliseonën Dios ësokin abë 
banakin kakëxa: “ꞌËn kana ësokin mi ñukatin, ꞌËn ꞌIbu an ꞌë ñu mëëxunkë 
uni kamina bërí min ismiti ꞌain.” Kixun kakëxun ka Diosan Eliseo an ñu 
mëëxunkë uni ismia këxa, ismi këxun ain bashi kama anua Diosan suntá ru‑
kaman tsi rëki ru kësa ꞌixun bëara rakë isakëxa.

18  Usa ꞌain ka atu ꞌanux sirio suntá ru kama kuan kë bëtan Eliseonën Dios 
ñukákin kakëxa: ꞌËn kana ënë suntá ru kama mi bëxuñu ꞌiminun mi ñukatin. 
“Usakian Eliseonën ñuká këxun ka Diosan sirianu ꞌikë suntá ru kama bëxuñu 
ꞌinun ꞌimia këxa.” 19 Usai ꞌia ka Eliseonën atu kakëxa:

—Anunmi ukankë bai ënëx ka a baima ꞌikën ꞌimainun ka anu mi ukankë 
ënëx a mi ꞌanuxun barikë ëma ama ꞌikën. Usa ꞌain kamina ꞌën ami bari kankë 
uni anu mitsu buánun ꞌë nuibë tsin kanti ꞌain. Usakin kabiankin ka Samaria 
ëmanu atu uankëxa.

20 Atu uanx anu bëbakin ka Eliseonën ësokin Dios ñuká këxa: “Bërí kamina 
ënë unikaman bëru na iskanun bëpë kinun ꞌimiti ꞌain.” Usakin ñuká këbë 
bëpë kikin iskinbi ka Samaria ëma nëbët́sinshi bëbakë okan këxa. 21 Usai 
anu sirionën suntá ru kama bëbakë iskin ka Israel unikaman ꞌapun Eliseo 
ñuká këxa:

—¿Ënë unikama kamabi rëtënun ꞌën suntá ru kama ꞌamiti kara uisa ꞌiti ꞌik? 
22  Kiabi ka Eliseonën kakëxa:

—Usama ka kamina rëtë mi tima ꞌain. Abë ꞌaka nankin ñusmoxun bixun uni 
itsi ꞌai kamina ꞌaxë tima ꞌain. Usakin ꞌakinma kamina pimianan xëami tan‑
këxun atun ꞌapunua kuan tanun xuti ꞌain. 23 Usa ꞌain ka achúshi fiesta chaiira 
ꞌakin atubëtan pianan xëakan këxa. Usakin ꞌatan këxua ꞌapun kamina kuan‑
kanti ꞌai kixun xukëx ka atun ꞌapu nubi kuan kan këxa. Usakin ꞌakë anuxuinshi 
ka sirio unikaman Israel menuax atubë ꞌaka nankë ëankëxa.

Sirianu ꞌikë suntárukaman Samaria me bikë ꞌain anu Eliseo ꞌia ñuikë bana
24 Usai ꞌikë basi kë bëtan ka, Ben‑hadad Sirianu ꞌikë ꞌapu an aín suntá ru kama 

timëa këxa, timë biani atubë kuanxun ka Samaria kakë ëma ꞌati sinánxun 
bëara rá këxa. 25 Usakin ꞌan ka Samaria ëma xëkuë anun kuainti ꞌaíma ꞌinun 
upíokin xëpukë ꞌain numin ꞌitsaira ꞌikan këxa, usa ꞌain ka a piti këñú kë bëtan 
achúshi burro maxká ochenta kuríki manë ꞌakë sënën aín kupí ꞌiakëxa, ꞌianan 
ka ñuma kuru pui achúshi litro chukúma ꞌinun bikë ax, mapai achúshi kuríki 
manë ꞌakë sënën kupía këxa.

26 Achúshi nëtën ka Israelnu ꞌikë ꞌapu anun ëma bëara rakin kënëkë maná‑
mitan inutia mërakin kuën këonkin achúshi xanun kakëxa:

 347 2 Reyes 6



—¡ꞌApu ꞌixun kamina min ꞌë ꞌakinti ꞌain! 27 Kixuan kakëxun ka ꞌapun 
kakëxa:

—Diosan mi ꞌaki niama karana, ¿uisokin ꞌën mi ꞌakinti kaina kuëënin? ¿ꞌËn 
karana trigo këñun mi, vino ꞌinánti ꞌain? 28 ¿Uisai kaina ꞌian? Kixuan kakëxun 
ka xanun kakëxa:

—Ënë xanun ka ësokin ꞌë kaxa, min tuá kamina bërí nun piti bëti ꞌain, 
imëíshi kana nuna ꞌënan ribi piti ꞌain. 29 Usakin kakëxun kana nuna ꞌën tuá, 
upíokin ronxun nëishokin ꞌaxun pian. Usakin ꞌonxun kana a pëka ra kë bëtan 
aín tuaribia a piti ꞌati bënun kan, ꞌaínbi ka an aín tuá unëaxa. 30 Ësokian a 
xanun kakëxun kuati ꞌitsaira nishkin ka, ꞌapun aín chupa tuka këxa. Tuka kian 
anun ëma bëara rakin kënëkë maná mixun, bëtsi chupa pañuia ka anu ꞌikë 
unin iskan këxa. 31 Usakin ꞌai ka ꞌapu munuma kuën këni kiakëxa: “¡Diosan 
ka Eliseo Safatnën bakë bëchikë a ënë nëtënbi aín maxká tëbís kaiama ꞌaisa‑
maira okin ꞌë tëmë ra miti ꞌikën!” 32  Usai ꞌimainun ka Eliseo aín xubunu uni 
aín tuku ri ku ka mabë timëáx bukukë ꞌiakëxa. Anu buku mainun ka ꞌapun aín 
uni achúshi xuakëxa. Xukëx kuanxa aín xubunu bëba këma pain ꞌain ka, 
Eliseonën aín tuku ri ku bu kama a kakë ꞌiakëxa:

—ꞌApun ka an uni ꞌakë ꞌixunbi ꞌë isa ꞌanun kixun uni xuaxa. Usa ꞌain 
kamina, atúxa bëba kë bëtan xubu xëputi xëpukin ꞌaimakin kushiokin tuinti 
ꞌain, usa ꞌain kana atu kaxú aia nikua tsinia aín ꞌapu kuati ꞌain. 33 Kixun atu 
kaia sënëńkë ꞌaímabi ka, anua Eliseo ꞌikë xubunu bëbakin Eliseo kakëxa:

—Dio sanbi ka ësainu nux ꞌinun nu ꞌimiaxa, ¿añu kara nuna nua ꞌakinun 
kixun kainkin nun ꞌati ꞌain?

7  1 Kixun kakëxun ka Eliseonën kakëxa:
—Diosan bana kamina kuati ꞌain. Ësai ka Dios kiaxa: “Imëíshi ënë 

horanbi ka Samaria ëmanu ꞌikë unikaman anun atsínti xëkuë nuxun mapai 
achúshi ꞌimainun rabë ́litro trigo putuakë achúshi kuríki manë ꞌakë kupinshi 
maruti ꞌikën, ꞌimainun ka achúshi kuríki manë ꞌakë kupinshi quince litro 
cebada putua kë ribi maruti ꞌikën.”

2  Ësokin kakëxun ka an ꞌapu ñu mëëxunkë unin an Dios kikë bana ñuikë 
uni Eliseo kakëxa:

—Diosan naíkamë ꞌëo xëókinun ꞌimi kë bëbi ka mix kikë soibi ꞌitima ꞌikën.
Usai kiabi ka Eliseonën kakëxa:
—Min bërúnbi kamina usaía ꞌia ñu isti ꞌain, ꞌaínbi kamina min a ñukama 

pitima ꞌain.
3 Usakian kamainun ka rabë ́ꞌimainun rabë ́uni an nami chëki mikë ꞌinsínñu 

uni anun ëmanu atsínti xëkuënua ꞌikë atuxi kanan këxa:
—¿Añu kara nuna nun bama tishi kaini tsókin ënuxun ꞌati ꞌain? 4  Ëma 

ꞌukëmëu atsínti sinanx atsini kana nuna anuax bamati ꞌain, anu ka numi 
chaiira ꞌikën; ꞌimainun ënubi tsótax kana nuna bamati ꞌain. Usa ꞌain kana‑
nuna ënuax anua sirio unikama ꞌikë anu kuanti ꞌain; anuxun ꞌakaskin ꞌakëx 
sapi kana nuna anuax bamati ꞌain.

5  Ësai kanan kiani ka a xupi butia bëánki kuan këbë anua sirio unibu ꞌikë 
anu rikian këxa; ꞌaínbi ka anua atux ꞌikë anu, bëbai kuankin ꞌurama okinbi 
uibi anua ꞌaíma okëxa. 6  Usai ꞌinuan Diosan ꞌimi këbëa sirio suntá ru kama 
anuax ꞌaká nanti ꞌaisa maira cabal lonën nirin këxa bana kë sari ꞌia kuanun 
ꞌimianan cabal lo nuax ꞌaka nankë suntáru ukësari ꞌia kuanun kuamia këxa; 

kuami këxun ka sirio suntá ru kaman sinán këxa. Israelnu ꞌikë ꞌapun isa hitita 
ꞌimainun egip cionu ꞌikë ꞌapu kama atuisa aín suntá ru ka mabë timëx́un ꞌanun 
kupíoxa kixun sinán këxa. 7 Usakin sinani ka bari xupi buti bëánki kuan këbë, 
atux anu ꞌitia chupa xubusa okin ꞌakë a ëbianan aín caballo ꞌimainun aín 
burro akamabi anua ꞌikankë anubi uisabi okinma atu ꞌaisa sinani abákin 
ëbian kan këxa. 8  Ëbian ka an nami chëki mikë ꞌinsínñu unikama anua ꞌikankë 
chupa xubusa okin ꞌakë kamanu atsín bë kinkin anua ëbian kankë piti pianan 
xëakëxa; usakin ꞌanan ka manë uxua, kuri ꞌimainun chupa, akama bibiankin 
buánxun unëa këxa. Unëbë tsini uxun ka bëtsi nua ribi ñukama bibianxun aribi 
unëa këxa. 9 Usakin ꞌax ka atuxi kánani kikan këxa:

—Nun nu ësokin ñu ꞌakë ënëx ka upíokin ꞌakëma ꞌikën. Usa ꞌain kana nuna 
ënë nëtënbi unëḱinma atu kai kuanti ꞌain, nun kana nuna unëx́un ësokin ñu 
ꞌatima ꞌain. Nun nu imëíshi kai kuanxun kaínti ꞌaínbi ka nun isanuna ꞌatima 
ñu ꞌa kixun nu ꞌucho kanti ꞌikën. Usa ꞌain kana nuna kuan tan këxun anua ꞌapu 
ꞌikë xubunu ꞌikë unikama kai kuanti ꞌain.

10 Usai kanan kiani kuanxun ka an ëma bërúankë uni kuënxun kakëxa:
—Nukamax kana nuna anua sirio suntá ru kama ꞌikë anu kuan, ꞌaínbi ka 

uíxbi asérabi anu ꞌaíma ꞌiaxa; ꞌimainun ka achúshi unirabi bana këma panákë 
ꞌiaxa. Usa ꞌain ka caballo kama bëbi burro ka max ribi tëkë rë ka pa buinkë ꞌianan 
anua ꞌikankë atun xubu chupa ꞌakë ax atun ꞌakë sabi ꞌiaxa. 11 Ësokin kakëxun 
ka an anun ëmanu atsínti xëkuë bërúankë unin ꞌapun xubunu ꞌikë suntá ru‑
kama bënë́kinshi kuëan këxa. 12  Kuënxun kakë xuan aín suntá runën kakëx 
nirukin ka ꞌapun a imëb́ia ain suntá runën kushi kama timëx́un kakëxa:

—Ësokin ka na sirio unikama ꞌikë ñuixunkin mitsu kain. Nuxnu piti‑
ñuma ꞌaish tëmërai numin ꞌia ka atun ꞌunánxa, usa ꞌain sapi ka atux anu 
ꞌikë kama ëbiani unëti kuanxa, atun sapi ka sinánxa nuxnu ëmanuax chikí‑
kiania nukama ꞌaki mashi bianan anu atsínkin Samaria ëma biti sinanx ninu 
unëkanxa.

13  Kiabi ka aín suntá runën kushi achú shinën kakëxa:
—ꞌËn kana ësokin mi kain min kamina suntá ru kama mapai achúshi 

caballo bërúkë anun kuan tan kë xuan, uisai kara ꞌaka nania istánun uni xuti 
ꞌain. Xutia ꞌakëx ka bama nanbi ꞌakëxma usabi utëkënti ꞌikën, ꞌaínbi ka atux 
utankëx anun rabiti nusa maira ꞌisa tanan axa ënu tikikë Israel unika ma sa‑
maira ꞌisa tan tima ꞌikën.

14 Usakin kakëxun ka rabë ́cabal lonën nikinkë a bitan këxun, ꞌapun anua 
sirio suntá ru kama bukukë a ñacha tanun kixun xuakëxa. 15  Usakin kakëx 
rikiani kuankin ka anua sirio suntá ru kama abati kuankë anunbi kuan tankëx 
Jordán kakë baka anubi bëbakin nuia këxa, nuibiani kuan kinbi ka anúan 
kuan kankë anua ꞌaisa maira atun chupa puanan ñuribi sirio unikaman bënëti 
abákin pubiankë isakëxa. Usai isiani anu kuan të kënxun ka an istia xukë 
suntá ru kaman ꞌapu atun isiankë ñukama ñuixuan këxa.

16  Usakian ñuixunkëx bënë tishi rikianxun ka Sama rianu ꞌikë unikaman 
anuaxa sirio unikama abákë atun ꞌikë kama ꞌati mo këxa. Usakin ꞌakë ꞌain ka Dios 
kikë sa biokin trigo putuakë mapai achúshi ꞌimainun rabë ́litro a manë kuríki 
achúshi kupí bianan; cebada putuakë quince litro aribi, manë kuríki ꞌakë a 
achúshi kupíshi marua këxa. 17 Usokë bëtan ka ꞌapun an a ñu mëëxunkë uni an isa 
anun ëmanu atsínti xëkuë bërúanun kixun ëankëxa, ꞌaínbi ka ꞌaisa maira ꞌixuan 

unikaman xëkuë nuxun anu ꞌirukin cháka kankëx ñuakëxa, usakin ka an Dios 
kikë bana ñuikë unían ꞌapu a isi kuankë ꞌikë kakë sa biokin a bana sënëńmikin 
ꞌakëxa. 18 Usai ka an Dios kikë bana ñuikë unia ꞌapu, kakë sabi oi Samaria anun 
atsínti xëkuë nuxun unin mapai achúshi ꞌimainun rabë ́trigo putuakë maruanan 
cebada quince litro manë ꞌakë kuríki achúshi kupín ishi maruti ꞌikë kikë sa biokin 
ꞌakëxa. 19 Usa ꞌain ka an ꞌapu ñu mëëxunkë uni an Dios kikë bana ñuikë uni 
Diosan naí kamë ꞌëo xëóki mi kë bëbi isa usai ꞌitima ꞌikë kixun kamainua. Eliseo‑
nën ribi min bërúnbi kamina usai ꞌia ꞌisnuxun ꞌain, ꞌaínbi kamina a ñukama 
pinxuma ꞌai kixuan kakë sabi oi ka usai ꞌiakëxa. 20 Usai ka asérabi, unían ꞌaisa‑
maira ꞌixun chakakëx anun ëmanu atsínti xëkuënu rakati a uni ñuakëxa.

Eliseo ashikin usaia ñukama ꞌiti ñuitankëx ñua ñuikë bana

13  14 Eliseo axa ꞌinsínkë ꞌaish ñutisa rakatan ka, Joás Israel unikaman 
ꞌapu ax a isi anu kuan këxa, kuanxun ka ꞌikúkin bitsi inkin kakëxa:

—¡ꞌËn papa ꞌibusa ꞌikë kana mi nuibakin kain, mix kamina Israel suntá ru‑
ka ma sa maira kushiira ꞌiakën ꞌia ꞌaíshbi kamina ësaira rakatan!

15 Kakëxun ka Eliseonën kakëxa:
—Kanti achúshi këñun kamina pia itsi biti ꞌain. Kakëxun ka ꞌapun kanti 

achúshi bianan piaribi biakëxa. 16 Bitsia ka Eliseonën kakëxa:
—Anun bëëkakin pia ninun kamina min kanti kanuti ꞌain kakëxa. Kakë‑

xuan ꞌapun kanti bëëka mainun ka Eliseonën, aín mëkën ribi anua ꞌapun kanti 
bëëkakin tuinkë anubi aín mëkën nankin, 17 kakëxa:

—Anun buánxun isti xëputi chukúma amiaxa bari urukë amia ꞌikë a 
kamina xëókati ꞌain. Kixun kakëxun xëókaia ka ꞌapu Eliseonën kakëxa:

—Bërí kamina, ¡Kanti bëkakin pia niti ꞌain! Kakëxun ka ꞌapun pia kanti 
niakëxa. Nikëbë ka Eliseo munuma kuën këni kiakëxa:

—¡Min pia ënëmi kata mëti kamina Diosan ꞌimikëx iët́i ꞌain! ¡Pia ënën ka 
Israel kaman Siria unikama kupi ta numa ꞌati ꞌikën! ¡Min kamina sirio unikama 
Afec, kakë ëmanuxun kupi ta numa këñukin ꞌati ꞌain! 18  Usai pain kitan këxun 
ka Eliseonën ꞌapu kakëxa:

—Pia raíri a kamina biti ꞌain. Kakëxua pia bitsia ka ꞌapu Eliseonën kakëxa:
—Bërí kamina pia mi bikë anun me rish kiti ꞌain. Kakëxun rabë ́ꞌimainun 

achúshi okin me rishki ka ꞌapu anu nira këa këxa. 19 Usakin ꞌaia anubi nira‑
këtia ka an Dios kikë bana ñuikë unin nishkin ꞌapu kakëxa:

—Mapai achúshi okin ꞌanan achúshi okin me rish kixun kamina min sirio 
unikama kamabi këñukin ꞌatsían; ꞌaínbi kamina rabë ́ ꞌimainun achúshi 
okinshi min atu ꞌanuxun ꞌain.

20 Ñukëa Eliseo maínkan ꞌain ka baritsi baritsi inúkëbë, an ñu mëka makë 
moabita unikama Israel me kamanu atsían këxa, 21 nëtë itsin ka uiti Israel 
unikamax kara achúshi uni ñukë maínti buani kuan këxa, ꞌaínbi ka an aín ꞌibu 
ꞌatan këxun ñu mëka makë unikama rikua tsinia isi atumi rakuët́i abákin anu Eliseo 
ñukë maían kini anu uni ñukë a nipa biani abákan këxa. Usakin ꞌakëx ka uni ñukë 
ax anu Eliseo ñukë maían aín xo kamami tikishi uina këti baiski nitsi nirua këxa.

Asirionu ꞌikë ꞌapun Samaria ëma ꞌibuokin bia ñuikë bana

18  9 Ezequías ax ka mapai achúshi ꞌimainun rabë ́bari ꞌapu ꞌiakëxa, 
Oseas kakë Elánën bakë bëchikë ax ka Israel unikaman ꞌapu ꞌiakëxa, 

anuan rabë ́ꞌimainun rabëŕibi baritia ꞌirukë anun ka Asirianu ꞌikë ꞌapu Salma‑
nasar kakë ax aín suntá ru ka mabë Samaria ëmanu bëba këxa, bëbakin ka 
atun ëma bëara raxun atu ꞌibúa këxa, 10 usokin ꞌatan këxun ka rabë ́ꞌimainun 
achúshi baritia ꞌikë bëtan Asirio suntá ru kaman Israel unikama ñatan këxa. 
Anu ka mapai achúshi ꞌimainun achúshi baritia Ezequías ax Judá menu ꞌapu 
ꞌiakëxa, ꞌimainun ka Oseas axribi mapai achúshi ꞌimainun rabë ́ꞌimainun rabë ́
bari tia ribi Israel menu ꞌapu ꞌiakëxa, Asirio unikaman Samaria ꞌibuakë ꞌain. 
11 Usakin ꞌaxun ka ꞌapu Salma nasar an israel unikama Asirianu buánxun 
Habor, menua ꞌikë Gozán kakë baka kuëbía ꞌikë Halah kakë ëma anu raíri 
xuanan, aín patsan ka ma ribi medos kakë ñakáitsi unikama bukukë atun 
ëmanu xuakëxa. 12  Ënë ñukama ka Israel unikama inúa këxa atúnbi ka Diosan 
bana kikësoi ꞌisa ma tan kan këxa, usai ꞌikin ka a tanti bana ꞌatima okan këxa 
aín uni Moisés usakin atu ꞌunán minun kixun Diosan ká bana kama abi kuai‑
sama tankë kupín.

Senaquerib kakë ꞌapu Judá menu atsían ñuikë bana 
(2 Cr 32.1‑19; Is 36.1‑22)

13  Anuan Ezequías catorce baritia ꞌapu ꞌikë anun ka Sena querib Asiria‑
kaman ꞌapun aín suntá ru ka ma bëtan, Judá menu ꞌikë ëmakama upíokin aín 
kënë ꞌakë ëmakama a anu atsínkin bikan këxa. 14 Usa ꞌain ka Ezequías Judá 
menu ꞌikë ꞌapun an ësokin Asirianu ꞌikë ꞌapu Laquis kakë ëmanua ꞌikë a 
kamia këxa: “ꞌËn kana ꞌaisama okin ñu ꞌan. Usa ꞌain kamina ꞌën menuax uiti 
kaina ꞌë ñukáti atibi mi kupíonun anuax chikiti ꞌain.” Ësakin kami këxun ka 
Asirianu ꞌikë ꞌapun Ezequías Judánu ꞌikë ꞌapu ati ꞌitsa kupíonun kamia këxa, 
nueve mil nove cientos kilo manë uxua ꞌimainun nove cientos noventa kilo 
kuri aribia ꞌinánun kixun kamia këxa. 15 Ësokin kami këxun ka Ezequíasnën 
anuxun Dios rabiti xubunu ꞌikë kuríki kamabi bianan ꞌapun xubunua ꞌikë 
ñukama bixun buámia këxa. 16 A nëtënbi ka Ezequíasnën anuxun Dios rabiti 
xubu xëkuë kamanua ami aín xëkuë ꞌati i nitsínkë ami takásh kakin ꞌamia 
kuri akamabi bixun Asirianu ꞌikë ꞌapu Sena querib a buámia këxa.

17 Usokin ꞌakë xunbi ka Asirianu ꞌikë ꞌapu Sena que ribnën, an ꞌapu Ezequías 
rabë ́ꞌimainun achúshi aín suntá runën kushi kama abëa nuiba nai rakë akama 
këñun suntáru ꞌaká nanti ꞌunái rabu akama Laquisnua Jeru salén ꞌatanun kixun 
xuakëxa. Xukëx kuanx ka Jeru sa lénnu bëbax anun uni nikë bai rapasua ꞌikë 
baka anuxun chupa chukakëx uxuira ꞌikë kakin anëkë anu bëba kan këxa. 
18  Anu bukuxun ka anuxun ꞌapu anuisa kuanun kixun kamia këxa, ꞌaínbi ka ax 
kuan kinma ꞌapun Elia quim Hilquías aín bakë bëchikë an ꞌapun xubu nuxun 
ñu bërúankë, a ꞌimainun Sebná an kirika kuënëokë a ꞌimainun an kirika ꞌapu 
kikë bëtan kuënëokë Joah Asafnën bakë bëchikë akama atuinsa isi kuan tanun 
kixun xuakëxa.

19 Xukëx kuanx anu bëbaia ka Asirio suntá runën kushi achú shitan atu 
kakëxa:

—Ësokin kamina Ezequías kati ꞌain, ꞌapu kushiira, Asirianu ꞌikë ax ka 
ësai kiaxa: ¿Añumira kata mëxun kaina ꞌëx kana uisaibi ꞌima kixun sinanin? 
20  ¿Min kaina upiti banakë ax isa ꞌaká nanti ꞌunai rakë usaribi ꞌikë kixun 
sinanin? ¿Uimi kaina ꞌën kakë xunbi ꞌaisama tankë ꞌaish kata mëti ꞌain? 21 ꞌËn 
kana ꞌunanin Egip tonu ꞌikë unika mami kamina mitsux kata mëisa tanin. ꞌAínbi 

ka usama ꞌikën atux ka uníxa tuti shan xo tsën kakin bitsibi ami mënax kikë 
usaribi ꞌikën. Usa ka ꞌapu faraón Egipto menu ꞌikë ax ami uni kata mëi sama 
ꞌikën. 22  Mitsun kamina ꞌë kati ꞌain: nukaman kana nuna Nukën ꞌIbu Dios ishi 
rabin kixun, ¿uisa kupí kara Ezequíasnën anuxun mi bërá mabi mitsun Dios 
rabia kama a ruru pa tan këxun, Judánu ꞌikë unikama ꞌimainun Jeru sa lénnu ꞌikë 
unikama atun Jeru salén nuxuin shia rabinun kixun kain? 23 Usa ꞌain kamina 
ꞌën ꞌapu Asirianu ꞌikë abëtan usakinmi ñu ꞌati sinánti ꞌain: ꞌën kana mi dos 
mil caballo ꞌinánti ꞌain, minmi an nikinti uni mërakë ꞌain. 24  Mix kamina 
an ñuumara ꞌikëbi abámikin asirionu ꞌikë suntá runën kushi kama abámikin 
ꞌaisama ꞌain, Egip tonu ꞌikë unikama amimi mitsux kata mëkë anuax ꞌaká nanti 
akama ꞌinánan cabal lo kama ꞌinán kë xunbi. 25 Nux kana nuna ënë ëma ꞌai uan, 
usa ꞌain kamina mitsun Diosan ka atu ꞌakinia kixun sinán tima ꞌain. ¡An ka 
nukaman masókin atu ꞌanun xuaxa kixun kamina Ezequías kati ꞌain!

26  Usakian kakëxun ka Elia quim, Sebná ꞌimainun Joah akaman asirionu 
ꞌikë suntá runën kushi kama kakëxa:

—Nu kamina arameo banan kati ꞌain, nun kana nuna atun bana kuati usa 
ꞌain. Nu kamina hebreo banan katima ꞌain, axa anun ëma kënëara tanain 
ꞌikë unikaman ka kama xunbi kuatia. 27 Ësai kiabi ka Asirionu ikë suntá runën 
kushi achú shinën kakëxa mitsun ꞌapu ësokin kanun ka Asirianu ꞌikë nun 
ꞌapun nu xuaxa; axa anun ëma kënëara anu ꞌikë unikama anribi ka mitsun 
ꞌakë sa ribi okin atun puibi pianan atun insúnbi xëanuxun ꞌaia.

28  Ësokin katankëx ka suntá runën kushi niruax hebreo banan munuma 
kuën këni kiakëxa:

—Kamina kuakanti, ꞌain ësai ka kushiira ꞌapu Asirianu ꞌikë Sena querib ax 
kiaxa: 29 Ezequíasnën mitsu paránun kamina ꞌami tima ꞌain; an ka ꞌën suntá‑
ru ka ma bëtan ꞌaia mitsu ꞌakin kas mati ꞌikënꞌ 30 A mi kata mëtia ka Diosan nu 
ꞌakinti ꞌikë kixun Ezequíasnën mitsu kati ꞌikën: Asérabi ka Diosan nukama 
ëñëmikin ꞌakinti ꞌikë kixun kakian; ënë ëma ka Diosan Asirianu ꞌikë ꞌapun aín 
suntá ru ka ma bëtan ꞌatima ꞌikë kixun, 31 kakë xunbi kamina aín bana kuakan-
tima ꞌain. Asirianu ꞌikë ꞌapun ka ësokin mitsu kanun ꞌë xuaxa abë nuiba nani 
mënío nan tankëx atubë ꞌikin ismina, aín uvas ꞌapákë ꞌanan higuera akama 
pianan atun xëatia me naëxun ꞌamikë ꞌumpax aribi xëakanti ꞌai ka kiaxa. 
32  Usai ꞌia kana achúshi me upíira mitsun mesa ribi anua trigo pán ꞌati a 
ꞌimainua uvas aín baka xëati, ꞌianan anua olivos bimi aín xëni biti ꞌimainun, 
buna rëpa ꞌaisa maira ꞌikë ꞌën nëtë anu mitsu uanti ꞌain. Usa ꞌain kamina 
anuax bamaima mitsux upitax tsókanti ꞌain. Usa ꞌain kamina Ezequíasnën 
mitsu paránkin Diosan ka nu ꞌakinti ꞌikë kixun kakë xunbi aín bana kuakan‑
tima ꞌain. 33 ¿Bëtsi ëmanuxun unin rabi kankë dios kama an kara Asirianu ꞌikë 
ꞌapun aín suntáru ꞌamia mitsu ꞌakinti ꞌik? 34 ¿Uinu kara Hamat ëmanua tsóa 
unikaman dios a ꞌimainun Arpad ëmanua ꞌikë unikaman dios ꞌik? ¿Uinu kara 
Sefar vaim, ëmanu ꞌimainun, Henánu ꞌianan Ivá kakë ëmanu ꞌikë dios axribi 
ꞌik? ¿A dios kaman kara Asirianu ꞌikë suntá ru kaman ꞌaia Sama rianu tsókë 
unikama ꞌakinti ꞌik? 35 ¿Uinu ꞌikë meka manu ꞌikë diosan kara ꞌapu Sena que‑
ribnën aín suntá ru ka ma bëtan ꞌaia ꞌakinti ꞌik? Mitsun kamina sinán tima ꞌain 
Diosan ka Jeru salén ëmanu tsotia mitsu ꞌakinti ꞌikë kixun.

36  Ësokian kakëx ka anun ëma kënëa ra kënua ꞌikë unikamax uisa bana 
bana kama ꞌikën, ꞌapu Ezequíasnën banaiabi atu uisa kinbi kaxuma ꞌanun 

kixun kakë ꞌaish. 37 Usa ꞌain ka Elia quim an ꞌapun xubu nuxun ñu bërúankë 
a ꞌimainun Sebná an kirika kuënëokë a ꞌianan, an ꞌapu kikë bëtan kirika 
kuënëokë Joah akaman ꞌati mokin sinani nishkin, atun chupa tuka biani ꞌapu 
Ezequías isanan usakian Asirio nuax ukë suntá runën kushi kaman kakë akama 
ñuixuni kuan këxa.

Diosan Judánu ꞌikë unikama Senaqueribnën suntárukaman ꞌaisataniabi 
ꞌamiama ñuikë bana 

(2 Cr 32.20‑23; Is 37.1‑38)

19  1 Usakian kakëxun kuabianxun atun ñuixun këxun kuakin ka ꞌapu 
Ezequíasnën ain chupa tukai nishkin bëtsi chupa xëni pañua këxa, 

usakin pañu biani ka anuxun Dios rabiti xubunu kuan këxa.
2  Kuanx Diosbë bana tan këxun ka Elia quim an ꞌapun xubunu ꞌikë ñukama 

bërúankë a ꞌimainun an kirika kuënëokë Sebná akëñun, kamabi sacer do‑
te kama ꞌimainun uni ꞌain tuku ri ku bu kama aturibi ꞌitsaira paëkin bëtsi 
chupa pañu biania, an Dios kikë bana ñuikë Isaías Amósnën bakë bëchikë 
abë bana tanun kixun xuakëxa, 3  xukin ka ësai ka ꞌapu kiaxa katánun kixun 
kakëxa: Bërí kana nuna tëmë ra mikë ꞌiti ꞌain, usa ꞌaish kana nuna bakë nuxa 
aín nëtë ꞌikëbë xanu paëtani bënë tibi aín nami bamax kushima ꞌaish ꞌikas‑
ma kësa usaribi ꞌiti ꞌain. 4 ꞌËn sinán këxun sapika min Diosan aín ꞌapúan xukëx 
Asirianu ꞌikë suntá runën kushi kama ꞌatimai banai kikë atun bana kama kuakë 
ꞌiti ꞌikën atux ka Israel unikaman Dios ñui ꞌati mati banaxa usa ꞌain sapi ka a 
kuaxun Diosanbi a ñuia kikë akama ꞌaisama okin tëmë ra miti ꞌikën. Usa ꞌain 
kamina axa bërúkë nukama achúshi okin Dios ñuká xunti ꞌain.

5  Ësakin kaxúan xukëx ka suntá runën kushi kama an bana ñuikë Isaías 
isi kuan këxa, 6  kuanxun ka ꞌapu Ezequíasnën usakin katánun kixun kakë 
bana kama ñuikin kakëxa, kakëxun kuatan këxun ka an bana ñuikë Isaías‑
nën ribi atun ꞌapua ësokin katánun kakëxa: Nukën ꞌIbu Dios ka ësai kiaxa: 
Asirianu ꞌikë ꞌapun suntá runën kushi ka maxa ꞌë ñui ꞌatimai banakë a mi 
kamami rakuëḱantima ꞌain. 7 Ka kuat, ꞌën kana a kuabiania bënë tishi ratú‑
kiani aín menubi kuan të kën tanua bana ꞌaisama ñuixunun uni achúshi ꞌimiti 
ꞌain usokin ꞌakëx kuanx ka ꞌën ꞌami këxun unin ꞌakëx këñuti ꞌikë, kixun ka 
Diosan Isaías kakëxa.

8  Usaia anu atux ꞌimainun ka Asirianu ꞌikë ꞌapu Sena querib ax aín suntá‑
ru ka ma bëbi Laquis ëmanuax rikiankë ꞌiakëxa. Usai anu kuan këbë ka 
Jeru sa lén nuax suntá runën kushi kama atúx ribi anu kuan këxa, kuakinbi 
ka Libná kakë ëmanua ꞌikë unikama axa ꞌanux ami ꞌikuainkë mëra këxa. 
9 Anuxun ka Asirianu ꞌikë ꞌapun Tirhaca kakë uni Etíopia menu ꞌikë unikama 
ꞌapu kaisa mitsubë ꞌaka nanun aín suntá ru ka mabë Judánu ꞌikë suntá ru kama 
ꞌakinux aia kixun ñuikania kuakëxa.

Usa ꞌain ka amiri bishi Asirianu ꞌikë an aín suntá runën kushi kama Ezequías 
Judá menua istë kën tanun kixun xuakëxa, 10 xukin ka achúshi kirika ësokin 
ꞌatan këxun buámia këxa: Min Dios ami mitsux kata mëkë an ka ꞌën suntá‑
ru kaman ꞌaxuma ꞌanun anu mitsux tsókë Jeru salén ëma a bërúanti ꞌikën; 
usa ꞌaínbi kamina mia parán kë xunbi usa ka kixun aín bana sinán tima ꞌain. 
11 Minbi kamina kuan uisakin kara Asirianu ꞌikë ꞌapun aín suntá ru kama 
bëtsi unikama ꞌamiaxa kixun. ¿Usa ꞌain kaina mix uisax iët́i ꞌain? 12  ¿Bëtsi 

dios kama kara ꞌën chai tio kë kama raíri ëma masókin ꞌaia Gozán, Harán, Résef 
ꞌimainun Bet‑edén menua ꞌikë ëma Telasar anua bukukë unikama iëḿiakëx? 
13  ¿Uinu kara Hamat, Arpad, Serfa vaim, Hená ꞌimainun Ivá a ëmaka manua 
ꞌikë ꞌapu kama ax ꞌik?

14 Usakin xukëx kuanxua Sena que ribnën suntá runën kushi kaman Jeru sa‑
lénnu bëbakin ꞌinán këxun ka Ezequíasnën kirika kuënëokë a biakëxa, bitsi 
ka a isi anuax bana këxa.

ꞌAbiankin ka anuxun Dios rabiti xubunu kuanxun anu pëokakin nankëxa, 
15 nanta këxun ka Dios abë banakin ësakin kakëxa: Israel unibunën Dios mix 
kamina min ángel kama a manami ꞌain, usa ꞌaishi kamina mix kamabi menu 
ꞌikë ꞌapu kaman Dios ꞌain, min kamina naíkamë ꞌëokëñun me uniokën. 16 ꞌËn 
mi ñuká këxun kamina upíokin kuati ꞌain. Min kamina ësaia ñu ꞌia isin nun 
ꞌIbu Dios. Sena que ribnën ka ꞌatima bana kama mi ñuikin kuënëoxun ꞌë kirika 
bëmiaxa, mix Dios ꞌaish këñu tima oi unia ꞌaínbi ka.

17 Dios asérabi ka, Asirianu ꞌikë ꞌapu kaman ka ëmakama ꞌanan atun meribi 
ꞌaisama oxa, 18  ꞌanan ka atún dios ka ma ribi xará tanu nënkin ꞌaisama oxa, 
akamax ka asérabi Diosma ꞌiaxa, usa ꞌaish ka i ꞌakë ꞌianan maxábia unin 
ꞌakë ꞌiaxa. Usa ꞌikë ka Asirio kaman masókin këñúaxa. 19 Usa ꞌain kamina mix 
nun Dios ꞌixun bërí an ꞌaisa tankë unikaman ꞌaisa ta niabi nu bërúanti ꞌain, 
usakinmi nu ꞌakinia ka kamabi menu ꞌikë unikaman mix kamina asérabi Dios 
ira a ꞌai kixun ꞌunánti ꞌikën.

20 Usa ꞌain ka Isaíasnën ësokian Ezequías katánun kixun kamia këxa: Ësai 
ka Nun ꞌIbu Dios Israel unibunën Dios ax kiaxa: ꞌËn kana Asirianu ꞌikë ꞌapu 
Sena querib a ñuikian ꞌë kakë bana kama kuan. 21 Ënë bana kama ka Dios 
Asirianu ꞌikë ꞌapu ñui kiaxa:

Jerusalénnu ꞌikë unikama ax ka xanu xuntaku ꞌikësai mimi kuaia 
Senaquerib.

Jerusalénnu tsókë unikama ax ka mixmi kuainkëbë aín maxká shaíkai 
mimi kuaia.

 22 ¿Ui kaina min ꞌatimakin ñuikin ꞌichan?
¿Uimi ꞌatimai banai kianan
karamina mix ismina usaira ꞌai kiax manámia isi kian?
¡Uimima Israel unikaman Dios upíira a ñui ka usai kiaxa!

 23 Min unikamax ka kuanx Dios ꞌichakin ñui ësai kia.
“ꞌËx anuax ꞌakánanti caballonën nirinkëkama
nun tupuntisamaira anun kuani kana aín bashi mapëŕakëan, ꞌianan 

kana Líbano anu ꞌikë aín bashi nun mapërakëtisamaira abi 
mapëŕakëan.

Anuxun kana atun kunxan
chaxkëírabu a tëapanan pino kakë i upíirabu aribi ꞌakën.
ꞌAi kana aín bashi rëbu aín
manainra anu nukuanan,
anua ñu ꞌapákësa kian ꞌaish
ni rakákë anubi nukuakën.

 24 ꞌUnánkëma menu kana me naëxun anua ꞌumpax xëakën,
ꞌimainun kana ꞌën taë napatan
akësokin Egiptonu ꞌikë bakakama ëśkati ꞌai kiax ka kiakëxa.

 25 ¿ꞌAínbi kaina Dios ꞌixun kana kamabi ñu ësokin ꞌimi kixun ꞌunánma 
ꞌain?

Bërámabi kana nëtë ió ꞌain ꞌën usaía ꞌiti ñukama mëníokën.
Usa ꞌain kamina min bërí ëma upíokin kënëkë abi tankinma rurupakin 

ꞌati ꞌain;
usakinmi rurupakin ꞌakëx ka tsamaintsi tsamaintsi ꞌitánun aín 

tukibukë ax rurukubuti bukubuaxa.
 26 Usokin ꞌakëbë ka anu ꞌikë unikama rakuët́i kushiñumasa ꞌaish ꞌitsaira 

rakuëaxa,
usai ꞌika xubi naënua iskësa ꞌianan pasto paxa iskësaira ꞌiaxa, ꞌianan ka 

xubu manan xubi koiabi amiaxa bari urukë amixun bëkakian suñun 
ꞌakëx chushikë usaribi ꞌiaxa.

 27 ꞌËn kana ꞌunanin uinuax kaina aín,
uinu kaina kuanin akamabi;
ꞌimainun kana ꞌunanin kamabi min ꞌakë ñukama, ꞌunánan kana mix 

kamina ꞌëmi ꞌaisamairai nishan kixun ꞌunan.
 28 ꞌIanan kana ꞌën ꞌunan mix nishkimi min kuëënkësokin ñu ꞌaia,

usa ꞌain kana caballo ꞌakësabiokin achúshi ñu mi rëñumianan,
caballo anun nitsinanan anun buinati aín kuëbínu ꞌakësaribi okin min 

kuëbínu nanti ꞌain.
Usa ꞌain ka Jerusalénnuax ukë bai anunbi kuantëkëntanun mi xuti ꞌikë 

ka Dios kiaxa.”
29 Ësokia kakëxun ka Isaíasnën Ezequías kakëxa:

Ënëx ka axa kikësoibia ꞌiti a ꞌikën:
Ënë bari ꞌimainun bëtsi bari ꞌirukë anun kamina axi kotankëxua tuákë 

bimi a mitsun piti ꞌain,
ꞌaínbi kamina baritsi ꞌirutëkënkë anun,
ꞌapátankëxun tuaia pain mitsun uvas këñun bëtsi ñukamaribi piti ꞌain.

 30 Axa ñukëma ꞌaish Judá menu utëkënkë akamax ka:
ꞌapákëxa ñu tapuni ꞌikësaribiti bakë bëchipati kaikamë ꞌëoti ꞌikën.

 31 Usa ꞌain ka Jerusalénnu ꞌitsama unishi bërúmainun
aín bashi Sión kakë anuribi axa ñukëmakama axribi anu tsóti ꞌikën.
Ësokin kana ꞌën atu nuibakin Dios kamabi
kushiñuira ꞌixun ꞌëx kiásabiokin ꞌati ꞌain.

 32 Ësokinribi ka Isaíasnën Ezequías Asirianu ꞌikë ꞌapu a ñuia usai Dios 
kikë bana kakëxa: Jerusalénnu ka atux atsintima ꞌikën, ꞌianan 
ka atun pia achúshirabi atumi nianan, aín manë parókë ami 
katamëxunbi ꞌatima ꞌikën, ꞌanan ka anúan atun ëma kënëkë a rapasu 
buinarakin ꞌakë anunbi ꞌirukiani kuanxun atu ꞌati ñubi ꞌatima ꞌikën.

 33 Anun uaxa Jerusalén menu bëbakë bai, anunbi ka aín menubi 
kuantëkënti ꞌikën; ënë ëmanu ka uisaxi atsintima ꞌikën. ꞌËx kana 
Dios ꞌaish ësai kin.

 34 ꞌËn kana a ëma bërúankin iëḿiti ꞌain, ꞌën uni David an ka ꞌën 
kakësabiokin ꞌakëxa, ꞌimainun kana ꞌëxi usokin ꞌakinkatsi kiakën.

35 Usakian kakë a imëb́i ka anu kuanxun Diosan ángelnën, ciento ochenta 
ꞌimainun cinco mil uni asirio unibunën suntáru anua ꞌikankën anuabi maë 
raká tanun këñua këxa, usokin ꞌoon këka iskan këxa. 36 Usakian an ka Asirianu 

ꞌikë ꞌapu Sena querib ax aín suntá ru kama uani Nínive kakë aín ëmanubi 
kuan të këan këxa.

37 Achúshi nëtën ka ꞌitsa baritia inúkë bëtan Sena que ribnën anuxua aín 
dios Nisroc kakë a rabiti xubunu atsínxun rabia këxa, rabi kë bëbi anu atsínkin 
ka aín bakë bëchikë rabë ́Adra mélec ꞌimainun Sarézer a rabëxun aín papa 
ꞌakëxa, ꞌabiani ka Ararat kakë menu abákëxa. Usakin ꞌabiania abán ka aín 
bakë bëchikë itsi Esar hadón kakë ax aín papa ꞌiása ri biti ꞌapu ꞌiakëxa.

Josías Judá menu ꞌapu ꞌiá ñuikë bana 
(2 Cr 34.1‑2)

22  1 Josías kakë tuá Amón kakë ꞌapu aín bakë bëchikë ax ka Judá menu 
ꞌita bakin ocho bari tia ñura ꞌixun pëua ꞌaish, Jeru sa lénnu treinta 

ꞌimainun achúshi baritia ꞌapu ꞌiakëxa. Aín tita Jedidá ax ka Adaías kakë 
uni aín ꞌini bëchikë ꞌiakëxa, ax ka Boscat kakë ëma anu tsókë uni ꞌiakëxa. 
2  Usa ꞌain ka Josíasnën ꞌakë ñukama Diosan upí isakëxa, an ka aín chai tiokë 
Davidtan ꞌasa ri biokin bëtsiokin sinán kinma upíokin ñu ꞌakëxa.

Diosan bana kuënëo kirika nankë mërá ñuikë bana 
(2 Cr 34.8‑33)

3  Dieciocho baritia ꞌapu ꞌikin ka Josíasnën anuxun Dios rabiti xubunu an 
kirika kuënëokë Safán, Asalíasnën bëchikë Mesulam aín xuta a xunu xun pain. 
Ësokin kakëxa:

4 —Anu kuanxun kamina abë banakin Hilquías sacer do te kaman kushi a kai 
kuanti ꞌain, anuxun Dios rabiti xubu xëkuë an bërúankë unikaman, unin bëia 
bikë kuríki akama timë xuan, 5  anuxun Dios rabiti xubu bërúanxun mënío‑
të kënun ꞌamikë unikama akamina anúan an ñu mëëkë unikama kupíonun 
kuríki a ꞌinánti ꞌain, 6  ax ka anun carpin tero ꞌimainun an ñu mëia ꞌamikë a 
ꞌianan, an xubu ꞌati ꞌunánkë uni ꞌimainun anun i maruanan maxá anuxun 
Dios rabiti xubu ꞌati mëníokin tëapakë akama kupíonun inánkë ꞌikën. 7 ꞌInán‑
tan këxun kamina uisa kara kuríki oxa kixun mi ñuixunun kixun katima ꞌain, 
atun ka ꞌami këxun upíokin ñu ꞌaia, kixun ka ꞌapu Josíasnën Safán kakëxa.

8  Kakëxun ka Safánën anu kuanxun ꞌapu Josíasnën kakë ñuixunkin 
Hilquías sacer do te kaman kushi an kirika kuënëokë a kakëxa, kakëxun ka 
Hilquíasnën Dios kikë a tanti bana kama anu kuënëo kirika a isa anuxun Dios 
rabiti xubunua nan ꞌikë mëraxua; ꞌinán këxun ka Safánën kirika isakëxa.

9 Usokin ꞌabiani kuanxun ka Safánën ꞌapu Josías, a ñuikin ësokin kakëxa:
—Min unikaman ka anuxun Dios rabiti xubunua timëkin bikë manë uxua a 

anuxun Dios rabiti mëníonun ꞌamikë unikama ꞌinánxa kixun kakëxa.
10  Kanan ka Safánën Hilquías mëraxun kirika achúshi ꞌinán këxa, ꞌinán‑

këxun buánxun ka Safánën ꞌapu Josíasnën kuamainun isi kiakëxa. 11 Usakin a 
kiri kanua a tanti bana kama kuënëo isi kiti ꞌaia anua banaia kuati ratuti masá 
nuituti ꞌikin ka ꞌapun aín chupa tuka këxa, 12  usakin ꞌakinshi ka Hilquías, 
ꞌimainun Ahicam Safánën bakë bëchikë akëñun Acbor Micaíasnën bakë 
bëchikë akëñun Safán an kirika kuënëokë a ꞌimainun ꞌapun suntá runën kushi 
Asaías akama timëx́un kakëxa:

13  —Anu kuanxun kamina ꞌë ñuká xuanan unika mami ꞌanan kamabi 
Judánu ꞌikë unikama Dios ñuká xunti ꞌain, ꞌanan kamina kirika kuënëokëa 

bërí Hilquíasnën mërakë kirika anua kikë bana kama ax kara uisai kia ñukati 
ꞌain; Dios sapi ka nuka mami ꞌaisa mairai nishia nun chai tio kë kaman ka ënë 
kiri kanu kuënëokë kikë sa biokin ꞌakin táma ꞌikën.

14 Usakia kakëx ka ꞌain kushibu Hilquías, Ahicam, Acbor, Safán ꞌimainun 
Asaías, an bana ñuikë Hulda kakë xanu Salum kakë uni aín xanu abë banai 
rikian këxa, Salum ain bakë bëchikë Ticvá, Harhás aín xuta ꞌiakëxa, ax ka 
anuxun Dios rabiti xubunu ꞌikë chupa kama anu nankë a bërúankë ꞌiakëxa. 
Hulda ax ka Jeru salén ëmanuira ꞌima a ꞌuria ꞌikë ëma itsinu tsókë ꞌikë ka anu 
kuanxun kakan këxa, 15 kakëxun ka xanuxun atu kakëxa:

—Ësai ka Israel unikaman Dios ax kiaxa: Usa ꞌain kamina an ꞌëbë bananun 
mitsu xukë uni ësokin kai kuanti ꞌain, 16 ꞌëx Dios ꞌaish kana ësai kin: ꞌËn kana 
Jeru sa lénnu tsókë unikama ꞌanan ain ëmaribi ꞌatima oti ꞌain, Moisésnën kuënëo 
bana kama kiri kanua mërakë anuaxa Judánu ꞌikë ꞌapu banai kia kuakë banai 
kia kuakë usabi okin kana ꞌati ꞌain. 17 Atun ka ꞌën kakë sokin ꞌakë a ëntan këxun, 
bëtsi dios kama a rabikin ñu xaro xuanxa, usokin ka ꞌë nish mikin a ñukama 
uisokin ꞌat i kara kuëënia usabiokin ꞌaxa; usa ꞌain kana atumi ꞌaisa maira oi 
nishin, usa ꞌixun kana ñu ꞌatima ꞌaishia bukunun ënkinma atu ꞌatima oti ꞌain. 
18 Kanan kamina ësokin Judánu ꞌikë ꞌapu an Diosbë bananun mitsu xukë a kai 
kuanti ꞌain, Israel unikaman Dios ax ka ësai ribi kiaxa: Min kamina a bana 
kuakin asérabi ka ax ꞌikë kixun sinan, 19 min kamina masá nuitukin ꞌëmi sinani 
ꞌën ënë mekama këñunbi anu ꞌikë unikama këñuti sinani, usai ꞌikin kamina min 
chupabi tukai masá nuituti ꞌën ismai nunbi min unikama ꞌimainun min ꞌain tsi‑
kama ꞌianan min chai tio kë kama ënë bana kuatima ꞌucha a sinani ꞌian, usaími 
ꞌia kana ꞌënbi min bana kuan. ꞌËx Dios ꞌaish kana ësai kin. 20 Usa ꞌain ka bëtsin 
ꞌati mokëx ñuia anua ain chai tio kë kama maínkan anubi maínti ꞌikën, usokëxun 
ka ꞌën ënë ëma aín unikama këñunbi ꞌati mo këxa tëmë raia an istima ꞌikën.

Usa ꞌain ka ꞌapúan xukë unikama usakin kakë Diosan bana buani a kai anu 
rikian të këan këxa.

23  1 Usa ꞌain ka ꞌapu Josías aín suntá runën kushi kaman kamabi uni aín 
tuku ri kubu Judá menu ꞌikë ꞌimainun Jeru sa lénnu ꞌikë akamaxa abë 

timët́i unun kixun kamia këxa.
2 Kamikëx ka kamabi uni Judá menu ꞌikë ꞌimainun Jeru sa lénnu tsókë unikama 

ꞌianan sacer do te kama an Dios kikë bana uni ñuixunkë unikama ꞌimainun 
kamabi a menu ꞌikë unika mabë uni ñuñuira ꞌianan uni ñuñuma akamaxbi 
timëḱankëxa, usa ꞌain ka ꞌapu Josías atubë anuxun Dios rabiti xubunu timë kamë 
ꞌëokëxa. Anuxun ka ꞌapu Josíasnën munuma banakin a tanti bana kuënëoxun 
nan ꞌikëa anuxun Dios rabiti xubunua sacer do te kaman kushi Hilquíasnën 
mërakë a isi ꞌapu kiakëxa. 3 Usokin ꞌatankëx ka ꞌapu anua xubu nitsínkë itá 
puntë nira këti ax irapain Diosan kuamainun, an a bana kama kikë sa biokin 
ꞌakin asérabi ax kikë sabi oi ꞌiti bana ꞌimainun a tanti bana kama Moisésnën kiri‑
kanu kuënëo akama upíira okin ꞌakatsi kiakëxa. Kia ꞌapu sënëńkëbë ka kamabi 
unikama timë kamë ꞌëokë atúx ribi usaribi okin a bana ꞌakatsi kiax kikan këxa.

Josíasnën amiribishi bana mëniotëkëan ñuikë bana 
(2 Cr 34.3‑7)

4  Usakin ꞌatan këxun ka ꞌapu Josíasnën sacer do te kaman kushi Hilquías 
a kakëxa, an sacer dote rairi ꞌimainun an xëpúti bëruan kë kama, anuxun 

Dios rabiti xubunu ꞌikë ñukama anuan atun dios rabikë a kamabi chikinun 
ꞌamia këxa, ax ka Baal Aserá ꞌimainun kamabi ꞌispa naínu ꞌikë tankin ꞌakë 
aba Jeru salén ëma ꞌuri chikin bianxun anua xëxá Cedrón kakë ꞌikë kuai na‑
këkë anuxun xaronun kixun kanun kakëxa, ꞌabiankin aín chima pu kama 
Betelnu uanun ꞌamia këxa. 5 Usokin ꞌatan këxun ka ꞌapu Josíasnën ax ꞌiisama 
ꞌaia Judánu ꞌikë ꞌapu kaman anëa an bëtsi dios kama rabikin chimapu bashi 
mananxun xaroti anëa sacer do te kama chikian këxa, ax ka anua aín dios rabi 
uni timëḱë bashinu ꞌakë xubu ëmakama ꞌuruma Judá ꞌimainun Jeru salén ꞌikë 
anu ꞌiakëxa, anuxun ka sacer do te kama an Baal bari ꞌuxë ꞌispa axa pëki këma 
ꞌimainun pëki kë kama rabikin ñuina xaro xunkë akama chikian këxa.

6 ꞌAnan ka Jeru salén ëma ꞌuri Aserá tankin ꞌakë Nukën ꞌIbu rabiti xubunu 
ꞌikë aribi chikinun ꞌamia këxa, chikin tan këxun ka Cedrón kakë xëxa anuxun 
aín chima puishi ꞌitanun xaro këxa ꞌatan këxun ka anu uni ñuia maínkë anu 
abís tanun aín chimapu saka këxa.

7 ꞌAtan këxun ka anuax unikama bëtsibë xanu mabi atun dios rabi uax ꞌikë, 
anuxun Nukën ꞌIbu rabikë xubu pana itsi kama aribi ruru panan anuxuan 
xanu kaman Aserá kakë diosa a rabi ukë unikaman maruti ñuman xëokin 
ꞌakë akama ribi masó këxa.

8  Usokin ꞌatan këxun ka Judá menu ꞌikë ëmaka manu ꞌikë sacer do te kama 
Jeru sa lénnu unun kamia këxa, kami këxa ukë ka mitsumi Gueba ꞌimainun 
Beer seba bashi  ka  manu ꞌikë xubu nuxun ñuina ꞌaxun xaro kë kama ax ka 
upima ꞌikë kixun kakëxa, ꞌimainun ka ñunshin ꞌati ma kama anuxun ñuina 
xaro xunkë aribi ruru pa këxa, ax ka anun Jeru sa lénnu atsinkë xëkuë mëmiu 
alcalde ꞌixuan Josuénën aín xubu ꞌurama ꞌamikë ꞌiakëxa. 9 ꞌAínbi ka Josíasnën 
sacer do te kama an anua timëḱankë anuxun ñuina xaro kë kama a pan anun 
chamiti këñuma ꞌakë Jeru sa lénnu timëx́un pinun kakëxa, kanan ka anuxun 
Nukën ꞌIbu rabiti xubu anuxun uinu ꞌikë atu achú shi nënbi ñuina xaro xunma 
ꞌanun kakëxa.

10 Josías nën ribi ka aín uni rairi Ben‑hinom kakë me sapan anuxun ñuina 
xarokë aribi masó tanun xuakëxa, anuxuan bëráma ꞌakë sokin uínbi aín bakë 
bëchikë ꞌimainun ꞌini bëchi kë kama bërama Israel unikaman dios Moloc kakë 
a ꞌaxuansa okin ꞌaxuma ꞌanun masónun ka xuakëxa.

11 Josías ꞌapu ꞌiisama ꞌain Judánu ꞌapu ꞌia atun caballo ꞌianan cabal lonën 
nirinkë anun bari rabi sënënbi kuani ꞌikë akama masó këxa, ax ka anuxun 
Nukën ꞌIbu rabiti xubu rapasu anua Natán‑melek an bëruankë ꞌikë kataitsi 
anu ꞌiakëxa, usa ꞌikë ka caballo ꞌimainun cabal lonën nirikë aribi xaronun 
ꞌamia këxa.

12  ꞌAnan ka ꞌapu Mana sésnën anuxun dios kama rabiti anuxun Nukën ꞌIbu 
rabiti xubu ꞌikë me mëníokë anu ꞌamia, ꞌimainun bëtsi ꞌapu kaman anuxun 
Dios rabiti xubu kataitsi anua ꞌapu Ahaz ꞌikë a manami ꞌamia akama masónun 
ꞌamia këxa; ꞌami këxun ka sacer do te kama ꞌimainun an xëkuë bëruankë kaman 
añukama masó tan këxun aín ruru pa kë kama a Cedrón kakë xëxa anu punun 
ꞌamia këxa.

13  ꞌAmianan ka ꞌapu Josíasnën an Diosan bana kuakëma unikama anu 
timët́i amiaxa bari urukë Jeru sa lénnu ꞌikë Olivos kakë aín bashi abu bari 
kuankë anu ꞌapu Salo mónnën Israel kaman ꞌapu ꞌixun Astarté kakë diosa 
sidonia unikaman ꞌaxuan, ꞌimainun Quemós kakë dios moabi ta kaman rabia, 

ꞌimainun Milcom, amoni ta kaman rabia akama masónun ꞌamia këxa, ënë 
ñukama ka Dios asérabi an kuëanma ꞌikën.

14  Maxá chabu atun rabikë tuka panun ꞌamianan ka i tëakë upíbu akama 
anua masókë anua uni ñukë xo timëxun buakanun ꞌamia këxa.

15 Usokin ꞌanan ka anuxua Diosan bana kuakëma unikaman ñuina xaroti 
Betel kakë ëmanua Jero boam Nabatnën bakë bëchikë an Israel unikama 
ꞌucha mikin ꞌamia, akama Josíasnën masókin tuka pakëx kupúkë bëru tanun 
ꞌamia këxa, ꞌatan këxun ka tsinbi Aserá tankin ꞌakë aribi xaro këxa.

16  Usakin ꞌakë ꞌain ka Josíasnën matá me anua uni ñukë main kë kama a 
isakëxa, iskin ka abëa nikë unikama anua uni maínkë anua xokama bëxunun 
kixun kakëxa, kakëxun bëia ka xokama anuxun ñuina xaroti ꞌakë anuxun 
xaro këxa. Usakin ka an Dios kia bana ñuikë uni usai ka ꞌinuxun ꞌaia kia 
sënëńkëbëtan ꞌakëxa. 17 Usokin ꞌatan këxun ka Josíasnën ñuká këxa:

—¿Añu tankin ꞌakë kara ꞌuri nitsinkin ꞌakë ꞌën iskë ux ꞌik?
Kia ka a ëmanu ꞌikë unikama achú shinën kakëxa:
—Ax ka an bana ñuikë uni Judá nuax uá a ñukë maían ꞌikën, ax ka Betel 

ënu ꞌikë anuxun ñuina xaroti ami mix ꞌapu ꞌixun masókë a ñui kiakëxa.
18  Usa ꞌain ka Josíasnën kakëxa:
—Usabi kamina ënti ꞌain. ꞌËn kana uínbi aín xokama mëëti kuëë niman.
Usa ꞌain ka an bana ñuikë uni rabë ́aín xo Sama ria nuax ukë an bikinma 

isëshia këxa.
19 Usa ꞌain ka Sama rianu kuanxun xubu chukú ma kama bëráma ꞌa ꞌaish anu 

bërua kama anuxuan Diosan bana kuakëma unikaman atun rabikë ñu upíbu 
bukunti Israelnu ꞌikë ꞌapu kaman Nukën ꞌIbu ꞌitsaira nish mikin ꞌamia, a ka 
Josíasnën Betelnu ꞌikë ꞌasa ri biokin masókin këñua këxa. 20 Usokin ꞌatan këxun 
ka anuxua an Diosan bana kuakëma unikaman ñuina xaro kë kama anu ꞌikë, 
anuxun kamabi sacer do te kama ꞌanun ꞌamia këxa, ꞌami tan këxun ka anuxunbi 
uni ñua aín xokama akamanan bukunxun xaro mia këxa. Usokin ꞌatankëx ka 
Jeru sa lénnu kuan të këan këxa.

Josíasnën Israel kamabë Pascua nëtë ꞌinúa
ñuikë bana 

(2 Cr 35.1‑19)
21 Achúshi nëtën ka ꞌapu Josíasnën kamabi unikama Pascua nëtë inúkin aín 

ꞌIbu Dios rabikin, ꞌatia Moisésnën kiri kanu kuënëo sabi okin ꞌanun kakëxa. 
22  Uinsa ranbi ka ësaribi okin Pascua nëtë ꞌinúkin an Israel kama ꞌakinkë ꞌapu‑
kama nëtën ꞌama ꞌixumbi ka Israel ꞌimainun Judá menu ꞌapu kama ꞌain ribi 
ꞌama ꞌixun usakin ꞌakëxa. 23  Usa ꞌain ka Josías dieciocho baritia Jeru sa lénnu 
ꞌapu ꞌikë ꞌain ka Pascua nëtë inúkin Dios rabi kan këxa.

Josías Nukën ꞌIbu kuënkësabi oi tsó bana
24 Josíasnën ka ñubë ́unikama ꞌimainun an ñutankë unikama, ꞌianan aín 

aintsi kama bëtan rabikë unínbia ꞌakë ñu a ꞌianan bëtsi ñukama ꞌimainun 
kamabi ñukama anun atun dios kama rabikë ꞌikëa Nukën ꞌIbun kuëën këma 
ñukama Judá ꞌimainun Jeru sa lénnu ꞌikë akama këñua këxa. Usakin ka a tanti 
bana kiri kanu kuënëo ꞌikë sacer dote Hilquíasnën anuxun Nukën ꞌIbu rabiti 
xubunua mërakë usakinbi ꞌati kupin ꞌamia këxa. 25 Usa ꞌain ka achúshi ꞌapubi 

ꞌaíma ꞌiakëxa, ax ꞌisa ma pain ꞌaia ꞌikë ꞌimainun ax ꞌiasa ri biti ꞌapu ꞌiti ꞌaíma 
ꞌiakëxa, an ꞌakë sokin aín ꞌIbumi asérabi kuëëni ami sinani aín kushi bë tanbi 
Moisésnën kuëënëo bana kikë sa biokin ꞌakë aima ꞌiakexa.

26  Usa ꞌaínbi ka Nukën ꞌIbu atian ira Judá menu ꞌikë Israel unika mami 
nisha këxa, usai ka Mana sés nëan ax kikë sa biokin ꞌakinma a nish mikëx ka usai 
ꞌiakëxa. 27 Usa ꞌain ka Nukën ꞌIbu kiakëxa: bërí kana Judánu ꞌikë unikama 
ënti ꞌain, Israel unikama ꞌasa ri biokin, usa ꞌain kana Jeru salén ëma ꞌën kaisa 
ꞌimainun anuxun ꞌë rabiti xubu anu ꞌëx mitsu nëbëtsi ꞌia a ënti ꞌain.

Josías ñua ñuikë bana
28  Kamabi usai Josías ꞌia ꞌimainun usakian ñukama ꞌa ax ka, crónicas kakë 

kirika Judánu ꞌikë ꞌapu kama ꞌikë anu kuënëokë ꞌikën. 29 A bari tia kaman 
Josías ꞌapu ꞌain ka, Egipto menu ꞌikë ꞌapu faraón Necao kakin anëkë ax, ain 
suntá ru ka mabë Éufrates baka abu kikiani Asirianu ꞌikë ꞌapu ꞌakini kuan këxa. 
Kuan këbë ka ꞌapu Josías ain suntá ru ka mabë atubë akananux chikia këxa, 
ꞌaínbi ka Meguido kakë ëmanua mërakin Egip tonu ꞌikë ꞌapun ꞌakëxa. 30 Usokin 
ꞌakë ka ain suntá runën kushi kaman Josías ñukë a cabal lonën nirinkë anu 
ꞌaruxun Meguido kakë ëma anuxun, Jeru sa lénnu ꞌikë ain me anu maínti ꞌakë 
anu mainkin uankëxa. Usakin ꞌan ka a ëmanu ꞌikë unikaman Josíasnën bakë 
bëchikë Joacaz ain papa ꞌiasa ri bitia ꞌapu ꞌinun xëni ami tutu kakin anëa këxa.

Joaquím aín suntárunën kushikama ꞌimainun unikama këñunbi 
Babilonianu ꞌikë suntárukaman ñatanbiankin buan ñuikë bana 

(2 Cr 36.9‑10)

24  8  Joaquímnën ka dieciocho bari tiañu ꞌixun ꞌapu ꞌikin pëuax rabë ́
ꞌimainun achúshi ꞌuxëishi Jeru sa lénnu ꞌapu ꞌiakëxa. Aín titax ka 

Nehustá kakin anëkë ꞌaish Elnatán Jeru sa lénnu tsókë uni aín bakë bëchikë 
ꞌiakëxa. 9 ꞌAínbi ka an ꞌakë ñukamax Diosan iskëx ꞌaisama ꞌiakëxa, aín papa 
ꞌasa ri bio kian ꞌatima ñu ꞌakë ax.

10  A nëtë kaman ka Nabu co do nosor kakë uni ax Babi lonia menu ꞌapu 
ꞌiakëxa, usa ꞌixun ka aín suntá ru kaman Jeru salén ꞌanuxun bëara buinnu 
xuakëxa. 11 Usakin xukëx kuan xuan aín suntá ru kaman ꞌakëbë ka, atun ꞌapu 
Nabu co do nosor ax Jeru sa lénnu bëba këxa.

12  Usakin ꞌakëx ka ꞌapu Joaquín Judá menua ꞌikë ax, aín tita ꞌimainun aín 
suntá runën kushi kama a ꞌimainun aín ꞌapu kama abëbi Babi lo nianu ꞌikë ꞌapu 
Nabu co do nosor an aín menu buánuxun binun atuxi ꞌiná mëa këxa. Ësai ka 
Nabu co do nosor axa ocho baritia aín menu ꞌapu ꞌixuan ꞌamikëx ꞌiakëxa.

13 Usakin ꞌanan ka ꞌapu Nabu co do no sornën anua ꞌikankë anuxun Dios rabiti 
xubunua ꞌikë ñu upíbu a bianan anua ꞌapu ꞌikë aín xubu anua ribi ñu upíi‑
rabu biakëxa, usakin ka ꞌanuxun ꞌaia kiaxa Dios kiása biokin ꞌakëxa, ꞌanan 
ka kamabi ñu upíbu kuri akama Salomón Israel kaman ꞌapu an anuxun Dios 
rabiti xubunu nantia ꞌamia akama ribi masókin tuka pa këxa. 14 Usakin pain 
ꞌatan këxun ka kamabi Jeru salén ëmanu tsókë unikama ꞌimainun, kamabi 
atun ꞌapu kama ꞌimainun atun suntáru ꞌaká nanti ꞌunáin rabu a ꞌimainun, 
kamabi ñu unioti unain rabu ꞌimainun an manë charóxun unioti ꞌunánkë a 
kamabia timëkëx ka diez mil uni sënëńmikin ñatankë ꞌiakëxa. Usakin ka 
kamabi uni ñu ꞌunán buira a buánan ñuñuira akama ribi buánkin uni ñuñuma 

kamaishi anubi ꞌinun ëbian këxa. 15 Usakin ꞌanan ka ꞌapu Nabu co do no sornën 
Joaquín ꞌimainun aín tita, aín xanu kama aín suntá runën kushi kama a 
ꞌimainun uni ñu ꞌunán këi rabu a ëmanua ꞌikë atuishi buán këxa. Usokin ka 
Jeru salén ëmanua bibiankin Babi lonia aín me anu buán këxa. 16 Babi lo nianu 
ꞌikë ꞌapu Nabu co do nosor an ka aín suntá ru ka ma bëtan, siete mil suntáru 
Judánu ꞌikë axa ꞌaká nanti ꞌunáin rabu a ꞌimainun; an bëtsi bëtsi ñu ꞌati ꞌunán‑
kë kama ꞌianan manë unioti ꞌunánkë a unikama mil uankëxa.

17 Usokin ꞌatan këxun ka Babi lo nianu ꞌikë ꞌapu an Mata nías ꞌapu anëanan 
Joaquín aín piaka a chikían këxa usoxun ka aín anë itsi Sede quías kakin 
anëkin nankëxa.

Sedequías Judá menu ꞌapu ꞌiá ñuikë bana 
(2 Cr 36.11‑16; Jer 52.1‑3)

18  Sede quías an ka vein tiún bari tiañu ꞌixun ꞌapu ꞌikin pëua këxa, pëua ꞌaish 
ka mapai rabë́ ꞌimainun achúshi baritia ꞌimi Jeru sa lénnu ꞌapu ꞌiakëxa. Aín 
titax ka Hamutal kakin anëkë ꞌiakëxa, ax ka bëtsi Jere mías Libná ëmanu 
tsókë uni aín ꞌini bëchikë xanu ꞌiakëxa. 19 ꞌAínbi ka an ꞌakë ñukamax Diosan 
iskëx Joaquímnën ꞌasa ribi okían ꞌakëx ꞌaisama ꞌiakëxa. 20 Usokin ꞌakëbë ꞌaisa‑
maira atumi nishkin ka Diosan an ꞌinan me Jeru salén ꞌimainun Judánua atu 
chikían këxa.

25  Usokin ꞌakë a inúkëbë ka ꞌapu Sede quías axribi Babi lo nianu ꞌikë 
ꞌapubë nisha nani ꞌaka nainsa tankëxa.

Babilonianu ꞌikë ꞌapun Jerusalénnu ꞌikë unikama atun menu ñatanbiankin 
uan ñuikë bana 

(Jer 39.1‑7; 52.3‑11)
1 Anua nueve baritia ꞌapu ꞌikë ꞌaían mapai rabë ́nëtë décimo ꞌuxë ax ꞌikëbë 

ka Nabu co do nosor kakë ꞌapu ax aín suntá ru ka mabë Jeru salén ꞌanuxun bëara‑
rati kuanuxun isi, anu ꞌiakëxa. Kuanx atun ëma ꞌurama a bëtá nain basi pain 
ꞌikin anun ëma kënëa rakë a buina rakin anun ꞌiru kianxun atu ꞌati ꞌakëxa.

2  Usokin ëma bëara rakë ꞌain ka Sede quías mapai rabë ́ꞌimainun achúshi 
bari anun ꞌapu ꞌikë ꞌirua këxa. 3  Usokin bëara ra tan këxa Babi lo nianu ꞌikë 
suntá ru kamax basi pain anu ꞌikëbë ka a piti këñua këxa, usai ꞌikëbëa bari rabë ́
ꞌimainun rabë ́ꞌuxë ꞌirukë anun nueve nëtë ꞌikëbë ka anun a piti ñu këñua këxa 
usa ꞌain ka numi chaiira a ëmanu ꞌiakëxa. 4 Usa ꞌain ka a nëtënbi ꞌapu Sede‑
quíasnën kami këxun ain unikaman anun ëma kënëara kënë anun chikiti kini 
achúshi ꞌakëxa, anun ka ꞌapu Sede quías a imë ́abánëa këxa. Babi lonia kama 
atu ꞌurama ꞌaínbi, usai abáti ka amo rabëb́i kënë kian xëkuëokë anun kuani 
ꞌapun xubu ꞌurama ñu ꞌapákë a ratan biani kuankin bai bibiani Jordán kakë 
baka me sapan ꞌikë ami kikiani kuan këxa.

5 Kuaniabi ka Babi lo nianu ꞌikë suntá ru kaman ꞌapu Sede quías nuibianxun 
Jeri cónu ꞌikë me sapan anua nukúkin ñatankin bikan këxa. Bitsia ka kama‑
xunbi aín suntá ru kaman abati abískin ëankëxa. 6  Usokin ñatan biankin ka 
Babi lo nianu ꞌikë suntá ru kaman ꞌapu Sede quías ꞌimainun aín bakë bëchi këma 
Babi lonia menu buánkin. ꞌApu Riblá ëma, Hamat menua ꞌikë anu buán këxa.

Anuxun ka ꞌapu Nabu co do no sornën Sede quías ka sipuakë ꞌiti ꞌikën kixun 
bana nankëxa, 7 usakin ꞌakin ka an ismai nunbi aín bakë bëchikë bëbu kama 

rëtënun ꞌamia këxa. ꞌAmianan ka Sede quías aín bëru rabë ́ëchi tan kë xuan 
manë risin tëkërë kabiankin Babi lo nianu buánun ꞌamia këxa.

Anuxun Dios rabiti xubu nëán ñuikë bana 
(2 Cr 36.17‑21; Jer 39.8‑10; 52.12‑30)

8  Nabu co do no sornën ka aín suntá runën kushi coman dante Nebu za radán 
a Jeru sa lénnu xuakëxa, xukëx kuanx ka mapai achúshi ꞌuxë ꞌirukë anua 
mapai achúshi ꞌimainun rabë ́nëtë ꞌikëbë bëba këxa, a baria Nabu co do nosor 
dieciocho baritia ꞌapu ꞌitan këxa anun dieci nueve baritia ꞌapu ꞌikë a barin 
ka usakin ꞌamia këxa, 9 usakin xukëx kuanxun ka anuxun Dios rabiti xubu 
akëñun anua ꞌapu tsókë aín xubu a ꞌanan kamabi uni ñu ꞌunánkë a ëmanu ꞌikë 
xubu ka ma ribi nëan këxa, 10 usakin ꞌamainun ka abëa kuankë Babi lo nianu ꞌikë 
suntá ru kaman, anun buina rakin Jeru salén ëma kënëara kënë a ruru pa këxa.

11 Usokin ꞌatan këxun ka Nebu za ra dánën aín suntá ru ka ma bëtan Jeru sa‑
lénnu bërúkë uni raíri ꞌimainun, axa Babi lo nianu ꞌikë ꞌapumi rakuët́i anu 
kuankë akama këñun an ñu ꞌati ꞌunánkë akama ribi uankëxa. 12  Usakin uanan 
ka uni ñuñu mai ra kama ashi, naëoxun uvas ꞌapáxun mënioi ꞌinun ënkan këxa. 
13  Usonan ka Babi lo nianu ꞌikë suntá ru kaman anuxun Dios rabiti xubunu ꞌikë 
manë panshian ꞌakë ñukama tuka pa këxa: ꞌanan ka ami xubu ꞌati nitsínkë 
akëñun ami birukin ꞌakë aín tapun akama kë ñunbi chaiira ꞌinua ami ꞌumpax 
nanti ꞌakë akama bi ruru panan kamabi manë panshian raíri Babi lonia 
ëmanu buán këxa. 14  Buanan ka amia chimapu bikë tasunsa chukú mabu, a 
ꞌimainun anun ñu mëëti manë pará, ꞌimainun manë paná kuënukin ꞌakë, a 
ꞌianan tasun kama, cuchara chabu a ꞌimainun, anun Dios rabikin xëati, manë 
panshian ꞌakë anuxun Dios rabiti xubunua nankë akama uankëxa. 15 Usaribi 
okin ka suntá runën kushi Nebu za radán an ka kamabi ñu kuri ꞌakë ꞌimainun 
manë uxua ꞌakë ñu akamabi biakëxa: bianan ka amia tsi ëxku ënxaira bikë 
tasun chaii rabu a bianan chukú mabu akama ribi biakëxa.

16  A mi  xubu puruti nitsínkë rabë ́ ꞌianan ami ꞌumpax nanti chaiira a 
ꞌimainun ami tapuakin anuxun Dios rabiti xubu ꞌatia Salo mónnën ꞌamia 
akamax ka uiti ꞌëñë kara kixun uínbi tupun ti sa maira ꞌiakëxa. 17 Usa ꞌain ka 
ami xubu ꞌati nitsínkë rabë ́ax aín chaxkë ́ocho metro inumikin ꞌakë ꞌiakëxa, 
usa ꞌaish ka amiri bishi manámi okin tupun të kënkin akë ax rabë ́metro ꞌinú‑
mikin tupunkë ꞌiakëxa, anu ka ñu kuënëoti ꞌunánkë unikaman kaxo risa 
ꞌitánun buina rakin manë panshian risi tankin ꞌakëxa. Usakin ꞌakë ꞌaish ka 
sënëńbi a rabë ́ꞌiakëxa.

Aín menua bibiankin Judánu ꞌikë unikama buánkan ñuikë bana
18 Nebu za radán coman dante suntá runën kushi an ka Seraías sacer do te kaman 

kushi a ꞌimainun sacer dote Sofo nías an Seraíasnën kakë sa biokin ñu ꞌakë rabë ́
ꞌimainun achúshi uni an xëkuë bërúankë aribi ñatankin biakëxa. 19 Bianan ka 
sacer dote unibuma Jeru sa lénnu ꞌikë unikama, bianan ka suntá runën kushi 
an aín suntáru nikinkë aribi bianan mapai achúshi sënën uni anbia ꞌapu bana 
ñuixunkë a bianan, an uni ꞌaka na nuxa suntá ruti bikë ain kushi a ꞌimainun 
sesenta uni ñu ꞌunanbu a ëmanu ꞌikë akama ribi biakëxa. 20 Usakin bitan këxun 
ka suntá runën kushi Nebu za radán an atu ain suntá ru ka ma bëtan, Babi lo nianu 
ꞌikë ꞌapu axa Hamat kakë menua ꞌikë ëma Riblá kakë anu ꞌain.

21 Anuxun ka Babi lo nianu ꞌikë ꞌapu Nabu co do nosor an Hamat kakë me 
anuxun aín suntá ru kaman atu rëtënun ꞌamia këxa. Usokin ka atu Judá menua 
bëkë a unikama ꞌamia këxa. ꞌAnan ka unikama raíri Judá menua bëkë a, atun 
menu buán këxa.

Israel unikama Judá menu bërúkë akamaxa Egipto menu abá ñuikë bana 
(Jer 40.7‑10; 41.1‑3, 16‑18)

22  Usokin pain atu ꞌami tan këxun ka Nabu co do nosor Babi lo nianu ꞌikë ꞌapu 
an, achúshi Israel uni Gueda lías Ahicamnën bakë bëchikë ꞌimainun Safánnën 
xuta ax atun ꞌapu ꞌixuan Judá menu an ëbëtsinkë unikama bërúanun 
anëa këxa.

23  Anëkë kuabiani ka suntá runën kushi kama Judá menua Babi lonia suntá‑
ru kaman ñatan këma akamax Mispá kakë ëma anu Gueda lías ꞌapu anëkë 
kuabiani abë banai kuan këxa. Aín kushi kama ax ka ꞌiakëxa, Ismael, Neta‑
nías kakë uni aín bakë bëchikë; Johanán, Caréah kakë uni aín bakë bëchikë; 
Seraías, Tanhúmet ꞌain bakë bëchikë ax ka Netofá kakë ëma anu tsókë uni 
ꞌiakëxa ꞌimainun ka Jaaza nías ax achúshi uni Maacá kakë ëma anu tsókë 
uni aín bakë bëchikë ꞌiakëxa. Akamax ka ain suntá ru ka mabë kuan këxa. 
24 Kuankë ka Gueda líasnën aín suntá ru kama këñunbi, katë kën xuma ashikin 
usai ka ꞌitsíanxa kixun ñuixunkin kakëxa, mitsux kamina Babi lo nianu ꞌikë 
suntá runën kushi kama anunu ꞌikë ënë menu bërú këbë atu ñu mëëxun timi 
rakuët́siama, usokëx ka asábi ꞌitsíanxa.

25  Usakin kakia atu sina na mikë ꞌixunbi ka, Ismael Neta nías aín bakë 
bëchikë Elisamá ain xuta Judá menu ꞌikë, ꞌapu kaman aintsi ax Mispánu 
mapai rabë ́unika mabë bëbaxun mapai achúshi ꞌimainun rabë ́ꞌuxë këñuti 
kuankë anun ka Gueda lías ꞌimainun ꞌain suntá runën kushi kama ꞌianan, Judá 
menu ꞌikë raíri unikama ꞌimainun Babi lo nianu ꞌikë uni atubëa ꞌikë akama kë‑
ñunbi ꞌakëxa. 26 Usokian ꞌan ka kamabi suntá runën kushi kama Judá menua 
ꞌikë uni ñuñuma ꞌimainun ñuñu unikama atux Babi lo nianu ꞌikë unikaman 
ꞌatimi rakuët́i Egipto menu abákan këxa.

Joaquín sipuakë ꞌikëbi Babilonianu ꞌikë ꞌapun chikían ñuikë bana 
(Jer 51.31‑34)

27 Usa ꞌain ka Joaquín kakë Judá menua ꞌikë a bitan këxun Babi lo nianu ꞌikë 
ꞌapun treinta ꞌimainun siete baritia sipua këxa. Sipua ꞌaínbi vein ti cinco nëtë 
anun febrero ꞌuxë këñuax marzo ꞌuxë ꞌiruti nëtë anun ka achúshi uni Evil‑
merodac kakë ax ꞌapu ꞌikin pëuax ꞌapu ꞌixun an ꞌitsaira nuiba këxa, nuibakin 
ka bëtsi ꞌapun sipua ꞌikëbi an Joaquín chikían këxa. 28  Usa ꞌixun ka upiti abë 
banakin abëa ꞌikë ꞌapu kaman ñatan biankin buánkë ꞌapu kama a ꞌakë sa maira 
okin Babi lo nianu ꞌikë ꞌapun nuibakin abëa ꞌinun ꞌimia këxa. 29 ꞌImikin ka 
Joaquín sipunu ꞌixuan pañukë aín chupa pëmianan bëtsi chupa pañu mia këxa, 
usakian pañu mi këxun ka ꞌapu bëtan aín ñuti nëtë ꞌitá mainun anu ꞌixun ꞌapun 
xubu nuxun piakëxa. 30 Usakin ꞌakë ka Joaquín aín ñuti nëtë ꞌitá mainun, Babi‑
lo nianu ꞌikë ꞌapun nëtë tibi anúan aín kuëënkë ñu maruti kuríki ꞌinán këxa. 

ꞌApu Ciro Judíos unibu ka aín menubi kuantëkënti ꞌikë kiá ñuikë bana 
(2 Cr 36.22‑23)

1  1 Anúan Ciro kakë uni Persia menu ꞌikë ax ꞌapu ꞌikin pëuta bakë anun ka 
usai ꞌitia Dios kia bana ꞌikëa Jere mías kiásabi oia a bana sënëńkëbëtan, 

Ciro kakë an Diosanbi sinán mi këxun, banan kananbi kiri kanu kuënëoxun 
ënë bana buámia këxa:

2  Persia menu ꞌikë ꞌapu Ciro ax ësai kiakëxa: Nukën ꞌIbu Dios naínu ꞌikë, 
an ka ꞌapu ꞌixun kamabi menu ꞌikë unikama ꞌakinnun ꞌë ꞌimiaxa, ꞌimainun 
ka ꞌën achúshi anuxun a rabiti xubu Jeru salén Judá menua ꞌikë anu ꞌaminun 
ꞌë sinán miaxa. 3  Usa ꞌain kamina uikamax kara Diosan uni ꞌikë akaman an 
ꞌakin mainun, kuan ta këxun Jeru salén Judá menua ꞌikë anu, anuxun Israel 
kaman Dios rabiti xubu ꞌai kuanti ꞌain, ax ka Jeru sa lénnu ꞌikë unikaman Dios 
ꞌiti ꞌikën.

4 Usa ꞌain ka bëtsi menuax ubá ꞌaish atubë tsókë akaman uin kara ꞌakinsa 
tania an anua ꞌikë anuxunbi kuania atu ꞌakinkin, manë uxua, kuri, atun 
ñukama, vaca ꞌimainun aín ñu akama ꞌinánan, anuxun Dios rabiti xubu Jeru‑
sa lénnu ꞌikë anua nanti ñuka ma ra ribi ꞌinán kanti ꞌikën.

Israel unikama amiribishi Jerusalén ëmanu kuantëkëan ñuikë bana
5  Usa ꞌain ka Judá ꞌimainun Benja mínën rëbún kinën unikaman kushibu 

akama ꞌimainun sacer do te kama ꞌianan, levita unikama Diosanbia sinán mi‑
këxua ꞌapun bana ñuikë kuati Jeru sa lénnua ꞌikë anuxun Nukën ꞌIbu rabiti 
xubu birukin ꞌatë këni kuanux kuëëni mënío ka kan këxa. 6  Mënío katia ka 
kamabi a ꞌurama ꞌikë unikaman kuania atu ꞌakinkin manë uxua, kuri atun 
ñukama, vaca ꞌimainun atun ñu kupíi ra kë kama a ꞌinánan, bëtsi bëtsi ñu uin 
kara ꞌinán tisa tania an aín ñu ꞌinán këxa. 7 Usakian unikaman ꞌamainun ka 
ꞌapu Ciro an anuxun Dios rabiti xubu Jeru sa lénnu ꞌikë anua Nabu co do no‑
sornën bibiankin buánxun anuxun atun dios kama rabiti xubunu nan ñukama 
a ꞌinánun ꞌiná mia këxa. 8  ꞌInán mikin ka Persia menu ꞌikë ꞌapu Ciro an, kuríki 
bërúankë.

Mitrí dates kakë uni an uiti ꞌitsa kara tupuanxa a Sesbasar kakë Judánu ꞌikë 
ꞌapu a ꞌinánun ꞌiná mia këxa.

9 Ñukama tupunkë ax ka ënë ñukama ꞌiakëxa: treinta manë xampa kuribi 
ꞌa, mil xampa manë uxua ꞌakë, vein ti nueve manë paná kuënukë, 10  treinta 
xampa chukú mara kuribia ꞌakë, cuat ro cientas diez xampa chama ra tsubu 
manë uxuanën upíbu ꞌitánun rokin ꞌakë, a ꞌimainun mil bëtsi ñukama aribi 

ꞌiakëxa. 11 Usakian timëx́un kuri ꞌimainun manë uxua kuríki ꞌakë akama 
ꞌinánkëx ka cinco mil cuat ro cientos ñu ꞌiakëxa. Usakin ꞌinán këxun ka 
Sesbasar kakë an Babi lo nia nuax Jeru sa lénnu kuan të kënkin raíri anuaxa kuan 
unika ma bëtan buán këxa.

Dios anuxun rabikin ñuina xaroti ꞌatëkëan ñuikë bana

3  1 Anua mapai achúshi ꞌimainun rabë ́ꞌuxë ꞌikë anun ka kamabi Israel 
unikama Jeru salén ëmanu timë kamë ꞌëokëxa.

2  Usa ꞌain ka Josué kakë uni Josadac aín bakë bëchikë ꞌimainun abëtan 
ñu mëëkë sacer do te kaman, Zoro babel Sala tielnën bakë bëchikë ꞌimainun 
aín aintsi kama timëx́un anuxun Israel kaman Dios rabikin ñuina xaroti ꞌakë 
ꞌikëbi ruru pakin masókan, ꞌikëbi amiri bishi a tanti bana Moisés Diosan uni 
ax kiása biokin ꞌatë këan këxa.

3  Usokin ka anuxun ñuina xaroti a upí ꞌitánun, a menu ꞌikë unika mami 
rakuëḱin ꞌakëxa, ꞌatan këxun ka anuxun pëka ra kë bëtan ꞌapunkin ñanta bu‑
kë bëtan anuxun Dios achúshi achúshi nëtë ñuina xaro xuan këxa. 4  ꞌAnan 
ka anun ꞌuta ꞌati fiesta nëtë aribi rabi timëx́un anun ñuina xaroti nëtë ꞌikë‑
bëtan nëtët́ibi a tanti bana kuënëo ax kikë sa biokin atun ꞌakë sabi okin, ñuina 
xarokin, uiti ꞌitsa achúshi nëtën ꞌati kara atibi ꞌakëxa, 5 usakin ꞌakin ka ꞌuxë 
ió ꞌain fiesta nëtë inúti aribi usaribi okin ꞌakëxa ꞌakin ka kamabi nëtëń Dios 
ñuina xaro xuan këxa, usokin ꞌamainun ka uin kara kuëënia anribi anbi 
kuëënxun Dios ꞌaxuan këxa.

6 Anuan mapai achúshi ꞌimainun rabë ́ꞌuxë ꞌiru ta bakë nëtë anun ka anuxun 
Dios rabiti xubu ꞌatë kënkin pëukëma ꞌaínbi ka Israel kaman Dios ñuina atun 
ꞌucha kupí xaro xuan këxa.

7 Usokin ꞌakin sënëóntankëxun ka an xubuati ꞌunánkë unikama ꞌimainun 
carpin te ro kama kuríki ꞌinán këxa, ꞌinánan ka atun piti ꞌimainun xëati, xëni 
akama ribi Tiro ꞌimainun Sidónu ꞌikë unikama Líbano menu xunbia parúm‑
papa bakan uanxuan kunxan tuka pakë Jope nubi uanun ꞌapu Ciro kakë Persia 
menu ꞌikë an kirika ꞌaxun ꞌinán këxa, ꞌinán këxun ka usabi okin ꞌakëxa.

Dios anuxun rabiti xubu masókin rurupa ꞌikëbi ꞌatëkëan ñuikë bana
8  Anuxun Dios rabiti xubu ꞌatë kënkin ka Zoro babel Sala tielnën bakë 

bëchikë ꞌimainun Josa dacnën bakë bëchikë Josué an abëtan ñu mëëkë 
sacer do te kama, ꞌimainun Levitas ꞌianan unikama axa Jeru sa lénnu rikua tsin‑
kë të kënkë akama bëtan anuxun Dios rabiti xubu ꞌatë kënkin taëo këxa, anua 
Jeru sa lénnu atux rikua tsin të kënkë rabë ́bari ꞌitankëx rabë ́ꞌuxë ꞌirukë anun ka 
levita unikama veinte bari tia ñu kama ashia atun ꞌaminun anëa këxa.

9 Usa ꞌain ka Josué ꞌimainun aín bakë bëchikë ꞌianan aín xukëń akamax 
achú shisa ꞌinun timët́i Cadmiel ꞌimainun aín bakë bëchikë Judánën rëbúnki 
ꞌimainun Henadad aín rëbún kinën bakë bëchikë ꞌimainun aín xukëń akamax 
ka Levitas ꞌiakëxa, usa ꞌixun ka anuxun Dios rabiti xubu ꞌatë kënia atun 
ꞌamia këxa.

10 An xubu ꞌati ꞌunánkë unikaman ami biru kian anuxun Dios rabiti xubu 
ꞌati aín tapun kama a ꞌakëbë ka sacer dote unikama, bërá mashi atun chupa 
pañukë ꞌaish atun pakon banonux sëtëŕakëkë ꞌiakëxa. Usai ꞌimainun ka 
Levitas Asafnën rëbún ki kama atún ribi manë parókin ꞌakë a Israel unikama 

ꞌapu David ax kiása biokin ꞌanux sëtëŕakëkankëxa. 11 Usa ꞌain ka raíri nëxa 
kuëëni kanta mainun, rairi nëx ribi ësai Diosan kuanun kikan këxa: Usaia 
kuëëni kamabi uni kanta mainun ka raíri nëx ribi ꞌitsaira kuëëni nëtëḿisamai 
sharákë ax kantakë abë mëskuti ꞌuran xubi kuakë ꞌiakëxa. Usakin anuxun 
Dios rabiti xubu ꞌakin pëukëbë ka ꞌitsaira kuëëni usai ꞌikan këxa. 12  Usai ꞌikëbë 
ka sacer do te kama ꞌimainun levi ta ka mabë achúshi achúshi ñakánu ꞌikë uni 
apanbu an anuxun Dios rabiti xubu bërá mabi ꞌata bakin ꞌaia isa akamax ribi 
anuxun Dios rabiti xubu ꞌatë kënia isi munuma nëtëḿisamai kuën këni ꞌinkan‑
këxa. Usai ꞌia isi ka rairi nëx ribi kuëëni munuma kuëën këni shará kan këxa. 
13  Usaia ꞌikë a ka uínbi munuma nëtëḿisamai kuëëni shará mainun rairinëx 
ini munuma sharákë axribi uisai ꞌi kara atux usaira ꞌia kixun ꞌunán ti sama 
ꞌitánun ꞌikë ënuxun mabi kuakëx ꞌiakëxa.

6  1 Usa ꞌain ka ꞌapu Daríonën anua Ciro kakë ꞌapun anuxun Diosan xubu 
ꞌatë kënti bana ꞌakin kuënëo kirika a Babi lo nianu ꞌikë ꞌapun xubunua 

barinun ꞌamia këxa; 2  ꞌami këxun ka Ecba tana kakë ëma anua ꞌikë ꞌapun 
xubunua kirika achúshi ësokin kuënëoxun nan ꞌikë mëra këxa:

3 Anúan ax ꞌita bati ꞌapu ꞌikë baritia anun ka Ciron ësokian ënë bana kikë sa‑
biokin ꞌanun ꞌamia këxa: Anuxun Dios rabiti xubu a ka amiri bishi Jeru sa lénnu 
ꞌatë kënti ꞌikën. Usakin ꞌakin ka ami birukin ꞌati akama pain nantan këxun 
ꞌatën kënkin xubu a sënëónxun ka anuxun ñuina xaro kanti ꞌikën. A xubu ka 
vein ti siete metro chaxkë ́ꞌianan vein ti siete metro aín naxba ꞌiti ꞌikën, ꞌianan 
ka aín manámi trece metro ꞌimainun medio aín buarukë ꞌiti ꞌikën; 4 ꞌanan ka 
rabë ́ꞌimainun achúshi maxá chaii rabu nankë anu i bërí tukakë nanti ꞌikën. 
Akamax ka ꞌapun kupíokë ꞌiti ꞌikën.

5  Usokin ꞌanan ka anuxun Dios rabiti xubu Jeru sa lénnu ꞌikë anu nankë 
ꞌikëbia ꞌapu Nabu co do no sornën Babi lo nianu buan manë uxua ꞌakë ꞌimainun 
kuri ꞌakë ñukama ax amiri bishi Jeru sa lénnu uantan këxun anuxun Dios rabiti 
xubu anu uanxun uinu kara anu nanti ꞌakë ꞌikë anu nankë ꞌiti ꞌikën.

6 Usa ꞌain ka ꞌapu Daríonën an pain bëmi këxun Tatenai kakë ꞌapu an bana 
mëníokë Éufrates kakë baka ꞌukë manan ꞌikë a ꞌimainun Setar‑boznai akëñun 
abëtan ñu mëëkë a ëmanu ꞌikë ꞌapu ka ma kë ñunbi bana buámia këxa:

Jeru salén ëmanuax kamina mitsux rikianti ꞌain, 7 ꞌimainun kamina Judíos 
ꞌapu kama aín unika ma bëtan anuxun Dios rabiti xubu ꞌatë kënun ënkanti ꞌain 
kixun ka kakëxa.

8 ꞌËn kana ësokinmi an anuxun Dios rabiti xubu ꞌatë kënia ꞌakinun an ꞌakinkë 
unikama mitsu kain: Usa ꞌain kamina auküaxa bari urukë Éufrates kakë baka 
amia ꞌikë ëma anuxua ꞌapu kupíokë kuríki anunbi ꞌakin bima tëoxun rakania usa 
ꞌain, anun kupíoti nëtë ꞌikëbë ꞌikë bë tainshi basi okinma kupíoti ꞌain. 9 ꞌIanan ka 
kamabi nëtën ënkinma Jeru sa lénnu ꞌikë sacer do te kama atu, añu kara kuëënia 
a kamabi ꞌinánkin, vaca bënë bërí kanikë këñun, carne ro ka ma ribi ꞌinánan; 
trigo, tashi ꞌianan, uvas baka bikë vino ꞌimainun, xëni akama Dios naínu ꞌikë a 
xaro xunun ꞌinán kanti ꞌikën, 10 ꞌinán këxun ka ax kuëën ti sabi okin akama Dios 
xaro xunkin ꞌë ñuká xuanan ꞌën bakë chikë ka ma ribi Dios ñuká xunti ꞌikën.

11 ꞌImainun kana ësokin ribia ꞌakánti bana ñuikin, uin kara ënë bana kikë‑
sa biokin ꞌaisama tania ax ka aín xubu ꞌakin purukë imaxu abi bixun xëtóxun 
anun tarókin ꞌakëx bamakë ꞌiti ꞌikën; usakin aín ꞌibu ꞌakë ꞌain ka aín xubu 
aribi ruru ku bu tanun raska pakë ꞌiti ꞌikën.

12  ¡ꞌImainun ka Diosan Jeru sa lénnu ꞌikë unikama atunbia aín anë rabinun 
kaisa anbi uinu ꞌikë ꞌapun kara axa kikë bana a kuai sa ma tankin ax kikë‑
sa biokin ꞌaisama tankin anuxun Dios rabiti xubu Jeru sa lénnu ꞌaiabi ꞌatima 
okin ëmitisa tania ax ꞌati mokë ꞌiti ꞌikën! ꞌËx ꞌapu Darío ꞌaish kikë bana ax ka 
anuxun ꞌën pëukë anuxunbi upíira okin unin tankë ꞌiti ꞌikën.

Amuxun Dios rabiti xubu ꞌatëkënkin taëoxun sënëónkin ꞌa ñuikë bana
13  Usa ꞌain ka Tatenai an bana mëníokë ꞌapu axa Éufrates kakë baka au 

ꞌikë ëma chukúma anu ꞌikë a ꞌimainun, Setar‑boznai a ꞌimainun raíri abëa 
ꞌikë kama bëtan ꞌapu Daríonën bana nankë sabi okin bërúanxun ꞌakëxa. 
14 ꞌAkin ka Judíos unibu an ñu mëia ꞌakinkë akaman anuxun Dios rabiti xubu 
a ënkinma an Dios kikë bana uni ñuixunkë Hageo ꞌimainun Zaca rías Idó 
kakë uni aín bakë bëchi kënën kakë sa biokin ꞌakëxa. Usakin ꞌaxun ka Israel 
unibunën Diosan kása biokin ꞌakin, ꞌapu Ciro, Darío ꞌimainun Arta jerjes 
Persianu ꞌikë ꞌapu ax kikë sa biokin ꞌakëxa. 15  Usakin ꞌaxun ka anuxun Dios 
rabiti xubu këñua këxa, ꞌapu Darío Persianu ꞌikë axa mapai achúshi ꞌimainun 
achúshi baritia ꞌapu ꞌikë anúan febrero ꞌuxë këñuti marzo ꞌuxë ꞌirukë axa rabë ́
ꞌimainun achúshi nëtë ꞌikë anun sënëon këxa.

16 Usakin ꞌaxun këñukin sënëón ka Israel kama ꞌimainun sacer do te kama ꞌianan 
levita unibu ꞌimainun raíri unikama axa Babi lo nianu buánkan ꞌaish utëkënkë 
akaman anuxun Dios rabiti xubu sënëónkë ꞌain, ꞌitsaira kuëënkin anuxun nëtë 
inúkin fiesta ꞌakan këxa. 17 ꞌAkin ka a nëtën Dios xaro xunkin cien vaca bërí kanikë, 
ꞌianan doscientos carnero ꞌimainun cuat ro cientos carnero bërí kanikë ꞌianan 
doce chibu, a kama ribi Israel unikama ñaká tibi a, achúshi achúshi, ꞌaxuanan 
kamabi Israel unikaman ꞌucha kupín ꞌakëxa. 18 Usokin ꞌatan këxun ka sacer do‑
te ka ma ribi anúan ꞌati nëtë ꞌikë bëtan an ꞌati anëanan, levi ta ka ma ribi anuxun 
Dios rabiti xubu Jeru sa lénnu ꞌikë anua ꞌinun Moisésnën kuënëo bana kikë sa‑
biokin ꞌakëxa. 19 Usokin ꞌakin ka axa buánkan ꞌaish rikua tsin të kënkë unikama 
atun Pascua nëtë ribi inúkin ꞌuxë ꞌiru ta bakë axa catorce nëtë ꞌikë anun ꞌakan‑
këxa. 20  Usa ꞌain ka sacer do te kama ꞌimainun levita unikama atux pain atun ñu 
ꞌatima ꞌakë mënío ka këxa, usai ꞌika kamaxi upiti usai ꞌiti bana kikë sabi oí atun ñu 
ꞌatima ꞌakë mënío kankë ꞌiakëxa. Usai ꞌixun ka Pascua nëtë inúkin abë sacer do‑
te ka mabia Babi lonia menu uan ꞌimai nunbia atuxi kuan ꞌaish utëkënkë akaman 
kamáxbi timëx́un ꞌakan këxa. 21 ꞌImainun ka kamabi Israel unikaman axa Babi‑
lo nianu buán kankë ꞌaínbi utëkënkë akama ꞌimainun an bëtsi bëtsi menu ꞌikë 
unikaman ꞌakë ñukama ꞌakinbi ënkë atún ribi Pascua nëtë inúkin ꞌakë, piti aribi 
pikan këxa, usakin ꞌai atubëbi timë kamë ꞌëoxun ka anuxun Israel unikaman atun 
Dios rabi kan këxa. 22 Usakin rabikin ka mapai achúshi ꞌimainun rabë ́nëtë fiesta ꞌai 
kuëënkin anun chamiti ñukë ñunma ꞌakë pán pikan këxa, usakin ꞌai ka uinsa ranbia 
ꞌikë sa mairai kuëënkin Diosanbia sinán mi këxua Persianu ꞌikë ꞌapun atu nuibakin 
ꞌakin këxua anuxun Dios rabiti xubu ꞌatë kënxun sënëón ka usai ꞌikan këxa.

Esdras ꞌimainun abëtan ñu mëëkë Israel unikama 
Jerusalénnu bëba ñuikë bana

7  1 Bëtsi ñu kama pain Arta jerjes Persianu ꞌikë ꞌapu ꞌinúkë ꞌain ka achúshi 
uni Esdras kakë anu ꞌiakëxa, ax ka ënë unikaman rëbúnkin ꞌiakëxa, 

Zeraías.

Azarías ꞌimainun Hilquías 2  Salum, Sadoc, ꞌimainun Aítub, 3  Amarías, 
Asarías ꞌimainun Meraiot, 4  Zeraías, Uzí, Buquí, 5  Abisúa, Finees, Eleazar 
ꞌimainun ka ax pain sacer dote ꞌikë Aarón akama ꞌiakëxa. 6  Esdras ënëx ka 
achúshi sacer dote an upíira okin ꞌunánkin Diosan ꞌami këxun Moisésnën 
kuënëomia bana ꞌunánkë ꞌiakëxa, usa ꞌikëa Diosan ꞌakinia ka ꞌapu Arta jer‑
jesnën kuëënkin an ñuká kë sabi okin kamabi ñu ꞌaxuan këxa. Ësokin pain ñu 
ꞌaia ꞌunánxua ꞌapun xukëx ka Babi lonia menuax Esdras kuan këxa, 7 kuan këbë 
ka Jeru sa lénnu raíri Israel kama ꞌimainun sacer dote, levita unikama ꞌianan 
axa kantati ꞌunán kë kama ꞌianan an xëkuë bërúan kë kama ꞌimainun anuxun 
Dios rabiti xubu  nuxun an ñu mëëkë unikama atúx ribi rikian këxa, ꞌapu 
Arta jerjes mapai achúshi ꞌimainun rabë ́baritia ꞌapu ꞌain ka usai kuan këxa. 
8-9 Kuanx ka Esdras Diosanbia ꞌakinkëx Jeru sa lénnu bëba këxa, mapai achúshi 
ꞌimainun rabë́ bari anun ꞌapu Arta jerjes ax ꞌapu ꞌikë ꞌaia ꞌuxë ꞌiru tabai nëtë 
ꞌiru ta bakë ꞌain, mapai achúshi ꞌuxë ribi ꞌirukë ꞌain anun nëtë ꞌiru ta bakë a 
barinbi ka Babi lo nia nuax Jeru sa lénnu ai chikí kankë ꞌiakëxa.

10 ꞌImainun ka Esdrasnën upíokin a tanti Diosan bana a ꞌunánkin, Israel 
unikaman ribia a tanti bana kama ꞌimainun ax kikë sabi ꞌiti bana ꞌunánun 
ꞌamia këxa.

11 Ënëx ka kirika kuënëo ꞌain kata itsia ꞌapu Arta jer jesnën Esdras sacer dote 
an ñu ꞌunánkë a ꞌinan ꞌikën, an ka kamabi usaía Israel unikama ꞌiti bana 
ꞌunánkë ꞌiakëxa:

12  Usa ꞌain ka Arta jerjes uisa kara ax ꞌikë kixun kakin Esdras, sacer dote 
an ñu uni ꞌunán mitia, Dios naínu ꞌikë anbi a tanti aín bana kama ꞌunán mikë 
a kuënëo xunkin kiri kanu ësokin kakëxa. 13  ꞌËx kana ꞌapu ꞌaish kian kamabi 
Israel unikama ax ënë menu ꞌikë kama ax ka uix kara Jeru sa lénnu kuain sa‑
tania ax mibë kuanti ꞌikën, kuan këbë ka levita ꞌimainun sacer do te ka max ribi 
kuainsa tani kuanti ꞌikën. 14 ꞌËn kana ꞌën unikama mapai achúshi ꞌimainun 
rabë ́këñun Judá ꞌimainun Jeru sa lén nuxun kara Diosan bana min ꞌunán mi kë‑
sabi okin ꞌanan a tanti bana kikë sa biokin ꞌakania isi kuan tanun mi këñun xuti 
ꞌain. 15  Usa ꞌain kana kuan kimi uantanun ꞌën unika ma bëtan kuri ꞌimainun 
manë uxua ꞌakë kuríki, ꞌëx ꞌapu ꞌixun Israel unibunën Dios ꞌinain shi tisa tankë 
ënë Jeru sa lénnu ꞌikë anuxun a rabiti xubu anu nani kuanti ꞌain, 16  ꞌimainun 
kamina kamabi manë uxua ꞌakë kuríki ꞌimainun, uiti ꞌitsa kuri kara mina 
Babi lo nianu ꞌikë ëmaka ma nuxun ꞌinán këxun bianan, unikaman sacer do te‑
ka ma ribi atux kuëënxun Jeru sa lénnu ꞌikë anuxun Dios rabiti xubunu buánti 
nankankë aribi uanti ꞌain. 17 Buánkë a kurí kinën kamina vaca bërí kanikë 
aín bënë, ꞌimainun carnero bërí kanikë akama anun maruti ꞌain, maruxun 
kamina akama këñun trigo a ꞌimainun uvas baka akama Jeru sa lénnu ꞌikë 
anuxun Dios rabiti anua ꞌikë anuxun xaronun ꞌinánti ꞌain. 18  ꞌAnan kamina 
kuri ꞌimainun kuríki tëxë kë bëtan anun añu kaina ꞌaisa tani a mitsun abëtami 
ñu ꞌakë kama bëtan sinán tan këxun Dios kuëën kë sabi okin ꞌati ꞌain. 19 Usokin 
ꞌanan kamina ami xëanan ami piti tasun kama aribi an bërúankë unikama 
anuxun Dios rabiti xubu Jeru sa lénnu, ꞌikë anua nanun ꞌinánti ꞌain.

20 Bëtsi ñuka ma ribi anuxun min Dios rabiti xubunu nanti kuëënkin, kamina 
anua ꞌapun ñukama bukun mikë anuashi biti ꞌain. 21 ꞌËx ꞌapu Arta jerjes, ꞌixun 
kana kamabi an kuríki bërúankë Éufrates baka ꞌukë manan ꞌikë a unikama 
ësokin kamin Esdras sacer dote asérabi an ñu ꞌunan këira uni ꞌimainun an 

Dios naínu ꞌikë ax kia bana ꞌunán këira an ñuká këxun ka añu kara ñukatia a 
asérabi ꞌinánti ꞌikën, 22  ꞌinánkin ka tres mil tres cientos ꞌëñë tupunkë kuríki 
këñun, vein tidós mil litro trigo a këñun, dos mil doscientos litro vino, aribi 
ꞌinánan dos mil doscientos litro xëni a ꞌimainun tashi akamabi ñuká këxun 
ꞌinán kanti ꞌikën.

23  ꞌInánan ka kamabi Dios naínu ꞌikë a anuxun rabiti xubunu nankan 
ñukama ñuká këxun aribi bënëḱinshi ꞌinánti ꞌikën, usokë bëtan ka Diosan anu 
ꞌëx ꞌapu ꞌikë me ënë ꞌati monan ꞌën bakë bëchi kë ka ma ribi tëmë ra mi tima ꞌikën.

24  ꞌImainun ka ënëribi ꞌunán kanti ꞌikën, uisa xunbi ka sacer dote, Levitas 
ꞌimainun axa kantati ꞌunánkë unikama ꞌianan, an xëkuë bërúankë a ꞌimainun 
an anuxun Dios rabiti xubu nuxun ñu mëëkë unikama atúx ribi ka kupíonun 
kixun ꞌapun kakë ꞌitima ꞌikën. 25  Esdras min kamina min Diosan ꞌunán‑
mi këxun aín bana ꞌunán kë sabi okin anëti ꞌain, uni manán këxua an bana 
mëníoti kamina ꞌapu kama an upíokin ñu ꞌakë, axa amia bari kuabúkë 
Éufrates kakë baka ꞌukë manan ꞌikë ëma chukúma anu bukukë an Diosan 
bana kuënëo ꞌunánkë akama kamina anëti ꞌain; anëkëxun ka an a ꞌunán këma 
unikama aribi ꞌunán miti ꞌikën. 26  Usakin ꞌunán mi kë xunbia min Diosan bana 
kikë sa biokin ꞌaisa ma tanan ꞌëx kikë sabi okin ribi ꞌaisa ma tankë a unikama 
kamina, anu ꞌimi kinma bënëḱinshi anua chikíanan, sipua nanbi bënëḱinshia 
basi kinma kupíonun ꞌamiti ꞌain, ꞌamikin kamina uin kara kupíoi sama tania 
a bënëḱinshi ꞌamiti ꞌain.

Esdrasnën Dios ñuká bana
27 Usakin kirika uamikë a isi bana tan këxun ka Esdrasnën Dios ñukákin 

kakëxa: Nukën ꞌIbu Dios nun rara kaman rabia mix kamina upíokin rabikë 
ꞌiti ꞌain, min kamina ꞌapu anuxun mi rabiti xubu amiri bishi Jeru sa lénnu 
ꞌami të kënun sinánmia, 28  ꞌimainun ka ꞌëribia ꞌapun aín unika ma bë tanbi 
nuiba mainun uni aín kushibu ñu ꞌunánkë, an sipu bërúankë atún ribi 
nuibanun ꞌamiaxa, usakin ꞌakinkëx kuëënkin kana Israel unikaman kushibu 
Jeru sa lénnu ꞌëbë kuanuxa timëḱanun ꞌimia. 

Nehemíasnën aín aintsi Jerusalénnu ꞌikë Dios ñukáxuan ñuikë bana

1  1 Ënëx ka Nehe mías Haca lías kakë uni aín bakë bëchikë usai ꞌia ñuikë 
bana ꞌikën. Veinte baritia Arta jerjes ꞌapu ꞌikë anúan novie mbre ꞌuxë 

këñuti dicie mbre ꞌuxë ꞌirukë anun kana Nehe mías ꞌaish ꞌëx, Susa kakë 
ëma anu ꞌiakën, 2  anu ꞌaínbi ka ꞌën xukëń Hananí ax uni raíri Judá nuax 
ukëbë abë uax ënu bëba këxa. Bëbakë kana uisa kara Jeru salén ꞌikë kixun 
ñukánan anu ꞌikë Judíos unikama axa Babi lo nianu kuanima bërú kë kama 
atúx ribi kara uisa ꞌikë kixun ñukákën. 3  Ñuká kë xunbi ka ësokin ꞌë kakëxa: 
“Axa Babi lo nianu kuanima Jeru salén ëmanubi bërúkë unikama ax ka bërí 
bëtsi bëtsi ñu inuti ꞌaisa maira tëmërai ñuñuma ꞌain atumi uni kuai këbë 
rabinkë ꞌikën. Usaia atux ꞌimainun ka Jeru salén ëma anun kënëa axribi 
ruru pakë ꞌimainun aín xëpú ti kama axribi nëńkëxuan tsin këñukëx ruru‑
kubua ꞌikën.”

4  Ësokin ꞌë kakëxun a bana kama kuatankëx kana tsótax iankën uiti nëtë 
ꞌitsaira masá nui tuti ꞌiakën, usai ꞌi pikë mëanan abë banakin kana naínu 
ꞌikë Nukën ꞌIbu Dios ñukákën. 5  Ñukákin kana ësokin kakën: “Nun ꞌIbu 
Dios naínu ꞌikë mix kamina chaiira ꞌianan ax rakuën mia nankë a ꞌain, usa 
ꞌixun kamina mix kia bana kikë sa biokin ꞌanan uin kara min bana kikë sa‑
biokin ꞌaia akama nuibatin; 6  ꞌën mi ñuká këxun kamina bërí kuati ꞌain, imë ́
ꞌimainun nëtën kana min uni Israel unikama mi ñuká xunin. ꞌËnbi kana 
ꞌunanin Israel uni nukamax kana nuna mimi ꞌuchan; ¡ꞌën aintsi ꞌibu kama‑
bëbi kana ꞌëxribi mimi ꞌuchakën! 7 Nukaman kana nuna min ismai nunbi 
ñu ꞌati maira ꞌakën; ꞌakin kana nuna a tanti bana kama ꞌimainun ax kikësa 
okin ꞌati bana kama, min uni Moisésmi ꞌinan min bana ax kikë sa biokin 
ꞌakëma ꞌain. 8  Usa ꞌain kamina bërí sinánti ꞌain, min uni Moisés mi ësokin 
ka bana a, ꞌuchaia kana mitsu bëtsi bëtsi menu kuani abís tanun xuti ꞌai 
kixun; 9 ꞌaínbi kamina ësokin ribi kakën, mitsun mi ꞌëmi sina nakin ꞌën bana 
kikë sa biokin ꞌatë kënkin a tania kana uinu ꞌikë menu kara bëtsi unikaman 
buán këxa anuabi mi timëńun ꞌimi të kënkin, uinu karana anuxun ꞌë rabiti 
xubu ꞌati ꞌën kaisakë anubi mitsu bëtë kënti ꞌain. 10  Nukamax kana nuna 
min kaisa ꞌaish min uni ꞌain, usa ꞌikë kamina atu min kushínbi chikín bë‑
tsinkin Egipto menua bëakën. 11 Dios ꞌën mi ñuká këxun kamina kuati ꞌain, 
ꞌimainun kamina min unikaman ñuká kë xun ribi kuati ꞌain, usa ꞌain kamina 
an mishi rabi tisa tankë unikaman ñuká këxun kuati ꞌain. ꞌImainun kana 
ësokin ribi mi ñukatin ꞌapuan ꞌën kakëxun ꞌëmi upíokin sinánkin ꞌakinun 
kamina sinán miti ꞌain.”

Artajerjes ꞌapun Nehemías Jerusalénnu kuantanun xuá ñuikë bana

2  ꞌËx kana an ꞌapu Arta jerjes aín xëati ꞌinánkë uni a ꞌiakën. 1 Usa ꞌixun 
kana Marzo ꞌuxë këñutia Abril ꞌuxë ꞌirukë anun achúshi nëtë ꞌikë bëtan 

anua veinte baritia ꞌapu ꞌikë anun, kana ꞌën uvas baka buánxun masá nuitukë 
ꞌaish bëtsi sinán këshi ꞌixun aín xëati ꞌinán këxun iskin, 2  ka ꞌapun ꞌë ñuká këxa:

—ꞌËn iskëx kamina ꞌitsaira masá nuituti nitë́xëkësa ꞌain. ¿Uisai kaina 
ꞌian? ꞌËn iskëx kamina ꞌinsín kë mabi ꞌain, bëtsi ñu ꞌinúkë ꞌixun sapi kamina a 
sinanin. Usakian ꞌë ñukákë anun kana ꞌitsaira rakuëan, 3  usai ꞌikin kana ꞌapu 
ësokin kakën:

—¡Mix ꞌapu ꞌaish kamina ꞌitsa baritia buini tsóti ꞌain! ¿Uisa ꞌaish karana ꞌëx 
ꞌën aintsi kama anu maían ëma axa ruru pakë ꞌimainun aín xëpú ti kama axribi 
nëńkëxa ruru kubua ꞌain nitëx́ëtima ꞌiti ꞌain? 4 Kakëxun ka —¿Añu karana mi 
ꞌaxúnti ꞌain? —kixun ꞌapun ñukákin ꞌë kakëxa. Usakin kakëx Dios naínu ꞌikë 
abë pain bana tan këxun kana, 5 ꞌapu kakën:

—Mix ꞌapu ꞌikë ꞌën ñu ꞌaxún këxun ꞌë upí uni ꞌikë ñu ꞌaxún tisa tankin 
kamina Judá menu kuan tan këxun anua ꞌën aintsi kama maínkan ëma ꞌikëbia 
ruru pakin masókan a mënío të kë nuxun istánun ꞌë xuti ꞌain.

6 Ësakin ꞌapu kaia kuakin ka a rapasu tsókë xanu ꞌapu anribi ꞌë ñuká këxa:
—¿Uiti nëtë kara anumi kuanti basiti ꞌik? ¿ꞌImainun kaina uínsaran 

utëkënti ꞌain? Kixun ñuká këxun ati nëtë kana basiti ꞌai kixun kakëxun ka 
ꞌë asabika kamina kuanti ꞌai kixun kakëxa. 7 Usokian ꞌë kakëxun kana ësari‑
biokin kakën, ꞌëx anu kuanti kuëënkin kamina achúshi kirika kuënëoxun 
Éufrates kakë baka amia bari kuabúkë ꞌukë manan ꞌikë ꞌapu ka mama Judá 
menu kuani atun men kuania ꞌë inumima, usa ꞌain ꞌina bian tanun ꞌë ꞌaxúnti 
ꞌain kixun kakën; 8  ꞌimainun kana ësokin ribi kakën bëtsi kiri ka ribi kamina 
ꞌë an ni bërúanti ꞌapun nankë Asaf a ꞌëa i anun ëmanu atsínti xëpú ti kama 
anuxun Dios rabiti xubu ꞌikë ꞌurama ꞌikë kama a mëníonan, anun ëma kënëa‑
rakë kënë ꞌikëbia ruru pakin masókan a mënio mianan anu ꞌëx ꞌiti xubu ribi 
ꞌaminun ꞌinánun kirika kuënëo xunti ꞌain. Usakin kakëxun ka ꞌapun ꞌën ñuká‑
kë sabi okin kamabi ꞌë ꞌaxuan këxa ꞌën Diosanbia ꞌë ꞌakinia.

9 Usakin kakëxua ꞌë kirika ꞌinánkëx kana kuankën, kuanxun kana Éufrates 
ꞌukë manan ꞌikë ꞌapu kama a, ꞌapúan buámikë kirika kuënëokë a ꞌinánkën, 
ꞌimainun ka ꞌapun ꞌëbëa kuanun suntá runën kushi kama ꞌimainun cabal lo‑
nuax ꞌaká nanti ꞌunánkë unika ma ribi xuakëxa.

10  ꞌAínbi ka ꞌëx anu bëbakë kuati ka Sambalat Horónnu ꞌikë a ꞌimainun 
Tobías amoni ta kaman ꞌapu israel unikama an ꞌakin sa tankë unikama ka atunu 
bëbaxa kixun ñuikania kuati kuëë nima ꞌitsaira nisha këxa.

Nehemíasnën Jerusalén anun kënëara kënë a kananuna 
ꞌatëkënti ꞌai kixun unikama ká bana

11  Jeru sa lénnu bëba tankëx kana. Achúshi ꞌimainun rabë ́ nëtën anu 
tantiakën, 12  tanti tankëx kana imë ́ꞌitsama unibëshi uisakin karana Jeru salén 
ꞌati ꞌai kixun Diosan ꞌë kakë a ñuikin uibi kaima kuankën. Kuankin kana ꞌëx 
anun nikë burro ashi uankin raíri anun kuanti burro kaman uánma ꞌain. 13  A 
imëb́i kana ꞌëx ami me sapan ꞌikë xëkuë ami kikiani kuan tankëx amia ꞌumpax 
maná nuax xobuti timëḱë Dragón kakë a ꞌimainun anu ñu puti kuanti xëpúti 

ami kikiani kuai na këkin, Jeru salén anun kënëara kënë a ruru pakan a isanan 
kana aín xëkuë nëńkan akama ribi isakën. 14 Usakin amia pain istánkëx kana 
anuaxa baka xobukë a ꞌimainun ꞌapun amia ꞌumpax ꞌikë ami kiribi kuankin 
isakën; ꞌaínbi ka anun ꞌëx kuankë burro ax anun inúti sama ꞌiakëxa. 15  Usa 
ꞌain kana a ꞌimëb́i pëka ra ti sama ꞌaínshi, xëxá buarukin isanan, anun ëma 
bëara rakin kënëa, akama istánkëx, kana amiri bishi anun me sapan kianxa 
bashi ꞌirukë anun atsínkë xëkuë anunbi utëkëankën. 16 Usai ꞌëx nitsiabi ka anu 
ꞌikë ꞌapu kaman uinu karana ꞌëx kuani ꞌunánan añu ꞌai karana nitsi kixunbi 
ꞌunánma ꞌikën. Usai ꞌi nikinbi kana ꞌën judíos uni sacer do te kama ꞌianan, uni 
upí sinánñu akama kanan ꞌapu ka ma ribi kakë mapan ꞌianan uni raíri atúx ribia 
ñu mëëti ꞌakëbë anu tëëti unikama abi káma ꞌain. 17 Kaxu mabi kana ꞌën pain 
istan këxun atu kakën:

—Mitsúnbi kamina upíokin ꞌunanin, nux kana nuna ꞌaisa maira ñu inuti 
tëmë rain, Jeru salén ëma ënëx ka anun kënëa akama ruru panan aín xëpú-
ti ka ma ribi nëńkan ꞌaish ꞌaisama ꞌikën. Usa ꞌain kana nuna anun Jeru salén 
ëma kënëara ꞌikëa ruru pakan ënënu mënío të kënun kamáxbi timëḱanti ꞌain, 
numima unikama kuaia usa ꞌain kana nuna mënío të kënti ꞌain.

18  Usa ꞌain kana Diosan ꞌë upíokin ꞌakinkë a ñuixuanan usakian ꞌapun 
ꞌë kakë a bana ka ma ribi ñuixuankën, ñuixun këxun ka atún ribi ësokin ꞌë 
kakan këxa:

—¡Asabi ka usa ꞌain kana nuna kama xunbi amiri bishi ënë ëma kënë të kënti 
ꞌain! Usai ki ka kama xunbi kana nuna ꞌati ꞌai kiax kuëëni bëtsibë bëtsibë 
kánani kikan këxa. 19 ꞌAínbi ka usakinu ꞌati a bana kama kuati Sambalat 
Horónnu ꞌikë a ꞌimainun, Tobías amonita unikama an ꞌakinkë a ꞌimainun 
Guésem árabe unikaman kushi akamax nuka mami kuai nu isti sama tani 
kiakëxa:

—¿Añura ꞌixun kara atun usakin ñu ꞌatë këin sa tanin? ¿Atun kara ꞌapumi 
kuaiti sinánkin usakin ñu ꞌaisa tanin? 20 Kixun kakë xunbi kana ꞌënribi ësakin 
kakën:

—Dios naínu ꞌikë an ka usakinu nukaman ꞌatë kënun nu ꞌamiti ꞌikën. 
Nukamax aín uni ꞌixun kana nuna an nu ꞌakin këxun amiri bishi nun ëma aín 
kënë ꞌatë kënkin taëoti ꞌain, usakin nukaman ꞌakë bëbi kamina mitsux a ñui 
uisaibi kikan tima ꞌain, Jeru salén ꞌia a kamina mitsun uisa xunbi sinán tima ꞌain.

Jerusalén ëma kënëkin ꞌatëkënkëbë ami nishkë 
unikama atumi kuai kia bana

4  1 Amiri bi shinu Jeru salén ëma rurupa aín kënë ꞌatë kënia kuati ka a kuëë‑
nima, Sambalat numi kuaianan ꞌaisa mairai judíos unika mami nishi 

pëukuti, 2  abëa ꞌikë unikama ꞌimainun Sama rianu ꞌikë suntá ru kamax ësai 
kiakëxa: “¿Atux añu ꞌixun kara judíos unikama numin bamai bukukë ꞌixunbi 
usakin ñu ꞌatë kën katsi kiti ꞌik? ¿Atun kara amiri bishi anuxun atun Dios 
rabi të kënkin ñuina xaroti sinán kanin? ¿ꞌImainun kara atun achúshi nëtën 
ishi kana nuna ñu mëëkin këñuti ꞌain kixun sinán kanin? ¿Atun kara xaró 
ꞌaísh bukukë anua maxá upíbu amiri bishi bitë kënti sinán kanin?” 3  Usai kia 
a ꞌurama ꞌikë uni kuati ka Tobías, amonita uni axribi ësai kiakëxa: “Ka kuat, 
atun ka anun ëma kënëara a biru të kënia: ¡ꞌaínbi ka kapa ꞌinu achú shi nëxa 
anu ꞌiru këbë ruru ku bu tisa ꞌikën!”

Nehemíasnën Dios ñuká bana
4  Ësaia atux kikëa ñuikania kuakin kana Dios ñukákin ësokin kakën: 

“Nukën ꞌIbu Dios: bëtsi unika maxa numi kuai kikë a kamina kuati ꞌain. Atúxa 
numi kuai kikë ax ka usaía atúxbi ꞌiti ꞌikën, usa ꞌain kamina axa atumi nishkë 
bëtsi unikaman aín menu buán tanun ꞌamiti ꞌain. 5 Usa ꞌain kamina atun ñu 
ꞌatima ꞌakë kama a tërën xunkin atun ꞌucha kë kama manu tima ꞌain, atun ka 
anun ëma kënëara a ꞌatë kënkin mënionbi nu chichakin ñuia.”

Anun ëma kënëara ꞌatëkënia ꞌakatsi kixun 
ami nishkë unikaman sinán bana

6 Usai kikë bë tanbi kana nuna a tankima anun ëma kënëara ꞌikëbia rëupakan 
a pëuxun aín manámi nëbëtsi sënëónkin ꞌakën. ꞌAkin ka unikaman ꞌatibi 
sinánxun kuëënkin ꞌakan këxa.

7 ꞌAínbi ka Sambalat, Tobías a ꞌianan árabe unikama ꞌianan Amónnu ꞌikë 
unikama a ꞌimainun Asdodnu ꞌikë unikama atún ribi anun Jeru salén bëarara 
kënë kana nuna aín kini kama bëtas biankin ꞌatë këni kixun kuati ꞌitsaira nisha‑
këxa, 8 usai ꞌikin ka timëx́un a kama xunbi Jeru salén kana nuna amiri bishi atu 
ëmikin ꞌatima otëkënti ꞌai kixun sinán kan këxa. 9 Usa ꞌain kana nuna Nukën 
ꞌIbu Dios pain ñuká tan këxun, atúan tëiabi nu uxun ꞌatima kupí, nëtën ꞌanan 
imëŕibi nu bërúanti suntá ru kama nankën.

10 Usakin pëuxun ꞌakë bëbi ka Judánu ꞌikë unikamax kiakëxa: “Anun ëma 
kënëara ꞌikëbia rëupa të kënkan maxáx ax ka ꞌaisa maira ꞌikën, usa ꞌain ka 
an papi kë kama kushi ñuma ꞌaish bënainsa tania, usai ꞌikë bëtan kara nuna 
uisaxun amiri bishi anun ëma kënëara a ꞌatë kënkin nukaman sënëóinsa ꞌain.” 
11 Usakinnu ꞌamainun ka axa numi nishkë unikaman sinán këxa, nun isanuna 
ꞌuna nima, usa ꞌainsa atun nukama atsínxun ꞌakin nun tëëti ꞌaxuma ꞌanun 
raka miti ꞌikë kixun. 12  Usakin sinani nu ꞌakatsi kia kuati ka atu ꞌurama ꞌikë 
Judíos uni raírinën uxun nu bëtsin kakë ꞌikëbi an kuakë raíri unika man ribi 
nu manonkin kakëxa, a unikaman ka amami amamiax ukin bëara buinxun 
nu ꞌaisa tania, 13 usakin ñuixun këxun kana ꞌën unikama atun aintsibë aintsibë 
mënío kaxun  a nun ꞌaká nanti manë xëtokë ꞌimainun masíbun aín kanti 
akama bitan kë xuan, anun ëma kënëara kaxú aín kini tanai nuxun, bërúanun 
kixun ꞌamiakën. 14  Usai anun ꞌaká nanti biaxi rakuët́ia kana nirukin, aín 
sinan mënin sh i unikama ꞌianan an ëmanuxun bana mëníokë unikama 
ꞌimainun raíri unikama ësokin kakën: “Nux kana nuna atumi rakuët́ima ꞌain. 
Rakuëḱinma kamina mitsun sinánti ꞌain Dios ax kushiira ꞌianan chaiira ꞌixun 
ka atu rakuë miti ꞌikën, ꞌimainun ka an mitsun bakë bëchikë bëbu kama ꞌianan 
ꞌini bëchikë xanu kama ꞌimainun mitsun xanu kama këñunbi mitsun ëma upí 
ꞌinun bërúanti ꞌikën.”

15 Usai nu ꞌaka tsikia kuati mënío kakë ꞌain ka axa numi nishkë unikamax 
asérabi ka nu Diosan atun ꞌakinia, usa ꞌain kana nuna nun sinán kë sokin 
ꞌatima ꞌai, atux kikë bëtan kana nuna abi nun tëëti ënkinma ꞌakën. 16 Usakin 
ꞌakin kana a nëtënbi, axa tëëti ꞌën unikama atiribi an ñu mëëti ꞌimianan, 
atiribi an mënío kaxun anun ꞌaká nanti manë xëtokë, ꞌianan ami kata mëti 
manë parókë a ꞌimainun kanti iru, ꞌianan ñuina xaká ꞌakë chupa akama pañu‑
xuan bërúanun ꞌamiakën. Usakin ꞌaia ka anu ꞌikë ꞌapu kaman Judánu ꞌikë 

unikama kamabi, 17 anun ëma kënëara ꞌikëbia rurupa ꞌikëa an kënë ꞌatë kënkë 
unikama atu ꞌakian këxa. Usakin ꞌakinkëx tëkin ka an ñu papikë unika manan 
ënkinma papi kinbi, aín mëkën amotan ribi anúan atu ꞌanux aia ꞌati aín manë 
pia xëtokë tuínxun ñu mëëkan këxa. 18  Usa ꞌain ka kamabi uni axa anun ëma 
bëarara kënë ꞌaia tëkë unikama atux aín manë xëtokë tsiñukin tëkë rëkax, 
usai ꞌimainun ka an manë banañu banoti anëkë kama atux ꞌë rapa subi ꞌikan‑
këxa, 19 ꞌën kana ësokin aín sinan mëninshi unikama ꞌianan an ëmanuxun 
bana mëníokë ꞌapu kama kanan uni raíri ësokin kakë ꞌiakën: Anunu tëkë ënëx 
ka chaiira ꞌaish bëríra ꞌabuin kinshi sënëoin sama ꞌikën, usa ꞌain kana nuna uni 
aín patsan raírinën amoxun ꞌamainun raíri nën ribi amoxun ꞌai, bëtsi ꞌura ꞌura 
ꞌiruax tëi ënanankë ꞌian. 20 Usa ꞌain kamina anumi tëkankë anuxunbi pakon 
bana ꞌoia kuati bënë tishi nubëbi timëḱanti ꞌain, usai nux ꞌikëbë ka nun Dios 
ax nubë ꞌiti ꞌikën.

21 Ësai tëi nux bari urukëma ꞌaínshi ꞌipuni bari kuan ta mainun tëmainun ka 
ꞌati uníx ribi ain manë xëtokë tuínxun nun ñu mëia bërúan këxa. 22  ꞌImainun 
kana ësokin ribi kamabi uni ax tëkë ꞌimainun an ꞌakinkë kama ribi kakën, 
kamabi mitsux kamina Jeru salén mëu ënubi imë ́nëtën ishi tënux ënana‑
nima bërua nani ꞌikanti ꞌain. 23 Usai ꞌi kana ꞌëx, ꞌën ꞌain tsi kama ꞌianan, an tëia 
ꞌakinkë unikama ꞌimainun an bërúankë unikama axa ꞌë rapasu ꞌikë, akama bë‑
tanbi kana chupa pëax ꞌuxkinma kama xunbi manë xëtokë tuínxun bërúankë.

Esdras uni timëḱë ꞌain a tanti bana kuënëo isi kia bana

8  Usa ꞌain ka mapai achúshi ꞌimainun rabë ́ꞌuxë ꞌikë ꞌain, kamabi Israel 
unikama anua tsóti atun ëmabi anua ꞌiti ꞌakin pëua këxa. 1 Usa ꞌain ka 

kamabi ëmanu ꞌikë unikama plaza, anun ꞌumpaxnu atsínti xëpúti a puntëbi 
ꞌikë anu timëákëxa, anuxun ka an ñu ꞌinánkë uni Esdras a usai Israel unibu 
ꞌitia Diosan Moisés kuënëomia bana kama a bënun kakan këxa. 2  Anúan mapai 
achúshi ꞌimainun rabë ́ꞌuxë ax achúshi nëtë ꞌita bati ꞌirukë anun ka sacer dote 
Esdrasnën anúan usai Israel unikama ꞌiti kuënëo a kiri kanua kuënëo bana 
kamabi unibëbia xanu kama ꞌimainun tuá xumabu an bana kuakë akamanbia 
uisai kara kia kuati bëakëxa; 3  bëkë ax ka pëka ra këma ꞌaínshi ꞌapunkin bari 
maní mikin kamabi unikama axa plaza anun ꞌumpaxnu kuanti xëpúti puntë, 
anu timëḱë atun kuati ꞌiakëxa. Usa ꞌain ka kamabi unikama timëḱë an usai 
ꞌitia kuënëo bana isi kia uisaibi ꞌikinma timëx́un kuakan këxa. 4  ꞌImainun 
ka an ñu ꞌunán mikë Esdras ax anuxun a kirika istia i tapuakin ꞌakë anu 
nikë ꞌiakëxa. ꞌImainun ka a rapasu Mata tías, Sema, Anías, Urías, Hilquías 
ꞌimainun Maaseías akama ꞌiakëxa. ꞌImainun ka a mëkeu ribi Pedaías Misael, 
Malquías, Hasum, Hasba dana, Zaca rías ꞌimainun Mesulam akama ribi anu 
sëtëḱë ꞌiakëxa. 5 Usa ꞌain ka Esdrasnën kamabi unikama timëḱë atun ismai‑
nunbi, atun kama xunbi isti sabi ꞌinun manámi nixun kirika isi ki bana nuxun 
báka këxa; báka këbë ka kamabi unikama timëḱë ax niru kan këxa. 6  Usakin 
ꞌatan këxun ka Esdrasnën Dios kamabi kushiñu a rabia këxa, ꞌimainun ka 
kamabi unikama timëḱë atun ka mëkën manámi oi mësh pati kikan këxa: 
“Asábi ka asábi ka.” Usakin ꞌatankëx aín bëmá nanën me tikai tsóbukin ka 
Dios rabi kan këxa.

7 Rabi mainun ka levita unikama Josué, Baní, Sere bías, Jamín, Acub, 
Sabtai, Hodía, Maaseía, Quelitá, Azarías, Jozabed, Hanán ꞌimainun Pelaías 

ënë unikaman ka uisai kikë kara a bana ꞌikë kixun kuakanun ñuixuan këxa. 
Usakin ñuixu mainun ka a unikama ax anubi sëtëḱë ꞌiakëxa, 8  usaía anubi 
sëtëḱankë ꞌain ka munuma banakin a tanti bana Diosan kakëxun kuënëo 
isi kia, raírinën uisai kara a bana kama kia kixuan ꞌunánun unikama upio‑
kinra ñuixuan këxa. 9 Usakin a bana kama ñuixunkin këñuia kuatia ꞌitsaira 
masá nuituti inia ka kamabi unikama timëḱë a an bana mëníokë ꞌapu kama 
ꞌimainun Nehe mías, an ñu ꞌinánkë unikama sacer dote Esdras ꞌimainun 
Levitas an unikama timëḱë a uisai kikë kara a bana ꞌikë kixun ñuixunkë 
a kaman kamabi unikama kakëxa, mitsux kamina masá sinani nitë́xëti 
intima ꞌain, ënë nëtëx ka anun Dios rabiti nëtë ꞌikën. 10 Kanan ka ësakin ribi 
Esdrasnën kakëxa: “Mitsun ꞌikënu rikianxun kamina upíokin ꞌaxun pianan 
uvas baka vino bataira ꞌitánun ꞌakë a xëanan ui kamax kara ñuñuma ꞌixun 
aín piti ꞌakëma ꞌikë akama kuën tan këxun pikianan xëakinti ꞌain, bërí ka 
achúshi nëtë anun Dios rabiti nëtë ꞌikën. Usa ꞌain kamina masá nuitu kinma 
Diosan ka nukama ꞌakinti ꞌikë kixun sinán kanti ꞌain.”

11 Usakian Esdrasnën kakëx inka niabi ka Levitas unika man ribi kamina 
ꞌaisa maira masá nuituti inkan tima ꞌain kixun kakëxa, bërí ka masá nuitu‑
kinma anun nun ꞌIbu Dios rabiti nëtë ꞌikë kixun ka atu kakëxa. 12  Usakin 
kakëx chuá marua tani kuëëni rikianxun piananbi xëakin axa piti ñu ma kama 
aribi kuënxun pikianan xëakikin fiesta chaiira atun ꞌakëxa, upío kian atu 
bana ñuixunkë a kuatankëx kuëënkin ka usakin ꞌakan këxa.

Anun ꞌuta ꞌatankëx anu ꞌiti nëtë ꞌikëbëtan fiesta ꞌakan ñuikë bana
13  Usakin ꞌaxun ka anunbi a nëtë nuikin ónkë a pëḱarakë ꞌain ka kamabi 

aín aintsi kushi kama ꞌimainun sacer do te kama ꞌianan Levitas unika ma ribi 
ꞌimainun an ñu ꞌunánkë Esdras abë timëx́un, uisai kara a tanti bana kama 
anubi aín sënë́nkënua ꞌikë bana ax kara uisaira kia upiokin ꞌunán katsi 
timëḱankëxa, 14 timëx́un kuakëxbi ka kiri kanua Diosan usakin kuënëonun 
kakë xuan Moisésnën kuënëo bana ax kara uisai kia kuakatsi timëḱankëxa, 
kamabi Israel unikamax ka timë kamë ꞌëoxun fiesta ꞌai ꞌuta ꞌatankëx mapai 
achúshi ꞌimainun rabë ́ ꞌuxë ꞌikëbë anu ꞌiti ꞌikë kiax kikë bana kiri kanua 
kuënëo ꞌikë mëra këxa. 15  Mëraxun ka ëma kamanu chanionan Jeru salén 
ëmanu ribi bana ñuia këxa, ñuikëbë ka a bana kuati kamabi unikamax ninu 
ꞌikë olivos pëi ꞌimainun i pëña na këkë aín pëi ꞌimainun xëbin pëi akama këñun 
bëtsi i pëika ma ribi kuënëo bana kikë sa biokin ꞌuta ꞌati bitsi tsuá ki ru kan këxa. 
16  Tsuá ki ru kiani kuanxun ka i pëi bitsínkin bëxun atun ꞌutabi ꞌutabi ꞌakin 
xubu manámi ꞌanan me mënío kënu, ꞌanan anuxun Dios rabiti xubunu me 
mëníokë anun niti anuribi ꞌanan anun ꞌumpax ꞌikënu kuanti xëpúti bëtá‑
nain ꞌikë plaza anubi ꞌanan Efraínën plaza kakënu anun atsínti xëpúti a 
puntë anuribi ꞌakëxa. 17 Usa ꞌain ka kamabi uni axa bëtsi menu buan ꞌaish 
utëkënkë unikama atúx ribi ꞌuta ꞌatankëx anu ꞌikan këxa, usakin ka Nunnën 
bakë bëchikë Josué an ꞌami këxun ishi ꞌa ꞌixun ëan ꞌixunbi ꞌakëxa. Usai ka 
ꞌaíma ꞌi në́a ꞌixun, ꞌai a unikamax ꞌitsaira kuëën kan këxa. 18  Usaia fiesta ꞌai 
kamabi uni timëḱë ꞌain ka Esdrasnën anúan timë kankë a nëtën pëuë xanxun 
mapai achúshi ꞌimainun rabë ́nëtë sënëńmikin a tanti Diosan bana kuënëo a 
isakëxa; ꞌimainun ka usakin ꞌatankëx usabi okin ꞌati kikë sa biokin ꞌai, achúshi 
nëtë ꞌimi të këni anún ribi timë kamë ꞌëotë këan këxa.

Esdras Israelkama atun ꞌuchakë chikínati ñui kia bana

9  1 A ꞌuxënbia vein ti cuatro nëtë ꞌikëbë ka anun Israel unikamax añu ñubi 
pima samanux timët́ëkënkankëxa; usai ꞌikin chupa xëni kama pañuanan 

me bitankëx atun maxkánu anun mata ka kia këxa; 2  usai ꞌikin ka bëtsi menu 
ꞌikë unikama atubëa ukë a pain, amo sëtëńatankëxun, atun ꞌucha kama chiki‑
nanan atun chai tio kë kama ꞌucha akama ribi sinánkin Dios ñuká kan këxa. 
3  Usakin ꞌai ka anua nikë anubi rabë ́ꞌimainun achúshi hora anua sëtëḱankë 
anuxunbi kamabi unían kuanun a tanti bana Diosan kuënëomia a isia kuati 
anubi sëtë kan këxa, usai ꞌitan këxun ka amiri bishi rabë ́ꞌimainun achúshi hora 
basi të kënkin atun ꞌucha chiki nakin Dios rabi kan këxa. 4  Usai ꞌian ka levita 
unikama Josué, Binuy, Cadmiel, Seba nías Binui, Sere bías, Baní ꞌimainun 
Quenaní akamax anuax banati ꞌakë anu këñu ruxun munuma banakin Diosan 
bana ñuia këxa; 5 usokin ꞌatan këxun ka levita unikama Josué, Cadmiel, Binuy, 
Hasabnía, Sere bías, Hodía, Seba nías ꞌimainun Petahía akaman kakëxa: “Chai‑
rukin kamina Nukën ꞌIbu Dios rabi kanti ꞌain. ¡Ax ka kushiira ꞌikë, usa ꞌain ka 
xënibua ꞌaínbi aín anë upíokin sinán xunkin rabikë ꞌiti ꞌikën!”

6  Ësokin unikama katan këxun ka Esdrasnën Dios ësokin kakëxa: “Mixmi 
Dios ira ꞌain ka misa ribi Dios uixi ꞌitima ꞌikën. Min kamina naíkamë ꞌëo ꞌanan 
a manámia ꞌikë ñukama këñun anu ꞌikë ꞌispa ka ma ribi uniokën; ꞌanan kamina 
meribi ꞌatan këxun anu ꞌikë ñuka ma ribi ꞌakën, ꞌatan këxun kamina parúm‑
pa panu ꞌikë ñuka ma ribi ꞌakën. Usa ꞌain ka min ꞌimikëx kamabi ñukamax 
upiti tsotia. Usa ꞌikë ka min ángel naínu ꞌikë kaman rabi mainun menu xun‑
ribi mi rabiti ꞌikën. 7 Usa ꞌain ka anu ꞌikë ꞌispa ka man ribi mi rabia, Dios min 
kamina min uni ꞌimi nuxun Abraham kaisakën usa ꞌixun kamina Ur kakë 
caldeo kaman, ëma anua chikín tan këxun Abraham kakin minbi anëakën. 
8  Min iskëx ka ax achúshi uni mimira sinani kata mëkë ꞌiakëxa, usa ꞌixun 
kamina abëtan achúshi ñu ꞌakinmi min rëbún ki kama kana anua cana neos 
unibu ꞌimainun hititas, amor reos, fere zeos, jebu seos ꞌimainun gerge seos; ¡a 
unikaman me ꞌiná nuxun ꞌai kixunmi kása biokin ꞌakën, min kamina asérabi 
mix kikë sa biokin ñu ꞌain! 9 Min kamina uisai kara nun chai tio kë kama Egipto 
menuax tëmë raia kixun isakën, usa ꞌixun kamina parúm papa xónsa kakë 
a kuëbí nu xuan atun mi ñuká këxun kuakën. 10 ꞌImainun kamina min kushi 
ismikin faraón ꞌimainun an ñu ꞌaxunkë unikama ꞌimainun kamabi unikama 
aín menu tsókë akama ismikin ñu chaii rabu ꞌakën, min kamina uisakin 
kara atun Israel unikama tëmë ramia kixun ꞌunánkën. Usa ꞌixun kamina 
bërá mami ꞌása okinbi mix kamina kushiira ꞌai kixun unin ꞌunánun bëríbi 
ñu ꞌain. 11 ꞌImainun kamina atun ismai nunbi parúm papa pana ra bë tanun 
ꞌimiakën, usakin ꞌimi këbëa me rakati ëski këbë ka a nëbët́sinën atux sika‑
ra këa këxa ꞌaínbi kamina axa atu nuibë tsini ukë unikama bakan këñunun 
ꞌimiakën, ꞌimikëx ka maxáx ꞌikë saishi nanëti bakami kikan këxa. 12  Usakin 
ꞌanan kamina a isiania min unikama kuanti nëtën kuin ꞌimianan imëŕibi tsi 
rëki ru kësa ꞌixuan anun kuanti pëḱanun ꞌimiakën, ꞌimi kë xuan anúan kuanti a 
pëḱakëbë ka anun atux kuan këxa.

13  Usokin ꞌatan këxun kamina aín bashi Sinaí kakë, anuax nun chai tio‑
kë ka mabë naínua xëshi banakin min bana upíi rabu a ꞌuná mikin asérabi a 
tanti bana kama ꞌimainun ax kikë sabi oi ꞌiti akama upío kian ꞌunánun min 

bana kama ꞌinánkën. 14 ꞌInánkin kamina uisai kara sábado nëtë ꞌikëbë tantiti 
ꞌikë aribi ꞌuná mianan a tanti bana kama asérabia min uni Moisésnën upíokin 
ꞌunán minun ꞌamiakën. 15 ꞌImainun kamina naínu ꞌikë pán ꞌakë ñuma ꞌixuan 
pinun ꞌinánan ꞌumpax ribi mapa ranua shió butia shimaxun xëanun ꞌinánkën. 
Usokin pain ꞌatan këxun kamina a ꞌinán katsi kixunmi nun chai tio kë kama ká 
me a bitsia anu kuanun atu ꞌimiakën. 16 ꞌAínbi ka nun chai tio kë kama usakin 
kamina ñu ꞌati ꞌai kakëxun kuatima ꞌianan, min bana kama kikë sokin ꞌama 
ꞌikën. 17 Usai ꞌikin ka min kakëxun kuai sama tanan minmi chaiira ñu atu 
ꞌaxuan abi sinán kama ꞌikën. Usai ꞌikin ka min bana kuai sama tankin achúshi 
ꞌapu an isa anuaxa tëmë rakë Egipto me anubi uantë kënun kixun anëa këxa. 
ꞌAínbi kamina mix Dios an ꞌuchaiabi uni nuibakë a ꞌixun uisabi okinma, 
nuibai rakin ꞌati mo kinma ꞌakinkin ñu ꞌatima ꞌaiabi atu ëanma ꞌain. 18 ꞌImainun 
ka atúnbi sinánxun vaca bakë tankin achúshi ñu a rabi nuxun manë charóxun 
ꞌakëxa, ꞌatankëx ka ënëx ka nun dios an Egipto menua chikín bë tsinkin nu 
bëkë a ꞌikë kiax kikan këxa, usakin atun ñu ꞌakë ax ka ꞌaisa maira ñua ꞌakë 
ꞌiakëxa, 19 usai ꞌiabi kamina min atu nuibakin, anu uni ꞌikëma menuxun uisa 
kara nitsia usai ꞌitánun ënkinma ꞌakiankën. Usokinmi ꞌakin këbë ka nëtë 
kuinsa ax atu ënima nëtënbi a isbiania kuan kanun rëkuëńkiankëxa, ꞌimainun 
kamina imëŕibia tsi rëki ru kësa ꞌixun anun kuan kanun pëḱati ꞌimiakën. 20 Usa 
ꞌain kamina min atu ꞌakinkin uisai kara tsóti ꞌikë min kushin ꞌuna mikin 
uínsa ranbi ënkinma atun piti maná ꞌinánan shima kian xëati ꞌumpax aribi 
ꞌinánkën. 21 ꞌInánkin kamina cuarenta baritia anu uni ꞌikëma menu nitsia 
atun piti panax nikinma pinun ꞌinánkën, usakinmi ꞌakëx ka uínsa ranbi ain 
piti ñuñuma ꞌima ꞌikan këxa: ꞌianan ka atun pañuti chupabi chëḱima ꞌianan, 
ꞌitsaira nikë bëbi atun taëbi paë ꞌuati mabi ꞌikan këxa.

22  ꞌImainun kamina bëtsi bëtsi me anua ꞌapu ꞌikë ꞌimainun ëmakama bitan‑
këxun achúshi achúshi uni atunan ꞌinun ꞌinánkën, usokin ꞌinán këxun ka atun 
Hesbón kakë me anua ꞌikë ꞌapu Sihón aín me ꞌimainun Basán kakë me anua 
ꞌikë ꞌapu Og aín meribi bikan këxa. 23  Usonan kamina atúxa ꞌitsaira bëchi pati 
naínua imë ́ꞌispa iskësa ꞌitanua bakë bëchi panun ꞌimianan, atunan ꞌinun a 
ꞌinán nu xumi nun chai tio kë kama ká me a bitsi kuanun minbi a menu kuanun 
atu buánkën. 24  Usakin ꞌimi këxun ka atun Canaán kakë me anu kuanxun 
bikan këxa; bikë bëtan kamina minbi anu ꞌikë unikama atu uisabi oxunma 
ꞌanun ꞌimiakën, ꞌimia ka atun ꞌapu kama këñunbi atu ꞌurama ꞌikë unikama 
uisokin kara ꞌaisa tania usakin ꞌakan këxa. 25  ꞌAkin ka ëmakama upío kian 
kënëa ra kama a ꞌimainun me upíbu anu ñu ꞌapá këxa upiti kookë ꞌimainun 
atun xubu anua ñu upíi rabu bukúnkë a ꞌianan anua atun ꞌumpax biti me 
kinikë upíi rabu a ꞌianan atun uvas ꞌapákë a ꞌianan olivos ꞌimainun raíri i bimi 
an tuákë akama bikan këxa; bitankëx ka a menu upíokin puchákin pi xuati 
atun kuëën kësa oi ꞌi tsókan këxa.

26 Usokinmi min ꞌakin këxbi ka min kakë so kinshi ꞌaíma a tanti bana kuai‑
sama tani ꞌikan këxa. ꞌAnan ka an min bana ñuikë unika ma ribi, mimia sinánun 
kakë xunbi kuai sa tankin, kama xunbi kuamainun mimisa ꞌatimai banaxa kixun 
këmëkin ꞌuchoxun rëkan këxa. 27 Usakin ꞌaia kamina axa ami nishkë unikama 
tëmë ra minun ꞌinánkën. Usakin ꞌakian tëmë ra mi këxun tankin ka atun min 
ꞌakinun kixun mi ñuká këxa, ñuká këxun nuibakin kamina naínu xunbi atun 
bana kuakin; an ꞌati mokë unika manua an chikínti unikama bariakën.

28  Usakinmi ꞌakinkëx upiti tsótan këxi ka amiri bishi ꞌatima ñu ꞌai atux 
mimi ꞌucha të këan këxa; usai ꞌia kamina axa ami nishkë unikaman ꞌati monun 
ëankën, ënia ka atun an kuëën kë sokin ꞌakan këxa. Usakin ꞌakëxun ka minmi 
ꞌakinun kixun amiri bishi mi ñuká të këan këxa, ñuká këxun kamina ꞌitsaira 
nuibakin naínu xunbi atun bana kuakin, ënkin maira ꞌitsa okin atu ꞌakiankën. 
29 Usokin ꞌanan kamina a tanti bana amiri bishi ax kikë sabi okían ꞌanun atu 
kakën; ꞌaínbi ka a bana kama isa ꞌunánxa kikin atun min bana kama kikë‑
so kinbi ꞌama ꞌikën; uin kara min bana kikë sa biokin ꞌaia ax ka upitax tsóti 
ꞌiakëxa, usa ꞌaínbi ka min bana kikë sa biokin ꞌakinma ꞌati makin ꞌakëxa usakin 
ꞌaika atux a bana kuai sa ma tani ax kuëën kësa ꞌoíshi ꞌiakëxa. 30  Usaia ꞌitsa 
baritia ꞌiabi kamina atu munu nuibakin min bëru ñunshin ꞌimainun; an min 
bana ñuikë unikaman usai kamina tëmë ra ka nuxun ꞌai kixun kakëxa, kakë‑
xunbi kuai sama tankën, usai ꞌia kana ami nishkë unikama bëtsi menu ꞌikë 
unikaman atu ꞌati monun ëankën. 31 Usai ꞌiabi kamina min ꞌitsaira nuibakin 
kamabi atu këñua nanbi manukin ëanma ꞌain; usa ꞌaish kamina mix nuiba‑
nai rakë Dios a ꞌain.

32  Mix kamina chaiira ꞌianan Dios kushiira ꞌain ꞌimainun ka kamabi unix 
mimi rakuët́ia, usa ꞌaish kamina Dios ñu ꞌakatsi kiax kana ꞌaima kikínma an 
ñu asérabi ꞌakë a ꞌain, ꞌimainun kamina uínsa ranbi nu nuibakin ënkëma ꞌain, 
minbi kamina isan uitishi kara nun ꞌapu kama ꞌimainun ain kushi kama ꞌianan, 
nun sacer dote ꞌimainun an min bana ñuikë unika mabë nun chai tio kë kama 
ꞌiása ri biti tëmë raia, a nëtë kaman Asiria ꞌapun aín suntá ru ka ma bëtan ꞌakëxnu 
ꞌia usaibi kana nuna bëríbi tëmërai ꞌin. 33  ꞌAínbi kamina nuxnu nun ñu ꞌatima 
ꞌakë kupí usa ñukama ꞌinú kë bëbi uisa kara mina mix ꞌain usabi kamabi ñu 
ꞌinú këbë ꞌin; min kamina upíokin ñu ꞌain, ꞌaínbi kana nuna nukama ꞌati makin 
ñu ꞌai mimi ꞌuchakën. 34 Usa ꞌaínbi ka nun ꞌapu kama ꞌimainun aín kushi kama 
ꞌianan sacer do te kama, ꞌimainun nun chai tiokë kamanbi ka min bana a tanti 
bana kikë so kinbi ꞌama ꞌikën. 35 ꞌAima ꞌianan ka anua atun ꞌapubë tsókë me 
anuxunbi min ꞌitsaira ꞌakinkë a sinánkin mi rabiama ꞌikën, ꞌianan ka atun ñu 
ꞌatima ꞌakë kama ëinsa ma tankin ñu ꞌati mashi ꞌakan këxa.

36 Usa ꞌain kamina nuka mami sinánti ꞌain, bërí kana nuna bëtsi unikaman 
ñu mëmikë uni ꞌain, usa ꞌaish kana nuna nun chai tio kë ka mami anu ñu 
ꞌapáxun bimia pia bukunun ꞌinan me ënu uni itsin ñu mëëmikë ꞌain. 37 Usa 
ꞌain ka ꞌaisa maira ñu ꞌapá këxa bimikë ax ꞌapu ka ma nanshi ꞌikën, minbi 
kamina nun ꞌucha kupían atun usakin nu ꞌanun ëan. Usa ꞌain ka nukama 
ꞌimainun nun ꞌara kakë vaca atun kuëën kësa okin ꞌaia. Usakin nun ñu ꞌakëbë 
kana nuna a sinani ꞌitsaira masá nuituti tëmë rain.”

Israel unikaman a tanti bana kikësa okinshi ꞌakatsi kia ñuikë bana
38  Usa ꞌain kana nuna kamabi ënë ñukama inuti nux tëmëran, usa ꞌixun 

kana nuna bërí Nukën ꞌIbu Diosan bana kikësa okinshi ënkinma kiri kanu 
kuënëoti, ꞌamianan anun atun ñu takásh kakë anua nun ꞌapu ka ma bëtan 
Levitas unikama ꞌimainun sacer do te kaman ꞌanun ꞌamiti ꞌain. 

Diosan Job kakë uni bëtsi bëtsi ñu ꞌinúti ñuñuma ꞌinun ꞌimia ñuikë bana

1  1 Anu ka achúshi uni Job kakin anëkë ꞌiakëxa, ax ka Us kakë me anu 
tsóa këxa, usa ꞌixun ka uisa ñu ꞌati mabi ꞌati sinán këma ꞌianan, Dios 

kuëën kë sabi okinshi aín nuitu upí ꞌixun ñu ꞌakin bëtsi uni ꞌatima oti sinán‑
këma ꞌiakëxa. 2  Job ax ka mapai achúshi ꞌimainun rabë ́bakë bëchikë bëbuñu 
ꞌianan rabë ́ꞌimainun achúshi ꞌini bëchikë xanuñu ꞌiakëxa, 3  ꞌimainun ka ax 
siete mil oveja kama ꞌianan tres mil camello, ꞌimainun a ñu mëëmikë vaca 
bënë rabë,́ rabë ́ax quinientas ꞌiakëxa, ꞌimainun ka burro aín xanu kama‑
ñu ribi ꞌiakëxa. ꞌIanan ka an ñu mëëxunkë unikama ꞌimainun xanu kama an 
ñu ꞌaxunkë kama ñu ribi ꞌiakëxa. Usa ꞌaish ka ax ñuñuira uni a menu ꞌiakëxa.

4 Usa ꞌain ka Jobnën bakë bëchi kë kaman fiesta ꞌakin ꞌaxëkë ꞌixun timëx́un 
bëtsin pain ꞌakin sënëónkëbëtan bëtsín ribi aín xubu nuxun atun ꞌakë so‑
kinbi pikin ꞌaxëkë ꞌixun, atun chira bakë rabë ́ꞌimainun achú shi ribi atubëtan 
pinux timëńun kixun kuëan këxa. 5  Usakin ꞌakian anun timëx́un piti nëtë 
inuti sënëni sënëńkëbëtan ka Jobnën aín bakë bëchikë bëbu kama kuënxun, 
uinuxun kara ꞌati ꞌikë anu kuëënxun pëḱarakëma ꞌaínshi niru tan këxun ñuina 
xarokin aín bëchikë achúshi achú shi nëxa aín ꞌucha mënío kanun ꞌaxuan këxa. 
Ësokin ka Jobnën ꞌakëxa, ꞌën bëchikë bëbu kamax sapika, ꞌati makin Diosmi 
sinani ꞌuchaxa kixun sinánkin ꞌakëxa.

6 Achúshi nëtën ka an ñu ꞌaxunkë aín ángel kamabë usaibi ꞌikë ꞌaish Diosbë 
timët́i nëtë ꞌain, axa pará nankë ángel axribi atubë timëákëxa. 7 Usai anu ukë 
ka Diosan ñuká këxa:

—¿Uinuax kaina mix aín?
Kixuan ñuká këxun ka axa pará nankë ñunshin ꞌati manën kakëxa:
—ꞌËx kana kamabi mekama oi kuaín bë kini nitsin.
8  Kakëxun ka Diosan kakëxa:
—¿Uisa uni kara ꞌën uni Job ꞌikë kixun kaina ꞌunan? Asaribi uni ka ënë 

menu ꞌaíma ꞌikën, an ka ꞌën kuëën kë sabi okin ꞌakin ñu upíshi ꞌai tsókin ñu 
ꞌatima ꞌati sinanan, uibi ꞌati moti sina nima upí ñuishi ꞌai tsotia.

9 Kixuan kakë xunbi ka ñunshin ꞌati ma nën ribi kakëxa:
—Jobnëa min kakë sa biokin ꞌakë ax ka an sinán kë so ki shia ꞌakë ꞌikën. 

10 ¿Min kamina uínbia ꞌatima onun ënima ꞌianan aín aintsi ꞌibu ka max ribia 
uisaibi ꞌiaxma ꞌinun ënima? Min kamina an ꞌakë ñuka maxa upí ꞌinun upíokin 
sinán xunin usa ꞌaish ka a unix an ꞌara kakë vaca axa kaikëbë anunbi ñuñuira 
ꞌi ënë menu ꞌikë bëtsi unika ma sa maira ꞌikën. 11 ꞌAínbi kamina usai kara mimi 
ꞌati mokin sinani banaia isnuxun ain ñukama bikuanti ꞌain.

12  Ësokin kakëxun ka Diosan ñunshin ꞌatima a kakëxa:
—Asabi ka. Usa ꞌain kamina uisokin kaina ꞌaisa tani usakin Jobnën ñukama 

ꞌati ꞌain, ꞌaínbi kamina aín ꞌibu a uisabi otima ꞌain.
Usakian kakëx ka ñunshin ꞌatima anuaxa Diosbë banakë anuax uinu kara 

Job ꞌikë anu kuan këxa.
13  Achúshi nëtën ka Jobnën bakë bëchikë bëbu kama ꞌimainun ꞌain ꞌini 

bëchi kë kama atun fiesta akin piti upíokin ꞌaxun pianan xëai aín xukëń 
apanën xubunu timëkë ꞌiakëxa, 14  usa ꞌaínbi ka an ñu mëëmikë uni achú‑
shinëx aín xubunu bëbakin Job usaía ñu ꞌinúkë a ñuikin ësokin kakëxa:

—Nukaman kana nuna naënuxun vaca bënë manë paránën me tukami 
ꞌian, ꞌimainun ka burro ain xanu kaman pasto pí nu ꞌurama ꞌiabaxa; 15 usai 
ꞌiaba kë bëbi ka nun usakin sinánkë ꞌaímabi sabeo unikama rikua tsinkin vaca 
mëka manan unika ma ribi manë sani kuënukë anun ꞌaxun rëtëaxa. Usokin 
ꞌakëbë kana ꞌëxëshi mi kai unux abán.

16 Ësokin kakian sënëónkë ꞌaímabi axribi ukin ka an ñu mëëxunkë uni itsín‑
ribi anu bëbakin Job kakëxa:

—Kaná anubi ꞌibúti kushiira banakin ka an ñuina bërúankë unikama 
ꞌimainun oveja kama këñukin rëtëaxa. Usokin atu ꞌakëbë kana ꞌëxëshi mi kai 
unux abán.

17 Ësokin kaia a uni sënëńkë ꞌaímabi ukin ka bëtsi uniribi anu bëbakin 
kakëxa:

—Rabë ́ꞌimainun achúshi caldeo unikama amami amamiax ai mërakin ka 
camel lo kama mëka manan nubëa ꞌikë unikama raíri manë sani kuënu kënën 
ꞌakin rëtëaxa. Usokin ꞌakëbë kana ꞌëxëshi mi kai unux abán.

18  Ësokin kaia a unix sënëńkë ꞌaímabi axribi ukin ka an ñu mëmikë unin 
ami bëbakin kakëxa:

—Min bakë bëchikë bëbu kama ꞌimainun xanu kaman ka ain xukëń apanën 
xubu nuxun timëx́un fiesta ꞌakin pianan xëai ꞌiaxa, 19 usakin ꞌakë bëbi anu uni 
ꞌikëma memiax bënë tishi anu bëëki ꞌibúkin ka suñuanën amami amamixun 
bëkakin xubu nipakin min bakë bëchi kë kama bukukë anuabi chaka miaxa. 
Usokëx ka kamaxi atux bamaxa. Usokin ꞌakëbë kana ꞌëxëshi mi kai unux 
abán.

20 Usakian kakëx ka Job anua ꞌikë anuax ratuti ꞌitsaira a bana kuati anun 
paëi nirua këxa, niruxun ka aín tari nitëx́ëkin tuka këxa, usokin ꞌanan ka ain 
bu tëai maxku tankëx Dios rabia ꞌikë sabi masá nuituti memi bëtiki ꞌiakëxa. 
21 Usai ꞌika ësai kiakëxa:

—Ñuñu kana ënë menu ꞌëx bakëánma ꞌain, usa ꞌain kana ñukin ënë menu 
ꞌikë ꞌën ñukama uantima ꞌain, usa ꞌain kana ënë menubi ꞌën ñukama ëbiani 
ñuti ꞌain, Diosan ka kamabi ꞌën ñukama ꞌë ꞌinán këxa, usa ꞌixun ka anbi ꞌën 
ñukama kamabi ꞌë bikuan të këanxa; ¡Nukën ꞌIbu Dios ax ka ꞌupiokin rabikë 
ꞌiti ꞌikën!

22  Usa ꞌain ka usa ñukama inuti tëmë raibi Job, Diosmi ꞌatimai banai 
ꞌuchama ꞌikën.

2  1 Anua naín ángel kamabë Dios timët́i nëtë ꞌikëbë ka angel pará nakë 
axribi atubë timëákëxa. 2  Usai anu ukë ka Diosan uinuax kara aia kixun 

ꞌunan xunbi ñuká këxa:
—¿Uinuax kaina mix aín? Kixuan kakëxun ka ñunshin ꞌati manën kakëxa:

—ꞌËx kana kamabi mekama oi kuaín bë kini nitsin.
3  Usakin kakëxun ka Diosan kakëxa:
—¿Uisa kara ꞌën uni Job ꞌikë kixun kaina ꞌunán? Asaribi uni ka ënë menu 

ꞌaíma ꞌikën, an ka ꞌën kuëën kë sabi okinshi ꞌakin ñu upíshi ꞌai tsókin ñu ꞌatima 
ꞌati sinanan uisa kinbi uni ꞌati moti sina nima upiti bërúan katia. Usa ꞌain ka 
minmi uisa ñu ꞌatima ꞌakë mabi a ꞌatima oti sinánxun ꞌë karai shikin katan‑
këxun ñu ꞌatima, ꞌami kë xunbi ka uisa ñu ꞌati mabi mi ꞌaxun tima ꞌikën.

4 Kixun kakë xunbi ka ñunshin ꞌati manën Dios kakëxa:
—Uínbia aín naminu ꞌati mokin paëo këma ꞌaish ka uni asábi nitsia. ꞌAínbi 

ka unix upí tsótisa tani uisa ñu kara inutia abi inutibi tënëax ꞌiti ꞌikën. 5 Usa 
ꞌaínbi ka minmi ꞌinsinun ꞌimi këxun tani tëmë rakin min bëmá na nubi ꞌati‑
makin mi ñui banati ꞌikën.

6 Ësai kia ka Diosan ñunshin ꞌatima kakëxa:
—Asabi ka usa ꞌain kamina uisa kaina oisa tani usakin ꞌakinbi, kamina 

ñutan nuira ꞌatima ꞌain.
7 Ësokian Diosan kakëx ka anuaxa abë banakë anuax ñunshin ꞌatima kuan‑

këxa, kuanxun ka Job aín taëmiaxi chanku ꞌinsinan ꞌia aín nami kama nubi 
ꞌianan aín maxká nubi ꞌirunun ꞌimia këxa. 8  Usakian chanku ꞌinsinan bikëx ka 
Job anua nibu pukëx tsamakë anu kuanx kuanx tsóa këxa, anuax ka chumu 
tukikë aín paná achúshi bitankëx aín naminu ꞌikë an paëira okëxun tani anun 
raxua mëa këxa. 9 Usai anu tsotia ka aín xanun anu kuanxun kakëxa:

—¿Ësai ꞌinsíanx tëmë raibi kaina mix ñunshi na këti Diosmi kata mëtin? ¡Dios 
ꞌati mokin ñuianan kamina ñuti ꞌain!

10 Ësakian kakëxun ka Jobnën aín xanu kakëxa:
—¡ꞌËn xanu usai kamina ꞌatimai bana tima ꞌain! Kamabi ñunu Diosan ꞌinán‑

këxun bikë ax ka asábi ꞌikën, ¿usaribi okin kara nuna nua kamabi ñu ꞌatima 
inúnun ꞌimikëx inúkin tënë tima ꞌain? Usai kamabi ñu inutibi ka Job ꞌuchanan 
achúshi banabi Dios ñui ꞌati mati ami banama ꞌikën.

Job an ꞌunánkë unikamax ꞌinsínkë isi kuan ñuikë bana
11 Job ax ka rabë ́ꞌimainun achúshi uni an ꞌunán këñu ꞌiakëxa: Ax ka Elifaz 

kakë, ꞌaish Temán, menu tsókë uni ꞌiakëxa ꞌimainun ka Bildad axribi Súah 
kakë menu tsókë ꞌiakëxa ꞌimainun ka Sofar axribi Naamat kakë menu tsókë 
uni ꞌiakëxa. A unikaman ka atun ꞌunánkë uni Job axa usai ñu ꞌatima inuti 
nuiba katia kuakëxa, kuabiani ka kanan kiani nun ꞌunánkë uni Job ka ꞌaisa‑
maira tëmë raia usa ꞌain kana nuna aín masá nuitukë a sina na tánun kanan isi 
kuanti ꞌai kiax kanan këxa. 12  Kanan kiani anua ꞌikë anu bëbai kuan kinbi ka 
ꞌuran xunshi anu Job tsókë iskinbi ax ka a ꞌikë kixun ꞌunani ka munuma kuën‑
këni a kamaxi iankëxa, usai ꞌi ꞌitsaira atúx ribi masá nuituti atun tari tukakin 
a kama xunbi manámi mësukin me putu puti anunbi mata ka ki kan këxa. 13 Usai 
ꞌitankëx ka atúx ribi menu tsóti mapai achúshi ꞌimainun rabë ́nëtë ꞌianan mapai 
achúshi ꞌimainun rabë ́imëŕibi uisa banabi abë kana nima a ꞌurama abë ꞌiakëxa, 
usai ꞌia ꞌaisa maira paë tani tëmë raiabi ka atun Job uisa banabi káma ꞌikën.

Job tëmërai anuan bakëán nëtë ñui kia bana

3  1-2  Usai ꞌitsaira paë tani tëmërai nuiba kati ka uisa bananbi banaima 
ꞌitankëx ka Job, anúan bakëán nëtë ñui ꞌati mati banai ësai kiakëxa.

Job

 3 ¡ꞌAtima okë ka anun ꞌën titanuax tuá ꞌinux ꞌëx unikë a imë ́ꞌiti ꞌiakëxa!
¡ꞌAtima okë ka anúan ꞌën titan ꞌë bëbu tuá okë nëtë axribi ꞌiti ꞌiakëxa!

 4 ¡ꞌUisati kara ꞌën titan ꞌë tuá imë́
Diosan nëtë xabá a ꞌinun pëḱaratima ꞌimë ́ꞌinun ꞌimiama ꞌikën!

 5 ¡Uisati kara bëánkibukë këxtuira an ꞌibúkin a nëtë mapumainun,
kuin tunan ꞌibúkin anribi mapukë ꞌinun ꞌimianan,
ꞌimëa nëtë bëankikëbë ami rakuëḱë usaribi ꞌitánun maputi ꞌiakëxa!

 6 ¡Uisati kara anúan ꞌën tita ꞌë tuá imë ́ax bëánkibukëmi ꞌi nëtëáma ꞌikën,
usai ꞌia ꞌain ka uínbi nëtë ꞌuxë
baritia akama tupuntima ꞌiakëxa!

 7 ¡ꞌUisati kara a imë ́ꞌën titax tuakëma xanusa ꞌiama ꞌikën,
usa ꞌain ka uíxbi a imëíshi an ka tuaia kixun ꞌunani munuma sharáma 

ꞌitsíanxa!
 8 ¡Uisati kara ñubë ́unikaman ax kushiñu ꞌixuan

Leviatán kakë ñuina an kushi ꞌinánkëxun an imë ́a ꞌatima okin 
sinánxuanma ꞌikën!

 9 ¡ꞌUisati kara pëḱarakuatsinkëbë ꞌispónkama ax pëkima ꞌianan,
nëtëribi xabá kuatsinkëbëtan barin urukin pëḱabëtsinkëbë xabá ꞌitima 

ka ꞌiakëxa,
usa ꞌain ka unin pëḱaratia nëtë upíira ꞌikë isama ꞌitsíanxa!

 10 ¡ꞌAtima okë ka ën titan anun ꞌë tuá imë ́ax ꞌiti ꞌiakëxa,
usa ꞌain kana ënë menuax tëmëranux bakëáma ꞌitsían!

 11 ¿Uisa ꞌaish karana ꞌën titan puku mëuküax
bamanan ꞌën titan naachi kikin ꞌë rëmumëkëishi chikíama ꞌik?

 12 ¿Uisati kara ꞌën titan aín kisinu rakanxun
kaniokin ꞌë ain xuma ꞌamikin kaniokëx?

 13 Usokin ꞌakëx ñua ꞌaish kana ꞌëx,
bëríbi upitax tsóti tëmëraima asábi ꞌitsían,

 14 usai ꞌi kana ꞌëx ꞌapukama ꞌimainun an ñu ꞌaxunkë aín kushikamabëtan
xubu chaiirabu ꞌikëbia an rurupa ꞌikëa ꞌatëkënkë unikamabë ꞌitsían,

 15 ꞌimainun kana bana mëníokë ꞌapukama
aín xubunu kuri ꞌimainun kuríki bukúnkë anu ꞌitsían.

 16 ¿Uisoti kara xanu aín nachikiti ꞌuxë sënëńkë ꞌaímabi aín tuá 
nanipakëkë usaribi okin ꞌanan,

aín titan pukumëuküaxbi tuá ñukë ꞌakësaribi okin ꞌë mainkama ꞌik?
 17 Ñukë mainkëxun ka an ñu ꞌatima ꞌakë unikaman ñu ꞌatima ꞌatëkëanan 

bëtsi unikamaribi ꞌatima otëkënima,
ꞌimainun ka axa tëmërai tsóti atsánkë unikamax ñutankëx atsanx 

ꞌianan tëmërai ꞌitëkënima asábi tani tsotia;
 18 usaribiti ka bëtsi unikama ñatanxun tëmëramikë unikaman ñukin 

anuxun chuámarua tani kuëënia,
usai ꞌikin ka an ñu mëëia bërúankë unikaman munuma banakin 

kakëxun kuati atsánkë akama nëtëtia;
 19 anu ka uni ñu ꞌunanbu ꞌimainun uni ñu ꞌunánkëmabu akamaxbi sënën 

ꞌikën,

ꞌimainun ka an ñu tëmërakin mëëkë unikama anbi an ñu mëëxunkë 
unikama ñu mëëxuntëkënima.

 20 ¿Uisa ꞌixun kara Diosan ënë nëtënu tsotia tëmëranux bakënun uni ꞌimin?
¿Uisa ꞌixun kara Diosan axa ꞌitsaira tëmërakë uni a basi pain tsónun 

ꞌimia,
 21 usa ꞌain ka an ñuti barikë uni ax bënëtishi ñuima,

usa ꞌain ka ñu upíira ꞌaish kupíikëira ꞌakësaribi okin aín ñuti baribi uni 
ax ꞌishtun ñutima ꞌik?

 22 Usa ꞌain ka unix aín ñuti nëtë ꞌikëbë
ñuia maínkëx kuni kuëënti ꞌikën.

 23 Usa ꞌain ka Diosan uni bëxuñusa ꞌaish uisa ñu kara ꞌiti ꞌikë kixunbi 
ꞌunánimabi ꞌinun ꞌimia,

usakin ka amia kuainti ꞌaimasa ꞌitánun unin niti bëarakësa ꞌinun ꞌimia.
 24 ꞌIanan kana ꞌën pitimibi sinanima ꞌëx masá nuituti inin;

usai ꞌikana ñu xëaima ꞌëx tëmërai bënëtin.
 25 Kamabi ñumi ꞌëx rakuëa an ka

ꞌitsaira rakuënun ꞌë ꞌimiakëxa,
a ñukama kana bërí inutin.

 26 Usa ꞌain ka añu ñunbi ꞌë tantinun ꞌimiman;
ꞌëx kana bërí upíma ꞌain, ꞌitsaira bënëtin kiax ka Job kiakëxa.

ꞌInsíanx nuibakatia ain ꞌunánkë unikaman
Job ká bana 
(Job 4–14)

Elifaz

4  1-2  Ësakin ka Elifaznën an ꞌunánkë uni ꞌikë Job kakëxa, ꞌën sinánkëx 
sapi kamina bëtsi unin mi nuibakin bana ñuixunti kuëë nima nishti ꞌain, 

ꞌaínbi kana ꞌën mi bana ñuixukin kaima ꞌixun upíokin sinán tima ꞌain.
 3 Min kamina an bana ꞌunánkëma uni bana ñuixunkin uisai kara tsóti 

ꞌikë kixun ꞌunánmiakën,
ꞌimainun kamina an munu sinánkë unikamaribi ꞌakiankën;

 4 min kamina upiti tsótibia ax ꞌatimati tsókë unikama atux ꞌikësabi upiti 
tsónun kixun kakën,

min kamina upiti tsókinbia an ꞌatimati tsóti sinánkë unikama a usai 
ꞌiama ꞌinun kakin sinanamiakën,

 5 ¿usa ꞌaínbi kaina bërí ꞌinsiax tëmërai nuibakatia ꞌën ꞌakësabi okin kana,
ꞌati ꞌai kixun kushiokin sinanima usai ꞌin?

 6 Mix kamina achúshi uni an Dios kuëënkësabi okin ñu ꞌakë a ꞌain,
ꞌimainun kamina mix achúshi uni an Diosan kakësabiokin ꞌakin 

upíokin ñu ꞌakë ꞌain,
¿usa ꞌaíshbi kaina mix Diosmi kushiti sinanima manutisa tanin?

 7 Min kamina ꞌë katima ꞌain achúshi uni ñu ꞌatima ꞌakëma ax kara,
Diosan ꞌatima okëxa ꞌikë ꞌiti ꞌikë kixun.

 8 ꞌËn kana ꞌitsa baritia tsókë ꞌixun uisa ñukama karana ꞌakën a ꞌunan,
ꞌimainun ka uin kara ꞌatima ñuira ꞌakin a tanti bana ꞌianan, ñu 

ꞌatimaira ñunshinakëkin ꞌai ꞌaxëkë ꞌikë,

a unix ka uin kara ñu ꞌapáxun uiti ꞌitsa kara ꞌapáxa
ati ꞌitsabi aín bimi bitsia usaribiti anunbi ꞌatimati tëmërai nuibakatia.

 9 Usa ꞌain ka Diosan atún ñu ꞌatima ꞌakëbë atumi xuamati nishkin,
asérabi masókin suñuanën kushiira bëëkai anu ꞌibúkin ñu masókë 

usaribi okin ꞌaia.
 10 Usa ꞌain ka uni ꞌatimakama an bëtsi unikamami ꞌatimaira banai atumi 

nishi paru inuán nët́i kuëëkësari ꞌiabi Diosan,
ain paka tsasipakin nëtëḿiti ꞌikën.

 11 Usakin ꞌakëx ka uni ꞌatimakama ax paru ꞌinúanëx ain paka tsasikë 
ꞌixun pima chumínbuax bamakësa usaribi ꞌiti ꞌikën,

usai ꞌikëbë ka atun bakë bëchikë bëbu ꞌimainun xanux, ain tita 
bamakëbëa paru ꞌinúanën tuákamax abisi tsuákikë usaribi ꞌiti ꞌikën.

 12 Banaimaishi uax ꞌënu bëbakin unin kakësa ꞌitánun ka ꞌë baxëxkin kakëxa,
ꞌaínbi kana kuaisamara ꞌitanun munura banai kiabi aín bana kuakën.

 13 Achúshi imë ́kana kamabi uníxa ꞌuxkënan bikëx ꞌuxan ꞌëxribi ꞌuxunbi,
ꞌatimakin namáx a sinani masáti ꞌuxima ꞌiakën.

 14 Usai ꞌikana ꞌë rakuëtan bikëx ꞌaisamaira rakuët́i;
ꞌën xo kamabi bërërui ꞌiakën.

 15 Usai ꞌikin kana ꞌën bëmánan suñun bëkakëxun tankësa
tani rakuët́i ꞌën namikama raxuturui ꞌiakën.

 16 Usai ꞌikin kana uix kara anu ꞌikë kixun sinánkën,
ꞌaínbi ka aín bëmánan istisama ꞌiakëxa.
Usa ꞌaish ka ui kara kixun ꞌunántisama ꞌiakëxa.
Usai ꞌikëbëa kamáxbi paskësarua ꞌinun ꞌuxi nëtëḱëbëtan kana ësai kia 

achúshi bana kuakën:
 17 “¿Uix kara an upí ñuishi Diosan iskëxun akë uni ꞌiti ꞌik?

¿ꞌIanan kara an unio ꞌixuan Diosan iskëx uni an ñu ꞌatima ꞌakëma uni 
ꞌati ꞌik?

 18 Usa ꞌain ka Diosan aín nëtënuxun ñu ꞌaxunkë aín ángel kamamibi atux 
ka ñu ꞌatima ꞌakëma ꞌikë kixun atumi sinanima.

Usa ꞌixun ka Diosan aín ángel kamanribia ñu upiokin ñu ꞌaiama isia,
 19 ¡usa ꞌain ka unix ñu ꞌatima ꞌakë anunbi kushima ꞌaish,

xubu ꞌakin me bachunu nitsinkin ꞌakë usaribi ꞌikën,
usa ꞌikëa suñun nipakësa usaribi ꞌaish ka bisa chakakësa okinshi 

chakakë ꞌiti ꞌikën!
 20 Usa ꞌaish ka uni ënë nëtënu tsótax uínsaran kara aín bamati nëtë ꞌikëbë 

bamai nëtët́ia;
usai ꞌika istëkëntima oi ashiti usakin sinánkë ꞌaímabi bamaia.

 21 Usa ꞌain ka unin tsótinëx bënëtishi nëtët́i ñuman tëḱakë usashi ꞌikën;
usa ꞌain ka uni kamabi ñu ꞌunanmaxi bamaia kiax ka Elifaz kiakëxa.”

5  1 Job uin kara munuma kuënkëni banaia kuakin mi kaia ꞌunánti 
kamina kiti ꞌain.

¿Uinu ꞌikë ángel a kaina mia ꞌakinun kixun ñukáti ꞌain?
 2 An ꞌunántisa ꞌikëbi ñu ꞌunánkëma uni ax ka Diosmi ꞌatimati sinánkë 

kupí ñuia,
ꞌimainun ka bëtsi unin paránkin kakëxunbia an usama ka kixun 

kakinma asábi ka kixun kakë axribi bamaia.

 3 ꞌËn kana ñu ꞌunántisa ꞌikëbi ꞌunánkëma uníxa bënëtishi ñuñuira ꞌia 
isan,

ꞌaínbi ka bënëtishi aín xubunu ꞌikë ñukama ꞌatimakëbë ñuñuma ꞌiaxa.
 4 Usa ꞌain ka aín bakë bëchikëkama an ꞌakinti ꞌaíma ꞌikën;

usa ꞌikë ka anuxun bana mëníokë anuxuan ñu ꞌatima
ꞌakëmabi atun kuëënkësa okin ꞌakania,
usa ꞌaínbi ka axa anun rabanan nët́i banati ꞌaíma ꞌikën.

 5 ꞌImainun ka atun ñu ꞌapakëkamaribi pitiñuma axa numin ꞌi bukukë 
unikaman aín inuabi bixun pikania,

usakin ꞌamainun ka an bëtsin ñuishi kuëënkë unikama atux ñuñuira 
ꞌikëbë ami nutsia.

 6 Unixa ꞌatima onanti sinánkë ax ka menuax ñu ꞌapákë ꞌikësai koima;
uníxa uisa ñubi kara inuti tëmërakë ax ka menuax xubi ꞌikësai unikëma 

ꞌikën:
 7 kamabi tsi rëkirukënuax ka aín ëxku saraki abisi ꞌia,

usaribiti ka an uni tëmëramiti ꞌatima ñukama axribi aín sinánnuaxbi 
chikitia.

 8 Mix ꞌikësai tëmërai ꞌikë ꞌixun kana
ꞌën ira Diosan ꞌëx tëmërakë ꞌë ꞌakinun min ꞌakëbëtanmabi ñukátsian.

 9 ¡An ka ꞌitsaira ñu ꞌakin unin iskëma chaiirabu ñu ꞌaia,
usakin ꞌaia ka uínbi a ñukama uisakin kara ꞌaia kixun ꞌunántima ꞌikën!

 10 An ka ꞌuí ꞌibúkin me chabónun ꞌimia,
usakin ꞌimikëx ꞌibúkin ka menu ñu ꞌapákë koonun chabóia.

 11 An ka mënin sinánñu unikama atúxribia raíri unikamasaribi ꞌinun 
ꞌimia,

ꞌimianan ka axa tëmërai masá sinani bukukë akamaribi upí ꞌinun ꞌimia;
 12 ꞌimianan ka an uni paránti ꞌunairakë uni an usakin uni ꞌati sinánkë 

ꞌikëbi
an sinánkësa okían ꞌanun ꞌamima.

 13 Usa ꞌixun ka an bëtsi ꞌatimoti sinánxun ꞌaisataniabi uni Diosan atun 
sinánkëa ꞌaxuma ꞌanun ꞌamima,

usakin ꞌakin ka atun ñu ꞌatima ꞌati sinánxua ꞌakë ax ñankáishi ꞌinun 
ꞌimia:

 14 ¡usa ꞌaish ka uin kara bëtsi unikama ꞌatima oti sinania
a unikamax nëtë xabánu nitsibi imë ́bëánkibukënu nikësa ꞌikën!

 15 Diosan ka ñuñuma uni ꞌimainun
bëtsi unikaman ꞌatimaira okë abi iëḿiti ꞌikën;

 16 ax ka an uni ñuumara ka kixun bëtsi unin iskëkama a ꞌakinkë a ꞌikën,
¡ꞌianan ka uni ꞌatima sinánñuirakama bëtsi ꞌatima onux bananun 

ꞌimima!
 17 Usa ꞌain ka chuámarua ꞌiti ꞌikë ui uni kara Diosan ꞌunánmisatankin 

ꞌatima ñu inúnun ꞌimia ax;
usai ꞌikinbi ka Dios kushiira ꞌixuan usai ꞌiti ꞌimikëxunbi ami ꞌatimakin 

sinánkinma abi tënëkë uni ax ꞌiti ꞌikën.
 18 An mi ꞌinsinun ꞌimitankëxunbi ka amiribishi anbi mi pëxkutëkënti 

ꞌikën;
ꞌimianan ka tëmëranun ꞌimitankëxunbi anbi mi kuëëmitëkënti ꞌikën.

 19 Uínsaran kaina ñu ꞌatima inuti ꞌai anun ka achúshira okin 
ꞌakintankëxun ënkinma mi ꞌakinti ꞌikën,

ꞌianan ka uisa ñu inuti kaina tëmërati ꞌai usabi mi tsónun mi ꞌimitima 
ꞌikën.

 20 Anuan numi ꞌiti nëtë ꞌikëbëtanbi ka numin bamanun mi ëntima ꞌikën,
ꞌianan ka anúan ꞌakánanti nëtë ꞌikëbë ꞌakanankinbia suntárukaman 

ꞌanun mi ëntima ꞌikën.
 21 Uin kara mi ꞌatimakin ñui këmëi banaia anuabi ka mi ënkinma ꞌakinti 

ꞌikën,
usakin ꞌakëxbi kamina rakuët́ima ꞌain, an ka uin kara mi ñuia ax këmëi 

banai kikëbëtanbi anuabi mi ꞌakinti ꞌikën.
 22 Usa ꞌain kamina numi ꞌianan bëtsi bëtsi ñu inuti tëmëraibi ami kuai 

kuëënti ꞌain,
ꞌianan kamina raëkëma ñuina kamami rakuët́ima ꞌain.

 23 Min naëoti menu ka mënioisama ꞌitánun ꞌitsaira maxá ꞌitima ꞌikën,
ꞌimainun ka raëkëma pianankë ñuinakama ax min ꞌunánkë unisa ꞌixun 

mi uisabi otima ꞌikën.
 24 Usa ꞌain ka min xubunua mibë ꞌikë min aintsikamax ñuñuira ꞌiti ꞌikën,

ꞌimainun ka min ꞌarakakë vacakama ꞌuakamë ꞌëoi kamabi kara kixun 
tupúnkëx bëtsix nëtëḱëma ꞌiti ꞌikën.

 25 ꞌImainun ka min rëbúnki kamaxribi bakë
bëchipati ꞌuakamë ꞌëoi ꞌaisamaira ꞌaish naënua xubi kókësaira ꞌiti ꞌikën.

 26 ꞌIanan kamina min kaniakëti nëtë ꞌikëbë xënibutibi samabuirakëma 
kushi pain ꞌiti ꞌain,

usai ꞌi kamina ñu bimi ꞌapá pëkëtia bikëxa upí ꞌikë usaribi ꞌiti ꞌain.
 27 Nux bëtsi bëtsi ñu inúkë an ka nu ꞌunánmia usa ꞌain kamina ënë bana 

kuakin usa ka kixun sinánti ꞌain;
usa ꞌain kamina ënë bana kuakin minbi uisaira kara kixun mix inúkë 

ñukama tanti ꞌain, kixun ka Elifaznën Job kakëxa.

Job ꞌitsama baritia ka uni tsotia kia ñuikë bana

14  1 Kamabi uni aín tita bakënkë ax ka
ꞌitsama baritia ꞌimi tsotia, usai ꞌi ka bëtsi bëtsi ñu inuti ꞌitsaira 

tëmëraia.
 2 Usai ꞌi ka ñu uá pëókintankëx́a barin ꞌakëx núkakësa usaribiti ꞌia;

ꞌianan ka ñun tupënaxa bënëtishi nëtëḱësa usaribiti ꞌia.
 3 ¿ꞌËmi ꞌatimakin sinánkin kaina min ꞌë ꞌuchoisa tanin,

ꞌimainun kaina ꞌëmi nishkin min ꞌë ꞌatima oti kuëënin?
 4 Uínbi ka bëtsi uni asérabi upí ꞌinun ꞌatima ñunua mënioima,

usa ꞌain ka kamabi unix aín titan tuákë ꞌikën.
 5 Min kamina an uni uiti baritia kara tsóti ꞌikë atishi tsónun ꞌimikë a 

ꞌain,
usa ꞌixun kamina uiti bari kara tsóti ꞌikë atishia ꞌinun ꞌimin,

 6 usa ꞌain kamina atuxia upiti bukunun ubiokinma ënti ꞌain;
¡usokëxun ka atúnbi tëxun kuríki bitankëx anun ñu maruxun upíokin 

pi tsóti ꞌikën!
 7 Achúshi unían i rëraxun rakankëxi ka aín burunuax

Job 5 - 14 386  



kótëkëni uínsarabi anuax i koi nëtët́ima.
 8 Usa ꞌain ka aín tapúmiax xanankë ꞌianan aín i rakákë

ax menu rakataxbi chëḱikëma ꞌaish asábi ꞌia,
 9 usai ꞌi ka ꞌumpaxan chabókëxun amiribishi paxaira ꞌinun kótëkënia;

usai ꞌi ka bërí ꞌapákëx koi i ꞌikësai pëñanakëti ꞌitëkënia.
 10 Usa ꞌaínbi ka unix usai ꞌima ashiti ñuia;

usai ꞌi kara ñukiani uni, ¿uinu kuanin?
 11 parúmpapa ꞌumpax ꞌimainun bakakamax ka kuabutibi

aín ꞌumpax chitëti ëśkia;
 12 usa ꞌaínbi ka unix naíkamë ꞌëo këñutisama pan ꞌain,

anu ñuia maínkë anuax nirutëkëntima pain ꞌikën,
usai ꞌi ka uni ꞌuxax bësukëma usaribiti ñukë ꞌaish ꞌiti ꞌikën.

 13 ¡ꞌËn kana kuëënti ꞌain minmi anu uni ñuia maínkë
anumi ꞌë unëti mixmi ꞌëmi nishkë a sënëńtamainun,
usakin ꞌatankëxun kamina uiti nëtë karana anu ꞌiti ꞌai kixun ꞌë kati 

ꞌain, a nëtë sënëńkëbë kamina ꞌëmi sinántëkënti ꞌain!
 14 Usa ꞌain kara achúshi uni ñukë ax, ¿amiribishi baískitëkëntankëx tsóti 

ꞌik?
Usai ꞌiti ꞌain kana ꞌën uiti nëtë karana anu uni ñukë anu ꞌiti ꞌai a nëtë 

kamabi sënëḿi anu ꞌiti ꞌain.
Usa ꞌain kana anuxun uínsaran kaina ꞌëx tëmërai masá nuitukë a asábi 

ꞌinun ꞌimi kaínti ꞌain.
 15 Min unio ꞌikëmi ꞌëbë banatisatankin kuënkëxun kana ꞌënribi kakëxun 

mi kati ꞌain;
min iskin kamina upí ꞌikë ꞌë istsian min ꞌë unio ꞌixun.

 16 Usa ꞌain kamina bërí uiti oí karana ꞌëx ꞌucha atiokinbi ꞌë ꞌatima onuxun 
tupuntima ꞌain,

usokin ꞌakinma kamina uinu kuani karana nitsi anuabi ꞌë buánti 
ꞌain;

 17 unin ñu pishanu ꞌaruxun nikë usaribi okin kamina min ꞌën ꞌatima ñu 
ꞌakëkama mëníoti ꞌain,

usakin ꞌakin kamina a ñukama ꞌë manumiti ꞌain.
 18 Asérabi ka ikamax usai ka ꞌiti ꞌikë kixun sinánkë ꞌaímabi me pankabuti 

bëukubutia,
ꞌimainun ka xaxun pobu a kamaribi usai ka ꞌia kixun unin sinánkë 

ꞌaímabi anua rakákë anuax taramëkëti ꞌuri kuania.
 19 Kamabi unix ka upitax tsóti kuëënia ꞌaínbi kamina min baka kushiira 

xobukian maxá këñupakësa usakin ꞌanan,
ꞌuñe ꞌibúkian me putu chukakin chinankësa
usaribi okin min unin tsóti ꞌaisama ꞌimin.

 20 Usa ꞌain kamina mix kushiira ꞌixun aín menuax chikínun ꞌimin,
usakin ꞌakëx ka uni ñui ain nami chëḱi nëtët́ia.

 21 Usa ꞌixun ka uni ñukë an uisa kara unin aín bakë bëchikëkama oia 
kixunbi kuatima ꞌianan;

uisa ñu kara ꞌinutia kixunbi ꞌunannima;
 22 usa ꞌain ka uni ñunuxun ain nami paë pain tantankëx ñuia,

usai ꞌi ka aín nami paëia tani tëmërakë anunbi ñuia.

Jobnën aín ꞌunánkë Bildad amiribishi katëkëan ñuikë bana

19  1-2  Usa ꞌain ka Jobnën aín ꞌunánkë uni Bildad a kakëxa, ¿Uínsaran 
ira kaina ꞌaisamaira banakinmi ꞌë atsamikë a ënti ꞌain?

 3 Achúshira okin ꞌakinma kamina ꞌitsaira okin ꞌë ñuikanin;
¿usakin ꞌatimakin ꞌë ñuikë anun kaina rabinkaniman?

 4 ꞌËx inúkë ñukama ax ꞌënanshi ꞌain ka
an ꞌë ꞌatima otsianxa.

 5 Mitsux sapi kamina ꞌësamaira ꞌiisa tankanin,
usa ꞌixun kamina ꞌëx ꞌinúkë ñukama ñuikinshi mitsun ꞌë kain.

 6 Usa ꞌaínbi kamina mitsun upíokin pain Diosan ka ꞌë tëmëramia kixun 
ꞌunánti ꞌain,

an ka usai ꞌinun ꞌimikin ꞌë anu pakëti nankënua ñuina pakëkësaribi 
ꞌinun ꞌimiaxa.

 7 ꞌËx kana munuma kuënkëni kin: “¡ꞌË ka rëtëkania!” ꞌaínbi ka uínbi ꞌë 
kaima;

ꞌianan kana ꞌë ꞌakinun kixun ñukatin, ꞌaínbi ka uínbi ꞌënun rabanan 
nëḱin ꞌë ꞌakinsama tania.

 8 Diosan ka tëmëramikin ꞌën ꞌati ñukama ëmikin unin anun niti bai 
bëarakësa usaribi ꞌitánun ꞌën ꞌati ñukama ꞌë ëmiaxa;

ꞌianan ka ꞌën ꞌati ñukama bëánkibukënën bai mapukësa ꞌinun ꞌimiaxa.
 9 An ka kamabi ñukama ꞌë bikuanxa;

ꞌën mañuti bixun nikësa ꞌitánun, ꞌë nuibakinma usakin ꞌaxa.
 10 Usokin ꞌakin ka ꞌë ꞌaisamaira ñunu pakëmikin xubu ꞌibuan aín itáishi 

nitánun tënkapakësa usaribi ꞌitánun ꞌë ꞌimiaxa;
¡ꞌimikin ka ꞌën anua ñu bitëkënti ꞌaíma ꞌitánun i aín tapunkama 

këñunbi ëchikësa usaribi ꞌitánun ꞌë ꞌimiaxa!
 11 Usa ꞌain ka ꞌëmi ꞌitsaira nishkin,

an abë nishanankë uni ꞌakësaira okin ꞌë ꞌaxa.
 12 Usa ꞌain ka ꞌë tëmëramikin suntárunën bëarabuinkësa ꞌitánun ꞌë 

ꞌimiakëxa;
usai ꞌikin ka aín suntárukamax ꞌë ꞌanux ꞌurama,
kuatsinkin bëarakësa ꞌinun ꞌiëmiakëxa.

 13 Usa ꞌain ka Diosanbi ꞌën xukëńkama ꞌimainun ꞌën ꞌunánkë unikamanbi,
bëtsi menu ꞌikë uni ꞌakësokin ꞌë ꞌanun ꞌamiaxa.

 14-15 ꞌImainun ka ꞌën ꞌaintsikama ꞌianan ꞌën ꞌunánkë unikama ꞌëmi manuaxa;
manumainun ka axa ꞌë isi kuanx ꞌën xubunu ꞌia unikamanbi ꞌë 

manuaxa.
ꞌIanan ka an ꞌë ñu ꞌaxunkë xanukaman ꞌunánkëma uni ꞌakësa okinshi 

ꞌakin;
ax ka an nu ñu mëëmikë uni a ꞌikë kixun sinánkin ꞌë ꞌunanima.

 16 ꞌËn ñu mëmikë uni ñu ꞌaxúnun kakëxunbi ka kuashikin ꞌë ñu ꞌaxunima,
ꞌimainun ka ꞌitsokin ñu ꞌaxúnun kixun karaishikëxunbi ꞌaisama tania.

 17 ꞌImainun ka ꞌurama okaskëxunbi ꞌën xanun ꞌë timaia;
ꞌimainun ka ꞌën xukëń ꞌibukamanbi ꞌë istisama tania.

 18 ꞌIanan ka tuáxu kamáxbi ꞌë isi ꞌëmi kuaia;
usa ꞌain ka anu ꞌëx tsókë anuax nirukëma ꞌaínshi ꞌëmi ꞌatimati banaia.

 19 Abë ꞌëx nuibanairakë ꞌën ꞌunánkë unikamanbi ka ꞌë istisamatankania;
ꞌimainun ka ꞌëbë nuibanankëira unikama ꞌianan ꞌën aintsikamanbi ꞌë 

banoisama tania.
 20 Usa ꞌain kana ꞌën xokama mërakë ꞌitánun ꞌaímai raënkëax,

nëtëíshi kiani ñutisara ꞌaíshbi usabi masánuitutibi tsotin.
 21 Usa ꞌain kamina ꞌën ꞌunánkë unikama mitsun ꞌë nuibati ꞌain.

Diosanbia usai ꞌinun ꞌë ꞌimikëx kana ësaira ꞌi tëmërain.
 22 ¿Uisakaskin kaina mitsun Diosan ꞌakësaribi okin ꞌë ꞌaisatani ꞌëmi 

nishkanin? ¿Mitsun kaina ꞌaisamaira ꞌëmi banakin ꞌë ꞌatimokanin?

Job kana uisa ñubi ꞌai ꞌuchakëma ꞌai kia bana

31  1 Usakin pain an ꞌunánkë uni rabë ́ꞌimainun achúshi a katankëx 
sënëán ka Job axribi banai ësai kiakëxa. ꞌËnbi kana sinánkë bënëñu 

xanukama ꞌimainun kana
bënëñuma xanu uisa ꞌixunbi kuëëanma ꞌain kixun kana sinánkën.

 2 ¿Uisa ñuira kara kamabi kushiñuira Dios an naí mananxunbi,
achúshi achúshi uni ñu ꞌinánti ax ꞌiti ꞌik?

 3 ¿An ꞌatima ñu ꞌai ꞌuchakë unikama ꞌimainun ꞌatima unikama ainama 
kara

ꞌatimañu inuti tëmërati ꞌax ꞌik?
 4 ¿ꞌIanan kara Diosan ꞌën ꞌakë ñukama iskin ꞌunanima ꞌianan,

ꞌëx nikë kamabi ꞌunanima ꞌiti ꞌik?
 5 ꞌËx kana asérabi kian uínsaranbi kana ñu ꞌatima ꞌanan uni kana,

paránti ꞌai kixun sinánxun paránkëma ꞌain.
 6 ¡Usama ꞌikë ka Diosan anun unin ñu ꞌëñë tupúnti ꞌakë anu ꞌën ꞌatima ñu 

ꞌakëkama tupunkin uisa kara oisatania usokin ꞌati ꞌikën,
usakin ꞌaxun ka ꞌën karana ñu ꞌatima ꞌakë ꞌai kixun ꞌunánti ꞌikën!

 7 ꞌËn karana ñu upí ꞌati ꞌunanxunbi a ënkin ñu ꞌatima ꞌan,
ꞌanan karana usai ꞌikin bëtsi unin ñu kuëëan,
ꞌianan kara bëtsi unin aín ñu mëkamakë ꞌënua mëraxa,

 8 usakin ꞌën ꞌakë ꞌikë ka bëtsi unikaman ꞌën ꞌapákë ñukama bixun piínun 
Diosan ꞌamiti ꞌikën,

ꞌimainun ka ꞌën ꞌapá ñukamaribi aín tapun këñunbia bëtsi unikaman 
ëchinun ꞌamiti ꞌikën.

 9 ꞌËn karana xanu bënuñu ꞌën xanu ꞌikëmabi këmëkësakin uisai kara ꞌia 
kixun isanan,

ꞌë rapasu ꞌikë unin xanu aratsushi ꞌikë ꞌutunkin isan,
 10 usakin ꞌën ꞌakë ꞌain ka ꞌën xanu bëtsi uni ñu mëëxunkë ꞌianan,

uni ꞌunánkëma kamanribi aín nami ꞌati ꞌikën.
 11 Usakin ꞌën xanu ꞌakë ka rabintanun;

uisai kara uni ꞌia an mëníokë ꞌapukaman ꞌë ꞌatima okë ꞌitsíanxa.
 12 Usa ꞌain ka ꞌën ñu ꞌatima ꞌakë ꞌain tsi rëkirukin ñu nënkësokëx,

kamabi ꞌën ñukamax këñutsianxa.
 13 An ꞌë ñu mëëxunkë unikama ꞌimainun xanukamañu pain ꞌixun kana 

añu ꞌaxúnun kara ꞌë kaia,
usakinbi ꞌaxuankën.

 14 ¿Uisokinra karana ꞌën Dios ꞌëa ꞌatima oisatankëxun kati ꞌain?

¿Uisokin karana usakin ꞌën ꞌakë ñukama ñukákëxun asérabi 
këmëkinma kati ꞌain?

 15 An nukama nun titan puku ꞌukëmëu uninun ꞌimia Dios anbi ka
aturibi ꞌë ꞌakësaribiokin anun tsóti ꞌinánkëxa.

 16 Uisaxunbi kana ꞌën uni ñuñuma an kuëënkë ñu ꞌinanima ꞌiama ꞌain,
ꞌimainun kana kasunamëkë xanukamaribi pitiñuma ꞌaísh numin ꞌi 

tsotia isëshiama ꞌain.
 17 Uinsaranbi kana ꞌën pikë ñu a

papañuma ꞌimainun titañuma tuákama ꞌinánkinma ꞌëbi piama ꞌain.
 18 Usa ꞌixun kana ꞌibuñumakë tuákama unían aín bakë bëchikë ꞌibu 

ꞌakësokin nuibakën;
ꞌimainun kana kasunamëkë xanukamaribi ꞌitsaira ꞌakiankën.

 19 ꞌËn kana uix kara chupañuma ꞌikëa matsin ꞌakëx ñutisa tania iskin 
chupa ꞌinánkën,

ñuñuma uni aribi anúan rakuti chupañuma iskin aribi nuibakin anua 
rakuti chupa ꞌinánkën,

 20 ꞌën ꞌarakakë carnero aín ranibi bitankëxun chupa ꞌaxun kana amia 
xananun ꞌinánkën,

anun xanai ꞌikin ka ꞌën ꞌunánkë uni an asábi ka kixun ꞌë upíokin 
kakëxa.

 21 Uinsaranbi kana papañuma titañuma tuákama ꞌapukamami kuaikësa 
ꞌinun

mi kana usokin ꞌati ꞌai kixun káma ꞌain.
 22 Ësokin asérabi ꞌaxmabi ꞌëx këmëi kikë ꞌain ka

ꞌën pëñan rabë ́ënë tsasikanti ꞌikën;
usokin ꞌanan ka ꞌën tëkënpata aribi ꞌë pëńchicanti ꞌikën.

 23 Usa ꞌain kana Diosan ꞌë ꞌatimokin tëmëramiti anun rakuëakën;
¡usa ꞌain kana ax ꞌapu kushiira ꞌixuan uisakin kara ꞌakëxun ꞌën 

tënëama ꞌitsían!
 24 Uinsaranbi kana kuriñu ꞌianan kuríkiñu

ꞌaíshbi ꞌëx ami katamëama ꞌain.
 25 Uinsaranbi kana kuríkiñu ꞌianan ꞌaisamaira ñuñu ꞌaishi,

anun rabiakati usa kana ꞌëx ꞌai kiama ꞌain.
 26 ꞌËn kana barin pëḱabëtsinia isanan,

ꞌuxën imë ́pëḱakë aribi isan,
 27 ꞌaínbi kana uínsaranbi unëxun rabianan,

ꞌën mëkën bëtsuku kakin tanxuama ꞌain.
 28 Ësokin ꞌai ꞌëx ami ꞌuchaia ka Diosan ꞌë ꞌatimo ꞌitsíanxa;

¡usakin ꞌën ñu ꞌakë ax ka Dios ka naínuma ꞌikë kixun sinánkin ꞌën ꞌakë 
ꞌiti ꞌiaxa!

 29 Uinsaranbi kana axa ꞌëmi nishkë uníxa ñu ꞌatima inuti tëmërakëbë ami 
kuai kuëëni ꞌiama ꞌain;

ꞌianan kana unían ꞌatima okin ñuikëbëbi a kuati kuëëanma ꞌain.
 30 Uinsaranbi kana axa ꞌëmi nishkë uni ka ꞌatima ñu inuti ꞌikë kixun 

sinánxuanan
ax ka ñuti ꞌikë kiaxbi kiama ꞌain.

 31 ꞌËx abë ꞌikë uni achúshinën

bëtsi menu ꞌikë uni mërakin kuai oisatania kana,
 32 ëman kamina ꞌuxti ꞌai kixun káma ꞌain.

Usakin ꞌakinma kana ꞌën xubu xëókaxun bëtsi menuax ukë unikama 
anu atsímiakën.

 33 Uinsaranbi kana ꞌën ꞌakë ñukama bëtsi unikaman ꞌakësokin unëama ꞌain,
ꞌimainun kana ꞌën ñu unëxun ꞌakëmasa ꞌinuxun ꞌama ꞌain

 34 unikamami rakuëḱin.
ꞌIanan kana uínsaranbi banaima ꞌën xubunu xëpuax ñuitsimarua,
uni këmëi banakë kamami rakuët́i ꞌiama ꞌain.

 35 ¡Uin kara ꞌëx kia kuati ꞌikën!
Usa ꞌain ka ꞌëx kikë bana ënë;
¡Dios kamabi kushiñuira an ꞌën bana kuakin ꞌë kati ꞌikën!
Usa ꞌain ka mix kamina usai ꞌia kakin kirikanu kuënëoxun ismikin ꞌë 

kati ꞌikën,
 36 usakin ꞌakëxunbi kana mënin sinánñuishi ꞌixun

ꞌën nuitunën sinánkin unia aín maiti maxkánu ꞌakësokin ꞌën ꞌimiti ꞌain.
 37 Usa ꞌain kana uisai karana ꞌia a kamabi ñuikin Dios kati ꞌain,

usakin kai kana ñu ꞌatima ꞌakëma ꞌë isnun uinu kara Dios ꞌikë anuaxbi 
abë banati ꞌain.

 38 Usa ꞌain kana, ꞌën mekamax ka ꞌëmi ꞌatimai banakin naínuabi Dios 
kaikikëma ꞌikë,

usa ꞌain axribia tantinun ëan.
 39 ꞌËx kana ësai asérabi kin ꞌën bëtsi unin ñu ꞌapákëkama mëkamanan,

an ñu ꞌapákë unikama kupíokinma atun ñu bikë ꞌain ka
 40 ¡ꞌën menu ꞌapákëxbi trigo ꞌiruima muxa ꞌiruti ꞌikën,

ꞌianan ka cebada ꞌapákëxi ꞌiruima xubi ꞌatima ꞌiruti ꞌikën!
Ësai kikin ka Jobnënribi aín ꞌunánkë unikama kakin sënëonkëxa.

Diosan Job ká bana 
(Job 38.1–42.6)

38  1 Usa ꞌain ka ax kikë bana kama ñuikin suñúan chaiira ꞌikua tsini 
bëkikë anuxun Diosan Job kakëxa:

Diosan Job kakëxa

 2 ¿Mix añuira ꞌaish kaina ꞌën ꞌakë
ñukama ñui ꞌatimatishi banai ñu ꞌunánma uníxa banakësai banai kian?

 3 Bërí kamina ꞌë asérabi rakuëma ꞌixun,
ꞌën mi ñukákë banakama ñuikin ꞌë kati ꞌain:

 4 ¿Uinu kaina mix ꞌën me uniotabakëbë ꞌiakën?
¡Asérabi upíokin min ënë banakama ꞌunánkë ꞌixun kamina ꞌë kati ꞌain!

 5 ¿Min kamina ꞌunanin uin kara uiti cha ꞌati kara kixun sinántankëxun 
tupuankëxa,

ꞌianan kara uisakin ꞌati ꞌunánkë ira ꞌixun ꞌakëx?
 6 ¿Añu ñuiranu nankin ꞌa kara ami birukin akama ax ꞌik?

¿Uin ira ami ꞌiti maxá chaiira namainun kara,
 7 ángelkamax kuëënmainun ꞌispakamanribi xabá ꞌitánun pëḱakëbë 

kantakëx?

 8 Parúmpapa ꞌumpax menuax chikíkëbëtan kara,
¿uin nunkurui ꞌikëbëtan an bëarati aín xëpútikama nankëx?

 9 ꞌËn kana parúmpapa chupa achúshi ꞌinankësa okin kuin ꞌinánkën,
ꞌianan kana kuru nëtë aín chupasa ꞌaísha anuax nirunun ꞌinánkën.

 10 ꞌËn kana parúmpapa ꞌumpax me mapuruima uinu kara sënënia anuishi 
rakanun ꞌimianan,

kana xëpúti chaiiran ꞌakësa okin anun xëpuakën.
 11 Usokin ꞌaxun kana parúmpapa kakën: Ënu sënëínshi kuëpukan kanan 

kamina;
urikuankin me mapurutima ꞌain;
anu sënëínshi bëchunti ꞌën kakë anuishi sënëni kamina bëchunti ꞌain.

 12 ¿Min kaina uínsaran nëtënbi nëtë ꞌixun nëtë xabatia iskin
barin ka urukin upíira ꞌinun pëḱati ꞌikë káma ꞌain?

 13 ¿ꞌIanan kaina barin urukin mekama pëḱakëbë ka
uni ꞌatima sinánñukama unët́i ꞌikë kixun kakën?

 14 Usa ꞌain ka barin urukin menu pëkakë
an kamabi ni pëḱabëtsinkë ax chupa pukukësa ꞌinun mërati ꞌikën;

 15 usai ꞌikëbëtan ka ñu ꞌatima atishi sinánkë unikaman nëtë xabákëbëtan,
uni ꞌatima oti sinánkëkama a ꞌaima.

 16 ¿Min kaina nanëḱiani kuanxun anuaxira
parúmpapa ꞌumpax chikíkë a isan?

 17 ¿ꞌIanan kaina min uinuira kara uni ñukëkama ax kuania kixun
anúan kuankë aín xëputi a isan?

 18 ¿Min sinánkëx kara uiti naxbaira me ꞌikë kixun kaina sinanin?
¡Min asérabi kamabi ꞌunánkë ꞌixun kamina ꞌë kati ꞌain!

 19 ¿Uinuaxira kara nëtë xabá ꞌimainun
imë ́bëánkibukë ax unin ñu nankësa ꞌaish aín?

 20 ¿Min kaina uinu kara me sënëánkëxa anu buánxun, nëtë xabá ꞌimainun 
imë ́bëánkibukë

anua ꞌikë aín xubunua uni ukësa Kuatsinia anubi bëtëkënti ꞌunán?
 21 ¡Min kamina ꞌitsa baritia tsókë ꞌixun akama ꞌunánkë ꞌiisa ꞌain,

usa ꞌain sapi kamina akamax ꞌiisama pain ꞌain bakëáma ꞌain!
 22 ¿Min kaina anu kuanxun anua matsin tita ꞌikë,

a ꞌimainun anua matsi bëruñu ꞌikë aribi anu kuanxun isan,
 23 ꞌën anun uni atúxbi ꞌakanankë nëtë ꞌanan anúan,

tëmërakë nëtë xuti a isan?
 24 ¿Min kaina uimiu kikiani kara kaná mëriti ichukë ax kuania kixun 

ꞌunanin?
¿Uisai ꞌikiani kara amiaxa bari urukëmiaxa bëkikë suñu ax mekama oi 

bëkin?
 25 ¿Uin kara uñe ꞌibútia anu ꞌumpax xururukë ax chikiti me naëkë anua 

ampëńkikë,
usaribi ꞌimianan, kaná mëríkëbë nëtë masá kuatsintankëx ꞌuí ꞌibúkian,

 26 anu uni ꞌikëma menua ꞌibúnun ꞌimianan anu uíxbi ꞌikëma me anuribi 
ꞌibúkian,

 27 me ëskikë chabókëbëa anuax ñankáishi ꞌaíshbi ñu koónun ꞌimiax?
 28 ¿Uix kara ꞌuí ꞌimainun kuénkuru aín papa ꞌik?

 29 ¿Uix kara matsi iru aín tita ꞌianan
nibí ꞌibúkë aín ꞌIbu ꞌik?

 30 ¿Uin kara parúmpapa ꞌumpax mapara ꞌikësai iruira ꞌikëbëa ꞌumpax 
bërakati ꞌinun ꞌimin?

 31 ¿Min kaina ꞌispa këñurui timëḱë
axa ꞌispón Orión kakë abëira ꞌima a ꞌuri ꞌinun ꞌimin?

 32 ¿Mix kaina an pëkarakuatsinia nëtë xabakuantsinkëbëa ꞌispón cha ax 
pëkinun ꞌimikë a ꞌain?

¿Min kaina ꞌispakama këñurukëbëtan anua Osa chakama ꞌimainun Osa 
chukúma anu mëranun ꞌimin?

 33 ¿Min kaina axa naínu ꞌikë ñukama an usai kamina ꞌiti ꞌai kixun 
ꞌunánmikë a ꞌunanin?

¿Usa ꞌixun kaina min a tanti bana ax kikësabiokin ënë menuxunribi 
usakinbi ꞌain?

 34 ¿Min kaina nëtë kuin,
anuax ꞌuí ꞌitsaira ꞌibúkian ꞌumpax me mapuminun kati ꞌain?

 35 Minmi kaná mëríkë a amanu kamina kuanti ꞌai kixun kakëx kara,
¿an mi ënu kana ꞌai: Min kakësabi oi kana ꞌiti ꞌai kixun mi kati ꞌik?

 36 ¿Uin kara Ibis kakë ñuina pëchiu
ꞌimainun ꞌaoripa aín bënë añu kara ꞌati ꞌikë kixun ꞌunánun 

ꞌimiakëx?
 37 ¿Uin kara ñu ꞌunánkëira ꞌixun uiti kuin kara axa kixun ꞌunánti ꞌik?

¿Uin kara nëtë kuin anuax ꞌuí ꞌibúkin,
 38 me kupúkë axa chabáti chua ꞌinun tsëtsërui ꞌikë

axa ëski birananun ꞌimiti ꞌik?
 39 ¿Mix kaina an paru ꞌinúan ain titan,

piti bixunkëxun puchákin pitankëxa,
 40 aín kininu unëananbi i bëukukë kamanan rakáxun ñuina aín piti aia 

binuxun kaínun ꞌimin?
 41 ¿Uin kara nónshiansa pëchiu ñuinakama,

aín tuákamaxa nánuax pikatsi
sharákëbëtan abá pimiti baria na piminun ñu ꞌinanin?

39  1 ¿Min kaina uínsaran kara raëkëma cabrakamax aín tuá bakënia 
kixun ꞌunán?

¿Min kaina uisai kara carnero xanux aín tuá bakënia kixun isan?
 2 ¿Min kaina uiti ꞌuxë ꞌikëbë kara aín tuá

bakënia kixun ꞌunanin?
 3 Aín tuákën paëokëx ka anuax bakënux,

rakabutankëx uisaibi ꞌima aín tuá bakënia.
 4 Usai ꞌitankëx ka aín tuákama ax kani kushikin tankin ninua ñu pi,

ꞌura kuankin aín tita ëntankëx amiribishi aín titanu utëkënima.
 5 ¿Uin kara raëkëma ñuina asno kakë a atuxi nitsia uisaibi ꞌiaxma ꞌinun 

ëankëx?
¿Uin kara uinu kuani kara nisatania anu kuania ninun ëankëx?

 6 ꞌËn kana anua atux bukunun uinu kara ꞌiti ꞌikë istankëxun,
anu uni ꞌikëma me sapan bashiñu ꞌitsaira anu tashi ꞌaia anu ñu kókëma 

anu ꞌinun ëankën.

 7 Usa ꞌain ka a ñuinakamax ëmanuaxa ꞌaisamaira ñu banakë ꞌain a ꞌura 
ꞌia,

usa ꞌixun ka atun caballonuxun an ꞌarakakë ñuinakama buánkin 
kuënkëonkin kakë unikama aín banabi kuatima ꞌia.

 8 Usa ꞌaish ka atun piti bari matá me anubi kuankin pasto barianan,
xubi kookë a pinuxun bari nitsia.

 9 ¿Min sinánkëx kara vaca bënë raëkëma nëḱë ax mi ñu mëëxun baiti
min anu ñuina ꞌuxti ꞌakë xubunu imë ́ꞌuxi kuanti ꞌik?

 10 ¿Min kaina vaca bënë raëkëma anúan me tukabianti imi manë pará 
tëkërëkaxun ubíokin ꞌamikëxuan me,

tukananbi mi kaxú kuankin i saniribi punun ꞌamiti ꞌain?
 11 ¿Min kaina ax kushiira ꞌixun ka

ꞌën tëtikama ꞌë ꞌaxunti ꞌikë kixun sinánkin an mi ꞌaxúnun ënti ꞌain?
 12 ¿Min sinánkëxun kara an mi ꞌakinkin min ꞌapákë ñu naënua bitsia 

bitsínkin
anuxunmi tákati me mëníokë anu bëxun mi bukunxunti ꞌik?

 13 Anu ka avestrus kakë ñuina pëchiñu ax ꞌikën: ax ka kuëëni aín pëchi 
shaíkai pëpëkia,

cigüeña kakë ñuina pëchiñunën pëchisa ꞌaish ꞌia,
 14 ꞌimainun ka masinu batsioxun anuaxa,

barin xanokëx axi uninun ain batsi ënia.
 15 Usokin ënkin ka unin ka chakati ꞌikë kixun sinanan,

ñuinakan ka ami kikin amáti ꞌikë kixunbi sinánkimaishi ënia.
 16 Usa ꞌixun ka abia kanitanun aín tuamasa ꞌikë aín tuá rakania,

ꞌimainun ka tëmërakin kana batsio kixun sinanan bërúankëxma kara 
ꞌën tuá uisai ꞌiti ꞌikë kixunbi sinanima.

 17 Usaia ꞌikë ax ka usokin kamina ñu ꞌati ꞌai kixun sinánun ꞌën ꞌimiama 
ꞌikën;

usakin ꞌakin kana upíokin sinánkin ñu ꞌanun ꞌamiama ꞌain.
 18 Usa ꞌaíshbi ka anua tsókë anuax nirui nikiani kuankin,

caballokama ꞌimainun an nikinkë unikama abi ëbiani munu kuanima 
kuania.

 19 ¿Min kaina caballo kushi ꞌinánan,
aín tëxanu an upí ꞌimiti buñu ꞌinun ꞌimiakën?

 20 ¿Min kaina champu ꞌikësai churuni banai aín rëkin rëshin kikin,
uni rakuëminun ꞌimiakën?

 21 Usa ꞌixun ka ain taën me basai,
rakuët́imaishi anuax ꞌakanankë anu uix kara ꞌirutisa tania axa anu 

ꞌiruax ꞌakananun kuania.
 22 Usai ka uisa ñu kara ax inutia ax ꞌaisamaira ꞌaínbi ami rakuët́i 

bëruankakiani amotan kuanima,
manë xëtokë unin tuinkë amibi kikiani kuania,

 23 kuani ka an caballo nikinkë unin aín manë xëtokë anu ꞌaruti aín xaká a 
banamianan,

atun pia nikëx kukísh kikiani kuankëbë rakuët́ima.
 24 Usai ꞌi ka ꞌitsaira abati uínbi nitsinaisama kiani kuani, uinu kara 

kuainsatania anu kuania,

kuani ka uin kara aín manë banañu banoia a kuati an nikinkë unin 
bëruainsama ꞌinun ꞌura kuani nitsia,

nitsi ka ubitimama ꞌima shaíkia.
 25 Usa ꞌain ka ꞌakanankin pëukia manë banañu banoia kuati aribi 

munuma ꞌuranxunbi tani munuma banaia, usai ꞌikin ka ꞌakania 
kixun tania;

usa ꞌain ka ꞌuranxunbi suntárukama ꞌimainun aín caballokama aín 
ꞌisha xëtia,

xëanan ka suntárunën kushikaman aín suntáru, amia nishkë unikama 
ꞌakin munuma banakin kakë aribi tania.

 26 ¿Mix an kamabi ñu ꞌunánkë ꞌixun kaina usai kamina nuanti ꞌai kixun 
an tëtë ꞌunánmikë a ꞌain ꞌianan kaina,

manainra kuania baka rëbumiu ki kuani nuanun ꞌunánmiakën?
 27 ¿Mix karamina an tëtëkamë ꞌëo in papa pëñan

anu batsioxun aín na ꞌanun kakë a ꞌain?
 28 Ax ka nëtë ꞌimainun ꞌimëb́i bashinua ꞌikë xaxun pobu kini anu ꞌia,

ꞌimainun ka anua uínbi ubiotimanu bashi rëbunu aín na ꞌaia.
 29 Usa ꞌain ka anuxunbi

uinua kara ain piti biti ꞌikë kixun ꞌuranxunbi istankëxun bitsia.
 30 Usa ꞌain ka aín tuákama ñuina imi xëamia;

ꞌimainun ka uinua kara ñu bamakëkama mëraia anu bukubukë unin 
isia.

40  1-2  Usa ꞌain ka Diosan Job kakëxa: ꞌËx kana Dios kamabi kushiñu a 
ꞌain; usa ꞌaínbi kamina ꞌëbë kuëbi ka nan tisa tan. Usa ꞌain kamina ëbë 

kuëbi ka nan tisa tankin min bërí ꞌë kati ꞌain.

Jobnën Dios ká bana

 3-4 ¿ꞌËx kana ñu ꞌunánma ꞌain usa ꞌixun karana uisakin mi kati ꞌain?
Usa ꞌain sapi kana mi uisakinbi katima ꞌain.

 5 ꞌËx kana ꞌitsai banan,
usa ꞌain ka ꞌëx amiribishi a banatëkënti ꞌaíma ꞌikën.

Diosan ubíokin katëkënun kixun Job ka bana
6 Diosan ka amiri bishi suñúan chaiira bëkikë anuxun Job katë këan këxa.

 7 Mix asérabi kushi sinánñu ꞌixun kamina rakuëkimaishi,
mi ñukákë banakama ꞌë kati ꞌain.

 8 ¿Min kaina ꞌëx isana an upíokin ñu ꞌakëma ꞌai kixun ꞌuchoisatankin,
mix ismina upí sinánñu ꞌai kixun sinanin?

 9 ¿Mix kaina ꞌësaribi kushiira kushi ꞌain?
¿Mixmi banakëx kara ꞌën banasaribi ꞌaish kanákamë ꞌëo banakë usaribi 

ꞌinunmi banakë ꞌiti ꞌik?
 10 Usa ꞌain kamina mix kushiira ꞌianan ꞌapuira ꞌixun ꞌakësokin atun 

pañukë chupa pañuti ꞌain,
usakinmi ꞌakëbë ka unikamax mix kamina upí uni ꞌianan bëtsi 

unikamasamaira ꞌai kiax kiti ꞌikën.
 11 Axa ꞌëx kana uni itsisamaira ꞌai kixun sinani rabiakakë unikama a 

kamina:

mix atumi nishkin min kushínbi uisa kaina oisatani usakin ꞌati ꞌain.
 12 Usakin ꞌakin kamina mix kushi ꞌixun axa rabiakakë unikama a min 

kushínbi,
uinu kara ꞌia anuabi barixun ꞌanan sinan ꞌatimañu unikamaribi ꞌatima 

okin masóti ꞌain.
 13 Usokin ñumitankëxun kamina uni anu maínti ꞌakë anu maínti ꞌain,

usokinmi ꞌakëx ka ñukë unikamaxa ñu ꞌatima ꞌakë unikama sipunu ꞌikë 
usaribi ꞌiti ꞌikën.

 14 Usokinmi ꞌaia kana ꞌënbi mix kushiira ꞌixun,
kamina usakin ꞌai kixun mi ꞌunánti ꞌain.

 15 Min kamina chaiira ñuina bakainu a sinánti ꞌain,
ꞌën kana mi ꞌakësaribi okin uniokën:
an ka vaca bënëkaman ꞌakësaribi okin basi pia;

 16 usa ꞌaish ka kamabi aín namikamanu,
aín kushi ꞌianan aín kisi kamanubi aín kushi ꞌikën.

 17 Aín inax ka kunxan isaribi iru ꞌikën,
ꞌianan ka ain taënu ꞌikë ain punukamax bëxkuñusabu ꞌaish rëxkë 

rëxkëabu ꞌikën.
 18 ꞌIanan ka aín xokamax manë sëbía naxabañu chabu iskësaribi ꞌikën.
 19 A kana ꞌën bëtsi ñuinakama ꞌakësokinma upíira ꞌitánun uniokën;

usa ꞌixun kana ꞌëx kuëënkin ꞌëinshi bamanun a ꞌimiti ꞌain.
 20 An ka ninua, anuaxa ñuina raëkëmakama kuaikë anua ni pëi basi 

akama pia.
 21 Usa ꞌain ka taxankaru bakanu bukukë tëmú tanti rakanan,

tutish noruax a mëu unëti ꞌian kiankë anu rakatia.
 22 ꞌIanan ka i tapun chinan an tupëónkë anuribi ꞌia,

ꞌimainun ka i xëxá kuëbí nikë tapunakëkë an bëararakë mëu anuribi 
rakatia.

 23 Usa ꞌaish ka baka ꞌikuatsinkëbëbi, ami rakuët́ima;
ꞌianan ka bakan mapurukin aín rëkin mapurukëxi bënëtima asábi ꞌia.

 24 ¿Uin kara ñatankin bixun aín bëru rabë ́ëchiananbi,
mëxin tëkërëkati ꞌik?

41  1 Usa ꞌain ka Leviatán kakë ñuina chaiira aribi ñuikin Job ësokin 
kakëxa ¿Min kaina achúshi mishkitinën a ñuina biti ꞌain? ¿Bianan 

kaina mia pitima kupín mëxin kuëëtëkërë kati ꞌain?
 2 ¿Min kaina mëxi aín rëkinu rëatsimianan,

achúshi kuëkinan aín kuëshánu biti ꞌain?
 3 ¿An kara ꞌë uisabi oxunma ka ꞌat kixun kanan

ꞌë kamina nuibakin kuëmëninkin kati ꞌai kixun mi kati ꞌik?
 4 ¿An kara mi ꞌën kana xënibua ꞌaínbi

tëmërakinbi ñu mëëxunti ꞌai kixun mi kati ꞌik?
 5 ¿Mix kaina abë kuai tuáxu ꞌisáratsubë kuaikë usaribiti ꞌiti ꞌain?

¿ꞌIanan kaina an min ꞌini bëchikë kaman ismainun tëkërëkatankëxun 
nikinti ꞌain?

 6 ¿A kara an marukë unikaman maruia abë kuëbikananxun bibianxun,
anuxun ñu marukë anuxun maruti ꞌik? ¿Anan kara chánkapaxun aín 

nami maruti ꞌik?

 7 ¿Min kaina aín xakábi pëánkabianxa atsíntanun pian ꞌananbi
chikárunënribi aín maxkánu ꞌati ꞌain?

 8 Usokin ꞌaxunmi ꞌurama oxun bikëxa mibë ꞌitsaira tananankë a kamina 
min manutima ꞌain,

ꞌianan kamina uínsaranbi usakin ꞌatëkënkatsi kitima ꞌain.
 9 Uin kara Leviatán isia ax ka aín iskëinshi rakuët́an bamai aín ñunshin 

nëtët́ishi menu nipakëti ꞌikën.
 10 Uin kara ubioisatania ami ka Leviatán nishia,

usamaira kana ꞌëx ꞌain usa ꞌikë ka uínbi kushiira ꞌikë ꞌë ubiotima ꞌikën.
 11 ¿Uix kara Leviatánbë ꞌakanantankëx uisaibi ꞌikëma asábi ꞌiti ꞌik?

Uixi ka kamabi menu ꞌikë unikama usai ꞌitima ꞌikë ax ka ꞌën unio ꞌikën.
 12 Uisa kara Leviatán ꞌikë kianan kana añu kara ꞌaxa kiax kin,

aín taë kamaxa kushiira ꞌimainun ka aín namixribi bëtsi ñuinakaman 
namísama ꞌikën.

 13 ¿Uin kara aín bichi iruira ꞌianan,
manë chupa pañukësa amia katamëkë a bikuananbi aín nami 

pëánkakin ꞌati ꞌik?
 14 ¿Uin kara kushikian aín rëkin ꞌianan aín kuëbí tsënkaiabi

anchatia aín xëta xënxëira akamax mëratanun aín kuëbí bákati ꞌik?
 15 Aín kaxukamax ka biranani manë parókë

takáshkikësa ꞌimainun maxá iru usaribi ꞌikën.
 16 Usa ꞌain ka aín xaká upiti aín namimi takáshkikë aín,

anu uisa suñuratsubi aín naminu atsinima.
 17 Usa ꞌaish ka aín namikama ax biranani tsënkanankë ꞌaish,

uínbi chánkapakinbi raskapatisama ꞌikën.
 18 ꞌIanan ka ax munuma ꞌatinshón kikë ax kaná mëríkë usaribi ꞌikën;

ꞌianan ka aín bërux barin urukin pëḱabëtsinkë usa ꞌaish ënxaira ꞌikën.
 19 Aín kuëbínuax panpaira tsi rëkirukësa ꞌikëbë ka

anuax tsi sarakikësai ꞌi abisia.
 20 Aín rëkinan ka unin kënti cha tsinu ꞌarukëxa,

kubini kuini ꞌikë usairibi ꞌinun kuin chikitia.
 21 Aín uinkë ax ka tsi ëxku ënxaira usa ꞌikën,

ꞌimainun ka aín kuëbínuax tsi rëkirukësa usaribi chikitia.
 22 Aín tëxá ax ka kushiira ꞌikën

usa ꞌixun ka an kamabi uni rakuëmia.
 23 ꞌImainun ka aín nami iruira

ꞌaish manë charokësa ꞌikën, usa ꞌaish ka uínbi tëatisama ꞌikën.
 24 ꞌIanan ka aín nuitu axribi mapara iru usa ꞌianan,

anun ñu rënti maxá iru usaribi ꞌikën.
 25 Uínsaran kara ax niruia anun ka kamabi unin

rabikë dioskama atux ami ꞌitsaira rakuët́i abatia.
 26 Uínbi ka manë xëtokën ꞌanan masibu ꞌimainun,

pia mëtubu ꞌianan chaxkëb́u anun ꞌakinbi uisabi oima.
 27 Usa ꞌaish ka manë charóxun anun ꞌati ꞌakë ax basira ꞌikësa usarishi aín 

namimi tsasibutia ꞌianan ka
i pachi chëḱikë ꞌikësai manë axi ꞌia.

 28 Usa ꞌikë ka pian ꞌakinbi abámima;

ꞌimainun ka maxá ami pukëxbi basi chushikë nikësa usaíshi ꞌia.
 29 Uin kara i tëakënën rëkatsi kixun ꞌakëxunbi ka basi xo chushikësara 

ꞌitánun ax kushi ꞌixun anun ꞌakaskëxunbi i ꞌimia;
ꞌianan ka anun ꞌanuxun pia bikin banamia kuatíbi an ka ꞌë uisabi oima 

kiax rakuët́ima atumi kuaia.
 30 Usa ꞌixun ka nirikiani anun kuankin chua me ain shikanën;

anun me tuukakë kuënukënën ꞌakësa ꞌitánun me tërëbiania.
 31 Axa parúmpapa baka ꞌukëmëu nanëḱiani kuankëbë ka ꞌumpax;

tsinu kënti chán ꞌarukëx kubini ꞌikësai mumukiabatia, usai ka ro 
mëskuxun kubiónkëx ꞌikësa ꞌinun ꞌia.

 32 ꞌIanan ka anua rakákë anuax nirukiani kuani
nanëḱiankin aín rani tiríkikë a anubi uxuira ꞌaish chabáchabá kikë a 

bakanubi ëbiania.
 33 Uinu ꞌikë menubi ka usaribi ñuina ꞌaíma ꞌikën;

a kana ꞌën uinsaranbia raíri ñuinakama ꞌikësai rakuë ꞌinun unioma 
ꞌain.

 34 Usa ꞌixun ka kamabi ñuina raëkëmakama aín kushisamaira ꞌixun,
achúshi ꞌapua raíri unikama ñusma okësa usaribi okin ꞌaia kiax ka Dios 

kiakëxa.

Jobnën Diosan ka an ꞌunánkësamaira okin ñu 
ꞌunánxa kixun sinan ñuikë bana

42  1-2  ꞌËn kana ꞌunanin mix kamina an kamabi ñu upíokin ꞌunánkë a 
ꞌain, ꞌimainun ka min ꞌakasmati ñukama ꞌaíma ꞌikën.

 3 ¿Ui karana ꞌëx ꞌain min ꞌaisa tankin sinánkë ñukama kamina ꞌatima ꞌai 
kixun mi sinánxukin,

ꞌëx ñu ꞌunánkëma ꞌixun kana usakin sinánti ꞌain?
ꞌËx kana minmi ꞌunánkëma ñukama ñui kiakën,
ꞌianan kana uínbia iskëma ñukama min kuaisama ꞌitánun ñui kian.

 4 Min kamina ꞌë kakën: “ꞌËn mi kamainun kamina kuati ꞌain;
ꞌën mi ësokin ñukákëxun kamina usabi okin ꞌë kati ꞌain.”

 5 ꞌËn kana bëríbi kamabi unia mi ñui kikë anuishi mi ꞌunan,
ꞌaínbi kana bërí ꞌën bërúnbi mi isin.

 6 Usa ꞌain kana ꞌëx kikë banakama a sinani rabinin,
chimapu kupúkënu tsóxun kana usai kiaxma ꞌinúma kana kia kixun 

sinan.

Diosan amiribishi Job ñuñuira ꞌinun ꞌimitëkëan bana
7 Ësokin pain a ñukama Job katan këxun ka Diosan Elifaz kakë uni aribi 

kakëxa: ꞌËx kana mi ꞌimainun min ꞌunánkë uni rabë ́amiribi ꞌitsaira nishan, 
mitsun kamina asérabi upiti banaima ꞌë ñui këmëi banan ꞌën uni Job ax kuni 
ka asérabi ꞌë ñui upiti banaxa. 8  Usa ꞌain kamina bërí ꞌëx mitsumi nishkë 
a nëtët́anun, mapai achúshi ꞌimainun rabë ́vaca bërí kanikë këñun mapai 
achúshi ꞌimainun rabë ́carnero bibiani uinu kara ꞌën uni Job ꞌia anu a buani 
kuanti ꞌain, anuxun kamina a ñuina kama rëxun ꞌaímai këñu tanun xaroti ꞌain. 
Usakin ꞌakë bëtan ka ꞌën uni Jobnën mitsu ꞌë ñuká xunti ꞌikën, ñuká këxun 
kana an ꞌë kakë sa biokin, mitsu uisabi otima ꞌain, mitsun kamina asérabi ꞌë 

ñui upiti banaiman, ꞌën uni Job ax kikësai. 9 Usakin kakëx kuanxun ka Elifaz, 
Bildad ꞌimainun Sofar a unikaman Diosan kakë sa biokin ꞌakëxa, an ka Nukën 
ꞌIbun Jobnën ñukë sabi okin ꞌakëxa.

10  Usokian an ꞌunánkë unikama ñuká xun këxun ka Diosan, Job bëráma 
ꞌiásabi ñuñuira ꞌinun ꞌimi të këan këxa ꞌimikin ka bëráma ꞌiasa mai raia ñuñuira 
ꞌinun a inumikin rabë ́okin ñu ꞌinan të këan këxa. 11 Usa ꞌain ka kamabi aín 
xukëńkama, ꞌimainun aín chira ba kë kama ꞌianan aín ꞌunánkë unikama, 
ꞌimainun bërá mabia ꞌunan unikama atúx ribi a isi, ain xubunu rikian këxa 
anuxun ka abë timëx́un fiesta ꞌakin atubëtan piakëxa. Usakin ꞌakin ka Diosan 
ꞌimi këxa ꞌitsaira paë tani tëmë rakë anun kana nuna nuxribi masá nuitua 
kixun kakan këxa, kanan ka atu achúshi achú shinën manë uxua kuríki ꞌakë a 
ꞌinánan, mëñu suti kuri ꞌakë aribi ꞌinan kan këxa.

12  Usa ꞌain ka Diosan upíokin Job sinán xunkin tëmë ra këma ꞌaísha ꞌikë‑
sa mai  rai a ñuñuira ꞌinun ꞌimikin. Ka catorce mil oveja kama, seis mil 
camel lo kama, mil vaca ain bënë rabë,́ rabë,́ ꞌimainun mil burro aín xanu‑
ka mañu ꞌinun ꞌimia këxa. 13 ꞌImianan ka catorce bakë bëchikë bëbuñu ꞌianan 
rabë ́ꞌimainun achúshi ꞌini bëchikë xanu ñu ribi ꞌinun ꞌimia këxa. 14 Aín rëkuëń 
ꞌini bëchikë xanu aín apan ka Jemimá kakin anëa këxa, anëanan ka ain 
nëbëtsi ꞌikë a Quesiá kakin anëanan ain ꞌaná kaira a Queren‑hapuc kakin 
anëa këxa. 15 Usa ꞌain ka uinu ꞌikë menubi xanu upíira Jobnën bakë bëchikë 
xanu ka masa ꞌaíma ꞌiakëxa. Usa ꞌikë ka aín papan akama aín ñu ꞌinánkin 
aín bakë bëchikë bëbu ka ma ribi atunan ꞌinun aín ñu ꞌinán këxa. 16-17 Usokin 
ꞌatankëx ka Job ciento cuarenta baritia ꞌimi tsóa këxa, usai ꞌi ka xëni buti 
tsótankëx ñuakëxa ꞌaínbi ka aín bakë bëchikë ñunuxun isanan aín bakë 
bëchi kënën bakë bëchikë aín xuta, ꞌimainun aín xutan bakë bëchikë akama 
tsókë pain ꞌixun isakëxa. 

Salmo 1

ꞌUchañuma unikama kuëënmainun ꞌuchañu unikama kuëëntima bana

 1 Ui unin kara ñu ꞌatima ꞌakë unikaman ꞌësëkin kakëxunbi an kakësa 
okin aima,

ꞌianan, uni ꞌuchañu kamabë nitsi ꞌuchaima bëruankakin bëtsi 
ñukamaribi ꞌaíma ꞌianan axa Diosmi kuai banakë unikamabë 
nitsima, ax ka chuámarua tani kuëënti ꞌikën,

 2 usai ꞌikin ka Diosan bana kikësa okinshi ꞌakin, a manukinma nëtën 
ꞌananbi imëŕibi a bana ënkinma ꞌati sinania.

 3 A unix ka baka ꞌurama nikë i aín tapun me ꞌukëmëu kuani nikë axa 
tuákësa ꞌianan,

uínsarabi aín pëchi chushi rëukukëma usaribi ꞌikën. ¡Usa ꞌain ka 
kamabi an ꞌakë ñukamax upí ꞌia!

 4 Usa ꞌaínbi ka an ñu ꞌatima ꞌakë unikaman ꞌakë ñux usai ꞌima,
usa ꞌaish ka atun ꞌakë ñux ni pëchi chushikë suñun tákakin pukë 

usaribi ꞌikën.
 5 Usa ꞌain ka an ñu ꞌatima ꞌakë unikama atux Diosan ꞌatima okë ꞌaish.

Anúan an ñu upíokin ꞌakë unikama ꞌikë anu ꞌitima ꞌikën.
 6 Diosan ka an ñu upíshi ꞌakë unikama atun tsóti bërúaia,

ꞌaínbi ka an ꞌatima ñu ꞌakë unikamax ꞌaisama ñu ꞌai anunbi ꞌatimatia.

Salmo 2

Diosan kaískë uni ꞌapu ꞌiti ñuikë bana

 1 ¿Uisakatsi kara uni ꞌuchañukama tsuákiruax Diosmi banain?
¿Usai ꞌikin kara usokin ꞌanuxumabi uisakin ꞌati kara ñu ꞌikë kixun 

sinánkanin?
 2 Ënë menu ꞌikë ꞌapukama an bana mëníokën

ka atúnbi timëx́un uisakin kara,
ꞌain ꞌIbukëñun an kaískë ꞌapu ꞌati ꞌikë kixun sinánkania.

 3 Sinani ka atuxi munuma banai kikania:
¡Usakin ꞌakin kananuna atun kushian an kuëënkësokin nu ꞌanun 

ꞌamitima ꞌain!
¡Usai ꞌikananuna atun ubiokëma bukuti ꞌain!

 4 Usai atux ꞌikëbëbi ka Dios naínu ꞌapu ꞌikë,

ax atumi kuaiti ꞌikën;
 5 usai ꞌitankëx nishkin ka atu ratuti ꞌikën; kushiira atumi nishkin ka 

ësokin kati ꞌikën:
 6 ꞌën kana axa ꞌapu ꞌiti uni anëan, usa ꞌain ka aín bashi upí Sión kakë anu 

ꞌapu ꞌiti ꞌikën.
 7 ꞌËx kana uisakin ꞌati kara Diosan sinánxa a ñui kiti ꞌain, an ka ësakin ꞌë 

kaxa:
Mix kamina ꞌën bakë bëchikë ꞌain; usa ꞌaish kamina bërí ꞌën bakë 

bëchikëira ꞌiti ꞌain.
 8 ꞌË kamina bëtsi bëtsi mekama minan ꞌinun ñukáti ꞌain,

ñukákëxun kana uinu kara me kuainakëtia abi ꞌën mi ꞌinánti ꞌain.
 9 Usa ꞌain kamina min kushin kamabi ꞌapu ꞌatimakama;

¡kamina me ꞌakë kënti tukapakësa okinshi ꞌati ꞌain kixun ka ꞌë Diosan 
kaxa kiax ka ꞌapu kiaxa!

 10 ꞌApukama ꞌimainun an bana mëníokë unikama ënë menu ꞌikë mitsun 
kamina ënë bana kuati ꞌain,

¡Kuakin kamina upíokin ënë bana sinánkanti ꞌain!
 11 Dios rabikin kamina kuëëni shaíkikin rabikanti ꞌain;

usakin ꞌai ka ami rakuëḱanti ꞌikën,
 12 usa ꞌain kamina Dios ax nishkima mitsu,

ꞌaisama okin tëmëramia usa ꞌain rabikanti ꞌain.
¡Diosan ka axa ami katamëkë unikama chuámarua tania ami sinani 

kuëënun ꞌimia ësai ka Diosan kaískë unikama kiakëxa!

Salmo 8

Diosan ꞌakë ñu chaiira ꞌimainun unin ꞌakë ñu ñui David kanta bana

 1 Dios mix kamina nun ꞌapuira ꞌaish kamabi menu ꞌain.
¡Mix chaiira ꞌain ka kamabi menu min anë ꞌikën!
¡Usa ꞌain ka min ꞌakë ñukamax naíkamë ꞌëo sënëńkë a manámi sënënia!

 2 Tuá xukama kikë bana ꞌimainun tuá chabu atux ka mi kushikin rabi 
kantaxa,

usai ꞌikin ka axa mimi nishkë unikama ꞌaisamaira ꞌikëbi nëtëḿiaxa.
¡Usakin ꞌakin ka axa mimi nishi ꞌësëńankë unikama banaima nëtëńun 

ꞌimiaxa!
 3 Uisaran karana minbi unio naíkamë ꞌëo, ꞌuxë, ꞌispa akama min unio a 

isin anun kana,
 4 ësokin sinanin: ¿Añu kara unix ꞌik?

¿Añu karanuna nux unishi ꞌaish ꞌiti ꞌain?
¿Uisa kupín kaina ami sinani mix ꞌitsaira bënëtin?

 5 Nukama kamina mi ꞌiskësaribi ꞌitánun uniokën,
ꞌanan kamina ꞌapu ꞌakësaribi okin nu bërúankën.

 6 Usakin ꞌaxun kamina min uniokë kamabi ñun ꞌibu ꞌinun nu ꞌimianan,
kamabi ñu a manámi ꞌixun bërúain:

 7 a ñuinakamax ka ovejakama ꞌimainun vaca aín bënëkama ꞌianan ñuina 
raëkëmakama aribi ꞌianan,

 401 Salmos 2 - 8



 8 ñuina pëchiñu manan nuánkë a ꞌimainun bakanu ꞌikë ñuina ꞌianan,
parúmpapanu ꞌikë ñuina akama ꞌikën.

 9 Dios mix kamina ꞌapuira ꞌianan kamabi ñu manámi ꞌain,
¡usa ꞌain ka kamabi menuxun min anë ꞌunánkë ꞌikën!

Salmo 14

Diosan bana kuaisama tankë ꞌatima sinánñu unikama ñuikë bana

 1 An ꞌunántisa ꞌikëbi ñu ꞌunánkëma unikaman ka Dios isa ꞌaíma ꞌikë 
kixun sinania:

kamaxunbi ka ñu ꞌatimashi ꞌaia;
usakin ꞌakin ka ñu ꞌatimaira ꞌakania;
¡an upí ñu ꞌakë uinu ꞌikë uni achúshirabi ka ꞌaíma ꞌikën!

 2 Diosan ka naíkamë ꞌëonuxunbi unikama isia,
kara axa ami sinánkë uni ꞌianan an ꞌakinun barikë,
uni sinánñuira ꞌikë kixun ka Diosan istisa tania.

 3 ꞌAínbi ka kamaxunbi ꞌatima okinshi sinania;
usa ꞌixun ka bëtsin ꞌakësaribi okin ꞌatima ñuira ꞌakania.
¡An ñu upí ꞌakë uni ka achúshirabi ꞌaíma ꞌikën!
¡Achúshira unixi ka an ñu upí ꞌakë ꞌaimaira ꞌikën!

 4 An ñu ꞌatima ꞌatishi sinánkë unikaman ka bana kuatima,
usa ꞌixun ka atun pán unin pikësa usaribi okin ꞌën unikama këmëkin 

ꞌaia, usakin ka an Dios rabikëma unikaman ꞌaia.
 5 Usakin ꞌaínbi ka atux rakuëtan bamai bërëkinuxun ꞌaia,

usai ꞌimainun ka Diosan, an kakësabiokin ꞌakë unikama ꞌakinia.
 6 Usa ꞌain ka uni upí sinánñukama an kuëënkin ñu ꞌakëbë ami kuaia,

usai ꞌikian aín kuëënkësa okin ꞌakania ka Diosan atu ꞌakinia.
 7 ¡Uisati kara Diosan ꞌain bashi Sión kakë anuxunbi an Israel unikama 

ꞌakinkin iëḿinun xutima ꞌik!
Uínsaran kara Diosan an kaískë unikama aín menubi utëkënun ꞌimia 

anun ka,
Jacobnën rëbúnkikamax kamabi Israel ëmakamanuax kuëënti ꞌikën.

Salmo 15

Dios rabinux ka uni usai ꞌiti ꞌikë kiax kikë bana

 1 Dios, ¿uix kara mix anu ꞌikë aín bashi upíira
anua ꞌikë xubusa okin chupa ꞌakë anu ꞌiti ꞌik?

 2 Anu ka ꞌiti ꞌikë an upí ñuishi ꞌakë ꞌimainun an upíokinshi ꞌakin 
ënkinma abi ñu upíshi ꞌakë uni;

ax kuni ka ꞌain bana kikësokinshi ꞌai upí ꞌiti ꞌikën;
 3 ꞌianan ka uix kara bëtsi ñui ꞌatimai bananan;

an ꞌunánkë uni ꞌatima oti sinanx banaima ꞌianan;
a rapasu ꞌikë uni ꞌakëxumabi a kuami ꞌatima oti sinanx banaima 

ꞌimainun;

 4 an ñu ꞌatima ꞌati kuëënkë uni abi iskinma,
Dios ishi rabia ashi nuibakë uni ꞌianan;
uisa ñu kara ꞌakatsi kiaxa añu uisa ñu kara inúkinbi ꞌakë uni;

 5 ꞌianan aín kuríki bëtsi uni ꞌinánkin na ꞌinánkë a inumikian ꞌinánun 
kixun ubíokëma;

ꞌimainun bëtsi uni ñu ꞌatima ꞌakëmabi bëtsi ꞌatima onun kixun kupíokëxunbi,
usokin ñu ꞌati kuëënkinma ꞌakëma.
Uni ax ka uisa ñubi ꞌinutima upitax tsóti ꞌikën.

Salmo 16

Diosan banasa upíira ñu ka ꞌaíma ꞌikën

 1 ¡ꞌËn ꞌIbu Dios, ꞌë kamina bërúanti ꞌain,
minmi ꞌakinti sinánkin kana ꞌën mi barin!

 2 ꞌËn kana mi kan:
Mix kamina ꞌën Dios ꞌain usa ꞌixun kamina min ꞌë upí ꞌimin;
usa ꞌain ka min ꞌakinkësaribi okin an ꞌë ꞌakinti bëtsi ñu ka ꞌaíma ꞌikën.

 3 Ënë menuxun rabikankë dios ax isa kushiira ꞌikë,
kiax ka aín unikamax kia,

 4 ꞌaínbi ka uikaman kara a dios rabia akamax paëtani tëmërati ꞌikën,
usai ꞌikin atun a rabimainun kana.
¡ꞌËn uínsaranbi atun ꞌakësokin ñuina xaroxuntima ꞌain!
¡ꞌËn kana uínsaranbi aín anë ñui banatima ꞌain!

 5 Mix kamina ꞌën Dios an kamabi ñu ꞌë ꞌinánkë a ꞌain;
min kamina upiti tsónun ꞌë ꞌimian.

 6 Upí me akana a biti sinánkë ꞌixunmabi ꞌën bian;
¡asabika usa ꞌaish ka ꞌën bikë me ax bëtsi unikamanan ꞌikëbi mi ꞌë 

ꞌinánkë ꞌikën!
 7 ꞌËn kana min banan ꞌësëkin mi ꞌë ꞌunamikë a kupí mi rabiti ꞌain;

usa ꞌain ka min bana ꞌunánkë ꞌanbi ë ꞌimëb́i upí ꞌimikin bërúaia,
 8 ꞌëx kana uínsaranbi ami manutima Diosmi sinanin;

usa ꞌain kana axa ꞌë rapasu ꞌikëbëtan, uisa ñu kara ꞌikëbëbi ami 
katamëti tsóti ëniman.

 9 Usa ꞌain kana ꞌitsaira ꞌën nuitu ukëmëuishi ami sinani kuëëinra kuëënin.
Usa ꞌaish kana ꞌën nami chuámarua tani kuëënti ꞌain,

 10 min kamina anu uni ñuia maínkë anu ꞌikëbi ꞌë ëntima ꞌain,
¡usa ꞌain kamina an mi ñu ꞌaxunkë uni uinubi ëntima ꞌain!

 11 Usa ꞌixun kamina uisai karana tsóti ꞌai kixun ꞌë ꞌunánmiti ꞌain.
Anu mix ꞌikë anu ka anuax ꞌitsaira kuëëntisabi ꞌikën;
anuax ka min unikama ꞌitsaira kuëënti ꞌikën.

Salmo 19

Diosan unio ñukama ꞌimainun ꞌain bana ñui kikë bana

 1 Naíkamë ꞌëo an ka Dios ax ka chaiira ꞌikë kixun unin ꞌakësa okin ñuia;

ꞌimainun ka an unio naíkamë ꞌëo kuman batsisa anribi a ñukama 
ñuikin nu ꞌunánmia.

 2 Achúshi nëtë an ka bëtsi nëtë aribi unin ꞌakësa ꞌinun kaia;
ꞌimainun ka imë ́anribi bëtsi imë ́ꞌiti aribi unin ꞌakësa ꞌinun kaia.

 3 Usai ꞌia ka uínbi aín bana chanioima ꞌianan ka
ax kia uisa banabi kuatima ꞌaínbi ka nu ꞌunánmia,

 4 ꞌaínbi ka kamabi menu ꞌikë unikaman aín bana ꞌunania,
usa ꞌaishi ka uinu kara me kuainakëakëxa anuxunbi aín anë kuakë ꞌikën.
Anu ka Diosan achúshi ñu anua bari ꞌiti ꞌakëxa,

 5 anuax ka bari achúshi uni ꞌain xubunuax mëratiñu ꞌaish kuëëni ꞌikësai 
ꞌianan,

achúshi uni abáti ꞌunan axa kuëëni abákësa kiani kuania.
 6 Usa ꞌain ka bari naí meukuax urui kuainakëkin amoribi pëḱaia,

Usai ꞌikian pëḱakëx ka uínbi barin xana okin pëḱakëmama ꞌima.
 7 Diosan banax ka upíira ꞌikën, an ka nu upiti tsónun ꞌimia an ꞌakë 

ñukama ax ka upí ꞌikën.
Kamabi Dios kikë bana ax ka asérabi ꞌikën, an ka uni mënin sinánñushi 

usa ꞌikëmabi sinánñuira ꞌinun ꞌimia.
 8 Dios kikë banakama ax ka asérabi ꞌikën, usa ꞌixun ka an ñu upí ꞌakë 

unikama ꞌain nuitu kuëëmia.
Ax kikësabi oi ꞌiti Diosan bana an ka bëtsi banakama këñun 

mëskukëma ꞌikën, usa ꞌixun ka unin sinan upí ꞌimia.
 9 Diosmi katamëti ax ka upíira ꞌikën,

usa ꞌain ka uínsaranbi ax këñutima.
Aín bana kikësoi tsóti ax ka asérabi ꞌikën,
usa ꞌain ka axa ami katamëkë uni ax kikësai ꞌi tsóti ëntima ꞌikën.

 10 ¡Usa ꞌaish ka kuri upíira kupíkë usamaira ꞌikën!
¡ꞌianan ka buna rëpa bataira ꞌain bánu ꞌikë usaribi ꞌixun nu ꞌunánmia!

 11 ꞌIanan ka a banakamaxribi an ꞌë ꞌunánmikë ꞌikën, usa ꞌain kana ñu 
ꞌaisama ꞌaisa tankinbi,

min uni ꞌixun ax kikësokinbi ꞌati ꞌain.
 12 ¿Uin kara abi ñu ꞌatima ꞌatankëxun ꞌënbi kana usakin ꞌa kixun sinánti 

ꞌik?
¡Usa ꞌain kamina mix Dios ꞌixun ꞌën ꞌakë ꞌuchakama ꞌë mëníoxunti ꞌain!

 13 ꞌIanan kamina min uni ꞌikë ꞌëx rabiakakë a ꞌë mëníoxunti ꞌain;
usa ꞌain kamina rabiakakë anma usai ꞌinun ꞌimia ꞌë ꞌakinti ꞌain.
Mëníoxunkin ꞌakinia ka achushi uni ꞌikë uínbi ꞌë ꞌucha otima ꞌikën,
ꞌianan kana mix kikësoi ꞌisama tani chaiira ꞌuchakë anuax iëḱë ꞌiti ꞌain.

 14 Min iskëx ka ꞌëx kikë banakama ꞌianan,
ꞌën sinánkë ñukama asábi ꞌiti ꞌikën,
mix kamina an ꞌë bërúankë ꞌianan an ꞌë iëḿikë a ꞌain.

Salmo 22

Dios tëmërakinbi rabi ami kantati bana

 1 ꞌËn ꞌIbu Dios, mix ꞌën ꞌIbu Dios ꞌixun kaina,

¿uisa kupín ꞌë ëan?
¿uisa kupín kaina ꞌë iëḿi aíma?
¿uisa kupín kaina ꞌëx tëmërai masá nuitukin kakëxunbi ꞌën bana 

kuatima?
 2 ꞌËn ꞌIbu Dios nëtë ꞌimainun ꞌimëb́i kana ꞌëmi ꞌakinun kixun mi kain,

ꞌaínbi kamina ꞌën kakëxunbi kuatima;
¡ꞌëx anun tantiti nëtë ka ꞌaíma ꞌikën!

 3 Usa ꞌain kamina mix bëtsi dios kamasamaira ꞌaish uisaibi ꞌikëma ꞌain;
usa ꞌikë ka Israel unikaman mi rabiti ꞌikën.

 4 Nun papakamax ka mimi katamëakëxa;
usai ꞌia mimi katamëtia kamina min iëḿikin ꞌakiankën;

 5 mia ꞌakinun kixun ñukákëxun kamina ax ami nishkë unikaman 
mëkënuabi;

mimi katamëtia ꞌakinima ꞌikima ꞌakiankën.
 6 Usa ꞌaínbi kana ꞌëx achúshi unisama achúshi xënasara ꞌain;

¡usa ꞌëx ꞌain ka ꞌëmi uni kuaia!
 7 Uikaman kara ꞌë isia ax ka ꞌë isi ꞌëmi kuaia;

ꞌianan ka ꞌëmi kuai ain kuëbí kuëñushi ain maxká shaíkai tënkëti,
 8 ësai kikania: Ënë unix ka Diosmi katamëkë ꞌiakëxa;

usa ꞌikë ka Diosan iëḿikin ꞌakinti ꞌikën.
Ax ka Diosan ꞌakinti ꞌitsaira kuëënia kikania.

 9 Usa ka: usa ꞌain kamina min ꞌën titan pukunuax bakënun ꞌë ꞌimiakën;
ꞌimixun kamina ꞌain kisinu makaxun ꞌain xuma ꞌamikin ꞌë kanionun 

ꞌimiakën.
 10 ꞌËn titan ꞌë bakënkëma pain ꞌikëbi,

kamina ꞌë bërúankën;
usa ꞌaish kamina ꞌën titan puku ꞌukëmëu,
ꞌaínbi mix ꞌën Dios ꞌiakën.

 11 ꞌË ꞌura kamina ꞌitima ꞌain,
anun ꞌëx tëmërati nëtë ka ꞌurama ꞌikën,
ꞌimainun ka an ꞌë ꞌakinti uibi ꞌaíma ꞌikën.

 12 Axa ꞌëmi nishkë unikaman ka vaca bënëkama nëḱë,
Basánnu ꞌikë usaribi ꞌixun ꞌë bëarabuianxa;

 13 usa ꞌaish ka paru ꞌinúan nëḱë
kamaxa kuëëti anchakë usaribiti ꞌëmi banai kikania.

 14 ꞌËx kana ꞌumpax ampëńkikë usaribi ꞌain;
ꞌën xokama ëchikibutia tankësa kana tanin.
ꞌËn nuitunëx ka charokëxa xara kuëxu charákësa usaribi ꞌikën.

 15 ꞌËn kuëbitax ka mapú xuikëx ëski ꞌirukë usaribi ꞌikën;
ꞌimainun ka ꞌën ana manxantanu takáshkikë usaribi ꞌikën.
¡Usa ꞌikë kamina bamax menu rakakësa ꞌitánun ꞌë ëan!

 16 Kamun ꞌitsan, ꞌakësaira okin ka uni
ꞌatimakaman ꞌë bëara buianxa;
usakin ꞌakin ka ꞌën mëkënu ꞌanan ꞌën taënu
ꞌinúanën uni raëxpakësa okin ꞌë ꞌaxa.

 17 ¡Usa ꞌain ka ꞌën xokama mëratia iskin tupuntisa ꞌiaxa!
Ax ꞌëmi nishkë unikaman ka ënkimaira ꞌë bërúaia;

 18 usa ꞌixun ka atun ꞌën chupa,
uin karaisa bitsia iskatsikixun ñuratsu nikin anun pain tanxun 

bikanxa.
 19 Usa ꞌaínbi kamina mix Dios an ꞌë kushiokë a ꞌain,

¡usa ꞌain kamina ꞌë ëntima ꞌain!, ¡bëríbi kamina ꞌë ꞌakini ꞌëbë ꞌiti ꞌain!
 20 Aín manë xëtokën ꞌakin bamamiti ꞌikëbi kamina ꞌë iëḿiti ꞌain,

usa ꞌixun kamina kamunsa unikaman an ꞌë rëtënun ëntima ꞌain,
 21 atux paru ꞌinúansa ꞌaínbi kamina anuabi ꞌë iëḿiti ꞌain,

¡atúxa vaca bënëkama manchañusaribi ꞌaínbi kamina anua ꞌë iëḿiti ꞌain!
 22 ꞌËn kana mi ñuikin ꞌën aintsikama kanan,

anuxun mi rabiti xubunuax mi rabi atubë kantati ꞌain.
 23 Mitsun kamina a ꞌunánkë ꞌixun Dios, rabikanti ꞌain.

¡Jacobnën rëbúnki Israel unikaman mitsun
kamina aín kushi ꞌunánkin Dios rabikanti ꞌain!

 24 An ka ax Dios ꞌixun ñuñuma uni tëmërakin
ñukákëxun kuakëmasa okinma ꞌakinia.
¡Usa ixun ka ꞌakinun kixun ñukákëxun kuakin ꞌakinia!

 25 Min kaisa min unikama ꞌuakamë ꞌëokë atun
kuamainunbi kana mi rabiti ꞌain;
an mi rabikë unikaman ismainunbi kana ꞌëx kikësabiokin mi ꞌaxunti 

ꞌain.
 26 Ñuñuma unikama mitsux kamina,

puchákin pitankëx kuëënkanti ꞌain;
ainan ꞌixun Dios rabi kamina mitsux,
ꞌitsabaritia ꞌimi tsókanti ꞌain.

 27 Kamabi ñakánu ꞌikë Israel unibu ꞌimainun,
bëtsi nëtënu tsókë unikamanribi ka
ami sinánkin Dios rabiti ꞌikën;
¡usakin ꞌai ka an ismainunbi rantinpuruni tsóbukanti ꞌikën!

 28 Dios ax ka ꞌapuira ꞌikë usa ꞌain,
usa ꞌixun ka kamabi me kuainakë anu ꞌikë ëmakamanu ꞌikë unikama ax 

kikësabiokin ꞌanun ꞌamia.
 29 Usa ꞌikë ka ami ñanati tëtúbukin ashi rabi

kamabi uni axa ꞌuakamë ꞌëoi tsókë unikama ꞌimainun,
axa ñuti ꞌurama unikama,
atúnribi ka mimi ñanati ꞌikin mi rabikanti ꞌikën.

 30 ꞌËn rëbúnkikamax ka Dios ashi rabianan,
a ñui xënibua ꞌaínbi tsóti ꞌikën;

 31 ꞌimainun ka axa bërí bakënti tuákamax,
kani min kamina ñu chaiirabu ꞌakë kiax kiti ꞌikën.

Salmo 23

Diosan ka ꞌën ꞌIbu ꞌixun an ñuina ꞌarakakë bërúankë 
unisa ꞌixun ꞌë bërúaia kikë bana

 1 Diosan ka an ñuina ꞌarakakë unin aín ñuina bërúankësa;

usaribi okin ꞌë bërúaia, usa ꞌixun ka uisa ñu kara inutiabi ꞌë ꞌakinia,
 2 an ka unin basi paxa upíira pimitankëxun aín ñuinakama tantimikësa 

usaribi okin ka Diosan ꞌë ꞌimia,
ꞌimianan ka ꞌumpax bëchuni pakaxkikëma a xëakin ꞌën shima tërënun 

ꞌë ꞌimia,
 3 ꞌianan ka amiribishi ami kushitëkënun ꞌë ꞌimiaxa,

ꞌimianan ka bai upitan nikësa ꞌinun uisa ñu kara upí ꞌikë ashi ꞌanun ꞌë 
ꞌunánmia,

ax ka usakin ñu ꞌaxunkin aín anë rabiti kuëënia.
 4 Anun nisama anun kuaníbi kana añu ñubi inútimi rakuët́ima ꞌain,

Dios mix kamina ꞌëbë kamabi nëtën ꞌain;
ꞌimainun kamina ñu upíshi ꞌanun ꞌë ꞌimiti ꞌain.

 5 Axa ꞌëmi nishkë unikaman ꞌatimokin isiabi kamina;
atun ismainunbi anu pinux timët́i ꞌaxunkin ꞌitsaira kuëënun ꞌë ꞌimin,
usakin ꞌanan kamina ꞌën maxkánu ro tutukakin anun ꞌë machabonun 

ꞌamian,
usokin ꞌanan kamina ꞌën ami xëati aribi buákakin ꞌaruan.

 6 Min asérabi nuibanan ꞌë ꞌakinkëx kana nëtë itsi nëtë itsi
inúmi mibë tsóti ꞌain ꞌën ꞌIbu Dios,
mibë kana xënibua ꞌaínbi nëtët́imoi min nëtënu ꞌiti ꞌain.

Salmo 24

Nukën ꞌIbu anuxun rabiti xubunu timëx́un rabiti ñuikë bana

 1 Nukën ꞌIbunan ka kamabi me kuainakëa ax ꞌikën,
usa ꞌain ka kamabi ñu anu ꞌikë a ꞌimainun,
kamabi uni anu tsotia.

 2 Nukën ꞌIbun ka me uniokin parúmpapakamanu an tuinti ꞌanan
ënë me uniokin bakakamanu ꞌanan ꞌumpaxnuribi ꞌakëxa.

 3 ¿Uix kara anua Diosan bashi kakë upíira anu kuanti ꞌik?
¿Uix kara anua ꞌikë ꞌain xubu upíira anu Dios rabi kuanti ꞌik?

 4 Anu kuanti uni ax ka upí sinánñu ꞌixun ñu ꞌatima ꞌati sinani ꞌuchaima 
ꞌianan;

Dios asérabi ain anë ñui kikëma ꞌiti ꞌikën.
 5 Usa unikama ka Diosan iëḿianan,

upíokin sinánxunkin ꞌakianan usakian ñu upíokin ꞌati ꞌunamiti ꞌikën.
 6 Usai ka Dios an barikë unikama ax ꞌiti ꞌikën,

usai ka Israelkaman Dios ꞌakinun an ñukákë unikama atux ꞌiti ꞌikën.
 7 ¡Ax irapain ꞌia Jerusalénnu ꞌikë xëputi chaiirakama ka xëókiti ꞌikën!

¡Xëókia anun atsían xëkuë ax mërakëbë ka
anun ꞌapuira ax atsínti ꞌikën, ax ka kamabi unin ꞌapu ꞌiti ꞌikën!

 8 ¿Ui kara ꞌapuira ꞌianan kushiira ënëx ꞌik?
¡Ax ka Nukën ꞌIbu kushiira ꞌianan rakuëma ꞌikën!
¡Ax ka Nukën ꞌIbu ꞌaish rakuëtimaishi ꞌakanania!

 9 ¡Ax irapaia ꞌia Jerusalénnu ꞌikë xëputi chaiirakama ka xëókiti ꞌikën!
Xëókia anun atsían xëputi mërakëbë ka

ꞌapuira ax atsínti ꞌikën, ax ka kamabi unin ꞌapu ꞌiti ꞌikën.
 10 ¿Ui kara ꞌapuira ꞌianan kushiira ënëx ꞌik?

¡Ax ka Dios kamabi kushiñu a ꞌikën!
¡Ax ka Dios ꞌapuira a ꞌikën!

Salmo 27

Nukën ꞌIbun ka barin pëḱakësa okin ꞌanan ꞌë iëḿia kikë bana

 1 Nukën ꞌIbun ka ꞌë ꞌakianan bërúaia,
¿uimi karana ꞌëx rakuët́i ꞌain?
Nukën ꞌIbuinshi ka ꞌën tsoti bërúaia,
usa ꞌain ka ꞌëx ami rakuët́i uni ꞌaíma ꞌikën.

 2 ꞌAtima sinánñu unikamabë ka axa ꞌëmi nishkë,
akamax ꞌë ꞌatima onux ꞌëmi manánux timëtia;
ꞌaínbi ka atuxi ꞌë ꞌakatsi kiax ꞌibi rakuët́i abáti ꞌikën.

 3 Suntárukaman ka ꞌë bëarabuinti ꞌikën,
ꞌaínbi kana ꞌën nuitu kushiokin sinani rakuëtima ꞌain;
ꞌë ꞌanux ꞌëmi ꞌikuatsinuxa mëníokakëbëbi kana chuámashirua ꞌiti ꞌain.

 4 Achúshi ñushi kana Nukën ꞌIbu ñukan,
usa ꞌain kana achúshi ñu ashi kuëënin:
ax ka anuxun Nukën ꞌIbu rabiti xubunu ꞌëx kamabi nëtë anun tsókë a 

nëtëkama ꞌikën,
a xubunuxun kana rabikin a ñukáti ꞌain.
Ñukákin kana an unio ñukama upí iskin ashi rabiti ꞌain.

 5 Uínsaran kara anun tëmërati nëtë ꞌia,
anun ka Nukën ꞌIbun anuxun rabiti xubunuabi ꞌë bërúanti ꞌikën;
usakin ꞌakëx kana a meu ꞌaish an tupëonkëx asábi ꞌiti ꞌain.
¡Usakin ꞌakëx kana mapara kini achúshinu unëḱësa ꞌiti ꞌain!

 6 Usai ꞌikin axa ꞌëmi nishkë unikama abë ꞌakanankin ꞌatankëxun kana;
mi ñuina xaroxunti ꞌain,
xaroxunkin kana anuxun mi rabiti xubu anuax kuëëni munuma mimi 

kantakin Dios ꞌikë mi rabiti ꞌain.
 7 Kushin banakin kakëxun kamina mix Dios ꞌixun ꞌën bana kuati ꞌain.

Kuakin ꞌë nuibakin kamina, ¡minribi ꞌë kati ꞌain!
 8 ꞌËn nuitunën sinánkin:

Kana Nukën ꞌIbu ñukáti ꞌain.
ꞌImainun kana ꞌën Nukën ꞌIbu ꞌë ꞌakinun barin.

 9 ¡Usa ꞌain kamina ꞌëmi unëḱësa ꞌitima ꞌain!
¡ꞌËmi nishkin kamina ꞌë timakësa otima ꞌain!
Min kamina ꞌëshira ënkinma ꞌë ꞌakinti ꞌain,
mix kamina ꞌën ꞌIbu ꞌaish an ꞌë iëḿikë a ꞌain.

 10 ꞌËn papabëtan ꞌën titan rakaniabi kamina,
mix Nukën ꞌIbu ꞌixun ënkinma ꞌë isti ꞌain.

 11 ꞌËn ꞌIbu, mimishi katamëmainun kamina uisaira karana ꞌiti ꞌai ꞌë 
ꞌunánmiti ꞌain;

ꞌunámianan kamina upiokinshi ñu ꞌanun ꞌë ꞌamiti ꞌain

axa ꞌëmi nishkë unikama ka anu ꞌikë usa ꞌain;
 12 usa ꞌain kamina an kuëënkësa okían ꞌë ꞌakanun ꞌamitima ꞌain,

atux ka ꞌëmi ꞌikuaianxa usa ꞌain ka atun këmëi banakin
bënëḱinshi ñu ꞌaisa tania.

 13 ꞌAínbi kana ꞌën asérabi kamina min ñu ꞌakën
kixun ꞌunanin usa ꞌixun kana asérabi ka Diosan ꞌë nuibakin ñu ꞌaxa 

kixun isti ꞌain,
anun ꞌëx tsókë nëtëkama anun.

 14 ¡Nukën ꞌIbumishi ka uni katamëti ꞌikën!
¡Katamëkin kamina kushikin ꞌatimakin sinántima ꞌain!
¡ꞌImainun kamina Nukën ꞌIbumishi katamëkanti ꞌain!

Salmo 32

Ñu ꞌatima ꞌakë chikínati bana

 1 Ui unin kara aín ꞌuchakama chikinakin ñu ꞌatima ꞌakë ënia ax ka 
kuëënia,

usai ꞌikëbë ka asérabi aín ꞌuchakama ꞌaíma ꞌitánun mëníoxunkë ꞌia.
 2 Chuámarua ka uni ꞌatima ñu ꞌati sinánkëma ax ꞌikën,

usa ꞌikë ka Nukën ꞌIbun a ꞌatimokin isima.
 3 ꞌËn ꞌuchakama mi chikinaxunkëmapain ꞌaish kana,

nëtë kamabi ini ꞌën nami bëtsia tani ꞌitsaira ꞌiankën,
 4 usai ꞌikin kana ñu ꞌatima ꞌai ꞌuchakësa tankën nëtë ꞌimainun kamina 

imëb́i ꞌë ꞌatimokësa ꞌiakën.
Usokëx kana ro uá barin urukin xarokëx núkai chushikë usaribiti 

ꞌiakën,
usai ꞌi kana ꞌën nami ꞌaisama tani ꞌiakën.

 5 ꞌAínbi kana ꞌën ꞌakë ñukama këñun ꞌën
ꞌuchakama mimi unpukinmaira chikinaxuankën;
ꞌën ꞌuchakama mi chikinaxunti sinánkin kana usakin ꞌakën,
ꞌaia kamina mix ꞌËn ꞌIbu ꞌixun ꞌën ꞌakë ꞌuchakama ꞌë mëníoxuakën.

 6 Usa ꞌain ka, anúan tëmërati ꞌikëbëtan an nuibakë unikaman mi ñukáti 
ꞌikën,

tëmërakë an ka baka chaiira kushi ꞌëi mapurutankëxa,
uinu kara sënënia anu sënëńkësokinribi tëmëramiti ꞌikën,
usa ꞌaínbi ka anbi atu uisabi otima ꞌikën.

 7 Min kamina mimi katamëkëxun:
ꞌaisama ñu inutiabi ꞌakianan ꞌë bërúain,
usa ꞌain kana ꞌëmi iëḿikin ꞌakinkëx kuëëni munuma kantakin mi rabiti 

ꞌain.
 8 Nukën ꞌIbu ka ësai kia:

ꞌën kana mi usakinmi ñu ꞌati ꞌunánmiti ꞌain,
ꞌianan kana ꞌën ꞌunánmikin bana ñuixunti ꞌain,
kianan kamina uisa upí ñu karana ꞌati ꞌai ꞌë ismikatsi kian.

 9 Mix kamina burro ꞌimainun caballosa ꞌitima ꞌain,
an ka uisakin kara kaia abi kuatima,

usa ꞌikë ka anun nikinkin nitsinakin buinati aín,
kuëbínu mëxin tëkërëkaxun nikinkëx uisakin kara ꞌaia usaibi ꞌia,
usa ꞌain ka bëtsiokin ꞌaxun ꞌuramamitisama ꞌikën.

 10 Uni ꞌatimakama an ka ꞌaisamaira paë tani tëmërati kaínti ꞌikën,
ꞌaínbi ka axa ami katamëkë unikama ꞌitsaira nuibanan, ꞌakinia.

 11 Nukën ꞌIbumi kamina mënin sinánñushi unikama ꞌimainun upí sinánñu 
unikama mitsux;

¡abë timëax kuëni sharákanti ꞌain!

Salmo 33

Dios an ñu unio ꞌikë rabi kantati bana

 1 Mitsux Nukën ꞌIbun uni ꞌaish kamina,
¡kuëni Nukën ꞌIbumi kantati ꞌain!
Uni upí sinan ñukama axa a rabi kantaia kuakë ax ka upí ꞌikën.

 2 Nukën ꞌIbu kamina arpa mëëkë aín banabi tankin asabi ka kati ꞌain
ꞌanan kamina manë sharikati a mëëkin rabiti ꞌain,

 3 ꞌai kamina anun kantakëma kanta ió anúnribi, ¡kantai munuma banai 
kuëënkanti ꞌain!

 4 Nukën ꞌIbun bana ax ka asérabi upíira ꞌikën;
usa ꞌixun ka anbia unio ñukama upí ꞌinun ñuia.

 5 Nukën ꞌIbun ka aín bana kuati upiti tsókin upí ñu ꞌakë uni nuibatia;
¡usokin ka an kamabi menu ꞌikë unikama nuibatia!

 6 Diosan ka aín banan ishi
naíkamë ꞌëo uniokëxa,
ꞌanan ka bari ꞌuxë ꞌispa akamaribi uniokëxa.

 7 ꞌAnan ka parúmpapa baka anubia
ꞌitinua timëńun ꞌimiakëxa.

 8 Nukën ꞌIbu ax ka kamabi menu ꞌikë unin rabikë ꞌiti ꞌikën;
¡ꞌianan ka kamabi unikama me kuainakëanu ꞌikë atúnribi rabikë ꞌiti 

ꞌikën!
 9 An ka aín banakë anuinshia kamabi ñu uninun ꞌimiakëxa;

ꞌianan ka ax usai ka ꞌiti ꞌikë kikëbë ñukamax usaibi ꞌiakëxa.
 10 Nukën ꞌIbun ka atun sinánkësa okían a rabikëma unikaman

ñu ꞌati kuëënkinma a ꞌatia sinánkë ñukama ꞌanun ꞌamima,
 11 ꞌaínbi ka Nukën ꞌIbun uisakin kara ꞌaisatania

usakinbi ñu ꞌakin ax kikësabi oia ꞌinun ꞌimia.
 12 Diosan unikamax ka aín ꞌibua Dios ꞌain kuëënkë ꞌiti ꞌikën,

atux ka Diosan kaískë ꞌikën.
 13 Nukën ꞌIbun ka naínuxunbi iskin

kamabi unikama ꞌunania;
 14 ꞌanan ka uinu kara ax ꞌia anuxunbi

ënë menu tsókë unikama ꞌunania;
 15 an ka uni sinánñu ꞌinun uniokëxa usa ꞌixun ka

uisakin sinánkin kara unin ñu ꞌaia akamabi ꞌunania.
 16 Uinu ꞌikë ꞌapuxi ka aín suntáru ꞌitsaira ꞌaínbi iët́ima,

ꞌianan ka aín këru unixi aín kushínbi iët́ima;
 17 caballokaman ka uibi iëḿitima ꞌikën;

atux kushiira ꞌixunbi ka uibi iëḿitima ꞌikën.
 18 ꞌAínbi ka Nukën ꞌIbun axa ami katamëkëkama ꞌimainun

asérabi a nuibakë unikama an ka nu nuibati ꞌikë kixun ꞌunania,
 19 anun numi ꞌiti barin a piti ꞌaíma ꞌaínbi numin

bamanun ëntima ꞌikën.
 20 Nukamax kananuna Nukën ꞌIbumi katamëtin;

¡an ka nu ꞌakianan bërúaia!
 21 Nukamax kananuna nun nuitu chuámarua tani kuëënin;

nun kananuna aín anëmi sinanin.
 22 ¡Usa ꞌain kamina mix Nun ꞌIbu ꞌixun, nu nuibakin ꞌakinti ꞌain,

nun ꞌakinun mi kakësabiokin kamina nu ꞌakinti ꞌain!

Salmo 34

Nukën ꞌIbun ka aín unikama nuibatia

 1 ꞌËn kana Nukën ꞌIbu kamabi nëtë,
ënkima rabiti ꞌain.

 2 ꞌËx kana Nukën ꞌIbumi ꞌitsaira sinani kuëënin;
¡usa ꞌain ka unikama sinan mëninshi atux ꞌëbë a kuati kuëënti ꞌikën!

 3 Usa ꞌain kananuna kamaxunbi
an ꞌa ñukama sinánkin Diosan anë rabiti ꞌain.

 4 Usa ꞌain. Ka ꞌën ꞌakinun ñukákëxun kuankin ꞌë ꞌakiankëxa,
ꞌianan ka ꞌën rakuëkëkama nëtëńun ꞌimiakëxa.

 5 Uikaman kara a isia ax ka ꞌitsaira kuëëni,
uínsaranbi rabinkëma ꞌiti ꞌikën.

 6 ꞌËx ñuñuma unisa ꞌixunmabi kana Nukën ꞌIbun ꞌakinun kixun ñukákën,
ñukákëxun kuakin ꞌakinkin ka ꞌëx tëmërai masánuitutia iskin ꞌë 

ꞌakiankëxa.
 7 Nukën ꞌIbun ka aín ángel kushiira an rabikë unikama

ꞌakianan iëḿinun kixun xutia.
 8 Usa ꞌain kamina Nukën ꞌIbu asérabi kara mitsu ꞌakinia kixun isnuxun 

tanti ꞌain.
¡Uix kara ami katamëtia a unix ka chuámarua tani ami katamëti 

kuëënia!
 9 Nukën ꞌIbu kamina an kaískë ꞌixun mitsun an kuëënkësabi okin ꞌaxunti 

ꞌain.
Usa ꞌain ka an rabikë unikamax ñuñuma ꞌitima ꞌikën.

 10 Ñuñuira unikama ax ka ñuñuma ꞌi tikiti ꞌikën, usai ꞌi ka ñuñu ꞌaínbi 
ꞌitsaira pananti ꞌikën,

ꞌaínbi ka axa Nukën ꞌIbumi katamëkë unikamax uínsaranbi upí 
ñuñumama ꞌitima ꞌikën.

 11 ꞌËn nuibakë ꞌën xukëántu ësokin mitsu kamainun kamina kuati ꞌain:
ꞌën kana uisakin kara Nukën ꞌIbu rabiti ꞌikë a mitsu ꞌunánmiti ꞌain.

 12 ¿ꞌItsa baritia ꞌimi kaina tsótisa tanin?

¿Uisai unin kuanun ꞌatimai banaima kaina upiti tsoti ꞌain?
 13 Mix ꞌatimai banakë a kamina ënti ꞌain,

usai ꞌi kamina min kuëbitan këmëi banatima ꞌain.
 14 Ñu ꞌatima ꞌati a ënkin kamina ñu upí ꞌati ꞌain;

usakin ꞌakin kamina ami ꞌakë ñu a ënkinma abi ꞌati ꞌain.
 15 Nukën ꞌIbun ka aín bana ꞌakë unikama bërúaia,

usa ꞌixun ka an ñukákëxun kuakin ꞌakinia.
 16 ꞌAínbi ka Nukën ꞌIbun uni ꞌatima sinánñukama ënë

menua sinántëkëntima okin nëtëḿiti ꞌikën.
 17 Nukën ꞌIbun ka uni upí sinánñu kaman ñukákëxun kuatia, kuakin ka

masá nuitutiabi ꞌakinia.
 18 Nukën ꞌIbu ax ka kamabi nëtën ꞌurama ꞌikën,

usa ꞌixun ka uikaman kara ñu ꞌatima ꞌaibi ami sinanatia a ꞌakinti ꞌikën.
 19 Uni upí sinánñu kama ax ka ꞌitsaira tëmëraia,

usai ꞌiabi ka a ñukamanua Nukën ꞌIbun ꞌakian.
 20 Usakin Diosan aín xokama bërúankëx ka

ain xo achúshibi tëkëtima ꞌikën.
 21 An ꞌatima ñu ꞌati sinánxun ꞌakë unikama ax ka anunbi tëmërai ñuia;

ꞌimainun ka uni upí sinánñu ax ꞌatimokin tëmëramikë ꞌiti ꞌikën.
 22 ꞌAínbi ka Nukën ꞌIbun uikamax kara ꞌain bana ꞌai ami katamëtia akama 

iëḿia;
¡usa ꞌain ka a unikamax kastikankëma ꞌiti ꞌikën!

Salmo 37

Nukën ꞌIbumi katamëti ñuikë bana

 1 An ꞌatima ñu ꞌakë unikama rabanan nëëti kamina nishtima ꞌain,
ꞌianan kamina uni ꞌatima kaman ñu ꞌakëbëbi atumi nutsitima ꞌain;

 2 atun ꞌakë ñu ax ka basi tëakëx chushikë;
¡usaribiti bënëtishi ꞌia!

 3 Nukën ꞌIbumi katamëkin kamina upí ñuishi ꞌati ꞌain,
usai ꞌi kamina ënë menu tsóti Dios kuëënkësabi oi ꞌiti ꞌain.

 4 Nukën ꞌIbu nuibakin kamina an kakësabiokin ꞌati ꞌain,
usokinmi ꞌakëbëtan ka min ñukákësabi okin mi ꞌaxunti ꞌikën.

 5 Min tsóti Nukën ꞌIbun bërúanxunun kamina ami katamëti ꞌain;
usaími ꞌia ka an mi ꞌakinti ꞌikën.

 6 Usai ꞌikin mi ꞌaia kamabi unin min ꞌakë ñu iskë ax ka
asérabi ꞌaish barin xamarukin pëkakë usaribi ꞌiti ꞌikën.

 7 An ꞌakinun kiax bënëḱinma kamina Nukën ꞌIbun mi munu;
ꞌakimainun kaínti ꞌain.
Usai ꞌikin kamina an ñu ꞌatima ꞌakë unikaman,
ꞌakësokin ñu ꞌatima ꞌati sinántima ꞌain,
atun ka ñu ꞌatima ꞌatishi sinania.

 8 Mix nishkë a ëni kamina nishkësa ꞌitima ꞌain;
nishkë an ka nun sinánkëkama ꞌatima oia.

 9 An ñu ꞌatima ꞌatishi sinánkë unikamax ka a menuax chikínkë ꞌiti ꞌikën,

ꞌaínbi ka axa Nukën ꞌIbumi katamëkë unikaman a me biti ꞌikën.
 10 Ënuax ꞌitsama baritia ꞌikëbë ka an ñu ꞌatima ꞌakë unikama ꞌaíma ꞌiti 

ꞌikën;
usai ꞌikë barikinbi ka uinuabi mëratëkëntima ꞌikën.

 11 ꞌAínbi ka uni aín sinan mëninshi
akamax kuni Diosan atu ꞌinánti menu ꞌiti ꞌikën,
anuax ka ax ꞌikësamairai chuámarua tani kuëënti ꞌikën.

 12 An ñu ꞌatima ꞌakëira unikaman ka uisakin kara an ñu upí ꞌakë unikama 
ꞌatima oti ꞌikë kixun baria,

usai ꞌikin ka ami xuamati nishkin upiokinbi istisama tania.
 13 Usai atux ꞌikëbëbi ka Nukën ꞌIbu anúan atu ꞌatima oti nëtë,

ka ꞌurama kuatsinia kixun ꞌunani atumi kuaia.
 14 An ñu ꞌatimaira ꞌakë unikaman ka aín manë xëtokë bianan aín kanti 

kanukin
anun uni sinan mëninñushi ꞌaish,
¡upitax tsókë akama ꞌakatsikixun bitsia!

 15 ꞌaínbi ka aín manë xëtokë anunbi abi tarókati ꞌiti ꞌikën,
usai ꞌikëbë ka aín kantikama ax tsasipakë ꞌiti ꞌikën.

 16 Uni upí sinánñu axa chukúmashi ñuñu ꞌikëxbi ka,
uni ꞌatimakamaxa ñuñu ꞌikë usamaira ꞌikën.

 17 Nukën ꞌIbun ka an ꞌatima ñu ꞌakë unikama ꞌatima okin këñuanan,
an ñu upí ꞌakë unikama ꞌakinti ꞌikën.

 18 Nukën ꞌIbun ka axa uisa ñu ꞌatimabi ꞌaíma tsókë unikama bërúaia,
a unikama anu ꞌiti nëtë ax ka uínsaranbi këñutima ꞌikën.

 19 Usa ꞌain ka anúan numi ꞌiti nëtë ꞌikëbë, numin ꞌi rabinkësa ꞌima,
raírinëxa a piti ñuñuma ꞌimainun, atun piti ꞌitsaira ꞌiti ꞌikën.

 20 ꞌImainun ka ñu ꞌatima ꞌakë unikamax basi chushikë bimikëxa 
rëkirutankëx këñúkë usaíshi ꞌiti ꞌikën;

usai ka axa Diosmi nishkë unikama ꞌiti ꞌikën, ꞌianan ka kuin tëxëkirui 
kuani nëtëḱë usaribiti ꞌiti ꞌikën.

 21 Ñu ꞌatima ꞌakë unin ka ꞌinantëkënuxun bëtsi unin ñu bixunbi a kupín 
aín ꞌibu kupíoima;

ꞌaínbi ka uni upí sinánñu an kuni usakin ꞌakinma aín ñu bixun asérabi 
aín ꞌibu ꞌinántëkënia.

 22 Uikamax kara Nukën ꞌIbun upíokin sinánxunkë ꞌikë akamax ka Nukën 
ꞌIbun ꞌinánti me anu ꞌiti ꞌikën,

ꞌaínbi ka Nukën ꞌIbun upíokin sinánxukëma unikama ax ꞌatima okin 
masókë ꞌiti ꞌikën.

 23 An ñu upíokin ꞌaia isi kuëënkin ka
Nukën ꞌIbun aín uni uisai kara tsóti ꞌikë kixun ꞌunánmia;

 24 usakin ꞌakin ka uisa ñu ꞌatima ꞌai kara pakëtia
usai ꞌiabi ka pakëkëmasa ꞌitánun Nukën ꞌibun ꞌakinti ꞌikën.

 25 ꞌËx kana bëná ꞌiakën, bërí kana ꞌëx uni kaniakëkë ꞌain, ꞌaínbi kana 
uinsaranbi uni ñu ꞌatima ꞌakëma kamaxa ñuñuma ꞌi tëmëraia isama 
ꞌain.

ꞌIanan kana aín bakë bëchikëkamaribi uínsaranbi bëtsi unikama aín 
piti ñukáti nitsia isama ꞌain.

 26 Usa ꞌixun ka kamabi nëtën nuibakin bëtsi aín ñu na ꞌinántëkënun 
ꞌinania;

usakin ꞌakëbë ka aín bakë bëchikëkama ax upíokin sinánxunkë ꞌia.
 27 Ñu ꞌatima ꞌakë ënkin kamina ñu upíshi ꞌati ꞌain,

usakin ꞌai kamina anu xënibua ꞌaínbi tsóti nëtënu ꞌiti ꞌain.
 28 Nukën ꞌIbu Diosan ka upí ñuishi ꞌati kuëënia.

Usa ꞌixun ka an ënkinma a rabikë aín unikama ënima;
ꞌaínbi ka an ñu ꞌatimaira ꞌakë unikama këñuia këñukin ka atun bakë 

bëchikë rëbúnkiñuma ꞌinun ꞌimiti ꞌikën.
 29 An ñu upí ꞌakë unikama a ka Nukën ꞌIbun nuibakin,

me anua xënibua ꞌaínbi tsóti ꞌinánti ꞌikën.
 30 Uni upí sinánñu ax ka sinaínrax banaia;

usa ꞌain ka uni upí sinánñu ax asérabi ñu ꞌanux këmëima banaia.
 31 Aín Diosan bana ꞌunánkë ax ka aín nuitunënbi sinánkë ꞌia,

usakin ꞌai ka ¡uínsaranbi ñu ꞌatima ꞌati sinanima!
 32 An ñu ꞌatima ꞌakë uni an ka

an ñu upí ꞌakë uni a rëtëti sinánxun ꞌutunia;
 33 Nukën ꞌIbun ka usakian atun ꞌanun ëntima ꞌikën,

ꞌianan ka usakin ka ꞌaxa kixuan ñuitanun ꞌamitima ꞌikën.
 34 Nukën ꞌIbumi katamëkë ꞌixun kamina, min aín bana kikësa okinshi 

ꞌaxunti ꞌain,
usakin ꞌaia ka anua aín bana ꞌakë unikama ꞌitia ꞌakë anu mi ꞌimiti ꞌikën,
¡Anuxun kamina min bërúnbi an ꞌatima ñuishi ꞌati sinánkë unikama 

Nukën ꞌIbun masókin ꞌatima oia isti ꞌain!
 35 ꞌËn kana an ꞌatima ñuira ꞌakë unikamaxa, rabiakakë axa uni ꞌitsañu 

ꞌaish í pëi bunkuira iskë usai ꞌia isakën;
 36 ꞌaínbi ka bënëtishi nëtëákëxa;

usai ꞌia barikinbi kana anua ꞌikë anuabi mërama ꞌain.
 37 An ñu ꞌatima ꞌakëma ꞌimainun uisa ñu ꞌatima ꞌaímabi tsókë uni 

akamina isti ꞌain:
Usa ꞌain ka a unin ñu ꞌakëx upí iskë ꞌiti ꞌikën.

 38 ꞌAínbi ka an bana kuaisamatankë unikamax masókin achirabi 
bërutanuma këñúkë ꞌiti ꞌikën;

usakin ꞌakëx ka an ñu ꞌatima ꞌakë unikama aín tsótinëx amiribishi 
unitëkënima ꞌatima okë ꞌiti ꞌikën.

 39 Usa ꞌain ka uni upíkama ax Nukën ꞌIbun ꞌakinkë ꞌikën,
usa ꞌikë ka anúan tëmërati nëtëkama ꞌikëbëtan ꞌakinia,

 40 Usa ꞌikë ka Nukën ꞌIbun ꞌakinkin iëḿia.
Usakin ꞌanan ka an ñu ꞌatima ꞌakë unikaman ꞌatima oisa taniabi bërúaia;
usakin ka an ꞌakinun barikëxun axa ami katamëkë unikama ꞌaia.

Salmo 40

ꞌËn kana mixmi ꞌën Dios ꞌain min kuëënkësokinshi mi ꞌaxunti kuëënin 
(Sal 70.1‑5)

 1 Uisai karana Nukën ꞌIbumi katamëti ꞌai kixun kana ꞌën ꞌunánkën,

usa ꞌain ka munuma banakin ꞌën kakëxun kuakëxa;
 2 an ka ꞌë uisa ñu inuti kara bamati,

ꞌikëbi ꞌë iëḿiakëxa;
usakin ꞌakin ka chua menu nanëḱësa ꞌaish bamakësa ꞌikëbi ꞌë 

ꞌakiankëxa.
Usakin ꞌakëx kana anuax uisaibi ꞌitëkënuxma maparanu nikësa ꞌinun 

ꞌëx ꞌikë ñukama inuti mëníokakën.
 3 Usa ꞌikë ka anun a rabi kantanun ꞌë Diosan kanta ió achúshi 

ꞌunánmiakëxa.
Usai ꞌëx ꞌia isi ka ꞌitsaira unix kuëëni chikirakëkin Nukën ꞌIbu rabiakëxa.

 4 ¡Chuámarua ka uni ax Nukën ꞌIbumi katamëkë ax ꞌiti ꞌikën,
usa ꞌain ka sinánñumasa ꞌaish rabinimaishi banakë unikama,
ꞌianan an Diosmabi bëtsi ñu rabikë a unikaman kakësoi ꞌitima ꞌikën!

 5 Nukën ꞌIbu, ꞌitsaira ka min ꞌakë ñu upíbu ꞌikën
ꞌimainun ka numi ꞌaxunkë ñukama axribi ꞌitsaira ꞌitsa ꞌikën.
¡Usa ꞌain ka misaribi bëtsi Dios ꞌaíma ꞌikën!
ꞌËn kana a ñukama ñuiti ꞌain,
ꞌaínbi ka ꞌitsaira ꞌaish tupubiankin ñuitisamaira ꞌikën.

 6 Min kamina bëráma ꞌasa okin ñuina rëxun xaronan ñu bimi
bixun ꞌinántëkënti a kuëëniman; usa ꞌixun kamina ꞌaímai këñutanun 

ñuina xaroxunkin ꞌuchakëkama mëníonun ñu ꞌinaínshiti kuëëniman.
Usa ꞌixun kamina min bana kikësokinshi nun ꞌaxunti kuëënin.

 7 Usa ꞌain kana ꞌën mi kan: Ënu kana ꞌëx ꞌain,
usai ka ꞌë ñuikin kirikanu kuënëo bana ax kia.

 8 ꞌËn ꞌIbu Dios ꞌëx kana mix kikësabiokin ꞌai ꞌitsaira kuëënin;
¡usa ꞌain kana min ꞌunánmikë banakama manukinma ꞌën nuitunënbi 

sinanin!
 9 Min unikama ꞌitsaira nëbët́sinuxun kana;

usaími kikë bana unëkima atu ñuixuan.
¡Minbi kamina upíokin ꞌunanin ꞌËn ꞌIbu Dios.
ꞌËn kana unëḱinma min bana ñuian!

 10 ꞌËn kana min unikama kaímama ꞌikima min ꞌakë ñukama ñuikin kan;
usakin ñuixuanan kana Diosan ka nuibakin nu iëḿiti ꞌikë kixun kamabi 

menu ꞌikë unikama kakën.
Uisaxunbi kana mix kamina asérabi nuibanairakë ꞌai kixun ꞌaisamaira 

ꞌikëbi min unikama kaima ꞌiama ꞌain.
 11 Mix ꞌën ꞌIbu ꞌixun kamina,

ꞌë nuibakin ëntima ꞌain;
min kamina ënkinma asérabi ꞌë bërúanti ꞌain.

 12 ꞌËx ꞌaisamaira ñu ꞌinúkë ax ka
ñuikinbi sënëoinsamaira ꞌikën.
Usa ꞌixun ka anbi ꞌë upíokin istisama oia;
¡usa ꞌixun ka ꞌën ñu ꞌatima ꞌakë anbi ꞌë sinánñuma unisa ꞌinun ꞌimia!
Usa ꞌaish ka ꞌën maxkánu ꞌikë bubëtan sënëḿaira ꞌixun uisa ñubi 

ꞌaisama okin bëtsi sinánmia.
 13 ꞌËn ꞌIbu Dios ꞌë kamina iëḿiti ꞌain, ꞌianan kamina bënëḱin, ¡ꞌishtun ꞌë 

ꞌakinti ꞌain!

 14 ¡An ꞌë ꞌaisatankë unikama kamina bëtsi bëtsi ñu inútanun ꞌimiti ꞌain!
¡Usokëx ka rabinkësa ꞌaish an ꞌë ꞌaisama oti kuëënkë unikamax kuanti 

ꞌikën!
 15 ¡Usai ꞌi ka rabinkiani axa ꞌëmi kuaikë unikama abáti ꞌikën!
 16 ꞌAínbi ka an mi ꞌakinun barikë unikamax ꞌitsaira kuëënti ꞌikën;

uikamax kara min iëḿikin ꞌakinti kuëënia: “¡Akamax ka: ënima Nukën 
ꞌIbu ax ka chaiira ꞌikë kiax kiti ꞌikën!”

 17 Usa ꞌain kamina ꞌëx ñuumarasa tani bënëti tëmëraia mix Dios ꞌixun ꞌë 
manutima ꞌain.

Mix kamina an ꞌë ꞌakianan chuámarua ꞌinun ꞌimikë a ꞌain;
¡ꞌakintimi panakima kamina bënëḱin ꞌë ꞌakinti ꞌain!

Salmo 42

Diosan ꞌë ꞌakinti kana kuëënin kikë bana

(An ënë bana kuënëo uni an ka bëtsi menu buankan ꞌixun cuarenta y 
dos ꞌimainun cuarenta y tresnu kikë bana ënë kuënëokëxa.)

 1 Chaxun shimaxun ꞌumpax xëanuxun barikësa,
usaribi okin kana ꞌën Dios ꞌixunmi ꞌë ꞌakinun mi barin.

 2 Mix kamina Dios an uni tsónun ꞌimikë a ꞌain,
usa ꞌain kana ꞌën mishi barin.
¿Uinsaran karana anuxun mi rabiti xubunuxun mi rabi kuantëkënti 

ꞌain?
 3 Nëtë ꞌimainun imëb́i kana ꞌën piti pikësa ꞌinun tëmërai bëunan 

mëskúkin ëniman,
usai ꞌia ka kamabi nëtën unikaman ꞌëmi kuaikin ꞌë ñukatia:
“¿Uinu kara min Dios ax ꞌik?”

 4 Kixuan ꞌë kakan a sinani kana
uínsaran karana ꞌëx tëmëra akama sinani anun ꞌitsaira masánuituti 

paëin;
ꞌianan kana anuxun mi rabiti xubu Jerusalénnu ꞌikë anuax unikamabë 

kuanxun fiesta ꞌakin mi rabi munuma kuëëni ꞌia akama sinanin.
¡Ax ka fiesta chaiira nun ꞌakë ꞌiakëxa!

 5 ¿Uisa kupín karana Diosmi sinanatëkëni kana ꞌaima kiax kiti ꞌain?
¿Uisa kupín karana ꞌitsaira sinánti ꞌain?
ꞌËn ꞌIbu Dios ashi kana an ꞌë ꞌakinun rabiti ꞌain.
¡An ka ꞌën Dios ꞌixun ꞌë iëḿia!

 6 ꞌËn kana ꞌitsaira kana ꞌatima ꞌai kixun sinanin usa ꞌain kana añu ñubi 
ꞌaisama tanin.

Usa ꞌain kana Jordán kakë baka anu ꞌikë me anuxun ꞌanan,
Hermón kakë aín bashi ꞌimainun Misar anuxun mi ꞌitsaira sinani 

kuanti ꞌain.
 7 Usa ꞌain kana ꞌën bërí aín bashinuaxa ꞌumpax kushiira ꞌibúti maparami 

chakabuti banakë an ka ꞌë bakami kimikësa tamia;
xukirui kushiira banaia kuakësa, usaribi kana
ꞌëmi tëmëramikëxun tanin.

Salmos 40 - 42 416  



 8 Usai ꞌiabi ka nëtën Nukën ꞌIbun ꞌë nuibakin ꞌakinia,
ꞌianan kana imëŕibi ënimaira ami kantain
usai ꞌikin abë banakin kana ꞌën Dios an ꞌë tsónun bërúankë a ñukatin.

 9 ꞌËn kana Dios an nuibakin ꞌë ꞌakinkë, a ësokin kati ꞌain.
“¿Uisa kupín kaina ꞌëmi manuan?
¿Uisa kupín karana axa ꞌëmi nishkë unikaman ꞌatima okëx masá 

nuitukë ꞌaish niti ꞌain?”
 10 Axa ꞌëmi nishkë unikamax ꞌë ñui banakë kuakë anunbi kana ꞌën 

namikama paëkësa tani atsan,
usai ꞌia ka panakimaira kamabi nëtën atun ꞌë ñukatia.
“¿Uinu kara min Dios ax ꞌik?”

 11 ¿Uisa kupín karana sinanati kana ꞌaima kiax kiti ꞌain?
¿Uisa kupín karana ꞌitsaira sinánti ꞌain?
ꞌËn ꞌIbu Dios ashi kana an ꞌë ꞌakinun rabiti ꞌain.
¡An ka ꞌën Dios ꞌixun ꞌë iëḿia!

Salmo 43

 1 ꞌËn ꞌIbu Dios ꞌë ꞌakinkin kamina;
¡bëtsi unikama ꞌën ꞌakësa ꞌikëa ꞌunánkanun ꞌati ꞌain!
¡akin kamina këmë unikama ꞌimainun ñu ꞌatimashi ꞌakë unikamanua ꞌë 

iëḿiti ꞌain,
 2 mix kamina ꞌën Dios ꞌianan an ꞌë ꞌakinkë a ꞌain!

¿Uisa kupín kaina mi ꞌura ꞌinun ꞌë ꞌimin?
¿Uisa kupín karana masá nuitukë nianan,
axa ꞌëmi nishkë unikaman ꞌatima okë ꞌiti ꞌain?

 3 Min kamina min kushi an tirísa;
ꞌixuan aín bashi upí kakë anu buánan,
anuxun mi rabiti xubu,
anu kuanun ꞌë ꞌimiti ꞌain.

 4 ꞌImikëxun kana anuxun mi ñuina xaroxunti ꞌakë a ꞌurama oti ꞌain ꞌën 
ꞌIbu Dios,

anuxun kana mi rabikin ꞌitsaira kuëënkin,
arpa mëëkin mi rabiti ꞌain ꞌën ꞌIbu Dios,
usa ꞌixun kamina ꞌitsaira kuëënun ꞌë ꞌimiti ꞌai ꞌËn ꞌIbu Dios.

 5 ¿Uisa kupín karana sinanati kana ꞌaima kiax kiti ꞌain?
¿Uisa kupín karana ꞌitsaira sinánti ꞌain?
ꞌËn ꞌIbu Dios ashi kana an ꞌë ꞌakinun rabiti ꞌain.
¡An ka ꞌën Dios ꞌixun ꞌë ꞌakinti ꞌikën!

Salmo 46

Nun ꞌIbu Dios ax ka nu ꞌakini nubë ꞌia kikë bana

 1 Nukën ꞌIbu Dios ax ka an nu kushionan ami katamëkëxun ꞌakinkë 
ꞌikën,

usa ꞌixun ka uínsaran karanuna ꞌaisama ñu inuti anuabi nu ꞌakinia.
 2 Usa ꞌain kananuna me shaí kikin,

parúmpapa nëminnu ain bashikama nanëḿainun,
 3 nëtët́imaira parúmpapa kushiira ain bëchunkë,

xukirukëbë ain bashikama shaíkikëbëbi rakuët́ima ꞌain.
 4 Achúshi baka xobutia aín panakakama ꞌikësa usaribiti ka

anua ꞌikë Diosan ëma Jerusalén kakë ax ëmakamasama upíira ꞌikën.
 5 Usa ꞌain ka a nëbët́sinbi ꞌixun Diosan aín ëma bërúanti ꞌikën.

Anuxun ka Diosanbi nëtë pëkarakuatsinia xabakuatsinun ꞌimiti ꞌikën.
 6 Uinsaran kara Diosan bëtsi bëtsi menu ꞌikë uni aín bana kuanun ꞌimia 

anun ka
ratuti bëtsi ëmanu ꞌikë ꞌapukama me shaíkikë anunbi rakuët́i ꞌikën.

 7 ¡Nukën ꞌlbu kamabi kushiñuira ax ka nukamabë ꞌikën!
¡Jacobnën rabia Dios ax ka aminu katamëkë ꞌikën!

 8 Rikuatsinxun kamina ñukama chaiirabu,
kamabi menu Nukën ꞌIbun ꞌakëkama a isi uti ꞌain:

 9 an ka kamabi menu ꞌikë unikama ꞌakánantëkënia,
anuishi sënëńmikin aín manë pará ꞌianan aín piakama ꞌimainun,
anuaxa ꞌakanankë caballonën nirinkë manë ꞌakë akama mëníonun 

ꞌamia.
 10 ¡Usakin ꞌamikëxun ka! “¡ꞌËx kana Dios ꞌai kixun ꞌunánkanti ꞌikën,

kamabi menu ꞌikë unikama manámi kana ꞌëx ꞌain!
¡ꞌËx kana kamabi me manánmira ꞌain!”

 11 ¡Kamabi kushiiñu Nukën ꞌIbu ax ka nubë ꞌikën!
¡Usa ꞌaish ka Jacobnën Dios ꞌiá ꞌaish nun Diosribi ꞌixun nu ꞌakinia!

Salmo 47

Dios ax ka kamabi unikaman ꞌapuira ꞌapu ꞌikën

 1 ¡Kamabi menu ꞌikë unikamax ka kuëëni, mëtashkikan!
¡ꞌIanan ka a rabi kuëënkin munuma sharákin Dios rabikan!

 2 Nun ꞌIbu ax ka kushiira ꞌaish manámi ꞌikë ꞌaish ami rakuët́i ꞌikën;
ax ka ꞌapuira ꞌapu ꞌaish kamabi menu ꞌikën,

 3 an ka kamabi ëmanu ꞌikë ꞌianan bëtsi mekamanua ꞌikë unikama nux 
atusamaira ꞌikë,

nu meua ꞌinun ꞌimiakëxa,
 4 an ka anu nux ꞌiti me nu kaisxuankëxa nun

chaitiokë Jacob nuibakin kásabiokin, usa ꞌain kananuna ꞌitsaira 
kuëënin.

 5 ¡Nukën ꞌIbu Dios ax ka anua ꞌikë anu kuaruaxa,
kuëëni sharákian carnero mancha banokëbë ka kuaruakëxa!

 6 ¡Usa ꞌain kananuna Dios anun kantati anun ami kantakin rabiti ꞌain!
¡A mi kantakin kananuna ax ꞌapuira ꞌikë a rabiti ꞌain!

 7 ¡Dios ax ka ami upiti kantakin rabiti ꞌikën!
ax ka kamabi menu ꞌikë unikaman ꞌapu ꞌikën.

 8 ¡Dios ax ka kamabi menu ꞌikë unikaman ꞌapuira ꞌapu ꞌikën!

¡Usa ꞌaish ka Dios ax anua tsókë upíira anu tsótaxa!
 9 Usa ꞌain ka kamabi menu ꞌikë ꞌapukama ꞌimainun,

Diosan aín uni ꞌiti kaisa Abrahamnën rëbúnkikamabë timët́i ꞌikën,
 10 usa ꞌain ka kamabi menu ꞌikë ꞌapukaman ainan ꞌixun aín unikamabëtan 

Dios rabiti ꞌikën.
¡Ax ka ñukama manánmi ꞌikën!

Salmo 51

Davidtan aín ꞌuchakë mëníoxunun Dios ñuká bana

 1 Mix nuibanairakë, Dios ꞌixun kamina ꞌë nuibati ꞌain;
usa ꞌixun kamina ꞌë nuibakin ꞌën ꞌatimakin sinánxun ñu ꞌakëkama a ꞌë 

tërënxunti ꞌain.
 2 ¡ꞌËn ñu ꞌatima ꞌakë a kamina ꞌë mëníoxunti ꞌain!

¡ꞌAnan kamina ꞌëx ꞌuchakëkama a ꞌë tërënxunti ꞌain!
 3 ꞌËn kana asérabi upíokin ꞌunanin min kakësokin ꞌaíma kana ꞌatima ñu 

ꞌai ꞌucha kixun;
ꞌën ꞌuchakë ax ka ꞌën sinánnuax nëtët́isama tania.

 4 Mimi kana ꞌëx ꞌuchan,
usai ꞌikin kana, a ꞌaia min uni ꞌaisama iskë ñu a ꞌan,
usa ꞌain ka min bana usakin ñu ꞌakatsimi kikë ax asérabi ꞌikën.

 5 Asérabi kana ꞌën titan tuakëxbi ꞌuchañu ꞌiakën;
usa ꞌaish kana ꞌën titan puku ꞌukëmëu ꞌaishi ꞌuchañu ꞌiakën.

 6 Min kamina asérabi sinan mëninñushi uni a nuibatin,
usa ꞌixun kamina ꞌëribi sinan ñuira ꞌinun ꞌimia.

 7 ꞌËn ꞌuchakë ꞌë mënioxunkin hisopo kakë i pëñan anun ꞌakësa ꞌitánun ꞌë 
mëniokëx kana upíira bërúti ꞌain;

usokin min ꞌë mëniokëx kana matsi uxua iskësamaira ꞌimainun xapu 
tunkikë usaribi ꞌinun ꞌën nuitu mëniokati upíira ꞌiti ꞌain.

 8 ꞌË kamina ꞌitsaira tëmëranun ꞌimian;
ꞌaínbi kamina amiribishi ꞌitsaira kuëënun ꞌë ꞌimi tëkënti ꞌain.

 9 ꞌËn ꞌuchakëkama a kamina istima ꞌain
ꞌianan kamina ꞌën ñu ꞌatima ꞌati sinánkë a ꞌë tërënxunti ꞌain.

 10 ꞌËn ꞌIbu Dios, ꞌatima ñu sinánxuma ꞌanun kamina ꞌë ëntima ꞌain.
¡ꞌIanan kamina upí sinánñu bërí ꞌinun ꞌë ꞌimiti ꞌain!

 11 Minan ꞌikë kamina ꞌë ëntima ꞌain,
ꞌianan kamina ꞌënua ꞌikë min bëru ñunshin ꞌë bikuantima ꞌain.

 12 Min kamina amiribishi kuëëntëkënun ꞌë ꞌimiti ꞌain;
min bëru ñunshin an ka uisa kara mix kikësabi oi ꞌiti min bana a ꞌë 

ꞌunamiti ꞌikën,
 13 usakin ꞌakëxun kana ꞌën uni ꞌatimakama a atun ñu ꞌatima ꞌakë ëni kara 

uisai tsóti ꞌikë kixun ꞌunánmiti ꞌain,
ꞌimainun ka usakin ꞌën ꞌunánmikëx uni ꞌuchañukama ax minan ꞌiti 

ꞌikën.
 14 An uni ꞌakë uni ꞌisataniabi kamina a sinánua ꞌë mëníoti ꞌain,

mix kamina ꞌën Dios an ꞌë iëḿiti a ꞌain,

usa ꞌixun kana mi rabi kantakin mix kamina usa ꞌai kixun ꞌën ñuiti 
ꞌain.

 15 ꞌËn ꞌIbu min kamina ꞌën kuëbitan bananun ꞌë ꞌimiti ꞌain,
usakin ꞌën kuëbí ꞌakëxun kana anun upiti kantakin mi rabiti ꞌain.

 16 ꞌËn kana kuëënkin ñuina rëtankëxun mi xaroxuanan a mi ꞌinaínshiti 
ñukama mi ꞌinánti ꞌain,

ꞌaínbi kamina min a ñukama ꞌaxunti kuëëniman.
 17 Mi ñuina ꞌaxun xaroxunkë usamaira ka uin kara Dios ꞌikë;

¡asérabi ain nuitunënbi mi sinania ax ꞌikën usa ꞌikë kamina timaiman!
(Ënë banax ka Davidtan kuënëomasa ꞌikën, usa ꞌaish ka bëtsi menu 

buánkë ꞌixuan uni itsin kuënëosa ꞌikën Jerusalén ëma anun kënëkë 
kënë rurupa ꞌain.)

 18 Min kamina upíokin Sión kakë me a ꞌati ꞌain ꞌanan kamina Jerusalén;
ëma anun kënëara a birutëkënun ꞌamiti ꞌain.

 19 Usa ꞌain kamina mi ꞌinaínshiti ñukama a ꞌimainun,
ꞌaímai këñutanun mi ñuina xaroxunkë a upí isti ꞌain,
usokin ꞌakëbëtan ka anuxun ñuina xaroxunti ꞌakë anuxun mi ñuina 

xaroxunkanti ꞌikën.

Salmo 63

Diosmi katamëti ka uni kuëënti ꞌikën.

(Ënëx ka Davidtan kuënëo bana ꞌikën)
 1 ¡ꞌËn ꞌIbu Dios, mix kamina ꞌën Dios ꞌain!

Usa ꞌikë kana mi ꞌaisabi tankin kuëënkin barin: ꞌën kana shimaxun 
ꞌumpax barikë usaribi okin mi barin;

usa ꞌain ka anu ꞌumpax ꞌikëma me ëskikë usa ꞌën nán ꞌikën.
 2 ꞌËn kana anumi ꞌikë min xubunua mi istisa tanin,

anua mi iskësaribi okin kana min kushinmi ñu chaiirabu ꞌakë a istisa 
tanin,

 3 ¡minmi ꞌë nuibakë ax ka ën tsókë usamaira ꞌikën!
Usa ꞌikë kana ꞌën kuëbitanbi mi rabiti ꞌain;

 4 ꞌanan kana ꞌëx anun tsókë nëtëkama anun mi rabiti ꞌain,
ꞌusakin ꞌakin kana ꞌën mëkën manámiokin mi ñukáti ꞌain.

 5 Usai ꞌitsaira kuëëni kana,
unin timëx́un piti upíokin ꞌaxun pianan xëai kuëënkësa usaribiti ꞌikin,
ꞌën kuëbitanbi kuëënkin mi rabiti ꞌain.

 6 Ñantan ꞌuxi rakábukë anuxunbi kana mimi sinanin;
 7 mix kamina an ꞌë ꞌakinkë a ꞌain.

¡Usa ꞌain kana ñuina pëchiñunën ꞌain tuá bërúankin ꞌain pëchi tëmú 
ꞌakësa usaribi okinmi ꞌakëx chuámarua tani min bërúankëx kuëënin!

 8 ꞌËn namikama ax ka asérabi minan ꞌikën;
usa ꞌain kamina min mëkën mëkeu anun kushiokin tuinkësa okin ꞌë 

ëntima ꞌain.
 9 An ꞌë ꞌaisa tankë unikama ax ka,

me kini ꞌukëmëu nipakëkë ꞌiti ꞌikën;

 10 ¡atux ka manë xëtokën ꞌakëx bamakë ꞌiti ꞌikën,
usakin ꞌakë ka an nami paxa pikë raëkëma shórapána akaman aín nami 

piti ꞌikën!
 11 ꞌaínbi kana ꞌapu ꞌaish Diosmi kuëënti ꞌain;

usa ꞌain ka uikamax kara ami sinania ax sinanatëkentima oi ami 
kantati ꞌikën,

ꞌaínbi ka axa këmëishi banakë unikama uisaibi banatima okin aín 
kuëbí xëpúti ꞌikën.

Salmo 65

Dios ax ka rabiti ꞌikën

 1 ꞌËn ꞌIbu Dios Jerusalén menu ꞌikë,
¡mix kamina ashi rabiti a ꞌain!,
¡min kamina ñu asérabi ꞌaxunuxun katankëxun ꞌaxunti a kuëënin,

 2 min kamina mibë banakin nun ñukákëxun kuatin!
Kamabi menu ꞌikë unin ka mibë banakin mi rabiti ꞌikën.

 3 Nun ñu ꞌatima ꞌakëkama an ka nu ꞌatimakin sinánmia,
ꞌaínbi kamina min nun ꞌuchakama nu mëníoxunin.

 4 Chuámarua ka ami kaískë unikama an tania
usa ꞌikë kamina mi ꞌurama ꞌinun atu ꞌimin,
ꞌimikëx ka anuxun mi rabiti xubunu ꞌia.
¡Usa ꞌain ka min xubunu ꞌikë unikama min bana ꞌaiami ꞌakinkëx piti pi 

anun puchacë usa ꞌikën!
 5 Nukën ꞌIbu Dios an nu ëñëmikë,

min kamina mi ꞌurama ꞌinuxa atux min xubunu ꞌinun ꞌimin, usa ꞌixun 
kamina ñu chabu ꞌimainun upíira ꞌaxunkin mishi rabinun nu ꞌimin;

ënë menu tsókë kamabi unikama ꞌimainun,
parúmpapa ꞌukëmanan tsókë unikama ax ka mimi katamëtia;

 6 min kamina mix kushiira ꞌixun,
anubia ꞌitinu bashikama uniokën.

 7 Min kamina parúmpapa bëchuni xukiruiabi aín bëchunkë nëtëḿianan,
ëmakamanu ꞌikë unikama axa nishanani tsuákiruiabi bukubunun 

ꞌimin;
 8 usakin mi ꞌakëbë ka anua me sënënakëa anua tsókë unikama axribi,

min ꞌá ñu upíbu isi rakuët́i ꞌikën;
usai ꞌibi ka munuma sharati kuënkëni,
amiaxa bari urukë a ꞌimainun amia bari kuabúkë amiaxi kuëënti ꞌikën.

 9 Min kamina mekama bërúankin;
ñu ꞌapákëkama kómiti ꞌuíribi ꞌibúnun ꞌimin;
usakin ꞌakëxuan xëxatan ꞌëkin mapurukin chabókëxun ka ñu 

ꞌapákëkaman tuaia.
¡Usakin ꞌakin kamina me anu ñu ꞌapátisabi ꞌinua mëníokanun ꞌimin!

 10 Min kamina anu ñu ꞌapáti me tukakin buinakë a ꞌaimaia chabátanun 
ꞌimianan,

aín tukakëkamaxa ꞌaímai tsënkitanun ꞌimin;

usakinmi ꞌitsaira ꞌuí ꞌibúmikin chabókëx me ꞌaímai tsënkikëbë ka ñu 
ꞌapákëx ꞌitsaira aín bimi ꞌinun bimia,

usakin ꞌakin kamina unin ñu ꞌapákë ꞌitsaira biminun upíokin 
sinánxunin.

 11 Min upíokin sinánxunkëx ka bari këñúkëbëtan ꞌapákë ñu ax ꞌitsaira aín 
bimi ꞌia,

usai ka minmi usai ꞌiti sinánxunkë me anuax ꞌia;
 12 usai ꞌikëbë ka anu uni ꞌikëma menua ꞌikë basi ax paxaira ꞌimainun,

matá upíirabu ꞌinun aín bashikamanu ꞌikë pëikamaribi mëníokatia;
 13 usai ꞌimainun ka anu pasto ꞌaxunkë anu ꞌaisamaira oveja ꞌia,

ꞌimainun ka me sapankama anuribi ꞌaisamaira trigo ꞌapákë ꞌia;
¡usai ꞌikëbë ka kamabi uni kuëëni kantai sharatia!

Salmo 66

Diosan aín kushin unió ñukama ax ka upíira upí ꞌikën

 1 Kuëëni ka Diosmi kantakan,
kamabi menu ꞌikë unikama;

 2 Dios rabi kantakin ka aín anë rabikan;
usai ꞌikin ka an ꞌa ñukama chaiirabu ꞌa sinánkin rabikanti ꞌikën.

 3 Rabikin kamina Dios kati ꞌain:
¡Min unio ñukamax ka upíirabu ꞌikën.
Mix kushiira ꞌixun kamina,
axa mimi nishkë unikama rakuët́ia menu nipakëkësa ꞌitánun ꞌimin;

 4 kamabi menu ꞌikë unikaman ka kuëënkin mi rabia,
ꞌianan ka kantakin min anë ñuikin mi rabia!

 5 Diosan chaiirabu ñu ꞌakë kamina isi ukanti ꞌain,
aín unikama ꞌaxunkin upíira ñu ꞌakë a kamina iskanti ꞌain:

 6 an ka parúmpapa me ishi rakati ëskinun ꞌimiakëxa,
usakin ꞌimikëbë ka anun nun chaiti okëkama nikiani sikarakëkankëxa;
¡usa ꞌain kananuna akama sinani Dios rabi kuëënkanti ꞌain!

 7 Usa ꞌain ka ax kushiira ꞌixun xënibua ꞌaínbi;
kamabi nëtënu ꞌikë aín unikama isia;
an ka ñunshinakëkin bana kuakëma unikama ami nishkima,
tsuákirukin ꞌatima oti rabanan bërúaia.

 8 ¡Bëtsi menu ꞌikë unikama mitsun kamina Nukën ꞌIbu Dios rabikanti 
ꞌain!,

¡usakin rabikin kamina mitsun bana Dios kuamikanti ꞌain!
 9 Diosan ka uisa ñu kara inuti ꞌikëbi nu ꞌakianxa;

usa ꞌixun ka bëtsi ñukama inútisama okin nu bërúanxa.
 10 Mix nun Dios ꞌixun kamina, nukama uisai karanuna ꞌi isnuxun nu 

tankën,
¡usakin ꞌakin kamina manë uxua charokëxa upíira ꞌikësa usaribi ꞌinun 

ꞌimikin nu mëníokën!
 11 ꞌAnan kamina anua pakëti ꞌakënua ñuina pakëkë usairibi nux ꞌinun nu 

ꞌimiakën;

usokin ꞌakëx kananuna ꞌitsaira tëmërakën.
 12 Usakin ꞌakin kamina bëtsi unikamanbia atun kuëënkësa okin nu 

tëmëraminun ëankën,
usokëx kananuna bakan sikánan tsi rëkirukë iskësa anun nu 

inúmiakën,
usakin pain abëtsinkin kamina anua piti ꞌaisamaira ꞌikë me upí ënu nu 

bëakën.
 13 Usa ꞌain kana bërí anuxun mi rabiti xubunu atsínxun ꞌaímai këñutanun 

ñuina rëxun mi xaroxunti ꞌain;
usakin kana ꞌën mi ꞌaxunuxun kakësabiokin mi ꞌaxunti ꞌain,

 14 usakin ꞌaxunuxun kana,
ꞌënbi ꞌaisama ñukama inuti tëmarakin mi kakën.

 15 Usakin ꞌakin kana ꞌaímai këñutanun ñuina xuairabu a xaroxunkin vaca 
bënëkama ꞌimainun cabra ꞌain bënëkama;

ꞌimainun carnero akamaribi mi xaroxunti ꞌain.
 16 ¡Kamabi an Dios rabikë,

mikamax kamina rikuatsinti ꞌain!
Rikuatsinxun kamina usakian an ꞌë ñu ꞌaxunkëkama ñuixumainun 

kuati ꞌain.
 17 ꞌËn kuëbitanbi rabikin kana,

ꞌëa ꞌakinun kixun kakën.
 18 ꞌËx ꞌatima sinánñu uni ꞌikë ka

Diosan ꞌën bana kuakë ꞌitsianma;
 19 ¡ꞌaínbi ka an ꞌën bana kuakin

ꞌën ñukákësabi okin ꞌë ꞌaxuankëxa!
 20 ¡Usa ꞌaish ka Dios ax upíokin rabikë ꞌiti ꞌikën,

an ka ꞌën ñukákëxun kuashikësa onan,
kana ꞌaima kikínma ꞌë ñu ꞌaxuankëxa!

Salmo 69

ꞌAisamaira tëmërai Diosan ꞌakinun David kia bana

 1 ꞌËn ꞌIbu Dios ꞌë kamina iëḿiti ꞌain,
ꞌëx inúkë ñukama an ka bakami kikësa ꞌinun ꞌë ꞌimia;

 2 ꞌëx kana ꞌian pëanpëankikë nëminra anu nanëḱësa ꞌinun ꞌitsaira ñu 
inúkin tanin,

usa ꞌain ka ꞌën taën anu amáti ꞌaíma ꞌikën.
ꞌËx kana baka nëminra anu ꞌain,
anua ka aín xobukë kushiira an ꞌë taranpakin ubanpaxa.

 3 ꞌItsaira banai kana tëëxan;
usa ꞌain kana ꞌën tëru paëia tanin;
¡usai ꞌianan kana uni kara bain aia kixun kainkësa okin ꞌën Dios 

kainin!
 4 Añu ñu ꞌën ꞌakë ꞌaímabi ka ax ꞌëmi nishkë unikamax ꞌitsaira ꞌaish ꞌën 

maxkánu ꞌikë bun ꞌitsasamaira ꞌikën;
axa ꞌëmi nishkë unikamax ka ꞌitsaira ꞌikën,

usa ꞌixun ka bëtsi ñu ꞌakëmabi ꞌë ꞌaisa tankania,
ꞌimainun ka atun ñu mëkamakë ꞌikëmabi ꞌë ñu ꞌinánun kixun ubioia.

 5 ꞌËn Dios min kamina usakin ꞌatimabi ꞌën ꞌakë ñukama a ꞌunan;
usa ꞌain ka ꞌën ꞌuchakama ax mimi unëtisama ꞌikën.

 6 Dios kamabi kushiñuira;
¡axa mimi katamëkë akamax ka ꞌëx ꞌuchakë anun rabinkë ꞌitima ꞌikën!
Israel unikaman Dios,
ꞌëx ꞌuchakë kupín ka
an asérabi mi barikë unikaman ka
uisai karana ꞌiti ꞌai kiax bënëḱinma munu ꞌakinun mi barikanti ꞌikën.

 7 Mi kupín kana unin uisakinshi kara ꞌë ñuikëxunbi tënëa;
usai ꞌi kana ꞌën bëmanabi xanai rabian;

 8 ¡usa ꞌikë ka achúshi uni bërí ukë ꞌunánkëmasa,
ꞌën xukëń ꞌibukamanbi ꞌë isia!

 9 ꞌËn anuxun mi rabiti xubu a nuibakin
bërúankëbëa ꞌëmi bananan an mi ribi ñuikë unikama bana ax ka ꞌënan 

ꞌaisama ꞌiaxa.
 10 Usa ꞌain ꞌëx pima ꞌianan inia isi

unikama ꞌëmi kuaikania;
 11 ꞌën uni ñukëbëtan pañuti chupa pañuia isi

ka ꞌë ꞌusani kamabi uni kuaia,
 12 Kamabi unikama ëmanu ꞌikë ꞌimainun,

axa ñu xëax paëńkë unikamaxribi ka ꞌë ñui ꞌatimati banaia.
 13 ꞌAínbi kana, ꞌëx ënima mibë banain.

ꞌËn ꞌIbu Dios, ¡bërí kamina min ꞌë ꞌakinti ꞌain!
Min ꞌitsaira nuibakin, ¡kamina ꞌakinsatankin ꞌë kati ꞌain!
ꞌËn kana ënkinmami, ¡ꞌë ꞌakinkëxun ꞌunanin! Usa ꞌain kamina ꞌë ¡iëḿiti 

ꞌain!
 14 ¡Chua menu nanëḱësa ꞌiabi kamina anua ꞌë ëntima ꞌain!

¡Axa ꞌëmi nishkë unikamaxa ꞌëmi nishiabi ꞌakianan,
kamina baka nëminnu nikësa ꞌaish tëmëraiabi ꞌë ꞌakinti ꞌain!

 15 ¡ꞌItsaira ñu inúkin baka kushin taranpakësa taniabi kamina ꞌë ëntima 
ꞌain!

¡ꞌIanan kana baka nëmin samani birikian ñu nanëni urutëkënkë usanu 
ꞌikësa tanin, usa ꞌain kamina anu ꞌikësa ꞌikëbi ꞌë ëntima ꞌain!

 16 ꞌËn ꞌIbu Dios, mix upí ꞌixun;
¡nuibairakin kamina timakësa okima ꞌë kati ꞌain!
Usa ꞌain kamina mix nuibanairakë ixun ꞌë nuibati ꞌain;

 17 ¡usa ꞌain kamina min uni ꞌikë ꞌë kuashikësa otima ꞌain!
¡ꞌAtima ñu inuti bënëtia isëshikinma kamina, ꞌë ꞌakinti ꞌain!

 18 Usa ꞌain kamina, ꞌë ꞌurama okin ꞌë ꞌakinti ꞌain;
¡ꞌë ꞌakinkin kamina axa ꞌëmi nishkë unikamanua ꞌë bërúanti ꞌain!

 19 Min kamina ꞌunan uisai karana ꞌichakin ñuikankëx,
katët́i ꞌitsaira ꞌëx tëmëra kixun;
ꞌimainun kamina uikamax kara ꞌëmi nishia kixun ꞌunán.

 20 Usa ꞌain kana ꞌitsaira ñuikankëxun kuakin bëtsi bëtsiokin sinanin;
¡usa ꞌaish kana bëtsiokin sinani kushiñumasa ꞌain!

Usai ꞌikin kana ñu ꞌati ꞌunánma unisa ꞌixun
uin kara ꞌë nuibakin ꞌakinti ꞌikë kixun sinánkin barian.

 21 ꞌËn pitinubi muka ñu ꞌaruanan ka,
shimaia ꞌë ñu bimi baka kachakë xëanun kixun ꞌinánkëxa.

 22 ¡Usa ꞌain kamina min atúan timëx́un anu
bukuxun piti ꞌakë anuxun piti ꞌaxun piaxa,
anunbi atux ꞌatimanun ꞌimiti ꞌain!

 23 ¡Usakin ꞌimianan kamina bëxuñu ꞌixun iskasmanun ꞌimianan,
nëtët́ima aín xokamax bërënun ꞌimiti ꞌain!

 24 Mix atumi nishkin kamina;
¡uisa ñu kara atunu ꞌia ꞌikëbëa atux tëmëranun ꞌimiti ꞌain!

 25 Usaia ꞌikëbë ka anua ꞌikankë atun ëma ax anu uni ꞌikëmasa ꞌiti ꞌikën,
ꞌimainun ka atun xubu ënkë ꞌain uixi anu ꞌikëmasa ꞌiti ꞌikën;

 26 Min kamina ꞌë atsánkë ꞌikëbi,
ꞌitsaira tëmëramiakën,
usa ꞌikëbi ka axa ꞌëmi nishkë unikaman paë tamikin ꞌë ñui ꞌënun 

kuaikania.
 27 Usa ꞌain kamina atux ꞌuchañu ꞌikë ꞌatima okin atun ꞌuchakë kupín 

tëmëramiti ꞌain;
¡ꞌaínbi kamina uibi atun ꞌucha mënioxuntima ꞌain!

 28 ¡Usokin ꞌakinma kamina a unikaman anë anua xënibua ꞌaínbi min 
unikama mibë ꞌiti anua atun anë tërënti ꞌain!

¡Usakin ꞌakin kamina atun anë,
anua mix kuëënkësabi oi ꞌikë unikaman anë ꞌikë anubi atun anë 

nantima ꞌain!
 29 ꞌAínbi kamina ꞌëx ꞌinsínkë ꞌaish tëmërai atsánkë,

ꞌikëbi mix ꞌën Dios ꞌixun iëḿikin ꞌë ꞌakinti ꞌain.
 30 Usakin ꞌakëxun kana ꞌën Dios ꞌikë mi ñuikin rabiti ꞌain;

usakin kana mixmi chaiira ꞌikë min anë rabiti ꞌain,
 31 usakin ꞌaxunkëx ka Dios asérabi kuëëinrati ꞌikën,

baka aín bënë ꞌaxun xaroxuanan,
ñuina ꞌarakakë manchañu ꞌimainun ꞌuntsisñu ꞌaxun xaroxunkëxa ꞌikë 

usamairai kuëënti ꞌikën.
 32 Usokin ꞌaia isi ka

uni tëmërakëkama ax chuámarua tani kuëënti ꞌikën,
usai ꞌia isi ka an Dios barikë unikama ax atun nuitunën munu sinanati 

kuëënkanti ꞌikën;
 33 usai ꞌikëbëtan ka Diosan uni ñuñumakama aín bana kuanan;

aín unikama bëtsi unikaman ñatanbiankin ꞌain menu buánkë 
akamaribi kuakëmasa otima ꞌikën.

 34 ¡Dios a ka an unio naí me parúmpapa ꞌimainun,
kamabi ñukama anbi rabikë ꞌiti ꞌikën!

 35-36 Diosan ka Jerusalénnu ꞌikë unikama iëḿianan Judá ëmakama 
amiribishi birutëkënkin ꞌanun ꞌamiti ꞌikën.

Usakin ꞌakë ꞌain ka min unikamax a ëma ꞌibuai anu tsóti ꞌikën;
usai ꞌikin ka min unikaman rëbúnkinën atunanbi ꞌinun a ëmakama biti 

ꞌikën,

¡Ui unikaman kara min anën mi rabikin mix kikësabiokin ꞌaia atun ka 
anu tsókin a ëmakama ꞌatëkënti ꞌikën!

Salmo 72

ꞌApu ꞌiti uni a Dios ñukáxuan bana

 1 ¡ꞌËn ꞌIbu Dios, axa ꞌapu ꞌiti uni ënë kamina,
min ꞌakësarabi okin upíokin ñu ꞌanun ꞌamiti ꞌain,

 2 usakin ꞌanun min ꞌamikëxun ka min unikama ꞌimainun uni
ñuñumakama aribi upíokin ꞌakinti ꞌikën.

 3 ꞌImainun kamina aín bashi kamakëñun,
matá mekama atunan ꞌain uínbi ubíokëma upitax anu bukukanti ꞌikën.

 4 ¡ꞌApun ka uni ñuñumakama an kakësabiokin aín bana tankin ꞌanun 
ꞌamiti ꞌikën!

¡ꞌAmianan ka aín bakë bëchikëkama aribi upíokin ꞌakinti ꞌikën,
ꞌakianan ka an këmëxun atu ꞌatima okë uni akamaribi ꞌatima oti ꞌikën!

 5 ¡Usa ꞌain ka a ꞌapux min kakësabiokin ꞌai
baribëa ꞌuxë këñutisamapan ꞌain xënibua ꞌaínbi tsóti mimi rakuët́i 

ꞌikën!
 6 ¡Usai ꞌi ka ꞌuñe ꞌimainun nibitan menu ñu ꞌapákë,

chabónan pasto chabókë usaribi ꞌiti ꞌikën!
 7 ¡Usakin ꞌanan ka ax ꞌapu ꞌixun ñu upíokin ꞌakëbë,

a nëtëkaman uni upitax bukuti ꞌikën,
anúan ꞌuxë nëtët́i nëtë ꞌitámainun!

 8 ¡ꞌAnan ka parúmpapa itsi parúmpapa itsi anuabi ꞌanan,
Éufrates kakë baka anuabi uinu kara me kuainakëakëxa ax ꞌapu ꞌixun 

ainan ꞌinun ꞌimiti ꞌikën!
 9 ¡Axa ami nishkë unikama,

anu uni ꞌikëma menua ꞌikë,
akamax ka an ñu ꞌaia kuati ami rakuët́i ꞌikën!

 10 ¡ꞌImainun ka a ꞌinaínshiti ñukama bëanan ꞌapu ꞌinánti bikë akama 
Tarsisnu ꞌikë ꞌapukama ꞌimainun paru nasínu,

ꞌikë akamanribi bëxun ꞌinámainun ka,
Sabá ꞌimainun Sebá anu ꞌikë ꞌapukamanribi bëxun ꞌinánti ꞌikën!

 11 ¡Kamabi menu ꞌikë ꞌapukamax ka,
an ismainunbi menu rantinpuruni tsóbuti ꞌikën!
¡Kamabi menu ꞌikë unikaman ka an kakësabiokin aín bana tankin ñu 

ꞌati ꞌikën!
 12 An ka uni ñuñumakama ꞌakinua ñukákëxun ꞌakianan,

an ꞌakinti ꞌaíma ꞌaia tëmërai uin kara ꞌakinti ꞌikë kixun sinánkë a 
unikamaribi ꞌakinti ꞌikën.

 13 Ax ka uni mënin sinánñushikamax tëmëraia isi anun masá nuituti ꞌikën,
ꞌimainun ka ñuñuma unikamaribi upiti tsónun ꞌakinti ꞌikën.

 14 ꞌAnan ka an paránxun ñu mëmikë unikamanua chikíanan,
an ꞌishtuinshi, bënëḱinshi ñu mëëxunun kikë unikamanua atu chikínti 

ꞌikën,

atun tsóti ax ka an iskëx ꞌitsaira kupíkë ñusamaira ꞌiti ꞌikën.
 15 ¡ꞌApu ax tsókëpan ꞌikë ka!

¡Sabá menua ꞌikë kuri ꞌinankanti ꞌikën!
¡Usakin ꞌanan ka ënkinma abi Dios ñukáxunti ꞌikën!
¡Usa ꞌaish ka ax upíokin sinánxunkë ꞌiti ꞌikën, ꞌapu ax ka xënibua ꞌaínbi 

tsóti ꞌikën!
 16 ¡Usa ꞌain ka a menu ꞌaisamaira trigo ꞌiti ꞌikën,

ꞌianan ka bashi rëbu anubi trigo ꞌaisamaira ꞌiti ꞌikën!
Usa ꞌain ka Líbano menu trigo ꞌapákëxa bimikë usaira aín bimi ꞌi xubi 

koia iskë usaira ꞌiti ꞌikën!
 17 ¡Usa ꞌain ka ꞌapun anë ax manukima usabi okin sinánkë ꞌiti ꞌikën;

usa ꞌain ka an ꞌakë ñukama kamaxunbi ꞌunánkë ꞌaish bari këñutisama 
pain ꞌain an ꞌakë ñukamaxribi këñutima ꞌikën!

¡ꞌIanan ka kamabi menu tsókë unikama
a ꞌapu kupín upíokin sinánxunkë ꞌiti ꞌikën!
¡Usa ꞌain ka kamabi menu ꞌikë unikaman ax ka chuámarua tsotia kiax 

kiti ꞌikën!
 18 Chúamarua ka Israel unikaman ꞌIbu ꞌimainun atun Dios ax ꞌiti ꞌikën,

axëshi ka an ñu chaiirabu ꞌakë a ꞌikën;
 19 aín anë upíira ax ka xënibua ꞌaínbi sinánkë ꞌiti ꞌikën.

¡Usa ꞌain ka aín kushi ax xënibua ꞌaínbi kamabi menu ꞌikë unikaman 
ꞌunánkë ꞌiti ꞌikën! ¡Usa ka ꞌiti ꞌikën ashi!

 20 Ënushi ka David Jesénën bakë bëchikë axa Diosbë bana ënë sënënia.

Salmo 73

Diosan ka upíokin ñu ꞌaia kikë bana

 1 ¡Dios ax ka Israel unikamabë upí ꞌianan,
uin kara ꞌain nuitunën upíokin ami sinania a unikamabëribi upí ꞌikën!

 2 ꞌËn kana ñu ꞌatima ꞌai ꞌuchati chamara ꞌaisaira tankinbi tënëan;
usai ꞌikinbi kana chamara ñu ꞌatima ꞌati tënëakën.

 3 ꞌËx kana ꞌatima sinánñu unikama ꞌimainun axa rabiakakë unikama 
ñuñu ꞌia,

isi atumi xuamati nishakën.
 4 A unikamax ka kana bamati ꞌai kixun sinanibi bënëtima,

usai ꞌika chuámashirua tani uisa ñubi ꞌinutima bukuia;
 5 usai ꞌi ka bëtsi unikama ꞌikësai ñu mëi tëmërakinbi tankëma ꞌianan,

bënëruxun raíri unikaman ꞌakësokin ñu ꞌaima.
 6 Usa ꞌain ka atúxa rabiakakë ax ꞌain tëutisa ꞌianan

atun bënëruxun ñu ꞌatima ꞌakë ax atún pañukë chupasa ꞌikën;
 7 atux ka ꞌaímai xuati atun bëru bëtsëkërës kikësabu ꞌianan;

atun ñu ꞌatima ꞌati sinánkë ax ꞌaisamaira ꞌikën.
 8 Usa ꞌaish ka rabiakati an kuanuma unimi kuai,

bënëḱinshi ꞌatima ñu ꞌakatsikiax banaia;
 9 usai ꞌika aín kuëbitan naíkamë ꞌëo këñun Dios ñui banai kia,

ꞌianan ka kamabi menu ꞌikë unikama ñui banaia.

 10 Usa ꞌikë ka unikaman atu rabia,
ꞌianan ka atun ñu ꞌatima ꞌakëbi mëraima.

 11 Usa ꞌain ka atux kánani kia: ¿Diosan kara nun ꞌakë ñukama ꞌunánti ꞌik?
¿Uisaxun kara Diosan ax chaiira ꞌixunbi nun ꞌakë ñu uisaxun kara axa 

kixun ꞌunánti ꞌik?
 12 ¡Uni ꞌatima sinánñukama, atun ñu ꞌaia kamina isti ꞌain!

Atun ka ñuñu ꞌi upiti tsókinbi ꞌitsaira ñuñu ꞌiti kuëënia.
 13 ¡Usa ꞌaínbi ꞌën upiokin sinánkë ꞌixunbi atun ñu ꞌaia iskin,

ꞌën sinánkë ax ka ñankáishi ꞌën usokin sinánti chukúmara pishinkë 
ꞌiaxa!

 14 Usa ꞌain kana kamabi nëtën rishkiakatin,
ꞌianan kana kamabi nëtën tëmëramikin ꞌatimokë ꞌain.

 15 ꞌËn atun sinánkësa okin sinánkë uni ꞌixun kana,
an min bana ꞌakë unikama ꞌatimokin ꞌën paránkë ꞌitsían.

 16 ꞌËn kana uisokin kuaisa kara kixun tankën,
ꞌaínbi ka ꞌënan kuaisama tëiratë ꞌiakëxa.

 17 Usa ꞌain kana anuxun Dios rabiti xubu anu atsínxun ira,
uinuira kara atux ꞌinuxun ꞌaia kixun ꞌunánkë:

 18 usa ꞌain kamina min atun ñu ꞌatima ꞌakënbia,
ñu tuñunuax raishki ꞌikësai ꞌia atúxbi ꞌanuax tëmëranun ꞌimian.

 19 ¡Atux ka bënëḱinshi këñúkë ꞌiti ꞌikën!
¡Usa ꞌain ka rakuëḱë ax atubëbi këñuti ꞌikën!

 20 Uínsaran kaina mix Nukën ꞌIbu ꞌaish uníxa aín ꞌuxkënuax
bësukin aín namákë manukësa usakin,
atun ñu ꞌakëkama a timati ꞌain.

 21 ꞌËx kana ꞌitsaira nishkë ꞌiakën,
usa ꞌain kana ꞌën sinánkënënbi ꞌën nuitu ꞌitsaira paëi ꞌiakën,

 22 usai ꞌikin kana bana kuakëma unisa ꞌixun ꞌënbi ꞌunánma ꞌain;
¡usa ꞌaish kana min iskëx achúshi ñuina raëkëmasa ꞌiakën!

 23 Usa ꞌaínbi kana ꞌëx mi ënima mibëbi ꞌiakën.
Usai ꞌia kamina min kushínbi ꞌë ꞌakiankën,

 24 ꞌanan kamina min bana kikësabiokin ꞌanun ꞌë ꞌunánmiakën,
usa ꞌain kamina anun ñuti nëtë ꞌikëbëtan minan ꞌikë, upiokin kamina ꞌë 

ñu ꞌaxuan kakin biti ꞌain.
 25 ¿Uix kara naínu an ꞌë ꞌakinkë a ꞌik? ¡Mixëshi kamina a ꞌain!

ꞌËx mibë ꞌixun kana añu ñubi ënë menu ꞌixun kuëëniman.
 26 Kamabi ꞌën namikama ñusmakësa tankim kana kushiñumasa tanin,

ꞌaínbi ka Diosan xënibua ꞌaínbi anun tsóti ñu ꞌë ꞌinánti ꞌikën,
ꞌianan ka an ꞌë upíokin abi sinánun ꞌimia.

 27 Uikamax kara minan ꞌisamatania, akamax ka bamakë ꞌiti ꞌikën;
ꞌimainun kamina uikaman kara min bana kikësabiokin ꞌaisama tania 

akama këñunun ꞌimiti ꞌain.
 28 ꞌAínbi kana ꞌëx Dios ꞌurama ꞌiti ꞌain,

ax ka ꞌënan asábira ꞌikën.
Mix kamina ꞌën ꞌIbu ꞌianan ꞌën Dios ꞌain, usa ꞌaish kamina an ꞌë 

bërúankë a ꞌain,
usa ꞌain kana kamabi ñumi ꞌakë akama ñuiti ꞌain.

Salmo 80

Diosan kamabi nu nuibanun ñukati bana

 1 An Israel unikama bërúankë;
an ka Israelnën rëbúnkikama achúshi ñuina aín ꞌibun bërúankësa okin 

bërúanti ꞌikën,
mix anu ꞌikë anu ka querubinkama ax ꞌikën,
¡usa ꞌain kamina bërí nukaman ñukákëxun kuati ꞌain!

 2 Mix kushi ꞌixun kamina.
Efraín Benjamín ꞌimainun Manasés aín rëbúnkikama ꞌakinti ꞌain,
¡usa ꞌain kamina min kushin ismikin nukama iëḿiti ꞌain!

 3 Mix nun Dios ꞌixun kamina,
¡bëráma ꞌiásaibi ꞌinun nu ꞌakinti ꞌain!
¡Upiokin iskimi nu ꞌakinkëx kananuna nukamax iëḱë ꞌiti ꞌain!

 4 Nun ꞌIbu Dios kamabi kushiñuira,
¿uínsarainra kaina min unikaman
ñukákëxbimi nishkë ꞌixun atu ꞌakinkëma a ënti ꞌain?

 5 Nukamina nun bëun piti ꞌakësokin nun pinun nu ꞌamian;
usakin ꞌamianan kamina nun bëun xëati ꞌitsaira xëakësa okinnu ꞌanun 

nu ꞌamian.
 6 Usokinmi nu ꞌakëbë ka nu ꞌurama ꞌikë unikama numi kuaimainun,

axa numi nishkë unikamaxribi nu iskin usani nukamami kuaia.
 7 Nukën ꞌIbu Dios kamabi kushiñu nukama kamina,

¡bëráma ꞌiásabinu ꞌinun ꞌakinti ꞌain!
¡ꞌIanan kamina min upíokin nu isti ꞌain, usakinmi ꞌakëx kananuna iëḱë 

ꞌiti ꞌain!
 8 Min kamina nukama Egipto menuabi uvas ꞌapákë ꞌakësa obëtsinkin;

bëxun anua bëtsi unikama tsókë me a atu chikínxun nu ꞌinánkën.
 9 Usakin kamina anu nux ꞌinun me mëníokën,

usakin ꞌakëx ka ꞌapákëxa uvas tapuni ꞌikësaribiti me tsitsirui ꞌuakamë 
ꞌëokankëxa.

 10 Usai ꞌikin kananuna anu ꞌikë aín bashikama ñu tupënan ꞌakësokin 
tsitsiruakën,

ꞌanan kananuna Líbanu me kamabi tsitsirukin biakën.
 11 Usa ꞌain kananuna a menuax kaikamë ꞌëoi parúmpapa ꞌikë anuaxbi.

Éufrates kakë baka anubi sënëni tsóakën.
 12 ¿Uisoti kaina nukama usainu nux tsóa a ënun nukama ꞌimian 

ꞌimixun,
usakin min nu ꞌakë ꞌikëa numi nishkë unikaman nun bain inúkin nu 

ꞌatima onun ꞌamin?
 13 Jabalí kakë ñuina ninu ꞌikësa ꞌianan;

¡raëkëma ñuinasaribi ꞌixun ka nu këñuia!
 14 Usa ꞌain kamina, mix Dios kamabi kushiñuira ꞌixun;

anumi ꞌikë naíkamë ꞌëo anuxunbi iskin nu ꞌakinti ꞌain,
ꞌakinkin kamina min ꞌapá ꞌuvasa nux ꞌikë minan ꞌinun ꞌimiti ꞌain,

 15 minbi kamina uvas ꞌapákësaribi ꞌitánun nu bëakën,
usokin ꞌaxun kamina minbi nu bërúankën.

 429 Salmos 80



 16 Axa numi nishkë unikaman ka nun ëmakama ñu tëaxun xarátanun 
ꞌakësokin nëaxa;

usa ꞌain kamina min atu ꞌatima oti ꞌain;
 17 ꞌaínbi kamina min kaískë uni a ꞌakinti ꞌain,

ax ka bërámabimi kaisa unikama atun bakë bëchikë ꞌikëmi ënë menu 
bëakama a ꞌikën,

 18 usa ꞌain kananuna uínsaranbi nux mi ëni mimi manútënkëntima ꞌain.
¡Usokinmi anu tsóti nu ꞌinánkëxun kananuna mishi rabiti ꞌain!

 19 Nun ꞌIbu Dios kamabi kushiñuira,
¡Bëráma nux ꞌiásabi tsónun kamina, nu ꞌakinti ꞌain!
¡Usokin nu ꞌakinkin kamina nu iëḿiti ꞌain!

Salmo 84

Dios anuxun rabiti xubu ax ka upíira ꞌikë kiax kikë bana

 1 ¡Upíira upí ka anumi mix ꞌikë min xubu ax ꞌikën,
Nukën ꞌIbu Dios kamabi kushiñuira!

 2 ¡ꞌËx kana kuëëinra kuëëni anua min xubu
ꞌikë ëman me mëníokë anu ꞌiisa tanin!
¡Usa ꞌain kana ꞌën nuitunënbi kuëëni mixmi Dios an uni tsónun ꞌimikë 

mimi kantati ꞌain!
 3 Chunu ꞌimainun xapu chunu an ka

anuxun mi ñuina xaroxunti ꞌakë a
ꞌurama aín na ꞌatankëxun anu tuaia,
ꞌën ꞌIbu Dios kamabi kushiñuira,
mix kamina ꞌën ꞌapu ꞌianan ꞌën Dios ꞌain.

 4 ¡Uikamax kara anuxun mi rabiti xubunu ꞌia,
atux ka mi rabi chuámarua tani kuëënti ꞌikën!

 5 ¡Chuámarua ka uikamax kara min ꞌakinkëx kuantankëx,
ꞌunánkëma bashi ꞌabiani anuxun mi rabiti xubu anu bëbaia atux ꞌiti 

ꞌikën!
 6 Uínsaran kara tëmërai bëunan, mëskukë kakë me sapan anun inuti 

kuani,
anun ka min ꞌuñe ꞌibúkian xëxá ꞌëmikin buakarukësa usaribi ꞌitánun,
a men ꞌinutia nu upíokin sinánxunkin ꞌakinin;

 7 usai anun kuani ka atux atiainra kushiñuira ꞌikanti ꞌikën,
ꞌianan ka Jerusalénnu bëbakin anuxun a rabiti anua Dios kushiira a isti 

ꞌikën.
 8 Nukën ꞌIbu Dios kamabi kushiñuira,

ꞌianan Jacobnën Dios, ¡ꞌën mi ñukákëxun kamina kuati ꞌain!
 9 Dios nu ꞌakinkë, ꞌixun kamina nu nuibakin min

kaískë ꞌapu an kara uisakin ñu ꞌaia isti ꞌain.
 10 ¡Asábira ka achúshi nëtën min xubunu ꞌikë me mëníokëkama anu ꞌiti ax 

ꞌikën,
ax ka mil nëtëkama ꞌiminu ꞌikësamaira ꞌikën!
ꞌËn anuxun Dios rabiti xubu aín xëputi bërúankë ax ka asábi ꞌikën,

ax ka uni ñu ꞌatima ꞌakë kamabë ꞌikësamaira ꞌikën.
 11 Nukën ꞌIbu Dios an ka ꞌakianan nu bërúaia;

Diosan ka uni an ñu upí ꞌai tsókë akama nuibanan ꞌakinia,
ꞌakianan kana ꞌinanima kixun ñu upí ñonkinma ꞌinania.

 12 Dios kamabi kushiñuira,
¡axa mimi katamëkë unikamax ka chuámarua tani kuëëni tsókanti 

ꞌikën!

Salmo 87

Diosan kaisa Jerusalén ëma rabi kantati bana

 1 A mi ëma biruti Diosan ëma kakë,
ax ka upí kakë bashi anubia ꞌamia ꞌikën.

 2 Diosan ka Jerusalénnu ꞌikë ëma xëkuëkama bëtsi ëmakama Israelnu 
ꞌikë ꞌakësamaira okin upíokin bërúaia,

Israelnën anu ꞌinuxun xubukama ꞌasamaira okin.
 3 Diosan ëma upíira,

mi ñui ka unikama upíira ka ax ꞌikë kiax kikania:
 4 Ësai ka Dios kiaxa, an ꞌë ꞌunánkë ëmakama raírinua kana ënë uni raíri 

kaísan, akamax ka ꞌikën,
Egipto, Babilonia, Filistea, Tiro, ꞌimainun Etiopía,
ënë ëmakama ka Jerusalénnu ꞌikë unikaman ka ꞌunánxa.

 5 Usa ꞌain ka a ëmanu ꞌikë unikamax kikanti ꞌikën:
Sión kakë ëmanuxun kananuna Dios ꞌunan kiax kinkanti ꞌikën, Dios 

manámi ꞌikë kushiira ax ka usai kia.
ꞌImainun ka Jerusalénnu ꞌikë unikamaxribi usaribiti kiti ꞌikën.

 6 Nukën ꞌIbu ka kirikanu anubia ꞌiti ëmakaman anë kuënëoti ꞌikën:
a unikaman ka anuax bakëán ꞌixun Jerusalénnuxun Dios ꞌunánkëxa.

 7 Usa ꞌain ka ax kantai ransakë, a unikamax kiti ꞌikën:
nun kananuna Dios Jerusalén ëmanuxun ꞌunánkë kiax ka kikanti ꞌikën.

Salmo 89

Diosan an kakësabiokin ꞌakinuxun David ka bana

 1 ꞌËn ꞌIbu Dios, ꞌëx mimi kantai
kana mix kamina nuibanankë ꞌai kiax kianan;
xënibua ꞌaínbi kana mix kamina ñu ꞌatima ꞌati
kuëënkëma a ꞌai kiax mi ñui kiti ꞌain.

 2 ꞌIanan kana munuma banakin min uni nuibakë ax ka këñutima okimi 
ꞌá ꞌikë kixun ñuianan;

mix kamina usa ꞌai kixun ñuikë ax ka naíkamë ꞌëo usaribi bëtsiokëma 
usabi okin ñuikë ꞌiti ꞌikën.

 3 Min kamina achúshi ñu min uni Davidbëtan ꞌakën;
ꞌakin kamina ñu ꞌaxunuxun min kaískë uni kakën:

 4 “ꞌËn kana mix ñua ꞌaínbia min rëbúnkikamax

mix ꞌiásaribiti nëtët́ima ꞌapu ꞌinun ꞌimiti ꞌain.”
 5 ¡ꞌËn ꞌIbu Dios naíkamë ꞌëonuxunbi ka min ángel kamanbi ka unin 

iskëma chaiirabu ñu mi ꞌa
sinánkin mi rabiti ꞌikën!

 6 ¡Uinubi ka naínu misaribi, dios ꞌaíma ꞌikën ꞌën ꞌibun!
 7 Dios chaiira ꞌimainun ami rakuët́i mi ka,

naínuxun min ángelkaman mi bëarabuinxun rabikania.
 8 Nukën ꞌIbu Dios kamabi kushiñuira misaribi axa kamabi kushiñu ka 

ꞌaíma ꞌikën;
usa ꞌain ka min nan banakama ax asérabi ꞌikën;
¡uinubi ka misaribi bëtsi Dios ꞌaíma ꞌikën!

 9 Min kamina parúmpapa ꞌunsaira ꞌinua aín bëchun tukiabi
aín bëchunkë axa bukubunun ꞌimin.

 10 Min kamina parúmpapanua bëtsi ñuinakama chaiirabu ꞌakësa okin 
ꞌakëxa bamati ꞌikëbi Rahab ꞌiëḿiakën;

usakin ꞌanan kamina axa mimi nishkë unikama min kushínbi abánun 
ꞌimiakën.

 11 Me ꞌimainun naíkamë ꞌëo ax ka min unio ꞌaish minan ꞌikën; min 
kamina me uniokin anua ꞌikë ñukamaribi uniokën.

 12 ꞌAnan kamina aín tsipumi ꞌimainun aín rëbumi ꞌiti akamaribi unionan,
kamina aín bashikama Tabor ꞌimainun Hermón aribi ꞌakën, usa ꞌikë ka 

anu tsókë unikaman mi rabi kuëënti ꞌikën.
 13 Min kushi ax ka chaiira ꞌikën;

min mëkën mëkeu ꞌikë ax ka kushiira ꞌikën, usa ꞌain kamina axa mimi 
nishkë unikama kupitanuma ꞌati ꞌain.

 14 Min kamina achúshi ꞌapun ꞌakësokin upíira okin ñu ꞌain;
usa ꞌixun kamina min kushínbi kamabi ñu ꞌakin ënkinma nu nuibati 

ꞌain.
 15 ꞌËn ꞌIbu Dios chuámarua ka uinu ꞌikë unikaman kara mi rabiti ꞌunánxa 

an mi kuëënkin rabikë ax ꞌikën.
ꞌIanan ka min bana ꞌai, tirítan pëkakësa ꞌaish ꞌupitax bukukanti ꞌikën,

 16 usai ꞌika min anë rabi ka nëtë kamabi kuëënkanti ꞌikën,
usai ꞌikin ka min kakësabiokin ꞌupiokin ñu ꞌakánti ꞌikën.

 17 Asérabi kamina mix an nu kushiokë a ꞌain ꞌianan kamina nu upí ꞌimin;
usakin ꞌimikëx nux kushiira ꞌikë ax ka mix kuëënxun usakin nu ꞌimikë 

ꞌikën.
 18 ¡Dios ax ka aminu katamëkë manë pará okin ꞌakë usaribi ꞌikën!

¡Usa ꞌaish ka nukaman ꞌapu ꞌianan Israel unikaman ꞌapu ꞌaish upíira 
ꞌikën!

 19 Bërámabi kamina namámikësokin minmi kaískë
unikama abë banakin kakën:
ꞌIanan kamina ësairibi kiakën ꞌën unikamanua kana achúshi uni 

rakuëma kaísun,
axa raíri unisama ꞌaish sinánñuira ꞌikë ꞌakinti ꞌai kiax kamina kiakën.

 20 ¡ꞌËn kana ꞌën uni ꞌiti David a kaisakën!
Usa ꞌikë kana axa ꞌapu ꞌinun aín maxkánu xëni tutukakin anënun 

ꞌamiakën,

Salmos 89 432  



 21 usa ꞌaish ka uínsaranbi ꞌën ꞌakinkin ënkëma ꞌiti ꞌikën.
Usa ꞌikë kana ꞌën kushínbi ꞌakinkë a ëntima ꞌain,

 22 usakin ꞌakinia ka axa ami nishkë unikaman ꞌakatsikixun sinánxun 
ꞌakinbi uisabi otima ꞌikën,

ꞌianan ka ꞌatima ñu ꞌakë unikamanbi uisabi otima ꞌikën.
 23 ꞌËn kana amia nishkë unikama ꞌatima okin ꞌanun ꞌamiti ꞌain;

ꞌamikin kana ¡istëkënuxuma këñukin ꞌanun ꞌamiti ꞌain!
¡Usakin ꞌakin kana amia nishkë unikama këñunun ꞌamiti ꞌain!

 24 Usa ꞌaish ka ꞌën nuibakin ꞌakinkë ax uisaibi ꞌikëma usabi ꞌiti ꞌikën,
usai ꞌia kana ꞌën kushiira ꞌinun ꞌimiti ꞌain.

 25 Usakin ꞌën ꞌakinkëxun ka
parúmpapa Mediterráneo kakë anuxunbi Éufrates kakë baka anubi 

sënëónkin ax ꞌapu ꞌixun ñu ꞌanun ꞌamiti ꞌikën.
 26 An ka ꞌë kati ꞌikën: Mix kamina ꞌën papa ꞌain;

ꞌianan kamina ꞌën Dios an iëḿianan ꞌë ꞌakinkë a ꞌain.
 27 ꞌËn kana unían aín bëchikë apan aín biti ñu a ꞌinánkësaribi okin ꞌinánkin,

axa kamabi menu ꞌikë unikaman ꞌapu kamasamaira ꞌaish chaiira ꞌinun 
ꞌimiti ꞌain.

 28 ꞌËn a nuibakë ax ka usabi okin ënkinma ꞌën nuibakë ꞌiti ꞌikën,
ꞌianan ka ꞌën abëtan achúshi ñu ꞌa axribi uínbi uisabi okëma anubi ꞌiti 

ꞌikën.
 29 Usa ꞌain ka aín rëbúnkikama ax ꞌiásaribiti,

me ꞌimainun naí kamë ꞌëo këñutisama pan ꞌain ꞌapu ꞌiti ꞌikën.
 30 “ꞌAínbi kana atun bëchikëkama,

ꞌën ꞌunánmikë banakama kikësokin ꞌaíma ꞌianan,
 31 a ꞌaisama tani akamami ꞌianan,

ꞌëx kia bana ax kikësaibi oi ꞌiti banakama kuaisama tania,
 32 kana ꞌën atux usai ñunshinakëkin,

ñu ꞌaisama ꞌakë a kupín atu i pëñan bixun unin aín bakë bëchikë 
ꞌakësaribi okin atu ꞌatima okin tëmëramiti ꞌain;

 33 ꞌaínbi kana ꞌën uni David nuibakin ëntima ꞌain,
ꞌianan kana ꞌëx kikësabiokin upíokin ñu ꞌaxunkin a ëntima ꞌain.

 34 ꞌImainun kana uínsaranbi abëtan achúshi ñu ꞌakë,
kana ꞌaima kikínma ꞌëx kikësabiokin asérabi ꞌakinti ꞌain.

 35 Achúshi okin kana ꞌën asérabi ꞌëx kikësabiokin ꞌaxunuxun kakën,
usa ꞌain kana paránkima David ꞌakinti ꞌain:

 36 usa ꞌain ka aín rëbúnkikama ax ꞌiásaribiti atúxribi ꞌapu ꞌiti ꞌikën,
usai ꞌika bari ꞌianan ꞌuxë këñutisama aín ꞌapu ꞌiti ꞌikën.

 37 ¡Usai ꞌika ꞌuxë ꞌikësaribiti anubi ꞌianan!
¡Xënibua ꞌaínbi naíkamë ꞌëo këñutisama ꞌain ꞌiti ꞌikën!”

 38 Usa ꞌaínbi kamina, min kaískë ꞌapubi ꞌakinsama tankin;
¡usokin ꞌanan kamina ami nishkin ꞌaisama on!

 39 Min kamina min kaísa unin rëbúnkikama ꞌapu ꞌixunbi,
min kásabiokin ꞌaíma;
unin ain mañuti nipakëkësa ꞌitanun ꞌimian.

 40 Kamabi anun aín ëmakama kënëara a kamaxa tukibuti kini kiniabu 
ꞌinun kamina;

¡usakin ꞌamia ꞌaish ka atun ëma kënëara ax ꞌaisama okan ꞌikën, usa 
ꞌaish ka bëríbi usabi ꞌikën!

 41 Usokin ꞌakë ꞌain ka au inúkin kamabi unin añu kara bisatania a iskin 
mëkamatia;

usokëbë ka a rapasu ꞌikë unikamax atumi kuaia.
 42 Min kamina ami nishkë unikama,

atun kuëënkësokin ꞌatankëxa bërí kananuna atu ꞌa kiax kuëënkin atun 
mëkën manámi oi ꞌinun ꞌimian.

 43 Minbi kamina an tuinkë manë xëtokë axa xërui kuënuñuma ꞌinun 
ꞌimiakën,

axa ami nishkë unikaman abë ꞌakanankin ꞌakasmanun ꞌakinkinma 
ëankën.

 44 Min kamina ax ꞌapu ꞌaíshbia kushiñumasa ꞌinun ꞌimikin;
axa ꞌapumasa ꞌaish menu pakëkësa ꞌitánun ꞌimian;

 45 usakin ꞌimikin kamina ꞌitsama baritia ꞌimia tsónun aín baritia tëakën,
usakinmi ꞌakëx ka ꞌitsaira katëaxa.

 46 ꞌËn ꞌIbu Dios,
¿uínsaran ira kaina mixmi unëḱësa ꞌikë a nëtët́i ꞌain?
¿ꞌIanan kara mix nishkë ax nëtët́ima, tsi rëkirukësa ꞌaish usabi ꞌiti ꞌik?

 47 ꞌËn ꞌIbu Dios min kamina ꞌunánti ꞌain anun tsótimi ꞌë ꞌinánkë
ax ka anun basi tsótima ꞌitsama nëtëíshi tsótimi ꞌë ꞌinánkë ꞌikën;
usa ꞌain ka minmi unio unikama atúxribi ꞌitsama baritia sënëmishi 

tsotia.
 48 ¡Uixi ka tsóti uínsaranbi bamaima ꞌima!

¡Uixi ka bamatinuax iët́ima ꞌikën!
 49 ꞌËn ꞌIbu Dios,

¿uinu kara minmi ꞌën kana mi nuibati ꞌai kixun a irapain,
ñuikin min David ká bana ax ꞌik?

 50 ꞌËn ꞌIbu Dios min unikamami ka kamabi unix ꞌitsaira kuaia;
kuaikin ñuikankë a kana ꞌën sinanin.

 51 ꞌËn ꞌIbu Dios, ¡ësokin ka axa mimi nishkë unikaman nu ꞌatima oia!
¡Usakin ka min kaískë uni ꞌikëbi uisai kara ꞌia abi ñuibiankin ꞌatima 

oia!
 52 Dios ax ka chuámarua xënibua ꞌaínbi ꞌiti ꞌikën.

¡Usai ka ꞌiti ꞌikën!

Salmo 90

Dios këñútimoi ꞌimainun ka unix ꞌitsama baritiashi tsóti ꞌikë kikë bana

 1 Nukën ꞌIbu Dios mix kamina, bërámaira nun chaitiokëkama ꞌakian 
ꞌixunbi

an bëríbi nu ꞌakinkë a ꞌain.
 2 Anun bashikama ꞌimainun me ꞌianan ënë,

nëtëkama unitisama ꞌaínbi ꞌiá ꞌaish,
kamina ënë nëtëkamanbi bëríbi mix Dios aira ꞌain.

 3 Usa ꞌain ka mixmi unix ka me putu ꞌakë ꞌaish

me ꞌitëkënun ꞌimin; usai ka unix ñui me ꞌitëkënia:
 4 Asérabi ka mil baritia inúkë ax min tankëx

bënëtishi inuti ꞌinuónkë nëtë usaíshi ꞌia.
¡Usai ꞌikë ax ka uiti hora kara imë ́inutia usashi ꞌikën!

 5 Usa ꞌixun ka baka kushin ꞌakësokin ꞌakëx,
unin tsóti ax ꞌuxnëḱënuax bënëtishi,
bësukë usashi ꞌikën;

 6 ꞌianan ka xubi pëḱarakëma ꞌaínshi upíira ꞌinun
uatankëxia bari kuabúkëbë chushikë usaribi ꞌikën.

 7 Asérabi kamina mix nishkin nu rakuëńun ꞌimianan,
¡bëtsi bëtsi okin sinani sinánkasmanun ꞌimin!

 8 Min kamina nuxnu ꞌuchakëkama ꞌimainun ꞌatimakin ñu ꞌakë akamabi 
ꞌunanin,

usa ꞌain kamina unin isiamabi nun ñu ꞌati sinánkë abi ꞌunanin.
 9 Asérabi ka nuxnu tsókë,

ax mixmi numi nishkëbëshi këñutia;
ꞌianan ka anun nux tsókë baritia ax munuma uin bitsi nun uinkë 

usaribi ꞌikën.
 10 Anun tsótimi nu ꞌinánkë ax ka setenta baritiashi ꞌikën;

usa ꞌaínbi ka uix kara kushipain ꞌikë ax kuni ochenta; baritia ꞌimi tsóti 
ꞌikën,

ꞌaínbi kananuna ꞌitsabaritia tëmërakin ñu mëi atsanin.
¡Usai ka nux ꞌikësaribiti baritia kamax, bënëtishi inutia!

 11 ¿Uin kara min kuëënkëma ñu ꞌaia isími mix nishkë a ꞌunánti ꞌik?
¿Ui unin kara mix nishkë a ꞌunánti ꞌik?

 12 Min kamina nukama ꞌunánmiti ꞌain uiti nëtë karanuna tsóti ꞌai a 
upíokin tupunun,

usakin mi ꞌakëx kananuna nun sinan ꞌatima ꞌima min sinánmikëxun 
upiokinshi ñu ꞌati ꞌain.

 13 ¡Nun ꞌIbu, nukamanu kamina utëkënti ꞌain!
¿Uínsaran ira kaina nu ꞌakintëkënti ꞌain?
¡Minmi kaisa min unikama ënë kamina nuibakin ꞌakinti ꞌain!

 14 Nu kamina min nuibakin nëtëkamabi ꞌimiti ꞌain,
usai ꞌi kananuna mi rabi kuëëni kantai nux anun tsókë nëtëkaman ꞌiti ꞌain.

 15 Nukama kamina ꞌitsa baritia kuëëni tsónun ꞌimiti ꞌain; nuxnu 
ꞌitsabaritia ꞌimi tëmërakësa usaribi okin.

 16 ¡Min kamina min unikama ꞌimainun aín rëbúnki kaman
min ꞌakë ñukama isanan min kushikama isnun ismiti ꞌain!

 17 Nukën ꞌIbu Dios min nu nuibakin ꞌakinkë ax ka nubëbi ꞌiti ꞌikën.
¡Usa ꞌain kamina nun ñu mëëkëkama upí iskin!
¡Abi nun ñu mëëtikama nu ꞌakinti ꞌain!

Salmo 91

Diosan ka bërúankin nu ꞌakinia kikë bana

 1 Uix kara Dios kamabi kushiñuira ꞌianan,

manámi ꞌikë an bërúankë an ka
 2 ësokin a rabikin Dios kati ꞌikën: “Mix kamina an ꞌë bërúankin kushiokë 

a ꞌain,
ꞌianan kamina nux ami katamëkë a ꞌain, ¡usa ꞌain kana ꞌëx mimi 

katamëti ꞌain!”
 3 Usa ꞌixun ka an ishi nun ꞌunánkëma ꞌatima ñu,

ꞌimainun anun uni bamakë ꞌinsín anuabi nu iëḿiti ꞌikën,
 4 usakin ꞌanan ka anbi mi ñuina pëchiñusa ꞌixun aín pëchin bërúankëx 

kamina uisaibi ꞌima upí ꞌiti ꞌain.
¡Usa ꞌain ka an mi bërúankë ax manë parámi mix katamëkësa ꞌinun mi 

ꞌimiti ꞌikën!
 5 Usa ꞌain kamina imë ́ñu ꞌaisama inutimi, rakuët́ima,

ꞌianan kamina nëtënbi pia nikian anun mi ꞌatimi rakuët́ima ꞌain,
 6 usai ꞌianan kamina bëankibukëmi katamëaxa ukë ñu ꞌatimakama 

ꞌianan,
nëtënribi an ñu ꞌatimoi nikë ñu kamamibi rakuët́ima ꞌain;

 7 usai ꞌikëbëbi ka mil uni min mëmiu bamai këñuti ꞌikën ꞌimainun ka
diez milribi min mëkeu ñui këñuti ꞌikën, usai ꞌimainun kamina mix 

uisa ñubi ꞌinútima ꞌain.
 8 Usa ꞌain kananuna nun bërúnbi:

uisai kara an ñu ꞌatima ꞌakë unikamax Diosan ꞌimikëx ꞌia isti ꞌain.
 9 Mix kamina Dios an nu bërúankë a ꞌain,

usa ꞌaish kamina Dios manámi ꞌikë ꞌain,
 10 usa ꞌain ka uisa ñu ꞌaisamabi minu utima ꞌikën,

ꞌianan ka ꞌaisama ꞌinsínbi min xubunu utima ꞌikën;
 11 an ka aín ángelkama

uinu karamina kuani anuabi mi bërúanun xuti ꞌikën.
 12 An ka mi aín mëkënan

maxáxmi tachakaxma ꞌinun mi bikin bërúanti ꞌikën.
 13 ꞌIanan kamina paru ꞌinúan ꞌimainun,

ñuinakan ꞌëobu runu akama nëbëtsi nikëbi ka mi uisabi otima ꞌikën.
 14 “ꞌËn kana kamabi ñu ꞌaisamakama iëḿiti ꞌain,

an ka nuibanan ꞌë ꞌinánxa usa ꞌain.
 15 Uínsaran kara ꞌakinun kixun ꞌë kaia anun kana ꞌakinti ꞌain;

¡ꞌëxbi kana abë ꞌiti ꞌain!
Usakin ꞌai kana ꞌëx abëbi ꞌiti ꞌain,
ꞌënbi kana ꞌupiokin kamina ñu ꞌa kixun mi kati ꞌain;

 16 ꞌimikin kana ꞌitsa baritia tsotia kuëënun ꞌënbi iëḿitankëxun ꞌimiti ꞌain:
¡usakin ꞌakin kana ꞌën iëḿikëxa kuëëni tsónun ꞌimiti ꞌain!”

Salmo 93

Nukën ꞌIbu ax ka ꞌapuira ꞌikë kikë bana

 1 ¡Nukën ꞌIbu Dios ax ka ꞌapuira ꞌikën!
¡Usa ꞌixun ka aín kushínbi chaiirabu ñukama ꞌá ꞌixun a ꞌunánun nu 

ismiaxa!

Usa ꞌain ka me uniotankëxun anuaxa shaíkitëkëntima okin 
nankëxa.

 2 Usa ꞌain kamina bërámabi ꞌapu ꞌia ꞌaish bëríbi mix usabi ꞌain,
¡Mix kamina bërámabi usabi ꞌiakën!

 3 Nukën ꞌIbu Dios,
bakakamax ka chaiirabu ꞌinun bëchuni tuki banaia;

 4 ꞌaínbi kamina mix naínu Dios baka bëchunan kushisamaira ꞌianan,
parúmpapakama bëchuni tuki banarukë usamaira ꞌain.

 5 Nukën ꞌIbu Dios,
a tanti min banakama ax ka uisaibi ꞌitima okinmi nan ꞌikën.
¡Anuxun mi rabiti xubunu ꞌikë ax ka upíira ꞌikën!

Salmo 95

Nukën ꞌIbu rabi kananuna kuëëni ami kantati ꞌai kikë bana

 1 Dios rabi ami kantai kuëënun ka ukan;
an ka nu bërúanan ëñëmia ami kananuna kantati ꞌain.

 2 Usai ꞌi kuëëni kananuna a ꞌuramanuax ꞌikësai kantai,
anun kantati ain bana ꞌakë anun kantai ꞌasabi ka kai kuëënti ꞌain.

 3 Ax ka Dios chaiira ꞌikën,
usa ꞌaish ka bëtsi bëtsi dioskama atun ꞌapuira ꞌikën.

 4 Nukën ꞌIbu Dios aín mëkënu ka kamabi me kuainakëa ax ꞌikën;
ainan ka kamabi bashi ënënmenma kuainakëa axbi ꞌikën.

 5 ꞌIanan ka parúmpapa anbi ꞌá ꞌaish ainan ꞌikën, ꞌimainun meribi ka 
ainan ꞌikën;

¡anbi ka ꞌain mëkënan ꞌakësokin ñukama uniokëxa!
 6 Usa ꞌain kananuna rantinpuruni ꞌikin a rabiti ukanti ꞌain;

a rabi kananuna Diosan ismainunbi rantinpuruni ꞌiti ꞌain,
an ka nuribi uniokëxa.

 7 Ax ka nun Dios ꞌikën,
usa ꞌain kananuna nukamax an kaískë unikama ꞌain;
usa ꞌaish kananuna an ꞌarakakë ovejakamasa ꞌain.
Usa ꞌain kananuna bërí ax ësai kia kuati ꞌain:

 8 mitsun nuitu kamina Meribá kakë menuxun ꞌasaribiokin iruatima 
ꞌain;

a nëtëkaman mi anu uni ꞌikëma me Masá kakë anuxun ꞌakansaribi 
okin,

 9 uínsaran kara min chaitiokëkama ꞌën ñu ꞌaia iskinbi,
ꞌë tankatsi kixun ꞌakankëxa.

 10 ꞌËx kana cuarenta baritia ꞌimi ꞌitsaira atumi nishakën,
usai ꞌikin kana a unikama ꞌatimati kananuna tsóti kixuan unánun 

ꞌunánmiakën;
¡usai ꞌikin ka ax kikësabi oi ꞌiti ꞌën bana a tankama ꞌikën!

 11 Usai ꞌia atu isi nishi kana kiakën,
ꞌën kana a ꞌinánuxun atu ká me anu tsónuxa atsínun ꞌimitima 

ꞌain.

Salmo 96

Nukën ꞌIbu ax ka ꞌapuira ꞌikë ki ami kantati bana 
(1 Cr 16.23‑33)

 1 Nukën ꞌIbumi kantai kananuna achúshi kanta ió ami kantati ꞌain;
kamabi menu ꞌikë unikama;

 2 Diosmi kantakin kananuna ain anë upíokin sinánxunkin a rabiti ꞌain;
usai ꞌikin kananuna nëtë kamabi an iëḿikin nu ꞌakinkë a kamabi 

ñuikin rabiti ꞌain.
 3 Anan kananuna aín kushian unin iskëma ñu upíirabu ꞌa akamaribi 

kamina kamabi ëmanu ꞌikë,
unikaman kuanun ñuixunti ꞌain,

 4 Nukën ibu ax ka chaiira ꞌianan asérabi upíokin rabikë ꞌiti ꞌikën:
¡ax ka bëtsi dios kamasamaira, ami rakuët́i a ꞌikën!

 5 Bëtsi ëmanu ꞌikë unikaman rabikë dioskama ax ka kushiñuma ꞌaish 
ñuumara ꞌikën,

ꞌaínbi ka anu rabikë Nukën ibu an kuni naíkamë ꞌëokama uniokëxa.
 6 ¡Anua ax ꞌikë anu ka chaiira ꞌitánun upíokin pëḱakë ꞌikën!

¡Anua ꞌikë anu ka aín kushin ꞌikë usa ꞌaish ka upíira kakë ax upíokin 
pëḱakë ꞌikën!

 7 Kamabi ëmanu ꞌikë unikama Nukën ꞌIbu Diosan aín kushin ñu ꞌakë,
akamina ꞌunánkanti ꞌain, ꞌianan kamina usakin aín kushin ñu ꞌakë aribi 

ñuikanti ꞌain;
 8 usa ꞌain kamina anuxun a rabiti xubu ꞌikënua me ëman mëníokë anu,

ami ꞌinainshiti ñukama buanxuni kuanxun rabiti ꞌain,
 9 anuxun kamina anua kata upíira ꞌikë, anuxun Dios rabikanti ꞌain.

¡Usakin ꞌakëbë ka kamabi menu ꞌikë unikama ami rakuët́i bërëti ꞌikën!
 10 Bëtsi bëtsi ëmanu ꞌikë unikama kamina kati ꞌain:

“¡Dios ax ka ꞌapuira ꞌikën!”
Usa ꞌixun ka ënë me shaíkisama okin uniokëxa;
an ka kamabi ëmanu ꞌikë unikama bëtsi ꞌakësaribi okin sënëńbi ꞌitánun 

ꞌakinia.
 11 ¡Me ꞌimainun naíkamë ꞌëo ax ka kuëënti ꞌikën!

¡ꞌImainun ka parúmpapa bëchuni anua ꞌikë ñukamabëbi banati ꞌikën!
 12 ¡Usai ka mekamaribi

anua ꞌikë ñukamabëbi kuëëni kantati ꞌikën!
¡ꞌIanan ka kuëëni ninu ꞌikë ikama axribi sharati ꞌikën,

 13 usai ꞌika Diosan ꞌismainun kantati ꞌikën!
¡Ax ukin ka ënë menu ꞌikë ꞌapu ꞌixun ꞌakinti ꞌikën, ꞌakianan ka kamabi 

menu ꞌikë ëmakamanu ꞌikë unikamaribi ꞌakinkin asérabi an ñu 
upíokin ꞌati ꞌikën!

Salmo 100

Nukën ꞌIbu Diosan ka ainan ꞌinun nu uniokëxa ki kantati bana

 1 ¡Nukën ꞌIbumi ka kuëëni kantakan,

kamabi menu ꞌikë unikama!
 2 Kuëënkin ka Nukën ꞌIbu rabikan;

¡usai ꞌika munuma banai kuëëni kamina anuxun a rabiti xubunu 
rikuatsinkanti ꞌain!

 3 Usai ꞌikin kamina upíokin Nukën ꞌIbu ax ka Dios ꞌikë kixun ꞌunánkanti 
ꞌain;

an ka nu uniokëxa usa ꞌaish kananuna ainan ꞌain;
nux kananuna ain unikama ꞌain, ¡usa ꞌikë ka unían ain ñuina 

ꞌarakakësa usaribi ꞌikë nu bërúaia!
 4 Anuxun a rabiti xubu ain xëpútikama anu kamina rikuatsinti ꞌain,

rikuatsini kamina anun rabi kantati aín bana anun kantakin rabikin 
asábi ka

¡kakin upíokin sinánkin aín anë rabiti ꞌain!
 5 Nukën ꞌIbu Dios ax ka upíira ꞌikën; an uni nuibakë ax ka bërí ꞌa 

ꞌixunma nu nuibakë ꞌikën,
ꞌianan ka an upí ñubu ꞌa ax uínsaranbi këñutima oi ꞌia ꞌikën.

Salmo 103

Nukën ꞌIbu ka nun kushibëtanbi rabiti ꞌikë kikë bana

 1 ꞌËn kana Nukën ꞌIbu Dios ꞌën kushibëtanbi rabiti ꞌain;
ꞌanan kana ꞌën kushibëtanbi aín anë upíira a rabiti ꞌain.

 2 ꞌËn kana Nukën ꞌIbu Dios ꞌën kushibëtanbi rabiti ꞌain;
usakin ꞌakin kana kamabi ñu ꞌë ꞌakinkë a manukinma sinánti ꞌain.

 3 An ka ꞌën ꞌatima ñu ꞌakëkama tërënxunkin ꞌë mëníoxuanan,
kamabi ꞌën ꞌinsínkëkama ꞌë pëxkuxunia,

 4 an ka ñutisa ꞌikëbi ꞌë nuibairakin iëḿia,
ax nuibanairakë ꞌixun kamabi ñu upíokin ꞌanun ꞌë nuibatia,

 5 ꞌanan ka kamabi ñu upíbu ꞌë ꞌinania
ꞌianan ka ꞌë bënátëkëni tëtëkamë ꞌëo ain rani rëukubutankëx amiribishi 

ꞌirutëkënkësa usairibi ꞌi ꞌëx kushi ꞌinun ꞌë ꞌimia.
 6 Diosan ka asérabi upí ñu ꞌaxunkin,

axa bëtsin ꞌatimokëx tëmërakë unikama ꞌakinia.
 7 Usa ꞌixun ka Moisés ꞌimainun Israel unikama

uisa ñu atu ꞌaxunti kara kuëënia kixun ꞌunánmiakëxa.
 8 Dios an ka nuibanairakë ꞌixun;

bënëtishi nishkima munu ñu ꞌaia.
 9 Usa ꞌixun ka nukama kamabi nëtëinra usakin kamina ñu ꞌatima ꞌai,

kixun nu kai numi xënibuti nishima, bënëtishi aín nishkë nëtët́ia;
 10 usa ꞌixun ka nukama ꞌatima ñu ꞌai ami ꞌuchaiabi a sinánkin nu 

ꞌatimaira okin,
tëmëramiti ꞌixunbi nu ꞌamá ꞌikën;

 11 ꞌimainun ka uikaman kara ax kikësabiokin ꞌaia a unikama nuibakë ax 
chaiira ꞌikën,

usa ꞌaish ka naí ꞌimainun mebëtan sënëńsaira ax nuibanankë ax ꞌikën.
 12 ꞌIanan ka nux ꞌuchakëkamaribi; nunua ꞌuramikin,

bëtsibëa me kuainakëti ꞌurakë usaribi ꞌinun ꞌimiaxa.
 13 Uikaman kara a nuibakin ax kikësabiokin ꞌaia,

a unikama ka Diosan unían aín bakë bëchikëkama ꞌakësaribi okin 
nuibatia;

 14 usa ꞌixun ka Diosan ꞌunánxa, añu ꞌá karanuna ꞌai kixun:
an ka upíokin ꞌunania nux kananuna me putu ꞌakë ꞌai kixun.

 15 Unin tsóti ax ka xubi koibia chushikë usashi ꞌikën;
ꞌianan ka ninu ro uá urukë iskë usaribi ꞌikën:

 16 usa ꞌikëa suñun kushi bëkikin masókëx ka nëtët́ia usai ꞌiaka,
unin uisai kara ꞌiaxa kixun ꞌunanima.

 17 ꞌAínbi ka Diosan unikama nuibakë ax usabi nëtët́ima oi ꞌia,
uikaman kara ax kikësabiokin ꞌaia a unikama;
ꞌianan ka uin kara an kakësabiokin ꞌaia a nuibanan
aín rëbúnkikamaribi aín chaitikama ꞌasaribiokin bëríbi nuibatia,

 18 ꞌanan ka uikaman kara an achúshi ñu mënio ax kikësabiokin a bana
tankin ꞌanan ax kikësabi oi ꞌiti aín bana a manukima ꞌaia a unikama 

nuibatia.
 19 Nukën ꞌIbu Dios ax ka naíkamë ꞌëo anu ꞌapuira ꞌikën,

usa ꞌaish ka ax kamabi ñukaman ꞌibuira ꞌikën.
 20 ¡Anu uxun ka aín ángel kushiirabu an Nukën ꞌIbu Dios rabiti ꞌikën!

Mitsun kamina an kakësabiokin ꞌanan,
uisakin ñu ꞌanun kara mitsu kaia usakin ꞌaxunti ꞌain.

 21 ¡Anu uxun ka aín suntárukaman ꞌupiokin sinánkin Nukën ꞌIbu Dios 
rabiti ꞌikën,

ñu mëëxuanan an kuëënkësa okinshi ꞌaxunti ꞌikën!
 22 ¡Anu uxun ka Nukën ꞌIbu Dios kamabi ñu an unio ꞌianan,

kamabi bëtsi menu ꞌikë unikaman a rabiti ꞌikën!
ꞌËn kana Nukën ꞌIbu Dios ꞌupiokin sinánxunkin ꞌën kushibëtanbi rabiti 

ꞌain.

Salmo 104

Nukën ꞌIbu Dios an kamabi ñu unio a rabiti bana

 1 ¡ꞌËn ꞌIbu Dios kana ꞌën kushibëtanbi rabiti ꞌain!
¡Mix kamina chaiira ꞌianan ꞌën Dios ꞌain!
Usa ꞌaish kamina min kushi chaba chaba kikë anun rabumëkësa ꞌain;

 2 ꞌianan kamina tirítan pëkakë chupan rabumëkësaira ꞌain.
¡Min kamina chupa pëninkësa usa okinshi naí kamë ꞌëo uniokën!

 3 ¡Min kamina naínu ꞌikë baka nëbëtsi anu min xubu ꞌati ain itá 
nitsiankën!

Usakin ꞌanan kamina nëtë kuin aribi min caballonën nikinkë usaribi 
ꞌinun ꞌimia;

¡anun kuani kamina suñun pëchinu ꞌirukiani kuankësa kiani kuanin!
 4 Usa ꞌain ka suñukama axbi an min bana ñuikë ꞌikën,

ꞌimianan kamina kanákamë ꞌëo mërirukë abi an mi ñu mëëxunti 
ꞌimiakën.

 5 Min kamina me aín tapunmibi bikin uniokën,
anuaxa uínsaranbi shaíkitima okin.

 6 Parúmpapa baka nëmin an ka me mapuakëxa,
achúshi chupan mapukësa ꞌinun.
ꞌImainun ka ꞌumpaxan kamabi ain bashikama mapukë ꞌiakëxa.

 7 Usa ꞌikëbi min munuma banakin kakëx ka, parúmpapa ꞌumpax 
ëskikiani amo rakarakëaxa;

usai ka bënëtishi mix kaná kamë ꞌëo banakësai ꞌikin kakëxun min bana 
kuatishi ꞌiakëxa.

 8 Usai ꞌika aín bashikama mapukë ꞌimainun me sapankama axribi 
ëśkibutanun,

anu sënën rakatimi sinánxunkë anubi rakarakëaxa,
 9 usa ꞌain kamina min uínsaranbi anuax,

me mapurutëkëni ꞌëtëkënima anubi ꞌitiokin ꞌimiakën.
 10 Min kamina xëxá ꞌumpaxkama aín bashinuax kuania,

baka chami xobuti saënun ꞌimin.
 11 A ꞌumpax ka ñuina raëkëmakama an xëaia;

ꞌamainun ka ninu ꞌikë ñuinakama atúnribi shimaxun xëaia.
 12 ꞌImainun ka a bakakama kuëbi axa nuánkë ñuina pëchiukaman atun na 

ꞌaia;
¡usakin ꞌatankëx ka i pëñankama aín xama manánuax tsótax banaia!

 13 Min kamina mekama,
chabotanun mananuaxa, ui ꞌibútanun ꞌimin;
usokëbë ka menu ꞌikë ñukama chabáti upiti koia.

 14 Usakin ꞌanan kamina ñuina kaman piti basi koonun ꞌimianan,
unin ꞌapáxun mëníokë ñukama aribi,
aín bimi piínua menuax tuatanun ꞌimin,

 15 usakin ꞌaia ain bimi pi kushiirabu ꞌianan ka
uvas baka xëai kuëëni,
ain bëmánan upí ꞌinun ꞌikë ax xënin ꞌikësamaira ꞌinun chábachábaki 

ꞌia.
 16 Nikama ꞌimainun ka Líbano menu ꞌikë kunxankama,

Diosanbia unimia akamax ꞌumpaxan chabókë menu ꞌikën.
 17 A ikamanu ka ñuina pëchiñu chukúma an aín na ꞌaia,

ꞌimainun ka pino kakë ikama ain pëñanu cigüeña kakë ñuina pëchiñu 
chabu akamaxribi ꞌia.

 18 Usai ꞌimainun ka aín bashi manankama anu cabra raëkëmakama ax 
bukuia,

ꞌimainun ka mapara kininu marisa ñuina raëkëmakama ax unëtia.
 19 Min kamina ꞌuxë an imë ́pëkakë a uínsaran kara ꞌuxëkama isitia akama 

ꞌunánti ꞌakën;
barin ka uínsaran kara xupibuti bëánkiti ꞌikë a ꞌunánxa.

 20 Bari kuabuti xupibuti bëánkibukë ka
ninuax ñuinakama ax tsuákibutia.

 21 ꞌImainun ka paru ꞌinúan aín piti ñuina bitankëx kuëëtia;
usai ꞌikin ñukákëxun ka Diosan aín piti ꞌinania.

 22 ꞌAínbi ka barin urukin pëḱabëtsinkëbë,

anua ꞌikë aín kinikamanu rikiantankëx anu ꞌuxi rakabutia.
 23 Usa ꞌain ka unin xabakuatsinkëbë nirutankëxun,

aín ñu mëëti ꞌakin bari xupibuti kuabutamainun ꞌaia.
 24 ¡Uiti ñukamaira kaina mix Dios ꞌixun ꞌakën!

A ñukama kamina mix sinánñuira ꞌixun ꞌakën;
¡usa ꞌain ka kamabi menu min ꞌa ñukama ꞌikën!

 25 Anu ka parúmpapa naxbaira ꞌianan ënën menma kuani bëchunkë ax 
ꞌikën,

usa ꞌain ka nun tupuntisamaira ñuina chabu ꞌimainun chukúmaratsubu 
axbi anu ꞌia;

 26 anun ka manë nunti chaiirabu ax kuania,
ꞌimainun ka bëtsi ñuinakan ꞌëo min unio akamaxribi anu ꞌia,
abë ka anu ꞌikë ñuinakama atux kuaia.

 27 A ñuinakamax ka min kakësoishi ꞌia,
usa ꞌain ka a ñuinakaman anunmi aín piti nëtë ꞌikëbëtan piti ꞌinánti 

ashi kainia.
 28 Usai ꞌikin ka min ꞌinánkëxun atun piti;

mëkënan ꞌakësokin bixun piti upíirabu a puchákin pia;
 29 ꞌianan ka mixmi ami kasuakëkëbë rakuëtan bamai,

ꞌianan minmi anun uinti ꞌinankëmax bamai amiribishi me putu 
ꞌitëkënia.

 30 ꞌAínbi ka minmi anun uinti suñu ꞌinan,
ꞌaínbi kamina minmi unio ñukama raíri këñukiantamainun, axa bërí 

unikëkama aribi anúan uinti suñu ꞌinanin.
 31 ¡Usa ꞌain ka Nukën ꞌIbun kushi ax uínsaranbi këñutima ꞌikën!

¡Nukën ꞌIbu ax ka an unio ñukama a isi ꞌitsaira kuëënia!
 32 An iskëx ka mekama bërëi shaíkia;

ꞌimainun ka aín bashikamanuax an mëëkëx ꞌikësa ꞌinun kuin niruia.
 33 ꞌËx tsókëpan ꞌaish kana; anun kantati akë anun ꞌën ꞌIbu Diosmi kantati 

ꞌain.
 34 ꞌËn kana Nukën ꞌIbu ꞌën sinanën asabika kain;

usa ꞌain ka Dios an ishi ꞌë kuëënun ꞌimia.
 35 ¡ꞌUchañu unikama ax ka

ënë menuax nëtët́i këñuti ꞌikën!
¡Usaia atux ꞌimainun ka an ꞌatima ñu ꞌakë unikama atúxribi ꞌaíma ꞌinun 

këñuti ꞌikën!
¡Usa ꞌain kana Nukën ꞌIbumi upíokin sinani ꞌën kushibëbi kantati ꞌain!
¡Ësokin kananuna Dios rabiti ꞌain! ¡Usa ka ꞌiti ꞌikën!

Salmo 105

Diosan Israel unikama ꞌakian ꞌikë ñuikë bana 
(1 Cr 16.8‑22)

 1 Nukën ꞌIbu Dios kananuna aín anë ñuikin rabiti ꞌain;
usa ꞌain kamina kamabi ëmanu ꞌikë unikama an ꞌakë ñukama ñuixunti 

ꞌain.

 2 Anun kantakin kamina rabiti ꞌain.
¡ꞌImainun kamina an ñu chabu ꞌa akama ñuikanti ꞌain!

 3 Aín anë upíira a sinani kananuna rabikanti ꞌain.
¡Bëtsi Dios nun rabikë usaribi ka ꞌaíma ꞌikën,
usa ꞌain ka aín nuitu upitani an Dios rabikë unikama kuëënti ꞌikën!

 4 Nukën ꞌIbu Dios kamina ax kushiira ꞌikë barikanti ꞌain;
usakin ꞌakin kamina kamabi nëtën Dios barikanti ꞌain.

 5 ꞌImainun kamina an ñu chabu ꞌa a
ꞌianan aín bana sinánti ꞌain;

 6 mitsux kamina aín uni Abraham aín rëbúnkikama ꞌianan,
Jacob an kaisa aín bakë bëchikëkama ꞌain, usa ꞌixun kamina ꞌëx kia 

kuati ꞌain.
 7 Ax ka nun ꞌIbu ꞌianan nun Dios a ꞌikën;

¡Usa ꞌikë ka kamabi menuxun aín bana ꞌunánxa!
 8 Usa ꞌixun ka uiti baribi kara inúa ꞌaínbi,

axa usakin ñu ꞌakatsikikin achúshi ñu mënio ꞌa banakama a manutima 
ꞌikën,

 9 ꞌianan ka usakin ñu ꞌaxunuxun achúshi ñu mëníokinun Abraham kakin 
abëtan ꞌa ꞌixun,

Isaac asérabi katëkënxuma ashikin kakëxa,
 10 ꞌimainun ka a tanti bana a Jacob ꞌaxuankëxa,

ꞌaxuanan ka uínsaranbi a manutima okin achúshi ñu mëníokin 
Israelkama ꞌaxuankëxa,

 11 usa ꞌain ka ësai kiakëxa:
ꞌËn kana Canaán kakë me bëtsinanpan ꞌiá ꞌaísha ainan ꞌitánun ꞌinánti 

ꞌai kiakëxa.
 12 Atux ka ꞌitsama unishi ꞌiakëxa

usa ꞌaish ka bëtsi menu ꞌikë ꞌaish kuainbëkinishi nikë ꞌiakëxa,
 13 usa ꞌaish ka bëtsi menu ꞌitankëx bëtsi menuribi ꞌianan,

bëtsi ëmanu ꞌitankëx bëtsi ëmanuribi kuani niakëxa,
 14 Usai ꞌikëbëtan ka uínbi atu ubionun Diosan ꞌamiama ꞌikën

ꞌianan ka ꞌapukamanribia uisabi atu oxuma ꞌanun ꞌamiama ꞌikën:
 15 ꞌËn kaískë unikama ꞌatima oxuma ꞌanan kamina

an bana ñuikë ꞌën unikamaribi uisabi otima ꞌai kixun ka ꞌapukama 
kakëxa.

 16 ꞌIanan ka, a menua numi chaiira ꞌinun,
ꞌimikin atun piti ñu ꞌaíma ꞌinun ꞌimiakëxa.

 17 ꞌAínbi ka Diosanbi an atu ꞌakinun José,
aín xukëńkama ami nishkin marua ꞌixunbia atu ꞌakinun ꞌimiakëxa.

 18 Egiptonu ꞌikë unikaman ka tëmëramikin manë risin tëkërëkaxun;
sipunu ꞌinun ꞌimiakëxa.

 19 Axa kia nëtëá sënëńtamainun ka Diosan José usakin pain 
tëmëramiakëxa,

usakin ꞌaxun ka a nëtë sënëńkëbëtan asérabika ꞌëx usai kia bana 
sënëánxa kixuan ꞌunánun ꞌunánmiakëxa.

 20 Usai ꞌikëbëtan ka kamabi ëmakamanu ꞌikë unikaman ꞌapu,
an José sipunua chikínun aín unikama ꞌamiakëxa;

 21 usakin ꞌaxun ka, kamabi unikaman ꞌapu ꞌinun ꞌimianan,
an kamabi aín xubunu ꞌikë ñukamaribi isti anëakëxa,

 22 usakin ꞌakëxun ka an ꞌapu ꞌakinkë ꞌimainun aín unikama aturibi usaía 
sinánñuira ꞌiti banakama aribi ꞌunánmiakëxa.

 23 Usai anu ꞌia ka Diosan Jacob, ꞌikëbi Israel kakë ax,
bëtsi menuax Egipto menua ꞌikë Cam kakë me anu tsóti kuakëxa.

 24 Usai ꞌia ka Diosan ꞌaisamaira ꞌia ꞌuakamë ꞌëonun an kaískë unikama 
ꞌimiakëxa,

usakin ꞌimikin ka egipcio unikamasamaira ꞌia kushiirabu ꞌinun 
ꞌimiakëxa.

 25 Usa ꞌaínbi ka egipcio unikaman
Diosanbi atumi nishkian ain unikama ꞌatima onun kixun sinánmiakëxa,
usokëxun ka Diosan kaískë unikama a atumi nishkin bëtsi bëtsi okëxa.

 26 Usa ꞌain ka Diosan aín uni Moisés,
ꞌimainun Aarón an ꞌakintia kaískë uni a xuakëxa,

 27 atun ka Diosan ꞌamikëxun anu uni ꞌikëma me anuxun:
¡unin isáma ñu chaiirabu Egipto me Cam kakë anuxun ꞌakëxa!

 28 ꞌAkin ka Diosan bëánkibukë chaiira an anu ꞌibúkin a me mapunun 
ꞌamiakëxa

usakin ꞌakëbëtanbi ka egipcio unikaman atun kakëxun aín bana 
kuaisama tankëxa.

 29 Usakin ꞌanan ka anua ꞌikë baka kamanua ꞌikë ꞌumpaxkamaribi imi 
ꞌikëbëa,

bakanu ꞌikë ñukama këñunun ꞌimiakëxa;
 30 ꞌimianan ka ꞌaisamaira ꞌashá kamabi Egipto menu uninun ꞌimiakëxa, 

usakin ꞌimikëx ka ꞌapun xubu ꞌukëmëu anua ꞌuxkë anubi ꞌashá 
atsíankëxa.

 31 Usakin ꞌimiax ka Dios kiakëxa chipë ꞌimainun sëbë ka uniti ꞌikën kikëbëa,
nëtë kuin tunankuatsini ukësa usaribi kuatsini ukin egipcio unikaman 

me tsitsirunun ꞌimiakëxa.
 32 ꞌImainun ka Diosan ꞌuñe ꞌibúnun ꞌimikinma, matsin tita bëruñu ꞌibúnun 

ꞌimianan ka,
mëríru mëriruia tsi ëxku iskësai kaná a menu ꞌibúnun ꞌimiakëxa.

 33 Usai ꞌikin ka uvas ꞌapákëkama ꞌimainun higuera ꞌapakëkamaribi 
këñuakëxa;

¡ꞌanan ka Egipto menu ꞌikë i kamaribi masókëxa!
 34 Usakin ꞌanun ꞌamitankëxa Dios kikëbë ka ꞌaisamaira champu uakëxa;

¡usa ꞌaish ka nun tupun tupun kaisamaira ꞌiakëxa!
 35 ¡Usa ꞌixun ka a champukama kamabi ninu ꞌikë i pëchikama këñukin 

pianan,
kamabi menu atun ñu ꞌapákë akamaribi këñukin aín pëi piakëxa!

 36 ¡Usakin pain ꞌamitankëxun ka Egipto menubi ꞌikë,
unikaman rëkuëń bakë bëchikëkamaribi këñunun ꞌimiakëxa!

 37 Usakin pain ꞌatankëxun ka Diosan ain unikama kuri ꞌimainun manë 
uxua buania chikinun ꞌimiakëxa,

usakin ꞌimikëx kuani ka uinu ꞌikë ñaká achúshinu ꞌikë unixi 
tsiankianima kuankëxa.

 38 Kuania atu isi ka egipcio unikama kuëënkankëxa,
amira atux rakuëkankëxia Israel unikamax kuania isi ka kuëënkankëxa.

 39 Diosan ka a isbiania kuanti nëtë kuin atu manámi ꞌimianan,
tsi rëkirukësa ꞌixuan pëḱakëbë imë ́kuankanti aribi ꞌimiakëxa.

 40 ꞌIanan ka atun pitia ñukákëxun ꞌumpanxonëmë ꞌëo këñun,
naínu ꞌikë piti aribi ꞌinánkëxa ꞌinánkëxun pi ka pananima puchacëshi 

ꞌikankëxa.
 41 ꞌImainun ka mapara panarabëkëbë anuax ꞌumpax chikíakëxa chikiti ka 

anu uni ꞌikëma
memi ki baka rarasa ꞌinun ꞌumpax rakakëxa.

 42 Usakin ꞌakin ka Diosan uínsaranbi manukinma usakin ñu upí 
ꞌaxunuxua,

aín uni Abraham ka a sinánkëxa.
 43 Usakin ꞌakian Diosan chikinkëx ka aín unikama,

munuma kuëëni sharákin rabibiani chikikankëxa,
 44 ꞌimainun ka bëtsi menu ꞌikë unikaman me atu ꞌinánan,

atun ñu ꞌapákë akamaribia binun ꞌinánkëxa,
 45 usakin ꞌakëxuan a tanti banakama ꞌimainun,

an ꞌunánmikë banakama kikësabiokin ꞌanun ka usakin ꞌakëxa.
¡Usa ꞌain kananuna ashi rabiti ꞌain!

Salmo 107

Nukën ꞌIbun aín unikama tëmëraia ënkinma ꞌakinkë bana

 1 Nun ꞌIbu kananuna axa upí ꞌikë asábi ka kakin rabiti ꞌain,
usa ꞌain ka ax këñutima oi nuibanania.

 2 ꞌIanan ka an iëḿikë unikaman Dios kati ꞌikën,
an ka ami nishkë unikaman ꞌati ꞌikëbi iëḿiakëxa,

 3 usa ꞌain ka atu bëtsi mekamanu ꞌiabia timëkin,
aín tsipumia ꞌanan aín rëbumi ꞌikë akama ꞌianan,
amiaxa bari urukë ꞌimainun, amia bari kuabúkë amiaxa timëńun 

ꞌimiakëxa.
 4 Nun xutakamax ka me ꞌunánxma bënuax ꞌikësai anu uni ꞌikëma masiñu 

me anun nikinbi,
anun ëma achúshi anu tsónux kuanti bai mëraimabi niakëxa;

 5 usai nitsi ka pananx nianan ꞌumpax a xëati ꞌaíma ꞌain shimax,
nitsi bamatisa tankankëxa

 6 Usa ꞌi bënëḱin ka Dios ñukákankëxa,
ñukákëxun ka usai ꞌia bënëḱë a upí tani kuëëntanun atu ꞌakiankëxa.

 7 Usokin pain ꞌatankëxun ka bai
puntë ëma achúshi anu tsóti kuanti a mëramiakëxa.

 8 Usa aín kananuna Nukën ꞌIbu Dios nu ꞌakinkëxun asabika kakin rabiti 
ꞌain,

¡an ka kamabi unikama upíokin ñu ꞌanun ꞌakinia!
 9 An ka axa shiman bamatisa tankë unikama ꞌumpax xëanun ꞌinania 

ꞌinánan ka

ax numin bamatisa unikama aribi aín piti ꞌitsaira ꞌinania.
 10 Nun chaitiokëkamax ka bëánkibukënu sipuakë ꞌianan manë risin 

tëkërëkakë ꞌaish,
masá nuitukinbi añu kara ꞌati ꞌikë ꞌunánan uinu kara kuanti ꞌikë 

kixunbi ꞌunánma ꞌikën,
 11 usai ka Diosan kakëxun kuaisama tankë kupín ꞌiakëxa,

usai ka Dios manámi ꞌikë an kakësokin ꞌaisama tani atux ꞌiakëxa.
 12 Usai ꞌia ka Diosan tëmërakin ñu mëënun ꞌimikëxun ñu chaiirabu ꞌai;

tatíki chakátiabi ka uínbi ꞌakianma ꞌikën.
 13 Usai ꞌi bënëḱin ka Dios an ꞌakinun ñukákankëxa,

ñukákëxun ka usai ꞌia bënëḱë a upí tani kuëëtanun atu ꞌakiankëxa;
 14 ꞌakinkin ka bëánbëan kikësanu ꞌikëbi chikíanan

manë risin tëkërëkakësa ꞌinua atux tëmërakë anua chikíankëxa.
 15 Usa ꞌain kananuna Nukën ꞌIbu Dios nu ꞌakinkëxun asabika kakin rabiti 

ꞌain,
¡an ka kamabi unikama ꞌupiokin ñu ꞌanun ꞌakinia!

 16 ¡An ka anu uni xëpúkë a xëkuëkama tukibunun ꞌimianan!
¡Anun xëputi bëarati nankë manëkama aribi tëkëbunun ꞌimiakëxa!

 17 Usa ꞌain ka nun xutakama ꞌitsaira ꞌinsíni tëmërai,
atun bana kuakinma ꞌatima ñu ꞌai ꞌuchakë kupínbi usai ꞌikankëxa,

 18 uisa pitibi pisama tani ka ami kuínsakëxa;
¡usai ꞌikë anunbi ñuti ꞌuramashi ꞌiakëxa!

 19 Usai ꞌi bënëḱin ka Dios an ꞌakinun ñukákankëxa,
ñukákëxun ka usai ꞌia bënëḱë a; upí tania kuëëntanun atu ꞌakiankëxa.

 20 Usakin ꞌakin ka aín banáinshi ñutisa ꞌikëbi pëxkútanun atu ꞌimiakëxa;
 21 usa ꞌain kananuna Nukën ꞌIbu Dios nu ꞌakinkëxun asábi ka kakin rabiti 

ꞌain,
¡an ka kamabi unikama upíokin ñu ꞌanun ꞌakinia!

 22 Usa ꞌain ka ñuina ꞌaxun xaroxuni an ꞌa ñukama,
a sinani kuëënkin rabikanti ꞌikën.

 23 Nun chaitiokëkamax ka nunti chaiira marutankëx anun ain ñu marui 
parúmpapa bakan kuani niakëxa.

Nitsi ka bëtsi ëmakamanu kuani niakëxa,
 24 usai nikin ka parúmpapanuxunbi,

Diosan unio ñu ꞌupíirabu a iskankëxa.
 25 Usa ꞌain ka Dios kiakëxa suñúan kushiira bëkikin ka

chaiirabu ꞌinun ain bëchun tukinun parúmpapa ꞌumpax ꞌimiakëxa;
 26 usakin ꞌamikëxa naíbëtan sënën nirukin anu ꞌikë unikama këñunbi;

nunti chaiira parúmpapa bëchunan biruia tani ka atun upíokin sinánkë 
a nëtët́i ratúkankëxa.

 27 Usai ꞌika ñu paë xëax paëanxa uni ꞌikësai anu ꞌikë unikama;
¡manë nuntinu ꞌikë uni ꞌikëmasa ꞌinun rakuët́an bamai ꞌikankëxa!

 28 Usai bënëḱin ka Dios an ꞌakinun ñukákankëxa,
ñukákëxun ka usai bënëḱë a upí tani kuëëntanun atu ꞌakiankëxa;

 29 usakin ꞌanan ka suñu kushiira ꞌikuatsinkëbëa parúmpapa bëchunkë
aribi bukubunun ꞌimiakëxa.

 30 Usakin ꞌakëbëa bëchun bukubutia isi kuëënkania ka

Diosan uinu ꞌikë butunnu kuanti kara sinania anubi buánkëxa.
 31 Usa ꞌain kananuna Nun ꞌIbu Dios nu ꞌakinun asábi ka kakin rabiti ꞌain,

an ka kamabi uni ñu ꞌupiokin ꞌanun ꞌakinia.
 32 ¡Kamabi unin ka timëx́un rabiti ꞌikën!

¡ꞌAmainun ka kamabi ꞌapukamanribi timëx́un rabikanti ꞌikën!
 33 Nukën ꞌIbun ka bakakama ꞌimainun xëxákama anu uni ꞌikëma

mesa ꞌia ñankáishi ëski me rakátanun ꞌimia;
 34 ꞌimianan ka mekama aribi anu ñu ꞌapátisama ꞌitánun;

anu ꞌikë unikamaxa ñu ꞌatima ꞌai ꞌuchakë kupín ꞌimia;
 35 usokin ꞌanan ka anu uni ꞌikëma me akamaribi ꞌumpax anu

ꞌinun ꞌimianan me anu ꞌumpax ꞌikëmakama anua xëxá ꞌumpax upíbu 
ꞌinun ꞌimia;

 36 anu ka axa panani tsóa unikama ëankëxa,
ënkëxun ka atun ëma chaiirabu ꞌinun anu ꞌakankëxa.

 37 ꞌAnan ka atun naënu uvas ꞌapáxun,
ꞌaisamaira ꞌitánun tuaia bikankëxa.

 38 Usakin ꞌaia ka Diosanbi bakë bëchipatia kaínu ꞌimianan atun ꞌarakakë
ñuinakamaribi ꞌaisamaira kaínun ꞌimiakëxa.

 39 Usakin ꞌakinkëxa upiti tsótiabi ka amiribishi axa atumi nishkë 
unikaman ꞌitsaira,

tëmëramikin usakin ꞌakëxa ꞌakëx ka ꞌitsama uniratsushi bërúakëxa.
 40 ꞌAínbi ka Diosan an bëtsi tëmëramikë unikama a timakin anu uni 

ꞌikëma menuaxa,
ain bai nëtëḿiax sinánkamanun ꞌimiakëxa.

 41 Diosan ka uni ñuñukama a ꞌatimakin sinani masá nuitutiabi kuëënun 
ꞌimia;

¡ꞌimikin ka atun ꞌarakakë ñuinakama ꞌikësaribitia bëchipati ñuina 
ꞌarakakë ꞌikësai aín aintsikamabë ꞌinun ꞌimia!

 42 Usakin ꞌaia isi ka uni upí sinánñukama ax kuëënia,
usai ꞌia isi ka ꞌatima sinánñu unikama ax uisa bananbi kima tsotia.

 43 Uix kara sinánñu ꞌikë an kuni ka ënë bana kikësokin ꞌati ꞌikën,
ꞌakin ka Diosan ka kamabi uni nuibatia kixun unánti ꞌikën.

Salmo 110

Nukën ꞌIbun ka an kaískë ꞌapu kushiokin ꞌakinia kikë bana

 1 Nukën ꞌIbu Diosan ka ꞌën ꞌIbu kaxa:
ꞌËn axa mimi nishkë unikama minan ꞌimimainun kamina ꞌë mëkeu 

tsóti ꞌain.
 2 Nukën ꞌIbun ka Jerusalénnuxunbi, axa mimi nishkë unikama.

¡Mix ꞌapu ꞌixun min ira ꞌanun mi ꞌamiaxa!
 3 Min unikamax ka a nëtënmi ꞌakanankin kupitanuma ꞌakë a nëtën minu 

rikuatsinti ꞌikën.
Diosan bashi upí kakë anu ka atuxi kuanti ꞌikën,
usa ꞌain kamina nëtë upíira urukian barin nibí ëskakë,
usaribi mix kamabi nëtën ꞌiti ꞌain.

 4 Nukën ꞌIbux ka sinanatëkëntima oi kiaxa,
usa ꞌain ka kana ꞌaima kikínma asérabi kana ꞌati ꞌai kiaxa,
Mix kamina sacerdote xënibua ꞌaínbi ꞌiti ꞌain,
Melquisedec ꞌiásaribiti ꞌiti ꞌain.

 5 Nukën ꞌIbu an ka min mëkeu ꞌixun mi ꞌakinti ꞌikën;
usa ꞌixun ka anúan atu ꞌatima oti nëtë ꞌikëbëtan atumi nishkin 

ꞌapukama ꞌatima oti ꞌikën;
 6 usokin ꞌakin ka bëtsi bëtsi ëmakama uisakin kara ꞌaisa tania usokin ꞌati 

ꞌikën;
usakin ꞌakëx ka kamabi menu uni bamakë aín maxkákama;
¡bënshinkë ꞌiti ꞌikën!

 7 Usa ꞌain ka bainu ꞌikë xëxá ꞌumpax ꞌapu an xëati ꞌikën,
xëakëxun ka ꞌumpax an kushinun ꞌimitëkënti ꞌikën.

Salmo 115

Nukën ꞌIbu Dios naínu ꞌikë an ka ꞌashi rabikin 
bëtsi ñu rabiti kuëënima kikë bana

 1 Nukën ꞌIbu Dios nukamax kananuna rabikë ꞌitima ꞌain min anëx kuni 
ka rabikë ꞌiti ꞌikën,

usa ꞌain kananuna nux rabikë ꞌitima ꞌain;
¡Mix kamina nuibanankëira ꞌianan asérabi min ñu ꞌakë a kupín rabikë 

ꞌiti ꞌain!
 2 ¿Uisa kupín kara numi kuaikin ñu ꞌatima ꞌakë unikaman

uinu kara nun Dios ꞌikë kixun nu ñukáti ik?
 3 Nun ꞌIbu Dios ax ka naínu ꞌikën;

usa ꞌixun ka añu kara ꞌaisa tania akamabi ꞌakëxa.
 4 An Diosan bana kuakëma unikaman rabikë ñukama ax ka

kuri ꞌimainun manë uxua usakin ꞌati sinánxua,
unínbi aín mëkënan uniokë ꞌikën:

 5 Usa ꞌaish ka kuëbíñu, ꞌaishi banaima ꞌianan;
bëruñu ꞌixunbi isima;

 6 ꞌianan ka pabiñu ꞌixunbi, bana kuatima;
ꞌianan ka rëkinñu ꞌixunbi anun ñu xëtima;

 7 ꞌianan ka mëkënñu ꞌixunbi anun añu ñubi mëima;
ꞌianan ka taëñu ꞌaíshbi anun nitsima;
¡usa ꞌaish ka achúshi banarabi aín tërunuax chikítima!

 8 Usaribi ka an a ñukama uniokëma a ꞌimainun
an a ñukama rabikë unikama ax ꞌikën.

 9 Israel unikama, ¡mitsux kamina Diosmi katamëti ꞌain!
An ka ꞌakianan nu bërúaia.

 10 Sacerdotekama, ¡mitsúxribi kamina Diosmi katamëti ꞌain!
An ka nu ꞌakianan bërúaia.

 11 Mitsux Dios rabikë ꞌixun kamina,
¡ami katamëkin ashi rabiti ꞌain!
An ka nu ꞌakianan kamabi uniribi bërúaia.

 12 ¡Diosan ka numi sinánkin nukama
upíokin sinánxunti ꞌikën!
ꞌIanan ka Israel unikamaribi upíokin sinánxuanan,
sacerdotekamaribi upíokin sinánxukin ka

 13 an a rabikë unikamaribi uisa uni kara ꞌikëbi,
kushi uni ꞌimainun kushima uni akama upíokin sinánxunti ꞌikën.

 14 ¡Usa ꞌain ka kuëënun Diosan mitsu ꞌimainun mitsun bakë bëchikënën,
rëbúnkikama ꞌaisamaira ꞌinun kaínun ꞌimiti ꞌikën!

 15 ¡ꞌËn kana kuëënin Dios an me, ꞌimainun naí kamë ꞌëo unio an ka
upíokin sinánxunkin mitsu ꞌakinti ꞌikën!

 16 Naí kamë ꞌëo ax ka Nukën ꞌIbunan ꞌikën, ꞌimainun ka
uni ainan ꞌinun me ꞌinánkëxa.

 17 Axa ñukë unikaman ka Dios rabikasmati ꞌikën,
anua atux ꞌikë anuax ka uíxbi banaima;

 18 usa ꞌaínbi kananuna ñukëma pain ꞌixun nukaman kuni,
xënibua ꞌaínbi bëríbi Dios rabiti ꞌain
¡Usa ꞌain ka axëshi rabikë ꞌiti ꞌikën!

Salmo 116

Min kamina ñutisa ꞌikëbi ꞌë ꞌakian kixun Dios kakë bana

 1 ꞌËn kana Nukën ꞌIbu nuibatin,
an ka ꞌën ñukákëxun kuatia,

 2 an ka kamabi ꞌën ñukákë banakama kuakin ꞌë ꞌakianxa.
¡Usa ꞌikë kana tsókëpan ꞌixun kamabi nëtën ꞌën a ñukáti ꞌain!

 3 ꞌËx kana ꞌatima ñu inuti bamati ꞌuramashira ꞌiakën,
usai ꞌikin ꞌatimakin sinánkë anunbi kana, paëtani rakuëakën.

 4 Usa ꞌain kana Nukën ꞌIbu ami sinánkin,
ꞌëa ꞌakinun kakin ñukákën.

 5 Usa ꞌaish ka Dios ax upí ꞌianan nuibanairakë ꞌikën;
nun Dios an ka kamabi uni nuibairaia.

 6 Diosan ka sinan mëninñushi unikama bërún aia.
Usa ꞌixun ka an ꞌakinti ꞌaíma ꞌain kushiñumasa tani ꞌiabi ꞌë ꞌakiankëxa.

 7 Usa ꞌain kana bërí, kuni chuámarua tanin,
min kamina ꞌëbë upí ꞌixun ꞌë,

 8 ñutisa ꞌikëbi ꞌakianan,
bëunan mëskuti inkin ꞌatimakin sinaniabi ꞌë ꞌakiankën.

 9 Usa ꞌain kana ꞌën Diosan kakëxun aín bana tankin an kakësabiokin,
axa ënë menu tsókë unikamabë tsókë ꞌixunbi ꞌati ꞌain.

 10 ꞌËx kana ꞌaisamairai tëmërai kixun ꞌunani kana,
Diosmi katamëakën.

 11 Tëmërai bënëti kana ꞌëx ësai kiakën,
kamabi unix ka ami katamëisama këmë ꞌikën.

 12 ¿ꞌËn ꞌIbu Dios uisoxun karana kamabi ñumi upíokin ꞌë ꞌaxunkë usaribi 
okin mi ꞌaxunti ꞌain?

 13 ¡ꞌËa ꞌitsaira ñu ꞌaxunkë akama kupín kana,

asabi ka kixun aín anë ñuikin rabiti ꞌain!
 14 ꞌAnan kana ꞌën ꞌIbu usakin ꞌaxunkatsi kikë usakinbi,

kamabi uni istánun ꞌaxunti ꞌain.
 15 Nukën ꞌIbun ka an nuibakë unikama,

bamaia isti kuëënima.
 16 ¡ꞌËn ꞌIbu Dios, ꞌëx kana an mi ñu ꞌaxunkë uni a ꞌain!

¡ꞌËx kana an mi ñu ꞌaxunkë xanu aín tuá ꞌain!
Min kamina an ꞌë nëakësa oxun ꞌatimamikë ñukama a ꞌë 

mëníoxuankën.
 17 Usa ꞌain kana, ꞌëmi ñukama ꞌaxunkë a kupín ñuina rëxun xaroxunkin,

asabika kakin min anë rabikin mi ñukáti ꞌain.
 18 ꞌAnan kana ꞌën Dios usakin ꞌaxunkatsi kikë usakinbi,

kamabi unin istánun ꞌaxunkin,
 19 kana anuxun Dios rabiti xubu me mëníokë,

¡Jerusalén ëma nëbët́si ꞌikë, aín xubu anuxun ꞌaxunti ꞌain!
¡Usa ꞌain ka axëshi rabikë ꞌiti ꞌikën!

Salmo 118

Diosan ka kushiira ꞌixun nu nuibatia kikë bana

 1 Nukën ꞌIbu kananuna axa upí ꞌikë asabika kakin rabiti ꞌain,
usa ꞌain ka axa nuibanankë ax këñutima ꞌikën.

 2 Israel unikamax ka kiti ꞌikën:
Diosax ka xënibua ꞌaínbi nuibanania.

 3 Sacerdotekamax ka kiti ꞌikën:
Dios an ka xënibua ꞌaínbi nu nuibatia.

 4 An Dios rabikë unikamax ka kiti ꞌikën:
Diosan ka xënibua ꞌaínbi ënkinma nu nuibatia.

 5 Usa ꞌain kana masá sinani tëmërai bënëḱin Dios ñukákën;
ñukákëxun kuakin ka ꞌë ꞌakiankëxa.

 6 Dios ax ka ꞌëbë ꞌikën; usa ꞌain kana ꞌëx rakuëtima.
¿Usa ꞌikë kara unikaman uisa ꞌë oti ꞌik?

 7 Dios an ka ꞌëbë ꞌixun ꞌë ꞌakinia.
¡Usa ꞌain kana an ꞌë ꞌatimokë unikamax ꞌatimokë isti ꞌain!

 8 Dios mimi nux katamëkë ax ka asérabi upí ꞌikën
usa ꞌain ka ax unimi katamëkësamaira ꞌikën.

 9 Diosmi nux katamëkë ax ka uni ñu ꞌunánkëira,
ami katamëkësamaira ꞌikën.

 10 Bëtsi bëtsi menu ꞌikë unikaman ꞌë bëarabuinkë ꞌikëbi ka,
Diosan aín anën ꞌën ira atu ꞌanun ꞌë ꞌakiankëxa.

 11 Amami amamixuan bëarabuinkëxunbi kana,
ꞌën ira Diosan anën atu ꞌakën.

 12 Binan bëarabuinkësa okin ka ꞌë ꞌakankëxa,
ꞌaínbi ka axira nishkin tsin muxa rëkirukin këñúkë usai ꞌikin;
¡ꞌëinra atu aín anën ꞌanun Diosan ꞌë ꞌakiankëxa!

 13 Bënëkinshi ñu ꞌatima ꞌakë anunbi pakënun kixun ka ꞌë titikakankëxa,

ꞌaínbi ka Diosan ax kushiira ꞌixun ꞌë ꞌakiankëxa.
 14 ꞌËx kana Dios rabi kantain, usa ꞌikë ka an ꞌë kushiñu ꞌimia.

¡Ax ka an ꞌë iëḿikë a ꞌikën!
 15 Uni aín sinan upíbu ax ka atun xubunuax Dios rabi kuëëni kantaia:

¡Ësai ki Diosan ka aín kushi ꞌinánkin nu ꞌakinia!
 16 ¡Diosan ka aín kushin ñu chabuira ënkinma ꞌaia!

¡Uni aín sinan upíbu ax ka an ꞌimikëx aín xubunuax Dios rabi kuëëni 
kantaia!

 17 ¡ꞌËx ñukëmapain ꞌixun kana,
Diosan ꞌa ñukama ñuixunkin uni kati ꞌain!

 18 Diosan ka ꞌaisamaira tëmëratanun ꞌë ꞌimiaxa,
usokin ꞌakinbi ka ñutanun ꞌë ënkëma ꞌikën.

 19 ¡Anuxun a rabiti xubu aín xëputi kamina xëókati ꞌain,
anu atsínxun kana Dios asábi ka kakin rabitisa tanin!

 20 Ënëx ka anun Dios rabi atsínti xëkuë ꞌikën,
usa ꞌain ka axa ami sinánkë unikamax anun atsinia.

 21 ꞌËn kana mi ꞌasábi ka kain, Dios min kamina ꞌën kakëxun,
kuakin an ꞌë iëḿikë a ꞌain.

 22 An xubu ꞌakë unikaman timakin rakan maxá ax ka
bërí maxá upí ami xubu ꞌakin uarukin nankë a ꞌikën.

 23 Ësakin ka Nukën ꞌIbun ꞌaxa,
usa ꞌain kananuna nun iskëma ñu ꞌaia isan.

 24 Ënë nëtën ꞌakësaribi okin ka Nukën ꞌIbun nu ꞌakiankëxa:
¡usa ꞌain kananuna bërí chuámarua tani kuëënti ꞌain!

 25 Nukën ꞌIbu Dios nukama kamina, ¡iëḿiti ꞌain!
Nukën ꞌIbu Dios nun ꞌakë ñukamaxa upí ꞌinun kamina nu bërí ꞌakinti ꞌain.

 26 ¡Axa Nukën ꞌIbun anën ukë ax ka chuámarua ꞌiti ꞌikën!
Usa ꞌain kananuna nun anuxun Dios rabiti xubu anuxunribi mitsu 

upíokin sinánxunti ꞌain.
 27 Nukën ꞌIbu an ka ax Dios ꞌixun; ¡nu pëḱaia!

Usa ꞌain kamina fiesta ꞌakin taëokin i pëñan chukúmabu buánti ꞌain
anuxun ñuina xaroti,
ain mancha ꞌikë anubi kuanti ꞌain.

 28 Asabi ka kakin rabikin kana mix ꞌën Dios chaiira ꞌikë, mi rabiti ꞌain.
 29 Nukën ꞌIbu Dios kananuna asabika kakin axa upí ꞌikë rabiti ꞌain;

an ka nu nuibakin uínsaranbi ënima.

Salmo 119

Nukën ꞌIbu Dios aín bana kikësokinshi rabiti bana

 97 ¡A mi ꞌë ꞌunánmikë min bana kana ꞌitsaira kuëënin!
¡Usa ꞌixun kana kamabi nëtën iskin anua ꞌunanin!

 98 Min bana ax kikësaibi ꞌiti ax ka ꞌënan asábi ꞌikën, usa ꞌikë kana 
uínsaranbi ëntima ꞌain;

an ka axa ꞌëmi nishkë unikaman ꞌunánkësamaira ꞌinun ꞌë ñu 
ꞌunánmiaxa.

 99 Usa ꞌixun kana anua kuakin an ꞌë ꞌunánmikë unikaman 
ꞌunánkësamaira okin,

ꞌunánkin min banakama upíokin ꞌitsaira sinanin.
 100 Usa ꞌain kana uni kaniakëkë kaman kuakësamaira okin ꞌën kuankin 

ꞌunánin,
ꞌën kana a tanti banakama ax kikësabiokin ꞌain.

 101 ꞌËn kana kamabi ñu ꞌatima ꞌën ꞌakëkama ëan,
usa ꞌixun kana min banakama kikësokinshi ꞌain.

 102 Usa ꞌixun kana mix kikësokinshi ꞌati bana a ënkëma ꞌain,
mix kamina an ꞌë ꞌunánmikë a ꞌain.

 103 Mix usai ñu ꞌakatsi kikë bana ax ka bata ñubëtan sënëńmaira ꞌikën,
usa ꞌaish ka buna rëpa ain banua tankësamaira ꞌikën.

 104 Min banakama anuabi kana ꞌupiokin kuakin ꞌunan;
usa ꞌixun kana unin këmëkinshi ñu ꞌakëkama a timain.

 105 Min banax ka achúshi tirítan anun ꞌëx niti a pëkakë usa ꞌikën,
ꞌianan ka tirítan anu nankëxun ꞌën bai pëkakë usa ꞌikën.

 106 ꞌËn kana asérabi min bana kikësa okinbi ꞌaxunuxun mi kakën, usa ꞌain 
kana usakinbi mi ꞌaxunti ꞌain:

¡ꞌaxunkin kana mix kikësabi okinshi a tankin ꞌain!
 107 ꞌËn ꞌIbu Dios, kana ꞌitsaira tëmërai atsan;

usa ꞌain kamina min bana kikësabiokin upí tani tsónun ꞌë ꞌimiti ꞌain.
 108 ꞌËn kuëbitanbi rabikëxun kuakin,

kamina min banakama ꞌunánun ꞌën ꞌunánmiti ꞌain.
 109 ꞌËn tsótinëx ka ꞌatima ñu inuti bamatinuishi ꞌikën,

usa ꞌaínbi kana min ꞌunánmikë min banakama a ꞌën manukëma ꞌain.
 110 ꞌAisama unikaman ka ꞌë bamamikatsi kixun ami ꞌëx ꞌiti ñu ꞌë nanxunia,

ꞌaínbi kana min ꞌunánmikë min banakama a manuiman.
 111 Min banakama ꞌën ꞌunánkë ax ka këñutima ꞌikën,

a bana kaman ka chuáma tani kuëënun ꞌë ꞌimia.
 112 Usa ꞌain kana min banakama kikësokin ꞌanuxun sinanin,

usa ꞌain kana xënibua ꞌaínbi bamakin ënuxun ꞌati ꞌain.
 129 Min ꞌunánmikë banakama ax ka upíira ꞌikën;

usa ꞌikë kana ax kikësabiokin a bana tanin.
 130 Usa ꞌain ka an ꞌunánkë uni an ñuixunkëxun kuakin,

min bana sinan mëninñushi unikama atúnribi kuankin ꞌunania.
 131 ꞌËn kuëbitanbi banakin min bana kuaisa tankë an ka

ꞌë ꞌitsaira kuëënun ꞌimia.
 132 Mix ꞌën Dios ꞌixun, nuibakin ꞌë iskin,

kamina an mi nuibakë unikamami ꞌakësaribi okin ꞌë nuibati ꞌain.
 133 Min bana kikësabi oi ninun ꞌimikin kamina;

ꞌaisama ñukama ꞌaisatankinbi tënënun ꞌë ënkinma ꞌakinti ꞌain.
 134 Unin bënëḱinshi ꞌati sinánxun ꞌakë ñukama ꞌaxuma ꞌanun ꞌamixunma 

ꞌanan,
kamina min bana kikësokinshi ꞌanun ꞌë ꞌimiti ꞌain.

 135 Min uni ꞌikë ꞌë upíokin isanan kamina,
a tanti min bana akamaribi ꞌë ꞌunánmiti ꞌain.

 136 Unin min banakama kikësokin ꞌaiama isi,

Salmos 119 452  



ꞌitsaira anun masá nuitukëbë ka ꞌën bëunkë ax ꞌumpax ꞌikësaira ꞌinun 
ꞌibuaxa.

 137 Dios mix kamina upíira ꞌain;
usa ꞌain ka min banakama ax kikësokinshi ꞌati ꞌikën.

 138 Kamabi ax kikësabiokin ꞌati min bana kamami nu
ꞌinan, ax ka upíira ꞌianan asérabi ꞌikën.

 139 ꞌËx kana ꞌitsaira nishin min bana kikësokin ꞌaíma,
axa ꞌëmi nishkë unikamax ka ami manuaxa.

 140 Min bana ax ka ꞌitsaira ñu inúaxa,
usa ꞌain kana min uni ꞌixun a bana kuakin mi nuibatin.

 141 Mënin sinan ñushi ꞌikëa unin ꞌë istisama tankëxunbi kana,
ꞌën min bana ax kikësoi ꞌikin ënkëma ꞌain.

 142 Min ꞌakë ñukama axa xënibua ꞌaínbi upí ꞌimainun ka
min ꞌunánmikë ñukama ax asérabi këmëkin ꞌunánmikëma ꞌikën.

 143 An ꞌë tëmëramikë ñukaman atsamikë ꞌikëbi ka
a tanti min banakaman ꞌë kuëënun ꞌimiaxa.

 144 Min banakama ax ka upí ꞌikën;
¡usa ꞌain kamina ax kikësa okinshi upíokin ꞌai tsónun ꞌë ꞌunánmiti ꞌain!

Salmo 121

Diosan ka bërúankin mi ꞌakinti ꞌikën kikë bana

 1 ꞌËx kana aín bashikama iskin sinani ꞌësai kin;
¿Uinuax kara an ꞌë ꞌakinti uti ꞌik?

 2 An ꞌë ꞌakinti ax ka Nukën ꞌIbunuax uti ꞌikën,
an ka naíkamë ꞌëo ꞌimainun me uniokëxa.

 3 ¡Dios an ka uínsaranbi ꞌatima ñu inuti tëmëranun mi ꞌimitima ꞌikën!
¡ꞌImainun ka uínsaranbi mi bëruankin ꞌakini ꞌuxtima ꞌikën!

 4 Ax ka uínsaranbi ꞌuxkëma a ꞌikën;
usa ꞌaish ka uínsaranbi Israel unikama bëruaibi ꞌuxima.

 5 Nukën ꞌIbu ax ka an mi bërúankë a ꞌikën;
usa ꞌixun ka Nukën ꞌIbu an uisaibi ꞌisama okin mi bërúankin ꞌakinia,
uin kara an ꞌakësaribi okin mi rapasu ꞌixun ka mi ënkinma ꞌakinti 

ꞌikën.
 6 Nëtëń ka barin mi xarotima ꞌikën,

ꞌimainun ka imëb́i ꞌuxëń mi ꞌatima otima ꞌikën.
 7 Nukën ꞌIbu Diosan ka kamabi ñu ꞌaisama inuti ꞌikëbi mi bërúaia

usa ꞌixun ka an upitimi tsónun mi ꞌimiti ꞌikën.
 8 Diosan ka mi bërúankin bërí ꞌananbi xënibua ꞌaínbi,

uinu karamina kuani anuabi mi ꞌakinti ꞌikën.

Salmo 122

Jerusalén ëma ñui kantati bana

 1 ¡ꞌËx kana ësakian ꞌë kakankëx kuëëankën:

Anuxun Dios rabiti xubunu kananuna kuanti ꞌain!
 2 Bërí kananuna Jerusalén,

¡xëkuë ꞌukëmëu ꞌain!
 3 Jerusalén ëma birukin ꞌa ax ka

kamabi unikama anu timët́i ꞌa ꞌikën.
 4 Usa ꞌain ka anu timë́xun Diosan anë rabi ñaká itsi ñaká 

itsinuax
Israel unikama Diosan kásabi oi ꞌia.

 5 Anu ka anuxua ꞌapukaman ñu ꞌatima ꞌakë unikama uisoti kara iskë a 
ꞌimainun.

David anu ꞌikë ꞌapun xubu a ꞌikën.
 6 Mitsux kamina mitsun nuitunënbi upíokin sinani kiti ꞌain:

Jerusalén anu ka an mi nuibakë unikama chuámarua bukukanti 
ꞌikën.

 7 ꞌIanan ka min ëma kënëara mëu ꞌikë unikama atúxribi uisabi okëma ꞌiti 
ꞌikën;

ꞌimainun ka anu ꞌapu timëḱë xubukama axribi upíokin unin bërúankë 
ꞌiti ꞌikën.

 8 Usa ꞌain kana bërí ꞌën xukëńkama ꞌimainun ꞌën ꞌunánkë unikama kati 
ꞌain;

Axa Jerusalénnu ꞌikë unikamax chuámarua ꞌiti kana kuëënin.
 9 Usa ꞌain kana Jerusalén anuxun Dios rabiti xubu anua ꞌain,

upíokin bërúankë ꞌiti kuëënin.

Salmo 124

Diosan ka nu ënkinma ꞌakinia ki kantakë bana

 1 Nukën ꞌIbu nubëma ꞌixun nukama ꞌakianma ꞌaish karanuna uisa ꞌitsían 
—kiax ka Israel unikama bërí kiti ꞌikën—,

 2 Dios nubëma ꞌixun nukama ꞌakiniama ka axa numi nishkë unikaman 
nu ꞌanux mëníoka kuatsini ukin,

 3 nukama añu ñubi sinánkë ꞌikëmabi këñukin ñu ꞌakë ꞌitsíanxa.
Atux ka ꞌitsaira numi nishakëxa.

 4 Usokin ꞌakin ka ꞌumpaxan ꞌëkin mapurukin ꞌakësa okë ꞌitsíanxa;
¡kushínbi bakan ñu rinbiankin uankë usaribi okin nukama ꞌakë 

ꞌitsíanxa! Diosan nu ꞌakianma ꞌain.
 5 ¡Usokin ꞌan ka baka chubëíra ax

nunun ꞌinúkë ꞌitsíanxa!
 6 ¡Usa ꞌain kananuna Nukën ꞌIbu ami sinánkin rabiti ꞌain, an ka axa 

numi nishkë unikaman uisakin kara ꞌaisatania usakin ꞌakian xëtan 
tëapakësa usokinshi ꞌatanun nu ëanma ꞌikën!

 7 Usa ꞌain kananuna an ñuina biti ꞌunánkë unían anun ñuina pëchiu biti 
nankë;

a chankabuini nukama chikiakën.
 8 Nukën ꞌIbun ka nu ꞌakinia,

an ka naíkamë ꞌëo ꞌimainun me uniokëxa usa ꞌixun.

Salmo 126

Diosan ka masánuituti nitëx́ëtia aín unikama kuëënun ꞌimiti ꞌikë kikë bana

 1 Nukën ꞌIbun nu amiribishi Jerusalénnu bëtëkënkë ax ka
namati ꞌikësa nun sinánkëx ꞌiakëxa.

 2 Usa ꞌain kananuna ꞌitsaira
kuëëni munuma kuai kuëëankën;
usai ꞌia isi ka bëtsi menu ꞌikë unikama kánani kikankëxa:
¡Nukën ꞌIbun ka ñu chaiirabu atu ꞌaxuanxa!

 3 Nuribia Nukën ꞌIbun ñu chaiirabu ꞌaxunkëx
kananuna nuxribi ꞌitsaira kuëëankën.

 4 ¡Nukën ꞌIbu nukamina nun ꞌakë ñukamaxa amiribishi upí ꞌinun 
ꞌimitëkënti ꞌain,

anu uni ꞌikëma me anua ꞌuí ꞌibúkë usaribi ꞌinun kamina nu ꞌimiti 
ꞌain!

 5 Uikaman kara tëmërai nitëx́ëkin aín bëunan mëskúkinbi ñu ꞌapatia ax 
ka

aín ñu ꞌapákë tuaia aín bimi bitsi munuma kuëëni kikanti 
ꞌikën.

 6 ꞌIanan ka ñu bëru ñusutimi papiax tëmërai insa tankinbi 
ꞌapátankëxun,

tuaia aín bimi pëñanu puruanan ꞌikúxun bëanan papixun bëi 
kuëënkanti ꞌikën.

Salmo 127

Nukën ꞌIbun ka kamabi ñu ꞌimia kikë bana

 1 Nukën ꞌIbun xubu ꞌakëbëma ka
an ꞌakë unikama an tëkëbi ñankanbi tëkë ꞌiti ꞌikën;
Diosan ëma bërúankëbëma ka
ñankáishibia an bërúankë unikaman bërúankë ꞌiti ꞌikën.

 2 Pëkarakëma ꞌainshi ꞌapunkin bari kuantamainun ñu mëëkë ax ka 
ñankabi ꞌakë ꞌikën

ꞌimainun tëmërakin ñu bixun pikë ax ka ꞌaisama ꞌikën,
usaia ꞌimainun ka Diosan an ꞌunánkë unikama upiokin 

sinánxunia.
 3 Unin bakë bëchikë bakënkëkama ax ka

upíokin sinánxunkian Diosanbi nu ꞌinánkë ꞌikën.
 4 Unin bëná pain ꞌixun bakë bëchikëkama ax ka

achúshi uni ꞌakánanti ꞌunan ꞌixúan ain piakama tuíanx upí tani 
kuëënkë usaribi ꞌinun uni ꞌimia.

 5 ¡Chuámarua ka pia ꞌitsa ñu uni ax ꞌikën!
Usaribi ka bakë bëchikë ꞌitsañu unin tania,
Usa ꞌain ka axa ami nishkë unikaman ismainun
an bana mëníokë unikaman kuënkëx anu kuania atun bakë bëchikënën 

ꞌakinkëx rabinkë ꞌitima ꞌikën.

Salmo 130

Nukën ꞌIbun ka ami katamëkëxun nu ꞌakian ꞌikë kikë bana

 1 ꞌËn ꞌIbu Dios ꞌën ꞌakë ñukaman ꞌimikëx kini ꞌukëmëu nipakëkësa,
ꞌixunbi kana mi ñukákin ënkëma ꞌain:

 2 ¡ꞌËn ꞌIbu Dios ꞌëx mi ñukáti munuma kia kamina kuati ꞌain!
¡Min kamina ꞌën ñukákëxun min pabitan kuati ꞌain!

 3 ꞌËn ꞌIbu Dios, minmi unin ꞌucha ꞌunánkëbë kara,
¿uix mi rapasu kuanti ꞌik?

 4 ꞌAínbi kamina min nux ꞌuchakëkama nu mëníoxunin,
usa ꞌixun kananuna nun mi rabiti kuëënin.

 5 ꞌËn bëru ñunshin bëtanbi kana Dios kainin,
usakin ꞌai kana ain bana kuati ami katamëtin.

 6 ꞌËn kana Nukën ꞌIbu Dios kainin,
an ñantan bërúankë unían pëkaratamainun ꞌakësamaira okin.
An bërúankë unikaman pëkaratia kainkë usaribiokin,

 7 usaribi okin kamina Israel unikama mitsun kaínti ꞌain,
an ka asérabi nuibanankë ꞌixun nux uisaibi ꞌiti kuëënima.

 8 ¡An ka Israel unikama nuibakin, atun ꞌuchakëkama tërënxunti ꞌikën!

Salmo 137

Babilonia baka ꞌurama tsótax masá nuituti ꞌia ñuikë bana

 1 Anu nu ꞌikë Babilonia anuax kananuna anu ꞌikë bakakama ꞌurama 
tsótax,

masá nuitukin Jerusalén sinani iankën.
 2 Álamos kakë ëma rapasu ꞌikë i aín pëñanu kananuna nun arpakama 

bëntankën.
 3 Anuxun ka an nu bibiankin uankë suntárukama,

ꞌimainun kamabi an nu bibiankin uankë unikama atúnribi,
kuëëni kantanun kixun nu kakëxa;
¡Kakin ka nun me Jerusalén sinani kantanun kixun nukama kakëxa!

 4 ¿Usa ꞌaish karanuna Nukën ꞌIbu Dios,
rabi bëtsi menuax kantati ꞌain? ¡Karanuna kantatima ꞌain!

 5 ¡Jerusalén, ꞌëx mimi manukë ꞌain, ka
ꞌën mëkën anun ñu mëëtisama ꞌaisama ꞌinun ꞌë ꞌimikëma ꞌain!

 6 ¡ꞌIanan ka ꞌën anaribi ꞌën manxántami,
takáshki mi sinánkëbëma ꞌiti ꞌikën,
usa ꞌain kananuna ꞌitsaira kuëëni Jerusalén ami
sinani manuti ꞌain!

 7 Nukën ꞌIbu Dios edomita unikamax,
Jerusalén ami nishkë unikaman ꞌakëbë ësai kia, a kamina sinánti ꞌain:
¡A ëma ka ami birukian ꞌa akama rurupakin ꞌakin këñuti ꞌikën!

 8 ¡Babilonianu ꞌikë unikama mitsúxribi kamina këñúkë ꞌinuxun ꞌain!
¡Chuámarua ka an nu ꞌasaribiokin nunun rabanan kupikin uisakara 

oisatania usokin mi ꞌakë ax ꞌiti ꞌikën!

 9 ¡Chuámarua ka an mitsun bakë bëchikëkama,
anun ëma kënëara ami bixun rëkë unikama atux ꞌiti ꞌikën!

Salmo 139

Diosan ka kamabi ñu ꞌunania kikë bana

 1 Nukën ꞌIbu min kamina uisa karana,
ꞌëx ꞌai kixun upíokin ꞌunanin;

 2 usa ꞌixun kamina kamabi ꞌën ꞌakë ñukama ꞌunanin;
ꞌianan kamina ꞌuranxubi uisakin karana ꞌën sinanin abi ꞌunanin.

 3 Min kamina kamabi ꞌën ꞌakë ñukama ꞌunánkin añu ꞌanan karana añu 
ꞌaima kixun,

¡kamabi ꞌën ꞌakë ñukama ꞌunanin!
 4 ꞌËn usai kiti bana ꞌunánkë ꞌaímabi kamina,

mix Dios ꞌixun uisa banan karana kiti ꞌai abi ꞌunanin.
 5 Min kamina nëbët́siorakin ꞌë bëararan;

usa ꞌixun kamina min ꞌë isin.
 6 Usa ꞌain ka min ꞌakë ñukama ax ꞌën ꞌunántibëtan sënëńmaira ꞌikën;

¡usa ꞌikë kana ax ꞌëbëtan sënëḿaira ꞌikë ꞌunánkasmain!
 7 ¿Uinu karana ꞌëx min bëru ñunshin ëbiani kuanti ꞌain? ¡Kana uinubi 

kuantima ꞌain!
¿Uinu karana mi ëbiani ꞌëx abati kuanti ꞌain? ¡Uinubi kana kuantima 

ꞌain!
 8 ꞌËx naíkamë ꞌëo, manámi kuaruxunbi kana anuabi mi ꞌën mërati ꞌain;

ꞌimainun kana me ꞌukëmëuira kuabuxunbi,
anuaribi mi mërati ꞌain;

 9 ꞌëx pëchiu ꞌaish nuankiani kuani ami bari urukë ami kuananbi,
ami bari kuabúkë parúmpapa ꞌikë au tsóti kuankëbi kamina,

 10 ꞌë ënkinma isti ꞌain;
¡usa ꞌixun kamina ꞌë ꞌakinkin bërúanti ꞌain!

 11 ꞌËn kana bëánkibukë ami unët́i sinánti ꞌain,
ꞌianan kana nëtë xabá axa ꞌëx ami unëńun bëánkibunun kixun sinánti 

ꞌain,
 12 usa ꞌaínbi ka bëánkibukë anbi min istisama okin ꞌë unëtima ꞌikën,

ꞌianan ka bëánkibukë ax nëtësaira ꞌinun pëḱikë ꞌiti ꞌikën.
¡Min iskëx ka nëtë xabá usaribi bëánkikë ax ꞌikën!

 13 Min kamina kamabi ꞌën namikama ꞌakën;
min kamina ꞌën titan puku ꞌukë mëu uninun ꞌë ꞌimiakën.

 14 Usa ꞌixun kana unin iskëma ñu ꞌakinmi ꞌë unio ꞌixun mi rabin,
ꞌianan kana min ꞌakë ñukamaxa upí ꞌain mi asábi ka kain.
¡Usa ꞌain kana usakin mi ꞌa ꞌikë asérabi ka ax ꞌikë kixun ꞌunanin!

 15 Min kamina ꞌunanima ꞌikima ꞌëx karana uisai kani a isakën,
unëax ꞌikësa ꞌinun ꞌën,
titan puku ꞌukëmëúküax ꞌëx kanikë ax ka me ꞌukëmëúküax ꞌëx 

kanikësa ꞌiakëxa.
 16 Min kamina min bërúnbi uisai karana ꞌëx uni ꞌinux ꞌirui abi isakën;

usa ꞌain ka kamabi ax min kirikanu kuënëokë ꞌiakëxa.
Min kamina achúshi nëtërabi ꞌëx uni tankëx tsókë ꞌaímabi, uisai karana 

ꞌëx tsóti ꞌai kixun abi mëníokë ꞌiakën.
 17 ꞌËn ꞌIbu Dios,

min sinánkë ax ka ꞌën sinánkëbëtan sënëḿaira ꞌikën;
¡usa ꞌaish ka ꞌën ñuitisama tëiratë ꞌiti ꞌikën!

 18 ꞌËn ñuitisatankëxbi ka parúmpapa masi bëru iskë usamaira a ñukama 
ꞌiti ꞌikën;

usa ꞌikë tupunkin ñuikin këñuamaxi ꞌuxax bësukinbi kana mibëbia ꞌikë 
oti ꞌain.

 19 ꞌËn ꞌIbu Dios,
an ꞌatima ñu ꞌakë unikama a këñunun ꞌimianan kamina,
an uni ꞌakë unikama aribi ꞌë ꞌura ꞌinun ꞌimiti ꞌain,

 20 ꞌimianan kamina axa mi ñui ꞌatimati banakëkama a ꞌanan.
Axa min anë ñui ꞌatimati banakë unikamaribi ꞌati ꞌain.

 21 ꞌËn ꞌIbu,
¿ꞌëx kara ax mimi nishkë unikama ami nishin,
ꞌianan karana axa mi ñui ꞌatimati banakë amiribi nishima ꞌiti ꞌain?

 22 ¡ꞌËn kana atu asérabi istisama tanin!
¡Usa ꞌain kana ꞌëx a unikamami nishkësa ꞌain!

 23 Mix Dios
ꞌixun kamina, ꞌën nuitu ꞌunánkin ꞌë tanti ꞌain;
ꞌianan kamina uisakara ꞌën sinánkama ꞌikë kixun ꞌunánti ꞌain;

 24 ꞌunánan kamina ꞌën karana ꞌatima ñu ꞌai akamabi,
ꞌunánkin uisai karana ꞌëx ñu upí ꞌai xënibuti tsóti ꞌai kixun ꞌë ꞌunánmiti 

ꞌain.

Salmo 145

Kamabi unin ka Nukën ꞌIbu rabiti ꞌikë kikë bana

 1 Mixmi chaiira Dios ꞌaish ꞌapuira ꞌikë;
kana min anë sinánkin xënibua ꞌaínbi mi rabiti ꞌain.

 2 Kamabi nëtën kana upíokin sinánxunkin;
xënibua ꞌaínbi min anë rabiti ꞌain.

 3 Nun ꞌIbu Dios an ka chaiira ꞌixun nukaman rabiti kuëënia;
usa ꞌain ka an ꞌakë ñukamax uisaira kara kixun nun ꞌunántisamaira 

ꞌikën.
 4 Usa ꞌikë kananuna aín papa ꞌixun nun bakë bëchikëkama min ꞌa 

ñukama ñuixunkin,
min kamina kushiira ꞌixun kamabi ñu ꞌakë kixun atúnribi ꞌunánun 

ñuixunti ꞌain.
 5 Usakin ñuixunkëxa ax ka ꞌapu kushiira ꞌikë,

kimainun kana ꞌëx min kamina ñu chaiirabu unin iskëma ñukama 
ꞌakën kiax kiti ꞌain.

 6 Kikëbëa unikamax min kushínbi kamina anun rakuët́i ñukama ꞌakën a 
ñui kimainun kana,

ꞌëx min kamina ñu chaiirabu ꞌakën kiax kiti ꞌain.
 7 Usakin ñuixunkëxun ka mixmi nuibanankë ax ka chaiira ꞌikë ki,

munuma banakin ax ka upí ꞌikë kikin mi rabikanti ꞌikën.
 8 Nukën ꞌIbu Dios an ka nuibanairakë ꞌixun,

bënëtishi ami nishkin ꞌatima okinma uni nuibatia.
 9 Nukën ꞌIbu Dios ax ka kamabi unibë upí ꞌikën,

usa ꞌixun ka an unio ñukama upíokin nuibakin bërúaia.
 10 ¡Min unio ñukama an ka aín Dios ꞌikë mi rabiti ꞌikën!

¡ꞌAmainun ka min unikaman asérabi min bana kikësabiokin ꞌakin 
upíokin sinánkin mi rabiti ꞌikën!

 11 ¡ꞌIanan ka min nëtë upíira a ñuiribi kiti ꞌikën!
¡ꞌImainun ka min kushinbimi ꞌa akama ñuiribi kiti ꞌikën!

 12 ¡ꞌIanan ka unikamanribi min kushinmi ñu ꞌa a kamaribi ꞌunánmiti 
ꞌikën.

Usakin ꞌanan ka mix anu ꞌikë ax ka upíira nëtë ꞌianan chaiira ꞌikë kixun 
unikama ñuixunti ꞌikën!

 13 Mix ꞌapu ꞌia ax ka xënibua ꞌainbi mix ꞌapu ꞌiti ꞌikën,
usa ꞌain ka kamabi unin rëbúnki ax mix kuëënkësabi oi ꞌiti ꞌikën.

 14 ꞌËn ꞌIbu Dios min kamina axa tëmërakë unikama,
ꞌimainun axa atsankëkama aribi kushinun ꞌimin.

 15 Kamabi unin ka
anun ꞌinánti nëtë ꞌikëbëtan min ꞌinánkëxun piti binuxun kainia.

 16 Usa ꞌain kamina ꞌinántisabi tankin
a bitsi kuëënun axa ënë menu tsókë unikama ꞌinánan nuribi ꞌinánkin 

kamabi ñuina aín piti ꞌinánin.
 17 Nukën ꞌIbu ax ka uisakin ñu ꞌakatsi kara kia,

usakinbi kamabi ñu upíokin ꞌaia.
 18 Nukën ꞌIbu ax ka an rabikë unikama ꞌurama ꞌianan,

an asérabi këmëkinma rabikë akamanu ꞌia.
 19 An ka an rabikë unikaman kuëënkësokin ꞌaxuanan;

uínsaran kara ꞌakinun ñukatia anun ka ñukákëxun kuankin, ꞌakianan 
iëḿia.

 20 Nukën ꞌIbun ka an nuibakë unikama nuibakin bëruaia,
ꞌaínbi ka an ñu ꞌatima ꞌakë unikama ꞌatima okin këñuia.

 21 ¡ꞌËn kana ꞌën kuëbitanbi Nukën ꞌIbu rabiti ꞌain!
¡ꞌAmainun ka kamabi unínribi upíokin sinánxunkin aín anë upíira a 

rabiti ꞌikën,
bërí ꞌananbi ka xënibua ꞌaínbi rabiti ꞌikën!

Salmo 148

Nukën ꞌIbu an unio ꞌixun rabiti bana

 1 ¡Usa ꞌain ka ësokin Dios rabikanti ꞌikën!
¡Naínu ꞌikë Nukën ꞌIbu Dios rabinun ka ꞌakan!
¡Manámi ꞌikë Nukën ꞌIbu Dios rabinun ka ꞌakan!

 2 ¡Aín ángelkama atúnribi ka kamaxunbi Dios rabiti ꞌikën!

¡Aín suntárukama naínu ꞌikë atúnribi, ka Dios rabiti ꞌikën!
 3 ¡Bari ꞌimainun, ꞌuxënribi ka rabiti ꞌikën!

¡An mananmixubi pëkakë, akamanribi ka rabiti ꞌikën!
 4 ¡Naíkamë ꞌëo manami ꞌikë anribi ꞌamainun ka a manami ꞌikë

ꞌumpax a kamanribi, naínuxunbi rabiti ꞌikën!
 5 Nukën ꞌIbu ax ka rabikë ꞌiti ꞌikën,

axa usai ka ꞌiti ꞌikë kikëbëshi ka kamabi ñu ax kikësabi oi uniakëxa;
 6 an ka kamabi ñu nëtë xënibua ꞌaínbia usabi ꞌinun,

ꞌimianan ax kikësabi oí ꞌiti banakama aribi uínbia bëtsiokin 
ꞌatëkëntima okin ꞌakëxa.

 7 ¡Nukën ꞌIbu Dios ka menuxun ꞌamainun,
parúmpapanu ꞌikë ñuinakan ꞌëo, ꞌimainun parúmpapa nëminu ꞌikë 

akamanribi rabiti ꞌikën!
 8 ¡ꞌAmainun ka kaná mëríkë, matsi bëruñu,

ꞌimainun matsi uxu kuainkë ꞌianan kuénkuru akamanribi ꞌati ꞌikën!
¡ꞌAmainun ka suñúan bënamë kuatsinkë anribi, ax kikësabiokin a rabiti 

ꞌikën!
 9 ꞌAmainun ka bashikama ꞌianan me matákama ꞌimainun.

Kamabi kunxankama ꞌianan axa tuákë ikama anribi rabiti ꞌikën
 10 ¡ꞌImainun ñuina ꞌarakakë,

ñuina ꞌarakakëma a kamanribi ꞌati ꞌikën!
¡ꞌIanan ka pëchiu ñuinakama ꞌimainun pukun niríkë a kamanbi rabiti 

ꞌikën!
 11 ¡ꞌAmainun ka kamabi menu ꞌikë ꞌapukama ꞌimainun bëtsi bëtsi ëmanu 

ꞌikë unikama!
¡ꞌAmainunbi ka ꞌapukama ꞌimainun aín kushibu akamanribi rabiti ꞌikën!

 12 ¡ꞌImainun ka xanukaman,
ꞌamainun uni bënábu xanu chipashbu ꞌimainun uni kaniakëkë 

akamanribi rabiti ꞌikën!
 13 ¡Kamaxunbi ka Nukën ꞌIbu Diosan anë rabiti ꞌikën,

an ka aín anë ñuikin usakin rabiti kuëënia!
¡Ax ka chaiira ꞌaish naíkamë ꞌëo ꞌimainun mekama manámi ꞌikën!

 14 ¡Diosan ka aín unikama kushioia!
¡Usa ꞌain ka nux aín uni ꞌixun rabimainun aín uni a ꞌurama ꞌikë 

akamanribi rabiti ꞌikën!
¡Usa ꞌain kananuna ashi ësokin rabiti ꞌain!

Salmo 150

A mëëkin anun Dios rabiti ñukama ñuikë bana

 1 ¡Usa ꞌain kananuna ashi ësokin rabiti ꞌain!
¡Rabikin aín xubunuxunbi rabikë ka Dios ꞌiti ꞌikën!
¡Rabikin naíkamë ꞌëo kuman batsisa ꞌitanua unio anuxunbi rabikë ka 

ꞌiti ꞌikën!
 2 ¡Rabikë ka Dios ꞌiti ꞌikën, ax kushiira ꞌixun ka aín kushínbi ñu 

chaiirabu ꞌakëxa usa kupín!

¡Rabikë ka bëtsi ñu kushibëtan sënëńmaira ax ꞌiti ꞌikën!
 3 ¡Rabikin ka manë banañu banokin anun rabikë ꞌiti ꞌikën!

¡Rabikin ka arpa ꞌimainun bëtsiokin ꞌakë a mëëkin ati anúnribi rabikë 
ꞌiti ꞌikën!

 4 ¡Rabi ka manë sharíkati ꞌakë a sharíkai abi tani ransati ꞌikën!
¡Rabikin ka a xunkati ꞌakë a xunkai ꞌianan anun mëëti risi satëonkin 

ꞌakë akama mëëkin rabiti ꞌikën!
 5 ¡Rabikin ka manë parókin ratusa okin ꞌakë a tsarankakin rabiti ꞌikën!

¡Rabikin ka bënëḱinshi manë tsarankakin rabiti ꞌikën!
 6 ¡Kamabi ñuina axa suñun uinkë ꞌimainun unikama anbi ka rabiti ꞌikën!

¡Usa ꞌain kananuna ashi ësokin ax kuëënkësabi okin rabiti ꞌain! 

Kirika anua upí bana ꞌunánti kuënëo

1  1 Ënëx ka Salomón Davidtan bakë bëchikë Israel kaman ꞌapu ax kia bana 
ꞌikën, 2  ax ka uisai ꞌi kara:
sinánñuira ꞌixun bëtsi ꞌësëkin, uisai kara a banakama kia kixun 

ꞌunánmiti a ꞌikën,
 3 ꞌianan ka uisai ꞌësëanáni, upitax bëtsibë tsóti,

upí ñuishi ꞌati, upí sinánñu ꞌianan: rabiakati banakëma ꞌiti a kamaribi 
ꞌunánmiti bana ꞌikën;

 4 a banakaman ka uni bënábu ñu ꞌunairakëma ꞌikëbi,
upíokin ꞌunánkin a banakama kikësabiokin ꞌai sinanakin chuámarua 

tanun ꞌimia.
 5 Uix kara sinánñuira ꞌianan upíokin bana kuakë ꞌixunbi kuatia ax ka,

ñu ꞌunánkësamaira okin a banakama ꞌunani anunbi aín sinan chaiira 
ꞌiti ꞌikën,

 6 uisai kara ñu ꞌunairakë unikama ax bëtsi ñuikësai kia anbi kuanan,
bëtsi ñu ñui banakë ꞌimainun a ꞌunánti banakama kikë abi uisai ki kara 

a banakama kia abi kuatia.
 7 Uikamax kara ñu ꞌunánkëira ꞌisatania an ka Diosan bana kikësabiokin 

ꞌakin;
uisai kara a banakama kia usabi okin ꞌati ꞌikën;
ꞌaínbi ka an bana kuakëma unikama ax uisabi okin kati kuëënima 

ꞌianan,
uisa bana upibi ꞌunámikin kaisama ꞌikën.

Usai uni bënákama bëtsin paránxun ñu ꞌatima ꞌamikaskëx ꞌiti bana

 8 ꞌËn nuibakë bëná unikaman min papan ꞌësëkëxun kamina aín bana 
kuati ꞌain,

kuanan kamina min titan ꞌunámikin kakë bana a kamaribi manutima 
ꞌain,

 9 a banakamax ka upíira ñumi min tëxanu tëñuxun ꞌarakakësa ꞌianan:
achúshi mañuti upíira min maxkánu mañukësa ꞌiti ꞌikën.

 10 Usa ꞌain kamina uni ꞌuchañukaman parántisa tankëxunbi,
¡atu kuëënxuntima ꞌain, ꞌën nuibakë bëná unikama!

 11 Atun sapi ka mi kati ꞌikën: Nukamabë kamina kuani uti ꞌain;
nun kananuna uisokin ꞌaisa kara istánkëx anuxun ñu ꞌatima ꞌatinu 

unëti ꞌain,

usakin ꞌatankëxun kananuna anu pakëtia uisa ñu ꞌakëmabi uni ꞌaxun 
aín ñukama unëx́un kainxun biti ꞌain.

 12 Usakinnu ꞌakëx ka ñu upí ꞌakë unikama ax
nëminra kini anu pakëtia ñukësa usaribi ꞌiti ꞌikën.

 13 Usakin ꞌatankëxun atun ñukama ashi bitankëx kananuna bëtsi bëtsi 
ñuñu ꞌiti ꞌain,

¡usakin ꞌakin kananuna mëkamakë ñukama nun xubukamanu bukunti 
ꞌain!

 14 Usa ꞌain kamina nukamabëtan minribi uisax karanuna kuríkiñu ꞌiti ꞌai 
kixun tani ꞌuti ꞌain,

usa ꞌain ka nun ꞌakë ñukama ax kamaxunbi nun biti ñu ꞌiti ꞌikën.
 15 ¡Usakin kakëxbi kamina atubë kuantima ꞌain bëná unikama mitsux!

Usai ꞌikin kamina atúan ñu ꞌaisama ꞌakinkaskëxunbi atubëtan ꞌatima 
ꞌain,

 16 usai ꞌikin ka atun bënëḱinshi ñu ꞌatima ꞌati sinánxun ꞌaia;
¡ꞌianan ka bënëḱinshi uni aín imi ꞌapamikin ꞌati sinánxun ꞌaia!

 17 Amia ñu ꞌitánun nankë axa an
istisokin nankë ami ka ꞌisákama pakëtima,

 18 usa ꞌaínbi ka a unikamax atun tsótimi kuaikin,
anu ñuina pakëti ꞌakë, usaribiokin atúnbi unëx́un ñu ꞌatima ꞌakë anunbi 

ꞌaisama ñunu pakëtia.
 19 Usaribi ka an ñuñu ꞌixunbi ꞌitsaira ñuñu ꞌiti kuëënkë unikama atux 

ꞌikën:
usa ꞌaish ka ꞌitsaira ñuñu ꞌiti kuëëni anunbi bamaia.

Ñu ꞌunania bëná unikama upí sinánñu ꞌiti bana

 20 An ñu ꞌunánkë unikama ax ka anun
xubunu kuanti ëman anuax kianan anun ëmanu kuanti bai cha ꞌakë 

anun kuani ꞌësai nukaman kuanun kiti ꞌikën;
 21 kianan ka ꞌapukaman bana mëníokë ëma xëkuëkama

ꞌimainun anuxua ñu marukankë anuaxi kianan ëma sënënakëkë 
anuxunbia kuakanun kiti ꞌikën:

 22 Uni bënákama mitsux kamina usai ꞌiti ka kixun bënëḱinshi ñu ꞌatima 
ꞌaisa ꞌianan,

usakin ñu ꞌakëxa asábi ꞌikë kiax ami kuaianan bana kuakëma ꞌikanin,
¿usa sinanbu ꞌixun kaina uínsarainra
mitsun usai ꞌikin ñu unántisama tani ami kuaikë akama ënkanti ꞌain?

 23 Usa ꞌain kamina ꞌën kakëxun ꞌën bana kuati ꞌain,
kuatia kana ꞌën mitsu ꞌën ꞌunánkë banakama ꞌunánmianan;
ꞌën sinánkë banakama mitsu ñuixunti ꞌain.

 24 Usa ꞌain kana ꞌën mitsu ënumi ukanun kan,
ꞌaínbi kamina mitsun ꞌën kakëxunbi ꞌën bana kuaisamatan.

 25 Usai ꞌikin kamina ꞌën kakëxunbi ꞌën bana kuaisama tankin timakan;
ꞌimainun kamina usai kamina ꞌitima ꞌai kakin ꞌësëkin kakëxunbi ꞌën 

bana kuaisama tankan.
 26 ¡Usa ꞌain kana uisa ñu ꞌatima kaina inuti, a nëtë ꞌikëbëtan anun ꞌën 

mitsu usanti ꞌain!

¡ꞌimainun kana uínsaran karamina mitsun rakuët́anshi bamatisa 
tankani anun ꞌëx mitsumi kuaiti ꞌain,

 27 ꞌianan ka uínsaran kaina mitsux rakuëanan
bëtsi bëtsi ñu mitsunu ꞌikëbë bënëti masá nuitukë
an ka suñuanën kamabi ñu këñubëtsinkësa usaribi okin mitsu ꞌati ꞌikën!

 28 Usai ꞌikin kamina a nëtën ꞌakinnun kixun ꞌë kuënkanti ꞌain, ꞌaínbi kana 
ꞌën mitsun kakëxunbi kuashiti ꞌain;

usokëxun barikinbi kamina ꞌë mërakantima ꞌain;
 29 usa ꞌaínbi kamina mitsun ꞌën ꞌunánmikaskëxunbi,

ꞌunanima ꞌianan Diosan bana kikësoi ꞌisamatankanin.
 30 Usai ꞌikin kamina mitsun ꞌën ꞌësëkëxunbi ꞌën bana kuaisama tankin 

timanan;
ꞌën usai ꞌiti mitsu ꞌunánmikë usai ꞌisama tankanin.

 31 ¡Usaími ꞌikë anbi ka mitsu ꞌupitax ꞌisama okin tëmëramiti ꞌikën!
¡Usaími ꞌikankëbë ka mënioisama mitsúnbi sinánxun ꞌakë ꞌaisama 

ñukama ax ꞌiti ꞌikën!
 32 Axa bënëḱinshi ñu ꞌatima ꞌamitisa unikama ax ka ñuti ꞌikën upíokin 

sinánxun ñu ꞌakëma kupí,
ꞌimainun ka an bana kuakëma unikama atúxribi anbi bërúankakin ñu 

ꞌakëma anunbi ꞌaisama orakakë ꞌiti ꞌikën,
 33 ꞌaínbi ka uin kara ꞌën kakëxun ꞌën bana kuaxa,

ax kuni ꞌupitax chuámarua tsóti añu ñu ꞌatimamibi rakuët́ima ꞌikën, 
kiax ka an ñu ꞌunánkë unikama kiakëxa.

Sinánñuira ꞌinuxun a ꞌunánti bana

3  5 An ñu ꞌunánkë unix ka ësai kiakëxa: Min nuitunënbi sinani kamina 
Nukën ꞌIbu mi katamëti ꞌain,

usai ꞌi kamina rabiakati ꞌën kana bëtsi unin ꞌakësamaira okin ñu ꞌunan 
kiax kitima ꞌain.

 6 Kamabi ñu ꞌakin kamina Nukën ꞌIbu Dios mia ꞌakinun a pain ñukáti 
ꞌain,

usokinmi ꞌakëxun ka kamabi upíokin ꞌanun mi ꞌamiti ꞌikën.
 7 Min sinanën kamina ꞌëx kana ñu ꞌunainra ꞌai kiax kitima ꞌain;

usai ꞌikima kamina Diosmishi katamëkin ñu ꞌatima ꞌatimi sinánkë a 
manuti ꞌain:

 8 ¡usai ꞌi kamina uni ro xëatankëx
ꞌikësai min nami kushiti ꞌain!

 9 Nukën ꞌIbu Dios kamina ami ꞌarakakë min ñukama ꞌinánti nankë a 
ꞌinánan kamina,

min naënu ꞌapákëxa tsinasati tuákë aribimi bixun ꞌinántimi nankë a 
ꞌinánti ꞌain;

 10 usokin mi ꞌakëbë ka anu nanti ꞌakë anuax min piti ñukama këñutima 
ꞌimainun ami xëati nankëkama ax anu nankë anuax këñutima ꞌikën.

 11 Uni bënákama min kamina, Diosan usai ꞌiama ꞌinun kakëxun kuaisama 
tantima ꞌain

ꞌimainun kamina an mi usai kamina ꞌitima ꞌai kixun kakëx a kuëënima 
nishtima ꞌain;

 12 an nuibakë uni a ka Diosan usakin kamina ñu upima ꞌatima ꞌai kixun 
ꞌunánmia,

achúshi unían aín bakë bëchikë a nuibairakë a ñu ꞌatima ꞌaxuma ꞌanun 
kakësaribi okin ka an ꞌaia.

 13 Chuámarua ka an ñu ꞌunántibi sinánxun,
upíokin kuakin ꞌunánkë ax ꞌiti ꞌikën;

 14 usa ꞌain ka usakian ꞌakë ax manë kuríki bikësamaira ꞌiti ꞌikën,
an ñu ꞌunánkë an kuri marukin anun kanánkësamaira ꞌiti ꞌikën.

 15 Ñu ꞌunánkë ax ka maxá upíira iskësamaira ꞌianan;
¡bëtsi ñukama unin kuëën irakë usamaira ꞌiti ꞌikën!

 16 Usa ꞌain ka uni ñu ꞌunánkë ain mëkeu anun xënibua ꞌaínbi tsókësa 
ꞌikën,

mëmiuribi mëshpakësa ꞌi kuëënkë ax ꞌiti ꞌikën.
 17 Usai ꞌikian an nu ꞌësëkë ax ka upíira ꞌikën;

an ka ñu ꞌatima ꞌaíma upitax tsónun uni ꞌimia.
 18 Uix kara ñu ꞌunairakë ꞌikë ax ka i bimiñu unin upí iskë usaribi ꞌixun 

ꞌatima ñu ꞌaisa tankinbi tënëia;
ax ka chuámarua tani usokin ñu ꞌakëma ꞌaish tsóti ꞌikën.
¡Ax ka chuámarua usakin ñu ꞌakë ꞌaish tsotia!

Chikish unikama usakin ꞌësëti bana

6  6 Anua ꞌikë aín putu anu kuanxun kamina:
uisai kara ꞌunán ꞌia, isikuanti ꞌain, chikish unikama;

anuxun kamina a ñu kara ꞌaia akama iskin anua ꞌunánti ꞌain:
 7 an usakin kamina ñu ꞌati ꞌai kixun kanan usai kamina ꞌiti ꞌai kixun an 

kati aín
ꞌapu ꞌaíma ꞌaínbi ka,

 8 baritiañu atun piti bikë a
aín kininu bukunruia.

 9 ¡Uínsaran kaina chikishimi ꞌuxtisashi tankë anuax niruti ꞌain!
¡ꞌIanan kaina uínsaran mitsux ꞌuxi rakábukë anuax nirukanti ꞌain!

 10 Usai ꞌuxtisa tani bëti ꞌuxunmi namánan,
min pëñan ꞌikúbianx ꞌuxi tantikëbëbi ka,

 11 kuainbëkinishi nikë uníxa ꞌakanantishi ꞌaish mëníokax,
ukë usaribi kuatsini ukin ñuñuma ꞌiti an mi biti ꞌikën.

Ënë ñukama ꞌati ka Dios kuëënima

 16 Anu ka mapai achúshi ꞌimainunbi,
achúshiribi a ꞌatia Dios kuëënkëma a ꞌikën:

 17 ax ka an ꞌatimakin bëtsi uni iskë,
ax këmëi banakë uni,
uni an uisa ñubi ꞌakëmabi bëtsi ꞌakë uni,

 18 an ñu ꞌatima ꞌatishi sinánkë uni,
an ñu ꞌatima ꞌati sinánishi nikë uni,

 19 usakinsa ñu ꞌaxa kiax këmëi banakë uni
ꞌimainun an aín xukëńbëbi mëëananti barikë uni akama ka ax 

ꞌikën.

Xanu bëtsi bëtsi unibë ꞌikë uni paráni usai kikë bana

7  1 ꞌËn kakëxun kamina ꞌën banakama kuati ꞌain, bëná unikaman, ꞌën 
bakë bëchikësa ꞌikë kana mi kain;

ꞌën mi kakë ax kikësaibi ꞌiti banakama ënë kamina manukinma sinánti 
ꞌain.

 2 ꞌËn bana ax kikësaibi ꞌiti ꞌimainun a ꞌunánti bana mi ꞌunánmikë akama 
kamina;

min bëru napu ami ꞌakësaribi okin upíokin bërúanti ꞌain, usakin ꞌai 
kamina upí tsókanti ꞌain.

 3 ꞌIanan kamina min mëkënan tuinkësa ꞌitánun ꞌakin,
min maxkánubi ꞌinun upíokin ꞌunánti ꞌain.

 4 Min chirabakë xanusaira ꞌikë ñu ꞌunainra ꞌiti a nuibanan,
kamina min ꞌunánkë uni ꞌakësaribi okin sinánñuira ꞌiti bana aribi 

manukinma sinánti ꞌain.
 5 Usakin a banakama ꞌunánkë ꞌixun kamina, an bëtsi ënxun bëtsi uni 

bikë xanun abë ꞌinun kakëxbi abë ꞌikinma,
bana upitan mi kuëmëninkin kakëxunbi kuëëntima ꞌain.

 6 Achúshi nëtën kana ꞌën xubu xëkuë chukúma anun isti ꞌakë anun,
uanxun aín xabankënën iskëxbi ka,

 7 uni bënákama an usa ka kixun ñu ꞌunairakëmakama,
anu ꞌiakëxa, atubë ka achúshi uni bëna an ñu ꞌatima ꞌati kuëëinrakë 

ꞌiakëxa usa ꞌikë kana a isakën.
 8 Iskëx ka anun xubunu kuanti bai kuanx anu këñúkë anun shitákiani,

kuani amia xanu aín xubu ꞌikë amibi kikiani kuankëxa.
 9 Kuanbi ka xupibuti ñantanbukëbë bëánkibuakëxa.
 10 Usaia ꞌikëbëa xanu aín ꞌikënuax chikitia uni an iskëxbi ka

bëtsi bëtsi unibë ꞌikë xanu ꞌikësaibi upiti mëníokakin upí chupa 
pañuxunbi aín nami bërúankëma ꞌiakëxa,

 11 usa ꞌaish ka achúshi xanu an bënëḱinshi ñu ꞌakë ꞌimainun abi sinánxun 
uisa ñu kara ꞌaisatania usakin ꞌanan,

aín xubunubi tsóti ꞌunánma ꞌaish,
 12 kuainbëkinishi ëmanu nianan anua uni tanti tsóti ꞌakë, ꞌianan anun uni 

nikë bai aín sënëńkë anuxunbi kainxun,
uinu ꞌikë uni pain kara mëraia a bixun banakinkë xanu ꞌiakëxa.

 13 Usa ꞌain ka xanu an uni bëna a ꞌikúkin bikin bëtsuku kakin,
sinanimaishi banakin kakëxa:

 14 ꞌËn dioskama xaroxunkin bikë nami ꞌën xubunu ꞌikë a ꞌëbë kuanxun pi 
kuanti kaina kuëëntima ꞌain,

bërí kana ꞌën usokin ꞌakatsi kikë usokinbi ꞌaxuntankëx asábi ꞌiti ꞌain.
 15 Usa ꞌain kana mibë mërananux anumi ꞌikë anu chikían;

¡ꞌianan kana mi istisaira tan, usa ꞌain kana bërí mi mëran!
 16 Anu ꞌëx ꞌuxkë anu kana upíira okin lino

anun rakuti ꞌakë egipcionua ꞌën marukë a ꞌapabëtsian,
 17 ꞌanan kana sanuira ꞌitánun áloe ꞌimainun

canela kakë ro a ꞌimainun aroma kakë mirra ꞌakë anúnribi ꞌabëtsian.
 18 Usa ꞌain kamina ꞌëbë anuxunu nun kuëënkësokin;

Proverbios 7 466  



pëkaratamainun ꞌë nami mi ꞌaminun anu kuanti ꞌain, usai ꞌi kananuna 
anuax nu rabë ́kuëënti ꞌain,

 19 ꞌën bënë ka ꞌën xubunuma ꞌikën:
an ka ꞌuraira kuankin ꞌëratsushi ꞌë ëbianxa;

 20 kuankin ka achúshi pisha kuríki buánxa;
usa ꞌain ka anun ꞌuxë turuti nëtë ꞌitámainun masima utima ꞌikën.

 21 Usokin bana upitan kakëx,
kuëënkin ka uni bëna kana ꞌati ꞌai kixun sinánbiani,

 22 uni bëna ax xanu a nuibiani abë kuani:
vaca bënë anuxun ꞌatinu buánkëx kuankësa usaribi kiani kuanxa,
usai ꞌika chaxu ami ꞌiti maban nankëmi ꞌikë usairibi ꞌia,

 23 pian aín xabánu ꞌakëx ꞌikësa usaribiti ꞌianan;
ñuina pëchiñu ami ꞌiti nankë ꞌaínbi ami,
ꞌi kana bamati ꞌai kixun ꞌunaxmabi ami ꞌikësa usaribiti ꞌiaxa.

 24 Usa ꞌain kamina uni bëná mix ꞌën kakëxun,
ꞌën bana kuati usaibi ꞌiti ꞌain.

 25 Usa ꞌain kamina iskin amiokin sinántima ꞌain;
ꞌianan kamina a nuibiani abë kuanti sinántima ꞌain,

 26 a xanu ꞌucha kupí ka ꞌitsaira uni ñuaxa;
¡usa ꞌaish ka an ñumikë uni ꞌitsaira ꞌikën!

 27 Uinu ꞌikë unikamax kara aín xubunu atsínia,
ax ka aín ñuti baria anu kuankë ꞌikën.

Usai ñu ꞌunan ꞌaish upí ꞌiti bana

8  1 Ñu ꞌunankë ꞌiti axa munuma banai kikësai ꞌimainun ka;
sinánñuira ꞌiti axribi ꞌain bana kuanun munuma banai kushin kikësa 

ꞌiti ꞌikën.
 2 Ax ka ꞌain bashi tësapanu nirakëkësa ꞌianan,

anun ꞌinúkë baikamanu nirakëkësa,
 3 ꞌianan ka anun atsínti xëkuë chakama ꞌurama nirakëax,

anun ëmanu atsínti xëkuënuax kikësa ꞌikën:
 4 ꞌËx kikë banakama ënëx ka

mitsun kuati kikë bana ꞌikën.
 5 Bëná unikama ñu ꞌunairatisamakama,

¡mitsun kamina ꞌashi buinxun upíokin ñu ꞌati ꞌunánti ꞌain!
 6 ꞌËn mitsun uisa ñux kara upí ꞌikë kanan,

uisa ñu ꞌaia kara bëtsin añux ka ꞌatima ꞌikë mi katima bana kamainun 
kamina kuati ꞌain.

 7 ꞌËn mitsu kati bana ax ka asérabi ꞌëx kikë ꞌikën,
ꞌëx kana këmëi banati kuëëniman.

 8 Kamabi bana ꞌëx kikë ax ka asérabi upí ꞌikën;
a bananu ka këmëi banakësa bana ꞌaíma ꞌikën.

 9 Uin kara ꞌën bana kuatia,
an ka ꞌën banakama ax ka asérabima ꞌikë kixun mitsu katima ꞌikën.

 10 Usa ꞌain ka ñuñu ꞌisatanan kuríkiñu ꞌianan kuriñu ꞌisatankin sinánkë a 
ꞌimainun

ꞌën ꞌunánmikë banakama ꞌashi ꞌunánkanti ꞌikën.

 11 Ñu ꞌunáinrakë ꞌiti ax ka maxá upíira pënëḱë abëbi sënëńmaira ꞌianan;
¡kuëëinrakin bikë ñukama axi abë sënëńma ꞌikën!

 12 ꞌËx kana ñu ꞌunáinrakë a ꞌain,
usa ꞌaish kana sinaínrakë abëbi ꞌin,
usa ꞌixun kana upíokin bana ñuixunkë a mërati ꞌunan.

 13 Uin kara Diosan kakësokin ꞌaia an ka ñu
ꞌatimakama a timati ꞌikën.
ꞌËx kana rabiakakë ꞌimainun, bëtsi unibëtan sënëńma kana ꞌai kikë uni 

ami ꞌianan,
ꞌatima ñu ꞌakë ꞌimainun këmëi banakë uni amiribi nishin.

 14 Ënu ka anun ësëananti a ꞌimainun anun ñu upíshi ꞌakin pëuti ax ꞌikën,
ꞌianan kana ꞌëx anun ñu ꞌunainra ꞌiti a ꞌianan, kana kushiñu ꞌiti aribi 

ꞌain.
 15 ꞌË kupínka ꞌapukama ꞌapu ꞌia,

usa ꞌain ka aín kushikaman usai uni ꞌiti bana nania.
 16 ꞌËn kana ꞌapukama aín kushibu,

ꞌimainun anun sipuanuxun kati bana kikësabiokin ꞌapukama anun 
ꞌamin.

 17 ꞌËn kana uikaman kara ꞌë nuibatia a kamaribi nuibatin,
ꞌimainun ka uikaman kara ꞌë baria a kamanribi ꞌë mëraia.

 18 ꞌËn kana nuibakin ñuñuira ꞌimikin,
ꞌaisamaira ñuñu ꞌia bëráma ꞌiásamaira ꞌinun ꞌimin.

 19 ꞌËn ꞌinánkë ax ka kuri charokëxa upíira ꞌikë iskësamaira ꞌikën;
ꞌimainun ka ꞌën ꞌinántisa tankë ax manë uxua upisamaira ꞌikën.

 20 ꞌËn kana ñu upí ꞌati sinani bai puntëtan nikësa ꞌixun,
upí ñushi ꞌati sinanin.

 21 Usa ꞌixun kana an ꞌë nuibakë akamaribi ainan ꞌiti ñu ꞌinánti ꞌain;
usokin ꞌakëx ka aín xubukamanu ꞌitsaira ñu upíñu ꞌiti ꞌikën.

 22 Nukën ꞌIbu Diosan ka kamabi ñu uniokin ꞌë irapain uniokëxa,
usakin ꞌë pain ꞌatankëxun ka kamabi ñuribi uniokin taëokëxa.

 23 Usakin ka me uniokëmapan ꞌixun ꞌë irapain.
Uniokë ꞌiakëxa.

 24 ꞌË irapain ka parúmpapakamabëa,
xëxákama ꞌimainun baka rarakama ꞌisama pain ꞌain uniokëxa.

 25 Bashikama ꞌimainun matá mekama ꞌaisama pain ꞌixun ka Diosan ꞌëira 
pain ꞌati sinánkë ꞌiakëxa;

 26 usa ꞌaínbi ka me unionan anua kóti ñukamaribi ꞌanan,
uisa me chamarabi uniokëmapan ꞌiakëxa.

 27 Uínsaran kara naíkamë ꞌëo kuman batsisa a;
parúmpapa chaiira manámia ꞌinun uni oia anu kana ꞌëxribi anu ꞌiakën.

 28 Uínsaran kara naíkamë ꞌëonu anubia ꞌitinu nëtë kuin ꞌimianan,
parúmpapa nëminra anubia ꞌitinu ꞌimianan,

 29 anubia rakanun parúmpapa baka kanan,
meribi anuaxa shaíkitinuma ꞌimia,

 30 anu kana ꞌëxribi a ënima abëbi ꞌiakën.
Anu kana an ñu uniokë unisa ꞌaish nëtët́ibi ꞌëx kuëënmi anu ꞌiakën,
usai ꞌikana an ismainunbi kamabi nëtë abë kuaiakën;

 31 usa ꞌain kana Diosan me uniokë ꞌain anuax kuëëni,
¡chuámaruatankin unikamabë kana ꞌëx ꞌai kixun sinani kuëëankën!

 32 Usa ꞌain kamina bërí mitsux uni bënábu ꞌixun ꞌën kakëxun kuati ꞌain;
kuati kamina ꞌëx ꞌikësaribiti ꞌi chuámarua ꞌikanti ꞌain.

 33 ꞌËn ꞌësëkin kakëxun kuanan kamina;
sinánñuira ꞌiti bana ꞌën mitsu ñuixunkë ënëribi kuaisamatankin 

timatima ꞌain.
 34 Chuámarua ka uin kara ꞌën kakëxun ꞌën bana kuatia ax ꞌiti ꞌikën,

ꞌianan ka kamabi nëtëán an bërúankë unisa ꞌixun ꞌën xubu xëkuë 
kamanuxun,

bana kuati ukë a ka Diosan ꞌakinti ꞌikën.
 35 Uin kara ꞌën kakëxun kuatia an ka uisai

ꞌira kara upiti tsóti ꞌikë kixun ꞌunánti ꞌikën,
usai ꞌia ka Diosan kuëënkin ꞌakinti ꞌikën;

 36 usa ꞌaínbi ka uix kara ꞌën kakëxun kuaisama tani ꞌuchaia a unix ka uisa 
ñu kara ꞌiti ꞌikë kixun ꞌunánimabi tsóti ꞌikën;

¡uikaman kara ꞌën kakëxun ꞌën bana kuaisamatania an ka aín bamati 
baria!

Salomónnëxa ñu ꞌunáinrakë ꞌaish kia ñuikë bana

13  1 Uinu ꞌikë unin bakë bëchikënën kara ñu ꞌunánkë isa tania an ka 
aín papan ꞌësëkëxun aín bana kuatia;

usa ꞌaínbi ka uin kara ꞌësëkëxunbi bana kuaisama tania ax uisakinbi 
kaisama ꞌinun nishia.

 2 Uix kara ꞌupiokin ñu ꞌakatsi kia an ka ax kikësabiokin ꞌaxun ñu bitsia,
usa ꞌaínbi ka ꞌatima sinánñu unikamax upíokin sinánkin ñu ꞌaíma, 

ꞌaisama ñunu pakëti ꞌikën.
 3 Uix kara sinaínrax banaia an ka aín tsóti bërúaia;

usai ꞌimainun ka axa sinanima ꞌatimati banakë uni ax aín banakënënbi 
ꞌatimorakatia.

 4 Uin kara chikishan tapun ꞌixunbi ñu bisatania an ka añu ñubi bitsima;
usa ꞌaínbi ka uix kara ñu mëëkë uni ꞌikë an kuni an bisatankë ñu bitsia.

 5 Uni upí sinánñu an ka këmëi banakë a kuëënima;
uni ñu ꞌatima ꞌakë ax ka ñu ꞌatima ꞌaibi anunbi rabinti ꞌunánma ꞌikën.

 6 Uni upí sinánñukama ax ka an ñu upí ꞌakë anunbi upitax nitsia;
ꞌaínbi ka an ñu ꞌatima ꞌakë anunbi uni ꞌuchañunëx tëmëraia.

 7 Anu ka bëtsi bëtsi uni ñuñuma ꞌaishi ñuñu ꞌisatankë ꞌikën,
ꞌimainun ka bëtsi bëtsi uni ñuñuira ꞌaishi ñuñuma unisa ꞌikën.

 8 Ñuñuira uni a ka bëtsi unin aín ñu kupí ñatankë ꞌiti ꞌikën, ꞌaínbi ka 
ñuñuira ꞌixun aín kuríkinën kupíox chikiti ꞌikën;

usa ꞌaínbi ka ñuñuma unikama atun uínsaranbi a ꞌakatsi uni kikë bana 
kuatima.

 9 Upí sinánñu unikama ax ka tirítan pëkakësa ꞌaish kuëënti ꞌikën;
ꞌaínbi ka ꞌatima sinanñu unikama ax tirí bënákënu ꞌikësa usaribi atun 

tsóti ꞌikën.
 10 Axa rabiakakë uni an ka bëtsi unibë mëëanantishi kuëënia;

usa ꞌaínbi ka sinan mëninñushi uni an ꞌësëkin kakëxun bana kuatia.

 11 ꞌItsaira ñu mëëi tëmërakinma bikë ñu ax ka basikëma ꞌaínshi këñutia;
usa ꞌaínbi ka unin ñu mëëxun bikë ax kuni munu bixun bixun nankë ax 

ꞌaisamaira ꞌinun chanun ꞌimia.
 12 A ꞌati sinánxun ꞌakë ñu ax ꞌikëbëma ka uni masánuitutia,

ꞌaínbi ka usakin ꞌati sinánxun ꞌakë ñu ax ꞌikëbë kuni uni kuëënia.
 13 Uin kara kakëxunbi bana kuakinbi ñu ꞌaisama tania ax ka usakin 

ꞌaxuma anuma kana ꞌia kiax masánuituti insa tani kiti ꞌikën;
usa ꞌaínbi ka an kakëxun bana kuakë ax kuni ꞌupitax tsóti kuëënti 

ꞌikën.
 14 An ñu ꞌunánkë unikaman ꞌunánmikë banakama ax ka anun tsóti ꞌikën,

usa ꞌixun ka bamatinu ꞌikëbi nu iëḿiti ꞌikën.
 15 Uix kara ꞌupiokin ꞌësëkin bana uni ñuixunkë ꞌikë a ka kamabi unin aín 

bana kuatia,
ꞌaínbi ka an ꞌatimakin uni bana ñuixunkë uni ax ka aín bana unin 

kuaisamatankëbë tëmëraia.
 16 Uni upí sinánñu an ka ꞌupiokin sinánkin ñu ꞌaia,

ꞌaínbi ka ꞌatimakin ñu ꞌakë uni a usakin ka a unin ñu ꞌaia kixun 
unikaman ꞌunania.

 17 An bana ñuitia bëtsi unin xukë uni an ꞌatima banaishi uni ñuixunkë an 
ka ꞌatima bana ñuixunkin uni ꞌaisama sinánmia,

ꞌaínbi ka an bana upí ñuitia bëtsi unin xukë uni an kuni asérabi bana 
ñuia.

 18 Uin kara kakëxunbi bana kuaisamatania a ka ñuñuma ꞌia uínbi 
kuëënima;

ꞌaínbi ka uin kara kakëxun bana kuatia a kuni unikaman kuëënti ꞌikën.
 19 Nun ꞌaisatankë ñu a ꞌatankëx kananuna upí tani kuëënin.

ꞌAínbi ka an kakëxunbi bana kuaisama tankë unikama an sinanakin ñu 
ꞌatima ꞌakë a ënti kuëënima.

 20 Uin kara ñu ꞌunánkë uni kamabë nitsia an ka atun ꞌakësaribi okin ñu 
upí ꞌunania;

ꞌaínbi ka uix kara ñu ꞌunántisama tankë unikamabë nitsia an ñu 
ꞌunanima.

Usaia uni upí sinani tsóti bana

15  1 Nishkë ꞌikëbia bëtsin sinanamikin kakë, an ka uni nishkëbi upí 
ꞌinun sinanamia;

ꞌaínbi ka ꞌatimati banakin unin bëtsi atiaira nishnun ꞌimia.
 2 Ax sinánñu unikaman ka bana ñuikin an ꞌunánkë ñukama bëtsi 

ñuixunia;
ꞌaínbi ka an ñu unántisa ꞌikëbi ꞌunánkëma atux ꞌatimakin sinánishi 

banaia.
 3 Nukën ꞌIbu Diosan ka uinu kara ꞌikëbi,

uni an upíokin sinánkë akama ꞌimainun an ꞌatima ñu ꞌakë akamanbi isia.
 4 Uix kara mënin sinánñu ꞌaish kuëmënini banaia ax ka achúshi i bimiñu 

unin upíokin iskësa usaribi ꞌikën;
ꞌaínbi ka uix kara ꞌatima sinánñu ꞌaish ꞌatimati banaia an bëtsi uni 

masá nuitunun ꞌimia.

 5 An ñu ꞌunántisa ꞌikëbi unántisama tankë an ka aín papan ꞌësëkin 
kakëxunbi bana kuatima;

ꞌaínbi ka uix kara sinánñu ꞌikë an kuni ꞌësëkëxun bana kuatia.
 6 Upí sinánñu uni aín xubunu ka añu ñubi ꞌaimama ꞌima aín piti ꞌitsaira 

ꞌia,
ꞌaínbi ka ꞌatima sinánñu uni ax aín kanankë anun ñuñu ꞌima.

 7 Sinánñu unikama an ka bëtsi unikama an ꞌunánkë ñukama ñuixunia;
ꞌaínbi ka an ꞌunántisa ꞌikëbi ñu ꞌunánkëma unikama an ñu ꞌunánma 

ꞌixun bëtsi unikama ꞌunánmima.
 8 Nukën ꞌIbu Diosan ka uni ꞌatima sinánñukaman ñu ꞌaxunkëxunbi a upí 

isima,
ꞌaínbi ka uni upí sinánñukama an ñukákëxun kuni kuatia.

 9 Nukën ꞌIbu Diosan ka uni ꞌatima sinánñukama atux ꞌatimati tsókë a 
kuëënima;

ꞌaínbi ka axa aín bana kikësoibi ꞌikë unikama a kuni nuibatia.

Diosan ka uni tsóti bërúaia kixun ñuikë bana

20  1 A xëati paëokin uvas baka ꞌakë an ka xëakëxun uni sinanimaishi 
bananun ꞌimia;

usa ꞌixun ka a xëati paëokin ꞌakë a xëakinxun bëtsi unikamabë banakin 
sharákinia; usai ꞌika;

uisai kara banati ꞌikë kixun sinanimaishi banaia.
 2 Achúshi ꞌapu nishkë ax ka paru ꞌinúan kuëërui banakë usaribi ꞌikën;

uin kara nishmia aka nishkin uisa kara okatsia usakin ꞌati ꞌikën.
 3 Ui unin kara ꞌupiokin sinani bëtsibë mëëananti sinanima a unix ka usa 

ka kixun unin rabikë ꞌikën,
ꞌaínbi ka ñu ꞌunánkëma uni ax kuni usai ꞌia.

 4 Uin kara anun naëoti baritia ꞌaínbi ꞌaisamatani chikishkin naë oima;
an ka anúan unin ñu ꞌapáxun aín bimi biti nëtë ꞌikëbëtan bisa tankinbi 

anua biti ꞌaíma ꞌain bitsima.
 5 Bëtsin ꞌunánnuma ꞌaisa tankin sinánkë ñukama ax ka ꞌumpax 

nëminsaribi ꞌikën,
usanu ꞌikëbi ka uix kara sinánñuira ꞌikë an bëríbi ꞌunania.

 6 Anu ka ꞌitsaira uni axa ꞌën kana mi uisabi otima ꞌai kiax banakë uni 
ꞌikën,

ꞌaínbi ka uinu ꞌikë unínbi asérabi ami ꞌunánmaisa uni mëraima.
 7 ¡Diosan ka chuámarua ꞌinun unin bakë bëchikëkama ꞌain papan ñu 

ꞌunámikin,
kanioxun ënkë a unikama aín papa tsóasaribi ꞌinun tsónun ꞌimia!

An ñu ꞌunankë unikama kia ñuikë bana

22  1 Usai ka a uni tsotia kixun unin ñuia kuakë ax ka,
kuri ꞌimainun kuríkiñu ꞌikë usamaira ꞌikën.

 2 Ñuñu uni ꞌimainun ñuñuma uni ax ka:
a rabëb́ia Diosan unio ꞌikën.

 3 Uni an sinánkin ñu ꞌakë an ka ꞌaisa ꞌikëbi a ꞌaxi ꞌaisama ꞌiisa iskin ñu 
ꞌaima;

ꞌaínbi ka sinánñuma uni ax kuainxunshi ñu ꞌakë anunbi tëmëraia.
 4 Upasara ꞌixun ax kikësabiokin Diosan bana ꞌakë,

ax ka ñuñuira ꞌi kuëëni upiti tsókë usamaira ꞌikën.
 5 An ñu ꞌatimashi ꞌati sinánkë unikama aín tsóti ax ka anu ñu pakëti 

unin unëkin ꞌakë usarabi ꞌikën;
ꞌaínbi ka axa bërúankati nikë uni ax añu ꞌati kuëënima.

 6 Min bakë bëchikë kamina xuratsu ꞌikëishi uisai kara tsóti ꞌikë kixun 
ꞌunánmiti ꞌain,

usokin ꞌunánmikëxun ka kaniakëkinbi sinánkin min ꞌunánmia bana a 
manutima ꞌikën.

23  4 Ñuñu ꞌiti sinani kamina ꞌitsaira ñu mëi tëmëratima ꞌain;
usai ꞌikinma kamina ꞌitsairami sinánkë a ënti ꞌain.

 5 Usa ꞌain ka upíokin min iskë ax bënëtishi tëtëkamë ꞌëo aín pëchi,
ꞌirui nuankiani kuankë usaribi ꞌinun nëtët́ia.

 19 ꞌËn bakë bëchikë upíokin kakëxun kamina ꞌën bana kuakin ꞌunánti 
ꞌain;

usa ꞌain kamina upí ñuishi ꞌati sinánti ꞌain.
 20 An ñu paë xëax paëńkë unikama ꞌimainun,

pikën tankëma ꞌixuan ꞌitsaira pikë unikama atubë kamina timët́ima 
ꞌain,

 21 axa paëńishi nikë ꞌianan piti pishi nikë unikama axribi ka anunbi 
ñuñumaia,

usaía atux ꞌimainun ka chikish unikama axribi chupa xëni unin 
rakankë bikë tukibukëra pañuax kuaínbëkini nitsia.

 22 An mi bëchia min papan, kakëxun kamina aín bana ꞌupiokin kuati ꞌain;
min tita kamina kaniakëtia, kuëënkima istisama tantima ꞌain.

 23 ꞌAisamaira ñu ꞌunámikin, ꞌësëkë ꞌixun
kamina bëtsi ñu ꞌakin uisa ꞌixunbi a manutima ꞌain.

 24 Uinu ꞌikë unin bakë bëchikënëx kara ñu ꞌunánkë ꞌianan,
upí ꞌikë an ka aín papa upí tani chuámarua ꞌinun ꞌimia;

 25 ¡usa ꞌain kamina, min papa ꞌimainun min tita chuámarua tani kuëënun 
ꞌimiti ꞌain!

 26 Mix ꞌën bakë bëchikë ꞌixun kamina, ꞌën mi kakë banakama kikësokin 
kana ꞌati ꞌai kixun ꞌë kati ꞌain,

usa ꞌain kamina ꞌën mi ꞌunánmikë banakama axa min ꞌunánkë ꞌinun 
ꞌimiti ꞌain;

 27 Xanu ꞌunánkëma bëtsi bëtsi unibëa ꞌikë,
ax ka me nëminra ꞌitánun aín ana chukúma ꞌinun nëmionkin naëkësa 

ꞌikën;
 28 ꞌIanan ka a xanux, an ñu mëkamakë uníxa aín ñu binuxun uni ꞌanux 

unëkë usaribi ꞌikën,
usa ꞌixun ka ꞌitsaira uni aín nami ꞌai anuribi anuribi kuankin ñu ꞌatima 

ꞌanun ꞌimia.
 29 ¿Uix kara tëmërain? ¿Uix kara bëtsimi manánti ꞌit?

¿Uix kara mëëanantishi sinani nianan ꞌatima ñu ꞌax masá nuituti 
nitsin?

¿Ui kara ñu ꞌatima ꞌakëmabi bëtsi uni ꞌatimokin ñun tëain?

¿Ui kara ꞌitsaira ñu paë xëai aín bëru chëxë kuatsinxun isin?
 30 Ax ka uínsaranbi an bëxnan xëakin ënkëma unikama ꞌianan,

an barixun anun paëńti bërí ꞌakë bëxnan bëtsi uni xëakinkë unikama 
ax ka usai ꞌia.

 31 Usa ꞌain kamina a xëax paëńti ꞌakë a istima ꞌain.
¡Ax ka xëanuxun anu ꞌarukë ñunuax xëaishitisa ꞌitanun ꞌia!
¡Usa ꞌikë ka unin a xëakin upí tania!

 32 ꞌAínbi ka upitankin xëatankëxunbi unin runun ꞌakëxun,
aín paë tankë usaribi tani, an xëakë anbi ꞌaisama okëx bamaia.

 33 Usakin xëakëxun ka mi bëtsi ñu ismianan,
min kuëënkësoimi sinanima bananun ꞌimia;

 34 kamina achúshi nunti chaiiran parúmpapan bëchunkin shaikakësa 
usaribi kuankin tanti ꞌain,

ꞌianan kamina anubia nitsínkë i aín rëbunu ꞌuxax rakakësa tanti ꞌain,
 35 tani kamina kiti ꞌain: ꞌË ka mëëkanxa, ꞌixunbi kana tankëma ꞌain; 

ꞌianan kana ꞌëa rishkikankëxubi ꞌunánkëma ꞌain; usakin ꞌakëxbi kana 
usabi bësukiani amiribishi ñunshinkiani a xëati baritëkëni kuanti 
ꞌain.

24  3  Ñu ꞌunainra ꞌiti ax ka an xubu upíokin ꞌakë unisa ꞌianan,
an upíokin sinaínraxun ñu ꞌakë unisa ꞌikën;

 4 usa ꞌixun ka upíokin sinánxun,
aín katakama anu ñu upíbu bixun bukúnti ꞌakë usa ꞌikën.

 5 Uni ñu ꞌunán ax ka kushi unibëtan sënëḿaira ꞌikën;
ñu ꞌunánti ax ka unin kushisamaira ꞌikën,

 6 usa ꞌain ka bëtsibë ꞌakananuxun uisoxun ꞌati kara kixun pain 
sinántankëxun ꞌati ꞌikën,

usa ꞌixun ka an ꞌunánkë unikaman kakësabiokin ꞌai abë ꞌakanankin 
kupitanuma ꞌati ꞌikën.

 17 Axa mimi nishkë uni uisa ñu kara inuti tatíki pakëtia iskinbi,
kamina ami kuai kuëënkin fiesta ꞌatima ꞌain,

 18 usakin ꞌaia ka Diosan a upí istima ꞌikën,
usa ꞌain ka Diosan nishkinbi uisabi otima ꞌikën.

 19 An ñu ꞌatima ꞌakë unikaman uisa ñu kara ꞌakëbëbi kamina ami 
nishtima ꞌain,

ꞌianan kamina an bana kuakëma unikaman ñu ꞌaiabi a istisama tani 
nutsitima ꞌain,

 20 usa ꞌaínbi ka an ñu upima ꞌakë unikaman upioxun ñu mëëkinbi 
sënëoima;

¡usa ꞌain ka an ñu ꞌatima ꞌakë unikamax tirí bënankëx bamakë 
ꞌiskësashi atun tsóti ꞌiti ꞌikën!

Salomón kitëkëan ñuikë bana

25  21 Axa mimi nishkë uni a kamina nuibakin ꞌakëñuma ꞌikë piti 
ꞌinánan;

shimakë ꞌikë xëati ꞌakë a ꞌinánti ꞌain;
 22 usakin ꞌakëx ka axa mimi nishkë uni ax katët́i sinanati ꞌikën,

usakinmi ꞌaia ka Diosan mi upí isti ꞌikën.

¡Uínbi ka uisai kara ꞌinuxun ꞌaia kixun ꞌunanima!

27  1 Imëíshi kana usakin ñu ꞌati ꞌai kiax kamina kitima ꞌain.
Kamina ꞌunanima imëíshi karamina uisai ꞌiti ꞌain.

 2 Mibi rabiakatima kamina bëtsi unikaman kunia uisa uni kaina ꞌai 
istankëxun mi rabinun ꞌiti ꞌain;

usa ꞌain ka mibi rabiakati ax upíma ꞌikën.
 3 Maxákama ꞌimainun masikama ax ka ꞌëñë ꞌikën,

ꞌaínbi ka usamaira ꞌunántisa ꞌikëbia ñu ꞌunánkëma unikama atun 
nishkë ax ꞌikën.

 4 Xuamati uni ꞌakatsi nishkë, ꞌimainun ñu ꞌakatsi nishkë an ka uni 
ꞌatimanun ꞌimia,

ꞌaínbi ka bëtsin ñu ꞌakëbë nutsikë ax nëtët́ima ꞌikën, ꞌimainun ka 
sinanima kishikë ꞌikën.

 5 Ñu ꞌatima ꞌaia kashikin bëtsi kati ax ka asábi ꞌikën,
usa ꞌain ka kakinma unëx́un nuibakë usamaira ax ꞌikën.

 6 Nun ꞌunánkë unían uisakin kara nu ꞌaisatania usakin ꞌakë ax ka asábi 
ꞌikën,

ꞌaínbi ka numi nishkë unían nu nuibakin mëkën ꞌinánkin bikë ax nun 
ꞌunánkë unían nu bikë usamaira.

Agur ꞌimainun Jaqué usai kia ñuikë bana

30  18  Anu ka rabë ́ꞌimainun rabëŕibi ñu ꞌikën,
a kana uisaira okin ꞌunántisa kara kixun sinánkinbi ꞌunánkëma 

ꞌain:
 19 ax ka tëtëkamë ꞌëo suñun nuánkë a ꞌianan,

runu maparanu nirikiani kuankë a ꞌimainun,
manë nunti parúmpapa nëbët́sinën kuankin baka tëabiankë a ꞌianan,
unían aín biti xanu ënkinma nuikë akama ꞌikën.

An ñu mëëti ꞌunán xanu rabi kiti bana

31  10 Xanu an ñu ꞌati ꞌunán irakë ax ka ꞌashi buinxun bënëḱinshi 
mëratisama ꞌikën;

¡usa xanux ka ñu ꞌupíira iskësamaira ꞌikën!
 11 Usa xanu ka ain bënën amira sinánkin nuibatia,

ꞌianan ka aín xanu ꞌain kuríki kanankë anun uínsaranbi kuríkiñuma 
ꞌima.

 12 Usa ꞌixun ka a xanun ꞌain bënë ñu chakama kuëënmikin ꞌaxunia,
anua ax tsókë nëtëkaman.

 13 ꞌAnan ka a xëonuxun xapu ꞌakë ñuman baritankëxun maruxun,
aín mëkënan anunbi tëkin xëokin añu kara ꞌaisa tania a ꞌaia.

 14 Nunti chaiiran bëkësa usa obëtsinkin ka
ꞌain piti ñukama bitsínkin ꞌurakëo bëia.

 15 Pëḱarakëma ꞌaínshi nirutankëxun ka
aín tuákama ꞌimainun an ñu ꞌaxunkë xanukama piti ꞌaxun pimia.

 16 ꞌIanan ka upiokin pain ñachatankëxun me aín tëkënëan bikë kuríki 
anun maruia,

marutankëxun ka anun kananuxun uvas a menu ꞌapámia.
 17 Usa ꞌain ka kuëënkin ñu mëëia,

ñantainshi ꞌapunkin bari kuantamainun ñu mëëia.
 18 Usakin ꞌanan ka ñu maruti nanxun axa upí ꞌiti kuëënkin bërúaia,

bërúai ka kamabi imë ́ꞌain ñu ꞌai tëia.
 19 ꞌAnan ka aín mëkënanbi chupa ꞌanan

bëtsi ñukamaribi ñuman bixun xëoia.
 20 Usakin ꞌakin ka uni ñuñuma kama ꞌimainun,

an ñu kuëënkë unikama aribi ñu ꞌinánkin ꞌakinia.
 21 Usai ꞌianan ka matsi ꞌibúkëbëtan karana añunën ꞌën tuákama rakuti ꞌai 

kixun sinani bënëtima,
aín xubunu ꞌikëkama ax ka matsin ꞌaisama okin chupa ꞌupiokin pañuax 

ꞌia.
 22 ꞌAínbi ka anúan rakuti chupa aín mëkënanbi ꞌaia,

ꞌanan ka chupa upíira aín mëkënanbi ꞌakë aribi pañuia.
 23 ꞌImainun ka ꞌain bënë ain ëmanu ꞌikë unikaman kamaxunbi ꞌunánkë 

ꞌia,
usa ꞌaish ka a menu ꞌikë unikaman usa kamina mix ꞌain kixun uínbi 

kakëma uni ꞌikën.
 24 ꞌIanan ka tari ꞌanan anun tsitëkërëkikë akama,

ꞌatankëxun an ñu marukë unikama maruia.
 25 Usokin ñu ꞌai upiti tsóti ka añu karana,

nëtëitsi pëkarakëbëtan ꞌati sinani bënëtima.
 26 ꞌIanan ka sinánxira banakin aín tuákama

nuibakin upíokin bana ꞌunánmia.
 27 Usa ꞌixun ka aín xubunu ꞌikë ñukama upíokin bërúaia,

ꞌianan ka an tëxun bikëma ñu uínsaranbi piima.
 28 Aín tuákama ꞌimainun ꞌain bënën ka a rabikin ësokin kaia:
 29 An upíokin ñu mëëkë xanukama ka ꞌitsaira ꞌikën,

ꞌaínbi kamina mixira atusamaira ꞌain.
 30 Upíira ñu isími kuëënkë ax ka këmëishi ꞌikën,

usa ꞌain ka ñu upíira ax ñankáishi ꞌikën,
usa ꞌaínbi ka an Dios rabikë xanu ax kuni usa ka ax ꞌikë kixun rabikë 

ꞌiti ꞌikën.
 31 ¡Usa ꞌain ka an ꞌakë ñukama a ꞌunánkin kamabi,

ëmanu ꞌikë unikaman rabiti ꞌikën! ¡ꞌAnan ka usakin ñu ꞌaia rabikë ꞌiti 
ꞌikën! 

Kamabi ñux ka anun a ꞌati nëtëñu ꞌikën

3  1 Ënë menu ka anun kamabi ñu ꞌiti nëtë ꞌikën; usa ꞌain ka uínsaran kara 
ꞌia a nëtë ꞌikëbë anun ñukamax ꞌia:

 2 Anu ka anun bakënti nëtë ꞌikën,
ꞌimainun ka anun bamati nëtëribi anu ꞌikën.
Anu ka anun ñu ꞌapáti nëtë ꞌikën,
ꞌimainun ka anun ñu ꞌapáxun ëchíkin masóti nëtëribi anu ꞌikën.

 3 Anu ka anun ñu ꞌati nëtëribi ꞌikën,
ꞌimainun ka anun ñu ronti nëtëribi anu ꞌikën.
Anu ka anun ñu ꞌatima oti nëtë ꞌikën,
ꞌimainun ka anun ñu mëníoti nëtëribi anu ꞌikën.

 4 Anu ka anun inti nëtë ꞌikën,
ꞌimainun ka anun kuaiti nëtëribi anu ꞌikën.
Anu ka anun uni ñukëbë masá nuituti nëtë ꞌikën,
ꞌimainun ka anun ransai kuëënti nëtëribi anu ꞌikën.

 5 Anu ka anun maxax abístanun puti nëtë ꞌikën,
ꞌimainun ka anun timëkin biti nëtëribi anu ꞌikën.
Anu ka anun ꞌikúkananti nëtë ꞌikën,
ꞌimainun ka anun ꞌikúkanantima nëtëribi anu ꞌikën.

 6 Anu ka anun ñu ꞌaisa kara kixun tanti nëtë ꞌikën,
ꞌimainun ka anun ñu ꞌakatsikixun ꞌaxunbi sinanatëkënkin ënti nëtëribi 

anu ꞌikën.
Anu ka anun ñu bukunrukin nanti nëtë ꞌikën,
ꞌimainun ka anun ñu puti nëtëribi anu ꞌikën.

 7 Anu ka anun ñu tukapati nëtë ꞌikën,
ꞌimainun ka anun këxëti nëtëribi anu ꞌikën.
Anu ka anun banaima tsóti nëtë ꞌikën,
ꞌimainun ka anun banati nëtëribi anu ꞌikën.

 8 Anu ka anun nuibananti nëtë ꞌikën,
ꞌimainun ka bëtsimi nishti nëtëribi anuꞌikën.
Anu ka anun ꞌakánanti nëtë ꞌikën,
ꞌimainun ka anun ꞌakananima nuibanani tsóti nëtëribi anu ꞌikën.

 9 ¿Añu ñuira kara ꞌitsaira ñu mëëkin unin kananti ꞌik?
 10 ꞌËn sinánkëx ka Diosan usakian unin ñu mënun ꞌinan ax chaiira ꞌikën, 

usa ꞌain ka ax kuëënkësai ꞌitia kia ꞌain, usakinbi unin kushikin 
mëënu ꞌinan ꞌixun ñu mëëia.

 11 Usa ꞌain ka Diosan ënë nëtë uniotankëxun; kamabi ñu upí ꞌitánun 
uniokëxa; ꞌanan ka uniribi sinánñu ꞌixúan uisai kara ñukama ꞌiakëxa 
kixun ꞌunánan, uisai kara bërí ñu ꞌia ꞌunánkin uisai kara ꞌinuxun 
ꞌaia kixun akama ꞌunántiokin ꞌakëxa, usa ꞌaínbi ka unin uisaira ꞌinun 
kara Diosan ñu ꞌakëxa kixun ꞌunanima ꞌianan uisokin kara ꞌanuxun 
ꞌaia kixun kamaira ꞌunanima.

12  ꞌËn ꞌunánkëx ka a ꞌaia uni tsóti ñu upí ꞌaíma ꞌikën, usa ꞌain ka uni ñu ꞌai 
kuëëni tsókë ax kuni asábi ꞌikën, 13  usa ꞌain ka nun pianan ñu xëanan kakë 
ax ñu ꞌapá tan këxun tuaia aín bimi bikë ax, Diosan nu ꞌinánkë ꞌaish asábi 
ꞌikën. 14 ꞌIanan kana ꞌunanin kamabi Diosan unio ñukama ax ka uínsa ranbi 
këñu tima oi anubi ꞌia. Usa ꞌain ka a ꞌatë kënti ñukama ꞌaíma ꞌimainun ax ka 
ꞌaisama ꞌikë kixun a rakanti ñu ꞌaíma ꞌikën; usa ꞌain ka unikamax ami sinani 
upiti tsóti ꞌikën. 15 Kamabi ñu bërí ꞌikë ax ka bërá mabia ꞌia ꞌikën, ꞌimainun ka 
uisa ñukama kara ꞌinuxun ꞌaia axribi bëríbi anu ꞌikën. Usa ꞌain ka Diosanbi 
bëráma ꞌia ñukama a ꞌitë kënun ꞌimia.

Upiokin ꞌati ꞌikëbi ꞌatima okin ñu ꞌakë bana
16  ꞌIanan kana ënë nëtë nua ribi ꞌën isan ꞌaisama ñukama ꞌimainun atima 

ñuribi mënioisa ꞌikëbi ꞌapu kaman ꞌakëma akama kana isan. 17 Ënë nëtënu ka 
anun kamabi ñu ꞌiti nëtë ꞌikën, usa ꞌain ka Diosan ka kamabi unikama an ñu 
upí ꞌakë ꞌimainun an ñu ꞌatima ꞌakë kama isti ꞌikën, anu ka anúan kamabi ñu 
ꞌiti nëtë ꞌimainun kamabi ñu upí ꞌakë kama isti nëtë ribi ꞌikën.

18  ꞌImainun kana ësai ribi unikama ñui kin, Diosan ka unikama atúnbi 
ꞌunán kian nukamax kana nuna ñuina sa ribi ꞌai kiax sina nanun ꞌimia. 19 Asérabi 
ka unikama ꞌimainun ñuina kamax bama kiani anu kuanti anu ꞌikën: usa ꞌain 
ka uni ꞌikë sa ri biti ñuina kama atúx ribi bamaia, ꞌianan ka unix ꞌikë sa ri biti 
suñun uíni tsotia: usa ꞌain ka a ñukamax uínbi ꞌunán ti sama ꞌinun inutia, 
20 ꞌianan ka uinu kara kamáxbi bamax ꞌiti ꞌikë anu ꞌiti ꞌikën; me putu unio 
ka kamabi uni ꞌikën, usa ꞌaish ka me ꞌitë kënti ꞌikën. 21 ¿Uin kara unin kaña 
naínu kuan mainun kara ñuina kaman kaña me ꞌukëmëu kuania kixun ꞌunánti 
ꞌik? uínbi ka ꞌuna nima. 22  ꞌËnbi kana iskin sinan, unían ꞌakë ñukamax ka upí 
ꞌikën, usa ꞌaínbi ka aín ñu mëëti ꞌai tsókë axira bëtsi ñuka ma sa maira upíira 
ꞌikën, usai ꞌitiokin ka uni ꞌakëxa, usa ꞌain ka uni bamakë ꞌikë, uisa ñukama 
kara ꞌia kixun istë kënun an bëtë kënti ꞌaíma ꞌikën.

9  7 ¡ꞌËn kana mitsu kuëën mikin kain! Usa ꞌain kana nuna xëanan pianan 
kuëënti ꞌain, usakin ꞌaia ka Diosan nun ꞌakë ñukama ꞌupi isia. 8  ꞌIanan 

kamina nëtë kamabi chupa mënío kakin pañuanan, ꞌinín tisa ron ꞌiti ꞌain. 
9 ꞌIanan kamina ami nuibakin kuëënkë min xanubë kamabi nëtën kuëëni tsóti 
ꞌain, usaími mix ënë nëtënu tsóti abë ꞌiti ka Diosan mi ꞌinán këxa; ꞌaínbi ka 
nun tsóti ax xënibua ꞌaish nun xanubë ꞌupitax tsókë ax asábi ꞌikën. 10 Usa ꞌain 
kamina añu kara ꞌaisa ꞌikë a min asérabi ꞌaisa tankin kuëënkin ꞌati ꞌain; anua 
nu bamaia maínkë anuxun kana nuna añu ñubi ꞌanan sina ni mabi ꞌianan, añu 
karana ꞌunánti ꞌai kixunbi sinán tima ꞌain.

Uisa ñu kara ꞌupiokin ꞌaisa ꞌikëbi unin ꞌakëma ñu ꞌikë ñuikë bana
11 Ënë nëtënua kana bëtsi ñuribi isan: akaman ka kushiira abákë anbi 

bëtsi kana nima, ꞌianan ka ax ꞌaka nan timi rakuëma unínbi ꞌaka nankin 

kana nima; ꞌimainun ka ax sinan ñuira unikama axi ka pitiñu ꞌima ꞌianan ka 
an bënëḱinshi ñu ꞌunánkë unikama axi ñuñuira ꞌima, ꞌimainun ka ñu ꞌunáin‑
rakë unibi kama xun bira unin kuëë nima; usa ꞌain ka a ñukama uínsaran kara 
ax usai ꞌiti nëtë ꞌikëbë pakëtia nëtë anuinshi unin biti ꞌikën. 12  Usa ꞌain ka 
uínbi ꞌuna nima, uisai kara ꞌiti ꞌikën, anúan usai ꞌiti nëtë ꞌikëbë ꞌiti ꞌikë kixun: 
usa ꞌaish ka tsatsa kama anua këñu rutia rika nankë anu këñu ru kësai ꞌianan 
ñuina pëchiñu anu nipa këti nankënu nipa kë kësa, usari biti ꞌikin ka unin, uisai 
karana ñu ꞌatima ꞌinuti ꞌaisama ñunu nipa këti ꞌikë kixun ꞌuna nima.

13  ꞌImainun  k ana ënë nëtënua an chaiira ñu ꞌë ꞌunán miti aribi isan: 
14 achúshi ëma chukúma anua ꞌitsa mashi uni ꞌikë, aka ꞌapu kushiira an bëara‑
buinkin anun ꞌiruti me bukunkin ꞌatan këxun ꞌanuxun bëara buian këxa. 15 Usa 
ꞌain ka a ëmanu uni achúshi ñuñu mara ꞌiakëxa, ꞌaínbi ka a uni sinán ñuira 
ꞌiakëxa, usa ꞌain ka a unin sinán ñuira ꞌixun an ëma iëḿisa ꞌiakëxa. ¡Usa ꞌaínbi 
ka a uni uínbi ami sinán ti sama tankin ñukáma ꞌikën!

Unin ñu ꞌunánkë ax ka kushi unibëtan sënëńma ꞌikë kikë bana
16 ꞌAínbi kana ꞌëx kin, sinán ñuira ꞌiti ax ka rakuëma unibëtan sënëńmaira 

ꞌikën, axa sinán ñuira ꞌikëbi ka uni ñuñuma an sinánkë bana upí ꞌikëbi unin 
kuai sama tanan ax ka asérabi ꞌikë kixunbi sina nima.
 17 Usa ꞌain ka sinánñu unikamaxa upiti banakë ax upíokin kuakë ꞌikën,

ꞌaínbi ka an ñu ꞌunántisa ꞌikëbi ꞌunánkëma ꞌapu axa munuma banai 
kiabi kuakanima.

 18 Ñu ꞌunáinrakë ꞌiti ax ka anun ꞌakánanti ñukamasamaira ꞌikën.
Achúshi okin ñu ꞌakin, an ñu
ꞌunánkë unibë banaxunma ꞌakëxun ka an ñu ꞌatima oia.

Uisa ñu karamina inúti ꞌai kixun ꞌunánimabi kamina upíokin sinani tët́i ꞌain

11  1 Mix bakan nikin nuntin ñu marui tëmërai nikë ꞌixun kamina mix;
usai ꞌi tëkë anun karamina ñuñu ꞌi kixun ꞌunánti ꞌain.

 2 Mix kuríkiñu ꞌianan ñuñu ꞌixun kamina min ishi nankinma bëtsinu 
bëtsinu nanti ꞌain,

usokëx ka min nankë ax këñúkëbëbi amanumi nankë ax mix ꞌatima ñu 
inúkëbëbi min nankë ñukama ax bëtsinu ꞌiti ꞌikën.

 3 Nëtë kuin tunan kuatsinkë ax ka
menu ꞌuí ꞌibúnuxa ꞌikë ꞌikën.
ꞌIanan ka i aín tsipumiu ki bëukutia
ꞌikatsi aín rëbumi ki bëukutia,
ax uimiu kara bëukuaxa anubi rakatia.

 4 Uix kara ñu mëëimabi uisa ñu kara inuti ꞌikë kixun sinánishi tsótia, ax 
ka

anun ñu ꞌapáxun ain bimi biti nëtëkama inútamainun ñu mëëimabi 
tsótishi sinania.

 5 ꞌIanan ka uínbi uimiu kara suñu bëkia kixun ꞌunanima,
ꞌimainun ka uisari kara tuá aín titan puku ꞌukëmëu ꞌiruia kixun 

ꞌunanima,
usaribi okin ka unin Dios kamabi ñu an unio an kara uisokin ñu ꞌaia 

kixun ꞌunanima.

 6 Min ñu ënxë ꞌapákin kamina ñantámashi ꞌati ꞌain, ꞌapunkin kamina 
xupinbukëbëtanribi ꞌapáti ꞌain, ꞌaínbi ka uin kara bari kuabuti 
ñantabukëbëtan ꞌaia an ka aín ñu bëru ꞌapákin këñuima, usa ꞌaínbi 
ka uínbi ꞌunanima uinu ꞌikë ax pain kara upiti bimiti ꞌikë, a pain 
ꞌapákë ax ꞌima kara tsiankin ꞌapákë ax ꞌiti ꞌikën, a pain ꞌapákë an 
ꞌakëbëtanma kara tsiankin ꞌapákë an upíokin tuati ꞌikën, ꞌakima kara 
ꞌaisamaira ꞌitánun a rabëx́unbi tuati ꞌikë kixun ka ꞌunanima.

Nukën ꞌIbu Dios an nu unio a kananuna nëtë xënibuamashi i sinánti ꞌain

12  1 An kamabi ñu unio min ꞌIbu Dios a kamina mix bëná ꞌixuinshi 
sinánti ꞌain, anun tëmë rati nëtë ka ꞌinuxun ꞌaia usa ꞌain; ꞌianan 

ka anunmi ësai ki banati bari tia ribi ꞌiti ꞌikën: “ꞌËn ënë nëtënu tsókin ꞌakë 
ñukama anbi ka ꞌë kuëën mi tima ꞌikën.” 2  Usa ꞌain kamina barin pëkakë ꞌianan 
ꞌuxë ꞌispa akaman pëkakë ꞌaínshi ꞌanan ꞌuñe ꞌibúkë ꞌaia kuin ribi ꞌibúkë ꞌaínshi 
min ꞌIbu Diosmi sinánti ꞌain. 3  Usa ꞌain ka mix kania këkë ꞌikëbë min pëñan‑
kama ami kata mëti bëruan kakë ax bërë ki mainun anun mi nikë min xokama 
axribi bamai kushima ꞌiti ꞌikën; usai ꞌimainun ka min xëta kamax achúshi 
achúshi ëchi ki mainun kamina min bëru ka ma ribi kuru kë bëtan bëxuñu ꞌixun 
anun iskas mati ꞌain. 4 Usai ꞌianan kamina ëmanxun ñu mëëkë abi kuatima 
ꞌain; ꞌimainun ka mixmi bana këxi rakuët́i banai tëru bën tsinan bana kësa ꞌiti 
ꞌikën, ꞌianan kamina pëka ra këma ꞌaínshi ꞌisá bana ta bakë anu aín bana kuati‑
mabi bësuti ꞌain; 5  ꞌianan ka matá mapë ra këti rakuët́i ꞌianan, bairibi anun 
nisama ꞌiti ꞌikën.

ꞌImainun ka amukutanën uábukin taëoti ꞌikën, ꞌimainun ka champu 
ꞌimainun muxañu i ax ñu achúshi tsamankësa ꞌiti ꞌikën.

Usa ꞌain ka unikaman ñuia uanxun anu bamaia maínti anu xënibua 
ꞌaínbi anu ꞌinun uni maínti ꞌikën,

usa ꞌain ka ñukë uni a bënini inia
anun ëmanu niti bainuxunbi kuakë ꞌiti ꞌikën.

 6 An kamabi ñu unio ami kamina bamakëma pain ꞌaish bërí sinánti 
ꞌain, unin bamati ax ka manë risi tëkimainua ñamikënti kuri ꞌakë ax 
tukibukësa usaribi ꞌianan ka ami ꞌumpax biti chumu anuaxa ꞌumpax 
chikíkë aín kuëbími ꞌi tukibumainua anua ꞌumpax biti kini manámi 
bëntankë manë mañakë tukikë usashi ka unin ñuti ꞌikën.

 7 Usa ꞌain ka a nëtë ꞌikëbë uni me putu unio ꞌaish mebi ꞌitëkënti ꞌikën, 
ꞌimainun ka aín bëru ñunshin ax Diosnubi kuantëkënti ꞌikën.

 8 ꞌËx an bana ñuikë uni ꞌaish kana ësai kitëkënin:
¡Ënë menu tsókin unin ꞌakë ñu ax ka ñankáishi ꞌakë ꞌikën!
¡Usa ꞌain ka kamabi ñu ax uínbi ꞌunántisama ꞌinun ꞌikë ꞌikën! 

Judá menu tsókë Israel unikama ꞌucha bana

1  1 Amósnën bakë bëchikë Isaías an ka namá kë sokin uisai kara Judá 
ꞌimainun Jeru salén ꞌinuxun ꞌaia kixun, ënë ꞌapu kama ꞌain Diosan 

ismi këxun isakëxa, akamax ka ꞌiakëxa, ꞌapu Ozías, Jotam, Ahaz ꞌimainun 
Ezequías ënëkamax ka Judá menu bëtsix bëtsix ꞌiax chiki këbë ꞌapu ꞌiakëxa.
 2 Kamabi ñu axa naínu ꞌikë ꞌimainun menu ꞌikë

an ka Nukën ꞌIbu Dios ax ka ësai kiaxa kuati ꞌikën:
“ꞌËn kana ꞌën bakë bëchikë bëbukama ꞌimainun xanukama chatanun 

kanioruakën,
ꞌaínbi ka atux ꞌën bana kuaisama tani ꞌëmi nishakëxa.

 3 Vaca bënën ka aín ꞌibu ꞌunania,
ꞌimainun ka burro bënën anuxua aín ꞌibun pimikë xubu ꞌunania;
usa ꞌaínbi ka Israel unikaman ꞌën unibu ꞌixunbi
an unio ꞌikëbi ꞌë ꞌunánima ꞌianan ꞌën kakëxunbi bana kuaisama tania.”

 4 ¡Usa ꞌain ka atux kamaxi ꞌuchakanxa
ꞌianan ka a unikaman ꞌitsaira ꞌatima ñuishi ꞌaia,
atun chaitiokëkamaxribi ꞌatima ñuishi ꞌakë unibu ꞌia ꞌain ka
atun ꞌaisa tankë ñu ꞌatimashi ꞌakania!
Usa ꞌain ka aín ꞌIbu ꞌikëbi ꞌë ënkanxa
ꞌëx kana Israel unikaman Dios upíira a ꞌain,
usa ꞌikëbi ka ꞌën bana kuaisama tankin ꞌë manuaxa.

 5 Mitsux kamina uisaxun ñu ꞌatima ꞌati kara kixun sinani kushi kananin,
usa ꞌain ka mitsun nami anu ꞌatima oti ꞌaíma ꞌikën.
Usa ꞌain ka aín maxkánuribi ankëti chankukë ꞌaish, an ꞌimikëx 

kushiñuma ꞌikën.
 6 Taë rëbumiaxi ka mitsun maxkánubi

bërúti chamarabi mitsun nami asábi ꞌaíma ꞌikën;
kamabi namix ka chankui ꞌuákë ꞌianan; tëakin chakakësa ꞌianan, nami 

këñui kutankëx anuax tanpëkësa ꞌikën;
usa ꞌikë ka uínbi ronkin chupa sanin rabunkëma ꞌikën,
ꞌianan ka uínbi aín paë bachubuti tantitanun xënin síkakëma ꞌikën.

 7 Usa ꞌain ka atun mekamax ꞌatima okë ꞌaish anu uni ꞌikëma mesa 
bëruaxa,

ꞌimainun ka atun ëma kamaxribi anu rëkirukin tsin nëńkë ꞌikën.
Mitsun ꞌismainunbi ka
axa mitsumi nishkë unikaman mitsun ꞌapákë ñukama bixun piaxa.

Usakia ꞌakëbë ka kamabi mekamax anu uni ꞌikëma mesaribi ꞌi,
Sodoma ëmaxa këñukëx ꞌia usaribiti ꞌiaxa.

 8 Usakin ꞌakëbë ka Jerusalén ëma axëshi bëruaxa,
usa ꞌaish ka anu uvas ꞌapákë naë nëbëtsi ꞌuta ꞌakësashi ꞌikën,
ꞌianan ka aín tuá piti melonar kakë ñu ꞌapáxun nëbëtsi xaban xabanbu 

ꞌinun kënëkë usaribi ꞌikën,
ꞌianan ka a ëmax ami nishkë unikamainshi bëarabuinkë ꞌikën.

 9 Nukën ꞌIbu Dios ax kamabi kushiñu ꞌixun ka
nun chaitiokëkama iëḿiama ꞌain sapi kananuna,
nukamax bëríbi Sodoma ꞌimainun Gomorra ꞌiásai ꞌaíma ꞌitánun këñúkë 

ꞌitsían.

Uisakin kara asérabi Dios rabiti ꞌikë kikë bana

 10 ꞌApukama Sodomanu ꞌiása mitsun kamina ësaia Dios kikë aín bana 
kuati ꞌain;

ꞌimainun Gomorranu ꞌia unikamasa mitsunribi kamina ꞌupiokin nun 
Diosan bana bëmëḱin kuati ꞌain,

nukaman Diosan ka mitsu ꞌunánmisa tania.
 11 Ësai ka Dios kiaxa: “¿Uisa kupín kaina mitsun ꞌaisamaira ñuina rëxun ꞌë 

xaroxunin?
ꞌËx kana ꞌaisamaira carnero rëxun ꞌaímai këñutanun kixun xarokankë 

a isi anun atsan,
ꞌimainun kana vaca bërí kanikëkama aín xëni abi kuëënima;
ꞌianan kana vaca ꞌain bënëkama ꞌianan carnerokama ꞌimainun cabra 

bërí kanikëkama aín imi bikë akamabi kuëëniman.
 12 Mitsux kamina ꞌëbë banai ënu ꞌain,

ꞌaínbi kara ¿uin anuxun ꞌë rabiti xubu ëman me mëníokë a chua oimi 
rikianun mitsu kax?

 13 ꞌË nanxuinshikatsi kixun mitsun ꞌaisamaira ñu bëkankë ax ka 
ñankáishibimi bëkankë ꞌikën;

usa ꞌain kana a ñukama xarokëxa kuínkë aín kuin a xëisama tanin.
Mitsun kamina unikama ꞌuxë ió ꞌikëbëtan ꞌanan anun ñu mëëtima nëtë 

ꞌikë anun kuëënin,
ꞌaínbi kana ꞌën an ñu ꞌatima ꞌakë unikaman usakin fiesta ꞌakin ñu 

ꞌatima ꞌakë a kuëënima.
 14 ꞌUxë ió ꞌikëbëtan fiesta ꞌakë ꞌimainun ñu ꞌatima ꞌakë unikamax 

timëkankë a kana ꞌën istisama tanin;
¡ꞌianan kana usakia ꞌakë ñukama a iskin
ꞌatimakin sinanin!

 15 Uínsaran kaina ꞌë ñukákin manámi okin mëkën birui ëbë banain,
anunbi kana ꞌën usakin ꞌaia mitsu istisama tani ꞌamo kuainakëtin;
ꞌimainun kana ꞌitsaira ëbë banakin ñukákëxunbi,
ꞌën a banakama kuatima.
Mitsun mëkënkama ax ka anun uni ꞌakë ꞌaish imin mëshikikësa ꞌikën.

 16 ¡Mitsúnmi ꞌuchakin ꞌakë ñukama a ëni kamina mëníokakanti ꞌain!
¡Mitsúnmi ꞌakë ꞌatima ñukama a kamina, ꞌën istisabi okin ënti ꞌain!
¡ꞌAisama ñumi ꞌakankë akamina ënkanti ꞌain!

 17 ¡Ñu ꞌupíshi ꞌati kamina ꞌunánkanti ꞌain,
ꞌianan kamina abi sinani kushikin ñu ꞌupíshi ꞌanan,
bëtsi unikaman ꞌatimoiabi bëtsi ꞌakinti ꞌain,
ꞌakianan kamina ꞌibuñumakë tuákama aturibi ꞌakinti ꞌain,
ꞌanan kamina kasunamëkë xanu bëtsi unin ꞌatima oiabi anun rabanan 

nëḱin ꞌakinti ꞌain!”
 18 Ësai ka Dios kiaxa:

“Bërí kamina uisai kaina ꞌikanti ꞌai kiax ënë bana mëníonanti timët́i 
ꞌuti ꞌain:

Mitsun ꞌuchakamaxa uvas baka chininkë chëxëira iskësa ꞌikëbi kana,
axa matsi irukë uxuira uxu iskësa ꞌitánun mitsu mëníoxunti ꞌain;
atun ꞌuchakamaxa chupa bëtsi bëtsi ñun pukukë iskësaribi ꞌikëbi kana,
ꞌën xapu uxuira uxu iskësa ꞌitánun mëníokin tërënxunti ꞌain.

 19 Mitsun ꞌën bana kikësabiokin ꞌati kuëënkin ꞌën bana tankin, kamina 
menu ꞌapákëxua upíokin tuaia ꞌain bimi bixun piti ꞌain;

 20 ꞌaínbi kamina abi ñunshinakëkin kakëxunbi ñu ꞌakani,
an mitsu ꞌakinti ꞌaíma ꞌain ꞌakanankënuax bamakanti ꞌain.”
“Usakin mitsu kanun ka Diosanbi ꞌë kaxa.”

Diosan ka an ñu ꞌupima ꞌatishi kuëënkë Jerusalén 
ëmanu ꞌikë unikama ꞌatima oti kixun ñuia bana

 21 ¡Jerusalén ëmanu ꞌikë unikamax ka upiti buküakëxa, ꞌaínbi ka bërí 
bëtsi bëtsi unibë ꞌikë xanusa ꞌikën!

Bëráma kamina mitsux upiti tsókin upíokin
ñu ꞌakë ꞌiakën, ꞌanan kamina upiti tsóakën,
ꞌaínbi kamina bërí an uni ꞌakë unikamasaribi ꞌikanin.

 22 Bëráma kamina manë uxua ꞌakë kuríkisa ꞌikankën, usa ꞌia ꞌaibi kamina 
ñu puti bukúnkësa bërí ꞌain.

Bëráma kamina uvas baka vino ꞌakësa ꞌikankën, usa ꞌia ꞌaibi kamina 
bërí uvas baka ꞌumpaxkë usaribi ꞌikanin.

 23 Mitsun ꞌapukamax ka bana kuakëma ꞌianan, an unin ñu
bainu bëaraxun mëkamakë unikamabë ꞌunánankë ꞌikën.
Usa ꞌixun ka akaman kuríkinën kupíokëxun
an ñu ꞌupima ꞌakëma unibi ꞌatima ñu isa ꞌaxa kixun kanan ñu 

ꞌinainshiti akamaribi baria.
ꞌIanan ka papañuma ꞌimainun titañuma tuákamaribi uisakin kara 

ꞌakinti ꞌikë usakin ꞌakinima ꞌianan,
xanu kasunamëkë akamaribi tëmërai tsótiabi ꞌakinima.

 24 Usa ꞌain, ka kamabi kushiñu,
Israel unikaman Dios ax asérabi kiakëxa:
“¡Asá ka anuishi ka ꞌiti ꞌikën!
ꞌËn kana axa ꞌëmi nishkë unikama aín ꞌakë ñukama iskin uisakin 

karana ꞌati ꞌai usakin ꞌati ꞌain.
ꞌËn kana atun ꞌakë ñukama ꞌunánkin uisa karana oti ꞌai usakin ꞌati ꞌain.

 25 ꞌËn kana amiribishi mitsun ñu ꞌakëkama
mëníoxunkin ñu puti bukúnxun nëńkë;
usa ꞌitanun mitsun ꞌatima ñu ꞌakëkama upíira upí ꞌitánun mëníoti ꞌain.

 26 Usakin ꞌanan kana amiribishi an uisai kaina ꞌikani, usai ꞌia mëníoxunti 
akamaribi bërámami ꞌikan usaribitimi aña ꞌikanun mitsu ꞌimixunti 
ꞌain,

ꞌanan kana an mitsu bana ñuixunkin ꞌësëti akamaribi bërámami ꞌikan 
usaribiti ꞌitëkënun ꞌimiti ꞌain.

Usakin ꞌën ꞌan ka mitsu, rabi ësai kikanti ꞌikën,
ëmanu tsókë unikaman ka upíokin bëtsi unikama ꞌakinia, ꞌianan ka a 

ëmanu tsókë unikama asérabi ñu ꞌakatsi kara kia usakinbi ñu ꞌaia.
 27 ꞌËn kana asérabi ꞌëx kikësabiokin an uni iëḿikë a ꞌain, usa ꞌixun kana 

Jerusalénnu tsókë
unikama axa ꞌëmi sinántëkënkë akama ꞌiëmitëkënti ꞌain;

 28 ꞌaínbi kana an bana kuakëma unikama ꞌimainun ꞌuchañu unikama 
ꞌianan an ꞌën bana

kuaisama tankë a unikama bamati ꞌikën.
 29 Usokin ꞌakëbë kamina anuxunmi mitsun dios rabikankë

ñu ꞌapákë naëkama anu buküax kuëënkimi
dios rabikankë anuax rabinkanti ꞌain.

 30 Mitsux kamina i aín pëchi ëskikë usaribi,
ꞌianan naë anu ñu ꞌapákë ꞌumpaxñumasa ꞌain
ëskikë usaribi ꞌinuxun ꞌain.

 31 Uni aín kushibu mitsunu ꞌikë ax
ka ñusmai basi chushikësa ꞌianan,
an ꞌakë ñukamax a sinántëkëntisama ꞌitánun këñuti ꞌikën:
Usakin ꞌakëx ka a rabëtaxbi a nëtënbi an bënánti ꞌaíma ꞌain rëkirui 

këñuti ꞌikën.”

Diosan ka kamabi menuaxa uni ꞌakananima upitax bukunun ꞌimiti ꞌikën 
(Miq 4.1‑3)

2  1 Ënëx ka usai ka Judá ꞌimainun Jerusalén ꞌinuxun ꞌaia kixun, 
Amósnën bëchikë Isaías a namákësa okin Diosan ká ꞌikën:

 2 Nëtë xënibukëbë ka anúan ꞌiti nëtë ꞌikëbë anua
Diosan xubu ꞌikë bashi ax bëtsi bashikamasamaira ꞌinuxun ꞌaia.
Usa ꞌain ka a bashixa bëtsi bashikamasama
ꞌain bëtsi menu ꞌikë kamabi unikamax anu uti ꞌikën;

 3 usa ꞌain ka bëtsi bëtsi menu ꞌikë ꞌitsaira uni anu bëbai, bëtsibë bëtsibë 
kánani kikanti ꞌikën:

“Diosan bashi anuxun a rabiti xubu ꞌakë anu kananuna kuaruti ꞌain,
anu ka Jacobnën rëbúnki Israel unikama Dios anuxun rabiti xubu ax 

ꞌikën,
anuxun ka uisai karanuna tsóti ꞌai kixun an nu ꞌunánmiti ꞌikën,
ꞌunánmikëx kananuna ax kuëënkësabi oi tsóti ꞌain.”
Usa ꞌain ka Jerusalénnuxun Diosanbi ꞌain bana nukama ꞌunánmiti ꞌikën.

 4 Diosan ka bëtsi bëtsi menu ꞌikë unikama
ꞌakanantëkënima upitax bukunun ꞌitsaira uni uinu kara tsotia anuabi 

ꞌimiti ꞌikën.
Usakin ꞌimikëxun ka atun manë xëtokë anua ꞌakanankë a anun ñu 

mëëkin me anun naëti ꞌanan,

aín paka pia akamaribi anun bimia ñu ꞌapákë tëakin biti taxuñu okin 
ꞌati ꞌikën.

Usokin ꞌaxun ka uinu ꞌikë ëma kamanuxunbi bëtsibë ꞌakananuxun 
anúan ꞌakanankë a bitëkëntima ꞌikën.

Usonan ka uisai ꞌakánanti kara kixun uínbi bëtsi ꞌunámitima ꞌikën.
 5 ¡Usa ꞌain kamina ꞌën aintsi Israel unikama mitsun kuati ꞌain,

Diosan nu ꞌunánmikësabi oi kananuna ami sinánishi tsóti achúshi 
tirítan nu pëkakësa ꞌinun añu karanuna ꞌati ꞌai kixun ꞌunánti ꞌain!

Uvas tuañuma nikë usaribi ka Judá ꞌikë kixun ñuikë bana

5  1 ꞌËx kana ꞌën ꞌunairakë uni an ësai kantanun kakë a sinani kantain,
ꞌianan kana aín uvas ꞌapákë a ñuiribi kantati ꞌain.

ꞌËn ꞌunánkë uni ax ka uvas ꞌapákëñu ꞌiakëxa,
ax ka achúshi me anu upiti ñu koókë anu ꞌiakëxa.

 2 ꞌAnan ka meribi anu ꞌapáti buinakin anu ꞌikë maxákamaribi timëkin 
bukuntankëxun,

anu ñu bëru upíbu kamaishi ꞌapákëxa.
ꞌAtankëxun ka ñu bëru ꞌapákë a nëbëtsi achúshi torre chaiorukin ꞌanan,
anuxun uvas ꞌapákë aín baka biti aribi mëníokëxa.
ꞌËn ꞌunánkë unin ka an ꞌapákë uvaskama bataira ꞌitánun tuati 

kaíankëxa,
ꞌaínbi ka uvas ꞌapákëkama an aín bimi kacha ꞌinun tuakëxa.

 3 Usa ꞌain ka Jerusalénnu ꞌikë ꞌimainun Judánu ꞌikë unikama bërí kiti 
ꞌikën,

uix kara ꞌuchaxa, ꞌën ꞌapákë uvaskama ꞌianan karana ꞌëx ꞌucha kiax kiti 
ꞌikën.

 4 ¿Añu ñuribi karana ꞌën ꞌapákë uvaskama ꞌati ꞌain?
¿Anu kara usakin ꞌaisa ꞌikëbi ꞌën ꞌakëma ꞌik?
ꞌËn kana ꞌapákë uvaskama bataira ꞌitánun bimiti kainkë ꞌian,
¿Uisa kupín kara uvas kaman kacha ꞌitánun tuax?

 5 Asábi ka usa ꞌain kana uisakin ꞌën uvas ꞌapákëkama
ꞌati karana, bërí sinani a mitsu kati ꞌain:
bërí kana anun bëarakin i muxañukama ꞌapákë a anun atsínxun vacan 

ꞌatima otanun biti ꞌain;
bianan kana anun kënëara maxá ꞌakëkama aribi anun atsínxun vacan 

ꞌaisama okin amátanun amanu amanu kinioti ꞌain;
 6 usokin ꞌaxun kana rakanti ꞌain.

Rakanxun kana chuku ꞌiruiabi mëníokin ëchimitima ꞌain,
usokëx ka muxa ꞌirumainun chuku ꞌaisamaribi anu ꞌiruti ꞌikën.
Usokin ꞌatankëxun kana nëtë kuínuaxa,
ꞌuí a chabói ꞌibúnun ꞌimitima ꞌain.

 7 Nukën ꞌIbu Dios kamabi kushiñuira an ka aín ꞌapákë uvas ꞌitsaira 
kuëënia,

usaribi ka Israel menua ꞌikë a ꞌimainun,
Judá ëmanua bukukë unikama atux ꞌikën.
Usa ꞌain ka Nukën ꞌIbun anu tsókë unikama upíokin ñu ꞌaiama aín bana 

kikësabiokin ꞌati kaíankëxa,

usa ꞌain ka unikama bëtsi unikamabë ꞌatima onani; ꞌupiokin ñu 
ꞌaínmabi; ꞌitsaira paë tani sharatia kuati ꞌikën.

Diosan namámikësokin usaía ꞌiti ñuikin Isaías ka bana

6  1 A baritian ꞌapu Ozías ñukë anun kana Dios anua tsókë manainra 
anuxunbia; aín chupa kuëxitan anun anuxun a rabiti xubu a mapukë isan.

 2 Isanan kana unisa akamaxa tsi rëkirukë kamasa ꞌaish a manámi tsókë 
isan. Usa ꞌaish ka achúshi achúshinëx mapai achúshi ꞌimainun 
achúshi pëchiñu ꞌiaxa. Usa ꞌaish ka rabë ́pëchin bëmápuküanan, 
rabëtan aín chixumixun aín nami mapuanan ka rabëtanribi nuanxa.

 3 Usai ꞌika bëtsibë bëtsibë kánani ësai kiaxa:
“Nukën ꞌIbu kamabi kushiñu ax ka upíira upí, upíira upí ꞌikën;
kamabi an menu unio ñukaman ka ax ka kushiira ꞌikë kixun ꞌunania.”

 4 Ësai kikin rabikëbë ka anuxun a rabiti xubu ꞌain xëpútikama 
shaíkimainun, ka tsin kuinsa axribi anu ꞌibúkin a xubu mapuruaxa.

 5 Usakin ꞌaia iskin sinani kana ësai kian: “¡Uisai karana ꞌiti ꞌain, bërí sapi 
kana bamati ꞌain! ꞌËnbi kana ꞌapu ꞌaish kamabi kushiñu Dios a isan; 
ꞌëx kana achúshi uni ꞌën kuëbitan ꞌatimati banakë ꞌimainun, kana 
achúshi ëma ꞌatimati banakë unikama nëbëtsi tsotin.”

 6 Usai ꞌëx kikëbëbi ka unikama achúshi tsi rëkirukësa ꞌaish ꞌëmi 
kikuatsini nuankuatsini uaxa. Ukin ka xëta rabë ́okin ꞌakë anun tsi 
ëxku ënxaira achúshi anuxun ñuina xaroti ꞌakë anua bitsínkin bëaxa,

 7 bëkin ka anun kuëtíkakin ꞌë kaxa:
“Ka kuat, tsi ëxku ënxaira ënën kana mi kuëtikan.
Usa ꞌain kamina bërí min ñu ꞌatima ꞌakë kupí ꞌuchokëma ꞌain,
usa ꞌaish kamina min ñu ꞌatima ꞌai ꞌuchakëkama bërí mëníokë ꞌain.”

 8 Ësai kia kuatankëxun kana Dios ësai kikë aín banaribi kuan:
“¿Uinu ꞌikë uni karana xuti ꞌain?
¿Uix kara nukamax kikë bana uni ñuixunkë ꞌiti ꞌik?”
Kia kana ꞌën kan:
“Ënu kana ꞌëx ꞌain ꞌë kamina xuti ꞌain.”

 9 Ësokin kakëxun ka an ꞌë kaxa:
“Anu kuanxun kamina ëmanu ꞌikë unikama ësokin kai kuanti ꞌain:
ꞌItsokin ñuixunkëxun kuakinbi ka ꞌën bana uisai ki kara kia kixun 

ꞌunánkantima ꞌikën;
ꞌianan ka ꞌitsokin ꞌën ñu ꞌaia iskinbi, uisakin ꞌakin karana usakin ꞌai 

kixun ꞌunánkantima ꞌikën.
 10 Ënë unikama kamina upíokin sinánxuma ꞌanun ꞌimiti ꞌain;

ꞌimianan kamina atun pabitan kuakinbia aín pabí xëpúkësa ꞌixuan 
kuakasmanun ꞌimiti ꞌain; ꞌimianan kamina iskinbia aín bëru 
bëpankësa ꞌixun iskasmanun ꞌimiti ꞌain.

Usa ꞌixun ka kuatima ꞌianan istimabi ꞌikën,
usai ꞌikin ka atun ꞌën bana kuatíbi ꞌëmi sinanatima ꞌikën,
ꞌën atun ꞌakë ꞌuchakama mëníoxunun.”

 11 Ësokin kakëxun kana ꞌën ñukákën:
“¿ꞌËn ꞌIbu uiti bari ꞌimi kara ënë ñukama min bana kikësai ꞌinux basiti 

ꞌik?”

Kixun kakëxun ka Diosan ꞌë kakëxa:
“Ënëx ka ëmakama masókin ꞌatima okëbëa
anu ꞌikë unikamax uniñuma ꞌianan;
atun xubukamaxribi uniñuma ꞌimainun,
anu ñu ꞌapákë me kamaxribi anu uni ꞌikëma mesa bërutamainun anu 

sënën ꞌiti ꞌikën,
 12 ꞌimainun ka anu ꞌikë unikama Diosan axa ami nishkë unikaman,

ñatanbiankin buánkëbë ñankáishi anu ꞌikë me ꞌimiti ꞌikën.
 13 ꞌIanan ka cien uni buankëbëa mapai rabë ́uni bërúkë akamaxribi 

këñúkë ꞌiti ꞌikën,
usakin ꞌakëx ka i unin bëríbi tëakëx ꞌikësai ꞌain buru ishi bërúkë 

usairibi ꞌiti ꞌikën”
(ꞌaínbi ka aín mo bërúkë axa upíira ꞌinun kotëkënkë, usaribiti anuax an 

kuëënkësa okían ꞌati unikama mëratëkënti ꞌikën).

Bana ñuixuntabakin Judánu ꞌikë ꞌapu Ahaz kakë Isaíasnën Sirianu 
ꞌikë unikaman ka Jerusalén ema ꞌati ꞌikë kixun ká bana

7  1 Sirianu ꞌikë ꞌapu Resín kakë ꞌimainun ka Israel kaman ꞌapu Pécah 
Rema líasnën bakë bëchikë a rabëxun ka ꞌain suntá ru ka mabë kuanxun 

Jeru salén ꞌaisa tankëxa, ꞌaínbi ka atun ꞌaisama okëxa. Ax ka ꞌiakëxa Ahaz 
Jotamnën bakë bëchikë ꞌianan Ozíasnën baba axa Judá ëmanu ꞌapu ꞌain.

2  Usai ꞌikë bëtan ka a nëtë kaman ꞌapu Ahaz ꞌimainun aín aintsi kama 
ꞌunánun ënë bana ñuixuni kuan këxa: Kuanxun ka siria unika mabë ka 
Efraínën rëbún ki kama mitsu ꞌanux bira nanxa kixun kakëxa. Ësakian kakëxun 
kuati ka ꞌapu Ahaz ꞌimainun anua ꞌikë unikama rakuëntan bamai bërë kirui 
nikama suñun bëkakëx ꞌikë sa ri biti bërëi ꞌikan këxa.

3  Usa ꞌain ka Nukën ꞌIbun Isaías kakëxa: “Min bakë bëchikë Sear‑iasub 
abë kuanx kamina ꞌapu Ahaz anua ꞌumpax buchukë aín sënëńkë anuax abë 
mëra nani kuanti ꞌain, ax ka anun naënu kuanti bai ꞌipitiu anuxua axa tëkë 
unikaman ami mëchu ka tankëx mëtë rë mëti chupa kama bëntankë kakë anu 
ꞌiti ꞌikën, 4 kuanxun kamina anua kai kuanti ꞌain:

ꞌËn mi kakëx kamina bërúankati ꞌain, ꞌaínbi kamina ratutima ꞌain;
ꞌianan kamina ami rakuët́i ñusma kantima ꞌain
a ꞌapu rabë ́ax ka tsi bimikëxa aín kuin tëxëkirui ënxakë usaribi ꞌikën, 

ꞌitankëx nëtëḱë usaíshi ka Resín aín suntáru siriokamabë,
ꞌianan Remalíasnën bëchikë akamax tsi ërëŕukësaribi ꞌitánun nishaxa.

 5 Sirio unikamax ka Efraínën rëbúnki ꞌimainun
Remalíasnën, bëchikë achúshi abëmi
ꞌaisama oti sinani kananxa. Kánani ka ësai kiaxa:

 6 Nun kananuna Judánu ꞌikë unikama rakuëńun:
ꞌimitankëxun atun ëma ꞌibuati ꞌain,
usakin ꞌatankëxun kananuna Tabeelnën bakë bëchikë a ꞌapu ꞌinun ꞌimiti ꞌain.

 7 ꞌAínbi ka Dios ësai kiaxa:
¡Atun sinánkësa okin ka uínsaranbi atun ñu ꞌatima ꞌikën!

 8 Axa mitsumi nishkë unikama ax isa kushiira ꞌikë kixunmi mitsun, 
sinánkë ax ka usama ꞌikën, Damasco ëma ax ka chaiira ëma Asiria 
menu ꞌikën,

usa ꞌain ka Resín ax Damasco ëma anu ꞌapu ꞌikën;
ꞌimainun ka Samaria axribi ëma chaiira Efraín menu ꞌikën,
usa ꞌain ka Remalíasnën bakë bëchikë ax Samaria ëmanu ꞌapu ꞌikën; 

ꞌaínbi ka sesenta ꞌimainun cinco baritia ꞌikëbë Efraínën ëma ax nëtët́i 
ꞌikën;

 9 mitsúxribi ꞌëmi katamëtima kamina, atux ꞌikësaribiti ëmañuma 
bërúkanti ꞌain.”

Isaíasnën Emanuel kakë tuá ka bakënti ꞌikë kixun ꞌapu Ahaz ka bana

 10 Ësakinribi ka Diosan ꞌapu Ahaz kakëxa:
 11 “ꞌË kamina min Dios ꞌikë achúshi ñu min iskëma ꞌanun ñukákin kati 

ꞌain, ax ka ësai ꞌiti ꞌikën, meu ꞌianan a ꞌukë mëu ꞌimaka me manámi 
ꞌiti ꞌikën, ꞌima ka a manámi ꞌianan a manánmira ꞌiti ꞌikën.”

 12 Kakëxun ka Ahaznën kakëxa: “Usama ka ꞌën kana Dios ꞌë kamina 
achúshi ñu ꞌaxunti ꞌai tankin kaima.”

 13 Ësai kia ka Isaíasnën kakëxa:
“Ësokin mitsu kamainun kamina ꞌapu Davidtan rëbúnkikama mitsun 

kuati ꞌain:
¿Mitsun iskëx kara unikama anribia, ꞌën Dios ubioisa tankë akamaribi 

ubioti asábi it?
 14 Diosan ka unibë ꞌikintankëma xanu:

Xuntaku achúshi tuuñu ꞌinun ꞌimiti ꞌikën, ꞌimikëx bakëntankëxun ka 
Emanuel kakin anëti ꞌikën. Emanuel kikë ax ka, ‘Dios ka nubë ꞌikë ki 
kikë ꞌikën’.

 15 Anua bakëntankëx kanikë a baritiakaman ka a tuákën vaca xuma 
sëruakin ꞌakë ꞌimainun buna rëpa akama piti ꞌikën.

 16 ꞌAínbi ka tuá ax kanikian añu kara ꞌati ꞌikë añu kara ꞌatima ꞌikë kiax 
sinanákëma ꞌaínshi,

an mitsu rakuëmikë ëmanu ꞌikë ꞌapu rabë ́ax
masókin ꞌakëbë ñankáishi bërúti ꞌikën.

 17 Usai ꞌikëbëtan ka Diosan mitsu ꞌianan, min unikama ꞌimainun,
ꞌapun aintsikamaxa Efraínbëa Judá ënanainsamapain ꞌain ꞌiásamaira 

ꞌinun,
a nëtëkama ꞌikëbë tëmëranun ꞌimiti ꞌikën.”
(Ënëx ka Asirianu ꞌikë ꞌapu ukëbë usai ꞌiti ñuia kia bana ꞌikën.)

 18 A nëtëkama ꞌikëbëtan ka Diosan samún ꞌitsa iskësaira kuatsinia ꞌura 
ꞌikë Egipto menua ꞌikë baka,

anuaxa suntárukama unun ꞌimianan,
Asiria suntárukamaribi buña ukësa kuatsini unun ꞌimiti ꞌikën.

 19 Kamabi unikama atux ka rikuatsintankëx
aín bashinua me nankëḱë anua raíri ꞌimainun
bashinua ꞌikë mapara kini anuribia
ꞌimainun muxañu me anuribi ꞌimainun
anuxua vacan ꞌumpax ꞌakë anuribi ꞌiti ꞌikën.

 20 A nëtën ka Diosan Asirianu ꞌikë ꞌapu ꞌimainun aín suntárukama,
Éufrates baka a ꞌuri ꞌikë anuaxbi uxuan, Israelkama mitsu ñatanbiankë 

unikama akësokin,

ñu kënshún maxkukin mitsun kuëni ꞌuruanan mitsun nami mëu ꞌikë 
akamaribi ꞌurunun ꞌamiti ꞌikën.

 21 A nëtëkaman ka an achúshi vaca ꞌarakakë ꞌimainun rabë ́oveja 
ꞌarakakëñu,

 22 ax aín ñuina xuma ꞌaisamairañu sëruakin ꞌakë a pitiñu ꞌiti ꞌikën. Usa 
ꞌain ka Asiria unikaman ꞌakin tëokë ꞌakëmakaman atun vaca xuma 
sëruakin ꞌakë a ꞌimainun buna rëpa a piti ꞌikën.

23  A nëtëán a menu naëoxun mil uvas i ꞌapákë ax ka mil kuríki manë ꞌakë 
aín kupí ꞌiakëxa, usa ꞌaínbi ka bërí a menu muxaishi ꞌimainun ꞌaisama me 
ꞌiti ꞌikën. 24 Usa ꞌain ka a menu uni aín kanti ꞌimainun aín piakama buani ñu 
ꞌoíshi anu kuanti ꞌikën, a mexa muxa ꞌirui ni tubën rukë ꞌain. 25 Usa ꞌain ka 
bëráma manë pará anun mëníokë mekama axa tubënrui ꞌaisa maira muxa 
ꞌimainun me ꞌatima ꞌain uixi anu kuan tima ꞌikën. Usa ꞌaish ka vaca bënë kama 
ꞌimainun oveja kaman anua pasto pitishi ꞌiti ꞌikën.

Isaíasnën bakë bëchikënën anëx ka usai ka 
Judá ꞌinxun ꞌaia kixun ñuikë ꞌiakëxa

8  1 Bëtsi nëtën ka Nukën ꞌIbun ꞌë kaxa: “Cha ꞌitánun parókin tukakë i 
bitan këxun kamina anu kuënëoti ꞌain, kamabi unían a bana isti sabi okin 

kamina: Maher‑salal‑hasbaz kitánun kuënëoti ꞌain. (Maher‑salal‑hasbaz kikë 
ënë banax ka ënuax basi këma ꞌaínshi ka ꞌati monan këñukë ꞌiti ꞌikë ki kikë 
ꞌikën.) 2  Usa ꞌain kamina sacer dote Urías ꞌimainun Zaca rías Jebe re quías ꞌain 
bakë bëchikë ax ka ami rará makin ñu ꞌaisa ꞌikën, usa ꞌain min kuënëokë ënë 
bana an ñuixunun biti ꞌain.”

3  Usakin ꞌë kakë a inúkë ꞌain kana an bana ñuikë ꞌën xanu ain pëi machakë 
sënëńkë ꞌain, abë ꞌian ka tutankëx aín ꞌuxë ꞌikëbë bakëan këxa. Usai ꞌikë bëtan 
ka Diosan ꞌë kaxa: “Min bakë bëchikë bakënkë akamina Maher‑salal‑hasbaz 
kakin anëti ꞌain. 4 Usa ꞌain ka min bëchikë axa papa kianan tita kikin ꞌunán‑
këma ꞌaínshi Damasco ꞌimainun Samaria ëma masókin, ꞌatan këxun anua ꞌikë 
ñukama ꞌain upíbuira akama Asirianu ꞌikë ꞌapun atu ꞌatan këxun ꞌain menu 
buánti ꞌikën.” 5 Ësokin katan këxun ka amiri bishi Diosan ꞌë katë këanxa:
 6 “Judá menu ꞌikë unikamax ka Resín ꞌimainun Remalíasnën bëchikë ami 

rakuët́ia,
usa ꞌain ka aín suntárukamabëtan Judá ꞌakatsia,
ꞌaínbi ka Judánu ꞌikë unikaman Dios,
Siloé kakë baka pakaxkima rakákë usaribi ꞌikëbi kuëënima,

 7 usa ꞌain kana ꞌën munu ꞌakinma Éufrates baka ꞌëi
paparukin bënëḱinshi mapurukë, usaribi okin ꞌati ꞌain,
(ax ka usaribiokian Asirianu ꞌikë ꞌapun ꞌain suntárukamabëtan ꞌati 

ꞌikën).
Usokin ꞌai ka tanpëtia ꞌumpax amami amamitan
chikíkë usaribiti atux ꞌikanti ꞌikën,

 8 usai ꞌikin ka Judá ëma anubi sënëńkin
ꞌumpaxan mapukësa ꞌitánun asirio suntárukaman ꞌati ꞌikën.
ꞌAkin ka ñuina pëchiñunëa pëókikin aín pëchin mapukësa okin maputi 

ꞌikën, usakin ka
anua Diosan kaískë unikama bukukë me a ꞌati ꞌikën,

ꞌaínbi ka Dios nubë ꞌiti ꞌikën.”
 9 Usa ꞌain ka kamabi menu ꞌikë unikama timëaxi ꞌitsaira rakuët́i ꞌikën;

ꞌimainun ka axa ꞌuraira menu bukukë unikamanribi ënë kuati ꞌikën:
kuati ka ꞌakananshisa ꞌinun atun ñu bitsi mëníokakë ꞌaishi rakuëḱanti 

ꞌikën;
ꞌianan ka anun ꞌakánanti mëtikiruaxi rakuëḱanti ꞌikën.

 10 ꞌIanan ka usakin kananuna ñu ꞌati ꞌai kixun atun sinaniabi,
usakian ꞌanun ꞌamitima ꞌikën,
Dios ax ka nubë ꞌikë usa ꞌixun.

Dios ax ka amiiranu nux rakuët́i ꞌa ꞌikën
11 Diosan ka ax kushiira ꞌixun ꞌain mëkënan tuinkin bikë sokin bixun, ënë 

unikama ꞌikësai kamina ꞌitima ꞌai kixun ꞌë kakëxa: 12  “Usa ꞌain kamina mitsun 
unëxun ënë ëmanu tsókë unikaman sinánkë bana ñui bëtsi unikama kikë a 
usa ka kixun sinán tima ꞌain. ꞌIanan kamina atux ami rakuëḱë ñukama ami 
rakuët́i ratu tima ꞌain. 13 Dios kamabi kushi ñuira a kana nuna ax ka upíira ꞌikë 
kixun kati ꞌain; kai kana nuna ami kuni rakuët́i ꞌain; usa ꞌain kana nuna an nu 
iskëx ami rakuët́i ꞌain. 14 Ax ka mitsunan achúshi ñu ami ꞌia ñu biti nankë usa 
ꞌiti ꞌikën; ꞌianan ka maxá ami tatíkia uni chakákë usaribi ꞌiti ꞌikën, usa ꞌain ka 
ami Israel ñaká rabë ́ax ꞌiti ꞌikën; usai ka ami ꞌia ñu biti nankë usaribi ax ꞌain 
ami Jeru sa lénnu tsókë unikamax ꞌiti ꞌikën. 15 Usa ꞌain ka ꞌitsaira uni tuaxki 
ꞌikësai pakëti bama mai nunbi, ꞌaisa maira uni ami ñuina ꞌiti nankë ami ꞌikësa 
ꞌinun ñatankë ꞌinuxun ꞌaia.”

Isaíasnën an ꞌunánmikë unikama usai ꞌiama ꞌinun kixun ꞌësëkin ká bana

 16 ꞌËn mi kakë bana ënë kamina upíokin sinánti ꞌain;
sinánkin kamina ꞌën mi usakinmi anun ꞌunánmikë ꞌianan ꞌën mi 

ꞌunánmikë ënëkama manutima ꞌain.
 17 Nukën ꞌIbu Dios an aín unikama Jacobnuaxa mërá,

atu ꞌakinsama tankëbëbi kana ꞌëx ënima ami katamëtin.
ꞌËn kana an ꞌakintishi kainin.

 18 ꞌË ꞌimainun ꞌën bëchikëkama Nukën ꞌIbu
Diosan ꞌë ꞌinánkë a kamabë kana unin ꞌunánun
unitsin ꞌakëma ñusa Israel unikamanan ꞌain,
Nukën ꞌIbu Dios kamabi kushiñuira axa aín bashi Siónnu ꞌikë an nankë 

kananuna nux ꞌain.
 19 Usa ꞌain ka unikaman mitsu káshibuinxun ësakin kati ꞌikën:

“Mitsux kamina uni ñukëkama aín ñunshinbë banati ꞌain,
ꞌianan ka axa usai ka ñu ꞌiti ꞌikë kixun ꞌunánkë akamabëribi munura 

banati ꞌain.
¿Achúshi ëmanu ꞌikë unikaman kara atun dioskamabë,
bananan uni bamakëkama a kara uisakin

 20 kati ꞌikë kixun ñukáti ꞌit?”
Ësai ka atux sinanimaishi banati ꞌikën,
ꞌaínbi ka axa këmëishi kikë ꞌikën.

 21 Usa ꞌain ka an usakin mitsu kakë uni ax anua ꞌikë anuishi ꞌima,
amanu amanu bëtsi bëtsi okin,

tëmëramikëx numin ꞌikë anunbi ꞌitsaira nishti ꞌikën.
Usai ꞌikin ka aín ꞌapu ꞌimainun aín dioskama ꞌatimakin sinánxunti 

ꞌikën.
Usai ꞌikin ka manámia isbëkikin isanan,

 22 mëuküaribi isbëkinkin iskanti ꞌikën,
usakin iskinbi ka añu ñubi ꞌaíma ꞌikë isanan,
tëmërati ashi ꞌain bëánbëankibukënu ꞌikësa isti ꞌikën.
Usa ꞌaish ka kamabi imëńu ꞌikësashi ꞌiti ꞌikën,
usa ꞌain ka bëtsían tëmëramikë uni ax uinubi kuani abátima ꞌikën.

Diosan kaiskë ꞌaísh ënë menu bakënti uni ñuikë bana

9  1 Diosan ka ꞌata bakin an kuëën kësa oia ꞌinun Galilea ꞌimia këxa, anu 
ka Zabulón ꞌimainun Neftalí kakë uni aín me ꞌiakëxa, ax ka an Diosan 

bana kuakëma a rapasu ꞌikë unikaman me anuaxi Jordán kakë baka ꞌikë 
ꞌukë manan, anuaxi kuanx parúm papa kuëbí anubi sënëńkë ꞌiakëxa; ꞌaínbi ka 
nuibakin ꞌitsaira ꞌakian këxa.
 2 Axa ami nishkë unikaman ꞌatimokëxa bëánkibukënu ꞌikësa ꞌia unikama 

an
ka achúshi tirí chaiira isakëxa, iskin ka ñu upí ꞌati ꞌunánkëxa;
achúshi tirí pëkikësa ꞌaish upiti tsókë uni an ka
axa ꞌatimati tsókë unikama ñu upí ꞌai upiti tsóti ꞌunánmiakëxa.

 3 Dios min kamina chaiira kuëënun nu ꞌimin;
usa ꞌain ka anun nux kuëënti ax chaiira ꞌikën. Kamabi unix ka min 

ismainunbi kuëëni anun ñu
ꞌapáxun biti nëtë ꞌikëbëtan aín ñu ꞌapákë bitankëx bëtsibë ꞌinánani 

kuëënkë usaribi ꞌikën,
ꞌianan ka ꞌakanankin aín ꞌibu ꞌaxun ñu bitankëx bëtsibë ꞌinani kuëënkë 

usaribi ꞌiti ꞌikën.
 4 Min kamina tëmëramikin ñu mëëmikëx

atsankin bëtsi sinaniabi ꞌapukamanua,
tëmërakin ñu mëxuma ꞌanun nu chikiankën.
Usabi okin kamina mix Dios ꞌixun Madiánu ꞌikë unikamami 

ꞌasaribiokin nukama ꞌakën.
 5 Min kamina ꞌakanani kuankian suntárukaman

aín taxaka pañubiankin anun me banamibiankë a
ꞌimainun aín chupa ꞌakanankian imin shikë a kamabi tsin nëńkin 

xaronun ꞌamiti ꞌain.
 6 Usa ꞌain ka nunu achúshi tuá bakënun ꞌimiaxa,

Diosan ka nukama achúshi tuá ꞌinánxa, a tuá ka axa ꞌapu ꞌitiokin aín 
kushi ꞌinánkë ꞌiti ꞌikën.

Usa ꞌikë ka ësokin kakë ꞌiti ꞌikën:
“An bana ñuixunkin ꞌësëkëxun kuati upitani kuëënti,” “Dios uínbi 

kanantisama,”
“Nukën papa Dios axa këñutima oi tsókë,” “Achúshi ꞌapun rëkuëń 

bëchikë chuámarua ꞌinun uni ꞌakinux bakëán.”
 7 Ax ka anua David tsóa anubi tsóti ꞌikën;

usa ꞌikë ka ax kushiira ꞌixuan ñu ꞌaia kamabi menuxun kuati ꞌikën

ꞌimainun ka chuámarua uni tsóti ax këñutima ꞌikën;
usa ꞌixun ka uínsaranbi axa ꞌapu ꞌia ax ënkëma anubi ꞌiti ꞌikën,
usa ꞌain ka an ꞌakë ñukama ax upíokin ꞌakë ꞌianan,
an bërí pëukin ñu ꞌakë ax uínsaranbi nëtët́ima usabi ꞌiti ꞌikën.
Ësokin ka Dios kamabi kushiñuira an ꞌitsaira unikama nuibakin ꞌati 

ꞌikën.

Jesénën rëbúnkinuax ka an uni upiti bukunun 
ꞌakinti ꞌuti ꞌikë kixun ñuikë bana

11  1 Ësai ka Dios kiakëxa, Jesénën rëbúnki achúshinuax ka i mo 
kótëkëni kanikë usaribi ꞌitánun achúshi uni mërati ꞌikën, usa ꞌi ka 

aín tapunuaxi kookësa ꞌi mërati ka ax ꞌapu ꞌiti ꞌikën.
 2 Usa ꞌain ka Diosan kushi ax ënima a unibëbi ꞌiti ꞌikën,

an ka ñu ꞌunánkëira ꞌianan sinánñuira ꞌinun ꞌimianan,
usa ka kixun bëtsi ꞌësëanan ñu ꞌaisatankinbi tënëi kushiñu ꞌianan,
Diosmi uisa ñukama kara ꞌatima ꞌikë kixun, ꞌunáni rakuënun unikama 

ꞌunánmiti ꞌikën.
 3 An ka ñu iskinshi uisa kara oti ꞌikë kixun aín kuëënkësa okinshi ꞌanan,

ax ka usai ꞌiaxa, kixun unin ñuikë bana a kuakinshi usa ka ꞌiti ꞌikë 
kixun katima ꞌikën.

 4 An ka an ꞌakinti ꞌaíma ꞌaia tëmërakë unikama
ꞌimainun uni ñuñumakama atun menu ꞌikë akama ꞌakinti ꞌikën.
Usa ꞌain ka aín banax achúshi tatsi tuínxun anun bënëḱinshi ñu ꞌakë 

unikama tëmëramikë usaribi ꞌiti ꞌikën,
ꞌimainun ka aín kuëbitan xunkakësa okinshi ꞌatima ñuishi ꞌakë 

unikama këñunun ꞌimiti ꞌikën.
 5 Ax ka unían ënkinma aín chupa pañukësa usaribi okin upíokin ñu ꞌai 

asérabi banati ꞌikën.
 6 Usa ꞌain ka shórapana ꞌimainun ovejakama ax upitax bukuti ꞌikën,

usai ꞌimainun ka ꞌinu ꞌimainun cabra tuá akamax bëtsibëbi tantiti ꞌikën,
ꞌimainun ka vaca bakë bërí kanikë ꞌimainun paru ꞌinúan axribi bëtsi 

rapasu nitsi kaniti ꞌikën,
usai ꞌi ka tuá xuratsukun buánkëx kuanshiti ꞌikën.

 7 ꞌImainun ka vaca xanu ꞌianan, xaëón aín xanu axribi ꞌunánankë ꞌiti 
ꞌikën,

ꞌimainun ka aín tuákama axribi bëtsibë timëáx tanti bukuti ꞌikën.
Paru ꞌinuánën ka vacan ꞌakësaribi okin pasto piti ꞌikën.

 8 Achúshi tuakëx ka runu nëëira menu ꞌikë abë kuaiti ꞌikën,
usai ꞌikin ka runu aín paë mukaira ꞌain nánu ꞌain mëkën atsímiti ꞌikën.

 9 Kamabi ꞌën bashi upíira anu ka:
an uinu ꞌikë unibi ꞌatima oti ꞌaíma ꞌiti ꞌikën,
usa ꞌain ka parúmpapanua ꞌumpax buákirukësa usai ꞌia kamabi unin 

usakia Diosan ꞌa ñukama kuati ꞌikën, kiax ka kiakëxa.

Samaria ëmanu tsókë Israel unikama ꞌiti ñuikë bana

28  1 ¡Uisai kara Samarianu ꞌikë unikama bëtsi unikaman, atux isa upí 
uni ꞌikë kixun kakë

axa ëma chaiira Efraín kakin anëkë anu tsókë paëńtinën kuëëirabu uni 
atux ꞌiti ꞌikën;

ꞌaínbi ka Samaria ëma ax me sapan upíira anu ꞌikën,
usa ꞌaish ka ñu ua buinarakin mañutinu ꞌakëxbia bënëtishi núkai 

chushikë usa ꞌikën,
usa ꞌixun ka anu ꞌikë unikaman paë bata ꞌaxun xëai paëńkë a ënima!

 2 Ësokin mitsu kamainun kamina kuati ꞌain: Nun ꞌIbun kaískë achúshi 
uni kushiira ka anu ꞌikën,

ax ka matsi bëruñunëxa masákuatsinkë usaribi ꞌikën, ꞌianan ka
nëtë masákuatsinkëbë ukian suñuanën ñu masókë usaribi ꞌianan,
nëtët́imaira uñe ꞌibúkian me mapukë usaribi ꞌiti ꞌikën.
Usa ꞌixun ka ꞌain mëkënan menu nipakëisokin ꞌanan,

 3 ꞌain taëkaman chakánan,
axa rabiakati nux kananuna usa ꞌai kiax ñu paë xëatankëx kikë a 

ëmanu tsókë,
Efraínën rëbúnkikama a ꞌati ꞌikën.

 4 Usakin ꞌakëx ka a ëmanua ꞌikë unikama anuaxa ñu upiti tuákë menu 
ꞌikësa ꞌianan,

ro ua upíira ꞌinun ꞌapákëxia núkakësa usai ꞌitánun ꞌanan,
higo ax pain bimiax pëkëḱë unin mërakin mëkënan bixun:
bënëḱinshi pikë usaribi okinshi ꞌati ꞌikën.

 5 A nëtë ꞌikëbë ka Nun ꞌIbu kamabi kushiñuira ax,
achúshi mañuti ichúkësamaira ꞌianan,
achúshi ñu ꞌupiokin ꞌakë usaribi axa tsókë aín unikama ainan ꞌiti ꞌikën,

 6 usa ꞌain ka Diosan an bana mëníokë ꞌapukaman,
anuxun bana mëníokë anuxun asérabi ꞌupiokin ꞌakian suntárukaman,
ꞌain ëma bërúanun atun bana mëníokë anuxun kati ꞌikën.

Jerusalénnu ꞌikë unikama ꞌati kianan usokin ñu ꞌaxunkatsi kia bana

 7 ꞌImainun ka raíri unikamaxribi uvas baka vino ꞌakë xëatankëx amá 
aman kuani nitsia,

ꞌimainun ka sacerdote unikama ꞌianan an Dios kikë bana ñuikë 
unikama atúxribi paë bata kushi a xëatankëx amá aman kuani nitsi 
kushiñumasa ꞌaish sinanima ꞌatimati banaia;

ꞌianan ka namákësokian Diosan ismikëxbi amá aman kuani nikësai ꞌia,
ꞌianan ka paën irakë ꞌixun uisakin kara bana mëníoti ꞌikë kixunbi 

ꞌunanima.
 8 Usakia anuxun xëakë mesa ax ka ami kinankë ꞌaish, a isi kuínsakë 

chuaira ꞌikën,
usa ꞌain ka anuxua usakin ꞌakankë anu achúshi ñu chuáñumama ꞌaíma 

ꞌikën.
 9 ꞌIanan ka ꞌëmi kuai ësai kikania:

“¡Nukama bana ꞌunami ka uti ꞌikën,
ꞌimainun ka uisakin kara Diosan ismiaxa aribi nukama ꞌunamiti ꞌikën!
¡Nuxnu tuá xu bërí kanikënën,

 10 kirika ꞌati ꞌunánkin ba, be, bi, bo, bu kakin ꞌunánkësaribi okin!”
 11 Asabi ka mitsunmi bana kuaisama tania,

ka Diosan bëtsi banan banakin kuaisama ꞌitánun ënë unikama kati 
ꞌikën.

 12 Ësai ka bërámabi ax kiakëxa:
“Ënu ka anu upiti tsóti ꞌikën,
ënëx ka anu upiti tantiti ꞌikën;
uix kara atsanxa ax ka tantiti ꞌikën.”
ꞌAínbi ka ax kikësokin ꞌën bana kuakama ꞌikën.

 13 Usa ꞌain ka Nukën ꞌIbun tuá xurakama bërí
kirika ꞌati ꞌunánkë kakësokin kati ꞌikën.
Usai ꞌika bërí niti ꞌunani tuáxura kuaníbi kaxutan pakëkësa usaribi,
ꞌianan anun ñu biti nankë anu pakëtia ñu bikësa usaribi ꞌiti ꞌikën,
usai ꞌika anuax chikítima ꞌikën.

 14 Mitsux ꞌapu ꞌixun kamina Nun Ibu bana kuati ꞌain,
bana kuakëma unibu,
mitsux kamina Jerusalénnu ꞌikë unikaman ꞌapu ꞌain.

 15 Mitsux kamina ësai kin:
“Nukamax kananuna bamati abë achúshi ñu ꞌai mënion,
usa ꞌain kananuna uisa ñu kara ꞌikëbëbi bamatima ꞌain.
Usai ꞌia ka ñu ꞌaisama ꞌinúkë anbi nu ꞌaisama otima ꞌikën,
nun kananuna këmëkë an nu ꞌakinun kixun barian,
ꞌimainun kananuna bëtsi paránkë anribia nu bërúanun kixun baria.”

 16 Usa ꞌain ka ësai Nun ꞌIbu kiaxa:
ꞌËn kana Sión kakë ëmanu achúi maxax nanti ꞌain,
ax ka achúshi maxax kupíirakë ꞌikën,
ax ka achúshi maxax ami birukin xubu ꞌati nankë usaribi ꞌiti ꞌikën.
Usa ꞌain ka uix kara ami katamëtia ax chuámarua tsóti ꞌikën.

 17 ꞌËn kana xubu ꞌakënu a unían, anun xubu ꞌakin sënën ꞌitánun tupunkë 
manë tumua risiñu usaribi

ꞌën ꞌakë ñukama ax upí ꞌinun ꞌimiti ain, ꞌimainun anun xubu puntëkin 
mëníoti usaribi ka uin kara upí ñu ꞌaia ax ꞌiti ꞌikën.

Mitsun mi këmëi banai ismina uisa ñubi ꞌinútima ꞌai kixun sinánkë,
a ka matsin titan masókin këñuti ꞌikën,
ꞌimainun ka ami katamëtimi bukúnkë aribi bakan chinanti ꞌikën.

An Egiptonu ꞌikë unikaman ꞌakinun kixun barikë unikama ñui kikë bana

30  1 Ësai ka Nukën ꞌIbu asérabi kiakëxa:
“¡Uisai kara mitsun bakë bëchikë bëbu ꞌimainun ꞌini xanukama 

atun kakëxun ꞌën bana kuaisama tania,
usa ꞌixun atun ꞌëbë banaxunmabi ñu ꞌakatsi kixun atúnbi sinania,
sinánkin ka usakin kananuna ñu ꞌati ꞌai kixun ꞌën sinánmikëxunmabi 

atúnbi sinánxun ꞌaia,
usakin ꞌai ka atúxbi amiribi amiribi ꞌuchakania!

 2 Usai ꞌika bënëḱiani Egipto menu ꞌikë ꞌapu faraón an isa bërúankin 
ꞌakinun kixun ñukati kuania,

ꞌaínbi ka atun ꞌë pain ñukátima;
an isa ꞌakinun kixun ꞌapu faraón ñukati kuania,
usai ꞌika Egiptonu ꞌikë unikamami atun isa ꞌakinun kiax ami katamëtia.

 3 ꞌAínbi ka faraónën ꞌakinkë ax paránkinshia ꞌakë ꞌikën,
usai Egiptonu ꞌikë unikamami katamëtibi ka atux rabinkë bërúti ꞌikën.

 4 Mitsun kamina an bana ñuiti unikama Soán kakë ꞌimainun Hanés kakë 
ëmakama anu ꞌikë ꞌapu abë banati xuan, a kamina ka Egipto menu 
ꞌikë ëma anu an mitsu ꞌakinti bariti xuan,

 5 ꞌaínbi ka a menu ꞌikë unikama ñu ꞌunánkëma ꞌixun mitsu paránkë ꞌiti 
ꞌikën,

usa ꞌain ka mitsun bikë ñukama anbi mitsu ꞌakintima ꞌikën,
usa ꞌain ka atúan mitsu ꞌakinkëxbi ꞌakinkëmasa ꞌiti ꞌikën, usokin ꞌakëx 

kamina paránkë bërúkanti ꞌain.”
 6 Bërí kana ñuinakama Négueb menu ꞌikë akama ñui kin:

a mex ꞌatimaira ꞌain ka anu
paru ꞌinúankama axa kuëëkë,
ꞌimainun runukama ꞌianan kapëśa ñuina taëñu axa nuánkë akama 

ꞌikën.
Burro ꞌimainun camello kaxunu puruxun ka
ñu kupíkë Egipto me anua upa unikama ꞌikë anu buánti ꞌikën,

 7 ꞌimainun ka a unikama ami katamëtia uni ꞌakinsa ꞌaishi ꞌakianainsama 
ꞌikën.

Usa ꞌikë kana ësokin anëan:
“Ñuina chaiira kuëëkinbi añu ñubi ꞌakëma kakin anëan.”

 8 Usa ꞌain ka Diosan Isaías kakëxa, bërí kamina i parókin ꞌakë 
bitankëxun,

xënibua ꞌaínbi a ñuitiokin ënë bana kuënëoti ꞌain,
usakin ꞌa ꞌikë ka xënibua ꞌaínbi unin a sinánkin ñuikanti ꞌikën.

 9 Ënë unikamax ka bana kuaisama tankë unibu ꞌikën,
usa ꞌixun ka ꞌën bana kuaisama tania, usa ꞌain ka ꞌën ꞌunánmikë 

banakama kuaisama tani ꞌëmi sinanima.
 10 Usa ꞌixun ka an Dios kikë bana ñuikë unikama kaia: “Namákësa okin 

kamina istima ꞌain.”
Kanan ka an bana uni ñuixunkë unikama kaia: “Nukama kamina 

mitsun mi asérabi iskë ñukama ñuixuntima ꞌain;
nu kamina an ꞌatima okin sinánmitima upí bana kati ꞌain;
ꞌianan kamina nun ꞌaisa tankin sinánkë banakama nu ëmitima ꞌain.

 11 Mitsun ꞌakë ñu ꞌatimakama kamina ëntima ꞌain kixun,
kakin kamina nun ꞌakë ñu ꞌatimakama ëni upiti tsónun nu katima ꞌain,
usakin ꞌanan kamina Israel unikaman Dios ꞌupíira a ñuikin nu katima 

ꞌain.”
 12 Usa ꞌain ka Israel unikaman Dios upíira ax ësai kia:

“Mitsun kamina usai ꞌiaxma ꞌinun kakë bana a kuaisama tanan,
bënëḱinshi ñu ꞌatima ꞌanan,
ñu ꞌatimaira ꞌai ami katamëkanin;

 13 usa ꞌain ka ax mitsun ꞌuchabi ꞌikën.
Ax ka anun ëma kënëarakë kënë manainra axa
tënki tënkibuti ꞌitankëx unin sinánkë ꞌaímabi rurukubukë usaribi ꞌikën;

 14 ꞌianan ka mapú ꞌakë ñutë axa
pakëti sarimëti,

ami chimapu bisama ꞌianan anun ꞌumpax kininua,
bisamabi aín tukibukë usaribi ꞌinun masókë ꞌiti ꞌikën.”

 15 Usa ꞌain ka Israelkaman ꞌIbu upíira ax ësai kia:
“ꞌËn bana kikësokin ꞌatëkëni kamina mitsux uínbi ubíokëma upiti 

bukui iëḱë ꞌiti ꞌain.
Usa ꞌain kamina uínbi ubiokëma bukui ꞌëmi katamëti kushiñu ꞌikanti 

ꞌain.”
ꞌAínbi kamina mitsun ꞌën kakëxunbi kuëënkáma ꞌain,

 16 kuëënima ka kikankëxa: “Usama ka caballonu ꞌirukiani kananuna abáti 
kuanti ꞌain.”

Usai ꞌi nukamax abákë ax ka asábi ꞌiti ꞌikën.
ꞌImainun kamina ësairibi kikankën: “Ishtuinshia kuankë caballonën 

nirinkë anu këñurukiani kananuna abati kuanti ꞌain.”
Axa numi nishkë unikaman kuni ka bënëtishi niti ꞌunanxun nukama 

nuiti ꞌikën.
 17 Usa ꞌain ka mil uni ax achúshi unían ꞌakatsi kixun kakëx abáti ꞌikën,

ꞌimainun kamina kamabi mitsux mapai achúshi uni axa mitsumi nishkë 
an ꞌanuxun kakëx,

ꞌitsamara tikitamainun abákanti ꞌain,
usai ꞌi kamina achúshi i aín bashi rëbunu nikë usaribi ꞌianan,
a istia unin ꞌunántiokin bashi tësapanu nitsínkë usaribi ꞌiti ꞌain.

18  ꞌAínbi ka Nukën ꞌIbu an upiokin ñu ꞌakë ꞌixun mitsumi sinania, usa ꞌixun 
ka an kamabi ñu upiokin mitsu nuibakin ꞌaia; an ka ax nuiba nan këira ꞌikë 
kixun mitsun ꞌitsaira ꞌunánti kuëënia, Nukën ꞌIbu an ka ax xëshi Dios ꞌixun 
ñukama upiokin ꞌaia. ¡Usa ꞌain ka ami kata mëtia ꞌakinti kuëënkë unikama 
kuëë inra kuëënti ꞌikën!

Egiptonu ꞌikë unikama atun ꞌakinun kixun an barikë unikama ñuikë bana

31  1 ¡Uisai kara an Egiptonu ꞌikë unikama ꞌakinun kixun bari kuankë 
unikama ꞌiti ꞌikën,

ꞌimainun kara axa atuinsa aín caballo ꞌitsañu ꞌixun ꞌakinun kixun 
sinanan,

anuaxa ꞌakanankë caballonën nirinkë ꞌitsaira anun,
ꞌakianan isa caballonu ꞌiruax kuanti unainrabu
suntáru ꞌitsaira an isa ꞌakinti ꞌikë kixun
Israel unikaman Dios upíira an ꞌakinun kixun ñukátima!

 2 Usa ꞌaínbi ka Diosanribi parántisama ꞌixun ñu ꞌatimaribi inúnun ꞌimiti 
ꞌunánxa, usa ꞌixun ka ñu ꞌakatsikiax kana ꞌaima kítëkënkinma ñu 
ꞌaia.

Usa ain ax uni ꞌatimakama ami ꞌianan,
an ꞌatima unikama ꞌakinkë akama ꞌatima oia.

 3 Egiptonu ꞌikë unikama ax ka unishi ꞌaish dios kamasama ꞌikën;
ꞌianan ka atun caballokama namishi ꞌaish, bëru ñunshinsama ꞌikën.
Usa ꞌain ka Nukën ꞌIbun a unikama ꞌain mëkënan ꞌakësokin,
atu ꞌatimokin an bërúankë akëñunbi ꞌakëx bamati ꞌikën;
usai ꞌika a kamaxi këñukanti ꞌikën.

 4 Ësokin ka Nukën ꞌIbun ꞌë kaxa:

“Achúshi paru ꞌinúanëx ka oveja bixun rëtëax,
an ñuina bërúankë unikamami rakuët́ima,
ꞌianan ka kamaxi timëx́un, munuma kuënkëni banakinbi ratutima ꞌikën,
usaribikin ka Nukën ꞌIbu kamabi kushiñu ax
aín unikama Sión kakë bashi anua ꞌakini uti ꞌikën.

 5 Achúshi ñuina pëchiñunëan anua aín tuá ꞌikë aín na a manámi nuani 
mañakin bërúankësa,

usaribi okin ka Nukën ꞌIbu kamabi kushiñuira,
an aín unikama Jerusalén ëmanu ꞌikë akama bërúanan, iëḿikin
ñu ꞌatima ꞌinutiabi bëruankin ꞌakinti ꞌikën.”

 6 Israel unikaman rëbúnki mitsux kamina
ꞌatimairai banakin ñuikankë Dios ami sinanatëkënkanti ꞌain.

 7 Uisa nëtën kaina kamabi mitsun,
kuëënkima timakanin unínbia kuri manë uxua ꞌakë akama,
mitsun mëkën ꞌuchañu kaman ꞌakë,

 8 anun ka Asiria ëmanu ꞌikë unikama manë xëtokën ꞌakë ꞌiti ꞌikën.
ꞌAínbi ka unin aín kushínbi ꞌakëma ax ꞌiti ꞌikën.
Usa ꞌain ka Asirio suntárukamax ꞌakanankënuax abákë ꞌiti ꞌikën,
ꞌimainun ka anu ꞌikë uni bënákama ꞌakánanti ꞌunainrabu ax ñatanxun 

ñu mëëmikin tëmëramikë ꞌiti ꞌikën;
 9 usakin ꞌakëbëa aín ꞌapu rakuët́i abákiani chikíkëbë ka

aín suntárunën kushikama axribi aín bandera rakanbiani abákanti 
ꞌikën.

Ësai ka Nukën ꞌIbun asérabi kiakëxa, mëníokëxa tsi rëkirukin pëi 
chushikë pikësa usakin,

Jerusalénnu ꞌëx ꞌixun kana anu ꞌikë unikama an ꞌaisatankë ami nishkë 
unikama ꞌën ꞌatimokin tëmëramiti ꞌain.

ꞌApun asérabi ꞌakin upiokin ñu ꞌati bana

32  1 Ësai ka Isaías kiakëxa: anu ka achúshi ꞌapu an upíokin ñu ꞌakë ꞌiti 
ꞌikën,

ꞌimainun ka an bana mëníokë bëtsi ꞌapukama atúnribi upíokin ñu ꞌati 
ꞌikën.

 2 Usa ꞌaish ka atu achúshi achúshinëx suñu bëki nëtë masá kuatsinkëbë 
ñumi katamëkë usaribi ꞌiti ꞌikën,

ꞌianan ka xëxá ꞌumpax shióbukian me ëskikë chabóti ꞌakë ain baí 
usaribi,

ꞌianan anu uni ꞌikëma menua mapara chaiira an tupëónkë ꞌain barin 
xarokëx ami katamëkë usaribi ꞌikanti ꞌikën.

 3 An ka uisakin kara ñu ꞌati ꞌikë,
kixun pain ꞌunánkë ꞌiti ꞌikën, ꞌianan ka aín unikaman banaia bëmëḱin 

kuati ꞌikën,
 4 usa ꞌain ka an kuëënkësokin ñu ꞌakinma,

uisa ñux kara a ꞌaisa upí ñu ꞌikë a isanan ñu ꞌaisama isi kuni ka banati 
ꞌikën.

 5 Usa ꞌain ka uni mënin sinan ñukakama ax bëtsi unin istisama tankëma 
ꞌikë kixun kakëma ꞌiti ꞌikën,

ꞌianan ka an rabinkima ñu ꞌashikë uni axribi unin usa ka a uni ꞌikë 
kixun kakëma ꞌiti ꞌikën.

 6 Usa ꞌain ka unin ꞌatimati tsotia timakin istisama tankë uni ax ꞌatima ñu 
ꞌatishi banaia;

usai ꞌikin ka ñu ꞌatima ꞌati sinánkin
uisakin kara ñu ꞌatimaira ꞌakin a tanti bana kikësokin ꞌakinma bëtsi 

uni ꞌati ꞌikë
kixun baria, usai ꞌi ka Nukën ꞌIbu ñui këmëi ꞌatimati banaia;
usa ꞌixun ka axa ꞌakëñuma nikë unikama abi pananx a isi kuaniabi 

pimima,
ꞌianan ka shimakë unikama aribi xëamima.

 7 ꞌImainun ka rabinkima an ñu ꞌashikë uni an uisakin ñu ꞌati kara 
ꞌunánkë ꞌixun;

uisakin kara uni paránti ꞌikë kixun sinánkin, ꞌatimakin unin ñuiti 
ñuishi ꞌaia;

ꞌanan ka uni ñuñumakama a këmëkin ñu ꞌatima inúnun paránia,
ꞌanan an ñu kuëënkin bisatankë akamaribi ñu ꞌupiokin ꞌaxúnun 

kakëxunbi ꞌatima okin paránia.
 8 Usa ꞌaínbi ka upí uni an upiokin,

sinánkin bëtsiokin sinántëkënkima an sinánkësabi okin ñu ꞌaia.

Diosan xanukama tëmëramixunbi ꞌakintëkënti ñuikë bana

 9 Xanukama a ñubi ꞌati sinanima bukukë mitsun,
kamina ësokin ꞌën mitsu kakëxun kuati ꞌain.
Xanukama axa ñu ꞌaíma bukukë mitsun kamina ꞌën bana kuati ꞌain.

 10 Bërí kamina mitsux asábi ꞌikanin,
ꞌaínbi kamina ënuax achúshi baritia ꞌikëbë rakuët́an bamakanti ꞌain,
usai ka a bitëkënti ñu ꞌapákë aín
bimi ꞌaíma ꞌianan uvas ꞌaíma ꞌain ꞌiti ꞌikën.

 11 Xanukama añu ñubi ꞌati sinánkëma,
mikamax kamina rakuët́i bërëti ꞌain;
mitsux kamina uisa ñubi kana ꞌinútima ꞌai kiax kin, usa ꞌain kamina 

rakuët́i ꞌain,
mitsunribi kamina ami pañukankë chupa pëtankëxun chupa xëni masá 

nuitukin ꞌakësa ꞌinun pañukanti ꞌain.
 12 Usai ꞌi kamina ka masá nuitutia kixun

ꞌunánun, shitinki anu ñu ꞌapákëxa ꞌitsaira tuákë anuax ꞌianan, anu uvas 
ꞌapákë naëkama anu kuaibë nianan aín inkëbë niti ꞌikën.

 13 Usai ꞌimainun ka anu ꞌëx ꞌikë menua ꞌikë ꞌën ëmanu xubi muxañu 
ꞌimainun me ꞌatima ꞌiti ꞌikën,

usai ꞌikëbë ka anuaxa unikama kuëënkë xubu ëmanu ꞌikë anuribi muxa 
kóti ꞌikën.

 14 ꞌImainun ka ꞌapun xubu akama ënkë ꞌiti ꞌikën;
ꞌimainun ka ëma anuax chikíkin upíokin kënëarakë anua uni ꞌitsaira 

ꞌikë aribi ashikin ënkanti ꞌikën,
usakin ënkë ꞌain ka pasto koia pi burro raëkëma,
ꞌimainun vaca akamax anu bukuti ꞌikën.

 15 ꞌAínbi ka Nukën ꞌIbu kamabi kushiñu an ñu unio an
amiribishi nukama ꞌakintëkënti ꞌikën,
usakin ꞌakin ka me ënkëxa anu ñu
ꞌapátisama ꞌikëbi anu ñu ꞌapátisa ꞌimitëkënti ꞌikën,
usakin ꞌakëx ka a me anu unin ñu ꞌapátisabi upíira ꞌiti ꞌikën.

 16 Usa ꞌain ka kamabi menu ꞌikë unikamax añu
ñux kara upí ꞌikë ashi ꞌai bukukanti ꞌikën.

 17 Usai ika uisaibi ꞌima añu kara upí ꞌikë ashi ꞌai,
uínbi ubíokëma xënibua ꞌaínbi bukukannun ꞌimiti ꞌikën.

 18 Usa ꞌain ka ꞌën,
unikamax uínbi ubíokëma,
upitax upiokin ꞌakë atun xubunu bukukanti ꞌikën,

 19 ꞌianan ka nikama unin tëapakin
këñúkëbëbi ëmanu ꞌikë unikama rabinkë bërútima ꞌikën.

 20 Usai ꞌi kamina mitsux chuámarua tsókanti ꞌain,
mitsun ñu ꞌapákëa ꞌumpaxan chabókëbë
ꞌianan, ka mitsun burro ꞌimainun vaca bënëkaman piti pasto ꞌitsaira ꞌiti 

ꞌikën.

Nukën ꞌIbun an ꞌakinun kainkë uni ꞌakinti ñuikë bana

33  1 ¡Mitsun bëtsi unikama masókin ꞌatimokë ꞌikëbi ka
mitsu bëtsi unikaman masókin ꞌatimokëma ꞌikën;

Mitsun kamina bëtsi unikama ꞌatimo ꞌaínbi ka bëtsi unikamanribi 
mitsu ꞌatima okëma ꞌikën!

Uínsaran kaina bëtsi uni masókin ꞌakin këñuin, anun ka bëtsi 
unikamanribi mitsu masókin ꞌati ꞌikën; uínsaran kaina bëtsi unikama mi 
ꞌakësabi okin ꞌati sinánxun ꞌaima, anun ka bëtsi unikaman mi ꞌati ꞌikën.

 2 Nukën ꞌIbu nu nuibakin kamina
nukama ꞌakinti ꞌain, nun kananuna minmi nu ꞌakinun kainin.
Nu kamina nëtët́ibi ꞌakinti ꞌain, ꞌimainun kamina uinsaran nëtën kara
anun nux tëmërati nëtëkama ꞌia anunbi nu iëḿiti ꞌain.

 3 Uínsaran kara mixmi atu ꞌakatsi kia kuatia anun ka unikamax abisi 
abáti ꞌikën;

uínsaran kaina min kushi ismikin nu ꞌakinin anun ka bëtsi menu ꞌikë 
unikamax abisi abáti ꞌikën;

 4 usa ꞌain ka axa ami nishkë unikamax champu ꞌitsa nuania nëtë kuin 
masá kuatsini ukësai ukin axa ami nishkë unikaman,

atun ñu kupíkë akamabi bianan anúan ñuñuira ꞌikankë akamabi 
bikuanti ꞌikën.

 5 Nukën ꞌIbu ax ka kamabi ñun ꞌibu ꞌaish a manámi ꞌianan naíkamë 
ꞌëonuribi ꞌia;

an ka Jerusalénnu ꞌikë unikama ꞌimainun Judá menu ꞌikë unikama raíri 
uisai kara ñu upíshi ꞌai upí tsóti ꞌikë kixun ꞌunánmiaxa,

 6 usa ꞌixun ka uisai kara xënibua ꞌaínbi an bërúankëx aín unikama 
bukuti ꞌikë kixun ꞌunánmiti ꞌikën.

Ñu ꞌunánkë ꞌianan upiokinra ñu ꞌunánkëira an ka ñu achúshi 
kupíkësaira ꞌixun uni iëḿia;

usa ꞌain ka Nukën ꞌIbumi rakuët́i ax ñuñuira ꞌikë usamaira ꞌikën.
 7 ¡Kamina kuakanti ꞌain uisai kara axa ꞌakánanti ꞌunainrabu ax anun 

ëmanu niti bai anuax kuënkëni kikania kixun,
ꞌimainun ka ꞌakanantima ka kixuan bana mëníotanun xukë unikama 

atux inia kuati ꞌikën!
 8 Bai kama axribi anun nikima ënkë ꞌikën,

uixi anun nitima ꞌikën.
Ñu ꞌakatsikiax bëtsibë bërí kanankë a ꞌaíma ꞌinun ënkë ꞌikën;
usa ꞌain ka timëáx kananxuan ñu mëëkë akamaribi ꞌaíma ꞌikën,
ꞌianan ka bëtsibë nuibanani kanankë abi ꞌaíma ꞌikën.

 9 Mex ka uni ñukë ꞌain masá nuitukë usa ꞌikën,
Líbano me axribi ka anu ꞌikë ikama chushikë ꞌain unix ꞌikësai rabinkësa 

ꞌikën,
ꞌimainun ka Sarón kakë me sapan kiankë axribi anu uni ꞌikëma mesa 

ꞌikën,
ꞌimainun ka Basán me ꞌianan Carmelo kakë bashi anu ꞌikëkama axribi 

me ëskikëbë xanani ikama axribi aín pëchi rëukubutia.
 10 Nukën ꞌIbu ka ësai kia:

“Bëríra kana ꞌën ñu ꞌati ꞌain;
ꞌakin kana bërí uisakin karana ꞌën ñu ꞌai kixun uni ismikin kamabi ñu 

chabu ꞌën kushin ꞌëx ꞌapu ꞌixun ꞌati ꞌain.
 11 Usa ꞌain ka usakin ñu ꞌakatsi kixun sinánkë ꞌimainun mitsun ñu mëëti 

ꞌakë akamax basi chushikë ꞌianan ñu puti bukúnkë usaribi ꞌikën;
usa ꞌikë kana ꞌën xunkaia tsin ñu ꞌakësa okinshi këñuti ꞌain.

 12 Ëmakamanu unikama bërúkë ax ka ñu xarokëx aín chimapuishi 
bërukësa ꞌiti ꞌikën;

usai ꞌika muxa tëapaxun bukúnxun unin nëńia tsin pikë usaíshi ꞌiti 
ꞌikën.

 13 ꞌUra ꞌikë unikama anribi ka ꞌën ꞌakë ñukama kuati ꞌikën,
kuamainun ka ꞌurama ꞌikë unikamanribi uisakin karana ꞌën kushínbi 

ñu ꞌa kixun ꞌunánti ꞌikën.”
 14 Jerusalén ëmanu ꞌikë unikama ꞌimainun Judá menu ꞌikë unikama 

atúxribi ka ꞌuchakë ꞌaish ꞌitsaira rakuët́i bërëia,
ꞌimainun ka an Diosan bana ꞌunánkëma unikama atúxribi ꞌitsaira 

rakuëtan bamai ësai kia:
“¿Uinu ꞌikë nukamax kara tsi ërëḱin an ñu xarokin këñúkë anu ꞌianan, 

këñutima oia ërëḱë anu ꞌiti ꞌit?”
 15 An upí ñuishi ꞌai asérabi këmëima banakë uni ꞌianan,

an bëtsi uni aín ñu kuëëniamabi bikuantankëx anun ñuñukëma ꞌianan,
bëtsi ꞌatima oxunun kixun bëtsin ꞌinainshikë kuríki bikëma a ꞌianan,
an bëtsi uni usakin kananuna uni rëtëti ꞌai kixun kakëxunbi 

kuëënxunkëma ꞌianan,
an uisaxunbi usakin kana ñu ꞌatima ꞌati ꞌai kixun sinánkëma uni,

 16 akamax ka upitax rakuët́ima tsóti ꞌikën,
usai ꞌika ami katamëti achúshi xubu mapara ꞌakë ami katamëanan,
aín piti ꞌitsaira ñu ꞌianan, a xëati ꞌumpax ꞌitsairañu ꞌaish ñuñumama 

ꞌitima ꞌikën.

 17 Usa ꞌain kamina mitsun bërúnbi axa ꞌapu ꞌiti uni a istëkënti ꞌain, ax ka 
ꞌapu ꞌupíira ꞌinuxun ꞌaia;

an ka uinu kara me kuainakëakëxa anu ꞌaísha ꞌuraira ꞌaínbi unikaman 
ꞌapu ꞌiti ꞌikën.

 18 Anunmi rakuët́i tsóa nëtëkama a sinani, kamina ësai kikanti ꞌain:
“¿Uinu kara an kupíonun kixun ubíokin kupíomixun an kuríki tupuán 

suntárunën kushikama ax ꞌik?
¿Uinu kara an sënën kara kixun ñu ëñë tupuán ax ꞌik?
¿Uinu kara suntárunën kushikaman anuxun nu ñatanun xunuxua anun 

ëma kënëarakama anuxun bërúankëkama an tupuán ax ꞌik?”
 19 Usa ꞌain kamina bërí amiribishi bëtsi ëmanu ꞌikë unikama bana 

kuakëma ꞌain,
atun bana ax ka mitsun kuaisama tëira ꞌianan, uisai kara kia kixun 

uinu ꞌikë mitsúnbi kuaisama ꞌikën.
 20 Anuxun nëtë inúkin fiesta ꞌati Sión kakë ëma a kamina iskanti ꞌain;

Jerusalén ëma uisabi oisama okin bërúankë a kamina mitsun bërúnbi 
isti ꞌain;

ax ka anu ꞌinuxun ꞌupiokin unin i nitsintankëxun
shaíkisama okin ꞌanan uínbi ain itsikama tënkapatisama okin ꞌakë 

usaribi ꞌiti ꞌikën.
 21 Anuxun ka Nukën ꞌIbu nukama aín kushi ismiti ꞌikën.

Ax ka achúshi baka kushiira abákë ꞌimainun naxbaira usaribi ꞌiti ꞌikën, 
usa ꞌaínbi ka

axa ami nishkë unikama atu ꞌakatsi
kiax anúan ꞌakanani kuankë atun manë nunti intían nikinkë a ꞌimainun 

chaiira kushiira ax ꞌinútima ꞌikën.
 22-23 Usa ꞌain ka Nukën ꞌIbu ax an bana nu mëníoxunkë ꞌixun

a tanti banakama nukama ꞌaxunia, ꞌimainun ka
ax nukaman ꞌapu ꞌikën, usa ꞌixun ka an nu iëḿiti ꞌikën.
Axa numi nishkë unikaman atun nunti anun tëkërëkakë itsikaman ka 

churukukë ꞌixun ami tëkërëkakë i a tuinima,
usa ꞌain ka ami tëkërëkakë chupa ax pënimëtima.
Usai ꞌikëbëtan kananuna numi nishkë unikaman atun ñu kupíkë 

bikuanti ꞌain,
bimainun ka bëxuñu unikama ꞌimainun aín taëmi ñukë unikamanribi 

atun ñu kamabi atima onan numi nishkë unikaman ñu bikuanti 
ꞌikën.

 24 Usa ꞌain ka anu ꞌikë unikama: “Kana ꞌinsían kitima ꞌikën.”
Diosan ka Jerusalénnu ꞌikë unikama ꞌimainun Judá menu tsókë 

unikama atun ꞌuchakama mëníoxunti ꞌikën.

Israel unikama Jerusalén kakë ëmanu utëkënti ñuikë bana

35  1 ꞌËx kana kuëënin anu uni ꞌikëma, me ëskikë ax kuëënti,
kuëënkëbë ka ꞌitsaira anu ñu bimi uábuti ꞌikën,

 2 ꞌianan ka ro ua ax ꞌapákësa ꞌinun uábuti ꞌikën,
usaía ꞌikëbë ka unikama ꞌitsaira kuëënti ꞌikën.
Diosan ka a menu ni upíira ꞌimiti ꞌikë,

Líbano menu ꞌikësa ꞌinun, ꞌimianan ka Carmelo kakë me upíira a 
ꞌimainun me sapan Sarón kakë usaribi ꞌimiti ꞌikën.

Kamabi unikaman Nukën ꞌIbu ax ka kushiira ꞌianan, ꞌapuira ꞌikë kixun 
ꞌunánti ꞌikën.

 3 An ꞌëx kia kuakë mitsun kamina, axa ꞌakinti kuëënkë unikama ꞌakinti 
ꞌain,

ꞌakinkin kamina atsánkë unikama a kuëëntanun sinanamikin kati ꞌain,
 4 kanan kamina axa rakuët́i ꞌishtun banakëma unikama aribi:

“Rakuëama ꞌinun kati ꞌain.
¡An nu iëḿiti Nun Dios ka nu ꞌurama ꞌaish nubëbi ꞌikën,
ꞌianan ka mitsumi nishkë unikama atux kuëënkësa okin tëmëramiti 

ꞌikën!”
 5 Usa ꞌain ka bëxuñu unikama an ꞌupiokin ismainun,

pabë unikama anribi paxabarakakin bana kuati ꞌikën;
 6 ꞌimainun ka uni ꞌain niti bëtsikë akamax chaxu abati ꞌikësai churunti 

ꞌikën,
ꞌimainun ka banakëma unixi munuma banati ꞌikën.
ꞌIanan ka anu uni ꞌikëma me ëskikë anuax kushiira ꞌinun ꞌumpax 

ꞌitsaira ax bënëtishi shióbuti chikiti ꞌikën.
 7 Anu uni ꞌikëma menu ka ꞌumpax chaiira ꞌiti ꞌikën,

ꞌimainun ka me ëskikë anubi xëxá upíira manámi chikíkë ꞌiti ꞌikën.
Anu ka bërí an ñuina rëtëxun paxa pikë kamun raëkëmakama ꞌia, usa 

ꞌain ka anu toëón ꞌimainun xatsíon kóti ꞌikën.
 8 ꞌImainun ka anu achúshi bai cha upíira ꞌiti ꞌikën,

“ax ka bai upí kakin anëkë ꞌiti ꞌikën.”
Usa ꞌain ka uikamax kara aín ꞌucha sinánkin ain
niti mëníokëma ꞌikë akamax a bain nitima ꞌikën;
ꞌimainun ka sinánñuma unikama atúxribi anun inuti nitima ꞌikën.

 9 Anu ka paru inuán ꞌianan raëkëma ñuinakama axribi ꞌutima ꞌikën.
Usa ꞌain ka bai an iëḿikë Israel unikama aín menubi an ꞌimikëx 

riküatsintëkënun Diosan ꞌimiti ꞌikën;
 10 a unikamax ka Nukën ꞌIbun ainan ꞌinun bitëkënkë unikama ꞌiti ꞌikën;

usa ꞌaish ka Jerusalén ëmanu atsini kantai kuëënkanti ꞌikën,
usai ꞌika anu kuëëni xënibua ꞌaínbi tsóti ꞌikën.
Usai kuëëni chuámarua tani anu tsókëbë ka uínsaranbi masá nuituti 

inkë ax atunu ꞌitëkëntima ꞌikën.

Nukën ꞌIbun amiribishi Jerusalénnu tsókë unikama 
masá nuitutiabi upiokin sinánu ꞌimia ꞌikën

40  1 Mitsun Dios ax ka ësai kiaxa:
“ꞌËn unikama kamina kuëëntanun nuibakin ꞌakinti ꞌain;

 2 ꞌakianan kamina kuëëntanun nuibakin Jerusalénnu
tsóa unikama a atúan tëmërakin bëtsi uni ñu mëëxuan a ka këñúaxa 

kixun kati ꞌain, kanan kamina atúxa usai ꞌikë anunbi
ka ꞌën kakëxuan atun kuaisamatan a kupíoxa kixun kati ꞌain,
ꞌënbi kana ꞌëmi ꞌitsaira ꞌuchaia
rabë ́okin atu ꞌatima okën.”

 3 Achúshi ángelnëx ka munuma banai ësai kia:
“Nukën ꞌIbu ka ꞌaia kamina anu uni ꞌikëma menu bai mëníoxunti ꞌain,
a kamina Nukën ꞌIbu Dios ꞌaxunti ꞌain,
ax ka achúshi bai chaiira puntë ꞌianan naxba anu ñu ꞌirukëma me ꞌiti 

ꞌikën.
 4 Kamabi me xëxañu ꞌianan bashi ꞌitsañu akamax ka me sapan ꞌinun 

nataka kikë ꞌiti ꞌikën,
bashi tëpan ꞌimainun matá, mekama ax ka aín chairukëkama iskëma 

ꞌitánun mëníokakë ꞌikën,
usai ꞌikëbë ka ꞌitsaira xëxákama ax nëtëtima ꞌimainun ain bashikama 

ax sapani aín rëbu iskëma ꞌiti ꞌikën.
 5 Usa ꞌain ka Nukën ꞌIbun aín, kushia isnun ismiti ꞌikën.

Ismikëxun ka kamabi unin timëx́un isti ꞌikën,
usai ka Nukën ꞌIbu ax kiaxa.”

 6 Achúshi unix ka ësai munuma banai kia:
kia kana ꞌën ñukan: “¿Uisai karana ꞌëx munuma banai kiti ꞌain?” 

Kakëxun ka an ꞌë kaxa. Ënë bana kamina munuma banai kiti ꞌain 
kixun ka ꞌë kaxa.

“Kamabi unix ka xubi kókë usaribi ꞌikën, ¡aín tsóti ax ka ñu ua naënu 
kotankëxi bëríbi nëtëḱë usa ꞌikën!

 7 Xubix ꞌimainun ro uakama ax núkai ëski chushia,
uínsaran kara Nukën ꞌIbun xunkaia anun ka usai ꞌia.
Usa ꞌain ka asérabi unin tsóti ax bënëtishi xubi ꞌikësaribiti inutia.

 8 Usa ꞌain ka xubi ax ëski chushimainun ro ua axribi chushi xanania,
ꞌaínbi ka Nukën ꞌIbu Diosan bana,
ax xënibua ꞌaínbi usabi ꞌiti ꞌikën.”

 9 Sión an upí banakama ñuikë,
ax ka aín bashi achúshi chaxkëíra anu kuaruti ꞌikën.
Jerusalén an upí banakama ñuikë, mix kamina kushiira banati ꞌain,
Judá menu ꞌikë ëmakamanu ꞌikë unikama aturibi upí bana a ñuixunti 

ꞌain:
¡Ënu ka mitsun Dios ꞌikë kamina iskanti ꞌain!

 10 Nukën ꞌIbu ax ka ꞌuti ꞌikën,
an ka aín kushinshi ax kushiira ꞌixun ñu ꞌati ꞌikën.
Usa ꞌixun ka amia nishkë unikama a pain ꞌatimotankëxun aín unikama 

bitsínkin bëti ꞌikën.
 11 ꞌIanan ka an ñuina bërúankë unían aín ñuina bërúankin;

aín ñuinakama nuibakin
aín shikami okin ꞌikúkin bixun tuianan,
axa bërí bakënkëkamaribi bëruinra okë usaribi okin ꞌaia.

Israelnën Dios ax ka kushiira bëtsi ñu bëtan sënëḿaira ꞌikë kixun ñuikë bana

 12 ¿Uin kara parúmpapa kamakëñun ꞌumpax aín mëkënan tupúanan,
aín mëkën rëbukaman uiti chaiira kara naíkamë ꞌëo ꞌikë kixun tupuax?
¿Uin kara me putu kamabi uiti kara kixun tupúnti ꞌikë,
ꞌianan kara anun ñu ꞌië tupúnti ꞌakë anun matákama ꞌimainun 

bashikama tupúnti ꞌik?

 13 ¿Uin kara Nukën ꞌIbu ësokin kamina ñu ꞌatima ꞌai kixun kanan,
usakin kamina ñu ꞌati ꞌai kixun ꞌunamiti ꞌik?

 14 ¿Uin kara usakian ñu ꞌanun kixun ꞌësëanan usakin kamina ñu ꞌati ꞌai 
kixun kuamikin kakëx?

¿Uin kara usakin kamina uni ꞌati ꞌai kixun istánkëxuan ꞌanun 
ꞌunánmiakëx?

¿Uin kara uisai kara ënë nëtënu ꞌikë ñukama uniakëxa kixun 
ꞌunánmiakëx?

¿Uin kara usakin ñu unáni kamina sinánñuira ꞌiti ꞌai kixun 
ꞌunánmiakëx?

 15 An iskëx ka bëtsi bëtsi menu ꞌikë ëmakamanu ꞌikë unikamax ꞌumpax 
tuskia iskë usaratsushi ꞌikën,

ꞌianan ñu bëru ꞌitsama anun ñu tupunkë anu ꞌarukë usaribi ꞌikën;
bëtsi bëtsi unikama parúmpapa nasínua ꞌikë ax ka masi bëru ꞌitsaira 

ꞌiskësa usaribi ꞌikën.
 16 Kamabi Líbanu mekamanu ka ñuina ꞌitsairama ꞌikën

usa ꞌaish ka bënëḱinshi ꞌatankëxun ꞌaímai këñutanun a xarotibi ꞌaíma 
ꞌikën,

ꞌianan ka anua karu bënëḱinshi a tíkati bisamabi ꞌikën.
 17 Kamabi menu ꞌikë ëmakamax ka an iskëx ñuumara ꞌikën;

usa ꞌaish ka an iskëx anu ꞌikë unikamax kushima ꞌikën.
 18 ¿Uinu ꞌikë bëtsi uni kamabëtan sënën kara Dios ꞌikë kixun kaina mitsun 

kati ꞌain?
¿Uisa ñu mitsúnbi uniokë ax kara asaribi ꞌiti ꞌik?

 19 An ñu unioti ꞌunánkë unin ka charóxun ñu uni tankin ꞌaia,
ꞌimainun ka an tëñuti ꞌanan mëñuti ꞌakë an ꞌatankëxun kurin ratáta 

kakin ꞌanan
manë uxua aribi risi ꞌitánun ꞌaia.

 20 An ñu unioti ꞌunánkë an ka
i chëḱisama upí baria,
barixun ka an ñu ꞌati ꞌunánkë uni aribi,
nipakëisama okin upíokin nitsinxunun kixun kaia.

 21 ¿Mitsun kaina a küama ꞌain?
¿Ax kiabi kaina aín bana kuakama ꞌain?
¿Mitsu kara ꞌitabati ka usai ñu ꞌiakëxa kixun ñuixuama ꞌik?
¿Mitsun kaina mekama uniokëma ꞌaínbi kara uisa ñu ꞌiakëxa kixun 

ꞌunaniman?
 22 Dios ax ka an me bëararakë kuman batsisa naí meu ꞌikë a manámi 

tsótaxa,
usa ꞌixun ka kamabi uni champura ꞌakësa okinshi isia.
An ka chupa ꞌakësokinshi naíkamë ꞌëo pëokaia,
ꞌanan ka anu ꞌiti chupa këxtú pëokakin pëninkësa okinshi ꞌaia.

 23 Diosan ka kushiirabu unikama a kushiñumasa ꞌinun ꞌimianan,
ënë menu ꞌikë ꞌapukama ñu ꞌatimara iskësa usarabi ꞌinun ꞌimia.

 24 Usa ꞌaish ka bërí ñu ꞌapákëx, me bitsi tapunakëkëma usaribi ꞌikën,
usa ꞌain ka Diosan anu ꞌibúkin bëkinun ꞌimikëxuan suñun bëkakëx 

chushi bamaia,

usai ꞌia ka anu kushi ꞌibúkin basi chushikë ꞌakësara okinshi suñuanën 
tákaia.

 25 Usa ꞌain ka Dios upíira ax ësokin ñukati kiaxa:
“¿Mitsun kaina uibë sënën karana ꞌai kixun ꞌë kati ꞌain?
¿Uix kara ꞌësaribi ꞌiti ꞌik?”

 26 Manámi bësukin kamina naími okin iskanti ꞌain:
¿Uin kara kamabi ñu uniokëx?
An ka kamabi uniotankëxun ꞌispakama
aín anën anëkin nankëxa,
usa ꞌixun ka achúshi achúshi usai kamina ꞌiti ꞌai kixun kakëxa.
Aín kushi chaiira ꞌain ka
uinu ꞌikë ꞌispaxbi nëtët́ima ꞌikën.

 27 Jacobnën rëbúnki Israel unikaman,
¿uisa kupín kaina banai bënëḱanin? ¿Uisa kupín kara ësai kikani:
“Nukën ꞌIbun ka ꞌëx inúkë ñukama ꞌunanima;
kianan Diosax ka numi sinanima kiax kikanin?”

 28 ¿Mitsun kaina ꞌunaniman? ¿Mitsun kaina a kuakëma ꞌain?
Nukën ꞌIbu Dios ax ka uínsaranbi këñutima oi tsókë a ꞌikën,
an ka kamabi me uniokin anu ꞌikë ñukamaribi uniokëxa,
usa ꞌaish ka ax atsanx kana ꞌakasmati kiax kima;
ꞌianan ka ax sinánñuira ꞌikë ax nëtët́ima ꞌikën.

 29 An ka axa atsánkë unikama kushitëkënun ꞌimia,
ꞌimianan ka kushiñuma uni aribi amiribishi sinanatëkënia kushinun 

ꞌimia.
 30 Uni bënákama atúxribi ka atsanx kushiñumasa ꞌiti ꞌikën,

ꞌianan ka kushiira unikama atúxribi pakëti ꞌikën,
 31 ꞌaínbi ka axa Nukën ꞌIbumi katamëkë:

unikama ax kuni kushiñumasa
ꞌima abi kushiakëkiani;
tëtëkamë ꞌëo nuani nikë usai nitsi
abatibi atsantima ꞌikën
ꞌimainun ka usai nitsibi atsantima ꞌikën.

Nukën ꞌIbu Dios ꞌën kana Israel unikama tëmëraiabi ꞌakinti ꞌai kia ñuikë bana

41  1 “Ësai ka Dios kiakëxa, axa parúmpapa nëbëtsi ꞌikë nasínu bukukë 
unikama an ka nëtëx́un ꞌëx kia kuati ꞌikën.

Bëtsi bëtsi menu tsókë unikamax ka kushi mëníokati ꞌikën.
Uisai kaina mitsux tsóti anu banakin mëníonun kamina timëḱanti ꞌain;
bërí kananuna timëx́un uisakin karanuna mëníoti ꞌai kixun isti ꞌain.

 2 ¿Uin kara amiaxa bari
urukë amiaxa ꞌapu an kamabi kupitanuma ꞌakanankë ax mëranun 

ꞌimiakëx?
¿Uin kara bëtsi bëtsi menu ꞌikë unikama aín ꞌapukama atux an ꞌakë 

unikama ami ꞌinamëkëbëtan aín,
suntárukaman aín manë xëtokë,
ꞌimainun aín kanti ꞌitsaira uni ꞌakëbëa raíri unix basi chushikë ꞌikësa 

usaribiti basatanun ꞌati ꞌik?

 3 ¿Uin kara aín suntárukamabëtan nuibiani
uisaibi ꞌima men kuankëmasa ꞌinun nuankiani kuankësa ꞌinun ꞌimiti ꞌit?

 4 ¿Uin kara ënë ñukama ësokin ꞌakëx?
¿Uin kara bërámabi ꞌa ꞌixun bëríbi
usaía ñu inútikama a ꞌimiti it?
ꞌËx kana mitsun ꞌIbu Dios achúshi a ꞌain,
uin kara uinsaranbi ꞌitabakënu unin ñuiama ñu ꞌakëxa.

 5 Axa parúmpapa nasínu ꞌikë ëmakamanu tsókë
unikama ax ka a isi ꞌitsaira rakuëḱankëxa;
usai ꞌimainun ka mekama shaíki kamabi mex shaíkiakëxa.
Usai ꞌikëbë timëx́un ka ꞌaia kixun iskanti ꞌikën.”

 6 An ñu unioti ꞌunánkë an ka abëtan ñu ꞌakë a kuëëmikin uni
ábia ënxuma ꞌanun kixun kati ꞌikën.

 7 An ñu unioti ꞌunánkë an ka tëñuti ꞌanan,
mëñuti ꞌakë a abia ꞌanun kuëëmikin kati ꞌikën;
ꞌimainun ka anun chakati ꞌakë anua an manë, chakakë aribi ënxuma
ꞌanun kati ꞌikën,
minmi manë charoxun takáshkakë ax ka asábi ꞌikën,
usokin ꞌatankëxun kamina mi uniokë ñu a shaíkibëḱinima nipakëtia 

usa ꞌain rabún matásti ꞌain.
 8 “Israel unikama ꞌën uni

Jacob a ꞌën kaisa aín rëbúnkikama, ꞌimainun
Abraham ꞌën uni aín rëbúnkikama: Mitsun kamina ꞌën kakëxun 

kuakanti ꞌain.
 9 ꞌËn kana uinu ꞌikë menu kaina ꞌi anuabi chikínbëtsinkin mitsu 

bëakën,
ꞌianan kana uinu kara me kuainakëakëxa
anuabi kuënxun mitsu kakën: ‘Mitsux kamina ꞌën uni ꞌain.’
ꞌËn kana mitsu timakinma kaisakën.

 10 ꞌËx kana mitsubë ꞌain usa ꞌain kamina rakuëḱantima ꞌain;
ꞌëx kana mitsun Dios ꞌain usa ꞌain kamina rakuëḱantima ꞌain,
ꞌën kana mitsu kushionan ꞌakinti ꞌain, ꞌën kana mitsu
anun ꞌakánanti manë xëtokë ꞌën mëkënan tuínxun ꞌakësokin axa mimi 

nishkë unikamami kupitanuma ꞌanun ꞌamiti ꞌain.
 11 Usa ꞌain ka kamabi axa mitsumi nishkë unikamax

rabinkëbu ꞌianan ñuumarasabu ꞌiti ꞌikën;
ꞌianan ka axa mitsubë ꞌakanankatsi kikë unikama
achúshirabi nitánuma maërakatanun këñúkë ꞌiti ꞌikën.

 12 Usai ꞌikë kamina axa mitsumi nishkë
unikama barikinbi mërakantima ꞌain;
usa ꞌain ka axa mibë ꞌakanankë akamax anu
buküaxi ꞌaimasa ꞌiti ꞌikën.

 13 ꞌËx mitsun ꞌIbu Dios ꞌixun kana,
ꞌën mëkënan tuinkësa ꞌinun mitsu ꞌakinti ꞌain usakin ꞌakinuxun kana 

mitsu kan;
Usa ꞌain kamina rakuët́ima ꞌain, ꞌën kana mitsu ꞌakini usa ꞌain.”

 14 Ësai ka Nukën ꞌIbu asérabi kiakëxa:

“Israel unikama Jacobnën rëbúnki ꞌitsamara ꞌaish kushimarasa unin 
iskëbi rakuëtima,

ꞌaínbi kamina mitsux rakuët́ima ꞌain. ꞌËn kana mitsu ꞌakinin.
ꞌËx Israel unikaman Dios upíira ꞌixun kana,
mitsu bitëkënti ꞌain.

 15 Usakin ꞌakin kana mitsu anun ñu tákati i xëta,
xëtabu ió aín xëta upí ꞌitánun ꞌakë usaribi ꞌimiti ꞌain;
ꞌimikëxun kamina bashikama ñu putusa ꞌimianan me sapankamaribi,
basi chushikësa ꞌitánun ꞌimiti ꞌain.

 16 Usakin ꞌaxun tákaia ka suñun bëkikin nuánmiti ꞌikën;
ñu bimia aín bimikama këñunbi anu ꞌibúkin suñúan kushiiran ñu 

ꞌakësaribi okin ꞌabisoti ꞌikën.
Usa ꞌain kamina mitsun ꞌIbu ꞌain kuëënkanti ꞌain,
usai ꞌikamina mitsux rabiakati Israel unikaman Dios upíira ax ka nubë 

ꞌikë kiax kikanti ꞌain.
 17 Uni ñuñuma ꞌaish kuríkiñuma akaman ka ꞌumpax barikinbi mëraima.

Usa ꞌaish ka ꞌumpax xëaima shimax aín tëru ëskia;
ꞌaínbi kana ꞌëx aín ꞌIbu ꞌixun atu ꞌakinti ꞌain,
ꞌëx Israel unikaman Dios ꞌixun kana atu ꞌakinkin ëntima ꞌain.

 18 ꞌIanan kana anu uni ꞌikëma bashikama anubia ꞌumpax ꞌinun ꞌimiti ꞌain
ꞌimianan kana me sapan kamanuribi xëxá manánmi ki shióbuti upíbu 

ꞌinun ꞌimiti ꞌain;
ꞌimianan kana anu uni ꞌikëma me ëskikë anuribia xëxákama ꞌinun 

ꞌimiti ꞌain.
 19 Anu uni ꞌikëma menu kana kunxan,

acacia kakë i ꞌianan pëñanakëkë i ꞌimainun olivos akamaribi kómiti 
ꞌain;

komianan kana me anu ñu ꞌapátisamai ëskikë anubi pino kakë i 
akëñunbi i chaxkëírabu akamabi kómiti ꞌain,

 20 usakin ꞌakë ka kamabi unin iskin ꞌunánti ꞌikën,
ꞌimainun ka upíokin sinanan kuati ꞌikën,
ꞌëx aín ꞌIbu ꞌixun ka ënë ñukama ꞌën kushínbi ꞌa kixun ꞌunánkanti 

ꞌikën,
ꞌianan ka ꞌëx Israel unikaman Dios upíira ꞌixun kana usakin ꞌa kixun 

ꞌunankanti ꞌikën.”

Nukën ꞌIbu Dios unínbi uniokë ñukama masókatsi kia bana

 21 ꞌApuira Jacobnën rëbúnkikaman ꞌIbu ax ka ësai kiaxa:
“A rabinuxun unin bëtsi ñukama tankin uniokë akamax ka
uisakin kara ñu ꞌaia kixun ꞌë ñuixuni ukanti ꞌikën.

 22 Uxun kamina uisai kara ñu ꞌinuxun ꞌaia kixun nu kanan
uisai kara ñu ꞌiakëxa kixun nu ñuixunti ꞌain,
ñuixunkëxun kananuna nukaman upíokin kuakin sinánti ꞌain;
kuamainun kamina uisai kara ñu ꞌinuxun ꞌaia akamaribi nu ñuixunti 

ꞌain,
ñuixunkëxun kananuna uisai kara a ñukama ꞌinuxun ꞌaia kixun ꞌunánti 

ꞌain;

 23 usa ꞌain ka uisai kara a ñukama ꞌiti ꞌikë kixun nukama kati ꞌain,
kanan kamina asérabi karamina mitsux dioskama a ꞌai kixun nukama 

ismiti ꞌain.
ꞌIanan kamina ꞌatipaxun ñu upí ꞌanan ñu ꞌatima ami nux ꞌitsaira 

rakuët́isabi ꞌitanun ꞌati ꞌain.
 24 ¡ꞌAínbi kamina mitsux añu ñubima ꞌain

ꞌimainun kamina añu ñubi ꞌaisama ꞌain!
An mitsu kaískë unikama ax ka upíokin iskëma ꞌiti ꞌikën.

 25 ꞌËn kana achúshi uni amiaxa bari urukë amiax mëranun ꞌimiti ꞌain;
a uni kana ꞌën aín anën kuënti ꞌain,
usa ꞌain ka aín tsipúmiax a uni uti ꞌikën.
Utankëxun ka ꞌapukama atu chua me aín taën amákësokinshi ꞌati ꞌikën;
ꞌanan ka an mapú ñutë ꞌati aín taën amákin chëḱakë usaribi okin ꞌati 

ꞌikën.
 26 ¿Uinra kara anúan ꞌitabati ꞌikë anunbi pëua ꞌixun,

nukaman ꞌunánun ñuiakëx?
¿Uinu ꞌikë mitsuxira kaina bërámabi uisai kara ñu ꞌiti ꞌikë kiax 

nukamax kinun kiti ꞌain?
Uinu ꞌikë mitsúxbi kamina usai ka ꞌinuxun ꞌaia kiax kiama ꞌain,
uínbi ka achúshi banarabi banaia kuama ꞌikën.

 27 ꞌËxbi kana usai ka Siónnu ꞌikë unikama tsónuxun ꞌaia kiax bërámabi 
kiakën,

usa ꞌixun kana ꞌënbi Jerusalénnu tsókë unikama katánun an bana ñuikë 
uni achúshi xuakën

xukëx kuanxun ka axa aminishkë unikaman uban unikama ax ka 
basirakëma ꞌaínshi utëkënti ꞌikë kixun kakëxa.

 28 ꞌËn iskëx ka bëtsi dioskama ꞌëmi mëratima;
usa ꞌain ka an ꞌë usai kamina ꞌiti ꞌai kixun kati ꞌaíma ꞌikën,
ꞌianan ka an ꞌën ñukákë banakama usai ka ꞌinxun ꞌaia kixun ꞌë kati 

ꞌaíma ꞌikën.
 29 ¡Akama achúshinëxbi ka añumabi ꞌikën!

Usa ꞌixun ka añu ñubi ꞌaima;
usa ꞌain ka unin a rabinuxun uniokë ñu usaribi ꞌaish ñankáishi ꞌikën.

An kaískë uni ñui Nukën ꞌIbu kia bana

42  1 Ësai ka Nukën ꞌIbu kiakëxa. Ënu ka ꞌën kuëënkësabi okin ꞌati ꞌën 
kaískë uni ax ꞌikën,

ënëx ka ꞌëx a isi ꞌitsaira kuëënkë a ꞌikën,
usa ꞌain kana ꞌën bëru ñunshin a ꞌinan,
usa ꞌixun ka kamabi menu ꞌikë unikama upíokian ñu ꞌanun ꞌamiti ꞌikën.

 2 Usa ꞌain ka munuma banai kushin kiabi,
ain bana ëman nikë unikaman kuakëma ꞌiti ꞌikën,

 3 pëkú pëchi sitan ꞌakin pësínpakë aka xanun ꞌaisama ꞌikë putia. Usa 
ꞌaínbi ka ꞌën bakë bëchikënën uni ꞌaisama ꞌaísha ꞌuchañu ꞌainbi ainan 
ꞌisatania kuantanun katima ꞌikën.

Tirí bënabuti kuínkësa ka axa ami sinanibi ami kushikëma uni ax 
ꞌikën. Usa unibi ka aina ꞌiaxma kuantanun katima ꞌikën.

Anun kamabi ñu ꞌaisama këñuti nëtë utamainun ka aín kushinbi amia 
katamëkë unikama ꞌakinti ꞌikën.

 4 Usai ꞌika tantimabi ꞌianan kana ꞌaima kixunbi sinántima ꞌikën,
kamabi menu ꞌikë unikamaxa ax kikësabiokin ꞌai sënëńtamainun
Axa parúmpapa nasíkamanu ꞌikë unikama atun ka an ꞌunánmikësabi 

okin ꞌati ꞌikën.”
 5 Dios Nukën ꞌIbu an naíkamë ꞌëo uniokin chaiira ꞌinun pënían,

an ka me ꞌimainun anua kookë ñukama ꞌakëxa,
ꞌanan ka unikamaribi anúan tsóti uin ꞌinan,
ax aín uni kai ësai kia:

 6 “ꞌËx min ꞌIbu ꞌixun kana ꞌën unimi ꞌinun mi kuëankën,
ꞌimainun kana ꞌën mëkënan tuinkësa ꞌixun mi ꞌakinkëxmi,
a banamiti ñusa ꞌixunmi, min uni iëḿinun mi ꞌimiti ꞌain;
ꞌën kana mi uniokën, usa ꞌixun kamina min,
ꞌën ꞌa ñukama ñuikin ꞌën unikama kati ꞌain,
an ka min tirítan pëkakësa ꞌixun bëtsi menu tsókë unikama asérabi 

ënkinma upíokin ñu ꞌanun ꞌunánmiti ꞌikën.
 7 ꞌIanan kana ꞌën kuëënin bëxuñu unikama ain bëru bëpëx́kuti

ñunshin ꞌatimanën ñu ꞌatima ꞌamikëx sipunu ꞌikësa ꞌikëbi chikíanan,
ñatanxuan bëánbëankibukënu xëpúkësa ꞌikë akama chikínti kana 

kuëënin.
 8 ꞌËx kana min ꞌIbu a ꞌain, usakin anëkë kana ꞌëx ꞌain,

usa ꞌixun kana uinu ꞌikë bëtsi dioskama ꞌë ꞌakësaribi okin rabinun 
ꞌamitima ꞌain,

ꞌë rabikinma bëtsi dioskama rabinun mitsu ꞌamitima ꞌain.
 9 Kamina ꞌunánkanti ꞌain bërámabi uisai kara ñu ꞌinuxun ꞌaia ꞌëx kia 

akamax ka sënëánkëxa,
ꞌianan kana bëría bënoi ñu ꞌitëkënti ami iskankëma a ñuikin;
a mitsun ꞌunánti a ñukama ꞌikëmapan ꞌaínbi kana mitsu ñuixunti ꞌain.”

Dios ka kamabi unin an iëḿikëxun rabiti ꞌikën

 10 Anun kantakëma kanta ió anun kamina Nukën ꞌIbu rabi kantakanti 
ꞌain;

rabikin ka uinu kara me kuainakëakëxa anu tsóa unikama atúnribi 
rabiti ꞌikën,

ꞌamainun ka uikamax kara aín manë nuntin parúmpapan kuania 
akaman ꞌamainun,

ka parúmpapanu ꞌikë ñuinakama anribi rabiti ꞌikën,
ꞌamainun ka parúmpapa nasínu tsóa unikama atúnribi rabiti ꞌikën.

 11 Anu uni ꞌikëma me ꞌimainun kamabi ëmakama
ꞌimainun ka xubusa okin chupa ꞌakë anua ꞌikë Quedarnën rëbúnkinën 

ñaká anua ꞌikë akamaxribi kuëënti ꞌikën.
ꞌImainun ka Selánu ꞌikë unikama axribi kuëëni; munuma aín bashi 

rëbukama anuax kantati ꞌikën.
 12 ꞌUsakin ꞌakin ka Nukën ꞌIbu axa

parúmpapa nasínu ꞌikë mekamanu ꞌikë unikama atúnribi rabiti ꞌikën.
 13 Usa ꞌain ka Nukën ꞌIbu ax uínbia uisakinbi kakëma ꞌianan,

axa ꞌakánanti ꞌunánkëira uníxa bëtsibë ꞌakanani kushikë usai ꞌiti ꞌikën;
munuma kuënkëni axa ami nishkë
unikama an ñusmokin ꞌai ꞌiti ꞌikën.

 14 Ësai ka Nukën ꞌIbu kiaxa:
ꞌItsaira baritia inúkëbëbi kana ꞌëx uisaibi kiama ꞌain, usai ꞌën 

sinánxuama
tani ꞌikinbi tënëi kana nishkëmasa ꞌiakën;
ꞌaínbi kana bërí xanuxa aín tuá bakënux
paë tani ini munuma kuënkëni raëti kushi uíni ꞌikë usairibi ꞌiti ꞌain.

 15 Usa ꞌixun kana kamabi aín bashikama masókin këñuanan,
ꞌimainun anua kookë ñukama ëskikëbëa chushi
ëskinun ꞌimiti ꞌain; ꞌimianan kana bakakamaribi anu uni ꞌikëma mesa 

ꞌimianan
ꞌian kamaribi ëskinun ꞌimiti ꞌain.

 16 Usakin ꞌanan kana bëxuñu unikama aribi atun ꞌunánkëma bain,
buánkin anua niama bain buánti ꞌain.
Uankin kana bëánbëankibukë aribi atun ismainubia xabá ꞌinun ꞌimiti ꞌain,
ꞌimianan kana me nankëḱë axribia mëníokati upiti rakanun ꞌimiti ꞌain.
Ënë ñukama kana, kana ꞌaíma kikínma asérabi ꞌati ꞌain.

 17 Uikamax kara unínbia a rabinuxun ꞌakë achúshi ñu ami katamëtia,
ꞌianan ka an unioxun ñukama an ësokin kakë:
mitsux kamina nun dioskama ꞌain kixun,
kakë akamax ka ꞌaisamaira katët́i ꞌuri kikë ꞌiti ꞌikën.

Israel unikaman ka bëxuñusa ꞌixun ꞌën kakëxun bana kuatima kia bana

 18 “Ësakin ka Diosan Israel unikama kakëxa, mitsux kamina bana 
kuakëma pabëira unibusa ꞌain, usa ꞌain kamina kuakanti ꞌain;

ꞌianan kamina bëxuñusakama mitsunribi uisa kara ñu ꞌikë kixun 
upíokin pain iskanti ꞌain.

 19 Uíxbi ka bëxuñusa ꞌianan bana kuakëmasa ꞌaíma ꞌikën,
mitsux kamina ꞌën kaískë uni, ꞌënbi xukë uni ꞌain,
uibi ka bëxuñusa ꞌianan pabëirama ꞌikën,
mitsux kamina an ꞌën bana ñuikë ꞌianan ꞌën unikama ꞌain.

 20 Mitsun kamina uiti ñuishi karana ꞌën mitsu kupí ꞌai ꞌisakën, ꞌaínbi 
kamina a sinánkima ꞌën kakëxun kuaisama tankanin;

mitsun kamina kuatin, ꞌaínbi kamina ꞌën kakëxun uisa banabi 
kuaisama tanin.

 21 Nukën ꞌIbu an ka ax Dios iëḿianankë ꞌixun,
aín bana ax ka chaiira ꞌianan kushi ꞌikë kixun ꞌunánmisa tankëxa:

 22 ꞌaínbi ka ënë unikama amia nishkë unikaman atun ñu mëkamanan aín 
ñu kamabi bikuanxa,

usonan ka a unikama kamabi ñatanbiankin buánxun sipuaxa;
usokin ꞌakian atu ꞌibuakë ꞌikëa an chikínti uni ka ꞌaíma ꞌikën,
ꞌianan ka kuëëniamabi ñatanbiankin buánkë ꞌikëbi an chikínti uni 

ꞌaíma ꞌikën;
ꞌianan ka an mëkamakin ñatankin bikëbi, kupíotankëxun bitëkënti ka 

ꞌaíma ꞌikën.”

 23 ¿Usa ꞌaínbi karamina uinu ꞌikë mitsukaman ënë banakama kikësabi oi 
ka ꞌiti ꞌikë kixun sinánkaniman?

¿Uix kara a banakama kikësabi oi kara ꞌia kixun kuatishi ꞌiti ꞌik?
 24 ¿Uin kara Israel unikama Jacobnën rëbúnkikama a

raíri ꞌanan bibiankin ain menu buánun ꞌamiakëx?
¿An usakin ꞌakë ax kara asérabi Nukën ꞌIbun ꞌamikëma ꞌiakëx?
Atux ka ami ꞌuchakëxa,
usai ꞌikin ka an kakësokinbi ꞌakëma ꞌikën,
ꞌianan ka ain bana ax kikësokinbi
ꞌaíma ꞌianan, an ꞌunánmikësa okinbi ꞌaisama tankankëxa.

 25 Usa ꞌain ka atumi nishkin an tëmëramiti,
ami nishkë unikaman bënëḱinshi ꞌakanankin ꞌanun ꞌamiakëxa;
usakin Nukën ꞌIbun ꞌakëxunbi ka ꞌunánkinma kuaisama tankankëxa.

Nukën ꞌIbun ka uni iëḿiti ꞌikë kikë bana

43  1 Bërí kanima Israel unikama Jacobnën rëbúnki min,
an kamabi ñu unio Nukën ꞌIbu ax ka mitsu ësakin kai kia kuati 

ꞌain:
“Kamina rakuëḱantima ꞌain, ꞌën kana mitsu iëḿian;
ꞌën kana min anën mi kuëan, usa ꞌaish kamina mitsux ꞌën uni ꞌain.

 2 Mitsux ꞌumpaxan ꞌinúkëbëbi kana ꞌëxribi anu ꞌiti ꞌain, usa ꞌain kamina 
bakaribi sikatibi bakami kitima ꞌain,

ꞌianan ka tsi rëkirukënën anun inutiabi mi chuxtima ꞌikën,
ꞌianan ka ꞌain rëkirukë anbi mi xanotima ꞌikën.

 3 ꞌËx kana min ꞌIbu, an mi iëḿiti a ꞌain,
ꞌëx kana Israel kaman Dios ꞌupíira a ꞌain.
ꞌËn kana mitsu ꞌënan ꞌinun biakën;
ꞌën kana Egipto, Etopía ꞌimainun Sabá mitsumi nishkë uni aín kushinua 

chikínun ꞌën mi kupíoxuan.
 4 ꞌËn kana ꞌitsaira mi nuibatin,

mix kamina bëtsi ñu kamasamaira ꞌain ꞌimainun kana ꞌën mi nuibatin.
Mitsu ꞌënan ꞌiti bikin iëḿikin bërúanuxun kana unikama ꞌimainun 

bëtsi menu ꞌikë unikama atu ꞌamiti ꞌain.
 5 Mitsux kamina rakuët́ima ꞌain, ꞌëx kana mitsubë ꞌain.

Usa ꞌain kana amiaxa bari urukë ꞌimainun amia bari kuabúkë,
anuabi min unikama amiribishi timët́ëkënun ꞌimiti ꞌain.

 6 ꞌËn kana aín tsipumiu ꞌikë axa mitsumi nishkë unikama: mitsun 
menubi kuantëkëntanua mitsu xunun kati ꞌain.

ꞌImainun kana aín rëbumiu ꞌikë axa mimi nishkë unikamaribi: ꞌanubi 
mitsu ꞌimixuma ꞌanun kati ꞌain.

ꞌËn bakë bëchikë bëbukama ꞌianan, ꞌën ꞌini bëchikë kamina bëti ꞌain,
uinu kara me kuainakëaxa anu ꞌaish ꞌura ꞌikëbi,

 7 ꞌën unikama kamina kamabi mitsun bëtëkënti ꞌain akamax ka ꞌën aintsi 
ꞌibu ꞌikën,

usa ꞌain kana atu ꞌën uniokën,
usa ꞌixun ka atun ꞌë rabiti ꞌikën.

 8 ꞌËn kana ꞌën unikama bëtëkënti ꞌain,

atux ka bëruñu ꞌikë ꞌaínbi ka bëxuñusa ꞌikën,
ꞌianan ka kuatia, ꞌaínbi ka pabësa ꞌixun bana kuakëmasa oia.

 9 Kamabi ëmanu ꞌikë unikama kamina timëti ꞌain,
ꞌiminun ka bëtsi menu ꞌikë unikamaribi timët́i ꞌikën.
¿Uinu ꞌikë a unikamanu ꞌikë unix kara usai ka ꞌinuxun ꞌaia kianan,
usai ka ñu inúakëxa kiax kiti ꞌik?
Anu kara achúshi uni axa usai ka ꞌiakëxa, kixun kuatankëx asérabi ka 

usai ñukama inúakëxa kiti ꞌaíma ꞌiti ꞌikën.
Ax ka usai ka ꞌiakëxa kiax kiti ꞌikën,
ki ka asérabi ka usai ñu kiakëxa kiax kiti ꞌikën.”

 10 Ësai ka Nukën ꞌIbu asérabi kiakëxa:
“Mitsun kamina uisakin karana ñu ꞌakën akama ñuiti ꞌain.
Mitsux kamina ꞌën unikama ꞌën kaisa a ꞌain,
ꞌëmi katamëkin ꞌunánkin kamina, ꞌëx karana ui ꞌai kixun ꞌë ꞌunánkanti 

ꞌain.
ꞌËx ꞌisama ꞌain ka uinu ꞌikë bëtsi diosbi asérabi ꞌaíma ꞌiakëxa.
ꞌIanan ka ꞌëx pain ꞌia ꞌain bëtsi dios ꞌaíma ꞌiti ꞌikën.

 11 ꞌËx ishi kana Nukën ꞌIbu a ꞌain;
ꞌimainun ka ꞌësaribi axa iëḿianankë ꞌaíma ꞌikën.”

 12 Ësai ka Nukën ꞌIbu asérabi kiakëxa:
ꞌËx kana kiakën ꞌimainun kana ꞌësaribi a ñui kiakën: ꞌën kana mitsu 

iëḿian;
uinu ꞌikë bëtsi dios ꞌunánkëma ka usakin ꞌama ꞌikën,
mitsun kamina uisakin karana ꞌën ñu ꞌakën kixun ñuikanti ꞌain.

 13 Bërámabi ꞌiá ꞌaish kana ꞌëx Dios a ꞌain.
Uínbi ka ꞌën kushinua uni chikintima ꞌikën.
Uínbi ka ꞌën ꞌakë ñu ꞌaisama ꞌinun kamina ꞌai kixun ꞌë katima ꞌikën.

 14 Israel unikaman ꞌIbu Dios ꞌupíira,
an atu iëḿikë ax ka ësai kiaxa:
mitsu iëḿikin ꞌakinuxun kana Babilonianu suntárukama xuti ꞌain,
ꞌakian anun ëmanu atsínti ain xëkuëkama rurupanun xuti ꞌain,
usokin atun ëma masókin ꞌaia isi ka caldeo unikamax masánuituti 

inkanti ꞌikën.
 15 ꞌËx kana Nukën ꞌIbu an Israel unikama unio a ꞌain,

ꞌianan kana Dios ꞌupíira, mitsun ꞌapu ꞌain kiax ka kiakëxa.
 16 Nukën ꞌIbun ka parúmpapa anúan ain unikama kuanti panarabënun 

ꞌimiakëxa,
usokin ꞌakin ka anua ꞌumpax kushiira nëminra ꞌikë axa me rakati bai ꞌi 

ëskinun ꞌimiakëxa,
 17 an ka suntáru kushiirabu anuax,

ꞌakanankë caballonën nirinkë a ꞌimainun ain caballokama anuxun 
këñukin atu ꞌati buania kuanun chikíankëxa.

Usakin buani kuanxi ka a suntárukama bakami ki amiribishi 
nirutëkëni baiskima ꞌinun këñuakëxa,

usai ꞌika tirí këñuti bënakë usai ꞌikankëxa.
 18 Bërí ka Nukën ꞌIbu ësakin ain unikama kai kiáxa:

“Bëráma inúkë ñukama akamina sinántima ꞌain,

ꞌianan kamina ꞌia ñukama aribi amiribishi sinántëkëntima ꞌain.
 19 ꞌËn kana ñu ió ꞌinun ꞌatëkënti ꞌain,

ꞌaia kamina bëríbi mëratia iskanti ꞌain,
anu uni ꞌikëma menu kana achúshi bai ꞌimiti ꞌain,
ꞌimianan kana anu ñu ꞌirukëma me anuribi, baka ꞌimiti ꞌain.

 20 Usakin ꞌaia ka ñuina raëkëma,
an ñuina bamakë ꞌain nami pikë ñuina chabu a ꞌimainun, ñuina 

pëchiñu avestrus kakë akamanribi ꞌë rabiti ꞌikën,
usa ꞌain kana ꞌën anu uni ꞌikëma menu ꞌumpax kushiira chikiti manámi 

ki ꞌinun ꞌimin,
ꞌimianan kana me anu ñu ꞌirukëmanu bakakama ꞌimin, ꞌimia ka ꞌën 

kaískë unikaman a ꞌumpax xëati ꞌikën,
 21 a unikama kana ꞌën uniokën ꞌë rabinun,

usa ꞌain ka atun ꞌë rabikanti ꞌikën.
 22 ꞌAínbi kamina Israel unikama Jacobnën rëbúnki,

mitsun ꞌë baritisama tani atsankin ꞌë ënkankën.
 23 ꞌË kamina ꞌaímai këñutanun ovejakama xaroxuama ꞌain,

ꞌianan kamina ꞌë rabikin ñuina xaroma ꞌain.
ꞌËn kana mi atsaniabi ubíokin ꞌëmi ñukama ꞌinainshinun káma ꞌain,
ꞌianan kana kuëëniamabi ubíokin tsëpasa ñu sanuira xaromiama ꞌain.

 24 ꞌIanan kamina kuríkinën tutish sanuira a maruama ꞌain,
ꞌë ꞌinainshiti bëkësa obëtsinkin bënuxun,
ꞌianan kamina ñuina rëxun xarokë aín xëni bikë anunbi mitsun ꞌë 

kuëëmiama ꞌain.
Usokin ꞌakinma kamina ꞌitsaira mitsux ꞌuchakë anun ꞌë atsamiakën;
usokëx kana mitsun ñu ꞌatima ꞌaimi ꞌuchakë anun ꞌëx nishakën.

 25 ꞌAínbi kana ꞌëx mitsun Dios ꞌixun, uni ꞌaimi ꞌuchakëkama a 
tërënxunkin uinsaranbi sinántëkëntima ꞌain.

 26 Ñu ꞌatima ꞌai ꞌëmi banai ꞌuchakë ꞌixun kamina ꞌëbë banakin añu kaina 
a ꞌën mëníonun ꞌë kati ꞌain.

Kakëxun kana mitsux kaina asérabi ñu ꞌatima ꞌakëma upí uni ꞌai kixun 
isti ꞌain.

 27 Min chaitiokëkama axirapaia tsóa ax ka ꞌuchakëxa,
an mitsu ñu ꞌunánmikë unikaman ka ꞌën kakëxun kuaisama 

tankankëxa,
 28 mitsun ꞌapukaman ka anuxun ꞌë rabiti xubunuxun atun kuëënkësa okin 

ꞌaisama ñu ꞌakankëxa;
usakin ꞌaia kana Israel unikama Jacobnën rëbúnki mitsu
masókin këñuanan mitsumi kuaikanun ëankën kiax ka Dios kiakëxa.

Nukën ꞌIbun ka ax Dios ꞌixun ñu ꞌatima okin ꞌaíma

44  1 Ësai ka Nukën ꞌIbu kiakëxa, bërí kamina ꞌën kakëxun Israel 
unikama Jacobnën rëbúnki mitsun kuati ꞌain,

mitsux kamina ꞌën uni ꞌiti ꞌën kaískë ꞌain.
 2 ꞌËn kana min ꞌIbu ꞌixun mi uniokën,

usa ꞌixun kana puku ꞌukëmëuküax bakënux uninun mi ꞌimiakën,
usa ꞌain kana mi ꞌakinin.

Kamina rakuëḱantima ꞌain Jesurún mitsux kamina ꞌën uni ꞌën kaisa 
Jacob aín rëbúnkikama ꞌain,

 3 ꞌën kana anu uni ꞌikëma menua ꞌumpax ꞌinun ꞌimiti ꞌain,
ꞌimianan kana me ëskikë anuribia xëxákama rakanu ꞌimiti ꞌain.
ꞌËn kana min rëbúnkikama amiribishi upiti tsókanun ꞌimianan,
upíokin sinánxunkin ꞌakinti ꞌain.

 4 Usokëx ka xubi ꞌumpaxan upíokin chabókëx koi upiti ꞌirukësa ꞌianan,
álamo kakë ikama baka kuëbí nikësa usaribi ꞌikanti ꞌikën.

 5 Usa ꞌain ka achúshi uni kiti ꞌikën: ꞌËx kana Nukën ꞌIbuna ꞌainꞌ,
bëtsíxribi ka ax ka Jacobnën rëbúnki ꞌikë kiax anëti ꞌikën,
ꞌimainun ka bëtsínribi aín mëkënnu: ꞌËx kana Nukën ꞌIbunan ꞌai kixun 

kuënëoti ꞌikënꞌ.”
Usai ꞌikin ka aín anëkëñun Israelnën anëribi kuënëoti ꞌikën.

Dios ax ka unin uniokë ñu a manámi ꞌikë kixun ñuikë bana

 6 Ësai ka Nukën ꞌIbu, Israel unikama ꞌapu an atu biti,
kamabi kushiñu ax kiaxa:
“ꞌËx irapain kana ñu ꞌaíma ꞌain ꞌiakën, usa ꞌaish kana kamabi ñu 

këñúkëbëbi anubi ꞌiti ꞌain;
usa ꞌain ka bëtsi dioskama ax ësaribi asérabi ꞌiti ꞌaíma ꞌikën.

 7 ¿Uix kara ëbëtan sënën ꞌiti ꞌik?
An unin ka uisa kara, kixun ꞌë ñuixunkin kati ꞌikën.
¿Uinra kara bërámabi ñuia ꞌixun usai ka ñukama ꞌiti ꞌikë,
kianan axa ꞌiti ñukama aribi ñui kiti ꞌik?

 8 ¡Usa ꞌaínbi kamina chuáma tani rakuët́ima ꞌain!
ꞌËn kana usakin kan, bërámabi kana usai ka ꞌiti ꞌikë kixun kakën,
usa ꞌain kamina mitsúnbi ꞌën usakin ñu ꞌakëmi ꞌunánkankë a ñuiti ꞌain.
¿Anu kara bëtsi dios ëbë sënën ꞌiti ꞌik?
A mi katamëti bëtsi uni ka ꞌaíma ꞌikën; ꞌën kana achúshirabi ꞌunanima.”

9 Uin kara a rabiti ñu unio a unix ka añubima ꞌikën, ꞌianan ka unínbia 
uniokë ñukama ax isa upí ꞌikë kixun a ñukama upíokin bërúaia. Usa ꞌain ka 
an rabikë unikama ax bëxu ñusa ꞌaish, añu kara ꞌaia kixun ꞌuna nima rabinkë 
ꞌiti ꞌikën. 10 Uin kara ñu charoxun achúshi ñu ax dios kama ꞌikë mabi uni oia 
ax ka aín nëtë ñankaí shibi ꞌinúmia. 11 Usa ꞌain ka an rabikë unikamax rabinkë 
bërúti ꞌikën. An ñukama uniokë ax ka unishi ꞌikën. Usa ꞌain ka akamaxbi 
anúan ñu ꞌatima ꞌakë isti nëtë anu ꞌiti ꞌikën, usai ꞌika atux rabini ꞌitsaira 
rakuët́an bamati ꞌikën.

12  Axa manën tëkë unin kara uisakin ꞌaia kana nuna isti ꞌain: an ka anuxun 
xana okë t si ënxaira anua bitan këxun manë xëtokë sincel anun uisa ñu 
kara ꞌaisa tania, usakin martil lonan chakakin mënioia. Usakin ka ain pëñan 
kushiokin anun tëkin ꞌaia. ꞌAínbi ka an manën tëëkë uni ax pima ꞌianan, 
ꞌumpaxbi xëaima ꞌianan aín kushi nëtët́i atsania.

13  ꞌIanan kana nuna axa i tukakën tëkë uni isti ꞌain: an ka anun tupunkë 
a bitan këxun anun tupun tan këxun añu kara ꞌaisa tanaia abi tankin lapisan 
ꞌanan anun turúakin ꞌati anún ribi ꞌaia, ꞌaxun ka anun tëkin manë xëtokën 
mënioia; usakin ꞌakin ka uni iskë sabi ꞌitánun upíokin mënioia, usokin ꞌatan‑
këxun ka anuxun Dios rabiti xubunu nania.

14 ꞌImainun ka uin kara kunxan ꞌapatia a ꞌuítan ꞌibúkin chabókin komia; 
usokin ꞌakëx ka kunxan a tëatiñu ꞌiti ꞌikën. ꞌIanan ka ciprese kakë i ꞌianan 
roble kakë i aribi ninuaxbi chaiira ꞌinun kani tanun bërúankë ꞌiti ꞌikën. 15 Usai 
ꞌia ka unin tíkati bitsia; bianan ka aín paná kama ami sëna më nuxun tíkaia; 
ꞌianan ka aín paná raíritan pán xuia; ꞌanan ka aín paná raíri a rabiti uni 
tankin ꞌaia, usakin ꞌatankëx ka a rabi ami ñanati ꞌikania. 16 Usakin ꞌananbi 
ka aín nëbëtsi tukakë a tsi ërëŕutanun tikaia, usokëxa ënxa kë bëtan ka anu 
xuitan këxun nami anun puchákin pia. Usakin ꞌai ka anun puchatia. ꞌIanan 
ka ami sëna mëti xanai kia: “¡Upíira ka tsi ërëḱë rapasu tsókë ꞌikën, sëna mëti 
xanakë ënëx ꞌikën!” 17 Usai ꞌianan ka i paná tëxëkë a uni tankin ꞌaia, usakin 
ꞌatankëx ka ami ñanati ꞌikin rabikin ñukákin: “¡Mix ꞌën dios ꞌixun kamina 
ꞌë iëḿiti ꞌai kixun kaia!” 18  A unin ka añu ñubi ꞌuna nima ꞌianan kuatima; 
usa ꞌaish ka bëruñu ꞌaishi bëxu ñusa ꞌixun iska ma kësa ꞌikën, ꞌimainun ka 
aín sinánkë a sinán ka ma kësa ꞌixun asérabi ka ax ꞌikë kikë bana a sinánkin 
kuatima. 19 A unikaman ka usa ka ñu ꞌikë kixun sina nima, usai ꞌikin ka 
usa ka ñu ꞌikë kixun ꞌuna nima kia: “Ka i paná raíri a tsi ërëńkënu ëxku bu‑
tánun puruia, puru tan këxun ka anu pán xuia, ꞌanan ka nami ribi anu xuixun 
pitankëx ka nami kana xuixun pia kiax kia; kianan ka raíri i paná kama ënë 
kana ꞌaisama ꞌikëbi ꞌan, ¡ꞌianan ka ꞌën rabikë ñu ënëx i paná ꞌakë ꞌikëbi ꞌën 
rabikë ikë kiax kia!” 20 Asérabi ka ax chimapu pikë sashi ꞌikën. Ax ka unin nu 
këmëkin sinánxun parán këshi ꞌikën. A unikamax ka iët́ima ꞌikën. Usa ꞌixun 
ꞌën ꞌakë ñukama ënëx ka këmë kinshi ꞌakë ꞌikë kixun ꞌuna nima.

Nukën ꞌIbun ka Israel unikama ꞌain ꞌuchakëkama tërënkin iëḿia kikë bana
21 “Nukën ꞌIbun ka Israel unibu kakëxa: Jacobnën rëbúnki

mitsun kamina sinánti ꞌain, mix kamina ꞌën uni ꞌai kixun kanan;
mix kamina ꞌën unio uni a ꞌain kixun kakëxa.
Usa ꞌaish kamina Israel unikama mitsux ꞌëmi manútima ꞌain kixun.

 22 ꞌËn kana ꞌatima ñu ꞌaimi mitsux ꞌuchakëkama a nëtënxuan
mitsun ꞌuchakama tërënxunkin naínu ꞌikë nëtë kuin ꞌikësaia nëtëńun 

ꞌimian.
Usa ꞌain kamina ꞌëmi sinanatëkënti ꞌain ꞌën kana mi iëḿian.”

 23 ¡Naíkamë ꞌëo ax ka munuma kuëëni kuënkënti ꞌikën, usakian Nukën 
ꞌIbun ñu ꞌakë a isi!

¡Munuma kuënkëni ka me chaiira nankëḱë kamax unix ꞌikësaribiti ꞌiti 
ꞌikën!

¡Aín bashikama ꞌimainun ninu ꞌikë ikama
axribi ka munuma unix ꞌikësai kuëënti ꞌikën,
Nukën ꞌIbun ka aín kushi chaiira ismikin
Israel unikama Jacobnën rëbúnkikama iëḿiaxa usa ꞌain!

 24 Ësai ka Nukën ꞌIbu an mi bitëkënkë ax kiaxa,
an ka mitsu ënë menu min titan bakëntisa ꞌikëmabi ꞌakëxa:
“ꞌËx kana an kamabi ñu unio Nukën ꞌIbu a ꞌain,
ꞌanan kana ꞌën naíkamë ꞌëo chaiira ꞌinun pënimëtanun ꞌimiakën 

ꞌimianan kana meribi anubia rakati anu nankën usakin ꞌaia ka uínbi 
ꞌë ꞌakianma ꞌikën.

 25 ꞌËn kana an këmëkin ñu ñuikë unikama kiasai ꞌinun ëniman;

ꞌën kana an ñu tankë unikama atun sinánkësokin ꞌaíma ñunshinbakënu 
ꞌimin.

ꞌËn kana an ñu ꞌunánkë unikamaxa usai ka ñu ꞌiti ꞌikë kikë usai ꞌinun 
ñu ꞌimiman,

usa ꞌain ka atúxa usai ka ñu ꞌiti ꞌikë kikë ax ñankáishi ꞌiti ꞌikën.
 26 ꞌAínbi kana ꞌën unikamaxa usai ka ñu ꞌiti ꞌikë kikësaibia ñu ꞌinun ꞌimin,

ꞌimianan kana ꞌën xukë unikaman sinánkësa oia ñu ꞌinun ꞌimin.
ꞌËx kana Jerusalén ëmanu ka amiribishi uni tsótëkënti ꞌikë kin,
ꞌianan ka Judá ëmanu ꞌikë ëmakama ka amiribishi birutëkënti ꞌikë kiax 

kin.
ꞌËn kana an ñu mëëkë unikaman amiribishi axa ami nishkë unikaman 

aín kënëkama rurupa a birutëkënun ꞌaminuxun ꞌain.
 27 ꞌËn kana parúmpapa kamina ëskiti ꞌai kanan aín bakakama ꞌumpax 

ñuma ꞌinun ëskinun kati ꞌain.
 28 ꞌËn kana Persianu ꞌikë ꞌapu Ciro a kan: min kamina bërúankësa ꞌixun,

min kamina ꞌën kuëënkësokin kamabi ꞌati ꞌain; ꞌianan kana ꞌën 
Jerusalén kan:

mix kamina amiribishi birutëkënkë ꞌiti ꞌain; ꞌimainun ka anuxun ꞌë 
rabiti xubu aribi ꞌatëkënkë ꞌiti ꞌikën: ꞌAkin ka aín tapúmixun an ñu 
mëëkë unikaman maxax purutëkënti ꞌikën.”

Nukën ꞌIbun Ciro kakë ꞌapu usakia ñu ꞌanu ká ñuikë bana

45  1 Nukën ꞌIbun ka Ciro kakë uni ꞌapu ꞌimixun,
aín mëkënan tuínxun ꞌakësokin,

bëtsi menu ꞌikë unikama ꞌakin ꞌamiakëxa,
ꞌanan ka ꞌapukama anun ꞌakánanti bikuanun ꞌamiakëxa.
Nukën ꞌIbun ka Ciro kakë ꞌapun ismainunbi anun ëma kënëara 

xëpútikama uínbi xëputëkëntisama ꞌinun xëókinun ꞌimiakëxa.
Usa ꞌain ka Diosan kakëxa:

 2 ꞌËxpain rëkuëńkiani kuankin kana aín bashi chairukëkama a me sapan 
rakátanun rurupati ꞌain,

ꞌanan kana anua atun ëma xëpukë manë tunan ꞌakë xëputi akama 
ëchikibunun ꞌimiti ꞌain,

ꞌimianan kana xëputi takáshkakë manëkama axa tsasibunun ꞌimiti ꞌain.
 3 ꞌËn kana mi ꞌinánti ꞌain ñu kupíkë unin unëkin nankë akama ꞌianan,

unëkian unin ꞌunántisama okin anu nantinu nankë aribi mi ꞌinánti ꞌain.
Usakin ꞌinánkëxun kamina min ꞌunánti ꞌain ꞌax ka Nukën ꞌIbu ꞌianan,
Israel unikama Dios a ꞌikë kixun, usa ꞌain kana min anën mi kuëan.

 4 Min ꞌunánkëxumabi kana upíokin mi ꞌën uni Israel Jacobnën 
rëbúnkikama,

ꞌën kana mi kaisakën kaískin kana min anën mi kuëankën,
usokin ꞌakë ka unikaman mi nuibatia ꞌën kana mi ꞌapu ꞌimian raíri ꞌapu 

kamasamaira ꞌinun.
 5 ꞌËx kana Nukën ꞌIbu ꞌain, usa ꞌain ka ꞌësaribi ꞌaíma ꞌikën;

usa ꞌain ka ꞌësaribi bëtsi dios ꞌaíma ꞌikën.
ꞌËn kana ꞌëmi ꞌunánkëxumabi,
usaími ꞌakananux mëníokanun ꞌimian,

 6 usa ꞌain ka amiaxa bari urukë ꞌimainun amia bari kuabúkë,
anuxun bëtsi dios ꞌësaribi ka ꞌaíma ꞌikë kixun ꞌunánkanti ꞌikën.
ꞌËx kana min ꞌIbu ꞌain, ꞌësaribi ka ꞌaíma ꞌikën.

 7 ꞌËn kana nëtë xabá ꞌinun ꞌimianan bëánkibukë aribi uniokën;
ꞌimainun kana upia ñu ꞌinun ꞌimianan ꞌatimaribia ꞌinun ꞌimin.
ꞌËx mitsun ꞌIbu ꞌixun kana usaía kamabi ñukama ñu ꞌinun ꞌimin.

Nukën ꞌIbux ka kamabi ñun ꞌIbu ꞌikë kikë ñuikë bana

 8 “ꞌËn kana manámixunbi ꞌën kushi xuti ꞌain,
ax ka naínuax kuénkuru ꞌibúmainun kuin kamanuax ꞌuí ꞌibúkin me 

chabókë usaribi ꞌiti ꞌikën;
ꞌimainun ka anun iët́i ax ñu bimisa ꞌiti ꞌikën,
ꞌianan ka ñu ꞌupi ꞌati ax ñu uábukësa ꞌiti ꞌikën.”

Dios ax ka an unio ñukama manámi ꞌapu ꞌikën

 9 Achúshi tasun me ꞌakë an ka asaribi tasunbëtan,
an ꞌakë uni a kuëbitima ꞌikën.
Chua me an ka anun tëkin ꞌakë uni a katima ꞌikën:
“¿Añu kaina min ꞌai kixun kati ꞌik?”
ꞌimainun kara an ꞌakë ñu anbi an ꞌakë a kati ꞌikën:
“Mix kamina tëëti ꞌunánma ꞌai kixun.”

 10 ꞌImainun kara tuákën aín papa ënë menuxun
bakë bëchia a ñukati ꞌikën.

 11 Ësai ka aín Israel unikama ꞌIbu Dios upíira an unio ax kia:
“¿Mitsun kaina uisai kara ꞌën bakë bëchikëkama ꞌinuxun ꞌaia ꞌë 

ñuixuanan, uisakin karana ꞌën ñu ꞌati ꞌai kixun ꞌë ꞌunánmiti ꞌain?
 12 ꞌËn kana mekama unionan anu ꞌikë unikama ꞌakën,

ꞌanan kana naíkamë ꞌëo ꞌën mëkënan pëninkësa okin ꞌakën,
ꞌanuxun kana anu ꞌikë ꞌispakama mëranun ꞌimiakën.

 13 ꞌËn kana Ciro kakë uni ꞌapu ꞌixun abë ꞌakanankin uni ñusma okin anun 
ꞌamiakën,

usa ꞌixun kana ꞌën ñu ꞌakian tëmërakimaishi ꞌanun ꞌamiti ꞌain;
ꞌamikëxun ka an ꞌën ëma birutëkënun ꞌamianan axa ami nishkë 

unikaman bibiankin uan akamaribi chikínti ꞌikën,
ꞌaínbi ka ꞌë kamina kupíoti ꞌai kiax kitima ꞌikën.”
Nukën ꞌIbu kamabi kushiñuira ax ka ësai banai kiaxa.

 14 Ësakin ka Diosan Israel unikama kaxa:
“Egipto menua ꞌikë naënu ꞌikë unikama,
ꞌimainun an ñu marukë Etiopíanu ꞌikë unikama,
ꞌianan Sabánu ꞌikë unikama,
atux ka nënkëirabu ꞌikën akamina,
mitsunu ꞌinamëtia ñu mëëmiti ꞌain;
usokëx ka manë risin tëkërëkakë ꞌaish mitsu kaxú, kuani mitsu 

bëtanain rantinpurunkin mitsu kati ꞌikën:
Asérabi ka Diosan mitsu ꞌakinia,
usa ꞌain ka bëtsi dios ꞌaíma ꞌikën.”

 15 ꞌAínbi kamina mix achúshi Dios istima,

an Israel unikama iëḿikë a ꞌain.
 16 Kamabi an uniotankëxun bëtsi ñukama rabikë

unikama ax atumia unikama kuaikëbë katët́i rabinkë anunbi ñuumara 
ꞌiti ꞌikën.

 17 ꞌAínbi ka Nukën ꞌIbun Israel unikama a iëḿiakëxa,
iëḿikin xënibua ꞌaínbi ꞌitiokin iëḿiakëxa.
Usa ꞌaish ka uínsaranbi katët́i ñuumara ꞌitima ꞌikën.

 18 Ësai ka an naíkamë ꞌëo unio,
Nukën ꞌIbu Dios ax kia,
an ka me ꞌatankëxun anubia ꞌitinu nankëxa,
mex ka ñankáishi rakatima ꞌikë anu ka uni ꞌiti ꞌikën:
ꞌËx kana Nukën ꞌIbu ꞌain, usa ꞌain ka bëtsi ꞌaíma ꞌikën.

 19 ꞌËx kana unëax banananbi uinu kara me bëánkibukë ꞌikë anuaxbi 
banaima.

ꞌËn kana Jacobnën rëbúnkikama kaiman:
ꞌË kamina anu ñu ꞌikë anua barikanti ꞌain.
ꞌËx mitsun ꞌIbu ꞌaish kana asérabi këmëima upiti banai ësai ka ñu ꞌiti 

ꞌikë kin.

Nukën ꞌIbu ka unin a rabinuxun ꞌakë ñukama masóti ꞌikë ñui kia bana

 20 “Kamabi unikama axa bëtsi menu buánkëx tëxëkë,
mitsux kamina rikuatsini ꞌurama timët́i ukanti ꞌain.
Mitsun kamina ñu ꞌunánma ꞌixun unínbia,
a rabinuxun ꞌakë i a ꞌiabiankin buani kuankanin,
an mitsu ꞌakinumabi kamina dioskama ñukákanin,
ñukákëxunbi ka a dioskaman mitsu iëḿitima ꞌikën.

 21 Usa ꞌain ka timëḱankë ꞌain añu karamina mitsun a ax kiti uni anu ꞌiti 
ꞌikën, ax ka uin kara

ësokin ꞌati sinánxun axa kiax bëtsibë bëtsibë ñukákananti ꞌikën:
¿Uin kara bërámabi ënë ñukama ꞌisama ꞌaínbi kitabati usai ka ñu 

ꞌinuxun ꞌaia kiax kiakëx?
¿Uixira kara bërámabi usaía ñu ꞌiti ñui ꞌitabakëbë usai ka ꞌinuxun ꞌaia 

kiakëx?
¿ꞌËx karana min ꞌIbu ꞌaish axa a ñukama ñui kia ꞌama ꞌain?
Usa ꞌain ka ꞌësaribi Dios uinubi ꞌaíma ꞌikën.
Uinubi ka ꞌësaribi Dios an ain unikama bëtsibë ꞌakanania kananmikin 

iëḿikë ꞌaíma ꞌikën.
 22 Usa ꞌain kamina ꞌën mitsu iëḿinun ꞌënu ukanti ꞌain,

uinu kara me kuainakëakëxa anu ꞌikë unikamaxi ka ꞌuti ꞌikën,
ꞌëx Dios ꞌain ka bëtsi ꞌësaribi ꞌaíma ꞌiti ꞌikën.

 23 ꞌËx kana sinanatëkëntima oi ëbi kiakën,
ki kana ꞌën kana ꞌëmi nishkë unikama kanankin ꞌati ꞌai kiakën,
kia a banakama sënëńmikin kana ꞌati ꞌain:
usa ꞌain ka a bana sënëńkëbë kamabi nëtënu ꞌikë unikama ꞌën 

ismainunbi rantinpuruni tsóbuti ꞌëmi ꞌikin,
min kakësa okinbi kananuna sinanatëkëntima okin ꞌati ꞌai kiax atux,

 24 kiti ꞌikën: Nukën ꞌIbun ka ax

kushiira ꞌixun kamabi axa ami nishkë unikama ꞌati ꞌikën.
Usa ꞌain ka uikamax kara ꞌëmi nishi ꞌë istisama tania akamami uni 

kuaiti ꞌikën.
 25 Asábi ka ꞌën ꞌakë ñukama kupín ka kamabi Israel unikama

ami nishkë unikama kanankin ꞌatankëx, ꞌën ꞌakë ñukama ñui anun 
rabikanti ꞌikën.”

Nukën ꞌIbu ax ka Babilonianu ꞌikë dioskama usamaira ꞌikën

46  1 Bel kakë dios ax kapumëmainun ka
Nebo kakë axribi Babilonianuax menu pakëtia.

Usa ꞌikë ka unínbia a rabinuxun ꞌakë ñukama a an ñu papikë 
ñuinakaman aín kaxunu nankë ꞌikë buania,

usa ꞌaish ka ꞌiëira ñu ꞌikën axa atsankë ñuina kamanan.
 2 Usa ꞌaish ka dioskama kapumë kuaianx menu pakëti abi iëtisa ꞌaishbi 

ꞌima,
usa ꞌain ka atuxi bëtsi menu kuanima.

 3 Jacobnën rëbúnkikama mitsun kamina ꞌëx kia kuati ꞌain,
mitsux kamina Israel unikama bërukë akamaribi ꞌain:
ꞌËn kana mitsu bakëntisa ꞌikëmabi,
ꞌën pëñanu ꞌaruxun ꞌakësokin bërúanxun bëakën,

 4 usa ꞌain kana ꞌëx mitsúxmi kaniakëkëbëbi usabi ꞌiti ꞌain,
ꞌianan kana uínsaran kaina mitsun bu ꞌuxua ꞌirukani usai ꞌiabi 

bërúankin mitsu ꞌakinti ꞌain.
ꞌËn kana mitsu usakin ꞌakën,
usa ꞌixun kana usakinbi bërúankin,
ꞌën mitsu iëḿiti ꞌain;

 5 ¿Ui kaina mitsun ax ka ꞌësaribi ꞌikë kixun kati ꞌain?
¿Ui iskësa karana ꞌëx ꞌai kixun kaina mitsun sinánkanin?

 6 Anu ka unikama ꞌaisamaira kuri aín ñusuti
bianan manë uxua, bitankëxun anun ñu tupúnti ꞌakë anun tupunkë 

ꞌikën;
usakin ꞌatankëxun ka an ñu unioti ꞌunánkë
achúshi uni baritankëxun abi rantinpuruni tsóbuti ami ñanákian 

rabinun ꞌaxúnun ꞌinania.
 7 Usakin ꞌakë ka unikaman ain tëxatan ꞌiabiankin uania;

uantankëxun ka anu nanti ꞌakë anu nitsinia,
nitsinkëx ka ubitima anubi nitsia.
ꞌAínbi ka munuma banakin ꞌakinun kixun ñukákëxunbi ka uisakinbi 

kaima
ꞌianan atúxa tëmëraiabi iëḿima.

 8 ꞌUchañu unikama mitsun kamina sinánti ꞌain,
mitsux kamina paránantima ꞌain upiokinshi kamina sinánkanti ꞌain;

 9 usai ꞌikinma kamina bërámaira ꞌia ñukama a sinánkanti ꞌain.
ꞌËx kana Dios ꞌain, usa ꞌain ka bëtsi ꞌaíma ꞌikën;
Dios kana ꞌëx ꞌain, usa ꞌain ka ꞌëbëtan sënën bëtsi dios ꞌaíma ꞌikën.

 10 ꞌËx kikë ënëx usai ka ñu ꞌinuxun ꞌaia ꞌëx kia ꞌikën;
kianan kana axa ꞌiti ñuribi ñui bërámabi kiakën.

Usa ꞌain kana ꞌëx kin: Usa ꞌain ka ꞌën sinánkë ñukama ax usaibi ꞌiti 
ꞌikën;

ꞌën kana uisa ñu ꞌanux karana kia a kamabi ꞌati ꞌain.
 11 ꞌËn kana achúshi uni amiaxa bari urukë auküaxa,

an ñuina bamakë pikë ñuina pëchiu ꞌurakëox ukë usaribi kuatsinia 
unun kuëan,

a unin ka ꞌëx kikësa kinbi ꞌati ꞌikën.
ꞌËx usakin ꞌakatsi kikësa okinbi kana ꞌati ꞌain,
usakin kana sinan usa ꞌain kana usaibi ꞌinun ꞌimiti ꞌain.

 12 Kamina kuakanti ꞌain, bana kuakëma unikama,
anun ꞌën mitsumi nishkë unikamanua mitsu chikíntisa basipain ꞌikë 

kixun kamina sinan kanin:
 13 ꞌËn kana ꞌën ꞌati ñukama axa ꞌurama ꞌinun ꞌimiti ꞌain;

usa ꞌain ka ꞌëx iëḿianankë ax ꞌuramara ꞌikën.
ꞌËn kana Sión kakë ëmanu ꞌikë unikama iëḿiti ꞌain,
ꞌën kana Israel unikama ꞌë ꞌakësaribi okin uisakinbi kanunma ꞌimiti 

ꞌain.

Nukën ꞌIbu uni an ka tirísa ꞌixun bëtsi bëtsi ëmanu ꞌikë 
unikama upí bana kuati upiti tsónun ꞌakinia

49  1 Axa parúmpapa nasínu ꞌikë ëmakamanu ꞌikë unikaman ka upiokin 
sinánkin kuati ꞌikën,

ꞌimainun ka bëtsi bëtsi ëma ꞌura ꞌikë anu ꞌikë unikamanribi ꞌëx kia 
kuati ꞌikën:

Nukën ꞌIbun ka ꞌën titan ꞌë tuakëma pain ꞌikëbi ꞌë kaisakëxa;
usa ꞌixun ka ꞌën titan puku ꞌukë mëu ꞌikëbi ꞌën anën ꞌë anëakëxa.

 2 An ka ꞌën kuëbí manë xëtokë kuënukë usaribi ꞌitánun ꞌimiakëxa,
ꞌimikëx kana kuaisabi ꞌitánun banakën,
ꞌimainun ka aín mëkënan unëkësa oxun bërúanan ꞌë ꞌakiankëxa,
usakin ꞌakinkin ka axa ꞌakánanti ꞌunánkë unin ꞌakanankin bitëkënuxun 

aín pia nëaxun nankësa,
usaribi okin Nukën ꞌIbun ꞌë bërúankëxa.

 3 Usakin ꞌatankëxun ka ꞌë kakëxa: “Mitsux Israel uni ꞌaish kamina ꞌën 
unikama ꞌiti ꞌain,

usa ꞌain ka mixmi ꞌën kushiñu ꞌikë ꞌunánkanti ꞌikën.”
 4 ꞌËn kana sinánkë ꞌian: “Ñankáishi kana ñu binuxumabi

tëmërai tëkin ꞌën kushi këñuin.”
ꞌAínbi ka asérabi ꞌën ꞌakë ñukama ax Nukën ꞌIbunu ꞌikën,
ꞌën biti ñukama ax ka kushi ꞌixun Diosan ꞌë ꞌinánkë ꞌiti ꞌikën.

 5 ꞌËn ꞌIbu Diosan ka uisabi otima kushi ꞌinun ꞌë ꞌimiaxa,
ꞌimikin ka ami sinani kushinun ꞌë ꞌimiaxa.
An ka ꞌën titan puku ꞌukëmëu ꞌikëbi ꞌë aín uni ꞌinun ꞌimiakëxa,
usa ꞌain ka Israel unikama Jacobnën rëbúnkikama a ꞌën amia 

sinanatëkënun ꞌiminun ꞌë kaisa,
 6 ax ka ësai kia: ꞌËn uni ꞌixunmi min Jacobnën rëbúnki,

Israel unikama axa ñuima ꞌiakama a aín ñakánubi utëkënun ꞌakinkë ax 
ka ꞌën iskëx sënëńmara ꞌikën,

ꞌën kana ꞌën tirísa ꞌixunmi bëtsi menu ꞌikë unikama bana ñuixuanan,
uinu kara me kuainakëakëxa anubi kuankin bana ñuinun mi ꞌimiti ꞌain.

 7 Nukën ꞌIbu an nu bitëkënkë,
Israel unikaman Dios upíira ax ka
ësai kia, ami sinánkima manukë ëmakama bëtsi ëmanu ꞌikë unikama 

ami nishkin timakë,
unikama ax ꞌapu ꞌixun ñu mëëmia a unikama ñui ka ësai Dios kiaxa:
“Uínsaran kara ꞌapukama ꞌimainun aín kushikama mi isia anun ka
nirukianx rantipuruni mi tanain tsóbuti ꞌikën,
ꞌëx Israel unikaman Dios upíira ꞌixun kana ꞌën mitsu kaisa ꞌixun ꞌëx 

kikë usabi okin ꞌati ꞌain.”

Dios amiribishi ka Jerusalén birutëkënti ꞌikë kia ñuikë bana

 8 Ësai ka Nukën ꞌIbu kia:
“Anun ꞌën mitsu nuibati nëtë ꞌikëbëtan kana nuibakin;
mitsu kati ꞌain, anun mi iët́ë nëtë ka uaxa, ësokin kakin kana mitsu 

ꞌakinti ꞌain.
ꞌËn kana mi bërúankin ꞌakiankën,
ꞌëx kia bana axa mitsunubi ꞌitiokinmi min unikama ꞌunánminun,
ꞌianan anubi ꞌitiokin achúshi ñu ꞌën unikabëtan ꞌakën,
ꞌimainun mitsun mekama axa mitsumi nishkë unikaman ꞌatimokan a 

bitëkënun,
 9 anuxun kamina mitsun sipunu ꞌikë unikama kati ꞌain: ‘Bërí kamina 

sipuakë ꞌikantima ꞌain.’
ꞌImainun ka axa bëánkibukënu ꞌikëkama: Atuxribi nëtë xabá isnun 

ënkë ꞌiti ꞌikën.
Kamabi baikama ꞌipitinua kamina pasto mëranan, anu uni ꞌikëma bashi 

akamanuabi mitsun vacakaman piti mërati ꞌain.
 10 Usakin ꞌai kamina mitsun piti ñu ꞌitsaira ꞌianan a shimakin xëati 

ꞌumpax upíñu ꞌiti ꞌain,
ꞌianan kamina barin xarokëxun tani masátima ꞌain,
ꞌën kana nuibakin bërúain usa ꞌain,
usa ꞌain kana ꞌumpax upíbu manámi ki chikíkë anu buánti ꞌain.

 11 ꞌIanan kana achúshi bai bashikama abi nëtanbiania anun kuanti 
ꞌaxunti ꞌain,

ꞌianan kana baikama a sapan ꞌinun ꞌimiti ꞌain.”
 12 ¡Kamina iskanti ꞌain! Israel unikama mitsux kamina,

ꞌurakëoxbi ukanti ꞌain:
axa aín tsipúmiax uti axa amiax umainun ka amia bari kuabúkë 

amiaxribi uti ꞌikën, umainun
ka Asuán kakë me amiaxribi aín patsan uti ꞌikën.

 13 ¡Naíkamë ꞌëo!
¡ꞌImainun ka bashikaman kuëëni kushin kantakin upí tania!
¡Usai ka Nukën ꞌIbun aín unikama tëmërai masá nuitutiabi an nuibakin 

kuëënun ꞌimikëbë ꞌiti ꞌikën!
 14 “Jerusalénnu tsókë unikama ax ka ësai kiakëxa:

Nukën ꞌIbun ka nukama rakankëxa,

nukaman Diosan ka nu manuakëxa.
 15 ꞌAínbi kara ¿achúshi titan aín tuá ꞌibubi nuibakë ꞌixunbi ënti ꞌik?

ꞌAisatankin ka xanun aín tuá manuti ꞌikën,
ꞌaínbi kana ꞌën mitsu uínsaranbi manutima ꞌain.

 16 Mitsux kamina ꞌënan ꞌain,
usa ꞌikë kana ꞌën mëkënu mitsun anë ꞌakësa ꞌixun, anun mitsun ëma 

kënëara kënëkama a manukinma xënibua ꞌaínbi sinanin.
 17 An mi amiribishi birutëkënti unikama ax ka bënëkuatsini ꞌaia,

an mi rurupa unikama kuansamaira kiani ka ꞌishtuinra kuanxa;
an min ëma ꞌatimokin masókama atux ka kuanxa.

 18 Axa Jerusalénnu ꞌikë unikama mitsun kamina buinarakin amami 
amamia iskin,

uisai kara ꞌura buánkan unikama minu uax timëaxa kixun isti ꞌain.
ꞌËx Nukën ꞌIbu ꞌaish kana ꞌëxbi ësai kin,
usa ꞌain ka a unikamax, Jerusalénnu tëñutimi tëñukësa ꞌianan,
mëratiñu xanua anun mëníokakin ñukama aín naminu nankësa usaribi 

ꞌiti ꞌikën.
 19 Min menu ꞌikë ëmax ka

masókin rurupakë ꞌiakëxa;
ꞌaínbi ka bërí min me
unikama an ꞌaisamaira ꞌixun anu tsókin tsitsirukëx chamara ꞌiti ꞌikën.
An mi ꞌatima okin rurupa unikama ax ka bërí ꞌura ꞌikën.

 20 Isa nëtëáxa kixunmi sinánkan mitsun bakë bëchikëkama atun ka min 
pabinubi

kuamikin mitsu kati ꞌikën:
Ënë ëmax ka chukúmara nukamanan ꞌikën;
usa ꞌain kamina achúshi me nu bixunti ꞌain.

 21 Usakian mi kakëx kamina min nuitu ꞌukëmëuishi sinani kiti ꞌain:
¿Uin kara nun bakë bëchikëkama ënë bëchinun nu ꞌamiakëx?
Nux kananuna bakë bëchikëñuma ꞌiakën usa ꞌixun, kananuna bakë 

bëchitisa tankinbi bakë bëchiama ꞌain;
usa ꞌain ka Jerusalénnu tsókë unikamax bëtsi menu uankë ꞌaish 

timakankin ënkë ꞌiakëxa,
¿uin kara bërúanxun kaniokëx?
Anu ꞌikë unikaman ka Jerusalén ashira ëanxa,
¿uinuax kara atux uakëx?”

 22 Ësai ka Nukën ꞌIbu kiaxa:
“ꞌËn kana bëtsi menu ꞌikë unikama kati ꞌain;
ꞌimainun kana bëtsi ëmanu tsókë unikama achúshi ꞌinánti ꞌain,
usakin ꞌakin ka min ꞌini bëchikë xanukama papixun bëkësa ꞌinun bëti 

ꞌikën.
 23 ꞌApukaman ka kanioti atu biti ꞌikën,

ꞌimainun ꞌapun xubunu ꞌikë xanu upíbu akamaxribi ka an tuá xukama 
bërúankë ꞌiti ꞌikën.

Usakin ꞌai ka mitsu bëtánain ñanati ꞌikë ax
mitsun kakësabi oi kananuna ꞌiti ꞌai kixun sinania ꞌikë ꞌiti ꞌikën.
Usai ꞌikin ka ꞌëx kana Nukën ꞌIbu ꞌai kixun ꞌunánan,

uix kara ꞌëmi katamëtia ax ka uínbi paránkëma ꞌiti ꞌikë kiax kiakëxa.”
 24 ¿An ꞌakánanti ꞌunánkë kushi uni ax kara

ꞌakanankin bëtsi kupitanuma ꞌaxun bikë ñu a bikuantisa ꞌiti ꞌit?
¿Ñatankin ꞌatimaira sinanñu ꞌapun bikë ax kara anuax abáti ꞌit?

 25 Ësai ka Nukën ꞌIbu asérabi kiakëxa:
“Kushi uni aka ꞌakanankian bikë ñukama a bëtsi unin bikuanti ꞌikën,
ꞌianan ka ꞌapu ꞌatimaira sinánñu a bëtsi unin aín ñukama bikuanti 

ꞌikën.
ꞌËn kana axa mitsubë nishanani kuëbikanankë uni a kamabëtan isti 

ꞌain;
ꞌianan kana mitsun bakë bëchikëkama iëḿiti ꞌain.

 26 ꞌËn kana an mi ꞌatima okë unikama aín namibia pinun ꞌamiti ꞌain,
usakin ꞌamianan kana aín imibi xëatankëxa paë bata vino ꞌakë 

xëatankëx ꞌikësai paënun ꞌimiti ꞌain.
Usakin ꞌaia ka unikaman ꞌëx aín ꞌIbu ꞌixun atu iëḿia kixun ꞌunánti ꞌikën,
ꞌëx kana kushiira ꞌixun an Jacobnën rëbúnkikama ꞌakianan, tëmëraiabi 

chikian a ꞌai kiax ka Dios kiakëxa.”

Nukën ꞌIbun ka kushiira ꞌixun an unio ñukama uisokin 
kara ꞌaisatania usokin ꞌati ꞌikë kikë bana

50  1 Ësai ka Nukën ꞌIbu kia:
“¡ꞌËn kana Israel unikama mitsun tita ꞌikëbi rakankë kixun kamina 

sinánkantima ꞌain,
achúshi unin aín xanu ënkin rakankë usaribi okin,
usokin ꞌanan karana mitsu ñu mëmikë uni ꞌakësokin ama ꞌain
bëtsi uni ribinxun akësokin ꞌama ꞌain!
Mitsux kamina mitsun ꞌuchakë kupín marukë ꞌiakën;
Israel unikama mitsun titax ka timakin rakankësa ꞌiakëxa,
mitsun kakëxunbi ꞌën bana kuaisama tankë kupín.

 2 ¿Uisa kupín karana ukin ꞌën uibi mërama ꞌain?
¿Uisa kupín kara kuënkëxunbi uínbi ꞌë káma ꞌik?
¿ꞌËx isana mitsu ꞌakinsama ꞌai kixun kaina sinánkankën?
¿ꞌËn isana mitsu chikintima ꞌai kixun kaina sinánkankën?
ꞌËx usai ka ꞌiti ꞌikë kiax kikëbëshi ka parúmpapa ëskiti ꞌikën,
ꞌimainun ka bakakamaxribi anu uni ꞌikëma mesa ꞌitánun aín ꞌumpax 

ꞌaíma ꞌiti ꞌikën;
usai ꞌikëbë ka anu ꞌikë tsatsakama
ꞌumpaxñuma ꞌain xanan bamai chëḱia.

 3 ꞌËn kana naíkamëꞌ ëo uni ñukë ꞌain unix masánuituti chupan mapukësa 
ꞌitánun ꞌimiti ꞌain,

usakin kana ꞌën ꞌimiti ꞌain.”

Nukën ꞌIbun uni ꞌitsaira tëmëraibi ami katamëti ñuikë bana

 4 Nukën ꞌIbun ka ꞌë ñu ꞌunánmiaxa
atsánkë unikama bana ñuixunkin kuëminun.
ꞌIanan ka pëkarakëma ꞌain ꞌaínshi ꞌëa kakëxun munu aín bana kuanun 

ꞌë kaxa.

 5 Nukën ꞌIbun ka aín bana upíokin kuanun ꞌë ꞌimiaxa,
kana, ꞌaima kianan
an kakëxun ain bana kuaisama tani ꞌiama ꞌain.

 6 An ꞌë mëëkë unikaman mëëkëxun kana ꞌëa mëëtanun tanshiakën
ꞌën kuëniribi tëḱakëxun kana na ꞌatanun tanshiakën.
ꞌImainun kana ꞌën bëmánanribi ꞌatimakin ñuikin bëtushu kakëxunbi 

ꞌën bëmánan ñuñai amo bësuakëama ꞌain.
 7 Nukën ꞌIbu ax ka an ꞌë ꞌakinkë ꞌikën:

usa ꞌain ka ꞌatimokin ꞌë ñuikë bana an ꞌë uisabi oima;
usa ꞌain kana, ꞌëx achúshi mapara irusaribi ꞌaish anubi ꞌian,
usa ꞌixun kana, ꞌëx usai ꞌikë anun kana katët́i rabinkë ꞌitima ꞌai kixun 

ꞌunan.
 8 ꞌË ꞌurama ka an ꞌë ꞌakinkin bërúankë ax ꞌikën:

¿Uix kara ꞌën isana usakin ñu ꞌa kiax ꞌëmi këmëi banati ꞌik?
¡Usa ꞌain ka uix kara ꞌëmi ꞌatimati banaia ax ka ëbëtan ꞌapunuxun bana 

mënioi kuanti ꞌikën!
¿Uin kara ꞌën isana ñu ꞌatima ꞌa kiax këmëishi ꞌëmi manánti sinanin?
¡Uin kara usakin sinania an ka ꞌutankëxun usakin kamina ñu ꞌa kixun 

ꞌë kati ꞌikën!
 9 Nukën ꞌIbun ka ꞌë ꞌakinia;

¿uix kara ꞌën isana ꞌatima ñu ꞌa kixun ꞌë ꞌuchokatsi kiax ꞌëmi manánti 
ꞌik?

Kamabi axa ꞌëmi nishkë unikamax ka këñuti ꞌikën,
achúshi i bisan pikë usaíshi ꞌi nëtët́i ꞌikën.

Jerusalénnu ꞌikë unikama ka asábi uínbi ubíokëma ꞌiti ꞌikë Dios kikë bana

52  1 Axa Jerusalénnu tsókë unikama mitsux kamina upíokin sinani 
kushikanti ꞌain,

mitsux kamina Jerusalén upí kakë ëma anu tsotin,
usa ꞌain kamina mitsun chupa upíirabu a pañukanti ꞌain,
bëtsi menu ꞌikë unikama an Dios rabikëmakama ax ka
amiribishi mitsunu atsíntëkëntima ꞌikën.

 2 Jerusalénnu ꞌikë unikama mitsux kamina niruti ꞌain,
nirukin kamina me tákati ꞌain,
mitsux mi rabinkë a ëni
anua ꞌapukama tsókë anu tsókësa ꞌiti ꞌain.
Jerusalénnu ꞌikë uni bënákama mitsux kamina unían bërí ka
tëmëraima kixun mitsu istánun anuaxmi tëmërakankë anuax 

chikínkanti ꞌain.
 3 Ësai ka Nukën ꞌibu kiaxa:

ꞌËn kana achúshi kuríkirabi axa mitsumi nishkë unikaman,
mitsu tëmëramikin ñu mëëminuxun buántanun biama ꞌain,
usa ꞌain kana bërí achúshi kuríkirabi ꞌën mitsu chikínbëtsinkin 

bënuxun atu ꞌinántima ꞌain.
 4 Ësairibi ka Dios kiaxa:

“Bërámabi ka ꞌën unikama Egipto menu,
kuan ꞌaish anu tsóakëxa

bëtsi menu ꞌikë unikamasa ꞌaish,
usai ꞌia ꞌikëbi ka Asirianu ꞌikë unikaman uisa ñu ꞌakëmabi 

tëmëramiakëxa.
 5 Bërí ka ësai Dios kia, ¿uisa ñu karana isin?

ꞌËn unikama ka uisa ñu ꞌatima ꞌakëmabi Babilonianu ꞌikë unikaman ain 
menu uanxa.

An buánkë unikama ax atumi kuai kuënkëni kushin rabiakati ki,
ꞌëmiribi nëtët́imaira kuëëreti kia.

 6 ꞌAínbi ka anúan ꞌën unikaman ꞌëx kana Dios ꞌai kixun ꞌunánti nëtë 
ꞌinuxun ꞌaia,

usa ꞌain ka ꞌë ꞌunánan ꞌëx kana Nukën ꞌIbu ꞌaish usai bana kixun 
ꞌunánti ꞌikën.”

 7 ¡Upíira upíira ka axa bashikama tësapanën,
upíira bana bëi aia iskë ax ꞌikën,
an ka anun upiti tsóti bana bëia,
an ka anúan aín unikama iët́i bana bëi ukin Jerusalén ësokin kaia,
“Min Dios ax ka ꞌapuira ꞌikën!”

 8 ¡An bërúankë! Unikama mitsux kamina munuma banai kiti ꞌain,
kimainun ka bëtsíxribi ñusmokin bëtsi ꞌatankëx anun kiti bana anun 

kiti ꞌikën,
atun ka aín bërúnbi uisa kuatsini kara utëkëni
Nukën ꞌIbu Jerusalénnu aia isti ꞌikën.

 9 ¡Jerusalén na masókan anu tsókë,
unikama mitsux kamina kana ñusmo kiax kuëënkanti ꞌain,
Nukën ꞌIbun ka Jerusalénnu ꞌikë aín unikama nuibaxa,
usakin ꞌakin ka aín unikama nuibakin chikíanxa! (Ënëx ka Jesucristo 

ñui kikë bana ꞌikën.)
 10 Nukën ꞌIbun ka ax kushiira ꞌixun

kamabi menu ꞌikë unikama aín kushi ismiaxa.
Usa ꞌain ka kamabi menuxun unánti ꞌikën.
Nukën ꞌIbu Dios an ka nu iëḿiaxa kixun ꞌunánti ꞌikën.

 11 ¡Babilonia menu tsókë unikama mitsux
anuax chikíkin kamina anua ꞌikë ñu ꞌatimakama a mëëtima ꞌain!
¡Anuxun atun dios rabikë xubunua buánxun
nankan Diosan ñukama an buánti akamax ka upiti mëníokakë ꞌiti ꞌikën!

 12 ꞌaínbi ka anuax chikiti kuani bënëtishi abákiani chikítima ꞌikën,
Nukën ꞌIbu Israel unikaman Dios,
an ka atu kuania uisa ñubi inuaxma ꞌinun amami amamiukua bërúanti 

ꞌikën.

Tëmërakin ñusmotankëx ka Diosan uni upiti ꞌikë kixun ñuikë bana

 13 ꞌËn uni akana an ꞌakë ñukamax ka upí ꞌiakëxa,
ꞌikëbëtan ka axa aín kushiira ꞌi manámi ꞌinun ꞌimiti ꞌikën.

 14 Usa ꞌain ka ꞌitsaira uni a isi ratúkanti ꞌikën,
ain bëmánan bëtsianan ka aín nami,
unin nami iskësa akamax unin nami iskësama bëtsikë ꞌiti ꞌikën. (Ënë 

banax ka hebreo banan usai kia.)

Isaías 52 524  



 15 Usairibi ka kamabi menu ꞌikë unikama atúxribi ratuti ꞌikën;
usai ꞌimainun ka ꞌapukamaxribi a isi uisa banarabi banatima ꞌikën,
usai ꞌikin ka uinsaranbia unin ñuixuama ñu isti ꞌikën,
ꞌimainun ka uinsaranbia kuama bana a kuati ꞌikën, kiax ka Dios 

kiakëxa.

53  1 ¿Uin kara nukamannu kuaxun ñuikë min bana ax ka asérabi ꞌikë 
kixun sinánti ꞌik?

¿Ui kara Nukën ꞌIbun aín kushin ñu ꞌakin ax ka kushi ꞌikë kixun 
sinánnun ꞌimiax?

 2 Nukën ꞌIbun ka kuëëankëxa, aín uni axa
ñu ꞌapákëx bërí koi kani aín tapunkama me ëskikë ꞌukëmëu kuankë 

usairibi ꞌiti.
Usa ꞌaínbi ka upíma ꞌianan, chabáchabákikë upima ꞌiakëxa,
ain namix ka usa ka kixun unin ñachakin istisama ꞌiakëxa;

 3 usa ꞌikë ka unikaman istisamatankin timakanti ꞌikën.
Ax ka achúshi uni ꞌitsaira paë tani tëmërakin masánuitukinbi tënëkin 

ꞌaxëkë ꞌiaxa.
Usa ꞌikë ka a unin istisama tankë unisa ꞌikë kamaxunbi usa ka;
ax ꞌikë kixun nukaman ꞌunánma ꞌain.

 4 Usa ꞌaínbi ka ainansa ain nukamaxnu tëmërati anun tëmërakëxa,
usa ꞌikë ka nukaman paë ainansa ꞌain anun tënëakëxa.
Nukaman kananuna sinanin Diosan ka aín namikama tëakin,
ꞌakësokin tëmëramikëx ñuumarasa ꞌiti ꞌikën. (Ënë banax ka bëráma 

ꞌiása ꞌikëbi upiokin ꞌunánti ësokin ꞌakë ꞌikën.)
 5 ꞌAínbi ka nun bana kuakëma kupí ax

bëtsi bëtsi okin mëëkë ꞌiti ꞌikën,
usokin ka nun ꞌuchakama kupí ꞌati ꞌikën;
axa usai tëmërakë ꞌain kananuna nux upitax tsótin,
ꞌianan kananuna rishkikin aín nami tëakan ꞌain uisabi ꞌikëma upiti 

tsóti ꞌain.
 6 Kamabi nukamax kananuna ovejakama nëtëḱësa ꞌinun,

nukamax achúshi achúshinëx nun kuëënkësoishi niakën,
ꞌaínbi ka Nukën ꞌIbun ainansa ꞌikë nun ñu ꞌatima ꞌakëkama kamabi 

nukamanua mëníokëxa.
 7 Ax ka ꞌatima okë ꞌiaxa, ꞌaínbi ka ñuumarasa ꞌixun ꞌinamëkin tënëti 

ꞌikën,
ꞌianan ka uisa banarabi banatima ꞌikën;
usai ꞌiaka, anuxun ꞌatinua carnero aín bënë bërí kanikë buankësa okin 

buankanti ꞌikën,
usai ꞌika ax uisaibi banaima nëtëáx aín rani
tëakëxun carneronën tanshikë usaíshi ꞌiti ꞌikën.

 8 Usa ꞌain ka ñu ꞌatima ꞌakëmabi
uankankëbë anun rabanan nëëti ax banati uibi ꞌaíma ꞌiti ꞌikën;
usai ꞌikëbë ka axa ñukama ꞌinúkëbë uisa ñu kara inutia kiax ax ami 

sinánti uni ꞌaíma ꞌiti ꞌikën.
ꞌImainun ka ënë menua chikinti ꞌikën,
ꞌanan ꞌën aintsikama ꞌucha kupín bamatanun ꞌakánti ꞌikën.

 9 ꞌAtankëxun ka uni ꞌatimakama anu maínkë a rapasu maianan,
uni bana kuakëma anu maínkë, rapasu maínti ꞌiti ꞌikën,
ꞌaínbi ka ax uínsarabi uni ꞌakëma ꞌianan
këmëi banakëma ꞌiti ꞌikën.

 10 Nukën ꞌIbun ka ꞌitsaira a tëmëramisa tankëxa.
Usai ax unin ꞌucha kupí ñukë
ꞌixun ka ꞌitsaira baritia xënibua,
ꞌaínbi tsókin aín rëbúnkikama isti ꞌikën;
usa ꞌixun ka Nukën ꞌIbu kakësabiokin an sinánkësa okin ꞌati ꞌikën.

 11 Usai pain ꞌitsaira tëmëratankëxun ka
asérabi kana Diosan kakësabiokin ꞌan kixun ꞌunani kuëënti ꞌikën;
usa ꞌain ka Nukën ꞌIbun ka upí ꞌixun ꞌitsaira uni iëḿiti ꞌikën,
ꞌianan ka unikama ꞌatima ñu ꞌai ꞌuchakë kupín ainansa ꞌain, anun 

tëmërati ꞌikën.
 12 Usa ꞌikë ka Diosan ñunuxa abi ꞌinamëa ꞌikë, anua uni chabu ꞌikë anu 

ꞌimia ꞌixun,
anua uni kushiirabu kanantankëx ꞌikë anua atubë ꞌinun ꞌimiti ꞌikën,
a ka unin axribi ka uni ꞌatima ꞌikë kixun unin sinánkëxa,
usa ꞌixun ka kamabi unin ꞌucha ainansa ꞌikë
papianan kamabi uni atun ꞌucha kupín ñukáxuankëxa.

Diosan ka aín unikama ënkinma xënibua ꞌaínbi nuibatia kikë bana

54  1 Jerusalén ax ka tuáñuma xanu ꞌianan tuakëma
xanusa ꞌaish munuma kuëëni kantati ꞌikën,

mix kamina bakënkin paëtankë usaribi ꞌain usai ka Nun ꞌIbu kiaxa:
xanu aín bënë ënkë an ka xanu bënuñunën ꞌakësamaira okin ꞌitsaira 

tuati ꞌikën.
 2 Min xubusokin chupa ꞌakë akamina chooti ꞌain,

ꞌanan kamina anun mapankë a rakuëḱimaishi anumi ꞌikë a pëninkin 
ꞌati ꞌain;

ꞌanan kamina aín itsikama chaxkëb́u ꞌaxun aín ikama upíokin matáskin 
nitsintankëxun ami tëkërë kati ꞌain,

 3 min rëbúnkikamax ka mëkeu kuanan, mëmiu kuani me tsitsirui 
ꞌuakamë ꞌëoti ꞌikën;

usai ꞌikin ka min rëbúnki kaman mekama
anu ëma ꞌikëbia ënkan, anu uni ꞌikëma ëmakama anu kuantëkënti 

ꞌikën.
 4 Usa ꞌain kamina rakuët́ima ꞌain katëḱësamina ꞌin, usa ꞌain kamina 

bërúankati ꞌain;
mi ꞌichakin ñuikankëxbi anun rabinti ñu ka ꞌaíma ꞌiti ꞌikën.
Bëná ꞌaíshmi bakë bëchikëñuma ꞌaish rabian akamina manuti ꞌain,
ꞌimainun kamina xanu aín bënën kasunankë ꞌakësokin mi ꞌakan a 

sinántima ꞌain,
 5 ꞌianan ka an mi unio an aín xanusa ꞌikë mi biti ꞌikën.

Aín anëx ka Nukën ꞌIbu kamabi kushiñuira ꞌikën;
ax ka an mi bitëkënti Israel unikaman Dios upíira a ꞌikën,
ꞌianan ka Dios kamabi me an unio a ꞌikën.

 6 Mix kamina xanu chipash aín bënën ꞌatimati
nitsia ënkësa ꞌaish tëmërai ꞌiakën,
ꞌaínbi ka min Diosan amirbishi nuitëkënun mi kaxa.

 7 “ꞌItsama nëtëíshi ꞌimikin kana mi ëankën,
ꞌaínbi kana ꞌëx nuibanankë ax chaiira ꞌain amiribishi ꞌëbë biranani 

utëkënun mi kakën.
 8 Uínsaran karana ꞌëx mimi nishakën anu kana,

ꞌitsama nëtëíshi mimi mëráma ꞌain,
ꞌaínbi kana ꞌëx nuibanairakë ax nëtët́ima ꞌain mi nuibakën.”
Usai ka min ꞌIbu an mi bitëkënti ax kiaxa.

 9 “Baka ꞌikuatsini sënëńkë ꞌain kana,
sinanatëkëntima okin ꞌën Noé amiribishi ka me
mapui baka ꞌëtëkëntima ꞌikë kixun kakën.
Usokin kana bërí sinanatëkëntima okin
amiribishi kana usakin mimi nishtëkëntima ꞌai kixun kakën.

 10 Aín bashikamax anua ꞌikë anuax amoki shaíkimainua, matá mekama 
tukibuti rëukubukëbëbi ka

ꞌën mi nuibakë ax uisaibi ꞌi nëtët́ima ꞌikën,
ꞌimainun ka ꞌën mibëtan ꞌa achúshi ñu anun upiti tsóti ax uisaibi ꞌi 

nëtët́ima ꞌikën.”
Usai ka min ꞌIbu ax mixmi ꞌaisama ñu ꞌinutia isi mi nuibati kia.

Jerusalén ëma ió ꞌitëkënti ñuikë bana

 11 “¡Jerusalén ëma bërí kamina nuibatira ꞌaish, suñuanën ꞌatima okësa ꞌiti ꞌain,
usa ꞌain ka an mi kuëënmiti uibi ꞌaíma ꞌiti ꞌikën!
ꞌËn kana min maxáxkama a tsisu niba nibakikë tunaínra anu nanan,
min tapunkama aribi zafiro kakë kuman batsisa akamanan nanti ꞌain;

 12 ꞌanan rubíes kakë maxax panshian torrekama ꞌanan,
berilo kakë maxáx paxasa tani nibánibákikë aribi aín xëpútikamaribi 

ꞌati ꞌain,
ꞌanan kana buinarakin kënëarakin maxax upíirabu akaman ꞌati ꞌain.

 13 ꞌËn kana min bakë bëchikëkama ñu ꞌunánmiti ꞌain,
usokëx ka akamax upiti tsóti bukuti ꞌikën.

 14 Usa ꞌain ka ñu ꞌatima ꞌaíma upiti tsókë an mi kushioti ꞌikën,
usai ꞌia uínbi mi uisabi okëma ꞌaish kamina rakuët́ima ꞌain,
usai ꞌi kamina rakuët́an bamati sinántëkënima upitax tsóti ꞌain.

 15 Uin kara mi ꞌaisatankin ꞌaia, ax ka ꞌën ꞌamikëxun mi ꞌakëma ꞌiti ꞌikën,
ꞌaínbi kamina min ira kanankin atu ꞌati ꞌain.

 16 Ka kuat, ꞌën kana ax manën tëkë akama uniokën,
an ka tsi ënxaira anu ꞌarukëxa charatia
bëtsi bëtsi ñu uniokin anun ꞌakánanti akamaribi ꞌaia;
ꞌianan kana uniribi uisokin kara ꞌakatsia usakin ꞌakin an kuëënkësa 

okin ñu ꞌatimonun uniokën;
 17 ꞌaínbi ka uínbi anun ꞌakanankin ñu anun

masókin ꞌati uniokëma ꞌikën.
Mitsun kamina an usa ka atux ꞌikë kixun mitsu ꞌuchokëkama a uisa 

bananbi bananun kimitima ꞌain.

Ësokin kana axa ꞌëmi katamëkë unikama ꞌamiti ꞌain: usokin ꞌakin ka 
atun ñusmoti ꞌikën.”

Ësai ka Nukën ꞌIbu asérabi kiakëxa.

Nukën ꞌIbu aín unikaman upíokin ñu ꞌaxunti ñuikë bana

55  1 “Kamabi axa shimakë akamax ka ꞌumpax xëai uti ꞌikën;
ꞌimainun ka uikamax kara kuríkiñuma akamanribi,

atun piti trigo kupíokinmashi biti ꞌikën;
bianan ka uvas baka vino ꞌakë a ꞌimainun vaca xuma aribi añubi 

kupíokinma biti ꞌikën.
 2 ¿Uisa kupín kaina kuríkinën a piti ñu ꞌakësokin pitima ñu a kupíoti 

ꞌain?
¿Uisa kupín kaina tëx́umi bikë kuríki anun pitima ñu kupíoti ꞌain, a 

kana ꞌa kixun sinani kuëëntima ñu a kupíoti ꞌain?
Upiokin kamina ꞌën kakëxun kuati ꞌain, kuakin
kamina upiokin ꞌakë piti nëish irakama piti ꞌain.

 3 Ënu kamina mitsux ukanti ꞌain,
ꞌën kakësabiokin ꞌën bana upiokin bëmëḱin ꞌai kamina chuámarua 

tsókanti ꞌain.
ꞌËn kana mitsubëtan uínsaranbi këñutima ñu ꞌati ꞌain,
usokin ꞌakin kana ꞌën uni David nuibakin kásabiokin mitsu ꞌaxunti ꞌain.

 4 Mitsun kamina ꞌunánti ꞌain ꞌën kana,
bëtsi bëtsi menu kuankian aín ꞌapu ꞌixun ñu ꞌunánmikin ꞌën ꞌunánmikë 

banakama ñuixunun xuakën.
 5 Min kamina ëma ꞌunánkëma kamanua;

ꞌikë an mi ꞌunánma ëmakamanua bënëkuatsinia ukanun kuëënti ꞌain, 
usokëx ka atux abákuatsini minu ꞌuti ꞌikën,

ꞌëx min ꞌIbu ꞌianan Israel unikaman Dios upíira
ꞌixun kana ꞌën mi uisakinbi katima ꞌimian.

 6 ‘Bërí kamina mëratisa ꞌikëishi Nukën ꞌIbu barikanti ꞌain,
ꞌianan kamina bëría mi ꞌurama ꞌikëishi kuënti ꞌain.

 7 Uni ꞌatimakama an ñu ꞌatima ꞌati sinánkin ꞌakë an ka ñu ꞌatima ꞌakë a 
ënti ꞌikën,

ꞌimainun ka uni bana kuakëmakama atúnribi ꞌatimakian sinánkë 
akama ënti ꞌikën;

ëni ami katamëtia ka Nukën ꞌIbun mitsu nuibati ꞌikën,
ꞌimainun kamina Diosan nuibanankëira ꞌixun an mitsun ñu ꞌatima 

ꞌakëkama mëníoxunun ami sinánkin rabikanti ꞌain.’
 8-9 ꞌËn sinánkë ax ka mitsun sinánkësara usama ꞌikën,

ꞌimainun ka ꞌën usakin ñu ꞌaisatankë ax mitsun usakin ñu ꞌaisatankë 
usama ꞌikën.

Usa ꞌaish ka naíkamë ꞌëo axa me manámi ꞌikë,
usaribi ka ꞌën ꞌati sinánxun ꞌakë ñukama ꞌikën,
usa ꞌain ka ꞌën ꞌati sinánxun ꞌakë ax mitsunmi a ꞌati sinánxun ꞌakë 

usama ꞌikën, kiax ka.”
Nukën ꞌIbu asérabi kiakëxa.

 10 ꞌUí ꞌimainun nibí ax ka naíkamë ꞌëonuax ꞌibútankëx,

me chaboima kuarutëkënkima me chabóia,
usakin chabókëxa ñu bërukama komainun,
a ꞌapátëkënti aín bimi biti axribi koia,
komainun ka ꞌapáxun aín bimi piti akamaribi tuaia,

 11 usaribiti ka ꞌëx kikë bana ax ꞌia,
usai ꞌi ka ꞌën kuëënkësa okin ñu upí ꞌatankëxma ꞌënu kuantëkënima,
ꞌaínbi ka ꞌëx kuëënkësabi okin pain ꞌaia,
ꞌakin ka kuankima a ꞌanun ꞌën xukë a pain ꞌaia.

 12 Usa ꞌain kamina mitsux kuëënkiani anuaxmi tëmërakankë,
anuax kamina mitsun menubi uínbi uisokinbi kakëma kuantëkënti ꞌain.
Usai mitsux kuania isi ka ꞌain bashikama kuëëni kantati ꞌikën,
ꞌimainun ka kamabi ikama ninu ꞌikë akamax mëtashkiti ꞌikën.

 13 Usa ꞌain ka pino kakë i axa komainun muxañu ikama ax kotima ꞌikën,
ꞌimainun ka i chaxkëírabu aín pëchi këxtuira ax komainun axa 

nichaxonankë ax kotima ꞌikën;
ënë ñukama iskin ka unin Nukën ꞌIbun anë upiokin rabiti ꞌikën,
ax ka uínsarabi ka Dios ax këñutima ꞌikë kixun ꞌunánan uínbi ka ꞌatima 

otima ꞌikë kixun ꞌunánti ꞌikën.

Usakin asérabi Dios kikësabiokin pikëmëti ñuikë bana

58  1 Nukën ꞌIbun ka ësokin ꞌë kaxa:
“Rakuëtimaishi kamina munuma banai kiti ꞌain,

usai ꞌi kamina manë banañu banokëx ꞌikësa min bana ꞌinun kushin 
banati ꞌain;

usai ꞌikin kamina ꞌën kaísa unikama atun ꞌakë ꞌatima ñukama ñuikin 
kati ꞌain, ax ka Jacobnën rëbúnkikama ꞌikën atun ꞌuchakëkamaribi 
ñuikin kati ꞌain.

 2 Kamabi nëtën ka ꞌë baria,
usa ꞌixun chuámarua tani ꞌëx kikësoi ꞌikatsi kiax ꞌikin,
achúshi ëmanu ꞌikë unikaman ꞌupiokin ꞌakësokin ꞌakin,
ꞌën bana kikësama okinma ꞌaia kixun;
upíokin ꞌën bana kikësokin ñu ꞌaxúnun ꞌë kaia,
usakin ꞌë ñukati ka ꞌëx kikësabi oisa ꞌisatania kiax kuëënkania,

 3 usai ꞌibi ka kikania. ¿Uisa kupín karanuna Diosan iskëbëtanmabi 
pikëmëti ꞌain?

¿Uisa kupín karanuna Diosan ka usai ꞌi tëmëraia kixun ꞌunánkëbëmabi 
usai ꞌiti ꞌain?

Anunmi pikëmëti nëtën kamina mitsun ñukama marutishi ꞌanan,
a mitsun ñu mëmikë unikamaribi ꞌatima okanin;

 4 anúnmi pikë mëti nëtë anun kamina mitsux ñukanantankëx 
mëëanankin

bëtsi min mëkënanbi mëëxun rëtëkin a nëtë inumikanin.
Usa ka anun pikë mëti achúshi nëtë ax ꞌitima ꞌikën,
usai ꞌikin ñukákëxunbi kana ꞌën mitsun bana kuatima ꞌain.

 5 ¿Mitsun sinánkëx kara usakin piti mëëkin ꞌakë ax anun ꞌëx kuëëntisa 
ꞌikë

uínsaran karamina masá nuituti tëmërakani basi ꞌikësai ñanati,

ꞌikin chupa chuakë pañuax chimapunu rakakë ax asabi ꞌiti ꞌik?
¿A kaina mitsun anun pikëmëtisa kanan a nëtën ka Nukën ꞌIbu usakin 

ꞌakankëbë kuëënia kixun sinánkanin?
 6 ꞌAínbi ka usakin ꞌakë ax ꞌën iskëx usama ꞌikën.

ꞌËx a isi kuëëntisabi ꞌitánun piti mëti ax ka ësokin ꞌati ꞌikën,
bëtsi unikamax ka upíokin nuibakë ꞌiti ꞌikën,
usa ꞌaish ka anun uni ñu ꞌatima ꞌakëmabi tëkërëkakë manë risi tëḱakë 

usa ꞌianan,
vaca bënë tëatsimixun i anun tëkërëkakë risi churukë usaribi mitsunan 

ꞌiti ꞌikën;
ꞌianan ka bëtsi unin tëmëramikë axribi ñankáishi ꞌitánun këñúkë ꞌiti 

ꞌikën,
usakin ꞌakëx ka ꞌapukamaxa unimi an kuëënkësa okin ꞌakë ax këñúkë 

ꞌiti ꞌikën;
 7 ꞌianan ka uix kara pitiñu ꞌikë an axa ꞌakëñuma nikë uni a aín piti 

ꞌinánti ꞌikën,
ꞌianan kamina mitsun uix kara xubuñuma ꞌikë a min xubunua ꞌinun 

ꞌimiti ꞌain;
ꞌimianan kamina chupañuma ꞌikë bëtsi uni ꞌinánan
kamina misaribi uni aribi ꞌakinti ëntima ꞌain.

 8 Usa ꞌain ka bëtsi ꞌakinkëbë mitsun tsóti ax barin urukin nëtë 
pëḱabëtsinkë usaribi ꞌiti ꞌikën,

usai ꞌikëbë ka mitsun ñu ꞌatima ꞌakëkama nami tëakë ax bënëtishi 
mókësaribi ꞌinun mëníokati ꞌikën.

Usai ꞌikëbë upiti tsókëbë kana ꞌëx Dios kamabi kushiñu ꞌaish mitsubë 
ꞌiti ꞌain.

 9 Usa ꞌain kana ꞌëmi ñukákëxun, ꞌënribi ënu kana ꞌai kixun mitsu kati 
ꞌain;

ꞌianan kana munuma banakinmi ꞌakinun kixun ñukákëxun ꞌënribi 
mitsu: Ënu kana mitsu ꞌakinux ꞌai kixun kati ꞌain.

Mitsúnmi këmëxun bëtsi ñankabi ꞌatima okë a ëanan, bëtsi ꞌichakin 
ñuikë ꞌimainun bëtsimi këmëi manánkë akama ënia kana usakin ꞌati 
ꞌain,

 10 ꞌanan kamina mitsun piti binux mi tëkë usaribikin axa pitiñuma ꞌaish 
ꞌakëñuma unikama ꞌain piti ꞌinanux tëkanti ꞌain,

ꞌanan kamina bëtsin ꞌakinti kuëëniabi ꞌakinkëma uni aribi ꞌakinkanti 
ꞌain,

usakin ꞌai mitsux tsókë ax ka tirítan bëánkibukë pëkakë usaribi ꞌiti 
ꞌikën,

ꞌianan ka barin xamarukin ñun tupëonkëkama pëkakë usaribi mitsun 
tsóti ax ꞌiti ꞌikën.

 11 Usokin ꞌaia kana ꞌën ënkinma mitsu kuania buánti ꞌain,
anu uni ꞌikëma me anua ꞌumpax ꞌaíma anuxunbi kana ꞌitsaira piti mitsu 

ꞌinánti ꞌain,
mitsu ꞌinánkëxun pi kamina mitsun nami kushiti ꞌain,
usai ꞌi kamina unin aín ꞌikë ꞌurama naë chukúma ꞌapáxun chabókë 

usaribi ꞌianan,

xëxá upí aín ꞌumpax uínsaranbi ëskikëma usaribi ꞌikanti ꞌain.
 12 Mitsun unikaman ka anun ëma kënëara kënë xëni ꞌikëbia rurupakama 

a birutëkënti ꞌikën,
ꞌanan ka aín tapunkama bërámaira ꞌakan aribi kushiokin ꞌatëkënti 

ꞌikën.
Usokin ꞌakë ka mitsun unikama raíri a bëtsi unikaman,
an anun ëma kënëara birutëkënkin mëníokë kakin anëanan,
an xubu rurupa ꞌikëbi ꞌatëkënkë kakin anëti ꞌikën.

Diosan anun ñu mëëtima nëtën usai ꞌiti ñuikë kia bana

 13 Anun ñu mëëtima nëtë ꞌikëbëtan kamina; mitsun maruti ñu marutima 
ꞌain:

ax ka ꞌën nëtë upíira ꞌikën.
Usa ꞌain ka a nëtë anun kuëënti nëtë,
kakin anëkë ꞌain Nukën ꞌIbun anun rabiti nëtë ꞌain añu ñubi uinu ꞌikë 

unínbi ꞌatima ꞌikën;
usa ꞌain kamina a nëtën mintsun sinánkësa ꞌoíshi bananan,
mitsunan ꞌiti ñuishi ꞌanan mitsun ñu marutishi ꞌakantima ꞌain.

 14 Ënë bana kikësa okinbi ꞌaia kana ꞌën mitsu kuëënun ꞌimiti ꞌain,
ꞌianan kana ꞌën bëtsi menu ꞌikë unikama ꞌakin kanantankëxun atun me 

ami bëbarukin binun ꞌamiti ꞌain,
ꞌimianan mitsun chaitiokë Jacobnën me ꞌia anuami kuëënun mitsu 

ꞌinánti ꞌain.”
Usai ka Nukën ꞌIbu kiaxa.

Jerusalén ió anuax uisai uni ꞌiti ñuikë bana

60  1 Ësai ka Isaías kiakëxa: Jerusalén ꞌimainun Judánu tsókë unikama 
mitsun kamina kuati ꞌain,

Nukën ꞌIbu kamabi kushiñuira ax ka achúshi ñu pëkikësa mitsubë 
ꞌikën,

usa ꞌain kamina mitsux ichu ichukikë anun rabumëkësa ꞌikanin.
 2 Kamina kuakanti ꞌain, nëtë kuin tunankuatsinkë an ka me mapuia,

ꞌimainun ka bëtsi ëmakamanu ꞌikë unikama ax bëánbëankikë an 
mapukënu ꞌikësa ꞌikën,

ꞌaínbi ka Nukën ꞌIbu ax tirítan pëḱakësa mitsunu ꞌiti ꞌikën,
usai ꞌia ka usai ka Diosan kushi mitsunu ꞌia kixun bëtsi unikaman isti 

ꞌikën.
 3 Usai ꞌikëbë ka bëtsi bëtsi ëmanu ꞌikë unikama Dios kuëënkësabi oí tsóti 

tirínu ꞌikësa ꞌiti ꞌikën,
ꞌimainun ka bëtsi bëtsi ëmanu ꞌikë ꞌapukama atúxribi ichu ichukikë an 

pëḱakësanu ꞌiti ꞌikën.
 4 Jerusalénnu tsókë unikama mitsun kamina,

chairui kuainakëkin usai ka bëtsi menu tsókë unikama mitsubë timët́i 
ꞌaia isti ꞌain.

Mitsun bakë bëchikëkamax ka ꞌurakëoxbi uti ꞌikën;
ukin ka unikaman mitsun ꞌini bëchikë xanukama,
bërúanxun aín pëñanu ꞌaruxun bëkësa obëtsinkin bëti ꞌikën.

 5 Usakin bëia isi kamina ꞌitsaira kuëëni kuëpunchini kuaikanti ꞌain,
usai ꞌi kamina uínsarabi kuëënkësamairai min nuitu mëu kuëënti ꞌain;
usai ukin ka parúmpapa nasínua ꞌikë ëmakamanua ꞌikë ñu upíirabu a 

mitsu bëxunkanti ꞌikën,
usakin bëxun ka bëtsi menu ꞌikë unikama ñu kupikëirabu akama mitsu 

ꞌinánti ꞌikën.
 6 Usa ꞌain kamina atúxa ꞌitsaira ꞌaish atun

camellonën ëma tsitsibëtsini Madián ꞌimainun Efá amiax ꞌaia isti ꞌain;
usai ukin ka Sabánu ꞌikë unikama an kuri
ꞌimainun sanuira ñu aín camellonën bëi ukin an upíokin ñu ꞌaia kixun 

Dios a rabiti ꞌikën.
 7 Atun ꞌarakakë carnero ꞌimainun cabra Quedarnu ꞌikë unikaman mitsu 

bëxunkë,
ꞌimainun carnero kama Nebaiotnu ꞌikëkaman bëkë
akamina mitsunmi anuxun ñuina xaroti ꞌakë anuxun an kuëëntisabi 

okin
ꞌinaínshiti sinánxun nankë ꞌakësa okin upí ꞌitánun ꞌaxunti ꞌain,
usakin ꞌakëbëtan ka an anuxun a rabiti xubu upíira ꞌimiti ꞌikën.

 8 ¿Uikama kara axa kuin ꞌikësai munu kuanima nianan,
ñumakuru aín ꞌuxtinu kuankësa ꞌinun kuankë ax ꞌit?

 9 Tarsisnu ꞌikë manë nunti kama ax ka atu rëkuëonbiani manë nunti 
kama raíri abë biranan kuatsini kuankin,

Jerusalénnu ikë unikama bëi ukin,
mitsun bëchikëkama ꞌurakëo bëanan, kuri manë uxua akama bëti aka 

ax ꞌikën,
a ñukamax ka min ꞌIbu Israel kaman Dios upíira a bëxunkë ꞌiti ꞌikën,
an ka kushiira ꞌixun mitsu ꞌakiankëxa.

 10 Bëtsi menu tsókë unikaman ka anun mitsun ëma kënëara ꞌikëbia 
rurupakama a mitsu ꞌaxuntëkënti ꞌikën,

usakin ꞌaia ka atun ꞌapukaman mitsu ꞌakinti ꞌikën;
Nukën ꞌIbun ka ax nishkin mitsu ꞌatima okin tëmëramiakëxa,
ꞌaínbi ka bërí ax upí ꞌixun mitsu nuibatia.

 11 Jerusalén ëma kënëkë aín xëpútikama ax ka uínsaranbi xëpúkëma ꞌiti 
ꞌikën;

usa ꞌain ka nëtë ꞌimainun ꞌimëb́i xëpúkëma xëókikë ꞌiti ꞌikën,
usa ꞌain ka bëtsi bëtsi menu ꞌikë uni ñuñuirakama atun ñu buani atsínti 

ꞌikën,
anun bëtsi bëtsi menu ꞌikë ꞌapukama aín unikamabë ꞌatsínti ꞌikën.

 12 Uinu ꞌikë menu ꞌikë ꞌapun kara aín unikamabëtan ꞌakinsama tania ax 
ka;

aín ëmakama këñunbi ꞌatima okin masókin këñúkë ꞌiti ꞌikën.
 13 Nukën ꞌIbun ka Jerusalén ëmanu tsókë unikama ësokin kaxa:

“Líbano menu ꞌikë unikaman ka anu ꞌikë ñu upíbu a mitsu bëxúnti 
ꞌikën,

ax ka ꞌiti ꞌikën, pino kakë i ꞌimainun abeto kakë i ꞌimainun ciprese kakë 
i akaman

anuxun ꞌë rabiti xubu ꞌupíira ꞌitánun mëníokin ꞌati ꞌikën,

usakin ꞌaxun kamina anuxun ꞌë rabikanti ꞌain, ax ka ꞌëx anu ꞌikë xubu 
ꞌiti ꞌikën.

 14 An mitsu tëmëramia unikaman bakë bëchikë atux ka aí ñuumara 
ꞌianan, kushiñuma mitsun iskëx ꞌiti ꞌikën,

ꞌimainun ka an mi tima unikama atúxribi mitsu bëtanain rantipuruni 
tsóbukin,

mi anëi kikanti ꞌikën.
Mix kamina Nukën ꞌIbun ëma ꞌai kixun kati ꞌikën.
ꞌImainun ka Jerusalén Dios upíira aín ëma kakin anëti ꞌikën.”

 15 Usa ꞌain kamina mitsu rakanan,
istisama tankin miratsushi
ꞌinun ënkësa ꞌitima ꞌain,
usai ꞌima kamina ꞌën mi xënibua, ꞌaínbi ꞌën kushiokëx kuëëni tsókanun 

mi ꞌimiti ꞌain.
 16 Bëtsi bëtsi menu tsókë unikaman atun piti upíira a bëxun ꞌinámainun,

ka ꞌapukamanribi ñu upíbu akama mitsu bëxúnti ꞌikën;
bëxunkëxun kamina mitsun ꞌëx kana Nukën ꞌIbu a ꞌai kixun ꞌunánkanti 

ꞌain,
ꞌunánan ka ꞌëx kushiira ꞌixun kana Israel unikama iëḿikin bitëkëa 

kixun ꞌunánkanti ꞌikën.
 17 “Usa ꞌain kana manë panshian ꞌinánkinma kuri mi ꞌinánti ꞌain,

ꞌimainun kana manë iru ꞌinánkinma manë uxua a mi ꞌinánti ꞌain,
ꞌanan kana i ꞌinánkinma manë panshian a mi ꞌinánti ꞌain.
ꞌAnan kana maxá ꞌinánkima manë tunan mi ꞌinánti ꞌain.
Usakin ꞌanan kana upiti tsótimi bukukanun ꞌimiti ꞌain, ꞌimianan kana 

upiokinshi ñu ꞌanun mitsu ꞌamiti ꞌain.
 18 Usa ꞌain ka Israel menu uínsaranbi ñu ꞌatima ꞌaia kuatëkënti ꞌaíma ꞌiti 

ꞌikën,
ꞌianan ka amiribishi min menu masókin rurupakë ꞌitëkëntima ꞌikën,
usa ꞌikë ka anun mitsun ëma kënëara kama ax iëḿianankë kakin anëkë 

ꞌiti ꞌikënꞌ
ꞌimainun ka aín xëkuëkama axribi anuxun Nukën ꞌIbu rabiti kakin 

anëkë ꞌiti ꞌikënꞌ.
 19 Usa ꞌain ka nëtëń barin pëḱamainun,

imëŕibi ꞌuxën pëḱakë ax kuëënkëma ꞌiti ꞌikën,
ꞌëx mitsun ꞌIbu ꞌixun kana nëtët́ima okin mitsu pëḱati ꞌain,
ꞌëx mitsun Dios ꞌixun kana ichu ichúkikësa ꞌitánun mitsu pëḱati ꞌain.

 20 An mi pëḱakë bari ax ka uínsaranbi ain pëḱakë nëtët́ima ꞌikë ꞌimainun 
ka

ꞌuxën pëḱakë axribi nëtët́ima ꞌikën,
ꞌëx min ꞌIbu ꞌaish kana an mi pëḱakë ꞌixun uínsaranbi nëtëḱinma 

pëḱati ꞌain;
ꞌianan ka anun uni ñukëbë masá nuituti nëtëkama axribi nëtët́i ꞌikën.

 21 Kamabi unikama mitsun ëmanu ꞌikë ax ka upí sinánñubu ꞌiti ꞌikën,
usai tsótika atun menubi xënibuti tsóti ꞌikën,
usai ꞌika ꞌënbi ꞌapákëxa ñu upiti kookë usaribi atux ꞌiti ꞌikën,
ax ka ꞌën mëkënanbi usaka ꞌën kushi ꞌikë kixun ismikin ꞌën ꞌakë ꞌikën.

 22 ꞌItsamara uni ënëx ka ꞌaisamaira ꞌinun ꞌuakamë ꞌëoti ꞌikën,
usai ꞌika ꞌitsamara uni ax achúshi ëma chaiira ꞌinun ꞌuakamë ꞌëoti 

ꞌikën.
ꞌËx kana Nukën ꞌIbu ꞌain,
usa ꞌixun kana ꞌën anun ꞌiti nëtë ꞌikëbëa,
bënëtishi usai ꞌinun ꞌimiti ꞌain.”

Israel unikama ka ꞌiët́i ꞌikë kixun ñui bana

61  1 Nukën ꞌIbun kushi ax ka ꞌëbë ꞌikën,
Usa ꞌain ka Nukën ꞌIbun ꞌë kaístankëxun ñuñuma unikama aín bana 

ñuixunun ꞌë xuaxa,
ꞌimainun ka axa bëtsin ꞌatimokëx masá nuitukë,
a upíokin kanan axa ñatanbianxun tëmëramikë unikama a chikínun ꞌë 

xuaxa,
ꞌimainun ñatanxun sipunu nankë akamaxribi basiramashi ka chikiti 

ꞌikën, kakin kuëëminun ꞌë xuaxa;
 2 ꞌianan ka anúan Nukën ꞌIbun nu nuibati nëtë aribi ñuianan,

a nëtë ꞌikëbëtan ax nun Dios ꞌixun axa numi nishkë unikama ꞌatimoti 
aribi ñuinun.

ꞌImainun ka ꞌë xuaxa axa masá nuitukë akamaribi upí sinánmikin 
kanan;

 3 axa bëtsi menuax uax Jerusalénnu tsókë unikamax ka
chimaputan mataka kima mañuti, mañuax kuëënun mitsu ꞌimiti ꞌain,
ꞌimianan kana ꞌiníntisa ro sanuira anúnmi ꞌinun ꞌinankësa okin masá 

nuituti inkë a ënia kuëënun ꞌimiti ꞌain,
ꞌianan kana masánuituti nitëx́ëkinma ꞌë rabi kantanun ꞌimiti ꞌain.
Usa ꞌikë ka i upí kanan, an kanankë kakin mitsu unikaman anëti ꞌikën,
usa ꞌixun ka Nukën ꞌIbun anbi ꞌapá ꞌixun aín kushi mitsu ismiti ꞌikën.

 4 Jerusalénnu ꞌikë unikama mitsun kamina bërámaira rurupakan ëma 
xëni a birutëkënkin ꞌatëkënti ꞌain,

ꞌanan ka anu ꞌikë xubu chaiirabu axa mitsumi nishkë unikaman rurupa 
akamaribi ꞌati ꞌikën,

ꞌanan ka ami nishkë unikaman rurupa ëmakama aribi birukin 
mëníotëkënti ꞌikën.

 5 Bëtsi menu ꞌikë unikaman ka utankëxun,
mitsun ꞌarakakë oveja ꞌimainun cabrakama, bërúanan mitsun naë 

bërúanan uvas anu ꞌapákë naëkamaribi mitsu bërúanxunti ꞌikën.
 6 Anan ka mitsu kati ꞌikën, Nukën ꞌIbun sacerdote ka atux ꞌikë kixun 

kanan,
nukaman Diosan unikama ka atux ꞌikë kixunribi mitsu kati ꞌikën.
Mitsun kamina bëtsi menu tsókë unikaman piti nëish tankin pi 

bukukanti ꞌain,
ꞌianan kamina atun ꞌakë ñu upíirabu ꞌaish ichu ichukikë akamaribi 

tëñuanan mëñuti ꞌain.
 7 Axa ꞌën unimi nishkë unikaman ka ꞌitsaira ꞌichananbi

bëtsi bëtsi okin ñuikëxa katëńun tëmëramiakëxa,
usa ꞌixun ka aín menuxun atúnbi ꞌitsaira ñu chaiirabu biti ꞌikën,

bitsi ka xënibua ꞌaínbi kuëënti ꞌikën.
 8 Usa ꞌain ka Nukën ꞌIbun upí ñuishi ꞌati kuëënia,

ꞌianan ka mëkamanan an usai ꞌiti bana nankë a tankinma ꞌatima ñuira 
ꞌakin bëtsin uni ꞌakë a kuëënima.

Usa ꞌixun ka ax kikësabiokin ënkinma ꞌakinkin an biti ñu upí ꞌinánti 
ꞌikën,

ꞌianan ka ax kiásabiokin achúshi ñu këñutima okin atubëtan ꞌati ꞌikën.
 9 Usa ꞌain ka aín rëbúnkikamax bëtsi bëtsi menu ꞌikë unikaman upíokin 

ꞌunánkë ꞌiti ꞌikën;
usokin ꞌunánkë ka an iskë unikaman,
atux ka Nukën ꞌIbunbia aín uni ꞌikë upíokin sinánxukin ꞌakinkë ꞌikë 

kixun ꞌunánkanti ꞌikën.
 10 ¡Uisai karana ꞌëx Nukën ꞌIbumi chuámarua tani kuëënti ꞌain!

Diosan ka kuëëira kuëënun ꞌë ꞌimiaxa,
usa ꞌixun ka,
¡kamabi ñu kanankin ꞌanun ꞌë ꞌamiaxa!
Usa ꞌain kana an xanu biti unían mëníokakin mañuti mañukësa ꞌianan,
achúshi xanun birakanuxun mëníokin ain ñu ꞌupíikama pañukë usaribi 

ꞌain.
 11 Me tukabëtsianx chikiti koia naë chukúmanu ꞌapákëx ñu ꞌikësa,

usaribi okin ka Nukën ꞌIbun an ꞌakë ñukama ismikin ꞌën,
kamabi menu ꞌikë unikaman kantakin a rabinun ꞌimiti ꞌikën.

Diosan anun atu ꞌati nëtë ꞌikëbëtan axa ami 
nishkë unikama tëmëramiti ñuikë bana

63  1 ¿Ui kara axa Bosrá kakë ëma chaiira Edom kakë menua ꞌikë anuax 
ai,

aín chupa chëxëira tsákatsaka okë upíira a pañuax ain kushibëshi ukë 
ax ꞌik?

ꞌËx kana kana kanan kixun ꞌupiokin ñu ꞌakë a ꞌianan,
kushiira ꞌixun an uni iëḿiti a ꞌain.

 2 —¿Uisa kupí kara min chupa chëxëira ꞌaish,
uvas taën amákin aín baka bikë anun tsakokësa ꞌik?

 3 ꞌËn kana uvas ꞌëbi taën amákën,
uínbi ka ꞌë ꞌakianma ꞌikën;
usakin kana axa ꞌëmi nishkë unikama atumi ꞌitsaira nishkin tëmërakin 

ꞌatimaira okën,
usakin ꞌakin chakakësa ꞌitánun amira nishkin ꞌakën,
usakin ꞌakëxun ka ꞌain imin ꞌën chupa tsaka tsaka ꞌitánun anskakëxa,
usakin ꞌakin ka ꞌën chupa kamabi tsakokëxa.

 4 ꞌËn kana bëráma sinánkë ꞌiakën, achúshi nëtën kana ꞌëmi nishkë 
unikama tëmërakin ꞌati ꞌai kixun;

usa ꞌain kana a nëtë ꞌikëbëtan ꞌën unikama bitëkënkin iëḿiti ꞌain.
 5 Usa ꞌain ka ꞌën iskëx an ꞌë ꞌakinti ꞌaíma ꞌiakëxa;

usa ꞌain kana an ꞌë ꞌakinti ꞌaíma ꞌain sinánkasmakësa ꞌiakën.
Usai ꞌi nishkin kana ꞌën kushínbi
ꞌakin kamabi ñukama kanánkën.

 6 ꞌËx atumi ꞌitsaira nishkin kana kamabi ëmanu ꞌikë unikama, ꞌatima 
okin këñukin,

aín imi menu ꞌapamikin ꞌakanun ꞌamiakën.

Diosan ka ꞌain uni Israelkama nuibakin ꞌakinti ꞌikën

 7 ꞌËn kana ñuitisa tanin uisakin kara Nukën ꞌIbun nu nuibatia kixun,
ꞌianan kana a rabi kantatisa tanin,
kamabi ñu an nukama ꞌaxunkë a kupín,
an ka Israel ꞌaintsikama ꞌitsaira nu nuibakin,
ax nuibanankëira ꞌixun usakin ꞌaxa usa ꞌain,
axëshi nuibanankë a ꞌikën.

 8 Ax ka ësai kiakëxa: “Atux ka ꞌën unibu ꞌikën,
usa ꞌixun ka atun ꞌën kuëënkësokin ꞌakin ꞌë parántima ꞌikën.”
An ka atu iëḿiakëxa,

 9 kamabi atun tëmërakë anuabi.
Usa ꞌixun ka bëtsi uni an iëḿinun xukinma,
Nukën ꞌIbunbi ka iëḿiakëxa.
An ka bitëkëánkëxa nuibanairakë ꞌixun;
aín pëñanën birukësa ꞌinun ꞌakiankëxa.
Usakin ka bërámabi ꞌa ꞌixun ꞌakiankëxa.

 10 ꞌAínbi ka Nukën ꞌIbun kakëxun atun kuaisamatankëxa
ꞌianan ka ꞌatimakin ñuikëx masá sinánkëxa;
usakin ꞌakëxun ka axbi atumi nishkin
atu ꞌakëxa.

 11 Usakian ꞌakëxun ka bërámaira ñu ꞌia kama a sinanan
Moisésnën aín unikama iëḿia a sinánkëxa,
sinani ka atúxbi ñukákanani kikankëxa:
“¿Uinu kara Dios Nilo kakë bakanu nankëbi an
Moisés iëḿia ꞌixuan, an ñuina bërúankë uni ꞌakësokian aín unikama 

bërúanun ꞌamia ax ꞌit?
¿Uinu kara an Moisés aín bëru ñunshin upí ꞌinan ax ꞌit?

 12 ¿Uinu kara aín kushin Moisés ꞌakian ax ꞌik?
¿Uinu kara aín unikaman ismainun parúmpapa
panarabënun uinsaranbi nëtët́ima okin ꞌimia ax ꞌit?

 13 ¿Uinu kara parúmpapa panárabëti me ëskikë anun inuti raíshkima,
caballokama anu uni ꞌikëma me kuankë usaribi kiani kuanun ꞌimianan,

 14 vaca me sapanën kuankësa kiani kuanun ꞌimia ax ꞌik?”
Nukën ꞌIbun bëru ñunshinanbi ka usaía kuania buánkëxa.
Usakin aín unikama buánkëxa
usa ꞌain ka kamabi unikaman ax ka kushi ꞌikë kixun ꞌunania.

Isaíasnëan Israel unikama ꞌakinun kixun Dios ñu ka bana

 15 Nun ꞌIbu min kamina naíkamë ꞌëonuxunbi nu ꞌisti ꞌain,
upíira anuxunbi kamina min isti ꞌain.
¿Uinu kara mix nuibanankë chaiira ꞌimainun min kushi ax ꞌit?
¿Uinu kara nu sinánkinmi nukama nuibakë ax ꞌit?
¿Minmi nukama nuiba a kaina numi manukin ëan?

 16 ¡Mix kamina nukaman papa ꞌain!
Abrahamnëa nukama ꞌunanima ꞌimainuan
Israel unikama numi sinánkëbëmabi kamina,
Nun ꞌIbu ꞌianan nukaman papa ꞌain;
usa ꞌixun kamina ënënsaran nëtëma ꞌa ꞌixunma min ꞌakësabi okin nu 

bitëkënin.
 17 ¿Uisa ꞌixun kaina mix Nun ꞌIbu ꞌixunbi mix kikësokin ꞌati ëni,

min kakësokin ꞌaíma nun nuitu iruarakin min kakësabiokin 
ꞌaisamatanun nu ꞌimin?

Min unikama ꞌanan min kaisa aín ñakánu ꞌikëkama nuibakë ꞌixun,
kamina mixmi nishkë a sinanati ꞌain.

 18 ¡Usa ꞌain ka ꞌitsama barishi ka min unikama upíira anua ꞌikë atun menu 
tsóakëxa!

Axa numi nishkë unikaman ka anuxun mi rabiti xubu rurupakëxa.
 19 Usa ꞌain kananuna nux uínsaranbi min ꞌakinkëmasa ꞌianan,

uínsaranbi min unibu ꞌikëmasa ꞌiakën.

64  1 Nukën Ibu Dios nux kananuna kuëënti ꞌain, mixmi naíkamë ꞌëo 
panárabëkë anun ukëbë aín bashikama shaíkitanun uti kuëënin,

 2 ꞌianan ka tsi rëkirukin i muxañukama xarokin këñukësaribi ꞌianan,
anun ñu ꞌarukëxun ꞌumpaxan kubinmikë usaribi ꞌiti ꞌikën.
Usa ꞌain ka axa mimi nishkë unikaman mix kamina kushi ꞌai kixun 

unántsianxa,
ꞌimainun ka kamabi menu ꞌikë unikamaribi mimi rakuët́i bërëtsianxa.

 3 Uisaran kaina min ñu ꞌatimaira ka inuti ꞌikë kixun nun sinánkë 
ꞌaínmabi anun

mix ubúkëbë aín bashikama shaíkiakëxa.
 4 Uinsaranbi ka uinu ꞌikë unínbi,

anu ka misaribi bëtsi dios ꞌikë kixun ñuia unin kuananbi ꞌisama ꞌikën,
usa ꞌain ka bëtsi dios an min ꞌakësokin an ñu ꞌakin, axa ami katamëkë 

unikama ꞌakinkin ꞌakë ꞌaíma ꞌiakëxa.
 5 Min kamina uin kara upíokin ñu ꞌaia a asábi ka kuëënkin kain,

kakëxun ka min kuëënkësabi okin ꞌati sinania.
Mix kamina nukamax ꞌuchakë anun nishan;
usa ꞌain ka ꞌitsa baritia anun mi masá nuitumikin ñuikë ꞌikën.

 6 Kamabi nux kananuna uni achúshi upíma chuakë usaribi ꞌain;
kamabi nun ꞌakë ñu upíkama ax ka chupa chua usaribi ꞌikën;
ꞌimainun kananuna nukamax pëi chushitankëx rëukubukë usaribi ꞌain,
ꞌianan ka nun uni rëtëkë ax ka nun ñu ꞌatimaira ꞌakin, a tanti bana kikësokin 

ꞌakinma uni ꞌakë ax suñun kuainkin pëi pukë usaribi ꞌinun nu ꞌimia.
 7 Uinu ꞌikë unibi ka an mi ꞌakinun kixun ñukákë ꞌaíma ꞌikën,

ꞌianan ka an mimi kushikin ꞌakinun kixun barikë ꞌaíma ꞌikën;
usa ꞌain kamina nukamami kasuakëkin nu ëan,
nun ñu ꞌatima ꞌai ꞌuchakë kupín kamina nu rakan.

 8 Usa ꞌaínbi kamina mix Nun ꞌIbu ꞌaish nun papa ꞌain;
nukamax kananuna me uniokë ꞌain, usa ꞌain kamina mix an me bëtsi 

bëtsi ñu tankin ꞌakë usaribi ꞌain;
¡usa ꞌain kananuna kamabi nukamax minbi me unío ꞌain!

 9 Nukën ꞌIbu ꞌaisamairai kamina nishtima ꞌain,
ꞌianan kamina nun ꞌatima ñuira ꞌakin a tanti bana kikësokin ꞌakinma 

uni ꞌakëkama a sinántima ꞌain.
¡Kamina isti ꞌain, nux kananuna min unikama ꞌain!

 10 Min ëmakama upíbu ax ka anu uni ꞌikëma mesa bërí ꞌikën,
ꞌimainun ka Jerusalén axribi rurupakin masókankëxa.

 11 Anuxun mi rabiti xubu upíira,
ꞌaxuan nun chaitiokëkaman mi rabia,
aka masókin tsin mënuakëxa.
¡A nun ꞌitsaira kuëënkan ñukama axribi ka masókan ꞌikën!

 12 ꞌImainun kaina ësai ñu ꞌikëbëtanbi mix Nun ꞌIbu ꞌixun, ¿añu ñubi 
ꞌatima ꞌain?

¿Usa ꞌain karamina mix uisaibi banaima
ꞌianan mix ñuumarasa nunan ꞌiti aín?

Dios aín bana kuaisamatankë unikama tëmëramiti kikë bana

65  1 Ësai ka Nukën ꞌIbu kiaxa:
An añu ñubi ꞌë ñukáma unikama ax ka ꞌënu uakëxa;

an ꞌëmi sinánkin ꞌë bariama unikama anbi
ka ꞌëmi sinánkin ꞌë mërakëxa.
Achúshi ëmanu bukukë unikama an ꞌë kuëënkëma akana kakën: Ënu 

kana aín.
 2 Kamabi nëtën kana ꞌën mëkënan mëshpakin

ꞌënu unun kixun kana bana kuakëma ꞌikëbi atu kuëanken,
mitsux kamina min kuëënkësa okin ñu ꞌatima ꞌai tsókën,
usakin ꞌai kamina mitsun sinánkësa ꞌoíshi tsókën.

 3 A unikamax ka ꞌën kuamainunbi nëtëtibi ꞌëmi ꞌatimati abi banakin ꞌë 
ꞌatima tamia;

atun dioskama anua ñu ꞌapákë naënuxun ñuina xaroxuankëxa ꞌanan ka
anuxun ñuina xaroti ladrillo ꞌakë anuxun
sanuira ro aribi mënuakëxa.

 4 An mënukë atux ka anu uni ñukë maínkë kini rapasu tsókëxa;
usai ꞌikin ka anu kamabi imë ́unëax ꞌikin; anuxun kuchi nami piakëxa,
pianan ka ain këntikama ñu pitima aín baka akama anu buchuokin 

ꞌaruakëxa.
 5 A unikamax ka ësai kiakëxa, nu ꞌurama oíma kamina ꞌuri bërúti ꞌain;

numi ꞌurama onuma kananuna upíira upí ꞌain; usa ꞌain kamina nu 
ramëtima ꞌain.

Usa ꞌain ka a unikamax tikakëxa tsi nëtët́imaira bari buini ërëḱë 
usaribi ꞌikën;

usa ꞌixun ka tsin kuinan rëtunkakëx ubikë usai ꞌinun ꞌë ꞌimia.

Naí ió ꞌimainun me ió ꞌiti ñuikë bana

 17 “Ësai ka Dios kiakëxa:
Ka kuat, ꞌën kana naíkamë ꞌëo ió ꞌanan me ióribi ꞌatëkënti ꞌain.
Usa ꞌain ka ax pain ꞌia naíkamë ꞌëo
xëni a ꞌimainun me xëni a uínbi sinántëkëntima ꞌikën.

 18 Kamina upiti xënibua ꞌaínbi,
kuëënti ꞌain amiribishi kana ñukama unioti ꞌain,
Jerusalén ió anuax kuëënti ꞌanuxun ꞌain,
anuax ka anu tsókë unikamax kuëënti ꞌikën.

 19 ꞌËxbi kana Jerusalén kupí kuëënti ꞌain,
ꞌianan kana ꞌën unikamami sinani kuëënti ꞌain.
Usa ꞌain ka a ëmanu ꞌikë uni masá nuituti
kuënkëni inia kuatëkënti ꞌaíma ꞌinuxun ꞌaia.

 20 ꞌAnu ka tuá bërí bakënkë nëtë ꞌitsama ꞌaínshi bamakë a ꞌaíma ꞌiti ꞌikën,
ꞌianan ka uni apankama axribia anúan ñuti nëtë ꞌikë ꞌaímabia ñukë a 

ꞌaíma ꞌiti ꞌikën.
Uix kara cien baritia ꞌain ñuia ax ka bëná ꞌaísha ꞌikë ꞌiti ꞌikën,
usa ꞌaínbi ka axa cien baritia tsóamabi bamakë ax usai ꞌi ñukë ax ka 

Dios kuëënkë ꞌikë ꞌiti ꞌikën.
 21 Anua ꞌikë unikama ka atun xubu ꞌatankëx anu tsókanti ꞌikën,

ꞌianan ka uvas ꞌapáxun bimia a kuti ꞌikën.
 22 Usa ꞌain ka bëtsi unin anua bëtsi uni ꞌiti xubu ꞌati ꞌaíma ꞌiti ꞌikën,

uni itsin ka bëtsi unin piti ñu ꞌapátima ꞌikën,
usa ꞌain ka ꞌën unikama achúshi i ꞌikësai ꞌitsaira baritia tsókanti ꞌikën.
ꞌËn kaískë unikamax ka ñu mëi tëëkin ain mëkënan ñu ꞌapáxun pi 

kuëëni tsókanti ꞌikën.
 23 Usa ꞌain ka ꞌën unikaman ñu mëëkë ax

ñankabi ꞌakëma ꞌiti ꞌikën, ꞌianan ka atun bëchikëkamax anun bamati 
nëtë ꞌikëma ꞌaínbi bamatima ꞌikën,

atux ka ꞌën kaískë unikaman rëbúnki ꞌikën.
Atux ka Nukën ꞌIbu ꞌupiokin sinánxuan unikama aín bëchikëkama ꞌikën,
usa ꞌaish ka aín rëbúnkikama atúxribi usaribi ꞌiti ꞌikën.

 24 ꞌImainun kana atun ꞌë ñukákin sënëónkë,
ꞌaímabi ꞌakinti ꞌain;
atúxa ꞌëbë banai sënëńkë ꞌaímabi kana ꞌën ꞌunánkë ꞌiti ꞌain,
ꞌën kana atun bana kuakë ꞌinuxun ꞌain.

 25 ꞌIanan ka shórapánanën carnerobë timëx́un,
pimainun paru ꞌinúanën vaca bënën ꞌakësaribi okin pasto piti ꞌikën,
ꞌimainun ka rununribi me putu piti ꞌikën.
Usa ꞌain ka an kamabi ꞌën bashikamanu ꞌikë,
unikama ꞌatima oti uinu ꞌikë unibi ꞌaíma ꞌiti ꞌikën.”
Usai ka Nun ꞌIbu kiaxa.

66  1 Ësai ka Nukën ꞌIbu kiaxa:
“Naíkamë ꞌëo ax ka ꞌëx anu tsókë a ꞌikën,

ꞌimainun ka me axribi anu ꞌën taë nankë ꞌikën.
¿Uinu kara achúshi xubu ꞌë ꞌaxunti ꞌit?
¿Uinu kara anu tantiti achúshi xubu ꞌë ꞌaxunkanti ꞌit?

 2 ¡ꞌËnbi kana kamabi a ñukama ꞌakën,
usakin ꞌakëx ka asérabi ñu mërati ꞌiakëxa!
ꞌËx min ꞌIbu ꞌaish kana usai kin.
Uni ñuñuma ꞌianan axa tëmërai tsókë uni ami kana ꞌëx sinanin,
usa ꞌain a unikaman ꞌën bana kikësabiokin upíokin ꞌati ꞌikën.” 

Jeremías usai ka ñu ꞌiti ꞌikë kiá ñuikë bana

1  1 Achúshi uni anuaxa aín aintsikama sacerdote ꞌikë anu ka achúshi 
uni Jeremías kakë ꞌiakëxa, aín papax ka Hilquías kakë ꞌiakëxa, ax ka 

Anatot kakë ëma anua Benjamínën ñaká bukukë me anu tsókë ꞌiakëxa, ënëx 
ka usakin ñu ꞌanan usai Jeremías kia bana ꞌikën.
 2 Diosan ka Jeremías Amonnën bakë bëchikë Josías ax trece baritia Judá 

menu ꞌapu ꞌain kakëxa.
 3 Kanan ka Joaquím Josíasnën bakë bëchikë axa Judánu ꞌapu ꞌikë 

a baritiakamanribi kakëxa, kanan ka Sedequías Josíasnën 
bakë bëchikë itsi axa once baritia sënëńtamainun Judánu ꞌapu 
ꞌitëkënkëbëtan kakëxa, usa ꞌain ka a barin mapai achúshi ꞌuxë 
sënëńkëbëtan Jerusalénnu ꞌikë unikama ami nishkë unikaman atun 
menu buánkëxa.

Diosan Jeremías kakë uni ka ñuikë bana

 4 Diosan ka ësokin ꞌë kaxa:
 5 ꞌËn kana min titan puku ꞌukëmëu ꞌikëbi mi kaisakën;

ꞌianan kana min titan mi bakënkë ꞌikëmashi mi kaisakën;
ꞌanan kana kamabi menu ꞌikë unikama an Dios kikë bana ñuixunkëmi 

ꞌinun mi kaisankën.
 6 Ësakin kakëxun ꞌënribi kan:

¡ꞌËn ꞌIbu Dios! ¡ꞌËx bëná pain ꞌixun uisai banati kara abi ꞌunaniman!
 7 ꞌAínbi ka Diosan ꞌë kaxa:

Uni bëná pain kana ꞌain kamina kitima ꞌain. Mix kamina uinu kuanun 
karana ꞌën mi xuti anubi kuanti ꞌain,

usa ꞌain kamina kuanxun ꞌën mi kakësabiokin atu kati ꞌain.
 8 Usa ꞌain kamina uinu ꞌikë unimibi rakuët́ima ꞌain.

ꞌËx kana mi ꞌakinux mibëbi ꞌiti ꞌain.
ꞌËn kana Dios ꞌixun mi kakësa okinbi asérabi ꞌakinti ꞌain.

 9 Usa ꞌain ka Nukën ꞌIbun aín mëkën mëshpakin ꞌën kuëbí mëëkin ꞌë 
kaxa:

 10 ꞌËn mi bërí ꞌunánmikë bana usakinbi kamina kati ꞌain.
Bërí kana usakin ñukama ꞌakin anua ꞌapu ꞌikë ëmakama ꞌimainun bëtsi 

menu ꞌikë ëmakama,
ñankáishi ꞌitánun masókin rurupakin,
ꞌatima okin këñutankëxun mi,

amiribishi birukin ꞌatëkënun mi kain.
 11 Diosan ka ësokin ꞌë kaxa:

Jeremías, ¿añu kara min iskë ënëx ꞌik?
Kixun ñukákëxun kana kan, achúshi ꞌamukutan pëñan bënëtishi 

uabutia kana isin, —kixun kana kan.
 12 Kakëxun ka Diosan asábi ka kamina isan —kixun ꞌë kaxa—.

Usa ꞌain kana ꞌën bana, kikësabi oi kara bënëtishi, ꞌia kixun kainin.
 13 Diosan ka amiribishi ꞌë katëkëanxa:

¿Añu kaina min isin? —kixun ka ꞌë ñukáxa.
Achúshi ñutë kana kubinia aín tsipumi ki ꞌianan,
aín rëbúmiki pakëti ꞌuramashi ꞌikë, —kixun kana kan.

 14 Usa ꞌain ka Diosan ꞌë kaxa:
Aín tsipúmiax ka ñu anpënkakëx ꞌikësa kuatsini,
an ënë menu tsókë unikama tëmëramiti axa ami nishkë unikama uti 

ꞌikën.
 15 ꞌËx Dios ꞌaish kana usai ka ꞌinuxun ꞌaia kin,

usa ꞌain kana aín tsipúmiax ꞌapukama aín suntárukamabë unun ꞌimiti 
ꞌain.

Ukëbë ka atun ꞌapukama atúxribi aín suntárukamabëbi uxun,
Jerusalénnu anun atsínti xëputi anubi atun tsóti akánti ꞌikën,
ꞌanan ka anun ëma kënëara abi bëararakin Judá menu ꞌikë ëmakama 

aribi bëararakanti ꞌikën.
 16 Ënëx ka usakin kana an ꞌuchakin ꞌë rakan unikama a tëmëramiti ꞌain 

kiti ꞌikën,
atúnbi rabinuxun bëtsi menu ꞌikë unikaman uniokë ñu ꞌatankëxun,
rabikin sanuira ro a xaroxunkin rabiakëxa,

 17 Usa ꞌain kamina mix atu ꞌën kakë banakama kai kuanux rakuët́i 
sinanima, anun ꞌakánanti nëtën ꞌikësai mëníokati ꞌain;

usa ꞌain kamina kuantankëxun ꞌën mi kakë banakama atu kai kuanti 
ꞌain.

Atumi kamina rakuët́ima ꞌain, atumi rakuët́ia kana ꞌën mi,
atunu kuanimi rakuët́i bërënun ꞌimiti ꞌain.

 18 ꞌËn kana mi bërí kushiira ꞌinun ꞌimikin,
ëma upíokin kënëkin ꞌakë usa ꞌianan,
manë tunan ami xubu buaruti nitsínkë usaribi ꞌinun ꞌimianan,
anun ëma kënëarakë manë panshian iruira usaribi ꞌixunmi,
Judá menu ꞌikë ꞌapukama ꞌimainun aín kushibu ꞌianan, sacerdotekama 

ꞌianan, kamabi unikama
atusamaira ꞌixun minra kanun mi ꞌimiti ꞌain.

 19 A unikamax ka mibë mëëananti ꞌikën, ꞌixunbi ka mi kanantima ꞌikën, 
ꞌëx kana mi bërúai mibë ꞌiti ꞌain.

ꞌËn kana Dios ꞌixun kakësa okinbi asérabi mi ꞌakinti ꞌain.

Nukën ꞌIbun kakësama oi Israel unikama ꞌisamatan ñuikë bana

2  1 Nukën ꞌIbu Diosan ka ësokin ꞌë kakëxa:
 2 Anu kuanxun kamina Jerusalén ëmanua ꞌikë unikama;

munuma kuëníshkin upíokian kuanun kati ꞌain:

¡Ësakin mitsu kanun ka Nukën ꞌIbu kiaxa!
ꞌËn kana bëná pain ꞌixunmi ꞌën kakësabiokin ꞌá a sinanin,
usa ꞌixun kamina an biti unían mëratiokëxun xanun nuikësa ꞌinun 

mitsun ꞌë nuibakën,
ꞌimainun kamina anu uni ꞌikëma me anu ñu ꞌapátisama anuxunbi ꞌë 

ꞌakiankën.
 3 Israel unikama ax ka upíira ꞌinun ꞌën kaískë ꞌaish ñu bimi upíirabu 

usaribi ꞌikën.
Usa ꞌikëbia an ꞌatima okë unikama akana uisa ñubi kara anu ꞌimikin ꞌën 

ꞌatima okën.
ꞌËx Dios ꞌaish kana usai kin.

 4 Jacobnën rënbunki Israelnën ꞌaintsikaman ka Dios kikë bana kuati 
ꞌikën.

 5 Ësai ka Nukën ꞌIbu kiaxa:
¿Añu ñu ꞌatima ënua mërax, kara min chaitiokama ꞌëmi ꞌunánkëx?
Atúnbi bëtsi dioskama añu ñu ꞌikëmabi rabikë kupín,
atúxribi usaribi ñankáishi bërukankëxa.

 6 Usai ꞌikin ka ꞌën Egipto menua chikían ꞌixunbi ꞌë bariti sinánkama ꞌikën,
anu uni ꞌikëma me, me ëskikë ꞌimainun kuëtú me,
ꞌumpaxñuma ꞌimainun anun nisama ꞌatima me,
anu uni tsókëma ꞌianan, me anun uni nikëma anun nitsiabi ꞌën ꞌakian, 

a sinánkin ꞌë rabiti sinánma ꞌikën.
 7 ꞌËn kana mitsu me upíira anu ꞌapákëxa,

ñu ꞌitsaira tuaiami piti me anu mitsu bëakën.
ꞌAínbi kamina mitsun anu utankëxun ꞌën ꞌinánkë me masókën,
usakin ꞌakin kamina ꞌëx a me isi kuínsanun ꞌë ꞌimikin,
ꞌën ꞌinánkë me ꞌatima okën.

 8 ꞌImainun ka sacerdote kamanribi ꞌën ꞌakinun ꞌë bariti sinánma ꞌikën,
ꞌimainun ka an ꞌën bana kuënëo ꞌunánkë unikamanbi ꞌë 

ꞌunántisamatankëxa, ꞌimainun ka ꞌapukamaribi ꞌëx kikësokin 
ꞌaisamatamainun,

an Dios kikë bana ñuikë unikamaxribi ꞌëmi manutankëx unin rabikë 
Baal a ñuishi banakëxa,

usai ꞌikian a ñukama rabikë ax ka ñankabia ꞌakë ꞌiakëxa.

Dios usakian Israel unikama ꞌati kia bana

 9 Usa ꞌain kana ꞌëx Min ꞌIbu ꞌaish ësai kin.
ꞌËx kana bërí mitsu ꞌimainun mitsun xutakama ñui usakin ka an bana 

mëníokë ꞌapukaman ꞌanuxun ꞌaia kin.
 10 Amia bari kuabúkë au rikianxun upíokin pain istankëxun kamina;

anuxun bëtsi uni Guedar kakë ëma anu kuankin upíokin,
an bërí ꞌikësai kara ñu ꞌiakëxa, kixun an kuatanun uni xuti ꞌain,

 11 usa ꞌain ka an Diosan bana kuakëma unikaman kara a rabitia ꞌakë 
ñukama ëanxa kixun ñuikania uínsarabi kuakëma ꞌikën.

¡A ñukamax ka këmëkinshia ꞌakë ñu ꞌikën!
ꞌaínbi ka ꞌën kaisa unikaman, kushiira ꞌikëbi ꞌë rabiti ënxun bëtsi 

ñukama rabia.

 12 ¡Naíkamë ꞌëo ka unix ꞌikësai ënë ñukama ꞌikëbë, rakuët́i ꞌikën!
¡Usai ꞌika ñu ꞌaisama ꞌikëbë bërëti ꞌikën!
ꞌËx Min ꞌIbu ꞌaish kana usai kin.

 13 ꞌËn unikama ka ꞌiásamaira ꞌinun chaiira ꞌuchaxa:
Usai ꞌikin ka ꞌën bana kikësama oi ꞌikin ꞌë manukankëxa,
anua ꞌumpax ꞌikë nëminra usaribi ꞌixun na tsónun ꞌakinkëxunbi ꞌë 

manúakëxa,
usakin ꞌë manuika anua ꞌumpax biti nëminra ꞌumpaxñuma ꞌinun ëskikë 

usai atux ꞌiakëxa.

Israel unikama aín ꞌucha kupí anunbi tëmëra ñuikë bana

 14 Israel unikama ax ka unin ñu mëëmikëma;
ꞌianan ka atux tëmërakin ñu mëëmikë anuax bakëáma ꞌikën.
¿Uisa kupín kara usa ꞌikëbi usakin ꞌakanin?

 15 ¿Uisa kupín kara axa ami nishkë unikama paru ꞌinuánëxa, aín piti ñu 
binux kuëëkë usa kuatsini ukin,

Israel unikama bëara buinkankëx?
Axa atumi nishkë unikaman aín me ꞌatima onan;
aín ëmakamaribi nënkin xarokë ꞌain ka achúshi unirabi anu bëruama 

ꞌikën.
 16 Egipto menua ꞌikë ëma rabë ́Menfis ꞌimainun Tafnesnu ꞌikë unikama,

maxkukin ñuumara ꞌinun ꞌimiakëxa.
 17 Ësaia ꞌikan ax ka atun ꞌIbu Dios ꞌikëbi,

ꞌë rakankë kupín ꞌia ꞌikën,
ꞌimainun ka uisai tsóti kara kixun kuania unánmia ꞌixunbi ꞌë 

manukankëxa.
 18 Bërí kaina, ¿Egipto menu ꞌikë Nilo kakë baka ꞌumpax xëanan, anu ꞌikë 

unikaman ꞌakinun ñukati kuankin kaina añu biti ꞌain?
¿Añu kaina Asiria menu ꞌikë Éufrates kakë baka ꞌumpax a xëanan, anu 

ꞌikë unikaman mitsu ꞌakinun ñukákin biti ꞌain?
 19 Min ñu ꞌatima ꞌai ꞌuchakë anbi mi ꞌatima oti ꞌikën,

mix ꞌatimakë anbi mi ꞌatima oti ꞌikën.
Usa ꞌain kamina min sinánti ꞌain, ꞌëmi ënkin rabikëma ax ka ꞌaisama 

ñu ꞌikë kixun isti ꞌain,
ꞌëx kana min ꞌIbu Dios a ꞌain.
ꞌËx Dios kamabi kushiñu ꞌaish kana usai kin.

Diosan bana Israel Judá menu ꞌikë unikaman kuaisamatan ñuikë bana

 20 Bërí ka ꞌitsabaritia anun mitsun ꞌën bana kuaisamatani ꞌikan ꞌikën,
usai ꞌi kamina ꞌëbë ënanankësa ꞌiakën, ꞌianan kamina ꞌë rabitisama tani 

ꞌikankën.
Usai ꞌikin kamina ꞌë kakën: Bërí kananuna min kakësokin ꞌatima ꞌai 

kixunribi ꞌë kakankën.
ꞌIanan ka kamabi aín bashi manámi ꞌikë ꞌimainun i pëñanakëkëkama 

tëmúxun,
xanun uni aín nami ꞌami ꞌikësaishi niakën.

 21 ꞌËn kana mi i upíira ꞌapákësa ꞌimianan,

uvas bëru upíira ꞌapákëx kókësa usaribi ꞌinun ꞌimiakën.
¡ꞌAínbi kamina atiaira ꞌaisamai ninu ꞌikë bimi mukaira ꞌinun tuákësa 

usaribi ꞌikankën,
usa ꞌikë kana ꞌënribi mitsu ꞌunánkëmasa okën!

 22 Anun chupa uxu ꞌitánun chukakë a ꞌimainun,
anun chupa chukati ñu anun uitishi okin chukakëxbi ka
ꞌën iskëx mitsun ꞌucha anubi ꞌiti ꞌikën.
ꞌËx Mitsun ꞌIbu ꞌaish kana usai kin.

 23 ¿Uisa ꞌaish kaina mitsux: Nux kananuna mimi ñu ꞌatima ꞌai ꞌuchanan 
bëtsi dioskamaribi rabi ꞌuchakëma ꞌai kiax kikanti ꞌain?

Kamina sinánkanti ꞌain, uisai kaina mitsux me sapan Ben‑hinom kakë 
anuax bëtsi dios rabi ꞌikankë kixun.

Usa ꞌain kamina upíokin pain añu kaina mitsun ꞌakë kixun iskanti ꞌain,
mitsux kamina camello aín xanuxa bëtsi bari bënëti kuani amami 

amami nikë usaribi ꞌikanin;
 24 burro raëkëma aín xanux ka ninu atsanx kuantankëx rakatax

aín bënëbë ꞌisatani munuma raxëkanani uíni rëxun kia.
Usai ꞌikin aín xanu ñuñakë ax ka uínbi ñonkin ënanamitisama ꞌikën.
ꞌIanan ka aín bënë achúshitan aín xanu barikin mëraxun atsankimaira 

ñuñaia:
usa ꞌikin ka aín bënën bënëḱinshi mëraxun ñuñaia.

 25 ¡Israel unikama mitsux bëtsi dioskama rabi abákiani taëinshi kuani 
min taë ñumi tachakanan,

shimai mitsun tëru ëskitima ꞌain!
ꞌAínbi kamina mitsux kiakën: Nukaman kananuna bëtsi dios rabikin 

ëntima aín;
usa ꞌain kananuna bëtsi menuxun rabikë dioskama, nuibati atunu 

kuani nitsin.
 26 An ñu mëkamakë uníxa ñu mëkamatia mërakëx rabinkësa,

usaribiti ka Israel unikamax rabinkë ꞌiti ꞌikën,
usai ꞌika Israel unikama atun ëmanu bukukëkama ꞌimainun,
atun ꞌapukama kushibu ꞌimainun sacerdote unikama an Dios kikë bana 

ñuikë akamabëbi katëḱë bërúti ꞌikën;
 27 usa ꞌixun ka achúshi i nikë ësokin kakania: Mix kamina nun papa ꞌain

ꞌimainun ka achúshi maxáx ësokin kakania: Mix kamina ꞌën tita ꞌain.
Usokin a ñukama ꞌakinbi ka ꞌëmi kasuakëkin aín bëmánan ꞌë ismima.
Usai ꞌikinbi ka ꞌaisama ñu inúkin tankinshi ꞌë ꞌakinun kixun kakania:
¡Nu kamina iëḿi uti ꞌain!

 28 Judá menu tsókë unikaman. ¿Uinu kara bërámami mitsúnbi ꞌa 
dioskama ax ꞌik?

¡Mitsun dios ax ka ꞌitsaira ꞌaish ëma kamabëtan sënëḿaira ꞌikën!
¡Usa ꞌain ka atux ꞌatima ñu inutia uisakin,
iëḿisakara kixun mitsu isi uti ꞌikën!

Dios Judá menu tsókë Israel unikama atun ñu 
ꞌatima ꞌakë kupí tëmërati kia ñuikë bana

 29 ¿Uisa kupín kaina mitsun ꞌën bana kuaisamatankë ꞌixunbi,

usakin kamina ñu ꞌatima ꞌai kixun ꞌë kaisa tankanin?
ꞌËx Min ꞌIbu ꞌaish, kana ësai kin.

 30 ꞌËn kana ñankáishibi mitsun bakë bëchikëkama tëmëramiakën,
atun ka ꞌën bana ꞌunánkin ax kikësokin ꞌaisama tankëxa.
Mitsúnbi kamina paru ꞌinúan raëkëma,
ꞌain piti bitsi nëḱësa usaribi ꞌikin, an ꞌën bana ñuikë unikama ꞌakankën.

 31 (Axa bërí tsókë mitsun kamina ꞌën bana upíokin kuati ꞌain,
ꞌëx kana Dios ꞌain.)
Israel unikama, ¿ꞌëx karana anu uni ꞌikëma mesa mitsunan ꞌian?
¿ꞌianan karana anua me ꞌitsaira bëánkibukë chichabiantisama usaribi 

mitsunan ꞌian?
ꞌËn unikama, ¿uisa kupín kaina: bërí kananuna uisa ñu ꞌatimabi 

inútima ꞌai kianan, uínsaranbi kananuna mi sinántëkëntima ꞌai 
kikanin?

 32 ¿Achúshi xanun kara unibë mëranankia bikë ꞌain mëñusutikama 
manukin rakanti ꞌik?

Usa ꞌaínbi ka ꞌën unikama, ꞌitsaira baritia ꞌimi ꞌëmi manúakëxa.
 33 ¡Upiokin kamina ꞌunan uisakin kara unin aín kuëënkë xanu baria 

kixun!
¡Usa ꞌixun kamina anuxun ꞌatima ñu ꞌati xubu anuxun ꞌakësa ꞌinun 

ꞌatima ñu ꞌati ꞌunánkan!
 34 Mitsun chupax ka uni ñuñuma ꞌimainun ñu ꞌatima ꞌakëmabi,

ꞌaxun aín imin pukukësa ꞌikën,
a unikamax ka ñu ꞌatima ꞌaiabi uni mërakëmasa ꞌiakëxa.

 35 ꞌAínbi ka usakin a ñukama axi atux kia:
Nukamax kananuna ñu ꞌatima ꞌai ꞌuchama ꞌain. Nukën ꞌIbu Dios ka bërí 

numi nishima.
Asábi ka usai ki kamina ismina ꞌuchakëma ꞌai kiax kikanin,
usa ꞌain kamina ëbëtan anuxun bana mëníokë anuxun mëníoti ꞌain.

 36 ¿Uisa kupín kaina bëtsi unikamabë biranankatsi kixun bënëḱinshi 
sinanin?

Usa ꞌaínbi ka Egipto menu tsókë unikaman ka mitsu ꞌakintima ꞌikën,
Asiria menu tsókë unikaman mitsu ꞌakianmasa okin.

 37 Usa ꞌain kamina Egipto menuax utëkëni chaiira ꞌinun katëḱë ꞌaish 
utëkënkanti ꞌain,

ꞌën kana mitsux ami katamëisa tankë akama mitsu nuibaxunma ꞌanun 
kuëënxunkëma ꞌain,

usa ꞌain kamina atubëtan añubi mitsun ꞌatima ꞌain kixun ka kakëxa.

Diosan kakëxun Israel Judánu ꞌikë unikaman kuaisamatan ñuikë bana

6  16 Nukën ꞌIbun ka ꞌain unikama ësakin kakëxa:
Bainu nirakëxun isi kamina,

uisai kara mitsun chaitiokëkama ꞌën ꞌinánkë ꞌën bana ꞌai tsóakëxa kiax 
ñukákananti ꞌain,

uisai kara uni upitax tsóti ꞌikë kiax;
usakin ꞌai kamina a ꞌunánkin ax kikësokin ꞌai ꞌupitax tsókanti ꞌain.
ꞌAínbi ka atux kia: Nux kananuna usai i tsótisama tanin.

 17 Nukën ꞌIbun ka an bërúanti unikama nanxun aín unikama kakëxa:
An manë banañu banókë unin banókë a kamina bëmëḱin kuati ꞌain.
ꞌAínbi ka unikama kakëxa: Nukaman kananuna a kuaisamatanin:

 18 Usai atux ꞌikëbë ka ësai Nukën ꞌIbu kia:
Bëtsi bëtsi menu tsókë unikama mitsun kamina,
uisa ñu kara ꞌën unikama inuti ꞌikë kixun ꞌunánkanti ꞌain.

 19 Men ka unin ꞌakësokin kuati ꞌikën:
Ënë unikama kana ꞌaisama ñu inúnun ꞌimiti ꞌain,
atun ka ñu ꞌaisama ꞌatishi sinánkanxa usa kupín;
ꞌimainun ka ꞌën bana kuaisama tankëxa usa ꞌain,
ꞌianan ka ꞌën bana kikësokinshi ꞌaisama tankëxa,
usai ꞌikin ka a tanti ꞌën bana timakankëxa.

 20 ¿Uisoti kaina mitsun Sabá menu ꞌikë
sanuira ñu a ꞌimainun ro ua sanuira ꞌura ꞌikë me kamanua ꞌikë a ꞌë 

bëxun kanin?
ꞌËx kana kuëënima ꞌaímai këñutanun xarokë
a ꞌianan, bëtsi ñukamaribi bëxun xarokëxbi ka ꞌën iskëx upíma ꞌikën:

 21 Usa ꞌain ka Nukën ꞌIbu ësai kiakëxa:
Ënë unikama ami nishkë unikaman ꞌanun kana ꞌamiti ꞌain.
Aín papakama ꞌianan ain bakë bëchikëkama ꞌimainun a rapasu ꞌikë 

unikama ꞌimainun an ꞌunánkë unikamaxi ka
bëtsi ꞌakësaribiti ñuti ꞌikën.

Amia nishkë unikaman Israel unikama aín tsipumiaxi 
ꞌuxun bëara buinxun chikínti ñuikë bana

 22 Ësai ka Nukën ꞌIbu kiakëxa:
Aín tsipumia ꞌikë ꞌuraira me anuax ka achúshi ëma chaiira ꞌaish 

kushiira ax mitsu ꞌai unux mëníokatia.
 23 Usa ꞌaish ka aín suntárukama aín pia, aín kanti ꞌimainun aín manë 

xëtokë a bitsi upiti mëniokakë ꞌikën;
usa ꞌaish ka akamax bënëḱinshi bëtsi tëmëramikë ꞌianan, nuibananti 

ꞌunánma ꞌikën;
atux kushiira banakë ax ka parúmpapa xukirui bëchuni banakë usaribi 

ꞌikën,
usa ꞌain ka atun caballonu tsótax kuanti ꞌikën.
Usa ꞌain ka Jerusalén ꞌanux mëníoka kuatsini utishi ꞌikën.

 24 Jerusalénnu tsókë unikamax ka ësai kia:
Nun kananuna axa numi nishkë unikamaxa nu ꞌai unux mëníokakë a 

bana kuan,
usa ꞌain kananuna a bana kuax rakuët́i kushiñumasa tanin;
usa ꞌain kananuna ꞌitsaira tëmërai
xanuxa aín tuá bakënux paë tani tëmërakë usaribiti ꞌin.

 25 ¡Usa ꞌain ka uixi nitsima ꞌimainun
bainubi nikantima ꞌikën!
¡Axa numi nishkë unikama ka mëníoka kuatsini aín manë xëtokë 

tuíanx uti ꞌikën;
usa ꞌain ka unikama amanu amanua tsókë atúxribi rakuëḱania!

 26 ¡ꞌËn unikaman ꞌini bëchikë xanukama mitsun kamina anun paë masá 
nuitukin,

pañukë anun chupa xëni pañutankëx,
chimapunuax kuainakë bëkini anun chuati ꞌain.
Usai ꞌi kamina masánuituti nishi inkanti ꞌain,
usai ꞌi kamina ꞌain bakë bëchikë achúshira ꞌaíshbi ñukëbëa uni ꞌikë 

usaribiti ꞌikanti ꞌain;
an nu ꞌatima okin masóti unikama ka basirakëma ꞌaínshi ukanti ꞌikën!

 27 Ësakin ka Diosan ꞌë kakëxa: ꞌËn kana uisai kara ꞌën unikama ꞌia 
isnuxumi tanun mi ꞌamiti ꞌain. Usa ꞌain kamina uisai kara atux, 
nitsia kixun isti ꞌain.

 28 Kamabi a unikamax ka bana kuakëmairabu ꞌikën;
usa ꞌaish ka a unikamax nishanani kuamianani ñuiananishi tsotia;
usa ꞌaish ka manë panshian ꞌimainun manë tunan irusamaira a 

unikama ꞌikën.
 29 Anun xunkati anun kushin xunkakëx ërët́i ka tsi plomo charotishi ꞌia.

Usaribiti ka an xunkakin tsi ërëńkin manë charokë ax ꞌia,
ꞌaínbi ka ñankáishibi an manë charoti ꞌakë ax tëia.
Usaribi ka atux ꞌikën,
usa ꞌain ka an ñu ꞌatima ꞌakë unikama atux nëtët́ima.

 30 Usa ꞌain ka atux. Kuríki ꞌatima okë kakin anëkë ꞌiti ꞌikën,
usa ꞌain kamina mix Dios ꞌixun ꞌatima ñu aín upí kaístankëxun pukësa 

ꞌinun atu ꞌimian.

Jeremíasnën anuxun Dios rabiti xubu xëkuënuxun 
unikama bana ñuixunkin ka

7  1 Nukën ꞌIbu Diosan ka Jere mías ësokin kakëxa: 2  Anun ꞌë rabi atsínti 
anu kuan tankëx nira këkin kamina ꞌëx kikë ënë bana kama unikama 

ñuixunti ꞌain: Kamabi Judá menu ꞌikë unikama axa Dios rabi ënë xëpú ti‑
kaman atsínkë mitsun kamina ënë bana kuati ꞌain. 3  Nukën ꞌIbu Israel 
unikaman Dios kamabi kushi ñuira ax ka ësai kiaxa. Mitsux upiti tsókin ñu 
ꞌatima ꞌakë mënío kakin, ñu ꞌatima ꞌakë ënia kana ꞌën ënë menubi mi tsónun 
ꞌimiti ꞌain. 4  Usa ꞌain kamina axa këmëi mitsu paráni banai ësai kikë a 
unikama ami rará ma tima ꞌain. Atun ka ësai kikin mitsu kati ꞌikën: ¡Ënu ka 
anuxun Dios rabiti xubu ꞌikën!

5  Mitsux upiti tsókin ñu upíokin ꞌai bëtsibë bëtsibë upiti nuiba nankin 
kamina; 6  ꞌati mokin aín ñu bikuanan tuá papa ñuma kama ꞌimainun xanu 
kasu na mëkë ꞌimainun bëtsi menu tsókë aribi ꞌatima oíma ꞌianan, uni ꞌatima 
ñu ꞌakë mabi ënë menuxun ꞌanan, unínbia a rabi nuxun ꞌakë a rabi ꞌati ma tiama 
kana, 7 ꞌën anumi tsókankë me min chai tio kë kama xënibua ꞌaínbia atunanbi 
ꞌinun ꞌën ꞌinan me ënubi tsónun mitsu ꞌimiti ꞌain. 8  Mitsun kamina paránkin 
kakë bana kama a aséra bisa ax ꞌikë kixun sinán kanin. 9 Mitsun kamina ñu 
mëka manan uni ꞌanan, bëtsi unin xanubë ꞌianan, këmëishi anuxun bana 
mëníokë anuxun bëtsi uni ꞌuchonan, asérabi ñu ꞌakatsi kianan a rabi kankë 
Baal rabikin sanuira ro xaro xuanan, mitsun usakin ꞌati ꞌikë mabi unínbia 
a rabi nuxun ꞌakë dios kama a rabi kanin, 10  usakin ꞌatankëx ka anuxun ꞌë 
rabiti xubu ënuribi ꞌëbë bana katsi kiax rikua tsinin. Atun ka sinania ënuax 

kana nuna iëḱë ꞌit i ꞌai kixun; usa ꞌixun ka abi kana nuna ꞌati ꞌai kixun ꞌën 
kuëën këma ñuira ꞌakania. 11 ¿Atun kara anuxun ꞌë rabiti xubu ënëx ka anua 
mëkama unibu bukukë ꞌikë kixun sinán kanin? ꞌËnbi kana usakin ꞌakania 
kamabi isan. ꞌËx Nukën ꞌIbu ꞌaish kana ësai kin.
 12 Anuxun ꞌë rabiti xubu Silónu ꞌikë anuxun pain ꞌë rabikin pëukan a 

karana ꞌën uni Israelkaman ꞌucha kupí uisokën, kixun kamina anu 
kuantankëxun isi kuanti ꞌain.

 13 ꞌËn amiribi amiribi usaími tsókankë a ñuikin kakëxunbi kamina mitsun 
kuaisama tankën, usa ꞌaínbi kamina kuaisama tankin, ꞌëbi kaisama 
tankën. ꞌËx Min ꞌIbu ꞌaish kana ësai kin.

 14 Usa ꞌain kana anuxun ꞌë rabiti xubu Silónu ꞌikë ꞌásaribiokin, bërí 
anuxun ꞌë rabiti xubu ënë mikama ꞌimainun mitsun chaitiokëkama 
ꞌinan amimi mitsux katamëkankë ënë ꞌati ꞌain.

 15 Usa ꞌain kana anu ꞌiti ꞌën mikama ꞌinan me ënua min xukëńkama 
Efraínën rëbúnkikama ꞌasaribiokin mitsu chikínti ꞌain.

Diosan kakësabi oi Israel unikama ꞌisama tan ñuikë bana

 16 Diosan ka Jeremías kakëxa, minmi ënë unikama abi ꞌë ñukáxunkëxunbi 
kana min bana kuatima ꞌain. ꞌIanan kana ñunshinakëkin kakëxunbi 
ꞌën min bana kuashiti ꞌain.

 17 ¿Min kaina Judá menu ꞌikë ëmakamanuxua ꞌakë ñukama ꞌimainun 
Jerusalén ëmanu ꞌikë anun niti baikamanuxua ꞌakë ñukama a isiman?

 18 Atun bakë bëchikë ꞌimainun ꞌini bëchikëkaman ka karu bitsinkin 
bëia, bëia ka atun papakaman ërëŕutanun tikaia usokëbëtan ka 
xanukaman harina chabóxun pán bata ꞌinun ꞌatankëxun, atunbia 
rabinuxun xanu tankin ꞌakë, naíkamë ꞌëonu ꞌikë kakin anëkë ꞌapu 
xanu a ꞌinania. ꞌInánan ka atúnbi ꞌunánkëma bëtsi dioskama aribi 
uvas baka vino ꞌakë rabikin ꞌinánkin ꞌë nishmia.

 19 ꞌAínbi ka ꞌëa aín banan nishmikë usamaira oi atúxa kikë bana anunbi 
nishia, usai ꞌika aín bana anunbi katët́i ꞌikania. ꞌËx Min ꞌIbu ꞌaish 
kana ësai kin.

 20 Usa ꞌain kana ꞌëx Dios ꞌaish asérabi kin, ënë me ꞌianan unikama 
ꞌimainun ñuinakama, nikama, ꞌianan ñu ꞌapákëxa tuákë akamami 
kana ꞌitsaira nishan. Usa ꞌain ka ꞌëx nishkë ax ërëŕuia tsi 
bënantisama usaribi ꞌiti ꞌikën.

 21 Nukën ꞌIbu kamabi kushiñuira Israel unikaman Dios ax ka ësokin aín 
unikama kai kiaxa: Mitsun kuëënkësa okin ñuina ꞌaímai këñutanun 
xaronanbi, këñutanuma xaroxun kamina ꞌain namikama tëxëkë a 
pikanti ꞌain.

 22 ꞌAínbi kana ꞌën mitsun chaitiokëkama Egipto menua chikíntankëxun, 
usakin kamina ñuina xarokin ꞌati ꞌai kixun uisakinbi káma ꞌain.

 23 ꞌAínbi kana ësaia ꞌën bana tani ꞌikanun kakën; ꞌëx atun Dios ꞌimainua 
atux ꞌën unikama ꞌinun kixun kana kakën. Usai ꞌia ꞌën kakësabi oi 
ꞌikëbë ka mitsun ꞌakë ñukama upí ꞌiti ꞌikën.

 24 ꞌAínbi ka ꞌëx kikësokin ꞌaisama tanan, ꞌën bana kuaisamatani, atun 
kuëënkësokinshi ñu ꞌatima ꞌatishi sinani ꞌikankëxa. Usakin ꞌakin ka 
ꞌëmi sinántëkënkinma, atun kuëënkë ñuishi rabiti ꞌakankëxa.

 25 Anun mitsun chaitiokëkama Egipto menua chikía a nëtëkamanribi ꞌa 
ꞌixunbi kana an ꞌën bana ñuikë unikamaribi nëtëḱinmaira bëríbi 
mitsunu xutin.

 26 ꞌAínbi kamina mitsun ꞌën kakëxunbi kuaisamatankën, usai ꞌikamina 
mitsun chaitiokëkama ꞌiásamairai atiaira bana kuama ꞌain.

 27 Jeremías min kamina kamabi ënë ñukama ñuikin min kakëxua 
kuanumabi atu kati ꞌain; usakin kakëxunbi ka atun miribi katima 
ꞌikën.

 28 Ënë kamina: Aín ꞌIbu Diosan kakëxunbi kuaisama tanan, uisakinbi 
kati kuëënkëma ꞌianan, uínbi uisokinbi kaisama unibu akama kati 
ꞌain. Mitsun kamina ax kikësoibi ꞌiti bana a ꞌimainun achúshi ñu 
mitsubëtan Diosan ꞌa ꞌikëbi ami manúkin a rakan irakan.

Israel unikamax ka bëtsi ñu axun rabi Jerusalénnuax ꞌuchakankëxa

 29 ¡Judá menu tsókë unikama mitsun bu tëatankëx kamina ka 
masánuitukan kixuan ꞌunántanun niti ꞌain!

¡Nianan kamina aín bashi matákama anu uni ꞌikëma anuax masánuituti 
kantati ꞌain!

Diosan ka mikaman nishmikëxun rakankësa ꞌinun mitsu ëanxa.
 30 Ësai ka Nukën ꞌIbu asérabi kiakëxa: Judá menu tsókë unikaman ka ꞌën 

kuëënkëma ñu ꞌaxa: ꞌAkin ka anuxun ꞌë rabiti xubu a ꞌatima okin anu 
atun rabikë ñukama anu buákarukin nankëxa.

 31 Usa ꞌain ka Ben‑hinom kakë me sapan anuxun ñuina xaroti Tófel 
kakë ꞌakëxa, anuxun ka atun bakë bëchikë ꞌimainun ꞌini bëchikama 
xarokëxa, ꞌakin ka usakin ka ñu ꞌanuxun, ꞌaia kixun ꞌën sinánkëma 
ñuira ꞌakëxa, usa ꞌain kana ꞌëxbi kin.

 32 Usa ꞌain kana ꞌëx Min ꞌIbu ꞌaish asérabi ësai kin, anun a me Tófel 
kananbi me sapan Ben‑hinom, kakin anëtima achúshi nëtë ka 
ꞌinuxun ꞌaia. Usa ꞌain ka a me sapan anuxun uni ꞌakë kakin anëkë 
ꞌinuxun ꞌaia. Usa ꞌain ka Tófet kakë ax anu uni ñukë ꞌitsaira maínkë 
ꞌiti ꞌikën, usa ꞌain ka anu maínti ꞌaíma ꞌain raíri axa atumi nishkë 
unikaman ꞌakë ꞌikë ëman rakankë ꞌiti ꞌikën.

 33 Usa ꞌain ka an ñu bamaia pikë ñuina pëchiñu ꞌimainun raëkëma ñuina 
pianankë akaman piti ñuia rakankë uni ꞌinuxun ꞌaia, usa ꞌaínbi ka 
uínbi a ñuinakama an ꞌibinti ꞌaíma ꞌiti ꞌikën.

 34 ꞌËn kana Judánu ꞌikë ëmakama ꞌimainun Jerusalénnu anun niti ꞌakë 
anuaxa unikamax fiesta ꞌai kuëëni kantakë ꞌimainun xanu bitsi 
kuëëni kantakë akama nëtëńun ꞌimiti ꞌain, usaía ꞌinun ꞌimikëbëka 
kamabi ëma anu uni ꞌikëma mesa ꞌiti ꞌikë kiax ka Dios kiakëxa.

9  10 Aín bashikama ꞌimainun anu uni ꞌikëma menu ꞌikë pastokama ax ka 
nëmëkë ꞌikën, usa ꞌain kamina inkanti ꞌain,

usa ꞌain ka uíxbi anun ꞌinútima ꞌikën,
ꞌimainun ka anua vaca manki banaia kuakë ꞌaíma ꞌimainun,
ñuina pëchiñu, ñuina raëkëma akama kuani abati nëtëḱë ꞌiti ꞌikën.

 11 ꞌËn kana Jerusalén ëma bëtsiokin maxákama bukunkësa ꞌitánun ꞌimiti 
ꞌain;

ꞌimikëbë ka anu kamun raëkëma kama ꞌiti ꞌikën,

ꞌimianan kana anu uni ꞌikëma mesa ꞌitánun Judánu ꞌikë ëmakama 
ꞌimiti ꞌain,

ꞌimikëbë ka a ëmakama uniñuma ꞌiti ꞌikën.
12  ¿Uin kara an ꞌitsaira ñu ꞌunánkë ꞌixun uisai kara ënë ñu ꞌia kixun ꞌunánti 

ꞌik? ¿Ui uni kara Diosan ënë ñukama unán miaxa, an ꞌunánxua raíri unikama 
usa ka ñu ꞌikë kixun ñuixunun ꞌunan miakëx? ¿Uisa kupín kara a menu ꞌikë 
ëma masókan ꞌaían anu uni ꞌiamasa ꞌain, anu uni ꞌikëma mesa ꞌain, anun uinu 
ꞌikë unixi nitë kën këma ꞌiti ꞌik?

13  Usa ꞌain ka Dios ësakin kakëxa: Kamabi ñua Israel unikama ꞌinua ax ka 
ꞌën ꞌinánkë bana kama kikë soibi ꞌikinma rakankë ꞌaían ꞌikë ꞌiakëxa, usai ꞌikin 
ka ꞌëx kikësoi ꞌikinma a bana kama ꞌunán xunbi abi ꞌakima manu kan këxa. 
14 Usai ꞌikin ka bana kuakë masa ꞌixun aín nuitu irua rakin, unínbia rabi nuxun 
ꞌakë dios kama a rabikin uisa kian ꞌanun kara atún papan ꞌunán mia këxa 
usakinbi ꞌakan këxa. 15 Usa ꞌain kana kamabi kushi ñuira Israel unikaman ꞌIbu 
ꞌaish ꞌëx ësai kin: ꞌËn kana piti ꞌaisama ꞌinun kachakë na pinun ꞌinánan, 
ꞌumpax muka rokëñu mëskukë aribi xëakanun ꞌinánti ꞌain. 16  Usakin ꞌanan 
kana ꞌën meka manu ꞌikë atun papanbi ꞌunánma ëmaka manu kuani abís‑
tanun ꞌimi nuxun ꞌain; usakin ꞌanan kana axa ami nishkë unikaman ꞌain manë 
xëtokë tuínxun anun ꞌanan achi rabi nitá numa kamabi binun bimiti ꞌain.

Jerusalénnu ëmanu tsókë unikama masá nuituti ꞌinkan ñuikë bana

 17 Nukën ꞌIbu kamabi kushiñu ax ka ꞌësai kia:
“¡Axa rarumati ꞌunáirakë xanukama kamina rikuatsinun kamiti ꞌain!”

 18 ¡Kamikëx bënëkuatsini ꞌishtun aia atux nukama kupín inkëbë;
ka kamaxi bëunan mëskúkanti ꞌikën;
usai ꞌi kananuna a nëtëkaman masá nuituti nun bëun purupurukai inti 

ꞌain!
 19 Kamabi Jerusalénnu ꞌikë unikama sharati masá nuituti inkë ax ka 

kamaxunbi kuakë ꞌiti ꞌikën:
¡Axa numi nishkë unikaman ka nun ëma masókin rurupaxa!,
¡usa ꞌain kananuna ꞌitsaira ꞌatimokëx tëmëran!
Usa ꞌain kananuna nun xubukamaribi chánkapakë ꞌikë axa numi nishkë 

unikaman ka nun me ënun kixun nu bënëia, usa ꞌain kananuna nun 
me ënti ꞌain.

 20 Xanu kamanribi ka Nukën ꞌIbu Dios kikë bana kuati ꞌikën,
kuakin ka ain bana upíokin ꞌati ꞌikën.
ꞌAnan ka aín tuákamaribi usai kara inti ꞌikë aribi ꞌunámianan,
usaía masá nuituti ini kiti ꞌunamiti ꞌikën:

 21 Usai ꞌikëbë ka uni aín xubunu atsínkësa ꞌinun nukamax ñuti axribi nun 
xubukamanu atsíankëxa,

ꞌimainun ka anu ꞌapu ꞌikë ꞌapun xukamanuribi ꞌianan,
tuá ëman niabakë akamaribi ñumainun,
uni bënábu anu tantiti plazanu bukukë akamaribi këñuti ñuakëxa.

 22 Usai ika uni ñukëkama ñuinakan pui chëḱi bukukiankë ninua iskësa 
ꞌianan,

ñu bimi unin bikin ënkëxa bikëxma chëḱibukuainkësa ꞌinun ꞌiakëxa.
Ësai ka Nukën ꞌIbu asérabi kiakëxa.

 23 Ësai ka Nukën ꞌIbu kiaxa:
Uixi ka rabiakati an ñu ꞌunairakë anun ꞌëx kana ñu ꞌunánkë ꞌai kiax 

rabiakatima ꞌikën,
ꞌimainun ka kushiira uni axi ꞌëx kana kushiira ꞌai kiax rabiakatima 

ꞌikën,
uix kara ñuñuira ꞌikë axi ka ꞌëx kana ñuñuira ꞌai kiax anun rabiakatima 

ꞌikën.
 24 Usa ꞌain ka uikamax kara rabiakatia, abi rabiakatima ꞌëmi sinani ꞌën 

kakësabiokin ꞌakë ax ka Dios an ꞌën ꞌunánmikë ꞌikë kixun sinánti 
ꞌikën,

usa ꞌain ka ꞌën ënë menu upíokin ñu ꞌakëbëtan an ka uni nuibatia kixun 
unin ꞌunánti ꞌikën,

usa ꞌain ka unínribi upíoki ñu ꞌati ꞌikën.
Ësai ka Nukën ꞌIbu asérabi kiakëxa.

Chaiira ꞌinun me ëskia ñuikë bana

14  1 Nukën ꞌIbu Diosan ka Jere mías Judá menua ꞌuí ꞌibú kë bëma me 
ëskikë ꞌain ësokin kakëxa:

 2 Judánu tsókë unikama ka nitëx́ëti inia,
usa ꞌain ka anu ꞌikë ëmakamanu ꞌikë unikamax tëmëraia,
usai ꞌika anu ꞌikë unikama menu tsótax masánuitutia.
Usai ꞌika Jerusalénnu ꞌikë unikama munuma kuënkëni paëtani inkania.

 3 Usai ꞌimainun ka ñuñuira unikaman an ñu mëmikë unikama ꞌumpax 
bitánun xutia;

xukëx kuanxunbi ka atun anua ꞌumpax biti ꞌakë kini anua ꞌumpaxñuma 
okin,

anun ꞌumpax biti ꞌakë na buankankë a ñankáishi buani ritëkënkiani;
ꞌumpaxbitsi kuanxi ꞌumpaxñuma obiani kuani,
chupan rabinkësa ꞌaish mamápukukankëxa.

 4 ꞌImainun ka naën tëkë unikamaxribi,
paránkësa bërúti ꞌitsaira rabinia
usai ꞌika chupan mamapukutia,
ꞌuíka ꞌibutima usa ꞌain
ꞌimainun ka me ëśki tukibutia.

 5 Usai ꞌikëbëtan ka chaxu aín xanu kamanribi aín
tuá bërí bakënkërakama a piti,
xubikama ꞌaíma ꞌain rakania,

 6 ꞌimainun ka burro raëkëmakama axribi,
aín bashi anu ñu ꞌikëmakama anu
nitsax munuma uin bitsi ñuina chukúmabu an nami paxa pikëkama 

ꞌikësaribiti ꞌia;
usai ꞌika a piti pastobi ꞌaíma ꞌain
numikëa bakishan mapukëxun upíokin isima.

Jeremíasnën Judá menu ꞌikë Israel unikama Dios ñukáxua bana

 7 ¡Nukën ꞌIbu Dios nun ꞌuchakë anbi ka nukama ꞌaisama ꞌimia,
usa ꞌain ka mix nuibanankë ꞌain min anë ax upíokin rabikë ꞌiti ꞌikën!

Usa ꞌaínbi kananuna mix kikësoi ꞌima ꞌitsaira nukamax mimi ꞌuchan.
 8 Mix kamina ꞌashia Israel unikaman kainkë a ꞌain,

usa ꞌain kamina anun nux tëmërati nëtë ꞌikëbëtan nukama iëḿiti ꞌain,
¿uisakatsi kaina achúshi uni ꞌunánkëmaxa ënë menuax ꞌikësai,
ꞌianan uni ꞌurakuani imë ́uinu kara ꞌia anu ꞌuxi bërúkë usaribiti mix 

ꞌin?
 9 ¿Uisa kupín kaina achúshi uni ñu ꞌianan,

axa ꞌakánanti ꞌunánkë ꞌixunbi raíri uni ꞌakinkin iëḿikëma usaribi ꞌain?
Usa ꞌaínbi kamina mix nun Dios ꞌaish nukama nëbëtsi ꞌiti ꞌain,
usa ꞌain ka nux kananuna min unikama ꞌai kixun kamaxunbi 

ꞌunánkanxa;
¡usa ꞌain kamina nukama ëntima ꞌain!

 10 Diosan ka Jeremías Judá menu tsókë aín uni Israelkama ñuikin kakëxa: 
Ënë unikamax ka atun kuëënkësa oi ñu ꞌaíma bëtsinu bëtsinu kuani 
niti kuëënia. Usa ꞌikë kana a unikama ꞌën kuëënkin isiman. Usa ꞌain 
kana bërí atun ñu ꞌatima ꞌakë a sinánkin,

atun ꞌuchakë kupí ꞌatima oti ꞌain.
 11 Nukën ꞌIbu Diosan ka ꞌë kakëxa: ꞌË kamina ënë unikama upiokin 

ꞌakinun kixun katima ꞌain.
 12 Usa ꞌain kana ꞌitsa nëtë imi pima samákin atun ñukákëxunbi kuatima 

ꞌain; ꞌianan kana ꞌitsaira ñuina xaroxuanan ñu ꞌapákë aín bimi 
ꞌë bëxun nanxunkëxunbi ꞌën upí istima ꞌain. Usa ꞌain kana ꞌën 
suntárukama abë ꞌakanankin ꞌakëx ꞌianan, atun piti ꞌaíma ꞌain numin 
ꞌianan, ꞌinsinan këñunun ꞌimiti ꞌain.

 13 Ësai kiabi kana ꞌën Dios kakën: Nukën ꞌIbu Dios an bana ñuikë 
unikaman ka unikama ësokin bana ñuixunia, ꞌakánanti ka ꞌaíma 
ꞌinuxun ꞌaia, ꞌimainun ka numiribi ꞌitima ꞌikën, usa ꞌain ismina min 
ënë menu basi uni upitax nuibanani tsónun ꞌiminuxun ꞌai ka atux 
kia.

 14 Ësokin kakëxunbi ka Nukën ꞌIbu Diosan ꞌë kakëxa: Asabi ka usaika 
ꞌën anë ñui ꞌën kakëxmabi, an bana ñuikë unikama këmëi kia. ꞌËn 
kana usakian ñu ꞌanun a unikama kaiskëma ꞌain, ꞌimainun kana 
uisa banabi kakëma ꞌain. Akamax ka ꞌën usakin anun namákësokin 
ismikëxumabi këmëkinshi ꞌanan atúnbi usakin ꞌati sinanx kikë ꞌikën. 
Ësai ka ënë ñukama ñui an bana ñuikë unikamax kia.

 15 Usa ꞌain kana ꞌëx Dios ꞌaish, an bana ñuikë unikama ꞌën anë ñuiti 
xukëmaxia atúnbi sinánbiani kuanx ꞌakanantisa ꞌaíma ꞌinuxun ꞌaia 
kianan, numiribisa ënë menu ꞌaíma ꞌinuxun ꞌaia kiax kikë, an bana 
ñuikë unikama ax ka ami nishkë unikaman ꞌakëx ꞌianan numin 
këñuti ꞌikë kin.

 16 ꞌImainun ka unikama an atun bana kuakin atu nuikë akamaxribi ami 
nishkë unikaman ꞌakëx ñuti ꞌikën, ꞌimainun atún xanukama ꞌianan 
atun bakë bëchikë bëbukama ꞌimainun ꞌini bëchikë xanukamaribi ka 
numin bamati ꞌikën. Usa ꞌain ka aminishkë unikaman ꞌakëx uni ñukë 
Jerusalén ëma anun niti baikama anubi an maínti uni ꞌaíma ꞌain uni 
ñukë rakati ꞌikën. Usakin kana atun ñu ꞌatima ꞌai ꞌuchakë kupí ꞌati 
ꞌain.

 17 Usa ꞌain kamina ënë bana ñuikin unikama kati ꞌain:
Nëtë ꞌimainun ꞌimëb́i kana ꞌëx ënimaira bëunan mëskuti masánuituti,
ꞌën kaískë unikamax ka ꞌain ꞌatima ñuira ꞌakë
anunbi ꞌain nami tëakësa ꞌinun ꞌatimaxa.

 18 ꞌImainun kana ninu kuankin,
anuaribi ꞌakanania anuax uni ñuia isanan;
ëmanu atsínkin anuaribi a piti
ꞌaíma ꞌain numin bamaia uni isin.
Usaia ꞌikankëbë ka an Dios kikë bana ñuikë unikama ꞌimainun 

sacerdotekamax an ꞌunánkëma
bëtsi ëmakamanu kuani añu kara ꞌati ꞌikë kixun ꞌunánimabi nitsia.

Dios kikë bana ñuikë Jeremíasnën uisai kara Israel 
unikama ꞌiti ꞌikë kixun abë banakin ka

 19 ꞌËn ꞌIbu Dios, ¿min kaina Judá menu ꞌikë unikama asérabi ashikin ëan?
¿Min kaina ami atsanxun Jerusalén ëmanu tsókë unikama ëan?
¿Uisa kupín kaina anun romëti ꞌaíma ꞌaínbi ꞌaisamairai ꞌatimanun 

ꞌimian?
Nun kananuna nux upiti tsóti a kainkin,
ꞌaínbi ka añu upibi nunu ꞌikëma ꞌikën.
Nun kananuna uisabi ꞌinsinima tsótishi sinánkën,
ꞌaínbi ka anun rakuët́isa ñuishi ꞌia.

 20 Nukën ꞌIbu Dios nun kananuna ꞌatima ñu
ꞌakë ꞌimainun nun chaitiokëkamaxa mimi ꞌucha akamaribi ꞌunanin;
usa ꞌain kananuna nukamax mimi ꞌuchan.

 21 ¡Min anë axa rabikë ꞌinun kamina nu timakësa otima ꞌain,
ꞌianan kamina anua min kushi ꞌikë
xubu ꞌupiokin ꞌakë anuxun ꞌapun bana ñuia kuakë a timakësa otima 

ꞌain!
¡ꞌIanan kamina nubëtan mi nëtët́imokin ñu ꞌa a sinánkin,
ñankáishisa ꞌinun ꞌimitima ꞌain!

 22 ¿Anu kara ꞌiti ꞌikë unínbia a rabinuxun ꞌakë
dios an ꞌuí ꞌibúmiti ꞌiti ꞌit?
¿ꞌIanan kara naíkamë ꞌëo abi ꞌuí kushiira ꞌibúnun ꞌimiti ꞌik?
¡Usama ka, Nukën ꞌIbu Dios!
Mix kamina an ꞌuí ꞌibúnun ꞌimikë a ꞌain.
Mix kamina an kamabi ënë ñukama usaía ꞌinun ꞌimikë a ꞌain;
¡usa ꞌain kananuna mimishi katamëti ꞌain!

Jeremías an Diosan bana an usai ka Israel unikama 
tëmëramiti ꞌikë kixun ñuia bana

15  1 Ësakin ka Nukën ꞌIbun ꞌë kakëxa: Mitsun chaitiokë Moisés 
ꞌimainun Samuelnën ꞌë bëtánain nirakëxun usakin kamina ꞌatima 

ꞌai kixun kakëxunbi kana ënë unikama nuibatima ꞌain. Usa ꞌain kamina anu 
ꞌëx ꞌikë ënuax chikíkiania kuantanun ënë unikama kati ꞌain.
 2 Kakëxua uinu karanuna kuanti ꞌai kixun ñukákëxun kamina, ꞌën mi 

kakë ësokinbi kati ꞌain:

Uix kara ꞌinsinan bamati nankë ꞌikë, ax ka anunbi bamati ꞌikën;
ꞌimainun ka uix kara ꞌakánanti nankë ꞌikë ax ꞌakanani bamati ꞌikën, 

ꞌianan ka uix kara numin bamati nankë ax numinbi bamati ꞌikën; 
ꞌianan ka uix kara axa ami nishkë unikaman ñatanbiankin buánti 
nankë ꞌikë ax ñatanbiankin buánkë ꞌiti ꞌikën.

 3 ꞌËx Dios ꞌaish kana ësai kin: ꞌËn kana rabë ́ꞌimainun rabë ́anun 
bëtsi bëtsi okin tëmëramiti xuti ꞌain: akamax ka ꞌinuxun ꞌaia, 
ꞌakanantinuax bamati, kamunkaman bamakë nirinti, ñuina 
pëchiukaman bamakë piti ꞌimainun raëkëma ñuinakaman bamakë 
ꞌikë piti akama ka ꞌiti ꞌikën.

 4 Ësokin kana kamabi menu ꞌikë uníxa a isi rakuët́anun ꞌati ꞌain, Judá 
menua ꞌapu ꞌikë Manasés Ezequíasnën bakë bëchikë an ka ꞌatimakin 
Jerusalénnu ñu ꞌaxa usa ꞌain.

 5 ¿Uix kara Jerusalénnua tsókë unikama anun rabanan nëëti ꞌit?
¿Uix kara minun rabanan masá nuituti inti ꞌit?
¿Uix kara mitsúxmi ꞌinsinima upitax tsóti kuëënti ꞌit?

 6 Mitsux kamina ꞌën kakëxun kuaisama tani ꞌëmi manúkankën.
ꞌËx Min ꞌIbu ꞌaish, kana asérabi ësai kin.
Usa ꞌain kana ꞌurainra mitsu nuibati tënëxun,
ꞌën ꞌakësa ꞌitanua axa mimi nishkë unikaman këñukin ꞌanun mitsu 

ëankën.
 7 Usakin ꞌakin kana min unikaman ñu bëru tákaia, suñun ꞌain chua 

nuámikësa okin ꞌakën, ꞌakin kana
a menua ꞌikë ëmakamanua abisi chikínun ꞌimiakën;
usakin ꞌakin kana ꞌën uni ꞌikëbi atu bakë bëchikëñuma ꞌitánun masókin 

këñuakën,
usokin kana atun ñu ꞌatima ꞌakë ëinsama tania ꞌakën.

 8 Usakin ꞌakin kana atunua ꞌitsaira xanu kasunamëkë,
parúmpapa masi bëru iskësaira ꞌinun ꞌimiakën.
ꞌImikin kana bari manikëbëa nëtë xabá ꞌain
xanukaman aín bakë tuá bënábu ꞌakánanti ꞌunanbu akamaribi 

bamanun ꞌimiakën;
usakin ꞌakin sapi kana a ëmanu ꞌikë xanukama ꞌaisamaira rakuëkënun 

ꞌimiakën.
 9 Usakin ꞌakëbë ka tuá ꞌitsañu xanukamaxribi,

aín ñunshin nëtët́i suñu bikamati uinkamai bëńani kushi uíni ꞌiti ꞌikën;
usai ꞌi rabini ka ñuumasara ꞌaish ꞌikësai atun tuákama nëtë xabá ꞌain 

bamakë ꞌain ꞌiti ꞌikën,
usai ꞌikëbë ka nëtë xabá ax bëánkibukë ꞌiti ꞌikën.
Usa ꞌain kana axa bërúkë unikama ami nishkë unikaman ꞌanun ꞌamiti 

ꞌain.
ꞌËx Min ꞌIbu ꞌaish kana asérabi usai kin.

Jeremíasnën ꞌitsaira ñu inuti tëmërakin Dios ñuká ñuikë bana

 10 ¡Ësai ka an bana ñuikë kiakëxa: Uisai karana ꞌiti ꞌain, uisa ꞌixun kara 
ꞌën titan

bëtsi rabanan nëëti kamabi unibë mëëananti okin ꞌë tuakëxa!

Uibi kana ꞌën kuríki ꞌinántëkënua ꞌë kuríki ꞌinánun ñukákëma ꞌain,
ꞌianan ka ꞌëribi kuríki ꞌinantëkënuxun ñukákëma ꞌikën,
usa ꞌaínbi ka kamaxunbi ꞌatima okin sinánkin ꞌë ñuia.

 11 Usa ꞌain ka atumi ꞌatimakin sinánxunkë ax asérabi ꞌiti ꞌikën, ꞌën ꞌIbu 
Dios,

ꞌën mi asérabi axa ꞌëmi nishkë unikama ꞌaisama ñu inuti
bënëtiabi ñukáxunkëbëma ka mix kikë usaibi ꞌiti ꞌikën.

Dios usakian Israel unikama ꞌatima oti kia bana

 12 ¿Uin kara aín tsipumixuan anun ꞌakánanti,
manë tunan ꞌanan manë panshian anun ꞌakánanti uniokë a tsasipati ꞌik?

 13 Usa ꞌain kana Israel unikama mitsux ꞌuchakë kupín kana
ꞌën axa mitsumi nishkë unikaman mitsun ñu
kupírakëkama ꞌimainun ñu upíirabu ꞌianan,
kamabi mitsun menua ꞌikë ñukama kupímashi bibianun ꞌamiti ꞌain.

 14 ꞌËn kana axa mimi nishkë unikaman
mitsun ꞌunánkëma menu buántankëxun tëmëramikin ñu mëëminun 

mikama ꞌimiti ꞌain,
ꞌëx mimi ꞌitsaira nishkë anbi ka
tsi rëkirukënëa ñu këñukësa usaribi okin mitsu ꞌati ꞌikën.

An Dios kikë bana ñuikë Jeremíasnën Dios katëkëan ñuikë bana

 15 ¡Nukën ꞌIbu Dios min kamina kamabi ñu ꞌunanin!
¡Usa ꞌain kamina ꞌëmi sinánkin ꞌë ꞌakinti ꞌain!
¡An ꞌë ꞌatima okin ubíokë unikama akamina ꞌatima oti ꞌain!
Usa ꞌain kamina atu nuibairatima ꞌain,
ꞌëma ꞌaia usa ꞌain;
min kamina isti ꞌain, ꞌën kana mi kupí atun ꞌichakëxunbi tënëin.

 16 Uínsaran kaina min ꞌë kai anun kana ꞌëx upíokin min bana kuati piti 
nëishokin ꞌakë pi kuëënkë,

usaribiti kuëënun ꞌë ꞌimiakëxa, minmi kakë bana an ka ꞌë kuëënun 
ꞌimiakëxa ꞌëx minan ꞌikë.

Nukën ꞌIbu Dios mix kamina kamabi kushiñuira ꞌain.
 17 ꞌËn kana an nëtë ꞌinukin xëati sinánishi bukukë

unikamabë amiribishi timëtëkënti a ëankën;
anunmi min uni ꞌiti ꞌë ꞌimia anun ꞌia ꞌaish
kana bëríbi ꞌëxi upiti tsotin,
usai ꞌikë kamina mixmi ꞌuchakëbë nishkë usaribiti ꞌinun ꞌë ꞌimiakën.

 18 ¿Uisa kupí kara ꞌëx paëtani tëmërakë ax uínsaranbi nëtët́imin?
¿Uisa kupí kara ꞌëx tëmërakë ax ñumi ꞌikë ronkëxbi mookëma usaribi ꞌik?
Minmi ꞌë ꞌakinkëma ax ka ꞌumpaxñuma ꞌinua xëxá ëskikë usaribi
ꞌianan, kamina anu ꞌumpax buákiti ꞌakë axa ꞌumpaxñuma ꞌinun barin 

ëskikë ꞌain ñankáishi ꞌikë usaribi ꞌikën.

An bana ñuikë Jeremías an kakëxun ꞌaisamataniabi 
ábia ñu anun katëkëan bana

 19 Usa aín ka Diosan ësakin ꞌë katëkëankëxa:

ꞌËmi sinántëkënia kana ꞌën mi amiribishi bitëkënti ꞌain, ꞌëmi upíokin 
ñu ꞌaxúnun,

usa ꞌain kamina upíokin ꞌë ñu ꞌaxunti ꞌain.
Usa ꞌain kamina mix ꞌatimati banai min sinánkëshi banakë a ëni,
mix an ꞌëx kikësa ꞌitánun an ꞌën bana upíokin ñuikë uni ꞌiti ꞌain.
Usa ꞌain ka Israel unikama min ꞌën bana ñui kia kuati minu utëkënti 

ꞌikën,
usa ꞌain kamina min atun kakëxun kuatima ꞌain.

 20 ꞌËn kana mixmi ënë unikamanan
achúshi kënë manë panshianën kënëarakin kushiokin nitsinkë usaribi 

ꞌinun mi ꞌimiti ꞌain.
Usa ꞌikë ka mibë ꞌakanankinbi uínbi mi kanantima ꞌikën,
ꞌën kana mi bërúankin iëḿiti ꞌain.
ꞌËx kana Min ꞌIbu ꞌaish usai kin.

 21 ꞌËn kana ꞌatima unikaman mi ꞌibuakëx atubë ꞌikëbi mi anua chikíanan,
¡an bënëḱinshi ñu ꞌati kuëënkë unikamanua ꞌën mitsu iëḿiti ꞌain!

An chua me tëkë ꞌimainun an mapú ꞌakë uni ñuikë bana

18  1 Nukën ꞌIbun ka ꞌë amiri bishi katë këan këxa: 2  Axa chua men tëëkë 
achúshi uni aín xubunu kamina kuanti ꞌain, anuxun kana achúshi 

bana mi kati ꞌain. 3 Ësokin kakëx kana ꞌëx anua chua men tëkë uni aín xubunu 
kuankën. 4 Kuankin iskë xunbi ka ñutëa ꞌakë a ꞌatima bërútia amiri bishi tuka‑
pa tan këxun a mapúbi, añu kara ꞌaisa tania usakinbi upí isi kuëë nuxun ꞌakëxa.

5 Usa ꞌain ka anuxun Diosan ësokin kakëxa: 6  ¿ꞌËn karana Israel unikama 
an chua me ꞌakë unían mapú ꞌakë sa ribi okin ꞌatima ꞌain? Mitsux kamina ꞌën 
ënkëma ꞌaish ꞌën mëkë nubi ꞌaish an chua me ꞌakë unían aín mëkënan mapú 
añu kara ꞌaisa tania usakin ꞌakë usaribi ꞌain. ꞌËx Dios ꞌaish kana ësai kin. 
7 Usa ꞌain kana ꞌëx kuëënxun achúshi menu ꞌikë ëmakama ꞌanan, anua aín 
ꞌapu kama ꞌikë aribi bënëḱinshi këñunun ꞌimiti ꞌain. 8  ꞌAínbi kana a menu 
ꞌikë unikama aín ñu ꞌatima ꞌakë kama a ënia, usakin ꞌati ꞌën sinánkë usakin 
ꞌatima otima ꞌain. 9 Usakin ꞌakinma kana bëtsi nëtën ñu ꞌapákëx koókë usari‑
biti ꞌi ꞌuakamë ꞌëonanbi ꞌapuñu ꞌinun ꞌimiti ꞌain. 10 ꞌAínbi kana a ëmanu tsókë 
unikama ñu ꞌatima ꞌakin, usai kamina ꞌitima ꞌai ꞌën kakë usai ꞌiama, kana a 
usakin ꞌakinti ꞌën mëníokin sinánkë usakin ꞌakin tima ꞌain. 11 Usa ꞌain kamina 
Judá menu tsókë unikama ꞌimainun Jeru salén ëmanu tsókë unikama ësokin 
kati ꞌain, ꞌëx Dios ꞌaish kana ësai kin: ꞌËn kana uisokin karana mitsu ꞌatima 
oti ꞌai kixun sinánkin, mitsu ꞌatima oti sinanin. Usa ꞌain kamina mitsunmi 
ꞌatima ñu ꞌakë a ënkin; upí ñuka maishi ꞌai upiti buku kanti ꞌain. 12  ꞌAínbi ka 
atun mi kati ꞌikën: ¡Ñankáishi kamina usai ꞌitima ꞌain! Nukamax kana nuna 
nun kuëën kësa ꞌoíshi tsókin, nun sinán kësa okinshi ñu ꞌati ꞌain.
 13 Usa ꞌain ka Nukën ꞌIbu ësai kia:

Bëtsi bëtsi ëmanu tsókë unikama kamina uin kara usaribiti ñu ꞌia 
kuaxa kixun ñukáti ꞌain.

¡Israel unikaman ka ꞌaisama ñuira axa!
 14 ¿Líbano bashinu ꞌikë maparakama anua ꞌikë matsin tita ax kara 

uínsaran nëtët́i ꞌik?
¿ꞌUmpax matsira bashinuax shióbukë ax kara

ꞌain bashi kamanuax ëskiti ꞌik?
 15 Usa ꞌaínbi ka ꞌën kaískë unikaman ꞌë manutankëxun,

ro sanuira aribi xarokin, atunbia ꞌakë ñukama ashi rabikin ꞌë 
manukanxa.

Usai ꞌika anua nia bai xëni a ëni,
ꞌën usai ꞌiti kakë banakama a manui,
atun ꞌunánkëma bain kuankësa ꞌinun ꞌëx kia banakama a 

manukankëxa.
 16 Usaia ꞌikëbë ka atun ëmakama anu uni ꞌikëma mesa ꞌinun ꞌiakëxa,

usaía ꞌikë ꞌain ka kamabi menu ꞌikë unikama ami kuaiakëxa.
Usa ꞌain ka uikamax kara anun inuti kuania akaman rakuëḱin tankin 

ꞌain maxká shaíkai tënkëti ꞌiti ꞌikën.
 17 ꞌËn kana amiaxa bari urukë amiax suñu kushi bëki ꞌikësai ꞌikin, Israel 

unikama abistanun ꞌimiti ꞌain;
usakin kana ami nishkë unikaman ꞌatirabanan abátanun ꞌimiti ꞌain.
ꞌImianan kana uínsaran nëtën kara ꞌën kakësakin ꞌaíma tëmëraia,
anun ꞌën ꞌatima okëxa tëmëraiabi ꞌakintima ꞌain.

An Dios kikë bana ñuikë uni Jeremías ꞌakatsi kiax unikama ꞌësëńan
18 Ësai ka unikama kiakëxa: “Bërí kana nuna uisoxun kara nuna an Dios kikë 

bana ñuikë Jere mías ꞌati ꞌai kixun sinánti ꞌain. Uinsa ranbi ka nunu sacer do‑
te kama an bana nu ñuixunti ꞌianan, an bana ꞌunánkë an nu ꞌësëti ꞌianan, an 
bana ñuikë unikama an Diosan bana nu ñuixunti akama nunu ꞌima ꞌitima 
ꞌikën. Usa ꞌain kana nuna unikaman ꞌanun nun ꞌuchoti ꞌain. Usa ꞌain kana nuna 
uisai kara ax kia abi aín bana tantima ꞌain.”

An bana ñuikë Jeremíasnën Dios ñuká ñuikë bana

 19 ¡Nukën ꞌIbu Dios ꞌën mi ñukákëxun kamina kuati aín!
¡Axa ꞌëmi nishkë unikamaxa usai ꞌë ñuikikë a kamina kuati ꞌain!

 20 ¿ꞌËn upíokin ꞌakinkëxunbi atun ꞌë usokin ꞌatimokë ax kara upí ꞌiti ꞌik?
¡Atun ka anu ꞌatankëxun ꞌë mainkatsi kixun kini ꞌaxa!
Usa ꞌain kamina atun rabanan nëḱin kanan,
atumi nishkin ꞌatima oxunma ꞌanun ꞌën mi
kakë akamina sinánti ꞌain.

 21 ꞌAínbi kamina bërí atun ꞌini bëchikë xanu ꞌimainun bëbukama numin 
ꞌiananbi manë xëtokën ꞌakëx bamanun ꞌimiti ꞌan,

usakin ꞌakëbë ka atun xanukama kasunamëti tuáñuma bërúkanti ꞌikën.
¡ꞌImainun ꞌinsinan atun bënëkamaribi këñuti ꞌikën,
ꞌimainun uni bënábukama axribi ꞌakanankënuax manë xëtokën ꞌakëx 

bamati ꞌikën!
 22 ꞌËn kana kuëënin xuisa tankin sapi kamina atu ratuia,

mëkama unibu atux kuankëbëa atun xubunuax kuënkëni ratúkantanun 
xuti kuëënin.

Usa ꞌaínbi ka atun anu pakëtia ꞌë bikatsikixun kini chaiira ꞌanan,
anun ꞌëx niti bainuribi unëkin ami ꞌëx ꞌiti ñuribi nanxa.

 23 ꞌAínbi kamina mix Dios ꞌixun, kamabi ñu uisokin ꞌaxun ꞌë bamamiti 
kara sinánkanxa akamabi min ꞌunanin.

¡Usa ꞌain kamina atun ñu ꞌatima ꞌakëkama a mëníoxuanan atun 
ꞌuchakama a manutima ꞌain!

¡Usa ꞌain kamina atiaira uínsaran kaina atumi nishi anun,
uisa kaina oisatani usakin min atu ꞌatimoti ꞌain!

Chumu tukikë ñui kikë bana

19  1 Nukën ꞌIbun ka ꞌë kakëxa: “Anuxua ꞌakë anu kuanxun kamina 
achúshi chumu mapú ꞌakë maruti ꞌain, usokin ꞌatan këxun kamina 

ëmanu ꞌikë ꞌain kushi kama ꞌimainun sacer dote aín kushibu raíri timëti ꞌain. 
2  Usokin ꞌabiani kamina Ben‑hinom kakë me sapan anu kuanti ꞌain, anua 
Chumu sani pukë kakë Xëputi ꞌikë a bëtá nain kuan tankëx, anu bëba tan‑
këxun kamina ꞌën mi kakë bana kama atu ñuixunti ꞌain. 3  Ënë bana: Ka Judá 
menu tsókë ꞌapu kama ꞌimainun Jeru salén ëmanu tsókë unikaman kuati 
ꞌikën, ësokin mitsu kakë xunmi kuakanun ka Nukën ꞌIbu kamabi kushiñu, 
Israel kaman Dios ax kiaxa: ꞌËn kana ñu ꞌaisama chaiira ënë menu, tsókë 
unika maxa a ñuia kuati ꞌitsaira rakuëḱantanun ꞌimiti ꞌain. 4  Usa ꞌain ka 
Israel kaman ꞌëmi manu tan këxun ënë me ꞌunán këma mesa ꞌimikin anuxun 
bëtsi dios kama rabia këxa. Rabikin ka unínbia ꞌakë ñukama sanuira ñu xaro‑
xuan këxa, ꞌaínbi ka atúnbi a dios kama ꞌunánma ꞌikën, a dios kaman ka a 
nëtë kaman uisai kara ꞌiabi uínsa ranbi ꞌakianma ꞌikën, ꞌimainun ka atun chai‑
tio kë kama ꞌianan Judánu ꞌikë ꞌapu ka manbi ꞌunánma ꞌikën. ꞌUnán kima ka a 
menuxun uni ñu ꞌatima ꞌakë mabi aín imi menu ꞌëban kian tanun ꞌakan këxa. 
5 ꞌAnan ka anuxun atun bakë bëchi kë kama Baal kakë atun dios a ꞌaímai këñu‑
tanun xaro xunti ꞌakëxa, ꞌaínbi kana usakia ñu ꞌanun káma ꞌain, ꞌianan kana 
ꞌënbi usakin ka ñu ꞌati ꞌikë kixun sinánma ꞌain. 6 Ka kuat, anun ënë me Tófet 
kanan me sapan Ben‑hinom kakima, me sapan anuxun uni ꞌakë kakin anun 
anëti nëtë ꞌiti ꞌikën. ꞌËx min ꞌIbu ꞌaish kana ësai kin.
 7 Ënë menuxun kana atun sinánkësokian Judá menu ꞌikë unikama 

ꞌimainun Jerusalén ëmanu tsókë unikaman ꞌanun ꞌamitima ꞌain. 
Usokin ꞌakima kana axa ami nishkë unikaman atuira ꞌakanankin 
ꞌakëxa, ñuia ñuina pëchiñu ꞌimainun axa pianankë raëkëma 
ñuinakaman piti ꞌimiti ꞌain.

 8 Ënë ëma kana anu uni ꞌikëma mesa ꞌimiti ꞌain ꞌimikëbë ka anu 
ꞌikë unikamax ꞌitsaira rakuët́i ꞌikën. Usa ꞌain ka axa anun inúkë 
unikamax masókin ꞌaíma ꞌitánun këñua a isi ratuti rakuëḱanti ꞌikën.

 9 ꞌAnan kana axa aminishkë unikama atun ëma bëarabuinkë ꞌaia, 
panankin a piti ꞌaíma ꞌain bënëḱin unikaman atun bakë bëchikë 
bëbukama ꞌimainun ꞌini bëchikëkamaribi piti ꞌikën, ꞌimainun ka 
unínribi uni itsi piti ꞌikën kixun kakëxa.

10  Ësokin pain atu katan këxun kamina, axa mibë ꞌikë mi rapasu ꞌikë 
unikaman ismai nunbi ñutë mushkin tuka pakin, 11 ësokin kati ꞌain: Nukën ꞌIbu 
kamabi kushiñu ax ka ësai kiaxa: Ënë unikama këñunbi kana atun ëma ñutë 
me ꞌakë tuki bu kë nëxa mënío të këin sama usaribi ꞌitánun atu ꞌati ꞌain. Usakin 
ꞌakë ka unin uni ñukë anu maínti me ꞌaíma ꞌain Tófet kakë anu maínti ꞌikën. 
12  Usakin kana ënë ëma anua tsókë unikama këñunbi ꞌati ꞌain. ꞌAkin kana 
Tófet ꞌikë sa ri bitia ꞌitánun ꞌati ꞌain. ꞌËx min ꞌIbu ꞌaish kana ësai kin. 13  Jeru sa-
lénnu ꞌikë xubu kama ꞌimainun, Judánu ꞌikë ꞌapun xubu kama ꞌimainun xubu 

maskuan anuxua naínu ꞌikë ꞌispa kama ꞌimainua bëtsi dios kama, rabi kian 
uvas baka anpën ka xunkë ꞌaish ka ñu ꞌati ꞌaisama anuxun ꞌakë kakë usaribi 
ꞌaish Tófe tsa ribi ꞌiti ꞌikën.”

14 Ësokin pain ꞌanuxun atu kanua Nukën ꞌIbun xukëxun Tófet anuxun atu 
kabiani kuanxun ka Jere míasnën, anuxun Dios rabiti xubu Jeru salén anu 
ꞌikë me mëníokë anu nixun kamabi unikama kakëxa: 15 Nukën ꞌIbu kamabi 
kushiñu Israel unikaman Dios ax ka ësai kia: ꞌËn kana ënë ëma anua ꞌikë 
unikama këñunbi ꞌëx kikë so kinbi tëmë ra miti ꞌain. Usa ꞌain kana atun ka aín 
nuitu irua rakin ꞌën bana kikë sa biokin ꞌaisa ma tania kiaxa Dios kikë ka Jere‑
míasnën atu ñuixuan këxa.

Ax ami nishkë Pashur axa usai ꞌiti ñuia Jeremías kia ñuikë bana

20  1 An anuxun Dios rabiti xubu bërúankë aín kushi Pashur sacer dote ax 
ka Imernën bakë bëchikë ꞌiakëxa, an ka usai ka ñu ꞌinuxun ꞌaia kiaxa 

Jere mías kia kuakëxa, 2  kuaxun ka ñatanxua mëëtan këxun i kiniokë anun 
tabia taxkin sipuanun ꞌamia këxa, ax ka Benja mínën menu kuani anun chikiti 
xëkuë cha au ꞌiakëxa, anuxun Dios rabiti xubu a rapasu ꞌikë anu ka sipua këxa.

3  Usokin ónkë achúshi nëtë ꞌinu kë bëtan ka Pashur, an Jere mías sipuakë 
anua chikínti uni xuakëxa, xukë xuan bitsínkin bëkëxun ka Jere míasnën 
kakëxa: “Bërí ka Nukën ꞌIbun min anë Pashur ꞌikëbi bëtsiokin nankin Magor‑
misabib kakin min anë nanxa, ‘Magor‑misabib ënë banax ka kama bi nuax 
ka uni rakuët́i ꞌikë ki kikë ꞌikën.’ 4  Ësai ka Nukën ꞌIbu kiaxa: ꞌËn kana mi 
ꞌimainun min ꞌunánkë unikama axribia ꞌaisa maira rakuëńun ꞌimiti ꞌain; 
usa ꞌain ka min ismai nunbi ax aminishkë unikaman aín manë xëtokën min 
ꞌunánkë unikama ꞌati ꞌikën. ꞌËn kana kamabi Judánu ꞌikë unikama Babi‑
lo nianu ꞌikë ꞌapun aín suntá ru ka ma bëtan ñatan biankin aín manë xëtokën 
anuxun atu rëtëanan raíri unikama aín me Babi lonia anu tsónun buánun 
ꞌamiti ꞌain. 5 ꞌAmianan kana axa mitsumi nishkë unikama ënë ëmanua ꞌikë ñu 
upíbu, ꞌimainun unikaman ñu upíi rabu a ꞌianan Judánu ꞌikë, ꞌapu kaman ñu 
upíbu akama Babi lo nianu buánun ꞌamiti ꞌain. 6 ꞌImainun ka Pashur miribi axa 
mimi nishkë unikaman Babi lo nianu min aintsi kama këñunbi buánti ꞌikën. 
Anuax ñuia ka min ꞌunánkë unikama këñunbi anubi mi main kanti ꞌikën, 
min kamina këmëkin asérabi ꞌikë mabi usai isa ñu ꞌiti ꞌikë kixun bana atu 
ñuixuankën.”

An bana ñuikë Jeremías unikaman ꞌakë ñu 
kuëënima nishi Nukën ꞌIbubë bana

 7 ꞌËn ꞌIbu, min kamina ꞌë paránkën,
usa ꞌikëbi kana minmi ꞌë
paránun ꞌamian;
usa ꞌikëbi kamina mix ꞌën kushisama ꞌixun ꞌë isin.
Kamabi hora ka unikaman ꞌë ꞌusani
ꞌëmi kuaikania.

 8 ꞌËx banakëtibi kana bënëḱinshi ñu ꞌatima ꞌati
ꞌimainun ñu masóti a ñui banain;
usai kikin min bana ñuia ka ënkinmaira ꞌë ꞌichati ꞌëmi kuaikania,
ꞌën mix kikë bana ñuikëbë.

 9 Uínsaran nëtën karana ꞌëx kian: “ꞌËn kana amiribishi Nukën ꞌIbumi 
sinántëkëntima ꞌain,

usa ꞌain kana amiribishi aín bana ñuitëkëntima ꞌain,”
usa ꞌain ka min banakama ax tsi
rëkirukënën ꞌakësa okin ꞌën xokama ꞌë
ꞌukëmëuxun xarokësa okin ꞌaia.
Usa ꞌain kana mixmi kikë banakama ꞌëbi
ñuikinma sinaínshitisa tanin
ꞌaínbi ka usokin ꞌaisama ꞌikën.

 10 Usa ꞌain kana munura banai unikama ësai kanania kuatin:
“¡Kamabinuax ka ꞌitsaira rakuëḱania!”
Usa ꞌain ka ësai kikania: “¡Uisax karanuna a unimi manánti ꞌai isti 

kamina rikuatsinti ꞌain!”
ꞌËn ꞌunánkë unikamanbi ka ꞌën ñu ꞌatima ꞌati kuëënkania.
Usai ꞌi ka ësai kikania: “¡Parántisa ꞌikë
parántankëxun kananuna nun ira a ꞌatimokin kananti ꞌai kiax ka 

kikania!”
 11 ꞌAínbi kamina mix Nukën ꞌIbu ꞌaish ꞌëbë ꞌai,

achúshi uni ꞌakánanti ꞌunáinra ꞌikë uínbi kanánkëma usaribi ꞌain;
usa ꞌain ka an ꞌë ꞌakatsi kixun nuikë unikaman, ꞌë rëtëtima ꞌikën;
usai ꞌika atun ꞌanuxun sinánkë usakin ꞌaíma rabinkë bërúti ꞌikën,
usaía rabinkë ax ka uínsaranbi uínbi manukëma ꞌiti ꞌikën.

 12 Nukën ꞌIbu kamabi kushiñuira,
min kamina upí unikaman ñu ꞌakë a ꞌunanin,
min kamina unin aín nuitu ꞌukëmëu ñu ꞌaisatankin sinánkë, akamabi 

ꞌunánin,
ꞌën kana ꞌëmi ꞌakinun mi ñukan,
usa ꞌain kamina uisakin kaina a unikama tëmëramiti ꞌai a ꞌë ismiti ꞌain.

 13 ¡Nukën ꞌIbumi ka kantakan Nukën ꞌIbu ka rabikan!,
an ka ꞌatima ñu ꞌakë unikaman tëmëramikëx bënëtiabi uni iëḿia.

 14 ¡ꞌAtimokë ka anun ꞌën titan ꞌë tuá nëtë ax ꞌiti ꞌiakëxa!
¡Anun ꞌën titan ꞌë bakëán nëtë ax ka ꞌupiokin sinánxunkëma ꞌiti ꞌikën!

 15 ¡ꞌAtima okë ka an ꞌën papa bëbu tuá ka min
bëchikë bakëánxa kixun kakin kuëëmia uni ax ꞌiti ꞌikën!

 16 ¡A unix ka ëmakama Diosan xënibua ꞌaínbi
usabi rakátanun këñuasaribi ꞌiti ꞌikën!
¡An ka pëkarakëma ꞌaínshi uni rakuët́i ꞌakánanti ꞌain kuënkënkë a 

kuanan,
bari xamarukëbëtan anun bënëtishi mëníokati ñu banókë kuati ꞌikën,

 17 uisati kara Diosan ꞌën titan puku ꞌukë mëuküax
rëmumënun ꞌë ꞌimiama ꞌikën!
Usaribiti ax anu uni ñuia maínkë kinisa ꞌain kana ꞌëx uínsaranbi 

bakëáma ꞌitsían.
 18 ¿Uisa kupín kara ꞌëx paë tani masá nuituti ꞌianan,

ꞌëx anun tsókë nëtëkaman rabinishi tsótiokin ꞌën titan ꞌë tuakëx?
¿Uisa kupín karana ꞌën titan puku ꞌukë mëuküax rabinishi ꞌëx bamati 

nëtë ꞌitámainun tsónux bakëánkën?

Israel uni ꞌimainun Judánu tsókë akaman ka anun 
tëmëratima nëtë a kaínti ꞌikë kixun ñuikë bana

23  1 Ësai ka Nukën ꞌIbu asérabi kiakëxa: “¡Uisai kara an ꞌën unikama 
aín ñuina ꞌarakakë unin ꞌakësa okin bërúankinma ꞌën ovejakama 

nëtëńun ꞌimianan abísnun ꞌimikë akamax ꞌiti ꞌikën!”
 2 Nukën ꞌIbu Israel unikaman Dios an ka aín unikama ꞌakinkë ꞌapukama 

ësokin kaia: “Mitsun kamina ꞌën kaískë unikama bërúankinma 
abístanun abámian. Usa ꞌain kana ꞌën uisakin kaina ñu ꞌaisama ꞌan 
usakinbi mitsu tëmëramiti ꞌain. ꞌËx kana Dios ꞌaish ësai kin.

 3 ꞌËnbi kana ꞌën unin raírikama anuaxa abánun ꞌën ꞌimia anubi 
utëkënun ꞌimiti ꞌain, ꞌimikëx ka aín ëmanubi ꞌutëkënti ꞌikën, usai 
ika ovejakama ꞌain pastonu kuantëkënkë usairibi ꞌiti ꞌikën, anuax ka 
bakë bëchipati ꞌuakamë ꞌëoti ꞌikën.

 4 ꞌËn kana an ñuina bërúankë uni ꞌakësa ꞌinua an bërúanti ꞌapu nanti 
ꞌain, usakin nankëxun bërúai ka uimibi rakuët́ima ꞌianan achúshibi 
nëtëńun ꞌimitima ꞌikën. ꞌËx min ꞌIbu ꞌaish kana ësai kin,”

 5 Ësai ka Nukën ꞌIbu asérabi kiakëxa:
“Ka is achúshi nëtë ka uti ikë, anúan Davidtan rëbúnki ꞌibuira,
ax ꞌapu achúshi ñu ꞌunairakë ꞌixun unikama ꞌakinkin,
Judá menu ꞌikë unikama ainra upíokin ñu ꞌaia bukunun ꞌakinti ꞌikën, 

usokëx ka ñu ꞌatima ꞌaíma upiti tsóti ꞌikën.
 6 A nëtëkama ax ꞌapu ꞌain ka, Judá menu ꞌikë unikama ꞌiëḿainun,

Israel unikamaribi uínbi ubíokëma upitax tsóti ꞌikën.
Ësokin anëkë ka ꞌiti ꞌikën:
Nukën ꞌIbu ax ka an nu iëḿikë ꞌikën.”

 7 Ësai ka Nukën ꞌIbu asérabi kiakëxa: “Ka kuat, anúan uínsaranbi ꞌëmi 
sinántëkënima ësai asérabi kikanti nëtë ka ꞌiti ꞌikën: ꞌËx kana Nukën 
ꞌIbu axa tsókë aín anë ñui kin an ka Israel unikama Egipto menua 
chikíankëxa, 8  usai kima ka sinanátëkëntimoi ësai kiti ꞌikën: Nukën 
ꞌIbu axa tsókë an ka Israel rëbúnkikama aín tsipumia ꞌanan bëtsi 
mekamanua abisa ꞌikëbi chikíankëxa. A unikamax ka aín menubi 
tsótënkënti ꞌikën.”

An Diosan banamabi këmë bana ñuikë unikama ñui kikë bana

 9 ꞌËx Jeremías an Diosan bana uni ñuixunkë ꞌaish kana këmëkinshi bana 
ñuikë unikama ñui kin:

ꞌËx kana ꞌitsaira ꞌën sinánkë anunbi ꞌaisamatani;
ꞌën namikama bërërui paëńkësa tanin,
usai ꞌikin kana achúshi unia uvas baka ꞌitsaira xëaxun tankësa usaribi 

tanin.
Atux ka Nukën ꞌIbumi ꞌatimati bananan aín bana upíira amiribi 

ꞌatimati banaia kana kuatin.
 10 A menuxun ka unikaman ꞌaisamaira ꞌatima ñuira ꞌaia,

ꞌën kana usaía ꞌinun ꞌatimakin sinánxuan,
usa ꞌain ka a me masá nuitukë ꞌikën.
ꞌImainun ka anu uni ꞌikëma menu kookë nikamaribi ëskiaxa

usa ꞌain ka atun kushínbi uni ꞌatimakin ñu ꞌaxunia.
 11 Ësai ka Nukën ꞌIbu asérabi kiakëxa:

“An Dios kikë bana uni ñuixunkë ꞌimainun sacerdotekamaxi ka ꞌën 
bana ꞌunánkëmasa ꞌikën;

usa ꞌain kana anuxun ꞌë rabiti xubu anuxunbi ꞌaisama ñu ꞌaia atu mëran.
 12 Usa ꞌain ka atun tsóti ax tëira ꞌaish bai bëánkibukë ꞌianan,

anun nikëxa me tsëtsërui tuñukë usaribi ꞌikën:
ꞌën kana bëtsin titikakëx pakëkësa usairibi ꞌinun atu ꞌimiti ꞌain usokin 

ꞌakin kana atun sinánkësokin ꞌanun ꞌamiti ꞌain.
Uínsaran karana ꞌën atun ñu ꞌatima ꞌakëkama
mënioin anun kana atun ñu ꞌatima ꞌakë, uisakin karana ꞌati ꞌai usakin 

ꞌati ꞌain.
ꞌËx Dios ꞌaish, kana asérabi ësai kin.

 13 Ësai ka Nukën ꞌIbu kiaxa: ꞌËn kana Samarianu ꞌikë an ꞌën bana 
ñuixunkë unikama,

ꞌatima ñukama an ꞌë ꞌaisama ꞌimikë ꞌaia isan:
usakin ñu ꞌakin Baalnën anë ñuixunkin ka ꞌën kaisa Israel unikama,
ꞌëmi manuti ꞌuranun ꞌimiakëxa.

 14 ꞌËn kana Jerusalénnu ꞌikë an ꞌën bana uni ñuixunkë unikama
ꞌatima ñu an ꞌë ꞌaisama ꞌimikë ñuira ꞌaia isan:
usakin ka atun aín xanuma bëtsi xanu aín nami ꞌanan, bëtsi unikama 

këmëkin paránia,
usakin ꞌakin ka uni ꞌatima sinánñukama,
a uínbia ꞌain ñu ꞌatima ꞌakë ënxuma ꞌanun kixun sinánmia.
Usa ꞌain ka atu ꞌimainun a ëmanu tsókë unikamax Sodoma ꞌimainun 

Gomorranu ꞌikë uni tsóasaribi ꞌën iskëx ꞌikën.
 15 Usa ꞌain kana Nukën ꞌIbu kamabi kushiñu ꞌëx

an këmëkinshi asérabi ꞌikëmabi bana ñuikë unikama a ñui kin:
ꞌËn kana piti ꞌimainun ꞌumpax muka rokëñun;
mëskukësamaira ꞌumpax xëanun ꞌinánti ꞌain,
an bana uni ñuixunkë Jerusalénnu ꞌikë unikaman ñu ꞌaisama ꞌakë
aka kamabi Judá menu ꞌikë Israel unikamanribi ꞌaia.”

 16 Nukën ꞌIbu kamabi kushiñu ax ka ësai kiaxa:
“Israel unikama mitsun kamina,
an këmëkinshi uni ꞌën bana ñuixunkë unikama ax kikë a kamina 

kuatima ꞌain.
Atúxa kikë ax atúnbi sinanx këmëishi,
usai ka ꞌiti ꞌikë kiax kikë ꞌikën,
ꞌën kana usai karamina kiti ꞌai kixun atu kakëma ꞌain.

 17 Uikaman kara ꞌën bana kikësabiokin ꞌaisama tankin timaia,
atun ka mitsu kati ꞌikën: Kamabi mitsun ꞌakë ñukama ax upí ꞌia.
ꞌImainun ka ꞌain sinánkësa okinshia,
an ñu ꞌakë unikamanribi mitsu kaia: Uisa ñu ꞌatimabi ka mitsunu ꞌitima 

ꞌikën.”

An bana ñuikë Jeremías munuma banai kia

 18 ¿Uix kara anua Nukën ꞌIbu ꞌunántisama ꞌinun timëḱë anu ꞌiakëx?

¿Uin kara a isanan aín bana kuakëx?
¿Uin kara axa kia bëmëḱin kuakëx?

 19 Ka kuat: Nukën ꞌIbu nishkë ax ka nëtë masákuatsini
tunankuatsinkë usa ꞌianan,
suñúan kushiira ukian ñu këñubëtsinkë usaribi ꞌatima sinánñu 

unikama ainan ꞌikën.
 20 Nukën ꞌIbu nishkë ax ka

uisakin kara ñu ꞌaisatania usakin ꞌaxma tantitima ꞌikën.
Usa ꞌain ka anun mitsun ax ka asérabi ꞌikë kixun sinanan,
ënë ñukama upíira okin kuati nëtë ꞌiti ꞌikën.

Nukën ꞌIbu usai ka an këmëkin bana ñuikë 
unikama ꞌiti ꞌikë kiax kia ñuikë bana

 21 “Ësai ka Nukën ꞌIbu kiakëxa. ꞌËn kana an këmëkinshi an ꞌën bana ñuikë 
unikama a xukëma ꞌain,

ꞌianan kana uisa banabi ꞌën atu kakëma ꞌain,
ꞌaínbi ka atúxbi usai ꞌiti kuëëanx ꞌën anë ñui banati sinanx bënëruxun 

ꞌaisatanxa.
 22 ꞌAínbi ka anu ꞌëx ꞌikë anu kuanxun kuni ꞌën bana kuakë ꞌitsíanxa, 

kuaxun ka
ꞌën bana ꞌën unikama ñuixunkë ꞌitsíanxa;
usakin ꞌakin ka atun ñu ꞌatima ꞌakëkama
ënun ꞌimianan ꞌatimai tsókë akama ënun ꞌimikë ꞌitsíanxa kiax ka 

kiakëxa.”
 23 Ësai ka Nukën ꞌIbu asérabi kiakëxa:

“ꞌËx kana ꞌura ꞌiananbi ꞌurama ꞌaish Dios ꞌain.
 24 ¿Uix kara ꞌën istimaisakiax unëti ꞌik?

ꞌËx kana naíkamë ꞌëonu ꞌianan kamabi menuribi ꞌain.
ꞌËx min ꞌIbu ꞌaish kana ësai kin kiax ka Dios kiakëxa.

 25 Ësai ka Nukën ꞌIbu kiakëxa: ꞌËn kana kuan an bana ñuikë unikamax ka 
atúnbi namátankëx këmëi ꞌën isana namámikin atu ká kiax kia.

 26 ¿Uínsaran kara an këmëkinshi bana ñuikë unikama atun, ꞌën usai 
kinun kakëxumabia këmëkin atúnbi sinánkin bana ñuikankë a ënti 
ꞌik?

 27 Usa ꞌain ka këmëkinshi an bana ñuikë unikama an namákë bëtsi 
ñuixunkin, ꞌën unikama ꞌëmi manunun ꞌimia, usakin ka aín chaitiokë 
kamanribi Baal rabikin ꞌë manuakëxa.

 28 ¡An Dios kikë bana ñuikë unin namáxun ka aín namákë ashi bëtsi ñu 
ñuikinma ñuiti ꞌikën, ꞌaínbi ka uin kara ꞌën bana ñuia an ꞌën banaishi 
ñui kiti ꞌikën! Usai ka Nukën ꞌIbu kiakëxa.

 29 ¡Nun karanuna basikëñun trigo abëtan sënën kara kixun tupúnti ꞌain! 
ꞌËx kikë bana ax ka tsi rëkirukësa ꞌimainun achúshi manë taxuñunën 
mapara tukapakësa usaribi ꞌikën. ꞌËx min ꞌIbu ꞌaish kana ësai kin.

 30 Usa ꞌain kana ꞌëx an këmëkinshi bëtsibë paránankin ꞌën banaisa kixun 
bana ñuikë unikama ami nishin kiax ka asérabi Nukën ꞌIbu kiakëxa.

 31 ꞌËx kana an bana ñuikë unikama sinánñuma kuainxun an bëtsin bana 
ñuikë ami nishin.

 563 Jeremías 23



 32 ꞌËx kana an bana ñuikë unikama an këmëkinshi namákë ñuixunkin ꞌën 
unikama; bëtsiokin sinánmia. ꞌËn kana xukin uisa bananbi kakëma 
ꞌain, usa ꞌaish ka ꞌën unikama ꞌakinsama ꞌikën. ꞌËx min ꞌIbu ꞌaish 
kana asérabi ësai kin.”

Jerusalénnu tsókë unikamax an bana ñuikë 
Jeremías ꞌakatsi kia ñuikë bana

26  1 Anua Joaquím kakë uni Josíasnën bakë bëchikë an Judá menu ꞌapu 
ꞌikin pëukë ꞌain ka, Nukën ꞌIbun Jere mías abë banakin, 2  ësokin 

kakëxa: “Anuxun ꞌë rabiti ꞌën xubunu ꞌikë me mëníokë anu nira këxun, 
kamina ꞌën mi kakë bana kama axa Judá menu ꞌikë ëmaka ma nuax anuxun ꞌë 
rabiti ꞌën xubunu ukë unikama kati ꞌain. Kakin kamina kamabi ꞌën mi kakë 
bana kama a ñuixunkin tëokima kati ꞌain. 3 Usakinmi kakëxun kuakin sapi ka 
atun ꞌakë ñu ꞌati ma kama a ënti ꞌikën, usakin ënia sapi kana atun ñu ꞌatima 
ꞌakë kupí tëmë ra mikin, ꞌën usakin ꞌati sinán kë sokin ꞌatima ꞌain.

4  Ësokin kamina atu kati ꞌain, ꞌëx min ꞌIbu ꞌaish, kana usai kia kixun 
kamina kati ꞌain: Mitsun kamina ꞌën kakëxun kuama ꞌain, usa ꞌixun kamina 
ꞌën kakë sa biokin ꞌaiman, 5 an bana ñuikë ꞌën unikama ꞌitsokin xutia xutiabi, 
kamina an kakë bana kama kuai sa ma tan kankë ꞌaínbi kamina atun bana 
kikë sokin ꞌakan këma ꞌain, 6  usa ꞌain kana mitsunmi ꞌën kakëxun kuai sama 
tankë bëtan anuxun ꞌë rabikë xubu ënë Silónu ꞌikë a ꞌasa ri biokin ꞌati ꞌain. 
Usakin ꞌakëbë ka Jeru salén ëma ënëmi kuaiti ꞌikën.”

7 Jere mías an bana ñuikë an anuxun Dios rabiti xubu anuxun bana ñuia 
ka sacer dote ꞌimainun këmëkin an bana ñuikë unikama ꞌimainun kamabi 
unikaman kuakëxa. 8  Usa ꞌain ka Diosan a kakë bana kama atu katan këxa 
sënënia, sacer do te kama ꞌimainun an këmë kinshi bana ñuikë unikama 
ꞌimainun kamabi unikaman, ñatankin bikin kakëxa: “¡Mix kamina ꞌakë ꞌiti 
ꞌain! 9 ¿Uisa ꞌaish kaina mix rakuët́imaishi Nukën ꞌIbun anë ñui anuxun a 
rabiti xubu ënëx ka Silónu ꞌikë ax ꞌiása ri biti ꞌiti ꞌikë, kianan ënë ëmax ri bisa 
anu uni ꞌikë masa ꞌitánun masókë ꞌiti ꞌikë kiax kin?” Usai kiax sënëńkë ka 
kamabi unikaman anuxun Dios rabiti xubunu Jere mías bëara ra kan këxa.

10 Usai ꞌikania ñuia kuati ka, Judánu ꞌikë aín kushi bu kama ax, anua ꞌapun 
xubu ꞌikë anuax kuan këxa anuxun Dios rabiti xubu xëkuë ió ꞌikë anu rikian‑
këxa, anu ka añu kara ꞌakanxa kixun istan këxun mëníoti anu tsóbu kan këxa. 
11 Usa ꞌain ka sacer do te kama ꞌimainun an këmë kinshi bana ñuikë unikama 
atun aín kushibu ꞌimainun kamabi unikaman kakëxa: “Ënë unix ka ꞌakë 
ꞌiti ꞌikën, ax ka ënë ëma ñui ꞌati mati banaia. Mitsúnbi kamina axa usai kia 
mitsun pabi tanbi kuakan.”

12  Usai kitan këxa atux sënë́nkëbëtan ka Jere míasnën aín kushi kama 
ꞌimainun kamabi uni timëḱë a ësokin kakëxa: “Nukën ꞌIbunbi ka ꞌë xuaxa 
aín anë ñui rakuët́imaishi bananun, ꞌianan anuxun a rabiti xubu ñui kianan 
ënë ëma ñui kinun, mitsúnbi kamina ꞌëx kikë bana a kuakan. 13  Mitsux mi 
ꞌati mati tsókë a ënkin kamina, upíokin ñu ꞌakánti ꞌain mitsun ꞌIbu Dios 
kikësa okinshi kamina ꞌati ꞌain, usaími ꞌikan kë bëtan ka axa ñu ꞌatima ka 
ꞌinú nuxun ꞌaia ax kikë, a ꞌëx kikë ñukama ꞌimi tima ꞌikën. 14 Usa ꞌain kamina 
mitsun kamina ꞌë ñatankan usa ꞌain, uisa kaina oisa tani usokin ꞌë ꞌakánti 
ꞌain. 15 ꞌAínbi kamina mitsun upíokin ënë ꞌunán kanti ꞌain: mitsunmi ñu ꞌatima 

ꞌakë mabi ënë ëmanu ꞌikë unika ma bëtan ꞌë ꞌax kamina ꞌuchokë ꞌikanti ꞌain; 
asérabi ka Nukën ꞌIbunbi ꞌë ënë bana upíokin ñuianan kamabi a ñukama 
chiki nakin ñuinun ꞌë xuaxa.”

16  Usa ꞌain ka aín kushibu ꞌimainun kamabi unikaman sacer do te kama 
ꞌimainun an këmëkin Diosan bana ꞌikë mabi bana ñuikë unikaman kakëxa: 
“Ënë uni a kupín nun ꞌati ñu ꞌatima ka ꞌaíma ꞌikën; ënë unin ka Nukën ꞌIbu 
Diosan anën nukama kaxa.”

17 Usakin kai atux sënëńkëbë atúx ribi nirukin ka aín kushibu raíri nën ribi 
anu timë kamë ꞌëokë unikama a kakëxa: 18  “Anua Ezequías Judá menu ꞌapu 
ꞌikë a bari kaman ka Miqueas Moréset kakë ëmanu ꞌikë an, kamabi uni Nukën 
ꞌIbun anën Judá menu ꞌikë unikama ësokin kakëxa:

Nukën ꞌIbu kamabi kushiñu ax ka ësai kiaxa.
Sión ëma ax ka unin anu ñu ꞌapáti me buinakë usaribi bërúti ꞌikën,
Jerusalén ëmax ka anu uni ꞌikëma me ꞌi ñankáishi ꞌiti ꞌikën,
usa ꞌain ka aín bashi anuxun a rabiti xubu ꞌikë anu chuku ꞌatimashi kóti 

ꞌikën.
19 ¿ꞌApu Ezequías ꞌimainun kamabi Judá menu ꞌikë unikaman kara an bana 

ñuikë uni Miqueas rëtëakëx? Usakin ꞌati ka sinánma ꞌikën: ꞌapun ka ami 
rakuëḱin Dios atuisa nuibanun kixun kakëxa. Usa ꞌain ka Nukën ꞌIbun usai 
ka ñu ꞌiti ꞌikë kixuan aín unikaman ñuia usaía atunu ꞌinun ñu ꞌatima ꞌimiama 
ꞌikën. ¿Usa ꞌain kara nuna nukaman an bana ñuikë uni ꞌatan këxun chaiira 
ꞌucha papikë ꞌiti ꞌain?” (Kiax ka ꞌain tuku ri kubu unikama atux kiakëxa.)

20 An uni bana ñuixunkë Urías, Semaíasnën bakë bëchikë Quiriat‑jearim 
kakë ëma ꞌikë uni axribi ka ënë me ꞌimainun ëma ñui Diosan usai kinun 
kakëx Jere mías kikë sa ri biti kiakëxa.

21 ꞌApu Joaquím, ꞌimainun an ñu mëëxunkë unikama ꞌianan aín kushibu 
akaman ka usaía Urías kikë bana kuakëxa, kuakin ka ꞌakatsi kixun baria‑
këxa. ꞌAínbi ka an bana ñuikë Urías a bana kuax ꞌapumi rakuët́i Egipto menu 
abákëxa. 22  ꞌAínbi ka ꞌapu Joaquímnën Elnatán Acbor aín bakë bëchikë 
ꞌimainun bëtsi unikama Egipto menu xuakëxa, 23  xukëx kuanxun ka Egipto 
menua bitsínkin bëxun ꞌapu Joaquím a Urías ꞌinán këxa, ꞌinán këxun ka 
Joaquímnën, ꞌatan këxun anu uni ñuñu ma kama maínti ꞌakë anu maínun 
unikama ꞌamia këxa.

24  Usa ꞌain ka Ahicam, Safánën bakë bëchikë axribi an bana ñuikë Jere‑
míasnën rabanan nëëti kiakëxa, kikë bëtan ka an ꞌati unikama ꞌináma ꞌikën.

Israel unikama atun menubi riküatsintëkëan ñuikë bana

31  1 Ësai ka Nukën ꞌIbu asérabi kiakëxa: “A nëtëán ami nishkë unikaman 
Babi lonia menu uan atun menubi utëkëan anun kana ꞌëx kamabi 

ñaká Israel unikaman Dios ꞌiti ꞌain, ꞌimainun ka atux ꞌën unikama ꞌiti ꞌikën.”
2  Ësai ka Nukën ꞌIbu kiaxa:

“Anu uni ꞌikëma menuxun kana bamatinuaxa iëḱë unikama ꞌëx kana 
nuibanan irakë,

ꞌai kixun ꞌunánun atu ꞌakiankën.
Uínsaran kara Israel unikaman anu atux upiti tanti baria anun kana,

 3 ꞌëx kana bërámabi ami mërakën.
ꞌËn kana nuibairakë ꞌixun atu bëríbi xënibua ꞌaínbi nuibatin,

usa ꞌixun kana uisokin karana nuibakë usabi okin mitsu nuibatin.
 4 ꞌËn kana amiribishi atun ëma atëkënun amiti ꞌain.

Usokin ꞌaxunkëx ka atun manë sharíkati sharíkai ransai kuëënkanti 
ꞌikën.

 5 Amiribishi ka Samaria matákamanu uvas ꞌapákanti ꞌikën,
ꞌapáxun ka uin kara uvas ꞌapáxa an aín bimi pi ꞌitsaira kuëëni tsókanti 

ꞌikën.
 6 Usa ꞌain ka anúan an bërúankë unikama,

munuma kuënkëni Efraínnën matákamanuax kiti achúshi nëtë ꞌiti 
ꞌikën.

Mitsux kamina anuxun Nukën ꞌIbu Dios rabi Jerusalénnu kuanti uti 
ꞌain kiax ka kiti ꞌikën. Ax ka nukaman Dios ꞌikën.”

 7 Ësai ka Nukën ꞌIbu kiaxa:
“Israel unikama Jacobnën rëbúnki,
mitsux kamina munuma kantai kuëëni ësai kikanti ꞌain,
nux kananuna bëtsi ëma kamasamaira ꞌain.
Usa ꞌain kamina ësaiki kantakin mitsun bana kuami ësai kikanti ꞌain.
Nukën ꞌIbun ka aín unikama ꞌakinkin iëḿiakëxa, nukamax kananuna 

bëtsi menu bua ꞌaíshbi ñukëma amiribishi utëkëan.
 8 Ka kuat, ꞌënbi kana aín tsipumia ꞌikë me anua bëanan,

uinu kara me kuainakëakëxa anuabi timëbëtsinkin mitsu bëtëkënti 
ꞌain.

Bëkëbë ka atubë bëxuñu uni, aín niti bëtsikë unikama,
xanu ñuitsíkëkama ꞌimainun aín tuá bakënkëkama;
¡atux ka ꞌaisamaira uni ꞌaish amiribishi utëkënkanti ꞌikën!

 9 Ka kuat, abë banakin ñukánan inkuatsini ka ukanti ꞌikën.
Inkuatsini aia kana ꞌën anua ꞌumpax ꞌitsaira ꞌikë me anu bëkin,
bai upí anun kuani uisaibi ñumi tuaxkitima anun uanti ꞌain.
Usa ꞌain kana ꞌëx Israel unikaman papa ꞌain,
ꞌimainun ka Efraínëx ꞌën bakë bëchikë apansa ꞌikën, kiax ka kiakëxa.

10 Bëtsi me kamanu ꞌikë unikama, mitsun kamina ësai kana ꞌëx ki kuati ꞌain,
ꞌianan kamina parúmpapa kuëbí ꞌura tsókë unikama aribi ñuixunti ꞌain:
Nukën ꞌIbun ka Israel unibu ꞌikë nukama abístanun ꞌimiakëxa,
ꞌaínbi ka amiribishi timëtëkënkin bërúanxun an ñuina bërúankë unían 

aín
ovejakama bërúankë usaribi okin ꞌati ꞌikën.

 11 Nukën ꞌIbun ka Jacobnën rëbúnki,
aín unikama atusama kushiira unikamanua chikíankëxa.

 12 Usakian chikinkëx utankëx ka kuëëni kantai Jerusalénnu ꞌikë 
matákamanuax kuëënti ꞌikën,

usai ꞌia Nukën ꞌIbun ꞌakinkin ñu ꞌinánkëx ka: ꞌitsaira kuëënkanti ꞌikën 
kuëënika,

trigo ꞌimainun uvas baka ꞌakë vino ꞌimainun xëni
ꞌianan, ovejakama ꞌimainun vacakamañu ꞌiti ꞌikën.
Usa ꞌain ka a unikamax an iëḿikëx amiribishi ꞌain ꞌIbu Diosmi 

katamëti aín menu tsókë ꞌaish unin aín xubu rapasu ꞌapáxun ꞌupiokin 
ñu bërúankësa usaribi ꞌaish,

amiribishi ñusmatëkënima kushi ꞌikanti ꞌikën.
 13 Usai ꞌikëbë ka xanu chipash ransai kuëëmainun,

uni bënákama axribi ꞌikëbë uni apankama atúxribi usai ꞌi kuëënti 
ꞌikën.

Usai ꞌia nuibakin kana:
masá nuitukë a ënia kuëënun ꞌimiti ꞌain,
ꞌimianan kana masá nuitutia nitëx́ëkë usamaira ꞌinua kuëënun ꞌimiti 

ꞌain.
 14 ꞌËn kana sacerdotekamaribi upíira piti pinun ꞌimiti ꞌain,

ꞌën unikamaxribi ka ꞌën ꞌinánkëxun ꞌaisamaira ñu upíirabu bitsi 
kuëënti ꞌikën.

ꞌËx mitsun ꞌIbu ꞌaish kana asérabi ësai kin.”
 15 Ësai ka Nukën ꞌIbu kiaxa:

“Ramá kakë ëma anua ka
ꞌitsaira rarumati masá nuituti inia uni kuakanxa.
Ax ka Raquel axa aín tuákama rabanan inkë ꞌiaxa,
usai ꞌika uínbi kuëënmisamai aín tuákama bamakë ꞌain ianxa.” (Usai 

ka kiaxa.)
 16 ꞌAínbi ka Nukën ꞌIbun ësokin kaxa:

“Raquel ꞌitsaira ini kamina;
min bëunan mëskuti intëkëntima ꞌain, ꞌaínbi kana ꞌën mixmi ꞌitsaira 

masá nuitukë a kupín min biti ñu mi ꞌinánti ꞌain,
usa ꞌain ka mixmi masánuituti inkë ꞌaínbi:
min tuákama ax ami nishkë unikaman menuax, utëkënti ꞌikën.
ꞌËx Mitsun ꞌibu ꞌaish kana asérabi ësai kin.

 17 Min kamina uisa upí ñu kara minan ꞌinuxun ꞌaia a kaínti ꞌain:
min tuákamax ka amiribishi aín menu utëkënti ꞌikën.
ꞌËx min ꞌIbu ꞌaish kana asérabi ësai kin:

 18 ꞌËn kana Efraínën rëbúnkikama ꞌitsaira masá nuituti ësai kikania kuan:
ꞌËx kana bana kuakëma ꞌaish achúshi vaca tuá raëmisama usaribi 

ꞌiakën,
usa ꞌikëbi kamina min ꞌë ꞌunánmamiakën;
usa ꞌain kamina amiribishi mi rabitëkënun ꞌë ꞌimiti ꞌain,
mix kamina ꞌën ꞌIbu Dios ꞌain.

 19 ꞌËx kana mi rabiti ëanx mix kikësokin ꞌaíma mi ꞌura ꞌikësa ꞌian,
ꞌaínbi kana ꞌën ñu ꞌakëkama ëni mimi sinántëkëan;
usai ꞌikin kana ꞌën ꞌakë ꞌuchakama a mi ñuixua,
usai ꞌi kana ꞌën kisinu kítimëti ꞌian;
usai ꞌi kana katëḱësa ꞌianan ñuumasara tan,
ꞌën bëná ꞌixun ꞌá ꞌuchakama sinani kana usai ꞌian.

 20 Efraínnu ꞌikë unikama ax ka, ꞌëx amira sinánkë bakë bëchikë usaribi 
ꞌikën;

usa ꞌaish ka ax ꞌën kuëëinrakë ꞌën bakë bëchikë ꞌikën.
Usa ꞌikë kana ñu ꞌatima ꞌaia usakin kamina ꞌatima ꞌai kixun kan,
ꞌaínbi kana ami manukima usakin kamina ꞌatima ꞌain kixun kain;
usa ꞌain kana ꞌën nuitunën upitani kuëënkin,
atu ꞌitsaira nuibatin. ꞌËx min ꞌIbu ꞌaish kana asérabi ësai kin.

 21 Israel unikama mitsun kamina anúnmi kuankankë mitsun bainu 
istisabi okin ꞌunánti oti ꞌain:

anun kamina mitsun menubi a isëtsini uin kuanti kara kimashi 
utëkënti ꞌain;

anunmi nikan baikama akamina upiokin iskanti ꞌain.
¡Israel unikama mitsux kamina,
amiribishi mitsun ëmakamanubi utëkënkanti ꞌain!

 22 ¿Uínsaran kaina ꞌën kakësabiokin ꞌaíma amami amami kuani,
xanu tuá aín papan bana kuatima nikësaimi ꞌikankë a ënkanti ꞌain?
ꞌËx mitsun ꞌIbu ꞌixun kana achúshi ñu ió okin ënë menu ꞌakën,
xanúan ꞌain bënë ënxun bitëkënkë usaribi okin ka Israel unikaman ꞌëx 

kikësabiokin ꞌanuxun ꞌë mërati ꞌikën. Kiax ka kiakëxa.”

Diosan an bana ñuikë Jeremías uisaia Israel unikama ꞌiti namámia bana

 23 Nukën ꞌIbu kamabi kushiñuira, Israel unikaman Dios ax ka ësai kiaxa: 
“Uínsaran kara ꞌaisama ñu inuti tsóa ꞌaishi Judánu ꞌikë unikama aín 
menu kuania anun kana ꞌën amiribishi buántëkënti ꞌain, anun ka 
upiti tsóti ꞌikën: nun kananuna Nukën ꞌIbu Diosan kakëxun ꞌain bana 
tankin anunu tsókë anuxun ꞌaisatani, an nu upiokin sinánxunun, 
usokëxun kananuna nukamanribi kamabi ñu upiokin ꞌati ꞌain.

 24 Usa ꞌain ka Judá menuax umainun atun ëmakamanuax kuan akama 
kuantëkëni, naën tëkë unikama ꞌimainun an ñuina ꞌarakakë 
bërúankë unikama a menu tsóti ꞌikën.

25 Anuxun kana axa numi kë kama a ain piti ꞌinánan, axa xëaima kushi ñuma 
ꞌi atsánkë akaman xëati ñu ꞌitsaira ꞌinun ꞌimiti ꞌain” Kiax kiakëxa. 26 Ësokin 
namati kana ꞌëx bësuakën. Bësukin kana ꞌën namákë anunbi upí tankën.

27 Ësai ka Nukën ꞌIbu asérabi kiakëxa: “Ka kuat, kamina kuakanti ꞌain, 
anun ꞌën uni kaikamë ꞌëomainun ñuina ka ma ribi ꞌaisa maira Israelnu ꞌimainun 
Judá menu ꞌimiti achúshi nëtë ka ꞌiti ꞌikën. 28  ꞌImainun kana uisokin karana 
ꞌën bërá mabi ëchíkin ruru pakin menu pakë tanun ꞌaisama okën usari bikin, 
bërúanxun amiri bishi biru të kënkin ꞌanun ꞌami të kënti ꞌain. ꞌËx mitsun ꞌIbu 
ꞌaish kana asérabi ësai kin.

29 Usa ꞌain ka a nëtë ꞌikëbë uíxbi amiri bishi ësai kitë kën tima ꞌikën: Atun 
papan ka uvas kacha piaxa, usa ꞌaínbi ka atun bakë bëchi kë kama aín xëta 
xëman xëtia kitima ꞌikën.” 30 ꞌAínbi ka uin kara uvas kachakë piaxa, ax aín 
xëta xëman xëti ꞌikën. Usa ꞌain ka achúshi achúshi uni uix kara ꞌuchaia ax aín 
ꞌuchakë anunbi bamati ꞌikën. Kiax ka kiakëxa.

31 Nukën ꞌIbu ka ësai asérabi kiakëxa: “Ka kuat, kamina kuakanti ꞌain 
achúshi nëtë ka anun Israel unikama ꞌimainun Judánu ꞌikë unika ma bëtan 
achúshi ñu ió okin ꞌatë kënti ꞌiti ꞌikën.” 32  Ënë achúshi ñu ꞌati ax ꞌën aín chai‑
tio kë ka ma bëtan ꞌasa usama ꞌiti ꞌikën, atun ka Egipto menua ꞌën mëkënan 
tuínxun ꞌakë sokin chikin kë xunbi; ꞌëx atun bënësa ꞌaínbi ka ꞌën atubëtan ꞌën 
ꞌakë achúshi ñu ax kikë sa biokin ꞌaisama tankëxa. ꞌËx mitsun ꞌIbu ꞌaish kana 
asérabi ësai kiakën. 33  Usa ꞌain ka achúshi ñu mëníokin ꞌën Israel unika ma‑
bëtan anun ꞌati nëtë aia, usa ka ꞌiti ꞌikën: Anun kana ꞌën bana aín nuitu mëu 
upíokin sinan kian manu kima aín maxkátan ꞌunánun ꞌamiti ꞌain. ꞌËx kana 
atun Dios ꞌiti ꞌain, ꞌimainun ka atux ꞌën unikama ꞌiti ꞌikën. ꞌËx mitsun ꞌIbu 

ꞌaish kana asérabi ësai kiakën. 34 Usa ꞌain ka uínsa ranbi uínbi bëtsi uni usa 
ka Nukën ꞌIbu ꞌikë kixun ꞌuná mi tima ꞌikën, an ꞌunánkë unikama ꞌimainun 
aín aintsi kama ꞌëa ꞌunánun ꞌunán mi të këin sama ꞌiti ꞌikën, atun ka kama xunbi 
uni apanbu ꞌimainun tuáxura kamanbi ka Dios ꞌikë ꞌë ꞌunánkë ꞌiti ꞌikën. ꞌËn 
kana atun ñu ꞌatima ꞌakë kama mënío xunkin, atun ꞌucha kë kama a amiri bishi 
sinán të kën tima ꞌain. ꞌËx mitsun ꞌIbu ꞌaish kana asérabi ësai kiakën.
 35 Nukën ꞌIbu an bari nëtën pëḱati ꞌanan

ꞌuxë ꞌispa akamaribi an imë ́pëḱati ꞌá,
an ka parúmpapa bëchunia aín bëchun xukirui bananun ꞌimia,
aín anë ka Nukën ꞌIbu kamabi kushiñu kakë ꞌikën, ax ka ësai kiakëxa:

 36 “Achúshi nëtën ꞌën anubi ꞌitiokin
ꞌën nankë a tanti banakama kikësokin ꞌaima ka nëtën,
Israel unikama ꞌën uni ꞌitima ꞌikën.
ꞌËx mitsun ꞌIbu ꞌaish kana asérabi ësai kiakën.

 37 Ësai ka Nukën ꞌIbu kiaxa:
achúshi nëtën kara unin naíkamë ꞌëo tupúanan meribi aín tapunkama 

ñachati ꞌikën,
a nëtën kana ꞌën uni Israelkama kuëënkima atu timati ꞌain, atun 

kamabi ñu ꞌatimakin ꞌakë kupí.
¡ꞌAínbi ka uínsaranbi a ñu ꞌitima ꞌikën!
ꞌËx mitsun ꞌIbu ꞌaish kana asérabi ësai kiakën.”

 38 Ka kuat, ësai ka Nukën ꞌIbu asérabi kiakëxa: “Achúshi nëtë ka anun ꞌën 
ëma ꞌatëkënti nëtë ꞌiti ꞌikën, ꞌakin ka torre Hananel kakë anuxunbi 
ꞌabianxun aín xëputi ꞌipitiu ꞌikë anubi sënëónkin ꞌakë ꞌiti ꞌikën.

 39 Usa ꞌain ka anua sënëńkë aín tupunkë ax puntëira kuani Gareb kakë 
matá me sënëńkë anuax, Goá kakë me amibi kuainakëkë ꞌiti ꞌikën.

 40 Kamabi me sapankama anua uni ñuia maínkë a ꞌimainun anua 
chimapu unin pukë, ꞌimainun kamabi me axa Cedrón kakë xëxá 
anubi sënënakëkë a ꞌimainun, amiaxa bari urukë anua ꞌikë xëputi 
ꞌipitiu ꞌikë Caballo kakin anëkë akamaxbi ka ꞌënan ꞌiti ꞌikën, usa 
ꞌain ka kamabi ënë mekamax uínsaranbi rurupakin ꞌatima okëma a 
ñukamax ꞌiti ꞌikën.”

Baruc kakë unin kirika tarankë anuxun Dios 
rabiti xubunuxun isa ñuikë bana

36  1 Anúa Josíasnën bakë bëchikë Joaquím ax Judá menu ꞌapu ꞌikë 
rabë ́ꞌimainun rabë ́baritia ꞌikë ꞌain ka Nukën ꞌIbun an bana ñuikë 

Jeremías kakëxa:
 2 “Achúshi kirika tarankë anu kuënëokëma bixun kamina kamabi usaía 

Israel ꞌimainun Judá menu ꞌikë ꞌimainun bëtsi mekamanu ꞌikë 
unikama ñuikin ꞌën mi kakë banakama kuënëoti ꞌain, kuënëokin 
kamina anúan Josías ꞌapu ꞌikë anun kakin pëua ꞌixun bëríbi ꞌën mi 
kakë banakama a kuënëoti ꞌain.

 3 A banakama kuakin sapi ka Judánu ꞌikë unikaman ꞌën atunu ñu 
ꞌaisama ꞌimiti sinánkë a ꞌunánkin, atuan ñu ꞌatima ꞌati sinánkë a 
ënti ꞌikën, usakin a banakama kuakin ënia kana atun ñu ꞌatima ꞌai 
ꞌuchakëkama a mëníoxunti ꞌain.” Kiax ka kiakëxa.

4  Usa ꞌain ka Jere míasnën Baruc Neríasnën bakë bëchikë a kuëan këxa, 
kuënkë́xa aia ka ka mabi usakin Diosan kakë bana kama ñuixuan këxa, 
ñuixun këxun ka Barucnën achúshi kirika taran kënu a bana kama kuënëo‑
këxa. 5 Usakin kuënëo mi tan këxun ka Jere míasnën Baruc kakëxa: “Ka kuat, 
ꞌë ka anu kuain sama okin bëara kania usa ꞌain kana anuxun Nukën ꞌIbu rabiti 
xubunu kuainsa tanibi kuaniman. 6  Usa ꞌain kamina mix kuanti ꞌain. Anua 
piti mëëti nëtë ꞌitë kën këbë kamina kirika taran kë numi ꞌën kakëxun kuënëokë 
bana kama a anuxun Dios rabiti xubunua timëḱë a ꞌimainun kamabi uni Judá 
ëma kama nuaxa ënu ukë atun kuanun mitsun ꞌIbun banami kuënëokë ënë 
min isi kuanti ꞌain. 7 Usakin mi ꞌaia kuati sina nakin sapika atun ñu ꞌatima 
ꞌakë kama Nukën ꞌIbu chiki na xunkin ënti ꞌikën. Usa ꞌain ka Nukën ꞌIbu ꞌitsaira 
nishaxa, usa ꞌain ka usakin unikama ꞌaka tsia kikë ax ꞌaisama ñuira atunu ꞌiti 
ꞌikën.” 8  Usakin an bana ñuikë Jere míasnën kakëxun ka Barucnën an kakë‑
sa biokin kamabi ꞌakëxa: ꞌaika anuxun Dios rabiti xubunu kuanxun kirika 
taran kënu kuënëokë Nukën ꞌIbu kikë bana kama a unikaman kuanun ꞌisi 
kiakëxa.

9 ꞌApu Joaquím Josíasnën bakë bëchikë axa mapai achúshi baritia Judá 
menu ꞌapu ꞌikë ꞌaían nueve ꞌuxë ꞌirukë anun ka Jeru sa lénnu tsókë ꞌimainun 
Judá menu ꞌikë ëmaka nuaxa Jeru sa lénnu ukë akamax ka samákin pikë‑
mëti Nukën ꞌIbu kuëën tanun ꞌai anu ꞌikan këxa. 10 Usai anu ꞌikankë ꞌain ka 
anuxun Dios rabiti xubu ꞌukëmëu me mëníokë anun kuanx xëpúti ió kakë 
anun atsínti anua Israel uni Safán suntá runën kushi aín bëchikë Guema rías 
ax kirika kuënëoi tëkë manámi anu atsían këxa, anuxun ka Barucnën kamabi 
unikaman kuanun kirika taran kënua Jere míasnën kakëxun kuënëokë bana-
kama a isnun ꞌai kiakëxa.

Baruc kakë unin kirika tarankënua kuënëo bana 
ꞌapubë tëkë unikaman kuanun isi kia

11 Achúshi uni Micaías kakë Guema ríasnën bakë bëchikë Safánën xuta, an 
ka Barucnën kirika taran kënua Dios kikë bana kuënëokë a isi kia kuakëxa, 
12  usa ꞌain ka a kuabiani ꞌapun xubu anua an kirika kuënëokë uni tëëkë anu 
kuan këxa, anu ka kamabi axa ꞌapubë tëkë aín kushi kama timëḱë ꞌiakëxa: ax 
ka Elisamá an kirika kuënëokë a ꞌiakëxa, ꞌimainun ka Delaías Semaíasnën 
bakë bëchikë, Elnatán Acbornën bakë bëchikë, Guema rías Safánën bakë 
bëchikë; Sede quías Hana níasnën bakë bëchikë, ꞌimainun ꞌapubë tëkë uni raíri 
akama ribi ꞌiakëxa. 13  Usa ꞌain ka Micaíasnën kamabi unikaman kuamainúa 
kirika taran kënua isi kia Baruc kuabiankë a ñuixuan këxa.

14  Ñuixun këxun kuatan këxun ka ꞌapubë tëkë unikaman Jehu dínën papa 
Neta níasnën bakë bëchikë Sele míasnën papa Cusí aín bakë bëchikë a 
xuakëxa, xukin ka unikaman ismai nunbi isi kikë a kirika uania kuanun 
Baruc katánun kixun kakëxa. Xukëx kuanxun kakëxun kirika tarankë a 
bibiani kuanx ka atunu Baruc bëba këxa, 15 bëbaia ka atun kakëxa:

—Nu rapasu tsóbukin kamina kirika tarankë mi bëkë a nukaman kuanun 
isi kiti ꞌain. Kakëxun ka Barucnën atu iskin ꞌaxuan këxa, 16 usokin ꞌaxun këxun 
kuatishi ka ꞌitsaira rakuët́i bëtsibë bëtsibë isánani kanan kan këxa.

—Ënë bana kama kana nuna ꞌapu bënëḱin kati ꞌain. 17 Usai kanan tan këxun 
ka atu achú shinën Baruc kakëxa:

—Nukama kara mina uisokin ënë bana kama kuënëo ñuixunti ꞌain. 18  Kixun 
kakëxun ka Barucnën kakëxa:

—An bana ñuikë Jere mías anbi ka usokin kuënëonun ꞌë kaxa, kakëxun 
kana ꞌën mëkë nanbi kirika taran kënu kuënëon. 19 Usa ꞌain ka achú shinën 
Baruc kakëxa:

—¡Mi ꞌimainun Jere mías ka uínbi ꞌunán ti sa manu unëti kuanti ꞌikën!

ꞌApu Joaquímnën kirika tarankë a xaró ñuikë bana
20 ꞌApubë tëkë unikamax ka anua Elisamá kirika kuënëoi tëkë anubi kirika 

tarankë a nabiani aín xubu anuabi na kuakë bana kama ꞌapu kai rikian këxa. 
21 Rikianxun kakëxun ka ꞌapun Jehudí kirika tarankë anua Elisamá kirika 
kuënëoi tëëkë anua bitánun xuakëxa, xukëx kuaxun bitsínkin bëxun ka Jehu-
dínën ꞌapu ꞌimainun a rapasu ꞌikë aín unikama kuanun isi kiakëxa. 22  A nëtën 
ka nueve ꞌuxë ꞌirukë anun mita ꞌain xubu panaitsi anua tsi tikakë ꞌiakëxa. 
23 Usa ꞌain ka anuxun Jehu dínën iskin rabë ́ꞌimainun achúshi okin ꞌanan rabë ́
rabë ́okin anua bana sënëńkë anu sënëónkëtibi ka ꞌapun manë xëtokën tëaxun 
tëaxun tsi rëki ru kënu xará tanun ꞌarua këxa. Usakin ꞌakin ka kirika tarankë 
kuënëokë a xarokin këñua këxa.

24 Usokin kamabi kirika iskin ꞌaia kuatíbi ka ꞌapu ꞌimainun aín unikamax 
rakuëanan masá nui tuti anun paëama ꞌikën. 25 Usokin ꞌaia ka Elnatán, Delaías 
a ꞌimainun Guema rías an munuma banakin ꞌapu kirika kuënëokë tarankë a 
xaro xuma ꞌanun kakëxa, ꞌaínbi ka atun kakëxun ꞌapun kuai sama tankëxa. 
26 Kuai sama tankin ka aín aintsi ꞌibuira Jerah meel a ꞌimainun bëtsi Israel uni 
ꞌibui rama, Seraías Azrielnën bakë bëchikë a ꞌimainun Sele mías Abdeel ain 
bakë bëchikë akama, an Dios kikë bana ñuikë Jere mías ꞌimainun an kirika 
kuënëo xunkë Baruc ñatanun kixun kakëxa. ꞌAínbi ka Nukën ꞌIbunbi a uni 
rabë ́unëkë ꞌiakëxa.

Jeremíasnën amiribishi kirika tarankënu kuënëonun ꞌamitëkëan bana
27 Usakin Jere míasnën kakë xuan Barucnën kirika tarankë kuënëokë a ꞌapun 

nëńkë ꞌain ka Diosan, Jere mías kakëxa: 28  “Amiri bishi bëtsi kirika tarankë 
bitë kënxun kamina anu kamabi a painmi kuënëo mikë ꞌikëbia ꞌapu Joaquím 
Judánu ꞌikë an xarokë a bana ka mabi kuënëonun ꞌamiti ꞌain. 29  Ësokin 
kamina kati ꞌain: Ësai ka Nukën ꞌIbu kiaxa: Min kamina kirika tarankë a 
nëëanan Jere mías atima banan uisa kupí anu kuënëokin Babi lo nianu ꞌikë 
ꞌapux isa aimama ꞌima, ënë ëma masókin uniñuma ꞌianan ñuina ñuma 
ꞌitánun këñui aia kixun kan. 30 Usa ꞌain kana ꞌëx Dios, ꞌixun ësokin mi kain, 
Joaquím Judánu ꞌikë ꞌapu, min rëbún kinëx ka David ꞌiása ri biti ꞌapu ꞌitima 
ꞌikën. Usa ꞌain ka uínbi mi ñuia mainiama nëtën ëman rakákë bari xanan 
ꞌabaitia imëŕibi matsi ꞌibúkë anribi min nami ꞌati ꞌikën, 31 mi ꞌimainun ka min 
rëbún ki kama ꞌimainun an mi min xubu nuxun ñu mëëxunkë unikama atun 
ꞌucha kama kupín ꞌatima oti ꞌain. ꞌAnan kana mitsunu ꞌimianan Jeru sa lénnu 
tsókë ꞌimainun Judánu tsókë unika ma nu ribi ñu ꞌaisama ꞌimiti ꞌain ꞌëx kiabimi 
mitsun kuai sama tankë axa atunu ꞌinun.”

32  Usakin kakëxun ka Jere míasnën bëtsi kirika tarankë bixun an kirika 
kuënëo xunkë Baruc a ꞌinán këxa, ꞌinán këxun ka Jere míasnën kamainun 
Barucnën a paian bëtsi kirika taran kënu kuënëo këbia ꞌapu Joaquímnën 

xarokë a bana kamabi kuënëo këxa. ꞌAnan ka Jere míasnën a pain 
kuënëokë bana kama a kuakë sabi ꞌitánun amiri bishi bëtsi bana ka ma ribi 
kuënëo mia këxa.

Jeremías ꞌapu Sedequíasnën Dios ñukáxunun kixun ká bana

37  1 Babi lo nianu ꞌikë ꞌapu Nabu co do no sornën ka Judá menua ꞌapu ꞌinun, 
Sede quías Josíasnën bakë bëchikë a ꞌimia këxa, ꞌimikin ka Jeco nías 

Joaquímnën bëchikë a ꞌapu ꞌikëbi chikían këxa. 2  ꞌAínbi ka ꞌapu Sede quías 
ꞌianan, abëa aín xubunu tëëkë unikama ꞌimainun unika manbi an Dios kikë 
bana ñuikë Jere míasnën usakin kanun Diosan kakë bana kama unikaman 
kuama ꞌikën.

3  Usa ꞌain ka ꞌapu Sede quíasnën Israel uni rabë,́ an bana ñuikë Jere míasbë 
bana tanun xuakëxa, akamax ka Jucal Sele míasnën bakë bëchikë ꞌimainun 
sacer dote Sofo nías Maaseíasnën bakë bëchikë a rabë ́ xukin ka ësokian 
katánun kakëxa: “Nukama kamina Nukën ꞌIbu Dios ñuká xunti ꞌain.” 4 A nëtë-
kaman ka sipunu atsí miti ñatan këma pain ꞌaish unika manu kuani niakëxa. 
5 Usaia ꞌimainun ka faraónën suntá ru kama Egipto menuax chikíkë ꞌiakëxa. 
Chikí kiani kuania kuati ka Babi lonio suntá ru kama an Jeru salén bëara‑
buinxun ꞌakë atux ka aia kixun ñuikania kuati anuax chiki kan këxa.

6 Usa ꞌain, ka Nukën ꞌIbun an bana ñuikë Jere mías abë banakin an ësokin 
kanun kakëxa, 7 min kamina ësai ka Nukën ꞌIbu Israel unikaman Dios ax 
kiaxa kixun axa ukë unikama kati ꞌain: “Judánu ꞌikë ꞌapu an ꞌëbë banati uni 
xukë a kamina kati ꞌain, axa ukë faraónën suntá ru kama axa a ꞌakini ukë ax 
ka bainu bëru kiani Egip tonu kuan të këanxa. 8  Usa ꞌaínbi ka Babi lonio suntá‑
ru kaman utëkën tan këxun Jeru salén ëmanu ꞌikë unikama ꞌanan ñatankin 
bianan aín ëma nëńti ꞌikën. 9 ꞌËx mitsun ꞌIbu ꞌain kamina bërúan kati ꞌain: 
mitsúxi pará nani kamina ësai kitima ꞌain, Babi lonio unikamax ka rikianxa, 
usa ꞌain ka amiri bishi nu ꞌai utëkën tima ꞌikën kiax kamina kitima ꞌain, 
usai ka ꞌitima ꞌikë usa ꞌain. 10 ꞌImainun ka mitsubë ꞌaka nan kë nuxun mitsun 
kanankin atun suntá ru kama ꞌakë bëbi uiti kara ꞌakin ramiokë anua ꞌikë atun 
ꞌutanu ꞌiti ꞌikën, a unikaman ka amiri bishi niru të kënkin ëma nëńti ꞌikën. Kiax 
Nukën ꞌIbu kiakëxa.”

An bana ñuikë Jeremías sipuakan ñuikë bana

 11 Usa ꞌain ka Babilonio suntárukama Jerusalén ꞌanux ami ꞌikuaiaxi 
faraónën suntárukama ka ꞌaia kixun kuati anuax chikíakëxa,

 12 usa ꞌain ka an bana ñuikë Jeremías Jerusalén ëmanuax achúshi me 
kasunankë Benjamínën menu kuanxun aín ꞌaintsi ꞌibukama ꞌinánan, 
anribi ainan ꞌinun me bitsi kuankëxa.

 13 ꞌAínbi ka Benjamínën xëputi kakë anu bëbakëbëbi achúshi uni Irías 
kakë Selemíasnën bëchikë Hananíasnën xuta suntárukama an ëma 
bëruankë ꞌain kushi capitán ax anu ꞌiakëxa, an ka Jeremías kuaniabi 
bërunkin kakëxa:

—Mix kaina Babi lonia unika manu abati kuani ain.
14 Kakë xunbi ka Jere míasnën kakëxa:
—¡Usama ka, asérabi kana kin ꞌëx kana Babi lonio unika manu abátankëx 

anu ꞌina mëti kuaniman!

ꞌAínbi ka Iríasnën usakin kakë xunbi kuai sa ma tankin ñatan biankin ꞌapun 
unika manu buán këxa. 15 A unikaman ka ꞌitsaira ami nishkin an bana ñuikë 
Jere mías mëëtan kë xuan an bërúankë suntá ru kaman sipuanun kakëxa, anu 
uni xëpútia Jonatán an kirika kuënëokë an aín xubunu ꞌakë anu xëpúnun 
ꞌamia këxa. 16 Usakin sipuakin ka Jere mías ꞌukë mëuira anua ꞌitsa nëtë ꞌitinu 
sipua këxa. 17 Usakin ꞌakë ꞌain ka ꞌitsa nëtë ꞌikë bëtan ꞌapu Sede quíasnën aín 
xubunu an bana ñuikë Jere mías buán xunun kixun kakëxa, kakëxun buánkë 
ka unin kuanuma ñuká këxa:

—¿Mi kara min ꞌIbun ꞌë ñuikin achúshi banabi kakëma ꞌik?
Kixuan kakëxun ka Jere míasnën kakëxa:
—Usa ka, ax ka ësa ꞌikën: mix ismina ꞌapu ꞌai, ꞌaínbi ismina mix Babi lo‑

nianu ꞌikë ꞌapun aín unikama bimikë ꞌiti ꞌai kiax ka kia.
18  Usakin katan këxun ka an bana ñuikë Jere mías anribi ꞌapu Sede quías 

ñuká këxa:
—¿Uisa ñu ꞌati maira ꞌai a tanti bana kikë sokin ꞌaíma mimi ꞌuchanan, min 

unika ma mi ribi ꞌianan, unika mami ꞌuchakë kara ꞌë sipua kanx? 19 ¿Uinu kara 
an Dios kikë bana ñuikë ꞌixunbi ꞌati makin ñuikin Babi lo nianu ꞌikë ꞌapun ka 
aín suntá ru kam bëtan ꞌanan mitsun meribi ꞌati mo tima ꞌikë kixun ká unikama 
ax ꞌik? 20 Usa ꞌain kamina bërí ësokin mi kamainun mix ꞌapu ixun, ꞌën mi 
ñuká kë sa biokin ꞌë ꞌaxunti ꞌain: Usa ꞌain kamina amiri bishi Jonatán an kirika 
kuënëokë ain, xubunu ꞌë buán të kënun ꞌami tima ꞌain, anuax atuna bamai usa 
ꞌain.

21 Usa ꞌain ka ꞌapu Sede quíasnën ꞌain suntá ru kama anua atux ꞌikë me 
mëníokë anua Jere mías ꞌiminun kixun kakëxa, usakin ꞌakë ꞌikë ka kamabi 
nëtën pán ëmanua bixun uanxuan këxa. Usakin ka a ëmanua ꞌikë bai anuxun 
pán ꞌakë kakin anëkë anua bixun ꞌinán këxa. Usakin ka a ëmanua pán këñu‑
ti sama pain ꞌain kamabi nëtën achúshi pánra ꞌinán këxa, usai ꞌika Jere mías 
anua ëmanu ꞌikë suntá ru kama ꞌikë me mëníokë anu bërúa këxa.

Jeremías achúshi me naëkë ëskikënu tëmëramikin ënkan ñuikë bana

38  1 Achúshi nëtën ka Jere míasnën Jeru sa lénnu ꞌikë unikama bana 
ñuixunia ënë unikaman kuakëxa. Sefa tías Matánën bakë bëchikë, 

Gueda lías Pashurnën bakë bëchikë, Jucal Sele míasnën bakë bëchikë ꞌimainun 
bëtsi uni Pashur Malquíasnën bakë bëchikë ënë kaman ka ësai kia küakëxa. 
Ënë kamax a bana kama ꞌikën: 2  “Nukën ꞌIbu Dios ka ësai kiaxa: Uix kara 
ënë ëmanu bërútia atux ka ꞌaka nani ꞌianan numin ꞌiananbi ꞌinsinan ꞌi këñuti 
ꞌikën. ꞌAínbi ka uikamax kara Babi lonio unika manu chikiti ꞌina mëtia akamax 
kuni bama tima ꞌikën. 3  Nukën ꞌIbu ka ësai kia: Ënë ëma ka Babi lo nianu ꞌikë 
ꞌapun suntá ru kaman ñatankë ꞌiti ꞌikën. Usakin ꞌaia ka atu uínbi usakin 
kamina ꞌatima ꞌai kixun katima ꞌikën. Ësai ka Jere mías kiakëxa.”

4 Usa ꞌain ka aín unikama raírinën ꞌapu kakëxa:
—Ënë uni kana nuna ꞌati ꞌain, aín bana kuakin ka suntáru axa ëmanu bërú‑

kë kama ꞌimainun kamabi unikama atún ribi bëtsiokin sinania. Ënë unin bana 
kuati ka suntá ru kama axa ëmanu bërúkë ꞌimainun kamabi unikama rakuët́ia.

5 Kixun kakëxun ka ꞌapu Sede quías nën ribi atu kakëxa:
—Ka kuat, asábi ka, mitsun kuëën kësa okin kamina a uni ꞌati ꞌain. ꞌËn kana 

uisokin kaina ꞌakatsi usokin ꞌaxuma ꞌanun mitsu kaiman.

6  Usokian ꞌapun kakëxun ka Jere mías atun ñatan tan këxun kini ëskikë 
ꞌumpax ñuma anu nampá kan këxa, a kinix ka ꞌapun bakë bëchikë Malquías 
ainan ꞌiakëxa, ax ka anua suntá ru kama an ëma bëruankë ꞌikë me mëníokë 
anu ꞌiakëxa. Anua it sin nanpakë ax ka ꞌumpax ñuma ꞌaíshbi me kini anu 
nisama chua ꞌiakëxa, anu ka Jere mías ënuma sënëni nanëáx niakëxa.

7 Usokin ꞌakë ꞌain ka achúshi etíope uni Ébed‑mélec kakë ꞌiakëxa, ax ka 
ꞌapun uni an unikama ꞌësëti aín xubunu nankë ꞌiakëxa, an ka Jere mías ka 
me kinikë ꞌukëmëu nipakë ꞌikë kixun ñuia kuakëxa. Usa ꞌain ka a nëtën ꞌapu 
bana mënioi Benja mínën xëkuë kakë a ꞌurama timëḱankë ꞌiakëxa. 8  Usa ꞌain 
ka Ébed‑mélec ꞌapun xubu nuax chikí kiani ꞌapu kai kuan këxa, kuanxun ka 
Benja mínën xëkuë kakë anu tsókë mëra këxa, mërakin ka ësokin kakëxa:

9 —ꞌËn ꞌIbu, unikaman an bana ñuikë uni Jere mías usakin me naëkënu 
nipakë ax ka ñu ꞌati maira ꞌakë ꞌikën. Usa ꞌain ka anuax a piti ñu ëmanu ꞌaíma 
ꞌain numin bama tisa tania.

10 Kakë xunshi ka ꞌapun Ébed‑mélec kakëxa: Treinta uni bibianxun kamina 
atubëtan bënëḱinshi Jere mías me naëkënua bama kë maishi bitsi kuanti ꞌain. 
11 Kakëxun unikama buani kuanx ka Ébed‑mélec anua ꞌapun xubu ꞌikënua 
chupa bukúnkë anua uiti chupa xëni kara bibiankë, a itsin nanpákin ka Jere-
mías me naëkë anua, 12  ësokin kakëxa:

—Chupa xëni kama ënën kamina min pëñanu mima itsin rashutia usa ꞌain 
përa bu kuti ꞌain kixun kakëxa.

Kakëx ka Jere mías usai ꞌiakëxa. 13  Usai ꞌikë bëtan ka unikaman itsi sara ka‑
pakin nanpa këbëa anun tëkë rëkia itsinbi bërúa këxa. Usokin ꞌakëx kuanx ka 
anua suntá ru kama ꞌikë me mëníokë anu Jere mías bërúa këxa.

ꞌApu Sedequías an bana ñuikë Jeremíasbë bana ñuikë bana
14 Achúshi nëtën ka ꞌapu Sede quíasnën aín suntá ru kama anua an Dios kikë 

bana ñuikë Jere mías bënun ꞌamia këxa, ax ka anuxun Dios rabiti xubu xëkuë 
rabë ́ꞌimainun achúshi anun atsínti ꞌikë anu ꞌiakëxa. Anuxun ka ꞌapun kakëxa:

—ꞌËn kana mi ꞌachúshi ñu ñukatin, usa ꞌain kamina kamabi ñu min ꞌunán‑
kë kama asérabi ꞌë kati ꞌain.

15 Kakëxun ka an bana ñuikë uni Jere míasnën ꞌapu kakëxa:
—ꞌËn min ñuká këxun mix, ꞌapu ꞌikë kakëxun kamina min ꞌë ꞌanun ꞌamiti 

ꞌain; ꞌimainun kamina ꞌën usokin kamina ñu ꞌatima ꞌai kixun kakë xunbi 
kuatima ꞌain.

16  ꞌAínbi ka uínbi kuanuma ꞌapu Sede quíasnën unëxun asérabi ësokin an 
bana ñuikë Jere mías kakëxa:

—ꞌËn kana Nukën ꞌIbu an nu tsóti ꞌinánkë an ismainun asérabi mi kain, 
ꞌën kana mia ꞌanun uni ꞌinánan an mi ꞌaisa tankë unikaman mia ꞌanun ꞌami‑
tima ꞌain.

17 Usa ꞌain ka Jere míasnën ꞌapu Sede quías ësokin kakëxa:
—Nukën ꞌIbu kamabi kushiñu Israel unikaman Dios ax ka ësai kiaxa: Mix 

Babi lo nianu ꞌikë ꞌapun suntá runën kushi ka manu bënëti ꞌina mëti kamina mi 
ꞌimainun min aintsi ka mabë iët́i ꞌain, usai ꞌikëbë ka ënë ëmaribi nëńkë ꞌitima 
ꞌikën. 18  ꞌAínbi ka mixmi atunu ꞌina më kë bë tama ënë ëma ꞌibuakin Babi lonia 
unikaman nëńti ꞌikën, nëńkëbë kamina mix abátima ꞌain.

19 Kixun kakëxun ka Sede quías nën ribi kakëxa:

—ꞌËx kana judios kama axa Babi lonia unika manu ꞌina më kiani kuankë 
atumi rakuët́in; usa ꞌain ka atun bixun ꞌë uisa kara oisa tania usokin ꞌakin 
tëmë ra miti ꞌikën.

20 Kia ka Jere míasnën kakëxa:
—ꞌAínbi ka mix ꞌën ꞌibu ꞌikë atun mi bitima ꞌikën. Usa ꞌain kamina asérabi 

ꞌën mi Nukën ꞌIbu kikë bana kama kakë ënë upíokin kuati ꞌain, usakin ꞌai 
kamina uisabi okëma ꞌianan iëḱë ꞌiti ꞌain. 21 Nukën ꞌIbun ka usaía ꞌiti ñukama 
ꞌë ꞌunán miaxa, usa ꞌain kamina mix Babi lo nianu ꞌikë ꞌapunu ꞌina mëi sama tani 
këru tima ꞌain: 22  ka kuat, kamabi xanu kama axa Judánu ꞌikë ꞌapun xubunu 
bërúkë akamax ka bitan këxun Babi lo nianu ꞌikë, suntá runën kushi kama 
ꞌinánkë ꞌiti ꞌikën, a xanu kamax ka ësai kiti ꞌikën:

Ka kuat, an ꞌunainrakë unikamanbi ka ꞌapu
paránxun ꞌanun ꞌamiaxa;
ꞌamikin ka chua menu tatsimëti nanëḱësa ꞌitánun ꞌimiakëxa ꞌimianan 

ka ꞌapu ꞌikëbi iskëmasa okëxa.
 23 Usa ꞌain ka Jeremíasnën ꞌapu abi kakëxa:

—Kamabi min xanukama ꞌimainun min bëchikëkama ka Babilonianu 
ꞌikë unikaman bikë ꞌiti ꞌikën, ꞌimainun kamina mix ꞌapu ꞌaíshbi 
atunuax abátima ꞌain, mi ka suntárukaman atun ꞌapu Babilonianu 
ꞌikë a ꞌinánti ꞌikën, ꞌimainun ka Jerusalén ëma ënëribi tsin nëńkë ꞌiti 
ꞌikën.

24 Usa ꞌain ka ꞌapu Sede quíasnën an bana ñuikë Jere mías kakëxa:
—Mix abi tsótisa tanan bama ti sama tankin kamina nuxnu banakë 

bana ënë uibi ñuixun tima ꞌain. 25  Usainu nux banakë ënë kuabë tsini 
uxun ka ꞌën unikaman min ꞌë kakë bana ënë ñukánan ꞌën mi kakë abi 
mi ñukáti ꞌikën, nukaman mi ꞌaxuma ꞌanun kamina uisai kaina ꞌapubë 
bana akamabi nu nukama kati ꞌai kixun mi kati ꞌikën. 26  ꞌAínbi kamina 
min ësokin atu kati ꞌain, ꞌën kana ꞌëa Jona tánnën xubunu amiri bishi 
xutë kën xuma ꞌanun kan, anuax atuna bamai usa ꞌain, kixun ka Jere‑
míasnën kakëxa.

27 Ësai bana tankëx sënëán ka kamabi aín kushi kama anu rikianxun Jere‑
mías ñukáti kuan këxa, kuanxun ka ñuká kan këxa, ñuká këxun ka uisakin kara 
ꞌapun kaxa usakinbi a bana kama kakëxa. Usa ꞌain ka uínbia ꞌapubë banaia 
kuakëma ꞌikë uisabi okima ënkan këxa. 28  Usa ꞌain ka Jere mías anua suntá‑
ru kama ꞌikë me mëníokë anu bërúa këxa, anúan axa ami nishkë Babi lo nianu 
ꞌikë unikaman biti nëtë ꞌitá mainun ka usai ꞌiakëxa.

Sedequías Judá menu ꞌapu ꞌia ñuikë bana 
(2 R 24.18‑20; 2 Cr 36.11‑16)

52  1 Sede quías an ka vein tiún ꞌimainun achúshi bari tiañu ꞌixun ꞌapu 
ꞌikin pëuba këxa, pëua ꞌaish ka mapai rabë ́ ꞌimainun achúshi 

baritia Jeru sa lénnu ꞌapu ꞌiakëxa. Aín titax ka Hamutal kakin anëkë 
ꞌiakëxa, ax ka bëtsi Jere mías kakë uni Libná ëmanu tsókë uni aín ini 
bëchikë xanu ꞌiakëxa. 2  ꞌAínbi ka an ꞌakë ñukamax Nukën ꞌIbun iskëx 
Joaquímnën ꞌasa ri biokin ꞌakë ax ꞌaisama ꞌiakëxa. 3  Usokin ꞌakëbë atumi 
xuamati nishkin ka Nukën ꞌIbun an ꞌinan me Jeru salén ꞌimainun Judá 
anua atu chikían këxa.

Jerusalén ëma Babilonianu ꞌikë ꞌapun aín suntárukamabëtan bia ñuikë bana 
(2 R 24.20–25.7; Jer 39.1‑7)

Usokin ꞌatan këxi  k a ꞌapu Sede quías Babi lo nianu ꞌikë ꞌapubë banakë 
usakinbi ꞌaisama tankëxa.

4 Nueve baritia ꞌikëbëa mapai rabë ́nëtë décimo ꞌuxë ax ꞌikëbë ka Sede quías 
Nabo co do nosor aín suntá ru ka mabë Jeru salén ꞌanuxun bëara rati kuanx anu 
bëbaxun atun ëma ꞌurama ꞌikan këxa. Anuxun ka anun ëma kënëara kënë 
abi maña rakin anun ꞌiru kianxun atu ꞌati akama pain ꞌakëxa. 5  Usokin atu 
ꞌanuxun axa atumi n ishkë unikaman ëma bëara rakë ꞌain ka Sede qu kías 
mapai rabë ́ꞌimainun achúshi baritia sënëḿi ꞌapu ꞌikë ꞌiakëxa. 6 Usai ꞌikë ꞌain 
ka rabë ́ꞌimainun rabë ́ꞌuxë ꞌiru këbë nueve nëtë ꞌikë anun Babi lo nianu ꞌikë 
suntá ru kamax basi pain ꞌikëbë anun a piti ñukama këñua këxa, usai ꞌikëbëa 
a piti ñu ꞌaimaira ꞌain ka uni numin ꞌitsaira a ëmanuax ꞌikan këxa. 7 Usa ꞌain 
ka anun ëma kënëa rakë anu kini achúshi atankëx anun abákan këxa, usa 
ꞌain ka a ëmanuax a imë ́Babi lo nianu ꞌikë suntá ru kaman bëara rakë ꞌaínbi 
aín suntá ru ka ma bëbi ꞌapu Sede quías abánëa këxa. Abáti ka kënën bëara rabë ́
okë xëkuë anun kuani ꞌapun xubu rapasu ñu ꞌapákë a ratan biani kuankin bai 
bibiani Jordán kakë baka me sapan ami kikiani kuan këxa. 8  ꞌAínbi ka Babi lo‑
nianu ꞌikë suntá ru kaman ꞌapu Sede quías nuibianxun Jeri cónu ꞌikë me sapan 
anua nukúkin ñatankin biakëxa. Bitsia ka kama xunbi aín suntá ru kaman 
abati abískin ënkan këxa. 9 Usokin ñatan biankin ka Babi lonia suntá ru kaman 
ꞌapu Sede quías ꞌimainun aín bakë bëchi kë kama Hamat kakë menua ꞌikë ëma 
Riblá kakë anua Babi lo nianu ꞌikë ꞌapu kuankë ꞌain anu buán këxa. Anuxun 
ka ꞌapu Nabu co do no sornën Sede quías mix kamina tëmë ra mikë ꞌiti ꞌai kixun 
kakëxa, 10 usakin ꞌakin ka an ismai nunbia aín bëchikë bëbu kama tëbís kakin 
ꞌanun ꞌamia këxa, ꞌamianan ka Judá menua ꞌikë ain aintsi kama ribia ꞌanun 
ꞌamia këxa. 11 ꞌAmianan ka Sede quías aín bëru rabë ́ëchí tan cë xuan manë risin 
tëkërë kabiankin Babi lonia menu anúan bamati nëtë ꞌitá mainun sipua nuxun 
buán këxa.

Anuxun Dios rabiti xubu nëán ñuikë bana 
(2 R 25.8‑21; 2 Cr 36.17‑21; Jer 39.8‑10)

12  Nabu co do no sornën ka an bërúankë ꞌain suntá runën ꞌapu coman dante 
Nebu za radán Jeru sa lénnu xuakëxa, xukëx kuanx ka mapai achúshi ꞌuxë 
ꞌitankëx mapai achúshi nëtë ꞌikë anun bëba këxa, anun ka dieci nueve baritia 
ꞌapu ꞌiakëxa, 13 an ka Babi lo nianu ꞌikë suntá ru kaman anuxun Dios rabiti xubu, 
ꞌanan anua ꞌapu tsókë aín xubu kama ꞌanan kamabi uni ñu ꞌunánkë a ëmanu 
ꞌikë aín xubu ka ma ribi nëënun ꞌamia këxa, 14 usakin ꞌanan ka Babi lo nia nuax 
kuankë suntá ru kama anun buina rakin Jeru salén kënëara kënë a ruru pa këxa. 
15  Usokin ꞌatan këxun ka Nebu za ra dánën aín suntá ru ka ma bëtan an ñu ꞌain 
mëkë nanbi unioti ꞌunánkë unikama raíri ꞌimainun, axa Jeru sa lénnu bërúkë 
uni raíri ꞌimainun, axa Babi lo nianu ꞌikë ꞌapumi ꞌina mëti anu kuankë akama‑
këñun unikama buán këxa. 16  Usakin uanan ka uni ñuñu maira akamaishi 
naëoxun uvas ꞌapáxun mënioi ꞌinun axa ñuñu maira raírishi ënkan këxa.

17 Usonan ka Babi lo nianën suntá ru kaman anuxun Dios rabiti xubunu ꞌikë 
manë panshian ꞌakë ñukama tuka pa këxa: ꞌanan ka ami xubu ꞌati nitsínkë 

akëñun ami birukin ꞌakë aín tapun kë ñunbi chaiira ꞌinúa ami ꞌumpax nanti 
ꞌakë akamabi tuka pa këxa, ꞌanan ka kamabi manë panshian raíri Babi lonia 
ëmanu buán këxa. 18 Buanan ka amia chimapu bikë manë xampa, chukú mabu 
a ꞌimainun anun ñu mëëti ꞌakë manë pará, ꞌimainun manë sani kuënu kësa okin 
ꞌakë a ꞌianan, manë xampa kama, cuchara chabu a ꞌimainun, anun Dios rabikin 
xëati, manë panshian ꞌakë, anuxun Dios rabiti xubunu nankë akama buán‑
këxa. 19 Nebu za radán an ka ꞌain suntá ru ka bëtan kamabi ñu kuri ꞌakë ꞌimainun 
manë uxua ꞌakë akamabi buán këxa: buánkin ka ami piti chabu kama, a tirío ti‑
kama, tasun kama, ami chimapu bikë kama, anu lamparín nanti kama, cuchara 
chabu kama ꞌianan a ꞌinain shikë vino baka ami xëati chukú mabu okin ꞌakë 
akamabi biakëxa. 20 Salo mónnën manë panshian anuxun Dios rabiti xubunu 
ꞌamia ñukama ax ka ꞌiakëxa, ami xubu puruti ꞌira kanti rabë ́ax ka anu ꞌumpax 
nanti chaiira vaca bënë kama tankin manë panshian, mapai rabë ́ꞌimainun rabë ́
tankin ꞌakë a manámi ꞌiakëxa, ax ka uiti ꞌëñëira kara kixun uínbi ꞌunán ti sama 
ꞌiakëxa. 21 Usa ꞌain ka ami xubu ꞌati nitsínkë rabë ́ax ꞌain chaxkë ́ocho metro 
inumikin ꞌakë ꞌiakëxa, ꞌimainun ka mapai achúshi metro ꞌimainun rabë ́metrosa 
inúmikë aín naxba ꞌiakëxa, ꞌianan ꞌukëmëu naxa bañu ꞌiakëxa, ꞌimainun ka manë 
panshian ꞌakë ax siete centí metro aín rastun ꞌakë ꞌiakëxa. 22  Usa ꞌain ka ami 
birukin ꞌakë achúshi achú shinëx rabë ́metro ꞌakë a manámi inumikin ꞌakë anu 
manë panshianën ꞌakë ꞌiakëxa, usa ꞌain ka xaban xabanbu ꞌinun buina rakin 
manë panshianën rokin kaxori bimi tankin, upí ꞌitánun ꞌakë ꞌiakëxa. Usa ꞌaish 
ka ꞌira kankë rabë ́ax Babi lonio unikaman ruru pai sama ꞌaish sënëńbi ꞌitánun ꞌá 
ꞌiakëxa. 23 Usa ꞌaish ka xaban xaban ꞌita nuan ꞌakënua kaxori tankin ꞌakë ax cien 
kaxori bimi tankin ꞌakë ꞌiakëxa, ꞌimainun ka noventa ꞌimainun seis kaxori bimi 
tankin ꞌakë ax unin kuainkin isti sabi okin ëman ꞌakë ꞌiakëxa.

Judá menu tsókë Israel unikama ñatanbiankin 
Babilonianu ꞌikë unikaman buan ñuikë bana

24  Nebu za radán coman dante suntá runën ꞌapu an ka Seraías sacer do te‑
kaman kushi a ꞌianan, sacer dote Sofo nías Seraíasnën kakë sa biokin ñu ꞌakë 
ꞌimainun rabë ́ꞌimainun achúshi uni an anuxun Dios rabiti xubu ꞌain xëkuë 
bërúankë akama ñatankin biakëxa. 25 Bianan ka a ëmanua suntá runën kushi 
an nikinkë a bianan mapai achúshi ꞌimainun rabë ́uni abëa ꞌapu nikë ꞌimainun 
an suntá ruti uni bikë akama ꞌimainun sesenta uni ñu ꞌunanbu akama ribi a 
ëmanua biakëxa. 26-27 Usokin bitan këxun ka suntá runën kushi Nebu za radán 
an atu aín suntá runën kushi ka ma bëtan, kamabi uni ñatankë a Riblá kakë 
ëma Hamat menu ꞌikë anu ꞌapu ꞌain anu buán këxa. Anuxun ka ꞌapu Nabu co‑
do no sornën ꞌain suntá ru kaman atu këñunun ꞌamia këxa.

ꞌAmianan ka raíri unikama Judá menua bëkë a atun menu buán këxa. 
28  ꞌApu Nabu co do no sornën axa ꞌapu ꞌikë mapai achúshi ꞌimainun rabë ́
baritia ꞌain ñatan biankin Judá menu ꞌikë unikama uanun amia: ax ka tres 
mil ꞌimainun vein titrés uni ꞌiakëxa; 29 buan ꞌixun ka dieciocho baritia ꞌapu 
ꞌikin ocho cientos treinta ꞌimainun rabë ́unika ma ribi Jeru sa lénnua buán këxa; 
30 usakin ꞌá ꞌain ka vein titrés baritia ꞌapu Nabu co do nosor ꞌikë bëtan Nebu za‑
radán anribi sete cientos cuarenta ꞌimainun cinco Judánu ꞌikë unika ma ribi 
buán të këan këxa, usa ꞌain ka akamabi tupúnkëx cuatro mil seis cientos uni 
ñatan biankin buánkë Babi lonia menu ꞌiakëxa.

Joaquín ꞌapu itsin sipua ꞌikëbi bëtsi ꞌapun nuibakin chikían ñuikë bana 
(2 R 25.27‑30)

31 Usa ꞌain ka Joaquín kakë ꞌapu Judá menua ꞌikë a bitan këxun Babi lo nianu 
ꞌikë ꞌapun treinta ꞌimainun siete baritia sipua këxa, sipuakë ꞌikëbi ka mapai 
rabë ́ꞌimainun rabë ́ꞌuxë ꞌikë ꞌaia vein ti cinco nëtë ꞌikë, anun ꞌapu ꞌikin pëukin 
achúshi uni Evil‑merodac, kakë an nuibakin an bëtsi ꞌapun sipua ꞌikëbi 
Joaquín chikían këxa, 32  usakin ꞌanuxun ka upiti abë banakin ñatan biankin 
buánkë bëtsi menu ꞌikë ꞌapu kama ꞌakë sa maira okin Babi lo nianu ꞌikë ꞌapun 
abëa ꞌinun ꞌimikin nuiba këxa. 33  Usakin ꞌakëxun ka Joaquínnën sipu nuxun 
pañukë chupa a pëanan bëtsi chupa pañua këxa, pañu tan këxun ka ꞌapu bëtan 
aín ñuti nëtë ꞌita mainun ꞌapun xubu nuxun piakëxa. 34 Usakin ꞌaia ka Joaquín 
aín ñuti nëtë ꞌitá mainun Babi lo nianu ꞌikë Evil‑merodac an nëtë kamabi anúan 
aín kuëënkë ñu maruti kuríki ꞌinán këxa. 

Ezequielnën namákësa okin anua ꞌikë anu tsókë Dios isa ñuikë bana

1  1-3  ꞌËx kana sacer dote Ezequiel ꞌiakën, ꞌën papax ka Buzí kakë ꞌiakëxa, 
usa ꞌain ka mapai achúshi baritia ꞌapu Joaquín Judá menu uankë ꞌiakëxa, 

anúan rabë ́ꞌimainun rabë ́ꞌuxë ꞌikë ax mapai achúshi nëtë ꞌikë anun kana ꞌëx 
treinta baritia ꞌiakën. Usa ꞌain kana ꞌëx ñatan biankin Babi lo nianu uankë a 
kama bëbi Quebar kakë baka kuëbí Babi lonia menu ꞌikë anu ꞌiakën, anuxun 
kana naíkamë ꞌëo baaki paná ra bë kë bëtan Dios isakën. Usa ꞌain ka Diosan anbi 
ꞌë kakin aín mëkën ꞌënu nankësa ꞌinun aín kushi ꞌë tamia këxa. 4 Usa ꞌain kana 
aín tsipu miaxa suñúan kushiira aia isakën; isanan kana kuin chaiira anuaxa 
tsi rëki ru kësa ax kaná kamë ꞌëo mëríru mërirui ꞌikësai ꞌia isakën, ꞌimainun ka 
mëríru mëri ruia ꞌikë a rapasu kuai na këkin ichu ichu kikë an pëkakë ꞌiakëxa. 
ꞌIanan ka tsi rëki ru kësa a nëbëtsi niba niba kikë ꞌita nuan unin ñu mënio‑
kësa usaribi ꞌianan ichu ichu kikë anu mëra këxa, 5 ꞌimainun ka tsi rëki rukë aín 
nëbëtsi anubi, rabë ́ꞌimainun rabë ́uni iskësa mëra këxa. 6 Usa ꞌain ka akama 
achúshi achú shinëx rabë ́ ꞌimainun rabë ́bëmá nañu ꞌianan rabë ́ ꞌimainun 
rabë ́pëiñu ribi ꞌiakëxa; 7 ꞌimainun ka aín kisi kamax puntëira ꞌaish, vaca bakë 
ꞌuntsisa ꞌiakëxa, ꞌianan ka manë panshian unin chabá cha bá kikë ꞌitánun nibó‑
kësa ꞌiakëxa. 8-9 ꞌIanan ka rabë ́ꞌimainun rabë ́bëmá nañu ꞌianan rabë ́ꞌimainun 
rabë ́pëchiñu, ꞌaish a ñukamax, unin mëkënsa, rabë ́ꞌimainun rabë ́amoka‑
manu aín pëchi shimú ꞌiakëxa. Usa ꞌain ka aín pëchi kaman bëtsibë bëtsibë 
pënti ka nankë ꞌiakëxa, usai ꞌika kuai na kë tima puntëishi kuani kuan këxa. 
10 ꞌIanan ka aín bëmá nan kamax rabë ́ꞌimainun rabë ́unin bëmá nansa ꞌiakëxa: 
usa ꞌain ka aín bëma naira ax unin bëmá nansa ꞌiakëxa; ꞌianan ka aín mëkeu 
ꞌikë aín bëmánan ax paru ꞌinúan bëmá nansa ꞌiakëxa; ꞌimainun ka aín mëmiu 
ꞌikë ax vaca bënën bëmá nansa ꞌiakëxa; ꞌianan ka aín kaxú ꞌikë ax tëtë kamë 
ꞌëo bëmá nansa ꞌiakëxa. 11 Usa ꞌain ka aín pëikamax manámi ki pënti ka nani 
pënchakë ꞌiakëxa, ꞌimainun ka rabë ́aín pëi aribi pënti ka nankë ꞌiakëxa, ꞌianan 
ka rabë ́anún ribi aín nami mapukë ꞌiakëxa. 12  Usa ꞌain ka akamaxbi puntëishi 
kuani kuai nakë kuatsini utëkë nima puntëishi kuan këxa. Usai ꞌika uinu ꞌikë 
anun kara Diosan kushin buania amibi kikiani kuan këxa. 13 Usa ꞌain ka unisa 
ñukama ax tsi ëxku ënxaira iskësa ꞌianan ñu tiríoxun buánxun bëtë kën kësa 
atu nëbët́si ꞌiakëxa; usa ꞌain ka tsi ëxku ërëḱësa ax anubi ërëákëxa, usai ꞌikëbë 
ka anuax kaná kamë ꞌëo mëriti ꞌikësai ꞌiakëxa. 14 A ñukama uni iskësa ax ka 
kuan tankëx bënë tishi utëkëni kaná mëriti ꞌikësai ꞌiakëxa.

15 A unisa ñukama iskin kana menua atu achúshi achú shinua, axa mañákë 
aribi isakën. 16 Usa ꞌain ka rabë ́ꞌimainun rabë ́mañákë ax uisakin kara bëtsi 

axa usakinbi ꞌakë ꞌaish sënëńbi ꞌiakëxa, usa ꞌaish ka topacio ꞌikë sai ribi ichua‑
këxa. Usa ꞌaish ka akama ꞌukë mëubi axa mañati bëtsi ribi ꞌakësa ꞌiakëxa. 
17 Usa ꞌaish ka uimi kara kuan ka tsia abu kuani, utëkë nima kuan shiti kuainsa 
ꞌiakëxa. 18  Usa isanan kana rabë ́ꞌimainun rabë ́mañakë anua ꞌikë ain bëru‑
kama, an buina rakin upíokin pëkakë isan. 19 Usaia unisa kama ax kuan këbë 
ka axa maña kë kama ax atubëbi kuan këxa, ꞌimainun ka unisa ñuina kama 
axa menua niru këbë axa maña kë kama axribi nirua këxa, unisa ñukama ꞌimi‑
këbë axa mañákë akamax ribi atubë nirua këxa, axa mañákë ñukama ax ka 
unisa ñukama abëbi ꞌikë ꞌiakëxa. 20 Usa ꞌain ka unisa ñukama ax uin kuanun 
kara Diosan kushin ꞌimia amibi kikiani kuan këxa, kuan këbë ka axa maña kë‑
kama ax atubëbi nirua këxa, axa maña këma ax ka unisa kama amibi birukin 
ꞌakë ꞌiakëxa. 21 Usa ꞌain ka uínsaran kara unisa ñukama ax shaíkia anun axa 
mañakë ñukama axribi shaí kia këxa, ꞌimainun ka uínsaran kara atux nira‑
këtia anuribi axa maña kë kama ax nira këa këxa; ꞌimainun ka uínsaran kara 
unisa ñukama ax menuax niruia anun axa mañákë ñukama ax atubë nirua‑
këxa, axa maña kë kama ax ka unisa kama amibi birukin ꞌakë ꞌiaxa.

22  Unisa ñukama aín maxká manámia kuman batsisa anu chaiira ichu ichu 
kikë ꞌaish bëxnan bëxnan kikësa iskë ꞌiakëxa. 23  Anu niti ꞌakë a shimú ka 
unisa kama ax aín pëchi rabë ́ax puntëira ꞌinun bëtsin pëchi rëbumi aín pëchi 
rëti ka nani ꞌiaxa. ꞌImainun ka rabë ́aín pëchi anún ribi aín nami kama mapukë 
ꞌiakëxa. 24 ꞌImainun kana aín pëchi kama kuankin banamia kuan: ax ka baka 
ꞌëi kushiira xukirui banakë usaribi ꞌiaxa, usai ꞌika Dios kamabi kushiñu ax 
bana kë sari ꞌiaxa, ꞌianan ka suntá ru kama ꞌaisa maira ꞌaish bëtsi bëtan sënënbi 
chanin ru kiani kuani me bana mi biankë usaribi ꞌiaxa. ꞌIanan ka uínsaran kara 
nira këtia anun aín pëchi kama pëntsis pu küaxa. 25  ꞌImainun kana anu niti 
ꞌakë atun maxká manámi ꞌikë anuax ribia achú shiti banai xukirui ꞌia kuan. 
26 Kuanan kana anu niti ꞌakë a manámia anu tsóti ꞌakësa maxax upíira zafiro 
kakë, kuman batsisa isan isanan kana anu tsóti a maná mia ribi uni achúshi 
iskësa ꞌiaxa. 27 Ax ka aín chixu miax manámi ꞌikë ax manë pënë ́ꞌitánun nibó‑
kësa ꞌiaxa, usa ꞌikë ka tsi rëki ru kësa an bëara rakë ꞌiaxa, ꞌimainun ka aín 
chixu miax shimu ribi tsi rëki ru kësa an pëkakë kana isan. Usa ꞌain ka a rapa‑
su nuax ichu ichu kikë ax, 28  ꞌuí ꞌibú nuxa nëtë kuínu nón bai mërakë usaribi 
ꞌiaxa, usa ꞌain kana ꞌën Dios ax ka kushiira ꞌikë kixun isan. Usa ꞌikë isi kana 
ꞌëx rantin pu runi memi bëtiki ꞌian.

Diosan Ezequiel an bana ñuiti kaisa ñuikë bana

2  1 Mi kana unin bëchikë ꞌikë kain: “Usa ꞌain kamina ꞌën kakëxun kuati 
niruti ꞌain.” 2  Kakëx nirukin a bana ꞌën kuakë bëbi ka Diosan bëru ñunshin 

ꞌënu ꞌirukin ꞌë nirunun ꞌimiaxa. Usa ꞌain kana ꞌëa, 3 kakë bana a kuan: “Mi uni 
kana ꞌën Israel unikama kakëxun bana kuati ꞌunánma ꞌimainun ꞌëx kikë sabi 
oi ꞌisama tankë unikama anu xuti ꞌain. Atux ka atun chai tio kë kama ꞌiása ri biti 
bërí nëtënbi ꞌën kakësoi ꞌisama tania. 4 Usa ꞌain ka atun bakë bëchi kë ka max ribi 
maxká ñu masa ꞌixun ꞌën kakë bana kuai sama tania. Usa ꞌain kana minmi ësokin 
kanun atunu mi xuti ꞌain: Ësai ka Nukën ꞌIbu Dios kiaxa. 5 Atun min kakëxun 
kuananbi min bana kuatima ꞌikën, atux ka bana kuakëma unibuira ꞌikën, usa 
ꞌixunbi ka nunu ka an Dios kikë bana ñuikë uni ꞌikë kixun ꞌunán kanti ꞌikën. 
6 Mix unin bëchikë ꞌaish kamina atumi rakuët́ima ꞌain, ꞌianan kamina uisakin 

kara mi kaia usakin kakëx atun banami rakuët́ima, ꞌianan i muxa ñunën bëara‑
buin kësa tanan niban ta ka manu ꞌikësa tanibi rakuët́ima ꞌain. Usa ꞌain kamina 
uisakin kara mi kaia kakëxi atun banami rakuët́ima ꞌain, ꞌianan kamina bana 
kuakë maira ꞌixun ꞌain bëmánan nishkë okëbëbi atumi ratu tima ꞌain. 7 Min 
kamina ꞌën bana kuanabia min kakëxun kuanu mabi a unikama ñuixunti ꞌain, 
atux ka bana kuati ꞌunánma unibuira ꞌikën. 8 Usa ꞌain kamina min ꞌën kakëxun 
upíokin kuati ꞌain, kuati kamina atux ꞌikë sa ri biti bana kuakëma unisa ꞌitima 
ꞌain. Usa ꞌain kamina añu karana ꞌën mi ꞌinani a piti ꞌain.”

9 Usa ꞌain kana achúshi kirika nëakë anu bana kuënëokë tuiax ꞌëmiki 
achúshi mëkën mësh patia isan. 10 Iskëxun ka ꞌën ismai nunbi kirika tarankë a 
sara kaxa. Usa ꞌaish ka a kiri kanu amo rabëb́i kuënëokë ꞌiaxa: usa ꞌain ka anua 
kuënëokë bana ax masá nui tuti ꞌianan paëtani bënëti ꞌimainun uisa kara oti 
ꞌikë usokin isa ꞌati ꞌikë kixun ñuikin kuënëokë ꞌiaxa.

3  1 Usa ꞌain ka Diosan ësokin ꞌë kaxa: “Mix unin bëchikë ꞌixun kamina 
kirika tarankë anu kuënëokë ënë piti ꞌain, ꞌabianxun kamina Israel 

unikama kai kuanti ꞌain.”
2  Ësokin kakëx anchatia ka anbi kirika tarankë anu bana kuënëokë a ꞌë 

pimiaxa. 3  Usokin ꞌami tan këxun ka ꞌë kaxa: “Bërí kamina kirika tarankë 
kuënëokë ꞌën mi pimi ënë pitankëx anun puchati ꞌain.” Kixun kakëxun 
pikinbi kana ꞌën buna rëpasa ꞌaish bataira ꞌikë tan. 4  Usa ꞌain ka ësokin ꞌë 
kaxa: “Anu kuaxun kamina Israel unibu ꞌën kaisa tankë bana kama ënë 
kai kuanti ꞌain. 5  ꞌËn kana aín bana kuai sama inúa banakë unika manu mi 
xutiman, usa ꞌain kana Israel unika ma nubi mi xutin. 6 ꞌËn kana mi bëtsi bëtsi 
menu ꞌikë unikama ꞌuakamë ꞌëokë aín bana min kuai sama ꞌinua banakë anu 
mi xutiman. ꞌËn anu mi xutia sapi ka bëtsi bëtsi ëmanu ꞌikë unikama atun 
kuni min bana kuati ꞌikën. 7 Usa ꞌaínbi ka Israel unikaman min kakë sa biokin 
ꞌati kuëën tima ꞌikën, atun ka ꞌën kakë xunbi ꞌën bana kuai sa ma tania. Kamabi 
Israel unikamax ka bana kuakëma ꞌaish maxká iru ꞌikën. 8  ꞌAínbi kana ꞌën 
atusa maira ꞌaíshmi bana kuakë masa ꞌinun mi ꞌimiti ꞌain.

9 ꞌËn kana tsasi ti sama iruira ꞌimianan, maxá irusa maira mi ꞌimiti ꞌain. 
Usa ꞌain kamina atumi rakuët́ima, ꞌianan kamina atun bëmánan nish këira 
okëbëbi atumi ratu tima ꞌain, atux ka bana kuakëma unibu ꞌikën.”

10 Usa ꞌain ka ꞌë kaxa: “Ñuitsi marua tsóxun kamina ꞌën mi kakë bana kama 
a sinánkin min maxkátan sinánti ꞌain. 11 Anu kuanxun kamina min aintsi-
kama mi këñunbia ñatan biankin buan, akama min kakëxun kara kuati ꞌikë, 
kara kuai sama tanti ꞌikë abi. Ësai ka Nukën ꞌIbu kiaxa kati ꞌain.”

12  Usa ꞌain ka Diosan Bëru Ñunshinan ꞌë biruaxa, biru këxun kana ꞌë kaxa‑
kúaxa kushiira rërë ki kësai banaia kuan, usai ka anua ꞌikë anuaxa Diosan 
kushi niru këbë ꞌiaxa. 13  Unisa aín pëchi ka ma ribi kana bëtsibë tsën ka nania 
kushiira banaia kuan, kuanan kana a axa mañákë akamaxa kushiira banakë 
akama ribi küan; usa ꞌaish ka aín bana kë kama ax chaiira ꞌinun banakë ꞌiaxa. 
14 Usa ꞌain ka Diosan kushi anua ꞌë chikíanxa, chikinkëx kana anuax masá 
nuitukë ꞌianan nishkë kuan, kuan kinbi kana Diosan aín mëkë nanbi kushiokin 
tuin kësa tan. 15 Usakin ꞌakëx Tel Abibnu kuan tankëx kana, anua Quebar kakë 
baka kuëbí anua Israel unikama raíri ñatankë ꞌikë anu bëba, anu kana mapai 
ꞌimainun rabë ́nëtë a ñu karana ꞌati ꞌai kixun ꞌunánan, uisakin karana kati ꞌai 
kixun ꞌuná ni mabi atubë ꞌian.

Diosan Ezequiel an bërúankë unisa ꞌinun
anëa ñuikë bana 

(Ez 33.1‑9)
16  Usa ꞌain ka mapai ꞌimainun rabë ́nëtë ax inúkë bëtan, ësokin Diosan ꞌë 

kaxa: 17 “ꞌËn kana mi, unin bëchikë ꞌikë an bërúankë unisa ꞌixun an Israel 
unikama bërúanti ꞌimin. Usa ꞌixun kamina usakinmi kanun ꞌën mi kakëxun 
atun ꞌunánkë ꞌitánun ꞌëx kikë bana kama kati ꞌain. 18  ꞌËx kana uni ꞌucha ñu‑
kamax ka aín ꞌatima ñu ꞌakë anubi bamati ꞌikë kiax kiti ꞌain; usa ꞌaínbi min 
a uni ꞌatima sinán ñu kama aín ñu ꞌatima ꞌakë kama ëntan këxua ñu upí ꞌanun 
kakëma ꞌain ka ain ꞌucha kupíbi bamati ꞌikën, ꞌaínbi kana ꞌë mi aín bamakë 
kupí uisa kupí kara ax bamaxa kixun ñukáti ꞌain. 19 Usakin min kakë xunbi, 
aín ñu ꞌatima ꞌakë ëinsama tani ka, aín ꞌuchanbi bamati ꞌikën, usaía ax 
ꞌikë bëbi kamina mix uisa ñubi inútima iëḱë ꞌiti ꞌain. 20 ꞌAínbi ka uni upí achú‑
shinën an ñu upí akë a ënkin ñu ꞌatima ꞌati ꞌikën, ꞌakë kana ꞌën anúan bamati 
ñu ꞌinánti ꞌain, usakin ꞌakëbi min kakëma bamakë ax ka min ꞌucha ꞌiti ꞌikën. 
Usai ꞌikë bë tanbi kana ꞌën an ka ñu upí ꞌakëxa kixun sinán tima ꞌain, ax ka 
aín ꞌucha kë nënbi bamati ꞌikën, ꞌaínbi kana ꞌën mi aín bamakë kupí uisa kupí 
kara bamaxa kixun ñukáti ꞌain. 21 ꞌAínbi ka min kakëxun kuakin, a unin aín 
ꞌuchakë a ëni ꞌuchaima tsóti ꞌikën, an ka min kakëxun kuaxa usa ꞌain, usai ax 
ꞌikëbë kamina mixribi iëḱë ꞌiti ꞌain.”

Diosan ꞌimikëx Ezequiel banañuma ꞌia ñuikë bana
22  Usa ꞌain ka Diosan, anu ꞌëx ꞌikë anuxun ꞌë kaxa: “Anu mi ꞌikë ënuax 

niru kiani kamina me sapan ꞌikë anuxun mi kanun kuanti ꞌain.” 23  Usokin 
kakëx kana niru kiani anua me sapan ꞌikë anu kuan, anuxun kana Diosan 
kushi Quebar kakë baka kuëbí anuxun iskë sokin istë këan. Usa ꞌain kana 
anuax tëtú buti tsóbuti ꞌën bëmánan memi tikai ꞌian, 24 ꞌaínbi ka Diosan Bëru 
Ñunshinan ꞌënu ukin nirunun ꞌë ꞌimiaxa. ꞌImikëx niruia ka Diosan ësakin ꞌë 
kaxa: “Min xubunu kuan tankëx kamina anu xëpúa kati ꞌain. 25 Anuxun ka mi 
raíri unikaman mëxin nëakanti ꞌikën, usakin ꞌakëx kamina unika mabë chikí‑
tima ꞌain. 26  ꞌIanan kana ꞌën min ana manxan tanu takásh kikësai ꞌikë bëmi 
bana ñuma ꞌinun ꞌimiti ꞌain. Usa ꞌixun kamina atu bana kuakëma unibu ꞌikëbi 
usai kamina ꞌitima ꞌai katima ꞌain. 27 ꞌAínbi kana ꞌën mi ñu ñuikin kaisa tankin 
amiri bishi bananun ꞌimiti ꞌai, usakin ꞌimi këxun kamina ësakin kati ꞌain: Ësai 
ka Dios kiaxa. Uin kara kuatia an ka kuati ꞌikën, uin kara kuai sama tania an 
ka kuatima ꞌikën. Atux ka bana kuakëma unibuira ꞌikën.”

Uix kara ꞌuchaia ax ka bamati ꞌikë kikë bana

18  1 Nukën ꞌIbu Diosan ka amiri bishi ësokin ꞌë kakëxa: 2  “¿Uisa kupín 
kara Israel menuaxa amiribi amiribi ësai ki banakë a ënima: atun 

papan ka uvas kachakë piakëxa, usa ꞌaínbi ka atun bakë bëchi kë kama aín 
xëta xëman xëa këxa kiax kitima ꞌik? 3  ꞌËx mitsun Ibu, ꞌaish kana ësai sina‑
na të kën tima oi tsóti kin, usa ꞌain kamina mitsux Israel menuax ënë banan 
uínsa ranbi bana të kën kan tima ꞌain. 4 Kamabi unix ka ꞌën bërúankë ꞌikën, usa 
ꞌain ka uni ꞌimainun aín bakë bëchi kë kama ꞌën bërúankë ꞌikën. Usa ꞌain ka 
uix kara ꞌuchaia ax bamati ꞌikën.

5 An upíokin ñu ꞌakë uni an ka ñu ꞌakin upíokin ꞌaia: 6 usa ꞌaish ka atun dios 
rabi kian matá meka ma nuxun unikaman piti ꞌakë anu ꞌianan, Israel unikaman 
dios isa kixun këmë kinshi rabikë ñukama ami kata më tima; ꞌimainun ka bëtsi 
uni aín xanu bikua nima ꞌianan ka, aín xanun pëi machakë sënëńkëmapain 
ꞌain abë ꞌima; 7 ꞌianan ka uibi an ꞌinan të kë nuxun aín ñu ñukáxun bikë aribi 
usaribi okin upioxun ꞌinán të kënia; ꞌanan ka uinu ꞌikë unin ñubi mëka makin 
bitsima; ꞌianan ka piti ñuma ꞌaish panankë uni a aín piti ꞌinánan chupa ñuma 
uni aribi aín chupa ꞌinania; 8  ꞌinánan ka mi ꞌën kuríki ꞌiná mainun kamina 
mi ꞌinankë a inumikin ꞌë ꞌinánti ꞌai kixunbi kaima; kanan ka uinu ꞌikë unibi 
ꞌatima oima; usa ꞌixun ka bëtsibë ꞌatima onani nisha nankë uni a mënío xunkin 
a rabëb́i atun ꞌakë ñu a upíokin mënío xunia; 9 usa ꞌixun ka a unin ꞌën bana‑
kama kikë sa biokin ꞌakin ax kikë sabi oi ꞌiti bana kama a upíokin ꞌaia. A unix 
ka asérabi upí sinánñu ꞌaish upiti tsóti ꞌikën. ꞌËx Dios ꞌaish kana ësai kin.

10 Usa ꞌaínbi ka a unin bëchikë achúshi an bënëḱinshi ñu ꞌakë ꞌixun bëtsi 
uni ꞌati ꞌikën, ësokin ënë ñukama ꞌakë ꞌiti ꞌikën, 11 usakin ꞌakin ka aín papan 
ꞌasama okin ñu ꞌakë ꞌiti ꞌikën, usa ꞌixun ka anuxua unikaman aín dios rabikin 
piti ꞌaxun pikë matá me anu anribi atubëtan rabi kuania kuanxun ka anuxun 
bëtsi uni aín xanu bikuania, 12  usokin ꞌanan ka ñuñuma uni a ꞌimainun an ñu 
kuëënkë uni aribi ꞌati monan bëtsi unin ñuka ma ribi mëka matia, usa ꞌixun ka 
ꞌinan të kë nuxun aín ꞌibu ñukáxun bëtsi unin ñu bikë a ꞌinan të kë nima, usakin 
ꞌai ka bëtsi unin dios kama a mi kata mëanan bëtsi ñu ꞌën a kuëën këma ꞌaia, 
13  usai ꞌikin ka bëtsi uni aín kuríki ꞌinan xunbi a ꞌinánkë a inumi kinsa cha 
ꞌinanun kixun ubíokin kaia: usa ꞌaish ka a uni upiti tsótima ꞌikën. Usakin 
kamabi ꞌën kuëën këma ñukama ꞌatankëx ka a uni uiso kinbi unin mënioi sama 
ꞌinun bamati ꞌikën, usaía a uni bamakë ax ka aín ꞌuchanbia bamakë ꞌiti ꞌikën.

14 Usa ꞌaínbi ka a uni achúshi bëchi këñu ꞌiti ꞌikën, an ka ain papaxa a ꞌai ꞌuchakë 
ñukama ꞌunánkë ꞌiti ꞌikën, usa ꞌaínbi ka ax aín papa ꞌikë sa ri biti ꞌitima ꞌikën; 
15 ax ka ꞌikë, unikaman matá nuxun atun dios rabikë anu kuanima ꞌianan, Israel 
unikaman a rabi nuxun ꞌakë dios kama ami kata më tima ꞌianan; bëtsi uni aín xanu 
bikuanti sina nima ꞌianan, 16 uinu ꞌikë unibi aín ñu ñuká këxun ꞌinanxun ꞌë kamina 
ꞌën ñu ꞌinánti ꞌai kixun bënëḱin kaima; usakin ꞌanan ka uibi mëka ma tima ꞌianan, 
axa piti ñuma ꞌaish ꞌakë ñuma tsókë uni aribi aín piti ꞌinánan chupa ñuma uni aribi 
aín chupa ꞌinania; 17 ꞌinánan ka uinu ꞌikë unibi ꞌatima oíma ꞌianan ka bëtsi uni aín 
kuríki na ꞌinán të kënua ꞌinánkë a inumi kian ꞌinánun kaima: ꞌimainun ka a tanti 
ꞌën bana ax kikësa ꞌoíshi ꞌikë: a uni ka aín papa ꞌucha kë kama a kupín bama tima 
ꞌikën. Usai ꞌika asérabi tsóti ꞌikën. 18 Usa ꞌain ka aín papax, bëtsi uni ꞌatima okë 
ꞌianan ñu mëka makë ꞌiakëxa, ꞌanan ka anua tsókë ëmanuxun aín aintsi kaman 
ismainun ñu ꞌatima ꞌakëxa, usa ꞌaish ka aín ꞌucha kë kama anunbi bamati ꞌikën.

19 M itsux kamina ñuká ka nani kananti ꞌain: ¿Uisa kupí kara aín bakë 
bëchi kë ribi aín papan ꞌucha kupín ꞌati mo këma ꞌiti ꞌik? Usama ka aín bakë 
bëchi kënën ka ñu upí ꞌakin ꞌën bana kama tankin ax kikë sa biokin ꞌaxa: usa 
ꞌaish ka asérabi a unin bakë bëchi kë në xëshi tsóti ꞌikën. 20 Usa ꞌain ka uix kara 
ꞌuchaia axëshi ñukë ꞌiti ꞌikën. Usa ꞌain ka aín bakë bëchi kënëx aín papa ꞌucha‑
kama kupín tëmë ra tima ꞌikën, ꞌimainun ka ain papa ribi aín bakë bëchi kënën 
ꞌucha kama kupín tëmë ra tima ꞌikën. Usa ꞌain ka uni upíkama an upíokin ñu 
ꞌakë ꞌixun a ꞌinánti ñu a biti ꞌikën; ꞌimainun kana ꞌatima sinánñu unikama 
aribi ꞌati mokin sinánkin ñu ꞌakë ꞌikë ꞌati moti ꞌain.

Diosan ka upíokin
ñu ꞌaia kikë bana 

(Ez 33.10‑20)
21 Usa ꞌain ka uni ꞌatima sinánñu an kamabi ñu ꞌatima ꞌaia ꞌuchakë a sina‑

nakin aín ꞌucha a ënkin ꞌën bana kama ax kikë saibi ꞌiti a tankin ꞌanan ñu 
upíokin ꞌai ka asérabi ñuima a unix tsóti ꞌikën. 22  ꞌËn kana an ꞌa ñu ꞌati ma‑
kama a sinán të kën tima ꞌain, usa ꞌain ka a unix upio kinshi ñu ꞌai upiti tsóti 
ꞌikën. 23  ꞌËx kana an ñu ꞌatima ꞌakë uni ax ñuti kuëë nima, usa ꞌain ka an ꞌakë 
ñu ꞌati ma kama ëntankëx upitax tsóti ꞌikën. ꞌËx Dios ꞌaish kana ësai kin.

24 Aínbi ka an ñu upí ꞌakë ꞌixunbi a ënkin uni ꞌatima unikaman ꞌakë ñu a 
ꞌati ꞌikën, ¿mitsun sinánkëx kara usakin ñu ꞌakë unikama ax upitax tsóti ꞌik? 
ꞌËn kana amiri bishi an ka ñu upíokin ꞌakëxa kixun sinán të kën tima ꞌain: usa 
ꞌain ka an ꞌunán kinbi usakin ñu ꞌai ꞌain ꞌuchakë kupín a unix bamati ꞌikën.

25  ꞌAínbi kamina mitsux abi nëtët́ima ꞌëin sana upiokin ñu ꞌakima ꞌati‑
makin ñu ꞌai kikanti ꞌain; ꞌaínbi kamina Israel unikama mitsun kuati ꞌain, 
¿mitsun sinán këxun karana ꞌën ꞌupiokin ñu ꞌaiman? ¿Usama ka mitsun kuni 
kamina ñu ꞌati makin ꞌakanin? 26 Usa ꞌain ka uni ñu upí akë ax an ꞌakë ñu upí 
a ënkin ñu ꞌatima ꞌai, anunbi ꞌati mati bamati ꞌikën. 27 Usa ꞌaínbi ka ui unin 
kara ꞌatima sinánkin ñu ꞌatima ꞌakë ꞌixunbi, a ënkin ñu upí ꞌaia ax kuni iët́i 
upiti tsóti ꞌikën. 28  Usai ꞌika ꞌën kakë sa biokin ꞌën bana kuakin, an ꞌakë ꞌatima 
ñukama ëni, asérabi upiti tsóti ñutima ꞌikën. 29 Usa ꞌaínbi ka Israel unikama 
kiti ꞌikën, ꞌën isana ꞌupiokin ñu ꞌaima kiax kiti ꞌikën. ¿ꞌËn karana ꞌupiokin ñu 
ꞌaíma? ¿Israel unikaman atúnbi sinánxun ñu ꞌakë ma kama ax kara upiokin 
ñu ꞌakë ꞌik?

30  ꞌËn kana achúshi achúshi uni Israel unibu mitsu uisakin kaina ñu a 
usakinbi ꞌati ꞌain. ꞌËxmin ꞌIbu ꞌaish kana asérabi ësai kin. Usa ꞌain kamina 
bëríbi mitsun ñu ꞌatima ꞌakë kama a ënti ꞌain, usa ꞌain ka a kupín ꞌuchokë 
ꞌitima ꞌain. 31 Usa ꞌain kamina kamabi ñu ꞌatima ꞌën kuëën këma mi ꞌakë a 
ënkanti ꞌain, usakin ëni kamina upíokin sinani kuëëni tsókanti ꞌain. ¿Uisa 
kupín kara Israel unikama bamati ꞌikën, 32  ꞌëx uibi bamati kuëën kë bë mabi 
bamati ꞌik? Usa ꞌain kamina ñu ꞌatima ꞌakë kama ëni upiti tsókanti ꞌain. ꞌËx 
Dios ꞌaish kana ësai kin.”

Diosan Ezequiel an
bërúankë unisa ꞌixun

ain aíntsikama
bërúanun ká bana 

(Ez 3.16‑21)

33  1 Nukën ꞌIbu Diosan ka ꞌë kakëxa: 2 “Min kamina min ꞌain tsi kama ësakin 
kati ꞌain: Uínsaran karana ꞌën mitsubë ꞌaká nanti bëtsi menu ꞌikë uni 

xuti anun ka anu ꞌikë unikaman achúshi uni an bërúanti uni bariti ꞌikën. 3 Usokin 
ꞌakëxun ka an bërúanti anëkë unin an ka ami nishkë unikaman suntá runën atux 
anu ꞌikë me ꞌurama obëtsinia iskin, aín aintsi kama mënío ka tanun aín manë 
banañu banoti ꞌikën. 4 ꞌAínbi ka uin kara manë banañu banoia kuakinbi kuakë‑
masa oia ax ka ami nishkë unikaman ami bëba rukin ꞌakëx bamati ꞌikë, ax ka aín 
ꞌuchabi ꞌiti ꞌikën, 5 usa ꞌaínbi ka a uni manë banañu banoia kuakinbi kuakë masa 

oxa; usa ꞌaish ka ax bama këxbi aín ꞌuchabi ꞌikën, an manë banañu banókë an 
banoia kuati bërúankax kuni iëḱë ꞌitsíanxa. 6 ꞌAínbi ka an bërúanti nankë uni 
an axa atumi nishkë unikaman suntáru bëbaia iskinbi, unia mënío ka tanun aín 
manë banañu bano këma ꞌain ka axa ami nishkë unikama atumi bëba rukin bëtsi 
unibi ꞌati ꞌikën, ꞌakëx bamakë ax ka aín ꞌuchabi ꞌiti ꞌikën, ꞌaínbi kana an bërúankë 
uni a ñukë ꞌain, uisa kupín kara a uni ñuaxa kixun ñukáti ꞌain.

7 ꞌËn kana an bërúankë unisa ꞌixunmi Israel unikama bërúanun mi ꞌimian. 
Usa ꞌixun kamina ꞌën kakë bana kama kuan tan këxun min unikama ñuixunti 
ꞌain. 8  ꞌËx kana uni ꞌatima sinánñu achúshi ka bamati ꞌikë kiax kiti ꞌain; ax 
ka asábi ꞌikën, usa ꞌaínbi kamina min abë banakin aín tsóti mënío kanun kati 
ꞌain, usakin kakë xubi ka a unin min kakë bana kuatima ꞌikën, usai ꞌika a uni 
aín ꞌuchakë anunbi bamati ꞌikën, usa ꞌaínbi kana ꞌën mi a uni bama kë bëtan 
uisa kupí kara a uni bamaxa kixun mi ñukáti ꞌain. 9 Usakin min ꞌain ñu ꞌatima 
ꞌakë kama ënun kakë xunbi ënkinma ñu ꞌatima ꞌai, ꞌuchai anunbi bamakë ax 
ka aín ꞌuchabi ꞌiti ꞌikën, usaía ax ꞌikë ꞌaínbi kamina mix iëḱë ꞌiti ꞌain.

Diosan ka upiokin ñu ꞌaia kikë bana
10 Mi unin kamina Israel unikama ësokin kati ꞌain: Mitsux kamina ësai kin: 

Nukamax kana nuna ñu ꞌaisa maira ꞌai ꞌitsaira ꞌuchan. Usa ꞌain kana nuna nux 
ꞌuchakë anunbi tëmërai chëḱibuti tsókësa ꞌain. ¿Usai ꞌi kara nuna nux ꞌupitax 
tsóti ꞌain? 11  Usa ꞌaínbi kana ꞌëx Dios ꞌaish atun tsóti ñui ësai kin, ꞌatima 
sinánñu unikama ñuti kana ꞌëx kuëë niman usa ꞌain ka atun ꞌakë ñu ëni upitax 
tsóti ꞌikën. Israel unikama ꞌatima ñu ꞌaimi tsókankë akamina ënti ꞌain. ¿Uisa 
ꞌaish kara usakin ñu ꞌai ñukanti ꞌik?

12 Mi unin kamina min ꞌain tsi kama ësokin kati ꞌain: Achúshi uni upíokin ñu 
ꞌakë ꞌuchaia ka an bërá mabi ꞌakë ñu upí anbi iëḿitima ꞌikën, ꞌimainun ka achúshi 
uni an ñu ꞌatima ꞌakë a ënti ꞌikën, usa ꞌain ka bëráma ax ꞌuchakin ñu ꞌatima ꞌakë 
a kupí bamakë ꞌitima ꞌikën. Achúshi uni upíokin ñu ꞌakë ꞌuchaia ka an bëráma 
ꞌakë ñu upí anbi basi tsónun ꞌimi tima ꞌikën. 13 ꞌËn kana an ñu upí ꞌakë uni achúshi 
upitia tsónun kati ꞌain, usakin kakëx upiti tsókima ka anbi kuëënkin ñu ꞌatima 
ꞌati ꞌikën, usakin ꞌakë bëtan kana an ꞌakë ñu upíkama a upíokin ka an ñu ꞌaxa 
kixun sinán tima ꞌain, usa ꞌain ka an ñu ꞌatima ꞌakë anunbi bamati ꞌikën. 14 Usa 
ꞌain kana ꞌëx uni achúshi an ñu ꞌatima ꞌai ꞌuchakë ax ka bamati ꞌikë kiti ꞌain, ꞌaínbi 
aín ꞌuchakë a ënkin ñu upí ꞌakin, 15 bëtsi uninua ꞌinan të kë nuxun bikë ñu aribi 
ꞌinánkin mëka makë aribi ꞌinánti ꞌikën, usakin ꞌakin ñu ꞌatima ꞌakë akama ënika, 
ꞌën bana kikë sa biokin ꞌai bamaima tsóti ꞌikën. 16 Usakin ñu upí ꞌai bërí upiti tsókë‑
bëtan kana, an ñu ꞌatima ꞌai ꞌucha kama achú shi rabi sinán të kën tima ꞌain. 17 Min 
aintsi kamax ka ësai kiti ꞌikën, ꞌën kana ñu upíokin ꞌaima kiax kiti ꞌikën; ꞌaínbi ka 
atúnbi ñu upíokin ꞌaima. 18 Uni upí an ñu upíokin ꞌakë ꞌixunbi a ënkin ñu ꞌatima ꞌai 
ka anunbi bamakë ꞌiti ꞌikën. 19 ꞌImainun ka uni ꞌatima sinánñu an ñu ꞌatima ꞌakë a 
ënkin ñu upí ꞌakë anbi upitax tsónun ꞌimiti ꞌikën. 20 Mitsux kamina ꞌë ñui ësai kin: 
Diosan ka upíokin ñu ꞌaima kiax kikani. ꞌAínbi kana Israel unikama mitsu achúshi 
achúshi ꞌën, uisakin kaina ñu ꞌakan istan këxun usakinbi mitsu ꞌati ꞌain.”

Babilonia ëma ꞌikë unikaman Jerusalén ëmabia ñuia bana
21 Mapai rabë ́ꞌimainun rabë ́baritia anun nukama bibiakin nun menua 

uankan inúkë ꞌaia mapai rabë ́ꞌuxë ax mapai achúshi nëtë ꞌikë ꞌain ka achúshi 

uni axa Jeru sa lén nuax abákë an ka nun ëma ka axa numi nishkë unikaman 
ꞌibuaxa kixun ꞌë ñuixuan këxa. 22  Axa abati ukë uni ax bëba ti sama pan ꞌain 
ka a imë ́Diosan ꞌë bana ñuma ꞌinun ꞌimia këxa; usa ꞌain ka uni axa pëka ra‑
këma ꞌaínshi ukëbëtan, Diosan bananun ꞌimi këxun kana ꞌëx bana ñuma ꞌikë 
a ëankën.

Ëmanu ꞌikë unikama ꞌucha ñuikë bana
23 Nukën ꞌIbu Diosan ka ꞌë kakëxa: 24 “Axa ami nishkë unikaman ruru pakin 

ꞌati mokë Israel ëmaka manu tsókë unikama ax ka ësai ki nitsia: ꞌAbraham 
ax ka achúshi unishi ꞌiakëxa, usa ꞌixunbi ka an ënë me ꞌibua këxa; usa ꞌaínbi 
kana nuna nuxira ꞌitsa ꞌixun ënë me ꞌibuati ꞌain kiax ka atux kikania.

25 Usa ꞌain kamina ësokin atu kati ꞌain: Ësai ka Dios kiaxa: Mitsun kamina 
nami aín imikëñun dios mabi ñukama rabikin pin, ꞌianan kamina uni ꞌain. 
¿Usakin ꞌakinbi kaina mitsux ismina me ꞌibu ꞌinuxun ꞌai kixun sinán kanin? 
26 Mitsun kamina bënëḱinshi anun uni ꞌati sinánkin anun ꞌaká nanti a tuinin, 
kamabi unin ka bëtsi unin xanu ꞌaia, ¿usakin ꞌaínbi kaina mitsux ismina ënë 
men ꞌibu ꞌinuxun ꞌai kixun sinán kanin?

27 Ësakin ribi kamina kati ꞌain: Ësai ka Dios kiaxa: ꞌËx kana axa xënibua 
ꞌaínbi tsókë a ꞌain usa ꞌain kana ësai kin, axa ëmakama masókë anu ꞌikë 
unikama atúx ribi ka ami nishkë unikaman ꞌakë ꞌiti ꞌikën, ꞌimainun kana 
axa ninu unëax ꞌikë kama a raëkëma ñuina kama pinun ꞌamiti ꞌain, ꞌimainun 
ka axa mapara kini uisabi oisama ꞌimainun kininu ꞌikë akama ribi ꞌinsinan 
bamati ꞌikën. 28  Usakin ꞌakin kana a mekama anu uni ꞌikë masa ꞌitánun ꞌimiti 
ꞌain, ꞌimianan kana usokin ꞌakëxa nux kana nuna kushiira ꞌai kiax rabia kakë 
a nëtëńun ꞌimiti ꞌain. Usokin ꞌakëx ka Israel menu ꞌikë bashi kama ax anu uni 
ꞌikëma mesa ꞌiti ꞌikën; usakin ꞌakë ꞌain ka uinu ꞌikë uníxbi anun inútima ꞌikën. 
29 Uínsaran karana ꞌën atun me anu uni ꞌikëma mesa atux ꞌuchakë kupin 
masónun ꞌamin anun ka asérabi kana ꞌëx Dios ꞌai kixun ꞌunánti ꞌikën. 30 Min 
aintsi ꞌibu kamax ka mi ñui ëma kënëara xëpúti rapasu nitsax kianan xubu 
xëkuë kamanu nitsax bëtsibë bëtsibë kánani ësai kikania: An aín bana ñuiti 
Diosan xukë uni ñuixun këxun usai Dios kikë bana kuati kamina rikua tsin‑
kanti ꞌain. 31 Usakin min kakëx ka ꞌën unikama utankëx atux ꞌikë sabi min 
bana kuati mi bëtá nain tsóbu kanti ꞌikën. ꞌAínbi ka atun mix kikë bana tankin 
usakinbi ꞌatima ꞌikën. Usa ꞌixun ka mix kikë bana kama a tania, ꞌaínbi ka a 
bana kama uníxa xanu ñui kata kë so kinshi ꞌaia, usai ꞌianan ka atun ꞌitsaira 
kurí kishi kuëënia. 32  Atun ka mix kikë bana a uníxa xanumi kantakin aín 
arpa mëkë so kinshi ꞌaia. ꞌAínbi ka atun mix kikë bana kama a kuakinbi mix 
kikë sa biokin ꞌaka nima.

33  Usa ꞌaínbi ka atunu a ñukama ꞌiti ꞌikën, ꞌikë bëtan ka asérabi ka an Dios 
kikë bana ñuikë achúshi uni atunu ꞌiaxa kixun ꞌunán kanti ꞌikën.”

Ezequielnëx an Israel unibu ꞌatimokin bërúankë unikama ñui kia bana

34  1 Nukën ꞌIbu Diosan ka ꞌë kaxa: 2  “Mix uni ꞌixun kamina ꞌë ñuikin 
an, Israel unikama bërúan kë kama kati ꞌain: Ësai ka Dios kiaxa: 

¡An Israel unibu bërúankë unikama ax ka atuxi bërúan katia! Usa ꞌain ka an 
bërúankë unikaman aín ñuina bërúankë usaribi ꞌixun ꞌën uni bërúanti ꞌikën. 
3 Mitsun kamina atun ꞌapu ꞌixun an ñuina bërúankë unían aín ñuinanën xuma 

xëanan, aín rani bixun chupa ꞌaxun pañu kësa usakin ꞌanan, oveja xuai rabu 
akama rëtëin, ꞌaínbi kamina mitsun ñuina ꞌara ka kë kama upíokin bëruaima. 
4  Mitsux kamina an ñuina bërúankë unia aín ñuina bërúan kinbi ꞌinsíanxa 
kushi këma akama ribi ronkima ꞌanan axa aín taëmi ñuax tati makë a nëaxun‑
këma usa ꞌianan, axa amami kiax nëtëḱë a barixun upioxun bëkima rish kikin 
ꞌatima okë usaribi ꞌain. 5 Usari biti ka Israel unikama ꞌën oveja ka masa ꞌaish an 
bërúanti uni ꞌaíma ꞌain abísa këxa, usai ꞌia ka raëkëma ñuinakan ñuina pikësa 
usaribi ꞌinun ami nishkë unikaman ꞌakëxa. 6 Usakin ꞌakëx ka amami amami 
kuani aín bashi kama ꞌimainun matá me kamanu kuani ꞌianan, meka manu 
kuani abisi nëtëákëxa, usai ꞌiabi ka uínbi ami sinánkin ꞌaki nuxun bari ti sama 
tankëxa.

7 Usa ꞌain kamina mitsux an ñuina bërúankë unisa ꞌixun ꞌën bana kama 
ꞌupiokin kuati ꞌain. 8  Usa ꞌaínbi kana ꞌëx ñutimoi tsókë ꞌaish ësai kin: Axa 
pianankë bëtsi bëtsi ñuina raëkëman ꞌakë sokin ka axa ami nishkë unikaman, 
ꞌën oveja ka masa ꞌikëbi an bërúanti uni ꞌaíma ꞌain. Ñuina raëkëman ñuina 
bixun pikësa ꞌinun ꞌaxa. Mitsux ꞌën ñuina bërúanun nankësa ꞌixunbi kamina 
ꞌën unikama bëruaiman. An ñuina bërúankë unikamax ka atúxbi bërúan‑
katia, usa ꞌaínbi ka ꞌën ñuina kamasa ꞌikëbi Israel unikama bëruaima. 9 Usa 
ꞌain kamina, an ñuina bërúankë unisa ꞌixun ꞌën bana kuati ꞌain, 10 ꞌëx Dios 
ꞌaish kana usai kin: Mitsux an ñuina bërúankë unika masa ꞌain kana ꞌëx 
mitsumi nishkë unisa ꞌain, usa ꞌixun kana Israel unikama ꞌën ñuinasa ꞌikëbi 
bërúan këma a ñuikin mitsu kati ꞌain; bërí kana bërúan xuma ꞌanun mitsu 
bikuanti ꞌain, usa ꞌain kana axa ꞌën oveja ka masa ꞌikë bitë kënti ꞌain, mitsun 
pikinshi këñu tima kupín, kiax ka Dios kiakëxa.

Dios ax ka an ñuina ꞌarakaxun upíokin bërúankë unisa ꞌikë kikë bana
11 ꞌËx Dios ꞌaish kana ësai kin: ꞌËnbi kana ꞌën ñuina ꞌakë sa ribi okin Israel 

unikama bërúanti ꞌain. 12  An ñuina bërúankë uníxa aín oveja kama abisi 
nëtëán ami sinán kë sa ribi oi kana ꞌëx ꞌën unika maxa ovejasa ꞌain ami sinánti 
ꞌain; usai atumi ꞌikin kana achúshi nëtëán atumi nishkë unikaman nëtë 
tunan kua tsin kësa usai ribi ꞌikin axa atumi nishkë unikaman bibiankin anu 
buan me anuabi atux timëńun ꞌimi të kënti ꞌain. 13  Usakin ꞌakin kana bëtsi 
unin ëmaka ma nuabi atu, timëńun ꞌimikin aín menubi kuanun ꞌimiti ꞌain. 
ꞌImikin kana anua aín aintsi ꞌibu ꞌikë bashi mekama, ꞌimainun xëxá kama 
ꞌimainun anua uni ꞌikë me anubi atu buán të kënti ꞌain. 14 Usakin ꞌakin kana 
anuaxa upíokin pi bukunun atun menua ꞌikë aín bashi kama anubi atu buánti 
ꞌain. Anuxun ka upiti bukukin upíokin piti nëishokin ꞌaxun piti ꞌikën. 15 ꞌËnbi 
kana ꞌën unikama an ñuina bërúankë unin ꞌakë sokin bërúanti ꞌain, ꞌimainun 
kana ꞌënbi tantinun ꞌimiti ꞌain. ꞌËx Dios ꞌaish kana ësai kin. 16 ꞌËnbi kana ꞌën 
unikama oveja kama ꞌara kakë ꞌikë saia amami amami kuani nëtëḱëkama a 
bëtë kënti ꞌain, bëkin kana axa ꞌinsínkë akama ribi ronkin chupa sanin aín 
taëmi ñukë tëkë rë ka xuanan, axa ñusma kë ka ma ribi kushinun bërúanti aín, 
ꞌanan kana xuabu ꞌimainun aín kushibu akama ribi bërúankin. ꞌËn kamabi 
atu bërúanti ꞌain.

17 ꞌËx Dios ꞌaish kana ësai kin: Mitsux ꞌën oveja ka masa ꞌixun kamina ꞌën 
bana kuati ꞌain. Usa ꞌain kana uin kara carne rosa ꞌixun ñu upíokin ꞌakë a 
ꞌimainun an cabrasa ꞌixun ñu ꞌatima ꞌakë mitsunu ꞌikë unikama usokin anun 

ꞌati nëtë ꞌikë bëtan amo buku nati ꞌain. 18  Mitsu raírinën kamina Israel unibu 
mitsun ꞌaintsi ꞌikëbi ꞌati mokin oveja kaman aín upíbushi pasto pianan axa 
tikikë a aín taën amákin chaka pa kësa okin ꞌanan. ꞌUmpax upí xëakinbia aín 
taën, chubëo pakë usaribi okin ꞌain. 19 ꞌImainun ka mitsun ꞌaintsi Israel unibu 
raírinën mitsunmi pikin chaka pakë pasto pianan, ꞌumpax mitsunmi xëakin 
chubëo pakë aribi xëati ꞌikën. 20 Usa ꞌain kana ꞌëx Dios ꞌaish ësai kin: ꞌËn kana 
mitsúxmi oveja xuábu ka masa ꞌikë uisakin karana ꞌati ꞌai kixun isanan oveja 
chumín bu kë kama akama ribi uisa karana oti ꞌai usokin ꞌati ꞌain. 21 Mitsun 
kamina mitsun aintsi axa ñuuma sara ꞌikë, bëtsin aín manchatan ꞌakëxa ñuina 
abákësa usari biti abátanun abámikan. 22  ꞌAínbi kana ꞌën oveja ka masa ꞌikë ꞌën 
unikama bërúanti ꞌain. Bërúankin kana mëka ma kin shima këñuia usa ꞌain 
bërúanti ꞌain. ꞌËn kana ꞌën unikama oveja raíri kama ꞌakë so kinma aín aintsi‑
kaman ꞌatima oia bërúanti ꞌain. 23  ꞌËn kana ꞌën uni David axa utëkënun bëti 
ꞌain, a kana axëshi ꞌapu ꞌixuan ꞌën unikama bërúanun ꞌimiti ꞌain, ꞌimi këxun 
ka an ñuina bërúankë unisa ꞌixun ꞌën unikama bërúanti ꞌikën. Ax ka an atu 
bërúankë unisa ꞌiti ꞌikën. 24 ꞌËx Dios ꞌaish kana atun Dios ꞌiti ꞌain, ꞌimainun ka 
ꞌën uni David atun ꞌapu ꞌiti ꞌikën. ꞌËx Dios ꞌaish kana ësai kin.

25 ꞌËn kana ꞌën unika ma bëtan achúshi ñu ꞌati ꞌain, usakin ꞌakëbë ka atux 
upitax tsóti ꞌikën. Usai ꞌikë bëtan kana raëkëma ñuina kama a menuax nëtënun 
ꞌimiti ꞌain, usakin ꞌimi këbë ka ꞌën ꞌara kakë ñuina nëxa aín pastonu bukukë 
usari biti uinu kara tsotia anu upiti ꞌuxi bukuti ꞌikën. 26 ꞌËn kana ꞌën unikama 
ñuina ꞌara kakë ꞌikësa ꞌikë ꞌën bashi upí kakë anu bukunun ꞌimikin upíokin 
sinán xunti ꞌain, ꞌakin kana anun ꞌiti nëtë ꞌikëbëa ꞌuñe atunu ꞌibúnun upíokin 
sinán xunti ꞌain. 27 Usai ꞌikëbë ka axa bimikë ikamax ꞌitsaira ꞌinun bimiti ꞌikën, 
ꞌimainun ka menu ꞌapákë ñukamax ꞌitsaira ꞌinun tuati ꞌikën, usakin ꞌakëbë 
ka atux aín menubi a pi upiti tsókanti ꞌikën. Uínsaran karana ꞌën unikama 
an tëmë ra mikë unika manua chikinin anun ka ꞌëx kana atun Dios ꞌai kixun 
ꞌunán kanti ꞌikën. 28 Usa ꞌain ka bëtsi ëmanu ꞌikë unikaman atu ꞌibua të kën tima 
ꞌikën, ꞌimainun ka raëkëma ñuina ka man ribi atu pitë kën tima ꞌikën. Usa ꞌain 
ka uínbi rakuëo këma upitax tsókanti ꞌikën. 29 Usa ꞌain kana ꞌën atun menuaxa 
ꞌapákëx ꞌitsaira ñu biminun ꞌimiti ꞌain, usakin ꞌimi këbë a piti ñu ꞌitsa ꞌain 
numin ꞌi tëmë ra të kën tima ꞌikën, ꞌimainun ka bëtsi menu ꞌikë unikama atumi 
kuai bana të kën tima ꞌikën. 30 Usa ꞌain ka atun ꞌunánti ꞌikën, ꞌëx atun Dios ꞌaish 
kana atubë ꞌai kixun, ꞌimainun ka Israel unikamax ꞌën uni ꞌikën. ꞌËx Dios 
ꞌaish kana ësai kin. 31 Mitsux kamina ꞌën ꞌara kakë ñuina ka masa ꞌain, usa ꞌaish 
kamina ꞌën ꞌara kakë ñuina kama ꞌën menu ꞌikësa ꞌain. ꞌËx Dios ꞌaish kana ësai 
kin. ꞌËx kana atun ꞌIbu ꞌain.”

Diosan ka aín unikama timëtëkënti ꞌikë kikë bana

36  16 Nukën ꞌIbu Diosan ka ësokin ꞌë kakëxa: 17 “Israel unikaman ka aín 
menu tsókin anuxun ñu ꞌaisama ꞌati ꞌaímabi bëtsi ñukama ꞌakin atun 

me ꞌati mo këxa, usai ꞌia atux tsókë ax ka ꞌën iskëx ñu chua ru kësa ꞌianan, 
xanuxun aín nëtë sënëńkëbëtan pëi machakë usaribi ꞌiakëxa. 18  Usa ꞌain kana 
ꞌëx atumi xuamati nishakën, atúan bëtsi unikama a menuxun ꞌakin, ꞌë rabi‑
kinma unínbia ꞌakë ñukama rabikë akama kupín atumi nishakën, 19 nishkin 
kana atun ñu ꞌatima ꞌakë kupín ꞌati mokin bëtsi ëmaka manu kuani abís tanun 
ꞌimiakën. 20 ꞌAínbi ka uinu ꞌikë ëmanu kara bëbaia anuax anu ꞌikë unikama 

ꞌën anë ñui ꞌati mati bana kan këxa: Usa ꞌain ka ënë unikamax ka Diosan unibu 
ꞌikë ꞌaíshbi ka atun menuax chikíaxa kiax atu isi kikan këxa. 21 Usa ꞌain kana 
uinu kara Israel unikama bëbaia anuxua ꞌën anë upíira ꞌikëbi ꞌati makin 
ñuikan këbë anun ꞌitsaira nishakën.

22  Usa ꞌain kamina ësokin Israel unibu kati ꞌain: Ësai ka Nukën ꞌIbu Dios 
kiaxa: ꞌËn bërí ꞌati ñukama ax ka Israel unikama mitsu kupín ꞌakëma ꞌiti 
ꞌikën, ax ka ꞌën anë ami upíira ꞌikëbë bëtsi bëtsi ëmanu kuankin ꞌaisama ñu 
ꞌakin ꞌatima okan a kupín ꞌakë ꞌiti ꞌikën. 23  ꞌËn kana bëtsi bëtsi ëmanu ꞌikë 
unikama ꞌën anë chaiira upí a ismiti ꞌain, mitsun kamina atunuxun ꞌën anë 
ꞌatima okankën; usakin ꞌakë bëtan ka bëríra ꞌëx kana ꞌain ꞌIbu ꞌai kixun ꞌunán‑
kanti ꞌikën. ꞌËx Dios ꞌaish kana, asérabi ësai kin.

24 ꞌËn kana a menu ꞌikë ëmaka manua mitsu chikínti ꞌain, chikínxun kana 
mitsun menubi timëńun bëtë kënti ꞌain. 25 Bëxun kana ꞌumpax upitan chuka‑
kësa ꞌitánun ꞌakin mitsun ñu ꞌatima ꞌakë kama a mënío xuanan, unínbia 
ꞌaxun rabikë ñukama rabi kë xuan an mitsu tsaikë akama ribi mënío xunti 
ꞌain, 26  usakin ꞌakin kana ꞌën mitsux ꞌati mati tsókë a mënío kanun ꞌimianan 
upíokin sina nimi tsónun ꞌimiti ꞌain. ꞌImikin kana mitsun nuitu irua rakë a 
ëmikin mitsun nuitu ñu bachusa ꞌaimi ꞌën kakëxun ꞌën bana kuanun ꞌimiti 
ꞌain. 27 ꞌImianan kana ꞌën Bëru Ñunshin mitsu ꞌinánkin ꞌën bana a tanti kama 
kikë sai bimi ꞌinun mitsu ꞌimiti ꞌain, 28  usa ꞌain ka aín chai tio kë kama ꞌën ꞌinan 
me anu tsókanti ꞌikën, usai tsóti ꞌën unikama atux ꞌimainun kana ꞌëx atun 
Dios ꞌiti ꞌain. 29 Usakin ꞌimikin kana amiri bishi ꞌatima ñu ꞌai ꞌucha të kënun 
ꞌimi kinma atun piti ꞌitsaira trigo ꞌinun ꞌimikin, panani tsónun ꞌimi të kën tima 
ꞌain. 30 ꞌIanan kana axa bimikë ikama ꞌitsaira bimiñu ꞌimianan, mitsun ꞌapákë 
ñukama ꞌitsaira bimiñu ꞌi tuánun ꞌimiti ꞌain, usakin ꞌakëbë kamina bëtsi bëtsi 
menu ꞌikë unikaman ismainun panani ꞌi amiri bishi rabin të kën kan tima ꞌain.

31 ꞌImainun ka uínsaran kara atux ꞌati mati tsóanan ñu ꞌatima ꞌai, ꞌuchaxa 
akama sinania anun rabin kanti ꞌikën, usai ꞌikin ka ꞌatimai ñu ꞌai ꞌuchai tsókë 
a sinán kanti ꞌikën. 32  ꞌËx Dios ꞌaish kana asérabi ësai kin: Israel unikama 
mitsun kamina ꞌunánti ꞌain, ꞌën kana mitsu usakin ñu ꞌaxunti kupín ꞌaiman; 
usa ꞌain kamina mitsunmi ñu ꞌatima ꞌakë anun rabini ñuuma sara ꞌikanti ꞌain.

33  ꞌËx Min ꞌIbu ꞌaish kana ësai kin: Uínsaran karana ꞌën mitsun ꞌucha kama 
mënío xunti ꞌain, anun kana amiri bi shimi mitsun ëmaka manu tsótë kënun 
ꞌimiti ꞌain, ꞌimi këxun kamina axa mimi nishkë unikaman rurupa ꞌikëbi ꞌatë‑
këni anu tsónun ꞌimiti ꞌain. 34 ꞌImainun ka mekama anun inukian unin anu 
uni ꞌikëma mesa iskë a, anu tëëkin ñu ꞌapá kankë iskanti ꞌikën. 35  Usakin 
mitsun ꞌakë isi ka ësai kikanti ꞌikën: Ënë me anu uni ꞌikëma mesa iskan ax ka 
bërí, Edén kakë menu naësa ꞌia usaribi ꞌikën; usa ꞌain ka anu ꞌikë ëmakama 
ami nishkë unikaman masókin ruru pakan ꞌikëbi bërí, amiri bishi ꞌatë kën‑
tankëx ꞌitsa uni anu tsotia kiax kikanti ꞌikën. 36 Usa ꞌain ka axa mitsu ꞌurama 
ëmaka manu tsókë unikama atun ꞌunánti ꞌikën, ꞌëx Dios ꞌixun kana amiri bishi 
axa ami nishkë unikaman atun ëma rurupa ꞌikëbi ꞌami të këanan, me ëankama 
anua amiri bishi ñu ꞌapá të kënun ꞌamian. ꞌËx Min ꞌIbu ꞌaish kana ësai kin.

37 ꞌËx Min ꞌIbu ꞌaish kana ësai kian: Usa ꞌixun kana ꞌëx kikë sa biokin bëtsi 
ñuka ma ribi ꞌaxunti ꞌain. ꞌAxunkin kana Israel unikama añu ꞌaxúnun kara ꞌë 
ñukatia a ñukama ꞌaxunkin; aín unika maxa ꞌaisa maira ꞌia ñuina ꞌara kakëx 
ꞌikësai, kaikamë ꞌëonun ꞌimiti ꞌain. 38  ꞌImainun ka axa ami nishkë unikaman 

atun ëma masó anua tsókë unikama ax ꞌaisa maira ꞌinun kaiti, oveja kama 
fiesta ꞌakin anuxun rëxun xaroti Jeru sa lénnu buánkin timëḱë usaribi ꞌiti 
ꞌikën. Usakin ꞌakin ka ꞌëx kana Dios ꞌai kixun ꞌë ꞌunán kanti ꞌikën.”

Diosan Ezequiel namákësa okían xo ëskikë 
kama bukukiankë isnun ismia bana

37  1 Nukën ꞌIbu Diosan aín mëkën ꞌënu nankësa okin ꞌaia ka aín kushin 
chikín biankin buán tan këxun, me sapan anua xo ëskikë ꞌaisa maira 

buku kiankë anu ꞌë bëba mia këxa. 2  Usa ꞌain ka Diosan me sapan anua xo ëskikë 
ꞌikë, anuax kuaín bë kini nikin xo ꞌaímai ëskikë ꞌaisa maira a isnun ꞌë ismia këxa.

3  Usa ꞌain ka ësokin ꞌë kakëxa: ¿Min sinánkëx kara ënë xokama amiri bishi 
unitë kënti ꞌik? Kixun kakëxun kana ꞌën kakën: ꞌËn ꞌIbu minshi kamina unan. 
4 Ësokin kakëxun ka Diosan ꞌë kakëxa: ꞌËn anë ñuikin kamina ënë xokama 
uni kakë sokin kati ꞌain: Xo ëski kë kaman kamina ësai ka Nukën ꞌIbu kiaxa 
kuati ꞌain.

5 Nukën ꞌIbun ka ësokin mitsu kaia: ꞌËn kana amiri bi shimi mitsux uni ꞌitë‑
kënun mi uin ꞌinánti ꞌain, usakin ꞌakëx kamina uni ꞌitë kën kanti ꞌain. 6 Usakin 
ꞌimikëx kamina punuñu ꞌianan, nami të këni bëxitan maputi uni ꞌitë kënia anun 
tsóti suñu mi ꞌinánti aín, usokin ꞌakëx kamina amiri bishi tsótë kënti ꞌain. 
Usakin ꞌakëxun kamina mitsun, ax ka Nukën ꞌIbu Dios ꞌikë kixun ꞌunánti ꞌain.

7 ꞌËn kana unin xokama a Diosan usakin kanun kakë sa biokin kakën. Usakin 
xokama a kakinbi kana achúshi ñu munuma kushi banai ꞌikësai ꞌia kuakën, 
usai ꞌikëbë ka xokama ax bëtsibë bëtsibë bira nani timëákëxa. 8  Usai timëtia 
atun punu iruanan, aín nami kama ꞌia aín bëxitan mapuia kana isakën. ꞌAínbi 
ka anúan tsóti aín uinñuma pain ꞌiakëxa.

9 Usa ꞌain ka Diosan ꞌë kakëxa: ꞌËn anën kamina suñu xo unikë kama kati ꞌain: 
Ësai ka Dios kiaxa: Au bari urukë amiax umainun, amia bari kuabúkë amiax ribi 
umainun ain tsipú miax umainun, aín rëbu miax ribi ka anuan ñua unikama uinti 
suñu uti ꞌikën. 10 Usa ꞌain kana ꞌëx Diosan usai ꞌinun kakë sabi oi ꞌiakën, usai ꞌëx 
kikë bëshi utankëx ka anun uni tsóti suñu ax utankëx atunu ꞌirua këxa, ꞌiru këbë 
ka uni ꞌikësai niru kan këxa. Atux ka ꞌitsaira suntá ru kama iskësa ꞌiakëxa.

11 Usa ꞌain ka Diosan ꞌë kakëxa: Israel unikama ax ka ënë xoka ma sa ribi 
ꞌikën. Usa ꞌaish ka atux ësai ki nitsia: Nun xokamax ka ꞌitsaira paëia, usa ꞌain 
kana nuna nukamax uisa ñu upibi kainima nëtëḱësa ꞌain. 12  Asábi ka usa ꞌain 
kamina ꞌën anë ñuikin atu kati ꞌain: Ësai ka Dios kiaxa: ꞌËn unikama anumi 
mitsux bama kësa ꞌaish bukukë me anua kana mitsu chikínti ꞌain, usakin 
ꞌaxun kana Israel unikaman menubi mitsu buán të kënti ꞌain. 13  ꞌImainun 
kamina uisaran kara anuax tëmë ranun maían ꞌixun akësokin mitsu chikini 
anun ꞌën unikama ꞌixun, ꞌëx kana Dios ꞌai kixun ꞌunánti ꞌain. 14  Usa ꞌain 
kamina ꞌën mitsu anun tsóti uin ꞌinánkë amiri bishi tsótë kë kanti aín; usakin 
ꞌatan këxun kana mitsun menubi tsónun mitsu ꞌimiti ꞌain. Usakin ꞌakëxun 
kamina ꞌëx Dios ꞌixun kana ꞌëx kikë sa biokin an kixun ꞌunán kanti ꞌain. ꞌËx 
mitsun ꞌIbu asérabi ꞌaish kana ësai kin.

Judá menu ꞌikë unikama ꞌimainun Israel unikama timët́ëkëan ñuikë bana
15  Nukën ꞌIbu Diosan ka ësokin ꞌë kakëxa: 16  I tukakë aín paná bixun 

kamina anu kuënëoti ꞌain: Judá ꞌimainun abëa ꞌikë Israel unikamaꞌ. Usakin 

ꞌatan këxun kamina bëtsi i tukakë aín paná ribi bitan këxun anu kuënëoti ꞌain: 
José a Efraínsa ꞌinun ꞌanan kamina, Israel unikama raíri aribi anu kuënëoti 
ꞌain. 17 Usakin ꞌakinshi kamina achú shi saishi ꞌitánun bëtsimi bikin min 
mëkënan tuinti ꞌain. 18  Uínsaran kara min aintsi kaman uisai kikë kara ax ꞌikë 
kixun mi ñukati ꞌikën: Anun kamina uisai kikë kara ax ꞌikë kixun ñuixunti 
ꞌainꞌ, 19 ñuixunkin kamina ësakin kati ꞌain: Ësai ka Dios kiaxa: ꞌËn kana 
Josénan ꞌikëbia an bikëx Efraínën mëkënu ꞌikë i tukakë a biti ꞌain, ꞌimainun 
kana bëtsi ñaká abëa ꞌikë Israel unikama atunan ribi biti ꞌain, bitan këxun 
kana a ikama Judánu ꞌikë i akëñun achú shishi ꞌitanun ꞌën mëkënu timëti ꞌain, 
kixun kamina kati ꞌain. 20 Usa ꞌain kamina mi tuinkë ꞌi rabë ́anumi kuënëokë 
a atun isti sabi ꞌitanun min mëkënu tuinti ꞌain.

21 Usa kin ꞌatan këxun kamina atu kati ꞌain: Ësai ka Dios kiaxa: ꞌËnbi 
kana Israel unikama anua ꞌikë ëma kama nuabi bëtë kënti ꞌain; bëkin kana 
me kama nuabi t imë bë tsinkin atun menubi bëtë kënti ꞌain. 22  Usakin ꞌakin 
kana atúxa achúshi ëmaishi ënë menu ꞌia, Israel me kamanu tsótibi achúshi 
ꞌapu ñushi ꞌinun ꞌimiti ꞌain. Usai tsóti ka amiri bishi rabë ́ëma ꞌinun ꞌitë këni 
ënanan të këni, rabë ́ꞌapuñu ꞌitë kën tima ꞌikën. 23 Usai ꞌika amiri bishi ñu ꞌatima 
ꞌatë kënkin bëtsi dios kama rabi të këanan bëtsi ñukama ꞌairibi ꞌucha të kën tima 
ꞌikën. ꞌËn kana ꞌën kuëën këma ꞌatima ñukama ꞌai ꞌëmi ꞌucha kë kama a tërën‑
xunti ꞌain. Usa ꞌain kana atúxa ꞌën uni ꞌimainun ꞌëx atun Dios ꞌiti ꞌain.

24 ꞌËn uni David aín rëbúnki achú shinëx ka ꞌapu ꞌianan, an atu bërúankë 
uni achú shishi ꞌiti ꞌikën, usa ꞌixun ka an Diosan bana kikë sa biokin ꞌati ꞌikën. 
25 Usokin ꞌai ka ꞌën uni Jacob ꞌinan me anua aín chai tio kë ka max ribi anu tsóa 
me anuribi tsókanti ꞌikën. A menu ka xënibua ꞌaínbi atu ꞌimainun atun bakë 
bëchi kë ka ma ribi ꞌimainun atun rëbún ki ka ma ribi tsóti ꞌikën; usai ꞌimainun ka 
ꞌën uni David aín rëbún kinëx xënibua ꞌaínbi atun ꞌapu ꞌiti ꞌikën.

26  Usa ꞌain kana atubëtan achúshi ñu ꞌupitax atux bukuti a kupí ꞌati ꞌain. 
Ax ka xënibua ꞌaínbia ꞌiti achúshi ñu ꞌën mëníokin ꞌakë ꞌiti ꞌikën. Usakin ꞌakin 
kana aín ꞌain tsi kama ꞌuakamë ꞌëonun ꞌimianan, xënibua ꞌaínbia atu nëbëtsi 
anuxun ꞌë rabiti xubu upíira ꞌanun ꞌamiti ꞌain. 27 Usai ꞌëx atubë ꞌi atun Dios 
ꞌimainun, ka atúx ribi ꞌën unikama ꞌiti ꞌikën. 28  Uínsaran kara anuxun ꞌë rabiti 
xubu upíira ax xënibua ꞌaínbi atu nëbëtsi ꞌitiokin ꞌakë ꞌiti ꞌikën, anun ka bëtsi 
menu ꞌikë unikaman ꞌunánti ꞌikën, ꞌën kana Israel unikama ꞌën ñu upíira ꞌakë‑
sokin kaisakën kixun. 

Daniel ꞌimainun abëa ꞌikë uni bënákama Babilonia menu ꞌia ñuikë bana

1  1 Rabë ́ꞌimainun achúshi baritia Joaquím ax Judá menu ꞌapu ꞌikë ꞌain 
ka ꞌapu Nabu co do nosor ax Babi lo nia nuax Jeru salén ëmanu bëba këxa, 

bëbakin ka aín suntá ru ka ma bëtan a ëma bëara buian këxa. 2  Usa ꞌain ka 
Diosanbi Nabu co do no sornën ꞌapu Joaquím ñatankin binun ꞌamia këxa, ꞌami‑
këxun bianan ka anuxun Dios rabiti xubunua ꞌikë ami xëatia ꞌakë ñukama 
kamaira bikin mabia binun bimia këxa.

Bimianan ka Nabu co do no sornën aín suntá ru ka ma bëtan ñatankia bikë 
unikama aín me Babi lo nianu buán këxa, ꞌimainun ka ami xëatia ꞌakë upibu 
anuxun Dios rabiti xubunua bikë akama ribi anuxun atun dios kama rabiti 
xubunu nankëxa; 3  usakin ꞌamianan ka an ꞌapun xubu bërúankë unikaman 
kushi Aspenaz a kakëxa, ꞌapun bakë bëchi kë kama ꞌimainun kamina uni ñu 
ꞌunanbu atun bakë bëchikë, 4  bënábu usa ka a uni ꞌikë kixun unin kakëma, 
ꞌianan uisaibi aín namimi ñukin tankëma, sinan ñuira ꞌixun kamabi ñu 
ꞌunán ti sabi, ꞌixun an ꞌapun xubu nuxun ñu mëëti sabi. A uni bëná kama ka 
caldeo bana ꞌuná mianan kirika kuënëoti ꞌunán miti ꞌiti ꞌikën. 5  ꞌImainun 
ka Nabu co do no sornën uni bëná kama a aín pikë piti a ꞌimainun an xëakë 
xëati abi nëtët́ibi ꞌinánun kakëxa, kanan ka rabë ́ꞌimainun achúshi baritia 
ꞌimikin kirika ꞌami këxun ꞌunán tan këxa a ñu mëëxuni anu ꞌinun ꞌiminun 
kakëxa.

Daniel ꞌimainun abëa ꞌikë unikama ꞌapun xubunu ꞌia
6  A uni bëná ka mabë ka Daniel, Ananías, Misael ꞌimainun Azarías, Judá 

menu ꞌikë ñakánu ꞌikë ꞌiakëxa, 7 anuxun ka an ꞌapun xubu bërúankë aín 
kushi an atu aín anë bëtsiokin anëa këxa: Anëkin ka Daniel Beltsasar kakin 
anëanan; Ananías, Sadrac kakin anëanan; Misael, Mesac kakin anëanan; 
Azarías aribi Abed‑negó; kakin anëa këxa.

8  Usa ꞌaínbi ka Danielnën ꞌën kana ꞌapun pikë piti a ꞌimainun an xëakë a 
xëatima ꞌai kixun sinán këxa, sinánkin ka an ꞌapun xubu bërúankë aín kushi, 
a piti kama pinun kixun ubio xuma ꞌanun kakëxa. 9 Diosan ꞌami këxun ka an 
ꞌapun xubu bërúankë aín kushi an Daniel upí sinánñu ꞌikë isakëxa, 10 ꞌaínbi 
ka aín kushi an Daniel kakëxa:

—ꞌËx kana ꞌën ꞌIbu ꞌianan ꞌën ꞌapumi rakuët́in. An ka mitsunmi pianan 
xëati a ñuikin ꞌë kaxa, usa ꞌain ka an mitsu uni bënábu raírinën 
ꞌakësa okin pima chumínbutia iskin mitsu kupín ꞌapun ꞌuchoxun 
bamanun ꞌë ꞌimiti ꞌikën.

DANIEL
 



11 Usa ꞌain ka an ꞌapun xubu bërúankë aín kushi an atu bëruánti nankë abë 
Daniel, Ananías, Misael ꞌimainun Azarías akama anu ꞌain: abë Daniel bana‑
këxa, banakin ka ësokin kakëxa:

12  —ꞌËn kana an mi ñu mëëxunkë nukama tankin ësokin ꞌanun mi kain: 
mapai rabë ́nëtë ꞌimikin paxa piti ñuishi pimianan ꞌumpax xëshi nukama 
xëaminun mi kain. 13  Usakin ꞌatan këxun kamina a nëtë kama inúkë bëtan, 
min nukama uisa kara nuna an ꞌapun piti pikë bëná kama abë ꞌai kixun isti 
ꞌain, usakin istan këxun kamina nukama uisa kaina oisa tani usakin ꞌati ꞌain. 
14  Usakin kakëx ka an bërúankë uni ax asábi ka kana mitsu usakin ꞌati ꞌai 
kiakëxa, kitan këxun ka mapai rabë ́nëtë ꞌimikin atu tankëxa.

15 Usokin ꞌakëbëa mapai rabë ́nëtë inúkëbë a bëná unikamax, kushii rabu 
asábi ꞌapun piti an pikë bëná unikama asamaira ꞌiakëxa. 16  Usa ꞌain ka an 
bërúankë ꞌapun piti ꞌinánan xëati ꞌinán kinma ëankëxa, ëanan ka paxa piti an 
pikë ashi buán xuan këxa.

17 A bëná unikama rabë ́ꞌimainun rabë ́a ka Diosan sinán ñuira ꞌixun bëtsi bëtsi 
kirika ꞌunánun ꞌuná mianan uisa kara ñu ꞌiti ꞌikë abi ꞌunánun ꞌunán mia këxa. Usa 
ꞌain ka Danielnën namá kësa okin iskë a ꞌimainun, namákin iskë akamabi uisai ñu 
ꞌiti namákë kara ax ꞌikë abi ꞌunánkë ꞌiakëxa. 18 Usa ꞌain ka rabë ́ꞌimainun achúshi 
baritia ꞌapu kikë a sënëńkëbëtan, a bëná unikama ꞌapun xubu ꞌikë anu buán këxa.

19 Anuax ka a uni bëná ka mabë ꞌapu bana këxa, ꞌaínbi ka a uni bëná ka manu 
achúshi uni bënábi axa Daniel, Ananías, Misael ꞌimainun Azarías akamabë 
sënëńkë ꞌaíma ꞌiakëxa, usa ꞌain ka akamax ꞌapu ñu mëëxuni anubi bërúa këxa. 
20 Anuxun ka kamabi ñu ꞌunán këira ꞌiti bana ꞌimainun, sinán ñuira ꞌiti bana‑
kama a ꞌapun ñuká këxa, ñuká kinbi ka an ñu ꞌunán këira mëra këxa, usa ꞌaish, 
a menu ꞌikë an ñu tankë ꞌimainun an ñu ꞌunánkë unika ma bëtan sënëńmaira 
ꞌikë mëra këxa. 21 Usa ꞌain ka Daniel Ciro kakë uni axa persianu ꞌapu ꞌikë 
achúshi bari ꞌain anu bërúa këxa.

ꞌApu Nabucodonosornën namá ñuikë bana

2  1 Anúan ax ꞌapu ꞌikë rabë ́baritia ꞌirukë anun ka Nabu co do no sornën 
ꞌitsokin namá këxa, namákin iskë kama a ꞌitsaira sinani ka ꞌuxti sama 

tankëxa. 2  Usai ꞌikin ka ñu tankë, ꞌimainun uisai kara ñu ꞌia kixun an tankë, 
a ꞌianan ñubë ́unikama ꞌimainun ñu ꞌunánkë unikama uisokin namákë kara 
ñuixuni unun an kati uni xuakëxa. Usakin kamikëx ka a unikama ꞌapunu 
uankëxa, 3  ukë ka akama ꞌapun kakëxa:

—ꞌËn kana achú shiokin namán, usa ꞌain kana uisakin namákë kara ax ꞌikë 
ꞌunán tisa tani ꞌitsaira anun masá nui tutin. 4 Kixun kakëxun ka an ñu ꞌunánkë 
uni achú shinën anúan banakë arameo bana anunbi banakin ꞌapu kakëxa:

—¡Mix ꞌapu ꞌaish kamina xënibuti tsóti ꞌain! Mix ꞌapu ꞌixun kamina an 
mi ñu mëëxunti nukama min namákë a ñuixunti ꞌain, nun kananuna 
uisakin namákë kara ax ꞌikë a mi ñuixunti ꞌain.

 5 Kixun kakëxun ka ꞌapun ꞌën kana ësokin namá kixun atu ñuixuankëxa:
—Mitsunmi ꞌën namákë apain ꞌunántankëxun uisakin namákë kara 

ax ꞌikë kixun ꞌë ñuixunkëxuma kana, an mitsun xubukama ëchíkin 
chankakëx aín ikama bukukiankë ꞌitánun ꞌati uni xuti ꞌain.

 6 Usa ꞌain kana mitsunmi ꞌën namákë uisakin namákë kara ax ꞌikë kixun 
a pain ñuixunti kuëënin, usokëxun kana ꞌën mitsu ꞌinaínshianan, 

ꞌitsaira ñu chabu ꞌinánti ꞌain. Usa ꞌain kamina, ꞌën namákë a 
ñuixunkin uisakin namákë kara ax ꞌikë kixun ꞌë kati ꞌain.

7 Ësaki an kakëxun ka an ñu ꞌunánkë unikaman amiri bishi ꞌapu 
katë këan këxa:

—Nukama kamina mix ꞌapu ꞌixun min namákë ñuixunti ꞌain, nun kana‑
nuna uisakin namákë kara ax ꞌikë kixun mi kati ꞌain.

8  —ꞌËn kana upíokin ꞌunanin kixun —ka ꞌapun kakëxa —mitsun kamina 
uisokin mitsu ꞌanux karana kia a bana kuan, usa ꞌixun kamina uisokin kara‑
mina ꞌë basioti ꞌai kixun bari kanin. 9 Usa ꞌain kamina ꞌën namákë uisai kara 
kia a ꞌë ñuixu nima, mitsux ꞌëx kikë sabi oi tëmë rati ꞌain, usakin ꞌë pará nuxun 
sinanx kanankë kupí kamina usai tëmë ra mikë ꞌikanti ꞌain, usa ꞌain kana ꞌën 
usakin sinánkë usabi okin mitsu ꞌati ꞌain. ꞌË kamina ꞌën namákë a uisakin 
namákë kara ax ꞌikë kixun ꞌunánun ꞌë ñuixun kanti ꞌain.

10 Kixun kakëxun ka an ñu ꞌunánkë unikaman kakëxa —uinu ꞌikë menubi 
ka an ꞌunán tisa tankë ñu ꞌapu ꞌikë mi ñuixunti uni ꞌaíma ꞌikë —kixun ka an 
ñu ꞌunánkë unikaman kakëxa—. Uinsa ranbi ka uinu ꞌikë ꞌapunbi ax chaiira 
ꞌianan kushiira ꞌixunbi, min namákë ñu ꞌësa ribi an ñunshinan ꞌami këxun ñu 
ꞌakë ꞌimainun an ñu tankë ꞌimainun an ñu ꞌunai rakë unikama ñuixunu kixun 
ñuká këma ꞌikën. 11 Usa ꞌain ka min ꞌapu ꞌixun nu ñukákë ënëx tëira ꞌikën, 
usa ꞌain ka uínbi min namákë a ñuikin uisakin kaina namá kixun mi katima 
ꞌikën, anu sapi ka dios kama achúshi ꞌiti ꞌikën; ¡ꞌaínbi ka anu uni ꞌikë anu ꞌima!

12  Ësokin kakëxun kuati xuamati nishi ka ꞌapu, Babi lo nianu ꞌikë an ñu 
ꞌunánkë unikama ka ꞌati ꞌikë kiax kiakëxa. 13  Kixun unikaman kuanun 
chanio kë bëtan ka aín suntá runën kushi kaman Daniel ꞌimainun abëa ꞌikë 
akama ribi ꞌamiti baria këxa.

Daniel kakë unin aín namákë ñuixunkin ꞌapu ka bana
14 Usa ꞌain ka suntá runën kushi ax Arioc kakë ꞌiakëxa, ax ka an ñu ꞌunánkë 

unikama ꞌati ꞌapun kakë ꞌiakëxa, usa ꞌain ka abë Daniel an sinán ñuira ꞌixun 
abë upiti banakin kakëxa. 15 Kakin ka ñuká këxa:

—¿Uisa kupí kara ꞌapun bënëḱinshi an ñu ꞌunánkë unikama ꞌamiti bana 
nanx?

Kakëxun ka Ariocnën Daniel uisa kupín kara usakin ꞌaxa kixun ñuixuan‑
këxa. 16 Usa ꞌain ka Daniel abë banai kuan këxa, kuanxun ka uisakin namákë 
kara ax ꞌikë kixun an ñuixunun kara ëora paín kain tima ꞌikë kixun ꞌapu 
kakëxa.

17 Usakin kabiani aín xubunu kuanxun ka usaía ñu ꞌikë kama abëa ꞌikë 
uni Ananías, Misael ꞌimainun Azarías, akama ñuixuan këxa, 18  ñuixun tan‑
këxun ka Dios naínu ꞌikë a kamina uisakin kara ꞌapun namáxa a ñuixunua 
nu ꞌakinun ñukati ꞌai kixun kakëxa, usakin ñuká kë xuan nu ꞌakinia ka an ñu 
ꞌunánkë unikama Babi lo nianu ꞌikë akama këñun nuribi ꞌatima ꞌikën.

19 A ꞌimëb́i ka ꞌuná ti sama ñu a Daniel Diosan uisokin namákë ꞌianan uisai 
ꞌiti kara ax ꞌikë kixun kakëxa, usakia kakëxun ka Danielnën Dios naínu ꞌikë 
a ꞌupiokin sinán xunkin, 20 ësai banakin kakëxa:

ꞌËn ꞌIbu Dios minan ka ñu ꞌunáirakë ꞌiti ax ꞌianan kushiira ꞌiti ax ꞌikën, 
usa ꞌain ka Diosan anë ax xënibua ꞌaínbi këñutima ꞌikën.

 21 An ka nëtëkama bëtsionan, usai ꞌiti ñukama aribi usai ꞌitiokin nania,

usaribiokin ka ꞌapukamaribi ꞌapu ꞌimiananbi ꞌapu ꞌimima,
ꞌianan sinánñu unikama a sinánñuira ꞌinun ꞌimianan,
uisakin ka ñu ꞌati ꞌikë kixun ꞌunánun uni ꞌimikë a ꞌain.

 22 Min kamina unían ain sinan ꞌukëmëu unántisama okin sinánkë abi 
ꞌunánan;

bëánkibukënu ꞌikë ñu abi ꞌunánan,
kamina mix an ñu pëkakë tirí usaribi ꞌain.

 23 ꞌËn chaitiokëkaman rabia Dios mi kana,
ꞌën asabika kakin rabin,
min kamina sinánñuira ꞌimianan kushi ꞌinun ë ꞌimia;
usa ꞌixun kamina bërí nun mi ñukákëkama nu ꞌunánmian:
usa ꞌixun kamina a sinania ꞌapu masá nuitukë akama ꞌunánun nu 

ꞌunánmian.
24  Usai Diosbë bana kiani ka Daniel Arioc kakë uni ꞌapuan sinán ñuira 

unikama Babi lonia menu ꞌaminun kakë abë banai kuanxun ësokin kakëxa:
—Sinán ñuira unikama a kamina ꞌami tima ꞌain, ꞌë kamina uinu kara ꞌapu 

ꞌia anu buánti ꞌain, ꞌën kana an namá kë kama a uisakin namákë kara ax ꞌikë 
kixun ñuixunti ꞌain.

25 Ësokian kakë xunshi ka Ariocnën Daniel uinu kara ꞌapu Nabu co do nosor 
ꞌia anu buán këxa, buánxun ka ꞌapu kakëxa:

—Ënu kana judíos uni aín menua ñatan bë tsinkin bëkë achúshi, an ka 
uisakin namákë kara min namákë ax ꞌikë kixun mi ñuixunti ꞌikën. 26 Kixuan 
kakëxun ka ꞌapun Daniel ꞌikëbi, Beltsasar kakin ribi anëkë a kakëxa:

—¿Min kaina ꞌën namákë ñuixunkin uisokin namákë kara ax ꞌikë kixun ꞌë 
katima ꞌain?

27 Ësakian kakëxun ka Danielnën kakëxa:
—Uinubi ka sinán ñuira ꞌimainun an ñu tankë, ꞌianan ñunshinan ꞌami këxun 

ñu ꞌakë ꞌimainun uisa kara ñu ꞌinuxun ꞌaia kixun ꞌunánkë uni min ꞌunán ti‑
sama ñubi an mi ñuixunti ꞌaíma ꞌikën. 28  Usa ꞌaínbi ka naínu achúshi Dios an 
ꞌunán ti sama ꞌikëbi ñu ꞌunán këira anu ꞌikën, an ka mi ꞌapu ꞌikë uisai kara mina 
ꞌinuxun ꞌain mi ꞌunán miaxa. Usa ꞌain kana ꞌën ꞌapu ꞌixunmi ꞌuxun namákë 
akama mi ñuixunti ꞌain: 29 Mix ꞌapu ꞌaish anu ꞌuxkë anu raka xunmi sinánkë 
ax ka uisai kara ñu ꞌiti ꞌikë a ꞌiaxa, usa ꞌain ka an ꞌunán ti sama ñu ꞌunánkë an 
mi ꞌunán miaxa. 30 Usaribi okin ka ꞌunán ti sama ꞌikëbi ꞌëribi a ñu ꞌunán miaxa, 
ꞌaínbi ka ꞌëx an bana sinánkë bëtsi unika ma saira ꞌikë mabi, uisakin namákë 
kara min namákë ax ꞌikë mix ꞌapu ꞌikë, ꞌën mi ñuixunun ꞌë ꞌunán miaxa, usa 
ꞌain kamina mix ꞌapu ꞌixun min sinán kë kama uisai kikë kara ax ꞌikë kixun 
ꞌunánti ꞌain.

31 Mix ꞌapu ꞌixun kamina namákin anumi ꞌikë anuax achúshi ñu chaiira 
ꞌaish ichukë rakuë mia nankë niruia isan. 32  A ñux ka ain maxká bëtsi ñukëñun 
mëskukin ꞌakëma kurishi ꞌakë ꞌiaxa; aín shikan ꞌimainun aín pëñan rabë ́
ax ka manë uxuashi ꞌakë ꞌiaxa; ꞌimainun ka aín pukubë ain kisi rabë ́manë 
panshian ꞌakë ꞌiaxa; 33  ꞌimainun ka aín ipuku rabë ́axribi manë ꞌakë ꞌimainun 
ka aín taë rëbu rabë ́axribi bëtsi manë ꞌakë ꞌianan bëtsi ribi me tëi ꞌakë ꞌiaxa. 
34  Mix ꞌapu ꞌixun namákin iskëx ka ain bashi nuax uínbi taran kë maxi ukin 
achúshi maxá chaiira an anua unisa okin ꞌakë ñu nikë a ami tara më kua‑
tsini ukin ain taëmixun nipakin chakakëx ka tuki buaxa. 35 Usakian ꞌakëx ka 

bënë tishi, manë tunan, me tëi, manë panshian, manë uxua a ꞌimainun kuri 
akamaxi bari tiañu me kupúkë iskë sa ri biti ꞌiaxa, ꞌianan ka bari tiañu barionkin 
tákaia trigonën chua aín bëru a bëru ta mainun suñun aín chua chama rabi 
bëru ta numa buánkë usari biti ꞌiaxa. ꞌAínbi ka an ñu nitsínkë chakakë maxá 
chaiira ax aín bashi chaiira ꞌinun unikin mekama tsitsi ruaxa. 36  Ësakin 
kamina namán. Usa ꞌain kana bërí ꞌapu ꞌixunmi namákë ax kara uisakin 
namákë ꞌikë mi ñuixunti ꞌain. 37 Mix kamina chaiira ꞌaish bëtsi ꞌapu kama 
samaira ꞌain, usa ꞌikë ka Nukën ꞌIbu Dios naínu ꞌikë an ka mixmi kamabi 
unikaman ꞌapu ꞌianan mix kushiira ꞌixunmi, min unikama ꞌakinun mi ꞌimiaxa 
38  ꞌimianan ka minmi kamabi menu tsókë unika ma ribi isanan, ñuina kama 
ꞌimainun pëchiu ñuina ka ma ribi isti mi ꞌimiaxa; usa ꞌain ka an mix ꞌapu ꞌikë 
kamabi kushi mi ꞌinánxa, usa ꞌain kamina mix aín maxká kuri ꞌakëmi iskë 
usa ꞌain. 39 Usa ꞌain ka mix painmi ꞌapu ꞌikë ꞌain, an min ꞌakë sama okin ñu ꞌati 
axribi ꞌapu ꞌiti ꞌikën, ꞌimainun ka bëtsi ꞌapu ribi manë panshian ꞌakëmi iskë ax 
ꞌixun ꞌën unikama aín kuëën kë sokin ꞌati ꞌikën. 40 Usakin an pain ꞌan ka bëtsi 
ꞌapu ribi manë tunanën kushisa ꞌixun, anribi manë tunanën ꞌakësa ꞌinun aín 
suntá ru ka ma bëtan bëtsi ꞌapu kaman ꞌakin masókin ꞌati ꞌikën. 41 ꞌImainun ka 
mix ꞌapu ꞌixunmi aín taë rëbu raíri iskë ax me tëi ꞌakë ꞌiaxa ꞌimainun ka raíri‑
nëx ribi manë tunan ꞌakë mix ꞌapu ꞌixunmi iskë ax ꞌiaxa; ax ka ësa ꞌiti ꞌikën 
ꞌapu kamax ka bëtsibë ënanankë ꞌiti ꞌikën, usa ꞌaish ka an kushioti manë këñun 
mësku kësa ꞌikë kamina namákin isan, ax ka manë an kushio ti këñun me tëi 
mësku këmi iskë ꞌikën. 42  ꞌImainun ka aín taë rëbu kama raíri manë tunan ꞌakë 
ꞌianan, raíri nëx ribi me tëi ꞌakë ꞌiaxa, ax ka ësa ꞌiti ꞌikën ꞌapu ax ka kushiira 
ꞌaíshbi amiri bishi ñusma të kënti ꞌikën. 43  Minmi ꞌapu ꞌixun manë tunan këñun 
me tëi mëskukë namákin iskë, usari bikin ka upiti bëtsibë tsóti sinánxun bëtsi 
menu ꞌikë xanu biti ꞌikën ꞌaínbi ka; achú shishi ꞌinun atux bëtsibë timët́ima 
ꞌikën, usari biti ka manë tunan ax me tëibë mësku tima.

44 Usa ꞌain ka ënë ꞌapu kaman, tsókëpan aín unikama ꞌapu ꞌixun ꞌakin kë‑
bëtan Dios naínu ꞌikë an achúshi me anu ꞌapu ꞌikë uinsa ranbia bëtsi menu 
ꞌikë ꞌapu kaman masókin atun sinán kësa okin ꞌanun ꞌimi tima ꞌikën, usa ꞌixun 
ka ainra kamabi këñukin bëtsi menu ꞌikë ꞌapu kama ꞌatankëx axira uínsa‑
rabi këñú timoi ꞌapu ꞌiti ꞌikën. 45 Usa ka minmi namákin aín bashi nuaxa uínbi 
taran kë maxi ukian me putusa ꞌitánun manë tunan, ꞌianan manë uxua, manë 
panshian, me tëi, ꞌimainun kuri, akama chaka bë tsini aín bashi nuax ꞌia iskë 
ax ꞌikën. Dios chaiira ꞌaish kushiira an ka usaía ꞌiti ñukama mi ismiaxa. Usa 
ꞌain ka minmi namákë ax asérabi ꞌimainun ꞌën mi ñuixunkë axribi asérabi 
ꞌikën.

46 Usakin kakëx ka ꞌapu Nabu co do nosor Daniel bëtá nain, rantin pu runi tëtú‑
buti memi bëtiki ꞌiakëxa, usai ꞌitan këxun ka ñu bëtan këxun xaronan sanuira 
ñuribi bëtan këxun xaro xunun ꞌamia këxa. 47 Usokin ꞌami tan këxun ka Daniel 
kakëxa:

—Asé rabi ka mitsun Dios ax chaiira ꞌaish bëtsi dios kama sa maira ꞌikën; ax 
ka ꞌapu kaman ꞌIbuira ꞌimainun, an ꞌunán ti sama ñukama abi ꞌunania, usa ꞌain 
kamina ꞌunán ti sama ënë ñu uisai ꞌiti kara ax ꞌikë kixun min ꞌunanin.

48  Usa ꞌain ka ꞌapun Daniel axira ꞌapu ꞌinun ꞌimikin ꞌitsaira ñu kupí kë‑
kama ꞌinaín shianan; Babi lonia ëmanu ꞌapu ꞌinun anëa këxa, anëanan ka a 
menu ꞌikë ëmakanu ikë an ñu ꞌunánkë unikaman kushi ꞌimia këxa. 49 Usakin 

ꞌimi këxun ka Danielnën abëa ꞌikë unikama ñuikin kakëxa, kakëxun ka ꞌapun 
Sadrac, Mesac, ꞌimainun Abed‑negó akama Babi lo nianu ꞌikë ëma cha anu ꞌikë 
ñukama an bërúanti anëa këxa. Usakin ꞌamainun ka Danielnëx anua ꞌapu ꞌikë 
aín xubu anubi tikia këxa.

ꞌApu Nabucodonosornëx kuri mëskukin ꞌamixun 
nitsimitankëx unikaman a rabinun kia ñuikë bana

3  1 ꞌApu Nabu co do no sornën ka achúshi ñu tankian kuri ꞌanun ꞌamia këxa. 
Aín chaxkë ́ka treinta metro manan ꞌinun ꞌakë ꞌiakëxa ꞌimainun ka 

rabë ́ꞌimainun achúshi metro aín naxba ꞌinun ꞌamia këxa, ꞌami tan këxun ka 
Dura kakë me sapan anua achúshi ëma cha Babi lo nianu ꞌikë anu nitsínun 
aín unikama kakëxa. 2  Usokin ꞌami tan këxun ka aín me kamanu ꞌikë ꞌapu‑
kama ꞌianan suntá runën kushi kama ꞌimainun ëmaka manua ꞌikë ꞌapu kama, 
ꞌianan usakin kamina ñu ꞌati ꞌai kixun an uni kakë kama, ꞌimainun an kuríki 
bërúanan ñuka ma ribi bërúankë ꞌianan an bana mëníokë unikama, ꞌianan 
aín kushibu ꞌimainun raíri ëmanu ꞌikë ꞌapu ka ma ribi, an ñu tankin ꞌamikë 
a anuxun ashi rabiti anu ꞌaxun nitsin mikë a isia anu rikua tsin kanun kixun 
kamia këxa.

3  Usokin kamikëx uax ka uni ñu ꞌunanbu ꞌimainun aín kushibu ꞌianan raíri 
uni chabu kama atux anuxun ñu tankin ꞌamixun nitsin mikë a bëtá nain, ënëx 
ka bërí mitsun rabikë ꞌiti ꞌikë kixun ꞌapun kanun anu nira kë kan këxa. 4 Usa 
ꞌain ka unikama timëḱë ꞌain an pëuti anëkë an munuma banakin unikama 
kakëxa: Kamabi ëmanu ꞌikë unikama axa bëtsi bëtsi menuax ukë ꞌimainun 
aín bananbi banakë unikaman mitsun kamina kuati ꞌain: 5 Mitsun an manë 
banañu banoti an bano mainun an xunkati ꞌakë a ꞌamainun bëtsi ñukama a 
bana miti a ꞌaia kuatishi kamina mitsux, ꞌapu Nabu co do no sornën ꞌamikë kuri 
ꞌakë ñu nitsínkë ënë rantin pu runi ꞌikin rabi kanti ꞌain. 6  Usa ꞌain ka kamabi 
unikama an rantin pu runi ꞌikin ënë ñu rabi kë ma kama ax bënëḱinshi suntá‑
runën bitan këxun kini anu tsi tíkakëx ënxaira ꞌitánun ërëḱë anu nikë ꞌiti 
ꞌikën.

7 Usa ꞌain ka anua timë kamë ꞌëokë unikama atun kuatanun an manë 
banañu bano kë kama an ꞌamainun an ñukama mëëti ꞌunánkë akaman ribi 
ꞌaia kuati kamabi unikama rantin pu runi tsóbukin kuri ꞌaxun nitsínkë ñu a 
rabi kan këxa.

8  Usokin ꞌamainun ka, uiti Babi lo nianu ꞌikë unikama atun judíos uni bëná‑
kama ax ꞌapu kikësoi ꞌima kixun ꞌapu Nabu co do nosor kai kuanuxun isakëxa, 
9 isbiani kuanxun ka ësokin kakëxa:

—¡Nux kana nuna mix ꞌapu ꞌaish tsókëpan ꞌikëa unin ꞌitsa baritia ꞌimikin 
min kakë sokin ꞌati kuëënin! 10  Mix ꞌapu ꞌixun kamina kamabi menu ꞌikë 
unikaman ka rantin pu runi ꞌikin kuri ꞌaxun nitsínkë a kamabi ñu a bana miti 
a banamia kuakinshi rabiti ꞌikë kixun bana nan, 11 usa ꞌain kamina mix uix 
kara usai ꞌima ax ka tsi rëki rukë ënxaira anu nikë ꞌiti ꞌikë kian. 12  Usaími kikë 
ax ka asábi ꞌikën, usa ꞌaínbi ka uiti judíos kara mina mix ꞌapu ꞌixun Babi lonia 
ëmanu ꞌikë ñukama an bërúanti anëa akaman mix kikë bana kama tain sama 
tania, usa ꞌixun ka a rabiti ñukama rabianan mix ꞌapu ꞌixun kuri amixun 
nitsin mikë aribi rabi ti sama tania. Akamax ka Sadrac, Mesac ꞌimainun Abed‑
negó akama ꞌikën.

13  Usokin kakëxun kuati ka Nabu co do nosor xuamati nisha këxa, nishkin 
ka aín suntáru  ra íri anua ꞌikë anua bitsin kian Sadrac, Mesac ꞌimainun 
Abed‑negó. Anu bënun kixun xuakëxa, xukëx kuan xuan bëkë ka 14  ësokin 
ñuká këxa:

—¿Asérabi kaina mitsun ꞌën dios rabianan a rabiti kuri ꞌamikë aribi 
rabikaniman?

 15 ¿Mitsun kaina ñukama banamia kuakinshi ꞌën ꞌamikë ñu ami ñanati 
ꞌikin rabikantishi ꞌain? Usakin ꞌaíma kamina bëríbi mitsux tsi 
rëkirukë a ꞌukëmëu nikë ꞌiti ꞌain; ¿usakin ꞌaia kara uinu ꞌikë diosan 
mitsu iëḿiti ꞌit?

16 Usakian ñuká këxun ka uni bëna rabë ́ꞌimainun achúshi akaman kakëxa:
—Nukamax kana nuna ënë ñu rabanan mibë kuëbi ka nani bana tima ꞌain. 

17 Nuka manu rabikë Dios an ka numi tsi rëki rukë mëu nianan uisa kaina mix 
ꞌapu ꞌixun nu oisa tani, usakin min ꞌaiabi nu iëḿiti ꞌikën. 18  ꞌAínbi kamina nun 
ꞌakë bë tan mabi mix ꞌapu ꞌixun upíokin ꞌunánti ꞌain, nun kana nuna min rabikë 
dios kama rabianan kurimi ñu tankin ꞌamixun nitsínkë aribi ami ranti pu runi 
tsóbukin rabi tima ꞌain.

Rabë ́ꞌimainun achúshi bëná unikama tsi rëkirukë 
mëu ꞌikëbi Diosan iëḿia ñuikë bana

19 Usokian rabë ́ꞌimainun achúshi uni bëná kama an kakëxun kuati ka ꞌapu 
Nabu co do nosor aín bëmá nanbi panshín kua tsini ꞌitsaira nisha këxa. Usai ꞌikin 
ka an ñu mëëxunkë unikama anba tsi rëka rukin anu sënën xana tanua tikakë 
a inumi kian ꞌaisa maira xana ꞌita nuan ꞌanun ꞌamia këxa; 20  usokin ꞌami tan‑
këxun ka aín suntá runën kushi raíri Sadrac, Mesac ꞌimainun Abed‑negó 
akama nëatan këxun kininua tsi ënxaira rëki rukë a mëu ninun kakëxa. 21 Usa 
ꞌain ka rabë ́ꞌimainun achúshi bëná uni akama aín kushi bunëa pañukë chupa, 
akëñunbi nëatan këxun tsi ënxaira ꞌinun rëki rukë anu niakëxa. 22  Usa ꞌain 
ka ꞌapux ax kikë sabi okían bënëḱinshi ꞌanun kikë ꞌiakëxa, usa ꞌain ka tsi 
rëki rukë ax ënxaira ꞌaish rëki kianxun an tsinu rabë ́ꞌimainun achúshi uni 
bëná nikë suntá ru kama aturibi xaro këxa, 23  a uni bëná kama nikian ꞌurama 
okëxunbi ami rëkikin ꞌukëmëu nipa këtia xaro këxa.

24 Usa ꞌain ka ꞌapu Nabu co do no sornën anua tsókë anuax ratuti bënë tishi 
nirukin aín kushibu a munuma banakin kakëxa:

—¿Rabë ́ꞌimainun achúshi uni bëná kama a kara nuna nëaxun tsinu nikëma 
ꞌain?

—Kixun kakëxun —ka usa ka —kixun atun kakëxa.
25  —ꞌËn kana rabë ́ ꞌimainun rabë ́uni tëkë rë ka këma ꞌaish tsi rëki rukë 

nëbët́si uisaibi ꞌima nitsia isin, usa ꞌaish ka atu achú shinëx achúshi ángel 
iskësa ꞌikën.

26 Ësai kiküa tsini aí ka ꞌapu Nabu co do nosor tsi rëki rukë xëkuë a ꞌurama oi 
munuma banai kiakëxa:

—¡Sadrac, Mesac ꞌimainun Abed‑negó, Dios kushiira naínu ꞌikë aín 
unikama anuax chikí küa tsini ka ënu ukan! Usakin kakëx ka uni bëná kama 
ax tsi rëki rukë anuax chikí küa tsini uakëxa, 27 usai ꞌikëbë ka a menu ꞌikë ꞌapu‑
kama anua timëḱë ax uisa karaisa a unikama tsin oxa iskatsi kiax atu ꞌurama 
rikua tsian këxa, rikua tsinxun iskinbi ka tsi rëki ru kë nëan atun nami uisabi 

okëma iskan këxa, usa ꞌikë ka aín bu achú shi rabi tsin sara ka këma ꞌianan 
atun pañukë chupabi tsin uisabi okëma ꞌaish tsin mënukë ꞌisha këbi xëkëma 
ꞌiakëxa.

28  Usa ꞌikë iskë bëshi ka Nabu co do nosor munuma banai kiakëxa: “¡Sadrac, 
Mesac ꞌimainun Abed‑negó akaman Dios ax ka rabikë ꞌiti ꞌikën, an ka aín 
unikama an ënkinma rabikin ꞌapux kikë bana tani aín diosma ꞌain ami 
rantin pu runi ꞌikëma ꞌikëa bama miti ꞌaínbi an iëḿiti aín ángel xuaxa! 29 Usa 
ꞌain kana bërí ꞌëx ësai kin, uinu ꞌikë unikamax kara ënë bëná unikaman 
rabikë Dios ñui ꞌati mati banaia ax ka tëapakëx ain tëmë rakë anunbi bamakë 
ꞌiti ꞌikën, ꞌianan aín xubu ribi ꞌatima okin ruru pakë ꞌianan, uisa ëmanu ꞌikë 
kara ꞌimainun uisa banan banakë kara ꞌikëbi usakin ꞌati ꞌikën, an usakin uni 
iëḿiti bëtsi Dios usaribi ka ꞌaíma ikë kiax ꞌapu kiakëxa.” 30 Usakin ꞌatan këxun 
ka ꞌapun rabë ́ꞌimainun achúshi uni bëná kama a Babi lonia menu ꞌikë ëmanua 
atux raíri ꞌapu kama sa maira ꞌinun anëa këxa.

ꞌApu Nabucodonosor aín sinan bëtsi ꞌatima ñuikë bana

4  1 Ësai ka ꞌapu Nabu co do nosor kiakëxa: ꞌëx kana kamabi ëmanu ꞌikë 
unikama ꞌimainun bëtsi menu ꞌikë unikama ꞌianan bëtsi banan banakë 

unikama atun menu ꞌikë akamaxa upiti ñuñu ꞌi buku kanti kuëënin kixun ka 
ꞌapun kirika kuënëo mia këxa. 2  ꞌËn kana mitsunmi Dios kamabi kushiñu an ꞌë 
ꞌaxunkë ñukama mitsun ꞌunánti kuëënin. 3 An ꞌakë ñux ka chaii rabu ꞌimainun 
upíira ꞌikën, usa ꞌain ka ax xënibua ꞌaínbi ꞌiti ꞌikën, ꞌimainun ka aín kushi ax 
xënibua ꞌaínbi këñu tima ꞌiti ꞌikën.

4 ꞌËx ꞌApu Nabu co do nosor ꞌaish kana, ꞌën xubunu upitax tsóti ñuñuira ꞌaish 
ꞌitsaira kuëëni Babi lonia ëmanu tsoóakën. 5 ꞌAínbi kana achúshi imë ́ꞌuxi ꞌibú‑
xunbi ꞌati makin namán, namáxun ꞌën bëtsiokin sinán kë kama anunbi ꞌitsaira 
rakuëan. 6  Usai ꞌikin kana ꞌë isia ukanun kamabi an ñu ꞌunánkë unikama 
Babi lonia ënu ikë unikama kamian, atua uisakin namákë kara ꞌën namákë 
ax ꞌikë kixun ꞌë ñuixuni unun kamian. 7 Usakin kamikëx ka an ñunshinan 
ꞌami këxun ñu ꞌakë ꞌimainun, an ñu tankë ꞌianan, an ñu ꞌunánkë ꞌimainun, 
uisai kara ñu ꞌinuxun ꞌaia kixun an tankë, Babi lo nianu ꞌikë kama atux uaxa, 
aia kana ꞌën namákë a ñuixuan, ꞌaínbi ka atun uisakin namákë kara ax ꞌikë 
kixun ꞌë ñuixun këma ꞌikën. 8  Usai atux pain uan ka Daniel kakin anëkë ꞌikëbi 
Beltsasar kakin ribi anëkë axribi ꞌën dios rabi ukësa kuatsini uakëxa, ꞌaíshbi 
ka ax Dios upíira aín bëru ñunshinan aín tsóti ꞌakinkë ꞌiakëxa, usa ꞌikë kana 
ꞌën namákë ñuixunkin ësokin kan:

9 Beltsasar an ñu tankë unikaman kushi ꞌën kana ꞌunanin Dios upíira aín 
bëru ñunshin an ka mi ꞌakinia, usa ꞌixun kamina min kamabi ꞌunán ti sama 
ñu abi ꞌunanin kixun kan. Usa ꞌain kamina ꞌën namákin iskë a mi ñuixunkin 
kamainun kuati ꞌain, kuakin kamina uisakin namákë kara ꞌën namákin iskë 
ax ꞌikë ꞌë ñuixunti ꞌain. 10 Ësokin kana ꞌën ꞌuxun namákin isan:

Me nëbëtsi i achúshi chaxkëíra nikë kana namákin isan.
 11 Usa ꞌain ka a i kani chaiira ꞌiaxa;

usai ꞌikin ka aín pëñanën naíkamë ꞌëo tikakë ꞌiaxa, usa ꞌaish ka ax uinu 
kara me kuainakëakëxa

anuxunbi iskë ꞌiaxa.
 12 Ax ka aín pëchikama upíira ꞌianan,

ꞌaisamaira ꞌinun bimikë ꞌiaxa,
usa ꞌaish ka kamaxunbi pitibëtan sënën aín bimi ꞌiaxa.
Kamabi ñuinanëx ka aín tupëonkënu ꞌiaxa,
ꞌimainun ka aín pëñan kamanu ñuina pëchiu kaman nóopa buinkë 

ꞌiaxa,
usa ꞌain ka kamabi menu ꞌikë unikama ꞌimainun ñuinakamaribi a imi 

katamëti tsókë ꞌiaxa.
 13 Usa ꞌain kana usokin namánux ꞌuxunmabi achúshi ángel an bërúanti 

nankë namákin naínuax ubutia isan,
 14 ax ka kushin banai ësai kiaxa:

i akamina menu nipakëtanun rëti ꞌain ꞌaxun kamina aín pëñankama 
tëakëbëa,

aín pëchikama tákikëbë aín bimikama abístanun tëati ꞌain.
Usokin ꞌakëbë ka an tupëónkë tëmú bukukë ñuinakama ꞌimainun ñuina 

pëchiu aín pëñanu ꞌikë akamaxribi kuani nëtët́i ꞌikën.
 15 ꞌAínbi ka aín buru ꞌimainun aín tapunkama ax menu ënkë ꞌiti ꞌikën;

a kamina manë tunan këñun manë panshian ꞌakë risi anun tëkërëkati 
ꞌain,

ꞌatankëxun kamina ninu ꞌikë basinua ꞌinun ënti ꞌain.
Usokin ꞌakë ꞌain ka anu nibí ꞌibúti ꞌikën,
ꞌimainun ka an basi pikë ñuinakamabëtan basi pi niti ꞌikën.

 16 ꞌImainun ka unin sinánkësa okían sinánkë a nëtët́i ñuinanën sinánkësoi 
achúshi ñuinasaribi ꞌiti ꞌikën,

usaía ꞌatimakë ax ka mapai achúshi ꞌimainun rabë ́baritia pain basiti 
ꞌikën.

 17 Ënëx ka usai ka ꞌiti ꞌikë kiaxa an bërúanti nankë
ángelkama ax kikë ꞌikën,
usa ꞌikë ka kamabi unikaman ꞌunánti ꞌikë,
ax ka manámi ꞌikë Dios kamabi kushiñu a ꞌikën,
an ka uikara ꞌapu ꞌimitisatania a ꞌapu ꞌimianan uix kara ñuumasara ꞌikë 

a unikamaribi aín kushia aín menubi ꞌinun ꞌimia.
18  Ënëx ka ꞌapu Nabu co do nosor ꞌixun ꞌën namákë ꞌikën. Usa ꞌain kamina 

mix Beltsasar ꞌixun bërí uisokin namákë kara ꞌën namákë ax ꞌikë kixun ꞌë 
ñuixunti ꞌain, uinu ꞌikë unínbi ka ꞌëx ꞌapu ꞌain, an ñu ꞌunán kë kama achú shi‑
nënbi ka ꞌën uisakin namákë kara ax ꞌikë kixun ꞌunán këma ꞌikën, usa ꞌaínbi 
kamina Dios upíira ꞌain bëru ñunshinan ꞌakin këxun min kuni ꞌë ñuixunti ꞌain 
kixun kaxa. 19 Usa ꞌain ka Daniel kakin anëkë ꞌikëbi Beltsasar kakin ribi anëkë 
ax ꞌëora pain ain sinánkë raka ra kë ta mainun sinani niaxa. Usai ꞌiabi kana ꞌëx 
ꞌapu ꞌixun kan: Beltsasar ꞌitsaira sinán kinma kamina uisakin namákë kara 
ꞌën namákë ax ꞌikë ꞌë ñuixunti ꞌain kixun kan. Kakëxun ka Beltsa sarnën ꞌë 
kakëxa: Min namákë ax ka uin kara mi ꞌaisama oisa tania a unika ma nubi 
pakëti ꞌikën.

20 I chaxkë ́ꞌianan chaira ꞌikëmi min, naíbëtan sënën ꞌikëa unin uran xunbi 
istisa namákin iskë, 21 ax ka pëi upíi rabu ꞌianan, aín bimi ꞌaisa maira ꞌikë 
kamabi ñuinakan piti ꞌiaxa, ꞌimainun an tupëónkë tëmú ꞌitsaira ñuina ninu 
ꞌikë anu tupëni bukukë ꞌiaxa, ꞌimainun ka ain pëñan kama anu ñuina pëchiñu 
kaman atun na ꞌakë ꞌiaxa, 22  a iása ribi kamina mix ꞌapu ꞌaish chaiira ꞌianan 

kushiira ꞌain. Usai ꞌimi mix chaiira ꞌikë ax ka naíbëtan sënëńsa ꞌikën, usa ꞌain 
kamina min kamabi menu ꞌikë unikama minan ꞌinun ꞌimia.

23  ꞌImainun kamina min namákin ꞌapu ꞌixun achúshi ángel an bërúankë 
unisa ꞌaish upíira naínuax ubuti ësai kia kuan: I chaiira ax ka rëra tan këxun 
masókë ꞌiti ꞌikën, ꞌaínbi ka ꞌain buru menu ꞌikë a ꞌimainun ꞌain tapun kama 
ax anubi ënkë ꞌiti ꞌikën, usakin ꞌaxun ka manë risi tunan ꞌimainun panshian 
mëskukin ꞌakë anun tëkë rë ka tanxun ninu ꞌikë xubi kamanu ꞌinun ënti ꞌikën. 
Usokin ꞌakëx ka ami nibí ꞌibú mainun ñuina ka ma bëtan ninu nikin basi pi 
mapai achúshi ꞌimainun rabë ́baritia niti ꞌikë kiax ka kiakëxa. 24 Ënëkamax 
ka ësai kikë ꞌikën, Dios kushiira manámi ꞌikë an ka usokin mi ꞌapu ꞌikëbi 
ꞌatima oti ꞌikë kixun sinánxun nanxa. 25  ꞌImainun kamina mix ꞌapu ꞌaíshbi 
chikiti unika mabë ënanan tankëx chikí tankëx ñuina kamabë niti ꞌain; usai 
ꞌikin kamina vaca bënë ka masa ꞌixun pasto pinuxun ꞌain, usai ꞌia ka pëka ra‑
kua tsín kë bëtan nibí ꞌibúkin min nami chabóti ꞌikën. Usai kamina mix ꞌapu 
ꞌaish mapai achúshi ꞌimainun rabë ́baritia anúnmi Dios an ka kamabi kushiñu 
ꞌixun axa aín kushi ꞌiti unikama ax kuëënxun aín kushi ꞌinun ꞌimia, kixun 
ꞌunánti nëtë ꞌitá mainun niti ꞌain, an ka uikara ꞌapu ꞌimi ti sa tania a ꞌapu ꞌimia.

26  Aín buru ꞌimainun aín tapun kama ñui kikë ax ka ësaimi ꞌiti ñui kikë 
ꞌikën, mix kamina amiri bishi ꞌapu ꞌitë kënti ꞌain, mix ꞌapu ꞌixun Dios ax ka 
asérabi kushiñu ꞌikë kixun ꞌunanin. 27 Usa ꞌain kamina ꞌën mi kakë so kinbi 
ꞌati ꞌain, ꞌai kamina amiri bishi ꞌucha të kën kinma ꞌupiokin ñu ꞌati ꞌain, ꞌakin 
kamina ꞌatima okinmi ñu ꞌakë ënkin uni ñuñu ma kama ꞌakinti ꞌain, usokin ꞌai 
kamina ꞌapu ꞌaish uínbi uisabi okëma kuëëni tsóti ꞌain kixun ka Danielnën 
ꞌapu kakëxa.

28  Usa ꞌain ka ënë ñukama ñuikin Danielnën kakë sabi oi ꞌapu Nabu co do‑
nosor inúa këxa. 29 Usa ꞌain ka achúshi baritia an namákë ñukama a inúkëbë 
ꞌapu ain xubu Babi lo nianu ꞌikë a manámi tëëkitsi anu kuaruax, 30 nitsax ësai 
kiakëxa: ¡Ka kuat, chaiira cha ka Babi lonia ëma ꞌikën! ꞌËx kushiira ꞌixun kana 
anu ꞌëx ꞌapu ꞌia ꞌikëa unin ax kushiira ꞌixun ka usakin ꞌamia këxa kixuan unin 
ꞌunánun kana ꞌamia kiakëxa.

31 Usai banai sënë́nxumabi ka ꞌapun naínuaxa ësai achúshi bana kia 
kuakëxa: Ënë bana kamina kuati ꞌain ꞌapu Nabu co do nosor anumi ꞌapu ꞌikë 
ëma ax ka minama ꞌikën; 32  ꞌën kana unika mabë ꞌimami ñuina ka mabë ꞌinun 
mi ꞌimiti ꞌain; anuxun kamina pasto vaca bënë kaman ꞌakë sa ribi okin mapai 
achúshi ꞌimainun rabë ́baritia anúnmi, Dios ax ka ënë menu ꞌikë ëmakama 
aín kushi ꞌianan ui kara aín kushi ꞌimi ti sa tania a aín kushi ꞌimia kixun min 
ꞌunánti nëtë sënëńtamainun ꞌiti ꞌain.

33  Usai ka ꞌiti ꞌikë Daniel kikë sabi oi ka a bana kuatishi Nabu co do nosor 
unika ma nuax chikía këxa; chikínxua vaca bënë kaman ꞌakë sa ribi okin pasto 
pi nitsia nibítan aín nami chabókëx ka aín rani ꞌimainun aín ꞌuntsis ka ma‑
ribi urua këxa, usai ꞌika tëtë kamë ꞌëo aín rani uruanan ꞌuntsis urukë usaribi 
ꞌiakëxa.

Diosan Nabucodonosor usai tëmëranun 
ꞌimitankëxun mëníotëkëa ñuikë bana

34  Anun ꞌëx usai ꞌiti nëtë a sënëńkëbëtan kana ꞌëx Nabu co do nosor ꞌixun 
naímiu bësukin isan, iskin kana ꞌën sinan bëtsikë a mënío kakin asábi tan; 

usai ꞌikin kana Dios manámi ꞌikë a asabika kixun sinán xunkin rabian, ax ka 
nëtët́ima oi tsotia, aín kushix ka këñu tima oi ꞌiti ꞌikën, ax ka kamabi nëtën 
xënibua ꞌaínbi ꞌiti ꞌikën.
 35 An iskëx ka kamabi menu tsókë unikama ñuumara ꞌikën.

An ka uisakin kara ꞌaisatania usakin naínu ꞌanan menuribi ñu ꞌaia.
Usa ꞌain ka an usakin kamina min kushi ñu ꞌatima ꞌai kixun kanan, 

uisa kupín kaina usakin ñu ꞌai kixun an kati uni ꞌaíma ꞌikën.
 36 Ësai banai sënënishi kana a nëtënbi ꞌën ꞌatimakin sinánkë a 

mëniokatëkëni pëxkúti amiribishi upíokin sinánkën. Usai ꞌia ka ꞌëx 
ꞌapu ꞌaia aín kushikama ꞌixun an bana mëníokë unikama ꞌimainun 
an uni bana ñuixunkin ꞌësëkë akama ꞌënu utëkëankëxa, uxun ka 
amiribishi ënë menubi ꞌapu ꞌinun ꞌë ꞌimiakëxa, ꞌimikëx kana bëráma 
ꞌiásamaira ꞌinun ꞌapu ꞌitëkëni chaiira ꞌapu ꞌianan kushiira ꞌapu ꞌiakën, 
usai ꞌi mënin sinánñushi ꞌia ka usa ka a ꞌapu ꞌikë kixun unin ꞌunánkë 
ꞌiakën.

37 Usa ꞌain kana ꞌëx Nabu co do nosor ꞌixun bërí Dios naínua ꞌapu ꞌikë a rabin, 
an ꞌakë ñukama ax ka asérabi ꞌianan upíira ꞌikën, an ka ax isa usaira ꞌikë 
kixun sinani rabia kakë unikama aín kuëën kësa okin ꞌati ꞌikën.

ꞌApu Beltsasarnën mëkën rëbu achúshinën xubu 
kënëkë mëu kuënëoia isa ñuikë bana

5  1 Achúshi fiesta chaiira ꞌakin ka Beltsasar Babi lonia menu ꞌapu ꞌixun mil 
uni chabu a menua ꞌikë kama kuëan këxa, kuënkëx uxun ka pianan ꞌapu 

ꞌimainun an kuëënkë unikama atun, ꞌitsaira uvas baka vino ꞌakë xëakan këxa. 
2-3  Usai ꞌitsaira uvas baka vino ꞌakë xëax kuëënkin ka ꞌapu Beltsa sarnën, an 
ñu ꞌaxunkë unikama ami xëati manë xampa kuri ꞌanan manë uxua ꞌakëa 
ꞌain papa Nabu co do no sornën, Jeru sa lénnu ꞌikë anuxun Dios rabiti xubunu 
nankëbi bitsínkin bëa akama bënun kakëxa. Kakëxun ka tasun ami xëati 
akama bëxun ami ꞌapu ꞌimainun aín xanu kama ꞌimainun an ñu ꞌaxunkë xanu‑
kama ꞌimainun anu pi timëḱamë ꞌëokë akaman ami xëakëxa. 4 Usakin ꞌakin 
ka kama xunbi unínbia a rabi nuxun kuri, manë uxua, manë panshian manë 
tunan, i ꞌimainun maxax ꞌakë akama rabi kan këxa.

5  Usakin ꞌakë bëbi ka a horabi achúshi unin mëkën rëbu anua tirítan 
nankëxun pëkakë anu mëra këxa, mërakin ka anua timë kankë ꞌukëmëu kënë 
uxua anu kuënëo këxa. Kuënëoia mëkën rëbu a isíshi ka ꞌapu, 6 ratuti bëpëki 
bërëi saki ꞌikë anunbi aín xo rabë ́bëtsimi ratíkai aín maxká mi biki ꞌitsaira 
rakuët́i bërëa këxa.

7 Usai ꞌi munuma kuën këni ka an ñu tankë uni ꞌimainun an ñu ꞌunánkë 
unikama ꞌimainun an uisai kara ñu ꞌiti ꞌikë an ꞌunánkë unikama Babi lonia 
anu ꞌikë kama ka uti ꞌikë kiax kiakëxa:

—Uin kara kuënëokë a isti ꞌikën, istan këxun uisai kikë, kara a ꞌë ñuixunia 
a unix ka chupa upíira okin kuënëokë a pañu mikë ꞌiti ꞌikën, ꞌianan ka manë 
risi kuri ꞌakë tëñu mikë ꞌaish ꞌësa ribi ꞌaish ꞌë kaxú ꞌapu ꞌiti ꞌikën.
 8 Usai kikëbë utankëx ka an ꞌapu ñu mëëxunkë an ñu ꞌunánkë unikamax 

anu ꞌapu ꞌikë xubu ꞌukëmëu atsínkankëxa, ꞌaínbi ka uinu ꞌikë atu 
achúshinanbi uisai kikë kara kënënu kuënëokë ax ꞌikë kixun ꞌapu 
ñuixuama ꞌikën.

 9 Usa ꞌain ka atiainra ꞌitsaira ꞌapu Beltsasar rakuëákëxa, usai ꞌika 
atian ira aín bëmánankama pëki ꞌiakëxa. Usai ꞌikëbëtan ka uni aín 
kushibukaman añu karanuna ꞌati ꞌai kixun sinani sinánkasmakëxa,

 10 ꞌaínbi ka aín tita aín tuá ꞌapu ax kuëënmainun abëtan pi bukukë 
unikama atúxribi kia kuati aín tita anuxun pi bukukë anu atsini 
kiakëxa:

—¡Mix ꞌapu ꞌaish kamina xënibua ꞌaínbi tsóti ꞌain! Usa ꞌain kamina ꞌitsaira 
sinani min bëmánan pëki ꞌitsaira ratu tima ꞌain, 11 mix ꞌapu ꞌain ka achúshi 
uni dios kaman bëru ñunshinan ꞌakinkë anu ꞌikën. Min papa ꞌapu ꞌain ka a 
unin upíokin sinánkë ꞌiakëxa, usa ꞌaish ka ax ñu ꞌunáinra ꞌianan an ñu tankë 
ꞌaish dios kama sa ribi ꞌikën, usa ꞌikë ka min papa Nabu co do no sornën a uni 
Daniel kakë an ñu tankë unin ꞌapu ꞌimainun an ñu ñunshinan kushin ñu ꞌakë 
ꞌianan an ñu ꞌunánkë ꞌimainun uisai kara ñu ꞌia an tankë ënë menu ꞌikë atun 
kushi ꞌinun anëa këxa, 12  usa ꞌikë ka Daniel a min papan Beltsasar kakin anëa‑
këxa, ax ka an kikë bana a ꞌinu mikin sinán ñuira ꞌixun uisakin namákë kara 
a ꞌimainun ꞌunán ti sama bana abi kuai sa biokin ñuianan ñu ꞌaisama inuti abi 
ñuikë ꞌiakëxa. Usa ꞌain kamina Daniel kuëënti ꞌain, an ka uisai kara kënë kënu 
kuënëokë ax kia kixun mi ñuixunti ꞌikën.

13  Usa ꞌain ka Daniel aín unikaman ꞌapunu buán këxa buan këka ꞌapun 
ñuká këxa:

—¿Mix kaina Daniel, ꞌën papa Nabu co do no sor nëan ꞌapu ꞌixun ñatan bë‑
tsinkin Judánua bëa a ꞌain? 14 Mix ismina dios kaman bëru ñunshin upíñu ꞌai 
kixun ka ꞌë kaxa, ꞌimainun ismina mix upíokin sinánkë ꞌianan, sinán ñuira 
ꞌianan ñu ꞌunáin rakë ꞌai kixun ka ꞌë kaxa. 15 An ñu ꞌunán këira unikama ënë 
menu ꞌikë kana ax ka ënu ꞌiaxa an ka istan këxun uisai kikë kara ënë bana‑
kama ꞌë ñuixunti ꞌiaxa, ꞌaínbi ka uisa kara a bana kia kixunbi atun ꞌuna nima. 
16 Usa ꞌaínbi kana, ꞌën min ismina bëtsi ñukama ꞌimainun mënioi sama tëira 
ñu mënion kixun ñuia kuan. Usa ꞌain kana minmi a bana istan këxun uisai 
kara a bana kia ꞌë ñuixun këxun, mi chupa upíira upí ꞌitánun kuënëokë a mi 
pañu miti ꞌain, ꞌamianan kana kuri, manë risi, ꞌakë a mi tëñu mianan ꞌëx ꞌikë‑
sa ri bi timi ꞌëx ꞌapu ꞌain ꞌapu ꞌinun mi ꞌimiti ꞌain.

17 Kakë xunbi ka Danielnën ꞌapu kakëxa:
—Mix kamina ꞌëmi ꞌinain shi katsi kikë min ñukama abëbi bërúti ꞌain, 

ꞌimainun kamina uinu ꞌikë bëtsi uni kara mina min xubunu ꞌimi tisa tani 
ñukama a ꞌinánti ꞌain. ꞌËn kana mixmi ꞌapu ꞌikë kënënu kuënëokë bana ax 
kara uisai kia mi ñuixunti ꞌain. 18  Dios manámi ꞌikë kushiira an ka, min papa 
Nabu co do nosor, axa ꞌapu ꞌaish chaiira ꞌikëa kamabi menu ꞌikë unin uisa‑
kinbi kakëma ꞌinun ꞌimia këxa. 19 Usa ꞌain ka an kushiira ꞌinun ꞌimia këxa, 
ꞌimikë ꞌain ka kamabi ëmanu ꞌikë unikama ꞌimainun bëtsi meka manu ꞌikë 
unikama ꞌianan aín bananbi banakë unikaman uisa kinbi káma ꞌikën, kaima 
ka ami rakuët́i ꞌianan a kuati bërëi ami ꞌikan këxa. ꞌImainun ka ui kara ꞌami‑
ka tsia a ꞌamianan ui kara ꞌami ti sama tania a ꞌamiama ꞌikën. Usakin ꞌakin ka 
bëtsi bëtsi cha ꞌimianan; bëtsi bëtsi ñuuma rasa ꞌinun ꞌimia këxa. 20 ꞌAínbi ka 
ꞌëx kana usaira ꞌai kixun sinani ax chaiira ꞌia iskin, an kuëën kësa okia uni 
ꞌaia Diosan aín kushi biküan këxa. 21 Usakin ꞌatan këxun ka uni ꞌikëbi unika‑
manua chikinkin achúshi ñuinasa ꞌinun ꞌimia këxa; usokëx ka ñuina raëkëma 
ꞌimainun vaca bënë ka ma bëtan pasto pi nitsia ka, nibítan ꞌibúkin aín nami 

chabó këxa, usa ꞌain ka Dios manámi ꞌikë an kushiira ꞌixun kamabi menu 
ꞌikë unikama ꞌakianan, ui kara ꞌapu ꞌimi tisa tania a ꞌapu ꞌimia kixuan anun 
ꞌunánti nëtë ꞌitá mainun ꞌakëxa.

22  Usa ꞌaish kamina bërí mix aín bëchikë Belsasar, ꞌaish axa usai ꞌia ꞌunánxi 
upitax tsókëma ꞌain. 23  Usa ꞌain kamina mix ꞌapu ꞌaish Nukën ꞌIbu Dios naínu 
ꞌikë ami kuaikin mesa nuxun ami xëakë xampa kama anuxun Dios rabiti 
xubunua ꞌia akama bëan, bëxun kamina min kamikë unika ma bëtan ami 
uvas baka paëokin vino ꞌakë xëakin min dios kama kuri, manë uxua, manë 
panshian, manë tunan, i ꞌakë ꞌimainun maxá ꞌakë mitsun dios kama rabikin 
ami xëan; akaman ka isima ꞌimainun kuatima ꞌianan ka añu ñubi ꞌuna nima. 
Usa ꞌaínbi kamina Dios an mix ꞌapu ꞌikë bërúankin tsónun ꞌimikë a rabi këma 
ꞌain, an ka an kuëën kësa okin mi kamabi ñu min ꞌakë a ꞌanun mi ꞌamiaxa. 
24 Usa ꞌixun ka an bana kama ësai kikë ënë kuënëoti mëkën xuaxa, 25 MENÉ, 
MENÉ, TEKEL ꞌimainun PARSÍN, 26  ax ka ësai ki kikë ꞌikën: MENÉ: Diosan 
ka anúnmi mix ꞌapu ꞌikë nëtë kama a tupuanxa ꞌimainun ka anúnmi mix ꞌapu 
ꞌikë nëtë sënëńti aribi nanxa; 27 ꞌimainun ka TEKEL: kikë bana ax ësa ꞌikën: 
mix ꞌapu ꞌikë ka anun ñu ꞌië tupúnti anun tupuanxa, usa ꞌaínbi kamina anu 
sënën tupúnti nankë anu sënë nima a shimú ꞌian, usaribi ka mix ꞌapu ꞌikë ax 
ꞌikën; 28  Usa ꞌain ka PARSÍN kikë bana axribi ësari biti ki kikë ꞌikën: Diosan ka 
mixmi ꞌapu ꞌikë anua chikínkin mi medos ꞌimainun persianu ꞌikë unikaman 
ꞌanun mi ꞌinánti ꞌikën. Kixun ka Danielnën kakëxa.

29 Usakin kakëxun ka ꞌapu Beltsa sarnën, aín unikama Daniel chupa upíokin 
kuënëokin ꞌakë pañu mianan kuri manë risi tëñuti tëñu minun kakëxa, kanan 
ka kamabi unikama bënëḱinshi, Danielnëx ka ꞌësa ribi ꞌinun ꞌapu ꞌiti ꞌikë kixun 
kamabi unin kuanun kuako këxa. 30 A ꞌimëb́i ka Beltsasar caldeo unikaman 
ꞌapu ꞌikëbi uni itsin ꞌakëx ñuakëxa. 31 Bamakë ꞌain ka Darío, Medianu, an ꞌapu 
ꞌikin pëua këxa. Anu ka Darío sesenta ꞌimainun rabë ́baritia ꞌirukë ꞌiakëxa.

Paru ꞌinúan bukukënua Daniel ꞌia ñuikë bana

6  1 Daríonën ka ciento veinte aín kushi kama kamabi ëmaka manu anëti 
sinán këxa, sinánxun ka Media ꞌimainun persia meka manu ꞌikë ëmaka‑

manu ꞌikë unikama an bërúanti ꞌapu anëti sinán këxa. 2  Sinánxun anëanan 
ka rabë ́ꞌimainun achúshi uni an, uisakin kara aín kushi kama anëkë atun ñu 
ꞌaia an isti anëa këxa, atux ka ꞌapun akë ñuka maxa upí ꞌitánun an bërúanti 
anëkama ꞌiakëxa. Achú shinëx ka Daniel anribia ñu ꞌaia iskë ꞌiakëxa, 3  usa 
ꞌaish ka an ñu ꞌaia isti raíri unika ma sa maira ꞌianan bënë tishi ꞌapu ka ma sa‑
maira ꞌixun ainra upíokin ñu ꞌakëxa; usa ꞌain ka ꞌapun axira a menu ꞌapu 
ꞌinun anëti sinán këxa.

4 Usa ꞌain ka abëtan ñu ꞌaia iskë raíri ꞌimainun ꞌapu kaman uisakin karaisa 
ꞌati makin a menu ñu ꞌaia kixun baria këxa, ꞌaínbi ka Daniel ax upí uni ꞌain 
an ꞌakë ꞌatima ñu achú shi rabi mërama ꞌikën; usa ꞌain ka Danielnën ka ñu 
ꞌatima ꞌaia kiax ami këmëi manánti ꞌatima ñubi ꞌaíma ꞌiakëxa. 5  Usa ꞌaínbi 
ka, uisai kara ami manánti ꞌikë kiax atuxi kanan këxa. Kánani ka uisari 
Danielmi manánti kara kana nuna mëraima kiax kiakëxa, ki ka Danielnën 
ꞌapun iskëxun aín Diosan bana kikësa okin ꞌatima ꞌikën, an ka aín Dios rabia 
usa ꞌain. 6 Usai kanan tankëx ka an ñu ꞌaia bërúankë ꞌimainun aín kushi kama 
atux ꞌapu Daríobë kana nuna banai kuanti ꞌai kixun sinani kanan këxa.

Kanan kiani kuanxun ka anua ꞌikë aín xubunu bëbakin ꞌapu kakëxa:
—Mix ꞌapu ꞌaish kamina xëni buax ꞌiti ꞌai kixun kakëxa. 7 Kamabi ꞌapu kama 

ëma kamanua ꞌikë atún ka timëx́un ësokin sinánxun bana nanxa, uínbi ka 
achúshi ꞌuxë sënëḿi atún dios ñuka tima ꞌikën, usai ika uibi ñuka tima mix 
kikë soishi ꞌikanti ꞌikën. Usa ꞌain ka uin kara a bana kikë so kinbi ꞌaima ax ka 
anua paru ꞌinúan bukukë kini anu nikë ꞌiti ꞌikë kixun ka sinán kanxa. 8  Usa 
ꞌain kamina min ënë bana mix ꞌapu ꞌixun a tantiokin, uínbi a bëtsiokin nain‑
sama okin min anë nankin kuënëoti ꞌain. Usa ꞌikë ka uínbi medos ꞌimainun 
persanu ꞌikë bana kikë sokin ꞌakë ꞌikë uínbi a bana tërë ka tima ꞌikën.

9 Usakin kakëxun ka ꞌapu Daríonën ain anë nankin a bana kuënëo këxa. 
10 Usokin a bana kuënëokë ka Danielnën kuakëxa, kuabiani ka aín xubunu 
kuan këxa, kuanx atsínxun ka anua uxkë anua ꞌikë ain xëputi chukú ma‑
kama Jeru sa lénmi okin xësunkin ꞌakë a xëóka tankëx rantin pu runi tsóbukin 
Dios ñukákin rabia këxa. Usokin ka rabë ́ ꞌimainun achúshi okin achúshi 
nëtën nëtën an ꞌakë sa biokin ꞌakëxa. 11 Usa ꞌain ka a unikama kuan tankëx 
anua Daniel ꞌikë xubu anu atsían këxa, ꞌatsín kinbi ka abë banakin Dios rabia 
mëra kan këxa.

12  Usakin mëra bia nishi ka a unikamax an usai ꞌiti nankë bana a ñuikin ꞌapu 
kai kuan këxa, kuanxun ka ësokin kakëxa:

—Mix ꞌapu ꞌixun kamina achúshi bana ësokin nan uin kara achúshi ꞌuxë 
anun uinu ꞌikë diosbi ñukánan, uibi ñuka tima ꞌikën, uix kara mix ꞌapu ꞌaínbi 
mibë banaima ax ka anua paru ꞌinúan kama ꞌikë kini anu bixun nikë ꞌiti ꞌikë 
kian, ¿asérabi kara usama ꞌik? kixun ka atun kakëxa.

Kakëxun ka asérabi —ka usa ꞌikën —kixun ꞌapun kakëxa, usa ꞌain ka a 
bana kikë sa biokin ꞌakin medos ꞌimainun persanu ꞌikë sa ribi ꞌikë uínbi tërë‑
ka tima ꞌikën.

13 Usa ꞌain ka a unikaman karai shikin ꞌapu kakëxa:
—Achúshi uni ñatan bë tsinkin bëa Daniel kakë judíos uni an ka mix ꞌapu 

ꞌixunmi usai ꞌiti nankë bana a tanima, nun kana nuna isan rabë ́ꞌimainun 
achúshi okían nëtët́ibi ꞌain Dios ñukatia mëran kixun ka ax ami manánkin 
unikaman kakëxa.

14  Usokin kakëxun a bana kuati ka ꞌapu ꞌitsaira masá nuitua këxa, masá 
nuitukin ka uisakin kara Daniel iëḿiti ꞌikë kixun baria këxa. Barikin ka bari 
xupi bu ta mainun uisakin kara iëḿiti ꞌikë kixun sinán këxa, 15  usa ꞌain ka a 
unikama amiri bishi anu rikian të kënxun ꞌapu ësokin katë këan këxa:

—Mix ꞌapu ꞌixun kamina ꞌupiokin ꞌunan, medos ꞌimainun persanu ꞌikë 
unikaman ꞌapun ax kikë sama oi ꞌitima nankë bana aka uínbi bëtsiokin 
nantima ꞌikën.

16  Usa ꞌain ka ꞌapun bëtan kë xuan Daniel anua paru ꞌinúan kama ꞌikë kini 
anu ninun kixun ain unikama kakëxa. ꞌAínbi ka usakin ꞌakëma pan ꞌain ꞌapun 
Daniel kakëxa:

—¡Min Dios ax kikë sabi okinmi aín bana tankin ꞌaxunkë an ka mi iëḿiti 
ꞌikën!

17 Usa ꞌain ka Daniel anua paru ꞌinúan ꞌikë kini anu ꞌain, mapara pará 
chaiira bëxun anun kini xëkuë a xëpúa këxa, usakin ꞌaiaka ꞌapun anun kirika 
sellakë anun sella këxa, ꞌanan ka ꞌapu chabu ax ꞌapu aín anun kirika sellakë 
anún ribi ꞌakëxa, usakin ka axa kikë bana ax kikë sabi oia Daniel ꞌinun ꞌakëxa.

18  Usokin ꞌabiani ka ꞌapu aín xubunu kuan këxa, kuan tankëx ka xupin bu kë‑
bë tanbi pianan ax ꞌikë sabi kuaianan, ꞌima ꞌuxi raka bua këxa usai raka buaxi 
ka a imë ́uxima ꞌinëa këxa. 19 Usai ꞌinëti ka pëka ra këma ꞌaínshi bënë tishi niru‑
kiani kuan tankëx anua paru ꞌinúan kama ꞌikë kini anu bëba këxa.

20 Bëbakin ka ꞌurama okin ꞌapun Daniel masá nuitu këishi aín bana ꞌixun 
ësokin kakëxa:

—Daniel Dios këñu tima oi tsókë aín uni, ¿ami ax kikë sa biokin min ꞌaxunkë 
an kara paru ꞌinúan kamanua mi ëñëmiax?

21 Kakëxun ka Danielnën kakëxa:
—¡Mix ꞌapu ꞌaish kamina xënibua ꞌaínbi tsóti ꞌain! 22  ꞌËn Diosan ka ꞌë uisabi 

oima paru ꞌinúan kama kuëëtsëḱinun an ꞌimiti ain ángel xuaxa, Diosan ka ꞌëx 
kana uisa ñu ꞌati mabi ꞌakëma ꞌai kixun ꞌunánan ꞌën kana uisa ñu ꞌati mabi mix 
ꞌapu ꞌikë ꞌaxun këma ꞌai kixun ꞌunánxa.

23  Usa ꞌain ka ꞌitsaira kuëënkin ꞌapun anua paru ꞌinúan ꞌikë kini anua 
Daniel binun kixun aín unikama kakëxa. Kakë xuan bitsia iskëxbi ka Diosmi 
kata mëkë ꞌikëa paru ꞌinúanën uisabi aín nami kama okëma isakëxa.

24 Usokin ꞌan ka an Daniel ñankaí shibi ꞌuchokë unikama ꞌapun bana kikë sa‑
biokin atun xanu ꞌimainun atun bakë bëchi kë kama këñunbi bëakëxa, bëkë ka 
anua paru ꞌinúan kama ꞌikë kini anu nikan këxa, nia ka paru ꞌinúan kaman anua 
atux bukukë anu pakë kë maishi atunu ꞌirukin bikin xoñuma rakankin piakëxa.

25  Usa ꞌain ka ꞌapu Daríonën kamabi menu ꞌikë unikama ꞌimainun bëtsi 
menu ꞌikë unikama aín banan banakë akama ësakin kakin achúshi kirika 
kuënëo këxa: ꞌËx kana mitsúxmi ꞌupitax bukuti kuëënin, 26  ꞌimainun ka 
ësokin ribi unikama kanun kakëxa, kamabi uni ꞌëx ꞌapu ꞌaían tsókë unikaman 
ka Danielnën rabikë Dios ꞌashi rabi kanti ꞌikën.

Ax ka uínsaranbi nëtët́ima oia tsókë a ꞌikën, usa
ꞌaish ka Dios xënibua ꞌaínbi tsotia.
ꞌImainun ka uínsarabi ꞌatima okë ꞌianan ka
uínsarabi aín kushi këñutima ꞌikën.

 27 Ax ka an uni iëḿianan upiti tsónun ꞌakinkë a ꞌikën; an ka unin 
iskëma ñu chaiirabu naínu ꞌanan menuribi ꞌaia. An ka Daniel paru 
ꞌinúankaman aín ꞌuntsisan ꞌati ꞌikëbi iëḿiaxa.

 28 Usa ꞌain ka Daniel ax achúshi uni chaiira Darío ax ꞌapu ꞌain ꞌiakëxa, 
ꞌianan ka Siro kakë uni axribi persia menu ꞌapu ꞌain ꞌiakëxa.

Danielnën namákësa okin rabë ́ꞌimainun rabë ́ñuinakan ꞌëo isa ñuikë bana

7  1 Achúshi imë ́kana anua Beltsasar Babi lonia menu ꞌapu ꞌikin pëukë a 
bari anun namá kësa okin ꞌëx Daniel ꞌixun isakën. Isun kana raíri a ꞌaisa 

akamaishi kuënëokën. Kuënëo aka ënëx ꞌikën.
2  ꞌËn kana namákin suñúan kushiira ain rëbu miax ꞌianan, ain tsipú miax 

ꞌimainun, ami bari kuabúkë amiax ꞌianan amiax bari urukë amiax bëki këbë 
parúm papa ꞌumpax bëchunia isan. 3  Usai ꞌikë bëshi ka ꞌën usakin sinánkë 
ꞌaímabi rabë ́ꞌimainun rabëŕibi ñuinakan ꞌëo ꞌën iskëx raíri iskë sa mabu ꞌaish 
parúm pa pa nuax chikíaxa. 4 Usai ꞌi ka anpan chikíkë ax paru ꞌinúansa ꞌiaxa, 
ꞌaíshbi ka tëtë kamë ꞌëon pëchisa ꞌiaxa. Usa ꞌaíshbi ka aín pëchi kama ëchi ki‑
cëbë, menuax nirui aín taë kaxú ꞌikë kama ami tatíki niruaxa, usai ꞌikëbë ka 
aín sinán kë kama ax unin sinán sa ribi ꞌiaxa.

5  Usai ꞌikëbë ka bëtsi axribi xaëónsa ꞌiaxa, usa ꞌaish ka amo chai ru kësa 
ꞌianan, a ín putu rabë ́ ꞌimainun achú shi ribi ax ka aín xëta kama anu ꞌikë 
anuribi ꞌiaxa; usa ꞌain kana ësai kia ꞌën kuan: ¡Nirukin kamina uiti nami 
kaina ꞌaisa tani anu sënën nami piti ꞌain kiax ka kiaxa!

6  Usai ꞌikëbë ka bëtsi ribi aín rani panshian ꞌimainun tunanën tsaka tsaka 
ꞌinu iskësa axribi mëraxa, ꞌaínbi ka rabë ́ꞌimainun rabë ́pëchiu aín naminu 
ꞌiaxa; ꞌianan kana rabë ́ꞌimainun rabë ́maxká ñu ribi isan, an ka ꞌunán këma 
uni aín kushi ꞌinánxa.

7  ꞌIm ainun ka ashiti sënë́nkin ꞌën namá kë sokin iskë ñuinakan ꞌëo ax 
ꞌaisama ꞌianan rakuëḿianankë ꞌaish kushii rabu ꞌiaxa. Aín xëta ax ka chaiira 
ꞌaish manë iruira usa ꞌiaxa; usa ꞌixun ka kamabi ñu pianan masókin ꞌanan 
axa tëxë kë kama aribi chakakin amáxa. Usa ꞌaish ka achúshi ñuinakan ꞌëo 
ꞌën namá kë sokin iskë usama ꞌiaxa, ꞌimainun ka mapai rabë ́manchanñu aín 
maxkánu ꞌiaxa.

8  Usa ꞌain ka ꞌën aín manchan kama a iskëbë aín manchan anubi chukúma 
manchan achúshi chikíaxa, usai ꞌikë bëtan ka mapai rabë ́manchan anpan 
urukë ꞌën iskë anua rabë ́ꞌimainun achúshi manchan ëchiaxa, anu ka axa bërí 
urukë unin bërusa ax uruaxa ax ka kuëbíñu ꞌaish ꞌëx kana usaira ꞌai kiax 
rabia kati banaxa.

Diosan ñuinakan ꞌëo uisa kara okatsia usakin ꞌa ñuikë bana

 9 Usai ꞌikëbëtan abi ꞌën iskëxun ka anu tsótikama nanxa,
nankëbë ka anu achúshi uni apan tsóbuaxa. Aín chupax ka matsi uxua 

iskësa uxuira ꞌiaxa, ꞌimainun ka aín bu axribi xapu uxua upíira iskësa 
ꞌiaxa.

Usa ꞌain ka anua tsókë anun mañakë ax tsi ërëŕukë iskësa usaribi ꞌiaxa,
 10 usa ꞌain ka tsi ërëŕukë ax ka achúshi baka iskësa ꞌaish a bëtánain 

chikíaxa.
Usa ꞌain ka miles ꞌimainun miles unikaman ñu mëëxumainun,
millones ꞌimainun millones unikama a bëtánain sëtëḱë ꞌiaxa, anuxun 

ka a bana usai anu sëtëḱankë ꞌain
bana ñuikin pëukin kirika, anua usai uni ꞌikë kuënëokë akamaribi 

bakakë ꞌiaxa.
11 ꞌËn iskëx ka manchan chukúma ax ꞌati ma tira anun rakuët́isa ꞌinun banai 

ësai kiaxa; ꞌimainun ka ꞌën iskëxun ñuina chaiira a ꞌatan këxun aín nami 
chán ka paxa, usotan këxun ka uni ꞌunán këma an tsi rëki ru kënu aín nami 
xarátia këñu tanun puruaxa.

12  ꞌImainun ka raíri ñuinakan ꞌëo aribi aín kushi bikuanxa, ꞌaínbi ka anúan 
ꞌati aín hora ꞌitá mainun tsópainun ëanxa.

13  ꞌËn kana ënë ñukama namá kë sokin imë ́isan:
Iskëbëshi ka nëtë kuin mëu unin bëchikësa ꞌaish uaxa, aia anua tsókë 

ami kikiani kuania ka uni apan an a ꞌurama onun ꞌamiaxa.
14  ꞌAmi tan këxun ka uni apan an aín kushi ꞌinánkin axa ꞌapu chaiira ꞌi 

kushiira ꞌinun ꞌimianan,
kamabi menu ꞌikë ꞌimainun bëtsi banan banakë
unikaman ñu mëëxunkin rabinun ꞌimiaxa.
Usa ꞌaish ka aín kushi ax ꞌiásabi kushiira ꞌiti ꞌikën,

ꞌimainun ka uínbi ax ꞌapu ꞌikë uínsaranbi masókë ꞌitima ꞌikën.
 15 “ꞌËx Daniel ꞌaish kana namákësokin iskë anun ꞌitsaira rakuëan; usai ꞌi 

kana ꞌën iskë ñukama ami ꞌitsaira sinan,
 16 usai kana axa nikë unikama achúshi uisai kikë kara akama ꞌikë an ꞌë 

ñuixunun kixun ñukan. Ñukákëxun ka mi kana akama ñuixunti ꞌai 
kixun ꞌë kaxa:

 17 A ñuinakan ꞌëo rabë ́ꞌimainun rabë ́ax ka rabë ́ꞌimainun rabë ́ꞌapu an ënë 
menu ꞌapu kushiirabu ꞌixun atun kuëënkësokin unikama ꞌati a ꞌikën.

 18 Usokin ꞌakë ꞌaínbi ka Dios manámi ꞌikë an kaískë unikama atúxa 
xënibua ꞌaínbi ꞌapu ꞌinun ꞌinánkë ꞌiti ꞌikën.

19 Usa ꞌain kana ꞌën ñuinakan ꞌëo rabë ́ꞌimainun rabëŕibi a uisa kara bëtsi 
iskësa iskë sama ꞌaísha ꞌati maira a ꞌunán katsi ꞌian: ax ka aín xëta kama manë 
iruira ꞌianan aín ꞌuntsis ribi manë panshian ꞌakësa ꞌiaxa; usa ꞌixun ka kamabi 
ñu pianan raíri masókin atima onan axa tëxë kë ka ma ribi aín taën amákin 
ꞌatima oxa. 20 ꞌImainun kana ꞌën uisaira kara mapai rabë ́manchan kamañu 
ꞌimainun manchan chukú mañu ꞌaish bëruñu ꞌianan, kuëbíñu ꞌaísha rabia kati 
banakë a ꞌunán katsi ꞌian, usa ꞌaish ka ax raíri manchan kama sama kushi 
ꞌiaxa, ꞌimainun ka rabë ́ꞌimainun achúshi manchan ax anu xabankë ꞌinun 
ëchi kiaxa. 21 Usa ꞌain kana a manchan kaman abë ꞌaka nankin Diosan unikama 
kanania isan, 22  usakin ꞌakë bëbi ukin ka uni apan ax bëbakin an ira Diosan 
kaískë uni ꞌakë unikama ꞌanun ꞌamiaxa, usakin ꞌatan këxun ka anuan ꞌati nëtë 
sënëńkë ꞌain atúxa ꞌapu ꞌinun ꞌimiaxa. 23  Usa ꞌain ka ësai kiaxa:

A ñuinakan ꞌëo achúshinëx ka raíripan ꞌia ꞌain, axribi ënë menu ꞌapu 
ꞌiti ꞌikën,

ax ka bëtsi ꞌapukama ꞌiásama ꞌiti ꞌikën.
Usa ꞌixun ka an kamabi menu ꞌikë ꞌapukama uisa kara okatsia usakin 

ꞌain taën amákësokin masókin këñuti ꞌikën.
 24 Mapai rabë ́manchankama ax ka mapai rabë ́ꞌapu axa bëtsix ꞌikëbë 

ꞌikëbë ënë menu ꞌapu ꞌikanti a ꞌikën.
Usai atux pain ꞌapu ꞌian ka bëtsiribi,
ꞌapu ꞌiti ꞌikën, ax ka ax pain ꞌapu ꞌikë usamaira ꞌiti ꞌikën, ax ka 

manchan chukúma a ꞌiti ꞌikën.
Usa ꞌixun ka an rabë ́ꞌimainun achúshi ꞌapu atu meu ꞌinun ꞌimiti ꞌikën,

 25 Usa ꞌixun ka an Dios manámi ꞌikë kushiira ꞌatimakin ñuianan an rabikë 
unikama këñukin pëuti ꞌikën;

ꞌanan ka Dios kia bana aribi bëtsiokin nainsa tanan usakin unikaman 
fiesta ꞌatia Dios kia aribi bëtsiokin nainsa tanti ꞌikën,

usa ꞌain ka an Dios rabikë unikaman ꞌapu an kakësokinshi ꞌati ꞌikën, 
rabë ́ꞌimainun achúshi baritia ꞌirukë anua mapai achúshi ꞌimainun 
achúshi ꞌuxë sënëḿi kiti ꞌikën.

 26 ꞌAínbi ka anuxun bana mëníokë anuxun a ꞌapu aín kushi bikuankin a 
meu ꞌimikin,

ñankáishi bërutanun kamabi këñúkë ꞌiti ꞌikën.
 27 Usa ꞌain ka Dios manámi ꞌikë an a rabikë unikama atux kushiira ꞌixúan,

xënibua ꞌaínbi bëtsi bëtsi menu ꞌikë ꞌapukama ꞌakinun ꞌimiti ꞌikën.
Usokin ꞌakinkëxun ka kamabi menu ꞌikë unikaman ain bana tankin ax 

kikësabiokin ꞌakánti ꞌikën.

 28 Ënëx ka anu sënëńkin namákësa okin iskë ñuikë a ꞌikën. ꞌËx Daniel 
ꞌaish kana ꞌitsaira anun masá nuitukin sinani, ꞌën bëmánanbi pëki 
ꞌian; usai ꞌikinbi kana uibi a ñukama ñuixunkëma ꞌain.”

Danielnën aín aintsikama kupín Dios ñuká bana

9  1 “Darío Asuero kakë uni ꞌain bëchikë medos kakë ñakánu ꞌikë, ax ka 
Babi lonia unika manu ꞌapu ꞌiakëxa. 2  Axa ꞌapu ꞌita bakë baritia anun kana 

ꞌën an Dios kikë bana ñuikë Jere mías an kuënëo bana kama a ꞌiskin ꞌakin 
ꞌunánkën, a ka Diosanbi setenta baritia ꞌimia uisai kara Jeru salén masókë 
ꞌiti ꞌikë kixun Nukën ꞌIbun ain bana uni ñuixunkë a kakëxa. 3  Usa ꞌain kana 
añu ñubi pima chupa xëni pañuax chima punu tsókin ësokin Dios ñukákën. 
4 Ñukákin kana ësakin Dios kakën: Nukën ꞌIbu Dios chaiira ꞌianan kushiira 
min kamina mix kikë sa biokin ñu ꞌakin, nuiba nankë ꞌixun min kikë sa biokin 
kara min unikama ñu ꞌaia isin, a tanti min bana a kara asérabi ꞌaia kixun 
isin: 5 nukamax kana nuna ꞌatima ñu ꞌai ꞌuchan; usai ꞌikin kana nuna ꞌatima 
ñuira an; ꞌianan min usai tsóti kuëënkë a ꞌuná ni mabi ꞌian; usai ꞌikin kana‑
nuna a tanti min bana kama kikë sokin ꞌanan, min sinán mi kësoi ꞌisama tan. 
6 ꞌIanan kana nuna an min bana ñuikë min unikama kakë xunbi kuai sa matan, 
atun ka nun ꞌapu kama ꞌimainun nun kushi kama ꞌianan nun chai tio kë kama 
ꞌimainun kamabi Israel unikama min anë ñuikin bana ñuixuan këxa. 7 Nukën 
ꞌIbu Dios mix kamina uisa ñu ꞌati mabi ꞌakëma a ꞌain, ꞌaínbi kana nuna judíos 
unikama nux bërí rabin kësa tanin; Jeru sa lénnu tsókë ꞌimainun raíri Israel 
unikama ꞌimainun, ꞌurama ꞌikë ꞌianan ꞌura ꞌikë kama min kakësa okin ꞌaiama, 
min ꞌami këxun axa numi nishkë unikaman atun menu buanka akama ꞌikën. 
8  Nukën ꞌIbu, nuka max ribi kana nuna nun ꞌapu kama ꞌianan, nun kushibu, nun 
chai tio kë kama ꞌiása ri biti mimi ꞌuchakë ꞌixun rabin kësa tanin. 9 ꞌAínbi kamina 
mix Dios ꞌixun nu nuibanan usai kara nuna ꞌiisa tani uisai ꞌiabi nu nuibakë ax 
kuni asábi ꞌikën. Nukamax kana nuna min kakësoi ꞌikëma ꞌain, 10 nun kana-
nuna min kakëxun min bana kuakinbi ax kikë sokin ꞌakëma ꞌain, Nukën ꞌIbu 
ꞌimainun nun Dios kana nuna min kakëxun min unikama an bana ñuikë‑
kaman ꞌunán mi këxun min bana kuakëma ꞌain. 11 Kamabi Israel unikaman 
ka min ꞌunan mi kë xunbi min bana kuai sama tanxa, usa ꞌain ka nunu ꞌatima 
ñuira min uni Moisésnën usakin kana ꞌatima oti ꞌai kixun kuënëomia usaibi 
ꞌiaxa, nux kana nuna mimi ꞌuchan usa ꞌain. 12  Min nunu ñu ꞌati maira ꞌimikin 
kamina usokin kana ꞌati ꞌai kiaxmi kia usabi okin nu ꞌimianan ꞌapu ka ma‑
nu ribi ꞌimian, usa ꞌain ka uínsaran nëtënbi bëría ꞌikë ësai Jeru sa lénnu ñu 
ꞌikëma ꞌikën. 13 Kamabi ñu ꞌati ma kama nuxnu ꞌinúkë ax ka Moisésnën kuënëo 
bananu kikë sabi oi ꞌia; usa ꞌaínbi kana nuna nun mixmi nun Dios ꞌikë mi 
bari këma ꞌain, ꞌianan kana nuna nun ñu ꞌatima ꞌakë kama abi ënkëma ꞌain, 
ꞌimainun kana nuna min bana kikë soibi ꞌikëma ꞌain. 14 Usa ꞌain kamina mix 
Dios ꞌixun ënë ñu ꞌati ma kama inuti tëmë ranun nu ꞌimian, mix kamina nun 
ꞌIbu ꞌianan Dios ꞌain, usa ꞌain ka min ꞌakë ñukama ꞌupíira ꞌikën, ꞌaínbi kana‑
nuna nukaman min bana kuai sa tankin min kikë sokin ꞌaisama tan.

15 Nukën ꞌIbu Dios min kamina Egipto menua chikínkin min kushi chaiira 
min unikama ismiakën, usakin ꞌakin kamina min anë axa bëtsi ñukaman 
anësa maira ꞌinun ꞌimia ꞌixun bërí ꞌimin, ꞌaínbi kana nuna nukaman min 
kuëën këma ñu ꞌatima ꞌai ꞌuchakin ꞌatima ñuira ꞌan. 16  Nukën ꞌIbu nun 

kana nuna ꞌunanin mix kamina axa nuiba nai rakë a ꞌain. Usa ꞌain kamina 
Jeru sa lénnu tsókë unika mami mix nishkë a ënti ꞌain, ax ka min ëma ꞌianan 
min bashi ꞌupíira kakë a ꞌikën. Kamabi menu ꞌikë unikama atu ꞌurama ꞌikë 
ax ka Jeru salén ꞌimainun an mi rabikë unikama ami kuaia, nux ꞌuchakë kupí 
ꞌianan ka nun chai tio kë kama ꞌucha kupín usai ꞌikania. 17 Usa ꞌain kamina 
mix Dios ꞌixun min kaisa uni ꞌixun ꞌën mi ñuká këxun ꞌën bana kuati ꞌain; 
minbi kamina a isi masá nuitukin uisa kara anuxun mi rabikë xubu ax bërúa-
këxa kixun isin. 18  ꞌËn kakëxun kamina mix Dios ꞌixun kuati ꞌain; ꞌupiokin 
nukama isanan kamina, anuxun min anë rabikë ëma ax kara uisa ꞌikë isti 
ꞌain. Nun kana nuna nux upiti tsóti a kupín mi ñuká tima, usa ꞌaínbi kana‑
nuna mix nuiba nai rakë ax chaiira ꞌain mimi kata mëkin mi ñukatin. 19 ¡Nukën 
ꞌIbu, Nukën ꞌIbu! ¡Nun bana kamina kuati ꞌain, nun ꞌakë ñukama kamina nu 
mënío xunti ꞌain! ¡ꞌAnan kamina nuka mannu mi ñuká kë kama nu ꞌakini uti 
ꞌain! ¡Mixi Dios ꞌixun ꞌanan kamina min ëma ꞌimainun min unikama an min 
anë rabikë akama ꞌakinti ꞌain kamina basi tima ꞌain!

Danielnëan setenta semana ax usai ꞌiti namákësa okin isa ñuikë bana
20 ꞌËn kana ënkinma abi ꞌën ꞌucha kë kama chiki nanan ꞌën uni Israel kama‑

nan ribi ñuka xunkin chiki na xuan, ꞌanan kana ꞌën ꞌIbu Dios ꞌain bashi upíira 
a kupín ribi abë banakin kan. 21 Kakë bëbi ka Gabriel kakë ángel ꞌën namá kë‑
sokin iskëbëa ꞌëmi mërakë ax nuán kë sa kua tsini anu ꞌëx ꞌikë anu uaxa. Ukë 
anun ka Dios ñuina xaro xunti hora ꞌiti chukú mara pishinkë ꞌain bari kuabuti 
ꞌiaxa. 22  Anun ka ukin ꞌë kaxa:

Daniel ꞌëx kana bërí Jere míasnën kuënëo ꞌikëmi kiri kanua ꞌiskin ꞌakë a 
uisai kikë kara kixunmi kuanun mi ñuixuni aín. 23  Minmi abë banakin kakë-
xu maishi ka Diosan min bana kuaxa. Usa ꞌain kana ꞌëx uisai kara ax min 
ñukákëx kiaxa mi kai ain, Diosan ka ꞌitsaira mi kuëënia. Usa ꞌain kamina 
bërí bëmëḱin uisakin namákë kara min namá kë sokin iskë a mi ñuixu mainun 
kuati ꞌain:
 24 Setenta semana ax ka (cuatrocientos noventa baritia inuti ñui kikë 

ꞌikën) min unikama ꞌimainun min
ëma upí a inuti ꞌikën, inutankëxun ka ax bana kuaisama tani ꞌikëkama 

ꞌimainun aín ꞌuchakë kamaribi ënti ꞌikën.
Usai ꞌia ka Diosan aín ꞌuchakëkama unikama tërënxunti ꞌikën,
usakin ꞌakin ka uníxa bëtsibë bëtsibë xënibua ꞌaínbi nuibananti a nanti 

ꞌikën.
Usai ka min namákësokin iskë ꞌimainun an bana ñuikë Jeremías ax 

kiásabi oi ꞌiti ꞌikën,
ꞌianan ka upíira kakë anu ꞌikë ax upíira ꞌitánun mëníokë ꞌiti ꞌikën.

 25 Ënë kamina upíokin kuakin min ꞌunánti ꞌain:
An kaískë ꞌapu bëbatamainun ka Jerusalén birutëkënkin ꞌatëkënti ꞌikë 

Dios kiti nëtë ka ꞌiti ꞌikën,
siete semana inuti ñui kikë ax ka (cuarenta baritia inuti ñui kikë ꞌikën)
ꞌimainun ka Jerusalén ëmanu anun niti baikama ꞌanan anun kënëarakë 

kënëkama ꞌakë ax sesenta ꞌimainun rabë ́semana ñui kikë ax ka 
(cuatrocientos treinta y cuatro baritia panáti ñui kikë ꞌikën)

ꞌaínbi ka a nëtëkamax anun ꞌitsaira tëmërai masá nuituti ꞌiti ꞌikën.

 26 Usai sesenta ꞌimainun rabë ́semana ax ꞌinúkë ꞌain ka
Diosanbia kaískë ꞌapu ax ꞌakë ꞌiti ꞌikën.
Usa ꞌain ka Jerusalén ꞌimainun anuxun Dios rabikë xubu ax masókë ꞌiti 

ꞌikën.
Achúshi ꞌapun ka aín suntárukamabë uxun ꞌatima okin masóti ꞌikën.
Usakin ꞌakëx ka bakan ꞌishi kuatsinkin ñu mapurukë usaribi ꞌiti ꞌikën.
Usa ꞌain ka uni ꞌakanankin ñu ꞌatima okin masókë ax usai ka ꞌiti ꞌikë 

kixun Diosan nankësabi oi ꞌiti ꞌikën.
 27 Usa ꞌain ka achúshi semana ꞌitëkënkë anun ꞌitsa uni kamabëtan 

mëníokin achúshi ñu ꞌati ꞌikën,
ꞌaínbi ka achúshi semana ꞌikë a nëbët́sinuxunshi uínbi ñuina ꞌaímai 

këñutanun Dios xaroxuanan ñu ꞌinainshitima ꞌikën.
Usa ꞌain ka anuxun ñuina Dios xaroxunkë ax ꞌatima tikiti ꞌikën,
usa ꞌain ka ꞌami kuaikin usakin an ꞌakë uni a Diosan ꞌatimaira oti ꞌikën, 

kiax ka kiakëxa.” (Bana ꞌunánkë uni raírinën sinánkëx ka achúshi 
semana ꞌain ki kikë ax siete baritia ꞌikën.) 

1  1 Ënëx ka Diosan Oseas Beerí kakë uni aín bakë bëchikë, a nëtë kaman 
Ozías Jotam Ahaz ꞌimainun Ezequías akamax Judá menu ꞌapu ꞌimainun 

Jero boam Joásnën bakë bëchikë ax Israel menu ꞌapu aín ká bana ꞌikën.

Oseasnën xanu ꞌimainun aín bakë bëchikëkama ꞌia ñuikë bana
2  Ësai ka uisai kara Israel unikama ꞌiti ꞌikë kixun ñuixunkin Oseas kai 

Dios kiakëxa: “Kamabi Israel menu ꞌikë unikama ka bëtsi bëtsi ñu ꞌai ꞌëmi 
manuti xanu aín nami mëaka kënëx ꞌikësai ꞌiaxa. Usa ꞌain kamina minribi anu 
kuan tan këxun achúshi xanu bëtsi bëtsi unibë ꞌikë min xanu ꞌinun biti ꞌain, 
bitan këxun kamina ami bakë bëchiti ꞌain, bëchikëx ka akamax achúshi xanu 
aín nami mëaka kënën tuá ꞌiti ꞌikën.”

3  Usakin kakëx kuanxun ka Oseasnën Diblaimnën bëchikë Gómer kakë 
xanu a aín xanu ꞌiti biakëxa, bixun ꞌikinkin ka tuákin achúshi bëbu tuá ami 
ꞌakëxa. 4 Usa ꞌain ka Diosan Oseas kakëxa: “Min bëchikë bëbu tuá bakënkë 
akamina Jezreel kakin anëti ꞌain, ënuax basi këma ꞌaínshi kana Jehú kakë 
ꞌapu aín rëbún ki kama ꞌatima oti ꞌain, an ka Jezreel menuxun ꞌatima ñuira 
ꞌakin a tanti bana kikë sokin ꞌakinma uni ꞌatima okin ꞌamia këxa. ꞌËn kana 
Israel menua uinu ꞌikë aín rëbúnki achú shi nëxia ꞌapu ꞌiaxma ꞌinun ꞌimi tima 
ꞌain. 5 A nëtën kana ꞌën Jezreel kakë me sapan anuan ꞌaka nankë a këñunbi 
Israel unikaman suntáru masóti ꞌain.”

6  Usa ꞌain ka Oseasnën xanu Gómer kakë ax amiri bishi tutë kën tankëx 
achúshi xanu tuá bakëánkëxa. Bakënkë ꞌain ka Diosan Oseas kakëxa: “Min ini 
bëchikë bakënkë a kamina Lo‑ruahama kakin anëti ꞌain, ꞌën kana amiri bishi 
Israel menu ꞌikë ꞌapu nuiba të kën tima ꞌain, ꞌianan kana atun ꞌakë ñu ꞌati ma‑
kama tërën xunkin mënío tima ꞌain. 7 ꞌAínbi kana Judánu ꞌikë unikaman ꞌapu 
atumi ꞌati makin sina nima ꞌikima nuibati ꞌain: usakin nuibakin kana ꞌëxbi ꞌain 
Dios ꞌixun iëḿiti ꞌain. ꞌAínbi kana ꞌaka nankë ꞌianan, kantiñu ꞌianan, manë xëto‑
këñu ꞌianan, caballo an nikinkë uniñu ꞌikëbi a kupín ꞌimi kima ꞌënbi iëḿiti ꞌain.”

8  Usa ꞌain ka Lo‑ruhama an kanikin xuma ënkë ꞌain Gómer ax tutë kën‑
tankëx bëbu tuá bakëánkëxa. 9 Usai bakëan ka Diosan amiri bishi Oseas 
kakëxa: “Min bëchikë bëbu tuá bakënkë akamina Lo‑amí kakin anëti ꞌain, 
ax ka ësai kikë ꞌikën, bërí kamina mitsux ꞌën unima ꞌain ꞌimainun kana ꞌëx 
mitsun Diosma ꞌain.”

Diosan Israel unikama aín uni ꞌimitëkëan ñuikë bana

 10 “Usa ꞌain ka Israel unikama achúshi nëtën parúmpapa masi iskësaira 
ꞌaish, uínbi uiti ꞌitsaira kara kixun tupuntisama ꞌiti ꞌikën. Usa ꞌikë 

ka mitsux kamina ꞌën unima ꞌain kakima Diosan mitsu kati ꞌikën, 
mitsux kamina axa bamatima oi tsókë Dios ain bëchikë ꞌai kixun kati 
ꞌikën.”

 11 Usa ꞌain ka Judánu ꞌikë unikama ꞌimainun Israel unikama timëḱë 
ꞌiti ꞌikën, usa ꞌixun ka achúshi ꞌapuishi anëkanti ꞌikën, usokin ꞌan 
ka kamabi menu ꞌikë Israel unikama Jerusalénnu timëḱanti ꞌikën. 
Usakin ꞌimikëbë ka a nëtëkaman Jezreel kakë me sapan anuax 
ꞌitsaira kuëënti ꞌikën.

2  1 Usa ꞌain kamina mitsun rarëbakëkama kati ꞌain: “Mitsux kamina 
Diosan unikama ꞌain.”

ꞌImainun ka atun chirabakëkamax “Nuibakin kakë ꞌiti ꞌikën.”

Israel unikama Diosan kakësama oi ꞌikan ñuikë bana

 2 Ësai ka Israel unikama ñui Dios kiaxa:
“¡Mitsun tita kamina min ꞌuchoti ꞌain, ax ka bërí ꞌën xanuma ꞌikën,
ꞌimainun kana ꞌëx aín bënëma ꞌain!
¡ꞌIanan ka aín nami ꞌakë xanusa ꞌikëa unin ꞌunánkë a ënti ꞌikën!
¡ꞌIanan ka an ꞌain nami ꞌakë unikamabëa ꞌikë a ënti ꞌikën!

 3 Usakin ꞌaiama kana achúshi uni chupañuma ꞌikë usaribi ꞌitánun atiaira 
ënti ꞌain:

usakin ꞌakin kana anuan bakëán nëtëá ꞌiásaribitia ꞌinun ꞌimiti ꞌain,
ꞌimianan kana anu uni ꞌikëma mesa ꞌinun bëtsiokëbë,
aín me ëskinun ꞌimiti ꞌain,
usakin ꞌakëbë ka shiman bamati ꞌikën.

 4 Aín tuákama a nuibati kana nitëx́ëtima ꞌain,
atux ka unían aín tita nami ꞌakin ami bëchikë tuákamasa ꞌikën.

 5 Aín titax ka bëtsi bëtsi uni aín nami ꞌamikë ꞌiakëxa;
usa ꞌaínbi ka upí sinánñu xanu ꞌikë a nëtët́i kiakëxa:
Abë ꞌëx ꞌikë unikama a kana bari kuanti ꞌain,
atun ka ꞌën piti ꞌimainun ꞌumpax,
ꞌianan ꞌën pañuti chupa lino ꞌakë a ꞌianan,
xëni ꞌimainun a ꞌën xëati akama ꞌë ꞌinania.

 6 Usa ꞌain kana muxan atun bai bëaranan anu bukukë a bëararamikin 
achúshi kënë ꞌati ꞌain, usakin ꞌakëxun ka aín baikama a 
mëratëkënkantima ꞌikën.

 7 Usai ꞌikin ka ꞌain mërati ꞌikë unikama nuiti ꞌikën,
ꞌaínbi ka nukutima ꞌikën;
ꞌianan ka barikinbi mëratima ꞌikën.
Usakin mërakima tani ka kiti ꞌikën:
Ax paían ꞌën bënë ꞌia uni anubi kana kuantëkënti ꞌain,
abë kana bërí ꞌëx ꞌikësamai upiti tsóakën.

 8 Aínbi ka xanun ꞌëx kana an ñu ꞌinánkin trigo,
uvas baka vino ꞌakë xëni akama pishínmikinma ꞌinánkëxunbi ꞌën 

ꞌinánkë ka ax ꞌikë kixun ꞌunánma ꞌikën;
ꞌën manë uxua ꞌimainun kuri akama cha ꞌinun
ꞌinánkëxunbi ka a rabinuxun ñukama tankin uniokëxa.

 9 Usa ꞌain kana amiribishi ꞌën ꞌinánkë,

trigo ꞌimainun ꞌën uvas baka vino ꞌati,
anun atun ñu ꞌapákë aín bimi biti nëtë ꞌikëbëtan bikuantëkënti ꞌain,
ꞌanan kana ꞌën anúan rakuti ꞌinánkë chupa lino ꞌakë a bianan,
anun mapúti ꞌinánkë chupa aribi biti ꞌain.

 10 Aín bënëan achúshi xanu bëtsi bëtsi unibë ꞌikë abëa ꞌikë unikaman 
istánun aín chupa

biküanxun mëëkë usaribi okin kana Israel unikama an bëtsi bëtsi 
dioskama rabikë unikaman istánun ꞌati ꞌain.

Usakin ꞌaia ka uínbi usakin kamina ꞌatima ꞌai kixun ꞌë katima ꞌikën.
 11 ꞌËn kana kuëënkian fiestakama ꞌakë a ꞌimainun

ꞌuxë ió ꞌikëbëtan akë akama ꞌianan anun
ñu mëëtima nëtëán timëḱë akama këñuan,
kamabi atux a ꞌai timëḱë akamaribi këñuti ꞌain.

 12 Aín uvas ꞌapákëkama ꞌimainun higuera,
ꞌapákëkama a ñuia xanu ax ësai kia:
Ënëx ka abë ꞌixun bëtsiñu diosmabi rabikë axa ꞌëbë ꞌikë unikaman ꞌë 

ꞌinan ꞌikë kikë akama kana këñuti ꞌain.
Usakin ꞌakëbëtan ka axa me ꞌatima ꞌikëbëtan anua raëkëma 

ñuinakaman piti ꞌikën.
 13 Usa ꞌain kana bëráma nëtë inumikin atun bëtsi dioskama rabia a kupín 

tëmëramiti ꞌain,
atun ka bëtsi dioskama a rabikin,
mëñusuti ꞌimainun aín tëñuti akama
ꞌamiakëxa, usakin ꞌai ka bëtsi ñu diosmabi rabi
ꞌëmi manúkankëxa ꞌëx Dios
ꞌaish kana ësai kin, kiax Dios Israel unikama ñui kiakëxa.

Diosan kaisa ꞌixun Israel unikama nuiba ñuikë bana

 14 ꞌËn kana Israel unikama mëratiokësa obiankin:
anu uni ꞌikëma menu buántënkënti ꞌain,
anuxun kana upíokin kakin atu sinánmitëkënti ꞌain, kiax ka Dios 

kiakëxa.
 15 Usokin ꞌatankëxun kana atun ꞌapá uvakama atu ꞌinántëkënkin,

me sapan Acor kakë anua ꞌapákëxa
ꞌitsaira bimiñu ꞌinun ꞌimiti ꞌain.
Anuxun ka bëná ꞌixuan ꞌasa okin ꞌanan, anúan
Egiptonuax chikíkë nëtë anun ꞌasaribiokin ꞌë kati ꞌikën.

 16 Usa ꞌain ka anuxun mix kamina ꞌën bënë ꞌai kixun ꞌë kati ꞌikin,
kakin ka Baal mix kamina ꞌën ꞌibu ꞌai kixun katima ꞌikën.
ꞌËx Dios ꞌaish kana ësai kin.

 17 Usakin ꞌakin kana amiribishi Baal kaman anë ñui banatëkënun 
ꞌimitima ꞌain,

usakin ꞌakëx ka uínsaranbi amiribishi aín anë ñui banatëkënkantima 
ꞌikën.

 18 Usa ꞌain kana ꞌën a nëtën Israelkama uisabi oxuma ꞌanun achúshi ñu 
ñuina

raëkëma kamabëtan ꞌakin,

manan nuánkë ꞌimainun men niríkë runukama abëtan ꞌati ꞌain.
ꞌAnan kana ꞌën unikama upiti bukunun,
ënë menua aín kanti ꞌimainun aín manë xëtokë,
ꞌianan ꞌakanankë aribi këñuti ꞌain.

 19 ꞌËn kana Israel unikama ꞌën xanusa xënibua
ꞌaínbi ꞌinun ꞌimiti ꞌain,
usokëx ka asérabi a tanti bana unin ka xanu biti ꞌikë ꞌëx kia usaibi ꞌiti 

ꞌikën,
ꞌën kana a ꞌitsaira nuibatin.

 20 ꞌËn kana ꞌën xanusami mitsux ꞌain añu ñubi mitsu ꞌaxuntima ꞌain,
usa ꞌikë kamina mitsun ꞌë
ꞌëx kana Dios ꞌai kixun ꞌunánti ꞌain.

 21 ꞌËx Dios ꞌaish kana ësai kin,
a nëtëkaman kana ꞌën uni Israelkama
ñukákëxun naínuax ꞌibúkian ꞌuñenën me chabónun ꞌamiti ꞌain;

 22 usokin ꞌakëbë ka trigo,
uvas baka ꞌimainun xëni akamax
ꞌitsaira ꞌiti ꞌikën, usa ꞌikë kana Jezreel kakin atu anëti ꞌain.

 23 Usa ꞌain ka ꞌën me ꞌinánkëx anu tsóti ꞌën unikamax ꞌënanshi ꞌiti ꞌikën;
usa ꞌain kana mi kana nuibatima kixun kakin ꞌën Lo‑ruhama,
kakin anëkin Israelkama nuibati ꞌain, ꞌimainun kana. Lo‑amí ꞌën unima 

kamina ꞌai kixun ꞌën kakë Israelkama bërí kamina ꞌën unikama ꞌai 
kixun kati ꞌain,

kakëxun ka atun mix kamina ꞌën Dios ꞌai kixun ꞌë kati ꞌikën. Kiax ka 
Dios kiakëxa.”

Diosan Oseas aín xanu bëtsi bëtsi unibë ꞌikë a nuibatëkënun ká bana

3  1 Ësokin ka Diosan amiribishi ꞌë katëkëankëxa:
“Min xanu min ꞌunánkë unibëa ꞌikë a kamina nuibatëkënti ꞌain.

Ax ka bëtsi bëtsi uni kuëënkë xanu ꞌikën.
Usaribi okin kana ꞌën kamabi Israel unikama nuibatin,
atúxa bëtsi bëtsi ñu rabikë ꞌikëbi, ꞌimainun ka batokin pán uvas ëśkakë 

këñun
mëskukin chookin atun dios ꞌaxunkë ꞌikëbi pia.

 2 Usa ꞌain kana Gómer ꞌën xanu ꞌinun bitëkënuxun mapai rabë ́ꞌimainun 
mapai achúshi,

manë uxua ꞌakë kuríkinën kupíokin maruakën ꞌimainun
kana trescientos treinta litronu ꞌikë cebada maruan.

 3 Usakin ꞌaxun kana ꞌën kan: ꞌitsa nëtën kamina ꞌën xubunu ꞌëbë ꞌiti ꞌain;
usa ꞌain kamina bërí bëtsi bëtsi uni min nami ꞌamima ꞌianan uni itsibë 

ꞌitima ꞌain.
Usa ꞌain kana ꞌënribi anun nun ñu ꞌati nëtë ꞌitámainun uisa ñubi ꞌatima 

ꞌain, kiax ka kiakëxa.”
 4 Usai akama ꞌikë ꞌain ka Israel unikamax ꞌitsa baritia ꞌapuñuma ꞌianan atun

kushi kamañumabi ꞌiti ꞌikën,
ꞌianan ka añu ñubi xaroima ꞌianan maxá upíibu akama ꞌianan, 

sacerdotekaman pañukë chupa abi pañuima:

ꞌianan atun aintsia rabikë ñukama abi rabitima ꞌikën.
 5 Usai pain ënë ñukama ꞌikë ꞌain ka

Israelkaman ami sinanatëkënkin,
Nukën ꞌIbu Dios rabiti sinántëkënti ꞌikën,
ꞌimainun ka atun ꞌapu ꞌia David aín rëbúnki achúshi atun ꞌapu ꞌiti ꞌikën.
Anuan ënë nëtëkama këñuti a nëtë ꞌikëbëtan ka ami rakuëḱin Dios
upíokin a ꞌakinun kixun ñukáti ꞌikën.

Israel unikamax Nukën ꞌIbumi ꞌucha ñuikë bana

4  1 Israel unikaman ka
ësai ka Nukën ꞌIbu kia kuati ꞌikën.

An ka ënë menu tsókë unikama nishanankë a uisokin kara ꞌati ꞌikë 
sinánxa,

ënë menu ka uni nuibanani tsókë ꞌaíma ꞌianan,
bëtsi uni mëëkaskin uisai kara Diosan bana kia abi ꞌunanima.

 2 Usa ꞌain ka atunu këmëishi banati ꞌimainun bëtsi paránti ꞌianan,
bëtsi ꞌati ꞌimainun mëkamati ꞌianan,
aín xanuma ꞌikëbi bëtsi xanu ꞌanan bënëḱinshi ñu ꞌatima ꞌati ꞌitsaira 

ꞌikën,
ꞌianan ka bëtsin ꞌakëbë ꞌakëbëtan uni ꞌati ashi anu ꞌitsaira ꞌikën.

 3 Usa ꞌain ka ënë menu uni ñukë ꞌain pañukë chupa a pañuax masá nuituti
nitëx́ëkë usa ꞌixun añu ñubi kuëënima;
usa ꞌain ka anu tsókë unikama kushiñuma ꞌikën; usai ꞌimainun 

ka raëkëma ñuina ꞌimainun, manan nikë ñukama bamamainun 
parúmpapanu ꞌikë tsatsakama axribi bamaia.

Dios sacerdote unikaman ka ñu ꞌatima ꞌaia kiax kia bana

 4 Ësai ka Dios kia:
“¡Uínbi ka usakin kamina ñu ꞌatima ꞌai kixun bëtsi uni katima ꞌikën!
ꞌËx nishkë ax ka sacerdote mimi ꞌëx nishkë ꞌikën.

 5 Mix kamina nëtëinra ꞌianan imë ́ñu ꞌatima ꞌai pakëti ꞌain,
usai ꞌikëbë ka mibë an Dios kikë bana ñuikë
uníxribi pakëti ꞌikën,
ꞌimainun kana min titaribi ꞌën këñunun ꞌimiti ꞌain.

 6 ꞌËn unikaman ka añu ñubi ꞌunánkëma ꞌiaxa,
usa ꞌaish ka ꞌatima okin masókë ꞌiaxa.
Usa ꞌain kamina sacerdotekama mitsúxribi ñu ꞌunánkëma ꞌiakën,
usa ꞌain kana ꞌënribi anuxun ꞌë rabiti xubunu mikamax ꞌiti kuëëniman.
Min kamina Dios ꞌixun ꞌën ꞌunánmikë banakama manua,
usa ꞌain kana ꞌëxribi min rëbúnkin kamami manúti ꞌain.

 7 Sacerdotekama ꞌitsakëbë ka uníxribi ꞌitsaira ꞌëmi ꞌuchakëxa;
usa ꞌain kana atúan biti ñu ꞌinankima ñuumasara ꞌinun ꞌimiti ꞌain.

 8 ꞌËn unikaman aín ꞌucha mëníokakin ꞌinainshikë ñukama a marui 
kamina mitsux tsotin;

usakin ꞌakin kamina ꞌën unikamaxa abi ꞌuchanun ꞌimin.
 9 Usa ꞌain kana ꞌën unikama ꞌakësaribi okin sacerdote unikama upiti atux 

tsótima kupín ꞌatima oti ꞌain.

 10 Usa ꞌain ka atun Dios rabiti ënkë ꞌixun piti ꞌikë,
ꞌaínbi ka puchákin pitima ꞌikën;
ꞌianan ka xanun nami ꞌakinbi bëchikantima ꞌikën.

Israel unikaman bëtsi ñukama rabia ñuikë bana

 11 Ësaribiti ka Dios kiakëxa: Bëtsi bëtsi unin aín nami ꞌakë xanubë nikin,
uvas baka paëokin ꞌakë xëai paëini nikin ka upíokin ñu ꞌati a ëanxa.

 12 Usa ꞌain ka ꞌën unikama atun rabinuxun nitsínkë ikama abë banakin 
ñukatia;

ꞌianan ka aín tsatikama anun uisai kara ꞌiti ꞌikë kixun anun tanti aribi 
ꞌaia.

Usa ꞌain ka ꞌën unikama xanun nami ꞌati kuëëinra ꞌixun,
bëtsi ñu ꞌatishi kuëënia:
Usa ꞌixun ka aín Dios ꞌikëbi aín nami mëakakë xanukaman abë ꞌikë uni 

ꞌakësokin ꞌë manuakëxa.
 13 Usa ꞌain ka aín bashi manan kuaruxun aín rëbu anuxun sanuira ro a 

xaronan
ꞌaímai këñutanun ñuinaribi xaroia,
ꞌimainun ka i roble kakë pëñanakëkë ꞌianan álamos kakë i ꞌimainun 

muxañu ikama aín tupën tëmúxun ñuina xaroia.
Usa ꞌain ka mitsun ini bëchikëkaman bëtsi bëtsi uni aín nami ꞌamia,
ꞌimainun ka mitsun bakë bëchikënën xanu min piakakamaribi atun 

bënë ëanx bëtsi unibë ꞌia.
 14 ꞌAínbi kana ꞌën mitsun ini bëchikë xanukama uni aín nami ꞌatima oíma 

ꞌianan mitsun bëchikënën,
bëtsi uni aín nami ꞌamia tëmëramiti ꞌain,
mitsúxbi kamina bëtsi bëtsi uni aín nami ꞌakë xanubë ꞌin;
ꞌikin kamina a rabikësokin atubë timëx́un ñuina xarokanin.
¡Usokin ꞌai kamina achúshi ëmanu ꞌikë unikaman sinánkimaishi ñu 

ꞌakë usaribi ꞌikanin!
 15 Israel unikama mitsux kamina bëtsi bëtsi ñuira ꞌakë ꞌain,

ꞌaínbi ka Judánu ꞌikë unikama atun kuni usakin ꞌai ꞌuchatima ꞌikën.
¡Usa ꞌain kamina Guilgalnu kuankantima ꞌain, ꞌianan kamina Bet‑avén 

anuribi kuarutima ꞌain,
ꞌianan kamina sinanatëkëntima oi ꞌën anë ñui banatima ꞌain!

 16 Israel unikamax bana kuati ꞌunánma unibu ꞌikën,
usa ꞌaish ka burro xanu bërí kanikë bisama usaribi ꞌikën,
usa ꞌikë, ¿kara Diosan pasto ꞌapákë upíira anua carnero kamara 

ꞌakësokin bërúanti ꞌik?
 17-18 Usa ꞌain ka Israelkama axribi unínbia ꞌakë ñukama rabitinu atsínxun 

rabia.
¡Usa ꞌain ka kamabi uni axa bëtsi ꞌatima onux timëáx bëtsibë paëńkë 

unikama usaribiti ꞌia!
Usai ꞌi amiribi amiribi ñunshinakëkin xanun nami ꞌai ka
anun rabinima upiti tsótisa ꞌashi ꞌatimati tsótishi kuëënia.

 19 ¡Usakin atun ñu ꞌakë ax ka suñu bëkikin nuámikësa ꞌiti ꞌikën,
usa ꞌaish ka atun ñu rabikë anubi katëḱë ꞌiti ꞌikën!

5  1 Sacerdotekama mitsun kamina ënë bana kuati ꞌain;
ꞌimainun ka Israel kamanribi bëmëḱin kuati ꞌikën;

ꞌimainun ka ꞌapun aintsikama upíokin kuati ꞌikën:
ꞌËn kana mitsu tëmëramiti ꞌain, mitsun kamina ami ñu ꞌiti nankë usa 

ꞌixun Mispá anuxun unikama ꞌuchamiakën, ꞌanan kamina achúshi 
rika sarakaxun satëonkin tëkërëkakësa ꞌixun aín bashi Tabor anuxun 
ꞌakën,

 2 ꞌanan kamina achúshi kini nëmionkin naëkësa ꞌixun Sitim kakë me 
sapan anuxun unikama ꞌuchamiakën.

Usa ꞌain kana ꞌën mitsu tëmëramiti ꞌain.
 3 ꞌËn kana Efraín ꞌunán;

usa ꞌain kana uisai kara Israel ꞌia a ꞌën ꞌunán.
Efraín ax ka aín nami bëtsi bëtsi uni ꞌakë xanusa ꞌikën;
usa ꞌixun ka Israel unikama ꞌitsaira ñu ꞌatima ꞌakin ꞌuchamiaxa.”

 4 Bëtsi bëtsi ñua aín ëmanuxun ꞌakë anbi ka Israel unikama aín,
Diosmi sinanatëkënun ꞌimiman.
Usa ꞌain ka an ꞌakë ñu ꞌatima abi tënëtisama tankin ꞌakë anbi ka aín 

ꞌIbu Dios sinántisama oia.
 5 Israel unikamaxa nux kananuna usaira ꞌai kiax rabiakakë ax ka atuxi 

anunbi ꞌatimati ꞌikën;
usa ꞌain ka Israel aín ñu ꞌatima ꞌakë anunbi ꞌuchai ꞌatimati ꞌikën,
¡usai ꞌikëbë ka Judánu ꞌikë unikama atu tani usaribiti ꞌiti ꞌikën!

 6 Achúshi nëtën ka atun ovejakama ꞌimainun vacakama
buánxun ꞌë barikanti ꞌikën,
usokin ꞌakinbi ka atun ꞌë mërakantima ꞌikën,
atunuax urakin kana ꞌën ëankën.

 7 Atux ka bëtsi bëtsi unibë ꞌikë xanusa ꞌiaxa, usa ꞌixun ka bëtsi
dioskama rabikin ꞌë paránxa,
usa atux ꞌain ka achúshi ꞌuxëinshi atun me ꞌatima okin masókë ꞌiti 

ꞌikën.

Israel ꞌimainun Judánu ꞌikë unikama Diosan ꞌatimoti ñuikë bana

 8 ¡ꞌAkanankëbëtan a banokë ñuina manchan Guibeánuxun banoti ꞌain,
ꞌanan kamina manë banoti aribi Ramá anuxun banoti ꞌain!
¡ꞌAnan kamina ñu ꞌikëbë banati nankë aribi Bet‑avénnuxun banamiti 

ꞌain!
¡ꞌAnan kamina anun bënëtishi mëníokati ñu aribi Benjamínën me 

kamanuxun bana oti ꞌain!
 9 ꞌËx kana Israel ñakákamanua ꞌiásaribi ꞌinua asérabi ñu ꞌiti ñui kin:

Israel ax ka anúan ꞌati nëtë ꞌikëbëtan masókin tëmëramikëx masá 
nuituti ꞌikën.

 10 Ësai ka Nukën ꞌIbu kia:
“Judánua ꞌikë ꞌapukama ax ka a unisa ꞌikën,
usa ꞌixun ka bëtsi unikaman me anua sënëńkë a ꞌinumikin bitsia.
¡ꞌAínbi kana ꞌëx nishkin uisakin karana ꞌaisatani usakin ꞌati ꞌain!

 11 Israelnën rëbúnkikama an ka bëtsi dioskama rabia usa ꞌikë ka
uínbi atun bana tankin usa ka atux ꞌikë kixun katima ꞌikën.

 12 Usa ꞌain kana ꞌëx an ñu pikin këñúkë bisasa Israel unikamanan
ꞌianan, kana an pikin pëuxun këñubiankin i pikë bisa usaribi ꞌixun 

Judánu ꞌikë unikama masóti ꞌain.
 13 Uínsaran kara Efraínën ain ꞌinsínkë ismainun,

Judánu ꞌikë unikaman atun naminu ñukë isia,
anun ka Efraín Asirianu ꞌikë ꞌapu ꞌakinun kixun ñukáti kuanti ꞌikën,
ꞌaínbi ka atu ain ñukëkama mëníokati pëxkunun ꞌakintima ꞌikën.

 14 Achúshi paru ꞌinúanëan ñuina nuikë usaribi okin kana Efraín ꞌimainun 
Judá ꞌati ꞌain,

usokin ꞌatankëxun tukapabiani kana anuax kuanti ꞌain,
usakin ꞌën ꞌaia ka uínbi iëḿitima ꞌikën.

 15 Usakin ꞌatankëx kana anu ꞌëx ꞌikë anu,
atunbia sinanakin kana ꞌucha kixun ꞌë baritamainun kuanti ꞌain.
Tëmërai bënëḱin ka atun ꞌë bariti ꞌikën.”

Diosmi kananuna sinanatëkënti ꞌai kiax Israel unikama kia bana

6  1 Kamaxi Diosmi sinanatëkënti kamina ukanti ꞌain.
An ka ꞌatimo ꞌixunbi nux ñu ꞌatima ꞌai ꞌuchakëkama nu mëníoxunti 

ꞌikën;
usokin ꞌatimo ꞌixunbi mëníotëkënkin ka chuámarua tanun nu ꞌimiti 

ꞌikën.
 2 An ka bënëḱinshi nun ñu ꞌatima ꞌakëkama mëníokin nukama upí ꞌimiti 

ꞌikën,
usakin ꞌakin ka nukama an iskëx upí tsónun ꞌimiti ꞌikën.

 3 ¡A mi kushikin kananuna Dios ꞌunántëkënti ꞌain!
Usakin ꞌakëbë ka Dios nukamanu ꞌi ꞌutëkëni
barin urukin pëḱabëtsinkë usa ꞌianan,
ka me chabóia mitakuatsinkëbë ꞌuí ꞌibúkësa usaribiti ꞌuti ꞌikën.

Diosan Israel unikama ami sinanakatsi kia ká ñuikë bana

 4 Ësai ka Dios kia:
“¿Añu karana ꞌën Israelkama mitsubëtan ꞌati ꞌain?
¿Judá añu karana ꞌën mibëtan ꞌati ꞌain?
Mitsúnmi ꞌë nuibakë ax ka
pëkarakuatsinkëbë kuénkuru ꞌibúkë usa ꞌianan,
nibí ñantámashi ꞌibúkin me chabotankëx
pëkarakëbë nëtëḱë usashi ꞌikën.

 5 Usa ꞌain kana ꞌën kakëxua an Dios kikë bana ñuikë unikaman mitsu 
ꞌatimonun ꞌamia,

ꞌën bana an bana ñuikë unikama ñuikë a bananbia këñunun ꞌimian.
Usa ꞌain ka ꞌën ꞌupiokin ꞌakë ñukama ax kuni upí ꞌaish tirísaribi 

ꞌikën.
 6 Usa ꞌain kana mitsunmi ꞌë nuibati a kuëënin,

ꞌën kana mitsunmi ñuina rëtankëxun xaroxunti a kuëënima,
usa ꞌain kamina ax ka Dios ꞌikë kixun ꞌë ꞌunánkanti ꞌain,
usakin ꞌunánkin kamina ꞌë ñuina rëtankëxun ꞌaímai këñutanun 

xaroxunkantima ꞌain.”

Diosan ꞌain bana kuakëma ꞌikëbi ꞌain unikama nuiba ñuikë bana

11  1 ꞌËn kana Israelkama ꞌën uni ꞌikë tuá xura ꞌakësokin nuibakën;
usa ꞌixun kana atu Egipto menuax chikitia ꞌën bëchikë ka ax ꞌikë 

kixun kakën:
 2 ꞌaínbi ka usakin kuënkëxi,

ꞌatiaira ꞌëmi ꞌurakankëxa.
Usai ꞌikin ka ꞌën unikaman këmëkinshia rabikë dioskama a ñuina 

xaroxuankëxa,
usakin ꞌanan ka sanuira ro aribi ñu tankin ꞌakëkama a xaroxuankëxa.

 3 Usakin ꞌaiabi kana ꞌën Efraínnu ꞌikë unikama uisai
kara tsóti ꞌikë a ꞌunánmiakën;
ꞌaínbi ka atun ꞌën kana usakin ꞌakini kixun ꞌunánma ꞌikën.

 4 ꞌËn kana atu ꞌitsaira nuibakin ënua ꞌutëkënun atu ꞌakiankën;
usakin kana tuá xura ꞌakësokin ꞌanan,
atun piti ꞌinánima ꞌikinma bërúankën,

 5 ꞌaínbi ka atux ꞌëmi katamëisama tankankëxa.
Usai ꞌi ka Egipto menu kuantëkënti ꞌikën,
anuxun ka Asiria menu ꞌikë unikama atu tëmëramikin ñu mëëmiti 

ꞌikën.
 6 Usokin ꞌakëbëtan ka atumi nishkë unikama aín ëmakamanua ꞌain manë 

xëtokën ꞌakin,
anúan ëma kënëara aín xëpútikama ꞌatima okin masóti ꞌikën,
usakin ꞌakëx ka atun ñu ꞌatima ꞌati sinánkë anunbi ꞌatimati ꞌikën.

 7 ꞌËn unikama ka bëtsi ñuishi ꞌai ꞌë ꞌura ꞌia;
usa ꞌixun ka bëtsi dioskamaishi nuikin ꞌë ënkanxa;
usa ꞌixun kamina ax isa ꞌësamaira kushi ꞌikë kixun sinánkanin, ꞌaínbi 

ka an mitsu ꞌakintima ꞌikën.
 8 “¿Uisa ꞌixun karana ꞌën Efraín ënti ꞌain?

¿Uisa ꞌaish karana ꞌëx Israel unikamami manuti ꞌain?
¿Admá kakë ëma ꞌásaribiokin karana mi masókin ꞌati ꞌain,
ꞌanan karana mi Seboím ꞌasaribiokin ꞌati ꞌain?
¡ꞌËn mitsumi ꞌitsaira sinánkë an ka
ꞌitsaira mitsu nuibanun ꞌë ꞌimia!

 9 Usa ꞌain kana ꞌëx nishkësokinshi ꞌatima ꞌain:
usakin ꞌakin kana Efraín amiribishi ꞌatima okin këñutima ꞌain,
ꞌëx kana Dios ꞌain, usa ꞌaish kana ꞌëx unima ꞌain,
ꞌëx kana upíira ꞌaish mi nëbëtsi ꞌain,
usa ꞌaish kana mitsu këñui ukëma ꞌain.”

Diosan ka Israel unikama tëmëramiti ꞌikë kixun ñuia bana

13  4 Ësai ka Dios kia:
ꞌËx kana mitsun ꞌIbu ꞌianan Dios ꞌain, usa ꞌaish kana

anunmi Egipto menu ꞌikankë anubi anu ꞌiakën:
Usa ꞌain kamina bëtsi dios ax ꞌiisa min Dios ꞌikë kakin unántima ꞌain,
ꞌëx ishi kana an mi iëḿiti a ꞌain.

 5 ꞌËn kana anu uni ꞌikëma menuabi mitsu bërúankën.

 6 “Usa ꞌaínbi kamina mitsux piti ꞌitsairañu ꞌikin tani nukamax kananuna 
usa ira ꞌai kixun sinani

ꞌëmi manúkankën.
 7 Usa ꞌain kana ꞌëx achúshi paru ꞌinúansa atunan ꞌianan,

ꞌinu cha aín rani tunanën tsaka tsaka axa ñu binux unëḱësa usaribiokin 
ꞌën atu ꞌati ꞌain.

 8 Usakin ꞌai kana xaëón aín xanuxa aín
tuákama nëtëḿiax anun rabanan nëḱë usai ꞌikin,
ꞌën aín shikan tukapati ꞌain.
Usakin ꞌakin kana paru ꞌinúanën ꞌakësokin ꞌakin anuxunbi pikin këñuti 

ꞌain;
ꞌanan kana raëkëma ñuinanën ꞌakësa okinribi anuxunbi ꞌati ꞌain.

 9 Usa ꞌain kana Israel unikama ꞌën këñuti ꞌain,
usakin ꞌaiabi ka uínbi usakin kamina ꞌatima ꞌai kixun ꞌë katima ꞌikën.

 10 Usa ꞌain kara ¿uinu bërí min ꞌapu,
an ëmakamanua mi iëḿiti ax ꞌik? ꞌAíma ka.
¿Uinu kara mitsún kushibu ꞌimainun ꞌapukama anëxunti ñuká ꞌapu ax 

ꞌik?
 11 ꞌËn kana mimi nishkinbi mitsux mi ꞌapuñu ꞌinun ꞌimiakën,

ꞌimitankëxunbi kana mimi nishkin mi ꞌapu bikuankën.
 12 Israel unikaman ꞌakë ꞌatima ñukama ka kuënëokë ꞌikën;

ꞌimainun ka atun ꞌuchakama axribi anubia ꞌiti kirikanu kuënëokë 
bëruaxa.

 13 Xanu aín tuákën paëokëx upiti
bakënkë, ꞌaínbi túa bana kuakëma usarabi
ka Israel unikama ꞌikën,

 14 ¿Usa ꞌaish kaina anu uni ñukë maínti kini anuax iëḱanti ꞌain?
¿Bamati anuax kaina iëḱë ꞌiti ꞌain?
Bamati, ¡min kushibëbi uxun kamina ënë ëma këñuti ꞌain!”

 15 Israel unikamaxa ñu uábuti ꞌikësai mëníokakëbëbi ka suñu amiaxa bari 
urukë amiax bëkiti ꞌikën,

usai ꞌika suñu kushiira anu uni ꞌikëma memiax bëkiti ꞌikën;
usai ꞌikëbë ka anua rakákë anuax ꞌumpax ëskimainun xëxá upikamaribi 

ëski ꞌaíma ꞌiti ꞌikën.
Usai ꞌikëbëtan ka axa ami nishkë unikaman atun ñu upíbu akama bikin 

ꞌibuati ꞌikën.
 16 Israelkama ka aín Diosmi ꞌatimati banakë kupí ꞌatima okë ꞌiti ꞌikën.

Usa ꞌain ka anu ꞌikë unikamax ꞌakanankin manë xëtokën ꞌakëx bamati 
ꞌikën,

ꞌimainun ka aín bakë bëchikëkamax bixun memi shipënkakin rëkë ꞌiti 
ꞌikën,

ꞌanan ka xanu tuñukama aribi paná rabë ́okin tukakë ꞌiti ꞌikën.

Oseasnën Israel unikama Diosmi sinanatëkënun kixun ka ñuikë bana

14  1 Israel unikama Nukën ꞌIbu Diosmi kamina sinanatëkënti ꞌain,
mitsúxmi ꞌuchakë a kupí kamina ꞌaisama kan.

 2 Usa ꞌain kamina Diosmi sinanatëkënkin ësokin mitsun a ñukáti ꞌain:

“Nukaman ꞌuchakama kamina nu mëníoxunti ꞌain,
mëníoxunkin kamina mix upí ixun nun
mi rabikëxun upíokin kuati ꞌain.

 3 Asiria unikamax ka nu iëḿisama ꞌikën,
usa aín caballokama anbi nu abáti kuania ꞌabákintisama ꞌikën.
Usa ꞌain kananuna mix kamina nun Dios ꞌai kixun nunbi uniokë 

ñukama anëtëkëntima ꞌain,
axa ꞌibuñumakë unikaman ka ꞌain,
Dios ꞌixun min nuibakëxun ꞌunania.”

Diosan Israel unikama amiribishi upiti tsotia 
ꞌakinuxun ꞌaia kia ñuikë bana

 4 Ësai ka Dios kia:
ꞌËn kana Israel unikama ñunshinakëkia atun ꞌakë ñukama mëníoxunti 

ꞌain;
usokin ꞌakin kana ꞌën nuibaisa ꞌikëmabi atu nuibati ꞌain,
ꞌëx atumi nishtankëxunbi kana atu nuibatëkëan.

 5 ꞌËx kana Israel kama nibitan ꞌibúkin chabókë usaribi ꞌiti ꞌain,
usa ꞌain ka atux ro ꞌapákëxa uábukësa usaribi ꞌiti ꞌikën.
Usai ꞌika aín tapunkama Líbano menu ꞌikë i aín tapun menu takáshkikë 

usaribi ꞌiti ꞌikën;
 6 usai ꞌika aín pëñankama ax pëñanakëti

olivos pëñan upíirabu usaribi ꞌiti ꞌikën,
ꞌianan ka aín sanu ax Líbano menu ꞌikë kunxankama ꞌain sanusaribi ꞌiti 

ꞌikën.
 7 Usai ꞌika Israel kama amiribishi ꞌën bërúankëx upitax bukui trigo 

ꞌapákëxa ꞌupitax kanikë usai ꞌianan,
uvas ꞌapákëxa kanitankëx uábukësa ꞌianan Líbano menu ꞌapáxun uvas 

baka bikësa usaribi ꞌiti ꞌikën.
 8 Usa ꞌain ka Israel unikama kiti ꞌikën: ¿Uisati karana a rabinuxun ꞌakë 

ñukama ꞌën kuëënti ꞌain?
¡ꞌËx kana an ꞌën unikama ꞌakianan bërúankë ꞌain!
ꞌËx kana pino kakë ꞌi paxaira ꞌain pëchi usaribi ꞌain,
usa ꞌain ka atux ꞌën ꞌakinkëx upiti tsóti ꞌikën, kiax ka Dios kiakëxa.

Diosan anuishi sënëńkin Oseas ká ñuikë bana

 9 An ñu ꞌunánkë unikama ꞌimainun sinánñu unikama,
akaman ka ënë bana kuati ꞌikën:
Kamabi ñu Diosan ꞌá ax ka upíokin ꞌá ꞌikën,
usa ꞌain ka an ñu ꞌupíshi akë unikaman ax kikësabiokin ꞌaia;
usa ꞌaínbi ka ꞌatima sinánñu unikama usakin ñu ꞌaiama Diosan ꞌatima 

oia. 

ꞌAisamaira champun ñu ꞌapákëkama këñukin pia ñuikë bana

1  1 ꞌËnë banax ka Joel Petuel kakë uni aín bakë bëchikë Diosan ká ꞌikën.
 2 Kamabi uni ꞌain tukurikubu ꞌimainun axa ënë menu tsókë unikama 

mitsun kamina ënë bana ꞌupiokin kuati ꞌain.
¿Mitsun kaina ësaia ñu ꞌia isan?
¿Mitsun papan kara tsókë ꞌixun a nëtëkaman ësaia ñu ꞌia isakët? ka 

isama ꞌikën.
 3 Usa ꞌain kamina mitsun bakë bëchikëkama ꞌa bana ñuixunti ꞌain,

ñuixunkëxun ka atúnribi atun bëchikëkama ñuixunti ꞌikën,
ñuixunkëxun ka atúnribi bakëntankëxa kanirukë aribi ñuixunti ꞌikën.

 4 Kamabi ñu ka champun piakëxa, usakin ꞌakëbë ukin ka bëtsían pikin 
ënkë akama këñukin bëtsi champu kamanribi piakëxa. Pikë ꞌaínbi 
ka amiribishi utëkënkin raírinënribi piakëxa, pianbi ka axa utëkënkë 
ainra kamabi ñu këñukin piakëxa.

 5 ¡Axa paëńkë unikama mitsux kamina bësukanti ꞌain!
¡An uvas baka vino ꞌakë xëakë unikama mitsux kamina inkanti ꞌain,
ꞌami mitsun ꞌain baka xëakë uvakama ka champun këñúaxa!

 6 Usa ꞌain ka champu ꞌitsaira ax achúshi suntárukama kushiira ꞌianan 
ꞌitsaira usaribi ꞌianan,

paru ꞌinuánën xëtasa ꞌianan paru ꞌinúanën xanun pakasa ꞌixun nun 
mekama tsitsiruaxa.

 7 Usai ꞌikin ka unin uvas ꞌapákëkama ꞌanan,
nun higuera ꞌapákëkama këñukin piaxa,
usakin ꞌakin ka ꞌain xo këñukin ꞌain xaká pianan,
ꞌain pëñankamaribi uxubu kuaintanun ꞌain xaká piaxa.

 8 Achúshi xanux ꞌain mërati an biti uni ñukë ꞌain, inkin uni ñukëbëtan 
pañuti chupa pañuax inkë,

 9 usaribiti ka sacerdote unikamax inia,
anuxun Dios rabiti xubunu ka añu ñubi ꞌaíma ꞌianan,
a xëati uvas baka ꞌakë ꞌimainun a Dios ꞌinaínshiti ñukamaribi ꞌaíma 

ꞌikën.
 10 Naëkamanu ka añu ñubi koima,

mekamax ka uni ꞌain ꞌaintsi ñukë ꞌain masá nuitukë usaribi ꞌikën.
Usa ꞌain ka trigo ꞌapákë ꞌimainun uvas ꞌianan,
olivos akamax ka ëski chushiaxa.

 11 Axa naënu ñu mëi tëkë unikama ꞌimainun

axa uvas ꞌapákënu tëkë unikama mitsux kamina masá nuituti inkanti 
ꞌain,

ami ꞌapákë ñukama ka kamaxi nëtëáxa,
ꞌimainun ka anun biti ꞌurama ꞌaínbi trigo ꞌimainun cebada akamabi 

këñúaxa.
 12 ꞌIanan ka uvas ꞌapákëkama ꞌimainun higuera ꞌapakëkamaribi 

chushiaxa.
Usai ꞌimainun ka kaxori, xëbin, manzana akama ꞌianan,
kamabi naënu ꞌikë i kamaribi chushi ëskiaxa.
¡Usai ꞌia isi ka ꞌupiokin sinani kuëënkë a ëni kamabi unikama 

nitëx́ëaxa!
 13 Usa ꞌain kamina sacerdotekama anuxun ñuina xarotinu tëkë,

ꞌain kushibu mitsux chupa xëni pañutankëx paëi masá sinani inkanti 
ꞌain,

anuxun Dios rabiti xubunu ka
ñu bimikama ꞌimainun a Dios ꞌinaínshiti uvas baka vino ꞌakë abi ꞌaíma 

ꞌikën.
 14 Usa ꞌain kamina kamabi unikama pima samákanun kati ꞌain;

usai ꞌixun kamina anuxun Dios rabiti xubunu uni aín tukurikubu 
ꞌimainun kamabi unikama a menu ꞌikë timët́i ꞌikën,

anuxun ka Dios atun ꞌuchakëkama ñuixunti ꞌikën.
 15 ¡Bërí karanuna añu ꞌati ꞌain, anúan Dios kushiñuira an nun 

tënëtisamaira ñu ꞌatimaira ꞌimiti nëtë ka ꞌurama kuatsinia!
 16 Nukaman ismainunbi ka nun bërunuxunbi a piti ꞌapákë ñukama 

champun këñukin piakëxa,
usa ꞌain ka unikaman anuxun Dios rabi xubunuax kuëënkë akama 

nëtëákëxa.
 17 Usa ꞌain ka ñu bëru ꞌapákëkama ax ꞌuí ꞌibúkëbëma koima ëski 

chushiakëxa,
usa ꞌain ka trigoribi ꞌain bimi bisama ꞌinun nëtëáxa,
usa ꞌain ka anu trigo bukunkëkama anuaxribi këñuaxa.

 18 ¡Vacakama ka mankia!
Ñankáishibi ka vacakaman pasto bari ꞌia,
ꞌimainun ka oveja ꞌarakakëkama a piti ꞌaíma ꞌain numin bamaia.

 19 ¡Usa ꞌain kananuna mixmi Dios ꞌikë ꞌakinun mi ñukatin,
barin xanan ka anu uni ꞌikëma menua ꞌikë xubi ꞌimainun naënu ꞌikë 

ikama chushimiaxa!
 20 Usa ꞌain ka ñuina raëkëmakamaxribi tëmërai banaia,

atúan xëakë xëxakamaribi ëskimainun,
ka tsin pastokamaribi nënkin xaroxa.

2  1 Aín bashi Sión kakë anuxun ka manë banañu banokanti ꞌikën,
ꞌanan ka Nukën ꞌIbun kaisa bashi upíira anuxun uisai ñu ꞌikëbëtan a 

banamiti aribi banamiti ꞌikën.
Kamabi unikama Judá menu tsókë akamax ka bërëti ꞌikën,
Nukën ꞌIbun nëtë ka ꞌuramaxa usa ꞌain:

 2 a nëtëx ka imë ́ꞌianan, bëánbëankibukë ꞌiti ꞌikën,
ꞌianan ka a nëtë kuinan tupëónkë nëtë ꞌiti ꞌikën.

Suntárukama champu ꞌitsa ukësa kuatsini uá ñuikë bana

Suntáru kushibu ꞌimainun ꞌitsaira an ka aín bashikama tsitsiruti ꞌikën,
usokin ꞌakin ka barin urukin pëḱabëtsinkë usaribiokin ꞌati ꞌikën.
Uinsaranbi ka usai ꞌia ñu uínbi isáma ꞌikën, usa ꞌain ka uínsaranbi bërí 

ꞌikë ësai ñu ꞌia uínbi istëkëntima ꞌikën.
 3 A suntárukaman ka tsin ërëńrukin bënëḱinshi,

kamabi ñu këñukësa okin ꞌaia;
usa ꞌain ka tsi rëkirukiantankëx
ꞌinúkëbë ñankáishi ꞌikë usaribi ꞌiti ꞌikën.
Atúxa kuankëmapain ꞌain ka me upíira ꞌaish,
Edén kakë naësa ꞌiakëxa,
ꞌaínbi ka atux kuankëbë anu uni ꞌikëma mesa ꞌiti ꞌikën.
¡ꞌAíma ka anuaxa abati ꞌiakëti ñu ꞌikën!

 4 Suntárukama ax ka champu ꞌitsa iskësa ꞌianan,
caballonën nikë unikamaxa bënëtishi anun abákë usa ꞌikën,

 5 usa ꞌain ka bashikamanu abákian taë banamikë ax anun ꞌakánanti 
caballonën nirinkë ñu ax bana kiankësari ꞌia,

ꞌianan ka tsin rëkirukin nëńkëxa pëi chushirukë banakë usaribiti ꞌia.
ꞌIanan ka suntáru kushiirabukama ꞌakanantishi ꞌaish sëtëḱë usaribi ꞌikën.

 6 Usa ꞌain ka unikamax suntárukama bëbaia isi rakuët́i
bërëi achúshi achúshi uni aín bëmánan bëpëki ꞌikanti ꞌikën.

 7 Usa ꞌain ka suntáru rakuëma kamax ꞌikësaribiti
abákianx anun ëma kënëara anun rorukiani
puntëishi amo kima kuankësa usaribi kiani kuanti ꞌikën.

 8 Usai ꞌika champukama ꞌikësai suntárukama ax bëtsibë bëtsibë 
bëarananima ꞌiti ꞌikën;

usai ꞌika achúshi achúshitax anun kuankë anunbi kuanti ꞌikën,
kuani ka atumi okin atun pia pukëbëbi
anuax raíribë ënananima sënëńbi kuanti ꞌikën.

 9 Usai ꞌika ëmami kikiani abákianx anun ëma kënëara anun rorukiani kuani,
xubukamanu atsínti ꞌikën,
usai ꞌika an ñu mëkamakë unikamax xubu ꞌain xëkuë chukúmakama 

anun atsínkësaribi ꞌiti ꞌikën.
 10 Usa ꞌain ka an ꞌimikëx me shaíkia,

ꞌimainun ka naíribi shaíkiti ꞌikën,
ꞌianan ka bari ꞌimainun ꞌuxë bëánkiti ꞌikën,
ꞌimainun ka ꞌispakamanribi pëkima nëtët́i ꞌikën.

 11 Nukën ꞌIbux ka aín suntárukama bëtanainuax
kaná banakësari banai kiti ꞌikën.
Usa ꞌain ka aín suntárukama ꞌaisamaira ꞌaish
uínbi tupunkin sënëoinsamaira ꞌixunbi an kakësabiokin ꞌaia.
¡Usa ꞌain ka anun Nukën ꞌIbu ꞌuti nëtë ax chaiira ami rakuët́i nëtë ꞌikën!
Usa ꞌikë ka uínbi tënëtima ꞌikën.

Nukën ꞌIbun unikamax ka amiribishi sinanatëkënti ꞌikë kixun ñuikë bana

 12 “ꞌAinbi ka —bërí asérabi Nukën ꞌIbu ësai kiaxa—,

amiribishi kamina mitsun nuitunënbi ꞌëmi asérabi sinanakanti ꞌain.
¡Usai ꞌi kamina añubi piima ꞌianan munuma kuënkëni bënëti inkanti 

ꞌain!”
 13 ¡Amiribishi kamina mitsun ꞌIbu Diosmi sinanatëkënti ꞌain,

usai ꞌikin kamina mitsun nuitu mëníokati ꞌain,
chupa mëníokë usamaira ꞌikën!
Usa ꞌaish ka Nukën ꞌIbu ax munu ñu ꞌai bënëtishi nishkëma ꞌianan 

nuibanankë ꞌikën,
usa ꞌain ka ꞌitsaira ax nuibanania,
usa ꞌixun ka ꞌatima oisa tankinbi tënëkin uni nuibatia.

 14 Usa ꞌain ka Diosan mitsu ꞌatima otima ꞌikën,
ꞌakinma ka sinanatia okin ꞌakinkin mitsu:
ñu bimikama ꞌimainun uvas chakaxun aín baka bikë ꞌianan a 

ꞌinaínshiti ñukama Dios ꞌinánti ꞌikën.
 15 ¡Manë banañu aín bashi Sión kakë anuxun banokëbëa timëtia kamina!

Ëmanu ꞌikë unikama pikëmëti samákanun kati ꞌain;
 16 sacerdotekama mitsun kamina Diosan kaisa unikama timëtankëxun 

mëníokanun kati ꞌain;
kanan kamina uni kaniakëkëkama ꞌimainun tuákama bërí kanikë ꞌianan,
tuá aín titan xuma ënkëma akamabi timëti ꞌain.
¡Usai ꞌimainun ka bëría xanu bikëkama axribi anua ꞌuxkë anuax 

unikamabë timët́i chikínkanti ꞌikën!
 17 Sacerdotekama an Diosan ñu mëëti ꞌakë mitsuxribi kamina utankëx 

Dios ñukáti inti ꞌain.
Usai ini ka anuxun Dios rabiti xubu a bëtanaia ꞌikë anuxun ñuina 

xaroti ꞌakë anu sëtëtax ësai kikanti ꞌikën:
“Nukën ꞌIbu Dios min unikama kamina atun ꞌakë ñu ꞌatimakama 

mëníoxunti ꞌain;
ꞌanan kamina ñuumara ka atux ꞌikë kiax numi uinu ꞌikë uníxbi kuainun 

ꞌimitima ꞌain, nux kananuna min kaískë unikama ꞌai usa ꞌain;
ꞌianan kamina bëtsi ëmanu ꞌikë unikaman atun kuëënkësokin ꞌamainun
an bëtsi ñu rabikë unikaman numi kuaikin:
¿Uinu kara mitsun Dios ꞌik? kixun nu kanun ꞌimitima ꞌain.

 18 Usa ꞌain ka Diosan ax nuibanan irakë ꞌixun atun ꞌakë ñukama 
sinánkinma ꞌain unikama nuibakin ismiakëxa. Usokin aín unikama,

 19 ꞌai ka kiakëxa:
ꞌËnbi kana trigo bimi ꞌimainun uvas baka ꞌakë vino ꞌimainun xëni 

akama kuëëntanun ꞌinánti ꞌain;
usokëxa numin ꞌianan, shimatëkënima ꞌikëbëtan kana;
an bëtsi dioskama rabikë unikama mitsumi kuaitëkënun ꞌimitima ꞌain.

 20 Usa ꞌain kana aín tsipumiaxa champu ꞌitsa ukësa kuatsini mitsunu ukë 
suntárukama

anu uni ꞌikëma menua kuantanun xuti ꞌain.
Usokin ꞌakin kana anpan rëkuëń kuatsinkëkama a parúmpapa bamakë 

kakë anua bakamikinun ꞌimiti ꞌain,
ꞌimianan kana axa tsiankuatsini ukë akamaribi parúmpapa 

mediterráneo kakë anu këñunun ꞌimiti ꞌain,

usokin ꞌakëx ka aín namikama chëḱi pisiti ꞌikën.
¡ꞌËn kana unin iskëma ñu chaiirabu usokin ꞌati ꞌain!”

 21 Kamabi mex ka rakuët́ima
ꞌitsaira kuëënti ꞌikën, Diosan ka chaiirabu ñu ꞌati ꞌikën.

 22 ꞌImainun ka raëkëma ñuinakama axribi menu ñu kótëkënkëbë 
rakuët́ima ꞌikën,

pastokamax ka amiribishi paxaira ꞌitánun ꞌirutëkënti ꞌikën,
ꞌianan ka ikamaxribi ꞌaisamaira aín bimi ꞌiti ꞌikën, ꞌimainun ka higo
uvas akamaxribi ꞌaisamaira aín bimi ꞌinun bimiti ꞌikën.

 23 ¡Axa Jerusalén kakë ꞌikëbi Sión kakëribi ëmanu tsókë unikama mitsux 
kamina kuëënkanti ꞌain,

usai ꞌi kamina Diosmiribi sinani kuëënkanti ꞌain!
An ka bëráma ꞌasabiokin anúan ꞌibúti nëtë ꞌikëbëtan ꞌuñe ꞌibúmiaxa,
a ꞌuñe ka mitañu ꞌianan anun ñu ꞌapákëxa pëkëtia biti ꞌuxë anun 

ꞌasaribiokin ꞌibúmikë ꞌiti ꞌikën.
 24 Usa ꞌain ka ꞌitsaira bimikë trigo biti ꞌianan,

uvas baka vino ꞌakë ꞌimainun ꞌitsaira xëniribi ꞌiti ꞌikën.
 25 “Ësai ka Dios kiaxa ꞌën kana a

baritiakaman mitsun ñu ꞌapákë utabakin
champun pía a pain amiribishi ꞌinántankëxun,
kana amiribishi utëkëkin champun pitëkëan akamaribi inánti ꞌain, 

ꞌinanxunbi kana utëkënkia champun pía a ꞌinanxunbi kana anuishi 
sënëńkian champun pía aribi ꞌinántëkënti ꞌain.

ꞌËn kana suntárukaman ñu masókë usaribi okin ꞌanun mitsunu xuakën.
 26 Mitsun kamina ꞌitsaira ñuñu ꞌixun

puchákin pikin mitsun ꞌIbu Dios ꞌikë ꞌë rabikanti ꞌain,
ꞌën kana mitsu ñu chaiirabu ꞌaxunin.
Usa ꞌain ka ꞌën unikamax katëḱë bërútëkëntima ꞌikën,

 27 ꞌimainun kamina Israel unikama mitsun ꞌunánti ꞌain,
ꞌëx mitsun Dios ꞌaish mitsubë ꞌain,
ꞌëx kana mitsun Dios a ꞌain, usa ꞌain ka bëtsi ꞌësaribi ꞌaíma ꞌikën.
¡Usa ꞌain ka ꞌën unikama uínsaranbi rabinkë bërútima ꞌikën!

Dios aín Bëru Ñunshin aín unikama ꞌinánkatsi kia bana

 28 Usakin ënë ñukama pain ꞌatankëxun kana ꞌën
Bëru Ñunshin kamabi uninu xuti ꞌain:
Usa ꞌain ka mitsun bakë bëchikë bëbukama ꞌimainun ini bëchikë 

xanukama atun ꞌën bana ñuiti ꞌikën,
ꞌamainun ka uni xënikaman namákin isti ꞌikën,
ꞌimainun ka uni bënábu atúnribi namákësa okin isti ꞌikën.

 29 ꞌImainun kana an mitsu ñu mëëxunkë uni
ꞌimainun xanukama atunurubi ꞌën bëru ñunshin a nëtëkaman xuti ꞌain;

 30 Usokin ꞌakin kana ꞌën kushi ismikin
ñu chaiirabu ꞌakin imi tsi
rëkirukë ꞌimainun nëtë kuin tëxëkirukë akama ꞌimiti ꞌain.

 31 Usa ꞌain ka bari pëḱaima bënamainun
ꞌuxën pëkakë axribi imi ꞌiti ꞌikën,

usai ka Diosan nëtë chaiira ax ami rakuët́i ꞌiti ꞌikën.”
 32 ꞌAínbi ka kamabi unikama an Nukën ꞌIbun anë rabikë

atun bamatinuax iët́i tanti ꞌikën,
usa ꞌain ka aín bashi Sión kakë Jerusalénnu ꞌikë anu ka anua atux iët́i 

ꞌiti ꞌikën.
Nukën ꞌIbu usai ka ꞌiti ꞌikë kiax kiásabi oi.
Usa ꞌain ka an kaískë unikamax bamanuxbi tsókëpan ꞌiti ꞌikën.

Diosan axa ami nishkë unikama tëmëramikëbëa 
aín unikamax upitax tsóti ñuikë bana

3  1 “Ësai ka Dios kiaxa: Uínsaran nëtën karana axa ami nishkë unikaman 
tëmëraminuxun ꞌain menu

uan ꞌën unikama bëtëkëni anun ka Judá menu ꞌikë ꞌimainun Jerusalén 
ëmanu tsóti ꞌën unikama utëkënti ꞌikën.

 2 Usakin ꞌanan kana axa atumi nishkë bëtsi menu ꞌikë unikama,
timëbiankin Josafat kakë me sapan anu uanti ꞌain, anuxun kana 

uisakin karana ꞌaisatani usakin ꞌën unikama Israel ꞌasaribiokin ꞌati 
ꞌain. (Josafat kikë bana ax ka Diosan uisa kara oisatania usakin ꞌati 
kikë bana ꞌikën.)

Atun ka ꞌën uni Israelkama bëtsi bëtsi menu abístanun ꞌimianan,
ꞌën atu ꞌinánkë me ꞌinánankin bikankëxa.

 3 Usakin ꞌakin ka ñuratsu amo rabëb́i kuënëoxun anun pain tantankëx, 
ꞌën unikama ꞌinánankëxa,

usakin ꞌanan ka bëbu tuákama ꞌimainun xanu tuákamaribi 
marukankëxa,

usakin ꞌatankëxun ka atu marukia bikë kuríki anun
uvas baka paëokin ꞌakë a maruxun xëanan bëtsi bëtsi unin aín nami 

ꞌakë xanukamaribi aín nami ꞌaxun kupíokëxa.

Dios ëmakama uisa kara okatsia usokin ꞌakatsi kia bana
4  ¿Añu kaina Tiro, Sidón ëmanu ꞌikë ꞌianan Filis teo kaman menu ꞌikë 

unikama mitsun ꞌëbëtan kuëënin? ¿Mitsun kaina ꞌë ꞌatima oti sinán kanin? 
¿Añu kaina ënua bisa tan kanin? ¡ꞌËn kana bënëḱinshi uisokin karana ꞌaisa‑
tani usakin mitsu tëmë ra miti ꞌain! 5 Mitsun kamina ꞌën manë uxua, ꞌimainun 
kuri akama mëka makën, ꞌianan kamina ñu kupi këi rabu ꞌianan upíi rabu a 
mitsun dios anuxun rabiti xubu ka manu buánkën. 6 ꞌIanan ka axa ami nishkë 
unikaman Judánu ꞌikë unikama ꞌura buánan Jeru sa lénnu tsókë unikama an 
ñu mëëmikin tëmë ra minun griego unikama marua këxa. 7 ꞌAínbi kana ꞌën 
mitsun marua ꞌaísha anu ꞌika niabi atu chikínkin atux ꞌiása ri bi timi mitsúx ribi 
tëmë ranun ꞌimiti ꞌain. 8  Usakin ꞌanan kana atun bakë bëchikë bëbu ꞌimainun 
ini bëchikë xanu kama Judíos unikama marunun ꞌamiti ꞌain, ꞌami këxun ka 
atun ꞌuraira menu tsókë sabeo unikama a maru të kënti ꞌikën. ꞌËx Dios ꞌaish 
kana ësai kin.”
 9 Ësai ka Dios kiaxa: kamabi ëmanu ꞌikë unikama ka ësokin kati ꞌikën:

¡Kamabi aín suntárukamaxa Diosan unikamabë ꞌakananux mëkëti 
mëníokanun ka kati ꞌikën!

¡Axa ꞌakánanti rakuëma suntárukama a kamina kuënti ꞌain!

Joel 2 ,  3 628  



¡Usakin ꞌakëx ka ꞌakánanti ꞌunairakama ax abi rëkuëńkiani ꞌakanani 
kuanti ꞌikën!

 10 Kuakin ka atun manë sëbía chaxkë ́a manë xëtokin anun ꞌakánanti 
ꞌanan,

machitusa tëntuñukama aribi atun masínbu ꞌati ꞌikën,
usakin ꞌamainun ka ñuumara ka kixun iskëkama atux kiti ꞌikën: “¡ꞌËx 

kana kushi ꞌain!”
 11 Kamabi ëmanua ꞌikë unikama a ꞌurama ꞌaísha atumi nishkëkama atux,

¡bënëtishi timëḱuatsini ꞌakanani ꞌuti ꞌikën!
¡ꞌImainun ka uni upí sinánñu axa ꞌakánanti kuëënkëmakama atúnribi 

ka ꞌakánanti sinánti ꞌikën!
 12 Kamabi ëmanu ꞌikë unikama a

ꞌurama ꞌikë atumia nishkë ax ka
mëníokakiani Josafat kakë me sapan anu kuanti ꞌikën,
anuxun ka Diosan axa atumi nishkë a ꞌurama ꞌikë unikama uisa kara 

oti ꞌikë a istankëxun usokin ꞌati ꞌikën.
 13 Atux ka ꞌatima ñuira ꞌakë unibu ꞌikën,

usa ꞌikë ka trigo bimi pëkëḱë tëakin
bikësaribi okin ꞌati ꞌikën;
usa ꞌain ka anun biti nëtë ꞌikëbëtan bikëxa trigo bimi nëtëḱë usaribi 

okin ꞌanan,
uvas bimi aín baka vino ꞌati bitishi ꞌikë chakakë usaribi okin ꞌakánti 

ꞌikën.
 14 ꞌItsaira unika anuxun uisakin kara ꞌati ꞌikë kixun sinánkë me sapan anu,

Diosan nëtë ka ꞌurama ꞌikë usa ain.
 15 A nëtë ꞌikëbëtan ka bari, ꞌuxë ꞌimainun ꞌispa

akaman pëḱatima ꞌikën.
 16 Uínsaran kara Dios munuma banai kaná banakësari aín bashi Sión 

kakë anuax ꞌianan
Jerusalénnua ꞌia kuakania anun ka
naíkamë ꞌëo ꞌimainun mekama shaíkiti ꞌikën.
ꞌAínbi ka Diosan Israel unikama ami katamëtia ꞌakinti ꞌikën.

Judá menu ꞌikë unikama usai ꞌiti ñuikë bana
17 Mitsun kamina ꞌunán nuxun ꞌain ꞌëx kana Dios aín bashi Sión kakë anu 

ꞌi kixun.
Jerusalén ax ka achúshi ëma upíira upí ꞌiti ꞌikën:
Usa ꞌikë ka uínsaranbi bëtsi
menu ꞌikë unikaman bitëkëntima ꞌikën.

 18 Usa ꞌain ka a nëtë ꞌikëbëtan Diosan
ñukama sënëónkë ꞌain,
a menu piti ñu ꞌimainun a xëati
ñukama ꞌitsaira ꞌaish aín bashikama ꞌimainun me sapankama anua 

ꞌumpax iskësaira ꞌiti ꞌikën.
ꞌImainun ka Judá menu ꞌikë xëxákama ax ꞌitsaira ꞌumpaxñu ꞌiti ꞌikën.
ꞌImainun ka anuxun ꞌë rabiti xubu anuax achúshi xëxá upíira chikíkin 

ka Sitim kakë me a chabóti ꞌikën.

 19 Usai ꞌikëbë ka Egipto me ax rurupakin ꞌatima okë ꞌiti ꞌikën,
ꞌimainun ka Edom kakë axribi anu uni ꞌikëma mesa ꞌiti ꞌikën.
Atun ka Judánu ꞌikë unikama ñu ꞌatima
ꞌakëmabi ꞌakin aín menubi aín ꞌimi ꞌapamikin ꞌakëxa.

 20-21 Usa ꞌain kana ꞌën an ñu ꞌatima ꞌakëma uni akama kana ꞌaima kikínma 
ꞌati ꞌain.

ꞌAínbi ka Judá ꞌimainun Jerusalén ax anu uni tsókë ꞌiti ꞌikën,
ꞌimainun kana ꞌëx Dios ꞌaish aín bashi Sión kakë anu ꞌiti ꞌain, kiax ka 

Dios kiakëxa. 

Nukën ꞌIbun Amós kuëan ñuikë bana

1  1 Ënë banax ka Amós kakë uni an ñuina bërúankë Tecoanu ꞌikë uni a 
Diosan usokin ka Israel kama ꞌati ꞌikë kixun, rabë ́baritia anúan me 

shaí kiti ꞌisama pain ꞌain ká bana ꞌikën, usa ꞌain ka a bari kaman Ozías ax 
Judá menu ꞌapu ꞌimainun Jero boam Joásnën bëchikë axribi Israel menu ꞌapu 
ꞌiakëxa.
 2 Uínsaran kara Nukën ꞌIbu Dios ax Sión kakë aín bashi anuax banaia 

anun ka
Jerusalénnuax kaná banakësaribi banai kiti ꞌikën,
kia kuakëbë ka an ñuina bërúankë unikaman anuxun aín ñuina pimikë 

pasto
ꞌimainun ka Carmelo kakë ain bashi rëbunua ꞌikë xëxá rëbukama axribi 

ëskiti ꞌikën.

Dios Jerusalén rapasu ꞌikë ëmakama ꞌatima okatsi kia bana

 3 Ësai ka Dios kia:
“Damasconu ꞌikë unikaman ka ꞌitsaira ꞌatima ñuira ꞌaxa,
usa ꞌain kana atu ꞌaimama ꞌikinma ꞌatima oti ꞌain;
atun ka Galaadnu ꞌikë ꞌën unikama trigo bimi manë xon tákakin 

rishkikësa okinra tëmëramiakëxa.
 4 Usa ꞌain kana Hazael kakë ꞌapu kamabi aín aintsikama ꞌia a ꞌimainun 

bërí ꞌikë akamaribi ꞌaíma ꞌitánun tsin këñuti ꞌain,
usakin ꞌakëxun ka a tsinbi Ben‑hadad kakë ꞌapu ain xububi xarokin 

këñuti ꞌikën.
 5 ꞌAnan kana atux kuëënkëbëtamabi Damasco ëma masókin ain 

xëpútikama xëputisama ꞌitánun chánkapati ꞌain;
usokin ꞌanan kana Bicat‑avén, ꞌikëbi,
Bet‑edén kakinribi anëkë anu ꞌikë ꞌapu ꞌati ꞌain,
usakin ꞌakëbëtan ka sirionu ꞌikë unikaman Quirnu ꞌikë unikama 

ñatanbiankin buankanti ꞌikën.”
Usai ka Dios kiaxa.

 6 Ësai ka Dios kiaxa:
“Gazanu ꞌikë unikaman ka ꞌitsaira ꞌatima ñuira axa,
usa ꞌain kana ꞌaimama ꞌikinma atu tëmëramiti ꞌain;
atun ka achúshi ëmanu ꞌikë uni kamabi ñatanbiankin buánxun,
tëmëramikin ñu mëëmikë unisa ꞌikë Edomnu ꞌikë unikama maruakëxa.

 7 Usa ꞌain kana anun Gaza kakë ëma kënëara a pain tsin bimiti ꞌain,
ꞌakëxun ka a tsinbi ꞌapun xubukama këñukin nëńti ꞌikën.

 8 Usokin ꞌanan kana Asdodnu ꞌikë unikama ꞌakin,
Ascalón ꞌikë aribi masókin ꞌanan kana,
¡Ecrón nu ꞌikëkama aribi masókin këñuti ꞌain,
këñukëx ka filisteo unikama ax achirabi bërútima bamati ꞌikën!” Ësai 

ka Nukën ꞌIbu kiaxa.
 9 Ësai ka Nukën ꞌIbu kia:

“Tironu ꞌikë unikaman ka ꞌitsaira ñu ꞌakin ꞌatima ñuira ꞌaxa,
usa ꞌain kana ꞌaimama ꞌikinma atu tëmëramiti ꞌain;
atun ka ꞌain ꞌaintsisa ꞌaish abë nuibanankë ꞌixunbi achúshi ñu ꞌá ami 

manukuainxun Edomnu ꞌikë unikama bëtsi uni ꞌakësokin ꞌinankëxa.
 10 Usa ꞌain kana anun Tiro kënëara kënë a tsin bimiti ꞌain, ꞌakëxun ka a 

tsiinbi ꞌapun xubukama a këñukin xaroti ꞌikën.”
 11 Ësai ka Nukën ꞌIbu kia:

“Edomnu ꞌikë unikaman ka ꞌitsaira ꞌaisama ñu axa,
usa ꞌikë kana ꞌaimama ꞌikima atu tëmëramiti ꞌain;
atun ka nuibakinma aín manë xëtokë tuínxun aín xukëń Israel 

unikama nuibianxun ꞌakëxa.
Usakin ꞌai ka kana nuibati ꞌai kixun sinanima atumi nishakëxa.

 12 Usa ꞌain kana Temán kakë ëma tsin bimiti ꞌain,
usakin ꞌakëxun a tsinbi Bosrá kakë ëmanu ꞌikë ꞌapun xubukama aribi 

mënukin xaroti ꞌikën.”
 13 Ësai ka Nukën ꞌIbu kia:

Amónnu ꞌikë unikaman ka ꞌatima ñu ꞌakin ꞌitsaira ꞌaisama ñuira ꞌaxa,
usa ꞌain kana ꞌaimama ꞌikinma atu tëmëramiti ꞌain;
atun ka Galaad menu ꞌikë Israel unibunën xanu tuñukama atun me 

chaiira a bisatankin,
panárabë okin tukapakëxa.

 14 Usa ꞌain kana anun Rabá kakë ëma kënëara kënë a tsin bimiti ꞌain,
bimikëxun ka a tsinbi ꞌapun xubukama nënkin xaroti ꞌikën,
usakin ꞌakëx ka anun ꞌakánanti nëtë ꞌianan, nëtë masákuatsini kaná 

banakë usaribiti i amami amamiax unikama ꞌakánanti ꞌikën.
 15 ꞌImainun ka aín ꞌapu aín menua chikínbiankin bëtsi menu buánkin,

aín ꞌapu ꞌimainun aín kushibu akëñunbi buánkë ꞌiti ꞌikën.
Usai ka Nukën ꞌIbu kia.

2  1 Ësai ka Nukën ꞌIbu kia:
Moabnu ꞌikë unikama atúnribi ka ꞌitsaira ñu ꞌaisama ꞌaxa,

usa ꞌain kana ꞌaimama ꞌikinma atu tëmëramiti ꞌain;
atun ka Edomnu ꞌikë ꞌapun xokama ꞌaímai chimaputanun xarokëxa.

 2 Usa ꞌain kana Moab kakë me a tsin nëńtanun ꞌamiti ꞌain,
ꞌamikëxun ka a tsinbi Queriotnu ꞌikë ꞌapun xubukama xaroti ꞌikën;
usakin ꞌakëbë ꞌakanani sharákë a nëbët́sinuxun,
manë banañu banoia kuakë anunbi ka
Moabnu ꞌikë unikama këñuti ꞌikën.

 3 ¡ꞌËn kana aín unikaman nëbëtsi orakë ꞌikëbi ain ꞌapu ꞌati ꞌain;
akëñun kana aín unikama ñu ꞌunanbu akamaribi ꞌati ꞌain!

Amós 1 ,  2 632  



Usai ka Nukën ꞌIbu kiaxa:
 4 Ësai ka Nukën ꞌIbu kia:

“Judánu ꞌikë unikaman ka ꞌitsaira ñu ꞌakin ꞌaisama ñuira ꞌaxa,
usa ꞌikë kana ꞌatima oti ëntima ꞌain,
atun ka Diosan ꞌunánmisa tankë ñukama ënkin ax kikësaibi ꞌiti 

banakama a tanima ꞌiakëxa,
usai ꞌikin ka atun papan rabia
abi ꞌaxuan unin a rabia ñukama rabikankëxa.

 5 Usa ꞌain kana Judá ëma tsin bimiti ꞌain,
bimikëxun ka a tsinbi Jerusalénnu ꞌikë ꞌapun xubukama a nëńkin 

xaroti ꞌikën.”

Dios Israel unikama tëmëramikatsi kia bana

 6 Ësai ka Nukën ꞌIbu kia:
“Israel unikaman ka ꞌaisama ñu ꞌakin ꞌatima ñuira ꞌaxa,
usa ꞌain kana ꞌaimama ꞌikinma atu tëmëramiti ꞌain;
atun ka uni upí bëtsi ñu ꞌakëmabi kuríki bianan bëtsi uni ꞌinánan,
ñuñuma uni aribi ñu kupímara ꞌakësokin rabë ́taxaka kupín bëtsi uni 

maruia.
 7 ꞌAnan ka ñuñuma unikamaribi ꞌatima okin tëmëramikin,

atun ñu ꞌakëkama mëníoxuntisama tania.
ꞌIanan ka aín papan aín nami ꞌakë xanu aribi, aín bëchikënën aín nami 

ꞌaia,
usakin ꞌakin ka ꞌën bana upí ꞌikëbi ꞌaisama bërumia.

 8 Usakin ꞌanan ka kuríkiñuma ꞌikëa aín chupa ñuñuma uni bikuankë a 
ꞌapáxun atúnribi dioskama rabikin pianan añu kara ꞌakania anuribi 
atúxribi ꞌikania;

ꞌanan ka ati kupíoti nankë a inumikian uni mëkamakin bikë kuríki 
anun uvas baka maruxun anuxun atun dios rabiti xubu anuxun 
xëakania.

 9 Usa ꞌaínbi kana ꞌën mitsúxmi anun unun, amorreo unikama kamabi 
këñukin ꞌakën;

atux ka kushiirabu ꞌaishi kunxantibu atun chaxkë ́ꞌianan roble kakë i 
chaxkë ́tëmú ꞌiakëxa.

 10 ꞌAínbi kana Egipto menua chikínbëtsinkin,
cuarenta baritia anu uni ꞌikëma menu, ꞌimibëtsinkin atun me 

ꞌinánuxun bëakën.
 11 Usa ꞌain ka israel unikama mitsunu an Dios kikë bana ñuikë unikama 

ꞌianan Diosan aín uni ꞌiti kaiskë unikama ꞌaíma ꞌiakëxa kiax kisama 
ꞌikën. ꞌËx min ꞌIbu ꞌaish kana asérabi ësai kin.

 12 ꞌAínbi kamina mitsun uvas baka paëokin ꞌakë a nazareo unikama abi 
ubioxun xëamianan

an ꞌën bana ñuikë unikama ꞌën bana ñuixuma ꞌanun kixun kakankën.
 13 Usa ꞌain kana ꞌanu ñu puruti taë rabë ́okin ꞌakë anu trigo purukë ꞌain 

me
banamibiankë usaribi mitsun xo shimú inumiti ꞌain.

 14 Usa ꞌain ka axa abáti ꞌunainra axi abátima ꞌikën;

ꞌimainun ka uix kara kushi ꞌikë ax kushiñumasa ꞌiti ꞌikën,
ꞌianan ka axa ꞌakánanti ꞌunáinra axi iët́ima ꞌikën.

 15 ꞌImainun ka axa pian ꞌakánanti ꞌunairakë axi aín pia ëbiani abatibi 
ëñëtima ꞌikën,

ꞌianan ka axa taën abáti ꞌunáinra suntáru axi abátima ꞌikën,
ꞌimainun ka axa caballonën niti ꞌunáinra axbi abatibi iët́ima ꞌikën.

 16 A nëtën ka axa ꞌakánanti ꞌunáinra uni axbi abáti ꞌikën,
ꞌimainun ka suntáru ꞌakánanti ꞌunainrakama axi atun chupa pëbiani 

chupañuma abáti ꞌikën,”
Usai ka Dios kia.

Diosan Israel unikama atun ꞌucha kupín ꞌatima oti bana

3  1 Israel unikama mikaman kamina ësai ka Dios kia kuati ꞌain, an ka aín 
uni ꞌikë Egipto menua chikían këxa:

 2 “ꞌËn kana kamabi menu ꞌikë unikama
ꞌakima mitsuishi kaisakën.
Usa ꞌikë kana uisa ñu ꞌatimakama kaina ꞌakan usakinbi a kupín mitsu 

tëmëramiti ꞌain.”
 3 Achúshi achúshi ñu ꞌikë ax ka an ꞌimiti anu aia ꞌikë ꞌikën, ¿Rabë ́uníxa 

ënananima nikë ax kara usakin kananuna ñu ꞌati ꞌai kiax kanamaxa 
ꞌikë ꞌik? Usama kat;

 4 paru ꞌinuánëxa ninuax kuëërukë ax kara aín piti ñuina biaxa ꞌikë ꞌiti 
ꞌikën. Usa kat;

paru ꞌinuán tuá axa kininuax kurukikë ax kara aín piti ñuina biaxa ꞌikë 
ik usa kat;

 5 ¿achúshi ꞌisá menu pakëkë ax kara ami ꞌiti ñu nankë ꞌaia ami ꞌikë ꞌik? 
Usa kat;

¿anu ñu ꞌiti nankë axa menuax tarishkikë ax kara amia ñu ꞌikëxa ꞌikë 
ꞌik? Usa kat;

 6 ¿manë banañu ëmanuxun banókë ax kara, anua unikama mëníokati 
ꞌakë ꞌik? Usa kat;

¿ñu ꞌaisama ëmanu inúkë ax ka Dios usai ꞌiti kuëënkëbëa ꞌikë ꞌiti ꞌik? 
Usa kat.

 7 Usa ꞌain ka uinsaranbi Nukën ꞌIbun
aín bana ñuikë unikama a usakin kana ñu ꞌai kixun ꞌunánmixuma ñu 

ꞌaima.
 8 Uínsaran kara paru ꞌinúan kuëruia anun kara ¿uix rakuët́i bërëima ꞌiti 

ꞌik? Ka rakuët́i ꞌikën.
¿Uin kara Dios kamabi kushiñu axa kuërukësa ꞌinun banakëbëtan 

tënëti ꞌik? Uínbi ka ꞌatima ꞌikën.

Dios Samaria ëma ka ꞌaisama okin këñúkë ꞌiti ꞌikë kia ñuikë bana

 9 An bana ñuikë mitsun kamina anu kuantankëxun,
Asdodnu ꞌikë unikama ꞌimainun:
Egiptonu ꞌikë unikama mikaman kamina;
“Samarianu ꞌikë unikama kara Diosan uisa oia isi unun kati ꞌain 

anuxun ka suntárukama aín bashi manan

bukuxun aín aintsibi tëmëramianan ꞌatima okë a isi uti ꞌikën.”
 10 Ësai ka Dios kia:

“Atun ka upíokin ñu ꞌati ꞌunanima;
usa ꞌixun ka ꞌapun xubukamanu bënëḱinshia mëkamakin bikë ñukama 

bukunruaxa.”
 11 Usa ꞌain ka ësai Nukën ꞌIbu Dios kia:

“Axa ami nishkë Samaria ëmanu ꞌikë suntárukama me tsitsiru bëtsini 
amami amamiax ukin ka

anun ëma bëararakë a rurupabiani atsínxun ꞌapun xubukamanu ꞌikë 
ñukama biti ꞌikën.”

 12 Ësai ka Nukën ꞌIbu kia:
“An ñuina bërúankë unían paru ꞌinúanën pikëbi aín,
taë rabë ́bianan aín pabí rëbura bikë usaribiti ka Israel unikama axa 

Samaria menu tsókë akamax ꞌitsamashi abáti ꞌikën,
ꞌianan ka an xubu upíirakama anu tsóti ꞌanan,
ami tëpi rakati Damasconu ꞌikë xubukama anu ꞌakë atúxribi abáti 

ꞌikën.”
 13 Nukën ꞌIbu Dios kamabi kushiñuira ax ka ësai kia:

“Mitsun kuakin kamina uisai kara Jacobnën rëbúnkikama ꞌiakëxa 
kixun a ñuiti ꞌain,

 14 uisa nëtën karana ꞌën Israel unikama atun ꞌucha kupín tëmërami anun 
kana,

anuxua atun dios rabikin ñuina xarokë Betelnu; ꞌikë a ꞌaisama onan 
masókin;

ain mancha akamaribi tukapakëxa menu rëukubutanun ꞌimiti ꞌain. 
(Manchan kikë ax ka aín kushi ki kikë ꞌikën.)

 15 ꞌAnan kana anuxun mita inúmiti ꞌanan, anu baritia inúmi tantiti 
xubukamaribi ꞌati ꞌain,

ꞌanan kana xubukama ñuina xëtakëñun mëskukin,
kuríkiñu unikaman ꞌamikë akamaribi ꞌimainun ꞌapu chaiirabu 

akamaribi këñuti ꞌain.”
Kiax ka Dios kiaxa. (Xubu kuríki.)

4  1 Samarianu ꞌikë xanukama ësokin mitsu kamainun kamina kuati ꞌain:
Mitsux kamina Basán menu ꞌikë vaca ain xanu xuabu usaribi ꞌaish 

xubairabu ꞌain,
usa ꞌixun kamina uni ñuñuma ꞌatima onan,
an ñu kuëënkin bisatankë a ꞌianan,
mitsun bënëkamaribi a xëati uvas baka paëokin ꞌakë bëxunun kixun 

kain.
 2 ꞌAínbi ka Dios upíira kamabi kushiñu ax ësai sinanatëkëntima oi 

kiakëxa:
“Anun ꞌën mitsu kuëkinan bikësa obiankin uanan,
mitsun bakë bëchikëkamaribi mishkitinën bëmët́i nëtë ka ꞌiti ꞌikën.

 3 Usakin ꞌakëx kuani ka anun kënëara kënë pëánkakë anun chikiti 
sënëńbi puntëkiani kuani ka

ain bashi Hermón kakë anu niti ꞌikën.”
Usai ka Dios kiaxa.

Diosan ꞌatima okëxunbi Israel unikaman ꞌunántisama tan ñuikë bana

 4 “Mitsux kamina Betelnu kuanan Guilganuribi kuankan ꞌain,
¡anuax ꞌuchakani kamina mitsux bana kuatima ꞌikësairai ꞌikanti ꞌain!
Usai ꞌikin kamina ami pëḱarakëma ꞌaínshi xaroti,
ꞌimainun mapai rabë ́ꞌikëbi achúshi bikë aribi rabë ́ꞌimainun achúshi 

nëtë ꞌikëbë ꞌikëbëtan ꞌaíbi kamina ꞌuchakanin.
 5 Mitsun kamina anun chamiti ñukëñunma ꞌakë pankama akamina 

asábika kakin xaroxunkanin usakin ꞌaibi kamina ꞌuchakanin,
ꞌimainun kamina kamabi unin ꞌunántanun a ꞌináishiti bikë akama 

chaniokanin,
usokin ñu ꞌati kamina mitsun kuëënkanin.
Usai ka Nukën ꞌIbu asérabi kiaxa.

ꞌAtima ñu ꞌai tëmëraibi ka Israel kama sinanatima kixun ñuikë bana

 6 ꞌËn kana mitsun ëmakanuaxmi panani tsónun mitsu ꞌimiakën;
ꞌimianan kana kamabi uníxa pitiñuma ꞌinun ꞌimiakën,
¡usa ꞌaínbi kamina mitsux ꞌëmi sinanatëkëinsama tankën!”
Usai ka Dios kiaxa.

 7 ꞌImainun kana mitsun ñu ꞌapákë
pëkëḿisa tankëbëtanbi ꞌuí ꞌibúnun ꞌimiama ꞌain.
“ꞌImianan kana bëtsi ëmanu ꞌuí ꞌibúmianan bëtsinu uí ꞌibúnun ꞌimiama 

ꞌain;
usokin ꞌakëbë ka anua ꞌuñe ꞌibúkë ni ax chabá ꞌimainun anua ꞌibúkëma 

ni ax ꞌumpax ꞌaíma ꞌain me ëśkiakëxa;
 8 usai ꞌikëbë ka unikama ëmaitsi ëmaitsinu ꞌumpax bari kuankëxa;

usai nikinbi ka ꞌumpax cha shimaxun xëatisabi mërakama ꞌikën,
¡usa ꞌaínbi kamina mitsux ꞌëmi sinanatëkëinsama tankankën!”
Usai ka Dios kiaxa.

 9 “Usa ꞌain kana amiaxa bari urukë amiax suñu kushiira ukian, mitsun 
ñu ꞌapákëkama masómainun,

ñu ꞌatimakama aribi ꞌanun ꞌamiakën,
ꞌamianan kana mitsun ꞌapákë ñukama ꞌimainun uvas ꞌapákë akama 

chushitanun ꞌimiakën,
usai ꞌimainun ka champun mitsun higuera ꞌimainun olivos akama ain 

pëi pinun ꞌamiakën,
¡ꞌaínbi kamina mitsux ꞌëmi sinanatëkëinsama tankankën!”
Usai ka Dios kiaxa.

 10 “Usa ꞌain kana ñu ꞌatima Egipto menu ꞌimiasaribi okin atunu ꞌimiakën;
uni bënábukama anuax ꞌakanankë me anuax bamanun ꞌimiakën,
usakin ꞌanan kana atun caballokama axa ami nishkë unikama atunan 

ꞌinun ꞌibuanun ꞌamiakën,
ꞌamianan kana anua atux ꞌikë anuaxa ñukë unin ꞌisha xënun xëmiakën,
¡usa ꞌaínbi kamina mitsux ꞌëmi sinántëkëntisama tankankën!”
Usai ka Dios kiaxa.

 11 “ꞌAnan kana atu ꞌatimaira okin achúshi ñun
Sodoma ꞌimainun Gomorra ꞌasaribiokin ꞌakën;

ax ka tsi ënxaira anua aín ëxku ënxaira bikësa ꞌiakëxa,
¡usa ꞌaínbi kamina mitsux ꞌëmi sinanatëkëinsama tankankën!”
Usai ka Dios kiaxa.

 12 “Usa ꞌain kana Israel unikama mitsu usaribi okin ꞌati ꞌain;
ꞌën kana ꞌai usa ꞌain,
¡usa ꞌain kamina mitsux Diosbë mërananux mëníokakanti ꞌain!”

 13 Nukën ꞌIbu Dios an bashikama unionan suñu bëkinun ꞌimikë,
ꞌimainun uisa ñukama kara ꞌakatsia akama uni ꞌunánmikë, ꞌianan
an bëánbëankikë anubi nëtë xabá ꞌimianan, kamabi menu ꞌikë bashi 

manankama a manami anubi ꞌikë ax ka kamabi kushiñuira Dios a 
ꞌikën, ax ka ain anë ꞌikën.

Israel unikama ka amiribishi Dios mi sinanatëkënti ꞌikë kia bana

5  1 Israelkaman ka ꞌën bana kuati ꞌikën;
ꞌëx kana usaími mitsux ñu inuti masá nuituti a ñui kin.

 2 Israel unikama asérabi upíira, upí ax ka xu xanu unibë ꞌikin tankëma 
axa bënuax kuëëni tsókëma a ꞌunánkëma ꞌaíshbi ꞌakë usairibi ꞌiaxa;

usai ꞌika uínsaranbi nirutëkëntima oi pakëakëxa.
Usai ꞌika aín menubi rakabuti ñukankëxa,
usa ꞌaínbi ka an birutëkënti ꞌaíma ꞌikën.

 3 Ësokin ka Diosan Israel unikama kaia:
“Achúshi ëmanuxun mil uni ꞌakanania kuantanun xukë ax ka upí ꞌitima 

ꞌikën,
ꞌaínbi ka cien uníxëshi uisaibi ꞌikëma asábi utëkënti ꞌikën;
ꞌimainun ka bëtsi ëmanuxunribi cien uni ꞌakanania kuantanun xuti 

ꞌikën, ꞌaínbi ka diez uníxëshi uisaibi ꞌikëma asábi utëkënti ꞌikën.”
 4 Ësakin ka aín ꞌIbu Diosan Israel unikama kaia:

“Abi xënibuax tsótisa tani, kamina ꞌëmi sinánkanti ꞌain.
 5 Betel kakë anu kuanxma ꞌianan kamina,

Guilgal kakë anu ꞌikë anuribi kuankantima ꞌain
usai ꞌi kamina Beerseba anu ꞌikë anunribi inútima ꞌain,
Guilgalnu ꞌikë unikama ka ñatanbiankin uankë ꞌiti ꞌikën,
ꞌimainun ka Betel ax uniñuma ñankáishi bërúti ꞌikën.”

 6 Israel unikama mitsux kamina Diosmi sinanatëkënti ꞌain,
usai ami sinánkëbëtama ka Israel unikaman ëma axa ami nishkë 

unikaman tsin mënuti ꞌikën.
Usakin akëbë ka an tsi rëkirukë a Betelnua bënánti ꞌaíma ꞌiti ꞌikën.

 7 ¡Mitsun kamina bëtsin ꞌatima okë unikama upíokin ꞌakinkëma ꞌain
ꞌianan kamina ꞌakinsa ꞌikëbi ꞌakinkëma ꞌain!

 8-9 Diosan ka naínu ꞌikë ꞌispakama ꞌimainun, ꞌispónkama ꞌakëxa,
an ka imë ́nëtë ꞌinun ꞌimianan,
nëtë aribi imë ́ꞌinun ꞌimia këxa;
an ka parúmpapa ꞌumpax timëtankëxun
chabóia menu ꞌibúnun ꞌimia;
uin kara anun ëma kënëara a rurupatia.
Ax ka kamabi kushiñu Dios a ꞌikën.

 10 ¡Mitsun kamina an asérabi ñu ꞌakë ꞌimainun,

axa asérabi banakë unikama a kuëënkaniman!
 11 Mitsun kamina kuríkiñu ꞌixun ñuñuma unikama a ꞌatima okin

atun trigo kupísa mitsu kupíonun kixun ꞌamin,
usa ꞌain kamina mitsun xubu maxá upíokin ꞌakë anubi ꞌima ꞌianan,
mitsun ꞌapákë uvas baka abi xëakantima ꞌain.

 12 ꞌËn kana bëtsi bëtsi ñu ꞌaia ꞌitsaira nëtët́isamaira ꞌinun atux 
ꞌuchakëkama a ꞌunan:

Usa ꞌixun ka uni upíbu a ꞌatima okin anuxun bana mëníokë anuxun 
ꞌapukaman kuríki bitsia

uni ꞌatimakama anun rabanan nëḱin, ka uni upíkama ꞌatima oia,
usa ꞌain ka ñuñu unikaman bana mëníokin uni ñuñuma a ñuumasara 

ꞌikë kanania.
 13 Usa ꞌain ka uix kara sinánñuira ꞌikë ax banaima nëtëḱë ꞌiti ꞌikën,

ënë nëtë ka ꞌaisama ꞌikë usa ꞌain.
 14 Usa ꞌain ka uisa ñux kara upí ꞌikë ashi ꞌanan uisa ñux kara ꞌatima ꞌikë a 

ënë upiti tsókanti ꞌikën;
usai ꞌikëbë ka mitsúxmi kikë bana ax asérabi ꞌiti ꞌikën:
usa ꞌain ka Dios, kamabi kushiñu ax mitsubë ꞌikën.

 15 ¡ꞌAtima ñu a timakin kamina! ¡Upí ñuishi ꞌati ꞌain!
anuxun bana mëníoti anuxun kamabi upíokin ꞌakinkëbë;
sapi ka Dios, kamabi kushiñu ax mitsubë ꞌiti ꞌikën,
usai ꞌikin ka axa raíri këñumainun tsókëpan Israel unikama a nuibati 

ꞌikën.
 16 Ësai ka Dios kamabi kushiñuira ax kia:

“Kamabi ëmanu anu bukuti mëníokë anuax bëunan mëskuti ꞌimainun ka
anun ëmanu niti baikamanuax kuënkëni paëtani ꞌiti ꞌikën.
ꞌImainun ka axa naënu tëëkë unikama atux anuaxbi inkanti ꞌikën,
inkëbë ka inkëntapunkama axribi anua inkë anuaxbi inti ꞌikën.

 17 Kamabi uvas ꞌapákë naëkamanuax ka
ꞌën atu tëmëramiti ukëbë inkanti ꞌikën.”
Usai ka Dios kiaxa.

 18 ¡An Diosan nëtë ꞌiti ꞌitsaira kainkë unikama!
¿Uisa kara a nëtë mitsunan ꞌiti ꞌikë kixun kaina ꞌunánkanin?
A nëtëx ka ami rakuëḱë ꞌianan bëánkibukë ꞌiti ꞌikën, kara xabá ꞌitima 

ꞌikën.
 19 ꞌIanan kara achúshi uníxa paru ꞌinúanën nuikëx abatibi

xaëón manan ꞌirukë usaribi,
ꞌianan ka achúshi uni abákuatsini uax tanti ñu sinanimaishi aín 

xubunu atsíntankëx,
këpiti tsóbutiabi achúshi runun ꞌakë usaribiti abáti katamëtima ꞌikën.

 20 Asérabi ka anun ꞌëx uti nëtë ax bëan bëánkibukë ꞌianan xabá ꞌitima 
ꞌikën;

usa ꞌaish ka a nëtë anun kuëënima ꞌitsaira masá nuituti nëtë ꞌiti ꞌikën.
 21 ꞌËn kana mitsunmi timëx́un fiesta ꞌakë a asérabi kuëëniman;

ꞌimainun kana ñu rabi timëkankë abi istisama tankin timain.
 22 ꞌËn kana mitsunmi ñuina ꞌaímai xarátanun ꞌë xaroxunkë abi 

kuëëniman,

ꞌimainun kana ꞌë ꞌinaínshiti bikë ñu bimikama abi istisama tanin;
ꞌianan kana vaca bakë xuairabu anúnmi mitsux ꞌuchakë mëníokakanti 

ꞌë ꞌaxunti mi bëkankë akamabi istisama tanin.
 23 ¡ꞌËn kana kantai shárakankë abi kuaisamatankin timain!

¡ꞌIanan kana mitsun arpa banamikin mëëkë abi kuëëniman!
 24 ꞌAínbi ka bëtsi uni ꞌatima oima upiti tsóanan nuibanankë ax kuni 

ꞌumpax shióbukë usaribi ꞌiti ꞌikën,
ꞌimainun ka nuibanankë ax kuni ꞌumpax upíira këñúkëma usaribi ꞌiti 

ꞌikën.
 25 “Israel unikama, ¿mitsun chaitiokëkaman kara cuarenta baritia anu 

uni ꞌikëma menu nikin ñuina xaroxuanan, ꞌë ꞌinánti bikë ñu a ꞌë 
ꞌinankankëx?

 26 Bërí kamina mitsun ꞌapu Sicut kakë tankin ꞌakë ꞌianan aín ꞌispa Quiiún 
kakë a ꞌë ꞌaxunkima ñuina xaroxunkanin, usa ꞌain kamina mitsun 
dioskama tankinmi akan a ꞌiax abëbi kuankanti ꞌain.

 27 Usa ꞌain kana ñatanbiankin mitsu axa mimi nishkë unikaman Damasco 
ëma inumibiankin buántanun ꞌamiti ꞌain. Usai ka Dios kamabi 
kushiñuira ax kia. Usa ka aín anë ꞌikën.

Israel unikama Diosan tëmëramia ñuikë bana

6  1 ¡Axa Jerusalén ꞌikëbi Sión kakë anu tëmëraima bukukë unikama!
¡ꞌianan Samaria ëmanu uisaibi kananuna ꞌima kixun sinani bukukë 

ꞌapukama,
amia Israel unikama katamëkë atux ka kuanti ꞌikën!

 2 Calné kakë ëma anu kuanxun kamina isti ꞌain;
anuax kamina Hamat kakë ꞌimainun,
filisteo unikama anu ꞌikë Gat kakë ëma anu kuabuxun uisa ñu kara anu 

ꞌia isikuanti ꞌain.
¿Mitsux kaina a ëmakamasamaira upíira ꞌikanin?
¿Mitsun ëma ax kara atun ëmasamaira ꞌik?

 3 Mitsun kamina upiti bukukinbi uisa ñu kara inuti ꞌikë a ꞌunánkaniman,
usa ꞌain ka a sinanimami bukukë a ñunbi mitsu ꞌatima oti ꞌikën.

 4 Mitsun kamina anu uxti ñu xëta ꞌakë upíira anu rakáxun nëtë inúmin,
usai ꞌikin kamina oveja tuá bërí kanikëkama a ꞌimainun vaca bërí 

kanikëkama xuairabu a ꞌaxun pikanin;
 5 usai ꞌikin kamina;

Davidtan ꞌasaribiokin flauta ꞌakatsi kixun, uisakin mëëti kara 
ꞌunánkimabi ꞌakatsi kixun tankanin;

 6 ꞌanan kamina uvas baka ꞌakë ami xëati chaiira ami xëakanin,
ꞌianan kamina sanuira rokama anúnribi ꞌikanin,
¡usai ꞌikin kamina uisai kara ënë ëma ꞌiti ꞌikë kixun abi sinánkaniman!

 7 Usa ꞌain kamina mitsux irapain ñatanbiankin buánkë ꞌinuxun ꞌain,
usakin ꞌakëbë ka mitsumi tsuákiruxun piti ꞌakë ax nëtët́i ꞌikën.

 8 Usa ꞌain ka Dios ax asérabi sinanatëkëntima oi ësai kiaxa;
Dios kamabi kushiñu ax ka usai kia:
ꞌËn kana Jacobnën rëbúnkikamaxa rabiakakë a kuëëniman usa ꞌain 

kana ꞌapun xubukamanua ꞌikë ñu upíbu;

a axa ami nishkë unikaman atun ëmanua buántanun ꞌamiti ꞌain.”
 9 Usa ꞌain ka mapai rabë ́uni achúshi xubunu bërúti akamaxbi bamakë 

ꞌiti ꞌikën.
 10 Usa ꞌain ka unin aín aintsi xubu ꞌukëmëu bamakë biruti ax rakuë ́chaiira 

ꞌiti ꞌikën, usa ꞌain ka aín aintsi an bëtsi ñukáti ꞌikën: ñukákëxun ka bëtsin 
ꞌukëmëu kamina kuanti ꞌai kixun kati ꞌikën. “¿Anu kara bëtsi uniribi mibë 
ꞌaíma ꞌik?” Aíma ka kixun ka bëtsi kati ꞌikën. Kakëxun ka ax pain atsínkë 
an bëtsi kati ꞌikën: “¡Ka nëtët, Diosan anë ñuimina ꞌatimati banai kixun!”

 11 Usa ꞌain ka Diosax xubu cha akama ꞌimainun xubu chukúmakama ax 
ka ꞌatimokëx kamáxbi ꞌaíma ꞌiti ꞌikë kiax kiti ꞌikën.

 12 ¿Caballokamax kara xaxun pobu anun abáti ꞌik? Ka ꞌitima ꞌikën.
¿Parúmpapax kara me ꞌakësaribi okin tukapakin buinaisa ꞌik? Ka 

ꞌaisama ꞌikën,
ꞌaínbi kamina mitsun upíokin ñu ꞌati ꞌikëbi muka ro ꞌakësokin ꞌakan
¡usakin ꞌakin kamina upíokin asérabi bëtsi ꞌatima onux këmëi banatima ꞌain!

 13 Mitsux kamina këmëishi kikanin:
“Nun kushínbi kananuna achúshi ëma biti ꞌain bianan kananuna ëma 

kushiirakama abi ꞌati ꞌai kiax kikanin.”
 14 Israel unikama mitsun kamina upíokin kuati ꞌain;

Nukën ꞌIbu Dios kamabi kushiñu ax ka ësai kia:
“ꞌËn kana achúshi ëmanu ꞌikë unikama an mitsu,
asérabi tëmëramikin atsanmiti xuti ꞌain,
xukëx aín tsipúmiax ukin ka aín rëbumi okin tëokima mitsu atun ꞌati ꞌikën.”

Amósnën champun ñu ꞌatimoti namákësa okin isa ñuikë bana

7  1 Ënë ñu ka Diosan ꞌë ismiaxa: Ñu ꞌapá kë kama bimikë ꞌapu bixunkë ꞌaia, 
bërí ꞌapá kë kama ax biminux kókë bëtan ka Diosan ꞌaisa maira champu 

ꞌë namá kë sokin ismiaxa. 2  Usakin ꞌimi këxun ꞌaisa maira champun tëoki maira 
ñu pikë bëtan kana ꞌën kan:

—¡Nukën ꞌIbu Dios nuka mina uisabi okima nuibati ꞌain! ¿Nux kara nuna 
Jacobnën rëbúnki ꞌaish ꞌitsama uni ëmanu bërúkë ꞌain?

3  Ësokin kakëxun kuati ka Dios nu nuibati numi sinani kiaxa:
—¡Asabi ka usa ꞌain kana ënë cham pu kama mitsu ꞌaisama onun xutima ꞌain!

Amósnën namákësokin tsin ñu këñuti isa ñuikë bana
4 Ënë ñu ka namá kë sokin Diosan ꞌë ismiaxa: Ismi këxun kana anun ꞌatima 

okin nu tëmë ra miti tsi ënxaira an parúm papa nëmin abi ëśkakin xaronan 
kamabi naëkama këñuti xutia isan. 5 Iskin kana ꞌën kan:

—¡Usokin kamina nu ꞌatima ꞌain! ¿Uisaxun kara Jacobnën rëbún ki kaman 
ax ëma chukú mara ꞌixun usakin min ꞌakëxun tënëti ꞌik?

6  Ësokin kakëx ka Nukën ꞌIbu nu nuibati ësai kiaxa:
—¡Asabi ka usa ꞌain kana usaira okin mitsu ꞌatima ꞌain!

Namákësokin anun xubu tupúnti manë tumua ꞌakë isa ñuikë bana
7 Nukën ꞌIbu Diosan ka ësari biokin ꞌë namá kësa okin ismiaxa: Usa ꞌain ka 

anun ëma kënëa rakë rapasu, an xubu ꞌati ꞌunánkë unían anun xubu tupunkë 
manë tumua a tuianx nikë ꞌiaxa. 8  Anuxun ka ꞌë ñukáxa:

—¿Añu kaina isin Amós?
An xubu ꞌati ꞌunánkë unían tuinkë manë tumua achúshi kana isin, —kixun 

kana ꞌën kakën.
Kakëxun ka an ësokin ꞌë kakëxa:
—Manë tumua an xubu ꞌati ꞌunán unin tuinkë ꞌën tuinkë ënën kana, ꞌën 

uisai kara ꞌën uni Israel kama ꞌuchaxa kara ꞌucha këma ꞌikë kixun tanti ꞌain. 
Usokin tantan këxun kana, kana nuibati ꞌai kixun sinán të kën kima ꞌati moti 
ꞌain. 9  Usokin ꞌanan kana anuxun Israelnën rëbún ki kaman ñu tankin ꞌaxun 
rabia kama masókin ruru panan, anuxua Israel unikama ñu tankin unioxun 
rabia xubu kama axribi ka ruru pakë ꞌiti ꞌikën: ¡Usakin ꞌanan kana axa ami 
nishkë unikama Jero boamnën aintsi kama manë xëtokën anun ꞌamiti ꞌain!

Amasías Amósbë nishanan ñuikë bana
10  Amasías sacer dote Betelnu ꞌikë an ka Jero boam Israel unikaman ꞌapu 

ësokin katánun uni xuakëxa: “Amós an ka Israel unikama mix ꞌapu ꞌain 
ꞌatimai mimi banakin atu ësëia. Usa ꞌain kana nuna Israel unikama nun usaía 
bananun ëntima ꞌain. 11 Ax ka ësai ki nitsia: Jero boam ax ka manë xëtokën 
ꞌakëx bamati ꞌikën, ꞌimainun ka kamabi Israel unika max ribi ñatan biankin 
atun menu buánkë ꞌiti ꞌikën.”

12  Usai kitan këxun ka Amasíasnën aminishkin Amós kakëxa:
—¡Ënuax kamina bërí kuanti ꞌain an bana ñuikë uni mix! An Dios kikë 

bana ñuikë uni ꞌixun tëxun mabi ñu bianan upiti tsókin písa tani kamina Judá 
menu kuanti ꞌain; 13  ꞌaínbi kamina Betel nuxun bana ñuixun të kën tima ꞌain, a 
ëmanu ka anuxua ꞌapun aín dios rabikë xubu ax ꞌikën, usa ꞌain ka anu ꞌapu 
aín dios rabi kuania.

14 Aínbi ka Amósnën kakëxa:
—ꞌËx kana an Dios kikë bana ñuikë uni ꞌama ꞌain, ꞌianan kana a kana ꞌiti ꞌai 

kixunbi sina niman: Usa ꞌaish kana bëtsi unin ꞌara kakë ñuina bëruan xuni nikin 
ꞌapá këma higo bimi kama bitsi nikë uni ꞌëx ꞌain, 15 ꞌaínbi ka Diosan ñuina bërúai 
nikë ꞌikëbi a ëmikin ësokin ꞌë kaxa: ꞌAnu kuanxun kamina Israel unikama ꞌëx 
kikë bana kama ñuixuni kuanti ꞌain. 16 Usa ꞌain kamina, ësai ka Dios kiaxa aín 
bana kuati ꞌain. Diosan bana ñuikin kamina Israel unikama katima ꞌain, ꞌianan 
kamina Isaacnën rëbún ki ka ma ribi ñui uisa bananbi bana tima ꞌain. 17 ꞌAínbi ka 
ësai Dios kiaxa: Kamina kuati ꞌain min xanu ka ëma xabá nubi rakanxun unin aín 
nami ꞌati ꞌikën, min bakë bëchikë bëbu ꞌimainun xanu ka max ribi manë xëtokën 
ꞌakëx bamati ꞌikën; ꞌimainun ka min meka ma ribi bëtsibë bëtsibë ꞌiná nankë ꞌiti 
ꞌikën; ꞌimainun kamina mixribi an Dios rabi këma unikaman menuax bamakë ꞌiti 
ꞌain, ꞌimainun ka Israel unika ma ribi ñatan biankin aín me ꞌura uankë ꞌiti ꞌikën.

Amósnën namákësokin ñu bimi pëkëḱë tasánu purukë isa ñuikë bana

8  1 Ënë ka Diosan namá kë sokin ꞌë ismia këxa: Anu ka tasá achúshi anu ñu 
bimi pëkëḱë purukë ꞌiakëxa, 2  usa ꞌain ka an ꞌë ñuká këxa:

—¿Amós añu kaina isin?
—Achúshi tasánu ñu bimi pëkëḱë purukë —kana isi kixun kana ꞌën kakën.
Kakëxun ka Diosan ësokin ꞌë kakëxa:
—Israel unikamax ka ñu bimi pëkëḱë usaribi ꞌikën usa ꞌain ka anun ꞌën ꞌati‑

moti nëtë ꞌiaxa. 3  Usa ꞌain ka a nëtë ꞌikëbë ꞌapun xubu nuaxa kantakë a nëtët́i 

 641 Amós 7 ,  8



ꞌitsaira uni bamakë ain inkë ꞌiti ꞌikën. Usa ꞌain ka ꞌitsaira uni bama këbë bana 
nëtëḱëbëtan bamakë unikama an maínti aíma ꞌain ëman pukë ꞌiti ꞌikën. Usai 
ka Dios kiaxa.

Anun Israel unikama ꞌatimoti nëtë ka ꞌuramatia kikë bana
4  An ñu kuëënkin bisa tankë ꞌimainun uni ñuñu ma kama an me masókë 

mitsun kamina ënë bana kuati ꞌain; 5 Mitsux kamina ësai kikanin: “¿Uínsaran 
kara nun tri go marunun ꞌuxë ió ꞌikë bëtan fiesta ꞌati nëtë ax inuti ꞌik? 
¿Uínsaran kara anun ñu mëëtima nëtë sábado ax anun nun trigo bimi kupíira 
maru kinbi anun tupúnti anun tupun kinbi mëka manun a nëtë inuti ꞌik? 6 ¡Usa 
ꞌain kana nuna ñuñuma unikama an nu ribinkë kupíoi nunubi tënun ꞌimiti 
ꞌain, usokin ꞌakëxun ka rabë ́taxa kara kupínbi nu ñu mëëxunti ꞌikën! ¡Usai ꞌia 
kana nuna trigo ꞌaisama abi atu maruti ꞌain!” 7 ꞌËx kana Israel unikaman Dios 
ꞌain: “usa ꞌixun kana atun ꞌatima ñu ꞌakë kama uínsa ranbi manu tima ꞌain.”
 8 ¿Ënë ñukama kupín kara me shaíkitima ꞌik?

¿Kamabi aín unikamax kara intima ꞌik?
¡Mex ka kuarutankëxbi ubutëkënti ꞌikën, Nilo kakë baka ꞌëi chaakin 

maputankëxbi kuabútëkënkë usaribiti!
 9 “A nëtëán ꞌiti ñui ka Dios ësai kiaxa,

ꞌën kana maníti xamánruibia bëánkinun bari ꞌimiti ꞌain,
ꞌimianan kana nëtë xabá ꞌikëbia bëánkikin me mapunun ꞌimiti ꞌain.

 10 Usokin ꞌanan kana fiesta ꞌaia kuëënkankë aribi uni bamakë ꞌain 
nitëx́ëkë usaribi ꞌinun ꞌimiti ꞌain,

ꞌimainun ka atúxa kantakë axribi maínnuxun bamaia uni bënini 
rarumakë usaribi ꞌiti ꞌikën;

usakin ꞌimikëx kamina uni ñukëbëtan pañukë chupa a pañuanan 
mitsux,

ka nitëx́ëtia kixun unin istánun anun paëi ꞌën ꞌimikëx nikin mitsun bu 
tëai maxkúkanti ꞌain,

usai ꞌika aín bakë bëchikë achúshira ñumiaxa uni masá nuituti inkë 
usai ꞌikanti ꞌikën,

usai ꞌika kamaxi aín sinan nishkëoi ꞌikanti ꞌikën.
 11 Ësai ka Dios kiaxa —anun usai ñu ꞌiti nëtë ka aia,

usa ꞌain ka ꞌën bana a piti ꞌaíma ꞌain numin ꞌikësa ꞌimainun a xëati 
ꞌumpax ꞌaíma ꞌain shimakësa ꞌën bana kuati ax ꞌiti ꞌikën;

usai ꞌika ꞌën bana kuati bari mekama oi uni niti ꞌikën.
 12 Usa ꞌaish ka uni amami kikësa ꞌixun,

An Diosan bana ñuixunti uni bari,
parúmpapa itsinuax bëtsi parúmpapanu kuani nianan aín tsipúmiax 

amiaxa bari urukë ami kikiani kuanti ꞌikën, ꞌaínbi ka usai nikinbi ꞌën 
bana mëratima ꞌikën.

 13 ꞌImainun ka xanu xuntaku upíirabu ꞌimainun uni bënábu aín sinan 
kushibu

akamax ꞌën bana kuatima shimax ꞌikësai bënánkanti ꞌikën.
 14 Usai ꞌimainun ka numi ꞌain ꞌikësai an Samarianu ꞌikë ñu tankin ꞌakë 

dios rabikë unikama ꞌianan,
an Dannu ꞌikë dios rabikë,

ꞌimainun Beersebanu ꞌikë dioskama ax isa dios bamakëma a ꞌikë kixun 
aín anë ñui bana akamax,

uínsaranbi nirutëkënuxma pakëkë ꞌiti ꞌikën.”

Diosan unikama tëmëramikëbë ka uíxbi iët́ima ꞌikë kikë bana

9  1 Usokin a ñukama istan këxun kana Dios. Anuxun ñuina xaroti rapasu 
nikë isan, iskëxun ka ësokin ꞌë kaxa:

“Anuxun ꞌë rabiti xubu akamina aín ꞌirakantikama manámi ꞌikë a 
tinkati ꞌain,

usakin ꞌakëbë ka anu nankë ikama ax shaíkiti ꞌikën;
¡shaíki ka ikama ax túukibuti ka unin maxkánu aín sanikama pakëti 

ꞌikën!
Usokin ꞌakëbëa bamakëmakama atux abáti sinanx kuaniabi kana manë 

xëtokën ꞌakin rëtëti ꞌain:
usokin ꞌakëbë ka axa abáti sinanx abákë axbi achúshirabi iët́ima ꞌikën;

 2 ꞌimainun kana me ꞌukëmëu unët́i
sinanx unëtiabi anuabi chikínti ꞌain;
ꞌanan kana naíkamë ꞌëonu kuaruti
sinanx kuarukë abi ubunun ꞌimiti ꞌain ënuax ka uíxbi iët́ima ꞌikën.

 3 ꞌIanan kana aín bashi Carmelo kakë aín rëbu anu unët́i sinánkëbi,
ꞌënbi anua bari kuanti ꞌain;
ꞌianan kana ꞌëmi unët́i sinanx parúmpapa ꞌukëmëu kuankë ꞌikëbia,
anu ꞌikë ñuinakan ꞌëo an masókin këñuanan ꞌatima oti xuti ꞌain;

 4 ꞌimainun kana axa ami nishkë unikaman ñatanbiankin buánkë ꞌikëbia,
anuabi manë xëtokën ꞌakin rëtënun ꞌamiti ꞌain.
¡Usa ꞌain ka ꞌën atu iskë ax upíokin ꞌakinti kupí iskëma ꞌikën!”

 5 Diosan ka ax kushiira ꞌixun,
me axa tukibuti pankabunun ꞌimia
usai ꞌikëbë ka kamabi unikama anu ꞌikë ax inia.
Usai ꞌikëbë ka mex kuaruanan kuabutia, Nilo kakë baka ax ꞌë tankëx 

kuabúkë usaribiti ꞌia.
 6 Diosan ka naíkamë ꞌëonu aín xubu ꞌakëxa

ꞌanan ka an me tuinti kamaribi menu ꞌakëxa;
an ka parúmpapa ꞌumpax timët́ankëxa me chabói ꞌibúnun ꞌimia.
Ax ka Nukën ꞌIbu Dios, kamabi kushiñu kakë a ꞌikën.

 7 Ësai ka Dios kia:
“¿Mitsun kaina upí unibuisamina ꞌai kixun sinánkanin? Israel kama 

mitsux kamina, etíope unikamasaribi ꞌain.
ꞌËn kana Egipto menua mitsu bëakën,
usaribi okin kana Creta menua filisteo unikama bëanan,
Quir kakë anuaribi arameo unikamaribi bëakën usa ꞌaínbi kamina 

mitsux atukamasama ꞌain.”
 8 ꞌËn kana ënë ëmanu ꞌikë unikama ꞌuchañu isan, usa ꞌain kana ësai kin:

“ꞌËn kana ënë menua atu këñuti ꞌain,
usa ꞌaínbi kana Jacobnën rëbúnkikama kamaira këñutima ꞌain.
ꞌËx Dios ꞌaish kana, ësai kin.

 9 ꞌËn kana ꞌën uni Israelkama bëtsi ëma kamanua bëkin

anun tuanti ꞌakë anun ñu tuankëxa ñu bëru pakëkëma usaribi okin 
uinu ꞌikë ax kara inutia isti ꞌati ꞌain

ꞌaínbi ka uinu ꞌikë axbi inútima ꞌikën.
 10 ꞌImainun ka kamabi uni ꞌuchañukama ax ꞌën unikamabë tsókëkama:

ax ka manë xëtokën ꞌakëx bamati ꞌikën.
ꞌImainun ka axa usa ñuka nunu: inútima kianan,
ꞌaisama ñu kananuna nux ꞌinutima ꞌai kikë akamaxribi bamati ꞌikën.

Diosan ka aín uni Israelkama birukin 
mëníokanun ꞌimitëkënti ꞌikë kikë bana

11 A nëtë ꞌikë bëtan kana ꞌën David ꞌapu ꞌain ꞌasa ri biokin Israel unikama 
ꞌapuñu ꞌinun  ꞌi miti ꞌain. ꞌImikin kana kamabi ñukama anu ꞌikë akama 
ꞌatë kënun ꞌamiti ꞌain, 12  usa ꞌain ka axa Edom menu bërua ꞌimainun bëtsi 
ëmaka manu bërua akamax amiri bishi Israel menubi kuan të kënti ꞌikën.” Usai 
ka Dios kiaxa usa ꞌain ka aín bana kikë sabi oi ꞌiti ꞌikën.

13  “ꞌIanan ka anun trigo bimi bikin këñúkë ꞌaímabi anu ñu ꞌapáti me tukati 
nëtë ꞌiti ꞌikën, ꞌianan ka anun uvas aín baka biti chakakin sënëónkë ꞌaímabi 
anun trigo ꞌapáti nëtë ribi ꞌiti ꞌikën. Usai ꞌikëbë ka aín bashi kama ꞌimainun 
matá ka manu ꞌumpax chikutia iskë saira uvas baka ꞌiti ꞌikën. 14 Usai ꞌikë bëtan 
kana ñatan biankin ami nishkë unikaman aín menu buan Israel unikama bëtë‑
kënti ꞌain. Bëkëxun ka amiri bishi anuax kaikin atun ëmakama biru të kënkin 
ꞌatankëx anu tsókin; uvakama ꞌapáti ꞌikën ꞌapáxun ka aín baka xëati ꞌikën; 
ꞌanan ka aín xubu rapasu ñu ꞌapáxun bimia aín bimi piti ꞌikën. 15  Usokin 
ꞌimikëx aín menubi tsotia ka uínsa ranbi amiri bishi axa ami nishkë unikaman 
aín me ꞌën ꞌinan anua buán të kën tima ꞌikën.” Ësai ka Dios kiaxa. 

Jonás kakë uni Diosan kakësokin ꞌaisamatani abá ñuikë bana

1  1 Achúshi nëtën ka Diosan Israel menu ꞌikë uni, Amitainën bakë bëchikë 
Jonás a kakëxa:

2  Anu kuanxun kamina, chaiira ëma Nínive kakë Asiria menua bukukë 
unikama ꞌëx kikë bana ñuixunkin kai kuanti ꞌain, ꞌënbi kana atun ñu ꞌatima 
ꞌaia isan usa ꞌain kana a ëma këñuti ꞌain.

3  Ësokin kakëxbi ka Jonás Diosan kakë sa biokin ꞌaíma, uisa xira kara abáti 
ꞌikë kixun pain sinán tankëx, anuaxa manë nunti Jope kakë ëmanu kuani 
chikiti anu kuan kinbi ka, achúshi manë nunti ꞌuraira menu ꞌikë ëma Tarsisnu 
kuanti ꞌura mashi ꞌikë mëra këxa; mëraxun ka anun kuanuxun kupío këxa, 
kupío tankëx ka anun kuani ꞌirua këxa.

4 ꞌIru kiani kuan kë bë tanbi ka Diosan suñúan kushiira bëkinun ꞌimia këxa, 
usakin ꞌimikëx ꞌikua tsinkin suñuanën bëka këxun ka parúm papa bëchunan 
manë nunti kushiira bëchukin tuka pa tisa okin ꞌakëxa.
 5 Usai ꞌikëbë ka an manë nunti nikinkë unikamax ꞌitsaira rakuëákëxa, 

rakuëkin ka atun dios achúshi achúshixun atuisa ꞌakinun kixun 
ñukákankëxa. ꞌAínbi ka atun diosan ꞌakianma ꞌikën, usai ꞌurainra 
ꞌikëbëtan ka manë nuntisa bëspúrui urutanun kixun anua ꞌikë 
ñukama parúmpapanu puakëxa. Usakin ꞌakamainun ka Jonás manë 
nunti kataitsi ꞌukëmëu anu ñu puruti ꞌakë anu kuabúax ꞌaímai 
napëkëti ꞌuxkë ꞌiakëxa.

 6 Usai ꞌikëbëtan ka manë nuntinu ꞌikë aín kushi an, anu kuanxun Jonás 
kakëxa:

—¿ꞌUxkënan tapun min kaina añu ënuxun ꞌain? ¡Nirukin kamina min Dios 
munuma banakin ñukati ꞌain! Usakin mi ñuká këxun ka numi sinánkin nu 
ꞌakinti ꞌikën.

7 Usa ꞌain ka an manë nunti nuxun bërúankë unikama anua Jonás kuankë 
ꞌain, bëtsibë bëtsibë kánani kikan këxa:

—Bërí kana nuna uixira ꞌuchakë ꞌain kara nuna ësa ñu inuti kixun ꞌunánti 
ꞌai kiax kanan këxa.

Kananxun ñura tsukun tankëxbi ka anúan tankë ñura ax Jonásmi ki 
pakëa këxa.

8  Usakin ꞌakë bëtan ka kakëxa:
—Nukama kamina kati ꞌain. ¿Añu ñu maruti bëi kaina ënë manë nuntin 

uan? ¿Uinuax kaina aín? ¿Uinu ꞌikë menu ꞌikë kaina mix ꞌain? ¿Uisa ñakánu 
ꞌikë uni kaina mix ꞌain?

9 Ësokin kakëxun ka Jonásnën atu kakëxa:
—ꞌËx kana Israel kama ꞌain, usa ꞌixun kana ꞌën ꞌIbu Dios naínu ꞌikë a rabin, 

an ka parúm papa ꞌimainun me unio këxa.
10-11 Usakin kakin ka Jonásnën manë nunti chaiira anu tëkë unikama ꞌëx 

kana Dios kikë sokin ꞌaisama tani abati uá kixun atu kakëxa, kakëxun kuati 
ꞌitsaira rakuëḱin ka atun kakëxa:

—¿Uisa kupín kaina min usokin ñu ꞌan? Ësokin kakëxun iskinbi parúm papa 
ꞌaisa maira bëchunia isi rakuëḱin ka atun Jonás ñuká këxa: ¿Uisa kara nuna mi 
parúm papa ꞌain bëchunkë buku bu tanun oti ꞌain?

12  Kixuan kakan këxun ka Jonásnën —ꞌën kana asérabi upíokin ꞌunanin 
Diosan kakë sabi oi ꞌëx ꞌikëma kupín ka nëtë masá kua tsin këbë parúm papa 
ꞌaisa maira bëchunia, usa ꞌain kamina ꞌë aín bëchunkëa buku bu tanun parúm‑
pa panu niti ꞌain —kixun ka Jonásnën kakëxa.

13  Usai ꞌimainun ka an manë nunti nikinkë unikaman atun kushi bë tanbi 
me ꞌurama oti sinánxun inákan këxa ꞌixunbi ka ꞌakanma ꞌikën, usakin ꞌakë‑
bëbi ka parúm papa atiainra aín bëchun tuki kushia këxa. 14  Usai ꞌikë bëtan 
ka munuma banakin an ꞌakinun kixun ñukákin Dios ësokin kakan këxa: Dios 
nuka mina ënë unin ꞌucha kupín bamanun ꞌimi tima ꞌain. ꞌIanan kamina axa 
ñu ꞌatima ꞌakëma ꞌaish bama kë bëtan, nuka maxnu anun ꞌucha kësa ꞌinun ꞌimi‑
tima ꞌain, usa ꞌixun kamina mix Dios ꞌixun uisakin kaina ꞌaisa tani usakin ñu 
ꞌain.

15  Ësai pain kitan këxun ka Jonás bitan këxun parúm pa panu nikan këxa, 
usokin ꞌakë bëshi ka parúm papa aín bëchunkë nëtëákëxa.  16  Usai ꞌia isi ka 
an manë nunti nikinkë unikama ꞌitsaira rakuët́i asérabi ka Jonásnën rabikë 
Dios anu ꞌikë kixun sinani ꞌitsaira rakuëḱankëxa, rakuët́i ka ñuina kana nuna 
xaro xunti ꞌai kixun xaro xuan këxa ꞌaxuni ka ënëx kuni ka asérabi a rabiti Dios 
a ꞌikë kiax kikan këxa.

17 ꞌAínbi ka Diosan bakanu ꞌikë ñuina chaiira bainanmë ꞌëo achúshi an 
Jonás éti nankë ꞌiakëxa. Usokian ꞌakëx ka Jonás rabë ́ꞌimainun achúshi nëtë 
ꞌianan rabë ́ꞌimainun achúshi imë ́ñuina chaiira bainanmë ꞌëo aín pukunu 
ꞌiakëxa.

Jonásnën Dios ñuká ñuikë bana

2  1 Usa ꞌain ka Jonásnën aín ꞌIbu Dios bainanmë ꞌëo chaiira aín puku ꞌukë‑
mëu xunbi ñukákin, 2  ësokin kakëxa:

ꞌitsaira tëmërakin kana mix ꞌën Dios ꞌikë ꞌakinun mi ñukan,
ñukákëxun kamina anuax bamatisa anuabi ꞌën bana kuakin ꞌë ꞌakian.

 3 Min kamina an manë nunti nikinkë unikaman parúmpapa nëbëtsi aín 
nëminra anu ꞌë ninun ꞌamian,

ꞌamikëxun nikë ka parúmpapa xobukë an ꞌë biaxa.
Bitsia ka aín bëchunkë chaiirabu an ꞌë nanëńkin mapuaxa.

 4 Usakin ꞌakëxun kana mi ꞌura ꞌinunmi ꞌë ënkësa tankin;
uínsaranbi kana anuxun mi rabiti xubunu atsíntëkëntima ꞌai kixun 

sinan.
 5 Parúmpapa ꞌumpaxan ka chikítisama okin ꞌë nanëńkin bëarakë ꞌiaxa;

ꞌianan kana parúmpapa nëmin ꞌukëmëu ꞌikë ñu koókëkaman ꞌën maxká 
këñunbi ꞌë ranëarukësa tan.

 6 Usai ꞌi kana me kini ꞌukëmëuira nipakëkësa ꞌixun;
¡ënuax kana uínsaranbi chikítima ꞌai kixun sinan!
ꞌaínbi kamina mix ꞌën ꞌIbu Dios ꞌixun, bamatisa ꞌikëbi ꞌë iëḿian.

 7 Usa ꞌain kana kushiñumasa tani kana bamati ꞌai kixun sinani,
mimi sinan;
sinánkin ñukákëxun kamina mix Dios ꞌixun anuxun, mi rabiti xubu 

upíira anuxun ꞌakësokin naínuxunbi ꞌën mi ñukákëxun kuan.
 8 Uin kara unínbia a rabinuxun bëtsi ñukama ꞌakë a rabikin,

Dios axa iëḿianankë a ëanxa;
 9 ꞌaínbi kana ꞌën mi asábi ka kai kuëënkin rabiti ꞌain rabikin,

kana ñuina ꞌatankëxun xaroxunti ꞌain;
usakin ꞌakin kana uisokin ꞌaxunuxun karana mi ka usabi okin ꞌati ꞌain:
¡Mixëshi kamina axa iëḿianankë Dios a ꞌain!

 10 Usa ꞌain ka Diosan bakanu ꞌikë bainanmë ꞌëo chaiira axa parúmpapa 
kuëbí me ꞌurama anu Jonás ëni anákin chikinun ꞌimiakëxa.

Diosan a mi sinania Nínivenu ꞌikë unikama masó ñuikë bana

3  1 Amiri bishi ka Diosan Jonás ësokin katë këan këxa: 2  Anu kuanxun 
kamina chaiira ëma Nínive kakë anu tsókë unikama ꞌën mi kakë bana‑

kama ñuixuni kuanti ꞌain.
3  Kakëx ka Jonás Nínive kakë ëmanu Diosan kakë sa biokin ꞌai kuan këxa. 

Nínive kakë ax ka chaiira ëma ꞌaish, rabë ́ꞌimainun achúshi nëtë ꞌimi anun 
kuainsa ꞌiakëxa. 4  Usa ꞌain ka Jonás kuanx a ëmanu atsín tankëx munuma 
banakin Diosan kakë bana kama anu ꞌikë unikama kai achúshi nëtë ꞌimi 
niakëxa. Nikin ka ësokin kakëxa, ënuax cuarenta nëtë ꞌikëbë ka Nínive kakë 
ëma ënëx Diosan ꞌati mokin masókë ꞌianan ꞌaisama okë ꞌiti ꞌikë kixun ka 
kakëxa.

5  Usokian ñuixun këxun kuati ka a ëmanu ꞌikë unikama ñuñu ꞌimainun 
ñuñuma unika mabë, kamabi uni axa a ëmanu tsókë akamax Diosmi sinani 
kamáxbi kananxun, añu ñubi pima samáti atun chupa xëni pañuanan chupan 
mapú kan këxa.

6 Usaia ꞌikankë a ka Níni venu ꞌikë ꞌapun kuakëxa, kuati ka anua tsókë anuax 
niru kiani kuanxun ax ꞌapu ꞌixuan pañukë chupa a pëtan këxun anribi chupa 
xëni a pañu biani kuan tankëx anua chimapu bukúnkë menu tsóbua këxa, usai 
ka Diosan ka ꞌapun ñu ꞌatima ꞌakë ka ma ribi mëníoxa kixuan ꞌunánun ꞌiakëxa. 
7 Usai ꞌitan këxun ka ꞌapu ꞌimainun aín suntá runën kushi kaman a ëmanuaxa 
usai ꞌikanti achúshi bana nankëxa: Uínbi ka ënë nëtë kaman pitima ꞌikën. 
ꞌIanan ka uínbi aín ñuina ꞌara ka kë kama pimianan ꞌumpaxbi ꞌami tima ꞌikën. 
8  ꞌIanan ka kamáxbi chupan mapuanan atun ñuina ka ma ribi chupan mapu‑
kanti ꞌikën, atun ñu ꞌatima ꞌakë a sinani bënëḱin chupa xëni pañuxun ka 
ami sinánkin Dios aín kushi bë tanbi ñuká kanti ꞌikën. Usakin ꞌakin ka achúshi 
achúshi unin bëríbia ꞌatima ñu ꞌakë akama ënkanti ꞌikën; 9 usakin nun ꞌakëbë 
sapi ka Diosan nuka mami ꞌati makin sinania nishkë a tupu buti ꞌikën, usai 
ꞌikin sapi ka nu bama mi tima ꞌikën.

10 Usakin atun ñu ꞌatima ꞌakë ënia a mi sinania iskin ka Diosan Níni venu 
ꞌikë unikama, uisabi kana atu otima ꞌai kixun sinánkin an usakin ꞌakatsi kikë 
usakin uisabi oma ꞌikën.

Diosan Jonás nishiabi nuiba ñuikë bana

4  1 Jonásnën iskëx ka usakin Diosan ꞌakë ax upíma ꞌiakëxa, usa ꞌain ka 
a kuëë nima ꞌitsaira nisha këxa. 2  Usa ꞌain ka abë banakin Dios ësokin 

kakëxa:
—ꞌËn ꞌIbu Dios ësa ñu ka ꞌiti ꞌikë, kiax kana ꞌën menuaxi ꞌëx kian. Usa ꞌain 

kana bënë tishi Tarsis menu abáti sinánkë ꞌian, ꞌën kana mix kamina achúshi 
Dios nuiba nai rakë ꞌaish bënë tishi nish këma a ꞌai kixun ꞌunánkë ꞌian, usa 
ꞌain kamina ꞌën sinán këxun ꞌitsaira uni nuibakin ꞌati mokin tëmë ra mi katsi 
kixunbi mimia sina natia ꞌakëma ꞌain kixun ka munuma banai ami nishkin 
Dios kakëxa. 3 Usa ꞌain kana ꞌëmi bamanun ꞌiminun mi ñukatin ꞌËn ꞌIbu Dios. 
Usa ꞌain kana ꞌuran tsókë ꞌimainun bamakë ꞌiti ꞌain.

4 Ësai kikian ñuká kë xunbi ka Diosan Jonás kakëxa:
—¿Usaími nishkë ax kara min sinánkëx asábi ꞌik?
5  Usokian kakëx ka a ëmanuax Jonás kuan këxa, kuani ka amiaxa bari 

urukë ami kikiani kuan tankëx; anuxun Nínive ëma isti sabi anu mapa nati 
okin ꞌatankëx a tëmú tsóa këxa, anu ka uisa kara a ëma Diosan oia isnuxun 
kaini ꞌiakëxa. 6 Usa ꞌain ka Diosan achúshi itsi ꞌain pëchi chabu anua Jonásnën 
aín mapa nati okin ꞌakë anu koonun ꞌimia këxa, usokëxun aín pëi tupënkë an 
Jonásnëa xanaira tanima ꞌitánun tupëónkëxa. Usakian tupëonkëx ka Jonás 
ꞌitsaira kuëë an këxa. 7 ꞌAínbi ka a ꞌiónkë bëtsi nëtë pëḱarakë anun Diosanbi 
unimi këxun xënan aín pëi pikin aín xoribi pikëx chushia këxa. 8  Usa ꞌain ka 
amiaxa bari urukë auküax bari urukëbëa suñu xanaira bëkinun Diosan ꞌimia‑
këxa, ꞌimi këbë ka ami kata mëti ꞌaíma ꞌaia aín maxká mixun barin xaro këxa 
bënain sa tankë anunbi Jonás bama tisa tankëxa.

—Usai ꞌika ꞌuran tsókë ꞌimainun kana bamakë ꞌiti ꞌai —kixun sinani 
kiakëxa.

9 Usai ꞌiabi ka Diosan kakëxa:
—¿Usaími an mi tupëónkë itsi barin aín pëikë ñunbi ëśkan nishkë ax kara 

asábi ꞌik?
—¡ꞌËn sinánkëx ka asábi ꞌikën! —kixun ka Jonásnën kakëxa. ¡ꞌËn nish kënbi 

kana bama tisa tanin kixun ka kakëxa!
10 Usa ꞌain ka Diosan kakëxa:
—Min ꞌapákëx koókëma ka a itsi ꞌiaxa; achúshi imë ́kotan këxun mi tupëon‑

bai tibi ka a pëka ra të kënkë anun chushikë ꞌiaxa. Usa ꞌaínbi kamina min 
ꞌitsaira a sinanin. 11 Usamaira okin kana ꞌën Nínive kakë ëma a nuibatin, a 
ëma chaiira anu ka ciento veinte mil unikama an uisa ñux kara upí ꞌikë kixun 
ꞌunánan, uisa ñux kara ꞌatima ñu ꞌikë kixun ꞌunán këma unikama ꞌaisa maira 
ꞌimainun, ꞌitsaira ñuina ꞌara kakë ꞌikë kixun ka Diosan kakëxa. 

Diosan ka Samaria ꞌimainun Jerusalén ëmanu tsókë unikama 
atun ꞌuchakë kupí masóti ꞌikë kixun ñuikë bana

1  1 Ënë bana ka Nukën ꞌIbun Miqueas kakë uni Moréset kakë ëma chukúma 
anuxun namá kë sokin uisa kara Samaria ëma ꞌimainun Jeru salén oti ꞌikë 

kixun a nëtë kaman Jotam, Ahaz ꞌimainun Ezequías Judá menu ꞌapu ꞌain bana 
ꞌikën.
 2 Kamabi unikama mitsun kamina ënë banakama upíokin kuakanti 

ꞌain;
ꞌimainun ka kamabi menu ꞌikë ëmakamanu ꞌikë unikamanribi bëmëḱin 

kuati ꞌikën:
Diosan ka anua ꞌikë naíkamë ꞌëo anuxunbi,
mitsun ꞌatima ñu ꞌakë kupí uisa kara oti ꞌikë usokin mitsu ꞌati ꞌikën.

 3 Nukën ꞌIbu ax ka anua ꞌikë anuaxbi ai aín bashi
rëbukaman nikuatsini uti ꞌikën.

 4 Aín taë shimuküax ka aín bashikamax unin xara tsinu ꞌarukëx 
charákësa usaribiti ꞌinun ꞌiti ꞌikën,

ꞌimainun ka me sapankamaxribi bakan kushiira ꞌëkin panarabëtanun 
tukakësa usaribiti ꞌiti ꞌikën.

 5 Ënë ñukamax ka usai ꞌiti ꞌikën Israel unikama Jacobnën rëbúnki atun 
Diosan kakësabiokin ꞌakëma kupín,

ꞌimainun ka Israel unikamax anua atux tsókë me anuaxbi ꞌuchakë ꞌain 
ka usai ꞌiti ꞌikën.

¿Uinuxun kara Jacobnën rëbúnkikaman aín bana kuaisama tanin?
¡Ax ka Samaria kakë ëma anu ꞌikën!
¿ꞌImainun kara uinu Diosmabi atun uniokë ñu rabikankë Judá menua 

ꞌikë ax ꞌit?
¡Ax ka Jerusalén kakë ëma anubi ꞌikën!

 6 Usa ꞌain ka ësai Nukën ꞌIbu kia:
ꞌËn kana Samaria kakë ëma rurupakëx bukukiankë ꞌain.
A me kana anu uvas ꞌapátisa ꞌinun ꞌimiti ꞌain.
Usokin ꞌakin kana anu ꞌikë maxáxkama me sapan amiokin puti ꞌain
usokin ꞌakin kana amibirukin ꞌati nitsínkë akamaribi uisokin ꞌakë kara 

kixun ꞌunánti ꞌain.
 7 Usokin ꞌakëbë ka atun rabikë ñukama ax tukapakin masókë ꞌiti ꞌikën,

ꞌianan ka tëakëkama upíirabu a ꞌinánti nankëkama axribi nëënkëx 
këñuti aín chimapuishi ꞌiti ꞌikën.

Akamax ka bëtsi bëtsi unibëa ꞌikë xanukaman aín nami uni ꞌamixuan 
bikë kuríkinën ꞌamikë ꞌikën,

ꞌianan ka a rabinuxun ñu tankin ꞌakanxa, usa ꞌain kana a kuríki 
charotankëxun amiribishi kuríki ꞌinun ꞌimitëkënti ꞌain.

Miqueas usai Israel unikamax ꞌiti ñuikë bana kuati 
nitëx́ëti masá nuituti ian ñuikë bana

 8 Usa ꞌain kana usokin ñu ꞌakankëbë anun ꞌitsaira masá nuituti nitëx́ëti 
inti ꞌain;

usai ꞌi kana ꞌën taxakabi ëchiax nianan ꞌën chupa pëaxribi niti ꞌain,
ñuina raëkëma an nami paxa pikë axa masánuitukë usaribiti ꞌiti 

ꞌain, ꞌianan kana ñuina pëchiñu avestruz kakë aín tuakëxa banai 
sharákësaribi ꞌinun ꞌiti ꞌain.

 9 Usa ꞌain kana ꞌëx ësai kin: Samaria ëmanu tsókë unikamax ka ꞌën 
ꞌatimanun ꞌimikëx unix chankun ꞌikë rontisama usaribi atun ꞌucha 
ꞌikën,

usa ꞌixun ka Judánu ꞌikë unikama ꞌaxa.
ꞌAnan ka Jerusalén ëmanu ꞌikë unikamanuribi nukuaxa,
anua ꞌën unikama tsókë ëma anuribi.

 10 Usa ꞌain kamina mitsun ënë banakama Gat kakë ëmanua tsókë filisteo 
axa numi nishkë unikama atu uisa banabi ñuixuntima ꞌain;

ꞌianan kamina atun ismainun masá nuitutibi ꞌitsaira intima ꞌain.
Usai ꞌima kamina Bet‑le‑afrá kakë ëmanu ꞌikë me kupúkë anun chuarui 

shikíkanti ꞌain.
 11 ¡Axa Safir kakë ëmanu tsókë mikamax ka

ñatanbiankin buánkëx chupañuma ꞌaish ꞌitsaira katëḱë kuankanti ꞌikën!
¡ꞌImainun ka Zaanán kakë ëmanu tsókë unikamax uinubi chikítima 

ꞌikën!
ꞌIanan ka axa Bet‑ésel ëmanu tsókë unikamax ꞌitsaira masá nuituti inia, 

usa ꞌain kamina mitsux an ꞌakintiñuma bërúkanti ꞌain.
 12 ꞌImainun ka axa Marot kakë ëmanu tsókë unikamax uin karaisa 

axa atumi nishkë unikamanua chikínun ꞌakinti ꞌikë kixun sinani 
bënëtiabi uínbi ꞌakintima ꞌikën,

Nukën ꞌIbunbi ꞌimikëx ꞌatima ñu inúkanti ax Jerusalén ëmanu anun 
atsínti xëpútikama anubi bëbaruti ꞌikën.

 13 Axa Laquis kakë ëmanu tsókë unikama mitsunribi kamina,
Israel kamaxa ꞌiásaribiti ꞌikin, bana kuaisama tani ꞌiakën,
usai ꞌikë ax ka Jerusalénnu tsókë unikama ꞌuchakë kupí ꞌikë ꞌiakëxa,
usa ꞌain kamina caballo kamami bikin an nirinbianun mitsun 

caballonën nikinkë akama tëkërëkakanti ꞌain.
 14 Axa Judánu tsókë unikama mitsun kamina abë istëkënananxuma 

Moréset‑gat kakë ëmanu ꞌikë unikama ashiti kuantanun kati ꞌain.
Aczib kakë ëma ax ka anu ñuina pakëti ñu nankë usaribi Israel 

unikaman ꞌapu an paránti ꞌiti ꞌikën.
 15 Ësai ka Nukën ꞌIbu kia:

ꞌËn kana an Maresá kakë ëmanua tsókë unikaman mitsu bitëkëntanun 
uni xuti ꞌain,

usakin ꞌakëbë ka Israel unikaman ꞌapu atúxribi aín kërubu axbi abati 
kuantankëx,

aín bashi kini Adulam kakë ëma ꞌurama ꞌikë anu axa ami nishkë 
unikamami rakuët́i unëti kuanti ꞌikën.

 16 Usaia ꞌimainun kamina axa Jerusalén ëmanu tsókë unikama mitsux 
ami sinaínrakë mitsun bakë bëchikëkama sinani masá nuituti ini 
ꞌaímai maxkukin mitsun bu tëakanti ꞌain,

usakin mitsun tëai kamina ñuina pëchiñu nonshianën maxká raniñuma 
iskësa usaribi mitsun maxká ꞌiti ꞌain,

mitsun bakë bëchikëkama ka axa mitsumi nishkë unikaman 
ñatanbiankin buánti ꞌikën, usa ꞌain kamina,

mitsúxbi upiti maxkuti ñuina pëchiñu nonshianën maxká usaribi 
ꞌitánun ꞌikanti ꞌain.

Israel unikama ꞌaisamaira okin tëmëramiti unikama 
ax ka kushiirabu ꞌikë kixun ñuikë bana

2  1 ¡Uisa kara Judánu ꞌikë unikama an ꞌuxkinma imëb́i ꞌatima ñu ꞌatishi 
sinánkë unikama a oti ꞌain,

kixun sinánëkin ka pëkarakëbëtan, an sinánëkë ñu a ꞌaia, atun ka 
usokin ñu ꞌati ꞌunánkëira ꞌikën, usa ꞌixun ka usakin ñu ꞌakanania!

 2 Bëtsi unin mekama kuëënkin ka atun bikuankania;
usakin ꞌanan ka xubukama aribi biti kuëënkin mëkamakania.
ꞌAnan ka uni ꞌimainun ꞌain ꞌaintsi ꞌibukamabi,
an kasunankë ꞌain ñukama binuxun ꞌatima oia.

 3 Usa ꞌain ka ësai Nukën ꞌIbu kia:
ꞌËnribi kana uisa karana mitsu oti ꞌai kixun sinanin.
Usa ꞌixun kana mitsúxmi ꞌatima ñuira inuti uisai kaina ꞌikani usai ꞌimi,
ñuina ꞌarakakë aín tëxanu tëkërëkakëx aín maxká pikukasmakësa 

usaribiti ꞌinun mitsu ꞌimiti ꞌain,
usai ꞌi kamina mitsux rabiakati nitsi nux kananuna bëtsi unikamasama 

ꞌai kixun sinánkë a nëtët́i ꞌain, anun ꞌatima ñuira inuti nëtë ꞌikëbë.
 4 A nëtën ka mitsu raíri unikaman ꞌatima okëx

masá nuitutia kantaxunkin. Ësakin mitsumi kuaikin kakanti ꞌikën:
Nukamax kananuna ꞌaisamaira masokin këñúkë ꞌian;
nun ëmax ka Diosnan ꞌikën,
ꞌaínbi ka Nukën ꞌIbunan ꞌikëbi axa numi nishkë unikaman ꞌibuaxa usa 

ꞌikë ka uínbi usakin ꞌaxuma ka ꞌa kixun kati ꞌaíma ꞌikën;
usa ꞌain ka nun mekama nu bikuantankëx bëtsi unikamabë ꞌinánanxa.

 5 Usa ꞌain kamina mitsux anua Nukën ꞌIbun unikama ꞌikë anu ꞌitima ꞌain.

Dios kikë bana ñuikinbi ꞌatimakin bana ñuikë unikama ñui kikë bana

 6 ¡Usa ꞌain ka ësai kia an Diosan bana uni ñuixunkë unikaman ka 
paránkin nu bana ñuixuntima ꞌikën! —kiax ka atux kia—.

Usa ꞌain ka nunu ꞌatima ñukama ꞌinútima ꞌikën.
 7 ¿Mitsun kaina Diosan ka aín uni Israelkama ꞌatima okëma ꞌikë kixun 

sinanin?
¿Mitsun kaina Diosan ka nishkin aín uni ꞌakinti ëanxa kixun sinanin?

¿Mitsun kaina ꞌëx kikësokinsa Diosan aíma kixun sinanin?
¿Mitsun kaina Dios kikë bana an kara upíñu anun amima kixun 

sinanin?
 8 Mitsux kamina ꞌën unikama ꞌiakën, usa ꞌaishi kamina ꞌën unikamami 

ꞌin.
ꞌAínbi kamina bërí mitsux ꞌëmi nishkë unibu ꞌain,
usa ꞌixun kamina axa ꞌakanankuatsini ukë unikaman chupa kupíkë 

bikuankanin,
usakin ꞌakin kamina usakin ñu ꞌai ismina upí ꞌiti ꞌai kixun sinánkanin.

 9 ꞌAnan kamina atun xubunuabi aín xanukama ëman chikinkan,
chikíanan kamina atun bakë bëchikë ꞌimainun ꞌini bëchikëkamaribi,
atu ꞌinanuxuma ꞌashikin bikan,
ꞌanan kamina ꞌën ꞌinan ñukama aribi ëmian.

 10 ¡Usa ꞌain kamina bërí nirukiani ënuax kuankanti ꞌain! Ënë mex ka 
anumi mitsux tantikanti ama ꞌikën.

ꞌËn kana anuxumi mitsun ꞌatima ñuishi ꞌai ꞌëmi manukankë kupí,
asérabi ꞌatimokin ënë me masóti ꞌain.

 11 Bëtsi unix ka këmëkin abi sinanx ësai kia:
ꞌËn kana uvas baka ꞌakë ꞌimainun bëxnan ñui kin,
ësaia an bana ñuikë unikama këmëi kikë ax ka ënë ëmanuxun mitsun 

kuakëx asábi ꞌikën.

Diosan an kaískë Israel unikama ꞌakinuxun ká ñuikë bana

 12 Usa ꞌain ka ësai Dios kia:
ꞌËn unikama kana bëtsi unikaman buan ꞌikëbi amiribishi Jacobnën 

rëbúnkikama kamabi timëńun ꞌimiti ꞌain;
usokin ꞌakin kana Israel unikama ꞌitsamara ꞌikëbi atu timëńun ꞌimiti ꞌain
ꞌimikin kana ñuina ꞌarakakë aín kënënu ꞌikësa ꞌinun ꞌimianan 

carnerokaman pasto pia ꞌikësa ꞌinun ꞌimiti ꞌain,
usokin ꞌimikëx ka Israel unikamax ꞌuakamë ꞌëoi ꞌitsaira ñuina 

ꞌarakakëx ꞌikësai sharákanti ꞌikën.
 13 Usai ꞌikëbë rëkuëńkiani kuania ka

atun Dios nuibiankanti ꞌikën,
nuibiani ka anun ëmanu atsínti xëputi anun chikikanti ꞌikën.
Usai ꞌikankëbë ka Dios aín ꞌapu ax kamaxunbi atun ismainun kuanti 

ꞌikën.

Uisai kara ꞌatimakin ñu ꞌakë ꞌapukamax ꞌiti ꞌikë kixun ñuikë bana

3  1 Bërí kamina an bana mëníokë ꞌapukama ꞌimainun,
Israel unikaman kushibu mitsun ësai kia küakanti ꞌain,

¿mitsun mi ꞌunántima kara unin ñu ꞌatima ꞌaia mëníoxunti ax ꞌik?
 2 Usa ꞌaínbi kamina ñu upí ꞌati kuëënkinma ꞌatima ñuishi upisa ax ꞌikë 

kixun ꞌati kuëënin;
mitsun kamina ꞌën kaískë unikama ꞌatimaira okin
aín namishi bianan ñuina xo rakánkë usokinshi ꞌakanin.

 3 Mitsun kamina ꞌën unikama unima ꞌikë ꞌakësokin ꞌakin; aín bëxi 
tukapanan aín xokama tëkënpakësokin ꞌanan;

Miqueas 2 ,  3 652  



ñuina nami ñutënu ꞌaruti tëapakësa usakin ꞌakanin.
 4 Achúshi nëtën kamina mitsun Dios ꞌakinun kixun kati ꞌain,

ꞌaínbi ka mitsun ñukákëxun an kuatima ꞌikën.
A nëtën ka Dios mitsumi unëḱësa ꞌiti ꞌikën
ñu ꞌatimaira ꞌaimi ami ꞌuchakankë ꞌain.

Dios kikë bana ñuikë ꞌixunbi këmëkin bana ñuikë unikama ñui kikë bana

 5 Ësai ka Dios an aín unikama këmëkin bana ñuixunkë unikama ñui 
kiaxa,

a unikamax ka upiti kananuna bukuti ꞌai kiax mitsun piti ꞌinánkëxun 
pi kia,

ꞌaínbi ka uin kara piti ꞌinanima a unikama ꞌakánanti ka ꞌiti ꞌikë kixun 
kaia.

Usa ꞌain ka an bana ñuikë unikama a Diosan ësakin kaia:
 6 An bana ñuikë mitsun kamina namákësokin imë istëkentima ꞌain,

bari kuabuti bëankikë ꞌain iskamakësa usaribi okin,
ꞌianan kamina ñukama kara ꞌiti ꞌikë kixunbi bëan bëánkibukë anuxunbi 

ꞌunántima ꞌain.
ꞌImainun ka an paránkinshi uni bana ñuixunkë unikamanribi raíri 

unin ꞌakësaribi okin bari xupinbutankëxa imë ́naëx ꞌain bëánkibukë 
ꞌaínbi añu ñubi iskëma usaribi okin añubi istima ꞌain.

 7 An uni paránkinshi bana ñuixunkëkama ꞌimainun an ñu tankë 
unikama atux ka

ami kuaikian unikaman ñuikëx ꞌitsaira katëḱë bërúkanti ꞌikën.
Kamabi atux ka uisa banarabi banaima nëtëḱëshi Diosan atun 

kakëxunbi kuaisama tankëbë ꞌiti ꞌikën.
 8 ꞌAínbi ka Diosan an kakësabiokin ꞌaia aín bëru ñunshinan ꞌakinkëx ꞌëx 

kushiñu ꞌianan rakuëma uni ꞌixun atu ꞌakinun ꞌë ꞌimiaxa,
usa ꞌixun kana atu bana ñuixunkin Dios ax ka kushiira ꞌikë kixun Israel 

unikama kanan atux ami ꞌuchakian an kuëënkëma ñuishi ꞌakë akama 
kati asábi ꞌain.

Jerusalén ëma ka Diosan ꞌamikëxun axa aminishkë 
unikaman masóti ꞌikë kixun ñuikë bana

 9 Bërí ka an bana mëníokë ꞌapukama ꞌimainun Israel unikaman kushibu 
an ënë bana kuati ꞌikën,

mitsun kamina upí ñu ꞌati a kuëënkinma ꞌatima ñuishi ꞌakin usakin ñu 
ꞌati kikë bana ax kikësokin ꞌakaniman,

 10 usa ꞌixunbi kamina Sión kakë bashi anua ꞌikë,
Jerusalén ëma,
uni ꞌakin upíokin ñu ꞌakëma ꞌixunbi ꞌatima ñuira ꞌakinbi 

birutëkënkanin.
 11 Axa Jerusalén ëmanu ꞌikë an bana mëníokë unikama an ka uin kara 

kupíoia a ëanan an kupíokë a ꞌatima oti sinania,
ꞌimainun ka sacerdotekaman kupíokëxunshi uni ꞌunánmiti kuëënia,
ꞌianan ka an Dios kikë bana ñuikë unikamanribi kuríki kupíshi abi 

sinántankëx ësai kia:

Nukën ꞌIbu ka nubë ꞌikën usa ꞌixun ka ñu ꞌatima inútima rabanan 
Nukën ꞌIbun nu bërúaia.

 12 Usa ꞌain kana mitsun ꞌuchakë kupí Jerusalén ëma Sión kakë bashinua 
ꞌikë a ꞌën bërí ꞌakintima ꞌain, achúshi me anu ñu ꞌapátisama ꞌikë 
ꞌakësokin,

usakin ꞌakëx ka maxax ꞌaisamaira bukunrukësa usaribi ꞌiti ꞌikën 
ꞌimainun ka anuxun Dios rabiti xubunua ꞌikë me anu ꞌaisamaira 
xubi muxañu uniti ꞌikën, mitsun mi ñunshinakëkin ꞌatima ñuira ꞌai 
ꞌuchakë ꞌain.

Anúan Nukën ꞌIbun kamabi menua aín unikama upiti tsónun ꞌimiti ñuikë 
bana 

(Is 2.2‑4)

4  1 ꞌItsa baritia inúkëbë ka anun usai ꞌiti nëtëkama ꞌikëbë,
anuxun Nukën ꞌIbu rabiti xubu anu ꞌikë bashi ax uínbi uisabi oisama 

ꞌiti ꞌikën.
Usa ꞌaish ka a bashi manan ꞌaish;
bëtsi bashi kamasamaira manainra ꞌiti ꞌikën.
Usa ꞌain ka kamabi ëmanu ꞌikë unikama anu ꞌuti ꞌikën;

 2 ai ka ꞌaisamaira uni ëmakamanuaxa ukë ax bëbai ësai kikanti ꞌikën:
Anua Nukën ꞌIbun bashi ꞌikë anu kuaruti kamina ukanti ꞌain,
anu ka anuxun Dios rabiti xubu anuxuan Israel unikaman rabikë a 

ꞌikën,
an ka anuxun uisai karanuna ꞌiti ꞌai a nu ꞌunánmiti ꞌikën,
usakin ꞌakëx kananuna upiti niti ꞌain.
Usa ꞌain ka Siónnuxun Nukën ꞌIbu kikë bana a unin ꞌunánmiti ꞌikën,
ꞌimainun ka Jerusalénnuxun aín bana ꞌain unikaman ñuiti ꞌikën.

 3 Usa ꞌain ka Nukën ꞌIbun bëtsi bëtsi menu tsókë unikama uix kara 
ꞌuchaxa kixun istankëxun uisa kara okatsia usakin ꞌati ꞌikën,

ꞌakin ka ꞌura men tsókë unikama ꞌakanankë a mëníoxunti ꞌikën.
Usakin ꞌakëxun ka atúnbi atun manë xëtokëkama a anun me tukati 

ꞌanan,
ꞌain paka piakama anun ñu bimi biti tëntuñu ꞌitánun xëtokin ꞌati ꞌikën.
Usa ꞌain ka uinu ꞌikë ëmanu ꞌikë unínbi anun bëtsibë ꞌakánanti 

sinánxun amiribishi anuan ꞌakanankë a bitëkëntima ꞌikën,
ꞌianan ka uínbi usai ꞌakánanti ka kixun bëtsi ꞌunánmitëkëntima ꞌikën.

 4 Usa ꞌain ka kamabi uni rakuët́ima ꞌianan,
upí tani atun ꞌapákë ꞌapákënu uvas ꞌimainun higueranën tupëonkënu 

tantikanti ꞌikën.
¡Ax ka Nukën ꞌIbu kamabi kushiñu aín banabi ꞌikën!

 5 Bëtsi ëmanu ꞌikë unikaman ka atun diosbi rabia,
ꞌaínbi kananuna nukaman Nukën ꞌIbu Diosan kakësokinshi ꞌati ꞌain.

Nukën ꞌIbun ꞌain unikama iëḿiti ñuikë bana

 6-7 Ësai ka Nukën ꞌIbu asérabi kia.
A nëtën kana an ñuina ꞌarakakë unían aín ñuinakama timëkësa okin,
bëtsi bëtsi menu buánxun tëmëramikë unikama a timëti ꞌain:

usokin kana ami nishkian tantimikëmax atsanxa abískëkama ꞌain.
Akama ꞌimainun axa bamakëma abi timëx́un kana,
achúshi ëma kushiira ꞌinun ꞌimiti ꞌain.
Usakin ꞌakin kana ꞌëx Dios ꞌixun ꞌën unikama aín bashi Sión kakë 

anuxun ꞌa ꞌixun,
bëríbi ënkinma abi ꞌakinti ꞌain.

 8 ꞌImainun kamina Jerusalén mix anuxun ñuina bërúanti torre ꞌakë 
ꞌimainun, ami katamëti ꞌakë usaribi Siónan ꞌiti ꞌain,

usa ꞌain kamina mix amiribishi bëráma ꞌikësai ëma chaiira ꞌitëkënti 
ꞌain,

usai ꞌikamina bërámami ꞌiásabi chaiira ꞌiti ꞌain.
 9 Bërí kaina, ¿Uisa kupín ꞌain tuákën paëokëx xanu bënëḱë usaribiti ꞌi 

kuënkëni bënëḱanin?
¿Mitsunu kara ꞌapu ꞌaíma ꞌik?
¿ꞌIanan kara an mitsu ꞌësëkin bana ñuixunkë unikama ñuax?

 10 Kuënkëni katsati ka Sión ëmanu tsókë unikama ꞌiti ꞌikën,
usai ꞌika achúshi xanu bakënun ꞌain tuákën paëokëx ꞌikësai ꞌiti ꞌikën,
usa ꞌain ka minuax chikíkiani kuani unikama ëman ꞌiti ꞌikën,
usai ꞌikiani kuani ka unikama Babilonia menu bëbakanti ꞌikën.
ꞌAínbi ka anuabi Nukën ꞌIbun aín unikama;
iëḿikin axa atumi nishkë unikamanuabi bëtëkënti ꞌikën.

 11 Usa ꞌain ka bërí bëtsi bëtsi menu ꞌikë unikama
mi ꞌanux timëáx mimi banai ësai kikania:
¡Nukamax kananuna Jerusalén masókin rurupakë isi kuëëntisa tanin!

 12 ꞌAínbi ka a unikaman uisakin atu ꞌati sinánxun,
kara Diosan mëníoxa a ꞌunanima;
usa ꞌaínbi ka an atu timëkin trigo bimi nëatankëxun anuxun tákatinu 

nanxun tákakë usaribiokin,
atu timënuxun ꞌaia kixun ꞌunanima.

 13 ¡Jerusalénnu bukukë unikama mitsun kamina kuantankëxun axa mimi 
nishkë unikama ꞌatima okin tëmëramikin vaca bënëa trigo aín bimi 
rëukutanun aín taën chakakë usaribi okin ꞌai kuanti ꞌain! Usakin 
ꞌanun ka Dios kia usa ꞌain:

ꞌËn kana vaca bënë achúshinën kushisa ꞌinun ꞌimianan
aín manchankama aribi manë tunánsa iruira ꞌimianan aín 

ꞌuntsískamaribi manë panshian ꞌakësa ꞌixun kamabi ëmakama ꞌatima 
oti ꞌamiti ain,

usakin ꞌatankëxun kamina min atun ñu kupíkëkama a bitankëxun 
ꞌënan ꞌinun ꞌimiti ꞌain,

ꞌëx kana mitsun ꞌIbu kamabi men ꞌIbu a ꞌain.

Davidtan rëbúnki achúshi Belénnu ꞌapu ꞌiti ñuikë bana

5  1 Jerusalénnu bukukë mitsun kamina amimi mitsux katamëkanti ëma 
kënëarakin ꞌakánti ꞌain,

nuka chikítisama okin bëararakanxa,
usakin ꞌaxun ka Israelnu ꞌikë ꞌapukama a ꞌaisamaira okin tëmëramiti 

ꞌikën.

 2 ꞌAínbi kana: Belén Efrata, mi Judánu
ꞌikë ëmakamanu ꞌikë ëma chukúma anuax achúshi uni Israel unikaman
ꞌapu ꞌinux chikiti ꞌikën, ax ka uni achúshi bërámaira ax tsóa aín 

rëbúnki ꞌiti ꞌikën.
 3 Usa ꞌain ka bërí Diosan aín unikama ënia,

ꞌaínbi ka xanun aín tuá achúshi bakënuxun kainkë usa ꞌiti ꞌikën.
Usa ꞌain ka a tuá aín aintsi Israelkama
ñatanbiankin buánkama abë birananti ꞌikën.

 4 Usa ꞌain ka a ꞌapu aín unikama bërúankin ꞌakinun aín kushi ꞌinánti 
ꞌikën,

usakin ꞌakëx ka a unikama upiti tsóti ꞌikën,
usakin ꞌakëbë ka Diosan ꞌakë ñu chaiira ax kamabi menuxun ꞌunánkë 

ꞌiti ꞌikën.
 5 An ka kamabi uníxa upiti tsónun ꞌimiti ꞌikën.

Uínsaran kara asirio unikama nun menu bëbai nun
ꞌapun xubukamanu atsinia, anun ka a ꞌapunbi
mapai achúshi ꞌimainun rabë ́aín kushibu a këñun mapai
ꞌimainun rabëḱëñun achúshi ꞌapukama atu ꞌanun xuti ꞌikën.

 6 Usa ꞌain ka Asiria unikaman nun menu bëbaxun nu bibiankin atun 
menu ñatanbiankin buankësokin buánkë ꞌain,

nun kushikama ꞌimainun aín suntárukaman anua ꞌakanankë ñukama 
anun atu ꞌaxun atunua nu chikínti ꞌikën.

Usakin ꞌatankëx ka nun kushikama atux Asiria me anua Nimrod ꞌapu 
ꞌia anubi ꞌapu ꞌiti ꞌikën.

Diosan axa atumi nishkë unikama këñunun 
Israel unikama ꞌamia ñuikë bana

 7 Usa ꞌain ka Israel unikamax bëtsi bëtsi ëmanu ꞌikë unikamasamaira 
ꞌaish,

nibí ꞌimainun ꞌuí Diosan menu ꞌibúmikëxua,
xubi komikë usaribikin ka unixa usai ꞌiti ꞌikë kixun sinánkë ꞌaímabi ꞌiti 

ꞌikën.
 8 Usa ꞌain ka bëtsi ëmakama nëbët́sia bërúkë,

Jacobnën rëbúnkikama ax
achúshi paru ꞌinúansa ꞌaish raëkë ñuinakama nëbëtsi ꞌianan,
paru ꞌinúan achúshi anua ovejakama ꞌarakakë anu ꞌikësa ꞌiti ꞌikën,
usa ꞌain ka inúkinshi bixun aín ꞌuntsisan tukapakë usaribi ꞌiti ꞌikën,
usakin ꞌakin ka achúshinëxi abati ꞌiakëtanun ëntima ꞌikën.

 9 Usakin kamina mix Dios ꞌixun kamabi
axa mimi nishkë unikama këñuti ꞌain.

ꞌApun ꞌakanantima bana nankin a rabikë ñukamaribi këñuti kia bana

 10 Ësai ka Dios kia:
A nëtë ꞌikëbëtan kana min caballokama këñukin ꞌanan
anuax ꞌakanankë caballonën nirinkëkama aribi masókin këñuti ꞌain.

 11 ꞌAnan kana min ëmakamaribi ꞌatimokin masónan
anuan min ëma kënëarakama aribi rurupati ꞌain;

 12 usakin ꞌanan kana minua ꞌikë ñubë ́unikama nëtënun ꞌimiti ꞌain,
ꞌimianan kana an ñu tankë unikama aribi minu ꞌaíma ꞌinun ꞌimiti ꞌain;

 13 usotankëxun kana min rabikëñukama ꞌimainun maxákama diosmabi 
rabikë akamaribi masóti ꞌain,

usakin ꞌaia kamima uínsaranbi mitsúnbi
ꞌa ñukama a rabitëkëntima ꞌain.

 14 ꞌIanan kana min i upíirabu akamaribi ëchianan,
aín ëmakamaribi ꞌaíma ꞌitánun këñuti ꞌain.

 15 ꞌËx ꞌitsaira nishkin kana, axa ꞌëmi sinántisama tankë,
ꞌën kakëxun kuaisamatankë unikama uisokin karana ꞌaisatani usokin 

ꞌati ꞌai kiax ka Dios kiakëxa.

Israel unikamax an kakësama okin ꞌai Diosmi ꞌucha ñuikë bana

6  1 Mitsun kamina bërí uisokin kara Diosan mitsu kaia kixun kuati ꞌain:
¡Usa ꞌain kamina nirutankëx bashikama ꞌimainun matá me kaman min 

bana kuanun mixribi kiti ꞌain!
 2 Bashikama ꞌimainun an me tuinkë

akaman ka kuati ꞌikën:
Nukën ꞌIbu ka aín unikama ꞌatima oti sinania,
usa ꞌaish ka Israel unikamami nishia.

 3 Ësai ka Nukën ꞌIbu kia:
Israel unikama mitsun kamina ꞌë kati ꞌain.
¿Uisa onan karana añu ꞌaxunkin mi ubion?

 4 ꞌËn kana mitsun chaitiokëma Egipto menuxun tëmërakin ñu mëëiabi 
chikiankën;

usokin ꞌanan kana Moisés këñun,
Aarón ꞌimainun María, an atu ꞌakinun xuakën.

 5 ꞌËn unikama bërí kamina sinánkanti ꞌain
uisakin kara Balac Moabnu ꞌikë ꞌapu an sinánkëxa kixun,
ꞌimainun kara Balaam Beornën bakë bëchikë an uisakin ribi a 

kamiakëxa kixun.
ꞌImainun kamina Sitimnuax, Guilgalnu kuania kara Diosan mitsun 

ꞌunánun uisokëxa kixun aribi sinánkanti ꞌain.

Nukën ꞌIbun aín unikaman kara uisakin ñu 
ꞌaxunia kixun kainkë ñuikë bana

 6 ¿Uisa ñu uani kuanxun karanuna,
Nukën ꞌIbu Dios manámi ꞌikë a rabiti ꞌain?
¿ꞌIanan karana vaca bakë achúshi baritiañukama
ꞌaímai këñutanu xaroxunti ꞌain?

 7 ¿ꞌËn mil carnero ꞌinánanbi, xëxá ꞌumpax iskësaira
xëniribi ꞌinánkëx kara Nukën ꞌIbu kuëënti ꞌit?
¿ꞌIanan karana ꞌën ꞌatima ñu ꞌai ꞌuchakë kupín ꞌë a tërënxunun ꞌën bakë 

bëchikë apan ꞌinánuxun ñukati ꞌain?
 8 Ënë ñukama ꞌaxunti ka Dios kuëënima,

an ka nukama kaxa uisa ñux kara upí ꞌikën,
ꞌimainun uisa ñu nun ꞌaxunti kara ax kuëënia: ax ka ësa ꞌikën,

bëtsi unikamabë upí ꞌiti, uisa ñu ꞌakatsi karanuna kia usakinbi ꞌati,
ꞌimainun an kakësabiokin ꞌanan ax kikësabiokin ñu ꞌati.

Diosan Israel unikama ꞌatimakin ñu ꞌai ꞌuchaiabi mëníoxunti ñuikë bana

7  18  Misaribi bëtsi Dios ka ꞌaíma ꞌikën,
min kamina nux kuëënkësa oí ꞌikë a mëníokin,

nuxnu ꞌuchakëkama a manuin,
nukamax kananuna min unikama ꞌitsamashi tikikë a ꞌain.
Min kamina nukama nuibatin
usa ꞌain kamina mix xënibua ꞌaish nishkëma a ꞌain.

 19 Amiribishi kamina nukama nuibatëkënti ꞌain,
usokin ꞌakin kamina unían me naëtankëxun
mainkëxa ñu nëtëḱë usaía ꞌitánun nun ꞌatima ñu ꞌakëkama ꞌati ꞌain.
ꞌAnan kamina unían parúmpapa nëminnu nikëxa ñu nëtëḱë usaribi 

ꞌitánun nun ꞌuchakëkama ꞌati ꞌain.
 20 ¡ꞌËn ꞌIbu mix upí ꞌixun nu nuibakin

kamina bërámami nun chaitiokëkama Abraham
ꞌimainun Jacob kásabiokin nuribi ꞌakinti ꞌain! 

An bana ñuikë Habacuc Diosbë bana ñuikë bana

1  1 Ënëx ka an aín bana ñuikë uni Habacuc kakë a
Diosan usakin ain unikama kanun kixun ká bana ꞌikën.

 2 ꞌËn ꞌIbu Dios, ¿uínsaran kaina ꞌën munuma
banakin ñukákëxun kuakin ꞌë ꞌakinti ꞌain?
¿Uínsarainra karana munuma
banakin bëtsi unikaman ꞌatimañu ꞌakëbëtan ꞌakinkëxumabi ꞌën mi 

ñukákë a ënti ꞌain?
 3 ¿Uisa kupí kaina ꞌaisamaira ñu ꞌatima ꞌakania

isi masá nuitunun ꞌë ꞌimin?
Kamabinua kana ꞌatima ñuishi ꞌakania isanan ñu ꞌaisama okin 

masókania isin;
ꞌimainun kana amami amamiaxa tsuákiruax unikama mëanani 

sharatia kuatin.
 4 Ax kikësokin ꞌati min bana ax kikësokin ka ꞌakanima,

an bana mëníokë ꞌapukaman ka ꞌatimokinshi ñu ꞌaia,
an ñu ꞌatima ꞌakë unikaman ka
an ñu ꞌatima ꞌakëma uni an ka kuëënkësa okinshi ꞌaia,
ꞌimainun ka ꞌupiokin ꞌakinma ꞌatima ñuishi upisa kixun ꞌaia.

 5 Ësokin kakëxun ka Diosanribi kakëxa;
Israel unikama mitsun kamina axa mitsu rapasu ꞌikë unikama uisai 

kara atux ꞌia a isi rakuëkanti ꞌain.
Usa ꞌain kana ꞌën mitsunu usaribi ñukama inumiti ꞌuramashi ꞌain,
usakin ꞌaia bëtsi unikaman ñuixunkëxunbi kamina mitsun usa ka kixun 

sinánkantima ꞌain.
 6 Usa ꞌain kana caldeo unikama ꞌakanani unun ꞌimiti ꞌain atux ka

ñu ꞌaisama ꞌakëbuira ꞌaish ñu ꞌaisama atishi ꞌikën,
usa ꞌain kana atu ënti ꞌain,
atun suntárukamax ka bëtsi bëtsi menu kuankin,
ainamabi bëtsi unikaman me ꞌibuakin bikë unibu ꞌikën.

 7 Usa ꞌaish ka atux ꞌitsaira bëtsi unikama rakuëmikë ꞌianan ꞌaisama 
unibu ꞌikën,

usa ꞌixun ka ax kikësoi ꞌiti bana a tankinma atunan kikësokinshi ꞌaia.
 8 Atun caballokamax ka paru ꞌinúan abákësamaira ꞌinun abatia,

usa ꞌaish ka shórapánakama raëkëma anu uni ꞌikëma menu ꞌikë axa 
nëḱësamaira ꞌikën.

Atun caballokamax ka paru ꞌinúan abákësamaira ꞌianan,
shórapána raëkëmakama nëḱë anu uni ꞌikëma menua ꞌikë usamaira 

ꞌikën.
Usa ꞌaish ka an nikinkë unikaman buánkëx abákin ꞌitsaira ꞌixun aín 

taën me banamikë ax ꞌuranxubi unin kuakë ꞌikën,
ꞌianan ka tëtëkamë ꞌëo aín piti ñuina binux ꞌikësa usaribiti ꞌia.

 9 Usa ꞌixun ka Babilonianu ꞌikë suntárukaman,
anua kuankënua mërakin bënëḱinshi ñu ꞌatima obiani kuania;
usa ꞌain ka atux kuania kuati kamabi menu ꞌikë unikama rakuët́ia,
usa ꞌain ka ñatankia bikë unikama ax parúmpapanua masi bëru 

iskësamaira ꞌikën.
 10 Atux ka bëtsi ëmanu ꞌikë ꞌapu kamami kuaianan ꞌain kushibukamaribi 

ꞌusania.
Usai ꞌikin ka atun ëma kënëkëkama anun ꞌirukianxun ꞌati ꞌaia,
usakin ꞌatankëxun ka rakuëokin mëëkëxa rakuët́ia bëtsi unikama 

ñatania.
 11 Usakin ꞌai ka suñúan kushiira inúkësa ꞌinun ꞌia;

usakin atun kushínbi ꞌatankëx ka
nukamax kananuna dios kamasamaira kushiira ꞌai kiax kikania.
Kiax ka Dios kiakëxa.

 12 Ësai kia ka Habacucnën kakëxa: ¿Nukën ꞌIbu Dios mix karamina 
bërámabi ꞌia ꞌaish, ꞌën Dios upíira ꞌianan ñutima oi tsókë a ꞌain?

Usa ꞌikë kana ꞌën mi rabin min kamina ꞌë bërúankin ꞌakian,
minbi kamina an kuëënkësa okían nu ꞌatimonun Babilonianu ꞌikë 

unikama kushiira ꞌinun ꞌimia.
 13 Mix kamina upíira ꞌain, usa ꞌixun kamina ñu ꞌatima ꞌai ꞌuchati kuëënima,

usa ꞌain kamina an ñu ꞌatimashi ꞌakë unikama nu ꞌaisama oia,
iskinbi nua usakin ꞌanun isëshitin.
¿Uisa kupín kaina uisaibi kikínma unin bëtsi ꞌaia isíbi kima ꞌianan an 

ñu ꞌatimashi ꞌakë unikaman,
asa ꞌikëmabi uni upí sinánñukama ꞌakëbëbi uisaibi kiman?

 14 ¿Uisa kupín kaina unikama bakanu ꞌikë ñuinara
ꞌakësokin ꞌanan ꞌibuñuma pukun niríkë ñuinakama ꞌakësokinshi ꞌain?

 15 Caldeo unikaman ka bëtsi menu ꞌikë unikama an
tsatsa bikë unikaman, ꞌibuaxun tsatsa bikësa usakinshi ꞌaia.
Usakin ꞌakin ka mishkitinën ꞌanan rikan bikësa usakinshi bitsia,
bitankëx kana bia kixun sinani kuëënkë usairibi ꞌikania.

 16 Usa ꞌain ka an tsatsa bikë unikaman atun rika rabianan,
atun mishkitikama aribi ñuina xaroxunkin,
asábi ka kakin a kupí kananuna upí pitiñu ꞌianan, ꞌitsaira pitiñu ꞌai kiax 

kia.
 17 Usakin kara, ¿Babilonianu ꞌikë unikaman ꞌain rikan bikin ꞌakësokinshi 

ꞌakin nukama ꞌakin këñuti ꞌik?
¿Atun kara usokin kana ꞌatima ꞌai kixun sinánkimaishi unikama 

këñukin ꞌati ꞌik?

2  1 ꞌËn kaisa tankë banakama kana kan, usa ꞌain kana upíokin anuxun 
kuati,

an bërúankë unin anuxun bërúanti ꞌakë anuxun bërúankësa okin 
uisakin kara Diosan ꞌë kaia isnuxun ꞌati ꞌain,

uisakin kara ꞌën kakë banakama a ñuikin ꞌë kaia kana kuati ꞌain.
 2 Usa ꞌain ka Diosan ësokin ꞌë kakëxa:

Maxax paránu kamina mi kamainun bana kuënëoti ꞌain,
ꞌaínbi kamina bënëḱinshi istisabi ꞌitánun ꞌaia kuaisabi ꞌati ꞌain.

 3 Kamina kuënëoti ꞌain, anúan ꞌiti nëtë ka ꞌikëmapan ꞌikën,
usa ꞌaínbi kana anúan ꞌiti nëtë ꞌikëbëtan mi ismiti ꞌain;
ꞌaínbi kana ꞌëx kikësa okinbi ꞌati ꞌain.
Usa ꞌain kamina min basikëbëtanbi uisaran kara a ñukama ꞌia kaínti ꞌain.
Usa ꞌain ka anúan ꞌiti nëtë aka ꞌiti ꞌikën.

 4 Ënë bana kamina kuënëoti ꞌain, an ñu ꞌatima ꞌakë unikamax ka ax isa 
usaira ꞌikë kiax kikanti ꞌikën,

ꞌaínbi ka an ñu upí ꞌakë unikama atux ꞌëx kikësokin ꞌai tsóti ꞌikën.

Anuan bëtsin uni ꞌatimoti ñuikë bana

 5 An uvas baka xëakë unikaman ka bëtsi ꞌatimoia,
usokëxun ka bëtsínribi a kupikin usakinribi ꞌaia,
usakin ꞌai ka ꞌëx kana usaira ꞌai kiax anun rabitia, usakin ꞌakin ka 

tantikima,
atuinra bëtsi ꞌatima okin ꞌatankëx kushin rabitia, usai ka an ꞌanuma 

bëtsi uni ꞌatankëx kia.
Usa ꞌaish ka anu uni bamaia maínti me naëkë usaribi ꞌinun atun kuëbi 

bakai banakania,
usakin ka an ñu ꞌatimashi ꞌakë unikaman bëtsi menu ꞌikë unikama 

ꞌatankëxun ꞌain ëma ꞌibuaia.
Usakin ꞌai ka anua uni maínkë me naëkësa ꞌaish an ñu ꞌatimashi ꞌakë 

unikama tantima.
 6 Usai atux ꞌikëbë ka kamabi menu ꞌikë unikama Babilonianu ꞌikë 

unikama ñatankin bia akamax kantai ësai kiti ꞌikën:
¡Mitsux kamina minan ꞌaímabi bëtsi unikaman ñu bikë anun ñuñuira 

ꞌikanin!
¿Uínsaran kaina mitsu ribinxun kupíokëxuma bëtsi unikaman ñu 

bianan atun chupa
bitsimi anun ñuñuira ꞌikankë a ënkanti ꞌain?
Usakë ꞌikë ka Diosan mitsu aín kuëënkësokin ꞌati ꞌikën.

 7 Usai ka ꞌiti ꞌikë kixun mitsun ꞌunánkë ꞌaímabi ka bëtsi menu ꞌikë 
unikama an mitsu kuríki ꞌinánkë,

akamax numi ribinkë kamina nu kupíoti ꞌai kakin an rakuëoxun 
ñuñuma ꞌitánun rakuëoxun mitsun ñu bitsi uti ꞌikën,

usakin ꞌakin ka ñuñuma ꞌitánun mitsu ënti ꞌikën.
 8 Usakin mitsu ꞌai ka ain memi bikan bëtsi menu ꞌikë unikama mitsu 

ꞌanux timët́i ꞌikën,
usai ꞌikin ka mitsumi ꞌasaribiokin mitsu ꞌatima oti ꞌikën,
usai ka ꞌiti ꞌikën, mitsun kamina usakin ꞌakin
uitishi uni kara atu ꞌatima ñuira ꞌakin a tanti bana kikësokin ꞌakinma 

rëtëanan ꞌatimaira okën,

usakin kamina bëtsi menu ꞌikë unikama ain mekëñun atun 
ëmakamaribi ꞌakën.

 9 ¡Uisa kupí kaina mëkamakë ñun mitsun aintsi ꞌibukama ñuñuira 
ꞌimikanin,

usakin kamina mitsux ñu ꞌatima inuanan,
tëmëraima isa ꞌinun kixun mitsun aintsi ꞌakanin!

 10 Usakin bëtsi menu ꞌikë unikama ꞌakin kamina mitsun ꞌaintsi ꞌibukama 
rabinnun ꞌimikan,

mitsúxbi kamina ꞌatima orakan,
usakin ñu ꞌakin kamina mitsúnbi anun ꞌatima orakati barikan.

 11 Anun ëma kënëaranu ꞌikë,
maxákama ꞌimainun xubu ꞌirakankë ikamaxbi ka
mitsun ꞌatima ñu ꞌakë ñui kikanti ꞌikën.

 12 Mitsun kamina anu tsókë unikamapain ꞌatankëxun,
anubi birutëkënkin ëma ꞌanan, upíokin ñu ꞌakimabi anuxun ꞌatima 

ñuira ꞌakanin.
 13 Nukën ꞌIbu Dios kamabi kushiñu an ka

mitsun ñu mëëkë axa ñankáishi ꞌakë ꞌinun ꞌimianan,
atsanxunbi ñu mitsun mëëkë axribi ñankáishi ꞌinun ꞌimiti ꞌikën,
akamax ka mitsun ñankáishibi ꞌakë ꞌaish tsin nënkin masókë ꞌiti ꞌikën.

 14 Usa ꞌain ka bakakaman a mi saëkin aín
ꞌumpaxan parúmpapa buákarukë usaribi okin
kamabi menu ꞌikë unikaman Diosan aín kushin ñu ꞌakë ꞌunánti ꞌikën.

 15 ¡Mitsun kamina mi ꞌurama ꞌikë ëmakamanu ꞌikë unikama ñu muka 
xëamin,

anun usakin ꞌati kamina uvas baka ꞌakë këñun mëskuxun bëtsi ro 
xëamin!

Usakin xëamixun kamina ñu muka xëax sinanima chupañuma rakákë 
usa ka kixun ain nami iskanin.

 16 Usa ꞌaish kamina usa ka kixun bëtsin rabikëxma katëḱanti ꞌain,
Diosan ka mitsu bëtsi unikamami ꞌakësa usakinbi ꞌati ꞌikën,
usakin ꞌakin ñu muka xëax ꞌikësai chupañuma ꞌikë ka mitsun,
nëtokë ñu rëbu tëakëma a iskanti ꞌikën,
usakin ꞌakëx kamina mitsux rabinkëma ꞌaish bëtsi unikamasashi ꞌiti 

ꞌain.
 17 Usai ꞌimainun ka mitsun masókan Líbanonu ꞌikë nikama axribi kiti 

ꞌikën,
kimainun ka ñuinakama abámikin ꞌakan usaribikin Diosan mitsu 

abámiti ꞌikën.
Ësai ka mitsunmi ꞌaisama ñuira ꞌakin a tanti bana kikësokin ꞌakinma 

uni ꞌanan,
bënëḱinshi bëtsi ñu ënë menuxun ꞌanan,
ꞌain ëma ꞌimainun anu ꞌikë unikama ꞌakan a kupín ꞌiti ꞌikën.

 18 ¿Añu kara an ꞌati ꞌunánkë ꞌixun unin ñu tankin
ꞌatankëxun këñukin sënëónkë ꞌixunbi ꞌati ꞌik?
¿Añu kara bëtsi ñu tankin ꞌaxun ax isa Dios ꞌikë kixun uni paránkin 

kakë anbi ꞌati ꞌik?

Bëtsi ñu tankin uniokë ñukama ax ka banaima;
¿Uisa ꞌaish kara a ñukamami an uniokë unikamax katamëti ꞌik?

 19 ¡Mitsun kamina bëtsi dios i ꞌakë ꞌikëbi isa bësunun kain;
ꞌimainun kamina maxáribi banakë ꞌikëmabi nirunun kixun kain!
¿Akamax kara usai ka ñu ꞌiti ꞌikë kiax kiti ꞌik?
¡Usama ka atux ka uni ꞌikësai tsóti anun uintiñuma ꞌikën,
usa ꞌaish ka kuri ꞌimainun manën unin rataka kakëishi ꞌikën!

 20 ꞌAínbi ka anúan Dios ax aín xubu upíira anu ꞌikën:
usa ꞌain ka an ismainun kamabi menu ꞌikë unikamax ñu ꞌatima ꞌaíma 

bukukanti kuëënia.

Habacucnën ashikin Dios ñuká bana

3  1 Ënëx ka an Dios kikë bana ñuikë Habacucnën usakin Dios ñuká bana 
ꞌikën.

 2 ꞌËn kana kamabi ñu Dios ꞌixunmi ꞌa akama kuan,
usa ꞌain kana ꞌitsaira ꞌëx mimi rakuët́in.
Usa ꞌain kamina nux tsókëpan ꞌain bërí bërámami
ꞌasaribiokin ñu chaiirabu nunribi ꞌunánun nu ꞌaxunti ꞌain.
Usakin ꞌakin kamina mix kamina nishíbi nuibanankë ꞌai kixun nu 

ꞌunánmiti ꞌain.
 3 Dios ka Temán kakë me amiax uanan,

Parán kakë menu ꞌikë bashi anuax Dios upíira ax uti ꞌikën.
Aín kushin ka naíkamë ꞌëo kamabi pëkaia,
usa ꞌikë ka kamabi menu ꞌikë unikaman a rabiti ꞌikën.

 4 Usa ꞌain ka aín kushi ichu ichukikë anun bëarabuinkësa ꞌixunbi 
kanákan mëríkin pëkakë usaribi okin aín kushi unëḱësa ꞌikëbi 
mëramia,

aín mëkënuax ka aín kushi an kushiira ꞌitánun pëkakë ax chikiti ꞌikën.
 5 Usa ꞌain ka axa ukëbë bëtsi bëtsi ꞌinsín chikíkëbë,

a kaxú anuan ꞌitsaira uni bamati ꞌitsis kushiira ꞌiti ꞌikën.
 6 Usa ꞌain ka axa nirakëkëbë me shaíkiti ꞌikën,

ꞌimainun ka kamabi menu ꞌikë uni an iskëx ꞌitsaira rakuët́i ꞌikën,
an ka nikama ꞌimainun bashi xënikama rurukubunun ꞌimianan,
bërámaira an painra ënënsarama unia nikama këñuti ꞌikën,
usaía ñukama ꞌimainun ka Dios ax uínsaranbi uisaibi ꞌikëma ax ꞌiásabi 

ꞌiti ꞌikën.
 7 ꞌËn kana Cusánnu ꞌikë unikama kara uisai tsotia isan,

atux ka ꞌaisamaira tëmëraia usa ꞌaish ka kini ꞌukëmëu pakëax uni 
urukasmakë usa ꞌikën,

ꞌimainun kana Madiánu tsókë unikamami rakuët́i matsispukuti ꞌikën.
 8 ¿Mix karamina Dios ꞌaish bakakamami nishin?

¿Mix ꞌitsaira nishkin karamina parúmpapakama ꞌatima oti ꞌain?
¿Usa ꞌaish karamina min caballonën nikinkë anu ꞌirukiani bëtsi 

unikama ꞌikësa kiani kuanti ꞌain?
 9 Min kanti kanukëishi ꞌimainun min piakama mëníokëishi kamina ꞌain.

ꞌIanan kamina meribi anua bakakama rakati ꞌimiakën.
 10 Usa ꞌain ka nikamaribi mi isi ꞌikësai shaíkiti ꞌikën.

Usai ꞌimainun ka naínuax ꞌuí ꞌitsaira nëtët́imaira ꞌibúti ꞌikën,
ꞌimainun ka parúmpapa aín nëmin axribi xukirui aín bëchun chairui 

banati ꞌikën.
 11 ꞌIanan ka bari ꞌimainun ꞌuxë amiaxa urukë anuax uruima anubi 

nirakëti ꞌikën,
usai ꞌikëbë kamina mix pia upíira axa ichúkuatsini ukësa ꞌianan,
paka pia axa nikëx mëríkiani kuankë usaribi ꞌain.

 12 Usa ꞌain ka mix nishkë ax kamabi menu kuania,
mix ꞌitsaira nishkin kamina mekamanu ꞌikë unikama,
ꞌatima okin kuakëmasa oti ꞌain.

 13 Min unikama ꞌimainun,
minbi kaískë ꞌapukama ꞌakinuxun kamina chikínti ꞌain.
Min kamina an ñu ꞌatima akë unikaman xubu ꞌatimokin këñuanan,
ami birukin atun xubu ꞌakë maparasa ꞌikë aín ꞌapukama aribi masókin 

këñukin ꞌati ꞌain.
 14 Usakin ꞌanan kamina aín ꞌapukamabi an tuinkë aín pianbi ꞌan,

usokëbë ka axa caballonu ꞌikëkama nëtë masá kuatsinkësa ax
ꞌëx kana usaira ꞌai kiax kima an ꞌakintiñuma ꞌain,
unikaman atu ꞌunánnumaishi unëxun këñukin ꞌati ꞌikën.

 15 Nëtë kuínuax kamina caballonën ꞌikësai parúmpapanu kuani,
uinu kara ꞌumpax kuainakëaxa anubi kuanti ꞌain.

 16 Ënëkama ñu ꞌiti kuati kana rakuëan,
usai ꞌi kana ꞌën kuëbí bërëkai ꞌian,
ꞌianan kana ꞌën kisikama anun nisama
ꞌimainun ka ꞌën namikamaribi kushima ꞌiaxa.
Usa ꞌixunbi kana bënëḱinma uínsaran nëtën kara Diosan an nu
ꞌatimokin ꞌakë unikama masánuitutanun aín suntárukama ꞌimia kaínti 

ꞌain.
 17-18 Usa ꞌain kana ꞌitsaira kuëënti ꞌain,

Diosan ꞌë iëḿikin ꞌakinkëx.
ꞌËn kana higuera kakë i uabutima ꞌimainua uvas
ꞌapákëkama ꞌianan olivos kakë akama bimima ꞌimainun;
naënu ꞌapákëxunbi ñun tuaima ꞌimainunbia; ñuina
ꞌarakakëkama ꞌianan ovejakama ꞌimainun vacakama ꞌaíma
ꞌinun këñúkë ꞌaia aín kënëishi ꞌaínbi kana ꞌën mishi rabiti ꞌain.

 19 Diosan ka ꞌë kushioia, usakin ꞌakin ka ꞌën kisikama kushi ꞌimikin,
chaxu abákësa ꞌinun abati,
uinubi kara kuani aín bashinu kuani iëńun ꞌë ꞌimiti ꞌikën. 

Israelnën ꞌapu Jerusalénnu bëba ñuikë bana

9  9 (Ësai ka Dios kia.) ¡Sión ëmanu tsókë unikamax ka ꞌitsaira kuëënti 
ꞌikën!

¡ꞌImainun ka Jerusalén ëmanu tsókë unikama atúxribi kuëëni kantati 
ꞌikën!

Mitsun ꞌapu, upí ainra kamabi ñu kananti ax ka aia,
ꞌaínbi ka mënin sinaínshi ꞌaish,
achúshi burro xanuntuá bërí kanikë a kamanan tsótax aia.

 10 An ka anuaxa suntárukama Israelnën, menuax
ꞌakanankë caballonën nirinkë akama ꞌimainun anuaxa
Jerusalénnu ꞌikë suntárukama ꞌakanankë caballokama ꞌanan anúan 

ꞌakanankë aín kantikama aribi këñuti ꞌikën.
An ka Israel kama ꞌimainun kamabi menu ꞌikë unikamax upiti tsónun 

ꞌimiti ꞌikën,
an ka parúmpapa Mediterráneo kakë anuaxi parúmpapa itsi 

parúmpapa itsi anu ꞌikë unikama upiti bukunun ꞌimiti ꞌikën, ꞌimianan 
ka Éufrates baka anuxunbi

uinu kara me sënënakëakëxa anu sënëńbi unikama ꞌakinti ꞌikën.

Diosan Israel kama amiribishi timëaxa bukunun ꞌimiti ñuikë bana

 11 Ësai ka Dios kia:
Jerusalénnu bukukë unikama mitsun kamina kuati ꞌain, ꞌën kana Israel 

unikama bëtsi menu ꞌikëbi iëḿiti ꞌain,
usa ꞌain kana ꞌën anua ꞌumpax biti kini ꞌumpaxñuma ꞌinun ëskikë ꞌikëa 

anu uni sipuati ꞌakë usanu ꞌikëbi mitsu chikiankën. Usakin kana 
mitsubëtan achúshi ñu mëníokin ꞌásabiokin biti ꞌain, usa ꞌain kamina 
mitsun ñuina ꞌë xaroxunuxun aín imi ꞌapamikin ꞌakën.

 12 ¡Ñatanbiankin uan mitsun kamina ꞌën ꞌakinti kainin!
¡Usa ꞌain kamina amiribishi Jerusalénnu kuantëkënti ꞌain!
ꞌËn kana mitsu kain, anuxun kana tëmëraimi bamai
këñúkan usamaira ꞌimi ꞌuakamë ꞌëotëkënun ꞌimiti ꞌain.

 13 ꞌËn kana Judánu ꞌikë Israelkama anun ꞌakanankë ꞌën kantisa ꞌinun 
ꞌimian,

ꞌimianan kana Efraín Israel, unikama aturibi ꞌën piasa ꞌinun ꞌimian.
ꞌAnan kana Siónnu ꞌikë, Israel suntárukama an ꞌën manë
xëtókësa ꞌixun Grecianu ꞌikë suntárukama ꞌanun ꞌamiti ꞌain.

 14 Usakin ꞌakëbëtan ka Diosan aín unikama aín kushi chaiira cha anun 
ꞌakinti ꞌikën;

ꞌakinkin ka kaná mëríkë axa pia nikëx kuankë usa ꞌitánun ꞌimiti ꞌikën.
ꞌImi ka Dios aín manë banañu banobiani
suñúan mëu aín rëbumi kikiani kuanti ꞌikën.

 15 ꞌËnbi kana kamabi kushiñu ꞌixun ꞌën unikama bërúanti ꞌain,
usokëxun ka atun axa ami nishkë unikama anun ꞌakanankë ñukama 

tsasipakin ꞌatima oti ꞌikën,
usakin ꞌakin kanantankëxun ka chaiira fiesta ꞌati ꞌikën,
usakin ꞌai ka xëakë anunbi paëńkanti ꞌikën;
atun xëakë uvas baka anunbi ka amia xëakëkama a buchukë ꞌiti ꞌikën,
usakin ka xampakama anuxun ñuina xaroti anu
chikuti imin buchukë usa ꞌitánun ꞌati ꞌikën.

 16 A nëtë ꞌikëbëtan ka Diosan, aín unikama
iëḿikin an ñuina bërúankë unían aín ñuina
ꞌakësaribi okin bërúanti ꞌikën,
usakin ꞌakëx ka aín unikama atun ëmanuabi upíira maxákama aín 

maitinu purukë ꞌichúkë usai ichuti ꞌikën.
 17 ¡Upíira upí ka anu aín unikama ꞌiti ax ꞌikën!

Usa ꞌain ka aín trigo bimi ꞌitsaira ꞌimainun a xëati
uvas baka ꞌaisamaira ꞌikëbë aín bakë bëchikë ꞌimainun ꞌini bëchikë 

kama upí ꞌinun kanikanti ꞌikën.

1  1 Ënë banax ka Diosan an aín bana ñuikë Mala quías usakia aín uni 
Israel kama kanun ka bana ꞌikën.

Diosan Israel unikama nuiba ñuikë bana
2  Ësai ka Dios kia: ꞌËn kana mitsu nuibatin. ꞌAínbi kamina mitsun ësokin 

ꞌë kain: ¿Uisaxun kara nuna min kamina nukama nuibati kixun ꞌunánti ꞌain? 
Kakëxun ka Diosan atu kaia: ꞌËn kana mitsu xukëń rabë ́ꞌikëbi nuibakën, 
nuibakin kana Esaú ꞌimainun Jacob aira abëtan ñu ꞌati kuëënxun nuibakën, 
3  ꞌakin kana Esaú ashi nuibati kuëë anma ꞌain. Usa ꞌain kana anua Esaú ꞌikë 
me axa bashi me niñu ꞌikëbi anu uni ꞌikëma me ꞌinun ꞌimiakën, usakin ꞌimi‑
këbë ka a menu ñuina raëkëma kamaishi bërí anu ꞌikë kiax ka kia.

4 Esaúnën rëbúnki edomi ta kama ax ka kisa tani ësai kiti ꞌikën: “Nukamax 
kana nuna numi nishkë unikaman këñúkë ꞌian, ꞌaínbi kana nuna amiri bishi 
nun ëma biru të kënti ꞌain kiax ka kiti ꞌikën,” ꞌaínbi ka Dios kamabi kushiñu an 
atu kati ꞌikën: “Mitsun kamina amiri bishi biru të kënti ꞌain, ꞌaínbi kana amiri‑
bishi ꞌën ruru pa të kënti ꞌain.” Usakin ꞌakë ka unin a me anua uni ñu ꞌatima 
ꞌakëishi tsókë kakin a me anëti ꞌikën, anëanan ka amia Dios sënë nima nishkë 
me kakin anëti ꞌikën. 5  Mitsun kamina mitsun bërúnbi isti ꞌain, isi kamina 
kiti ꞌain: “¡Nun Diosan ka ax chaiira ꞌixun anua nun mekama sënë na këkë abi 
inuia!”

Malaquíasnën sacerdotekama atun ꞌakësabi okin 
ꞌakinma ñuina ꞌatimakin xaroia ka ñuikë bana

6  Ësokin ka Dios kamabi kushiñu an sacer dote unikama kaia: Aín bakë 
bëchikë bëbu kaman ka aín papa kaman kakëxun kuati ꞌikën, ꞌimainun ka an 
ñu mëmikë uni aín bana kama an ñu mëëxunkë atún ribi kuati ꞌikën. Usari biti 
kana ꞌëx mitsun papa ꞌain, ¿Uisa kupín kaina mitsun ꞌën kakëxun kuai sa‑
ma tan kanin? ꞌËx kana an mitsu ñumë mikë uni asa ꞌain, ¿uisa kupín kaina 
ꞌën kakë sokin mitsun ꞌaisa ma tan kanin? Mitsun kamina ꞌë isti sama tankanin, 
usai ꞌibi kamina mitsux ësai kikanin: ¿Añu ꞌaxun kima kara nuna mi timan? 
7 Mitsun kamina anuxun ꞌë ñuina xaro xunkë anu piti ꞌën kuëën këma a ꞌë 
bëxun kanin, usakin ꞌaibi kamina ñuká ka nani kikanin: ¿Uisa ñu ꞌatima ꞌakin 
kara nuna nun mi ꞌatimon? Mitsun kamina anuxun ꞌë ñuina xaroti anuax 
ꞌëmi rakuët́i upiti ꞌëmi sinán kinma ꞌë ꞌati moin. 8  Usa ꞌain kamina mitsun 
ñuina bënxuñu ꞌianan tsasi kë kama ꞌimainun axa ꞌinsín kë kama a ꞌë anuxun 
xaroti anuxun xaro xunkë ax isa upí ꞌikë kixun sinánkë anun kamina ꞌë ꞌati‑
mokan. ¡Usa ꞌain kamina a ñuina kama mitsun ꞌapu ka manu buánti ꞌain! 

¡buán tan këxun kamina mitsun ꞌinán këxun kara ꞌinain shikë ñukama a atun 
kuëënkin bitsia kixun isti ꞌain! 9 Mitsun kamina Dios nukama nuibanun kixun 
abë banakin kati ꞌain. ꞌAínbi kamina usakin a ꞌinánti ñu a ꞌinánkin Diosan 
ka a ñukama upíokin bitsia kixun mitsun sinán kan tima ꞌain. Dios kamabi 
kushiñu ax ka ësai kia: 10 “¡Uisati kara mitsu achú shinën anuxun Dios rabiti 
xubu xëpú ti kama xëpú tima ꞌikën, anuxunma ꞌë ñuina xaro xunti anu ñankabi 
tsi bimi të kën kania usa ꞌain! ꞌËn kana mitsu nuiba kë mapan ꞌain, ꞌianan kana 
mitsun ꞌë ꞌinai shikë ñukama abi bitë kën tima ꞌain: 11 Kamabi me kuai na këanu 
tsókë unikaman ka ꞌë rabia; ꞌimainun ka kamabi menuxun ꞌë rabikin ro 
sanuira xaronan ñu upíi ra bu kama aribi a isi ꞌëx kuëën ti sabi okin upíokin ꞌaia. 
12  Usa ꞌaínbi kamina mitsun, anuxun ꞌë ñuina xaro xunti ax isa ꞌën mesasa 
ꞌikë kixun sinánkin ꞌë ꞌatima okanin, usa ꞌain ka anuxun ꞌë ñuina xaro xun‑
tinu ꞌikë piti kama a pikinma timakë ꞌiti ꞌikën. 13  Mitsux kamina ësai kikanin: 
¡Nukamax kana nuna ësokin ñu ꞌakë kama ënën atsan! Usai kikin ka ꞌë tima‑
kania. Usai ꞌikinbi ka ñuina mëka makë ꞌimainun vaca ꞌatimai nikë ꞌimainun 
ꞌinsínkë akama ꞌë ꞌinánti bëi ꞌëx isana a ñuina kama ꞌinánkëx kuëënti ꞌai kiax 
kikania. 14  ¡Usa ꞌain ka ꞌatima okë ꞌiti ꞌikë uni an ꞌë paránkin aín ꞌara kakë 
ñuina upí ꞌaxun katsi kixun sinán xunbi aín ñuina ꞌati makë xaro xunkë a uni 
ax ꞌiti ꞌikën! ꞌËx kana ꞌapuira a ꞌain, usa ꞌain ka kamabi menu ꞌikë unikama 
ꞌëmi rakuët́ia.” Ësai ka Dios kamabi kushi ñuira ax kiaxa.

2  1 “Usa ꞌain ka Diosan sacer do te kama ënë banax ka bërí mitsunan ꞌikë 
kixun kaia: 2  Mitsun kamina ꞌëx kikë sa biokin ꞌanan asérabi ꞌë rabi kanti 

ꞌain. Usakin ꞌaiama kana ꞌën mitsu ꞌatima okin sinán xunti ꞌain. Usa ꞌainbi 
mitsun ꞌën kikë sokin ꞌaiama okin, kana sacer dote ꞌixunmi bikë ñukama aribi 
mitsu bikuanti ꞌain, usa ꞌain kana ësokin mitsu ꞌati pëuan mitsun kamina ꞌë 
rabi ti sama tankanin.” Usai ka Dios kamabi kushi ñuira ax kiaxa.

3  “Usa ꞌain kana ꞌën sacer dote ꞌikëbi anua chikínkin aín bëmá nanu Israel 
unikaman ꞌë xaro xuntia bëkë ñuina puikë anubi mitsun bëmá nanu ꞌati ꞌain. 
¡Usakin pain ñuinakan puin ꞌatan këxun kana ꞌakë ñunbi mitsu chikínti ꞌain! 
4 Usa ꞌain kamina mitsun ꞌunánti ꞌain, ꞌën ënë bana ësaia Levítan rëbún ki‑
kamax ka usai ꞌiti ꞌikë kixun achúshi ñu ꞌa ax ka anubi ꞌikë kixun ꞌunánti 
ꞌikën.” Kiax ka Dios kamabi kushiñu ax kiaxa.

5  Ësai ribi ka Dios kiakëxa: ꞌËn achúshi ñu ꞌaxunkë an ka Levítan rëbún‑
ki kama upiti tsónun ꞌimia këxa, ꞌimi këxun ka an rakuët́i uisaibi ꞌikima ꞌë 
rabia këxa.

A kana ꞌëx kikësoibi ꞌëmi rakuëkian ꞌë rabinun ꞌinánkën, usakin 
ꞌakëxun ka Levítan ꞌëmi rakuëḱin ꞌën kakësabiokin ꞌë rabiakëxa.

 6 Usakin ꞌakëxun ka Levítan rëbúnkinën upí ñuishi uni ꞌunánmiakëxa, 
usakin ꞌunánmikëx ka unikama ꞌatimati banama ꞌikën. Usai ꞌi upiti 
tsóti ka ꞌën kakësabi oi ꞌi ꞌëmishi katamëakëxa, usai atux ꞌikania oí 
ka unikamaribi atun ꞌakë ꞌatima ñu ëni upiti tsókankëxa.

 7 Ax ka sacerdotekaman uni ꞌëa ꞌunánun ꞌunánmiti ꞌikën, usa ꞌain ka 
kamabi unikamax atunu an ꞌunánminun kuanti ꞌikën, atux ka an ꞌën 
bana ñuikë unikama ꞌikën, atux ka Dios kamabi kushiñuira aín bana 
ñuikë unikama ꞌikën.

8  ꞌAínbi kamina sacer do te kama mitsun upí ñu ꞌati a manukin ꞌë ënkan; 
usa ꞌain ka mitsun ꞌati makin ꞌunán mikëx ꞌitsaira uni ꞌati mati tsotia. Usakin 

kamina mitsun ꞌën Levítan rëbúnki kama bëtan achúshi ñu ꞌa ax kikë sa‑
biokin ꞌaka niman. 9 Usa ꞌaínbi kamina mitsun ꞌën kakë sa biokin ꞌakëma ꞌain, 
ꞌimainun kamina ꞌën bana ꞌuná mikin bëtsi uni ꞌakë sa ribi okin, kamabi atu 
sënëńbi ꞌunánmi kikëma ꞌain, usa ꞌain kana ꞌënribi kamabi unikaman mitsu 
timakin ꞌatima onun ꞌamiti ꞌain. Kiax ka kamabi kushiñu Dios ax kiaxa.

Diosan Israel unikama bëtsi ñu rabikë xanu bixuma 
ꞌanun kanan aín xanubë ënanaxma ꞌinun ka bana

10  ¿Kamabi nukamax kara nuna achúshi papa ñu shima ꞌain, ax kara Dios 
an nu kamabi unio ꞌama ꞌik? ¿Uisa kupín kara nuna nukamax bëtsi bëtsibë 
pará nankin, nun chai tiokë kama bëtan Diosan ꞌa achúshi ñu a ꞌaisama oin? 
11 Judánu ꞌikë unikaman ka Diosan kakë sa biokin ꞌaíma, ꞌimainun ka ꞌaisama 
ñu ꞌati maira Jeru sa lén nuxun ꞌanan Israel nu xun ribi ꞌakania. Judánu ꞌikë‑
kaman ka Diosan bëruai ñama ꞌakësa okin anuxun a rabiti xubu upíira ꞌatima 
oxa, Judánu ꞌikë unikaman ka bëtsi ñu rabikë xanu kama aribi atun xanu ꞌiti 
biaxa. 12  ¡Uisati kara Nukën ꞌIbun usakian nun menuxun an ñu ꞌatima ꞌakëma 
a uisa uni kara ꞌixúan Nukën ꞌIbu kamabi kushiñu ꞌinaín shiti ñu bëxun kë‑
xunbi chikin tima ꞌikën!

13  ꞌAínbi kamina mitsun ꞌaisa maira okin ꞌakanin: usakin ꞌai ꞌitsaira inkin 
kamina anuxun Dios ñuina xaro xunti a ꞌitsaira mitsun bëunan buchu tisa 
oi ꞌin, i kamina chaiira masá nuitutin, usai kamina Diosan mitsun ñukama 
bëxun kë xunbi upíokin kuëënkin bisama tankëbë inkanin. 14  ¿Usa ꞌaínbi 
kamina mitsux ñuká ka nanin kin uisa kupín kara Diosan nun ꞌinain shikë 
ñu bitsima kikanin? Diosan ka bëná ꞌixunmi mitsun biti xanu usakin kana 
mi ñu ꞌaxunti ꞌai kixun ká ꞌixunbi ꞌaxun këma a ꞌunánxa. ¡Abëmi ꞌikë xanu 
ꞌikë kamina mitsun ꞌën kana mi uisabi otima ꞌai kixun kakën! 15  ¿Ax kara 
Dios achúshi abia uni uniokin aín nami ꞌanan aín bëru ñunshin ribi ꞌama ꞌik? 
¿Asérabi kara Diosan mitsun rëbún ki kama ainan ꞌia upí ꞌikani kuëën të kënti 
ꞌimiti ꞌik? ¡Usa ꞌain kamina mitsun nami bërúankin, bëná ꞌixun bikin min 
xanu ká bana a manukin ꞌatima otima ꞌain! 16 Israel unikaman Dios kamabi 
kushiñu ax ka ësai kia: “¡Mitsúnbi kamina min nami bërúan kati ꞌain, usai 
ꞌikin kamina min xanu ꞌatima otima ꞌain, ꞌën kana kamabi uni an aín xanu 
ënkë a kuëë nima, usai ꞌi ka uni anunbi ꞌati mati ꞌuchaia!”

Diosan anúan atu ꞌati nëtë ꞌikëbëtan Israel unikama mëníoti ñuikë bana
17 Nukën ꞌIbu Dios ka mitsun bana kuati atsanxa; usa ꞌaínbi kamina mitsux 

ñuka nani kin: “¿Uisai kara nuna nun bana kuatia Dios numi atsanun nukamax 
kian?” Mitsux kamina ësai kikan, Diosan ka ñu ꞌatima ꞌakë unikama a upí 
isia, ꞌimainun ka atubë kuëënia. Mitsun kamina Dios an ka ꞌupiokin ñu ꞌaima 
kixun sinán kanin.

3  1 Nukën ꞌIbu kamabi kushiñu ax ka ësai kia: “ꞌËn kana an ꞌën bana ñuiti 
uni xutin, usa ꞌixun ka unikama ꞌën bana ñuixunkëx bai mënio kësa ꞌitánun 

sina na mikin ñuixunti ꞌikën. Nukën ꞌIbu Dios ami mitsun kainkë ax ka ënuax 
basi mashi anuxun a rabiti xubunu bëbati ꞌikën. ¡A mitsun kainkë uni ax ka uisai 
kikë kara achúshi ñu ꞌakë kikë bana ax ꞌikë kixun, anbi mitsu ñuixuni aia!”

2  ꞌAínbi kara, ¿uin anúan ꞌuti nëtë a sënëńkëbë ax ukëbëtan tënëti ꞌik? ¿Usa 
ꞌain kara uix ñu ꞌatima ꞌai ꞌucha këma ꞌaish a bëtá nain anubi niti ꞌik? Ax ka tsi 

ërët́ia iskësa ꞌaish nukama upí ꞌinun mëníonux ꞌuti ꞌikën; ꞌianan ka jabonan 
chuka këxun chupa chua tërë ka kësa usaribi okin nun ꞌucha tërëḱati ꞌikën. 
3  Dios an ka kamabi sacer dote Levítan rëbún ki ka ma ribi upí ꞌinun mëníoti 
ꞌikën, manë uxua ꞌimainun kuri tsi ërëḱënu ꞌarukëx xuiti upíira ꞌikë usaribi 
ꞌitanun ꞌati ꞌikën. Usakin ꞌakëxun ka atun Dios uisakin ñu ꞌinánkin ꞌati kara 
usakinbi ꞌaxunti ꞌikën. 4 Usakia a ꞌinaín shiti ñukama Judá ꞌimainun Jeru sa‑
lénnu ꞌikë unikaman ꞌinánkëx kuëënti ꞌikën, bëráma ñu ꞌinain shikëx bëtsi 
nëtë kaman ꞌiásabi kuëënti ꞌikën.

5  Ësai ka Dios kamabi kushi ñuira ax kia: ꞌËx kana uisa ñukama kaina 
mitsun ꞌa kixun isi uti ꞌain. Isanan kana anuxuinshi an ñunshinan ꞌami këxun 
ñu ꞌati sinánkë, an aín xanu mabi bëtsi unin xanu aín nami ꞌakë, axa këmëi 
usai ka ñu ꞌiti ꞌikë kiax kikë ꞌimainun tëmi xunbi an ñu mëëmikë unikama 
kupío këma ꞌimainun, raëmëkë xanu ka ma këñun ꞌibu ñu makë tuákama ꞌianan 
an bëtsi menu tsókë unikama ꞌatima okë ꞌimainun, an ꞌëmi rakuënkin ꞌëx 
kikë sa biokin ꞌakëma akama ribi kana ꞌatima oti ꞌain.

Usakin Dios kamaira ꞌinankimabi ñu ꞌinánti ñuikë bana
6 “ꞌËx kana Dios ꞌain. Usa ꞌaish kana uisaibi i bëtsio ra ka tima ꞌëx ꞌiásabi ꞌain. 

Usa ꞌixun kana ꞌën ká bana kama manu kima Jacobnën rëbúnki Israel unikama 
ꞌikë mitsu masó këma ꞌain. 7 Mitsux kamina ꞌën kakë sokin ꞌën bana ꞌaíma ami 
manúkan, mitsun chai tio kë ka maxa ꞌën kakësoi ꞌima ꞌën banami manúkan 
usari biti ꞌëmi manukan. Usa ꞌain kana ꞌëx Dios kamabi kushi ꞌixun mitsu kain: 
¡Mitsux kamina ꞌëmi sina na të kënti ꞌain, usai ꞌia kana ꞌën mitsu ꞌakinti ꞌain! 
ꞌaínbi kamina mitsux ësai kikanin: ¿uisa kupí kara nuna an kakë sokin ꞌati ëanx 
mimi sinán të kënti ꞌain? 8  Usa ꞌain kana ꞌëx ësai kin: ¿Achúshi unin kara Dios 
ꞌikë ꞌë paránkin mëka maisa tanti ꞌik? ¡Usa ꞌain kamina mitsun ꞌë paránkin 
mëkaman! Usakin ꞌë ꞌaínbi kamina ñuká ka nani kikanin: ¿A ñu ꞌakin kara nuna 
mi mëkaman? ¡Mitsun kamina ꞌë kamaira ꞌinan ki mabi ꞌinánti a ꞌimainun, a 
ꞌinánti nankë manë kuríki a uiti ꞌitsa ꞌinánti kara atibi ꞌinan kima ꞌë mëkaman! 
9 Kamabi menu ꞌikë ꞌën unikama mitsun kamina ꞌë ꞌinánti ñukama mëka matin. 
Usa ꞌain kana ꞌëx Dios ꞌixun mitsu ꞌati makin sinán xunti ꞌain.

ꞌËx Dios kamabi kushiñu ꞌixun kana ësokin mitsu kain:
 10 Mitsun kamina kamaxunbi anuxun ꞌë rabiti xubunu nankë ñu upíira 

a kamaira ꞌinankimabi ꞌë ꞌinánti nankë a ꞌë nanxunti ꞌain, usakin 
ꞌakëbë ka sacerdote ꞌimainun levitakaman piti ꞌitsaira ꞌiti ꞌikën. 
Usakin a ñu ꞌakin kamina ꞌë tanti ꞌain, tankëxun kana ꞌëx kikësokin 
ꞌakin naíkamë ꞌëo xëkuëkama xëókikëbë ꞌikësa ꞌinua mitsunu a piti 
ñu ꞌaisamaira ꞌinun ꞌimiti ꞌain.

 11 ꞌImianan kana atun ñu ꞌapákëkama ꞌimainun uvas ꞌapákëkama aribi an 
ñu këñukëkama an masókin pikin këñunun ꞌamitima ꞌain.

 12 Kamabi menu ꞌikë unikaman ka a unikama ka upí tsotia kixun mitsu 
kati ꞌikën, mitsux kamina achúshi me unin kuëën irakë a bitankëx 
anu ꞌiti ꞌain. ꞌËx Dios kamabi kushiñu ꞌaish kana ësai kian.”

Diosan Israel unikama nuiba ñuikë bana
13  Ësai ka Dios kia: Mitsux kamina ꞌatima banainra ꞌëmi banai kikan. Usai 

kibi kamina ësai ñuká ka nani kikanin: ¿Uisai kara nuna mimi banai nukamax 

kian? 14  Ësai kamina mitsux kian: Diosan ñu mëëti ꞌakë ax ka ñankái shibi 
ꞌakë ꞌikën. ¿Añu kara nuna aín bana kikë sokin ꞌanan Dios kamabi kushiñu 
an isnun kixun uni ñukë ꞌain ꞌakësa okin chupa pañuax nikin a ꞌinánti biti 
ꞌain? 15 Nukaman kana nuna axa rabia kakë unika maxa kuëënia isanan, an ñu 
ꞌatima ꞌakë unikama axa ñuñu ꞌia isan, usai ꞌikin ka atun uisa kara oia iskatsi 
kixun Dios tania, usakin tankë xubi ka an uisabi okin ꞌatima oima.

16  Usa ꞌain ka an Dios rabikë unikama atúxbi ësai kánani kiakëxa, kia ka 
atúxa kikë bana a bëmëḱin kuakëxa. ꞌIanan ka Diosan ismai nunbi achúshi 
kiri kanu an rabikë unikaman anë kuënëo këxa, a ka an Dios rabikë unikaman 
sinánti ꞌikën.

17 Kamabi kushi ñuira Dios ax ka ësai kia: ꞌËn kana anua a unikama ꞌënan 
ꞌitë kënti achúshi nëtë mënion. Usakin ꞌakin kana achúshi unían an ñu 
mëëkinkë aín bëchikë nuibakë usaribi okin atu ꞌën nuibati ꞌain. 18  Usa ꞌain 
kamina mitsun amiri bishi uisa ñux kara upí ꞌikë, uisa ñux kara upíma ꞌikë a 
ꞌunan kanti ꞌain, ꞌimainun kana uin kara Dios ꞌikë asérabi ꞌë rabia, uin kara ꞌë 
rabima akama ribi ꞌunán kanti ꞌain.

Anuan Diosan uisa kara okatsia usakin aín unikama ꞌati nëtë ñuikë bana

4  1 Dios kamabi kushi ñuira ax ka ësai kia:
“Kamina kuakanti ꞌain: ënuax basimashi ka kininuaxa tsi ërëŕukë usa 

nëtë ꞌiti ꞌikën, an ka axa rabiakakë unikama ꞌimainun an ñu ꞌatima 
ꞌakë akama basi chushikë nëmëkë usai ꞌitánun ꞌati ꞌikën. Usa ꞌain axa 
uti nëtë ax ukin ka kamabi ñu këñuti ꞌikën, usakin ꞌakëx atunan añu 
ñubi ꞌaíma ꞌiti ꞌikën.

 2 ꞌAínbi ka an ꞌëx kikësabiokin ꞌakë unikama mitsunan, ꞌën ꞌakë ñu 
upíkama ax. Barin urukin pëḱabëtsinkësa usaribi ꞌiti ꞌikën, an ka 
mitsu iëḿiti ꞌikën. Usakin ꞌakëx kamina kuëëni vaca bakëkama 
anuxun pimikë xubunuax chikiti chirinkë usairibi ꞌikanti ꞌain.

 3 A nëtë usakin ꞌati ꞌën mëníokë nëtë anun kamina mitsun an ñu ꞌatima 
ꞌakë unikama chimapu amákësa okin chakati ꞌain.

4  ꞌËn uni Moisés aín bashi Horeb kakë anuxun usai ꞌiti ꞌën bana ꞌinan a 
kamina sinán kanti ꞌain. ¡Ax ka kamabi Israel unikaman ax kikë sa biokin ꞌati 
ꞌiakëxa!

5 Mitsun kamina ꞌunánti ꞌain: ꞌËn kana an ꞌën bana ñuikë Elías ꞌëx anun 
uti nëtë ꞌikë mapan ꞌain xuti ꞌain, a nëtëx ka achúshi nëtë chaiira ꞌaish ami 
rakuët́i ꞌiti ꞌikën.” 6 ꞌImainun ka aín papa kama ꞌimainun aín bëchi kë ka ma ribi 
upiti mënío nanti ꞌikën. Usai ꞌikë bë tama kana ukin a unikama atun me ꞌatima 
okin këñuti ꞌain. Usai ka Dios kiakëxa. 

Upi bana nucën Papa 
Diosan Jesucristo 

ñui quicë

I. USAI CA JESUS XUX ꞌIACËXA QUIXUN ÑUIA BANA (1-2)

Jesusan ꞌunánpapan rara ꞌiá 
(Lc 3.23‑38)

1  1 Jesuc risto ax Davitan rëbúnqui ꞌaish ca Abra hamnën rëbún qui ribi 
ꞌiacëxa. Jesuc ris tonën rara cama ca ënë unicama ꞌiacëxa: 2  Abraham 

ax ca Isaacnën papa ꞌiacëxa. Isaac ax ca Jacobnën papa ꞌiacëxa. Jacob ax 
ca Judá ꞌimainun aín xucëántun papa ꞌiacëxa. 3  Judá ax ca Fares ꞌimainun 
Zara aín papa ꞌiacëxa, Tamar atun tita ꞌimainun. Fares ax ca Esromnën papa 
ꞌiacëxa. Esrom ax ca Aramnën papa ꞌiacëxa. 4 Aram ax ca Amina dabnën papa 
ꞌiacëxa. Aminadab ax ca Naasonën papa ꞌiacëxa. Naasón ax ca Salmonën 
papa ꞌiacëxa. 5 Salmón ax ca Booznën papa ꞌiacëxa, Rahab aín tita ꞌimainun. 
Booz ax ca Obednën papa ꞌiacëxa, Rut aín tita ꞌimainun. Obed ax ca Isaínën 
papa ꞌiacëxa. 6 Isaí ax ca David, axa ꞌapu ꞌicë, aín papa ꞌiacëxa. David ax ca 
Salo monën papa ꞌiacëxa, aín titax ca Urías nëan casunan xanu ꞌiacëxa.

7 Salomón ax ca Roboamnën papa ꞌiacëxa. Roboam ax ca Abíasnën papa 
ꞌiacëxa. Abías ax ca Asan papa ꞌiacëxa. 8  Asa ax ca Josa fatnën papa ꞌiacëxa. 
Josafat ax ca Joramnën papa ꞌiacëxa. Joram ax ca Uzíasnën papa ꞌiacëxa. 
9 Uzías ax ca Jotamnën papa ꞌiacëxa. Jotam ax ca Acaznën papa ꞌiacëxa. Acaz 
ax ca Ezequíasnën papa ꞌiacëxa. 10 Ezequías ax ca Mana sésnën papa ꞌiacëxa. 
Manasés ax ca Amonën papa ꞌiacëxa. Amón ax ca Josíasnën papa ꞌiacëxa. 
11 Babi lonia cacë nëtënu judíos unicama bëtsi non buánti ꞌurama ꞌain ca 
Josíasnën Jeco nías ꞌimainun aín xucëńcama bëchia cëxa.

12  Babi lonia nëtë nuxun ca Jeco níasnën Sala tiel bëchia cëxa. Sala tiel ax ca 
Zoro ba belnën papa ꞌiacëxa. 13  Zoro babel ax ca Abiudnën papa ꞌiacëxa. Abiud 
ax ca Elia quimnën papa ꞌiacëxa. Elia quim ax ca Azornën papa ꞌiacëxa. 14 Azor 
ax ca Sadocnën papa ꞌiacëxa. Sadoc ax ca Aquimnën papa ꞌiacëxa. Aquim ax 
ca Eliudnën papa ꞌiacëxa. 15 Eliud ax ca Elea zarnën papa ꞌiacëxa. Eleazar ax 
ca Matanën papa ꞌiacëxa. Matán ax ca Jacobnën papa ꞌiacëxa. 16  Jacob ax 
ca Josénën papa ꞌiacëxa. José ax ca María an Jesús, Cristo cacë, a tuua, aín 
bënë ꞌiacëxa.

17 Abraham ax ca judíos unibunën rara ꞌiacëxa. An bëchi cëxun aín bëchi‑
cënën cani tan cëxun bëchi pa cëxun aín bëchi cë nën ribi cani tan cëxun bëchi pacëx 
anuax cuanx Davidnu sënën ca Davitan chai tio cë cama catorce ꞌiacëxa. David 
an bëchi cëxun aín bëchi cënën cani tan cëxun bëchi pa cëxun aín bëchi cë nën-
ribi cani tan cëxun bëchi pacëx anuax cuanx anun Babi lonia cacë nëtënu judíos 
unicama buan nëtë anúan Jeco nías bacëán, a nëtë sënën ca Jeco níasnën 

chai tio cë cama catorce ꞌiacëxa. Jeco nías an bëchi pa cëxun aín bëchi cënën cani‑
tan cëxun bëchi pa cëxun aín bëchi cë nën ribi cani tan cëxun bëchi pacëx anuax 
cuanx anúan Cristo bacëńcë nëtë sënën ca aín chai tio cë cama catorce ꞌiacëxa.

Jesucristo bacëán 
(Lc 2.1‑7)

18  Ënë menua Jesuc risto uti ca ësai ꞌiacëxa: María ax ca Josénën binuxun 
ꞌunánti ocë xanu ꞌiacëxa. Josébë bira nan cëma pan ꞌaish ca Nucën Papa 
Diosan Bëru Ñunshin Upitan sina nënshi ꞌimicëx tuñu ꞌiacëxa. 19 José ax ca 
upí uni ꞌiacëxa. Usa ꞌixun ca unínma chanioia quixun unin ꞌuná nunma María 
ënti sinán cëxa. 20  Usoquin sinán tancëx ꞌuxun ca Josénën namá quin Nucën 
ꞌIbu Diosan xucë aín ángel achúshi isacëxa. Iscëxun ca cacëxa:

—José, Davitan rëbúnqui, cana mi cain. Maríanën tuá ax ca Nucën Papa 
Diosan Bëru Ñunshin Upitan ꞌimi cë xë shia ꞌicë ꞌicën. Usa ꞌain camina tima‑
quinma min xanu ꞌinun María biti ꞌain. 21 Ax ca tuá achúshi bacëńti ꞌicën. 
Bacënia camina min a tuá Jesús caquin anëti ꞌain. Ainshi ca uni aín ꞌucha 
tërëńquin Nucën Papa Diosan iscëx́a upí ꞌinun iëḿiti ꞌicën. Usa ꞌain camina a 
tuá Jesús caquin anëti ꞌain.

22  An Nucën Papa Dios quicë bana uni ñuixuncë unían cuënëo sabi oquin ca 
ángelnën José usaquin cacëxa. A bana ca ësai quia:
 23 Xanu achúshi unibë ꞌicëma pain ꞌaish ca tuñu ꞌitancëx bacëńti ꞌicën. 

Aín tuá ax ca Emanuel caquin anëcë ꞌiti ꞌicën.
Emanuel quicë ax ca “Nucën Papa Dios ca nubë ꞌicë” qui quicë ꞌicen.

24  Usa ꞌain ca namá mi quian Nucën ꞌIbu Diosan ángelnën cacë sabi oquin 
Josénën María aín xanu ꞌinun biacëxa. 25 Biaxbi ca abë ꞌiáma pan ꞌicën, aín 
rëcuën tuá bacꞌëncë cuni ca Josénën aín xanu ꞌinun María biacëxa. A bacꞌëncë 
tuá a ca Josénën Jesús caquin anëa cëxa.

An ñu ꞌunáncë unicaman Jesús rabia

2  1 Herodes axa Judea cacë menu ꞌicë unicaman ꞌapu ꞌaish Jeru sa lénu ꞌain 
ca a menu ꞌicë ëma, Belén cacë, anuax Jesús bacëáncëxa. Belé nuaxa 

Jesús bacëán ca aucüaxa bari urucë anuax an ñu ꞌunáncë unicama, Belén 
ꞌurama ꞌicë Jeru salén ëmanu cuan cëxa. 2  Cuani bëba quin ca ñucá cëxa:

—¿Uinu cara axa judíos unibunën ꞌapu ꞌinun bërí bacëńcë a ꞌic? Aucüaxa 
bari urucë anuxun cana nuna anun a ꞌunánti ꞌispa isbë tsian. A isbë tsini cana‑
nuna ꞌunán bë tsini a rabi ain.

3  Usaía quia a bana cuati ca Herodes ꞌimainun Jeru sa lénu ꞌicë unicama 
masá nuituti, uisa cara ënë ñu ꞌiti ꞌicë quiax sinán cas ma cëxa. 4  Sinán cas‑
ma quin ca Hero desnën camabi judíos sacer do tenën cushi cama ꞌimainun an 
Moisésnën cuënëo bana judíos unicama ꞌunán micë unica ma ribi camicëx 
ricua tsianxa timëtia ñucá cëxa, uinuax caraisa Cristo axa utia judíos unibunën 
caíncë, ax bacëńti ꞌicë quixun. 5 Ñucá cëxun ca cacëxa:

—Belén cacë ëma, Judea menu ꞌicë, anuax ca bacëńti ꞌicën. An Nucën Papa 
Dios quicë bana uni ñuixuncë unin ca Belén ñuiquin ësoquin cuënëo cëxa:
 6 Belén, Judá menu ꞌicë ëma, anu ꞌicë uni achúshi ax ꞌapu ꞌixun ca ꞌën 

unibu, Israelnën rëbúnquicama, a bërúanquin ꞌaquinuxun ꞌaia. Usa 
ꞌain ca Belén ax bëtsi ëmacamasama ꞌicën.

7 Quia cuatan cëxun ca Hero desnën an ñu mëëxuncë unicama —uni itsin 
isnunma camina unëx́un an ñu ꞌunáncë unicama ꞌë bëxúnti ꞌai —quixun 
cacëxa. Usoquian camicëx ucë ca ñucá cëxa, añu nëtën caraisa ꞌispa isaxa 
quixun. 8  Usoquin ñucá tan cëxun ca Hero desnën an ñu ꞌunáncë unicama 
Belénu cuanun xuacëxa. Xuquin ca ësaquin cacëxa:

—Anu cuanxun uinu cara a tuá ꞌicë quixun istan cëxun camina ꞌënribi a 
rabi cuanun ꞌë cai uti ꞌai —quixun.

9 Usoquian Hero desnën cacëx ca a tuá bari cuan cëxa. Cuan cëbë ca aucüaxa 
bari urucë anuxuan atun iscë ꞌispa ax anúan a unicamax cuanti anúnbi 
cuan cëxa. Cuanx ca anu a tuá ꞌicë a maná mibi a ꞌispa nira cëa cëxa. 10 A isi 
cuëën quiani ca anúan a ꞌispa cuancë anúnbi an ñu ꞌunáncë unicama cuan‑
cëxa. 11  Cuanx a manámia ꞌispa nira cëcë xubu anu atsínxun ca anua a tuá 
Jesús aín tita Maríabë ꞌicë mëra cëxa. Mërai rantin puruni tsóbu quin ca Jesús 
rabia cëxa. Rabi quin ca atun bunánti bacáxun anua buáncë curi ꞌimainun 
tsëpasa ñu ꞌaíshbi nëëncëx sanuira a ꞌimainun i baca sanuira acama ꞌinán‑
cëxa. 12  Usoquian ꞌináncë ca namá mi quin Nucën Papa Diosan anua Herodes 
ꞌicë anun cuanxma ꞌinun cacëx bai itsin cuan tancëx aín nëtënu bëba cëxa.

Josénën aín titacëñun Jesús Egíptonu buan
13  An ñu ꞌunáncë unica maxa aín menu cuan të cëan ca Nucën ꞌIbu Diosan 

ángelnën José namá mi quin cacëxa:
—Hero desnën ca a tuá ꞌami nuxun bari mi nuxun ꞌaia. Usa ꞌain camina niru‑

quian quin aín tita cëñun a tuá bibiani Egipto menu cuanti ꞌain. Cuan tancëx 
camina ꞌën mi cacëx́mi utëcënun anu ꞌiti ꞌain.

14 Usoquian ángelnën cacëx niru quin aín tita céñun a tuá bibiani ca José 
imë ́Egipto menu cuan cëxa. 15 Anu ca Herodes pan bama ta mainun ꞌiacëxa. 
Nucën ꞌIbu Diosan ꞌami cë xuan aín unin cuënëo sabi oi ca Egipto menu ꞌiacëxa. 
A banax ca ësai quia: “Egip tonua cana ꞌën Bëchicë bëan”.

Tuácama rënun quixun Herodesnën ca
16  Usa ꞌain ca —an ñu ꞌunáncë unicaman ca ꞌë paránxa —quiax Herodes 

ꞌaisa mairai nisha cëxa. Nish quin ca an ñu ꞌunáncë unin ñuicë bana sinán quin 
Jesús isa rabë ́baritia aín bacëńcë ꞌicë quixun sinán cëxa. Sinánxun ca aín uni 
xuacëxa, camabi Belénu ꞌicë rabë ́bari tiañu bëbu tuácama ꞌanan rabë ́bari tia‑
ñuma bëbu tuáca ma ribi ꞌabianxun a ꞌurama ꞌicë ëmaca ma nua ribi bari quin 
cëñunun quixun. 17 Usaquin ꞌacëbë ca Jere míasnën cuënëo bana quiá sabi oi 
ꞌiacëxa. A banax ca ësai quia:
 18 Ramá cacë ëmanuxun ca rarumatía inia cuacanxa. Ax ca Jacob 

ꞌimainun aín xanu Raquelnën rëbúnqui a xanucamaxa aín tuacën 
rabanan incë ꞌiaxa. Aín tuá ꞌaíma cupí a sinani upí ꞌiisama tani ca 
uínbi nëtëḿisamai ianxa.

19 Usa ꞌain ca Herodes bama ꞌain Egip to nuxun namá quin Josénën Nucën 
ꞌIbu Diosan ángel achúshi isacëxa. 20 Iscëxun ca amiri bishi cacëxa:

—Niru quiani ca aín tita cëñun a tuá bibiani amiri bishi Israel nëtënu cuan të‑
cëntan. An a tuá ꞌaisa tancë unicama ca bamaxa. Usa ꞌain camina cuan të cënti ꞌain.

21 Usaquian ángelnën cacëx ca José aín tita cëñun a tuá bibiani Israel 
nëtënu cuan të cëan cëxa. 22  Usa ꞌain ca José cuan të cënti ꞌaíshbi —Herodes axa 

 675 Mateo 2



bama ꞌain ca aín bëchicë Arquelao, ax Judea menu ꞌapu ꞌicë —quixun ñuia 
cuax anu cuan të cënti racuëácëxa. Racuëti ca namá quin istancëx Judea me 
anu Arquelao ꞌicë anu cuaníma Galilea menu cuan cëxa, aín namá cë sabi oi. 
23  Galilea menu bëba tancëx ca Nazaret ëmanu tsoti cuan cëxa, usai ꞌitio quian 
an Nucën Papa Dios quicë bana uni ñuixuncë unicaman ñuia sabi oi. A banax 
ca ësai quia, Jesús ca Naza retnu ꞌicë uni ꞌicë quixun ca unin caia.

II. GALILEA MENUXUAN JESUSAN BANA ÑUIXUAN (3-20)

Juanën anu uni ꞌicëma menuxun unicama bana ñuixuan 
(Mr 1.1‑8; Lc 3.1‑9, 15‑17; Jn 1.19‑28)

3  1 Jesús Naza retnu ꞌain ca Juan, an unicama nashi micë, ax Judea nëtënu 
ꞌaish anu uni ꞌicëma menu ꞌiacëxa. Anuxun ca an bana ñuia cuati cuania 

unicama bana ñuixuan cëxa. 2  Bana ñuixun quin ca cacëxa:
—Anun Nucën Papa Diosan abë upí ꞌinun mitsu ainan ꞌimiti nëtë ca ꞌurama 

ꞌicën. Usa ꞌain ca Nucën Papa Diosmi sináncë ꞌaísh mabi sina nati ami sinan.
3 Juan ax ca a Isaíasnën Nucën Papa Diosan sinán mi cëxun ñuiá a ꞌicën. Ësai 

ca a bana quia:
Anu uni ꞌicëma menuxun munuma bana ñui ca a unix ësai quia: Nucën 

ꞌIbu ca aia, camina axa anun uti bai mëníoquin racanati ꞌain.
4 Juan ax ca camello rani ꞌacë chupa pañuanan ñuina xacá ꞌacë anun tsitë‑

cë rë quicë ꞌiacëxa. Aín piti ca curu chinti ꞌimainun buna rëpa ꞌiacëxa. 5  Usa 
ꞌain ca Jeru sa lénu ꞌicë unicama Juanu riquian cëxa. Judea menu ꞌicë unicama 
ꞌimainun baca, Jordán cacë, a ꞌurama ꞌicë mecama anuax ribi ca ꞌaisa maira 
uni Juanën bana ñuixunia cuati cuan cëxa. 6  Cuan xúan atun ꞌucha cama 
chiqui natia ca Juanën Jordán baca nuxun nashi mia cëxa.

7 Juanën bana ñuixunia cuati ꞌitsa uni ricua tsin mainun ca ꞌitsa fariseo uni 
ꞌimainun ꞌitsa saduceo uniribi an nashi minun quiax anu uacëxa. Aia isquin 
ca Juanën cacëxa:

—Mitsux ꞌatima ꞌixun uni paráncë ꞌaish camina mitsun rara ꞌiása ri biti 
runu, an uni picë, asa ꞌain. ¿Usa ꞌicë cara anúan Nucën Papa Diosan ꞌaisama 
unicama atumi nish quin masóti nëtën masócë ꞌitin raba nanmi sina nanun 
quixun uin mitsu cax? 8  Unían mitsux camina asérabi sina nacë ꞌai quixun 
ꞌunánun camina ñu ꞌaisama ꞌati ënquin upí ñuishi ꞌati ꞌain. 9 —Nux Abra-
hamnën rëbúnqui ꞌaish cana nuna Nucën Papa Diosan iscëx upí ꞌai —quixun 
sinán xunma ca ꞌacan. Asérabi cana mitsu cain, ꞌaisa tanquin ca Nucën 
Papa Diosan ënë maxáxbi bëtsi oquin Abra hamnën rëbúnqui ꞌimiti ꞌicën. 
10  Ca ësa ꞌicën. A rëti aín manë ruë tuíanx a rapasu nira cë quin ca an upí 
oquin tuacëma icama rëtan cëxun xanania unin tsin nëënia. Usaribi oquin 
ca bënëńquinshi mitsúxmi sina nati ami sinán cëma ꞌicë Nucën Papa Diosan 
mitsu ꞌati ꞌicën. 11 Uníxa an ñu ꞌatima ꞌacë cama ëni sina nacë cupí cana ꞌën 
a ꞌumpaxan nashimin. Usa ꞌaínbi ca ꞌësa maira uni ꞌë caxu aia. Axa upíira 
ꞌaish cushiira ꞌain cana ꞌëx asari bima ꞌaish ami rabini a ꞌurama ꞌitima ꞌain. 
Usai ꞌiquin cana aín taxa cabi a buán xun tima ꞌain. Axira uquin ca uni aín 
Bëru Ñunshin Upíñu ꞌinun ꞌimiti ꞌicën. ꞌImi quin ca tsi rëqui ru cënën ñu ꞌacë‑
so quin aín cushin aín nuitunua sináncë ñu ꞌati ma cama a cëñu quin uni upí 
ꞌimiti ꞌicën. 12  An ñu ꞌapácë unin ꞌacë sa ribi oquin ca ꞌati ꞌicën. Ësa ca ꞌiti ꞌicën. 

Unin ca ñu bëru trigo ꞌapatia. ꞌApá tan cëxun ca bimia bitsia. Bitan cëxun ca 
bucúnxun chacaia. Chaca quian tacaia ca aín xacá suñun amo putia. Pucëbë 
ca aín bëru ax tiquia. Usai ꞌia bërúanxun bixun bucún tan cëxun ca aín xacá‑
cama tsi rëqui rucë bënán ti sa manën nëënia. Usaribi oquin ca axa uti an aín 
ꞌacë ñucama ꞌunán quin, upí unicama abëa ꞌiti bianan ꞌati ma cama a atun ñu 
ꞌatima ꞌacë cupí bimi xacá nëënti pucësa ꞌimiti ꞌicën.

Juanën Jesús nashimia 
(Mr 1.9‑11; Lc 3.21‑22)

13 Usa ꞌain ca Galilea me anuax cuanx Jesús Judea nëtënu ꞌicë baca, Jordán 
cacë, anua Juan ꞌain, anu cuan cëxa, anuxuan Juanën nashi minun. 14 Cuanxa 
bëbaiabi ca Juanën nashi mi sama tanquin Jesús cacëxa:

—¿Miinra ꞌë nashi misa ꞌaíshbi caina ꞌën mi nashi minun quiax ain?
15 Cacë xunbi ca Jesusan cacëxa:
—Uisai cara Nucën Papa Dios quia, usai cana nuna ꞌiti ꞌain. Usa ꞌain camina 

min ꞌë bërí nashi miti ꞌain.
Cacëxun ca Juanën —cana mi ꞌati ꞌain —quixun caxun Jesús nashi mia cëxa.
16  Usoquin Juanën nashi micëx ca Jesús baca nuax ꞌiru quiani cuan cëxa. 

Cuan quinbi ca Jesusan naí paná ra bë cë bëtan isquin anuax numa curu tinax 
uáxa Nucën Papa Diosan Bëru Ñunshin Upí anu ꞌiruia isacëxa. 17 Usai ꞌicë‑
bëtan ca Jesusan naínuaxa banaia cuacëxa, ësai qui: “Ënëx ca ꞌëx amiira 
sináncë bacë bëchicë ꞌicën. Ami sinani cana chuá marua tani cuëënin”.

Ñunshin ꞌatimanën ꞌapúan Jesús ꞌatima ñu ꞌamiti sinan 
(Mr 1.12‑13; Lc 4.1‑13)

4  1 Nashi micë ꞌicë ca Nucën Papa Diosan Bëru Ñunshin Upitan Jesús anu 
uni ꞌicëma menu cuanti sinán mia cëxa, anuxun ca ñunshin ꞌati manën 

ꞌapun ñu ꞌatima ꞌami catsi quixun ꞌati ꞌicë quixun ꞌunán quinbi.
2  Anu ꞌixun ca Jesúsan añu ñubi cuarenta imë ́ꞌimainun cuarenta nëtën 

piama ꞌicën. Ñu piima ca panan cëxa. 3 Panancë ca ñunshin ꞌati manën ꞌapun 
anu uxun ꞌatima ñu ꞌami catsi quixun ësaquin cacëxa:

—Asé rabi Diosan Bëchicë ꞌixun ca ënë maxáx cama pán ꞌinun cat.
4 Cacë xunbi ca Jesusan cacëxa:
—Ësai ca Nucën Papa Diosan bana cuënëo quia: “Pán piishi ca uni tsótima 

ꞌicën. Uisai cara Nucën Papa Dios quia a bana ꞌairibi ca uni tsóti ꞌicën”.
5  Usotan cëxun ca ñunshin ꞌati manën ꞌapun Jesús Jeru salén ëma upí 

anu buán cëxa. Buán tan cëxun ca anuxun Nucën Papa Dios rabiti xubu aín 
mascuan sënëńcënu buán rua cëxa. 6 Buán ru tan cëxun ca cacëxa:

—Diosan bana cuënëo ca ësai quia:
An ca aín ángelcama mi bërúanmia. Bërúancëxmi maxáxmi tachacaxma 

ꞌinun ca aín mëcënan biquin mi bacáruti ꞌicën. Usa ꞌain ca mix asérabi 
Diosan Bëchicë ꞌaish ënuax nuánquianx menu nipacëtan.

7 Cacë xunbi ca Jesusan cacëxa:
—Ësai ribi ca aín bana quia: “Nucën ꞌIbu Diosan cara ꞌë iëḿiti ꞌicë iscatsi 

quixun camina a tantima ꞌain”.
8  Usotan cëxun ca ñunshin ꞌati manën ꞌapun amiri bishi tantë cën catsi quixun 

aín bashi chai rucë manan Jesús buán cëxa. Buán tan cëxun ca anuxun camabi 

me ꞌimainun a menu ꞌicë ëmaca maxa cha ꞌaish upí ꞌicë ismia cëxa. 9 Ismi quin 
ca cacëxa:

—Minmi ꞌë rantin puruni tsóbu quin ꞌë rabi cëxun cana ënë mecama, camabi 
anu ꞌicë ñuca ma cë ñunbi minan ꞌinun mi ꞌinánti ꞌain.

10 Usaquian cacëxun ca Jesusan cacëxa:
—Ñun shin ꞌati manën ꞌapu, ënuax ca cuantan. Nucën Papa Diosan bana 

cuënëo ca ësai quia: “Min ꞌIbu Diosëshi camina rabiti ꞌain. Rabi quin camina 
ashi ax cuëën cë sabi oquin ñu ꞌaxunti ꞌain”.

11 Usoquian cacëx ca ñunshin ꞌati manën ꞌapu Jesús ëbiani cuan cëxa. Cuan‑
cë bëtan ca Nucën Papa Diosan ángel caman uxun Jesús ꞌaquian cëxa.

Galilea nëtënuxuan ꞌatabaquin Jesúsan bana ñuixuanan ñu ꞌa bana 
(Mr 1.14‑15; Lc 4.14‑15)

12  Usa ꞌain ca Juan, an uni nashi micë, ami nish quin ꞌapun sipua cëxa. Juan 
sipuacë ñuicania cuabiani ca Jesús Judea nëtë nuax Galilea nëtënu cuan‑
të cëan cëxa. 13  Anu cuanx Nazaret ëmanu bëba tancëx ca a ëbiani Galilea 
cacë parúm papa rapasu ꞌicë ëma, Caper naúm, anu ꞌi cuan cëxa. A me anu 
Caper naúm ꞌicë ax ca Zabulón ꞌimainun Neftalí cacë me ꞌiacëxa. 14  Anu ca 
Jesús ꞌiti ꞌicë quixun ca Nucën Papa Diosan ꞌami cëxun Isaíasnën cuënëo‑
cëxa, ësaquin:
 15 Zabulón me ꞌimainun Neftalí me, a Jordán baca ꞌucë manan ꞌicë, 

ꞌimainun anun parúmpapanu cuanti bai acamax ca Galilea me, 
anu judíosma unibu bucucë, anu ꞌicën. 16  Anu ꞌicë unicamax 
ainanma ꞌixun Nucën Papa Dios cuëëncësabi oquin ꞌati 
ꞌunáncëma ꞌaíshbi ca Cristo ucëbë an ꞌunánmicë ꞌiaxa. Ainanma 
ꞌaish bamati ꞌaíshbi ca Cristo ucëbë an ꞌunánmicëx xabánu ꞌicësa 
ꞌiaxa.

17 Bana ñuixun ta ba quin ca Caper naúm ëmanu ꞌixun Jesusan anu ꞌicë 
unicama ësaquin cacëxa:

—Anun Nucën Papa Diosan abë upí ꞌinun mitsu ainan ꞌimiti nëtë ca ꞌurama 
ꞌicën. Usa ꞌain ca ami sináncë ꞌaísh mabi sina nati ami sinan. Usaquian anuxun 
bana ñuixun quin cacë sabi oquin ca Jesusan ꞌitsa oquin a bana unicama 
ñuixuan cëxa.

An tsatsa bicë uni rabë ́ꞌimainun rabë ́Jesusan abë cuanun ca 

(Mr 1.16‑20; Lc 5.1‑11)
18  Parúm papa Galilea cuëtani cuan quinbi ca Jesusan rabë ́uni mëra cëxa. 

A uni rabëtax ca achúshi Simón ꞌicëbi Pedro ribi cacë, a ꞌimainun aín xucëń 
Andrés cacë ꞌiacëxa. A rabëtax an tsatsa bicë uni ꞌixuan tsatsa ricania ca 
Jesusan mëra cëxa. 19 Mëra quin ca cacëxa:

—ꞌËn mi ꞌunán minun ca ꞌëbë cuani ut. An tsatsa bicë uni ꞌicëbi cana ꞌëmi 
cata më nunmi uni sinán minun mitsu ꞌimiti ꞌain.

20 Usaquian Jesusan cacë xuinshi aín rica ëbiani ca abë cuan cëxa.
21 A uni rabë ́bibiani cuan quinbi ca Jesusan bëtsi uni rabëŕibi, Zebe deonën 

bëchicë, Jacobo ꞌimainun aín xucën Juan, an aín papa Zebe deo bëtan nunti‑
nuxun rica mëníoia mëra cëxa. 22  Mëra quian cuën quin Jesusan abëa cuanun 
cacë xëshi ca nunti nubi aín papa ëbiani Jesúsbë cuan cëxa.

Galilea nëtënuxun Jesusan bana ꞌitsa uni ñuixuan 
(Lc 6.17‑19)

23  Usa ꞌain ca Jesusan Caper naúm anuax cuanxun Galilea meca ma nuxun 
anua judíos unicama timët́i xubu ca ma nuxun bana ñuixuan cëxa. —Nucën 
Papa Diosan ca ami cata mëcë unicama abë ꞌinun ainan ꞌimiti ꞌicë —
quixun caquin upí bana unicama ñuixuanan ca uni ñucë cama pëxcüa cëxa. 
24 Usoquian ꞌaia Jesús chanioia cuaquin ca Siria nëtënu ꞌicë unicaman axa 
ñucë cama Jesusan pëxcunun quixun anu buán can cëxa. Bëtsi bëtsi ñucë cama 
ꞌimainun ñunshin ꞌati manën ꞌibuacë unicama ꞌimainun uni ñucë niru cuain‑
quinbi tancëma, ꞌimainun aín nami nimëti saqui quicë acama anu buán cëxun 
ca Jesusan pëxcüa cëxa. 25  Usoquin bana ñuixuanan unicama pëxcu biania 
cuania ca ꞌaisa maira unin Jesús nuibian cëxa. Galilea menu ꞌicë unicama 
ꞌimainun Deca polis cacë menu ꞌicë unicama ꞌimainun Jeru sa lénu ꞌicë unicama 
ꞌimainun Judea meca manu ꞌicë unicama ꞌimainun Jordán baca ꞌucë maná‑
nuax ribi ucë unicaman ca abë cuan quin Jesús nuibian cëxa.

Matánu tsóxun Jesusan aín unicama bana ñuixuan

5  1 ꞌAisa maira uni isbiani cuan tan cëxa Jesús matá me mapë ra cë tancëx anu 
tsóbutia ca aín ꞌunán micë unicaman nëbët́sioracëxa. 2  Nëbët́sioracëxun 

ca Jesusan uisa unicamax cara cuëënti ꞌicë quixun atu ꞌunán mi quin cacëxa, 
ësaquin:

3  An —ꞌënbi cana ꞌën nuitu upí ꞌimi tima ꞌai —quixun ꞌunáncë uni, ax ca 
ꞌëmi cata mëtia Nucën Papa Diosan aín nuitu upí ꞌimianan ainan ꞌimicë cupí, 
chuá marua tani cuëënia.

4  Axa masá nuitucë uni a ca Nucën Papa Diosanbi aín masá quin sináncë 
nëtëḿiti ꞌicën. Usai ca ꞌiti ꞌicë quixun ꞌunani ca chuá marua tani cuëënia.

5 Axa cëruti bana cëma uni ax ca Nucën Papa Diosan ꞌinánti ñuca mañu ꞌiti 
ꞌicën, an cacë sabi oi. Usai ca ꞌiti ꞌicë quixun ꞌunani ca chuá marua cuëënia.

6 ꞌAcë ñuma bamaia uni piti cuëën cë sa ribi oi Nucën Papa Diosan iscëx upí 
ꞌiti cuëëncë uni, a ca an usaía ꞌinun ꞌimiti ꞌicën. Usai ca ꞌiti ꞌicë quixun ꞌunani 
ca chuá marua tani cuëënia.

7 An ꞌaquinsa ꞌicë uni itsi nuiba quin ꞌaquincë uni a ca Nucën Papa Diosan‑
ribi nuiba quin ꞌaquinti ꞌicën. Usai ca ꞌiti ꞌicë quixun ꞌunani ca chuá marua 
tani cuëënia.

8  Axa aín nuitu Nucën Papa Diosan iscëx upí ꞌianan aín sinan upí uni an ca 
Nucën Papa Dios ꞌunánan isti ꞌicën. Usai ca ꞌiti ꞌicë quixun ꞌunani ca chuá‑
marua tani cuëënia.

9 An raíri uni bëtsibë nisha na níma nuiba nanun ꞌaquincë uni a ca Nucën 
Papa Diosan —mix camina ꞌën bëchicë ꞌai —quixun cati ꞌicën. Usa unix ca 
chuá marua tani cuëënia.

10  Nucën Papa Dios cuëën cë sabi oi ꞌicë cupía, uni itsin tëmë ra micë uni, 
ax ca —ꞌëx cana Nucën Papa Diosnan ꞌaish aín nëtënu abë ꞌiti ꞌai —quixun 
sinani chuá marua tani cuëënia.

11 Mitsun ꞌën bana cuacë upí unin mitsu ꞌatima banan canan bëtsi bëtsi 
onan cëmëi mitsumi manán cëxbi camina chuá marua tani cuëënti ꞌain. 
12  Usaribi oquin ca an Nucën Papa Dios quicë bana uni ñuixuncë unicama 

unin bëtsi bëtsi ocëxa. Usaquin sinán quin camina cuëën quin, Nucën Papa 
Diosan ca mitsu upí oquin sinán xun quin aín nëtënu abë ꞌi upitax tsónun 
mitsu ꞌimiti ꞌicë quixun ꞌunani chuá marua tani cuëënti ꞌain.

Aín unicamax ca tashi ꞌimainun lamparínsa ꞌicë Jesús quiá bana 
(Mr 9.50; Lc 14.34‑35)

13  Ësaquin ribi ca Jesusan cacëxa:
—Mitsux camina ënë nëtënu ꞌaish tashisa ꞌain. Tashin ca anun tashín cëxun 

ñu muco quin upí ꞌimia. Usaribi oquin camina mitsun mibë ꞌicë unicama upiti 
bucunun ꞌaquinin. Tashi axa aín muca nëtëtia ca unin uisa xunbi amiri bishi 
muco të cën tima ꞌicën. Usa ꞌaish ca a tashi muca ñuma ñancáishi ꞌicën. ꞌAisama 
ꞌicë ca unin putia, putia unin amácëx ca nëtëtia. Mitsun upiti bucunun mibë 
ꞌicë unicama ꞌaquin cëma ꞌaish camina a tashíxa muca ñuma ꞌicë sa ribi ꞌiti ꞌain.

14 Tashisa ꞌianan camina mitsux lampa rín sa ribi ꞌain. Usa ꞌixun camina mibë ꞌicë 
unicama upiti bucuti ꞌunánun ꞌaquinin. Ca ësa ꞌicën. Ëma cha matánu ꞌicë ax ca 
unëtima, a ca camabi unin isia. 15 Usaribi oquin ca unin lamparín bimi tan cëxun 
bunánti buinaxun anun mapu quin nanima. Usoquinma ca lampa ri nëan a xubunu 
ꞌicë unicama pëca tanun ñu manámi nania. 16 Usaribi oquin camina mitsun mibë 
ꞌicë unicama upiti bucuti ꞌunánun ꞌaquincë ꞌaish lampa rín sa ribi ꞌiti ꞌain. Mitsun 
ñu upí ꞌaia isquin ca cuëën quin a unicaman min Papa Dios naínu ꞌicë a rabiti ꞌicën.

Nucën Papa Diosan bana cuënëo quicësabi oi ꞌiti Jesús quia
17 Camina ꞌunánti ꞌain, Moisésnën cuënëo bana ꞌimainun Nucën Papa 

Diosan aín un ibu cuënëomia bana cama quicë sabi oquin ꞌaxunma ꞌanun 
quixun uni cai cana ꞌëx uáma ꞌain. ꞌË ñuiquian cuënëo bana cama quicë‑
sabi oi ꞌi cana ënë nëtënu uacën. 18  Cana mitsu asérabi cain, naí ꞌimainun 
mecama cëñú cëma pain ꞌain ca a bana cama quiá sabi oi ꞌiti ꞌicën. Usai ca ꞌiti 
ꞌicë quiáxa quiá ꞌain ca achúshi banabi usai ꞌicëma ꞌitima ꞌicën. 19 Usa ꞌain 
ca ui unicaman cara a bana cama achú shi rabi —a bana cana nuna ꞌatima ꞌai 
—quixun caquin uni itsi usaribi oquin sinánun ꞌunánmia, ax ca Nucën Papa 
Diosan nëtënu ꞌaish, bëtsi unica ma bëtan sënëńmaraira ꞌiti ꞌicën. Usa ꞌaínbi ca 
an a bana cama quicë sabi oquin ꞌaquin uni itsín ribi usaribi oquin ꞌanun ꞌunán‑
micë uni, ax Nucën Papa Diosan nëtënu ꞌaish, raíri unica mabë sënëńmaira ꞌiti 
ꞌicën. 20 Cana mitsu cain, mitsun an Moisésnën cuënëo bana ꞌunáncë unicama 
ꞌimainun fariseo unicaman ꞌacë sa maira oquin Nucën Papa Diosan bana quicë‑
sabi oquin ꞌacëma ꞌaish camina ainanma ꞌianan aín nëtënu abë ꞌitima ꞌain.

Uni itsimi nishtima Jesús quia 
(Lc 12.15‑59)

21 Moisésnën mitsun rara cama ñuixuan bana unin ñuixunia camina cuan, 
ësai quicë: “Uni camina ꞌatima ꞌain. Uin cara uni ꞌati ꞌicë ax ca Nucën Papa 
Diosan ꞌuchocë ꞌaish cast ꞌi cancë ꞌiti ꞌicën”. A bana unin mitsu ñuixunia 
camina cuan. 22  Usaía quiá ꞌaínbi cana ꞌën mitsu cain, axa uni itsi, aín 
xucëńsa ꞌicëbi ami nishcë uni ax ca ꞌuchocë ꞌaish cast ꞌi cancë ꞌiti ꞌicën. Axa 
uni itsi ñu cai ꞌati mati banacë uni a ca mitsun cushi bunën ꞌapu caman ꞌuchoti 
ꞌicën. ꞌImainun ca an ami nish quin uni itsi —ñun shin bacë camina ꞌai —
quixun cacë uni ax, axa manë tsinu ꞌiti uníxa ꞌucha cë sa ribi ꞌicën.

Mateo 5 680  



23 Usa ꞌain camina Nucën Papa Dios rabi nuxun a ꞌinánti ñu bëxun —uni itsi 
ca ꞌëmi nishaxa —quixun sináncë ꞌixun 24 Nucën Papa Dios ꞌinán timi buáncë 
ñu anubi pain nanbiani cuanx, axa mimi nishcë uni abë pain mënío nanti ꞌain. 
Mënío nan tancëx abë upí ꞌixun camina cuan të cën quin min ꞌinánti ñu Nucën 
Papa Dios ꞌinán quin a rabiti ꞌain.

25 Bëtsi unían mimi nish quin, mitsun cushinu buáncëx, bain cuani camina 
anu bëba cëma pain ꞌaish, abë mënío nanti ꞌain. Mënío nan cë xunma ca mimi 
nishcë uni axa mi ñui ami manán cëxun min cushin mi sipuati ꞌicën. Usa 
ꞌaíshmi sipuacë ꞌitin rabanan camina bëba cëma pain ꞌaish a unibë mënío nanti 
ꞌain. 26  Cana mitsu asérabi cain, sipuacë ꞌixun camina min cushi quicë sabi 
oquin curí quinën cupíoti ꞌain. A pain ancë quin cupíoi camina sipu nubi ꞌiti 
ꞌain. Usaquin ꞌatin rabanan camina min cushinu bëba cëma pain ꞌaish axa 
mimi nishcë unibë mënío nanti ꞌain.

Uni itsin xanubë camina ꞌitima ꞌai quicë bana Jesusan ñuia
27 Moisésnën mitsun rara cama ñuixuan bana unin ñuixunia camina cuan, 

ësai quicë: “Uni itsin xanubë camina ꞌitima ꞌain”. 28  Usai quiá ꞌaínbi cana ꞌën 
mitsu cain, uinu ꞌicë unix cara ainan mabi xanu itsi isi aín nuitu mëu cuëënia 
a unix ca a xanubë ꞌicësa ꞌia.

29 Min bëru mëqueu anun ñu isi ꞌatima ñu ꞌati cuëëncë ꞌixunbi camina 
ashi quin manu quin ënti ꞌain. Usoquin ꞌai camina min bëru achúshi ëchíxun 
nicësa ꞌiti ꞌain. Mix bëru rabëñ́u ꞌaíshmi manë tsinu anuax tëmërai cuan tima 
cupími min bëru achúshi ëchíxun niti ca asábi ꞌicën. 30 Min mëcën mëqueu 
anun ꞌaisama ñu ꞌati cuëëncë ꞌixunbi camina ashi quin manu quin ënti ꞌain. 
Usoquin ꞌai camina min mëcën achúshi tëaxun nicësa ꞌiti ꞌain. Mix mëcën 
rabë́ñu ꞌaíshmi manë tsinu anuax tëmërai cuan tima cupími min mëcën 
achúshi tëaxun niti ca asábi ꞌicën.

Uni aín xanubë ënanantima Jesús quia bana 
(Mt 19.9; Mr 10.11‑12; Lc 16.18)

31 Moisésnën cuënëo bana ca ësai ribi quia: “Ui unin cara aín xanu ëinsa 
tania an ca —ënë xanu ca bërí ꞌën xanuma ꞌicë —quixun quirica a cuënëo‑
xunti ꞌicën”. 32  Usaía Moisésnën cuënëo bana quicë ꞌaínbi cana ꞌën mitsu 
cain, an aín xanúxa uni itsibë ꞌicë mabi ëncë unin ca a xanumi ꞌucha quin a 
ꞌaisama xanu ꞌicësai ꞌinun ꞌimia. Usari biti ca an uni itsin ëncë xanu bicë uni 
ax ꞌuchaia, uni itsin xanubë ꞌicë sa ri biti.

—Cëmëma ca —quiti bana Jesusan ñuia
33  Moisésnën mitsun rara cama ꞌunán mi quin cuënëo xuan bana unin mitsu 

ñuixunia camina cuan, ësai quicë: “Unin aín bana ca asérabi ꞌicë quixun uni 
itsin ꞌunánun —Nucën ꞌIbu Diosan ismainun cana mi cain, asérabi cana ꞌën 
cacë sabi oquin ꞌati ꞌai —quicë ꞌixun camina asérabi mix quicë sabi oquin ꞌati 
ꞌain, Nucën Papa Diosan ca mi isia quixun ꞌunán quin”. 34  Usa ꞌaínbi cana 
ꞌën mitsu cain, —Nucën Papa Diosan ismainun cana mi cain —qui camina 
bana tima ꞌain. ꞌImainun camina —naitan cuamainun cana cëmë quinma 
asérabi mi cain —qui bana tima ꞌain, naínu ca Nucën Papa Dios ꞌicë, usa ꞌain. 
35 ꞌImainun camina —menbi cuamainun cana cëmë quinma asérabi mi cain 

—qui bana tima ꞌain, mecama ca Nucën Papa Diosan ainan ꞌinun unio cëxa, 
usa ꞌain. ꞌImainun camina —Jeru sa lénu ꞌicë caman cuamainun cana cëmë‑
quinma asérabi mi cain —qui bana tima ꞌain, Jeru sa lénu ca judíos unicaman 
ꞌApu ꞌicë, usa ꞌain. 36  ꞌImainun camina —ꞌën maxcá sinán quin cana cëmë‑
quinma asérabi mi cain —qui bana tima ꞌain. Min maxcánu ꞌicë buxa tunan 
ꞌicëbi camina minbi uxua ꞌimi tima ꞌain, uxua ꞌicëbi camina tunan ꞌimi tima 
ꞌain. Nucën Papa Diosan cuni ca ꞌimiti ꞌicën. Usa ꞌain camina usai bana tima 
ꞌain. 37 Usai quima camina cëmëma banan cuni banati ꞌain. Cëmë cëma ꞌaish 
camina —Nucën Papa Diosan ismainun cana asérabi mi cain —qui bana tima 
ꞌain. A ñunshin ꞌati manën sinán micë uni ax ca usai banaia.

Uni cupitima Jesús quia 
(Lc 6.29‑30)

38 Moisés nëan mitsun rara ñuixuan, ësaia quicë bana a camina cuan: “An uni 
itsin bëru ꞌati mocë uni a ca uni itsín ribi aín bëru ꞌati moti ꞌicën. An uni itsin 
xëta ꞌati mocë uni a ca uni itsín ribi aín xëta ꞌati moti ꞌicën”. 39 Usai quiá ꞌaínbi 
ꞌën mitsu cain, mitsua ꞌati mo cë xunbi camina ami nish quin cupi quin ꞌati mo‑
tima ꞌain. Usoquin ꞌaquinma camina mitsua mëqueu bëtásh ca cëxun ꞌaisa tania 
amoribia mitsu bëtásh canun ꞌamiti ꞌain. 40 An min cami se tami ꞌinánun quixun 
policía cacë uni a camina min cutún ribia biisa tania ꞌinánti ꞌain. 41 Unían mi 
achúshi kilo metro aín ñu buán xunun cacëxun camina rabë ́kilo metro buán‑
xunti ꞌain. 42  An mi ñu ꞌinánun quixun ñucácë uni a camina ꞌinánti ꞌain. An 
—min ñu ca mi bëxun të cënun ꞌë ꞌinan —cacë uni a camina ꞌinánti ꞌain.

—Axa mimi nishcë uni camina nuibati ꞌai —quicë bana Jesusan ñuia 
(Lc 6.27‑28, 32‑36)

43  Ësai quicë bana ribia ñuia camina cuan: “Axa mimi nishcë uni nuiba‑
quinma camina axa mibë nuiba nancë unishi nuibati ꞌain”. 44 Usai quiá ꞌaínbi 
cana ꞌën mitsu cain, axa mimi nishcë unicama nuiba quin ꞌaquianan camina 
axa mimi ꞌati mati banacë unicama ꞌimainun an mi bëtsi bëtsi ocë unicama 
Nucën Papa Dios ñucá xunti ꞌain. 45 Usaquin ꞌacë ꞌaish camina asérabi mitsun 
Papa Dios axa naínu ꞌicë an sinán cë sabi oquin sináncë ꞌain. An ca camabi uni, 
upí uni ꞌimainun upíma uni aribia pëcanun bari urumianan camabi unin ñu 
ꞌapácë chabónun ꞌuíribi ꞌibúmia. Usaribi oquin camina camabi uniribi nuiba‑
quin ꞌaquinti ꞌain. 46  Mitsúnmi an mitsu nuiba cëma unicama nuiba quinma 
an mitsu nuibacë unica maishi nuibatia ca Nucën Papa Diosan mitsu upí 
isima. An ꞌapu buán miti curíqui bicë uni ꞌaisama ꞌixunbi ca usaribi oquin an 
a nuibacë uni a nuiba nan quinia. Mitsun camina an mitsu nuibacë unishima 
camabi uni nuibati ꞌain. 47 Mitsun aintsishi sináncë ꞌaish camina an Nucën 
Papa Dios ꞌunán cëma unibu ꞌicë sa ribi ꞌain. Atun ca aín aintsishi sinania. Usa 
ꞌaínbi camina mitsun aintsi shima camabi uni sinánti ꞌain, Nucën Papa Dios 
cuëën cë sabi oquin. 48  Usa ꞌain camina mitsun Papa Dios, axa naínu ꞌicë, an 
sinán cë sa ribi oquin sinánti ꞌain.

Ësaquin ñu upí ꞌati Jesús quia bana

6  1 ꞌËx upí ꞌicëa camabi unin isnun cana ñuñuma uni ñu ꞌinánti ꞌai quixun 
camina sinán tima ꞌain. An usaquin sinán quin uni itsi ñu ꞌináncë uni a 

ca Nucën Papa Dios naínu ꞌicë, an upí isima. 2  Usa ꞌain camina ñuñuma uni 
ñu ꞌinán quin an uni paráncë unicaman ꞌacë sa ribi oquin ꞌatima ꞌain. Unin atu 
rabiti cuëën quin ca anu judíos unicama timët́i xubu nuxun ñu ꞌinánan bainu‑
xun ribi camabi unin isnun ñuñuma uni ñu ꞌinania. Usoquian ꞌinania isquin 
ca an a iscë unicaman a rabi quin, ax ca upí uni ꞌicë quixun caia. Unicaman 
usa uni rabiabi ca Nucën Papa Diosan a upí isima. 3 A unicamax usai ꞌicë bëbi 
camina mitsux usai ꞌitima ꞌain. Min ñuñuma uni ñu ꞌinán quin camina bëtsi 
uni catima ꞌain, min abë nuiba nancë uni abi camina catima ꞌain. 4 Raíri unin 
isnunma camina uni ñu ꞌinánti ꞌain. Usaquinmi ꞌaia isi ca Nucën Papa Dios, 
an camabi unin ñu ꞌaia iscë, ax cuëënti ꞌicën. Cuëën quin ca mi upí oquin 
sinán xunti ꞌicën.

Ësai ca aín uni Nucën Papa Diosbë banati ꞌicë Jesús quia bana 
(Lc 11.2‑4)

5 Mitsux Nucën Papa Diosbë banai camina an uni paráncë unicama ꞌicësa 
oi ꞌitima ꞌain. Atux ca unían a isnun quiax anua judíos unicama timët́i xubu‑
nuax ꞌianan anun niti bai cuëbí anuax ribi Nucën Papa Diosbë banaia. Asérabi 
cana mitsu cain, a unica maxa usai Nucën Papa Diosbë banaia iscë unicaman 
—ax ca upí uni ꞌicë —quixun sinán quin rabia. Usaquin rabiabi ca Nucën Papa 
Diosan a upí isima. 6  A unica maxa usai ꞌicë bëbi camina mitsux usai ꞌitima 
ꞌain. Mitsux min Papa Diosbë bananux min ꞌitinu atsín quin camina min xëcuë 
xëputi ꞌain. Xëpu tancëx camina, min Papa Dios ribi ca anu ꞌicë quixun ꞌunani, 
abë banati ꞌain. Mitsua unin isia mabi ca min Papa Dios, an camabi ñu isanan 
camabi sinan ꞌunáncë, ax mixmi abë banaia cuati cuëënti ꞌicën. Cuëën quin 
ca mitsu upí oquin sinán xunti ꞌicën.

7 Mitsux Nucën Papa Diosbë banai camina an Nucën Papa Dios ꞌunán cëma 
unica maxa ꞌicë sa ri biti bana tima ꞌain. Atux ca —nux usai banaia ca Nucën 
Papa Diosan nun bana cuati ꞌicë —quixun sinani ꞌaisa mairai banaia, uisai 
quiti cara quixun sina ni mabi. 8  Usa uníxa ꞌicësai camina ꞌitima ꞌain. Mitsun 
Papa Dios an ca mitsun cacëma pan ꞌixunbi uisa ñucama cara mina a ñucáti 
ꞌai quixun ꞌunania. 9 Usa ꞌain camina ësaquin cai Nucën Papa Diosbë banati 
ꞌain:

Nucën Papa Dios, naínu ꞌicë, mix camina asérabi min sinan upíira ꞌain. 
Usa camina mix ꞌai quixun ca camabi uni mi ñui upí banáinshi banati 
ꞌicën. 10 Aín ꞌApu ꞌicëa camabi unin mi rabiti cana cuëënin. Usaquian 
mi ꞌanun camina ꞌimiti ꞌain. Min nëtënuxuan ángelcaman ꞌacësaribi 
oquian ënë nëtënuxun unicaman mix cuëëncësabi oquin ꞌati cana 
cuëënin. 11 Camabi nëtëńmi ꞌacësaribi oquin camina ënë nëtëńribi 
nun piti anun nux tsóti a nu ꞌinánti ꞌain. 12  Unían nu ꞌatimocëxunbinu 
aribi ꞌatimoquinma a ñucama sinánquinma manucësaribi oquin 
camina nun ꞌacë ꞌatima ñucama nu tërëńxunquin manuti ꞌain. 
13 Ñunshin ꞌatimanën ꞌapúan nu ñu ꞌatima ꞌamixunma ꞌanun camina 
nu bërúanti ꞌain. Nun ñu ꞌatima ꞌati ꞌicëbi camina nu usa ñu ꞌaxunma 
ꞌanun nu iëḿiti ꞌain. Mix cushiira ꞌaish xënibua ꞌaínbi ꞌApu ꞌicë ca 
camabi unin mi rabiti ꞌicën. Usai ꞌinun min ꞌimiti cana cuëënin.

14 Mitsun axa mitsumi ꞌuchacë uni usaribi oquin cupi quinma a manumi abë 
upí ꞌia ca mitsun Papa Dios naínu ꞌicë an mitsux ami ꞌucha cë cama tërëńquin 

manuti ꞌicën. 15 Usa ꞌaínbi ca mitsumi ꞌuchacë uni a usaribi oquin cupimi abë 
upí ꞌiama oquin mitsun Papa Dios naínu ꞌicë an mitsun ami ꞌucha cë cama 
tërëńquin manu tima ꞌicën.

Uníxa Nucën Papa Diosmi sinani samáti Jesús quia bana
16 Mitsux Nucën Papa Diosbë upiti bana nuxun piima camina an uni paráncë 

uníxa ꞌicë sa ri biti ꞌitima ꞌain. A unicamax ca —Nucën Papa Diosmi sinán quin 
picëma ꞌaish ca upí uni ꞌicë —qui xuan raíri unin sinánun quiax picëma ꞌianan 
masá nuitu cësa ꞌia. Usai ꞌia uni raírinën a rabiabi ca Nucën Papa Diosan a upí 
isima. 17 A unicama usai ꞌicë bëbi camina mitsux Nucën Papa Diosmi sinani 
sama tibi mënío cati min bu mëníonan bëchu cati ꞌain. 18 Unían ꞌunán ti sama ꞌinun 
usai mënío caxmi samatia ca mitsun Papa Dios, an camabi unin sinan ꞌunáncë, 
ainshi mitsu isti ꞌicën. Isi cuëën quin ca upí oquin mitsu sinán xunti ꞌicën.

ꞌItsa ñuñu ꞌiti sinánquinma, Nucën Papa Diosan nëtënu upí ꞌiti sinánti 
Jesús quia bana 

(Lc 12.33‑34)
19 Ënë nëtë nuax ñuñuira ꞌiti cuëën quian unin ꞌaisa maira ñu bitsiabi ca bëtsi 

bëtsi ñu nacuaxan cëñu mainun bëtsi bëtsi ñuxa puibuax chëqui mainun bëtsi 
bëtsi ñu an ñu mëca macë unin unëx́un xubunu atsínxun mëca matia. Usa 
ꞌain camina axa ñuñuira ꞌiti cuëëncë uni asaribi ꞌitima ꞌain. 20 Ënë nëtë nuaxa 
ꞌicësai ca Nucën Papa Diosan nëtë naínu ꞌicë ñucama ꞌati mati cëñu tíma, an ñu 
cëñuti nacuáxbi ca ꞌaíma ꞌicën, anuax ca ñu puibu ti ribi ꞌaíma ꞌicën, ꞌimainun 
ca an xubunu atsínxun ñu mëca macë uni anu ꞌaíma ꞌicën. Usa ꞌain camina 
mitsux ënë menu ꞌicë ñuñuishi ꞌiti sinán quinma Nucën Papa Dios cuëën cë‑
sabi oquin ꞌati ꞌain. Usaquin ꞌatan cëxmi aín nëtënu abë ꞌicë ca an mitsúnmi 
a cuëën mi nuxun ꞌacë ñucama cupí, mitsu cupíira oquin chuá marua cuëënun 
ꞌimiti ꞌicën. 21 Uisa ñun cara cuëënia, a ñuishi ca unin sinania. Axa ënë nëtënu 
ꞌicë ñuñu ꞌiti cuëëncë unin ca a ñuñu ꞌitishi sinania. Usa ꞌaínbi ca an Nucën 
Papa Diosan a cupío quin aín nëtë nuxun chuá marua ꞌimiti cuëëncë uni an 
Nucën Papa Dios cuëënun ax cuëën cë sabi oquin ꞌatishi sinania.

Aín unicama xabánu nicësa ꞌiti Jesús quia bana 
(Lc 11.34‑36)

22-23  Lampa rínën pëca cë bëtan ca unin bëruñu cupíshi an pëcacë ñucama 
ꞌimainun xabá isia. Min bëru upí ꞌain camina upí oquin isquin min ñu mëëti 
ꞌati ꞌain. Min bëru ꞌaisama ꞌain camina xabá isquinma min ñu mëëti upí 
oquin ꞌatima ꞌain, bëán qui bu cë nuxun ꞌacë so quinshi camina ꞌati ꞌain. Usari‑
biti camina Nucën Papa Diosan ꞌimicëx min sinan upí ꞌianan an sinán micë 
ꞌaish min sinan an pëca cësa ꞌain. Usai ꞌibi camina an sinán cë sa ribi oquin 
sinán cëma ꞌaish bëán qui bu cënu nicësa ꞌain. Ami sinán quinma bëtsi bëtsi ñu 
sináncë ꞌaish ca uni bëán qui bu cë nuira nicësa ꞌicën.

—Ñuñu unix ca Nucën Papa Diosmi sinanima —Jesús quia bana 
(Lc 16.13)

24  Ësa ca: Achúshi unin ca rabë ́uni ñu mëëxun tima ꞌicën. Rabë ́uni ñu 
mëëxuncë ꞌixun ca bëtsishi nuiba quin upí oquin ñu ꞌaxuanan bëtsi nuiba tima 

ꞌicën. Usa ꞌixun achú shinën bana cuaquin bëtsían cacëxun aín bana parët́i 
ꞌicën. Usari biti ca uni curíqui ꞌimainun bëtsi bëtsi ñumishi sináncë ꞌaish 
Nucën Papa Diosmi upiti sina nima.

Nucën Papa Diosan ca aín unicama bërúanquin ꞌaquinia Jesús quia bana 
(Lc 12.22‑31)

25  Usa ꞌain cana mitsu cain, añu cara mina piti ꞌain, añu chupa cara mina 
pañuti ꞌai quixun acama sinani camina masá nuitu tima ꞌain. Mitsun piti sa‑
maira camina mitsux ꞌain, mitsun chupa sa maira camina mitsux ꞌain, ¿usa 
cat? An mitsúxmi ënë nëtënu tsoti oquin unio Nucën Papa Dios, ainshi ca a 
mi piti ñu mitsu ꞌinánan a mi pañuti chupa ribi mitsu ꞌinánti ꞌicën. 26 Mitsun 
camina axa nuáncë ñu pëchiu cama ꞌunanin. Atun ca ñu ꞌapánan bimi bucu‑
nuxun bitsima. Usa ꞌicëbi ca mitsun Papa Dios, ax naínu ꞌicë, an atun piti 
ꞌinania. An ñu pëchiu ꞌacë sa maira oquin ca mitsumi sinán quin mitsu piti 
ꞌinánti ꞌicën. 27 Nucën Papa Diosainshi cani micë ꞌaish camina mitsúxbi masá 
nuituti cani tisa tani masá nuitu tibi cani tima ꞌain.

28  Usaribi oquin camina añu chupa cara mina pañuti ꞌai quixun sinani masá 
nuitu tima ꞌain. Camina isti ꞌain, ro uacama ax ca ñu mëëanan chupa onuxun 
risi oímabi upíira upí ꞌicën. 29 A ro uacama sinán quin cana mitsu cain, ꞌapu 
Salomón ax ca ꞌitsaira ñuñu ꞌianan chupa upíira upí pañucë ꞌaíshbi aín chupa 
ax ro uasa ribi upíira upí ꞌiáma ꞌicën. 30 Upíira upí ꞌitan cëxbia xanania unin 
tsin nëëncëx ca a ro ua cëñutia. Usai ꞌinunbi ca Nucën Papa Diosan aín ua 
upíira upí ꞌimia. Usoquin ꞌacë ꞌain camina ꞌunánti ꞌain, ro ua ꞌacë sa maira 
oquin ca an mitsúnmi pañuti chupa mitsu ꞌinánti ꞌicën. Mitsux usaquin 
sinán cëma ꞌaish camina upiti Nucën Papa Diosmi cata më cëma ꞌain. 31 Usai 
ꞌima camina masá nuituti —¿añu ñu cara nuna xëanan piti ꞌain? —quianan 
—¿añu chupa cara nuna pañuti ꞌain? —qui quin usa ñuishi sinán tima ꞌain. 
32  An Nucën Papa Dios ꞌunán cëma unicaman ca ñuñu ꞌitishi sinánan aín piti 
bitishi sinánan aín chupa bitishi sinania. A unicaman usaquin sináncë ꞌaínbi 
ca mitsun Papa Dios naínu ꞌicë an ꞌunania, mitsux chupañu ꞌianan pitiñu 
ꞌaish cuni camina upitax bucuti ꞌai quixun. 33 Usa ꞌain camina ainan ꞌianan 
ax cuëën cë sabi oquin pain ꞌati ꞌain. Usaquin ꞌacë bëtan ca an anúnmi mitsux 
upitax bucuti ñucama aribi mitsu ꞌinánti ꞌicën. 34 Usa ꞌain camina —imëíshi 
carana uisai ꞌiti ꞌain, bëtsi nëtëńribi carana uisai ꞌiti ꞌai —quixun sinani masá 
nuitu tima ꞌain. A nëtë ucëbë tainshi camina isti ꞌain.

—Unin ca uni itsi ꞌuchotima ꞌicë —quiáxa Jesús quia bana 
(Lc 6.37‑38, 41‑42)

7  1 Nucën Papa Diosanma mitsu ribi ꞌuchoia, usa ꞌain camina bëtsi uni ñui 
manán quin ꞌucho tima ꞌain. 2  Mitsúnmi uni itsin ñu ꞌaia isquin a uni 

ꞌuchoia ca Nucën Papa Dios ꞌimainun unín ribi, mitsún ribi cara mina uisa ñu 
ꞌai quixun isti ꞌicën. Mitsun —min usa ñu ꞌati ca ꞌaisama ꞌicë —quixun uni 
itsi cacë ꞌixunbi usaribi oquin ꞌaia ca Nucën Papa Dios ꞌimainun unín ribi 
mitsúnmi bëtsi uni ꞌucho cë sa ribi oquin mitsu ꞌuchoti ꞌicën. 3 Bëtsi unin ꞌucha 
ꞌitsa mashi ꞌicë a sinán quinbi camina mitsun ꞌucha ꞌaisa maira ꞌicëbi sina‑
niman. Ënëx ca ësa ꞌicën. Bëtsi uníxa aín bëru xamëńu i sani chama ra tsuñu 
ꞌicësa ꞌaínbi camina mitsux i mo mitsun bëru xamëńu ꞌicësa ꞌain. ¿Uisa ꞌixun 

cara mina bëtsi unin bëru xamëńu ꞌicë i sani chama ratsu a sinán quinbi axa 
mitsun bëru xamë́nu ꞌicë i mo sina niman? 4 ¿Mitsun bëru xamëńu ꞌicë i mo 
mënío quin bicëma ꞌixun cara mina uisa cupí —i sani chama ratsu min bëru 
xamëńu ꞌicë camina ꞌë bimiti ꞌai —quixun bëtsi uni cati ꞌain? 5 Mitsun pain 
mitsun bëru xamëńu ꞌicë i mo a bitan cëxun camina upí oquin isquin bëtsi uni 
aín bëru xamëńu ꞌicë i sani chama ratsu bixunti ꞌain.

6  An Nucën Papa Dios tima quin aín bana cuai sama tancë uni camina ꞌën 
mitsu cacë bana cama ñuixun tima ꞌain, ñuixun cëxbia atux Nucën Papa Dios 
ꞌusani ami ꞌati  mati banai mitsumi nish quin mitsu ꞌati moti rabanan. Usa 
unicamax ca an ñu upí pimi cë xunbia uni ꞌuchí tinën ami nish quin picë sa ribi 
ꞌicën. ꞌIanan ca unían aín cënënu niia cuchin ꞌaisa maira cupícë ñu a amáquin 
chuoó ru cësa ꞌicën.

Nucën Papa Diosbë banaquin a ñucáti Jesús quia bana 
(Lc 11.9‑13; 6.31)

7-8  Camina ꞌunánti ꞌain, ui unin cara Nucën Papa Dios ñucá quin caia a 
uni ca Nucën Papa Diosan ꞌinania. Ësa ca: Bari bari quin ca unin ñu mëraia. 
ꞌImainun ca unin bëtsi unían xëcuë taxcaia cuaquin a xubunu ꞌicë unin xëoca‑
xunia. Usaribi oquinmi mitsun ñucá quin cacëxun ca mitsun bana cuaquin 
Nucën Papa Diosan mitsux cuëëncë ñu mitsu ꞌaxunti ꞌicën.

9 ¿Mix aín papa ꞌixunbi cara mina min bëchi cë nëan mi pán ñucá cëxun 
maxax ꞌinánti ꞌain? Camina ꞌinán tima ꞌain. 10  ¿Tsatsa mi ñucá cëxun cara‑
mina runu a ꞌinánti ꞌain? Camina ꞌinán tima ꞌain. 11 Mitsux ꞌatima uni ꞌixunbi 
camina mitsun bëchicë upí ñu ꞌinanin. Mitsúnmi ꞌacë sa maira oquin ca Nucën 
Papa Dios naínu ꞌicë an a ñucácë uni a upí ñu ꞌinánti ꞌicën.

12  Bëtsi uníxa mibë upí ꞌianan mi ꞌaquin timi mix cuëëncë, usaribi oquin 
camina min bëtsi unibë upí ꞌianan a ꞌaquinti ꞌain. Usaquin ꞌanun ca Moisésnën 
cuënëo bana quia. ꞌImainun ca an Nucën Papa Dios quicë bana uni ñuixuncë 
unicaman cuënëo bana ribi usai quia.

Rabë ́ca bai ꞌicë quiáxa Jesús quia bana 
(Lc 13.24)

13-14 Ësa ca. Anúan uni cuanti bai ca rabë ́ꞌicën, cha ꞌimainun chucúma. Bai 
cha anun atsínti, anúinra ca ꞌaisa maira uni cuania. A bain cuanx ca uni anu 
Nucën Papa Dios ꞌicëma nëtë anuaxa ꞌaisa maira tëmë rati, anu bëbati ꞌicën. 
Bëtsi bai chucúma, anun atsínti chucúma, anun ca ꞌitsa mashi uni cuania. A 
bain atsín quiani cuan tancëx ca uni nëtët́imoi Nucën Papa Diosan nëtë upí 
anu abë ꞌiti ꞌicën. A bai chucúma anun camina mitsux cuanti ꞌain.

Aín bimi isquin uisa i cara quixun i ꞌunánti Jesús quia bana 
(Lc 6.43‑44)

15 Bëtsi bëtsi unin ca mitsu parán tisa tanquin —Nucën Papa Diosan sinán‑
mi cëxun cana mitsu bana ñuixunin —qui quinbi anbi sináncë bana ñuixunia. 
Usa unin ñuicë bana camina cuatima ꞌain. A unicamax ca ꞌunán ma ratsu 
ñuinasa ꞌaíshbi aín nuitu mëu ꞌatima sinánñu ꞌaish pianancë ñuinasa ꞌicën. 
16  Atun ñu ꞌacë isquin camina uisa uni cara quixun ꞌunánti ꞌain. Ësaribi ca. 
A cuti bimi a ca aín bimi cutima i an tuaíma. 17 Usari biti ca aín íxa xanáncë 

ꞌaish ꞌaisama ꞌain aín bimi ꞌaisama ꞌicën. Aín íxa upí ꞌain cuni ca aín bimíx‑
ribi upí ꞌia. 18  Aín íxa upí ꞌain ca aín bimi ꞌaisama ꞌima. Aín íxa xanáncë ꞌaish 
ꞌaisama ꞌain ca aín bimi upí ꞌima. 19 ꞌApá cëxbia upiti bimiama ca unin i rëtan‑
cëxun nëënia. 20 Aín bimi isquin ca unin ꞌunánti ꞌicën, a i cara upí ꞌicë, cara 
ꞌaisama ꞌicë quixun. Usaribi oquin camina unin ñu ꞌaia isquin asérabi cara 
Nucën Papa Diosan uni ꞌicë quixun ꞌunánti ꞌain.

Camabi uníxira Nucën Papa Diosan nëtënu ꞌitima Jesús quia bana 
(Lc 13.25‑27)

21 An —mix camina ꞌën ꞌIbu ꞌai —quixun ꞌë cacë unicama ax ca camá xira 
Nucën Papa Dios naínu ꞌicë aín nëtënu abë ꞌitima ꞌicën. An aín cuëën cë‑
sabi oquin ꞌacë unicamax cuni ca anu abë ꞌiti ꞌicën. 22  Anun ënë nëtë cama 
cëñúcë nëtën ca ꞌitsa unin ꞌë cati ꞌicën: Mix nun ꞌIbu ꞌain cana nuna min 
cushínbi bana ñuixuan, min cushin ñunshin ꞌatima uninua chiquíanan cana‑
nuna min cushin uni itsin ꞌacëma ñu ꞌan. 23  Quiabi cana atu cati ꞌain: Mitsux 
camina ꞌën unima ꞌain. Ñu ꞌatima ꞌacë ꞌaish camina mitsux ꞌëbë ꞌitima ꞌain. 
Ca cuantan.

Upí oquin ꞌacë xubu ꞌimainun ꞌatimaquin ꞌacë xubu Jesusan ñuia bana 
(Lc 6.47‑49; Mr 1.22)

24-25  Usa ꞌaínbi ca an ꞌëmi sinán quin ꞌën bana cuanan a bana quicë sabi 
oquin ꞌacë uni ax an upí oquin sinánxun masi numa matánu xubu ꞌacë unisa‑
ribi ꞌicën. A unin xubu ca ꞌaisa maira ꞌuí ꞌibú cëbë ꞌitsaira baca ꞌëmainun 
ꞌaisa maira suñúan bëqui quinbi uisabi ocëma ꞌicën. 26  Usa ꞌaínbi ca an ꞌën 
bana aín pabitan cuaxunbi a bana quicë sabi oquin ꞌacëma uni an upí oquin 
sinán xunma masinu xubu ꞌacë unisa ribi ꞌicën. 27 A unin xubu ca ꞌaisa maira 
ꞌuí ꞌibú cëbë ꞌitsaira baca ꞌëmainun ꞌaisa maira suñúan bëqui quin puxuaxa. 
Usoquin ca aín itáca ma ribi tsasi pa quin cëñuaxa.

28-29 An xuá ꞌixun ca Jesusan Nucën Papa Diosan cushínbi bana ñuixuan‑
cëxa. An Moisésnën cuënëo bana ꞌunáncë unicaman bana sa maira ca Jesusan 
bana ꞌiacëxa. Jesusan bana ñuixun quin sënëóncëbë ca an aín bana cuacë 
unicama ratuti —usa bana cuacëma cana nuna ꞌain —quia cëxa.

Jesusan an aín nami chëquímicë ꞌinsínñu uni pëxcüa 
(Mr 1.10‑45; Lc 5.12‑16)

8  1 Bana ñuixun quin sënëóntancëx matá nuax cuan të cënia ca ꞌitsa unin 
Jesús nuibian cëxa. 2  Nuibian cëbë ca an aín nami chëquí micë ꞌinsínñu 

unin amiqui quiani cuani rantin puruni tsóbu quin Jesús cacëxa:
—Mix cushi ꞌixun camina ꞌaisa tanquin ꞌë pëxcuti ꞌain.
3  Cacëxun aín mëcënan ramë quin ca Jesusan ꞌinsíncë uni cacëxa:
—Cana mi ꞌati ꞌain. Min nami ca upí ꞌitë cëni motia.
Usaquian cacë xëshi moti ca aín ñucë nëtëácëxa. 4 Pëxcutia ca Jesusan a uni 

ꞌësë quin cacëxa:
—ꞌËn mi pëxcucë ñuiquin camina uinu ꞌicë unibi catima ꞌain. Caíma 

cuanxun camina min nami pëxcúcë judíos sacer dote ismiti ꞌain. Ismianan 
camina Nucën Papa Dios rabi quin Moisés quiá sabi oquin a ñu ꞌinánti ꞌain, 
camina asérabi pëxcúa quixun camabi unin ꞌunánun.

An Romanu ꞌicë capitán ñu mëëxuncë uni Jesusan pëxcüa 
(Lc 7.1‑10)

5 Usoquin ꞌatan cëxa Jesús Caper nuaúm ëmanu cuan të cën cëbë ca Romanu 
ꞌicë capitán achúshi, ax amiqui quiani cuan cëxa. 6 Cuan quin ca ësaquin cacëxa:

—An ꞌë ñu mëëxuncë bëná uni ca ꞌinsíanxbi baqui ru cëma paë tani bënëti 
ꞌën xubunu raca taxa.

7 Quia ca Jesusan cacëxa:
—Cana a pëxcui cuanti ꞌain.
8  Cacë xunbi ca capi tánën cacëxa:
—Mix cushi ꞌimainun ꞌëx mi meuira ꞌain camina ꞌën xubunu atsín ti‑

sama tanti ꞌain. Usa ꞌain camina cuan quinma ënuxunbi ꞌën ñu mëëmicë uni 
pëxcúnun cati ꞌain. 9 Cana ꞌunan min banaxbi ca cushi ꞌicë quixun. ꞌËn cana 
ꞌën ꞌapun ꞌë cacë sabi oquin ꞌain. ꞌËn suntá ru ca man ribi ca ꞌë bana cuatia. ꞌËn 
suntáru —ca cuantan —quixun ꞌën cacëx ca cuania. —Ca ut —quixun ꞌën 
cacëx ca bëtsix aia. An ꞌë ñu mëëxuncë uni —ñu ca ꞌat —quixun ꞌën cacëxun 
ca ꞌaia. Usari biti ca ꞌën ñu mëëmicë uni mixmi —ca pëxcúti ꞌicë —qui cë bëshi 
pëxcúti ꞌicën.

10  Usaía judíosma uni ꞌaíshbi a capitán quia cuaquin ca Jesusan an a 
nuibiancë unicama cacëxa:

—Asé rabi cana ꞌën mitsu cain, ënë uníxa ꞌëmi cata më cë sa ri bitia ꞌia cana 
judío uni achú shibi iscëma ꞌain. 11 ꞌËn cana mitsu cain, ꞌaisa maira judíosma 
unica max ribi ca aucüaxa bari urucë amiax uanan anúan bari cuabúcë 
amiax ribi unuxun ꞌaia. Ai ca anua Abraham, Isaac, Jacob, ꞌimainun axa ꞌëmi 
cata mëcë judíos unicama ꞌicë, anu acamabë Nucën Papa Diosan nëtënu ꞌiti 
ꞌicën. 12  Usaía atux ꞌimainun ca judíos unicama axira Nucën Papa Diosan 
nëtënu ꞌiti ꞌaíshbi ꞌën bana cuai sama tancë, acamax ëman ꞌicë bëán qui bucë 
anu ꞌiti ꞌicën. Anuax ca anu ꞌicë unica mabë tëmërai bënëti inti ꞌicën.

13  Usaquin unicama catan cëxun ca Jesusan capitán cacëxa:
—Camina min xubunu cuanti ꞌain. ꞌËmi cata më quinmi ꞌën usoquin 

ꞌaxúnun quixun ꞌë cacë sabi oi ca min uni pëxcutia.
Jesús ësai quicë bëshi ca capi tanën ñu mëëmicë uni anu ꞌaísh mabi 

pëxcüa cëxa.

Pedronën nachi Jesusan pëxcüa 
(Mr 1.29‑31; Lc 4.38‑39)

14 Usaquin cabiani Pedronën xubunu cuanxun ca Jesusan Pedronën nachi 
ꞌitsisan ꞌi racácë mëra cëxa. 15 Mëra xuan aín mëcën mëëcë xëshi ca aín ꞌitsis 
nëtëácëxa. Usocë xëshi pëxcuti niruxun ca atu pimia cëxa.

ꞌItsa uni ñucë Jesusan pëxcüa 
(Mr 1.32‑34; Lc 4.40‑41)

16  A nëtë́nbi ca bari cuabú cëbëa bëbá quish bu cë bëtan a ëmanu ꞌicë 
unicaman ñunshin ꞌati mañu unicama an pëxcunun Jesúsnu bëacëxa. Bëia ca 
Jesusan aín banáinshi ñunshin ꞌati ma cama uninua chiquíanan uni ñucë ca‑
ma ribi pëxcüa cëxa. 17 Isaías quiá sabi oquin ca usaquin ꞌacëxa, ësai quicë: “An 
ca nun ñucë pëxcüanan an nu paëo cë cama nu tërëćaxuanxa”.

—Aín unicamax ca ax cuëëncësoi ꞌima Jesúsmishi sinánti ꞌicë —quicë 
bana 

(Lc 9.57‑62)
18  ꞌAisa maira unían nëbët́sioracëxun oquin ca Jesusan aín ꞌunán micë 

unicama cacëxa:
—ꞌUcë manan cuanun ca cuan. 19 Usaquian cacëbë anu cuan quin ca an 

Moisésnën cuënëo bana ꞌunáncë uni achú shinën Jesús cacëxa:
—Uinu cara mina mix cuani anuribi cana ꞌëx mibë cuanti ꞌain.
20 Cacëxun ca Jesusan cacëxa:
—Ñu pëchi ñu nëxbi ca anua batsi oti nañu ꞌicën. Capa ꞌinúxbi ca aín anu 

ꞌuxti quiniñu ꞌicën. Usa ꞌaínbi cana uni ꞌinux Nucën Papa Dios nuax uá, ꞌëx 
anu ꞌuxti ñu mabi ꞌain. Usa ꞌain sapi camina ꞌëbë cuan tima ꞌain.

21 Caia ca bëtsi uniribi an aín bana cuacë, an cacëxa:
—Mibë cuanti ꞌaínbi cana ꞌën papanu pan cuainsa tanin. A bamaia maín‑

tancëx cana mibë cuanti ꞌain.
22  Quia ca Jesusan cacëxa:
—Camina ꞌëmi sinánan ꞌëbë cuanti ꞌain. Axa Nucën Papa Diosmi sinán ti‑

sama tancë uni, an bamacë uni maínun ëanan camina ꞌëbë cuanti ꞌain.

Bëchun ꞌimainun suñúan Jesusan nëtëḿia 
(Mr 4.35‑41; Lc 8.22‑25)

23 Usaquin cabiania ꞌucë manan cuanux manë nuntinu ꞌiru quian cëbë ca aín 
ꞌunán micë unica max ribi ꞌirua cëxa. 24 ꞌIru quiani cuanía Jesús ꞌuxánbi suñúan 
ꞌicua tsín cëbë parúm papa bëchuni ca ꞌumpax aín nuntinu ꞌirua cëxa. 25 Usai ꞌia 
oquin ca aín ꞌunán micë unicaman Jesús bësún quin cacëxa:

—Nu ca iëḿit, cana nuna nanëtin.
26 Quia ca Jesusan bësu quin cacëxa:
—¿Uisa catsi cara mina racuëtin? Mitsun camina Nucën Papa Diosan ca 

asérabi nu bërúan quin ꞌaquinia quixun sina niman.
Cai niru quin ca suñúan —ca nëtët́ —canan parúm pa pa ribi —ca bucubut 

—quixun cacëxa. Cacë xë shia suñu nëtëíshimainun ca baca bëchún ribi 
nëtëácëxa. 27 Usoia isi ca aín ꞌunán micë unicama ratuti canan cëxa:

—¿Uisa uni cara ënëx ꞌic? Suñúa nënbi, bacánbi ca aín bana cuatia.

Ñunshin ꞌatimañu uni rabë ́Gadara menuxun Jesusan pëxcüa 
(Mr 5.1‑20; Lc 8.26‑39)

28  Usaquiani ꞌucë manan cuan tancëx ca Gadara cacë menu bëba cëxa. Bëba‑
tancëx nunti nuax ꞌibú quiani cuaniabi ca ñunshin ꞌati mañu uni rabëtan, anu 
uni maín cë nuax uquin Jesús mëra cëxa. A uni rabëtan ca ñunshin ꞌati mañu 
ꞌaish uinu ꞌicë unínbia chicha bian ti sama ꞌixun anun cuanti bai bëaraxun ui 
unibi anun inumiama ꞌicën. 29 Usa ꞌixun ca a isi munuma cuëncëńquin Jesús 
cacëxa:

—¿Uisati cara mina Jesús, Diosan Bëchicë, min nu ubíoin? ¿Anúnmi nu 
masóti nëtë ucëma pan ꞌaínbi cara mina nu ubíoi uan?

30 Usaia ꞌimainun ca ꞌaisa maira cuchi atu ꞌurama pi bucüa cëxa. 31 Usa ꞌain 
ca ñunshin ꞌati manën Jesús cacëxa:

—Nu ënua xuquin camina nux cuchi ca manu ꞌinun nu xuti ꞌain.
32  Cacëxun ca Jesusan cacëxa:
—Ca cuantan.
Cacëx ca ñunshin ꞌati ma cama a uni rabëńuax chiquí quianx cuchi ca manu 

atsían cëxa. Atsín cëbë ca cuchi cama camáxbi tsuá qui quiani abáquiani cuanx 
cuëtú nuax parúm pa panu rëucu buti baca miqui cëñúa cëxa.

33  Usacë bëtan ca an cuchi bërúancë unicaman a ꞌurama ꞌicë ëma chanu 
abáquiani cuanxun anu ꞌicë unicama usaia cuchi cama ꞌicë ñuixuanan ñunshin 
ꞌati mañu uni rabëŕibi usai ꞌicë ñuixuan cëxa. 34 Ñuixun quin chanioia cuabiani 
ca a ëmanu ꞌicë unicamax aín ëma ëbiani Jesús isi riquian cëxa. Riquianxun 
isquin ca cama xunbi atun nëtë nuaxa cuan tánun Jesús cacëxa.

Uni ñucë niruquinbi tancëma Jesusan pëxcüa 
(Mr 2.1‑12; Lc 5.17‑26)

9  1 A menuaxbi nuntin cuan të cën tancëx ca Jesús aín ëmanu bëba cëxa. 
2  Bëba cëbëa ꞌitsa uni timëćëbëtan ca raírinën uni achúshi ñucë niru‑

cuaín quinbi tancëma bacët́inu racánxun bëacëxa. Bëquin ca —Jesusan ca 
ënë uni pëxcuti ꞌicë —quixun aín nuitu mëu sinán cëxa. Sinania atun sinan 
ꞌunán quin ca Jesusan ñucë uni cacëxa:

—Chuá mashi ca ꞌit. Min ꞌucha cama ca tërëńcë ꞌicën.
3 Usaquian caia cuaquin ca anu ꞌicë an Moisésnën cuënëo bana ꞌunáncë uni 

raírinën sinán cëxa: Ënë unix ca anúan Nucën Papa Diosa xëshi quiti banan 
banaia. Ax ca ꞌaisama ꞌicën. Nucën Papa Diosan cuni ca ꞌucha tërëńti ꞌicën. 
4 Usaquin sinania ꞌunán quin ca Jesusan cacëxa:

—¿Uisa cas quin cara mina mitsun usaquin sinanin? 5 ꞌËn cana uni “Min ꞌucha‑
cama ca tërëńcë ꞌicë” quixun cananbi “Niru quiani ca cuantan” quixun ribi cati ꞌain. 
6 Nucën Papa Diosan cushínbi ꞌën ënë uni pëxcuia isquin camina asérabi ꞌunánti 
ꞌain, uni ꞌinux Nucën Papa Dios nuax uá ꞌën cana unin ꞌucha ribi tërëńti ꞌai quixun.

Caquin ca Jesusan racá bucë uni cacëxa:
—Niru quiani ca min bacët́i bibiani min xubunu cuantan.
7 Cacë xëshi ca niru quiani aín xubunu cuan cëxa. 8  Usai niru quiani cuania 

isi ca anu ꞌicë unicama racuëácëxa. Racuëq́uin ca —Nucën Papa Diosan aín 
cushi ꞌinán cëxun ca ënë unin ñucë uni pëxcüanan aín ꞌucha cama tërëánxa 
—quixun sinán quin Nucën Papa Dios rabia cëxa.

Jesusan Mateo aín uni ꞌinun ca [Ënëx ca an ënë quirica cuënëo Mateo, abi 
ꞌicën.] 

(Mr 2.13‑17; Lc 5.27‑32)
9 Usobiani cuan të cën quinbi ca Jesusan Mateo cacë uni anuxuan ꞌapu buán‑

miti curíqui bicë anua tsócë mëra cëxa. Mëra quin ca cacëxa:
—ꞌËn mi ꞌunán minun ca ꞌëbë cuani ut.
Jesusan cacë xëshi ca Mateo niru quiani ami sinani abë cuan cëxa. 10 Cuan-

quin ca Jesús cëñun aín ꞌunán micë unicama aín xubu nuxun pi cuanun 
Mateonën buán cëxa. Buán cëbë atúx ribi atubë cuanx ca an ꞌapu buán miti 
curíqui bicë unicama ꞌimainun an fari seo caman bana tancëma uni raíri‑
nëx ribi atubëtan pi bucüa cëxa. 11 Jesús bëtan a unicaman piia isquin ca aín 
ꞌunán micë unicama fariseo unicaman ñucá quin cacëxa:

—¿Uisa cupí cara an mitsu ꞌunán micë unin an ꞌapu buán miti curíqui bicë 
unica ma bëtan pianan ꞌuchañu unica ma bëtan pin?

12  Usai quia cuaquin ca Jesusan cacëxa:
—Paë tancëma uni, ax ca rucu tu rúan a ronti cuëë nima. Paë tancë uni, ax 

cuni ca rucu tu rúan a ronti cuëënia. 13  Usari biti cana ꞌën an —ꞌëx cana asábi 
ꞌai —quixun sináncë unicama a ꞌëmia cata mënun cai uáma ꞌain. Ama, an —
ꞌën nuitu ꞌaisama ꞌaish cana ꞌëxbi upí ꞌitima ꞌai —quixun sináncë unicama a 
cuni upí ꞌinúxa ꞌëmi cata mënun cai cana ꞌëx uacën. Usa cana ꞌëx ꞌai quixun 
sinán quin camina ꞌunánti ꞌain, uisai quicë cara Nucën Papa Diosan bana ënëx 
ꞌicë quixun: “Unían ꞌë rabianan aín ꞌucha tërëńcë ꞌinuxun ꞌara cacë ñuina 
rëxun xaroia isi cuëën cë sa maira oi cana atun uni itsi nuiba quin ꞌaquinsa ꞌicë 
ꞌaquinia isi cuëënin”.

Pima samáti ñuiquin ñucácëxun Jesusan uni ca 
(Mr 2.18‑22; Lc 5.33‑39)

14  Usa ꞌain ca Juan, an uni nashi micë, aín ꞌunán micë unicaman anu 
cuanxun Jesús cacëxa:

—Nux cana nuna Nucën Papa Dios sinani bëtsi bëtsi nëtën pima samatin. 
Fariseo unibu nëx ribi ca usari biti pima samatia. ¿Usa ꞌaínbi cara uisa cas quin 
min ꞌunán micë unicaman samá quinma pin?

15 Cacëxun ca Jesusan cacëxa:
—¿An biti xanua unin bicëma pan ꞌain cara axa abë nuiba nancë unicama 

ax a unibë ꞌaish masá nuituti ꞌic? Ca masá nuitu tima ꞌicën. Ca ësa ꞌicën: 
An xanu biti unin xanu biquin abëtan pi unun camicëx ca axa abë nuiba-
nancë unicama masá nuitu tima abë cuëënia. Xanu bibiani cuan quian a unin 
ëbian cëxun cuni ca axa abë nuiba nancë unicaman masá nuitu quin pima. 
Usari bi quin ca ꞌën ꞌunán micë unicama ꞌëbë ꞌixun masá nuituti samá quinma 
piia. Unían ꞌë bicëxun ꞌën ëbian cëxun cuni ca masá nuitu quin pitima ꞌicën.

16  Catan cëxun ca aín banaxa fariseo unicaman uni ꞌunán micë bana sama 
ꞌain, aín banabë fari seo nëan ꞌunán micë bana mëscúti rabanan Jesusan 
ësaquin ribi a unicama cacëxa:

—Ca ësaribi ꞌicën. Nun aintsi uinu ꞌicë xanúnbi ca chupa xëni, chupa sani 
iotan aín tuquicë a ꞌunuima. Usocëxbi ca chupa xëni ax chëqui anun ꞌunucë ió 
ax nipa cëtia. Usai ꞌi ca aín tuquicë ax chaia. 17 Ësaribi ca: Ui unínbi ca ñuina 
xacá anu ꞌumpax ꞌaruti chumusa oquin ꞌacë, axa xëni ꞌain, anu ñu chëcacë 
ꞌaruima. Anu ꞌaru cë xunbi ca ñu chëcacë ax cubini uruquin ñuina xacá xëni 
a tucaia. Axa tuqui cëbë ca chëcaxun anu ꞌaru cëxa cubíncë ñu ax tutuqui 
nëtëtia. Usa ꞌain ca ñu chëcacë, ñuina xacá chumusa oquin ácë iónushi ꞌaruti 
ꞌicën, asábi ꞌinun.

Xanu ꞌinsíncë pëxcüanan Jesusan Jaironën bëchicë bamacëbi baísquimia 
(Mr 5.21‑43; Lc 8.40‑56)

18  Juanën ꞌunán micë unibubëa Jesús bana cë bëbi ca anua judíos unicama 
timëćë xubunu ꞌicë ꞌapu, Jairo cacë, ax uacëxa. Uquin ca aín bëmánon rantin 
purún quin Jesús cacëxa:

—ꞌËn ini bëchicë ca bërí bamaxa. Bama cëbi camina mix ꞌëbë cuanxun a 
ramëti ꞌain. Min ramë cë xëshi ca asábi ꞌinux baís quiti ꞌicën.

19 Cacëx niruia abë cuan cëbë ca aín ꞌunán micë unica max ribi Jesúsbë 
cuan cëxa.

20-21 Cuaniabi ca xanu achúshi ñucë, ax mëcën rabë ́ꞌimainun rabë ́baritia 
imia ꞌaíshbi aín imi nëtëćëma, an —aín chupa ticaishi cana pëxcúti ꞌai —
quixun sinán quin, a caxu cuan quin Jesusan chupa cuëbí tica cëxa. 22  Ticaia 
tani nira cëti cuai na cë quin ca Jesusan a xanu mëra quin cacëxa:

—Camina chuá marua ꞌiti ꞌain. ꞌËn cana mi pëxcuti ꞌai quixun asérabi 
sinani camina pëxcúan.

Cacë xëshi ca pëxcúa cëxa.
23  Usobiani cuanx ca anua judíos unicama timët́i xubunu ꞌicë ꞌapu, Jairo, 

aín xubunu bëba cëxa. Bëba quin ca Jesusan, xanu ñucë a maín cë bëtan an 
ꞌati unicaman pacun bana otishi ꞌixun caín mainun ꞌaisa maira uni raru mati 
sharatia cuaquin isacëxa. 24 Usaria isquin ca Jesusan cacëxa:

—Ënuax ca chiquít. A xu xanu ca bama cëma ꞌicën. Ca ꞌuxaxa.
Ësaquian cacë xunbi ca ꞌusán can cëxa. 25  ꞌUsán cë xunbi anu ꞌicë unicama 

xubu ëman xutancëx ca Jesús anua xu xanu ꞌicë anu atsínxun aín mëcën 
biacëxa. Bicëx́ëshi ca tsorua cëxa. 26 Usa ꞌain ca Jesusan usaquin ñu ꞌaia anu 
ꞌicë unicaman chanioia a menu ꞌicë unicaman cuacëxa.

Bëxuñu uni rabëá Jesusan bëpëx́cüa
27 Usobiani anuax cuaniabi ca uni bëxuñu rabëtan Jesús cati ca bian quin 

munuma cuëncëónquin cacëxa:
—Davitan rëbúnqui, nu nuiba quin ca nu pëxcut.
28  Cacëx́a xubunu atsín cëbë ca a bëxuñu uni rabë tax ribi ꞌatsín quiani Jesús 

rapasu cuan cëxa. Cuania ca Jesusan cacëxa:
—¿Mitsun cara mina sinanin, ꞌën cana mitsu pëxcuti ꞌai quixun?
Cacëxun ca a unin cacëxa:
—Camina nu ꞌati ꞌain.
29 Cacëxun ca Jesusan aín bëru mëëquin cacëxa:
—Mitsúnmi ꞌën cana mitsu bëmë nioti ꞌai quixun sinán cë sabi oquin cana 

mitsu ꞌati ꞌain.
30 Usaquian cacëx ca bënë tishi bëmë nio ca cëxa. Bëmë nio catia ca Jesusan 

cacëxa:
—Unían ꞌën mi ësoquin ꞌacë ënë ꞌunán xunma ꞌanun camina ui unibi 

ñuixun tima ꞌain.
31 Usaquian Jesusan cacë xunbi ca a uni rabëtan cuan quin a nëtënu ꞌicë 

unicama chanio cëxa.

Banañuma unia Jesusan banamia
32  Bëxuñu ꞌicëa pëxcucë uni rabë taxa cuan cë bëtan ca uni raírinën achúshi 

uni ñunshin ꞌati ma nëan bana ñuma ꞌimicë a Jesúsnu bëacëxa. 33  Bëia ca 
Jesusan a uninua ñunshin ꞌatima chiquían cëxa. Chiquín cëbë ca a uni bana‑
ñuma ꞌiá ꞌaíshbi bana cëxa. Usaria isi ca anu ꞌicë unicamax ratuti quia cëxa:

—Nun nëtë Israel anuxunbi ca uínbi ësa ñu isáma ꞌicën.
34 Quia unicama ratú mainun ca fariseo unibunëx quia cëxa:
—Ñun shin ꞌati manën ꞌapun cushínshi ca ënë unin ñunshin ꞌatima 

chiquinia.

Jesús uni bana ñuixuni bëtsi bëtsi ëmanu caun
35 Usotan cëxun ca ëma chaca manu ꞌimainun ëma chucú ma ra ca ma nu ribi cuan‑

quin anua judíos unicama timët́i xubu ca manu atsín quin anu timëtia Jesusan 
bana ñuixuan cëxa. Bana ñuixun quin ca —ꞌëmi cata mëcë unicama ca Nucën 
Papa Diosan ainan ꞌimiti ꞌicë —quixun caquin upí bana unicama ñuixuan cëxa. 
Ñuixuanan ca uni ñucë ca ma ribi pëxcu quin an paëo cë cama tërëćaxuancëxa. 
36 Uinu cara Jesús ꞌicë anubi ca ꞌaisa maira uni ꞌiacëxa. Usai ꞌia an atu Nucën 
Papa Dios ñuiquin ꞌunán mianan ami sinánun ꞌaquinti ꞌaíma ꞌain ca axa piánancë 
ñuinacan ubío cëxa ꞌara cacë ñuina, an a bërúanti aín ꞌibu ꞌaíma ꞌain, bënëti sinán‑
casmai ꞌicë sa ri biti ꞌiacëxa. Usaia ꞌia atu isquin ca Jesusan a unicama nuiba cëxa. 
37 Nuiba quin atu ꞌaquinsa tanquin ca Jesusan aín ꞌunán micë unicama cacëxa:

—ꞌAi sa maira uníxa ëmi sinánti ꞌaínbi ca an atu ꞌëmi sinánun ꞌaquinti 
uni ꞌitsa mashi ꞌicën. Usa ꞌaish ca naënua ꞌaisa maira ñu bimi ꞌaínbia an biti 
uni ꞌitsa mashi, usaribi ꞌicën. 38  Usa ꞌain camina Nucën Papa Dios, axa ꞌëmi 
sináncë unicaman ꞌibu, a ñucáti ꞌain, an uni ꞌëmi sinánun ꞌaquinti unia ꞌitsa 
xunun, bimi ꞌibu unían an bimi biti uni xucë sa ribi oquin.

Aín ꞌunánmicë unicama ꞌiminuxun Jesusan mëcën rabë ́ꞌimainun rabë ́uni 
caísa 

(Mr 3.13‑19; Lc 6.12‑16)

10  1 Usa ꞌain ca Jeusasan aín ꞌunán micë uni mëcën rabë ́ꞌimainun rabë ́
a timëxun cacëxa:

—ꞌËn cushi cana mitsu ꞌinanin. Anun camina ñunshin ꞌatima uninua 
chiquíanan uni ꞌinsín cë ca ma ribi pëxcuti ꞌain.

2  A usaquin cacë unicamax ca ꞌiacëxa Simón ꞌicëbi Pedro ribi cacë, ꞌimainun 
aín xucën Andrés. ꞌImainun ca Zebe deonën bëchicë Jacobo cacë a ꞌimainun 
aín xucën Juan ꞌiacëxa. 3  Raírinëx ca Felipe cacë ꞌimainun Barto lomé cacë 
ꞌimainun Tomás ꞌimainun Mateo, an ꞌapu buán miti curíqui bicë, acama 
ꞌiacëxa. ꞌImainun ca Jacobo, Alfeonën bëchicë, a ꞌimainun Lebeo ꞌicëbi Tadeo‑
ribi cacë a ꞌiacëxa. 4 ꞌImai nun ribi ca Simón axa judíos unibun rabanan nëëti 
banacë, a ꞌimainun Judas Isca riote, an Jesús uni ꞌinan, a ꞌiacëxa.

Unicama bana ñuixunun Jesusan aín ꞌunánmicë unicama xua 
(Mr 6.7‑13; Lc 9.1‑6; 10.3‑11)

5  Aín ꞌunán micë unicama caís tan cëxun ca unicama bana ñuixun tanun 
xunuxun Jesusan ësaquin cacëxa:

—Camina anu judíosma unibu ꞌicë nëtënu cuan tima ꞌain. Samaria nëtënu 
ꞌicë ëmaca ma nu ribi camina cuan tima ꞌain. 6 Israel unicama axa ꞌëmi sinánti 
ꞌaíshbi ꞌëmi sinán cëma acama ꞌëmi sinánun ꞌaquini camina cuanti ꞌain. Atux 
ca ꞌëmi cata më cëma ꞌaish ꞌibu ñuma carne rosa ꞌicën. 7 Cuan quin camina —
anúan Nucën Papa Diosan mitsu ainan ꞌimiti nëtë ca ꞌurama ꞌicë —quixun 
caquin bana ñuixunti ꞌain. 8  Ñuixuanan camina ꞌinsíncë unicama pëxcüanan 
uni bamacë baís qui mianan an aín nami chëquí micë ꞌinsínñu uni asábi ꞌitë‑
cënun pëxcüanan uninua ñunshin ꞌatima chiquínti ꞌain. ꞌËn cana anúnmi uni 
ꞌaquinun cushi ꞌinán quin mitsu cupío mi cëma ꞌain. Usa ꞌain camina mitsúnmi 
ꞌaquincë uni cupí ñucá tima ꞌain.

 693 Mateo 9 ,  10



9 Curíqui camina buán tima ꞌain. 10 Camina burasa ió anun min ñu buánti 
bitima ꞌain. Camina rabë ́tari ꞌimainun bëtsi taxaca ꞌimainun min tsati buán‑
tima ꞌain. An unicama ꞌaquincë uni a ca a ꞌaquincë unin aín piti ꞌimainun 
aín cuëëncë ñu ꞌinánti ꞌicën. Usa ꞌain camina ñu buanima usashi cuanti ꞌain.

11 Cuanx ëmanu bëba quin camina isti ꞌain, ui unin cara upí oquin min bana 
ñuixun cëxun cuaisa tania. A unin xubu nushi camina ñantan ñantan ꞌuxti 
ꞌain, anúnmi a ëmanuax cuanti nëtëa utámainun. 12  Anu ꞌiti xubunu atsín‑
tancëx camina —chuá mashi ca ꞌican —cai anu ꞌicë unica mabë nuiba nanti 
ꞌain. 13  Usaími ꞌicëbë ca a xubunu ꞌicë unicama mitsubë upí ꞌixun min bana 
cuati mitsúxmi anu ꞌicë cupí cuëëni chuá mashi ꞌiti ꞌicën. ꞌAínbi ca mitsubë 
upí ꞌiisama tanquin an mitsun bana cuai sama tancë unicamax usai ꞌitima 
ꞌicën. 14 Uinu ꞌicë ëmanu ꞌicë unicaman cara, uinu ꞌicë xubunu ꞌicë unicaman 
cara mitsu biisama tanan mitsun bana cuai sama tania, anuax cuani camina 
anu ꞌicë unicaman, mitsun bana cuatíma ca Nucën Papa Diosan iscëx ꞌaisama 
ꞌicë quixun ꞌunánun, mitsun taxa canu ꞌicë me cupúcë taca biani bëtsi ëmanu 
cuanti ꞌain. 15  Asérabi cana ꞌën mitsu cain, Sodoma ëmanu ꞌicë unicama 
ꞌimainun Gomorra ëmanu ꞌicë unicama ca aín bana cuai sama tancë cupí 
Nucën Papa Diosan castí can cëxa. Usamaira oquin castí cancë ca an a ëmanu 
ꞌicë unicama mitsu bicëma cupí ax ꞌiti ꞌicën.

Mitsumi ca uni nishti ꞌicë quixun Jesusan aín ꞌunánmicë unicama ca
16  ꞌËn cana carnero ꞌinúan nëëcë nëbët́sinu ꞌicë sa ribi ꞌinun mitsu xutin. 

Nëëquin ca ꞌinúanën carnero binuxun bëarati ꞌicën. Usaribi oquin ca axa 
mitsumi nishcë unin mitsu ꞌati mo catsi quixun sinánti ꞌicën. Usaquian sinán‑
cëbë camina bërúan cati ꞌain, runu ꞌicë sa ri biti. Bërúan canan camina axa 
mitsumi nishcë uni ami nishi abë ꞌati mo nan tima ꞌain, numa curu ꞌicë sa ri biti. 
17 Axa mitsumi nishcë unicaman ca judíos unibunën ꞌapu ca manu mitsua ꞌati‑
monun buánti ꞌicën. Usonan ca anua judíos unicama timët́i xubu ca ma nuxun 
mitsu rish quiti ꞌicën. Usa ca uni ꞌicë quixun ꞌunani camina ami cata më tima 
bërúan cati ꞌain. 18  ꞌËn bana uni ñuixuncë cupí ca unin mitsumi nish quin 
judíosma unibunën ꞌapunu mitsu buánti ꞌicën, ami mitsu ñui maná nuxun. 
Usocë xunbi camina a ꞌapu cama ꞌimainun judíosma unibu ribi ꞌën mitsu ꞌunán‑
micë bana cama ñuixunti ꞌain. 19 A unicaman mitsu ꞌapunu buán cëxun camina 
racuëq́uin —uisai carana quiti ꞌai —quixun sinánan —uisa banan carana 
cati ꞌai —quixun sinán tima ꞌain. Nucën Papa Diosan ca mitsúxmi bana cë bë‑
tainshi uisa quin cara mina cati ꞌai quixun mitsu sinán miti ꞌicën. 20 Usa ꞌain 
camina ꞌunánti ꞌain, mitsúnbi sináncë banan camina bana tima ꞌain, Nucën 
Papa Diosan Bëru Ñunshin Upitan sinán micëx camina quiti ꞌain.

21 ꞌËmi sinán cëma unin ca axa ꞌëmi sinania oquin aín xucëńbi an uni 
ꞌaminun quixun ꞌapu ꞌinánti ꞌicën. Usaribi oquin ca aín papan ami nish‑
quin aín bëchi cëbi an uni ꞌaminun ꞌapu ꞌinánti ꞌicën. ꞌImainun ca usaribi 
oquin aín bëchi cënën ami nish quin aín papabi an uni ꞌaminun ꞌapu ꞌinánti 
ꞌicën. 22  Mitsúxmi ꞌëmi sinán cëbë ca axa ꞌëmi sinán cëma unicamax mitsumi 
nishti ꞌicën. Usa ꞌaínbi ca an uisa ñu cara ꞌicë bë tanbi ꞌëmi sinán quin ëncëma 
unicamax Nucën Papa Diosan nëtënu ꞌëbë ꞌiti ꞌicën. 23  Achúshi ëmanuxun 
bana ñuixu niabi unin mitsun bana cuai sama tanquin bëtsi bëtsi ocëx camina 
bëtsi ëmanu cuanti ꞌain. Anuxun ribi bana ñuixunia unin mitsu bëtsi bëtsi 

ocëx camina anuax ribi bëtsi ëmanu cuanti ꞌain. ꞌËn cana asérabi mitsu cain, 
anu Israel unibu ꞌicë ëmaca ma nuxun mitsun unicama bana ñuixun cëma pain 
ꞌain cana ꞌëx uni ꞌinux Nucën Papa Dios nuax uá ꞌëx utëcënti ꞌain.

24 Unin ñu ꞌunán micë uni an ca an a ꞌunán micë uni inuima. Usari bi quin 
ca an uni ñu mëëxuncë uni an, an a ñu mëëmicë uni inuima. 25 Mitsux ꞌën 
ꞌunán micë unicama ꞌain ca axa ꞌëmi nishcë unicamax mitsu mi ribi nishti 
ꞌicën. Atúan ꞌë bëtsi bëtsi ocësa ribi oquin ca mitsu ribi bëtsi bëtsi oti ꞌicën. 
Atun ꞌë ñunshin ꞌati manën cushi, Beel zebú, caquin anëquin ca mitsúxmi ꞌën 
unicama ꞌicë, mitsu ribi usaribi oquin anëti ꞌicën.

Uími caranuna racuët́i ꞌai quiáxa Jesús quia 
(Lc 12.2‑9)

26 Ësaquin ribi ca Jesusan aín ꞌunán micë unicama bana ñuixun tanun xuquin 
cacëxa:

—Unían mitsu bëtsi bëtsi ocëxbi camina an mitsu bëtsi bëtsi ocë unica‑
mami racuët́ima ꞌain. Unían uni itsi paránxun ñu ꞌacëxbi ca camabi unían 
ꞌunáncë ꞌiti ꞌicën. Usari biti ca unían ñu upí unëx́un ꞌacëxbi camabi unían 
ꞌunáncë ꞌiti ꞌicën. 27 ꞌËn mitsu imëŕibi cacë bana cama camina camabi unían 
cuanun ñuiti ꞌain. Ñuianan camina mitsun xubu nuxun ꞌën mitsu cacë ca ma‑
ribi camabi unían cuanun ëmánxun ñuiti ꞌain. 28  An uni bëtsi bëtsi oquin 
bama micë unica mami camina racuët́ima ꞌain. Usoquin ꞌaquinbi ca unin bëru 
ñunshin bama mi tima ꞌicën. Usa ꞌain camina usa unimi racuë tima Nucën Papa 
Dios, an uni aín cushínbi bama mianan aín bëru ñunshín ribi manë tsi anuaxa 
xënibua ꞌaínbi tëmë rati anua ꞌinun ꞌimiti amishi racuët́i ꞌain.

29 ꞌIsá ratsu ca cupíma ꞌicë unin curíqui ꞌitsa ma ratsu anun maru quin rabë ́
biti ꞌicën. Chama ratsu ꞌaísha aín cupí ꞌitsa mashi ꞌicëbi ca Nucën Papa Diosan 
camabi ꞌisá achúshi achúshi isia. Usaquian bërúancë ꞌaish ca Nucën Papa 
Dios cuëën cë bëma bamaima. 30 An ꞌisá cama bërúancë Nucën Papa Diosan ca 
mitsu ribi camabi ꞌunánan uiti buñu cara mina ꞌai quixun ꞌunania. 31 Mitsux 
camina ꞌisá sa maira ꞌain. Usa ꞌain ca ꞌisá chama ra tsu cama ꞌacë sa maira oquin 
Nucën Papa Diosan mitsu bërúan quin isia. Usa ꞌain camina unían mitsu 
bama misa tancëxbi racuët́ima ꞌain.

—ꞌËx cana Jesúsnan ꞌai —quiax quicë uni ñuicë bana 
(Lc 12.8‑9)

32  Ësaquin ribi ca Jesusan aín ꞌunán micë unicama cacëxa:
—Axa an ꞌën bana cuacëma unicaman cuanun ꞌë ñui, —ꞌëx cana Jesusan 

uni ꞌain —quicë uni a ñuiquin cana ꞌënribi, —ax ca ꞌën uni ꞌicë —quixun ꞌën 
Papa Dios naínu ꞌicë a cati ꞌain. 33  Usa ꞌaínbi cana axa ꞌëmi rabini, —ꞌëx cana 
Jesusan unima ꞌain —quicë uni a ñuiquin, —ax ca ꞌën unima ꞌicë —quixun 
ꞌën Papa Dios naínu ꞌicë cati ꞌain.

Axa ami sináncëma unix ca Jesusan unimi nishti ꞌicë quicë bana 
(Lc 12.51‑53; 14.26‑27)

34 Ësaquin ribi ca Jesusan aín ꞌunán micë unicama cacëxa:
—ꞌËx uá ꞌain ca camabi unix bëtsibë bëtsibë nuiba nanti ꞌicë quixun 

mitsun sinán cëxbi ca usama ꞌicën. ꞌËx uá ꞌain ca axa ꞌëmi sinán ti sama tancë 

 695 Mateo 10



unicaman axa ꞌëmi sináncë unicama nuiba tíma, ami nish quin ꞌati moisa tanti 
ꞌicën. 35 ꞌËx uá ꞌaían ꞌëmi cata më cëbë ca bëtsi bëtsi unix aín papami nishti 
ꞌicën. Usari biti ca xanu raírinëx ꞌëmia cata më cëbë aín titami nishti ꞌicën. ꞌËx 
ënë nëtënu uá ꞌaían ꞌëmi cata më cëbë ca xanux aín ñemi nishti ꞌicën. 36  Usa 
ꞌain ca axa ꞌëmi cata mëtia oquin unin aín aintsibi ꞌati moti ꞌicën.

37 ꞌËn unicaman ca aín papa, aín tita nuibati ꞌicën. Nuiba tibi ca atu nuiba‑
cë sa maira oi ꞌëmi sinánti ꞌicën. Usai ꞌëmi sinán cëma ꞌaish ca ꞌën unimasa 
ꞌicën. Usari biti ca ꞌëmi sinán cë sa maira oquian aín bëchicë nuibacë uni ax ꞌën 
unimasa ꞌicën. 38 —A ꞌai bama nu xunbi cana Jesúsmi cata mëti bana ënquinma 
ꞌai —qui xuan an sinán cëma uni ax ca ꞌën uni ꞌitima ꞌicën. 39 Uix cara aín 
cuëën cësa oquin ꞌai ënë nëtënu upitax tsótishi sinania ax ca Nucën Papa 
Diosnan ꞌitima ꞌicën. Usa ꞌaínbi ca uinu ꞌicë unin cara ënë nëtë nushi upitax 
tsóti sinán quinma ꞌëmi cata më quin ꞌëx quicë sabi oquin ꞌaia ax ainan ꞌaish 
Nucën Papa Diosan nëtënu abë ꞌiti ꞌicën.

Uicama cara Nucën Papa Diosan cupíoti ꞌicë quicë bana 
(Mr 9.41)

40 Ësaquin ribi ca Jesusan aín ꞌunán micë unicama cacëxa:
—An mitsun bana cuacë uni an ca ꞌën bana ribi cuatia. An ꞌën bana cuacë 

uni an ca Nucën Papa Dios, an ënë nëtënu ꞌë xua, aín bana ribi cuatia. 
41 Asérabi ꞌënan ꞌixuan ꞌën unin ꞌë ñuiquin bana ñuixunia cuaquin ca uni itsin 
sinánti ꞌicën, —a banax ca asérabi Nucën Papa Diosan sinán mi cëxa quicë ꞌicë 
—quixun. Usaquin sinani ca a bana quicë sabi oi ꞌiti ꞌicën. Usa uni ca an bana 
ñuixuncë unia iscë sa ribi oquin Nucën Papa Diosan upí isia. Usaribi oquin ca 
an upí uni isquin —ax ca asérabi Jesúsmi cata mëcë uni ꞌicë —quixun sinán‑
quin a nuiba quin aín bana cuacë uni a Nucën Papa Diosan upí isia, upí uni 
iscë sa ribi oquin. 42  Ax ꞌën uni ꞌaísha ꞌëmi upiti cata mëcë ꞌicë mabi axa shimaia 
isquin —ax ca Jesuc ris tonën uni ꞌicë —quixun sinán quin ꞌumpax ꞌináncë uni 
a ca Nucën Papa Diosan upí isia.

Juan an unicama nashimicë an aín ꞌunánmicë uni Jesús isnun xua 
(Lc 7.18‑35)

11  1 Aín ꞌunán micë unicama an ñuixuncë bana unicama ñuixun tanun 
catancëx ca Jesús anribi Galilea menu ꞌicë ëmaca ma nuxun bana 

ñuixunux cuan cëxa.
2  Usai ꞌimainun ca sipunu ꞌixun Juan, an uni nashi micë, an Jesusan ñu ꞌaia 

ñuicania cuacëxa. Cuaquin ca aín uni raíri Jesús istánun quixun xuacëxa, 
asérabi cara ax utia judíos unibunën caíncë a ꞌicë quixuan isnun. 3  Xucëx 
cuanxun ca Juanën cacë sabi oquin ñucá quin Jesús cacëxa:

—¿Mix cara mina asérabi axa uti nun caíncë a ꞌain? ¿Mixmi ama ꞌain cara‑
nuna bëtsi uníxa uti nun caínti ꞌain?

4 Cacëxun ca Jesusan cacëxa:
—Camina ꞌën unicama ñuixu niami cuacë bana cama ñuixuanan ꞌën ñu 

ꞌaiami iscë cama ñuixun quin Juan cai cuanti ꞌain. 5 Cuanxun camina cati ꞌain: 
Bëxuñu unínbi ca bërí isia, aín niti bëtsicë uníx ribi ca bërí upiti nitsia, an 
aín nami chëquí micë ꞌinsínñu unix ca pëxcutia, pabë unin ca bana cuatia, 
bamacë uníxbi ca baís quia, ñuñuma unín ribi ca anun Nucën Papa Diosnan 

ꞌinux ië́ti bana cuatia. 6  Usaquin canan camina, ꞌë ñui Nucën Papa Diosan 
xucëma ca ax ꞌicë quima, ax ꞌëmi sináncë unicamax ca chuá marua ꞌi cuëënia 
quixun ribi Juan cai cuanti ꞌai —quixun ca Jesusan Juanën xucë unicama 
cacëxa.

7 Juan, an unicama nashi micë, aín unicama cuan cë bëtan ca Jesusan anu 
ꞌicë unicama ꞌaisa maira ꞌicë Juan ñuiquin ësaquin cacëxa:

—¿Uisa uni isi cara mina mitsux anu uni ꞌicëma menu cuancën? Bëtsi bëtsi 
oquin sináncë uni ax ca tutísha suñun bëca cësa ꞌicën. ¿Usa uni isi cara mina 
cuancën? 8  ¿Ax usama ꞌain caina añu isi cuancën? ¿Upíira ꞌaísha cupíira 
chupa pañucë uni isi cara mina cuancën? Usama ca. Camina ꞌunanin, upíira 
ꞌaísha cupíira chupa pañucë unix ca anu ꞌapu ꞌicë xubu nushi ꞌia. 9 ¿Usa uni 
isi cuanima cara mina añu isi cuancën? An Nucën Papa Dios quicë bana uni 
ñuixuncë uni a isi camina cuancën, ¿usa cat? Asérabi cana ꞌën mitsu cain, 
an Nucën Papa Dios quicë bana unicama ñuixuncë unicaman ñuixuan bana 
ꞌiása maira ca Juanën uni ñuixuncë bana ꞌicën. 10  Juan ñuiquian ënë menu 
ucëma pan ꞌicë ꞌë cacë bana a ca Nucën Papa Diosan Isaías cuënëo mia cëxa, 
ësai quicë:

A caxumi cuanun cana ꞌën uni xutin. Ax pain cuanquin ca anun cuanti 
bai mëníoquin racanacësaribi oquin camabi unían min bana cuanun 
atun nuitua upí ꞌinun sinanamiti ꞌicën.

11 Usaquin cuënëo bana ñuitan cëxun ca Jesusan anu ꞌicë unicama cacëxa:
—Asé rabi cana ꞌën mitsu cain, an Nucën Papa Dios quicë bana uni 

ñuixuncë unicaman ñuixuncë bana ꞌiása maira ca Juanën ꞌë ñuicë bana ꞌiaxa. 
Usa ꞌain ca a unicamax ꞌiása maira Juan ꞌicën. Usa ꞌaínbi ca axa Nucën Papa 
Diosan nëtënu ꞌiti ꞌën unicamax, unían ñuumara iscë ꞌaíshbi Juan ꞌiása maira 
ꞌicën.

12-13  Juan ucëma pan ꞌain ca Moisés ꞌimainun an Nucën Papa Dios quicë 
bana uni ñuixuncë unicaman ꞌë ñuiquin unicama ñuixuan cëxa. A unicama 
caxu uquin ca Juanën ꞌë ñuiquin, axa utia judíos unicaman caíncë ax ca 
uaxa quiax quiquin unicama ñuixuanxa. Usa ꞌain ca ꞌënribi, ꞌëmi cata mëcë 
unicama ca Nucën Papa Diosnan ꞌiti ꞌicë quixun ñuixunia cuanan ꞌën ñu ꞌaia 
isi ꞌaisa maira unix Nucën Papa Diosnan ꞌiti sinania. 14 Mitsun asérabi cuaisa 
tanquin camina ꞌunánti ꞌain, Elías ca uti ꞌicë quicë bana ax ca Juan ñui quiá 
ꞌicën. A bana quiá sabi oi ca Juan, an unicama nashi micë, ax Nucën Papa 
Diosan mënío sabi oi uaxa. 15  An aín pabitan ënë bana cuacë unin ca aín 
nuitu nënbi sinán quin cuati ꞌicën.

16 Ësaquin ribi ca Jesusan anu ꞌicë unicama cacëxa:
—Ënë nëtënua bërí bucucë unicamax cara uisa ꞌicë quixun cana mitsu 

cati ꞌain. Ca tuára tsu cuxa cuai cë sa ribi ꞌicën. Cuainux timëćë ꞌaíshbia cuai‑
tisa tantancëx camáxbi tsotan ca raírinën raíri ësaquin caia: 17 “Cuai chirini 
cuëënun nun paca bana ocëbëbi camina masá sinani cuai ti sama tan. Cuai‑
ti sama tancëbë nux —anpan cania cëcë unicama ꞌicë sa ri biti cana nuna ini 
raru mati ꞌai —qui cë bëbi camina masá sinani usai ribi ꞌiisama tan”. 18  Usaribi 
ca ënë nëtënua bucucë unicamax ꞌicën. Juanëx ca ñu mëscú picëma ꞌianan 
ñu xëacëma ꞌicën. Usa ꞌicë ca unicaman —a unix ca ñunshin ꞌati mañu ꞌicë —
quixun caxa. 19 Usoquian Juanën ꞌacë so quin ꞌaquinma ꞌën camabi ñu pianan 
xëaia isquin ca unicaman ësaquin ꞌë ñuia: A unix ca picën tapun ꞌianan 

xëai racë uni ꞌicën. Ax ca an ꞌapu buán miti curíqui bicë unicama ꞌimainun 
ꞌuchañu unica mabë nuiba nania —quixun. Usaquian Juan cëñun unin ꞌë ñuicë‑
bëbi ca Nucën Papa Dios, an ënë menu unun ꞌë xua, an ꞌacë ñucamax asábi 
ꞌicën. Usa ca quixun ca axa ami sináncë unicaman ꞌunania.

Axa bëtsi bëtsi ëmanuax ami sinántisama tancë unicama Jesusan ca 
(Lc 10.13‑15)

20  Usaquin catan cëxun ca Corazín ꞌimainun Betsaida ꞌimainun Caper‑
naúm a ëmaca ma nuax ucë unicama, atun ëmanuxun bana ñuixuanan uni 
itsin ꞌacëma ñu ꞌacë bëbia aín bana cuati ami sina na cëma, a unicama ësaquin 
Jesusan cacëxa: 21 —Corazín ëmanuax ucë unicama ꞌimainun Betsai da nuax 
ucë unicama, mitsu cana asérabi cain, mitsun ëmanuxun ꞌën cushínbi ꞌën ñu 
ꞌacë sa ribi oquin Tiro ꞌimainun Sidón anuxun ꞌën ꞌá ꞌain ca anu ꞌicë unicama 
aín ꞌucha cama ëni ꞌëmi sinan ꞌitsíanxa. Aín ꞌucha cupí masá nuituti sina‑
nati ca chupa chëquicë pañuanan chima putan mashi quia ꞌitsíanxa. 22  Usa 
ꞌain cana mitsu cain, anúan an camabi uni aín ñu ꞌacë isti nëtën ca Tiro 
ꞌimainun Sidónu ꞌicë unicama ꞌacë sa maira oquin Nucën Papa Diosan mitsu 
ꞌucho quin castí canti ꞌicën. 23  Caper naúm nuax ucë unicama, ¿mitsun cara-
mina sinanin, camina Nucën Papa Diosan nëtënu ꞌiti ꞌai quixun? Camina 
anuma, anua uni ꞌaisa ma cama bama tancëx cuancë, anu ꞌiti ꞌain. Mitsun 
ëmanuxun ꞌën cushínbi ꞌën ñu ꞌacë sa ribi oquian Sodo ma nu xun ribi ꞌacë ꞌain 
ca aín ꞌucha cama ëni anu ꞌicë unicama nëën cëma ꞌiá ꞌitsíanxa. 24 Usa ꞌain ca 
anúan camabi uni aín ñu ꞌacë isti nëtën Sodo manu ꞌicë unicama ꞌása maira 
oquin Nucën Papa Diosan mitsu ꞌuchoti ꞌicën. ꞌUcho quin ca a ëmanu ꞌicë 
unicama ꞌacë sa maira oquin mitsu ꞌati ꞌicën.

—Chuámarua tani cuëënux camina ꞌëmi catamëti ꞌai —quixun Jesusan ca 
(Lc 10.21‑22)

25 Catan cëxun ca Jesusan Nucën Papa Dios cacëxa:
—ꞌËn Papa Dios, mixmi naí ꞌimainun menu ꞌicë ñucaman ꞌIbu ꞌicë cana 

mi rabin. Ami uni ꞌunán miti ñu a camina an ñu ꞌunáncë unicama ꞌunán mi‑
quinma an ñu ꞌunáin ra cëma unicama ꞌunán mian. Usaquinmi ꞌacë cupí cana 
mi rabin. Usaquin ꞌati camina mix cuëëan. 26  —Ñu ꞌunánma ca —qui xuan 
unin sináncë unicaman min ꞌimi cëxun ꞌën bana cuati camina cuëëan.

27 Usaquin aín Papa Dios catan cëxun ca Jesusan anu ꞌicë unicama amiri‑
bishi cacëxa:

—ꞌËn Papa Diosan ca camabi aín sinan ꞌë ꞌunán miaxa. Uinu ꞌicë unínbi ca 
uisa uni ꞌianan añu ꞌai carana ꞌëx uacën quixun ꞌuna nima. ꞌËn Papa Diosan 
cuni ca ꞌunania. Usaribi oquin ca uinu ꞌicë unínbi, uisa cara Nucën Papa 
Dios ꞌicë quixun ꞌuna nima. Aín Bëchicë, ꞌën cuni cana ꞌunanin, ꞌimainun ca 
a ꞌën uisaira cara ax ꞌicë quixun ꞌunán misa tancë unicama anribi ꞌunania. 
28  Nucën Papa Diosan mi upí isnun quixun ꞌaisa maira ñu ꞌanan unin cacë 
ñuribi ꞌai bënëti atsáncë ꞌixun camina ꞌëmi cata më quin ꞌën mi ꞌaquinun ꞌë 
cati ꞌain. Cacëxun cana a ñucama mënío quin ꞌënan ꞌaíshmi tanti ꞌicë sa ri bi‑
timi upí oquin sinani cuëënun mitsu ꞌimiti ꞌain. 29 Mitsúxmi cuëënia cana 
uisari cara mina upí ꞌiti ꞌai quixun mitsu ꞌunán miti ꞌain. Ñu caquinma cana 
tëmë ra quin mami ꞌati sënëínshi ꞌëx cuëën cë sabi oi ꞌinun mitsu ꞌimiti ꞌain. 

ꞌImixun ꞌën ꞌaquincëx camina upí oquin sinani chuá ma shirua tani cuëënti 
ꞌain. 30 Mitsúxmi ꞌënan ꞌain ca ꞌën mitsu ꞌaquincëx mitsun ꞌati ñux ꞌaisa ꞌicën.

Anun ñu mëëtima nëtëán Jesusan ꞌunánmicë unicaman trigo bëru piá 
ñuicë bana 

(Mr 2.23‑28; Lc 6.1‑5)

12  1 Usaquin catancëx ca anun ñu mëëtima nëtën Jesús bain anu trigo 
ꞌapácë naën cuan cëxa. Abë cuan quinbi ca aín ꞌunán micë unicaman 

piisa tanquin trigo bëru pëcëćë sirí ca quin bixun piacëxa. 2  Usoia isquin ca 
fariseo unicaman Jesús cacëxa:

—Ca is, anun ñu mëëtima nëtën usaquin ñu ꞌati ꞌaín mabi ca min ꞌunán micë 
unicaman usoia.

3  Cacëxun ca Jesusan cacëxa:
—¿Mitsun cara mina Davidnën ca ꞌacë ñuma ꞌixun axa abë cuancë unica‑

ma bëtan ësoquin ñu ꞌacëxa quixun cuënëo bana a iscëma ꞌain? 4 Davidnën 
ca ꞌacë ñuma ꞌixun piisa tanquin anuxun Nucën Papa Dios rabiti xubunu 
atsínxun anu ꞌicë pán, Nucën Papa Diosan isti oquin nancë, a bixun piacëxa. 
A panëxa judíos sacer do te nëinshi piti ꞌaían uni itsin piti ꞌicë mabi ca sacer do‑
tenën ꞌinán cëxun David ꞌimainun abë ꞌicë unicaman piisa tanquin piacëxa. 
5 ¿Mitsun cara mina judíos sacer do te cama ñui quiá cuënëo bana a iscëma ꞌain? 
Bëtsi nëtën ꞌacë sa ribi oquin ca anun ñu mëëtima nëtëńribi anuxun Nucën 
Papa Dios rabiti xubu nuxun an ꞌati ñucama ꞌacëxa. Usoquin ꞌaíbi ca ꞌuchama 
ꞌicën. 6 ꞌËn cana mitsu cain, anuxun Nucën Papa Dios rabiti xubu Moisésnën 
ñuia sa maira ca a ꞌën mitsu cacë bana ënëx ꞌicën. 7 Nucën Papa Diosan bana 
ca ësai quia: “Unían ꞌë rabianan aín ꞌucha tërëńcë ꞌinuxun ꞌara cacë ñuina 
rëxun xaroia isi cuëën cë sa maira oi cana atun uni itsi nuiba quin axa ꞌaquinsa 
ꞌicë ꞌaquinia isi cuëënin”. A bana cuacë ꞌaish camina ꞌën ꞌunán micë unicaman 
trigo bëru bixun piia isi manán cëma ꞌitsían. 8  Uni ꞌinux Nucën Papa Dios nuax 
uá ꞌixun cana ꞌën anun ñu mëëtima nëtën cara añu ꞌati ꞌicë quixun uni cati 
ꞌain.

Aín mëcën bamacë unia Jesusan pëxcüa 
(Mr 3.1‑6; Lc 6.6‑11)

9 Anuax cuanx ca Jesús anua judíos unicama timët́i xubunu cuani atsían‑
cëxa. 10 Anu ca uni achúshi aín mëcën amo ꞌicë bamacë ꞌiacëxa. A uni isquin 
ca fariseo unicaman —Jesús, an ca nux quicë sama oquin ꞌaia —quiax ami 
manán catsi quixun sinán quin —¿anun ñu mëëtima nëtën uni ñucë pëxcuti 
cara asábi ꞌic? —quixun ñucá cëxa. 11 Cacëxun ca Jesusan cacëxa:

—¿Micama uinu ꞌicën cara mina anun ñu mëëtima nëtëán mitsun ꞌara cacë 
ñuina quininu nipa cëtia biquinma isëshiti ꞌain? Camina isëshi quinma biti 
ꞌain, ¿usa cat? 12  ꞌAra cacë ñuina sa maira ca uni ꞌicën. Usa ꞌain ca anun ñu 
mëëtima nëtën uni pëxcuti asábi ꞌicën.

13  Catan cëxun ca Jesusan, uni aín mëcëńmi ñucë cacëxa:
—Ca mëshpat.
Cacëx mësh pa tishi ca mëpëx cüa cëxa, aín mëcën itsi sa ribi upí ꞌitánun. 

14 Usocëbë chiquí quiani cuanx ca fariseo unicama Jesús ñui uisoxun ꞌati cara 
quiax ꞌësëńancëxa.

An Nucën Papa Dios quicë bana uni ñuixuncë 
unin Cristo ñuiquin cuënëo bana

15 Usax ca fariseo unibu ꞌësë nania ꞌunán biani Jesús anuax cuan cëxa. Cuan‑
cëbë ca ꞌitsa uni abë cuan cëxa. Cuania ca Jesusan uni ñucë cama pëxcu quin, 
16 —an ca usoquin ñu ꞌaia quixun camina ꞌë chanio tima ꞌai —quixun cacëxa. 
17 Nucën Papa Diosan ꞌami cë xuan a ñuiquin Isaíasnën cuënëo sabi oi ca Jesús 
ꞌiacëxa, ësai quicë:
 18 Ënëx ca ꞌëx cuëëncësabi oquin ꞌanun ꞌën caíscë ꞌianan ꞌën nuibairacë 

a ꞌicën. A isi cana cuëënin. ꞌËn cushi cana a ꞌinánti ꞌain. ꞌInáncëxun 
ca judíosma unicamaribi uisoquin carana ꞌën atúxa upí ꞌinun ꞌimiti 
ꞌai quixun ñuixunti ꞌicën. Ñuixuanan ca ꞌën cana camabi unían ñu 
ꞌaia isquin uisa carana oti ꞌai usoquin ꞌati ꞌai quixun ñuixunti ꞌicën. 
19 Ax ca unicamabë cuëbícanantima ꞌicën, ca cërúanantima ꞌicën. 
Bain cuani munuma cuëncëni banaquin ca unicama cuamitima ꞌicën. 
20 Pëcú pëchi sitan oquin pësínpacë a ca xanun ꞌaisama ꞌicë putia. 
Usa ꞌaínbi ca ꞌën Bëchicënën uni ꞌaisama ꞌaísha ꞌuchañu ꞌaíshbi ainan 
ꞌiisa tania cuantánun xutima ꞌicën. Lamparín bënabuti cuíncësa ca 
axa ami sinanibi ami cushiiracëma uni ax ꞌicën. Usa unibi ca ainan 
ꞌiaxma cuantánun xutima ꞌicën. Anun camabi ñu ꞌaisamacama cëñuti 
nëtë utámainun ca aín cushínbi ami catamëcë unicama ꞌaquinti ꞌicën. 
21 Judíosma unibunëxribi ca ami catamëti ꞌicën, an ca atu ꞌaquinia 
quixun ꞌunani.

Ñunshin ꞌatimanën cushin ca Jesusan ñu ꞌaia quiáxa fariseo unicama quia 
(Mr 3.19‑30; Lc 11.14‑23; 12.10)

22  Usai ꞌicë bëtan ca uni achúshi ñunshin ꞌati manën ꞌimi cëxa bëxuñu ꞌianan 
bana ñuma, a Jesúsnu unin bëacëxa. Bëia Jesusan pëxcu cëxun ca bana‑
quin isacëxa. 23  Jesusan usoia isi ca anu ꞌicë unicamax ratuti sinán casmai 
canan cëxa:

—¿Ënë unix cara asérabi Davitan rëbúnqui, axa uti nun caíncë, a ꞌic?
24 Jesusan usoquin ñu ꞌaia ñuicania cuati ca fariseo unibunëx quia cëxa:
—Ñun shin ꞌati manën ꞌapu, Beel zebú, an ꞌami cë xuinshi ca ënë unin ñunshin 

ꞌatima chiquinia.
25 Usai quia aín sinan ꞌunán quin ca Jesusan fariseo unicama cacëxa:
—Ca ësa ꞌicën. Achúshi menu xuan an ꞌapu ꞌimicë unibunën cushi caman 

bëtsi bëtsi oquin sináncë ꞌain ca a menu bucucë unicamax ꞌitsa ꞌaíshbi upitax 
bucui bëtsibë bëtsibë nuiba na nima ꞌaca nani cëñutia. Usari biti ca ëmanu ꞌicë 
unicamax bëtsibë bëtsibë nuiba na nima nisha nani upitax bucuima cëñutia. 
Usari biti ca aín aintsibë bucüaxbia nisha nancë unicamax amanu amanu 
cuani tsuáqui nëtëtia. 26  Mitsux camina quin, ñunshin ꞌati manën ꞌapu, 
Satanás, Beel ze bú ribi cacë, an ꞌami cëxun isana ñunshin ꞌatima chiquinin. 
Usaími mitsux ꞌë ñui quicë ꞌaínbi ca ñunshin ꞌati manën ꞌapúan ñunshin ꞌatima 
raíri chiquín cëbë an ꞌami cë xuan ñu ꞌati ñunshin ꞌatima ꞌaíma ꞌiti ꞌicën. Usa 
ꞌain ca ñunshin ꞌati manën abë ñunshin ꞌatima chiqui nima. 27 ꞌËn ñunshin 
ꞌati manën ꞌapun ꞌami cëxun ñunshin ꞌatima uninua chiquíncë ꞌain, ¿cara 
mitsun unibunën uin ꞌami cëxun ñunshin ꞌatima uninua chiquinin? Mitsun 

unibunën ca mitsu cati ꞌicën, ñunshin ꞌati manën ꞌapun ꞌami cë xunma ca 
Nucën Papa Diosan ꞌami cë xuinshi unin ñunshin ꞌatima uninua chiquínti ꞌicë 
quixun. Usaquin cacëxun camina ꞌunánti ꞌain, mitsúnmi ꞌë ñui quicë bana ax 
ca aséra bima ꞌicë quixun. 28  Nucën Papa Diosan Bëru Ñunshin Upitan ꞌami‑
cëxun uninua ꞌën ñunshin ꞌatima chiquíncë ꞌain camina ꞌunánti ꞌain, Nucën 
Papa Diosan ca axa ꞌëmi cata mëcë unicama ainan ꞌimi nuxun ënë menu unun 
ꞌë xuaxa quixun.

29 Ësa ca. Ui unínbi ca cushi uni, aín xubunu atsínxun aín ñu bicua nima. 
Aín ꞌibu pain nëaxun cuni ca aín ñu bicuánti ꞌicën. Usaribi oquin cana ꞌën aín 
ꞌapu sama cushiira ꞌixun ñunshin ꞌatima chiquinin.

30 Ësaribi ca. Unían bërúan quin timë cëma ꞌaish ca aín ꞌara cacë ñuina cama 
tsuá quia. Usaribi oquin ca an ꞌëmia sinánun uni ꞌaquin cëma uni an ꞌëmi 
sinánxma ꞌinun uni ꞌimia.

31 Usa ꞌain cana mitsu cain, Nucën Papa Diosan ca unin ꞌatima ñu ꞌacë 
camabi tërëńti ꞌicën, amia ꞌati mati bana cë ribi. Usa ꞌaínbi ca axa aín Bëru 
Ñunshin Upí ñui ꞌati mati banacë uni, a Nucën Papa Diosan aín ꞌucha tërë‑
nima. 32  Axa uni ꞌinux anuax uá ꞌë ñui ꞌati mati banacë uni a ca Nucën Papa 
Diosan aín ꞌucha tërëńti ꞌicën. Usa ꞌaínbi ca axa aín Bëru Ñunshin Upí ñui 
ꞌati mati banacë uni aín ꞌucha Nucën Papa Diosan tërë nima, bama tan cëx ribi 
ca xënibua ꞌaínbi aín ꞌucha tërëńcë ꞌitima ꞌicën.

Aín bimi cupíshi i ꞌunánti bana Jesusan ñuia 
(Lc 6.43‑45)

33  Ca ësa ꞌicën: Upí i ꞌapácëx ca aín bimi upí ꞌiti ꞌicën. I ꞌaisama ꞌapácëx ca 
aín bimi ꞌaisama ꞌiti ꞌicën. Aín bimi isquin ca unin ꞌunánti ꞌicën, a i cara upí 
ꞌicë, cara ꞌaisama ꞌicë quixun. Usaribi oquin camina ꞌën ñu ꞌaia isquin ꞌunánti 
ꞌain, uin cushin carana ñu ꞌai quixun. 34 Mitsux ꞌatima ꞌixun uni paráncë ꞌaish 
camina mitsun rara cama ꞌiása ri biti an uni picë runu sa ribi ꞌain. Unix ca aín 
nuitu mëúa sinán cë sa ribi oi aín cuëbitan banaia. Mitsun nuitu ꞌaisama ꞌain 
camina ꞌati mati banain. 35 Aín nuitu upí ꞌain ca uni upí ñu ñui upiti banaia. 
Usa ꞌaínbi ca raíri unix aín nuitu upíma ꞌain, upíma ñu ñui ꞌati mati banaia. 
36 ꞌËn cana mitsu cain, anúan an camabi unin ꞌacë ñucama isti nëtën ca Nucën 
Papa Diosan uisai cara banaxa quixun ꞌunánan uisa banan cara sina nima ꞌati‑
mati banaxa quixun camabi uni ꞌunánti ꞌicën. 37 Mitsun bana cama ꞌunán quin 
ca Nucën Papa Diosan ꞌucha ñuma cara mina ꞌain quixun isanan ꞌuchañu cara‑
mina ꞌai quixun isti ꞌicën.

ꞌAisama unicaman uni itsin ꞌacëma ñu ꞌanun Jesús ca 
(Mr 8.12; Lc 11.29‑32)

38 Cacëxun ca an Moisésnën cuënëo bana ꞌunáncë unicama ꞌimainun fariseo 
unicaman Jesús cacëxa:

—Min camina asérabi Nucën Papa Diosan cushin ñu ꞌai quixun nun 
ꞌunánun camina nun nu isnun uni itsían ꞌacëma ñu ꞌati ꞌain.

39 Cacëxun ca Jesusan cacëxa:
—Uni cama Nucën Papa Diosmi sinán cëma ꞌixun ca atun isnun uni itsin ꞌacëma 

ñu ꞌanun quixun ꞌë caia. Usa ꞌaínbi cana, ꞌëx cana asérabi Nucën Papa Dios nuax 
uá ꞌai quixun atun ꞌunánun, bëtsi ñuribi atúan ñucá cë xunbi ꞌaiman. Ënëishi cana 

mitsu cain, Jonás ꞌiása ri biti cana ꞌëx ꞌiti ꞌain. 40 Jonás ax ca bacanu ꞌicë ñuina cha 
aín pucunu rabë ́ꞌimainun achúshi nëtë, ꞌimainun rabë ́ꞌimainun achúshi imëŕibi 
ꞌiacëxa. Usari biti cana uni ꞌinux Nucën Papa Dios nuax uá, ꞌëx rabë ́ꞌimainun 
achúshi nëtë, ꞌimainun rabë ́ꞌimainun achúshi imë ́matá quiniocë anu racáncë ꞌiti 
ꞌain. 41 Nínive cacë ëmanu ꞌicë unicamax ca ꞌaisama ꞌicëbia Jonásnën Nucën Papa 
Diosan bana ñuixun cëxun cuati sina nati ami sinán cëxa. Jonás ꞌiása maira cana 
ꞌëx ꞌain. Usa ꞌicëbi ca ënë nëtënu bucucë unicaman ꞌën bana cuai sama tania. Usa 
ꞌain ca anúan Nucën Papa Diosan camabi unían ñu ꞌacë isti nëtën, Níni venu ꞌicë 
unicaman ënë nëtënu bucucë unicama cati ꞌicën: Mitsun Jesusan bana ñuixun‑
cë xunbi cuacëma ꞌaish camina nux ꞌiása maira ꞌaisama ꞌai —quixun. 42 Salomón 
cacë uni, axa ꞌapu ꞌianan ꞌitsa ñu ꞌunáncë ꞌain, ca ꞌura menu ꞌicë ꞌapu xanu ax 
aín bana cuati cuan cëxa. Cuanx bëba tan cëxun ca cuëën quin aín bana cuacëxa. 
Salomón ꞌiása maira cana ꞌëx ꞌain. ꞌËx usa ꞌicëbi ca ënë nëtënua bucucë unicaman 
ꞌën bana cuai sama tania. Usa ꞌain ca anúan Nucën Papa Diosan camabi unin ñu 
ꞌacë isti nëtën, a xanu ꞌapu an Salo monën bana cuacë ꞌixun, ënë nëtënu bucucë 
unicaman ꞌën bana ñuixun cë xunbia cuacëma ꞌicë, ꞌuchoti ꞌicën.

Anuax chiquícë anubi ñunshin ꞌatima cuantëcënti bana 
(Lc 11.24‑26)

43  Ësaquin ribi ca Jesusan cacëxa:
—Uni nuax chiquí tancëx anua ꞌumpax ꞌicëma menu cuani ca ñunshin ꞌatima 

anua ꞌiti bari nitsia. Bari quinbi mëra quinma ca sinania 44 —anuax ꞌëx chiquía 
anubi cana cuan të cënti ꞌai —quixun. Sinán biani cuani bëba quinbi ca xubua unin 
maëńquin mëníocëx upí ꞌaíshbi ꞌibu ñuma usaribi ꞌicë anuaxa chiquía uni aín nuitu 
isia. 45 Isbiani cuanxun mëcën achúshi ꞌimainun rabë ́ñunshin ꞌati maira mëra‑
bian quin buanx ca anuaxa chiquía uni anubi abë atsín të cënia. Usa ꞌain ca anua 
ñunshin ꞌati ma cama atsíncë uni ax bëráma ꞌiása maira ꞌia. A uníxa ꞌicë sa ri biti ca 
ënë nëtënu bucucë unica max ribi ꞌiti ꞌicën, atuán ꞌën bana cuai sama tancë cupí.

Usaquin ca Jesusan cacëxa.

Jesusan ca amia sináncë unicama aintsi oia quicë bana 
(Mr 3.31‑35; Lc 8.19‑21)

46 Jesusan anu ꞌicë unicama bana ñuixun mainun uxun ca ëmánxun aín tita 
ꞌimainun aín xucëántun —Jesúsbë cana nuna bana catsi —quixun anu ꞌicë uni 
cacëxa. 47 Caia cuaquin ca achúshi unin Jesús cacëxa:

—Min tita ꞌimainun min xucëántu ca ëman ꞌicën. Ca mibë bana tisa tania.
48  Cacëxun ca Jesusan cacëxa:
—¿Uix cara ꞌën tita ꞌic? ¿ꞌImainun cara uicamax ꞌën xucëántu ꞌic?
49 Usai quiquin ca aín ꞌunán micë unicama aín mëcënan sanán quin cacëxa:
—Ënë unicamax ca ꞌën tita ꞌimainun ꞌën xucëántu ꞌicën. 50 Uicaman cara 

Nucën Papa Dios naínu ꞌicë ax cuëën cë sabi oquin ꞌaia, acamax ca ꞌën xucën 
ꞌimainun ꞌën chira bacë ꞌimainun ꞌën tita ꞌicën.

Bana itsi ñuicësoi an ñu ꞌapácë uni ñui quicë bana 
(Mr 4.1‑9; Lc 8.4‑8)

13  1 A nëtën xubu nuax cuanx ca Jesús parúm papa cuëbí tsóbua cëxa. 
2  Tsóbu cëbë ca ꞌaisa maira uni a nëbët́siorati timëácëxa. Timëćëbë 

manë nuntinu ꞌiru tan cëxa Jesús tsómainun ca unicamax masinu bucu bua‑
cëxa. 3  Bucu bucë ca Jesusan ꞌitsa bana ꞌunán mi quin bana itsi ñuicë so quin 
ñuiquin ësaquin cacëxa:

—An ñu bëru ꞌapácë uni ca aín naënu ꞌapá quin ñu bëru sacai cuanxa. 
4 Sacacëx ca raírinëx anúan uni nicë me iru anu nipa cëaxa. Nipa cëcë isbë tsini 
uxun ca ñuina pëchi ñunën ꞌeaxa. 5 Raírinëx ca mapa rañu menu nipa cëaxa. 
Nipa cëax ca me cëxtúma ꞌain bënë tishi cooxa. 6  Coóxbi ca uruquian barin 
xarocëx aín tapun ꞌaíma ꞌain chushiaxa. 7 Raírinëx ca muxañu menu nipa‑
cëaxa. Nipa cëax coi ca ꞌiruaxa. ꞌIru xunbi ca muxan abë coquin mapu ru cëxun 
tuacëma ꞌicën. 8  Usa ꞌaínbi ca raíri ñu bëru ax me upínu nipa cëaxa. Nipa cëax 
coi cani tan cëxun ca upí oquin tuaxa. Tuacëx ca raírinëx aín bimi ꞌitsaira, 
cien ꞌiaxa, raíri nëx ribi ca aín bimi ꞌitsa, sesenta ꞌiaxa, raíri nëx ri bishi ca aín 
bimi ꞌitsa mashi, trein taishi ꞌiaxa. 9 An aín pabitan ënë bana cuacë unin ca aín 
nuitu nënbi sinán quin cuati ꞌicën.

Uisa cupí cara Jesusan bana itsi ñuicësoquin bana ñuiacëxa quicë bana 
(Mr 4.10‑12; Lc 8.9‑10)

10  A bana ñuixun cëxun ca aín ꞌunán micë unicaman Jesús nëbët́sioraxun 
ñucá cëxa:

—¿Uisa ca s quin cara mina bana itsi ñuicë so quin ënë unicama bana 
ñuixunin?

11 Ñucá cëxun ca cacëxa:
—Uni itsían ꞌuna nia mabi camina mitsun Nucën Papa Diosan sinán mi‑

cëxun an ꞌunán micë ñu ꞌunanin. Usa ꞌaínbi ca raíri unin ꞌuna nima. 12  An ꞌën 
bana cuaquin a bana quicë sabi oquin ꞌacë uni a ca ꞌën bana itsi ribia cuanun 
Nucën Papa Diosan ꞌunán miti ꞌicën. Usa ꞌaínbi ca an ꞌën bana cuaquinbi 
sinán cëma uni a, an isa ꞌunánxa quixuan sináncë bana a camabi Nucën Papa 
Diosan manu miti ꞌicën. 13  ꞌËn ꞌaia isquinbi ca atun ꞌën cushi Nucën Papa 
Diosan ꞌë ꞌináncë a sina nima. Atun pabitan ꞌën ñuixun cëxun cuaquinbi ca 
uisai quicë cara quixun ꞌunán ti sama tania. Usa ꞌain cana acaman cuai sabi 
oquin ñuiquinma bana itsi ñuicë so quin ñuin. 14 Isaías nëan a unicama ñuiquin 
cuënëo bana quicë sabi oi ca usai ꞌia, ësai quicë:

Mitsun pabitan ꞌën bana ñuia cuaquinbi camina uisai cara quia quixun 
ꞌunántima ꞌain. Mitsun bërun ꞌën ꞌaia isibi camina ꞌëx cushiira 
ꞌaínbi ꞌëmi sinántima ꞌain. 15 Atun nuitu mëu ꞌunántisama tanan ca 
judíos unicaman atun pabitan cuaquinbi uisai quicë cara quixun 
ꞌunántisama tania. Atun bërúnbi ꞌën ꞌaia isquinbi ca ꞌëx cushiira 
ꞌaínbi ꞌëmi sinántisama tania. ꞌËmi sinanatia cana atu ꞌën uni ꞌinun 
iëḿitsian. Usa ꞌaínbi ca ꞌiisama tanxa.

16  Atúxa Isaías quiá sabi oi ꞌëmi sinán ti sama tancë bë tanbi camina mitsun 
bërun ꞌën ñu ꞌaia isi ꞌëmi cata mëtin. ꞌËn bana camina mitsun pabitan cuaquin 
mitsun nuitu mëúribi upí oquin sinanin. Usa ꞌaish camina chuá marua tani 
cuëënin. 17 Asérabi cana mitsu cain, ꞌëx ucëma pan ꞌain ca bëráma an Nucën 
Papa Dios quicë bana uni ñuixuncë unicama ꞌimainun axa Nucën Papa Diosmi 
sináncë unica man ribi —Cristo ca uti ꞌicë —quixun ꞌë ñuiquin cuënëo bana 
ꞌunán quin, uisai cara ꞌiti ꞌicë quixun istisa tanquinbi isáma ꞌicën. Uisa bana 
carana ñuixunti ꞌai quixun cuaisa tanquinbi ca cuama ꞌicën.

Uisai quicë cara an ñu ꞌapácë uni ñui quicë bana ꞌicë quixuan Jesusan ñuia 
(Mr 4.13‑20; Lc 8.11‑15)

18  An ñu ꞌapácë uni ñui quicë bana uisai quicë cara quixun mitsu ñuixun‑
mainun camina cuati ꞌain. 19 Anúan uni Nucën Papa Diosnan ꞌiti ënë bana 
aín pabitan cuaquinbia uisai qui quicë cara quixun upí oquin ꞌunán cë bëma 
uxun ca ñunshin ꞌati manën ꞌapun bënëńquinshi uni manumia. Usa banax 
ca anúan uni niti me iru anua nipa cëcë ñu bëru asaribi ꞌicën. 20  Mapa rañu 
me bëxbánua ñu bëru nipa cëcë asaribi ca raíri uni ꞌicën. Usa unin ca Nucën 
Papa Diosan bana cuati cuëën quin bënëńquinshi —a bana quicë sabi oi cana 
ꞌiti ꞌai —quixun aín nuitunën sinania. 21 Usaquin sinán quinbi ca mapa rañu 
menu nipa cëcë ñu bëru tapun ꞌitsa ñuma asaribi ꞌixun Nucën Papa Diosan 
bana ꞌitsama nëtë́inshi sinania. Sinán quinbi ca anbi masá quin sinánan 
Nucën Papa Diosan bana ꞌacëbë ami nish quian unin ꞌati mo cëxun a bana 
manu quin ënia. 22  Muxañu menua nipa cëcë ñu bëru usaribi ca raíri uni 
ꞌicën. A unicaman ca Nucën Papa Diosan bana cuaquin —a bana quicë sabi 
oi cana ꞌiti ꞌai —quixun sinania. Usaquin sina nibi ca ënë menu ꞌicë ñuishi 
sinánan —ꞌitsa ñuñu ꞌaish cana cuëënti ꞌai —quixun sinani, ꞌitsa ñuñu ꞌiisa 
tanan bëtsi ñuribi cuëënia. Usa ꞌaish ca Nucën Papa Diosan sinán cëxbi ñu 
bëru ꞌapácëa coiabi chucun mapu ru cësa usaribi ꞌaish bimi ñu masa ꞌia. 23  Me 
upí anua ñu bëru nipa cëcë usaribi ca raíri unicama ꞌicën. A unicamax ca 
Nucën Papa Diosan bana asérabi cuaquin a bana quicë sabi oquin ꞌacë ꞌaish 
me upínu ꞌapácë ñu bëru, axa coi cani tan cëxun upí oquin tuacë, asaribi 
ꞌia. Raírinëx ca ꞌitsaira, cien, bimi ñusa ꞌia, ꞌimainun ca raíri nëx ribi ꞌitsa, 
sesenta, bimi ñusa ꞌia, ꞌimainun ca raíri nëx ri bishi ꞌitsa mashi, treinta, bimi‑
ñusa ꞌia.

Unían ñu bëru upí ꞌapácënu uni itsin chucu ꞌaisama ꞌapácë ñuicë bana
24 Bana itsi ñuicë so quin ñuixun quin ca Jesusan anu ꞌicë unicama ësaquin‑

ribi cacëxa:
—Nucën Papa Dios naínu ꞌicë an ainan ꞌiti unicama ainan ꞌimiti ax ca 

ësaribi ꞌicën. Achúshi unin ca ñu bëru upí aín naënu ꞌapáxa. 25  ꞌApánbi 
ca camabi uníxa ꞌuxan, anu cuanxun axa ami nishcë achúshi unin a 
naënu ñu bëru ꞌaisama ꞌapáxa, ꞌapá biani ca cuanxa. 26  Usa ꞌain ca ñu 
bëru ꞌapácë ax upí ꞌaish coi cani tancëx bimiaxa. Bimiñu ꞌaínbi ca ñu 
bëru ꞌaisama axribi coi caniaxa. 27 Usaía coia isibiani cuanxun ca an ñu 
mëëxuncë unicaman aín ꞌibu ësaquin caxa: Min camina min naënu ñu 
bëru upí ꞌapan. ¿Usa cat? ¿Usa ꞌaínbi cara chucu ꞌaisama uisax coax? 
28  Cacëxun ca aín ꞌibun caxa: Axa ꞌëmi nishcë unin ca usaquin ꞌaxa. 
Cacëxun ca an ñu mëëxuncë unicaman caxa: ¿Nunu a chucu ꞌaisa ma cama 
bëchiti cuanti cara uisa ꞌiti ꞌic? 29  Quia ca aín ꞌibun caxa: A ëchí quin 
mina ñu ꞌapácë aribi ëchiti, usa ꞌain camina chucu ëchí tima ꞌain. 30  Anun 
aín bimi biti nëtë utámainun abëbi cani tanun camina ënti ꞌain. A nëtë 
ucëbëtan cana an naënu ꞌicë bimi biti unicama cati ꞌain: Chucu cama 
pain camina bëchíti ꞌain. Bëchíxun camina nëënuxun nëati ꞌain. Ñu 
bëru upí ꞌapácë aín bimi bitan cëxun camina anu ñu bimi bucúnti xubu 
anu upí oquin bucúnti ꞌain.

Mostaza bëru ñui quicë bana 
(Mr 4.30‑32; Lc 13.18‑19)

31 Bana itsi ñuicë so quin ñuixun quin ca Jesusan anu ꞌicë unicama ësaquin‑
ribi cacëxa:

—Nucën Papa Dios naínu ꞌicë, an cara ainan ꞌiti unicama uiso quin ainan 
ꞌimiti ꞌicë quiax cana mostaza bëru ñui quin. Ca ësa ꞌicën. Axa chama ratsu 
ꞌicëbi ca mostaza bëru bitan cëxun unin aín naënu ꞌapatia. 32  Mostaza bëru ax 
ca chama ra tsuira ꞌicën, bëtsi ñu bëru chama ra tsu sa maira ca ax ꞌicën, ꞌaíshbi 
ca ꞌapácëx bëtsi ñu bëru cani cë sa maira ꞌia. Usa ꞌaísha cani iisa ribi ꞌinun pëña‑
na cë cë bëtan ca manan nuáncë ñuina camax anu nooi aia. Usari biti ca Nucën 
Papa Diosan unicamax ꞌitsa mashi pain ꞌiaxbi ꞌitsaira ꞌitánun uatia.

Anun pán chamiti ñu ñui quicë bana 
(Lc 13.20‑21)

33  Bana itsi ñuicë so quin ñuixun quin ca Jesusan anu ꞌicë unicama ësaquin‑
ribi cacëxa:

—Nucën Papa Dios naínu ꞌicë an cara ainan ꞌiti unicama uiso quin aín uni 
ꞌimiti ꞌicë quiax cana anun pán chamiti ñu ñui quin. Xanúan xuicëma pain 
ꞌixun anun pán chamiti ñucëñun mëscucëx ca aín xëquíon mësioti rëncë ax 
chaia. Usari biti ca Nucën Papa Diosan unicamax ꞌitsa mashi pain ꞌiaxbi ꞌitsaira 
ꞌitánun uatia.

Uisa cupí cara bana itsi ñuicësoquin bana ñuia quiáxa Jesús quia bana 
(Mr 4.33‑34)

34 Usoquin ca Jesusan bana itsi ñuicë so quin bëtsi bëtsi ñu ñuiquin anu ꞌicë 
unicama bana ñuixuan cëxa. Bëtsi banánma usoquinshi ca bana ñuixuan cëxa. 
35 Jesusan ca usaquin bana ñuixunti ꞌicë quiax ca an Nucën Papa Dios quicë 
bana uni ñuixuncë unix bëráma quia cëxa, ësai qui:

ꞌËn cana bana itsi ñuicësoquin ñuiquin bana ñuixunti ꞌain, uinsaranbia 
unin ꞌunánma ñu ñuiquin cana unicama ñuixunti ꞌain.

Ësai quicë ca ñu bëru upí ꞌimainun chucu ꞌaisama 
ñui quicë bana ax ꞌicë quixun Jesusan ca

36  Usoquin bana ñuixun tan cëxun anu ꞌicë unicama ëbiani cuanx ca Jesús 
xubunu atsía na cëxa. Atsinia ca aín ꞌunán micë unicaman nëbët́sioraquin Jesús 
cacëxa:

—Uisai quicë cara naënu ꞌicë chucu ñui quicë bana ax ꞌicë quixun camina 
nu ñuixunti ꞌain.

37 Cacëxun ca Jesusan cacëxa:
—An ñu bëru upí ꞌapácë uni asaribi cana uni ꞌinux Nucën Papa Dios nuax 

uá ꞌëx ꞌain. 38  Anu ñu bëru ꞌapácë naë asaribi ca camabi ënë me ꞌicën. Ñu bëru 
upí asaribi ca Nucën Papa Diosan unicama ꞌicën. Chucu sa ribi ca a ñunshin 
ꞌati manën ꞌapun sinán micë unicama ꞌicën. 39 An chucu ꞌapácë uni asaribi ca 
ñunshin ꞌati manën ꞌapu ꞌicën. Anun bimi biti nëtë ñuiquinbi cana ꞌëx utëcënti 
nëtë ñui quian. An bimi bicë unicama asa ca ángel cama ꞌicën. 40  Anun ñu 
bimi biti nëtëán unin chucu pain bëchí tan cëxun tsin nëënti nëtë usaribi ca 

anun ꞌëx utëcënti nëtë ꞌiti ꞌicën. 41 ꞌËx uni ꞌinux Nucën Papa Dios nuax uá 
ꞌixun ꞌën ángel cama xucëxun ca an ñu ꞌaisama ꞌacë unicama ꞌimainun an 
bëtsi uni ñu ꞌaisama ꞌanun ꞌamicë unica ma ribi bitan cëxun 42  manë tsi cha 
rëqui rucë anu puti ꞌicën. Anuax ca anu ꞌicë unica mabë tëmërai bënëti ꞌinuxun 
ꞌaia. 43  Usai ꞌicëbë ca barin uruquian pëca cëxa upí ꞌicë sa ri biti an Nucën Papa 
Diosan bana ꞌacë unicamax abë ꞌaish upíira upí ꞌiti ꞌicën. An aín pabitan ënë 
bana cuacë unin ca aín nuitu nënbi sinán quin cuati ꞌicën.

Unëcë ꞌaisamaira cupícë ñu ñui quicë bana
44 Catan cëxun ca Jesusan ësaribi oquin aín ꞌunán micë unicama cacëxa:
—Nucën Papa Dios naínu ꞌicë an cara ainan ꞌiti unicama uiso quin ainan 

ꞌimiti ꞌicë quixun ñui cana ꞌaisa maira cupícë ñu ñui ësai quin: Achúshi unin 
ca ꞌaisa maira cupícë ñu, me ꞌucë mëu uni itsían unëa, mëraxa. Mëra quin 
ca —ꞌënan ca ꞌiti ꞌicë —quixun sinani cuëën quin mapu të cëanxa. Mapu biani 
cuan quin ca aín ñucama anun a me maruti curíqui binuxun maruaxa. Maru‑
tancëx curíqui bëi utëcën quin ca a me ainan ꞌinun maruaxa. Usari biti ca uni 
bëtsi ñu cuëën cë sa maira oi Nucën Papa Diosnan ꞌiti cuëënia.

Perla cacë ñu cupíira cupí ñui quicë bana
45  Nucën Papa Dios naínu ꞌicë an ainan ꞌiti unicama ainan ꞌimiti ax ca 

ësaribi ꞌicën. Achúshi uni an ñu marucë ax ca murusa ñu, perla cacë, ax 
po namë iscësa, a ñu upíira upí ꞌaish ꞌaisa maira cupícë, a biisa tanquin bari 
nitsia. 46  Bari quin mëraxun biisa tani ca anun maruti curíqui binuxun aín 
ñucama marui cuanxa. Cuanxun maru quin curíqui bitancëx utëcën quin ca 
a perla ꞌaisa maira cupícë, ainan ꞌinun maruaxa. Usaribi oi ca uni bëtsi ñu 
cuëën cë sa maira oi Nucën Papa Diosnan ꞌiti cuëënia.

Anun tsatsa biti rica ñui quicë bana
47 Catan cëxun ca Jesusan ësaribi oquin cacëxa:
—Nucën Papa Dios naínu ꞌicë an cara uiso quin ainan ꞌiti unicama aín uni 

ꞌimiti ꞌicë quixun ñui cana rica anun tsatsa biti ñui ësai quin. An tsatsa bicë 
unicaman ca aín rica bacanu sara ca bian quin anun ñu bëaratia. Usotan cëxun 
ca anua cëñú ruia tsatsa ꞌaisa maira bitsia. 48  Bitan cëxun masinu buánxun ca 
anu tsóxun upíbushi caís quin biquin caquínu puruia. Puru quin ca a pitima ñu 
a bacanu putia. 49 Usaribi ca anun ꞌëx utëcënti nëtë ꞌinuxun ꞌaia. ꞌËx utëcën cëbë 
uquin ca ángel caman unicama Nucën Papa Diosan iscëx upí ꞌicë acama abë 
ꞌinun bianan an iscëxa upíma ꞌicë unicama bixun, 50 manë tsi cha rëqui rucë 
anu punuxun ꞌaia. Anuax ca anu ꞌicë unica mabë tëmërai bënëti ꞌinuxun ꞌaia.

Jesusan bana ꞌicësaribi ca bëráma Nucën Papa 
Diosan bana cuënëo ax upí ꞌicë quicë bana

51 Catan cëxun ca ësaquin ribi aín ꞌunán micë unicama cacëxa:
—¿ꞌËn mitsu cacë bana caina cuatin?
Cacëxun ca aín ꞌunán micë unicaman —cana nuna cuatin —quixun cacëxa. 

52  Quia ca Jesusan cacëxa:
—An Nucën Papa Dios naínu ꞌicë aín bana únáncë uni, an ca ꞌën uni 

ñuixuncë bana unicama ñuixuanan bëráma ꞌë ñuiquin cuënëo bana aribi 

ñuixunia. Ax ca xubuñu unían a isi ucë uni aín ñu ió ꞌimainun aín ñu ióma 
ꞌaíshbi upí, aribi ismi cësa ꞌicën.

Jesús Nazaretnu ꞌiá 
(Mr 6.1‑6; Lc 4.16‑30)

53  Bana itsi ñuicë so quin unicama bana ñuixun quin ancë biani cuanx ca 
Jesús anuaxa canicë menu bëba cëxa. 54 Bëba tan cëxun ca anua judíos unicama 
timët́i xubunu atsínxun bana ñuixun quin ꞌunán mia cëxa. Usoquian bana ñuia 
cuati ca anu ꞌicë unicamax ratuti canan cëxa:

—¿Uin cara ënë uni usaquian bana ñuiti ꞌunán miax? ¿Uin cushin cara 
ënë menu xuan unin ꞌacëma ñu ꞌain? 55 Ënëx ca carpin te ronën bëchicë ꞌicën, 
ꞌimainun ca aín titax María ꞌicën. Jacobo, José, Simón, Judas acamax ca aín 
xucën ꞌicën. 56 Aín chira ba cë ca ma ribi ca ënu nubë ꞌicën. ¿Uin ꞌunán mi cëxun 
cara ësaquin bana ñuianan ësaquin ribi ñu ꞌati ꞌunanx?

57 Usai canani ami nish cëxun isquin ca Jesusan atu cacëxa:
—An Nucën Papa Dios quicë bana uni ñuixuncë unían bana ñuixunia ca unin 

cuatia. Usa ꞌaínbi ca axa anuax canicë unían anuaxa canicë menuxun bana 
ñuixunia, anu ꞌicë unicama ꞌimainun aín aintsi ꞌibu ca man ribi cuai sama tania.

58  Usaquian Jesús quicë sabi oquin ca anu ꞌicë unicaman —an ca asérabi 
Nucën Papa Diosan cushínbi ñu ꞌaia —quixun sinánma ꞌicën. Usa ꞌain ca 
Jesusan ꞌitsa ñu ꞌaquinma uni itsían ꞌacëma ñu ꞌitsa mashi ꞌacëxa.

Juan, an uni nashimicë, ax bama 
(Mr 6.14‑29; Lc 9.7‑9)

14  1  Usa ꞌain ca unicaman Jesús ñuiquin chanioia Gali leanu ꞌicë 
unicaman ꞌapu, Herodes, an cuacëxa. 2  Cuaquin ca Hero desnën ratú-

quin, an ñu mëëmicë unicama cacëxa:
—Jesús, ax ca Juan, an uni nashi micë, a ꞌicën. Bamaxbi ca baís quiaxa. Usa 

ꞌixun ca uni itsían ꞌacëma ñu ꞌaia.
3-4  An Juan aín uni tëbís camia ꞌaish ca usai Herodes quia cëxa. Ësai ca 

ꞌiacëxa: Herodes, an ca aín xucën Feli penën aín xanu, Hero días, a biacëxa. 
Usa ꞌain ca —minmi a xanu biti ca ꞌaisama ꞌicë —quixun Juanën Herodes 
cacëxa. Cacëxun ca Hero desnën aín unicama Juan bimia cëxa. Bimixun ca 
nëamixun sipua mia cëxa.

5 Aín unicaman Juan ꞌanun ꞌami tisa tanquinbi ca camabi unían —Juan an 
ca Nucën Papa Dios quicë bana nu ñuixunia —quixun sináncë ꞌain —ꞌëmima 
nish cania —quixun sinán quin ꞌamiama ꞌicën. 6  Usa ꞌaínbi ca anúan bacëán 
nëtën Heró desnën camicëx uxúan unicaman pimainun, Hero díasnën tuá 
xanu xuntacu ax upiti bairani ransa cëxa. Usai ꞌia isi ca Herodes chuáma tani 
cuëë an cëxa. 7 Cuëën quin ca xanu xuntacu cacëxa:

—Añu ñu cara mina mi ꞌinánun ꞌë ñucati a cana asérabi mi ꞌinánti ꞌain. 
Sina na të cën ti mo quin cana ashi quin mi cain.

8  Cacëxun aín tita pain ñucá tan cëxun ca aín titaxa quicë sabi oquin cacëxa:
—Juan, an uni nashi micë, a tëbís ca mixun camina ꞌë aín maxcá manë 

xampami ꞌinánti ꞌain.
9 Usaquian cacëxun cuaquin masá nuitui ra quin ca Hero desnën ꞌaisama 

tancëxa. ꞌAisama tanquinbi ca —sina na të cën ti mo quin cana mi cain 

—qui xuan cacë sinánan anu ꞌicë unica man ribia cuacë cupí usoquian xanu 
xuntacu ꞌinánun aín uni cacëxa. 10  Caquin ca sipu nuabia Juan tëbís canun 
quixun aín unicama xuacëxa. 11 Xucëx cuanxun tëbís ca bë tsin quin bëxun ca 
aín maxcá manë xampami xanu xuntacu ꞌinán cëxa. ꞌInán cëxun buánxun ca 
aín tita ꞌinán cëxa.

12  Usoquian tëbís cacë bixun maín biani cuanxun ca Juanën ꞌunán micë 
unicaman Jesús ñuixuan cëxa.

Jesusan ꞌaisamaira ꞌaish, cinco mil uni pán pimia 
(Mr 6.30‑44; Lc 9.10‑17; Jn 6.1‑14)

13  Usaquian Juan ꞌacëa aín unicaman ñuixuncëx ca Jesús anuax nuntin 
cuanx anua uni ꞌicëma menu cuan cëxa. Usa ꞌain ca —anu ca Jesús ꞌicë —
qui xuan chanioia cuabiani bëtsi bëtsi ëmanu ꞌicë unicamax men anua Jesús 
ꞌicë anu cuan cëxa. 14 Usaía ꞌitsa unia riquian cëbë manë nunti nuax ꞌibú quian‑
quin ca unicama timëćë isquin Jesusan atu nuiba cëxa. Nuiba quin ca ꞌinsíncë 
unicama pëxcüa cëxa. 15  Usaquin ꞌacëbëa bari xupí bu cë bëtan ca aín ꞌunán‑
micë unicaman anu cuanxun Jesús cacëxa:

—Bari ca xupí  but ia, ënë mex ca anu uni ꞌicëma me ꞌicën. Ënu ꞌiaxma 
unicama cuan tánun camina cati ꞌain. Cuan xuan ꞌuri ꞌicë ëmaca manua atun 
piti bitánun camina xuti ꞌain.

16 Cacëxun ca Jesusan cacëxa:
—Ca cuan tima ꞌicën. Mitsun ca piti ꞌinan.
17 Cacëxun ca aín ꞌunán micë unicaman cacëxa:
—Nun piti ñura ca mëcën achúshi pán ꞌimainun tsatsa rabëíshi ꞌicën.
18  Quia ca Jesusan cacëxa:
—Ënu ca ꞌë bëxun.
19 Cacë xuan bëcë bëtan ca Jesusan basinua bucu bunun quixun unicama 

cacëxa. Cacëx́a bucu bu cë bëtan ca Jesusan mëcën achúshi páncëñun tsatsa 
rabë ́bixun manámi bësu quin isquin Nucën Papa Dios —asábi ca —catan‑
cëxun pán tuca paxun aín ꞌunán micë unicama ꞌinán cëxa. ꞌInán cëxun ca anu 
ꞌicë unicama pán mëtí ca quin ꞌinán cëxa. 20  ꞌInán cëxun biquin ca unicama 
cama xunbi puchá quin piacëxa. Puchá quin pia sënëán ca usai ꞌiisa ꞌaímabia 
tëxëcë piti aín ꞌunán micë unicaman mëcën rabë ́ꞌimainun rabë ́caquí buáca‑
quin biacëxa. 21 An puchá quin picë nucë bënë camax ca ꞌaisa maira ꞌaish, 
cinco mil uni ꞌiacëxa. Atúin shima xanu ꞌimainun xuca man ribi ca puchá quin 
piacëxa.

Jesús parúmpapa camánanën niquiani cuan 
(Mr 6.45‑52; Jn 6.16‑21)

22  Usotan cëxun ca an tsián quian quin unicama cabian mai nuan, atux pain 
manë nuntinu cëñú ru quiani ꞌucë manan cuanun quixun Jesusan aín ꞌunán micë 
unicama xuacëxa. 23 Xutan cëxun anu ꞌicë unicama cabiani ca Jesús axëshi matánu 
Nucën Papa Diosbë banai cuan cëxa. Nucën Papa Diosbëa bana mainun ca bari 
cuabua cëxa. Bari atsín cëbëa baquísh cëbë Jesús axëshi anu ꞌimai nuan 24 aín ꞌunán‑
micë unicama manë nuntinu ꞌiru quiani parúm papa nëbët́si cuania ca suñúon pitan 
cuaín sa mo quin bëca cëxa. Bëcaia ca bëchu nan ribi tucán ca quin manë nuntinua 
rëúti so quin ꞌacëxa. 25 Usomai nuan pëca ra cëbë ca parúm papa camá nanën niquiani 

Jesús atunu cuan cëxa. 26 Parúm papa camá nanën niquiania Jesús cuania isi ca 
atun bëmánan pëqui racuëti —ñun shin sapi ca —quiax ratuti sharárui quia cëxa.

27 Usai quia ca Jesusan atu cacëxa:
—Camina cushi canti ꞌain. Racuëaxma ca ꞌit, ꞌë cana ꞌain.
28  Cacëxun ca Pedronën cacëxa:
—Mix camina asérabi Nucën ꞌIbu ꞌain. Usa ꞌixun ca ꞌëx parúm papa camá‑

nanën niquiani minu cuanun ꞌë cat.
29 Cacëxun ca Jesusan cacëxa:
—Ca ut.
Cacëx ca Pedro manë nunti nuax ꞌibú quiani parúm papa camá nanën 

niquiani Jesúsnu cuan cëxa. 30  Cuanibi ca suñúan upitan parúm papa 
bëchúaian isi racuëti nanëb́uti cuën cëni quia cëxa:

—Cana baca mi quin, ꞌë ca bitsi ut.
31 Cuëncëńquia cacëxun biquin ca Jesusan cacëxa:
—¿Uisa catsi cara mina ꞌën mi parúm papa camá nanën nicua tsi nimi ꞌënu 

unun ꞌimi cëxbi ꞌëmi cata më timan? Camina ꞌëmi sinán cë masa ꞌain.
32  Jesúsbëa Pedro manë nuntinu ꞌiru cëbë ca suñúan nëtë́acëxa. 

33 Nëtëćëbëtan ca manë nuntinu ꞌicë unicaman a tanáin rantin puruni tsóbuti 
ami sinán quin Jesús cacëxa:

—Mix camina asérabi Nucën Papa Diosan Bëchicë a ꞌain.

Genesaret menuxuan Jesusan ꞌinsíncë unicama pëxcüa 
(Mr 6.53‑56)

34  Parúm papa ꞌucë manan cuanx ca Gene saret cacë menu bëba cëxa. 
35 Bëbaia isquin ca a menu ꞌicë unicaman —axa ucë ux ca Jesús ꞌicë —quixun 
ꞌunán quin a menu ꞌicë unicaman ꞌunánun chanio cëxa. Chanio cë bëtan ca uni 
ꞌinsín cë cama Jesúsnu bëacëxa. 36 Bëcëxun ca ñucë unicaman Jesús cacëxa:

—Min chupa cuëbíshi ca nu ticamit. Ësaquin caquin ticaíshi ca ꞌinsíncë 
unicamax pëxcúa cëxa.

Aín nuitu upíma cupía unin ꞌatima ñu ꞌacë bana 
(Mr 7.1‑23)

15  1 Fariseo unica ma bëtan ca an Moisésnën bana ꞌunáncë unica man ribi 
Jeru salén ëmanuax ricua tsini uxun Jesús cacëxa: 2  —¿Uisa cas quin 

cara min ꞌunán micë unicaman nucën rara quiá bana tanimin? A bana quiá‑
sabi oi ꞌiquinma ca mëchu ca xun mashi piia.

3  Cacëxun ca Jesusan atu ñucá quin cacëxa:
—¿Uisa catsi cara mina mitsux mitsun rara quiá bana tanibi Nucën Papa 

Dios quiá sabi oi ꞌiman? 4  Nucën Papa Dios ca ësai quia cëxa: “Min papan 
bana, min titan bana camina cuati ꞌain”. ꞌImainun ca ësari biti quia cëxa: “Axa 
aín papa, aín tita ñui ꞌati mati banacë uni a camina bama miti ꞌain”. 5  Usa 
ꞌaínbi camina mitsux ësai quin: Unin ca aín papa, aín tita ësaquin cati ꞌicën: 
Mi ꞌinánti ꞌixunbi cana ꞌën mi ꞌinánti ñucama Nucën Papa Dios ꞌinan. 6 Axa 
usai quicë uni an aín papa aín tita ñu ꞌaquin tima ca asábi ꞌicë quiax camina 
mitsux quin. Usai quiquin camina mitsun raran ñuiá bana ashi sinán quin 
Nucën Papa Diosan bana quicë sabi oquin ꞌaiman. 7 Mitsux camina cëmë ꞌain. 
Isaías nëan mitsu ñuiquin cuënëo bana ca ësai quia:

 709 Mateo 14 ,  15



 8 Ënë unicaman ca aín cuëbitanshi ꞌë rabia, ꞌixunbi ca aín nuitu mëu 
ꞌë sinanima. 9 Nucën Papa Diosan bana isa quixun ca unínbi ñuicë 
banaishi unicama ñuixunia. Usa ꞌixun ca ñancábi ꞌë rabia.

Isaíasnën cuënëo bana quicë sabi oi camina mitsux ꞌin.
10 Catan cëxun ca ësaquin ribi Jesusan cuënxun unicama cacëxa:
—ꞌËn, bana ñuimainun ca upí oquin cuacan. 11 Aín ñu picë cupíma, aín 

nuitunën ꞌati ma quin sinania, aín cuëbitan upíma banan banacë a cupí ca 
Nucën Papa Diosan uni upíma isia.

12  Usaquian caia ca aín ꞌunán micë unicaman Jesús nëbët́sioraxun cacëxa:
—¿Cara mina isan, fariseo unicamx ca usaquinmi unicama ñuixunia cuati 

mimi nishaxa?
13  Cacëxun ca Jeususan cacëxa:
—Uicamax cara Nucën Papa Dios naínu ꞌicë an ainan ꞌimi cëma ꞌicë, acamax 

ca asérabi ainanma ꞌaish abëma ꞌiti ꞌicën, aín tapún cë ñunbi ëchí cëxa i ꞌicë sa‑
ri biti ñancáishi ꞌiti ꞌicën. 14 Fariseo unica maxa nishiabi camina isëshiti ꞌain. 
Atun Nucën Papa Diosan bana uni itsi ꞌunán miti ꞌixunbi ca uisai cara quia 
quixun ꞌuna nima. Ca bëxuñu unisa ꞌicën. Bëxuñu unin abë bëxuñu uni itsi 
buán catsi quixun ꞌaíbi ca bëxuñu ꞌixun uin cuanti cara quixun ꞌuna nima, a 
rabë taxbi aman cuanx quininu nipa cëti ꞌicën.

15 Usai quia cuaquinbi ca Pedronën Jesús cacëxa:
—Unían picë ñu ñui quicë bana ax cara uisai quicë ꞌicë quixun ca nu 

ñuixun.
16 Cacëxun ca Jesusan cacëxa:
—¿Mitsún ribi cara mina ꞌën cacëxun ꞌën bana cuatiman? 17 Unían ñu aín 

cuëbitan picëx ca aín pucu nuishi atsinia. Atsín tancëx ca amiri bishi chiquitia. 
¿A cara mina ꞌuna niman? 18  Usa ꞌaínbi ca uni masá quin sinani ꞌati mati banaia. 
Aín nuitu upíma ꞌain ca usai banaia. Usa ꞌicë Nucën Papa Diosan iscëx ca 
uni ꞌatima ꞌicën. 19 Aín nuitu mëu ca unin ꞌatima ñu ꞌati sinania, uni ꞌati, aín 
xanuma ꞌaínbi xanubë ꞌiti, xanu cuaioti, uni itsin ñu mëca mati, cëmëi uni 
itsimi manánti, uni itsi ñui ꞌati mati banati. 20 An usa ñucama ꞌacë unicama ca 
Nucën Papa Diosan iscëx upíma ꞌicën. Mëchu ca xunma picë ꞌaíshbi aín sinan 
upí ꞌicë ca Nucën Papa Diosan uni upíma isima.

Judíosma xanu Jesúsmi catamëa 
(Mr 7.24‑30)

21 Anuax cuanx ca Jesús anua Tiro cacë ëma ꞌimainun Sidón cacë ëma 
ꞌicë a menu bëba cëxa. 22  Bëbaia ca anu ꞌicë Cananea xanu, an anu cuan quin 
munuma bana quin Jesús carái shia cëxa:

—Mix camina Nucën ꞌIbu, Davitan rëbúnqui ꞌain. Usa ꞌixun camina ꞌë 
ꞌaquinti ꞌain. ꞌËn ini tuá ca anua ñunshin ꞌatima ꞌain ꞌitsaira paë tania.

23  Caquian carái shi cë xunbi ca Jesusan cáma ꞌicën. Caiama oquin ca aín 
ꞌunán micë unicaman a rapasu cuan quin —an ca cuëncë́nquin nu nuia. 
Camina a cuan tánun cati ꞌai —quixun cacëxa.

24 Usaquian cacëxun ca Jesusan xanu cacëxa:
—Judíosma unibuma, judíos unica maishi ami sina na minun ca ꞌën Papa 

Diosan ꞌë caxa. Axa ꞌura cuancëa ꞌara cacë ñuina aín ꞌibun bëtë cën cë sa ribi 
oquin judíos unibu ami sinánun quixun canun ca Nucën Papa Diosan ꞌë caxa.

25 Cacëxun cuaquinbi ca a tanáin rantin puruni tsóbu quin a xanun cacëxa:
—Camina ꞌën tuá ꞌë pëxcu xunti ꞌain.
26 Cacëxun ca —judíos unicama pain ꞌaquini cana uacën —quixun sinán‑

quin Jesusan ësaquin cacëxa:
—Tuá xura pimiti bixunbi camun pimiti ca ꞌaisama ꞌicën.
27 Cacëxun ca a xanun cacëxa:
—Usa ca. Usa ꞌaínbi ca cuënan tëmúxun aín ꞌibúan rëupatia piti sani 

camunan piia.
28  Cacëxun ca Jesusan cacëxa:
—Mix camina asérabi ꞌëmi cata mëti ꞌën mi upí oquin ꞌaquinun quiax ꞌëmi 

sinan. Usa ꞌain ca mix cuëën cë sabi oi ꞌiti ꞌicën.
Quixuan cacë bëshi ca aín ini tuá pëxcúa cëxa.

Galilea menuxuan Jesusan uni ñucëcama pëxcüa
29 Anu Tiro ꞌimainun Sidón ꞌicë me anuax cuanx ca Jesús parúm papa 

Galilea ratá biani matá menu mapë ra cë tancëx anu tsóbua cëxa. 30 Anua tsotan 
ca anu ricua tsin quin ꞌaisa maira unin, uni ꞌinsíncë ꞌitsaira bëacëxa. Axa aín 
niti bëtsicë uni ꞌimainun aín bërumi ñucë ꞌimainun pabë ꞌimainun bana‑
ñuma, a unicama ꞌimainun bëtsi bëtsi ꞌinsinan ꞌicë unica ma ribi a tanáin 
bëia ca Jesusan pëxcüa cëxa. 31 Pëxcucëx ca bana ñuma unicamax bana cëxa. 
Bana mainun ca axa aín quisi aín pëñánmi ñucë unica max ribi pëxcúa cëxa. 
Pëxcú mainun ca axa aín niti bëtsicë unicamax upiti niacëxa. Aín bërumi ñucë 
unica man ribi ca bëoqui quin isacëxa. Usaia ꞌia isquin ca anu ꞌicë unicaman 
uisa uni cara ënëx ꞌicë quixun sinani cuëën quin chuáma tanquin Nucën Papa 
Dios, a Israel unicaman rabicë, a rabia cëxa.

Jesusan ꞌaisamaira ꞌaish, cuatro mil uni pán pimia 
(Mr 8.1‑10)

32  ꞌItsa uníxa timë camë ꞌëocë ꞌain ca aín ꞌunán micë unicama cuënxun 
Jesusan atu cacëxa:

—Ënë unicamax ca ënu rabë ́ꞌimainun achúshi nëtë ꞌëbë ꞌicën. Usa ꞌaish ca 
a atun piti ñuñuma ꞌicën. Usa ꞌain cana ꞌën atu ꞌitsaira nuiba quin ꞌaquinsa 
tanin. Cuaní bima atux bainuax bëënania, usa ꞌain cana ñu nara ca mi xunma 
xuisama tanin.

33  Cacëxun ca aín ꞌunán micë unicaman cacëxa:
—¿Ënëx ca anu uni ꞌicëma me ꞌicën. ¿Uinua cara nuna ënë unicaman pimiti 

piti biti ꞌain?
34  Cacë xuan Jesusan —¿uiti pánñu cara mina ꞌain? —quixun ñucá cëxun 

ca aín ꞌunán micë unicaman —ënu ca mëcën achúshi ꞌimainun rabë ́pán 
ꞌimainun ꞌitsa mashi tsatsa ratsu ꞌicë —quixun cacëxa.

35  Usaquin cacëxun ca Jesusan axa timë camë ꞌëocë uni menu tsóbunun 
quixun cacëxa. 36  Usoxun ca pánca ma cëñun tsatsa ribi bixun Nucën Papa 
Dios —asábi ca —catan cëxun a piti ñu tuca paxun aín ꞌunán micë unicama 
ꞌinán cëxa. ꞌInán cëxun ca anu ꞌicë unicama pinun mëtí ca quin ꞌinán cëxa. Aín 
ꞌunán micë unicaman a unicama ꞌináncëx cëñú tisa ꞌaíshbi ca a piti camax 
cëñúama ꞌicën, 37 a unicaman puchá quin picëxbi. Camáxbia puchá cë bëtan ca 
Jesusan ꞌunán micë unicaman mëcën achúshi ꞌimainun rabë ́caquí buáca quin 

tëxëcë piti biacëxa. 38  An a piti picë nucë bënë cama ca ꞌitsaira ꞌaish cuatro 
mil ꞌiacëxa. Atúin shima xanu ꞌimainun xuca man ribi ca puchá quin piacëxa. 
39 Usoquin pimi tan cëxun a unicama —cuan mainun ca cuan —quixun cabiani 
ca Jesús manë nuntinu ꞌiru quiani cuanx Magdala cacë menu cuan cëxa.

Fariseo unicamabëtan saduceo unicaman uni itsían ꞌacëma ñu ꞌanun 
quixun Jesús ca 

(Mr 8.11‑13; Lc 12.54‑56)

16  1 Fariseo unicama ꞌimainun saduceo unicaman ca anu cuanxun Nucën 
Papa Diosan cushin caraisa ñu ꞌaia iscatsi quixun, Jesús aín sina‑

nënbi isa unían iscëma ñu naínua ꞌanun quixun cacëxa. 2  Cacëxun ca Jesusan 
cacëxa:

—Ca ësa ꞌicën. Bari cuabú cë bëtan naí isi camina quin: “Nëtë ca upí 
cuabutia, imëíshi ca nëtë upí pëca rati ꞌicën”. 3  Bëtsi nëtën camina bësu quin 
naí isi quin: “Nëtë ca bëitia, ꞌuí ca ꞌitsa ꞌibúti ꞌicën”. Naí isquin camina uisai 
cara nëtë ꞌiti ꞌicë quixun ꞌunanin. Usa ñu ꞌunáncë ꞌixunbi camina ꞌën bana 
ñuixunia cuanan ꞌën ꞌaia isquinshi ꞌunán tisa ꞌixunbi ꞌuna niman, ꞌëx cana 
asérabi Nucën Papa Dios nuax ucë ꞌai quixun. 4  Ënë unicama Nucën Papa 
Diosmi sinán cëma ꞌixun ca atun isnun uni itsin ꞌacëma ñu ꞌanun quixun ꞌë 
caia. Usa ꞌaínbi cana, ꞌëx cana asérabi Nucën Papa Dios nuax uá ꞌai quixun 
atun ꞌunánun, bëtsi ñuribi atúan ñucá cë xunbi ꞌaiman. Ënëishi cana mitsu 
cain, Jonás ꞌiása ri biti cana ꞌëx ꞌiti ꞌain.

Usoquin cabiani ca Jesús anu ꞌicë unicama ëbiani cuan cëxa.

Anun pán chamiti ñusa ꞌicë fariseo unibunën bana cuatima quicë bana 
(Mr 8.14‑21)

5 Parúm papa ꞌucë manan cuan quinbi ca Jesusan ꞌunán micë unicaman atun 
piti ñu buán quinma manua cëxa. 6 Manu bian cëbë ca Jesusan cacëxa:

—Fariseo unibu ꞌimainun saduceo unibu nëxa anua pán chamiti ñusa ꞌicë 
ax ꞌicësa usaribi ꞌitin rabanan camina bërúan cati ꞌain. 7 Cacëx ca —nunu pán 
bëcëma cupí ca nu usaquin caia —quiax aín ꞌunán micë unicamax canan cëxa. 
8  Canania ꞌunán quin ca Jesusan cacëxa:

—¿Uisa cupí cara mina mitsux, pán cana nuna bëcëma ꞌai quiax cananin? 
Mitsux camina ꞌëmi cata më cë masa ꞌain. 9 ¿ꞌËn ñu ꞌaia isúnbi cara mina ui 
carana ꞌëx ꞌai quixun ꞌuna niman? ¿Cara mina ꞌën unicama pimiami iscancë a 
manuan? ¿Ën mëcën achúshi pán pimi cë xuan cinco mil unin tëxëocë, mëcën 
rabë ́ꞌimainun rabë ́caquí buáca quin bixunbi cara mina sina niman? 10 ¿Bëtsi 
nëtëńribi ꞌën mëcën achúshi ꞌimainun rabë ́pán pimi cë xuan cuatro mil unin 
tëxëocë a mëcën achúshi ꞌimainun rabë ́caquí buáca quin bixunbi cara mina 
sina niman? 11 ꞌËn cana fariseo unibu ꞌimainun saduceo unibu nëxa anun pán 
chamiti ñusa ꞌicësa usaribi ꞌitin raba nanmi bërúan canun quixun mitsu can. 
Caíbi cana pán ñuiira quicëma ꞌain. ¿Usaquin ꞌën cacëxun cara mina cuacëma 
ꞌain?

12  Cacëxun ca aín ꞌunán micë unicaman —Jesusan ca anun pán chamiti 
ñu ñuiquin caquinbi fariseo unibu ꞌimainun saduceo unibu nëan ꞌunán micë 
bana cama ca asérabi ꞌicë quixun sinán quin a cuatin rabanan bërúan canun nu 
caxa —quixun ꞌunán cëxa.

Jesús ax ca asérabi Cristo ꞌicë quiáxa Pedro quia 
(Mr 8.27‑30; Lc 9.18‑21)

13 Usotancëx anu Cesárea de Filipo cacë ëma ꞌicë me anu cuanx riquian quin 
ca aín ꞌunán micë unicama Jesusan ñucá quin cacëxa:

—¿Uni ꞌinux Nucën Papa Dios nuax uá ꞌaish carana ꞌëx ui ꞌai quiax cara 
unicama quin?

14 Cacëxun ca atun cacëxa:
—Raí rinëx ca quia, mix ismina Juan, an uni nashi micë, a ꞌain. Raírinëx ca 

quia, mix ismina Elías a ꞌain. Raíri nëx ribi ca quia, mix sapi ismina Jere mías 
a ꞌain, ama ꞌaish ismina an Nucën Papa Dios quicë bana unicama ñuixuan 
uni itsi a ꞌiti ꞌain.

15 Cacëxun ca ain ꞌunán micë unicama Jesusan cacëxa:
—¿Atúxa usai quimainun cara mina mitsux ꞌëx carai sana ui ꞌai quin?
16 Quia ca Simón Pedronën cacëxa:
—Mix camina axa bama timoi tsócë Nucën Papa Dios aín Bëchicë, Cristo, 

axa utinu nun caíncë, a ꞌain.
17 Cacëxun ca Jesusan cacëxa:
—Simón, Jonasan bëchicë, cana mi cain, unin ca usaquin mi sinán mi‑

cëma ꞌicën. ꞌËn Papa naínu ꞌicë an ca mi sinán xun quin usoquinmi sinánun mi 
sinán miaxa. An ca mi sinán miaxa quixun ꞌunani camina cuëënti ꞌain.

18  Caxun ca mapara, griego banan “petra” cacë, a sinán quin Jesusan Simón 
cacëxa:

—ꞌËn cana mi cain, mix camina Pedro caquin anëcë ꞌiti ꞌain. Minmi ꞌëmi bërí 
cacë bana sináncë usaribi oquin sináncë ca axa ꞌëmi cata mëcë unicamax ꞌiti ꞌicën. 
Bama tan cëxbi cëñú timoi ca a unicamax ꞌënan ꞌiti ꞌicën. 19 ꞌËn cana ꞌën cushi mi 
ꞌinánti ꞌain, ami cushi xunmi ꞌë ñuiquin bana unicama ñuixunun. An minmi ꞌë 
ñuiquin bana ñuixun cëxun cuacë unicamax ca ꞌën Papa Diosan uni ꞌiti ꞌicën. A 
cushínbi Nucën Papa Diosan sinán cë sa ribi oquin sinán quin, aín unicamax ca usai 
ꞌiti ꞌicë quixun caquin, ësa ñu ca ꞌati ꞌicë quixun canan, ësa ñu ca ꞌatima ꞌicë quixun 
cacë bëtan ca Nucën Papa Dios naínu ꞌicë an, —usa ca —quixun sinánti ꞌicën.

20 Usaquin Pedro catan cëxun ca aín ꞌunán micë unicama Jesusan cacëxa:
—ꞌËx cana ax utia judíos unibunën caíncë Cristo a ꞌai quixun camina uinu 

ꞌicë unibi catima ꞌain.

—ꞌËx cana unin ꞌacëx bamati ꞌai —quiáxa Jesús quia 
(Mr 8.31–9.1; Lc 9.22‑27)

21 Ësaquin caquin sënëóntancëxun ca aín bamati ñuixun ta ba quin Jesusan 
aín ꞌunán micë unicama ësaquin cacëxa:

—ꞌËn Papa Dios cuëën cë sabi oi cana Jeru sa lénu cuanin. Cuanx bëbacë 
ca anu ꞌicë uni apán ca mabë judíos sacer do tenën cushi cama ꞌimainun an 
Moisésnën cuënëo bana ꞌunáncë unicamax ꞌën bana cuai sama tani ꞌëmi nishti 
ꞌicën. ꞌËmi nish quin ca ꞌë uni itsi ꞌamiti ꞌicën. Usaquian ꞌë ꞌacëx bama tancëx 
cana rabë ́nëtë ꞌiónxa pëca ra cëbë baís quiti ꞌain.

22  Usaria quia oquin ca Pedronën Jesús amo nitsi naxun ñu caquin cacëxa:
—Usai camina ꞌitima ꞌain, Nucën Papa Diosax ca mixmi usai ꞌiti cuëën tima 

ꞌicën.

23  Usaquin cacëx cuai na cë quin ca Jesusan Pedro ñu caquin cacëxa:
—Min camina ñunshin ꞌati manën ꞌapu, Satanás, an sinán cësa oquin 

sinanin. Usaquin sinán xunma ca ꞌat. Min camina ꞌë ñu ꞌatima ꞌami tisa tanin. 
ꞌËn Papa Dios cuëën cë sabi oi ꞌiáxma ꞌëx ꞌinun quixun sinán quin camina unin 
sinán cësa oquinshi sinanin.

24 Catan cëxun ca aín ꞌunán micë unicama ësaquin Jesusan cacëxa:
—Uix cara ꞌën uni ꞌiisa tania an ca a ꞌai bama nu xunbi ꞌëmi cata mëti quicë 

bana ënquinma ꞌati ꞌicën. 25  Uin cara aín cuëën cësa oquin ꞌai, ënë nëtënu 
upitax tsótishi sinania, ax ca Nucën Papa Diosnan ꞌitima ꞌicën. Usa ꞌaínbi ca 
uinu ꞌicë unin cara ënë nëtë nushi upitax tsóti sinán quinma ꞌëmi cata më quin 
ꞌëx quicë sabi oquin ꞌaia, ax Nucën Papa Diosnan ꞌaish aín nëtënu abë ꞌiti ꞌicën. 
26 Unix ca ënë nëtë nuax ꞌitsaira ñuñu ꞌiti ꞌicën, ꞌaíshbi ca Nucën Papa Diosmi 
sinán cëma ꞌaish abë upíma ꞌianan aín nëtënu abë ꞌitima ꞌicën. Usa ꞌain ca 
axa bama cëbë aín ñucama ax ñancábia bicë ꞌicën. ¿Nucën Papa Diosbë bama‑
timoi tsónuxun cara unin añu ñun cupíoti ꞌic? Anun cupíoti ñu ca ꞌaíma ꞌicën. 
27 ꞌËx cana ꞌën Papa Diosan nëtënu cuan tancëx anu abë ꞌApu ꞌiti ꞌain. ꞌËx ꞌApu 
ꞌaish utëcën cëbë ca ꞌën ángel ca ma ribi uti ꞌicën. Uxun cana unicama achúshi 
achúshi atun nuitu ꞌunán quin an ñu ꞌatima ꞌacë unicama a ꞌati monan an upí 
ñu ꞌacë unicama ꞌëbë ꞌinúxa cuëënun ꞌimiti ꞌain. 28 ꞌËn cana asérabi mitsu cain, 
axa ënu ꞌëbë ꞌicë uni raírinën ca bama cëma pain ꞌixun, uni ꞌinux Nucën Papa 
Dios nuax uá ꞌicë, ꞌëx cana asérabi ꞌën unicaman cushi ꞌai quixun isti ꞌicën.

Axbia Jesús bëtsia 
(Mr 9.2‑13; Lc 9.28‑36)

17  1 Usaquin aín ꞌunán micë unicama catancëx ca mëcën achúshi ꞌimainun 
achúshi nëtë ꞌicëbë aín ꞌunán micë uni raíri ëbiani, Pedro cëñun Jacobo 

ꞌimainun aín xucën Juan, acamaishi buani Jesús matánu cuan cëxa. 2  Anu cuan-
tancëx ca a unicaman ismai nunbi Jesús bëtsia cëxa. Bëtsii ca barin pëca cësa 
ꞌinun aín bëmánan ichúa cëxa. Aín chupa ribi ca uxuira ꞌaish bari upí uruia 
iscësa ꞌiacëxa. 3 Usa ꞌicë isanan ca Elíasbëa Moisés chiqui ra cëti Jesúsbë banaia 
isacëxa. 4 Usai ꞌia abë banaia isquin ca Pedronën Jesús cacëxa:

—Nuxnu ënu ꞌicë ca asábiira ꞌicën. Mix cuëën cë bëtan cana nuna rabë ́
ꞌimainun achúshi xubu ratsu ꞌati ꞌain. Ax ca minan achúshi ꞌimainun 
Moisésnan achúshi ꞌimainun Elías nan ribi achúshi ꞌiti ꞌicën.

5  Usaquian Pedronën cacë bë tainshi ca acama cuin pëqui cë sanën 
tupëóncëxa. Usocëxun ca Pedro, Jacobo, Juan acaman nëtë cuin mëucüaxa 
ësai banaia cuacëxa:

—Ënëx ca ꞌëx amiira sinani cuëëncë, ꞌën bacë bëchicë ꞌicën. Aín bana ca 
cuacan.

6 Ësai quia cuati ca ꞌaisa mairai racuëti memi bëúm pu cuti racá bua cëxa.
7 Usai ꞌia racuëtan bamaiabi ca Jesusan anu cuan quin ramë quin cacëxa:
—Ca nirucan, racuëaxma ca ꞌit. 8  Ësaquian cacëx bëpëq́ui chai ru quin 

iscëxbi ca uíbi ꞌaíma ꞌimainun Jesú sëshi anu ꞌiacëxa.
9 Usaquiani matá nuax cuan quin ca Jesusan atu cacëxa:
—Mitsúnmi isanan cuacë ënë ñucama camina uinu ꞌicë unibi ñuixun tima 

ꞌain. Uni ꞌinux Nucën Papa Dios nuax uá ꞌaish, ꞌëx bama tancëx baís qui cë bëtan 
cuni camina ënë ñucama unicama ñuixunti ꞌain.

10 Usaquin cacëxun ca aín ꞌunán micë unicaman Jesús ñucá quin cacëxa:
—¿Mixmi asérabi Cristo ꞌaínbi cara uisa catsi an Moisésnën cuënëo bana 

ꞌunáncë unicamax, Elías pain ca uti ꞌicë quiax quin?
11 Cacëxun ca Jesusan cacëxa:
—Elías ax pain ca uti ꞌicë quicë bana ax ca asérabi ꞌicën. Uxun ca unicama 

Nucën Papa Diosmia sinánun sinán miti ꞌicën, usai quicë banax ca asérabi 
ꞌicën. 12  Asérabi ꞌaínbi cana mitsu cain, Elías pain ca uaxa. Ucëbi ca judíos 
unicaman ui cara ax ꞌicë quixun ꞌunán cëma ꞌicën. ꞌUnán quinma ca atúxa 
cuëën cësa oquinshi a ꞌati moxa. A ꞌati mo cë sa ribi oquin ca uni ꞌinux Nucën 
Papa Dios nuax uá ꞌicë ꞌëribi ꞌati moti ꞌicën.

13 Usaquian Jesusan cacëxun ca aín ꞌunán micë unicaman ꞌunán cëxa, —Elías 
ca uti ꞌicë quiá bana, ax ca Juan, an uni nashi micë, a ñuia quiá ꞌicë —quixun.

An upí ꞌicëbi aín nami bërëŕumiquin uni bënánmicë ꞌinsínñu tuá Jesusan 
pëxcüa 

(Mr 9.14‑29; Lc 9.37‑43)
14  Matá nuax cuanx ca anua ꞌaisa maira uni timëćë anu Jesús bëba cëxa. 

Bëba cëbë anu cuani aín bëmánon rantin puruni tsóbu quin ca achúshi unin 
cacëxa: 15 —¿ꞌËn bëchicë cara mina ꞌë pëxcu xun tima ꞌain? Aín namix nimëti 
bërërui saqui qui quin ca paë tania. Nimëti saquiqui ca ꞌitsai tsinu ꞌiruanan 
bacanu nipa cëtia. 16 Usaia ꞌia cana min ꞌunán micë unica manu ꞌëa pëxcu xunun 
quixun bëan. Bëiabi ca ꞌë pëxcu xun cëma ꞌicën.

17 Quia cuaquin ca Jesusan anu ꞌicë unicama cacëxa:
—Mitsun camina Nucën Papa Dios ax ca asérabi cushi ꞌicë quixun sina‑

niman. Camina ami cata mëi sama tanin. ¿Mitsúxmi ami cata mënun carana 
uiti nëtën mitsu ꞌunán miti ꞌain? ¿Uitishi nëtën carana ꞌëx mitsu cupí masá 
nuituti ꞌain? ꞌË ca a tuá bëxun.

18  Cacë xuan bëcë bëtan ca Jesusan a tuánu ꞌicë ñunshin ꞌatima chiquínun 
caquin chiquían cëxa. Chiquí cëbë ca pëxcuti asábi ꞌiacëxa.

19 Usaquian ꞌacë ca atúxëshi abë ꞌixun aín ꞌunán micë unicaman Jesús 
ñucá cëxa:

—¿Uisa cupí cara nuna nun a tuánu ꞌicë ñunshin ꞌatima chiquín casman?
20 Cacëxun ca Jesusan cacëxa:
—Mitsun camina uisaira cushi cara Nucën Papa Diosan cushi icë quixun 

sina niman. Mostaza bëru ax ca chama ratsu ꞌicën. Asaribi ꞌaish ꞌitsa ma ra‑
tsushi Nucën Papa Diosmi sináncë ꞌixun, Ënë ñu cana ꞌatima ꞌai, quixun 
sinán quinbi asérabi ami cata më quin ñucá quin camina uisa ñu cara mina ꞌaisa 
tani a ꞌati ꞌain. Mitsux ami ꞌitsa mashi cata mëcë ꞌixun bimi ënë matá, Ënuax ca 
ꞌuri tacút, cacëx ca ꞌuri tacúti ꞌicën. 21 Ësa ñunshin ꞌatima chiquíntix ca pima 
samá quin Nucën Papa Dios ñucá quin chiquínti ꞌicën.

—ꞌËx cana unin ꞌacëx bamati ꞌai —quiáxa Jesús quitëcëan 
(Mr 9.30‑32; Lc 9.43‑45)

22 Usoxun ca abëa Galilea menu cuania Jesusan aín ꞌunán micë unicama cacëxa:
—Uni ꞌinux Nucën Papa Dios nuax uá ꞌicë ca ꞌë unin an raíri uni ꞌaminun 

uni ꞌinánti ꞌicën. 23  ꞌInán cëxun bixun ca ꞌë ꞌati ꞌicën. ꞌAcëx bama tancëx cana 
rabë ́nëtë ꞌiónxa pëca ra cëbë baís qui nuxun ꞌain.

Quixuan cacëxun cuati ca aín ꞌunán micë unicamax masá nuitua cëxa.

Anuxun Nucën Papa Dios rabiti xubu anun mëníoti curíqui ñui quicë bana
24 Caper naúmnu cuanxa Jesús ꞌimainun aín ꞌunán micë unicamax bëba cë‑

bëtan ca an anuxun Nucën Papa Dios rabiti xubu anun mëníoti curíqui bicë 
unin anu cuan quin Simón Pedro ñucá quin cacëxa:

—¿Mitsun ꞌibun cara curíqui, anun anuxun Nucën Papa Dios rabiti xubu 
mëníoti, ꞌina nimin?

25 Cacëxun ca Pedronën cacëxa:
—Ca ꞌinania.
Usaquin catan cëxbia a ñucánux xubunu atsinia ca Jesusan Simón Pedro 

ñucá cëxa:
—Simón, ¿uisa quin cara mina sinanin? ¿Ënë nëtënu ꞌicë ꞌapu caman cara a 

curíqui ꞌinánun ui cain? ¿A curíqui ꞌinánun quixun cara aín aintsi cama cain? 
¿A curíqui ꞌinánun cara bëtsi unicama cain?

26 Cacëxun ca Simón Pedronën cacëxa:
—Aín aintsi ca mama, bëtsi unicama ca a curíqui ꞌinánun quixun caia.
Cacëxun ca Jesusan cacëxa:
—Ca usa ꞌicën. Aín aintsi caman ca a curíqui ꞌina nima. 27 Usa ꞌain curíqui 

ꞌinán tima ꞌaínbi camina an curíqui bicë unínma numi nish quin masá sinania 
quixun ësaquin ꞌati ꞌain. Camina parúm pa panu mishqui cuanti ꞌain. Mish‑
qui quinmi a pain bicë tsatsa, aín ana ꞌucë mëu isquin camina anua curíqui 
mërati ꞌain. Mëra quin a curíqui bixun camina an curíqui bicë uni ꞌinánti ꞌain. 
A curí quinëx ca ꞌiti ꞌicën, minan ꞌiná nanmi ꞌëribi ꞌinán xuncë.

Uix cara bëtsi unicamabëtan sënëńmaira ꞌicë quicë bana 
(Mr 9.33‑37; Lc 9.46‑48)

18  1 Usai ꞌicë bëtan ca anu cuan quin aín ꞌunán micë unicaman Jesús ñucá‑
quin cacëxa:

—¿Nucën Papa Diosan nëtënu cara uix anu ꞌicë unica ma bëtan sënëńmaira 
ꞌiti ꞌic?

2  Cacëxun ca Jesusan, tuá achúshi cuënxun atu nëbët́si nitsínxun cacëxa: 
3  —Asé rabi cana mitsu cain, mitsux cha ꞌiisa tanquin usaquin ꞌë ñucati 
camina sina nati ꞌain. Sina na cëma ꞌianan tuáca maxa cha ꞌiti sina nima an a 
bërúancë unimi cata mëcë, usari biti ꞌëmi cata më cëma ꞌaish camina mitsux 
Nucën Papa Diosnan ꞌitima ꞌain. 4  Ui unix cara ënë tuása ribi ꞌaish cha ꞌiti 
sina nima ꞌëmi cata mëtia, ax ca Nucën Papa Dios naínu ꞌicë an iscëx aín 
uni raíri sa maira ꞌicën. 5 Uicaman cara ꞌëmi sinán quin ënë tuása ribi ꞌicëa —
ñuu mara ca —quixun unin sináncë uni a ꞌaquinsa ꞌicë nuiba quin ꞌaquinia, an 
ca ꞌëribi ꞌaquinia.

ꞌUchati rabanan bërúancati Jesús quiá bana 
(Mr 9.42‑48; Lc 17.1‑2)

6 Usa ꞌain ca an ꞌëmia sináncë uni ꞌimainun tuá ꞌëmia sinánti ënun quixun 
ꞌatima ñu ꞌami quin ꞌucha micë unix aín ꞌucha chaira ꞌicën. Usa ꞌaish ca 
ꞌaisa maira oquin castí cancë ꞌiti ꞌicën. A unix ca anun ñu rënti maxax ami tëtë‑
cë rë ca tan cëxun parún mapa nëbët́si nicëx́a uni nanëćësamaira oi castí cancë 

ꞌiti ꞌicën. 7 Ësari biti ca ꞌia. Bëtsi unían ñu ꞌatima ꞌanun sinán mi cëxun ꞌai ca 
uni aín ꞌucha cupí ꞌitsaira tëmë raia. Camabi unix ca ñu ꞌatima ꞌanun quixuan 
bëtsi unin sinán micë ꞌicën. Usa ꞌaínbi ca an bëtsi uni ꞌatima ñu ꞌamicë ax 
ꞌucha ñuira ꞌaish ꞌaisa maira oquin castí cancë ꞌiti ꞌicën, aín ꞌucha cupí.

8  Min mëcën, min taë anun ꞌaisama ñu ꞌati cuëëncë ꞌixun camina ashi quin 
manu quin ënti ꞌain. Usoquin ꞌai camina min mëcëm, min taë tëaxun nicësa ꞌiti 
ꞌain. Mix mëcën rabëñ́u ꞌaíshmi manë tsinu anuax tëmërai cuan tima cupími 
min mëcën, min taë tëaxun niti ca asábi ꞌicën. 9 Min bëru anun ñu isi ꞌatima 
ñu ꞌati cuëëncë ꞌixun camina ashi quin manu quin ënti ꞌain. Usoquin ꞌai camina 
min bëru achúshi ëchíxun nicësa ꞌiti ꞌain. Mix bëru rabëñ́u ꞌaíshmi manë tsinu 
anuax tëmërai cuan tima cupími min bëru achúshi ëchíxun niti ca asábi ꞌicën.

Carnero nëtëćë ñui Jesús quiá bana 
(Lc 15.3‑7)

10 ꞌËn unicamax ca tuára tsusa ꞌaish ñuuma ꞌicë quixun camina sinán tima 
ꞌain. ꞌËn cana mitsu cain, ca ñuumama ꞌicën. An a bërúancë ángel camax ca 
Nucën Papa Dios bëbi ꞌicën. 11 Uni ꞌinux cana ꞌëx Nucën Papa Dios nuax uacën, 
unicama ami sinán cëma ꞌaish ainanma ꞌicëbi ainan ꞌinun ꞌiëḿinux.

12  Ësaribi oquin ca Jesusan cacëxa:
—Ca ësa ꞌicën. ¿Cien carne roñua ꞌaínbia achúshi amanu cuani nëtëtia 

cara unin a bari tima ꞌic? Raíri noventa y nueve an matá menuxun pasto piia 
ëbianxun ca axa nëtëćë a bariti ꞌicën, ¿usa cat? 13 ꞌËn cana asérabi mitsu cain, 
bari quin mërax ca bëtsi carne ro cama isia cuëën cë sa maira oi axa nëtëćë a 
mërax cuëënia. 14 Usari biti ca mitsun Papa Dios naínu ꞌicë ax aín unicama 
achú shi ra tsu nënbia a ënti cuëë nima.

Usoquin axa numi ꞌuchacë uni aín ꞌucha manumiti bana 
(Lc 17.3)

15 Jesusan ca ësaquin ribi aín ꞌunán micë unicama cacëxa:
—Axa mix ꞌicë sa ri biti Nucën Papa Diosmi sináncë uníxa mimi ꞌuchaia 

camina abëishi bana quin —ësai camina ꞌëmi ꞌucha —quixun a cati ꞌain. 
Usoquinmi cacëxun cuati sina nati ca mibë upí ꞌitë cënti ꞌicën. 16  Min cacë-
xuan cuai sama tancëbë camina bëtsi uni an a ñucama ꞌunáncë, a buani, axa 
mimi nishcë uni anu cuan të cënti ꞌain. Abëmi cuancë uni anribia cacëxun ca 
axa mimi nishcë uni an, asérabi ca minmi ñuicë bana ax ꞌicë quixun ꞌunánti 
ꞌicën. ꞌUnánan ca mix camina asérabi abë upí ꞌiisa tani quixun ꞌunánti ꞌicën. 
17 Usaquin ꞌacë xunbia min bana cuai sama tancë bëtan camina axa ꞌëmi cata‑
mëcë Nucën Papa Diosan unicamax timëćë a ñuixunti ꞌain. Ñuixun cëxun ca 
atún ribi a uni ꞌësëti ꞌicën. ꞌËsë cë xunbia atun bana cuai sama tania camina, 
a unix ca axa Nucën Papa Diosmi sinán cëma unisa ꞌianan an ꞌapu buán miti 
curíqui bicë uni ꞌicë sa ri biti ꞌuchañu ꞌicë quixun isti ꞌain.

18  ꞌËn cana asérabi ꞌëmi cata mëcë ꞌicë mitsu cain, asérabi ꞌën sinán micë 
ꞌixunmi mitsun, ꞌën unicama uisai cara ꞌiti ꞌicë quixun sinán quin —ësa ñu ca 
ꞌati ꞌicë —quixun canan —ësa ñu ca ꞌatima ꞌicë —quixun cacë bëtan ca Nucën 
Papa Dios naínu ꞌicë, an —usa ca —quixun sinánti ꞌicën.

19-20  ꞌËn unica maxa ꞌëmi sinani timëćëbë cana ꞌëx atu nëbët́si ꞌain. Rabë ́
ꞌimainun achú shia ꞌëmi sinani timëćëbë cana ꞌëx atu nëbët́si ꞌain. ꞌImai nuan 

rabë tax ribi timëćë ꞌain cana ꞌëx atubë ꞌain. ꞌËx atubë ꞌixun cana añu ꞌati 
cara asábi ꞌicë quixun ꞌunán miti ꞌain. Usa ꞌain cana ësaquin ribi ꞌën mitsu 
cain, mitsu rabëtan camina uisaínu ꞌiti cara Nucën Papa Dios cuëënti ꞌicë 
quixun upí oquin sinán tan cëxun an mitsu ꞌaxunun ñucáti ꞌain. Ñucá cëxun ca 
an mitsúnmi cacë sabi oquin mitsu ꞌaxunti ꞌicën.

21 Ësaquian aín ꞌunán micë uni raíri cëñun cacëxun ca Pedronën Jesús 
cacëxa:

—¿Min uni itsíxa ꞌëmi nishi ꞌuchaia carana uiti oquin aín ꞌucha abë 
mënío nan quin manu miti ꞌain? ¿Carana mëcën achúshi ꞌimainun rabë ́oi abë 
mënío nanti ꞌain?

22  Cacëxun ca Jesusan cacëxa:
—Mëcën achúshi ꞌimainun rabë ́oquinmi manu minun cana mi caiman. Uiti 

oi cara ꞌuchati ꞌicë a camabi camina manu miti ꞌain.

An uni ñu mëëxuncë unían axa ami ꞌuchacë uni 
aín ꞌucha manumisama tan bana

23  Jesusan ca ësaquin ribi cacëxa:
—Nucën Papa Diosnan ꞌitix ca ësa ꞌicën: Achúshi unin ca an ñu mëëxuncë 

unicama uiti curíqui cara achúshi achúshi unin ribinia quixun istisa tanxa. 
24  Istisa tancë bëtan ca aín unin an ꞌaisa maira ꞌitsa milliones curíqui ribíncë 
uni bëaxa. 25  Bëcëx uxun ca curí qui ñuma ꞌixun cupío cas maxa. Cupío‑
cë xunma ca an ñu mëëmicë unin aín uni itsi caxa: Camina acëñun aín 
xanu ꞌimainun aín bëchi cë ca ma ribi bëtsi unia ñu mëëxunun maruti ꞌain. 
Maruxun curíqui bixun camina ꞌëa ribíncë a cupío quin mi bicë curíqui 
a ꞌë ꞌinánti ꞌain. 26  Usaquian cacëbë a tanáin rantin puruni tsóbu quin ca 
an ribíncë uni a ñu mëëmicë uni caxa: ꞌËn cana mi cupíoti ꞌain, camabi 
a ꞌën mi ribíncë curíqui. ꞌËn mi munu cupíonun camina caín painti ꞌain. 
27 Cacëxun cuaquin ca an a ñu mëëmicë unin caxa: ꞌË cupíoima camina 
cuanti ꞌain. Minmi ꞌë cupío cëx mabi ca asábi ꞌicën. 28  Cacëx cuan quinbi 
ca an abëtan a uni ñu mëëxuncë uni mëraxa. Mëra quin ca —ënën ca ꞌë 
ribinia —quixun sinán quin ꞌitsa mashi curí quia ribín cë xunbi aín tëxatan 
biquin tëtsëćaquin caxa: Minmi ꞌë ribíncë ca ꞌë cupíot. 29 Cacëxun ca caxa: 
ꞌËn cana mi cupíoti ꞌain, camabi a ꞌën mi ribíncë curíqui. ꞌËn mi munu 
cupíonun camina caín painti ꞌain. 30 Cacë xunbi ca caxa: Cana ꞌëmi cupíonun 
cainiman. Caxun ca a ribíncë curí qui cama a cupíoia sipunu ꞌinun sipuaxa. 
31 Usoquian ꞌaia isi masá nuituti ca an abëtan ñu mëëxuncë uni raíri camax 
an a ñu mëëmicë uni ñuixuni cuanxa. 32  Cuanxun ñuixun cëxun cuaquin 
cami cëxa ucë ca an ñu mëëmicë unin an ribíncë uni caxa: Mix camina 
ꞌaisama ꞌain. Minmi ꞌë cacëxun mi nuiba quin cana ꞌëmi ribíncë curí qui ca‑
mami ꞌë cupío xunma ꞌanun mi can. 33  ꞌËn mi ꞌacë sa ribi oi camina an mi 
ribíncë uni a sipua mima upiti abë mënío nanti ꞌian. 34  Cai ami nish quin ca 
an ñu mëëmicë unin an sipu bërúancë uni caxa: An ꞌë ribíncë curí qui cama 
cupío quin sënëóntamainun camina ënë uni sipunu tëmë ra minun xëputi 
ꞌai —quixun.

35 Usaribi oquin ca ꞌën Papa Dios naínu ꞌicë, an axa mimi ꞌuchacë unimi aín 
ꞌucha cama abë mënío nan quin manu mi cëma ꞌicë, mitsun ꞌucha cama manu‑
quinma uiso quin cara ꞌati ꞌicë usoquin ꞌati ꞌicën.

Unix ca aín xanubë ́ënanántima ꞌicë quicë bana 
(Mr 10.1‑12; Lc 16.18)

19  1 Usaquin a ñucama ñuiquin cabiani ca Jesús Galilea menuax cuanx 
Judea me Jordan cacë baca ꞌucë manan anu bëba cëxa. 2  Bëba quin ca 

ꞌaisa maira uníxa timëćëbëtan Jesusan uni ꞌinsín cë cama pëxcüa cëxa.
3  Usa ꞌain ca fariseo unibunën anu timëx́un Jesús uisai caraisa quia ami 

maná nuxun cuacatsi quixun ñucá quin cacëxa:
—¿Uisai cara ꞌiashia unin aín xanu ënti cara asábi ꞌic?
4 Ñucá cëxun ca Jesusan cacëxa:
—Camabi ñu unio quin ca Nucën Papa Diosan bëbu ꞌimainun xanu unio‑

cëxa. ¿Acama ñuiquin Nucën Papa Diosan bana cuënëo caina iscëma ꞌain? 
5 Unio tan cëxun ca Nucën Papa Diosan cacëxa: “ꞌËn usoquin uniocë ꞌixun ca 
unin aín xanu biquin, aín tita cëñun aín papa ëni, aín xanubë ënanan quinma 
ꞌiquinti ꞌicën. A rabë taxbi ca achú shisa ꞌiti ꞌicën”. 6 Usa ꞌain ca uni aín xanubë 
rabë ́ ꞌaíshbi achú shisa ꞌicën. Usaia achú shishi ꞌinúan Nucën Papa Diosan 
ꞌimia ꞌaish ca uni aín xanubë ënanan tima ꞌicën, uni itsín ribi ca ënánan mi‑
tima ꞌicën.

7 Cacëxun ca fariseo unicaman Jesús cacëxa:
—Mixmi quicë bana ënëx́a asérabi ꞌaínbi ca Moisés nëan cuënëo banax ësai 

quin, ënquin ca unin —ënë xanu ca bërí ꞌën xanuma ꞌicë —quixun quirica 
ꞌatan cëxun ꞌinán quin aín xanu ënti ꞌicën. ¿Uisai cara usai quin?

8  Cacëxun ca Jesusan cacëxa:
—Judíos unica maxa mitsu sa ribi masá quin sináncë ꞌain ca Moisésnën a 

bana cuënëo cëxa. ꞌËn Papa Diosan ca bëbu ꞌimainun xanu unio quin —unin 
ca aín xanu ënti ꞌicë —quixun cáma ꞌicën. 9 ꞌËn cana ësoquin mitsu cain, an 
aín xanúxa uni itsibë ꞌicëma ꞌicëbi ënxun, xanu itsi bicë uni ax ca ꞌuchaia, aín 
xanuma ꞌaínbi xanu itsibë ꞌia ꞌicë sa ri biti.

10  Usaquian cacë́xa fariseo unicamax riquian cë bëtan ca aín ꞌunán micë 
unicaman Jesús cacëxa:

—Unin ca aín xanu ëntima ꞌicë quiaxmi mix quicë ꞌain sapi ca unin xanu 
bitima asábi ꞌicën.

11 Cacëxun ca Jesusan cacëxa:
—Usaia uni ꞌiti ca asábi ꞌicën, ꞌaínbi ca camá xi rama, a Nucën Papa Diosan 

usai ꞌinun quixun sinán micë, axëshi usai ꞌiti asábi ꞌicën. 12  Bëtsi bëtsi unin ca 
aín nami ꞌaisama cupí bacë bëchima, usa ꞌixun ca xanu bitsima. Bëtsi bëtsi 
unin ca uni itsían axa bëchi cë ñuma ꞌinun mëníocë ꞌixun xanu bitsima. Bëtsi 
bëtsi unin ca Nucën Papa Dios mishi sinán quin aín bana quicë sabi oquin upí 
oquin ꞌanuxun xanu bitsima. Usa cupía axa xanu ñuma ꞌiisa tancë uni ax 
xanu ñuma ꞌiti ca asábi ꞌicën.

Jesusan ramëquin tuácama Nucën Papa Dios ñucáxuan 
(Mr 10.13‑16; Lc 18.15‑17)

13  Usa ꞌain ca ainsa sinán xun quin ramë quin Nucën Papa Dios ñucá‑
xunun quixun tuára cama Jesúsnu bëcan cëxa. Bëiabi ca Jesusan ꞌunán micë 
unicaman an bëcë cama ñu caquin —tuá xura cama ënu bëxunma ca buántan 
—quixun cacëxa. 14 Caiabi ca Jesusan cacëxa:

—Cuan tánun caxunma ca tuá xura cama ꞌënua unun ën. ꞌËmi cata mëtia 
Nucën Papa Diosan ainan ꞌimicë unicamax ca ënë tuá xura ca ma sa ribi ꞌicën.

15  Usaquin catan cëxun ca Jesusan a tuácama ramë quin Nucën Papa Dios 
ñucá xuan cëxa. Ñucá xun tancëx ca Jesús anuax cuan cëxa.

Jesúsbëa ꞌitsaira ñuñu bëná uni bana 
(Mr 10.17‑31; Lc 18.18‑30)

16 Anuaxa cuania ca bëná uni achú shinën anu cuan quin Jesús cacëxa:
—Mix camina upí uni ꞌain. Usa ꞌixun camina ꞌë ñuixunti ꞌain, ¿ꞌëx nëtët́imoi 

Nucën Papa Diosan nëtënu abë ꞌinuxun carana uisa ñu upí ꞌati ꞌain?
17 Cacëxun ca Jesusan cacëxa:
—¿Uisa cupí cara mina min ꞌëx isana upí ꞌai quixun ꞌë cain? Nucën Papa 

Diosa xëshi ca asérabi upí ꞌicën. Mix aín nëtënu abë ꞌiisa tanquin camina aín 
bana quicë sabi oquin ꞌati ꞌain.

18  Cacëxun ca a bëná unin cacëxa:
—¿Uisaia ax quicë bana cama carana ꞌati ꞌain?
Cacëxun ca Jesusan cacëxa:
—Uni camina ꞌatima ꞌain. Uni itsin xanubë camina ꞌitima ꞌain. Uni itsin ñu 

camina mëca ma tima ꞌain. Camina bëtsi unimi cëmëi manán tima ꞌain. 19 Min 
papa, min titan bana camina upí oquin cuaquin tanti ꞌain. Mixmi bërúan ca‑
cë sa ribi oquin camina min aintsi cama nuiba quin ꞌaquinsa ꞌicë ꞌaquinti ꞌain.

20 Cacëxun ca a bëná unin cacëxa:
—Cha ma ratsu ꞌaíshbi minmi ꞌë cacë bana cama quicë sabi oi ꞌiá ꞌaish cana 

usabii ꞌin. ¿Añu ñuribi carana ꞌacëma pan ꞌain?
21 Cacëxun ca Jesusan cacëxa:
—Mix Nucën Papa Dios cuëën cë sabi oi ꞌiisa tanquin camina cuanxun min 

ñucama maru quin curíqui bixun ñuñuma unicama ꞌinánti ꞌain. Usotancëx 
camina mix ñuñushi ꞌiti sina nima ꞌëmi sinani ꞌëbë cuani uti ꞌain. Usaquin 
ꞌatancëx camina Nucën Papa Diosan nëtënu ꞌianan usaquin ꞌacë cupí anuax 
cuëë inra cuëënti ꞌain.

22  Usaquian Jesusan cacëxun cuabiani ca aín ñua ꞌitsaira ꞌain, a bëná uni 
masá nuituti utëńbuax cuan cëxa.

23  Usoquin cacëx́a cuan cë bëtan ca Jesusan aín ꞌunán micë unicama cacëxa:
—ꞌËn cana asérabi micama cain, ꞌaisa maira ñuñu unix ca ainan ꞌiti ꞌaíshbi 

ñuñu ꞌitishi sinani Nucën Papa Diosnan ꞌitima ꞌicën. 24 Amiri bishi cana mitsu 
cain, camello, ax ca chaira ꞌaish xumuxan quini chama ratsu ꞌain, anun 
atsín quian tima ꞌicën. A ñuina chaxa a quinin atsín cas ma cë sa maira oi ca 
ꞌaisa maira ñuñu unix Nucën Papa Diosnan ꞌitima ꞌicën.

25  Usaía quia cuati ca aín ꞌunán micë unicamax, a banax ca asérabi ꞌicë 
quixun sinán casmai —asé rabi a bana ꞌain ca ui uníxbi Nucën Papa Diosnan 
ꞌinux iët́ima ꞌicë —quiax canan cëxa. 26 Usai quia isquin ca Jesusan cacëxa:

—ꞌAi sa maira ñuñu uníxa iët́isama ꞌaínbi ca an ꞌacas mati ñu ꞌaíma ꞌain 
Nucën Papa Diosan ñuñu uniribi ainan ꞌinun iëḿiti ꞌicën.

27 Usaquian atu cacëxun ca Pedronën Jesús cacëxa:
—Nun cana nuna mibë ninuxun nun ñucama ëan. ¿Usa ꞌain cara nuna 

Nucën Papa Diosan nëtënu ꞌaish uisa ñuñu ꞌiti ꞌain?
28  Cacëxun ca Jesusan aín ꞌunán micë unicama cacëxa:

—Asé rabi cana ꞌën mitsu cain, uni ꞌinux anuax uá, ꞌëx Nucën Papa Diosan 
mënío sabi oi nëtë iótë cën cëbë ꞌapuira ꞌain camina, asérabi ꞌën bana cuacë 
ꞌaish mitsun ꞌëbë cushi ꞌixun Israelnën bëchicë mëcën rabë ́ꞌimainun rabë ́
aín rëbúnqui judíos camax cara atúan ñu ꞌacë cupí, uisai ꞌiti ꞌicë quixun cati 
ꞌain. 29 Ësaquin ribi cana mitsu cain, uinu ꞌicë unin cara ꞌëx cuëën cë sabi oquin 
ꞌanuxun aín xucën, aín chira bacë, aín papa, aín tita, aín bëchicë, aín naë, 
añu ñu cara, abi ëanxa, a unix ca ëncë ñuñu ꞌicë sa maira oi ñuñu ꞌiti ꞌicën. 
ꞌIanan ca Nucën Papa Dios quicë sabi oi aín nëtënu abë nëtët́imoi ꞌiti ꞌicën. 
30 Usa ꞌaínbi ca bëría uni —cha ca a uni ꞌicë —quixun sináncë uni a Nucën 
Papa Diosan aín nuitu ꞌunán quin ñuumara isti ꞌicën. ꞌImainun ca bërí unin 
iscëx́a ñuuma ꞌicë uni a Nucën Papa Diosan aín sinan upí ꞌunán quin a uníxa 
cha ꞌicë isti ꞌicën.

An uvas bimi bicë unicama ñui quicë bana

20  1 Ësaquin ribi ca Jesusan aín ꞌunán micë unicama cacëxa:
—Nucën Papa Diosan uni ainan ꞌimiti ax ca ësaribi ꞌicën: Achúshi 

unix ca aín naë anu uvas ꞌapá cëñu ꞌiaxa. Usa ꞌaish ca pëca ra cëma ꞌaínshi, 
an a naë mëníoti uni bari cuanxa. 2  Bari quin mëraxun ca uiti cara nëtë 
camabi cupíoti ꞌicë quixun atubëtan mënío tan cëxun aín naënu xuan ñu 
mëënun xuaxa. 3  Xutancëx bari manámi ꞌain cuan të cënxun ca raíri uníxa 
ñu mëëti ñuma ꞌaish anuxun unin ñu marucë anu bucucë isaxa. 4  Isquin 
ca caxa: Mitsúx ribi camina ꞌën naënu ñu mëëi cuanti ꞌain. Cuan xunmi ñu 
mëëia cana mitsun ñu mëëcë sabi oquin mitsu cupíoti ꞌain. Cacëx ca ñu mëëi 
cuanxa. 5 Bari xama ru cëbë cuan të cënxun ca naë ꞌibun uni raíri ribi a mëëti 
ñu ꞌaíma ꞌain bucucë mëra quin aín naënu ñu mëënun quixun xuaxa. Bari 
cuan bu cë bë tan ribi ca usaribi oquin ꞌaxa. 6 Bari xupí bu cë bë ribi cuan quin ca 
uni raíri ribi ñu mëëima bucucë mëraxa. Mëra quin ca caxa: ¿Uisa catsi cara‑
mina mitsux ñu mëëima ënuishi bucu baitin? 7 Cacëxun ca a unicaman caxa: 
Uinu ꞌicë unínbia nu ñu mëëxunun cacëma ꞌaish cana nuna ënu bucüan. 
Cacëxun ca naë ꞌibun caxa: Mitsúx ribi camina ꞌën naënu ñu mëëi cuanti 
ꞌain. 8  Usa ꞌain ca ñantán bu cë bëtan cuënxun naë ꞌibun aín uni caxa: An ꞌë 
ñu mëëxuncë unicama cuën tan cëxun camina camabi cupíoti ꞌain. Axa tsián‑
cua tsini ucë uni acama pain camina cupíoti ꞌain. Usotan cëxun camina raíri 
unica ma ribi cupío tan cëxun axa bëráma upuncë unica ma ri bishi cupíoti ꞌain. 
9 Cacëxun ca axa bari xupí bu cëbë ucë unicama cuëncëx aia achúshi nëtën 
cupío cësa oquin ꞌinánxa. 10 Usaquian cupíoia isquin ca an paían ñu mëënun 
bicë unicaman —nun cana nuna a unicaman bicë sa maira oquin curíqui cha 
biti ꞌai —quixun sinánxa. Sinán xunbi ca bari xupí bu cëbë ucëcaman bicë sa‑
ribi biaxa. 11 Usoquin biquin ca ami manán quin 12  an atu ñu mëëmicë uni 
caxa: Ënë unicaman ca bënëńquinshi ꞌitsa mashi ñu mëëaxa. Nun nu bari 
xamá ru ta mainun ꞌanan bari atsín ta mai nun ribi ñu mëëbai tiabi camina an 
chucú mashi ñu mëëcë unica mami ꞌacë sa ribi nu cupíon. 13  Cacëxun ca an 
unicama ñu mëëmicë unin caxa: ꞌËn cana mi para niman. Mibëtan mënío‑
pun cë sabi oquin cana mi cupíon. 14 ꞌËn mi ꞌináncë curíqui biax camina cuanti 
ꞌain. Mi ꞌinán cë sa ribi oquin an ꞌë chucú mashi ñu mëëxuncë unica ma ribi 
ꞌinánti cana cuëënin. 15  ¿ꞌËn curí qui nëxa ꞌënanbi ꞌain carana ꞌëx cuëën cë‑
sabi oquin an ꞌë ñu mëëxuncë unicama cupío tima ꞌain? ¿ꞌËn uni itsi curíqui 

ꞌinán cë bëtan cara mina nutsi quin masá quin sinanin? 16 A unin —ñuu mara ca 
ax ꞌicë —quixun sináncë uni a ca Nucën Papa Diosan aín sinan upí ꞌunán quin 
a uníxa cha ꞌicë isti ꞌicën. ꞌImainun ca unin iscëx́a cha ꞌicë uni, a Nucën Papa 
Diosan aín nuitu ꞌunán quin ñuumara isti ꞌicën. ꞌAisa maira unia ainan ꞌinúxa 
ꞌëmi cata mënun sinán mi cëxbia ꞌicë bë tanma ca axa ꞌëmi cata mëcë ashi Nucën 
Papa Diosan ainan ꞌinun ꞌimia.

—ꞌËx cana unin ꞌacëx bamati ꞌai —quixun Jesusan aín unicama catëcëan 
(Mr 10.32‑34; Lc 18.31‑34)

17 Anuaxa Jeru sa lénu Jesús cuan cëbë ca ꞌitsa uni ꞌimainun xanu ribi abë 
cuan cëxa. Usa ꞌain ca cuën biani atubëshi cuan quin Jesusan aín ꞌunán micë 
unicama cacëxa: 18 —Mitsúnbi camina isin, bërí cana nuna Jeru sa lénu cuanin. 
Anuxun ca, uni ꞌinux Nucën Papa Dios nuax uá ꞌicë, ꞌë unin ꞌinánti ꞌicën, 
judíos sacer do tenën cushi ca ma bëtan an Moisésnën cuënëo bana ꞌunáncë 
unicaman binun. ꞌInán cëxun ca atun —a uni ca bamati ꞌicë —quixun catan‑
cëxun 19 judíosma unicaman ꞌanun ꞌë ꞌinánti ꞌicën. ꞌË bëtsi bëtsi onan ꞌëmi 
cuaianan ꞌë mëëtan cëxun ꞌëx bamanun i curú so cënu matásnun ca judíos 
unicaman ꞌë judíosma unicama ꞌinánti ꞌicën. Usoquian ꞌë ꞌacëx cana bama‑
tancëx rabë ́nëtë ꞌiónxa pëca ra cëbë baís quiti ꞌain.

Jacobo ꞌimainun Juanën titan Jesús ñucá 
(Mr 10.35‑45)

20  Usa ꞌain ca Zebe deonën bëchicë rabë,́ Juan ꞌimainun Jacobo, aín tita 
Jesús rapasu cuani a bëtá nain rantin puruni tsóbu quin abë bana tisa tancëxa. 
21 Abë bana tisa tania isquin ca Jesusan cacëxa:

—¿Añu cara mina cuëënin?
Cacëxun ca cacëxa:
—Mixmi ꞌapu ꞌaish min nëtë upínu tsotan ꞌën tuacëx bëtsíxa min mëqueu 

tsómainun bëtsix min mëmiu tsónun camina ꞌimiti ꞌain, mibëa ꞌapu ꞌinun.
22  Cacëxun ca Jesusan cacëxa:
—Sinán quin maishi camina usaquin ꞌë cain.
Caxun ca Jesusan Juan ꞌimainun Jacobo cacëxa:
—¿ꞌË ꞌacë sa ribi oquian unin mitsu bëtsi bëtsi ocëxun cara mina tanshiti 

ꞌain?
Cacëxun ca —usa ribi oquin cana nuna tanshiti ꞌai —quixun cacëxa.
23  Cacëxun ca Jesusan cacëxa:
—ꞌËn ꞌacë sa ribi oquin camina bëtsi bëtsi ocë ꞌiti ꞌain. Usa ꞌaínbi cana ꞌën, 

mix camina ꞌën mëqueu tsónan ꞌën mëmiu tsóti ꞌai quixun ui unibi caiman. 
ꞌËn Papa Diosan cuni ca cati ꞌicën, uix cara anu tsóti ꞌicë quixun, an mënío‑
sabi oía ꞌinun.

24 Usaquian aín tita bëtan Zebe deonën bëchicë rabëtan Jesús caia cuati ca 
Jesusan ꞌunán micë uni raíri, mëcën rabë,́ ax a rabëḿi nisha cëxa. 25  Usaria 
isquin ca cuënxun Jesusan cacëxa:

—Mitsun camina ꞌunanin, judíosma ꞌapu caman ca aín unicama ax cuëën‑
cë sabi oquin tëmë ra quinbi ñu mëënun ꞌamia. Aín cushi unin ca aín unicama 
ax quicë sabi oquian ꞌanun ꞌamia. 26  Usa ꞌaínbi camina mitsux usai ꞌitima 
ꞌain. Uix cara bëtsi unisama ꞌiisa tania, an ca mitsúxmi upitax bucunun ñu 

mëëquin ꞌaquinti ꞌicën. 27 Uinu ꞌicë mitsux cara mina aín cushi uni ꞌiisa tani, 
an ca mitsu ñu ꞌaxúnti ꞌicën, 28  ꞌën ꞌacë sa ribi oquin. Uni itsían ñu mëëxunun 
cana ꞌëx uni ꞌinux Nucën Papa Dios nuax uáma ꞌain. ꞌËx cana unica maxa upí 
ꞌianan upitax bucuti oquin ꞌaquini uacën. ꞌËx ꞌucha ñuma ꞌaísh bama tsianx‑
mabi cana camabi uníxa Nucën Papa Diosbë upí ꞌinun atun ꞌucha ꞌënansa ꞌain 
bamai uacën.

Bëxuñu uni rabëá Jesusan bëpëx́cüa 

(Mr 10.46‑52; Lc 18.35‑43)
29 Ësaquin catancëx ca Jesús abëa cuancë unica mabë Jeru sa lénu cuani 

Jericó ëmanu bëba cëxa. Bëbax anuax ribi cuania ca anu ꞌicë unica man ribi a 
nuibian cëxa. 30 Usaquian nuibiania ca bai amo tsóxun, uni rabë ́bëxuñu, an 
—Jesús ca aia —qui xuan ñuicania cuati cuënísh quin cacëxa:

—Davitan rëbúnqui, Nucën ꞌIbu Cristo, nuiba quin ca nu ꞌaquin.
31 Usaía quia oquin ca anu ꞌicë unicaman banaxma isa nëtëńun quixun 

cacëxa. Cacëxbi ca nëtë tima atúxa ꞌicë sa maira oi munuma cuënísh të cëni 
quia cëxa:

—Davitan rëbúnqui, Nucën ꞌIbu Cristo, nuiba quin ca nu ꞌaquin.
32  Usaía quia cuati nira cë quin ca Jesusan a uni rabë ́unun quixun cacëxa. 

Cacëx aia ca Jesusan cacëxa:
—¿ꞌËn mitsu uisoti caina cuëënin?
33  Cacëxun ca cacëxa:
—Isnúnmi nu bëpëx́cuti cana nuna cuëënin.
34  Usaquian cacëxun nuiba quin ca Jesusan atu bëmëëa cëxa. Bëmëë cë‑

xuinshi ca isacëxa. Isi cuëën quiani ca Jesúsbë cuan cëxa.

III. JERUSALENUXUAN JESUSAN BANA 
ÑUIXUANAN ÑU ꞌA ÑUI QUICË BANA (21-25)

Jerusalénu cuania unicaman Jesús rabia 
(Mr 11.1‑11; Lc 19.28‑40; Jn 12.12‑19)

21  1 Jeru sa lénu cuani Betfagé ëma ꞌurama ꞌixun ca Olivos cacë matá 
anuxun aín ꞌunán micë uni rabë ́xuquin 2  Jesusan cacëxa:

—Aúnu bësucë ëma, anu ca cuantan. Cuanx anu bëba quin camina burro 
xanu achúshi tëcë ra cacë, aín tuácëñun mërati ꞌain. Mëra quin camina tubu‑
bë tsin quin bëti ꞌain. 3  Mitsúnmi tubuia isquian bëtsi unin mitsu ñucá cëxun 
camina cati ꞌain: Nucën ꞌIbun ca ënë burra aín tuácëñun a buán xunun quixun 
nu caxa. Bënëńquinshi ca mi bëmi të cënti ꞌicën. Cacë xuinshi ca mitsu cati 
ꞌicën: Ca buántan.

4  Usaía ꞌiácama ax ca Nucën Papa Diosan aín uni cuënëo mia sabi oía ꞌiá 
ꞌicën. Ësai ca a bana quia:
 5 Sión cacë ëma, anu ꞌicë unicama camina cati ꞌain: Bërí ca mitsun ꞌapu 

aia, uni chacama ꞌicësaríma ca burro xanun tuánu tsotax aia.
6 Usa ꞌain Jesusan xucëx cuanxun a uni rabëtan usaquian ꞌanúan Jesusan 

cacë sabi oquin ꞌacëxa. 7 Burro aín tita cëñun aín tuá buán tan cëxun chupan 
catá ta ca quin burro camá pu cëbë ca anu ꞌiruax tsotax Jeru sa lénu cuan cëxa. 
8  Usaía burron cuan cë bëtan ca ꞌaisa maira unin anun Jesús cuanti bainu 

anúan mapúcë chupabi ꞌapá mainun bëtsi bëtsi unin i pëchi chuísh caxun 
anúan Jesús cuan tinu ꞌapá cëxa. 9 Usobiani ca shará quiani unicama cuan cëxa, 
raíri nëxa rëcuë́nmainun ca raíri nëx ribi Jesús caxu cuan quin a rabi cuëëni 
sharati quican cëxa:

—Davitan rëbúnqui Nucën ꞌIbu ax ca upíira ꞌicën. Nucën ꞌIbu Diosan xucëx 
ca ënëx bërí aia. A ca camabi unin rabiti ꞌicën. Nucën ꞌIbu Dios, naínu ꞌicë, 
aribinu cuëën quin rabinun ca ꞌacan.

10  Usai ꞌiquiania bëbaia isi ca Jeru sa lénu ꞌicë unicamax —¿ui uni cara 
ënëx ꞌic? —quiax ratuti canan cëxa. 11 Canania ca axa Jesúsbë ꞌicë unicaman 
cacëxa:

—Ënëx ca Jesús, an Nucën Papa Dios quicë bana unicama ñuixuncë, a 
ꞌicën, ax ca Galilea menu ꞌicë ëma, Nazaret, anuaxa ucë ꞌicën.

Anuxun Nucën Papa Dios rabiti xubunua Jesusan an ñu marucë unicama 
chiquían 

(Mr 11.15‑19; Lc 19.45‑48; Jn 2.13‑22)
12  Jeru sa lénu bëba tancëx ca Jesús anuxun Nucën Papa Dios rabiti xubunu 

atsían cëxa. Atsín quinbi anuxuan ñu maruia isquin ca Jesusan a unicama 
chiquín quin an curíqui cambio quin bicë unicaman mesa cama chash ca quin an 
numa curu marucë unicamax anu tsócë aribi chash ca cëxa, anu tsóxma ꞌinun 
quixun. 13  Usaquin ꞌaquin ca cacëxa:

—Nucën Papa Diosan bana cuënëo ca ësai quia: “Anuxun ꞌë rabiti xubu ax 
ca anuaxa camabi unix ꞌëbë banati xubu ꞌiti ꞌicën”. Usaía cuënëo bana quicë 
ꞌaínbi camina mitsun anuxun ñu maru quin uni parán quin mëca mati xubusa 
ꞌinun ënuxun ñu maruin.

14 Usaquin catancëx anuax cuan cëma pan ꞌixun ca Jesusan bëxuñu unicama 
ꞌimainun axa aín niti bëtsicë unica ma ribi anua aia pëxcüa cëxa. 15 Unicama 
pëxcuia isanan anu ꞌicë xucamax —Davitan rëbúnqui, Nucën ꞌIbu, ax ca 
upíira ꞌicë —quiáxa cuëëni sharatia isi ca judíos unibunën ꞌapu cama ax nisha‑
cëxa. 16 Nish quin ca Jesús ñucá quin cacëxa:

—¿Ënë xuca maxa quicë bana cara mina cuatiman?
Cacëxun ca Jesusan cacëxa:
—Cana cuatin. ¿Mitsun cara mina cuënëo bana axa ënë ñui quicë a iscëma 

ꞌain? A bana ca ësai quia:
Xucamabëtan ca tuáracamanribi min ꞌimicëxun upí oquin mi rabia.

17 Usaquin cabiani ca Jesús Betania ëmanu ꞌi cuan cëxa.

Jesusan higuera cacë i, bimiñuma ꞌinun ca 
(Mr 11.12‑14, 20‑26)

18  Beta nianu ꞌinëti Jeru sa lénu cuan të cëni ca Jesús panan cëxa. 19 Panan-
quiani cuan quin ca higuera cacë i, bai cuëbí nicë, isbiani anu cuan quinbi 
tuáñuma ꞌaísha aín pëchishi ocëxa. Usa ꞌicë isquin ca Jesusan cacëxa:

—Min camina tuatë cën tima ꞌain.
Usaquian cacë xëshi ca higuera i chushi xanán cëxa. 20  Usaquian cacëx́a 

xanáncë isquin ca aín ꞌunán micë unicaman Jesús cacëxa:
—¿Uisa ꞌaish cara ënë higuera bënë tishi xananx? —quixun.
21 Cacëxun ca Jesusan cacëxa:

—ꞌËn cana asérabi mitsu cain, Nucën Papa Diosax ca cushiira ꞌianan ca ax 
quicë sabi oquin ꞌaia quixun ꞌunáncë ꞌixun camina —ca ꞌatima ꞌicë —quixun 
sinán quinma —ca asérabi ꞌati ꞌicë —quixun sinánti ꞌain. Usaquin sináncë 
ꞌixunmi ꞌën ënë higuera ꞌacë so quinshi ñu ꞌaquinma ënë matá ribi “ënuax ca 
parúm pa panu racati cuantan” quixun cacëx ca usai ꞌiti ꞌicën. 22  Mitsun —
asé rabi ca Nucën Papa Diosan ꞌën cacëxun ꞌë ꞌaxunti ꞌicë —quixun sinania ca 
an mitsúnmi ñucá cë sabi oquin mitsu ꞌaxúnti ꞌicën.

Jesús ca cushi ꞌicë quicë bana 
(Mr 11.27‑33; Lc 20.1‑8)

23  Jeru sa lé nuxun ca Jesusan anuxun Nucën Papa Dios rabiti xubunu 
atsínxun anu ꞌicë unicama ꞌunán mia cëxa. ꞌUnánmia ca judíos sacer do tenën 
cushi cama ꞌimainun ampan cania cëcë unicaman anu cuanxun ñucá quin 
Jesús cacëxa:

—¿Uin banan cara mina min usa ñu ꞌain? ¿Uin cara ësoquinmi ñu ꞌanun 
mi cax?

24 Cacëxun ca Jesusan cacëxa:
—ꞌËn ribi cana mitsu bana itsi ñucatin. Ñucá cë xunmi mitsun ꞌë ñuixun‑

cëxun cana ꞌënribi mitsu cati ꞌain, uin banan carana ësaquin ꞌai quixun. 
25  ¿Uin cara Juan unicama nashi minun cacëx? ¿Nucën Papa Diosan cara 
cacëx? ¿Unin cara usaquian ꞌanun cacëx?

Usaquian Jesusan ñucá quin cacëxbi ca uisa quin cara cati ꞌicë quixun ꞌuna‑
nima atúxbi ñuca ca nani quican cëxa:

—¿Uisa quin cara nuna cati ꞌain? Nun nu —Nucën Papa Diosan ca cacëxa 
—quixun cati ꞌaínbi ca usaquin nun cacëxun nu —usa ꞌain cara mina uisa 
cupí aín bana cuama ꞌai —quixun nu cati ꞌicën. 26 Nun nu —unían unicama 
nashi minun cacë ca Juan ꞌiacëxa —quixun cati, ꞌaíshbi cana nuna ꞌapuma 
unica mami racuëtin. Acaman ca aín bana cuaquin —Nucën Papa Diosan ca 
asérabi aín bana unicama ñuixunun quixun Juan xuacëxa —quixun sinania.

27 Usai canan tan cëxun ca Jesús cacëxa:
—Uin xucë cara ꞌiacëxa quixun cana nuna ꞌuna niman.
Cacëxun ca Jesusan cacëxa:
—Mitsúnmi ꞌën ñucá cëxun ꞌë ñuixun cë xunma cana ꞌënribi uin cushin 

carana ësaquin ñu ꞌai quixun mitsu caiman.

Unin bëchicë rabë ́ñui quicë bana
28  Usaquin catan cëxun ca Jesusan judíos unibunën ꞌapu cama ësaquin ribi 

cacëxa:
—¿Uisai quicë cara ënë bana ꞌic? ësai quicë. Achúshi unix ca bëchicë 

rabëñ́u ꞌiaxa. ꞌIxun ca achúshi caxa: Bërí nëtën camina naënu ñu mëëi cuanti 
ꞌain. 29 Cacëxun ca aín bëchi cënën caxa: Cana cuaniman. Usaquin caxbi ca 
sina na biani ñu mëëi cuanxa. 30 Usari bi quin ca aín bëchicë itsi ribi aín papan 
caxa: Bërí nëtën camina naënu ñu mëëi cuanti ꞌain. Cacëxun ca: Cana cuanin, 
caxa. Caxbi ca cuan cëma ꞌicën. 31 ¿Mitsun sinán cëxun cara a uni rabë ́uinu 
ꞌicën aín papa cuëën cë sabi oquin ñu ꞌax?

Cacëxun ca cacëxa: An —cana cuanima —quixun caxbi cuancë, an ca aín 
papa cuëën cë sabi oquin ꞌaxa.

Cacëxun ca Jesusan cacëxa:
—ꞌËn cana asérabi mitsu cain, mitsun ainan isamina ꞌai quixun caquinbi ax 

cuëën cë sabi oquin ꞌacëma ꞌaíshmi Nucën Papa Diosan nëtënu ꞌitima ꞌaínbi ca 
ꞌitsa uni an ꞌapu buán miti curíqui bicë, ꞌimainun ꞌitsa xanu mitsun sináncëx 
ꞌuchañu, acamax sina nanti ꞌëmi sinán quin ax cuëën cë sabi oquin ꞌacë ꞌaish 
Nucën Papa Diosan nëtënu ꞌiti ꞌicën. 32  Unica maxa sina nati aín nuitu asérabi 
upí ꞌinun ꞌunánmia ucëbi camina Juanën bana cuai sama tan. Mitsúnmi 
aín bana cuai sama taniabi ca ꞌaisama uni, an ꞌapu buán miti curíqui bicë 
ꞌimainun xanu ꞌucha ñu ca max ribi Juanën bana cuati sina nati upí ꞌiaxa. Usaía 
ꞌia isquinbi camina sina na quin aín bana cuacëma ꞌain.

An naë bërúancë uni ñui quicë 
(Mr 12.1‑12; Lc 20.9‑19)

33  Usoquin caxun ca Jesusan, a usoquin unin ꞌati ñuiquin, ënë bana ribi 
judíos unibunën ꞌapu cama ñuixuan cëxa:

—Bëtsi bana ribi mitsu camainun camina cuati ꞌain. Ca ësa ꞌicën. Achúshi 
unin ca aín naënu uvas ꞌapáxa. ꞌApáxun cënë tan cëxun ca anuxun uvas baca 
biti xaxu quinio quin naëxa. ꞌAnan ca anuxun naë bërúanti xubu ribi maná‑
miira chaio ru quin ꞌaxa. ꞌAtan cëxun bëtsi uni aín naëa bërúan xunun quixun 
ami ëbiani ca ꞌura menu ꞌi cuanxa.

34  Cuan tan cëxun ca uvas bimi cë bëtan abëa ꞌicë an ñu mëëmicë uni raíri 
xuquin caxa: An naë bërúancë unica manu cuan tan cëxun camina ꞌënan ꞌiti a 
mësúa ꞌë bëxúnun mi ꞌinánun cati ꞌain. 35 Cacëx cuanxa bëbaiabi ca an naë 
bërúancë unicaman axa ucë unicama bitan cëxun bëtsi ꞌanan bëtsi ribi ami 
mëparamëq́uin mëëanan bëtsi ri bishi maxaxan ꞌaxa. 36  Usocëxa bimi bëíma 
paná cë bëtan ca naë ꞌibun an ñu mëëmicë uni raíri a ꞌitsaira xutë cëanxa. 
Xucëx́a bëbaiabi ca an naë bërúancë unicaman ax paían ucë unicama ꞌacë sa‑
ribi oquin ꞌati moxa.

37 Usoquian an naë bërúancë unicaman an xucë unicama ꞌacë bëtan ca naë 
ꞌibun —ꞌën bëchicë ënë ca usaribi oquin ꞌaquinma upí oquin biquin aín bana 
cuati ꞌicë —quixun sinán quin aira xuaxa. 38  Xucëx cuanxa bëbaia isi ca an 
naë bërúancë unicamax canani quiaxa: Aín papáxa bama cëbë ca aín bëchicë 
ënëx naë ꞌibu ꞌiti ꞌicën. Usa ꞌain cana nuna nux naë ꞌibu ꞌinuxun ënë ꞌati ꞌain. 
39 Canan tan cëxun bibian quin naë ꞌuri buánxun ca ꞌaxa. 40  ¿Usoquian aín 
bëchicë ꞌacë cara naë ꞌibun uquin an naë bërúancë unicama uisoti ꞌic?

41 Ñucá cëxun ca judíos unibunën ꞌapu caman Jesús cacëxa:
—Usa ꞌain ca a unicama cëñu quin ꞌati ꞌicën. Usoquin ꞌatan cëxun ca 

bëtsi unicama aín naë bërúan xunun quixun cati ꞌicën. Cacëx cuanxun ca a 
unicaman naënu ꞌicë bimi ca maxa bimia aín bimi mësú naë ꞌibu ꞌinánti ꞌicën.

42  Cacëxun ca Jesusan cacëxa:
—¿Nucën Papa Diosan bana cuënëo ësai quicë a cara mina mitsun iscëma ꞌain?:

An maxax xubuacë unían biquinma racáncë ꞌaíshbi ca a maxax bërí 
amia xubu cushicë ꞌicën, itá upímia xubu cushicë usaribiti. Usaía 
ꞌinun ca Nucën Papa Diosan ꞌimiaxa. An usoquin mëníocëx ca nun 
iscëx asábiira ꞌicën”.

¿Usaquian maxax ñuiquinbi ꞌë ñuiquin cuënëo bana a cara mina mitsun 
iscëma ꞌain? 43  Cana mitsu cain, mitsúxmi judíos unibu ꞌaish Nucën Papa 

Diosan ainan ꞌiti caísa ꞌaíshbi usai ꞌicë bëma ca bëtsi unibunëx aín bana cuacë 
ꞌaish ainan ꞌiti ꞌicën. 44 ꞌImainun ca a maxáxa an cuëën cëma unicama usaribi 
an ꞌë cuëën cëma uni ꞌicën. Maxáxmi tatiqui chacá quin ca maxáxmi rëra ca‑
quin aín nami cama chacaia. ꞌImainun ca maná nuax nipa cë quin maxaxan uni 
chaca quin chëcaia.

45  Usoquian cacëxun cuati ca judíos sacer do tenën cushi cama ꞌimainun 
fariseo unicamax —nu ñui ca bana itsi ñuicësa oi quia —quixun sinani 
ami nisha cëxa. 46  Nish quin sipuaisa tanquinbi ca camabi unían, Jesusan ca 
asérabia Nucën Papa Diosan xucë ꞌixun aín bana unicama ñuixunia quixun 
sináncë ꞌain, ꞌapu camax atumi racuëácëxa. Racuëq́uin ca Jesús biáma ꞌicën.

Unían aín bëchicë xanu biminuxun unicama camia bana

22  1 Anuxun Nucën Papa Dios rabiti xubu nuxun ca Jesusan judíos 
sacer do tenën cushi cama ꞌimainun fariseo unicama bana itsi ñuicësa 

oquin ënë bana ribi ñuiquin cacëxa: 2  —Nucën Papa Diosnan ꞌiti ax ca ësa 
ꞌicën. Achúshi ꞌapun ca aín bëchicë xanu ꞌiná nuxun an ñu mëëmicë uni piti 
ꞌami quin aín aintsi ca maxa pi unun quixun camiti sinánxa. 3  Sinánxun ca 
piti ꞌitsaira ꞌami mai nuan camabi unin pi unun catánun quixun aín uni raíri 
xuaxa. Xucëx cuan xuan cacëxbi ca a cacë unicama uinu ꞌicë uníxbi uisama 
tanxa. 4 Usaquin cami cëxbia ucëbë tanma ca amiri bishi aín ñu mëëmicë uni 
raíri ribi xuquin a cacë unicama ësoquin caxun tanun quixun caxa: Bëráma 
cana a piti ñucama mënío mian. Usonan cana ꞌën vaca ꞌara cacë rëmianan 
ꞌën ñuina rëra ca cë ribi rëmian. Camabi ca mëníocë ꞌicën. Usa ꞌaían camáxbi 
ꞌën xubunu ꞌën bëchi cë nëan xanu bicë bëtan, nubëtan pi unun camina cati 
ꞌain. 5  Usaquian ꞌapun cami cëxbi ca a camicë unicamax cuain sama tanxa. 
Cuain sama tanía bëtsix aín naënu cuan ta mainun ca bëtsix anuxuan ñu 
marucë xubunu cuanxa. 6 Raírinën ca ꞌapúan ñu mëëmicë uni cuaniabi bixun 
mëëquin tënán quin rëaxa. 7 Usoquian ꞌacëbë ca ꞌapu xuamati nishaxa. Nish‑
quin ca an aín ñu mëëmicë unicama ꞌacë unicama ꞌanan aín ëma nëënun 
quixun aín suntá ru cama xuaxa. Cacëx cuanxun ca ꞌapun cacëabi oquin ꞌaxa. 
8  Usoquian ꞌanun ꞌami tan cëxun ca ꞌapun aín ñu mëëmicë unicama caxa: Piti 
ca mëníocë ꞌicën. Usa ꞌaínbi ca a ꞌën camicë unicamax utima nuituñu ꞌaish 
utima ꞌicën. 9 Usa ꞌain camina amiri bishi cuan tan cëxun mitsúnmi bainua 
mëracë unica maishi pi unun quixun cati ꞌain. 10  Usoquian ꞌapun cacëx 
cuan të cën quin ca an ñu mëëxuncë unicaman bainua mëra quin upíma unica‑
ma cë ñunbi upí unicama timë bë tsin quin bëaxa. Bëcëxun ca xanu bicë bëtan 
pañuti chupa pañu canxa. Pañu tancëx atsini ca ꞌaisa maira ꞌaish a xubu nuax 
tsitsi ruaxa.

11 Usai ꞌicëbë atsín quian ꞌapun iscëxbi ca anu achúshi uni xanu bicë bëtan 
pañuti chupa pañu cëma ꞌiaxa. 12  Usa ꞌicë isquin ca ꞌapun a uni caxa: ¿Uisa 
ꞌaish cara mina mix ënu atsí nuxun pañuti chupa pañuax mabi ënu atsían? 
Cacëxbi ca a uni banaima tsóaxa. 13 Usa isquin ca ꞌapun an mesanu piti nancë 
unicama caxa: Ënë uni camina mëta nianan tata ni tan cëxun ëman bëán qui-
bu cënu buán tan cëxun niti ꞌain. Nicëx ca anuax anu ꞌicë unica mabë tëmërai 
bënëti inti ꞌicën. 14 ꞌËn mitsu bërí ñuixuncë bana a sinán quin camina ꞌunánti 
ꞌain, ꞌaisa maira uníxa ainan ꞌinux ꞌëmi cata mënun Nucën Papa Diosan sinán‑
mi cëxbi ꞌicë bëma ca axa ꞌëmi cata mëcë unicama axëshi ainan ꞌia.

Unían César curíqui ꞌinánuxun sinan bana 
(Mr 12.13‑17; Lc 20.20‑26)

15 Jesusan bana ñuixunia cuatancëx, ꞌuri cuan quin ca fariseo unicama ami 
manán catsi quixun sinán quin, uisai cara quia cuanu xuan an Jesús ñucáti uni 
xuti sinán cëxa. 16  Sinán tan cëxun ca aín uni raíri ꞌimainun axa Hero desmi 
sináncë unibu Jesús ñucánun quixun xuacëxa. Xucëx cuanxun ca a unicaman 
Jesús cacëxa:

—Cana nuna ꞌunanin, min banax ca asérabi ꞌicën. Uisai cara Nucën 
Papa Diosan uni ꞌiti ꞌicë quixun camina cëmë quinma asérabi ñuin, unían 
min a bana ñuia cuati cuëën cë bë tan mabi. Min sináncëx ca camabi uni 
bëtsi bëtan sënën ꞌicën. Usaquin sinán quin camina camabi ñuñu ꞌimainun 
ñuñuma unicama ꞌimainun ꞌapu bu ribi uisai cara Nucën Papa Diosan uni ꞌiti 
ꞌicë quixun ñuixunin. 17 Usa ꞌixun camina nu cati ꞌain, ¿Nucën Papa Diosax 
asérabi nun cushi ꞌain cara min sináncëx Romanu ꞌicë ꞌapu, César, a curíqui 
buán miti asábi ꞌic? ¿Cara asábima ꞌic? ¿Uisa cara mina sinanin?

18  Cacëxun ca Jesusan, —uisai caraisna qui quixun ꞌëmi maná nuxun 
cuacatsi quixun ca ꞌë ñucatia —quixun ꞌunán quin cacëxa:

—ꞌËmi maná nuxun ꞌëx caraisna uisai qui cuacatsi quixun camina ꞌë 
usoquin cain. 19 Uisa cara isnun ca a César buán miti manë curíqui achúshi ꞌë 
bëxun. Cacëxun ca bëacëxa. 20 Bëia isquin ca Jesusan cacëxa:

—¿Uin bëmánan tanquin ꞌacë cara ënëx ꞌic? ¿Uin anë cara cuënëocë ënëx 
ꞌic?

21 Cacëxun ca atun cacëxa:
—Ax ca Césarnën bëmánan tanquian ꞌacë ꞌimainun Césarnën anë ꞌicën.
Usaquin cacëxun ca Jesusan cacëxa:
—Ami mitsun ꞌatia César cuëëncë a ñu camina ꞌati ꞌain, axa mitsun ꞌapu 

ꞌain. ꞌAnan camina ami mitsun ꞌatia Nucën Papa Dios cuëëncë a ñu ꞌati ꞌain, 
axa mitsun Papa Dios ꞌain.

22  Cacëxun cuati ratuti ca —¿uisa uni cara ënëx ꞌicë? —quixun sinani a ñui 
ami manánti bana ꞌaíma ꞌain Jesús ëbiani cuan cëxa.

Unix cara bama ꞌaish baísquiti ꞌicë quicë bana 
(Mr 12.18‑27; Lc 20.27‑40)

23 A nëtëńbi ca Jesúsnu saduceo unicamax cuan cëxa. Saduceo unicaman ca 
—bama ꞌaish ca uni baís qui tima ꞌicë —quixun sinán cëxa. Usaquin sináncë ꞌaish 
anu cuanxun ca Jesús ñucá quin cacëxa: 24 —Nun cana nuna ꞌunanin, Moisés 
ca quia cëxa: “Uni achúshi bëchi cë ñuma ꞌaish bama cë bëtan ca aín xucënan an 
casu nancë xanu bixun ami bacë bëchiti ꞌicën. Usoquian ꞌacëx ca aín bëchicë ax 
aín xucënan bëchi cësa ꞌiti ꞌicën”. 25 Usa ꞌain cana nuna mi ñucatin. Nubë ca uni 
achúshi, mëcën achúshi ꞌimainun achúshi ꞌaná cañu ꞌiacëxa. Usa ꞌixun ca atun 
apan an xanu biacëxa. Biáxbi ca bacë bëchiax mabi bama cëxa. 26 Baman aín 
xucënan casu nancë xanu biáxbi ca aín xucë nax ribi bacë bëchiax mabi bama-
cëxa. Usari biti ca a xanu biáxbi aín xucën bëtsíx ri bishi bama cëxa. Usa ꞌain ca 
a xucën camáxbi a xanu biáxbi bacë bëchi cë ñuma ꞌinun bama cëxa. 27 Acamaxa 
bamai cëñúan ca a xanúx ribi bama cëxa. 28 Cama xunbi ca a xanu biacëxa. ¿Usa 
ꞌain cara anun unicamax baís quiti nëtën acama uinu ꞌicëx́ira aín bënë ꞌiti ꞌic?

29 Cacëxun ca Jesusan cacëxa:
—Usama ca. Mitsun Nucën Papa Diosan bana cara uisaira quia quixun 

cuanan aín cushi ribi ꞌunán quinma camina usaquin ꞌë ñucatin. 30 Bama ꞌaish 
baís qui quin ca unin xanu bitima ꞌicën, aín ini bëchi cë ribi ca unin bënu mi‑
tima ꞌicën. Usaribi ca naínu ꞌicë ángel ca max ribi ꞌicën. 31 Mitsúnmi —bama 
ꞌaish ca uni baís qui tima ꞌicë —quixun sinania cana mitsu ñucatin, ¿Nucën 
Papa Diosan Moisés cuënëomia bana, ësaia quicë, a cara mina iscëma ꞌain? A 
banax ca ësai quia: 32  “ꞌËx cana Abraham, Isaac, Jacob acaman rabicë Dios 
a ꞌain”. A bana cuënëo isquin cana nuna ꞌunanin, Nucën Papa Dios ax ca 
bama ꞌaísha baís qui tima unicaman Diosma ꞌicën. Ax ca camabi aín unicaman 
rabicë Dios a ꞌicën. 33  Usaquian Jesusan bëtsi unin ꞌacë sa maira oquin uni 
bana ñuixunia cuati ca anu ꞌicë unicamax —ësa bana cana nuna cuama ꞌai 
—quixun sinani ratúa cëxa.

Nucën Papa Diosan bana raíri banasamaira axa quicësabi oi ꞌiti Jesusan 
ñuia 

(Mr 12.28‑34)
34 Atun —uni bama cë camax ca baís qui tima ꞌicë —quixun sináncë ꞌicëbia 

—ca usama ꞌicë —quixun upí oquin ñuixun cëxun ca saduceo unibunën Jesús 
ñucá quin catë cëanma ꞌicën. —Upí oquin ca ñuixuanxa —quixun sinán quin 
ca fariseo unicaman Jesús nëbët́sioracëxa. 35 Nëbët́sioraquin ca an Moisésnën 
cuënëo bana ꞌunáncë uni achú shinën —uisa quin cara ꞌë cati ꞌicë —quixun 
sinán quin Jesús ësaquin ñucá cëxa: 36  —¿Uinu ꞌicë Nucën Papa Diosan bana 
cuënëo quicësa oíira cara nuna ꞌiti ꞌain?

37 Quixuan cacëxun ca Jesusan ësaquin cacëxa:
—Axa quicë sabi oíira ꞌiti bana ax ca ësai quia: “Min ꞌIbu Diosmi camina 

asérabi cuëëni cëmëima sinánti ꞌain. Usa ꞌaish camina ami cata mëti ax 
cuëën cë sabi oíshi ꞌiti ꞌain”. 38  Ënëx ca axa quicë sabi oíira ꞌiti bana a ꞌicën. 
39 Bëtsi bana asaribi ca ënëx ꞌicën: “Mixmi bërúan ca cë sa ribi oquin camina 
min aintsi cama nuibanan axa ꞌaquinsa ꞌicë ꞌaquinti ꞌain”. 40 Ënë rabë ́bana 
quicë sabi oquian camabi unin ꞌanun ca Moisés ꞌimainun ax quicë bana an 
uni ñuixuncë unicama Nucën Papa Diosan cuënëo mia cëxa. Uisa bana cara 
cuënëo ꞌicë a ca Nucën Papa Diosmi sinánan uni raíri ribi nuibacë ꞌixun unin 
tania.

Uin rëbúnqui cara Cristo ꞌicë quicë bana 
(Mr 12.35‑37; Lc 20.41‑44)

41 Fariseo unica maxa abë timëćë ꞌicë ca Jesusan ñucá quin ësaquin cacëxa: 
42  —¿Mitsun sináncëx cara Cristo, axa ꞌapu ꞌitia judíos unibunën caíncë, ax 
uisa uni ꞌic? ¿Uin rëbúnqui cara ax ꞌiti ꞌic?

Cacëxun ca cacëxa:
—Ax ca Davitan rëbúnqui ꞌiti ꞌicën. Usa ꞌaish ca Davidbë sënën ꞌiti ꞌicën.
43-44 Cacëxun ca Jesusan cacëxa:
—Davitax ca ësai quia cëxa:

Nucën ꞌIbu Diosan ca ꞌën ꞌIbu Cristo caxa: Axa mimi nishcë unicama 
ꞌën mi ꞌibuamimainun camina mix ꞌëbë ꞌApu ꞌaish ꞌën mëqueu ꞌiti 
ꞌain.

Axa aín rëbún quin ꞌaínbi ca Cristo ñui David Nucën Papa Diosan Bëru 
Ñunshin Upitan sinán micëx —Cristo ax ca ꞌën ꞌIbu ꞌicë —quiax quia cëxa. 
¿Uisa ꞌaish cara David usai quiacëx? 45 ¿Usaria David, Cristo ax ca ꞌën ꞌIbu ꞌicë 
quiax quicë ꞌain, cara Cristo ax uisari Davitan rëbúnqui ꞌiti ꞌic?

46 Usaquian fariseo unicama ñucatia ca uínbi —usa ca a bana ꞌicë —quixun 
Jesús ñuixuanma ꞌicën. Usa ꞌixun ca atun iscëx́a bëtsi unin sinán sama ꞌaish 
usai quia oxun a unicama amiri bishi ñucá të cëanma ꞌicën.

An Moisésnën cuënëo bana ꞌunáncë unicamacëñuan fariseo unicamaribi 
ñui Jesús quiá bana 

(Mr 12.38‑40; Lc 11.37‑54; 20.45‑47)

23  1 Usaquin catan cëxun ca Jesusan anu ꞌicë unica maxa ꞌaisa maira 
ꞌain acama cë ñunbi aín ꞌunán micë unicama ësaquin cacëxa: 2  —An 

quirica cuënëocë unicama ꞌimainun fariseo unibu nën ribi ca sinania, atux 
isa, an Moisésnën cuënëo bana ꞌunánun mitsu ñuixunti, a ꞌicë quixun. 3  Atun 
mitsu ñuixun cë sabi oquin camina Moisésnën cuënëo bana ꞌati ꞌain. ꞌAnan 
camina atúan mitsu cacë sabi oi ꞌiquinbi atúan a bana quicëma ñu ꞌacë sa ribi 
oquin ꞌatima ꞌain, mitsuma paránxun ꞌamia, usa ꞌain. Atux ca unicama bana 
ñuixu nibi an uni ñuixuncë banaxa quicë sabi oi ꞌima. 4  Moisésnën cuënëo 
banai shima atúnbi sináncë bana ribi ca unicamax isa usai ꞌinun quixun 
ñuixunia. Usaquin ñuixun cëxbi ca a bana camax ax quicë sabi oi ꞌiisama 
ꞌicën. Atúx ribi ca usai ꞌima. Atúan ñuixuncë bana quicë sabi oquian ꞌanun ca 
unicama ꞌaqui nima. 5 Añu ñu cara ꞌaia a ꞌaquin ca unicaman axira isa upí ꞌicë 
quixun sinán quinsa unin a rabinun quixun ꞌaia. ꞌAnan ca bëtsi unisama isa ax 
ꞌicë quixuan camabi unin isnun quixun chupa aín cuëbí choo quin cuëcá puncë 
pañuia. Pañuanan ca cuënëo bana aín bëmá nanu ꞌanan aín pëñan mëmiu 
tëcë rë caia, a unicamax ca a bana cuacë ꞌicë quixuan unin sinánun quixun. 
6 Pi timëx́un ca anu aín cushi cama tsóti anu tsónuxun caisia, atusa ribi ꞌicatsi 
quixun. ꞌIanan ca anu judíos unicama timët́i xubunu unica mabë timëti, anua 
aín cushi camax tsóti anu tsótishi cuëënia, camabi unínsa atu isnun quiax. 
7 ꞌIanan ca anuxun unin ñu marucë anuxuan a isquin bëtsi unin —ax ca nun 
cushi ꞌicë —quixun sinán quin atu mëcën ꞌinán quin biti cuëënia. Usai ꞌianan 
ca unían —an ca nu cuënëo bana ñuixunia —quixun cati cuëënia.

8  Atúxa usai ꞌicë bëbi camina mitsux unían usaquin mitsu cati cuëën tima 
ꞌain. Mitsux camina xucëónanti ꞌain. Mitsux camina achúshi ꞌibu ñushi ꞌain, 
ax ca Cristo ꞌicën. 9 Uinu ꞌicë unibi camina ënë menua Nucën Papa caquin 
anëtima ꞌain, Nucën Papa Dios naínu ꞌicë, ax cuni ca asérabi mitsun Papa 
ꞌicë, usa ꞌain. 10  ꞌËx Cristo ꞌaish cana ꞌëxëshi mitsun ꞌIbu ꞌain. Usa ꞌain 
camina, mix camina aín ꞌibu ꞌai quixuan bëtsi uni mitsu canun quitima ꞌain. 
11 Micama uinu ꞌicë cara upitaxmi bucunun mitsu ñu ꞌaxunia ax ca mi raíribë 
sënëńmaira ꞌaish upí ꞌicën. 12  Anbia rabí quin —ꞌëx cana cha ꞌai —quixun 
sináncë uni a ca Nucën Papa Diosan aín uni raíribë sënëńmara ꞌimiti ꞌicën. 
Usonan ca cha ꞌiti sinania ax rabí cëma uni a cuni Nucën Papa Diosan cha 
ꞌimiti ꞌicën.

13  An Moisésnën cuënëo bana ꞌunáncë unicama ꞌimainun fariseo unicama, 
mitsux camina an unicama paráncë a ꞌain. Uisa cara oti ꞌicë usoquin ca Nucën 
Papa Diosan mitsu ꞌati ꞌicën. Mitsun camina Nucën Papa Diosan bana ꞌunáncë 

ꞌixunbi a bana quicë sabi oquian ꞌanun ꞌaquin quinma unicama a bana bëtsi 
oquin ñuixunin. Mitsun camina a bana quicë sabi oquin ꞌaiman. ꞌAquinma 
camina uni itsín ribia a bana quicë sabi oquin ꞌaxunma ꞌanun ꞌunánmin.

14 Usai ꞌianan camina casu na mëcë xanun ñu bicuan quin cëñuin. Cëñuanan 
camina mitsux isamina upí ꞌai quixuan unin sinánun quiax, ꞌuran pain Nucën 
Papa Diosbë banain. Usa ꞌicë ca Nucën Papa Diosan, axa usai ꞌicëma uni ꞌacë‑
sa maira oquin mitsu ꞌucho quin castí canti ꞌicën.

15 An Moisésnën cuënëo bana ꞌunáncë unicama ꞌimainun fariseo unicama, 
mitsux ca mina an unicama paráncë a ꞌain. ꞌUra cuan quin ui cara mina 
ꞌunán miti ꞌai quixun bari quin mëraxun camina Nucën Papa Diosmi sinánun 
ꞌunán mi quinma mitsun sinán cë sa ribi oquin sinánun ꞌunánmin. Usaquinmi 
mitsun ꞌunán micëx ca a unicamax mitsúxmi ꞌicë sa maira oi ꞌaisama ꞌia. 
Mitsúxmi anu axmi tëmë rati manë tsi rëqui rucë anu ꞌiti ꞌaínbi ca atux 
mitsúxmi ꞌicë sa maira oi anuax tëmërai anu ꞌiti ꞌicën. Mitsúxmi usa ꞌicë ca 
Nucën Papa Diosan uisa cara mitsu oti ꞌicë usoquin ꞌati ꞌicën.

16  Mitsun Nucën Papa Diosan bana unicama ꞌunán miti ꞌixunbi camina 
a bana uisai quicë cara quixun ꞌuna niman. Bëxuñu unin ca uni itsi anun 
cuanti bai ꞌunán mima. Usaribi camina mitsux ꞌain. Mitsux camina ësai quin: 
Anuxun Nucën Papa Dios rabiti xubu sinán quin cana asérabi ꞌën mi cacë sabi 
oquin ꞌati ꞌai quiax quiquinbi ca unin ꞌaisama tanquin ꞌatima ꞌicën. Usa ꞌaínbi 
ca unin —curi anuxun Nucën Papa Dios rabiti xubunu ꞌicë a sinán quin cana 
asérabi ꞌën mi cacë sabi oquin ꞌati ꞌai —quiax quiquin asérabi ꞌati ꞌicën. 17 Usai 
qui camina sinán ñu masa ꞌain, camina ñu ꞌunán cëma unisa ꞌain. Anuxun a 
rabiti xubu nu xuan unicaman a rabicëx ca Nucën Papa Dios cuëënia. Anu ꞌicë 
curi ꞌacë ñucama cupíma, aín unicaman anuxun a rabiti xubu nuxun rabicë 
cupíshi ca Nucën Papa Dios cuëënia. 18  Usari biti camina mitsux ësai quin: 
Anuxun Nucën Papa Dios rabi quin ꞌara cacë ñuina xarotia maxax bucúncë, a 
sinán quin cana asérabi ꞌën mi cacë sabi oquin ꞌati ꞌai quiax quiquinbi ca unin 
ꞌaisama tanquin ꞌatima ꞌicën. Usa ꞌaínbi ca unin —anuxun Nucën Papa Dios 
rabi quin ñuina xaroti maxax bucúncë, anu ꞌicë ñuina sinán quin cana asérabi 
ꞌën mi cacë sabi oquin ꞌati ꞌai —quiax quiquin asérabi ꞌati ꞌicën. 19 Usai qui 
camina sinán ñu masa ꞌain, camina ñu ꞌunán cë masa ꞌain. Anuxun ñuina xaroti 
maxax bucúncë anuxun ca unicaman ñuina rëxun xaro quin Nucën Papa Dios 
rabia. Usaquian rabicëx ca Nucën Papa Dios cuëënia. Anu ꞌicë ñuina cupíma 
anuaxa aín unicamax ami sináncë cupíshi ca ax cuëënia. 20 Camina ꞌunánti 
ꞌain, anuxun ñu xarotia bucúncë maxax a sinán quin ca unin anua xaroti 
nancë ñu aribi sinania. 21 Usaribi oquin ca axa aín bana ca asérabi ꞌicë quixun 
uni itsin ꞌunánun, —anuxun Nucën Papa Dios rabiti xubu sinán quin cana 
asérabi mitsu cain —quicë uni, an a xubuishi sinán quinma anu ꞌicë Nucën 
Papa Dios ribi sinán quin caia. 22  Axa aín bana ca asérabi ꞌicë quixun bëtsi 
unin ꞌunánun —naí anu Nucën Papa Dios ꞌicë a sinán quin cana asérabi mitsu 
cain —quicë uni ax ca anu Nucën Papa Dios ꞌicë a ꞌimainun Nucën Papa Dios‑
ribi sinani quia.

23  An Moisésnën cuënëo bana ꞌunáncë unicama ꞌimainun fariseo unicama, 
mitsux camina an unicama paráncë a ꞌain. Mitsu ca Nucën Papa Diosan uisa 
cara oti ꞌicë usoquin ꞌati ꞌicën. Mitsun camina an Nucën Papa Dios anuxun 
rabiti xubu nuxun ñu ꞌacë unicama ñu ꞌinanin, Moisés quiá sabi oquin. Usa 

ꞌixunbi camina a bana itsi, axa quicë sabi oíira ꞌiti, a quicësa oquin ꞌaiman, 
Nucën Papa Diosmi upiti cata mëanan ax cuëën cë sabi oquin upí sinánñu 
ꞌixun unicama nuiba quin, ꞌaquinsa ꞌicë, ꞌaquinti, acama. Usaquinmi mitsun 
ꞌacëx ca asábiira ꞌitsíanxa. Usoquin ꞌaquinmi mitsun ñu mësú ribi ꞌinánti ca 
asábi ꞌitsíanxa. 24 Mitsun Nucën Papa Diosan bana unicama ꞌunán miti ꞌixunbi 
camina a bana uisai quicë cara quixun ꞌuna niman. Bëxuñu unin ca uni itsi 
anun cuanti bai ꞌuna nima. Usaribi camina mitsux ꞌain. Ca ësa ꞌicën. Chupan 
xanpa bëpu cëbë ca anua aín chua, ꞌimainun sia acamax bërú mainun ꞌunpax 
upíshi xanpa ꞌucë mëu ꞌibutia. Sia ꞌeti rabanan usaquin ꞌaibi camina ñuina 
cha, camello, a ꞌecësa ꞌain.

25 An Moisésnën cuënëo bana ꞌunáncë unicama ꞌimainun fariseo unicama, 
mitsun camina usabi oquin ꞌacë ꞌixun unicama paranin. Parán quin camina 
Nucën Papa Diosainsa mitsun nuitu upí isnun quixun xanpa ꞌimainun ñutë 
acama aín caxu chucain. Usaquin ꞌaquinbi camina mitsun nuitu mëu upíma 
ñu sinanin. Uni parán quin camina aín ñua mitsu ꞌinánun quixun sinán‑
mianan ñunshín quin mitsun cuëëncë ñu biti acama sinanin. Mitsúxmi usa 
ꞌicë ca Nucën Papa Diosan uisa cara mitsu oti ꞌicë usoquin ꞌati ꞌicën. 26 Fariseo 
uni, bëxuñu unisa camina mix ꞌain. Xanpa aín namë ́pain chucacëx ca aín 
caxu ribi chua ñuma ꞌiti ꞌicën. Usaribi oquin camina min nuitu pain upí ꞌinun 
mëníoti ꞌain, min ꞌacë ñuca max ribi upí ꞌinun.

27 An Moisésnën cuënëo bana ꞌunáncë unicama ꞌimainun fariseo unicama, 
mitsun camina usabi oquin ꞌacë ꞌixun unicama paranin. Anu uni maíncë me 
ax ca upí oquin mëníocë ꞌianan ëman upíira upí uxua ꞌinun roncë ꞌaíshbi 
ꞌucë mëu, uni bama cënën xo ꞌimainun ñu chëquicë ꞌaisama ꞌicën. 28  Usaribi 
camina mitsux ꞌain. Mitsúnmi bëtsi bëtsi ñu ꞌacë cupía unin mitsu upí isti 
ꞌixunbi camina mitsun nuitu upíma ꞌixun atu paranin.

29  An Moisésnën cuënëocë bana ꞌunáncë unicama ꞌimainun fariseo 
unicama, mitsun camina usai oquin ꞌacë ꞌixun unicama paranin. Upíma 
isquin cara Nucën Papa Diosan mitsu uisoti ꞌicën. Mitsun rara caman an 
Nucën Papa Dios quicë bana uni ñuixuncë unicama anu maíncan, a me 
camina upí ꞌinun mëníoin. Mëníonan camina anu uni upíbu ribi maían me 
aribi upí ꞌinun mëníoin. 30 Usoquin ꞌai camina quicanin, nux nucën rara ca‑
mabë ꞌixun cana nuna atun an Nucën Papa Dios quicë bana unicama ñuixuncë 
unicama masó quin ꞌaia ꞌaquianma ꞌitsían. 31 Usai quiquin camina ꞌunanin, 
asérabi camina mitsux an Nucën Papa Dios quicë bana uni ñuixuncë unicama 
an ꞌá, atun rëbúnqui ꞌain. 32  Mitsux usa ꞌixun camina mitsun raran ꞌása ribi 
oquin ꞌaquin sënëónti ꞌain.

33  ꞌAtima ꞌixun uni paráncë ꞌaish camina mitsux runu an uni picë asa ꞌain, 
mitsun rara cama ꞌiása ri biti camina ꞌin. Mitsúxmi usai ꞌicë cupí ca Nucën 
Papa Diosan asérabi mitsux bamaia anuaxmi tëmë rati manë tsinu mitsu ꞌimiti 
ꞌicën. 34  ꞌËn cana unicama ꞌën bana ꞌunán quian a uni ñuixunun ꞌimianan 
raíri ribi ꞌën bana unicama ꞌunán minun ꞌimi cëbi camina raíri ꞌanan raíri i 
curú so cënu matásun bama mi nuxun ꞌain. Raíri camina anu timët́i xubu 
anuxun rish qui nuxun ꞌain. Raíri nëan ꞌachushi ëmanuxun bana ñuixu niami 
mitsun bëtsi bëtsi ocëbëa bëtsi ëmanu cuan cëbë anu mitsúx ribi cuanxun 
camina usaribi oquin ꞌatë cë nuxun ꞌain. 35 Usa ꞌixun camina mitsun raran ꞌása‑
ribi oquin ꞌain. Abel pain ca ꞌucha ñuma ꞌicëbi mitsun rara achú shinën ꞌacëxa. 

Usaribi oquin ca mitsun raran an Nucën Papa Dios quicë sabi oquin ꞌacë 
unicama bari itsi bari itsi inúmi quin ꞌacëxa. ꞌA ꞌaían ca raíri nën ribi Zaca rías, 
Bara quíasnën bëchicë, a anuxun Nucën Papa Dios rabiti xubu rapa su nuxun 
ꞌacëxa. Usaribi oquin camina mitsun ꞌain. 36 Usa ꞌain cana asérabi mitsu cain, 
mitsun rara cama ꞌása ribi oquin ca Nucën Papa Diosan mitsu ꞌuchoti ꞌicën. 
Mitsúxmi usa ꞌicë ca Nucën Papa Diosan uisa cara oti ꞌicë usoquin ꞌati ꞌicën.

Atun aín bana cuacëma cupía Jerusalénu ꞌicë 
unicama nuibati Jesús masá nuitua

37 Jeru sa lenu ꞌicë unicama, cana mitsu cain, mitsux camina an Nucën Papa 
Dios quicë bana uni ñuixuncë unicama ꞌanan a an aín bana ñuixunun xucë 
unica ma ribi maxaxan ꞌá, mitsun rara cama axa ꞌiása ribi ꞌain. ¿Uitishi oquin 
carana mitsu nuiba quin bërúan quin ꞌaquinsa tan? ꞌAta pa nëan aín tuácama 
cuën tan cëxun aín pëchin mapuxun bërúan cë sa ribi oquin cana mitsu bërúan-
quin ꞌaquinsa tan. ꞌAquinsa tancëxbi camina mitsux cuëën cëma ꞌain. 38  Usa 
ꞌain cana ꞌaquin quinma usabimi ꞌinun mitsu ënti ꞌain. 39 ꞌËn cana mitsu cain, 
mitsun camina utëcënia isquin —Nucën ꞌIbu Diosan xucëx́a ucë bërí aia. A 
ca camabi unin rabiti ꞌicë —quiax quiquin ꞌë rabiti ꞌain. A nëtë utámainun 
camina ꞌë istë cën tima ꞌain.

Anuxun Nucën Papa Dios rabiti xubua rurucubúti bana 
(Mr 13.1‑2; Lc 21.5‑6)

24  1 Anuxun Nucën Papa Dios rabiti xubu nuaxa cuania ca aín ꞌunán micë 
unicaman a rapasu cuan quin Jesús cacëxa:

—Ënë xubux ca cahaira ꞌaish upí ꞌicën.
2  Cacëxun ca Jesusan cacëxa:
—Ënë xubu camina maxax ꞌacë ꞌaish upí isin. Usa ꞌaínbi cana mitsu cain, 

axa Nucën Papa Diosmi sinán cëma unicaman ënë xubu camáxbi aín maxáx‑
ca ma ribi ruru pa cëbë ruru cu búti ꞌicën.

Ax utëcëńti nëtë ꞌuramacuatsinia unin ꞌunánti Jesusan ñuiá bana 
(Mr 13.3‑23; Lc 21.7‑24; 17.22‑24)

3 Usaquin atu cabiani cuanx matá me Olivos cacë anu tsóbutia ca uni ꞌaíma 
ꞌain, aín ꞌunán micë unicaman a nëbët́sioraquin cacëxa:

—¿Uínsaran cara mixmi quicë sabi oi anuxun Nucën Papa Dios rabiti xubu 
aín maxáx cama ruru pacë ꞌiti ꞌic? ¿Mix anun utëcënti nëtë anúan ënë mecama 
cëñúti, a nëtëx ca ꞌura ma cua tsinia quixun ꞌuná nuxun cara nuna uisa ñu ꞌia isti 
ꞌain? A camina nu ñuixunti ꞌain.

4-5  Usaquian aín ꞌunán micë unicaman ñucá cëxun ca Jesusan anun ax 
utëcënti nëtë ñuixun quin ësaquin cacëxa:

—ꞌItsa unin ca, “ꞌËx cana Cristo ꞌai” quiax quiquin ꞌitsaira uni pará nuxun 
ꞌaia. Usoquian mitsu ribi paránti rabanan camina bërúan cati ꞌain. 6  Mitsun 
camina uni itsían —bëtsi menu ꞌicë unicamax ca bëtsibë ꞌaca nania —quixun 
ñuia cuanuxun ꞌain. Cuanan —raíri unica max ribi ca raíribë ꞌacá nania —
quixun ñuia cuatibi camina racuët́ima ꞌain. Asérabi ca usai ꞌiti ꞌicën. Usaía 
ꞌicë bëbi ca ënë mecama cëñú cëma pain ꞌiti ꞌicën. 7 Bëtsi menu ꞌicë unicamax 
ca bëtsi menu ꞌicë unica mabë nishá nani ꞌacá nanti ꞌicën. ꞌImai nun ribi ca bëtsi 

menu ꞌicë ꞌapun suntá ru cama bëtsi menu ꞌicë suntá ru ca mabë ꞌacá nanti ꞌicën. 
Bëtsi bëtsi nëtënu ꞌicë unicamax ca a piti ñuñuma ꞌinuxun ꞌaia. Bëtsi bëtsi 
mecamax ca shaí qui nuxun ꞌaia. 8  Usoquin pain tëmë ra tan cë xunbi ca ꞌëx 
utëcën cë bë tainra unin an ꞌacë sa maira oquin tëmë ra nuxun ꞌaia.

9 Usoquin canan ca ësaquin ribi Jesusan aín ꞌunán micë unicama cacëxa:
—ꞌËmi sinán cëma uni raírinën ca uni itsían mitsu bëtsi bëtsi onun ꞌiná‑

nuxun ꞌaia. ꞌInánan ca micama raíri ꞌanuxun ꞌaia. Mitsúxmi ꞌëmi cata mëcë 
cupí ca camabi menu ꞌicë unicamax ꞌëmi sinán cëma ꞌaish mitsumi ꞌi nish‑
nuxun ꞌaia. 10  Unían ami nish quin ꞌati mo cëxun ca ꞌitsa unin ꞌëmi cata mëti 
ënti ꞌicën. Usai ꞌi abë nishá nan quin ca uni raíri, bëtsi unin ꞌati mo nuxun binun 
ꞌinánti ꞌicën. 11  Usai ꞌicë bëtan ca —ꞌën cana Nucën Papa Dios quicë bana 
unicama ñuixuni —qui quinbi anbi sináncë banaishi uni ñuixu nuxun ꞌaia. 
Usaquin ñuixun quin ca ꞌitsaira uni parán quin Nucën Papa Diosmi sinánxma 
ꞌinun quixun ꞌimiti ꞌicën. 12  Usai ꞌicë bëtan ca unin ꞌaisa maira ꞌatima ñu ꞌati 
ꞌicën, ꞌanan ca bëtsibëa nuiba nani ꞌaquia nanti a ënuxun ꞌaia. 13  Usai ñu ꞌicë‑
bë tanbia ꞌëmi sinán quin ëncëma unicamax ca Nucën Papa Diosan nëtënu 
ꞌëbë ꞌiti ꞌicën. 14 Uicamax cara ꞌëmi cata mëtia acamax ca Nucën Papa Diosan 
nëtënu ꞌëbë ꞌiti ꞌicë quixun ꞌën mitsu cacë bana ënë ca ꞌën unicaman camabi 
menu ꞌicë unicaman cuanun ñuixunti ꞌicën. Usaquian camabi menu ꞌicë 
unicama ñuixun cëbë ca ꞌëx utëcën cëbë ënë mecama cëñú nuxun ꞌaia.

15 Usaquin caxun ca Jesusan ësaquin ribi aín ꞌunán micë unicama cacëxa:
—An Nucën Papa Dios quicë bana unicama ñuixuncë uni Daniel nëan a 

ñuiquin cuënëo uni ax ca ꞌati maira ꞌicëa unin timacë ꞌaíshbi aín suntá ru ca‑
mabë uti ꞌicën. Daniel nëan ñuia uni ax ca utancëx ami sina ni mabi anuxun 
Nucën Papa Dios rabiti xubu Jeru sa lénu ꞌicë, anu ꞌiti ꞌicën. An ënë bana iscë 
uni an ca uisai quice cara quixun ꞌunánti ꞌicën. 16 Usai ꞌicëbë ca unicamax ami 
racuëti Judea menu ꞌicë ëmaca ma nuax abáquiani matánu cuanti ꞌicën. 17 Aín 
xubu ëman ꞌicë unica max ribi ca abánuxun, aín ñu pain bitsi aín xubunu 
atsín të cë nima ashiti cuanti ꞌicën. 18  ꞌImainun ca aín naënu xuan ñu mëëcë 
unica max ribi abánuxun aín chupa bitsi xubunu cuaníma naënua xëshi abáti 
ꞌicën. 19 Usaía ꞌicëbë ca xanu tuñu cama ꞌimainun aín tuá ꞌicúcë xanu ca max‑
ribi abáquiani cuani nuiba ca nuxun ꞌaia. 20 Usaími anun ñu mëëtima nëtën 
ꞌianan mitañu ꞌitin rabanan camina Nucën Papa Dios ñucáti ꞌain. 21 Usai ꞌi 
ca unicama Nucën Papa Diosan me unio ta bacë ꞌaían uínsa ranbi ꞌiása mairai 
tëmë rati ꞌicën, amiri bishi usai tëmë ra të cën timoi. 22  Anúan paë tani nëtëx́a 
cëñú cë bëma ca usabi ꞌi camabi unix bamati ꞌicën. Usa ꞌaínbi ca Nucën Papa 
Diosan, ainan ꞌinun an caíscë unicama nuiba quin, atu cupí anúan unin paë 
tanquin tëmë rati nëtë cama sënëńmiti ꞌicën.

23 Anúan usoquin unicaman tëmë rati nëtë ucëbëtan unin mitsu —ca is, ënu 
ca Cristo ꞌicë —quixun canan —ca is, unu ca Cristo ꞌicë —quixun cacë xunbi 
camina —asé rabi ca —quixun sinán tima ꞌain. 24 Anúan usoquin unicaman 
tëmë rati nëtë ucëbëtan ca unin ax asérabi ama ꞌixunbi —ꞌëx cana Cristo ꞌai —
quixun paránti sinán quin unicama canuxun ꞌaia. Usari bi quin ca uni raírinën 
cëmë quin —ꞌën cana Nucën Papa Dios quicë bana unicama ñuixunin —quixun 
unicama canuxun ꞌaia. Cana ca unicama paránti sinán quin, uni itsían ꞌacëma 
ñu ꞌanuxun ꞌaia. ꞌAquin ca Nucën Papa Diosan ainan ꞌinun caíscë unica ma ribi 
paránti siná nuxun ꞌaia. 25 Usai ꞌicëma pan ꞌaínbi ꞌën mitsu cacë ꞌaish camina 

a ñuca maxa usai ꞌicë bëbi ratú tima ꞌain. ꞌIanan camina unínma mitsu parania 
bërúan cati ꞌain. 26 Usa ñucama ꞌicë bëtan unin —Cristo ca uaxa. Ca anu uni 
ꞌicëma menu ꞌicë —quixun mitsu cacëxbi camina isi cuan tima ꞌain. ꞌIanan 
unin —Cristo ca uaxa, ca xubu mëu ꞌicë —quixun mitsu cacë xunbi camina —
asé rabi ca —quixun sinán tima ꞌain. 27 Mërí quin ca canacan anúan bari urucë 
ꞌimainun anúan bari cuabúcë, camabi naica mëꞌëo pëcaia. Usaribi ca uni ꞌinux 
Nucën Papa Dios nuax uá, ꞌëx utëcënti ꞌiti ꞌicën. 28  Unix ca quia —uinu cara 
ñuina bamacë ꞌicë anu ca xëtë cëñú buti ꞌicën. Usai ca ꞌiti ꞌicën.

Anun Jesús utëcënti nëtë ñui quicë bana 
(Mr 13.24‑37; Lc 21.25‑33; 17.26‑30, 34‑36)

29 Usoquin canan ca ësaquin ribi Jesusan aín ꞌunán micë unicama cacëxa:
—Usaía tëmërai anun uni bënët́i nëtë cama ꞌicëbë ca bari bëán qui nuxun 

ꞌaia, ꞌuxëńribi ca pëca nu xunma ꞌaia. ꞌIspa ribi ca rëucu nuxun ꞌaia, naíca mëꞌëo 
shaí qui cëbë ca anua ꞌicë ñuca max ribi shaí qui nuxun ꞌaia. 30 Usaía ꞌicë bëtan 
ca uni ꞌinux Nucën Papa Dios nuax uá, ꞌëx utëcënia isti ꞌicën. Isi ca camabi 
menu ꞌicë ui unicamax cara Nucën Papa Diosmi sinán cëma ꞌicë, acamax masá 
nuituti bënëti inti ꞌicën. Usai ꞌiquin ca uni ꞌinux Nucën Papa Dios nuax uá, ꞌën 
nëtë cuin mëúxun ꞌën cushin pëca bë tsinia isnuxun ꞌaia. 31 Manë banañu bana 
ocëbë uquin cana ꞌën ángel cama xuti ꞌain, ꞌënan ꞌinun ꞌën caíscë unicama 
camabi menua ꞌëbëa ꞌinun ꞌë timë xunun.

32  Ënë ñu camina ꞌunanin, higuera i ax ca bari cua tsín cëbë aín pëchi 
rëucu bu tancëx amiri bishi coru të cënia. Usaria ꞌia isquin camina —ca bari‑
tia cua tsinia —quixun ꞌunanin. 33  Usari bitía ꞌën mitsu ñuixuncë ñucama ꞌia 
isquin camina ꞌunánti ꞌain, anun ꞌëx utëcënti nëtë ca ꞌurama ꞌicë quixun. 
34 Asérabi cana mitsu cain, bëría ënë nëtënu bucucë unica maxa bama cëma 
pain ꞌain ca ꞌën mitsu ñuixuncë bana cama quicë sabi oi ꞌiti ꞌicën. 35 Naí, me, 
acamax ca cëñúti ꞌicën, ꞌaínbi ca ꞌën banaxa nëtëímoi usabi ꞌain camabi ñu 
ꞌëx quicë sabi oi asérabi ꞌiti ꞌicën.

36  Añu nëtëínra carana ꞌëx utëcënti ꞌain, uínsa rainra cara usai ꞌiti ꞌicë 
quixun ca uínbi ꞌuna nima. Naínu ꞌicë ángel ca manbi ca ꞌuna nima, ꞌëx Nucën 
Papa Diosan Bëchicë ꞌixunbi cana ꞌënribi ꞌuna nima. Nucën Papa Diosan cuni 
ca ꞌunania.

37 Bëráma Noé ꞌiá nëtë usari biti ca uni ꞌinux Nucën Papa Dios nuax uá, ꞌëx 
utëcënti nëtën ꞌiti ꞌicën. 38  Anúan aín nuntinu ꞌiruti nëtë utámainun aín aintsi‑
bëtan Noénën anun iët́i nunti cha ꞌamainun ca unicaman pianan xëanan xanu 
bianan aín bëchicë bënu mianan an ꞌacë sabi oquin cuëën quin ñu ꞌacëxa. Ca 
sinánma ꞌicën, Noenën ñuicë sabi oi ca asérabi ꞌiti ꞌicë quixun. 39 ꞌUí ꞌaisa maira 
ꞌibú cëbë baca ꞌëquian ñuca ma cëñun unicama buán cë bë tainshi ca —Noenën 
nu cacë bana ca asérabi ꞌicë —quixun ꞌunán cëxa. Noenën bana cuatíma 
unicama ꞌiása ri bi quin ca unicaman ꞌën bana cuatima ꞌicën. Usai ꞌiquinbi ca 
ꞌëx anun uti nëtë ꞌicë bë tainshi sinánti ꞌicën. 40 ꞌËx ucëbë ca ësaribi ꞌiti ꞌicën: 
Rabë ́unían aín naënuxun ñu mëëia achúshi ꞌëbëa ꞌinun bimainun ca achúshi 
anubi ëncë ꞌiti ꞌicën. 41 Usari biti ca rabë ́xanúxa ñu rëni tsócë achúshi ꞌëbëa 
ꞌinun bimainun achúshi anubi ëncë ꞌiti icën.

42  Uisa nëtën carana min ꞌIbu ꞌaish ꞌëx utëcënti ꞌai quixun ꞌunán quin mabi 
camina upí oquin sinán quin —ꞌën ꞌibu ca uti ꞌicë —quixun ꞌunani cuëën quin 

caínti ꞌain. 43  Camina ꞌunanin, uínsaran cara aia quixun ꞌunáncë ꞌixun ca 
xubuñu unin ꞌuxquinma an ñu mëca macë uni caín tsianxa. Caíncëx uáxa ñu 
mëca manux atsín tisa taniabi ca ꞌuxcëma ꞌixun xubu ꞌibun atsín mi tsianma. 
44  Usaribi oquin camina mitsún ribi ꞌë binuxun ꞌëx uti caínti ꞌain. Bërí ca 
utima ꞌicë quixunmi mitsun sinán cë bëbi cana uti ꞌain. Usa ꞌain camina 
camabi nëtën, aia binuxun ꞌë caínti ꞌain.

An uni mëëxuncë uni rabë,́ upí ꞌimainun upíma, ñuicë bana 
(Lc 12.41‑48)

45 Anun ꞌëx utëcënti nëtë ca ësaribi ꞌiti ꞌicën. Achúshi unin ca aín xubunu 
ꞌicë cama upí oquin piminun quixun aín ñu mëëmicë unicama achúshi caísaxa. 
Caís quin ca —an ca asérabi ꞌën cacë sabi oquin ꞌati ꞌicë —quixun sinánxa. 
Sinán quin usoquian ñu ꞌanun quixun catancëx ca bëtsi menu cuanxa. 46 Cuanx 
anu ꞌitancëx utëcën quin ca an ñu mëëxuncë unin cara an cacë sabi oquin ꞌaia 
quixun isti ꞌicën. Isquinbi an cabian cë sabi oquin ꞌaia iscëx ca an a uni ñu 
mëëxuncë uni ax chuá marua tani cuëënti ꞌicën. 47 ꞌËn cana asérabi mitsu cain, 
an upí oquin ñu ꞌacë ꞌicë ca an ñu mëëmicë unin ësaquin cati ꞌicën: Minmi 
ꞌën cacë sabi oquin upí oquin ꞌacë cupí camina cushi unisa ꞌixun ꞌën ñucama 
minansa ꞌicë bërúanti ꞌain. 48 Usa ꞌaínbi ca an a unix ꞌatima sinánñu ꞌixun —an 
ꞌë ñu mëëmicë uni ca panatia —quixun sinán quin 49 abëtan ñu mëëcë uni raíri 
mëëanan axa paëńcë unica ma bëtan ñu pianan xëati ꞌicën. 50 Usai ꞌiquian, ca 
uti ꞌicë quixun sinán cë bë mabi ca an a ñu mëëmicë uni uti ꞌicën. 51 Uquin ca 
usai ꞌia isquin ꞌati monan anu an uni paráncë unicama ꞌicë anua ꞌinun ꞌimiti 
ꞌicën. Anuax ca anu ꞌicë unicamax paë tani bënëti inti ꞌicën.

Mëcën rabë ́xanu ñuia Jesus quiá bana

25  1 Aín ꞌunán micë unicama bana ñuixun quin ca Jesusan aín uti nëtë 
ñuiquin ësaquin ribi cacëxa:

—ꞌËx anun ꞌën unicaman ꞌapu ꞌinux uti nëtë ca ësa ꞌiti ꞌicën: Achúshi unían 
xanu biti ꞌain ca an axa bënuti xanu nuibacë mëcën rabë ́xanu camax, an xanu 
biti uni ax aia bitsi, lamparín bibiani cuanxa. 2-4 Mëcën achúshi xanu cama ca 
sinán ñuma ꞌixun xënisa ñu anun aín lamparín ërëńti buán cëma ꞌicën. ꞌAínbi 
ca raíri mëcën achúshi xanu ainshi sinánñu ꞌixun aín lampa rín cëñun xënisa 
ñuribi buánxa. 5  Atúxa lamparín buani cuanbi ca an xanu biti uni panáxa. 
Pana cëbë ca ꞌuxcënan tënáncëx ꞌuxcanxa. 6  ꞌUxánbia imë ́naëx a uni aia isi 
ca raírinëx cuën cëni quiaxa: An xanu biti uni ca aia. Ca bitsi cuan. 7 Quia 
sharatia bësu quin ca bënëńquinshi a xanu caman aín lamparín mëníoxa. 
8  Usocë bëtan ca sinán ñuma xanu caman raíri xanu cama caxa: Nun lampa rín‑
cama ca bënaia. Mitsun xënisa ñu ꞌëísh ca nu ꞌinan. 9 Cacë xunbi ca sinánñu 
xanu caman caxa: Nun xënisa ñu sapi ca mitsun lamparín ꞌimainun nun 
lampa rí nu ribi ꞌaruti sënëńtima ꞌicën. Mitsúnbi ca an xënisa ñu marucë uninu 
cuanxun bitan. 10 Cacëx́a sinán ñuma xanu cama xënisa ñu bitsi cuan cëbë ca 
an xanu biti uni uaxa. Aía atsín cëbë ca sinánñu xanu ca ma ribi abëtan pinux 
xubunu atsíanxa. Atsín cë bëtan ca xëcuë xëoca të cëin sama oquin xëpuaxa. 
11 Usaía ꞌicëbë uquin ca sinán ñuma xanu caman ëmánxun —nu ca xëócaxun 
—quixun caxa. 12  Cacë xunbi ca caxa: Asérabi cana ꞌën ꞌuna niman, ui cara‑
mina mitsux ꞌain.

13  Usaquin catan cëxun ca Jesusan cacëxa:
—Mitsún ribi camina añu nëtëínra ꞌianan uínsaran carana ꞌëx utëcënti ꞌai 

quixun ꞌunán quin mabi —ca uti ꞌicë —quixun sinani cuëën quin ꞌëx uti caínti 
ꞌain.

Bana itsi ñuicësaria Jesús curíqui ñui quia
14 Anúan ax utëcënti nëtë ñuixun të cën quin ca Jesusan ësaquin aín ꞌunán‑

micë unicama cacëxa:
—ꞌËx anun uti nëtë ca ësa ꞌiti ꞌicën. Amanu cuanuxun ca achúshi unin aín 

ñu mëëmicë unicama cuënxun aín curíqui anun ñu mëëquian curíqui itsi ribi 
binun mëtí ca quin ꞌinánxa, a curí quinën ñu ꞌatan cë xuan an bicë curíqui a 
ꞌinán të cënun quixun.

15 Uiso quin curí quinën ñu ꞌati cara ꞌunánxa usoquian anun ñu ꞌati sënëínshi 
ca ꞌinánxa. Achúshi ca ꞌitsa, mëcën achúshi mil curíqui ꞌinánxa. Bëtsi uniribi 
ca ꞌitsa tani, rabë ́mil curíqui ꞌinánxa. Bëtsi ribi ca ꞌitsa mashi achúshi mil 
curíqui ꞌinánxa. ꞌInán tancëx ca amanu cuanxa. 16  Cuan cë bëtan ca an ꞌitsa, 
mëcën achúshi mil curíqui bicë uni an a curí quinën ñu bitan cëxun maru quin 
bitë cën quin usaribi mëcën achúshi mil curíqui biaxa. 17 Usaribi oquin ca an 
ꞌitsa tani, rabë ́mil curíqui bicë uni an bëtsi rabë ́mil curí qui ribi biaxa. 18  Usa 
ꞌaínbi ca an ꞌitsa mashi, achúshi mil curí quishi bicë uni an me naëtan cëxun a 
curíqui maíanxa.

19  Usaquian ꞌan ca ꞌitsa ꞌuxë ꞌicëbë an a unicama ñu mëëmicë unix 
utëcëanxa. Utëcën quin ca uisa quin cara aín unicaman a curí quinën ñu 
ꞌaxa quixun istisa tanxa. 20 Istisa tancëbë uquin ca an ꞌitsa, mëcën achúshi 
mil curíqui bicë unin an bicë curí qui cama bëxun caxa: Min camina mëcën 
achúshi mil curíqui ꞌë ꞌinan. Usa ꞌaínbi cana anun ñu bixun maru tan cëxun 
bëtsi mëcën achúshi mil curí qui ribi bian. Acama ca ënëx ꞌicën. 21 Cacëxun ca 
an a ñu mëëmicë unin caxa: Camina upí oquin ꞌën curí quinën ñu ꞌan. Minmi 
ꞌitsa mashi ꞌaínbi a curí quinën upí oquin ꞌacë cupí cana mi ꞌitsaira anúnmi ꞌë 
ñu ꞌaxúnun ꞌinánti ꞌain. Usa ꞌaish camina ꞌëx cuëën cë sa ribi oi ꞌëbë cuëënti 
ꞌain.

22  Usaquian cacëbë uquin ca an rabë ́mil curíqui bicë uni an bicë curí qui‑
cama bëquin caxa: Min camina ꞌë rabë ́mil curíqui ꞌinan. Usa ꞌaínbi cana 
anun ñu bixun maru tan cëxun bëtsi rabë ́mil curí qui ribi bian. Acama ca ënëx 
ꞌicën. 23  Cacëxun ca an a ñu mëëmicë unin caxa: Camina upí oquin ꞌën curí‑
quinën ñu ꞌan. Minmi ꞌitsa mashi ꞌaínbi a curí quinën upí oquin ꞌacë cupí cana 
mi ꞌitsaira anúnmi ꞌë ñu ꞌaxúnun ꞌinánti ꞌain. Usa ꞌaish camina ꞌëx cuëën cë‑
sa ribi oi ꞌëbë cuëënti ꞌain.

24 Usaquian cacëbë uquin ca an achúshi mil curíqui bicë unin caxa: Mixmi 
unimi nish cësa ꞌicë cana mi ꞌunan. Uni itsin ñu ꞌapá mi tan cëxun camina a 
bimi mináinshi ꞌinun min unicama bimin. 25  Usa ꞌain cana racuëq́uiani 
cuanxun nëtëḿiti rabanan me naëxun anu maín quin min curíqui unëan. 
Min curíqui ami ꞌë ꞌináncë a ca ënëx ꞌicën, camina biti ꞌain. 26  Cacëxun ca 
an ñu mëëmicë unin caxa: Mix camina ꞌaisama ꞌianan chiquish ꞌain. Uni 
itsi ñu ꞌapá mi tan cëxun a bimi ꞌënáinshi ꞌinun ꞌën unicama bimicë cana ꞌai 
quixun camina sinanin. 27 Usaquin ꞌë ꞌunán quin camina ꞌën curíqui a banconu 
nanti ꞌian. Anu nancë ꞌain cana ꞌëx utëcën quin ꞌën curíqui ꞌimainun curíqui 

itsi ribi bitsían. 28  Caxun ca aín uni itsi caxa: Mil curíqui ꞌën ꞌinan, a camina 
a uninua bixun axa mëcën rabë ́mil curí quiñu uni a ꞌinánti ꞌain. 29 Uisa ñu 
cara a ꞌináncë ꞌicë anúan an cacë sabi oquin ñu ꞌacë uni a ca aín ꞌibun ꞌinán‑
ta ba quin ꞌinán cë sa maira oquin ꞌinán të cënti ꞌicën. Usonan ca anúan aín ꞌibu 
ñu ꞌaxun cë xunma a ꞌináncë ñu a aín ꞌibun bicuanti ꞌicën. 30 Usa ꞌain camina 
bicuanxun a curíqui bëtsi uni ꞌinánan an curí quinën upí oquin ñu ꞌacëma uni 
a ëman bëán qui bucë anua ꞌinun niti ꞌain. Anuax ca anu ꞌicë unicamax paë 
tani tëmërai bënëti inti ꞌicën.

Camabi menu ꞌicë unicama Jesucristonën uisa 
cara oti ꞌicë usoquin ꞌati bana

31 Usaquin catan cëxun ca Jesusan aín uti nëtë ñuixun të cën quin ësaquin ribi 
aín ꞌunán micë unicama cacëxa:

—Uni ꞌinux Nucën Papa Dios nuax uá ꞌaish ꞌën cushínbi utëcëanx cana 
ꞌApuira ꞌinuxun ꞌain. Usa ꞌain ca ꞌëbë ꞌën ángel ca ma ribi ꞌiti ꞌicën. 32  ꞌËx usa 
ꞌain ca camabi menu ꞌicë unicama ꞌën ángel caman bëcëx ꞌënu timëćë ꞌiti 
ꞌicën. Anua timëćë isquin cana ꞌën unicama amo sëtë nánan ꞌënanma unicama 
amoribi sëtë nati ꞌain, an ꞌara cacë ñuina unin aín carne ro cama amo bucu‑
nanan aín chivo cama amo bucu na cë sa ribi oquin. 33  Ñuina ꞌibun ca aín 
carnero aín mëqueua ꞌinun ꞌimia. ꞌImianan ca aín chivo aín mëmiua ꞌinun 
ꞌimia. Usaribi oquin cana ꞌën unicama ꞌën mëqueuqa ꞌinun ꞌimianan ꞌënanma 
unicama ꞌën mëmiua ꞌinun ꞌimiti ꞌain. 34  Usai ꞌitan cëxun cana ꞌëx ꞌApuira 
ꞌixun axa ꞌën mëqueu ꞌicë unicama cati ꞌain: ꞌËn Papa Diosan ca mitsu upí 
oquin sinán xunia. Mecama ꞌimainun anu ꞌicë ñucama unio quin ca an mitsu 
sinán xun quin anu mitsux abë ꞌiti mënío cëxa. Ax quiá sabi oi camina bërí 
anu ꞌiti ꞌain. 35  ꞌËx ꞌacë ñuma ꞌicë camina ꞌë piti ꞌináncën. ꞌËx ꞌumpax ꞌaisa 
tani shimaia camina ꞌë ꞌináncën. Amanu nitsi cuanx ꞌëx anu ꞌiti ꞌaíma ꞌain 
camina ui cara quixun ꞌunán quin mabi ꞌëx anu ꞌiti ꞌë ꞌináncën. 36 Chupa ñuma 
ꞌicë camina ꞌë chupa ꞌináncën. ꞌInsíncë ꞌain camina ꞌë isi cuancën. Sipuacë 
ꞌain camina ꞌë isi cuancën. 37 Cacëxun ca ꞌën unicaman ꞌë cati ꞌicën: ¿Uisa 
nëtën cara nuna mixmi ꞌacë ñuma ꞌicë, nun piti mi ꞌináncën? ¿Uisa nëtën 
cara nuna mixmi shimacë, nun mi ꞌumpax ꞌináncën? 38  ¿Uisa nëtën cara nuna 
amanu nitsi cuanxmi anu ꞌiti ñuma ꞌicë mi anu ꞌiti ꞌináncën? ¿Uisa nëtën cara‑
nuna chupa ñuma isquin mi chupa ꞌináncën? 39 ¿Uisa nëtën cara nuna mixmi 
ꞌinsíncë ꞌianan sipuacë ꞌicë mi isi cuancën? 40 Cacëxun cana ꞌëx ꞌApuira ꞌixun 
ꞌën unicama cati ꞌain: ꞌËn cana asérabi mitsu cain, mitsun ꞌën xucëńcama 
achúshi, uni raíribë sënëńmara ꞌicëbi ꞌaquin quin camina ashi ꞌaquin cëma 
ꞌain, camina ꞌëribi ꞌaquian.

41 Usaquin catan cëxun cana axa ꞌën mëmiu ꞌicë unicama cati ꞌain: Mitsux 
ꞌën unibuma ꞌaish ca ꞌë ꞌura cuantan. Cuanx ca manë tsi anua aín ꞌapubë 
ñunshin ꞌati ma cama ꞌinun mënío anu ꞌitan. 42  ꞌËx ꞌacë ñuma ꞌicë camina ꞌë 
piti ꞌinánma ꞌain. ꞌËx shimacë camina ꞌë ꞌumpax ꞌinánma ꞌain. 43  Amanu 
nitsi cuanx ꞌëx anu ꞌiti ꞌaíma ꞌain camina ꞌëx anu ꞌiti ꞌinánma ꞌain. Chupa‑
ñuma ꞌicë camina ꞌë chupa ꞌinánma ꞌain. ꞌInsíncë ꞌianan sipuacë ꞌain camina 
ꞌë isi cuanma ꞌain. 44  Cacëxun ca atun ꞌë cati ꞌicën: ¿Uisa nëtën cara nuna 
mixmi ꞌacë ñuma ꞌianan shimacë ꞌianan amanu nitsi cuancë anu mi ꞌiti ꞌaíma 
ꞌain mi ꞌaquianma ꞌain? ¿Uisa nëtën cara nuna mixmi chupa ñuma ꞌicë mi 

chupqa ꞌina nima ꞌianan mixmi ꞌinsíncë ꞌianan sipuacë ꞌain mi isi cuanma 
ꞌain? 45  Cacëxun cana ꞌëx ꞌApuira ꞌixun acama cati ꞌain: ꞌËn cana asérabi 
mitsu cain, ꞌën unicama achúshi, uni raíribë sënëńmara ꞌicëbi, ꞌaquin quinma 
camina mitsun ꞌëribi ꞌaquin cëma ꞌain. 46  Usaquin ꞌën cacëx ca acamax 
anuxuan xënibua ꞌaínbi tëmë rati anu cuanti ꞌicën. Cuan cëbë ca ꞌën unicamax 
Nucën Papa Diosan nëtënu xënibua ꞌaínbi ꞌëbë ꞌi cuanti ꞌicën.

IV. BAMAXBIA JESUCRISTO BAISQUIA BANA (26-28)

Judíos unicamax Jesúsmi ꞌësëńan 
(Mr 14.1‑2; Lc 22.1‑2; Jn 11.45‑53)

26  1 ꞌUran bana ñuixun tan cëxun ca Jesusan aín ꞌunán micë unicama 
ësaquin cacëxa: 2  —Camina ꞌunanin, rabë ́nëtë ꞌicëbë ca Pascua anun 

carnero ꞌati nëtë ꞌiti ꞌicën. A nëtën ca unían binun uni itsin ꞌë ꞌinánti ꞌicën. 
ꞌInán cëxun ca i curú so cënu bamanun ꞌë matásti ꞌicën. Usaquin ca Jesusan aín 
ꞌunán micë unicama cacëxa.

3  Usa ꞌain ca judíos sacer do tenën cushi cama ꞌimainun cania cëcë unicama, 
anua atun cushiira Caifás ax ꞌicë, a xubunu timëácëxa. 4 Anu timëáx ca —
ꞌanuxun cara nuna uisoxun Jesús unían ꞌuná nun maishi biti ꞌai —quiax 
ꞌësëńancëxa. 5 ꞌËsëńani ca quican cëxa:

—Uni ca maxma anun rabanan nëëti tsuá qui ruia, usa ꞌain cana nuna anun 
carnero ꞌati nëtën bitima ꞌain.

Betanianuxuan xanuxun Jesúsmi ro tutuca 
(Mr 14.3‑9; Jn 12.1‑8)

6 Betania ëmanu cuanx ca Jesús Simonan xubunu ꞌiacëxa. Simón ax ca an 
aín nami chëquí micë ꞌinsínñu ꞌaíshbia pëxcúcë uni ꞌiacëxa. 7 Anua mesanu 
pi tsotan ca xanu achú shinën, anu sanuira ꞌinínti ro ꞌaruti ñu bëi uxun a ro 
cupíira cupí ꞌicëbi Jesusan maxcá a ron chabó cëxa. 8  Usoia isi ca Jesusan 
ꞌunán micë unicamax a xanumi nishi canan cëxa:

—¿Uisati cara ro ñancábi cëñuax? 9 Anun ñuñuma uni ꞌaquinti ënë ro ꞌitsaira 
curíqui cupí maruti ca ꞌiaxa. 10 Usai canania cuaquin ca Jesusan cacëxa:

—¿Uisati cara mina ënë xanu ami nish quin ñuin? Ësoquian ꞌë ꞌacë ënëx ca 
asábiira ꞌicën. 11 Camabi nëtën camina ñuñuma uni isin. Usa ꞌaínbi camina 
mitsun xëni bu quin ꞌë istima ꞌain. 12  Bamacë maínuxun usoquin unin ꞌati 
tanquin ca ënë xanun ꞌë ron ꞌaxa. 13  Asérabi cana mitsu cain, uinuxun cara 
camabi menuxun ꞌën unibunën ꞌën bana, anúan uni Nucën Papa Diosnan 
ꞌiti, a ñuixunia, anuxun ca ënë xanúan ësoquin ꞌe ꞌacë ënëribi ñuixunti ꞌicën, 
camabi unían ꞌunánun.

Judasnëan Jesús uni ꞌinan 
(Mr 14.10‑11; Lc 22.3‑6)

14  Usa ꞌain ca Jesusan ꞌunán micë uni achúshi, Judas Isca riote, ax anua 
judíos sacer do tenën cushi cama ꞌicë anu cuan cëxa. 15 Cuanxun ca cacëxa:

—¿ꞌËn Jesús mitsu ꞌinánun cara mina uiti curíqui ꞌë ꞌinánti ꞌain? Cacëxun 
ca atun Judas treinta curíqui ꞌinán cëxa. 16  ꞌInán cëxun ca Judasnë, uisaxun 
carana ënë unicama Jesús bimiti ꞌai quixun sinán cëxa.

Jesúsbëtan aín ꞌunánmicë unicaman ashiquin piia 
(Mr 14.12‑25; Lc 22.7‑23; Jn 13.21‑30; 1 Co 11.23‑26)

17 Anun chamiti ñucë ñunma ꞌacë pán anun piti nëtëa ꞌain ca aín ꞌunán micë 
unicaman anu cuanxun Jesús ñucá quin cacëxa:

—¿Uinu xuinra nun  Pascua nëtën a piti ñu mi mënío xunti cara mina 
cuëënin?

18  Cacëxun ca Jesusan cacëxa:
—Ëma ꞌuri cuan tancëx bëba quin camina ꞌën mitsu a ñuiquin cacë 

uni a ësoquin cati ꞌain: An nu ꞌunán micë uni an ca ësaquin mi canun 
nu caxa, Anúan bamanun ꞌë bicanti nëtë ca uaxa. Usa ꞌain cana min 
xubu nuxun pain ꞌën ꞌunán micë unica ma bëtan Pascua nëtën piti ñu 
piti ꞌain.

19  Usaquian cacëx cuanxun ca aín ꞌunán micë unicaman an cacë‑
sabi oquin an ñuicë xubu mëraxun anuxun Jesús bëtan piti ñucama 
mënío cëxa.

20 Mëníocë ꞌain ca Jesúsbë aín ꞌunán micë unicama mëcën rabë ́ꞌimainun 
rabë ́acamax bëba quish cëbë pinux mesanu bucu bua cëxa. 21 Bucu bu xuan 
abëtan piia ca Jesusan cacëxa:

—Asé rabi cana ꞌën mitsu cain, micama achú shinën camina axa ꞌëmi nishcë 
unicama ꞌë ꞌiná nuxun ꞌain.

22  Ësaquian cacëxun oi masá nuitu quin ca aín ꞌunán micë unicama achúshi 
achú shinën Jesús ñucá quin cacëxa:

—¿ꞌËn carana uni mi ꞌinánti ꞌain? ¿ꞌË cat?
23  Quia ca Jesusan cacëxa:
—An ꞌëbëtan manë xampami pán chabóxun picë, an ca ꞌë uni ꞌinánti ꞌicën. 

24 Asérabi Nucën Papa Diosan bana cuënëo sabi oi cana uni ꞌinux anuax uá, 
ꞌëx bamati ꞌain. Usa ꞌaínbi ca an ꞌati mo nuxun binun uni ꞌë ꞌináncë uni, ax 
ꞌucha ñuira ꞌaish uiso quin cara ꞌati ꞌicë usoquian Nucën Papa Diosan ꞌacë ꞌiti 
ꞌicën. Usai ꞌitima cupí ax unitima ca ꞌiacëxa.

25 Quia ca an a binun uni ꞌinánti Judas an Jesús ñucá quin cacëxa:
—¿ꞌËx carana a ꞌain?
Cacëxun ca Jesusan cacëxa:
—Ca usa ꞌicën, mixmi quicësa.
26  Usaquin cacë xuan aín ꞌunán micë unicaman pimainun ca Jesusan pán 

biquin Nucën Papa Dios —asábi ca —catan cëxun, pán tuca paxun ꞌinán quin 
atu cacëxa:

—Ënë ca pit. Mitsúnmi piti pán ënëx ca ꞌë ꞌicën.
27 Cacëxun a páncama pian ca Jesusan uvas baca anu ꞌarucë xampa biquin, 

Nucën Papa Dios pain —asábi ca —catan cëxun aín ꞌunán micë unicama ꞌinán‑
quin cacëxa:

—Cama xunbi camina ënë uvas baca ꞌati ꞌain. 28  ꞌËn imi ꞌapati ꞌëx 
bamacë cupí ca ꞌaisa maira unix aín ꞌucha cama tërë́ncë ꞌaish Nucën 
Papa Diosnan ꞌiti ꞌicën. Ënëx ca a ꞌapati ꞌëx bamati a ꞌicën. 29  ꞌËn cana 
mitsu cain, ësa uvas baca cana ënuxun ꞌatë cë niman. ꞌËn Papan nëtë 
anua axa aín unicaman ꞌApu ꞌicë, anuxun cuni cana mitsu bëtan ꞌatë‑
cënti ꞌain.

—ꞌËn ꞌunáncëma ca —quiaxa Pedro a ñui quiti Jesusan ñuiá bana 
(Mr 14.26‑31; Lc 22.31‑34; Jn 13.36‑38)

30  Nucën Papa Dios rabi canta tancëx ca Jesúsbë aín ꞌunán micë unicama 
Olivos cacë matánu cuan cëxa. 31 Anu cuan tan cëxun ca Jesusan aín ꞌunán micë 
unicama cacëxa:

—Unin ꞌë bicëbë camina mitsux racuëti abati tsuá quiti ꞌain, Nucën Papa 
Diosan bana cuënëo ësai quicë sabi oi: “An carnero bërúancë uni ꞌën ꞌacëbë 
ca carne ro camax abati tsuá quiti ꞌicën”. 32  Usai ꞌitan cëxmi mitsux cuain sama 
pain ꞌain cana ꞌëx pain baís qui quiani Gali leanu cuaunti ꞌain.

33  Usaía quia ca Pedronën cacëxa:
—Raí ri nëxa mi ëbiani axa mimi nishcë unica mami racuëti abácë bëbi cana 

ꞌëxëshi mi ëbiani abátima ꞌain.
34 Quia ca Jesusan cacëxa:
—Asé rabi cana mi cain, mix camina usai quin, ꞌixunbi camina ënë ñantan 

ꞌatapa bana ti sama ꞌain, min isamina ꞌë ꞌunán cëma ꞌain quixun rabë ́ꞌimainun 
achúshi oquin uni paránti ꞌain.

35 Cacëxun ca Pedronën Jesús cacëxa:
—ꞌËx mibë bama nu xunbi cana, ꞌën cana mi ꞌunán cëma ꞌai quixun uni 

parán tima ꞌain.
Ësaquian caia ca raíri nën ribi cacëxa.

Jesúsa Getsemaní naënuax aín Papabë bana 
(Mr 14.32‑42; Lc 22.39‑46)

36 Olivos cacë matánu cuan baiti Getse maní cacë me mëníocë, anu bëba quin 
ca Jesusan aín ꞌunán micë unicama cacëxa:

—ꞌËx ꞌuriax Nucën Papa Diosbë bana mainun ca ënu tsóxun ꞌë cain.
37 Usaquin cabiani Pedro ꞌimainun Zebe deonën bëchicë rabë,́ Jaco bo cëñun 

Juan, acama buani cuaníbi ca Jesús —uisai carana ꞌiti ꞌai —quixun sinani 
masá nuitua cëxa. 38  Usai ꞌiquin ca acama cacëxa:

—Cana ꞌaisa maira masá nuitutin. Micamax ca ënu tiquit. ꞌAíshbi camina 
ꞌëmi sinani ꞌuxtima ꞌain.

39 Cabiani ꞌurira cuani memi bëúm pu cuti racá bu quin ca aín Papa Dios 
cacëxa:

—Papan, mix cuëën cë bëtan cana ꞌën bërí paë tantima ꞌain. Usa ꞌaínbi cana 
ꞌëx cuëën cësa oi ꞌitima ꞌain, mix cuëën cësa oíshi cana ꞌiti ꞌain.

40 Usaquin catancëx cuan quin aín ꞌunán micë unicama ꞌuxcë mëra quin ca 
bësún quin Pedro cacëxa:

—¿Uisa catsi cara mina ꞌëmi sina nima bënë tishi ꞌuxan? 41 Mitsux ꞌëx cuëën‑
cësoi ꞌiisa taníbi camina asérabi usai ꞌiman. Usa ꞌain camina ꞌuchati rabanan 
ꞌuxti tëai Nucën Papa Diosbë banati ꞌain.

42  Usaquin cabiani cuan të cënxun ca Jesusan Nucën Papa Diosbë bana të cën‑
quin ësaquin catë cëan cëxa:

—ꞌËn Papa Dios, mixmi ꞌën bërí paë tantima cuëën cë bëma cana mix cuëën‑
cë sabi oi ꞌiti ꞌain.

43  Cabë tsini uquinbi ca Pedro, Juan, Jacobo, acamaxa ꞌuxcënan tënán‑
të cëncëx ꞌuxcë mëra të cëan cëxa. 44  ꞌUxcënan tënán cëxa ꞌuxcë isquin ëbiani 

cuan të cënxun ca Jesusan usari bi quin aín Papa Dios catë cëan cëxa. 45  Catë-
cëanx amiri bishi utëcënxun ca Pedro, Juan, Santiago, acama cacëxa:

—Asá ca. Bërí camina tantianan ꞌuxti ꞌain. Anúan uni ꞌucha ñu caman binun 
uni itsin ꞌë ꞌinánti nëtë ca uaxa. 46 Cuanun ca niru cua tsin. An ꞌë unin binun 
ꞌinánti uni ca aia.

Jesús bican 
(Mr 14.43‑52; Lc 22.47‑53; Jn 18.2‑11)

47 Jesusan cacë bëbi ca aín ꞌunán micë uni achúshi, Judas, ax uacëxa. Abë 
ca ꞌitsa uni, manë xëtocë bëanan imaxu tëacë bëi uacëxa. Axa ucëcama ax 
ca judíos sacer do tenën cushi ca ma bëtan cania cëcë unica man ribi Jesús binun 
quixun xucë ꞌiacëxa. 48  Usa ꞌain ca buán quin Judasnën abë ꞌicë unicama 
cacëxa:

—ꞌËn bëtsu cu caia isquin camina ꞌunánti ꞌain, ax ca Jesús ꞌicë quixun. 
ꞌUnán quin camina a biti ꞌain.

49 Usaquian unicama cacë sabi oquin ca anua Jesús ꞌicë anu bëba quin Judas 
Isca rio tenën ax pain anu cuan quin ¿ënu caina ꞌain? —caquin Jesús bëtsu cu‑
ca cëxa. 50 Bëtsu cu ca cëxun ca Jesusan cacëxa:

—¿Mix ꞌën ꞌunáncë uni ꞌaíshbi cara mina uisa catsi ꞌë bari uan?
Caia ca abë ucë unicaman Jesús biacëxa. 51 Bicë bëtan ca aín uni achú‑

shinën aín manë xëtocë aín xacánua biquin, judíos sacer do te caman cushia 
an ñu mëëxuncë uni mëëquin aín pabí amocüa pabís ca cëxa. 52  Pabís caiabi ca 
Jesusan cacëxa:

—Min manë xëtocë a ca aín xacánu ꞌaru tëcën. Axa manë xëtocën ꞌaca nancë 
unicama ax ca anún ribi ꞌacë ꞌiti ꞌicën. 53  ¿Cara mina ꞌuna niman, ꞌën cana ꞌën 
Papa aín ángel cama ꞌë ꞌaquinun xunun ñucá quin cati ꞌain? ꞌËn ñucá cëxun ca 
aín ángel cama uitishi cara ꞌë ꞌaquinun bëríbi xuti ꞌicën. 54 An aín ángel cama 
ꞌë ꞌiëḿinun xucëbë cana bama tima ꞌain. Usa ꞌaínbi cana ꞌëx aín bana quiá sabi 
oi ꞌiisa tancë cupí an aín ángel cama xunun caiman.

55 Usaquin catan cëxun ca Jesusan axa anu ucë unicama cacëxa:
—¿Manë xëtocë ꞌimainun imaxu tëacë tuíanx cara mina mëca macë uni ꞌacë‑

so quin ꞌë binux ucan? Camabi nëtën ꞌën mitsu nëbët́si tsóxun, anuxun Nucën 
Papa Dios rabiti xubu nuxun bana ñuiabi camina uisa ꞌixunbi ësoquin ꞌë bican‑
cëma ꞌain. 56 Anuxun ꞌë bixun ma bimi mitsun bërí ꞌë bicë ënëx ca asérabia an 
Nucën Papa Dios quicë bana uni ñuixuncë unin cuënëo bana quicë sabi oi ꞌia.

Usoquian atu caia cuabiani ca aín ꞌunán micë unicamax Jesús ëbiani 
abácëxa.

Judíos unin ꞌapucamanua Jesús buáncan 
(Mr 14.53‑65; Lc 22.54‑55, 63‑71; Jn 18.12‑14, 19‑24)

57 Usoquin bitan cëxun Jesús buánxun ca a unicaman judíos sacer do tenën 
cushi caman ꞌapu, Caifás cacë, anua an Moisésnën cuënëo bana ꞌunáncë unica‑
mabë cania cëcë unicama timëćë, anu buán cëxa. 58  Jesúsa buán ta mainun ca 
ꞌuránxun nuibian tancëx Pedro a xubu rapasu me mënío cënu bërúax suntá ru‑
ca mabë tsoó cëxa, uisa cara oia quixun iscatsi quiax.

59  Usa ꞌain ca judíos sacer do tenën cushi ca mabë cania cëcë unicama 
ꞌimainun camabi judíos unibunën ꞌapu cama anu timë́xun, uix caraisa 

asérabia usai ꞌián mabi, cëmëi atúan ꞌanun Jesúsmi manánti ꞌicë quixun 
cuaisa tancëxa. 60 Cuaisa tancëbëa ꞌitsa unix cëmëi Jesúsmi manán cëxbi ca 
ꞌatima bana anúan ꞌacánun quixun Jesús ꞌuchoti ꞌaíma ꞌiacëxa. Usaía manán‑
cëbë anu cuan quin ca cëmë uni rabëtan ꞌapu cama cacëxa: 61 —Ënë unix ca 
quiaxa: ꞌËn cana anuxun Nucën Papa Dios rabiti xubu ruru pa tan cëxun rabë ́
ꞌimainun achúshi nëtëínshi amiri bishi nitsín ru quin ꞌatë cënti ꞌain.

62  Usaía quicëbë niru quin ca judíos sacer do tenën cushi caman ꞌapu an Jesús 
cacëxa:

—¿Mi ñuia quican cë bë tanbi cara mina nu uisa quinbi caiman? ¿Uisai qui 
cara ësai mi ñui quicanin?

63  Quixuan cacëxbi ca Jesús quiáma ꞌicën. Quia mo quin ca judíos sacer do‑
tenën cushi caman ꞌapun amiri bishi catë cëan cëxa:

—Nucën Papa Dios axa bama timoi tsócë, an cuamainun ca nu ñuixun, 
¿mix cara mina asérabi aín Bëchicë, Cristo, axa utinu nun caíncë, a ꞌain?

64 Cacëxun ca Jesusan cacëxa:
—Minmi ꞌë cacë, usa cana ꞌëx ꞌain. Mitsun camina, uni ꞌinux anuax uá, ꞌë 

Nucën Papa Dios, cushiira, abë ꞌApu ꞌaish aín mëqueu tsócë isanan ꞌëx naí 
cuin mëucüax utëcënia isnuxun ꞌain.

65 Usai quia cuati xuamairai nish quin aín chupabi tuca quin ca judíos sacer‑
do tenën cushi caman ꞌapun abë ꞌicë unicama cacëxa:

—Nucën Papa Diosmi ca ꞌati mati banaxa. Mitsun camina Nucën Papa Dios 
ñuia, ꞌati mati banaia cuacan. 66 ¿Uisa cara mina sinán canin?

Cacëxun ca cama xunbi cacëxa:
—Nucën Papa Diosmi ca ꞌati mati banaxa. Usa ꞌain ca bamati ꞌicën. Axbi ca 

ꞌati mati banaxa.
67 Usai quiquian a ꞌurama ꞌicë uni raírinën bëtu shu ca mainun ca raíri nën ribi 

Jesús mëëa cëxa. Usoia ca raíri nën ri bishi bëtásh ca cëxa. 68 Bëtásh ca quin ca cacëxa:
—Cristo cana ꞌai quiax camina quin. Usa ꞌixun ca uin cara mi mëëaxa 

quixun nu cat.

—ꞌËn cana a uni ꞌunáncëma ꞌai —quixuan Pedronën ca 
(Mr 14.66‑72; Lc 22.56‑62; Jn 18.15‑18, 25‑27)

69 Usaquian Jesús ꞌamainun ca Pedro xubu tanáin me mëníocë anu ꞌiacëxa. 
Anu ꞌicë ca xanu an ꞌapu ñu mëëxuncë ax Pedronu cuan quin: Mixribi camina 
Jesús, Gali leanu ꞌicë uni, abë ꞌion quixun cacëxa. 70 Cacëxun ca Pedronën anu 
ꞌicë caman cuanun cacëxa:

—Mixmi a ñui quicë uni a cana ꞌën ꞌuna niman.
71 Usaquin cabianía ëman cuan cë bëtan ca xanu itsi, anribia ꞌapu ñu 

mëëxuncë, an a ꞌurama ꞌicë unicama cacëxa:
—Ënë unix ca Jesús, Naza retnu ꞌicë uni, abë ꞌiaxa.
72  Cacëxun ca Pedronën amiri bishi catë cëan cëxa:
—ꞌËn cana a uni ꞌuna niman. Nucën Papa Diosan ca ꞌunania, ꞌën mi cacë 

ënëx ca asérabi ꞌicën.
73  Usaquian cacëa paná cëma ꞌaínshi ca anu ꞌicë uni raírinën anu cuan quin 

Pedro cacëxa:
—Mix camina Gali leanu ꞌicë unix bana cë sari banain. Usa ꞌaish camina mix 

Jesúsbë nicë uni a ꞌain.

74 Cacëxun ca Pedronën munuma bana quin cacëxa:
—ꞌËx cëmëia ca Nucën Papa Diosan ꞌë ꞌati moti ꞌicën. An cuamainun cana 

mitsu cain, ꞌën cana a uni ꞌuna niman.
Usaía quicë bëshi ca ꞌatapa bana cëxa. 75 Bana cë bëtan ca Pedronën ësaquian 

Jesusan cooncë bana sinán cëxa: ꞌAtapa bana ti sama ꞌain camina min isamina 
ꞌë ꞌunán cëma ꞌai quixun rabë ́ ꞌimainun achúshi oquin uni paránti ꞌain. 
Usoquian Jesusan cooncë bana sinani ca Pedro ëman chiquiti masá nuituirai 
bëunan mëscuti iancëxa.

Pilato Jesús ꞌináncan 
(Mr 15.1; Lc 23.1‑2; Jn 18.28‑32)

27  1 Pëca ra cua tsin cëbë ca judíos sacer do tenën cushi ca mabë ampan 
cania cëcë unicamax timëáx Jesús ꞌacatsi quiax ꞌësëńancëxa. 2  Usai 

quitan cëxun nëaxun ca Poncio Pilato, a nëtënu ꞌicë unicaman cushi, anu 
buán cëxa.

Usaía Judas bama 
(Hch 1.18‑19)

3 Usa ꞌain ca Judas, an Jesús uni bimicë, ax Jesúsa ꞌanuxun bicancë isi sina‑
na të cëan cëxa. Sina na biani anuxun Nucën Papa Dios rabiti xubunu cuanxun 
ca anu ꞌicë judíos unibunën cushi cama treinta curí quia biixancë a ꞌinán të‑
cëan cëxa. 4 ꞌInán quin ca cacëxa:

—ꞌËn cana ñancánbi ꞌucha ñuma ꞌicëbi a uni mitsu ꞌinan. Usa ꞌaish cana ꞌëx 
ꞌucha ñuira ꞌain.

Cacë xunbi ca cacan cëxa:
—A ñu cana nuna nun ꞌuna niman. Ax ca min ꞌuchabi ꞌicën, minbi camina 

mëníoti ꞌain.
5  Usoquian cacan cëxun curí qui cama anuxun Nucën Papa Dios rabiti 

xubu nuxun pubiani cuanx ca Judas axbi tëtsë́qui bama cëxa. 6  Judas-
nëan pubiancë a curíqui bitsi ca judíos unibunën cushi camax canani 
quia cëxa:

—Anun uni itsin ꞌaminun uni cupíocë ꞌaish ca ënë curí quinëx anu curíqui 
nancë ñu anu nain sama ꞌicën.

7 Usai canan xunbi sinán të cënxun ca a curí qui nënbi an me ñutëocë uni aín 
me maruaxa, a mex isa amanuax ucë uni bamaia anu maínti ꞌiti ꞌicë quixun 
sinán quin. 8  Bërí nëtëńribi ca unix a me ñui quia —a mex ca uni ꞌami nuxun 
cupíocë curí quinën biá ꞌicë —quiax. 9-10 Usai ca ꞌiti ꞌicë quixuan Nucën Papa 
Diosan cacë sabi oquin ca Jere míasnën ësaquin cuënëo cëxa: “Treinta curíqui 
judíos unibu nëan Jesús atu ꞌinánun uni itsi ꞌináncë, a curíqui bitë cën quin ca 
anua mapú ꞌicë me a maruaxa. Usoquin Nucën ꞌIbu Diosan ꞌë cacë sabi oquin 
cana cuënëoin”.

Jesúsa Pilato ꞌináncan 
(Mr 15.2‑5; Lc 23.3‑5; Jn 18.33‑38)

11 Usoxun ca judíos unima ꞌaíshbi anu ꞌicë unicaman cushi, Pilato cacë, anu 
Jesús buán can cëxa. Buania ca Pila tonën cacëxa:

—¿Mix cara mina judíos unicaman ꞌapu ꞌain?

Cacëxun ca Jesusan cacëxa:
—Asé rabi cana ꞌëx a ꞌain, minmi cacë, usa.
12  Judíos sacer do tenën cushi ca mabëa ampan cania cëcë unicamax Pila tomi 

manán cë bëbi ca Jesús banama ꞌicën. 13  Usaía judíos unibunëx quicë bëtan ca 
Pila tonën Jesús cacëxa:

—¿Mimia manán cania cara mina cuatiman?
14 Cacëxbi bana quinma ca Jesusan a ñuia quicë bana achú shi rabi —usama 

ca —quixun cáma ꞌicën. Ax banaiama oquin —¿uisa uni cara ënëx ꞌic? —
quixun sinani ca Pilato ratúa cëxa.

Jesús ca bamati ꞌicë quixuan Pilatonënribi ca 
(Mr 15.6‑20; Lc 23.13‑25; Jn 18.38–19.16)

15  Anun chamiti ñucë ñunma ꞌacë pán piti nëtëa sënëńcëma pain ꞌain ca 
Pilá tonën usabi oquin ꞌacë ꞌixun a uni chiquí nuan judíos unibunën ñucácë, 
a sipunua chiquínti sinán cëxa. 16 Usa ꞌain ca anu sipuacë unicama a achúshi 
ꞌiacëxa Barrabás cacë, camabi unían uisa uni cara ax ꞌicë quixun ꞌunáncë. 
17-18  —Nutsi ami nish quin ca judíos unibunën Jesús ꞌënu bëaxa —quixun 
ꞌunán quin Jesús chiquín tisa tanquin ca Pila tonën judíos unibunën ꞌapu ca‑
maxa timëtia cacëxa:

—¿Mitsux cuë ën cë bëtan carana ui uni mitsu chiquín xunti ꞌain? 
¿Carana Barrabás chiquínti ꞌain? ¿Carana Jesús, Cristo cacë, a chiquínti 
ꞌain?

19 Pilatoa anuxun uni manania cuati, anu ꞌain ca aín xanun achúshi uni 
xuquin Pilato ësoquin camia cëxa:

—Ënë uni cupí cana masá quin namáan. Ax ca ꞌucha ñuma ꞌicën. Usa ꞌain 
camina a ꞌanun uni ꞌinán tima ꞌain.

Ësaquian aín xanun camicë bana ribi sinán quin ca Pila tonën Jesús chiquín-
tisa tancëxa.

20 Pilá tonën —¿ui carana chiquínti ꞌai? —quixun ñucá cëxbi ca judíos sacer‑
do tenën cushi cama ꞌimainun ampan cania cëcë unicamax anu ꞌicë judíos 
unicama timë ca mëëocë a tsua qui rumi quia cëxa, —Camáxbi cana nuna quiti 
ꞌain, Barrabas chiquíanan ca Jesús ꞌati ꞌicën. 21 Usa ꞌain ca Pila tonën —¿ënë 
uni rabë ́carana uinu ꞌicë mitsu chiquín xunti ꞌai? —quixun ñucá të cën quin 
cacëxun —Bar rabás camina nu chiquín xunti ꞌai —quixun cacëxa. 22  Cacëxun 
ca Pila tonën cacëxa:

—¿Barrabás chiquíanan Cristo cacë ënë ꞌën uisoti cara mina cuëënin?
Cacëx ca quican cëxa:
—Bama tanun ca i curú so cënu matás.
23  Quicania cuaquin ca Pila tonën cacëxa:
—¿Añu ñu ꞌaisama cara ꞌax?
Cacëxbi ca unicama munuma cuën cëni quitë cëan cëxa:
—Bama tanun ca i curú so cënu matás.
24  Usa ꞌain ca mëníoi sama ꞌinun sharati unicama tsuá qui ru mi sari ꞌia isi, 

atun ismai nunbi, ꞌumpaxan mëchu ca quin ca Pila tonën cacëxa:
—Ënë uníxa bama cë bëbi ca ꞌën ꞌuchama ꞌicën. Mitsux cuëënxun camina 

ꞌati ꞌain.
25 Cacëxun ca anu ꞌicë unicaman cacëxa:

—Ca nun ꞌucha ꞌimainun nun rëbún qui ca ma nan ribi ꞌiti ꞌicën. 26 Quicë bëtan 
ca Pila tonën Barrabás chiquíanan suntáru rish qui mi tan cëxun i curú so cënu 
matásnun quixun atu ꞌinán cëxa.

27 Usomi tan cë xuan ꞌinán cëxun ca suntá ru caman anua Pilato ꞌicë xubu 
mëúa ꞌicë anu Jesús buán cëxa. Buánxun ca suntá ru caman raíri timëa cëxa. 
28  Timëxun ca Jesús ax isa ꞌapu ꞌicë quixun ꞌusán quin aín chupa pëmixun 
chupa minanën pucu cësa a pañu mianan 29 muxa mañuti otan cëxun mañu‑
mianan aín mëcën mëqueua tuínun tsati ꞌinán cëxa. Usotancëx aín bëmánon 
rantin puruni tsóbu quin ca ꞌusán quin cacëxa:

—Judíos unicaman ꞌapu camina mix ꞌain. 30  Caía raírinëx ami tushu-
qui mainun ca raíri nën ribi a ꞌináncë tsati bitë cën quin anun matáx ca cëxa. 
31 Usoquin ꞌusán tan cëxun ca a pañu micë chupa pëmianan aín chupa pañu mi‑
të cëan cëxa. Pañu mi tan cëxun ca i curú so cënu matásti buán cëxa.

Jesús i curúsocënu matáscan 
(Mr 15.21‑32; Lc 23.26‑43; Jn 19.17‑27)

32  Jesús buani cuan quinbi ca suntá runën Cirene cacë ëmanu ꞌicë uni, Simón 
cacë, a mëra quin cacëxa:

—Min camina anu Jesús matásti i curú socë ënë ꞌiábianti ꞌain.
Cacëxun ca a unin buán xuan cëxa. 33  Buán cë bëtan Jesús buaunx 

ca Gólgota cacë menu bëba can cëxa. Gólgota quicë, ax ca mapu xosa 
qui quicë ꞌicën. 34  Anuxun ca vino mirra mucai ra cëñun mëscucë a isa 
xëanun quixun Jesús ꞌinán cëxa. ꞌInán cë xunbi ca tantan cëxun ꞌaisama 
tancëxa.

35  Usaía ꞌia anu matás tan cëxun ca suntá runën anuaxa Jesús bamanun i 
curú socë nitsían cëxa. Nitsín tancëx ca uin cara isa aín chupa bëtsi bëtsi biti 
ꞌicë iscatsi quixun ñuratsu pain niquin tantancëx Jesusan chupa mëtí quia‑
cëxa. Usa ꞌain ca a Nucën Papa Dios quicë bana uni ñuixuncë uni quiá sabi 
ꞌiacëxa, ësai quicë: “ꞌËn chupa ca ñuratsu pain niquin tantancëx mëtí quiaxa”. 
36  Bitancëx anu tsóxun ca unínma Jesús i curú so cënua nampatia quixun 
bërúan cëxa. 37 Bërúan quin ca Jesusan maxcá manámi, uisa ꞌicë cara bama‑
miaxa quixun cuënëocë bana matá sa cëxa, ësai quicë: “Ënëx ca Jesús, judíos 
unibunën ꞌapu, a ꞌicën”.

38  Jesús ꞌacë sa ribi oquian suntá runën i curú so cënu matáscë ca an ñu mëca‑
macë uni rabë ́ꞌiacëxa. Bëtsíxa aín mëqueu ꞌimainun ca bëtsi Jesusan mëmiu 
ꞌiacëxa. 39 Usa ꞌain ca anua matáscë anun cuan quin a isi tëncëti ami ꞌati mati 
bana quin, 40 unicaman Jesús cacëxa:

—Mix camina: ꞌËn cana anuxun Nucën Papa Dios rabiti xubu ruru pa tan‑
cëxun rabë ́ꞌimainun achúshi nëtëínshi amiri bishi nitsín ru quin ꞌatë cënti ꞌai 
quiax quian. Usa ꞌaish ca min cushínbi iët́. Mix Nucën Papa Diosan Bëchicë 
ꞌaish ca iëńux i curú so cë nuax ꞌibút.

41 Usari biti ca sacer do tenën cushi ca mabë an Moisésnën cuënëo bana 
ꞌunáncë unicama ꞌimainun fariseo unicama ꞌimainun ampan cania cëcë 
unicama, acamax Jesús ñui ꞌati mati banai, ami cuai ësai canan cëxa: 42  —
An uni raíri iëḿicësaribi oi iët́ibi ca iët́ima. Ax ca Israel unicaman ꞌapu 
ꞌicë quixúnu nun ꞌunánun bërí i curú so cë nuax ꞌibu tibi ca ꞌibu tíma. 43  Ax 
isa aín Bëchicë ꞌaish Nucën Papa Diosmi cata mëtia ca quiaxa. Ax asérabi 

anun cuëëncë ꞌixun ca Nucën Papa Diosan bërí iëḿitsianxa, usa ꞌaínbi ca 
iëḿima.

44 Usaribi oquin ca aribia i curú so cënu matáscë an ñu mëca macë uni rabë‑
tan ribi Jesús ꞌati ma quin ñuia cëxa.

Jesús bama 
(Mr 15.33‑41; Lc 23.44‑49; Jn 19.28‑30)

45  Usa ꞌain ca bari xamá ru cë bëbi me bëán quia cëxa. Bëán quiax ca rabë ́
ꞌimainun achúshi hora bari pëqui të cëan cëxa. 46 Usai ꞌicëbë bari pëqui të cën‑
tishi ꞌain ca Jesús munuma cuën cëni quia cëxa: “Elí, Elí, lama sabac tani”. 
Usai quicë bana, ax ca —ꞌën Papa Dios, ꞌën Papa Dios, ¿uisa cupí cara mina 
ꞌë ëan? —qui quicë ꞌicën. 47 Usai quia cuën cënia cuati ca anu ꞌicë unicama 
raírinëx quia cëxa:

—A unin ca unun quixun Elías cuënia.
48  Usaía ꞌicëbë abácua tsini uquin ca anu ꞌicë uni achú shinën tsatimia xapu 

rëmencë a bimi baca cacha cëmi chabóxun Jesús cucú ca quian xëanun ꞌamia‑
cëxa. 49 Usoquian ꞌinán cë bëbi ca raírinëx quia cëxa:

—Mëë xunma ca ën, Elías cara a iëḿi aia isti.
50  Usa ꞌain ca munuma cuëncë́ntëcënishi Jesús bama cëxa. 51  Jesús 

bama cëbë ca Nucën Papa Diosan ꞌimicëx anuxun a rabiti xubu mëu anun 
bëpáncë chupa aín maná miu cüaxbi shimúqui amo rabë ́ ꞌinun tuquia‑
cëxa. Usai ꞌicëbëa me shaí qui cëbë ca mapa ra ca max ribi tuqui bua cëxa. 
52  Tuqui mainun ca mapara quiniocë anu uni bamacë mënío cë cama axribi 
tura bëa cëxa. Tura bë cëbë ca anuax Nucën Papa Diosnan ꞌaísha bama 
unicamax baís quia cëxa. 53  Baísqui nirui anua racan anuax chiquí tancëx 
ca Jesúsa baís qui cëbë Jeru sa lénu cuan cëxa. Cuancë ca ꞌitsa unin anuxun 
isacëxa.

54 Me shaí qui mai nuan usai bëtsi ñuribi ꞌia isi ca suntá runën cushi bëtan an 
unínma Jesús i curú so cënua nanpatia quixun a bërúancë suntá ru ca max ribi 
ꞌaisa maira racuëácëxa. Racuëti ca —ënë unix ca asérabi Diosan Bëchicë ꞌiaxa 
—quiax quia cëxa.

55  Jesús ñu ꞌaxú nuxa Gali lea nuax abë ucë ꞌitsa xanúx ribi ca anu ꞌiacëxa, 
anu ꞌixun ca ꞌura nixun isacëxa. 56 Anu ca María Magda lena ꞌimainun María 
itsi, Santiago ꞌimainun Josénën tita, a rabë ́ꞌimainun Zebe deonën bëchi cënën 
tita, acama ꞌiacëxa.

Jesús bamacë mënío ñui quicë bana 
(Mr 15.42‑47; Lc 23.50‑56; Jn 19.38‑42)

57 A nëtë bari cuabutia bëba quish cëbë ca ꞌitsaira ñuñu uni Arimatea ëmanu 
ꞌicë, José cacë, ax ami sináncë ꞌaish, anuaxa Jesús bamacë anu cuan cëxa. 
58  Cuan tancëx anu cuanxun ca Pilato cacëxa:

—Jesús ca bamaxa, cana buán tisa tanin.
Cacëxun ca Pila tonën aín suntá ru cama buán tanun ꞌinánun quixun cacëxa. 

59 Usaquian cacëxun ꞌinán cëxun biquin ca Josénën sábana upí, anun rabún‑
bian quin buánxun 60 anua aín aintsi mëníotia bërí naëcë matá tëmú anu Jesús 
mënío nuxun buán cëxa. Buánxun anu Jesús mënío tan cëxun ca tarán bianxun 

maxax cha anun naëcë quini xëpua cëxa. Usobiani ca cuan cëxa. 61 Usoquian 
Josénën Jesús mëníoia ca María Magda lena ꞌimainun María itsi an ꞌurama 
tsóxun isacëxa.

Suntárunëan anu Jesús mëníocë quini bërúan
62  Anun ñu mëëtima nëtën ꞌati ñu mëníoti nëtë ꞌinúon ca anun ñu mëëtima 

nëtën judíos sacer do te caman cushi ca mabë fariseo unicama Pilato isi cuan‑
cëxa. 63  Cuanxun ca cacëxa:

—A cëmë unix ca bama cëma pain ꞌaish: ꞌËx cana bamaxbi rabë ́ꞌimainun 
achúshi nëtë ꞌicëbë baís quiti ꞌai quiax quiaxa. A bana cana nuna sinanin. 
64 Usa ꞌain camina anua a racáncë quini, a rabë ́ꞌimainun achúshi nëtë inúta‑
mainun min suntáru upí oquin mënío miti ꞌain, aín ꞌunán micë unica mánma 
imë ́uxun isa baís quiaxa quinuxun bibian quin buania. Buánxun ca unicama 
paránti ꞌicën, Jesús isa baís quiaxa quixun. Usaquian parán cëbë ca bëráma 
ꞌacë sa maira oquin parán të cëncë unicama ꞌiti ꞌicën. Usa ꞌain camina a quini 
upí oquin mënío miti ꞌain. 65 Quia ca Pila tonën cacëxa:

—Ënu ca ꞌën suntá ru cama ꞌicën. A buánxun camina mitsun cuëën cësa 
oquin a quini upí oquin mënío mi tan cëxun bërúan miti ꞌain.

66  Usaquian cacëx cuanxun ca anu Jesús racáncë quini anun xëpúcë 
maxax cha a unían xëocaia iscatsi quixun ꞌunán tio cëxa. Usotan cëxun ca an 
bërúanun quixun suntáru raíri anu ëancëxa.

Jesús baísquia 
(Mr 16.1‑8; Lc 24.1‑12; Jn 20.1‑10)

28  1  Anun ñu mëëtima nëtë ñanta buonxa pëca ra cëma ꞌaínshi ca 
María Magda lena ꞌimainun María itsi anu Jesús mëníocë isi cuan‑

të cëan cëxa. 2  Cuanxa bëba cë bëbi ca mecama cushíinra shaí quia cëxa. 
Shaí qui cë bëtan ca ángelnën Nucën ꞌIbu Diosan xucëx uquin, anúan anu 
Jesús ꞌicë quini xëpucë maxax cha tara na cëxa. Usotancëx ca anu tsóbua cëxa. 
3  A ángelnëx ca caná mëritia iscësa ꞌianan aín chupa uxuira uxu ꞌiacëxa, 
matsi uxuira iscë sa ribi ꞌiacëxa. 4 Usa ꞌicë isi ca anu ꞌicë suntá ru camax ꞌaisa‑
maira racuëti bërëi bama cësa ꞌiacëxa. 5 Usaría suntá ru camax racuëḿainun ca 
ángelnën xanu rabë ́cacëxa:

—Racuëáxma ca ꞌit. Cana ꞌunanin, mitsun camina Jesús, a i curú so cënu 
matá së xancë, a barin. 6  Ax ca ënuma ꞌicën. Axa quicë sabi oi ca baís quiaxa. 
Anua unin racáën xancë ca isi ut. 7 Istancëx bënë tishi cuanxun camina aín 
ꞌunán micë unicama ësaquin cati ꞌain: Jesús ca bamaxbi baís quiaxa. Ax pain 
ca Galilea menu cuania. Mitsún ribi camina anu cuan tan cëxun anuxun a isti 
ꞌain. Ësaquin mitsu canux cana ënu ꞌain.

8  Usaquian ángelnën cacëxun, asérabi ca Jesús anuma ꞌicë quixun istancëx 
ca quini nuax chiquí quiani racuë tibi cuëën quiani aín ꞌunán micë unicama 
ñuixuni abáquiani cuan cëxa. 9 Bain abáquiani cuan quinbi ca Jesús aia 
isacëxa. A isia ratutia ca Jesusan —¿cara mina ain? —cacëxa. Cacëx a tanáin 
rantin puruni tsóbu quin ca Jesús tamëë quin rabia cëxa. 10  Rabi cëxun ca 
Jesusan cacëxa:

—Racuëáxma ca ꞌit. Cuanxun camina Gali leanua cuanun ꞌën xucëántu cati 
ꞌain. Anuxun ca ꞌë isti ꞌicën.

Suntárucaman judíos unicama ca
11 Jesús isbiania, a xanu rabëtax aín ꞌunán micë unicama cai cuan ta mainun 

ca an anu  Je sús mëníocë me bërúancë suntá ru cama raírinën Jeru sa-
lénu cuanxun judíos sacer do tenën cushi ca manu cuanxun atúan iscë ángel 
ꞌimainun Jesús ꞌaíma ꞌicë, acama ñuiquin cacëxa. 12  Usoquian cacëx ca ꞌapu‑
camax uni cania cë cë ca mabë bananux timëácëxa. Timëáx acamaxbi bana quin 
ca uisoti cara quixun sinán can cëxa. Sinani canan tan cëxun ca suntá ru cama 
ꞌitsaira curíqui ꞌinán quin cacëxa: 13  —Mitsun camina “nuxnu ꞌuxan ca imë,́ 
aín ꞌunán mi cë unicaman bibian quin Jesús buánxa” quixun parán quin 
unicama cati ꞌain. 14 Usoquinmi cacë xuan unicaman chanio cë bëtan mitsun 
ꞌapun cuacëbë cana nuna nux abë banati ꞌain. Nux abë bana cëbë camina 
mitsux uisa ríma asábi ꞌiti ꞌain.

15  Usoquian judíos unibunën ꞌapu caman cacëx ca suntá ru camax curíqui 
bibiani atúan cacë sabi oquin unicama parani cuan cëxa. Atúan usoquin cá 
cupí ca bërí nëtëńribi judíos unicama usai quia.

Jesusan aín ꞌunánmicë unicama ashiquin cá bana 
(Mr 16.14‑18; Lc 24.36‑49; Jn 20.19‑23)

16 Angelnën cacë sabi oi cuan xúan xanu caman cacëx ca Jesusan ꞌunán micë 
uni mëcën rabë ́ꞌimainun achúshi, acamax Gali leanu ꞌicë matá me anu cuan‑
cëxa, anu cuanúan Jesusan cacë anu. 17 Cuanxun anua mëraxun ca cuëën quin 
—ënëx ca asé rabi Nucën ꞌIbu Jesús ꞌicë —quixun sinán quin rabia cëxa, 
raíri nëan —asé rabi ca Nucën ꞌIbu Jesús ꞌicë —quixun sinán cë bë tan mabi. 
18  Usoquian rabi cëxun ca Jesusan a rapasu cuan quin atu cacëxa:

—ꞌËn Papa Diosan ca naínuxun ꞌanan menu xun ribi añu ñu carana ꞌaisa 
tani a ꞌëx cuëën cësa oquin ꞌanun aín cushi ꞌë ꞌinánxa. 19 Usa ꞌain camina 
mitsun camabi menu cuan quin anu ꞌicë unicama ꞌëmi cata mënun sinán miti 
ꞌain. Usoquin sinán mi quin camina, ëmi ca cata mëtia quixun ꞌunán tio quin ꞌën 
Papa Diosmi sinani, ꞌëmi ribi sinánan aín Bëru Ñunshin Upími sinania, nashi‑
miti ꞌain. 20 Nashi mianan camina ꞌën mitsu ñuixuncë bana cama ꞌunán mi quin 
a bana cama quicë sabi oquin ꞌanun quixun atu ꞌunán miti ꞌain. Usaquin ꞌaquin 
camina ꞌunánti ꞌain, ꞌëx cana camabi nëtën usaquin ꞌacë ꞌën unica mabë ꞌain, 
ꞌëx utëcënti nëtë sënëńtamainun. Ashi. 

I. GALILEA MENUXUAN JESUSAN BANA ÑUIXUAN (1-10)

Juan, an uni nashimicë, an anu uni ꞌicëma menuxun bana ñuixuan 
(Mt 3.1‑12; Lc 3.1‑9, 15‑17; Jn 1.19‑28)

1  1 Ënëx ca upí bana, Nucën Papa Diosan Bëchicë, Jesuc risto, a ñui uisai 
cara axa uti ꞌiacëxa quiax quicë ꞌicën. 2  An Nucën Papa Dios quicë bana 

unicama ñuixuncë uni, Isaías cacë, an ca Jesuc risto ënë menu uti sinán quin 
Nucën Papa Diosan sinán mi cëxun ësaquin cuënëo cëxa:

A caxu mi cuanun cana uni xutin. Ax pain cuanquin ca anun cuanti 
bai mëníoquin racanacësaribi oquin, camabi unían min bana cuanun 
atun nuitua upí ꞌinun sinanamiti ꞌicën. 3  Anu uni ꞌicëma menuxun 
munuma bana ñui ca a unix ësai quia: Nucën ꞌIbu ca aia, camina axa 
anun uti bai mëníoquin racanacësaribi oi aín bana cuanux sinanati 
ꞌain.

4  Isaías nëan cuënëo sabi oi ca Juan anu uni ꞌicëma menuxun, anu cuancë 
unicama nashi mianan bana ñuixuni ësai quia cëxa:

—Sina na quin mitsun ꞌucha cama ëni Nucën Papa Diosmi sinani camina 
nashi micë ꞌiti ꞌain, mitsun ñu ꞌatima ꞌacë cama tërëńcë ꞌinun.

5  Usa ꞌain ca Judea menu ꞌicë unicama ꞌimainun Jeru sa lénu ꞌicë unica‑
max ribi Juanën bana ñuixunia cuati cuan cëxa. Cuan xuan atun ꞌucha cama 
chiqui natia ca Juanën Jordán cacë bana anuxun nashi mia cëxa.

6  Juanëx ca camello rani ꞌacë chupa pañuanan ñuina xacábia ꞌacë anun 
tsitë cë rë quicë ꞌiacëxa. Aín piti ca curu chinti ꞌimainun buna rëpa ꞌiacëxa. 7 Usa 
ꞌixun ca bana ñuixun quin Juanën unicama cacëxa:

—ꞌË caxu ca ꞌësa maira uni aia. Axa upíira ꞌaish cushiira ꞌain cana ꞌëx 
asari bima ꞌaish ami rabini a ꞌurama ꞌitima ꞌain. Usai ꞌiquin cana a tanáin 
rantin purúnxun aín taxa cabi tubu xun tima ꞌain. 8  ꞌËn cana mitsu ꞌumpaxan 
nashimin, ꞌaínbi ca axira uquin uni aín Bëru Ñunshin Upíñu ꞌinun ꞌimiti ꞌicën.

Juanëan Jesús nashimia 
(Mt 3.13‑17; Lc 3.21‑22)

9 Juanëan unicama nashi mianan bana ñuixun mainun ca Jesús Galilea menu 
ꞌicë ëma, Nazaret, anuax Judea menu cuanx anua Juan ꞌicë anu bëba cëxa. 
Bëbacë ca Juanën Jordán baca nuxun Jesús nashi mia cëxa. 10 Usoquin Juanën 
nashi micëx, baca nuax ꞌiru quian Jesusan iscëxbi ca naí paná ra bëa cëxa. Usacë‑
bëtan ca ñuma curu tinax uaxa Nucën Papa Diosan Bëru Ñunshin Upí anu 
ꞌiruia isacëxa. 11 Usaía ꞌicë bëtan ca Jesusan naínuaxa banaia cuacëxa, ësai qui:

—Mix camina ꞌëx amiira sináncë bacë bëchicë ꞌain. Mimi sinani cana chuá‑
marua tani cuëënin.

Ñunshin ꞌatimanën ꞌapun Jesús ñu ꞌaisama ꞌamitisa tan 
(Mt 4.1‑11; Lc 4.1‑13)

12  Usaía ꞌicë ca Nucën Papa Diosan Bëru Ñunshin Upitanbi anu uni ꞌicëma 
menu cuanti Jesús sinán mia cëxa. 13 Sinán micëx cuanx ca cuarenta nëtën anua 
pianancë ñuina ꞌicë menu ꞌiacëxa. Anua cuarenta nëtë ꞌicë ca ñunshin ꞌati‑
manën ꞌapu Sata nasnën ñu ꞌaisama ꞌami catsi quixun carai shia cëxa. Usoiabi 
ca an Nucën Papa Dios ꞌaquincë aín ángel caman anu uxun Jesús ꞌaquian cëxa.

Galilea menuxuan ꞌatabaquin Jesusan unicama bana ñuixuan 
(Mt 4.12‑17; Lc 4.14‑15)

14  Juan, an uni nashi micë, a sipuacë ꞌain ca Jesusan Galilea menu cuan‑
të cën quin —aín ꞌucha tërëńcë ꞌaish ca uni Nucën Papa Diosnan ꞌiti ꞌicë 
—quixun upí bana ñuibian cëxa. 15 Ñuibiani cuani ca ësai quia cëxa:

—Anun Nucën Papa Diosan ainan ꞌiti unicama aín uni ꞌimiti nëtë ca ꞌurama 
ꞌicën. Mitsux ami sináncë ꞌixun mabi sina nati ca anun aín uni ꞌinux iët́i bana 
sinan.

Jesusan rabë ́ꞌimainun rabë ́uni abë cuanun ca 

(Mt 4.18‑22; Lc 5.1‑11)
16  Parúm papa Galilea cuëtani cuan quínbi ca Jesusan Simón ꞌimainun aín 

xucën, Andrés, an tsatsa bicë uni ꞌixuan tsatsa ricania mëra cëxa. 17 Mëra quin 
ca cacëxa:

—ꞌËn mi ꞌunán minun ca ꞌëbë cuani ut. An tsatsa bicë uni ꞌicëbi cana ꞌëmi 
cata më nunmi uni sinán minun mitsu ꞌimiti ꞌain.

18  Usaquian Jesusan cacë xunshi aín rica ëbiani ca abë cuan cëxa.
19 A uni rabë ́bibiani cuan quinbi ca Jesusan Zebe deonën bëchicë Jacobo 

ꞌimainun aín xucën Juan, nunti nu xuan rica mëníoia mëra cëxa. 20 Mëra quian 
cuën quin Jesusan abëa cuanun cacë xëshi ca nunti nubi aín papa Zebe deo-
cëñun aín papan ñu mëëmicë uni ëbiani Jesúsbë cuan cëxa.

Uni achúshi ñunshin ꞌatimañu Jesusan pëxcüa 
(Lc 4.31‑37)

21 Cuanx ca abëa nicë unica mabë Jesús Caper naúm ëmanu bëba cëxa. 
Bëbaxun ca anun ñu mëëtima nëtë ꞌain anua judíos unicama timët́i xubunu 
atsínxun, anu ꞌicë unicama bana ꞌunán mia cëxa. 22  An xuá ꞌixun ca Jesusan 
Nucën Papa Diosan cushínbi bana ñuixuan cëxa. An Moisésnën cuënëo bana 
ꞌunáncë unicaman bana sa maira ca aín bana ꞌiacëxa. Usaquian Jesusan ñuia 
cuati ca a xubu anuxun Nucën Papa Dios rabiti, anu ꞌicë unicamax ratuti 
quia cëxa:

—Usa bana cuacëma cana nuna ꞌain.
23  Anu ca uni achúshi ñunshin ꞌati mañu axribi ꞌiacëxa. A unin ca munuma 

cuëncëńquin Jesús cacëxa: 24 —Jesús, Naza retnu ꞌicë, min caina nu uisa oti 
ꞌain? ¿Mix cara mina nu cëñui uan? ꞌËn cana mi ꞌunan. Mix camina ainan 
ꞌaish Dios nuax ucë a ꞌain.

25 Quia ca Jesusan cacëxa:
—Ca nëtët. Ënë uninuax ca chiquit.
26  Usaquian cacë xëshi ca saqui qui mi quin bërë rumi munuma cuën cëni 

ñunshin ꞌatima a uninuax chiquía cëxa. 27 Usoia isi ca anu ꞌicë unicama ratúa‑
cëxa. Ratuti ca atúxbi canani quia cëxa:

—¿Uisa bana cara ënëx ꞌic? Ënëx ca nun cuacëma bana ꞌicën. Ënë uni ca 
ñunshin ꞌati ma nënbi aín bana cuatia. Uninuax —ca chiquit —qui xuan cacëx 
ca chiquitia.

28  Usoquian Jesusan ꞌacë ñucama ñuiquin ca Caper naúmnu ꞌicë unica‑
main shima a ꞌurama ꞌicë Galilea menua ꞌicë ëmaca ma nu xun ribi cama xunbi 
chanio cëxa.

Pedronën nachia Jesusan pëxcüa 
(Mt 8.14‑15; Lc 4.38‑39)

29 Anua judíos unicama timët́i xubu nuax cuanx ca Jesúsbë Santiago ꞌimainun 
Juan a rabë tax ribi Simón ꞌimainun Andrésnën xubunu bëbai anu atsían cëxa. 
30 Atsinia ca Simonan nachia ꞌitsisan ꞌi ꞌinsíanx racatan anu ꞌicë unicaman Jesús —
Simonan nachi ca ꞌinsíanxa —quixun cacëxa. 31 Cacëx anua racácë anu cuan quin 
ca Jesusan mëín quin birua cëxa. Biru cë xëshi ca aín ꞌitsis nëtëq́uin atu pimia cëxa.

ꞌItsa uni ñucë Jesusan pëxcüa 
(Mt 8.16‑17; Lc 4.40‑41)

32  A nëtë́nbi ca bari cuabú cëbëa bëbá quish bu cë bëtan a ëmanu ꞌicë 
unicaman, uni ꞌinsín cë ca ma cëñun uni ñunshin ꞌati mañu acama an pëxcunun 
Jesúsnu bëacëxa. 33  Bëcëbë ca a ëmanu ꞌicë unicamax anua Jesús ꞌicë xubun 
xëcuënu timëácëxa. 34 Usaria ca Jesusan bëtsi bëtsi ꞌinsínñu unicama pëxcüa‑
cëxa, pëxcüanan ca ꞌitsa uninua ñunshin ꞌatima chiquían cëxa. Chiquín cë xuan 
ui cara ax ꞌicë quixun ꞌunán cëxun ca Jesusan uisaíbia a ñui banati cuëën‑
quinma ñunshin ꞌatima bana miama ꞌicën.

Galilea menuxun Jesusan bana ñuixuan 
(Lc 4.42‑44)

35  Usoquin ꞌoonx ca pëca ra cëma ꞌaínshi niru quiani anua uni ꞌicë manu 
cuanx Jesús Nucën Papa Diosbë bana cëxa. 36 Axa cuancë caxu ca Simón abëa 
ꞌicë ca mabë Jesús bari cuan cëxa. 37 Cuanxun mëra quin ca cacëxa:

—Cama xunbi ca mi baria.
38  Cacë xunbi ca Jesusan atu cacëxa:
—ꞌUrama ꞌicë ëmaca ma nu xun ribi uni bana ñuixuni cuanun ca cuan. 

Usoquin ꞌanux cana Caper naúm nuax upunin.
39 Usaquin cabiani cuanxun ca Gali leanu ꞌicë ëmaca manu ꞌicë anua judíos 

unicama timët́i xubu ca ma nuxun bana ñuixuan cëxa, ñuixuanan ca ñunshin 
ꞌati ma cama uninua chiquían cëxa.

Jesusan an aín nami chëquimicë ꞌinsínñu uni pëxcüa 
(Mt 8.1‑4; Lc 5.12‑16)

40  Usa ꞌain ca an nami chëqui micë ꞌinsínñu unin cuanx a tanáin rantin 
puruni tsóbu quin Jesús cacëxa:

—Mix cushi ꞌixun camina ꞌaisa tanquin ꞌë pëxcuti ꞌain.
41 Cacëxun ca nuiba quin, aín mëcënan ramë quin Jesusan a uni cacëxa:
—Cana mi ꞌati ꞌain. Min nami ca upí ꞌitë cëni motia.
42  Usaquian cacë xëshi aín ñucë nëtëti moquin ca ꞌinsíncë uni an chuáma 

tancëxa. 43  Chuáma tania ca Jesusan a uni xuquin ꞌësë quin cacëxa: 44 —ꞌËn 
mi pëxcucë ñuiquin camina uinu ꞌicë unibi catima ꞌain. Caquin mabi camina 
cuanxun min nami pëxcúcë judíos sacer dote ismiti ꞌain. Ismianan camina 
Nucën Papa Dios rabi quin Moisés quiá sabi oquin a ñu ꞌinánti ꞌain, camina 
asérabi pëxcúa quixuan camabi unin ꞌunánun.

45  Jesusan —ꞌën mi pëxcucë ënë ñuiquin uni caxunma ca ꞌatan —cacëx 
cuan quinbia aín nami pëxcúcë ñuiquin chanio cëbë ca Jesús, anu uni riquianti 
rabanan, uinu ꞌicë ëmanubi cuánma ꞌicën. Cuaníma anu uni ꞌicëma menu 
cuni ꞌicë bëbi ca camabi menuax cuanx uinu cara cuania anubi timëćancëxa.

Usabi ꞌaish nicëma uni Jesusan pëxcüa 
(Mt 9.1‑8; Lc 5.17‑26)

2  1 Anu uni ꞌicëma menu ꞌitancëx ca Jesús Caper naúm ëmanu cuan të cëan‑
cëxa. Cuanxa anu ꞌain ca unicaman —Jesús ca uax xubunu ꞌicë —quixun 

chanio cëxa. 2 Chanio cëbë ca anua Jesús ꞌicë xubu tsitsirui, ꞌitsa uni timë ca më ꞌëo‑
cëxa. Usari ꞌiquian anu uni niti ꞌaíma ꞌinun xubu xëcuëbi tsitsi rucë, ca Jesusan 
anuxun atu bana ñuixuan cëxa. 3 Ñuixun cë bë tanbi ca rabë ́ꞌimainun rabë ́unin uni 
achúshi ñucë, niru cuaín quinbi tancëma, bacët́inu racácë bëacëxa. 4 Bëxun ca ꞌitsa 
unia tsitsí ruan anun atsín miti ꞌaíma ꞌain, tapi tinën buán ru tan cëxun, xubu manan 
tapuacë anua Jesús ꞌicë puntëb́i cha oquin bërúa ra tan cëxun, aín bacët́inuabi 
nanpá cëxa. 5 Nanpá quin ca —Jesusan ca ënë uni pëxcuti ꞌicë —quixun aín nuitu 
mëu sinán cëxa. Sinania atun sinan ꞌunán quin ca Jesusan ñucë uni cacëxa:

—Min ꞌucha cama ca tërëńcë ꞌicë —quixun.
6 Usoquin Jesusan caia cuaquin ca anu tsócë an Moisésnën cuënëo bana ꞌunáncë 

unicaman ësaquin sinán cëxa: 7 —¿Uisa ꞌaish cara ënë unix usai banain? Ënëx ca 
anúan Nucën Papa Diosa xëshi quiti banan banaia, ax ca ꞌaisama ꞌicën. Uinu ꞌicë 
unínbi ca ꞌucha tërëńtima ꞌicën. Nucën Papa Diosan cuni ca ꞌucha tërëńti ꞌicën.

8  Usaquian sinania atun sinan ꞌunán quin ca Jesusan atu cacëxa:
—¿Uisa cas quin cara mina mitsun usaquin sinanin? 9 ꞌËn cana ñucë uni 

ënë —min ꞌucha cama ca tërëńcë ꞌicë —quixun cananbi —niru quiani ca min 
bacët́i bibiani cuantan —qui xun ribi cati ꞌain. 10 Nucën Papa Diosan cushínshi 
ꞌën ënë uni pëxcuia isquin camina asérabi ꞌunánti ꞌain, uni ꞌinux Nucën Papa 
Dios nuax uá, ꞌën cana unin ꞌucha ribi tërëńti ꞌai quixun.

Caquin ca racá bucë uni cacëxa: 11 —ꞌËn cana mi cain, niru quiani ca min 
bacët́i bibiani min xubunu cuantan.

12  Cacë xëshi niru quin aín bacët́i bibiani ca a uni, anu ꞌicë unicaman ismai‑
nunbi cuan cëxa. Usaría cuania isi ratuti ca Nucën Papa Dios rabi quican cëxa:

—Ësa ñu cana nuna isáma ꞌain.

Jesusan Leví aín uni ꞌinun ca 
(Mt 9.9‑13; Lc 5.27‑32)

13  Parúm papa cuëbía Jesús cuan të cën cëbë ca ꞌaisa maira uni anu timë ca‑
më ꞌëo cëxa. Timë ca më ꞌëoia ca Jesusan atu ꞌunán mia cëxa. 14 ꞌUnán mi tancëx 

cuan quínbi ca Jesusan Alfeonën bëchicë, Leví cacë, a anuxuan ꞌapu buán miti 
curíqui bicë anua tsócë mëra cëxa. Mëra quin ca Jesusan cacëxa:

—ꞌËn mi ꞌunán minun ca ꞌëbë cuani ut.
Cacë xëshi ca Leví niru quiani Jesúsbë cuan cëxa. 15 Cuan quin ca Jesús cëñun 

aín ꞌunán micë unicama aín xubu nuxun pi cuanun Levitan buán cëxa. Buania 
ca ꞌaisa maira unin atu nuibian cëxa. Nuibian cëbë atúx ribi atubë cuanx ca 
an ꞌapu buán miti curíqui bicë unica mabë an fari seo caman bana tancëma 
uni raíri nëx ribi anu cuanx Jesús ꞌimainun aín ꞌunán micë unica ma bëtan pi 
bucüa cëxa. 16  Usoquian atubëtan piia isquin ca an Moisésnën cuënëo bana 
ꞌunáncë unica ma bëtan fariseo unicaman Jesusan ꞌunán micë unicama ñucá‑
quin cacëxa:

—¿Uisa cupí cara an mitsu ꞌunán micë unin ꞌuchañu unica ma bëtan pianan 
an ꞌapu buán miti curíqui bicë unica ma bë tan ribi pin?

17 Usai quia cuaquin ca Jesusan cacëxa:
—Paë tancëma uni, ax ca rucu tu rúan a ronti cuëë nima. Paë tancë uni, ax 

cuni ca rucu tu rúan a ronti cuëënia. Usari biti cana ꞌëx an —ꞌëx cana asábi ꞌai 
—quixun sináncë unicama a ꞌëmia cata mënun cai uáma ꞌain. Ama, an —ꞌën 
nuitu ꞌaisama ꞌaish cana ꞌëxbi upí ꞌitima ꞌai —quixun sináncë unicama a cuni 
upí ꞌinuxa ꞌëmi cata mënun cai cana ꞌëx uacën.

Unían Jesús pima samáti ñucá 
(Mt 9.14‑17; Lc 5.33‑39)

18  Usa ꞌain ca Juan, an uni nashi micë, aín ꞌunán micë unicama ꞌimainun 
fariseo unicaman, Nucën Papa Dios sinani samá quin picë bë tanma, uni 
raírinën anu cuanxun Jesús cacëxa:

—Juanën ꞌunán micë unicamax ca Nucën Papa Diosmi sinani bëtsi bëtsi 
nëtën pima samatia. Usari biti ca fari seo nëan ꞌunán micë unica max ribi ꞌia. 
¿Usa ꞌaínbi cara uisa cas quin min ꞌunán micë unicaman samá quinma pin?

19 Cacëxun ca Jesusan cacëxa:
—¿Anun xanu biti nëtën cara pi unun quixuan xanu biti unin camicë 

unicaman, an xanu biti uni axa atubë ꞌain, masá nuitu quin pima ꞌiti ꞌic? Axa 
atubë ꞌain ca pima ꞌitima ꞌicën. 20 Ca ësa ꞌicën: An xanu biti unin xanu biquin 
abëtan pi unun camicëx ca axa abë nuiba nancë unicama masá nuitu tima 
abë cuëënia. Xanu bibiani cuan quian a unin ëbian cëxun cuni ca axa abë 
nuiba nancë unicaman masá nuitu quin pitima ꞌicën. Usari bi quin ca ꞌën ꞌunán‑
micë unicama ꞌëbë ꞌixun masá nuituti samá quinma piia. Unían ꞌë bicëxun ꞌën 
ëbian cëxun cuni ca masá nuitu quin pitima ꞌicën.

21 Catan cëxun ca aín banaxa fariseo unicaman uni ꞌunán micë bana sama 
ꞌain, aín banabë fari seo nëan ꞌunán micë bana mëscúti rabanan Jesusan 
ësaquin ribi a unicama cacëxa:

—Ësa ribi ca. Nun aintsi uinu ꞌicë xanúnbi ca chupa xëni, chupa sani iotan 
aín tuquicë a ꞌunuima. Usocëxbi ca chupa xëni ax chëqui anun ꞌunucë ió ax 
nipa cëtia. Usai ꞌi ca aín tuquicë ax chaia. 22  Ësaribi ca. Ui unínbi ca ñuina 
xacá, anu ꞌumpax ꞌaruti chumusa oquin ꞌacë, axa xëni ꞌain, anu ñu chëcacë 
ꞌaruima. Anu ꞌaru cë xunbi ca ñu chëcacë ax cubini uruquin ñuina xacá xëni a 
tucaia. Axa tuqui cëbë ca chëcaxun anu ꞌaru cëxa cubíncë ñu ax tutuqui nëtëtia. 
Usa ꞌain ca ñu chëcacë ñuina xacá chumusa oquin ꞌacë iónushi ꞌaruti ꞌicën.

Ësaquin ca an ñucácë unicama Jesusan cacëxa.

Anun ñu mëëtima nëtëan Jesusan ꞌunánmicë unicama trigo bëru 
sirícaquin bia 

(Mt 12.1‑8; Lc 6.1‑5)
23  Anun ñu mëëtima nëtën ca Jesús anu trigo ꞌapácë naënu ꞌicë bain cuan‑

cëxa. Cuan cëbë abë cuan quinbi ca aín ꞌunán micë unicaman trigo bëru pëcëćë 
sirí ca quin biacëxa. 24 Bitsia isquin ca fariseo unicaman Jesús cacëxa:

—Ca is, ¿uisa cas quin cara min ꞌunán micë unicaman anun ñu mëëtima 
nëtën usaquin ꞌatima ñu ꞌain?

25 Cacëxun ca Jesusan cacëxa:
—¿Mitsun cara mina Davidnën ca ꞌacë ñuma ꞌixun axa abë cuancë unica ma‑

bëtan ësoquin ñu ꞌacëxa quixun cuënëo bana a iscëma ꞌain? 26 Abiatar cacë 
unia judíos sacer do tenën cushi caman ꞌapu ꞌain ca Davidnën ꞌacë ñuma ꞌixun 
piisa tanquin, anuxun Nucën Papa Dios rabiti xubu anu atsínxun anu ꞌicë pán, 
Nucën Papa Diosan isti oquin nancë, a bixun piacëxa. A panëxa judíos sacer‑
do te nëinshi piti ꞌaían uni itsin piti ꞌicë mabi ca sacer do tenën ꞌinán cëxun bixun 
Davidnën piacëxa. Piquin ca axa abë ꞌicë unicama anribia pinun ꞌinán cëxa.

27 Ësaquin ribi ca Jesusan cacëxa:
—Unia ñu mëëtancëx tanti cushi të cënti cupí ca Nucën Papa Diosan a nëtë 

tantiti mënío cëxa. A nëtën ca tantiti ꞌicë quixuinshi sinánun ca Nucën Papa 
Diosan uni unioma ꞌicën. 28  Uni ꞌinux Nucën Papa Dios nuax uá ꞌixun cana ꞌën 
anun ñu mëëtima nëtën cara añu ꞌati ꞌicë quixun uni cati ꞌain.

Jesusan anun ñu mëëtima nëtën aín mëcën bamacë uni pëxcüa 
(Mt 12.9‑14; Lc 6.6‑11)

3  1 Anua judíos unicama timët́i xubunu cuan të cëni ca Jesús anu atsían‑
cëxa. Anu atsín cëbë ca uni achúshi aín mëcën amo ꞌicë bamacë anu 

ꞌiacëxa. 2  Usa ꞌicë ca anu ꞌicë fariseo unicaman anun ñu mëëtima nëtën 
caraisa uni pëxcuia quixun ami maná nuxun iscatsi quixun Jesús bërúan cëxa. 
3  Bërúan cë xunbi ca aín mëcën bamacë uni Jesusan cacëxa:

—Niru cua tsini ca nëri ut.
4 Cacëxa ucëbëtan ca Jesusan fariseo unicama cacëxa:
—¿Anun ñu mëëtima nëtën cara unin ñu upí ꞌati ꞌic? ¿Cara ñu upíma ꞌati 

ꞌic? ¿Anun ñu mëëtima nëtën cara unin uni itsi ꞌinsíncë ꞌaquinti ꞌic? ¿Cara 
bama tanun isëshiti ꞌic?

Quixuan cacëxbi ca quiáma ꞌicën. 5 Quiáma atu ñachai nishi masá nuitu‑
quin ca Jesusan —uisa cupí cara ënë unicama axa ꞌinsíncë uni ënëmi 
sina nima —quixun sinán quin aín mëcën ñucë uni cacëxa:

—Ca mëshpat.
Cacëx mësh pa tishi ca mëpëx cüa cëxa. 6  Usocëbë chiquí quiani cuanx ca 

fariseo unicama axa Hero desmi sináncë unica ma bëtan Jesús ñui, uisoxun 
ꞌati cara quiax ꞌësëńancëxa.

Baca cuëbí unicama timëcamëꞌëo
7 Usacëbë ca Jesús parúm pa panu cuan cëxa, cuan cëbë ca aín ꞌunán micë 

unica max ribi abë cuan cëxa. ꞌImainun ca ꞌaisa maira uni Galilea meca ma nuaxa 

ucë acamax a nuibiani anu Jesús ꞌicë anu timëácëxa. 8  ꞌImainun ca Jesusan ñu 
ꞌaia ñuiquin chanioia cuacë ꞌaish amanuax amanuax timëćuatsini ai, Judea 
me, Jeru salén ëma, Idumea me, Jordán baca ꞌucë manan ꞌicë me, ꞌimainun 
Tiro, Sidón a ëma rabë ́ꞌurama ꞌicë meca ma nuax ribi, camáxbi anu timë ca‑
më ꞌëo cëxa. 9  Usa ꞌain ca Jesusan aín ꞌunán micë unicama cacëxa, ꞌaisa maira 
uni tsitsí ru quin chacati rabanan manë nunti mënío xunun quixun. 10 An ꞌitsa 
uni pëxcucë cupía —ꞌën tica cë xuinshi ca ꞌëribi pëxcuti ꞌicë —quixun sinani, 
ꞌinsíncë unicamax anuxun a ticanux tsitsí ru cë bëtan ca usaquin Jesusan aín 
ꞌunán micë unicama cacëxa. Cacëxun ca ꞌaxúan cëxa. 11 Usaria isi aín bëmánon 
cuani rantin puruni tsóbuti munuma bana quin ca ñunshin ꞌati manën ꞌibuacë 
unicaman ñunshin ꞌati manën quimi cëxun Jesús cacëxa:

—Mix camina Diosan Bëchicë ꞌain.
12  Cacëxun ca Jesusan cacëxa:
—ꞌËx cana Diosan Bëchicë ꞌai quixun asérabi uibi caxunma ca ꞌat.

Aín ꞌunánmicë uni ꞌinúan Jesusan mëcën rabë ́ꞌimainun rabë ́uni caísa 

(Mt 10.1‑4; Lc 6.12‑16)
13  Usaquin cabiani matánu cuan xuan, anuxun ainan ꞌinun uni caís quin, 

achúshi achúshi cuëncëx ca abë ꞌinux Jesúsnu cuan can cëxa. 14  Usaquin ca 
Jesusan mëcën rabë ́ ꞌimainun rabë ́uni caísa cëxa, abë ꞌiti ꞌimainun unia 
Nucën Papa Diosan bana ñuixun tanun xuti. 15 Caís tan cëxun ca atu anun uni 
ñucë pëxcüanan ñunshin ꞌati ma ca ma ribi uninua chiquínun aín cushi ꞌinán‑
cëxa. 16  Usa ꞌain ca Jesusan mëcën achúshi ꞌimainun rabë ́uni caísa cëxa. A 
caíscë unicama ax ca ꞌiacëxa achú shinëx Simón cacë ꞌicëbia Jesusan Pedro 
caquin anëcë. 17 ꞌImainun ca Zebe deonën bëchicë Jaco bobë aín xucën Juan 
ꞌiacëxa. A uni rabë ́ca Jesusan Boanerges caquin anëa cëxa. Boanerges quicë 
banax ca caná bana cë sari banacë quicë ꞌicën. 18  Raírinëx ca Andrés, Felipe, 
Barto lomé, Mateo, Tomás acama ꞌiacëxa. Bëtsix ca Alfeonën bëchicë, Jacobo, 
ꞌiacëxa. Raírinëx ca Tadeo ꞌimainun Simón, axa judíos unibun rabanan nëëti 
banacë, aribi ꞌiacëxa. 19 Bëtsix ca Judas Isca riote, an Jesús uni ꞌinan, a ꞌiacëxa.

Ñunshin ꞌatimanën cushínsa Jesusan ñu ꞌaia quiáxa uni quia 
(Mr 12.22‑32; Lc 11.14‑23; 12.10)

Usaquin abë niti unicama caís bian quin buani ca Jesús anua ꞌicë xubunu 
cuan të cëan cëxa. 20 Cuanbia ꞌaisa maira uni amiri bishi timët́ëcëan ca atubë 
bana quin Jesú s b ëtan aín ꞌunán micë unicaman piama ꞌicën. 21 Usai ꞌia 
cuabiani ca aín aintsi ꞌibu ax —sapi ca ñunshíanxa —qui quiani Jesús bitsi 
cuan cëxa. 22  Usa ꞌain ca Jeru sa lé nuax ucë an Moisésnën cuënëo bana ꞌunáncë 
unicama quia cëxa:

—Ënë unibë ca ñunshin ꞌati manën ꞌapu, Beel zebú ꞌicën. Usa ꞌixun ca Beel‑
ze búnën ꞌami cëxun ñunshin ꞌatima uninua chiquinia.

23  Ax ca ñunshin ꞌati mañu ꞌicë quiáxa Jeru sa lé nuax ucë unicama quia 
cuaxun ca Jesusan cuënxun cacëxa:

—¿Uisa ꞌaish cara Satanás axbi: Ca chiquit, quiti ꞌic? 24 Ësa ca. Achúshi menu‑
xuan an ꞌapu ꞌimicë unibunën cushi caman bëtsi bëtsi oquin sináncë ꞌain ca a menu 
bucucë unicama ꞌitsa ꞌaíshbi upitax bucui bëtsibë bëtsibë nuiba na níma ꞌacá nani 
cëñutia. 25 Usari biti ca unicamax aín aintsibë nuiba na níma mëëa nani tsuáqui 

Marcos 3 756  



nëtëtia. 26 Mitsux camina quin, ñunshin ꞌati manën ꞌapu Satanás, Beel ze bú ribi cacë, 
an ꞌami cëxun isana ñunshin ꞌatima chiquinin. Usaími mitsux ꞌë ñui quicë ꞌaínbi ca 
ñunshin ꞌati manën ꞌapúan ñunshin ꞌatima raíri chiquín cëbë an ꞌami cë xuan ñu ꞌati 
ñunshin ꞌatima ꞌaíma ꞌiti ꞌicën. Usa ꞌain ca ñunshin ꞌati manën abë ñunshin ꞌatima 
chiqui nima. 27 Ësa ca. Ui unínbi ca cushi uni, aín xubunu atsínxun aín ñu bicua‑
nima. Aín ꞌibu a pain nëaxun cuni ca aín ñu bicuanti ꞌicën. Usaribi oquin cana ꞌën 
aín ꞌapu sama cushiira ꞌixun ñunshin ꞌatima chiquinin. 28 Asérabi cana mitsu cain, 
Nucën Papa Diosan ca unin ꞌatima ñu ꞌacë camabi tërëńti ꞌicën, amia ꞌati mati bana‑
cë ribi. 29 Usa ꞌaínbi ca axa aín Bëru Ñunshin Upí ñui ꞌati mati banacë uni aín ꞌucha 
Nucën Papa Diosan tërë nima, ax ca usabi tërëńtimoi ꞌia.

30 —Ax ca ñunshin ꞌati mañu ꞌicë —quiáxa quicë cupí ca Jesusan usaquin cacëxa.

Jesusan ca amia sináncë unicama aintsioia quicë bana 
(Mt 12.46‑50; Lc 8.19‑21)

31 Usa ꞌain ca unia bana ñuixun cëbë uquin aín tita bëtan aín xucëántun 
ëmánxun Jesús isa unun quixun anu ꞌicë uni camia cëxa. 32  Cami cëxun ca a 
nëbët́sioratia tsócë unicaman Jesús cacëxa:

—Min titabë ca min xucëántu ëman ꞌicën. Ca mi istisa tania.
33  Cacëxun ca Jesusan cacëxa:
—¿Uicamax cara ꞌën tita ꞌimainun ꞌën xucëántu ꞌic?
34 Usai quiquin baria rá quin isquin ca a rapasu tsócë cama cacëxa:
—Axa ꞌëbë tsócë cama, ënëx ca ꞌën tita ꞌimainun ꞌën xucëántu ꞌicën. 

35  Uicaman cara Nucën Papa Dios cuëën cë sabi oquin ꞌaia, acamax ca ꞌën 
xucën ꞌimainun ꞌën chira bacë ꞌimainun ꞌën tita ꞌicën.

Bana itsi ñuicësoquin an ñu ꞌapácë uni ñuicë bana 
(Mt 13.1‑9; Lc 8.4‑8)

4  1 Amiri bishi ca Jesusan parúm papa cuëbíxun unicama ꞌunán mia cëxa. ꞌUnán‑
mi cëbëa ꞌaisa maira uni a nëbët́siorati timëćëbë ca Jesús parúm papa cuëbía 

bëspúcë manë nuntinu ꞌiruax tsóbua cëxa. Anua tsómainun ca unicama masinu 
parúm papa cuëbí bucüa cëxa. 2  Bucu bucë ca Jesusan ꞌitsa bana ꞌunán mia cëxa. 
ꞌUnán mi quin ca bana itsi ñuicë so quin ñuiquin ësaquin cacëxa: 3 —Ca cuat, ꞌën 
mitsu ñuixun mainun. An ñu bëru ꞌapácë uni ca aín naënu ꞌapá quin ñu bëru sacai 
cuanxa. 4 Sacacëx ca raírinëx anúan uni nicë me irunu nipa cëaxa. Nipa cëcë isbë‑
tsini uxun ca ñuina pëchi ñunën ꞌeaxa. 5 Raírinëx ca mapa rañu menu nipa cëaxa. 
Nipa cëax ca me cëxtúma ꞌain bënë tishi coxa. 6 Coóxbi ca uruquian barin xarocëx 
aín tapun ꞌaíma ꞌain, chushiaxa. 7 Raírinëx ca muxañu menu nipa cëaxa. Nipa cëax 
coi ca ꞌiruaxa. ꞌIru xunbi ca muxan abë coquin mapu ru cëxun tuacëma ꞌicën. 8 Usa 
ꞌaínbi ca raíri ñu bëru ax me upínu nipa cëaxa. Nipa cëax coi cani tan cëxun ca upí 
oquin tuaxa. Tuacëx ca raíri aín bimi ꞌitsa mashi, trein taishi ꞌiaxa, raíri nëx ribi ca 
aín bimi ꞌitsa, sesenta, ꞌiaxa, raíri nëx ri bishi ca aín bimi ꞌitsaira, cien, ꞌiaxa. 9 An aín 
pabitan ënë bana cuacë unin ca aín nuitu nënbi sinán quin cuati ꞌicën.

Uisa cupí cara Jesusan bana itsi ñuicësoquin bana ñuiacëxa quicë bana 
(Mt 13.10‑17; Lc 8.9‑10)

10 Usaquin cacëx́a raíri unicama cuan cëbë atux bërúxun ca a rapasu ꞌicë 
unica ma bëtan aín ꞌunán micë unicaman Jesús cacëxa:

—Uisa cupí cara mina bana itsi ñuicë so quin unicama bana ñuixuni quixun 
camina nu cati ꞌain.

11 Cacëxun ca Jesusan cacëxa:
—Uni itsían ꞌuna nia mabi camina mitsun Nucën Papa Diosan sinán mi cëxun 

an ꞌunán micë ñu ꞌunanin. Usa ꞌaínbi cana uni raíri ꞌëmi sinán ti sama tancë 
cupí bana itsi ñuicë so quin bana ñuixunin. 12  ꞌËn ꞌaia isquinbi ca atun ꞌën 
cushi Nucën Papa Diosan ꞌë ꞌináncë a sina nima. Atun pabitan ꞌën ñuixun‑
cëxun cuaquinbi ca uisai quicë cara quixun ꞌuna nima. Usai ꞌi ca acamax atun 
ꞌucha tërëńun Nucën Papa Diosmi sina na tima. Usaía atux ꞌinun cana bana itsi 
ñuicë so quin bana ñuixunin.

Uisai quicë cara an ñu ꞌapácë uni ñui quicë bana ꞌicë quixuan Jesusan ñuia 
(Mt 13.18‑23; Lc 8.11‑15)

13 Usaquin catan cëxun ca Jesusan ësaquin ribi cacëxa:
—¿Mitsún ribi cara mina an ñu ꞌapácë uni ñui ꞌëx quicë bana, uisai quicë 

cara quixun cuatiman? ¿ꞌËx bërí quicë bana ënë cuaquinma cara mina uisaxun 
bëtsi bana ca ma ribi ꞌën ñuia cuati ꞌain? 14 An ñu bëru ꞌapácë uni asaribi ca an 
Nucën Papa Diosan bana unicama ñuixuncë uni ꞌicën. 15 Anúan uni nicë me iru 
anu nipa cëcë ñu bëru asaribi ca bëtsi bëtsi uni ꞌicën. Usa ꞌixuan Nucën Papa 
Diosan bana cuacë bëbi bënë tishi uxun ca ñunshin ꞌati manën ꞌapu, Satanás, an 
sinánxma ꞌinun a cuacë bana cama a manumia. 16 Bëtsi bëtsi unix ca mapa rañu 
me bëxbá, anu nipa cëcë ñu bëru asaribi ꞌicën. Nucën Papa Diosan bana cuati 
cuëën quin —a bana quicë sabi oi cana ꞌiti ꞌai —quixun bënëńquinshi sinania. 
17 Usaquin sinán quinbi ca mapa rañu menu nipa cëcë ñu bëru tapun ꞌitsa ñuma 
usaribi ꞌixun Nucën Papa Diosan bana ꞌitsama nëtëínshi sinania. Sinán quinbi 
ca anbi masá quin sinánan Nucën Papa Diosan bana ꞌacëbë ami nish quian unin 
ꞌati mo cëxun a bana manu quin ënia. 18 Muxañu menua nipa cëcë ñu bëru usaribi 
ca bëtsi bëtsi uni ꞌicën. A unicaman ca Nucën Papa Diosan bana cuaquin, 
19 —a bana quicë sabi oi cana ꞌiti ꞌai —quixun sinania. Usaquin sinán quinbi 
ca atun ënë menu ꞌicë ñuishi sinánan —ꞌitsa ñuñu ꞌaish cana cuëënti ꞌai —
quixun sinani ꞌitsa ñuñu ꞌiisa tanan bëtsi ñuribi cuëënia. Usa ꞌaish ca Nucën 
Papa Diosan bana sinán cëxbi ñu bëru ꞌapácëa coiabi chucun mapu rucë usaribi 
ꞌaish bimi ñu masa ꞌia. 20 ꞌImainun ca bëtsi bëtsi unix me upínua ñu bëru nipa‑
cë cësa usaribi ꞌicën. A unicamax ca Nucën Papa Diosan bana cuaquin —a bana 
quicë sabi oi cana ꞌiti ꞌai —quixun aín nuitunën upí oquin sinán quin a bana 
quicë sabi oi ꞌicë ꞌaish, ñu bërúxa me upínuax upiti coi cani tancëx upiti bimi cë‑
sa ribi ꞌicën. Raírinëx ca ꞌitsa mashi, treinta, bimiñu ꞌia, ꞌimainun ca raíri nëx ribi 
ꞌitsa, sesenta, bimiñu ꞌia, ꞌimainun ca raíri nëx ri bishi ꞌitsaira, cien, bimiñu ꞌia.

Nucën Papa Diosan unix ca lamparínsa ꞌicë quicë bana 
(Lc 8.16‑18)

21 Ësaquin ribi ca Jesusan cacëxa:
—¿Lamparín bëxun cara unin ñu tëmú an bëpánun nanti ꞌic? ¿Cara anu 

ꞌuxti tëmú nanti ꞌic? Anu nanquinma ca anu lamparín nanti anu nanti ꞌicën, 
¿usa cat? 22  Uni itsin isnunma ꞌacë ñucama ꞌimainun uni itsin cuanunma 
quicë bana cama abi ca ꞌunáncë ꞌiti ꞌicën. 23  An aín pabitan ënë bana cuacë 
unin ca aín nuitu nënbi sinán quin cuati ꞌicën.

24 Usaquin catan cëxun ca ësaquin ribi Jesusan cacëxa:
—Mitsun cuacë bana cama upí oquin cuaquin camina a bana quicë sabi 

oquin ꞌati ꞌain. An ꞌën a ñuixuncë bana uisai quicë cara quixun upí oquin 
sinán quin axa quicë sabi oquin ꞌacë uni a ca ꞌën bana itsi ribi Nucën Papa 
Diosan ꞌunán miti ꞌicën. 25 An ꞌën bana cuaquin a bana quicë sabi oquin ꞌacë 
uni a ca ꞌën bana itsi ribia cuanun Nucën Papa Diosan ꞌunán miti ꞌicën. Usa 
ꞌaínbi ca an ꞌën bana cuaquinbi sinán cëma uni a, an isa ꞌunánxa quixuan 
sináncë bana a camabi Nucën Papa Diosan manu miti ꞌicën.

Jesusan ñu bëru corucë ñuia
26 Ësaquin ribi ca Jesusan cacëxa:
—Nucën Papa Diosan axa ainan ꞌiti unicama aín uni ꞌimiti ax ca ësa ꞌicën. 

Unían naënu ꞌapácëx, 27 ca ñu bëru an imë ́ꞌuxtancëx bësu tan cëxun nëtën 
ñu ꞌamainun coi cania. Usaria ca uisai ꞌi cara usai cania quixun ꞌuna níma. 
28 Menuax ca ñu ꞌapácë ꞌiruia. ꞌIrui ca aín rara ax chai cania. Cani tan cëxun ca 
tuaia. Tuai ca aín bimi ax xacáñu ꞌaish bëruñu ꞌia. 29 Usa ꞌaísha shaín qui butia 
ca anun biti nëtën aín ꞌibun aín xacá xuca pa quin aín bëru bitsia.

Mostaza bëru ñui quicë bana 
(Mt 13.31‑32; Lc 13.18‑19)

30 Amiri bishi ñuitë cëni ca Jesús quia cëxa:
—¿Nucën Papa Diosan cara ainan ꞌiti unicama uiso quin aín uni ꞌimiti ꞌic? 

¿Uisa ñu itsi ribi ñui cara nuna a ñui quiti ꞌain? 31 Ësa ca. Mostaza bëru, menu 
ꞌapácë, ax ca chama ra tsuira ꞌicën, bëtsi ñu bëru chama ra tsu sa maira ca ax 
ꞌicën, 32  ꞌaíshbi ca ꞌapácëx bëtsi ñu bëru cani cë sa maira ꞌia. Usa ꞌaísha cani 
pëña na cë tiira chacëbë ca manan nuáncë ñuina aín pëían tupëóncënu na 
otancëx anu bucuia. Usari biti ca Nucën Papa Diosan unicama ꞌitsa mashi pain 
ꞌiaxbi ꞌitsaira ꞌitánun uatia.

Uisa cupí cara Jesusan bana itsi ñuicësoquin bana ñuixuancëxa quicë bana 
(Mt 13.34‑35)

33 Usoquin ca ꞌitsa oquin Jesusan bana itsi ñuicë so quin anu ꞌicë unicaman 
cuai sabi oquin bana ñuixuan cëxa. 34 Bëtsi banánma ca usoquinshi Jesusan 
unicama ñuixuan cëxa, ꞌixunbi ca aín ꞌunán micë unicama abëa ꞌicë uisai quicë 
cara a bana cama ꞌicë quixun ꞌunán mia cëxa.

Bëchun ꞌimainun suñúan Jesusan nëtëḿia 
(Mt 8.23‑27; Lc 8.22‑25)

35  A nëtën ca bari cuabú cëbëa baquísh cë bëtan manë nuntinu tsóxun 
Jesusan aín ꞌunán micë unicama cacëxa:

—ꞌUcë manan cuanun ca cuan.
36 Cacëxun ca aín ꞌunán micë unicaman Jesús manë nuntinua tsócë buán‑

cëxa. Baca cuëbí unicama ëbianía Jesús ampan sica ra cëti cuan cëbë ca 
raíri nëx ribi nuntin sica ra cëti cuan cëxa. 37 Cuan cë bëbi ca suñúan ꞌicua tsín cëbë 
parúm papa bëchuni tucánqui ꞌumpax aín nuntinu ꞌirua cëxa. 38  Usai ꞌia oquin 
ca aín ꞌunán micë unicaman Jesús manë nunti tsipúnua chupami tëcëṕimëti 
ꞌuxcë bësún quin cacëxa:

—¿Cana nuna bamai quixun cara mina sina niman?
39 Cacëx bësu quinshi ca Jesusan suñúan —ca nëtët —canan parúm pa pa ribi 

—ca bucubut —quixun cacëxa. Cacë xë shia suñúan nëtëíshimainun ca baca 
bëchún ribi nëtëácëxa. 40 Usoxun ca Jesusan aín ꞌunán micë unicama cacëxa:

—¿Uisa catsi cara mina racuëtin? ¿Nucën Papa Diosan ca asérabi nu bërúan‑
quin ꞌaquinia quixun cara mina sina niman?

41 Cacëx ca ratuti racuëti canan cëxa:
—¿Uisa uni cara ënëx ꞌic? Suñúnbi, bacánbi ca aín bana cuatia.

Jesusan ñunshin ꞌatimañu uni pëxcüa 
(Mt 8.28‑34; Lc 8.26‑39)

5  1 Parún papa ꞌucë manan cuan tancëx ca Gadara cacë menu bëba cëxa. 
2  Bëba tan cëxa manë nunti nuax ꞌibú quiani cuaniabi ca ñunshin ꞌati mañu 

uni, anu uni maín cë nuax uquin, Jesús mëra cëxa. 3 Anu uni maíncë, anu ca a 
unin ꞌuxti ꞌiacëxa. A uni ca uinu ꞌicë unínbi manë risínbi nëáma ꞌicën. 4 Usa ꞌicë 
unin aín manë risin tanianan mëta ni cë xunbi anun nëacë a tëca pa cëxa. Axa 
unin cushi sama ꞌicë ca uinu ꞌicë unínbi a nëama ꞌicën. 5 Usai ꞌi ca nëtëńbi, imëb́i 
anu uni maíncë anu ꞌianan aín bashi nu ribi nitsi cuën cëni banai, maxaxan axbi 
racha ca cëxa. 6 Usa ꞌaish ca ꞌuránxun mëra bë tsini, abácua tsianx Jesús tanáin 
rantin puruni tsóbua cëxa. 7-8 Usaria ca Jesusan ñunshin ꞌatima cacëxa:

—Ñun shin ꞌatima, ënë uninuax ca chiquit.
Cacëxun ca munuma cuëncëńquin Jesús cacëxa:
—Dios, naínu ꞌicë, aín Bëchicë Jesús camina mix ꞌain. ¿Uisati cara mina ꞌë 

ubíoin? Diosan cuamainun cana mi cain, ꞌë tëmë ra mi xunma ca ꞌat.
9 Cacëxun ca Jesusan ñucá cëxa:
—¿Uisa cara min anë ꞌic?
Quia ca cacëxa:
—Nuxnu ꞌitsa ꞌain ca ꞌën anëx ꞌËxcuira ꞌicën.
10  Caxun ca a menua xuxunma ꞌanun quixun bënëq́uin cacëxa. 11 Catan-

cëxun ca ꞌaisa maira cuchi matá manan pushían pi bucucë isquin cacëxa: 
12  —Cuchinu ca anu atsínun nu xut.

13  Cacëxun ca Jesusan —ca cuantan —cacëxa. Cacëx ca ñunshin ꞌatima a 
uninuax chiquí quianx cuchinu atsían cëxa. Atsín cëbë ca cuchi cama camáxbi 
ꞌaisa maira, rabë ́milsa ꞌaish, tsuá qui quiani abáquiani cuanx cuëtú nuax 
parúm pa panu rëucu buti baca miqui cëñúa cëxa.

14 Usacë bëtan ca an cuchi bërúancë unicaman abáquiani cuanxun, ëma chanu 
ꞌicë unicama ꞌimainun ëma chucú manu ꞌicë ca ma ribi, xubu itsi, xubu itsinu cuan‑
quin ñuixuan cëxa. Ñuixun quian chanioia cuati ca uisai cara a ñucama ꞌiaxa 
quixun isi riquian cëxa. 15 Riquianx anua Jesús ꞌicë anu bëba quin ca a uni anua 
ꞌaisa maira ñunshin ꞌatima ꞌiá, a an isásama ꞌaish, chupa pañuax sinan mëní ñushi 
ꞌaish tsócë isacëxa. Usa ꞌicë a uni isi ca racuëćancëxa. 16 Usa ꞌain ca an iscë‑
caman, usai ca ꞌiaxa quixun, ñunshin ꞌati mañu unia pëxcucë ꞌimainun cuchinua 
ñunshin ꞌatima atsíncë, acama axa riquiancë unicama ñuixuan cëxa. 17 Ñuixun‑
cëxun ca cama xunbi bënëq́uin atun nëtë nuaxa cuan tánun quixun Jesús cacëxa.

18  Cacëx́a manë nuntinu ꞌiruiabi ca Jesús ñunshínñu ꞌicëa pëxcucë uni, an 
abë cuan catsi quixun cacëxa. 19 Cacë xunbi ca Jesusan abë cuanxma ꞌinun 
caquin cacëxa:

—Min xubunu ca cuantan. Cuan tan cëxun camina min aintsi cama uisoxun 
cara Nucën ꞌIbu Diosan mi nuiba quin pëxcüaxa quixun ñuixunti ꞌain.

20 Usaquian cacëx cuanxun ca Deca polis cacë me, anu ꞌicë unicama uisa‑
quin cara Jesusan a ꞌaxa quixun ñuixuan cëxa. Ñuixun cë xuan chanioia cuati 
ca camáxbi ratúa cëxa.

Jaironën bëchicë baísquimianan xanu ꞌinsíncë Jesusan pëxcüa 
(Mt 9.18‑26; Lc 8.40‑56)

21 Usa ꞌain ca ꞌucë maná nuax Jesús manë nuntin anuaxa cuan puncë nëcë 
manan utëcëan cëxa. Utëcë níbi ca ꞌaisa maira uni anu aia isi, Jesús parún papa 
cuëbíbi tiquia cëxa. 22  Anu Jesús ꞌain ca anua judíos unicama timët́i xubunu 
ꞌicë ꞌapu achúshi, Jairo cacë, ax uacëxa. Uquin a mërai aín bëmánon rantin 
puruni 23  tsóbu quin ca Jesús cacëxa:

—ꞌËn ini bëchicë ca bamaia. Usa ꞌain camina min mëcënan ramë quin 
pëxcu xuni ꞌëbë cuanti ꞌain.

24  Cacëx́a a unibë cuaniabi ca atúx ribi a nuibiani cuan quin ꞌaisa maira 
unin Jesús chaca ti saira ocëxa. 25 A unicama nëbët́si ca achúshi xanu ꞌinsíncë 
ꞌiacëxa. Usa ꞌaish ca a xanu mëcën rabë ́ꞌimainun rabë ́baritia imia ꞌaíshbi 
aín imi nëtë́cëma ꞌiacëxa. 26  A xanux ca ꞌaisa maira rucu tu ru ca ma nuax 
pëxcú casi ro mëëquin paë tënë quin aín ñucama ñancábi cëñuibi pëxcúama 
ꞌicën. 27-28  Usa ꞌaish ca a xanu Jesús ñuicania cuabiani —aín chupa ticaishi 
cana pëxcúti ꞌai —quixun sinán quin unicama nëbët́sinën, a caxu cuan quin, 
Jesusan chupa tica cëxa. 29 Ticaíshi ca aín imicë nëtëácëxa. Usai nëtëq́uin ca 
aín nami chuá marua tancëxa. 30  Usai ꞌicëbë ca Jesús —ꞌën cushin ca uni 
pëxcúaxa —quixun aín sina nënbi ꞌunani, ꞌitsa uni nëbët́sinuxun caxu bësu‑
quin isi quia cëxa:

—¿Uin cara ꞌën chupa ticax?
31 Quia ca aín ꞌunán micë unicaman cacëxa:
—¿Mia unin chaca ti saira oia isibi caina, uin cara ꞌën chupa ticaxa quiax 

quin?
32  Cacëxun ca Jesusan uin cara isa aín chupa ticaxa iscatsi quixun, amo 

baria rá quin isacëxa. 33  Iscëbë ca axa pëxcúcë xanu, ax —an ca ꞌë pëcüaxa 
—quixun ꞌunani racuëti bërërui, anu cuani aín bëmánon rantin puruni tsóbu‑
quin, usai cana ꞌia quixun chiqui na quin Jesús cacëxa. 34 Cacëxun ca Jesusan 
cacëxa:

—ꞌËn cana mi pëxcuti ꞌai quixun asérabi sinani camina pëxcúan. Usai 
camina ꞌitë cë niman. Chuá mashi ꞌaish ca cuantan.

35 Usaquian Jesusan cacë bë tanbi ca aín xubu nuax uquin unin anua judíos 
unicama timët́i xubunu ꞌicë ꞌapu, Jairo, a cacëxa:

—Min bëchicë ca ñuaxa. Ca ꞌaíma ꞌicën. Usa ꞌain ca Jesús ñancábi buán‑
xunma ꞌat.

36 Caia cuaquin ca Jesusan a ꞌapu cacëxa:
—Racuëáxma ca ꞌit. ꞌËn cana mi ꞌaquinti ꞌai quixun ca sinan.
37 Usaquin cabiani cuan baiti a ꞌapun xubunu bëba quin ca Pedro ꞌimainun 

Jacobo ꞌimainun Jaco bonën xucën Juan, acamaishi abëa cuanun cacëxa. 
38  Cabiani cuanx bëba quian cuacëxbi ca a ꞌapun xubu nuax ꞌaisa maira uni 
shaquia bati raru ma ba cëxa. 39 Raru ma ba tiabi ca xubunu atsín quin cacëxa:

—¿Uisa catsi cara mina masá nuituti raru mati shaqui quin? Xu xanu ca 
bama cëma ꞌicën, ca ꞌuxaxa.

40 Ësaquian cacë xunbi ca ꞌusán can cëxa. ꞌUsán can cë xunbi anu ꞌicë unicama 
xubu ëman xutancëx ca Jesús xanun papa ꞌimainun aín tita ꞌimainun abë ucë 
uni, acamaishi buani, anua xu xanu ꞌicënu atsían cëxa. 41 Atsínxun mëín quin 
biquin ca xu xanu cacëxa:

—“Talíta cumi”. Talíta cumi quicë ax ca: Xu xanu, mi cana cain, ca nirut, 
qui quicë ꞌicën.

42  Usoquian cacë xëshi ca a xu xanu mëcën rabë ́ꞌimainun rabë ́bari tiañu 
ꞌaish niru tancëx niacëxa. Usai nitsia isi ca aín bëmánan pëqui ratú can cëxa. 
43  Ratutia ca Jesusan anu ꞌicë unicama cacëxa:

—ꞌËn mitsu cacë sabi oquin camina mitsúnmi iscë ñu ënë uibi ñuixun tima 
ꞌain —quixun canan ca —xu xanu ca pimit —quixun cacëxa.

Jesús Nazaretnu ꞌiá 
(Mt 13.53‑58; Lc 4.16‑30)

6  1 Anuax cuanx ca Jesús anuaxa canicë me anu cuan cëxa. Cuan cëbë ca 
aín ꞌunán micë unicama abë cuan cëxa. 2  Cuanx bëbaxun ca anun ñu 

mëëtima nëtë ꞌain, anua judíos unicama timët́i xubunu atsínxun bana ñuixun‑
quin ꞌunán mia cëxa. Usoquian bana ñuia cuati ca unicama aín patsanëx ratuti 
canan cëxa:

—¿Uin cara ënë uni usaquian bana ñuiti ꞌunán miax? ¿Uisai quicë cara 
a ñuicë bana ënëx ꞌic? ¿Uiso quin cara uni itsin ꞌacëma ñu ꞌain? 3  Carpin te-
roishi ca ënëx ꞌicën, Marían tuá. Ax ca Jacobo ꞌimainun José ꞌimainun Judas 
ꞌimainun Simón aín xucën ꞌicën. Aín chira ba cë ca ma ribi ca ënu nubë ꞌicën, 
¿usa cat? —quiax canan cëxa.

Usai canani ca aín bana cuai sama tani ami nisha cëxa. 4 Ami nish cëxun ca 
Jesusan atu cacëxa:

—An Nucën Papa Dios quicë bana uni ñuixuncë unían bana ñuixunia ca 
unin cuatia. Usa ꞌaínbi ca axa anuax canicë unían, anuaxbia canicë menuxun 
bana ñuixunia, anu ꞌicë unicama ꞌimainun aín aintsi ꞌibu cama ꞌimainun axa 
aín xubunu ꞌicë ca man ribi cuai sama tania.

5  Usaquian ax quicë sabi oquin aín bana cuatiama ca Jesusan, uni itsían 
ꞌacëma ñu anu ꞌicë unicama ꞌaxuanma ꞌicën. Uni ꞌinsíncë ꞌitsama, ashi cuni 
ca aín mëcënan ramë quin pëxcüa cëxa. 6  An ca asérabi Nucën Papa Diosan 
cushínbi ñu ꞌaia quixuan sina niama isi ca Jesús —¿uisa ꞌaish cara ënë 
unicama ësa ꞌicë? —quixun sinani ratúa cëxa. Usai ꞌitancëx ca aín nëtë nuax 
ëma chucú ma ra ca manu cuan quin Jesusan unicama bana ñuixuan cëxa.

Bana ñuixunuan aín ꞌunánmicë unicama Jesusan xua 
(Mt 10.5‑15; Lc 9.1‑6)

7 Jesusan ca aín ꞌunán micë uni mëcën rabë ́ꞌimainun rabë ́a timëxun aín 
cushi anúan ñunshin ꞌatima uninua chiquínti ꞌinán tan cëxun bëtsi bëtsi 
ëmanua cuanun quixun rabë ́rabë ́xuacëxa. 8  Xuquin ca ꞌësë quin cacëxa:

—Bain cuan quin camina ñu buán tima ꞌain. Pán, burasa, curí quibi buán‑
quinma camina tsatishi buánti ꞌain. 9 Taxaca upíi ra mashi camina tañu bianti 
ꞌain, ꞌimainun camina a pañuti chupa rabëḿa achú shishi pañu bianti ꞌain.

10 Ësaquin ribi ca cacëxa:
—Uinu ꞌicë unin xubunu cara mina anu ꞌinux atsini, anuishi camina ñantan 

ñantan ꞌuxti ꞌain, anúnmi a ëmanuax cuanti nëtëa utámainun. 11 Uinu ꞌicë 
ëmanu ꞌicë unicaman cara mitsu biisama tanan mitsun bana cuai sama tania, 
aín ëmanuax cuani camina anu ꞌicë unicaman, mitsun bana cuatíma ca 
Nucën Papa Diosan iscëx ꞌaisama ꞌicë quixun ꞌunánun, mitsun taxa canu ꞌicë 
me cupúcë taca biani cuanti ꞌain. ꞌËn cana asérabi mitsu cain, Sodoma ëmanu 
ꞌicë unicama ꞌimainun Gomorra ëmanu ꞌicë unicama ca aín bana cuai sama 
tancë cupí Nucën Papa Diosan castí can cëxa. Usamaira oquin castí cancë ca a 
ëmanu ꞌicë unicama an mitsu bicëma cupí ax ꞌiti ꞌicën.

12  Usaquin caquian xucëx cuan quin ca —ainan ꞌinux camina Nucën Papa 
Diosmi sina nati ꞌai —quixun caquin unicama bana ñuixuan cëxa. 13 Usonan 
ca ñunshin ꞌatima uninua chiquíanan uni ꞌinsín cë ca ma ribi xëni ron ronquin 
pëxcüa cëxa.

Juan an uni nashimicë bana 
(Mt 14.1‑12; Lc 9.7‑9)

14  Usa ꞌain ca uni itsían ꞌacëma ñua Jesusan ꞌaia unicaman chanio cëxa. 
Chanioia cuati ca Gali leanu ꞌicë ꞌapu, Herodes, quia cëxa:

—Ax ca Juan, an uni nashi micë, a ꞌicën. Bamaxbi ca baís quiaxa. Usa ꞌixun 
ca uni itsían ꞌacëma ñu ꞌaia.

15  Usai quicëbëa raírinëx —ax ca Elías ꞌicë —qui mainun ca raíri nëx ribi 
—ax ca an Nucën Papa Dios quicë bana uni ñuixuncë unica maxa bëráma 
ꞌiása ribi uni a ꞌicë —quiax quia cëxa. 16 Quia cuati ca Herodes quia cëxa:

—Ax ca Juan, a ꞌën tëbís camia, a ꞌicën. Usa ꞌaish ca ax bërí baís quiaxa.
17-18  Hero desnën Juan tëbís camia, ax ca ësa ꞌiacëxa: Herodes an ca aín 

xucën Feli penën xanu, Hero días cacë, a biacëxa. Usa ꞌain ca —minmi min 
xucënan xanu biti ca ꞌaisama ꞌicë —quixun Juanën Herodes cacëxa. Cacëxun 
ca Hero desnën Juan bimixun nëami tan cëxun sipua mia cëxa.

19 Juan sipuacë ꞌaínbi ca ami nish quin Hero días an Juan ꞌami catsi quixun 
sinán cëxa. Usa ꞌixunbi ca uisabi oma ꞌicën. 20 Hero días an ami nish quin ꞌamiti 
ꞌicëbi ca Hero desnën —Juan, ax ca mëní sinánñu ꞌaish upí uni ꞌicë —quixun 
sinani ami racuëq́uin unínma ꞌaia quixun bërúan cëxa. Usa ꞌixun ca aín bana 
uisai cara quia quixun upí oquin cuaquin mabi an bana ñuia cuacëxa. Usa ꞌain 
ca Hero díasnën Juan ꞌamiama ꞌicën. 21 Usa ꞌaínbi ca achúshi nëtë anun Juan 
ꞌati nëtë ꞌiacëxa. Axa anun bacëán nëtë ꞌain ca Hero desnën aín tucu ri cubu 
ꞌimainun aín suntá runën ꞌapu cama ꞌimainun Gali leanu ꞌicë aín cushi unibu‑
ribi abëtan pi unun camia cëxa. 22  Camicëx uxuan Hero des bëtan acaman 
picëbë ca Hero díasnën tuá xanu xuntacu, ax anuax upiti bairani ransa cëxa. 
Usai ꞌia isi ca anu ꞌicë unicamax Hero desbë chuáma tani cuëë an cëxa. Cuëën‑
quin ca Hero desnën xanu xuntacu cacëxa:

—Uisa ñu cara mina cuëëni ca ꞌë cat, cacëxun cana a mi ꞌinánti ꞌain.
23 Caxun ca cacëxa:
—Mi cana para niman, sina na të cën ti mo quin cana asérabi mi cain, añu ñu 

cara mina mi ꞌinánun ꞌë ñucatin, ꞌëx anu ꞌapu ꞌicë me ënëbi cana ꞌëmi ñucá‑
cëxun amo ꞌicë mi ꞌinánti ꞌain.

24 Cacëx cuan quin ca aín tita cacëxa:

—¿ꞌËa ꞌinánun carana añu ñu ñucáti ꞌain?
Quia ca aín titan cacëxa:
—Juan, an uni nashi micë, aín maxcá ca ñucát.
25 Cacëx bënë tishi uquin ca cacëxa:
—Bëríbi camina Juan, an uni nashi micë, a tëbís ca mixun aín maxcá manë 

xampami ꞌë ꞌinánti ꞌain.
26  Ësaquian cacëx masá nuitui ra quin ca Hero desnën ꞌaisama tancëxa. 

ꞌAisama tanquinbi ca —sina na të cën ti mo quin cana mi cain —quixun cacë a 
sinánan anu ꞌicë unica ma ribia cuacë cupí masá nuitui ra quinbi xanu xuntacu 
parán ti sama tanquin, 27 bënëńquinshi aín suntáru achúshi Juanën maxcá 
isa bëxunun quixun xuacëxa. 28  Xucëx cuanxun sipu nuabi tëbís ca bë tsin quin 
manë xampami bëxun ca suntá runën xanu xuntacu Juanën maxcá ꞌinán cëxa. 
ꞌInán cëxun buánxun ca xanu xuntacun aín tita ꞌinán cëxa.

29 Usocë cuabiani cuanxun ca aín ꞌunán micë unicaman Juan bibian quin 
buánxun maían cëxa.

Jesusan cinco mil uni pán pimia 
(Mt 14.13‑21; Lc 9.10‑17; Jn 6.1‑14)

30 Usa ꞌain ca aín ꞌunán micë unicaman, an xucëx cuanx anu utëcënxun, 
atúan ꞌacë ñucama ñuixuanan a uni ꞌunán micë bana ca ma ribi Jesús ñuixuan‑
cëxa. 31 Ñuixun cëxun ca Jesusan ꞌaisa maira uni ampan ucë axa cuan mainun 
raíri nëx ribi aia, bana ñuixun quin piama ꞌicën. Usai ꞌiquin ca Jesusan aín 
ꞌunán micë unicama cacëxa:

—ꞌUri pain cuanun ca cuan, anua uni ꞌicëma menuax nuxëshi tanti cuanun 
ca cuan.

32  Cabiani ca manë nuntin a camáxbi anu uni ꞌicëma menu cuan cëxa. 
33  Cuania isquin —ax ca Jesús ꞌicë —quixun ꞌunán biani atux pain men 
abáquiani bëtsi bëtsi ëmanuax cuanx ca anua cuan ti nuxun Jesús caini uni 
timë ca më ꞌëo cëxa. 34 Manë nunti nuax ꞌibú quian Jesusan iscëx ca anua timëćë 
unicamax an atu Nucën Papa Diosmi sinánun ꞌaquinti ꞌaíma ꞌain, ꞌara cacë 
ñuina nëxa an bërúanti aín ꞌibu ꞌaíma ꞌain sinán casmai bënëćësaribi ꞌiacëxa. 
Usai ꞌia isquin ca Jesusan unicama nuiba cëxa. Nuiba quin ca ca ꞌitsa ñu 
ñuiquin atu bana ñuixuan cëxa. 35 Usaquin ꞌacëbëa bari xupí bu cë bëtan ca aín 
ꞌunán micë unicaman anu cuanxun Jesús cacëxa:

—Bari ca xupí butia, ënë mex ca anu uni ꞌicëma me ꞌicën. 36 Atúan piti ñu 
ca ꞌaíma ꞌicën. Ënu ꞌiáxma unicama cuan tánun camina cati ꞌain. Cuan xuan 
ꞌuri ꞌicë ëmacama ꞌimainun a meca manua atun piti bitánun camina xuti ꞌain.

37 Quia ca Jesusan cacëxa:
—Mitsun ca piti ꞌinan.
Cacëxun ca atun cacëxa:
—¿Nun cara nuna doscientos curí quinën atu ꞌinánti pán maruti ꞌain?
38  Usaquian cacëxun ca Jesusan cacëxa:
—¿Uiti pánñu cara mina mitsux ꞌain? Tain ca istan.
Cacëxun istan cëxun ca cacëxa:
—Mëcën achúshi pán ꞌimainun ca tsatsa rabë ́anu ꞌicën.
39 Cacëxun ca Jesusan basinua bucu bunun quixun unicama cacëxa. 40 Cacëx 

ca unicama cien uni cien uníxa tsómainun cincuenta cincuen ta nëx ribi 

tsóbuax bucüa cëxa. 41 Usai unicama bucu buan ca Jesusan mëcën achúshi 
páncëñun tsatsa rabë ́bixun manámi bësu quin isquin Nucën Papa Dios —
asábi ca —catan cëxun pán tuca paxun aín ꞌunán micë unicama ꞌinán cëxa, 
axa bucu bucë unicama ꞌinánun quixun. Usaribi oquin ca tsatsa rabë ́aribi 
tuca paxun ꞌinán cëxa. 42  ꞌInán cëxun bixun ca unicama cama xunbi puchá quin 
piacëxa. 43  Puchá quin piia sënëán ca usai ꞌiisa ꞌaímabia tëxëcë páncëñun 
tsatsa aín ꞌunán micë unicaman mëcën rabë ́ꞌimainun rabë ́caquí buáca quin 
biacëxa. 44 An puchá quin picë unicamax ca ꞌaisa maira ꞌaish cinco mil nucë 
bënë ꞌiacëxa.

Jesús parúmpapa camánanën niquiani cuan 
(Mt 14.22‑27; Jn 6.16‑21)

45 Usotan cëxun ca an tsián quian quin unicama cabian mai nuan, atux pain 
manë nuntinu cëñú ru quiani ꞌucë manan Betsaida ëmanu cuanun quixun 
Jesusan aín ꞌunán micë unicama xuacëxa. 46  Xutan cëxun anu ꞌicë unicama 
cabiani ca Jesús matánu Nucën Papa Diosbë banai cuan cëxa. 47 Cuanx Nucën 
Papa Diosbë bana cëbëa bari atsín cëbë ca baquí sha cëxa. Baquísh cëbëa Jesús 
axëshi matánu ꞌimainun ca aín ꞌunán micë unicamax manë nuntinu parúm‑
papa nëbët́si ꞌiacëxa. 48  Usa ꞌaish ca suñúan cuain sa mo quin bëca cëxun 
bamaira bamaxun inaba cëxa. Usaía ꞌia isbiani ca pëca ra cëbë Jesús parúm‑
papa camá nanën niquiani atunu cuan cëxa. Cuan quin ca Jesusan atun nunti 
inuquinbi iët́ancëxa. 49 Parúm papa camá nanën niquiani Jesús cuania isi ca 
—ñun shin sapi ca —quixun sinani sharárui, aín bëmánan pëqui ratú can cëxa. 
50 Cama xunbi a isia racuëíra racuë tiabi ca Jesusan atu cacëxa:

—Camina cushi canti ꞌain. Racuëáxma ca ꞌit, ꞌë cana ꞌain.
51 Ësaquin cai manë nuntinu ꞌiru cëbë ca suñúan nëtëácëxa. Nëtëćëbë ca aín 

ꞌunán micë unicama ratuti —¿uisa ꞌain cara ësa ꞌia —quixun sinani sinán cas‑
ma cëxa. 52  Jesusan aín sina nënshi pán ꞌitsamia isquinbi uisaira cara aín cushi 
ꞌicë quixun sina nima ca suñúan nëtëćëbë sinán cas ma cëxa.

Genesaret menuxuan Jesusan ꞌinsíncë unicama pëxcüa 
(Mt 14.34‑36)

53  Parúm papa ꞌucë manan cuani Gene saret cacë menu bëba quin ca anu 
aín nunti tëcë rë ca cëxa. 54 Tëcë rë caxa manë nunti nuax ꞌibutia isquin ca anu 
ꞌicë unicaman —axa ucë ux ca Jesús ꞌicë —quixun ꞌunán cëxa. 55  ꞌUnani 
abáquiani, anu ꞌicë meca manu cuan quin ca uni ꞌinsín cë cama aín bacët́inën, 
anu ca Jesús ꞌicë quixuan ñuia cuabë tsin quin bëacëxa. 56  Uinu cara Jesús 
cuania, ëma chucú mara ꞌimainun ëma chaca ma nu ribi cara cuania, anuxun ca 
me mënío cënu uni ꞌinsín cë cama Jesusan chupa ticanun quixun bëquin racán‑
cëxa. Bëcëxun ca ñucë unicaman Jesus —min chupa cuëbíshi ca nu ticamit 
—quixun cacëxa. Ësaquin caquin ticáishi ca ꞌinsíncë unicamax pëxcúa cëxa.

Aín nuitu upíma cupía unin ꞌatima ñu ꞌacë bana 
(Mt 15.1‑20)

7  1 An Moisésnën cuënëo bana ꞌunáncë unicamax Jeru sa lé nuaxa ucë, abë 
ca fariseo unicamax Jesúsnu ai timëácëxa. 2  Timëx́un ca Jesusan ꞌunán‑

micë unicama raírinën aín rara quiá sabi oi ꞌiquinma, mëchu ca xun mashi piia 

isacëxa. 3  Isquin ca sinán cëxa: Nun cana nuna nucën chai tiocë quiá bana a 
tani usabi ꞌicë ꞌixun Nucën Papa Diosan iscëx upí ꞌiti sinán quin nun mëcën 
upíira upiti mëchu ca xunma pán piman, 4  anua ñu maru ti nuax uxun cana‑
nuna nashi xunma piman. Nun chai tio cë caman ꞌásabi oquin cana nuna nun 
manë xampa, nun ꞌó ñutë, nun manë ñutë, a ꞌimainun nun ꞌuxti ribi chucaian. 
Usonan cana nuna ñu raíri ribi nun chai tio cë caman ꞌásabi oquin ꞌain. 5 Usaquin 
sinán quin ca far iseo unibu ꞌimainun an Moisésnën cuënëo bana ꞌunáncë 
unicaman Jesús cacëxa:

—¿Uisa cas quin cara min ꞌunán micë unicaman nucën chai tio cë cama quiá 
bana tanimin? Ca mëchu ca xun mashi piia.

6  Cacëxun ca Jesusan ësaquin atu cacëxa:
—Mitsúxmi cëmë ꞌicë mitsu ñuiquian Isaíasnën cuënëo bana ca ësai quia:

Ënë unicaman ca aín cuëbitanshi ꞌë rabia, ꞌixunbi ca aín nuitu mëu 
ꞌë sinanima. 7 Nucën Papa Diosan bana isa quixun ca unínbi ñuicë 
banaishi unicama ñuixunia. Usa ꞌixun ca ñancábi ꞌë rabia.

Isaíasnën cuënëo bana quicë sabi oi camina mitsux ꞌin. 8 Mitsun camina Nucën 
Papa Diosan bana quicë sabi oquin ꞌati a ënquin mitsun chai tio cë caman sinan 
bana a tanquin axa quicë sabi oquin ꞌain, mëchu canan ñutë chucati, acama.

9 Usai quiquin ca Jesusan ësaquin ribi atu cacëxa:
—Mitsun chai t io cë caman ñuia banaishi cuati cupí camina Nucën Papa 

Diosan bana ënquin a sina niman. 10 Moisés ca quia cëxa: “Min papa, min titan 
cacëxun ca aín bana cuat” quianan ca “an aín papa aín tita ꞌati ma quin ñuicë 
uni, a camina asérabi bama miti ꞌain”. 11 Usa ꞌaínbi camina mitsux ësa quin: 
Unin ca aín papa, aín tita cati ꞌicën, ñu mi ꞌinánti ꞌixunbi cana mi ꞌina niman, 
ca Corbán ꞌicën, ca Nucën Papa Dios ꞌinánti ꞌicën, Nucën Papa Dios usai quiá 
ꞌaín mabi. 12  Usai qui camina mitsux quin: Usai quicë unían aín papa, aín 
tita ꞌaqui nima ꞌianan ñu ꞌinán tima ca asábi ꞌicë quiax. 13  Usa ꞌixun camina 
mitsúxmi quicë bana ashi ꞌunán mianan mitsun chai tio cë cama ꞌiáishi ꞌunán‑
mi quin unicama Nucën Papa Dios axa quiá bana ënun quixun sinánmin. 
Usaribi oquin camina ꞌitsa ñu ꞌunán mi quin unicama Nucën Papa Dios quiá 
bana ënun quixun sinánmin.

Usaquin ca Jesusan fariseo unicama ꞌimainun an Moisésnën cuënëo bana 
ꞌunáncë unicama cacëxa.

14 Catan cëxun ca ësaquin ribi Jesusan cuënxun unicama cacëxa:
—Cama xunbi ca ꞌën bana ñuimainun upí oquin cuat. 15 An ñu aín cuëbitan 

picë cupí ca Nucën Papa Diosan uni upíma isima. Ama. Aín nuitu ꞌatima ꞌixun 
ꞌatima ñu ꞌanan ꞌati mati banacë, a cupí ca Nucën Papa Diosan uni upíma isia. 
16  An aín pabitan ënë bana cuacë unin ca aín nuitu nënbi sinán quin cuati 
ꞌicën.

17 Ësaquin catan cëxun unicama ëbiani cuanxa aín ꞌicënu atsíncë ca aín 
ꞌunán micë unicaman Jesús ñucá quin cacëxa:

—Unían picë ñu ñui quicë bana ax cara uisai quicë ꞌicë ca nu ñuixun.
18-19 Cacëxun ca Jesusan cacëxa:
—¿Mitsún ribi cara mina ꞌën cacëxun ꞌën bana cuatiman? Piti, ax ca unin 

nuitunu atsi nima. Picëx ca aín pucu nuishi atsín tancëx amiri bishi chiquitia. 
¿Usa cat? Usa ꞌain ca Nucën Papa Diosan aín cuëbitan ñu picë a cupí uni 
upíma isima.

Marcos 7 766  



Ësai qui ca Jesús, camabi ñu ca piti asábi ꞌicë, quia cëxa. 20 Catan cëxun ca 
Jesusan ësaquin ribi cacëxa:

—Aín nuitunën ꞌati ma quin sinán quian ñu ꞌacë cupíshi ca Nucën Papa 
Diosan uni upíma isia. 21 Aín nuitu mëu ca unin ꞌatima ñu ꞌati sinania, xanu 
cuaioti, uni itsin ñu mëca mati, uni ꞌati, aín xanuma ꞌaínbi xanubë ꞌiti, 22  uni 
itsin ñu cuëënti, ꞌatima nuituñu ꞌiti, uni paránti, ꞌatima ꞌicëbi tënë quinma ñu 
ꞌati, nutsiti cëmë quin uni ñuiti, rabíti, nuitu ñuma ꞌiti, acama. 23 Aín nuitunën 
sinán quian a ñucama ꞌacë unicamax ca Nucën Papa Diosan iscëx upíma 
ꞌicën.

Usaquin ca Jesusan unicama cacëxa.

Judíosma xanu Jesúsmi catamëa 
(Mt 15.21‑28)

24  Anuax cuanx ca Jesús anua Tiro ꞌimainun Sidón ꞌicë menu bëba cëxa. 
Bëba tancëx ca, ꞌëx cana ënu ꞌai quixunma unin ꞌunania quixun sinani achúshi 
xubunu atsían cëxa. Usaquian sina niabi ca unicaman ꞌunán cëxa. 25 Usa ꞌain ca 
—anu ca —quixun cuabë tsini ñunshin ꞌati mañu xanu tuacën titax uax Jesús 
tanáin rantin puruni tsóbua cëxa. 26  A xanux ca judíosma, Siro fe nicia menu 
ꞌicë ꞌiacëxa. Usa ꞌixun ca aín tuánua isa ñunshin ꞌatima chiquínun quixun 
Jesús cacëxa. 27 Cacë xunbi ca —judíos unicama pain ꞌaquini cana uacën —
quixun sinán quin Jesusan ësaquin cacëxa:

—Tuá xura pimiti bixunbi camun pimiti ca ꞌaisama ꞌicën. Tuá xura tsucun 
pain ca piti ꞌicën.

28  Cacëxun ca a xanun cacëxa:
—Usa ca. Usa ꞌaínbi ca cuënan tëmúxun tuá xuan rëupatia piti sani 

camunan piia.
29 Cacëxun ca Jesusan cacëxa:
—Upiti camina quian. Usa ꞌain ca min tuánuax ñunshin ꞌatima chiquíaxa, 

camina cuanti ꞌain.
30  Cacëx cuanx aín xubunu bëba quin ca aín tuá anuaxa ñunshin ꞌatima 

chiquícë ꞌain, anua ꞌuxcënu, mëní sinan ꞌaish, racácë mëra cëxa.

Pabë ꞌaish banañuma uni Jesusan pëxcüa
31  Usaquiani anua Tiro ëma ꞌicë menuax cuanx ca Jesús Sidón ëma 

ꞌimainun Deca polis cacë me aribi rëxcë biani, parúm papa Gali leanu cuan të‑
cëan cëxa. 32  Cuanía bëba cë bëtan ca pabë ꞌaish banaibi upitiira bana cëma uni 
bëxun unicaman Jesús aín mëcënan isa ramënun quixun cacëxa. 33  Cacëxun 
ca Jesusan unicama ꞌuri amo nitsi naxun aín pabínu, aín mëcën rëbu atsín‑
mianan tushu quixun cuñunan aín mëcën rëbu chabóxun, aín ana mëëa cëxa. 
34 Usoquin mëëi manámi bësu quin isi munuma uínquin ca cacëxa:

—“Efata”. Efata quicë ax ca —ca asábi ꞌit —qui quicë ꞌicën.
35  Usocë xuinshi pabë ꞌixunbi bana cuanan ca upitiira bana cëma ꞌaíshbi 

upiti bana cëxa. 36  Usoquin a uni pëxcu tan cëxun ca Jesusan anu ꞌicë unicama 
uinu ꞌicë unibi ñuixun xunma ꞌanun quixun cacëxa. Usaquin cacë xunbi ca 
ñuia cëxa. Ñuia asérabi ñuixun xunma ꞌanun Jesusan catë cën cë xunbi ca 
a unicaman usai ca a uni pëxcúaxa quixun ñuia rai shia cëxa. 37 Ñuiquian 
chanioia cuati ca unicamax ratuti quia cëxa:

—Camabi ñu ca an upí oquin ꞌaia, pabë unínbi ca an pëxcu cëxun cuatia, 
bana ñuma uníxbi ca an pëxcucëx banaia.

Jesusan cuatro mil uni pán pimia 
(Mt 15.32‑39)

8  1 Usa ꞌain ca ꞌitsa uníxa timë ca më ꞌëocë ꞌain a piti ꞌaíma ꞌain, Jesusan 
aín ꞌunán micë unicama cuënxun cacëxa: 2  —Ënë unicamax ca ënu, rabë ́

ꞌimainun achúshi nëtë ꞌëbë ꞌicën. Usa ꞌaish ca a atun piti ñuñuma ꞌicën. Usa 
ꞌain cana ꞌën atu ꞌitsaira nuiba quin ꞌaquinsa tanin. 3  ꞌËn ñu nara ca mi xunma 
atun xubunu xucëxbi ca cuaníbi bainuax bëënanti ꞌicën, raírinëx ca ꞌura cëox 
uaxa.

4 Cacëxun ca aín ꞌunán micë unicaman cacëxa:
—Ënëx ca anu uni ꞌicëma me ꞌicën. ¿Uisaxun cara nuna ënë unicama pimiti 

ꞌain?
5  Cacë xuan Jesusan —¿uiti pánñu cara mina ꞌain? —quixun ñucá cëxun 

ca aín ꞌunán micë unicaman —ënu ca mëcën achúshi ꞌimainun rabë ́ꞌicë —
quixun cacëxa. 6  Cacëxun ca Jesusan timë ca më ꞌëocë uni menu tsóbunun 
quixun cacëxa. Usoxun ca páncama bixun Nucën Papa Dios —asábi ca —
catan cëxun tuca paxun pán, aín ꞌunán micë unicama, an unicama mëtí canun 
quixun ꞌinán cëxa. ꞌInán cëxun ca atúan pinun anu ꞌicë unicama ꞌinán cëxa. 
7 Usotan cëxun ca tsatsa ꞌitsa ma ra ribi bixun Jesusan Nucën Papa Dios —asábi 
ca —catan cëxun aribi aín ꞌunán micë unicama, an unicama mëtí canun quixun 
ꞌinán cëxa. 8  Usoquian ꞌináncëx cëñú tisa ꞌaíshbi ca a piti cëñúama ꞌicën, a 
unicaman puchá quin picëxbi. Camáxbia puchá cë bëtan ca Jesusan ꞌunán micë 
unicaman mëcën achúshi ꞌimainun rabë ́caquí buáca quin piti tëxëcë biacëxa. 
9 An picë unicamax ca ꞌitsaira ꞌaish cuatro mil unisa ꞌiacëxa. Usoquin pimi‑
tan cëxun ca Jesusan a unicama —cuan mainun ca cuan —quixun cacëxa. 
10 Cabiani ca Jesúsbë aín ꞌunán micë unicama manë nuntinu ꞌiru quiani cuanx 
Dalma nuta cacë me, anu cuan cëxa.

Fariseo unicaman uni itsían ꞌacëma ñu ꞌanun quixun Jesús ca 
(Mt 16.1‑4; Lc 12.54‑56)

11 Cuanxa bëba cëbë ricua tsinxun ca fariseo unicaman abë cuëbi cá nan-
quin, Nucën Papa Diosan cushin caraisa ñu ꞌaia iscatsi quixun, Jesusan aín 
sina nënbi isa unían iscëma ñu naínua ꞌanun quixun cacëxa. 12  Cacëxun ca 
munuma uínquin cacëxa:

—¿Uisa cupí cara mina ënu bucucë unicama, mitsun Nucën Papa Diosan 
cushin carana ñu ꞌai iscatsi quixun, ñu itsi ꞌanun quixun ꞌë cain? Asérabi cana 
mitsu cain, ꞌëmi ñucá cë xunbi cana ꞌaiman.

13  Usaquin caxun ca atu ëbiani manë nuntinu ꞌiru quiani parúm papa ꞌucë 
manan cuan cëxa.

Fariseo unicaman bana cuatima bana 
(Mt 16.5‑12)

14 ꞌUcë manan cuan quin ca Jesusan ꞌunán micë unicaman piti ñu manu bian‑
cëxa, manuanan ca pán achú shi ra tsushi buán cëxa. 15 Usa ꞌain ca Jesusan aín 
ꞌunán micë unicama ësaquin ꞌësëa cëxa:

—Fariseo unibu ꞌimainun Hero desmi sináncë judíos unica maxa anun pán 
chamiti ñusa ꞌicësa usaribi ꞌitin rabanan camina bërúan cati ꞌain.

16 Cacëx ca atúxbi canan cëxa:
—Nunu pán bëcëma cupí ca nu usaquin caia.
17 Canania ꞌunán quin ca Jesusan cacëxa:
—¿Uisa cupí cara mina mitsux, pán cana nuna bëcëma ꞌai quiax cananin? 

¿ꞌËn ñu ꞌaia isunbi cara mina ui carana ꞌëx ꞌai quixun ꞌuna niman, upí oquin 
cara mina cuatiman? 18  ¿Bëru ñu xunbi cara mina isiman? ¿Anun cuati pabí‑
ñu xunbi cara mina mitsun nuitunën sinán quin upí oquin cuatiman? 19 ¿ꞌËn 
mëcën achúshi pán tuca paxun pimi cëxun piquian cinco mil unin tëxëocë 
caina uiti caquí buáca quin pán bia quixun sinán quinma caina manuan?

Usaquian Jesusan cacëxun ca aín ꞌunán micë unicaman cacëxa:
—Mëcën rabë ́ꞌimainun rabë ́caquí buáca quin cana nuna bian.
20 Cacëxun ca Jesusan cacëxa:
—¿ꞌËn mëcën achúshi ꞌimainun rabë ́pán tuca paxun pimi cëxun piquian 

cuatro mil unin tëxëocë caina uiti caquí buáca quin pán bian?
Cacëxun ca cacëxa:
—Mëcën achúshi ꞌimainun rabë ́caquí buáca quin cana nuna bian.
21 Cacëxun ca Jesusan cacëxa:
—¿Usoquin ꞌën ꞌaia isúnbi cara mina ui carana ꞌëx ꞌai quixun ꞌuna niman?

Bëxuñu unia Jesusan Betsaidanuxun bëpëxcüa
22  Usaquin cabiani cuanx ca Betsaida cacë ëmanu Jesús bëba cëxa. Bëba cë‑

bëtan ca uni raírinën bëxuñu uni achúshi anu bëquin a isa ramënun quixun 
caquin bënëa cëxa. 23  Usocëxun ca Jesusan bëxuñu uni mëín bian quin ëma 
ꞌuri buánxun, anuxun tushu ca quin cuñunan bëpa chi quin aín mëcënan ramë‑
quin —¿cara mina ñu isin? —quixun ñucá quin cacëxa. 24 Cacëx bëpë qui quin 
ca cacëxa:

—Cana isin, i sëtëćësa ꞌaish ca uni chani na batia.
25  Cacëxun ca amiri bishi Jesusan aín mëcënan bëmë të cëan cëxa. Usocëx 

bëpë qui quin ca upí oquin isacëxa. 26 Usaquin ꞌatan cëxun aín xubunu xuquin 
ca Jesusan cacëxa:

—Betsaida ëmanu camina cuan tima ꞌain, uibimi catima cupí.

—Jesús ca Cristo ꞌicë —quiáxa Pedro quiá bana 
(Mt 16.13‑20; Lc 9.18‑21)

27 Usobiani ca Jesús aín ꞌunán micë unicama buani Cesárea de Filipo cacë 
ëma a ꞌurama ꞌicë ëmaca manu cuan cëxa. Bain cuan quin ca Jesusan aín 
ꞌunán micë unicama ñucá quin ësoquin cacëxa:

—¿Ui carai sana ꞌëx ꞌai quiax cara unicama quin?
28  Cacëxun ca aín ꞌunán micë unicaman cacëxa: Raírinëx ca quia, mix 

isamina Juan, an uni nashi micë, a ꞌain. Raírinëx ca quia, mix isamina Elías 
a ꞌain. Raíri nëx ribi ca quia, mix isamina an Nucën Papa Dios quicë bana 
unicama ñuixuan uni itsi, a ꞌiti ꞌain.

29 Cacëxun ca Jesusan aín ꞌunán micë unicama cacëxa:
—¿Atúxa usai quimainun cara mina mitsux ꞌëx carai sana ui ꞌai quiax quin?
Quia ca Pedronën cacëxa:

—Mix camina Cristo, axa utinu nun caíncë, a ꞌain.
30 Ësaquian Pedronën cacëxun ca Jesusan uibi Pedro quicë bana ñuixun‑

xunma ꞌanun quixun aín ꞌunán micë unicama cacëxa.

—ꞌËx cana unin ꞌacëx bamati ꞌai —quiáxa Jesús quiá bana 
(Mt 16.21‑28; Lc 9.22‑27)

31 Ësaquin catan cëxun ca aín bamati ñuiquin Jesusan aín ꞌunán micë 
unicama ësaquin cacëxa:

—Uni ꞌinux Nucën Papa Dios nuax uá, ꞌëx cana ꞌati mocë ꞌiti ꞌain. ꞌImainun 
ca cania cë cë ca mabë judíos sacer do tenën cushi cama ꞌimainun an Moisésnën 
cuënëo bana ꞌunáncë unicamax ën bana cuai sama tani ꞌëmi nishti ꞌicën. ꞌËmi 
nish quin ca ꞌë uni itsi ꞌamiti ꞌicën. Usaquian ꞌë ꞌacëx bama tancëx cana rabë ́
ꞌimainun achúshi nëtë ꞌicëbë baís quiti ꞌain.

32  Atúan upí oquin cuai sabi oquin ñuixun quin ca Jesusan usaquin cacëxa. 
Usaría quia oquin ca Pedronën Jesús amo nitsi naxun —usari camina quitima 
ꞌai —quixun ñu caquin cacëxa. 33 Cacëx cuai na cë quin aín ꞌunán micë unicama 
isquin ca Jesusan Pedro ñu caquin cacëxa:

—Min camina  ñunshin ꞌati manën ꞌapu, Satanás, an sinán cësa oquin 
sinanin. Usaquin sinán xunma ca ꞌat. ꞌËn Papa Dios cuëën cë sabi oi ꞌiaxma ꞌëx 
ꞌinun quixun sinán quin camina unin sinán cësa oquinshi sinanin.

34  Catan cëxun ca anu ꞌicë unica ma cëñun aín ꞌunán micë unica ma ribi 
cuënxun Jesusan cacëxa:

—Uix cara ꞌën uni ꞌiisa tania an ca a ꞌai bama nu xunbi ꞌëmi cata mëti quicë 
bana ënquinma ꞌati ꞌicën. 35  Uin cara aín cuëën cësa oquin ꞌai, ënë nëtënu 
upitax tsotishi sinania, ax ca Nucën Papa Diosnan ꞌitima ꞌicën. Usa ꞌaínbi ca 
uinu ꞌicë unin cara ënë nëtë nushi upitax tsóti sinán quinma uisai cara ꞌiquinbi 
ꞌëmi cata më quin ꞌëx quicë sabi oquin ꞌaia, ax Nucën Papa Diosnan ꞌaish aín 
nëtënu abë ꞌiti ꞌicën. 36 Unix ca ënë nëtë nuax ꞌitsaira ñuñu ꞌiti ꞌicën, ꞌaíshbi ca 
Nucën Papa Diosmi sinán cëma ꞌaish abë upíma ꞌianan aín nëtënu abë ꞌitima 
ꞌicën. Usa ꞌain ca axa bama cëbë aín ñucama ax ñancábia bicë ꞌicën. 37 ¿Nucën 
Papa Diosbë bama timoi tsónuxun cara unin añu ñun cupíoti ꞌic? Anun cupíoti 
ñu ca ꞌaíma ꞌicën. 38  Ui unix cara ꞌënan ꞌicëbia axa ꞌëmi sinán cëma unin 
ꞌusánti sinani ꞌënan ꞌitimi rabíanan ꞌën bana quicësai ꞌitimi rabinia, a uníxa 
ꞌënan ꞌitimi cana ꞌëxribi rabínti ꞌain, uni ꞌinux anuax uá ꞌaish cuan tancëx ꞌën 
Papa Diosbë ꞌApu ꞌitancëx aín ángel ca mabë utëcëni.

9  1 Jesusan ca ësaquin ribi cacëxa:
—Asé rabi cana mitsu cain, axa ënu ꞌëbë ꞌicë uni raírinën ca bama‑

cëma pain ꞌixun, ꞌëmi cata mëtia ainan ꞌimi cëxun, Nucën Papa Dios ca asérabi 
atun cushi ꞌicë quixun isti ꞌicën. Nucën Papa Diosan cushínbi ca usai ꞌiti ꞌicën.

Axbia Jesús bëtsia 
(Mt 17.1‑13; Lc 9.28‑36)

2  Usaquin aín ꞌunán micë unicama catancëx ca mëcën achúshi ꞌimainun 
achúshi nëtë ꞌicëbë aín ꞌunán micë uni raíri ëbiani, Pedro cëñun Jacobo 
ꞌimainun Juan, acamaishi buani Jesús matánu cuan cëxa. Anu cuan tancëx 
ca acaman ismai nunbi Jesús bëtsia cëxa. 3  Bëtsi cëbë ca aín chupa uxuira 
ꞌaish chaba cha ba qui cësa ꞌiacëxa. Usa ꞌaish ca ënë menu ꞌicë unínbia chupa 

Marcos 8 ,  9 770  



chaca qui nbi  uxuo cë sa maira ꞌaish uxuira ꞌiacëxa. 4  Usa ꞌicë isanan ca 
Moisésbëa Elías chiqui ra cëti Jesúsbë banaia isacëxa. 5-6 Usai banaia isi ꞌaisa‑
mairai racuëti —uisai carana quiti ꞌai —quiax sinán cas ma quin ca Pedronën 
Jesús cacëxa:

—Nuxnu ënu ꞌicë ca asábiira ꞌicën. ¿Uisa cara rabë ́ꞌimainun achúshi xubura 
mi ꞌaxunti ꞌiti ꞌic? Minan achúshi ꞌimainun Moisésnan achúshi ꞌimainun Elías‑
nan ribi achúshi cana nuna ꞌati ꞌain.

7 Usaquian Pedronën cacë bë tain shia cuinan atu tupëóncëxun ca Pedro, 
Jacobo, Juan, acaman cuin mëucüaxa ësai banaia cuacëxa:

—Ënëx ca ꞌëx amiira sináncë, ꞌën bacë bëchicë ꞌicën. Aín bana ca cuacan.
8  Quia cuati cuai na cë quin amocüa iscëxbi ca uíbi ꞌaíma ꞌimainun Jesú sëshi 

anu ꞌiacëxa.
9 Usaquiani matá nuax cuan quin ca Jesusan atu cacëxa:
—Mitsúnmi iscë ënë ñucama camina uinu ꞌicë unibi ñuixun tima ꞌain. Uni 

ꞌinux Nucën Papa Dios nuax uá, ꞌëx bama tancëx baís qui cë bëtan cuni camina 
ënë ñucama unicama ñuixunti ꞌain.

10  Usaquian Jesusan cacë sabi oquin a ñucama ui unibi ñuixu ní mabi ca 
atúxbi cuni canani quia cëxa:

—¿Uisai quicë cara, bama tancëx cana ꞌëx baís quiti ꞌai, quicë ax ꞌic? 11 Ësai 
canan tan cëxun ca Jesús ñucá quin cacëxa:

—¿Mixmi asérabi Cristo ꞌaínbi cara uisa catsi an Moisésnën cuënëo bana 
ꞌunáncë unicamax, Elías pain ca uti ꞌicë quin?

12  Cacëxun ca Jesusan cacëxa:
—Elías ax pain ca uti ꞌicë quicë bana ax ca asérabi ꞌicën. Uxun ca unicama 

Nucën Papa Diosmia sinánun sinán miti ꞌicën, usai quicë bana ca asérabi ꞌicën. 
¿Usa ꞌaínbi cara axa Nucën Papa Dios nuax uni ꞌinux uá a ñuicë bana uisai 
quin? Ca quia, ax ca unin bëtsi bëtsi ocëx tëmë rati ꞌicën. 13  Elías ax pain ca 
uti ꞌicë quicë banax asérabi ꞌaínbi cana mitsu cain, Elías pain ca uaxa. Ucëbi 
ca judíos unicaman atúxa cuëën cësa oquinshi a ꞌati moxa, a ñui Nucën Papa 
Diosan bana cuënëo quicë sabi oquin ca ꞌacanxa.

Ñunshin ꞌatimañu tuá Jesusan pëcüa 
(Mt 17.14‑21; Lc 9.37‑43)

14  A ín uni rabë ́ ꞌimainun achú shibë matá nuax anua aín ꞌunán micë uni 
raíri ꞌicë anu cuan quinbi ca Jesusan isacëxa ꞌaisa maira unían aín ꞌunán micë 
unicama raír i nëbët́sioraxun, an Moisésnën cuënëo bana ꞌunáncë unica‑
ma bëtan atubë cuëbi ca nán quin atu canan quinia. 15  Usai cuëbi ca nán quinbi 
Jesús aia isi camáxbi ratuti abáquiani riquianxun ca —¿Caina ain? —quixun 
cacëxa. 16 Cacëxun ca cacëxa:

—Cana ain. ¿Añu ñui cara mina atubë cuëbi ca nan canin?
17 Cacëxun ca anu ꞌicë uni achú shinën Jesús cacëxa:
—ꞌËn bëchicë cana minu bëan. Ñunshin ꞌati manën ꞌimicëx ca bana ñuma 

ꞌicën. 18  Uinuxun cara ñunshin ꞌati manën ꞌimia anuax ca menu nipa cëtia. Usai 
ꞌi aín cuñun bacux bëi cuëtsëq́uiquin ca aín xëta ñërëx́caia, aín namíxbi ca 
nimëti bërërui saqui quia. Usa ꞌain cana min ꞌunán micë unicama ꞌëa chiquín‑
xunun can, cacë xunbi ca ꞌacas maxa.

19 Quia cuaquin ca Jesusan anu ꞌicë unicama cacëxa:

—Mitsun camina Nucën Papa Dios ax ca asérabi cushi ꞌicë quixun sina‑
niman. ¿Mitsúxmi ꞌëmi cata mënun carana uiti nëtën mitsu ꞌunán miti ꞌain? 
¿Uitishi oi carana ꞌëx mitsu cupí masá nuituti ꞌain? ꞌË ca a tuá bëxun.

20 Cacë xuan bëcë bëtan Jesús isquin ca ñunshin ꞌati manën a tuá aín nami 
nimëḿiquin bërë ru mi quin menu nipa cë mia cëxa. Usocëx ca aín cuñun bacux 
bëi menu tara më cëa cëxa. 21 Usaía ꞌia isquin ca Jesusan a tuacën papa ñucá cëxa:

—¿Uiti barin cara ënë tuá ësai ꞌin?
Cacëxun ca cacëxa:
—Xuratsu ꞌaíshbi ca usai ꞌiacëxa. 22  Usa ꞌicë ca ñunshin ꞌati manën bama‑

mi catsi quixun ꞌitsa oquin tsinu ꞌiru mianan baca nu ribi nipa cëmia. Usa ꞌain 
camina min ꞌaisa ꞌicë nu a pëxcu xunti ꞌain.

23  Cacëxun ca Jesusan cacëxa:
—Minmi ꞌë, ca ꞌaxunti ꞌicë quixun sinán cë bëtan cana ꞌati ꞌain. An ꞌëmi 

cata më quin, ꞌën cana asérabi ꞌaxunti ꞌai quixun sináncë uni a cana uisa ñu 
cara abi ꞌaxunti ꞌain.

24 Cacëxun ca munuma bana quin a tuacën papan cacëxa:
—Min camina camabi ñu ꞌati ꞌai quixun cana ꞌunanin. Usa ꞌaínbi camina, 

upí oquinra ꞌunánun ꞌë ꞌaquinti ꞌain.
25 Ësoquian cacëbëa ꞌitsa uni anu timëtia isquin ca Jesusan ñunshin ꞌatima 

cacëxa:
—Ñun shin ꞌatima, an uni bana ñuma ꞌimianan pabë ꞌimicë, mi cana cain, ënë 

tuánuax ca ashiti chiquit. Chiquí tancëx camina amiri bishi anu utëcën tima ꞌain.
26  Cacëx ca ñunshin ꞌatima munuma cuën cëni amiri bishi a tuá aín nami 

nimëḿiquin bërë rumi bama cësa ꞌitánun nipa cëmi chiquía cëxa. Usocëxa 
racácë isi ca —ca bamaxa —qui cán cëxa. 27 Quia ratú can cë bë tanbi Jesusan 
aín mëcënan mëín quin birucëx ca a tuá nirua cëxa. 28  Usoquin ꞌabiania 
xubunu atsíncë ca aín ꞌunán micë unicaman Jesús cacëxa:

—¿Uisa cupí cara nuna nun a tuánu ꞌicë ñunshin ꞌatima chiquín casman?
29 Usaquian cacëxun ca cacëxa:
—Nucën Papa Dios pain pima samá quin ñucá quin cuni ca unin ësa ñunshin 

ꞌatima chiquínti ꞌicën.

Jesúsan —ꞌëx cana unin ꞌacëx bamati ꞌai —quixun catëcëan bana 
(Mt 17.22‑23; Lc 9.43‑45)

30 Anuax cuanx, Galilea menu ꞌicë bain cuan quin ca Jesusan ax cuaniama 
unin ꞌunania quixun atuishi aín bana ñuixunti cupí aín ꞌunán micë unicama 
ꞌunán qui bian cëxa. 31 ꞌUnán qui bian quin ca acamaishi buán quin ësaquin cacëxa:

—Uni ꞌinux Nucën Papa Dios nuax uá ꞌë ca unin, an raíri uni ꞌaminun uni 
ꞌinánti ꞌicën. ꞌInán cëxun bixun ca ꞌë ꞌati ꞌicën. ꞌAcëx bama tancëx cana rabë ́
ꞌimainun achúshi nëtë ꞌicëbë baís qui nuxun ꞌain.

32  Usaía quiabi ca atun cuama ꞌicën. Cuatí mabi ca upí oquian ñuixunun 
Jesús catimi racuëácëxa.

Uix cara bëtsi unicamasamaira ꞌicë quicë bana 
(Mt 18.1‑5; Lc 9.46‑48)

33  Caper naúm ëmanu bëba tancëx anua ꞌiti xubunu atsín tan cëxun ca 
Jesusan aín ꞌunán micë unicama cacëxa:

—¿Añu ñui cara mina bainuax cuëbi ca nan punin?
34  Cacë xunbi ca bain cuani —uinu ꞌicë nucama achú shi në xira cara nubë 

sënëńma ꞌicë —quiax atúxbi ñuca ca nán puni rabín quin cáma ꞌicën. 35 Usa ꞌain 
ca tsóbuxun Jesusan aín ꞌunán micë unicama cuënxun cacëxa:

—Uix cara aín cushi uni ꞌiisa tania an ca cha ꞌiti sinán quinma, camabi uni 
upitaxa bucunun ñu mëëquin quin ꞌaquinti ꞌicën.

36 Usai quiquin ca Jesusan tuá achúshi bixun atu nëbët́si nitsínxun ꞌicú quin 
atu cacëxa: 37 Uicaman cara ꞌëmi sinán quin ënë tuása ribi ꞌicëa —ñuu mara 
ca —quixun unin sináncë uni a ꞌaquinsa ꞌicë nuiba quin ꞌaquinia, an ca ꞌëribi 
ꞌaquinia. Usaquin ꞌaquin quin ca ꞌëishima, an ꞌë xuá, aribi ꞌaquinia.

An nu ñuicëma uni, ax ca nubë upí ꞌicë quicë bana 
(Lc 9.49‑50; Mt 10.42)

38  Quia ca aín ꞌunán micë uni, Juan, an Jesús cacëxa:
—Nun cana nuna uni achú shi nëan, Jesús ca ënë uninuaxmi chiquíti cuëënia 

quixun caquinshi ñunshin ꞌatima uninua chiquinia isan. Isquin cana nuna axa 
nubë nicëma ꞌicë, usoquin ꞌaxunma ꞌanun can.

39 Cacëxun ca Jesusan cacëxa:
—Uso quin ꞌaxunma ꞌanun camina catima ꞌain. Uin cara ꞌën cushin uni 

itsían ꞌacëma ñu ꞌati ꞌicë ax ca ꞌatancëx ꞌë ñui ꞌati mati bana tima ꞌicën. 40 Axa 
nu ñui quicëma uni ax ca nubë upí ꞌicën. 41 Asérabi cana ꞌën mitsu cain, uinu 
ꞌicë unin cara, Cris tonan camina ꞌai quixun sinán quin ꞌumpax mitsu ꞌinania, 
an ca aín cupí biti ꞌicën.

ꞌUchati rabanan bërúanracati bana 
(Mt 18.6‑9; Lc 17.1‑2)

42  Ësaquin ribi ca Jesusan cacëxa:
—An uni ꞌimainun tuá ꞌëmia sinánti ënun quixun ꞌatima ñu ꞌami quin ꞌucha‑

micë unix ca aín ꞌucha chaira ꞌicën. Usa ꞌaish ca aín ꞌucha cupíbi ꞌaisa maira 
oquin castí cancë ꞌiti ꞌicën. A unix ca anun ñu rënti maxax ami tëtë cë rë ca tan‑
cëxun parúm papa nëbët́si nicëx́a uni nanëćësamaira oi ꞌati maira ocë ꞌiti ꞌicën. 
43 Min mëcën anun ꞌaisama ñu ꞌati cuëëncë ꞌixun camina ashi quin manu quin ënti 
ꞌain. Usoquin ꞌai camina min mëcën tëaxun nicësa ꞌiti ꞌain. Mix mëcën rabëñ́u 
ꞌaíshmi bëna më tima manë tsinu anuax tëmërai cuan tima cupími min mëcën 
tëaxun niti ca asábi ꞌicën. 44 Anuax ca an nami picë xëna cama bamaima, manë tsi 
axribi ca uisa nëtëńbi bëna më tima. 45 Min taë anun ꞌaisama ñu ꞌati cuëëncë ꞌixun 
camina ashi quin manu quin ënti ꞌain. Usoquin ꞌai camina min taë tëaxun nicësa 
ꞌiti ꞌain. Mix taë rabëñ́u ꞌaíshmi manë tsinu anuax tëmërai cuan tima cupími min 
taë tëaxun niti ca asábi ꞌicën. 46 Anuax ca an nami picë xëna cama bamaima, 
manë tsi axribi ca uisa nëtëńbi bëna më tima. 47 Min bëru anun ñu isi ꞌatima ñu 
ꞌati cuëëncë ꞌixun camina ashi quin manu quin ënti ꞌain. Usoquin ꞌai camina min 
bëru achúshi ëchíxun nicësa ꞌiti ꞌain. Mix bëru rabëñ́u ꞌaíshmi manë tsinu anuax 
tëmërai cuan tima cupími min bëru achúshi ëchíxun niti ca asábi ꞌicën. 48 Anuax 
ca an nami picë xëna cama bamaima, manë tsi axribi ca uisa nëtëńbi bëna më‑
tima. 49 Nucën Papa Diosan usoquin ꞌacëx́a upí isnun ca judíos unicaman ꞌara cacë 
ñuina xaro nuxun tashían cëxa. Usaribi ꞌicëa Nucën Papa Diosan nu upí isnun 
cana nuna nuxribi upíshi ꞌiti ꞌain. 50 Ësa ca. Tashix ca asábi ꞌicën. Asábi ꞌaíshbia 

aín muca nëtëtia camina uisa xunbi amiri bishi muco të cën tima ꞌain. Mitsúxbi ca 
tashisa ꞌit. Bëtsibë nisha na nima ca nuiba nani bucucan.

Uníxa aín xanubë ënanántima 
(Mt 19.1‑12; Lc 16.18)

10  1 Caper naúm nuax cuanx ca Jesús Judea me, Jordán cacë baca ꞌucë 
manan, Perea cacë, bëba cëxa. Usaxun ca anua ꞌaisa maira uni timët́ëcënia 

an ꞌacë sabi oquin bana ñuixuan cëxa. 2 Usa ꞌain ca fariseo unibunën anu timëx́un 
Jesús uisai caraisa quia ami maná nuxun cuacatsi quixun ñucá quin cacëxa:

—¿Unin aín xanu ënti cara asábi ꞌic?
3  Cacëxun ca Jesusan cacëxa:
—¿Uisaími mitsux ꞌinun cara Moisés quiacëx?
4 Cacëx ca quia cëxa:
—Moi sés nëan cuënëo banax ca ësai quin, “ënquin ca unin —ënë xanu ca bërí 

ꞌën xanuma ꞌicë —quixun quirica ꞌatan cëxun ꞌinán quin aín xanu ënti ꞌicë” quiax.
5 Cacëxun ca Jesusan cacëxa:
—Judíos unica maxa mitsu sa ribi masá quin sináncë ꞌain ca Moisésnën usai 

quiquin a bana cuënëo cëxa. 6 Usa ꞌaínbi ca camabi ñu unio quin Nucën Papa 
Diosan bëbu ꞌimainun xanu unio cëxa. 7 Usoquin unio ꞌixun ca unin aín xanu 
biquin aín tita cëñun aín papa ëni, aín xanubë ënanan quinma ꞌiquinti ꞌicën. 
8  Usa ꞌain ca uni aín xanubë rabë ́ꞌaíshbi achú shisa ꞌicën. 9 Usaía achú shishi 
ꞌinúan Nucën Papa Diosan ꞌimia ꞌaish ca uni aín xanubë ënanan tima ꞌicën, 
uni itsín ribi ca ënanan mi tima ꞌicën.

10 Usaquian cacë ca xubu nuxun aín ꞌunán micë unicaman amiri bishi unin 
cara aín xanu ënti ꞌicë quixun ñucá të cëan cëxa. 11 Ñucá cëxun ca Jesusan cacëxa:

—Aín xanu ënxuan an xanu itsi bicë uni ax ca a ëncë xanumi ꞌuchaia, aín 
xanuma ꞌaínbi xanu itsibë ꞌia ꞌicë sa ri biti. 12  Usari biti ca xanúx ribi, aín bënë 
ënxun uni itsi bitsi ꞌuchaia, axa aín bënë ꞌaímabi bëtsi unibë ꞌi ꞌicë sa ri biti.

Tuácama Jesusan Nucën Papa Dios ñucáxuan 
(Mt 19.13‑15; Lc 18.15‑17)

13  Usa ꞌain ca ainsa sinán xun quin nuiba quin ramënun quixun tuá xura‑
cama Jesúsnu bëcan cëxa. Bëiabi ca aín ꞌunán micë unicaman an bëcë cama 
ñu caquin cacëxa:

—Ënu tuá xurá cama bëxunma ca buántan —quixun.
14 Usaquian caia isi nish quin ca Jesusan cacëxa:
—Cuan tánun caxunma ca tuá xura cama ꞌënua unun ën. ꞌËmi cata mëtia 

Nucën Papa Diosan ainan ꞌimicë unicamax ca ënë tuá xura ca ma sa ribi ꞌicën. 
15 Asérabi cana ꞌën mitsu cain, uix cara tuá xura tsua an bërúancë unimi cata‑
më cësa usari biti ꞌëmi cata më cëma ꞌicë ax ca Nucën Papa Diosnan ꞌitima ꞌicën.

16 Usaquin caquin ca tuácama ꞌicú quin biquin ramë quin Nucën Papa Dios 
ñucá xuan cëxa.

Ñuñuira bëná uni ñuicë bana 
(Mt 19.16‑30; Lc 18.18‑30)

17 Baían Jesús cuan cë bëbi ca achúshi uni abácua tsini uacëxa. Ai rantin 
puruni tsóbu quin ca ñucá quin cacëxa:

—Mix camina asérabi upí uni ꞌain. Usa ꞌixun camina ꞌë ñuixunti ꞌain, ¿ꞌëx 
nëtët́imoi Nucën Papa Diosan nëtënu abë ꞌinuxun carana añu ꞌati ꞌain?

18  Cacëxun ca Jesusan cacëxa:
—¿Uisati cara mina ꞌëx isana upí ꞌai quixun ꞌë cain? Uinu ꞌicë uníxbi ca 

upíma ꞌicën. Nucën Papa Diosa xëshi ca upí ꞌicën. 19 Uisai cara aín bana cuënëo 
quia quixun camina ꞌunanin. Ca quia: “Uni camina ꞌatima ꞌain. Uni itsin 
xanubë camina ꞌitima ꞌain. Uni itsin ñu camina mëca ma tima ꞌain. Camina 
bëtsi unimi cëmëi manán tima ꞌain. Camina uni parán tima ꞌain. Min papa, 
min titan bana camina upí oquin cuaquin tanti ꞌain”.

20 Usaquian cacëxun ca unin cacëxa:
—Cha ma ratsu ꞌaíshbi minmi ꞌë cacë bana cama quicë sabi oi ꞌiá ꞌaish cana 

usabii ꞌin.
21 Cacëxun ca Jesúsan a isquin nuiba quin cacëxa:
—Usari camina ꞌin. ꞌIxunbi camina achúshi ñuishi ꞌacëma ꞌain. Ca cuantan. 

Cuanxun camina min ñucama maru quin curíqui bixun ñuñuma unicama 
ꞌinánti ꞌain. Usotancëx camina ñuñushi ꞌiti sina nima ꞌëmi sinani ꞌënan cupí 
bama nuxbi ꞌëbë cuani uti ꞌain. Usaquin ꞌatancëx camina Nucën Papa Diosan 
nëtënu ꞌianan usaquin ꞌacë cupí anuax cuëë inra cuëënti ꞌain.

22  Usaquian Jesusan cacëxun cuabiani ca aín ñua ꞌitsaira ꞌain, a uni masá 
nuituti utëńbuax cuan cëxa.

23  Usai ꞌicë bëtan ca Jesusan ñacha quin isquin aín ꞌunán micë unicama 
cacëxa:

—ꞌAi sa maira ñuñu unix ca ainan ꞌiti ꞌaíshbi ñuñu ꞌitishi sinani Nucën Papa 
Diosnan ꞌitima ꞌicën.

24  Usai quicëbëa ratu tiabi ca aín ꞌunán micë unicama amiri bishi 
catë cëan cëxa:

—ꞌAi sa maira ñuñu unix ca ainan ꞌiti ꞌaíshbi —ñuñu ꞌaish cana asábi ꞌai 
—quixun sinani Nucën Papa Diosnan ꞌitima ꞌicën. 25  Camello, ax ca chaira 
ꞌaish, xumuxan quini chama ratsu ꞌain, anun atsín quian tima ꞌicën. A ñuina 
chaxa a quinin atsín cas ma cë sa maira oi ca ꞌaisa maira ñuñu uni Nucën Papa 
Diosnan ꞌitima ꞌicën.

26  Usaía quia cuati ca aín ꞌunán micë unicama, a banax ca asérabi ꞌicë 
quixun sinán casmai canan cëxa:

—Asé rabi a bana ꞌain ca ui uníxbi Nucën Papa Diosnan ꞌinux iët́ima ꞌicën.
27 Usai quia isquin ca Jesusan cacëxa:
—ꞌAi sa maira ñuñu uníxa iët́isama ꞌaínbi ca Nucën Papa Diosan ꞌacas mati 

ñu ꞌaíma ꞌicën. Usa ꞌixun ca ainshi ñuñu uniribi ainan ꞌinun iëḿiti ꞌicën.
28  Quia ca Pedronën Jesús cacëxa:
—Nun cana nuna mibë ninuxun nun ñucama ëan.
29 Cacëxun ca Jesusan aín ꞌunán micë unicama cacëxa:
—Asé rabi cana mitsu cain, uinu ꞌicë unin cara camabi uníxa ꞌëmi cata mëti 

Nucën Papa Diosnan ꞌinun ꞌaqui nuxun aín xubu, aín xucën, aín chira bacë, aín 
tita, aín papa, aín bëchicë, aín naë ëanxa, 30 a unix ca bëráma ꞌicë sa mairai 
ënë nëtënu aín xubu, aín xucën, aín chira bacë, aín tita, aín bëchicë, aín naë 
a ñuca mañu ꞌiti ꞌicën, bëtsi unían ami nish quin ꞌati mo mainun. Usai ꞌianan 
ca Nucën Papa Diosan nëtënu abë nëtët́imoi ꞌiti ꞌicën. 31 Usa ꞌaínbi ca bëría 
unin —cha ca a uni ꞌicë —quixun sináncë uni a Nucën Papa Diosan aín nuitu 

ꞌunán quin ñuumara isti ꞌicën. ꞌImainun ca bërí unin iscëx́a ñuuma ꞌicë uni a 
Nucën Papa Diosan aín sinan upí ꞌunán quin a uníxa cha ꞌicë isti ꞌicën.

Jesusan —ꞌëx cana unin ꞌacëx bamati ꞌai —quixun catëcëan bana 
(Mt 20.17‑19; Lc 18.31‑34)

32  Anuax cuanx bain Jeru sa lénu cuani ca aín ꞌunán micë unica maxa uisai 
cara ꞌiti ꞌicë quixun sinán casmai racuëti tsián mainun Jesús rëcuëńquiancëxa. 
Rëcuëńquiania ꞌitsa unin a nuibian cëxun ca Jesusan abëa cuanun aín ꞌunán‑
micë unicama mëcën rabë ́ꞌimainun rabë ́cuën quin, usai cana ꞌiti ꞌai quixun 
ñuixun quin, ësaquin cacëxa: 33  —Mitsúnbi camina isin, bërí cana nuna 
Jeru sa lénu cuanin. Anuxun ca uni ꞌinux Nucën Papa Dios nuax uá, ꞌë unin 
ꞌinánti ꞌicën, judíos sacer do tenën cushi ca ma cëñun an Moisésnën cuënëo 
bana ꞌunáncë unicama. ꞌInán cëxun ca atun —a uni ca bamati ꞌicë —quixun 
catan cëxun judíosma unicaman ꞌanun ꞌë ꞌinánti ꞌicën. 34 ꞌInán cëxun ca ꞌëmi 
cuaianan tushu canan mëëtan cëxun ꞌë ꞌati ꞌicën. Usoquian ꞌacëx bama tancëx 
cana rabë ́ꞌimainun achúshi nëtë ꞌicëbë baís quiti ꞌain.

Zebedeonën bëchicë rabëtan Jesús ñucá 
(Mt 20.20‑28)

35  Usa ꞌain ca Zebe deonën bëchicë rabë,́ Jacobo ꞌimainun Juan, an anu 
cuanxun Jesús cacëxa:

—Nux cuëën cësa oquinmi nun ñucá cëxun min nu ꞌaxúnti cana nuna 
cuëënin.

36 Cacëxun ca Jesusan cacëxa:
—¿Añu ñu ꞌën mitsu ꞌaxúnti cara mina cuëënin?
37 Cacëxun ca cacëxa:
—Mixmi ꞌapu ꞌaish, min nëtë upínu tsotan, ꞌën xucë naxa min mëcën amo 

tsómainun ꞌëx min mëcën amo tsóti cana cuëënin.
38  Cacëxun ca Jesusan cacëxa:
—Sinán quin maishi camina usaquin ꞌë cain. ¿ꞌË ꞌacë sa ribi oquian unin 

mitsu bëtsi bëtsi ocëxun cara mina tanshiti ꞌain? ¿ꞌËx ꞌicë sa ri biti tëmë ra quinbi 
caina tanshiti ꞌain?

39 Quia ca cacëxa:
—Usa ribi oquin cana nuna tanshiti ꞌain.
Cacëxun ca Jesusan cacëxa:
—ꞌËn ꞌacë sa ribi oquin camina bëtsi bëtsi ocë ꞌianan paëira tanti ꞌain. 40 Usa 

ꞌaínbi cana ꞌën, mix camina ꞌën mëqueu tsónan ꞌën mëmiu tsóti ꞌai quixun ui 
unibi caiman. Nucën Papa Diosan cuni ca cati ꞌicën, uix cara anu tsóti ꞌicë 
quixun, an mënío sabi oía ꞌinun.

41 Usaquian a rabëtan Jesús caia cuati ca Jesusan ꞌunán micë uni raíri, 
mëcën rabë,́ ax Jacobo ꞌimainun Juanmi nisha cëxa. 42  Usaria isquin ca 
cuënxun Jesusan cacëxa:

—Mitsun camina ꞌunanin, judíosma ꞌapu caman ca aín unicama ax cuëën‑
cë sabi oquian tëmë ra quinbi ñu mëënun ꞌamia. Aín cushi unin ca aín unicama 
ax quicë sabi oquian ꞌanun ꞌamia. 43  Usa ꞌaínbi camina mitsux usai ꞌitima 
ꞌain. Uix cara bëtsi unisama ꞌiisa tania, an ca mitsúxmi upitax bucunun ñu 
mëëquin ꞌaquinti ꞌicën. 44 Uinu ꞌicë micamax cara mitsun cushi ꞌiisa tania an 

ca mitsúxmi chuá marua upitax bucunun mitsu ñu ꞌaxúnti ꞌicën, ꞌën mitsu 
ꞌacë sa ribi oquin. 45 Uni itsían ñu mëëxunun cana ꞌëx uni ꞌinux Nucën Papa 
Dios nuax uáma ꞌain. ꞌËx cana unica maxa upí ꞌianan upitax bucuti oquin 
ꞌaquini uacën. ꞌËx ꞌucha ñuma ꞌaish bama tsianx mabi cana camabi uníxa 
Nucën Papa Diosbë upí ꞌinun atun ꞌucha ꞌënansa ꞌain bamai uacën.

Jesusan bëxuñu uni Bartimeo bëpëxcüa 
(Mt 20.29‑34; Lc 18.35‑43)

46  Usaquiani Jericó ëmanu bëba tancëx ca anuax aín ꞌunán micë unicama 
ꞌimainun ꞌaisa maira uni Jesúsbë cuan të cëan cëxa. Cuania ca bëxuñu uni, 
Bartimeo cacë, Timeonën bëchicë, an uni curíqui ñucácë, an bai amo 
tsóxunbi 47 —Naza retnu ꞌicë Jesús ca aia —quiáxa quicania cuati cuënísh‑
quin cacëxa:

—Davitan rëbúnqui, Nucën ꞌIbu Cristo, nuiba quin ca ꞌë ꞌaquin.
48  Usaía quia oquin ca anu ꞌicë unicaman banaxma isa nëtëńun quixun 

cacëxa. Cacëxbi ca nëtë tima ax ꞌicë sa maira oi ñunshínrui munuma cuënísh‑
të cëni quia cëxa:

—Davitan rëbúnqui, Nucën ꞌIbu Cristo, nuiba quin ca ꞌë ꞌaquin.
49 Usaía quia cuati nira cë quin ca Jesusan —ꞌënu unun ca cat —quixun 

cacëxa. Cacëxun ca unicaman bëxuñu uni cacëxa:
—Masá nuituáxma ca ꞌit. Mi ca cuënia, niru quiani ca anu cuantan.
50 Cacë xëshi niru quin anúan mapúcë chupa pëxun nibiani ca Jesúsnu cuan-

cëxa. 51 Usaria aia ca Jesusan cacëxa:
—¿ꞌËn mi uisoti caina cuëënin?
Cacëxun ca cacëxa:
—Isnúnmi ꞌë bëpëx́cuti cana cuëënin.
52  Usaquian cacëxun ca Jesusan cacëxa:
—Camina cuanti ꞌain. ꞌËn mi bëpë́xcuti sinani ꞌëmi cata mëti camina 

bëpëx́cüan.
Usaquian cacë xëshi bëpëx́cuquin ca isacëxa. Bëpëx́cucëxun isi cuëën quiani 

ca Jesúsbë cuan cëxa.

II. JERUSALENUXUAN JESUSAN BANA 
ÑUIXUANAN ÑU ꞌA (11-13)

Jerusalénu cuania unicaman Jesús rabia 
(Mt 21.1‑11; Lc 19.28‑40; Jn 12.12‑19)

11  1 Jeru sa lénu cuani Betfagé ꞌimainun Betania ëma rabë ́a ꞌurama 
ꞌixun ca Olivos cacë matá anuxun aín ꞌunán micë uni rabë ́xuquin 

Jesusan cacëxa: 2  —Aminu bësucë ëma anu ca cuantan. Cuanx anu bëbaxun 
camina burro, anua uni tsócëma pain, a anua tëcë rë cacë mërati ꞌain. Mëra‑
quin camina tubu bë tsin quin bëti ꞌain. 3  Mitsúnmi tubuia isquian bëtsi unin: 
¿Uisoti cara mina tubuin? —cacëxun camina cati ꞌain: Nucën ꞌIbun ca ënë a 
buán xunun quixun nu caxa. Bëríbi ca bëmi të cënti ꞌicën.

4  Usaquin caxuan xucëx cuanxun ca burro, bai amo xubu xëcuë tanáin, 
tëcë rë cacë mëra cëxa. 5 Mëra quian tubuia isquin ca anu ꞌicë unicaman cacëxa:

—¿Añu caina ꞌain? ¿Uisati cara mina burro tubuin?

6  Cacëx un ca usaquin canun quixuan Jesusan cacë sabi oquin cacëxa. 
Cacëxun ca —ca buántan —cacëxa. 7 Cacëxun buán tan cë xuan chupan catá-
ta ca quin burro camá pu cëbë ca anu ꞌiruax tsotax Jesús Jeru sa lénu cuan cëxa. 
8  Usaía burron cuan cë bëtan ca ꞌaisa maira unin anun Jesús cuanti bainu, 
anúan mapúcë chupabi ꞌapá mainun bëtsi bëtsi unin naë rësúnua i pëchi 
chuísh caxun anúan Jesús cuan tinu ꞌapá cëxa. 9 Usobiani ca shará quiani 
unicama cuan cëxa. Raíri nëxa rëcuëńmainun ca raíri nëx ribi Jesús caxu cuani 
a rabi cuëëni quican cëxa:

—Ënë unix ca upíira ꞌicën. Nucën ꞌIbu Diosan xucëx ca ënëx bërí aia. 
A ca camabi unin rabiti ꞌicën. Nun a rabinun ca ꞌacan. 10  Nucën rara 
Davitan rëbúnqui, ami sinania Nucën Papa Diosan ainan nu ꞌimiti, a 
ca ënëx ꞌicën. Nucën Papa Dios naínu ꞌicë, aribi cuëën quin rabinun ca 
ꞌacan.

11 Usaía unicamax shará quia mainun cuanx ca Jesús Jeru sa lénu bëba cëxa. 
Bëbaxun ca anuxun Nucën Papa Dios rabiti xubunu atsínxun, camabi ñu 
istancëx bari cuabú cëbë Betania ëmanu ꞌi cuan cëxa. Cuan cëbë ca abë aín 
ꞌunán micë unica max ribi cuan cëxa.

Jesusan higuera cacë i bimiñuma ꞌinun ca 
(Mt 21.18‑19)

12  Beta nianu ꞌinëti Jeru sa lénu cuan të cëni ca Jesús panan cëxa. 13  Panan-
quiani cuani ca ꞌuraxun higuera nicë isbiani, bimiñu cara quixun isi 
cuan cëxa. Cuan quin isquinbi ca tuáñuma ñancáishi ꞌaísha aín pëchishi 
ocëxa, higue ranën, tuati sama pan ꞌain. 14  Usa ꞌicë isquin ca Jesusan 
cacëxa:

—Min camina tuatë cë niman. Achú shira unínbi ca min tuá cutë cë nima.
Quixuan caia ca aín ꞌunán micë unicaman cuacëxa.

Anuxun Nucën Papa Dios rabiti xubunua Jesusan an ñu marucë unicama 
chiquían 

(Mt 21.12‑17; Lc 19.45‑48; Jn 2.13‑22)
15  Usaquiani cuanx Jeru sa lénu bëbax anuxun Nucën Papa Dios rabiti 

xubunu atsínxun ca Jesusan anuxun an ñu marucë unicama chiquíanan 
an curíqui cambio quin bicë unicaman mesa cama chash ca quin an numa-
curu marucë unica maxa anu tsócë aribi chash ca cëxa, anu tsóxma ꞌinun 
quixun. 16 Usonan ca uíxbia ñu buani anuxun Nucën Papa Dios rabiti xubunu 
atsín quianxma ꞌinun quixun atu cacëxa. 17 Usaquin ꞌaquin ca unicama ꞌunán‑
mi quin cacëxa:

—Nucën Papa Diosan bana cuënëo ca quia: “Anuxun ꞌë rabiti xubu ax ca 
anuaxa camabi uni ꞌëbë banati xubu ꞌiti ꞌicën”. Usaía cuënëo bana quicë ꞌaínbi 
camina mitsun anuxun ñu maru quin uni parán quin mëca mati xubusa ꞌinun 
ënuxun ñu maruin.

18  Usaía quicëbë camabi unían aín bana cuati rabanan racuëti ca judíos 
sacer do tenën cushi ca mabë an Moisésnën cuënëo bana ꞌunáncë unicamax 
Jesús ꞌacatsi quiax ꞌësëńancëxa.

19 Usa ꞌain ca ñanta bu cëbë Jesúsbë aín ꞌunán micë unicama Jeru sa lé nuax 
cuan cëxa.

Higuera chushi xanan 
(Mt 21.20‑22)

20 ꞌUxnëti pëca ra cëbë Jeru sa lénu cuan të cën quin ca higuera an isón cë sama 
ꞌicë aín tapún miaxbia chushicë isacëxa. 21 Usa isquin ca Pedronën a higuera 
caia conxun Jesús cacëxa:

—Ca is. Minmi ñu concë higuera ca xanánxa.
22  Cacëxun ca Jesusan cacëxa:
—Ax cushiira ꞌixun ca Nucën Papa Diosan ax quicë sabi oquin ꞌaia quixun 

sinani ca ami catamët. 23  Asérabi cana mitsu cain, unían —sapi ca ꞌatima 
ꞌicë —quixun sinán quinma —asé rabi ca Nucën Papa Diosan ꞌati ꞌicë —quixun 
sinán quin, ënë matá —ënuax ca parúm pa panu racati cuantan —quixun cacëx 
ca usai ꞌiti ꞌicën. 24 Usa ꞌain cana mitsu cain, —asé rabi ca Nucën Papa Diosan 
ꞌën cacëxun ꞌë ꞌaxunti ꞌicë —quixun sinania ca an mitsúnmi ñucá cë sabi oquin 
mitsu ꞌaxunti ꞌicën. 25  Unibë ꞌaisama ꞌaish Nucën Papa Dios naínu ꞌicë abë 
bana quin camina axa mimi ꞌuchacë uni cupiti sinán quinma a pain manuti 
ꞌain, usaribi oquian Nucën Papa Diosan min ꞌucha tërëńquin manunun. 26 Usa 
ꞌaínbi ca mitsúxmi uni itsimi nishcë a manu ti sama tania Nucën Papa Dios 
naínu ꞌicë, an mitsun ñu ꞌatima ꞌacë a tërëńxunquin manu tima ꞌicën.

Jesusan cushi ñuicë bana 
(Mt 21.23‑27; Lc 20.1‑8)

27 Jeru sa lénu cuan të cëanx ca anuxun Nucën Papa Dios rabiti xubunu Jesús 
cuan të cëan cëxa. Cuanx atsín tan cëxa anu ꞌicë isquin ca judíos sacer do tenën 
cushi cama, ꞌimainun an Moisésnën cuënëo bana ꞌunáncë unicama, ꞌimainun 
ampan cania cëcë unicama anu cuanxun 28  ñucá quin Jesús cacëxa:

—¿Uin banan cara mina an ñu marucë unicama chiquíon? ¿Uin cara 
usoquinmi ñu ꞌanun mi cax?

29 Cacëxun ca Jesusan cacëxa:
—ꞌËn ribi cana mitsu bana itsi ñucatin. Ñucá cë xunmi mitsun ꞌë ñuixun‑

cëxun cana ꞌënribi mitsu cati ꞌain, uin banan carana ësaquin ꞌai quixun. 
30  ¿Uin cara Juan unicama nashi minun cacëx? ¿Nucën Papa Diosan cara 
cacëx? ¿Unin cara usaquian ꞌanun cacëx? Ca ꞌë ñuixun.

31 Usaquian Jesusan cacëxbi ca uisa quin cara nuna cati ꞌai quixun sinani 
ñuca ca nan cëxa:

—¿Uisa quin cara nuna cati ꞌain? Nun nu Nucën Papa Dios naínu ꞌicë an ca 
cacëxa quixun cati ꞌaínbi ca usaquin nun cacëxun nu —¿usa ꞌain cara mina 
uisa cupí aín bana cuama ꞌai? —quixun nu cati ꞌicën. 32  ¿Cara nuna —unían 
ꞌimi cëxun ca Juanën unicama nashi mia cëxa —quixun cati ꞌain? Usaquin cati 
ꞌaínbi ca camabi unin aín bana cuaquin —Nucën Papa Diosan ca asérabi aín 
bana unicama ñuixunun quixun Juan xuacëxa —quixun sinania.

Usaquin sinani ca a ꞌapu camax ꞌapuma unica mami racuëácëxa. 33  Usai 
canan tan cëxun ca Jesús cacëxa:

—Uin xucë cara ꞌiacëxa quixun cana nuna ꞌuna niman.
Cacëxun ca Jesusan cacëxa:
—Mitsúnmi ꞌën ñucá cëxun ꞌë ñuixun cë xunma cana ꞌënribi uin banan 

carana ësaquin ñu ꞌai quixun mitsu caiman.

Bana itsi ñuicësoquin Jesusan an naë bërúancë unicama ñuia 
(Mt 21.33‑46; Lc 20.9‑19)

12  1 Bana itsi ñuicë so quin ca Jesusan, a usoquin unin ꞌati ñuiquin, ënë 
bana ribi ꞌapu cama ñuixuan cëxa:

—Ësa ca. Achúshi unin ca aín naënu uvas ꞌapáxa. ꞌApáxun cënë tan cëxun 
ca anuxun uvas baca biti xaxu quinio quin naëaxa. ꞌAnan ca anuxun naë 
bërúanti xubu ribi maná miira chaio ru quin ꞌaxa. ꞌAtan cëxun bëtsi uni aín naëa 
bërúan xunun quixun ami ëbiani ca ꞌura ꞌicë menu ꞌi cuanxa. 2  Cuan tan cëxun 
ca uvas bimi cë bëtan abëa ꞌicë an ñu mëëmicë uni achúshi xuquin caxa:

—An naë bërúancë unica manu cuan tan cëxun camina ꞌënan ꞌiti a mësúa ꞌë 
bëxúnun mi ꞌinánun cati ꞌain. 3  Cacëx cuanxa bëbaiabi ca an naë bërúancë 
unicaman mëëtan cëxun ñuñuma cuan të cën tanun xuaxa. 4  Usaquian ꞌan ca 
naë ꞌibun aín ñu mëëmicë uni itsi xutë cëanxa. Xucëx cuanxa bëbaiabi ca 
aribi an naë bërúancë unicaman macuëx quin bëtsi bëtsi oquin ꞌati mati bana‑
quin ñu caxa. 5  Usocë bëtan amiri bishi xucëbi ca bëtsi ribi ꞌaxa. A ꞌacan ca 
bëtsi xutancë xutan cëxun raíri ribi xuaxa. Xutiabi ca raíri ꞌati monan raíri ribi 
ꞌacanxa.

6  Usoquin aín unicama xuquinbi ca aira nuibacë aín bëchicë a xucëma 
ꞌicën. Xuxun mabi ca —ꞌën bëchicë ënë ca usaribi oquin ꞌaquinma upí oquin 
biquin aín bana cuati ꞌicë —quixun sinán quin aira xuaxa. 7 Usoquin sinán‑
quin xucëx cuanxa bëba cëbë ca an naë bërúancë unicama canani quiaxa: Aín 
papáxa bama cëbë ca aín bëchicë ënëx naë ꞌibu ꞌiti ꞌicën. Usa ꞌain cana nuna 
nux naë ꞌibu ꞌinuxun ënë ꞌati ꞌain. 8  Canan tan cëxun ꞌatan cëxun ca naë ꞌuri 
racán canxa.

9 Usoquian aín bëchicë ꞌacë cara naë ꞌibun a unicama uisoti ꞌicë quixun 
cana mitsu cain. Aín naënu cuanxun a unicama ꞌatan cëxun ca bëtsi uni aín 
naëa bërúan xunun quixun cati ꞌicën. 10 ¿Nucën Papa Diosan bana cuënëo ësai 
quicë, a cara mina mitsun iscëma ꞌain?,

An maxax xubuacë unían biquinma racáncë ꞌaíshbi ca a maxax bërí 
amia xubu cushicë ꞌicën, itá upímia xubu cushicë usaribiti. 11 Usaía 
ꞌinun ca Nucën Papa Diosan ꞌimiaxa. An usoquin mëníocëx ca nun nu 
iscëx upíira ꞌicën.

¿Usoquian cuënëo bana a cara mina mitsun iscëma ꞌain?
12  An naë bërúancë unicama ñuicëbë ca judíos ꞌapu cama atubi ñui isa quia 

quixun ꞌunani Jesúsmi nisha cëxa. Nish quin ꞌati mo nuxun biisa tanquinbi 
—ꞌitsa unin ca aín bana cuatia, usa ꞌain ca a unicamax numi nishti ꞌicë —
quixun sinani atumi racuëq́uin Jesús ëbiani riquian cëxa.

Unían ꞌapu curíqui ꞌinan 
(Mt 22.15‑22; Lc 20.20‑26)

13  Usaquiani cuanxun ca atun cushi caman uisai cara Jesús quiaxa quixuan 
atu cacëx ami manán catsi quixun, an Jesús cëmëxun ñucánun fariseo uni 
raíri ꞌimainun Hero desnën uni raíri ribi xuacëxa. 14 Xucëx cuanxun ca Jesús 
cacëxa:

—Cana nuna ꞌunanin, min banax ca asérabi ꞌicën. Uisai cara Nucën Papa 
Diosan uni ꞌiti ꞌicë quixun camina cëmë quinma asérabi ñuin, unían min a 

bana ñuia cuati cuëën cë bë tan mabi. Min sináncëx ca camabi uni bëtsi bëtan 
sënën ꞌicën. Usaquin sinán quin camina camabi ñuñu ꞌimainun ñuñuma 
unicama ꞌimainun ꞌapu bu ribi uisai cara Nucën Papa Diosan uni ꞌiti ꞌicë 
quixun ñuixunin. Usa ꞌixun camina nu cati ꞌain, ¿Nucën Papa Dios asérabi 
nun cushi ꞌain cara Romanu ꞌicë ꞌapu, César, a curíqui buán miti asábi ꞌic? 
¿Cara asábima ꞌic? ¿Cara nuna curíqui ꞌinánti ꞌain? ¿Cara nuna ꞌinán tima ꞌain?

15  Cacëxun ca Jesusan —uisai caraisna qui quixun ꞌëmi maná nuxun 
cuacatsi quixun ca ꞌë ñucatia —quixun ꞌunán quin cacëxa:

—ꞌËmi maná nuxun ꞌëx caraisna uisai qui cuacatsi quixun camina ꞌë 
usoquin cain. Uisa cara isnun ca ꞌapu buán miti manë curíqui achúshi ꞌë 
bëxun.

16 Cacë xuan bëia isquin ca Jesusan cacëxa:
—¿Uin bëmañan tanquin ꞌacë cara ënëx ꞌic? ¿Uin anë cara cuënëocë ënëx 

ꞌic?
Cacëxun ca atun cacëxa:
—Ax ca Romanu ꞌicë ꞌapu, Césarnën bëmánan tanquin ꞌacë ꞌimainun 

Césarnën anë ꞌicën.
17 Usaquin cacëxun ca Jesusan cacëxa:
—Ami mitsun ꞌatia César cuëëncë a ñu camina ꞌati ꞌain, axa mitsun ꞌapu 

ꞌain. ꞌAnan camina ami mitsun ꞌatia Nucën Papa Dios cuëëncë a ñu ꞌati ꞌain, 
axa mitsun Papa Dios ꞌain.

Usaquian cacëxun cuati ca bëtsi unin bana sama ca ënën bana ꞌicë quiax 
sinán casmai ratú can cëxa.

Uni baísquiti ñui quicë bana 
(Mt 22.23‑33; Lc 20.27‑40)

18  Usa ꞌain ca Jesúsnu saduceo unicama cuan cëxa. Saduceo unicaman ca —
bama ꞌaish ca uni baís qui tima ꞌicë —quixun sinán cëxa. Usaquin sináncë ꞌaish 
anu cuanxun ca Jesús ñucá quin cacëxa: 19 —Nun ꞌunánun ca Moisésnën ësai 
quicë bana cuënëo cëxa, uni achú shi nëxa bëchi cë ñuma ꞌaish bama cë bëtan 
ca aín xucënan aín casu nancë xanu bixun, ami bacë bëchiti ꞌicën. Usoquian 
ꞌacëx ca aín bëchicë ax aín xucënan bëchi cësa ꞌiti ꞌicën. 20 Usa ꞌain cana nuna 
mi ñucatin. Uni achúshi ca mëcën achúshi ꞌimainun achúshi ꞌaná cañu ꞌiacëxa. 
Usa ꞌixun ca atun apan an xanu biacëxa. Biaxbi ca bacë bëchiax mabi bama‑
cëxa. 21 Baman aín xucënan casu nancë xanu biaxbi ca aín xucën axribi bacë 
bëchiax mabi bama cëxa. Usari biti ca a xanu biaxbi aín xucën bëtsíx ri bishi 
bama cëxa. 22  Usa ꞌain ca xucën camáxbi a xanu biaxbi bacë bëchi cë ñuma 
ꞌinun bama cëxa. Acamaxa bamai cëñúan ca a xanúx ribi bama cëxa. 23  Cama-
xunbi ca a xanu biacëxa. ¿Usa ꞌain cara anun unicama baís quiti nëtën acama 
uinu ꞌicëx́ira aín bënë ꞌiti ꞌic?

24 Cacëxun ca Jesusan cacëxa:
—Usama ca. Mitsun Nucën Papa Diosan bana cara uisaira quia quixun 

cuanan aín cushi ribi ꞌunán quinma camina usaquin ꞌë ñucatin. 25 Bama ꞌaish 
baís qui quin ca unin xanu bitima ꞌicën, aín ini bëchicë ca unin bënu mi tima 
ꞌicën. Usaribi ca naínu ꞌicë ángel ca max ribi ꞌicën. 26 Mitsúnmi —bama ꞌaish ca 
uni baís qui tima ꞌicë —quixun sinania cana mitsu cain, ca usama ꞌicën. ¿Cara‑
mina Moisés nëan imaxu nëëmëtia isa ñui quicë bana iscëma ꞌain? Imaxu 

rëqui ru cë nuax bana quin ca Nucën Papa Dios Moisés ësaquin cacëxa: “ꞌËx 
cana Abraham, Isaac, Jacob acaman rabicë Dios, a ꞌain”. 27 A bana cuënëo 
isquin cana nuna ꞌunanin, Nucën Papa Dios, ax ca bama ꞌaísha baís qui tima 
unicaman Diosma ꞌicën. Ax ca camabi aín unicaman rabicë Dios a ꞌicën.

A pain Nucën Papa Diosan bana axa quicësabi oiira ꞌiti 
(Mt 22.34‑40)

28  Usaquian Jesusan suduceo unicama caia ca an Moisésnën cuënëo bana 
ꞌunáncë uni achú shinën uquin cuacëxa. Cuacë xuan saduceo unicaman ñucácë 
bana a upí oquin ñuia cuaxun ca an Jesús cacëxa:

—¿Uinu ꞌicë Nucën Papa Diosan bana cuënëo quicësa oíira cara nuna ꞌiti ꞌain?
29 Quixuan cacëxun ca Jesusan cacëxa:
—Axa quicë sa biira oi ꞌiti bana ax ca ësai quia: “Israel unicama, ca cuat. 

Nucën ꞌIbu Dios ax ca achúshi ꞌicën. 30 Min ꞌIbu Diosmi camina asérabi cuëëni 
cëmëima sinánti ꞌain. Usa ꞌaish camina ami cata mëti ax cuëën cë sabi oíshi 
ꞌiti ꞌain”. Ax ca a pain Nucën Papa Diosan bana ax quicë sabi oíira ꞌiti a ꞌicën. 
31 Ënëx́ribi ca a bana sa ribi ꞌicën: “Mixmi bëruan ca cë sa ribi oquin camina min 
aintsi cama nuibanan ꞌaquinsa ꞌicë ꞌaquinti ꞌain”. ꞌAíma ca axa quicë sabi oía 
uni ꞌiti ënë bana rabëśaribi bana ꞌicën. 32  Usaquian cacëxun ca an Moisésnën 
cuënëo bana ꞌunáncë unin cacëxa:

—Usa ca. Mixmi quicë bana ax ca asérabi ꞌicën, Nucën Papa Dios, ax ca 
achú shishi ꞌicën. Bëtsi Dios ca ꞌaíma ꞌicën. 33  Cëmëima asérabi cuëëni, ax 
cuëën cë sabi oi ꞌi ami sinánan unin axa bërúan ca cë sa ribi oquin aín aintsi‑
cama nuibanan ꞌaquinsa ꞌicë ꞌaquin cëbë ca Nucën Papa Dios cuëënia, judíos 
unían aín ꞌucha cupí ꞌara cacë ñuina rëxun xaro cëbëa ꞌicë sa maira oi.

34 Usaquian a bana ñuiquin cacëxun ca Jesusan a uni cacëxa:
—Nucën Papa Diosan uni ꞌiisa camina ꞌain.
Usaquian a uni caia cuaxun ca ui unínbi ñucá të cëanma ꞌicën.

Uin rëbúnqui cara Cristo ꞌicë quicë bana 
(Mt 22.41‑46; Lc 20.41‑44)

35  Anuxun Nucën Papa Dios rabiti xubu nuxun bana ñuixuni ca Jesús 
quia cëxa:

—¿Uisa ꞌaish cara an Moisés nëan cuënëo bana ꞌunáncë unicamax quia, 
Cristo ax ca Davitan rëbúnqui ꞌicë quiax? 36 Nucën Papa Diosan Bëru Ñunshin 
Upitanbi ca David ësaquin quimia cëxa:

Nucën ꞌIbu Diosan ca ꞌën ꞌIbu caxa, “axa mimi nishcë unicama ꞌën mi 
ꞌibuamimainun camina mix ꞌëbë ꞌapu ꞌaish ꞌën mëqueu ꞌiti ꞌain”.

37 Usai qui ca David ax —Cristo, ax ca ꞌën ꞌIbu ꞌicë —quiax quia cëxa. ¿Ësaia 
quiá ꞌain cara Cristo uisax Davitan rëbúnqui ꞌiti ꞌic? Usaía quia ca ꞌaisa maira 
ꞌixun unin cuëën quin cuacëxa.

Jesusan an Moisésnën cuënëo bana ꞌunáncë unicama ñuia 
(Mt 23.1‑36; Lc 11.37‑54; 20.45‑47)

38  Cuatia ca bana ñuixun quin Jesusan ësaquin atu cacëxa:
—An usaía judíos unicama ꞌinun Moisésnën cuënëo bana ꞌunáncë unicamax 

ꞌicë sa ri biti camina ꞌitima ꞌain. Atux ca chupa chaxcë ́pañuax niti cuëë anan 

anuxun ñu marucë anuxuan unin —ax ca nun cushi ꞌicë —quixun sinán quin 
mëcën ꞌinán quin biti cuëënia. 39 Usai ꞌianan ca anu judíos unicama timët́i 
xubunu unica mabë timëti, anua aín cushi camax tsóti a anu tsotishi cuëënia, 
ꞌianan ca pi timëx́un anu aín cushi cama tsóti anu tsónuxun caisia, atusa ribi 
ꞌicatsi quixun. 40  Usai ꞌianan ca casu na mëcë xanun ñu bicuan quin cëñuia. 
Cëñuanan ca ax isa upí ꞌicë quixuan unin sinánun quiax, ꞌuran pain Nucën 
Papa Diosbë banaia. Usa unicama ca Nucën Papa Diosan, axa usai ꞌicëma uni 
ꞌacë sa maira oquin ꞌuchoti ꞌicën.

Xanu casunamëcënëan Nucën Papa Dios curíqui nanxúan ñui quicë bana 
(Lc 21.1‑4)

41 Usaquin anuxun Nucën Papa Dios rabiti xubu nuxun unicama catancëx ca 
Jesús anu curíqui nanti ñu ꞌurama ami bësui tsóbua cëxa. Tsóxun ca anu nanti 
ñu anua unicaman curíqui nania isacëxa. Iscëxun ca ꞌaisa maira curí quiñu 
unicama an ꞌitsa curíqui nancëxa. 42  Nancëbë uquin ca xanu casu na mëcë 
ñuñuma, anribi manë curíqui rabë́ratsu nancëxa, axa cupí mara ꞌicëbi. 
43-44 Nancë bëtan cuëncëx́a aia ca Jesusan aín ꞌunán micë unicama cacëxa:

—ꞌItsaira curí quiñu unicaman ca anun ñu maru quian tëxëocë curíqui anu 
curíqui nanti ñunu ꞌaruaxa. Usa ꞌaínbi ca xanu casu na mëcë ënën asérabi 
cuëën quin ꞌaisa tanquin anúan ñu maru tibi ꞌaíma ꞌitánun aín curí qui ca maishi 
ꞌaruaxa. Usa ꞌain cana asérabi mitsu cain, curí quiñu unicaman ꞌacë sa maira 
oquin ca a xanun aín curíqui ꞌinánxa.

Anuxun Nucën Papa Dios rabiti xubu upíira upí ñui quicë bana 
(Mt 24.1‑2; Lc 21.5‑6)

13  1 Anuxun Nucën Papa Dios rabiti xubu nuaxa cuania ca aín ꞌunán micë 
uni achú shinën Jesús cacëxa:

—Ca is, ënë xubux ca maxax ꞌacë ꞌaish upíira upí ꞌicën.
2  Cacëxun ca Jesusan cacëxa:
—Ënë xubu camina maxax ꞌacë ꞌaish chaira isin. Usa ꞌaínbi ca ënë xubu‑

cama aín maxáx ca ma ribi ruru pacë ꞌiti ꞌicën.

Mecama cëñúti nëtë ꞌiisama pain ꞌain bëtsi bëtsi ñu ꞌiti bana 
(Mt 24.3‑28; Lc 21.7‑24; 17.22‑24)

3 Usaquin cacëx abë cuan quin ca anuxun Nucën Papa Dios rabiti xubu ꞌuria 
ꞌicë matá, Olivos, anu tsóbutia Pedro, Jacobo, Juan, Andrés, acaman, unia 
ꞌaíma ꞌain, atúxëshi abë ꞌixun Jesús cacëxa: 4 —¿Uínsaran cara mixmi quicë‑
sabi oi anuxun Nucën Papa Dios rabiti xubu ënëx aín maxáx cama ruru pacë 
ꞌiti ꞌic? ¿Anúan usai ꞌiti nëtë ca ꞌura ma cua tsinia quixun ꞌuná nuxun cara nuna 
uisa ñu ꞌia isti ꞌain? A camina nu ñuixunti ꞌain.

5-6  Usaquian aín ꞌunán micë unicaman ñucá cëxun ca Jesusan anun ax 
utëcënti nëtë ñuixun quin ësaquin cacëxa:

—ꞌItsa unin ca, ꞌëx cana Cristo ꞌai, quiax quiquin ꞌitsaira uni pará nuxun 
ꞌaia. Usoquian mitsu ribi paránti rabanan camina bërúan cati ꞌain. 7 Mitsun 
camina uni itsían —bëtsi menu ꞌicë unicamax ca bëtsibë ꞌacá nania quixun 
ñuia cuanuxun ꞌain. Cuanan camina —raíri unica max ribi ca raíribë ꞌacá‑
nania —quixun ñuia cuatíbi racuët́ima ꞌain. Usaía ꞌicë bëbi ca ënë mecama 

cëñú cëma pain ꞌit i ꞌicën. 8  Bëtsi menu ꞌicë unicamax ca bëtsi menu ꞌicë 
unica mabë nishá nani ꞌacá nanti ꞌicën. ꞌImai nun ribi ca bëtsi menu ꞌicë ꞌapun 
suntá ru cama bëts i menu ꞌicë suntá ru ca mabë ꞌacá nanti ꞌicën. Bëtsi bëtsi 
mecama ca shaí qui nuxun ꞌaia. Bëtsi bëtsi nëtënu ꞌicë unicamax ca a piti 
ñuñuma ꞌinuxun ꞌaia. Usoquin pain tëmë ra tan cë xunbi ca ꞌëx utëcën cë bë‑
tainra, unin an ꞌacë sa maira oquin tëmë ra nuxun ꞌaia.

9 ꞌËmi sinán cëma uni raírinën ca ꞌapu ca manu ami maná nuxun mitsu buánti 
ꞌicën. Usonan ca anua judíos unicama timët́i xubu ca ma nuxun mitsu manë 
xon rish quiti ꞌicën. Mitsúnmi ꞌën bana uni ñuixuncë cupí ca unin mitsumi 
nish qiun judío sma unicaman ꞌapunu mitsu buánti ꞌicën, ami mitsu ñui 
maná nuxun. Usai ca ꞌiti ꞌicë quixun ꞌunanx camina usaía ꞌicëbë ratú tima 
ꞌain. Usocë xunbi camina a ꞌapu cama ꞌë ñuiquin bana ñuixunti ꞌain. 10 Usaía 
ꞌicëma pan ꞌain ca camabi menuxun uisai cara uni Nucën Papa Diosnan 
ꞌiti ꞌicë quiáxa quicë bana unin ñuixunti ꞌicën. 11 A unicaman mitsu ꞌapunu 
buán cëxun camina racuëq́uin —uisai carana quiti ꞌai —quixun sinán tima 
ꞌain. Mitsúxmi bana cë bë tan shia Nucën Papa Diosan mitsu sinán micë banan 
camina cati ꞌai n. Nucën Papa Diosan Bëru Ñunshin Upitan sinán micëx 
camina quiti ꞌa in. 12  ꞌËmi sinán cëma unin ca axa ꞌëmi sinania oquin aín 
xucëńbi an uni ꞌaminun quixun ꞌapu ꞌinánti ꞌicën. Usaribi oquin ca aín papan 
ami nish quin aín bëchi cëbi an uni ꞌaminun ꞌapu ꞌinánti ꞌicën. ꞌImainun ca 
usaribi oquin aín bëchi cënën ami nish quin aín papabi an uni ꞌaminun ꞌapu 
ꞌinánti ꞌicën. 13  Mitsúxmi ꞌëmi cata mëcë cupí ca unicamax ꞌëmi sinán cëma 
ꞌaish mitsumi ꞌi nish nuxun ꞌaia. Usa ñu ꞌicë bë tanbia ꞌëmi sinán quin ëncëma 
unicamax ca ꞌën Papa Diosan nëtënu ꞌëbë ꞌiti ꞌicën.

14 Usaquin caxun ca Jesusan ësaquin ribi aín ꞌunán micë unicama cacëxa:
—An Nucën Papa Dios quicë bana unicama ñuixuncë uni, Daniel nëan a 

ñuiquin cuënëo uni ax ca ꞌati maira ꞌicëa unin timacë ꞌaíshbi aín suntá ru‑
ca mabë uti ꞌicën. Aí ca ax anua ax ꞌitima anu ꞌiti ꞌicën. An ënë bana iscë 
uni an ca uisai quicë cara quixun ꞌunánti ꞌicën. Usai ꞌicëbë ca unicama ami 
racuëti Judea menu ꞌicë ëmaca ma nuax abáquiani matánu cuanti ꞌicën. 15 Aín 
xubu ëman ꞌicë unica max ribi ca abánuxun, aín ñu pain bitsi aín xubunu 
atsín të cë nima ashiti cuanti ꞌicën. 16  ꞌImainun ca aín naënu xuan ñu mëëcë 
unica max ribi abánuxun aín chupa bitsi, aín xubunu cuaníma aín naënua-
xëshi abáti ꞌicën. 17 Usaía ꞌicëbë ca xanu tuñu cama ꞌimainun aín tuá ꞌicúcë 
xanu ca max ribi abáquiani cuani nuiba ca nuxun ꞌaia. 18  Usaími mitañu ꞌitin 
rabanan camina Nucën Papa Dios ñucáti ꞌain. 19 Usai ꞌi ca unicama Nucën 
Papa Diosan me unio ta bacë ꞌaían uínsa ranbi ꞌiása mairai tëmë rati ꞌicën, 
amiri bishi usai tëmë ra të cën timoi. 20  Anúan paë tanquin tëmë rati nëtë́xa 
cëñú cë bëma ca usabi ꞌi camabi uni bamati ꞌicën. Usa ꞌaínbi ca Nucën Papa 
Diosan, ainan ꞌinun an caíscë unicama nuiba quin, atu cupí anúan unin paë 
tanquin tëmë rati nëtë cama sënëńmiti ꞌicën.

21 Anúan usoquin unicaman tëmë rati nëtë ucëbëtan unin mitsu —ca is, ënu 
ca Cristo ꞌicë —quixun canan —ca is, unu ca Cristo ꞌicë —quixun cacë xunbi 
camina —asé rabi ca —quixun sinán tima ꞌain. 22  Anúan usoquin unicaman 
tëmë rati nëtë ucëbëtan ca unin ax asérabi ama ꞌixunbi —ꞌëx cana Cristo 
ꞌai —quixun paránti sinán quin unicama canuxun ꞌaia. Usari bi quin ca uni 
raírinën cëmë quin —ꞌën cana Nucën Papa Dios quicë bana unicama ñuixunin 

—quixun unicama canuxun ꞌaia. Canan ca unicama paránti sinán quin, uni 
itsían ꞌacëma ñu ꞌanuxun ꞌaia. ꞌAquin ca Nucën Papa Diosan unica ma ribi 
paránti siná nuxun ꞌaia. 23  Usai ꞌicëma pan ꞌaínbi ꞌën mitsu cacë ꞌaish camina 
a ñucama usai ꞌicë bëbi ratú tima ꞌain. ꞌIanan camina unínma mitsu parania 
bërúan cati ꞌain.

Anúan Jesús utëcënti nëtë ñuicë bana 
(Mt 24.29‑35, 42‑44; Lc 21.25‑36)

24 Catan cëxun ca Jesusan ësaquin ribi aín ꞌunán micë unicama cacëxa:
—Usaía tëmërai anun uni bënët́i nëtë cama ꞌicëbë ca bari bëán qui nuxun 

ꞌaia, ꞌuxëńribi ca pëca nu xunma ꞌaia. 25 ꞌIspa ribi ca rëucu nuxun ꞌaia, naíca‑
mëꞌëo shaí qui cëbë ca anua ꞌicë ñuca max ribi shaí qui nuxun ꞌaia. 26  Usaía 
ꞌicë bëtan ca uni ꞌinux Nucën Papa Dios nuax uá, ꞌën nëtë cuin mëúxun ꞌën 
cushin pëca bë tsinia unicaman isnuxun ꞌaia. 27 ꞌËx uquin cana ꞌën ángel cama 
xuquin ꞌënan ꞌinun ꞌën caíscë unicama camabi menua, naínua ribi ꞌëbëa ꞌinun 
timëḿinuxun ꞌain.

28  Ënë ñu camina ꞌunanin, higuera i ax ca bari cua tsin cëbë aín pëchi 
rëucu bu tancëx amiri bishi coru të cënia. Usaría ꞌia isquin camina —ca bari‑
tia cua tsinia —quixun ꞌunanin. 29 Usari bitia ꞌën mitsu ñuixuncë ñucamax 
ꞌicë bëtan camina ꞌunánti ꞌain, anun ꞌëx utëcënti nëtë ca ꞌurama ꞌicë quixun. 
30 Asérabi cana mitsu cain, ënë nëtënu bucucë unicamax bama cëma pain ꞌain 
ca ꞌën mitsu ñuixuncë bana cama quicë sabi oi ꞌiti ꞌicën. 31 Naí, me acamax ca 
cëñúti ꞌicën, ꞌaínbi ca ꞌën banaxa nëtët́imoi usabi ꞌain camabi ñu ꞌëx quicë sabi 
oi asérabi ꞌiti ꞌicën.

32  Añu nëtëínra carana ꞌëx utëcënti ꞌain, uínsa rainra cara usai ꞌiti ꞌicë 
quixun ca uínbi ꞌuna nima. Naínu ꞌicë ángel ca manbi ca ꞌuna nima, ꞌëx Nucën 
Papa Diosan Bëchicë ꞌixunbi cana ꞌënribi ꞌuna niman. Nucën Papa Diosan cuni 
ca ꞌunania. 33  Mitsun uínsaran carana uti ꞌai quixun ꞌunán cëma ꞌaish camina 
camabi nëtën ꞌën uni ꞌaish ꞌëmi sinán quin ꞌëx uti caínti ꞌain. 34 Ca ësa ꞌicën. 
Uni achú shinën ca aín xubu nuax amanu cuanuxun an ñu mëëxuncë unicama 
cuënxun, —utë cën ta mainun camina upí oquin ñu ꞌati ꞌai —quixun canan 
an xëcuë bërúancë uniribi aín xubu bërúainra onun quixun caia. Usaquin 
cabiani ca ꞌura cuania. 35 A unicaman ca uínsaran cara an atu ñu mëëmicë 
uni uti ꞌicë quixun ꞌuna nima. Usari bi quin camina mitsun ꞌëx uti ꞌuna niman. 
Carana bëba quísh cëbë uti ꞌain, carana imë ́naëx uti ꞌain, carana ꞌatapa bënë 
bana cëbë uti ꞌain, carana pëca ra cëbëa bari urucëbë uti ꞌai quixun camina 
ꞌuna niman. Usa ꞌain camina camabi nëtën ꞌëmi sinán quin ꞌëx uti caínti ꞌain, 
36  uquin atuna ꞌëmi manúcë mitsu mërain, usa ꞌain. 37 Ësaquin ꞌën mitsu 
cacë sa ribi oquin cana axa ꞌëmi cata mëcë unica ma ribi cain, camina ꞌëmi 
sinán quin ꞌëx uti caínti ꞌai quixun.

III. BAMAXBI JESUCRISTO BAISQUIA BANA (14-16)

Judíos unicama Jesúsmi ꞌësëńan 
(Mt 26.1‑5; Lc 22.1‑2; Jn 11.45‑53)

14  1 Anun carnero ꞌati ꞌianan anun chamiti ñucë ñunma ꞌacë pán piti 
nëtë ꞌitia rabë ́nëtë ꞌain ca judíos sacer do tenën cushi ca ma bëtan an 

Moisésnën cuënëo bana ꞌunáncë unicaman, uisaxun cara nuna ꞌanuxun Jesús, 
unicaman ꞌuná nun maishi, biti ꞌai quiax canan cëxa. 2  Cana níbi ca quia cëxa:

—Uni ca mama anun rabanan nëëti tsuá qui ruia, usa ꞌain cana nuna anun 
carnero ꞌati nëtën bitima ꞌain.

Betaníanuxuan xanun Jesúsmi ro tutuca bana 
(Mt 26.6‑13; Jn 12.1‑8)

3  Betania ñacá nuax ca Jesús an aín nami chëqui micë ꞌinsínñu ꞌaíshbia 
pëxcúcë, Simón, aín xubunua ꞌicë mesanu tsócëxa. Anu ꞌaísha mesanu tsotan 
ca xanu achú shinën anu sanuira sanu ꞌinínti ro, nardo cacë, ꞌarucë ñu a 
bëacëxa. A rox ca mëscu cëma ꞌaish cupíira cupí ꞌiacëxa. Usa ꞌaínbi ca anua 
ꞌarucë ñu a ruru quin anun Jesusan maxcá chabó cëxa. 4 Usoia isi ca anu ꞌicë 
unicama raírinëx a xanumi nishi canan cëxa:

—¿Uisati cara ro ñancábi cëñuax? 5 Anun ñuñuma uni ꞌaquinti tres cientos 
curíqui cupí maruti ca ënë ro ꞌiaxa.

6 Usai canania cuaquin ca Jesusan cacëxa:
—Ami nish quin ënë  xanu ñuixunma ca ꞌat. Ësoquian ꞌë ꞌacë ënëx ca 

asábiira ꞌicën.  7 Camabi nëtën camina ñuñuma uni isin. Isquin camina 
ꞌaquinsa tanquin ꞌaquin quin ñu ꞌinánti ꞌain. Usa ꞌaínbi camina mitsun xëni bu‑
quin ꞌë istima ꞌain. 8  An ꞌë usaquin ꞌaisa tanquin ca ꞌë ꞌaxa. Bamacë maínuxun 
usoquin unin ꞌati tanquin ca ënë xanun ꞌë ron ꞌaxa. 9 Asérabi cana mitsu cain, 
uinuxun cara camabi menuxun ꞌën unibunën ꞌën bana, anúan uni Nucën 
Papa Diosnan ꞌiti, a ñuixunia, anuxun ca ënë xanúan ësoquin ꞌë ꞌacë ënëribi 
ñuixunti ꞌicën, camabi unían ꞌunánun.

Judasnëan Jesús uni ꞌinan 
(Mt 26.14‑16; Lc 22.3‑6)

10 Usa ꞌain ca Jesusan ꞌunán micë uni achúshi, Judas Isca riote, ax anua judíos 
sacer do tenën cushi cama ꞌicë anu cuanxun —Jesúsmi binun cana mitsu a ismi‑
quin buánti ꞌai —quixun atu cacëxa. 11 Cacëxun cuati cuëën quin ca —curíqui 
cana nuna mi ꞌinánti ꞌai —quixun cacan cëxa. Usaía quicë bëtan ca Judasnën 
—¿uisaxun carana ënë unicama Jesús bimiti ꞌai? —quixun sinán cëxa.

Jesusan aín ꞌunánmicë unicamabëtan ashiquin pia 
(Mt 26.17‑29; Lc 22.7‑23; Jn 13.21‑30; 1 Co 11.23‑26)

12  Anun chamiti ñucë ñunma ꞌacë pán anun piti nëtë ucëbëa, anun carnero 
ꞌati Pascua nëtë ꞌain, ca aín ꞌunán micë unicaman Jesús cacëxa:

—¿Uinu xuinra nun Pascua nëtën a piti ñu mi mënío xuni cuanti cara mina 
cuëënin?

13  Usaquian cacëxun xuquin ca aín ꞌunán micë uni rabë ́cacëxa:
—Ëma ꞌuri anu ca cuantan. Cuan quin mëra quin camina achúshi unían 

ñutën ꞌumpax buania a nuibianti ꞌain. 14  Nuibiani anua ax atsíncë xubunu 
atsín quin camina aín ꞌibu ësaquin cati ꞌain: An nu ꞌunán micë uni an ca 
ësaquin mi canun nu caxa, ¿Uinuxun cara ꞌëbëtan ꞌën ꞌunán micë unicaman 
Pascua nëtën piti ñu piti ꞌic? 15 Usaquinmi cacëxun ca an mitsu anuxunu piti, 
xubu namë ́cha, cata itsi manámi ꞌicë, anua mesa ꞌimainun anu tsóti acama 
mëníocë, a mitsu ismiti ꞌicën. Ismi cëxun camina anuxun piti mëníoti ꞌain.

16 Usoquian cacëx cuanx Jeru sa lénu bëba quin ca aín ꞌunán micë uni rabëtan 
Jesusan cacë sabi oquin a ñucama mëra cëxa. Mëraxun ca anuxun a nëtën piti 
ñucama mënío cëxa.

17 Usaquian ꞌan ca Jesúsbë bëba quish cëbë aín ꞌunán micë unicama mëcën 
rabë ́ꞌimainun rabë ́acamax anu bëba cëxa. 18  Bëba tan cëxun mesa nuxun piia 
ca Jesusan atu cacëxa:

—Asé rabi cana ꞌën mitsu cain, an ꞌëbëtan picë micama achú shinën camina 
axa ꞌëmi nishcë unicama ꞌë ꞌiná nuxun ꞌain.

19 Ësaquian cacëxun oi masá nuitu quin ca aín ꞌunán micë unicama achúshi 
achú shinën Jesús ñucá cëxa:

—¿ꞌËn carana uni mi ꞌinánti ꞌain? ¿ꞌË cat?
20 Quia ca Jesusan cacëxa:
—Micama achúshi an ꞌëbëtan manë xampami chabóxun pán picë an ca uni 

ꞌë ꞌinánti ꞌicën. 21 Asérabi Nucën Papa Diosan bana cuënëo sabi oi cana uni 
ꞌinux anuax uá, ꞌëx bamati ꞌain. Usa ꞌaínbi ca an ꞌati mo nuxun binun uni ꞌë 
ꞌináncë uni, ax ꞌucha ñuira ꞌaish uiso quin cara ꞌati ꞌicë usoquian Nucën Papa 
Diosan ꞌacë ꞌiti ꞌicën. Usai ꞌitima cupí ax unitima ca ꞌiacëxa.

22  Usaquian cacëxun pimainun ca Jesusan pán biquin, Nucën Papa Dios —
asábi ca —catan cëxun, pán tuca paxun ꞌinán quin atu cacëxa:

—Ënë ca bit. Mitsúnmi piti pán ënëx ca ꞌë ꞌicën.
23  Cacë xuan a páncama pian ca Jesusan uvas baca anu ꞌarucë xampa 

biquin, Nucën Papa Dios pain —asábi ca —catan cëxun atu ꞌinán cëxa. ꞌInán‑
cëxun ca cama xunbi ꞌacëxa. 24 ꞌAia ca cacëxa:

—ꞌËn imi ꞌapati ꞌëx bamacë cupí ca ꞌaisa maira uni aín ꞌucha cama tërëńcë 
ꞌaish Nucën Papa Diosnan ꞌiti ꞌicën. Ënëx ca a ꞌapati ꞌëx bamati a ꞌicën. 
25 Asérabi cana mitsu cain, ënuxun cana uvas baca ꞌatë cë niman. Nucën Papa 
Dios anua ax aín unicaman ꞌApu ꞌicë, anuxun cuni cana ꞌatë cënti ꞌain.

Pedronën uni paran 
(Mt 26.30‑35; Lc 22.31‑34; Jn 13.36‑38)

26  Nucën Papa Dios rabi canta tancëx ca Jesúsbë aín ꞌunán micë unicama 
Olivos cacë matánu cuan cëxa. 27 Usa ꞌain ca Jesusan aín ꞌunán micë unicama 
cacëxa:

—Unin ꞌë bicëbë camina mitsux racuëti abati tsuá quiti ꞌain, Nucën Papa 
Diosan bana cuënëo ësai quicë sabi oi: “An carnero bërúancë uni ꞌën ꞌacëbë 
ca carne ro camax abati tsuá quiti ꞌicën”. 28  Usai ꞌitan cëxmi mitsux cuain sama 
pain ꞌain cana ꞌëx pain baís qui quiani Gali leanu cuanti ꞌain.

29 Usaía quia ca Pedronën cacëxa:
—Raí ri nëxa mi ëbiani abácë bëbi cana ꞌëxëshi mi ëbiani abátima ꞌain.
30 Quia ca Jesusan cacëxa:
—Asé rabi cana mi cain, mix camina usai quin, ꞌixunbi camina ënë ñantan 

rabëti ꞌatapa bana ti sama pan ꞌain min isamina ꞌë ꞌunán cëma ꞌai quixun rabë ́
ꞌimainun achúshi oquin uni paránti ꞌain.

31 Cacëxun ca Pedronën ñunshín quin Jesús cacëxa:
—ꞌËx mibë bama nu xunbi cana, ꞌën cana mi ꞌunán cëma ꞌai quixun uni 

parán tima ꞌain.
Ësaquian caia ca usaquin ribi cama xunbi cacëxa.

Getsemaní naënuaxa Jesús aín Papabë bana 
(Mt 26.36‑46; Lc 22.39‑46)

32  Olivos cacë matánu cuan baiti Getse maní cacë me mëníocë, anu bëba quin 
ca Jesusan aín ꞌunán micë unicama cacëxa:

—ꞌËx Nucën Papa Diosbë bana mainun ca ënu tsóxun ꞌë caín.
33  Usaquin cabiani Pedro, Jacobo, Juan, acama buani cuanibi ca —uisai 

carana ꞌiti ꞌai —quixun sinani bënëti masá nuitua cëxa. 34  Usai ꞌiquin ca 
acama cacëxa:

—Cana ꞌaisa maira masá nuitutin. Micamax ca ënu tiquit. ꞌAíshbi camina 
ꞌuxtima ꞌain.

35 Cabiani ꞌurira cuani menu rantin puruni tsóbu quin ca, ax cuëën cëbë ca 
uisaíbi ꞌitima ꞌicë quixun ꞌunani, abë bana quin aín Papa cacëxa: 36 —Papan, 
min ꞌaisama ñu ca ꞌaíma ꞌicën. ꞌËn usoquin paë tanun ꞌë ꞌimi xunma ca ꞌat. 
Usa ꞌaínbi cana ꞌëx cuëën cësa oi ꞌitima ꞌain, mix cuëën cësa oishi cana ꞌiti ꞌain.

37 Usaquin catancëx cuan quin aín ꞌunán micë unicama ꞌuxcë mëra quin ca 
Simón Pedro cacëxa:

—Simón, ¿caina ꞌuxan? ¿Tënëima cara mina bënë tishi ꞌuxan? 38  Mitsux ꞌëx 
cuëën cësa oi ꞌiisa tanibi camina asérabi usai ꞌiman. Usa ꞌain camina ꞌuxti 
tëai, ꞌuchati rabanan Nucën Papa Diosbë banati ꞌain.

39 Usaquin cabiani cuan të cëanx ca Jesús amiri bishi usaquin ri bishi cai aín 
Papabë bana të cëan cëxa. 40 Bana tancëx utëcën quinbi ca Pedro, Juan, Jacobo, 
acamaxa ꞌuxcënan tënán të cëncëx ꞌuxcë mëra të cëan cëxa. Mëra quian bësún‑
cë xunbi ca uisa quin cara cati ꞌicë quixun sinánma ꞌicën. 41 Usa ꞌain amiri bishi 
cuan të cën tancëx utëcën quin ca cacëxa:

—Bërí camina tantianan ꞌuxti ꞌain. Asá ca. Anúan uni ꞌucha ñu caman binun 
uni itsin ꞌë ꞌinánti nëtë ca uaxa. 42  Cuanun ca niru cua tsin. An ꞌë uni ꞌinánti 
uni ca aia.

Jesús bican 
(Mt 26.47‑56; Lc 22.47‑53; Jn 18.2‑11)

43  Jesusan cacë bëbi ca aín ꞌunán micë uni achúshi, Judas, ax uacëxa. Abë 
ca ꞌitsa uni manë xëtocë bëanan imaxu tëacë bëi uacëxa. Axa ucëcama ax 
ca judíos sacer do tenën cushi ca ma bëtan an Moisésnën cuënëo bana ꞌunáncë 
unicama ꞌimainun cania cëcë unica man ribi Jesús binun quixun xucë ꞌiacëxa. 
44 Usa ꞌain ca buán quin Judasnën abë cuancë unicama cacëxa:

—ꞌËn bëtsu cu caia isquin camina ꞌunánti ꞌain, ax ca Jesús ꞌicë quixun. 
ꞌUnán quin a bixun camina bërúinra oxun buánti ꞌain.

45 Usaquian unicama cacë sabi oquin ca anua ꞌicë anu bëba quin Judas Isca‑
rio tenën, —¿ënu caina ꞌain? —caquin Jesús bëtsu cu ca cëxa. 46 Usa oia ca axa 
ucë unicaman Jesús biacëxa. 47 Bicë bëtan ca anua ꞌicë unicama achú shinën 
aín manë xëtocë aín xacánua biquin, judíos sacer do tenën cushi caman ꞌapun 
ñu mëëmicë uni mëëquin aín pabí amocüa pabís ca cëxa.

48  Usocë bëtan ca Jesusan axa anu ꞌicë unicama cacëxa:
—¿Manë xëtocë ꞌimainun imaxu tëacë tuíanx cara mina mëca macë uni 

ꞌacësa oquin ꞌë binux ucan? 49 Camabi nëtën ꞌën mitsu nëbët́sinuxun anuxun 
Nucën Papa Dios rabiti xubu nuxun bana ñuiabi camina uisa ꞌixunbi ësoquin 

ꞌë bican cëma ꞌain. Usa ꞌaínbi camina Nucën Papa Diosan bana cuënëo quicë‑
sabi oquin ꞌë ësoquin ꞌacanin.

50 Usoquian Jesús bicëbë ca aín ꞌunán micë unicamax a ëbiani abácëxa.

Bëná uni abáa
51-52  Raíria abámainun ca bëná uni achú shi nëinshi sába nanën racúxun 

nuibian cëxa. Nuibiania aribi bican cëxbi ca sábana ëbiani ñancáishi 
abácëxa.

Judíos unin ꞌapucamanua Jesús buáncan 
(Mt 26.57‑68; Lc 22.54‑55, 63‑71; Jn 18.12‑14, 19‑24)

53  Usoquin bitan cëxun ca judíos sacer do tenën cushi caman ꞌapunu Jesús 
buán can cëxa. Anu ca sacer do tenën cushi ca mabë cania cëcë unicama ꞌimainun 
an Moisésnën cuënëo bana ꞌunáncë unicama timëćë ꞌiacëxa. 54 Jesúsa buán-
ta mainun ꞌuránxun nuibian tancëx ca Pedro a xubu rapasu me mënío cënu 
bërúax suntá ru ca mabë tsi bimi cënu sëna mëti anu tsoó cëxa.

55-56 Usa ꞌain ca judíos sacer do tenën cushi ca mabë camabi judíos unibunën 
ꞌapu cama anu timëx́un, uix caraisa atúan ꞌanun Jesúsmi manánti ꞌicë quixun 
cuaisa tancëxa. Cuaisa tancëbëa ꞌitsa uni cëmëi Jesúsmi manán cëxbi ca 
ꞌatima bana anúan Jesús ꞌacánun quixun Jesús ꞌuchoti ꞌaíma ꞌiacëxa. Bëtsi 
bëtsi uníxa cëmëi quicëxbi ca bana mëscú ꞌiacëxa. 57 Usa ꞌain ca uni raírinëx 
nirui cëmëi ami manani ësai quia cëxa: 58  —Nun cana nuna ësai quia ënë uni 
cuan: ꞌËn cana anuxun Nucën Papa Dios rabiti xubu unin ꞌa, ënë ruru pa tan‑
cëxun rabë ́ꞌimainun achúshi nëtëínshi amiri bishi bëtsi ꞌatë cënti ꞌain, unin 
ꞌacëma ꞌinun.

59 Usaía quicëbëa raíri raírinëx bëtsi bana ñui quicëxbi ca mëscúcë ꞌiacëxa. 
60 Usaía quicëbë niru quin ca judíos sacer do tenën cushi caman ꞌapu an Jesús 
cacëxa:

—¿Usaía mi ñui quican cë bë tanbi cara mina nu uisa quinbi caiman? ¿Uisai 
qui cara ësai mi ñui quicanin?

61 Quixuan cacëxbi ca Jesús uisaíbi banama ꞌicën. Quiama oquin ca judíos 
sacer do tenën cushi caman ꞌapun amiri bishi catë cëan cëxa:

—¿Mix cara mina Cristo, Nucën Papa Dios anu nun rabicë, aín Bëchicë a 
ꞌain?

62  Cacëxun ca Jesúsan cacëxa:
—ꞌËx cana a ꞌain. Mitsux camina uni ꞌinux anuax uá, ꞌë, Nucën Papa 

Dios cushiira, abë ꞌApu ꞌaish aín mëqueu tsócë isanan ꞌëx naí cuin mëucüax 
utëcënia isnuxun ꞌain.

63 Usai quia cuati xuamaírai nish quin aín chupabi tuca quin ca sacer do tenën 
cushi caman ꞌapun abë ꞌicë unicama cacëxa:

—Bëtsi unían cacë xun mabi cana nuna nunbi ꞌati mati banaia cuan. 
64  Mitsún ribi camina Nucën Papa Dios ñuia ꞌati mati banaia cuacan. ¿Uisa 
cara mina sinán canin?

Quixuan cacëx ca camáxbi —ca bamati ꞌicë —quia cëxa. 65  Usai qui ami 
tushu qui quin ca raírinën bëmá puxun mëëquin cacëxa:

—Uin cara mi mëëia, ca ꞌë cat.
Usaquian ꞌaia ca poli cía ca man ribi Jesús bëtash ca cëxa.

 789 Marcos 14



—ꞌËn cana a uni ꞌunáncëma ꞌai —quixuan Pedronën ca 
(Mt 26.69‑75; Lc 22.56‑62; Jn 18.15‑18, 25‑29)

66  Usaquian Jesús ꞌamainun ca Pedro xubu tanáin me mënío cënu ꞌiacëxa. 
Anua ꞌain ca an sacer do tenën cushi caman ꞌapu ñu mëëxuncë xanu uacëxa. 
67 Uquinbi tsimia sëna mëtia isquin ca Pedro cacëxa:

—Mix ribi camina Jesús, Naza retnu ꞌicë, abë ꞌion.
68  Cacëxun ca Pedronën cacëxa:
—ꞌËn cana a uni ꞌunán cëma ꞌain. Mixmi a ñui quicë uni a cana ꞌën ꞌuna niman.
Usaquin cabiania anun atsíncë xëcuënua ꞌicë ëman cuan cë bëbi ca ꞌatapa 

bana cëxa. 69 Usa ꞌain ca amiri bishi Pedro istë cën quin a xanun anua ꞌicë 
unicama cacëxa:

—Ënë unix ca axa abë nicë unicama achúshi a ꞌicën.
70 Cacëxun ca Pedronën amiri bishi catë cëan cëxa:
—ꞌËn cana a uni ꞌuna niman. Usaquian cacëa paná cëma ꞌaínshi ca anu ꞌicë 

unicaman Pedro catë cëan cëxa:
—Mix camina Gali leanu ꞌicë uni ꞌain. Usa ꞌaish camina anu ꞌicë unicama 

bana cësa ꞌain. Asérabi camina mix acama achúshi ꞌain.
71 Cacëxun ca Pedronën munuma bana quin cacëxa:
—ꞌËx cëmëia ca Nucën Papa Diosan ꞌë ꞌati moti ꞌicën. An cuamainun cana 

asérabi mitsu cain, mixmi a ñui quicë uni a cana ꞌuna niman.
72  Usaía quicë bëshi ca ꞌatapa amiri bishi bana të cëan cëxa. Bana cë bëtan ca 

Pedronën Jesusan ësaquin cacë a sinán cëxa: Rabë ́ꞌatapa bana ti sama pan 
ꞌain camina min isamina ꞌë ꞌunán cëma ꞌai quixun rabë ́ꞌimainun achúshi 
oquin uni paránti ꞌain. Usoquian Jesusan coóncë bana sinani ca Pedro masá 
nuituirai bëunan mëscúa cëxa.

Pilato Jesús ꞌináncan 
(Mt 27.1‑2, 11‑14; Lc 23.1‑5; Jn 18.28‑38)

15  1 Pëca ra cua tsín cëbë ca judíos sacer do tenën cushi ca mabë cania cëcë 
unicama ꞌimainun an Moisésnën cuënëo bana ꞌunáncë unicama 

ꞌimainun judíos cushi caman ꞌapu ca ma ribi timëácëxa. Timëx́un nëaxun ca 
Jesús Pila tonu buán cëxa. 2  Buáncë ca Pilá tonën Jesús ñucá cëxa:

—¿Mix cara mina judíos unicaman ꞌapu ꞌain?
Cacëxun ca Jesusan cacëxa:
—Asé rabi cana ꞌëx a ꞌain, mixmi quicë, usa.
3  Quicëbë ca sacer do tenën cushi camax ꞌitsa ñu ñuiquin Pilato cai Jesúsmi 

manán cëxa. 4 Usaquian cacan cëxun ca Pilá tonën Jesús catë cëan cëxa:
—Ca is. ꞌAisa mairai ca uni mimi manania. ¿Usaía quicë bëbi caina uisaíbi 

quiman?
5 Cacëxbia Jesús bana cë bëma ca Pilato —¿uisa uni cara ënëx ꞌic? —quixun 

sinani ratúa cëxa.

Jesús ca bamati ꞌicë quixuan unicama quia 
(Mt 27.15‑31; Lc 23.13‑25; Jn 18.38–19.16)

6 Anun chamiti ñucë ñunma ꞌacë pán piti nëtëa sënëńcëma pain ꞌain ca Pila‑
tonën usabi oquin ꞌacë ꞌixun a uni chiquí nuan judíos unibunën ñucácë, a 

sipuanua chiquínti sinán cëxa. 7 Usa ꞌain ca anua ꞌicë sipuacë unicama raíri 
ami nishi tsuá qui ru quian an uni ꞌacë ꞌiacëxa. An uni ꞌacë a unicama achúshi 
ca Barrabás ꞌiacëxa. 8  Barrabás sipunu ꞌain, uquin ca unicaman Pilato cacëxa:

—Minmi camabi barin nu ꞌaxun cë sabi oquin ca ꞌat.
9-10 Nutsi ami nish quin ca judíos sacer do tenën cushi caman Jesús ꞌënu bëaxa 

quixun ꞌunán quin Jesús chiquín tisa tanquin ca Pilá tonën cacëxa:
—¿ꞌËn judíos unicaman ꞌapu, Jesús, ënë chiquínti cara mina cuëën canin?
11 Usaquian cacë xunbi ca judíos sacer do tenën cushi caman, anu timë ca më‑

ꞌëocë unicama tsuá qui ru mi quin cacëxa:
—Ama, Barra bása chiquínun cana nuna cati ꞌain.
12  Usa ꞌain ca Pila tonën atu cacëxa:
—¿Barrabás chiquíanan judíos unicaman ꞌapu isa quixunmi cacáncë, ënë 

ꞌën uisoti cara mina cuëën canin?
13  Quixun cacë xunbi ca cuënishi munuma bana quin atun cacëxa:
—Bama tanun ca i curú so cënu matas.
14 Cuën cëni quia cuaquin ca Pila tonën cacëxa:
—¿Añu ñu ꞌaisama cara ënën ꞌax?
Cacëxbi ca unicama munuma cuën cëni quitë cëan cëxa:
—Bama tanun ca i curú so cënu matas.
15 Quicë bëtan ca Pilá tonën unica mabë upí ꞌiisa tanquin Barrabás chiquíanan 

rish qui mi tan cëxun i curú so cënu matásnun quixun Jesús atu ꞌinán cëxa.
16 Usomi tan cë xuan ꞌinán cëxun ca suntá ru caman anua Pilato ꞌicë xubu cha 

mëúa ꞌicë anu Jesús buán cëxa. Buánxun ca suntá ru caman raíri timëa cëxa. 
17 Anuxun ca Jesús ax isa ꞌapu ꞌicë quixun ꞌusán quin chupa minanën pucu cësa 
Jesús pañu mia cëxa. Pañu mianan ca mañuti otan cëxun muxa mañu mia cëxa. 
18  Usotan cëxun ꞌusani ca munuma sharati quican cëxa:

—Chuá mashi ca judíos unicaman ꞌapu ꞌit.
19 Caquin ca Jesús tsatín ribi matáx ca cëxa. Matáx caia raírinën tushu ca‑

mainun ca raíri nën ribi ꞌusani ami cuai quin rantin puruni tsóbu quin rabi catsi 
quixun ꞌacëxa. 20  Usoquin ꞌusán tan cëxun ca a pañu micë chupa minanën 
pucu cësa a pëmianan aín chupa pañu mi të cëan cëxa. Pañu mi tan cëxun ca i 
curú so cënu matásti buán cëxa.

Jesús i curúsocënu matáscan 
(Mt 27.32‑44; Lc 23.26‑43; Jn 19.17‑27)

21 Buán quinbi ca Cirene nëtënu ꞌicë uni, Simón, Alejandro ꞌimainun Rufo 
aín papa, aín naënuax anúan cuancë bai, anun aia isquin suntá ru caman 
anu Jesús matásti i curú socëa ꞌiábianun quixun cacëxa. 22  Cacë xuan buán-
cë bëtan Jesús buanx ca Gólgota cacë menu bëba can cëxa. Gólgota quicë, ax 
ca mapu xosa qui quicë ꞌicën. 23  Anuxun ca vino, mirra cëñun mëscucë, a isa 
xëanun quixun Jesús ꞌinán cëxa. ꞌInán cë xunbi ca ꞌama ꞌicën. 24 Usaía ꞌia anu 
matás tan cëxun ca suntá runën anuaxa Jesús bamanun i curú socë nitsían-
cëxa. Nitsín tancëx ca uin cara isa aín chupa bëtsi bëtsi biti ꞌicë iscatsi quixun 
ñuratsu pain niquin tantancëx suntá ru cama Jesusan chupa mëtí quia cëxa. 
25 Maná mi qui ruia bari urucë bëtan ca suntá ru caman usoquin ꞌacëxa.

26  Uisa ꞌicë cara bama miaxa quixun cuënëo xuan nancë bana ax ca ësai 
quicë ꞌiacëxa: Ënëx ca judíos unicaman ꞌapu ꞌicën. 27 Usoquin Jesús ꞌanan ca 

suntá ru caman an ñu mëca macë uni rabëŕibi i curú so cënu matás tan cëxun 
bëtsíxa aín mëqueu ꞌimainun bëtsix aín mëmiu ꞌinun nitsían cëxa. 28  Usai ca 
ꞌiacëxa, Nucën Papa Diosan bana cuënëo ësai quicë sabi oi: “Uni ꞌati ma ca‑
mabë ca ax ꞌiaxa”.

29 Usa ꞌain ca anua matáscë anun cuan quin a isi tëncëti ami ꞌati mati bana‑
quin unicaman Jesús cacëxa:

—Mix camina, ꞌën cana anuxun Nucën Papa Dios rabiti xubu ruru pa tan‑
cëxun rabë ́ꞌimainun achúshi nëtëínshi amiri bishi nitsín ru quin ꞌatë cënti ꞌai 
quiax quian. 30 Usa ꞌaish ca min cushínbi iët́i i curú so cë nuax ꞌibút.

31 Usari biti ca sacer do tenën cushi ca mabë an Moisésnën cuënëo bana 
ꞌunáncë unicama Jesús ñui ꞌati mati banai, ami cuai ësari canan cëxa:

—An uni raíri iëḿicësaribi oi iët́ibi ca iët́ima.
32  Usai canani ca quia cëxa:
—Cristo, Israel unicaman ꞌapu, ax bërí i curú so cë nuax ꞌibutia isquin cana‑

nuna ax ca asérabi a ꞌicë quixun ꞌunánti ꞌain.
Usari bi quin ca aribia i curú so cënu matáscë uni rabë ́anribi Jesús ꞌati ma‑

quin ñuia cëxa.

Jesús bama 
(Mt 27.45‑56; Lc 23.44‑49; Jn 19.28‑30)

33  Usa ꞌain ca bari xamá ru cë bëbi me bëán quia cëxa. Bëán quiax ca rabë ́
ꞌimainun achúshi hora ꞌicëbë bari pëqui të cëan cëxa. 34 Usai ꞌicëbë bari pëqui‑
tishi ꞌain ca Jesús munuma cuën cëni quia cëxa:

—Eloi, Eloi, ¿lama sabac tani?
Usai quicë bana, ax ca —ꞌën Papa Dios, ꞌën Papa Dios, ¿uisa cupí cara mina 

ꞌë ëan? —qui quicë ꞌicën. 35  Usai quia cuën cënia cuati ca anu ꞌicë unicama 
raírinëx quia cëxa:

—An ca unun Elías cuënia, ca cuat.
36 Usaía ꞌicëbë abácua tsini uquin ca uni achú shinën tsatimia xapu rëmencë, 

a bimi baca cacha cëmi chabóxun Jesús cucú ca quian xëanun ꞌamia cëxa. ꞌAmi‑
quin ca raíri unicama cacëxa:

—Mëë xunma ca ën, Elías cara a ꞌapati aia isti.
37 Usa ꞌain ca munuma cuëncëńtëcënishi Jesús bama cëxa. 38  Jesús bama-

cëbë ca Nucën Papa Diosan ꞌimicëx anuxun a rabiti xubu mëu anun bëpáncë 
chupa aín maná miu cüaxbi shimúqui amo rabë ́ꞌinun tuquia cëxa. 39 Usaía 
bamaia ca suntá runën cushin aín bëmá nanu nixun isacëxa. Isi ca —asé rabi 
ca ënëx Diosan bëchicë ꞌiaxa —quiax quia cëxa.

40  Acama ꞌimainun ca xanu raíri ribi ꞌuránxun isi niacëxa. Abë ca María 
Magda lena ꞌimainun María itsi, José ꞌimainun Jacobo itsi aín tita ꞌimainun 
Salomé caquin anëcë xanu axribi ꞌiacëxa. 41 A xanu camax ca Gali lea nuxun 
an Jesús ñu ꞌaxuncë a ꞌiacëxa. ꞌImainun ca axa Jesúsbë Jeru sa lénu cuancë 
xanu ca max ribi anu ꞌiacëxa.

Jesús bamacë mënío ñui quicë bana 
(Mt 27.57‑61; Lc 23.50‑56; Jn 19.38‑42)

42  Anun ñu mëëtima nëtë ꞌiisama pain ꞌain ca anun ñu mëníoti nëtë ñanta‑
bua cëxa. 43  Ñanta bu cëbë ca uacëxa Arimatea ëmanu ꞌicë uni, José. Ax ca 

judíos cushi caman ꞌapu cama cushi achúshi ꞌianan —upí uni ca —qui xuan 
camabi unin ꞌunáncë ꞌiacëxa. Usa ꞌaish ca anúan Nucën Papa Dios camabi 
unin ꞌapu ꞌiti nëtëa an caíncë ꞌiacëxa. Usa ꞌaish racuë ti maishi anua ꞌicënu 
atsín quin ca Pilato —Jesús ca bamaxa, cana buán tisa tanin —quixun cacëxa. 
44 Usaquian cacëxun ca Pilá tonën —asé rabi cara bamaxa —quixun ñucá nuxun 
suntá runën cushi camia cëxa. Camicëx aia ca —Jesús cara bamaxa —quixun 
ñucá cëxa. 45 Ñucá cë xuan —ca bamaxa —quixun cacëxun ca Pila tonën José 
Jesús buán tanun quixun cacëxa. 46  Usaquian cacëx cuan quin ca sábana upí 
maru tan cëxun Jesús i curú so cënua nanpá quin Josénën anun rabúan cëxa. 
Rabún tan cëxun matá me tëmúa naëcë anu mënío tan cëxun ca tarán bianxun 
mapa ranën quini xëpua cëxa. 47 Usoquian ꞌaia ca María Magda lena ꞌimainun 
bëtsi María, Josénën tita, anribi uinu cara mëníoia quixun isacëxa.

Jesús baísquia 
(Mt 28.1‑10; Lc 24.1‑12; Jn 20.1‑10)

16  1  Anun ñu mëëtima nëtë ñanta bu cë bëtan ca María Magda lena 
ꞌimainun Salomé ꞌimainun María itsi, Jaco bonën tita, acaman anúan 

Jesús imëíshi ꞌaí cuanti, sanu ro marua cëxa. 2  Maruonx ca pëca ra cëbëa bari 
urucëma ꞌaínshi anua Jesús mëníoë xan cënu cuan të cëan cëxa. 3  Cuani ca ësai 
canan cëxa:

—¿Uin cara anun quini xëpucë mapara nu raca na xunti ꞌic?
4 Usai canan quiani cuanx nira cë quinbi ca anun quini xëpuë xancë mapara 

axa anua naën xan cë numa ꞌicë, raca nacë isacëxa. 5 Usa ꞌain ca quininu atsín‑
quinbi bëná uni achú shia tari uxua pañuax mëqueu tsócë isi ratú can cëxa. 
6 Ratu tiabi ca cacëxa:

—Ratúaxma ca ꞌit. Mitsun camina i curú so cënua matá së xancë Jesús, Naza‑
retnu ꞌicë, a barin. Ca ënuma ꞌicën, ca baís quiaxa. Anua unin racáën xancë ca 
is. 7 Isbiani cuanxun camina Pedro cëñun aín ꞌunán micë unica ma ribi ësaquin 
cati ꞌain: Ax pain ca Galilea menu cuania. Mitsún ribi camina cuan tan cëxun 
anua a isti ꞌain, an mitsu cacë sabi oquin. Usaquin camina aín ꞌunán micë 
unicama cati ꞌain.

8  Usaquian ángelnën cacëxun, asérabi ca Jesús anuma ꞌicë quixun istancëx 
ratuti bërërui quini nuax chiquiti ca abáquiani cuan cëxa. Cuan quin ca 
racuëq́uin uibi uisa quinbi cáma ꞌicën.

María Magdalenanëan Jesús isa 
(Jn 20.11‑18)

9 Domingo nëtë pëca ra cëbë ca Jesús baís qui tancëx María Magda lena anua 
mëcën achúshi ꞌimainun rabë ́ñunshin ꞌatima chiquían, ami pain chiqui ra‑
cëa cëxa. 10  Usai ꞌia isbiani ca masá nuitutia bëunan mëscúcë axa Jesúsbë 
nicë unicama a cai cuan cëxa. 11 Cuan xuan —Jesús cana asábi isan —quixun 
cacëxun cuaquinbi ca a unicaman —usama ca —quixun sinán cëxa.

Ami sináncë uni rabëḿia Jesús chiquiracëa 
(Lc 24.13‑35)

12  Usai ꞌitan cëxa ëmanuax bain cuan cëbë ca Jesús a unicama rabëḿi, 
bëtsi unisa ꞌaish, chiqui ra cëa cëxa. 13  Usaía ami chiquiracëćëxun isbian quian 

—Jesús cana nuna isan —quixun atún ribi cacë xunbi ca raírinën —usama ca 
—quixun sinán cëxa.

Jesusan aín ꞌunánmicë unicama usaquian ñu ꞌanun ca 
(Mt 28.16‑20; Lc 24.36‑49; Jn 20.19‑23)

14  Usa i ꞌitancëx ca Jesús aín ꞌunán micë unicama mëcën rabë ́ ꞌimainun 
achúshi ami atúxa mesanu bucu buan chiqui ra cëa cëxa. Atumi chiqui ra cë‑
quin ca Jesusan atu cacëxa:

—An ꞌë baís quicë iscë caman, asérabi ꞌëx baís quicë isun cacë xunbi camina, 
asérabi ca baís quiaxa quixun ꞌë sinán ti sama tan.

15 Usaquin caxun ca atu cacëxa:
—Camabi menu cuan quin camina, ꞌëmi cata mëti, aín ꞌucha tërëńcë ꞌaish 

ca uni Nucën Papa Diosnan ꞌiti ꞌicë quixun camabi unían ꞌunánun, bana 
ñuixunti ꞌain. 16 Ñuixun cëxun cuatia ꞌëmi cata mëtia nashi micë ax ca Nucën 
Papa Diosan ainan ꞌinun iëḿicë ꞌiti ꞌicën. Usa ꞌaínbi ca axa ꞌëmi cata mëi‑
sama tancë uni ax aín ꞌucha cupí xënibua ꞌaínbi Nucën Papa Dios bëma ꞌiti 
ꞌicën. 17 Axa ꞌëmi cata mëcë unicaman ca Nucën Papa Diosan cushin uni itsin 
ꞌacëma ñu ësoquin ꞌati ꞌicën: ꞌënan ꞌixun ca ꞌën cushin uninua ñunshin ꞌatima 
chiquínti ꞌicën. Chiquíanan ca bëtsi banan banati ꞌicën. 18  Usai ꞌianan aín 
mëcënan bicë xunbi ca runun ꞌatima ꞌicën. ꞌImainun ca muca ñua xëacë xunbi 
uisabi otima ꞌicën. ꞌImainun ca aín mëcënan ramëcëx uni ñucë pëxcúti ꞌicën.

Jesús naínu cuan 
(Lc 24.50‑53)

19 Usaquin aín ꞌunán micë unicama catancëx ca Nucën ꞌIbu Jesus, aín 
mëqueu ꞌaish Nucën Papa Diosbë cushi ꞌi, naínu cuan cëxa. 20 Usai ꞌian camabi 
menu cuan quin ca aín ꞌunán micë unicaman —Nucën ꞌIbu Jesuc ris tomi cata‑
mëti aín ꞌucha tërëńcë ꞌaish ca uni Nucën Papa Diosnan ꞌiti ꞌicë —quixun 
bana ñuixuan cëxa. Usaquin bana ñuixunia ca Nucën ꞌIbu Jesuc ris to nënbi 
ꞌaquin quin, atúan ñuixuncë banax ca asérabi ꞌicë quixuan unin ꞌunánun, uni 
itsin ꞌacëma ñu ꞌamia cëxa. Ashi. 

I. JESUS XURATSU PAIN ꞌAISH ꞌIA BANA (1-2)

1  1-2  Teófilo ꞌën cana mi cain, an Jesús isanan aín bana ñuixuncë unicaman 
ca atun iscë sabi oquin Jesusan ñu ꞌacë cama ꞌimainun an unicama ꞌunán‑

micë ñuca ma ribi ñuiaxa. A unicaman ñuia cuaxun ca ꞌitsa unin upí oquin 
mënío quin a bana cama cuënëoxa. 3-4 Teófilo, minribi camina a ñucama mi 
ñuixun can cëxun cuan. Minmi asérabi cara a bana ꞌicë quixun ꞌunánun cana 
ꞌënribi upí oquin an a ñucama ꞌunáncë unicama ñucá quin, uisaira cara ꞌiaxa 
quixun cuatan cëxun, cuënëo xun quin mi ñuixunin.

Angelnëan an uni nashimiti uni, Juan, axa bacëńti ñuia
5 Herodes Judea cacë menu ꞌapu ꞌain ca Zaca rías cacë uni judíos sacer dote 

achúshi ꞌiacëxa. An mënío sabi oquin ca anuxun a rabiti xubu nuxun, Abíasnën 
unica ma bëtan Zaca ríasnën Nucën Papa Dios rabi quin ñu ꞌaxuan cëxa. Zaca‑
ríasnën xanu ax ca Aaronën rëbúnqui, Elisabet cacë, ꞌiacëxa. 6  Zaca rías 
ꞌimainun Elisabet a rabëtax ca Nucën Papa Diosan iscëx aín nuitu upí ꞌiacëxa. 
Upí ꞌixun ca Nucën ꞌIbu Diosan bana cama cuaquin an cacë sabi oquin upí 
oquin ꞌacëxa. Usa ꞌain ca uinu ꞌicë uníxbi a ꞌati ma quin ñui ami manánma 
ꞌicën. 7 Usa ꞌain ca Elisabet tuáñuma xanu ꞌianan a rabë taxbi xëniira ꞌiacëxa.

8  Usabi oquin ꞌacë ꞌixun ca achúshi nëtën Abíasnën unicaman anuxun 
Nucën Papa Dios rabiti xubu anuxun atun ꞌati ñu ꞌaquin, 9 uin cara anu Nucën 
Papa Diosan caíscë uníxëshi atsínti anu atsín quin tsëpasa ñu xaroti ꞌicë 
quixun ꞌuná nuxun Nucën Papa Dios ñucá tan cëxun tancëxa, judíos sacer do te‑
caman ꞌacë sabi oquin. Tancëxbi ca Zaca rías ꞌiacëxa. 10 Usa ꞌain ca Zaca ríasnën 
tsëpasa ñu xaro mainun judíos unicaman ëmánxun Nucën Papa Dios abë 
bana quin rabia cëxa. 11 Tsëpasa ñu xaro quinbi ca Zaca ríasnën anuxun tsëpasa 
ñu xaroti a mëqueucüa an Nucën Papa Dios ꞌaquincë aín ángel cama achúshi 
ami chiqui ra cëtia mëra cëxa. 12  Mërai sinán casmai ca ratuti racuëíracëxa. 
13  Usai ami racuë tiabi ca ángelnën cacëxa:

—Racuëáxma ca ꞌit, Zaca rías. Nucën Papa Diosan ca minmi a cacë bana‑
cama cuaxa. Usa ꞌain ca min xanu Elisabet an tuáñu ꞌiti ꞌicën. A tuá camina 
Juan caquin anëti ꞌain. 14  A tuá aín tita bacëńcëx cani cëbë camina ꞌitsaira 
cuëënti ꞌain. Usari biti ca ꞌitsaira unix cuëënti ꞌicën, a uni cupí. 15  Ax ca 
Nucën Papa Diosan iscëx uni itsi sama ꞌiti ꞌicën. ꞌIanan ca an vino ꞌimainun 
ñu cachacë xëatima ꞌicën. Aín titaxa bacëńcëma pain ꞌaíshbi ca Nucën Papa 
Diosan Bëru Ñunshin Upíñu ꞌiti ꞌicën, usabi ꞌinux. 16 Juan an ca amia manúcë 
ꞌicëbi Israel unicama upí oquin atun ꞌIbu Diosmi sinán të cën quian a rabinun 
ꞌunán miti ꞌicën. 17 Juan ax ca Nucën ꞌIbu Jesúsa unun ax pain rëcuëńcuatsini 

uti ꞌicën. Ax ca Elías ꞌiása ri biti Nucën Papa Diosan cushiñu ꞌixun unicaman 
upí oquin sinán cë sa ribi oquin aín bëchicë sinánun sinán miti ꞌicën. Sinán‑
mianan ca an aín bana cuai sama tancë unicama sina na mi quin, Nucën Papa 
Diosmi sinánun ꞌimiti ꞌicën. Usoquian ꞌimi cëxun ca axa Nucën ꞌIbu Diosan 
xucëx ucëbëtan, Israel unibunën upí oquin aín bana cuati ꞌicën.

18  Angelnën cacëxun ca Zaca ríasnën cacëxa:
—ꞌËx cana xëniira ꞌain, ꞌën xanu ribi ca xëniira ꞌicën. ¿Usa ꞌain carana 

uisaxun ꞌunánti ꞌain, min ꞌë cacë sabi oi ca asérabi ꞌiti ꞌicë quixun?
19 Cacëxun ca ángelnën cacëxa:
—ꞌËx cana abë ꞌixuan an cacë sabi oquin Nucën Papa Dios ñu ꞌaxuncë ángel, 

Gabriel, a ꞌain. Usa ꞌicë ca an upí bana ënë ñuiquin mi canun quixun ꞌë xuaxa. 
20 ꞌËn mi cacë xun bimi usai ca ꞌiti ꞌicë quixun sinán cëma cupí camina bana‑
ñuma ꞌinuxun ꞌain. Usa ꞌain camina a ñucama sënëńcëbëishi bana të cënti ꞌain. 
Min sinán cë bë mabi ca ꞌën mi cacë ñu asérabi ꞌiti ꞌicën, anun usai ꞌiti nëtëa 
sënëńcëbë.

21  Angelbë Zaca rías bana mainun ca an ëmánxun chiquitia caíncë 
unicaman, uisa catsi cara panatia quixun sinán cëxa. 22  Usaquin sinán quian 
caíncëx chiquí quin ca Zaca ríasnën bana cas ma quin aín mëcë nanshi sanán-
quin tanxuan cëxa. Usaía ꞌicë bëtan ca unicaman —Nucën Papa Diosan 
ismi cëxun ca anuxun a rabiti xubu nuxun ñu isaxa —quixun sinán cëxa.

23  A nëtë cama anun anuxun Nucën Papa Dios rabiti xubu nuxun ñu ꞌati 
sënëńcëbë ca Zaca rías aín xubunu cuan të cëan cëxa. 24  Usa ꞌain ca Zaca rías 
cuan të cëan aín xanu Elisabet tuua cëxa. Tuui ca chiqui tima mëcën achúshi 
ꞌuxë aín xubu mëúishi ꞌiacëxa. Usai ꞌiquin ca sinán cëxa: 25 Nucën ꞌIbu Diosan 
ca ꞌë sinán xun quin unicaman ꞌë ꞌati ma quin ñuitë cën xunma ꞌanun ꞌëx tuáñu 
ꞌinun mëníoxa quixun.

An Jesús tuuati ñuiquian ángelnën María ca
26 Elisabet mëcën achúshi ꞌimainun achúshi ꞌuxë sënëni natu bën cë bëtan ca 

Nucën Papa Diosan aín ángel, Gabriel, a Galilea menu ꞌicë ëma, Nazaret, anu 
cuan xuan 27 unibë ꞌicëma pan xanu, María cacë, a istánun xuacëxa. A xanux 
ca Davitan rëbúnqui, José cacë uni, an binuxun cacë ꞌiacëxa. 28  Usa ꞌain ca 
xucëx cuanx anua ꞌicënu atsín quin María cacëxa:

—Chuá mashi ca ꞌit. Mi ca Nucën ꞌIbu Diosan upí oquin sinán xunia, xanu 
raíri ꞌacë sa maira oquin. Ax ca mibë ꞌicën.

29 Usaquin cacëxun cuaquinshi isquin ca Maríanën ratú quin sinán cëxa 
—¿uisoti cara ꞌë usaquin cain? —quixun. 30 Usaquin sina niabi ca ángelnën 
cacëxa:

—Racuëáxma ca ꞌit, María. Mi ca Nucën Papa Diosan upí oquin sinán‑
xunia. 31 Mix camina tuunuxun ꞌain. Tuutancëx camina bëbu tuá bacëńti ꞌain. 
A camina Jesús caquin anëti ꞌain. 32  Ax ca uni itsi sama ꞌiti ꞌicën. A ñui ca —
Nucën Papa Dios manámi ꞌicë aín Bëchicë ca ax ꞌicë —quiax uni quiti ꞌicën. 
Nucën Papa Diosan ꞌimicëx ca aín rara David ꞌiása ri biti ax ꞌapu ꞌiti ꞌicën. 
33  ꞌApu ꞌaish ca Israelnën rëbún quinën ꞌapu nëtët́imoi ꞌiti ꞌicën. Ax ca cëñú‑
timoi ꞌapu ꞌinuxun ꞌaia.

34 Cacëxun ca Maríanën ángel cacëxa:
—ꞌËx cana unibë ꞌicëma pan ꞌain. ¿Usa ꞌaish carana uisax usai ꞌiti ꞌain?

35 Cacëxun ca ángelnën cacëxa:
—Nucën Papa Diosan Bëru Ñunshin Upí ca minu uti ꞌicën. Manámi ꞌicë 

Nucën Papa Diosan sinanën camina tuñu ꞌiti ꞌain. Usaquian sinán xun cë‑
xunmi tuacëx ca ax Nucën Papa Diosan iscëx upíira ꞌiti ꞌicën, —ax ca Nucën 
Papa Diosan Bëchicë ꞌicë —quiax ca unicamax a ñui quiti ꞌicën. 36 Min xucën, 
Elisabet, anribi ca cania cë quinbi bëbu oquin tuaia. Ca tuaíma quican cë bëbi 
ca aín tuá mëcën achúshi ꞌimainun achúshi ꞌuxëínshi chaia. 37 ꞌAíma ca Nucën 
Papa Diosan ꞌacas mati ñu ꞌicën.

38  Cacëx ca María quia cëxa:
—Ënu cana ꞌain, a Nucën ꞌIbu cuëëncë ñu ꞌaxunti. Min cacë sabi oi ca ꞌiti 

ꞌicën. Usaquian cacëx ca ángel cuan cëxa.

María Elisabet isi cuan
39 ꞌItsama nëtë ꞌicëbë ca María bënë tishi Judea menu ꞌicë ëma achúshi, 

matánu ꞌicë, anu Elisabet isi cuan cëxa. 40 Cuanx bëbai Zaca ríasnën xubunu 
atsín quin ca Maríanën Elisabet —¿ënu caina ꞌain? —quixun cacëxa. 
41 Usaquin Marianën cacë xuan Elisa betnën cuacë bëshi ca aín pucu nuax aín 
tuá ubía cëxa. Usai ꞌicë bëtan ca Nucën Papa Diosan Bëru Ñunshin Upitan 
upí oquin Elisabet sinán mia cëxa. 42  Sinán micëx cuëën quin ca Elisa betnën 
munuma María cacëxa:

—Nucën Papa Diosan mi sinán xuanxa, xanu raíri ꞌacë sa maira oquin. Min 
tuáribi ca an upí oquin sinán xunia. 43  Mixmi Nucën ꞌIbu ax uti nun caincë 
aín tita ꞌaish ꞌë isi ucëbë cana cuëë nibi rabinin. 44 ꞌËn minmi cacëxun cuacë‑
bëshi ca ꞌën pucunu ꞌicë tuá cuëëni ubíaxa. 45 Nucën ꞌIbu Dios quicë sabi oi ca 
asérabi ꞌiti ꞌicën. Ca usai ꞌiti ꞌicë quixun sinani camina cuëë inra cuëënti ꞌain.

46 Elisa bet nëan usaquin cacëxun ca Maríanën cacëxa:
ꞌËn cana Nucën ꞌIbu Dios cuëënquin rabin. 47 ꞌËn ꞌIbu Dios an ainan 

ꞌinun ꞌë iëḿicë, a sinani cana cuëëinra cuëënin. 48  ꞌËx ñuñuma 
ꞌaíshbi ami sináncë ꞌicë ca Nucën ꞌIbu Diosan ꞌë sinánxuanxa. 
Usoquin sinánxuncë ꞌëx ꞌain ca camabi unix ꞌë ñui —a ca Nucën 
Papa Diosan upí oquin sinánxuanxa —quiti ꞌicën. Axa ënë nëtënu 
bucucë unicaman rëbúnquinëxribi ca usai ꞌë ñui quiti ꞌicën. 49 Nucën 
Papa Dios ax cushiira ꞌixun ca ꞌën sináncëma ñu upíira upía ꞌë 
canun quixun aín ángel xuaxa. An ca aín sinan upíira ꞌaish uisa 
ñu ꞌatimabi ꞌati sinanima. 50 Usabi oquin ca uicaman cara ami 
racuëánan aín bana cuatia acama nuibaquin ꞌaquinia. 51 Cushiira 
ꞌixun ca an unin ꞌacëma ñu ꞌaxa. Axa —ꞌëx cana uni itsisamaira ꞌai 
—quixun sinani rabícë unicama ca an ñuuma ꞌimiaxa. 52  ꞌImianan 
ca ꞌapucamaribi ꞌapuma ꞌinun meu onan axa meu ꞌicë unicamaribi 
meuma ꞌinun ꞌimiaxa. 53  Panancë unicama ca pimiaxa. Pimianan ca 
ñuñu unicama ñu ꞌinántëcënquinma ñancáishi cuantánun xuaxa. 
54 Israelnën rëbúnquicama ainan ꞌinúan caíscë acama ca nuibaquin 
manuquinma ꞌaquianxa. 55 Usai ca xënibua ꞌaínbi ꞌiti ꞌicë quixun ca 
aín rëbúnquicama ñuiquin Nucën Papa Diosan nucën rara Abraham 
cacëxa.

56 Ësai qui sënëńtancëx rabë ́ꞌimainun achúshi ꞌuxë Elisa betbë ꞌitancëx ca 
María aín xubunu cuan të cëan cëxa.

An uni nashimicë, Juan, bacëán
57 Usa ꞌain ca Elisabet aín bacë́nti nëtë sënë́ncëbë, nucë bënë tuá 

bacëáncëxa. 58  Bacëńcë —a ca Nucën ꞌIbu Diosan nuiba quin tuáñu ꞌinun 
ꞌimiaxa —quixun ꞌunán biani a ꞌurama ꞌicë cama ꞌimainun aín aintsi ꞌibu‑
ca max ribi Elisabet isi cuanx ca abë banai cuëë an cëxa. 59 Usai ꞌitancëx ca 
Elisabet bacëńcë achúshi semana ꞌimainun achúshi nëtë ꞌain, judíos unibu‑
nëan ꞌacë so quin, a tuá judío ꞌicë ꞌunánti oi anu timëácëxa. Timëáx ca aín 
papan anëńbi anëcatsi quiax quican cëxa. 60 Quicë bëbi ca aín titax:

—Usama ca. Aín anëx ca Juan cacë ꞌiti ꞌicë —quiax quia cëxa.
61 Quia ca cacan cëxa:
—¿Uisa cupí cara Juan caquin anëcë ꞌiti ꞌic? Uinu ꞌicë min aintsi ꞌibúxbi ca 

usaquin anëcë ꞌaíma ꞌicën.
62  Usaquin catan cëxun ca aín papa uisa quin anëti cara cuëënia quixun 

ñucá quin mëcënan ꞌunánti oquin sanán quin cacan cëxa. 63  Usoquian cacan‑
cëxun ca aín papan anu cuënëoti ñua ꞌinánun quixun aín mëcënan tanquin 
cacëxa. Cacëxun ꞌinán cëxun ca —aín anë ca Juan ꞌicën —quixun cuënëo cëxa. 
Usaquian cuënëocë isi ca uisa cupí cara usaquin anëia quiax sinán cas ma‑
can cëxa. 64  Usaquian cuënëo cëbëa sinán cas ma can cë bëshi ca Zaca rías 
bana të cëan cëxa. Bana të cën quin ca Nucën Papa Dios rabia cëxa.

65  Usai ꞌicëbë ca anu ꞌicë unicama sinán casmai ratúa cëxa. ꞌImainun ca 
Zaca ríasbëa aín bëchicë usai ꞌicë bana cama Judea menu ꞌicë matá ca manu ꞌicë 
unicaman chanioia cuacëxa. 66 Chanioia cuax ca a tuá ñuiquian ñuicë bana‑
cama atun nuitu mëúishi sinánan, Nucën Papa Diosan ca abë ꞌixun asérabi a 
sinán xunia quixun ꞌunani, —¿ënë tuáratsu cara cani tancëx uisa uni ꞌiti ꞌic? 
—quiax canan cëxa.

Zacarías canta
67 Usai quimainun ca a tuacën papa, Zaca rías, ax aín Bëru Ñunshin Upíñu 

ꞌaish, Nucën Papa Diosan sinán micëx cuëëni quia cëxa:
 68 —Nucën ꞌIbu Dios, a Israel ꞌimainun aín rëbúnquicaman rabicë, a ca 

camabi unin rabiti ꞌicën. An ca aín unicama ꞌicë nu nuibaquin, an 
nuxnu ami sinánun nu sinánmiti a xuaxa. 69 An ca cushiira ꞌixuan 
an nu iëḿiti axa unun mëníoxa. Ax ca an Nucën Papa Dios rabia 
David, aín rëbúnqui ꞌiti ꞌicën. 70 Nucën Papa Diosan ca bëráma an ax 
quicë bana uni ñuixuncë uni upícaman —usai ca ꞌiti ꞌicë —quixun 
canun camiacëxa, ësaquin, 71 an ca an nu nuibacëma unicaman 
ubíotima oquin nu iëḿianan axa numi nishcë unicaman bëtsi bëtsi 
otima oquin nu iëḿiti ꞌicën. 72  Usaquin nu nuibaquin ꞌaquinquin 
ca Nucën Papa Diosan nucën raracama cásabi oquin nu ñu ꞌaxunti 
ꞌicën. A bana, nucën raracaman rëbúnquinëx ca aín unibu ꞌiti 
ꞌicë quiax quicë, a ca manucëma ꞌicën. 73  Nucën Papa Diosan ca 
sinanatëcënuxunma nucën rara Abraham cá banax ca ësai quicë 
ꞌicën: 74 Abrahamnën rëbúnqui nun nu racuëq́uinma a rabinun ca axa 
numi nishcë unicaman ubíotima oquin an nu iëḿiti ꞌicën. 75 Usaquian 
iëḿicëxun cananuna an iscë nun nuitu upí ꞌixun, ax cuëëncësabi 
oquin ꞌaquin, camabi nëtë nun bamati nëtë utámainun a rabiti 

ꞌain. 76 Usa ꞌain cana mixmi ꞌën bëchicëratsu ꞌicë, mi cain, mi ñui 
ca unicamax, Nucën Papa Dios manámi ꞌicë an aín bana unicama 
ñuixunun xucë camina mix ꞌai quiax quiti ꞌicën. Min camina, a 
Nucën ꞌIbu Diosan xuti ax ucëma pan ꞌain, mix pain rëcuëńcuatsincë 
ꞌixun, aín bana cuanun quixun Israel unicama sinánmiti ꞌain. 77 Min 
sinánmicëxun ca ꞌunánti ꞌicën, a cupí ca atun ꞌuchacama tërëńcë 
ꞌaish Nucën Papa Diosnan ꞌinun iëḿicë ꞌiti ꞌicë quixun. 78  Usoquin 
ꞌiminuxun ca Nucën Papa Diosan nu nuibaquin, an nu iëḿiti, a aín 
nëtënu ꞌicëbi ënë menu nubë ꞌinun xuti ꞌicën. 79 Xucëxun uquin ca 
axa aín ꞌucha cupí Nucën Papa Diosbë upíma ꞌianan —ꞌën bamati 
ca ꞌurama ꞌicë —quixun sinani racuëti masá nuituti bëánquibucënu 
ꞌicësa unicama atun ꞌuchacama tërëńquin Nucën Papa Diosnan ꞌinun 
ꞌimianan nuxnu Nucën Papa Diosbë upí ꞌaish ax cuëëncësabi oi ꞌinun 
nu ꞌimiti ꞌicën.

Usai ca Zaca rías Nucën Papa Diosan Bëru Ñunshin Upitan sinán micëx 
quia cëxa.

80 Usa ꞌaish ca cani a tuá aín sinan upí ꞌiacëxa. Usa ꞌaish ca anúan Israel 
unicama bana ñuixunti nëtëa sënëńtamainun anu uni ꞌicëma menu ꞌiacëxa.

Jesús bacëán 
(Mt 1.18‑25)

2  1 Ënë menua Jesús uti ca ësai ꞌiacëxa: Romanu ꞌicë ꞌapu, César Augusto, 
aín bana ca cuaco can cëxa, camabi unix ca aín anë quiri canu ꞌai cuanti 

ꞌicë quixun. 2  Cirenio cacë uni axa Siria nëtënu ꞌicë unicaman ꞌapu ꞌain ca a 
quirica ꞌata ba quin ꞌacan cëxa. 3  Usa ꞌain ca camabi unix uinu ꞌicë ëmanuax 
cara bacëáncëxa, anuxun aín anë quiri canu ꞌai riquian cëxa. 4 Usa ꞌain ca José 
Galilea menu ꞌicë ëma Nazaret cacë, anuax Belén cacë ëmanu cuan cëxa. Belén 
ax ca Judea menu ꞌicë ëma, anuaxa David bacëán, a ꞌiacëxa. José, ax David 
aín rëbúnqui ꞌaish, ca aín anë ꞌai Belénu cuan cëxa. 5 Cuan quin ca an binuxun 
ꞌunán tiocë xanu, María, tuñu ꞌicë, anribia aín anë ꞌanun buán cëxa. 6 Buáncëx 
cuanx Belénu bëba tancëx ca María aín bacëńti nëtë sënëáncëxa. 7 Sënëńcëbë 
ca anu ꞌiti xubu anu ꞌaínbia ꞌaisa maira ꞌixun unin tsitsi ruan anuxun ñuina 
pimiti ꞌiti nuax María bacëáncëxa. Bacëńxun ca chupan rabúnxun anuxun 
ñuina pimiti bunánti anu aín tuá racán cëxa.

Angelcaman an ñuina bërúancë unicama ca
8  Usa ꞌain ca Belén ꞌurama ꞌicë pastonu an ñuina bërúancë unicama ꞌiacëxa. 

ꞌIxun ca imë ́ꞌuxti tëaquin aín ñuina bërúan cëxa. 9 Anu ꞌixun ca Nucën ꞌIbu 
Diosan xucëx ángel achúshi atumi chiqui ra cëtia isacëxa. Iscë bëtan ca Nucën 
ꞌIbu Diosan pëcacën atu pëca cëxa. Usocëbë ca ratuti racuëácëxa. 10 Usariabi 
ca ángelnën atu cacëxa:

—Racuëáxma ca ꞌit. Micama cana upí bana ñuixunin. Ënëx ca camabi unin 
cuati ꞌicën. Cuati ca chuáma tani cuëënti ꞌicën. 11 Ënë nëtën ca bacëánxa 
anuax David bacëán ëmanuax an camabi uni aín ꞌucha tërëńcë ꞌaish Nucën 
Papa Diosnan ꞌinun iëḿiti. Ax ca Nucën ꞌIbu Cristo, a ꞌicën. 12  Ënë isquin 
camina ꞌën mitsu cacë bana ax ca asérabi ꞌicë quixun ꞌunánti ꞌain, cuanxun 
camina a Tuá chupan rabún xuan anuxun ñuina pimi tinu racáncë isti ꞌain.

13 Quicë bëshi ricua tsini timëti Nucën Papa Dios rabi ca ángel camax quia cëxa:
 14 —¡Naínu ꞌicë Nucën Papa Dios rabinun ca ꞌat! ¡Ënë nëtënuaxa Nucën 

Papa Diosbë upí ꞌicë unicamax ca chuámashirua ꞌican!
15  Usoqu in atu catancë́xa ángel camax naínu riquian cëbë ca an ñuina 

bërúancë unicamax canan cëxa:
—Taín isi Belénu cuanun ca cuan, nua Nucën ꞌIbu Diosan cami cë xuan aín 

ángelnën nu cacë ënë isi.
16  Canan quiani bënë tishi riquianxun ca María ꞌimainun José isanan aín 

Tuá anuxun ñuina pimi tinu racáncë isacëxa. 17 Isquin ca ángel nëan a Tuá 
ñuiquin cacë bana cama ñuixuan cëxa. 18  Usaquian an ñuina bërúancë unin 
ñuia cuati ca an cuacë unicama ratúa cëxa. 19 Ratú quinbi ca Maríanën aín 
nuitu mëúishi ënë ñucama manu quinma sinán cëxa. 20 Usa ꞌain ca an ñuina 
bërúancë unicama an a iscë ñucama ꞌimainun an a cuacë ñucama sinán quin 
Nucën Papa Dios rabi, pastonu amiri bishi riquian cëxa. Riquian quin ca —
ángel nëan nu cacë sabi oi ca ꞌiaxa —quixun sinánan ax ca upíira ꞌicë quixun 
sinán quin Nucën Papa Dios rabia cëxa.

Josébëtan Maríanën Jesús anuxun Nucën Papa Dios rabiti xubunu buan
21 María bacëńcë achúshi semana ꞌimainun achúshi nëtë ꞌain ca atúan aín 

bëchicë ꞌacë sabi oquin judíos uni raírinën Maríanën tuá judío ꞌicë ꞌunán tio‑
cëxa. ꞌUnán tio quin ca María tuuti sama pain ꞌaían ángelnën cacë sabi oquin 
Jesús caquin anëa cëxa.

22  Moisé snën cuënëo banaxa —bacëńtancëxun ca camabi judío xanun 
usoquin aín t uá ꞌati ꞌicë —qui cë sabi oquin ca Maríanën anúan bacëńcë 
ꞌuxë sënëńcëbëtan aín rëcuën tuá José bëtan Jeru sa lénu buán cëxa, ax ca 
ainan ꞌicë Nucën ꞌIbu Dios canuxun. 23  Moisésnën cuënëo bana ca ësai quia: 
“Camabi rëcuën bëbu tuá ax ca Nucën ꞌIbu Dios nanshi ꞌiti ꞌicën”. Usa ꞌain ca 
a bana quicë sabi oquin José bëtan Maríanën Jeru sa lénu ꞌicë xubu, anuxun 
Nucën Papa Dios rabiti, anu Jesús buán cëxa. 24 Moisésnën cuënëo bana ca 
quia, anúan aín bëbu tuá bacëńcë ꞌuxë sënëńcëbëtan ca xanun an ꞌara cacë 
numa curu rabë ́buánti ꞌicën, numa curu itsi ꞌaíma ꞌain ca an ꞌara cacë paru 
numa curu buánti ꞌicën. A bana quicë sabi oquin ca Maríanën Jesús buánan 
numa curu rabëŕibi judíos sacer dote ꞌiná nuxun buán cëxa.

25 Jeru sa lénu ꞌicë uni achúshi ax ca Simeón caquin anëcë ꞌiacëxa. A unix 
ca upí nuituñu ꞌixun a rabianan Nucën ꞌIbu Dios quicë sabi oquin ꞌacë ꞌiacëxa. 
Usa ꞌixun ca an Israel unibu chuá ma shirua ꞌimiti, axa uti caían cëxa. Usa ꞌain 
ca abë Nucën Papa Diosan Bëru Ñunshin Upí ꞌiacëxa. 26  An ca Nucën Papa 
Diosan Bëru Ñunshin Upitan sinán mi cëxun ësoquin sinán quin ꞌunán cëxa: 
Bama cëma pain ꞌixun cana ꞌën axa utia judíos unicaman caíncë, Cristo, a 
Nucën ꞌIbu Diosan xucë isti ꞌain.

27 Usa ꞌain ca Simeón Nucën Papa Diosan Bëru Ñunshin Upitan sinán micëx 
anuxun Nucën Papa Dios rabiti xubunu cuan cëxa. Cuanx anu ꞌain ca Josébë 
María, Moisésnën cuënëo bana quicë sabi oquin ꞌanuxun Jesús buanx atsían‑
cëxa. 28  Atsinia isquin a tuá ꞌicú quin biquin ca Simeonën Nucën Papa Dios 
rabi quin cacëxa:
 29 ꞌËn ꞌIbu Dios, a ñuiquinmi ꞌë cacë a cana isan. Usa ꞌain ca ꞌëx bamati 

asábi ꞌicën. 30 An camabi uni aín ꞌuchacama tërëńquin minan ꞌinun 

iëḿiti a cana ꞌën bërúnbi isin. 31 Ax ca usai ꞌiti ꞌicë quixuan camabi 
unin ꞌunánun camina aín uti mëníon. 32  An ca Israel unibushima 
judíosma unicamaribi aín sinan upí ꞌinun ꞌimiti ꞌicën. Minan ꞌinúnmi 
caísa, Israel unibu, acama achúshi ꞌaish, a cupí ca camabi unin Israel 
unibu rabiti ꞌicën.

33  Simeó nëxa Jesús ñui quia cuati ca Josébë María uisa ꞌaish cara usai ꞌiti 
ꞌicë quiax sinán cas ma cëxa. 34  Sinán cas maiabi ca Simeónën acama Nucën 
Papa Dios ñucá xun tan cëxun Jesusan tita, María, cacëxa:

—Ënë tuá cania aín bana cuai sama tani ca ꞌitsaira Israel uni Nucën Papa 
Diosbë upíma ꞌiti ꞌicën. Usai ꞌicë bëbi ca ꞌitsa uníx ribi aín bana cuati abë upíira 
ꞌiti ꞌicën. Uisai cara Nucën Papa Dios cuëënia quixuan unicaman ꞌunánun 
xucë ꞌaínbi ca ꞌitsa unix aín bana cuati cuëë nima a ñui ꞌati mati banati ꞌicën. 
35  Usai ꞌia isquin ca an uiso quin cara aín nuitu mëu sinania quixun Nucën 
Papa Dios ꞌimainun unica man ribi ꞌunánti ꞌicën. Usaía ꞌimainun camina 
mixribi, María, a sinán xuni masá nuitui rati ꞌain.

Usaquin ca Simeonën María cacëxa.
36 Anuribi ca achúshi xanu xëniira, Ana cacë, ꞌiacëxa. Ana ax ca an Nucën 

Papa Dios quicë bana unicama ñuixuncë xanu ꞌiacëxa. Ax ca Asernën 
rëbúnqui achúshi, Fanuel cacë, aín bëchicë ꞌiacëxa. Xuntacu ꞌicëa bicëx ca 
aín bënëbë mëcën achúshi ꞌimainun rabë ́baritia ꞌiacëxa. 37 Mëcën achúshi 
ꞌimainun rabë ́baritia ꞌicëbë casu namëa ꞌaish ca ochenta y cuatro bari tiañu 
ꞌiacëxa. Usa ꞌixun ca anuxun a rabiti xubu nuax camabi nëtën abë bana quin 
Nucën Papa Dios rabia cëxa. A upí oquin siná nuxun ca bëtsi bëtsi nëtën piama 
ꞌicën. Nëtëńbi imëb́i ca usaquin Nucën Papa Dios rabia cëxa. 38  Josébë María 
a bëi atsín cëbë axri bishi anuxun Nucën Papa Dios rabiti xubunu atsín quin ca 
Anan Jesús isacëxa. Isi cuëën quin ca —asábi ca —caquin Nucën Papa Dios 
rabia cëxa. Rabi quin ca anu ꞌicë uni an anun Jeru sa lénu ꞌicë cama ꞌimainun 
camabi judíos uni chuá marua ꞌinux iët́i nëtë caíncë unicama, a Jesús ñuiquin 
—an nu iëḿiti a ca ënëx ꞌicë —quixun cacëxa.

Nazaretnu cuantëcëan
39 Usa ꞌain ca José bëtan Maríanën Nucën ꞌIbu Diosan bana Moisésnën 

cuënëo ax quicë sabi oquin ꞌatancëx Galilea menu cuan të cëni anu atux ꞌicë 
ëma, Nazaret, anu bëba të cëan cëxa. 40 Anu cuanx ca Jesús Nazaret ëmanuax 
cania cëxa. Cani cushi ꞌixun ca ñu upí oquin ꞌunán cëxa. Usai ꞌia cania ca aín 
Papa Diosan upí oquin ꞌaquian cëxa.

Anuxun Nucën Papa Dios rabiti xubunua Jesús ꞌia
41 Usaía Jesús cani mainun ca José ꞌimainun María camabi bari tian, Pascua 

anun carnero ꞌati nëtën Jeru sa lénu ꞌinux cuan cëxa. A nëtë ax ca aín rara cama 
Egipto menuax ꞌati mocë ꞌaish bamaibi iëá, a sinán quin Nucën Papa Dios rabi‑
quin carnero ꞌati nëtë ꞌiacëxa. 42  Usai cuan quin ca mëcën rabë ́ꞌimainun rabë ́
bari tiañu ꞌicë José bëtan Maríanën Jesús anun carnero ꞌati nëtën Jeru sa lénu 
buán cëxa. 43 Anu cuanx anun carnero ꞌati nëtë inúmi biani amiri bishi Nazaret 
ëmanu cuan të cën quin ca Maríanën José bëtan a ñubi sina nima cuan quin 
Jesús Jeru sa lé nubi ëbian cëxa. 44 Ëbiani ca raíri unica mabë cuan cësa sinani 
Josébë María achúshi nëtë bain cuan cëxa. Cuanxun ca aín aintsi ꞌibu ca manua 

barianan an ꞌunáncë unica ma nua ribi bari quinbi ꞌaímo cëxa. 45 ꞌAímo biani ca 
Josébë María amiri bishi Jeru sa lénua bari cuan të cëan cëxa.

46  Usa ꞌain ca rabë ́ꞌimainun achúshi nëtë ꞌicë bëtan anuxun Nucën Papa 
Dios rabiti xubunu tsóxuan, an Moisésnën cuënëo bana uni ꞌunáncë unicaman 
bana ñuixun cëxun cuaquin anribi atu bana ñucatia mëra cëxa. 47 Jesusan bana 
cuati ca a unicama ratúa cëxa. Ratuti ca —uisa ꞌixun cara ënë tuacën ënë 
ñucama ꞌunánan nun ñucá cë xun ribi upí oquin ñuia —quiax sinán cas ma cëxa. 
48  Usaía a unica mabë banai tsócë Jesús mërai ca Josébë María ratúa cëxa. 
Ratú quin ca aín titan cacëxa:

—¿Uisa ꞌaish cara mina usai ꞌian? Min ꞌunan papa bëtan cana mi mëra catsi 
bënëq́uin barin.

49 Cacë xunbi ca Jesusan cacëxa:
—¿Uisa cupí caina ꞌë barian? ¿ꞌËn Papa quicë sabi oquin ꞌën ñu ꞌati cara‑

mina ꞌuna niman?
50 Cacëxun cuaquinbi ca José bëtan Maríanën uiso quin caquin cara usoquin 

caia quixun ꞌunánma ꞌicën.
51 Usa ꞌain ca José ꞌimainun Maríabë Jesús Naza retnu cuan të cëan cëxa. 

Cuanx anuax cani quin ca aín ꞌunan papa ꞌimainun aín tita quicë sabi oquin ñu 
ꞌacëxa. Usaía cani mainun ca Maríanën Jeru sa lé nuaxa Jesús ꞌicë cama a manu‑
quinma sinán cëxa. 52  Sinán mainun ca Jesús cania cëxa. Cani aín nami cushi 
ꞌianan ca ñu upí oquin ꞌunán cëxa. Usa ꞌicë ca —ax ca upí tuá ꞌicë —quixun 
camabi unin cuëën quin nuiba cëxa. Nuiba mainun ca Nucën Papa Diosan ribi 
a isi cuëën quin nuiba cëxa.

II. GALILEA MENUXUAN JESUSAN 
UNICAMA BANA ÑUIXUAN (3.1-9.50)

Anu uni ꞌicëma menuxuan an uni nashimicë, Juanën uni bana ñuixuan 
(Mt 3.1‑12; Mr 1.1‑8; Jn 1.19‑28)

3  1 Tiberio anun Roma nuxun ꞌapu ꞌimi cancë nëtëa quince baritia ꞌicëbë 
ca Poncio Pilato Judea menu ꞌicë unicaman ꞌapu ꞌiacëxa. Usai ꞌimainun 

ca Herodes Galilea menu ꞌicë ꞌapu ꞌiacëxa. ꞌImainun ca Hero desnën xucën, 
Filipo, ax Iturea me ꞌimainun Traco níte menu ꞌicë ꞌapu ꞌiacëxa. ꞌImainun ca 
Lisa nias cacë uni, ax Abilinia cacë menu ꞌicë ꞌapu ꞌiacëxa. 2  Usaía ꞌimainun 
ca Anás ꞌimainun Caifás a rabëtax judíos sacer do te caman cushi ꞌiacëxa. 
ꞌImainun ca Zaca ríasnën bëchicë, Juan, axa anu uni ꞌicëma menu ꞌicë, a 
Nucën Papa Diosan aín bana sinán mi quian unicama bana ñuixunun quixun 
ꞌimia cëxa. 3  ꞌImicëx cuani Jordán cacë baca rapasu ꞌicë meca manu cuan quin 
bana ñuixuni ca ësai quia cëxa:

—Sina na quin mitsun ꞌucha cama ëni Nucën Papa Diosmi sinani camina 
nashi micë ꞌiti ꞌain, mitsun ꞌucha cama tërëńcë ꞌinun.

4  Usai ca Juan quia cëxa, a ñuiquian an Nucën Papa Dios quicë bana 
unicama ñuixuncë, Isaíasnën cuënëo sabi oi, ësai quicë:

Anu uni ꞌicëma menuxun munuma bana ñui ca a unix ësai quia: Nucën 
ꞌIbu ca aia, camina axa anun uti bai mëníoquin racanacësaribi oi 
aín bana cuanux sinanati ꞌain. 5 Matá nancëćëcamax ca natacacácë 
ꞌiti ꞌicën, aín bashicama ꞌimainun matácama ca bëtsibëtan sënën ꞌiti 

ꞌicën, bai tëntúncëcamax ca racanacë ꞌiti ꞌicën, bainu ꞌicë quinicama 
ca natacacácë ꞌiti ꞌicën. 6 Usoquian ꞌan ca ax uti ꞌicën. Axira ucëbëtan 
ca camabi unin, uisaira oquin cara Nucën Papa Diosan, unicama 
ꞌaquinquin ainan ꞌinun iëḿiti ꞌicë quixun isti ꞌicën.

7 Usa ꞌain ca Juanën atu nashi minun ꞌaisa maira uni anu riquian cëxa. 
Riquianxa bëbacë ca Juanën cacëxa:

—Mitsux ꞌatima ꞌixun uni paráncë ꞌaish camina mitsun rara cama ꞌiása‑
ri biti, runu an uni picë, asa ꞌain. ¿Usa ꞌicë cara anúan Nucën Papa Diosan 
ꞌaisama unicama atumi nish quin masóti nëtën masócë ꞌitin raba nanmi sina‑
nanun quixun uin mitsu cax? 8  Unían mitsu asérabi sina nacë ꞌai quixun 
ꞌunánun camina ñu ꞌaisama ꞌati ënquin upí ñuishi ꞌati ꞌain. —Nux Abra‑
hamnën rëbúnqui ꞌaish cana nuna Nucën Papa Diosan iscëx upí ꞌai —quixun 
sinán xunma ca ꞌacan. Asérabi cana mitsu cain, ꞌaisa tanquin ca Nucën Papa 
Diosan ënë maxáxbi bëtsi oquin Abra hamnën rëbúnqui ꞌimiti ꞌicën. 9 Ësa ca. 
A rëti aín manë ruë tuíanx a rapasu nira cë quin ca an upí oquin tuacëma 
icama rëtan cëxun xanania unin tsin nëënia. Usaribi oquin ca bënëńquinshi 
mitsúxmi sina nati ami sinán cëma ꞌicë Nucën Papa Diosan mitsu ꞌati ꞌicën.

10 Juanëan usaquin ñuixunia cuaquin ca anu ꞌicë unicaman —¿Nucën Papa 
Dios cuëën cë sabi oi ꞌinuxun cara nuna añu ꞌati ꞌai? —quixun Juan ñucá quin 
cacëxa. 11 Cacëxun ca Juanën cacëxa:

—Uix cara cutun rabëñ́u ꞌicë an ca cutún ñuma uni aín cutun achúshi 
ꞌinánti ꞌicën. Uix cara pitiñu ꞌicë an ca piti ñuma uni paná ꞌinánti ꞌicën.

12  An ꞌapu buán miti curíqui bicë unica max ribi ca an atu nashi minun quiax 
Juanu cuan cëxa. Cuanx bëbaxun ca cacëxa:

—¿Nucën Papa Dios cuëën cë sabi oi ꞌinuxun cara nuna añu ꞌati ꞌain?
13  Cacëxun ca Juanën cacëxa:
—Uiti curí quimi binun cara mi caxa, ashi camina ꞌapu buán mi nuxun biti 

ꞌain.
14 Suntá ru ca man ribi ca anu cuanxun Juan ñucá quin cacëxa:
—¿Nunribi cara nuna añu ꞌati ꞌain?
Ñucá cëxun ca cacëxa:
—Camina unin ñu ꞌimainun aín curíqui mëca ma tima ꞌain, mëëxun ꞌanan 

camina parán xun ribi unin ñu mëca ma tima ꞌain, camina cëmëi ami manán‑
xun ribi unin ñu bitima ꞌain. Mitsun ñu ꞌati cupía ꞌapun curíqui ꞌinán cëxun 
camina ꞌati mati bana quinma cuëën quin ashi biti ꞌain.

15 Ësoquian Juanën bana ñuixunia an cuacë unicaman ca —ënë uni sapi ca 
Cristo, axa uti nun caíncë, a ꞌicë —quixun cuëën quin sinán cëxa. 16 Sinania ca 
Juanën anu ꞌicë unicama cacëxa:

—ꞌËn cana mitsu ꞌumpaxan nashimin. Usa ꞌaínbi ca ꞌësa maira uni ꞌë caxu 
aia. Axa upíira ꞌaish cushiira ꞌain cana ꞌëx asari bima ꞌaish ami rabini a ꞌurama 
ꞌitima ꞌain. Usai ꞌiquin cana aín taxa cabi tubu xun tima ꞌain. Axira uquin ca 
uni aín Bëru Ñunshin Upíñu ꞌinun ꞌimiti ꞌicën. ꞌImi quin ca tsi rëqui ru cë nëan 
ñu ꞌacë so quin aín cushin aín nuitunua sináncë ñu ꞌati ma cama a cëñu quin 
uni upí ꞌimiti ꞌicën. 17 An ñu ꞌapácë unin ꞌacë sa ribi oquin ca ꞌati ꞌicën. Ca ësa 
ꞌiti ꞌicën. Unin ca ñu bëru trigo ꞌapatia. ꞌApá tan cëxun ca bimia bitsia. Bitan‑
cëxun ca bucúnxun chacaia. Chaca quian tacaia ca aín xacá suñun amo putia. 
Pucëbë ca aín bëru ax tiquia. Usai ꞌia bërúanxun bixun bucún tan cëxun ca aín 

xacá cama tsi rëqui rucë bënán ti sa manën nëënia. Usaribi oquin ca axa uti an 
aín ꞌacë ñucama ꞌunán quin, upí unicama abëa ꞌiti bianan ꞌati ma cama a atun 
ñu ꞌatima ꞌacë cupí bimi xacá nëënti pucësa ꞌimiti ꞌicën.

18  Usaquin bana ñuixuanan unicama ꞌësë quin ca Juanën Jesús ñuiquin a 
cuatia cuëënun bana ñuixuan cëxa. 19 Ñuixuanan ca ꞌapu Herodes cacë an 
aín xucënan xanu, Hero días cacë, a bianan bëtsi ñu ꞌati ma ribi ꞌacë ꞌicë —
minmi ꞌacë ñu ax ca ꞌaisama ꞌicë —quixun Juanën ꞌapu Herodes a cacëxa. 
20 Usaquian cacë xunbi sina na quinma ñu ꞌati maira ꞌatë cën quin ca Hero desnën 
Juan sipuanun aín unicama cacëxa.

Juanëan Jesús nashimia 
(Mt 3.13‑17; Mr 1.9‑11)

21 Sipua cëma pan ꞌixun unicama nashi mianan ca Juanën Jesús ribi nashi‑
mia cëxa. Nashi micëx aín Papa Diosbë bana cëbë ca naí paná ra bëa cëxa. 
22  Usacëbë ca Nucën Papa Diosan Bëru Ñunshin Upí numa curu iscësa ꞌaish 
uax anu ꞌirua cëxa. Usaía ꞌicë bëtan ca Jesusan naínuaxa banaia cuacëxa, ësai 
qui:

—Mix camina ꞌëx amiira sináncë bacë bëchicë ꞌain. Mimi sinani cana chuá‑
marua tani cuëënin.

Jesusan chaitiocëcama ꞌimainun aín raracamaxa ꞌiá 
(Mt 1.1‑17)

23 Unicama pain bana ñuixuanan ꞌaquini ca treinta bari tia ñusa Jesús ꞌiacëxa. 
Unicaman sináncëx ca Josénëx aín papa ꞌiacëxa. José ax ca Elínën bëchicë 
ꞌiacëxa. 24 Elí ax ca Matatnën bëchicë ꞌiacëxa. Matat ax ca Levitan bëchicë 
ꞌiacëxa. Leví ax ca Melquín bëchicë ꞌiacëxa. Melqui ax ca Jananën bëchicë 
ꞌiacëxa. Jana ax ca Josénën bëchicë ꞌiacëxa. 25 José ax ca Mata tíasnën bëchicë 
ꞌiacëxa. Mata tías ax ca Amosnën bëchicë ꞌiacëxa. Amós ax ca Nahumnën 
bëchicë ꞌiacëxa. Nahum ax ca Eslinën bëchicë ꞌiacëxa. Esli ax ca Nagainën 
bëchicë ꞌiacëxa. 26  Nagai ax ca Maatnën bëchicë ꞌiacëxa. Maat ax ca Mata‑
tíasnën bëchicë ꞌiacëxa. Mata tías ax ca Semeinën bëchicë ꞌiacëxa. Semein ax 
ca Josénën bëchicë ꞌiacëxa. José ax ca Judánën bëchicë ꞌiacëxa. 27 Judá ax ca 
Joananën bëchicë ꞌiacëxa. Joanan ax ca Resan bëchicë ꞌiacëxa. Resa ax ca Zoro‑
ba belnën bëchicë ꞌiacëxa. Zoro babel ax ca Sala tielnën bëchicë ꞌiacëxa. Sala tiel 
ax ca Nerín bëchicë ꞌiacëxa. 28 Neri ax ca Melquin bëchicë ꞌiacëxa. Melqui ax 
ca Adinën bëchicë ꞌiacëxa. Adi ax ca Cosamnën bëchicë ꞌiacëxa. Cosam ax ca 
Elmo damnën bëchicë ꞌiacëxa. Elmodam ax ca Ernën bëchicë ꞌiacëxa. 29 Er ax 
ca Josuénën bëchicë ꞌiacëxa. Josué ax ca Elie zernën bëchicë ꞌiacëxa. Eliezer ax 
ca Jorimnën bëchicë ꞌiacëxa. Jorim ax ca Matatnën bëchicë ꞌiacëxa. 30 Matat 
ax ca Levitan bëchicë ꞌiacëxa. Leví ax ca Simeonën bëchicë ꞌiacëxa. Simeón 
ax ca Judatan bëchicë ꞌiacëxa. Judá ax ca Josénën bëchicë ꞌiacëxa. José ax ca 
Jonanën bëchicë ꞌiacëxa. Jonán ax ca Elia quimnën bëchicë ꞌiacëxa. 31 Elia-
quim ax ca Meleanën bëchicë ꞌiacëxa. Melea ax ca Mainanën bëchicë ꞌiacëxa. 
Mainán ax ca Mata tanën bëchicë ꞌiacëxa. Matata ax ca Natanën bëchicë ꞌiacëxa. 
32  Natán ax ca Davitan bëchicë ꞌiacëxa. David ax ca Isaínën bëchicë ꞌiacëxa. Isaí 
ax ca Obednën bëchicë ꞌiacëxa. Obed ax ca Booznën bëchicë ꞌiacëxa. Booz ax 
ca Salan bëchicë ꞌiacëxa. Sala ax ca Naasonën bëchicë ꞌiacëxa. 33 Naasón ax ca 

Amina dabnën bëchicë ꞌiacëxa. Aminadab ax ca Aramnën bëchicë ꞌiacëxa. Aram 
ax ca Esromnën bëchicë ꞌiacëxa. Esrom ax ca Faresan bëchicë ꞌiacëxa. Fares ax 
ca Judatan bëchicë ꞌiacëxa. 34 Judá ax ca Jacobnën bëchicë ꞌiacëxa. Jacob ax ca 
Isaacnën bëchicë ꞌiacëxa. Isaac ax ca Abra hamnën bëchicë ꞌiacëxa. Abraham 
ax ca Tarénën bëchicë ꞌiacëxa. Taré ax ca Nacornën bëchicë ꞌiacëxa. 35 Nacor 
ax ca Serugnën bëchicë ꞌiacëxa. Serug ax ca Ragaunën bëchicë ꞌiacëxa. Ragau 
ax ca Pelegnën bëchicë ꞌiacëxa. Peleg ax ca Hebernën bëchicë ꞌiacëxa. Heber ax 
ca Salan bëchicë ꞌiacëxa. 36 Sala ax ca Cainanën bëchicë ꞌiacëxa. Cainán ax ca 
Arfa xadnën bëchicë ꞌiacëxa. Arfaxad ax ca Semnën bëchicë ꞌiacëxa. Sem ax ca 
Noénën bëchicë ꞌiacëxa. Noé ax ca Lamecnën bëchicë ꞌiacëxa. 37 Lamec ax ca 
Matu sa lenën bëchicë ꞌiacëxa. Matu salén ax ca Enocnën bëchicë ꞌiacëxa. Enoc ax 
ca Jarednën bëchicë ꞌiacëxa. Jared ax ca Maha la leelnën bëchicë ꞌiacëxa. Maha‑
la leel ax ca Cainanën bëchicë ꞌiacëxa. 38 Cainán ax ca Enosnën bëchicë ꞌiacëxa. 
Enós ax ca Setnën bëchicë ꞌiacëxa. Set ax ca Adanën bëchicë ꞌiacëxa. Adán ax ca 
Nucën Papa Diosan bëchicë ꞌiacëxa.

Ñunshin ꞌatimanën ꞌapúan Jesús ꞌatima ñu ꞌamiti sinan 
(Mt 4.1‑11; Mr 1.12‑13)

4  1 Juanëan Jordán baca nuxun nashi mi cëbë abë ꞌixun ca Nucën Papa 
Diosan Bëru Ñunshin Upitan Jesús anu uni ꞌicëma menu cuanti sinán‑

mia cëxa. 2  Cuanx ca cuarenta nëtën anu ꞌiacëxa. Anua ꞌicë ca ñunshin 
ꞌati manën ꞌapun ñu ꞌaisama ꞌami catsi quixun carai shia cëxa. Anu ꞌixun ca a 
nëtë caman Jesusan ñu piama ꞌicën. Ñu piima ca panan cëxa. 3 Panancë isquin 
ca ñunshin ꞌati manën ꞌapun ꞌatima ñu ꞌami catsi quixun ësaquin cacëxa:

—Asé rabi Diosan Bëchicë ꞌixun ca ënë maxax pán ꞌinun cat.
4 Cacëxun ca Jesusan cacëxa:
—Ësai ca Nucën Papa Diosan bana cuënëo quia: “Pán piishi ca uni tsótima 

ꞌicën”.
5 Usotan cëxun ca amiri bishi tantë cën catsi quixun ñunshin ꞌati manën ꞌapun 

aín bashi chai rucë manan Jesús buán cëxa. Buán tan cëxun ca anuxun camabi 
me ꞌimainun a menu ꞌicë ëmacama cuai nacëa bënëńquinshi ismia cëxa. 6 Ismi‑
quin ca cacëxa:

—Ami iscë mecama ꞌimainun ami iscë ëmacama ꞌimainun anu ꞌicë ñucama 
ënëx ca ꞌënan ꞌicën. Usa ꞌicë cana ui carana ꞌinán tisa tani a, aín ꞌibu ꞌimi quin, 
ënë ñucama ꞌinánti ꞌain. 7 Rantin puruni tsóbu quinmi min dios ꞌicë ꞌë rabi‑
cëxun cana ënë mecama ꞌimainun ënë menu ꞌicë ëmacama ꞌimainun anu ꞌicë 
ñucama mixmi aín ꞌibu ꞌinun mi ꞌinánti ꞌain.

8  Usaquian cacëxun ca Jesusan cacëxa:
—Ñun shin ꞌati manën ꞌapu, ënuax ca cuantan. Nucën Papa Diosan bana 

cuënëo ca ësai quia: “Min ꞌIbu Diosëshi camina rabiti ꞌain. Rabi quin camina 
ashi ax cuëën cë sabi oquin ñu ꞌaxunti ꞌain”.

9 Usotan cëxun ca amiri bishi tantë cën catsi quixun ñunshin ꞌati manën ꞌapun 
Jesús Jeru sa lénu buán cëxa. Buán tan cëxun ca anu ꞌicë anuxun Nucën Papa 
Dios rabiti xubu aín mascuan manáinra sënëń buán rua cëxa. Buán ru tan cëxun 
ca cacëxa:

—Mix asérabi Diosan Bëchicë ꞌaish ca ënuax nuán quianx menu nipacët. 
10 Diosan bana cuënëo ca ësai quia:

Nucën Papa Diosan ca mia bërúanun quixun aín ángelcama xuti ꞌicën. 
11 Atun bërúancëxmi maxáxmi tachacaxma ꞌinun ca aín mëcënan mi 
biti ꞌicën.

12  Usoquin cacëxun ca Jesusan cacëxa:
—Ësai ribi ca Nucën Papa Diosan bana cuënëo quia: “Nucën ꞌIbu Diosan 

cara ꞌë iëḿiti ꞌicë iscatsi quixun camina a tantima ꞌain”.
13  Usaquian Jesusan cacëx ca anúan Jesús tantë cënti ꞌaíma ꞌain, ñunshin 

ꞌati manën ꞌapu, tantë cëni ucatsi quiax, Jesús ëbiani cuan cëxa.

Galilea menu Jesús cuantëcëan 
(Mt 4.12‑17; Mr 1.14‑15)

14  Usaquian ꞌacëx ca Jesús, bëtsi ñu sina nima Nucën Papa Diosan Bëru 
Ñunshin Upitan cushio quin sinán mi cë xëshi, Galilea menu cuan të cëan cëxa. 
Cuanxa bëbaia ca Galilea ꞌimainun a ꞌurama ꞌicë meca manu ꞌicë unica man ribi 
a ñuiquin chanio cëxa. 15 Anua judíos unicama timëćë xubu itsi xubu itsinu 
cuan quin ca Jesusan anu timëćë unicama bana ꞌunán mia cëxa. Usoquian ꞌaia 
ca cama xunbi a rabia cëxa.

Jesús Nazaret ëmanu ꞌiá 
(Mt 13.53‑58; Mr 6.1‑6)

16 Anuaxa canicë Nazaret ëma, anu ca Jesús cuan cëxa. Cuanx bëba tancëx 
ca anun ñu mëëtima nëtëa ꞌicëbë anua judíos unicama timëćë xubunu cuan‑
cëxa, axa anun ñu mëëtima nëtën ꞌicë sabi oi. Cuanx atsíanx ca unicaman 
cuanan Nucën Papa Diosan bana cuënëo ñui nirua cëxa. 17 Niruia ca an a 
quirica bërúancë unin Isaíasnën cuënëo bana a atu ꞌaxunun quixun ꞌinán‑
cëxa. ꞌInán cëxun biquin ca aín catanua ësai quicë bana bari quin mëra quin 
atun cuanun quixun ꞌaxuan cëxa:
 18 Nucën ꞌIbu Diosan xucëx ꞌënu uax ca aín Bëru Ñunshin Upí ꞌëbë ꞌicën. 

An ca aín Bëru Ñunshin Upí ꞌinánquin cushioquin ñuñuma unicama 
upí bana anúan atux Nucën Papa Diosnan ꞌi cuëënun ñuixuanan, axa 
masá nuitucë unicama upí oquin sinánminun ꞌë caxa. ꞌImainun ca 
sipuacë ꞌaíshbia upitax chiquíncë ꞌinun ꞌimianan bëxuñu unicama 
bëxuñuma ꞌinun ꞌimianan bëtsi bëtsi ocë unicama bëtsi bëtsi ocëma 
ꞌiminun ꞌë caxa. 19 ꞌImainun ca anúan atun ꞌIbu Diosan nuibaquin 
ꞌaquinti nëtë ca uaxa quixun unicama canun quixun ꞌë caxa.

20 Usaia quicë bana ꞌatan cëxun mapu quin, an a quirica bërúancë uni ꞌinani 
ca tsóbua cëxa. Tsóbutia ca a xubunu timëćë unicaman ënquinma abi isacëxa. 
21 Usoquin iscëxun ca Jesusan cacëxa:

—Bërí ca anun ënë bana quicë sabi oi ꞌiti nëtë uaxa.
22  Cacë xuan cuati ca anu ꞌicë unicamax cuëëni —aín bana ca asábi ꞌicë —

quianan —axa quicë banax ca upíira ꞌaish uni itsin bana sama ꞌicë —quiax 
quia cëxa. Usai qui ca —¿Josénën bëchicë ꞌaíshbi cara usai banain? —quiax 
canan cëxa. 23 Canania ꞌunán quin ca Jesusan cacëxa:

—Mitsun sapi camina ësaia uni quicë bana anun ꞌë caisa tanin: “Mix 
rucu turu ꞌaish ca mixbi pëxcút”. Usaquin caquin camina ꞌë cati ꞌain: Minmi 
Caper naúm ëmanuxun ñu ꞌaia nun cuacë usaribi oquin camina anuaxmi 
canicë me ënuxun ribi ꞌati ꞌai quixun.

24 Canan ca Jesusan cacëxa:
—Mitsun usaquin ꞌë cati sináncë ꞌaínbi cana asérabi mitsu cain, an 

Nucën Papa Dios quicë bana uni ñuixuncë unían, anuaxa canicë menuxun 
bana ñuixunia, ca anu ꞌicë unicaman cuai sama tania. 25  Ësaquin ribi cana 
asérabi mitsu cain, bëráma ca Elías an Nucën Papa Dios quicë bana unicama 
ñuixuncë ꞌiacëxa. Elías anu ꞌain ca rabë ́ ꞌimainun achúshi bari ꞌitan cëxa 
mëcën achúshi ꞌimainun achúshi ꞌuxën ꞌuí ꞌibú cë bëma, piti ꞌaíma ꞌain, 
unicama ꞌacë ñuma ꞌiacëxa. 26  Usai ꞌimai nuan ꞌitsa casu na mëcë xanu ꞌaínbi 
ca raírima, Sidón cacë menu ꞌicë ëma, Sarepta cacë, anu ꞌicë casu na mëcë 
xanu achúshi, ashia ꞌaquinun Nucën Papa Diosan Elías xuacëxa. 27 ꞌImainun 
ca Eliseo nëx ribi an Nucën Papa Dios quicë bana unicama ñuixuncë ꞌiacëxa. 
Axa anu ꞌain ca an nami chëquí micë ꞌinsínñu uni ꞌitsa a nëtënu ꞌiacëxa. ꞌItsa 
ꞌaínbi ca Siria cacë menu ꞌicë uni achúshi, Naamán cacë, ashi Nucën Papa 
Diosan ꞌami cëxun Eliseonën aín nami upí ꞌitë cënun ꞌimia cëxa.

28  Jesusan usaquin cacëxun cuati ca anu ꞌicë unicamax xuamati ami nisha‑
cëxa. 29 Nishi niru quin ca a ëmanua chiquín bian quin anua a ëma ꞌicë matá 
chai rucë sënëńcënu anuxun titi ca catsi quixun Jesús buán can cëxa. 30 Usaquin 
sinán quian buán can cëxbi ca Jesús a unicama nëbët́sinuax atu ëbiani 
cuan cëxa.

Ñunshin ꞌatimañu uni Jesusan pëxcüa 
(Mr 1.21‑28)

31 Naza ret nuax cuanx ca Galilea menu ꞌicë ëma itsi, Caper naúm, anu cuan‑
cëxa. Cuanx bëba tan cëxun ca anun ñu mëëtima nëtën anua judíos unicama 
timët́i xubunu atsínxun, anu ꞌicë unicama bana ꞌunán mia cëxa. 32  An xuá 
ꞌixun ca Jesusan Nucën Papa Diosan cushínbi bana ñuixuan cëxa. Usai banaia 
cuati ca anu ꞌicë unicamax ratuti —usa bana cuacëma cana nuna ꞌai —quiax 
quia cëxa.

33  Usa ꞌain ca anu uni achúshi ñunshin ꞌati mañu ꞌiacëxa. Usa ꞌixun ca 
munuma cuëncëńquin ësaquin cacëxa: 34 —Jesús Naza retnu ꞌicë, ¿min caina 
nu uisoti ꞌain? ¿Mix cara mina nu cëñui uan? ꞌËn cana mi ꞌunan. Mix camina 
ainan ꞌaish Dios nuax ucë, a ꞌain.

35 Quia ca Jesusan cacëxa:
—Ca nëtët. Ënë uninuax ca chiquít.
Usaquian cacëx ca ñunshin ꞌatima a uni menu nipa cëmi, anu ꞌicë unicaman 

ismai nunbi, chiquía cëxa, uisabi oíma. 36 Usoia isi ca anu ꞌicë unicamax ratúa‑
cëxa. Ratuti ca atúxbi canani quia cëxa:

—¿Uisa bana cara ënëx ꞌic? Ënë unix ca ñunshin ꞌati ma nënbia cuai sabi oi 
cushin banaia. Uninuax, ca chiquít, quixuan cacëx ca chiquitia.

37 Usoquian Jesusan ꞌacë ñucama ñuiquin ca Caper naúmnu ꞌicë unica main‑
shima a ꞌurama ꞌicë menua ꞌicë ëmaca ma nu xun ribi cama xunbi chanio cëxa.

Simón Pedronën nachia Jesusan pëxcüa 
(Mt 8.14‑15; Mr 1.29‑31)

38  Anua judíos unicama timët́i xubu nuax cuanx ca Jesús Simonan xubunu 
bëbai anu atsían cëxa. Atsinia ca Simonan nachia ꞌitsisan ꞌi ꞌinsían, anu ꞌicë 
unicaman —Simonan nachi cara mina nu pëxcu xun tima ꞌai —quixun cacëxa. 

39 Cacëx anua racá cënu cuani, ami bësui ñaná quian, aín ꞌitsis nëtëńun cacë‑
xëshi ca Simonan nachi pëxcúa cëxa. Usaquian Jesusan ꞌacë xëshi pëxcuti 
niruxun ca atu pimia cëxa.

Uni itsicamaribia Jesusan pëxcüa 
(Mt 8.16‑17; Mr 1.32‑34)

40  Bari cuabu cëbëa bëba quísh bu cë bëtan ca a ëmanu ꞌicë unicaman, uni 
ꞌinsín cë cama bëtsi bëtsi ꞌinsínñu an pëxcunun Jesúsnu bëacëxa. Bëia ca 
camabi, aín mëcënan ramë quin, pëxcüa cëxa. 41 Ñunshin ꞌati ma nëx ribi ca ꞌitsa 
uni ꞌinsín cë nuax chiquía cëxa. Chiquiti munuma cuën cëni ca quia cëxa:

—Mix camina Diosan Bëchicë ꞌain.
Quiabi ca Jesusan —ca nëtët́ —caquin ñunshin ꞌatima bana mi quinma 

nëtëḿiacëxa. Atúxa Jesús ax ca Cristo, a Nucën Papa Diosan xucë a ꞌicë 
quixun ꞌunáncë ꞌaíshbi usai quiti ca Jesús cuëë anma ꞌicën. Usa ꞌain ca atúxa 
quiabi nëtëḿiacëxa.

Galilea menuxun Jesusan bana ñuixuan 
(Mr 1.35‑39)

42  Usoquin ꞌoonx ca pëca ra cëbë Jesús Caper naúm nuax cuanx anu uni 
ꞌicëma menu bëba cëxa. Axa cuancë a caxu a bari biani cuanx ca Caper‑
naúmnu ꞌicë ꞌitsaira uni anua Jesús ꞌicë anu bëba quin a mëra cëxa. Mëra quin 
ca —nu ëbiani camina cuan tima ꞌai —quixun cacëxa. 43 Cacëxun ca Jesusan 
cacëxa:

—Uicamax cara ꞌëmi cata mëtia acama ca Nucën Papa Diosan ainan ꞌimia 
quixun camabi uni ñuixunun ca Nucën Papa Diosan ꞌë xuaxa. Usa ꞌixun cana 
mitsui shima, camabi ëmanu ꞌicë unica ma ribi a bana ñuixuni cuanti ꞌain.

44  Usaquin ca Jesusan an Caper naúmnu ꞌicë unicama cacë sabi oquin, 
Galilea menu ꞌicë ëmaca manu cuanxun, anua judíos unicama timëćë xubu‑
ca ma nuxun uni bana ñuixuan cëxa.

Jesusan ꞌamicëxuan unin tsatsa ꞌaisamaira bia 
(Mt 4.18‑22; Mr 1.16‑20)

5  1 Parún papa Gene saret cuëbía Jesús ꞌain ca Nucën Papa Diosan bana 
ñuixunia cuaisa tani ꞌaisa maira uni chëcai saira oquin tsitsi rua cëxa. 

2  Usoquian chëcai saira ocëxun ca manë nunti rabë,́ uniñuma, parún papa 
cuëbí masi ꞌurama tëcë rë cacë isacëxa. Isanan ca an tsatsa bicë aín ꞌibu rabë ́
an anuax ꞌibúxun atun rica chucaia isacëxa. 3  Iscëx́a anua ꞌicë manë nunti 
achú shinëx Simónan ꞌain, anu ꞌiru quin ca Jesusan ꞌuri ra tsua buánun quixun 
Simón cacëxa. Cacë xuan buan, anu tsóbuxun, ca Jesusan baca cuëbía timëćë 
unicama bana ñuixuan cëxa. 4 Ñuixun quin sënëóntancëxun ca Jesusan Simón 
cacëxa:

—Baca nëbët́si ꞌuri ca manë nunti buánxun anuxun rican.
5 Cacëxun ca Simonan cacëxa:
—Cana nuna ꞌuxti tëaquin tsatsa biquin mabi ꞌuran ricá nëtin. Usa ꞌaínbi 

cana minmi ꞌë cacëxun ꞌën rica sara ca të cënti ꞌain.
6 Usoquin Jesusan cacëxun aín rica sara ca quin bacanu nëpú quin ca tsatsa 

ꞌaisa maira biacëxa. Bicëx́a tsatsa ꞌaisa maira ꞌain ca aín rica tëatisa ꞌiacëxa. 

7 Usaía ꞌia isquin ca Simón bëtan abë ꞌicë unicaman nunti itsinua ꞌicë unicama 
mëcënan sanán quin —nu ca ꞌaquini ut —quixun cacëxa. Cacëx uxun ca 
cama xunbi tsatsa biquin puru quin nanëńtisaira oquin a manë nunti rabë ́
buáca cëxa. 8  Usoquian ꞌaia isi ratú quin ca Simón Pedronën aín bëmánon 
rantin purún quin —ꞌëx cana ꞌuchañu uni ꞌain. Usa ꞌain camina ꞌë ëbiani 
cuanti ꞌai —quixun Jesús cacëxa.

9 Simón Pedro ꞌicë sa ri biti ca abë ꞌicë unicama atun bicë tsatsa cama isi ratuti 
uisa uni cara Jesús ꞌicë quixun sinani sinán cas ma cëxa. 10 Jacobo ꞌimainun 
Juan, Zebe deonën bëchicë, an Simón Pedro bëtan tsatsa bicë, axribi ca ratuti 
sinán cas ma cëxa. Sinán cas maiabi ca Jesusan Simón Pedro cacëxa:

—Racuëáxma ca ꞌit. Mix an tsatsa bicë uni ꞌixunbi camina bërí ꞌën ꞌimi‑
cëxun Nucën Papa Diosan bana ñuixun quin uni ꞌëmi sinán miti ꞌain.

11 Usaquian Jesusan cacëxun menu aín nunti rabë ́ranca tan cëxun a ëbiani 
ca ami sinani Jesúsbë cuan cëxa.

Jesusan an aín nami chëquimicë ꞌinsínñu uni pëxcüa 
(Mt 8.1‑4; Mr 1.40‑45)

12  Jesúsa Galilea menu ꞌicë ëma achú shinu ꞌain ca axa an aín nami chëqui‑
micë ꞌinsinan ꞌaisa maira oquin aín nami chëqui micë uni anu ꞌiacëxa. A unin 
ca a mërai a tanáin rantin puruni bëún pu cu quin Jesús cacëxa:

—Mix cushi ꞌixun camina ꞌaisa tanquin ꞌë pëxcuti ꞌain.
13  Cacëxun aín mëcënan ramë quin ca Jesusan ꞌinsíncë uni cacëxa:
—Cana mi ꞌati ꞌain. Min nami ca upí ꞌitë cëni motia.
Usaquian cacë xëshi moti ca aín ñucë nëtëácëxa. 14  Usaria pëxcutia ca 

Jesusan cacëxa:
—ꞌËn mi pëxcucë ñuiquin camina uinu ꞌicë unibi catima ꞌain. Caíma 

cuanxun camina min nami pëxcúcë judíos sacer dote ismiti ꞌain. Ismianan 
camina Nucën Papa Dios rabi quin Moisés quiá sabi oquin a ñu ꞌinánti ꞌain, 
camina asérabi pëxcúa quixuan camabi unin ꞌunánun.

15 Usoquian Jesusan —ꞌën mi pëxcucë ënë ñuiquin uni caxunma ca ꞌatan 
—quixun canbi ca cama xunbi Jesusan ꞌacë ñucama ꞌimainun a ꞌinsíncë uni 
pëxcucë aribi ñuiquin chanio cëxa. Usaquian chanio cëbë ca ꞌaisa maira uni 
Jesusan bana ñuixunia cuaisa tani anu Jesús ꞌicënu riquian cëxa. ꞌInsíncë 
unica max ribi ca a pëxcunun quiax anu riquian cëxa. 16 Usaía ucëbëbi ca Jesús 
anu uni ꞌicëma menu aín Papa Diosbë banai cuan cëxa.

Nicëma uni Jesusan pëxcüa 
(Mt 9.1‑8; Mr 2.1‑12)

17 Nëtë itsían xubu nuxun Jesusan bana ñuixun cëbë ca fariseo unicama 
ꞌimainun an Moisésnën cuënëo bana uni ꞌunán micë unica ma ribi anu tsócë 
ꞌiacëxa. Acamax ca Galilea menu ꞌicë ëmacama ꞌimainun Judea menu ꞌicë 
ëmacama ꞌimainun Jeru sa lé nuax ribi ricua tsincë ꞌiacëxa. Usa ꞌain ca bana 
ñuixuanan ꞌinsíncë unicama pëxcunun Nucën Papa Diosan cushiocë Jesús 
ꞌiacëxa. 18  Jesusan bana ñuixun mainun ca raírinën uni achúshi ñucë niru‑
cuaín qu inb i tancëma bacët́inu racácë bëacëxa. Bëquin ca sinán cëxa, 
—xubunu atsín mi quin cana nuna anua Jesús ꞌicë anu nanpáti ꞌai —quixun. 
19  Sinán cë bëbi ca ꞌitsa unia tsitsí ruan, anun atsín miti ꞌaíma ꞌiacëxa. 

Atsín mi cas ma quin ca tapi tinën buáruxun xubu manánxun aín tapuacë a 
bërúa ra tan cëxun anun aín bacët́inën bëpá quin, anu ꞌicë unicama nëbët́si, 
Jesusan bëmánon nanpá cëxa. 20 Nanpá quin ca —Jesusan ca ënë uni pëxcuti 
ꞌicë —quixun aín nuitu mëu sinán cëxa. Sinania atun sinan ꞌunán quin ca 
Jesusan ñucë uni cacëxa:

—Min ꞌucha cama ca tërëńcë ꞌicën.
21  Usaquian caia cuaquin ca an Moisésnën cuënëo bana ꞌunáncë 

unicama ꞌimainun fariseo unicaman sinán cëxa: ¿Uisa uni cara ënëx 
ꞌic? Ax ca anúan Nucën Papa Diosa xëshi quiti banan banaia. Ax ca 
ꞌaisama ꞌicën. Uinu ꞌicë unínbi ca ꞌucha tërë́ntima ꞌicën. Nucën Papa 
Diosan cuni ca ꞌucha tërë́nti ꞌicën. 22  Usaquian sinania ꞌunán quin ca 
Jesusan cacëxa:

—¿Uisa cas quin cara mina mitsun usaquin sinanin? 23  ꞌËn cana uni ñucë —
min ꞌucha cama ca tërëńcë ꞌicë —quixun cananbi —niru quiani ca cuantan 
—qui xun ribi cati ꞌain. 24  Nucën Papa Diosan cushínbi ꞌën ënë uni pëxcuia 
isquin camina asérabi ꞌunánti ꞌain, uni ꞌinux Nucën Papa Dios nuax uá ꞌën 
cana unin ꞌucha ribi tërëńti ꞌai quixun.

Caquin ca racá bucë uni cacëxa:
—ꞌËn cana mi cain, niru quiani ca min bacët́i bibiani min xubunu 

cuantan.
25 Cacë xëshi niru quin aín bacët́i bibiani ca Nucën Papa Dios rabi biani aín 

xubunu cuan cëxa, anu ꞌicë unicaman ismai nunbi. 26  Usai niru quiani cuania 
isi ratuti ca Nucën Papa Dios rabi —ësa ñu cana nuna isáma ꞌai —quiax 
quican cëxa.

Jesusan Leví aín uni ꞌinun ca 
(Mt 9.9‑13; Mr 2.13‑17)

27 Usaquin ꞌatancëx anuax cuan quin ca Jesusan Leví cacë uni anuxuan ꞌapu 
buán miti curíqui bicë anua tsócë mëra cëxa. Mëra quin ca cacëxa:

—ꞌËn mi ꞌunán minun ca ꞌëbë cuani ut.
28  Cacë xëshi niru quiani ca aín ꞌati ñucama ëbiani Jesúsbë cuan cëxa.
29 Jesúsbë cuan tan cëxun ca Levitan, Jesús cëñun aín ꞌunán micë unica ma‑

ribi canan piti ꞌitsa ꞌami tan cëxun aín xubu nu xuan abëtan pi unun ꞌitsa uni 
camia cëxa. Camicëx uxun ca Leví sa ribi ꞌitsa uni an ꞌapu buán miti curíqui 
bicë ꞌimainun usa uni raíri ribi, cama xunbi Jesús ꞌimainun aín ꞌunán micë 
unica ma bëtan mesanu tsóxun piacëxa. 30 Usaria isquin ca fariseo unicama 
ꞌimainun an Moisésnën cuënëo bana ꞌunáncë unicaman atu ꞌati ma quin 
ñuiquin Jesusan ꞌunán micë unicama cacëxa:

—¿Uisa cupí cara mina mitsun an ꞌapu buán miti curíqui bicë unica ma bëtan 
pianan ꞌuchañu unicama raíri bëtan pianan xëain?

31 Caia ca Jesusan cacëxa:
—Paë tancëma uni, ax ca rucu tu ruan a ronti cuëë nima. Paë tancë uni, 

ax cuni ca rucu tu ruan a ronti cuëënia. 32  Usari biti cana an —ꞌëx cana 
upí ꞌai —quixun sináncë unicama a ꞌënan ꞌinun cai uáma ꞌain. Ama, 
an —ꞌën ñu ꞌatima ꞌacë cupí, ꞌën nuitu upíma ꞌaish cana ꞌëxbi upí ꞌitima 
ꞌai —quixun sináncë unicama a cuni, upí ꞌinúxa sina nati ꞌënan ꞌinun cai 
cana ꞌëx uacën.

Uisacasquin cara aín ꞌunánmicë unicama samáquinma piia quixun Jesús 
ñucácan 

(Mt 9.14‑17; Mr 2.18‑22)
33 Usai quia ca fariseo unicama ꞌimainun axa abë ꞌicë unicaman Jesús ñucá‑

quin cacëxa:
—Jua nëan ꞌunán micë unicaman ca bëtsi bëtsi nëtën Nucën Papa Diosbë 

bana quin pima samatia. Usari biti ca fari seo nëan ꞌunán micë unica max ribi ꞌia. 
¿Usa ꞌaínbi cara uisa cas quin min ꞌunán micë unicaman pianan xëain?

34 Cacëxun ca Jesusan cacëxa:
—¿An biti xanua unin biti nëtën cara mina pi unun cami cëxa ucë axa abë 

nuiba nancë unicama masá nuitu quian pima ꞌinun ꞌimiti ꞌain? Camina ꞌimi‑
tima ꞌain. 35 Ësa ca. An xanu biti unin xanu biquin abëtan pi unun camicëx 
ca axa abë nuiba nancë unicama masá nuitu tima abë cuëënia. Xanu bibiani 
cuan quian a unin ëbian cëxun cuni ca axa abë nuiba nancë unicaman masá 
nuitu quin pitima ꞌicën. Usari bi quin ca ꞌën ꞌunán micë unicama ꞌëbë ꞌixun 
masá nuituti samá quinma piia. Unían ꞌë bicëxun ꞌën ëbian cëxun cuni ca masá 
nuitu quin pitima ꞌicën.

36  Usaquin canan ca aín banaxa fariseo unicaman uni ꞌunán micë bana‑
sama ꞌain, aín banabë fari seo nëan ꞌunán micë bana mëscúti rabanan Jesusan 
ësaquin ribi a unicama cacëxa:

—Ca ësaribi ꞌicën. Nun aintsi uinu ꞌicë xanúnbi ca aín chupa ió tëaima, 
anun aín chupa xëni cëxëti. Tëaquin aín sani bicëx ca chupa ió ax ꞌati matia. 
ꞌImainun ca a chupa iotan sanix chupa xëni iscë sama ꞌia. 37 Ësaribi ca. Ui 
unínbi ca ñuina xacá anu ꞌunpax chumusa oquin ꞌacë, axa xëni ꞌain, anu ñu 
chëcacë ꞌaruima. Anu ꞌaru cë xunbi ca ñu chëcacë ax cubini uruquin ñuina 
xacá xëni a tucaia. Axa tuqui cëbë ca chëcaxun anu ꞌaru cëxa cubíncë ñu ax 
tutuqui nëtëtia. 38  Usa ꞌain ca ñu chëcacë ñuina xacá chumusa oquin ꞌacë 
iónushi ꞌaruti ꞌicën. 39 Bëráma chëcacë ñu ꞌaxun —ax ca upí ꞌicë —quixun 
sinán quin ca unin bëría chëcacë ñu ꞌaisama tania.

Usaquin ca Jesusan cacëxa.

Anun ñu mëëtima nëtëan Jesusan ꞌunánmicë unicaman trigo bëru bia 
(Mt 12.1‑8; Mr 2.23‑28)

6  1 Anun ñu mëëtima nëtëan Jesús anu trigo ꞌapácë naënu ꞌicë bain cuan‑
cëbë, abë cuan quinbi ca aín ꞌunán micë unicaman trigo bëru pëcëćë 

sirí ca quin biquin, mëcënan shuquicëx́a aín ënxë xucatia piacëxa. 2  Usoia 
isquin ca fariseo raírinën atu cacëxa:

—¿Uisa cas quin cara mina anun ñu mëëtima nëtën usaquin ꞌatima ñu ꞌain?
3  Atúan aín ꞌunán micë unicama usoquin caia cuaquin ca Jesusan fariseo 

unicama cacëxa:
—¿Mitsun cara mina Davidnën ca ꞌacë ñuma ꞌixun axa abë cuancë unica‑

ma bëtan ësoquin ñu ꞌacëxa quixun cuënëo bana a iscëma ꞌain? 4 Davidnën 
ca ꞌacë ñuma ꞌixun piisa tanquin anuxun Nucën Papa Dios rabiti xubunu 
atsínxun anu ꞌicë pán, Nucën Papa Diosan isti oquin nancë, a bixun piacëxa. 
A panëxa judíos sacer do te nëinshi piti ꞌaían uni itsin piti ꞌicë mabi ca sacer‑
do tenën ꞌinán cëxun bixun Davidnën piacëxa. Piquin ca axa abë ꞌicë unicama 

anribia pinun ꞌinán cëxa. 5 Uni ꞌinux Nucën Papa Dios nuax uá ꞌixun cana ꞌën 
anun ñu mëëtima nëtën cara añu ꞌati ꞌicë quixun uni cati ꞌain.

Jesusan aín mëcën bamacë uni mëpëx́cüa 
(Mt 12.9‑14; Mr 3.1‑6)

6 Anun ñu mëëtima nëtë itsin, anua judíos unicama timët́i xubunu atsínxun 
ca Jesusan anu ꞌicë unicama bana ñuixuan cëxa. Ñuixun mainun ca aín mëcën 
mëqueu bamacë uni achúshi anu ꞌiacëxa. 7 A uni isquin ca an Moisésnën 
cuënëo bana ꞌunáncë unicama ꞌimainun fariseo unicaman, anun ñu mëëtima 
nëtën caraisa  un i pëxcuia quixun ami maná nuxun iscatsi quixun Jesús 
bërúan cëxa. 8  Usaquian sinán cania ꞌunán quin ca Jesusan aín mëcën bamacë 
uni cacëxa:

—Nëri ai ca nëbët́si ënu niracët.
Cacëx niru cua tsini ca anu nira cëa cëxa. 9 Anua nimainun ca Jesusan an 

Moisésnën cuënëo bana ꞌunáncë unicama ꞌimainun fariseo unicama cacëxa:
—Ësa quin cana mitsu ñucatin, ¿anun ñu mëëtima nëtën cara unin ñu upí 

ꞌati ꞌic? ¿Cara ñu upíma ꞌati ꞌic? ¿Anun ñu mëëtima nëtën cara unin uni itsi 
ꞌinsíncë ꞌaquinti ꞌic? ¿Cara bama tanun isëshiti ꞌic?

10  Ësaquin caxun atu ñacha tan cëxun ca Jesusan aín mëcëńmi ñucë uni 
cacëxa:

—Ca mëshpat.
Cacëx mësh pa tishi ca mëpëx cüa cëxa. 11 Usaquian ꞌaia isi xuamati nishi ca 

uisa cara nuna Jesús oti ꞌai quiax ꞌësëńani canan cëxa.

Aín ꞌunánmicë uni ꞌinúan Jesusan mëcën rabë ́ꞌimainun rabë ́uni caísa 

(Mt 10.1‑4; Mr 3.13‑19)
12  Usa ꞌain ca aín Papabë banai Jesús matánu cuan cëxa. Cuan tancëx ca 

imë ́ꞌuxti tëai abë bana cëxa. 13  Usai bana në quin ca pëca ra cë bëtan axa ami 
sináncë unicama timëxun, mëcën rabë ́ꞌimainun rabë ́caís quin —ënë camax 
ca ꞌën ꞌunán mi tan cëxun uni bana ñuixunun ꞌën xuti ꞌicë —quixun cacëxa. 
14 Acamax ca ꞌiacëxa Simón ꞌicëbia Jesusan Pedro caquin anëcë, a ꞌimainun 
aín xucën Andrés, a ꞌimainun Jacobo ꞌimainun Juan, Felipe, Barto lomé, 
15 Mateo, Tomás, acama ꞌimainun Jacobo, Afleonën bëchicë, ꞌimainun Simón 
axa judíos unibun rabanan nëëti banacë, 16  a ꞌimainun Judas, Jaco bonën 
bëchicë, a ꞌimainun Judas Isca riote, an Jesús uni binun ꞌinan, acama ꞌiacëxa.

ꞌItsa uni Jesusan ꞌunánmia 
(Mt 4.23‑25)

17 ꞌUnán mi nuxun a unicama caís tancëx ca matá nuax tara më cë bu tancëx me 
sapánu ꞌiacëxa. Anu ca ꞌaisa maira uni Jeru salén, ꞌimainun Judea meca ma‑
nuax ribia ucë ꞌiacëxa. ꞌImainun ca Tiro, Sidón a ëma rabë ́ꞌurama ꞌicë me 
parún papa rapasu, anu ꞌicë menuax ribia ucë ꞌiacëxa. 18 Acamaxa Jesusan bana 
ñuia cuati timë ca më ꞌëo mainun ca ꞌinsíncë unica max ribi Jesusan pëxcunun 
quiax uacëxa. Timëtia pëxcüanan ca Jesusan ñunshin ꞌati manën ubíocë unica‑
ma ribi pëxcüa cëxa. 19 Jesusan aín cushínbi ꞌitsa uni pëxcucë cupí ca anu ꞌicë 
ꞌinsín cë caman —ꞌën tica cë xuinshi ca ꞌëribi pëxcuti ꞌicë —quixun sinani a 
ticanux tsitsí rua cëxa. Usaía ꞌia ca Jesusan ꞌinsíncë unicama pëxcüa cëxa.

Uisai ꞌi cara uni cuëënti ꞌicë quicë bana 
(Mt 5.1‑12)

20 Usa ꞌain ca ami bësu quin Jesusan aín ꞌunán micë unicama cacëxa:
—Mitsux ñuñuma ꞌaíshbi ꞌëmi cata mëtia Nucën Papa Diosan mitsu ainan 

ꞌaish aín nëtënu ꞌiti ꞌimicë cupí camina chuá marua tani cuëënin.
21 Mitsux ꞌacë ñuma panan quinbi camina ꞌunánti ꞌain, mitsúxmi panani 

bënëáxma ꞌinun ca Nucën Papa Diosan mitsu ꞌinánti ꞌicën. Usai ca ꞌiti ꞌicë 
quixun ꞌunani camina chuá marua tani cuëënti ꞌain.

Masá nuituti iníbi camina Nucën Papa Diosanbi ca ꞌë cuëënun ꞌimiti ꞌicë 
quixun ꞌunani chuá marua tani cuëënti ꞌain.

22  Uni ꞌinux Nucën Papa Dios nuax uá ꞌën bana cuacë cupí unin mitsumi 
nishanan, mitsu cuëën quinma ꞌati ma quin ñuianan, mitsun anëmibi ꞌati‑
mati bana cëxbi camina chuá marua tani cuëënti ꞌain. 23 Camina ꞌunánti ꞌain, 
usaribi oquin ca an mitsu ꞌati mocë unin rara caman, an Nucën Papa Dios 
quicë bana uni ñuixuncë unicama bëtsi bëtsi oquin ꞌati mo cëxa. Usaquin 
ꞌunani camina unin ꞌati mo cëxbi —Nucën Papa Diosan ca nu sinán xun quin 
aín nëtënu abë upiti tsónun nu ꞌimiti ꞌicë —quixun sinani, chuá marua tani 
cuëënti ꞌain.

24 Usa ꞌaínbi camina ñuñuira ꞌaish mitsux, usabii ꞌinux mabi ashiti mitsun 
ñu cupí cuëëncë ꞌaish, Nucën Papa Diosan nëtë nuax cuëënti ꞌaísh bimi cuëën‑
cëma cupí masá nuitui rati ꞌain.

25 Pitiñu ꞌimainun camabi ñuñu unicama, anúnmi mitsux piti ñuma ꞌianan 
ñuñuma ꞌiti nëtë ca uti ꞌicën. Ucëbë camina masá nuitui rati ꞌain.

Usari biti mitsux bërí ꞌëmi sina nima cuëëni cuaicë ꞌaínbi ca anúnmi mitsux 
raru mati inti nëtë uti ꞌicën. Ucëbë camina masá nuituirai inti ꞌain.

26 Unicaman mitsu rabi cëxbi camina masá nuituti ꞌain. Camina ꞌunánti ꞌain, 
usaribi oquin ca atun rara caman an Nucën Papa Diosan bana isa quixun uni 
parán quin bana ñuixuncë unicama rabia cëxa.

—Axa mimi nishcë uni camina nuibati ꞌai —quicë bana 
(Mt 5.38‑48; Mt 5.7‑12)

27 Canan ca ësaquin ribi Jesusan aín ꞌunán micë unicama cacëxa:
—Usai ꞌiti ꞌaínbi cana ꞌën banami cuatia ësaquin mitsu cain, axa mimi 

nishcë unicama camina nuibati ꞌain. Nuibanan camina ax ꞌaquinsa ꞌicë 
ꞌaquinti ꞌain. 28  Axa mimi ꞌati mati banacë unicama camina Nucën Papa Dios 
a ami sinánun ꞌaquinun ñucá xunti ꞌain. Ñucánan camina an mi ꞌusáncë 
unica ma ribi Nucën Papa Dios ñucá xunti ꞌain. 29 Mia ꞌati mo cë xunbi camina 
ami nish quin aribi ꞌati mo tima ꞌain. Ësa ca. Mia bëtásh ca cëxun camina ꞌaisa 
tania amoribia mi bëtásh canun ꞌamiti ꞌain. Min cutúan unin mi bicuan cëxun 
camina biisa tania min cami se ta ribia binun bimiti ꞌain. 30 An mi ñu ꞌinánun 
quixun ñucácë uni a camina ꞌinánti ꞌain. An min ñu buáncë uni a camina 
min ñu bëxun të cënun quixun catima ꞌain. 31 Bëtsi uníxa mibë upí ꞌianan mi 
ꞌaquin timi mix cuëëncë, usaribi oquin camina min bëtsi unibë upí ꞌianan a 
ꞌaquinti ꞌain.

32  An mitsu nuiba cëma uni nuiba tima ꞌianan an mitsu nuibacë unica maishi 
nuibacë ꞌixun camina Nucën Papa Dios upí oquin cuëën míman. ꞌUchañu 

unín ribi ca ꞌaisama ꞌixunbi usaribi oquin an a nuibacë uni nuiba nan quinia. 
33 An mitsu ꞌaquin cëma uni ꞌaquin tima ꞌianan an mitsu ꞌaquincë unica maishi 
ꞌaquincë ꞌixun camina Nucën Papa Dios upí oquin cuëën míman. ꞌUchañu 
unín ribi ca ꞌaisama ꞌixunbi usaribi oquin an ꞌaquincë uni ꞌaquia nan quinia. 
34 Mitsun —a unín ribi ca ꞌë ñu ꞌinánti ꞌicë —quixun sinán quin an ñucá cëxun 
ñu ꞌináncë ꞌixun camina Nucën Papa Dios upí oquin cuëën míman. ꞌUchañu 
unín ribi ca ꞌuchañu uni itsían ñucá cëxun ñu ꞌinania, —an ca ꞌëribi ñu ꞌinánti 
ꞌicë —quixun sinán quin. 35 Usa ꞌaínbi camina mitsun axa mitsumi nishcë uni 
nuiba quin ꞌaquinsa ꞌicë ꞌaquinti ꞌain. Unían mitsu ñu ñucá cëxun camina —
anribi ca ꞌë ꞌinán tima ꞌicë —quixun ꞌunán quinbi, ꞌinánti ꞌain. Usaquin ꞌaia 
isquin ca Nucën Papa Dios, manámi ꞌicë, an cuëënun mitsu ꞌimiti ꞌicën. 
Mitsun usaquin ꞌai camina asérabi aín bëchicë ꞌaish an sinán cë sa ribi oquin 
sináncë ꞌiti ꞌain. An ca uni ꞌaisama ꞌimainun an —asábi ca —quixun a cacëma 
uni aribi ñu ꞌinánan ꞌaquinia. 36 Nucën Papa Diosan unicama ꞌaquinsa tanquin 
nuiba cë sa ribi oquin camina mitsún ribi unicama mitsua nuiba cë xun mabi 
nuibati ꞌain.

—Unían uni itsi ꞌuchoxma ꞌinun —Jesusan ñuia 
(Mt 7.1‑5)

37 Bëtsi uni ami manán quin ꞌucho cëma ꞌicë ca Nucën Papa Diosan mitsu‑
ribi ꞌucho tima ꞌicën. ꞌImainun ca ꞌucho quinmi uni, bëtsi uni castí can mi cëma 
ꞌicë Nucën Papa Diosan mitsu ribi ꞌucho quin castí can tima ꞌicën. Uni itsíxa 
mitsumi ꞌucha cë xunbi camina abë mënío nan quin manu miti ꞌain. Usoquin 
ꞌaími unibë mënío nania ca Nucën Papa Diosan mitsux ami ꞌucha cë xunbi 
mitsun ꞌucha tërë́nquin manuti ꞌicën. 38  Uni itsi camina ñu ꞌinánti ꞌain. 
Mitsúnmi uni itsi ñu ꞌinánan ꞌaquincë ꞌicë ca Nucën Papa Diosan mitsu ñu 
ꞌinánan ꞌaquinti ꞌicën. Mitsúnmi ꞌinánan uni itsi ꞌaquin cë sa ribi oquin ca an 
mitsu ñu ꞌinánan ꞌaquinti ꞌicën. Unían uni itsían ꞌinán cëxun aín bura sanu 
tsën ca quin ñu puru cë sa maira oquin ca Nucën Papa Diosan camabi ñu mitsu 
ꞌinánti ꞌicën.

39 Uisa unin cara uni itsi ꞌaquinti ꞌicë quixun ꞌunán mi quin ca Jesusan bana 
itsi ñuicë so quin ësaquin cacëxa:

—¿Bëxuñu unin cara bëxuñu uni itsi anun cuanti bai ꞌunán miti ꞌic? 
Buán catsi quixun ꞌaíbi ca bëxuñu ꞌixun uin cuanti cara quixun ꞌuna nima a 
rabë taxbi aman cuanx quininu nipa cëti ꞌicën. 40 Unin ñu ꞌunán micë uni an ca 
an a ꞌunán micë uni ꞌunán cë sa ribi oquin ꞌuna nima. Usa ꞌaínbi ca an ñu ꞌunán‑
micë unían ꞌunán mi cëxun ñu ꞌunán tancëx asaribi ꞌiti ꞌicën.

41 Bëtsi unin ꞌucha ꞌitsa mashi ꞌicë a sinán quinbi camina mitsun ꞌucha 
ꞌaisa maira ꞌicëbi sina niman. Ësa ca. Bëtsi uníxa aín bëru xamëńu i sani 
chama ra tsuñu ꞌicësa ꞌaínbi camina mitsux i mo mitsun bëru xamëńu ꞌicësa 
ꞌain. ¿Uisa ꞌixun cara mina bëtsi unin bëru xamëńu ꞌicë i sani chama ratsu 
a sinán quinbi axa mitsun bëru xamë́nu ꞌicë i mo sina niman? 42  ¿Mitsun 
bëru xamëńu ꞌicë i mo mënío quin bicëma ꞌixun cara mina uisa cupí —i sani 
chama ratsu min bëru xamëńu ꞌicë camina ꞌë bimiti ꞌai —quixun bëtsi uni 
cati ꞌain? Mitsun pain mitsun bëru xamëńu ꞌicë i mo a bitan cëxun camina 
upí oquin isquin bëtsi uni aín bëru xamëńu ꞌicë i sani chama ratsu bixunti 
ꞌain.

Uisa i cara quixun ca aín bimi isquin unin ꞌunánti ꞌicë quicë bana 
(Mt 7.17‑20; 12.34‑35)

43 Ësaquin ribi ca Jesusan aín ꞌunán micë unicama cacëxa:
—Ësa ribi ca. Aín íxa upí ꞌain ca aín bimi ꞌaisama ꞌima. Aín íxa xanáncë 

ꞌaish ꞌaisama ꞌain ca aín bimix upí ꞌima. 44 Aín bimi isquin ca unin ꞌunánti 
ꞌicën, a i cara upí ꞌicë, cara ꞌaisama ꞌicë quixun. Cuti bimi a ca aín bimi 
cutima i an tuaíma. 45 Iisa ribi ca uni ꞌicën. Aín nuitu upí ꞌain ca uni upí ñu 
ñui upiti banaia. Usa ꞌaínbi ca raíri unix aín nuitu upíma ꞌain, upíma ñu ñui 
ꞌati mati banaia. Unix ca aín nuitu mëúa sinán cë sa ribi oi aín cuëbitan banaia.

—Ësa ca —quixuan Jesusan rabë ́xubu ñuia 
(Mt 7.24‑27)

46  ¿Uisa cas quin cara mina —mix camina ꞌën ꞌIbu ꞌai —quixun ꞌë caquinbi 
ꞌën mitsu cacë sabi oquin ñu ꞌaiman? 47 An ꞌëmi sinán quin ꞌën bana cuanan a 
bana quicë sabi oquin ꞌacë uni ax cara uisa ꞌicë quixun cana mitsu cati ꞌain. 
48  Ax ca unían xubu ꞌati, anu itá nitsínti nëmíon quin me naëcë usaribi ꞌicën. 
ꞌUí ꞌibú cëbëa baca ꞌitsaira ꞌëia ami aín bai tucan qui cë bëbi ca a xubu upí oquin 
ꞌacë ꞌaish shaí quima. 49 Usa ꞌaínbi ca an ꞌën bana aín pabitan cuaxunbi a bana 
quicë sabi oquin ꞌacëma uni ax ca an masinu xubu ꞌacë unisa ribi ꞌicën. ꞌUí 
ꞌibú cëbë, baca ꞌitsaira ꞌëi, ami aín bai tucan qui cëbë ca a xubu puxu cuti ꞌicën. 
Usai ꞌi ca aín itáca ma ribi tsasí buti ꞌicën.

Romanu ꞌicë capitán Jesusan pëxcüa 
(Mt 8.5‑13)

7  1 Unicaman cuanun bana ñuixun tancëx ca Jesús Caper naúm ëmanu 
cuan cëxa. 2  Caper naúm anu ca Romanu ꞌicë capitán achúshi ꞌiacëxa. 

An a capitán ñu mëëxuncë unix ca an nuibai racë ꞌaíshbi ꞌinsíanx bama tisa 
ꞌiacëxa. 3  Usa ꞌain ca —an uni ꞌinsíncë pëxcuti, Jesús, ax ca uaxa —quiáxa 
raíri unicama quia cuaxun, capi tanën judíos cania cëcë uni raíri ñucá quin 
cacëxa:

—Jesúsnu cuan quin camina an ꞌën ñu mëëxuncë uni pëxcuia unun ꞌë 
caxunti ꞌain.

4  Cacëx cuanxun ca capi ta nëan cacë sabi oquin Jesús cacëxa. Caxun ca 
ësaquin ribi cacëxa:

—A capitán ax ca upí uni ꞌicën. Minmi aín uni a pëxcu xunti ca asábi ꞌiti 
ꞌicën. 5 An ca nuxnu judíos unibu ꞌicë nu nuiba quin nuxnu anu timët́i xubu 
nu ꞌami xuanxa.

6  Usaquian cacëx ca Jesús atubë cuan cëxa. Cuan quían aín xubu rarao bian‑
cë bëtan ca capi tanën aín ꞌunáncë uni raíri xuquin ësaquin Jesús camia cëxa:

—Mixmi ꞌësa maira ꞌain cana mibë sënëńma ꞌixun ꞌën xubu numi unun 
mi camiman. 7 Usa ꞌixun cana mi isi cuanti ꞌixunbi judíos uni cania cë cëshi 
mia canun can. ꞌËn unimi ꞌë pëxcu xuni unun quixun mi cami xunbi cana 
mi cami të cënin, anuax bimi ꞌën unia pëxcunun quiax quinun. 8  Cana ꞌunan 
min banáxbi ca cushi ꞌicë quixun. ꞌËn cana ꞌapun ꞌë cacë sabi oquin ꞌain. ꞌËn 
suntá ru ca man ribi ca ꞌën bana cuatia. ꞌËn suntáru —ca cuantan —quixun ꞌën 
cacëx ca cuania. —Ca ut —quixun ꞌën cacëx ca bëtsix aia. An ꞌë ñu mëëxuncë 

uni —ñu ca ꞌat —quixun ꞌën cacëxun ca ꞌaia. Usari biti ca ꞌën ñu mëëmicë uni 
mixmi —ca pëxcúti ꞌicë —qui cë bëshi pëxcúti ꞌicën.

9 Usaía capi tanën xucë unicama quia cuati cuëëni cuai na cë quin ca Jesusan 
an nuibiancë unicama cacëxa:

—ꞌËn cana mitsu cain, ënë uníxa ꞌëmi cata më cë sa ri bitia ꞌia cana judío uni 
achú sibi ca ꞌën bana cuatia. ꞌËn suntáru —ca cuantan —quixun ꞌën cacëx ca 
cuania. —Ca ut —hibi iscëma ꞌain.

10 Usaía ꞌicëbë xubunu cuan të cën quin ca capi ta nëan xucë unicaman a ñu 
mëëxuncë uni asábi ꞌicë, pëxcúcë isacëxa.

Casunamëcë xanun tuá bamacëbi Jesusan baísquimia
11 ꞌItsama nëtë ꞌicëbë ca Naín cacë ëmanu Jesús cuan cëxa. Cuan cëbë ca 

aín ꞌunán micë unicama ꞌimainun ꞌaisa maira uniribi abë cuan cëxa. 12  Cuanx 
Naín ëmanu bëba quin ca uni bamacëa, chupan rabúncë, bacët́inën buán cania 
isacëxa. A unin titax ca tuá itsi ñuma ꞌianan casu na mëcë xanu ꞌiacëxa. Abë ca 
ꞌaisa maira uni Naín ëmanuax a catí ca biani cuan cëxa. 13  A isquin nuiba quin 
ca Jesusan a xanu cacëxa:

—Iánxma ca ꞌit.
14 Caí anu cuan quian anun buáncë bacët́i mëëcëbë ca an a buáncë unicamax 

nira cëa cëxa. Nira cë cë bëtan ca Jesusan cacëxa:
—Bëná uni, cana mi cain, ca nirut.
15 Usaquin cacë xëshi ca bamacë uni baísqui tsóra cëti bana cëxa. Usai ꞌicë‑

bëtan ca Jesusan —ca asábi ꞌicën, ca mibë ꞌitë cënti ꞌicë —quixun aín tita 
cacëxa. 16  Usaía ꞌia isi ratuti racuë tibi cuëëni ca unicamax Nucën Papa Dios 
rabi quia cëxa:

—An Nucën Papa Dios quicë bana unicama ñuixunti uni aira ca ënëx ꞌicë —
quianan ca —Nucën Papa Diosaxbi ca aín unicama ꞌaquini uaxa —quia cëxa.

17 Usaquian Jesusan ꞌacëa chanioia ca Judea menu ꞌicë unicama ꞌimainun 
axa Judea ꞌurama ꞌicë menu ꞌicë unica man ribi cuacëxa.

An uni nashimicë Juanëan aín uni rabë ́Jesúsnu xua 
(Mt 11.2‑19)

18  Usa ꞌain ca Jesusan ꞌacë ñucama ñuiquin aín ꞌunán micë unicaman Juan 
cacëxa. 19 Cacëxun ca Juanën aín uni rabë ́Jesúsnu cuan tánun xuquin ësaquin 
ñucá quin catánun quixun cacëxa: ¿Mix cara mina asérabi axa uti nun caíncë 
a ꞌain? ¿Ama mix ꞌain cara nuna bëtsíxa uti caínti ꞌain? 20  Usaquian canun 
quixuan xucëx cuanx bëba quin ca Jesús cacëxa:

—Juan an uni nashi micë an ca mi ñucánun quixun xuquin ësaquin mi 
canun quixun nu caxa: ¿Mix cara mina asérabi axa utinu nun caíncë a ꞌain? 
¿Mixmi ama ꞌain cara nuna bëtsi uníxa uti caínti ꞌai? —quixun.

21 Juanën xucë unica maxa anu ꞌain ca Jesusan ꞌitsa uni ñucë pëxcüanan 
ñunshin ꞌati manën ubíocë unica ma ribi pëxcüanan bëxuñu unica ma ribi 
bëpëx cüa cëxa. 22  Usaquin ꞌaxun ca Juanën a ñucánun quixun xucë unicama 
Jesusan cacëxa:

—Camina ꞌën unicama ñuixu niami cuacë bana cama ñuixuanan ꞌën ñu 
ꞌaiami iscë cama ñuixun quin Juan cai cuanti ꞌain. Cuanxun camina cati ꞌain: 
Bëxuñu unínbi ca bërí isia, aín niti bëtsicë uníx ribi ca bërí upiti nitsia, an aín 

nami chëqui micë ꞌinsínñu unix ca pëxcutia, pabë unin ca bana cuatia, bamacë 
uníxbi ca baís quia, ñuñuma unín ribi ca anun Nucën Papa Diosnan ꞌinux iët́i 
bana cuatia. 23 Usaquin canan camina, ꞌë ñui Nucën Papa Diosan xucëma ca 
ax ꞌicë quima ax ꞌëmi sináncë unicamax ca chuá marua ꞌi cuëënia, quixun ribi 
Juan cai cuanti ꞌai —quixun ca Jesusan Juanën xucë unicama cacëxa.

24 Juan, an uni nashi micë, an xucë unicama cuan cë bëtan ca Jesusan anu 
ꞌicë unicama ꞌaisa maira ꞌicë, Juan ñuiquin ësaquin cacëxa:

—¿Uisa uni isi cara mina mitsux anu uni ꞌicëma menu cuancën? Bëtsi bëtsi 
oquin sináncë uni ax ca tutísha suñun bëca cësa ꞌicën. ¿Usa uni isi cara mina 
cuancën? 25  ¿Ax usama ꞌain cara mina uisa uni isi cuancën? ¿Upíira ꞌaísha 
cupíira chupa pañucë uni isi cara mina cuancën? Usama ca. Camina ꞌunanin, 
upíira ꞌaísha cupíira chupa pañucë ꞌianan uisa ñu cara cuëënia a ñuñu unix ca 
anu ꞌapu ꞌicë xubu nushi ꞌia. 26 ¿Usa uni isi cuanima cara mina añu isi cuancën? 
An Nucën Papa Dios quicë bana uni ñuixuncë uni a isi camina cuancën, 
¿usa cat? Asérabi cana ꞌën mitsu cain, an Nucën Papa Dios quicë bana uni 
ñuixuncë unicaman ñuixuncë bana ꞌiása maira ca Juanën uni ñuixuncë bana 
ꞌicën. 27 Juan ñuiquian ënë menu ucëma pan ꞌicë ꞌë cacë bana a ca Nucën Papa 
Diosan Isaías cuënëo mia cëxa, ësai quicë:

A caxu mi cuanun cana ꞌën uni xutin. Ax pain cuanquin ca anun cuanti 
bai mëníoquin racanacësaribi oquin, camabi unían min bana cuanun 
atun nuitua upí ꞌinun sinanamiti ꞌicën.

28  Usaquin cuënëo bana ñuitan cëxun ca Jesusan anu ꞌicë unicama cacëxa:
—ꞌËn cana mitsu cain, an Nucën Papa Dios quicë bana uni ñuixuncë 

unicaman ñuixuncë bana ꞌiása maira ca Juanën ꞌë ñuicë bana ꞌiaxa. Usa ꞌain 
ca a unicama ꞌiása maira Juan ꞌicën. Usa ꞌaínbi ca axa Nucën Papa Diosan 
nëtënu ꞌiti ꞌën unicamax, unían ñuumara iscë ꞌaíshbi Juan ꞌiása maira ꞌicën.

29 An Jesús Juan ñui quicë bana cuacë unicama, ꞌimainun an ꞌapu buán‑
miti curíqui bicë unica ma ribi a Juanën nashi micë, acamax ca —Nucën 
Papa Diosan mënío sabi oi ca asábi ꞌicë —quiax quia cëxa. 30  Acamaxa usai 
quicë bëbi ca fariseo unicama ꞌimainun an Moisésnën cuënëo bana ꞌunáncë 
unicaman, Juanën bana cuai sama tani an nashi micë ꞌiti cuëën cëma ꞌixun, 
Nucën Papa Dios cuëën cësa oi ꞌiisama tanquin Jesusan bana ribi cuai sama 
tancëxa. 31 Juan ñuiquin catan cëxun ca Jesusan ësaquin ribi cacëxa:

—¿Ënë nëtënua bërí bucucë unicamax cara uisa ꞌicë quixun cana mitsu cati 
ꞌain. 32  Ca tuára tsu cuxa cuai cë sa ribi ꞌicën. Cuainux timëćë ꞌaíshbia cuai tisa 
tantancëx camáxbi tsotan ca raírinën raíri ësaquin caia: Cuai chirini cuëënun 
nun paca bano cë bëbi camina masá sinani cuai ti sama tan. Cuai ti sama tancëbë 
nux —anpan cania cëcë unicama ꞌicë sa ri biti cana nuna ini raru mati ꞌai —
qui cë bëbi camina masá sinani usai ribi ꞌiisama tan. 33  Usaribi ca ënë nëtënua 
bucucë unicamax ꞌicën. Juanëx ca ñu mëscú picëma ꞌianan vino xëacëma 
ꞌicën. Usa ꞌicë ca unicaman —a unix ca ñunshin ꞌati mañu ꞌicë —quixun caxa. 
34 Usoquian Juanën ꞌacë so quin ꞌaquinma ꞌën camabi ñu pianan xëaia isquin 
ca unicaman ësaquin ꞌë ñuia: A unix ca picën tapun ꞌianan xëai racë uni ꞌicën. 
Ax ca an ꞌapu buán miti curíqui bicë unicama ꞌimainun ꞌuchañu unica mabë 
nuiba nania quixun. 35 Usaquian Juan cëñun unin ꞌë ñuicë bëbi ca Nucën Papa 
Dios, an ënë menu unun ꞌë xuá, an ꞌacë ñucamax asábi ꞌicën. —Usa ca —
quixun ca axa ami sináncë unicaman ꞌunania.

Fariseo uni, Simón, aín xubunu Jesús ꞌiá
36  Fariseo uni achúshi aín anë Simón, an aín xubu nuxun abëtan pi unun 

cacëx cuanx ca Jesús aín xubunu atsín tancëx abëtan pi tsoó cëxa. 37 Anua ꞌain 
ca a ëmanu ꞌicë xanu achúshi ꞌuchañu, —Jesusan ca fari seon xubu nuxun piia 
—qui xuan ñuicania cuati, xaxu ꞌacënu ꞌarucë sanuira ꞌinínti ro a bëi uacëxa. 
38  Uxun ca a caxu uax aín taë ꞌicë anu nitsax inquin aín bëun Jesusan taënu 
tusca quin tacha bo cëxa. Usaquin ꞌaquin ca aín bunbi tatë rëanan tatsu cu ca‑
quin ꞌinínti ron ꞌacëxa. 39 Usoia isquin ca fariseo uni an Jesús pi unun cacë, 
an sinán cëxa: Ënë unix asérabi an Nucën Papa Dios quicë bana unicama 
ñuixuncë ꞌixun ca uin cara a tamëëtia quixun ꞌunánan an tamëëcë ax cara 
uisa xanu ꞌicë quixun ꞌunán tsianxa. Ënëx ca xanu ꞌaisama ꞌicën. 40 Usaquin 
sinania ꞌunán quin ca Jesusan cacëxa:

—Simón, cana mi achúshi ñu caisa tanin.
Cacëxun ca cacëxa:
—Asábi ca, ꞌë ca cat.
41 Cacëxun ca Jesusan ësaquin Simón cacëxa:
—Ënëx ca ësa ꞌicën. Achúshi uni ca uni rabëtan curíqui ribíanxa. Achú‑

shinën quinientos curíqui ribín mainun ca bëtsin cincuenta curí quishi 
ribíanxa. 42  Ribín xunbia cupío cë xunma oquin ca a unin an ribíncë uni rabë ́a 
caxa: ꞌËmi cupío cëx mabi ca asábi ꞌicën, cupíoima camina cuanti ꞌain. Simón, 
¿usa ꞌain cara min sináncëx a uni rabë ́uinu ꞌicëx́ira bëtsix ꞌicë sa maira oi a 
ribíncë unimi sinani cuëënti ꞌic?

43  Cacëxun ca Simonan cacëxa:
—ꞌËn sináncëx ca an ꞌitsaira curíqui ribíncë, ax bëtsíxa ꞌicë sa maira oi a 

unimi sinánti ꞌicën.
Quia ca Jesusan cacëxa:
—Usa ca.
44 Usaquin cai ami bësu quin xanu isquin ca Jesusan Simón cacëxa:
—¿Ënë xanúan ꞌaia caina isin? ꞌËx min xubunu atsi niami anun ꞌëx tachu‑

canun min ꞌunpax ꞌina nia mabi ca ënë xanun aín bëunan tacha boxun aín bun 
ꞌë tatë rëanxa. 45 Minmi bëtsu cu ca cë mabi ca an ꞌëmi sinán quin ënquinma ꞌë 
tatsu cu caxa. 46 Minmi xënin ꞌën maxcá ꞌacë mabi ca an ꞌinín tisa xënin ꞌën taë 
ꞌaxa. 47 Usa ꞌain cana mi cain, an ꞌitsaira ꞌë nuibatia isquin camina ꞌunánti ꞌain, 
aín ꞌucha ꞌitsaira ꞌaíshbi ca tërëńcë ꞌicë quixun. An, ꞌën ꞌucha ca ꞌitsa mashi 
ꞌicë quixun sináncë uni, ax ca aín ꞌucha tërëńcë ꞌaíshbi ꞌitsa mashi ꞌë nuibatia.

48  Ësoquin Simón catan cëxun ca Jesusan a xanu cacëxa:
—Min ꞌucha cama ca tërëńcë ꞌicën.
49 Usoquian Jesusan caia cuati ca axa abë tsócë unicamax ratuti canan cëxa:
—¿Uisa uni cara ënëx ꞌic? Anbi ca ꞌucha tërënia.
50 Usaía canan mainun ca Jesusan a xanu cacëxa:
—ꞌËn min ꞌucha tërëńti sinani ꞌëmi cata mëti camina min ꞌucha tërëncë 

ꞌain. Chuá mashi ꞌaish camina cuanti ꞌain.

An Jesús ñu ꞌaxuan xanucama

8  1 Usotan cëxun ca Jesusan ëma chaca manu ꞌimainun ëma chucú ma ra ca‑
ma nu ribi cuan quin, anu ꞌicë unicama bana ñuixun quin ꞌunán mia cëxa. 

ꞌUnán mi quin ca —anúan Nucën Papa Diosan ꞌëmi cata mëtia uni ainan ꞌimiti 
nëtë ca uaxa —quixun caquin upí bana unicama ñuixuan cëxa. Usocëbë ca 
aín ꞌunán micë unicama mëcën rabë ́ꞌimainun rabë,́ acamax abë niacëxa. 
2  ꞌImainun ca bëtsi bëtsi xanu ñunshin ꞌati mañu ꞌicëbia pëxcucë, acama 
ꞌimainun  bë tsi bëtsi xanu ꞌinsíncë ꞌicëbia pëxcucë, acamax ribi Jesúsbë 
niacëxa. Acamax ca María, aín anë itsi Magda lena, anuaxa mëcën achúshi 
ꞌimainun  rabë ́ ñunshin ꞌatima chiquícë, 3  a ꞌimainun Juana, Chuza, an 
Herodes ꞌaquincë uni aín xanu, a ꞌimainun Susana, acama ꞌimainun an Jesús 
ñu ꞌinán quin ꞌaquincë xanu raíri ribi ꞌiacëxa.

Bana itsi ñuicësoi an ñu ꞌapácë uni ñuicë bana 
(Mt 13.1‑9; Mr 4.1‑9)

4  Us a ꞌain ca ꞌaisa maira uni Jesús nëbët́siorati timë ca më ꞌëo cëxa. A 
unicamax ca ꞌitsa ëmanuax anu riquian cëxa. Usaía ꞌicë bëtan ca Jesusan bana 
itsi ñuicë so quin ënë bana ñuiquin ësaquin cacëxa: 5 —An ñu bëru ꞌapácë uni 
ca aín naënu ꞌapá quin ñu bëru sacai cuanxa. Sacacëx ca raírinëx bainu nipa‑
cëaxa. Nipa cëcë ca unin amáxa. Usa ꞌicë isbë tsini uxun ca ñuina pëchi ñunën 
ꞌeaxa. 6  Raírinëx ca mapa rañu menu nipa cëaxa. Nipa cëax coóxbi ca a mexa 
cëxtúma ꞌaish chabáma ꞌain chushiaxa. 7 Raírinëx ca muxañu menu nipa‑
cëaxa. Nipa cëax coi ca ꞌiruaxa. ꞌIru xunbi ca muxan abë coquin mapu ru cëxun 
tuacëma ꞌicën. 8  Usa ꞌaínbi ca raíri ñu bëru ax me upínu nipa cëaxa. Nipa cëax 
coi cani tan cëxun ca upí oquin tuaxa. Tuacëx ca aín bimi ꞌitsaira, cien, ꞌiaxa.

Usaquin catán cëxun ca Jesusan munuma bana quin cacëxa:
—An aín pabitan ënë bana cuacë unin ca aín nuitu nënbi sinán quin cuati 

ꞌicën.

Uisa cupí cara Jesusan bana itsi ñuicësoquin bana ñuiacëxa quicë bana 
(Mt 13.10‑17; Mr 4.10‑12)

9 Uisai quicë cara ñu bëru ꞌapácë ñui quicë bana ꞌicë quixun ca aín ꞌunán‑
micë unicaman ñucá cëxa. 10 Ñucá cëxun ca Jesusan ësaquin cacëxa:

—Uni itsían ꞌuná nia mabi camina mitsun Nucën Papa Diosan sinán mi cëxun 
an ꞌunán micë ñu ꞌunanin. ꞌËn ꞌaia isquin ca atun ꞌën cushi Nucën Papa Diosan 
ꞌë ꞌináncë a sina nima. Atun pabitan ꞌën ñuixun cëxun cuaquinbi ca uisai quicë 
cara quixun ꞌuna nima. Usaía atux ꞌinun cana bana itsi ñuicë so quin bana 
ñuixunin.

Uisai quicë cara an ñu ꞌapácë uni ñui quicë bana ꞌicë quixuan Jesusan ñuia 
bana 

(Mt 13.18‑23; Mr 4.13‑20)
11 Caxun ca Jesusan cacëxa:
—An ñu ꞌapácë uni ñui quicë bana ax ca ësai qui quicë ꞌicën: Ñu bëru 

ꞌapá cë sa ribi ca Nucën Papa Diosan bana ꞌicën. 12  Anúan uni nicë me iru anu 
nipa cëcë ñu bëru, asaribi ca bëtsi bëtsi uni ꞌicën. Aín pabitan cuaquinbia —
asé rabi ca usa ꞌicë —quixun sinán cë bëma anu uxun ca a bana aín nuitu mëu 
sinani Nucën Papa Diosnan ꞌinux iëáxma ꞌinun quixun uni ñunshin ꞌati manën 
ꞌapun manumia. 13  Mapa rañu me bëxbánua ñu bëru nipa cëcë usaribi ca raíri 
uni ꞌicën. A unicaman ca Nucën Papa Diosan bana cuati cuëën quin —a bana 

quicë sabi oi cana ꞌiti ꞌai —quixun aín nuitunën sinania. Sinán quinbi ca 
mapa rañu menu nipa cëcë ñu bëru tapun ꞌitsa ñuma usaribi ꞌixun, Nucën Papa 
Diosan bana ꞌacë cupí ami cuaianan ami nish quin unin ꞌati mo cëxun, tënë‑
quinma a bana manu quin ënia. 14 Muxañu menua ñu bëru nipa cëcë usaribi 
ca raíri uni ꞌicën. A unicaman ca Nucën Papa Diosan bana cuaquin —a bana 
quicë sabi oi cana ꞌiti ꞌai —quixun sinania. Usaquin sina nibi ca ënë menu ꞌicë 
ñuishi sinánan ꞌitsa ñuñu ꞌaish cuëënti sinani, ñu bërúxa me chucu muxañu 
menuax aín bimi upiti pëcëćëma, usaribi a unicama ꞌicën. 15 Me upínua ñu 
bëru nipa cëcë, usaribi ca raíri uni ꞌicën. A unicamax ca Nucën Papa Diosan 
bana asérabi cuacë ꞌixun aín nuitu nubi raca na quin upí oquin sinán quin, uisai 
cara ñu ꞌicë bë tanbi ënquinma a bana quicë sabi oquin ꞌaia. Atux ca ñu bëru 
me upínu nipa cëax cotancëx cani tan cëxun tuaia ꞌaisa maira bimiñu usaribi 
ꞌicën.

Ca ësa ꞌicë quixun lamparín ñuicë bana 
(Mr 4.21‑25)

16 Ësaquin ribi ca Jesusan cacëxa:
—Uinu ꞌicë unínbi ca lamparín bimi tan cëxun ñu tëmú an bëpánun nanan 

anu ꞌuxti tëmú ribi nantima ꞌicën. Usaquin ꞌaquinma ca axa xubunu atsíncë 
unicaman upí oquin isnun, anu lamparín nanti, anu nanti ꞌicën. 17 Uni itsin 
isnunma ꞌacë ñucama ꞌimainun uni itsin cuanunma quicë bana cama abi ca 
ꞌunáncë ꞌiti ꞌicën. 18  An ꞌën bana cuaquin a bana quicë sabi oquin ꞌacë uni a ca 
ꞌën bana itsi ribia cuanun Nucën Papa Diosan ꞌunán miti ꞌicën. Usa ꞌaínbi ca an 
ꞌën bana cuaquinbi sinán cëma uni, a, an isa ꞌunánxa quixuan sináncë bana 
a camabi Nucën Papa Diosan manu miti ꞌicën. Usa ꞌain camina mitsun cuacë 
bana cama upí oquin cuaquin, a bana quicë sabi oquin ꞌati ꞌain.

Jesusan ca amia sináncë unicama aintsi oia quicë bana 
(Mt 12.46‑50; Mr 3.31‑35)

19 Ësaquian unicama bana ñuixun cëbë aí ca aín tita ꞌimainun aín xucëántu 
anua Jesús ꞌicënu bëba cëxa. Bëbaibi ca ꞌaisa maira unían anua Jesús ꞌicë a 
tsitsi rucë ꞌain, a ꞌuriishi ꞌiacëxa. 20 ꞌIcë atu isquin ca unin Jesús cacëxa:

—Min titabë ca min xucëántu ëman ꞌicën. Ca mi istisa tania.
21 Cacëxun ca Jesusan cacëxa:
—Uicaman cara Nucën Papa Diosan bana cuanan aín bana quicë sabi oquin 

ꞌaia, acamax ca ꞌën tita ꞌimainun ꞌën xucëántu ꞌicën.

Bëchun ꞌimainun suñúan Jesusan nëtëḿia 
(Mt 8.23‑27; Mr 4.35‑41)

22  Bëtsi nëtëán manë nuntinu ꞌiruia ca Jesusan aín ꞌunán micë unicama 
cacëxa:

—Parún papa ꞌucë manan cuanun ca cuan.
Cacëx ca cuan cëxa. 23  Cuani ca Jesús nuntinu ꞌuxa cëxa. ꞌUxánbi suñúan 

upí ꞌicua tsin quin bëca quin parún papa bëchuan cëbë ca ꞌunpax manë nuntinu 
ꞌirua cëxa. 24 Usaía ꞌicëbë racuëq́uin ca aín ꞌunán micë unicaman Jesús bësún‑
quin munuma cacëxa:

—Cana nuna nanëtin, ca bësut.

Cacëx bësu quin ca Jesusan suñúan —ca nëtët́ —canan bëchún ribi —ca 
bucubut —quixun cacëxa. Cacë xë shia suñúan nëtë́ishimainun ca baca 
bëchún ribi nëtëácëxa. 25 Usoxun ca Jesusan aín ꞌunán micë unicama cacëxa:

—¿Nucën Papa Diosan ca nu bërúan quin ꞌaquinia quixun cara mina 
sina niman?

Cacëx ratuti racuëti ca atúxbi canan cëxa:
—¿Uisa uni cara ënëx ꞌic? An cacëxun ca suñúa nënbi, bacánbi aín bana 

cuatia.

Ñunshin ꞌatimañu uni Jesusan pëxcüa, cuchi bacamiquia 
(Mt 8.28‑34; Mr 5.1‑20)

26 Usaquiani Galilea me ꞌucë manan cuan tancëx ca Gadara menu bëba cëxa. 
27 Bëba tancëx nunti nuax ꞌibú quiani cuaniabi ca ñunshin ꞌati mañu uni anu 
ꞌicë ëmanuaxa ucë an Jesús mëra cëxa. A unix ca ꞌitsa bari tian ñunshin ꞌati‑
mañu ꞌaish chupa pañuima ꞌianan xubunu ꞌima anu uni maíncë anuishi ꞌicë 
ꞌiacëxa. 28-29 ꞌItsa oquian ñunshin ꞌati manën ꞌami cëxun ñu ꞌaia ca unin uni itsi 
ubío xunma ꞌanun aín manë risin nëacëxa. Usocëxbi ca manë risi tëca pa biani 
ñunshin ꞌati manën ꞌimicëx anu uni ꞌicëma menu usabii ꞌicë ꞌaish cuan cëxa. 
Usa ꞌaísha a mërai aín bëmánon rantin purún cëxun ca Jesusan ñunshin 
ꞌatima —ënë uninuax ca chiquit —cacëxa. Cacëx munuma cuëncëńquin ca 
Jesús cacëxa:

—Dios, naínu ꞌicë, aín Bëchicë Jesús camina mix ꞌain. ¿Uisati cara mina ꞌë 
ubíoin? ꞌË tëmë ra mi xunma ca ꞌat.

30 Cacëxun ca Jesusan ñucá cëxa:
—¿Uisa cara min anë ꞌic?
Quia ca anu atsíncë ñunshin ꞌati ma nëan ꞌitsaira ꞌixun quimi cëxun a unin 

cacëxa:
—ꞌËx cana ꞌËxcuira caquin anëcë ꞌain.
31 Cacë bëtan ca ñunshin ꞌati ma caman, quini cha nëmínra, anu ñunshin 

ꞌatima ꞌicë, anu xuxunma ꞌanun quixun bënëq́uin cacëxa. 32  Catan cëxun ca 
ꞌaisa maira cuchi matá manan pushían pi bucucë isquin cacëxa:

—Cuchinu ca anu atsínun nu xut.
Cacëxun ca Jesusan —ca cuantan —cacëxa. 33  Cacëx ca ñunshin ꞌatima a 

uninuax chiquí quianx cuchinu atsían cëxa. Atsín cëbë ca cuchi cama camáxbi 
tsuá qui quiani abáquiani cuanx, cuëtú nuax parún pa panu rëucu buti baca-
miqui cëñúa cëxa.

34  Usaía ꞌia isbiani ca an cuchi bërúancë unicaman abáquiani cuanxun, 
ëma chanu ꞌicë unicama ꞌimainun ëma chucú manu ꞌicë ca ma ribi xubu itsi 
xubu itsinu cuan quin ñuixuan cëxa. 35  Ñuixun quian chanioia cuati ca uisai 
cara a ñucama ꞌiaxa quixun isi riquian cëxa. Riquiani Jesúsnu cuanx uxun 
ca a uni anuax ꞌaisa maira ñunshin ꞌatima chiquícë a an isásama ꞌaish, chupa 
pañuax sinan mëní ñushi ꞌaish, Jesús tanáin tsócë isacëxa. Usa ꞌicë a uni isi 
ca racuëćancëxa. 36 Usa ꞌain ca an iscë caman uisai cara ñunshin ꞌati mañu uni 
pëxcúaxa quixun axa riquiancë unicama ñuixuan cëxa. 37 Ñuixun cëxun ca 
a meca manu ꞌicë unicaman racuëíraquin aín nëtë nuaxa cuan tánun quixun 
Jesús cacëxa. Cacëx manë nuntinu ꞌiru quiani ca cuan cëxa. 38  Cuaniabi ca 
anuaxa ñunshin ꞌatima chiquícë uni an abë cuan catsi quixun Jesús cacëxa. 

Cacë xunbi ca Jesusan aín xubunua cuan tánun quixun xuquin abë cuanxma 
ꞌinun cacëxa. 39 Caquin ca ësaquin cacëxa:

—Min xubunu ca cuantan. Cuan tan cëxun camina min aintsi ꞌibu cama 
uisoxun cara Nucën Papa Diosan mi pëxcüaxa quixun ñuixunti ꞌain.

Usaquian cacëx cuanxun ca aín aintsi ꞌibui shima a ëma chanu ꞌicë unicama, 
uiso quin cara Jesusan a ꞌaxa quixun ñuixuan cëxa.

Jairo cacë unin bëchicë ꞌimainun xanu ꞌinsíncë ñui quicë bana 
(Mt 9.18‑26; Mr 5.21‑43)

40  ꞌUcë maná nuax Gadara menu ꞌicë unicama ëbëtsini ca Jesús anuaxa 
cuan puncë nëcë manan utëcëan cëxa. Utëcënia ca ꞌaisa maira uni parún papa 
cuëbí ricua tsinxun caían cëxa. 41-42  Caín cëxa bëbaia ca anu judíos unicama 
timëćë xubunu ꞌicë ꞌapu achúshi, Jairo cacë, an anu cuani a tanáin rantin 
puruni tsóbu quin Jesús cacëxa:

—ꞌËn ini bëchicë ca aratsushi ꞌicën, mëcën rabë ́ꞌimainun rabë ́bari tiañu 
ca ax ꞌicën. Ca ꞌinsinan ꞌi bamaia. A pëxcui camina ꞌën xubunu cuanti ꞌain.

Cacëx abë cuania ca ꞌaisa maira unin Jesús chaca ti saira ocëxa.
43  A unicama nëbët́si ca achúshi xanu ꞌinsíncë ꞌiacëxa. A xanux ca mëcën 

rabë ́ꞌimainun rabë ́baritia imia ꞌaíshbi aín imi nëtëćëma ꞌiacëxa. Bëtsi bëtsi 
rucu tu ruan roncëxun a cupío quin aín ñucama cëñuibi ca pëxcúama ꞌicën. 
44  Usa ꞌixun ca —Jesusan ca ꞌë pëxcuti ꞌicë —quixun sinani, a caxu cuan‑
quin aín chupa tica cëxa. Ticaíshi ca aín imicë nëtëácëxa. 45 Usai ꞌicë bëtan ca 
Jesusan cacëxa:

—¿Uin cara ꞌë ticax?
Cacëxun ca a rapasu ꞌicë unicaman —ꞌën cana mi ꞌacëma ꞌai —quixun 

cacëxa. Cama xunbia usaquin cacë bëtan ca Pedro ꞌimainun abë ꞌicë unicaman 
cacëxa:

—Mi ca ꞌaisa maira unin titi ca quin chaca ti saira oia. ¿Usa ꞌaínbi cara mina, 
uin cara ꞌë ticaxa, quiax quin?

46 Usaquian cacëxun ca Jesusan cacëxa:
—ꞌËn cushin ca uni pëxcúaxa quixun cana ꞌën sina nënshi ꞌunanin. Usa ꞌain 

cana ꞌunanin, achúshi unin ca ꞌë ticaxa quixun.
47 Usai quia cuati, —an ca ꞌunania —quixun sinani racuëti bërërui, anu 

cuanx aín bëmánon rantin puruni tsóbu quin ca axa pëxcúcë xanun, unicaman 
cuamai nunbi, uisa cas quin cara a ticaxa quixun ñuixuanan aín chupa ticaí‑
shia pëxcúcë aribi Jesús ñuixuan cëxa. 48  Ñuixun cëxun ca Jesusan cacëxa:

—ꞌËn cana mi pëxcuti ꞌai quixun asérabi sinani camina pëxcúan. Chuá‑
mashi ꞌaish ca cuantan.

49 Usaquian Jesusan cacë bë tanbi ca aín xubu nuax uquin unin anua judíos 
unicama timët́i xubunu ꞌicë ꞌapu, Jairo, a cacëxa:

—Min bëchicë ca ñuaxa. Ca ꞌaíma ꞌicën. Usa ꞌain ca Jesús ñancábi buán‑
xunma ꞌat.

50 Caia cuaquin ca Jesusan cacëxa:
—Racuëáxma ca ꞌit. ꞌËn cana mi ꞌaquinti ꞌai quixun ca sinan. Usaquinmi 

sinán cëbë ca pëxcúti ꞌicën.
51 Usaquin cabiani cuan baiti a ꞌapun xubunu bëba quin ca Pedro, Juan, 

Jacobo, acama ꞌimainun xu xanun papa ꞌimainun aín tita, acama xëshi abë 

atsínun atsín mi quin, uni raíri cama ëmáinshi bërúnun quixun cacëxa. 52  Usai 
xubunu atsín quian cuacëxbi ca ini bëunan mëscuti raru ma ba cëxa. Raru ma‑
ba tiabi ca Jesusan cacëxa:

—Iánxma ca ꞌit. Xu xanu ca ñucëma ꞌicën, ca ꞌuxaxa.
53  Ësaquian cacë xunbi, —ca ñuaxa, usa ꞌaish ca bërí ꞌaíma ꞌicë —quixun 

ꞌunán quin ca ꞌusán can cëxa. 54 Usoquian ꞌusán can cë xunbi aín mëcënan mëín‑
quin biquin ca Jesusan munuma bana quin xu xanu cacëxa:

—Xu xanu, ca nirut.
55 Usoquian cacë xëshi ca baísqui nirua cëxa. Niru cë bëtan ca aín aintsi ꞌibu 

—ca pimit —quixun Jesusan cacëxa. 56 Usoia isi ca aín papa aín tita cuëëni 
ratúira ratúa cëxa. Ratutia ca Jesusan cacëxa:

—Mitsúnmi iscë ñu ënë camina uibi ñuixun tima ꞌain.

Bana ñuixunuan aín ꞌunánmicë unicama Jesusan xua 
(Mt 10.5‑15; Mr 6.7‑13)

9  1 Usa ꞌain ca Jesusan aín ꞌunán micë uni mëcën rabë ́ꞌimainun rabë ́a 
timëxun cacëxa:

—Anúnmi uninua ñunshin ꞌati ma cama chiquíanan uni ꞌinsín cë ca ma ribi 
pëxcunun cana ꞌën cushi mitsu ꞌinanin.

2  Usoquin catan cëxun ca —Nucën Papa Diosan ca ꞌëmi cata mëcë unicama 
ainan ꞌimiti ꞌicë —quixun unicama ñuixuanan ꞌinsín cë cama pëxcunun quixun 
aín ꞌunán micë unicama xuacëxa. 3  Xuquin ca cacëxa:

—Bain cuan quin camina ñu buán tima ꞌain. Tsati, burasa, piti, curíqui 
buanima camina ñancáishi cuanti ꞌain. Rabë ́camina ami pañuti chupa 
buán tima ꞌain. 4  Uinu ꞌicë unin xubunu cara mina anu ꞌinux atsini, 
anuishi camina ñantan ñantan ꞌuxti ꞌain, anúnmi a ëmanuax cuanti 
nëtëa utámainun. 5  Uinu ꞌicë ëmanu ꞌicë unicaman cara mitsu biisama 
tanan mitsun bana cuai sama tania, aín ëmanuax cuani camina anu ꞌicë 
unicaman, mitsun bana cuatíma ca Nucën Papa Diosan iscëx ꞌaisama 
ꞌicë quixun ꞌunánun, mitsun taxa canu ꞌicë me cupúcë taca biani cuanti 
ꞌain.

6  Usaquin caquian Jesusan xucëx camabi ëmanu cuan quin ca anu ꞌicë 
unicama upí bana, anúan atux Nucën Papa Diosnan ꞌi cuëënun, ñuixuan cëxa. 
Ñuixuanan ca uni ꞌinsín cë cama pëxcüa cëxa.

Juan, an uni nashimicë, ax bama 
(Mt 14.1‑12; Mr 6.14‑29)

7 Unicaman Jesusan ꞌacë ñucama chanioia cuati ca Gali leanu ꞌicë ꞌapu, 
Hero desnëx —ui cara ax ꞌicë —quiax sinán cas ma cëxa. Raírinëx ca —
Juan, an uni nashi micë, ax ca bamaxbi baís quiaxa —quiax quia cëxa. 
8  Raírinëx —Elías ca utëcëanxa —qui mainun ca raírinëx —an Nucën 
Papa Dios quicë bana uni ñuixuan unicama achúshi sapi ca bama ꞌaíshbi 
baís quiaxa —quiax quia cëxa. 9  Usai quicëbë sinán casmai ca Herodes 
quia cëxa:

—ꞌËnbi cana Juan tëbís ca mian. ¿Usa ꞌaínbi cara a uni camabi unin 
chaniocë ax ui ꞌic?

Quin quinbi ꞌunán quinma ca Jesús istisa tancëxa.

Jesusan cinco mil uni pán pimia 
(Mt 14.13‑21; Mr 6.30‑44; Jn 6.1‑14)

10  Usa ꞌain ca aín ꞌunán micë unicaman, an xucëx cuanx anu utëcënxun 
atun ꞌacë ñucama Jesús ñuixuan cëxa. Ñuixun cëxun cuatan cëxun ca Jesusan 
Bëtsaida ëma ꞌurama anu aín ꞌunán micë unicama buán cëxa. 11 Usa ꞌain ca —
anu ca Jesús ꞌicë —qui xuan chanioia cuabiani, a nuibiani cuanx ꞌaisa maira 
uni anua Jesús ꞌicë anu cuan cëxa. Usaía ꞌitsa uni riquiania ca Jesusan acama 
nuiba quin, Nucën Papa Diosan ca axa ꞌëmi cata mëcë unicama ainan ꞌimiti 
ꞌicë quixun ñuixuan cëxa. Ñuixuanan ca ꞌinsíncë unicama pëxcüa cëxa.

12  Usaquin ꞌacëbëa bari cuabú cë bëtan ca aín ꞌunán micë unicama mëcën 
rabë ́ꞌimainun rabë,́ an anu cuanxun Jesús cacëxa:

—Ënë mex ca anu uni ꞌicëma me ꞌicën. Ënu ꞌiaxma unicama cuan tánun 
camina cati ꞌain. Cuan xuan ꞌuri ꞌicë ëmacama ꞌimainun a meca manua atúxa 
anu ꞌuxti barianan atun piti bitánun camina xuti ꞌain.

13-14 Quia ca Jesusan cacëxa:
—Mitsun ca piti ꞌinan.
Cacëxun ca anua ꞌaisa maira, cinco mil uni ꞌain, aín ꞌunán micë unicaman 

cacëxa:
—Nun piti ñura ca mëcën achúshi pán ꞌimainun tsatsa rabëíshi ꞌicën. Sapi 

cana nuna unicama piti maru xuni cuanti ꞌain.
Quia ca Jesusan cacëxa:
—Uni cama basinu cincuenta cincuenta bucu bunun ca cat.
15  Cacëxun ca unicama tsóbunun cacëxa. 16  Cacë́xa unicama bucu buan 

ca Jesusan mëcën achúshi páncëñun tsatsa rabë ́bixun manámi bësu quin 
isquin Nucën Papa Dios —asábi ca —catan cëxun páncëñun tsatsa tuca paxun 
aín ꞌunán micë unicama ꞌinán cëxa, axa bucu bucë unicama ꞌinánun quixun. 
17 Jesusan ꞌinán cë xuan aín ꞌunán micë unicaman mëtí ca cëxun ca unicama 
cama xunbi puchá quin piacëxa. Puchá quin piia sënëán ca usai ꞌiisa ꞌaímabia 
tëxëcë páncëñun tsatsa aín ꞌunán micë unicaman mëcën rabë ́ꞌimainun rabë ́
caquí buáca quin biacëxa.

Pedronëan —mix camina Cristo ꞌai —quixun Jesús ca 
(Mt 16.13‑28; Mr 8.27‑29)

18 Nëtë itsían Jesús aín Papa Diosbë bana mainun ca aín ꞌunán micë unica ma‑
xëshi abë ꞌiacëxa. Anu ꞌicë ca Jesusan aín ꞌunán micë unicama ñucá quin cacëxa:

—¿Ui carai sana ꞌëx ꞌai quiax cara unicama quin?
19 Cacëxun ca cacëxa:
—Raí rinëx ca quia, mix ismina Juan, an uni nashi micë, a ꞌain. Raírinëx 

ca quia, mix ismina Elías a ꞌain. Raíri nëx ribi ca quia, mix ismina an Nucën 
Papa Dios quicë bana unicama ñuixuncë unica maxa bama a achú shi nëxa 
baís quicë a ꞌain.

20 Cacëxun ca Jesusan aín ꞌunán micë unicama cacëxa:
—¿Atúxa usai quimainun cara mina mitsux ꞌëx caraisna ui ꞌai quin?
Quia ca Pedronën cacëxa:
—Mix camina Cristo, Nucën Papa Diosan ënu unun xuti, axa uti nun 

caíncë, a ꞌain.

ꞌËx cana unin ꞌacëx bamati ꞌai quiáxa Jesús quia 
(Mt 16.20‑28; Mr 8.30–9.1)

21 Ësaquian Pedronën cacëxun ca Jesusan uibi Pedro quicë bana ñuixun‑
xunma ꞌanun quixun aín ꞌunán micë unicama cacëxa. 22  Canan ca cacëxa:

—Uni ꞌinux Nucën Papa Dios nuax uá, ꞌëx cana ꞌati mocë ꞌiti ꞌain. ꞌImainun 
ca cania cë cë ca mabë judíos sacer do tenën cushi cama ꞌimainun an Moisésnën 
cuënëo bana ꞌunáncë unicamax, ꞌën bana cuai sama tani, ꞌëmi nishti ꞌicën. 
ꞌËmi nish quin ca ꞌë uni itsi ꞌamiti ꞌicën. Usaquian ꞌë ꞌacëx bama tancëx cana 
rabë ́nëtë ꞌiónxa pëca ra cëbë baís quiti ꞌain.

23  Usa ꞌain ca anu ꞌicë unicama Jesusan ësaquin cacëxa:
—Uix cara ꞌën uni ꞌiisa tania an ca a ꞌai bama nu xunbi ꞌëmi cata mëti quicë 

bana ënquinma ꞌati ꞌicën. 24  Uin cara aín cuëën cësa oquin ꞌai, ënë nëtënu 
upitax tsótishi sinania, ax ca Nucën Papa Diosnan ꞌitima ꞌicën. Usa ꞌaínbi 
ca uinu ꞌicë unin cara ënë nëtë nushi upitax tsóti sinán quinma uisai cara 
ꞌiquinbi ꞌëmi cata më quin ꞌëx quicë sabi oquin ꞌaia, ax Nucën Papa Diosnan 
ꞌaish aín nëtënu abë ꞌiti ꞌicën. 25  Unix ca ënë nëtë nuax ꞌitsaira ñuñu ꞌiti 
ꞌicën, ꞌaíshbi ca Nucën Papa Diosmi sinán cëma ꞌaish aín nëtënu abë ꞌitima 
ꞌicën. Usa ꞌain ca axa bama cëbë aín ñucama ax ñancábia bicë ꞌicën. 26  Ui 
unix cara ꞌënan ꞌitimi rabianan ꞌën bana quicësai ꞌitimi rabinia, a uníxa 
ꞌënan ꞌitimi cana uni ꞌinux anuax uá ꞌaish cuan tancëx ꞌëxribi rabínti ꞌain, 
ꞌën Papa Diosbë ꞌApu ꞌitancëx aín ángel ca mabë utëcëni. 27 Usa ꞌaínbi cana 
asérabi mitsu cain, axa ënu ꞌëbë ꞌicë uni raírinën ca bama cëma pain ꞌixun 
ꞌëmi cata mëtia ainan ꞌimi cëxun, Nucën Papa Dios ca asérabi atun cushi ꞌicë 
quixun isti ꞌicën.

Jesús bëtsia 
(Mt 17.1‑13; Mr 9.2‑8)

28  Usaquin aín ꞌunán micë unicama catancëx ca mëcën achúshi ꞌimainun 
rabë ́ꞌimainun achúshi nëtësa ꞌicëbë aín ꞌunán micë uni raíri ëbiani Pedro‑
cëñun Juan, Jacobo, acamaíshi buani Jesús matánu Nucën Papa Diosbë 
banai cuan cëxa. 29 Anu cuan tancëx bëba tancëx aín Papa Diosbë banai ca 
aín bëmánan bëtsia cëxa. Bëtsi cëbë ca aín chupa ribi uxuira ꞌaish ichu ichu‑
quicë ꞌiacëxa. Usaía ꞌia ca Pedro, Juan, Jacobo, acaman isacëxa. 30 Usa ꞌicë 
isanan ca rabë ́uni, Moisés ꞌimainun Elías, Jesúsbë banaia isacëxa. 31 Atun 
iscëx ca a uni rabëtax Nucën Papa Diosan cushían ichú quin pëcacë nëbët́si 
ꞌiacëxa. Usa ꞌaish abë bana quin ca Jesús, unían bicëxa Jeru sa lé nuax bamati, 
acama ñuiquin cacëxa. 32  Usa ꞌain ca ꞌuxcënan tënán cëxbi ꞌuxquinma Pedro 
ꞌimainun abë ꞌicë uni rabëtan Jesús bëtsicë isanan abë ꞌicë uni rabë ́aribi 
isacëxa. 33  Moisés bëtan Elíasnën a ëbiania isquin ca Pedronën Jesús cacëxa:

—Nuxnu ënu ꞌicë ca asábiira ꞌicën. ¿Uisa cara rabë ́ ꞌimainun achúshi 
xubura mitsu ꞌaxúnti ꞌiti ꞌic? Minan achúshi ꞌimainun Moisésnan achúshi 
ꞌimainun Elías nan ribi achúshi cana nuna ꞌati ꞌain.

Upí oquin sina nima ca Pedro usai quia cëxa. 34  Usaía quicë bë tainshi 
ca cuinan acama mapua cëxa. Usocëx ca Pedro, Juan, Jacobo, acamax 
racuëácëxa. 35 Racuëq́uin ca cuín mëucüaxa ësai banaia cuacëxa:

—Ënëx ca ꞌën nuibacë bacë bëchicë ꞌicën. Aín bana ca cuacan.

36 Ësai banaia cuatan cë xuan iscëx ca Jesú sëshi anu ꞌiacëxa. Usaía ꞌia isanan 
cuaxunbi ca Pedro ꞌimainun Juan, Jacobo, acaman ui unibi ñuixuanma ꞌicën.

Ñunshin ꞌatimanën bërërumicë tuá Jesusan pëxcüa 
(Mt 17.14‑21; Mr 9.14‑29)

37 Usaía ꞌion pëca ra cëbëa Jesús matá nuax ubúcëbë ca ꞌaisa maira uni a 
bëñai cuan cëxa. 38  A unicama achú shinën ca cuënísh quin Jesús cacëxa:

—ꞌËn bëchicë ca is. Bëchicë itsi ñuma cana ꞌain. ꞌAisa tanquin camina ꞌë 
pëxcu xunti ꞌain. 39 Ñunshin ꞌati manën ꞌimicëx ca ꞌitsai cuën cëni aín cuñun 
bacux bëanan aín nami ribi nimëti bërë ruia. Usaquin ꞌai ca ꞌën bëchi cë nuax 
chiquí ti sama tania. 40  Usa ꞌain cana min ꞌunán micë unicama ꞌëa chiquín‑
xunun can, cacë xunbi ca ꞌacas maxa.

41 Quia cuaquin ca Jesusan anu ꞌicë unicama cacëxa:
—Mitsun camina Nucën Papa Dios ax ca asérabi cushi ꞌicë quixun sina‑

niman. Camina ami cata mëi sama tanin. ¿Mitsúxmi ami cata mënun carana 
uiti nëtën mitsu ꞌunán miti ꞌain? ¿Uitishi oi nëtën carana ꞌëx mitsu cupí masá 
nuituti ꞌain?

Usaquin caquin ca a uni —ꞌënu ca min bëchicë bët —quixun cacëxa. 
42  Cacë xuan bëcë́xa aia ca ñunshin ꞌati manën menu nipa cë mi quin aín 
nami nimëtia bërë runun ꞌimi të cëan cëxa. Usaquian ꞌimia chiquínun caquin 
ñunshin ꞌatima chiquínxun ca Jesusan a tuá pëxcüa cëxa. Pëxcu quin ca 
aín papa —ca asábi ꞌicën, ca ꞌiquin —quixun cacëxa. 43  Usaquin ꞌaia isi 
ca anu ꞌicë unicama —Nucën Papa Diosan cushínshi ca Jesusan usaquin 
ꞌaxa —quixun sinánan —aín cushix ca bëtsi cushi sa maira ꞌicë —quixun 
sinani ratúa cëxa.

ꞌËx cana unin ꞌacëx bamati ꞌai quiáxa Jesús quitëcëan 
(Mt 17.22‑23; Mr 9.30‑32)

An ca bëtsi unían ꞌacëma ñu ꞌaia quixuan unicaman ñuimainun ca Jesusan 
aín ꞌunán micë unicama ësaquin cacëxa: 44  —Camina upí oquin cuati ꞌain. 
Cuaquin camina mitsun uisa ꞌixunbi manu tima ꞌain, uni ꞌinux Nucën Papa 
Dios nuax uá ꞌë ca unin an raíri uni ꞌaminun uni ꞌinánti ꞌicën.

45 Usaía quiabi ca atun cuama ꞌicën. Atúan cuaxunma ꞌanun ca Nucën Papa 
Diosan atu cuamiama pain ꞌicën. Usa ꞌain ca upí oquian ñuixunun Jesús 
catimi aín ꞌunán micë unicama racuëácëxa.

Uix cara bëtsi unicamabëtan sënëńmaira ꞌicë quicë bana 
(Mt 18.1‑5; Mr 9.33‑37)

46 Jesusan ꞌunán micë unicamax ca —uinu ꞌicë nucama achú shi në xira cara 
nubë sënëńma ꞌicë —quiax atúxbi ñuca ca nán cëxa. 47 Ñuca ca nania atun sinan 
ꞌunán quin ca Jesusan tuá achúshi bixun a rapasu nitsían cëxa. 48  Nitsínxun ca 
aín ꞌunán micë unicama cacëxa:

—Uicaman cara ꞌëmi sinán quin ënë tuása ribi ꞌicëa, ñuumara ca, quixun 
unin sináncë uni a ꞌaquinsa ꞌicë nuiba quin ꞌaquinia, an ca ꞌëribi ꞌaquinia. 
Usaquin ꞌaquin ca ꞌëishima, ꞌën Papa Dios, an ënu unun ꞌë xua, aribi ꞌaquinia. 
An cha ꞌiti sinán quinma uni itsi ꞌaquincë uni a ca Nucën Papa Diosan bëtsi 
unibëtan sënëńmaira isia.

An nu ñuicëma uni, ax ca nubë upí ꞌicë quicë bana 
(Mr 9.38‑40)

49 Ësaquin Jesusan cacëxun ca aín ꞌunán micë uni, Juan, an cacëxa:
—Nun cana nuna uni achú shi nëan, Jesús ca ënë uninuaxmi chiquíti 

cuëënia quixun caquinshi ñunshin ꞌatima uninua chiquinia isan. Isquin cana‑
nuna nubë nicëma ꞌicë, usoquin ꞌaxunma ꞌanun can.

50 Cacëxun ca Jesusan cacëxa:
—Uso quin ꞌaxunma ꞌanun camina catima ꞌain. Axa nu ñui quicëma uni ax 

ca nubë upí ꞌicën.

III. JERUSALENUA JESUS CUAN (9.51-19.28)

Jesusan Jacobo ꞌimainun Juan ñucá
51 Anúan aín Papa Diosnu cuan të cënti nëtë ꞌurama ꞌain ca Jesusan Jeru‑

sa lénu cuan të cënti sinán cëxa. 52  Cuanuxun ca uni raíri anpan rëcuëńquiani 
cuanun xuacëxa. Xucëx cuanx Samaria menu ꞌicë ëma achú shinu bëbaxun 
ca uinu cara Jesús aín ꞌunán micë unica mabë ꞌuxti ꞌicë quixun baria cëxa. 
53  Bariabi ca anu ꞌicë unicaman —ax ca Jeru sa lénu cuania —quixun ꞌunán‑
quin aín ëmanu ꞌimiti cuëë anma ꞌicën. 54 Usaía ꞌia oi nish quin ca Jaco bo bëtan 
Juanën Jesús cacëxa:

—¿Naínuax uxúan tsin atu cëñunun nu cati cara mina cuëënin?
55 Cacëx cuai na cë quin isquin ca Jesusan ñu caquin cacëxa:
—Usa quin cana nuna ꞌatima ꞌain. Mitsux ꞌënan ꞌixunbi camina uisaira cara 

ꞌën uni ꞌiti ꞌicë quixun ꞌuna niman. 56 Nucën Papa Dios nuax uá, ꞌëx cana uni 
ꞌati monux uáma ꞌain. Atux upiti bucunun ꞌiëḿinux cana uacën.

Catancëx cuanx ca bëtsi ëmanu cuan cëxa.

Abë cuainsa tancë uni raíri ñui Jesús quia 
(Mt 8.18‑22)

57 Bain cuania ca achúshi unin Jesús cacëxa:
—Uinu cara mina mix cuani anuribi cana ꞌëx mibë cuanti ꞌain.
58  Cacëxun ca Jesusan cacëxa:
—Ñu pëchi ñunëx ca anua batsi oti nañu ꞌicën. Capa ꞌinúxbi ca aín anu ꞌuxti 

quiniñu ꞌicën. Usa ꞌaínbi cana uni ꞌinux Nucën Papa Dios nuax uá, ꞌëx anu 
ꞌuxti ñu mabi ꞌain. Usa ꞌain sapi camina ꞌëbë cuan tima ꞌain.

59 Catan cëxun ca Jesusan uni itsi —ꞌëmi sinani ca ꞌëbë cuani ut —cacëxa. 
Cacëxun ca cacëxa:

—Mibë cuanti ꞌaínbi cana ꞌën papanu pain cuainsa tanin. A bamaia maín‑
tancëx cana mibë cuanti ꞌain.

60 Quia ca Jesusan cacëxa:
—Axa Nucën Papa Diosmi sinán ti sama tancë uni, an bamacë uni maínun 

ëanan camina min, ꞌëmi cata mëtia ca Nucën Papa Diosan uni ainan ꞌimia 
quixun unicama ñuixuni cuanti ꞌain.

61 Cacë bëtan ca uni itsín ribi cacëxa:
—ꞌËx cana mibë cuanti ꞌain, ꞌaínbi cana axa ꞌën xubunu ꞌicë cama pain 

bërúanxa ꞌinun cai cuanti ꞌain.

62  Quia ca Jesusan cacëxa:
—Ënëx ca ësa ꞌicën. An vaca bënën buán cë xuan me tuca bian mainun manë 

paránën xo tuíncë uni an ca amami amamia isquin ꞌati ma quin aín ñuina 
ꞌamia. Usari biti ca uni Nucën Papa Dios cuëën cë sabi oquin ñu ꞌati manu quin 
bëtsi bëtsi oquin sináncë ax aín uni ꞌiisama ꞌicën.

Setenta unicama Jesusan bana ñuixunun quixun xua

10  1 Usaía ꞌicë bëtan ca Jesusan bëtsi bëtsi me ꞌimainun bëtsi bëtsi ëmanu 
bana ñuixuni cuanti sinán cëxa. Usaquin sinán quin ca aín ꞌunán micë 

uni mëcën rabë ́ꞌimainun rabë ́acama xuquinma, uni raíri setenta caís tan‑
cëxun rabë ́rabë,́ uinu cuanti cara an sinánxa anu atux pain cuanun xuacëxa. 
2  Xuquin ca cacëxa:

—ꞌAi sa maira uníxa ꞌëmi sinánti ꞌaínbi ca an atu ꞌëmi sinánun ꞌaquinti uni 
ꞌitsa mashi ꞌicën. Usa ꞌaish ca naënua ꞌaisa maira ñu bimi ꞌaínbia an biti uni 
ꞌitsa mashi, usaribi ꞌicën. Usa ꞌain camina Nucën Papa Dios axa ëmi sináncë 
unicaman ꞌibu, a ñucáti ꞌain, an uni ꞌëmi sinánun ꞌaquinti unia ꞌitsa xunun, 
bimi ꞌibu unían an bimi biti uni xucë sa ribi oquin. 3 Camina cuanti ꞌain. ꞌËn 
cana carnero ꞌinúan nëëcë nëbët́sinu ꞌicë sa ribi ꞌinun mitsu xutin. Nëëquin 
ca ꞌinúanën carnero binuxun bëaratia. Usaribi oquin ca axa mitsumi nishcë 
unin mitsu ꞌati mo catsi quixun sinánti ꞌicën. Usaquian sinán cë bëbi camina axa 
mitsumi nishcë uni ami nishi abë ꞌati mo nan tima ꞌain. 4 Bura sa cëñun camina 
curíqui buán tima ꞌain, taxaca itsi camina buán tima ꞌain. Bain cuani camina 
nira cëax ꞌuran unibë bana tima ꞌain. 5 Anumi ꞌiti xubunu atsín quin camina anu 
ꞌicë unica maxa chuá mashi ꞌinun Nucën Papa Dios ñucá xunti ꞌain. 6 A xubunu 
ꞌicë unin mitsubë upí ꞌixun mitsun bana cuati ca mitsúxmi anu ꞌain cuëëni 
chuá mashi ꞌiti ꞌicën. ꞌAínbi ca mitsubë upí ꞌiisama tanquian an mitsun bana 
cuai sama tancë unicamax usai ꞌitima ꞌicën. 7 Camina xubu itsi xubu itsinu 
ꞌibëq́uintima ꞌain, anu paínmi atsíncë xubu anuishi camina ñantan ñantan ꞌuxti 
ꞌain. Anuxun camina piti ñu ꞌimainun xëati ñu a anu ꞌicë xanúan mitsu ꞌinán‑
cëxun piti ꞌain. An ñu mëëxuncë uni a ca an ñu mëëmicë unin cupíoia. Usa 
ꞌain camina atúan mitsu ꞌináncë ñu a piishiti ꞌain. 8 Cuanx ëmanu bëbaia upí 
oquin mitsu biquian mitsun bana cuaisa tancë bëtan camina anu ꞌixun uisa piti 
ñu cara mitsu ꞌinania a piti ꞌain. 9 Camina anua ꞌicë ꞌinsíncë unicama pëxcu‑
quin, ꞌëmi cata mëtia Nucën Papa Diosan anun a ainan ꞌimiti nëtë ca ꞌurama 
ꞌicë quixun cati ꞌain. 10  Cuanx ëmanu bëbaia anu ꞌicë unicaman mitsu upí 
oquin biquinma mitsun bana cuai sama tancë bëtan camina anu ꞌitsa uni ꞌicë 
bai, anuxun ësaquin cati ꞌain: 11 Nunu mitsu cacë bana cuatíma ca Nucën Papa 
Diosan iscëx ꞌaisama ꞌicë quixun mitsun ꞌunánun cana nuna nun taxa canua ꞌicë 
mitsun ëmanu ꞌicë me cupúcë tërëńbianin. Nux cuancë ꞌaínbi camina ꞌunánti 
ꞌain, axa Jesúsmi cata më cë cama Nucën Papa Diosan anun ainan ꞌimiti nëtë ca 
ꞌurama ꞌicë quixun. 12  ꞌËn cana mitsu cain, Sodoma ëmanu ꞌicë unicama ca aín 
bana cuai sama tancë cupí Nucën Papa Diosan castí can cëxa. Usamaira oquin 
castí cancë ca a ëmanu ꞌicë unicama an mitsu bicëma cupí ꞌiti ꞌicën.

Bëtsi bëtsi ëmanu ꞌicë unicaman Jesusan bana cuaisama tan 
(Mt 11.20‑24)

13  Ësaquin ribi ca Jesusan cacëxa:

—Corazín ëmanuax ucë unicama ꞌimainun Betsai da nuax ucë unicama, 
mitsu cana asérabi cain, mitsun ëmanuxun ꞌën cushínbi ꞌën ñu ꞌacë sa ribi 
oquin Tiro ꞌimainun Sidón anuxun ꞌën ꞌá ꞌain ca anu ꞌicë unicama aín ꞌucha‑
cama ëni ꞌëmi sinan ꞌitsíanxa. Aín ꞌucha cupí masá nuituti sina nati ca chupa 
chëquicë pañuanan chima putan mashi quia ꞌitsíanxa. 14  Usa ꞌain ca anúan 
an camabi uni aín ñu ꞌacë isti nëtën, Tiro ꞌimainun Sidónu ꞌicë unicama 
ꞌacë sa  mai ra oquin Nucën Papa Diosan mitsu ꞌucho quin castí canti ꞌicën. 
15  Caper naúm nuax ucë unicama, ¿mitsun cara mina sinanin, camina Nucën 
Papa Diosan nëtënu ꞌiti ꞌai quixun? Camina anuma, anua uni ꞌaisa ma cama 
bama tancëx cuancë, anu ꞌiti ꞌain.

16 Caxun ca a xuti unicama ësaquin ribi cacëxa:
—An mitsun bana cuacë uni, an ca ꞌën bana ribi cuatia. ꞌImainun ca an 

mitsun bana cuai sama tancë uni, an ꞌën bana ribi cuai sama tania. An ꞌën bana 
cuai sama tancë uni, an ca Nucën Papa Dios, an ënë menu ꞌë xua, aín bana ribi 
cuai sama tania.

Setenta unicama axa Jesúsnu utëcëan
17 Bana ñuixu nuan xucëxun ca a setenta unicaman ñuixun bë tsini utan‑

cëxun Jesús usoquian ñu ꞌacë cama ñuixun quin ësaquin Jesús cacëxa:
—Minmi nu xucë ca ñunshin ꞌati ma nënbi nun bana cuaxa, nun nu —ca 

chiquít —cacëx ca uninuax chiquíaxa.
18  Cacëxun ca Jesusan cacëxa:
—Usa ca. Caná naínuax menu bënë tishi ꞌibú cë saria ñunshin ꞌati manën ꞌapu 

Satanás naínuax nipa cëtia cana isacën. 19 Camina ꞌunánti ꞌain, ꞌën cushi cana 
mitsu ꞌinan. ꞌËn mitsu ꞌináncë ꞌain camina runu ꞌimainun nibanta amatibi asábi 
ꞌiti ꞌain, uiso quin cara mitsu ꞌaisa tania, tanquinbi ca ñunshin ꞌati manën mitsu 
ꞌatima ꞌicën, uisa ñunbi ca mitsu uisabi oima. 20 Ñunshin ꞌati manën mitsun 
bana cuacë cupí cuëën cë sa maira oi camina mitsun anëcama ca Nucën Papa 
Diosan nëtënu ꞌicë quiri canu ꞌacë ꞌicë quixun ꞌunani cuëë inra cuëënti ꞌain.

Jesús cuëëán 
(Mt 11.25‑27; 13.16‑17)

21 Usaquin catan cëxun ca Jesusan, aín Bëru Ñunshin Upitan sinán micëx 
upiti cuëën quin, aín Papa Dios cacëxa:

—Ën Papa Dios, mixmi naí ꞌimainun menu ꞌicë ñucaman ꞌIbu ꞌicë cana 
mi rabin. Ami uni ꞌunán miti ñu a camina an ñu ꞌunáncë unicama ꞌunán mi‑
quinma an ñu ꞌunáin ra cëma unicama ꞌunán mian. Usaquinmi ꞌacë cupí cana 
mi rabin. Usaquin ꞌati camina mix cuëëan.

22  Usaquin aín Papa Dios catan cëxun ca Jesusan anu ꞌicë unicama amiri‑
bishi cacëxa:

—ꞌËn Papa Diosan ca camabi aín sinan ꞌë ꞌunán miaxa. Uinu ꞌicë unínbi ca 
uisa uni ꞌianan añu ꞌai carana ꞌëx uacën quixun ꞌuna nima. ꞌËn Papa Diosan 
cuni ca ꞌunania. Usaribi oquin ca uinu ꞌicë unínbi, uisa cara Nucën Papa Dios 
ꞌicë quixun ꞌuna nima. Aín Bëchicë, ꞌën cuni cana ꞌunanin, ꞌimainun ca a ꞌën 
uisaira cara ax ꞌicë quixun ꞌunán misa tancë unicama anribi ꞌunania.

23-24  Catan cëxun ca Jesusan uni raíri nëan cuatima ꞌimainun atúinshi 
cuanun quixun aín ꞌunán micë unicama ësaquin cacëxa:

—ꞌËn cana mitsu cain, ꞌëx ucëma pan ꞌain ca bëráma an Nucën Papa Dios 
quicë bana uni ñuixuncë unicama ꞌimainun ꞌapu unica man ribi, Cristo ca uti 
ꞌicë quixun ꞌë ñuiquin cuënëo bana ꞌunán quin, uisai cara ꞌiti ꞌicë quixun istisa 
tanquinbi isáma ꞌicën. Uisa bana carana ñuixunti ꞌai quixun cuaisa tanquinbi 
ca cuama ꞌicën. Usa ꞌaínbi ca an, mitsun ꞌacë sa ribi oquin, ꞌën ñu ꞌaia isanan 
ꞌën uni bana ñuixunia cuacë unicamax cuëë inra cuëënia.

Samarianu ꞌicë uni Jesusan ñuia 
(Mt 22.34‑40; Mr 12.28‑34)

25 An Moisésnën cuënëo bana ꞌunáncë uni achú shinën ca uiso quin caraisa 
caia quixun ꞌunán catsi quixun sinán quin Jesús ësaquin ñucá cëxa:

—¿Añu carana ꞌëx ainan ꞌaish xënibua ꞌaínbi Nucën Papa Diosbë ꞌinuxun 
ꞌati ꞌain?

26 Cacëxun ca Jesusan cacëxa:
—¿Moisésnën cuënëo banax cara uisai quin? ¿Min iscëx cara uisai quin?
27 Cacëxun ca a unin Jesús cacëxa:
—Ca quia, “Min ꞌIbu Diosmi camina asérabi cuëëni cëmëima sinánti ꞌain. 

Usa ꞌaish camina ami cata mëti ax cuëën cë sabi oíshi ꞌiti ꞌain. ꞌIanan camina 
mixmi bërúan ca cë sa ribi oquin min aintsi cama nuibanan axa ꞌaquinsa ꞌicë 
ꞌaquinti ꞌain”.

28  Cacëxun ca Jesusan cacëxa:
—Upí oquin camina ꞌë can. Usoquin ꞌai camina ainan ꞌaish xënibua ꞌaínbi 

Nucën Papa Diosbë ꞌiti ꞌain.
29 Usoquin cacëxun ca an Moisésnën cuënëo bana ꞌunáncë unin amiri bishi 

ñucá të cën catsi quixun Jesús catë cëan cëxa:
—¿ꞌËn aintsi cama ꞌacë sa ri bi quin carana ui unica ma ribi nuiba quin ꞌaquinti 

ꞌain?
30 Cacëxun ca Jesusan ësaquin cacëxa:
—Ënëx ca ësa ꞌicën. Achúshi unix ca bain Jeru sa lé nuax, Jericó ëmanu 

cuanxa. Cuaniabi ca an ñu mëca macë unicaman bixun aín ñucama bianan aín 
chupa ca ma ribi bianan bama ti so quin mëëxun racán bianxa. 31 Usobiania an 
mëca macë unicamax cuan ca judíos sacer dote achúshi, ax a bain uquin uni 
racácë mëra quin isaxa. Isquinbi ca ratáin shi bianxa. 32  Ratán biania a sacer dote 
cuan ca bëtsi sacer do te ribi, Levitan rëbúnqui, ax uaxa. Uquin ca bai amo racácë 
uni isaxa. Isquinbi ca anribi a uni ratáin shi bianxa. 33 Usoquian a rabëtan ratán‑
bian cë bëbi ca Samaria menu ꞌicë uni achúshi a baín ribi uaxa. Uquin bai amo 
racácë isquin ca an cuni a uni nuibaxa. 34 Nuiba quin ca anu cuanxun ronquin 
xëni ro ꞌimainun vino anun ꞌaxa. ꞌAtan cëxun ca anua tëacë ca ma ribi chupa 
sanin tëcë rë caxa. Usotan cëxun anúan nicë aín ñuinanu ꞌaru bian quin buánxun 
ca achúshi unin xubunu racánxa. Usoxun ca anuxun ronan pimi quin bërúanxa. 
35 Usoquian ꞌoon pëca ra cëbë cuan quin ca a unin, curíqui ꞌinán quin xubu ꞌibu 
caxa: Ënë uni camina ꞌë bërúan xunti ꞌain. Bërúan quinmi ënë curíqui cëñu quin 
mina nën ribi ꞌaquinia cana utëcën quin mi cupío të cënti ꞌain.

36  Usoquin Sama ri tano ñuiquin catan cëxun ca Jesusan an Moisésnën 
cuënëo bana ꞌunáncë uni cacëxa:

—An ñu mëca macë unicaman mëëtan cëxun bai rapasu ëbiancë uni a 
ca rabë ́ꞌimainun achúshi unin mëraxa. ¿Mëra quin cara min sinán cëxun a 

unicama uinu ꞌicëinra racácë uni a nuiba quin aín aintsi ꞌaquin cë sa ribi oquin 
ꞌaquianx?

37 Usaquin cacëxun ca cacëxa:
—An aín aintsi ꞌaquin cë sa ribi oquian axa racácë uni ꞌaquicë ax ca axira 

tsian cua tsini ucë uni a ꞌiaxa.
Usaquin cacëxun ca Jesusan cacëxa:
—Usa ca. Usaribi oquin camina minmi min aintsi nuiba quin ꞌaquin cë sa ribi 

oquin uni itsi ribi nuiba quin ꞌaquinsa ꞌicë ꞌaquinti ꞌain.

Marta ꞌimainun María ñui quicë bana
38  Bain cuanía achúshi ëmanu bëbaia ca anu ꞌicë Marta cacë xanun aín 

xubunu Jesús atsín mia cëxa. 39 ꞌAtsín tan cë xuan bana ñuixunia ca Martanën 
xucën, María, axribi anu ꞌixun, a tanáin tsóxun Jesusan bana upí oquin 
cuacëxa. 40  María nëan bana cuamainun ca Martanën Jesusan bana 
cuaquinma piti ꞌaruanan bëtsi bëtsi ñu ꞌacëxa. ꞌAquin ca anu cuan quin Jesús 
cacëxa:

—Cara mina isiman, ꞌën xucënan ca ꞌë ꞌaqui nima, ꞌëinshi cana ñu ꞌain. ꞌËa 
ñu ꞌaquini unun ca cat.

41 Cacëxun ca Jesusan cacëxa:
—Marta, Marta, mix camina ꞌitsa ñu ꞌati sinani bënëtin. 42  Usa ñucama ꞌati 

asábi ꞌaínbi ca ꞌën bana cuati, ax bëtsi ñu ꞌati sinán cë sa maira oquin sinánti 
asábiira ꞌicën. Maríanën ca usaquin ꞌati sinánxa. Usa ꞌain cana ꞌën a ꞌaxunma 
ꞌanun catima ꞌain.

Nucën Papa Diosbë banaquin ësaquin cati Jesusan ñuia 
(Mt 6.9‑15; 7.7‑11)

11  1 Nëtë itsin aín Papabë bana tan cëxa sënënia ca aín ꞌunán micë uni 
achú shinën Jesús cacëxa:

—Juanën ca aín ꞌunán micë unicama Nucën Papa Diosbë banati ꞌunán‑
miaxa. Usaribi oquin camina nuribi abë banati ꞌunán miti ꞌain.

2  Cacëxun ca Jesusan cacëxa:
—Nucën Papa Diosbë bana quin camina ësoquin cati ꞌain:

ꞌËn Papa Dios, naínu ꞌicë, mix camina asérabi min sinan upíira ꞌain. 
—Usa camina mix ꞌai —quiax ca camabi uni mi ñui upí banáinshi 
banati ꞌicën. Aín ꞌApu ꞌicëa camabi unin mi rabiti cana cuëënin. 
Usaquian mi ꞌanun camina ꞌimiti ꞌain. Min nëtënuxuan ángelcaman 
ꞌacësaribi oquian ënë nëtënuxun unicaman mix cuëëncësabi 
oquin ꞌati cana cuëënin. Usaquian ꞌanun camina ꞌimiti ꞌain. 3  Bërí 
nëtën camina nun piti anun nux tsóti a nu ꞌinánti ꞌain. 4 Unían nu 
ꞌatimocëxunbinu aribi ꞌatimoquinma a ñucama sinánquinma manucë 
ꞌain camina nuxnu ꞌuchacëcama nu tërëńxunquin manuti ꞌain. 
Ñunshin ꞌatimanën ꞌapúan nu ñu ꞌatima ꞌamixunma ꞌanun camina nu 
bërúanti ꞌain.

5-6 Ësaquin ribi ca Jesusan aín ꞌunán micë unicama cacëxa:
—Ënëx ca ësa ꞌicën. Micama achú shinëx camina axa mibë nuiba nancë unin 

xubunu imë ́naëx cuanxun cati ꞌain: Mix camina ꞌëbë nuiba nancë uni ꞌain. 
Axa ꞌëbë nuiba nancë uni itsi ca ꞌura cëox ubaiti bërí bëbaxa. ꞌAínbi ca a ꞌën 

ꞌinánti piti ñu ꞌaíma ꞌicën. ¿Usa ꞌain cara mina a piti ñu a ꞌinánun ꞌë ꞌinán tima 
ꞌain? 7 Cacë xunbi ca unin aín xubu mëúxun mi cati ꞌicën: ꞌË ubío xunma ca 
ꞌat. Xëcuë ca xëpucë ꞌicën. ꞌImainun ca ꞌën bëchi cë cama ꞌëbë ꞌuxi ꞌibúaxa. Usa 
ꞌain cana mi ñu ꞌinani niruiman. 8  Catan cë xunbi ca mibë nuiba nancë cupí mi 
ꞌinani niru ti sama tanquinbi —ꞌëma ubio të cënia —quixun sinani niruxun min 
cuëëncë ñucama mi ꞌinánti ꞌicën. 9-10 Usa ꞌain cana ꞌën mitsu cain, ui unin 
cara Nucën Papa Dios ñucá quin caia a uni ca Nucën Papa Diosan ꞌinania. 
Ënëx ca ësa ꞌicën: Bari bari quin ca unin ñu mëraia. ꞌImainun ca unían bëtsi 
unin xëcuë taxcaia cuaquin a xubunu ꞌicë unin xëoca xunia. Usaribi oquinmi 
mitsun ñucá quin cacëxun ca mitsun bana cuaquin Nucën Papa Diosan mitsux 
cuëëncë ñu mitsu ꞌaxunti ꞌicën. 11 ¿Mix aín papa ꞌixun cara mina min bëchi‑
cë nëan mi pán ñucá cëxun maxax ꞌinánti ꞌain? Camina ꞌinán tima ꞌain. ¿Tsatsa 
mi ñucá cëxun cara mina runu a ꞌinánti ꞌain? Camina ꞌinán tima ꞌain. 12  ¿ꞌAtapa 
batsi mi ñucá cëxun cara mina nibanti ꞌinánti ꞌain? Camina ꞌinán tima ꞌain. 
13  Mitsux ꞌatima uni ꞌixunbi camina mitsun bëchicë upí ñu ꞌinanin. Mitsúnmi 
ꞌacë sa maira oquin ca Nucën Papa Dios naínu ꞌicë, an a ñucácë uni aín Bëru 
Ñunshin Upí abëa ꞌinun ꞌinánti ꞌicën.

Anun ñunshin ꞌatima chiquínti cushi ñui quicë bana 
(Mt 12.22‑30; Mr 3.19‑27)

14  An ꞌimi cëxa uni achúshi bana ñuma ꞌain ca Jesusan a uninua ñunshin 
ꞌatima chiquían cëxa. Usoquin chiquín cëbëa banaia isi ca anu ꞌicë unicama 
ratúa cëxa. 15  Usoquin Jesusan ñunshin ꞌatima chiquinia isi ca anu ꞌicë uni 
raírinëx quia cëxa:

—Ñun shin ꞌati manën ꞌapu, Beel zebú, an ꞌami cëxun ca ënë unin ñunshin 
ꞌatima chiquinia.

16 Quimainun ca raírinën, Nucën Papa Diosan cushin caraisa ñu ꞌaia iscatsi 
quixun, aín sina nënbia unin iscëma ñu naínu ꞌanun quixun cacëxa. 17 Cacëxun 
ca Jesusan usaquin ca sinania quixun ꞌunán quin cacëxa:

—Ësa ca. Achúshi menu xuan an ꞌapu ꞌimicë unibunën cushi caman bëtsi 
bëtsi oquin sináncë ꞌain ca a menu bucucë unicamax ꞌitsa ꞌaíshbi upitax 
bucui bëtsibë bëtsibë nuiba na nima ꞌaca nani cëñutia. Usari biti ca unicamax 
aín aintsibë nuiba na nima mëëa nani tsuáqui nëtëtia. 18  Mitsux camina quin, 
ñunshin ꞌati manën ꞌapu, Satanás, Beel ze bú ribi cacë, an ꞌami cëxun isana 
ñunshin ꞌatima chiquinin. Usaími mitsux ꞌë ñui quicë ꞌaínbi ca ñunshin 
ꞌati manën ꞌapúan ñunshin ꞌatima raíri chiquín cëbë an ꞌami cë xuan ñu ꞌati 
ñunshin ꞌatima ꞌaíma ꞌiti ꞌicën. Usa ꞌain ca ñunshin ꞌati manën abë ñunshin 
ꞌatima chiqui nima. 19 ꞌËn ñunshin ꞌati manën ꞌapun ꞌami cëxun ñunshin ꞌatima 
uninua chiquíncë ꞌain, ¿cara mitsun unibunën uin ꞌami cëxun ñunshin ꞌatima 
uninua chiquinin? Mitsun unibunën ca mitsu cati ꞌicën, ñunshin ꞌati manën 
ꞌapun ꞌami cë xunma ca Nucën Papa Diosan ꞌami cë xuinshi ñunshin ꞌatima 
uninua chiquínti ꞌicë quixun. Usaquin cacëxun camina ꞌunánti ꞌain, mitsúnmi 
ꞌë ñui quicë bana ax ca aséra bima ꞌicë quixun. 20 Nucën Papa Diosan ꞌami‑
cëxun uninua ꞌën ñunshin ꞌatima chiquíncë ꞌain camina ꞌunánti ꞌain, Nucën 
Papa Diosan ca axa ꞌëmi cata mëcë unicama ainan ꞌimi nuxun ënë menu unun 
ꞌë xuaxa quixun. 21 Ënëx ca ësaribi ꞌicën. Cushi unían anun ꞌaca nanti ñuñu 
ꞌixun aín xubu bërúan cë bëtan ca uinu ꞌicë unínbi aín ñu bicuan tima ꞌicën. 

22  Usa ꞌaínbi ca asamaira cushi uni uquin a mëëquin ñusmo quin axa anun 
ꞌaca nancë ñucama, amia cata mëcë, acama bianan aín ñu raíri ribi biquin 
aín unicama mëtí ca quin ꞌinánti ꞌicën. Usaribi oquin cana ꞌën aín ꞌapu sama 
cushiira ꞌixun ñunshin ꞌatima chiquinin. 23  Ësaribi ca. Unían bërúan quin 
timë cëma ꞌaish ca aín ꞌara cacë ñuina tsuá quia. Usaribi oquin ca an ꞌëmia 
sinánun uni ꞌaquin cëma uni an ꞌëmi sinánxma ꞌinun uni ꞌimia.

Anuaxa chiquícë uni anubia ñunshin ꞌatima cuantëcëan 
(Mt 12.43‑45)

24 Ësaquin ribi ca Jesusan cacëxa:
—Uni nuax chiquí tancëx anua ꞌunpax ꞌicëma menu cuani ca ñunshin ꞌatima 

anua ꞌiti bari nitsia. Bari quinbi mëra quinma ca sinania, —anuax ꞌëx chiquía, 
anubi ꞌi cana cuan të cënti ꞌai —quixun. 25 Sinánbia cuani bëba quinbi ca xubua 
unin maëńquin mëníocëx upí usaribi ꞌicë a unin nuitu isia. 26 Isbiani cuanxun 
mëcën achúshi ꞌimainun rabë ́ñunshin ꞌati maira mëra bian quin buanx ca 
anuaxa chiquía uni anubi abë atsín të cënia. Usa ꞌain ca anua ñunshin ꞌati ma‑
cama atsíncë uni ax bëráma ꞌiása maira ꞌia.

Asérabi upí sinánñu ꞌaish cuëëinra cuëënti
27 Usaquian unicama ñuixunia ca xanu achú shinën munuma bana quin 

Jesús cacëxa:
—An tuutancëx bacëńxun mi xuma ꞌamiá xanu ax ca cuëë inra cuëënti 

ꞌicën.
28  Cacëxun ca Jesusan cacëxa:
—Usa ꞌaínbi ca an Nucën Papa Diosan bana cuanan a bana quicë sabi oquin 

ꞌacë uni, axira ꞌën titaxa cuëën cë sa maira oi cuëënti ꞌicën.

ꞌAtima unicaman Jesús uni itsin ꞌacëma ñu ꞌanun ca 
(Mt 12.38‑42; Mr 8.12)

29 ꞌItsa unia ricua tsini timë ca më ꞌëo cë bëtan ca Jesusan cacëxa:
—Bërí bucucë unicama Nucën Papa Diosmi sinán cëma ꞌixun ca atun isnun 

uni itsin ꞌacëma ñu ꞌanun quixun ꞌë caia. Usa ꞌaínbi cana, ꞌëx cana asérabi 
Nucën Papa Dios nuax uá ꞌai quixun atun ꞌunánun, bëtsi ñuribi atúan ñucá‑
cë xunbi ꞌaiman. Ënëishi cana mitsu cain, Jonás ꞌiása ri biti cana ꞌëx ꞌiti ꞌain. 
30  Nínive cacë ëma chaira anu ꞌicë unicaman ca Jonasan Nucën Papa Dios 
quicë bana ñuixunia cuacëxa. Jonasan acama bana ñuixuan sa ribi oquin 
cana uni ꞌinux Nucën Papa Dios nuax uá ꞌën ënë menu ꞌicë unicama Nucën 
Papa Dios quicë bana ñuixunin. 31 Salomón cacë uni, axa ꞌapu ꞌianan ꞌitsa 
ñu ꞌunáncë ꞌain, ca ꞌura menu ꞌicë ꞌapu xanu, ax aín bana cuati cuan cëxa. 
Cuanx bëba tan cëxun ca cuëën quin aín bana cuacëxa. Salomón ꞌiása maira 
cana ꞌëx ꞌain. ꞌËx usa ꞌicëbi ca ënë nëtënua bucucë unicaman ꞌën bana cuai‑
sama tania. Usa ꞌain ca anúan Nucën Papa Diosan camabi unían ñu ꞌacë isti 
nëtën, a xanun Salo mónën bana cuacë ꞌixun, ënë nëtënu bucucë unicama ꞌën 
bana ñuixun cë xunbia cuacëma ꞌicë, ꞌuchoti ꞌicën. 32  Nínive cacë ëmanu ꞌicë 
unicamax ca ꞌaisama ꞌicëbia Jonasnën Nucën Papa Dios quicë bana ñuixun‑
cëxun cuati sina nati ami sinán cëxa. Jonás ꞌiása maira cana ꞌëx ꞌain. Usa ꞌicëbi 
ca ënë nëtënu bucucë unicaman ꞌën bana cuai sama tania. Usa ꞌain ca anúan 

Nucën Papa Diosan camabi unían ñu ꞌacë isti nëtën, Níni venu ꞌicë unicaman 
ënë nëtënu bucucë unicama cati ꞌicën: Mitsun Jesusan bana ñuixun cë xunbi 
cuacëma ꞌaish camina nux ꞌiása maira ꞌaisama ꞌai quixun.

Cristonën ca aín unicama upí sinánñu ꞌimia quicë bana 
(Mt 5.15; 6.22‑23)

33  Ësaquin ribi ca Jesusan cacëxa:
—Uinu ꞌicë unínbi ca lamparín bimi tan cëxun xubu amo unëquin nanima. 

ꞌImai nun ribi ca bunánti buinaxun anun mapu quin nanima. Usoquinma ca 
axa xubunu atsíncë unicaman upí oquin isnun bimi tan cëxun anu lamparín 
nanti anu nania. 34  Lampa rínën pëca cë bëtan ca unin bëruñu cupíshi an 
pëcacë ñucama ꞌimainun xabá isia. Min bëru upí ꞌain camina upí oquin isquin 
min ñu mëëti ꞌati ꞌain. Min bëru ꞌaisama ꞌain camina xabá isquinma min ñu 
mëëti upí oquin ꞌatima ꞌain, bëán qui bu cë nuxun ꞌacë so quinshi camina ꞌati 
ꞌain. Usari biti camina Nucën Papa Diosan ꞌimicëx min sinan upí ꞌianan an 
sinán micë ꞌaish min sinan an pëca cësa ꞌain. Usa ꞌaínbi camina an sinán cë‑
sa ribi oquin sinán cëma ꞌaish bëán qui bu cënu nicësa ꞌain. 35 Usa ꞌain camina 
—anun ꞌën sinan upí ꞌiti ca ꞌaíma ꞌicë —quixun sinánti rabanan bërúan cati 
ꞌain. Min —anun ꞌën sinan upí ꞌiti ca ꞌaíma ꞌicë —quixun sináncë ꞌaish camina 
Nucën Papa Diosan sinán cë sa ribi oquin sinán cëma ꞌaish bëán qui bu cënu 
nicësa ꞌain. 36 Usa ꞌaínbi camina Nucën Papa Diosmi sinania an ꞌimicëx min 
sinan upí ꞌixun Nucën Papa Diosan sinán cë sa ribi oquin sinanin. Usa ꞌixun 
camina ax cuëën cë sabi oquin upí oquin ñu ꞌati ꞌain, lampa rí nëan pëcacën 
isquin upí oquin ñu ꞌacë sa ribi oquin.

Fariseo unicamacëñuan an Moisésnën cuënëo bana ꞌunáncë unicama 
Jesusan ñu ca 

(Mt 23.1‑36; Mr 12.38‑40; Lc 20.45‑47)
37-38  Unicama ꞌunánmia ca fariseo uni achú shinën Jesús aín xubu nu xuan pi 

cuanun quixun cacëxa. Cacëx cuanx bëba tan cëxbi ca judíos unica maxa aín 
nuitu isa upí ꞌinun quixun sinani pinux pain mëchu ca cë sa ri biti Jesús ꞌiama 
ꞌicën. Mëchu ca tíma ca mesanu pi tsóbua cëxa. Usai ꞌia isquin ca fariseo unin 
—¿uisa catsi cara mëchu ca cëma ꞌicë? —quixun sinán cëxa. 39 Usaquin sinania 
ꞌunán quin ca Nucën ꞌIbu Jesusan cacëxa:

—Mixmi fariseo uni ꞌicë cana mi cain, mitsux fariseo uni ꞌixun camina 
Nucën Papa Diosainsa mitsun nuitu upí isnun quixun, xanpa ꞌimainun manë 
ñutë, acama aín caxu chucain. Usaquin ꞌaquinbi camina mitsun nuitu mëu 
upíma ñu sinanin. Uni parán quin camina aín ñua mitsu ꞌinánun quixun 
sinán mianan ñunshín quin ñu ꞌatima ꞌati sinanin. 40 Sinán ñuma unisa camina 
mitsux ꞌain. ¿Cara mina ꞌuna niman, an ñutë ꞌacë uni an ca aín namë ́ꞌacë sa‑
ribi oquin aín caxu ribi ꞌaia quixun? 41 Xanpa, ñutë chucati acama sinán quinbi 
camina unicama nuiba quin axa ꞌaquinsa ꞌicë ꞌaquinti ꞌain. ꞌAquin quin ca ñu 
ꞌinán. Usaquin ꞌaia isquin ca Nucën Papa Diosan mitsu upí isti ꞌicën.

42  Catan cëxun ca ësaquin ribi Jesusan atu cacëxa:
—Fariseo unicama, mitsu ca Nucën Papa Diosan uisa cara oti ꞌicë usoquin 

ꞌati ꞌicën. Mitsun camina Nucën Papa Dios anuxun rabiti xubu nuxun ñu ꞌacë 
unicama mitsun pitimi anun nëish ocë robi mësú ꞌinanin, Moisés quiá sabi 

oquin. Usa ꞌixunbi camina a bana itsi, axa quicë sabi oi ꞌiti, axa quicësa oquin 
ꞌaiman. Nucën Papa Diosmi upiti sinánan upí sinánñu ꞌixun uni ꞌaquinti, 
acama camina ꞌaiman. Usaquinmi mitsun ꞌacëx ca asábiira ꞌitsíanxa. Usoquin 
ꞌaquinmi mitsun ro mësú ribi ꞌinánti ca asábi ꞌitsíanxa.

43 ꞌIanan camina anu judíos unicama timët́i xubunu unica mabë timëti, anua 
mitsun cushi camax tsóti anu tsótishi cuëënin, camabi unínsa mitsu isnun 
quiax. ꞌIanan camina anuxuan unin ñu marucë anuxun isquian bëtsi unin 
—ax ca nun cushi ꞌicë —quixun sinán quin mëcën ꞌinán quin biti cuëënin. 
Usaími ꞌiti cuëën quinma ca Nucën Papa Diosan uisa cara oti ꞌicë usoquin 
mitsu ꞌati ꞌicën.

44  Mitsux camina cëmëńtapun ꞌain. Anu uni maíncë meesa ribi camina 
mitsux ꞌain. A me ꞌunánti ocëma ꞌain ca uni raírinëx anun niquin —uni 
bamacë ca anu maíncë ꞌicë —quixun ꞌuna nima. A meesa ribi camina mitsux 
ꞌain. Unían mitsun nuitu ꞌunán quinma upíisa quixun sináncë ꞌaíshbi camina 
mitsun nuitu mëú upíma ꞌain. Usai mitsux ꞌiti cuëën quinma ca uisa cara oti 
ꞌicë usoquin Nucën Papa Diosan mitsu ꞌati ꞌicën.

45 Usaquin cacëxun ca an Moisésnën cuënëo bana ꞌunáncë ꞌixun unicama 
ꞌësëcë uni achú shinën Jesús cacëxa:

—Usai fariseo unicama ñui quiquin camina nuribi ñuin.
46 Quia ca Jesusan cacëxa:
—Mitsu ribi upíma isquin ca Nucën Papa Diosan uisa cara oti ꞌicë usoquin 

mitsu ribi ꞌati ꞌicën. Moisésnën cuënëo banai shima mitsúnbi sináncë bana ribi 
camina unicamax isa usai ꞌinun quixun ñuixunin. Usaquinmi ñuixun cëxbi 
ca a bana camax mitsúxmi quicë sabi oi ꞌiisama ꞌicën. Mitsúx ribi camina usai 
ꞌiman. Mitsúnmi ñuixuncë bana quicë sabi oquian ꞌanun camina unicama 
ꞌaqui niman.

47 Upíma isquin cara Nucën Papa Diosan mitsu uisoti ꞌicën. Mitsun rara‑
caman ꞌacëa an Nucën Papa Dios quicë bana uni ñuixuncë unicama anu 
maíncan, a me camina upí ꞌinun mëníoin. 48  Usaquinmi ꞌaia isquin ca, 
mitsun rara caman ꞌá ñu, ax isa upí ꞌicë quixun camina sinán cani quixun, 
camabi unin ꞌunania. 49 Nucën Papa Dios an camabi ñu ꞌunáncë ꞌaish ca usaía 
ꞌicëma pan ꞌain, ësai quia cëxa: “ꞌËn unicama raíri ꞌën bana ꞌunán quian a 
uni ñuixunun ꞌimianan raíri ribi ꞌën bana unicama ꞌunán minun ꞌimiabi ca 
unin raíri ꞌanan raíri bëtsi bëtsi oti ꞌicën”. 50 Usoquin ꞌati ca ënë nëtënua bërí 
bucucë unicamax ꞌicën. Usa ꞌixun camina mitsun rara caman ꞌása ribi oquin 
ꞌain. 51 Abel pain ca ꞌacëxa. Usaribi oquin ca mitsun rara caman an Nucën 
Papa Dios quicë sabi oquin ꞌacë unicama bari itsi bari itsi inúmi quin ꞌacëxa. 
ꞌA ꞌaían ca raíri nën ribi ꞌacëx Zaca rías ax anuxun Nucën Papa Dios rabiti xubu 
rapasu bama cëxa. Mitsun rara caman ꞌása ribi oquin camina mitsun ꞌain. Usa 
ꞌain ca atu ꞌása ribi oquin Nucën Papa Diosan mitsu castí canti ꞌicën.

52  Ësaquin ribi ca Jesusan atu cacëxa:
—Mitsun Moisésnën cuënëo bana ꞌunáncë ꞌixun unicama ꞌësëti ꞌixunbi 

camina uisai quicë cara a bana ꞌicë quixun ꞌunán miman, ꞌunán mi quinma 
camina bëtsi oquin ꞌunánmin. Usa ꞌain camina mitsúnbi, a bana upí oquin 
cuai sama tancë ꞌixun, an a bana uisai quicë cara quixun ꞌunán tisa tancë 
unica man ribia cuaxunma ꞌanun ꞌimin. Mitsúxmi usa ꞌicë isquin ca uisa cara 
oti ꞌicë usoquin Nucën Papa Diosan mitsu ꞌati ꞌicën.

 835 Lucas 11



53-54  Usaquin catancë́xa fari seonën xubu nuax cuania ca an Moisésnën 
cuënëo bana ꞌunáncë unicama ꞌimainun fariseo unicaman ami nishi, ami 
manán catsi quixun sinán quin, uisai caraisa quia cuacatsi quixun, bëtsi bana 
ñuiquin ꞌaisa maira oquin ñucá quin Jesús ubío cëxa.

Cëmëtima bana aín ꞌunánmicë unicama Jesusan ñuia

12  1 Usomainun ca ꞌaisa maira uni timë ca më ꞌëoi tsitsirui anu niti ꞌaíma 
ꞌain bëtsibë bëtsibë cháca nan cëxa. Usaía ꞌimainun ca Jesusan aín 

ꞌunán micë unicama cacëxa:
—Fariseo unibu atux anun pán chamiti ñusa ꞌicë usaribi ꞌitin rabanan 

camina bërúan cati ꞌain. Ësai quiquin cana ësoquin mitsu cain, bana ñuixun‑
quin ca atun ꞌati ma quin unicama parania. Usaquin ribi camina mitsun ꞌatima 
ꞌain. 2  Unían uni itsi paránxun ñu ꞌacëxbi ca unëtima camabi unían ꞌunáncë 
ꞌiti ꞌicën. Usari biti ca unían ñu upí unëx́un ꞌacëbi camabi unían ꞌunáncë ꞌiti 
ꞌicën. 3  Mitsúnmi ꞌën bana cuacë ꞌixun imë ́uni itsi ñuixun quin cacë ax ca 
camabi unían ꞌunáncë ꞌiti ꞌicën, ꞌën mitsu cacë ca mami mitsun xubu nuxun 
ñuicë ax ca camabi unían cuanun ëmánxun ñuicë ꞌiti ꞌicën.

Uimi cara uni racuët́i ꞌicë quiáxa Jesús quiá bana 
(Mt 10.28‑31)

4  ꞌËbë nuiba nancë unicama, cana mitsu cain, an uni bëtsi bëtsi oquin 
bama micë unica mami camina racuët́ima ꞌain. Usoquin ꞌaquinbi ca aín bëru 
ñunshin bama mi tima ꞌicën. 5  A unica ma mimi racuët́ima ꞌaínbi cana uimi 
cara mina racuët́i ꞌai quixun mitsu cati ꞌain. Nucën Papa Dios, an uni aín 
cushínbi bama mianan uni manë tsi anua ꞌinun ꞌimiti, amishi camina racuët́i 
ꞌain. ꞌËn cana mitsu cain, camina asérabi ami racuët́i ꞌain. 6  ꞌIsá ratsu ca, 
cupíma ꞌicë, unin curíqui ꞌitsa ma ratsu anun maru quin mëcën achúshi biti 
ꞌicën. Chama ratsu ꞌaísha aín cupí ꞌitsa mashi ꞌicëbi ca Nucën Papa Diosan 
camabi ꞌisá achúshi achúshi manuima. 7 An ca mitsu ribi ꞌunánan uiti buñu 
cara mina ꞌai quixun ꞌunania. Mitsux camina ꞌisá sa maira ꞌain. Usa ꞌain ca ꞌisá 
chama ra tsu cama ꞌacë sa maira oquin Nucën Papa Diosan mitsu bërúan quin 
isia. Usa ꞌain camina unían mitsu bama misa tancëxbi racuët́ima ꞌain.

—ꞌËx cana Jesusan uni ꞌai —quiáxa ax unin cuanun quicë uni 
(Mt 10.32‑33; 12.32; 10.19‑20)

8  Ësaquin ribi ca Jesusan cacëxa:
—ꞌËn cana mitsu cain, axa an ꞌën bana cuacëma unicaman cuanun ꞌë ñui 

—ꞌëx cana Jesusan uni ꞌai —quicë uni, a ñuiquin cana, uni ꞌinux anuax uá 
ꞌën, aín ángel caman cuamainun, Nucën Papa Dios —ax ca ꞌën uni ꞌicë —
quixun cati ꞌain. 9 Usa ꞌaínbi cana axa ꞌëmi rabini —ꞌëx cana Jesusan unima 
ꞌai —quicë uni a ñuiquin aín ángel caman cuamainun —ax ca ꞌën unima ꞌicë 
—quixun Nucën Papa Dios cati ꞌain. 10 Axa, uni ꞌinux anuax uá ꞌë ñui ꞌati mati 
banacë uni a ca Nucën Papa Diosan aín ꞌucha tërëńti ꞌicën. Usa ꞌaínbi ca axa 
aín Bëru Ñunshin Upí ñui ꞌati mati banacë uni aín ꞌucha Nucën Papa Diosan 
tërë nima. 11 Unin mitsu anu judíos unicama timët́i xubunu ꞌicë unicama 
ꞌimainun mitsun ꞌapu ca mami maná nuxun buán cëxun camina racuëq́uin —
uisai carana quiti ꞌai —quixun sinánan —uisa banan carana cati ꞌai —quixun 

sinán tima ꞌain. 12  Nucën Papa Diosan Bëru Ñunshin Upitan ca mitsúxmi bana‑
cë bë tanshi uisa quin cara mina cati ꞌai quixun mitsu sinán miti ꞌicën.

ꞌItsaira ñuñu ꞌiti sinántima bana
13  Anu ꞌicë unicama achú shinën ca Jesús cacëxa:
—Ñuquin ca ꞌën papocën aín ñu casu nanxa. Usa ꞌain camina ꞌën xucën 

apan an a ñucama raíri ꞌë ꞌinánun cati ꞌain.
14 Cacëxun ca Jesusan cacëxa:
—Usai ca mibë min xucën ꞌiti ꞌicë quixun cana ꞌën mënío tima ꞌain. Ax ca 

ꞌën ꞌatima ꞌicën.
15 Usaquin caxun ca anu ꞌicë unicama Jesusan cacëxa:
—Ñu ꞌitsa ꞌain cana Nucën Papa Diosan iscëx upí ꞌianan upitax ꞌi cuëënti 

ꞌai quixun camina sinán tima ꞌain. Usaquin sina nima camina ꞌitsa ñuñu ꞌiti 
sinánan uni itsin ñuribi cuëënti rabanan bërúan cati ꞌain.

16 Catan cëxun ca bana itsi ñuicë so quin Jesusan ësaquin ribi cacëxa:
—Ënëx ca ësa ꞌicën. Ñuñu uni achú shi nëan aín naënu ñu bëru ꞌapácëx 

cani tan cë xuan tuacëx ca ꞌitsaira bimiñu ꞌiaxa. 17 A bimi cama isquin ca a unin 
sinánxa, anu ënë bimi cama bucúnti ca ꞌaíma ꞌicën. ¿Añu carana ꞌati ꞌain? 
quixun. 18  Sinán tancëx ca quiaxa: Ësaquin cana ꞌati ꞌain. ꞌËn anu bimi bucúnti 
xubu cama ca chama ratsu ꞌicën. Acama tënca pa tan cëxun cana xubu chabu ꞌati 
ꞌain. ꞌAtan cëxun cana anu ꞌën ñu bimi cama ꞌimainun ꞌën ñu itsi ribi nanti ꞌain. 
19 ꞌAtancëx cana quiti ꞌain: Cana bucúan, ënë ñucama ꞌitsa ꞌaish ca ꞌitsa baritia 
ꞌicë bëbi cëñú tima ꞌicën. Usa ꞌain cana tanti shiti ꞌain. Cana pianan xëanan 
cuëë in shiti ꞌain. 20 Usaquian sinania ca Nucën Papa Diosan caxa: Sinán ñuma 
uni camina mix ꞌain. Ënë ñantánbi camina bamain. ¿Bama cëbë cara minmi 
bucúncë ñucama uinan ꞌiti ꞌic? Ca minanma ꞌiti ꞌicën.

21 Caxun ca Jesusan cacëxa:
—Usa ri biti ca, Nucën Papa Dios cuëën cë sabi oquin ꞌati sinán quinma axbi 

ñuñu ꞌiti sináncë uni ax ꞌiti ꞌicën.

Nucën Papa Diosan ca aín unicama bërúancë bana 
(Mt 6.25‑34)

22  Jesusan ca aín ꞌunán micë unicama ësaquin cacëxa:
—Cana mitsu cain, añu cara mina piti ꞌain, añu chupa cara mina pañuti 

ꞌai quixun acama sinani camina masá nuitu tima ꞌain. 23  Mitsun piti sa maira 
camina mitsux ꞌain, mitsun chupa sa maira camina mitsux ꞌain. An mitsúxmi 
ënë nëtënu tsóti oquin unio Nucën Papa Dios ainshi ca ami piti ñu mitsu 
ꞌinánan ami pañuti chupa ribi mitsu ꞌinánti ꞌicën. 24 Mitsun camina ꞌiscu cama 
ꞌunanin. An ca ñu ꞌapánan bimi bucu nuxun bitsima. An anu bixun bimi nanti 
xubu ca ꞌaíma ꞌicën. Usa ꞌicëbi ca Nucën Papa Diosan atun piti ꞌinania. An 
ñu pëchiu ꞌacë sa maira oquin ca mitsumi sinán quin mitsu piti ꞌinánti ꞌicën. 
25 Nucën Papa Diosainshi cani micë ꞌaish camina mitsúxbi cani tisa tani masá 
nuitu tibi cani tima ꞌain. 26  ¿Mitsux usai ꞌitima ꞌaíshbi cara mina uisa catsi 
bëtsi ñucama sinani masá nuitutin? 27 Camina isti ꞌain, ro uacama ax ca ñu 
mëëanan chupa onuxun risi oímabi upíira upí ꞌicën. A ro uacama sinán quin 
cana mitsu cain, ꞌapu Salomón ax ca ꞌitsaira ñuñu ꞌianan chupa upíira upí 
pañucë ꞌaíshbi aín chupa ax ro uasa ribi upíira upí ꞌiáma ꞌicën. 28  Upíira upí 

ꞌitan cëxbia xanania unin tsin nëëncëx ca a ro ua cëñutia. Usai ꞌinunbi ca 
Nucën Papa Diosan aín ua upíira upí ꞌimia. Usoquin ꞌacë ꞌain camina ꞌunánti 
ꞌain, ro ua ꞌacë sa maira oquin ca an mitsúnmi pañuti chupa mitsu ꞌinánti 
ꞌicën. Mitsux usaquin sinán cëma ꞌaish camina upiti Nucën Papa Diosmi cata‑
më cëma ꞌain. 29 Añu ñu cara mina piti ꞌain, añu ñu cara mina xëati ꞌai quixun 
camina bënëti masá nuitu quin sinán tima ꞌain. 30 An Nucën Papa Dios ꞌunán‑
cëma unicaman ca ñuñu ꞌitishi sinánan aín piti bitishi sinánan aín chupa 
bitishi sinania. A unicaman usaquin sináncë ꞌaínbi ca mitsun Papa Diosan 
ꞌunania, mitsux chupañu ꞌianan pitiñu ꞌaish cuni camina upitax bucuti ꞌai 
quixun. 31 Usa ꞌain camina ainan ꞌianan ax cuëën cë sabi oquin pain ꞌati ꞌain. 
Usaquin ꞌacë bëtan ca an anúnmi mitsux upitax bucuti ñucama aribi mitsu 
ꞌinánti ꞌicën.

Aín nëtënuax Nucën Papa Diosbë ꞌaish cuëënti bana 
(Mt 6.19‑21)

32  Ësaquin ribi ca Jesusan aín ꞌunán micë unicama cacëxa:
—Mitsux camina ꞌënan ꞌain. Usa ꞌaish ꞌitsai rama ꞌaínbi ca mitsux ainan 

ꞌianan aín nëtënu abë ꞌiti Nucën Papa Dios cuëënia. Usaquin ꞌunani camina 
racuët́ima ꞌain. 33  Mitsun ñu maru quin curíqui bixun camina ñuñuma uni 
ꞌinánti ꞌain. Ënë nëtë nuaxa ꞌicësai ca Nucën Papa Diosan nëtë naínu ꞌicë 
ñucamax ꞌati mati cëñu tíma, an ñu mëca macë uni ca ꞌaíma ꞌicën, ꞌimainun 
ca an cëñuti nacuáxbi anu ꞌaíma ꞌicën. Usa ꞌain camina mitsux ñuñushi ꞌiti 
sinán quinma ax cuëën cë sabi oquin ꞌati ꞌain. Usaquin ꞌatan cëxmi aín nëtënu 
abë ꞌicë ca an mitsúnmi a cuëën mi nuxun ꞌacë cama cupío quin chuá marua 
aíshmi xënibua ꞌaínbi cuëënun mitsu ꞌimiti ꞌicën. 34 Uisa ñun cara cuëënia, 
a ñuishi ca unin sinania. Axa ënë nëtënu ꞌicë ñuñu ꞌiti cuëëncë unin ca a 
ñuñu ꞌitishi sinania. Usa ꞌaínbi ca an Nucën Papa —Diosan a cupío quin aín 
nëtë nuxun chuá marua ꞌimiti cuëëncë uni an Nucën Papa Dios cuëënun ax 
cuëën cë sabi oquin ꞌatishi sinania.

Aín unicaman Jesús uti caínti bana
35-36 Jesusan ca ësaquin ribi aín ꞌunán micë unicama cacëxa:
—Ënëx ca ësa ꞌicën. Achúshi uníxa an xanu bicë unin camicëx, abëtan pi 

cuanx utëcënia ca an ñu mëëxuncë unicaman cainia. Caín quin ca an uni ñu 
mëëxuncë unicama an ñu mëëxu nu xuan pañucë chupa pañuanan lampa rín‑
cama upí oquin bimi tan cëxun nania. Usoxun caíncëx uquian, xëcuë taxcaia 
ca cuëën quin bënëńquinshi atsín mi quin xëocaia. Usari biti camina mitsux 
ꞌiti ꞌain, ꞌëx aia caini. 37 A caín cë xuan an ñu mëëmicë unicaman ꞌuxcëma ꞌicë 
mëracëx ca an uni ñu mëëxuncë unicamax cuëë inra cuëënti ꞌicën. Cuëënia 
ca an atu ñu mëëmicë unin mesanu tsónun caquin piti ꞌinánti ꞌicën. Usaquin 
ꞌacëx ca an ñu mëëxuncë unicamax cuëë inra cuëënti ꞌicën. Ca usai asérabi 
ꞌiti ꞌicën. 38  Imë ́naëx uanan pëca rati ꞌurama uquian a ñu mëëxuncë unin 
ꞌuxcëma mëracëx ca an a uni ñu mëëxuncë unicamax cuëë inra cuëënti ꞌicën. 
39 Camina ꞌunanin, uínsaran cara aia quixun ꞌunáncë ꞌixun ca xubuñu unin 
ꞌuxquinma an ñu mëca macë uni caín tsianxa. Caíncëx uáxa ñu mëca manux 
atsín tisa taniabi ca ꞌuxcëma ꞌixun xubu ꞌibun atsín mi tsianma. 40 Usaribi oquin 
camina mitsún ribi ꞌë binuxun ꞌëx uti caínti ꞌain. Bërí ca utima ꞌicë quixunmi 

mitsun sinán cë bëbi cana uti ꞌain. Usa ꞌain camina camabi nëtën, aia binuxun 
ꞌë caínti ꞌain.

An upí oquin uni ñu mëëxuncë uni ꞌimainun an upí oquinma uni 
mëëxuncë uni 
(Mt 24.45‑51)

41 Usaquian cacëxun ca Pedronën cacëxa:
—¿Nuinshi cuati cara mina bëtsi bana ñuicë so quin ënë bana ñuian? ¿Cama‑

xunbi cuati cara mina ñuian?
42  Cacëxun ca ësoquin ribi Jesusan cacëxa:
—Ënëx ca ësaribi ꞌicën. Achúshi unin ca aín xubunu ꞌicë cama upí oquin 

piminun quixun aín ñu mëëmicë unicama achúshi caísaxa. Caís quin ca, an 
ca asérabi ꞌën cacë sabi oquin ꞌati ꞌicë, quixun sinánxa. Sinán quin usoquin ñu 
ꞌanun quixun catancëx ca bëtsi menu cuanxa. 43  Cuanx anu ꞌitancëx utëcën‑
quin ca, an ñu mëëxuncë unin cara an cacë sabi oquin ꞌaia quixun isti ꞌicën. 
Isquinbi an cabian cë sabi oquin ꞌaia ꞌiscëx ca an a uni ñu mëëxuncë uni ax 
chuá marua tani cuëënti ꞌicën. 44  Ësoquin cana asérabi ꞌën mitsu cain, an 
upí oquin ñu ꞌacë ꞌicë ca an ñu mëëmicë unin ësaquin cati ꞌicën: Minmi ꞌën 
cacë sabi oquin upí oquin ꞌacë cupí camina cushi unisa ꞌixun ꞌën ñucama 
minansa ꞌicë bërúanti ꞌain. 45 Usa ꞌaínbi ca a unix ꞌatima sinánñu ꞌixun, an 
ꞌë ñu mëëmicë uni ca panatia quixun sinán quin abëtan ñu mëëcë uni raíri 
mëëanan xëai paëńti ꞌicën. 46 Usai ꞌiquian, ca uti ꞌicë quixun sinán cë bë mabi 
ca an a ñu mëëmicë uni uti ꞌicën. Uquin ca usai ꞌia isquin castí canan anua 
ꞌaisama unicama ꞌicë anua ꞌinun ꞌimiti ꞌicën.

47 An uisa quin ꞌati cara an a ñu mëëmicë unix cuëënia quixun ꞌunán quinbi 
ax cuëën cë sabi oquin ꞌati sinán cëma ꞌixun ax cuëën cë sabi oquin ꞌaxun cëma 
uni ax ca ꞌaisa maira oquin mëëquin castí cancë ꞌiti ꞌicën. 48  Usa ꞌaínbi ca an 
uisa quin ꞌati cara an a ñu mëëmicë uni cuëënia quixun upíira oquin ꞌunán‑
cëma ꞌixun upí oquin ñu mëëxun cëma uni ax ꞌitsa mashi oquin mëëquin 
castí cancë ꞌiti ꞌicën. Usaribi oquin ca Nucën Papa Diosan uni upí oquin a 
ñu ꞌaxunti ꞌunán mianan upí sinan ꞌinán tan cëxun, —an ca ꞌë upí oquin ñu 
ꞌaxunti ꞌicë —quixun sinán quin, usoquian a ꞌaxunti cuëënia, unían uni itsi 
ꞌitsa curíqui ꞌinán tan cëxun, —an ca ꞌë upí oquin ñu mëëxunti ꞌicë —quixun 
sinán cë sa ribi oquin.

Usai ꞌia ami catamëcëma unicamax Jesucristomi catamëcë unicamami 
nishti bana 

(Mt 10.34‑36)
49 Ësaquin ribi ca Jesusan cacëxa:
—ꞌËx uá cupí ca unicamax bëtsibë bëtsibë cuëbi ca nani nisha nani tsuá qui‑

ruti ꞌicën. Usai ꞌi unicama bënë tishi tsuá qui ru tibi ca ꞌia. 50 Usai ꞌia ꞌinun cana 
ꞌën pain ꞌaisa maira oquin tëmë ra quin paë tanti ꞌain. Usaquin ꞌën tëmë ra quin 
paë tanti ashi sënëóncatsi cana bënëtin. 51 ¿ꞌËx uá ꞌain ca camabi unix bëtsibë 
bëtsibë nuiba nanti ꞌicë quixun cara mina sinanin? ꞌËn cana mitsu cain, ca 
usama ꞌicën. ꞌËx uá ꞌain ca axa ꞌëmi sinán ti sama tancë unicaman axa ꞌëmi 
sináncë unicama nuiba tíma, ami nishti ꞌicën. Usa ꞌain ca unicamax bëtsibë 
bëtsibë cuëbi ca nani nisha nanti ꞌicën. 52  Achúshi xubunu mëcën achúshi uni 

ꞌaish ca rabë ́ꞌimainun achú shinëx rabëḿi nishti ꞌicën. Usari biti ca rabëtax 
rabë ́ꞌimainun achú shimi nishti ꞌicën. 53  Aín papax ca aín bëchicë bëbumi 
nishti ꞌicën. ꞌImainun ca aín bëchi cënëx aín papami nishti ꞌicën. Aín titax ca 
aín xanu tuámi nishti ꞌicën. ꞌImainun ca aín tuacëx aín titami nishti ꞌicën. 
Aín ñex ca aín ñe xutami nishti ꞌicën. ꞌImainun ca aín ñu xutax aín ñemi 
nishti ꞌicën.

Naí isquian, uisai cara nëtë ꞌiti ꞌicë quixun unin sinánti bana 
(Mt 16.1‑4; Mr 8.11‑13)

54 Ësaquin ribi ca Jesusan anu ꞌicë unicama cacëxa:
—Ësa ca. Anúan bari cuancë anua nëtë cuin isi camina mitsux quin, ꞌuí 

sapi ca ꞌibúti ꞌicën. Quiáxmi quicë sabi oi ca ꞌibutia. 55  Ënë nëtë nuax suñu 
bëqui cëbë camina mitsux quin, bërí ca bari cushi nuxun ꞌaia. Quiáxmi quicë‑
sabi oi ca ꞌia. 56 Naí ꞌimainun me isquin camina uisai cara nëtë ꞌiti ꞌia quixun 
ꞌunanin. Usa ñu ꞌunáncë ꞌixunbi cara mina uisa cupí ꞌën bana ñuixunia cuanan 
ꞌën ꞌaia isquin, ꞌunán tisa ꞌixunbi ꞌuna niman, ꞌëx cana asérabi mitsúnmi ax uti 
caíncë a ꞌai quixun. Usaquin ꞌunán tsin xunbi —usa ca —quixun ꞌunán ti sama 
tani camina cëmë uni ꞌain.

Axa numi nishcë unibë nuibananti bana 
(Mt 5.25‑26)

57 Ësaquin ribi ca Jesusan cacëxa:
—¿Uisa catsi cara mina bëtsibë upí ꞌinux mitsúxbi mënío na niman? 58  Bëtsi 

unían mimi nish quin, mitsun cushinu buáncëx, bain cuani camina anu bëba-
cëma pain ꞌaish, abë mënío nanti ꞌain. Mënío nan cë xunma ca mimi nishcë uni 
axa mi ñui ami manán cëxun min cushin mi sipuati ꞌicën. Usa ꞌaíshmi sipuacë 
ꞌiti rabanan camina bëba cëma pain ꞌaish a unibë mënío nanti ꞌain. 59 Cana 
mitsu cain, sipuacë ꞌixun camina min cushi quicë sabi oquin curí quinën 
cupíoti ꞌain. A pain ancë quin cupíoi camina sipu nubi ꞌiti ꞌain. Usaquin ꞌatin 
rabanan camina min cushinu bëba cëma pain ꞌaish axa mimi nishcë unibë 
mënío nanti ꞌain.

Sinanatía Nucën Papa Diosmi sinánuan Jesusan ca

13  1 Unicama bana ñuixunia ca anu ꞌicë uni raírinën Jesús ësaquin 
cacëxa:

—Galilea menuaxa ucë uni raíri nëan sacer dote ꞌinánti aín ꞌara cacë ñuina 
bëquin anuxun Nucën Papa Dios rabiti xubu rapa su nuxun rëtia ca Pila tonën 
an ñuina bëcë unicama ꞌamiaxa.

2  Cacëxun ca Jesusan cacëxa:
—¿A unica maxa usai baman cara mina sinanin, atux ca Gali leanu ꞌicë 

uni raíri ꞌicë sa maira oi ꞌuchaxa quixun? 3  ꞌËn cana mitsu cain, ca usama 
ꞌicën. Mitsúx ribi mitsun ꞌucha ëni ꞌëmi sina na cëma ꞌaish camina a judíos 
unicamax ꞌicë sa ri biti bamai cëñúcë ꞌiti ꞌain. 4  ¿Siloénu ꞌicë torre manáinra 
ꞌaish chaxcëíra, ax atunu ruru cu bu cëbëa bamacë dieciocho uni ax isa Jeru sa‑
lénu ꞌicë uni raíri ꞌicë sa maira oi ꞌuchaxa quixun cara mina sinanin? 5 ꞌËn cana 
mitsu cain, ca usama ꞌicën. Mitsúx ribi mitsun ꞌucha ëni ꞌëmi sina na cëma ꞌaish 
camina atúxa ꞌicë sa ri biti bamai cëñúcë ꞌiti ꞌain.

Bimiñuma higuera ñuicë bana
6 Catan cëxun ca Jesusan bana itsi ñuicë so quin ësaquin cacëxa:
—Ënëx ca ësa ꞌicën. Aín naënu ꞌapácë i, cara tuaxa quixun isi cuan xunbi ca 

naë ꞌibun tuáñu moxa. 7 Tuáñu moxun ca aín ꞌibun an naë bërúancë uni caxa:
—Rabë ́ꞌimainun achúshi bari tian cana, ënë in cara tuaxa quixun isquinbi 

tuáñu moin. Tuaí mabi ca ñancábi anu nitsaxa. Usa ꞌain camina rëti ꞌain. 
8  Cacëxun ca an naë bërúancë unin caxa: Cara tuaia quixun isti camina ënë 
barínshi ënti ꞌain. Usa ꞌain cana a tanáin mënío quin ñuinacan pui tabu cunti 
ꞌain. 9 Usaquin ꞌacëxun sapi ca bari itsin tuati ꞌicën. ꞌAcë xunbia tuaíama 
camina ꞌë rëmiti ꞌain.

Anun ñu mëëtima nëtëán Jesusan catúbucë xanu
10 Anun ñu mëëtima nëtën ca anu judíos unibu timët́i xubu nuxun Jesusan 

bana ñuixuan cëxa. 11 Ñuixun mainun ca achúshi xanu dieciocho bari tian 
ꞌinsíncë anu ꞌiacëxa. A xanux ca ñunshin ꞌati manën ꞌimicëx catúbua ꞌaish 
chai ru cëma ꞌiacëxa. 12  Usa ꞌicë isquin cuënxun ca Jesusan cacëxa:

—Min ꞌinsin ca nëtëáxa, camina pëxcúcë ꞌain.
13 Caquian ramë cë xëshi ca chairui asábi ꞌiacëxa. Usai ꞌiquin ca Nucën Papa 

Dios rabia cëxa. 14 Usa ꞌaínbi ca Jesusan anu ñu mëëti nëtën xanu pëxcüan, 
axa anu judíos unicama timët́i xubunu ꞌicë ꞌapu nisha cëxa. Nish quin ca anu 
ꞌicë unicama cacëxa:

—Anun ñu mëëti nëtëx ca mëcën achúshi ꞌimainun achúshi ꞌicën. Anun ñu 
mëëtima nëtën camina utima ꞌain, anun ñu mëëti nëtëínshi camina pëxcucë 
ꞌinux uti ꞌain.

15 Quia ca Nucën ꞌIbu Jesusan cacëxa:
—Mitsux camina cëmë ꞌain. Mitsux, ꞌara cacë ñuina tëcë rë ca cëñu ꞌixun, 

camina nëtë camabi ꞌacë sa ribi oquin anun ñu mëëtima nëtëńribi min ñuina 
ꞌunpax ꞌanun xëxánu buanin. 16  ¿Mitsun ñuinami usoquin ꞌacë ꞌain carana 
mitsu sa  ribi ꞌaísha Abra hamnën rëbúnqui ꞌicë, ñunshin ꞌati manën ꞌapun 
dieciocho bari tian ꞌinsín micë xanu, ënë anun ñu mëëtima nëtë ꞌaínbi pëxcu‑
tima ꞌain? Cana ꞌati ꞌain.

17 Usaquian cacëx ca axa Jesúsmi nishcë unicamax rabían cëxa. Rabín‑
mainun ca uni raíri camax Jesusan aín cushínbi ñu ꞌacë cama isi cuëë an cëxa.

Mostaza bëru ñui quicë bana 
(Mt 13.31‑32; Mr 4.30‑32)

18  Jesusan ca ësaquin ribi cacëxa:
—¿Nucën Papa Diosan cara ainan ꞌiti unicama uiso quin ainan ꞌimiti ꞌic? 

¿Uisa ñuribi ñui cara nuna a ñui quiti ꞌain? 19 Ënëx ca ësa ꞌicën. Mostaza bëru 
chama ratsu a ca unin bixun aín naënu ꞌapatia. ꞌApácëx cani iisa ribi ꞌinun 
pëña na cë cë bëtan ca manan nuáncë ñuina caman anu noia. Usari biti ca Nucën 
Papa Diosan unicamax ꞌitsa mashi pain ꞌiaxbi ꞌitsaira ꞌitánun uatia.

Anun pán chamiti ñu ñuicë bana 
(Mt 13.33)

20 Ësaquin ribi ca Jesusan cacëxa:

—¿Nucën Papa Diosan cara ainan ꞌiti unicama uiso quin aín uni ꞌimiti ꞌic? 
21 Uiso quin cara ꞌati ꞌicë quiax cana anun pán chamiti ñu ñui quin. Xanúan 
xuicëma pain ꞌixun anun pán chamiti ñucëñun mëscucëx ca aín xëquíon 
mësioti rëncë ax chaia. Usari biti ca Nucën Papa Diosan unicama ꞌitsa mashi 
pain ꞌiaxbi ꞌitsaira ꞌitánun uatia.

Bai chucúma ñuicë bana 
(Mt 7.13‑14, 21‑23)

22  Jeru sa lénu cuani, ëma chaca manu cuanan, ëma chucú ma ca ma nu ribi 
cuan quin ca anu ꞌicë unicama Jesusan, bana ñuixun quin ꞌunán mia cëxa. 
23  ꞌUnán mi cëxun ca uni achú shinën ñucá quin cacëxa:

—¿Axa Nucën Papa Diosan nëtënu ꞌiti unicamax cara ꞌitsama ꞌiti ꞌic?
Cacëxun ca Jesusan cacëxa: 24 —Bai chucúma anun atsínti ca sinan. Cana 

asérabi mitsu cain, ꞌitsa unix ca anun atsínti sina nibi anun atsín tima ꞌicën. 
25  Ësa ca: Xubu ꞌibun ca niru quin xubu xëcuë xëputi ꞌicën. Xëpucë camina 
mitsun ëman nixun xëcuë taxca quin —nu ca xëócaxun —quixun cati ꞌain. 
Cacë xunbi ca mitsu cati ꞌicën: Uinuax ucë cara mina mitsux ꞌai quixun cana 
ꞌuna niman. 26  Cacëxun camina mitsun cati ꞌain: Nun cana nuna mibëtan 
pianan xëan, min camina nun ëmanuxun nu bana ñuixuan. 27 Cacëx ca quiti 
ꞌicën: Cana mitsu can, uinuax ucë cara mina ꞌai quixun cana ꞌuna niman. Ñu 
ꞌatima ꞌacë ꞌaish camina mitsux ꞌëbë ꞌitima ꞌain. Ca cuantan. 28  Usoquin ꞌën 
cacëx cuanx camina, Abraham, Isaac, Jacob, acama ꞌimainun an Nucën Papa 
Dios quicë bana uni ñuixuncë unica maxa anua Nucën Papa Dios ꞌicë anu ꞌëbë 
ꞌain, mitsux anuma ꞌaish masá nuituirai bënëti inti ꞌain. 29 ꞌImainun ca ꞌaisa‑
maira judíosma uni aucüaxa bari urucë amiax uanan anúan bari cuabúcë 
amiax ribi ꞌimainun camabi nëtë nuax unuxun ꞌaia. Ai ca axa ꞌëmi cata mëcë 
ꞌaish Nucën Papa Diosan nëtënu tsotax chuá marua ꞌaish cuëënti ꞌicën. 30 A 
unin —ñuu mara ca ax ꞌicë —quixun sináncë unicama a ca Nucën Papa 
Diosan aín sinan upí ꞌunán quin a unica maxa cha ꞌicë isti ꞌicën. ꞌImainun ca 
a unin iscë́xa cha ꞌicë unicama a Nucën Papa Diosan aín nuitu ꞌunán quin 
ñuumara isti ꞌicën.

Jerusalénu ꞌicë unicama sinani Jesús ian 
(Mt 23.37‑39)

31 A nëtëńbi anu cuan quin ca fariseo uni raírinën Jesús cacëxa:
—Hero desnën ca mi aín uni ꞌami tisa tania. Usa ꞌain camina bënë tishi 

ënuax cuanti ꞌain.
32  Cacëxun ca Jesusan cacëxa:
—Cuanxun camina uni parán catsa, Herodes, a cati ꞌain, cana ꞌën ꞌacë sabi 

oquin ñunshin ꞌatima unica manua chiquíanan ꞌinsíncë unicama pëxcuti ꞌain. 
Usa ꞌain cana ꞌën ꞌati ñucama sënëónti ꞌain, bërí, imëíshi, pëca ra të cën cë bë‑
tan ribi nëtë camabi ꞌën ꞌacë sabi oquin ꞌaquin. 33  Usaía Herodes quicë bëbi 
cana bërí cuanan imëíshi cuanan pëca ra të cën cë bë ribi cuani Jeru sa lénu 
cuanti ꞌain. Jeru sa lé nuax ca an Nucën Papa Dios quicë bana uni ñuixuncë 
uni ꞌitsaira bama cëxa. Usari biti cana ꞌëx bëtsi ëmanuax bamaima Jeru sa lé‑
nuax bamai cuanti ꞌain.

34 Ësaquin ribi ca Jesusan cacëxa:

—Jeru sa lénu ꞌicë unicama, mitsu cana cain, mitsux camina an Nucën Papa 
Dios quicë bana uni ñuixuncë unicama ꞌanan a an aín bana ñuixunun xucë 
unica ma ribi maxaxan ꞌá, mitsun rara cama axa ꞌiása ribi ꞌain. ¿Uitishi oquin 
carana mitsu nuiba quin bërúan quin ꞌaquinsa tan? ꞌAta pa nëan aín tuácama 
cuën tan cëxun aín pëchin mapuxun bërúan cë sa ribi oquin cana mitsu bërúan-
quin ꞌaquinsa tan. ꞌAquinsa tancëxbi camina mitsux cuëën cëma ꞌain. 35 Usa 
ꞌain camina ꞌunánti ꞌain, ꞌën cana ꞌaquin quinma usabimi ꞌinun mitsu ënti 
ꞌain. ꞌËn cana mitsu cain, mitsun camina utëcënia isquin —Nucën ꞌIbu Diosan 
xucëxa ucë bërí aia, a ca camabi unin rabiti ꞌicë —quiax quiquin ꞌë rabiti ꞌain. 
A nëtë utámainun camina ꞌë istë cën tima ꞌain.

Jesusan aín quisi ꞌimainun aín pëñan uácë uni pëxcüa

14  1 Anun ñu mëëtima nëtëán fariseo unicaman cushi achú shinën xubu‑
nuxun pi cuancë ca fariseo unicaman Jesús utúan cëxa. 2  Anu acamax 

ꞌimainun ca achúshi uni aín nami chaira ꞌinun uácë anu ꞌiacëxa. 3  A isquin 
ca Jesusan an Moisésnën cuënëo bana ꞌunán quin unicama ꞌësëcë unicama 
ꞌimainun fariseo unicama ñucá quin cacëxa:

—¿Anun ñu mëëtima nëtën uni pëxcuti cara asábi ꞌic? ¿Cara asábima ꞌic?
4  Ñucá cë xunbi ca cáma ꞌicën. Cacë xunma ca Jesusan aín nami uácë uni 

pëxcu quin, camina cuanti ꞌai quixun cacëxa. 5  Catan cëxun ca anu ꞌicë 
unicama cacëxa:

—¿Micama uinu ꞌicën cara mina anun ñu mëëtima nëtëán mitsun burro, 
mitsun vaca bënë, anua ꞌunpax biti naëcë quininu nipa cëtia bënëńquinshi 
biquinma isëshiti ꞌain? Isëshi quinma camina biti ꞌain, ¿usa cat?

6 Ësoquin ñucá cë xunbi ca cáma ꞌicën.

An xanu bicë unían pi unun camicë unicama
7 Pi unun quixuan unin camicë unicaman uxun, anua aín cushi cama tsóti 

anu tsónuxun caisia isquin ca Jesusan bana itsi ñuicë so quin, ësaquin atu 
cacëxa: 8  —An xanu biti unían pi cuanun camicëx cuanx camina anua min 
cushi tsóti anu tsótima ꞌain. Anumi tsotanbi sapi ca aribia camicë ꞌaish uni 
itsi misama cushiira ax uti ꞌicën, anu tsónux. 9 Ucëbëtan ca an mi camicë 
unin minu uquin mi cati ꞌicën: Ënë uníxa ënu tsómainun camina mix ꞌuri unu 
tsóti ꞌain. Cacëx camina rabini, anua uni cushi ma cama tsóti, anu tsoti cuanti 
ꞌain. 10 Usaquian mi cati rabanan camina anua uni aín cushi ma cama tsóti, 
anu tsóti ꞌain. Anu tsócë ca an mi camicë unin minu uquin isquin mi cati 
ꞌicën: Camina anua uni cushi cama tsóti, anu tsoti cuanti ꞌain. An mi camicë 
unían usaquin mi caia isquin ca anu ꞌicë unicaman, mix camina cushi unisa 
ꞌai quixun isti ꞌicën. 11 Usaribi oquin ca anbia rabí quin —ꞌëx cana cha ꞌai —
quixun sináncë uni a Nucën Papa Diosan aín uni itsi ca ma bëtan sënëńmara 
ꞌimiti ꞌicën. ꞌImainun ca cha ꞌiti sinani rabí cëma uni, a cuni Nucën Papa 
Diosan cha ꞌimiti ꞌicën.

12  Catan cëxun ca an a camicë uni Jesusan cacëxa:
—Uni cama pi unun cami quin camina axa mibë nuiba nancë unicama 

ꞌimainun min xucëántu ꞌimainun min aintsi ꞌibu cama ꞌimainun ñuñu uni, 
acamaishi cami tima ꞌain. Usa unicaman bëtsi nëtën miribi pi unun camicë 
ꞌaíshmi atubë cuëë niabi ca Nucën Papa Diosan mi upí isima. 13  Usa ꞌain 

camina atuishi cami quinma ñuñuma unicama ꞌimainun axa aín quisi, aín 
pëñan bëtsicë ꞌimainun aín niti bëtsicë ꞌimainun bëxuñu unicama camiti ꞌain. 
14 Usa unicaman ca min ꞌacë sa ribi oquin miribi pi cuanun quixun cami tima 
ꞌicën. Cami cëma ꞌicëbi ca an iscëx́mi upí ꞌicë, anúan bama unicamax baís quiti 
nëtë ꞌicë bëtan Nucën Papa Diosan aín nëtë nuaxmi cuëënun mi ꞌimiti ꞌicën.

Pi unun quixun camicëxbia unicama cuainsama tan 
(Mt 22.2‑14)

15 Quia cuaquin ca anuxun piia tsócë uni achú shinën Jesús cacëxa:
—An Nucën Papa Diosan nëtë nuxun aín unica ma bëtan picë uni ax ca cuëë‑

inra cuëënti ꞌicën.
16 Cacëxun ca Jesusan cacëxa:
—Ënëx ca ësa ꞌicën. Achúshi unin ca piti aín uni raíri ꞌami quin, pi unun 

quixun unicama canun, aín uni itsi xuaxa. 17 Usaquin piti mëníocë ꞌain ca 
xutë cën quin ësaquian camicë unicama catánun quixun caxa: Piti cama ca 
mëníocë ꞌicën. Usa ꞌain ca camáxbi pi ucan. 18  Usaquin caxun xucëx cuan xuan 
cacë xunbi ca cuain sama tanquin a paían cacë uni an ësaquin caxa: Cana 
mibë cuanti ꞌain, ꞌaínbi cana me maruan, a cana isi cuanin. Usa ꞌaish cana 
mibë cuan tima ꞌain. 19 Bëtsi unin ca caxa: Cana mibë cuanti ꞌain, ꞌaínbi cana 
mëcën rabë ́vaca bënë maruan, a cana uisa cara quixun isi cuanin. Usa ꞌaish 
cana mibë cuaniman. 20 Bëtsi unin ca caxa: Cana mibë cuanti ꞌain, ꞌaínbi cana 
xanu bitsin. Usa ꞌaish cana mibë cuan tima ꞌain. 21 Usaía quicë bëtan ca an ñu 
mëëxuncë uni anu cuan të cënxun an a ñu mëëmicë uni ñuixuanxa, uisai cara 
an cami cëxbi unicama quiaxa quixun. Ñuixun cëxun cuati nish quin ca an ñu 
mëëxuncë uni xutë cën quin caxa: Camina bënë tishi cuan të cën quin ëmanu ꞌicë 
bai chaca manu ꞌimainun bai chucú ma ca manu cuan quin, anu ꞌicë ñuñuma 
unicama ꞌimainun axa aín quisi, aín pëñan bëtsicë ꞌimainun aín niti bëtsicë 
ꞌimainun bëxuñu unicama bëti ꞌain. 22  Caquian xucëx cuanx utëcën quin ca 
an ñu mëëxuncë unin caxa: Minmi ꞌë cacë sabi oquin cana unicama bëan, 
camáxbi ca uaxa, usa ꞌaínbi ca ꞌiti tsitsí cëma pain ꞌicën. 23 Usaquin cacëxun ca 
an a ñu mëëmicë unin caxa: Bai chaca manu cuanan a rapasu ꞌicë meca manu 
cuan quin camina uisa uni cara mina isi, a camabi pi unun quixun cati ꞌain, 
ꞌitsa unia ꞌën xubunu atsini buáquiti cana cuëënin. 24 ꞌËn cana mitsu cain, a 
pain ꞌën cami cëxbia ucëma unicaman ca ꞌëbëtan pitima ꞌicën.

An aín cuëëncësa oishi ꞌiti ëncë uni axa Cristonan ꞌiti
25  ꞌAisa maira uníxa abë cuania ca a isi cuai na cë quin Jesusan ësoquin 

cacëxa: 26  —Uix cara ꞌën uni ꞌiisa tania an ca aín papa, aín tita, aín xanu, 
aín bëchicë, aín xucën, aín chira bacë, acama nuiba cë sa maira oi ꞌëmi sinánti 
ꞌicën. Usai ꞌianan ca ax upiti tsótishi sina nima ꞌëmi sinani ꞌëx cuëën cë sabi 
oishi ꞌiti ꞌicën. Ui unix cara usai ꞌiisama tania ax ca ꞌën uni ꞌitima ꞌicën. 27 An 
asérabi ꞌëmi cata më quin a ꞌai bama nu xunbi ꞌëmi cata mëti bana quicë sabi 
oquin ꞌacëma uni, ax ca ꞌën uni ꞌitima ꞌicën. 28  Ënëx ca ësa ꞌicën: Torre ënën 
ménma chaio ru quin ꞌaisa tanquin ca ꞌanuxun pan unin upí oquin sinán quin 
añu ñucama cara a ꞌati maruti ꞌicë quixun sinánan uiti curí qui bëtan sënën 
cara a ñucaman cupí ꞌicë quixun sinánti ꞌicën. Cara aín curíqui a ñucama 
maruti sënëńti ꞌicë quixun ca isti ꞌicën. 29 Upí oquin sinán xunma ꞌaquin ca 

aín cimín to cama ꞌatan cë xunbi anun aín cënë ꞌimainun aín mascuan ꞌati cama 
maruti ꞌaíma ꞌain, aín torre ancë cas mati ꞌicën. Sënëóianma isi ca an a iscë 
unicamax a uni ñuixun ꞌusani quiti ꞌicën: 30 Torre ꞌaquinbi ca a unin ancë cas‑
maxun ëanxa.

31 Ësaquin ribi ca Jesusan cacëxa:
—Ësa ribi ca. Aín suntá ru ca maxa ꞌapu itsin suntá ru ca mabë ꞌaca nanun 

xucëma pan ꞌixun ca ꞌapun upí oquin sinán quin, —¿cara ꞌën suntá ru caman 
diez mil ꞌixun, ꞌapu itsin suntá ru cama veinte mil ꞌicë, abë ꞌaca nan quin 
ñusmoti ꞌic? —quixun sinánti ꞌicën. 32  Usoquin pain sinán quinbi —ca ꞌatima 
ꞌicë —quixun sinán tan cëxun ca aín uni xuquin —cana nuna ꞌaca nan tima ꞌai 
—quixun, ꞌuracëo ꞌapu itsi a camiti ꞌicën. 33  Usaquin ñuiquin cana ësaquin 
mitsu ꞌunánmin, an ax cuëën cë sari ꞌiti ëinsama tanan aín ñucama cuëën quin 
ëinsama tancë uni ax ca ꞌën uni ꞌitima ꞌicën.

Mucañuma tashi ñuicë bana 
(Mt 5.13; Mr 9.50)

34 Canan ca ësaquin ribi Jesusan cacëxa:
—Ësa ca. Tashix ca asábi ꞌicën. Asábi ꞌaíshbia aín muca nëtëtia ca unin 

uisa xunbi amiri bishi muco të cën tima ꞌicën. 35 Muco të cën cëma ꞌaish ca a tashix 
muca ñuma ñancáishi ꞌicën. Ñu ꞌapácë tanáin tabu cu nuxun ñun puicëñun 
mëscuti ꞌaíshbi ca a tashix muca ñuma ꞌaish a puicëñun mëscu cëxbi ñancáishi 
ꞌicën. Usa ꞌicë ca unin putia. An aín pabitan ënë bana cuacë unin ca aín 
nuitu nënbi sinán quin cuati ꞌicën.

Axa nëtëćë carnero ñuicë bana 
(Mt 18.10‑14)

15  1 An ꞌapu buán miti curíqui bicë unicama ꞌimainun ꞌuchañu uni, 
acamax ca Jesusan bana ñuia cuati anu cuan cëxa. 2  Usoquian aín 

bana cama xunbi cuaisa tania isi ca fariseo unicama ꞌimainun an Moisésnën 
cuënëo bana ꞌunáncë unicamax nishi canan cëxa, ënë unin ca ꞌuchañu unica‑
mabë timëx́un abëtan piia.

3 Usaria canania ꞌunán quin ca Jesusan bana itsi ñuicë so quin ësaquin cacëxa:
—Ënëx ca ësa ꞌicën. 4 ¿Uinu ꞌicë micama achú shinën cara cien carne roñu 

ꞌaínbia achúshi nëtëtia bari tima ꞌic? Raíri noventa y nueve an anu uni ꞌicëma 
menuxun pasto piia ëbianxun ca axa nëtëćë a mëra nuxun bariti ꞌicën, ¿usa 
cat? 5  Bari quin mëraxun bitsi cuëën quin ca a ꞌiábë tsinti ꞌicën. 6  ꞌIábë tsini 
xubunu bëba quin ca an nuibacë unicama ꞌimainun axa a rapasu ꞌicë unicama 
timë tan cëxun cati ꞌicën: ꞌËn carnero nëtëćë cana mëran. Usa ꞌain cana nuna 
cuëënti ꞌain. 7 Asérabi cana ꞌën mitsu cain, achúshi uníxa sina nati ami sinán‑
cëbë ca Nucën Papa Dios ꞌimainun aín ángel ca max ribi cuëënia. Usa ꞌaish ca 
noventa y nueve uni an —ꞌëxbi cana asábi ꞌai —quixun sináncë acama isía 
cuëën cë sa maira oi achú shi nëxa ꞌaisama ꞌaíshbi sina nati ami cata mëtia isi 
Nucën Papa Dios cuëënia.

Curíqui nëtëćë Jesusan ñuia bana
8  Ësaribi ca. ¿Xanu achú shinën cara mëcën rabë ́curí quiñu ꞌixunbi, achúshi, 

nëtëḿixun lamparín bimixun, mëra nuxun munu upí oquin bari tima ꞌic? 

9 Barixun mëra quin ca axa abë nuiba nancë xanu cama ꞌimainun axa a rapasu 
ꞌicë xanu cama timë tan cëxun cati ꞌicën, —ꞌën curíqui nëtëćë cana mëran. 
Usa ꞌain cana nuna cuëënti ꞌain. 10 ꞌËn cana mitsu cain, usari biti ca achúshi 
uníxa ꞌaisama ꞌaíshbi sina nati Nucën Papa Diosmi sinán cëbë aín ángel camax 
cuëënia.

Aín papan ꞌináncëxuan bëná unin curíqui cëñua bana
11 Ësaquin ribi ca Jesusan cacëxa:
—Ënëx ca ësaribi ꞌicën. —Achúshi unix ca rabë ́bëchi cëñu ꞌiaxa. 12  Aín 

bëchicë ꞌaná canën ca aín papa caxa: Papan, min bama quin casu nan cëxa 
ꞌënan ꞌiti ñucëñun camina ꞌënan ꞌiti curíqui a ꞌë ꞌinánti ꞌain. Cacëxun ca aín 
papan atunan ꞌiti ñu aín bëchicë rabë ́ꞌinánxa. 13  ꞌInáncëx ca ꞌitsa mashi nëtë 
ꞌicëbë aín ꞌaná canëx aín ñuca ma cëñun aín curíqui mënío biani ꞌura ꞌicë menu 
ꞌi cuanxa. Cuanxun ca upí oquin sina nima aín cuëën cë sari ꞌianan anun bëtsi 
bëtsi ñu ꞌaisama ꞌaquin, camaishi aín curíqui cëñuaxa. 14 Usoquin cëñu tancëx 
ca, a nëtënu ꞌicë unicamax a piti ñuñuma ꞌaish panan cëbë, a bëná uníx ribi 
panan cëxa. 15 Usa ꞌaish ca a nëtënu ꞌicë cuchiñu uni a ñu mëëxu nuxun ñucati 
cuanxa. Cuan xuan ñucá cëxun ca aín cuchia pasto nuxun bërúanun quixun 
caxa. 16  Cacëxun ñu mëëxu nibi panan quian cuchin piti abi piisa taniabi ca 
uinu ꞌicë unínbi piti ꞌinán cëma ꞌicën. 17 Piti, chupa, ñuñuma ꞌaish sinán cas‑
ma tancëx sina na quin ca sinánxa: ꞌItsaira ca ꞌën papan ñu mëëmicë uni ꞌicën. 
ꞌItsa ꞌixunbi ca a piti ñua ꞌitsaira ꞌicë atun puchá quin piia. Piti ꞌitsa nu xuan 
atun puchá quin pimainun cana ꞌëx ënuax ꞌacë ñuma bamain. 18  Usa ꞌain cana 
ꞌën papanu cuanti ꞌain. Cuanx bëba quin cana ësaquin cati ꞌain: Papan, cana 
Nucën Papa Diosmi ꞌuchanan mimi ribi ꞌuchan. 19 Usa ꞌain camina ꞌëx cana 
min bëchicë ꞌai quiax quitima ꞌain. An mi ñu mëëxuncë unisa camina ꞌë ꞌimiti 
ꞌain.

20 Usaquin sinán tancëx ca aín papanu cuanxa. Cuania ca ꞌurán xunbi aín 
papan mëraxa. Mërai nuibati cuëëni abáquiani cuanxun ca ꞌicú quin biquin 
bëtsu cu caxa. 21 Usaquian bicëxun ca aín papa caxa: Papan, cana Nucën Papa 
Diosmi ꞌuchanan mimi ribi ꞌuchan. Usa ꞌain camina ꞌëx cana min bëchicë ꞌai 
quiax quitima ꞌain. 22  Cacëxun ca aín ñu mëëmicë unicama a aín papan caxa: 
Chupa upíira bëxun pañu mianan camina mëñu suti mëñu miti ꞌain, ꞌanan 
camina taxaca tañu miti ꞌain. 23  ꞌAnan camina vaca bacë rëra cacë bëxun rëti 
ꞌain. A pi cana nuna cuëënti ꞌain. 24 —Ca bamaxa —quixun ꞌën sinán cë bëbi ca 
ꞌën bëchicë ënëx ꞌëmi bëbaxa. Usa ꞌaish ca nëtëá ꞌaíshbi bërí nubë ꞌicën. Ësai 
quicë bëtan ca ꞌatan cëxun cuëën quin picanxa.

25 Usaía ꞌimainun ca aín bëchicë apanën naënuxun ñu mëëaxa. Ñu mëëbaiti 
xubu raro bë tsini uquinbi ca pacon bana ocëbëa sharati cuëënia cuaxa. 
26 Cuaquin ca cuënxun an aín papa ñu mëëxuncë uni achúshi ñucáxa: ¿Uisa‑
cas quin cara usaquin ꞌain? —quixun 27 Cacëxun ca caxa: Min xucëń ca uaxa, 
ꞌinsín cëma asábi ꞌaish. Usa ꞌain ca min papan cuëën quin vaca bacë rëra‑
cacë rëmiaxa. 28  Usaquian cacëxun cuati nishi ꞌati ma quin sinani ca xubunu 
atsín ti sama tanxa. Usai ꞌicëbë uquin ca aín papan cuën quin atsínun quixun 
caxa. 29 Cacë xunbi ca aín papa caxa: ꞌItsa bari tian cana mi ñu ꞌaxuan, min 
bana cana uisa quinbi parëćëma ꞌain. Usa ꞌicëbi camina ꞌëx abë nuiba nancë 
unica ma bëtan cuëën quin pinun achúshi chivo bacë ra tsubi ꞌë ꞌinán cëma ꞌain. 

30 Usa ꞌixunbi camina an min curí qui cama xanu ꞌaisa mabë ꞌiquin cëñucë min 
bëchicë ënëx́a uan vaca bacë rëra cacë rëmian. 31 Usaquin cacëxun ca aín 
bëchicë apan aín papan caxa: Mix camina camabi nëtën ꞌëbë ꞌain. Usa ꞌain ca 
ꞌën ñucama ënëx camáxbi minan ꞌicën. 32  Min xucën —ca bamaxa —quixun 
ꞌën sinán cë bëbi ca ꞌëmi bëbaxa. Usa ꞌaish ca nëtëá ꞌaíshbi bërí nubë ꞌicën. Usa 
ꞌaían cuëën quin picánti ca asábi ꞌicën.

An ñu mëëxuncë unían uni upí oquin ñu ꞌaxuncëma bana

16  1 Jesusan ca aín ꞌunán micë unicama ësaquin ribi cacëxa:
—Ësa ca. Ñuñu uni achú shinën ca aín uni achúshi aín ñua upí 

oquin bërúanun quixun caxa. Canbi ca uni itsin ami manán quin, an a uni 
ñu mëëmicë uni caxa: Min unin ca min ñu bërúan quinma nëtëḿia quixun. 
2  Cacëxun cuatan cë xuan unun quixun cami cëxa ucë ca an a ñu mëëmicë unin 
aín uni caxa: Mimi ca uni manania. ¿Uisa cupí cara usa ꞌic? Cana mi chiquínti 
ꞌain. Cuanuxun camina anumi ꞌën mi bërúan xunun cacë ꞌën ñucama cuënëocë 
quiri ca cama ꞌë bëxúnti ꞌain. 3  Cacëxun ca an ñu mëëxuncë unin sinánxa: ¿ꞌË 
chiquín cëxun carana añu ꞌati ꞌain? ꞌËx cushii rama ꞌixun cana me naëquin 
ñu mëëtima ꞌain, ꞌëa ñu ꞌinánun uni catimi cana rabínti ꞌain. ¿Añu carana 
ꞌati ꞌain? 4  Ënuax chiquí tan cëxun carana unían aín xubunu ꞌinun ꞌë binun 
añu ꞌati ꞌai quixun cana sinanin. 5 Sinán tan cëxun cami cëxa aia ca a unin an 
a ñu mëëmicë uni ribíncë unicama achúshi achúshi ñucá quin ax paían ucë 
uni caxa: ¿Uiti cara mina an ꞌë ñu mëëmicë uni ribinin? 6 Ñucá cë xuan —cien 
bidones xënin cupí cana ribinin —quixun cacëxun ca caxa: Bënë tishi tsóbu‑
quin ca anu minmi ribíncë ñucama cuënëocë quirica ënë nianan min ribin 
ënëx́a ꞌitsa mashi ꞌitánun bëtsi quiri canu cincuen tashi cuënëot. 7 Catan cëxun 
ca aia bëtsi ribi ñucáxa: ¿Uiti cara mina min an ꞌë ñu mëëmicë uni ribinin? 
Ñucá cë xuan —cien burasa trigo aín cupí cana ribinin —quixun cacëxun ca 
caxa: Anu minmi ribíncë ñucama cuënëocë quirica ënë nianan ca min ribin 
ënëx́a ꞌitsa mashi ꞌitánun bëtsi quiri canu ochen tashi cuënëot. 8  Usaquin ca 
an a ñu mëëxuncë unin ꞌaxa quixun ꞌunán quin ca an a uni ñu mëëmicë unin 
sinánxa: An ꞌë ñu mëëxuncë unin ca uisai cara curí qui ñuma ꞌaíshbi ꞌiti ꞌicë 
quixun sinánxun ñu ꞌaquin ꞌë paránti sinánxa quixun.

Ësaquin catan cëxun ca Jesusan cacëxa:
—An ënë menushi upitax bucuti sináncë unin ca aín cuëën cë sari ꞌiti upí 

oquin ꞌunania, Nucën Papa Diosmi sináncë unían ꞌacë sa maira oquin. 9 ꞌËn 
cana mitsu cain, mitsun curíqui anun camina uni itsi ꞌaquinsa ꞌicë ꞌaquinti 
ꞌain. ꞌAquincëx mitsubë nuiba nancë ꞌianan ꞌënan ꞌaish bama tan cëxun ca 
mitsúx ri bimi ꞌëbë ꞌinun, ꞌën ꞌiti anuxun mitsu caínti ꞌicën.

10  ꞌItsama curí quiñu ꞌixunbia nëtëḿiquinma upí oquin sinán quin, anun 
upí ñu ꞌacë uni an ca ꞌitsa curí quiñu ꞌixun usabi oquin upí oquin sinán‑
quin nëtëḿiquinma anun upí ñu ꞌati ꞌicën. ꞌImainun ca ꞌitsama curí quiñu 
ꞌixunbia nëtëḿianan upí oquin sinán quinma anun ꞌaisama ñu ꞌacë uni, an 
ꞌitsa curí quiñu ꞌixun usabi oquin nëtëḿianan anun ꞌaisama ñu ꞌati ꞌicën. 
11 Usaribi oquin ca mitsun curíqui anun upí oquin sinán quin ñu ꞌaquinma 
nëtëḿiananmi, mitsux cuëën cësa oquinshi ñu ꞌacë ꞌicë Nucën Papa Diosan aín 
unicama ꞌunán mi cësa oquin ꞌunán mima ꞌianan aín unicama ꞌami cësa oquin 
ñu mëëmi tima ꞌicën. 12  An mitsu cacë sabi oquin ꞌaquin mami, aín ñu ꞌimainun 

aín curíqui nëtëḿianan upí oquin bërúan xun cëma ꞌicë ca uínbi minan ꞌinun 
ñu ꞌimainun curíqui mitsu ꞌinán tima ꞌicën.

13  Ënëx ca ësa ꞌicën: Achúshi unin ca rabë ́uni ñu mëëxun tima ꞌicën. Rabë ́
uni ñu mëëxuncë ꞌixun ca bëtsishi nuiba quin upí oquin ñu ꞌaxuanan bëtsi 
nuiba tima ꞌicën, ca achú shinën bana cuaquin bëtsían cacëxun aín bana parët́i 
ꞌicën. Usari biti ca uni curíqui ꞌimainun bëtsi bëtsi ñumishi sináncë ꞌaish 
Nucën Papa Diosmi upiti sina nima.

14 Usaía quia cuaquin ca fariseo unicaman atux ꞌitsa curí quiñu ꞌiti cuëëncë 
ꞌixun, aín bana cuai sama tani a ñui ꞌati mati bana quin Jesús ꞌusán cëxa. 
15 ꞌUsán cëxun ꞌunán quin ca Jesusan cacëxa:

—Mitsux isamina upí ꞌai quixuan unin isnun quixun camina mitsux 
cuëëncë ñuishi ꞌain. Usa ꞌaínbi ca Nucën Papa Diosan mitsun nuitu mëúmi 
sináncë a ꞌunania. Ax isa upí ꞌicë quixuan unin sináncë uni a ca Nucën Papa 
Diosan aín nuitu ꞌunán quin upíma isia.

Moisésnën cuënëo banacama ꞌimainun Jesúsmi 
catamëti uni Nucën Papa Diosnan ꞌiti bana

16 Ësaquin ribi ca Jesusan cacëxa:
—Juan ucëma pan ꞌain ca Moisés ꞌimainun an Nucën Papa Dios quicë bana 

uni ñuixuncë unicaman ꞌë ñuiquin unicama ñuixuan cëxa. A unicama caxu 
uquin ca Juanën ꞌë ñuiquin, axa utia judíos unicaman caíncë, ax ca uaxa 
quiquin unicama ñuixuanxa. Usa ꞌain ca ꞌënribi, ꞌëmi cata mëcë unicama ca 
Nucën Papa Diosnan ꞌiti ꞌicë quixun ñuixunia cuanan ꞌën ñu ꞌaia isi ꞌaisa maira 
unix Nucën Papa Diosnan ꞌiti sinania.

17 Na í ꞌ imainun mecama cëñú cë bëbi ca Nucën Papa Diosan bana aín 
unicaman cuënëo, axëshi —usai ca ꞌiti ꞌicë —quiá ꞌain, usabi ꞌiti ꞌicën.

Jesusan unin aín xanu ëntima ñuia 
(Mt 19.1‑12; Mr 10.1‑12)

18  An aín xanu ënxun xanu itsi bicë uni ax ca ꞌuchaia, aín xanuma ꞌaínbi 
xanu itsibë ꞌia ꞌicë sa ri biti. ꞌImainun ca an uni itsin ëncë xanu bicë uni axribi 
ꞌuchaia, uni itsin xanubëa ꞌicësa ꞌaish.

Lázaro ꞌimainun ñuñu uni ñuicë bana
19 Jesusan ca ësaquin ribi cacëxa:
—Ënëx ca ësa ꞌicën. Achúshi uni ñuñuira ꞌaish chupa upíira upí minanën 

pucu cësa ꞌimainun xapu ꞌacësa pañucë ꞌianan ꞌaisa maira piti upíira upíñu ꞌixun 
camabi nëtën upí oquin puchá quin picë ꞌiacëxa. 20 A unin xubu xëcuë tanáin 
ca ñuñuma uni, Lázaro, aín naminua ꞌitsaira cuñu, ax anu racácë ꞌiacëxa. 
21 Xubu tanáin racáxun ca mesa tëmúxun ñuñu unían piti tëxëocë rëupatia uni 
itsían a ꞌinánun quixun caían cëxa. Cainia ca ꞌuchí ti cama uxun aín cucama 
biáx ca cëxa. 22  A ñuñuma uníxa bamaia ca ángel caman anu Abraham ꞌicë 
anu buán cëxa, buáncëx ca Abra hambë ꞌiacëxa. Usa ꞌain ca ñuñu uni axribi 
bama cëxa, bamacë ca maín can cëxa. 23  Usa ꞌixun ca a ñuñu unin anua uni 
ꞌaisa maira paë tani tëmë rati anu ꞌixun ꞌuracëo Abra ham cëñun Lázaro isacëxa. 
24 Isi cuëncëńquin ca cacëxa: ꞌË ca ꞌaquin, Abraham. ꞌËx cana ënë tsinuax ꞌaisa‑
maira paë tanin. Aín mëcën rëbu ꞌunpaxan chabó xuan ꞌën ana matsioi unun 

Lucas 16 848  



ca Lázaro xut. 25 Cacëxun ca Abra hamnën ñuñu ꞌiá uni cacëxa: Mix bama cëma 
pain ꞌaish camina Láza ro nëxa ñuñuma ꞌianan ꞌinsíncë ꞌaish nuiba ca mainun 
mix ꞌitsa ñuñu ꞌianan ꞌinsín cëma ꞌaish upitax tsoócën. Usai ꞌiá ꞌaíshbi ca bërí 
mixmi ꞌaisa maira paë tani tëmë ra mainun Lázaro ax asábiira ꞌicën. 26 ꞌImainun 
ca anu mix ꞌicë ꞌimainun anu nux ꞌicë nëbët́si nancëćë nëmíinra ꞌicën. Usa 
ꞌain ca unix ënuax anu cuainsa tanibi anu cuan cas mati ꞌicën, ꞌimainun ca uni 
anuax ënu uisa tanibi utima ꞌicën. 27 Usaquin cacëxun ca ñuñu unin cacëxa: 
Axa ënu uisama ꞌain camina Lázaro ꞌën papan xubunu xuti ꞌain. 28  ꞌËx cana 
mëcën achúshi xucëńñu ꞌain. Atúx ribi ënu paë tani tëmërai uaxma ꞌinuan, uisa 
cara ënu ꞌicë quixun atu canun camina Lázaro xuti ꞌain. 29 Cacëxun ca Abra-
hamnën cacëxa: Atux ca Moisés ꞌimainun an Nucën Papa Dios quicë bana uni 
ñuixuncë unicaman cuënëo bana anu ꞌicë quiri cañu ꞌicën. A isquin ca ꞌunánti 
ꞌicën. 30 Cacëxun ca ñuñu ꞌiá unin cacëxa: A bana cuatí mabi ca unían anu uni 
bamacë ꞌicë nuax cuanxun cacëxun cuati sina nati ꞌicën. 31 Quiabi ca Abra-
hamnën cacëxa: Moisés ꞌimainun an Nucën Papa Dios quicë bana uni ñuixuncë 
unicaman cuënëo bana isquinbi cuai sama tancë ꞌixun ca anu uni bamacë ꞌicë‑
nuax cuancë unin bana ribi cuai sama tanti ꞌicën.

ꞌUchati rabanan bërúanracati bana 
(Mt 18.6‑7, 21‑22; Mr 9.42)

17  1 Jesusan ca aín ꞌunán micë unicama cacëxa:
—Camabi nëtënu ca an uni itsi ꞌatima ñu ꞌanun quixun sinán micë 

uni ꞌiti ꞌicën. Usa ꞌaínbi ca an sinán mi quin bëtsi uni ꞌatima ñu ꞌamicë, ax 
ꞌucha ñuira ꞌaish ꞌaisa maira oquin castí cancë ꞌiti ꞌicën. 2  An ꞌënan ꞌaíshbia ꞌëmi 
cushii ra cëma pain ꞌicën, a uni ꞌucha micë uni ax ca ꞌucha ñuira ꞌicën. A unix 
ca anun ñu rënti maxax ami tëtë cë rë ca tan cë xuan parún papa nëbët́si nicëx́a 
nanëćësamaira oi ꞌati maira ocë ꞌiti ꞌicën. 3  Usaquin uni ꞌucha miti rabanan 
camina bërúan cati ꞌain.

Axa mix ꞌicë sa ri biti Nucën Papa Diosmi sináncë uníxa mimi ꞌuchaia camina 
—ësai camina ꞌëmi ꞌucha —quixun caquin sina na miti ꞌain. Usocëxa sina natia 
camina mimia ꞌuchacë a abë mënío nan quin manu miti ꞌain. 4 Achúshi nëtën, 
mëcën achúshi ꞌimainun rabë ́oi, mimi ꞌucha tan cëxbi minu cuan xuan —cana 
mimi ꞌucha të cë nima —quixun a unin cacëxun camina abë mënío nan quin a 
manu miti ꞌain.

Axa ami catamëcë uni ca Jesusan ꞌaquinia quicë bana
5 Aín ꞌunán micë unicaman ca Nucën ꞌIbu Jesús cacëxa:
—Nux Nucën Papa Diosmi cata mëti ꞌicëbi camina asérabi, upitiira ami 

cata mënun nu ꞌaquinti ꞌain.
6 Cacëxun ca Jesusan cacëxa:
—Mos taza bëru ax ca chama ratsu ꞌicën. Asaribi ꞌaish ꞌitsa ma ra tsushi Nucën 

Papa Diosmi sináncë ꞌixun, ënë ñu cana ꞌatima ꞌai quixun sinán cë bë tanbi ca 
mitsúnmi a ñucá cëxun mitsu ꞌaxunti ꞌicën. Mitsux ami ꞌitsa mashi cata mëcë 
ꞌixun bimi ënë i, ënuax ca ëchi quit, parun pa panu ca tacut, cacëx ca usai ꞌiti ꞌicën.

Aín unían Nucën Papa Dios ñu ꞌaxunti bana
7 Jesusan ca ësaquin ribi aín ꞌunán micë unicama cacëxa:

—Ësa ca. Uinu ꞌicë unin cara an a ñu mëëxuncë uni naënuxun ñu mëëanan 
ꞌara cacë ñuina bërúan baiti xubunu aia, nëri uax ca mesanu pi tsót, quixun 
caimá. 8  Usaquin caquinma ca ësaquin caia: ꞌËn piti ꞌaruanan a xëati ñuribi 
mënío tan cëxun ca pinun ꞌë bëxun. ꞌËn pain pian camina minribi pianan xëati 
ꞌain. Usaquin ca caia. 9 An mi ñu mëëxuncë unían min cacë sabi oquin ꞌaia‑
bimi ꞌaisa maira oquin —asábi ca —quixun catima ca asábi ꞌicën. 10 Usaribi 
oquin Nucën Papa Diosan a ꞌanun mitsu cacë ñu ꞌatancëx camina mitsux 
raíribë ësai cananti ꞌain: “Cana nuna an nu ꞌami cëxun ꞌati ñuca maishi ꞌan. 
Usa ꞌaían Nucën Papa Diosan ꞌaisa maira oquin nu rabi tima ca asábi ꞌicën”.

Mëcën rabë axa an aín nami chëquímicë ꞌinsínñu unia Jesusan pëxcüa
11 Jeru sa lénu cuani ca Samaria me ꞌimainun Galilea meribi nëtá biani Jesús 

cuan cëxa. 12  Cuanx achúshi ëmanu bëbaia ca axa an aín nami chëquí micë 
ꞌinsínñu uni mëcën rabë,́ an Jesús aia bëñai cuaníbi ꞌura sëtë ra cëa cëxa. 
13  Usai sëtë ra cë quin ca munuma bana quin cacëxa:

—Jesús, nu ca ꞌaquin.
14 Cacëxun isquin ca Jesusan cacëxa:
—Ca cuantan. Cuanxun ca judíos sacer dote usaími ꞌicë ismianan mitsun 

nami ismitan.
Usoquin cacëx cuaníbi ca atun nami chëqui cë cama pëxcúa cëxa. 15 Usaquian 

pëxcucë isi cuëën quin ca acama achú shinën Jesúsnu cuan të cën quin Nucën 
Papa Dios munuma bana quin rabia cëxa. 16 Rabi quin ca a tanáin rantin puruni 
tsóbuti bëún pu cu quin —ca asábi ꞌicë —quixun Jesús cacëxa. An usoquin cacë 
uni ax ca Sama rianu ꞌicë uni ꞌiacëxa. 17 Usaquin isi ca Jesús quia cëxa:

—Mëcën rabë ́unicama cana pëxcüan. ¿Acama achú shi në xë shia —asábi 
ca —quixun ꞌë cai uánbi cara uinu raíri ꞌic? 18  ¿Judíos unima, Sama ri tano, 
ënëx́ëshi cara Nucën Papa Dios rabi quin —ca asábi ꞌicë —quixun ꞌë cai uax?

19 Usai quitan cëxun ca Jesusan Sama rianu ꞌicë uni cacëxa:
—ꞌËn mi pëxcuti sinani ꞌëmi cata mëti camina pëxcúan. Niru quiani ca 

cuantan.

—Axa ꞌëmi catamëcë unicama Nucën Papa Diosan ainan ꞌimiti ca ësa ꞌiti 
ꞌicë —quiáxa Jesús quicë bana 

(Mt 24.23‑28, 36‑41)
20 —¿Uínsa rainra cara anúan Nucën Papa Dios aín unicaman ꞌapu ꞌiti nëtë 

ꞌiti ꞌic? —quixun fariseo unicaman ñucá cëxun ca ësoquin Jesusan cacëxa:
—Nucën Papa Diosan, uni ainan ꞌimia ca unin aín bërúnbi istima ꞌicën. 

21 Usa ꞌain ca uni quitima ꞌicën, —ca is, ënu ca Nucën Papa Dios ꞌicën, unu 
ca —quiax. Nucën Papa Dios, ax aín ꞌApu ꞌaish ca axa ꞌëmi cata mëcë unica‑
mabë ꞌicën.

22  Usoquin atu catan cëxun ca Jesusan aín ꞌunán micë unica ma ri bishi 
cacëxa:

—Uni ꞌinux uá ꞌaish ꞌëx Nucën Papa Diosnu cuan tancëx utëcën cëma pan ꞌain, 
camina ꞌëx anun mitsubë ꞌitë cënti nëtë istisa tanti ꞌain. A nëtë cama achú shinën 
ꞌë isti saira tanquinbi camina mitsun ꞌë istima pan ꞌain. 23 Unin ca ꞌë ñuiquin 
mitsu cati ꞌicën, —ca unu ꞌicë —canan —ca ënu ꞌicë —quixun. Cacëxbi camina 
isí abë cuan tima ꞌain. 24  Mërí quin ca canacan camabi naica mëꞌëo pëcaia. 

Usaribi ca uni ꞌinux Nucën Papa Dios nuax uá ꞌaish, ꞌëx utëcënti ꞌiti ꞌicën. 25 ꞌËn 
Papanu cuan cëma pan ꞌixun cana unían bëtsi bëtsi ocëxun paë tanti ꞌain. 
ꞌImainun ca ënë nëtënua bucucë unicaman ꞌë tima quin ꞌën bana cuai sama tanti 
ꞌicën. 26 Bëráma Noé ꞌiá nëtë usari biti ca uni ꞌinux Nucën Papa Dios nuax uá 
ꞌaish, ꞌëx utëcënti nëtën ꞌiti ꞌicën. 27 Anúan aín nuntinu ꞌiruti nëtë utámainun 
Noénën anun iët́i nunti cha ꞌamainun ca unicaman pianan xëanan xanu bianan 
aín bëchicë bënu mianan an ꞌacë sabi oquin cuëën quin ñu ꞌacëxa. Usaquian 
ꞌamainun anúan Noé aín nuntinu ꞌiruti nëtë sënëńcëbë ca ꞌaisa maira ꞌuí ꞌibú‑
cëbë, baca ꞌaisa maira ꞌëi nunta ru quin ñuca ma cë ñunbi unicama cëñua cëxa. 
28 Noé ꞌaían ꞌiá usari biti ca anun Lot ꞌiá nëtë ꞌiacëxa. Anu Lot ꞌicë ëma, Sodoma 
cacë, anu ꞌicë unicaman ca pianan xëanan ñu maruanan, atun naënuxun ñu 
ꞌapánan xubu cama ꞌacëxa. 29 Usaquian ꞌamainun ca anúan Lot anuax cuanti 
nëtë ꞌicë bëtan, Nucën Papa Diosan tsi ꞌimainun azufre rëqui rucë ꞌibú mi quin 
acama cëñua cëxa. 30 Lot ꞌaían ꞌiá usari biti ca uni ꞌinux Nucën Papa Dios nuax uá 
ꞌaish, ꞌëx anun utëcënti nëtë, anúan camabi unin ꞌë isti, ax ꞌiti ꞌicën.

31 A nëtë ꞌicëbë ca axa aín xubu ëman tsócë unicamax aín ñucama aín 
xubunu ꞌaínbi a bitsi cuan të cën tima ꞌicën. Aín naënu xuan ñu mëëcë unica‑
max ribi ca aín xubunu cuan të cën tima ꞌicën. 32  Caxu bësu quin isi cara Lotnën 
xanu uisai ꞌiacëxa quixun camina manu quinma sinánti ꞌain. 33  Uix cara aín 
cuëën cësa oquin ꞌai ënë nëtënu upitax tsótishi sinania ax ca Nucën Papa 
Diosnan ꞌitima ꞌicën. Usa ꞌaínbi ca uinu ꞌicë unin cara ënë nëtë nushi upitax 
tsóti sinán quinma ꞌëx quicë sabi oquin ꞌaia ax ainan ꞌaish Nucën Papa Diosan 
nëtënu abë ꞌiti ꞌicën.

34  ꞌËn cana mitsu cain, ꞌëx ucëbë ca ësai ꞌiti ꞌicën: a imëá rabë ́uni anu 
ꞌuxtinu racácë, achúshi ꞌëbëa ꞌinun bicë ca achúshi anubi ëncë ꞌiti ꞌicën. 
35  Usari biti ca rabë ́xanúxa ñu rëni tsócë, achúshi ꞌëbëa ꞌinun bimainun 
achúshi anubi ëncë ꞌiti ꞌicën. 36  ꞌImainun ca rabë ́unían aín naënuxun ñu 
mëëia achúshi ꞌëbëa ꞌinun bimainun ca achúshi anubi ëncë ꞌiti ꞌicën.

37 Cacëxun ca aín ꞌunán micë unicaman Jesús ñucá quin cacëxa:
—¿Uinuax cara usai ꞌiti ꞌic?
Quia ca Jesusan cacëxa:
—Unix ca quia, uinu cara ñuina bamacë ꞌicë anu ca xëtë cëñú buti ꞌicën. 

Usai ca ꞌiti ꞌicën.

Casunamëcë xanu ꞌimainun juez ñuicë bana

18  1 Aín unix ca atsani, abë cana bana ti sama tani quixun sina nima, nëtë 
camabi Nucën Papa Diosbë banati ꞌicë quixun ꞌunán mi quin ca bana 

itsi ñuicë so quin, 2  Jesusan ësaquin aín ꞌunán micë unicama cacëxa:
—Ënëx ca ësa ꞌicën. Achúshi ëmanu ꞌicë uni an ca amia uni itsi manán cë‑

xunbi ꞌaquin sama tanan Nucën Papa Diosmi sinán cëma ꞌianan unica ma ribi 
sinán quin ꞌaquin cëma ꞌiaxa. 3 ꞌImainun ca a ëmanu ꞌicë xanu achúshi casu na‑
mëcë, an a uninu cuan quin —ꞌë ubío xunma ꞌanun camina axa ꞌëmi nishcë uni 
cati ꞌai —quixun caxa. 4 Usaquian cacë xunbi ca ꞌitsa nëtën cuashi quin ꞌaquin‑
cëma ꞌicën. ꞌItsa nëtën cuashi tan cëxun ca ësaquin sinánxa, —ꞌëx cana Nucën 
Papa Diosmi sinán cëma ꞌianan unica ma ribi sinán cëma ꞌain. 5 Usa ꞌixunbi cana 
ënë casu na mëcë xanúan ꞌë ubío xunma ꞌanun, an ꞌë cacë sabi oquin ꞌaxunti 
ꞌain. Usaquin ꞌacëma ꞌaish cana ꞌëa ubíocëx ꞌaisa maira atsánti ꞌain.

6 Usaquin catan cëxun ca ësaquin ribi Nucën ꞌIbu Jesusan cacëxa:
—An amia uni itsi manán cë xunbi a xanu ꞌaquin sama tancë uni a ꞌën mitsu 

ñuixuncë ax aín sinan upíma ꞌaíshbia quicë bana, a camina sinánti ꞌain. 
7 ¿An usaquin ꞌacë ꞌain cara Nucën Papa Diosan axa ainan ꞌinúan an caíscë 
aín unicama an nëtëńbi, imëb́i a ñucácë, acama bërúan quin ꞌaquin tima ꞌic? 
¿Cara ꞌaquin quinma tënán pati ꞌic? Usama ca. 8  ꞌËn cana mitsu cain, ca asérabi 
bënëńquinshi acama ꞌaquinti ꞌicën. ¿Usa ꞌaínbi carana uni ꞌinux Nucën Papa 
Dios nuax uá ꞌaish anu cuan tancëx, ꞌëx utëcën quin, unicama asérabi ꞌëmi 
sinani ꞌëmi cata mëtia isti ꞌain? Uisai cara ꞌiti ꞌicë quixun cana isti ꞌain.

Fariseo ꞌimainun an ꞌapu buánmiti curíqui bicë uni ñuicë bana
9 Uni raíri nëxa —nuxbi cana nuna Nucën Papa Dios quicë sabi oi ꞌi —quixun 

sinani raíri unicama timai atumi nishia ꞌunán quin ca Jesusan bana itsi ñuicë‑
so quin ësoquin cacëxa: 10 —Uni rabëtax ca Nucën Papa Diosbë banai anuxun 
a rabiti xubunu cuanxa. Achú shi nëxa fariseo uni ꞌimainun ca bëtsix an ꞌapu 
buán miti curíqui bicë uni ꞌiaxa. 11 Cuanx, nitsax abë bana quin ca fariseo unin 
ësaquin Nucën Papa Dios caxa: Nucën Papa Dios, ꞌëx uni raíri sama ꞌixun cana 
mi, asábi ca cain. Raírinëx ca an uni parán quin aín curíqui bicë uni ꞌimainun 
upí sinán ñuma uni ꞌimainun aín xanuma ꞌaínbia uni itsin xanubë ꞌicë uni, 
usa ꞌicën. Usa unicama ꞌaisama ꞌaínbi cana ꞌëx usai ꞌima. An ꞌapu buán miti 
curíqui bicë, ënë uníx ribia ꞌaisama ꞌaínbi cana ꞌëx usai ꞌiman. 12  ꞌËx cana 
camabi semana rabë ́nëtën pima samatin. ꞌËn ñu mëëquin bicë curí quia mëcën 
rabë ́ꞌicëbi cana acama mësú, décima parte, a anuxun Nucën Papa Dios rabiti 
xubunu buán quin, sacer dote ꞌinanin. 13 Fariseo uníxa usai quimainun ca an 
ꞌapu buán miti curíqui bicë unin, ꞌuri nira cëti manámi bësuima meuishi bësui, 
masá nuitu quin aín nuitu mëëi abë bana quin, —Nucën Papa Dios, ꞌëx ꞌuchañu 
ꞌicë camina ꞌë nuiba quin ꞌën ꞌucha cama ꞌë tërëńxunti ꞌai —quixun caxa. 14 Usa 
ꞌain cana mitsu cain, fariseo unima, bëtsi uni a usaquin cacëxun aín ꞌucha‑
cama tërëńcë, ax ca aín xubunu cuani Nucën Papa Diosan iscëx upí ꞌiaxa. 
Usari bi quin ca an rabí quin —ꞌëx cana bëtsi unibëtan sënëńma ꞌai —quixun 
sináncë uni a Nucën Papa Diosan aín uni raíri bëtan sënëńmara ꞌimiti ꞌicën. 
ꞌImainun ca axa rabí cëma uni a cuni Nucën Papa Diosan cha ꞌimiti ꞌicën.

Tuácama Jesusan Nucën Papa Dios ñuixuan 
(Mt 19.13‑15; Mr 10.13‑16)

15 Usa ꞌain ca ainsa sinán xun quin ramënun quixun tuára tsu cama Jesúsnu 
bëcan cëxa. Bëia isquin ca Jesusan ꞌunán micë unicaman an bëcë cama ñu 
caquin, —tuá xura cama ënu bëxunma ca buántan —quixun cacëxa. 16 Caiabi 
ca Jesusan cacëxa:

—Cuan tánun caxunma ca tuá xura cama ꞌënua unun ën. ꞌËmi cata mëtia 
Nucën Papa Diosan ainan ꞌimicë unicamax ca ënë tuá xura ca ma sa ribi ꞌicën. 
17 Asérabi cana ꞌën mitsu cain, uix cara tuá xura tsua an a bërúancë unimi cata‑
më cësa usari biti ꞌëmi cata më cëma ꞌicë ax ca Nucën Papa Diosnan ꞌitima ꞌicën.

Ñuñuira bëná uníxa Jesúsbë bana 
(Mt 19.16‑30; Mr 10.17‑31)

18  Aín cushi uni achú shinën ca Jesús ësoquin cacëxa:

—Mix camina asérabi upí uni ꞌain. Usa ꞌixun camina ꞌë ñuixunti ꞌain, ¿ꞌëx 
nëtët́imoi Nucën Papa Diosan nëtënu abë ꞌinuxun carana añu ꞌati ꞌai? quixun.

19 Ñucá cëxun ca Jesusan cacëxa:
—¿Uisati cara mina ꞌëx isana upí ꞌai quixun ꞌë cain? Uinu ꞌicë uníxbi ca 

upíma ꞌicën. Nucën Papa Diosa xëshi ca asérabi upí ꞌicën. 20  Uisai cara aín 
bana cuënëo quia quixun camina ꞌunanin. Ca quia: “Uni itsin xanubë camina 
ꞌitima ꞌain. Uni camina ꞌatima ꞌain. Uni itsin ñu camina mëca ma tima ꞌain. 
Camina bëtsi unimi cëmëi manán tima ꞌain. Min papa, min titan bana camina 
upí oquin cuaquin tanti ꞌain”.

21 Usaquian cacëxun ca aín cushi unin cacëxa:
—Cha ma ratsu ꞌaíshbi minmi ꞌë cacë bana cama quicë sabi oi ꞌiá ꞌaish cana 

usabii ꞌin.
22  Cacëxun cuaquin ca Jesusan cacëxa:
—Usari camina ꞌin. ꞌIxunbi camina achúshi ñuishi ꞌacëma ꞌain. Cuanxun 

camina min ñucama maru quin curíqui bixun ñuñuma unicama ꞌinánti ꞌain. 
Usotancëx camina ñuñushi ꞌiti sina nima ꞌëmi sinani ꞌëbë cuani uti ꞌain. 
Usaquin ꞌatancëx camina Nucën Papa Diosan nëtënu ꞌianan usaquin ꞌacë cupí 
anuax cuëë inra cuëënti ꞌain.

23  Usaquian Jesusan cacëxun cuati ca aín ñua ꞌitsaira ꞌain, a uni masá 
nuituti utëńbuacëxa. 24 Utëńbutia isquin ca Jesusan cacëxa:

—ꞌAi sa maira ñuñu unix ca ainan ꞌiti ꞌaíshbi ñuñu ꞌitishi sinani Nucën 
Papa Diosnan ꞌitima ꞌicën. 25  Camello, ax ca chaira ꞌaish, xumuxan quini 
chama ratsu ꞌain, anun atsín quian tima ꞌicën. A ñuina chaxa a quinin atsín‑
cas ma cë sa maira oi ca ꞌaisa maira ñuñu unix Nucën Papa Diosnan ꞌitima ꞌicën.

26 Usai quia cuaquin ca anu ꞌicë unicaman cacëxa:
—Asé rabi a bana ꞌain ca ui uníxbi Nucën Papa Diosnan ꞌinux iët́ima ꞌicën.
27 Cacëxun ca Jesusan cacëxa:
—Axbi iët́isama ꞌicëbi ca Nucën Papa Diosan usa uniribi iëḿiti ꞌicën.
28  Usaquian atu cacëxun ca Pedronën Jesús cacëxa:
—Nun xubu cama ꞌimainun nun ñu camabi cana nuna mibë ninuxun ëan.
29 Cacëxun ca Jesusan aín ꞌunán micë unicama cacëxa:
—Asé rabi cana ꞌën mitsu cain, uinu ꞌicë unin cara camabi uníxa ꞌëmi cata‑

mëti Nucën Papa Diosnan ꞌinun ꞌaqui nuxun, aín xubu, aín xucëántu, aín 
papa, aín tita, aín xanu, aín bëchi cë cama ëbianxa, 30 a unix ca a ëncë ñuñu 
ꞌicë sa maira oi ñuñu ꞌiti ꞌicën. Usai ꞌianan ca Nucën Papa Diosan nëtënu ꞌaish 
abë nëtët́imoi ꞌiti ꞌicën.

Jesusan —ꞌëx cana unían ꞌacëx bamati ꞌai —quixun aín unicama catëcëan 
(Mt 20.17‑19; Mr 10.32‑34)

31 Bain cuan quin ca ꞌitsa uni anu ꞌaínbi Jesusan aín ꞌunán micë unicama 
abëa ninun quixun cuën bian quin cacëxa:

—Bërí cana nuna Jeru sa lénu cuanin. Cuanx bëbaxnu anu ꞌain ca an Nucën 
Papa Dios quicë bana uni ñuixuncë unían ꞌë ñui quiá sabi oi ꞌiti ꞌicën. 32  Judíos 
unibunën ca judíosma unibu nëan binun ꞌë ꞌinánti ꞌicën. ꞌInán cëxun bixun ca 
ꞌëmi cuai quin bëtsi bëtsi onan ꞌë tushu cati ꞌicën. 33  Usoquin bëtsi bëtsi oquin 
mëëtan cë xuan ꞌacëx cana bama tancëx rabë ́nëtë ꞌiónxa pëca ra cëbë baís quiti 
ꞌain.

34 Jesusan usaquin cacë xunbi ca aín ꞌunán micë unicaman uisai cara quia 
quixun cuama ꞌicën. Uisai qui cara usai quia quixunbi ca ꞌunánma ꞌicën.

Jericónuxuan Jesusan bëxuñu uni bëpëx́cüa 
(Mt 20.29‑34; Mr 10.46‑52)

35 Cuanía Jericó ëma ꞌurama ꞌain ca bëxuñu uni achúshi bai amo anuxun 
uni curíqui ñucá tinu tsoó cëxa. 36 Tsóxunbi ca ꞌaisa maira unían ratá bian cëxun 
cuaquin —¿añu ñu cat? ¿Uisai caina ꞌicanin? —quixun unicama ñucá cëxa. 
37 Ñucá cëxun ca cacan cëxa:

—Naza retnu ꞌicë uni, Jesús, ax ca uaxa, a cënë cuania.
38  Usai quia cuati cuënísh quin ca cacëxa:
—Jesús, Davitan rëbúnqui, nuiba quin ca ꞌë ꞌaquin.
39 Usaía quia oquin ca ax paían rëcuëńquiani cuancë unicaman banaxma 

isa nëtëńun quixun cacëxa. Cacëxbi ca nëtë tima axa ꞌicë sa maira oi munuma 
cuënísh të cëni quia cëxa:

—Davitan rëbúnqui, nuiba quin ca ꞌë ꞌaquin.
40  Usaía quia cuati nira cë quin ca Jesusan —ꞌënua unun ca bët —quixun 

anu ꞌicë unicama cacëxa. Cacëx aia ca Jesusan ñucá quin cacëxa: 41 —¿ꞌËn mi 
uisoti caina cuëënin?

Cacëxun ca cacëxa:
—Isnunmi ꞌë bëpëx́cuti cana cuëënin.
42  Cacëxun ca Jesusan cacëxa:
—Ca bëpëq́uit. ꞌËn mi bëpëx́cuti sinani ꞌëmi cata mëti camina bëpëx́cüan.
43  Usaquian cacë xëshi ca bëpëx́cüacëxa. Bëpëx́cucëxun isi cuëën quiani ca 

Nucën Papa Dios rabi biani Jesúsbë cuan cëxa. Jesusan a uni bëpëx́cutia isquin 
ca anu ꞌicë unica man ribi Nucën Papa Dios rabia cëxa.

Zaqueo ñui quicë bana

19  1 Anu bëba quiani ca Jesús Jericó ëma ꞌura ma quiani cuan cëxa. 2  Usaía 
Jesús cuan cë bëbi ca a ëmanu ꞌicë uni achúshi Zaqueo caquin anëcë 

anu ꞌiacëxa. Ax ca an ꞌapu buán miti curíqui bicë unicaman cushi ꞌianan 
ꞌitsaira curí quiñu ꞌiacëxa. 3  Usa ꞌixun ca uisa cara Jesús ꞌicë quixun istisa 
tanquinbi mëtúra ꞌixun ꞌaisa maira unían tsitsí ruxun bëpán cë bëtan iscas ma‑
cëxa. 4 Usaquin iscas mati, abáquiani cuanx ca achúshi i, sicó moro cacë, bai 
anúan Jesús uti amoa ꞌicë anu ronrua cëxa. 5 Usaía anu ꞌicë ca Jesusan anun 
cuan quin manámi bësu quinbi mëra quin ësaquin cacëxa:

—Zaqueo, bënë tishi ca ꞌibú cua tsini ut. Bërí cana min xubunu ꞌi mibë 
cuainsa tanin.

6 Usaquian cacë xëshi chuá marua tani bënë tishi ꞌibú quin ca Zaqueonën aín 
xubunu buánuxun Jesús biacëxa. 7 Usaria isquin ca uni raíri caman —ꞌuchañu 
unin xubunu ca Jesús ꞌicuania —quixun ñuia cëxa. 8  Usa ꞌain ca manámi chai‑
ru quin Zaqueonën Jesús cacëxa:

—ꞌËn cana mi cain, bërí cana ꞌën curí qui cama mësú usaribi ꞌënan ꞌinun 
bianan usaribi ñuñuma unicama ꞌinani cuanin. ꞌInánan cana ꞌën aín curíqui 
mëcama uni, ꞌën ainan mëcama inumi quin rabë ́ꞌimainun rabë ́oquin ꞌinánti 
ꞌain.

9 Cacëxun ca Jesusan cacëxa:

—Bërí ca ënë  xubunu ꞌicë unicama ꞌëmi cata mëcë ꞌaish Nucën Papa 
Diosnan ꞌinux iët́i ꞌicën, ënë uníx ribia Abra hamnën rëbúnqui ꞌain. 10 ꞌUchañu 
unicama ainanma ꞌicëbi aín ꞌucha tërëńcë ꞌianan ainan ꞌinun iëḿinux, cana 
Nucën Papa Dios nuax uni ꞌinux uacën.

Bana itsi ñuicësaria Jesús curíqui ñui quiá bana
11 Usa ꞌain ca Jesusan Zaqueo caia cuaquin, Jeru salén ꞌurama ꞌain, abë ꞌicë 

unicaman sinán cëxa, —Jeru sa lénu bëba tancëx ca Nucën Papa Diosan ꞌimicëx 
Jesú sëshi judíos unibunën ꞌapu ꞌiti ꞌicë —quixun. 12  Atúan usoquin sinania 
ꞌunán quin ca acaman cuamainun, bana itsi ñuicë so quin Jesusan ësaquin 
cacëxa:

—Ësa ca. Achúshi uni, ꞌapun rëbúnqui, an ca aín menu ꞌicë unicaman cushi 
ꞌiisa tanquin bëtsi menu ꞌicë ꞌapu cha anu cuanxun, a ꞌapu ꞌiminun quixun 
catancëx utëcënti sinánxa. 13  Sinán tan cëxun aín uni mëcën rabë ́camicëx 
ucë ca achúshi achúshi curíqui achúshi ꞌaíshbi ꞌitsa cupícë, camabi sënëń 
ꞌinánxa. ꞌInán quin, —ꞌëx utëcën ta mainun camina ënë curí quinën ñu bitan‑
cëxun maru quin curíqui bitë cënti ꞌai —quixun caxa. 14  Usaquin catan cëxa 
cuanbi ca a menu ꞌicë unicama ami nishcë ꞌixun, —a uni cana nuna nun ꞌapu 
ꞌiti cuëë nima —qui xuan ꞌapu catánun quixun uni xuquin camiaxa. 15  Usa 
ꞌaínbi ca ꞌapun, ax paían cuancë uni abi aín menu ꞌicë unicaman ꞌapu ꞌimiaxa. 
ꞌImicëx ca aín menu utëcëanxa. Ai bëba quin ca uiti curíqui cara biaxa quixun 
ꞌunán tisa tanquin a curíqui ꞌinán biancë unicama camiaxa. 16 Cami cëxa anpan 
ucë an ca aín ꞌapu caxa:

—Min curíqui anun ñu bixun maru quin cana mëcë́n rabë́ sënën 
ꞌinun curíqui bian. 17 Cacëxun ca ꞌapun caxa: Upí oquin camina ꞌën 
curí quinën ñu ꞌan. ꞌItsai ra mashi ꞌaín bimi a curí quinën upí oquin 
ꞌacë cupí camina mëcën rabë́ ëmanu ꞌicë unicaman cushi ꞌiti ꞌain. 
18  Bëtsíx ribi uquin ca caxa: Min curíqui anun ñu bixun maru quin 
cana mëcën achúshi sënën ꞌinun curíqui bian. 19  Cacëxun ca ꞌapun 
caxa: Mix camina mëcën achúshi ëmanu ꞌicë unicaman cushi ꞌiti 
ꞌain. 20-21  Cacëbë uquin ca bëtsín ribi caxa: Mixmi unimi nish cësa ꞌicë 
cana mi ꞌunan. Uni itsin ñu ꞌapá mi tan cëxun camina a bimi mináinshi 
ꞌinun min unicama bimin. Usa ꞌain cana mimi racuë́quin, pañunan 
rabúnxun, min curíqui ami ꞌë ꞌináncë, a nan. A cënë ꞌicën. 22  Cacëxun 
ca aín ꞌapun caxa: Mix camina ꞌaisama ꞌain. Min bana cuaquin cana 
uisa uni cara mina mix ꞌai quixun ꞌunanin. ꞌËx unimi nish cësa ꞌixun 
uni itsin ñu ꞌapá mi tan cëxun a bimi ꞌënáinshi ꞌinun ꞌën unicama bimicë 
isna ꞌai quixun camina ꞌë ꞌunan. 23  ¿Usaquin ꞌunán quin cara mina uisa‑
cas quin a curíqui banconu nancëma ꞌain? Anumi nancë ꞌain cana ꞌën 
curíqui ꞌimainun curíqui itsi ribi bitsían. 24  Caxun ca ꞌapun anu ꞌicë 
unicama caxa: A curíqui ꞌën a ꞌinan, a camina a uninua bixun, an 
mëcën rabë́ sënën ꞌinun curíqui bicë uni a ꞌinánti ꞌain. 25  Cacëxun 
ca caxa: Nun a curíqui ꞌinánti ꞌaínbi ca ax mëcën rabë́ sënën ꞌinúan 
bicë curí quiñu ꞌicën. 26  Usaquin cacëxun ca aín ꞌapun caxa: Uisa ñu 
cara a ꞌináncë ꞌicë anúan an cacë sabi oquin ñu ꞌacë uni a ca aín 
ꞌibun ꞌinán ta ba quin ꞌinán cë sa maira oquin ꞌinán të cënti ꞌicën. Usonan 
ca anúan ñu ꞌaxun cë xunma a ꞌináncë ñu a aín ꞌibun bicuanti ꞌicën. 

27 Axa ꞌëmi nishi ꞌëx ꞌapu ꞌiti cuëën cëma unicama a camina ënu bëxun 
ꞌën ismai nunbi ꞌati ꞌain.

IV. JESUSAN JERUSALENUXUN BANA 
ÑUIXUANAN ÑU ꞌA (19.29-21.38)

Jesús Jerusalénu cuan 
(Mt 21.1‑11; Mr 11.1‑11; Jn 12.12‑19)

28  Usaquin bana itsi ñuicë so quin ꞌapu ñuiquin unicama cabiani ca Jesús 
Jeru sa lénu cuanti sinán biani cuan cëxa. 29 Jeru sa lénu cuani Betfagé ëma 
ꞌimainun Betania ëma ꞌurama ꞌixun ca Olivos cacë matá anuxun aín ꞌunán‑
micë uni rabë ́xuquin, 30 Jesusan cacëxa:

—Aúnu bësucë ëma, anu ca cuantan. Cuanx anu bëba quin camina 
burro, anua uni tsócëma pain, a anua tëcë rë cacë mërati ꞌain. Mëra quin 
camina tubu bë tsin quin bëti ꞌain. 31 Mitsúnmi tubuia isquian bëtsi unin 
—¿uisati cara mina ënë burro tëcë rë cacë tubuin? —quixun mitsu ñucá‑
cëxun camina cati ꞌain: Nucën ꞌIbu ca ënë burro buán xunun quixun nu 
caxa.

32  Usaquin caquian xucëx cuanxun ca Jesusan atu cacë sabi oquin burro 
mëra cëxa. 33  Mëra quian tubuia ca burron ꞌibu caman cacëxa:

—¿Uisoti cara mina burro tubuin? —quixun.
34 Ñucá cëxun ca cacëxa:
—Nucën ꞌIbun ca ënë burro buán xunun nu caxa.
35  Usoquin cabian quin buán tan cëxun ca chupan camá pu tan cëxun anu 

Jesús ꞌiru mia cëxa. 36 Usoquian ꞌiru mi cëxa burron cuan cë bëtan ca unicaman 
anun Jesús cuanti bainu anúan mapúcë chupabi ꞌapá cëxa. 37 ꞌApá cëbë anun 
cuani matá Olivos, anuax cuabútia ꞌurama ꞌain ca anu ꞌicë unicaman ꞌaisa‑
maira ꞌaish, cuëën quin, —uni itsin ꞌacëma ñucama Jesusan ꞌaia cana nuna 
isa —quixun an ꞌacë cama ñuiquin munuma bana quin Nucën Papa Dios rabia‑
cëxa. 38  Rabi ca quia cëxa:

—Nucën ꞌIbu Diosan xucëxa ucë, ënë ꞌApux ca bërí aia. A ca camabi unin 
rabiti ꞌicën. Naínu ꞌicë Nucën Papa Diosax ribi ca cuëënia. Aribi ca camabi 
unin rabiti ꞌicën.

39 Usai quiquian axa ami sináncë unicaman Jesús rabia cuaquin ca fariseo 
unicama raírinën Jesús cacëxa:

—Axa mimi sináncë unicama sharáxma ꞌinun camina cati ꞌain.
40 Cacëxun ca Jesusan cacëxa:
—ꞌËn cana mitsu cain, ënë unicaman ꞌë rabi cë bë tanma ca ënë maxáx cama 

ënën cuën cëni shará quin ꞌë rabiti ꞌicën.
41 Usai quiquian quin raro bian quin, Jeru salén isi ca Jesús nitëx́ëti bëunan 

mëscuti Jeru sa lénu ꞌicë unicama cai quicësai quia cëxa: 42  —Nucën Papa 
Diosan ꞌimicëx camina asérabi chuá marua ꞌaish cuëënti ꞌai —quixun bërí 
nëtë́nbi mitsun ꞌunánti cana cuëënin. Usa ꞌaínbi camina mitsun nuitu‑
nënbi sinán quin cuaquinma ꞌunán can tima ꞌain. 43-44  Nucën Papa Diosan 
mitsu sinán xun quin ꞌë mitsunu xucë ꞌicëbi ui carana ꞌëx ꞌai quixun ꞌë ꞌunán‑
tsin xunbi ꞌunán cëma ꞌain, ca anun mitsu ꞌati moti nëtë cama uti ꞌicën. Axa 
mitsumi nishcë unicaman ca mitsu ëman chiquí ti sama oquin bëara ranan 

mitsun a xubu ꞌacë maxáx cama ruru pa quin rëúpanan unica ma ribi cëñuti 
ꞌicën.

Anuxun Nucën Papa Dios rabiti xubunua Jesusan an ñu marucë unicama 
chiquían 

(Mt 21.12‑17; Mr 11.15‑19; Jn 2.13‑22)
45 Jeru sa lénu bëba tancëx anuxun Nucën Papa Dios rabiti xubunu atsín quin 

ca Jesusan anuxuan ñu marucë unicama chiquían cëxa. 46  Chiquín quin ca 
cacëxa:

—Nucën Papa Diosan bana cuënëo ca ësai quia: “Anuxun ꞌë rabiti xubu ax 
ca anuaxa camabi unix ꞌëbë banati xubu ꞌiti ꞌicën”. Usaía cuënëo bana quicë 
ꞌaínbi camina mitsun anuxun ñu maru quin uni parán quin mëca mati xubusa 
ꞌinun ënuxun ñu maruin.

47 Camabi nëtën ca Jesusan anuxun Nucën Papa Dios rabiti xubu nuxun 
bana ñuixun quin unicama ꞌunán mia cëxa. Usaía ꞌia ca judíos sacer do tenën 
cushi cama ꞌimainun an Moisésnën cuënëo bana ꞌunáncë unicama ꞌimainun 
aín cushi unicama a ꞌacatsi quiax ami ꞌësëńancëxa. 48  Usai ꞌësëńanquinbi 
ca ꞌapuma unicama aín bana cuati ami sináncë ꞌain uisoxun ꞌati cara quiax 
sinán cas ma cëxa.

Uin banan cara Jesusan ñu ꞌaia quixuan Jesús ñucácan 
(Mt 21.23‑27; Mr 11.27‑33)

20  1 Achúshi nëtën anuxun Nucën Papa Dios rabiti xubu nuxun unicama 
bana ꞌunán mianan upí bana anúan uni Nucën Papa Diosnan ꞌiti 

ñuixun mainun ca judíos sacer do tenën cushi cama ꞌimainun an Moisésnën 
cuënëo bana ꞌunáncë unicama ꞌimainun anpan cania cëcë unicama anu 
cuanxun 2  ñucá quin Jesús cacëxa:

—¿Uin banan cara mina min usa ñu ꞌain? ¿Uin cara ësoquinmi ñu ꞌanun mi 
cax? Ca nu ñuixun.

3  Cacëxun ca Jesusan cacëxa:
—ꞌËn ribi cana mitsu bana itsi ñucatin. ꞌË ca ñuixun, 4  ¿uin cara Juan 

unicama nashi minun cacëx? ¿Nucën Papa Diosan cara cacëx? ¿Unin cara 
usaquian ꞌanun cacëx?

5  Usaquian Jesusan ñucá quin cacëxbi ca uisa quin cara cati ꞌicë quixun 
ꞌuna nima atúxbi ñuca ca nani quican cëxa: ¿Uisa quin cara nuna cati ꞌain? 
Nun nu, Nucën Papa Dios naínu ꞌicë an ca cacëxa, quixun cati ꞌaínbi ca 
usaquin nun cacëxun nu, usa ꞌain cara mina uisa cupí aín bana cuama ꞌai 
quixun nu cati ꞌicën. 6  Nun nu, unían unicama nashi minun cacë ca Juan 
ꞌiacëxa quixun cati, ꞌaínbi ca ꞌapuma unicaman nu maxaxan ꞌati ꞌicën. 
Acaman ca aín bana cuaquin, Nucën Papa Diosan ca asérabi aín bana 
unicama ñuixunun quixun Juan xuacëxa quixun sinania. 7 Usari canan‑
tan cëxun ca Jesús cacëxa:

—Uin xucë cara ꞌiacëxa quixun cana nuna ꞌuná niman.
8  Cacëxun ca Jesusan cacëxa:
—Mitsúnmi ꞌën ñucá cëxun ꞌë ñuixun cë xunma cana ꞌënribi uin banan 

carana ësaquin ñu ꞌai quixun mitsu caiman.

An naë bërúancë ꞌaisama unicama ñuiquin Jesusan cá bana 
(Mt 21.33‑44; Mr 12.1‑11)

9 Bana itsi ñuicë so quin ca Jesusan, a usoquin unin ꞌati ñuiquin, ënë bana‑
ribi unicama ñuixuan cëxa:

—Ësa ca. Achúshi unin ca aín naënu uvas ꞌapáxa. ꞌApá tan cëxun bëtsi uni 
aín naëa bërúan xunun quixun ami ëbiani ca ꞌura menu ꞌi cuanxa. 10 Cuan tan-
cëxun ca uvas bimi cë bëtan abëa ꞌicë an ñu mëëmicë uni achúshi xuquin caxa:

—An naë bërúancë unica manu cuan tan cëxun camina ꞌënan ꞌiti a mësúa ꞌë 
bëxúnun mi ꞌinánun cati ꞌain. Cacëx cuanxa bëbaiabi ca a uni an naë bërúancë 
unicaman mëëtan cëxun ñuñuma cuan të cën tanun xuaxa. 11 Usoquian ꞌan ca 
naë ꞌibun aín ñu mëëmicë uni itsi xutë cëanxa. Xucëxa bëbaiabi ca aribi an 
naë bërúancë unicaman mëëquin bëtsi bëtsi oquin masóxa. Usotan cëxun ca 
ñuñuma cuan tánun aribi xuaxa. 12  Usocë bëtan ca bëtsi ribi amiri bishi xutë‑
cëanxa. Xucëbi ca aribishi ꞌati moxun, ënuaxma ca cuantan, quixun caxun 
xuaxa. 13 Usoquian ꞌacë bëtan ca naë ꞌibun sinánxa: ¿Añu carana oti ꞌain? Cana 
ꞌëx amiira sináncë bacë bëchicë xuti ꞌain. A sapi ca cuania ꞌati mo quinma upí 
oquin biquin aín bana cuati ꞌicën. 14 Usoquin sinán quin aira xucëx́a bëbaia isi 
ca an naë bërúancë unicamax canani quiaxa: Aín papáxa bama cëbë ca aín 
bëchicë ënëx naë ꞌibu ꞌiti ꞌicën. Usa ꞌain cana nuna nux naë ꞌibu ꞌinuxun ënë ꞌati 
ꞌain. 15 Canan tan cëxun naë ꞌuri buánxun ca ꞌaxa.

Usoquian aín bëchicë ꞌacë cara naë ꞌibun an naë bërúancë unicama uisoti 
ꞌicë quixun cana mitsu cain. 16 Aín naënu cuan quin a unicama ꞌatan cëxun ca 
bëtsi uni aín naëa bërúan xunun quixun cati ꞌicën.

Usai Jesús quia cuati ca an cuacë unicamax:
—Usaía ꞌinun cuëë anxma ꞌitibi ca Nucën Papa Dios ꞌiti ꞌicë —quiax quia cëxa.
17 Quia ca Jesusan atumi bësu quin isquin cacëxa:
—¿Usai ꞌitima ꞌain cara uisai quicë ënë cuënëo bana ꞌic?, ësai quicë:

An maxax xubuacë unían biquinma racáncë ꞌaíshbi ca a maxax bërí 
amia xubu cushicë ꞌicën, itá upímia xubu cushicë usaribiti.

18  A maxáxa an cuëën cëma unicama usaribi ca an ꞌë cuëën cëma uni ꞌicën. 
Maxáxmi tatiqui chacá quin ca maxáxmi rëra ca quin aín nami cama chacaia. 
ꞌImainun ca maná nuax nipa cë quin maxaxan uni chaca quin chëcaia.

Unían César curíqui ꞌinánuxun sinan 
(Mt 21.45‑46; 22.15‑22; Mr 12.12‑17)

19  An  na ë bërúancë unicama ñuicëbë ca an Moisésnën cuënëo bana 
ꞌunáncë unicama ꞌimainun judíos sacer do te camax atubi ñui isa quia quixun 
ꞌunani Jesúsmi nisha cëxa. Nish quin ꞌati mo nuxun biisa tanquinbi ca —ꞌitsa 
unin ca aín bana cuatia, usa ꞌain ca a unicamax numi nishti ꞌicë —quixun 
sinani atumi racuëq́uin biama ꞌicën. 20 Bitsíma ꞌixunbi ca Jesús bicatsi quiax 
ꞌësëńantancëxun ami manán quin usai ca quiaxa quixun ꞌapu canu xuan, 
cëmë quin parán quin Jesús ñucá tanun quixun uni raíri xuacëxa. 21 Xucëx 
cuanxun ca Jesús cacëxa:

—Cana nuna ꞌun ani n, min banax ca asérabi ꞌicën, upí oquin camina 
unicama bana ñuixunin. Min sináncëx ca camabi uni bëtsi bëtan sënën ꞌicën. 
Usaquin sinán quin camina camabi ñuñu ꞌimainun ñuñuma unicama ꞌimainun 

ꞌapu bu ribi uisai cara Nucën Papa Diosan uni ꞌiti ꞌicë quixun ñuixunin. 22  Usa 
ꞌixun camina nu cati ꞌain, ¿Nucën Papa Diosax asérabi nun cushi ꞌain cara 
Romanu ꞌicë ꞌapu, César, a curíqui buán miti asábi ꞌic? ¿Cara asábima ꞌic?

23  Cacëxun ca Jesusan, —uisai caraisna qui quixun ꞌëmi maná nuxun 
cuacatsi quixun ca ꞌë ñucatia —quixun ꞌunán quin ca Jesusan atu cacëxa:

—¿Uisa cupí cara mina usoquin ꞌë cain? 24 Uisa cara isnun ca ꞌapu buán miti 
manë curíqui achúshi ꞌë bëxun. Cacë xuan bëia isquin ca Jesusan atu cacëxa:

—¿Uin bëmánan tanquin ꞌacë cara ënëx ꞌic? ¿Uin anë cara cuënëocë ënëx 
ꞌic?

Cacëxun ca atun cacëxa:
—Ax ca Romanu ꞌicë ꞌapu, Césarnën bëmánan tanquin ꞌacë ꞌimainun 

Césarnën anë ꞌicën.
25 Usaquin cacëxun ca Jesusan cacëxa:
—Ami mitsun ꞌatia César cuëëncë a ñu camina ꞌati ꞌain, axa mitsun ꞌapu 

ꞌain. ꞌAnan camina ami mitsun ꞌatia Nucën Papa Dios cuëëncë a ñu ꞌati ꞌain, 
axa mitsun Papa Dios ꞌain.

26 Usaía Jesús quia ca anu ꞌicë unicaman cuacëxa. Acama bëtan an a ñucácë 
unica man ribi cuacëx ca a ñui Jesúsmi manánti bana ꞌaíma ꞌiacëxa. —ꞌAíma 
ca —quixun sinánan —upi tishi ca quiaxa —quixun sinán quin ca an ñucácë 
unicaman a ñucá të cëanma ꞌicën.

Unix cara bama ꞌaish baísquitima ꞌicë quicë bana 
(Mt 22.23‑33; Mr 12.18‑27)

27 Usacëbë ca Jesúsnu saduceo unicama cuan cëxa. Saduceo unicaman ca 
—bama ꞌaish ca uni baís qui tima ꞌicë —quixun sinán cëxa. 28  Usaquin sináncë 
ꞌaish anu cuanxun ca Jesús ñucá quin cacëxa:

—Nun ꞌunánun ca Moisésnën ësai quicë bana cuënëo cëxa, uni achú shi‑
nëxa bëchi cë ñuma ꞌaish bama cë bëtan ca aín xucënan aín casu nancë xanu 
bixun, ami bacë bëchiti ꞌicën. Usoquian ꞌacëx ca aín bëchicëx aín xucënan 
bëchi cësa ꞌiti ꞌicën. 29 Usa ꞌain cana nuna mi ñucatin. Uni achú shinëx ca 
mëcën achúshi ꞌimainun achúshi ꞌaná cañu ꞌiacëxa. Usa ꞌixun ca atun apan an 
xanu biacëxa. Biaxbi ca bacë bëchiax mabi bama cëxa. 30 Baman aín xucënan 
casu nancë xanu biaxbi ca aín xucën axribi bacë bëchiax mabi bama cëxa. 
31 Usari biti ca a xanu biaxbi aín xucën bëtsíx ri bishi bama cëxa. Usa ꞌain ca 
xucën camáxbi a xanu biaxbi bacë bëchi cë ñuma ꞌinun bama cëxa. 32  Acamaxa 
bamai cëñúan ca a xanúx ribi bama cëxa. 33  Cama xunbi ca a xanu biacëxa. 
¿Usa ꞌain cara anun unicamax baís quiti nëtën acama uinu ꞌicëx́ira aín bënë 
ꞌiti ꞌic?

34 Cacëxun ca Jesusan cacëxa:
—Ënë menuxun ca unin xanu bitsia, bimainun ca unin aín ini bëchicë 

bënumia. 35  Usa ꞌaínbi ca bama ꞌaish baís qui tan cëxun Nucën Papa Diosan 
nëtënu ꞌicë unicaman xanu bitima ꞌicën, aín ini bëchi cëbi ca bënu mi tima 
ꞌicën. 36 Bama ꞌaish baís qui tancëx ca Nucën Papa Diosan bëchicë ꞌaish bama‑
të cën timoi tsóti ꞌicën, ángel ca maxa ꞌicë sa ri biti. 37 Uni bama ꞌaish ca baís quiti 
ꞌicë quixun nun ꞌunánun ca Moisésnën imaxu nëëmëtia iscë ñuiquin ësaquin 
cuënëo cëxa, Nucën ꞌIbu Dios ax ca Abraham, Isaac, Jacob acaman rabicë 
Dios ꞌicë quixun. 38  A bana cuënëo isquin cana nuna ꞌunanin, Nucën Papa 

Dios ax ca bama ꞌaísha baís qui tima unicaman Diosma ꞌicën. Ax ca camabi aín 
unicaman rabicë Dios a ꞌicën. An iscëx ca aín uni camáxbi tsotia.

39-40 Usoquian cacëxun cuaxun ca saduceo unicaman amiri bishi a ñuca të‑
cëanma ꞌicën. Usaria isquin ca an Moisésnën cuënëo bana ꞌunáncë unicama 
raírinën —upí oquin camina nu ñuixuan —quixun cacëxa.

Uin rëbúnqui cara Cristo ꞌicë quixun ñuicë bana 
(Mt 22.41‑46; Mr 12.35‑37)

41 Cacëxun ca Jesusan cacëxa:
—¿Uisa ꞌaish cara uni quia, Cristo, ax ca Davitan rëbúnqui ꞌicë quiax? 

42-43  David anbi ca Salmos quirica ꞌaquin ësoquin cuënëo cëxa:
Nucën ꞌIbu Diosan ca ꞌën ꞌIbu caxa, axa mimi nishcë unicama ꞌën mi 

ꞌibuamimainun camina mix ꞌëbë ꞌApu ꞌaish ꞌën mëqueu ꞌiti ꞌain.
44 Usai qui ca David ax, Cristo, ax ca ꞌën ꞌIbu ꞌicë quiax quia cëxa. ¿Ësaia quiá 
ꞌain cara Cristo uisax Davitan rëbúnqui ꞌiti ꞌic?

An Moisésnën cuënëo bana ꞌunáncë unicama Jesusan ñuia 
(Mt 23.1‑36; Mr 12.38‑40; Lc 11.37‑54)

45 Usoquin canan ca anu ꞌicë unicaman cuanun, Jesusan ësaquin aín ꞌunán‑
micë unicama cacëxa: 46 —An usaía judíos unicama ꞌinun Moisésnën cuënëo 
bana ꞌunáncë unicamax ꞌicë sa ri biti camina ꞌitima ꞌain. Atux ca chupa chaxcë ́
pañuax niti cuëë anan anuxun ñu marucë anuxuan unin, ax ca nun cushi ꞌicë, 
quixun sinán quin mëcën ꞌinán quin biti cuëënia. Usai ꞌianan ca anu judíos 
unicama timët́i xubunu unica mabë timëti anua aín cushi camax tsóti anu 
tsótishi cuëënia, ꞌianan ca pi timëx́un anu aín cushi camax tsóti anu tsónuxun 
caisia, atusa ribi ꞌicatsi quixun. 47 Usai ꞌianan ca casu na mëcë xanun ñu bicuan‑
quin cëñuia. Cëñuanan ca ax isa upí ꞌicë quixuan unin sinánun quiax, ꞌuran 
pain Nucën Papa Diosbë banaia. Usa unicama ca Nucën Papa Diosan, axa usai 
ꞌicëma uni ꞌacë sa maira oquin ꞌucho quin castí canti ꞌicën.

Xanu casunamëcënëan Nucën Papa Dios curíqui nanxúan 
(Mr 12.41‑44)

21  1 Usaquin anuxun Nucën Papa Dios rabiti xubu nuxun unicama catan‑
cëxun anu curíqui nanti ñu ami bësu quin isquin ca Jesusan ñuñu 

unicaman aín curíqui nania isacëxa. 2  Isanan ca xanu casu na mëcë ñuñuma 
anribia manë curíqui rabë ́nania isacëxa. 3-4  Isquin ca Jesusan anu ꞌicë 
unicama cacëxa:

—ꞌItsaira curí quiñu unicaman ca anun ñu maru quian tëxëocë curíqui anu 
curíqui nanti ñunu ꞌaruaxa. Usa ꞌaínbi ca xanu casu na mëcë ënën asérabi 
cuëën quin ꞌaisa tanquin anúan ñu maru tibi ꞌaíma ꞌitánun, aín curí qui‑
ca maishi ꞌaruaxa. Usa ꞌain cana mitsu asérabi cain, curí quiñu unicaman 
ꞌacë sa maira oquin ca a xanun aín curíqui ꞌinánxa.

Anuxun Nucën Papa Dios rabiti xubu rurucubutía Jesusan ñuia 
(Mt 24.1‑2; Mr 13.1‑2)

5  Anuax cuania ca uni raírinën anuxun Nucën Papa Dios rabiti xubu 
ñuiquin ësaquin cacëxa:

—Ax ca aín maxax upíira upí ꞌicën. ꞌImainun ca bëtsi bëtsi unían upí ñu 
ꞌináncë cupí ribi ax upíira upí ꞌicën.

Cacëxun ca Jesusan cacëxa: 6 —Ënë xubu mitsun iscëx upí ꞌaísh maxax cha 
ꞌacë ꞌaíshbi ca axa Nucën Papa Diosmi sinán cëma unicaman ënë xubu camabi 
ruru pa cëbë aín maxáx ca ma ribi ruru cu búti ꞌicën. Usaía anun ꞌiti nëtë ca uti ꞌicën.

Ënë nëtëcama cëñútisama pain ꞌain cara uisai ñu ꞌiti ꞌicë quicë bana 
(Mt 24.3‑28; Mr 13.3‑23)

7 Usaquian Jesusan cacëxun ca a unicaman ñucá quin cacëxa:
—¿Uínsaran cara mixmi quicë sabi oi anuxun Nucën Papa Dios rabiti xubu 

ënëx aín maxáx cama ruru pacë ꞌiti ꞌic? ¿Anúan usai ꞌiti nëtë ca ꞌura ma cua‑
tsinia quixun ꞌuná nuxun cara nuna uisa ñu ꞌia isti ꞌain?

8  Usaquin ñucá cëxun ca Jesusan anun ax utëcënti nëtë ñuixun quin ësaquin 
cacëxa:

—ꞌItsa unix ca: ꞌËx cana Cristo ꞌai, quianan: Jesús utëcëńti nëtë ca uaxa 
quiax quiti ꞌicën. Usai quiquian mitsu paránti rabanan camina bërúan‑
cati ꞌain. Aín banax ca asérabi ꞌicë quixun camina sinán tima ꞌain. 9 Mitsun 
camina uni itsían, bëtsi menu ꞌicë unicamax ca bëtsibë ꞌacá nania quixun ñuia 
cuanuxun ꞌain. Cuanan, raíri unica max ribi ca aín ꞌapumi tsuá qui ruia quixun 
ñuia cuatíbi camina racuët́ima ꞌain. Asérabi ca usai ꞌiti ꞌicën. Usaía ꞌicë bëbi 
ca ënë mecama cëñú cëma pain ꞌiti ꞌicën.

10 Caxun ca ësaquin ribi cacëxa:
—Bëtsi menu ꞌicë unicamax ca bëtsi menu ꞌicë unica mabë nishá nani ꞌacá‑

nanti ꞌicën. ꞌImai nun ribi ca bëtsi menu ꞌicë ꞌapun suntá ru cama bëtsi menu 
ꞌicë suntá ru ca mabë ꞌacá nanti ꞌicën. 11 Bëtsi bëtsi mecama ca shaí qui nuxun 
ꞌaia. Bëtsi bëtsi nëtënu ꞌicë unicamax ca a piti ñuñuma ꞌinuxun ꞌaia. ꞌImainun 
ca ꞌitsa unix ꞌinsinan cëñú nuxun ꞌaia. ꞌImainun ca naínua atun iscëma ñu 
unicaman isti ꞌicën, isi ca racuëíra racuët́i ꞌicën.

12  Usai ꞌicëma pan ꞌain ca mitsúxmi ꞌëmi cata mëti ꞌën uni ꞌicë cupí, unin 
mitsu bixun bëtsi bëtsi onan anu judíos unibunëx timët́i xubunu ꞌicë unin 
mitsu ꞌuchonun buánan, mitsu sipuanan, ꞌapu cha ꞌimainun ꞌapu chucú ma ribi 
mitsu ñui ami manán quin mitsu ꞌinánti ꞌicën. 13  Usaquian ꞌacë xunbi camina 
ꞌë ñuiquin rabín quinma an mitsu bicë unicama cati ꞌain. 14-15  A unicama 
bëmá na numi ꞌain cana ꞌënbi uiso quin cara mina cati ꞌai quixun ꞌunán mianan 
anúnmi cati bana mitsu sinán miti ꞌain. Sinán mi cë xunmi cacëx ca axa mimi 
nishi mimi manáncë unicamax, asérabi ca a bana ꞌicë quixun ꞌunani minmi 
cacë banax ca cëmë ꞌicë quiax quitima ꞌicën. Usa ꞌain camina a unicama 
bëmá nanu cuan cëma pan ꞌixun ësaquin sinánti ꞌain: Jesusan ca uiso quin 
carana cati ꞌai quixun ꞌë sinán miti ꞌicën. Usa ꞌain cana ꞌënbi pain sinán tima 
ꞌain. 16 Mitsúxmi ꞌënan ꞌicë cupí ca min papa ꞌimainun min tita ꞌimainun min 
xucëántu ꞌimainun min aintsi ꞌibu ꞌimainun axa mibë nuiba nancë unín ribi 
uni itsían mitsu ꞌati monun ꞌiná nuxun ꞌaia. ꞌInán cëxun ꞌati mo quin ca mitsu 
raíri ꞌati ꞌicën. 17 Mitsúxmi ꞌëmi cata mëcë cupí ca unicamax ꞌëmi sinán cëma 
ꞌaish mitsumi ꞌi nish nuxun ꞌaia. 18  Usa ꞌaínbi camina ꞌën bërúancë ꞌaish asábi 
ꞌiti ꞌain, ꞌëx cuëën cë bëma ca mitsun bu achú shi rabi nëtët́ima ꞌicën. 19 Tëmë-
ra quinbi ꞌëmi cata mëti ëncëma ꞌaish camina ꞌën Papa Diosan nëtënu ꞌëbë ꞌiti 
ꞌain.

20 Anu ꞌicë unica mabë ꞌaca na nu xuan suntá ru caman Jeru salén nëbët́sioratia 
isquin camina ꞌunánti ꞌain, anun a ëma cëñúti nëtë ca uaxa quixun. 21-22  A 
ëmanu ꞌicë unica maxa ami ꞌuchacë cupí ca castí cancë ꞌiti ꞌicë quixun ca Nucën 
Papa Diosan aín uni cuënëo mia cëxa. Usai ca bërí ꞌiti ꞌicë quixun camina a 
suntá ru cama isquin ꞌunánti ꞌain. Usai ꞌicëbë ca unicamax racuëti Judea menu 
ꞌicë ëmaca ma nuax abáquiani matánu cuanti ꞌicën. ꞌImainun ca axa Jeru sa‑
lénu ꞌicë unica max ribi anuax cuanti ꞌicën. Axa Jeru sa lé nuax ꞌura nitsi cuancë 
unicamax ca racuëti Jeru sa lénu cuan të cën tima ꞌicën. 23  Usai ꞌicëbë ca xanu 
tuñu cama ꞌimainun aín tuá ꞌicúcë xanu ca max ribi abáquiani cuani nuiba ca‑
nuxun ꞌaia. A nëtënu ꞌicë unicamax ca ꞌaisa maira paë tani tëmë rati ꞌicën. 
Aín ꞌucha cupí atumi nish quin Nucën Papa Diosan castí cancë ꞌaish ca usai 
ꞌiti ꞌicën. 24 Uni raíri ca unin abë ꞌaca nan quin ꞌanuxun ꞌaia, raírinëx ca bëtsi 
bëtsi menu buáncë ꞌiti ꞌicën. Usaquin ꞌaquin ca judíosma unicaman Jeru salén 
ꞌati monan anu ꞌixun aín cuëën cësa oquin ꞌati ꞌicën, atúan usoquin ꞌati nëtëa 
sënëńcëbëtan.

Usacuatsini ca Jesús utëcënti ꞌicë quicë bana 
(Mt 24.29‑35, 42‑44; Mr 13.24‑37)

25 Ësaquin ribi ca Jesusan cacëxa:
—ꞌËx utëcënti nëtë ca ꞌurama ꞌicë quixun unicaman ꞌunánun ca naínu 

ꞌicë bari, ꞌuxë, ꞌispa acamax bëtsiti ꞌicën. Usai ꞌimai nuan parún pa pa cama 
xuquirui bëchunia cuati ca camabi menu ꞌicë unicamax ratuti sinán‑
casmai bënët́i ꞌicën. 26  Naica mëꞌëo shaí qui cëbë ca anua ꞌicë ñuca max ribi 
shaí qui nuxun ꞌaia. Acama isi ca unicamax, uisai cara ꞌiti ꞌicë quixun 
sinani racuëtan bamai sinán casmai bënët́i ꞌicën. 27 Usai ꞌicë bëtan ca uni 
ꞌinux Nucën Papa Dios nuax uá ꞌixun ꞌën, nëtë cuin mëúxun, ꞌën cushin 
pëca bë tsinia, camabi unicaman isnuxun ꞌaia. 28  ꞌËn mi ñuixuncë ñucama 
ꞌicë bëtan camina, anúnmi mitsux paë tani tëmë rati nëtë sënëńti ca ꞌurama 
ꞌicë quixun ꞌunánti ꞌain. ꞌUnani camina chuá marua tani cuëë inra cuëënti 
ꞌain.

29 Usoquin catan cëxun ca Jesusan icama ribi ñuiquin ësaquin cacëxa:
—Mitsun iscëx ca higuera ꞌimainun uisa i cara, 30 acamax bari cua tsín cëbë 

aín pëchi rëucu bu tancëx amiri bishi coru të cënia. Usaria ꞌia isquin camina 
uni ꞌitsían mitsu cacë xun mabi mitsúnbi ca bari tia cua tsinia quixun ꞌunanin. 
31 Usari bitía ꞌën mitsu ñuixuncë ñucama ꞌia isquin camina ꞌunánti ꞌain, anúan 
Nucën Papa Dios ꞌApu ꞌiti nëtë ca ꞌurama ꞌicë quixun. 32  Asérabi cana mitsu 
cain, bëría ënë nëtënu bucucë unica maxa bama cëma pain ꞌain ca ꞌën mitsu 
ñuixuncë bana cama quicë sabi oi ꞌiti ꞌicën. 33  Naí, me acamax ca cëñúti ꞌicën, 
ꞌaínbi ca ꞌën banaxa nëtët́imoi usabi ꞌain camabi ñu ꞌëx quicë sabi oi asérabi 
ꞌiti ꞌicën.

34  Usa ꞌain camina mitsux cuëëncë ñuishi ꞌanan paë́anan ënë nëtënu 
ꞌicë ñuca maishi sináncë ꞌitin rabanan bërúan cacë ꞌiti ꞌain. Usai bërúan‑
ca cëma ꞌaish camina mitsúnmi sinán cë bë mabi ꞌëx ucëbë ꞌë isi rabínti 
ꞌain. 35  Sina nia mabi rican mapu quin unin tsatsa bicësa usari biti ca unin 
sinán cë bë mabi anun ꞌëx uti nëtë uti ꞌicën. 36  Usa ꞌain camina ꞌëx uti nëtë 
caini, ꞌën mitsu cacë ñucama ënë́xa ꞌicë bëbi ꞌëmi cata mëti ëníma ꞌëmi 
cushicë ꞌinuxun, nëtë camabi Nucën Papa Dios ñucáti ꞌain. Usai ꞌi, ꞌëx 

utëcën cëbë ꞌën bëmá na nuax añu ꞌucha ñu mabi ꞌinuxun camina Nucën Papa 
Dios ñucáti ꞌain.

37 Usaquin anuxun Nucën Papa Dios rabiti xubu nuxun unicama bana 
ñuixuanan ca Jesús xupíbu xupí bu cëbë imë ́Olivos cacë matánu ꞌi cuan cëxa. 
38  Usai anu ꞌinëti ca bari urucëbë bana ñuixuni Jesús anuxun Nucën Papa 
Dios rabiti xubunu cuan të cëan cëxa. Cuan të cën xuan bana ñuixunia cuati ca 
unicama riquiani timëácëxa.

V. BAMAXBI CA JESUCRISTO BAISQUIAXA 
QUIXUN ÑUI QUICË BANA (22-24)

Judíos unicama Jesúsmi ꞌësëńan 
(Mt 26.1‑5, 14‑16; Mr 14.1‑2, 10‑11; Jn 11.45‑53)

22  1 Anun chamiti ñucë ñunma ꞌacë pán piti nëtë, Pascua cacë, ꞌiisama 
pain ꞌain, 2  ca judíos sacer do tenën cushi cama ꞌimainun an Moisésnën 

cuënëo bana ꞌunáncë unicama Jesús ꞌacatsi quixun sina nibi —ꞌapuma 
unicamax ca aín bana cuacë ꞌaish numi nishti ꞌicë —quixun sinani atumi 
racuëq́uin uisoxun ꞌati cara quixun sinani ꞌësëńancëxa.

3  Usacëbë ca Jesusan ꞌunán micë unicama mëcën rabë ́ ꞌimainun rabë́, 
acama achúshi, Judas Isca riote, anu ñunshin ꞌati manën ꞌapu Satanás atsían‑
cëxa. 4 Usai ꞌiquian cuanxun ca ñunshin ꞌati manën ꞌapun sinán micëx judíos 
sacer do tenën cushi cama ꞌimainun anuxun Nucën Papa Dios rabiti xubunu 
ꞌicë suntá ru ca mabë ꞌësëńanquin —ꞌën cana Jesús mitsu ꞌinánti ꞌai —quixun 
cacëxa. 5  Usoquian Judasan cacëx ca cuëëni —curíqui ꞌinánti ca —quiax 
canan cëxa. 6 Usoquian cacancëx —asábi ca —quixun catancëx cuan quin ca 
Judasan —¿ꞌapuma unicaman isnunma carana uisaxun ënë unicama Jesús 
bimiti ꞌai? —quixun sinán cëxa.

Ashiquian Jesúsbëtan aín unicaman piá 
(Mt 26.17‑29; Mr 14.12‑25; Jn 13.21‑30; 1 Co 11.23‑26)

7 Anun chamiti ñucë ñunma ꞌacë pán anun piti nëtë achúshi ca Pascua nëtë 
anun carnero ꞌati, a ꞌiacëxa. 8  A nëtë ꞌicë bëtan ca Jesusan Pedro cëñun Juan 
xuquin cacëxa:

—Ënë nëtëńu a piti ñu pinun camina nu mënío xuni cuanti ꞌain.
9 Cacëxun ca cacëxa:
—¿Uinu xuinra cara nuna a piti mëníoti ꞌain? 10 Quia ca Jesusan cacëxa:
—Jeru sa lénu cuan tancëx bëba quin camina uni achú shi nëan ñutën ꞌunpax 

buania mërati ꞌain. Mëra quin nuibiani camina anua ax atsíncë xubunu atsínti 
ꞌain. 11 Atsín quin camina aín ꞌibu ësaquin cati ꞌain: An nu ꞌunán micë uni an 
ca ësaquin mi canun nu caxa: ¿Uinuxun cara ꞌëbëtan ꞌën ꞌunán micë unicaman 
Pascua nëtën piti ñu piti ꞌic? 12  Usaquinmi cacëxun ca an mitsu anuxunu piti 
xubu namë ́cha, cata itsi manámi ꞌicë, anua mesa ꞌimainun anu tsóti acama 
mëníocë, mitsu ismiti ꞌicën. Anuxun camina a piti nu mënío xunti ꞌain.

13  Usoquian cacëx cuanx Jeru sa lénu bëba quin ca Jesusan cacë sabi oquin 
a ñucama mëra cëxa. Mëraxun ca anuxun a nëtën piti ñucama mënío cëxa.

14  Mënío quian sënëón ca Jesús aín ꞌunán micë unica mabë pinux mesanu 
tsóbua cëxa. 15-16  Mesanu tsóxun ca Jesusan aín ꞌunán micë unicama cacëxa:

—Ën cana mitsu cain, ënë nëtë nuxun cana ësa piti mitsubë ꞌatë cë niman. 
Nucën Papa Diosan nëtë nuxun cuni cana mitsu bëtan ꞌatë cënti ꞌain. Usa ꞌaish 
cana bama cëma pain ꞌaish a piti ñumi mitsun ꞌëbëtan piti ꞌitsaira cuëëan.

17-18  Catan cëxun ca anu uvas baca ꞌarucë manë xanpa biquin, Nucën Papa 
Dios pain —asábi ca —catan cëxun, aín ꞌunán micë unicama ꞌinán quin cacëxa:

—ꞌËn cana mitsu cain, ësaquin cana uvas baca ënuxun ꞌatë cë niman. Axa 
ꞌApu ꞌaían Nucën Papa Diosan nëtënu aín unicamax abë ꞌicë bëtan cuni cana 
ꞌatë cënti ꞌain. Usa ꞌain camina ënë biquin cama xunbi ꞌati ꞌain.

19 Catan cëxun ca Jesusan pán biquin Nucën Papa Dios —asábi ca —catan‑
cëxun pán tuca paxun ꞌinán quin atu cacëxa:

—Mitsúnmi piti  pán ënëx ca ꞌë ꞌicën. Mitsun ꞌucha cama tërëńcë ꞌaish 
Nucën Papa Diosnan ꞌinun ꞌë unin ꞌacë ꞌain, camina ꞌëmi sinán quin ꞌën mitsu 
bërí cacë ënë ënquinma usabi oquin ꞌati ꞌain.

20  Cacëxun piti piia sënënia ca Jesusan manë xanpa anu ꞌicë uvas baca 
biquin catë cëan cëxa:

—Ënë uvas baca ënëx ca ꞌën imi ꞌapati, ꞌëx bamacë cupía mitsun ꞌucha cama 
tërëńcë ꞌaish ainan ꞌinun Nucën Papa Diosan mëníocë, a ꞌicën. 21 ꞌËn mitsu 
camainun ca cuat. Uni itsin ꞌati mo nuxun binuan an ꞌë ꞌinánti uni, an ca nubëtan 
ënuxun piia. 22  Nucën Papa Diosan mënío sabi oi cana uni ꞌinux anuax uá, ꞌëx 
bamati ꞌain. Usa ꞌaínbi ca an ꞌati mo nuxun binun uni ꞌë ꞌináncë uni, ax ꞌucha‑
ñuira ꞌaish uiso quin cara ꞌati ꞌicë, usoquian Nucën Papa Diosan ꞌacë ꞌiti ꞌicën.

23  Jesusan usaquin cacëxun cuati ca aín ꞌunán micë unicamax —¿nucama 
uin cara usaquin ꞌati ꞌic? —quiax ñuca ca nan cëxa.

Uiira cara bëtsibëtan sënëńma ꞌiti ꞌicë quicë bana
24  Ui x c ara bëtsi bëtan sënë́nma ꞌiti ꞌicë quiax ca Jesusan ꞌunán micë 

unicama cuëbi ca nan cëxa. 25 Usaía quia ca Jesusan cacëxa:
—Judíosma ꞌapu ca man ca aín unicama ax cuëën cë sabi oquian tëmë‑

ra mi quinbi ñu mëënun ꞌamia. Usaquin ꞌamibi ca bëtsi unicama cai, ainsa 
aín unica maxa upitax bucunun ꞌimia quiax quia. 26  Atux usa ꞌaínbi camina 
mitsux usai ꞌitima ꞌain. Uix cara mitsun cushi ꞌicë, ax ca cushima uni ꞌicë‑
sa ri biti ꞌit i ꞌicën. An uni raíri bana ꞌináncë uni, an ca an aín bana cuacë 
uni usaribi ꞌixun uni itsi ñu ꞌaxunti ꞌicën. 27 ¿An piti ꞌacë uni ax cara axa 
mesanu pi tsócë unibëtan sënën ꞌic? An mesa nuxun picë uni ax ca an piti 
ꞌacë unibë sënëńmara ꞌicën. Usa ꞌaínbi cana ꞌëx an mitsu ñu ꞌaxuncë a ꞌain. 
28  Mitsun camina unicaman bëtsi bëtsi oiabi ꞌë ëncëma ꞌain. 29 Usa ꞌicë cana 
ꞌën Papa Diosan ꞌë ꞌapuira ꞌinun ꞌimi cë sa ribi oími ꞌëbë cushi ꞌinun mitsu 
ꞌimin. 30 Usa ꞌixunmi ꞌën nëtë nuxun ꞌëbëtan pianan, Israelnën bëchicë mëcën 
rabë ́ꞌimainun rabë,́ aín rëbún qui camax cara atun ñu ꞌacë cupí, uisai ꞌiti ꞌicë 
quixun canun cana mitsu ꞌimiti ꞌain.

Pedronën —ꞌën cana a ꞌunanima —quixun uni cati Jesusan ñuia 
(Mt 26.31‑35; Mr 14.27‑31; Jn 13.36‑38)

31 Usaquin catan cëxun ca Jesusan Simón Pedro cacëxa:
—Simón, ñunshi n ꞌati manën ꞌapu, Sata násnën ca mitsu ꞌati ma mi tisa 

tanquin an usaquin ꞌanúan ënun quixun Nucën Papa Dios ñucáxa. Usa ꞌixun 
ca xanúan ñu bimi taca quin shaí ca cë sa ribi oquin mitsu tanti ꞌicën. 32  Usa 

ꞌaínbi cana ꞌëmi cata mëti ënxunma ꞌanun Nucën Papa Dios mi ñucá xuan. 
ꞌËmi ꞌuchaxbi sina nati ꞌëmi cushi quin camina axa ꞌëmi cata mëcë uni raíri 
ꞌëmia asérabi upiti cata mënun ꞌaquinti ꞌain.

33  Cacëxun ca Simón Pedronën cacëxa:
—Mi ꞌacë sa ribi oquin sipuanan unin ꞌanúnbi cana mi ëniman.
34 Quia ca Jesusan cacëxa:
—Pedro, cana mi cain, mix camina usai quin, ꞌixunbi camina ënë ñantan 

ꞌatapa bana ti sama ꞌain, min isamina ꞌë ꞌunán cëma ꞌai quixun rabë ́ꞌimainun 
achúshi oquin uni paránti ꞌain.

Anúan unin Jesús ꞌatimoti nëtë ꞌiá
35 Jesusan ca aín ꞌunán micë unicama ësaquin cacëxa:
—ꞌËn mitsu uni bana ñuixunun xuquin, burasa, curíqui, taxaca, acama 

buanima camina cuanti ꞌai quixun cacëx cuanx camina ñancáishi ꞌicëma ꞌain, 
¿usa cat?

Cacëxun ca —ca usa ꞌicën, ñancáishi cana nuna ꞌicëma ꞌai —quixun cacëxa. 
36-37 Canan ca ësaquin ribi cacëxa:

—Nucën Papa Diosan bana ꞌë ñuiquian cuënëo quiá sabi oi ca ꞌiti ꞌicën. 
A banax ca quia: “An ñu ꞌatima ꞌacë unicama achúshi ca ax ꞌicë quiax ca 
unicamax quiti ꞌicën”. A bana quiá sabi oi ca unicamax ꞌë ñui quiti ꞌicën. Usa 
ꞌain camina bërí min bana ñuixuni cuan quin bura sañu ꞌixun a buánti ꞌain. 
Curí quiñu ꞌixun camina buánti ꞌain. Manë xëto cë ñuma ꞌixun camina min tari 
maru quin anun curíqui biquin maruti ꞌain.

38  Cacëxun ca aín ꞌunán micë unicaman cacëxa:
—Ca is, ënu ca manë xëtocë rabë ́ꞌicën.
Quia ca Jesusan cacëxa:
—Ashi ca asábi ꞌicën.

Jesúsa Getsemaní naënuax aín Papabë bana 
(Mt 26.36‑46; Mr 14.32‑42)

39 Jeru sa lé nuax cuani ca ax ꞌicë sabi oi Jesús Olivos cacë matánu cuan cëxa. 
Cuan cëbë ca abë aín ꞌunán micë unica max ribi cuan cëxa. 40 Anu cuanx bëba-
tan cëxun ca Jesusan aín ꞌunán micë unicama cacëxa:

—Ñu ꞌatima ꞌatin rabanan camina mitsu bërúanun Nucën Papa Dios ñucáti 
ꞌain.

41 Usoquin cabiani unin nicëx́a maxax ꞌibúcë ꞌurasa cuanx ca rantin puruni, 
Jesús Nucën Papa Diosbë bana cëxa. 42  Bana quin ca cacëxa:

—Papan, mix cuëën cë bë tanma cana ꞌën bërí tëmë ra tima ꞌain. Usa ꞌaínbi 
cana ꞌëx cuëën cësa oi ꞌitima ꞌain, mix cuëën cësa oíshi cana ꞌiti ꞌain.

43 Usaquian cacëbë naínuax anu uxun ca ángelnën Jesús ꞌaquin quin cushio‑
cëxa. 44 ꞌAisa maira masá nuituti bënëq́uin ca Jesusan amiri bishi Nucën Papa 
Dios ñucá të cëan cëxa. Ñucati ꞌaisa mairai bënëti ca nichati aín nichá ax aín 
imi menu tusqui cësa ꞌiacëxa. 45  Nucën Papa Dios ñucá tancëx niru cua tsini 
uquinbi ca aín ꞌunán micë unicama masá nuitui raia ꞌuxcë mëra cëxa. 46 Mëra-
quin ca bësún quin cacëxa:

—¿Uisa catsi cara mina usaira ꞌuxin? Ca nirut. ꞌUchati rabanan camina ꞌuxti 
tëai Nucën Papa Diosbë banati ꞌain.

Jesús bican 
(Mt 26.47‑56; Mr 14.43‑50; Jn 18.2‑11)

47 Usaquian Jesusan cacë bëbi ca ꞌaisa maira uni anu Jesús ꞌicë anu 
uacëxa. Ucëbë ca a unica mabë aín ꞌunán micë unicama achúshi, Judas, ax 
rëcuëńcuatsini a bëtsu cu canux uacëxa. 48  Aia ca Jesusan Judas cacëxa:

—¿Judas, uni ꞌinux Nucën Papa Dios nuax uá, ꞌëa ënë unicaman binun cara‑
mina ꞌë bëtsu cu cati ꞌain?

Cacë xunbi ca Judasnën cáma ꞌicën. 49 Uisoi cara uaxa quixun isquin ca abë 
ꞌicë unicaman Jesús ñucá quin cacëxa:

—¿Ënë unicama cara nuna manë xëtocën ꞌati ꞌain?
50 Usaquin caquin ca uni achú shinën aín manë xëtocën sacer do tenën cushi‑

caman ꞌapun ñu mëëmicë uni aín pabí mëqueu ꞌicë pabís ca cëxa. 51 Usaquian 
aín pabí tëaia oquin ca Jesusan cacëxa:

—Uso xunma ca ꞌat. Caquin mëcënan pamë quin ca aín pabí usabi ꞌitë cënun 
mómia cëxa.

52  Usotan cëxun ca Jesusan sacer do tenën cushi cama ꞌimainun anuxun 
Nucën Papa Dios rabiti xubunu ꞌicë suntá ru cama ꞌimainun anpan cania cë cë‑
cama, an a bitsi ucë, acama cacëxa:

—¿Manë xëtocë ꞌimainun imaxu tëacë tuínxun mëca macë uni ꞌacë so quin 
ꞌë binux cara mina ucan? 53  Camabi nëtën anuxun Nucën Papa Dios rabiti 
xubunu mitsubë ꞌiabi camina uisa ꞌixunbi ësoquin ꞌë bicán cëma ꞌain. Bërími 
mitsun ësoquin ꞌanun ca Nucën Papa Diosan mitsu ëanxa, ñunshin ꞌati manën 
ꞌapun cushínbi camina ësoquin ꞌë ꞌain.

—ꞌËn cana a uni ꞌunáncëma ꞌain —quixuan Pedronën ca 
(Mt 26.57‑58, 69‑75; Mr 14.53‑54, 66‑72; Jn 18.12‑18, 25‑27)

54 Usoquin bitan cëxun ca a unicaman Jesús buánxun judíos sacer do tenën 
cushi caman ꞌapun xubunu buán cëxa. Usoquian buania ca Pedronën ꞌurán‑
xuinshi nuibian cëxa. 55 Buanx bëba quin a xubu rapasu ꞌicë me mëníocë, anu 
tsi ticaia tsóbu ca mainun ca Pedro nëx ri bishi atubë tsóbua cëxa. 56  Usaía anu 
tsócë, tsin ërëńcëxun pëcaia Pedro isquin ñachai ca anuxuan an ñu mëëcë 
xanux quia cëxa:

—Ënë uníx ribi ca a bicë unibë ꞌiaxa.
57 Usai quia ca Pedronën cacëxa:
—Mixmi a ñui quicë uni a cana ꞌuna niman.
58 Usoquin can, basi cëma ꞌaínshi ca uni achú shi nën ribi Pedro isquin cacëxa:
—Mix camina abë nicë uni a ꞌain.
Cacëxun ca Pedronën cacëxa:
—ꞌËx cana ama ꞌain.
59 Achúshi hora ꞌicëbë ca bëtsíx ribi quia cëxa:
—Ënë unix ca Gali leanu ꞌicë uni ꞌicën. Asérabi ca axribi a unibë ꞌiaxa.
60 Usaía quia ca Pedronën cacëxa:
—Uisai qui caina usai quin, a cana ꞌën ꞌuna niman.
Quicë bëshi ca ꞌatapa bana cëxa. 61 Bana cëbë cuai na cë quin ca Nucën ꞌIbu 

Jesusan Pedro ñacha quin isacëxa. Ñacha cëxun ca Pedronën ësaquian Jesusan 
a cacë bana sinán cëxa: Ënë imë ́camina ꞌatapa bana ti sama pan ꞌain, min 

isamina ꞌë ꞌunán cëma ꞌai quixun ꞌë ñuiquin rabë ́ꞌimainun achúshi oquin uni 
paránti ꞌain. 62  Usoquian Jesusan coóncë bana sinani ca Pedro ëman chiquiti 
masá nuituirai bëunan mëscüa cëxa.

Suntárucama Jesúsmi cuaia 
(Mt 26.67‑68; Mr 14.65)

63  Usa ꞌain ca an bërúancë suntá ru caman Jesús ꞌusani ami cuai quin mëëa‑
cëxa. 64 Usoquin ꞌanan ca aín bëru chupan bëmá pu tan cëxun mëëquin —uin 
cara mi mëëaxa, ca ñuit —quixun cacëxa. 65 Usaquin ꞌanan ca ami ꞌati mati 
bana quin Jesús ꞌusán cëxa.

Jesúsa judíos unibunën cushicaman ꞌapucamanu buáncan 
(Mt 26.59‑66; Mr 14.55‑64; Jn 18.19‑24)

66 Pëca ra cua tsin cëbë ca anpan cania cëcë unicama ꞌimainun judíos sacer do‑
tenën cushi cama ꞌimainun an Moisésnën cuënëo bana ꞌunáncë unicamax anu 
timëácëxa. Timëćëbëtan ca anu atun cushi bunën ꞌapu cama timëćë anu Jesús 
buán cëxa. Usoquian buán cëxa bëbaia ca ꞌapu caman Jesús cacëxa: 67 —Mix 
asérabi ax utinu nun caíncë, Cristo ꞌixun camina, asérabi cana a ꞌai quixun 
nu cati ꞌain.

Cacëxun ca Jesusan cacëxa:
—Asé rabi cana a ꞌai quixun ꞌën mitsu cacë xunbi camina ꞌën bana ca 

asérabi ꞌicë quixun sinán can tima ꞌain. 68  Usa ꞌixun camina ꞌën mitsu ñu ñucá‑
quin cacë xunbi ꞌë caíma ꞌianan ꞌë chiquínti sinán tima ꞌain. 69 Usa ꞌaínbi cana 
bërí ënë menu ꞌitan cëxbi Nucën Papa Dios cushiira, aín nëtë nuax aín mëqueu 
tsotax abë ꞌApu ꞌiti ꞌain.

70 Usoquian atu cacëxun ca cama xunbi ñucá quin Jesús cacëxa:
—¿Usa ꞌaish cara mina asérabi Nucën Papa Diosan Bëchicë ꞌain?
Cacëxun ca Jesusan cacëxa:
—Mitsúnmi ꞌë cacë, ax ca asérabi ꞌicën.
71 Usai quia cuati ami nishi ca quican cëxa:
—ꞌItsa unix ca ami manánxa. Usa ꞌaínbi cana nuna nunribi bërí nun pabi‑

tanbi asérabi ax ꞌati mati banaia cuan.

Jesús Pilatonu buáncan 
(Mt 27.1‑2, 11‑14; Mr 15.1‑5; Jn 18.28‑38)

23  1 Catancëx niru quin ca cama xunbi Jesús buánxun Pilá tonu buán-
cëxa. 2  Buanx bëbax aín bëmánon ꞌixun ca Jesús ñuiquin ësaquin 

Pilato cacëxa:
—Ënë unían judíos unicama nun caibu bëtsi oquian sinánun quixun 

ꞌunánmia cana nuna nunbi cuan. Nun nu a César buán miti curíqui ꞌinán‑
xunma ꞌanun nu canan ca ax isa Cristo ꞌaish ꞌapu ꞌicë quiaxa.

3  Usaquian cacëxun ca Pilá tonën Jesús ñucá quin cacëxa:
—¿Mix cara mina judíos unicaman ꞌapu ꞌain?
Cacëxun ca Jesusan cacëxa:
—Asé rabi cana ꞌëx a ꞌain, minmi cacë, usa.
4 Jesusan cacëxun cuaquin ca Pilá tonën sacer do tenën cushi cama ꞌimainun 

anu timëćë unicama cacëxa:

—ꞌËn iscëx ca ënë uni ꞌatima ñu ꞌacëma ꞌicën.
5 Usaía Piláto quicë bëbi Jesúsmi xuamati nishi ca munuma quican cëxa:
—An ca Galilea meca ma nuxun unicama ꞌati ma quin ꞌunán mi quin tsuá qui‑

ru mianan Judea meca ma nu xun ribi usoquin ꞌaia.

Pilátonëan Jesús Herodesnu xua
6 Ësaquian unicaman ñuia cuaquin ca Pilá tonën —¿ënë unix cara Gali leanu 

ꞌicë uni ꞌic? —quixun atu ñucá cëxa. 7 Ñucá cë xuan —usa ca —quixun cacëxun 
cuaquin ca Pila tonën Jesúsa Hero desnu buán tanun quixun xuacëxa. A me anua 
Herodes ꞌapu ꞌain, anu ꞌicë uni ca Jesús ꞌicë quixun ñuia cuaxun ca —Herodes 
ca Jeru sa lénu uëxanxa —quixun ꞌunán quin anu buán tanun quixun cacëxa. 
8  Buáncëx bëbacëa unicaman Jesús ñuia cuati ca an uni itsin ꞌacëma ñu ꞌaia 
istisa tanquinbi iscëma ꞌaish, bërí a isi Herodes cuëë an cëxa. 9 Usai cuëën quia 
ꞌitsaira bana ñucá cë xunbi ca Jesusan cáma ꞌicën. 10 Caíma ꞌimainun ca judíos 
sacer do tenën cushi cama ꞌimainun an Moisésnën cuënëo bana ꞌunáncë unicama 
munuma banai ami manán cëxa. 11 Usaria ca Hero des bëtan aín suntá ru caman 
Jesús ꞌati monan a ꞌusán quin cuaio quin ꞌapúan pañucë chupa pañu mi tan cëxun 
Pilá tonua buán të cën tanun quixun xuacëxa. 12  Usa ꞌain ca ꞌitsa baritia abë 
nisha nancë ꞌaíshbi a nëtëńbi sina nati Pilá tobë Herodes nuiba nan cëxa.

Jesús ca bamati ꞌicë quiáxa quican bana 
(Mt 27.15‑26; Mr 15.6‑15; Jn 18.39–19.16)

13  Usa ꞌain ca Pila tonën, judíos sacer do tenën cushi cama ꞌimainun judíos 
ꞌapu cama ꞌimainun unicama camia cëxa. 14 Cami cëxa ucë ca cacëxa:

—Mitsun, ënë unin ca ꞌati mati bana quin unicama tsuá qui rumia quixun 
cacëxun, cana mitsun ismai nunbi a ñucán. Ñucáxun ꞌën iscëxbi ca an uisa 
ñubi mitsux ami manán quin ꞌë cacë, a ꞌacëma ꞌicën. 15  Anu xucë xunbi ca 
Heró desnën amiri bishi nunua bëtë cënun xuaxa. Anribi ca añu ꞌuchabia 
ꞌacëma ꞌicë ꞌunánxa. Usa ꞌain ca nun iscëxun a cupía bamati, ñu ꞌatima ꞌacëma 
ꞌicën. 16 Usa ꞌain cana paë tanmi tan cë xuinshi cuan tánun ënti ꞌain.

17 Caquin ca anun pán chamiti ñucë ñunma ꞌacë pán piti nëtëa sënëńcëma 
pain ꞌain, usabi quin ꞌacë ꞌixun, uni achúshi sipunua chiquínti sinán cëxa. 
18  Usoqu ian Jesús chiquínti sinán cë bëbi ca unicamax munuma sharárui 
quican cëxa:

—Ënë uni ca ꞌat, ꞌanan ca Barrabás nu chiquínxun.
19 An ꞌapu ñui ꞌati mati bana quin, Jeru sa lénu ꞌicë unicama tsuá qui ru micë, 

ꞌianan an uni ꞌacë cupí ca Barrabás sipuacë ꞌiacëxa. 20 Unica maxa munuma 
sharárui quia cuati ca Pilá tonëx amiri bishi —nun iscëx ca a cupía bamati ñu 
ꞌatima ꞌacëma ꞌicë —quiax quitë cëan cëxa. 21 Quicë bëbi ca munuma sharárui 
quican cëxa:

—Bama tanun ca i curú so cënu matas, i curú so cënu ca a matas.
22  Usaía quica niabi ca rabë ́oquin cacë sabi oquin Pila tonën amiri bishi 

catë cëan cëxa:
—¿Añu ñu ꞌaisama cara ënën ꞌax? ꞌËn iscëx ca a cupía bamati ñu ꞌatima 

ꞌacëma ꞌicën. Usa ꞌain cana paë tanmi tan cë xuinshi cuan tánun ënti ꞌain.
23  Quicë bëbi ca usari biti amiri bishi munuma sharárui quitë cëan cëxa, 

bama tanun i curú so cënu matáscë ca ꞌiti ꞌicë quiax. Usai quia ca Pila tonën atu 

sina na mi cas ma cëxa. 24 Sina na mi cas ma quin ca Pila tonën atúan cacë sabi oi ca 
ꞌiti ꞌicë quixun cacëxa. 25 Caxun ca Barrabás, an unicama tsuá qui ru mianan 
uni ꞌacë cupí sipuacë uni, a judíos unicaman ñucá cë sabi oquin chiquían cëxa. 
Usaquin chiquíanan ca Jesús, judíos unibunën ꞌapu ca maxa cuëën cë sabi 
oquian ꞌanun quixun, aín suntá ru cama cacëxa.

I curúsocënu Jesús matáscan 
(Mt 27.32‑44; Mr 15.21‑32; Jn 19.17‑27)

26  Usoquian Pila tonën cacëxun Jesús buani cuan quinbi ca suntá runën 
Cirene nëtënu ꞌicë uni Simón, ax aín naënuax anúan cuancë bai, anun aia 
isquin suntá runën biquin ꞌiámi quin, anua Jesús matásti i curú socë, a Jesús 
caxu cuan quin buán xunun quixun cacëxa.

27 Usaía ꞌia ca ꞌaisa maira unin nuibian cëxa, xanu ca man ribi nuibiani ca 
ꞌaisa maira masá nuituti bëunan mëscuti raru ma cëxa. 28  Usai ꞌia cuati cuai na‑
cë quin ca Jesusan atu cacëxa:

—Jeru sa lénu ꞌicë xanu cama, ꞌë sinani bëunan mëscuti raru maxma ca ꞌit. 
Mitsu ꞌimainun mitsun tuáca mashi sinani camina bëunan mëscuti inti ꞌain. 
29 Anúnmi mitsun tëmë rati nëtë ca uti ꞌicën. A nëtë ucëbë ca unicamax ësai 
quiti ꞌicën, tuacëma xanux ca cuëënti ꞌicën, tuacëma ꞌixun aín tuá xuma 
ꞌami cëma xanux ca xanu itsían ꞌacë sa ribi oquin paë tancëma ꞌaish cuëënti 
ꞌicën. 30 Anun usai ꞌiti nëtë ucëbëtan ca unicaman unët́isa tanquin aín bashi‑
cama atunu rëucu bunun canan matá atu mapunun quixun cati ꞌicën. 31 ꞌËn ñu 
ꞌatima ꞌacëma ꞌicëbia ꞌë ësoquin ꞌacë ꞌain ca an ñu ꞌatima ꞌacë unicamax atun 
ꞌë ꞌacë sa maira oquin ꞌacë ꞌiti ꞌicën. Usoquian anun ꞌati nëtë ca uti ꞌicën. Usai 
ca ꞌiti ꞌicë quixun sinani camina bëunan mëscuti inti ꞌain.

32  Usa ꞌain ca uni rabë ́an ꞌatima ñu ꞌacë, aribi Jesúsbëa bamati suntá runën 
buán cëxa.

33  Usoxun ca suntá runën a buani cuanx, Mapuxo cacë me, anu bëba quin 
anuaxa bamanun Jesús matás tan cëxun i curú socë nitsían cëxa. Nitsíanan ca 
an ꞌatima ñu ꞌacë uni rabëŕibi i curú so cënu matás tan cëxun, bëtsia Jesusan 
mëqueu ꞌimainun bëtsi Jesusan mëmiu ꞌinun nitsían cëxa. 34  Suntá ru nëan 
usoquin ꞌacëxun ca Jesusan Nucën Papa Dios cacëxa:

—Papan, ënë unicaman ca añu cara ꞌaia quixun ꞌuna nima. Usa ꞌicë camina 
atun ꞌucha tërëńquin manu miti ꞌain.

Usa ꞌain ca anu uni matáscë i curú so cë cama nitsín tan cëxun, suntá runën 
uin cara isa Jesusan chupa bëtsi bëtsi biti ꞌicë iscatsi quixun ñuratsu pain 
niquin tancëxa. 35  Usaquian Jesús ꞌaia ca unicaman isacëxa. Ismainun 
ca judíos unibunën ꞌapu camax Jesús ñui ꞌati mati banai ami cuai ësai 
canan cëxa:

—An uni raíri iëḿicësaribi oi iët́ibi ca iët́ima. Ax asérabi Cristo a Nucën 
Papa Diosan ënu xunuxun caíscë ꞌaish ca axbi iët́i ꞌicën.

36  Anu ꞌicë suntá ru ca man ribi ca uquin ami cuai quin bimi baca cachacë a 
xëanun quixun ꞌinán cëxa. 37 ꞌInán quin ca —mix asérabi judíos unicaman ꞌapu 
ꞌaish ca mixbi iët —quixun cacëxa.

38  Anua a matás cancë i curú so cënu ca Jesús manámi ësaquin cuënëocë 
bana matáscë ꞌiacëxa: “Ënëx ca judíos unicaman ꞌapu ꞌicën”. A banax ca 
griego banan cuënëocë ꞌianan Romanu ꞌicë unin bana, latín cacë, anun 

cuënëocë ꞌianan judíos unibunën bana, hebreo cacë, anún ribi cuënëocë 
ꞌiacëxa.

39 A Jesús ꞌacë sa ribi oquin i curú so cënu matáscë uni rabë,́ achú shinën ca 
ami ꞌati mati bana quin ꞌusán quin Jesús cacëxa:

—¿Mix cara mina Cris toma ꞌain? Mix asérabi Cristo ꞌaish ca mixbi iët́. 
Iëánan ca nuribi iëḿit.

40 Usoquian Jesús caia cuaquin ca acëñuan matáscë unin bëtsi ñu caquin 
cacëxa:

—¿Mix usaribi oquin ꞌacë ꞌaíshbi cara mina Nucën Papa Diosmi racuë timan? 
41 Asérabi cana nuna nux nun ꞌucha cupí paë tanin. Usa nux ꞌaínbi ca ënë uni 
añu ꞌuchabi ꞌacëma ꞌicën.

42  Usoquin bëtsi catan cëxun ca a unin Jesús cacëxa:
—Jesús, min nëtë nuax ꞌapu ꞌixun camina ꞌë manu tima ꞌain.
43  Cacëxun ca Jesusan cacëxa:
—Asé rabi cana ꞌën mi cain, ënë nëtëńbi camina anu ꞌëx ꞌicë anu ꞌëbë ꞌiti 

ꞌain.

Jesús bama 
(Mt 27.45‑56; Mr 15.33‑41; Jn 19.28‑30)

44  Usai ꞌimainun ca bari xamá ru cë bëbi me bëán quia cëxa. Bëán quiax ca 
rabë ́ꞌimainun achúshi hora ꞌicëbë bari pëqui të cëan cëxa. 45  Usai bari bëán‑
qui mainun ca Nucën Papa Diosan ꞌimicëx anuxun a rabiti xubu mëu anun 
bëpáncë chupax amo rabë ́ꞌinun tuquia cëxa. 46 Usaía ꞌicëbë ca munuma cuën‑
cë nishi Jesús quia cëxa:

—Papan, ꞌën cana ꞌën bëru ñunshin minmi binun mi ꞌinanin. Usaquin 
catancëx ca ashiti bama cëxa.

47 Usaía ꞌicë cama isquin ca Romanu ꞌicë capitán Nucën Papa Dios rabi 
quia cëxa:

—Asé rabi ca ënë unix ꞌucha ñuma ꞌiaxa.
48  Usaía quimainun ca axa Jesús ꞌia isi timëćë unica max ribi masá nuituti, 

atun nuitu mëëi shitásh qui quiani utëńbuax, atun xubunu cuan cëxa. 49 Raíri-
nëxa usai ꞌimainun ca an a ꞌunáncë unicama ꞌimainun axa Gali lea nuax a 
nuibë tsini ucë xanu ca man ribi ꞌura nixun Jesús usai ꞌia isacëxa.

Jesús bamacë mëníon ñui quicë bana 
(Mt 27.57‑61; Mr 15.42‑47; Jn 19.38‑42)

50 Judea cacë menu ꞌicë ëma, Arimatea, anu ꞌicë uni achúshi ca José cacë 
ꞌiacëxa. Ax ca upí uni ꞌaish upí sinánñu ꞌiacëxa. Ax ca judíos cushi caman 
ꞌapu cama achúshi ꞌiacëxa. 51 Usa ꞌaíshbi ca José an anun Nucën Papa Dios 
camabi unin ꞌapu ꞌiti nëtë uti caíncë uni ꞌiacëxa. Usa ꞌixun ca raíri ꞌapu caman 
ꞌacë sa ribi oquin sinán quinma, atúxa Jesús ꞌacatsi quiax ꞌësëńani —ꞌati ca 
—quiax quicë bë tanbi, an cáma ꞌicën. 52  Usa ꞌixun ca Josénën anu cuanxun 
Pilato cacëxa:

—Jesús ca bamaxa, cana buán tisa tanin.
53  Usaquin cacë xuan —camina buánti ꞌai —quixun cacëxun ca Josénën 

Jesús i curú so cënua nanpá tan cëxun, sábana upitan rabúan cëxa. Rabún bian‑
quin ca anu uni bamaia mëníotia matá me tëmú bërí naëcë, anu uni ñucë 

mënío cëma pan, anu mënío nuxun buán cëxa. 54  Usoquin anun ñu mëëtima 
nëtën ꞌatima cupí, a nëtë ꞌicëma ꞌain, ca Josénën Jesús mënío nuxun buán‑
cëxa. Buán xuan mëníon ca anun ñu mëëtima nëtë ꞌiacëxa.

55  Usoquian buania nuibianxun ca Gali lea nuax abë uéxancë xanu caman 
uinuira cara Jesús mëníoia isanan uisaira oquin cara mëníoia quixun isacëxa. 
56 Isbiani atun xubunu cuanxun ca anun Jesús sanu oti ro buánuxun mënío‑
cëxa. Mënío tancëx ca Moisésnën cuënëo bana quicë sabi oi, anun ñu mëëtima 
nëtë ꞌain, tantia cëxa.

Jesús baísquia 
(Mt 28.1‑10; Mr 16.1‑8; Jn 20.1‑10)

24  1 Anun ñu mëëtima nëtë ꞌiónxa pëca ra cëbëa bari urucëma ꞌaínshi 
ca axa Gali lea nuax Jesúsbë uëxancë xanu cama anun sanu oti ro 

mëníoë xancë a buani raíri xanubë anua Jesús mëníoë xan cënu cuan të cëan-
cëxa. 2  Buani cuanx anu bëba quinbi ca mapara, anun quini xëpuë xancë, 
raca nacë isacëxa. 3  Usa ꞌicë istancëx cuani, quininu atsín quianxun isquinbi 
ca Nucën ꞌIbu Jesús ꞌaímo cëxa. 4 ꞌAímoi ratuti ca sinán cas ma cëxa. Usai ratú‑
quian atun iscëxbi ca rabë ́uni, chupa chaba chaba quicë pañucë, a rapasu 
ꞌiacëxa. 5  Usa isi ca xanu camax racuëti meu tëtú bua cëxa. Tëtú bu tiabi ca a 
unin cacëxa:

—¿Uisa cupí cara mina mitsun anu uni bamacë mënío tinua axa ashiti 
bama cëma uni barin? 6 Ax ca ënuma ꞌicën, ca baís quiaxa. An Gali lea nuxun 
mitsu caëxancë bana camina sinánti ꞌain. 7 Ësaquin ca mitsu caëxanxa: Uni 
ꞌinux Nucën Papa Dios nuax uá ꞌicë, ca ꞌë ꞌatima unin, uni itsían ꞌë ꞌaminun 
ꞌinánti ꞌicën. ꞌInán cëxun ca i curú so cënu bamanun ꞌë matásti ꞌicën. Matáscëx 
asérabi bama tancëx cana rabë ́ꞌimainun achúshi nëtë ꞌiónxa pëca ra të cën cëbë 
baís quiti ꞌai quixun.

8  Usaquian ángelnën cacëxun ca —asé rabi ca Jesusan usaquin nu caëxanxa 
—quixun xanu caman sinán cëxa. 9 Usaquin sinán biani anuax cuanxun ca atun 
iscë cama ñuianan ángelnën cacë cama ñuiquin, Jesusan ꞌunán micë unicama 
mëcën rabë ́ꞌimainun achúshi a ꞌimainun an aín bana cuacë uni raíri ca ma ribi 
ñuixuan cëxa. 10 Usaquian an Jesusan ꞌunán micë unicama ñuixuncë xanu cama 
ax ca ꞌiacëxa, María Magda lena ꞌimainun Juana ꞌimainun Jaco bonën tita 
María, ꞌimainun axa atubë ꞌicë xanu ca ma ribi. 11 Usaquian acaman ñuixun‑
cë xunbi ca —cëmëi ca quia —quixun sinán quin —usa ca —quixun sinánma 
ꞌicën.

12  Usaía raíri ꞌimainun ca Pedro në xëshi abáquiani a quininu cuan‑
cëxa. Cuanx bëbai tëtú bu quin isquinbi ca anun Jesús rabúncë chupa ashi 
isacëxa. Isbiani ratú quiani uisai cara ꞌiaxa quixun sinán casmai ca aín ꞌicënu 
cuan të cëan cëxa.

Emaús ëmanu bain cuanía usai ꞌiá 
(Mr 16.12‑13)

13  A nëtëńbi ca an Jesusan bana cuacë uni rabë ́Jeru sa lé nuax, axa mëcën 
rabë ́ꞌimainun achúshi kilo met rosa ꞌain, Emaús cacë ëmanu bain cuan cëxa. 
14 Usai bain cuani ca a rabëtax usaía Jeru sa lé nuax Jesús ꞌicë ñui canan quian‑
cëxa. 15 Usaía canan quian cë bëbi ca Jesús a caxu cuani, atubë birá nan quiani 

cuan cëxa. 16 Cuania isquin ꞌunán tisa ꞌixunbi ca —ënëx ca Jesús ꞌicë —quixun 
ꞌunánma ꞌicën. 17 ꞌUnán cë xun mabi ca Jesusan atu cacëxa:

—¿Añu ñui cara mina canan quianin? ¿Uisa catsi cara mina masá nuitutin?
18  Cacëx nira cë quin ca axa bain cuancë uni rabë,́ achúshi, Cleofas cacë, an 

Jesús cacëxa:
—¿Amanuax Jeru sa lénu ucë ꞌixunbia uisa ñucama cara anu ꞌiaxa quixun 

ñuicania ꞌitsa unin cuanbi cara mina mínshi cuacëma ꞌain?
19 Quixuan cacëxun ca Jesusan cacëxa:
—¿Añu ñui cara quicanx?
Quia ca cacëxa:
—Naza retnu ꞌicë Jesús, a ñui ca quicanxa. An ca Nucën Papa Dios ꞌimainun 

unica man ribi iscëxun upí oquin Nucën Papa Dios quicë bana uni ñuixuanan 
aín cushínbi uni itsin ꞌacëma ñu ꞌaxa. 20 Usa ꞌicëbi ca nun sacer do tenën cushi‑
ca ma bëtan nun cushi raíri ca man ribi a Piláto ꞌinánxa, ax isa i curú so cënu 
matáscëx bamanun quixun. 21 Nun cana nuna Romanu ꞌicë unían, nux Israel 
unibu ꞌicë, nu ꞌimainun nun nëtë ca ma ribi ꞌibuacë ꞌaínbia nunainshi nun nëtë 
ꞌinun, an nu mënío xunti sinan, ꞌaínbi ca bamaë xanxa. 22  Usa ꞌaínbi ca nuxnu 
ꞌicë sa ri bitía ami sináncë xanu raírinën anu Jesús mëníoë xan cënu pëca ra cëma 
ꞌaínshi cuanxun isbë tsini uxun ñuixun quin nu ratu punia. 23  Cuan xunbi ca 
Jesús ꞌaímo punia. ꞌAímo bë tsini uxun ca nu capunia, ángel rabë tainsa iscëxun 
atu, Jesús ca bama cëma ꞌicë, ca baís quiaxa, caxa quixun. 24 Usaquin cacëx 
anua Jesús mëníoë xan cënu cuan xunbi ca nubëa ꞌicë uni raírinën xanúan 
cacë sabi oquin isquinbi Jesús mëraima ꞌipunia.

25 Usaquian cacëxun ca Jesusan cacëxa:
—Upí oquin camina sina niman. An Nucën Papa Dios quicë bana uni 

ñuixuncë unin cuënëo banax ca asérabi ꞌicë quixun camina sinán cëma ꞌain. 
26 ¿A bana quicë sabi oi cara Cristo, ax aín Papabë ꞌApu ꞌi cuan cëma pan ꞌaish, 
paë tani tëmë rati ꞌiax?

27 Caxun ca Moisés nëan cuënëo bana ꞌimainun an Nucën Papa Dios quicë 
bana uni ñuixuncë unica man ribia cuënëo bana, uisa bana cama cara a ñui 
quicë ꞌicë, a banaxa quicë sabi oi ca ꞌiaxa quixun a uni rabë ́ñuixuan cëxa. 
28  Atu bana ñuixun biancëx anua cuancë Emaús ëmanu abë bëba quinbi ca a 
rabëtan, Jesús sapi ca cuan shitia quixun isacëxa. 29 Isquin ca cacëxa:

—Bari ca xupí butia, ca baqui shia, usa ꞌain camina nun xubunu nubë ꞌi 
cuanti ꞌain. Cacëx ca atubë cuanx aín xubunu ꞌi Jesús atsían cëxa.

30 Atsín tancëx mesanu a uni rabëb́ë tsóbuxun ca pán bixun —asábi ca —
Nucën Papa Dios catan cëxun, tuca pa quin atu ꞌinán cëxa. 31 Usa ꞌain ca, ënëx 
ca Jesús ꞌicë quixun ꞌunán tan cë xun mabi pán tuca paxun ꞌinán cëxun pain 
—Jesús ca ënëx ꞌicë —quixun ꞌunán cëxa. ꞌUnania ratú cë bëishi ca Jesús 
nëtëácëxa. 32  Nëtëćëbë ca canan cëxa:

—An nubë bana quin cuënëo bana cama nu ñuixun cëxun cana nuna nun 
nuitu cuëëni shimë nio ca cësa tanpunin, ¿usa cat?

33  Usaquin sinani bënë tishi cuanx ca Jeru sa lénu cuan të cëan cëxa. Cuanx 
bëba quin ca Jesusan ꞌunán micë uni mëcën rabë ́ꞌimainun achúshi, acamabëa 
Jesusan bana cuacë raíri unica ma ribi timëćë mëra cëxa. 34 Mëra cëxun ca axa 
timëćë unicaman cacëxa:

—Nucën ꞌIbu Jesús ca asérabi baís qui të cëanxa. Usa ꞌicë ca Simonan ispunia.

35  Usaquian cacëxun cuaquin ca Emaús nuax ucë uni rabëtan, usai ca 
bainuax nubë ꞌipunia quixun canan —nua pán mëtí ca quin ꞌinán cë xuinshi 
cana nuna ax ca asérabi Jesús ꞌicë quixun ꞌunán puni —quixun cacëxa.

Aín ꞌunánmicë uni mëcën rabë ́ꞌimainun achúshi an Jesús isa 
(Mt 28.16‑20; Mr 16.14‑18; Jn 20.19‑23)

36 Usaquin atu ñuixunía sënëńcëma pain ꞌaínbi axbi chiqui ra cëti atu nëbët́si 
nira cë quin ca Jesusan atu cacëxa:

—Chuá ma shirua ca ꞌican.
37 Usoquian atu cacëx racuëti ratú quin ca —ñun shin ca —quixun sinán‑

cëxa. 38  Usai ꞌi ami racuëtia isquin ca Jesusan cacëxa:
—¿Uisa catsi cara mina racuëtin? ¿Uisa cupí cara mina ꞌëx cana asérabi Jesús 

ꞌai quixun sina niman? 39 ꞌËn mëcën ꞌimainun ca ꞌën taë is. Isquin ca, ꞌëx cana 
Jesús ꞌai quixun ꞌunan. Uisa cara ꞌën nami ꞌimainun ꞌën xo ꞌicë quixunmi 
ꞌunánun ca ꞌë ramët. Ñunshinax ca xoñuma ꞌianan nami ñuma ꞌicën.

40 Usaquin caquin ca mësh pá quin aín mëcën ismianan aín taëribi ismia cëxa. 
41 Usoquian ismi cëxbi ca —ënëx ca Jesús ꞌicë —quiax cuëë nibi sinán casmai 
ratúa cëxa. Ratutia isquin ca Jesusan —¿mitsun a piti ñu cara ꞌaíma ꞌic? —
quixun cacëxa. 42  Cacëxun ca tsatsa xuicë paná ꞌimainun buna rëpa tëxëra 
ꞌinán cëxa. 43  ꞌInán cëxun biquin ca atun ismai nunbi Jesusan piacëxa.

44 Pitancëx sënëńxun ca Jesusan atu cacëxa:
—ꞌËx bama cëma pain ꞌixun ꞌën mitsu cacë sabi oi ca ꞌiaxa. ꞌË ñuiquin 

cuënëo bana cama Moisésnën ꞌa, ꞌimainun an Nucën Papa Dios quicë bana uni 
ñuixuncë unicaman cuënëo bana cama, ꞌimainun Salmos ribi, acamaxa ꞌë ñui 
quicë bana axa quicë sabi oi ca ꞌiti ꞌicë quixun ꞌën mitsu cacë sabi oi cana ꞌian. 
45 Usaquin caxun ca a ñuiquian cuënëo bana cama upí oquian cuanun ñuixun‑
quin anu timëćë unicama ꞌunán mia cëxa. 46 ꞌUnán mi quin ca ësaquin cacëxa:

—Ësai ca a bana quia, Cristo ca bama tancëx rabë ́ꞌiónxa pëca ra të cën cëbë 
baís quiti ꞌicën. 47 Usa ꞌain ca aín unicaman Jeru sa lé nuxun pain aín bana 
ñuitan cëxun camabi menu cuan quin ësoquin caquin unicama ñuixunti ꞌicën, 
Nucën Papa Diosan atun ꞌatima ñu ꞌacë cama tërëńcë ꞌinuxun ca sina na quin 
bëtsi oquin sinánti ꞌicë quixun. Ësaía a ñui cuënëo bana quicë a ñuixun‑
tan cëxun ca Jesusan atu cacëxa: 48  Mitsun camina ꞌëx ꞌia iscë ꞌixun, uisai 
carana ꞌë ñuiquin cuënëo bana cama quicë sabi oi ꞌia quixun unicama ñuixunti 
ꞌain. 49 Axa uti ñuiquian ꞌën Papa Diosan ꞌë cacë, a cana mitsunu unun xuti 
ꞌain. Usa ꞌain camina Nucën Papa Diosan aín cushi mitsu ꞌinánun Jeru sa lénu 
bërúxun caínti ꞌain.

Jesús naínu cuan 
(Mr 16.19‑20)

50  Usa ꞌain ca Jesusan Jeru sa lé nuax cuan quin Betania ëma ꞌurama, aín 
unicama buán cëxa. Buán tan cëxun aín mëcën rabë ́manámi oquin ca Nucën 
Papa Dios atu ñucá xuan cëxa. 51 Usaquin ñucá xun tan cëxun acama ëbiani 
ca anua Nucën Papa Dios ꞌicë anu cuan cëxa. 52  Cuania rabi tancëx ca chuá-
mashi tani cuëën quiani Jeru sa lénu cuan të cëan cëxa. 53 Cuan tan cëxun ca nëtë 
camabi anuxun Nucën Papa Dios rabiti xubunu cuanxun cuanxun, a rabia‑
cëxa. Ashi. 

Nucën Papa Diosan Bana uni ꞌiá

1  1 Nucën Papa Diosan ñu unioi sama pain ꞌaínbi ca aín Bana ꞌiacëxa. Aín 
Bana ax ca Nucën Papa Diosbë ꞌiacëxa, ax ca Nucën Papa Diosbi ꞌiacëxa. 

2  Usa ꞌain ca ñu unio cëma pain ꞌain aín Bana, ax Nucën Papa Diosbë ꞌiacëxa. 
3  Aín Banáinshi ca camabi ñu unia cëxa. Nucën Papa Diosan Bana ꞌaíma 
ꞌia ꞌain ca ñu ꞌaíma ꞌianan ñancáishi ꞌitsíanxa. 4 A bana anúan Nucën Papa 
Diosan nëtë ꞌinan ꞌaish ca camabi ñu ꞌimainun uníx ribi ënë nëtënu bucuia. 
Usai ꞌi ca an ꞌimicëx unicama sinánñu ꞌicën. 5 Ñunshin ꞌati manën ꞌimi cëxun 
unin ꞌaisama ꞌiti sina niabi ca Nucën Papa Diosan Bana ax upíira ꞌixun uni upí 
ꞌinun ꞌimia. Usaquian ꞌimia ca ñunshin ꞌati manën a cuati uni upí ꞌiaxma ꞌinun 
quixun Nucën Papa Diosan bana a nëtë nima.

6  Uni achúshi ca ꞌiacëxa Juan caquin anëcë. A ca Nucën Papa Diosan ënë 
menua unun xuacëxa. 7 Ax ca Nucën Papa Diosan Bana, an ꞌucha ñuira ꞌicëbi 
uni aín nuitu upí ꞌimiti, ax ucëbëa ami cata mënun camabi uni a ñuixuni 
uacëxa. 8  Juan, ax ca an uni aín nuitu upí ꞌimiti ama ꞌiacëxa. Usa ꞌaíshbi 
ca axa uti ainra uni aín nuitu upí ꞌimiti, a unicama ñuixu nuan Nucën Papa 
Diosan ënë menu xucë ꞌiacëxa. 9 An aín sinan upíira ꞌixun uni upí ꞌimiti axa 
uti ñuiquin ca Juanën unicama ñuixuan cëxa.

10 An aín sinan upíira ꞌixun uni upí ꞌimiti ax ca ënë menu ꞌiacëxa. Usa ꞌixun 
an Nucën Papa Dios bëtan camabi me ꞌimainun camabi ñucama unio ꞌicëbi ca 
unicaman, ui cara ax ꞌicë quixun ꞌunánma ꞌicën. 11 Ënë nëtënu ꞌicë unicaman 
ca an unio ꞌixunbi, atubë ꞌinúxa ucëbi biisama tancëxa. 12  Usa ꞌixunbi 
ca uicamax cara ami sinánan ami cata mëtia, acama Nucën Papa Diosan 
bëchicëa ꞌinun ꞌimia cëxa. 13  Unían aín xanumi bëchicë tuá ax ca unishi ꞌia. 
Unin bëchi cë nëxa usa ꞌaínbi ca usama Nucën Papa Diosan bëchi cë cama ꞌicën. 
Ax ca aín cushín shia aín bëchicë ꞌimicë ꞌicën.

14 Nucën Papa Diosan Bana a ca bëtsi tuása ribi ꞌinun xanun bacëáncëxa, 
uni ꞌinun. Nucën Papa Diosan sinán sa ribi ꞌixun ca ënë menu ꞌicë unicama abë 
ꞌixun nuiba cëxa. Ax aín Bëchicë Achúshi ꞌaish aín Papa Dios sa ribi ꞌaish aín 
sinan upíira upí cana nuna isacën. 15 Usa ꞌain ca Juan, an uni nashi micë, an 
Nucën Papa Diosan Bana ñui munuma bana quin cacëxa:

—Ënëx ca a ñuiquin ësaquin ꞌën mitsu caëxancë a ꞌicën: Axa ꞌë caxu uti uni 
ax ca ꞌësa maira ꞌicën. ꞌËx ꞌicëma pain ꞌain ax pain ꞌiá ꞌaish ca ꞌësa maira ꞌicën.

16 An ca aín sinan upíira ꞌixun ax ꞌicë sa ri bi tinu nun sinan upí ꞌinun nuiba‑
quin ënquinma nu ꞌaquinia. 17 Uisai cara Nucën Papa Diosan uni ꞌiti ꞌicë 
quixun ca Moisésnën nucën rara cama ꞌunán mia cëxa. Usa ꞌaínbi ca axira uxun 

Jesuc ris tonën asérabi nuiba quin aín ꞌucha tërëńquin Nucën Papa Dios cuëën‑
cë sabi oía aín uni ꞌinun ꞌimiaxa. 18  Uinu ꞌicë unínbi ca Nucën Papa Dios isáma 
ꞌicën. Aín Bëchicë Achúshi, axa aín Papabë ꞌicë, an cuni ca uisa cara Nucën 
Papa Dios ꞌicë quixun nu ꞌunán mia cëxa.

I. JESUCRISTONËAN GALILEA ME ꞌIMAINUN 
JUDEA MENUXUN BANA ÑUIXUAN (1.19-12.50)

Juanëan Jesús ñuia 
(Mt 3.11‑12; Mr 1.7‑8; Lc 3.15‑17)

19 Usa ꞌain ca Jeru sa lénu ꞌicë judíos unicaman ax caraisa ui ꞌicë quixuan 
Juan ñucá tanun, sacer do te ca ma cëñun levita unicama xuacëxa. 20  Xucëx 
cuanx bëba xuan ñucá cëxun ca parán ti sama tanquin Juanën cacëxa:

—ꞌËx cana Cris toma ꞌain.
21 Cacëxun ca cacëxa:
—¿Ama ꞌaish caina ui ꞌain? ¿Elías caina ꞌain?
Quixuan cacëxun ca cacëxa:
—ꞌËx cana ama ꞌain.
Cacëxun ca ñucá të cëan cëxa:
—¿An Nucën Papa Dios quicë bana unicama ñuixunti uni, axa uti a caina 

mix ꞌain?
Cacëxun ca —ama cana ꞌai —quixun cacëxa. 22  Usaquin cacë xunbi ca 

catë cëan cëxa:
—¿Uiira cara mina mix ꞌain? An nu xucë unica manu cai cuanun ca mix 

cara mina ui ꞌai quixun nu cat.
23  Cacëxun ca Juanën cacëxa:
—ꞌËx cana axa anu uni ꞌicëma menuax munuma banacë uni a ꞌain, ësai qui: 

“Nucën ꞌIbu ca aia, camina axa anun uti bai mënío quin raca nati ꞌain”. An ënë 
bana cuënëo, Isaías, an Nucën Papa Dios quicë bana unicama ñuixuncë, axa 
quiá sabi oi cana ꞌëx ꞌin.

24  Axa usaquin Juan ñucati cuancë unicamax ca fariseo unicaman xucë 
ꞌiacëxa. 25 Usa ꞌixun ca Juan catë cëan cëxa:

—¿Mix Cris toma ꞌianan Elíasma ꞌianan an Nucën Papa Dios quicë bana 
unicama ñuixunti, axa uti ama ꞌixunbi caina min uisa cupí unicama ꞌunpaxan 
nashimin?

26 Cacëxun ca Juanën cacëxa:
—ꞌËn cana uni ꞌunpaxan nashimin, ꞌaínbi ca mitsúnmi ꞌunán cëma uni 

achúshi mitsubë ꞌicën. 27 Ax ꞌësa maira ꞌaish ca mitsúnmi ꞌunánun ꞌë caxu 
aia. ꞌËx ꞌiisama pain ꞌain, ax pain ꞌiá ꞌaish ca ꞌësa maira ꞌicën. Axa upíira ꞌaish 
cushiira ꞌain cana ꞌëx asari bima ꞌaish ami rabini a ꞌurama ꞌitima ꞌain. Usai 
ꞌiquin cana aín taxa cabi tubu xun tima ꞌain.

28  Jordán ꞌucë manan ꞌicë Betá bara cacë ëma anuxuan unicama nashi micë, 
anu cuanx ca unían xucë unicama usai Juanbë bana cëxa.

Carnero ꞌicësaribitia unin ꞌucha cupí bamati, Cristo, a ñuicë bana
29 Usaquin unicama coónxun ca Juanën Jesús aia isacëxa. Aia isi ca 

quia cëxa:

—Ca is, ënëx ca unin ꞌucha cupí carnero bamati ꞌaínbia ax bamacë cupí 
Nucën Papa Diosan camabi unin ꞌucha tërëńti a ꞌicën. 30 Ënëx ca a ñuiquin 
ësai quiquin ꞌën mitsu cacë a ꞌicën: Axa ꞌësa maira uni ax ca ꞌë caxu aia. ꞌËx 
ꞌicëma pain ꞌain ca ax pain ꞌiacëxa. Usa ꞌaish ca ꞌësa maira ꞌicën. A ñuiquin 
ꞌën mi cacë, a ca ux ꞌicën. 31 ꞌËnribi cana a ꞌunán cëma ꞌain, ꞌaíshbi cana Israel 
unicaman uisa uni cara quixun a ꞌunánun ꞌunpaxan uni nashimi uan.

32-33  Usaquin catan cëxun ca, ësai ca ꞌiaxa quixun Juanën unicama 
ñuixuan cëxa:

—ꞌËn a ꞌunán cëma ꞌicëbi ca Nucën Papa Diosan ꞌën ꞌunpaxan uni nashi‑
minun xuquin ꞌë caxa: “Uni achú shinua ꞌën Bëru Ñunshin Upí ubútancëx 
ꞌiruia camina isnuxun ꞌain. Ainra ca uni ꞌën Bëru Ñunshin Upíbëa ꞌinun ꞌimiti 
ꞌicën”. Usaquin ca ꞌë caxa. An ꞌë cacë sabi oquin cana Nucën Papa Diosan 
Bëru Ñunshin Upía ñuma curu tinax naínuax ubútancëx a uninu ꞌiruia isan. 
34  Usaquin isun cana —ax ca Nucën Papa Diosan Bëchicë ꞌicë —quixun 
camabi uni cain.

Usaquin ca Juanën cacëxa.

Jesusan aín ꞌunánmicë unia ꞌinun a pain caísa uni
35 Usaquian coon ca Juanbë aín ꞌunán micë uni rabë ́ꞌiacëxa. 36 Abë ꞌicë ca 

Jesús cuainia isquin Juanën cacëxa:
—Ca is, carnero ꞌicë sa ri biti unin ꞌucha cupí bama nuan Nucën Papa Diosan 

xua a ca ux ꞌicën.
37 Usaía quia cuaquin ca Juanën ꞌunán micë uni rabëtan Jesús nuibian cëxa. 

38  Nuibian cëxun caxu bësu quin isquin ca Jesusan cacëxa:
—¿Añu cara mina barin?
Cacëxun ca ñucá cëxa:
—¿Uinu cara min ꞌiti ꞌic, rabí? (Rabí quicë bana, ax ca an uni ꞌunán micë 

uni qui quicë ꞌicën.)
39 ¿Uinu ꞌicë cara min ꞌiti ꞌic? quixun cacëxun ca Jesusan cacëxa:
—Isi cuanun ca ut.
Cacëx cuanxun ca aín ꞌiti isacëxa, istancëx ca bari xupí bu cëbëa baquíshti 

ꞌurama ꞌain abë ꞌiacëxa.
40 Juanën cacëxun cuaquian Jesús nuibiancë uni rabëtax ca bëtsix Simón 

Pedronën xucën Andrés ꞌiacëxa. 41 Jesusan ꞌiti nuax cuanxun ca Andrésnën 
aín xucën Simón Pedro bari quin mëraxun cacëxa:

—Mesías cana nuna isan.
Mesías quicë bana, ax ca Cristo, axa utia judíos unicaman caíncë a qui 

quicë ꞌicën. 42  Cabian quin ca aín xucën Jesúsnu buán cëxa. Buáncëx bëbaia 
isquin ca Jesusan bëña cha quin cacëxa:

—Mix camina Juanën bëchicë, Simón, a ꞌain. ꞌAíshbi camina Cefas caquin 
anëcë ꞌiti ꞌain.

Cefas quicë bana, ax ca Pedro qui quicë ꞌicën.

Jesusan Felipe ꞌimainun Natanael abë cuanun ca
43 Usaquian Pedro coon pëca ra cëbë, Galilea menu cuanti sinani cuan quinbi 

ca Jesusan Felipe mëra cëxa. Mëra quin ca cacëxa:
—ꞌËn mi ꞌunán minun ca ꞌëbë cuani ut.

44 Felipe Betsaida ëmanu ꞌicë uni ꞌain, ca Andrés ꞌimainun Pedro ribi, anu 
ꞌicë uni ꞌiacëxa. 45  Usaquian Jesusan cacëx cuanxun ca Feli penën Nata nael 
cacë uni bari quin mëra quin cacëxa:

—A ñuiquian Moisés ꞌimainun an Nucën Papa Diosan sinán mi cëxun uni 
bana ñuixuncë unicaman cuënëo, a uni cana nuna mëran. Ax ca Jesús, Naza‑
retnu ꞌicë uni, Josénën bëchicë, a ꞌicën.

46 Feli penën cacëxun ca Nata naelnën cacëxa:
—¿Nazaret ëmanu cara ñu ꞌunáncë uni ꞌiti ꞌic?
Cacëxun ca Feli penën cacëxa:
—Usa ca mi isnun ca ꞌëbë cuani ut.
47 Cabian quin buán cëxa Nata nael aia isi ca Jesús quia cëxa:
—U unix ca asérabi Israel uni upí ꞌicën, uni parán cëma ca ux ꞌicën.
48  Quia ca Nata naelnën cacëxa:
—¿Uisaxun cara mina ꞌë ꞌunan?
Cacëxun ca Jesusan cacëxa:
—Mi caia Felipe cuan cëma pan ꞌaínbi cana mi higuera tanáinua isan.
49 Cacëxun ca Nata naelnën cacëxa:
—Mix camina Nucën Papa Diosan Bëchicë ꞌianan Israel unicaman ꞌapu 

ꞌain.
50 Cacëxun ca Jesusan cacëxa:
—¿Higuera tanáinua cana mi isan ꞌën mi cacëxun cara mina bërí, ënëx ca 

Nucën Papa Diosan Bëchicë ꞌicë quixun ꞌë sinanin? Minmi ꞌë iscë sa maira 
oquin camina ꞌën ñu ꞌaia isnuxun ꞌain.

51 Ësaquin ribi ca Jesusan Nata nael cacëxa:
—Asé rabi cana mitsu cain, naí paná ra bë cë bëtan camina uni ꞌinux ꞌëx 

anuax uá, ꞌë maná mi nuaxa Nucën Papa Diosan ángel cama cuaruanan ubutia 
isnuxun ꞌain.

Unin xanu biti nëtëá Jesús Canánu ꞌiá

2  1 Rabë ́nëtë ꞌiónxa pëca ra cë bëtan ca Galilea nëtënu ꞌicë ëma, Caná cacë, 
anuxun uni achú shinën aín bëchicë xanu bimiti ꞌain, aín aintsi ꞌibu cama 

pi unun quixun aín uni camia cëxa. Anu ca Jesusan tita ribi ꞌiacëxa. 2  Usa 
ꞌain ca Jesús ribi aín ꞌunán micë unica mabë aribia camicëx cuanx anu ꞌiacëxa. 
3  Anu ꞌixun ca unicaman cëñucëx́a vino ꞌaíma ꞌain aín titan Jesús cacëxa:

—Vino ca ꞌaíma ꞌicën, ca cëñúaxa.
4 Cacëxun ca Jesusan cacëxa:
—¿Uisati cara mina ꞌë usaquin cain? Anun ꞌën ñu ꞌati nëtë ca ꞌicëma pain 

ꞌicën.
5 Cacëxun ca aín titan an piti ꞌináncë unicama cacëxa:
—ꞌËn tuacëan mitsu cacë sabi oquin ca ꞌat.
6  Anu ca ꞌiacëxa mëcën achúshi ꞌimainun achúshi maxax ꞌacë ñutë, anu 

anúan judíos unicama mëchu cati ꞌunpax nanti. A ñutë cama sapi ca veinte 
ꞌianan treinta galones ꞌunpax anu ꞌaruti ꞌiacëxa. 7 Usa ꞌain ca Jesusan an piti 
ꞌináncë unicama cacëxa:

—Ñutënu ca ꞌunpax buácat.
Cacëxun ca usoquin ꞌacëxa. 8  Usaquian ꞌaia ca cacëxa:
—Buá ca bian quin ca fiesta ꞌibunu buántan.

Cacëxun ca Jesusan cacë sabi oquin buán cëxa. 9  Buáncëa fiesta ꞌibun, 
Jesusan ꞌunpax ꞌicëbi vino ocë, a tanquin, uinua bëcë cara quixun ꞌuna‑
nia mabi ca an ñutënu buáca bian quin buáncë unicama ainshi ꞌunán cëxa. 
Usa ꞌain ca fiesta ꞌibun an xanu biti uni cuënxun cacëxa: 10  —An fiesta 
ꞌacë unin ca vino upí pain ꞌinán tan cëxun a cëñuia vino asábi ta nishi uni 
ꞌinania. Usa ꞌaínbi camina min bërí ꞌati ma tani pain ꞌinán tan cëxun vino 
upí ꞌinanin.

11 Usoquin ca Jesusan Galilea menu ꞌicë ëma, Caná, anuxun aín sina nëinshi 
ꞌata ba quin uni itsin ꞌacëma ñu ꞌacëxa, uni itsin cushi sa maira ca aín cushi ꞌicë 
quixuan unicaman ꞌunánun. Usaquian ñu ꞌaia isi ca aín ꞌunán micë unicama 
ami cata mëa cëxa.

12  Usaquin ꞌatancëx ca aín tita ꞌimainun aín xucëántu ꞌimainun aín ꞌunán‑
micë unica mabë Jesús Caper naúm ëmanu cuan cëxa. Cuanx bëba tancëx ca 
ꞌitsama nëtëínshi anu ꞌiacëxa.

An ñu marucë unicama Jesusan chiquían 
(Mt 21.12‑13; Mr 11.15‑18; Lc 19.45‑46)

13  Pascua anúan judíos unicaman carnero ꞌati nëtëa ꞌurama ꞌain ca 
Jesús Jeru sa lénu cuan cëxa. 14  Cuanx bëbax anuxun Nucën Papa Dios 
rabiti xubunu atsín quinbi ca an ñu marucë unicaman vaca bënë ꞌimainun 
carnero ꞌimainun ñuma curu acama maruia isacëxa. Isanan ca anuxuan 
curíqui camb io quin bicë, anua unica ma ribi tsócë isacëxa. 15  Acama 
isquin ca anun rish quiti itsi mënío quin, anua ꞌicë carnero ꞌimainun 
vaca bënë ꞌimainun an marucë unica ma ribi chiquían cëxa. Chiquíanan 
ca an curíqui cambio quin bicë unin curíqui rëúquin, anua curíqui nancë 
ñucama chash ca cëxa. 16  Usonan ca an ñuma curu marucë unica ma ribi 
cacëxa:

—Ënua ca mitsun ñucama buántan. Anuxun ꞌën Papa rabiti xubu camina 
anuxun ñu maruti xubusa ꞌinun ësaquin ꞌatima ꞌain.

17 Usaquian Jesusan caia cuaquin ca aín ꞌunán micë unicaman Nucën Papa 
Diosan bana cuënëo ësai quicë a sinán cëxa: “ꞌËx anun rabanan bama quinbi 
cana anuxun mi rabiti xubu upí oquin bërúanti ꞌain”. Usaquin sinán quin ca 
—a banaxa quicë sabi oquin ca ꞌaia —quixun sinán cëxa.

18  Usaquin ꞌaia isquin ca judíos unicaman Jesús cacëxa:
—¿Minmi ësoquin ꞌacë ax ca asábi ꞌicë quixúnu nun ꞌunánun cara mina añu 

ñu nun isnun ꞌati ꞌain?
19 Cacëxun ca Jesusan cacëxa:
—Mitsúnmi tënca pa tiabi cana ënë xubu ꞌën rabë ́ ꞌimainun achúshi 

nëtëínshi ꞌatë cënti ꞌain.
20 Cacëxun ca judíos unicaman cacëxa:
—Cua renta y seis bari tian ca nucën chai tio cë caman ënë xubu ꞌacëxa. Usa 

ꞌaínbi ¿cara mina min rabë ́ꞌimainun achúshi nëtëínshi ꞌatë cënti ꞌain?
21 Ësaquian atun cacë ꞌaínbi ca Jesús quicë bana ax, axbi ñuia cati quicë 

ꞌiacëxa. 22  Usa ꞌain ca aín ꞌunán micë unicaman bamaxa Jesús baís qui të cëan 
usaquian judíos unicama cacë a bana sinán cëxa. Sinánan ca —Nucën Papa 
Diosan bana cuënëo ca cëmëma ꞌicë —quixun sinánan —Jesusan nu cacë 
bana axribi ca cëmëma ꞌicë —quixun sinán cëxa.

Unicaman sináncë ñucama Jesusan ꞌunan quicë bana
23  Pascua anun carnero ꞌati nëtën Jeru sa lénu ꞌixuan Jesusan uni itsin 

ꞌacëma ñu ꞌaia isi ca ꞌaisa maira uni —an ca asérabi Nucën Papa Diosan 
cushin ñu ꞌaia —quixun sinán cëxa. 24 Usaía ꞌicë bë tanbi ca camabi unían aín 
nuitu mëu sináncë a ꞌunáncë íxun, Jesusan —asé rabi ca ꞌëmi sina nima —
quixun ꞌunán cëxa. 25 An ca unían cacë xun mabi camabi unin sinan ꞌunán cëxa.

Nicodemoa Jesús isi cuan

3  1 Fariseo uni achúshi ca Nico demo caquin anëcë ꞌiacëxa. Ax ca judíos 
unicaman ꞌapu achúshi ꞌiacëxa. 2  Usa ꞌixun ca anu ñantan cuanxun Jesús 

cacëxa:
—Unían mix camina cushiira ꞌai quixun ꞌunánun camina uinu ꞌicë unínbia 

ꞌacëma ñu ꞌain. Nucën Papa Diosa abëma ꞌain ca uinu ꞌicë unínbi minmi 
ꞌacë so quin ñu ꞌatima ꞌicën. Usa ꞌain cana nuna ꞌunan, Nucën Papa Diosan ca 
minmi nu ꞌunán minun ënë menu mi xuacëxa quixun.

3  Cacëxun ca Jesusan cacëxa:
—Asé rabi cana ꞌën mi cain, axa aín cushin bacëńtëcëncëma uni ax ca 

Nucën Papa Diosnan ꞌitima ꞌicën.
4 Usaquian cacëxun ca Nico de monën cacëxa:
—¿Uisax cara bëráma cania ꞌaish uni bacëńtëcënti ꞌic? ¿Amiri bishi cara aín 

titan pucunu atsíanx bacëńtëcënti ꞌic?
5 Nico de monën cacëxun ca Jesusan cacëxa:
—Usama ca. Asérabi cana ꞌën mi cain, ꞌunpax ꞌimainun Nucën Papa Diosan 

Bëru Ñunshin Upitan bacëńtëcëncëma uni ax ca Nucën Papa Diosnan ꞌitima ꞌicën. 
6 Axa xanu nuax bacëńcë, ax ca unishi ꞌia; axa aín Bëru Ñunshin Upitan bacëńcë 
uni, ax ca Nucën Papa Diosan Bëru Ñunshin Upíñu ꞌia. 7 Nucën Papa Diosan 
cushin camina bacëńtëcëncë ꞌiti ꞌai quixun ꞌën mi cacëx ratúaxma ca ꞌit. 8 Uinuax 
cara suñu bëëqui bana quiania camina cuatin, ꞌixunbi camina isima, uinuax cara 
a suñu aia, uinu cara cuania quixun. An ñu shaí caianu suñu iscëma usaribi oquin 
cana nuna Nucën Papa Diosan Bëru Ñunshin Upitan uni bacën të cënmia isiman.

9 Cacëxun ca Nico de monën Jesús catë cëan cëxa:
—¿Uisa ꞌaish cara usai ꞌiti ꞌic?
10 Cacëxun ca Jesusan Nico demo cacëxa:
—¿Mix an Israel unicama ꞌunán micë ꞌixunbi cara mina ꞌën mi cacëxun uisai 

qui quicë cara quixun cuatiman? 11 Asérabi cana mi cain, nun ꞌunáncë ñu 
ñuianan nun iscë ñuribi ñui cana nuna nux quin. Quiabi camina nun bana 
ca asérabi ꞌicë quixun sina niman. 12  ¿Ënë menu ꞌicë ñu ꞌën ñuia cuaquinma 
cara mina uisaxun ꞌën naínu ꞌicë ñu ñuia cuati ꞌain? 13  Uinu ꞌicë unínbia anu 
ꞌicë ñu ꞌunáncë ꞌaímabi cana ꞌën cuni anuax uá ꞌixun ꞌunanin. 14 Moisés nëan 
anu uni ꞌicëma menuxun manë ꞌacë runu, camabi unin isnun, i nitsínxun anu 
nansa ribi oquin ca uni ꞌinux Nucën Papa Dios nuax uá ꞌicë, ꞌë unin ꞌati ꞌicën, 
15 uinu ꞌicë unix cara ꞌëmi cata mëtia axa nëtët́imoi Nucën Papa Diosnan ꞌinun.

Nucën Papa Diosan ënë menu ꞌicë unicama nuibacë bana
16 Camabi uni asérabi nuiba quin ca Nucën Papa Diosan aín Bëchicë achúshi 

ënë menu xuacëxa, uicamax cara ami cata mëtia axa nëtët́imoi abë ꞌinun. 

17 Nucën Papa Diosan ca aín Bëchicë an ënë menu ꞌicë unicama aín ꞌucha 
cupí ꞌuchonun xuáma ꞌicën. Ama, ënë menu ꞌicë unicama aín ꞌucha tërëńquin 
ainan ꞌinun ië́minun quixun ca xuacëxa. 18  Aín Bëchi cëmia cata mëcë uni 
ax ca Nucën Papa Diosan ꞌuchocë ꞌima. Usa ꞌaínbi ca axa ami cata më cëma 
uni ax aín Bëchicë achúshi ami cata më cëma cupí Nucën Papa Diosan aín 
ꞌucha cupí castí can tishi ꞌicën. 19 Axa ami sinán cëma unicamax ca aín ꞌucha 
cupí Nucën Papa Diosan castí can tishi ꞌicën, atúan an aín sinan upíira ꞌixun 
uni upí ꞌimiti ax uánbi ami cata mëi sama tanquin ꞌatima ñu ꞌatishi cuëëncë 
cupí. 20 An ñu ꞌatima ꞌacë unicaman ca an ꞌaia unin isti rabanan xabá nuxun 
ꞌati cuëën quinma bëán qui bu cë nuxun ñu ꞌaia. 21 Usa ꞌaínbi ca an Nucën Papa 
Dios cuëën cë sabi oquin ꞌacë uni, an ꞌaia isquian —an ca Nucën Papa Diosan 
ꞌaquin cëxun ñu ꞌaia —quixun unin ꞌunánun xabá nuxun ñu ꞌaia.

Amiribishia Juanën Jesús ñuitëcëan bana
22  Usa ꞌain ca Jesusan aín ꞌunán micë unica mabë Judea menu ꞌicë ëmaca‑

manu cuan ta ncë x anu ꞌixun uni nashi mia cëxa. 23-24  Nashi mi mainun ca 
Juanën ribi sipua cëma pain ꞌixun Enón caquin anëcë ëma, anua ꞌitsa ꞌunpax 
ꞌain, anuxun uni ricua tsincë nashi mia cëxa. Enón cacë ëma ax ca Salim caquin 
anëcë ëma ꞌurama ꞌiacëxa.

25  Usa ꞌain ca judío uni achú shinëx Juanëan ꞌunán micë unica mabë, aín 
raraxa quiá sabi oquin Nucën Papa Diosa cuëënun ñu ꞌati ñui cuëbi ca nan cëxa. 
26 Usai cuëbi ca nan quiani anu cuanxun ca Juan cacëxa:

—A ñuiquinmi nu cacë uni axa mibë Jordán ꞌucë manan ꞌicë, Jesús, an 
unicama nashi mi cëbë ca camabi unix anu ricua tsinia.

27 Cacëxun ca Juanën cacëxa:
—Uinu ꞌicë unínbi ca Nucën Papa Diosan ꞌimi cë xunma usa ñu ꞌatima ꞌicën. 

28  Mitsun camina, Cris toma cana ꞌai ꞌëx quia cuan. Nucën Papa Diosan ca ꞌë 
caxua ax unun ꞌëx pain rëcuëńcuatsini unun ꞌë xuaxa. 29 Ësa ca. Ainan ꞌinúan 
unin bicëx ca xanu ainan ꞌia. Ainan ꞌiti xanu bitsia uni cuëëni banaia cuati ca 
axa abë nicë uníx ribi cuëënia. Usari biti cana ꞌëx —uni caman ca Jesusan bana 
cuatia —qui xunmi mitsun ꞌë cacëxun cuati chuá marua tani cuëënin. 30 Usa 
ꞌain ca Nucën Papa Diosan usai ca ꞌiti ꞌicë quixun ñuia sabi oi, axira ꞌësama 
cushiira ꞌain camabi unix ꞌë ëanan anuishi cuanti ꞌicën.

Axa naínuax ucë uni ñuicë bana
31 Axa naínuax uá, an unio ñuca mabë sënëńma cushiira ꞌaish ca bëtsi unisa‑

maira ꞌicën. Unían bëchi cëxa bacëńcë uni an ca unishi ꞌixun ënë menu ꞌicë 
ñuishi ñuia. Axa Nucën Papa Dios nuax uá, ax ca an unio ñuca mabë sënëńma 
cushiira ꞌaish bëtsi unisa maira ꞌicën. 32  An ca an iscë ñucama ñuianan, an 
cuacë bana ca ma ribi ñuia, ñuiabi ca uinu ꞌicë unínbi aín bana ca asérabi ꞌicë 
quixun sina nima. 33  Usa ꞌaínbi ca axa aín bana cuati ami cata mëcë uni, an 
—Nucën Papa Diosan banax ca asérabi ꞌicë —quixun sinánan —ca usa ꞌicë 
—quixun unicama ñuixunia. 34  Usai ꞌinun ca Nucën Papa Diosan aín Bëru 
Ñunshin Upí ñonquinma aín Bëchicë ꞌinania. Usaquian ꞌinán cëxun ca an 
xucëx́a ucë uni, Jesús, an aín Bëru Ñunshin Upitan sinán micë ꞌixun Nucën 
Papa Dios cuëën cë sabi oquin unicama bana ñuixunia. 35 Nucën Papa Diosan 
ca aín Bëchicë nuiba quin axa aín ꞌibu ꞌinun camabi ñu a ꞌinán cëxa. 36  Axa 

Juan 3 880  



aín Bëchi cëmi cata mëcë uni, ax ca ainan ꞌaish Nucën Papa Diosbë nëtët́imoi 
ꞌia. Usa ꞌaínbi ca axa Nucën Papa Diosan Bëchi cëmi sinán ti sama tancë uni, 
ax ainanma ꞌaish Nucën Papa Diosbë nëtët́imoi ꞌima. A uni ca Nucën Papa 
Diosan aín ꞌucha cupí ꞌaisa maira oquin castí cancë ꞌiti ꞌicën.

Samaritana xanubë Jesús bana

4  1 Fariseo unicaman ca —Juanën ꞌunán micë unicama ꞌitsa ribi ꞌaínbi ca 
Jesusan ꞌunán mianan nashi micë unica ma xira ꞌaisa maira ꞌicë —qui xuan 

ñuicania cuacëxa. 2  Usa ꞌaínbi ca Jesu sanma aín ꞌunán micë unicaman cuni 
uni nashi mia cëxa. 3 Usaquian fariseo unicaman cuacëxun ꞌunán biani ca Jesús 
Judea menuax amiri bishi Galilea menu cuan të cëan cëxa.

4 Anu cuanti sinani ca Jesús Galilea nëtënu cuani Samaria ꞌabiani cuan‑
cëxa. 5 Cuanx ca Jacob nëan aín bëchicë José ꞌinan me ꞌurama ꞌicë ëma, Sicar 
cacë, anu bëba cëxa. 6 Bëba tancëx ca Jacob nëan naëa ꞌunpax anu ꞌain, Jesús 
ꞌuran cuan baiti cuain sama tani, baria xamá ru cëbë, a rapasu tsóbua cëxa. 
7-8  Tsóbu tan cëxa anu tsómainun ca aín ꞌunán micë unicama a piti ñu bitsi 
Jesús ëbiani cuan cëxa. Cuan ca Samaria nëtënu ꞌicë xanu achúshi ꞌunpax bitsi 
uacëxa. Chumu bëi aia isquin ca Jesusan cacëxa:

—¿ꞌË ca ꞌunpax ꞌanun ꞌinan?
9 Cacëxun ca a xanun cacëxa:
—¿Uisati cara mina mix judío uni ꞌixunbi ꞌëx sama ri tana xanu ꞌicëbi ꞌunpax 

ꞌinánun quixun ꞌë cain?, judíos unicamax sama ri tano unica mabë nuiba nancë 
ꞌaín mabi.

10 Cacëxun ca Jesusan cacëxa:
—Ën mi ꞌunpax ñucácë ꞌaínbi camina ui carana ꞌai quixun ꞌë ꞌuna niman. 

ꞌË ꞌunánan añu cara Nucën Papa Diosan mi ꞌinánti ꞌicë quixun ꞌunáncë ꞌixun 
camina ꞌë ñucá tsian. Ñucá cëxun cana anúnmi nëtët́imoi Nucën Papa Diosnan 
ꞌiti ꞌunpax mi ꞌinán tsian.

11 Cacëxun ca cacëxa:
—Anua ꞌunpax biti ënëx ca nëmin ꞌicën. Anun ꞌunpax biti ñuñuma camina 

ꞌain. ¿Uinua cara mina anun ꞌëx nëtët́imoi Nucën Papa Diosnan ꞌiti ꞌunpax a 
biti ꞌain? 12  ¿Nucën rara Jacób sa maira caina mix ꞌain? An ca ënë anua ꞌunpax 
biti naëa cëxa, naëxun ca ꞌacëxa, ꞌanan ca aín bëchi cë ribi ꞌamianan a rabu‑
cucë ñuina ca ma ribi ꞌamia cëxa. Jacobnën aín rëbún qui ca man ribia ꞌanun naëa 
ꞌicë cana nuna nunribi ënë ꞌunpax ꞌain.

13 Cacëxun ca Jesusan cacëxa:
—An ënë ꞌunpax ꞌacë uni, ax ca amiri bishi shima të cënia. 14 Usa ꞌaínbi ca 

an ꞌën ꞌinán cëxun ꞌunpax ꞌacë uni, ax amiri bishi shima të cën tima ꞌicën. Me 
ꞌucë mëúcüaxa chiquitia ꞌunpax xobu cë sa ri biti ca ꞌën ꞌináncë ꞌunpax nëtë tima 
uninu ꞌiti ꞌicën. Usaía ꞌicëbë ca uni nëtët́imoi Nucën Papa Diosnan ꞌiti ꞌicën.

15 Usaquian cacëxun ca xanun cacëxa:
—A ꞌunpax ca ꞌë ꞌinan. Amiri bishi shimai ꞌunpax bitsi utëcë nunma ca ꞌë ꞌinan.
16 Cacëxun ca Jesusan cacëxa:
—Min bënë cuën bë tsini ca abë utan.
17 Cacëx ca —ꞌëx cana bënë ñuma ꞌai —quia cëxa. Quia ca Jesusan cacëxa:
—Usa ca. Bënë ñuma cana ꞌai qui camina cëmëiman. 18  Mix camina mëcën 

achúshi bënëñu ꞌiacën. Usa ꞌaínbi ca axa bërí mibë ꞌicë uni ax asérabi min 

bënëma ꞌicën. Usa ꞌain ca —bënë ñuma cana ꞌai —quiaxmi quicë ax cëmëma 
ꞌicën.

19 Cacëxun ca xanun cacëxa:
—Bërí cana mix caina ui ꞌai quixun ꞌunanin. Mix camina an Nucën Papa 

Dios quicë bana uni ñuixuncë uni a ꞌain. 20 Samaria unicama nun raran ca 
tucu ënuxun Nucën Papa Dios rabia cëxa. Usa ꞌaínbi camina mitsux quin, 
Jeru sa lé nuxun ca unin Nucën Papa Dios rabiti ꞌicë quiax.

21 Cacëxun ca Jesusan cacëxa:
—Asé rabi cana mi cain, anúnmi ënë tucu nu xun mabi, Jeru sa lé nu xun mabi 

anumi mitsux ꞌicë nu xunbi, Nucën Papa Dios rabiti nëtë ca aia. 22  Mitsun 
camina ui cara mina rabi quixun ꞌuna niman. Nun cana nuna ui cara nuna rabi 
quixun ꞌunanin. An uni Nucën Papa Diosnan ꞌinun iëḿiti, ax ca judío uni ꞌiti 
ꞌicën. An usaia ꞌinun mënío, a cana nuna nun rabin. 23 Anúan an Nucën Papa 
Dios rabicë unix asérabi ami sinani ax cuëën cë sabi oi ꞌiti cuëën quin a rabiti 
nëtë ca aia, bërí ca a nëtë ꞌicën. Usaquian unin a rabiti ca Nucën Papa Dios 
cuëënia. 24 Nucën Papa Dios, ax ca unima ꞌaish nami, imi, xo, acama ñuma 
ꞌicën, a ca unin isima. Usa ꞌain ca an Nucën Papa Dios rabicë unin asérabi ami 
sinani ax cuëën cë sabi oi ꞌiti cuëën quin a rabiti ꞌicën.

25 Cacëxun ca xanun cacëxa:
—Mesías, Cristo cacë, ax ca uti ꞌicë quixun cana ꞌunan. Ax uquin ca nun nu 

ꞌunánun camabi ñu ñuixunti ꞌicën.
26 Cacëxun ca Jesusan cacëxa:
—A cana ꞌëx ꞌain, abë camina banain.
27 Cacë bëbi ca aín ꞌunán micë unicama utëcëan cëxa. Uquin xanubëa Jesús 

banaia isi ratú quinbi ca uinu ꞌicë unínbi —¿añu cara mina cuëënin? —canan 
—¿añu ñui cara mina a xanubë banain? —quixun cáma ꞌicën. 28  Usa ꞌain ca 
a xanun aín ñutë tsón biani aín ëmanu cuanx bëba quin anu ꞌicë unicama 
cacëxa: 29 —ꞌËbë bana quin ca achúshi unin ꞌëx usai ꞌicë cama ñuiquin ꞌë caxa. 
Ënëx sapi ca asérabi Cristo ꞌicën, ca isi ut.

30 Usaquian xanun cacëxa ca a ëmanu bucucë unicama anua Jesús ꞌicë anu 
ricua tsian cëxa.

31 A xanúa cuan cë bëtan ca aín ꞌunán micë unicaman Jesús —camina piti 
ꞌai —quixun cacëxa. 32  Cacë xunbi ca Jesusan cacëxa:

—Mitsun ꞌunán cëma pitiñu cana ꞌëx ꞌain.
33 Cacëx ca aín ꞌunán micë unicamax —bëtsi unin sapi ca a piti bëxuanxa 

—quiax canan cëxa. 34 Canania isquin ca Jesusan cacëxa:
—An ënë menu ꞌë xuá axa cuëën cë sabi oquin ꞌanan an a ꞌanun ꞌë ca, a 

sënëónuxun ꞌai cana ꞌëx picësa ꞌain. Usaquin ꞌën ꞌacëx ca ax ꞌën piti ñusa 
ꞌicën.

35  Ësoquian cacë bëbia a ëmanu ꞌicë unicamax aia isquin ca Jesusan aín 
ꞌunán micë unicama cacëxa:

—Mitsux camina quin, rabë ́ꞌimainun rabë ́ꞌuxë cëñú cëbëa shaín qui butia 
cana nuna ñu bimi biti ꞌain. Usa ꞌaínbi cana ꞌën mitsu cain, ca is, axa ucë 
unicama ënëx ca anun biti nëtë sënëńcëbëtan aín ꞌibun binuan bimi pëcëti 
sënëńcësaribi ꞌicën. 36  An uni ꞌëmi cata mënun ꞌaquincë uni an ca aín cupí 
bitsia. A unin ꞌaquin cëxa ꞌëmi cata mëcë unicama ax ca xënibua ꞌaínbi Nucën 
Papa Diosnan ꞌia. Usa ꞌain ca an paían ꞌën bana uni ñuixuncë unica mabë an 

ꞌëmi cata mënun uni ꞌaquincë unica max ribi cuëënti ꞌicën, atúan ꞌënan ꞌinun 
uni ꞌaquincë cupí. 37 Usa ꞌain ca ësai quicë banax asérabi ꞌicën: Bëtsi unían 
ꞌapá cëxa pëcëtia ca bëtsi unin bimi bitsia. 38  Mitsúnmi bëtsi unían ꞌunán micë 
unicama ꞌëmia cata mënun upí oquin ꞌaquinun cana mitsu xuan. Uni raíri‑
nëan ꞌunán micë ꞌicëbi camina mitsun a unicama upí oquin ꞌëmia cata mënun 
ꞌimian.

39 Usai Jesús aín ꞌunán micë unica mabë bana mai nuan a xanun cuanxun 
—a unin ca ꞌëx usai ꞌicë cama ñuiquin ꞌë caxa —quixun cacëx ca a ëmanu 
ꞌicë sama ri tano uni ꞌitsá xira —Jesús ax ca Nucën Papa Dios nuax ucë ꞌicë 
—quixun sinani Jesúsmi sinán cëxa. 40 Ami sinán quin a isi cuanxun ca Jesús 
cacëxa:

—Nubë pain camina ꞌi cuanti ꞌain. Cacëx cuanx ca atubë rabë ́nëtën 
ꞌiacëxa. 41 ꞌIxúan, bana ñuia cuati ca sama ri tano ꞌitsá xira —asé rabi ca ax 
Nucën Papa Dios nuax ucë ꞌicë —quixun ꞌunani ami sinán cëxa. 42  Usai ꞌiquin 
ca a unicaman a xanu cacëxa:

—Minmi nu cacëxun cuaxunbi cana nuna bërí nunbi aín bana cuaquin 
ꞌunanin, asérabi ca ax Cristo, an camabi menu ꞌicë uni Nucën Papa Diosnan 
ꞌinun iëḿiti, a ꞌicë quixun.

An ꞌapu ñu mëëxuncë unin bëchicëa Jesusan pëxcüa
43  Usa ꞌain ca rabë ́nëtë anu ꞌitancëx Jesús anuax cuanx Galilea nëtënu 

bëbai cuan cëxa. 44 Cuanux ca quia cëxa:
—An Nucën Papa Dios quicë bana unicama ñuixuncë uni a ca anuaxa 

canicë nëtënu ꞌicë unicaman aín bana cuai sama tania.
45 Usai quiax cuanxa Galilea nëtënu bëbaia ca anu ꞌicë unicaman upí oquin 

Jesús biacëxa. A unicamax Pascua anun carnero ꞌati nëtë ꞌain, Gali lea nuax 
Jeru sa lénu cuancë ꞌixun ca an ñu ꞌaia iscë ꞌixun a unicaman aín nëtënua 
bëbaia cuëën quin Jesús biacëxa.

46  Usa ꞌain ca Galilea nëtënua ꞌicë ëma Caná, anuxuan bëráma ꞌunpax 
vino ocë, anu Jesús bëba cëxa. Bëba mainun ca ꞌapun uni achúshi aín bëchi‑
cënëx Caper naúm ëmanu ꞌinsíncë ꞌiacëxa. 47 Usa ꞌain ca Jesús Judea nëtë nuax 
Galilea nëtënu bëbaia quixuan unin ñuia cuabiani cuanxun ꞌapun unin mëra‑
quin Jesús cacëxa:

—ꞌËn bëchicë ca ꞌinsíanxa, ca bama tisa ꞌicën. A camina ꞌë pëxcu xuni 
cuanti ꞌain.

48  Cacëxun ca Jesusan cacëxa:
—Mitsun camina ꞌën, uni itsin ꞌacëma ñu ꞌaiashi istisa tanin. ꞌËn usa ñu 

ꞌacë bë tanma camina, ëx cana asérabi Nucën Papa Dios nuaxa uá a ꞌai quixun 
sinán ti sama tanin.

49 Cacëxun ca ꞌapun unin cacëxa:
—ꞌËn bëchicë ca nëtët́isaira ꞌicën. Nëtëćëmaishi camina a isi cuanti ꞌain.
50 Cacëxun ca Jesusan cacëxa:
—Min bëchicë ca ñuima, asábi ca, ca istan.
Cacëx ca —asé rabi ca pëxcúti ꞌicë —quixun sinán biani cuan cëxa. 51 Usa 

ꞌain ca baían cuania mëra nan quin quin an ñu mëëxuncë unicaman cacëxa:
—Min bëchicë ca ñucëma ꞌicën, asábi ca.
52  Cacëxun ca a tuacën papan cacëxa:

—¿Uinu bari ꞌain cara ꞌën bëchicë aín ꞌinsin nëtëónx?
Cacëxun ca —imëíshi bari cuainacëćëbë ca aín ꞌitsis nëtëónxa —quixun 

cacëxa. 53  Usaquian cacëxun ca a tuacën papan —Anu bari ꞌain ca Jesusan 
ꞌë, min bëchicë ca ñuima, ca pëxcutia quixun ꞌë coonxa quixun sinán cëxa. 
Usaquin sinani ca aín xubunu ꞌicë unica mabë —asé rabi ca Jesús Nucën Papa 
Dios nuax ucë ꞌicë —quiax ami sinán cëxa.

54  Usaquin ca Jesusan Judea nëtë nuax cuan tan cëxun Galilea menuxun 
bëráma ꞌacësa oquin uni itsin ꞌacëma ñu ꞌatë cëan cëxa.

ꞌIan Betesda cacë, a rapasunuxuan Jesusan nicuainquinbi tancëma uni pëxcüa

5  1 Usotancëx ca anúan judíos unicaman Nucën Papa Dios rabi quin piti 
nëtë ꞌain, Jesús Jeru sa lénu cuan të cëan cëxa. 2  Jeru sa lénu cënëa aín 

xëcuë achúshi, Oveja cacë, a bëtá nain ca unin ꞌacë ꞌian ꞌiacëxa. Ax ca hebreo 
banan Betesda caquin anëcë ꞌiacëxa. A ꞌian rapasu, anua uni niti, anu ca 
mëcën achúshi itá nitsíncë ꞌaish manan tapuñu ꞌiacëxa. 3  Ax ca a tëmú bucu-
xuan uni ꞌinsín cë cama, bëxuñu ꞌimainun aín niti bëtsicë ꞌimainun racá bucë, 
acaman ángel nëan ꞌunpax cubínmia caíncë ꞌiacëxa. 4 Caín cë xuan uisa nëtën 
cara ꞌibutia, a nëtën ꞌibúxun ángelnën a ꞌunpax cubín mi cëbë caísa ax paían 
anu butucë, uisa ꞌinsínñu cara, a uníxbi pëxüa cëxa. 5 Usa ꞌain ca anu ꞌicë uni 
achúshi trein tiocho baritia ꞌinsíncë ꞌiacëxa. 6 Ax anu racácë isquin ca —ꞌuran 
ca ënë uni usai ꞌiaxa —quixun ꞌunán quin Jesusan cacëxa:

—¿Cara mina pëxcú tisa tanin?
7 Cacëxun ca ꞌinsíncë unin cacëxa:
—ꞌUnpax cubíncë nëbëtsi an ꞌë butúnti uni ca ꞌaíma ꞌicën. Usa ꞌain ca ꞌëx 

cuan cëma ꞌaínshi ꞌë rëti biani cuanx, uni itsix pain ꞌunpax cubín cënu butuia.
8  Quia ca Jesusan cacëxa:
—Niru quin anumi racácë min bacët́i bibiani ca cuantan.
9 Usaquian Jesusan cacë xëshi ca a uni aín ꞌinsíncë pëxcúa cëxa. Pëxcú quin 

aín bacët́i bibiani ca cuan cëxa.
Anun ñu mëëtima nëtë ꞌaínbia anua racácë aín bacët́i bibiani, 10  cuania 

isquin ca judíos unicaman ꞌinsíncë ꞌaíshbia pëxcúcë uni cacëxa:
—Ënë nëtëx ca anun ñu mëëtima nëtë ꞌicën. Ënë nëtën camina anumi 

racácë ñu ꞌiábian tima ꞌain.
11 Cacëxun ca cacëxa:
—An ꞌë pëxcucë uni an ca, anumi racácë min bacët́i bibiani ca cuantan, 

quixun ꞌë caxa.
12  Quixuan cacëxun ca atun cacëxa:
—¿Ui uni cara min bacët́i bibiani ca cuantan quixuan an mi cacë, ax ꞌic?
13  Cacë xunbi ca ꞌaisa maira uni anu ꞌaían Jesús ꞌuri cuan, ui unin cara a 

pëxcüaxa quixun ꞌunánma ꞌicën. 14 Usa ꞌain ca a pëxcucë uni a anuxun Nucën 
Papa Dios rabiti xubu nuxun mëra quin, Jesusan cacëxa:

—Ca is, bërí camina pëxcúcë ꞌain. Usa ꞌain camina mix ꞌiása mairai ꞌinsín‑
të cënti rabanan amiri bishi ꞌucha të cën tima ꞌain.

15 Usaquian Jesusan cacëxun, ax ca Jesús ꞌicë quixun sinán biani cuanxun 
ca a unin judíos unicama, —Jesusan ca ꞌë pëxcüaxa —quixun cacëxa. 16 Usa 
ꞌain ca anun ñu mëëtima nëtëan uni pëxcucë cupí, judíos unicamax Jesús 
ꞌacatsi quiax ꞌësëńancëxa. 17 ꞌËsë na niabi ca Jesusan atu cacëxa:

—ꞌËn Papan ꞌacë sa ribi oquin cana ꞌën ꞌain.
18  Usaía Jesús quia cuati ami nish quin ca judíos unicaman ësaquin sinán‑

cëxa, —Usai qui ca Nucën Papa Dios ax isa aín papa ꞌicë quianan ax isa 
Nucën Papa Dios sa ribi ꞌicë quia. Usaquin sinani ca anun ñu mëëtima nëtën 
uni pëxcucë cupí ami nishanan, usaía quicë cupí ribi ami nish quin, a ꞌacatsi 
quiax ꞌësëńancëxa.

Jesusan aín Papabëtan ñu ꞌa
19 Usa ꞌain ca Jesusan atu cacëxa:
—Asé rabi cana mitsu cain, ꞌëx Nucën Papa Diosan Bëchicë ꞌixunbi cana 

ꞌënbi ñu ꞌaiman. ꞌËn Papan ñu ꞌaia isquin cuni cana ꞌënribi ꞌain. ꞌËn Papan 
bëtsi bëtsi ñu ꞌacë bëtan cana ꞌëx aín Bëchicë ꞌixun ꞌënribi an ꞌacë sa ribi oquin 
ꞌain. 20  ꞌËn Papan ca ꞌëxira aín Bëchicë ꞌicë nuiba quin an ꞌacë ñucama ꞌë 
ismia. An ca mitsúnmi iscë sa maira ñu, a isími mitsux ratúti, a ꞌë ismi nuxun 
ꞌaia. 21 ꞌËn Papan ca uni bama abi baís qui mi tan cëxun axa tsónun ꞌimiti ꞌicën. 
Usari bi quin cana ꞌëx aín Bëchicë ꞌixun ꞌimi tisa tanquin ꞌënribi tsónun uni 
ꞌimiti ꞌain. 22  ꞌËn Papax ca uicamax cara aín ꞌucha tërëńcë ꞌicë quianan uica‑
max ribi cara ꞌuchañu ꞌicë quiax quima. Usa ꞌixun ca ꞌëx aín Bëchicë ꞌicë 
usoquin ꞌanun ꞌë cuni ꞌimiaxa, 23  a rabi cë sa ribi oquían camabi unin ꞌëribi 
rabinun. An aín Bëchicë ꞌicë ꞌë rabi cëma, an ca ꞌën Papa an ꞌë xuá, aribi 
rabima.

24 Asérabi cana ꞌën mitsu cain, axa ꞌën bana cuati an ꞌë xuá ami sináncë 
uni, ax ca ainan ꞌaish nëtët́imoi Nucën Papa Diosnan ꞌia. A cupía Nucën Papa 
Diosnan ꞌitima ꞌicëbi aín ꞌucha cama tërëńcë cupí ꞌucha ñuma ꞌaish ca bama‑
tan cëxbi nëtët́imoi Nucën Papa Diosbë ꞌiti ꞌicën. 25 Usa ꞌain cana asérabi mitsu 
cain, ca uti ꞌicën, anúan aín ꞌucha cupí bama cësa ꞌixunbi unicaman ꞌën bana 
cuati nëtë. ꞌËn bana unin cuati nëtë, a nëtë ca ënëx ꞌicën. Usa ꞌain ca an —
asé rabi ca aín bana ꞌicë —quixun ꞌë ꞌunán quin ꞌëx quicë sabi oquin ñu ꞌacë 
unicama ax, aín ꞌucha tërëńcë cupí Nucën Papa Diosnan ꞌaish, nëtët́imoi abë 
ꞌiti ꞌicën. 26 Usa ꞌinun ca Nucën Papa Diosan, ënë nëtënu tsónan ainan ꞌaish 
aín nëtë nu ribi abë ꞌinun uni ꞌimia. An ca aín Bëchicë ꞌënribi usaribi oquin 
uni ꞌiminun ꞌë ꞌimiaxa. 27 Uni ꞌinux anuax uá cupí ca uicamax cara aín ꞌucha 
tërëńcë ꞌicë isanan uicamax cara ꞌuchañu ꞌicë isnun, Nucën Papa Diosan ꞌë 
ꞌimia cëxa. 28  Usa ꞌain ca ꞌën mi ñuixun cëxun cuati ratúaxma ꞌit. Anúan ꞌëx 
ucëbëtan ꞌën bana cuati, bama unicama baís quiti nëtë ca uti ꞌicën. 29 Baísqui 
ca anu maían anuax chiquíti ꞌicën. An upí ñu ꞌá unica maxa Nucën Papa 
Diosbë nëtët́imoi ꞌinux baís qui mainun ca an ñu ꞌatima ꞌá unicamax aín ꞌucha 
cupí ꞌuchocë ꞌinux baís quiti ꞌicën.

Nucën Papa Diosan Jesús xuá ñui quicë bana
30 Ësaquin ribi ca Jesusan cacëxa:
—ꞌËn cana ꞌënbi sinán quin ñu ꞌaiman. ꞌËn Papan ꞌë cacë sabi oquin cana ꞌën, 

cara castí cancë ꞌiti ꞌicën, cara castí cancë ꞌitima ꞌicë quixun uni cain. ꞌËx cuëën‑
cë so quin ꞌaquinma cana an ꞌë xuá, axa cuëën cë sabi oquin ñu ꞌain. Usa ꞌain 
ca ꞌën uni cacë banax asábi ꞌicën. 31 ꞌËxbi, usa cana ꞌëx ꞌai quiax quia ca unin 
ꞌën bana ca asérabi ꞌicë quixun ꞌunán tima ꞌicën. 32  Usa ꞌaínbi ca axa ꞌë ñui 
quicë ax Nucën Papa Dios ꞌicën. ꞌË ñuia quicë bana ax ca asérabi ꞌicë quixun 

cana ꞌunanin. 33 Mitsun camina ꞌë ñuiquian a ñucánun quixun Juanu uni xuan. 
Xucëx cuanxun ca ñucáxa, ñucá cë xuan Juanën ꞌë ñuiquin cacë bana ax ca 
cëmëma ꞌicën. 34 Uisai cara uni ꞌë ñui quiti ꞌicë usai quicë bë tanbi cana ꞌënbi, 
ꞌën bana ca asérabi ꞌicë quixun ꞌunanin. ꞌËn cana Juanëxa ꞌë ñui quicë banami 
sinánun mitsu sinánmin, a bana sina nimi Nucën Papa Diosnan ꞌinux ꞌëmi 
cata mëti iëńun. 35 Unían upí oquin isnuan bëán qui bucë ꞌaínbi lampa rínën pëca‑
cë sa ribi oquin ca Juanën ꞌë ñuiquin uni bana ñuixuanxa. Usaquian ñuixun cëbë 
camina mitsux bënë tishi aín bana cuati cuëëan. 36 Juanëan ꞌë ñuiquin mitsu 
cacë ꞌixun camina an cacë sabi oquin ꞌën ꞌaia isquin upí oquin ꞌunánti ꞌain, 
Nucën Papa Diosan ca ꞌë xuacëxa quixun. 37 Mitsun aín bana cuacëma ꞌixunmi 
uisa cara ax ꞌicë quixun iscëma ꞌaínbi ca Nucën Papa Dios, an ꞌë xuá, aín 
banax ꞌë ñui asérabi quia. 38  Nucën Papa Diosan xucë ꞌicë bimi mitsun ꞌën 
bana cuacëma ꞌain cana ꞌunanin, camina aín bana mitsun nuitunën sinán quin 
cuacëma ꞌai quixun. 39 Uisari cara mina ainan ꞌaish xënibua ꞌaínbi abë ꞌiti ꞌai 
quixun ꞌuná nuxun camina Nucën Papa Diosan bana cuënëo upí oquin isin. Usa 
ꞌaínbi ca a bana ꞌë ñuia quicë ꞌicën. 40 A banaxa usai ꞌë ñui quicë ꞌaínbi camina 
ainan ꞌaish Nucën Papa Diosbë ꞌinux ꞌëmi cata mëi sama tanin.

41 Unían ꞌë rabiti cana sina niman. 42  ꞌËn cana mitsu ꞌunan. Mitsun nuitu‑
nënbi camina Nucën Papa Diosmi sina nima cana ꞌunanin. 43  ꞌËx ꞌën Papan 
xucëx uá ꞌicëbi camina mitsun ꞌën bana cuai sama tanin. Usa ꞌixunbi camina 
Nucën Papa Diosan xucëx mabia axbi ucë unin bana cuati ꞌain. 44 Nucën Papa 
Dios axëshi Dios ꞌixun mitsu upíoti cuëë nima camina mitsúxbi upío nani rabia‑
nanti cuëënin. ¿Nucën Papa Diosan mitsu upí oti cuëën cëma ꞌaish cara mina 
uisax ꞌëmi cata mëti ꞌain? Camina ꞌitima ꞌain. 45 ꞌËn isana mitsumi Nucën Papa 
Dios manóin quixun sinán xunma ca ꞌat. Moisés nëan cuënëo bana, ax isa 
upí ꞌicë quiáxmi quicë, ax ꞌë ñui quicë ꞌaín bimi ꞌëmi sinán cëma cupí camina 
ꞌuchocë ꞌiti ꞌain. 46 Moisés nëan ꞌë ñuiquin cuënëo ꞌain camina an cuënëo bana 
ca aserabi ꞌicë quixun sináncë ꞌaish ꞌëmi ribi sinán tsian. 47 Usa ꞌaínbi camina 
Moises nëan cuënëo bana cuai sama tancë ꞌixun ꞌëx quicë bana cuatima ꞌain.

Usaquin ca Jesusan judíos unicama cacëxa.

Jesusan ꞌitsa uni páncëñun tsatsa pimia 
(Mt 14.13‑21; Mr 6.30‑44; Lc 9.10‑17)

6  1 Usatancëx ca Jesús parún papa, Galilea canan Tibe ría des ribi cacë, a 
ꞌucë manan cuan cëxa. 2  Cuan cëbë ca an uni itsían ꞌacëma ñu ꞌanan uni 

ꞌinsíncë pëxcuia iscë unicama Jesús nuibiani cuan cëxa. 3  Usa ꞌain ca anuax 
matánu mapë ra cë tancëx aín ꞌunán micë unica mabë Jesús tsóbua cëxa. 4 Pascua 
anúan judíos unicaman carnero ꞌati nëtë ꞌurama ꞌain ca Jesús ꞌimainun aín 
ꞌunán micë unicama matánu ꞌiacëxa. 5 Anuxun ꞌaisa maira uníxa a nuibë tsini 
aia isquin ca Jesusan Felipe cacëxa:

—¿Uinua cara nuna a ënë unicama pimiti pán biti ꞌain?
6 An uiso quin cara ꞌati ꞌicë quixun ꞌunán quinbi ca Jesusan uisai cara quia 

cuacatsi quixun usaquin Felipe cacëxa. 7 Cacëxun ca Feli penën cacëxa:
—Dos cientos curíqui cupí bicëxbi ca pán achúshi achúshi camabi uni 

ꞌináncëx sënëńtima ꞌicën.
8  Caia ca aín ꞌunán micë uni itsi, Simón Pedronën xucën, Andrés cacë, 

an Jesús cacëxa: 9 —Ënu ca xu achúshi ꞌicën. Ax ca cebada ꞌacë pán mëcën 

achúshi ꞌimainun rabë ́tsatsañu ꞌicën. ꞌAíshbi ca ënëx ꞌitsaira uni pimi ti sama 
ꞌicën.

10  Quixuan cacëxun ca Jesusan, anua basi ꞌitsaira ꞌain, aín ꞌunán micë 
unicama cacëxa:

—Uni cama tsóbunun ca cat.
Usaquian Jesusan cacë xuan aín ꞌunán micë unicaman cacëx ca ꞌaisa maira 

uni, cinco mil unisa ꞌaish, tsóbua cëxa. 11 Tsóbuan ca Jesusan pán bixun, 
Nucën Papa Dios pain —asábi ca —catan cëxun aín ꞌunán micë unicama an 
unicama ꞌinánun quixun ꞌinán cëxa. ꞌInán cëxun ca axa tsócë unicama pán 
mëtí ca quin ꞌinán cëxa. ꞌInánan ca tsatsa ribi usai ꞌiisa ꞌaín mabia anu ꞌicë 
puchá quian pinun unicama ꞌinán cëxa. 12  ꞌInán cëxun piia camabi uni puchá‑
cë bëtan ca Jesusan aín ꞌunán micë unicama cacëxa:

—Pán tëocë cëñun ca tsatsa tëocë cama bit, masó xunma.
13  Cacëxun ca mëcën achúshi ꞌicëbia unin piquin tëocë cebada ꞌacë pán a 

mëcën rabë ꞌimainun rabë ́caquí buáca quin biacëxa. 14 Usaquian Jesusan ꞌaia 
isi ca anu ꞌicë unicamax quia cëxa:

—Asé rabi ca ënë uni axa Nucën Papa Dios quicë bana uni ñuixuni utinu 
nun caíncë, a ꞌicën.

15  Usai quiquian atun a ꞌapu ꞌimi nuxun biisa tancëxun ꞌunani ca Jesús 
axëshi unicama ëbiani matánu cuan të cëan cëxa.

Jesús parúnpapa camánanën nia 
(Mt 14.22‑27; Mr 6.45‑52)

16  Matánua Jesús cuan ca bari atsín cëbëa bëán qui cëbë aín ꞌunán micë 
unicama parún papa cuëbi cuan cëxa. 17 Cuan tancëx ca nuntinu cëñú ru‑
quiani, ꞌucë manan ꞌicë Caper naúmnu cuani cuan cëxa. Bari cuabú cëbë 
bëán qui cë bëbia Jesús aiama obiani ca aín ꞌunán micë unicamax cuan‑
cëxa. 18  Cuan cë bë tanbi ca ꞌaisa mairai bëqui quin suñúanën baca 
bëchúan cëxa. 19  Usocë bëbi parún papa cuëbí nuax cuani cinco kiló met‑
rosa ꞌixun ca aín ꞌunán micë unicaman parún pa pa nubi nicua tsinia aia 
Jesús isacëxa. Isi ca racuë́ira racuë́acëxa. 20  Racuë tiabi ca Jesusan 
cacëxa:

—Racuëáxma ca ꞌit. ꞌË cana ꞌain.
21 Usaquian cacëx cuëën quin, nuntinu Jesús ꞌaru biani cuanx ca anu cuanti 

sinán biania cuancë parún papa ꞌucë manan bënë tishi bëba cëxa.

Unicaman Jesús baria
22  Jesusan ꞌunán micë unicama parún papa ꞌucë manan cuan ca an pán picë 

unicama anubi ꞌiacëxa. Usa ꞌixun ca pëca ra tan cëxun sinán cëxa: Achúshi 
nuntishi ca ënu ꞌiónxa, ꞌimainun ca aín ꞌunán micë unica maxa a nuntinu 
ꞌiru cë bëbi Jesús nuntinu ꞌiruima ꞌiónxa. 23  Usaquian sinán mainun ca Tibe‑
rias ëmanuax uni raíri ribi manë nunti raírinën cuanx, anuxuan Jesusan 
Nucën Papa Dios —asabi ca —catan cëxun pán uni pimioncë, a ꞌurama 
bëba cëxa. 24  Usa ꞌain ca axa anu bërúcë unicama an bari quinbi Jesús cëñun 
aín ꞌunán micë unica ma ribi ꞌaímo cëxa. ꞌAímo biani ca axa Tibe rias nuax 
ucë manë nunti ca manu cëñú ru quiani Caper naúm ëmanu ribi Jesús bari 
cuan cëxa.

Aín unicamax ca ami catamëcë ꞌaish Jesúsbë ꞌia quicë bana
25 Usa ꞌain ca ꞌucë manan cuanxun bari quin mëra quin Jesús cacëxa:
—¿Uinsaran cara mina ënu uan?
26 Cacëxun ca Jesusan cacëxa:
—Asé rabi cana ꞌën mitsu cain, ꞌën pán pimicëx puchonx camina a sinán‑

bë tsini ꞌë bari uan. Ui carana ꞌëx ꞌai quixunmi mitsun ꞌunánun, uni itsían 
ꞌacëma ñu ꞌën ꞌacë a isunbi camina ui carana ꞌëx ꞌai quixun sina niman. 27 Axa 
chëquiti piti binu xuinshi camina ñu ꞌatima ꞌain. Usa ꞌain camina ainan ꞌaish 
Nucën Papa Diosbë nëtët́imoi ꞌinuxun ꞌëmi cata më quin axa cuëën cë sabi 
oquin ꞌati ꞌain. Usaími ꞌinun mitsu ꞌiminun ca ꞌëx uni ꞌinux anuax uá, Nucën 
Papa Dios, an ꞌë ꞌimia cëxa.

28  Cacëxun ca a cacë unicaman cacëxa:
—¿A ꞌacëbëa Nucën Papa Dios cuëënun cara nuna añu ꞌati ꞌain?
29 Cacëxun ca Jesusan cacëxa:
—Nucën Papa Dios ca cuëënia, mitsúxmi an ënu unun xuá ꞌaínmi ꞌëmi 

cata mënun.
30 Cacëxun ca cacëxa:
—¿Nuxnu mimi sinánun cara mina añu nun isnun ꞌati ꞌain? ¿Añu cara mina 

ꞌati ꞌain? 31 Nucën rara caman ca anu uni ꞌicëma menuxun pánsa piti, maná 
cacë, piacëxa, cuënëo bana ësai quicësa oquin: “Nucën Papa Diosan ca naínua 
ꞌibú mi quin unicaman pinun, pán ꞌinán cëxa”.

32  Cacëxun ca Jesusan cacëxa:
—ꞌËn cana asérabi mitsu cain, an naínua ꞌibú mi quin unicama pán ꞌinan ax 

ca Moisésma Nucën Papa Dios ꞌiacëxa. An a pán ꞌinan ꞌaínbi ca Ñucën Papa 
Diosan bërí ꞌináncë ax ca anúan uni asérabi upiti tsóti a ꞌicën. 33 Nucën Papa 
Diosan uni ꞌinan piti ax ca axa naínuax uá ꞌë ꞌicën. Usa ꞌaish cana ꞌëx an 
ainan ꞌaísha Nucën Papa Diosbë ꞌinun ënë nëtënu ꞌicë unicama ꞌimiti a ꞌain.

34 Cacëxun ca unicaman cacëxa:
—A piti camina camabi nëtën nu ꞌinánti ꞌain.
35 Cacëxun ca Jesusan atu cacëxa:
—ꞌËx cana anúan uni asérabi upiti tsóti a ꞌain. Panánxun piisa tanan 

shimaxun ꞌunpax ꞌaisa tania uni bënëćë, usari bitia ax Nucën Papa Diosbë 
upí ꞌiisa tani bënëćë uni, ax ca ꞌëmi cata mëti amiri bishi bënët́ëcëntima ꞌicën. 
36  Axa ꞌëmi cata mëcë uníxa usa ꞌaínbi cana ꞌën mitsu cacë usaribi oquin 
mitsu catë cënin, mitsun ꞌën ñu ꞌaia isquinbi camina ui carana ꞌëx ꞌai quixun 
sina niman. 37-38  ꞌËx cuëën cë sabi oquin ꞌai cana uáma ꞌain. An ꞌë xucë, axa 
cuëën cë sabi oquinshi ꞌai cana uacën. Usa ꞌain ca ui unicama cara Nucën 
Papa Diosan ꞌënan ꞌinun sinánmia acamax ca ꞌëmi cata mëti ꞌicën. Axa ꞌëmi 
cata mëcë uni, a cana —camina ꞌënan ꞌitima ꞌai —quixun catima ꞌain. 39 An ꞌë 
xuá ꞌën Papa, ax ca an ꞌënan ꞌinun sinán micë unica maxa abë ꞌiti cuëëni, achú‑
shira uníxbia abë ꞌima ꞌiti cuëë nima. Usa ꞌaish ca an ꞌëmi sinán micë unicama 
bërúan tan cëxun, ënë nëtë cëñú cë bëtan ꞌën baís qui miti cuëënia. 40 An ꞌë xuá 
ax ca cuëënia, aín Bëchicë, ꞌëmi cata mëcë unicamax nëtët́imoi abë ꞌiti. A 
unicama cana ꞌën ënë nëtë cëñú cë bëtan abë ꞌinun baís qui miti ꞌain.

41 —ꞌËx cana Nucën Papa Diosan naínua ꞌibú mi quin uni ꞌinan piti, a ꞌai —
quiáxa Jesús quicëbë ca judíos unicamax ami nishi Jesús ñui 42  quican cëxa:

—¿Josénën bëchicë, Jesús, ama cara ënëx ꞌic? Nun cana nuna aín tita 
ꞌimainun aín papa ꞌunan. ¿Uisa catsi cara —ꞌëx cana naínuax uan —quiax 
quin?

43 Usaía quia ca Jesusan cacëxa:
—Usai banaxma ca ꞌit. 44  Uinu ꞌicë uníxbi ca axbi ꞌënan ꞌinux ꞌëmi cata‑

më tima ꞌicën. ꞌËn Papa, an ꞌë xuá, an sinán micëx cuni ca uni ꞌëmi sinani 
ꞌënan ꞌinux ꞌëmi cata mëti ꞌicën. ꞌËmia cata mëcë ꞌicë cana ënë nëtëa cëñú‑
cë bëtan baís qui miti ꞌain. 45  An Nucën Papa Dios quicë bana uni ñuixuncë 
unicama achú shinën ca ësaquin cuënëo cëxa: “Nucën Papa Diosan ca camabi 
uni ꞌunán miti ꞌicën”. A unían cuënëo sabi oi ca ui unicaman cara Nucën Papa 
Diosan sinán mi cëxun ꞌunania, acamax ca ꞌëmi cata mëtia.

46 Uinu ꞌicë unínbi ca Nucën Papa Dios iscëma ꞌicën. Axa anuax uá ꞌëinshi 
cana a isacën. 47 Asérabi cana ꞌën mitsu cain, axa ꞌëmi sinani ꞌëmi cata mëcë 
unicamax ca ainan ꞌaish xënibua ꞌaínbi Nucën Papa Diosbë ꞌia. 48  ꞌËx cana 
anúan uni Nucën Papa Diosbë upí ꞌiti a ꞌain. 49 Mitsun rara camax ca anu 
uni ꞌicëma menuxun Nucën Papa Diosan ꞌináncë maná cacë ñu pibi bama‑
timoi tsoóma ꞌicën. 50 Usa ꞌaínbi cana ꞌëxribi naínuax ucë pán unin piá usaribi 
ꞌain. Aín nami cushi ꞌaish upí ꞌinuxun ca unin ñu piia, usari biti ca uni upí 
ꞌaish xënibua ꞌaínbi Nucën Papa Diosbë ꞌinux ꞌëmi cata mëti ꞌicën. 51 ꞌËx cana 
naínuax uá ꞌaish anúan uni Nucën Papa Diosbë ꞌiti a ꞌain. Usa ꞌain ca axa ꞌëmi 
cata mëcë uni ax ainan ꞌaish xënibua ꞌaínbi Nucën Papa Diosbë ꞌia. Uníxa 
ainan ꞌaish xënibua ꞌaínbi Nucën Papa Diosbë ꞌinun cana ꞌëx bama tsianx mabi 
bamati ꞌain.

52  Quixuan cacëx ca judíos unicama ñuca ca nani quia cëxa:
—¿Uisa ꞌixun cara ënë unin anu nun pinun nu pimiti ꞌic?
53 Usai canania ꞌunán quin ca Jesusan cacëxa:
—Asé rabi cana ꞌën mitsu cain, uni ꞌinux anuax uá ꞌain, ꞌëmi cata më quinma 

ꞌën nami picë masa ꞌianan ꞌën imiribi xëacë masa ꞌaish camina asérabi xënibua 
ꞌaínbi Nucën Papa Diosnan ꞌitima ꞌain. 54 ꞌËx bamacë cupí ꞌëmi cata mëti ca 
uni xënibua ꞌaínbi Nucën Papa Diosnan ꞌiti ꞌicën. 55 Usa unicama cana ꞌën ënë 
nëtë cëñú cë bëtan baís qui miti ꞌain. Axa asérabi ꞌëmi cata mëcë uni ax ca ꞌën 
nami picësa ꞌianan ꞌën imi xëacësa ꞌicën. ꞌËn imi ꞌapati ꞌëx bamacë cupí ca 
usai ꞌiti ꞌicën. 56 Ui unix cara ꞌëmi cata mëti ꞌën nami pianan ꞌën imi xëacësa 
ꞌicë, ax ca ꞌëbë ꞌicën, ꞌëxribi cana abë ꞌain. 57 Nucën Papa Dios, an ꞌë xuá, ax 
ca bama timoi tsotia. Ax ꞌëbë ꞌain cana an ꞌimicëx ꞌëxribi tsotin. Usari biti ca 
ꞌëmi cata më quian an ꞌë picësa uni axribi ꞌën ꞌimicëx ꞌëbë ꞌaish ꞌëx ꞌicë sa ri biti 
tsóti ꞌicën. 58  ꞌËx cana naínuaxa uá pitisa ꞌai quiax cana ꞌëx quin. ꞌËx cana 
mitsun rara caman piá maná sama ꞌain. Mitsun rara camax ca maná cacë ñu 
pibi bama timoi tsoóma ꞌicën. Usa ꞌaínbi ca an ꞌëmi cata më quin ꞌë picësa uni 
ax ainan ꞌaish xënibua ꞌaínbi Nucën Papa Diosbë ꞌiti ꞌicën.

59 Caper naúm ëmanuxun ca Jesusan anua judíos unicama timët́i xubu‑
nuxun usai quiquin a bana cama ñuixuan cëxa.

Anúan uni xënibua ꞌaínbi Nucën Papa Diosnan ꞌiti bana
60 Usa ꞌain ca an Jesusan bana ñuia cuacë unicama ꞌaisa maira ꞌain raírinëx 

quia cëxa:
—Axa usai quicë bana ax ca cuai sama ꞌicën. ¿Uin cara a cuati ꞌic?

61 Usaía canania ꞌunán quin ca Jesusan cacëxa:
—¿Mitsúnmi cuacëx cara ënë bana cuai sama ꞌic? 62  ¿Ënë bana cuaquinma 

cara mina uisaxun mitsun ꞌëx anuax uá anu cuan të cënia isquin sinánti ꞌain? 
63 ꞌËx ënë menu ꞌaish uni ꞌicë cupí shima ꞌëx bama tancëx baís quiti cupí camina 
ainan ꞌaish xënibua ꞌaínbi Nucën Papa Diosbë ꞌiti ꞌain. ꞌËn a ñuiquin mitsu 
cacë ñucama ax ca anúnmi ꞌëmi cata mëti ꞌën sinán sa ribi ꞌaish xënibua ꞌaínbi 
Nucën Papa Diosbë ꞌiti, a ꞌicën. 64 Usa ꞌaínbi camina micama raírinëx asérabi 
ꞌëmi sinani ëmi cata më cëma ꞌain.

Ësaquin ca Jesusan bana ñuixun quin an cuacë unicama cacëxa, uicamax 
cara ami cata më tima quixun ꞌunánan uin cara a uni ꞌinánti ꞌicë quixun 
bëráma ꞌunáncë ꞌixun. 65 Catan cënxun ca ësaquin ribi Jesusan cacëxa:

—Usa ꞌain cana mitsu can, Nucën Papa Diosan sinán mi cëxma ca uinu ꞌicë 
uníxbi ꞌëmi sinani ꞌëmi cata më tima ꞌicën.

66  Usaquian cacëx ca an abë niquin aín bana cuacë unicama ꞌaisa maira 
ꞌaíshbi raíri nëxa tiqui mainun raíri nëx ribi Jesús ëbiani abë nitë cë nima 
cuan cëxa. 67 Usa ꞌain ca atúxa cuan Jesusan mëcën rabë ́ꞌimainun rabë ́aín 
ꞌunán micë unicama a cacëxa:

—¿Mitsúx ribi cara mina cuainsa tanin?
68  Quixuan cacëxun ca Pedronën cacëxa:
—¿Ui uninu cara nuna aín bana cuanux cuanti ꞌain? Minshi camina anun 

nu Nucën Papa Diosbë nëtët́imoi ꞌiti bana nu ñuixunin. 69 Nux mimi cata më-
quin cana nuna ꞌunan, mix camina axa uti nun caíncë, Cristo, Nucën Papa 
Dios, axa bama timoi tsócë, aín Bëchicë a ꞌain.

70 Cacëxun ca Jesusan cacëxa:
—¿ꞌËn carana ꞌën ꞌunán micë uni ꞌinun micama mëcën rabë ́ꞌimainun rabë ́

caísama ꞌain? Usai ꞌinun caísa ꞌaíshbi camina micama achú shinëx ñunshin 
ꞌati manën ꞌapun sinán micë ꞌain. 71 Usai ca Simonan bëchicë, Judas Isca riote, 
an aín ꞌunán micë unicama achúshi ꞌixunbi a uni ꞌinánti, a ñui Jesús quia cëxa.

Aín xucëńcaman —Jesús ca Nucën Papa Diosan 
Bëchicë ꞌicë —quixun sinánma bana

7  1 Usaquin bana ñuixun tancëx ca judíos unica maxa a ꞌacatsi quiax 
ꞌësëńania ꞌunanx, Judea nëtënu ꞌicë ëmaca manu cuain sama tani Galilea 

nëtënu ꞌicë ëmaca ma nushi nitsi anubi Jesús ꞌiacëxa. 2  Usa ꞌain ca Nucën Papa 
Dios rabi nuxa, judíos unicamax anun Jeru sa lénu timëti ꞌutanu ꞌiti nëtë, a 
ꞌurama ꞌain, 3  aín xucëántun Jesús cacëxa:

—Ënuax ca Judea nëtënu cuantan, anuxunmi ñu ꞌaia an min bana cuacë 
unicaman isnun. 4  Camabi unían a ꞌunánti cuëën quin ca unin unëx́un ñu 
ꞌaima. Usa ꞌain camina ami ꞌacë ñuca ma ribi Jeru sa lénu timëćë unicaman 
isnun ꞌai cuanti ꞌain.

5  Aín xucën ꞌibu ꞌixunbi aín bana cuai sama tanquin ca usaquin cacëxa. 
6  Cacëxun ca Jesusan cacëxa:

—ꞌËn anun usaquin ñu ꞌati nëtë ca ucëma pain ꞌicën. Usa ꞌain ca mitsux 
cuainsa tani cuantan, camabi nëtëx ca mitsúnmi anun ñu ꞌati asábi ꞌicën. 7 Axa 
Nucën Papa Diosmi sinán cëma unix ca mitsumi nishima, ꞌëmi cuni ca nishia. 
ꞌËn —ñu ꞌatima camina ꞌai —quixun cacë cupí ca atux ꞌëmi nishia. 8  ꞌËx anun 
anu ꞌiti nëtë ca ꞌicëma pain ꞌicën. Usa ꞌain cana cuaniman. Mitsux ca cuantan.

9 Quixun aín xucëántu catancëx ca Jesús Gali leanu tiquia cëxa.

Anun anu timëti ꞌutanu ꞌiti nëtëan Jesús Jerusalénu ꞌiá
10 Usaquin cacëxa aín xucëántu cuanbi ca Jesús atu caxu cuan cëxa, unían 

—ax ca Jesús ꞌicë —quixun ꞌuná nun maishi. 11 Cuanx bëbacë ca Jeru sa lénu 
timëćë judíos unicaman —¿uinu cara a uni ꞌic? —canan quin Jesús baria‑
cëxa. 12  Bari ñuca ca nania unicama raírinëx —ax ca upí uni ꞌicë —qui cë bëbi 
ca uni raírinëx, —usama ca. An ca camabi uni parania —quia cëxa. 13  Quibi 
ca judíos unicaman ꞌapu ca mami racuëti, atúan cuati rabanan unëáxëshi 
canan cëxa.

14  Usaía quimainun ca anun Nucën Papa Dios rabinux timë́cë nëtëa 
sënë́nc ëma  pain ꞌain, Jesusan anuxun Nucën Papa Dios rabiti xubunu 
atsínxun bana ñuixuan cëxa. 15 Ñuixunia cuati ca judíosnën ꞌapu camax ratuti 
quia cëxa:

—¿Uisa ꞌixun cara ënë unin nun cushi caman ꞌacë sa ribi oquin quirica ꞌacë 
ꞌixún mabi uisai cara cuënëo bana cama quia quixun ꞌunanx?

16  Quia ca Jesusan cacëxa:
—ꞌËn uni ñuixuncë bana ënëx ca ꞌënbi sinán cëma ꞌicën. An ꞌë xuá, an ꞌë 

sinán micë ca ënëx ꞌicën. 17 Uinu ꞌicë unin cara Nucën Papa Dios cuëënun ñu 
ꞌaisa tania, an ca ꞌën carana Nucën Papa Diosan ꞌë sinán micë bana ñuin, 
carana ꞌënbi sináncë bana ñui quixun ꞌunánti ꞌicën. 18  Axa anbi sinanx banacë 
uni ax ca unían a rabinun quixun sina nishi banaia. ꞌAínbi ca an ñuiquin uni 
canun quixuan a xuá ashia unin rabiti cuëëncë uni an cuni cëmë quin uni 
para nima.

19 Moisésnën ca uisai cara Nucën Papa Diosan uni ꞌiti ꞌicë quixuan unin 
ꞌunánun aín bana cuënëo cëxa. ¿Usa cat? Usa ꞌaínbi camina achúshi unínbi 
a bana quicësa oquin ꞌaiman. ¿ꞌËx Nucën Papa Diosan bana quicë sabi oi uá 
ꞌicë bëbi cara mina uisa cupí ꞌë ꞌacatsi quin?

20 Cacëxun ca judíos unicaman cacëxa:
—Mix camina ñunshin ꞌati mañu ꞌain. ¿Uix cara mi ꞌacatsi quin?
21 Cacëxun ca Jesusan cacëxa:
—Anun ñu mëëtima nëtën ꞌën uni pëxcucë a camina sinanin. 22  Moisésnën 

ca —judíos unicamax ca chama ratsu ꞌicëishi judío ꞌicë ꞌunán tiocë ꞌiti ꞌicë —
quixun cuënëo cëxa. Cuënëoíbi ca ax pain usai ca uni ꞌiti icë quiax quiáma 
ꞌicën, aín rarax pain ca usai ca uni ꞌiti ꞌicë quiax quia cëxa. Anun aín bëchicë 
bacën xancë ꞌunán tioti nëtë axa anun ñu mëëtima nëtë ꞌaínbi ca a nëtën 
unin aín bëchicë ꞌunán tioia. 23  ¿Mitsun bëtsi nëtën ꞌacë sa ribi oquin anun ñu 
mëëtima nëtëńribi Moisés quicë sabi oquin ꞌati cupí, tuá judío ꞌicë ꞌunánti ocë 
ꞌaíshbi cara mina uisa cupí anun ñu mëëtima nëtën ꞌën uni pëxcu cëbë ꞌëmi 
nishin? 24  Bëtsi unían ñu ꞌaia isi camina bënë tishi —an ca ñu ꞌatima ꞌaia —
quiax quitima ꞌain. Usai ꞌiquinma camina munu upí oquin sinán quin ꞌunánti 
ꞌain, usoquin ꞌati cara asábi ꞌicë, cara asábima ꞌicë quixun.

—ꞌËx cana Nucën Papa Diosnuax uacën —quiáxa Jesús quia bana
25 Usa ꞌain ca Jeru sa lénu ꞌicë uni raírinëx quia cëxa:
—¿A ꞌacatsi quiáxa ami ꞌësëńancë uni, ama cara ënëx ꞌic? 26  Ca is, camabi 

unin ismai nuan cacë xunbi ca ꞌapu caman uisa quinbi caima. ¿Ënëx ca asérabi 

Cristo, ax utinu nun caíncë a ꞌicë quixun cara atun ꞌunánx? 27 Cristo aia ca 
unin ꞌunán tima ꞌicën, uinuax cara aia quixun. Usa ꞌaínbi cana nuna nun 
uinuax cara Jesús ënëx uaxa quixun ꞌunanin.

28  Ësaía canania cuaquin ca Jesusan anuxun Nucën Papa Dios rabiti xubu‑
nuxun bana ñuixuni munuma bana quin cacëxa:

—Mitsun camina ꞌë ꞌunan, uinuax carana uan quixun camina ꞌunanin. Usa 
ꞌaínbi cana ꞌëx, ꞌëxbi ucëma ꞌain. Aín banaxa nëtët́imoi asérabi, an xucëx 
cana uacën. An ꞌë xuá a camina mitsun ꞌuna niman. 29 Anuax uá ꞌixun cana 
ꞌën a ꞌunan. An ca ënu unun ꞌë xuacëxa.

30 Usaquian cacëxun sipua nuxun biisa tanquinbi ca anúan a unin biti nëtëa 
sënëńcëma pain ꞌain achú shira unínbi biáma ꞌicën. 31 Judíos unin ꞌapu caman 
ami nish quin Jesús biisa tancë bëbi ca ꞌaisa maira unix ami sinani quia cëxa:

—¿Ënë unían unin ꞌacëma ñu ꞌacë sa maira oquin cara axa utinu nun caíncë, 
Cristo, ax uquin ꞌati ꞌic?

Fariseo unicaman Jesús binun quixun policía xua
32  Ësaía ꞌaisa maira uni Jesús ñui quia ca fariseo unicaman cuacëxa. Cuan 

ca acama bëtan judíos sacer do tenën cushi caman sipua nuinsa bitánun quixun 
aín suntá ru cama xuacëxa. 33  Xucëxa cuan cëbë ca anu ꞌicë unicama cai Jesús 
quia cëxa:

—ꞌËora pain ënu mitsubë ꞌitancëx cana an ꞌë xuá anu cuanti ꞌain. 34 Uinu 
carana ꞌëx cuani, anu camina mitsux cuan tima ꞌain. Usa ꞌain camina bari‑
quinbi cuania ꞌë mëra tima ꞌain.

35 Quicëbë ca judíos ꞌapu camax ñuca ca nani quia cëxa:
—¿Uinu cara ënë uni nun mëra timoi cuanti ꞌic? Bëtsi bëtsi ëma, anua 

griego banan banacë unicama ꞌicë, anua nun aintsi raíri cuancë, anu sapi ca 
Jesús anu ꞌicë judíosma unicama bana ꞌunánmi cuanti ꞌicën. 36  ¿Uisai quicë 
cara an ësaquin nu cacë bana ënëx ꞌic: “Uinu carana ꞌëx cuani, anu camina 
mitsux cuan tima ꞌain. Usa ꞌixun camina bari quinbi cuania ꞌë mëra tima ꞌain”?

Anúan unix Nucën Papa Diosbë ꞌiti bana
37 Anúan judíos unicama Nucën Papa Dios rabinux Jeru sa lénu timëćë nëtë‑

cama sënë́nuxa pëca racë nëtë ax ca a nëtë ca ma sa maira ꞌiacëxa. A nëtën ca 
nirui munuma bana quin Jesusan ësaquin unicama cacëxa:

—Ui unix cara uníxa shiman bamai ꞌunpax ꞌaisa tani bënëćësaribi oi ꞌënan 
ꞌiisa tani bënëtia a unix ca ꞌë cai ꞌëmi cata mëti ꞌicën. 38  Axa asérabi ꞌëmi cata‑
mëcë uni, an ca aín nuitunën ꞌë ꞌunánan ꞌën cushiñu ꞌixun uni itsi ribi ꞌëmia 
cata mënun ꞌaquinti ꞌicën, Nucën Papa Diosan bana cuënëo quicë sabi oquin.

39 Nucën Papa Diosan Bëru Ñunshin Upí ca axa ami cata mëcë unica manu 
uti ꞌicë quixuan ꞌunánun ca Jesusan usaquin unicama cacëxa. Ax bama tancëx 
baís qui tancëx naínu cuan cëma pain ꞌaían Nucën Papa Diosan aín Bëru Ñunshin 
Upí aín unica mabë ꞌinun xucëma pain ꞌain ca Jesusan usaquin unicama cacëxa.

Unían Jesús ñuiquin bëtsi bëtsi oquin sinan
40 Ësaquian Jesusan cacëxun cuati ca axa timë ca më ꞌëocë uni raírinëx:
—Ënëx ca an Nucën Papa Dios quicë bana unicama ñuixuni utinu nun 

caíncë a ꞌicë —quia cëxa.

41 Quimai nuan raíri —ënëx ca Cristo, axa utinu nun caíncë a ꞌicë —qui cë‑
bëbi ca raírinëx quia cëxa:

—Cristo ca Galilea menuax utima ꞌicën. 42  Nucën Papa Diosan bana cuënëo 
ca quia, ax ca Davidnën rëbúnqui ꞌiti ꞌicën. Usa ꞌaish ca anuaxa David bacëán, 
Belén, anu ꞌicë uni ax ꞌiti ꞌicën.

43 Usa ꞌain ca unin Jesús ñui quiquin bëtsi bëtsi oquin sinán cëxa. 44 Usaquin 
sinán quin ca bëtsi bëtsi unin sipua nuxun biisa tanquinbi Jesús biáma ꞌicën.

Judíos unicaman cushicamaxa Jesúsmi catamëisama tan
45  Usa ꞌain ca Jesús binun xucëx cuanxbia ñancáishi aia isquin sacer do‑

tenën cushi ca ma bëtan fari seo caman suntáru cacëxa:
—¿Uisa cupí cara mina bëcëma ꞌain?
46  Quixuan cacëxun ca suntá ru caman cacëxa:
—Axa ënë uni bana cë sari banacë uni ca ꞌaíma ꞌicën.
47 Cacëxun ca fariseo unicaman cacëxa:
—Mitsu ribi sapi ca an paránxa. 48  Achú shira nun ꞌapúnbi ca axa quicë aín 

banax ca asérabi ꞌicë quixun sinán cëma ꞌicën. Usaribi oquin ca achú shira 
fariseo unínbi axa quicë banax ca asérabi ꞌicë quixun sinán cëma ꞌicën. 49 Usa 
nun ꞌapu cama ꞌain ca ënë unicamax Moisés nëan cuënëo bana ꞌunán cëma 
cupí ꞌaisama ꞌaish ꞌuchocë ꞌianan uisa oquin cara Nucën Papa Diosan ꞌati ꞌicë 
usoquin ꞌacë ꞌiti ꞌicën.

50  Usaquian fari seo caman caia cuaquin ca Nico demo, ax paían bëráma 
Jesúsnu imë́ cuan, axribi fariseo uni ꞌixun cacëxa: 51 —Nucën Papa Diosan 
bana Moisésnën cuënëo ca quia, unin ca añu cara ꞌaxa quixun upí oquin 
ñucá xun mashi bëtsi uni ꞌucho tima ꞌicën.

52  Cacëxun ca sacer do tenën cushi ca ma bëtan fariseo unicaman Nico demo 
cacëxa:

—¿Mixribi cara mina Galilea menu ꞌicë uni ꞌain? Nucën Papa Diosan bana 
cuënëo upí oquin isquin camina isti ꞌain, uisa ꞌaíshbi ca an Nucën Papa 
Dios quicë bana unicama ñuixuncë uni Galilea menu ꞌicë uni ꞌicëma ꞌicën. 
53 Usaquian ꞌapu caman Nico demo cacëbë ca unicamax aín xubunu cuan cëxa.

Aín bënëma ꞌaínbia uni itsibë ꞌicë xanu

8  1 Cuan cëbë ca Jesús Olivos cacë matánu cuan cëxa. 2  Coon pëca ra cëbëa 
amiri bishi anuxun Nucën Papa Dios rabiti xubunu cuancë ca unicaman 

mana ru quin nëpúa ra cëxa. Usocëxun ca atu nëbët́si tsóxun bana ñuixuan‑
cëxa. 3  Usaquian uni bana ñuixun cë bë tanbi ca an Moisésnën cuënëo bana 
ꞌunáncë unicama ꞌimainun fariseo unicama raírinën, aín bënëma ꞌaínbia bëtsi 
unibë ꞌia mëra bë tsin quin, achúshi xanu Jesúsnu bëacëxa. Bëxun atu nëbët́si 
nitsínxun 4 ca Jesús cacëxa:

—Ënë xanúxa aín bënë ꞌaímabi unibë ꞌia cana nuna mëran. 5  Moisés nëan 
cuënëo bana ca quia, ësai ꞌicë xanu ax ca maxaxan ꞌacë ꞌiti ꞌicën. ¿Min caina 
uisa quin sinanin?

6 Ami maná nuxun uisai cara isa quia cuacatsi quixun ca usaquin atun Jesús 
cacëxa. Cacëx meu bësui tëtú buxun ca ñucá cë xunbi uni caquinma aín mëcën 
rëbun me cuënëo cëxa. 7 Usa ꞌain ca cacë xunma oquian ꞌitsa oquin ñucácëx 
chai ru quin cacëxa:

—Micama uinu ꞌicëx cara ꞌucha ñuma ꞌicë an pain ca maxaxan ꞌati ꞌicën, 
mitsún ri bimi ꞌanun.

8  Ësoquin cai amiri bishi tëtú bu të cënxun ca aín mëcën rëbun me cuënëo-
të cëan cëxa . 9  Cuënëo mainun ca unicamax Jesús quia cuax —ꞌëx cana 
ꞌucha ñu mama ꞌai —quixun sinani cuan cëxa. Cuanía mëcó camax pain cuan‑
cëbë ca usari biti bërí cani cë ca max ribi cuan cëxa. Cuan cëbëa Jesú sëshi anu 
ꞌimainun ca a xanu ribi anu ꞌiacëxa. 10 Usa ꞌain ca chai ru quin Jesusan xanu 
cacëxa:

—¿Axa mimi manáncë unicama cara uinu ꞌic? ¿Achú shira unínbi cara mi 
maxaxan ꞌacëma ꞌic?

11 Cacëxun ca xanun cacëxa:
—Achúshi unínbi ca ꞌë maxaxan ꞌacëma ꞌicën.
Usaquian cacëxun ca Jesusan cacëxa:
—Ënribi cana mi ꞌuchoiman. Ca cuantan. Cuan tan cëxun camina amiri bishi 

ñu ꞌatima ꞌatë cën tima ꞌain.

Jesusan aín unicama aín sinan ꞌináncë bana
12  Usa ꞌain ca amiri bishi Jesusan unicama cacëxa:
—An aín sinan upíira ꞌixun uni upí ꞌimiti a cana ꞌëx ꞌain. Axa ꞌëmi cata mëti 

ꞌëx cuëën cë sabi oi ꞌicë uni ax ca ñu ꞌatima ꞌacëma ꞌianan aín sinan upí ꞌaish 
upiti tsotia.

13  Cacëxun ca fariseo unicaman cacëxa:
—Mix camina mixbi, ꞌëx cana usa ꞌai quin. Usaími quicë ꞌaish ca cëmëimi 

quicë ꞌiti ꞌicën.
14 Cacëxun ca Jesusan cacëxa:
—ꞌËxbi ꞌëx cana usa ꞌai quicëxbi ca ꞌën banax asérabi ꞌicën. Uinuax carana 

uan, uinu carana cuani quixun cana ꞌën ꞌunanin. ꞌËn ꞌunáncë ꞌaínbi camina 
mitsun, uinuax carana ꞌëx uan, uinu carana cuani quixun ꞌuna niman. 15 Unin 
sinán cësa oquinshi sinán quin camina mitsun bëtsi ꞌuchoin, ꞌaínbi cana ꞌën 
uni ꞌuchoiman. 16  Usa ꞌixunbi ꞌën uni ꞌucho quin cacë ꞌain ca ꞌën Papa, an 
ꞌë xuá, anribi, usa ca quixun sinania. Usa ꞌain ca ꞌën ꞌucho quin cacë banax 
asérabi ꞌiti ꞌicën. 17 Moisésnën cuënëo bana ca quia, achúshi unin banaxa 
bëtsix quicë sa ribi ꞌain ca, a uni rabëtan banax ca asérabi ꞌicë quixun unin 
ꞌunánti ꞌicën. 18  Aserabi ca usa ꞌicën. ꞌËx ꞌëbi ñuiá cati, usa cana ꞌëx ꞌai 
quimainun ca an ꞌë xuá, ꞌën Papa, axribi ꞌë ñui usai quia.

19 Usaquian Jesusan cacëxun ca fariseo unin cacëxa:
—¿Uinu cara min Papa ꞌic?
Cacëxun ca Jesusan cacëxa:
—Mitsun camina ꞌuna niman, ui carana ꞌëx ꞌai quixun. ꞌËn Papa ribi camina 

ꞌuna niman. Asérabi ui carana ꞌai quixun ꞌë ꞌunán quin camina ꞌën Papa ribi 
ꞌunán tsian.

20 Usaquin ca Jesusan anuxun Nucën Papa Dios rabiti xubu nuxun unicama 
bana ñuixuan cëxa, anu curíqui nanti ñu rapa su nuxun. Ñuixun cë xunbi ca 
anúan unin a biti nëtëa ꞌicëma pain ꞌain, achú shira unínbi biáma ꞌicën.

Anu ꞌëx cuanti, anu camina mitsux cuantima ꞌai, Jesús quia bana
21 Jesusan ca amiri bishi unicama cacëxa:

—ꞌËx cana cuan të cënin. Cuancë bari quinbi camina mitsun ꞌë mëraiman. 
Mëraima camina ꞌuchañu ꞌaish usabi bamati ꞌain. Anu ꞌëx cuanti anu camina 
cuan tima ꞌain.

22  Cacëx ca judíos unicama quia cëxa:
—Anu ꞌëx cuanti, anu camina cuan tima ꞌai quiax ca quia. ¿Usa ꞌaish cara 

axbi bamati ꞌic?
23  Quiáxa quia ca Jesusan cacëxa:
—Mitsux camina ënë nëtënu ꞌicë unishi ꞌain. ꞌËx cana naínu ꞌicë ꞌain. 

Mitsux camina ënë nëtënu ꞌicë ꞌain. ꞌËx cana ënë nëtënu ꞌicëma ꞌain. 24 Mitsun, 
ui carana ꞌëx ꞌai quixun ꞌunani ꞌëmi sinán cëma ꞌaish camina ꞌuchañu ꞌaish 
usabi bamati ꞌain. Usaquin sinán quin cana —ꞌuchañu ꞌaish camina usabi 
bamati ꞌai —quixun mitsu can.

25 Cacëxun ca judíos unicaman:
—¿Ui cara mina mix ꞌain? —quixun cacëxa.
Cacëxun ca Jesusan cacëxa:
—ꞌËx carana ui ꞌai quixun cana ꞌitsa oquin mitsu can. A cana ꞌëx ꞌain. 

26 ꞌItsa ñu ñuiquin cana mitsu cacëma pain ꞌain, uisa ñu ꞌai cara mina ꞌuchai 
quixunmi ꞌunánun. Caquinma cana an ꞌë xuá axa quicë banax asérabi ꞌain, an 
ꞌë cacëxun ꞌën cuacë, ashi ënë nëtënu ꞌicë unicama ñuixunin.

27 Usaía Jesús quiabi ca, Nucën Papa Dios ñui ca quia quixun a unicaman 
cuama ꞌicën. 28  Cuatiama ca Jesusan cacëxa:

—Uni ꞌinux Nucën Papa Dios nuax uá ꞌicë ꞌë inu matás tan cëxun camina 
ui carana ꞌëx ꞌai quixun ꞌunánti ꞌain. ꞌUnánan camina, ꞌënbi sinán quin 
ꞌaquinma cana ꞌën Papan cacë sabi oquin ñu ꞌai quixun ꞌunánti ꞌain. ꞌËn Papan 
ꞌë cacë sabi oquin cana unicama cain. 29 An ꞌë xuá ax ca ꞌëbë ꞌicën. ꞌËn axa 
cuëën cë sabi oquin ꞌacë ꞌicë ca an ꞌëxbi ꞌinun ꞌë ëncëma ꞌicën.

30 Usaquian Jesusan cacëxun ca ꞌitsa unin aín bana cuaxun, asérabi ca ax 
Nucën Papa Dios nuax uá ꞌicë quiax ami sinán cëxa.

Nucën Papa Diosan unicama ꞌimainun ñunshin 
ꞌatimanën sinánmicë unicama ñuia bana

31 Usa ꞌain ca Jesusan axa aín bana cuati ami sináncë judíos unicama 
cacëxa:

—ꞌËn mitsu cacë bana ënë manu quinma ax quicë sabi oquin ꞌai camina 
asérabi ꞌën uni ꞌiti ꞌain. 32  Usai ꞌiquin camina ꞌën cushi, anun mitsux upí ꞌiti, a 
asérabi ꞌunánti ꞌain. ꞌUna nimi mitsux ꞌëx cuëën cësa oíshi ꞌia ca uínbi uisa ñu 
ꞌati mabi mitsu ꞌami tima ꞌicën.

33  Cacë xunbi ca cacëxa:
—Nux cana nuna Abra hamnën rëbúnqui ꞌain, uinu ꞌicë unínbi ca nucën 

rara cama ꞌimainun nucën chai tio cë ca ma ribi uisa ñubia ꞌanun ꞌamiama ꞌicën, 
nuribi ca usoquin ꞌami cëma ꞌicën. ¿Usa ꞌain caina uisa ꞌaish mix, uínbi ca uisa 
ñubi nu ꞌami tima ꞌicë quiax quin?

34 Cacë xunbi ca Jesusan catëcëáncëxa:
—Asé rabi cana ꞌën mitsu cain, an ꞌatima ñu ꞌacë unicama an ca ꞌëx cuëën‑

cësa oquin ꞌaisa tanquinbi aín sinan ꞌatima ꞌixun anbi ñu ꞌati mashi ꞌaia. 35 Ca 
ësa ꞌicën. An uni ñu mëëxuncë unix ca an ñu mëëmicë unin xubu nubi ꞌima. 
An uni ñu mëëmicë unin bëchi cënëx cuni ca aín papan xubu nubi ꞌia. 36 Usa 

ꞌain camina mitsux Nucën Papa Diosan Bëchicë ꞌixun ꞌën ꞌimicëx uínbia uisa 
ñu ꞌati mabi ꞌami cëma mitsux ꞌiti ꞌain. 37 Abra hamnën rëbúnqui camina ꞌai 
quixun cana ꞌën mitsu ꞌunan. Usaquin ꞌën mitsu ꞌunáncë ꞌaíshbi camina ꞌën 
bana cuai sama tani ꞌë ꞌacatsi quiax ꞌëmi ꞌësëńanin. 38  ꞌËn Papan ꞌë ismicë ñu 
cana ꞌën mitsu ñuixunin. Ñuixun cë xunbi camina mitsun papan cacë xunmi 
cuacë ñuishi ꞌacanin.

39 Cacëxun ca atun cacëxa:
—Abra ham në xëshi ca nucën rara ꞌicën.
Usoquian cacë xunbi ca Jesusan cacëxa:
—Mitsux asérabi Abra hamnën rëbúnqui ꞌixun camina Abra ham nëan 

ꞌásabi oquin ꞌatsían. 40  Abra ham nëan ꞌásabi oquin camina mitsun ꞌaiman. 
Nucën Papa Diosan ꞌë ꞌunán micë ñu ꞌën mitsu ñuixun cëxbi camina ꞌë ꞌacatsi 
quiax ꞌësëńanin. Usai ca Abraham an Nucën Papa Diosan unimi ꞌiáma ꞌicën. 
41 Mitsun papan ꞌacë sabi oquin camina ꞌain.

Cacëxun ca a unicaman cacëxa:
—Nux cana nuna papa itsi ñuma ꞌain. Nucën Papa Dios axëshi ca nun Papa 

ꞌicën.
42  Usaquian cacëxun ca Jesusan cacëxa:
—Nucën Papa Dios nuax cana ꞌëx ënë menu uacën. ꞌËx cana ꞌëxbi uáma ꞌain, 

an ca ënu unun ꞌë xuacëxa. Usa ꞌain camina mitsux asérabi Nucën Papa Diosnan 
ꞌaish ꞌëmi sinán tsian. 43 ¿Uisa cupí caina mitsun ꞌën cacëxun cuatiman? Mitsúnbi 
cuai sama tanquin camina ꞌën, bana ñuixun cë xunbi cuatiman. 44 Mitsun papax 
ca ñunshin ꞌati manën ꞌapu ꞌicën. Ainan ꞌixun camina axa cuëën cësa oquinshi 
ꞌaisa tanin. An ca nëtë ióñubi uni ꞌati sinán cëxa. Ax ca cëmë ꞌaish axa ꞌiásabi 
cëmëia. Cëmëi ca an sinán cësa oquinshi sinani banaia. Ainra ca cëmëńtapun 
ꞌixun unían uni itsi cëmë quin paránun ꞌimia. 45 Mitsux usaribi ꞌixun camina ꞌën 
mitsu cacë banaxa asérabi ꞌicëbi cuai sama tanin. 46 ¿Uinu ꞌicë micaman cara‑
mina ꞌën isana ꞌatima ñu ꞌa quixun ñuiti ꞌain? Camina ꞌatima ꞌain. ¿Cëmë quinma 
ꞌën cacë xunbi cara mina uisa cupí ꞌën banax ca asérabi ꞌicë quixun sina niman? 
47 Uicamax cara ainan ꞌicë an ca Nucën Papa Diosan bana cuatia. Usa ꞌaínbi 
camina mitsun, ainanma ꞌixun, Nucën Papa Diosan bana cuatiman.

Abraham ꞌiisama ꞌaían Jesús pain ꞌiá bana
48  Usaquian cacëxun ca nish quin judíos unicaman Jesús cacëxa:
—Mix camina Samaria menu ꞌicë uni ꞌianan ñunshin ꞌati mañu uni ꞌai 

quixun nun mi cacë, ënëx ca asérabi ꞌicën.
49 Usai quia ca Jesusan cacëxa:
—ꞌËx cana ñunshin ꞌati ma ñuma ꞌain. Ami sinán quin camabi unin ꞌën Papa 

Dios rabinun quixun cana an ꞌë sinán mi cë sabi oquin aín bana ñuianan ñu 
ꞌain. Usa ꞌicëbi camina mitsun ꞌën bana cuatiman. 50 Unían ꞌë, ax ca upí ꞌicë 
caquin ꞌë rabinun quiax cana quiman. Axa ꞌëa unin rabiti cuëë anan, ꞌë ñui 
cara uni cëmëia, cara cëmëima quixun iscë, ax ca Nucën Papa Dios ꞌicën. 
51 Asérabi cana ꞌën mitsu cain, an ꞌën bana cuacë uni ax ca xënibua ꞌaínbi 
Nucën Papa Diosbë ꞌia.

52  Quixuan cacëxun ca judíos unicaman Jesús cacëxa:
—Bërí cana nuna upí oquin ꞌunanin, mix camina ñunshin ꞌati mañu ꞌai 

quixun. Abraham ꞌimainun an Nucën Papa Dios quicë bana uni ñuixuncë 

unica max ribi ca bama cëxa. Usa ꞌaínbi camina mix quin, an min bana cuacë 
unix isa xënibua ꞌaínbi ꞌiti ꞌicë quiax. 53  ¿Mix cara mina nucën rara Abra ham-
sáma ꞌain? Ax ca bama cëxa. An Nucën Papa Dios quicë bana uni ñuixuncë 
unica max ribi ca bama cëxa. Usa ꞌaínbi camina mix quin, an min bana cuacë 
unix isa xënibua ꞌaínbi usabi ꞌiti ꞌicën. ¿Mix cara mina, ui caina mix ꞌai quixun 
sinanin?

54 Quia ca Jesusan cacëxa:
—ꞌËx rabia ca cë bë tanbi ca, aín banax sapi ca aséra bima ꞌicë quixun unin 

sinánti ꞌicën. Usa ꞌaínbi ca an ꞌë rabicë, ax ꞌën Papa ꞌicën, ami mitsun —ax 
ca Nucën Papa Dios ꞌicë —quixun ñuicë a. 55  Ax ca Nucën Papa Dios ꞌicë 
quiquinbi camina mitsun a ꞌuna niman. Mitsúnmi ꞌuna nia mabi cana ꞌën a 
ꞌunan. ꞌËn ꞌunán cëma ca ax ꞌicë quixun mitsu cai cana ꞌëxribi mitsu sa ribi 
cëmë ꞌitsían. ꞌËn cana asérabi a ꞌunan. Usa ꞌixun cana axa quicë sabi oquin 
ꞌain. 56 Mitsun rara Abra hamnëx ca ꞌëx aia isti sinani cuëë an cëxa. Usai ca ꞌëx 
aia isi cuëë inra cuëë an cëxa.

57 Usaquian cacëxun ca judíos unicaman Jesús cacëxa:
—¿Mix cincuenta bariñu ꞌixun mabi cara mina Abraham isacën?
58  Quia ca Jesusan cacëxa:
—ꞌËn cana asérabi mitsu cain, Abraham ꞌicëma pain ꞌain cana ꞌëx ꞌiacën.
59 Usaquian cacë xuan judíos unicaman anun ꞌacatsi quixun maxax bicë‑

bëbi ca Jesús uni xanpëścabiani, anuxun Nucën Papa Dios rabiti xubu nuax 
cuan cëxa.

Usabia bacëán bëxuñu unia Jesusan bëpëxcüa

9  1 Usocëx cuaín quin ca Jesusan usabia bacëán bëxuñu uni achúshi 
isacëxa. 2  Isia ca aín unán micë unicaman Jesús ñucá cëxa:

—¿Ënë uníxa bëxuñu bacëńun cara uin ñu ꞌatima ꞌacëx, aín papa, aín titan 
cara ꞌacëx, ënë unínbi cara ꞌacëx?

3  Quixuan cacëxun ca Jesusan cacëxa:
—Bëxuñu ca ax ꞌicën. ꞌAíshbi ca aín ꞌucha cupía ꞌicëma ꞌicën, ꞌimainun ca 

aín tita, aín papan ꞌucha cupí ribia ꞌicëma ꞌicën. Nucën Papa Diosan ñu ꞌaia 
unin isnun ca ax bëxuñu ꞌicën. 4 Bëán qui cë bëtan ca unin ñu mëëtima ꞌicën. 
Usa ꞌain ca nëtën ñu mëëia. Usaribi oquin cana bama cëma pain ꞌixun ꞌën an 
ꞌë xuá axa quicë sabi oquin ñu ꞌati ꞌain. 5 Ënë nëtënu ꞌaish cana ꞌëx upí oquin 
siná nuan, an unicama ꞌimicë a ꞌain, bëán qui bu cënu ꞌicësa ꞌima xabánu ꞌicësa 
ꞌinun.

6  Usaquin aín ꞌunán micë unicama catancëx, anu tushu qui cë xuan chabóia 
me chamara bitan cëxun ca anun uni bëshía cëxa, 7 bëshí quin ca cacëxa:

—ꞌIan cha, Siloé cacë, anu cuanx ca anuax bëchu catan. Siloé quicë bana ax 
ca cuanun xucë qui quicë bana ꞌicën.

Cacë xëshi cuanx bëchu ca cua tsini ca bëpëx́cüax uacëxa. 8  Usaía ꞌian ca 
axa a rapasu ꞌicë unicama ꞌimainun an a uni bëxuñu ꞌicë iscë unica max ribi 
quia cëxa:

—¿An tsóxun uni curíqui ñucácë uni ama cara ënëx ꞌic?
9 —A ca ënëx ꞌicë —quiáxa bëtsix quicë bëbi ca raíri nëx ribi —Ama ca, a 

iscë sa ribi ca ënëx ꞌicë —quiax quia cëxa. Quiabi ca bëpëx́cucë unin cacëxa:
—A cana ꞌëx ꞌain.

10 Cacëxun ca ñucá quin cacëxa:
—¿Mix a ꞌaish cara mina uisax bëpëx́cüan?
11 Cacëxun ca cacëxa:
—Jesús cacë uni, an ca anu tushu qui cë xuan chabóia me chamara bitan-

cëxun ꞌë bëshíaxa, bëshí quin ca ꞌian, Siloé cacë, anuax ca bëchu catan caxun 
ꞌë xuaxa. Xucëx cuanx bëchu ca cua tsín quin cana upí oquin isan.

12  Cacëxun ca atun ñucá cëxa:
—¿Uinu cara a uni ꞌic?
Cacëx ca —uinu cara, cana ꞌuna nima —quia cëxa.

Fariseo unicaman bëpëx́cucë uni asérabi cara 
Jesusan usaquin ꞌaxa quixun ñucá

13 Usa ꞌain ca an ꞌunáncë unicaman bëpëx́cucë uni fariseo unica manu buán‑
cëxa. 14 Anun ñu mëëtima nëtëán anu tushu qui cë xuan chabóia me chamara 
bitan cëxun anun bëshíxun Jesusan bëxuñu uni a bëpëx cucë cupí, 15 ca fariseo 
unicaman a uni ñucá të cëan cëxa, uisax caraisa bëpëx́cüaxa quixun. Ñucá‑
cëxun ca cacëxa:

—Me chabatan ꞌë bëshícëx bëchu caxun cana upí oquin isan.
16 Quixuan cacëx ca fariseo uni raírinëx quia cëxa:
—A unin ca anun ñu mëëtima nëtën ñu ꞌaia. Usa ꞌaish ca Nucën Papa Dios‑

nuaxa ucë uni ꞌitima ꞌicën.
Quiáxa quicëbë ca raíri quia cëxa:
—¿An ñu ꞌatima ꞌacë unin cara ësaquin uni itsían ꞌacëma ñu ꞌati ꞌic?
Usari ca bëtsi bëtsi oquin sinani atúxbi quia cëxa. 17 Usai Jesús ñui quiquin 

ca bëpëx́cucë uni amiri bishi ñucá të cëan cëxa:
—¿Min sináncëx cara an mi bëpëx́cucë uni ax uisa uni ꞌic?
Cacëxun ca cacëxa:
—ꞌËn sináncëx ca ax an Nucën Papa Dios quicë bana uni ñuixuncë uni a 

ꞌicën.
18  Usaquian cacë xunbi ca judíos unicaman, ënë unix ca bëxuñu ꞌiá ꞌaíshbi 

bëpëx́cucë ꞌicë quixun sinán ti sama tancëxa. Sinán ti sama tanquin cuënxun 
ñucá cë xuan aín papa bëtan aín tita cacëxun pain ca ꞌunán cëxa. 19 Cuënxun 
ca aín papa ñucá cëxa:

—¿Ënëx cara min bëchicë ꞌic, mitsúnmi bëxuñua bacëán ñuicë, a cara ënëx 
ꞌic? ¿Usa ꞌixúnbi cara uisaxun bërí upí oquin isin?

20 Usaquian ñucá cëxun ca cacëxa:
—Asé rabi ca ënëx ꞌën bëchicë bëxuñua bacëán a ꞌicën. 21 Uisa ꞌixun cara 

bërí upí oquin isia, uin cara usabia bacëán ꞌicëbi bëpëx́cüaxa cana nuna ꞌuna‑
niman. Ax ca mëcócë ꞌicën, ca ñucát, an ca mitsu ñuixunti ꞌicën.

22  Judíos unica maxa bëráma ꞌësë nani —uinu ꞌicë unin cara, Jesús ax ca 
Cristo, ax utia judíos unicaman caíncë, a ꞌicë quixun ñuia, ax ca anua judíos 
unicama timët́i xubunua atsín të cën tima oquin chiquíncë ꞌiti ꞌicë —quia 
ꞌunánxun ca usoquin cacëxa. 23  Usai quia ꞌunánx atumi racuëq́uin ca a unin 
papa bëtan aín titan —ax ca mëcócë ꞌicën, a ca ñucát —quixun judíos ꞌapu‑
cama cacëxa.

24  Usaquian cacëxun ca a judíos unicaman amiri bishi cuën të cënxun 
bëpëx́cucë uni ñucá të cëan cëxa:

—Nucën Papa Diosan ismainun ca nu asérabi ñuixun, ¿uisa xira cara mina 
bëpëq́uian? A uni, Jesús, ax ca ꞌatima ꞌicë quixun cana nuna ꞌunan.

25 Cacëxun ca bëpëx́cucë unin cacëxa:
—Ax cara ꞌatima uni ꞌicë quixun cana ꞌën ꞌuna niman. ꞌËx bëxuñu ꞌixunbi 

ꞌën bërí iscë, ënëishi cana ꞌunan.
26 Cacëxun ca cacëxa:
—¿Mi cara uisox? ¿Uiso quin cara mi bëpëx́cüax?
27 Cacëxun ca cacëxa:
—Ashi quin cana mitsu can, cacë xunbi camina cuai sama tan. ¿Uisati cara‑

mina ꞌë mitsun ñuca të cënin? Mitsúx ribi sapi camina aín ꞌunán micë uni ꞌiisa 
tanin.

28  Quia ca fariseo unicaman bëpëx́cucë uni ꞌusán quin cacëxa:
—Mixmi aín ꞌunán micë uni ꞌaínbi cana nuna nun Moisés nëan usai nux 

ꞌinun quixun cuënëo bana ꞌunan. 29 Nun cana nuna ꞌunan, Moisésbë ca Nucën 
Papa Dios bana cëxa. Usa ꞌixunbi cana nuna uinuax cara a uni uaxa quixun 
ꞌuna niman.

30 Cacëxun ca bëpëx́cucë unin cacëxa:
—¿An ꞌë bëpëx́cucëbi cara mina a uinuax cara uaxa quixun mitsun ꞌuna‑

niman? 31 Cana nuna ꞌunanin, an ñu ꞌatima ꞌacë unin bana ca Nucën Papa 
Diosan cuatima. An a ami sinán quin a rabianan axa cuëën cësa oquinshi 
ꞌacë uni, aín bana cuni ca Nucën Papa Diosan cuatia. 32  Uínsaran nëtëńbi ca 
unin, usabi bacëán uni bëxuñu ca unin bëpëx́cüaxa quixun ñuia cuama ꞌicën. 
33  Nucën Papa Diosan xuáma ꞌixun ca an usaquin ꞌatsianma.

34 Cacëxun ca fariseo unicaman cacëxa:
—Mix camina ꞌucha ñubia min tita bacëán ꞌaish usabi ꞌain. ¿Usa ꞌixunbi 

cara mina min nu bana ñuixuinsa tanin?
Usaquin caquin ca bëpëx́cucë uni anuaxa cuan tánun quixun chiquían cëxa.

Jesúsmi sináncëma unicama bëxuñusa
35  Fariseo unicaman ca bëpë́xcucë uni chiquíanxa quixuan unin ñuia 

cuaquin ca Jesusan bari quin mëraxun a bëpëx́cucë uni cacëxa:
—¿Axa uni ꞌinux Nucën Papa Dios nuax uá, ami cara mina sinanin?
36 Quixuan ñucá cëxun ca cacëxa:
—ꞌËx ami sinánun camina ui cara ax ꞌicë quixun ꞌë cati ꞌain.
37 Cacëxun ca Jesusan cacëxa:
—Camina isin, an mi cacë, ꞌëx cana a ꞌain.
38  Quixuan cacëxun ca cacëxa:
—Asé rabi camina mix a ꞌai quixun cana bërí ꞌunanin.
Usaquin caquin ca ami sinán quin aín bëmánon rantin purún quin a rabia‑

cëxa. 39 Rabi cëxun isquin ca Jesusan cacëxa:
—ꞌËn a uni ꞌunán miti ñu ꞌunán cëma pain ꞌaish bëxu ñusa ꞌixunbi ca ꞌëmi 

cata më quin bëxu ñu masa ꞌixun unin ꞌunánti ꞌicën. Usa ꞌaínbi ca an —ꞌën cana 
ñu ꞌunani —quixun sináncë uni ax ꞌëmi cata më tiama ꞌën ꞌunán mi cëma ꞌaish 
usabi bëxu ñusa ꞌiti ꞌicën. Usaía ꞌinun cana uacën.

40 Usaquian caia cuaquin ca anua ꞌicë fariseo unicaman Jesús cacëxa:
—¿Núxribi cara nuna bëxuñu ꞌain?
41 Cacëxun ca Jesusan cacëxa:

—Mitsun asérabi ꞌë ñui quicë bana ꞌunán cëma ꞌaish bëxu ñusa ꞌaish camina 
ꞌucho cëma ꞌitsían. Usa ꞌaínbi mitsun —cana a bana cuati —quicë ꞌixúnbi —
asé rabi ca a bana ꞌicë —quixun sinán ti sama tancë cupí camina ꞌuchacë ꞌiti 
ꞌain.

An aín cënënuxun carnero bërúancë uni

10  1 Ësaquin ribi ca Jesusan fariseo unicama cacëxa:
—Asé rabi cana ꞌën mitsu cain, axa anu carnero ꞌicë cënë aín 

xëcuën atsi nima amo ꞌicë maná mitan atsíncë uni ax ca an ñu mëca macë 
uni ꞌicën, mëca ma xuan an ñu buáncë uni ca ax ꞌicën. 2  Usa ꞌaínbi ca axa aín 
xëcuën atsíncë uni ax asérabi an carnero bërúancë uni ꞌicën. 3  Axa ucëbëtan 
an xëcuë xëócacë unin xëóca cëbë atsín xuan an bërúancë unin aín anën cuën-
cëxun ca carne ro caman aín bana cuatia. Cuabë tsinia aia ca cënënua ëman 
buania. 4 Usoxuan rëcuëńquianquin buán cëxun ca carne ro caman aín bana 
cuaquin a caxu cuan quin nuibiania. 5 A ꞌunán cëma uni, a ca carne ro caman 
nuima, usa ꞌaish ca an cuëncëx́bi aín bana ꞌunán cëma ꞌaish abatia.

6 Usaquin caquian —an carnero bërúancë unisa ribi cana ꞌëx ꞌai —quixun 
caquin Jesusan ꞌunán misa tancë xunbi ca anu ꞌicë unicaman uisai quicë cara 
a bana ꞌicë quixun cuama ꞌicën.

Jesusan upí oquin aín unicama bërúancë bana
7 Usa ꞌain ca Jesusan amiri bishi cacëxa:
—Asé rabi cana ꞌën mitsu cain, ꞌëx cana carne ronën cënën xëcuë sa ribi 

ꞌain. 8  ꞌËx ucëma pan ꞌaían anpáinra uá unicama ax ca an mëca macë unisa 
ꞌiacëxa. Usa ꞌixun ca Nucën Papa Diosan bana isa ñuixunia quixun aín bana 
cuanun quixun uni parán cëxa. Usa ꞌicë ca atun bana unicaman cuai sama 
tancëxa. 9 ꞌËx cana anua carnero ꞌicë cënënu anun atsínti xëcuë sa ribi ꞌain. 
Axa ꞌëmi cata mëcë unicama ax ca Nucën Papa Diosnan ꞌinux iëtia. Usa ꞌaish 
ca chuá ma shirua ꞌaish, carne ro cama cënë nuax chiquíxun pasto pitancëx 
atsín të cën cë sa ribi ꞌiti ꞌicën, ꞌen bërúancëx.

10 Axa mëca macë unicama, ax ca mëca manan ꞌara cacë ñuina rëquin ꞌatimoi 
aia. Usa ꞌaínbi cana ꞌëx a unicaman ꞌacësa oquin ꞌaquinma ꞌëmi cata mëtia 
upitax bucunun unicama ꞌimi uacën, bama tan cëx ribia xënibua ꞌaínbi Nucën 
Papa Diosbë ꞌinun. 11 ꞌËx cana ainra carnero upí oquin bërúancë asaribi 
ꞌain. Ainra carnero upí oquin bërúancë, ax ca aín carnero bamati rabanan 
bama nu xunbi bëarati ꞌicën. 12  Usa ꞌaínbi ca an curíqui biti cupíshi carnero 
bërúan quin ñu mëëcë uni, ax ꞌinu aia isquin carnero ëbiani abatia, ax asérabi 
aín ꞌibuma ꞌaish. Abácëbë uxun ca bëtsi biquin ꞌinun raíri tsuá caia. 13  An 
carnero upí oquin bërúanti sinán quinma curíqui binu xuinshi ñu mëëcë uni, 
ax ca carne ro caman rabanan nëëtima abatia.

14-15  ꞌËx cana ainra carnero upí oquin bërúancë a ꞌain. ꞌËn Papan ca ꞌë 
ꞌunánxa, ꞌënribi cana a ꞌunan. Usaribi oquin cana ꞌën carne ro ca ma ribi ꞌën 
ꞌunanin, atún ribi ca ꞌë ꞌunania. Usa ꞌaish cana ꞌëx bama tsianx mabi anun 
rabanan bamati ꞌain. 16 Bëtsi carne ro ñu ribi cana ꞌain. A ꞌaíshbi ca ënë cënënu 
ꞌicëma ꞌicën. Aribi cana ënë cënënua ꞌinun bëti ꞌain. Acaman ribi ca ꞌën bana 
cuati ꞌicën. Usaquin ꞌën ꞌacëx ca ꞌën carne ro camax achúshi cënë nushi ꞌiti 
ꞌicën, achú shishi ca an a bërúancë ꞌiti ꞌicën.

17 Baís qui të cëanx tsónux ꞌëx bama tsianx mabi bamati cupí ca ꞌën Papan ꞌë 
nuibatia. 18  ꞌËx cuëë niama ca unin ꞌë bama mi tima ꞌicën. Bama tsianx mabi 
cana ꞌëxbi cuëëncë cupí bamati ꞌain. ꞌËx cuëëncë cupí cana bamati ꞌain, 
bama tancëx cana baís qui të cënti ꞌain. Usai ꞌinun ca ꞌën Papan ꞌë caxa.

19 Usaquian cacëxun cuaxun ca a banan rabanan judíos unicaman bëtsi 
bëtsi oquin sinán cëxa. 20 Sinani ca ꞌitsa uni —ñun shin ꞌati mañu ca a uni ꞌicën, 
ca ñunshíanxa. ¿Uisa cupí cara mina aín bana cuatin? —quia cëxa. 21 Usa ꞌain 
ca raíri nëx ri bishi —ësai ca ñunshin ꞌati mañu uni banaima. Ñunshin ꞌati ma‑
nënbi ca bëxuñu uni bëpëx cu tima ꞌicë —quiax quia cëxa.

Jesús cuëëanma bana
22  Anuxun a rabiti xubu mënío tan cëxun anun ami sinán quin —asábi ca —

quixun cá, a nëtë sinán quin Nucën Papa Dios rabinux ca judíos unicama mita 
ꞌain Jeru sa lénu timëácëxa. 23 Usa ꞌain ca Jesús anuxun Nucën Papa Dios rabiti 
xubu amo ꞌicë, anua uni niti, Salomón cacë, anun niacëxa. 24 Nitsia ca judíos 
unicaman nëbët́sioraquin cacëxa:

—¿Uisati cara mina nu chiqui ra cë quin caiman? Mix Cristo, axa utinu nun 
caíncë, a ꞌixun ca nu upí oquin cat.

25 Cacëxun ca Jesusan cacëxa:
—Cana mitsu can, cacë xunbi camina ꞌëx cana a ꞌai quixun sinán cëma ꞌain. 

ꞌËn Papan cacë ꞌixun ꞌën ñu ꞌaia isquin ca unin, ꞌëx cana Cristo ꞌai quixun 
ꞌunánti ꞌicën. 26  ꞌËn ꞌaia isquinbi, camina ꞌëmi cata më cëma ꞌixun, asérabi 
cana Cristo ꞌai quixun sina niman. 27 Carne ro nëan an bërúancë unin bana 
cuacë sa ribi oquin ca axa ꞌëmi cata mëcë unin ꞌën bana cuatia. Cuatia cana 
acama ꞌën ꞌunanin. Usa ꞌixun ca ꞌën bana cuaquin a bana quicë sabi oquin 
ꞌaia. 28  Acama cana nëtët́imoi Nucën Papa Diosnan ꞌinun ꞌimiti ꞌain. ꞌImia ca 
uínbi atu ꞌë bicuan tima ꞌicën. 29 Atux ca ꞌën Papa, axa uinu ꞌicë unibë tanbi 
sënëńmaira, an ꞌënan ꞌinun ꞌëmi sinán mi quin ꞌë ꞌináncë ꞌicën. Usa ꞌicë ca 
uínbi atu a bicuan tima ꞌicën. 30 ꞌËx ꞌën Papabë rabë ́ꞌaíshbi cana nuna achú‑
shishi ꞌain.

31 Usaquian cacëxun ca judíos unicaman anun rëcatsi quixun maxax 
biacëxa. 32  Bitsia ca Jesusan cacëxa:

—ꞌËn Papan ꞌë ꞌami cëxun cana mitsúnmi isnun ꞌitsa ñu ꞌan. ¿ꞌËn usoquin 
ꞌacë uinu ꞌicë ñu cupí cara mina ꞌë maxaxan ꞌacatsi quin?

33  Ësoquian cacëxun ca judíos unicaman cacëxa:
—Minmi upí ñu ꞌacë cupí cana nuna mi maxaxan ꞌaiman. Mixmi Nucën 

Papa Dios ñui ꞌati mati banacë cupí cana nuna mi ꞌain. Mix camina unishi 
ꞌaíshbi mix isamina Dios ꞌai quiax quin. A cupí cana nuna mi ꞌain.

34 Cacëxun ca Jesusan cacëxa:
—Nucën Papa Diosan bana cuënëo ca ësai quia: “Mitsúxbi camina dios‑

cama ꞌain”. 35 Cana nuna ꞌunanin, Nucën Papa Diosan bana cuënëo a ca unin 
—asé ra bima ca —quixun catima ꞌicën. Usa ꞌain ca an asérabi ami sinán quin 
aín bana cuacë unicama Nucën Papa Diosan “ꞌËn bëchicë ꞌaish camina dios‑
cama ꞌai” quixun cacëxa. 36 ¿Nucën Papa Diosan ënë menu uni ꞌinun ꞌë xuá 
ꞌaínbi cara mina mitsun uisa ꞌixun, aín Bëchicë cana ꞌai qui cana Nucën Papa 
Dios ñui ꞌati mati banai quixun ꞌë cain? 37 ꞌËn ñu ꞌacë ax ꞌën Papan cushínbi 
ꞌacëma ꞌain camina ꞌëx cana Nucën Papa Dios nuax uá ꞌai quixun sinán tima 

ꞌain. 38  ꞌËmi sinán quin mabi camina ꞌën, uni itsían ꞌacëma ñu ꞌaia isquin ꞌën 
Papa Dios ax ca asérabi ꞌëbë ꞌicë quixun ꞌunánan ꞌëxribi cana abë ꞌai quixun 
ꞌunánti ꞌain.

39 Usaquin cacë xuan biisa tancan cëxbi ca anuax cuani nëtëácëxa.
40  Jordán ꞌucë manan cuan të cën tancëx ca Jesús anuxuan Juanën uni 

nashimia, anu ꞌiacëxa. 41 Anua ꞌain, a isi riquianxun axa quia cuati ca ꞌaisa‑
maira uni quia cëxa:

—Jua nëan uni itsían ꞌacëma ñu ꞌá ꞌaín mabi ca axa ënë uni ñui quiá bana‑
cama ax asérabi ꞌicën.

42  Usaquin sinán quin ca anuxun ꞌitsa unin aín bana cuaxun —ax ca 
asérabia Nucën Papa Dios nuax uá ꞌicë —quixun sinán cëxa.

Lázaro bama

11  1 Betania ëmanu ꞌicë uni Lázaro cacë, ax ca ꞌinsínñu ꞌiacëxa. Aín 
chira bacë rabëtax ca Marta ꞌimainun María ꞌiacëxa. 2  María ax ca an 

Nucën ꞌIbu Jesús aín taë ꞌinín tisa ron chabóxun aín bun tatërëńcë, a ꞌiacëxa. 
3  Usa ꞌixun ca aín chira bacë rabëtan —axa mibë nuiba nancë uni ca ꞌinsíanxa 
—qui xuan Jesús catánun uni xuacëxa. 4 Xucëx cuan xuan unin cacëx ca Jesús 
quia cëxa:

—Ca ꞌinsíanxa ꞌaíshbi ca bama tima ꞌicën. Unían uisaira cara Nucën Papa 
Diosan cushi ꞌicë quixun ꞌunánan, uisaira cara aín Bëchi cënën cushi ribi ꞌicë 
quixun ꞌunánun ca a uni ꞌinsíanxa.

5-6 Usa ꞌain ca —Lázaro ca ꞌinsíanxa —quixun ñuia cuaxbi Jesús, ax Marta, 
María, Lázaro acama nuibacë ꞌaíshbi, anua unin usaquin cacë ëma, anu rabë ́
nëtën pain ꞌiacëxa. 7 Rabë ́nëtë ꞌicë bëtan ca Jesusan aín ꞌunán micë unicama 
cacëxa:

—Ami ri bishi Judea nëtënu cuanun ca cuan.
8  Cacëxun ca aín ꞌunán micë unicaman cacëxa:
—¿Anu ꞌicë judíos unica maxa maxaxan mi ꞌacatsi quiax ꞌësëńaënxanbi 

caina amiri bishi Judea nëtënu cuan të cën catsi quin?
9 Quixuan cacëxun ca Jesusan cacëxa:
—Achushi nëtëx ca doce horas ꞌicën, ¿usa cat? Barían pëca ru pun cëbë xabá 

ꞌain ca unin upí oquin isquin chacá quinma upí oquin ñu mëëia. 10 An pëcacëa 
ꞌaíma ꞌain ca imë ́nitsi chacánan unin ñu mëëima. Usari bi quin cana ꞌëx anun 
bamati nëtëma pan ꞌain ñu ꞌati ꞌain.

11 Usaquin caquin ca Jesusan amiri bishi aín ꞌunán micë unicama cacëxa:
—Nuxnu abë nuiba nancë Lázaro ca ꞌuxaxa. A bësuni cana cuanin.
12-13  Asérabi ca Lázaro bamaxa quixun ꞌunán quinbi ca —ca ꞌuxaxa —

quixun cacëxa. Usaquian Jesusan cacëx ca atux, asérabi ꞌuxcë ñuisa quia 
quixun sinani, quia cëxa:

—ꞌUxcë ꞌaish ca pëxcúti ꞌicën.
14 Usai quia ca Jesusan atúan upí oquin ꞌunánun cacëxa:
—Lázaro ca bamaxa, ca ꞌaíma ꞌicën. 15 Mitsúnmi ꞌën cushi isti cupí cana 

ꞌëx anuma ꞌian. Usa ꞌain cana anu ꞌëx ꞌicëma cupí cuëënin. Bërí anu cuanun 
ca cuan.

16  Cacëxun ca rabë ́bacëán ꞌicë Gemelo caquin anëcë, Tomás, an Jesusan 
ꞌunán micë uni raíri cacëxa:

—Nux ribi abë bamai cuanun ca cuan.

Jesús ax, anun baísquianan anun Nucën Papa Diosbë uni ꞌiti bana
17 Usai quiquiani cuani bëba quinshi ca Jesusan, matá tëmú naëcënu 

mëníoë xancë ꞌaish Lázaro rabë ́ꞌimainun rabë ́nëtë ꞌicë ocëxa. 18  Betania ax 
ca Jeru sa lénu bëbati tres kilo met rosa ꞌiacëxa. 19 Usa ꞌain ca judíos unicama 
Marta cëñun María aín rarë bacë ñucë sinania, masá nuitutia isi riquianx 
raruai aín xubunu a rapasu bucüa cëxa. 20 Tsóxunbi Jesús isa aia quixun ñuia 
cuabiani María xubunua tsócë ëbiani cuan quin ca Martanën Jesús aia bëña‑
quin biacëxa. 21 Biquin ca cacëxa:

—Mixmi ënu ꞌain ca ꞌën rarë bacë ñucëma ꞌitsíanxa. 22  Usa ꞌaínbi cana añu 
cara mina ñucati a ca Nucën Papa Diosan mi ꞌaxunti ꞌicë quixun ꞌunanin.

23  Cacëxun ca Jesusan cacëxa:
—Min rarë bacë ca baís quiti ꞌicën.
24 Usaquian cacëxun ca Martanën cacëxa:
—Ënë nëtë cëñú cëbë anun bama unicama baís quiti nëtën ca baís quiti ꞌicë 

quixun cana ꞌunanin.
25 Cacëxun ca Jesusan cacëxa:
—ꞌËx cana an uni baís qui miti a ꞌain, ꞌianan cana anúan uni ainan ꞌaish 

Nucën Papa Diosbë ꞌiti a ꞌain. Axa ꞌëmi cata mëcë uni, ax ca bama ꞌaíshbi 
tsónux baís quiti ꞌicën. 26 Axa bama cëma pain ꞌaish ënë menu tsoti, aín ꞌucha 
cupí bama cësa ꞌaíshbi ꞌëmi cata mëcë, acamax ca xënibua ꞌaínbi nëtët́imoi 
Nucën Papa Diosbë ꞌiti ꞌicën, bama tan cëxbi. ¿Ësai ꞌëx quicë ënë caina asérabi 
ca quixun sinanin?

27 Usaquian cacëxun ca Martanën cacëxa:
—Mix camina Nucën Papa Diosan Bëchicë, Cristo, axa utinu nun caíncë a 

ꞌai quixun cana ꞌunanin.

Anu Lázaro mëníoëxancënuaxa Jesús bëunan mëscúa
28  Usaquin cabiani aín xubunu cuan quin ca Martanën aín xucën María amo 

nitsi naxun munu cacëxa:
—Unu ca Jesús ꞌicën, ca uaxa. Mi cuanun ꞌën mi canun ca quiaxa.
29 Cacëxun cuati ca María bënë tishi niru quiani Jesúsnu cuan cëxa. 30 Jesúsa 

Betania ëmanu bëba cëma pain ꞌaish, anuxun Martanën mëracë anubi pain 
ꞌain, ca anu María cuan cëxa. 31 Bënë tishi niru quiania xubu nuax cuania isquin 
ca axa abë xubunu bucucë judíos unicaman, —sapi ca anua aín rarë bacë 
maín cë nuax raru mati cuania —quixun sinán quin María nuibian cëxa. 32  Cuan-
cëbë anua ꞌicë anu bëbai a tanáin tsóbu quin ca Maríanën Jesús cacëxa:

—Mixmi ënu ꞌain ca ꞌën rarë bacë ñucëma ꞌitsíanxa.
33  María ini raru ma mai nuan abë ucë judíos unica max ribi ini raru matia isi 

ca Jesús masá nuituti nitëx́ëacëxa. 34 Nitëx́ëquin ca Jesusan anu ꞌicë unicama 
cacëxa:

—¿Uinu cara mina aín rarë bacë mëníoëxan?
Cacëxun ca cacëxa:
—Ca isi cuan.
35  Cacëx cuani ca Jesús bëunan mëscúa cëxa. 36  Usai ꞌia isi ca judíos 

unicamax canan cëxa:

—An ca Lázaro nuibai raxa, ca is. Usa ꞌaish ca anun rabanan bëunan 
mëscutia.

37 Usaía quicëbë ca uni raírinëx quia cëxa:
—¿An uni bëxuñu bëpëx́cucë uni ënën cara ñucëma ꞌaínshi uxun Lázaro 

iëḿicë ꞌitsíanx?

Jesusan Lázaro bamacëbi baísquimia
38  Usaía quicëbë nitëx́ëtëcëni ca Jesús anua Lázaro mëníoë xan cancë anu 

bëba cëxa. Anu Lázaro mëníocë ax ca matá me naëcë ꞌaish maxax cha achú‑
shinën xëpucë ꞌiacëxa. 39 Anu bëba quin ca Jesusan atu cacëxa:

—Maxax ca racanat.
Caiabi ca bamaë xancë uni aín chira bacë Martanën cacëxa:
—Anúan ñuëxancë nëtë ca rabë ́ꞌimainun rabë ́ꞌicën. Usa ꞌain ca anëia.
40 Usaquian cacë xunbi ca Jesusan Marta cacëxa:
—ꞌËn cana mi can, asëŕabi ꞌëmi cata më quin camina Nucën Papa Diosan aín 

cushin ñu ꞌaia isti ꞌain. ¿Usa cat?
41 Cacë bëtan ca anu ꞌicë unicaman maxax raca na cëxa. Raca na mainun ca 

Jesusan manámi bësu quin Nucën Papa Dios cacëxa:
—Papan, camina ꞌën bana cuan. Usa ꞌain cana mi asábi ca quixun cain. 42  ꞌËn 

cana ꞌunanin, min camina camabi nëtën ꞌën cacëxun cuatin. ꞌAínbi cana min 
camina ꞌë asérabi xuacën quixuan ënë unicaman ꞌunánun, ësaquin mi cain.

43  Usaquin catan cëxun ca munuma bana quin cacëxa:
—Lázaro, anuax ca chiquit.
44 Usaquian cacëx́ëshi ca axa bamacë uni tata nianan mëta nicë ꞌianan aín 

bëmá nan ribi chupan bërá buncë ꞌaish nirui quini nuax chiquí cua tsian cëxa. 
Chiquí cua tsin cë bëtan ca Jesusan abë ꞌicë unicama cacëxa:

—Cuan tánun ca aín taë tubuanan aín mëcën tubuanan anun aín bëmánan 
rabúncë chupa ribi mabit.

Jesús ꞌacatsi quixuan sináncan 
(Mt 26.1‑5; Mr 14.1‑2; Lc 22.1‑2)

45 Usoquian ꞌaia isquin ca axa Maríabë cuancë judíos unicaman, Jesús ca 
asérabi Nucën Papa Dios nuaxa uá ꞌicë quixun sinán cëxa. 46  Usaía ꞌimainun 
ca anu cuanxun raírinën fariseo unicama —Jesusan ca uni bamacë baís-
qui miaxa —quixun ñuixuan cëxa. 47 Ñuixuncëx abë timëx́un ca sacer do tenën 
cushi cama ꞌimainun fariseo unicaman judíos cushi bunën ꞌapu cama cacëxa:

—Ënë unin ca uni itsían ꞌacëma ñu ꞌitsaira ꞌaia. ¿Usa ꞌain cara nuna uisa oti 
ꞌain? 48  Nun nu an usoquin ñu ꞌaia isëshi cë bë tanbi ca camabi unin ami cata‑
më quin aín bana cuati ꞌicën. Usocëbë uxun ca Romanu ꞌicë unin anuxun nun 
Nucën Papa Dios rabiti xubu ruru panan nu bëtsi bëtsi oquin nun aintsi ca ma‑
ribi bëtsi bëtsi nëtënua cuanun tsuá qui ru miti ꞌicën.

49 Cacëxun ca Caifás caquin anëcë uni, ax a barin sacer do tenën cushi caman 
ꞌapu, an axa timëćë unicama cacëxa:

—Mitsun camina bana sina niman. 50 Nua unin bëtsi bëtsi oquin ancë cëxnu 
ꞌura ꞌicë nëtë ca manu cuani tsuá quiti ca ꞌaisama ꞌicën. Usai ꞌimanu nux upitax 
bucuti cupía uni achúshi bamati ca asábi ꞌiti ꞌicën. Usai ca ꞌiti ꞌicë quixun 
camina mitsun sina niman.

51 Usai qui ca anbi sinani quiáma ꞌicën; ax a barin judíos sacer do tenën 
cushi caman ꞌapu ꞌixun ca Nucën Papa Diosan sinán mi cëxun —judíos unica‑
maxa asábi ꞌinun ca Jesús bamati ꞌicë —quixun judíos ꞌapu cama cacëxa. 
52  Judíos unica ma xë shima bëtsi bëtsi nëtë nuaxa ax Nucën Papa Diosmi 
sináncë unica max ribia ainan ꞌaish achú shisa ꞌinúan Jesús bamati ñuiquin ca 
usaquin cacëxa. 53  Usaquian cacëx ca a nëtën judíos ꞌapu camax Jesús ꞌacatsi 
quiax ꞌësëńancëxa.

54  Usa ꞌain ca Jesús judíos unicaman istin rabanan Judea nuax anua uni 
ꞌicëma menu ꞌurama ꞌicë ëma Efraín cacë, anu cuan cëxa. Anua ꞌain ca abë aín 
ꞌunán micë unicama ꞌiacëxa.

55  Pascua, anúan judíos unicaman carnero ꞌati nëtëa ꞌurama ꞌain ca axa 
a ꞌurama unicamax Jeru sa lénu cuan cëxa, anuax judíos unicama ꞌicë sa ri‑
biti Pascua nëtën pinux Nucën Papa Diosan aín nuitu upí isnun mënío cati. 
56  Cuan tancëx bëbax ca Jesús bari, anuxun Nucën Papa Dios rabiti xubunu 
riquianx, a isímabi atúxbi ñuca cá nani ësai quia cëxa:

—¿Mitsun sináncëx cara Pascua nëtë ꞌain, Jesús utima ꞌic?
57 Usa ꞌain ca sacer do tenën cushi ca ma bëtan fari seo ca man ribi anu ꞌicë 

unicama —Jesús mëra quin camina nun nu binun nu cati ꞌai —quixun cacë 
ꞌiacëxa.

Achúshi xanúan Jesús ꞌinínti ron tachuca 
(Mt 26.6‑13; Mr 14.3‑9)

12  1 Mëcën achúshi ꞌimainun achúshi nëtë anun carnero ꞌati nëtë ꞌiisama 
pain ꞌain, ca Jesús Betania ëmanu cuan cëxa, a ëmanu xuan Lázaro 

bama cëbi baís qui micë anu. 2  Cuanxa Jesús atun ꞌitinu bëban ca Martanën 
piti ꞌarua cëxa. ꞌAru xuan ꞌinán cëxun ca Jesús bëtan Lázaro ꞌimainun anu ꞌicë 
unicaman mesa nuxun piacëxa. 3 Pimainun ca Maríanën ꞌitsaira cupícë ꞌinínti 
ro sanuira, nardo cacë, a medio kilosa bëacëxa. Bëxun anun tacha bo tan‑
cëxun ca Jesús aín bun tatë rëan cëxa. Usoquian ꞌacëxa xubu namë ́camabi 
tsitsirui bëqui sanuia ca xëcan cëxa. 4  Usoquian Maríanën Jesús ꞌaia isi ca 
aín ꞌunán micë uni achúshi, Judas Isca riote, an uni Jesús ꞌinánti, ax quia‑
cëxa: 5 —¿Uisoti cara nuna ënë ro maruxun aín cupí tres cientos curíqui bixun 
ñuñuma unicama ꞌinán cëma ꞌain?

6  Asérabi ñuñuma unicama nuibati sinani ca usai Judas quiáma ꞌicën. Ax 
an curíqui mëca macë uni ꞌixun, anua Jesusan aín ꞌunán micë unica ma bëtan 
curíqui ꞌarucë burasa bërúan quin, anua curíqui mëca macë ꞌaish ca usai quia‑
cëxa. 7 Quia ca Jesusan Judas Isca riote cacëxa:

—Usabia ꞌinun ca ën. An ca anúan bamaia ꞌë ꞌati a ro nanxa. A ro ca ënëx 
ꞌicën. 8  Camabi nëtën camina a mitsun ꞌaquinti ñuñuma uni isin. Usa ꞌaínbi 
camina mitsun xëni bu quin ꞌë istima ꞌain.

Lázaromi unicama ꞌësënan
9 Usa ꞌain ca —Jesús ca Beta nianu ꞌicë —quixun cuabiani a isanan, bama‑

cëbia baís qui micë Lázaro aribi isi judíos unicamax riquian cëxa. 10-11 Riquiani 
ca ꞌitsa uni an Lázaro baís qui micë cupí, Jesúsmi sinán cëxa. Usa ꞌain ca 
Jesusan bana cuaquian unicaman atun ñuicë bana cuai sama tancë cupí, 
sacer do tenën cushi caman Láza ro ribi ꞌati sinán cëxa.

Jerusalénu cuania unicaman Jesús rabia 
(Mt 21.1‑11; Mr 11.1‑11; Lc 19.28‑40)

12  Usa ꞌain ca Pascua anun carnero ꞌati nëtën Jeru sa lénu uëxancë unicamax 
timë ca më ꞌëocë, an —Jesús ca Jeru sa lénu aia —quixun ñuicania cuacëxa. 
13  Cuabiani ca cama xunbi xëbin pëchi tëaquin bibiani, bain aia Jesús bëña‑
quin bitsi birá nan quiani riquian cëxa. Riquian cëbëa ucëbë ca munuma banai 
sharati quican cëxa:

—Nucën Papa Dios rabinun ca ꞌacan. Nucën ꞌIbu Diosan xucëx ca Israel 
unibunën ꞌapu ënëx aia.

14 Usaquian a rabi ca mainun ca Jesús burro mërai anu ꞌiru quiani Jeru sa‑
lénu cuan cëxa, usaquiania cuantia Nucën Papa Diosan bana unin ësaquin 
cuënëo sabi oi:
 15 Siónu ꞌicë unicama, racuëáxma ca ꞌican. Mitsun ꞌapu ca burron caxunu 

tsotax aia.
16  Usai ꞌia isquinbi ca aín ꞌunán micë unicaman, a ñuiquin cuënëo bana 

quiá sabi oi ca ꞌia quixun ꞌunánma ꞌicën. Baís qui tan cëxa Jesús naínu cuan të‑
cëan cuni ca a ñuiquian, usai ca ꞌiti ꞌicë quixun cuënëo sabi oi ca ꞌiaxa quixun 
ꞌunán can cëxa.

17 Usa ꞌain ca an Jesusan Lázaro bamacë matá me naëcënu mëníoë xan cëbi 
cuën quin baís quimia isëxancë unicaman Jeru sa lé nuxun a bana ñuia cëxa. 
18  Ñuia cuabiani ca anu ꞌicë unicama —uso quin ca Jesusan uni itsin ꞌacëma 
ñu ꞌaxa —quixun sinani a isti sinán biani Jesús mëra nan quini riquian cëxa. 
19 Usaía ꞌican cëbë ca fariseo unicamax canan cëxa:

—Camina iscanin, camabi unix ca ami sinani a isi cuanxa. Usaía ꞌia isquin 
camina ꞌunán canti ꞌain, nun Jesús ꞌacatsi quiax ꞌësëńanquinbi cana nuna 
añubi oiman.

Griego banan banacë unían Jesús istisa tan
20 Judíos unicamax Pascua anun carnero ꞌati nëtën Jeru sa lénu cuan mainun 

ca griego banan banacë unicama raíri nëx ribi atubë Nucën Papa Dios rabi 
cuan cëxa. 21 Cuanxun ca Galilea menu ꞌicë ëma itsi, Betsaida, anu ꞌicë uni, 
Felipe, a mëra quin cacëxa:

—Jesús cana nuna istisa tanin.
22  Quixuan cacëx cuanxun ca Feli penën Andrés pain cabiani a rabë taxbi 

cuanxun —griego banan banacë unin ca mi istisa tania —quixun Jesús 
cacëxa. 23  Cacëxun ca Jesusan Feli pe cëñun Andrés cacëxa:

—Uni ꞌinux Nucën Papa Dios nuax uá ꞌaish cana ꞌëx bama tancëx baís quiti 
ꞌain. A nëtë ca bërí ꞌurama ꞌicën. 24 Asérabi cana ꞌën mitsu cain, me ꞌucë mëu 
ꞌapá cëma ꞌaish ca ñu bëru aín nami ax usabi ꞌimainun aín napu axribi nëtë‑
tima usabi ꞌia. Me ꞌucë mëu ꞌapá cëxun cuni ca aín nami nëtëćëbëbi aín napu ax 
cotan cëxun upí oquin tuaia. 25 Axa ënë nëtënu upiti tsótishi sináncë uni ax ca 
ainanma ꞌaish Nucën Papa Diosbë ꞌitima ꞌicën. Usa ꞌaínbi ca axa ënë nëtënu ax 
cuëën cësa oishi upiti tsótishi sinán cëma uni, ax ainan ꞌaish nëtët́imoi xënibua 
ꞌaínbi Nucën Papa Diosbë ꞌia. 26 Axa ꞌënan ꞌiisa tancë unin ca ꞌëx cuëën cë sabi 
oquin ꞌati ꞌicën. Usoquin ꞌai ca uinu carana ꞌëx ꞌain, anuribi ax ꞌiti ꞌicën. An ꞌëx 
cuëën cë sabi oquin ꞌacë unicama a ca ꞌën Papan nuiba quin ꞌaquinia.

Jesusan aín bamati ñuia
27 Cana ꞌitsaira masá nuitutin. ¿Uisa quin carana ꞌën Papa cati ꞌain? 

¿Carana, Papan, bërí uisa cara ocaniabi ca ꞌë iëḿit quixun cati ꞌain? Usama 
ca. Uisa cara oti ꞌicë usa oquin ꞌacánun cana uacën. 28  Papan, unicaman 
mix cuëën cësa oquin mi rabinun ca uisashi cara, ꞌë ocan cëxbi asábi ꞌiti 
ꞌicën.

Cacëxun ca naínuax bana quin aín Papan cacëxa:
—Atúan ꞌë rabinun cana mëníocën, mënío ꞌixun cana ꞌëa rabinun sinán‑

mi të cënti ꞌain.
29 Usai naínuax banaia cuax ca anu ꞌicë unicama raírinëx —caná ca banaxa 

—quia cëxa. Quimainun ca raíri nëx ribi —ángel ca Jesúsbë banaxa —quiax 
quia cëxa. 30 Quia ca Jesusan atu cacëxa:

—Ënë banax ca ꞌën cuanun ꞌën Papa quicëma ꞌicën. Mitsúnmi cuanun 
ca quiaxa. 31 Bërí ca ënë nëtënu ꞌicë unicama, cara ꞌëmi sinania, cara ꞌëmi 
sina nima quixun Nucën Papa Diosan isti ꞌicën. Isanan ca an ꞌëmi sinán cëma 
unicaman ꞌapu, ñunshin ꞌati manën ꞌapu ribi ax cushi ꞌicëbi ꞌën unicama ꞌibua‑
ti mo quin ñusmoti ꞌicën. 32  ꞌËx unin i curú so cënu matáscë ꞌitan cëxun cana 
camabi menu ꞌicë uni ꞌëmia sinánun ꞌimiti ꞌain.

33  Ësoquin ca uisai ꞌiax cara bamati ꞌicë quixun cacëxa.
34 Usaquian cacëxun ca unicaman Jesús cacëxa:
—An Nucën Papa Diosan bana cuënëo uni ñuixuncë unían a bana isquin 

unicama ñuixunia cana nuna cuan, ax ca ësai quia, Cristo ax ca nëtët́imoi 
xënibua ꞌaínbi ꞌiti ꞌicën. ¿Usa ꞌaínbi cara mina min, axa Nucën Papa Dios nuax 
uni ꞌinux uá, ax ca i curú so cënu matáscë ꞌiti ꞌicë quixun nu cain? ¿Ui cara 
Nucën Papa Dios nuaxa uni ꞌinux uá ax ꞌic?

35  Cacë xunbi ca Jesusan, ꞌëmi camina sinánti ꞌai quixun caquin ësaquin 
catë cëan cëxa:

—ꞌItsama nëtëínshi ca an mitsu upí oquin sinán miti, ax mitsubë ꞌiti 
ꞌicën. Usa ꞌain camina ax cuan cëma pan ꞌain, an mitsu ꞌunán mi cë sabi oi ꞌiti 
ꞌain, ax cuan cë bëmi usabi ꞌinun. A an ꞌunán mi cëma uni, an ca uisai cara 
ꞌiti ꞌicë quixun ꞌuna nima. 36  Usa ꞌain camina an mitsu upí oquin ꞌunán miti, 
axa mitsubë ꞌaínshi, an ꞌacë sa ribi oquinmi mitsún ribi sinánun, aín bana ca 
asérabi ꞌicë quixun sinani ami cata mëti ꞌain.

Usaquin catancëx ca Jesús atun isnunma cuani nëtëácëxa.

Judíos unicama Jesúsmi sinántisama tan
37 ꞌItsa oquin Jesusan uni itsin ꞌacëma ñu ꞌaia isquinbi ca judíos unicaman 

ax ca asérabi Cristo ꞌicë quixun sinánma ꞌicën. 38  Nucën Papa Diosan sinán‑
mi cëxun aín bana Isaíasnën cuënëo sabi oi ca ꞌiacëxa. A banax ca ësai quia:

Nucën ꞌIbu, ¿Uinu ꞌicë unin cara, min bana nun ñuixuncëxun cuaquin, 
asérabi ca quixun sinanx? ¿Uinu ꞌicë unin cara minmi ñu ꞌaia isquin 
mix camina asérabi cushi ꞌai quixun sinanx?

39 Uisa ꞌaish cara ami sinán ti sama tania quixuan unin ꞌunánun ca Nucën Papa 
Diosan bëtsi bana ribi Isaías cuënëo mia cëxa. Ax ca ësai quia:
 40 Nucën Papa Diosan ca acama atun nuitu mëu ꞌunántisama tanan 

atun pabitan cuaquinbi uisai quicë cara quixun ꞌunántisama tanun 

ꞌimiaxa. ꞌImianan ca atun bërun isquinbi, ꞌëx cana cushiira ꞌai 
quixun sinántisama tanía ꞌën iëḿisama ꞌinun ꞌimiaxa.

41 Ësaquin ca Isaíasnën cuënëo cëxa, an Nucën Papa Diosan ꞌimi cëxun Jesusan 
usoquin ñu ꞌati isanan bana ñuixunti iscë cupí.

42  Usa ꞌaínbi ca ꞌitsaira judíos uni ꞌimainun aín ꞌapu raíri nën ribi Jesús, ax 
ca Cristo, axa utia atun caíncë, a ꞌicë quixun sinán cëxa. Atun nuitu mëu 
usaquin sina níbi ca chiqui ra cëti banama ꞌicën, fariseo unica mami racuëti 
—atun sapi ca anua judíos unicama timët́i xubunu nu atsín mi të cën tima 
ꞌicë —quixun sinani. 43  Nucën Papa Dios cuëënun ꞌicë sa mairai ca a unicama 
fariseo unica mami racuëti atux cuëën cësa oíshi ꞌiacëxa.

Jesusan bana cuaisama tancë cupí uni ꞌuchocë ꞌiti
44 Usa ꞌain ca Jesusan munuma bana quin atu cacëxa:
—Axa ꞌëmi cata mëcë uni ax ca ꞌëmishi cata më tíma, Nucën Papa Dios, an ꞌë 

xuá, amiribi cata mëtia. 45 An ꞌë iscë uni an ca Nucën Papa Dios, an ꞌë xuá, aribi 
isia. 46 An aín sinan upíira ꞌixun uni upí ꞌimiti ꞌëx cana unicama ñu ꞌatima ꞌacë 
ꞌaíshbi sina nati ꞌëmi cata mëti upí ꞌinun ꞌiminux uacën. 47 Uinu ꞌicë unin cara ꞌën 
bana cuaquinbi ꞌëx quicë sabi oquin ꞌaima, a uni cana ꞌën ꞌuchoiman. ꞌËx cana 
ënë nëtënu ꞌicë uni ꞌuchoi uáma ꞌain. Atúxa Nucën Papa Diosnan ꞌinux iëńun 
cana uacën. 48  An ꞌë tima quin ꞌën bana cuai sama tancë uni ax ca ꞌën bana 
quicësa oquin ꞌacëma cupí, ënë mecama cëñúti nëtën ꞌuchocë ꞌiti ꞌicën. 49 ꞌËx 
cana ꞌënbi sinánx banaiman. ꞌËn Papa, an ꞌë xuá, an ca uisai carana banati ꞌain, 
uiso quin carana uni ꞌunán miti ꞌai quixun ꞌë caxa. 50 ꞌËn cana ꞌunanin, an ꞌë 
cacë bana ax ca anúan uni ainan ꞌaish Nucën Papa Diosbë nëtët́imoi ꞌiti a ꞌicën. 
Usaquin ꞌunánxun cana ꞌën Papan ꞌë cacë sabi oquin bana ñuin.

II. BAMATANCËXA JESUCRISTO BAISQUIA (13-21)

Jesusan aín ꞌunánmicë unicama tachuca

13  1 Pascua anun carnero ꞌati nëtëa ꞌicëma pan ꞌain ca Jesusan ꞌunán‑
cëxa, anúan ënë menuax aín Papanu cuanti nëtë ca ꞌura matia quixun. 

Jesusan ca ënë menu xuan aín bana cuacë unicama camabi nëtën upí oquin 
nuiba cëxa. Usa ꞌain ca Jesús ax an atu nuibacë cupí bamaia aín unicaman —
asé rabi nu an nuibati ca usai bamaia —quixun ꞌunánti nëtë ꞌura ma cëxa.

2  ꞌUra ma cë bëtan ca ñunshin ꞌati manën ꞌapun Judas Isca riote, Simonan 
bëchicë, a Jesús uni ꞌinánti sinán mia cëxa. Usoquian sinán micë ꞌain ca a 
ñantan Jesusan aín ꞌunán micë unica ma bëtan piacëxa. 3 Piquin ca —ꞌën Papan 
camabi ñu ꞌibua mianan ënë nëtënu xuá ꞌaish cana anuribi cuan të cënti ꞌai —
quixun sinán cëxa. 4 Usaquin sinani ca pitancëx nirua cëxa. Niruxun aín cutun 
pëxun nantancëx ca anun ratërëmët́i chupan tsitë cë rë quia cëxa. 5 Usai ꞌitan‑
cëxun ca ꞌunpax manë xapanu ꞌaruxun aín ꞌunán micë uni achúshi achúshi 
tachu ca tan cëxun anun ratërëmët́i chupan tatë rëan cëxa.

6 Tatë rën tan cëxa aribishi tachu cati aia ca Simón Pedronën Jesús cacëxa:
—¿Min cara mina ꞌë tachu cati ꞌain?
7 Cacëxun ca Jesusan cacëxa:
—Uisa cupí carana ꞌën ësoquin mitsu ꞌai quixun camina bërí ꞌuna niman. 

Nëtë itsin cuni camina ꞌunánti ꞌain.

8  Cacëxun ca Pedronën cacëxa:
—ꞌËx mi meuira ꞌicë camina uisa nëtëńbi min ꞌë tachu ca tima ꞌain.
Ësoquian cacëxun ca Jesusan catë cëan cëxa:
—ꞌËn mi chuca cëma ꞌaish camina ꞌënan ꞌitima ꞌai —quixun.
9 Cacëxun ca Simón Pedronën:
—Usa ꞌain ca ꞌën taëishi ꞌaxunma ꞌën mëcën rabë ́ꞌimainun ꞌën maxcá ribi 

chucat —quixun cacëxa.
10 Cacë xunbi ca Jesusan amiri bishi cacëxa:
—Nashicë́xa aín nami cama upí ꞌain ca unin nashi të cën quinma aín taëishi 

anun nicëx́a chuaia chucati ꞌicën. Usari biti camina micamax nashi cësa ꞌaish, 
nuitu upíñu ꞌain, ꞌaíshbi camina micama achú shi në xëshi min nuitu upíma 
ꞌain.

11 Uin cara a uni ꞌinánti ꞌicë quixun ꞌunán quin ca —micama achú shi në xëshi 
camina min nuitu upíma ꞌai —quixun cacëxa.

12  Ësoquin caquin atu tachu ca tan cëxun aín cutun bixun pañuax mesa 
rapasu tsóbu të cën tan cëxun ca amiri bishi catë cëan cëxa:

—¿Uisa cupí carana ꞌën ësoquin mitsu ꞌa quixun cara mina ꞌunanin? 
13 Mitsun camina ꞌëx isana mitsun ꞌIbu ꞌianan an mitsu ꞌunán micë a ꞌai quixun 
ꞌë cain. Asérabi cana ꞌëx usa ꞌain. 14 ꞌËx mitsun ꞌIbu ꞌianan an mitsu ꞌunán‑
micë ꞌixunbi cana mitsu tachucan. Usari biti camina micamax bëtsibë bëtsibë 
tachu ca nanti ꞌain. 15 Ënëx ca a tanquinmi usaribi oquin ꞌacanun ꞌën mitsu ꞌacë 
ꞌicën. 16 Asérabi cana ꞌën mitsu cain, “an uni ñu mëëxuncë uni an ca an a ñu 
mëëmicë uni inuíma”. Usari biti ca a xucë uni, ax an xucë abë sënëńma ꞌicën. 
17 Ënë bana cama ꞌunán quin a bana quicë sabi oquin ꞌai camina chuá marua 
tani cuëën canti ꞌain. 18  Mitsux camina cuëënti ꞌai quibi cana camabi mitsu 
ñui quiman. Ama. ꞌËn caíscë unicama, mitsux cara mina uisa uni ꞌai quixun 
cana ꞌunanin. ꞌËn ꞌunán cë sabi oi ca Nucën Papa Diosan bana cuënëo, ësai 
quicë sabi oi, ꞌiti ꞌicën: “An ꞌëbëtan pán picë uni ax ca ꞌëmi ꞌiaxa”. 19 A unían 
aín sináncë ñu ꞌacëma pan ꞌain cana mitsu can. Usaquin mitsu catancëx, ꞌëx 
usai ꞌicë bëtan, camina asérabi carana ꞌëx ui ꞌai quixun ꞌuná nuxun ꞌacanin. 
20 Asérabi cana mitsu cain, uin cara ꞌën bana ñuixunun ꞌën xucë uni aín bana 
cuatia an ca ꞌën bana ribi cuatia. Usaribi oquin ca ui unin cara ꞌën bana cuatia 
an Nucën Papa Dios, an ꞌë xuá, aín bana ribi cuatia.

Judasnën a uni ꞌinántia Jesús ñuia bana 
(Mt 26.20‑25; Mr 14.17‑21; Lc 22.21‑23)

21 Usoquin catancëx masá nuitu quin ca Jesusan upí oquin atun cuai sabi 
oquin atu cacëxa:

—Asé rabi cana ꞌën mitsu cain, mitsu achú shinën ca an ꞌati monun uni ꞌë 
ꞌinánti ꞌicën.

22  Cacëx́bi ca aín ꞌunán micë unicama ui ñui cara quia quixun ꞌuna nima 
sinán casmai isanan cëxa. 23  Usa ꞌain ca aín ꞌunán micë uni achúshi, aira 
Jesusan nuibacë, ax Jesús rapasu ꞌiacëxa. 24 Usa ꞌicë ca Simon Pedronën, ui 
ñui cara quia ñucánun quixun sanán quin mëtún quin cacëxa. 25 Cacëxun ca 
axa a rapasu ꞌicë an Jesús cacëxa:

—¿Nucën ꞌIbu, ui uni cara ax ꞌic?
26 Cacëxun ca Jesusan pán chamara bixun cacëxa:

—A ꞌën pán chamara ënë chabóxun ꞌináncë uni, ax ca a ꞌicën.
Caxun ca pán chama ratsu chabóxun Simonan bëchicë, Judas Isca riote, a 

ꞌinán cëxa. 27 ꞌInán cë xuan bitsiashi ca ñunshin ꞌati manën ꞌapu, Sata násnën Judas 
bënëńquinshi sinán mia cëxa. Usaquian sinánmia ca Jesusan Judas cacëxa:

—Añu cara mina ꞌacasi ca bënëńquinshi ꞌat.
28  Usaquin caia ca mesa rapasu ꞌicë unicaman uisoti cara Jesusan usaquin 

Judas caia quixun sinán cas ma quin cuama ꞌicën. 29 Judas ax ca anu curíqui 
puruti ñusuti a niquincë uni ꞌiacëxa. Usa ꞌain ca raírinën, Jesusan sapi isa 
Pascua nëtën piti ñu maru tanun canan, ñuñuma uni ñu ꞌinán tanun caxa 
quixun sinán cëxa. 30 Usa ꞌain ca pán chama ratsu bixun pitancëx sënëńquiani 
Judas imë ́cuan cëxa.

Axa quicësabi oi ꞌiti bana ió
31 Chiquí quiania Judas cuan cë bëtan ca Jesusan aín ꞌunán micë uni raíri 

cacëxa:
—Bërí, bama tancëx, ꞌëx baís qui cë bëtan ca unin ꞌunánti ꞌicën, ꞌëx cana asérabi 

Nucën Papa Diosan xuá a ꞌai quixun. ꞌUnánan ca uisaira cushi cara Nucën Papa 
Dios ꞌicë quixun ꞌunánti ꞌicëen piti ñu maru tanun canan, ñn. 32 Uisaira cushiñu 
cara ax ꞌicë quixun ꞌunán quian unin a rabinun ca Nucën Papa Diosan uni ꞌinux 
anuax uá ꞌicë, ꞌë baís qui miti ꞌicën. Usocë bëtan ca ꞌëx cana asérabi aín Bëchicë ꞌai 
quixun ꞌunán quin unin ꞌëribi rabiti ꞌicën. Bëríbi ca usai ꞌiti ꞌicën. 33 Xëni bu tíma 
cana bënë tishi mitsubë ꞌiti ꞌain. Mitsubë ꞌitancëx cuancë camina ꞌë bari nuxun 
ꞌain. Usa ꞌain cana ꞌën judíos unicama cacë sabi oquin bërí mitsu ribi cain, anu ꞌëx 
cuancë anu camina mitsux cuan tima ꞌain. 34 Mitsun ꞌunán cëma bana ió ënëribi 
cana axa quicë sabi oími ꞌinun mitsu cain, mitsúxbi camina bëtsibë bëtsibë nuiba‑
nanti ꞌain. ꞌËn mitsu nuiba cë sa ribi oi camina micamax bëtsibë bëtsibë upiti 
nuiba nanti ꞌain. 35 Mica maxmi bëtsibë nuiba nania isquin ca camabi unin, ënë 
unicamax ca asérabi Jesusan ꞌunán micë ꞌicë quixun ꞌunánti ꞌicën.

Pedronën a ñuiquin uni paránti Jesusan ñuia 
(Mt 26.31‑35; Mr 14.27‑31; Lc 22.31‑34)

36 Usaquian cacëxun ca Simón Pedronën Jesús cacëxa:
—¿Uinu cara mina cuanin?
Cacëxun ca Jesusan cacëxa:
—Anu ꞌëx cuanti, anu camina bërí ꞌëbë cuan tima ꞌain. Anúnmi cuanti nëtë 

sënëńcëbë camina cuanti ꞌain.
37 Cacëxun ca Pedronën cacëxa:
—¿Uisa cupí carana bëríbi mibë cuan tima ꞌain? Unían ꞌë ꞌanúnbi cana mibë 

cuanti ꞌain.
38  Cacëxun ca Jesusan cacëxa:
—¿Asérabi cara mina unin mi ꞌacas cëxbi ꞌëbë cuanti ꞌain? Asérabi cana ꞌën 

mi cain, ꞌatapa bana ti sama pan ꞌain camina —ꞌën cana a uni ꞌuna nima —
quixun ꞌë ñuiquin rabë ́ꞌimainun achúshi oquin uni cati ꞌain.

Nucën Papa Diosnan ꞌinux ca uni Jesúsmi catamëti ꞌicë quicë bana

14  1 Usaquin catan cëxun ca ësaquin ribi Jesusan aín ꞌunán micë unicama 
cacëxa:

—Masá nuituaxma ca ꞌican. Nucën Papa Diosmi camina cata mëti ꞌain. 
Nucën Papa Diosmi cata mëti ca ꞌëmi ribi catamët. 2  ꞌËn Papan ꞌicënu ca anu 
ꞌiti ꞌitsa ꞌicën. Anu ꞌiti ꞌaíma ꞌain cana, anu ꞌiti ca ꞌaíma ꞌicë quixun mitsu 
catsían. Usa ꞌain cana anumi ꞌicánti a mitsu mënío xuni cuanin. 3  Mënío xun-
bë tsini cana anumi ꞌëbë ꞌinun mitsu bitsi utëcë nuxun ꞌain, ꞌëx anu ꞌicë anumi 
mitsux ꞌëbë ꞌinun. 4 ꞌËx anu cuanti a ꞌunánan camina ëx anun cuanti bai aribi 
mitsun ꞌunanin.

5 Cacëxun ca Tomásnën cacëxa:
—Uinu cara mina cuanin, a cana nuna ꞌuna niman. ¿Usa ꞌixun cara nuna 

uisaxun mix anun cuanti bai ꞌunánti ꞌain?
6 Cacëxun ca Jesusan cacëxa:
—ꞌËx cana anun cuanti bai, a ꞌain. ꞌIanan cana an Nucën Papa Diosan 

sináncë ñucama ꞌunán quin ax cuëën cë sabi oquin ꞌacë, a ꞌain. ꞌIanan cana an 
uni anun tsóti nëtë ꞌináncë, a ꞌain. Uix cara Nucën Papa Diosnu cuainsa tania 
ax ca ꞌëmi pain cata mëti ꞌicën. 7 Mitsun ꞌë upí oquin ꞌunáncë ꞌixun camina ꞌën 
Papa ribi upí oquin ꞌunán tsian. Usa ꞌain camina bërí a ꞌunanin, a camina isan.

8  Quia ca Feli penën cacëxa:
—Nucën Papa Dios ca nu ismit. Bëtsi ñuuma, ashi cana nuna mi ñucatin.
9 Cacë xunbi ca Jesusan cacëxa:
—¿Camabi nëtën mitsubë ꞌiabi cara mina uisa uni carana ꞌai quixun ꞌë ꞌuna‑

niman? An ꞌë iscë uni, an ca Nucën Papa Dios ribi isia. ¿Usa ꞌaínbi cara mina 
uisa cupí, nu ca Nucën Papa Dios ismit quin? 10 ¿ꞌËx cana Nucën Papa Diosbë 
ꞌain, Nucën Papa Dios ax ca ꞌëbë ꞌicë quixun cara mina sina niman? ꞌËn mi 
cacë bana ënëx ca ꞌënbi sinani quicë banama ꞌicën. Ax ꞌëbë ꞌixun ca Nucën 
Papa Diosan ax cuëëncë ñu ꞌanun ꞌë ꞌamia. 11 ꞌËx cana Nucën Papa Diosbë ꞌai 
quianan Nucën Papa Dios ax ca ꞌëbë ꞌicë quia camina a banax ca asérabi ꞌicë 
quixun sinánti ꞌain. ꞌËx quicë bana ax ca asérabi ꞌicë quixun sinán quin mabi 
camina ꞌën ñu ꞌaiami iscë, acama cupí, ꞌëx cana asérabi Nucën Papa Dios nuax 
uá ꞌai quixun ꞌunánti ꞌain.

12  Asérabi cana ꞌën mitsu cain, ꞌëx Nucën Papa Diosnu cuancë cupí ca axa 
ꞌëmi cata mëcë uni, an ꞌën ꞌacë ñuribi ꞌati ꞌicën, ꞌanan ca ꞌën ꞌacë sa maira oquin 
ñu ꞌati ꞌicën. 13  Añu cara mina ꞌën anën ñucá cësa oquin ꞌëx cuëën cë sabi oquin 
ñucati, a cana mitsu ꞌaxúnti ꞌain, Nucën Papa Dios ca cushiira ꞌicë quixuan 
ꞌën ꞌaia isquin unin ꞌunánun. 14 Añu cara mina ꞌë sinán quin ꞌëx cuëën cë sabi 
oquin ñucati, a cana mitsu ꞌaxúnti ꞌain.

Jesusan aín Bëru Ñunshin Upí aín unicamanu xuti
15 Asérabi ꞌëmi sináncë ꞌixun camina ꞌën mitsu cacë sabi oquin ñu ꞌati ꞌain. 

16 Usaquinmi ꞌacë bëtan cana an mitsu ꞌaquinti a mitsubëa ꞌinun xunun Nucën 
Papa Dios ñucáti ꞌain, axa xënibua ꞌaínbi mitsubë ꞌinun. 17 Ax ca Nucën Papa 
Diosan Bëru Ñunshin Upí ꞌicën, an Nucën Papa Diosan sináncë ñucama 
ꞌunáncë, a. A ca an Nucën Papa Diosan bana sinán cëma unin ui cara ax 
ꞌicë quixun ꞌunán tima ꞌicën, ca a istima ꞌicën. Usa ꞌaish ca atux Nucën Papa 
Diosan Bëru Ñunshin Upíñu ꞌitima ꞌicën. Usa ꞌaínbi camina mitsun a ꞌunánti 
ꞌain, axa mitsunu ꞌianan xënibua ꞌaínbi mitsubë ꞌicë cupí. 18  ꞌËn cana mitsu 
ꞌibu ñu moima, cana mitsunu utëcënin. 19 ꞌItsama nëtë ꞌicë bëtan ca an Nucën 
Papa Diosan bana cuacëma unin ꞌë istë cën tima ꞌicën. Usa ꞌaínbi camina 

mitsun ꞌë istë cë nuxun ꞌain. ꞌËx pain Nucën Papa Diosbë ꞌicë cupí camina 
usari biti mitsúx ribi abë ꞌinuxun ꞌain. 20 A nëtën camina ꞌuná nuxun ꞌacanin, 
ꞌëx cana ꞌën Papabë ꞌain, usari biti camina mitsux ꞌëbë ꞌain, ꞌëxribi mitsubë 
ꞌimainun. 21 An ꞌën bana ꞌunán quin ax quicë sabi oquin ꞌacë uni ax ca axa 
ꞌëmi asérabi sináncë uni a ꞌicën. Axa ꞌëmi sináncë uni a ca ꞌën Papán ribi 
nuibatia. Usaribi oquin cana ꞌënribi a uni nuiba quin uisaira carana ꞌëx ꞌai 
quixun ꞌunán mi nuxun ꞌain.

22  Cacëxun ca Judas Isca riote ama, bëtsi Judasnën Jesús cacëxa:
—¿Uisa cupí cara mina nu uisaira cara mina mix ꞌai quixun ismi quinbi an 

Nucën Papa Diosan bana cuacëma unica ma ribi ismi tima ꞌain?
23  Cacëxun ca Jesusan cacëxa:
—Uix cara ꞌëmi sinania, ax ca ꞌëx quicë sabi oi ꞌiti ꞌicën. Usai ꞌia ca ꞌën 

Papan nuibati ꞌicën. An nuiba cëbë cana ꞌën Papabë ꞌëxribi a unibë ꞌiti ꞌain. 
24 Axa ꞌëmi sinán cëma uni ax ca ꞌëx quicë sabi oi ꞌima. ꞌËn mitsu cacë bana, 
ënëx ca ꞌënbi sinanx quicëma ꞌicën. Ax ca Nucën Papa Dios, an ꞌë ënu ꞌinun 
xuá, an ꞌë sinán micë ꞌicën. 25  Mitsubë ënë nëtënu ꞌixúinshi cana ënë bana‑
cama mitsu ñuixunin. 26 Usa ꞌaínbi ca Nucën Papa Diosan ꞌë cupíshi aín Bëru 
Ñunshin Upí, an uni ꞌaquinti, xuti ꞌicën. Xucëxun ca an camabi ñu ꞌunán‑
mianan ꞌën ñuixuncë bana cama manu ti mo quin mitsu sinán miti ꞌicën.

27 ꞌËx cuan cë bëbi camina chuá ma shirua bucu canti ꞌain. ꞌËn ꞌimicëx camina 
ënë menu ꞌicë ñu sinani cuëën cë sa maira oi ꞌënan ꞌaish cuëëni chuá marua 
ꞌiti ꞌain. Usa ꞌain ca masá nuituaxma ꞌianan racuëáxma ꞌican. 28  ꞌËn mitsu, 
cana cuanin, cuan tan cëxbi cana mitsubë ꞌinux utëcëni cuani quixun cacëxun 
camina cama xunbi cuacan. Asérabi ꞌëmi sináncë ꞌaish camina mitsux, ꞌësa‑
maira ꞌën Papa anu cana cuani quixun ꞌën cacëx cuëën tsian. 29 Ënë ñucama 
ꞌiisama pa in ꞌain cana mitsu ñuixuan, mitsúnmi ënë ñucama ꞌia isquin, 
asérabi cana ꞌëx Nucën Papa Diosan xuá ꞌai quixun ꞌunánun.

30 Ënë bana ca maishi cana mitsu cain. An ënë menu ꞌicë unicama ax cuëën‑
cësa oquian ꞌanun ꞌamicë ꞌapu ca aia. Usa ꞌain cana bana itsi ribi ñuiquin mitsu 
caiman. Uxunbi ca an ꞌë uisoima. 31 Usa ꞌaínbi cana camabi unían ꞌëx cana ꞌën 
Papami sinani quixun ꞌunánun, an ꞌë cacë sabi oquin ꞌain. Ënëishi cana mitsu 
cain. Cuanti ca nirut —quixun ca Jesusan aín ꞌunán micë unicama cacëxa.

Aín icëñun uvasnën pëñan Jesusan bana ñuixuan

15  1 Usaquin catan cëxun ca ësaquin ribi Jesusan aín ꞌunán micë unicama 
cacëxa:

—Ësa ca. ꞌËx cana uvas ꞌapácë aín i rara sa ribi ꞌain. ꞌImainun ca ꞌën Papax 
an ñu ꞌapácë bërúancë unisa ꞌicën. 2  Usa ꞌixun ca an uinu ꞌicë ꞌën pëñanëx 
cara bimi ñuma ꞌicë a tëaxun nia. Nianan ca uinu ꞌicë ꞌën pëñanëx cara 
bimiñu ꞌicë a upíira oquian tuanun ramë níoia. 3 Micaman ꞌën mitsu ñuixuncë 
bana cuacë cupí camina mitsun nuitu mëníocë ꞌaish upí ꞌain. 4 ꞌËx mitsubë 
ꞌimainun ca mitsúx ribi ꞌëbëbi ꞌit. Ësa ca: Uva pëñan pëónx quicë ꞌaish aín 
i rarami upiti tacásh qui cëma ꞌixun ca upí oquin tuaima. Upiti aín rarami 
tacásh quicë ꞌixun cuni ca upí oquin tuaia. Usari biti camina mitsux asérabi 
ꞌëbë ꞌima uvas tuáñu ma sa ribi ꞌiti ꞌain.

5 ꞌËx cana uvas aín i rara sa ribi ꞌain. Aín pëñán sa ribi camina mitsux ꞌain. 
Usa ꞌaish camina ꞌëmi cata mëanan ꞌëmi upiti sinánan ꞌëx mibë ꞌain, min 

Juan 14 ,  15 912  



sinan ꞌën sinán sa ribi ꞌaish ꞌëx cuëën cë sabi oquin ꞌanan ꞌën bana quicë sabi oi 
ꞌiti ꞌain. ꞌËx mitsu bëma ꞌain camina ꞌëx cuëën cësa oi ꞌitima ꞌain. 6 Uva pëñan 
bimi ñuma ax ca unin tëaxun nicëx xanania. Xanania bucún ru tan cëxun tsi 
rëqui ru cëmi nicëx ca xaratia. Usari biti ca axa ꞌëmi cata mëti ꞌëmi sinán cëma 
unicamax ꞌiti ꞌicën.

7 Mitsux ꞌëmi cata mëanan ꞌën bana manuima ꞌëx quicë sabi oi ꞌicë ꞌixunmi 
ñucá cëxun ca Nucën Papa Diosan mitsúnmi cacë sabi oquin mitsu ꞌaquinti 
ꞌicën. 8  Mitsun ꞌën sinán sa ribi ꞌixun upí ñu ꞌaia isquin ca unin ꞌunánti ꞌicën, 
mitsux camina asérabi ꞌën uni ꞌai quixun. Usa ꞌixun ca mitsu cupí unin Nucën 
Papa Dios rabiti ꞌicën. 9 ꞌËn Papan ꞌë nuiba cë sa ribi oquin cana mitsu ꞌitsaira 
nuibatin. ꞌËn mi nuiba mainun camina ꞌë manuima ꞌëmi sinánti ꞌicanin. 10 Ax 
quicë sabi oi ꞌia ca ꞌën Papa Diosan ënquinma ꞌë nuibatia. Usari bi timi ꞌëx 
quicë sabi oi ꞌia cana ꞌënribi ënquinma mitsu nuibatin.

11 ꞌËx ꞌicë sa ri bi timi mitsúx ribi chuá marua tani cuëëni bucu canun cana ënë 
bana cama ñuixun quin mitsu cain. 12  Ënëx ca asérabi ax quicë saími ꞌicanti 
bana a ꞌicën: ꞌËn mitsu nuiba cë sa ri biti camina bëtsibë bëtsibë nuiba nanti ꞌain. 
13  Abëa nuiba nancë uni axa bamati ꞌaínbi ca a uni bamati rabanan a nuibacë 
uni ax bamati ꞌicën. Usa unin ca uni itsin ꞌacë sa maira oquin uni nuibatia. 
14 ꞌËn cacë sabi oi ꞌi camina mitsux ꞌëbë nuiba nancë uni ꞌain. 15 Usa ꞌain cana 
ꞌën ñu mëëmicë uni camina ꞌai quixun mitsu caiman. An ñu mëëxuncë unin 
ca uiso quin ñu ꞌati cara an ñu mëëmicë unin sinania quixun ꞌuna nima. ꞌËbë 
nuiba nancë unicama camina ꞌai quixun cana mitsu cain. Usa ꞌicë cana ꞌën 
Papan ꞌë cacë ñucama mitsu ꞌunán mian. 16 ꞌËx mitsun ꞌibu ꞌinúnmi ꞌë caís can‑
cë xun mabi cana ꞌënan ꞌinun mitsu ꞌënbi caísan. Usotan cëxun cana mitsúnmi 
ꞌën sinán sa ribi ꞌixun upí ñuishi ꞌanun mitsu can, xënibua ꞌaínbia Nucën Papa 
Dios cuëënun. Usaquin ꞌaia ca ꞌëx cuëën cë sabi oquinmi ñucá cëxun mitsu 
ꞌaxúnti ꞌicën. 17 Usa ꞌain cana mitsu catë cënin, camina bëtsibë bëtsibë nuiba‑
nanti ꞌain.

Jesúscëñun aín unicamamia ënë nëtënu ꞌicë uni nisha
18  Ësaquin ribi ca Jesusan aín ꞌunán micë unicama cacëxa:
—Nucën Papa Diosan bana cuacëma unica maxa mitsumi nish cëxun camina 

sinánti ꞌain, ꞌëmi pain ca nish can cëxa quixun. 19 Mitsun atun sinán sa ribi 
ꞌicë ca an Nucën Papa Diosmi sinán quinma ënë nëtënu ꞌicë ñuishi sináncë 
unicaman mitsu nuiba tsianxa. ꞌAínbi camina mitsux ꞌën caíscë ꞌaish, atun 
sinán sama ꞌain. Usa ꞌain ca atun nuiba tima mitsumi nishia. 20  ꞌËn ësaquin 
mitsu cacë a camina sinán canti ꞌain, “an uni ñu mëëxuncë uni an ca an a ñu 
mëëmicë uni inuíma”. ꞌËmi pain nish quin ca unin ꞌë bëtsi bëtsi oia. Usaribi 
oquin ca ꞌënan cupí mitsu unin bëtsi bëtsi oti ꞌicën. Usa ꞌaínbi ca uni raírinën 
ꞌën bana cuati ꞌicën. Usaribi oquin ca ꞌënan cupí uni raírinën mitsun bana 
cuati ꞌicën. 21 Nucën Papa Dios an ꞌë xuá a ꞌunán cëma ꞌixun ca ꞌënan cupí raíri 
unin mitsu bëtsi bëtsi onuxun ꞌaia.

22  ꞌËn atu bana ñuixuni uáma ꞌain ca atux usabi ꞌitsíanxa. ꞌAínbi cana 
ꞌëx uá ꞌixun atu bana ñuixuan. Usa ꞌain ca ꞌën bana ꞌuna nibi ꞌëmi cata mëi‑
sama tancë cupí aín ꞌucha tërëńcëma ꞌaish atun ꞌuchabi ꞌicën. 23  Axa ꞌëmi 
nishcë uni, ax ca ꞌën Papa mi ribi nishia. 24 Atúan isnun ꞌën uni itsin ꞌacëma 
ñu ꞌacëma ꞌain ca atux usabi ꞌitsíanxa. Usa ꞌaínbi ca ꞌën ꞌacë ñucama isaxa. 

A cupí ca ꞌëmi nishanan ꞌën Papa mi ribi nishaxa. 25 Nucën Papa Diosan bana 
cuënëo ax ca ꞌë ñui ësai quia: “ꞌËn ꞌatima ñu ꞌacë ꞌaímabi ca ꞌëmi nish canxa”. 
A bana quicë sabi oi ca ꞌia.

26  Unicamax ꞌëmi nishcë ꞌaínbi ca aín Bëru Ñunshin Upí, an Nucën Papa 
Diosan sináncë ñucama ꞌunánan uni ꞌaquincë, an uisa carana ꞌëx ꞌai quixun 
mitsu ꞌunán miti ꞌicën. Ax ca an Nucën Papa Diosan sináncë ñucama ꞌunáncë, 
a ꞌicën. A cana Nucën Papa Dios cuëën cë sabi oquin mitsubëa ꞌinun xuti ꞌain. 
27 Mitsún ribi camabi nëtën ꞌëbë ꞌixun ꞌën bana ñuixunia cuanan ꞌën ñu ꞌaia 
iscë ꞌixun camina ꞌë ñuiquin uisa carana ꞌëx ꞌai quixun unicama ꞌunán miti 
ꞌain.

16  1 Nucën Papa Diosmi manuax mami ꞌicánun cana ënë bana mitsu 
ñuixunin. 2  Mitsúxmi ꞌënan cupí ca anua judíos unicama timët́i 

xubunu atsín të cëanx mami ꞌinun mitsu chiquín ca nuxun ꞌaia. Nucën Papa Dios 
cuëën cë sabi oquin isa ꞌaia quixun sinán quin ca unin mitsu bëtsi bëtsi oquin 
ꞌati ꞌicën. Usai ꞌia camina isti ꞌain. 3  Uisa nëtëńbi Nucën Papa Dios ꞌimainun 
ꞌëribi ꞌunán cëma ꞌixun ca usoquin mitsu ꞌati ꞌicën. 4 Usoquian unin ꞌati mo cë‑
xunmi a sinánun cana usai ca ꞌiti ꞌicë quixun mitsu cain.

Aín Bëru Ñunshin Upitan Nucën Papa Diosan unicama ꞌunánmiti bana

Ësaquin ribi ca Jesusan aín ꞌunán micë unicama cacëxa:
—Camabi nëtën mitsubë ꞌixun ñuixun xun mabi cana cuanuxun bërí, 

unían bëtsi bëtsi ocëxunmi a sinán canun, ënë bana cama mitsu ñuixunin. 
5  Bërí cana an ꞌën xuá anu cuanin, abë ꞌi. Ësaquin ꞌën cacë xunbi camina 
mitsu achú shi nënbi uinuira carana cuanin quixun ꞌë ñuca timan. 6 ꞌË ñuca tí‑
mabi camina ꞌën cacëx masá nuitu canin. 7 Usai ꞌiabi cana asérabi mitsu cain, 
upitaxmi ꞌë cupí ꞌicanun cana ꞌëx cuanin. ꞌËx cuan cë bëma ca an uni ꞌaquinti, 
Nucën Papa Diosan Bëru Ñunshin Upí, ax mitsubë ꞌi utima ꞌicën. Usa ꞌaínbi 
cana ꞌëx cuan quin a xuti ꞌain. 8  An ca Nucën Papa Diosan bana cuacëma 
unicama atux ca ꞌuchañu ꞌicë quixun ꞌunán mianan, usai ca ꞌëmi cata mëti, uni 
upí nuituñu ꞌiti ꞌicë quixun ꞌunán mianan, Nucën Papa Diosan ca ꞌëmi sinán‑
cëma unicama atun ꞌucha cupí castí canti ꞌicë quixun ꞌunán miti ꞌicën. 9 ꞌËmi 
cata mëti sinán cëma cupí ca atux ꞌucha ñuira ꞌicën. 10 ꞌËn Papanu cuan cëmi 
mitsun ꞌë istë cën cë bë tanma ca atun uisai cara ꞌëmi cata mëcë ꞌaish uni upí 
ꞌiti ꞌicë quixun ꞌunánti ꞌicën. 11 An ënë nëtënu ꞌicë unicama ꞌibuacë ñunshin 
ꞌati manën ꞌapu ca castí ca nuxun ꞌuchocë ꞌicën. Usa ꞌain ca axa ꞌëmi cata më‑
cëma unica man ribi, usari biti ca atux castí cancë ꞌiti ꞌicë quixun ꞌunánti ꞌicën.

12  ꞌËn a mitsu ñuixunti bëtsi bana ca ma ribi ënu ꞌaínbi camina ꞌën bërí 
ñuixun cë xunbi uisai quicë cara quixun cuacan tima ꞌain. 13  ꞌAínbi ca Nucën 
Papa Diosan Bëru Ñunshin Upí, an Nucën Papa Diosan sináncë ñucama 
ꞌunáncë, an mitsubë ꞌixun, ꞌën mitsu ñuixuncë bana cama ax cara uisaira 
quicë ꞌicë quixun mitsu ꞌunán mianan uisa ñucamax cara upí ꞌicë mitsu ꞌunán‑
miti ꞌicën. An ca anbi sinán cësa oquinma, Nucën Papa Diosan cacë xuan cuacë 
ñuca maishi mitsu ꞌunán miti ꞌicën. ꞌUnán mianan ca uisai cara ꞌën unicama 
ënë nëtë nuax ꞌianan Nucën Papa Diosan nëtë nuax ribi ꞌiti ꞌicë quixun mitsu 
ꞌunán miti ꞌicën. 14 An ca ꞌën sináncë ñucama ꞌunán quin usaribi oquin mitsu 
ꞌunán miti ꞌicën. An mitsu ꞌunán micë cupí camina ꞌë rabiti ꞌain. 15 ꞌËn Papan 
ñu ax ca ꞌënan ribi ꞌicën. Aín sinán sa ribi ca ꞌën sinan ꞌicën, ꞌën cushix ca aín 

cushi sa ribi ꞌicën. Usa ꞌain cana mitsu can, aín Bëru Ñunshin Upí an ca ꞌën 
sináncë ñucama ꞌunán quin usaribi oquin mitsu ꞌunán miti ꞌicën.

Masá nuitutancëxbi ca aín unicama chuámarua 
tani cuëënti ꞌicë quiáxa Jesús quia

16 Ënu mitsubë ꞌitan cëxbi nëtëtia camina ꞌë istima ꞌain. ꞌIxunbi camina ꞌitsama 
nëtëínshi ꞌë istë cën canti ꞌain. Anu Nucën Papa Dios ꞌicë anu cana cuanin.

17 Ësoquian cacëx ca aín ꞌunán micë unicama raírinëx canan cëxa:
—¿Uisai quicë bana cara, “ënu mitsubë ꞌitancëx nëtëtia camina ꞌë istima 

ꞌain. ꞌIxunbi camina ꞌitsama nëtëínshi ꞌë ꞌistë cënti ꞌai”, quianan, “anu Nucën 
Papa Dios ꞌicë anu cana cuanin” quicë ënëx ꞌic? 18  Quianan ¿uisa cupi cara 
“ꞌitsama nëtëínshi” quiax quin? Cana nuna cuatima —quiax canan cëxa.

19 A ñucá catsi quiáxa canania ꞌunán quin ca Jesusan atu cacëxa:
—Ënu mit subë ꞌitancëx nëtëtia camina ꞌë istima ꞌain. ꞌIxunbi camina 

ꞌitsama nëtëínshi ꞌë istë cënti ꞌai quixun ꞌën mitsu cacë bana ñui cara mina 
cananin? 20 Asérabi cana ꞌën mitsu cain, ꞌë cupí camina masá nuituti bëunan 
mëscú canti ꞌain. Mitsúxmi usai ꞌimainun ca an Nucën Papa Diosan bana 
cuacëma unicama cuëënti ꞌicën. Masá nuitu tán cëxbi camina mitsux ꞌë cupí 
chuá marua tani cuëënti ꞌain. 21 Anúan bacëńti nëtën ca xanu paë tani bënëtia. 
Usa ꞌaínbi ca nani pa cë tan cëxun aín tuáratsu isi —cana bacëán —quixun 
sinani cuëëni, chuá mashi tanquin, bëráma paë tancë a manuia. 22  Usari biti 
camina mitsux bërí masá nuitutin, ꞌaíshbi camina ꞌë istë cëni cuëën quin chuá‑
ma shirua tanti ꞌain, uinu ꞌicë unínbi sina na mi ti sama oi.

23  A nëtën camina uisai quicë cara ꞌën mitsu cacë bana ënëx ꞌicë quixun ꞌë 
ñucá nu xunma ꞌain. Asérabi cana mitsu cain, ꞌëx quicë sabi oquinmi a ñucá‑
cëxun ca Nucën Papa Diosan mitsu ꞌaxunti ꞌicën. 24 ꞌËnan ꞌixunbi camina ꞌëx 
quicë sabi oquin añu ñubi Nucën Papa Dios ñucá can cëma pain ꞌain. Ca ñucát. 
Ñucá cëxun ca cuëë inra cuëënun an mitsu ꞌaxunti ꞌicën.

Axa aín unicamami nishcë unicamasama 
cushiira ca Jesucristo ꞌicë quicë bana

25 Canan ca ësaquin ribi Jesusan cacëxa:
—Bëtsi ñu ñuicë so quin cana ꞌën ꞌunán misa tancë bana cama mitsu ñuixuan. 

Usa ꞌaínbi cana ꞌitsama nëtë ꞌicë bëtan bëtsi ñu ꞌacë so quin ñuiquinma upí 
oquin cuaquinmi ꞌunánun Nucën Papa Dios ñuiquin mitsu ñuixunti ꞌain. 
26  Usacë bëtan camina ꞌënan cupí Nucën Papa Diosan mitsu ꞌaquinun ñucáti 
ꞌain. ꞌËinshi mitsu a ñucá xunti caín quinma camina mitsúnbi abë bana quin 
a ñucáti ꞌain. 27 An ca asérabi mitsu nuibatia. Mitsúxmi ꞌëmi sinánan ꞌëx 
cana Nucën Papa Dios nuax uá ꞌai quixun sináncë cupí ca an mitsu nuibatia. 
28  Nucën Papa nuax cana ënë nëtënu uacën. Uá ꞌaíshbi cana ënë nëtë nuax 
amiri bishi Nucën Papabë ꞌi cuan të cënin.

29 Cacëxun ca aín ꞌunán micë unicaman cacëxa:
—Asábi ca, bërí camina bëtsi ñu ñuicë so quin ñuiquinma —usa ca —

qui xúnu upí oquin ꞌunánun nu bana ñuixunin. 30  Bërí cana nuna ꞌunanin, 
upí oquin camabi ñu ꞌunán quin camina bana ñuixuanan bëtsi ñuribi ꞌan. A 
cupí cana nuna mi ñucá të cën quinma, asérabi ca usa ꞌicë quixun ꞌunánan mix 
camina asérabi Nucën Papa Dios nuax uá ꞌai quixun ꞌunanin.

31 Ësoquian cacëxun ca Jesusan aín ꞌunán micë unicama cacëxa:
—¿Usa ꞌain cara mina bërí pain ꞌëx cana asérabi Nucën Papa Dios nuax uá 

ꞌai quixun ꞌunanin? 32  ꞌUna nibi camina bëríbi camáxbi ꞌë ëbiani tsuá qui‑
quiani amami amamitan cuanti ꞌain. Usai camina bëríbi ꞌë ëbiani cuan canin. 
Mistúxmi ꞌë ëbiani cuan cë bëbi cana ꞌëshi ꞌima, Nucën Papa Dios ax ca ꞌëbë 
ꞌicën. 33  ꞌËmi cata më tími chuá ma shirua ꞌaish upitax ꞌicánun cana ënë bana‑
cama mitsu ñuixuan. Ënë nëtë nuax camina mitsux ꞌënan cupía mitsumi 
nish quin unin ꞌati mocë ꞌinuxun ꞌain. Usai ꞌibi camina bënë tima ꞌëmi 
cushi canti ꞌain. An ënë menu ꞌicë unicama ꞌibuacë ꞌicëbi cana ꞌën ñunshin 
ꞌati manën ꞌapu ñusmon.

Aín ꞌunánmicë unicama Jesusan Nucën Papa Dios ñucáxuan

17  1 Usaquin aín ꞌunán micë unicama caíshi manámi bësui abë bana quin 
ca Jesusan aín Papa cacëxa:

—Papan, unían ꞌë ꞌati nëtë ca uaxa. Min camina ꞌëx, min Bëchicë ꞌicë, 
bama cëbi ꞌë baís qui miti ꞌain, ꞌë rabi quian camabi unin mix camina asérabi 
cushiira ꞌai quixun ꞌunánun. 2  Min camina ui unicama cara mina min Bëchicë 
ꞌëmi sinánmi, acamaxa xënibua ꞌaínbi minan ꞌaish mibë ꞌinun ꞌiminun ꞌë can. 
3 Ui unin cara mixë shimi asérabi Dios ꞌicë, mi ꞌunánan minmi ënë menu unun 
xuá, ꞌë ꞌunáncë, a unica ma xëshi ca xënibua ꞌaínbi minan ꞌaish mibë ꞌiti ꞌicën.

4 Mi ñuiquin unicama ñuixuanan cana minmi a ꞌanun quixun ënë menu ꞌë 
xuá ñuca ma ribi ꞌaquin sënëón, minmi ꞌë cacë sabi oquin. 5  Usa ꞌain camina 
ënë nëtëa unicëma pain ꞌain ꞌëx ꞌiásabi oi misa ribi ꞌitë cënun, minu cuania ꞌë 
ꞌimi të cënti ꞌain.

6  Minmi usama ꞌicëbi ꞌëmi sinán micë, acama cana uisa cara mina mix ꞌai 
quixun ꞌunánun bana ñuixuan. Min unio ꞌaísha minan ꞌicëbi camina ꞌëmia 
sinánun ꞌimia. Usaquinmi ꞌimicëx ca ꞌën min bana ñuixun cëxun cuati ax 
quicë sabi oi ꞌiaxa. 7-8  Min ꞌë cacë sabi oquin cana ënë unicama bana ñuixuan. 
Ñuixun cëxun ca —asé rabi ca —quixun atun sinán quin asérabi cana ꞌëx 
minuax uá ꞌai quixun ꞌunánan min camina ꞌë xuacë quixun ꞌunania. Usa 
ꞌixun ca atun ꞌunania, ꞌën atu ñuixuncë bana cama ax ca min ꞌë sinán micë 
ꞌicë quixun.

9 Atu sinani cana mibë banain. An min bana cuacëma unicama cana mi 
ñucá xu niman. Minmi minan ꞌinun ꞌëmi sinán micë unicama ënëishi cana mi 
ñucá xunin. 10 Uicamax cara ꞌëmi sinania acamax ca mimi ribi sinania. Usari‑
biti ca uicamax cara mimi sinania acamax ca ꞌëmi ribi sinania. ꞌËn sinán sa ribi 
ca atun sinan ꞌicën.

11 Ënë nëtënu cana ꞌëx tiquiman, cana mibë ꞌi cuanin. ꞌËx cuan cëbë ca atux 
ënë nëtënu bërúti ꞌicën. Mix ꞌucha ñuma ꞌaish upíira ꞌianan cushiira ꞌixun 
camina minmi minan ꞌinun ꞌëmi sinán micë unicama ënë bërúanti ꞌain. ꞌËx 
mibë ꞌicë sa ri bitia atux bëtsibë nuiba nani achúshi sinán ñuishi ꞌaish achú‑
shisa ꞌinun camina atu bërúanti ꞌain. 12  Ënë nëtënu atubë ꞌixun cana minmi ꞌë 
ꞌináncë unicama min cushínbi bërúan. ꞌËn bërúan cëxun ca acama achú shi‑
nënbi ꞌëmi sinánti ëncëma ꞌicën. Usa ꞌaínbi ca achúshi uni axa usai ꞌiti ꞌia, an 
cuni ꞌëmi sinánti ëanxa, a ñuia min bana cuënëo quicë sabi oquin.

13 Bërí cana anu mi ꞌicë anu cuanin. Ënë nëtë nuax cuan cëma pan ꞌixun cana 
atu ꞌëx ꞌicë sa ri bitia chuá marua tani cuëënun atun cuamainun mi ñucá xunin. 

14 ꞌËn cana ënëcama min ꞌë sinán micë bana upí, ashi ñuixun quin ꞌunánmia. 
ꞌAínbi ca an ënë bana cuacëma unicamax atumi nishia, ꞌëx ꞌicë sa ri bitia atux 
ënë nëtënu ꞌicë ñuishi sinán cëma ꞌain. 15  Ënë nëtë nuami atu binun quixun 
cana mi ñuca timan. An min bana cuacëma unica maxa atumi nish cë bë tan‑
bimi ñunshin ꞌati manën ꞌapun ꞌibuati rabanan bërúanun quixun cana mi atu 
ñucá xunin. 16 ꞌËn ꞌacë sa ribi oquin sinán quin ca atun, an min bana cuacëma 
unicaman sinán cësa oquin sina nima. 17 Usa ꞌain camina min sinán cë sa ribi 
oquin sinánan min bana quicë sa biira oíshi ꞌinun atu ꞌimiti ꞌain. 18  Minmi 
ënë nëtënu ꞌicë unicama mimi sinánun ꞌaquinun ꞌë xuása ribi oquin, cana 
ënë unicama mimi sinánun unicama ꞌaquinun xutin. 19 Atun min bana upí 
oquin ꞌunán quin mix cuëën cë sabi oquinshi ꞌanun cana ꞌën mix cuëën cë sabi 
oquinshi ꞌain.

20 ꞌIxunbi cana ënë unica maishi mi ñuca xu niman. Atúan bana ñuixun cëxun 
cuatía ax ꞌëmi cata mëti unica ma ribi sinán quin cana mi ñucatin. 21 An ꞌën 
bana cuati unicaman, ꞌëmi cata më quin, bëtsin sinán cë sa ribi oquin sinánti 
cupí cana mi ñucatin. Mixmi ꞌëbë ꞌimainun ꞌëx mibë ꞌicë sa ri bitia nun sinán‑
sa ribi ꞌai sh atux nubë achú shisa ꞌinun cana mi ñucatin. Ënë nëtënu ꞌicë 
unicaman, asérabi camina min ꞌë xuacë quixun ꞌuná nuan atux bëtsin sinán‑
cësa oquinshi sinani, ꞌitsa ꞌaíshbi achú shisa ꞌinun cana mi ñucatin. 22  Nux 
cana nuna rabë ́ꞌaíshbi achú shishi ꞌain. Usari bitia atux ꞌitsa ꞌaíshbi achú shi‑
saishi ꞌinun cana ꞌëx misa ribi ꞌixun atúx ribia ꞌësa ribi ꞌinun ꞌimian. 23  Mix 
ꞌëbë ꞌicë sa ri biti cana ꞌëx atubë ꞌain, atúxa asérabi nuiba nani bëtsin ꞌacë sa‑
ribi oquin sinani achú shisa ꞌinun. Atúxa usa ꞌain ca an min bana cuacëma 
unicaman ꞌunánti ꞌicën, asérabi camina min ꞌë xuacë quixun. ꞌUnánan ca, 
ꞌëmi ꞌacë sa ribi oquin camina an ꞌën bana cuacë unicama nuibati quixun 
ꞌunánti ꞌicën.

24 Papan, ënë nëtë uniti sama pan ꞌain camina ꞌë nuiba quin misa ribi ꞌinun 
min cush i ꞌë ꞌináncën. Usa cana ꞌëx ꞌai quixun isnúxa minmi ꞌë ꞌináncë 
unicamax anu ꞌëx ꞌicë anuribi ꞌëbë ꞌiti cana cuëënin. 25 Papan, upíira sinánñu 
camina ꞌain. Usa ꞌicëbi ca an min bana cuacëma unicaman mi ꞌuna nima. 
ꞌAínbi cana ꞌën mi ꞌunan, an ꞌën bana cuacë unica man ribi ca asérabi camina 
min ꞌë xuacë quixun ꞌunania. 26  ꞌËx atubë ꞌimainun min ꞌë nuiba cë sa ri bitia 
atúx ribi bëtsibë bëtsibë nuiba nanun cana uisaira cara mina mix ꞌain quixun 
atu ꞌunán mian. Usa ꞌixun cana usabi oquin ꞌunán miti ꞌain.

Policíanëan Jesús bia 
(Mt 26.47‑56; Mr 14.43‑50; Lc 22.47‑53)

18  1 ꞌËso quin abë bana quin aín Papa Dios catancëx ca Jesús aín ꞌunán‑
micë uni mëcën rabë ́ꞌimainun achúshi acama buani Cedrón cacë 

baca ësquicë, a inubiani ꞌuri anu i ꞌapácë naëratsu, anu cuan cëxa. 2  A naëx 
ca anu Jesús ꞌimainun aín ꞌunán micë unica ma bë ribi ꞌitsai timëćë ꞌixuan, 
Judas, an Jesús uni ꞌinánti, anribi ꞌunáncë ꞌiacëxa. 3  Usa ꞌain ca an ꞌunánxun 
Judasnën, judíos sacer do tenën cushi ca ma bëtan fariseo unicaman xucë 
poli cía cëñun suntá ru ca ma ribi buán cëxa. Buán cëxun raíri nëan buí ërëńcë 
buán mainun raírinën anun ꞌaca nanti manë xëtocë ꞌimainun i tëacë acama 
buanx ca Jesúsmi bëba can cëxa. 4 Ami bëbaia ca, bëráma usocanti ꞌunán xunbi 
ꞌë uisoi cara aia quixun sinán quin mëra mi quin Jesusan atu cacëxa:

—¿Ui cara mina bari canin?
5  Cacëxun ca —Jesús, Naza retnu ꞌicë uni, a cana nuna barin —quixun 

cacan cëxa. Usaquin cacëxun ca Jesusan atu cacëxa:
—ꞌËx cana a ꞌain.
Usai quimainun ca Judas, an Jesús atu ꞌinánti, ax atubë ꞌiacëxa. 6  —ꞌËx 

cana ami mitsun baricë a ꞌai —quixun Jesusan cacëx ca caxutan titiqui 
camáxbi menu nipa cëa cëxa. 7 Usai ꞌia ca amiri bishi Jesusan ñucá të cëan cëxa:

—¿Ui cara mina bari canin?
Cacëxun ca:
—Jesús, Naza retnu ꞌicë uni, a cana nuna bari —quixun cacan cëxa.
8  Cacëxun ca Jesusan cacëxa:
—ꞌËx cana a ꞌai quixun cana mitsu can. Usa ꞌain camina mitsun ꞌë bari quin 

ꞌëbë ꞌicë unicama ënë cuan tánun ënti ꞌain.
9 Atúan bixun ꞌati mo cëxun aín unicaman ami sinánti ënti rabanan ca 

Jesusan usoquin an biti unicama cacëxa, aín bana, “minmi ꞌë ꞌináncë 
unicama achú shi nëxbi ca ꞌëmi sinánti ëncëma ꞌicën” quicë sabi oía ꞌinun. 
10 Usaquin cacë bëtan ca Simón Pedronën manë xëto cëñu ꞌixun aín xacánua 
biquin sacer do tenën cushi caman ꞌapun ñu mëëmicë uni, Malco cacë, a aín 
pabí mëqueu ꞌicë bisca cëxa. 11 Usoiabi ca Jesusan Pedro cacëxa:

—Min manë xëtocë a ca aín xacánu ꞌaru tëcën. ꞌËx ënë unicaman bicëx 
ꞌaisa maira tëmë rati ꞌën Papa cuëën cëbë cana usai ꞌiti ꞌain.

Judíos sacerdotenën cushicaman ꞌapunua Jesús buáncan 
(Mt 26.57‑58; Mr 14.53‑54; Lc 22.54)

12  Usa ꞌain ca suntá ru cama, aín coman dante ꞌimainun judíos unibunën xucë 
policía acaman bixun Jesús nëacëxa. 13  Usotan cëxun ca Anásnën xubunu 
buán can cëxa. Anás ax ca Caifásnën xanun papa ꞌiacëxa. ꞌIanan ca a barin 
judíos sacer do tenën cushi caman ꞌapu ꞌiacëxa. 14 Caifás ax ca —nuxnu upitax 
bucu nuan achúshi uni bamati ca asábi ꞌiti ꞌicë —qui xuan an judíos ꞌapu cama 
cacë a ꞌiacëxa.

An ꞌunáncëma isa Jesús ꞌicë quiax Pedro cëmëa 
(Mt 26.69‑70; Mr 14.66‑68; Lc 22.55‑57)

15  Jesúsa suntá runën buán cëbë ca Simón Pedro ꞌimainun Jesusan ꞌunán‑
micë uni itsi, atu nuibiani cuan cëxa. Axa Pedrobë cuancë uni ax ca 
sacer do tenën cushi caman ꞌapun ꞌunáncë ꞌaish, Jesúsbë a ꞌapun xubu, cënë‑
cënua me mëníocë, anu atsían cëxa. 16  Atsinia ca Pedronën ëman bërúxun 
xëcuë nuxun caían cëxa. Usa ꞌain ca ax paían Jesúsbë atsíncë uni, an sacer‑
do tenën cushi caman ꞌapun ꞌunáncë ꞌixun, an xëcuë bërúancë xanubë 
bana tan cëxun Pedro atsín mia cëxa. 17 Atsínmia ca an xëcuë bërúancë xanun 
Pedro cacëxa:

—¿Bëría bëcancë uni an ꞌunán micë unicama a achú shima cara mina mix 
ꞌain?

Cacëxun ca Pedronën cacëxa:
—Ama cana ꞌain.
18  Catancëx ca matsi ꞌaían ꞌapun ñu mëëmicë unicama poli cía ca mabë tsi 

rëca ruax sëna më cëbë, Pedro ribi atubë anuax sëna mëa cëxa.

Sacerdotenën cushicaman ꞌapun Jesús ñucá 
(Mt 26.59‑66; Mr 14.55‑64; Lc 22.66‑71)

19  Usa ꞌain ca judíos sacer do tenën cushi caman ꞌapuira an, ui cara 
isa aín ꞌunán micë unicama ꞌicë canan uisa bana cara isa ꞌunán miaxa 
quixun ꞌunán catsi quixun Jesús ñucá cëxa. 20  Ñucá cëxun ca Jesusan 
cacëxa:

—ꞌËn cana camabi unían cuamainun, anua judíos unicama timë́cë 
xubu ca ma nuxun ñuixuanan anuxun Nucën Papa Dios rabiti xubu 
anua judíos unicama timë́cë, anuxun ribi unë́quinma unicama bana 
ñuixuan. 21  ¿Usa ꞌaínbi cara mina uisa cupí ꞌë ñucatin? An ꞌën cacëxun 
cuacë unicama ca ñucát. Atun ca añu carana ꞌën ꞌunánmia quixun 
ꞌunania.

22  Caia ca policía achúshi a rapasu nicë an —¿min cara mina ësoquin sacer-
do tenën cushi caman ꞌapu ënë cain? —quixun caquin Jesús cuëtash ca cëxa. 
23  Usocëxun ca Jesusan cacëxa:

—ꞌËx ꞌati mati banaia cuaquin camina uisai carana quia quixun ꞌë cati ꞌain. 
Upiti banaia camina ꞌë mëëtima ꞌain.

24  Usa ꞌain ca Anásnën, Jesús nëami tan cëxun poli cía cama sacer do tenën 
cushi caman ꞌapu, Caifás, anu buán tanun quixun xuacëxa.

An ꞌunáncëma isa Jesús ꞌicë quiáxa Pedro cëmëtëcëan 
(Mt 26.71‑75; Mr 14.69‑72; Lc 22.58‑62)

25  Usomainun ca Simón Pedro tsimi sëna mëti ꞌiacëxa. Sëna mëtia ca 
ñucá can cëxa:

—¿Mixribi caina ënë unin ꞌunán micë uni achú shima ꞌain?
Cacë xunbi ca —ama cana ꞌai —quixun cacëxa. 26 Quia ca an sacer do tenën 

cushi caman apu ñu mëëxuncë uni achúshi, aín aintsia pabís concë, an Pedro 
cacëxa:

—¿Naënua carana miribi a unicëñun isíma ꞌion?
27 Cacëxun ca Pedronën amiri bishi —ama cana ꞌai —quixun catë cëan cëxa. 

Usoquian cacë bëbi ca ꞌatapa bana cëxa.

Policíanëan Jesús Pilátonu buan 
(Mt 27.1‑2, 11‑14; Mr 15.1‑5; Lc 23.1‑5)

28  Pëca ra cëma ꞌaín shia xabaracëćëbëtan ca Caifásnën xubunua poli cíanën 
Jesús Roma nuaxa ucë ꞌapu, Pilato, aín xubunu buán cëxa. Usa ꞌain ca a ꞌapua 
aín caibuma ꞌain, aín xubunu atsini ꞌucha xuinsa Pascua nëtën ꞌati ñu pitima 
ꞌicë quixun sinani judíos unicama anu atsíanma ꞌicën. 29 Usa ꞌain ca Pilato aín 
xubu nuax chiquíxun atu cacëxa:

—¿Añu ñu cupí cara mina ënë unimi manán canin?
30 Cacëxun ca atun cacëxa:
—ꞌUcha ñuira ꞌicëma cana nuna minu bëcë ꞌitsiama.
31 Cacëxun ca Pilá tonën cacëxa:
—Mitsúnbi camina buán tan cëxun mitsun cuati bana quicë sabi oquin, cara 

ꞌuchaxa, cara ꞌucha cëma ꞌicë quixun isti ꞌain.
Cacëxun ca atun cacëxa:

—Usa ꞌaínbi ca mitsun ꞌapux quia, judíos unicaman ca uni ꞌatima ꞌicë 
quiax. 32  —Usai cana i curú so cënu unin matáscëx bama nuxun ꞌai —quiáxa 
Jesús quiá sabi oi bamanun ca judíos unicaman usoquin Pilato cacëxa.

33  Usa ꞌain ca judíos unicama cabiani aín xubunu atsín të cënxun cuëncëx́a 
aia Pila tonën Jesús cacëxa:

—¿Mix cara mina judíos unicaman ꞌapu ꞌain?
34 Cacëxun ca Jesusan cacëxa:
—¿Minbi sinán quin cara mina ësoquin ꞌë ñucatin? ¿Bëtsi unin cara ꞌë 

ñuiquin mi cacëma ꞌic?
35 Cacëxun ca Pilá tonën cacëxa:
—ꞌËx cana judíos unima ꞌain. Min aintsinbi ca sacer do tenën cushi ca ma‑

bëtan ënu mi bëaxa. ¿Añu ñu cara mina ꞌan?
36 Cacëxun ca Jesusan cacëxa:
—Ënë nëtënu ꞌicë ꞌapu ꞌinux cana uáma ꞌain. ꞌËx ënë nëtënu ꞌicë ꞌapu ꞌain 

ca judíos unicaman ꞌë bitima cupí ꞌën unicama atubë ꞌaca nan tsianxa. Usa ꞌain 
cana ënë nëtënu ꞌicë ꞌapu ꞌinux uáma ꞌain.

37 Cacëxun ca Pilá tonën catë cëan cëxa:
—¿Usa ꞌain cara mina asërabi ꞌapu ꞌain?
Quixuan cacëxun ca Jesusan cacëxa:
—ꞌËx cana ꞌapu ꞌain, min ꞌë cacë sabi oi. Usai ꞌinux cana ënë nëtënu uacën, 

Nucën Papa Diosan sináncë ñucama ñuiquin camabi uni canux. Uicaman cara 
uisaira cara a bana ꞌicë quixun ꞌunán tisa tania, an ca ꞌën bana cuatia.

38  Cacëxun ca Pilá tonën Jesús cacëxa:
—¿Uisa cara min Diosan sináncë ꞌic?

Jesús ca bamati ꞌicë —quiáxa Pilato quia 
(Mt 27.15‑31; Mr 15.6‑20; Lc 23.13‑25)

Usaquin catancëx amiri bishi ëman chiquí quin ca Pilá tonën judíos unicama 
cacëxa:

—ꞌËn iscëx ca ënë uni ꞌatima ñu ꞌacëma ꞌicën. 39 Camabi baritia cana 
Pascua nëtën mitsúxmi cuëën cë sabi oquin sipuacë uni achúshi chiquinin. 
Usa ꞌain ¿cara mina ꞌën judíos unibunën ꞌapu chiquínti cuëën canin?

40 Cacë xunbi ca amiri bishi munuma cuën cëni bana quin judíos unicaman 
cacëxa:

—A ꞌaxunma ca Barra bá sëshi chiquin. Barrabás, ax ca an ñu mëca macë 
uni ꞌiacëxa.

19  1 Usa ꞌain ca Pilá tonën xubunu atsín të cën quin Jesús rish quinun 
quixun suntá ru cama cacëxa. 2  Cacëxun rish qui tan cëxun ca ꞌapu isa 

quiax ami cuai quin suntá runën muxa mañuti otan cëxun mañu mianan upí 
chupa minanën pucu cësa aribi pañu mia cëxa. 3  Usotan cëxun ca aín bëmá‑
nanu nira cë quin ꞌusán quin —judíos unicaman ꞌapu ca chuá mashi ꞌit —caquin 
tantásh ca cëxa. 4 Usocëbë chiquí quin ca Pilá tonën judíos unicama cacëxa:

—ꞌËn iscëx ca ënë uni ꞌucha cëma ꞌicën. Usa ꞌicëmi mitsun ꞌunánun cana a 
bëtë cënin.

5  Ësoquian cacëbë ca Jesús ri bishi muxa mañu tiocë mañuanan chupa 
minanën pucu cësa pañucë ꞌaish chiquía cëxa. Chiquí cë bëtan ca Pilá tonën 
judíos unicama cacëxa:

—A cënë ꞌicën, a uni.
6  C acëx ca sacer do tenën cushi cama ꞌimainun poli cía ca max ribi a isi 

munuma cuën cëni quia cëxa:
—I curú so cënu ca matas, i curú so cënu ca matas.
Cacëxun ca Pilá tonën cacëxa:
—ꞌËn iscëx ca ënë uni ꞌucha cëma ꞌicën. Usa ꞌain ca mitsúnbi buán tan cëxun 

i curú so cënu matástan.
7 Ësaquian cacëxun ca judíos unibunën Piláto cacëxa:
—Ënë unix ca ꞌëx cana Nucën Papa Diosan Bëchicë ꞌai quia. Usa ꞌain ca 

axa ësai banacë unix ca ꞌacë ꞌiti ꞌicë quiax Moisésnën cuënëo bana quicë sabi 
oi bamati ꞌicën.

8  Usa ꞌain ca ꞌëx cana Nucën Papa Diosan Bëchicë ꞌai quiax quia quixun 
judíos unicaman ñuia cuati Pilato aín bëmánan pëqui ꞌaisa maira racuëácëxa. 
9 Racuëti aín xubunu atsín të cënxun ca Jesús cacëxa:

—¿Uinu ꞌicë uni cara mina ꞌain?
Cacë xunbi ca cáma ꞌicën. 10 Cacë xunma ca Pilá tonën cacëxa:
—¿ꞌËn mi ñucá cë xunbi cara mina ꞌëribi caiman? ꞌËx cuëën quin cana mi 

chiquínti ꞌain; ꞌëx cuëën quin cana unían mi i curú so cënu matásnun ꞌamiti 
ꞌain. ¿A cara mina ꞌuna niman?

11 Cacëxun ca Jesusan cacëxa:
—Naínu ꞌ icë  Nucën Papa Dios cuëën cë bë tanma camina min ꞌë uisabi 

otsíama. Usa ꞌain ca an mi ꞌë ꞌináncë unicama ax mix ꞌicë sa mairai ꞌuchaxa.
12  Usoquian Jesusan cacë xuan Pilá tonën Jesús chiquínti sina niabi ca judíos 

unicaman munuma cuëní sho quin cacëxa:
—Min ënë uni chiquíanx camina Romanu ꞌicë ꞌapu Césarbë upí ꞌitima ꞌain. 

Uinu ꞌicë unix cara —ꞌëx cana ꞌapu ꞌai —quia, ax ca Césarbë nisha nan cësa 
ꞌiti ꞌicën.

13 Usaquian judíos unicaman cacëxun Jesús ëman chiquí mi tancëx ca Pilato 
anuxuan ami uni manán cëxun cuacë anu tsóbua cëxa. Anu tsóti ax ca me 
mënío qu ian anu maxax nancë ꞌaish hebreo banan Gabata cacë, ꞌiacëxa. 
14 Pascua nëtë imëíshi ꞌinun a nëtën piti anun mëníoti nëtëan bari xamá ru‑
mainun ca anu tsóxun Pilá tonën judíos unicama cacëxa:

—A cënë ꞌicën, mitsun ꞌapu.
15 Cacëxun ca cuëní sho quin cacëxa:
—Ca bamati ꞌicën, ca bamati ꞌicën. I curú so cënu ca matas.
Cacëxun ca Pilá tonën cacëxa:
—¿ꞌËn carana mitsun ꞌapu i curú so cënu matás miti ꞌain?
Quia ca sacer do tenën cushi caman cacëxa:
—Nun ꞌapu itsi ca ꞌaíma ꞌicën. César në xëshi ca nun ꞌapu ꞌicën.
16  Usaquian cacan cëxun ca Pilá tonën atúnbia i curú so cënu matásnun 

quixun cacëxa. Usoquian Pilá tonën cacëxun ca judíos unicama cuëën cë sabi 
oquin suntá ru caman Jesús buán cëxa.

I curúsocënua Jesús matáscan 
(Mt 27.32‑44; Mr 15.21‑32; Lc 23.26‑43)

17 Buán cëxun ca Jesusan abi anua matás canti i curú socë ꞌiábian quin 
Calvario cacë matá, hebreo banan Gólgota cacë, anu buán cëxa. 18  Buanx 

bëbacë ca suntá ru caman Jesús i curú so cënu matás tan cëxun nitsían cëxa. 
Usoquin ca rabë ́uniribi, bëtsi amo ꞌanan bëtsi ribi amo i curú so cënu matás‑
tan cëxun nitsían cëxa, Jesús a nëbët́si ꞌinun. 19 Usoca mainun ca Pilá tonën 
cuënëo mi tan cëxun i curú so cënu ësai quicë bana matás mia cëxa: “Jesús, Naza-
retnu ꞌicë, judíos unicaman ꞌapu”. 20 Usa ꞌain ca Gólgota matá anuxuan Jesús 
i curú so cënu matás cancë, axa Jeru salén ꞌurama ꞌain, raíri nëxa umainun 
raíri nëx ribi cuan quin judíos unicaman a bana cuënëocë isacëxa. A banax ca 
hebreo banan ꞌanan, latín banan ꞌanan, griego banán ribi cuënëocë ꞌiacëxa.

21 Usoquian cuënëocë ꞌain ca judíos sacer do tenën cushi caman Piláto 
cacëxa:

—“Judíos unicaman ꞌapu ca” quixun cuënëo xunma ca ꞌat. Usoquinma ca 
“axa, ꞌëx cana judíos unicaman ꞌapu ꞌai quicë, a ca ënëx ꞌicë” quixun ꞌat.

22  Cacëxun ca Pilá tonën cacëxa:
—ꞌËn cuënëo micë bana ax ca usabi ꞌiti ꞌicën.
23  Usaquian ꞌan ca rabë ́ ꞌimainun rabë ́ suntá runën Jesús i curú so cënu 

matás tan cëxun mëtí ca nan quin aín chupa biacëxa. Aín chupa bitancëx ca 
chupa itsi cëxë quinma tëpëx́uinshi pañucë, 24 a bitsi canan cëxa:

—Tuca tima ca. Uin cara a tari biti ꞌicë quixun isti cana nuna ñuratsu pain 
niquin tanti ꞌain.

Nucën Papa Diosan bana cuënëo, axa ësai quiá sabi oquin ca sunta ru caman 
ꞌacëxa: “Ñuratsu pain niquin tantancëx ca ꞌën chupa cama mëtí ca nanxa”.

25 Jesús usoca mainun ca aín tita ꞌimainun aín titan xucën ꞌimainun Cleo‑
fásnën xanu María ꞌimainun María Magda lena, acamax anua Jesús mastáscë i 
curú socë a ꞌurama ꞌiacëxa. 26 Usa ꞌain ca Jesusan aín tita a ꞌura manua isanan 
aín ꞌunán micë uni achúshi aira nuibacë a, a rapa sunua isquin cacëxa:

—Titan, ax ca min tuá ꞌiti ꞌicën.
27 Canan ca aín ꞌunán micë uni aribi cacëxa:
—Ca is, ax ca min tita ꞌiti ꞌicë —quixun.
Usoquian Jesusan cacë sabi oquin ca an María aín xubunu ꞌinun buán cëxa.

Jesús bama 
(Mt 27.45‑56; Mr 15.33‑41; Lc 23.44‑49)

28  Usa ꞌain ca Jesus, ꞌën ꞌati ñucama cana cëñua quixun ꞌunani Nucën 
Papa Diosan bana cuënëo quicë sabi oi, —cana shimain —quia cëxa. 29 Quia 
ca manë xanpanua vino cachacë buácacë ꞌain, tsatimi rënmencë xapusa ñu 
ami chabó tan cëxun buáruxun ꞌamia cëxa. 30 ꞌAmicëx ca Jesús vino cachacë 
ꞌatancëx, —ꞌën ꞌati ñu cana cëñuan —qui tëtú bu tishi bama cëxa.

Suntárunëan Jesús manë xëtocën aín pichánpurunu ꞌá
31 Pascua nëtëa imëíshi ꞌiti ꞌain ca a nëtëx́a bëtsi nëtë sa maira anun ñu mëëtima 

ꞌain, i curú so cënu matáscë unicama anubi ꞌiti judíos unicaman cuëë anma 
ꞌicën. Usa ꞌixun ca Pila to nëan aín suntá ru cama i curú so cënu ꞌicë unicama aín 
xo tëcëńmianan i curú so cënua biminun cacëxa. 32 Cacë xuan xucëx cuanxun ca 
suntá runën Jesús cëñun matáscë uni rabë ́a bëtsi pain ꞌatan cëxun bëtsi ribi aín 
xo tëcëáncëxa. 33 Usobë tsini Jesús ribi ꞌai uxunbi ca asérabi bamacë isquin ꞌama 
ꞌicën. 34 ꞌAia mabi ca suntáru achú shi nëinshi aín pichán puru amoshi manë xëtocën 
chachia cëxa. Usocëx ca imi ꞌunpáxbë mëscúcë ꞌibúa cëxa. 35 Asérabi ënë ñucama 

isá ꞌixun cana ënë bana cuënëoin. ꞌËn cuënëocë bana ënëx ca asérabi cëmë‑
cëma ꞌicën. Usa ca quixun ꞌunán quin cana ënë bana cama mitsu cuënëo xunin, 
mitsún ri bimi asérabi ca usai ꞌiacëxa quixun ꞌunánun. 36 Nucën Papa Diosan 
bana cuënëo sabi oi ca ënë ñucama ꞌiacëxa. Ax ca ësai quia: “Aín xo achú shibi ca 
tëcëńtima ꞌicën”. A bana quicë sabi oquin ca uínbi aín xo achú shibi tëcëánma ꞌicën. 
37 Ësai ribi ca cuënëo bana quia: “Taro tan cëxun ca an ꞌacë caman isti ꞌicën”.

Jesús matá naëcënu mëníocan 
(Mt 27.57‑61; Mr 15.42‑47; Lc 23.50‑56)

38 Arimatea ëmanu ꞌicë uni, José, an ca Jesusan bana cuacë ꞌixunbi judíos unica‑
mami racuëq́uin uíbi —ꞌëx cana Jesusan bana cuacë ꞌai —quixun cáma ꞌicën. 
Usa ꞌixun ca bamacë Jesús buán tisa tanquin Piláto —¿asábi cara ꞌiti ꞌic? —quixun 
ñucá cëxa. Ñucá cëxun ca Pilá tonën, —asábi ca, ca buántan —quixun cacëxa. 
Cacëxun ca bamacë bibian quin Jesús buán cëxa. 39 Buán mainun ca Nico demo axa 
imë ́cuanx Jesúsbë bana, anribi ꞌinínti ro mirra rocëñun áloe ro mëscucë, treinta 
kilosa bëacëxa. 40 Usotan cëxun ca José bëtan Nico de monën judíos unibu nëan 
bamacë maínuxun uni ꞌacë sabi oquin, Jesús ꞌinínti ro mëscucë anun ꞌacë chupa, 
anun rabúan cëxa. 41 Usoquian Jesús mëníocë ꞌain ca i curú socë ꞌurama anu i ꞌapácë 
naëratsu matánu ꞌiacëxa. Anu ca me naëcë achúshi anu uni bamaia mëníoti ꞌacë 
ꞌaínbia anu uni mënío cëma pan ꞌiacëxa. 42 A quiníxa ꞌurama ꞌain ca Pascua nëtë 
ꞌaían atux a nëtën tantiti cupí anu racán tan cëxun Jesús mënío cëxa.

Bamaxbi Jesús baísquia 
(Mt 28.1‑10; Mr 16.1‑8; Lc 24.1‑12)

20  1 Domingo nëtë pëca ra cëma ꞌaínshi ca María Magda lena ax anua Jesús 
mëníoë xancë quini isi cuan cëxa. Cuanx bëba quin iscëxbi ca anúan quini 

xëpuë xancë mapara ax raca nacë ꞌiacëxa. 2 Usobiani bënë tishi abáquiani cuanxun 
ca aín ꞌunán micë uni aira Jesusan nuibacë, acëñun Simón Pedro cacëxa:

—Unin sapi ca Nucën ꞌIbu quininua bibian quin buánxa, uinu cara buánxun 
racánxa cana nuna ꞌuna niman.

3 Cacëx ca Pedrobë Jesusan ꞌunán micë uni itsi ribi anua Jesús mëníoë xancë 
quininu abáquiani cuan cëxa. 4 Cuaníbi ca Pedro axa munu cuan mainun bëtsi 
axira pain rëcuëńquiani cuanx quininu bëba cëxa. 5 Bëbai xëni rá cëti tëtú bu‑
quin quini naís quinbi ca ꞌaímonan anun rabúën xancë chupa ashi anua isacëxa. 
Isíbi ca quininu atsíanma ꞌicën. 6 Atsín cë bëma ca Simón Pedro ax tsián cua tsini 
aí ax pain quininu atsían cëxa. Atsínxun ca chupa anun Jesús rabúën xancë, 
ashi isacëxa. 7 Isanan ca anun mará buën xancë pañun aribi bëtsi chupa bëma 
capún cësa ꞌaish amo racácë isacëxa. 8 Iscë bëbi ca ax paían rëcuëńcuatsincë uni 
axribi quini mëu atsínxun —asé rabi ca Jesús ënuma ꞌicë —quixun isacëxa. 9 A 
ñu isquinbi ca a rabëtan Nucën Papa Diosan bana cuënëo, bama tancëx ca ax 
baís quiti ꞌicë quiáxa quicë, a uisai quicë cara quixun ꞌunánma ꞌicën. 10 ꞌUnán‑
quin mabi ca Jesús quini numa ꞌicë obiani aín xubunu cuan cëxa.

María Magdalenanëan Jesús isa 
(Mr 16.9‑11)

11 Usa ꞌain ca a uni rabë taxa cuan mainun utëcëanx María quini rapasu 
nira cëti aín namë ́isnux tëtú buti aín bëunan mëscúa cëxa. 12  Usai ꞌiquinbi ca 

quini mëucüa ángel rabë,́ chupa uxuira uxu pañuaxa, anu Jesús racáën xan‑
cënu aín maxcá ꞌicëu bëtsi ꞌimainun aín taë ꞌicëu bëtsi ri bishi tsócë isacëxa. 
13  Iscëxun ca ángelnën María cacëxa:

—¿Uisa catsi cara mina ini bëunan mëscutin? —quixun.
Cacë xunbi ca Maríanën catë cëan cëxa:
—Unin ca quin inu atsínxun ꞌën ꞌIbu baca ru bian quin buánxun amanu 

racánxa, uinu cara racánxa cana ꞌuna niman.
14  Cai caxu bësui cuai na cë quinbi ca Jesús a caxu nicë isacëxa, isquinbi 

ca —ax ca Jesús ꞌicë —quixun ꞌunánma ꞌicën. 15 ꞌUnán cë xun mabi ca Jesusan 
María cacëxa:

—¿Uisa catsi cara mina ini bëunan mëscutin? ¿Ui cara mina barin?
Cacë xunbi ca an naë bërúancë uni isa quixun sinán quin Maríanën cacëxa:
—Min buánxun camina bitsi cuanun uinu cara mina racan ꞌë cati ꞌain.
16 Cacëxun ca Jesusan cacëxa:
—María —ësa quinshi.
Cacëx cuai na cë quin ca Maríanën ratú quin, hebreo banan —Raboni —

cacëxa. A banax ca an uni ñu ꞌunán micë qui quicë ꞌicën. 17 Usaquian cacëxun 
ca Jesusan María cacëxa:

—ꞌË ramë xunma pan ca ꞌat, ën Papanu cana cuan cëma pain ꞌain. Cuan tan‑
cëxun ca ësaquin ꞌën xucëńcama catan: An ca ꞌë caxa, ꞌëx cana ꞌën Papa axa 
mitsun Papa ribi anu cuanin. Ax ꞌën Papa Dios ꞌaish ca mitsun Papa Dios ribi 
ꞌicën.

18  Usoquian Jesusan cacë sabi oquin ca María Magda le nanën aín ꞌunán micë 
unicama atunu cuanxun:

—ꞌËn cana Nucën ꞌIbu isan —quixun canan Jesús quicë bana cama atu 
ñuixuan cëxa.

Aín ꞌunánmicë unicaman Jesús baísquicë isa 
(Mt 28.16‑20; Mr 16.14‑18; Lc 24.36‑49)

19 Anúan Maríanën Jesús ispuncë domingo nëtë ñantán bu cëbë ca aín ꞌunán‑
micë unicamax, xubu achú shinu timëáx judíos unibumi racuëti ꞌaíma quin 
xëpuax ꞌiacëxa. Anua ꞌain, atu nëbët́si nira cë quin ca Jesusan cacëxa:

—Cana uan, chuá ma shirua ca ꞌican.
20 Ësoquin caquin ca aín mëcën rabë ́ismianan aín pichán pu ru ribi ismia‑

cëxa. Ismicëx ca aín ꞌunán micë unicama Nucën ꞌIbu isi shimë nio cati 
cuëë an cëxa. 21 Cuëënia ca amiri bishi Jesusan atu cacëxa:

—Chuá ma shirua ca ꞌican. ꞌËn Papan amia sinánun unicama ꞌaquinun ꞌë 
xuása ribi oquin cana ꞌëmia siná nunmi unicama ꞌaquinun mitsu xutin.

22  Canan ca cuëbitan atumi uínpu quin atu cacëxa:
—Nucën Papa Diosan Bëru Ñunshin Upíñu ca ꞌican. 23  Mitsúnmi tërëńcëx 

ca axa ꞌuchacë unin ꞌucha tërëńcë ꞌia. Usa ꞌaínbi ca mitsúnmi tërëńcëxma a 
unin ꞌucha tërëńcëma ꞌia.

Tomásnëan Jesús baísquicë isa
24 Anua Jesús atubë ꞌimainun ca aín ꞌunán micë uni achúshi Tomás, ꞌicëbi 

rabë ́bacëán ꞌicë Gemelo caquin ribi anëcë, ax atubëma ꞌiacëxa. 25 Usa ꞌain ca 
Jesús cuancë caxua aia, an Jesús iscë caman Tomás cacëxa:

Juan 20 924  



—Nucën ꞌIbu cana nuna isan.
Cacëxun ca Tomásnën cacëxa:
—Aín mëcën rabë ́anua rabun matás cancë isquin anu ꞌën mëcën rëbun 

ticánan aín pichán pu runu ꞌën mëcën atsín mi quin tanxunma cana asérabi ca 
ax Nucën ꞌIbu ꞌicë quixun sina niman.

26  Jesús baís qui xancëa achúshi semana ꞌain ca aín ꞌunán micë unicama 
amiri bishi achúshi xubunu timëćë ꞌiacëxa. A nëtën ca Tomás ribi atubë 
ꞌiacëxa. Usa ꞌain ca xubu xëpucë ꞌaínbi atu nëbët́si nira cë quin Jesusan aín 
ꞌunán micë unicama —Cana uan. Chuá ma shirua ca ꞌican —cacëxa. 27 Atu 
catan cëxun ca Tomás ribi cacëxa:

—Min mëcën rëbun ca ënu ticat, ꞌën mëcën rabëŕibi ca is. ꞌËn pichán pu‑
runu min mëcën atsín mi quin ca tan. ꞌËx cana ama ꞌai quixun sinán xunma ca 
ꞌëx cana asérabi Jesús ꞌai quixun sinan.

28  Cacëxun ca Tomásnën —mix camina asérabi ꞌën ꞌIbu ꞌianan ꞌën Dios ribi 
ꞌai —quixun cacëxa. 29 Cacëxun ca Jesusan cacëxa:

—Tomás, bërí camina ꞌë baís quicë isquin, asérabi cana ꞌën Papa Dios nuax 
uá ꞌai quixun ꞌunanin. An ꞌë isquin mabi, asérabi cana ꞌëx a ꞌai quixun sináncë 
uni, a ca Nucën Papa Diosan chuá ma shirua tani cuëënun ꞌimia.

Añu cupí carana ënë bana cuënëo quiáxa Juan quia
30  Usa ꞌain ca unin ꞌacëma ñu ꞌitsaira Jesusan aín ꞌunán micë unicaman 

isnun ꞌacëxa, ënë quiri canu ca Jesusan ꞌá ñucama camaira cuënëo cëma ꞌicën. 
31 Jesús ax ca asérabi Cristo, Nucën Papa Diosan Bëchicë ꞌicë quixun ꞌuna‑
nimi ami cata mëti mitsux xënibua ꞌaínbi Nucën Papa Diosnan ꞌinun cana ënë 
bana cama cuënëon.

Aín ꞌunánmicë unicama mëcën achúshi ꞌimainun 
rabëḿia Jesús chiquiracëtëcëan

21  1 Usai ꞌitan cëxa aín ꞌunán micë unicama Tibe rias cacë parún papa 
cuëbí ꞌain ca Jesús atumi pëas qui të cëni ësai ꞌiacëxa: 2  Anu ca Simón 

Pedro, Tomás ꞌicëbi rabë ́bacëán ꞌicë Gemelo caquin ribi anëcë, a ꞌimainun 
Nata nael, Gali leanu ꞌicë Caná cacë ëmanu ꞌicë, a ꞌimainun Zebe deonën 
bëchicë rabë ́acamabë Jesusan ꞌunán micë uni rabëŕibishi timëćë ꞌiacëxa. 
3  Anuxun ca Simón Pedronën —cana tsatsa ricani cuani —quixun raíri 
cacëxa. Cacëxun ca —nux ribi cana nuna mibë cuani —quixun cacan cëxa. 
Cabiani nuntinu cëñú ru quiani coónxun ricán quinbi ca tsatsa achú shi rabi 
biáma ꞌicën. 4  Bitsíma ꞌinëti ñancáishi pëca raxun ca Jesús masinua nicë 
iscan cëxa, isquinbi ca, ax ca Jesús ꞌicë quixun ꞌunán canma ꞌicën. 5 ꞌUnán cë‑
xun mabi ca Jesusan atu cacëxa:

—¿Tsatsa cara mina bican cëma ꞌain?
Cacëxun ca —cana nuna bicëma ꞌai —quixun cacan cëxa. 6  Usaquian 

cacëxun ca Jesusan —nunti rapasu mëqueu ca mitsun rica nanpat, anua 
camina tsatsa biti ꞌai —quixun cacëxa. Cacëxun ax quicë sabi oquin nanpá‑
tan cëxun ca rica nian cëxa. Ninquínbi ca ꞌaisa maira ꞌixúan tsatsan ꞌiëoia 
bëru cas ma cëxa. 7 Usocë bëtan ca aín ꞌunán micë uni achúshi, aira nuibacë, an 
—ax ca Nucën ꞌIbu ꞌicë —quixun Pedro cacëxa. Cacë xuinshi pëxúan nancë 
aín chupa bixun pañu tancëx ca Pedro nunti nuax bacanu ꞌibú quiani Jesúsnu 

cuan cëxa. 8  Cuan mainun ca raíri nëinshi Jesúsnu bëbati cien metrosa ꞌixun 
aín rica tsatsa buáquicë munuishi buani cuan cëxa. 9 Usa ꞌain ca masinu atun 
nunti ꞌaru tancëx cëñú bu cua tsini uquinbi tsi bëpu bu cënua tsatsa xuia isanan 
pánribi isacëxa. 10 Isia ca Jesusan atu cacëxa:

—Bërími bicancë tsatsa ꞌitsa mashi ca ꞌë bëxun.
11 Cacëxun ca Simón Pedronën nuntinu ꞌiruxun, ciento cincuenta y tres 

tsatsa chabu buáquicë ꞌicë, atun rica nërio bë tsin quin masinu bëacëxa. 
Bëcëxbi ca tsatsa chabu ꞌitsaira ꞌaínbi atun rica narás quiama ꞌicën. 12  Usoia 
ca Jesusan —ca pi ucan —atu cacëxa. Cacë xunbi ca aín ꞌunán micë unicama 
achú shi nënbi, ënëx ca Nucën ꞌIbu ꞌicë quixun cama xunbi ꞌunán quin, —¿ui 
cara mina ꞌain? —quixun ñucáma ꞌicën. 13  Usa ꞌain ca Jesusan atu rapasu 
nira cë quin pán bixun atu ꞌinán tan cëxun tsatsa ri bishi ꞌinán cëxa. 14  Usai ca 
Jesús bamaxbi baís qui tancëx rabëti pain ꞌitancëx aín ꞌunán micë unica mami 
amiri bishi chiqui ra cë të cëan cëxa.

Simon Pedronëan —ꞌëx cana asérabi mimi sinanin —quixun Jesús ca
15 Pia sënëńcë ca Jesusan Simón Pedro cacëxa:
—¿Jonásnën bëchicë, Simón, min ñucama sinán cë sa maira oi cara mina ꞌëmi 

sinán quin ꞌë nuibatin? Cacëxun ca cacëxa:
—ꞌËn ꞌIbu, min camina ꞌunanin, ꞌën cana mi nuibatin.
Quia ca cacëxa:
—ꞌËn carnero bacë ca pimi nuxun ꞌat.
16 Catan cëxun ca amiri bishi cacëxa:
—Jonásnën bëchicë, Simón, ¿cara mina ꞌë nuibatin?
Cacëxun ca catë cëan cëxa:
—ꞌËn ꞌIbu, min camina ꞌunanin, ꞌën cana mi nuibatin.
Quia ca cacëxa:
—ꞌËn carnero ca pimi nuxun ꞌat.
17 Rabë ́oquin catan cëxun ca amiri bishi catë cëan cëxa:
—Jonásnën bëchicë, Simón, ¿cara mina ꞌë nuibatin?
Rabë ́ꞌimainun achúshi oquian —cara mina ꞌë nuibati —quixun cacëxun ca 

Simón Pedronën —¿uisoti cara ꞌë ꞌitso quin ñucatia? —quixun sinani masá 
nuitu quin cacëxa:

—ꞌËn ꞌIbu, min camina camabi ñu ꞌunanin. Usa ꞌixun camina ꞌën cana mi 
nuibati quixun ꞌunanin.

Quia ca Jesusan cacëxa:
—ꞌËn carnero ca pimi nuxun ꞌat. 18  Asérabi cana ꞌën mi cain, bëná ꞌaish 

camina minbi chupa pañuanan uinu cara mina cuainsa tani anu cuancën. Usa 
ꞌaínbi ca xëniira ꞌaíshmi mësh patia uni itsin chupa pañu mixun uinu cara mina 
cuain sama tani anubi mi buánti ꞌicën.

19 An, usai cana bamati ꞌai quixun ꞌunánan bamaibi ami sinán quin ënquinma 
cana Nucën Papa Dios cuëën miti ꞌai quixun ꞌunánun ca Jesusan usoquin Pedro 
cacëxa. Catan cëxun ca —ꞌëx cuëën cë sabi oíshi ca ꞌit —quixun cacëxa.

Aín ꞌunánmicë uni achúshi, a Jesusan nuibacë, a ñui quicë bana
20 Usoquian cacëx caxu bësui cuai na cë quin ca Pedronën a nuibai racë aín 

ꞌunán micë uni, Juan, an Jesús nuibiania isacëxa. Ax ca an abëtan pi a rapasu 

tsóxun —uin cara uni mi ꞌinánti ꞌicë —quixun Jesús ñucáë xancë, a ꞌiacëxa. 
21 A uni isquin ca Pedronën Jesús ñucá cëxa:

—¿Uisaira cara ënë uni ꞌiti ꞌic?
22  Cacëxun ca Jesusan cacëxa:
—ꞌImi tisa tanquin ꞌën ꞌimicëx́a ꞌëx utëcën ta mainun ënë unix ënë nëtënu 

tsócë bëbi camina uisa cupí cara usai ꞌia quixun sinani bënë tima ꞌëx cuëën‑
cë sabi oíshi ꞌiti ꞌain.

23  Usaquian cacëxun cuaxun ca an Jesusan bana cuacë unicaman —a 
uni sapi ca bama tima ꞌicë —quixun sinánxun chanio cëxa. Usa ꞌaínbi ca 
Jesusan —Juan ca bama tima ꞌicë —quixun Pedro cáma ꞌicën. Caquinma ca 
ësoquinshi cacëxa: “ꞌImi tisa tanquin ën ꞌimicëx́a ꞌëx utëcën ta mainun ënë unix 
ënë nëtënu tsócë bëbi camina uisa cupí cara usai ꞌia quixun sinani bënët́ima 
ꞌai” quixun.

24  ꞌËx Jesusan ꞌunán micë uni achúshi ꞌixun cana ënë ñu camabi ñuiquin 
cuënëon. ꞌËn cuënëocë bana cama ënëx ca asérabi ꞌicë quixun cana nuna 
ꞌunanin.

25  ꞌËn mitsu ñuixuncë bana ënë ꞌimainun ca bëtsi ñuca ma ribi Jesusan 
ꞌacëxa. A ñucama ñuiquin achúshi achúshi cuënëo cëxbi ca a quirica camabi 
menu sënëńtima ꞌicën. Ashi. 

Aín Bëru Ñunshin Upí Ñucën Papa Diosan unibë ꞌiti

1  1 Teófilo, ꞌën mi a pain buán micë quiri canu cana Jesusan naínu cuain‑
sama pain ꞌixun ꞌá ñucama a ñuiquin mi cuënëo xuan. 2  An ca naínu 

cuain sama pain ꞌixun Nucën Papa Diosan Bëru Ñunshin Upitan ꞌaquin cëxun 
an aín bana unicama ñuixunun xuti unicama caísa cëxa. Acamax ca aín 
ꞌunán micë uni ꞌiacëxa. Caís tan cëxun ca añu cara ꞌati ꞌicë quixun ꞌunán‑
mia cëxa. 3  Usoquin ñu ꞌatancëx bamaxbi ca baís quia cëxa. Usai ꞌitan cëxun 
ca, ax ca asérabi baís quiaxa quixuan an caíscë unicaman ꞌunánun, ꞌuxë 
achúshi ꞌimainun mëcën rabë ́nëtën nëtëáx nëtëáx atumi chiqui ra cëa cëxa. 
Usai ꞌiquin ca uisairai cara uni Nucën Papa Diosnan ꞌiti ꞌicë quixun atu 
ꞌunán mia cëxa.

I. JERUSALENUAXA AN NUCËN PAPA DIOSAN 
BANA CUACË UNICAMA TIMËA (1.4-8.3)

4 Naínu cuain sama pain ꞌixun ca Jesusan aín ꞌunán micë unicama, an uni 
bana ñuixunun xutia caíscë, a cacëxa:

—Jeru sa lé nuax cuan xunma pan ca anuxunbi ꞌën Papa Diosan cacë sabi 
oquin ꞌën mitsu ñuixuncë a pain caín. 5  Asérabi ca Juanën uni ꞌunpaxan 
nashi mia cëxa. Usa ꞌaínbi ca ꞌitsama nëtë ꞌicëma ꞌaínshi Nucën Papa Diosan 
aín Bëru Ñumshin Upí mitsubëa ꞌinun xuti ꞌicën.

Jesús naínu cuan
6  Usatan cëxun ca bëtsi nëtën abë timëáx bucuxun an uni bana ñuixunun 

xutia caíscë unicaman Jesús cacëxa:
—Nucën ꞌIbu, nux cana nuna Israelnën rëbúnqui ꞌain, nun ꞌapu ꞌaíshbi ca 

nun aintsima ꞌicën. Usa ꞌain ¿cara mina bërí nun aintsi achúshi nun ꞌapu ꞌinun 
mëníoti ꞌain?

7 Cacë xunbi ca Jesusan atu cacëxa:
—ꞌËn Papa Diosan ca an sinán cë sabi oquin uinsaran cara usai ꞌiti ꞌicë 

quixun mënío cëxa. Uinsaran cara usai ꞌiti ꞌicë quixun camina mitsun ꞌuna‑
niman. 8  Usa ꞌaínbi camina Nucën Papa Diosan Bëru Ñumshin Upí mitsunu 
ucëbë aín cushiñu ꞌicanti ꞌain. Aín cushiñu ꞌixun camina mitsun ꞌën bana 
unicama ñuixunti ꞌain, Jeru salén ëmanu, Judea meca manu, ꞌimainun 
Samaria menu, ꞌimainun camabi menu cuan quin.

JESUCRISTONËN CAÍSCË 
UNICAMA USAI ꞌIA

 



9 Ësaquin aín ꞌunán micë unicama caíshi ca atun ismai nunbi maná mi quishi 
naí cuinan mapucëx istë cën timoi nëtëácëxa. 10  Usai ꞌia manámi bësu quin 
isaba cë bëbi ca uni rabë ́tari uxua pañucë atu nëbët́si ꞌiacëxa. 11 Usa ꞌixun ca 
atu cacëxa:

—Gali leanu ꞌicë unicama, ¿añua quin cara mina manámia isabatin? Jesús, 
axa bërí naínu cuancë, ënëx ca mitsúnmi cuania iscësa ësari bi cua tsini utëcë-
nuxun ꞌaia.

Jesusan caíscë unicaman atubë ꞌinun Matías caísa
12  Ësaquian a uni rabëtan cacëx ca Olivete cacë matá anuaxa Jesús naínu 

cuancë, anuax aín ꞌunán micë unicama Jeru sa lénu riquian cëxa. Olivete 
anuax Jeru sa lénu bëbati ca rabë ́kiló met rosa ꞌiacëxa. 13  Riquianx Jeru sa-
lénu bëba tancëx ca anua atux ꞌicë xubunu atsíanx manámia ꞌicë cata itsi anu 
cëñú rua cëxa. Atux ca Pedro, Jacobo, Juan, Andrés, Felipe, Tomás, Barto‑
lomé, Mateo, Alfeonën bëchicë Jacobo, Simón axa aín aintsin rabanan nëëcë, 
a ꞌimainun Jaco bonën xucën Judas, acama ꞌiacëxa. 14 A unicamax ca atúxa 
ꞌicë sabi oi ꞌi, Jesusan xucëántu ꞌimainun aín tita María ꞌimainun bëtsi xanu‑
ca ma bë ribi timëáx ami sinani Nucën Papa Diosbë bana cëxa.

Jesusan caíscë unicaman atubë ꞌinun Matías caísa
15 Usa ꞌaish ca anu timëáx Jesuc ris tomi sináncë unicama ax ciento veinte 

xucëńsa ꞌiacëxa. Usa ꞌain ca Pedronën atu nëbët́si niruxun cacëxa: 16  —ꞌËn 
xucëántu, ësaquin cana mitsu cain. Nucën Papa Diosan Bëru Ñumshin Upitan 
sinán mi cë xuan Davidnën cuënëo bana quicë sabi oi ca Judas, an Jesús uni 
bimicë, ax ꞌiaxa. 17 Judas ax ca nuca ma cë ñunbia Jesusan aín bana ñuixunun 
caís tan cëxun ꞌunán micë ꞌiaxa. 18  Usa ꞌixunbi ca Jesús unin binun ꞌaquin tan‑
cëxun a cupía bicë curí quinën me bitan cëxbi, aín ꞌatima ñu ꞌacë cupí axbi 
ñumi natëq́uiquin aín pucu cama antácai bamaxa. 19 Usaía ꞌicë cuaxun ca 
Jeru sa lénu ꞌicë unicaman a me Acél dama caquin anëaxa, ax ca atun banan 
Imi Me quicë bana ꞌicën. 20 Salmos quiri canua cuënëo bana axa ësai quicë sabi 
oi ca ꞌiaxa:

Aín xubux ca ëncë ꞌiti ꞌicën, anu ca uíxbi ꞌitima ꞌicën.
ꞌImainun ca ësai ribi quia:

Bëtsi unin ca an ëncë ñu mëëti ꞌati ꞌicën.
21 Ënu ca an Jesusan nubë ꞌixun ñu ꞌaia nubëtan iscë uni raíri ꞌicën. 22  Usa 

ꞌaish ca atux Juanëan nashimia ꞌaísha ax naínu cuan ta mainun nubë ꞌiaxa. 
Usa cupí ca a unicama achú shi nëxa Jesús ax ca bama tancëx baís qui të cëanxa 
quixun nun ꞌacë sa ribi oquin unicama ñuixunux nubë bira nanti asábi ꞌicën.

23 Pedronën ësoquin cacëxun ca anu ꞌicë unicaman rabë ́uni, José, Barsabás 
caquin anëcë ꞌicëbia Justo caquin ribi anëcë, acëñun Matías ribi caísa cëxa. 
24-25 Usotan cëxun abë bana quin ca Pedronën Nucën ꞌIbu Dios cacëxa:

—An nubëtan mi ñu ꞌaxunun min caíscë ꞌaíshbi ca Judas mi ñu ꞌaxuanx‑
mabi aín ꞌucha cupí anu ax cuanti anu cuanxa. Usa ꞌain camina camabi unían 
aín nuitunën sináncë ñu ꞌunáncë ꞌixun, min ënë uni rabë ́uiira cara mina 
Judasnën ñu mëëti ꞌanun caísa quixun nu ismiti ꞌain.

26  Catan cëxun ca uix cara ꞌiti ꞌicë isnuxun ñuratsu pain niquin tancëxa, 
tancëxbi ca Matías ꞌiacëxa. Usaquian caíscë ꞌaish ca Jesusan aín bana 

ñuixunun caíscë uni mëcën rabë ́ ꞌimainun achúshi, acamabë Matías 
bira nan cëxa.

Nucën Papa Diosan Bëru Ñunshin Upí aín unicamanu uá

2  1 Usa ꞌain ca Pente costés cacë nëtë ucëbë Jeru sa lénu ꞌicë achúshi xubunu 
timëáx axa Jesuc ris tomi cata mëcë unicama bucüa cëxa. 2  Anu bucuxun 

ca suñúan upí ꞌicësai bana cua tsinia naínuax aia cuacëxa. Cuacëxbi ca anua 
bucucë xubu namë ́camabi tsitsia rati sharati bana cëxa. 3  Usai ꞌishi ca tsi 
ërëńrucësa ꞌaish rëquia bati anu ꞌicë unicaman maxcánu cëñú rua cëxa. 4 Usacë‑
bëshi ca Nucën Papa Diosmi cushii aín Bëru Ñumshin Upitan ꞌimicëx anu ꞌicë 
unicamax bëtsi bëtsi banan bana cëxa.

5  Usa ꞌain ca axa Nucën Papa Dios cuëën cë sabi oi ꞌiisa tancë judíos 
unicama, ax bëtsi bëtsi menuax Judea menu uax Jeru sa lénu tsoó cëxa. 6  A 
unicamax ca xubunu bucüaxa bëtsi bëtsi banan axa Jesuc ris tomi cata mëcë 
unicama banaia cuabiani a xubunu timëńux riquian cëxa. Riquiani bëbai 
timë ca më ꞌëo quin a xubunu ꞌicë unica maxa banaia, atun bana sabi cama xunbi 
cuati ca ratuti sinán cas ma cëxa. 7 Sinán casmai ca atun bëmánan pëqui ratuti 
canan cëxa:

—¿Galilea menuaxa ucë unishima cara axa xubunu timëáx banacë unicama 
ënëx ꞌic? 8  ¿Usa ꞌicëbi cara nuna bëtsi bëtsi nëtë nuax uá ꞌixunbi atun bana 
nun bana sabi ꞌicë cuatin? ¿Uisa ꞌaish cara usa ꞌiti ꞌic? 9 Nux cana nuna Partia, 
Media, Elam, Meso po tamia, Judea, Capa docia, Pontus, Asia, a meca ma nuax 
ucë ꞌain. 10 ꞌImainun cana nuna Frigia, Panfilia, Egipto, ꞌimainun Africa menu 
ꞌicë ëma raíri Cirene ꞌucëa ꞌicë anuax ucë ꞌain, ꞌimainun cana nuna Roma 
ëmanu ꞌicë judíos unicama ꞌimainun raírinëx judíosma uni ꞌixunbia an usai 
judíos uni ꞌiti Moisésnën cuënëo bana quicë sabi oquin ꞌacë ꞌain. 11 ꞌImainun 
cana nuna Creta cacë nasínu ꞌicë ꞌimainun Arabia cacë menu ꞌicë unicama 
ꞌain. Usa ꞌixunbi cana nuna ënë unicaman, uisaira oquin cara Nucën Papa 
Diosan ñu ꞌaia quixuan ñuia nun banan quicësai quia cuatin.

12  Usai ꞌicëbë ca camáxbi ratuti sinán casmai canan cëxa:
—¿Uisa ꞌaish cara usa ꞌiti ꞌic?
13 Usaia quicë bëbi ca raírinëx ami cuai —ñu bata xëaxbi sapi ca paëńcanxa 

—quiax canan cëxa.

Timëcamëꞌëocë unicama Pedronën ca
14 Canan cëbë ca Pedro abë ꞌicë mëcën rabë ́ꞌimainun achúshi unibë nirui 

munuma bana quin cacëxa:
—Judíos unibu ꞌimainun Jeru sa lénu ꞌicë unicama, mitsúnmi ꞌunánun ca 

ꞌën mitsu camainun cuat. 15 Mitsun sinán cëxa ënë unicamax paëńcë ꞌaínbi ca 
bari xamá ru cëma pain ꞌain asérabi paëńcëma ꞌicën, 16  An Nucën Papa Dios 
quicë bana uni ñuixuncë uni, Joel cacë, an cuënëo bana quicë sabi oi ca ësai 
ꞌia. A banax ca ësai quia:
 17 Nucën ꞌIbu Diosan ca caia: Mecama cëñúcëma pain ꞌain cana 

unicamanu ꞌën Bëru Ñumshin Upí atubë ꞌinun xuti ꞌain. Xucëxun 
ca Israel unicama, xanu ꞌimainun bëbu, anbi ꞌëx quia bana uni 
ñuixunuxun ꞌaia. ꞌImainun ca bënábu unicamanribi ꞌën ismicëxun ñu 
isnuxun ꞌaia. Caniacëcë unicamanribi ca ꞌën ꞌamicëxun namánuxun 

ꞌaia. 18  Usaribi oquin cana an ꞌën bana cuacë bëbu ꞌimainun xanu, 
abëa ꞌinun ꞌën Bëru Ñumshin upí ꞌinánuxun ꞌain. ꞌInáncëxun ca 
ꞌë ñuiquin uni ñuixunuxun ꞌaia. 19-20 ꞌËn ꞌimicëx mecama cëñúti 
nëtë ꞌicëma pan ꞌain cana a isia ratúti ñu naínua unicama ismiti 
ꞌain. Usonan cana menuaribi unin sináncëma ñu, imi ꞌimainun tsi 
ꞌimainun tsin cuin, acamaribi isminuxun ꞌain. ꞌImainun ca bari 
bëánquinuxun ꞌaia. Bari bëánquimainun ca ꞌuxë imisa ꞌinuxun ꞌaia. 
21 Usai ꞌicëbë ca uinu ꞌicë unicaman cara aín ꞌIbu Dios ꞌë ñucatia, 
acamax ca ꞌënan ꞌinux iëćë ꞌinuxun ꞌaia.

Usai ca Joelnën cuënëo bana quia.
22  Usaquin canan ca Pedronën ësaquin ribi cacëxa:
—Israel unicama, ꞌën mitsu camainun ca cuat: Jesús Naza retnu ꞌicë, an ca 

Nucën Papa Diosan ꞌami cëxun mitsúnmi ismai nunbi, ax ca Nucën Papa Dios‑
nuax uá ꞌicë quixuan unicaman ꞌunánun, uni itsían ꞌacëma ñuira ꞌaxa. An ꞌacë 
ñucama camina mitsun ꞌunan. 23  Usoquian ñu ꞌacëbi camina mitsun unían 
ꞌinán cëxun bixun ꞌaisama uni rabëćëñun i curú so cënu matás mi tan cëxun 
bama mian. Usai ca ꞌiti ꞌicë quixuan, ënë nëtë uniti sama pain ꞌain Nucën Papa 
Diosan mënío sabi oi ca ꞌiaxa. 24 Usoquian unin ꞌacëbi ca Jesús a Nucën Papa 
Diosan baís qui miaxa, uisa ti moia tsónun. Ax asaribi cushiira ꞌicëa uinu ꞌicë 
unínbi ashi quin bama mi sama ꞌicë ca Nucën Papa Diosan aín Bëchicë baís qui‑
miaxa. 25 David ax ca Jesús ñui ësai quia cëxa:

ꞌËn cana Nucën ꞌIbu ꞌëbëbi ꞌia isan. ꞌËx racuëti masá nuitununma ca 
ax ꞌën mëqueu ꞌicën. 26-27 Usa ꞌain cana chuámashirua tani cuëëni 
bana upitainshi banan. ꞌËx bamaxbi anu uni bamatancëx aín bëru 
ñumshin ꞌicë, anu ꞌën bëru ñumshin ꞌinun camina ëntima ꞌain. 
Usoquin camina, minan ꞌicë upí isquin bamacëbi ꞌën namicama 
chëquinun ꞌë ꞌimitima ꞌain. Usa cupí cana, bamaxbi cana baísquiti 
ꞌai quixun sinani mimi catamëti cuëënin. 28  Min camina upí nuituñu 
ꞌaish chuámashirua tsónun ꞌë ꞌunánmian. Usa ꞌixun camina ꞌëbë 
ꞌixun chuámashirua tani cuëënun ꞌë ꞌimiti ꞌain.

Usai quiquin ca David an Jesús ñuiquin cuënëo cëxa.
29 ꞌËn xucëántu, asérabi ca nucën rara, David, bama tancëx me quininu 

mëníocë ꞌiacëxa. Usoquian anu ꞌacan ax ca bërí nëtëńbi anu ꞌicën. 30 David, 
ax ca an Nucën Papa Dios quicë bana unicama ñuixuncë ꞌiacëxa. Usa ꞌixun 
ca pará nu xunma Nucën Papa Diosan —min rëbúnqui achú shinëx ca judíos 
unicaman ꞌapu, Cristo, ꞌinuxun ꞌaia —quixun cá bana a ꞌunán cëxa. 31 Usa 
ꞌixun ca David an bëráma ꞌunánxun ꞌacë so quin, aín rëbúnqui Cristo axa 
bama tancëx baís quiti a ñui, bama tan cëxbi ca aín bëru ñumshin anu uni 
bama cë cama cuancë, anu ëncëma ꞌianan aín nami ca max ribi chëqui tima ꞌicë 
quixun ñuia cëxa. 32  Davidnën cuënëo bana quicë sabi oquin ca Nucën Papa 
Diosan Jesús bama cëbi baís qui miaxa quixun cana nuna nuca manbi ꞌunan. 
33  A ca Nucën Papa Diosan abë ꞌApu ꞌiti aín cushínbi baís qui mi quin an cásabi 
oquin aín Bëru Ñumshin Upí ꞌinánxa. Usa ꞌain ca ami mitsun isanan cuacë 
ñucama, ënëx aín Bëru Ñumshin Upitan ꞌimicëx ësai ꞌia. 34-35  David ax ca 
naínu cuanma ꞌicën. Naínu cuan xun mabi ca an ësai quicë bana cuënëo cëxa:

Nucën ꞌIbu Diosan ca ꞌën ꞌIbu Cristo caxa: Axa mimi nishcë unicama 
ꞌën mi ꞌibuamimainun camina ꞌën mëqueu ꞌianan ꞌëbë ꞌapu ꞌiti ꞌain.

36  Usa ꞌain camina mitsux Israel unicama ꞌixun asérabi ꞌunánti ꞌain, 
mitsúnmi i curú so cënu matás micë, a Jesúsbi ca Nucën Papa Diosan nucën 
ꞌIbu ꞌimianan axa utinu nun caíncë, Cristo, a ꞌimiaxa.

37 Ësoquian cacëxun cuati —ꞌati mabi cana nuna ꞌa —quixun sinani ratú quin 
ca Pedro cëñun abëa ꞌicë unicama ñucá quin cacan cëxa:

—ꞌËn xucëántu, ꞌati mabi cana nuna usoquin a ꞌan. ¿Upí ꞌinux cara nuna bërí 
uisai ꞌiti ꞌain?

38  Cacëxun ca Pedronën atu cacëxa:
—ꞌAti mo quin sinán xunbi camina sina na quin, upí oquin Nucën Papa Diosmi 

sinánti ꞌain. Usai ꞌitancëx camina mitsun ꞌucha cama tërëńcë ꞌinun Jesuc ris‑
tomi cata mëti nashi micë ꞌicanti ꞌain. Usai ꞌicë bëtan ca Nucën Papa Diosan 
aín Bëru Ñumshin Upí abëmi ꞌinun mitsu ꞌinánti ꞌicën. 39 Ënë bana camax ca 
mitsu ꞌimainun mitsun bëchi cë cama ꞌimainun bëtsi unica man ribi cuati oquin 
Nucën Papa Diosan mënío ꞌicën. Amia sinán misa tancë unica man ribi cuati 
oquin ca usoquin mënío cëxa.

40 Usoquin canan ca bana raíri ribi ñuixun quin Pedronën ꞌësë quin cacëxa:
—Ënë nëtënu ꞌicë unían a ꞌunán cëma ꞌaínbi camina mitsux Jesuc ris tomi 

sina nati Nucën Papa Diosnan ꞌinux iët́i ꞌain.
41 Usaquian Pedronën cacëxun cuaquin ca ꞌitsa unin —asé rabi ca a bana 

ꞌicë —quixun sinán cëxa. Sinani ca a nëtëńbi nashi micë ꞌaish tres mil uniri‑
bishi axa Jesúsmi sináncë unica mabë ꞌiacëxa. 42  Usai ꞌitancëx ca an bana 
ñuixu nuan Jesusan caíscë unicaman bana ñuia cuaquin upí oquin sinani 
camáxbi nuiba nan cëxa. Nuiba nani ca camabi nëtën timëq́uin, ënima Nucën 
Papa Diosbë bananan pán tëcëńpaxun pi, camáxbi achú shinën sinán sashi 
ꞌaish a ëmanu bucüa cëxa.

Axira pain Jesucristomi sináncë unicamaxa usai ꞌiá
43  Usa ꞌain ca atun ꞌaia isía, a ëmanu ꞌicë unicamax ratú mainun aín bana 

ñuixu nuan Jesuc ris tonën caíscë unicaman uni itsin ꞌacëma ñu ꞌacëxa. 
44 Usomainun ca axa —asé rabi ca Jesusan cushínbi ñu ꞌaia —quixun sinani 
Jesuc ris tomi cata mëcë unicamax bëtsibë bëtsibë nuiba nani camáxbi ñuñu 
ꞌinux atun ñu ꞌiná nani ꞌaquia nan cëxa. 45  Usai ꞌiquin ca atun ñu maruanan 
aín me maruxun curíqui bixun ñuñuma unicama ꞌinán cëxa. 46 Camabi nëtën 
anuxun Nucën Papa Dios rabiti xubunu a rabinux timëánan ca atun xubu‑
nu ribi timë́xun Jesúsmi sinán quin tëcë́npaxun pán pianan bëtsi ñuribi 
piquia nani cuëëni bëtsibë bëtsibë nuiba nan cëxa. 47 Usaía ꞌia isquin ca axa 
atubë timëćëma unicaman —atux ca asérabi upí nuituñu ꞌicë —quixun sinán‑
cëxa. Sinania ca uicamax cara ainan ꞌiti ꞌicë acamaxa Jesuc ris tomi sinánun 
Nucën ꞌIbu Diosan ꞌimia cëxa.

Aín niti bëtsicë uni pëxcúa

3  1 Usa ꞌain ca bari cuabú cëbë a las tres ꞌain camabi nëtëán ꞌicë sabi, 
Pedrobë Juan anuxun Nucën Papa Dios rabiti xubunu abë banai cuan‑

cëxa. 2  Cuanx bëba quin iscëx́bi ca uni achúshi aín niti bëtsicë, usabi bacëán, 
anu tsoó cëxa. Camabi nëtëán bëxun bëxun tsón can cëxun ca anuxun Nucën 
Papa Dios rabiti xubu aín xëcuë Upíira cacë, anuxun unicama atsinia curíqui 
ñucá cëxa. 3  Usa ꞌixun ca anu tsóxun Pedro cëñun Juan atsini aia isquin, 

Jesusan Unicaman Ñu ꞌA 2 ,  3 932  



curíqui isa ꞌinánun quixun cacëxa. 4 Cacë xunbi ca Juan bëtan isquin Pedronën 
cacëxa:

—Nu ca is.
5  Ësaquian cacëxun ca —ꞌë sapi ca curíqui ꞌinánti ꞌicë —quixun sinani 

cuëën quin caían cëxa. 6 Caín cë xunbi ca Pedronën cacëxa:
—Curí qui ñuma cana ꞌain. Usa ꞌaínbi cana bëtsi ñun mi ꞌaquinti ꞌain. Jesuc‑

risto, Naza retnu ꞌicë, an ꞌë ꞌami cëxun cana mi cain, niru quiani ca cuantan.
7 Caxun ca aín mëcën mëquenën mëín quin birua cëxa. Usocë xëshi ca 

aín uxútu curu ꞌimainun aín taë cushi niisa ꞌinun pëxcúa cëxa. 8  Pëxcu tishi 
munuma niruishi nitsi cuëëni chirini, Pedro ꞌimainun Juanbë anuxun a rabiti 
xubunu atsín quin ca Nucën Papa Dios rabia cëxa. 9 Usai ꞌiquin Nucën Papa 
Dios rabia nitsia ca camabi unin isacëxa. 10  Isi ca, ënë unix ca an anuxun 
Nucën Papa Dios rabiti xubu xëcuë Upíira cacë, anu tsóxun uni curíqui 
ñucácë a ꞌicë quixun ꞌunani atun bëmánan pëqui ratú can cëxa.

Anun uni nicë, Salomón cacë, anuxuan Pedronën bana ñuixuan
11 A unin ca Pedro cëñun Juan ënquinma ꞌara ca rai shia cëxa. Usa ꞌaísha 

anuxun Nucën Papa Dios rabiti xubu amo anun uni nicë, Salomón cacë, anu 
a rabëb́ëbi cuania isi ca ratuti abáquiani cuanx anu timëćancëxa. 12  Usaria 
isquin ca Pedronën anu timëćëcama cacëxa:

—Israel unicama, ¿uisa catsi cara mina ënë isi ratutin? ¿Uisa cas quin cara‑
mina nu ñachaira ñachain? Nun cushínbi isanuna ꞌa quixun sapi camina 
sinán canin. Nux upí ꞌixun isanuna ënë uni nimia quixun sapi camina sinán‑
canin. 13  Usama ca. Nucën Papa Dios, aira nucën rara Abraham, Isaac, Jacob 
acama ꞌimainun nucën rara cama ꞌimainun nucën chai tio cë caman rabia, an 
ca aín Bëchicë Jesús asaribi cushi ꞌinun ꞌimiaxa. Usa ꞌicëbi camina uni isa 
ꞌaminun quixun mitsun ꞌapu cama ꞌináncan. ꞌInáncëa Pila tonën ëinsa tancë‑
bëbi camina mitsux cuëën cëma ꞌain. 14  Usai ꞌiquin camina axa ñu ꞌatima 
ꞌacëma ꞌaish upíira sinánñu, a chiquínun caquinma, an uni ꞌacë uni a 
chiquínun quixun mitsun Pilato can. 15 Usoquin camina mitsun an unicama 
Nucën Papa Diosnan ꞌinúxa abë ꞌinun ꞌimiti, Jesus, a uni ꞌamian. Usoquinmi 
ꞌamicëx́a bama cëbi ca Nucën Papa Diosan a baís qui miaxa. Bamacëa baís qui‑
micë cana nuna nun asérabi isan. 16 Usa ꞌain ca nux asérabi ami sináncë ꞌixun 
—Jesusan ca ënë uni pëxcuti ꞌicë —qui xunu nun sinán cëbë, mitsúnmi a iscë 
ꞌixun ꞌunáncë uni ënëx upiti pëxcúaxa. Jesuc ris to nëan pëxcu tisa tancë bëtan 
nun ꞌaquincëx ca upitiira pëxcúaxa quixun camina iscanti ꞌain.

17 Ësoquin catan cëxun ca Pedronën amiri bishi cacëxa:
—ꞌËn xucëántu, cana mitsu cain, ꞌën cana ꞌunanin, asérabi ca ax Nucën 

Papa Diosan Bëchicë ꞌicë quixun ꞌunán xun maishi camina mitsun ꞌapu‑
ca ma bë tanbi, mitsun Jesús uni ꞌamian, 18  Usa ꞌaínbi camina mitsun, an 
sinán mi cëxun uni ñuixuncë unicama Nucën Papa Diosan usaia Cristo ꞌiti 
ñuiquian cuënëomia banaxa quicë sabi oquin ꞌacan. A banax ca quia, Nucën 
Papa Diosan ënu unun xuá, Cristo, ax ca paë tani tëmë rati ꞌicë quiax. 19 Usa 
ꞌain camina ꞌati ma quin sinán xunbi sina na quin mitsun ꞌucha cama tërëńcë 
ꞌinun Nucën Papa Diosmi sinánti ꞌain. Ami sinán cëxun ca Nucën ꞌIbu 
Diosan mitsun ꞌucha cama tërëánan chuá marua ꞌinun mitsu cuëën miti ꞌicën. 
20 Usonan ca Jesús, axbi Cristo ꞌicë, a Nucën ꞌIbu Diosanbi bëráma mënío sabi 

oi mitsun ꞌapu ꞌinun ënë menu utëcënun quixun xuti ꞌicën. 21 Ucëma pan 
ꞌaísha Jesuc risto anu ax ꞌicë anu ꞌimainun ca Nucën Papa Diosan, an ax quicë 
bana uni ñuixuncë unicaman cuënëo sabi oquin, camabi ñu sënëónti ꞌicën. 
22  Moisésnën ca bëráma nucën rara judíos unicama ësaquin cacëxa: “An ꞌë 
ꞌimi cë sa ribi oquin ca Nucën ꞌIbu Diosan mitsun rëbúnqui achúshi an ax quia 
bana unicama ñuixunti ꞌimiti ꞌicën. ꞌImi cë xuan an atu cacë sabi oi ca mitsun 
rëbún qui cama ꞌiti ꞌicën. 23  Uinu ꞌicë unin cara an ñuia, aín bana cuatima, ax 
ca Nucën Papa Dios nanma ꞌaish Israel unima ꞌiti ꞌicën”.

24 Moisés nëan usaquin cuënëo sabi oquin ca Samuelnën pan ꞌacë bëtan an 
Nucën Papa Dios quicë bana uni ñuixuncë uni raíri nën ribi, Cristo uti nëtë 
ñuiquin unicama ñuixuan cëxa.

25 Ësoquin canan ca Pedronën ësaquin ribi cacëxa:
—A unicaman axa uti ñuia, ax ucë cupí camina mitsún ribi chuá marua 

ꞌinuxun aín bana cuati ꞌain. Usai ꞌiti oquin ca Nucën Papa Diosan bëráma 
mitsun rara Abraham ësaquin cacëxa: “Min rëbúnqui achúshi cupí ca camabi 
menu ꞌicë unicamax cuëë nuxun ꞌaia”. 26  Nucën Papa Diosan ca aín Bëchicë 
bama cëbi baís qui mi tan cëxun judíos unicama mitsunu pain xuaxa, mitsúnmi 
a isi ami sina na quin ñu ꞌatima ꞌati ënun quixun.

Unicaman Pedro ꞌimainun Juanmi atun ꞌapucama manon

4  1 Usaquian Pedro bëtan Juanën camainun ca judíos sacer do te cama 
ꞌimainun anuxun Nucën Papa Dios rabiti xubunu ꞌicë poli cíanën cushi 

ꞌimainun saduceo unicamax uacëxa. 2  An —bamaxbia Jesús baís quicë ꞌain 
ca camabi uníx ribi bama ꞌaíshbi baís quiti ꞌicë —quixun unicama ñuixuncë 
cupí ca axa ucë unicamax Pedro ꞌimainun Juanmi nisha cëxa. 3  Nishi atúan 
bana ñuixun cëbë uquin ca Pedro cëñun Juan bibian quin buán cëxa. Buánxun 
ca bari cuabú cëbëa imë ́ꞌain, imëśhiira ñucá nuan pëca ra ta mainun sipunu 
atsín mia cëxa. 4 Usa ꞌaínbi ca an a ñuiquin bana ñuixun cëxun cuati Jesúsmi 
cata mëcë unicamax ꞌitsaira ꞌiacëxa. Acamax ca xanu cë ñunma nucë bënë ca‑
maishi tupúncëx cinco milsa ꞌiacëxa.

5  Sipuonx pëca ra cëbë ca judíos unibunën ꞌapu cama ꞌimainun cania cëcë 
unicama ꞌimainun an Moisésnën cuënëo bana ꞌunáncë unicama, Jeru sa‑
lénu timëácëxa. 6 Acamabë ca judíos sacer do tenën cushi caman ꞌapu, Anás, a 
ꞌimainun Caifás, Juan, Alejandro ꞌimainun judíos sacer do tenën cushi caman 
aintsi ꞌibu ca ma ribi anu timëćë ꞌiacëxa. 7 Anu timëx́un ca Juan cëñun Pedro 
sipunua bënun quixun suntáru xuacëxa. Xucë xuan chiquín bë tsin quin bëxun 
suntá runën axa timëćë unicama nëbët́si nitsíncë ca anu ꞌicë ꞌapu caman 
ñucá cëxa:

—¿Uían ꞌami cëxun cara mina aín niti bëtsicë uni pëxcüan? ¿Uisa cushiñu 
ꞌixun cara mina ꞌan?

8  Ñucá cëxun ca Nucën Papa Diosan Bëru Ñumshin Upitan quimi cëxun 
Pedronën cacëxa:

—Judíos ꞌapu cama ꞌimainun cania cëcë unicama, cana nuna mitsu cain: 
9 Aín niti bëtsicë unia pëxcúcë ñuiquin camina uisai cara pëxcúonxa quixun 
nu ñucatin. 10 Usa ꞌain cana nuna Israel unicaman ꞌunánun mitsu cain, Jesuc‑
risto, Naza retnu ꞌicë mitsúnmi i curú so cënu matás micëx bama cëbia Nucën 
Papa Diosan baís qui micë, an ꞌimicëx ca mitsúnmi iscë ënë uni pëxcúonxa.

11 Cuënëo bana axa ësai quicë a camina ꞌunan, an maxax xubu ꞌacë unían 
a cuëën quinma raírishi caísun biquin racáncë maxax ꞌaíshbi ca a maxax bërí 
ami a xubu cushicë ꞌicën, itá upímia xubu cama cushicë usari biti. A banaxa 
quicë sa ri biti ca Jesuc risto ami aín unicama cushicë ꞌiti ꞌicë quixun ca Nucën 
Papa Diosan bërí mëníoxa. 12  Nucën Papa Diosan ca nuxnu nun ꞌucha cama 
tërëńcë ꞌaish abë ꞌinúan an nu iëḿinun Jesú sëshi ꞌimiaxa. Usa ꞌain ca an 
Nucën Papa Diosnan ꞌinun nu iëḿiti bëtsi uni ꞌaíma ꞌicën.

13  Usa ꞌain ca Pedro bëtan Juanën quirica ꞌunáin ra cëma ꞌianan ꞌapuma 
ꞌixunbi racuëq́uinma unicama bana ñuixunia isi judíos ꞌapu camax ratúa‑
cëxa. Usai ꞌiquin ca —ënë uni rabëtax ca axa Jesúsbë nicë a ꞌicë —quixun 
sinán cëxa. 14 Usaquin sinán mainun ca a pëxcucë uni axribi atubë niacëxa. 
Nitsia isquin ca uiso quinbi Pedro cëñun Juan cacanma ꞌicën. 15 Caquin mabi 
Pedro cëñun Juan ëmánxun caínun quixun chiquín tancëx ca atúxbi ñuca ca‑
nani ësai canan cëxa: 16 —¿Uisa cara nuna ënë uni rabë ́oti ꞌain? Ënën ca uni 
itsin ꞌacëma ñu ꞌaxa. Usoquian ꞌacë ca Jeru sa lénu ꞌicë unicaman ꞌunania. Usa 
ꞌain cana nuna, usama ca quixun catima ꞌain. 17 Caquin mabi cana nuna uni 
raíri nëan cuanúnma ësoquin a rabë ́cati ꞌain, Jesús ñuiquian uinu ꞌicë unibi 
catë cën xunma ꞌanun. Jesús ñuiquinmi uni bana ñuixun të cënia cana nuna 
mitsu castí canti ꞌai quixun cana nuna cati ꞌain.

18  Usai canan tan cëxun ca Pedro cëñun Juan cuënxun cacëxa:
—Jesús ñuiquin camina uinu ꞌicë unibi bana ñuixuanan ꞌunán mi të cën tima 

ꞌain.
19 Cacë xunbi ca Pedro bëtan Juanën atu cacëxa:
—Mitsúnbi ca sinan, ¿Nucën Papa Dios cara cuëënti ꞌic, nun nu aín bana 

manuanan mitsun banaishi cuati? 20 An ñu ꞌaia isananu nun cuacë Jesusan 
bana ënë cana nuna unicama ñuixun të cënti ëntima ꞌain.

21 Usaquin cacëxun ca ꞌapu caman castí cainsa tanquinbi, atun uni pëxcucë 
cupía unicaman Nucën Papa Dios rabi cë bëtan ꞌama ꞌicën. Usa ꞌixun ca —
ñui xun të cënia cara nuna mitsu uisoti ꞌai —qui xuinshi catan cëxun cuan tánun 
ëancëxa. 22  Axa pëxcú ti sama ꞌaíshbi pëxcúcë uni ax ca cuarenta baritia inúcë 
ꞌiacëxa.

Aín unicaman Nucën Papa Dios aín cushia ꞌinánun ca
23  Usa ꞌain ca cuanxun Pedro bëtan Juanën —judíos sace ro tenën cushi‑

ca ma bëtan ca cania cëcë unicaman nu usaquin caxa —quixun aín raíri 
ñuixuan cëxa. 24 Ñuixunia cuaxun ca camáxbi abë bana quin Nucën ꞌIbu Dios 
cacëxa:

—Min camina naí, me, baca cama unionan camabi ñuribi uniocën. 25 Min 
Bëru Ñunshin Upitan ꞌimicëx ca nucën rara David, an mi rabicë, ax ësai 
quia cëxa:

¿Uisa cupí cara judíosma unicamax tsuáquirui nishia? ¿Uisa cupí 
cara unicaman ꞌatimaquin sinanin? Atúan usaquin sináncëxbi ca 
ñancáishi ꞌiti ꞌicën. 26 Nucën ꞌIbu Diosmi ꞌianan ca aín Bëchicë 
Jesucristomiribi ꞌi ënë menu ꞌicë ꞌapucama tsuáquiruaxa, aín 
tucuricucamaxribi ca ami ꞌi timëáxa.

27 David quiá sabi oi ca asérabi ënë ëmanuax Hero desbë Poncio Pilato 
ꞌimainun judíosma unicama ꞌimainun Israel unica max ribi, min Bëchicë upíira 

 935 Jesusan Unicaman Ñu ꞌA 4



sinánñu, Jesús, ënë menu unúnmi caísa, ami nishi tsuá quirui timëáxa, 28 usai 
ca ꞌiti ꞌicë quixunmi mënío sabi oi ca usai ami ꞌiaxa. 29 Usa ꞌain camina a 
unica maxa usai numi ꞌësëńancë a bana min ꞌunán quin, racuëq́uinma nun 
min bana uni ñuixunun nu ꞌaquinti ꞌain. 30 ꞌAquianan camina min Bëchicë 
upíira sinánñu, Jesús, aín cushin, uni ꞌinsíncë pëxcüanan uni itsin ꞌacëma ñu 
ꞌanun nu ꞌamiti ꞌain.

31 Usaquin abë bana quin Nucën Papa Dios catancë́xa sënëńcancëbë ca 
anua bucu cancë xubu ax shaí quia cëxa. Usaía ꞌicë bëshi aín Bëru Ñumshin 
Upí atunu ucëbëtan ca an quimi cëxun racuëq́uinma Nucën Papa Diosan bana 
unicama ñuixuan cëxa.

An Jesúsmi sináncë unicama ñu ꞌinánan
32  Usa ꞌain ca axa Jesús ñui quicë bana cuati ami cata mëcë unicaman, 

cama xunbi bëtsin sinán cësa oquin sinán cëxa. Cama xunbi ca sinán cëxa, —ꞌën 
ꞌara cacë ñucamax ca ꞌënan shima, camabi uninansa ꞌicë —quixun. 33 Usaxun ca 
Jesusan aín bana ñuixunun caíscë unicaman atun iscë ꞌixun, Nucën ꞌIbu Jesús 
bamacë ꞌaíshbia baís quicë ñuiquin, racuëq́uinma upí oquin Nucën Papa Diosan 
ꞌaquin cëxun unicama ñuixuan cëxa. Usa ꞌain ca an bana ñuixuncë unica ma‑
cëñun an aín bana cuacë unica ma ribi upí sinánñu ꞌaish cuëënun Nucën Papa 
Diosan ꞌimia cëxa. 34 Uinu ꞌicë uníxbi ca anun aín piti aín chupa maru ti ñuma 
ꞌiáma ꞌicën. Naëñu unicaman atun naë maru mainun ca xubuñu unica man ribi 
atun xubu marua cëxa. 35 Maruxun curíqui bixun ca Jesusan aín bana ñuixunun 
caíscë unicama ꞌinán cëxa. ꞌInán cëxun bixun ca atun uinu ꞌicë unix cara anun 
aín piti, aín chupa maruti ꞌaíma ꞌicë, a curíqui mëtí ca quin ꞌinán cëxa. ꞌInáncëx 
ca uni achú shi ra tsubi ñuñuma ꞌiáma ꞌicën. 36 Axa usai ꞌaquia nancë unicama 
achúshi ca Levitan rëbúnqui, José cacë, Chipre nasínu ꞌicë, ꞌiacëxa. Ax ca 
Jesusan caíscë unicaman Bernabé caquin ribi anëcë ꞌiacëxa. A banax ca an 
masá nuitu tiabi cuëën micë qui quicë ꞌicën. 37 Usa ꞌixun ca Berna bénën aín naë 
maruxun curíqui bixun bëxun Jesusan caíscë unicama ꞌinán cëxa.

Ananíasbëa Safira ꞌucha

5  1 Usa ꞌaínbi ca bëtsi uni, Ananías cacë, aín xanu, Safira cacë, abëtan 
aín naë maru quin curíqui biacëxa. 2  Bixunbi ca aín xanúan ꞌunán cëbi, 

naë cupí bicë curíqui mësú ainanbi ꞌinun nanan acamaishi isa biaxa quixun 
parán quin mësúishi buánxun Jesusan caíscë unicama ꞌinán cëxa. 3  ꞌInania ca 
Pedronën cacëxa:

—Ana nías, ¿uisa cas quin cara ñumshin ꞌati manën ꞌapu, Satanás, an ꞌibua‑
quin, Nucën Papa Diosan Bëru Ñunshin Upí parán cësa ꞌixunmi me cupími 
bicë curíqui mësú binun mi sinán miax? 4 Minan ꞌaish ca a me maru xunmi a 
cupí bicë curíqui mix cuëën cë sabi oquin ꞌati asábi ꞌiaxa. ¿Uisa cupí cara mina 
cëmëti sinan? Mix usai ꞌicë ax ca unimishi cëmë cëma ꞌicën. Camina Nucën 
Papa Diosmi cëmëan.

5  Ësai quia cuatishi ca Ananías nipa cëti bama cëxa. An usai bamacë 
ñuicania cuacë unicamax ca racuëíracëxa. 6 Bama cëbë uxun ca anu ꞌicë bëná 
unicaman chupan rabún bian quin buánxun Ananías maían cëxa.

7 Usai ꞌian rabë ́ꞌimainun achúshi hora ꞌicëbë ca aín xanu ri bishi aín bënëa 
bamacë ꞌunánx maishi uax xubunu atsían cëxa. 8  Atsinia ca Pedronën cacëxa:

—ꞌË ca ñuixun. ¿Min me cupí cara mina ënë curí qui ca maishi bian?
Cacëxun ca xanun cacëxa:
—Usa ca aín cupí ꞌiaxa, ashi cana nuna bian.
9 Cacë xunbi ca Pedronën cacëxa:
—¿Uisaira ꞌixun cara mina Nucën Papa Diosan Bëru Ñumshin Upí parani 

ami ꞌuchati min bënë bëtan sinan? Bëná unicama ca min bënë maín bë tsini 
aia. Atun ca usari bi timi bamaia miribi buánti ꞌicën.

10 Cacë xëshi ca Pedro tanáin nipa cëti bama cëxa. Usai ꞌia ca bëná unicama 
atsín quinbi bamacë mëraxun bibian quin buánxun aín bënë rapasu maían-
cëxa. 11 Usacëbë ca axa Jesuc ris tomi cata mëcë unicama ꞌimainun an ñuicania 
cuacë unica max ribi racuëíra racuëácëxa.

Jesusan aín bana ñuixunun caíscë unicaman uni itsin ꞌacëma ñu ꞌa
12  Usa ꞌain ca Jeru sa lénu ꞌicë unicaman, ax ca atubë ꞌicë quixun ꞌunánun 

Nucën Papa Diosan ꞌami cëxun, Jesusan caíscë unicaman uni itsin ꞌacëma 
ñu ꞌacëxa. Usocëbë ca axa Jesúsmi cata mëcë unicamax Salomón cacë anun 
uni nicë, anubi ꞌi anuxun Nucën Papa Dios rabiti xubunu camabi nëtën 
timëácëxa. 13  Anu timëáxa ꞌicë bëbi ca ami racuëti uni raíri atubë ꞌiáma ꞌicën. 
ꞌIquin mabi ca —atux ca atun nuitu asérabi upí ꞌicë —quixun sinán cëxa. 
14  Usaía ꞌimainun ca bëtsi unica max ribi ꞌitsaira, xanu bëbi bëbu ca max ribi 
Nucën ꞌIbu Jesúsmi cata mëa cëxa. 15  Usa ꞌain ca camabi unin, uni ꞌinsín cë‑
cama aín bacët́inën bëxun bëxun, anúan Pedro uti bainu nancëxa, Pedro 
cuaín cë bëtan aín tupëóncëinshi pëxcúnun quixun. 16 Usomainun ca Jeru salén 
ꞌurama ꞌicë ëmanu ꞌicë unica man ribi uni ꞌinsíncë ꞌimainun uni ñumshin ꞌati‑
mañu a camabi bëacëxa. Bëcëx ca pëxcú can cëxa.

Pedrocëñun Juan ꞌatimocan
17 ꞌAisa maira uni Jesúsmi sinania isi ca judíos sacer do tenën cushi caman 

ꞌapu ꞌimainun abë ꞌicë saduceo unicama nisha cëxa. 18  Nishi ami tsuá qui ruxun 
ca Jesusan aín bana ñuixunun caíscë unicama bixun sipua cëxa. 19 Usocëbi 
ca Nucën ꞌIbu Diosan xucëx, imë ́uxun, aín ángel achú shinën sipu xëócaxun 
chiquín quin cacëxa: 20  —Anuxun Nucën Papa Dios rabiti xubunu cuanxun 
camina Jesúsmi cata mëcë ꞌaish ca uni Nucën Papa Diosnan ꞌiti ꞌicë quicë bana 
unicama ñuixunti ꞌain.

21 Ësoquian ángelnën cacë sabi oquin ca pëca ra cëbë cuanxun anuxun Nucën 
Papa Dios rabiti xubunu atsínxun anu ꞌicë unicama bana ñuixuan cëxa.

Bana ñuixun mainun ca sacer do tenën cushi caman ꞌapu ꞌimainun abë ꞌicë 
unicaman, judíos cushi bunën ꞌapu cama timëḿianan sipuacë unicama bënun 
quixun policía xuacëxa. 22  Xucëx cuan xunbi ca poli cía caman sipunua mëráma 
ꞌicën. Usobë tsini utëcënxun 23  ca cacëxa:

—Nun iscëx ca asérabi sipu cushio quin xëtáscë ꞌiaxa. An bërúancë suntá‑
ru ca ma ribi ca aín xëcuë tanáinbi nicë ꞌiaxa. ꞌAínbi ca nun xëoca quin iscëxbi 
uni achú shibi ꞌaíma ꞌiaxa.

24  Policía quia cuati ca sacer do tenën cushi caman ꞌapu ꞌimainun anuxun 
Nucën Papa Dios rabiti xubunu ꞌicë guar dianën ꞌapu ꞌimainun sacer do tenën 
cushi camax ratuti canan cëxa:

—¿Uisashi oquin cara ënë unin nu sinán cas ma miti ꞌic?

25 Usai ꞌia ca uni achú shinën uxun cacëxa:
—Minmi sipuoncë unicaman ca anuxun Nucën Papa Dios rabiti xubu nuxun 

unicama bana ñuixunia.
26 Ësoquin cacëx cuanxun ca poli cía ca ma bëtan aín cushin, anuxun Nucën 

Papa Dios rabiti xubunu atsínxun, bana unicama ñuixu niabi a unicama 
biacëxa. Bixunbi ca unicaman maxaxan ꞌati sinani racuëq́uin, mëëquinma 
anua judíos cushi caman ꞌapu cama timë́cë anu upí oxuinshi buán cëxa. 
27 Usobë tsin quian bëcancë ca sacer do tenën cushi caman ꞌapun cacëxa: 28  —
Nun cana nuna mitsu amiri bishi Jesús ñuiquin bana ñuixun xunma ꞌanun 
quixun can. Cacë xunbi mitsun nëtëq́uinma a bana uni ñuixunia chanioia 
ca Jersua lénu ꞌicë unicaman cuaxa. Usa ꞌaish camina nun isanuna uni Jesús 
ꞌamia quiax ribi quicanin.

29 Ësai quia ca Pedro bëtan Jesusan aín bana ñuixunun caíscë unicaman 
cacëxa:

—Unin cacësa oquin ꞌaquinbi cana nuna Nucën Papa Dios, a ꞌati cuëën cëma 
ñu a ꞌaquinma, a ꞌatia ax cuëëncë, a ñu cuni ꞌati ꞌain. 30 Aín Bëchicë, mitsun 
i curú so cënu uni matás micë, a ca Nucën Papa Dios, a nun rabi cë sa ribi oquin 
nucën rara caman rabia, an baís qui miaxa. 31 Usotan cëxun ca abëa aín mëqueu 
ꞌApu ꞌinun ꞌimiaxa. ꞌImianan ca axa atun ꞌApu ꞌaían a cupíshi sina nati Israel 
unicama atun ꞌucha tërëńcë ꞌaish iëćë ꞌinun ꞌimiaxa. 32  Ax ca asérabi usa ꞌicë 
quixun cana nuna nun camabi uni cain. Nucën Papa Diosan aín bana cuacë 
unicama ꞌináncë aín Bëru Ñunshin Upí, anribi ca —asé rabi ca usa ꞌicë —
quixun uni ꞌunánmia.

33  Quia cuati nish quin ca judíos unibunën ꞌapu caman atu ꞌati sináncëx́a. 
34 Usa ꞌaínbi ca ꞌapu cama achúshi, fariseo uni, Gama liel caquin anëcë, anu 
ꞌiacëxa. Gama liel ax ca an usai judíos unicama ꞌiti Moisésnën cuënëo bana 
ꞌunáncë ꞌicëa camabi unin aín bana tancë ꞌiacëxa. Usa ꞌixun ca niru quin atu 
cacëxa:

—Ënë unicama ca ëman pain chiquin.
35 Cacë xuan chiquín cë bëtan ca ësoquin ꞌapu cama cacëxa:
—Israel unicama, ënë unicama ꞌanuxun camina upí oquin pain sinánti ꞌain. 

36  Mitsun camina sinánti ꞌain, uni achúshi, Teudas cacë, an ca ax isa cushi 
ꞌicë quixun uni parán cëxa. Paráncëx ca cuat ro cientos uni abë timëácëxa. Usa 
ꞌicëbia a uni ꞌacan cëbë ca axa abë nicë unicamax tsuáqui abati nëtëácëxa. 
37 Usocëx́a nëtëá ꞌaínbi ca anun camabi unin aín anë ꞌati nëtën, Judas cacë 
uni, Gali leanu ꞌicë, axribi usari biti ax isa cushi ꞌicë quixun uni parani cëmëa‑
cëxa. Usaria aribishi aín bana cuati ca ꞌitsa uni abë timëácëxa. Usa ꞌicëbia a 
uniri bishi ꞌacan cëbë ca axa abë nicë unicama tsuáqui nëtëácëxa. 38  Usai ꞌia 
sinán quin cana mitsu cain, ënë unicama camina isëshiti ꞌicanin. Anbi sináncë 
banaishi uni ñuixuncë ꞌaish ca ñancáishi ꞌiti ꞌicën. 39 ꞌAínbi, Nucën Papa 
Diosanbi ꞌunán mi cëxun bana ñuixuanan ñu ꞌacë ꞌicë camina uisabi ocan tima 
ꞌain. Nucën Papa Diosmi atumina nish canin ca bërúan racat.

40 Ësai quia cuaquin ca —asé rabi ca usa ꞌicë —quixun sinán cëxa. Usaquin 
sinán quin ca Jesusan aín bana ñuixunun caíscë unicama cuënxun rish qui tan‑
cëxun, Jesús ñuiquin unicama bana ñuixun të cën xunma ꞌanun catan cëxun, 
cuan tánun xuacëxa. 41 Xucëxun ꞌapu cama ëbiani ca —Jesúsnan cupí tëmë‑
ranun ca Nucën Papa Diosan nu caísaxa —quixun sinani cuëën quiani 

Jesusan Unicaman Ñu ꞌA 5 938  



cuan cëxa. 42  Cuanxun ca ꞌapu caman ñuixun të cën xunma ꞌanun cacë xunbi 
ënquinma camabi nëtën anuxun Nucën Papa Dios rabiti xubu nuxun ꞌanan 
anua atux ꞌicë xubu ca ma nu xun ribi, Jesús ax ca Cristo axa uti nun caíncë, a 
ꞌicë quixun uni bana ñuixuan cëxa.

An raíri ꞌaquinti mëcën achúshi ꞌimainun rabë ́uni caíscan

6  1 Usomainun ca amiribi amiribi an Nucën Papa Diosan bana cuati 
unicamax ꞌitsa cëxa. Griego banan banacë unicama ꞌimainun hebreo 

banan banacë judíos unica ma ribi ca Jesuc ris tomi cata mëa cëxa. Usa ꞌaish ca 
axa hebreo banan banacë unicama ñui ësai griego banan banacë unicamax 
quia cëxa:

—Camabi nëtën piti mëtí ca quinbi ca nun aintsi xanu casu na mëcë a piti 
ꞌina nima.

2  Ësai quia cuaquin ca Jesusan aín bana uni ñuixunun caíscë uni mëcën 
rabë ́ꞌimainun rabë ́an, axa Jesuc ris tomi cata mëcë unicama camicëx́a timëtia, 
cacëxa:

—Nun Jesuc risto ñuiquin Nucën Papa Diosan bana ñuixun quinma uni piti 
mëtí cati ca upíma ꞌicën. 3  Usa ꞌain camina mitsun mëcën achúshi ꞌimainun 
rabë ́uni an piti mëtí canun caísti ꞌain. Aín sinan ca upí ꞌicë quixuan unin 
ꞌunáncë ꞌianan Nucën Papa Diosan Bëru Ñumshin Upitan upí oquin sinán micë 
ꞌianan sinán ñuira ca a unicama ꞌiti ꞌicën. Caís tan cëxun camina atúan uni piti 
mëtí canun cati ꞌain. 4 Usocë bëtan cana nuna nun abë bana quin Nucën Papa 
Dios unicama ñucá xuanan aín bana ñuixunti ꞌain.

5 Ësoquian cacëx ca camáxbi cuëëni —cana nuna caísti ꞌai —quiax canan‑
cëxa. Canan tan cëxun ca Esteban, Nucën Papa Diosmi cata mëcë ꞌicëa aín 
Bëru Ñumshin Upitan sinán micë, acëñun Felipe, Prócoro, Nicanor, Timón, 
Parmenas, ꞌimainun Nicolás, Antio quíanu ꞌicë uni ꞌixunbia an judíos unica‑
ma bëtan Nucën Papa Diosan bana ꞌunáncë, acama caísa cëxa. 6 Caís tan cë xuan 
bëia ca Jesusan aín bana ñuixunun caíscë unicaman, mëcënan ramë quin, 
Nucën Papa Dios ñucá xuan cëxa.

7 Usa ꞌain ca amiribi amiribia, Jesús ax ca asérabi Cristo ꞌicë quixun Jeru sa‑
lé nuxun cuaco can cëbë, ami sinani Nucën Papa Diosnan ꞌi unicamax ꞌitsa cëxa. 
Usai ꞌicëbë ca judíos sacer do te ca ma ribi ꞌitsa xira Jesúsmi cata mëa cëxa.

Esteban bican
8  Esteban axa upí sinan ꞌianan Nucën Papa Diosmi cushicë uni an ca, an 

ꞌami cëxun uni itsin ꞌacëma ñu ꞌacëxa. 9 Usa ꞌain ca an uni itsin ꞌacëma ñu 
ꞌaia oi ami nishi, judíos unibu nëan ñu mëëmicë ꞌaíshbia chiquícë unica mabë 
Alejan dría, Cilicia, ꞌimainun Asia me acama nuaxa ucë unicamax timëáx Este‑
banbë cërúa nan cëxa. 10 Usai abë cërúa nan cë xunbia Este banën atun ꞌacë sama 
oquin Nucën Papa Diosan Bëru Ñumshin Upitan sinán mi cëxun bana ñuia 
cuati ca nëtëćancëxa. 11 Nëtëx́unbi ca uni raíri ësaquin cacëxa:

—Nun mitsu cupío mainun camina Esteban ñuiquin unicama cati ꞌain, nun 
cuacëx ca ënë uni Moisés cëñun Nucën Papa Dios ñui ꞌati mati banaxa quixun.

12  Cacëx cuanxun ca camabi uni ñuixuanan cania cëcë unica ma ribi 
ꞌimainun an Moisésnën cuënëo bana ꞌunáncë unica ma ribi ñuixun quin 
tsuá ca rua cëxa. Tsuá ca rucëx uxun ca Esteban bibian quin atun cushi caman 

ꞌapu ca manu buán cëxa. 13  Abë cërúa nancë unicaman ca uni raíri ribi cëmëi 
isa Este banmi manánun quixun cacëxa. Cacëx cuanxun ca ësaquin cacëxa:

—Ënë unix ca Nucën Papa Diosan xubu upí ñuianan Moisésnën cuënëo 
bana ribi ñui nëtë tima ꞌati mati banaia. 14 Nun cuacëx ca ësai Esteban quiaxa: 
Jesús Naza retnu ꞌicë, an isa anuxun Nucën Papa Dios rabiti xubu ruru panan, 
Moisés nëan ax quicë sabi oínu ꞌinun cuënëo bana aribi bëtsi oti ꞌicë quiax.

15 Usaía a unicamax a ñui quicë bëtan atun cushi caman ꞌapu cama ꞌimainun 
anu timëćëcamanribi iscëxbi ca Este banën bëmánan ángelnën bëmá nansa 
ꞌiacëxa.

Bicëxuan Estebanën racuëq́uinma unicama ca

7  1 Amia manán cania cuaxun ca sacer do tenën cushi caman ꞌapun Esteban 
ñucá cëxa:

—¿A unicaman mi ñuicë bana ax cara asérabi ꞌic?
2  Cacëxun ca Este banën cacëxa:
—ꞌËn aintsi cama ꞌimainun cania cëcë unicama nun cushibu, ꞌën mitsu 

camainun ca cuat. Nucën rara Abra hamnëx ca Harán cacë menu ꞌiisama pain 
ꞌaish Meso po tamia menu ꞌiacëxa. Anua ꞌicë ca ax upíira ꞌixun nucën rara 
Abraham Nucën Papa Diosan cacëxa: 3  “Min mecë ñunbi camabi min aintsi 
ëbiani camina me itsinu ꞌën mi ismi mainun cuanti ꞌain”. 4 Cacëx ca Caldea 
menuax cuanx Harán menu bëbax anu tsoó cëxa. Anuaxa aín papa bama‑
cëbë ca Nucën Papa Diosan ismia sabi oi, anumi bërí nëtëńbi bucucë, ënë 
menu uacëxa. 5 Usaía ucëbi ca ainanbia ꞌinun me Nucën Papa Diosan ꞌinánma 
ꞌicën, anua aín taën amáti ra tsubi. ꞌInán quin mabi ca sina na të cë nu xunma 
ësaquin Abraham cacëxa: “Ënë mecama cana mi ꞌimainun min rëbún qui ca‑
ma ribi ꞌinánti ꞌain”. Bëchi cë ñuma pain ꞌicë ca Nucën Papa Diosan usaquin 
Abraham cacëxa. 6  Catan cëxun ca ësaquin ribi cacëxa: “Min rëbún qui camax 
ca aín menuma, bëtsi unin menu tsónuxun ꞌaia. Anua tsócëbi ca anu ꞌicë unin 
cuat ro cientos bari tian min rëbún qui cama bëtsi bëtsi oquin ñu mëëmi nuxun 
ꞌaia”. 7 Ësaquin ribi ca Nucën Papa Diosan Abraham cacëxa: “Cuat ro cientos 
baritia ꞌicë bëtan cana an min rëbún qui cama bëtsi bëtsi oquin ñu mëëmicë 
cupí, anu ꞌicë unicama tëmë ra mi nuxun ꞌain. Usocëxun ca a menuax cuanun 
min rëbúnqui xuti ꞌicën. Xucëx ënë menu uxun ca ꞌë rabiti ꞌicën”. 8  Usaquin 
caxun ca Nucën Papa Diosan Abraham ësaquin ribi cacëxa: “Mi ꞌimainun 
min rëbún qui ca ma ribi ꞌënan ꞌicë ꞌunánti oquin camina min bëbu tuácama 
aín inshú maxa cara tëati ꞌain”. Usa ꞌain ca Nucën Papa Diosan cacë sabi 
oquin Abra hamnën Isaac bëchi tan cëxun achúshi semana aín bacëńcë nëtë 
ꞌicë bëtan ꞌunán tio cëxa. Usaribi oquin ca Isaac nën ri bishi Jacob bëchi tan‑
cëxun ꞌunán tio cëxa. Usa ꞌixun ca Jacob nën ribi mëcën rabë ́ꞌimainun rabë ́
oquin bëchi tan cëxun a camabi ꞌunán tio cëxa. Jacobnën bëchicë mëcën rabë ́
ꞌimainun rabë ́acamax ca nucën rara cama ꞌiacëxa.

9 Jacobnën bëchicë achúshi ca José cacë ꞌiacëxa. ꞌIcëbi ca ami nutsi nish‑
quin aín xucëántun Egipto menu buán tanun uni marua cëxa. 10 Maru cë xuan 
unin buán cëxa Egip tonu ꞌiabi ca Nucën Papa Diosan abë ꞌixun ꞌaquin quin 
bërúan cëxa. Usoquian ꞌacëx́a upí sinánñu ꞌixun upí oquin bana cuacë ꞌicë 
nuiba quin ca Egip tonu ꞌicë ꞌapu Faraón, an anu ꞌicë unicaman cushi ꞌimianan 
an aín xubunu ꞌicë ñucama bërúan ti ribi ꞌimia cëxa.

11 Faraónën cacë  sab i oquian Josénën ꞌamainun ca Egipto meca manu 
ꞌimainun Canaán meca ma nu r ibi trigo ꞌaíma ꞌiacëxa. Usa ꞌain ca anu ꞌicë 
unicama ꞌacë ñuma ꞌaish nuiba ca cëxa. Nuiba cá cëbë ca nucën rara ca ma ribi 
piti ñuma ꞌiacëxa. 12  Piti ꞌaíma ꞌain ca Jacobnën, Egip tonu ca trigo ꞌitsa ꞌicë 
quixuan ñuicania cuaxun aín bëchicë, nucën rara cama, anua trigo bitánun 
quixun xuacëxa. 13 Xucëxun bitsín quin bëxun trigo ancëax ca amiri bishi bitë-
cëni Egip tonu cuan të cëan cëxa. Cuanx bëbaia ca Josénën aín xucëántu isquin, 
ꞌëx cana mitsun xucëń ꞌai quixun cacëxa. Usa ꞌain ca acama isquin Egip‑
tonu ꞌicë ꞌapu, Faraónën, Josénën aintsi cama ënëx ca judíos uni ꞌicë quixun 
ꞌunán cëxa. 14  Atubë bana quin ca Josénën aín xucëántu cacëxa, aín aintsi 
ꞌibu ca ma cë ñuan aín papa Egip tonu bënun quixun. Aín aintsi ꞌibu camax ca 
setenta y cinco ꞌiacëxa. 15  Usaquian Josénën cacë sabi oi ca Jacob aín aintsi 
ꞌibu ca mabë Egip tonu ꞌi cuan cëxa. Cuanx anu tsotaxbia Jacobnëx pain ꞌiá ꞌain 
ca aín bëchicë nucën rara ca max ribi bama cëxa. 16  Jacob bamacë ca aín me, 
Canaán, anu ꞌicë ëma Siquem cacë, anu buán tan cëxun anuxunbi aín bëchi‑
cënën maían cëxa. A mex ca Abra ham nëan Hamor cacë unin bëchi cë cama 
curíqui ꞌinán quin marua ꞌiacëxa.

17 Usaquin catan cëxun ca ësaquin ribi Este banën cacëxa:
—Jacob, aín anë itsi Israel, a ꞌimainun aín bëchi cë cama Egip to nuax cëñúa 

ꞌaínbi ca aín rëbún qui cama anubi bucüa cëxa. A nëtën Egip to nuax cuanti 
Nucën Papa Diosan Abraham ñuixuan, a nëtë ꞌurama ꞌain ca Jacobnën bëchi‑
cënën rëbún qui cama nucën rara ꞌiá, atux ꞌaisa maira ꞌinun uati bucüa cëxa. 
18  Uati Egip tonu bucu mainun ca bëtsi uni an José isáma, ax ꞌapu ꞌiacëxa. 
19 Usa ꞌixun ca a ꞌapux uni paránti ꞌunáncë ꞌianan upíma ꞌixun, bëbua quin 
bëchicë tuácama bama ta nuan ꞌura racánun quixun nucën rara cama cacëxa. 
20  Usomainun ca a ín titan Moisés bacëáncëxa. Usa ꞌaish ca Nucën Papa 
Diosan iscëx upíira upí ꞌiacëxa. Bacëńtancëxun ca aín titan aín papa bëtan, 
rabë ́ꞌimainun achúshi ꞌuxën, ꞌura racán quinma aín xubu nu xunbi unëxun 
ꞌunón mia cëxa. 21 Rabë ́ꞌimainun achúshi ꞌuxë ꞌicë bëtan, ꞌura ëncë mëraxun 
bixun ca Faraónën bëchicë xunta cunën aín tuása ꞌicë canio cëxa. 22  Cania ca 
Egip tonu ꞌicë unicaman atun ꞌunáncë ñuca ma ribi ꞌunán mia cëxa. Usa ꞌaish 
sinán ñuira ꞌaish ca ax aín bana ꞌimainun aín ñu ꞌacë ribi upí ꞌiacëxa.

23 Cuarenta bari tiañu ꞌaish ca aín aintsi Israel unicama isti sinán biani cuan‑
cëxa. 24 Cuan quin ca Egip tonu ꞌicë unin Israel uni achúshi ami mëpa ra më quin 
mëëquin ꞌati moia mëraxun, anun rabanan nëëquin, Egip tonu ꞌicë uni ꞌacëxa. 
25  Usotan cëxun ca a ín aintsi ꞌaquinsa tanquin Moisésnën sinán cëxa, ꞌën 
aintsin ca ꞌunania, Nucën Papa Diosan ꞌami cëxun cana atu tëmë raiabi iëḿiti 
ꞌai quixun. Usaquian Moisésnën sina niabi ca aín aintsi caman ꞌunánma ꞌicën. 
26  Usoquin ꞌonx isi cuan të cën quinbi ca aín aintsi rabë ́mëëa nania mëra cëxa. 
Mëra quin ca ënanan mi cas quin cacëxa: ¿Uisa catsi cara mina nuiba nan shi tima 
min aintsibë mëëa nanin? 27 Cacëxun ca an bëtsi paëo quin mëëcë an Moisés 
cushin titi ca quin cacëxa: ¿Uin cara nun ꞌapu ꞌixunmi nun ꞌacë ñucama mënío‑
nuxun isnun mi cax? 28  ¿Min cara mina Egip tonu ꞌicë unimi ꞌoncë sa ribi oquin 
ꞌë rëisa tanin? quixun cacëxa. 29 Usaquian cacëx ratú quiani abax ca Moisés 
ꞌura ꞌicë me, Madián, anu cuan cëxa. Cuanx bëbaxun ca aín nëtë ꞌaímabi anu 
tsóquin xanu bitan cëxun bëbu rabë ́oquin bëchia cëxa.

30 Usaquin catan cëxun ca ësaquin ribi Este banën ꞌapu cama cacëxa:

—Cua renta baritia Madián menu ꞌitancëx ca Sinaí cacë aín bashi ꞌurama, 
anu uni ꞌicëma me, anu Moisés ꞌiacëxa. Anu ꞌixun ca imaxu anuax tsi rëqui‑
rucë mëúcüa ángel achúshi isacëxa. 31 Usai ꞌia isi ratutia —uisa cara —quixun 
ñacha quin isnux a ꞌurama cuaniabi ca Nucën ꞌIbu Diosan ësaquin Moisés 
cacëxa: 32  “ꞌËx cana min rara cama aín Dios ꞌain. Abraham, Isaac, Jacob 
acaman Dios cana ꞌëx ꞌain”. Ësai quia cuati racuëti bërë ru quin ca Moisésnën 
isti sama tancëxa. 33  Usaía ꞌia ca Nucën ꞌIbu Diosan Moisés cacëxa: “ꞌËx ënu 
ꞌain ca anumi nicë me ënëx upíira upí ꞌicën. Usa ꞌain ca min taxaca ëchit. 
34 Egipto menuaxa ꞌën unicama tëmë raia isanan cana atúxa unin bëtsi bëtsi 
ocëx nuiba cati banaia ribi cuan. Cuaxun acama tëmë raiabi iëḿi cana uan. 
Iëḿinuxun cana mi pain Egip tonu xutin”.

35 A aín aintsin titi ca quin —¿uin cara nun ꞌapu ꞌixunmi nun ꞌacë ñucama 
mënío nuxun isnun mi cax? —quixun cacë, a Moisésbi ca Nucën Papa Diosan 
atun cushi ꞌixuan aín aintsi cama tëmë raiabi iëḿinun xuacëxa. Usoquin ca 
imaxu nuax abë bana quian Moisés canun aín ángel camia cëxa. 36  Xucëxun ca 
Egip tonu cuanxun Moisésnën Israel unicama anua buán cëxa. Buán quin ca 
Egip to nuxun ꞌanan, parún papa Xonsa anuxun ꞌanun, cuarenta bari tian anu 
uni ꞌicëma menu xun ribi Nucën Papa Diosan ꞌami cëxun uni itsin ꞌacëma ñu 
ꞌacëxa.

37 Usaquin caxun ca ësaquin ribi Este banën catë cëan cëxa:
—Moisés ax ca an Israel unicama ësaquin cá a ꞌicën: “An ꞌë ꞌimi cë sa ribi 

oquin ca mitsun rëbúnqui achúshi, an ax quicë bana unicama ñuixunti uni 
Nucën Papa Diosan ꞌimiti ꞌicën. ꞌImi cë xuan an atu cacë sabi oi ca ꞌicanti ꞌicën”. 
38  Moisés ax ca axa anu uni ꞌicëma menuax Israel unicama nëbët́si ꞌianan, aín 
bashi Sinaí cacë a tanái nuax abë banacë ángelbë ꞌianan nucën rara ca ma bë‑
ribi ꞌiá ꞌiacëxa. ꞌIanan ca a aín unicamax usai ꞌiti bana Nucën Papa Diosan 
ꞌináncë, a ꞌiacëxa. A bana, Israel unicama nun ꞌuná nuan cuënëonun ca Nucën 
Papa Diosan Moisés usaquin cacëxa.

39  Usa ꞌaínbi ca Moisés quicë sabi oquin ꞌaisama tanquin nucën rara‑
caman Egip tonu cuan të cënti sinán cëxa. 40  Sinán quin ca Moisésnën xucën, 
Aarón, a cacan cëxa: “An nu Egipto menua bëcë Moisés cara uisaxa cana-
nuna ꞌuna niman. Usa ꞌain camina dios raíri min nu unio xunti ꞌain, an nu 
rëcuëńxunbianun”. 41 Usaquin caxun ca vaca tuá tanquin ñu unio can cëxa. 
Usotan cëxun ñuina caniocë rëax ca atun mëcë nanbi uniocë ñu a rabi cuëën‑
can cëxa. 42  Usoia ca Nucën Papa Diosan atúnbia naínu ꞌicë ñu, ꞌispa, ꞌuxë, bari 
acama rabinun quixun ëancëxa, an Nucën Papa Dios quicë bana uni ñuixuncë 
unicaman ësaquin cuënëo sabi oquian ꞌanun:

Israel unicama, anu uni ꞌicëma me anu cuarenta baritia ꞌiquin ꞌaracacë 
ñuina ꞌaquinbi camina ꞌë rabicanma ꞌain. 43 Usai ꞌiquin camina anuxun 
Moloc cacë dios rabiti xuburatsu niquianan mitsúnbi uniocë ꞌispa 
tanquin uniocë ñu ax isa Renfán cacë dios ainan ꞌicë quixun rabinuxun 
buáncën. Usa ꞌain cana mitsu ꞌë rabiquinmami usa ñuishi rabicë cupí 
mitsun nëtënua, Babilonia cacë ëma ꞌucë, anumi tsónun xuti ꞌain.

Usaquian cuënëo sabi oi ca ꞌiacëxa.
44 Usaquin catan cëxun ca ësaquin ribi Este banën cacëxa:
—Nucën Papa Diosan ca abë bana quin Moisés anu uni ꞌicëma menuxun 

cacëxa: Anuxun ꞌë rabiti xubu ꞌaquin camina cëxtú chupa ꞌën mi ismi cë xunmi 

iscë usabi oquin ꞌati ꞌain. Usoquian cacë sabi oquin ꞌatan cëxun ca Nucën Papa 
Diosan aín bana anu cuënëo maxax pará, a anu nanxun nucën rara caman 
bërúan cëxa. 45  A xubu ca nucën rara caman anu uni ꞌicëma menuax cuan‑
quin capún quin mënío quin bibian quin, anu atux tsóti menu cuan quin abi 
buán cëxa. Nucën Papa Diosan ꞌami cëxun ca a menu bucucë unicama nucën 
rara caman Josué bëtan abámia cëxa. Abámi tan cë xëxa: Anuxun ꞌë rabiti xubu 
ꞌaquin camina cëxtú chupa ꞌën mi ismi cë xunmi iscë usabi oquin ꞌati ꞌain. 
Usoquian cacë sabi a aín menu tsómainun ca a chupa xubu ribi anu ꞌiacëxa. 
ꞌAin ca a xubu nuxun bari itsi bari itsi buín quin nucën rara caman Nucën Papa 
Dios rabia cëxa, David axa ꞌapu ꞌitá mainun. 46  David an ca nucën rara Jacob‑
nëan aín rëbún qui ca ma bëtan rabia Nucën Papa Dios, ami sinán quin ax anu 
ꞌinun xubu chaira upí oquin ꞌaxunti sinán cëxa. 47 Usoquin sinán xunbia ꞌama 
ꞌain ca aín bëchicë Salomón an cuni a xubu ꞌacëxa. 48  ꞌAxuan ꞌaínbi ca Nucën 
Papa Dios, ax ꞌApuira ꞌaish, unin ꞌacë xubunu tsotima. Ësai ca an Nucën Papa 
Dios quicë bana unicama ñuixuncë unían cuënëo bana quia:
 49 Ësai ca Nucën ꞌIbu Dios quia: ꞌËx naínu ꞌicë ꞌApuira ꞌaish cushiira ꞌain 

ca menu ꞌicë ñucamaribi ꞌënan ꞌicën. ¿Usa ꞌëx ꞌain caramina ꞌëx anu 
tsónun uisa xubu ꞌë ꞌaxúnti ꞌain? ¿ꞌËx anu tantiti cara uinuira ꞌic? 
50 ¿ꞌËn cushínbi carana ënë ñucama ꞌama ꞌain?

51 Usaquin caxun ca ësaquin ri bishi Este banën cacëxa:
—Mitsux camina bana sina nima, nuitu ñuma ꞌaish pabí ñu masa ꞌiá ꞌaish 

usabi ꞌain, Nucën Papa Dios ꞌunán cëma unisa ribi ꞌaish. Camabi nëtëán Nucën 
Papa Diosan Bëru Ñumshin Upitan mitsu sinán micë ꞌitsíanxbi camina an 
sinán micë ꞌiisama tanin. Mitsun rara ꞌiása ri biti camina mitsux ꞌin. 52  An 
Nucën Papa Dios quicë bana uni ñuixuncë unicama ca mitsun rara caman 
bëtsi bëtsi ocëxa. Bëtsi bëtsi onan ca axa, Nucën Papa Diosan Bëchicë 
Upíira ca uti ꞌicë quicë unicama aribi ꞌacëxa. A unicama quiá sabi oía uá 
ꞌicëbi camina mitsun a bama mi cas quin unían i curú so cënu matásnun ꞌinan. 
53  Mitsux camina nun cuati bana ángel nëan Moisés cá, a ꞌuna nibi a bana 
quicë sabi oi ꞌicëma ꞌain.

Esteban bama
54  Usaquían cacëxun cuati ca ꞌapu cama xuamati Este banmi nisha cëxa. 

55  Nish mainun ca naíu bësu quin aín Bëru Ñumshin Upitan cushiocë ꞌixun 
Este banën Nucën Papa Diosan cushi isanan asaribi ꞌaísha Jesús aín Papa 
mëqueu nicë isacëxa. 56  Isquin ca cacëxa:

—Ca is. Naí paná ra bë cë bëtan cana axa uni ꞌinux anuax uá Jesús, a Nucën 
Papa Dios mëquea nicë isin.

57 Ësai quiabi cuai sama tani pamu mëti, munuma cuën cëni, ami qui 
abáquianxun ca bican cëxa. 58  Bibian quin ca Jeru sa lénua buánxun maxaxan 
ꞌacëxa. Aín cutun pain pëxun bëná uni, Saulo cacë, an bërúanun quixun 
nantan cëxun ca Esteban maxaxan ꞌacëxa. 59 Maxaxan ꞌacëxun ca Este banën 
Nucën ꞌIbu Jesús cacëxa:

—ꞌËn ꞌIbu Jesús, mibë ꞌinun ca ꞌë bit.
60  Catancëx rantin purúnxun ca munuma bana quin Nucën ꞌIbu Jesús 

catë cëan cëxa:
—Atúxa ësari ꞌuchaiabi camina ꞌënun rabanan uisabi otima ꞌain.

Ësai quíshi ca bama cëxa.

Jesucristomi catamëcë unicama Saulonën bëtsi bëtsio

8  1-2  Usa ꞌain ca Saulonën Esteban bama cë bëtan —uso quin ꞌati ca asábi 
ꞌicë —quixun sinán cëxa.

Usoquian Esteban ꞌacáncë ca an Nucën Papa Diosan bana cuacë uni raírinën 
masá nuituti inquin Esteban bibian quin buánxun maían cëxa. Esteban usoquin 
rëtancëx atumi nishi tsuá qui ru quin ca Jeru sa lé nuaxa ax Jesuc ris tomi cata mëcë 
unicama bëtsi bëtsi ocan cëxa. Usaira ocancëx ca tsuáqui Judea me ꞌimainun 
Samaria meca ma nu ribi cuanan bëtsi bëtsi ëmanu tsoti cuan cëxa. Usai ꞌicë bëbi 
ca Jesusan aín bana ñuixunun caíscë unica maishi Jeru sa lénu bërúa cëxa. 3 Usa 
ꞌain ca Saulonën Jesuc ris tomi cata mëcë unicama cëñu tisa tanquin xubu cama oi 
atsín quin bëbu ꞌimainun xanu ribi nirín bian quin sipua nuxun buán cëxa.

II. ËMA RAIRINU ꞌICË UNICAMAN NUCËN 
PAPA DIOSAN BANA CUA (8.4-12.25)

Samaria menuxun Jesucristomi catamëti bana unin ñuia
4  Usa ꞌain ca Jeru sa lé nuaxa tsuá quicë unicama an me itsi, me itsinu 

cuan quin Cristo ñuiquin unicama Nucën Papa Diosan bana ñuixuan cëxa. 
5 Usocë bëtan ca Feli pe nën ribi Samaria menu ꞌicë ëma achúshi anu cuanxun 
Cristo ñuiquin unicama bana ñuixuan cëxa. 6 Ñuixun cëbë timëq́uin ca camabi 
unin —asé rabi ca usa ꞌicë —quixun sinán quin aín bana cuacëxa. Cuanan ca 
Feli pe nëan uni itsin ꞌacëma ñu ꞌaia ribi isacëxa. 7 Ñunshin ꞌatima cuën cëni 
anuax chiquícë uni isanan ca uni raíri aín xon nicëma ꞌimainun raíri aín niti 
bëtsicë acama ribi pëxcutia iscan cëxa. 8  Usaía ꞌicëbë ca a ëmanu ꞌicë unicama 
chuáma tani cuëë inra cuëë an cëxa.

9 A ëmanu ca ñubë ́ꞌia uni achúshi, Simón cacë, ax ꞌiacëxa. Usa ꞌixun ca a 
unin —ꞌëx cana bëtsi unica ma sa maira ꞌai —quixun Sama rianu ꞌicë unicama 
parán cëxa. 10 Usoquian paráncëx ca camabi uni tuára tsu bëbi —ënë unix ca 
Nucën Papa Diosan cushiñu ꞌicë —quiax ami sinán cëxa.

11 Usoquian ꞌitsa bari tian an paráncë ꞌixun ca camabi unin aín bana 
cuacëxa. 12  Usa ꞌaínbi ca Feli penën —Jesuc ris tomi cata mëti ca uni Nucën 
Papa Diosnan ꞌiti ꞌicë —quixun ñuixun cëxun cuati —a banax ca asérabi ꞌicë 
—quixun sinani ꞌitsa uni ꞌimainun ꞌitsa xanu ribi nashi micë ꞌiacëxa. 13  Usaía 
ꞌicëbë ca Simón ribi a bana cuaxun, asérabi ca ax ꞌicë quixun sinani nashi‑
micë ꞌaish Feli pebë niacëxa. Abë nitsi ca Feli pe nëan uni itsin ꞌacëma ñu ꞌaia 
isi ratuti sinán cas ma cëxa.

14 Usa ꞌain ca Sama rianu ꞌicë unín ribi ca Nucën Papa Diosan bana cuaxa 
quixuan ñuicania Jesusan aín bana uni ñuixunun caíscë unicaman Jeru sa‑
lé nuxun cuacëxa. Cuaxun ca Pedro cëñun Juan anua cuan tánun xuacëxa. 
15-16  Xucancëx cuan xuan a rabëtan iscëx́bi ca anu ꞌicë unicama Nucën ꞌIbu 
Jesúsmi cata mëti ꞌunpaxan nashi micë ꞌaíshbi Nucën Papa Diosan Bëru 
Ñumshin Upíñuma pain ꞌiacëxa. Usa ꞌicë ca atúx ribia aín Bëru Ñumshin 
Upíñu ꞌinun quixun Nucën Papa Dios ñucá xuan cëxa. 17 Ñucá xun quian Pedro‑
bëtan Juanën aín mëcënan ramëcëx ca atux Nucën Papa Diosan Bëru Ñunshin 
Upíñu ꞌican cëxa.

18  Usa ꞌain ca Jesusan aín bana uni ñuixunun caíscë unicaman aín mëcënan 
ramë cë xëshi ca uni Nucën Papa Diosan Bëru Ñumshin Upíñu ꞌicë quixun 
isquin curíqui ꞌinán tisa tanquin Simonan Pedro cëñun Juan cacëxa: 19 —ꞌËn 
mëcënan ramëcëx uni aín Bëru Ñumshin Upíñu ꞌinun camina Nucën Papa 
Diosan cushi ꞌëribi ꞌinánti ꞌai —quixun.

20 Cacë xunbi ca Pedronën cacëxa:
—Nucën Papa Diosan cushi ax ca cupío quin bitima ꞌicën. Min usoquin 

sináncë cupí camina min curí qui bëbi cëñúti ꞌain. 21 Nucën Papa Diosan iscëx 
ca min nuitu upíma ꞌicën. Usa ꞌain camina min añu ñubi nubëtan ësoquin 
ꞌatima ꞌain. 22-23  ꞌËn iscëx camina mix ꞌati maira nuituñu ꞌain. Usaquin sinani 
camina ꞌën iscëx nuitu ñuma ꞌaish sina na timoi ꞌicësa ꞌain. Usa ꞌaíshbi camina 
sina na quin usaquin sinánti ënquin min nuitu mëúmi ꞌati ma quin sináncë a 
cara mi tërëńxunti ꞌicë mi tanun Nucën Papa Dios ñucáti ꞌain.

24 Cacëxun ca Simonan Pedro cacëxa:
—Min ꞌë cacë bana usai ꞌëx ꞌiaxma ꞌinun camina mitsun Nucën ꞌIbu Dios 

ꞌë ñucá xunti ꞌain.
25 Usa ꞌain ca Pedro bëtan Juanën usai ca Jesús ꞌiaxa quixun caquin an cacë 

bana cama ꞌitsa uni ñuixuan cëxa. Usotan cëxun, Samaria menu ꞌicë ëmaca ma‑
nuxun —Jesuc ris tomi cata mëti ca uni Nucën ꞌIbu Diosnan ꞌiti ꞌicë —quixun 
ñuixun tancëx ca Jeru sa lénu cuan të cëan cëxa.

Etiopía nëtënu ꞌicë uni Felipënën bana ñuixuan
26 Usaía ꞌian ca Nucën ꞌIbu Diosan xucëxun ángelnën Felipe cacëxa:
—Jeru sa lé nuax anun Gaza cacë ëmanu cuanti bai anu camina cuanti ꞌain.
Usoquian ángelnën anu cuan tánun quixun cacë bai ax ca anun anu uni ꞌicëma 

menu cuanti bai ꞌiacëxa. 27 Angelnën cacë sabi oi ca Felipe cuan cëxa. Cuaníbi 
ca bainuax Etiopía menu ꞌicë uni achú shibë mëra nan cëxa. A unix ca Etiopía 
menu ꞌicë ꞌapu, Candaces cacë xanu, a ñu ꞌaxuanan aín ñuca ma ribi bërúan xuncë 
ꞌiacëxa. Usa ꞌaish ca Nucën Papa Dios rabi Jeru sa lénu cuancë a uni ꞌiacëxa. 28 Usa 
ꞌixun ca Jeru sa lé nuax aín carro, cabal lonën buáncë, anun aín nëtënu cuan të cëni 
tsóxun an Nucën Papa Dios quicë bana uni ñuixuncë uni Isaíasnën cuënëo bana 
isacëxa. 29 Isia mëraia ca Felipe Nucën Papa Diosan Bëru Ñumshin Upitan cacëxa:

—A carronu ca cuantan.
30  Quia cuatíshi ca amiqui abáquiani cuan cëxa. Cuan quin iscë xuan 

Isaíasnën cuënëo bana ꞌaia cuaquin ca cacëxa:
—¿A mi iscë bana a cara mina uisai cara quia quixun cuatin?
31 Cacëxun ca cacëxa:
—Cana cuatiman. ¿Uni itsin ꞌë ꞌaquin cë xunma carana uisaxun ꞌunánti ꞌain?
Ësoquin caquin ca Felipe abë tsotia ꞌirunun quixun cacëxa.
32  Usaquian cacëx ꞌiruax abë tsóxun Feli penën iscëx ca a unían ꞌacë banax 

ësai quicë ꞌiacëxa:
Unían ꞌanuxun buáncëxbi ca carnero banaima. Carnero ꞌicësaribiti ca 

unin ꞌanuxun buáncëx ax banacëma ꞌicën. Aín rani unin tëacëxbi ca 
carnero banaima. Carnero ꞌicësaribiti ca ax banacëma ꞌicën. 33  Ax upí 
sinánñu ꞌicëbia tëmëramicancëbëbi ca uinu ꞌicë uníxbi anun rabanan 
nëëti banacëma ꞌicën. Axa ënë menu utancëx bama ꞌain ca a unin 
ñuiti aín rëbúnqui ꞌaíma ꞌicën.

34 Ësai quicë quiri canua istan cëxun ca Etio píanu ꞌicë unin Felipe cacëxa:
—Cana mi ñucatin, ¿ui ñui cara Isaías ësai quiacëx? ¿Axbi ñuia cati cara 

quiacëx? ¿Uni itsi ñui cara quiacëx?
35 Cacëxun ca Feli penën quiri canua iscë bana a ñuixun quin, —Jesús ñui ca 

quia —quixun canan —car nero ꞌicë sa ri biti ca Jesús unin ꞌati mo cëxbi banama 
ꞌicë —quixun canan —Jesúsmi cata mëti ca uni Nucën Papa Diosnan ꞌiti ꞌicë 
—quixun upí oquin ñuixuan cëxa. 36 Ñuixun bian cëxun ca baca cuëbí ꞌurama 
cuan quin, a unin Felipe cacëxa:

—Ënu ca baca ꞌicën. ¿Anuxun cara mina ꞌë nashi mi tima ꞌain?
37 Cacëxun ca Feli penën cacëxa:
—Asé rabi Jesuc risto min nuitu nënbi sina nimi ami cata mëtia cana mi ꞌati 

ꞌain.
Quixuan cacëxun ca a unin Felipe cacëxa:
—Jesuc risto ax ca asérabi Nucën Papa Diosan Bëchicë ꞌicë quixun cana 

ꞌunanin.
38  Usaquin caxun, aín carro nitsi na mi tancëx ca a rabë taxbi ꞌibú quiani 

bacanu cuan cëxa. Cuanx bacanu nixun ca Feli penën Etio píanu ꞌicë uni nashi‑
mia cëxa. 39 A nashi mi tancëx caman ꞌiruia i shia Nucën Papa Diosan Bëru 
Ñumshin Upitan buáncëx nëtëtia ca a unin Felipe istë cëanma ꞌicën. Istë cë ní‑
mabi cuëën quiani ca aín menu cuan cëxa. 40 Usobiania cuancë ca unin Azote 
cacë ëmanua Felipe mëra cëxa. Anuax cuanxun, ëma itsi ëma itsinu cuan‑
quin —Jesuc ris tomi cata mëti ca uni Nucën Papa Diosnan ꞌiti ꞌicë —quixun 
unicama ñuixun bianx ca Cesárea ëmanu bëba cëxa.

Sinanatia Saulo Jesúsmi catamëa (Hch. 22.6-16; 26.12-18)

9  1 Usa ꞌain ca Saulo, axa Nucën ꞌIbu Jesúsmi cata mëcë unicama cëñu catsi 
quiax, atumi xuamati nisha cëxa. Nish quin ca sacer do tenën cushi caman 

ꞌapu anu cuanxun cacëxa: 2  —Damasco ëmanuaxa ax Jesúsmi cata mëcë 
unicama ꞌimainun xanu ca ma ribi bixun nëaxun, Jeru sa lénu bënun camina 
quirica ꞌaxun ꞌë ꞌinánti ꞌain. ꞌInán cëxun cana Damas conu cuanxun anua 
judíos unicama timët́i xubu ca manu cuan quin atu bariti ꞌain.

3  Usaquin cacë xuan quirica ꞌinán cëxun bibiani bain cuanxa, Damasco 
ëmanu bëbai cuaniabi ca naínuxun nëbët́sioraquin pëca quin bëtëńancëxa. 
4 Usoquian pëcacëx menu nipa cë quin ca ësaía quia cuacëxa:

—Saulo, Saulo, ¿uisati cara mina ꞌë bëtsi bëtsi oin?
5 Ësai quia ca cacëxa:
—¿Ui cara mina ꞌain, Nucën ꞌIbu Dios sapi camina ꞌain.
Cacëxun ca cacëxa:
—ꞌËx cana Jesús, ami bëtsi bëtsi ocë, a ꞌain. Ami tatíqui chacati nish quin i 

tapun, taën ꞌaquinmi paë tancësa, usari biti camina mibi ꞌin.
6 Usoquian cacëxun cuati ratúirai racuëti bërë ru quin ca Saulonën cacëxa:
—¿Añu ñu ꞌën ꞌati caina cuëënin?
Cacëxun ca Jesusan cacëxa:
—Niru quiani ca Damasco ëmanu cuantan. Anuxun ca unin añu cara mina 

ꞌati ꞌain quixun mi cati ꞌicën.
7 Usai quia cuaquinbi a ñubi isíma ca Saulobë cuancë unicamax ratúi ra‑

cëxa. 8  Ratú mainun menuax nirui bëpëq́uiquinbi ca Saulonën iscas ma cëxa. 

Iscas matia ca abëa cuancë unicaman mëín bian quin Damas conu buán cëxa. 
9 Buán cë xunbi ca rabë ́ ꞌimainun achúshi nëtë bëxuñu ꞌixun pima ꞌianan 
xëama ꞌicën.

10 Usaía ꞌimainun ca Jesuc ris tomi cata mëcë uni achúshi, Ananías cacë, ax 
Damas conu ꞌiacëxa. Anu ꞌixun ca namá quin cuacësa oquin ësaquian Nucën 
ꞌIbu Jesusan cacëxun cuacëxa:

—Ana nías.
Cacë xuinshi ca Ananíasnën cacëxa:
—Ënu cana ꞌain.
11 Cacëxun ca Nucën ꞌIbu Jesusan cacëxa:
—Niru quiani camina bai, Tëntú ñuma caquin anëcë, anu cuanti ꞌain. 

Cuanxun camina Judasnën xubunu cuan quin anu ꞌicë uni ñucáti ꞌain, Tarsonu 
ꞌicë uni Saulo cacë ax cara ënu ꞌicë quixun. Anuax ca Saulo Nucën Papa 
Diosbë banaia. 12  Bana quin ca namá quin iscë so quin, uni achúshi, Ananías 
cacë, aín xubunu atsín quin a bëpëx́cunun quixun aín mëcënan ramë cëxun 
isaxa.

13  Usaquian cacëxun cuaquin ca Ananíasnën cacëxa:
—Itsaira unin ca ꞌë caxa, a unin ca ꞌaisama ñu ꞌaquin, axa Jeru sa lé nuax 

mimi cata mëcë unicama bëtsi bëtsi oia quixun. 14  Usa ꞌixun ca axa minan 
ꞌaish mibë banacë unicama sipua nuxun buánun isa quirica ꞌaxunun quixun 
sacer do tenën cushi cama caxa.

15 Cacë xunbi ca Nucën ꞌIbu Jesusan Ananías cacëxa:
—Racuëáxma ca cuantan. ꞌËn caíscë ꞌixun ca a unin judíos unica mai shima, 

bëtsi meca manu ꞌicë unica ma ribi aín ꞌapu ca ma cë ñunbi ñuixun quin ꞌë ñuiquin 
bana ñuixunti ꞌicën. 16 Usoquin ꞌë ñuiquin bana ñuixun quin ca ꞌunánti ꞌicën, 
uisairai cara ꞌënan cupí tëmë raia quixun.

17 Usaquian Jesusan cacëx ca Ananías anua Saulo ꞌicë xubunu cuan cëxa. 
Cuanx atsínxun ca aín mëcënan ramë quin Saulo cacëxa:

—ꞌËn xucën Saulo, axa anúnmi ucë bainuax mibë banaë xancë, Nucën ꞌIbu 
Jesús, an ca minu unun ꞌë xuaxa, amiri bishi istë cëa nanmi aín Bëru Ñumshin 
Upíñu ꞌinun.

18  Ësaquian Ananíasnën cacë bë shia aín bëru nuax ñu xacá tínbu rëucu cë‑
bë tainshi ca Saulonën isacëxa. Usai ꞌi niru tancëx ca Saulo nashi micë ꞌiacëxa. 
19 Nashi micë ꞌixun pitancëx amiri bishi cushi të cëni ca axa Jesuc ris tomi cata‑
mëcë unica mabë Damas conu pain ꞌiacëxa.

Saulonëan Damasconuxun bana ñuia
20  Anu ꞌixun ca anua judíos unicama timët́i xubu ca ma nuxun, Jesús ax 

ca asérabi Nucën Papa Diosan Bëchicë ꞌicë quixun unicama ñuixuan‑
cëxa. 21 Usoquian Saulonën bana ñuixunia cuati ca unicama ratuti a ñui 
quia cëxa:

—Ënë unix ca an Jeru sa lé nuxun ami cata më quin a iëḿinun Jesús ñucácë 
unicama tëmë ra micë, a ꞌicën. Ax ca sacer do tenën cushi ca manu buánuxun 
ënu ꞌicë unica ma ribi bitsi uaxa. ¿Usa cat?

22  Quican cë bë tanbi ca Saulonën aín bana cushiira ꞌixun Damas conu ꞌicë 
unicama sinán cas ma mi quin —Jesús ax ca asérabi Cristo, axa ënë menu uti 
judíos unicaman caíncë a ꞌicë —quixun bana ñuixuan cëxa.

Judíos unicama ami ꞌësëńancëx Saulo cuan
23  Usoquin atu bana ñuixunía ꞌitsa nëtë anu ꞌicëbë ca judíos unicama Saulo 

ꞌacatsi quiax ꞌësëńancëxa. 24 A ꞌacatsi quiáxa ꞌësëńancania ñuia ca Saulonën 
cuacëxa. Usa ꞌain ca chiquitia ꞌanuxun nëtëńbi ꞌanan imëb́i Damas conën 
cënë xëcuë ca ma nuxun bëara quin caían cëxa. 25 Caín cania ꞌunán quin ca axa 
Jesuc ris tomi cata mëcë unicaman Saulo, caquí chanu ꞌaruxun, cënë manámia 
ꞌicë xëcuën, imë ́nanpá can cëxa. Nanpácëx ca ꞌibú quiani Saulo Jeru sa lénu 
cuan cëxa.

Saulo Jerusalénu ꞌiá
26  Cuanx bëbaxa atubë ꞌiisa tancëxbi ca axa Jesuc ris tomi cata mëcë 

unicamax Saulo isa Jesuc ris tomi cata më cëma ꞌicë quixun sinani ami 
racuëácëxa. 27 Usa ꞌaínbi ca Berna bénën Saulo Jesusan aín bana ñuixunun 
caíscë unica manu buán cëxa. Buánxun ca Saulo ismi quin ñuixun quin atu 
cacëxa:

—Sau lonën ca bainua Nucën ꞌIbu Jesús isaxa. Iscëx ca abë banaxa. Usaía 
banan ca ami cata mëti aín uni ꞌixun Damas conu ꞌicë unicama, Jesús ca 
asérabi Cristo ꞌicë quixun ñuixuanxa.

28  Usoquian Berna bénën cacëxun ca atubëa ꞌinun Saulo biacëxa. Bicëxun 
ca Jeru sa lé nuxun Saulonën atubë niquin Nucën ꞌIbu Jesús ñuiquin unicama 
bana ñuixuan cëxa. 29 Ñuixun quin ca axa griego banan banacë judíos unica‑
ma bë ribi bananan cuëbi ca nan quin racuëq́uinma —Jesús ax ca asérabi Cristo 
ꞌicë —quixun cacëxa. Usoquian cacëxun ca a ꞌacatsi quixun sinán can cëxa. 
30  Usai quicania ꞌunánxun ca axa Jesuc ris tomi cata mëcë unicaman Saulo 
Cesárea ëmanu buánxun, Tarso ëmanua cuan tánun xuacëxa.

31 Usa ꞌain ca Judea menu ꞌimainun Galilea menu ꞌimainun Samaria menu‑
ribi, axa Jesuc ris tomi cata mëcë unicama uínbi ubío cëma ꞌaish chuá marua 
bucüa cëxa, usai ꞌi ca Jesuc ris tomi cata mëti ꞌitsarui cushia cëxa. Usaía ꞌicëbë 
ca raíri uniribi abë timëti Nucën ꞌIbu Diosan bana upí oquin cuati, aín Bëru 
Ñumshin Upitan ꞌaquincëx ꞌitsarui Jesúsmi sinán cëxa.

Eneas pëxcúa
32  Usaía ꞌimainun ca Pedro bëtsi bëtsi ëmanu cuani Lida ëmanu ribi axa 

Jesuc ris tomi cata mëcë unicama isi cuan cëxa. 33  A ëmanuxun ca uni achúshi, 
Eneas cacë, ñuá ꞌaish niru cuaín quinbi tancëma ꞌaísha ocho baritia aín anu 
ꞌuxti nubi racácë, a mëra cëxa. 34 Mëra quin ca Pedronën cacëxa:

—Eneas, Jesuc ris tonën ca mi pëxcuia. Ca nirut, niruxun ca min anu ꞌuxti 
mëníot.

Cacë xëshi ca nirua cëxa. 35 Usai ꞌiáxa Eneas nitsia isi ca Lida ëma ꞌimainun 
Sarona menu ꞌicë unicama, usama ꞌaíshbi sina nati Nucën ꞌIbu Jesuc ris tomi 
cata mëa cëxa.

Dorcas cacë xanu baísquia
36  Jesuc ris tomi sinán ca mainun ca Jope cacë ëmanu ꞌicë xanu achúshi 

Tabita, aín anë itsi Dorcas, anribia Nucën Papa Diosan bana cuacë, ax ꞌiacëxa. 
A xanun ca ñu upíshi ꞌaquin usabi ocë ꞌixun ñuñuma unicama ñu ꞌinán cëxa. 

37 Usa ꞌain ca Tabita ax ꞌinsíanx bama cëxa. Bamacë nashi mi tan cëxun ca xubu 
cata itsi manámi buánxun anu racán can cëxa. 38  Jope nuaxa Tabita bama cë-
bëtan ca anu ꞌicë axa Jesuc ris tomi cata mëcë unicaman, Pedro ca Lidanu ꞌicë 
quixuan ñuicania cuacëxa. Usa ꞌain ca Lida ëma axa Jope ꞌurama ꞌain bënë‑
ti shia unúan Pedro catánun rabë ́uni xuacëxa.

39 Xucëx cuan xuan cacë xëshi ca Pedro uni rabë ́abëbi Jopenu cuan cëxa. 
Cuanx bëbaxa anu Dorcas racán cënu buán cancëx atsinia ca xanu casu na‑
më cë caman nëbët́sioracëxa. Nëbët́siorati inquin ca ñuti sama pan ꞌixúan 
Dorcasnën ꞌacë cutún cëñun chupa cama Pedro ismia cëxa. 40 Ismi cëxun anu 
ꞌicë xanu cama ëman chiquínun catancëx ca Pedro rantin purúanx tsóbuax 
Nucën Papa Diosbë bana cëxa. Bana tan cëxun, anua racácë au bësu quin isquin 
ca cacëxa:

—Tabita, ca nirut.
Cacë xëshi bëpë qui quin Pedro isi nirui ca tsóra cëa cëxa. 41 Usariashi ca 

Pedronën mëín quin birua cëxa. Biru tan cëxun ca axa Jesuc ris tomi cata mëcë 
unica ma cë ñunbi casu na mëcë xanu ca ma ribi cuënxun axa baís quicë xanu atu 
ismia cëxa. 42  Usoquin ꞌacëa cuacoia ca camabi unin Jope ëmanuxun cuacëxa. 
Cuati ca ꞌitsa uni Nucën ꞌIbu Jesúsmi sinani ami cata mëa cëxa. 43  Usotancëx 
ca Pedro ꞌitsa nëtën Jopenu, an ñuina xacá mëníoti ꞌunáncë uni, Simón cacë, 
aín xubunu ꞌiacëxa.

Cornelio isia Pedro cuan

10  1 Cesárea ëmanu ca uni achúshi, Cornelio cacë, ꞌiacëxa. A unix ca cien 
suntá ru cama, Itálica cacë, aín cushi ꞌiacëxa. 2  A unix ca aín xubunua 

ꞌicë aín aintsi ꞌibu ca ma bëtan Nucën Papa Dios aín bana cuaquin rabicë 
ꞌiacëxa. Usai ꞌianan ca ñuñuma judíos unicama ꞌitsa oquin curíqui ꞌinán cëxa. 
ꞌInánan ca camabi nëtën Nucën Papa Diosbë bana cëxa. 3  Usa ꞌixun ca bëtsi 
nëtën bari cuabutia, a las tres ꞌain, namá quin iscë so quin ángel achúshi Nucën 
Papa Diosan xucëx anu aia upí oquin isacëxa. Iscëx anua ꞌicënu atsín quin 
ca —Cor nelio —caquin cuëan cëxa. 4 Cuën cëxun ami bësu quin isíbi racuëtan 
bama quin ca cacëxa:

—¿Añu cat?
Cacëxun ca ángelnën cacëxa:
—Abë bana quinmi ñuñuma uni ñu ꞌinán cë cama ca Nucën Papa Diosan 

asábi isaxa. 5 Usa ꞌain camina min unicama Jope ëmanu xuti ꞌain, anu ꞌicë uni 
achúshi Simón ꞌicëbia Pedro caquin ribi anëcë, a ënu bënun. 6 Simón Pedro ax 
ca an ñuina xacá mëníoti ꞌunáncë uni, Simón caquin anëcë ribi bëtsi uni, axa 
parúm papa cuëbí tsócë, aín xubunu ꞌicën.

7 Ësoquin catancëx ángel cuan ca Corne lionën, an ñu mëëxuncë uni 
rabëćëñun ax ꞌicë sa ri bitia ax Nucën Papa Diosmi sináncë suntáru achúshi 
aribi cuëan cëxa. 8 Cuënxun ca ángel nëan a cacë cama ñuixun tan cëxun Jopenu 
cuan tánun xuacëxa.

9 Xucëx pëca ra quiani bain cuani Jope ꞌura ma quian mainun ca bari xamá‑
ru cëbë Nucën Papa Diosbë banai Pedro tapi tinën xubu mascuan cata itsi 
masapan oquin ꞌacë anu ꞌirua cëxa. 10 Anu ꞌiruxun ca pitia ꞌaru xun ca mainun 
panánxun piisa tanquin Pedronën namá quin iscë so quin isacëxa. 11 Iscëx́a 
naí panarabëćëbë ca anuax chupa chaira, amácasa ꞌitánun aín rëbu ca manu 

rabë ́ꞌimainun rabë ́oquin tëcë rë cacë ꞌaish meu ubúa cëxa. 12  A chupanu ca 
bëtsi bëtsi ñuina taën nicë, ꞌimainun axa men nirícë ñuina ꞌimainun pëchiu 
ñuina acama ꞌiacëxa. A ñuina camax ca piti ꞌicëbia judíos unicaman pitima 
isa quixun cacë ꞌiacëxa. 13  A ñucama ubutia isquinshi ca Pedronën ësai quia 
cuacëxa:

—Pedro, niruxun ca rëxun pit.
14 Cacëxun cuaquin ca Pedronën cacëxa:
—ꞌËn ꞌIbu, cana ꞌaiman, pitima ñu cana ꞌën uisa ꞌixunbi picëma ꞌain.
15 Ësoquin caquinbi ca ësaia quia cuatë cëan cëxa:
—Nucën Papa Diosan upí ꞌinun mëníocë ñu camina ꞌatima ca quixun 

catima ꞌain.
16  Usaía rabë ́ ꞌimainun achú shiti quia Pedronën cuacëbë ca a chupabë 

ñuca ma ribi naínu cuan të cëan cëxa. 17 Usaía ꞌicëbë ca Pedro uisa cupí cara isa 
namá quin iscë so quin ñu isaxa quiax sinán cas ma cëxa. Usaía Pedro ꞌimainun 
ca Corne lionën xucë unicamax uinu cara Simonan xubu ꞌicë quixun ñucá‑
bianx aín xëcuënu bëba cëxa. 18  Bëbaxun ca munuma bana quin, uni achúshi, 
Simón ꞌicëbia Pedro caquin ribi anëcë, ax cara ënu ꞌicë quixun ñucá cëxa. 19 A 
bari ca mai nuan namá cë so quin iscë ñucama a sinan sina niabi ca Pedro Nucën 
Papa Diosan Bëru Ñunshin Upitan cacëxa:

—Rabë ́ꞌimainun achúshi unin ca mi baria. 20 Usa ꞌain ca ꞌibú tancëx mënío‑
ca quiani atubë cuantan. ꞌËn cana atu xuan. Usa ꞌain camina, judíos unima 
ꞌain cana abë cuan tima ꞌai quima atubë cuanti ꞌain.

21 Cacëx ꞌibú quin ca Corne lio nëan xucë unicama Pedronën cacëxa:
—ꞌËx cana ami baricë a ꞌain. ¿Añuai caina uan?
22  Cacëxun ca a unicaman Pedro cacëxa:
—Cor nelio cacë suntár nunën cushi, ax upí uni ꞌianan an Nucën Papa 

Diosan bana cuacë ꞌicëa upí uni ꞌicë judíos unicaman ꞌunáncë, a ca Nucën 
Papa Diosan xucë ángelnën caxa, min bana cuanu xuan aín xubu numi cuanun 
mi caminun quixun.

23  Ësaquian cacëxun atsín micëx ca a unicamax Pedrobë a xubunu ꞌiacëxa. 
ꞌInëti pëca ra cëbë ca Pedro mënío ca quiani, axa a buani ucë unicama a 
ꞌimainun Jope nuaxa Jesúsmi sináncë uni raíri ca ma bë ribi Cesárea ëmanu 
cuan cëxa.

24  Coonx ca Cesárea ëmanu bëba cëxa. Bëba mainun ca Corne lionën aín 
aintsi ꞌibu ca ma cëñun an ꞌunáncë unica ma ribi aín xubunu cuanun quixun 
camia cëxa. Camicëx́a timëán ca acama bëtan Pedro caían cëxa. 25  Caíncëx 
bëbax aín xubunu atsinia ëman chiquí quin bitsi, a tanáin rantin puruni tsóbu-
quin ca Corne lionën Pedro rabia cëxa. 26  Rabi cë xunbi ca Pedronën Cornelio 
biru quin, —ca nirut, ꞌëxribi cana misa ribi unishi ꞌai —quixun cacëxa.

27 Ësoquin catancëx Corne liobë bana quianx atsín quinbi ca Pedronën ꞌitsa 
uni timëćë isacëxa. 28  Isquin ca atu cacëxa:

—Mitsun camina ꞌunanin, ax quicë sabi oía judíos unicama ꞌiti bana ca 
quia, judíos uníxa judíosma unibë timëánan aín xubunu atsínti ca ꞌaisama 
ꞌicë quiax. ꞌËnribi a bana ꞌunáncë ꞌicëbi ca Nucën Papa Diosan uinu ꞌicë unibi, 
ꞌaisama ca quixun ñuixunma ꞌanun ꞌë ꞌunán miaxa. 29 Usa ꞌain cana min ꞌë 
camicëx, judío uni ꞌaish, cana cuanima quixun sina nima bënë tishi uan. Usa 
cupí cana uisoti cara mina ꞌë camia quixun ꞌunán tisa tanin.

30 Cacëxun ca Pedro Corne lionën cacëxa:
—Rabë ́ꞌimainun rabë ́nëtë ca ꞌëx anun ësañu ribi baria cuabú cëbë, ꞌëx 

ꞌicë sabi ñubi piaxma ꞌën xubu nuax Nucën Papa Diosbë banaë xancë ꞌicën. 
Bana quin iscëx ca uni achúshi aín chupa chaba chaba quicë ꞌaish ꞌën bëmá‑
nanu nira cë xanxa. 31 Nira cë quin ca ꞌë caëxanxa: Cornelio, mixmi abë 
bana cë cama ca Nucën Papa Diosan cuaxa. Cuanan ca minmi ñuñuma uni 
ñu ꞌináncë acama ribi ꞌunanx cuëën quin manuima. 32  Usa ꞌain camina Simón 
ꞌicëbi Pedro caquin anëcë a bëtánun min uni Jopenu xuti ꞌain. Ax ca ñuina 
xacá mëníoti ꞌunáncë uni, Simón cacë ribi, parún papa cuëbía tsócë, aín 
xubunu ꞌicën. Ax ca uax mibë banati ꞌicën. 33  Cacëxun cana bënëńquinshia 
mi bënun quixun uni xuëxan. Xucë xuan cacëx camina upí oquin sinán bë tsini 
atubë ënu uan. Usa ꞌain cana nuna Nucën ꞌIbu Diosan nu ismainun ënu bërí 
ꞌain, an mi sinán mi cë xunmi nu ñuixun cëxun cuanux.

Cornelionën xubunuxun Pedronën bana ñuixuan
34 Ësoquian cacëxun ca Pedronën Cornelio cacëxa:
—ꞌËn cana bërí asérabi ꞌunanin, Nucën Papa Diosan ca judíosma unibu 

judíos unisa ribi isquin camabi uni sënën isia. 35  Usa ꞌixun ca an aín bana 
cuaquin ñu upíshi ꞌacë unicama camabi menu ainan ꞌimia. 36  Nucën Papa 
Diosan ca Israel unicama aín bana ñuixun quian Jesuc risto ax ca camabi unin 
ꞌibu ꞌixun an nu chuá marua ꞌimiti a ꞌicë quixun ñuixunun aín unicama xuaxa. 
37 Mitsun camina upí oquin ꞌunanin, Juanën pain ca Jesuc risto ñuiquin 
Nucën Papa Diosan bana ñuixun quin uni nashi mia cëxa. Usoquian Juanën ꞌa 
ñucama a ꞌunánan camina Galilea menuax cara uisai ꞌiacëxa quixun ꞌunanin. 
38  Camina ꞌunanin, Nucën Papa Diosan ca Jesús Naza retnu ꞌicë a aín Bëru 
Ñunshin Upí abë ꞌinun ꞌinán quin aín cushi ribi ꞌinán cëxa. ꞌInán cëxun ca ñu 
upíshi ꞌanan ñunshin ꞌati mañu unica ma ribi pëxcüa cëxa, Nucën Papa Dios 
abë ꞌain. 39 Jesusan Judea menu ꞌicë ëma chucú ma ra ca ma nuxun ꞌanan Jeru‑
sa lé nu xun ribi ꞌacë ñucama a cana nuna nun isacën. Usoquian ñu ꞌacëbi ca i 
curú so cënu matás quin unin ꞌacëxa. 40 ꞌAcëbi ca Nucën Papa Diosan rabë ́nëtë 
ꞌiónxa pëca ra cë bë tanshi baís qui mia cëxa. Usaía ꞌia isnun ca nu mënío xuan‑
cëxa. 41 Jesús baís qui cëbi ca camabi uníinra isama ꞌicën. Nun cuni cana nuna 
Nucën Papa Diosan, Jesús ñuiquin unicama bana ñuixunun bëráma caísa 
ꞌixun, baís quicë isanan abëtan pianan xëacën. 42  Usa ꞌicë ca aín bana unicama 
ñuixunun xuquin nu ësaquin cacëxa: Nucën Papa Diosan ꞌimi cëxun cana ꞌën, 
uni bama cë ma cama ꞌimainun bamacë unica ma ribi, uisaira cara ënë menuax 
ꞌiaxa quixun ꞌunán quin, Nucën Papa Diosbë cara ꞌiti ꞌicë, cara ꞌitima ꞌicë 
quixun cati ꞌain. Usaquin camina unicama ñuixunti ꞌai quixun ca Jesusan 
nu cacëxa. 43  An Nucën Papa Dios quicë bana uni ñuixuncë unica max ribi ca 
Jesús ñui ësai quia cëxa, camabi uni axa aín bana cuati ami cata mëcë, a ca 
aín ꞌucha cama Jesusan tërëńxunia quixun.

Abë ꞌinúan judíosma unicama Nucën Papa 
Diosan aín Bëru Ñunshin Upí ꞌinan

44 Usoquian Pedronën atu bana ñuixun mainun ca axa aín bana cuati Nucën 
Papa Diosmi sináncë unica manu aín Bëru Ñunshin Upí uacëxa. 45-46 Usa ꞌain 
ca aín Bëru Ñunshin Upitan ꞌimi cëxun unin cuacëma banan bana quin Nucën 

Papa Dios rabi can cëxa. Nucën Papa Dios rabi cania cuati ca Pedrobëa ucë 
Jesúsmi sináncë unicama ax judíosma unica max ribia Nucën Papa Diosan 
Bëru Ñunshin Upíñu ꞌicë isi ratuti sinán cas ma cëxa. 47 Usaria ca Pedronën 
cacëxa:

—Nux ꞌicë sa ri bitia Nucën Papa Diosan Bëru Ñumshin Upíñu ꞌicë cana nuna 
ënë unicama, ꞌunpaxan nashi mi tima ca quixun catima ꞌain.

48  Ësoquin catan cëxun ca Pedronën a unicama Jesuc ris tomi cata mëcë 
ꞌaísha nashi micë ꞌinun cacëxa. Nashi micë ꞌixun ca Pedro a unicaman atubë 
pan isa ꞌinun quixun cacëxa.

Judíosma unicamaxribi Jesucristomi catamëtia Jerusalénuxun ꞌunáncan

11  1  Usa ꞌain ca Jesusan aín bana uni ñuixunun caíscë unica ma‑
bëtan Judea menuxun axa Jesuc ris tomi cata mëcë unica man ribi, 

judíos unishima judíosma unica max ribi ca Nucën Papa Diosan bana cuati 
Jesúsmi cata mëtia quixun ñuicania cuacëxa. 2  A ñucama cuaca mainun ca 
Pedro Jeru sa lénu cuan të cëan cëxa. Cuanxa bëbacë ca axa Jesúsmi cata mëcë 
judíos unicama an, judíosma uni Jesuc ris tomi cata mëcë ca nux ꞌicë sa ri biti 
ꞌunán tiocë ꞌiti ꞌicë quixun sinán quin ami nish tisa tanquin Pedro ñu cacëxa. 
3  Ñuiquin ca cacëxa:

—¿Uisa ꞌixun cara mina aín xubunu atsíanan judíosma unica ma bëtan pian?
4  Cacë xunbi ca uisai cara ñu ꞌiaxa upí oquin ñuixun quin atu ësoquin 

cacëxa: 5  —Jope ëmanuax Nucën Papa Diosbë bana quinbi cana namá quin 
iscësa oquin naí paná ra bë cëbëa anuax chupa cha amácasa ꞌitánun aín rëbu‑
ca manu rabë ́ꞌimainun rabë ́oquin tëcë rë cacë ꞌaish ꞌë ꞌurama ubutia isan. 
6 Usaria ñacha quin iscëxbi ca bëtsi bëtsi ñuina taën nicë ꞌimainun axa ꞌaca‑
nancë ñuina ꞌimainun men nirícë ñuina ꞌimainun pëchiu ñuina acama ribi anu 
ꞌiaxa. 7 Anu ꞌicë isquinbi cana ësaía quia cuan: Pedro, niruxun ca rëxun pit. 
8  Cacëxun cana can: ꞌËn ꞌIbu, cana ꞌaiman. Pitima ñu cana ꞌën uisa ꞌixunbi 
picëma ꞌain. 9 Cacëxun ca naínuxun ꞌë caxa: Nucën Papa Diosan upí ꞌimicë 
ñu camina ꞌatima ca quixun catima ꞌain. 10  Usaía rabë ́ꞌimainun achú shiti 
quia cuacëbë ca a chupa bëbi ñucama ax naínu cuan të cëanxa. 11 Cuan cë bëbi 
ca ꞌëx anu ꞌicë xubunu rabë ́ꞌimainun achúshi uni bëbáxa, Cesárea ëmanu‑
xuan ꞌë barinun xucancëx. 12  Acamaxa bëba mainun ca Nucën Papa Diosan 
Bëru Ñunshin Upitan, judíos unima ca quixun sina nima a unica mabë cuanun 
quixun ꞌë caxa. Usa ꞌain cana atubë cuan, ꞌimainun ca axribi Jesuc ris tomi 
cata mëcë ꞌaish mëcën achúshi ꞌimainun achúshi uni ënëx́ribi ꞌëbë cuanxa. 
Cuanx cana nuna an ꞌë camicë unin xubunu atsían. 13  Atsinia ca ësaquin 
nu caxa: ꞌËn xubunu nicë cana ángel isan. Iscëxun ca ꞌë caxa: Jope ëmanu 
camina uni xuti ꞌain. Xucëx cuanxun ca uni achúshi Simón ꞌicëbia Pedro 
caquin ribi anëcë, a ënu bëti ꞌicën. 14  Bëcëx uxun ca uisai cara mina min 
xubunu ꞌicë cama bëbi Nucën Papa Diosnan ꞌaish abë ꞌinux iët́i ꞌai quixun mi 
cati ꞌicën. 15 Ësaquin ca ángelnën ꞌë caxa quixun an ꞌë camicë unin ꞌë cacëxun 
cana ꞌën Jesuc risto ñuiquin anu ꞌicë unicama bana ñuixuan. Atu bana ñuixun‑
cë bëbi ca Nucën Papa Diosan Bëru Ñumshin Upí nunua ucësa ri biti atunu 
uaxa. 16 Usai ꞌicë bëtan cana Nucën ꞌIbu Jesús axa ësai quiá sinan: Juanën ca 
uni ꞌunpaxan nashi miaxa. Usa ꞌaínbi camina axa mitsubë ꞌinux ucëbë Nucën 
Papa Diosan Bëru Ñumshin Upíñu ꞌiti ꞌain. 17 Usa ꞌaían nu ꞌacë sa ribi oquin 

Jesuc ris tomia cata mëtia, atu aín Bëru Ñumshin Upí ꞌinania cana ꞌën ꞌinán‑
xunma ꞌanun quixun Nucën Papa Dios catima ꞌain.

18  Ësaquin Pedronën ñuia cuati ca a ñu catë cë nima Nucën Papa Dios rabi 
quia cëxa:

—Bërí cana nuna ꞌunanin, judíos unishima, judíosma unica ma ribi ca Nucën 
Papa Diosan ꞌati ma quin sináncë ꞌaíshbi Jesuc ris tomi cata mëtia xënibua ꞌaínbi 
ainan ꞌinun sina namia —quixun.

Antioquía ëmanuax Jesucristomi catamëcë unicama
19 Esteban pain rëtan cëxun ca Jesuc ris tomi cata mëcë unicama axa atumi 

nishcë unicaman bëtsi bëtsi ocëxa. Usocëx ca tsuáqui raíri nëxa Fenicia 
menu cuan ta mainun raíri nëx ribia nasí cha, Chipre cacë, anu cuan ta mainun 
raíri nëx ribi Antio quía ëmanu cuan cëxa. Cuanxun ca bëtsi unibuma judíos 
unibuishi, Jesuc ris tomi cata mëti ca uni Nucën Papa Diosnan ꞌiti ꞌicë quixun 
bana ñuixuan cëxa. 20  Ñuixun mainun ca Chipre ꞌimainun Cirene menuaxa 
Jesuc ris tomi cata mëcë uni raíri anri bishi Antio quía ëmanu cuanx bëbaxun, 
Nucën ꞌIbu Jesúsmi cata mëti ca uni Nucën Papa Diosnan ꞌiti ꞌicë quixun, 
judíosma uniribi bana ñuixuan cëxa. 21 Nucën ꞌIbu Diosan cushio cë xuan a 
unicaman aín bana ñuixun cëxun cuati ca ꞌitsa uni atúan bëráma ñu ꞌaisama 
ꞌacë cama ënquin sina nati, Nucën ꞌIbu Jesúsmi cata mëa cëxa.

22  Usaía ꞌicëa ñuia ca axa Jesuc ris tomi cata mëcë unicaman Jeru sa lé nuxun 
cuacëxa. Cuaxun ca Bernabé Antio quíanu cuan tánun quixun xuacëxa. 
23  Xucëx cuanx bëba quin, Nucën Papa Diosanbia atu judíos uni ꞌicë mabi 
chuá marua ꞌaísha upí nuituñu ꞌinun ainan ꞌimicë isi ca Bernabé cuëë an cëxa. 
Cuëën quin ca ꞌësë quin cacëxa:

—Mitsúnmi bëráma ꞌacë ñu ꞌatë cë níma camina Nucën ꞌIbu Jesús ami 
ëníma cata mëti ꞌain.

24 Ax upí nuituñu ꞌianan Jesuc ris tomi cata mëcë ꞌaish Nucën Papa Diosan 
Bëru Ñumshin Upíñu ꞌixuan Berna bénën usaquin cacëxun cuati ca ꞌitsaira uni 
Nucën ꞌIbu Jesúsmi cata mëa cëxa.

25 ꞌItsaira axa Jesuc ris tomi cata mëcë unicama ꞌain ca Tarso ëmanu, Saulo 
bari Bernabé cuan cëxa. Cuanxun mëraxun ca Antio quíanu bëacëxa. 26 Bëax 
achúshi bari tian anu ꞌiquin ca Saulo bëtan Berna bénën axa Jesuc ris tomi cata‑
mëcë unica mabë timëq́uin atu ꞌunán mia cëxa. Usa ꞌain ca Antio quía nuxun 
pain uni raírinën axa Jesuc ris tomi cata mëcë unicama Cris tonën uni caquin 
anëa cëxa.

27 Saulobëa Bernabé Antio quíanu ꞌain ca an Nucën Papa Diosan sinán mi‑
cëxun unicama ñuixuncë uni raírinëx Jeru sa lé nuax Antio quíanu uacëxa. 
28  Acama achú shinëx ca Agabo caquin anëcë ꞌiacëxa. An ca Nucën Papa 
Diosan Bëru Ñumshin Upitan ꞌunán micë ꞌaish niru quin anu ꞌicë unicama 
cacëxa, camabi menu ꞌicë unix ca piti ñuma ꞌiti ꞌicë quixun. Axa usai quicë‑
sabi oi ca Claudio cacë uníxa ꞌapu ꞌain ꞌiacëxa. 29 Usai ꞌicëbëa Judeanu ꞌicë 
axa Jesuc ris tomi cata mëcë unicamax atun piti ñuñuma ꞌicë ñuicania cuaxun 
ca Antio quíanu ꞌicë unicaman curíqui atu buán miti sinán cëxa, axa ꞌitsa curí‑
qui ñu caman uiti cara nainsa tania ꞌati nanmainun uicamax cara ꞌitsa mashi 
curí quiñu ꞌicë acaman ribi uiti cara nainsa tania ꞌati nantan cëxun. 30 Sinánxun 
achúshi achú shinën ꞌitsaira curí quiñu an ꞌitsa nanmainun ꞌitsa mashi 

curí quiñu anribi ꞌitsa mashi nantan cëxun a curí qui cama Saulo cëñun Bernabé 
ꞌinán quin cacán cëxa:

—Ënë curí qui cama camina Judea nu xuan an Jesuc ris tomi cata mëcë 
unicama bana ñuixuncë unicama a ꞌinánti ꞌai —quixun.

Jacobo bama ꞌimainun Pedro sipuacan

12  1 Usomainun ca ꞌapu ꞌixun Heró desnën axa Jesuc ris tomi cata mëcë 
uni raíri bëtsi bëtsi omia cëxa. 2  Bëtsi bëtsi omiquin ca Juanën 

xucën, Jacobo, a manë xëtocën ꞌamia cëxa. 3  Usoquin ꞌacëbëa judíos unicama 
cuëënia isquin ca Heró desnën Pedro ri bi shia binun quixun aín suntá ru cama 
cacëxa. Anun chamiti ñucë ñunma ꞌacë pán piti nëtë ꞌain ca Heró desnën Pedro 
bimi tan cëxun sipua mia cëxa. 4 Sipua mi quin ca ësaquin sinán cëxa: Ënë nëtë‑
cama inúcë bëtan sipunua chiquí mi nuxun cana judíos unicaman ismainun 
uisa carana Pedro oti ꞌai quixun isti ꞌain. Usaquin sinán quin ca chiquíti 
rabanan Heró desnën Pedro sipuanun quixun cacëxa. Cacëxun ca dieci seis 
suntáru a bërúanun mënío quin poli cíanën rabë ́ꞌimainun rabë ́suntá runën 
paían bërúanun quixun sipua mia cëxa. Usoquin ca suntá ru caman an paían 
bërúan cë ca maxa cuan cëbë cuan cëbë uquin raíri nën ribi bërúan cëxa. 5  Usa 
ꞌixun ca Pedro sipunua bërúan cëxa. Usa ꞌaínbi ca axa Jesuc ris tomi cata mëcë 
unicaman nëtëq́uinma Nucën Papa Dios Pedro ñucá xuan cëxa.

Nucën Papa Diosan Pedro sipunua chiquían
6  Imë́ishi Heró desnën ñucá nuan përca ra ta mainun ca acëñunbi manë 

risin mëtë cë rë cacë ꞌixuan suntáru rabëtan para rua mainun Pedro ꞌuxa cëxa. 
ꞌUxmainun ca an sipu bërúancë suntáru rabëŕibi xëcuë tanáin chiquitin 
rabanan bërúain niacëxa. 7 Usa ꞌaínbi ca Nucën ꞌIbu Diosan xucëx́a aín ángel 
ucëbëshi aín cushían sipu pëcacë ꞌiacëxa. Usaía ꞌicë bëtan aín pichán pu runu 
ratí ca quin bësún quin ca ángelnën Pedro cacëxa:

—Bënë tishi ca nirut.
Quixuan cacë bëshi ca anun mëtë cë rë cacë manë risi tubu cuti nipa cëa cëxa. 

8  Usai ꞌicë bëtan ca ángelnën cacëxa:
—Mi cuanun ca anúnmi tsitë cë rë quicë mëníonan min taxaca tañut.
Usaquin cacëx́a mënío catia ca ángelnën Pedro cacëxa:
—Min tarin rabu mëxun ca ꞌë nuibë tsin.
9 Cacëx chiquí quin ca Pedronën asérabi ca an ꞌë buania quixun ꞌunán quin‑

mabi ángel nuibian cëxa. ꞌUnán quin mabi ca —namati cana ësai ꞌi —quixun 
sinán cëxa.

10  Sinán biani cuan quian an bërúancë suntáru ëbian quin an ꞌurínxun 
bërúancë suntáru aribishi inubian cëbë ca anun ëman cuan tinua ꞌicë manë 
xëcuë axbi xëóquia cëxa. Usai ꞌicëbë chiquí quiani cuan quin, bai itsi inúishi ca 
Pedro ëni ángel nëtëácëxa. 11 Nëtëćëbë ca upí oquin sinani Pedro quia cëxa:

—Asé rabi cana bërí ꞌunanin, judíos unicamax cuëën cë sabi oquian Heró‑
desnën ꞌë ꞌati ꞌicëbi ca aín ángel xuquin Nucën ꞌIbu Diosan ꞌë ië́miaxa 
—quixun.

12  Usaquin sinán biani ca Juan ꞌicëbi Marcos ribi caquin anëcë uni, aín 
tita Maríanën xubunu cuan cëxa, anuaxa timëáx ꞌaisa maira uni Nucën Papa 
Diosbë banacë, a xubunu. 13  Cuanx bëba quian xëcuë taxcaia cuabë tsini ca 

xanu xuntacu, Rode, ax xëócai uacëxa. 14 Uquinbi Pedro banaia cuati cuëëni 
ca xëcuë xëocaíma —Pedro ca ëman nitsaxa —quixun cai amiri bishi mëú 
abáquian cëxa. 15 Abáquian quian cacë xunbi ca cacan cëxa:

—Sapi camina ñunshían —quixun.
Usaquin cacëxbi ca quia cëi shia cëxa:
—Asé rabi ca Pedro ꞌicën.
Quia ca:
—Ama ca. Aín ángel sapi ca —quixun cacan cëxa.
16 Usaia canan mainun ca Pedronën ꞌitsa oquin xëcuë taxca cëxa. Usoquian 

ꞌacë bëtan xëóca quinbi Pedro mërai ca ratú can cëxa. 17 Ratú ca niabi ca nëtëńun 
quixun aín mëcënan sanán quin, usoquin ca Nucën ꞌIbu Diosan sipunua ꞌë 
chiquín bë tsin quin bëaxa quixun atu ñuixuan cëxa. Ñuixun tan cëxun ca 
cacëxa:

—ꞌËn mi cacë bana cama ënë camina Jacobo ꞌimainun nun xucëántu 
ñuixunti ꞌai —quixun.

Cabiani ca ëma itsinu cuan cëxa.
18  Usaía ꞌion pëca ra cëbë ca an bërúoncë suntá ru camax, uimi cara Pedro 

quiónxa quiax sinán casmai raíribë ñuca ca nan cëxa. 19 Usa ꞌain ca —ꞌaíma 
ca —qui xuan ñuia cuaquin Pedro barinun quixun Hero desnën suntá ru‑
cama cacëxa. Cacëxun bari quinbi ca mërama ꞌicën. Mëra cë bë tanma ca 
an Pedro sipunua bërúoncë suntá ru cama a ñucá tan cëxun ꞌanun quixun 
raíri cacëxa. Usomi tancëx ca Herodes Judea menuax Cesárea ëmanu tsoti 
cuan cëxa.

Herodes bama
20 Usa ꞌain ca Tiro ꞌimainun Sidón ëmanu ꞌicë unica mami Herodes nisha‑

cëxa. Herodes atumi nishcë ꞌixunbi ca a isi cuanti sinán can cëxa. Usaquin 
sinán biani riquianxun ca an Herodes ñu ꞌaquincë uni, Blasto, abë pain bana‑
cëxa. Abë banai mënío nan quin ca ësoquin cacëxa:

—Tiro ꞌimainun Sidón ëmanu ꞌicë unicama nux cana nuna aín menua piti 
marui, Hero desbë nuiba nani tsótisa tanin. Usa ꞌain cana nuna abë bana tisa 
tanin.

21  Usaquian atun Blasto cacë bana cuaxun ca Hero desnën anúan a 
unica mabë banati nëtë mënío cëxa. Anúan abë bana canti nëtëa ucëbë ca 
ꞌapun pañucë chupa upíira pañuax anu ꞌapu tsótinu tsoó cëxa. Tsotax ca a 
isía ricua tsincë unicaman cuanun bana cëxa. 22  Banaia cuati ca sharárui 
quican cëxa:

—Axa banacë uni ënëx ca unima ꞌicën, ënëx ca achúshi dios ꞌicën.
23  Usaía quican cë bëbi ca Herodes: ꞌËx cana diosma ꞌain, ꞌë rabi xunma ca 

Diosëshi rabican —quiama ꞌicën. Usa ꞌain ca unicaman a rabi cë bëtan, Nucën 
ꞌIbu Diosan bënëńquinshi xucë xuan, aín ángelnën ꞌimicëx Herodes ꞌinsían‑
cëxa. ꞌInsíanx ca xënan picëx bama cëxa.

24  Usa ꞌaínbi ca ꞌitsaira uni Nucën ꞌIbu Jesúsmi cata mëa cëxa. Usai 
ꞌimainun ca camabi menu xun ribi ami sinán quin Jesús ñuiquin cuaco can‑
cëxa. 25 Usaía ꞌimainun ca Saulobë Bernabé Jeru sa lé nuxun a buáncë curíqui 
unicama ꞌinán tancëx, Juan ꞌicëbi Marcos ribi cacë a buani, Antio quíanu 
cuan të cëan cëxa.

III. JUDIOS UNIBUNËXËSHIMA UNI ITSIRIBI 
JESUCRISTOMI CATAMËA (13-28)

Mecama oia Pablo Jesús ñuiquin bana ñui cuan (13.1-15.33)

Saulobëa Bernabé Jesús ñui bëtsi nëtënu cuan

13  1 Antio quíanu ꞌicë axa Jesuc ris tomi cata mëcë unicama raírinëx ca 
an Nucën Papa Diosan sinán mi cëxun bana uni ñuixuncë uni ꞌiacëxa, 

raírinëx ca an aín bana unicama ꞌunán micë ꞌiacëxa. Usa ꞌain ca Bernabé 
ꞌimainun Simeón ꞌicëbi Tunan Uni caquin ribi anëcë, a ꞌimainun Cirene menu 
ꞌicë uni, Lucio, a ꞌimainun Manaén, axa Galilea menu ꞌicë ꞌapu Herodes, abë 
canicë, a ꞌimainun Saulo, acamax Antio quíanu ꞌiacëxa. 2  Usa ꞌixuan achúshi 
nëtën timëx́un ñu piquinma Nucën ꞌIbu Dios rabi cëxun ca aín Bëru Ñunshin 
Upitan atu cacëxa:

—ꞌËn caís cë sabi oquian bana ñuixunun camina Saulo cëñun Bernabé cati 
ꞌain.

3  Usaquian cacëxun piquinma Nucën Papa Dios ñucá xun tan cëxun atun 
mëcënan ramë quin ca axa Jesuc ris tomi cata mëcë unicaman Berna bé cëñun 
Saulo, Nucën Papa Diosan bana uni ñuixunia bërúanx cuan tánun caxun 
xuacëxa.

Pablobëtan Bernabénën Chiprenuxun bana ñuixuan
4 Usaquian ꞌacëx ca Nucën Papa Diosan Bëru Ñunshin Upitan xucëx Saulobë 

Bernabé Seleucia ëmanu cuan cëxa. Cuanx ca anuax manë nuntin Chipre nasínu 
cuan cëxa. 5  Chip renu ꞌicë ëma Sala mina anu bëba tan cëxun ca anu judíos 
unicama timëćë xubu ca ma nuxun Jesuc risto ñuiquin Nucën Papa Diosan bana 
unicama ñuixuan cëxa. Bana ñuixunia ca Juanën ribi ꞌaquian cëxa. 6 Sala mi nanu 
ꞌicë unicama bana ñuixun tancëx ca Chipre nasí ca manu cuan tancëx Pafos cacë 
ëmanu ribi bëba cëxa. Anua ca judíos uni achúshi, Barjesús caquin anëcë, ñubë ́
uni a mëra cëxa. Barjesús ax ca cëmëi —ꞌëx cana an Nucën Papa Dios quicë 
bana uni ñuixuncë uni a ꞌai —quia cëxa. 7-8 Barjesús ax ca aín anë itsi Elimas 
cacë ꞌiacëxa. Elimas quicë ax ca ñubë ́qui quicë bana ꞌiacëxa. Barjesús ax ca 
Sergio Paulo cacë ꞌapu an ñu mëëxuncë uni ꞌiacëxa. Usa ꞌain ca Sergio Paulonën 
sinán ñuira ꞌixun Nucën Papa Diosan bana cuaisa tanquin Berna bé cëñun Saulo 
unun quixun camia cëxa. Sergio Paulo nëan Nucën Papa Diosan bana sinán‑
tisa taniabi ca Barje súsnën a bana sinánxma ꞌinun quixun cacëxa. 9 Usa ꞌaínbi 
ca Saulo ꞌicëbi Pablo caquin ribi anëcë, an Nucën Papa Diosan Bëru Ñunshin 
Upitan sinán mi cëxun Barjesús ñacha cëxa. 10 Ñacha quin ca cacëxa:

—Cëmë camina mix ꞌain. ꞌIanan camina ꞌatima uni ꞌaish ñunshin ꞌati‑
manën sinán micë ꞌain. Usa ꞌixun camina min ñu upí cuëë niman. Nucën ꞌIbu 
Diosan banaxa cuaisa ꞌaish upí ꞌaínbi ¿cara mina min uisa cupí a cuaxunma 
ꞌanun quixun uni paranin? 11 Usa ꞌicë ca Nucën ꞌIbu Diosan bërí mi castí cania. 
An ꞌimicëx bëxuñu ꞌixun camina ꞌitsa nëtën xabá isnu xunma ꞌain.

Usaquian cacë xuinshi ca Barjesús bëxuñu ꞌixun iscas ma cëxa. Iscas ma quin 
ca uin cara isa mëín bian quin buánti ꞌicë quixun mancas ma cëxa. 12  Usaía ꞌicë‑
bëtan ca Pablonën Nucën ꞌIbu Jesús ñuia cuanan usaria Barjesús ꞌia isi ratuti 
Sergio Paulo ami sinani Jesuc ris tomi cata mëa cëxa.

Pisidia menu ꞌicë ëma, Antioquía, anu Pablobë Bernabé cuan
13  Pafos ëmanuax nuntin cuanx ca Pablobë axa abë cuancë unica mabë 

Panfilia menu ꞌicë ëma, Perge, anu bëba cëxa. Bëbax ca raíri uni ëbiani 
Juan Jeru sa lénu cuan të cëan cëxa. 14  Cuan cëbë Perge ëmanuax cuanx ca 
Pisidia menu ꞌicë ëma Antio quía anu bëba cëxa. Bëba tancëx ca anuax anun 
ñu mëëtima nëtën anua judíos unicama timët́i xubunu atsín tancëx tsoó‑
cëxa. 15  Tsotan anu ꞌicë unica man ribia cuamainun Moisésnën cuënëo bana 
ꞌimainun an Nucën Papa Dios quicë bana uni ñuixuncë unica man ribia cuënëo 
bana ꞌatan cëxun ca a xubunu ꞌicë ꞌapu caman Pablo cëñun Bernabé cacëxa:

—ꞌËn xucëántu, mitsún ribi unicama ꞌësë tisa tanquin camina cati ꞌain.
16 Cacëxun ca Pablonën niru quin an cacëxun cuanun quixun aín mëcënan 

sanán quin ësaquin cacëxa:
—Israel unicama ꞌimainun an Nucën Papa Diosan bana sináncë unicama, 

ꞌën mi camainun ca ꞌën bana cuacan. 17 Nucën Papa Dios, Israel unibunën 
Dios, an ca nucën rara cama ainan ꞌinun caísa cëxa. Caís tan cë xuan an ꞌimicëx 
ca Egipto menu pain tsoti anuax uácëxa. Uatia ca Nucën Papa Diosan aín 
cushínbi atu Egip tonua bëacëxa. 18 Bëquin ca cuarenta bari tian anu uni ꞌicëma 
men aia, atux ami cata mëi sama tancë xunbi bërúan cëxa. 19 Usaquian ꞌacëx́a 
atux bëba cë bëtan ca Nucën Papa Diosan Canaán menua ꞌicë mëcën achúshi 
ꞌimainun rabë ́ꞌapu a aín unica ma cë ñunbi cëñua cëxa, a mecama ainan ꞌinun 
nucën rara cama ꞌiná nuxun. 20 Usaquin ꞌatan cëxun ca cuat ro cientos cincuenta 
barin Nucën Papa Diosan bëtsix paían ꞌiá ꞌain, ꞌaían ꞌinun achúshi achúshi 
uni atun cushi ꞌimia cëxa, Samuel nëan anun axa quicë bana unicama ñuixunti 
nëtëa ꞌitá mainun. 21 Usaía ꞌicëbëa Samuel anu ꞌain ca Israel unicamax ꞌapuñu 
ꞌiisa tancëxa. Usa ꞌain ca Nucën Papa Diosan Benja minën rëbúnqui, Cis cacë 
unin bëchicë, Saúl, a cuarenta baritia ꞌapu ꞌimia cëxa. 22  Cuarenta baritia ꞌicë‑
bëtan Saúl chiquín tan cëxun ca Nucën Papa Diosan David Israel unicaman 
ꞌapu ꞌimia cëxa. David ñui ca Nucën Papa Dios quia cëxa: “ꞌËn iscëx ca Isaínën 
bëchicë, David, ax ꞌën sinán sa ribi ꞌicën. Usa ꞌixun ca ꞌëx cuëën cë sabi oquin 
ꞌati ꞌicën”. 23  Davidnën rëbún qui cama achúshi ca Jesús ꞌiacëxa. Amia cata‑
më cë xuan Israel unicama aín ꞌucha cama tërëńquin ainan ꞌinun iëḿinun 
ca Nucën Papa Diosan a ꞌimia cëxa, ax usai ꞌiti ñui quiá sabi oquin. 24 Jesús 
uisama pain ꞌain ca Juanën Israel unicama bana ñuixun quin ësoquin cacëxa: 
ꞌAti ma quin sina nibi sina nati camina nashi micë ꞌiti ꞌain. 25 Aín bamati nëtëa 
ꞌurama ꞌain ca ësai Juan quia cëxa: Mitsun camina ꞌëx isana Cristo ꞌai quixun 
sinanin. Ama cana ꞌain. ꞌËx ama ꞌain ca ꞌë caxu ꞌësa maira uni aia. Axa upíira 
ꞌaish cushiira ꞌain cana ꞌëx asari bima ꞌaish ami rabini a ꞌurama ꞌitima ꞌain. 
Usai ꞌiquin cana aín taxa cabi tubu xun tima ꞌain. 26  ꞌËn xucëántu, mitsúxmi 
Abra hamnën rëbúnqui ꞌaish raírinëx an Nucën Papa Diosan bana sináncë ꞌicë 
cana mitsu cain, Jesuc ris tomi cata mëti ca uni aín ꞌucha tërëńcë ꞌaish Nucën 
Papa Diosnan ꞌiti ꞌicë quiáxa quicë bana, ënëx ca mitsún ri bimi cuati ꞌicën.

27 Ësaquin ribi ca Pablonën Pisidia menu ꞌicë ëma, Antio quíanu ꞌicë anua 
judíos unicama timët́i xubu nuxun cacëxa:

—Jeru sa lénu ꞌicë unica ma bëtan ca aín cushi ca man ribi Jesús, ax ca Cristo, 
axa uti atun caíncë, a ꞌicë quixun ꞌunánma ꞌicën. Anun ñu mëëtima nëtën 
ꞌicëbë timë́xun an Nucën Papa Dios quicë bana uni ñuixuncë unicaman 

cuënëo bana iscë ꞌixunbi ca uisai quicë cara quixun ꞌuna ni mabi —ax ca 
bamati ꞌicë —quia cëxa, a bana quicë sabi oi. 28  Jesús ꞌanuxun sinán can cë bëbi 
ca an ñu ꞌatima ꞌacë ꞌaíma ꞌiacëxa, a cupía ꞌati. Usa ꞌaínbi ca judíos unicaman 
ainsa Jesús ꞌaminun quixun Pilato cacëxa. 29 Usai ca ax ꞌiti ꞌicë quiáxa a 
ñui cuënëo bana quiá sabi oquin ca bama mia cëxa. Usa ꞌain ca i curú so cënua 
bamacë bitan cëxun mapara naëcënu nanxun mënío cëxa. 30  Mënío cëbi ca 
Nucën Papa Diosan baís qui mia cëxa. 31 Baís qui micëx ca ꞌitsa nëtën pain ꞌi, 
abëa Galilea menuax Jeru sa lénu cuancë unica mami ꞌitsai chiqui ra cëa cëxa. 
Usa ꞌain ca atun bërí a ñuiquin unicama ñuixunia.

32  Usa ꞌain cana nuna mitsúxmi cuëënun upí bana ënë mitsu cain, Nucën 
Papa Diosan nucën rara cama a ñuiquin cá a ca axa ucë ax ꞌiaxa quixun. 
33  Salmos dos, anu ca Nucën Papa Diosan aín bëchicë cá bana ꞌicën, ësai 
quicë: “Mix camina ꞌën Bëchicë ꞌain. Usa ꞌicë cana xënibua ꞌaín bimi ꞌëbë 
ꞌinun mi ꞌimin”. Usai ꞌinun ca Nucën Papa Diosan aín Bëchicë Jesuc risto 
baís qui mia cëxa. Usaquin ca ꞌacëxa quixun cana nuna nun ꞌunanin. 34 A bana-
ca manu nun, an ca aín Bëchicë aín nami chëquí ti mo quin baís qui miti ꞌicë 
quixun ꞌunánun ca Nucën Papa Diosan aín uni ësaquin ribi cuënëo mia cëxa: 
“ꞌËn upí bana ñuiquin David cásabi oquin cana mitsu chuá marua ꞌinun ꞌimiti 
ꞌain”. 35  Quianan ca ësai ribi Salmos quiri canu quia: “Minan ꞌaish upí ꞌicë 
isquin camina bama cëbi ꞌën nami chëquinun ënquinma ꞌë baís qui miti ꞌain”. 
36  Usaquian Davidnën cuënëo ꞌaínbi cana nuna ꞌunanin, Nucën Papa Dios 
cuëën cë sabi oquin ꞌapu ꞌixun aín menu ꞌicë unicama ꞌaquin tancëx ca David 
bama cëxa. Bamacë ca anu aín aintsi maían anuribi maín can cëxa. Maíncëx 
ca chëquia cëxa. 37 David chëquia ꞌaínbi ca a Nucën Papa Diosan baís qui micë 
Jesús ax chëquiama ꞌicën. 38  ꞌËn xucëántu, usa ꞌain camina ꞌunánti ꞌain, Jesús 
cupíshi ca uni aín ꞌucha cama tërëńcë ꞌiti ꞌicën. Ca usa ꞌicë quixun cana nuna 
mitsu cain. 39 Usaía judíos unicama ꞌitia Moisésnën cuënëo bana cuatíbi 
uni aín sinan upí ꞌiáma ꞌaínbi ca axa Jesuc ris tomi cata mëcë unicamax aín 
ꞌucha cama tërëńcë ꞌaish Nucën Papa Diosan ꞌimicëx aín sinán ribi upí ꞌicën. 
40 Camina bërúan ca canti ꞌain, an Nucën Papa Dios quicë bana uni ñuixuncë 
unicaman cuënëo bana quicë sabi oi mina ꞌin, a banax ca ësai quia:
 41 Mitsux, ꞌën banami cuaicë ꞌaish, camina uisashiti caramina ratúanan 

cëñúti ꞌai quixun sinánti ꞌain. ꞌËx Dios ꞌixun cana mitsúnmi ismainun 
unin ꞌacëma ñu ꞌati ꞌain. A ꞌën ꞌaia isquian ñuicania cuaquinbi 
camina —asérabi ca —quixun sinántima ꞌain.

42  Usaquin caquin bana ñuixun tan cëxa anu judíos unicama timët́i xubu‑
nuax chiquitia ca abëa ꞌicë ca ma cëñun Pablo —anun ñu mëëtima nëtë itsín ribi 
camina ënë bana cama nu ñuixun të cënti ꞌai —quixun unicaman cacëxa. 43 Usa 
ꞌain ca unica maxa a xubu nuax chiquí cëbë judíos uni raíri ꞌimainun judíosma 
ꞌixunbi Nucën Papa Diosan bana sinán quin ax quicë sabi oquin ꞌacë, acamax 
Bernabé ꞌimainun Pablobë cuan cëxa. Cuania buán quin ca Pablo bëtan Berna‑
bénën ꞌësë quin ësaquin cacëxa:

—Nucën Papa Diosan mitsu nuibacëx camina ami manu tima ax cuëën cë‑
sabi oi ꞌiti ꞌain.

44  Usai ꞌiixan Pablo bëtan Berna bénën anun ñu mëëtima nëtën Nucën 
Papa Diosan bana ñuixun të cënia cuati ca a ëmanu ꞌicë unicamax camá xëshi 
timëćësa ꞌinun timëácëxa. 45 Usaía ꞌitsaira uni timëćë isi ca judíos unicamax 

pishui Pablomi nisha cëxa. Ami nishi ca —cëmëi ca quia —quiax ꞌati mati 
Pablomi bana cëxa. 46  Usa ꞌain ca Pablo bëtan Berna bénën racuëq́uinma atu 
cacëxa:

—Nun nu judíos uni ꞌicë mitsu pain Nucën Papa Diosan bana ñuixun cëxbi 
camina ꞌiti ꞌaíshbi ainan ꞌiisama tanquin aín bana cuai sama tancanin. Usa 
ꞌain cana nuna judíosma unicama Jesús ñuiquin bana ñuixuni cuanti ꞌain. 
47 Usaquinu ꞌati ca Nucën ꞌIbu Dios cuëënia quixun cana nuna ꞌunanin, Jesuc‑
risto ñuiquian ësoquin aín bana cuënëo isquin:

Israel unicamaishima bëtsi unicamaribi aín sinan upí ꞌinun ꞌiminun 
cana mi ꞌimian. ꞌImianan cana aín ꞌuchacama tërëńcë ꞌaísha ꞌënan 
ꞌinunmi camabi menu ꞌicë unicama iëḿinun mi ꞌimian.

48  Usoquian caia cuati ca judíosma uni raírinëx cuëëni, —Nucën Papa 
Diosan bana ënëx ca asábi ꞌicë —quia cëxa. Usa ꞌaish ca uicamax cara Nucën 
Papa Diosnan ꞌaish xënibua ꞌaínbi abë ꞌiti ꞌicë acamax Jesuc ris tomi cata‑
mëa cëxa. 49 Usai ꞌimainun ca anu ꞌicë unicaman Nucën ꞌIbu Diosan bana 
a meca ma nuxun ñuixun cania cuacëxa. 50  Usa ꞌaínbi ca judíos unicaman 
Pablo cëñun Bernabé ñui ami ꞌati mati bana quin bëtsi bëtsi xanu Nucën Papa 
Diosmi sináncë ꞌianan —atux ca aín nuitu upí ꞌicë —quixun unin cacë acama 
ꞌimainun a ëmanu ꞌicë cushi unica ma ribi Bërnabé ꞌimainun Pablomia nishnun 
quixun tsuá qui ru mia cëxa. Usocëxun ca Pablo cëñun Bernabé bëtsi bëtsi oquin 
aín nëtë nuaxa cuanun quixun xuacëxa. 51 Usa ꞌain ca a ëmanuax cuan quin 
—nun aín bana cuatima ca Nucën Papa Diosan iscëx ꞌaisama ꞌicë —qui xuan 
anu ꞌicë unicaman ꞌunánun quixun aín taxa canu ꞌicë me cupúcë taca biani, 
Iconio cacë ëmanu cuan cëxa. 52  Cuanbi ca Antio quía ëmanu ꞌicë axa Jesuc‑
ris tomi cata mëcë unicama aín Bëru Ñunshin Upíñu ꞌaish chuá ma shirua tani 
cuëë an cëxa.

Pablobë Bernabé Iconio ëmanu ꞌiá

14  1 Antio quía nuax cuanx Iconio ëmanu bëbax ca Pablobë Bernabé anua 
judíos unicama timët́i xubunu atsían cëxa. Atsín xuan bana ñuixuncëx 

ca ꞌitsaira judíos uni ꞌimainun judíosma uni acamax ribi ami sinani Jesúsmi 
cata mëa cëxa. 2  Cata më cë bë tanbi ca Jesuc ris tomi sinán ti sama tancë judíos 
unicaman, judíosma unicama ꞌati ma quin sinán mi quin axa Jesuc ris tomi 
cata mëcë unica mami nishnun quixun tsuá qui ru mia cëxa. 3  Usaía ꞌican cëbë 
ca Pablobë Bernabé anu pain atubë ꞌiacëxa. ꞌIxun ca Nucën ꞌIbu Jesúsmi 
cata mëti racuëq́uinma a ñuiquin upí oquin bana ñuixuan cëxa. Ñuixuanan 
ca —nu nuiba quin ca Nucën Papa Diosan ainan ꞌinun nu iëḿinun aín Bëchicë 
xuacëxa —quixun cacëxa. Usoquin an atu ñuixuncë banax ca asérabi ꞌicë 
quixuan camabi unin ꞌunánun ca Nucën ꞌIbu Jesusan ꞌami cëxun uni itsin 
ꞌacëma ñu a rabëtan ꞌacëxa. 4 Usa ꞌaínbi ca Iconio ëmanu ꞌicë unicama raíri‑
nëxa —judíos uni ꞌixun cana nuna Jesuc ris tomi cata mëti bana cuatima ꞌai 
—qui mainun raíri nëx ri bishi —Jesusan aín bana ñuixunun caíscë uni rabë ́
ënën bana ca upíira ꞌicë —quia cëxa. 5  Usax ca judíos uni raíri ꞌimainun 
judíosma uni raíri ribi, acamax Iconionu ꞌicë atun cushi ca mabë Pablo cëñun 
Bernabé ami nish quin ñu catan cëxun maxaxan ꞌanux ꞌësëńancëxa. 6 ꞌËsëńania 
ñuia cuabiani ca Licaonia menu ꞌicë ëma rabë́, Listra ꞌimainun Derbe, 
ꞌimainun a ꞌurama ꞌicë me cama nu ribi cuan cëxa. 7 Cuanxun ca a menu ꞌicë 

 959 Jesusan Unicaman Ñu ꞌA 13 ,  14



ëmaca ma nuxun —Jesuc ris tomi cata mëti aín ꞌucha cama tërëńcë ꞌaish ca uni 
Nucën Papa Diosnan ꞌiti ꞌicë —quixun unicama bana ñuixuan cëxa.

Listranuxuan Pablo maxaxan ꞌacan
8  Usa ꞌain ca uni achúshi aín niti bëtsicë usabi bacëán ꞌaísha nicëma, ax 

Listranu ꞌiacëxa. 9 Usa ꞌixun ca a unin tsóxun Pablo nëan bana ñuia cuacëxa. 
Cuatia isquin ca Pablonën, ënë unin ca —Nucën Papa Diosan ca ꞌë pëxcuti 
ꞌicë —quixun sinania quixun ꞌunán cëxa. 10 ꞌUnán quin ca munuma bana quin 
cacëxa:

—Cushi ca nirut.
Cacë xëshi nirui ca chirini niacëxa. 11 Pablo nëan usoia isi ca anu ꞌicë 

unicamax ratuti Licaonia menu ꞌicë unicaman banan munuma banai 
quia cëxa:

—Unisa ꞌaish ca dios rabë ́nunu uaxa.
12  Quitancëx ca Bernabé ñui —ax ca Júpiter ꞌicë —quianan Pablo ñui, an 

uni bana ñuixuncë ꞌain, —ax ca Mercurio ꞌicë —quia cëxa. 13  Usai quiquin 
ca anuxun Júpiter rabiti xubu axa a ëmanu atsínti bainubi ꞌain, an a rabicë 
sacer dote achú shinën Pablo cëñun Bernabé rabi nuxun, vaca bënë ca ma cëñun 
ñu ua upí oquin xëocë bëacëxa. Bëtan cëxun ca unica ma bëtan vaca bënë cama 
a rëquin Pablo cëñun Bernabé rabi tisa tancëxa.

14 Usaquian ꞌaisa tancë xunbi ꞌunani ca Pablobë Bernabé ratúa cëxa. Ratuti 
atu nëbët́si cuan quin ca aín chupabi tucai munuma bana quin cacëxa: 
15 —¿Uiso cas quin cara mina ësoquin ñu ꞌacanin? Nuxribi cana nuna mitsu sa‑
ribi unishi ꞌain. Usa ꞌaíshbi cana nuna an mitsu ꞌaquin cë xun ma bimi ñancábi 
ñu rabicë, a ënquin Nucën Papa Dios ashi rabinun quixun mitsu cai uan. An 
bama tiomoi tsóo ꞌixun naí, me, baca cama ꞌimainun anu ꞌicë ñuca ma ribi unio, 
a camina sinánti ꞌain. 16 Bëráma ca Nucën Papa Diosan camabi bari tian atun 
cuëën cësa oquin ñu ꞌanun quixun unicama ëancëxa. 17 Usaquin ënquinbi ca, 
ax ca asérabi Dios ꞌicë quixun ꞌunánun, an ꞌacë sabi oquin upí oquinshi camabi 
menu ꞌicë unicama ꞌaquin quin, ꞌuí ꞌibú mi quin ñu ꞌapá cë ca ma ribi cani mi quin 
bimimia. Usoquin an ꞌimicë cupí cana nuna ñu pi nux chuá marua bucuin.

18  Pablo bëtan Berna bénën usoquin cacëx́bi ca a unicamax vaca bënë rëxun 
atu rabi catsi quiax sina nai sama tancëxa. Usai ꞌiquinbi munu sina na quin ca 
rabiama ꞌicën.

19 Usaía ꞌicëbë Antio quía ꞌimainun Iconio nuax uquin ca judíos unibunën 
raíri sina na mi quin Pablo cëñun Bernabé maxaxan ꞌacëxa. ꞌAtan cëxun 
—ca bamaxa —quixun sinán quin ca nirín bianxun ëma ꞌuri racán cëxa. 
20 Usoquin ꞌacëa bama cësa sinán quin axa Jesuc ris tomi cata mëcë unicaman 
nëbët́sioracëxbi ca niru quiani a ëmanubi cuan të cëan cëxa.

Usai ꞌionx ca pëca ra cëbë Pablobë Bernabé, Derbe ëmanu cuan cëxa.
21 Cuanx bëba tan cëxun ca —Jesuc ris tomi cata mëti ca aín ꞌucha cama 

tërë́ncë ꞌaish uni Nucën Papa Diosnan ꞌiti ꞌicë —quixun unicama bana 
ñuixuan cëxa. Ñuixunia cuati ca ꞌitsa uni Jesuc ris tomi cata mëa cëxa. Usaquin 
ꞌatancëx ca Derbe nuax Listranu cuan të cëanx Icónionu cuanan Antio‑
quía nu ribi cuan të cëan cëxa. 22  A ëmaca manu ꞌiquiani cuan quin ca axa 
Jesuc ris tomi cata mëcë unicama cushio quin Jesuc ris tomi cata mëti ënxunma 
ꞌanun ꞌësëanan nux Nucën Papa Diosnan ꞌaish cana nuna uni itsían bëtsi bëtsi 

ocë ꞌiti ꞌai quixun cacëxa. 23  Usoquin canan anua ꞌicë ëmaca ma nuax axa 
Jesuc ris tomi cata mëcë unica mabë timëq́uin ca atun cushi ꞌinun, axa asérabi 
Jesuc ris tomi cata mëcë unica maishi anëa cëxa. Anëtancëx píma abë bana quin 
ca —axa mimi cata mëcë ënë unicama camina upí oquin ñu ꞌanun sinán‑
mianan bërúanti ꞌai —quixun Nucën Papa Dios atu ñucá xuan cëxa.

Sirianu ꞌicë Antioquíanu Pablobë Bernabé cuantëcëan
24 Usoquin ꞌatan cëxun Pisidia menu ꞌicë Antio quía nu xun ribi bana ñuixun‑

tancëx ca anuax cuanx Panfilia menu bëba cëxa. 25  Panfilia menu ꞌicë ëma 
Perge anuxun bana ñuixun tancëx ca Atalia ëmanu ri bishi cuan cëxa. 26 Anuax 
ca Sirianu ꞌicë Antio quía ëmanu manë nuntin cuan të cëan cëxa. Ax ca anuxuan 
axa Jesuc ris tomi cata mëcë unicaman Nucën Papa Diosan ꞌami cëxun, atun 
ñu mëëti sënëónquin ꞌatánun quixun xucë, a ëma ꞌiacëxa. 27 Usa ꞌain ca 
bëbaxun axa Jesuc ris tomi cata mëcë unicama timëa cëxa. Timëxun ca Nucën 
Papa Diosan ꞌami cë xuan ꞌacë ñucama ñuixuanan —judíos unica ma xë shima, 
judíosma unica max ribi ca Nucën ꞌIbu Diosan sinán micëx Jesuc ris tomi cata‑
mëtia —quixun ñuixuan cëxa. 28  Ñuixun tancëx ca anu pain axa Jesuc ris tomi 
cata mëcë unica mabë Bernabé ꞌimainun Pablo ꞌitsa ꞌuxën pain Antio quíanu 
ꞌiacëxa.

Jerusalénu timëćan

15  1 Usa ꞌain ca judíos uni raíri Judea menuax Antio quíanu cuanxun, 
axa Jesuc ris tomi cata mëcë unicama ësaquin cacëxa: Mitsux asérabi 

Nucën Papa Diosnan ꞌinux iët́isa tani camina Moisés quiá sabi oi ꞌunánti 
oracacë ꞌiti ꞌain. 2  Usaía quicë bëbi ca Pablobë Bernabé —usama ca —quiax 
atubë canan cëxa. Canan tan cëxun ca Pablo cëñun Bernabé ꞌimainun raíri‑
ribi Jeru sa lénu cuan xuan, anua ꞌicë an aín bana ñuixu nuan Jesusan caíscë 
unica ma cëñun axa Jesuc ris tomi cata mëcë unicaman cushi cama, —judíosma 
ꞌaíshbi cara uni Jesuc ris tonan ꞌiisa tani ꞌunán tiocë ꞌiti ꞌicë —quixun ñucá‑
tanun quixun xuacëxa.

3  Xuquian Antio quíanu ꞌicë unicaman —bërúanx ca cuantan —quixun 
cacëx cuani Fenicia me ꞌabiani cuanan Samaria me ꞌabiani cuan quin ca 
—judíosma unica max ribi ca sina nati Jesuc ris tomi cata mëaxa —quixun 
ñuixuan cëxa. Usaquian ñuia cuati ca Fenicia ꞌimainun Sama rianu ꞌicë axa 
Jesuc ris tomi cata mëcë unicamax cuëëínra cuëëáncëxa.

4  Usaquin ñuixun biani cuani ca raíribë Bernabé ꞌimainun Pablo Jeru sa‑
lénu bëba cëxa. Bëbaia isquin ca axa Jesuc ris tomi cata mëcë unica ma bëtan, 
atun cushi cama ꞌimainun aín bana ñuixu nuan Jesusan caíscë unica man ribi 
cuëëńquin —¿caina ain? —caquin atu biacëxa. Bicëxun ca —nun nu bana 
unicama ñuixun cë xuan cuatia ca Nucën Papa Diosan ꞌitsa uni Jesuc ris tomi 
sinán miaxa —quixun ñuixuan cëxa. 5 Usa ꞌain ca axa Jesuc ris tomi cata mëcë 
fariseo unicama raírinëx nirui quia cëxa:

—Judíosma ꞌaíshbia ax Jesuc ris tomi cata mëcë unicamax ca ꞌunán tiocë 
ꞌianan usaía judíos unicama ꞌiti Moisésnën cuënëo bana raíri quicë sa ribi oi 
ꞌiti ꞌicë —quiax.

6 Usai quicëbë ca Jesusan aín bana ñuixunun caíscë unicama ꞌimainun axa 
Jesuc ris tomi cata mëcë unicaman cushi cama —uisa cara ꞌiti ꞌicë —quixun 

 961 Jesusan Unicaman Ñu ꞌA 14 ,  15



sinánux timëácëxa. 7 Timëx́un sinania ꞌuran canania oi niru qiun ca Pedronën 
atu cacëxa:

—ꞌËn xucëántu, camina ꞌunanin, Nucën Papa Diosan ca, Jesuc ris tomi 
cata më tishi ca uni ainan ꞌinux iët́i ꞌicë quixun judíosma unicama ñuixunun 
micama achúshi ꞌë caísa cëxa, usaquin ꞌën ñuixun cëxun cuatía atúx ribi ainan 
ꞌinun. 8  An camabi unían sináncë ñu ꞌunáncë ꞌixun ca Nucën Papa Diosan, a 
unicamax ca judíosma ꞌaíshbi Jesuc ris tomi asérabi sinánxa quixun ꞌunán‑
quin, nu ꞌimi cë sa ribi oquin aturibi aín Bëru Ñunshin Upíñu ꞌinun ꞌimiaxa. 
9 Nuxnu judíos ꞌicëa nu ꞌimi cë sa ribi oquin ca Nucën Papa Diosan judíosma 
unicama Jesuc ris tomi cata mëcë cupí aín ꞌucha cama tërëńquin aín sinan upí 
ꞌimiaxa. 10  ¿Usa ꞌaínbi cara mina mitsux uisa cupí, usama ca quiax Nucën 
Papa Diosmi ꞌuchanan, judíosma unibu ca judíos unibu ꞌicësai ꞌiti ꞌicë quiax 
quin? Moisés nëan usai judíos unicama ꞌiti cuënëo bana cuacë ꞌaíshbi ca a 
bana cama quicë sa biira oi nucën rara camax ꞌiáma ꞌicën. Nuxribi cana nuna 
atúxa ꞌiá usari biti ꞌiacën. 11 Usa ꞌaínbi cana nuna ꞌunanin, nun ꞌucha cama cupí 
ainanma ꞌaíshbi ami cata më cëxun ca nun ꞌucha cama tërëńquin Nucën ꞌIbu 
Jesusan nu Nucën Papa Diosnan ꞌimiaxa. Judíosma unica maxa ami cata mëtia 
ca usaribi oquin ainan ꞌimiaxa.

12  Pedronën cacëx ca anu ꞌicë uni camáxbi banaima nëtë́ishiacëxa. 
Nëtëíshitancëxun ca Pablo nëan Berna bé bëtan uisaira oquin cara judíosma 
unicaman aín bana cuaxa quixun ñuixuanan uisaira oquin cara Nucën Papa 
Diosan, aín cushínbi, atu uni itsin ꞌacëma ñu ꞌamiaxa, quixun ñuixun cëxun 
cuacëxa. 13  Usaquin caía Pablobë Bernabé sënëńcëbëtan ca Jaco bonën anu 
ꞌicë unicama cacëxa:

—ꞌËn xucëántu, ꞌën mitsu camainun ca cuat. 14  Simón Pedronën ca nu 
ñuixuanxa, Nucën Papa Diosan cara uisaira oquin judíos unica mai shima, 
judíosma unica ma ribi nuiba quin ainan ꞌinun ꞌimiaxa quixun. 15 Usai ca ꞌiti icë 
quixun ca an Nucën Papa Dios quicë bana uni ñuixuncë unicaman cuënëo‑
cëxa. A banax ca ësai quia:
 16 Mitsu ꞌaquintëcënquin cana aín rëbúnquinëxa ꞌapuma ꞌaínbi Davidnën 

rëbúnqui achúshi ꞌapu ꞌimiti ꞌain. 17 Judíos unicamainshima judíosma 
unicamanribia ꞌënan ꞌinuxun ꞌë ñucácë cupí cana acaman ꞌapu, 
Davidnën rëbúnqui achúshi ꞌimiti ꞌain. 18  Usai cana mitsun ꞌIbu Dios 
an ënë banacama bëráma ñuiá ꞌëx quin.

19 Usa ꞌain cana ꞌën sinanin, judíosma unicama axa sina nati Nucën Papa 
Diosnan ꞌinux Jesuc ris tomi cata mëcë, a cana nuna usai judíos unicama ꞌiti 
Moisésnën cuënëo bana quicë sabi oquian ꞌanun catima ꞌain. 20  Ësaquinshi 
caquin cana nuna acama quirica buán miti ꞌain: Unínbia uniocë ñu rabi‑
quian ꞌacë ñuina a camina pitima ꞌain, ꞌimainun camina min xanuma ꞌain 
xanubë ꞌitima ꞌain, ꞌimainun camina tëtsëćacë ñuina pitima ꞌain, ꞌimainun 
camina ñuina imi pitima ꞌain. 21 Nucën rara caman ꞌása ribi oquin ca camabi 
ëmanuxun unin anua judíos unicama timët́i xubu nuxun anun ñu mëëtima 
nëtë caman, Moisés nëan cuënëo bana ñuixunia. Usa ꞌixuan Moisésnën usai 
judíos unicama ꞌiti cuënëo bana ꞌunáncë ꞌicë cana nuna ësaquin caquinshi atu 
quirica buán miti ꞌain.

22  Usaía Jacobo quia cuaquin ca Jesusan aín bana ñuixunun caíscë 
unicama ꞌimainun axa Jesuc ris tomi cata mëcë unicaman aín cushi ca ma bëtan 

sinán cëxa, Antio quíanua Bernabé ꞌimainun Pablobë cuan tánun cana nuna 
rabë ́uni caísti ꞌai quixun. Usaquin sinánxun ca axa Jesuc ris tomi cata mëcë 
uni rabë,́ Judas ꞌicëbi Barsa bás ribi cacë, acëñun Silas caísa cëxa. 23  Caís tan-
cëxun ca atúan buánun quixun ësaquin cuënëoxun quirica ꞌinán cëxa:

“Nux Jesusan aín bana uni ñuixunun caíscë ꞌimainun axa Jesuc ris tomi 
cata mëcë unicaman nun cushi ca ma bëtan cana nuna mitsu quirica buánmin. 
Mitsux judíosma ꞌaísh bimi Jesuc ris tomi cata mëcë ꞌaish nun xucëántu ꞌicë, 
Antio quía ëmanu, ꞌimainun Siria menu, ꞌimainun Cilicia menu ꞌicë, cana‑
nuna ësaquin mitsu cain. 24 Nun xucëx́mabi cuanxun isa uni raírinën mitsubë 
bana quin, usai judíos unicama ꞌiti Moisés quiá sabi oi camina ꞌiti ꞌain quixun 
caquin mitsu masá nuitu miaxa quixuan ñuicania cana nuna cuan. 25 Usa ꞌain 
cana nuna timëx́un, axa nubë nuiba nancë Bernabé ꞌimainun Pablobë cuan‑
xuan mitsu isi cuanun rabë ́uni caís tan cëxun xuti sinan. 26 Nun caíscë uni a 
rabëtan ca ami nish quian unin ꞌaisa tancë xunbi Nucën ꞌIbu Jesuc ristoa usai 
ꞌia ñuiquin racuëq́uinma unicama ñuixunia. 27 Usa ꞌain cana nuna Judas cëñun 
Silas xutin, Bernabé ꞌimainun Pablobëa cuanun. Xucëxun ca atun ënë quirica 
quicë sabi oquin mitsu ñuixunti ꞌicën. 28  Nucën Papa Diosan Bëru Ñunshin 
Upitan sinán mi cëxun cana nuna sinan, ca asábi ꞌiti ꞌicën, mitsúnmi Moisésnën 
usai judíos unicama ꞌiti cuënëo bana cama quicë sabi oquin ꞌaquinma ënë 
ñuishi ꞌati: 29 Unínbia uniocë ñu a rabi quian ꞌacë ñuina a camina pitima ꞌain 
ꞌimainun camina ñuina imi pitima ꞌain ꞌimainun camina tëtsëćacë ñuina 
pitima ꞌain ꞌimainun ca aín xanuma ꞌain uni xanubë ꞌitima ꞌicën. Ënë bana‑
cama cuati camina mitsux asábi ꞌiti ꞌain. Bërúanx camina ꞌicanti ꞌain”.

30  Usaquin quirica ꞌatan cë xuan xucëx cuanx ca Antio quíanu bëba cëxa. 
Bëbaia cuatía timëtia ca axa Jesuc ris tomi cata mëcë unicama a buáncë 
quirica ꞌinán cëxa. 31 ꞌInán cëxun a quirica uisai cara quia quixun istancëx ca 
cuëëni chuá ma shirua ꞌican cëxa. 32  Usa ꞌain ca an Nucën Papa Diosan sinán mi‑
cëxun bana uni ñuixuncë uni ꞌixun Judas ꞌimainun Silasnën ꞌitsa oquin bana 
ñuixun quin anu ꞌicë unicama ꞌësëa cëxa. ꞌËsë cëxun upí oquin Jesús sinani 
chuá marua tani ca unicama cuëë an cëxa. 33  ꞌItsa nëtën Antio quíanu ꞌitan cëxa 
Judasbë Silas an xucë unica manu cuan të cënia ca anua ꞌicë axa Jesuc ris tomi 
cata mëcë unicaman —bërúanx camina cuanti ꞌai —quixun caquin xuacëxa. 
34 Usa ꞌaínbi ca Silanën Judas cuan tá mainun ax bërúti sinán cëxa. 35 Usaquin 
sinán tancëx bërúxun ca anuxun Pablo bëtan Berna bénën an Jesuc ris tomi 
cata mëcë ꞌixun aín bana ñuixuncë unica ma bëtan —Nucën ꞌIbu Jesúsmi 
cata mëti ca uni Nucën Papa Diosnan ꞌiti ꞌicë —quixun bana ñuixun quin 
Antio quíanu ꞌicë unicama ꞌunán mia cëxa.

Pablo mecama oi cuantëcëan (15.34-18.22)
36 Usa ꞌain ca anu pain ꞌitan cëxun Pablonën Bernabé cacëxa:
—Anu xunu Nucën ꞌIbu Jesuc ris tomi cata mëti ca uni Nucën Papa Diosnan 

ꞌiti ꞌicë quixun bana ñuixuncë ëmaca manu cuan quin cana nuna anua ꞌicë nun 
xucëántu uisa cara istë cëni cuanti ꞌai —quixun.

37 Cacëxun ca Berna bénën Juan ꞌicëbi Marcos ribi cacë uni, a buán tisa 
tancëxa. 38  Buán tisa taniabi ca Pablonën Bernabé cacëxa:

—Pan filia nëtë nuax ca nubëtan Nucën Papa Diosan bana unicama ñuixu‑
nima nu ëbëtsini uaxa. Usa ꞌain cana nuna a buán tima ꞌain.

39 Usai canan tancëx ënanan quin Marcos buani ca Bernabé, manë nuntin 
Chipre nasínu cuan cëxa. 40 Cuan cë bëtan ca Pablonën Silas abëa cuanun caísa‑
cëxa. Caíscë ca axa Jesuc ris tomi cata mëcë unicaman —Nucën ꞌIbu Diosan ca 
nuiba quin bërúan quin mi ꞌaquinia —quixun catan cëxun xuacëxa. 41 Xucëx 
cuan quin ca Pablo bëtan Silasnën Siria menu cuanan Cilicia menu ribi cuan‑
quin a meca ma nuaxa Jesuc ris tomi cata mëcë unicama bana ñuixun quin 
Jesuc ris tonan ꞌaísha cuëënun sinán mia cëxa.

Pablo ꞌimainun Silasbë Timoteo cuan

16  1 Cuanx ca Pablobë Silas Derbe ëmanu cuanan anuribi cuani Listra 
ëmanu bëba cëxa. Anu ca axa Jesuc ris tomi cata mëcë Timoteo cacë 

uni ꞌiacëxa. Aín titax ca judío xanu ꞌianan Jesúsmi sináncë ꞌiacëxa, ꞌimainun 
ca aín papax griego banan banacë ꞌiacëxa. 2  Listra ꞌimainun Iconio ëmanu 
ꞌicë axa Jesuc ris tomi cata mëcë unicaman —upí uni ca —quixun ñuicë ca 
Timoteo ꞌiacëxa. 3 Usa ꞌain ca abëa Timoteo cuanti cuëën quin Pablonën sinán‑
cëxa, —Timo teonën papax ca judío unima ꞌaish griego banan banacë ꞌicë 
quixun ca Listranu ꞌicë ꞌimainun Iconionu ꞌicë judíos unicaman ꞌunania. Usa 
ꞌain ca Timoteo judíos unicaman aín bana cuai sama tanti rabanan judíos uni 
ꞌicësai ꞌunán tiocë ꞌiti ꞌicë —quixun. Sinán tan cëxun ꞌunánti oraca mi bian quin 
ca Pablonën Timoteo buán cëxa. 4 Listra nuax Timoteo buani bëtsi bëtsi ëmanu 
cuan quin ca anu ꞌicë unicama, uisa quin cara Jeru sa lénu ꞌicë Jesusan aín bana 
ñuixunun caíscë unicama ꞌimainun axa Jesuc ris tomi cata mëcë unin cushi‑
caman caxa quixun bana ñuixuan cëxa. Ñuixun quin ca atúxa quicë sabi oquin 
camina ꞌati ꞌai quixun axa Jesuc ris tomi cata mëcë unicama cacëxa. 5 Usaquian 
Pablo bëtan Timo teonën bëtsi bëtsi ëmanu cuan quin bana ñuixuncëx ca axa 
ami cata mëcë unicamax upiti Jesúsmi sinán cëxa. Usai ꞌicëbëa camabi nëtën 
uni raíri nëx ribi ami sinán cëbë ca axa Jesuc ris tomi cata mëcë unicama ꞌaisa‑
maira ꞌiacëxa.

Namácësa oquian Pablonën Macedonianu ꞌicë uni isa
6  Usaquiania cuania Asia nuxun bana ñuixun xunma ꞌanun Nucën Papa 

Diosan Bëru Ñunshin Upitan sinán micëx ca Pablobë Silas ꞌimainun Timoteo 
Frigia cacë me ꞌimainun Galacia cacë menu ribi cuan cëxa. 7 Cuanx anu bëba-
quin Misia cacë me inubiani, Bitinia cacë menu ri bishi cuainsa taniabi ca 
Nucën ꞌIbu Jesusan Bëru Ñunshin Upitan anu cuanxma ꞌinun sinán mia cëxa. 
8  Sinán micëx ca Misia inubianx Troas cacë ëmanu bëba cëxa. 9 Bëbaxun ca 
Pablonën imë ́namá quin iscë so quin Mace donia menu ꞌicë uni achú shia nicë 
isacëxa. Iscëxun ca cacëxa: Mace donia ënu uxun camina nu ꞌaquinti ꞌain. 
10  Usoquian Pablon namá quin iscësa oquin isan cana nuna nun Mace donia 
menuxun, Jesuc ris tomi cata mëti ca uni ainan ꞌiti ꞌicë quixun bana ñuixuni 
cuanti ca Nucën Papa Dios cuëënia quixun sináncën. Sinán quin cana nuna 
bënëńquinshi anu cuanuxun ñu mëníocën.

Pablobëa Silas Filipos cacë ëmanu ꞌiá
11 Manë nuntin Troas nuax cuan shiax Samot racia cacë nasínu bëbonx cana‑

nuna Neápolis ëmanu bëbacën. 12  Anuax cuanx cana nuna Filipos ëmanu 
bëbacën. Filipos ax ca Mace donia menu ꞌicë ëma cha anuribia Romanu ꞌicë 

unicama ꞌicë ꞌiacëxa. Anu cana nuna ꞌitsa mashi nëtë ꞌiacën. 13  A ëmanuax 
cana nuna anun ñu mëëtima nëtën baca cuëbí cuancën, anuaxa axa ami 
sináncë unicamax usabii ꞌicë ꞌaish Nucën Papa Diosbë banacë, anu. Cuan‑
quinbi xanu cama timëćë isi anu tsóbu quin cana nuna Jesúsmi cata mëti bana 
atu ñuixuancën. 14 A xanu cama achúshi ca Lidia cacë ꞌiacëxa. Ax ca Tiatira 
ëmanu ꞌicë xanu ꞌianan, an chupa upí minanën pucu cësa marucë ꞌiacëxa. Usa 
ꞌaish ca ami sinán quin Nucën Papa Dios rabicë ꞌiacëxa. Usa ꞌixuan Pablonën 
bana ñuia cuatia ca Nucën ꞌIbu Diosan Jesuc ris tomi cata mëtía ainan ꞌinun 
sinán mia cëxa. 15 Sinán micëx Jesuc ris tomi cata mëti ca Lidia, aín xubunu ꞌicë‑
ca mabë, nashi micë ꞌiacëxa. Nashi micë ꞌixun ca nu cacëxa:

—Mitsun, ꞌëx cana asérabi Jesuc ris tonan ꞌain quixun sinani camina ꞌën 
xubunu ꞌiti ꞌain.

Usaquin nu caía nux anu ꞌiti cuëën cëbë cana nuna anu ꞌiacën.
16 Nëtë itsin anuaxa uni abë banacë anuax Nucën Papa Diosbë banai cuan‑

quinbi cana nuna xanu xuntacu achúshi ñunshin ꞌati mañu isacën. A xanun ca 
ñunshin ꞌati ma nëan ꞌunán mi cëxun uisai cara ꞌiti ꞌicë quixun ñucá cëxun uni 
usai camina ꞌiti ꞌain quixun ñuixuan cëxa. Usoquin ꞌaquin ca aín patrón cama 
ꞌitsa curíqui bimia cëxa. 17 A xanu xunta cunëx ca Pablo cëñun nu nuibiani 
munuma banai quia cëxa:

—Ënë unicaman ca Dios, naínu ꞌicë ꞌApuira a ñu ꞌaxunia. Usa ꞌixun ca 
anúnmi mitsun ꞌucha cama tërëńcë ꞌaish ainan ꞌiti bana mitsu ñuixunia.

18  Usai quiquin ca ꞌitsa nëtën nu nuia cëxa. Usoquin ꞌuran ubíocëx 
cuainacëq́uin ca Pablonën ñunshin ꞌatima cacëxa:

—Jesuc ris to nëan quimi cëxun cana mi cain, ënë xanu nuax ca chiquit.
Quixuan cacë xëshi ca bënë tishi ñunshin ꞌatima chiquía cëxa.
19 Usai ꞌicë bëtan ca aín patrón caman, a xanuan an ꞌacë sabi oquin ñu ꞌacë‑

bë tanma ca curíqui bitima ꞌicë quixun sinán quin, Pablo cëñun Silas biacëxa. 
Bibian quin ca anua ꞌapu ꞌicënu buán cëxa. 20 Buánxun ca an uni bëtsi unimi 
manania cuacë uni cacëxa:

—Ënë uni rabëtan judíos uni ꞌixun bana ñuixun cëxun cuati ca nun ëmanu 
ꞌicë unicamax tsuá qui ruia. 21 Tsuá qui ru mi quian bana ñuixuncë ꞌaínbi cana‑
nuna nun romano uni ꞌixun an ñuixuncë bana axa quicë sabi oquin ꞌatima 
ꞌain.

22  A xanun patrón caman usaquin an uni uni itsimi manania cuacë unicama 
caia cuati, ca camabi uni Pablo ꞌimainun Silasmi tsuá qui rua cëxa. Tsuá qui‑
ru cë bëtan ca a unicaman, aín chupa pëmi tan cë xuan manë xon rish quinun 
quixun aín unicama cacëxa. 23 Usoquin cacëxun cushíinra ꞌitsa oquin rish qui‑
tan cëxun ca sipua cëxa. Sipua tan cëxun ca an sipunu ꞌicë unicama bërúancë 
uni cacëxa, Pablo cëñun camina Silas machi quitia upí oquin bërúanti ꞌai 
quixun.

24  Usoquin ꞌanúan cacëxun ca sipu ꞌucë mëúira atsín mixun i quini ocën 
tabía ta xa cëxa.

25 Usoquian ꞌacëx ca Pablobë Silas imë ́naëx Nucën Papa Diosbë bananan 
a rabi canta cëxa. Usaría ꞌia ca anua ꞌicë sipuacë uni raírinën cuacëxa. 
26 Usaía ꞌicëbëa me cushínra shaí qui cëbë ca ami tapuocë icama shaí qui cëbëa 
xëcuë ca max ribi xëoqui mainun manë risi anun uni sipuacë tëcë rë ca cë cama 
tubu cuti rëucüa cëxa. 27 Usaía ꞌicëbë bësu quinbi, xëcuë cama xëóquicë isquin 

ca an sipuacë unicama chiquíti rabanan bërúancë unin sinán cëxa, —sipuacë 
unicama ca chiquí quiani cuanxa —quixun. Sinán quin ca axbi taro ra cá catsi 
quixun aín manë xëtocë biacëxa. 28  Bitsiabi ca Pablonën munuma bana quin 
cacëxa:

—Taro ra caxma ca ꞌit. Camáxbi cana nuna ënu ꞌain.
29 Cacë xuinshi, anun pëcaxun isti a aín uni ñucáxun bibianx ca bënë tishi 

abáquiani sipu mëú atsían cëxa. Atsini, bërëqui racuëtan bamai ca Pablo 
ꞌimainun Silas tanáin rantin purúan cëxa. 30 Usai ꞌitan cëxun ëman buán quin 
ca Pablo ꞌimainun Silas cacëxa:

—¿Añu carana ꞌën ꞌucha cama tërëńcë ꞌaish iëńuxun ꞌati ꞌain?
31 Quia ca cacëxa:
—Nucën ꞌIbu Jesuc ris tomi sinani ca ami catamët. Ami cata mëti camina 

min xubunu ꞌicë min aintsi ꞌibu ca ma bëbi mitsun ꞌucha cama tërëńcë ꞌaish 
Nucën Papa Diosnan ꞌiti ꞌain.

32  Caxun ca a ꞌimainun aín xubunu ꞌicë ca ma ribi Nucën ꞌIbu Jesús ñuiquin 
bana ñuixuan cëxa. 33 Ñuixun cë xuinshi ca imëb́i an sipuacë unicama bërúancë 
unin Pablo ꞌimainun Silas anua manë xon ꞌacë aín nami cama chuca xuan‑
cëxa. Chuca xun cëbë ca an sipuacë unicama bërúancë unibë axa aín xubunu 
ꞌicë ca max ribi Jesúsmi cata mëti nashi micë ꞌiacëxa. 34 Usa ꞌixun ca an sipuacë 
unicama bërúancë unin aín xubunu buánxun Pablo cëñun Silas pimia cëxa. 
Usocëx ca a unibë aín xubunua ꞌicë aín aintsi ꞌibu ca max ribi Nucën Papa 
Diosmi cata mëti ainan ꞌaish, chuá ma shirua tani cuëë an cëxa.

35 Usaía ꞌian pëca ra cë bëtan ca an uníxa uni itsimi manania cuacë unicaman 
policía xuquin cacëxa:

—An sipuacë unicama bërúancë uninu cuanxun camina a uni rabëá cuan‑
tánun ënun quixun cati ꞌain.

36 Usaquin caxun xucëx cuan xuan cacëxun ca an sipuacë unicama bërúancë 
unin Pablo cacëxa:

—An uníxa uni itsimi manania cuacë unicaman ca mi chiquínun quixun ꞌë 
camiaxa. Usa ꞌain camina chuá ma shirua ꞌaish cuanti ꞌain.

37 Usaquian an sipuacë unicama bërúancë unin cacëxun ca Pablonën poli‑
cía cama cacëxa:

—Nux románo uni ꞌaish quiri cañu ꞌicëbi, añu cara nuna ꞌa quixun nu ñucá‑
xun mabi, ca camabi unían ismainun rish qui mi tan cëxun nu sipua mionxa. 
¿Usaquin ꞌamion xunbi cara bërí uni raírinën isnúnma nu chiquinin? Ax ca 
ꞌaisama ꞌicën. Atúxbi ca nu chiquini uti ꞌicën.

38  Ësoquian Pablonën cacëxun cuabiani cuan të cënxun ca poli cía caman an 
uni uni itsimi manania cuacë unicama cacëxa. Caquian, románo uni ꞌaish ca 
quiri cañu ꞌicë quixun cacëxun cuati ca racuëácëxa. 39 Racuëti anu cuanxun 
ca Pablo cëñun Silas cacëxa:

—Mix camina románo uni ꞌaish quiri cañu ꞌain quixun ꞌunán xunma cana‑
nuna mi ꞌón.

Caquin ëman buánxun ca —ënë ëmanuax camina cuanti ꞌai —quixun 
cacëxa. 40 Usaquian cacëx sipu nuax chiquí quiani ca Lidianën xubunu cuan‑
cëxa. Cuanx atsín quinbi ca axa Jesuc ris tomi cata mëcë unicama anu timëćë 
isquin upí oquin ꞌësë tancëx anuax ribi cuan cëxa.

Tesa ló nica ëmanuaxa unicama tsuá quirua

Tesalónica ëmanuaxa unicama tsuáquirua

17  1 Usaquiani cuani Anfí polis ëma ꞌimainun Apolonia ëma anun cuanx 
ca Tesa ló nica ëmanu bëba cëxa. Tesa ló ni canu ca anua judíos unicama 

timët́i xubu achúshi ꞌiacëxa. 2  Usa ꞌain ca rabë ́ꞌimainun achúshi semana anu 
ꞌi, Pablo axa ꞌicë sabi oi anun ñu mëëtima nëtë ꞌicëbë ꞌicëbë, anua judíos 
unicama timët́i xubunu atsínxun, anua timëtia unicama cuënëo bana ꞌunán‑
mi quin, Jesús ax ca asérabi Cristo ꞌicë quixun cai atubë canan cëxa. 3  Cuënëo 
bananu ñuicë sabi oquin ꞌunán mianan ca —a bana quicë sabi oi ꞌiti ꞌaish ca 
Cristo paë tantancëx bama tancëx baís quiaxa —quixun canan ca —ꞌën mitsu 
ñuixuncë Jesús abi ca axa uti nun caíncë Cristo ax ꞌicë quixun ñuixuan cëxa.

4  Ñuixunia cuati ca judíos unicama raíri, Jesús ax ca asérabi Cristo ꞌicë 
quixun sinani, ami cata mëti Silas ꞌimainun Pablobë timëácëxa. ꞌImainun 
ca griego banan banacë uni ꞌixunbia Nucën Papa Diosan bana cuacë cama, 
a ꞌimainun —ax ca aín nuitu upí ꞌicë —qui xuan unin cacë xanu ca max ribi 
Jesúsmi cata mëa cëxa. 5  Usa ꞌaínbi ca judíos unicama, an Jesús sinán cëma, 
ax ami nutsi Silas ꞌimainun Pablomi nish quin uni ꞌatima chiquísh cama timë‑
tan cëxun a ëmanu ꞌicë unicama tsuá qui ru mia cëxa. Tsuá qui rumi, Jasón 
cacë uni aín xubunu bana ru quin barii ca, camabi unían isnun ëma nëbët́si 
buánti ca Pablo cëñun Silas chiquínti ꞌicë quiax quican cëxa. 6 Usai quiquinbi 
mëra quinma ca Jasón cëñun axa Jesuc ris tomi cata mëcë unicama raíri nirín‑
bian quin a ëmanu ꞌicë unicaman ꞌapunu buán cëxa. Buani ca munuma sharati 
quican cëxa:

—An camabi menu ꞌicë unicama tsuá qui ru micë uni rabëtax ca ënu uaxa. 
7 Ucë ca Jasonën anua ꞌinun aín xubunu atsín miaxa. A unicamax ca Romanu 
ꞌicë ꞌapu César quicë bana cuai sama tani, ꞌapu itsi ca Jesús ꞌicë quia.

8  Pablo cëñun Silas ñuicania cuati ca unica mabë a ëmanu ꞌicë ꞌapu ca max‑
ribi sharati tsuá qui rua cëxa. 9 Tsuá qui ruiabi ca Jasón bëtan raírinën a ënun 
quixun curíqui ꞌinán cëxa. ꞌInán cëxun ca Jasón cëñun raíri cuan tánun quixun 
ëancëxa.

Pablobë Silas Berea ëmanu ꞌiá
10 Usai ꞌicë bëtan ca axa Jesuc ris tomi cata mëcë unicaman bënëńquinshi imë ́

Pablo cëñun Silas Berea cacë ëmanu cuan tánun quixun xuacëxa. Xucëx cuanx 
bëba tancëx ca anua judíos unicama timët́i xubunu atsían cëxa. 11 Atsín xuan 
bana ñuixun cë bëtan ca anua ꞌicë judíos unicaman, Tesa ló nica ëmanua ꞌicë‑
ca ma sa maira ꞌixun, cuëën quin Pablo nëan Jesús ñuiquin Nucën Papa Diosan 
bana ñuixunia cuacëxa. Cuaquin ca asérabi cara Pablo nëan ñuixuncë bana 
ax ꞌicë quixun ꞌunán cas quin camabi nëtën Nucën Papa Diosan bana cuënëo 
isacëxa. 12  Usaquin ꞌai ca atux ꞌitsá xira —asé rabi ca —quixun sinani Jesuc ris‑
tomi cata mëa cëxa. Usai ꞌimainun ca griego banan banacë unicama ꞌimainun 
xanu ca ma ribi —upí sinánñu ca —qui xuan unin ꞌunáncë, acamax Jesuc ris‑
tomi cata mëa cëxa. 13  Usaía ꞌicë bëbi ca Tesa ló ni canu ꞌicë judíos unicamax, 
Pablo nëan Berea nuxun Nucën Papa Diosan bana ñuixunia ñuicania cuabiani 
anuri bishi cuan cëxa. Cuanxun ca Pablomia nishnun quixun anu ꞌicë unica ma‑
ribi tsuá qui ru mia cëxa. 14 Tsuá qui ru mi cë bë tanbi ca axa Jesuc ris tomi cata mëcë 
unicaman bënëńquinshi Pablo manë nuntían cuan tánun quixun xuacëxa. 

Xucëbë ca Timo teobë Silas Berea nubi bërúa cëxa. 15 Bërú mainun ca an buáncë 
unicaman Pablo Atenas ëmanu buán cëxa. Buán tan cëxun a ëbianía Bereanu 
cuan të cënia ca Pablonën a unicama Timo teo cë ñuan Silas bënë tishi a isi unun 
quixun camia cëxa.

Atenas ëmanua Pablo ꞌiá
16 A unicama cuan ca Pablonën Atenas ëmanuxun Timo teo cëñun Silas aia 

caían cëxa. Caini a ëmanu niquin, unían uniocë ñu a unin rabicë, a ꞌaisa maira 
isi ca Pablo masá nuitua cëxa. 17 Usa ꞌixun ca anua judíos unicama timët́i 
xubu nuxun, judíos unicama ꞌimainun judíosma ꞌixunbia an Nucën Papa 
Dios rabicë unica ma ribi, Jesús ax ca asérabi Cristo, axa uti judíos unicaman 
caíncë, a ꞌicë quixun sinán misa tani cuënëo bana ñui atubë canan cëxa. Usai 
ꞌianan ca camabi nëtën anuxun ñu maru ti nuax ribi anua ꞌicë unica mabë Jesús 
ñui canan cëxa. 18  Canan mainun ca raíri unicama usa isa uni ꞌiti icë quixun 
epicúreo cacë unicaman bana ñuia cuacë, ꞌimainun estoico cacë unica man‑
ribia bëtsi bana ñuia cuacë, a unica max ribi uax Pablobë bana cëxa. Abë 
bana tancëx ca raírinëx quia cëxa:

—¿Añu cara bana ñuira ꞌixun ënë unin nu ñuixuinsa tanin?
Quicëbë ca raírinëx Pablo nëan Jesús ñuianan —bama ꞌaish ca uni baís quiti 

ꞌicë —quixun cacëxun cuax quia cëxa:
—Nun rabicë diosma, bëtsi dios ñui sapi ca quia.
19 Usai quitan cëxun ca Pablo bibian quin matá, Areó pago cacë, anu buánxun 

cacëxa:
—Nun nu cuacëma a ñuiquinmi nu cacë bana ënë cana nuna upí oquin 

ꞌunán tisa tanin. 20 Nun cuacëma ñu camina min ñuin. Uisai qui quicë cara 
quixun cana nuna ꞌunán tisa tanin.

21 Usa ꞌain ca Atenasnu ꞌicë unicama ꞌimainun ꞌura cëox uax atubë ꞌicë 
unicama an uisa bana cara an cuacëma ꞌicë a cuaisa tancëxa. ꞌImainun ca 
unían ñuia cuacëma ñuribi ñuiquin uni caisa tancëxa. Usai ca a unicamax 
ꞌiacëxa.

22  Usa ꞌain ca Pablo Areó pa gonu timëćë unicama nëbët́sinuax niru quin 
cacëxa:

—Ate nasnu ꞌicë unicama, ꞌën iscëxun camina mitsun dios cama ꞌitsaira 
sinán quin a rabin. 23  ꞌËx ënë ëmanu ꞌicë bain niquin cana anuxunmi mitsun 
dios cama rabicë ꞌitsa isan. Isanan cana anuxun mitsun dios rabi quinmi anu 
ñu nanti ñu achú shi numi ësaquin cuënëocë isan: “Ënëx ca anuxun nun ꞌunán‑
cëma dios rabiti a ꞌicën”. ꞌUnán xun ma bimi rabi cancë dios a cana ꞌën mitsu 
ñuixunin.

24 An ca me ꞌimainun anu ꞌicë ñuca ma ribi unio cëxa. Ax ca naí, me acaman 
ꞌIbu ꞌicën. Usa ꞌaish ca ax anuxun a rabiti unin ꞌacë xubunu ꞌima. 25 Unin a 
ñu ꞌaxun cëx mabi ca ax usabi ꞌiá ꞌaish usabi ꞌia. An ca anun nux tsóti nëtë 
ꞌimainun suñu, piti, ꞌimainun camabi ñuribi nu ꞌinania.

26  An ca achúshi uni aín rëbún qui ca maxa meca manu tsónun unio cëxa. 
Unio quin ca uiti barin cara aín rëbún qui camax camabi menu tsóti ꞌicë 
quixun mëníonan, anua aín me sënëńcëcamaribi mënío xuan cëxa. 27 Nucën 
Papa Diosan ca ami sinán quian a ꞌunánun uni unio cëxa. Uisaxun cara nuna a 
ꞌunánti ꞌai quixunu sinán cëxbi ca Nucën Papa Dios nu ꞌurama ꞌicën. 28  Nucën 

Papa Dios cupí cana nuna tsotin, a cupí cana nuna nitsin, a cupí cana nuna ënë 
menu ꞌain. Mistun aintsi raírinëx ca ësai quia cëxa: “Nux cana nuna diosan 
rëbúnqui ꞌain”. 29 Nux aín rëbúnqui ꞌixun cana nuna sinán tima ꞌain, ax ca 
unían ꞌacë curi ꞌacë ñuusa ꞌianan uxua manë ꞌacë ñuusa ꞌianan maxax ꞌacë 
ñuusa ꞌicë quixun. 30 Nucën Papa Dios ꞌunán cëma ꞌixun ca unin anbia uniocë 
ñu rabia cëxa. Rabia isquinbi ca Nucën Papa Diosan isëshia cëxa. Isëshia 
ꞌixunbi ca bërí camabi menu ꞌicë uni ꞌati ma quin sináncë ꞌixunbia sina nanun 
quixun aín unicaman canun camia. 31 Nucën Papa Diosan ca mënío cëxa, 
anúan achúshi uni, Jesuc ris tonën camabi uni, aín nuitu cara upí ꞌicë, cara 
upíma ꞌicë quixun isti nëtë. Usaquian ꞌanun ca an caísa cëxa quixuan camabi 
unin ꞌunánun, ca Nucën Papa Diosan Jesús bama cëbi baís qui mia cëxa.

32  Usaquian bama tancëx ca Jesús baís quia cëxa quixun ñuia cuati ca uni 
raírinëx Pablomi cuaia cëxa. Cuai mainun ca raírinën Pablo cacëxa:

—Minmi ñuicë bana ënëmi ñuitë cënia cana nuna bëtsi nëtën cuatë cënti 
ꞌain.

33  Usaquian cacëx ca Pablo acama ëbiani cuan cëxa. 34 Cuan cëbë Pablobë 
cuani ca raírinëx ami sinani Jesúsmi cata mëa cëxa. Acamax ca Dionisio, 
Areó pa gonu ꞌicë uni a ꞌimainun xanu achúshi Damaris cacë a ꞌimainun raíri‑
ribi ꞌiacëxa.

Pablo Corinto ëmanu ꞌiá

18  1 Areó pago cacë matá nuxun bana ñuixun tancëx ca Pablo Atenas 
ëmanuax Corinto ëmanu cuan cëxa. 2  Cuanx bëbaxun ca judío uni 

achúshi, Aquila cacë, mëra cëxa. Ax ca Ponto cacë menuaxa bacëán ꞌiacëxa. 
Usa ꞌaish ca aín xanu Pris ci labë Italia menu ꞌicë Roma ëmanu ꞌiacëxa. ꞌIcë‑
bëbia anu ꞌicë ꞌapu Claudio ax —judíos unicamax ca camáxbi Roma nuax 
cuanti ꞌicë —qui cëbë ca Corin tonu tsoti cuan cëxa. Usa ꞌain ca Corin tonu 
bëba tancëx Pablo Aqui la cëñun Pris cila isi cuan cëxa. 3  Aquila ax ca Pablo-
nëan ꞌacë sa ribi oquian an chupa xubu ꞌacë uni ꞌiacëxa. Usa ꞌain ca Pablonën 
aín xubunu ꞌixun Aqui la bëtan chupa xubu ꞌacëxa. 4 Usoquin ꞌanan ca anun 
ñu mëëtima nëtë caman anua judíos unicama timët́i xubunu cuanxun —
Jesús ax ca asérabi Cristo, axa utia judíos unicaman caíncë, a ꞌicë —quixun 
bana ñuixuan cëxa. Ñuixun cëxun ca judíos unicama raíri ꞌimainun judíosma 
unicama raíri nën ribi —Jesús ax ca asérabia Nucën Papa Diosan xuá a ꞌicë 
—quixun ꞌunán quin sinán cëxa.

5 Usa ꞌain ca Timo teobëa Silas Mace do nia nuax Corin tonu bëban Pablonën 
bëtsi ñu mëëti ꞌaquinma Jesús ñui quicë banaishi ñuixuan cëxa. Ñuixuanan ca 
judíos unicama, Jesús ax ca asérabi Cristo axa utia atun caíncë a ꞌicë quixun 
upí oquin ñuixuan cëxa. 6 Cacëxbi ca aín bana timanan ami ꞌati mati banai ami 
nisha cëxa. Usaía ꞌia ca Pablonën anuax ca cuania quixuan atun ꞌunánun aín 
chupa taca quin cacëxa:

—Mitsúxbi ꞌiisama tani camina Nucën Papa Diosnan ꞌitima ꞌain. Usaími 
ꞌicëxbi ca ꞌën ꞌuchama ꞌicën. Mitsúnmi ënë bana cuai sama tancë bëtan cana 
judíosma unicama ñuixuni cuanin.

7 Catancëx anua judíos unicama timët́i xubu nuax chiquí quiani ca judíosma 
ꞌixunbia an Nucën Papa Dios rabicë, Justo cacë uni, aín xubunu cuan cëxa, 
axa anua judíos unicama timët́i xubu rapasu ꞌain.

8  Usa ꞌain ca anua judíos unicama timët́i xubunu ꞌicë ꞌapu, Crispo, abë aín 
xubunu ꞌicë aín aintsi ꞌibu ca max ribi ami sinani Nucën ꞌIbu Jesúsmi cata mëa‑
cëxa. Usai ꞌimainun ca Pablo nëan bana ñuixunia cuati, ꞌaisa maira Corin tonu 
ꞌicë unica max ribi ami sinani Nucën ꞌIbu Jesúsmi cata mëti nashi micë ꞌiacëxa. 
9-10  Usa ꞌain ca Pablonën namá quin cuacësa oquin ësaquian Nucën ꞌIbu 
Jesusan cacëxun imë ́cuacëxa:

—ꞌË cana mibë ꞌain. Usa ꞌain ca uinu ꞌicë unínbi mi paë tanmi quin mëëtima 
ꞌicën. Ënë ëmanuax ca ꞌaisa maira uni ꞌënan ꞌiti ꞌicën. Usa ꞌain camina 
racuëq́uin ënquinma ꞌën bana ñuixunti ꞌain.

11 Usaquian cacëxun ca Pablonën achúshi bari ꞌimainun mëcën achúshi 
ꞌimainun achúshi ꞌuxë Corin tonu ꞌiquin unicama Nucën Papa Diosan bana 
ñuixuan cëxa.

12  Usaquian ñuixun cë bëbi ca Galión, axa Acaya menu ꞌicë unicaman ꞌapu 
ꞌain, judíos unicamax Pablomi nishi tsuá qui rua cëxa. Tsuá qui ru quin bibian‑
quin ca an uníxa unimi manania cuacë unicama timëćë anu buán cëxa. 
13  Buánxun ca Galión ꞌimainun abë ꞌicë unicama cacëxa:

—Ënë unin ca usai judíos unicama ꞌiti Moisésnën cuënëo bana quicë sama 
oquin Nucën Papa Dios rabinun quixun unicama caia.

14  Quixuan cacëbëa Pablo quicas cë bë tanbi ca Galiónën judíos unicama 
cacëxa:

—Ënë uníxa ñu ꞌaisama ꞌacë ꞌianan uni ꞌacë ꞌain cuni cana mitsúnmi a 
ñuiquin cacëxun cuatsian. 15 ꞌAínbi ca an mitsun cuati banaishi ñuixun quin, 
usai ca quia quixun ñuixunia. Usa ꞌain camina mitsúnbi mëníoti ꞌain. ꞌËn 
cana ënë ñu mitsu mënío xun tima ꞌain.

16 Usaquin catan cëxun ca Galiónën axa Pablomi manáncë unicama a cuan‑
tánun quixun cacëxa. 17 Cacëx cuan quinbi ca anua judíos unicama timët́i 
xubunu ꞌicë ꞌapu, Sóstenes, a bixun mëëcan cëxa. Usoia isquinbi ca Galionën 
caquinma isëshia cëxa.

Antioquíanu cuantëcëntancëxa Pablo amiribishi 
mecama oi cuantëcëan (18.18-21.26)

18  Usocëx ꞌitsa nëtën pain Corin tonu ꞌitancëx ca Pablo Siria menu cuanti 
sinani axa Jesuc ris tomi cata mëcë unicama —cana cuanin —cabiani, Pris cila 
ꞌimainun Aquí labë manë nuntin cuan cëxa. Cuanx Cencrea ëmanu bëbaxun 
ca Pablonën, —ꞌën Nucën Papa Dios cacë sabi oi ꞌi cana sënëni —quixun 
sinán quin aín bu tëamia cëxa. 19 Tëami tancëx cuanx ca Efeso ëmanu bëba-
cëxa. Bëbax Pris cila ꞌimainun Aquila ëbiani cuanx anua judíos unicama 
timët́i xubunu atsíanx ca anuax Pablo anua timëćë judíos unica mabë banai 
atubë usai Jesús ꞌiti ñuiquin Nucën Papa Diosan bana cuënëo ñui canan cëxa. 
20 Usaía ꞌia judíos unicaman atubëa ꞌinun cacëxbi ca Pablo anu ꞌiáma ꞌicën. 
21 Abë ꞌiquinma ëbian quin ca atu cacëxa:

—Judíos unicama anun timët́i nëtë sënëńcëbë atubë Jeru sa lénu ꞌitancëx 
cana Nucën Papa Dios cuëën cëbë mitsu isi utëcënti ꞌain.

Quixun cabiani ca Efeso nuax cuan cëxa. 22  Cuanx Cesárea ëmanu bëbax ca 
nunti nuax ꞌibú quiani taën Jeru sa lénu cuan cëxa. Cuanx bëbaxun atu istan‑
cëxun axa Jesuc ris tomi cata mëcë unicama —cuan mainun ca ꞌit —cabiani ca 
Antio quíanu cuan cëxa. 23  Antio quíanu ꞌëora pain ꞌitancëx ca Galacia menu 

ꞌicë ëma ꞌimainun Frigia menu ꞌicë ëmacama oi cuan quin Pablonën axa Jesuc‑
ris tomi cata mëcë unicama upiti Jesuc ris tomi sinani ax cuëën cë sabi oi ꞌinun 
quixun caquin atu ꞌësëa cëxa.

Efesonuxuan Apolosnën bana ñuixuan
24  Pablo nëan Galacia menu cuanan Frigia menu ribi cuan quin axa Jesuc-

ris tomi cata mëcë unicama ꞌësë mainun ca Alejan dría ëmanu ꞌicë judíos uni 
achúshi, Apolo, ax Efeso ëmanu cuanx anu ꞌiacëxa. Ax ca an Nucën Papa 
Diosan bana cuënëo upí oquin ꞌunáncë ꞌaish unicama upí oquin bana 
ñuixuncë ꞌiacëxa. 25  Nucën ꞌIbu Jesús ñuixun quian ꞌunán mi cancë ꞌixun ca 
Apólosnën cuëëni bana quin, Jesús ñuiquin, upí oquin Efesonu ꞌicë unicama 
ñuixuan cëxa. Usaquin Jesús ñuiquin bana ñuixuanan, —aín ꞌucha cama 
chiqui natia ca Juanën uni nashi mia cëxa —quixun ꞌunán quinbi ca Apolosnën 
—Jesuc ris tonën ca aín Bëru Ñunshin Upí aín unicama abëá ꞌinun ꞌinania —
quixun ꞌunánma ꞌicën. 26 Usa ꞌain ca anua judíos unicama timët́i xubu nuxun 
Apolosnën racuëq́uinma bana ñuixunia cuaquin ca Aquí la bëtan Pris ci lanën 
ꞌuri buánxun Apolos, Jesúsmi cata mëti ca uni usai ꞌia quixun upí oquinra 
ñuixuan cëxa. 27 Usa ꞌain ca Acaya menua Apolos cuainsa tancë bëtan axa 
Jesuc ris tomi cata mëcë unicaman —asábi ca —catan cëxun atuan upí oquin 
Apolo binun quixun caquin axa Acaya nuax Jesuc ris tomi cata mëcë unicama 
quirica cuënëo xuan cëxa. Cuënëo xunia quirica bibiani manë nuntin cuanx 
Acayanu bëba tan cëxun ca Apolosnën anua ꞌicë a Nucën Papa Diosan nuiba‑
quin Jesúsmi sinán micë unicama upí oquin ꞌaquian cëxa. 28  ꞌAquianan ca 
unicaman cuamainun —Cristo ca ucëma ꞌicë —qui xuan sina niabi abë bana‑
quin judíos unicama, Jesús ax ca asérabi Cristo, axa utia atun caíncë a ꞌicë 
quixun canan usai ca Cristo ꞌiti ꞌicë quiax ca Nucën Papa Diosan bana cuënëo 
quia quixun ꞌunán mia cëxa.

Pablo Efesonu ꞌiá

19  1 Corinto ëmanua Apolos ꞌain ca Pablo matá me sapán cama oi cuan‑
tancëx Efesonu bëba cëxa. Bëbaxun ca anu ꞌicë axa Jesuc ris tomi 

sináncë unicama mëra cëxa. 2  Mëraxun ca ñucá cëxa:
—¿Mitsúxmi Jesuc ris tomi sinán cëbë cara aín Bëru Ñunshin Upí mitsunu 

uax?
Quixuan ñucá cëxun ca cacëxa:
—Nun cana nuna Jesuc ris tomi cata mëti ca uni aín Bëru Ñunshin Upíñu ꞌia 

quixun ñuia cuacëma ꞌain.
3  Usaía quia ca Pablonën atu cacëxa:
—¿Añu sinani cara mina nashi micë ꞌian?
Cacëxun ca cacëxa:
—Jua nëan uni ꞌunán micë bana sinani cana nuna nashi micë ꞌian.
4 Cacëxun ca Pablonën cacëxa:
—ꞌAti ma quin sináncë ꞌixunbia sina natia ca Juanën uni nashi mia cëxa. 

Nashi mi quin ca cacëxa, axa a caxu uti uni achúshi, Jesús, axa utia judíos 
unicaman caíncë, Cristo, ami sinánun quixun.

5 Usaía Pablo quia cuati ca Nucën ꞌIbu Jesúsmi cata mëti a unicamax nashi‑
micë ꞌiacëxa. 6 Usa ꞌain ca a unicama Pablonën aín mëcënan ramëćëbë atunu 

Nucën Papa Diosan Bëru Ñunshin Upí uacëxa. Usaría ꞌicëbë unin ꞌunán cëma 
banan bananan ca a unicaman, usaquian Nucën Papa Diosan sinán micë 
bana unicama ñuixuan cëxa. 7 Anu ꞌicë uni nashi mi cë cama ax ca mëcën rabë ́
ꞌimainun rabë ́unisa ꞌiacëxa.

8  Usa ꞌain ca Pablonën anu rabë ́ꞌimainun achúshi ꞌuxë ꞌiquin, anua judíos 
unicama timët́i xubu nuxun racuëq́uinma upí oquin Jesús ñuiquin bana 
ñuixuan cëxa. Ñuixun quin ca, Jesuc ris tomi cata mëti ca uni Nucën Papa 
Diosnan ꞌiti ꞌicë quixuan ꞌunánun anu ꞌicë unicama ñuixuan cëxa. 9 Ñuixu niabi 
ca raírinën masá quin sinán quin cuai sama tancëxa. Usaquin cuai sama tani ca 
anu timëćë unicaman cuamai nunbi —Jesúsmi sinánti ca ꞌaisama ꞌicë —quiax 
quia cëxa. Usai quicëbë, anuax chiquí quian quin ca Pablonën axa Jesuc ris‑
tomi cata mëcë unicama buani, Tirano cacë unían anuxun uni ꞌunán micë 
xubu, anu cuan cëxa. Cuanxun ca anuxun camabi nëtën bana ñuixuan cëxa. 
10  Usaquin ca Pablonën rabë ́barin anuxun bana ñuixuan cëxa. Pablo nëan 
usaquin ñuixun cëxun ca Asianu ꞌicë unicama, judíos unicama ꞌimainun 
judíosma unica man ribi Nucën ꞌIbu Jesús ñuiquian ñuixuncë bana cuacëxa. 
11 Cuacë bëtan ca Pablonën anuxun Nucën Papa Diosan ꞌami cëxun uni itsin 
ꞌacëma ñu ꞌacëxa. 12  Usa ꞌain ca amia Pablo ratí quicë chupa ꞌimainun pañun 
abia anu buania mëëi uni ñucë camax pëxcúa cëxa, pëxcú mainun ca ñunshin 
ꞌati ma ca max ribi uninuax chiquía cëxa.

13  Nucën Papa Diosan ꞌami cë xuan Pablonën usoquin ꞌaia istan cëxun ca 
an cuaín bë quini niquin uninua ñunshin ꞌatima chiquíncë judíos unicama 
raírinën, Nucën Papa Diosan ꞌami cë xuan Pablonën ꞌacë sa ribi oquin ꞌati sinán‑
cëxa. Usaquin sinán quin ca uninu ꞌicë ñunshin ꞌatima cacëxa:

—Pablo nëan unicama ñuixuncë Jesús an ꞌami cëxun cana mi cain, ënë 
uninuax ca chiquit —quixun.

14  Usaquian an ñu ꞌacë uni raírinëx ca judíos sacer do tenën cushi cama 
achúshi, Esceva cacë, aín bëchicë mëcën achúshi ꞌimainun rabë ́ꞌiacëxa. 15 Usa 
ꞌixuan cacë xunbi ca ñunshin ꞌati manën Esce vanën bëchi cë cama cacëxa:

—Jesús ꞌimainun cana Pablo ribi ꞌunan. Usa ꞌixunbi cana ui cara mina ꞌai 
quixun mitsu ꞌuna niman.

16 Quixun cai chirín quianx anu ꞌiru quin ca ñunshin ꞌati mañu uni an cupi‑
nunma atu mëëa cëxa. Mëëquian cushíinra mëëcëx ca chupa ñuma ꞌaish aín 
nami tëátëábu ꞌaish xubu nuax chiquiti abácëxa. 17 Usoquian ꞌacëa ñuia ca 
Efesonu ꞌicë judíos unicama ꞌimainun judíosma unica man ribi cuacëxa. Cuati 
racuëq́uin ca:

—Nucën ꞌIbu Jesús, ax ca cushiira ꞌicë —qui quin a rabia cëxa.
18  Usaía ꞌicëbë uxun ca axa Jesúsmi cata mëcë ꞌitsa unin —usa ribi oquin 

cana ꞌën ñu ꞌatima ꞌacë —quixun chiqui na cëxa. 19 Usomainun ca an ñubët́i 
ꞌunáncë unicaman anua ñubët́i ꞌunáncë quiri ca cama bëxun, camabi unían 
ismainun nëëan cëxa. Usa ꞌain ca a quiri ca caman cupí cincuenta mil curí quisa 
ꞌiacëxa. 20 Usaría ꞌimainun ca a ñuiquin bana ñuia cuati Jesuc ris tomi cata mëti 
unicamax amiribi amiribi ꞌitsa cëxa.

21 Usa ꞌain ca Pablonën Mace donia me ꞌimainun Acaya menu pain cuan‑
tancëx Jeru sa lénu cuanti sinán cëxa. Jeru sa lénu cuanti sinani ca quia cëxa: 
Anu pain ꞌitancëx cana Roma ëmanu ribi cuanti ꞌain. 22  Usaquin sinánxun ca 
Pablonën an ꞌaquincë uni rabë,́ Timoteo ꞌimainun Erasto, a Mace donia menua 

cuan tánun xuacëxa. Xutancëx ca Asia menua ꞌicë ëma Efeso, anu ꞌëora pain 
í bërúa cëxa.

Efesonu ꞌicë unicamaxa tsuáquirua
23  Efeso nuaxa Pablo cuan cëma pan ꞌain ca Jesuc risto ñuicë bana cuai sama 

tani, a ëmanu ꞌicë unicamax tsuá qui rua cëxa. 24 Usaía ꞌinun ca Demetrio, an 
uxua manë unio quin ñu chucú ma ra cama ꞌati ꞌunáncë, an tsuá qui ru mia cëxa. 
Demetrio an anuxun diosa Arte misa cacë rabiti xubu iscësa ꞌitánun chama bu‑
ratsu oquin manë uxua unio cëxa. Unioxun maru quin ca a ꞌimainun abëtan ñu 
ꞌacë unica man ribi ꞌitsaira curíqui biacëxa. 25 Demet rionën ca abëtan usoquin 
ꞌacë unicama ꞌimainun anribia usaribi oquin ñu ꞌacë unica maxa, an camicëx 
timëtia cacëxa:

—Mitsun camina ꞌunanin, ënë ñu ësoquin ꞌatan cëxun maru quin cana‑
nuna anun nun ñu maruti curíqui bitsin. 26  Usa ꞌaínbi camina mitsun Pablo 
isanan an ñuicë bana ribi cuatin. An ca Efeso ëmanu shima, Asia menu ꞌicë 
ëmacama oquin, unían a rabi nuxun ꞌacë ñu ax ca asérabi diosma ꞌicë quixun 
caquin, a rabi xunma ꞌanun caquin ꞌaisa maira uni sinán miaxa. 27 Usoquian 
sinán mi cëxun ca unin nun nu uniocë uxua manë ꞌacë xubu ratsu bitima ꞌicën. 
ꞌImainun ca Diana nëxa cushi ꞌaínbi unicaman anuxuan a rabicë xubu cha 
manuti ꞌicën. Diana axa Asianu ꞌicë unicama ꞌimainun camabi menu ꞌicë 
unicaman rabicë ꞌaíshbi ca rabi cëma ꞌiti ꞌicën.

28  Usai Demetrio quia cuati ca nishi sharati tsuá quirui quican cëxa:
—Cushiira ca Diana ꞌicën. Efesonu ꞌicë unicaman rabicë diosa ca Diana 

ꞌicën.
29 Usari quicëbë ca Efeso ëmanu ꞌicë unicama sharati tsuá qui rua cëxa. 

Tsuá qui ru quin Mace donia menu ꞌicë uni rabë,́ Gayo ꞌimainun Aris tarco, axa 
Pablobë nicë, a bixun nirín bianx ca anua unicama timëćë xubunu abáquianx 
atsían cëxa. 30 Atsín cëbëa anu ꞌicë unicama cai axribi atsín tisa taniabi ca axa 
Jesuc ris tomi cata mëcë unicaman —miri bima bitsia atsíanxma ca ꞌit —quixun 
Pablo cacëxa. 31 Camainun ca an ꞌunáncë Asia menu ꞌicë ꞌapu raíri nën ribi 
anu timëćanti xubunu atsíanxma ꞌinun quixun Pablo camia cëxa. 32  Usa ꞌain 
ca axa timëćë unicamax tsuá quirui, raíri nëxa bëtsi ñu ñui quimainun raíri‑
nëx ribi bëtsi ñu ñui banai shará cëxa. Shará quinbi ca aín patsanën añu ꞌanux 
cara timëáxa quixun ꞌunánma ꞌicën. 33  Pablomia ꞌicë sa ri biti ca anua timëćë 
unicamax anua atubë ꞌicë judíos unica ma mi ribi nisha cëxa. Usaía ami nish‑
cëxun ca judíos unicama an Alejandro, uisai ꞌi cara timëáxa quixun an anua 
timëćë unicama canun quixun cacëxa. Cacëxun ca Alejan dronën aín mëcënan 
sanán quin aín bana cuanun quixun cacëxa. 34 Cacëxbi ca —ax ca judío uni 
ꞌicë —quixun ꞌunani nëtë tima rabë ́horan pain munuma sharati quican cëxa:

—Cushiira ca Diana ꞌicën. Efesonu ꞌicë unicaman rabicë diosa ca Diana 
ꞌicën.

35 Usa ꞌain ca sharatia nëtëńun cacëxbi nëtët́isama taniabi an ꞌapu quirica 
cuënëo xuncë unin nëtëḿiacëxa. Nëtëḿia ca cacëxa:

—Efe sonu ꞌicë unicama, ꞌën mitsu camainun ca cuat. Ënë ëmanu ꞌicë unicamax 
ca an anuxun Diana rabiti xubu bërúanan a iscësa maxax naínuax nipa cëcë 
bërúancë ꞌicën. Usa ca quixun ca camabi menu ꞌicë unicaman ꞌunánxa. 36 Usa 
ꞌain ca, usama ca quiax uíxbi quitima ꞌicën. Usa ꞌain camina nëtët́i ꞌain. Nëtëánan 

camina sinán xun maishi ñu ꞌatima ꞌain. 37 Mitsúnmi bëcë uni rabëtax ca mitsun 
rabicë diosa ñui ꞌati mati bana cëma ꞌicën. 38 Usa ꞌaínbi ca Demetrio ꞌimainun an 
abëtan uxua manë ꞌacë ñu ꞌacë unicaman, unimi manán tisa tanquin, an uníxa 
uni itsimi manania cuacë unicama cati ꞌicën. Canan ca ꞌapu raíri ribi cati ꞌicën. 
Cacë bë tanbi ca Demetrio ꞌimainun abë ꞌicë unica maxa ami manáncë unica man‑
ribi, an uníxa uni itsimi manania cuacë unicama cati ꞌicën. 39 Usa ꞌain camina 
bëtsi ñuribi mëníoisa tanquin anúan ꞌapu cama timët́i nëtën anu timëćë unicaman 
cuamainun cati ꞌain. 40 Uisai ꞌi cara nuna sharati quixuan ñucá can cëxun a ñuiquin 
cati ca ꞌaíma ꞌicën. Usa ꞌain ca ꞌapumi nishínu ꞌicësa sinán canti ꞌicën.

41 Usaquin catan cëxun ca timëćë unicama cuan tánun quixun xuacëxa.

Macedonia me ꞌimainun Grecia menu Pablo cuan

20  1 Usaquin cacëx́a cuan cë bëtan ca Pablonën axa Jesuc ris tomi cata mëcë 
unicama camicëx aia ꞌësëánan bana ñuixun tan cëxun —cuan mainun 

ca ꞌican —quixun atu cabiani Mace donia menu cuan cëxa. 2  Cuan quin ca a 
menua ꞌicë ëmaca manua ꞌicë axa Jesuc ris tomi cata mëcë unicama, ëníma 
Jesúsmi cata mënun quixun caquin sinán mia cëxa. Sinán mi biani ca Grecia ꞌicëbi 
Acaya ribi cacë menu cuan cëxa. 3 Cuanx bëbax ca anu rabë ́ꞌimainun achúshi 
ꞌuxë ꞌiacëxa. Anu ꞌaish ca manë nuntin Siria menu cuanti sinán quinbi, judíos 
unica maxa ami ꞌësëńania ñuia cuati sina na cëxa. Sina na biani ca Mace donia anu 
pain bain cuan cëxa. 4 Cuan cëbë ca Berea ëmanu ꞌicë uni, Sópater, a ꞌimainun 
Tesa ló nica ëmanu ꞌicë uni rabë,́ Aris tarco ꞌimainun Segundo, ꞌimainun Derbe 
ëmanu ꞌicë uni, Gayo, ꞌimainun Asia menu ꞌicë unicama, Timoteo, Tíquico, 
Trófimo, acamax Pablobë cuan cëxa. 5 Cuanx Mace donia menu bëba cëbë ca 
atux pain Troas ëmanuxun nu caini cuani nu ëbiani rëcuëńquiancëxa. 6 Usa 
ꞌain cana nuna anun chamiti ñucë ñunma ꞌacë pán anun piti nëtë inúmi tancëx, 
nuxribi Fili pos nuax manë nuntin cuanx, mëcën achúshi nëtë ꞌicëbë Troasnu 
bëbacën. Bëbax cana nuna mëcën achúshi ꞌimainun rabë ́nëtë anu ꞌiacën.

Troas ëmanu Pablo ꞌiá
7 Anu ꞌaish cana nuna domingo nëtën axa Jesuc ris tomi cata mëcë unica mabë pán 

tuca paxun pi timëácën. Timëán ca Pablonën, imëi shinu cuanti ꞌain, ñantón pa quin 
ꞌuran bana ñuixuan cëxa. Usoquin ca imë ́naëx ꞌitá mainun ꞌacëxa. 8 Usoquin ca 
Pablonën xubu cata itsi manáinra ꞌicë, anua lamparín ꞌitsaira tiríocë ꞌicë anunu 
timëćë, anuxun bana ñuixuan cëxa. 9 Usaquian Pablonën manámi ꞌicë xubu cata 
rabë ́ꞌimainun achúshi, anuxun bana ñuixun cë bëbi ca bëná uni achúshi, Eutico 
cacë, ax xubu manámia ꞌicë xëcuë anu tsotax, ꞌuxcënan tënáncëx ꞌuxax ëman 
nipa cëa cëxa. Nipa cëtía bamaia ca bican cëxa. 10 Bicëbë xubu nuax ꞌibú quian quin 
bëná uni ꞌicú quin bitsi rantin purún quin ca Pablonën anua ꞌicë unicama cacëxa:

—Ratúaxma ca ꞌican, ca uina cëtia.
11 Catancëx manan ꞌiru të cënxun, pán tuca paxun pianan pëca ra ta mainun 

bana ñuixu nëti, ca Pablo atu ëbiani cuan cëxa. 12  Cuan cëbë ca bëná uni Eutico 
axa chuáma ꞌaish asábi ꞌicë buani cuëën quiani cuan can cëxa.

Troasnuaxa Pablo Miletonu cuan
13  Usa ꞌain cana nuna Pablo nëan taën cuainsa tanquin, anua bitsi cuanun 

cacëx, nux pain rëcuë́nquiani manë nuntin Asón cacë ëmanu cuancën. 

14 Cuanx bëba quin Asónua Pablo bibiani cana nuna abë nuntin Miti lene cacë 
ëmanu cuancën. 15  Miti le ne nuax coonx cana nuna Quío cacë nasí rapasu 
bëbacën. Bëbax anuax coonx cana nuna Samos cacë nasínu bëbacën. Bëba‑
tancëx cana nuna anu ꞌicë ëma Trogilio anuax pain tantiacën. Tanti anu ꞌinëti 
cuanx cana nuna Mileto cacë ëmanu bëbacën. 16 Anuxun ca Pablonën Pente-
costés cacë nëtë ꞌiisama pain ꞌain Jeru sa lénu bëbati sinán quin ꞌuran Asia 
menu ꞌiisama tanquin, Efeso ëma ꞌurama ꞌaínbi anu cuan tima sinán cëxa.

Efesonuaxa ax Jesucristomi catamëcë unin 
cushicama Pablonën bana ñuixuan

17 Usaquin sinánxun ca Mile to nu xunbi Efesonua ꞌicë axa Jesuc ris tomi cata‑
mëcë unin cushi ca maxa anu unun quixun Pablonën camia cëxa. 18  Camicëx 
aia ca cacëxa:

—Asia menu utancëx carana mitsubë ꞌaish uisai ꞌëx ꞌia quixun camina 
mitsun ꞌunanin. 19 ꞌËx mitsubë ꞌixun cana mitsúnmi ꞌë rabiti sinán quinma 
axa cuëën cë sabi oi ꞌiquin Nucën ꞌIbu Jesuc risto ñuiquin uni bana ñuixuan. 
Usoquin ꞌai cana bëunan mëscúanan judíos unicaman ꞌë bëtsi bëtsi ocëx 
ꞌaisa maira tëmëran. 20  Usai ꞌiquinbi cana ënquinma uisai cara mina Nucën 
Papa Dios cuëën cë sabi oi ꞌinux upí ꞌiti ꞌai quixun racuëq́uinma mitsu bana 
ñuixuan. Usaquin nëtëq́uinma mitsúxmi timëćë ñuixuanan cana mitsun 
xubu ca ma nu xun ribi mitsu bana ñuixuan. 21 Ñuixun quin cana judíos unicama 
ꞌimainun judíosma unica ma ribi Nucën Papa Dios cuëën cësa oi ꞌinux sina‑
natía Nucën ꞌIbu Jesuc ris tomi cata mënun quixun can. 22  Usa ꞌain cana Nucën 
Papa Diosan Bëru Ñunshin Upitan sinán mi cë sabi oi Jeru sa lénu cuanin, uisai 
carana anuax ꞌiti ꞌai quixun ꞌuna ni mabi. 23  An ꞌunán mi cëxun cana ꞌunanin, 
uinu ꞌicë ëmanu carana cuani anuxun ca Nucën Papa Diosan Bëru Ñunshin 
Upitan ꞌë caia, anuax cana sipuo cancë ꞌianan unían ꞌati mo cëxun ꞌaisa maira 
oquin tëmë ra nuxun ꞌai quixun. 24  Usaquian ꞌunán mi cëxbi cana ꞌëx uisai 
carana ꞌiti ꞌai quixun sinani bënë timan. Bama nu xunbi Nucën ꞌIbu Jesusan 
cacë sabi oquin ꞌai cuëën quin sënëónti cana cuëënin, Nucën Papa Diosan ca 
nuiba quin unicama ainan ꞌinun iëḿisa tania quixuan camabi unin ꞌunánun.

25 Usaquin sinán quinbi cana ꞌunanin, uicama carana Nucën Papa Diosan uni 
ꞌinun bana ñuixuan acaman ca ꞌë istë cë nu xunma ꞌaia quixun. 26-27 Mitsúnmi 
ꞌë istë cën cë xun mabi cana ësoquin mitsu cain, uisai cara Jesuc risto cupí aín 
unicamax, an mënío sabi oi ꞌiti ꞌicë quixuan Nucën Papa Diosan ꞌë ꞌunán micë, 
acama ñuiquin cana mitsui shima camabi ëmanu ꞌicë unica ma ribi ñuixuan. 
Usa ꞌain ca ꞌën Jesuc risto ñuiquin bana ñuixunia cuatibia ami cata më cëma 
ꞌain ꞌën ꞌuchama ꞌicën. 28  Usa ꞌain camina mitsun mina ñu ꞌaisama ꞌai bërúan‑
cati ꞌain. Bërúan canan camina axa Jesuc ris tomi cata mëcë unica ma ribia upí 
ꞌinun bërúanti ꞌain. Nucën Papa Diosan Bëru Ñunshin Upitan ca usoquinmi 
axa Jesuc ris tomi cata mëcë unicama bërúanun mitsu ꞌimiaxa. A unicamax ca 
axa bama cupí Nucën ꞌIbu Jesuc ris tomi cata mëcë ꞌaish aín uni ꞌicën. 29 ꞌËn 
cana ꞌunanin, ꞌëx cuan cëbë ca uni raíri uti ꞌicën. Uxun ca axa ami sináncë 
unicama, Jesuc ris tomi cata mëti bana a ënun quixun paránti ꞌicën. ꞌInúa nëan 
bëtsi biquin carnero tsuá ca cë sa ribi oquin ca a unin axa ami sináncë unicama 
Jesús manunun quixun parán tisa tanti ꞌicën. 30 Ësaquin ribi cana ꞌunanin, axa 
Jesuc ris tomi cata mëcë unica mabë timëćë unicama bëtsi bëtsin ca Nucën Papa 

Dios cuëën cë sabi oquin ñuixun quinma, cëmë bana ñuixunti ꞌicën, a bana 
quicë sabi oi isa ꞌinun quixun. 31 Usa ꞌain camina unin parán cëma ꞌinuxun upí 
oquin sináin rati ꞌain. Camina sinánti ꞌain, rabë ́ꞌimainun achúshi barin cana 
ñantánbi nëtëńbi nëtëq́uinma bëunan mëscú quin mitsu ꞌësëan.

32  Bërí cana an bërúanun Nucën Papa Dios mitsu ñucá xunin. An ca nuiba‑
quin mitsu ami cushinun ꞌimianan axa ami sináncë unicama ꞌimi cë sa ribi 
oquin asérabi ainan ꞌaíshmi ax cuëën cësa oíshi ꞌinun mitsu ꞌimiti ꞌicën. 
33  ꞌËn cana curíqui ñucánan chupa uibi ñucá cëma ꞌain. 34  Mitsúnbi camina 
ꞌunanin, ꞌën mëcë nanbi ñu mëëxun cana ꞌën piti ꞌimainun ꞌën chupa bianan 
ꞌëx abë ꞌicë ca ma ribi bixúan. 35 Usaquin ñu mëëcë ꞌixun cana mitsu ꞌunánmia, 
mitsún ri bimi usoquin ꞌanun, ñuñuma uni ñu ꞌiná nuxun. Usaquin ꞌati sinani 
ca Nucën ꞌIbu Jesús ësai quia cëxa: “A unin ñu ꞌináncë uni ax cuëën cë sa maira 
oi ca an uni ñu ꞌináncë uni ax cuëënia”. A bana camina manu quinma sinánti 
ꞌain.

36  Ësaquin catancëx ca Pablo rantin puruni tsóbuti anu ꞌicë unica mabë 
Nucën Papa Diosbë bana cëxa. 37-38  Banai sënënia ca —ꞌë camina istë cë nu‑
xunma ꞌai —quia oi camáxbi masá nuituti abë ꞌicú ca nani bëunan mëscú quin 
bërúanxa cuanun caquin manë nuntinu ꞌiru mi quin Pablo buán cëxa.

Jerusalénu Pablo cuan

21  1 Buáncëx ꞌiruax Efesonu ꞌicë unicama ëbiani cuanx cana nuna Cos 
cacë nasínu cuancën. Anuax coonx cana nuna Rodas cacë nasínu 

cuanx, anuax ribi Pátara cacë ëmanu bëbacën. 2  Bëbaxun cana nuna anua 
axa manë nuntin Fenicia menu cuanti uni raíri mëracën. Mërax cana nuna 
a nuntin atubë cuancën. 3  Cuanxun Chipre nasía mëmiu ꞌicë inubiani cana‑
nuna Siria menu cuancën. Cuanx cana nuna anu ꞌicë unicaman buáncë aín 
ñucama a nanpá xunti cupí Tiro ëmanu cuancën. 4 Usai Tironu bëbaxun, axa 
Jesuc ris tomi cata mëcë unicama mërax, cana nuna mëcën achúshi ꞌimainun 
rabë ́nëtën atubë anu ꞌiacën. Nuxnu anu ꞌain ca Nucën Papa Diosan Bëru 
Ñunshin Upitan sinán mi cëxun a unicaman uisai cara Pablo ꞌiti ꞌicë quixun 
ꞌunán quin Jeru sa lénu cuanxma ꞌinun quixun cacëxa. 5  Usaquian cacë bëbi 
cana nuna a nëtë cama inúcëbë cuancën. A ëmanuax cuan cëbë ca axa Jesuc‑
ris tomi cata mëcë unicamax aín xanu ꞌimainun aín bëchi cë bëbi nubë masinu 
cuan cëxa. Cuanx cana nuna rantin puruni tsóbuax masi nuax Nucën Papa 
Diosbë banacën. 6  Usai ꞌitan cëxun atubë ꞌicu ca nan quin —cuan mainun ca 
bërúanx ꞌican —quixun atu cai cana nuna manë nuntinu ꞌiruacën. ꞌIru cëbë ca 
a unicamax aín ꞌicënu cuan të cëan cëxa.

7 Anuax cuanx cana nuna Tole maida ëmanu cuancën. Cuanx bëbaxun axa 
Jesuc ris tomi cata mëcë unicama catancëx cana nuna achúshi nëtën atubë 
ꞌiacën. 8  Anuax pëca ra të cën cëbë cuanx cana nuna Cesárea ëmanu bëbacën. 
Bëbax cana nuna Feli penën xubunu abë ꞌi cuancën. Felipe ax ca an Jesús 
ñuiquin unicama bana ñuixuncë ꞌianan mëcën achúshi ꞌimai nuan rabë ́uni 
Jeru sa lé nuxun an piti mëtí canun caíscan acama achúshi ꞌiacëxa. A Feli pebë 
cana nuna ꞌiacën. 9 Aín bëchicë ca rabë ́ꞌimainun rabë ́xanu bënë ñuma ꞌiacëxa. 
A xanu caman ca Nucën Papa Diosan sinán mi cëxun bana uni ñuixuan cëxa.

10 Anu ꞌitsa nëtë ꞌicëbë ca an Nucën Papa Diosan sinán mi cëxun bana uni 
ñuixuncë uni achúshi Agabo cacë, ax Judea menuax bëba cëxa. 11 Bëbax nu 

isi uxun anun Pablo tsitë cë rë quicë, a biax anun tanëa canan anun mënëa cati 
ca quia cëxa:

—Nucën Papa Diosan Bëru Ñunshin Upí ca ësari quia: Ënën ꞌibu ca ësaribi 
oquin nëaxun Jeru sa lénu ꞌicë judíos unicaman judíosma unían binun ꞌinánti 
ꞌicën.

12  Ësaría Agabo quia cuaquin ca nubëtan Cesá reanu ꞌicë unica man ribi, 
Jeru sa lénu cuanxma ꞌinun quixun Pablo cacëxa. 13 Cacëxbi ca Pablo quia cëxa:

—¿Añu cupí cara mina usai banai bëunan mëscú quin ꞌë masá nuitumin? 
Jeru sa lé nu xuan Nucën ꞌIbu Jesúsnan cupí ꞌë nëacan cëxbi cana bënët́ima ꞌain. 
Usoquin nëanan ꞌë ꞌacan cëxbi cana asábi ꞌiti ꞌain.

14 Usai quia Jeru sa lénu cuan catsi quia cana nuna Pablo sina na mi cas macën. 
Usa ꞌain cana nuna quiacën:

—Nucën ꞌIbu Dios cuëën cë sabi oi ca ꞌiti ꞌicën.
15  Usa ꞌain cana nuna ñu mënío biani Cesá rea nuax Jeru sa lénu cuancën. 

16  Cuan cëbë ca nubë Cesá rea nuaxa ax Jesuc ris tomi cata mëcë unicama raíri 
cuan cëxa. Acaman ca Chip re nuax ucë uni Mnasón, axa ꞌitsa bari tian Jesuc ris‑
tomi cata mëcë, a ꞌunáncë ꞌixun aín xubunu anunu ꞌinun nu buán cëxa.

Pablo Jacobo isi cuan
17 Usa ꞌain ca Jeru sa lénu bëbaia axa Jesuc ris tomi cata mëcë unicaman 

cuëën quin nu biacëxa. 18  Usaquian bicëx ꞌinëti cana nuna pëca ra cëbë Pablobë 
Jacobo isi cuancën. Abë ca axa Jesuc ris tomi cata mëcë unicaman cushi ca ma‑
ribi ꞌiacëxa. 19 ꞌIcë —¿uisa caina ꞌai? —quixun catancëx atubë bana quin ca 
Pablonën uisaira oquin cara Nucën Papa Diosan ꞌami cëxun, anua judíosma 
unicama ꞌicë ëmaca ma nuxun ñu ꞌaxa quixun ñuixuan cëxa.

20 Usaquian Pablonën ñuixun cëxun ca —asábi ca —quixun caquin Nucën 
Papa Dios rabia cëxa. Rabi tan cëxun ca Pablo ësaquin cacëxa:

—Asábi ca. Usa ꞌaínbi camina ꞌunanin, ꞌaisa maira judíos unicamax ca 
Jesúsmi sinánxa. Sinán xunbi ca ësaquin ribi sinania, Moisés nëan usai judíos 
unicama ꞌiti cuënëo bana quicé sabi oi cana nuna ꞌiti ꞌai quixun. 21 A unicamax 
ca quia, min isamina bëtsi bëtsi menua judíos unicama, Moisésnën usai 
judíos unicama ꞌiti cuënëo bana quicë sabi oi ꞌiaxma ꞌinun quixun can. Canan 
isamina judíos unicaman ꞌacë sa ribi oquin bëbu tuá ꞌunán tio xunma ꞌanun 
quixun ribi can. 22  An usa bana cuacë unicamax ca mi ucë cuati timët́i ꞌicën. 
¿Usa ꞌain cara mina uisai ꞌiti ꞌain? 23  Nun ësaquin cacë sabi oquin camina ꞌati 
ꞌain. Ënu ca rabë ́ꞌimainun rabë ́judíos uni, an Nucën Papa Dios cacë sabi oi 
ꞌi sënëńquian aín bu tëami tishi ꞌicën. 24 Ënë uni buani camina abë judíos uni 
ꞌicë sa ri biti ꞌinux mixribi nashi mënío cati ꞌain. Mënío canan camina a unica‑
maxa Moisésnën cuënëo bana usai ꞌiti quicë sabi oi ꞌianan aín bu tëacë ꞌinun 
cupío quin mënío ca miti ꞌain. Minmi usoia isquin ca judíos unicaman ꞌunánti 
ꞌicën, mix camina Moisésnën usai judíos unicama ꞌiti cuënëo bana quicë‑
sabi oi ꞌi quixun. ꞌUnánan ca mimia manáncë bana ax ca cëmë ꞌicë quixun 
ꞌunánti ꞌicën. 25  Mixmi judío uni ꞌaish usai judíos unicama ꞌiti bana quicë‑
sabi oi ꞌiti ꞌaínbi ca nun sináncëx judíosma unicamax usai ꞌitima asábi ꞌicën. 
Usaquin sinán quin cana nuna ësaquin ꞌaxun acama quirica buán mian: Judíos 
unicama usai ꞌiti bana cama quicësa oquin ꞌaquinma camina ësaquinshi ꞌati 
ꞌain, unínbia uniocë ñu rabi quian ꞌacë ñuina camina pitima ꞌain, ꞌimainun 

camina ñuina imi pitima ꞌain, ꞌimainun camina tëtsëćacë ñuina pitima ꞌain, 
ꞌimainun ca bëtsi xanubë ꞌima uni aín xanu bëishi ꞌiti ꞌicën.

Roma ëmanua Pablo cuan ñuicë bana (21.27-28.31)

Anuxun Nucën Papa Dios rabiti xubunuxun Pablo bican
26 Usaquian abëa ꞌicë ca ma bëtan Jaco bonën cacë sabi oquin, rabë ́ꞌimainun 

rabë ́uni a buonx ca Pablo judíos unicama ꞌicë sa ri biti nashi abë mënío ca‑
cëxa. Mënío canan ca uisa nëtën cara anun mënío cati nëtë sënëńti ꞌicë quixun 
canan uisa nëtën cara Nucën Papa Dios rabi quin ñuina rëti ꞌicë quixun anu 
ꞌicë sacer do te bëtan mëníoi anuxun Nucën Papa Dios rabiti xubunu cuan cëxa.

27 Anun mënío cati nëtë mëcën achúshi ꞌimainun rabë ́sënëńti ꞌura mara ꞌain 
ca judíos unicama raíri, Asia nuax ucë, acaman Pablo anuxun Nucën Papa 
Dios rabiti xubunua isacëxa, isquian tsuá ca ru cëxun Pablo biacëxa. 28  Bitsi ca 
munuma cuënishi quican cëxa:

—Israel unicama, nu ca ꞌaquin. Ënë unix ca an camabi menu cuan quin judíos 
unica mamia ꞌinun quixun unicama ñuixuncë a ꞌicën. Usa ꞌixun ca nun cuati bana 
Moisésnën cuënëo quicë sabi oi ꞌiaxma ꞌinun quixun canan, anuxun Nucën Papa 
Dios rabiti xubu ënë ꞌati ma quin ñuiquin ribi unicama caia. Usa ꞌixun ca anuxun 
Nucën Papa Dios rabiti xubunu judíosma, axa griego banan banacë unicama 
raíri ribi atsín miaxa. Atsín mixun ca ënë xubu upí ꞌati ma miaxa —quiax.

29 Jeru sa lë nuaxa abë nitsia isbaië xanx ca Efesonu ꞌicë uni, Trófimo, a 
Pablonën anuxun Nucën Papa Dios rabiti xubunu atsín mi cësa sinani usai 
quican cëxa. 30 Usaía quicëbë tsuá quirui abácua tsini uquin ca Jeru sa lénu ꞌicë 
unicaman biquin, Pablo anuxun Nucën Papa Dios rabiti xubu ëman nirín bian‑
quin bënëńquinshi xëcuë cama xëpua cëxa. 31 Usaquin ꞌai Jeru sa lénu ꞌicë camabi 
uni tsuá qui rucëa ñuia ca coman dan tenën cuacëxa. 32  Usaquin cuaquin aín 
suntá ru ca ma cëñun suntá runën cushi cama timë tan cëxun abáquian quin buanx 
ca coman dante anua unicama ꞌicë anu bëba cëxa. Bëbaia isquin ca mëëquinbi 
Pablo ëancëxa. 33 Usocëbë uquin ca Pablo biquin coman dan tenën aín suntá ru‑
cama manë risi rabëtan tëcë rë canun quixun cacëxa. Caquin ca ui cara ax ꞌicë 
quixun ñucánan añu cara ꞌaxa quixun ñucá cëxa. 34 Ñucá cë bëbia unicamax bëtsi 
bëtsi bana ñui shará cë bëtan upí oquin cuaquinma ca coman dan tenën anua 
suntáru bucucë xubunua buánun quixun cacëxa. 35-36 Cacë xuan buán cëbë, a 
caxu cuan quin catí ca biani ca unicama sharati tsuá quirui quia cëxa:

—Ca bamati ꞌicën.
Usai quia tsuá qui ru cë bëtan ca unínma ꞌaia quixun suntá ru caman atun 

xubunua ꞌicë tapitia ꞌurama ꞌain Pablo ꞌicú quin biru bian quin buán cëxa.

Unicamax ami manáncëxuan Pablonën ca
37 Usoquin buán xuan atun xubunu suntá ru caman atsín mi cë xunbi ca 

Pablonën coman dante cacëxa:
—¿Bananun caina ꞌë ꞌimi tima ꞌain?
Cacëxun ca coman dan tenën cacëxa:
—¿Griego banan banati caina ꞌunan? 38  ¿Mix cara mina Egip tonu ꞌicë uni an 

bari itsin, ꞌapumi nish quin unicama tsuá qui ru mi tan cëxun uni ꞌaquin cuatro 
mil uni, anu uni ꞌicëma menu buáncë, ama ꞌain?

39 Usaquin ñucá cëxun ca Pablonën cacëxa:
—ꞌËx cana judío uni ꞌain, Cilicia menua ꞌicë ëma cha, Tarso, anu ꞌicë. ¿Usa 

ꞌain cara mina ꞌën axa tsuá qui rucë unicama canun ꞌë cami tima ꞌain?
40 Cacëxun ca coman dan tenën —camina cati ꞌai —quixun cacëxa. Cacëx 

tapi tinu nixun mëcënan sanán cëxa nëtëtia ca Pablonën hebreo banan bana-
quin ësaquin unicama cacëxa:

22  1 ꞌËn aintsi cama ꞌimainun cania cëcë unicama, uisai carana ꞌia quixun 
ꞌën asérabi mitsu ñuixun mainun ca cuat.

2 Caía, hebreo banan Pablo banaia cuati ca pascë sarua ꞌinun nëtëácëxa. Nëtëtia 
ca Pablonën cacëxa: 3 —ꞌËx cana judíos uni, Cilicia menua ꞌicë ëma Tarso, anuax 
bacëán ꞌain. Usa ꞌixunbi cana Jeru salén ënuax cani quin, an uni ꞌunán micë 
uni, Gama liel, an ꞌunán mi cëxun quirica ꞌunán quin, nucën rara caman cuatia 
Moisésnën cuënëo bana upí oquin ꞌunáncën. ꞌImainun cana mitsúxmi ꞌicë sa ri biti 
Nucën Papa Diosan bana quicë sabi oquin ꞌati cuëë ancën. 4 Usa ꞌixun cana axa 
Jesuc ris tomi sináncë unicama bëtsi bëtsi ocën. Bëtsi bëtsi oquin ꞌanan cana bëbu 
ꞌimainun xanu ribi nëaxun tëmë ra mianan sipua nuxun buáncën. 5 Sacer dotnën 
cushi caman ꞌapu bëtan ca cania cëcë unica man ribi ꞌunánxa, atun ca Damas conu 
ꞌicë judíos unicama ꞌinani cuanun quirica ꞌë ꞌinán cëxa quixun. ꞌInáncëx cana axa 
Jesuc ris tomi sináncë unicama Jeru salén ënuxun tëmë ra mi nuxun bitsi cuancën.

Pablonëan axa usai Jesucristomi catamëa ñuia bana (Hch. 9.1-19; 26.12-18)
6 Bain cuani Damas conu bëbai cuan quin, ꞌën usai ꞌiti sinán cëma ꞌaínbi ca bari 

xamá ruti ꞌurama ꞌain, naínuax cushiira pëqui ichú quin nëbët́sioraquin ꞌë pëca cëxa. 
7 Usaquian pëcacëx menu nipa cëxun cana ësaquian ꞌë cacë bana cuacën: “Saulo, 
Saulo, ¿uisoti cara mina ꞌë bëtsi bëtsi oin?” 8 Ësaquian cacëxun cana cacën: “¿Ui 
cara mina ꞌain? Nucën ꞌIbu Dios sapi camina ꞌain”. Cacëxun ca ꞌë cacëxa: “ꞌËx cana 
Jesús, Naza retnu ꞌicë, ami bëtsi bëtsi ocë, a ꞌain”. 9 Usaquian ꞌë cacë bëtan pëquia 
isquinbi ca axa ꞌëbë cuancë unicaman ꞌëbëa banaia cuama ꞌicën. 10 Ësaquian 
cacëxun cana cacën: “Mix camina ꞌën ꞌIbu ꞌain. ¿Usa ꞌaish cara mina añu ꞌën ꞌati 
cuëënin?” Cacëxun ca ꞌë cacëxa: “Niru quiani camina Damas conu cuanti ꞌain. 
Anuxun ca uisa ñu cara mina ꞌati ꞌai quixun mi unin cati ꞌicën”. 11 Usaquin cacëx 
menuax niruiabia axa pëquicë an bëtëńancëx bëxuñu ꞌixun iscas matia, axa ꞌëbë 
cuancë unicaman mëín bian quin buáncëx cana Damas conu bëbacën.

12  Anu ca uni achúshi, Ananías cacë, an Moisésnën cuënëo bana quicë sabi 
oquin ꞌacë ꞌiacëxa. Usa ꞌaish ca a unix Damas conu ꞌicë judíos unicaman, ax ca upí 
nuituñu ꞌicë quixun ñuicë ꞌiacëxa. 13 Usa ꞌaish ca ꞌë isi uacëxa. Uxun ca ꞌë cacëxa: 
Saulo, mix camina ꞌën xucën ꞌain. Camina amiri bishi istën cënti ꞌain. Quixuan 
cacë xuinshi cana a isacën. 14 Iscëxun ca ꞌë cacëxa: Nucën Papa Dios, a nucën rara‑
ca man ribi rabia, an ca mi caísa cëxa, añu cara ax cuëënia quixun ꞌuná nanmi aín 
Bëchicë aín sinan upíira aribi ꞌunánan ax banaia cuanun. 15 Usa ꞌixun camina min 
ami iscë ñucama ꞌimainun usaquian mi cacë xunmi cuacë bana ca ma ribi camabi 
menu ꞌicë unicama ñuixunti ꞌain. 16 Usaími ꞌinúan caíscë ꞌaish camina bënë tishi 
nirui min ꞌucha cama tërëńun Nucën ꞌIbu Jesúsmi cata mëti nashi micë ꞌiti ꞌain.

Judíosma unicama bana ñuixunun Jesusan Pablo xua
17 Usa ꞌain cana Ananías quicësai ꞌitancëx Jeru sa lénu cuan të cëancën. Cuanx 

cana Nucën Papa Diosbë banai anuxun a rabiti xubunu cuancën. Anu ꞌixun 

cana namá quin iscë so quin Nucën ꞌIbu Jesús isacën. 18  Iscëxun ca ësaquin ꞌë 
cacëxa: Jeru sa lénu ꞌicë unicaman ca mínmi ꞌë ñuiquin cacë xunbi cuai sama 
tanti ꞌicën. Usa ꞌain camina bënëti Jeru sa lé nuax cuanti ꞌain. 19 Usaquian cacë‑
xunbi cana Nucën ꞌIbu Jesús cacën: Ënu ꞌicë judíos unicaman ca ꞌunánxa, ꞌën 
cana anua judíos unicama timët́i xubu ca manu cuan quin, axa mimi cata mëcë 
unicama sipua nuxun buánan mëëa quixun. 20 Esté banën an mi ñuiquin uni 
bana ñuixuncë, a maxaxan ꞌacan mainun cana ꞌëx anu ꞌixun cuëën quin an 
Esteban rëcë unicaman chupa bërúan. 21 Usaquin cacë xunbi ca Nucën ꞌIbu 
Jesusan ꞌë cacëxa: Camina cuanti ꞌain. Cana ꞌura ꞌicë judíosma unica mami 
bana ñuixunun mi xuti ꞌain.

Comandantenëx Pablobë bana
22  Usaquian Pablonën ñuixun cëxun pascë sarua ꞌaish sëtëx́un cuatibi ca 

judíosma unicama ñuia quia cuati shara të cëni quican cëxa:
—Ënë uni ca bamati ꞌicën, ꞌaíma ꞌinun.
23  Usai qui munuma banai sharati nish quin ca aín chupabi pëxun niquin 

me cupúcë bixun manámi mësu quin puacëxa. 24 Usaría unicama ꞌia isquin ca 
coman dan tenën anua suntá ru cama bucucë xubunua Pablo atsín minun quixun 
aín suntá ru cama cacëxa. Canan ca, uisa cupí cara a ñui usai shará cania 
quixuan nu ñuixunun camina Pablo rish quiti ꞌai quixun cacëxa. 25 Usaquian 
coman dan tenën cacë xuan rish qui mi nuxun nëami cë xunbi ca Pablonën anua 
ꞌicë capitán cacëxa:

—¿Mitsúnmi románo uni, añu cara ꞌaxa quixun upí oquin cuaxun mashi 
rish quiti cara asábi ꞌic?

26  Ësaía Pablo quia cuabiani cuanxun ca capi tanën ësaquin coman dante 
cacëxa:

—Ënë unix ca románo ꞌaish quiri cañu ꞌicën. Usa ꞌain camina uisa quin cara‑
mina ꞌaisa tani usoquin ꞌanuxun upí oquin sinánti ꞌain.

27 Usaquian cacëx anu cuan quin ca coman dan tenën Pablo ñucá quin cacëxa:
—¿Asérabi cara mina mix románo ꞌaish quiri cañu ꞌain?
Cacëxun ca Pablonën cacëxa:
—Usa cana ꞌain.
28  Cacëxun ca coman dan tenën cacëxa:
—Románo ꞌaish quiri cañu ꞌinuxun cana ꞌën ꞌitsaira curíqui cupíocën.
Quia ca Pablonën cacëxa:
—ꞌËn papan Romanu ꞌicë quiri cañu ꞌixun bëchia ꞌaish cana ꞌëx románo ꞌain.
29 Usaía quia cuaquin ca axa a rish quinux cuaín cë caman Pablo ëancëxa. 

Ëncëbë ca coman dan te nëx ribi, románo ꞌaísha quiri cañu ꞌicëbi cana Pablo 
nëamia quixun sinani, racuëácëxa.

Judíos cushin ꞌapucaman Pablo ñucá
30 Usa ꞌain ca pëca ra cë bëtan coman dan tenën añu cupí cara Pablomi judíos 

unicama manania quixun ꞌunán tisa tanquin, anúan nëacë manë risi tubunun 
quixun cacëxa. Canan ca sacer do tenën cushi cama ꞌimainun judíos unibunën 
cushi caman ꞌapu cama timënun quixun aín unicama cacëxa. Cacë xuan an 
cacë sabi oquin timëan ca coman dan tenën Pablo axa timëćë ꞌapu caman isnun 
chiquí mia cëxa.

23  1 Usa ꞌain ca suntá ru caman bëcëxun isquin Pablonën judíos unibunën 
ꞌapu cama cacëxa:

—Mitsux judíos uni ꞌaish camina ꞌën xucëántu ꞌain. ꞌIcë cana mitsu cain, 
ꞌën cana ñu ꞌatima ꞌacëma ꞌai quixun ca Nucën Papa Diosan ꞌë isia.

2  Quiáxa quicë bëtan ca sacer do tenën cushi caman ꞌapu, Ananías, an a 
rapasu ꞌicë unicaman Pablo cuëtásh canun quixun cacëxa. 3  Caia ca Pablonën 
cacëxa:

—Unían, upí ca quixun mi sináncë ꞌaíshbi camina mix usama ꞌain. Nucën 
Papa Diosainra ca ꞌëmi ꞌami cësa usoquin mi ꞌati ꞌicën. Moisésnën cuënëo 
bana quicë sabi oquin uisa cara mina ꞌë oti ꞌai isti cupíshi camina anu tsotan. 
¿A bana quicë sabi oquin ꞌë ñucá xun mabi cara mina ꞌë mëënun quixun uni 
cain?

4 Caia oquin ca a rapasu ꞌicë unicaman Pablo cacëxa:
—¿Usaquin cara mina Nucën Papa Diosnan ꞌicëbi min sacer do tenën cushi‑

caman ꞌapu cain?
5 Cacëxun ca Pablonën cacëxa:
—ꞌËn aintsi cama, Moisénën cuënëo bana ca quia: “Min aintsi caman ꞌapumi 

camina ꞌati mati bana tima ꞌain”. Usa ꞌaínbi cana ax ca sacer do tenën cushi‑
caman ꞌapu ꞌicë quixun ꞌunán quinma usaquin can.

6  Usaquin catan cëxun ca Pablonën anua timëćë ꞌapu cama, a raíri nëxa 
saduceo uni ꞌimainun raírinëx fariseo uni ꞌicë ꞌunán cëxa. ꞌUnán quin ca 
munuma bana quin cacëxa:

—ꞌËn aintsi cama, ꞌëx cana fariseo uni ꞌain, fariseo unin bëchicë cana ꞌëx 
ꞌain. Usa ꞌixun cana bama ꞌaish ca Cristo utëcën cëbë uni baís quiti ꞌicë quixun 
sinanin. ꞌËn usaquin sináncë ꞌain ca ꞌëmi manán cania.

7 Ësaía quia cuati acamaxbi cuëbi ca nan tancëx ënanan quin ca fariseo 
unicaman bëtsi oquin sinán mainun saduceo unica man ri bishi bëtsi oquin 
sinán cëxa. 8  Saduceo unicaman ca —bama ꞌaish ca uni baís qui tima ꞌicë —
quixun sinánan —ángel ꞌimainun ca ñunshín ribi ꞌaíma ꞌicë —quixun sinania. 
Sinán mainun ca fariseo unicaman —bama ꞌaish ca Cristo utëcën cëbë uni 
baís quiti ꞌicë —quixun sinánan —ángel ꞌimainun ca ñunshin ribi anu ꞌicë —
quixun sinania. 9 Usa ꞌaísha camáxbi cuëbí ca nani shará mainun ca fariseo uni 
raíri, an Moisésnën cuënëo bana ꞌunáncë, an niru quin munuma bana quin 
cacëxa:

—Nun iscëx ca ënë unix añu ñubi ꞌacëma ꞌicën. Sapi ca ñunshin banaia 
cuaxa, ángel banaia sapi ca cuaxa. An ꞌimi cë xuan nu bana ñuixun cë xunbi 
ënë uni ꞌatimoi atununa Nucën Papa Dios mi ribi nishi, usa ꞌain cana nuna ꞌati‑
mo tima ꞌain.

10 Usaría ꞌaisa mairai cuëbi ca nán cëbë ca coman dante, unicaman Pablo ꞌati 
sinani racuëácëxa. Usai ꞌiquin ca coman dan tenën —uni cama nëbët́sinuabi 
bibian quin camina Pablo anunu ꞌicë xubunu buánti ꞌai —quixun aín suntá‑
ru cama cacëxa. Cacëxun ca suntá ru caman anua atux ꞌicënu buánxun 
atsín mia cëxa.

11 Usaquian ꞌoon ñantán bu cë bëtan ca Nucën ꞌIbu Jesusan a rapasu nira cë‑
quin Pablo cacëxa:

—Masá nuituti bënëáxma ca ꞌit. Jeru salén ënuxunmi ꞌë ñuiquin cacë sa ribi 
oquin camina Roma ëmanu xun ribi ꞌë ñuiquin unicama bana ñuixunti ꞌain.

Pablo ꞌacatsi quiax unicama ꞌësëńan
12  Usaquian Nucën ꞌIbu Jesusan Pablo can pëcaran ca judíos unicama 

raírinëx timëáx ꞌësëńani ësai canan cëxa: Pablo ꞌaxunma cana nuna pima 
ꞌianan añu ñubi xëatima ꞌain. Nun nux quicë sabi oquin ꞌacëma ꞌicë ca Nucën 
Papa Diosan nu uisa cara oti ꞌicë usoquin nu ꞌati ꞌicën. 13  Axa usai ꞌësëńancë 
unicama ax ca cuarenta unibëtan sënëńma ꞌiacëxa. 14  A unicaman ca anu 
cuanxun sacer do tenën cushi ca ma cëñun cania cëcë unicama ësaquin cacëxa:

—Nux cana nuna, Pablo ꞌaxunma cana nuna añu ñubi pima quiax canan. 
Nun nux quicë sabi oquin ꞌacëma ꞌicëa Nucën Papa Diosan nu uisa cara oti ꞌicë 
usoquin nu ꞌanun cana nuna quia. 15 Usa ꞌain camina ꞌapu raíri bëtan parán quin 
mitsun ësaquin coman dante cati ꞌain: An ñu ꞌacë a upíira oquin ꞌuná nuxun 
cana nuna Pablo ñucá të cën tisa tanin. Nun nu ñucá të cënun camina pëca ra‑
cë bëtan min suntá ru cama bëmiti ꞌain. Mitsúnmi usaquin cacë sabi oquian 
coman dan tenën cacëxun aín suntá ru caman bëia cana nuna Pablo ꞌati ꞌain.

16  Usai ꞌësëńaniabi ca Pablonën chira bacën tuacën cuacëxa. Cuabianxun 
ca suntá runën xubunu atsínxun Pablo ñuixuan cëxa. 17 Ñuixun cëxun cuaquin 
cuënxun ca Pablonën capitán achúshi cacëxa:

—Ënë xu camina coman dan tebë ca bana tisa tania anu buánti ꞌain.
18  Quixuan cacëxun bibian quin buánxun ca capi tánën coman dante cacëxa:
—Sipunua ꞌicë Pablo an ca cuënxun ꞌë caxa, ënë tuá camina coman dan tebë 

ca bana tisa tania anu buánti ꞌai —quixun.
19 Cacëxun mëín bian quin ꞌuri buánxun ca coman dan tenën a tuá ñucá quin 

cacëxa:
—¿Añu ñuiquin cara mina ꞌë caisa tanin?
20 Cacëxun ca cacëxa:
—Judíos unicaman ca Pablomi ꞌësëńanquin sinánxa, pëca ra cë bë tanmi, 

atun isa aín ñu ꞌacë upí oquin istëcëńun, judíos ꞌapu ca manu Pablo buán‑
të cënun cëmë quin mi cami catsi quixun. 21 Usaquian cacë xunbi camina an 
mi cacë sabi oquin ꞌatima ꞌain. Axa Pablomi ꞌësëńancë uni ax ca cuarenta 
unibëtan sënëńma ꞌicën. Acaman ca ꞌanuxun unëx́un Pablo cainia. Ësai ca 
quiaxa: Pablo ꞌaxunma cana nuna añu ñubi pima ꞌianan añu ñubi xëatima 
ꞌain. Nun nux quicë sabi oquin ꞌacëma ꞌicëa ca Nucën Papa Diosan nu uisa 
cara oti ꞌicë usoquin nu ꞌati ꞌicën. Usaquin Pablo ꞌacatsi quixun ca minmi 
cacë xuan min suntá ru caman Pablo buán tishi unëx́un cainia.

22  Quixuan cacëxun ca cuan tánun xuquin, coman dan tenën Pablonën chira-
bacën tuá cacëxa:

—A ñuiquinmi ꞌë cacë bana ënë camina uibi ñuixun tima ꞌain.

Comandantenëan Felixnu Pablo buántanun aín suntárucama xua
23  Cacë́xa a tuá cuan cë bëtan ca capitán rabë ́cuënxun coman dan tenën 

cacëxa:
—Dos cientos taën nicë suntá ru cëñun camina setenta cabal lonën nicë 

suntá ru cëñun doscientos masíbun tuíncë suntá ru cama bëán qui tan cëxa imë ́
naëx ꞌiisama pain ꞌaían Cesá reanu cuanun mënío ca miti ꞌain. 24  ꞌImainun 
camina anúan Pablo cuanun bëtsi cabal lo ribi mëníoti ꞌain, anúnmi unínma 
ꞌaia bërúanxun, Pablo gober nador Felix anu buánun.

25 Usaquin aín capitán rabë ́catan cëxun ca coman dan tenën Felix buán mi‑
nuxun ësaquin quirica cuënëo cëxa:

26  “ꞌËx Claudio Lisias ꞌixun cana Felix, mixmi ꞌapu ꞌaish sinán ñuira ꞌicë, 
mi quirica buánmin, camina biti ꞌain. ¿Uisa caina ꞌain? 27 Judíos unicaman 
bixun ꞌaisa taniabi cana ënë uni, ax ca románo ꞌicë quixun ꞌunán quin, ꞌën 
suntá ru cama buánxun bian. 28  Añu cupí cara ami manan cania quixun ꞌunán‑
tisa tanquin cana judíosnën ꞌapu ca maxa timëćënu Pablo buan. 29 Buánxun 
ñucá cë xunbi ca Pablonëx isa usai judíos unicama ꞌitia Moisésnën cuënëo 
bana quicë sabi oi ꞌima quixun ꞌë caxa. Cacëxun iscëxbi ca an ꞌacë ñu a cupí 
Pablo ꞌati ꞌaíma ꞌianan a cupí sipua tibi ꞌaíma ꞌiaxa. 30  Judíos unica maxa a 
ꞌacatsi quiax ami ꞌësëńania ñuia cuaquin cana bënëńquinshi minua cuanun 
Pablo xutin. Xuanan cana axa ami manáncë unica ma ribi añu cupí cara ami 
ꞌësëńania quixuan mi canun quixun minu xutin. Ënëishi cana mi cain”.

31 Ësoquian cuënëocë quirica buán quin ca coman dan te nëan cacë sabi oquin, 
suntá ru caman bibian quin Pablo imë ́Antí patris cacë ëmanu buán cëxa. 32  Buón 
pëca ra cëbë ca cabal lonën nicë suntá ru ca mainshi Pablo buán ta mainun taën 
nicë suntá ru camax anua ꞌicë Jeru sa lénu cuan të cëan cëxa. 33  Cuan ta mainun 
Pablo buanx ca cabal lonën nicë suntá ru ca ma xëshi Cesárea ëmanu bëba cëxa. 
Bëbaxun anu Pablo buán quin ca a ñuiquin cuënëocë quirica Felix ꞌinán cëxa. 
34 ꞌInán cëxun a ñuiquin ꞌacë quirica istan cëxun ca Felixnën Pablo bëís quin 
ñucá quin cacëxa:

—¿Uinu ꞌicë uni caina ꞌain?
Cacëxun ca —ꞌëx cana Cilicia menu ꞌicë uni ꞌai —quixun Pablonën cacëxa. 

35 Cacëxun ca Felixnën cacëxa:
—Axa mimi manáncë unicama ucëbëtan cana mixmi quia cuati ꞌain.
Caxun ca Hero desnën xubu nu xuan bërúanun quixun suntá ru cama cacëxa.

Felixnën ñucácëxuan Pablonën cá

24  1 Mëcën achúshi nëtë ꞌicëbë ca sacer do tenën cushi caman ꞌapu, 
Ananías, abë cania cëcë uni raíri ꞌimainun Tértulo cacë uni, an banati 

ꞌunáin racë, acamax Cesárea ëmanu cuan cëxa. Cuanx bëbax ca Pablomi 
manánux Felixnu riquian cëxa. 2  Riquian, suntá runën Pablo bëcë bëtan, ca 
Tértu lonën Felix ësaquin cacëxa:

—Mixmi ꞌapu ꞌain cana nuna upitax bucuin. Sinán ñuira ꞌixun camina min 
nuxnu upitax bucunun upí oquin bana mëníoin. 3  Mix camina usa ꞌai quixun 
sinán quin cana nuna camabi ëmanuxun camabi nëtën, asábi ca quixun sinani, 
upitax bucuin. 4 Usa ꞌain camina mix upí nuituñu ꞌixun, nun ꞌitsaira ñuixun‑
quinma bana ꞌitsa mashi mi ñuixun mainun, nun cacëxun cuati ꞌain. 5 Ënë unix 
ca nun iscëx an camabi menua judíos unicama bëtsi bana ñuixun quin ubío‑
quin tsuá qui ru micë ꞌianan naza reno cacë unicaman cushi a ꞌicën. 6 Usa ꞌixuan 
judíosma uni anu atsín mixun anuxun Nucën Papa Dios rabiti xubu ꞌati ma miti 
ꞌicëbi cana nuna Moisëśnëan cuënëo nun cuati bana quicë sabi oquin ꞌanuxun 
biixan. 7 Bicëbi ca coman dante Lisiasnën aín suntá rubë cuanxun nu bicuaën‑
xanxa. 8  Nu bicuan tancëx ca axa Pablomi manáncë unica mainsa minu uxun 
a ñuiquin mi cati ꞌicë quiax quii xanxa. Usa ꞌain camina caisa tanquin Pablo 
ñucáti ꞌain. Ñucá cëxa quia cuaquin camina minbi nuxnu a ñui quicë bana‑
camax ca asérabi ꞌicë quixun ꞌunánti ꞌain.

9 Usaquian Tértu lonën Felix can, ca abë ucë judíos unica man ribi Tértulo 
quicë sabi oi ca asérabi ꞌiaxa quixun cacëxa. 10 Ësaquian cacëxun cuatan cëxun 
ca Felixnën Pablo axribia bananun quixun aín mëcënan sanán quin tanxuan-
cëxa. Tanxun cëxun ca Pablonën cacëxa:

—Minmi ꞌitsa bari tian ënë menuxun uni itsi ñuia mimi uni manán cëxun 
cuacë ꞌicë cana racuë tima cuëën quin uisai carana ꞌia quixun mi cain. 11 Usa 
ꞌain camina asérabi cara ꞌën mi cacë bana ꞌicë quixun ꞌunán tisa tanquin bëtsi 
uni ñucáti ꞌain. Anuxun Nucën Papa Dios rabinux ꞌëx Jeru sa lénu cuaën xancë 
ca mëcën rabë ́ꞌimainun rabë ́nëtësa ꞌicën. 12  Anu ꞌicë ca anuxun Nucën Papa 
Dios rabiti xubu ꞌimainun anu judíos unicama timët́i xubu cama ꞌimainun 
ëmaca ma nu xun ribi abë cuëbí ca nan quin ꞌën unicama tsuá qui rumia uinu ꞌicë 
unínbi iscëma ꞌicën. 13 ꞌImainun ca ënë unica maxa quicë bana ënëx ca asérabi 
ꞌicë quixuan an mi cati uni ꞌaíma ꞌicën. 14 Usa ꞌain cana mi cain, Nucën Papa 
Dios a ꞌën rara caman rabia, a cana ꞌënribi rabin. Aín bana, Moisésnën cuënëo 
ꞌimainun an Nucën Papa Dios quicë bana uni ñuixuncë unica man ribi cuënëo, 
a bana camax ca asérabi ꞌicë quixun cana ꞌunan. Usa ꞌaish cana a bana cama 
quicë sabi oía uá aín Bëchicë amia ax ꞌëbë sináncë unica mabë ami cata mëtin, 
judíos unicama raíri nëxa ami sinán ti sama tancë bëbi. 15 Atúan sinán cë sa ribi 
oquin cana, bama ꞌaish ca uni upícama ꞌimainun uni ꞌati ma ca max ribi baís‑
quiti ꞌicë quixun sinanin. 16  Usaquin sináncë ꞌaish cana Nucën Papa Diosmi 
ꞌuchaima ꞌianan uisa unimibi ꞌuchaima ꞌiisa tanin. Usai ꞌinuxun cana camabi 
nëtën ñu ꞌatima ꞌaquinma ñu upíshi ꞌain.

17 Usa ꞌain cana ꞌitsa barin bëtsi bëtsi menu ꞌitancëx Jeru sa lénu utëcëan. 
Uquin cana nun aintsi ñuñu ma cama ꞌinánun quixuan uni raírinën ꞌë bëmicë 
curíqui bëan. Bëanan cana ꞌën curí qui ribi anuxun Nucën Papa Dios rabiti 
xubu nuxun ꞌiná nuxun bëan. 18  Bëxun ꞌinánux cana judíos unicama ꞌicë sa ri biti 
nashi mëníocan. Anun mënío cati nëtë sënëńcëbë cana ꞌën bëcë curí qui cama 
ꞌinani anuxun Nucën Papa Dios rabiti xubunu cuan. Anua ca axa Asia nuax 
ucë judíos unicaman ꞌë mëraxa. Axa ꞌëbë tsuá qui ruti ꞌitsa uni ca anu ꞌaíma 
ꞌiaxa. 19 Asia nuax ucë unicama ax ꞌëmi manán tisa tani ca ënuxun mi ꞌë 
ñuiquin cai utsíanxa. 20 Usa ꞌain ca atúxa ucëma ꞌain, axa Tértu lobë ucë ënë 
unicaman mi cati ꞌicën, Jeru sa lé nu xuan judíos ꞌapu caman ꞌë ñucá cë bëtan 
cara uisa ñu ꞌacë ꞌë isaxa quixun. 21 Caquin ca, ꞌapu caman cuamainun, bama 
ꞌaish ca Cristo utëcën cëbë unicama baís quiti ꞌicë quixun ꞌën sináncë ꞌain 
camina ꞌëmi manán cani quiax ꞌëx quii xancë bana mi ñuixunti ꞌicën.

22  Usaía Pablo quia cuaquin ca Felixnën, Jesúsmi cata mëti ca uni Nucën 
Papa Diosnan ꞌiti ꞌicë quixun ꞌunáncë ꞌixun nëtë itsin mënío nuxun, Tërtulo 
ꞌimainun abë ucë unicama ësaquin cacëxa:

—Coman dante Lisias ax ucëbëtan cana Pablo ñuimi quicë bana ënë mëníoti 
ꞌain.

23  Catan cëxun ca Felixnën aín capitán cacëxa:
—Chi quíti rabanan camina Pablo bërúanti ꞌain. Bërúan quinbi camina 

añu cara ꞌaisa tania a ꞌamianan axa abë nuiba nancë unicaman a istisa tania 
ismianan añu ñu cara cuëënia a ꞌaxunun ꞌamiti ꞌain.

24 Usa ꞌain ca nëtë itsin Felix, judía xanua biá, Drusila cacë, abë utëcëan‑
cëxa. Uxun ca Cris tomi cata mëti ca uni Nucën Papa Diosnan ꞌiti ꞌicë quixun 
ñuia cuaisa tanquin Pablo camia cëxa. 25  Camicëx uxuan, Jesuc ris tomi 

cata mëtia uni, aín ꞌucha cama tërëńcë ꞌaish Nucën Papa Dios cuëën cë sabi oi 
ꞌiti bana ñuixuanan ꞌatima ñu ꞌatë cëinsa tanquinbi tënëti bana ribi ñuixuanan 
aín ñu ꞌatima ꞌacë cupía unin paë tanquin tëmë rati bana ñuixun cëxun cuati 
ratú quin ca Felixnën Pablo cacëxa:

—Camina cuanti ꞌain. A ꞌën ꞌati ñu ꞌaíma ꞌain cana amiri bishi mi cami të‑
cënti ꞌain.

26 Usaquin cacëx́a cuan ca Felixnën —ꞌën chiquínun ca Pablonën ꞌë curíqui 
ꞌinánti ꞌicë —quixun sinán cëxa. Usaquin sinán quin cami cëxa cuan cëbë cuan‑
cëbë ca Pablobë ꞌitsai bana cëxa. 27 Usaquin rabë ́baritia inúnmi ꞌapu ꞌaíshbi 
chiquí quin ca Felixnën judíos unica mabë upí ꞌiisa tanquin Pablo sipu nubi 
ëancëxa. Felix chiquí cëbë ca bëtsi uni Porcio Festo cacë, ax ꞌapu ꞌiacëxa.

Festonën Pablo ñucá

25  1 Usa ꞌain ca ꞌapu ꞌinux cuanx Festo Judea menu bëba cëxa. Bëbax 
ca rabë ́ꞌimainun achúshi nëtë ꞌicëbë Cesárea ëmanuax Jeru sa lénu 

cuan cëxa. 2  Anua ꞌicë ca judíos sacer do tenën cushi cama ꞌimainun judíos ꞌapu‑
ca man ribi Pablomi manán quin Festo cacëxa, 3  ësaquin, —Nux cuëën cë sabi 
oquin camina Pabloa Jeru sa lénu min unin bënun camiti ꞌain. Bain aia ꞌacatsi 
quiax ꞌësëńanxun ca Pabloa bënun quixuan caminun quixun judíos unicaman 
Festo usaquin cacëxa. 4 Cacë xunbi ca Festonën cacëxa:

—Pablo ca Cesá reanu sipuocë ꞌicën. ꞌËx cana ꞌitsama nëtëínshi ënuax 
anu cuanin. 5  Usa ꞌain ca mitsun cushi camax ꞌëbë Cesá reanu cuanti ꞌicën. 
Cuanxun ca a unían ñu ꞌatima ꞌacë ꞌain, uisa ñu cara ꞌaxa quixun nu cati 
ꞌicën.

6 Catancëx ca mëcën rabë ́nëtësa ꞌicëbë Festo Jeru sa lé nuax Cesárea ëmanu 
cuan cëxa. Coonx pëca ra cëbë, anua uníxa unimi manania cuacë uni tsóti, 
anu tsóbuxun ca Pablo bëcánun quixun camia cëxa. 7 Cami cë xuan bëcëbë ca 
Jeru sa lé nuaxa ricua tsíncë judíos unicamax a nëbët́siorati, ënë unin ca ꞌatima 
ñuira ꞌaxa quia cëxa. Usaía quican cë bëbi ca Pablo ñuia, usai quicancë bana ax 
ca asérabi ꞌicë quiáxa ax quiti uni raíri ꞌaíma ꞌiacëxa. 8  Usa ꞌain ca Pablonën 
amia manán can cëxun ësaquin Festo cacëxa:

—ꞌËn cana Moisés nëan usai judíos unicama ꞌiti cuënëo bana quicë sabi oi 
ꞌiaxma ꞌinun judíos unicama cacëma ꞌain. Usa ꞌaish cana ꞌëxribi a bana quicë‑
sabi oi ꞌian. ꞌIanan cana anuxun Nucën Papa Dios rabiti xubunu judíosma uni 
atsín mi cëma ꞌain, atsín mima ꞌianan cana Romanu ꞌicë ꞌapu, César, aín bana 
tanxunma ꞌanun uni cacëma ꞌain.

9 Quia ca Festonën judíos unica mabë upí ꞌiisa tanquin Pablo cacëxa:
—¿Mi ñuia quicancë bana ënë ꞌën anuxun mi mëío xunun caina Jeru sa lénu 

cuainsa tanin?
10 Cacëxun ca Pablonën cacëxa:
—ꞌËx románo uni ꞌicë ca Romanu ꞌicë ꞌapu, Césarnën ꞌimicë an uníxa 

románo unimi manania cuacë uni ainshi ꞌë ñuia uni quicë bana mëníoti ꞌicën. 
Usa ꞌain camina ꞌëx románo ꞌaían ꞌëmi uni manania minbi mëníoti ꞌain. Minbi 
camina ꞌunanin, judíos unica mami ꞌëx ꞌucha cëma ꞌain ca ꞌën ꞌacë ñu a aín 
ꞌapu caman mëníoti ꞌaíma ꞌicën. 11 Axa quicë sabi oquin nun ꞌati bana quicësa 
oquin ꞌacëma ꞌicëa unin ꞌë bama miti ca asábi ꞌitsíanxa. Usa ꞌaínbi ca uisa 
ñubi ꞌucha cëma ꞌicë atúxa ꞌë ñui quicë bana aséra bima ꞌain, uinu ꞌicë unínbi 

atúan ꞌanun judios unicama ꞌë ꞌinán tima ꞌicën. Usa ꞌain cana Romanu ꞌicë ꞌapu 
César nënbia uisa cupí cara uni ꞌëmi manania quixun isti cuëënin.

12  Usaquian cacëxun ca an a ꞌaquincë unica mabë bana tan cëxun Festonën 
Pablo cacëxa:

—César nënbi uisa cupí cara uni mimi manania quixun isti cuëëncë cupí 
camina Césarnu cuanti ꞌain.

ꞌApu Agripanën Pablo ñucá
13  ꞌItsama nëtë ꞌicëbë ca ꞌapu Agri pabë Bere nice Cesárea ëmanu Festo isi 

cuan cëxa. 14 Cuanx anu ꞌitsa nëtë ꞌia ca Festonën Pablo ñuiquin cacëxa:
—Ënu ca sipuacë ꞌicëa Felixnën anubi ëbiancë uni achúshi ꞌicën. 15  Jeru-

sa lénu ꞌicë ca sacer do tenën cushi ca ma bëtan judíos cania cë cë caman a ñui 
ami manán quin ꞌë caxa, ꞌën a uni ꞌaminun quixun. 16  Cacë xunbi cana can: 
Románo ꞌapu caman ca, amia uni manáncë uni a uisa ꞌixunbi, ca bamati 
ꞌicë quixun caima, axa ami manáncë unicaman abë bana quin a uni añu ñu 
cara ꞌaxa quixun cacëma pain ꞌain. 17 Usa ꞌain cana atúxa Jeru sa lé nuax ënu 
uóncë nëtë pëca ra cë bëtan, anua an uníxa unimi manania cuacë uni tsóti, anu 
tsóbuxun Pablo bëcanun quixun camian. 18  Cami quin cana, ꞌatima ñuira sapi 
ca Pablonën ꞌaxa quixun sinan. Sinán quin cami cë xuan Pablo bëánbi ca ꞌën 
sinán cësa oi axa ami manáncë unicamax quicëma ꞌicën. 19 Quimabi ca ësai 
cuni quiaxa, nuxnu usai ꞌiti bana quicë sabi oi ꞌima ꞌianan ca Pablonën, uni 
achúshi Jesús cacë, ax isa bamaxbi baís quia cëxa quixun ñuia quiax. 20 Usa 
ꞌain cana uisa carana ënë uni oti ꞌai quixun sinán tan cëxun, ¿mi ñuia quicancë 
bana ënë anuxun mi mënío xunun cara mina Jeru sa lénu cuainsa tani? quixun 
Pablo ñucan. 21 Ñucá tan cëxun cana, César Augus tonën ca ꞌëmia uni manáncë 
bana istan cëxun uisa cara oti ꞌicë quixun ꞌë cati ꞌicë quixun ꞌë cacë cupí, anun 
Césarnu xuti nëtë sënëńtamainuan sipu nubi ꞌinun quixun can.

22  Usaquian cacëxun ca Agri panën Festo cacëxa:
—ꞌËn ribi cana a unían bana ñuia cuaisa tanin.
Quiáxa quia ca Festonën cacëxa:
—Imëíshibi camina axa quia cuati ꞌain.
23  Usaquian coon pëca ra cëbë ca suntá runën cushi cama ꞌimainun a ëmanu 

ꞌicë unin cushi ca mabë Bere nice ꞌimainun Agripa aín ñun curá nanën mënío ca‑
cua tsini uacëxa. Ucëbëtan ca Festonën Pablo bënun quixun aín suntá ru cama 
cacëxa. 24  Cacë xuan Pablo bëcë bëtan ca Festonën axa ucëcama ësaquin 
cacëxa:

—ꞌApu Agri pa cëñun cana axa ënu nubë timëćë unicama cain, ënu ca a uni 
ñuia judíos unicamax, Jeru sa lénu ꞌimainun Cesá rea nuax ribi, ami manani 
munuma bana quin, ax ca bamati ꞌicë quixun ꞌë cacë ax ꞌicën. 25  ꞌAínbi ca 
ꞌën sináncëx a cupí bamati uisa ñubi ꞌacëma ꞌicën. Usa ꞌaínbi cana axbi, 
César Augus to nënbi ca ꞌëmia uni manáncë bana istan cëxun uisa cara oti 
ꞌicë quixun isti ꞌicë quixun ꞌë cacë cupí Césarnu xuti sinan. 26  Sinán cëxbi 
ca a ñuiquin, usai ca ënë uni ꞌiaxa quixun cati bana ꞌaíma íaxa. Usa ꞌain 
cana mitsúnmi ñucá nuan a bënun quixun can. Agripa, mix nun ꞌapu ꞌixun 
camina a ñucáti ꞌain. ꞌImainun ca ënu ꞌicë unica man ribi a ñucáti ꞌicën, uisa 
ñu cara ꞌaxa quixun. Ñucá cëxa quia cuaxun cana añu cara ꞌaxa quixun caquin 
nun ꞌapuira César quirica buán miti ꞌain. 27 Añu ñu ꞌaisama cara ꞌaxa quixun 

ñuixun xun mashi cana Césarnu sipuacë uni xutima ꞌain. Xuáxbi cana nuitu‑
ñuma ꞌixun añu ñu ꞌacëma ꞌicëbi a uni xucësa ꞌiti ꞌain.

Usai cana ꞌia quixuan Pablonën Agripa ca

26  1 Festonën cacëxun ca Agri panën Pablo cacëxa:
—Mix ribi camina banati ꞌain.

Usaquian cacëx ca camabi unin cuamainun aín mëcënan sanani ësai Pablo 
quia cëxa:

2  —Agripa, ꞌëmia judíos unicamax manáncë bana cama ñuiquin uisai 
carana ꞌia quixun mi cai cana cuëënin. 3  Min camina judíos unica maxa usabi 
ꞌicë ꞌaish, usai ꞌia ꞌunanin. ꞌImainun camina añu ñu ñui cara quia quixun ribi 
ꞌunanin. Usa ꞌixun camina ꞌën mi camainun bënëq́uinma cuati ꞌain.

4  Judíos unicaman ca uisai ꞌi carana ꞌën nëtë nuax cania quixun ꞌunánan 
uisai carana Jeru sa lé nuax ribi ꞌia quixun ꞌë ꞌunánxa. 5  Usa ꞌain ca atun 
ꞌunáncë ꞌixun, ꞌëx cana ꞌitsa bari tian fariseo uni ꞌai quixun caisa tanquin mi 
cati ꞌicën. Nux fariseo ꞌaish cana nuna nux judíos unicama raíri ꞌicë sa mairai 
Moisésnën usai judíos unicama ꞌiti cuënëo bana quicë sabi oi ꞌain. 6 An nucën 
rara cama cásabi oquin ca Nucën Papa Diosan uni bama cama baís qui miti 
ꞌicë quicë banax ca asérabi ꞌicë quixun cana ꞌën sinanin. Usaquin ꞌën sináncë 
cupí ca ënë unicamax ꞌë ñui ꞌëmi manánxa. 7 Nucën rara Israel, aín bëchi cë‑
camax ca mëcën rabë ́ꞌimainun rabë ́ꞌiacëxa. Aín bëchi cë caman rëbún quinën 
ca anúan Nucën Papa Diosan uni bama cama baís qui miti nëtë cainia. Anúan 
aturibi baís qui micë ꞌiti nëtë ca uti ꞌicë quixun sinán quin ca nëtëńbi imëb́i ami 
sinán quin Nucën Papa Dios rabia. Usa ꞌain cana mi cain, usari biti ꞌëx ꞌicë cupí 
ca ënë unicamax ꞌëmi manania. 8  Mitsún ribi camina, Nucën Papa Diosan ca 
uni bama cama baís qui miti ꞌicë quixun sinanin. ¿Usa cat?

Ami catamëcëma ꞌixuan Pablonën Jesucristomi 
catamëcë unicama bëtsi bëtsi o

9 Catan cëxun ca ësaquin ribi Pablonën cacëxa:
—ꞌËn cana sináncën, ꞌën Jesús Naza retnu ꞌicë ami cata mëcë unicama bëtsi 

bëtsi oti isa Nucën Papa Diosan iscëx upí ꞌicë quixun. 10 Usaquin sinán quin 
cana Jeru sa lé nuxun a unicama bëtsi bëtsi oquin tëmë ra mianan, sacer do tenën 
cushi caman ꞌë cacë sabi oquin axa Jesúsmi cata mëcë uni ꞌaisa maira sipuacën. 
Sipuaia unin atu ꞌacë bëtan cana, asábi ca quixun sináncën. 11 ꞌItsa oquin cana 
amia sina niabi Jesuc ris tomi cata mëti ënía, ami ꞌati mati bananun quixun aín 
unicama bëtsi bëtsi ocën. Anua judíos unicama timët́i xubu ca ma nubi cuan‑
quin cana usoquin ꞌacën. Usonan cana ñunshi na cë quin bëtsi bëtsi menu ꞌicë 
ëmaca ma nu ribi cuan quin, anu ꞌicë axa Jesuc ris tomi cata mëcë unicama bëtsi 
bëtsi ocën.

Uisai cara Jesucristomi catamëacëxa quixuan Pablonën ñuitëcëan
12  Catan cëxun ca ësaquin ribi Pablonën cacëxa: i —Damasco ëmanu xun ribi 

usaribi oquin ꞌanux cana sacer do tenën cushi caman usoquin ꞌanun quixun ꞌë 
ꞌaxuncë quirica buani cuancën. 13  Cuan quin cana bari xamá ru cëbë naínuax 
pëqui, barían pëca cë sa maira oi ichu quin nëbët́sioraquin axa ꞌëbë cuancë 
unica ma cë ñunbi ꞌë pëca cëxun isacën. 14  Pëcacëx cana nuna camáxbi menu 

nipa cëacën. Nipa cëxun cana hebreo banan ësai quia cuacën: “Saulo, Saulo, 
¿uisoti cara mina ꞌë bëtsi bëtsi oin? Ami tatíqui chacati nish quin i tapun, 
taën ꞌaquinmi paë tancësa, usari biti camina mibi ꞌin. Usaquin ꞌë ꞌai ꞌëmi 
sinán ti sama tani camina mixbi ꞌati mó ra catin”. 15 Ësai quia cana cacën: “¿Ui 
cara mina ꞌain? Nucën ꞌIbu Dios sapi camina ꞌain”. Cacëxun ca ꞌë cacëxa: 
“ꞌËx cana Jesús, ami bëtsi bëtsi ocë, a ꞌain. 16  Ca nirut. Minmi ꞌë ñuiquin, 
unicama canan bërími ꞌë iscë ñu ianan, minmi ꞌën ꞌaia isti ñuca ma ribi 
ñuiquin, unicama canun cana mi cain. 17 Usa ꞌixun cana ꞌë ñuiquinmi bana 
ñuixunun judíos unicama ꞌimainun judíos ma ca manu mi xutin. Usaquinmi 
ꞌaia cana unían bëtsi bëtsi onan bama misa taniabi mi bërúanti ꞌain. 18  Minmi 
ꞌë ñuixun cëxa atux ñu ꞌatima ꞌatishi sinani bëán qui bu cënu nicësa ꞌaíshbi 
sina na quin ñu upíshi ꞌati sinánun cana mi xutin, ñunshin ꞌati manën ꞌapu 
Sata násnën ꞌibuacë ꞌaíshbi sina natía Nucën Papa Diosnan ꞌinun. Usai ꞌëmi 
cata mëcë ꞌaísha aín ꞌucha cama tërëńcë ꞌinun cana atunu mi xutin. Usa ꞌain 
ca an mënío sabi oi atux aín unica mabë Nucën Papa Diosan nëtënu ꞌiti ꞌicën”.

Jesusan cacësabi oía Pablo ꞌiá
19 Pablonën ca ësaquin ribi Agripa cacëxa: ꞌApu Agripa, cana mi cain, 

usaquian Jesusan naínuxun ꞌë cacëxun cana aín bana parë́quinma an 
cacë sabi oquin ꞌacën. 20  ꞌAquin, Jesús ñuiquin, Damas conu ꞌicë unicama 
ñuixun tan cëxun cana Jeru sa lénu ꞌicë unicama ñuixuanan Judea menu ꞌicë 
ëmaca ma nu xun ribi bana ñuixuan. Ñuixuanan cana judíosma unica ma ribi 
ñuixun quin ësaquin can: ꞌAti ma quin sináncë ꞌaíshbi sina nati camina Nucën 
Papa Diosnan ꞌiti ꞌain. Usai ami sinán quin camina ñu ꞌaisama ꞌaquinma ax 
cuëën cë sabi oquinshi ꞌati ꞌain, mix camina ainan ꞌai quixuan camabi unin 
ꞌunánun. 21 Usaquin ꞌën bana uni ñuixuncë cupí ca judíos unicaman anuxun 
Nucën Papa Dios rabiti xubu nuxun bitan cëxun ꞌë ꞌaisa tanxa. 22  Atúan ꞌë ꞌaisa 
taniábia Nucën Papa Diosan ꞌë ꞌaquinia ꞌë ꞌacëma ꞌixun cana ꞌën ꞌacë sabi 
oquin uni aín cushibu ꞌimainun cushi ma ca ma ribi, Nucën Papa Dios ñuiquin 
bana ñuixunin. ꞌËn unicama ñuixuncë bana ax ca bëtsima, Moisés ꞌimainun 
an Nucën Papa Dios quicë bana uni ñuixuncë unica man ribia, usai ca ꞌiti ꞌicë 
quixun ñuia bana abi ꞌicën. 23  A banax ca ësai quia: Tëmë ra tancëx ca Cristo 
bamati ꞌicën. Bama tan cëxa baís quia ꞌain ca usari biti camabi uni bama ꞌaíshbi 
Cristo utëcën cëbë baís quiti ꞌicën. Usai baís quia ꞌixun ca Jesusan judíos unica‑
mai shima judíosma unica ma ribi sina nati ami cata mëtía aín sinan upí ꞌinun 
ꞌimiti ꞌicën.

Cristomi sinánun quixuan Pablonën Agripa cá
24  Usaía Pablo an ñu ꞌacë cama ñui quicëbë ca Festo munuma banai 

quia cëxa:
—Pablo, camina ñunshían. ꞌItsai rami quirica ꞌacë cupí camina ñunshían.
25 Cacë xunbi ca Pablonën cacëxa:
—Festo, ꞌëx cana ñunshín cëma ꞌain. ꞌËn ñuicë bana ënëx ca sinán ñuma 

uníxa quicë sama ꞌicën, ax ca cëmëi quicëma ꞌicën. 26 ꞌApu Agripa ënën ca ꞌëx 
a ñui quicë ñucama ënë upí oquin ꞌunánxa. Unían isnunma ñu ꞌacëma ꞌixun 
cana ꞌën, an ca asérabi ꞌën ñuicë ñucama ꞌunánxa quixun ꞌunanin. Usa ꞌain 
cana racuëq́uinma ënë ñucama a ñuixunin.

27 Usaquin Festo catan cëxun ca Pablonën Agripa cacëxa:
—¿An Nucën Papa Dios quicë bana uni ñuixuncë unicaman cuënëo banax 

cara asérabi ꞌicë quixun caina sinanin? ꞌËn cana ꞌunanin, asérabi ca a bana 
ꞌicë quixun camina sinanin.

28  Cacëxun ca Agri panën Pablo cacëxa:
—Bënëńquinshi camina ꞌë Cris tonën uni ꞌimi tisa tanin.
29 Quia ca Pablonën cacëxa:
—Nucën Papa Dios cuëën cë sabi oi cana mishima an ꞌëx quia cuacë unica‑

max ribia, ꞌëx ꞌicë sa ri biti, bënë tishi Cris tonën uni ꞌiti cuëënin. Bënë tishi 
ꞌiananbia abi munu sina nati Cris tonan ꞌiti cana cuëënin. Mix ꞌëx ꞌicë sa ri biti 
Cris tonan ꞌaíshmi, ꞌëx ꞌicë sa ri biti manë risin tëcë rë ca cëma ꞌiti, cana cuëënin.

30 Usaquian Pablonën cacëx ca Agripa ꞌimainun Festo ꞌimainun Bere nice 
ꞌimainun abëa anu tsócë cama ax nirua cëxa. 31 Niru quiani ꞌuri cuanx ca 
canani quia cëxa:

—Ënë unían ꞌacë ñu ꞌatima ca ꞌaíma ꞌicën. Usa ꞌaish ca a cupí sipuanan 
bama miti an ꞌacë ñu ꞌaíma ꞌicën. 32  Usai quiquin ca Agri panën Festo cacëxa:

—Chi quín tisa ꞌaíshbi ca ënë unix Romanu ꞌicë ꞌapu, César nëinsa ënë ñu 
mënío xunun anu cuan catsi quiaxa.

Roma ëmanua Pablo cuan

27  1 Usaquin anua César ꞌicë Italia menu nu xuti sinán tan cëxun ca Agri pa‑
bëtan Festonën, Pablo cë ñuan sipuacë uni raíri ribi, an buánun quixun 

Julio cacë capitán a cacëxa. Julio ax ca Augusto cacë suntá ru cama achúshi 
ꞌiacëxa. 2 Usa ꞌain cana nuna parún papa cuëbí cuanx, Adra mitio ëmanuaxa ucë 
manë nunti, axa Asia menu cuanti, anu ꞌiruacën. Nubë ca Mace donia menu ꞌicë 
ëma Tesa ló nica, anua ꞌicë uni Aris tarco, axribi cuan cëxa. 3 Usaquiani coonx cana‑
nuna Sidón cacë ëmanu bëbacën. Anu bëbaxun ca abë upí ꞌixun Julionën Pablo a 
ëmanua ꞌicë axa abë nuiba nancë unicama isanan abë bananan, atun xubu nuxun 
pitánun quixun cacëxa. 4 Usa ꞌain cana nuna Sidó nuax cuaniabia suñun anúnu 
cuancë amiax uquin bëcacëx, caxu tanma nu buania quiax, nu mëmiua ꞌicë Chipre 
nasí inubiani amotan cuancën. 5 Cuanx cana nuna Cilicia me ratá bianxun Panfilia 
meribi ratá bianx Licia menua ꞌicë ëma Mira cacë anu bëbacën.

6  Mira ëmanuxun ca a capi tanën Alejan dría ëmanuax ucë manë nunti 
isacëxa. Isun ca anúnu nux Italianu cuanun aín ꞌibu bëtan mënío cëxa. 7 Mënío-
cëbë cuanx ꞌitsa nëtë munu cuan quin cana nuna Gnido cacë ëma isacën. 
Isbiani cuaniabia anúnu cuancë amiax uquin nëtëq́uinma suñun bëcacëx 
cana nuna Salmón ëma inubiani Creta cacë nasí a rapasu cuancën. 8  Cuanx 
cana nuna numi ꞌiquian suñun bëcacëx cuëtsinan munu cuanx, Buenos 
Puertos cacë ëma, Lasea cacë ëma cha ꞌurama ꞌicë, anu bëbacën.

9 Anu bëba quiani cuan cëbëa, mita rëni më bú cëbë ca parún papan cuanti 
ꞌaisama ꞌiacëxa. Usa ꞌain ca Pablonën axa nubë cuancë unicama ësaquin 
cacëxa: 10 —ꞌËn sináncëx ca usabi cuanti ꞌaisama ꞌicën. Usabi cuani cana nuna 
nunti ꞌimainun ñucama nëtëḿianan nuxribi cëñúti ꞌain.

11 Cacëx́bi ca an manë nunti niquincë unicaman cushi ꞌimainun nunti ꞌibúx‑
ribi anu ꞌuran ꞌiisama tanmainun Julio nëx ribi Pablonën bana cuai sama tani 
cuan catsi quiax bënëácëxa. 12  Usa ꞌain ca mita inúmi anu ꞌiti cuëën quinma, 
unicama aín patsanën ësaquin sinán cëxa:

—Ënuax cuanx cara nuna Fenice ëma, Creta nasí aúa bari cuabúcë, au 
cuanx mita inúta mainun anu ꞌi cuanti ꞌai quixun cana nuna tanti ꞌain.

Parúnpapa tucánquia
13  Usaquin sinán cë bëbia aín tsipú miax suñu munuishi bëqui cë bëtan ca an 

manë nunti niquincë unicaman —cana nuna cuanti ꞌai —quixun sinán cëxa. 
Sinán bian quin ca Creta nasí cuëtsinan nu buán cëxa. 14 Cuan cë bëbi ca suñúan 
matá miax bëquia cëxa. 15 Usai ꞌiquian cuain sama oquin manë nunti tuín cë‑
bëtan cana nuna anbia nu buán tanun quixun sináncën. 16 Suñúan bëqui quin 
buáncëx cana nuna nasí chucúma, Cauda cacë, a rapasu cuani ami cata-
mëacën. Ami cata më quin cana nuna nunti chama ratsu bëchunan buaniabi 
anun tëcë rë cacë itsi a biquin anun bëacën. 17 Bëxun cana nuna manë nunti 
chanu ꞌaruacën. ꞌAru tan cëxun ca an manë nunti niquincë unicaman manë 
nunti cushio quin aín amo camabi runu caxun nëacëxa. Nëatan cëxun ca sinán‑
cëxa, Sirte cacë masi ꞌurama sapi cana nuna ꞌai quixun. Uinu ꞌicë unin cara 
a masi amatia, ax ca anu pëán quiax ëchi qui tima ꞌicë quixun sinani ca anu 
cuain sama tancëxa. Usa ꞌain ca racuëti amiqui sama tanquin, chupa ami suñu 
bëquicë, an nunti niquincë unin buán pa cëxa. Buán pa quin ca suñúin shia nu 
buán tanun quixun sinán cëxa. 18  Usaquiani coónbia suñúan nëtëćëbëtanma ca 
an manë nunti niquincë unicaman ñu buán cë cama raíri parún papa nëbët́si 
puacëxa. 19 Usaquin ꞌón cana nuna nunribi nuntinua ꞌicë ñucama parún papa 
nëbët́si puacën. 20 Usobiani cuan quin cana nuna ꞌitsa nëtën bari isíma, ꞌispa‑
ribi isíma, ꞌianan suñúanën parún papa bëchúancë, ashi isquin —ënuax 
cana nuna bamati ꞌai —quixun sináncën.

21 Usa ꞌain ꞌitsa nëtën picëma ꞌain ca Pablonën atu nëbët́sinuax niru quin 
unicama cacëxa:

—ꞌËn mitsu cacë sabi oi Buenos Puer tos nubi bërúax cana nuna asábi ꞌianan 
nun ñucama pucëma ꞌitsían. 22  ꞌAínbi camina masá nuitu tima chuá mashi 
ꞌicanti ꞌain. Achúshi uníxbi cana nuna bama tima ꞌain, manë nuntí xëshi ca 
nanët́i ꞌicën. 23  Ënë imë ́cana ainan ꞌixun ꞌën a rabicë, Nucën Papa Diosan 
xucëx́a ucë ángel isan. 24 Iscëxun ca ꞌë caxa: Pablo, camina racuët́ima ꞌain. Mi 
cupí ca micëñun axa mibë manë nuntinu ꞌicë unica ma ribi baca mi quiti ꞌicëbi 
Nucën Papa Diosan iëḿiti ꞌicën. Iëḿicëx cuanx camina Romanu ꞌicë ꞌapu, 
Césarnu bëbati ꞌain. 25  Angelnën ꞌë cacë sinani camina chuá marua ꞌicanti 
ꞌain. ꞌËn cana ꞌunanin, Nucën Papa Diosan ꞌimicëx ca ángelnën ꞌë cacë sabi 
oi ꞌiti ꞌicën. 26 Usa ꞌaínbi ca manë nuntí xëshi nasínu ꞌirui anu ránquiti ꞌicën.

27 Usa ꞌain cana nuna rabë ́ semana ꞌicëbë suñúa nëan amo amo oquin 
buáncëx, parún papa Adria cacë, anu ꞌiacën. Anuxun ca imë ́naëx an nunti 
niquincë unicaman —sapi cana nuna menu bëbai —quixun sinán cëxa. 
28  Sinánxun ca parún papa nëmin tanquin —ca treinta y seis metros ꞌicë —
quixun isacëxa. Isax ꞌuri cuanxun tantë cën quin ca —ca vein ti siete metros 
ꞌicë —quixun isacëxa. 29 Isax ca mapa rami ꞌia manë nunti tuquiti sinani 
racuëq́uin aín tsipú nuxun rabë ́ꞌimainun rabë ́manë cha, tësë itsin tëcë rë‑
caxun, manë nunti anubi bëspúnun nipá cëxa. Imë ́naëx nipá tan cëxun ca 
pëca ranun quiax bënëq́uin caían cëxa. 30  Caín quin ca an nunti niquincë 
unicaman manë nunti rëbu nuxun tësë itsin tëcë rë caxun manë nipá-
cësa ꞌitánun, nunti chucú mara a anun menu cuanuxun nanpá catsi quixun 

sinán cëxa. 31 Usoquian a unicaman ꞌaia oquin ca Pablonën Capitán Julio‑
cëñun aín suntá ru cama cacëxa:

—Ënë unicama manë nuntinu bërú cë bëma camina mitsux baca mi quiti ꞌain.
32  Pablonën cacëxun ca suntá ru caman anun nunti chucúma tëcë rë cacë itsi-

cama tëaxun, bacan buán tanun nipá cëxa.
33  Usa ꞌain ca pëca rati ꞌurama ꞌain Pablonën cama xunbia pinun quixun 

ësaquin cacëxa:
—Rabë ́semana camina ñu pima ꞌianan ꞌuxcëma ꞌain. 34 Uinu ꞌicë uníxbi 

ca nëtët́ima ꞌicën. Camina usabi ꞌinuxun ꞌacanin. Usa ꞌain camina min nami 
cushi nuxun piti ꞌain.

35 Usaquin caquin ca Pablonën pán bixun, acaman ismai nunbi —asábi ca 
—Nucën Papa Dios catan cëxun, tuca paxun piacëxa. 36 Usaquin caquian piia 
isquin ca masá nuitucë a nëtëq́uin cama xunbi piacëxa. 37 Manë nuntinua ꞌicë 
unicamax cana nuna doscientos setenta y seis uni ꞌiacën. 38  Acaman ca uiti 
cara piisa tania pitan cëxun, manë nuntia xanún tanun trigo saco cama parún-
pa panu puacëxa.

Manë nunti nanëá
39  Usa ꞌain ca pëca ra cë bëtan me isquinbi uinu cara quixun an nunti 

niquincë unicaman ꞌunánma ꞌicën. ꞌUnán quin mabi ca parún papa tsin tún‑
cënua masi isquin anu manë nunti ꞌaruti sinán cëxa. 40  Sinánxun ca anun 
tëcë rë cacë itsi tëaquin manëa nipácë a parún pa pa nubi ëancëxa. Ëanan ca 
anun puntë bian quin buánti manë nunti tsipúnua ꞌicë inti, a anun tëcë rë cacë 
itsi cama tubua cëxa. Tubu tan cëxun ca manë nunti rëbunu nitsíncë iimi, ami 
ꞌiquian suñun manë nunti buánun quixun chupa buán rua cëxa. 41 Chupa buán-
ru cëbë bëqui, ami ꞌi cushi quin buánxun, ca suñun baca xobucë rabë ́nëbët́sia 
ꞌicë masinu ráncai sama oquin manë nunti ꞌarua cëxa. Usa ꞌain ca ráncai sama 
ꞌain ami ꞌi cushi xuqui quin bacan manë nunti tsipun tuca pa cëxa. 42  Tuca pa-
cë bëtan ca sipuacë unicama mëñu quianx abáti rabanan suntá ru caman ꞌacatsi 
quia cëxa. 43  ꞌAcatsi quiabi ca aín capitán Julionën Pablo ri bima ꞌaia quixun 
sinán quin, sipuacë unicama ꞌaxunma ꞌanun quixun aín suntá ru cama cacëxa. 
Canan ca an mëñuti ꞌunán cë camax paían mëñu quianx ꞌiru mai nuan, 44  an 
mëñuti ꞌunán cëma unica max ribi manë nunti panatan mëñu quianx caman 
ꞌiru tanun quixun cacëxa. Capitán Julionën cacë sabi oi mëñu quiani cuanx ca 
camáxbi caman ꞌirui cëñú rua cëxa.

Malta cacë nasínua Pablo ꞌiá

28  1 Usai camáxbi baca mi quibi iëx́un cana nuna —Malta cacë nasí ca 
ënëx ꞌicë —quixun a isacën. 2  A nasínu ꞌicë unicaman ca nu nuiba‑

quin, ꞌuí ꞌimainun matsi ꞌain, ami nux sëna mënun quixun tsi tíca quin 
ërëńruacëxa. 3  Ërëńrucëbëtan ca Pablonën mëchan xanúncë bixun, tsi rëqui‑
ru cënu niacëxa. Nicëbë tsian xaro cëxun tanbë tsini uquin ca Pablo runun 
mëchán cëxa. 4 Usoia isi ca a nasínu ꞌicë unicamax ratuti ësai canan cëxa:

—Ënë unix ca asérabi an uni ꞌacë uni ꞌicën. Baca mi quibi iëáxbi ca aín ꞌucha 
cupí bamati ꞌicën.

5  Canan cë bë tanbi ca Pablonën runu mëtúas qui quin tsinu niacëxa. Usoíbi 
ca Pablo uisaíbi ꞌiama ꞌicën. 6 Usai ꞌia isquin ca aín mëcën ca uáti ꞌicë quixun 

anu ꞌicë unicaman sinán cëxa. Sinánan ca —ca bamati ꞌicë —quixun sinán‑
cëxa. Sinánxun ꞌuran caín cëxbia uatima ꞌianan bamaiama oi ca bëtsi oquin 
sinani —ënë unix ca dios achúshi ꞌicë —quia cëxa.

7 Anunu ꞌicë a ꞌurama ca a nasínu ꞌicë Publio cacë uni aín tucu ricu aín me 
ꞌiacëxa. Usa ꞌain ca a unin bitan cëxun aín xubunu ꞌinun quixun nu cacëxa. 
Cacëx anu rabë ́ꞌimainun achúshi nëtën abë ꞌia ca pimianan nu ꞌaquian cëxa. 
8  Nux anu ꞌain ca Publionën papa ꞌinsinan ꞌianan chixu tan ribi ꞌi, racácë 
ꞌiacëxa. Usa ꞌicëa ñuia cuati ca Pablo a isi cuan cëxa. Cuanxun ca Nucën Papa 
Diosbë bana tan cëxun aín mëcënan ramë quin pëxcüa cëxa. 9 Usocëbëa anu aia 
ca Pablonën a nasínua ꞌicë uni ñucë ca ma ribi pëxcüa cëxa. 10 Usocë bëtan ca a 
nasínu ꞌicë unicaman numi sinán quin nu ꞌaquian cëxa. ꞌAquianan ca nuxnu 
cuan cë bëtan, manë nuntinu nun pibianti ñuca ma ribi nu ꞌaru xuan cëxa.

Pablo Romanu bëba
11 Usa ꞌain cana nuna rabë ́ꞌimainun achúshi ꞌuxën Malta nasínu ꞌiacën. 

ꞌItancëx cana nuna anuxun mita inúmia aín ꞌibu anu ꞌain, Alejan dría nu xuan 
bëcë manë nunti anun cuanux anu ꞌiruacën. A manë nuntin rëbunu ca uni 
rabëtan bëmánan tanxun ꞌacë i ꞌiacëxa, ax ca Cástor ꞌimainun Pólux caquin 
anëcë ꞌiacëxa. 12  Malta nasí nuax a nuntinu ꞌiru quiani cuanx cana nuna Sira‑
cusa cacë ëmanu bëbacën. Bëbax cana nuna anu rabë ́ꞌimainun achúshi nëtën 
ꞌiacën. 13  ꞌItancëx cuan quin me ratá biani, parún papa cuëbíushi cuanx cana‑
nuna Regio cacë ëmanu bëbacën. Bëbonx suñúan caxu cüax uquin nu bëcacëx 
cuanx cana nuna rabë ́nëtë ꞌicëbë Puteoli cacë ëmanu bëbacën. 14  Bëbaxun 
cana nuna anuxun axa Jesuc ris tomi cata mëcë uni raíri mëracën. Mëra cë‑
xuan abë ꞌinun cacëx cana nuna anu achúshi semana ꞌiacën. Achúshi semana 
ꞌitancëx cana nuna Roma ëmanu bain cuancën. 15 Usa ꞌain ca nuxnu cuania 
cuabë tsini axa Jesuc ris tomi cata mëcë uni raíri Roma nuax ricua tsini Apio 
Foro cacë ëmanuax nubë mëra nani uacëxa. ꞌImainun ca raíri nëx ribi Tres 
Tabernas cacë ëmanuax nubë mëra nan cëxa. Acama bënu mëra nan cë bëtan ca 
Pablonën Nucën Papa Dios —asábi ca —caquin upí oquin sinán cëxa. 16 Usari 
ꞌi cana nuna Roma ëmanu bëbacën. Bëba cë bëtan ca capitán Julionën an 
bëcë sipuacë unicama a guar dianën cushi ꞌinán cëxa. ꞌInánan ca Pablo bëtsi 
xubunua ꞌinun canan an bërúanun quixun suntáru achúshi cacëxa.

Romanuxuan Pablonën bana ñuixuan
17 Romanu bëbax, rabë ́ꞌimainun achúshi nëtë ꞌitan cëxun ca Pablonën judíos 

uni aín cushi ca maxa a isi unun quixun camia cëxa. Camicëx aía timëtia ca 
Pablonën cacëxa:

—ꞌËn aintsi cama, cana mitsu cain, ꞌën cana judíos unicama uisa ocëma 
ꞌain, uisa oíma cana nun chai tio cë cama ꞌiásabi ꞌian. Usai ꞌiabi ca Jeru sa lé‑
nuxun judíos unicaman an sipuanun quixun romános unicama ꞌë ꞌinánxa. 
18  ꞌInán cëxun ꞌë ñucáxun ca ꞌunánxa, ꞌën ñu ꞌacë ꞌaíma ꞌain ca a cupía ꞌë ꞌati 
ꞌaíma ꞌicë quixun. Usa ꞌain ca ꞌë chiquín tisa tanxa. 19 Chiquín tisa taniabi ca 
judíos unicaman ꞌëa chiquín xunma ꞌanun caxa. Usaquian caia cana ꞌapu‑
cama can, Romanu ꞌicë ꞌapu, Césarnën ca ꞌëmia manáncë bana cama mëníoti 
ꞌicë quixun. ꞌËmia atux manáncë bana cama a ñuixu nibi cana Césarmi judíos 
unicama ñui manán tima ꞌain. 20 Usa ꞌixun cana mitsu isanan mitsubë bana tisa 

tanquin, ꞌëmi isi unun quixun mitsu camian. Judíos unicaman sinán cë sa ribi 
oquin cana —bama ꞌaish ca uni baís quiti ꞌicë —quixun sinanin. ꞌËn usaquin 
sináncë cupí cana manë risi ënën tëcë rë cacë ꞌain.

21 Usaía quia ca anua ꞌicë judíos unicaman Pablo cacëxa:
—Nun cana nuna Judea menu xuan bëmicë quirica mi ñuiquian ꞌacë achú‑

shi ra tsubi bicëma ꞌain. ꞌImainun ca anuax ucë judíos unicamax mi ñuiquin, 
min isamina ñu ꞌatima ꞌai quixun nu cacëma ꞌicën. 22  Cana nuna ꞌunanin, 
mecama oquin ca axa Jesúsmi sináncë unicama ami nish quin unin ñuia. Usa 
ꞌain cana nuna minmi a uisaira cara a ñucama ꞌicë quixun ñuia cuaisa tanin.

23  Usa ꞌain ca a nëtëán Pablonën bana ñuia cuaca tsia quicë a nëtën ꞌaisa‑
maira uni anua Pablo ꞌicënu uacëxa. Aía timëtia ca bari xamá ru ta mainun 
ñuixuanan xupío pa quin ribi bana ñuixuan cëxa. Bana ñuixun quin ca uisari 
cara uni Nucën Papa Diosnan ꞌiti ꞌicë quixun canan —Moisés ꞌimainun an 
Nucën Papa Dios quicë bana uni ñuixuncë unica max ribia, axa uti Cristo a ñui 
quiá sabi oi ca Jesús uacëxa —quixun ñuixuan cëxa. 24 Pablo quia cuaquian 
raíri unicaman —a banax ca asérabi ꞌicë —quixun cuamainun ca raírinën —a 
banax ca aséra bima ꞌicë —quixun cuai sama tancëxa. 25 Usai ꞌi ca raíri nëxa —
asábi ca —qui mainun uni raíri nëx ribi —usama ca —qui cë bëtan, cama xunbi 
bëtsi bëtsi oquin sinán cëxa. Usaía ꞌia ca Pablonën ësaquin cacëxa:

—Nucën Papa Diosan Bëru Ñunshin Upitan sinán mi cë xuan Isaíasnën nucën 
rara cama cá banax ca asérabi ꞌicën. A banax ca ësai quia:
 26 Camina anu cuanxun atúan cuanun ësaquin judíos unicama cati 

ꞌain: Mitsun pabitan ꞌën bana ñuia cuaquinbi camina uisai cara 
quia quixun ꞌunántima ꞌain. Mitsun bërun ꞌën ꞌaia isíbi camina ꞌëx 
cushiira ꞌaínbi ꞌëmi sinántima ꞌain. 27 Atun nuitu mëu ꞌunántisama 
tanan ca judíos unicaman atun pabitan cuaquinbi uisai quicë cara 
quixun ꞌunántisama tania. Atun bërúnbi ꞌën ꞌaia isquinbi ca ꞌëx 
cushiira ꞌaínbi ꞌëmi sinántisama tania. ꞌËmi sinanatia cana atu ꞌën 
uni ꞌinun iëḿitsian. Usa ꞌaínbi ca ꞌiisama tanxa.

28  Camina ꞌunánti ꞌain, ꞌën mitsu ñuixuncë bana, Jesuc ris tomi cata më tishi ca 
uni Nucën Papa Diosnan ꞌiti ꞌicë quiax quicë, a bana ñuixunia ca judíosma 
unicaman cuaxa. Usa ꞌaish ca atux a bana quicë sabi oi ꞌiti ꞌicën.

29 Usaquian Pablonën cacëx ca judíos unicamax Pablo nëan ñuicë bana cama 
a ñui qui atúxbi cuëbi ca nan quiani atun xubunu cuan cëxa.

30  Usa ꞌain ca Pablo aín xubunu ꞌiquin xubu ꞌibu cupíoi anu rabë ́baritia 
ꞌiacëxa. Anu ꞌixun ca axa a isi ucë unicama nuiba quin biacëxa. 31 Biquin ca 
uisari cara uni Nucën Papa Diosnan ꞌiti ꞌicë quixun ñuixuanan uisai cara 
Nucën ꞌIbu Jesuc ris tomi cata mëti ꞌiti ꞌicë quixun ñuixuan cëxa, uinu ꞌicë 
unínbia ubío cëma ꞌixun. 

Romanu ꞌicë axa Jesucristomi catamëcë 
unicama Pablonën quirica buánmia

1  1  ꞌËx cana Pablo ꞌain, an Jesuc risto quiá sabi oquin aín bana uni 
ñuixuncë. Usa ꞌixun cana mitsu quirica buánmin. Nucën Papa Diosanbi 

ca Jesuc ris tomi cata më quin ainan ꞌinux iëńun unicama aín bana ñuixunun 
ꞌë caísa cëxa.

2  Nucën Papa Diosan ca ainan ꞌinux iët́i bana an sinán mi cëxun aín bana 
uni ñuixuncë unicama bëráma cuënëo mia cëxa. 3  A cuënëomia banax ca 
aín Bëchicë, Nucën ꞌIbu Jesuc risto ñui quicë ꞌicën. Aín ꞌunan papa ax ca 
Davidnën rëbúnqui ꞌiacëxa. 4 Usa ꞌicëbi ca bama tancëx baís quicë cupía, Nucën 
Papa Diosan Bëru Ñunshin Upitan ꞌami cëxun unin ꞌunánti ꞌicën, Nucën ꞌIbu 
Jesuc risto ax ca Nucën Papa Diosan Bëchicë ꞌianan asaribi upí ꞌaish cushiira 
ꞌicë quixun. 5  Jesuc risto cupí ca Nucën Papa Diosan nuiba quin nun nu uni 
aín bana ñuixunun mënío cëxa, camabi menua an Nucën ꞌIbu Jesuc ris tomi 
cata më quin an cacë sabi oquin ꞌacë unicama ꞌinun. 6 Mitsúx ribi camina Nucën 
Papa Diosan Jesuc ris tonan ꞌinun caíscë ꞌain.

7 Ënë quirica cana cuënëo xunin, Roma ëmanuaxmi Nucën Papa Diosan 
nuiba quin ainan ꞌinun caíscë ꞌaish ax cuëën cë sabi oi ꞌicë, mica maishi. Nucën 
Papa Dios ꞌimainun Nucën ꞌIbu Jesuc ris tonën nuiba quin ꞌaquin cëxmi chuá‑
marua bucu canti cana cuëënin.

Romanu cuantia Pablonën sinan
8  Ësoquin pain cana mitsu cain, mitsux camina asérabi Jesuc ris tomi cata-

mëti quixun camabi menu ꞌicë unicaman chanioia cuaquin, cana ꞌëxribi 
Jesuc ris tonan ꞌixun Nucën Papa Dios —asábi ca —quixun caquin a rabin. 
9 ꞌËn cana Nucën Papa Dios cuëën cë sabi oquin chiquísh quinma aín Bëchicë 
ñuiquin unicama bana ñuixunin. An ca ꞌunania, ꞌën cana abë bana quin 
nëtë camabi mitsu ñucá xunin. 10 Mitsu ñucá xuanan cana a ñucatin, bëráma 
cuainsa taníbi cuan cëma cupí, bërí mitsu isi cuanuan ꞌë ꞌaquinun. 11 Mitsúxmi 
aséra biira Jesuc ris tomi cushicë ꞌinun ꞌaqui nuxun cana mitsu isi cuainsa 
tanin. 12  ꞌËx Jesuc ris tomi cushicë ꞌixun ꞌaquin cëxmi mitsúx ribi ami cushicë 
ꞌain mitsubë cushio nani cuëën mia nanux cana mitsu isi cuainsa tanin.

13  ꞌËn xucëántu, cuainsa taníbi cana cuan cëma ꞌain. ꞌItsai cana mitsu 
isi cuainsa tan quixunmi ꞌunánti cana cuëënin. Mitsúxmi Jesuc ris tomi 

cata mënun, bëtsi menu ꞌicë unicama ꞌaquin cë sa ribi oquin mitsu ꞌaquini 
cuainsa cana tan. 14 Raëcë ꞌimainun raëcëma unicama, ꞌimainun an quirica 
ꞌunáncë ꞌimainun an quirica ꞌunán cëma unicama, a unica manbi Jesuc risto 
ñui quicë bana ꞌunánun cana an cacë sabi oquin ꞌën aín bana ñuixunin. 15 Usa 
ꞌaish cana ꞌëx, Roma ëmanu ꞌicë mitsu ribi anun Jesuc ris tomi cata mëti Nucën 
Papa Diosnan ꞌiti bana ñuixuinsa tanin.

Uisai cara Jesucristomi catamëti ꞌicë quicë bana ꞌicë quixun Pablonën ñuia
16 ꞌËx cana ënë bana unicama ñuixuni rabi niman. Axa a bana quicë sabi oi 

Jesuc ris tomi cata mëcë uni a ca Nucën Papa Diosan aín cushínbi ainan ꞌinun 
iëḿia. Judíos unicama pain ñuixun tan cëxun cana judíosma unica ma ribi a 
bana ñuixunin. 17 A bana ꞌunáncë ꞌixúinshi cana nuna ꞌunanin, uisaira oquin 
cara Nucën Papa Diosan ainan ꞌinun nu iëḿia quixun. Nun ꞌucha tërëńun 
Jesuc ris tomi cata më tiashi ca ainan ꞌinun nu ië́mia. Usai ami cata mëcë 
cupíshi cana nuna Nucën Papa Diosnan ꞌiti ꞌain. Usai ca ꞌiti ꞌicë quiax ca aín 
bana cuënëo ësai quia: “Ui unicama cara Nucën Papa Diosan upí isia, ax ca 
asérabi ami cata mëti tsóti ꞌicën”.

Unicaman Nucën Papa Dios ꞌunánma bana
18  Cana nuna ꞌunanin, Nucën Papa Diosan ca an aín bana quicë sabi oquin 

ꞌaisama tancë ꞌixun bëtsi uniribi ami sinánxma ꞌinun quixun paráncë 
unicama, a uisa cara oti ꞌicë usoquin castí canti ꞌicë quixun. 19 Usa unicamax 
ca an unio ñucama isquinshi uisaira cara Nucën Papa Dios ꞌicë quixun ꞌunán‑
tisa ꞌaíshbi ami sina nima. 20  Isquin mabi ca unin Nucën Papa Dios ꞌunánti 
ꞌicën, an unio ñucama isquin. Usa ꞌain ca an camabi ñu unio cupí, unin 
Nucën Papa Dios, ax ca asérabi Dios ꞌicë quixun ꞌunánan ax ca nëtët́imoi 
usabi cushiira ꞌicë quixun ꞌunán tisa ꞌaíshbi ami sinán cëma ꞌicën. Usa ꞌaish 
ca, ꞌunán cëma ꞌaish cana ami sinán cëma ꞌain, a unicamax quitima ꞌicën. 21 A 
unicaman, ui cara Nucën Papa Dios ꞌicë quixun ꞌunán quinbi ca a sinán quin, 
—mix camina Nucën Papa Dios ꞌai —quixun caiman. Nucën Papa Diosan ñu 
ꞌaxun cë xunbi ca a unicaman —camina nu ñu ꞌaxuan, ca asábi ꞌicë —quixun 
rabi quin cacëma ꞌicën. Caquinma atun sinán cësa oquinshi ꞌacë ñuishi ꞌacë 
ꞌixun ca ꞌatima ñuishi ꞌai sinán ñuma unisa ꞌicanxa. 22  —ꞌËx cana sinánñu 
ꞌai —quicë ꞌaíshbi ca sinán ñu masa ꞌicën. 23  Usa ꞌixun ca Nucën Papa Dios, 
ax cushiira ꞌaish bama timoi tsócë, a rabi quinma ami manúanan axa bamati 
ꞌaínbi uni iscësa oquin ñu unionan ñuina pëchiñu ꞌimainun axa men nirícë 
ñuina, axa men nicë ñuina, acama iscësa oquin —ax ca nun dios ꞌicë —
qui quin a rabi nuxun unioia.

24 Usa ꞌain ca Nucën Papa Diosan atúxa upí ꞌiti ꞌaquinti ëanan a unicaman 
aín cuëën cë sabi oquin ñu ꞌatima ꞌanun ëanxa. Usaquian Nucën Papa Diosan 
ëncëxun ca atúnbi a ꞌai rabín quinma ꞌatima ñuira ꞌaxa. 25 Usa ñu ꞌaquin ca 
Nucën Papa Diosan bana cuaquinma, unin cëmë quin ñuicë banaishi sinánxa. 
Nucën Papa Dios, an camabi ñu unio, a rabi quinma ca an unio ñuishi rabiaxa. 
Nucën Papa Dios ax ca xënibua ꞌaínbi aira unin rabicë ꞌiti ꞌicën.

26  Atúxa usa ꞌicë ca Nucën Papa Diosan atúan cuëën cë sabi oi ꞌiquian ñu 
ꞌatima ꞌanun ëanxa. Xanúx ribi ca bënëñu ꞌiisama tani bëbúx mabi bëtsi 
xanubë ꞌia. 27 Usari biti ca nucë bënë uníx ribi xanuñu ꞌiisama tani, xanúx mabi 

bëtsi unibë ñunshini ꞌia. Usai ꞌiquin ca uni itsi rabínmia. Usai ꞌi ca asérabi 
nucë bënë unin ꞌacësa oquin sina níma axbi ꞌuchai Nucën Papa Diosmi sinán‑
ti sama tania.

28  Usa unicama ca ami sinán ti sama tania Nucën Papa Diosan aín sinan 
upíma ꞌixun ꞌatima ñuira ꞌanun quixun ëanxa. 29 Usa ꞌixun ca uisa ñucamax 
cara ꞌatima ꞌicë acama ꞌaia, bëtsi uni ꞌati monan, ainan mabi uni itsin ñu biisa 
tanan, aín xanuma ꞌaínbi xanubë ꞌianan, xanúx mabi bëtsi unibë ꞌianan, bëtsi 
uni ꞌicë sa maira oi ñuñu ꞌiisa tania. ꞌIanan ca uni ꞌaisa tanan, bëtsibë cuëbi ca‑
nánan, uni itsi paránan, uni itsimi ꞌati mati banaia. Usa ꞌaish ca a unicamax 
ꞌaisa mairai banai uni itsimi manania. 30 Usai ꞌi ca uni itsi ñui cëmëanan ami 
sina nima Nucën Papa Diosmi manutia. Usai ꞌiquin uni itsi —ꞌai sama ca —
quixun ñuianan ca abi rabia cati cërúanan raíri unimi nëtë tima ꞌësëńanan 
aín tita aín papan bana cuai sama tania. 31 Usa ꞌaish ca sinán ñuma ꞌianan, 
aín quicë sabi oquin ñu ꞌacëma ꞌianan uni itsi nuiba cëma ꞌianan abë nisha‑
nanxbi uni itsibë mënío nain sama tanan ꞌaquinsa ꞌicëbi uni ꞌaqui nima. 32  Atun 
ca ꞌunania, Nucën Papa Diosan mënío sabi oi ca usa unicama ainanma ꞌaish 
xënibua ꞌaínbi abë ꞌitima ꞌicë quixun. Usaía Nucën Papa Dios quia a ꞌunán‑
xunbi ca usa ñu ꞌaia. Atúinshi ꞌaíma ca uni itsín ribia usaribi oquin ꞌaia isti 
cuëënia.

Unin sináncama Nucën Papa Diosan ꞌunáncë

2  1 Mitsúnmi uni itsi ꞌucho cë bë tanbi ca uni raírinën ꞌunánti ꞌicën, mitsun 
camina usa ñu ꞌati ca ꞌucha ꞌicë quixun ꞌunanin. Usa ꞌain camina minribi 

usa ñu ꞌatancëx —ꞌunán xunma cana ꞌa —qui tima ꞌain. 2  Cana nuna ꞌunanin, 
Nucën Papa Diosan ca uni aín ꞌucha cupí uisa cara oti ꞌicë usoquin ꞌaquinbi, 
upí oquin sinán quin an mënío sabi oquin ꞌaia quixun. 3  ¿Bëtsi unimi, an ca 
ñu ꞌaisama ꞌaia quiax manán quinbi minribi usaribi oquin ñu ꞌacëbi ca Nucën 
Papa Diosan a unishi ꞌuchonan mi ꞌucho tima ꞌicë quixun cara mina sinanin? 
Usama ca. 4 Camina ꞌunánti ꞌain, Nucën Papa Diosan ca mi nuibaí ranan, mi 
ꞌatima ñu ꞌacë ꞌicëbi ꞌati mo quinma mix sina nati ami sinánun cainia. ¿Axa 
usa ꞌaínbi cara mina min ꞌatima ñu ꞌacë ëni ami sinán ti sama tanin? 5  Usa 
ꞌaínbi camina min sinan ꞌaisama ꞌaish sina nai sama tan. Usai ꞌiquin camina 
ënquinma camabi nëtën ꞌatima ñuishi sinán quin usaquin ꞌain. A cupí camina 
anúan Nucën Papa Diosan ꞌuchañu unicama aín ꞌucha cupí castí canti, a nëtën 
ꞌaisa maira oquin castí cancë ꞌinuxun ꞌain. 6  A nëtën ca Nucën Papa Diosan 
camabi uni uisa quin cara oti ꞌicë quixun isti ꞌicën, atun ñu ꞌacë sabi oquin. 
7 Axa —Nucën Papa Diosan ca ꞌë upí isquin abë nëtët́imoi tsónun ꞌimiti ꞌicë 
—qui cuëëncë uni, an ca ënquinma Nucën Papa Dios cuëën cë sabi oquin ñu 
ꞌaia. Usoquin an ꞌacë uni a ca Nucën Papa Diosan xënibua ꞌaínbi abë ꞌinun 
ꞌimia. 8  Usaquin ꞌimianan ca uicamax cara ami sinán ti sama tanan aín bana 
quicë sabi oquin ꞌaisama tanquin, atux cuëën cësa oquinshi ñu ꞌatima ꞌaia, a 
unicama Nucën Papa Diosan ami nish quin castí canti ꞌicën. 9 An castí cancë 
ꞌaish ca an ñu ꞌaisama ꞌacë unicama aín ꞌucha cupí, Nucën Papa Diosbë 
xënibua ꞌaínbi ꞌíma ꞌaisa mairai tëmë rati ꞌicën. Judíos unibu në xë shia tëmë rati 
ꞌaínbi ca judíosma unibu nëx ribi aín ꞌucha cupí tëmë rati ꞌicën. 10 Usa ꞌaínbi ca 
Nucën Papa Diosan an ainan ꞌixun ax cuëën cë sabi oquin ꞌacë unicama a uisa 
ñu cara ꞌicë bëbi bënë tima chuá marua ꞌinun ꞌimianan, abë aín nëtënu ꞌinun 

ꞌimiti ꞌicën. Judíos unibu ꞌimainun judíosma unibu ribi ca an usaquin ꞌimiti 
ꞌicën. 11 An ca judíos unisa ribi judíosma unica ma ribi isia.

12  An Nucën Papa Diosan bana Moisésnën cuënëo, a ꞌunán cëma ꞌixun ñu 
ꞌatima ꞌacë unicamax ca atun ꞌucha cupíbi ainanma ꞌaish Nucën Papa Diosbë 
ꞌitima ꞌicën. ꞌImainun ca an Nucën Papa Diosan bana Moisésnën cuënëo 
ꞌunán quinbi a bana quicë sabi oquin ꞌaquinma ñu ꞌatima ꞌacë unicama atux ca 
aín ꞌucha cupí, a bana quiá sabi oquin Nucën Papa Diosan ꞌuchocë ꞌiti ꞌicën. 
13  Aín bana ꞌunán quinbi a bana quicë sabi oquin ꞌacëma uni a ca Nucën Papa 
Diosan upí isima. Usa ꞌaínbi ca an a bana ꞌunán quin ax quicë sabi oquin ꞌacë 
unicama a cuni Nucën Papa Diosan upí ꞌicë isia. 14 Usa ꞌain ca judíosma unin 
Nucën Papa Diosan bana Moisésnën cuënëo ꞌunán quin mabi atúnbi sinán‑
quin a bana quicë sabi oquin ꞌacë ꞌixun, uisa ñu ꞌati cara ꞌaisama ꞌicë, uisa ñu 
ꞌati cara upí ꞌicë quixun ꞌunania. 15-16 Usoquin upí ñu ꞌaia isquin ca uni itsin 
ꞌunánti ꞌicën, a unicaman ca asérabi aín nuitu mëu ꞌunania, uisa ñu ꞌati cara 
asábi ꞌicë ꞌunánan uisa ñu ꞌati cara ꞌaisama ꞌicë quixun. Anúan Nucën Papa 
Diosan camabi uni isti nëtën ca a unicaman aín nuitu mëúbi ꞌunánti ꞌicën, 
Nucën Papa Diosan cara ꞌë upí isti ꞌicë, cara ꞌë upíma isti ꞌicë quixun. A nëtën 
ca Nucën Papa Diosan camabi uni uisa ñu cara ꞌaxa quixun ꞌunánan uisa ñu 
cara unëx́un aín nuitu mëúbi sinánxa, a camabi ꞌunán quin, uisa cara oti ꞌicë 
usoquin ꞌanun Jesuc risto ꞌamiti ꞌicën, ꞌën unicama ñuixun cë sabi oquin.

Moisésnën cuënëo bana ꞌunánquinbia judíos unicaman ꞌacëma ñuicë bana
17 Us a ꞌaínbi camina —ꞌëx cana judío uni ꞌai —quianan —usaía judíos 

unicama ꞌinun Moisésnën cuënëo bana ꞌunáncë ꞌaish cana Nucën Papa Diosan 
iscëx upí ꞌai quianan —judíosma unica mama, nuishi ca Nucën Papa Diosan 
ainan ꞌinun caísa cëxa —quixun sinani rabia catin. 18  Moisésnën cuënëo bana 
ꞌunáncë ꞌixun camina uisa oquin unin ñu ꞌati cara Nucën Papa Dios cuëënia 
quixun ꞌunánan a banaxa quicë sabi oquin ꞌaquin ca unin upí ñu ꞌaia quixun 
ꞌunanin. 19 Usa ꞌaish camina, ꞌën cana an Nucën Papa Diosan bana ꞌunán cëma 
unicama bëxu ñusa ꞌaísha bëan qui bu cënu nicësa ꞌicëbi a bana ꞌunán miti ꞌai quin. 
20 Moisésnën cuënëo bana ca uisai cara judíos uni ꞌiti ꞌicë quiax asérabi quia. A 
bana ꞌunani camina quin, ꞌën cana an ënë ñucama ꞌunán cëma unicaman upí 
oquin cuanun ꞌunán miti ꞌain. 21 ¿Mitsun Nucën Papa Diosan bana ꞌunán quin 
uni itsi ꞌunán micë ꞌixunbi cara mina uisa cupí a bana quicë sabi oquin ꞌaiman? 
¿Mitsun, unin ca uni itsin ñu mëca ma tima ꞌicë quixun caquinbi cara mina uisa 
cupí mitsún ribi ñu mëca matin? 22  ¿Mitsux, aín xanuma ꞌain ca uni itsin xanubë 
uni ꞌitima ꞌicë quibi cara mina uisa cupí mitsúx ribi min xanuma ꞌaínbi uni itsin 
xanubë ꞌin? ¿Diosma ꞌicëbi ax isa dios ꞌicë quixun unin cacë, a rabiti ca ꞌaisama 
ꞌicë quixunbi cara mina uisa cupí anuxun usa ñu rabiti xubunu atsín tan cëxun 
anu ꞌicë ñu mëca matin? 23 Mitsux —ꞌën Moisésnën cuënëo bana ꞌunáncë ꞌaish 
cana Nucën Papa Diosan iscëx upí ꞌai —quixun sináncë ꞌixunbi a bana quicë sabi 
oquin ꞌacëma ꞌain ca uni itsin mitsun ꞌaia isquin sinánti ꞌicën, —Nucën Papa 
Diosan unix usai ꞌicë ꞌain cana aín uni ꞌiisama tani —quixun. 24 Asérabi mitsu 
ñui ca Nucën Papa Diosan bana cuënëo ësai quia: “Mitsux judíos unibu ꞌixunbi 
ñu ꞌaisama ꞌaia isi ca judíosma unibunëx Nucën Papa Diosmi ꞌati mati banaia”.

25  Mitsun Nucën Papa Diosan bana Moisésnën cuënëo quicë sabi oquin 
asérabi ꞌacë ꞌain ca mitsúxmi ꞌunán tio raca ax asábi ꞌicën. Usa ꞌaínbi ca a bana 

quicë sabi oquinmi ꞌacëma ꞌain, mitsúxmi ꞌunán tio raca ax ñancáishi ꞌicën. 
26  Usaribi oquin ca unicama ax ꞌunán tio cëma ꞌixunbi ami cata më quin aín 
cuëën cë sabi oquin ꞌacë ꞌicë Nucën Papa Diosan upí isia, axa ꞌunán tio ra cacë 
unicama ꞌacë sa ribi oquin. 27 Usa ꞌain ca an ꞌunán tio cëma ꞌixunbi Nucën Papa 
Dios cuëën cë sabi oquin ꞌacë uni a Nucën Papa Diosan upí isti ꞌicën. Isanan ca 
an ꞌunán tiocë ꞌixunbi Nucën Papa Diosan bana ꞌunán quinbi a bana quicë sabi 
oquin ꞌacëma unicama Nucën Papa Diosan upíma isti ꞌicën. 28  ꞌUnán tio ra cacë 
cupí shima ca uni judío uni ꞌicën. ꞌImainun ca ꞌunán tio ra cacë uni, ax ꞌunán‑
tio ra ca cëi shima asérabi Nucën Papa Diosmi cata mëcë ꞌiti ꞌicën. 29 Axa aín 
nuitu mëu upiti Nucën Papa Diosmi sináncë uni ax ca asérabi judío uni ꞌicën. 
ꞌUnán tio ra cacë uni ax ca Moisésnën cuënëo sabi oquin aín namishi usoquin 
ꞌacë cupíma aín nuitu mëu Nucën Papa Diosmi sináncë cupí asérabi judío uni 
ꞌicën. Usa uni ca unían upí isia mabi Nucën Papa Diosan upí isia.

3  1 ¿Usa ꞌain cara judíos unicamax bëtsi unica ma sa maira ꞌic? ¿Unán tio‑
ra cacë ꞌiti ax cara ñancái shima ꞌic? 2  Ca asérabi usama ꞌicën. Judíos 

unibu pain ca Nucën Papa Diosan aín bana ꞌinán cëxa. ꞌInán quin ca camabi 
unin ꞌunánun a bana judíos uni raíri cuënëo mia cëxa. 3  ¿Bëtsi bëtsi judíos 
unicaman Nucën Papa Diosmi sináncë ꞌixunbi ñu ꞌaisama ꞌacë ax cara Nucën 
Papa Diosan ꞌucha ꞌic? 4  Ca usama ꞌicën. Uníxa aín quicësa oquin ꞌananbi 
cëmëti ꞌaínbi ca Nucën Papa Diosainshi asérabi camabi ax quiá sabi oquin 
ꞌaia. Usa ꞌain ca Nucën Papa Dios ñui aín bana cuënëo ësai quia:

Camabi unin ca ꞌunánti ꞌicën, min bana ca asérabi upí ꞌicë quixun. 
Asábi cara quixun ꞌunántisa tanquin isquinbi ca min ꞌacë ñu asábiira 
isquin unin —mix camina upí ꞌai —quixun ꞌunánti ꞌicën.

5 ¿Nun nu ax cuëën cë sabi oquin ꞌaiama oquin, upí ꞌinun quixun an nu castí‑
cania isquian uni raírinën Nucën Papa Dios, ax ca aín sinan upíira ꞌicë quixun 
ꞌunáncë ꞌain cara nuna uiso quin sinánti ꞌain? ¿An nu castí cancë cupí ca Nucën 
Papa Dios upíma ꞌicë quixun cara nuna sinánti ꞌain? Usai quicë banax ca unin 
abi sinán cësa ꞌicën. 6  Usama ca. ¿ꞌAtima ñu ꞌaiabi isëshicë ꞌixun cara Nucën 
Papa Diosan uisaxun anúan ꞌati nëtë sënëńcëbëtan unin cara upí ñu ꞌaxa, cara 
upíma ñu ꞌaxa quixun isti ꞌic? 7 ¿Ami ꞌu, upí ꞌinun quixun an nu castí cania 
isquian uni raírinën Nucën Papa Dios, ax ca aín sina chacë ꞌicë upí ꞌinun ꞌë 
castí cania isquian uni raírinën Nucën Papa Dios ax ca aín sinan upíira ꞌicë 
quixun ꞌunáncë ꞌaínbi cara uisa cas quin Nucën Papa Diosan ꞌë castí cania? 
—quixun sapi ca bëtsi bëtsi unin sinania. 8  ¿Usa ꞌain cara nuna uisa cas quin 
ñu ꞌatima ꞌaiman?, Nucën Papa Diosan sinan ca upí ꞌicë quixun unicaman 
ꞌunánun. Usai ꞌuchati ca asábi ꞌicë ca Pablo ꞌimainun abë ꞌicë unicama 
quia quiax ca bëtsi bëtsi uni nu ꞌati moti sinani nu ñui quia. Usaía ax quicë 
unicama a ca Nucën Papa Diosan ꞌucho quin castí canti ꞌicën.

Camáxbi cananuna ꞌuchañu ꞌain, quicë bana
9 ¿Nucën Papa Diosan cara judíos unicama bëtsi unica ma sama upíira isin? 

Usama ca. Cana mitsu can, judíosma unicama ꞌicë sa ri biti ca judíos unica ma‑
ribi aín sinan upíma ꞌaish ꞌuchañu ꞌicën. 10 Nucën Papa Diosan bana cuënëo 
ca quia:

An ñu upíshi ꞌacë uni ca ꞌaíma ꞌicën, achúshirabi. 11 An Nucën Papa 
Diosan bana cuacë uni ca ꞌaíma ꞌicën. Axa Nucën Papa Diosan 

Romanos 2 ,  3 998  



sinánmicë ꞌiisa tancë uni ca ꞌaíma ꞌicën. 12  Camabi unix ca Nucën 
Papa Diosmi manúaxa. Ami manúxun ca ꞌatima ñu ꞌatishi sinania. 
An upí ñuishi ꞌacë uni ca ꞌaíma ꞌicën. Achúshirabi ca ꞌaíma ꞌicën. 
13  Anu uni bamacë racáncë quini mapucëma ꞌain ca anuax aín anëcë 
chiquitia. Usaribiti ca ꞌatima uni aín cuëbínuax bana ꞌatima ꞌimainun 
cëmëi quicë bana chiquitia. Aín banan ca uni itsi ñui cëmëia. 
Usaquin ca amia cëmëcë uni masá nuitumia. Aín banax ca runun 
cuëbínu ꞌicë muca, an uni paëocë, usaribi ꞌicën. 14 Usa ꞌaish ca uni itsi 
ñui ꞌatimati bananan uni itsimi nishi banaia. 15 Sinánñumasa ꞌixun ca 
uni ꞌatishi sinania. 16 Uinu cara cuania anuxunbi ca ꞌatimati banaquin 
masá nuitumianan uni ꞌatimamia. 17 Ca uni itsibë nuibanani upiti 
ꞌiti ꞌunaníma. 18  Axa nun cushi ꞌaínbi ca Nucën Papa Diosmi racuët́i 
sinaníma.

19-20  Usa bana cama ca judíos unibunën cuanun Nucën Papa Diosan aín 
unicama cuënëo mia cëxa quixun cana nuna ꞌunanin. Aín bana ꞌinán cëma pain 
ꞌixun ca Nucën Papa Diosan judíos unicama ainan ꞌinun ꞌimia cëxa. Ainan 
ꞌimi tan cëxun ca uisaira cara ainan ꞌaish uni upí ꞌiti ꞌicë quixuan ꞌunánun 
aín bana judíos unicama ꞌinán cëxa. A bana isquin ca judíos unica main shima 
camabi unin ꞌunánti ꞌicën, uisairai ꞌi cara Nucën Papa Diosan iscëx atun nuitu 
upíma ꞌicë quixun.

Cristomi catamëcë unicamaxa Nucën Papa Diosan 
iscëx ꞌuchañuma ꞌicë ñuicë bana

21 Moisésnën usai judíos unicama ꞌiti cuënëo bana ꞌacë cupíma Cristo 
cupíshi ca usaira oquin Nucën Papa Diosan uni upí ꞌimia quixun ca bërí 
camabi unin upí oquin ꞌunánti ꞌicën. Ca usai ꞌiti ꞌicë quixun ca Moisés 
ꞌimainun an Nucën Papa Dios quicë bana uni ñuixuncë unica man ribi cuënëo‑
cëxa. 22  Camabi uni an Jesuc ris tomi cata më quin —aín quicë sabi oquin ca 
ꞌën ꞌucha cama tërëńti ꞌicë —quixun ꞌunáncë, acama ca Nucën Papa Diosan 
upí isia. Jesuc ris tomi cata mëcë cupíshi ca an judíos uni ꞌimainun judíosma 
uniribi upí isia. 23  Camabi unix ca Nucën Papa Diosan iscëx ꞌuchañu ꞌicën. 
Upíira ꞌinuan Nucën Papa Diosan unio ꞌaíshbi ca usama ꞌicën. 24 Usa ꞌicëbi ca 
Jesuc risto, camabi unin ꞌucha cupí bama ꞌaían, cupíoima ami cata më tiashi 
Nucën Papa Diosan nuiba quin aín ꞌucha tërëńquin uni ꞌucha ñuma isia. 25 Ami 
cata mëtía, uni aín ꞌucha cama tërëńcë ꞌinun ca camabi unin ꞌucha cupía Cristo 
bamanun Nucën Papa Diosan mënío cëxa. An Jesuc risto bamati mënío ꞌixun 
ca bëráma ꞌiá uniribi, axa sina natia Nucën Papa Diosan aín ꞌucha cama ashi‑
quin manu mia cëxa. Usaquin an ꞌá cupí ca camabi unin ꞌunánti ꞌicën, Nucën 
Papa Diosan ca asérabi upíira upí ꞌixun an usai ca ꞌiti ꞌicë quixun mënío sabi 
oquin ꞌaia quixun. 26 Usaribi oquin ca, Nucën Papa Diosan Jesuc risto bamati 
mënío ꞌixun, bërí ribi axa Jesuc ris tomi cata mëcë unicama aín ꞌucha cama 
tërëńquin manumia. Usaquin ꞌacë cupí ca camabi unin ꞌunánti ꞌicën, asérabi 
ca Nucën Papa Diosan upíira upí ꞌixun an usai ca ꞌiti ꞌicë quixun mënío sabi 
oquin ꞌaia quixun.

27 An usai ca uni ꞌiti ꞌicë quicë bana quicë sabi oquin ꞌacë uni, ax sapi ca rabíti 
ꞌicën, —ꞌën nuitu ca Nucën Papa Diosan upí isia —quixun sinani. Usa ꞌaínbi ca 
axa Jesuc ris tomi cata mëcë unin ꞌunania, —Jesuc risto cupíshi ca Nucën Papa 

Diosan ꞌë upí isia —quixun. Usaquin ꞌunani ca rabi tíma. 28 Cana nuna ꞌunanin, 
aín ñu upí ꞌacë cupíma, Jesuc ris tomi sinani ami cata mëcë cupíshi ca uni Nucën 
Papa Diosan aín ꞌucha cama tërëńquin an iscëx upí ꞌinun ꞌimia quixun.

29 ¿Nucën Papa Diosan cara judíos unica maishi aín uni ꞌimianan judíosma 
unica ma ribi aín uni ꞌimi tima ꞌic? Ca aturibi ainan ꞌimiti ꞌicën. 30 Nucën Papa 
Dios ax ca achúshi ꞌicën. An ca judíos unicama ꞌacë sa ribi oquin judíosma 
uniribi Jesuc ris tomi cata mëcë cupíshi, an iscëx aín nuitu upí ꞌinun ꞌimia. 
31 ¿Jesuc risto cupíshi cana ꞌën ꞌucha tërëńcë ꞌaish Nucën Papa Diosan iscëx 
upí ꞌai quixun sinán quin cara nuna Nucën Papa Diosan bana Moisésnën 
cuënëo ax ca cuatima ꞌicë quixun sinánti ꞌain? Usama ca. Jesuc ris tomi cata‑
më tishi cana nuna asérabi Nucën Papa Diosan bana quicë sabi oíira ꞌiti ꞌai 
quixun cana nuna unicama ñuixunin.

Amia catamëtia Nucën Papa Diosan Abraham upí isa

4  1 Usa ꞌain sapi cana nuna quiti ꞌain, ¿uisa cupí cara nucën rara Abraham a 
Nucën Papa Diosan upí isacëx? 2 Aín ñu ꞌacë cupía Nucën Papa Diosan upí 

iscë ꞌaish ca Abraham —ꞌëxbi cana upí ꞌai —quiax rabía ꞌitsíanxa. Usa ꞌaínbi ca 
Nucën Papa Diosan iscëx, a cupía Abraham rabíti ñu ꞌaíma ꞌiacëxa. 3 Abraham ñui 
ca Nucën Papa Diosan bana cuënëo ësai quia: “Ami sinán quian, an ca asérabi aín 
quicë sabi oquin ꞌati ꞌicë quixun ꞌunáncë ꞌaish ami cata mëcë cupí ca Nucën Papa 
Diosan Abraham upí isacëxa”. 4 Usa ꞌain ca ënëx ësa ꞌicën. An uni ñu mëëxuncë 
uni a ca an ñu mëëmicë unin cupíoia. A curíqui ax ca ꞌináin shi cëma ꞌicën, ax ca 
aín ñu mëëcë cupí ꞌináncë ꞌicën. 5 Usa ꞌaínbi ca axa ñu upí ꞌacëma ꞌaíshbi, Nucën 
Papa Diosan ca aín quicë sabi oquin ꞌaia quixun ꞌunani ami sináncë uni a Nucën 
Papa Diosan ainan ꞌimia, an ꞌuchañu unibi ami cata mëtia ainan ꞌimicë ꞌixun. 
6 Upí ñu ꞌananbi upíma ñu ꞌacë ꞌicëbi ca aín ꞌucha cama tërëńtancëxun Nucën Papa 
Diosan uni upí isia. Usaquian iscë unix ca cuëënia quiax ca David ësai quia cëxa:
 7 Ui unicama cara Nucën Papa Diosan tërëńquin aín ꞌucha manuia, 

acamax ca chuáma tani cuëënia. 8  Ui unicama cara Nucën ꞌIbu Diosan 
aín ꞌucha manuquin sinánmitëcënima, ax ca chuámarua tani cuëënia.

9 ¿Judíos unica maishi ñui cara David usai quiacëx? Usama ca. Judíosma unica‑
max ribi ca aín ꞌucha cama tërëńcë ꞌaish usai cuëënti ꞌicën. Cana nuna mitsu can, 
ax aín quicë sabi oquin ca Nucën Papa Diosan ꞌati ꞌicë quixun sinani ami cata‑
mëcë cupí ca Nucën Papa Diosan Abraham upí isacëxa. 10 ¿Uinsaran cara Nucën 
Papa Diosan a upí isacëx? ¿ꞌUnán tio ra cacë ꞌicë cara Abraham Nucën Papa Diosan 
upí isacëx? Usama ca. ꞌUnán tio ra ca cëma pain ꞌicëbi ca Nucën Papa Diosan a upí 
isacëxa. 11 Nucën Papa Diosan ca Abraham ami cata mëtia an upí iscë cupía ꞌunán‑
tio ra canun cacëxa. Usaquian Nucën Papa Diosan Abraham cá cupí cana nuna 
ꞌunanin, judíosma unicamax ca judíos unibu ꞌicë sa ri biti, ꞌunán tio ra ca cëma ꞌaíshbi 
Nucën Papa Diosmi cata mëcë ꞌaish Abra hamnën rëbún quisa ꞌicë quixun. 12 Judíos 
unicamax Abraham ꞌiása ri biti ꞌunán tio ra cacë ꞌaíshbi ca axa Abraham ꞌiása ri biti 
Nucën Papa Diosmi cata më cë cama axëshi asérabi Abra hamnën rëbúnqui ꞌicën.

An ca aín quicësabi oquin nu ainan ꞌinun iëḿiti ꞌicë quixun sináncë 
unishi ca Nucën Papa Diosan ainan ꞌinun iëḿia quicë bana

13  Nucën Papa Diosan ca Abraham ësaquin cacëxa: “Mi ꞌimainun min 
rëbún qui camax ca ꞌitsa ꞌaish ꞌënan ꞌianan ꞌën mi ꞌinánti me anu ꞌiti ꞌicën”. Axa 

usai ca uni ꞌiti ꞌicë quicë bana quicë sabi oquin ꞌacë cupíma asérabi ami cata‑
mëcë cupíshi ca Nucën Papa Diosan usaquin Abraham cacëxa. 14 Usai ca uni 
ꞌiti ꞌicë quicë bana quicë sabi oquin ꞌacë cupíshi unicama Nucën Papa Diosan 
iscëx upí ꞌaish ainan ꞌain ca, ami cata mëcë cupíshi ca Nucën Papa Diosan 
uni upí isia quicë bana ax cëmë ꞌitsíanxa. Usa ꞌain ca Nucën Papa Diosan 
aín rëbúnqui ñuiquin Abraham cá bana ax ñancáishi ꞌitsíanxa. 15 Cana nuna 
ꞌunanin, usai ca uni ꞌiti ꞌicë quicë bana atúan cuati, a ꞌaíma ꞌain ca anun uni 
ꞌuchoti bana ꞌaíma ꞌicën. Usa ꞌaínbi ca usai ca uni ꞌiti ꞌicë quicë bana ꞌunáncë 
ꞌixunbi axa quicë sabi oquin ꞌacëma ꞌaish uni ꞌuchocë ꞌiti ꞌicën.

16 Usa ꞌain ca Nucën Papa Diosan Abraham ꞌimainun aín rëbún qui ca maxa 
atun ñu ꞌacë cupíma ami cata më tíshi asérabi ainan ꞌiti mënío cëxa. Judíos 
unibu, an atun cuati bana quicë sabi oquin ꞌacë, a unica mai shima, uicamax 
cara Abraham ꞌicë sa ri biti Nucën Papa Diosmi cata mëtia, a camabi ca Nucën 
Papa Diosan ainan ꞌinun ꞌimia. Usa uni ꞌaish cana nuna nuca max ribi Abra‑
hamnën rëbún quisa ꞌain. 17 Nucën Papa Diosan bana a ñuiquian cuënëo ax 
ca ësai quia: “Mi cupía min rëbúnqui ꞌitsaira ꞌinun cana mi aín rarami ꞌinun 
ꞌimin”. Usaquin ca Nucën Papa Diosan amia cata mëcë ꞌixun Abraham cacëxa. 
Nucën Papa Dios ax ca an uni bama cëbi tsótë cënun baís qui miti ꞌianan an aín 
sina nëinshi, ꞌaíma ꞌicëbi, ñu uniocë a ꞌicën.

18  Nucën Papa Diosan “Min rëbúnqui ca ꞌaisa maira uni ꞌiti ꞌicë” quixun 
cacëxun ca Abra hamnën sinán cëxa, Nucën Papa Diosan ꞌë cacë sabi oi ca ꞌën 
rëbúnqui ꞌaisa maira ꞌiti ꞌicë quixun. Uisai cara usai ꞌiti ꞌicë quixun ꞌunán‑
quin mabi ca ami cata më quin, Nucën Papa Dios quicë sabi oi ca ꞌiti ꞌicë quixun 
sinán cëxa. 19 Abraham cien bari tia ñusa ꞌaish cushima ꞌimainun ca aín xanu 
Sara axribi xëni ꞌaish tuati sama ꞌiacëxa. Usa ꞌixunbi ca Abra hamnën —uisa 
ꞌaish carana bëchi cëñu ꞌiti ꞌai —quixun ꞌunán quin mabi —Nucën Papa Diosan 
ꞌë cacë sabi oi ca asérabi ꞌiti ꞌicë —quixun sinán cëxa. 20  Usai ca ꞌitima ꞌicë 
quixun sinán quinma, Nucën Papa Diosan ca asérabi aín quicë sabi oquin ꞌati 
ꞌicë quixun sinani ami cata më quin ca Abra hamnën Nucën Papa Dios rabia‑
cëxa. 21 Rabi quin ca, an ca asérabi cushi ꞌixun ax quicë sabi oquin ñu ꞌati ꞌicë 
quixun sinán cëxa. 22  Usai ꞌía ax ami cata mëcë cupíshi ca Nucën Papa Diosan 
Abraham asérabi upí uni ꞌicë isacëxa.

23 An iscëx ca ami cata mëcë cupí Abraham upí uni ꞌicë quixun cuënëomia 
ꞌaínbi ca a banax Abra ha mishi ñuiquinma, 24  nuribi ñuiquin Nucën Papa 
Diosan aín uni cuënëomia ꞌicën. Usa ꞌain cana nuna Nucën Papa Dios, an 
Nucën ꞌIbu Jesús bama cëbi baís quimia, an ca ami cata mëcë cupíshi nu upí 
isia quixun ꞌunánti ꞌain. 25  Nucën Papa Diosan ca nun ꞌucha cama tërëńcë 
ꞌaíshnu upí ꞌinúan bamanun ꞌimi tan cëxun Jesuc risto baís qui mia cëxa. An 
usoquin ꞌá ꞌaínnu ami cata mëtia ca Nucën Papa Diosan nu upí isia.

Jesucristomi catamëcë cupía uni Nucën Papa Diosan 
iscëx upí ꞌaish xënibua ꞌaínbi abë ꞌiti bana

5  1 Usai nux Nucën ꞌIbu Jesuc ris tomi cata mëcë ꞌicë, a cupí ca Nucën Papa 
Diosan nu upí isia. Usaquian iscëx cana nuna abë upí ꞌain, Jesuc risto 

cupí. 2  Jesuc ris tomi cata mëcë cupíshi cana nuna uisaira oquin cara Nucën 
Papa Diosan nu nuiba quin nu ainan ꞌinun ꞌimia quixun ꞌunanin. Usoquin 
ꞌunani cuëën quin cana nuna, nux cana nuna Nucën Papa Diosnan ꞌaish aín 

nëtënu abë ꞌiti ꞌai quixun ꞌunanin. 3  Usaquin sinán quin cana nuna uisai cara 
ñu ꞌicë bë tanbi ami sinánti ëníma cuëënin. Cana nuna ꞌunanin, tëmë ra quinbi 
tanshi quin cana nuna upiti Jesuc ris tomi cata mëti ꞌunánti ꞌai quixun. 4 Tëmë-
raíbi an ꞌimicëx masá nuitu tima ami cata mëcë ꞌaish cana nuna Nucën Papa 
Diosan iscëx upí ꞌain. An iscëx upí ꞌixun cana nuna ꞌunánti ꞌain, asérabi cana‑
nuna aín nëtënu abë ꞌiti ꞌai quixun. 5  An ca —asé rabi camina ꞌëbë ꞌiti ꞌai 
—quixun caquin nu para níma. An ca aín Bëru Ñunshin Upí nubë ꞌinun nu 
ꞌinánxa. Nubë ꞌixun ca nu ꞌunánmia uisaira oquin cara Nucën Papa Diosan nu 
nuibatia quixun. An ca asérabi nu nuibatia quixun ꞌunán quin cana nuna, nux 
cana nuna asérabi aín nëtënu abë ꞌiti ꞌai quixun ꞌunanin.

6 Nucën Papa Diosan nu nuiba quin mënío sabi oi ca, nuxbi nun ꞌucha tërëni 
iët́ima ꞌaínbi Cristo aín bamati nëtë ucëbë, unicaman ꞌucha tërëńux bama‑
cëxa. 7 Uinu ꞌicë uníxbi ca bëtsi uni cupí bama tima ꞌicën, ax upí uni ꞌaínbi. 
Usa ꞌaínbi sapi ca asérabi upí uni ꞌicë axa bamati rabanan cuni bëtsi uni 
bamati ꞌicën. 8  Usa ꞌaínbi ca Nucën Papa Diosan nuxnu ꞌuchañu ꞌicëbi nu 
nuiba quin nun ꞌucha tërëńuxa Cristo bamanun mënío cëxa. Usaquian mënío 
sinán quin cana nuna ꞌunanin, uisaira oquin cara nu nuibatia quixun. 9 Cristo 
bama cupí nun ꞌucha tërëńcë ꞌaish cana nuna Nucën Papa Diosan iscëx upí 
ꞌain. Usa ꞌaish cana nuna anúan Nucën Papa Diosan camabi unin ñu ꞌacë isti 
nëtën an iscëx upí ꞌaish asérabi ꞌucho cëma ꞌiti ꞌain. 10 Nuxnu ꞌati ma quinshi 
sinani ami sinán cëma ꞌicëbi ca aín Bëchicë bama cupí Nucën Papa Diosan 
nun ꞌucha tërëńquin nu nuiba quin ainan ꞌimiaxa. Nu nuiba quin ainan ꞌimicë 
ꞌicë ca Jesuc risto bamaxbi baís quicë ax nubë ꞌixun nuxnu asérabi upí ꞌinun nu 
ꞌimia. 11 Usaquin ꞌimicëx cana nuna —Nucën ꞌIbu Jesuc risto a cupí cana Nucën 
Papa Diosnan ꞌaish abë upí ꞌai —quixun ꞌunani cuëë inra cuëënin.

Adán ꞌiá ꞌimainun Jesucristo usai ꞌiá bana
12  Usa ꞌain ca an pain ñu ꞌatima ꞌá achúshi uni a cupíshi camabi unin ñu 

ꞌatima ꞌati ꞌunán quin ꞌaia. Aín ꞌucha cupí ca a uni bama cëxa. A uníxa ꞌatima 
ñu ꞌatancëx bama ꞌain ca camabi uni atun ꞌucha cupí aín bamati nëtë ucëbë 
Nucën Papa Diosbë ꞌitimoi bamaia. 13  Unían ax quicësa oquin ꞌati bana ꞌaíma 
pan ꞌaínbi ca unin ñu ꞌatima ꞌati ꞌunán cëxa. Usa ꞌaínbi ca ax quicë sabi oquin 
ꞌati bana ꞌaíma ꞌain, anun uni ꞌuchoti bana ꞌaíma ꞌiacëxa. 14  Usa ꞌaínbi ca 
Moisés ꞌaíma pan ꞌain Adanën rëbún qui cama ꞌucha tancëx bama cëxa, Adanëxa 
Nucën Papa Diosan cacësa oi ꞌima ꞌuchá sari ꞌimabi. Adán cupía camabi uni 
ꞌuchacë ꞌaínbi ca axa a caxu uti a cupíira camabi unin ꞌucha tërëńcë ꞌiti ꞌicën.

15  Adán cupía unicama ꞌuchañu ꞌaínbi ca Nucën Papa Diosan a ꞌucha‑
cama tërëńcë ꞌinun mënío cëxa. Adanëxa Nucën Papa Diosmi ꞌuchacë cupí 
ca ꞌaisa maira uni Nucën Papa Diosbë ꞌitimoi bamaia. Usa ꞌaínbi ca achúshi 
uni, Jesuc risto, a cupía ꞌaisa maira uni cupíoima abë nëtët́imoi ꞌinun Nucën 
Papa Diosan mënío cëxa. 16  Achúshi uníxa ꞌucha cupí ca camabi uni Nucën 
Papa Diosbë ꞌitimoi bamati ꞌiacëxa. Usa ꞌaínbi ca Nucën Papa Diosan atun 
ꞌucha cama ꞌitsaira ꞌicëbi acama tërëńquin nëtët́imoi abë ꞌinun uni iëḿia, cupí 
ñucá quin mabi. Adanëxa ꞌucha tancëx bama ꞌaían camabi uni usari biti ꞌucha 
ꞌaínbi ca Cristo cupíira, atun ꞌucha cama tërëńcë ꞌaish, abë upí ꞌinun Nucën 
Papa Diosan uni ië́mia. 17 Achúshi unia ꞌuchá cupí ca camabi uni ꞌuchañu 
ꞌaish Nucën Papa Diosbë ꞌitimoi bamaia. Usa ꞌaínbi ca uicama cara Nucën 

Papa Diosan nuiba quin atun ꞌucha tërëńquin upí isia, acamax Jesuc risto cupí 
bëtsi sinánñu ꞌixun, upí ñu ꞌatancëx Nucën Papa Diosbë nëtët́imoi aín nëtënu 
ꞌiti ꞌicën.

18  Ënëx ca ësa ꞌicën. Adán cupía camabi uni ꞌuchocë ꞌaínbi ca Nucën ꞌIbu 
Jesuc ris tonën bama quin camabi uníxa ꞌucho cëma ꞌianan Nucën Papa Diosnan 
ꞌinun mënío cëxa. 19 Achúshi uni, Adán, axa Nucën Papa Dios quicë sabi oi 
ꞌiáma cupí ca ꞌaisa maira uni ꞌuchañu ꞌicën. Usa ꞌaínbi ca bëtsi uni, Jesuc‑
risto, axira Nucën Papa Dios quicë sabi oi ꞌiá cupí ꞌaisa maira uni Nucën Papa 
Diosan upí isia.

20 Unían —nux cana nuna ꞌucha ñuira ꞌaish upíma ꞌai —quixun ꞌunánun ca 
Nucën Papa Diosan uisai cara uni ꞌiti ꞌicë quicë bana Moisés cuënëo mia cëxa. 
ꞌUcha ñuira ꞌicëbi uni nuibai ra quin ca Nucën Papa Diosan atun ꞌucha cama 
tërëńcë ꞌinun mënío cëxa. 21 Usoquin mëníocëx ca camabi uni aín ꞌucha cupí 
Nucën Papa Diosbë ꞌitimoi bamati ꞌaíshbi Nucën ꞌIbu Jesuc risto cupí aín ꞌucha 
tërëńcë ꞌianan bëtsi sinánñu ꞌixun upí ñu ꞌatancëx Nucën Papa Diosan nëtënu 
abë xënibua ꞌaínbi ꞌiti ꞌicën.

Ainan ꞌaish ꞌuchatëcënuxma Cristo cupí Nucën Papa Diosnan ꞌiti bana

6  1 ¿Nux ꞌucha ñuira ꞌicëbi ca Nucën Papa Diosan Jesuc risto cupí nu upí isia 
quixun sinani cara nuna uisari quiti ꞌain? ¿Nucën Papa Diosan nu nuiba‑

quin nun ꞌucha tërëńtëcënun cara nuna amiribi amiribi ꞌuchati ꞌain? 2  Usama 
ca. Nun ꞌucha cupí Jesuc risto bama ꞌain cana nuna nux ꞌucha të cë nuxma abë 
bama cësa ꞌain. Usa ꞌaish cana nuna unin bama quin aín ꞌucha ashi quin ëncësa 
usaribi ꞌain. ¿Usa ꞌaish cara nuna uisa cupí ꞌuchaíshi tsóti ꞌain? 3  Cana nuna 
usai ꞌitima ꞌain. ¿Jesuc ris tonën uni ax ca nashi micë ꞌaish ꞌucha të cën timoi 
Cris tobë bama cësa ꞌicë quixun cara mina ꞌuna niman? 4 Nux nashi micë ꞌaish 
cana nuna Jesuc risto, nun ꞌucha cupí bama ꞌain ꞌucha të cën timoi abë bama‑
cësa ꞌian. Usa ꞌaish cana nuna bama cëbia Nucën Papa Diosan Jesuc risto, aín 
cushínbi baís quimia cupí, usaribi ꞌaish bëtsi sinánñu ꞌianan bëráma ꞌicësai 
ꞌitë cën tima oquin Nucën Papa Diosan ꞌimicë ꞌain.

5  Nubëa Cristo ꞌain cana nuna abë bama cësa ꞌaish axa bama tancëx bëtsi 
ꞌinun baís qui cë sa ribi ꞌiti ꞌain. 6  Cana nuna ꞌunanin, Cris to nanma pain ꞌixun 
cana nuna ënquinma nux cuëën cësa oquinshi ñu ꞌatima ꞌacën. Usa ñu sinán‑
të cë nu xunma cana nuna Cris tobë bama cësa ꞌixun ꞌuchati sinán të cën tima ꞌain. 
Uni bamacë an ca ñu ꞌaisama ꞌati sinán të cë nima. Usaribi oquin cana nuna nux 
Cris tobë bama cësa ꞌixun ñu ꞌatima ꞌatë cënti sinán tima ꞌain. 7 Usa ꞌaish cana‑
nuna unían bama quin aín ꞌucha ashi quin ëncësa usaribi ꞌain. 8-9 Cana nuna 
ꞌunanin, bamaxbi baís quia ꞌaish ca Cristo uínsaran nëtëńbi bama të cën tima 
ꞌicën. Axa bama të cënti ca ꞌaíma ꞌicën. —Usa ca —quixun ꞌunán quin cana nuna 
ësaquin ribi ꞌunanin, nun ꞌucha cama ëni Cris tobë bama cësa ꞌaish cana nuna abë 
baís qui cësa ꞌaish xënibua ꞌaínbi abë ꞌiti ꞌain. 10 Cristo ax ca camabi unían ñu 
ꞌatima ꞌacë cama nëtëńux achú shi tishi bama cëxa. Bama tancëx, bama të cën timoi 
baís quia ꞌaish ca ax Nucën Papa Dios cuëën cë sabi oíira ꞌia. 11 Usari biti camina 
mitsux Cris tobë bama cësa ꞌixun mitsun ꞌucha ashi quin ëncë ꞌaish, abë baís‑
qui cësa ꞌaish Jesuc risto ꞌicë sa ri biti Nucën Papa Dios cuëën cë sabi oíira ꞌiti ꞌain.

12  Usa ꞌixun camina ꞌuchañu ꞌaish ꞌatima sinánñu ꞌixun mitsun sinán cësa 
oquinshi ꞌaisama ñu ꞌatima ꞌain. 13-14 Cris to nanma ꞌixun uisa ñu cara ꞌatima 

ꞌicë quixun ꞌunán quinbi ꞌá ꞌaíshbi camina Cristo cupí Nucën Papa Diosan uni 
ꞌaish usai ꞌiman. Usa ꞌaish camina mitsux Nucën Papa Diosbë ꞌitimoi bamati 
ꞌiá ꞌaíshbi bërí aín uni ꞌaish ax cuëën cë sabi oi ꞌiti ꞌain. Usa ꞌixun camina 
mitsun mëcën, mitsun taë, mitsun nami cama anun ñu ꞌaisama ꞌaquinma 
Nucën Papa Dios cuëëncë ñuishi ꞌati ꞌain.

An ñu mëëmicë unin uni ñu mëëxuncësaribi oquin ꞌuchañu 
unin ñunshin ꞌatimanën ꞌapu ñu mëëxuncë bana

15 ¿Axa quicë sabi oínu ꞌiti bana quicë sabi oquinu ꞌacë cupíma ami cata më‑
tiaishi ca Nucën Papa Diosan ꞌën ꞌucha cama tërëńti ꞌicë quixun sinán quin, 
cara nuna amiribi amiribi ꞌaisama ñu ꞌatë cënti ꞌain? Cana nuna ꞌatima ꞌain. 
16  Camina upí oquin ꞌunanin, mitsun uni itsi —ꞌëx cana min uni ꞌiisa tani 
—quixun catan cëxun camina aín uni ꞌixun ax quicë sabi oquinshi ñu ꞌaxunti 
ꞌain. Usari biti ca uni ñunshin ꞌati manën ꞌapu cuëën cësa oquinshi ꞌacë ꞌaish 
aín uni ꞌicën. Aín uni ꞌaish ca Nucën Papa Diosbë ꞌitimoi bamati ꞌicën. Usa 
ꞌaínbi ca uni itsix Nucën Papa Dios cuëën cë sabi oquin ꞌacë ꞌaish aín uni ꞌianan 
an iscëx upí ꞌicën. 17-18  Mitsux ñunshin ꞌati manën ꞌapu cuëën cësa oquinshi 
ꞌacë ꞌiá ꞌaíshbi camina bërí usama ꞌain. Camina a aín unicaman mitsu ꞌunán‑
micë bana Cristo ñuicë sinánan a bana quicë sabi oquin ꞌain. Mitsun ñu ꞌatima 
ꞌácama ëncë ꞌixun camina Nucën Papa Dios cuëën cë sabi oquin ñu upíshi ꞌain. 
Usaquinmi ꞌaia mitsu ꞌunán quin cana cuëën quin Nucën Papa Dios —asábi ca 
—quixun cain. 19 Mitsúxmi unin sinán cësa oquin sináncë ꞌicë cana mitsúnmi 
cuaisa banáinshi mitsu ñuixunin. Bëráma camina mitsun mëcën, mitsun taë, 
mitsun nami cama anun ñu ꞌatima ꞌatishi sinán quin usoquinshi ꞌacën. Usoquin 
ꞌá ꞌixunbi camina bërí mitsun mëcën, mitsun taë, mitsun nami cama anun ñu 
upíshi ꞌati sinán quin usoquinshi ꞌati ꞌain, usaquinmi ꞌacëbëa Nucën Papa Dios 
cuëënun.

20  Ñu ꞌatima ꞌatishi sináncë ꞌixun camina mitsun bëráma Nucën Papa 
Dios cuëën cë sabi oquin ꞌati sinánma ꞌain. 21 Ñancábi camina usa ñu ꞌacën. 
Mitsúxmi usai ꞌiá sinani camina bërí rabinin. Usa ñucama ꞌati an ëncëma 
unix ca usabi ꞌaish ashiti Nucën Papa Diosbë ꞌitimoi bamati ꞌicën. 22  Mitsúnmi 
ñu ꞌatima ꞌatë cën xunma ꞌanun Nucën Papa Diosan ꞌimicë ꞌixun camina ax 
cuëën cë sabi oquin ꞌain. Usoquin ꞌaia ca Nucën Papa Diosan mitsu an iscëxmi 
upí ꞌinun ꞌimia. ꞌImianan ca nëtët́imoimi abë ꞌinun mitsu ꞌimia. 23 Aín ꞌucha 
cupí ca uni iët́imoi bamati ꞌicën. Usa ꞌaínbi ca axa aín ꞌucha tërëńun Nucën 
ꞌIbu Jesuc ris tomi cata mëcë unicama a abë xenibua ꞌaínbi ꞌinun Nucën Papa 
Diosan iëḿia.

Usai ca uni ꞌiti ꞌicë quicë bana

7  1 ꞌËn xucëántu, mitsún ribi a bana ꞌunáncë ꞌixun camina ꞌunanin, bama‑
cëma pain ꞌixuinshi ca unin atúan ax quicë sabi oquin ꞌati bana axa 

quicë sabi oquin ꞌati ꞌicë quixun. Bamaxun cuni ca a bana quicë sabi oquin 
ꞌatima ꞌicën. 2  Ësa ca. Nun ax quicë sabi oquin ꞌati bana ca quia, bënëñu xanun 
ca aín bënë bama cëma pain ꞌicë ëntima ꞌicën. Aín bënë bama cëbë cuni ca 
bënu tisa tani bënuti ꞌicën. 3 Aín bënë bama cëma ꞌaían bëtsi unibë ꞌiti ca ꞌucha 
ꞌicën. Usa ꞌaínbi ca aín bënë bama cë bëtan ꞌaisa tanquin uni itsi bënëoti ꞌicën. 
Usaquian bënëoti ca ꞌuchama ꞌicën. 4  ꞌËn xucëántu, usaribi camina mitsux 

ꞌain. Usai uni ꞌiti bana quicësa oíshi ꞌiá ꞌaíshbi camina bërí abë axa bamaxbi 
baís quicë Cristo ami cata mëti, aín bana quicë sabi oíshi ꞌin. Usa ꞌixun camina 
ax cuëën cë sabi oi ꞌiquin Nucën Papa Dios cuëënmin. 5  Ainanma pain ꞌaish 
nux cuëën cë sabi oi ꞌiquin cana nuna, ñu ꞌatima ꞌati ca ꞌaisama ꞌicë quicë bana 
ꞌunán xunbi nun sinan upíma ꞌixun, usa ñu ꞌacën. Usa ñu ꞌacë ꞌaish cana‑
nuna Nucën Papa Diosbë ꞌitimoi bamati ꞌiacën. 6  Usai ꞌiá ꞌaíshbi cana nuna 
nun, ax quicë sabi oquin ꞌati bana axa quicë sabi oquin ꞌacë cupíma, Cris tomi 
cata më tishi ainan ꞌixun aín Bëru Ñunshin Upitan sinán mi cëxun bëtsi oquin 
sinán quin Nucën Papa Dios cuëën cë sabi oquinshi ꞌain.

Nun sinán upíma cupí cananuna ꞌatima ñu ꞌai quicë bana
7 A bana, uisa ñu cara ꞌati ꞌicë, uisa ñu cara ꞌatima ꞌicë quicë, a bana cama 

ca asábi ꞌicën. A bana ꞌaíma ꞌain cana nuna uisa ñuxira cara ꞌatima ꞌicë quixun 
ꞌunánma ꞌitsían. A bana “mix camina bëtsi unin ñu minan ꞌinun cuëëncë 
ꞌitima ꞌai” quicëma ꞌain cana nuna usai ꞌiti ca ꞌaisama ꞌicë quixun ꞌunánma 
ꞌitsían. 8  A bana usai ca uni ꞌitima ꞌicë quicë, ax asábi ꞌaínbi cana nuna nun 
sinan upíma ꞌaish, a bana ꞌunáncë ꞌaíshbi usai ꞌicë cupí ꞌuchoti ꞌiacën. A 
bana, usai ca uni ꞌitima ꞌicë quicë, ax ꞌaíma ꞌain ca anun nu ꞌuchoti bana 
ꞌaíma ꞌitsíanxa. 9 ꞌËn uisa ñu cara ꞌati ꞌicë, uisa ñu cara ꞌatima ꞌicë quicë bana 
ꞌunánma ꞌixun cana ñu ꞌaisama ꞌaquinbi usaquin ꞌati ca ꞌaisama ꞌicë quixun 
ꞌunánma ꞌain. Usai ꞌitan cë xunbi cana a bana ꞌunáncën. ꞌUnán quin cana ñu 
ꞌatima ꞌati ax ca ꞌuchaira ꞌicë quixun ꞌunán xunbi ꞌacë ꞌaish ꞌën ꞌucha cupí 
Nucën Papa Diosbë ꞌitimoi bamati ꞌiacën. 10 Ësa ca. A isía ax cuëën cë sabi oi, 
usai aín uni ꞌinuan Nucën Papa Diosan ꞌinan bana, ax quicë sabi oi ꞌicëma 
cupí ꞌuchocë ꞌaish cana Nucën Papa Diosbë ꞌitimoi bamati ꞌiacën. 11 A bana 
quicë sabi oquin ꞌai cana ꞌucha tima ꞌai quixun sina níbi a bana quicë sabi oíira 
ꞌicëma ꞌixun cana, uisaira carana ꞌuchai quixun sinani bënëácën. A bana 
asábi ꞌaínbi a bana cupí ꞌuchocë ꞌaish cana Nucën Papa Diosbë ꞌitimoi bamati 
ꞌiacën.

12  Usa ꞌain cana nuna ꞌunanin, nun ax quicë sabi oquin ꞌati banax ca upí 
ꞌicën, a bana uisa ñu cara ꞌati ꞌicë, uisa ñu cara ꞌatima ꞌicë quicë, ax ca asérabi 
upí ꞌicën. 13  ¿A bana asérabi upí ꞌaínbi cara nuna a bana cupí Nucën Papa 
Diosbë ꞌitimoi bamati ꞌain? Usama ca. Nun sinan upíma ꞌixun ñu ꞌatima ꞌai 
cana nuna Nucën Papa Diosbë ꞌitimoi bamati ꞌiacën. Usai ꞌiquin cana nuna 
ꞌunáncën, ꞌuchati ca ꞌaisama ꞌicë quixun. Usa ꞌixun cana nuna uisa ñu cara 
upí ꞌicë, uisa ñu cara ꞌaisama ꞌicë quicë bana axa asérabi ꞌaínbi ax quicë sabi 
oquin ꞌacëma ꞌaish cana nuna ꞌaisama ꞌai quixun ꞌunáncën.

14  Cana nuna ꞌunanin, a bana uisa ñu cara ꞌati ꞌicë, uisa ñu cara ꞌatima 
ꞌicë quicë, ax ca upí ꞌicë quixun. A bana asábi ꞌaínbi cana nuna Jesuc ris to‑
nanma ꞌaish nun sinan ꞌaisama ꞌixun ñu ꞌatima ꞌatishi sináncën. 15  Upí ñu 
ꞌaisa tanquinbi cana nuna nun sinan upíma ꞌixun ꞌaiman. A ꞌaquinma cana‑
nuna a nun ꞌaisama tancë ñu a ꞌain. Uisa ꞌixun carana ꞌën a ꞌaisa tancë ñu upí 
ꞌaquinma a ꞌën ꞌaisama tancë ñu ꞌatima a ꞌai quixun cana ꞌuna niman. 16  Ñu 
ꞌaisama ꞌacë ꞌixunbi, usaquin ñu ꞌati ca ꞌaisama ꞌicë quicë bana ꞌunán quin, 
ꞌën usa ñu ꞌaisama tania isquin ca unin ꞌunánti ꞌicën, ꞌën sináncëx ca a bana 
upí ꞌaish cuati ꞌicë quixun. 17 ꞌAisama tanquinbi cana nuna ñu ꞌatima ꞌain, 
nun sinan upíma cupí. 18  Ënëx ca ësa ꞌicën. Cana nuna ꞌunanin, nun sinan 

upíma ꞌixun cana nuna ñu upí ꞌatima ꞌain. Ñu upíshi ꞌaisa tanquinbi cana nuna 
nun sinan upíma ꞌixun ꞌaiman. 19 Nun ꞌaisa tancë ñu upí a cana nuna ꞌaiman. 
Nun ꞌaisama tancë ñu ꞌatima a cana nuna ꞌain. 20 Nun ñu ꞌatima ꞌatë cëin sama 
tanquinbi ꞌacë ax ca nunbi cuëën quin ꞌacëma ꞌicën. Nun sinan upíma ꞌixun 
ꞌacë ca ax ꞌicën.

21  Nun ꞌunáncëx ca ësa ꞌicën: Ñu upíshi ꞌati sinán quinbi cana nuna 
bënëńquinshi ñu ꞌatima ꞌatë cënin. 22  Nun nuitu mëu cana nuna asérabi Nucën 
Papa Dios cuëën cë sabi oquin ꞌaisa tanin, axa usaínu ꞌinun quicë bana ca upí 
ꞌicë quixun ꞌunán quin. 23  Usaquin ꞌunán quinbi cana nuna nun sinan ꞌatima 
ꞌixun bëtsi oquin sinanin. Usaquin sinán quin cana nuna ñu ꞌatima ꞌatë cënti 
sinanin. Sinán tan cëxun cana nuna ꞌatë cënin.

24 Usa ꞌaish cana nuna masá nuituirai sinán cas main. ¿Nun sinan upíma ꞌaish 
Nucën Papa Diosbë ꞌitimoi bamaima ꞌinun cara uin nu iëḿiti ꞌic? 25  An nu 
iëḿiti ax ca Nucën Papa Dios ꞌicën, Nucën ꞌIbu Jesuc risto cupí. An ca nu 
iëḿiti ꞌicë quixun ꞌunán quin cana nuna —asábi ca —quixun cain. Usa ꞌain 
cana nuna ꞌunanin, Nucën Papa Dios cuëën cë sabi oquin ꞌati ꞌixunbi cana nuna 
nun sinan upíma ꞌixun ñu ꞌatima ꞌain. Usaquin ꞌaxunma ꞌanun ca Nucën Papa 
Diosainshi nu iëḿiti ꞌicën.

Aín Bëru Ñunshin Upitan ꞌimicëx́a Nucën Papa 
Diosan unicama bëtsi sinánñu ꞌiti bana

8  1 Usa ꞌain ca uicamax cara Cristo Jesús abë ꞌicë, acama Nucën Papa 
Diosan ꞌuchoima. Usa unicamax ca Cris to nanma uni ꞌicësai ax cuëën cë‑

sa rishi ꞌima, Nucën Papa Diosan Bëru Ñunshin Upitan sinán mi cë sabi oi ꞌia. 
2  Nuxnu ami cata mëcë ꞌaish Cristo Jesúsbë achú shisa ꞌicë ca aín Bëru Ñunshin 
Upí nubë ꞌixun ñu ꞌatima, a ꞌaia uni Nucën Papa Diosbë ꞌitimoi bamati, a ꞌatë‑
cën xunma ꞌanun nu ꞌimiaxa. 3  Uisa ñux cara ꞌati ꞌicë, uisa ñux cara ꞌatima 
ꞌicë quicë bana a ꞌunán quinbi ca aín sinan upíma ꞌixun unin a bana quicë‑
sabi oquin ꞌatima ꞌicën. Usa ꞌaínbi ca unían a bana quicë sabi oquin ꞌanun 
quixun Nucën Papa Diosan aín Bëchicë, nusa ribi uni ꞌinun, xuacëxa. Xutan‑
cëxun ca aín Bëchicë, ꞌucha ñuma ꞌaíshbia camabi unin ꞌucha cupí bamanun 
ꞌimi quin uni, aín ꞌucha cama tërëánan ꞌucha të cëanxma ꞌinun mënío cëxa. 
4 Nuxnu uisa ñu ꞌati cara upí ꞌicë quicë banaxa quicë sabi oquin ꞌanan, nunbi 
ꞌatima ñu ꞌati sinán quinbi tënë quin a ꞌaíma, Nucën Papa Diosan Bëru Ñunshin 
Upitan sinán mi cë sabi oi ꞌinun ca aín Bëchicë bamanun Nucën Papa Diosan 
ꞌimia cëxa.

5  An Jesuc ris tomi sinán quinma aín cuëën cësa oquinshi ꞌati sináncë unin 
ca ënë nëtënu ꞌicë ñuishi ꞌati sinania. Usa ꞌaínbi ca axa Jesuc ris tomi sináncë 
unin Nucën Papa Diosan Bëru Ñunshin Upitan sinán micë ꞌixun an sinán mi cë‑
sabi oíshi ꞌiti sinania. 6 An Nucën Papa Dios cuëën cësoi ꞌiti sinán quinma ënë 
nëtënu ꞌicë ñuishi sináncë uni, ax Nucën Papa Dios nanma ꞌaish abë ꞌitimoi 
bamati ꞌicën. Usa ꞌaínbi ca an Nucën Papa Diosan Bëru Ñunshin Upitan sinán‑
mi cë sabi oíshi ꞌiti sináncë uni, ax Nucën Papa Diosbë upí ꞌaish abë nëtët́imoi 
tsóti sinani chuá marua tani cuëënia. 7 An ënë nëtënu ꞌicë ñuishi sináncë uni 
an ca Nucën Papa Dios cuëën cë sabi oi ꞌiti sina nima. Usa ꞌixun ca asérabi aín 
bana ꞌunán cëma ꞌaish ami nish cësa ꞌixun añu ñu cara ꞌaisa tania a ñu ꞌaia. 
Usaquin ꞌaquin ca Nucën Papa Diosan bana cuai sama tanan a bana quicë sabi 

oquin ꞌaima. 8  Usa ꞌain ca axa ënë nëtënu ꞌicë ñuishi sinani atun cuëën cësa 
oíshi ꞌicë unicama an Nucën Papa Dios cuëë mima.

9 Usa ꞌaínbi camina mitsux usama ꞌain. Nucën Papa Diosan Bëru Ñunshin 
Upí mitsubë ꞌain camina an ënë nëtënu ꞌicë ñuishi sináncë unin sinán cësa 
oquin sinán quinma, Nucën Papa Diosan Bëru Ñunshin Upitan sinán mi cë‑
sabi oquinshi sinanin. Uicamax cara aín Bëru Ñunshin Upíñuma ꞌicë, acamax 
ca Cris to nanma ꞌicën. 10  Aín ꞌucha cupí ca camabi uni bamaia. Usa ꞌaínbi 
camina mitsux, Cristo mitsubë cupí, Nucën Papa Diosan iscëx upí ꞌain. Usa 
ꞌain ca mitsun namíxa bama cë bëbi mitsun bëru ñunshin bama timoi Nucën 
Papa Diosbë ꞌiti ꞌicën. 11 Nucën Papa Dios, an Jesús bama cëbi baís quimia, aín 
Bëru Ñunshin Upí mitsubë ꞌixun ca an Cristo Jesús bama cëbi baís quimia anbi 
mitsu ribi bama cëbi Cristo utëcën cë bëtan baís qui miti ꞌicën, aín Bëru Ñunshin 
Upí mitsubë ꞌain.

12  ꞌËn xucëántu, mitsu cana cain, nux Jesuc ris tonan ꞌaish aín Bëru Ñunshin 
Upí nubë ꞌain cana nuna ënë nëtënu ꞌicë ñuishi sinani nux cuëën cësa oi ꞌitima 
ꞌain. 13  Axa ënë nëtënu ꞌicë ñuishi sinani aín cuëën cësa oíshi ꞌicë uni ax ca 
Nucën Papa Dios nanma ꞌaish abë ꞌitima ꞌicën. Usa ꞌaínbi ca an Nucën Papa 
Diosan Bëru Ñunshin Upitan sinán mi cë sabi oquin ñu ꞌatima ꞌati ëncë uni, ax 
cuni ainan ꞌaish Nucën Papa Diosbë ꞌiti ꞌicën.

14 Uicaman cara an sinán mi cëxun Nucën Papa Diosan Bëru Ñunshin Upitan 
sinán mi cë sabi oquin ꞌaia, acamax ca asérabi Nucën Papa Diosan bëchicë 
ꞌicën. 15  Usa uni camina mitsux ꞌain. Mitsu aín bëchicë ꞌimi quin ca Nucën 
Papa Diosan mitsúxmi bëráma ꞌiása ri biti mitsun ꞌucha cupí ami racuët́ëcënun 
ꞌimi cëma ꞌicën. Aín Bëru Ñunshin Upí an ca, ainan ꞌaish cuëën quinu Nucën 
Papa Dios, Paponun nu ꞌimia. 16  Aín Bëru Ñunshin Upitanbi ca nun nuitu 
mëúxun nu ꞌunánmia, nux cana nuna asérabi Nucën Papa Diosan bëchicë 
ꞌai quixun. 17 Aín bëchicë ꞌicë ca Nucën Papa Diosan ax quicë sabi oquin nu 
ꞌaquianan aín nëtënu abë ꞌinun nu ꞌimiti ꞌicën. Ainan ꞌicë ca Nucën Papa 
Diosan Cris to sa ribi nu ꞌimiti ꞌicën. Cris tonan ꞌixúnu tëmë ra quinbi ax cuëën cë‑
sabi oquin ꞌati ëncëma ꞌicë ca Nucën Papa Diosan nuribi aín quicë sabi oquin 
aín nëtënu Cris tobë ꞌinun nu ꞌimiti ꞌicën.

18  ꞌËn cana —asé rabi ca usai ꞌiti ꞌicë —quixun ꞌunanin. Ënë nëtë nuax Cris‑
tonan cupí tëmë racë ꞌixunbi cana nuna Cris tobë aín nëtënu ꞌaish cuëën quin 
—ꞌën tëmë rat i ca asábi ꞌiaxa —quixun sinánti ꞌain. 19-20  Cristo utëcën ta-
mainun ca axbi ꞌiti ꞌaísh mabi, usai ꞌitio quian Nucën Papa Diosan mënío sabi 
oi camabi ñu tëmë ranan cëñutia. Unin ꞌucha cupí usai tëmë ranan chëquiti 
ꞌixunbi ca camabi ñu ꞌimainun camabi unín ribi anúinra ꞌaímai tëmë ranan 
chëquiti nëtë cainia. 21 A nëtë ucëbëtan ca Nucën Papa Diosan aín bëchi‑
cë cama cuëën i Cris to sa ribi ꞌinun ꞌimiti ꞌicën. ꞌImianan ca camabi ñuxa 
chëqui të cë nunma ió ꞌimiti ꞌicën. Uisairai cara Nucën Papa Diosan bëchi cë‑
cama Cris to sa ribi ꞌiti ꞌicë quixun ca camabi ñu, a Nucën Papa Diosan unio, 
an istisa tanquin Nucën Papa Diosan atu isminun quixun bënëq́uin cainia. 
22  Cana nuna ꞌunanin, nëtë ióñu a pain unio cëxbi uni ꞌucha cupía camabi ñu, 
uniribi, tëmë ranan chëquiti oquin Nucën Papa Diosan ꞌimiá ꞌaish ca bërí 
usai ꞌia quixun. Usa ꞌixunbi ca Nucën Papa Diosan ióotë cënun cainia, anun 
bacëńti nëtëán xanun tëmë ra quin aín bacëńti caíncë, usaribi oquin. 23 Camabi 
ñun a Nucën Papa Diosan ióotë cënun caín mainun cana nuna nunribi Nucën 

Papa Diosan nu ióotë cënun bënëq́uin cainin. Nucën Papa Diosan nu aín Bëru 
Ñunshin Upí nubë ꞌinun ꞌináncë ꞌain cana nuna ꞌunanin, an ca asérabi camabi 
aín bana quicë sabi oquin nu ꞌimiti ꞌicë quixun. Usaquin ꞌunán quin cana nuna 
nun aín bëchicë ꞌaish aín nëtënu bëtsi namiñu ꞌiti cainin. 24  Nux Cris tomi 
cata mëti ainan ꞌaish abë nëtët́imoi tsónun iëḿiquin ca Nucën Papa Diosan 
uiso quin cara nu ꞌimiti ꞌicë quixun isnuxun caínun nu iëḿiacëxa. Nua camabi 
an cacë sabi oquin ꞌimicë ꞌixun cana nuna, bëtsi cana nuna ꞌiti ꞌai quixun sinán‑
quin caín tsianxma. 25 Usa ꞌaínbi cana nuna usaquin nu ꞌimi cëma pain ꞌixun 
usai ꞌiti cainin. Cana nuna —bëtsi cana ꞌiti ꞌai —quixun sinán quinbi uisa 
cara nuna ꞌiti ꞌai quixun ꞌunán quin mabi a isnuxun —asé rabi ca usai ꞌiti ꞌicë 
—quixun cuëën quin cainin.

26  Ui sa cara nuna ꞌiti ꞌai quixun isnuxun cainia ca Nucën Papa Diosan 
Bëru Ñunshin Upí an nuxnu tëmë raiabi nu ꞌaquinia. An nu ꞌaquinun quixun 
caquinbi cana nuna uisa quin cai carana Nucën Papa Diosbë banati ꞌai quixun 
upí oquin ꞌuna niman. Usa ꞌaínbi ca Nucën Papa Diosan Bëru Ñunshin Upí 
anbi nu Nucën Papa Dios ñucá xunia. Usoquin nu ꞌaquin quin ca nun nu a 
Nucën Papa Dios ñucá cëma bana cama a nu ñucá xunia. 27 An ca Nucën Papa 
Dios cuëën cë sabi oquin aín unicama a ñucá xunia. Usa ꞌain ca Nucën Papa 
Dios, an camabi unin nuitu mëu sináncë ñu ꞌunáncë, an uisa ñu cara aín Bëru 
Ñunshin Upitan nu ñucá xunia a cuatia.

Uisai cara ainan ꞌinun Nucën Papa Diosan 
caíscë unicama ꞌiti ꞌicë quicë bana

28  Cana nuna ꞌunanin, Nucën Papa Diosan ca uisa ñu cara ꞌia abi, ax ami 
sináncë unica maxa an ꞌaquincëx, upí ꞌinun mënío xunia, atúan ax cuëën cë sabi 
oquin ñu ꞌamainun. A unicama ax cuëën cë sabi oquin ainan ꞌinun sinán micë 
ꞌixun ca Nucën Papa Diosan usoquin ꞌaia. 29 Ui unicama cara ainan ꞌiti ꞌicë 
quixun ꞌunán quin ca Nucën Papa Diosan aín Bëchi cë nëxa aín unicaman 
cushi ꞌinun atux aín Bëchicë ꞌicë sa ri biti ꞌinun mënío cëxa. 30 Uicamax cara 
usai ainan ꞌiti ꞌicë quixun ꞌunán quin ca Nucën Papa Diosan acama an sinán‑
mi cëxa ami cata mëtia atun ꞌucha cama tërëńquin ainan ꞌimiaxa. ꞌImi quin ca 
atux aín nëtënu abë ꞌiti ꞌimiaxa.

31 ¿A ñucama sinán quin cana nuna ꞌunanin, Nucën Papa Diosan bërúancë 
ꞌicë ca an ëncëma ꞌicë uínbi uisashi cara oquinbi a nubë ënana mima. 32  An 
ca —ꞌën Bëchi cë ca bama tima ꞌicë —qui quinma nun ꞌucha cama cupía 
bamanun ënë nëtënu aín Bëchicë xuacëxa. Usa ꞌixun ca aín Bëchicë cupínu 
nux upitax tsónun nu ꞌimianan anun nu upitax tsóti ñuca ma ribi nu ꞌinánti 
ꞌicën. 33  ¿An ainan ꞌinun caíscë unica maxa an iscëx upí ꞌain cara uin Nucën 
Papa Dios —min unix ca ꞌuchaxa —quixun cati ꞌic? Usaquin cacë xunbia 
an —ax ca ꞌucha ñuma ꞌicë —quixun cati ca Nucën Papa Dios ꞌicën. 34 ¿Uin 
cara nu ꞌuchoti ꞌic? Cristo bama cëbia Nucën Papa Diosan baís qui micë, an 
ca aín nëtënu abë ꞌApu ꞌaish aín mëqueu ꞌixun, nu Nucën Papa Dios ñucá‑
xunia. Ñucá xuncë ꞌixun ca an asérabi nu ꞌucho tima ꞌicën. 35 ¿Uinu ꞌicë unin 
cara Cris to cëñun nu ënanan miti ꞌic? Ca ꞌatima ꞌicën. Nuxnu tëmë ranan masá 
nuituanan bëtsi unin bëtsi bëtsi ocë ꞌianan ꞌacë ñuma ꞌianan chupa ñuma 
ꞌianan bama tisa ꞌianan unin ꞌaisa tancë ꞌiti, a ñuca man ribi ca Cris to cëñun nu 
ënanan mi tima ꞌicën. 36 Ësai ca Nucën Papa Diosan bana cuënëo quia:

Nuxnu minan ꞌicë ca unin numi nishquin nuibaquinma nu bëtsi bëtsi 
oia. ꞌAracacë ñuinacama ꞌanuxun ꞌacësa oquin ca nu ꞌaisa tanquin 
bëtsi bëtsi oia.

37 Usa ñu ꞌicë bë tanbia Cris tonën nu nuiba quin cushiocëx cana nuna ami cata‑
mëti ëníma amiira cushiin, tëmë ra cëma pain ꞌaíshnu ꞌicë sa mairai. 38  Usa ꞌain 
cana asérabi ꞌunanin, Nucën Papa Dios cëñun an nu ënanan miti ñu ca ꞌaíma 
ꞌicën. Nux bamati ꞌimainun nun tsóti ꞌimainun ángel cama ꞌimainun ñunshin 
ꞌati ma cama ꞌimainun uisa cushi cara, acama ꞌimainun axa bërí uisai cara ꞌicë 
uisa ñucama cara, ꞌimainun axa uisai cara ꞌiti, a ñuca manbi ca Nucën Papa 
Dios cëñun nu ënanan mi tima ꞌicën. 39 Ñunshin ꞌati manën ꞌapu cama ꞌimainun, 
uisa ñunshin cara, acama ꞌimainun ënë nëtënu ꞌicë ꞌapu ca ma ribi ꞌimainun 
axa naí manámi ꞌicë cama ꞌimainun axa naí meu ꞌicë ca ma ribi, ꞌimainun uisa 
ñucama cara Nucën Papa Diosan unio ꞌicë, acamanbi ca Nucën Papa Dios‑
cëñun nu ënanan mi tima ꞌicën. Uisaira oquin cara an nu nuibatia quixun ca 
Nucën Papa Diosan Jesuc risto ënë menu xuquin nu ismia cëxa.

Israelnën rëbúnqui ainan ꞌinun Nucën Papa Diosan caísa

9  1 Cris tonan ꞌixun cana cëmë quinma ënë bana ribi mitsu cain. Nucën Papa 
Diosan Bëru Ñunshin Upitan ꞌë ꞌunán mi cëxun cana ꞌën nuitu mëu ꞌunanin, 

ꞌën mitsu bërí caisa tancë bana ënëx ca asérabi ꞌicë quixun. 2  Ësaquin cana 
mitsu cain, judíos unibu ꞌën aintsi cama Jesuc ris to nanma ꞌicë, imëb́i nëtëńbi 
sinani cana ꞌaisa maira masá nuitutin. 3 Usai ꞌiti ꞌaínbi atúxa Cris tonan ꞌinun 
ꞌëx ainanma ꞌaish Nucën Papa Diosan uisa cara oti ꞌicë usoquin ꞌacë ꞌiisa cana 
tanin. 4 ꞌËn aintsi cama judíos unibu atux ca ꞌësa ribi Israelnën rëbúnqui ꞌicën. 
Israelnën rëbúnqui, judíos unicama, ca Nucën Papa Diosan aín uni ꞌinun caísa‑
cëxa. Caís tan cëxun ca, asérabi ca ax Dios ꞌicë quixun ꞌunánun, Israel unicama 
aín cushi ismianan aín pëcacë aribi ismia cëxa. An ca atu ainan ꞌimi quin atúan 
uisai cara ainan ꞌaish ꞌiti ꞌicë quixun ꞌunánun aín bana cama Moisés cuënëo mia‑
cëxa. Cuënëo mi quin ca anuxun a rabiti xubu ꞌatan cëxun cara uiso quin a rabiti 
ꞌicë quixun canan uisaira oquin cara an atu bërúanti ꞌicë quixun cacëxa. 5 Israel 
unicamax ca Abraham ꞌimainun Isaac ꞌimainun Jacob, Israel ribi cacë, acaman 
rëbúnqui ꞌicën. Uni ꞌaish ca Cris tonën ꞌunán pa pa ribi Israelnën rëbúnqui ꞌiacëxa. 
Ax Dios ribi ꞌaish ca camabi uni, camabi ñun ꞌibu ꞌianan ángel caman ꞌibu ribi 
ꞌicën. A ca camabi unin xënibua ꞌaínbi rabiti ꞌicën. Usai ca ꞌiti ꞌicën.

6  Israelnën rëbúnqui judíos unicama camá xira Nucën Papa Dios nanma 
ꞌaínbi cana nuna sinán tima ꞌain, Nucën Papa Diosan ca aín quicë sabi oquin 
Israel unicama ainan ꞌimiama ꞌicë quixun. Israelnën rëbúnqui ꞌaíshbi ca axa 
Nucën Papa Diosmi sinán cë ma camax asérabi Nucën Papa Dios nanma ꞌicën. 
7 Nucën Papa Diosan ca Abraham cacëxa: “Min bëchicë Isaac aín rëbún quishi 
ca asérabi min rëbúnqui ꞌaish ꞌën unibu ꞌiti ꞌicë” quixun. —Min bëchicë itsi 
aín rëbún qui camax ca ꞌën unibu ꞌiti ꞌicë —quixun ca Nucën Papa Diosan 
Abraham cáma ꞌicën. “Isaacnën rëbún qui në xëshi ca ꞌënan ꞌiti ꞌicë” quixun ca 
cacëxa. 8  Usa ꞌain cana nuna ꞌunanin, ui uníxbi ca aín chaiti cupíshi Nucën 
Papa Diosan uni ꞌitima ꞌicën. Nucën Papa Diosan aín bana quicë sabi oquin 
usaquin ꞌimicë ꞌaish cuni ca uni ainan ꞌaish asérabi Abra hamnën rëbúnqui ꞌia. 
9 Ënëx ca Nucën Papa Diosan, Isaac bëchi ti sama pain ꞌicë, Abraham cá bana a 
ꞌicën: “Achúshi baritia ꞌicëbëa Sara tuáñu ꞌain cana minu utëcënin”.

10  Ënëribi cana nuna sinánti ꞌain: Rebe canën tuá rabë ́ax ca nucën rara 
Isaac nënbia bëchicë ꞌiacëxa. 11-13  A tuá rabë ́bacëńcëma pain ꞌixun ñu ꞌatima 
ꞌati ꞌunán cëma ꞌianan ñu upí ꞌati ꞌunán cëma pain ꞌain, ca Nucën Papa Diosan 
Rebeca cacëxa: “A paínmi bacëńcë tuá an ca cani tan cëxun aín ꞌanáca ñu ꞌaxu‑
nuxun ꞌaia” quixun. A tuá rabë ́aín rëbúnqui ñui ca Nucën Papa Diosan bana 
cuënëo ësai ribi quia: “Esaúnën rëbúnqui ꞌacë sa maira oquin cana Jacobnën 
rëbúnqui nuibatin”. Usaquin sinán quin cana nuna ꞌunanin, Nucën Papa Diosan 
ca aín cuëën cë sabi oquinshi uni ainan ꞌinun caisia, aín ñu upí ꞌacë cupíma.

14  ¿Usaquian caíscë cupí cara nuna —Nucën Papa Diosan ca ꞌati ma quin 
sinania —quiti ꞌain? Cana nuna usai quitima ꞌain. 15  An ca Moisés ësoquin 
cacëxa: “Axa ꞌëx cuëën cë sabi oi ꞌën uni ꞌiti unicama a cana ꞌënan ꞌimiti ꞌain. 
A ꞌëx cuëën cë sabi oquin ꞌën nuibati unicama a cana nuibati ꞌain”. 16 Usa ꞌain 
cana nuna ꞌunanin, Nucën Papa Diosan ca aín cuëën cësa oquinshi uni nuiba‑
quin ainan ꞌinun caisia. —ꞌË ca an caísti ꞌicë —quicë cupíma ꞌimainun a 
cuëën mi nuxun ñu upí ꞌacë cupíma, aín cuëën cësa oquinshi ca Nucën Papa 
Diosan ainan ꞌinun uni caisia. 17 Usaribi oi ca Faraón ñui Nucën Papa Diosan 
bana cuënëo ësai quia: “Camabi unían ꞌën cushi ꞌunánun cana mi Egipto 
menu ꞌicë unicaman ꞌapu ꞌimin. Mixmi ꞌapu ꞌicë bëtan ꞌën min menuxun ñu 
ꞌaia chanioia cuaquin ca camabi menu ꞌicë unin ꞌëx cana asérabi cushi ꞌai 
quixun ꞌunánti ꞌicën”. 18  Nucën Papa Diosan ca aín cuëën cë sabi oquin uni 
raíri nuiba quin ainan ꞌinun ꞌimia. ꞌImianan ca uni raíri axa ꞌaisama ꞌicë 
usabia ꞌinun ꞌimia.

19 Usaquian ꞌacë cupí sapi camina ꞌë cati ꞌain:
—¿Usa ꞌain cara usabi ꞌinun ꞌimicë ꞌixunbi uisa cupí Nucën Papa Diosan uni 

ꞌuchoin? ¿Usashia ꞌinuan ꞌimicë uni an cara usai ꞌinuan Nucën Papa Diosan 
ꞌimicë a bëtsioti ꞌic? Ca ꞌatima ꞌicën. 20 Mitsúnmi ꞌë usaquin cacë xunbi cana 
mitsu cain, ¿Mitsux unishi ꞌaíshbi cara mina Nucën Papa Diosbë cuëbi ca nánti 
ꞌain? ¿Ñutë banati ꞌunan ꞌixun cara —¿uisoti cara mina ësoquin ꞌë ꞌai? —
quixun an ꞌacë xanu cati ꞌic? Ca catima ꞌicën. 21 An ñutë ocë xanu an ca ax 
cuëën cësa oquin ñutë ꞌati ꞌicën. ꞌAisa tanquin ca bëtsi ñutë anun ñu xëati ꞌati 
ꞌicën. ꞌAnan ca a mapúbi bëtsi ñutë ribi anun ñu ꞌaruti ꞌati ꞌicën.

22  Nucën Papa Diosan ribi ca aín cuëën cësa oquin ꞌaia. Unin ñu ꞌaisama 
ꞌati ca ax cuëë níma quixuan camabi unin ꞌunánun ca Nucën Papa Diosan an 
ꞌaisama ñu ꞌacë uni uiso quin cara ꞌati ꞌicë usoquin ꞌati ꞌixunbi caín painia. 
23  Caín pain quin ca uisaira oquin cara an ꞌatima ñu ꞌacë ꞌicëbi uni nuiba quin 
aín sinan upí ꞌimiti ꞌicë quixun camabi unin ꞌunánun, ainan ꞌinun caísa ꞌixun 
nu usaquin ꞌimia. 24 Raíri nëxa judíos uni ꞌimainun raíri nëx ribi judíosma uni 
ꞌicëbi ca Nucën Papa Diosan ainan ꞌinun nu ꞌimiaxa. 25 Usoquin ribi ca an aín 
uni, Oseas cacë, a ësoquin aín bana cuënëo mia cëxa:

Axa bëráma ꞌën unima ꞌiá unibi cana —mitsux camina ꞌën unibu ꞌai 
—quixun cati ꞌain. ꞌËnanma ꞌicë nuibáma ꞌixunbi cana —mitsux 
camina ꞌën nuibacë uni ꞌai —quixun cati ꞌain. 26 Anuxuan —mitsux 
camina ꞌën unima ꞌai —quixun cá anuxunbi ca Nucën Papa Dios, 
axa bamatimoi tsócë, an —mitsux camina asérabi ꞌën bëchicë ꞌai —
quixun uni cati ꞌicën.

27 Isaía s nën ribi ca Nucën Papa Diosan ꞌami cëxun judíos unibu ñuiquin 
ësaquin cacëxa: “Israelnën rëbúnqui ꞌaisa maira, parún papa cuëbí ꞌicë masisa, 

ꞌaíshbi ca acama ꞌitsa ma në xëshi asérabi Nucën Papa Diosnan ꞌinux iët́i ꞌicën. 
28  Anúan usaquin ꞌati nëtë ucëbëtan ca Nucën ꞌIbu Diosan ënë menuxun unin 
ꞌacë ñucama istan cëxun bënëńquinshi camabi aín quiá sabi oquin ꞌati ꞌicën”. 
29 Ësai ribi ca Isaíasnën cuënëo bana quia:

Nucën ꞌIbu Dios, ax ꞌApuira ꞌixun, Israelnën rëbúnquicama aín raíri 
iëḿicëma ꞌain cananuna Sodoma ꞌimainun Gomorra anu ꞌicë unicama 
ꞌiásaribiti camáxbi ꞌaíma ꞌitsían.

Judíos unicamaxa Jesucristomi catamëcëma bana
30  ¿Usa ꞌain cara nuna uisai quiti ꞌain? Cana nuna quiti ꞌain, judíosma 

unibunën ca, judíos unibu ca usai ꞌiti ꞌicë quicë bana ꞌunán cëma ꞌixun Nucën 
Papa Diosan aín nuitu upí isnun a bana ꞌati sinánma ꞌicën. Sinánma ꞌicëbi ca 
aín ꞌucha cama tërëńun Jesuc ris tomi cata mëcë cupíshi Nucën Papa Diosan aín 
nuitu upí isia. 31 Judíosma unibu usa ꞌaínbi ca, judíos unibunëx ca aín nuitu 
upí ꞌicë quixuan Nucën Papa Diosan isnun Moisésnën cuënëo bana quicë sabi 
oquin ꞌaquinbi a bana cama quicë sabi oquiinra ꞌacëma ꞌicën. 32  Nucën Papa 
Diosan ca aín cuëën cë sabi oquin ꞌanun ꞌë ꞌaquinti ꞌicë quixun sinani ami 
cata më quinma —ꞌënbi ñu upí ꞌaia ca ꞌë upí isia —quixun sináncë cupí ca 
Nucën Papa Diosan atu upí isáma ꞌicën. Judíos unibunën ca —Nucën Papa 
Diosan ca Cristo ënë menu xuti ꞌicë —quixun ꞌunán quinbi —ami cata më‑
tishi ca unicama Nucën Papa Dios cuëën cë sabi oi ꞌiti ꞌicë quixun sinán ti sama 
tanxa. Bain cuanía uni bai nëbët́si racácë maxáxmi tatíqui chacácë usaribi ca 
usa uni ꞌicën. A maxáxsa ca Cristo ꞌicën. Judíos unicamax Nucën Papa Dios 
cuëën cë sabi oi ꞌiti ꞌaíshbi ca Cris tomi sinán ti sama tancë cupí ax cuëën cë sabi 
oi ꞌima. 33  Nucën Papa Diosan bana cuënëo ca maxax ñuicësa oquin Cristo 
ñui ësai quia:

Camina ꞌunánti ꞌain, ꞌën cana Sión cacë ëmanua, maxax achúshi ꞌinun 
mëníoin. Ami ca uni raírinëx tatíquianan maxax cha ꞌain chacati 
nipacëti ꞌicën. Usa ꞌaínbi ca axa ami catamëcë unicaman ꞌunánti 
ꞌicën, an ca asérabi ax quicësabi oquin atu ꞌaquinia quixun.

10  1 ꞌËn xucëántu, ësaquin cana mitsu cain, Israel uni judíos unicama 
Cris tomi cata mëtia ainan ꞌinun iëḿiti cuëën quin cana Nucën Papa 

Dios ñucá xunin. 2  Cana mitsu cain, atun ca asérabi Nucën Papa Dios cuëën‑
misa tania. Usa ꞌixunbi ca uiso quin cara atun a cuëën miti ꞌicë quixun 
ꞌuna níma. 3  Uisai cara unicama Nucën Papa Diosan iscëx upí ꞌiti ꞌicë quixun 
ca ꞌunánma ꞌicën. —ꞌËnbi Moisésnën cuënëo bana quicë sabi oquin ꞌacë 
cupíshi ca an ꞌën nuitu upí isia —quixun sinani ca Nucën Papa Dios cuëën‑
cë sabi oi Cris tomi cata mëti sinán ti sama tanxa. 4 Cris to nëxa ucëbëtan judíos 
unibunën asérabi ami cata mëti ꞌunánun quixun ca Nucën Papa Diosan aín 
bana Moisés cuënëo mia cëxa. Ui unicamax cara Cris tomi cata mëtia a ca 
Nucën Papa Diosan upí isanan ainan ꞌimia quixuan ꞌunánun ca a bana judíos 
unibu ꞌinán cëxa. Usa ꞌaínbi ca ax ucëbë judíos unicama ami sinán ti sama 
tanxa. 5  An usai ca uni ꞌiti ꞌicë quicë bana ꞌacë cupí Nucën Papa Diosan a 
ꞌucha ñuma isti sináncë uni, a ñuiquin ca Moisésnën ësaquin cuënëo cëxa: 
“Nucën Papa Diosbë upí ꞌinux Moisésnën cuënëo bana quicë sabi oi ꞌiti sináncë 
unin ca asérabi a bana cama quicë sabi oquin ꞌati ꞌicën”. 6 Usa ꞌaínbi ca unin 
ami cata mëtia ca Nucën Papa Diosan uni upí isia quixun ꞌunánan Cristo ca 

uti ꞌicë quixun ꞌunánun aín bana cuënëo ësai quia: “Min nuitu mëu sinani 
camina quitima ꞌain, ¿Uix cara naínu cuanti ꞌic?” Cristo ënë nëtënu bënux. 
7 Ësai r ibi ca quia: “Min nuitu mëu sinani camina quitima ꞌain, ¿Uix cara 
anua uni bamacë ꞌicë anu cuanti ꞌic?” anua Cristo bënux. 8  Usai quianan ca 
ësai ribi quia: “A bana Cristo ñui quicë, a ñuia camina cuatin. A ñui camina 
banain. Min nuitu mëu camina a bana sinanin”. Usai quicë ꞌimainun cana‑
nuna nunribi Cris tomi cata mëti ñuia quicë bana unicama ñuixunin. 9 A bana 
ca ësai quia:

—Jesús ca ꞌën ꞌIbu ꞌicë —quianan bama cëbi ca Nucën Papa Diosan a baís‑
qui mia cëxa quixun min nuitunën sinania ca Nucën Papa Diosan ainan ꞌinun 
mi iëḿiti ꞌicën. 10  Nun nuitu mëu, asérabi ca nun ꞌucha tërëńti ꞌicë quixun 
sinani Jesuc ris tomi cata mëtia, ca Nucën Papa Diosan nun ꞌucha tërëńquin nu 
upí isia. Usoquin an iscëx́nu —Jesuc risto ax ca asérabi ꞌën ꞌIbu ꞌicë —quia ca 
Nucën Papa Diosan ainan ꞌinun nu iëḿia.

11 Cristo ñuiquian Nucën Papa Diosan bana cuënëo ca ësai ribi quia: “Axa 
ami cata mëcë unicaman ca, an ca ax quicë sabi oquin ꞌë ꞌaquinia quixun 
ꞌunania”. 12  Judíos unicama ꞌimainun judíosma unica ma ribi ꞌimainun uisa 
uni cara, axbi ca Cris tomi cata mëti ainan ꞌia. Cristo ax ca camabi uni axa 
ami cata mëcë aín ꞌIbu ꞌicën. Usa ꞌixun ca an ñucácë unicama upí oquin 
ꞌaquianan ax cuëën cë sa maira oquin ñu ꞌinania. 13  Nucën ꞌIbu Diosan bana 
cuënëo ca quia: “Uin cara an iëḿinun ñucatia a ca Nucën ꞌIbu Diosan ainan 
ꞌinun iëḿiti ꞌicën”. 14 ¿Usa ꞌaínbi cara an Nucën ꞌIbu Diosan ca a iëḿiti ꞌicë 
quixun sinán cëma unin a ñucáti ꞌic? Ca ñucá tima ꞌicën. ¿Uisaxun cara uni 
itsin ñuia cuacëma ꞌixun, Nucën ꞌIbu Diosan ca ꞌë iëḿiti ꞌicë quixun sinánti 
ꞌic? Ca sinán tima ꞌicën. ¿Uisaxun cara uni itsin ñuixun cë xunma cuati ꞌic? Ca 
cuatima ꞌicën. 15  ¿Uisaxun cara unin uni itsin xucëma ꞌixun uni raíri bana 
ñuixunti ꞌic? Ca ꞌatima ꞌicën. An aín bana ñuixuncë unicama ñui ca Nucën 
Papa Diosan bana cuënëo ësai quia: “ꞌËn unibu nëxa upí bana, —Nucën Papa 
Diosan ca aín ꞌucha tërëńquin abëa upí ꞌinun uni ꞌimia —quicë, a ñui aia unin 
iscëx ca upíira upí ꞌicën”.

16  A bana cuënëo ꞌaínbi ca camabi uníinra a bana sinán cëma ꞌicën. Ësai 
ca Isaíasnën cuënëo bana quia: “Camabi uniín rama, ꞌitsama unínshi ca 
nun ñuixuncë bana cuaquin —ca asérabi ꞌicë —quixun sinania”. 17 Usa ꞌain 
cana nuna ꞌunanin, uni itsían Cristo sinán quin aín bana ñuixun cëxun ca 
unin cuatia. Cuaquin ca —a banax ca asérabi ꞌicë —quixun ꞌunani Cris tomi 
cata mëtia.

18  Unicaman cara a bana cuaxa quixun cana sinanin. Cama xunbi ca asérabi 
cuaxa, ësai Nucën Papa Diosan bana quicë sabi oi:

Aín unicamax ca camabi mënuxun bana ñuixuni cuanxa. Usa ꞌain ca 
camabi menu ꞌicë unicaman a bana ñuixunia cuaxa.

19 Ësaquin ribi cana sinanin, ¿Judíos unicaman cara a bana Cristo ñuicë 
cuaquin, uisai quicë cara a bana ꞌicë quixun ꞌunánma ꞌic? ꞌUnán tsin xunbia 
judíos unicaman a bana cuai sama tania oquin ca Nucën Papa Diosan judíos 
unibu caquin, Moisés ësaquin cuënëo mia cëxa:

Judíosma unibunëxa mitsun aintsima ꞌicëbi ꞌën ꞌënan ꞌimicëbë camina 
mitsux nutsi nishti ꞌain. Mitsúnmi a —sinánñuma ca —quixun ñuicë 
unicama ꞌën ꞌënan ꞌimicëbë camina mitsux ꞌëmi nishti ꞌain.

20 Nucën Papa Diosan ca —judíosma unibunëx ca ꞌëmi sinánti ꞌicë —quixun 
ꞌunán quin Isaías ësaquin cuënëo mia cëxa:

Ax ꞌëmi sinánma unínbi ca ꞌë ꞌunánxa. ꞌËnan ꞌinuxuan an ꞌë ñucáma 
unibi cana ꞌëmi catamënun sinánmian.

21 Usai judíosma unibu ñui quianan ca Isaías judíos unibu ñuiribi ësai 
quia cëxa, Nucën Papa Dios quicë sabi oi: ꞌËn bana cuai sama tanan ꞌëmi sinán‑
ti sama taniabi cana judíos unibu ënquinma —ꞌën mitsu ꞌaquinun camina ꞌëmi 
sinánti ꞌai —quixun can. Cacëxbi ca ꞌën bana cuai sama tani ꞌëmi sinán ti sama 
tanxa”.

Judíos unicama raíri Nucën Papa Diosnan ꞌiti

11  1 Usa ꞌain cana sinanin, ¿judíos unibu cara Nucën Papa Diosan aín 
bana cuai sama tania oquin ëanxa? quixun. Usama ca. ꞌËxribi judío 

uni, Abra hamnën xutan bëchicë, Benjamín, aín rëbúnqui ꞌicëbi ca Nucën 
Papa Diosan ꞌë manu quinma upí oquin sinán xunia. Usa ꞌain cana ꞌunanin, 
an ca judíos unicama ëncëma ꞌicë quixun. 2  Bëráma ca Israelnën rëbúnqui 
judíos unibu ainan ꞌinun Nucën Papa Diosan caísa cëxa. Usaquin ꞌá ꞌixun ca 
a unicama —ꞌën unima ca —quiax ami manú cëma ꞌicën. Nucën Papa Diosan 
bana cuënëo isquin camina ꞌunanin, Nucën Papa Diosbë banai ca Elías 
Israel unibumi manani ësai quia cëxa: 3  “ꞌËn ꞌIbu Dios, axa mimi sinán cëma 
unicaman ca an min bana ñuixuncë unicama cëñuaxa. Cëñuanan ca mi rabi‑
ti sama tanquin anuxun mi rabi quin ñuina xaroti acama ribi masóxa. ꞌËishi ca 
ꞌacëma ꞌicën. Usa ꞌixunbi ca ꞌëribi ꞌaisa tania”. 4 Usaquian cacë xunbi ca Nucën 
Papa Diosan Elías cacëxa: “Mishima, siete mil uníx ribi ca ꞌën bërúancëx ꞌëmi 
sinania. Baal ax isa dios ꞌicë quixuan uni raírinën rabíabi ca atun a rabi cëma 
ꞌicë” —quixun. 5 Usaía bëráma uni ꞌiása ri biti ca bërí ribi judíos unicama aín 
patsan Nucën Papa Diosmi sinán cëma ꞌaínbi raírinëx ainan ꞌinúan caíscë ꞌaish 
Nucën Papa Diosmi sinania. 6  A caís cë cama a ca atun ñu upí ꞌacë cupíma, 
nuiba quinshi Nucën Papa Diosan ainan ꞌinun caísaxa. Atun ñu ꞌacë cupía 
ainan ꞌinun caíscë ꞌaish ca acamax nuiba quin shia an caíscë ꞌitsíanma.

7 Usa ꞌain ca ësai ꞌiaxa: Judíos unibu nëxa abë upí ꞌiisa taníbi ax quicë sabi oi 
ꞌi Jesuc ris tomi cata më cëma ꞌaish abë upíma ꞌaínbi ca raíri në xëshi Nucën Papa 
Diosan sinán micëx Jesuc ris tomi cata mëcë ꞌaish abë upí ꞌia. Judíos unicama 
aín patsa nëxa ami sinán ti sama tania oquin ca Nucën Papa Diosan atux cuëën‑
cësa oía ꞌinun ëanxa. 8  Nucën Papa Diosan bana cuënëo ësai quicë sabi oi ca 
ꞌiaxa: “Usa unicamax ca usabia ꞌinun ëncë ꞌaish Nucën Papa Diosmi sina níma. 
An ꞌacë ñu isquinbi uisaíira cara aín cushi ꞌicë quixun sinán cëma ꞌaish ca 
bëxuñu unisa ꞌicën. Aín pabitan aín bana cuaquinbi a bana quicësa oquin 
ꞌaisama tancë ꞌaish ca pabë unisa ꞌicën, Nucën Papa Diosan usaía ꞌinun ëncë‑
sabi oi. Bërí nëtëńbi ca usai ꞌia”. 9 A bana cama quicë sa ribi oquin ca Davitan 
usa unicama ñuiquin ënë bana cuënëo cëxa:

A unicama ca Nucën Papa Diosan ratuquinshi castícanuxun ꞌaia. Usa 
ꞌaish ca ñuina, trampanu —ënë ñun ca ꞌë maputi ꞌicë —quixun 
ꞌunanimaishi atsíncësaribi ꞌinun castícancë ꞌiti ꞌicën. Uisaíbi cana 
ꞌitima ꞌai quixun sinani bëtsi unin pi unun quixun camicëx cuëënibi 
ca usai ꞌiti ꞌicën. Usai atux ꞌiti cana cuëënin. 10 Bëxuñu unin ca aín 
bëru upíma ꞌixun uinu cara cuania quixun ꞌunaníma. Usaribiti ca uni 

 1013 Romanos 10 ,  11



catúbucë ax aín caxu ꞌaisama ꞌain tëmëraia. Usaribitia a unicama ꞌiti 
cana cuëënin.

Usaquin ca Davitan cuëë nëo cëxa.

Judíosma unicama Nucën Papa Diosnan ꞌiti
11 Usa ꞌain cana sinanin, ¿aín ꞌucha cupí cara Nucën Papa Diosan judíos 

unica maira xënibua ꞌaínbia aín unima ꞌinun ëanxa? —quixun. Usama ca. 
Judíos unibu ami sinán cëma ꞌain ca Nucën Papa Diosan judíosma unibu ami 
sinánun sinánmia. Judíosma unibu nëxa ꞌëmi sinania isi ca judíos unibu ribi 
usari biti ꞌëmi sinánti ꞌicë quixun sinán quin ca Nucën Papa Diosan judíosma 
unibu ami sinánun sinánmia. 12  Judíos unica maxa Cris tomi cata më cëma ꞌaish 
Nucën Papa Dios nanma ꞌain ca judíosma unicamax Cris tomi cata mëti Nucën 
Papa Diosnan ꞌia. A isi ca Nucën Papa Dios cuëënia. Usai cuëën cë sa maira oi 
ca judíos unibu ribi asérabi Cris tomi cata mëtia isi cuëënti ꞌicën.

13  Anu ꞌicë judíosma unicama, cana mitsu cain, ꞌën judíosma unicama aín 
bana ñuixunun Jesuc ris tonën cacë ꞌixun cana usaquin chiquísh quinma cuëën‑
quin ꞌain. 14 ꞌËn bana ñuixun cëxun judíosma unibunën cuatia isía ꞌën aintsi 
judíos unica max ribi Cris tomi cata mëti iët́i cana cuëënin. 15 Judíos unibunëx 
Cris tomi cata më cëma ꞌaish Nucën Papa Dios nanma ꞌain ca judíosma unibu 
Cris tomi cata mëti Nucën Papa Diosnan ꞌia. Usa ꞌaínbi ca judíos unica max‑
ribi Cris tomi cata mëcë ꞌaish, uni bamacë ꞌaíshbi baís qui cësa ꞌain, Nucën 
Papa Dios cuëë inra cuëënti ꞌicën. 16  Judíos unibunën ca aín ñu ꞌapácë an 
pain tancëma aín bimi anuxun a rabiti xubunu buán cëxa, Nucën Papa Diosan 
camabi aín bimi upí isnun quixun. Usaribi ca i aín tapun upí ꞌaish camabi aín 
pëñán ca ma ribi upí ꞌia. Usa ñu sinán quin cana nuna ꞌunanin, judíos uni bëtsix 
bëtsíxa Nucën Papa Diosmi sináncë ꞌain ca atúxa ꞌicë sa ri biti judíos unicama 
camáxbi Cris tomi cata mëtia Nucën Papa Diosan upí isti ꞌicën.

17 Ësa ca. I aín pëñan achúshi tëatan cëxun bëtsi i aín pëñan anu tëacë anubi 
tacásh cacëx ca a i aín tapú nuaxa aín baca cuancë cupí aín pëñán sabi ꞌinun 
coti ꞌicën. Usaribi camina mitsux ꞌain. Judíos unicama Nucën Papa Diosan 
bana ꞌunáncë ꞌaíshbi Cris tomi cata mëi sama tancë ꞌaish ca i pëñan tëacësa 
ꞌicën. Usa ꞌimainun camina mitsux judíosma uni ꞌaíshbi Cris tomi cata mëcë 
ꞌaish bëtsi i aín pëñan anua tëacë anu tacásh ca cësa ꞌain. 18  Usa ꞌaíshbi camina 
rabiti —ꞌëx cana judíos unica ma sa maira ꞌai —qui cërú tima ꞌain. Camina 
sinánti ꞌain, aín tapúnmi cushicë cupí ca in pëñan cania. Usari biti cana ꞌëx 
judíosma ꞌaíshbi, judíos unibu cupí, Cris tomi cata mëti Nucën Papa Diosnan 
ꞌain.

19 Usa ꞌaínbi sapi camina ësaquin sinanin, —judíos unima ꞌaíshbi ꞌëx ainan 
ꞌinun ca Nucën Papa Diosan judíos unibu ainanma ꞌinun ëanxa —quixun. 
20 Usa ca. Usa ꞌaínbi camina ꞌunánti ꞌain, Jesuc ris tomi cata më cëma cupí ca 
judíos unibu ainanma ꞌia. Mitsux ami cata mëcë cupíshi camina ainan ꞌain. 
Usa ꞌain camina —ꞌëx cana judíos unibu sa maira ꞌai —quiax cërú tima ꞌain. 
Judíos unibu ꞌicë sa ri biti Jesuc ris tomi cata më cëma ꞌitin rabanan camina 
bërúan cati ꞌain. 21 Camina ꞌunánti ꞌain, Nucën Papa Diosan ca ainan ꞌinun 
caísa ꞌixunbi judíos unibu ami cata më tiama aín ꞌucha tërë́ncëma ꞌixun 
judíosma unibu ꞌaíshmi mitsux ami cata më cë xunma mitsun ꞌucha ribi 
tërëńtima ꞌicën.

22  Usa ꞌain camina ꞌunánti ꞌain, ax upí ꞌixun ca Nucën Papa Diosan unicama 
nuiba quin upí ꞌimianan axa aín ꞌucha ëni ami cata më cëma uni uisa cara oti 
ꞌicë usoquin ꞌati ꞌicën. Usa ꞌixun ca mitsúxmi a ëníma ax quicë sabi oquin ꞌai, 
ami cata mëtia oquin nuiba quin ꞌaquinia. Usai mitsux ꞌicë sabi camina ꞌiti ꞌain. 
Usai ꞌima camina mitsúx ribi judíos unibu ꞌicë sa ri biti ainanma ꞌiti ꞌain. 23  Aín 
rara cama ꞌiása ri biti ami sinán ti sama taníbia ami sina natia ca Nucën Papa 
Diosan asérabi aín uni ꞌinun judíos unibu ribi ꞌimiti ꞌicën, judíosma unibu 
ꞌimi cë sa ribi oquin. 24  Mitsux judíosma uni ꞌaish aín unima ꞌiá ꞌicëbi ainan 
ꞌinun ꞌimicë ꞌixun ca Nucën Papa Diosan ainan ꞌinun caísa judíos unicama, 
amia cata mëtia, ainan ꞌinun ꞌimiti ꞌicën, i pëñan tëacë ꞌicëbi amiri bishi aín 
raranu tacásh ca të cën cësa ꞌinun. Usa ꞌain ca i itsi tëaxun, bëtsi inu tacásh‑
ca cë sa maira ꞌinun, aín pëñánbi aín raranu tacásh ca të cëncëx asérabi upíira 
ꞌiti ꞌicën. Usaribi oquin ca Nucën Papa Diosan judíos unibu ainan ꞌitë cënun 
ꞌimiti ꞌicën.

Asérabia judíos unicama Jesucristomi catamëti bana
25 ꞌËn xucëántu, mitsux judíosma uni ꞌixun —nux cana nuna judíos unían 

ꞌacë sa maira oquin Cris tomi cata më quin Nucën Papa Diosan aín unicama 
ꞌunán miti ñu ꞌunáncë ꞌai —qui rabíaxma ꞌinun quixun cana ësaquin unin 
ꞌunán cëma ñu a ñuiquin mitsu cain: Judíosma unibu uicama cara Cris tomi 
cata mëti ꞌicë acamax pain ami cata më ta mainun ca Nucën Papa Diosan 
judíos unicama aín patsan Jesuc ris tomi cata më cëma ꞌaish usabi ꞌinun ëanxa. 
26 Judíosma unibu ami cata më cëbë ca judíos unibu nëx ribi ami cata mëti ꞌicën, 
Nucën Papa Diosan bana cuënëo ësai quicë sabi oi:

An unicama asérabi Nucën Papa Diosnan ꞌinun iëḿiti ax ca Siónu ꞌicë 
judíos unicama achúshi ꞌiti ꞌicën. An ca Jacobnën rëbúnqui judíos 
unicama ami catamëcëxun atun ꞌucha tërëńquin atun nuitu upí ꞌimiti 
ꞌicën. 27 ꞌËmi catamëtia ꞌën atun ꞌuchacama tërëńcëx ca judíos unibu 
asérabi ꞌënan ꞌiti ꞌicën, ꞌën cásabi oi.

28  Nucën Papa Diosan ca unicamax Cris tomi cata mëtia ainan ꞌimiti ꞌicë 
quixun sinán ti sama tancë ꞌaish ca judíos unibunëx ami nish cësa ꞌicën, mitsux 
paínmi judíosma uni ꞌaíshbi ainan ꞌitá mainun. Usa ꞌaínbi ca Nucën Papa 
Diosan atun rara —mitsun rëbúnqui ca ꞌënan ꞌiti ꞌicë —quixun cá ꞌixun a bana 
manu quinma judíos unibu nuibatia. 29 Bëráma judíos unibu —ꞌënan ca mitsu 
ꞌimainun mitsun rëbúnqui ꞌiti ꞌicë —quixun Nucën Papa Diosan cá ꞌain ca a 
bana cama usabi ꞌiti ꞌicën. Nucën Papa Diosan ca —mitsux camina ꞌënan ꞌiti 
ꞌai —qui tan cëxun bëtsio quin sinán të cë nima. 30 Mitsux judíosma unibu ꞌixun 
aín bana ꞌuna nima camina Nucën Papa Dios cuëën cësoi ꞌiáma ꞌain. Usai ꞌiáma 
ꞌicëbi ca judíos unibu ami sinán ti sama tancë ꞌain Nucën Papa Diosan ainan 
ꞌinun mitsu ꞌimiaxa. 31 Judíos unima ꞌaíshmi ainanma ꞌicëbi ca Nucën Papa 
Diosan mitsu ainan ꞌimiaxa. Usaribi oquin ca judíos unicama ami sinán ti‑
sama tania ainanma ꞌaíshbi ami sinania Nucën Papa Diosan ainan ꞌimiti ꞌicën. 
32  Judíos unibu ainan ꞌinun caísa ꞌixunbi ca Nucën Papa Diosan judíos unibu 
ꞌicë sa ri bitia ami cata më tiama judíosma unibu ribi ainanma isia. Usaquin 
ꞌaquinbi ca an nuiba quin camabi uni Cris tomi cata mëtía ainan ꞌinun ꞌimia.

33  Uiti cushiira cara aín sinan ꞌicë quixun cana nuna ꞌunán tima ꞌain. An 
ca camabi ñu ꞌunania. An ꞌunán cëma ñu ca ꞌaíma ꞌicën. Uisaira ꞌixun cara 

usoquin ñu ꞌaia quixun cana nuna ꞌuna niman. 34 Ësai ca aín bana cuënëo quia: 
“Uinu ꞌicë unínbi ca Nucën ꞌIbu Diosan sinan ꞌuna níma. Uínbi ca Nucën ꞌIbu 
Dios —ësa quin camina ꞌati ꞌai —quixun ꞌunán mima”. 35-36 Nucën ꞌIbu Diosan 
ca camabi ñu ainan ꞌiti oquin unio cëxa. Usa ꞌain ca aín bana cuënëo ësai‑
ribi quia: “¿An aribi ꞌinánun quixun sinán quin cara unin Nucën ꞌIbu Dios ñu 
ꞌinánti ꞌic? Ca ꞌinán tima ꞌicën”. A ca aín unicaman xënibua ꞌaínbi rabiti ꞌicën. 
Usaquin ca ꞌati ꞌicën.

Aín unicamaxa asérabi Nucën Papa Dios ꞌinanmëcë ꞌiti bana

12  1 Usa ꞌain cana ësaquin mitsu cain, ꞌën xucëántu. Nucën Papa Diosan 
mitsu nuiba quin ainan ꞌinun caíscë ꞌixun camina ꞌatima ñu ꞌaquinma 

asérabi ax cuëën cë sabi oquinshi ꞌanan, ainanshi ꞌiti ꞌain. Mitsúxmi usa ꞌiti 
ca Nucën Papa Dios cuëënia. 2  An ënë nëtënu ꞌicë ñuishi sináncë unicaman 
sinán cësa oquin camina sinán tima ꞌain. Usaquin sinán quinma camina sina‑
na quin uisai raimi upí ꞌiti cara Nucën Papa Dios cuëënia, usai ꞌiti ꞌunánan an 
ꞌaquincëx usai ꞌiti ꞌain.

3  Cristo ñuiquin aín bana unicama ñuixunun Nucën Papa Diosan caíscë 
ꞌixun cana mitsu cain, camabi unia Cris tomi cushicë ꞌinun ꞌaquinun mitsu 
caíscë ꞌixun camina ui unínbi —ꞌëx cana bëtsi unibëtan sënëńmaira ꞌiti ꞌai 
—quixun sinán tima ꞌain. Uisa cara Nucën Papa Diosan mi ꞌimia, usa ꞌixun 
camina —usaishi cana ꞌiti ꞌai —quixun sinánti ꞌain. Sinánñu ꞌixun camina 
rabí quinma —Nucën Papa Diosan a ꞌanun ꞌë ꞌinán cë xuinshi cana ñu ꞌai —
quixun sinánti ꞌain. 4 Ënëx ca ësa ꞌicën. Unix ca aín taë, aín mëcën, aín xo, 
aín bëru, aín pabí acamax ꞌitsa ꞌaínbi achúshi unishi ꞌicën. Unix ca aín taën 
nitsia, aín mëcën anun ca ñu mëëia, aín bëru anun ca isia. Camabi unin nami 
ca anúan an bëtsi bëtsi ñu ꞌati ꞌicën. 5  Usari biti cana nuna nux ꞌitsa ꞌaíshbi 
camáxbi Cris tonan ꞌaish ax nubë ꞌain achúshi unisa ꞌain. An ꞌami cë xuan bëtsi 
bëtsi unin bana ñuixun mainun ca raírinën bëtsi bëtsi ñu ꞌaia. Usoquin bëtsi 
bëtsi ñu ꞌaíbi cana nuna camáxbi Cris tonan ꞌaish achú shisa ꞌain.

6 Nucën Papa Diosan nu bëtsi bëtsi ñu ꞌanun caíscë ꞌixun cana nuna an ꞌimi‑
cë sabi oquin upí oquin ꞌati ꞌain, usoquin nun ꞌati ca Nucën Papa Dios cuëënia 
quixun ꞌunán quin. An aín bana ñuixunun caíscë ꞌixun cana nuna an sinán mi cë‑
sabi oquin aín bana unicama upí oquin ñuixunti ꞌain. 7 Nun uni raíri ꞌaquinun an 
ꞌimicë ꞌixun cana nuna upí oquin ꞌaquinti ꞌain. Aín bana unicama ꞌunán minun an 
ꞌimicë ꞌixun cana nuna upí oquin unicama ꞌunán miti ꞌain. 8 Axa upí ꞌinun uni raíri 
ꞌësënun quixun Nucën Papa Diosan ꞌimicë ꞌixun cana nuna upí oquin ꞌësëti ꞌain. 
Nun uni raíri ñu ꞌinánun quixun ꞌimicë ꞌixun cana nuna unin nu rabinun quixun 
sinán quinma cuëën quinshi ꞌinánti ꞌain. Nux unin cushi ꞌinun ꞌimicë ꞌixun cana‑
nuna nun unicama upí ꞌinun upí oquin bërúanti ꞌain. Usoquin ꞌanun Nucën Papa 
Diosan ꞌimicë ꞌixun cana nuna uni ꞌaquinsa ꞌicë cuëën quin upí oquin ꞌaquinti ꞌain.

Usai Jesucristomi catamëti uni iti bana
9 Mitsux asérabi Jesuc ris tomi cata mëcë uni ꞌaish camina pará na nima 

asérabi bëtsibë nuiba nanti ꞌain. Ñu ꞌatima ꞌati cuëën quinma usa ñu timai 
camina Nucën Papa Dios cuëën cë sabi oíshi ꞌiti ꞌain. 10 Camina bëtsibë bëtsibë 
ꞌaquia nani nuiba nanti ꞌain, mitsun xucë́nbë ꞌicë sa ri biti. Asamaira ꞌiisa 
tanquin ꞌati mo quinma camina bëtsi uni isquin upí oquin ꞌaquinti ꞌain.

11 Nucën ꞌIbu Jesuc risto cuëën cë sabi oquin ꞌaquin camina ënquinma, 
chiquísh quinma cuëën quin upí oquin ꞌati ꞌain.

12  Nucën Papa Diosan ca ax quicë sabi oquin mitsu ꞌaquianan abë ꞌinun 
mitsu ꞌimiti ꞌicë quixun sinani camina chuáma tani cuëëni bucuti ꞌain. Tëmë‑
raibi camina masá nuituti bënët́ima ꞌain. Ënima camina Nucën Papa Diosbë 
banati ꞌain.

13  Axa Cris tomi cata mëcë uni ñuñuma ꞌaish ꞌaquinsa ꞌicë camina min ñu 
raíri ꞌinánti ꞌain. ꞌInánan camina axa min xubunu bëbacë uniribi pimianan 
anua ꞌuxti ribi ꞌinánti ꞌain.

14  Axa mitsumi nishcë uni a camina ami nish quinma axribi upí ꞌinúan 
ꞌaquinun Nucën Papa Dios ñucá xunti ꞌain. Ami nish quin a ꞌati monun quixun 
caquinma camina axa upí ꞌinúan ꞌaquinun Nucën Papa Dios a uni ñucá xunti 
ꞌain.

15  Axa chuá marua ꞌaish cuëëncë uni abë camina cuëënti ꞌain. Axa masá 
nuituti incë uni a camina abë masá nuitu quin nuibati ꞌain.

16 Camina bëtsibë bëtsibë nisha na níma nuiba na nishi upiti banati ꞌain. Usai 
ꞌi camina cërúa na nima, axa uni itsi bëtan sënëńmara unibë upí ꞌaish abë 
upiti banati ꞌain. Rabí quin camina —ꞌën cana uni itsin ꞌacë sa maira oquin ñu 
ꞌunanin —quixun sinán tima ꞌain.

17 An paían mimi nish quin ꞌati mo cë xunbi camina uisa uni cara, abi mixribi 
ami nish quin aribi cupi tima ꞌain. Mitsun camina usa ñu ꞌati ca upí ꞌicë 
quixuan camabi unin ꞌunáncë a ñuca maishi ꞌati ꞌain. 18  Mitsux camina ax 
paían mimi nish cëxma uni raírimi nish tima ꞌain. Usa ꞌaish camina atúxa 
mitsumi nish cëxbi mitsux abë nisha nan tima ꞌain. 19 ꞌËn xucëántu, axa mimi 
nishcë uni camina mitsún ribi cupi tima ꞌain, ësaía Nucën Papa Diosan bana 
cuënëo quicë cupí: “Uix cara ꞌuchaia a cana ꞌënbi usaribi oquin cupiti ꞌain”. 
Usa ꞌain camina unin mitsu ꞌati mo cë xunbi, Nucën Papa Diosainshi ca cupiti 
ꞌicë quixun sinánti ꞌain. 20  Mitsun a cupiima camina ënë bana cuënëo ësai 
quicë sabi oi ꞌiti ꞌain: “Axa mimi nishcë uni ꞌacë ñuma ꞌicë camina piti ꞌinánti 
ꞌain. Shimaia camina ꞌunpax ꞌinánti ꞌain. Usaquinmi ꞌacëxun ca ax mimi nish‑
tan cëxbi rabini sina na quin upí oquin sinánti ꞌicën”. 21 Mitsúx ribi ꞌuchatin 
rabanan camina mitsu unin ꞌati mo cë xunbi usaribi oquin cupi tima ꞌain. 
Usoquinmi nuibacëx ca ax sina nati ꞌicën.

13  1 Camabi ꞌapux ca Nucën Papa Diosan ꞌimicë ꞌicën. An ꞌimi cëma 
ꞌapu ca ꞌaíma ꞌicën. Usa ꞌain camina mitsun ꞌapu caman bana cuati 

ꞌain. 2  Usa ꞌain ca an aín ꞌapu quicësa oquin ꞌacëma uni an Nucën Papa Dios 
quicësa oquin ribi ꞌaima. Usai ꞌicë uni ax ca Nucën Papa Diosan bana ꞌimainun 
aín ꞌapún ribi cacësa oquin ꞌacëma cupí axbi ꞌuchai castí cancë ꞌiti ꞌicën. 3  An 
ñu upí ꞌacë uni ax ca aín ꞌapumi racuë tíma. An ñu ꞌatima ꞌacë uni ax cuni ca 
aín ꞌapumi racuëtia, ꞌë cara uisoti ꞌicë quixun sinani. ꞌApu caman ca an ñu upí 
ꞌacë unicama upíoia. Usa ꞌain camina mitsux ꞌapu ca mami racuëćëma ꞌiisa 
tanquin ñu upíshi ꞌati ꞌain. 4 Nucën Papa Diosan ca ꞌapu caman camabi uníxa 
upiti bucu nuan an ñu ꞌatima ꞌacë unicama, uiso quin cara ꞌati ꞌicë usoquin 
ꞌanun mënío cëxa. Usa ꞌaínbi camina ñu ꞌatima ꞌacë ꞌaish ꞌapumi racuët́i ꞌain, 
uisa cara mi oti ꞌicë quixun sinani. Nucën Papa Diosan mënío sabi oquin ca 
ꞌapu caman an ñu ꞌatima ꞌacë unicama uisa cara oti ꞌicë usoquin ꞌaia. 5 Usa ꞌain 
camina ꞌapu caman bana cuati ꞌain. Mitsu castí canti sina nishi ami racuëćë 

 1017 Romanos 12 ,  13



cupíma camina mitsux Cris tonan ꞌixun ax cuëën cë sabi oquin mitsun ꞌapun 
bana cuati ꞌain. 6  Usaribi oquin sinán quin camina ꞌapu buán miti curíqui 
ꞌinánti ꞌain, ꞌapun mënío sabi oquin. Usa ꞌiti oquin ca Nucën Papa Diosan 
mënío cëxa.

7 Nucën Papa Dios cuëën cë sabi oquin camina ꞌapu buán miti curíqui buán‑
micë ꞌinun ꞌinánti ꞌain. Mitsun ëmanu ꞌicë uniribia ꞌapun anëcë ꞌain camina 
an cacë sabi oquin ñu ꞌati ꞌain, mitsun ëmaca maxa upí ꞌinun. Mitsun cushibë 
cuëbi ca nan quinma camina aín bana cuati ꞌain. 8  Uni camina ribín tima ꞌain. 
Usa ꞌixun camina a nuiba cëma ꞌaish a ribín cësa ꞌitin rabanan, uni itsi upí 
oquinra nuibati ꞌain. Asérabi uni nuibacë ꞌixun ca unin uni itsi uisabi otima 
ꞌicën. 9 Nucën Papa Diosan bana cuënëo ca ësai quia: “Uni itsin xanubë 
camina ꞌitima ꞌain. Uni camina ꞌatima ꞌain. Unin ñu camina mëca ma tima 
ꞌain. Minanma, bëtsi unin ñu minan ꞌiti camina cuëën tima ꞌain”. Ësai ënë 
bana cama quicë ꞌaínbi ca bëtsi bana ribi axa quicësa oquinra ꞌati ax ësai 
quia: “Mixmi bërúan ca cë sa ribi oquin camina min aintsi cama nuibanan 
axa ꞌaquinsa ꞌicë ꞌaquinti ꞌain”. Ënë bana quicësa oquin ꞌaquin camina bëtsi 
bana ca ma ribi quicësa oquin ꞌain. 10 Mitsun aintsi cama nuibanan amanu ꞌicë 
uniribi nuibacë ꞌixun camina uisa unibi ꞌati mo tima ꞌain. Usa ꞌain camina uni 
nuibacë ꞌixun Nucën Papa Diosan bana camabi quicë sabi oquin ꞌain.

11 Ësoquin ribi camina sinánti ꞌain, nux ami cata më ta ba quin cana nuna —
Jesuc risto ca utëcënti ꞌicë —quixun ꞌunáncën. Usaquin ꞌunan ꞌixun cana nuna 
ꞌunanin, axa utëcënti nëtë ca ꞌura matia quixun. Usa ꞌain cana nuna unían 
ꞌuxnëti pëca ra cëbë bësu quin, bari ca uruia quixun sinani bënë tishi aín ñu 
mëëti ꞌai cuan cë sa ribi oquin, Nucën Papa Diosan a ꞌanun nu ꞌináncë ñu ꞌati 
ꞌain. 12  Jesuc risto utëcën cëma pan ꞌain cana nuna imë ́upí oquin isíma nicësa 
ꞌain. Usa ꞌaíshbi cana nuna ax utëcën cëbë abë ꞌaish xabánu nicësa ꞌiti ꞌain. 
Usaquin sinani cana nuna ñu ꞌatima ꞌati ëni ami cushicë ꞌaish xabánu nicësa 
ꞌiti ꞌain. 13  Ami cushicë ꞌaish cana nuna upita xëshi niti ꞌain. Paëńti, paëánx 
cuëëni sharáti, uni aín xanuma xanu itsibë ꞌiti, ñunshín quin ñu ꞌatima ꞌati, 
cuamia nani nisha nanti, unimi nutsiti, a ñucama ënquin cana nuna usa ñu 
ꞌatima ꞌain. 14 Usa ñucama ëni camina Nucën ꞌIbu Jesuc ris tonën mitsu usai 
ꞌinun quixun sinán mi cë sabi oi ꞌiti ꞌain. Ënë nëtënu ꞌicë ñuishi sináncë uni an 
ñu ꞌatima ꞌacë sa ribi oquin ꞌati camina sinán tima ꞌain.

Axa nubë Jesucristomi catamëcë unicama ñuitima bana

14  1 Axa Jesuc ris tomi cata mëcë unin uisai cara Jesusan uni ꞌiti ꞌicë 
quixun upí oquin ꞌunán cëma ꞌicëbi camina mitsubë timët́isa tania 

cuëën quin biti ꞌain. Uisai cara Jesusan uni ꞌiti ꞌicë qui camina abë cuëbi ca‑
nán tima ꞌain. 2  Bëtsi bëtsi unin ca uisa ñux cara piti ꞌicë, a cana nuna ꞌaisa 
tanquin piti ꞌai quixun sinán quin usaquin piia. Bëtsi bëtsi unin ca camabi 
ñu piti ca asábi ꞌicë quixun ꞌunán quinma nami piquinma bëtsi ñuishi piia. 
3  An camabi ñu picë unin ca bëtsi unían an picë ñu piamo quin ñuitima ꞌicën. 
Usaribi oquin ca an camabi ñu picëma uni an bëtsi unían piia isquin ñuiquin 
—min camina ñu ꞌatima ꞌai —quixun caquinma a uníx ribi ca Nucën Papa 
Diosnan ꞌicë quixun sinánti ꞌicën. 4  Mitsux camina bëtsi unin ñu mëëmicë 
uni a ñui —an ca ꞌatima ñu ꞌaia —qui tima ꞌain. Aín ꞌibúinshi ca ꞌunánti 
ꞌicën, cara upí oquin ꞌaia, cara upí oquin ꞌaima quixun. Usaribi oi camina 

mitsux Nucën ꞌIbu Diosan uni itsi ñui, —ñu aisama ca ꞌaia —qui tima ꞌain. Aín 
ꞌIbúinshi ca ꞌunánti ꞌicën. Nucën ꞌIbu Diosan ca aín unicama ax cuëën cë sabi 
oíshia ꞌinun ꞌimiti ꞌicën.

5 Ënëx ca ësaribi ꞌicën. Uni raírinën ca sinánti ꞌicën, ënë nëtëx ca bëtsi nëtë‑
sa maira ꞌaish anúan unin Nucën Papa Dios rabiti ꞌicë quixun. Sinán mainun 
ca uni raírinën —camabi nëtë ca sënën ꞌicë —quixun sinánti ꞌicën. Mitsun 
bëtsi bëtsi oquin sina nibi camina cuëbi ca nán tima ꞌain. Micama achúshi achú‑
shinën camina ꞌën uiso quin ꞌati cara Nucën Papa Dios cuëënti ꞌicë quixun 
sinán tan cëxun usoquinshi ꞌati ꞌain. 6  Axa Jesuc ris tomi cata mëcë unin ca 
Jesuc ristoa cuëënun aín ꞌati ñucama ꞌaia. An —ënë nëtëa bëtsi nëtë sama 
ꞌain cana anun Nucën Papa Dios rabiti ꞌai —quixun sináncë unin ca a nëtën 
ami upiti sinán quin a rabia. Bëtsi unin ca —anun Nucën Papa Dios rabiti ca 
camabi nëtë sënën ꞌicë quixun sinán quin usaquin rabia. An camabi piti ñu 
picë unin ca Nucën Papa Dios —asábi ca —caquin a rabi quin piia. Usaribi 
oquin ca an bëtsi bëtsi ñu picëma uni anribi bëtsi bëtsi ñuishi piquin Nucën 
Papa Dios —asábi ca —caquin rabi quin piia.

7 Usa ꞌaish cana nuna nux bama cëma pain ꞌaish Nucën ꞌIbu Jesuc ris tonan 
ꞌain. ꞌIana n cana nuna bama tan cëx ribi ainan ꞌain. 8  Usa ꞌaish cana nuna 
nux bama cëma pain ꞌaish Nucën ꞌIbu Jesuc risto cuëën cë sabi oi ꞌin. ꞌIanan 
cana nuna nux anun bamati nëtë ucëbë ax cuëën cë sabi oi abë ꞌinux bamati 
ꞌain. Nuxnu tsotax ꞌicë sa ri biti cana nuna bama tan cëx ribi aín uni ꞌain. 9 Aín 
unicamax bama cëma ꞌaish ꞌianan bama tan cëx ribi ainan ꞌinun ca Cristo 
bamaxbi baís quia cëxa. 10 Anúan ax uti nëtë sënëńcëbëtan ca Cris tonën uisai 
cara nuna ꞌia, uisa ñu cara nuna ꞌa quixun nu isti ꞌicën. ¿Usa ꞌain cara mina 
uisa cas quin Nucën Papa Diosan uni itsíxa miisa ribi uni ꞌaínbi, a ñui manánti 
ꞌain? Camina ꞌitima ꞌain. ¿Uisa cas quin cara mina a ñuiti ꞌain? Camina ꞌatima 
ꞌain. 11 Nucën Papa Diosan bana cuënëo ca ësai quia:

Nucën ꞌIbu Dios ca quia: ꞌËx bamatimoi tsócë ꞌicë ca camabi nëtënu ꞌicë 
unicaman asérabi rabiquin ꞌë cati ꞌicën, mix camina asérabi nun ꞌIbu 
ꞌai quixun. Canan ca camabi unían cuanun ꞌë rabiquin —mix camina 
asérabi Dios ꞌai —quixun cati ꞌicën.

12  Usoxun ca Nucën Papa Diosan nu achúshi achúshi uisa ñucama cara nuna 
ꞌacën, uisai cara nuna ꞌiacën, acama ꞌunán quin, uisa cara oti ꞌicë isti ꞌicën.

Uni ꞌuchamitima bana
13  Usa ꞌain cana nuna nux Cris tonan ꞌaish raíri ñui —an ca ñu ꞌaisama ꞌaia 

—quiax manán tima ꞌain. Usai ami manán quinma camina sinánti ꞌain, uni 
raíri nëxa —usa ñu piti ca ꞌaisama ꞌicë —quixun sinánxbi ꞌën piia isquin 
anribi pi ꞌuchatin rabanan cana ꞌën a ñu pitima ꞌain. 14 Nucën ꞌIbu Jesúsnan 
ꞌixun cana ꞌunanin, camabi piti ñu piti ca asábi ꞌicë quixun. Usa ꞌaínbi ca 
a uni —Nucën Papa Diosan sinánëx ca a ñux pitima ꞌicë —quixun sinán‑
quinbi picë ꞌaish ꞌuchati ꞌicën. 15 Usa ꞌain ca axa —ꞌën usa ñu pi cana ꞌuchati 
ꞌai —quixun sinán quinbi mitsúnmi ꞌaia isquin anribi usa ñu pi ꞌuchacë, 
ax ca min ꞌucha ꞌiti ꞌicën. Min a uni nuiba cëma ꞌixun camina usaquin ꞌan. 
Usa ꞌain camina mitsun an picëma ñu piquin, anun rabanan Cristo bama 
ꞌicëbi, uni ꞌucha mi tima ꞌain. 16  Usa ꞌain camina mitsúnmi a ñu piia oquian 
uni itsin —piti mabi ca a ñu piia —quixun mitsu ñuitin rabanan —pitima 

ca —qui xuan an sináncë ñu a pitima ꞌain. 17 Aín ñu picë cupíma ꞌimainun 
aín ñu picëma cupíma ca uni Nucën Papa Diosbë upí ꞌicën. Aín Bëru Ñunshin 
Upitan sinán micë cupíshi ca unin Nucën Papa Diosnan ꞌixun upí ñu ꞌanan, 
bëtsibë nisha na níma nuiba nanan cuëëni upí oquin sinani tsotia. 18  Usai ꞌicë 
unicamax ca Cristo cuëën cë sabi oquin ꞌacë ꞌaish Nucën Papa Diosan iscëx upí 
ꞌianan unín ribia iscëx upí ꞌicën. 19 Usa uni ꞌixun cana nuna camáxbia bëtsibë 
nuiba nanun uni raíri nuiba quin ꞌaquinti ꞌain. ꞌAquianan cana nuna Cris tomia 
upiti sinánun bëtsibë bëtsibë sinán mia nanti ꞌain.

20 Usa ꞌain camina a Nucën Papa Diosan ainan ꞌimicë uni a mitsun ñu picë 
cupía ꞌuchanun ꞌimi tima ꞌain. Asérabi camabi ñu piti asábi ꞌaínbi ca, mitsúnmi 
a ñu piia isía bëtsi uni ꞌuchati ñu a piti ꞌaisama ꞌicën. 21 —Usa quin ñu ꞌati ca 
ꞌaisama ꞌicë —quixun sinán quinbi usa ñu ꞌai ca uni ꞌuchanan Cris tomi cushi‑
cëma ꞌia. Usa ꞌain camina nami piti, ñu xëati, uisa ñu ꞌati cara, a mitsun ꞌaia 
isía uni itsi ꞌuchati rabanan usa ñu ꞌatima ꞌain. Usaquinmi ꞌatima ca Nucën 
Papa Dios cuëënia. 22  A picëma ꞌixunbi a piía bëtsi uni ꞌuchati rabanan camina 
an picëma ñu pitima ꞌain. Usa ꞌixunbi camina min —usa ñu piti ca ꞌuchama 
ꞌicë —quixun min ꞌacë sabi oquin sinánti ꞌain, usoquin sinánti ca Nucën Papa 
Diosan iscëx asábi ꞌicë quixun ꞌunán quin. Ui unin cara ñu ꞌaquin, —ꞌën ësa 
ñu ꞌati ca asábi ꞌicën, ꞌën ësaquin ꞌati ca Nucën Papa Dios cuëënia —quixun 
ꞌunania ax ca chuá marua tani cuëënia. 23  Usa ꞌaínbi ca a uni —ësa ñu ꞌati 
sapi ca Nucën Papa Diosan iscëx asábima ꞌicë —quixun sinán quinbi a ñu ꞌai 
ꞌuchaia. Usari biti ca an ñu piquin —ësa ñu piti sapi ca Nucën Papa Diosan 
iscëx ꞌaisama ꞌicë —quixun sinán quinbi picë uni ax ꞌuchaia.

Jesucristomi upiti sinánun uni raíri ꞌaquinti bana

15  1 Bëtsi bëtsi ñu ꞌati ca asábi ꞌicë quixun nun ꞌunáncë ꞌixunbi cana‑
nuna uni itsían, usa ñu ꞌati ca Nucën Papa Dios cuëë nima quixun 

sináncë cupí a ñu ꞌaisa tanquinbi ꞌatima ꞌain. 2  Cana nuna nun ꞌunáncë unica‑
mabë upí ꞌianan axribia upiti Cris tomi cata mëti ami cushinun ꞌaquínti ꞌain. 
3  Usaribi ca Cristo ꞌiacëxa. Ax cuëën cësa oi ꞌiti sina nima ca aín Papa Dios 
cuëën cë sabi oíshi ꞌiacëxa. Nucën Papa Diosan bana quicësa oía aín Papabë 
banai Jesuc risto ësai quicë ax ca asérabi ꞌicën: “Mimia ꞌati mati banaa usari‑
biti ca unicama ꞌëmi ribi ꞌati mati banaxa”. 4  Cana nuna ꞌunánti ꞌain, Nucën 
Papa Diosan ca nunri binu a ꞌunánti oquin aín bana aín unicama cuënëo mia‑
cëxa. Usa ꞌain cana nuna a bana cama cupí ꞌunánti ꞌain, nux Cris tomi cushicë 
ꞌicë ca tëmë ra quinbi ëníma ami cata mënun ꞌimianan, uisa ñu cara ꞌicë bë‑
tanbi nu bërúan quin ꞌaquianan, aín nëtënu abë ꞌinun Nucën Papa Diosan nu 
ꞌimia quixun. 5  Nucën Papa Dios, an aín unicama tëmë ra quinbi ëníma ami 
cata mënun ꞌimianan uisa ñu cara ꞌicë bë tanbi atu bërúan quin ꞌaquincë, an 
Cristo Jesús cuëën cë sabi oquin mitsu bëtsibë nisha na níma nuiba nan quin, 
bëtsin sinán cë sa ribi oquin sinánun ꞌaquinti cana cuëënin. 6  Usai ꞌiquinmi 
mitsun, camáxbi cuëën quin bëtsin sinán cësa oquin sinán quin Nucën Papa 
Dios, Nucën ꞌIbu Jesuc ris tonën Papa, a rabiti cana cuëënin.

Judíosma unicaman Jesucristomi catamëti bana cua
7 Cris tonën nu ainan ꞌinun bicë ꞌixun cana nuna a sinán quin nunribi axa ami 

cata mëcë raíri uniribi nubë timët́isa tania biti ꞌain. Usaquin nun ꞌati ca Nucën 

Papa Dios cuëënia. 8 ꞌËn cana mitsu cain, Cristo ax ca Nucën Papa Diosan atun 
rara cama cásabi oquin ënë menu judíos unibu ꞌaquini uacëxa, judíos unicaman 
Nucën Papa Diosan ca aín quicë sabi oquin ꞌaia quixun ꞌunánun. 9 Judíos unibu-
shima, judíosma unibu nën ribi Nucën Papa Diosan ca nu nuiba quin ꞌaquinia 
quixun ꞌunán quin a rabinun ca Cristo uacëxa. Judíosma unibunën ca a rabiti 
ꞌicë quixun ñui ca Nucën Papa Diosan bana cuënëo ësai quia:

Judíosma unibubëtan cana mi rabiti ꞌain. Mi rabi cana cantati ꞌain.
10 Ësai ribi ca quia:

Judíosma unibu ꞌaíshbi camina mitsux judíos unibubë Nucën Papa Dios 
rabi cuëënti ꞌain.

11 Ësai ribi ca quia:
Mitsux judíosma unibu ꞌixunbi camina Nucën ꞌIbu Dios rabiti ꞌain. 

Camabi menu ꞌicë unicama ca —mix camina cushiira ꞌai —quixun 
caquin a rabiti ꞌicën.

12  Nucën Papa Diosan bana Isaías nën ribi cuënëo ca ësai quia:
Davitan papa, Isaí cacë, aín rëbúnquin achúshi uax ca ꞌApu ꞌaish 

judíosma unibunën ꞌApuribi ꞌiti ꞌicën. An ca nu ꞌaquinti ꞌicë quixun 
sinani ca judíosma unibunëx ami catamëti ꞌicën.

13  Nucën Papa Diosan ca nu ꞌunánmia, an ca nu ꞌaquianan nux xënibua 
ꞌaínbi abë ꞌit io quin nu ꞌimia quixun. An mitsu ami cata mëti cuëëni chuá‑
marua ꞌaish bucunun ꞌimiti cana cuëënin. Mitsux usai ꞌiquin camina aín Bëru 
Ñunshin Upitan sinán mi cëxun Nucën Papa Diosan ca asérabi ax quicë sabi 
oquin ꞌaia quixun upí oquin ꞌunánti ꞌain.

14 ꞌËn xucëántu, ꞌën cana ꞌunanin, mitsun camina bëtsibë bëtsibë nuiba nani 
ꞌaquia nan quin Nucën Papa Diosan bana Cris tonën ñuicë a upí oquin ꞌunanin. 
ꞌUnánan camina ami cushicë ꞌinux raíri unibë ꞌësëa nánti ꞌunanin. 15  Usai 
camina mitsux ꞌi quixun ꞌunán quinbi cana mitsúxmi manúti rabanan ënë 
ñucama upí oquin mitsu cuënëo xunin. Nucën Papa Diosan ca ꞌë nuiba quin, 
16 aín bana judíosma unibu ñuixunun quixun ꞌë cacëxa. Nucën Papa Diosan 
ca axa Jesuc ris tomi cata mëcë unicama ainan ꞌinun iëḿia quixun judíosma 
unibu ribi ꞌunán minun ca an ꞌë ꞌimia cëxa. Nucën Papa Diosan ꞌë usaquin 
ꞌanun casabi oquin cana judíosma unicama, mitsu ribi a bana ñuixunin, aín 
Bëru Ñunshin Upitan sinán mi cë xunmi upiti ami cata më quin a rabinun.

17 Cr isto Jesúsnën cushio cëxun cana Nucën Papa Diosan casabi oquin 
judíosma un ibu bana ñuixuan quixun sinani cana cuëënin. 18  Judíosma 
unibunën Nucën Papa Diosan bana cuati ami cata mënun ca Cris tonën ꞌë a 
bana cama ñuixunun ꞌaquianxa. An usaquin ꞌacë ñuca maishi cana unicama 
ñuixunin. ꞌË cushio quin ca Cris tonën aín cushínbi ꞌën judíosma unibu upí 
oquin bana ñuixuanan atun aín cushi ꞌunánun uni itsin ꞌacëma ñuribi ꞌanun 
ꞌë ꞌimiaxa. 19  Aín Bëru Ñunshin Upía ꞌëbë ꞌain usaquin ꞌanan cana Jeru sa‑
lé nuxun ꞌatan cëxun anuaxbi cuan quin bëtsi bëtsi me ꞌabiani cuan tancëx 
cuai na cë tancëx Ilírico cacë me, anu bëba quin, camabi menu ꞌicë unicama 
Cristo ñuiquin bana ñuixun quin sënëón. 20  A nëtë nu xuan uinu ꞌicë unínbi 
Cristo ñuiquin ñuixun cëma, anu bana ñuixuni cuainsa cana tanin. Uni raíri‑
nëan ñuixuncë uni a ñuixun të cën quinma, anuxuan unin Jesuc risto ñuiquin 
bana ñuixun cëma nëtë, anu bana ñuixuni cuainsa cana tanin, 21 Nucën Papa 
Diosan bana cuënëo quicë sabi oía ësai ꞌinun:

An Cristo ñuiquin bana ñuixunia cuacëma unibunëx ca ami sinánti 
ꞌicën. An a ñuicë bana cuacëma unibunën ca a bana cuati ꞌicën.

Romanu cuantia Pablonën sinan
22  Usaquin an Cristo ñuicë bana cuacëma unibunën cuanun bëtsi bëtsi 

menu bana ñuixuni cuancë cupí cana mitsu isi cuanti sina nibi cuan cëma pain 
ꞌain. 23  Cuan xunma cana anu ꞌëx cuancë nëtë ca ma nuxun bana ñuixun quin 
sënëón. ꞌItsa bari tian cana mitsu isi cuainsa tan. 24 Usa ꞌain cana bërí cuanti 
sinanin. Cuanx ꞌitsama nëtëishi mitsubë ꞌiquiani España nëtënu mitsúnmi ꞌë 
ꞌaquin mainun cuanti cana sinanin. 25 Jeru sa lénu pan cana axa Jesuc ris tomi 
cata mëcë unicama ꞌinánti curíqui buani cuanin. 26  A curíqui ca Mace donia 
ꞌimainun Acaya nëtë nuaxa ax Jesuc ris tomi cata mëcë unicaman Jeru sa lénu 
ꞌicë ñuñuma un icama a buán miti timëaxa. 27 Judíos unibunën ñuixuncë 
cupí ca judíosma unibunën Nucën Papa Diosan bana cuacëxa. Usa ꞌain ca 
judíosma unibunën judíos unibu ꞌaquinti asábi ꞌicën. Usaquin sinani cuëën‑
quin ca ñuñuma ꞌaísha ax Jeru sa lé nuax Jesuc ris tomi cata mëcë unicaman 
binun buán miti atun curíqui mësú ꞌinánxa. 28  A curí qui cama buán quin Jeru-
sa lénu ꞌicë unibu ꞌinán biani España nëtënu cuan quin cana mitsu isbianti ꞌain. 
29 Cana ꞌunanin, ꞌëx mitsubë ꞌain ca Cris tonën cushio quin ami sinani cuëënun 
nu ꞌimiti ꞌicën.

30 ꞌËn xucëántu, ꞌëx ꞌicë sa ri bi timi mitsux Nucën ꞌIbu Jesuc ris tonan ꞌianan 
aín Bëru Ñunshin Upitan ꞌunán micë ꞌaish ꞌëbë nuiba nancë ꞌicë cana mitsu 
cain, Cris tomi cata më cëma ꞌianan Nucën Papa Diosan bana cuacëma ꞌaish ca 
ꞌitsa uni ꞌëmi nishia. Usa ꞌain camina asérabi ami cushicë ꞌixun ꞌë Nucën Papa 
Dios ñucá xunti ꞌain. 31 Uisabi ꞌë oxunma ꞌanuan Judea nëtënu ꞌicë axa Jesuc‑
ris tomi cata më cëma unicama sinán minun camina Nucën Papa Dios ñucáti 
ꞌain. Ñucánan camina ꞌën Jeru sa lénu ꞌicë axa Jesuc ris tomi cata mëcë unicama 
ꞌinánti buáncë curí quia atun cuëën quin binuan sinán minun Nucën Papa Dios 
ñucáti ꞌain. 32  Usaquin ñucácëx Nucën Papa Dios cuëën cëbë cuanxun mitsu 
isi cana chuá marua tani cuëënti ꞌain. Mitsu cë ñuan ꞌë Jesuc ris tonën cushiocë 
ꞌaish cana ami sinani cuëënti ꞌain. 33  Nucën Papa Dios, an aín unicama bënë‑
tíma chuá marua ꞌinun ꞌimicë, ax mitsubë ꞌixun mitsu ribi usaquin ꞌimiti cana 
cuëënin. Usai ca ꞌiti ꞌicën.

Bëtsi bëtsi uni camina ꞌë caxúnti ꞌai quixun Pablonën ca

16  1 Nucën chira bacë, Febe, a ñuiquin cana mitsu cain, ax ca asérabi aín 
nuitu upí ꞌicën. An ca Cencrea ëmanuxun axa Jesuc ris tomi cata mëcë 

xanu cama ꞌaquianxa. 2  Usa ꞌicë camina mitsúxmi Nucën ꞌIbu Jesuc ris tonan 
ꞌaish bëtsibë bëtsibë ꞌaquia nan cë sabi oquin Febe ribi upí oquin bixun ax 
cuëën cë sabi oquin ꞌaquinti ꞌain, an ꞌitsa xanu ꞌaquianan ꞌëribi ꞌaquincë cupí.

3  Pris cila ꞌimainun Aquila, an ꞌëbëtan Cristo Jesús ñuiquin bana ñuixuncë, 
a camina bërúanxa ꞌinun ꞌë caxunti ꞌain. 4 Atun ca, —Pablo ꞌaquini sapi cana‑
nuna bamati ꞌai —quixun ꞌunán quinbi ꞌë bamati ꞌicëbi ꞌaquin quin iëḿiaxa. 
Usaquin ꞌë ꞌacë cupí cana —asábi ca —quixun cain. ꞌËin shima ca judíosma 
unicama a ꞌën bana ñuixuncë, acaman ribi, Pris ci la bëtan Aqui lanën ꞌë 
ꞌaquincë cupí, —asábi ca —quixun cai cuëënia. 5 Axa Jesuc ris tomi cata mëcë 
ꞌaish Pris cila ꞌimainun Aqui lanën xubunu timëćëcamaribi camina bërúanxa 

ꞌinun ꞌë caxunti ꞌain. Acama ꞌimainun camina, ꞌën nuibacë Epeneto, ax paían 
Acaya menuax Cris tomi cata mëcë, aribi bërúanxa ꞌinun ꞌë caxunti ꞌain. 
6 María an mitsu ꞌitsa oquin ꞌaquincë, aribi camina bërúanxa ꞌinu ꞌë caxunti 
ꞌain. 7 Adró nico ꞌimainun Junias, ꞌën aintsi rabë,́ axa ꞌëcëñun sipuacë ꞌicë, a 
camina bërúanxa ꞌinun ꞌë caxunti ꞌain. —Atux ca asérabi upí uni rabë ́ꞌicë —
quixun ca a Jesuc ris tonën bana ñuixunun caíscë unicaman ñuia. ꞌËx Cris tomi 
sinán cëma pain ꞌain ca atux pain Cris tomi sinán cëxa.

8  Amplias axribi Nucën ꞌIbu Jesuc ris tonan ꞌaish ꞌën nuibacë ꞌicë, a camina 
bërúanxa ꞌinun ꞌë caxunti ꞌain. 9 Urbano an nubëtan Cristo Jesús ñuiquin 
bana ñuixuncë, a ꞌimainun Esta quis, ꞌën nuibacë, aribi camina bërúanxa 
ꞌinun ꞌë caxunti ꞌain. 10  Apeles, cama xunbia asérabi Cris tonan ꞌicë ꞌunán‑
cancë, a ꞌimainun Aris tó bu lonën xubunu ꞌicë ca ma ribi camina bërúanxa ꞌinun 
ꞌë caxunti ꞌain. 11 ꞌËn aintsi Hero dión, a ꞌimainun Narci sonën xubunu ꞌicë‑
cama, axa Nucën ꞌIbu Jesuc ris tomi cata mëcë, aribi camina bërúanxa ꞌinun 
ꞌë caxunti ꞌain. 12  Trifena ꞌimainun Trifosa, a xanu rabë ́Nucën ꞌIbu Jesuc ris‑
tomi cata mëcë ꞌixun tëmë ra quinbi ax cuëën cë sabi oquin ꞌacë, aribi camina 
bërúanxa ꞌinun ꞌë caxunti ꞌain. Nucën chira bacë Pérsida, a nun sináncë, 
anribi tëmë ra quinbi upí oquin Nucën ꞌIbu Jesuc risto cuëën cë sabi oquin 
ñu ꞌacë, aribi camina bërúanxa ꞌinun ꞌë caxunti ꞌain. 13  Rufo, axa asérabi 
Nucën ꞌIbu Jesuc risto cuëën cë sabi oi ꞌicë uni, a ꞌimainun aín tita, a ꞌënribi 
titocë, a camina bërúanxa ꞌinun ꞌë caxunti ꞌain. 14 ꞌImainun camina Asín crito, 
Flegonte, Hermas, Patrobas, Hermes ꞌimainun acamabë ꞌicë cama axa Jesuc‑
ris tomi cata mëcë, acama bërúanxa ꞌinun ꞌë caxunti ꞌain. 15 ꞌImainun camina 
Filó logo, Julia, Nereo ꞌimainun aín chira bacë, ꞌimainun Olimpas, ꞌimainun 
acamabë ꞌicë cama axa Jesuc ris tomi cata mëcë, acama bërúanxa ꞌinun ꞌë 
caxunti ꞌain.

16  Jesuc risto cupí mitsun nuitu upí ꞌaish camina bëtsibë bëtsibë nuiba‑
nani bërúanx ꞌinun cananti ꞌain. Camabi ëmanu ꞌicë axa Cris tomi cata mëcë 
unicamax timëx́un ca mitsu bërúanxmi ꞌicánun ꞌën mitsu canun ꞌë caxa.

17 ꞌËn xucëántu, cana mitsu cain, bëtsi bëtsi unix Jesuc ris tomi cata mëcë 
ꞌaish mitsubë timëćë ꞌixunbi ca an mitsu bana ñuixuncë unin ꞌunán mi cë‑
sabi oquin ꞌaima. Usa unin ca uni raíri bëtsibë bëtsibë cuëbi ca nán mi quin 
ꞌati ma quin sinánun ꞌimia. Usai ꞌicë uni abë camina nitima ꞌain. Abë camina 
ënánanti ꞌa in. 18  Usa unin ca Nucën ꞌIbu Jesuc risto cuëën cë sabi oquin 
ꞌaquinma aín cuëën cësa oquinshi ꞌaia. Atux ca an Nucën Papa Diosan bana 
upí oquin ꞌunán cëma unica mabë upiti banaibi cëmëia. Usaquin parán quin ca 
aín bana cuanun uni sinánmia.

19 Camabi unin ca mitsu, asérabi camina mitsux Jesuc risto cuëën cë sabi 
oi ꞌi quixun ꞌunania. Usaquian mitsu ñuicania cuati cana cuëënin. Usa ꞌain 
cana mitsúxmi ñu ꞌatima ꞌaquinma ñu upíshi ꞌanux upí sinánñu ꞌiti cuëënin. 
20 Usoquin mitsun ꞌacë bëtan ca Nucën Papa Dios, an aín unicama chuá marua 
ꞌimiti, an ñunshin ꞌati manën ꞌapu mitsu ubío të cën xunma ꞌanun bënëńquinshi 
ñusma miti ꞌicën. Nucën ꞌIbu Jesuc ris tonën mitsu nuiba quin ꞌaquincëx mitsux 
upí ꞌiti cana cuëënin.

21 Timoteo, an ꞌëbëtan Cristo ñuiquin bana ñuixuncë, abëtan ca Lucio, 
Jasón, Sosí pater, acamax ꞌën aintsi ꞌixun bërúanxmi ꞌinun mitsu canun 
quixun ꞌë caxa.

22  ꞌËx Tercio ꞌixun Pablonën ꞌami cëxun ënë quirica cuënëo quin cana ꞌëxribi 
Jesuc ris tonan ꞌixun bërúanxmi ꞌinun mitsu cain.

23 ꞌËx cana Gayonën xubunu ꞌin. Ënë xubunu ca axa Jesuc ris tomi cata mëcë 
unicama timëtia. Gayo, anribi Jesuc ris tonan ꞌixun ca bërúanxmi ꞌinun mitsu 
canun quixun ꞌë caxa. Erasto, an ënë ëmanu ꞌicë curíqui anun uni cupíoti a 
bërúancë uni, a ꞌimainun nucën xucën, Cuarto, anribi ca mitsúxmi bërúanx 
ꞌinun quixun mitsu canun ꞌë caxa. 24  Nucën ꞌIbu Jesuc ris tonën nuiba quin 
ꞌaquin cëxmi mitsux chuá marua ꞌiti cana cuëënin. Usai ca ꞌiti ꞌicën.

Pablonëan Nucën Papa Dios rabia bana
25 Cana nuna Nucën Papa Dios asérabi rabiti ꞌain. Mitsux ainan ꞌaish Jesuc‑

ris tomi cata mëtia ca an mitsu upíira upiti ami sinánun mitsu cushioti ꞌicën. 
Usoquin ca ꞌati ꞌicë quixun ca aín unicaman mitsu ꞌunán miaxa. ꞌËnribi cana 
usoquin unicama ñuixunin. Ënë mecama unio cëma pain ꞌixun ca Nucën Papa 
Diosan, usai ca Jesuc risto ꞌiti ꞌicë quixun sinán cëxa. A ñucama unin ꞌunánma 
ꞌaínbi ca bërí Jesuc risto ucë cupí unin ꞌunánti ꞌicën. 26  Nucën Papa Diosan 
sinán mi cëxun ca aín unicaman, Cristo ca uti ꞌicë quixun cuënëo cëxa. Usai 
ca ꞌiti ꞌicë quixun ca Nucën Papa Dios, axa bama timoi tsócë, an mënío cëxa. 
A bana cuënëo ꞌicëbi ca uisai quicë cara ax ꞌicë quixun unin ꞌunánma ꞌicën. 
ꞌUnánma ꞌaínbi ca bërí camabi nëtënu ꞌicë unicaman Cris tomi cata më quin aín 
cuëën cë sabi oquin ꞌanuxun ꞌunánti ꞌicën. 27 Nucën Papa Dios, ainshia camabi 
ñu ꞌunáncë, axëshi ca Dios ꞌicën. A cana nuna asérabi cuëën quin nëtët́imoquin 
rabiti ꞌain, nux Jesuc risto cupí ainan ꞌixun. Usoquin cana nuna asérabi ꞌati 
ꞌain. Ashi, Pablo. 

Corintonuaxa Jesucristomi catamëcë unicama Pablonën quirica cuënëoxuan

1  1 ꞌËx Pablo ꞌixun cana mitsu quirica buánmin, camina biti ꞌain. Nucën Papa 
Dios cuëën cë sabi oquin aín bana unicama ñuixunun ca Jesuc ris tonën ꞌë 

caísa cëxa. An caísa ꞌixun cana Sóste nes bëtan mitsu quirica buánmin. Axribi 
ca Jesuc ris tomi cata mëcë ꞌaish nucën xucën ꞌicën. 2 Mitsúxmi Corinto ëmanuax 
Jesuc ris tomi cata mëcë ꞌicë, cana cuënëoxun ënë quirica mitsu buánmin. Mitsux 
Cristo Jesúsmi cata mëcë ꞌaish camina Nucën Papa Diosnan ꞌain. An ca ax cuëën‑
cë sabi oíshi ꞌinun mitsu caísa cëxa. Camabi menu ꞌicë unicama, an Nucën ꞌIbu 
Jesuc risto aín ꞌucha cama tërëńxunun quixun ñucácë, a unicama usai ꞌinun caís cë‑
sa ribi oquin ca Nucën Papa Diosan mitsu caísa cëxa. Jesuc risto ax ca a unicaman 
ꞌIbu ꞌianan nun ꞌIbu ribi ꞌicën. 3 Usa ꞌaíshmi mitsux Nucën Papa Dios bëtan Nucën 
ꞌIbu Jesuc ris tonën nuiba quin ꞌaquincëx chuá marua bucu canti cana cuëënin.

Cristo cupí nuibaquin Nucën Papa Diosan uni ꞌaquinti bana
4 Cristo Jesús cupía mitsu nuiba quin ainan ꞌimicë cupí cana camabi nëtën Nucën 

Papa Dios —asábi ca —cain. 5 Cris tobë ꞌaíshmi aín sinán sa ribi ꞌicë ca Nucën 
Papa Diosan an aín unicama ꞌunán miti ñu ꞌunán mi quin upí oquin sina nimi upiti 
bananun mitsu ꞌimiaxa. 6 Usa ꞌaish camina mitsux an Cristo ñui quicë bana ꞌunán‑
quin, a bana quicë sabi oquin ꞌacë ꞌain. 7 Usa ꞌixunmi Nucën ꞌIbu Jesuc risto utëcënti 
nëtë cainia ca Nucën Papa Diosan aín unicama ꞌaquin cë sa ribi oquin ami ꞌunánun 
mitsu ꞌaquinia. 8 Nucën ꞌIbu Jesuc risto utëcën cë bëtan uinu ꞌicë unínbi mitsu 
ñuiquin —a unix ca ꞌatima ñu ꞌacë ꞌicë —quixun canúnma ca Nucën Papa Diosan 
mitsúnmi ami cata më quin ꞌatima ñu ꞌaxunma ꞌanun ënquinma mitsu bërúanti 
ꞌicën. 9 Nucën Papa Diosan ca ax quicë sabi oquin ñu ꞌaia. Mitsúnmi aín Bëchicë, 
Nucën ꞌIbu Jesúsbë ꞌixun, an sinán cë sa ribi oquin sinánun ca mitsu caísa cëxa.

I. PABLONËAN CORINTONU ꞌICË 
UNICAMA ꞌËSËA BANA (1.10-6.20)

Axa Jesucristomi catamëcë unicama bëtsi bëtsi oquin sinántima bana
10  Mitsux Jesuc ris tomi sináncë ꞌaish camina ꞌën xucëántu ꞌain. Usa ꞌicë 

cana Nucën ꞌIbu Jesuc risto cuëën cë sabi oquin mitsu ësoquin cain: Bëtsin 

PABLONËN CORINTONU 
ꞌICË UNICAMA A PAIN 

BUÁNMIA QUIRICA
 



sinán cë sa ribi oquin sinani camina bucu canti ꞌain. Masá quin sinani camina 
bëtsibë nisha nan can tima ꞌain. Nisha na níma nuiba nan shiti camina cama‑
xunbi bëtsin sinán cësa oquinshi sinani upitax bucu canti ꞌain. 11 ꞌËn xucëántu, 
cana mitsu cain, Cloénën aintsi ꞌibun ca mitsux ismina bëtsibë bëtsibë 
ubíonan ubío nani bucui quixun ë caxa. 12  Usoquian cacëxun ꞌën sináncëx 
ca ësa ꞌicën: mitsu raírinëx ca ax isa ꞌën ꞌunán micë ꞌicë quia. Quimainun 
ca raíri nëx ribi ax isa Apolonën ꞌunán micë ꞌicë quimainun, raíri nëx ri bishi 
ax isa Pedronën ꞌunán micë ꞌicë quimainun raíri nëx ri bishi ax isa Cris tonën 
ꞌunán micë ꞌicë quiax quia. 13  ¿Mitsun sináncëx cara Cristo ꞌitsa ꞌic? Cristo 
ca ꞌitsama ꞌicën, ax ca achú shishi ꞌicën. ꞌËx cana mitsun ñu ꞌaisama ꞌacë‑
cama tërëńcë ꞌinun i curú so cënu bamama ꞌain. ꞌËmi cata më tima Cris to mishi 
cata mëti camina nashi micë ꞌian. 14  ꞌËn mitsu achú shibi nashi mi cëma cupí 
cana Nucën Papa Dios —asábi ca —cain. Crispo ꞌimainun Gayo a rabëíshi 
cana nashi mian. 15  Usa ꞌain camina mitsux Cris tomi sina nima —Pablonan 
ꞌaish cana nashi micë ꞌai —quiax quitima ꞌain. 16  A ꞌimainun cana axa Esté‑
fa nasnën xubunu ꞌicë ca maishi nashi mian. ꞌËn sináncëx ca bëtsi uniribi a ꞌën 
nashi micë ꞌaíma ꞌicën. 17 Cris tonën ca uni nashi minun ꞌë cáma ꞌicën. Uni aín 
ꞌucha cama tërëńcë ꞌaish Nucën Papa Diosnan ꞌinun iëḿinux ca Cristo i curú‑
so cënu bama cëxa quixun camabi uni canun ca Cris tonën ꞌë ꞌimia cëxa. An 
quirica ꞌunáncë unica maxa quicësai unin cuai sama banan bana quinma unin 
cuai sabi oquin, upí oquin aín bana ñuixunun ca ꞌë cacëxa.

Cristonëx ca Nucën Papa Diosan cushiñu ꞌianan 
aín sinánsaribi ꞌicë quicë bana

18  Cristo ca unin ꞌucha cupí i curú so cënu bama cëxa quixun ñuicë bana a ca 
an Nucën Papa Dios cuëën cëma unicaman —a banax ca cëmë ꞌicë —quixun 
ñuiquin ꞌusania. Usa ꞌaínbi ca axa Nucën Papa Diosbë ꞌinux iët́i unicaman 
a bana cuaquin, aín cushin ꞌimicëx cana nuna nun ꞌucha cama tërëńcë ꞌaish 
Nucën Papa Diosnan ꞌai quixun ꞌunania. 19 Ësai ca ꞌiti ꞌicë quiax ca Nucën 
Papa Diosan bana cuënëo ësai quia:

ꞌËn sinanëinshi cana ñu ꞌunani quixun sináncë unicama ax ca ꞌën 
ꞌimicëx aín sinan ñancáishi ꞌiti ꞌicën. ꞌËn cana ñu ꞌunani quixun 
sináncë uni ax ca ꞌën ꞌimicëx ñu ꞌunáncëma unisa ꞌiti ꞌicën.

20 Sinánñu uni ꞌimainun an quirica ꞌunáncë uni ꞌimainun an ënë menu ꞌicë 
ñuishi ñuiti ꞌunáncë uni acaman, ñu ꞌunáncë cana ꞌai, quixun sináncë ꞌaínbi 
ca Nucën Papa Diosan sinan abë sënëńmaira ꞌicën. Usa ꞌain ca usa unicaman 
aín sinán sa maira Nucën Papa Diosan sinan ꞌicë quixun isti ꞌicën. 21 Nucën 
Papa Diosan upí oquin sinán quin mënío sabi oi ca uni anbi aín sina nënbi 
sinani Nucën Papa Diosnan ꞌitima ꞌicën. Usa ꞌaínbi ca aín bana cuati ami 
cata mëcë unicama ainan ꞌinun ꞌimia, raíri nëxa —a bana ca ñancáishi ꞌicë 
—qui cë bë tanbi.

22  Judíos unicaman ca, nun cana nuna asérabi Nucën Papa Diosan cushínbi 
ñu ꞌai quixun ꞌunán tisa tanquin unin ꞌacëma ñunu ꞌaia istisa tania. Usai atux 
ꞌimainun ca griego banan banacë unicaman unían ꞌunáncë ñu camabi ꞌunán‑
tisa tania. 23  A unica maxa usa ꞌaínbi cana nuna nun i curú so cënu matáscë 
Cristo, a ñuiquin unicama bana ñuixunin. A bananu nun unicama ñuixun cëbë 
ca judíos unicamax rabini, uisa ꞌaish caraisa Cristo i curú so cënu bamati ꞌicë 

quixun sinani, ami cata mëi sama tania. Usaía judíos unicama ꞌimainun ca 
judíosma unicaman —Diosan Bëchicë ca i curú so cë nuax bama cëxa —quixun 
ñuiquin ꞌusania. 24 A unicama usai ꞌimai nunbi ca uicama cara Nucën Papa 
Diosan Cris tomi cata mënun sinán micë ꞌicë acama, judíos unicama ꞌimainun 
griego banan banacë judíosma unica man ribi, —Cristo cupíshi ca Nucën Papa 
Diosan upí oquin sinán quin nun ꞌucha cama tërëńquin ainan ꞌinun nu iëḿia 
—quixun ꞌunania. 25  Nucën Papa Diosan Cristo i curú so cë nuaxa bamanun 
ëncë, ax ca ꞌaisama ꞌicë uni quicë bë tanbi ca axa usai quicë unicaman sinán‑
cë sa maira oquin sinán quin Nucën Papa Diosan Cristo nun ꞌucha cupí i 
curú so cë nuax bamanun ëancëxa. —Ax cushima ꞌixun ca Diosan Jesuc risto 
bamanun ëanxa —quixun sinán can cë bë tanbi ca Nucën Papa Diosan unin 
cushi sa maira ꞌixun iëḿitsinxunbi camabi unin ꞌucha cupía bamanun Cristo 
ꞌimia cëxa.

26  ꞌËn xucëántu, mitsun camina ësoquin ꞌunánti ꞌain: mitsux camina raíri‑
në xëshi unin ꞌunáncë ñu ꞌunáin racë ꞌain, raíri në xëshi camina ꞌapusa ꞌain, 
raíri në xëshi camina uni itsi bëtan sënëńmaira unin bëchicë ꞌain. ꞌItsa ma‑
në xëshi camina usa uni ꞌain. Usa ꞌicëbi ca Nucën Papa Diosan ainan ꞌinun 
micama caísaxa. 27 Nucën Papa Diosan ca unían sinán cëxa ñu ꞌunánma 
unicama ainan ꞌinun caísaxa. Caísun anbi atu ꞌunánmia isi ca an ñu ꞌunáncë 
unicama ax rabinia. Usaribi oquin ca unin iscëxa cushima unibu Nucën Papa 
Diosan ainan ꞌinun caísaxa. Caísuan anbi atu sinán mi cëbë ca unin iscëx 
cushi unicama ax —nun sinán cë sa maira oquin ca atun sinania —quixun 
ꞌunani rabinia. 28  Ainsa ñu ꞌunánxa quixuan sináncë unicaman, —Diosan 
ꞌami cëxun ca aín unicaman nun sinán cë sa maira oquin sinania —quixun 
istánun ca Nucën Papa Diosan axa ënë nëtënu ꞌicë unían ñu ꞌunánma isa 
quixun sináncë unibu ainan ꞌinun caísaxa. 29 Uinu ꞌicë unínbia —ꞌënbi cana 
ñu ꞌunáncë ꞌai —quixun siná nunma ca Nucën Papa Diosan ënë nëtënu ꞌicë 
unían sinán cëxa ñu ꞌunánma unicama ainan ꞌinun caísaxa. 30  Nucën Papa 
Diosan ꞌimicëx camina ami cata mëti Cristo Jesúsbë ꞌianan an sinán micë ꞌain. 
Usa ꞌaish camina Cristo Jesús cupía, ax cuëën cë sabi oquin shimi ꞌanun Nucën 
Papa Diosan ië́micë ꞌain. 31 Usa ꞌain ca Nucën Papa Diosan bana cuënëo 
quicë sabi oquin, “Uinu ꞌicë unix cara rabí tisa tania ax ca axbi rabia ca tima 
—Nucën ꞌIbu Diosan ꞌimicëx cana asábi ꞌai —quixun sinán quin ashi rabiti 
ꞌicën”.

Cristo i curúsocënu bama bana

2  1 ꞌËn xucëántu, Nucën Papa Diosan bana mitsu ñuixuni cuanxun cana an 
quirica ꞌunáncë unica maxa quicësai unin cuai sama banan bana quinma 

mitsu ñuixuan. 2  Mitsubë ꞌixun cana bëtsi bana ñuixunti sinán quinma, Jesuc‑
risto, unin i curú so cënu matáscë, ashi mitsu ñuixunti sinan. 3 Mitsubë ꞌëx ꞌain 
ca ꞌën nami ꞌaisama ꞌiaxa. Mitsúnmi ꞌën bana cuai sa masa sinani cana racuëti 
bërëan. 4 An ñu ꞌunáncë unían aín sina nënshi sinán quin bana ñuicësa oquin 
cana Jesuc risto ñuiquin mitsu ñuixun cëma ꞌain. Ama, aín Bëru Ñunshin 
Upitan ꞌaquin cëxun cana Nucën Papa Diosan cushínshi ñuixun quin Jesuc‑
ris tomi cata mënun mitsu sina na mian. 5 Unían aín sina nënbi sináncë banami 
cata mëcë cupíma, asérabi aín cushían Nucën Papa Diosan sina na micë mitsux 
ꞌinun quixun cana usaquin bana ñuixuan.

Aín Bëru Ñunshin Upitan sinánmicëxuan unin Nucën 
Papa Diosan ꞌunánmicë ñu ꞌunánti bana

6 Axa Jesuc ris tomi cata mëcë unicaman aín bana quicë sabi oquin ꞌaia cana‑
nuna a unicama uisaira cara aín bana cama quia quixun ñuixunin. Nun banax 
ca ënë nëtënu ꞌicë axa Cris tomi cata më cëma unicaman ñuicë bana ama ꞌicën. 
ꞌIanan ca aín ꞌapu caman ñuicë bana ama ꞌicën. Acaman banaxa cushi ꞌicëbi 
ca xëni bu quin unin sina nima. 7 Usa bana ñuixun quinma cana nuna Nucën 
Papa Diosan ënë me unio cëma pan ꞌixunbi sinan bana a ñuixunin. A bana 
quicë sabi oi ca Jesuc risto cupí uni aín ꞌucha cama tërëńcë ꞌaish xënibua ꞌaínbi 
Nucën Papa Diosnan ꞌiti ꞌicën. Usa ꞌicëbi ca bëráma Nucën Papa Diosan, 
unicaman a bana ꞌunánun sinán miama ꞌicën. Bërí cana nuna an nu cacë sabi 
oquin unicaman ꞌunánun a bana ñuixunin. 8  Ënë menu ꞌicë ꞌapu caman ca a 
bana ꞌunánma ꞌicën. A bana ꞌunánxun ca Nucën ꞌIbu Jesús, Dios sa ribi cushi, 
a i curú so cënu matás miama ꞌitsíanxa. 9 Nun nu ñuicë banax ca Nucën Papa 
Diosan bana cuënëo sa ribi ꞌicën. A banax ca ësai quia:

Uinu ꞌicë unínbi ca iscëma ꞌicën, uinu ꞌicë unínbi ca a ñui quia cuacëma 
ꞌicën, uinu ꞌicë unínbi ca aín sinanën sináncëma ꞌicën, uisairai 
cara an a nuibacë uni abë ꞌaish ꞌiti ꞌicë quixun, Nucën Papa Diosan 
mëníosabi oi.

10  Nucën Papa Diosan mënío cëxun ca unin ꞌunán cë bë tan mabi aín Bëru 
Ñunshin Upitan nu ꞌunán miaxa. An ca camabi ñucama ꞌunania, Nucën Papa 
Diosan sináncë ñuca ma ribi ca ꞌunania.

11 Uinu ꞌicë unínbi ca bëtsi unían sináncë ñu ꞌuna nima, a unínshi ca an 
aín nuitu mëu sináncë ñu ꞌunania. Usaribi oquin ca unin Nucën Papa Diosan 
sináncë ñu ꞌuna nima. Aín Bëru Ñunshin Upitáinshi ca Nucën Papa Diosan 
sináncë ñu ꞌunania. 12  Nucën Papa Diosan ca nu axa Jesuc ris tomi sinán cëma 
unían sinán cë sa ribi oquin sinánun ꞌimi cëma ꞌicën. Ama, uisaira oquin cara 
an nu ꞌimiti ꞌicë quixun nun ꞌunánun ca Nucën Papa Diosan aín Bëru Ñunshin 
Upí nubë ꞌinun nu ꞌinánxa. 13  Nunbi sináncë bana cana nuna unicama ñuixu‑
niman. Nucën Papa Diosan Bëru Ñunshin Upitan ꞌami cë xunu sináncë bana 
ashi cana nuna axa aín Bëru Ñunshin Upíñu unicama a ñuixunin.

14 An sinán mi cëma uni an ca Nucën Papa Diosan Bëru Ñunshin Upitan sinán‑
micë ñu ꞌuna nima. A ñucamax ca an iscëx ꞌusani ami cuai tisa ꞌicën. Unin ca a 
ñu ꞌunánti ꞌicën, Nucën Papa Diosan Bëru Ñunshin Upitan ꞌunán mi cë xuinshi. 
15 Usa ꞌain ca Nucën Papa Diosan Bëru Ñunshin Upitan sinán micë uni an, unin 
ꞌacë ñucama ꞌimainun aín bana cama, asérabi cara upí ꞌicë quixun ꞌunania. Usa 
ꞌaínbi ca uni itsin, a unin Nucën Papa Diosan Bëru Ñunshin Upitan sinán mi‑
cëxun ꞌacë ñu cara asérabi an sinán mi cëxun ꞌacë ꞌicë quixun ꞌuna nima, Nucën 
Papa Diosan Bëru Ñunshin Upitan sinán mi cëma ꞌixun. 16 Aín bana cuënëo ca 
quia: “¿Uin cara Nucën Papa Diosan sinan ꞌunanx? ¿Uin cara a ꞌunán miti ꞌic? An 
usaquin ꞌunánti uni ca ꞌaíma ꞌicën”. Usa ꞌaínbi cana nuna nun Nucën Papa Diosan 
Bëru Ñunshin Upitan sinán mi cëxun Cris tonën sinán cë sa ribi oquin sinanin.

An Nucën Papa Diosan bana uni ñuixuncë uni ñuicë bana

3  1 ꞌËn xucëántu, ëx mibë ꞌixun cana axa aín Bëru Ñunshin Upitan sinán‑
micëx upiti Nucën Papa Diosmi cata mëcë unicama ꞌunán mi cësa oquin 

mitsu ꞌunán miama ꞌain. Ama, an ënë menu ꞌicë ñuishi sinán quin ëncëma 
pan unisa ꞌicë cana mitsu ꞌunán miacën, bërími Cristo ꞌunáncë ꞌicë. 2  Tuá 
xuratsu aín titan ñu pain pimi quinma aín xuma pain ꞌami cësa oquin, cana a 
pain ꞌunánti banaishi mitsu ꞌunán miacën, Cris to nëan mitsu ꞌunán miti ñumi 
asérabi ꞌunán ti sama pain ꞌicë. Bëríbi camina usabi ꞌain. 3  Usai ꞌaish nutsi 
cuamia nani nisha nan quin camina Cris to nanma unin sinán cësa oquinshi 
sinanin. Usa ꞌi camina an Nucën Papa Diosan bana cuacëma unica maxa 
ꞌicësai ꞌin. 4  Usa ꞌaish camina raíri nëxa —ꞌëx cana Pablonën ꞌunán micë ꞌai 
—qui mainun raírinëx —ꞌëx cana Apólonën ꞌunán micë ꞌai —quin. Usai qui 
camina Cris to nanma unin sinán cësa oquinshi sinanin.

5 ¿ꞌËx Pablo ꞌaish carana min sináncëx uisa uni ꞌain? ¿Mitsun sináncëx cara 
Apolo uisa uni ꞌic? Nucën Papa Diosan nu sinán mi cë sabi oquin mitsu bana 
ñuixun cëishi cana nuna nux ꞌain. Nun aín bana ñuixunia cuati camina Nucën 
ꞌIbu Jesuc ris tomi cata mëacën.

6 Ënëx ca ësa ꞌicën: Unían ñu bëru anu ꞌapatia ca a me bëtsi unin ꞌumpaxan 
chabóia. Usoiabi ca Nucën Papa Diosainshi ñu bëru comia. Usaribi oquin 
cana ꞌën mitsu Nucën Papa Diosan bana ñuixun quin ꞌunán miacën. ꞌËn mitsu 
ꞌunán micë bana a ca Apólonën mitsu ñuixun të cëan cëxa. Usoquinu nu rabëtan 
ñuixu niabi ca Nucën Papa Diosainshi Jesuc ris tomi cata mënun mitsu sinán‑
mia cëxa. 7 An ñu bëru ꞌapácë uni ꞌimainun an a me ꞌunpaxan chabócë uni 
anbi ca ñu comima. Nucën Papa Diosan cuni ca comia. Usaribi oquin ca unin 
aín bana ñuixu niabi Nucën Papa Diosanshi uni Jesuc ris tomi cata mëti ainan 
ꞌinun ꞌimia. 8  Ainra paían uni bana ñuixuncë uni asaribi ca anribia uni bana 
ꞌunán mi të cëncë uni ax ꞌicën. Uiso quin cara aín ñu mëëti ꞌaxa istan cëxun ca 
Nucën Papa Diosan a unicama cupíoti ꞌicën. 9 Nucën Papa Dios cuëën cë sabi 
oquin cana nuna nucaman mitsu Jesuc ris tomi sinánun aín bana ñuixuancën, 
unían ñu bëru ꞌapá cë sa ribi oquin. Usa ꞌain ca Nucën Papa Diosan unían 
ꞌapácë ñu bërua comi cë sa ribi oquin Jesuc ris tomi upiti cata mënun mitsu 
ꞌimia.

ꞌImainun ca ësa ꞌicën: Xubuo quin ca unin amia cushiti itácama pain nitsín‑
tan cëxun i puruia. Usotan cëxun ca aín mascuán cama ꞌaia. Usoquian ꞌacëx ca 
xubu upí ꞌia. Usaribi oquin ca Nucën Papa Diosan mitsu upí oquin ꞌacë xubu 
achú shisa ꞌinun ꞌimia. 10 An xubu ꞌati ꞌunáncë unin ca itá upí pain caís tan‑
cëxun nitsinia. Usaribi oquin cana ꞌën pain mitsu Jesuc ris tomi cata mënun 
ꞌunán miacën. Usa ꞌain ca uni itsían, ami xubu ꞌati nitsíncë itámia unin i puru‑
cësa ꞌitánun mitsu Cris tomi cata mënun bana ñuixun quin mitsu ꞌunánmia. 
Usa ꞌain ca uicaman cara mitsu ꞌunánmia an Jesuc risto cuëën cë sabi oquinshi 
mitsu ꞌunán minux, bëtsi bana mitsu ñuixunti rabanan bërúan cati ꞌicën. 
11 Unían bëtsi bana ñuixun cëxbi ca ꞌën a ñuiquin ñuixuncë banaishi cuati 
Jesuc ris tomi cata mëti uni Nucën Papa Diosnan ꞌiti ꞌicën. 12-13  Jesuc ris tonën 
uni, an uni bana ñuixuncë, an ca Nucën Papa Diosan ꞌaquin cëxun aín bana 
upí oquin ꞌunán quin, Jesuc ris tomi cata mëtia Nucën Papa Dios cuëën cë sabi 
oi ꞌinun unicama ꞌunán miti ꞌicën. Usa ꞌaínbi ca uni raírinën, usaquin ꞌunán‑
mi quinma unicama Nucën Papa Dios cuëën cë sabi oi ꞌinun ꞌunán mima. Usa 
ꞌain ca utëcën quin Jesuc ris tonën uin cara aín bana upí oquin ꞌunán miaxa 
quixun isnuxun ꞌaia. An upí oquin ꞌunán micë unin ꞌunán micë unicamax ca 
upí ꞌaish maxax upí ꞌimainun curi ꞌimainun uxu manë tsin nëën quinbi picëma 

usaribi ꞌiti ꞌicën. An upí oquinma ꞌunán micë unin ꞌunán micë unicamax ca i, 
pëi, basi xo acama nëën quin tsin picë usaribi ꞌiti ꞌicën. 14 An a ñuiquin bana 
ñuixun cëxun cuati ami cata më quian unin Jesuc risto quicë sabi oquin ꞌacë ꞌain 
ca an atu bana ñuixuncë uni a Nucën Papa Diosan, upí oquin camina uni ꞌë 
ñuiquin bana ñuixuancë quixun caquin cuëën quin upí oquin cupíoti ꞌicën. 
15 Usa ꞌaínbi ca an aín bana cuacë unicama asérabi Jesuc ris tomi cata më quin 
ax quicë sabi oquin ꞌati ꞌunán miama cupí, an atu bana ñuixuncë uni a Nucën 
Papa Diosan, upí oquinmi ꞌën bana uni ꞌunán miama ꞌicë cana mi cupíoima 
quixun cati ꞌicën. Usa ꞌaish ca a uni —ñan cábi cana uni ꞌunán miacë —quixun 
sinani, cupí bitsi mabi iët́i ꞌicën, tsin nëën cëxbia uni iëćësaribi.

16  ¿Mitsun cara mina ꞌuna niman, anua Nucën Papa Dios ꞌicë a camina 
mitsux ꞌai quixun? Nucën Papa Diosan Bëru Ñunshin Upí ax ca mitsunu ꞌicën. 
17 Aín Bëru Ñunshin Upí anu ꞌicë unicamax ca Nucën Papa Diosan iscëx upíira 
ꞌicën. Usa uni camina mitsux ꞌain. Usa ꞌain ca ui unin cara usa unicama sina‑
na mi quin bëtsi bana ñuixun quin ami manumia, a Nucën Papa Diosan uisa 
cara oti ꞌicë usoquin ꞌati ꞌicën.

18  Uni itsían mitsu sina na miti rabanan camina bërúan cati ꞌain. Mitsun 
camina —ꞌënbi ñu ꞌunáncë cana ꞌai —quixun sinán tima ꞌain. Usaquin sina‑
nima camina Jesuc ris tonën sinán micë ꞌinux ñu ꞌunán cëma unisa ꞌiti ꞌain. 
19 Abia unin sináncë bana ax ca Nucën Papa Diosan iscëx ñancáishi ꞌicën. 
Nucën Papa Diosan bana aín unin cuënëo, ax ca ësai quia: “Ui unin cara bëtsi 
uni parania, a uni ca Nucën Papa Diosan ꞌami cëxun bëtsi unín ribi usaribi 
oquin cupiti ꞌicën”. 20 Ësai ribi ca aín bana quia: “An ñu ꞌunáncë unicama anbi 
sináncë banax ca ñuuma ꞌicë quixun ca Nucën ꞌIbu Diosan ꞌunania”. 21 Usa 
ꞌain camina uin cara mi ꞌunánmia a unin ꞌunán mi cëxbi rabí tima ꞌain. Uisa ñu 
cara aín unicama Nucën Papa Diosan ꞌunánmia, a camina mitsun ribi ꞌunánti 
ꞌain. 22  ꞌË ꞌimainun Apolo ꞌimainun Pedro, nucaman mitsu ñuixuncë bana‑
cama camina cama xunbi ꞌunánti ꞌain. Nucën Papa Diosan ca ënë menu ꞌicë ñu 
mitsu ꞌinania. An ꞌimicëx camina ënë menu upiti bucuin. An ꞌimicëx camina 
bama tan cëxbi abë upiti bucuti ꞌain. Bërí camina an ꞌimicëx asábi ꞌain, usabi 
camina ꞌiti ꞌain, xënibua ꞌaínbi. 23  ꞌIanan camina Cris tonan ꞌain. Cristo ax ca 
Nucën Papa Diosnan ꞌicën.

Usaía an aín bana ñuixunuan Cristonën caíscë uni ꞌiá bana

4  1 Mitsun camina ꞌunánti ꞌain, nux cana nuna an ꞌami cëxun Cris tomi cata‑
mënun unicama aín bana ñuixun cëishi ꞌain. Usa ꞌaish cana nuna unían 

ꞌunánma ꞌicëbi, usai Cris tomi cata mëti ca uni ainan ꞌinux iët́i ꞌicë quixuan 
Nucën Papa Diosan sinan bana, a uni ñuinun ꞌimicë ꞌain. 2  Uinu ꞌicë unin 
cara uni ñu mëëxunia an ca —upí oquin ca ñu mëëxunia —qui xuan an ñu 
mëëmicë unin ꞌunánun upí oquin ñu mëëti ꞌicën. Usaribi ca an Nucën Papa 
Diosan bana ñuixuncë uni ꞌiti ꞌicën. 3 Usa ꞌaínbi cana ꞌën mitsúxmi ꞌë ñui ꞌëmi 
manáncë bana ꞌimainun an uni ñui uni itsimi manán cëxun cuacë ꞌapu caman 
ꞌë ꞌuchocë bana, abi taniman. Uisa uni carana ꞌëx ꞌai quixun cana ꞌënbi sina‑
niman, Nucën ꞌIbu Jesuc ris tonën cuni ca ꞌunania. 4  ꞌËn ñu ꞌatima ꞌacë ꞌën 
chiqui na cëma ca ꞌaíma ꞌicë quixun ꞌën sina niabi ca Nucën ꞌIbu Jesuc ris tonën 
cuni carana asérabi ñu ꞌaisama ꞌacëma ꞌai quixun ꞌunania. 5 Usa ꞌain camina 
Jesuc risto utëcën cëma pain ꞌain, uisa uni cara uni itsi ꞌicë quixun sinán tima 

ꞌain. Utëcënxun ca Nucën ꞌIbu Jesuc ris tonën, camabi uni an unëx́un ñu ꞌacë‑
cama ꞌimainun aín nuitu mëúa sináncë ñuca ma ribi, an upí oquin ꞌunánun 
ꞌunán miti ꞌicën. ꞌUnán mi cë bëtan ca Nucën Papa Diosan ui unicaman cara 
aín ꞌucha tërë́ncë ꞌixun ñu upí ꞌaxa, a usaribi oquin —upí oquin camina ꞌa 
—quixun caquin cuëën miti ꞌicën.

6  ꞌËn xucë́antu, Apolobë ꞌëx ꞌicë sa ri bi timi mitsux bëtsi bana sina nima 
Nucën Papa Dios quicë sabi oíshi ꞌinun cana ënë ñucama ñuiquin mitsu cain. 
—An mitsu ꞌunán micë unin ꞌunán mi cë sa maira oquin ca an nu ꞌunán micë 
unin nu ꞌunánmia —quixun camina bëtsi uni catima ꞌain. 7 ¿Uin cara mitsu 
raíri, bëtsi unicama ꞌicë sa maira oími upí ꞌinun ꞌimiaxa? Nucën Papa Diosan 
ꞌimi cëxma camina upí ꞌitsianma. Nucën Papa Diosan ꞌimicëx upí ꞌixun ¿cara‑
mina uisa cupí —ꞌëxbi cana upí ꞌai —quixun rabí quin sinanin?

8  Mitsun camina ësaquin sinanin, —nun cana nuna upí oquin Nucën Papa 
Diosan Bëru Ñunshin Upitan ꞌunán mi cëxun camabi ñu ꞌunanin —quixun. 
Usa ꞌaish camina nun bëtsi ñu mitsu ꞌunán miti cuëë niman. Mitsun sinani 
camina mitsúxbi ꞌapusa ꞌain, Jesuc risto utëcën cëma ꞌaínbi. Mitsúxmi ꞌapu 
ꞌain cana nuna nuxribi cuëëni ꞌapu ꞌitsían. 9 Usami mitsux ꞌaínbi ca ꞌën sinán‑
cëxun Nucën Papa Diosan nu uni raíri meuira ꞌimiaxa, aín bana ñuixunun 
Jesusan caíscë nux ꞌicëbi. Unían —ꞌuchañu ꞌaish ca bamati ꞌicë —quixun 
ñuicë unisa cana nuna nux ꞌain. Nuxnu usaquin unin ñuicë ꞌicë ca unicama 
ꞌimainun ángel ca man ribi ꞌisia. 10 Cris tonën cacë sabi oquin ꞌacë cupí mitsun 
iscëx nux ñuumara ꞌimainun camina mitsux aín bana ꞌunáncë ꞌain. Mitsun 
sinán cëxa nun bana racuëti bana cësa, ꞌimainun ca mitsun bana cushi ꞌicën. 
Usa ꞌicë nu tima quin nu ñuianan ca mitsuishi unin nuiia. 11 Bërí nëtëńbi 
cana nuna bëráma ꞌiása ri biti ꞌacë ñuma ꞌianan shimanan chupa upíñuma ꞌain. 
ꞌImainun ca unin nu bëtsi bëtsi oquin ꞌati moia. Usa ꞌaish cana nuna anu ꞌiti 
xubu ñu mabi ꞌain. 12  ꞌAtsán xunbi cana nuna nun piti binuxun nun mëcënan ñu 
mëëin. Numia ꞌati mati banaiabi cana nuna nun Nucën Papa Dios a unicama 
ñucá xunin. Nu bëtsi bëtsi ocëxunbi cana nuna tanshitin. 13  Nu ñui ꞌati mati 
banaiabi cana nuna nun abë nuiba nainsa tanquin upí oquinshi ꞌësëin. Unin 
sináncëx cana nuna nux ꞌaisama ꞌicëa unin pucë chinan usaribi ꞌain, bërí ribi 
cana nuna unin nu sináncëx usa ꞌain.

14  Mit súx mi masá nuitunun cana ënë ñucama mitsu cuënëo xu niman. 
Mitsúxmi ꞌën bëchi cësa ꞌicë cana nuiba quin upí ꞌinun mitsu ꞌësëin. 15  ꞌItsa 
unin Cristo ñu iqu in mitsu ñuixu nunbi cana ꞌën pain Jesuc risto mitsu 
ñuixuancën. ꞌËn ñuixun cëxun cuati camina ami cata mëacën. Usa ꞌain cana 
ꞌëxëshi mitsun papasa ꞌain. 16  ꞌËn pain Jesuc ris tonën bana mitsu ñuixuncë 
ꞌaish camina ꞌëx ꞌicë sa ri biti ꞌiti ꞌain.

17 Mitsúxmi ꞌëx ꞌicë sa ri biti ꞌinun cana Timoteo mitsu istánun xuan. ꞌËn 
bana ñuia cuati axribi asérabi Nucën ꞌIbu Jesuc ris tomi cata mëcë ꞌaish ca 
ꞌën nuibacë bëchi cësa ꞌicën. Mitsunu cuanxun ca uisai carana ꞌëx Jesuc ris‑
tomi cata mëcë ꞌaish ꞌi, a mitsu ñuixunti ꞌicën. Camabi ëmanuaxa timëćë axa 
Jesuc ris tomi cata mëcë unicama a cana usai cana ꞌëx Jesuc ris tomi cata mëti 
ꞌi quixun ꞌunánmin. 18  Mitsu raírinëx camina ꞌëx sapi isna anu cuanti racuëti 
quixun sinani cërutin. 19 Usaquin sinán cë bëbi cana Nucën ꞌIbu Jesuc risto 
cuëën cëbë ꞌitsama nëtë ꞌicëbë mitsu isi cuanti ꞌain. Cuanxun cana a unicaman 
cara aín cuëbi tainshi bana quinma asérabi ax quicë sabi oquin ꞌaia quixun isti 

ꞌain. 20 Axa —ꞌëx cana Nucën Papa Diosnan ꞌai —quicë uni ama, an aín bana 
quicë sabi oquin ꞌacë uni ax cuni ca asérabi Nucën Papa Diosnan ꞌicën. 21 ¿ꞌËn 
mitsu ñu cai cuanti cara mina cuëënin? ¿ꞌËn ñu caquinma mitsu nuiba quin 
upí oquinshi cai cuanti cara mina cuëënin?

Ax aín xanuma ꞌaínbi xanubë ꞌicë uni ñuicë bana

5  1 ꞌËn cana ësoquian chanioia cuan, micama achú shinëx ismina min 
papan xanubë ꞌin. Usai ꞌiti ca ꞌaisama ꞌicën. An Nucën Papa Diosan bana 

ꞌunán cëma uníxbi ca usai ꞌima. 2  ¿An usa ñu ꞌacë uni mitsubë ꞌaínbi cara‑
mina mitsun —nux cana nuna asábi ꞌai —quixun sinanin? Usaquin sina nima 
camina mitsux —nux cana nuna ꞌaisama ꞌai —quixun sinani rabínti ꞌain. 
Rabín quin camina a uni mitsubë ꞌinúnma chiquínti ꞌain. 3  ꞌËx mitsu bëma 
ꞌixunbi cana mitsu bëtan ꞌacë sa ribi oquin ënuxunbi sinanin. ꞌËxbi anu ꞌixun 
ꞌacësa oquin cana —a uni ca ꞌaisama ꞌicë —quixun sinanin. 4 Usa ꞌain camina 
ami sinán quin an cushio cëxun Nucën ꞌIbu Jesuc risto cuëën cësa oquin ꞌanux 
timët́i ꞌain, ꞌënribi an cushio cëxun, an ca mitsu ꞌaquinia quixun sinán xun‑
mainun. 5 Timëx́un camina a uni ñunshin ꞌati manën ꞌapun uiso quin cara ꞌati 
ꞌicë usoquian ꞌanun ënti ꞌain. Usaquian ꞌacëx́a sina nacë ca a uni bama cëbi aín 
bëru ñunshin Nucën ꞌIbu Jesusan utëcën quin upí isti ꞌicën.

6  Bëtsi bëtsi ñu ꞌaisama ꞌaíbi camina mitsux rabi nima —nux cana nuna 
asábi ꞌai —qui cuëënin. Usai ꞌiti ca ꞌaisama ꞌicën. ¿Cara mina ꞌuna niman, 
“anun pán chamiti ñun ca chama ratsu ꞌixunbi xuicëma pain ꞌicë páncama 
choia?” Usaribi oquin ca anu ꞌicë uni achú shinën ꞌuchaxbi sina na cëma ꞌixun 
anu ꞌicë unicama usari bitia ꞌinun ꞌimiti ꞌicën. 7 Usa ꞌain camina an a ꞌai ꞌuchati 
ñu ꞌacë uni a ñua ꞌatë cë nu xunma ashi quin ënun sinán miti ꞌain. Bëráma judíos 
unicamax carnero imi atun xëcuënu ꞌunánti oquin shiax, bamati ꞌaíshbi iëá, 
usari biti cana nuna Cristo bama cupí iëán. Bëráma axa iëćë unicaman anun 
chamiti ñucë ñunma ꞌacë pán piá usaribi ꞌinuxun camina mitsun Cris tonan 
cupí uisa ꞌuchabi ꞌatë cën tima ꞌain. 8  Usa ꞌixun cana nuna nun ꞌása oquin ꞌati‑
ma quin sinán quinma upí oquinshi sinánan cëmë ꞌixun uni parán quinma, 
—nun ꞌucha tërëńcë ꞌaíshnu Nucën Papa Diosnan ꞌinun ca Cristo bama cëxa 
—quixun sinánti ꞌain. Usa ꞌixun cana nuna ñu ꞌaisama ꞌati sina nima asérabi 
Cris to mishi sinani ax cuëën cë sabi oíshi ꞌiti ꞌain.

9 Mitsu buán mi nuxun ꞌën cuënëocë quirica itsi anu cana ësaquin mitsu 
cacën, ainan mabi xanu cuëën bë quincë uni ꞌimainun xanúx mabi uni itsibë 
ꞌicë uni abë niaxma ꞌinun. 10  Camabi unibë niaxma ꞌinun quixun cana 
mitsu caiman. Ënë nëtënu ꞌicë ñuishi sináncë unicaman ca ainan mabi xanu 
cuëë anan, uni itsin ñu cuëë anan, ñu mëca manan, Nucën Papa Diosmi sinán‑
quinma unin ꞌacë ñu rabia. Camabi menu ca usa uni ꞌicën. Usa unibubë ꞌiisa 
tanquin mabi camina uinu ꞌicë menuabi usa uni isíma ꞌitima ꞌain. 11 Ësaquinshi 
cana mitsu caisa tanin. Axa —ꞌëx cana Jesuc ris tomi sináncë ꞌai —quibi 
cëmëcë unibë camina nitima ꞌain. Jesuc ris to nainsa quiquinbia ainan mabi 
xanu cuëën bë quincë uni ꞌimainun xanúx mabi uni itsi bë ribi ꞌicë uni ꞌimainun 
bëtsi unin ñu cuëëncë uni ꞌimainun Nucën Papa Diosmi sinán quinma unin 
ꞌacë ñu rabicë uni ꞌimainun ñuia nancë uni ꞌimainun paëńcë uni ꞌimainun 
mëca macë uni, usa unibubë camina nitima ꞌain, abëtanbi camina pitima ꞌain. 
12-13  ꞌËn cana axa Jesuc ris tomi sinán cëma unicama ꞌucho quin —mix camina 

ꞌaisa maira uchañu ꞌai —quixun catima ꞌain. Nucën Papa Diosan cuni ca atu 
ꞌuchoti ꞌicën. Usa ꞌaínbi camina mitsúnbi ax mitsubë Jesuc ris tomi cata mëcë 
ꞌixunbia ꞌatima ñu ꞌaia ꞌunán quin a uni ꞌuchoti ꞌain. Usoquin ꞌaquin camina 
axa mitsubë ꞌicë uni aín ꞌucha cupí mitsubë ꞌiaxma ꞌinun chiquínti ꞌain.

Axa Jesucristomi sináncë uníxa, an Nucën Papa Diosan 
bana ꞌunáncëma ꞌapumi manántima bana

6  1 Mitsux Jesuc ris tonën uni ꞌaíshbi mibëa Jesuc ris tomi sináncë unibë 
nisha nan tan cëxun camina axa Cris tomi sinán cëma ꞌapumi manán‑

quinma, mitsúnbi an Nucën Papa Diosan bana cuacë uni raíri bëtan mëníoti 
ꞌain. 2  Jesuc risto nun ꞌapu ꞌinux ucëbëtan ca aín unicaman abëtan camabi 
unin uisa ñu cara ꞌaxa quixun isti ꞌicën. ¿Mitsux Jesuc ris tobë ꞌapu ꞌiti ꞌixun 
cara mina unían bërí ꞌacë ñu ꞌunán quin mënío xun tima ꞌain? 3  Angel nën ribi 
cara ñu upí ꞌaxa quixun cana nuna isti ꞌain. Angel caman cara ñu upí ꞌaxa 
quixun ꞌunánti ꞌixun cana nuna asérabi ënë nëtënu ꞌicë unin cara ñu upí 
ꞌaia quixun ꞌunánti ꞌain. 4 ¿Mitsux Jesuc ris tonën uni ꞌaíshbi mibëa Jesuc ris‑
tomi sináncë unibë nisha nan tancëx cara mina axa ami sinán cëma uninu ami 
manani cuanti ꞌain? 5 Usai ꞌiti mimi rabínun quixun cana usaquin mitsu cain. 
¿Mitsúxbi cara mina usa ñu mënío nan tima ꞌain? 6 ¿Axa Jesuc ris tomi cata mëcë 
uníxa bëtsi ñui ami manani, axa Jesuc ris tomi sinán cëma ꞌapunu cuanti cara 
asábi ꞌic? 7 An mitsu bëtan Jesuc ris tonën bana ꞌunáncë unimi manán bë quinti 
ax ca ꞌaisama ꞌicën. Ami manán quin mami an uisa cara mi ocëxunbi tanshi‑
quin min ñua mëca ma tiabi isëshiti ca asábi ꞌiti ꞌicën. 8  Usai ꞌiti asábi ꞌaínbi 
camina mitsun uni itsimi ꞌucha quin aín ñu mëca manan bëtsi bëtsi ñuribi ꞌain, 
abëtanmi Jesuc ris tonën bana cuacë unibi camina usoquin ꞌain.

9 ¿Aín nëtënu abë ꞌiisa ꞌaíshbi ca an ñu ꞌaisama ꞌacë uni aín nëtënu Nucën 
Papa Diosbë ꞌitima ꞌicë quixun cara mina ꞌuna niman? Camina ꞌunánti ꞌain, 
ainan mabi xanu cuëëncë unicama ꞌimainun an Nucën Papa Diosmi sinán‑
quinma unin ꞌacë ñu rabicë unicama ꞌimainun aín xanuma ꞌaínbi bëtsi unin 
xanubë ꞌicë uni ꞌimainun xanúx mabi uni itsibë ꞌicë uni, 10  ꞌimainun an ñu 
mëca macë uni ꞌimainun an bëtsi unin ñu cuëëncë uni, ꞌimainun axa ñuia‑
nancë uni ꞌimainun paëńcë uni ꞌimainun an uni paránxun aín ñu bicë uni, 
acamax ca Nucën Papa Diosan nëtënu ꞌitima ꞌicën. 11 Usa uni camina mitsu 
raírinëx ꞌiacën. ꞌIá ꞌaínbi ca mitsun ñu ꞌatima ꞌacë cama tërëńcë ꞌain mitsun 
nuitu upí ꞌicën. Usa ꞌaish camina Nucën ꞌIbu Jesuc risto cupí, Nucën Papa 
Diosan Bëru Ñunshin Upitan ꞌimicëx, an iscëx ainan ꞌain.

Nun namia Jesucristonan ꞌain ꞌuchatima bana
12  Asérabi ca ënë bana quia, “unin ca aín cuëën cë so quin ñu ꞌati ꞌicën”. 

Usa ꞌaínbi cana ꞌëx upí ꞌiisa tanquin camabi ñuira ꞌatima ꞌain. Unin ca aín 
cuëën cë so quin ñu ꞌati ꞌicën. Usa ꞌaínbi cana unían ñunshín quin ꞌacë so quin 
ñu ꞌatima ꞌaisama tanin. 13 Ësaía uni quicë ax ca asérabi ꞌicën: Piisa tanquin 
nun picë ñu ax ca nun pucunu atsín tan cëxun nun nami cushioia, Nucën 
Papa Diosan mënío sabi oquin. Usa ꞌaínbi cana nuna ënë menu xunu ꞌacësa 
oquin Nucën Papa Diosan nëtënu ꞌixun usa ñucama sinán të cë niman. Usa 
ꞌaínbi ca unin usai ꞌiti sinán quinbi tënë quin aín nami ꞌucho tima ꞌicën, aín 
xanuma ꞌaínbi xanu itsibë ꞌianan unix uni itsibë ꞌiquin. Unían ainan ꞌixun 

ax cuëën cësa oquinshi sinánun ca Nucën ꞌIbu Diosan camabi uni unio cëxa. 
14 Usoquin nu unio ꞌixun ca an Nucën ꞌIbu Jesús baís qui mia sa ribi oquin aín 
cushínbi nuribi baís qui miti ꞌicën.

15  ¿Cara mina, mitsux camina Jesuc ris tonan ꞌai quixun ꞌuna niman? ¿ꞌËx 
Jesuc ris tonan ꞌaíshbi carana ꞌëx ꞌatima xanubë asaribi ꞌinux ꞌiti ꞌain? Uisa 
ꞌaíshbi cana ꞌitima ꞌain. 16  ¿Axa xanu ꞌati mabë ꞌicë uni ax ca abë achú shisa 
ꞌicë quixun cara mina ꞌuna niman? Nucën Papa Diosan bana cuënëo quicë sabi 
oi ca uni xanubë rabë ́ꞌaíshbi achú shisa ꞌicën. 17 Usa ꞌaínbi ca uinu ꞌicë unix 
cara Nucën ꞌIbu Jesuc ris tonan ꞌicë, an sinán cë sa ribi oquin sinani abë achú‑
shisa ꞌicën.

18  Usa uni ꞌimainun usa xanumi camina ꞌunánti ꞌain. Aín xanu ꞌaímabi xanu 
itsibë ꞌicë uni ꞌimainun xanúx mabi uni itsibë ꞌicë uni an ca abi aín namibi 
ꞌucho quin ꞌati mamia. Ñu raíri ꞌaisama ꞌaquinbi ca unin usoquin aín nami 
ꞌuchoima. 19 ¿Aín Bëru Ñunshin Upí a Nucën Papa Diosan mitsu ꞌináncë, ax 
ca minu ꞌicë quixun cara mina ꞌuna niman? Mitsux camina anu ax ꞌicë, a ꞌain. 
Usa ꞌain camina miishima ꞌain, ax ca min ꞌIbu ꞌicën. 20 Nucën Papa Diosan 
ca mitsúxmi ainainshi ꞌiti oquin aín Bëchicë bamati oquin mënío cëxa. Ainan 
ꞌaish camina mitsux cuëën cësa oi ꞌima ax cuëën cë sabi oíshi ꞌiti ꞌain. Usa ꞌixun 
camina mitsun nami ꞌimainun mitsun sinan upí ꞌixun Nucën Papa Dios cuëën‑
cësa oquinshi ñu ꞌati ꞌain. Usaími mitsux ꞌia isquin ca raírinën —upí ca Nucën 
Papa Dios ꞌicë —quixun ꞌunánti ꞌicën.

II. CORINTONU ꞌICË UNICAMAN 
ÑUCÁCËXUAN PABLONËN CA (7-16)

Unin cara xanu biti ꞌicë quixuan Corintonu ꞌicë 
unicaman ñucácëxuan Pablonën ca

7  1 Mitsúnmi ꞌë quirica bëmi quin ñucácë bana cama a ñuiquin cana ësaquin 
mitsu cain, unin xanu bitima ca asábi ꞌicën. 2  Usa ꞌaínbi ca camabi unin 

xanu cuëënia. Usa ꞌain ca xanu itsi cuëënti rabanan camabi uni xanuñu ꞌiti 
ꞌicën, camabi xanúx ribi ca bënëñu ꞌiti ꞌicën. 3  Nucën Papa Diosan mënío sabi 
oi ca uni aín xanubë ꞌiti ꞌicën. Usari biti ca xanu aín bënëbë ꞌiti ꞌicën. 4 Xanux 
ca axëshima ꞌicën, ax ca aín bënë nan ribi ꞌicën. Usari biti ca uni axëshima 
ꞌicën, ax ca aín xanu nan ribi ꞌicën. 5 Usa ꞌain ca xanun aín bënë aín nami ꞌaisa 
tancëxun tima tima ꞌicën. ꞌImainun ca unín ribi aín xanu aín nami ꞌami tisa 
tancëxun tima tima ꞌicën. A rabë taxbi upiti Nucën Papa Diosbë bana tisa tani 
canan quin mënío tancëx cuni ca ënánanti ꞌicën. Ñunshin ꞌati manën ꞌapúan 
ꞌati ma quin sinán micëx tënë ti sama tani ꞌuchati rabanan birá nan të cë nuxbi ca 
bënë tishi ënánanti ꞌicën.

6  Unían asérabi xanu binun quixun cana ꞌën caiman. Biisa tanquin ca biti 
ꞌicën. 7 ꞌËn sináncëx ca camabi uni ꞌësa ribi xanu ñuma ꞌiti asábi ꞌicën. Usa 
ꞌaínbi ca Nucën Papa Diosan achúshi achúshi uni, xanu ribi, uisai cara ꞌiti ꞌicë 
quixun mëníoia.

8  Ësaquin cana mitsu cain, xanu ñuma unin xanu bitima ca asábi ꞌicën, ꞌëx 
ꞌicë sa ri biti. ꞌImainun ca bënë ñuma xanu ꞌimainun casu na mëcë xanu bënu‑
tima asábi ꞌicën. 9 Usa ꞌaínbi ca xanu ñuma ꞌiti tënë ti sama tanquin unin xanu 
biti ꞌicën, xanúx ribi ca bënë ñuma ꞌiti tënë ti sama tani bënuti ꞌicën.

10 Bënëñu xanu ñuiquin cana ësaquin cain, an ca aín bënë ëntima ꞌicën. ꞌËn 
sina nënbi caquinma cana Nucën ꞌIbu Jesusan sinán mi cëxun usaquin cain. 
11 Aín bënë ënquinbi ca xanun uni itsi bitima ꞌicën. Biisa tanquin ca aín bënë 
bitë cënti ꞌicën. Usaribi oquin ca unin aín xanu ëntima ꞌicën.

12  Ënë bana ribi ñuiquin cana Nucën ꞌIbu Jesusan ꞌë sinán mi cëma, ꞌënbi 
sinán quin, ësaquin mitsu cain: axa Jesuc ris tomi cata mëcë unin ca aín xanúxa 
Jesuc ris tomi cata më cëma ꞌaíshbi abë upí ꞌixun ëinsama tancëxun ëntima 
ꞌicën. 13  Usaribi oquin ca xanuxun ax Jesuc ris tomi cata mëcë ꞌixun aín bënë 
Jesuc ris tomi cata më cëma ꞌicëbi an ëinsama tancëxun ëntima ꞌicën. 14 Usa ꞌain 
ca aín xanu Jesúsmi cata mëcë ꞌixun aín bënë ribi Jesúsmi sinánun sinán miti 
ꞌicën. Sinán mianan ca aín tuáca ma ribi Jesuc ris tomi sinánun sinán miti ꞌicën. 
Usaribi oquin ca aín bënën Jesúsmi cata mëcë ꞌixun aín xanu ribi Jesúsmi 
sinánun sinán mianan aín bëchicë Nucën Papa Diosan bana ꞌunán miti ꞌicën. 
Usaquinmi ꞌaquincëx ca mitsun bëchi cë cama ax an Nucën Papa Diosan bana 
cuacëma unin bëchi cësa ꞌitima ꞌicën. 15 Usa ꞌaínbi ca axa Jesúsmi cata më cëma 
unin aín xanu Jesúsmi cata mëcë ꞌicë ëinsa tanquin ënti ꞌicën. Usaía ꞌicëxbi ca 
aín xanun ꞌuchama ꞌicën. Usaribi oquin ca axa Jesúsmi cata më cëma xanun 
aín bënë Jesúsmi cata mëcë ꞌicë ëinsa tanquin ënti ꞌicën. Usaía ꞌicëxbi ca aín 
bënën ꞌuchama ꞌicën. Nucën Papa Dios ca nuxnu nun xanubë ꞌati mo nani 
cuëbí ca nani tsoti cuëë nima. 16  Camina ꞌuna niman, mix xanu ꞌixunmi ami 
sinán misa tancëx cara min bënë Jesuc ris tomi sinánti ꞌicë quixun. Camina 
ꞌuna niman, mix bëbu ꞌixunmi ami sinán misa tancëx cara min xanu Jesuc ris‑
tomi sinánti ꞌicë quixun.

17 Nucën ꞌIbu Dios cuëën cë sabi oi camina a nëtëán an mitsu ainan ꞌimicë, 
usaíbi ꞌiti ꞌain. Usoquin cana camabi ëmanu ꞌicë axa Jesuc ris tomi cata mëcë 
unicama cain. 18  Ënëx ca ësa ꞌicën. Mitsux judíos uni ꞌicë Nucën Papa Diosan 
Jesúsmi cata mënun sinán micëx camina mitsux judíos unicama ꞌicë sa ri biti 
ꞌunánti ocë ꞌaish usabi ꞌiti ꞌain. Usari biti mitsux judíosma uni ꞌaish Jesúsmi 
cata mëti ami sinán tancëx camina judíos uni ꞌicë sa ri biti ꞌinux ꞌunánti oraca‑
tima ꞌain. 19 ꞌUnánti oracacë ꞌianan ꞌunánti oraca cëma ꞌixunbia aín bana 
quicë sabi oquin ꞌaia cuni ca Nucën Papa Diosan uni upí isia. 20  Uisai cara 
Nucën Papa Diosan ainan ꞌinun ꞌimi cëma pain ꞌaish ꞌiaxa, usaíbi ca ainan 
ꞌaish uni ꞌiti ꞌicën. 21 Mixmi an uni ñu mëëxuncë uni ꞌicë Nucën Papa Diosan 
ainan ꞌimi cëxun camina bënëq́uinma min ꞌacë sabi oquin an mi ñu mëëmicë 
uni ñu mëëxunt i ꞌain. Usa ꞌaínbi camina an mi ꞌaisa tanquin chiquíncëx 
anuax cuanti ꞌain. 22  Uni an uni ñu mëëmicë uninan ꞌixun ca aín ꞌibu cuëën‑
cë sabi oquin ꞌaia. Usa ꞌaíshbi ca Nucën ꞌIbu Jesuc ris tonën ainan ꞌinun ꞌimicë 
ꞌixun a unin an ñu mëëmicë uni ñu mëëxu níbi, Nucën ꞌIbu Jesuc ris tomi cata‑
mëcë ꞌixun upí oquin ꞌacë ꞌaish, abi ꞌaxun cësa ꞌia. Usaribi oquin ca uni an 
uni ñu mëëxun cëma a Nucën Papa Diosan ainan ꞌinun Cris tomi sinán micë 
ꞌixun, ax aín bamati nëtë sënëńtamainun Cris tonën uni ꞌixun ax cuëën cë‑
sabi oquinshi ꞌaia. 23  Mitsúxmi ainainshi ꞌiti oquin ca Nucën Papa Diosan aín 
Bëchi cëbi camabi uni cupí bamati oquin mënío cëxa. Usa ꞌain camina uinu 
ꞌicë unínbia Jesuc risto cuëën cë so quinma ax cuëën cë so quinshi ꞌacë ꞌitima ꞌain. 
24  ꞌËn xucëántu, cana mitsu catë cënin, uisai cara mina Nucën Papa Diosan 
Jesuc ris tomi sinán mi cëma pan ꞌaish ꞌia, usabii camina ꞌiti ꞌain, Nucën Papa 
Dios cuëën cë sabi oi.

25 Nucën ꞌIbu Jesusan sinán mi cëma ꞌëxbi cana, bënë ñuma xanu ꞌimainun 
xanu ñuma uni ñuiquinmi mitsun ꞌë ñucácë a ñui ësai quin, Nucën ꞌIbu 
Jesusan aín bana unicama ax cuëën cë sabi oquin ñuixunti ꞌimicë ꞌaish. 26  Axa 
ami cata më cëma unicaman ca axa Jesuc ris tomi cata mëcë unicama ami nish-
quin bëtsi bëtsi oia. Usaquian ꞌacëx cana nuna upitax bucuiman. Usa ꞌain 
ca ꞌën sináncëx, xanu ñuma uni ax usabi ꞌiti ꞌicën, bënë ñuma xanu axribi ca 
usabi ꞌiti ꞌicën. 27 Xanuñu ꞌixun camina a ënti sinán tima ꞌain. Xanu ñuma ꞌixun 
camina xanu biti sinán tima ꞌain. 28  Unin xanu biti, ax ca ꞌuchama ꞌicën. Usari‑
biti ca xanu bënuti ax ꞌuchama ꞌicën. Usa ꞌaínbi ca an xanu bicë uni ꞌimainun 
axa bënucë xanu, ax an Nucën Papa Diosan bana cuacëma unicaman ꞌati‑
mocëx ꞌaisa maira tëmë rati ꞌicën, an xanu bicëma uni ꞌimainun bënu cëma 
xanu ꞌicë sa maira oi.

29 ꞌËn xucëántu, ësaquin cana mitsu caisa tanin, xëni buirai cana nuna 
tsótima ꞌain. Usa ꞌain ca uni xanuñu ꞌaíshbi xanu ñu masa ꞌiti ꞌicën. 30  Axa 
raru macë uni an ca aín raru ma tishi sinán tima ꞌicën. Axa bëtsi unica mabë 
timëáx cuëëncë unicamax ca axa cuëën cëma unica ma sa ribi ꞌiti ꞌicën. An ñu 
bicë uni axribi ca ñuñu ꞌaíshbi ñuñu masa ꞌiti ꞌicën. 31 Ënë nëtë nuanu iscë ñu 
ënëx ca cëñutia. Usa ꞌain ca ënë nëtë nu xuan an ñu bicë uni ax ñu bicëma 
unisa ꞌiti ꞌicën.

32  Mitsúxmi ënë nëtënu ꞌicë ñu ꞌaisa maira oquin sinani masá nuituti bënët́i 
cana cuëë niman. Xanu ñuma unin ca Nucën ꞌIbu Jesús cuëën cësa oquinshi ꞌati 
sinania, axa cuëën tanun. 33 Usa ꞌaínbi ca xanuñu uni an ënë nëtënu ꞌicë ñuñu 
ꞌiti sinania, aín xanu cuëën tanun. 34 Usaribi oquin ca bënë ñuma xanun Nucën 
Papa Diosan iscëxun ñu upíshi ꞌati sinánan aín sinan upí ꞌixun Nucën ꞌIbu 
Jesús cuëën cësa oquinshi ꞌati sinania, ax cuëën tanun. Usa ꞌaínbi ca bënëñu 
xanu an ënë nëtënu ꞌicë ñuishi sinania, aín bënë cuëën tanun.

35  Mitsu ënë nëtënu ꞌicë ñucama ꞌaisa maira sinánxma ꞌinun caquin cana 
mitsu masá nuitu  mi ti sama tanin. Mitsúxmi chuá marua ꞌiti cupíshi cana 
usaquin mitsu can, mitsúxmi bëtsi ñumi sina nima Nucën ꞌIbu Jesús cuëën cë‑
sabi oíshi ꞌi cuëënun.

36  Usa ꞌaínbi ca unin aín bëchicë xanu, aín bënuti sënëńcëbëtan, ꞌiisa tania 
bënu miti ꞌicën. Ax ca ꞌuchama ꞌicën. Usaía ꞌiti ca asábi ꞌicën. 37 Usa ꞌaínbi ca 
uni itsin upí oquin sinánxun, aín bëchicë xanu bënu mi sama tanquin axribia 
bënu ti sama tania, a bënu mi tima ꞌicën. Usaía ꞌiti ca asábi ꞌicën. 38  Usa ꞌain ca 
unin aín bëchicë bënu miti asábi ꞌicën. ꞌImainun ca unían aín bëchicë bënu‑
mi tima ax asábiira ꞌicën.

39 Bënëñu xanu an ca usai uni ꞌiti quicë sabi oquin, bama cëma ꞌicë aín bënë 
ëntima ꞌicën. Aín bënë bama cëbë cuni ca ꞌiisa tani bënuti ꞌicën, Nucën ꞌIbu 
Jesús cuëën cëbë. 40 Usa ꞌaínbi ca ꞌën sináncëx bënëñu ꞌaish ꞌicë sa mairai bënë‑
ñuma ꞌaish chuá marua tani cuëënti ꞌicën. ꞌËn sinán cëxun ca Nucën Papa 
Diosan Bëru Ñunshin Upitan usaquin ꞌë sinán miaxa.

Unin ꞌacë ñu rabiquin ñuina ꞌacë piti ñuiquian Pablonën ca bana

8  1 Unían unínbi ꞌacë ñu rabi quin ꞌara cacë ñuina ꞌacë a namix cara piisa 
ꞌicë quixunmi ꞌë ñucácë bana, a ñuiquin cana ësaquin mitsu cain. ꞌËn 

ꞌunán cë sa ribi oquin camina mitsun asérabi ꞌunan, Nucën Papa Diosëshi dios 
ꞌain ca unin ꞌacë ñu rabi quin ñuina rëcë a nami ax bëtsi nami sa ribi ꞌaish piti 

ꞌicën. Usaquin sinani ca uni raíri ainra isa ñu ꞌunánxa quixun sinani, a nami 
pi, bëtsibë cërua nánia. Usa ꞌaínbi ca raírinëx, a namix ca bëtsi nami sa ribi 
ꞌaish piti ꞌicë quixun ꞌunán xunbi an picëma unicama nuiba quin ꞌucha mi sama 
tanquin piima, Jesuc ris tonën sinán sa ribi ꞌixun. 2  An —ꞌën cana ñu ꞌunan —
quixun sináncë uni an ñu ꞌunán xunbi ca asérabi uisai ꞌiti cara quixun upí 
oquin ꞌuná nima. 3  Usa ꞌaínbi ca axa asérabi ami sináncë uni a Nucën Papa 
Diosan ainan ꞌicë ꞌunania.

4 Unínbi ꞌacë ñu rabi quin ñuina rëcë aín nami piti cara asábi ꞌicë quixunmi 
ꞌë ñucácë bana a ñuiquin cana ësaquin mitsu cain. Cana nuna ꞌunan, unin 
ꞌacë ñu ax ca ñuishi uniocë ꞌaish asérabi diosma ꞌicën. Nucën Papa Dios ax 
ca achúshi ꞌicën, bëtsi dios ca ꞌaíma ꞌicën. 5 Raíri unin ca sinania, ꞌaisa maira 
ca dios ꞌicë quixun. Usa ꞌaish ca naínu ꞌicë ꞌimainun menu ꞌicë ribi ꞌicën. 
Ax ca dios ꞌicë quianan ax ca nun ꞌibu ꞌicë quiax quia. 6  Usaquian sinán cë‑
bë tanbi cana nuna nun ꞌunanin, achúshi ca Nucën Papa Dios ꞌicën. An ca 
camabi ñu unio cëxa. Ainan ꞌinun ca nuribi unio cëxa. ꞌImainun ca Nucën 
ꞌIbu achúshi, Jesuc risto, ashi ꞌicën. An ca aín Papa bëtan camabi ñu unionan 
nuribi unio cëxa.

7 Usa ꞌaínbi ca axa Jesúsmi cata mëcë uni raírinën —unían rabi nuxun ꞌacë 
ñu ax ca ñuishi ꞌaish anu nun rabiti dios, ama ꞌicë —quixun upí oquin ꞌuna‑
níma. ꞌUnán quinma ca usabi oquin unin ꞌacë ñu rabicë ꞌixun, Jesuc ris tomi 
cata më quinbi a ñu rabi quin ñuina rëxun aín nami piia. Piquinbi ca —unían 
a ñu rabi quin rëcë ñuina nami pi sapi cana ꞌucha —quixun sinania. 8  Nucën 
Papa Diosan iscëx ca an ñu picëma uni ꞌicë sa ribi an ñu picë uni ꞌicën. Usa ꞌain 
cana nuna nun ñu picë cupí ꞌianan nun ñu picëma cupí Nucën Papa Diosan 
iscëx upí ꞌima. 9  ꞌAisa tanquin camina uni itsin usa ñu rabi quin ñuina ꞌacë 
aín nami piti ꞌain. Usa ꞌaínbi camina an upí oquin —a ñux ca unin ꞌacë ꞌaish 
ñuishi ꞌicë —quixun ꞌunán cëma uni a ꞌucha miti rabanan sinánti ꞌain, —cana 
pitima ꞌai —quixun. 10 Ënëx ca ësa ꞌicën. Min a rabi nuxun unin uniocë ñu a 
rabi quinma camina —a rabi quian unin rëcë ñuina nami a piibi cana Nucën 
Papa Diosmi ꞌuchaima —quixun sinán quin, anuxun a ñu rabiti xubu nuxun 
a nami piti ꞌain. Usa ꞌaínbi ca minmi a nami piia iscë cupí an —unin uniocë 
ñux ca ñuishi ꞌicë —quixun upí oquin ꞌunán cëma uni, an a ñu rabi quin a 
nami piti ꞌicën. 11 Min a nami piquin camina, minun rabanan ꞌicë sa ri bitia 
anun raba nan ribi Cristo bama uni, a ꞌuchamin. 12  Usaquin piquin camina axa 
mibë Jesúsmi sináncë uni, an —unin uniocë ñu ax unínbi ꞌacë ꞌaish cushi‑
ñuma ꞌain ca a rabi quin unin ꞌacë ñuina namix bëtsi nami sa ribi ꞌicë —quixun 
ꞌunán cëma ꞌixunbi anribi pinun sinánmin. Sinánmi ami ꞌuchai camina Cris‑
to mi ribi ꞌuchain. 13  Usaquin ꞌën a nami piquin axa Jesúsmi sináncë uni itsi 
ꞌucha miti rabanan cana xënibua ꞌaínbi unin ꞌacë ñu rabi quin pitia ꞌacë ñu a 
pitima ꞌain.

An Jesucristomi catamënun uni bana ñuixuncë 
uni ca cupí biti ꞌicë quicë bana

9  1 Nucën ꞌIbu Jesusan aín bana uni ñuixunti caísa cana ꞌëx ꞌain. An caíscë 
unicaman ꞌacë sa ribi oquin cana ꞌënribi Nucën ꞌIbu Jesús isacën. ꞌËn 

aín bana ñuixuncë cupí camina mitsúx ribi ami cata mëtin. Usa ꞌain camina 
mitsúnbi ꞌunánti ꞌain, ꞌëx cana asérabi a usaquin ꞌanúan Nucën Papa Diosan 

caísa ꞌain. 2  —Jesuc ris tonën aín bana uni ñuixunun ꞌimi cëma ca Pablo ꞌicë 
—qui xuan uni itsin sinán cë bë tanbi camina mitsun —an ꞌimicë ca —quixun 
ꞌunánti ꞌain. ꞌËn aín bana ñuixunia cuati camina mitsux Nucën ꞌIbu Jesúsmi 
cata mëtin. Usa ꞌain camina asérabi ꞌunánti ꞌain, an ca ꞌë aín bana ñuixunun 
xuaxa quixun.

3  An ꞌë ñuicë unicama cana ësaquin cain: 4  —An ꞌën bana ñuixun cëxun 
cuacë unicaman ꞌë piti ꞌinán cëxun ꞌën biti ca asábi ꞌicën. 5 A Jesusan aín bana 
ñuixunun caíscë uni raíri ꞌimainun Nucën ꞌIbu Jesusan xucëántu ꞌimainun 
Pedro, acaman aín xanu abë cuanun buán cë sa ribi oquin cana ꞌënribi ꞌaisa 
tanquin xanu buánti ꞌain. 6  ¿Axa mitsubë ꞌicë uni raírinën ꞌacë sa ribi oquin 
ꞌënribi Berna bé bëtan ꞌën mëcënan ñu mëëquinma, Nucën Papa Diosan banaishi 
ñuixunti cara asábima ꞌitsíanx? Ca asábi ꞌitsíanxa. 7 Suntá runën ca anbi aín ñu 
maruima, ꞌapun cuni ca a ꞌinania. Usaribi oquin ca an ñu ꞌapácë unin an ꞌapácë 
ñuxa tuaia, aín bimi bixun piia. Usaribi oquin ca an vaca bërúancë unin vaca 
xuma bixun xëaia. 8 ꞌËnbi ꞌën sinanën sinán cëma ca ënë bana ꞌicën. Moisésnën 
cuënëo bana ribi ca usai quia. 9 Moisésnën cuënëo bana ca ësai quia: “Trigo 
bimima rëucu butia piia quixun camina vaca bënë cuëta ni tima ꞌain”. Axa tëëcë 
cupía an piti ca asábi ꞌicën. Vaca bënë xëshi ca usai ꞌiti quixun ca Nucën Papa 
Diosan Moisés ënë bana cuënëo miama ꞌicën. 10 Numi ribi sinán quin ca usaquin 
Moisés cuënëo mia cëxa. Unin ca ñu bëru ꞌapá nuxun me mëníoia. Mënío quin 
ca —ꞌapácëx cani tan cë xuan ñu bërun tuaia cana aín bimi biti ꞌai —quixun 
sinania. Usaribi oquin ca unin trigo bimi biquin, —ënë bimi cana pinuxun 
ꞌai —quixun sinania. 11 Nun mitsúxmi Jesúsmi cata mënun Nucën Papa Diosan 
bana ñuixun cë xunmi mitsun nun piti ñu nu ꞌinánti ca asábi ꞌicën. 12  Nun cana-
nuna bëtsi unin ꞌacë sa maira oquin mitsu ꞌunán mian. Usa ꞌain ca bëtsi unimi 
ꞌinán cë sa maira oquin mitsun nu ñu ꞌinánti asábi ꞌitsíanxa.

Usa ꞌaínbi cana nuna a ñubi mitsunua bicëma ꞌain. Mitsun nun Jesuc risto 
ñuicë bana cuai sama tanti rabanan cana nuna ñuñuma ꞌixunbi mitsu ñu ñucá‑
cëma ꞌain. 13 Camina ꞌunanin, Nucën Papa Diosan mënío sabi oquin ca anuxun 
a rabiti xubu nuxun an ñu ꞌacë unicama ꞌimainun sacer do te ca man ribi Nucën 
Papa Dios rabi quin ꞌacë ñuina aín nami paná piia. 14 Usaribi oquin ca Nucën 
ꞌIbu Jesusan mënío cëxa, an a ñuiquin aín bana uni ñuixuncë unicama a ca an 
aín bana cuacë unicaman anúan aín ñu biti ꞌinánti ꞌicën. 15 Usa ꞌaínbi cana ꞌën 
Jesusan bana unicama ñuixun quinbi añu ñubi bicëma ꞌain. Bërí ribi cana ꞌëmi 
ñu ꞌinánun quixun ënë quirica mitsu buán miman. Bana ñuixuncë cupí cana 
añu ñubi bicëma ꞌai quixun ꞌën mitsu cacë, a bana cëmë ꞌiti cana cuëë niman. 
ꞌAcë ñuma ꞌaish ꞌëx bama cë bëbi ca a bana cëmëma ꞌiti ꞌicën.

16 ꞌËn Jesusan bana unicama ñuixuncë cupí cana rabia cá tima ꞌain. ¡Aín bana 
ñuixunun Jesuc ris tonën ꞌë cacë ꞌixunbi an cacësa oquin ꞌacëma ꞌaish carana 
uisai ꞌicë ꞌitsían! 17 Nucën Papa Diosan ca Jesuc risto cupía unicama ainan ꞌinun 
iëḿiti ꞌicë quicë bana, a ꞌëxbi cuëën quin ñuixuncë ꞌixun cana cupí biti sinán‑
tsian. ꞌIxunbi cana ꞌënbi sinán cëma, an ꞌë a bana ñuixunun ꞌë cacë cupí, an 
cacë sabi oquinshi ꞌati ꞌain. 18  ꞌËn cupí biti asábi ꞌaínbi cana cupí biquinma 
unicama Jesuc risto ñuicë bana ñuixunin. Ñuixuni cana curíqui bitsi cuëën cë‑
sa maira oi mitsúnmi ꞌë cupío quin mashi a bana cuati cupí cuëënin.

19 ꞌËa unin ñu mëëmi cëma, ꞌaíshbi Nucën Papa Dios cuëën cë sabi oíshi 
ꞌiquin cana an camabi uni ñu mëëxuncë unisa ꞌixun, Cris tomi cata mënun 

unicama aín bana ñuixunin. 20 Judíos unica mabë ꞌaish cana atu Jesuc ris tomi 
sinán misa tani judío uni ꞌicësai ꞌin. Usaía judíos unicama ꞌinun Moisésnën 
cuënëo bana quicë sabi oi ꞌicë cupíma Nucën Papa Diosmi cata mëcë cupíshi 
cana iët́i ꞌai quixun ꞌunán quinbi cana an usai judíos unicama íti Moisésnën 
cuënëo bana cuacë unicama Jesuc ris tomi sinán misa tanquin a bana quicë sa-
ribi oquin ꞌain. 21 Usa ꞌaínbi cana judíosma uni, an Moisésnën cuënëo bana 
ꞌunán cëma, acamabë ꞌixun Jesuc ris tomi sinánun ꞌunán miti cupí atux ꞌicë sa ri‑
biti ꞌinux, usaía judíos unicama ꞌinun Moisésnën cuënëo bana manu cësa ꞌian. 
Usai ꞌibi cana Jesuc ris tonan ꞌaish Nucën Papa Diosan bana quicë sabi oi ꞌin. 
22  Jesuc ris tomi cata mëcë ꞌixunbi upí oquin ami cata mëti ꞌunán cëma unicama 
Jesuc ris tomi upiti cata mënun quixun cana atun sináncë ñu tima quinma bana 
ñuixunin. Camabi uni cana uisai cara atux ꞌia usai ribi ꞌiquin, Cris tomi upiti 
cata mënun ꞌaquinin. 23  Jesuc ris tomi cata mëtia Nucën Papa Diosan ainan 
ꞌinun iëḿinun cana unicama bana ñuixunin, Jesuc ris tomi cata më cëbë atubë 
cuëë nuxun.

24  Camina ꞌunanin, cuai ca uni uix pain cara bëbati ꞌicë isnux, camáxbi 
abatia. Camáxbi abácë bë tanbi ca ax paían bëbacë ainshi ñu bitsia. Usari bi‑
quin camina Jesuc ris tobë tsóti sinani cuëën quin ax quicë sabi oquinshi ꞌati 
ꞌain. 25 Uni axa cuai ti cama ax ca aín nami cushi ꞌinux bachua quin tania. Aín 
namia cushi ꞌiti cupí ca ñu ꞌatima ꞌaima. Usai ꞌitancëx abati ax pain bëba quin 
ca ñu bitsia. Usai ꞌiquian bicëxbi ca a ñu chëqui ꞌati matia. Usa ꞌaínbi cana‑
nuna nux Jesús cuëën cë sabi oi ꞌinux camabi nëtën upí ꞌiti ꞌain. Usai ꞌitancëx 
cana nuna an ꞌimicëx asaribi upí ꞌaish uinsa ranbi nëtët́imoi abë tsóti ꞌain. 
26 Amanu amanu sinán quinma cana Jesuc risto cuëën cë sabi oquin upí oquin 
ꞌati sinanin. Bëxuñu uníxa abati amo amotan cuan cë sari cana ꞌiisama tanin, 
ꞌimainun cana unia suñubë mëëa nan cësa ꞌiisama tanin. 27 ꞌËn Nucën Papa 
Diosan bana unicama ñuixuncë ꞌixunbi ax cuëën cë sabi oi ꞌima ꞌëxbi cëmëia 
ca an aín bana ñuiaxma ꞌinun ꞌë cati ꞌicën. Usaquian ꞌë cati rabanan cana ꞌën 
nami ñu ꞌatima ꞌati cuëën cë bë tanbi ꞌaíma Jesuc risto cuëën cë sabi oíshi ꞌin.

Unían a rabinuxun uniocë ñu rabitima bana

10  1 ꞌËn xucëántu, ënëmi mitsun ꞌunánun cana mitsu cain: —Nucën 
rara ca maxa Egip to nuax cuania ca Egip tonu ꞌicë suntá ru caman ꞌatin 

rabanan Nucën Papa Diosan nëtë cuin bëara ra mia cëxa. Usaquiani ca Nucën 
Papa Diosan parún papa tëára bëo quin aín nëbët́si ësqui mi quin me racán‑
cëbë anun ꞌucë manan sica ra cëa cëxa. 2  Usaquin nëtë cuinan bëara racë ꞌaish 
parún papa sica ra cë tancëx ca nucën rara camax Nucën Papa Diosmi cata‑
mëti Moisésbë upí ꞌaish an buáncëx abë cuan cëxa. 3  Cuan quin ca cama xunbi 
Nucën Papa Diosan ꞌináncë piti piacëxa. An ꞌináncë ꞌunpáx ribi ca cama xunbi 
xëacëxa, xaxún pa pa nuaxa shaqui butia. 4  Xaxu nuaxa chiquícë ꞌunpáx sa ribi 
ꞌixun ca Cris tonën abë cuan quin atu cushio cëxa. Usa ꞌain ca anuaxa ꞌunpax 
chiquícë xaxusa Cristo ꞌiacëxa. 5 Usa ꞌaínbi ca ax quicësa oquian ꞌaiama oquin, 
usaía atux ꞌiti cuëën quinma Nucën Papa Diosan anu uni ꞌicëma menuxun 
ꞌitsa mashi bërú ta mainun aín patsan cëñú mia cëxa.

6 Nun atun ñu ꞌaisama ꞌati cuëë an sa ribi oquin cuëë nu xunma, nun a ꞌunánti 
oi ca usai ꞌiacëxa. 7 A unicama raíri nëan ꞌása ribi oquin camina unin ꞌacë ñu 
rabi tima ꞌain. Atu ñuiquin ca Moisésnën ësaquin cuënëo cëxa: “Aín paë bata 

xëanan pi bucu bu tancëx cuëëni ca ransa cëxa”. 8  Usai ꞌianan ca a unicama 
raírinëx aín xanuma xanu itsibë ꞌi ꞌucha tancëx achúshi nëtëínshi ꞌitsaira 
vein titrés mil uni bama cëxa. A unicama raíri nëxa aín xanuma xanu itsibë 
ꞌiása ri biti cana nuna ꞌitima ꞌain. 9 Atúnbi —Nucën Papa Diosan sapi ca nu 
ꞌati mo tima ꞌicë —quixun sinán quin ñu ꞌaisama ꞌatan cëxbi ca runun picëx a 
unicama bama cëxa. A unica maxa Nucën Papa Diosmi ꞌucha sa ribi oi cana‑
nuna usaquin ribi sinani Nucën ꞌIbu Jesúsmi ꞌucha tima ꞌain. 10  Usari bitia a 
unicama raírinëx a ñui ꞌati mati banaia ca Nucën Papa Diosan cëñú mia cëxa. 
A unicama ꞌiása ri biti cana nuna Nucën Papa Dios ñui ꞌati mati bana tima ꞌain.

11 Nucën rara cama usai ꞌiá, anu nun Jesuc ris tomi cata mëti ainan ꞌixun 
ꞌunánun ca Nucën Papa Diosan Moisés cuënëo mia cëxa. 12  Nux cana nuna usai 
ꞌitima ꞌai quixun sina nibi camina bërúin rao ra cati ꞌain, usai atu mina ꞌin. 
13  Ñu ꞌatima ꞌati sinán quinbi camina ꞌunánti ꞌain, mitsúin shima uni itsín ribi 
ca usaribi oquin sinani tëmë raia quixun. Usa ꞌaínbi ca Nucën Papa Diosan, ax 
quicë sabi oquin mitsu ꞌaquin quin, ñunshin ꞌati manën mitsu ꞌaisa maira oquin 
tanun ënima. An ca ami cata më quinmi min ñu ꞌatima ꞌati sináncë ënun mitsu 
cushio quin, uisaxun cara mina ënti ꞌai quixun mitsu sinán miti ꞌicën.

14 ꞌËn nuibacë xucëántu, unínbi ꞌacë ñu a camina ami ꞌunán quin rabi tima 
ꞌain. 15 Mitsúxmi sinánñu uni ꞌicë cana usaquin mitsu cain. Usa ꞌixun camina 
ꞌën mitsu cacëxun cuaquin ënë banax ca asérabi ꞌicë quixun ꞌunánti ꞌain. 
16 Timëx́un cana nuna, Jesuc risto ca nun ꞌucha cupí aín imi ꞌapati i curú so cë‑
nuax bama cëxa quixun sinán quin —asábi ca —quixun Nucën Papa Dios cain. 
Catan cëxun cana nuna manë xanpanua bimi baca xëaquin —Cristo aín imi 
ꞌapati bama cupí cana nuna nun ꞌucha tërëńcë ꞌai —quixun sinanin. Pánribi 
tëaxun tuca tancëx mëtí ca nan tan cëxun piquin cana nuna cama xunbi —Cristo 
ca nun ꞌucha cupí i curú so cë nuax bama cëxa —quixun sinanin. 17 ꞌItsa uni 
ꞌixunbi cana nuna cama xunbi a pán piquin, —nux cana nuna camáxbi Cris‑
tonan ꞌaish achú shisa ꞌai —quixun sinanin.

18  Camina ꞌunanin, an a rabi quin ñuina ꞌacë Israel unicaman ca Nucën 
Papa Dios rabia. ꞌImainun ca an a ñuina nami picë unica man ribi Nucën Papa 
Dios rabia. 19 Usaquin caquin cana unían a rabi nuxun uniocë ñu ax ca cushi 
ꞌicë quixun mitsu caiman. ꞌImainun ca a rabi quian ꞌacë ñuina nami axribi 
bëtsi nami sama ꞌicë quixun cana mitsu caiman. 20 Ësaquin cana mitsu cain, 
judíosma unibunëx Nucën Papa Diosmi sinán cëma ꞌixun ñuina ꞌaxun unin 
ꞌacë ñu rabi quin ca Nucën Papa Dios rabi quinma ñunshin ꞌatima rabia. Usari‑
bi quin ñunshin ꞌatima rabimi mitsux aín uni ꞌiti cana cuëë niman. 21 Nucën 
ꞌIbu Jesuc risto ca nun ꞌucha cupí bama cëxa quixun sinán quin uvas bimi aín 
baca ꞌacë ꞌixun camina uni itsi bëtan ñunshin ꞌatima rabi quin xëati ñu xëatima 
ꞌain. Nucën ꞌIbu Jesuc risto sinán quin uvas bimi aín baca ꞌanan pán picë ꞌixun 
camina ñunshin ꞌatima sinán quin a rabi quin ꞌati ñu pitima ꞌain. 22  Nucën 
ꞌIbu Jesús nish mi quin camina ñunshin ꞌatima rabi tima ꞌain. Nuxnu cushima 
ꞌimainun ca axira nubë sënëńmaira ꞌaish cushi ꞌicën.

Ainanshia ꞌinun ꞌaquinma bëtsi uniribi sinánquin unin ñu ꞌati bana
23  Ënë banax ca asérabi ꞌicën, “Unin ca aín cuëën cësa oquin ñu ꞌati ꞌicën”. 

Usa ꞌaínbi cana nuna nux asábi ꞌiisa tanquin camabi ñuira ꞌatima ꞌain. Asérabi 
ca “unin aín cuëën cësa oquin ñu ꞌati ꞌicë” ꞌaínbi cana nuna nux Jesusan bana 

quicë sabi oi ꞌiisa tanquin camabi ñuira ꞌatima ꞌain. 24 Axa Jesúsmi sináncë 
unin ca ꞌënanshi ca quixun sinán quin ñu ꞌatima ꞌicën. Bëtsi uniribia upí ꞌinun 
ꞌaquinti sinánxun ca ñu ꞌati ꞌicën.

25-26  Mecama ꞌimainun menu ꞌicë ñucama ax ca Nucën ꞌIbu Diosan unio 
ꞌaish ainan ꞌicën. Usa ꞌain camina anuxun nami maruti anu ꞌicë nami 
maruxun piishiti ꞌain. Uinua bëcë cara quixun camina ñucá tima ꞌain. —A pi 
sapi cana ꞌaisama ꞌiti ꞌai —quixun camina sinán tima ꞌain.

27 Axa Jesuc ris tomi cata më cëma unían abëtanmi pi cuanun quixun cacëx 
camina cuainsa tani cuanti ꞌain. Cuanxun camina —uinua bëcë cara a nami 
ꞌicë —quixun ñucá quinma piishiti ꞌain. —A nami pi sapi cana ꞌaisama ꞌiti ꞌai 
—quixun camina sinán tima ꞌain. 28  Mitsun piti ꞌaínbia uni itsin mitsu —ënë 
namix ca unin ꞌacë ñu rabi quin piti ꞌacë ꞌicë —quixun mitsu cacëxun cuni 
camina pitima ꞌain. An mitsu cacë uni an Jesuc ris tomi cata mëcë ꞌixunbi, 
camabi nami ca bëtsi nami sa ribi ꞌicë quixun upí oquin ꞌunán cëma ꞌixun, —
ënë nami pi cana Nucën Papa Diosmi ꞌuchain —quixun sináncë ꞌain camina 
a nami pitima ꞌain. 29 —A piti ca asábi ꞌicë —quixun mitsun sinán cë bë tanbi 
an mi cacë unin —usa ñu ꞌën piti ca ꞌucha ꞌicë —quixun sinán cë bëtan camina 
pitima ꞌain.

Sapi camina ꞌë ñucáti ꞌain, uisa cas quin carana uni itsían, ënë nami piti ca 
ꞌucha ꞌicë quixun sináncë cupí ꞌën pitima ꞌai quixun. 30 ¿Nucën Papa Dios —
asábi ca —quixun caxun ꞌën piabi cara unin ꞌucho quin, —Nucën Papa Diosmi 
ꞌucha quin camina pia —quixun ꞌë cati ꞌic? 31 Ënëx ca ësa ꞌicën. Ñu piquin, 
ñu xëaquin, añu ñu cara mina ꞌai, usa ñu ꞌaquin camina Nucën Papa Dios 
cuëënun a sinán quin ꞌati ꞌain. 32  Usoquin camina uinu ꞌicë unibi, judíos uni 
ꞌimainun judíosma uniribi, ꞌimainun axa Jesuc ris tomi cata mëcë unica ma ribi, 
Nucën Papa Diosmi ꞌuchati sinán mi tima ꞌain. 33  ꞌËnribi cana camabi uníxa 
ꞌën ꞌaia isi cuëënun ñu ꞌain. ꞌËn cuëëncë ñu ꞌatishi sinánxun cana ñu ꞌaiman. 
Jesuc ris tomi cata mëtía iëńun camabi uni ꞌaquínti sinánxun cana ñu ꞌain.

11  1 ꞌËx Cristo ꞌiása ri biti ꞌicë sa ri biti camina mitsúx ribi ꞌiti ꞌain.

Axa Jesucristomi catamëcë unicama timëćëbë usai xanucama ꞌiti bana
2  ꞌËn xucëántu, mitsun ꞌë manu quinma camina ꞌën mitsu ñuixuncë bana 

quicë sabi oquin ꞌain. Usaími ꞌia cuaquin cana —asábi ca —quixun mitsu 
cain. 3  Ënë bana ribi cana mitsúnmi ꞌunánun ësaquin mitsu cain, Cris tonën 
aín Papan bana cuacë sa ribi oquin ca camabi unin Cris tonën bana cuati ꞌicën. 
Usaribi oquin ca camabi xanun aín bënën bana cuati ꞌicën. 4 Axa Jesuc ris-
tomi cata mëcë unicama timëćëbëtan ca nucë bënë unin Nucën Papa Diosbë 
bana quin aín mañuti mañu tima ꞌicën. Usaribi oquin ca Nucën Papa Diosan 
sinán micë bana uni ñuixun quin aín mañuti mañu tima ꞌicën. Usoquian unin 
aín mañuti mañucëx ca ꞌaisama ꞌiti ꞌicën. 5 Usa ꞌaínbi ca xanux abë bananan 
Nucën Papa Diosan sinán micë bana ñuixuni mapúcë ꞌiti ꞌicën. Usaía ꞌicëxma 
ca ꞌaisama ꞌaish maxcúcë xanusa ꞌia. 6  Axa mapú ti sama tancë xanu ax ca 
maxcúcë ꞌiti ꞌicën. Usa ꞌaish ca maxcú timi rabíanan, maru ñusa ꞌaish rabín ti‑
sama tani mapúti ꞌicën. 7 Nucën Papa Diosan ca asaribi ꞌitánun uni unio cëxa. 
Usa ꞌain ca Nucën Papa Diosan asaribi ꞌinun unio ꞌaish uni mapú tima ꞌicën. 
Usa ꞌaínbi ca Nucën Papa Diosan an uni ꞌaquinti oquin xanu unio cëxa. 8 Nucën 
Papa Diosan ca xanun putu bixun uni unioma ꞌicën. Usaquin ꞌaquinma ca 

nucë bënë unin putu bixun xanu unio cëxa. 9 Xanunan ꞌiti oquin ca Nucën 
Papa Diosan bëbu unioma ꞌicën. Bëbunan ꞌiti oquin ca xanu Nucën Papa 
Diosan unio cëxa. 10  ꞌËn uni ꞌaquin quin ax quicë sabi oquin ꞌanun ca Nucën 
Papa Diosan ꞌë unio cëxa quixun sinani ca xanux mapúcë ꞌiti ꞌicën, ángel‑
caman —a upí sinánñu ca —quixun isnun. 11 Usa ꞌaínbi ca axa Jesuc ris tomi 
cata mëcë unicaman ësaquin ꞌunánti ꞌicën, bëbu uni ashi ꞌixunbi ca camabi ñu 
aín cuëën cësa oquin ꞌatima ꞌicën. Usari bi quin ca xanun ashi ꞌixunbi camabi 
ñu aín cuëën cësa oquin ꞌatima ꞌicën. 12  Bëráma ca Nucën Papa Diosan xanu 
unio quin unin putu bixun unio cëxa. Usa ꞌaínbi ca Nucën Papa Diosan mënío‑
sabi oquin xanúinshi uni tuaia.

13  Mitsúnbi camina upí oquin sinán quin ꞌunánti ꞌain, Nucën Papa Diosbë 
banaia xanu mapú tima cara asábi ꞌicë quixun. 14 Cana nuna ꞌunan, uni aín bu 
chaxcëíra ꞌaish ca rabin ꞌiti ꞌicën. 15 Usa ꞌaínbi ca usabiiti oi unia ꞌaish xanux 
aín bu chaxcë ́ꞌicën. Usabi anun mapúti oquin ca Nucën Papa Diosan mënío‑
cëxa. Usa ꞌaish ca xanu nanëx upí ꞌicën. 16 Axa ënë bana cuati cuëbi ca náncë 
unicama cana cain, usai ca xanu ꞌiti ꞌicë quixun cana nuna camabi uni cain. 
Axa Jesuc ris tomi cata mëcë unicama timëćëcamanribi ca —usai ca ꞌiti ꞌicë 
—quixun sinania.

Pán pianan uvas baca ꞌaquin Jesucristo asérabi sinánquin ꞌati bana
17-18  Ësaquian mitsu ñuicania cana cuan, mitsux isamina Jesuc risto sinán‑

quin pán pianan bimi baca ꞌanux timëáxbi camáxbi nuiba na nima bëtsibë 
bëtsibë nisha nanin. Usaquin ñuicania cuaquin cana sinan, usai sapi camina 
ꞌicani quixun. Usa ꞌaish camina ñancábi timëćanin. Timëáxbi camina anua‑
xira nisha nan canin. Usaquin Jesuc risto sinán quin pán pianan bimi baca 
xëaibi camina asérabi ami sinán quinmi ꞌacëma cupí ꞌuchain. Usoquinmi ñu 
ꞌaia cana mitsu, upí oquin camina ꞌai quixun caiman. 19 Usaquin bëtsi bëtsi 
oquin sinania raírinëx cuamia nan mai nunbi raírinëx nisha na niama isquin 
ca unin isti ꞌicën, uicamax cara asérabi Cris tonan ꞌicë quixun. 20  Camáxbi 
timëx́un nuiba nan quinma piquin camina asérabi Nucën ꞌIbu Jesuc risto sinán‑
quin ꞌaiman. 21 Usa ꞌixun camina uni raíri tënánan micama raírinën mitsun 
bëcë ñu pin. Uni raíri nëxa ꞌacë ñuma ꞌaish panán ta mainun camina micama 
raírinëx ꞌaisa maira oquin pitancëx paënin. 22  Mitsux camina anuxun pianan 
xëati xubuñu ꞌain. Axa Jesuc ris tomi cata mëcë unica mabë timëáxmi usai 
mitsux ꞌicëbë ca uni raírinëx Nucën Papa Dios timai ainan ꞌiisama tanti ꞌicën. 
Usami ocëx ca anu ꞌicë ñuñuma unicamax ñuñuma ꞌaish rabinia. ¿Uiso quin 
carana mitsu cati ꞌain? ¿Usaími ꞌia carana uisa ꞌixun mitsu —asábi camina 
ꞌai —quixun cati ꞌain? Cana catima ꞌain.

Jesucristo sinánquin pán pianan uvas baca ꞌati bana 
(Mt 26.26‑29; Mr 14.22‑25; Lc 22.14‑20)

23  Nucën ꞌIbu Jesusan ꞌë cacë bana ñuiquin cana ësaquin mitsu can, anúan 
uni itsin ꞌanun quixun unin a ꞌinánti, a ñantan ca Nucën ꞌIbu Jesusan pán 
biacëxa. 24 Bitan cëxun ca aín Papa —asábi ca —catan cëxun tëcëńpaxun mëtí‑
ca quin cacëxa: “Ënë ca pit. Mitsúnmi piti pán ënëx ca ꞌë ꞌicën, axa minun 
rabanan bamati a. Ësoquin piquin camina ꞌë sinán quin ꞌati ꞌain”. 25 Usaribi 
oquin ca pitancëx sënëńxun xanpanu ꞌicë uvas baca biquin cacëxa: “ꞌËx ꞌën 

imi ꞌapati bamati cupí ca mitsúxmi ainan ꞌiti ꞌën Papa Diosan mënío cëxa. Ënë 
sinán quin camina ësoquin bimi baca ꞌaquin ꞌë sinán quin ꞌati ꞌain”. 26 Usa ꞌain 
ca Nucën ꞌIbu Jesuc risto utëcën ta mainun aín unicaman ësoquin pán ꞌimainun 
bimi baca ꞌati ꞌicën. Usaquian aín unicaman ꞌaia isquin ca unin ꞌunánti ꞌicën, 
atun ꞌucha cupía Jesuc risto bama ꞌain ca a sinán quin usoquin ꞌaia quixun.

Asérabi Jesucristomi sinánquin pán ꞌimainun uvas baca ꞌati bana
27 Usa ꞌain ca uix cara Nucën Papa Dios cuëën cë sabi oi ꞌíma ꞌianan —

Jesuc risto ca nun ꞌucha cama tërëńux aín imi ꞌapati bama cëxa —quixun 
sinán quinma a manucë ꞌixunbi usoquin pán ꞌimainun bimi baca ꞌaia, a unix 
ca Nucën ꞌIbu Jesuc ris tomi ꞌuchaia. 28  Usa ꞌain camina pán ꞌimainun bimi 
baca ꞌanuxun, mitsux cara mina asérabi ami sinani Nucën Papa Dios cuëën‑
cë sabi oi ꞌi quixun upí oquin sinánti ꞌain. 29 Nucën ꞌIbu Jesuc risto ca nun 
ꞌucha cama cupí bama cëxa quixun sinán quin mabi usoquin pán ꞌimainun bimi 
baca ꞌai ꞌuchacë cupí camina castí cancë ꞌiti ꞌain. 30 Usai ꞌuchacë cupí camina 
Nucën Papa Diosan ꞌimicëx raíri cushima ꞌianan ꞌinsínñu ꞌain. Usa ꞌaish ca 
raíri ribi bamaxa. 31 Usa ꞌaínbi ca nun ꞌucha cama mëníocë ꞌixun —asé rabi ca 
Jesuc risto cupí Nucën Papa Diosan iscëx ꞌën nuitu upí ꞌicë —quixun sinán‑
quinu pán ꞌimainun bimi baca ꞌaia, Nucën Papa Diosan nu ꞌucho tima ꞌicën. 
32  Usa ꞌaínbi ca asérabi ami sinán quin mabi usoquin a ñu ꞌaia, Nucën Papa 
Diosan nu ꞌucho quin, axa ami sinán cëma unica ma bënu nuxribi ꞌuchocë ꞌitin 
rabanan, usoquin ꞌatë cë níma ꞌinuxun ꞌunánun, uisai cara nuna ꞌi usaínu ꞌinun 
nu castí cania.

33  ꞌËn xucëántu, Jesuc risto sinán quin pán ꞌimainun bimi baca ꞌanux timëti 
camina pinux caínan panti ꞌain. 34 Usai ꞌiimi upiti timë tiama isquian Nucën 
Papa Diosan mitsu castí canti rabanan camina panancë ꞌixun mitsun xubu‑
nuxun piti ꞌain. Usa ꞌain cana mitsu isi cuanxun uisai cara mina ꞌicani, a 
mitsu mënío xunti ꞌain.

Aín cushi ꞌináncëxun ca Nucën Papa Diosan unicaman 
bëtsi bëtsi ñu ꞌaia quixuan Pablonën ca

12  1 ꞌËn xucëántu, mitsúnmi ꞌunánun cana ësaquin mitsu cain, axa 
Jesuc ris tomi cata mëcë unicaman ca aín Bëru Ñunshin Upitan ꞌami‑

cë sabi oquin bëtsi bëtsi ñu ꞌati ꞌicën.
2  Camina ꞌunanin, mitsux Jesuc ris tomi cata më cëma pan ꞌaish camina unían 

ꞌacë ñu bana ñu mabia, ax isa dios ꞌicë quixun unin cacë ñu rabi axa Jesúsmi 
sinán cëma unibubë niacën. 3  Usa ꞌaínbi camina bërí Jesúsmi cata mëcë ꞌixun 
ꞌunánti ꞌain: Nucën Papa Diosan Bëru Ñunshin Upitan sinán micëx cuni ca uni 
“Jesús ca Nucën ꞌIbu ꞌicë” quia. ꞌImainun ca axa “Jesús ca ꞌaisama ꞌicë” quicë 
unicama ax Nucën Papa Diosan Bëru Ñunshin Upitan sinán mi cëma ꞌicën.

4  Nucën Papa Diosan ca atúan bëtsi bëtsi ñu ꞌanun quixun aín unicama 
sinán mi quin usaquian ꞌanun aín cushi ꞌinania. Achúshi ꞌixunbia aín Bëru 
Ñunshin Upitan ꞌimi cëxun ca axa Jesúsmi cata mëcë unicaman bëtsi bëtsi 
ñu ꞌaia. 5  Bëtsi bëtsi ñu ꞌananbi ca cama xunbi achúshi, Nucën ꞌIbu Jesús, 
ashi rabi quin ñu ꞌaxunia. 6  Usa ꞌain ca atúan ñu ꞌanun aín unicama bëtsi 
bëtsi sinan ꞌina nibi Nucën Papa Dios ax achúshi ꞌicën. 7 Nucën Papa Diosan 
ca aín unicama achúshi achúshi, anúan aín unicama raíri upiti Jesuc ris tomi 

 1043 1 Corintios 11 ,  12



sinánun quixun ꞌaquinun ꞌinania. ꞌInán cë xuan aín Bëru Ñunshin Upíñu ꞌixun 
upí oquin ñu ꞌaia isquin ca unicaman ꞌunánti ꞌicën, Nucën Papa Diosan Bëru 
Ñunshin Upitan ꞌami cëxun ca ꞌaia quixun. 8  Nucën Papa Diosan ca aín Bëru 
Ñunshin Upitan ꞌimicë́xa, uni raíri sinán ñuira ꞌaish upiti bananun quixun 
ꞌimia. ꞌImianan ca uni raíri nëxa aín nuitu mëu raca na quin uisai cara quiti 
ꞌicë quixun sinán tancëx upiti bananun quixun ꞌimia. 9 Nucën Papa Diosan 
ca aín Bëru Ñunshin Upitan ꞌimi cë xuan uni raírin ami cata më quin —Nucën 
Papa Diosan ca asérabi ꞌë ꞌaquinia —quixun ꞌunán quin upí ñu ꞌanun ꞌamia. 
ꞌAmianan ca aín Bëru Ñunshin Upitan ꞌami cë xuan bëtsi bëtsi unin uni 
ꞌinsíncë pëxcunun quixun ꞌamia. 10 Aín Bëru Ñunshin Upitan ꞌami cëxun ca 
bëtsi bëtsi unin, uni itsían ꞌacëma ñu ꞌaia. An sinán mi cëxun ca bëtsi bëtsi 
unin Nucën Papa Diosan sinán mi cë sabi oquin aín bana unicama ñuixunia. 
An ꞌimi cëxun ca bëtsi bëtsi unin, uni itsían bana ñuia cuaquin, asérabi cara 
Nucën Papa Diosan sinán mi cëxun bana ñuia quixun ꞌunania. An sinán micëx 
ca bëtsi bëtsi unix Nucën Papa Dios rabi, uni itsían cuacëma bana banaia. 
Bana cë bëtan ca Nucën Papa Diosan aín Bëru Ñunshin Upitan sinán mi cë‑
xuan bëtsi unin uisai quicë cara a bana ꞌicë quixun uni ñuixunun ꞌunánmia. 
11 Usaquin ꞌaquin ca aín Bëru Ñunshin Upí ax achúshi ꞌixunbi, Nucën Papa 
Diosan unicama bëtsi bëtsi ñua ꞌanun ꞌimia, ax cuëën cë sabi oquin.

Aín unicamaxa Jesucristonan ꞌaish achúshisa ꞌicë quicë bana
12  Ënëx ca ësa ꞌicën. Aín taë, aín mëcën, aín xo, aín pucu, aín bëru, aín 

pabí acamaxa ꞌitsa ꞌaínbi ca uni achú shishi ꞌicën. Usari biti ca Cristo achú‑
shishi ꞌicën. 13  Nux Cris tonën uni ꞌaish cana nuna ësa ꞌain: raírinëx judíos uni 
ꞌimainun raíri nëx ribi axa griego bana banacë uni ꞌimainun raíri nëx ribi an 
ñu uni mëëxuncë uni ꞌimainun cana nuna raíri nëx ribi an uni ñu mëëxun cëma 
uni ꞌain. Usa ꞌaíshbi cana nuna nucamax Nucën Papa Diosan Bëru Ñunshin 
Upitan sinán micë ꞌianan Cris tonan ꞌaish achú shisa ꞌain. Abënu ꞌinun ca Nucën 
Papa Diosan aín Bëru Ñunshin Upí nucama ꞌinánxa.

14 Unia achúshi ꞌaínbi ca aín taë, aín mëcën, aín xo, aín pucu acamax ꞌitsa 
ꞌicën. 15  Aín taëx banati ꞌunán ꞌixun ca catsíanxa: “ꞌËx aín mëcëńma ꞌaish 
cana ꞌëx a uninanma ꞌain”. Usa ꞌaínbi ca ax aín mëcëńma ꞌaíshbi ax a uninan 
ꞌicën. 16  Aín pabitax banati ꞌunan ꞌixun ca catsíanxa: “ꞌËx aín bëruma ꞌaish 
cana ꞌëx a uninanma ꞌain”. Usa ꞌaínbi ca aín bëruma ꞌaíshbi ax a uninan 
ꞌicën. 17 Bëru ñushi ꞌixun ca unin uisa xunbi cuatima ꞌicën. Pabí ñushi ꞌixun ca 
unin uisa xunbi xëtima ꞌicën. 18  Usa ꞌain ca Nucën Papa Diosan an sinán cë sabi 
oquin pabí, bëru, taë, quisi, pucu acamañua ꞌitánun uni unio cëxa. 19 Pabíshi 
ꞌaish ca uni unima ꞌitsíanxa. Bëruishi ꞌaish ca uni unima ꞌitsíanxa. Taëishi 
ꞌaish ca uni unima ꞌitsíanxa. 20  Usa ꞌain ca uni taë, pabí, bëru, acamañu 
ꞌaíshbi achú shishi ꞌicën.

21 Unin bëru banati ꞌunan ꞌixun ca a unin mëcën: “Mixmi ꞌaíma ꞌaínbi ꞌëxëshi 
ꞌaíshbi cana asábi ꞌitsían” quixun catima ꞌicën. Usaribi oquin ca unin maxcatax 
banati ꞌunan ꞌixun a unin taë: “Mixmi ꞌaíma ꞌaínbi cana ꞌëxëshi ꞌaíshbi asábi 
ꞌitsían” quixun catima ꞌicën. 22 Bëru, mëcën, maxcá, acama ꞌimai nunbi nun nami 
raíri anu bërúinra ocëma acamaxa ꞌaíma ꞌain cana nuna uisa ꞌaíshbi tsótsianma. 
23 ꞌImai nun ribi cana nuna nami an bëpánti chupa pañuin. Pañuanan cana nuna 
nun nami ca maira unin isti rabanan rabín quin, chupan mapu quin bërúin roin. 

24 Acama bërúan quinbi cana nuna nun bëru, nun mëcën acama unínma isia 
quixun mapuima. Usa ꞌain ca Nucën Papa Diosan mënío sabi oi nun nami cama 
asábi ꞌicën. A mapu cë camax ca anu mapu cë ma ca ma sa ribi ꞌicën. 25 Usa ꞌain 
cana nuna —amo ꞌicëxa ꞌaisama ꞌimainun ca amo ꞌicë xëshi nun nami upí ꞌicë —
quixun sinán tima ꞌain. Camabi nun namix ca upí ꞌicën. 26 Nun mëcë naxa paëia 
ca camabi nun namin tania. Usari biti ca nun pabitax paëia camabi nun namin 
tania. Usari biti cana nuna unían —min bu, min bëmána, min pëñan ca upí ꞌicë 
—quixun cacëx nun nami ca ma bëbi chuá marua tani cuëënin.

27 Usa ca ënëx ꞌicën. Aín taë, aín mëcën, aín pabí acamaxa ꞌitsa ꞌaínbi ca uni 
achú shishi ꞌicën. Usari biti ca Cris tobë aín unicama achú shishi ꞌicën. 28  Nucën 
Papa Diosan mënío sabi oquin ca axa Jesuc ris tomi cata mëcë unicaman bëtsi 
bëtsi ñu ꞌaia. Raíri unix ca aín bana ñuixu nuan Jesuc ris tonën caíscë ꞌia. Raíri 
unin ca Nucën Papa Dios quicë bana unicama ñuixunia. Raíri unin ca axa 
Jesúsmi cata mëcë unicama aín bana ꞌunánmia. Raíri unin ca uni itsin ꞌacëma 
ñu ꞌaia. Raíri unín ribi ca uni ñucë pëxcuia, raíri unin ca unicama ꞌaquinia, 
raíri unix ca Nucën Papa Diosan bana cuatia timëćë unicama aín cushi ꞌia, 
raíri uníx ribi ca Nucën Papa Dios rabi unían cuatima banan banaia. 29 Usa 
ꞌaíshbi ca camá xira aín bana uni ñuixu nuan Jesusan caíscë ꞌima, camá xira 
ca an Nucën Papa Dios quicë bana unicama ñuixuncë ꞌima, camá xira ca an 
axa Jesúsmi cata mëcë unicama aín bana ꞌunán micë ꞌima, camá xira ca an uni 
itsin ꞌacëma ñu ꞌacë ꞌima. 30 Camá xira ca anun uni ꞌinsíncë pëxcuti cushiñu 
ꞌima, camá xira ca axa Nucën Papa Dios rabi unin cuatima banan banacë ꞌima, 
camá xira ca uníxa bëtsi banan banacë an ñuixuncë ꞌima. 31 Camabi ñu ꞌaquin‑
mabi camina añu ꞌaquin cara mina camabi unia Jesuc ris tomi upiti sinánun 
ꞌaquinti ꞌai, a ñumi ꞌanúan mi ꞌaquinun Nucën Papa Dios ñucáti ꞌain. A ñuca‑
mami upí oquin ꞌaiabi cana mitsu ꞌunán miti ꞌain, bëtsi ñu upíi rami ꞌanun.

Unicama camina nuibati ꞌai quixuan Pablonën ca

13  1 ꞌËx bëtsi bëtsi banan bananan anun ángel banacë banán ribi bana‑
cëxbi ca uni nuiba cëma ꞌaish ꞌën bana rata tancá cësa ñancáishi ꞌicën. 

2  ꞌËn Nucën Papa Diosan a sinán micë ñu ñuiquin unicama ñuixuanan, camabi 
ñu ꞌunán quin uni itsin ꞌunán cëma ñuribi ꞌunánan, —Nucën Papa Diosan ca 
ꞌë ꞌaquinti ꞌicë —quixun sinán quin aín cushin aín bashibi amanu tacuiabi, ca 
uni itsi nuiba quin ꞌacëma ꞌicë Nucën Papa Diosan ꞌë upí isima. 3  ꞌËn ñucama 
ñuñuma uni ꞌinánan upí ñu ꞌacë cupí bëtsi unin nëëncëx bamaiabi ca uni 
nuibati ꞌicëma ꞌicë, Nucën Papa Diosan ꞌë upí isima.

4 An uni raíri nuibacë unin ca bëtsi unia abë upíma ꞌicëbi ami nish quinma 
upí oquinshi caia. Usa ꞌaish ca bëtsi unibë upí ꞌia. An uni raíri nuibacë uni ax 
ca bëtsimi nutsima. Ca —bëtsi unibë sënëńmaira cana ꞌai —quixun sina nima. 
Ca rabia ca tima. 5 Ca nish cë sashi ꞌaish aín cuëën cësa oíshi ꞌima. Aín cuëën‑
cësa oquinshi ñu ꞌacë ca ꞌima. Ca bënë tishi nishima. Ami nish quian unin 
ꞌati mo cë xunbi ca axribi ami nish quinma tanshitia. 6  Ñu ꞌatima unin ꞌacëbë 
ca cuëë nima. Usa ꞌaish ca upí ñu cuati cuni cuëënia. 7 An uni nuibacë unin 
ca amia nish cë xunbi uni, axribi ami nish quinma —sapi ca sina nati ꞌicë —
quixun cainia. Axa upíma ꞌaínbi ca ami nishíma usabi abë upí ꞌia.

8  Ënë nëtë cama cëñú cë bëtan cama xunbi a ꞌunáncë cupí ca uinu ꞌicë unínbi 
Nucën Papa Dios quicë bana unicama ñuixun të cën tima ꞌicën, uinu ꞌicë uníxbi 

ca Nucën Papa Dios rabi unin cuatima banan bana tima ꞌicën, unían bëtsi 
uni ꞌunán miti ca ꞌaíma ꞌiti ꞌicën. Usai ꞌiti a ꞌaíma ꞌaínbi ca nux nuiba nanti 
ax cëñu tima, bama tan cëx ribi cana nuna Nucën Papa Diosan nëtënu ꞌaish 
anuax ribi bëtsibë nuiba nanti ꞌain. 9 Ënë nëtë nuxun cana nuna ꞌunán quinbi 
camabi uisai cara nuna ꞌiti ꞌai quixun ꞌuna niman. Usa ꞌixun cana nuna cama‑
biira ꞌunán cëma ꞌixun nun ꞌunán cëshi ñuixunin. 10  Usa ꞌaínbi cana nuna 
ënë menuxun ꞌacë sa maira oquin aín nëtë nuxun upíira oquin an sinán miti 
ñucama ꞌuná nuxun ꞌain.

11 Xuratsu ꞌaish cana ꞌëx tuá xuratsu ꞌicë sari banacën. Usa ꞌixun cana 
tuá xura tsunën sinán cësa oquin sináncën. Xuratsu ꞌixun cana xura tsu nëan 
cuacësa oquin cuacën.  Usa ꞌixunbi cana cani tan cëxun xura ꞌaish ꞌëx ꞌiá 
acama ëancën. 12  Espejo upíi rama ꞌaínu upí oquin anun ñu iscëma usaribi 
oquin cana nuna uisaira cara Nucën Papa Diosan sinan ꞌicë quixun camaira 
ꞌuna niman. Usa ꞌaínbi cana nuna aín nëtënu ꞌixúinra ꞌunánti ꞌain. Bërí cana 
cama biira ꞌuna niman. Usa ꞌixunbi cana ꞌunánti ꞌain, an ꞌë ꞌunán cë sa ribi 
oquin. 13  Bëtsi ñucama cëñú cë bëbi cana nuna nux cëñú timoi abë ꞌaish Nucën 
Papa Diosmi cata mëti ꞌain. —Cana nuna ënë Nucën Papa Diosan nëtë nuax 
cëñú timoi ꞌiti ꞌai —quixun ꞌunani cana nuna cuëë inra cuëënti ꞌain. Anu ꞌaish 
cana nuna camáxbi cëñú timoi bëtsibë nuiba nanti ꞌain. Nucën Papa Diosmi 
cata mëti cuëë anan abë nëtët́imoi ꞌiti sinani cuëë níbi cana nuna bëtsibë nuiba‑
nancë cupíira cuëë inra cuëënti ꞌain.

Unin ꞌunáncëma banan banati ñui quicë bana

14  1 Usa ꞌain camina manú quinma unicama nuibati ꞌain. Nuibanan 
camina Nucën Papa Diosan Bëru Ñunshin Upitan mitsu bëtsi bëtsi 

ñumi ꞌanun ꞌamiti cuëënti ꞌain. Bëtsi ñu ꞌati cuëën cë sa maira oi camina an mi 
sinán mi cëxun aín bana upí oquin unicama ñuixunti cuëënti ꞌain. 2  Axa Nucën 
Papa Dios rabi unin cuacëma banan banacë uni, ax ca unin uisai cara quia 
quixun cuanun mabi Nucën Papa Dios rabi an cuanun banaia. Nucën Papa 
Diosan Bëru Ñunshin Upitan ꞌimicëx ca ax unin cuacëma banan banaia. 3 Usa 
ꞌaínbi ca an Nucën Papa Diosan sinán mi cëxun aín bana unicama ñuixuncë 
uni an axa Jesuc ris tomi cata mëcë unicaman ami cata më quin an cacë sabi 
oquin ꞌanun ꞌunánmia. ꞌUnán mianan ca ñu upíshia ꞌanun cushio quin ꞌësëia. 
ꞌËsëánan ca masá nuitu tiabi sina na mi quin upí oquin sinánmia. 4 Axa Nucën 
Papa Dios rabi unin cuacëma banan banacë uni ax ca axbi Jesuc risto upiti 
sinania. Usa ꞌaínbi ca an Nucën Papa Diosan sinán mi cëxun aín bana unicama 
ñuixuncë uni an axa Jesuc ris tomi cata mëcë unicaman ami cata më quin an 
cacë sabi oquin ꞌanun ꞌunánmia.

5 Mitsúxmi unin cuacëma banan banati cana ꞌëx cuëënin. Usa ꞌaínbi cana 
mitsúxmi usai banati cuëën cë sa maira oi mitsúnmi Nucën Papa Diosan 
sinán mi cëxun aín bana unicama ñuixunti cuëënin. Unin cuacëma banan 
bana quinbi uisai quicë cara a bana ꞌicë quixun ñuixun cë xunma ca bëtsi unin 
uisai quicë cara quixun ꞌunán tima ꞌicën. Nucën Papa Diosan ꞌimi cë xuinshi 
ca unin ꞌunánti ꞌicën. Usa ꞌain ca ami cata mëcë unicama Jesuc risto cuëën‑
cë sabi oi ꞌinun ꞌaqui nuxun an a bana ꞌunáncë unin uisai quicë cara quixun 
raíri ñuixunti ꞌicën. 6 ꞌËn xucëántu, ësaquin cana mitsu cain. Mitsu isi cuanx 
Nucën Papa Dios rabi unin cuacëma banan bana quinbi, an ꞌë sinán micë ñu 

mitsu ñuixun cëma ꞌianan usai ca axa Jesúsmi sináncë uni ꞌiti ꞌicë quixun 
caíma, ꞌianan Nucën Papa Diosan bana mitsu upí oquin sinán mi quin ꞌësëima, 
ꞌianan aín bana ñuiquin mitsu ꞌunán mi cëma ꞌaish cana upitimi Jesúsmi 
sinánun mitsu ꞌaquin cëma ꞌitsían.

7 Ënëx ca ësa ꞌicën. Unían paca ꞌimainun arpasa, a upí oquin banao cë bë‑
tanma ca uni itsin uisai quiquin cara bana oia quixun ꞌuna nima. 8  Bëtsían 
upí oquin manë xo bana ocëbëma ca suntá ru cama —cana nuna ꞌaca nanti ꞌai 
—quixun ꞌuna nima mënio ca tima ꞌicën. 9 Usaribi oquin ca mitsúxmi Nucën 
Papa Dios rabi unin cuacëma banan bana cë bëtan uínbi a bana cuatima ꞌicën. 
Usa ꞌaish camina ñancábi banati ꞌain. 10 Camabi menuax ca uni bëtsi bëtsi 
banan banaia. Usaía quiabi ca an a bana ꞌunáncë uni an a bana cuatia. 11 Usa 
ꞌaínbi ca an cacë xunbi ꞌën aín bana uisai cara quia quixun cuacë bë tanma 
—ax ca ꞌën aintsima ꞌicë —quixun sinánti ꞌicën. ꞌËnribi cana —ꞌën aintsima 
ca ënë uni ꞌicë —quixun sinánti ꞌain. 12  Mitsux asérabi bëtsi bëtsi ñu ꞌanun 
Nucën Papa Diosan Bëru Ñunshin Upitan sinán micë ꞌiisa tanquin camina añu 
ꞌaquin cara mina camabi uníxa Jesuc ris tomi upiti sinani ax cuëën cë sabi oi 
ꞌinun sinán miti, a ñuishi ꞌati ꞌain.

13-14 ꞌËx unin cuacëma banan bana quin cana Nucën Papa Dios rabi quinbi 
uisai carana qui quixun ꞌuna niman. Usa ꞌain ca axa unin cuacëma banan 
banacë uni, an unicama ñuixu nuxun uisai cara a bana cama quia quixuan a 
ꞌunán minun Nucën Papa Dios ñucáti ꞌicën. 15 Usa ꞌaish cana ꞌën nuitu mëu a 
sinán quin Nucën Papa Dios rabi ꞌën cuacëma banan banaibi ꞌën cuacë banán‑
ribi banati ꞌain. A rabi cana ꞌën cuacëma banan cantanan ꞌën cuacë banán ribi 
cantati ꞌain. 16  Unin cuacëma banan bana quinmi Nucën Papa Dios rabiabi 
ca min bana cuaquinma an Nucën Papa Diosan bana upí oquin ꞌunán cëma 
unicaman mibëtan Nucën Papa Dios rabiti sinán tima ꞌicën. 17 Minmi a banan 
Nucën Papa Dios rabicë axa asábi ꞌaínbi camina bëtsi uniribi upitia Jesúsmi 
sinánun ꞌaqui niman. 18  Mitsúxmi ꞌicë sa maira oi cana ꞌëx Nucën Papa Dios 
rabi unin cuacëma banan banain. ꞌËn usai banati ꞌunáncë cupí cana Nucën 
Papa Dios —asábi ca —quixun cain. 19 Usa ꞌaíshbi cana axa Jesuc ris tomi 
cata mëcë unicama timëćë ꞌain, unin cuacëma banan ꞌitsaira banati cuëën cë‑
sa maira oi unían cuacë banan banati cuëënin. A banan ꞌitsa mashi bana quinbi 
unicama atun cuai sabi oquin ꞌunán miti ca asábi ꞌicën.

20 ꞌËn xucëántu, tuára tsunën sinán cësa oquin camina sinán tima ꞌain. Ñu 
ꞌatima ꞌati ꞌunán cëma ꞌaísha tuáratsu ꞌicë sa ri biti camina ꞌiti ꞌain. ꞌIananbi 
camina bëtsi ñucama sinán quin uni apanën upí oquin sinán cë sabi oquin 
sinánti ꞌain. 21 Nucën Papa Diosan bana cuënëo ca ësai quia: “Bëtsi banan 
bana quin cana ënë unicama ñuixunti ꞌain, bëtsi nëtënu ꞌicë unin ca ën ꞌimi‑
cëxun atu cati ꞌicën. Usaquian cacëxbi ca ꞌëmi sinán tima ꞌicë quiax ca Nucën 
ꞌIbu Dios quia”. 22  Axa Jesuc ris tomi cata mëcë uníxa unin cuacëma banan 
banaia cuaquinbi ca raírinën uisai cara quia quixun ꞌunán quinma a bana 
sina nima. An sina nia mabi ca Jesuc ris tomi sinán cëma unin a bana cuaquin 
sinánti ꞌicën, Nucën Papa Diosan ꞌimicëx sapi ca banaia quixun. Usa ꞌaínbi 
ca an sinán mi  cë  xuan Nucën Papa Diosan bana ñuixuncë uníxa banaia 
cuati aín unicama upiti Jesuc ris tomi sinánti ꞌicën. Usa ꞌaínbi ca axa ami 
cata mëi sama tancë unicaman a bana cuaquinbi asérabi ca usa ꞌicë quixun 
sina nima. 23 Aín bana cuacë ꞌaíshmi mitsux timëáx camáxbi Nucën Papa Dios 

rabi unin cuacëma banan bana cëbë ca an mitsúxmi usai ꞌia ꞌunán cëma uni 
raíri ꞌimainun axa Jesúsmi sinán cëma uni raírinëx atsínti ꞌicën. Atsín quin 
mitsúxmi usai banaia cuaquin ca —sapi ca ñunshíanxa —quixun sinánti 
ꞌicën. 24 Usa ꞌaínbi ca timëx́unmi mitsun Nucën Papa Diosan sinán mi cëxun 
bana ñuicëbë, axa Jesuc ris tomi cata më cëma uni ꞌianan mitsúxmi usai ꞌia 
ꞌunán cëma uni, ax atsínxun mitsúnmi ñuia cuaquin —a banax ca asérabi 
ꞌicën, ꞌatima ñu cana ꞌën ꞌa —quixun sinánti ꞌicën. 25 —ꞌËn unëx́un ꞌacë ñuribi 
ca Nucën Papa Diosan isaxa —quixun sinán quin ca a ñucama chiqui na quin 
Nucën Papa Dios rabiti ꞌicën. Rabianan ca —asé rabi ca Nucën Papa Dios 
mitsubë ꞌicë —quiti ꞌicën.

Timëáx sharáruima banati bana
26  ꞌËn xucëántu, timëáx camina ësai ꞌiti ꞌain. Raírinëx camina ꞌiisa tani 

cantati ꞌain, raírinën camina Nucën Papa Diosan bana ñuixunti ꞌain, raírinën 
camina añu cara Nucën Papa Diosan mitsu sinán miaxa a ñuiquin cati ꞌain, 
ꞌiisa tani camina raírinëx unin cuacëma banan banati ꞌain, raírinën camina 
uisai quicë cara a bana ꞌicë quixun ñuixunti ꞌain. Timëx́un cara mina uisa 
ñu ꞌai a ꞌai camina camáxbi ami upiti sinani Jesuc risto cuëën cë sabi oi ꞌinun 
sinán mia nanti ꞌain. 27 Usa ꞌain camina unin cuacëma banan Nucën Papa Dios 
rabi bana tisa tani, rabë ta xëshi banati ꞌain. ꞌIanan camina rabë ́ꞌimainun 
achúsh ta xëshi ba nati ꞌain. Usa ꞌaíshbi camina achúshi achú shi ta xëshi 
banati ꞌain. Bana quin camina uisai quicë cara a bana ꞌicë quixun unicama 
ñuixunti ꞌain. Min ñuixu niama ca bëtsi unin uisai qui cara mina quia quixun 
ñuixunti ꞌicën. 28  An uisai quicë cara a bana ꞌicë quixun ñuixunti ꞌaíma ꞌain 
camina uni timëćë anuax Nucën Papa Dios rabi unin cuacëma banan bana‑
tima ꞌain. Usari banaima camina min nuitu mëúishi ami sinani Nucën Papa 
Dios rabi abë banati ꞌain. 29 Usaribi oquin camina Nucën Papa Diosan sinán‑
mi cëxun aín bana ñuixuinsa tanquin rabëx́uinshi unicama ñuixunti ꞌain. 
Ñuixuanan camina rabë ́ꞌimainun achú shi xuinshi ñuixunti ꞌain. Ñuixunia 
camina raírinën —a unin banax cara asérabi Nucën Papa Diosan sinán mi‑
cëxa quicë ꞌicë —quixun cuati ꞌain. 30 Usa ꞌaínbi ca an bana ñuixuncë uni, uni 
itsín ribia bana ñuixuinsa tania isi, nëtët́i ꞌicën. 31 Usoquin camina uicamax 
cara mina Nucën Papa Diosan sinán micë ꞌain, an achúshi achú shixun bana 
ñuixunti ꞌain. Usoquin bana ñuixuncëx camina cama xunbi upí oquin Nucën 
Papa Diosan bana ꞌunani ami cushicë ꞌiti ꞌain. 32-33  Nucën Papa Diosax ca aín 
unica maxa timëáx an bana ñuixuncë unían ñuixun cëxun bana cuatima raíri 
sharárui banati cuëë nima. Usa ꞌain ca raíri unin bana ñuixuinsa tanquinbi 
tënë paínti ꞌicën.

Uinu cara timëtia, anuax ca axa Jesuc ris tomi cata mëcë unicamax ësai 
ꞌia. Usa ꞌain camina usari biti mitsux ꞌiti ꞌain. 34  Axa Jesuc ris tomi cata-
mëcë unicama timë́cë ꞌain ca xanu bana tima ꞌicën. Usa ꞌixun ca bëbu uníxa 
banaiashi cuati ꞌicën, Nucën Papa Diosan bana cuënëo quicë sabi oquin. 
35 Bana upí oquin ꞌunán tisa tanquin ca aín xubu nuxun xanun aín bënë ñucáti 
ꞌicën. Axa Jesuc ris tomi cata mëcë unicama timëćë anuax xanux banati ca 
upíma ꞌicën.

36 Camina ꞌunánti ꞌain, mitsu pain ca Nucën Papa Diosan aín bana ꞌunánun 
ꞌimiama ꞌicën. —Nuinshi cana nuna aín bana ꞌunani —quixun camina 

sinán tima ꞌain. 37 Micama an Nucën Papa Diosan sinán mi cëxun uni bana 
ñuixuncë ꞌimainun a aín Bëru Ñunshin Upitan sinán micë unicama, mitsun 
camina ꞌunánti ꞌain, ꞌën mitsu cuënëo xuncë bana cama, ënëx ca an ꞌë sinán‑
mi cëxun ꞌacë ꞌicë quixun. 38  Ui unin cara usaquin sinán quinma —anbi sinani 
ca Pablo quia —quixun sinania, a uni camina —asé rabi ca aín bana ꞌicë —
quixun sinán tima ꞌain.

39 ꞌËn xucëántu, cana mitsu cain, an Nucën Papa Diosan sinán mi cëxun aín 
bana uni ñuixuncë ꞌiti camina sinánti ꞌain. Usa ꞌixunbi camina Nucën Papa 
Dios rabia unin cuacëma banan banaxma ꞌinun uni catima ꞌain. 40 Usa ꞌaínbi 
camina micamax timëáx sharárui bana tima, bëtsix paían quimainun caini 
upí oquin sinani banati ꞌain.

Bamaxbi Jesús baísquia

15  1 ꞌËn xucëántu, ꞌën mitsu ñuixuncë Jesuc risto ñui quicë bana, anúan 
unicama ainan ꞌinun Nucën Papa Diosan iëḿiti, a bana cana mitsu 

sinán mi të cëinsa tanin. A bana upí oquin cuati camina Jesuc ris tomi cata‑
më tancëx ax quicë sabi oi ꞌin. 2  ꞌËn mitsu ñuixuncë bana manu cëma ꞌianan a 
bana quicë sabi oi ꞌi camina min ñu ꞌatima ꞌacë cama ëni Nucën Papa Diosnan 
ꞌinun iëḿicë ꞌain, asérabi cëmëima ami cata mëcë ꞌaish.

3  Jesusan aín bana ñuixunun caíscë unicaman ꞌë unán micë bana, a 
paínmi ꞌunánun quixun cana ësaquin mitsu cacën: Nun ñu ꞌaisama ꞌacë nu 
tërëńxunux ca Cristo bama cëxa. Usai ca ꞌiti ꞌicë quiax ca Nucën Papa Diosan 
bana cuënëo quia. 4 Bamacëa maín can cëxbi ca rabë ́nëtë ꞌiónxa pëca ra cëbë 
baís quia cëxa. Usaía ꞌiti ñuiquin ca Nucën Papa Diosan ꞌami cëxun aín unin 
cuënëo cëxa. 5  Baís qui tancëx ca Pedromi chiqui ra cëanan aín ꞌunán micë 
unicama, mëcën rabë ́ ꞌimainun rabë ́uni, amiribi chiqui ra cëa cëxa. 6  Usai 
ꞌitancëx ca ꞌaisa maira, quinientos uni timëćë acama mi ribi chiqui ra cëa cëxa. 
A unicamax ca raíri bama cëxa. Aín patsanëx ca bama cëma paín ꞌaish tsotia. 
7 Usai ꞌianan ca Jaco bo mi ribi chiqui ra cëanan an aín bana ñuixunun caíscë 
unica ma mi ribi chiqui ra cë të cëan cëxa.

8  Acamami chiqui ra cë tancëx ca ꞌëmi ribi chiqui ra cëa cëxa. ꞌËx aín ꞌunán‑
micë uni ꞌicë mabi ca an ꞌë ami sinánun sina na mia cëxa. Usa ꞌain ca acamami 
pain chiqui racëa ꞌaish ꞌëmi ribi chiqui ra cëa cëxa. 9 ꞌËx axa Jesuc ris tomi cata‑
mëcë unicama bëtsi bëtsi ocë ꞌaish cana ꞌëx Jesusan aín bana ñuixunun 
caíscë uni raíribë sënëńma ꞌaish acama meuraira ꞌain. Usa ꞌaish an caíscë 
uni ꞌiisama ꞌicëbi ca ꞌë aín bana ñuixunun cacëxa. 10  Nucën Papa Diosan 
nuiba quin ꞌimicëx cana ꞌëx bëráma ꞌiásama ꞌain. Ñancáma ca ꞌë aín uni ꞌimia‑
cëxa. ꞌImi cëxun cana aín ꞌunán micë unicaman ꞌacë sa maira oquin a ñuiquin 
unicama ñuixuan. Ñuixun quinbi cana ꞌënbi ꞌacëma ꞌain, Nucën Papa Diosan 
aín cushin ꞌami cë xuinshi cana ꞌan. 11 A aín bana ñuixunun Jesusan caísa 
unicaman ñuixuncë bana sa ribi ca ꞌën unicama ñuixuncë bana ꞌicën. Nun a 
bana ñuixun cëxun cuati camina —a banax ca asérabi ꞌicë —quixun sinani 
Jesuc ris tomi cata mëacën.

Bama ꞌaíshbi ca uni baísquiti ꞌicë quicë bana
12  ¿Nun mitsu —Cristo ca bamaxbi baís quia cëxa —quixun ñuixun cëxbi 

cara mina uisa ꞌaish mitsu raírinëx uni isa bama ꞌaish baís qui tima ꞌicë quin? 

13  Bama ꞌaísha Jesuc risto utëcën cëbë uni baís qui tima ꞌain ca Cristo baís‑
quiama ꞌitsíanxa. 14  Cristoa baís quiama ꞌain ca nun ñuixuncë bana cëmë 
ꞌitsíanxa. Mitsúxmi Jesuc ris tomi cata mëcë axribi ca ñancáishi ꞌitsíanxa. 
15 Cristo baís qui miama ꞌain cana nuna —Nucën Papa Diosan ca Cristo baís‑
qui mia cëxa —qui cëmë tsian. Unica maxa ax utëcëńcëbë baís qui tima ꞌain 
ca Cris to ribi baís quiama ꞌitsíanxa. 16  Uni bama ꞌaíshbi baís qui tima ꞌain ca 
Cris to ribi baís quiama ꞌitsíanxa. 17 Cristo baís quiama ꞌain ca mitsúxmi ami 
cata mëti ax ñancáishi ꞌitsíanxa. Usa ꞌain camina mitsun ñu ꞌaisama ꞌacë cama 
tërëńcëma ꞌaish usabi ꞌitsían. 18  Cristo baís quiama ꞌain ca axa ami cata‑
mëti bama unicamax abëma ꞌitsíanxa. 19 Aín nëtë nuax ribi cana ainan ꞌiti ꞌai 
quixun sina nima, ënë nëtë nua xëshi Cris tonan ꞌiti sináncë ꞌaish cana nuna uni 
raíri ꞌicë sa maírai masá nuituti bënët́sian.

20 Usama ca. Bama tan cëxbi ca Cristo asérabi baís quia cëxa. Cristo baís quia 
usari biti ca axa ami cata mëcë unicama bama ꞌaíshbi ax utëcën cëbë baís qui‑
nuxun ꞌaia. 21 Achúshi uni ꞌuchaa cupí ca camabi uni bamaia. Usari biti ca 
achúshi uni baís quia cupí axa ami cata më cë cama bama ꞌaíshbi ax utëcën cëbë 
baís quiti ꞌicën. 22  Adanën ñu ꞌatima ꞌa cupí ca aín rëbún qui cama ñu ꞌatima 
ꞌai bamaia. Usa ꞌaínbi ca Cris tonan ꞌaish uni bama ꞌaíshbi baís qui tancëx tsóti 
ꞌicën. 23  Nucën Papa Diosan mënío sabi oi ca Cristo pain baís quia cëxa. Baís‑
qui tancëx naínu cuan ꞌaísha ax utëcën cëbë ca aín unicama baís quiti ꞌicën. 
24 Nucën Papa Dios axëshia ꞌApuira ꞌinun, ca Cris tonën utëcën quin ñunshin 
ꞌatima ꞌimainun an Nucën Papa Dios quicë sama oquin ënë nëtë nuxun uni 
sinán micë cushi cama cëñuti ꞌicën. 25 Nucën Papa Diosan ꞌimi cëxun ca Cris‑
tonën ꞌApu ꞌixun axa ami nishcë unicama ꞌibua quin ax quicë sabi oquian 
ꞌanun ꞌimiti ꞌicën. 26 Usotan cëxun ca uni bama tima oquin ꞌimiti ꞌicën. 27 Nucën 
Papa Diosan ꞌimicëx ca Cristo camabi uni, camabi ñu aín ꞌibu ꞌia. Usai ca 
Nucën Papa Diosan bana cuënëo quia. A bana quicë sabi oi Cristo ax Nucën 
Papa Diosan ꞌimicëx camabi uni, ñu, acaman ꞌibu ꞌaíshbi ca ax Nucën Papa 
Dios, an camabi ñun ꞌibu a ꞌimicë, aín ꞌibuma ꞌicën. 28  A camabi uni ꞌimainun 
camabi ñun ꞌIbu ꞌimicë ꞌixun, ca Cris tonën Nucën Papa Dios —mix camina 
ꞌën ꞌApuira ꞌai —quixun canuxun ꞌaia. Usai ꞌicëbë ca Nucën Papa Dios aín 
unicama ꞌimainun uisa ñu cara, aín cushi ꞌiti ꞌicën.

29 ¿Uni bama ꞌaish Cristo utëcën cëbë baís qui tima ꞌain cara uisax uni raírinëx 
axa Jesuc ris tomi cata mëcë unicama bama abë ꞌiti sinani nashi micë ꞌiti ꞌic? 
Ca ꞌitsíanxma. 30 Bama ꞌaísha uni baís qui tima ꞌain carana uisa cupí unían ꞌë 
bëtsi bëtsi ocëxunbi Jesuc risto ñuiquin bana ñuixuan. Cana ꞌacëma ꞌitsían. 
31 ꞌËn xucë́antu, Nucën ꞌIbu Jesuc ris tonën ꞌami cëxun ꞌën micama a ñuiquin 
bana ñuixuncëx camina ami sinan. Mitsúxmi ami sináncë cupí cana cuëë‑
inra cuëënin. Usa cupí cana cuëëni quixun ꞌunán cë sa ribi oquin cana ꞌunanin, 
ꞌëx Jesuc ris tonan cupí cana uinu carana ꞌai, uinu carana cuani anuax sapi 
cana bamati ꞌai quixun. 32  Efeso ëmanu ꞌicë unicamax pianancë ñuinasa ꞌaish, 
ꞌëmi nish cë xunbi Cristo ñuiquin a unicama bana ñuixunia ca acaman ꞌë bëtsi 
bëtsi oxa. Usa ꞌaínbi ca bama tan cëxa Cristo baís quiama ꞌaínbi ꞌëx unin bëtsi 
bëtsi ocë ꞌinuxun bana ñuixuncë ax ñancáishi ꞌitsíanxa. Unia bama ꞌaish 
Cristo utëcën cëbë baís qui tima ꞌain cana nuna uni raíri nëxa quicë sa ri biti ësai 
quitsían: “Bëtsi nëtëńbi cana nuna ashiti bamati ꞌain. Usa ꞌain cana nuna bama‑
cëma pain ꞌixun puchá quin pianan xëai nux cuëën cësa oíshi ꞌiti ꞌain”.

33  ꞌAti mati banacë unínma mi parania ca bërúancat. Ësaía uni quicë bana 
ax ca asérabi ꞌicën: “Upí ꞌixunbi ꞌati matia bëtsi banaia cuaquin ca unin ꞌati‑
ma quin sinán quin ñu ꞌatima ꞌati ꞌicën”. 34  Micama raírinën uisai ꞌiti cara 
Nucën Papa Dios cuëënia quixun sinán cëma ꞌixun camina ñu ꞌatima ꞌain. Ñu 
ꞌatima ꞌacë ꞌaíshmi rabínun quixun cana ësaquin mitsu cain. Usa ꞌain camina 
ami sina nati ax cuëën cë sabi oi ꞌiquin ñu ꞌatima ꞌatima ꞌain.

Uisai cara uni bama ꞌaíshbi baísquiti ꞌicë quicë bana
35 Raíri unix sapi ca quiti ꞌicën: —¿Uisai cara uni bama ꞌaish Cristo utëcën‑

cëbë baís quiti ꞌic? ¿Baís quiax cara uisa uni ꞌiti ꞌic?” 36 Usaía quicë uni ax ca 
bana cuacëma unisa ꞌicën. Ënëx ca ësa ꞌicën. Unían ꞌapácëx ca ñu ënxë aín íxa 
cotanun aín nami chëquia. 37 Trigo ꞌapánan bëtsi ñuribi ꞌapá quin ca unin aín i 
ꞌapá quinma aín bëruishi ꞌapatia. 38  An mënío sabi oquin ca Nucën Papa Diosan 
ñu ënxë ꞌapácë anua aín i comi quin canimia. Bëtsi bëtsi ñu ënxë ca aín íxa 
uisa cara, usa ꞌitánun canimia. 39 Camabi ñux ca mëscú ꞌicën. Unix ca ñuina 
iscë sama ꞌicën. Men nicë ñuinanëx ca ñu pëchiñu iscë sama ꞌicën, ñu pëchi‑
ñunëx ca bacanu ꞌicë ñuina iscë sama ꞌicën. 40 Naínu ꞌicë ñux ca menu ꞌicë ñu 
iscë sama ꞌicën. Naínu ꞌicë ñux ca upí ꞌicën, ꞌimainun ca menu ꞌicë ñuxribi upí 
ꞌicën. Usa ꞌaíshbi ca naínu ꞌicë ñun upí ax menu ꞌicë ñun upí iscë sama ꞌicën. 
41 Usa ꞌain ca barín pëcacë ax bëtsi ꞌicën. ꞌUxën pëca cë ribi ca bëtsi ꞌicën. 
Usari biti ca ꞌispan pëcacë bëtsi ribi ꞌicën. Usa ꞌixun ca camabi ꞌispan bëtsin 
pëca cë sa ribi oquin pëcaima. Usa ꞌaíshbi ca camáxbi upí ꞌicën. 42  Usari biti 
ca uni bama ꞌaish baís quicë, ax bama cëma pain ꞌaish uni ꞌicë sa ri biti ꞌitima 
ꞌicën. Uni bamacë maíncë ax ca aín nami, aín xo acamax chëquia. Usa ꞌaíshbi 
ca baís qui tancëx chëqui të cënux bama të cën tima ꞌicën. 43  Bamacë maíncëx 
ꞌaisama ꞌitan cëxbi ca baísqui upíira upí ꞌiti ꞌicën. Bamacë maíncëx aín cushi 
ꞌaíma ꞌitan cëxbi ca baísqui cushi ꞌiti ꞌicën. 44 Ënë menua tsócë unicamax ca 
aín nami, aín xo, acamax chëquiti ꞌicën. Usa ꞌaíshbi ca bama ꞌaish baís qui‑
tancëx aín nami, aín xo, acamax bëtsi ꞌaish chëqui tima ꞌicën. Axa chëquiti 
nami, xo acamañu ꞌiá ꞌaíshbi ca axa chëqui tima nami, xo, acamañu ꞌinuxun 
ꞌaia.

45 Acama ñui ca Nucën Papa Diosan bana cuënëo ësai quia: “Nucën Papa 
Diosan a pain unio uni, Adán, ax ca sinánñu ꞌianan banañu ꞌianan an ñu 
ꞌati ꞌiacëxa”. Usa ꞌaínbi ca Cristo, Adán sa ribi uni ꞌixunbi an Nucën Papa 
Diosnan ꞌinun uni iëḿiquin abë chëquí timoi nëtët́imoia tsónun ꞌimiti, a ꞌicën. 
46 Axa chëqui tima namiñu pain ca uni ꞌitima ꞌicën. Axa chëquiti namiñu pain 
ꞌitancëx ca uni axa chëqui tima namiñu ꞌiti ꞌicën. 47 A pain unio uni ax ca 
me ꞌacë ꞌiacëxa. A caxua ucë ax ca me ꞌacëma, naínuaxa ucë, Nucën ꞌIbu 
Jesuc risto, ꞌiacëxa. 48  A pain uniocë uníxa me ꞌacë ꞌiása ribi ca ënë menu ꞌicë 
unicama ꞌicën. Usa ꞌaínbi ca uicamax cara ainan ꞌicë acamax naínu ꞌicë Jesuc‑
risto, asaribi ꞌiti ꞌicën. 49 A pain me ꞌacë uni ax ca namiñu ꞌianan xoñu ꞌiacëxa. 
Usa cana nuna nuxribi ꞌain. Usa ꞌaíshbi cana nuna nux ainan ꞌaish Jesuc ris‑
tonën nami sa ribi ꞌiti ꞌain.

50 ꞌËn xucëántu, ësaquin cana mitsu cain, nucën nami, nucën xo, acamax ca 
Nucën Papa Diosan nëtënu ꞌitima ꞌicën. Aín nëtënu ꞌicë ñuca maxa chëqui tima 
ꞌain ca chëquiti ñucamax anu ꞌitima ꞌicën. 51 Unin ꞌunánma ñu cana mitsúnmi 
ꞌunánun quixun ësaquin ñuin, camá xira cana nuna bama tima ꞌain. Bama cëma 

ꞌaíshbi cana nuna camáxbi bëtsi ꞌiti ꞌain. 52  Nuxnu bëri quicë usariishi cana-
nuna bënë tishi aín manë banañua bano cë bëishi bëtsi ꞌiti ꞌain. Usai ꞌi cana nuna 
bama ꞌaish amiri bishi bama të cën timoi baís quiti ꞌain. Usai ꞌimainun cana nuna 
bama cë ma cama nuxribi bëtsi ꞌiti ꞌain. 53  Nun nami, nun xo, acama chëquiti 
ꞌaíshbi cana nuna bëtsi ꞌaish nun nami, nun xo acama chëqui tima ꞌain. Usari ca 
nun nami, nun xo acamax bamati ꞌaíshbi amiri bishi bama të cën timoi ꞌiti ꞌicën. 
54 Nun nami, nun xo, acama chëquiti aíshbia bëtsi ꞌaish chëqui tima ꞌianan nun 
nami, nun xo, acamax bama të cën timoi ꞌicë ꞌain ca Nucën Papa Diosan bana 
cuënëo quiá sabi oi ꞌiti ꞌicën. A bana ca ësai quia: “Bama ꞌaíshbi ca baís quiax 
uni bama të cën timoi tsóti ꞌicën. 55 Usaía ꞌicëbë ca bama quin anun unin paë 
tanti ꞌaíma ꞌiti ꞌicën. Bama ꞌaíshbi ca uni bama të cën timoi tsóti ꞌicën”. 56 Aín 
ꞌucha cupí ca unicama chëquinux bamaia. Nucën Papa Diosan bana cuënëo 
anua ca unin ꞌunania, uisa ñu ꞌati cara ꞌucha ꞌicën, uisa ñu ꞌati cara upí ꞌicë 
quixun. A bana quicësoi ꞌima ca uni ꞌuchaia. 57 Usa ꞌaínbi cana nuna Nucën ꞌIbu 
Jesuc risto cupí nun ꞌucha cama tërëńcë ꞌaish bama timi racuë tima ax utëcën‑
cëbë baís qui tancëx bama të cën timoi tsóti ꞌain. Usaquin ꞌunán quin cana nuna 
cuëën quin Nucën Papa Dios —asábi ca —quixun cain.

58  ꞌËn nuibacë xucëántu, uisa ñu cara ꞌicë bëbi camina ëníma ami cata mëti 
Nucën ꞌIbu Jesuc risto cuëën cë sabi oi ꞌiquin aín bana unicama ñuixunti ꞌain. 
Camina ꞌunanin, usaquinmi Cris to nëan cushio cëxun ꞌacë ax ca ñancá bimi 
ꞌacëma ꞌicën. Usaquin ꞌunán quin camina ënquinma mitsun ꞌacë sa maira oquin 
nëtë camabi ꞌati ꞌain.

Axa Jerusalénu ꞌicë Jesucristomi catamëcë unicama curíqui buánmia

16  1 Axa Jesuc ris tomi cata mëcë unicama curíqui ꞌinánti ñuiquinmi ꞌë 
ñucá cëxun cana mitsu cain, ꞌën Galacia menu ꞌicë unicama cacë sabi 

oquin camina mitsún ribi curíqui ꞌinánti ꞌain. 2  Domingo nëtë caman camina 
mitsu achúshi achú shinën mitsúnmi bicë curíqui uiti cara mina ꞌiná nuxun 
nanti ꞌai quixun upí oquin sinán tan cëxun min xubu nuxun nanti ꞌain. ꞌËx 
bëba cë bëtan ꞌatima cupí camina usaquin ꞌati ꞌain. 3  Mitsúnmi nancë curí quia 
an Jeru sa lénu buánti camina uni raíri caísti ꞌain. Usa ꞌain cana bëba quin, ꞌën 
a unicama mitsúnmi nancë curíqui acëñun uisa cupí cara atux cuania quixun 
caquin cuënëoxun quirica ꞌinán quin, Jeru sa lénua a buani cuan tánun xuti 
ꞌain. 4 ꞌËxribi cuanti asábi ꞌain ca a unicamax ꞌëbë cuanti ꞌicën.

Pablo Macedonia me ꞌimainun Corinto ëmanu cuanti sinan
5  Mace donia meca manu cuanti cana sinanin. Anu cuan tancëx cana 

anuax mitsu isi cuanti ꞌain. 6  Cuan tancëx bëba tancëx sapi cana mitsunu 
pan ꞌiti ꞌain, anuxun mita inúmi. ꞌItancëx anuax cuania camina ꞌën cuanti 
ꞌë mënío xun canti ꞌain. 7 Inúquinshi mitsu isti cana cuëë niman. Nucën ꞌIbu 
Jesuc risto cuëën cëbë cana mitsubë ꞌëora pain ꞌi cuanti ꞌain. 8-9 Efeso ënuxun 
ꞌën a ñuiquin bana ñuixunia cuati cuëëni ca ꞌitsa uni Cris tomi cata mëtia. 
Usaía ꞌicë bë tanbi ca ꞌitsa uniribi ꞌën ñuicë bana cuai sama tanquin timanan 
ꞌën ñuixun xunma ꞌanun ꞌë ꞌimi tisa tania. Usa ꞌain cana Pente costes nëtë 
utámainun Efeso ëma ënu pan ꞌiti sinanin.

10  ꞌËn ꞌacë sa ribi oquin ca Timo teonën Nucën ꞌIbu Jesuc risto ñuiquin 
unicama bana ñuixunia. Usa ꞌain camina axa bëbaia upí oquin biti ꞌain, 

mitsubë ꞌaísha upí oquin sinani cuëënun. 11 Usa ꞌain camina a ñui uisaíbi 
bana can tima ꞌain. Axa nucën xucëántu raíribë aia cana cainin. Usa ꞌain 
camina mitsubë ꞌitan cëxa ënu unun anúan uti ñu ꞌinánan upí oxun xuti ꞌain.

12  Nucën xucën, Apolo, a ñuiquinmi mitsun ꞌë ñucácë, a ñuiquin cana mitsu 
cain, a cana axa Jesuc ris tomi cata mëcë uni raíribëa mitsu isi cuan tánun 
quixun can. Cacëxbi ca bërí cuain sama tanxa. Usa ꞌain ca uinsaran cara 
cuanti ꞌicë quixun isti ꞌicën.

Pablonëan ashiquin bërúanxa ꞌicánun quixun ca
13  Mina ꞌatima ñu ꞌai quiax bërúan ca quin camina uisa ñu cara ꞌicë bëbi 

manu tima Jesuc ris tomi cata mëti ꞌain. Ami cata mëti camina unimi racuë tima 
an cushiocë ꞌiti ꞌain. Upí sinánñu unían sinán cësa oquin camina sinánti ꞌain. 
14 Uisa ñu cara mina ꞌain a ꞌaquin camina uni nuiba quin ꞌati ꞌain.

15  ꞌËn xucëántu, camina ꞌunanin, Acaya menu ꞌicë raíri nëxa ꞌicëma pan 
ꞌain ca Esté fana ꞌimainun aín xubunu ꞌicë camax Jesuc ris tomi cata mëa cëxa. 
Ami sinán quin ca axa Jesuc ris tomi cata mëcë unicama ꞌaquin quin ñu ꞌaxunia. 
—Ësa quin nun ꞌati ënëx ca nun ñu mëëti ꞌicë —quixun ca sinánxa. 16 A unica-
mabë upí ꞌianan camina aín bana cuati ꞌain. An ꞌacë sa ribi oquin ñu ꞌacë 
unicama ꞌimainun an unicama ꞌaquin quin ñu mëëcë unicama camina abë upí 
ꞌianan aín bana cuati ꞌain. 17 Esté fanas, Fortu nato, Acaico acamaxa mitsu-
nuax ꞌë isi ucëbë cana cuëëan. ꞌËbëma ꞌixunmi mitsun ꞌë ꞌaxun tima ꞌaínbi ca 
a unicaman ꞌë ñu ꞌaxuanxa. 18  Mitsúnmi xucëx́a ucëbë cana cuëëan. Usari biti 
camina mitsúx ribi acama ꞌënua unun xuti cuëëan. Usa unicama camina ax ca 
upí uni ꞌicë quixun ꞌunánti ꞌain.

19 Asia menu ꞌicë cama axa Jesuc ris tomi cata mëcë, acaman ca bërúanxmi 
ꞌinun mitsu camia. Aquila ꞌimainun Pris cila ꞌimainun aín xubunu timëćëcama, 
an ca Nucën ꞌIbu Jesuc ris tomi sináncë ꞌixun bërúin roxmi ꞌicánun quixun ꞌë 
mitsu camia. 20  Axa Nucën ꞌIbu Jesuc ris tomi cata mëcë uni raíri ca man ribi 
ca mitsu bërúanxmi ꞌicanun camia. Jesuc risto cupí mitsun nuitu upí ꞌaish 
camina nuiba nani bërúanxa ꞌinun bëtsibë bëtsibë cananti ꞌain.

21 ꞌËx Pablo ꞌixun ꞌënbi cuënëo quin cana bërúanx mi ꞌicanun cain.
22  Ui unin cara Nucën ꞌIbu Jesuc risto sina níma ax ca Nucën Papa Diosan 

iscëx ꞌaisama ꞌicën. Nucën ꞌIbu Jesuc risto axa uti cana ꞌëx cuëënin.
23 An mitsu upiti bucunun nuiba quin ꞌaquinti cana cuëënin. 24 Mitsúx ri bimi 

ꞌësa ribi Cristo Jesúsnan ꞌicë cana micama sinanin. Ashi, Pablo. 

Corintonuaxa ax Jesucristomi catamëcë unicama 
Pablonën quirica cuënëoxuan

1  1 ꞌËx Pablo ꞌixun cana mitsu quirica buánmin, camina biti ꞌain. Nucën 
Papa Dios cuëën cë sabi oquin ca Jesuc ris tonën ꞌën a ñuiquin aín bana 

uni ñuixunun ꞌë caísa cëxa. An caísa ꞌixun cana Timo teo bëtan mitsu quirica 
buánmin. Axribi Jesúsmi cata mëcë ꞌaish ca nun xucën ꞌicën. Mitsúxmi 
Corinto ëmanu ꞌicë axa Jesuc ris tomi cata mëcë unicama ꞌimainun Acaya menu 
ꞌicë cama axa Jesuc risto cupí Nucën Papa Diosan iscëx upí ꞌicë, micama cana‑
nuna ënë quirica buánmin. 2  Usa ꞌaínmi Nucën Papa Dios ꞌimainun Nucën ꞌIbu 
Jesuc ris tonën nuibacëx chuá marua bucu canti cana cuëënin.

Tëmëraiabi ca Nucën Papa Diosan nu ꞌaquinia quixuan Pablonën ca
3  Nucën Papa Dios ax ca Nucën ꞌIbu Jesuc risto aín Dios ꞌianan aín Papa 

ꞌicën. Camabi unin ca a rabiti ꞌicën. Ax ca Nucën Papa Dios ꞌicën. Ax ca an 
nuiba quin upí ꞌinun nu ꞌimianan nu masá nuitu tiabi upí oquin sinán miti, a 
ꞌicën. 4 Uisa ñu cara ꞌia ꞌicë bënu a cupí tëmërai masá nuitu tiabi ca Nucën Papa 
Diosan upí oquinu sinánun nu ꞌimia. An nu usaquin ꞌimicë cupí cana nuna 
bëtsi uni nux ꞌicë sa ri bitia tëmërai masá nuitu tiabi, ꞌë ꞌaquin cë sa ribi oquin 
ca Nucën Papa Diosan mi ꞌaquinti ꞌicë quixun caquin ꞌaquinti ꞌain. Usaquinu 
uni itsi ꞌaquinun ca Nucën Papa Diosan nuxnu masá nuitu tiabi upí oquinu 
sinánun nu ꞌimia. 5  Jesuc ris tonan cupí cana nuna axa tëmë ra sa ribi oi ꞌaisa‑
mairai tëmë rain. Usa ꞌicëbi ca Nucën Papa Diosan, nuxnu Jesuc ris tonan cupí, 
upíira oquin nu ꞌaquinia. 6  Mitsúnmi —Nucën Papa Diosan ca nu nuibatia 
—quixun ꞌunánan Jesuc ris tomi cata mëti mitsun ꞌucha tërëńcë ꞌaish aín uni 
ꞌinun cana nuna tëmë ra quinbi aín bana mitsu ñuixuan. Mitsúnmi Nucën Papa 
Diosan ca mitsu tëmë raí bimi cuëënun ꞌimiti ꞌicë quixun ꞌunánun ca an nuxnu 
tëmë ra quinbi tanshiti cuëënun nu ꞌimia. Usaquin ꞌunán quin camina mitsun 
nux ꞌicë sa ri biti tëmë ra quinbi Jesuc ris tomi cata mëti ënquinma tanshiti ꞌain. 
7 Cana nuna ꞌunanin, nux ꞌicë sa ri biti mitsux masá nuituti tëmë raibi camina 
Nucën Papa Diosan upí oquin sinán micë ꞌain. Usa ꞌain cana nuna, uisa ñu 
cara ꞌicë bëbi camina Jesuc ris tomi cata më quin ënima quixun sinani, masá 
nuitu tíma cuëënin.

PABLONËN CORINTONU 
ꞌICË UNICAMA 

BUÁNMITËCËAN QUIRICA
 



8  ꞌËn xucëántu, mitsúnmi ꞌunánun cana mitsu cain, Asia menuxun ꞌaisa‑
maira oquin tëmë ra quin cana nuna sinan, cana nuna tënë tima ꞌai quixun. Usa 
ꞌain cana nuna bamati sinan. 9 Asérabi cana nuna bamai quixun cana nuna 
sinan. A ñucamax ca ësaquin nun sinánun ꞌiaxa: Nuxbi cana nuna iët́ima ꞌain, 
Nucën Papa Dios, an uni bama cëbi baís qui miti, ainshi ca nu iëḿiti ꞌicë quixun. 
10-11 Nuxnu bamati ꞌicëbi ca Nucën Papa Diosan nu iëḿiaxa. Usa ꞌixun ca usabi 
oquin nu ꞌati ꞌicën. Cana nuna ꞌunanin, mitsúnmi a nu ñucá xun cëxun ca an 
ꞌacë sabi oquin nu iëḿiti ꞌicën. ꞌItsa unían a nu ñucá xun cë xuan, an nu iëḿianan 
nu ꞌaquincë cupí, nun upí oquin bana ñuixunia cuati ca ami sinán quin ꞌaisa‑
maira unin cuëën quin, asábi ca quixun caquin Nucën Papa Dios rabiti ꞌicën.

I. —ASERABIA NUCËN PAPA DIOSAN CAISCË ꞌIXUN CANA 
BANA ÑUIXUNI —QUIXUAN PABLONËN CA (1.12-7.16)

Uisa cupí cara Pablo Corintonu cuanma ꞌicë quicë bana
12  Cana nuna asérabi ꞌunanin, Nucën Papa Diosan ꞌimicëx nun nuitu upí 

ꞌixun cana nuna unicama parán quinma ñu upíshi ꞌa quixun. Unicaman ca 
usaínu ꞌia nu isaxa. Uni itsían nu iscë sa maira oquin camina usaínu ꞌia mitsun 
nu isacën. Usaquin sinani cana nuna cuëë inra cuëënin. Nunbi unin sinán cësa 
oquin sinani cana nuna usai ꞌicëma ꞌain. Nucën Papa Diosan nu nuiba quin 
ꞌaquin cë xëshi cana nuna usai ꞌian. 13-14  Nun cana nuna mitsúnmi ënë bana 
cuai sama oquin ꞌaxun mitsu pará nuxun quirica buán mi cëma ꞌain. Nucën ꞌIbu 
Jesús ucëbëmi mitsux abë ꞌicë isi cana nuna —nun bana ñuixuan cupí ca atux 
Jesuc ris tobë ꞌicë —quixun sinani cuëë inra cuëënti ꞌain. Nux cuëën cë sa ribi 
oi camina, —Pablo bëtan ca abë ꞌicë unicaman nu ꞌunán mia cëxa —quixun 
sinani, nu nuibati cuëënti ꞌain. Usai ca ꞌiti ꞌicë quixun ꞌunán quinmi mitsun 
upíira oquin ꞌunánti cana cuëënin.

15  Mitsúxmi usai nubë cuëënti ꞌunánx cana mitsu isi rabëti cuanti sinan, 
mitsúxmi nubë isanani cuëënun. 16 Mace donia menu cuan quin mitsu isbian-
tan cëxun Mace donia menuax utëcën quin ribi mitsu isti cana sinan. Anu ꞌicëmi 
Judea menu cuanun mitsun ꞌë ꞌaquinti cana sinan. 17 ¿Sinán xun maishi carana 
usaquin mitsu can? Jesuc ris to nanma unix ca —cana ꞌatima ꞌai —quixun 
ꞌuna nibi —cana ꞌati ꞌai —quia. ¿Mitsúnmi sináncëx carana ꞌëx usa uni ꞌain? 
18  Usama cana nuna nux ꞌain. Nucën Papa Diosan ca ꞌunania, nux —cana nuna 
cuanti ꞌai —qui quin cana nuna —asé rabi cana nuna cuanti ꞌai —quixun sinan. 
19 Nucën Papa Diosan Bëchicë Jesuc risto, a ꞌëbëtan Silvano ꞌimainun Timo‑
teonën mitsu ñuixuncë, an ca —cana ꞌatima ꞌai —quixun ꞌunán quinbi —cana 
ꞌati ꞌai —quixun uni cáma ꞌicën. An ca axa quicë sabi oquin ꞌaia. 20  Nucën 
Papa Dios quicë sabi oi ca camabi ñu Cristo Jesús cupí sënëóncë ꞌiti ꞌicën. 
Usaquin ꞌunán quin cana nuna Jesuc risto cupí, aín bana cuaquin —ca usai ꞌiti 
ꞌicë —quixun Nucën Papa Dios rabin. 21 Nucën Papa Dios ax ca an micama 
ꞌacë sa ribi oquin nuribi Cris tomi cata mëcë ꞌaish ax cuëën cë sabi oi ꞌinun ꞌimicë 
a ꞌicën. ꞌImianan ca nuxnu asérabi ainan ꞌinun nu ꞌimia cëxa. 22  Nux ainan 
ꞌaish cana nuna xënibua ꞌaínbi abë ꞌiti ꞌai quixunu ꞌunánun ca Nucën Papa 
Diosan aín Bëru Ñunshin Upí nubëa ꞌinun nu ꞌinán cëxa.

23  Nucën Papa Diosan ca ꞌën nuitu mëu ꞌën ësaquin sináncë ꞌunania, 
mitsu nuiba quin mitsúxmi upí ꞌicë isti cuëëni cana mitsu isi cuanti sina nibi 

cuan cëma pain ꞌain. Nucën Papa Diosan ca ꞌunania, usa ca quixun. 24 Jesuc-
ris tomi upiti sinani camina mitsux ami cushicë ꞌain. Mitsúxmi usai ꞌia 
cana nuna nun cacësa oími ꞌinun mitsu caiman. Jesuc ris tomi upiti cata mëcë 
ꞌaíshmi chuá ma shirua tani cuëëni upitax bucunun quixuinshi cana nuna 
mitsu ꞌaquinsa tanin.

2  1 Mitsu masá nuitu miti rabanan cana mitsu isi bënë tishi cuan të cën tima 
sinan. 2  ¿ꞌËn mitsu masá nuitumia cara uin ꞌë upí oquin sinán miti ꞌic? 

ꞌËn sapi cana mitsu masá nuitumia, usa ꞌaínbi camina mitsúinshi ꞌë upí oquin 
sinán mi quin ꞌë cuëën miti ꞌain. 3 Mitsu isi cuaniami ꞌë masá nuitu miti rabanan 
cana cuan quinma mitsu usaía quicë quiri cashi buán mian. Buán mi quin cana 
sinan, ꞌëx cuani masá nuitu tíma cuëënia isi camina mitsúx ribi upí oquin 
sinani cuëënti ꞌai quixun. 4 Mitsu buán mi nuxun a quirica cuënëoi cana mitsu 
sinani masá nuituti bëunan mëscuti ꞌian. Mitsúxmi masá nuitunun quixun 
cana a quirica ꞌacëma ꞌain. ꞌËn cana asérabi mitsu nuibati quixunmi ꞌunánun 
cana usaquin ꞌan.

Axa numi ꞌuchacë uni aín ꞌucha manumiti bana
5  ꞌAisa maira oquin mitsu masá nuitu mi ti sama tanquinbi cana mitsu 

cain, an ñu ꞌatima ꞌacë unin ca ꞌëishima mica ma ribi masá nuitu miaxa. 
6  Timëx́unmi mitsun ꞌën mitsu cacësa oquin ꞌacë uni a camina usashi oxun 
ënti ꞌain. 7 Usaquin ꞌacëxa sina natia camina aín ꞌacë ñu manu quin a nuiba‑
quin aín masá nuitucë nëtëḿiquin, upí oquian sinánun ꞌaquinti ꞌain, axa 
ꞌaisa maira masá nuituti rabanan. 8  Usaquin ꞌaquin camina axribia mitsubë 
timëńun canan mitsun camina a nuibati quixuan ꞌunánun abë upío nanti ꞌain. 
9 Asérabi cara mina Jesuc risto cuëën cë sabi oquin ꞌaquin, ꞌën mitsu cacë bana 
cuaquin ꞌati ꞌai quixun ꞌuná nuxun, cana a quirica mitsu buán mian. 10 Usoquin 
ꞌaquinmi mitsun aín ꞌucha manu quin, aribi manu mi cë bëtan, cana ꞌënribi aín 
ꞌucha manuin. Axa ꞌëmi ꞌucha cëbi cana mitsúnmi aín ꞌucha manucë cupí, 
ꞌënribi aín ꞌucha manuan, Cristo cuëën cë sabi oquin. 11 Usoquin manu cëma 
ꞌicë ca ñunshin ꞌati manën ꞌapu, Satanás, an nu ꞌati ma quin sinán mi quin 
ꞌati ma miti ꞌicën. Usa ca ax ꞌicë quixun cana nuna ꞌunan. An usoquin nu ꞌati‑
ma quin sinán miti rabanan cana nuna aín ꞌucha manui a unibë upí ꞌiti ꞌain.

Troasnuaxa Tito isíma Pablo bënëá
12  Troas ëmanuxun Cristo ñuiquin bana ñuixunux bëba tan cëxun, ax 

cuëën cë sabi oquin ꞌën ñuixun cëxun cuati ca unicama cuëë anxa. 13  Cuëënia 
ñuixunti ꞌaíshbi cana nucën xucën Titobë mëra nanxma bënëti, anu ꞌicë 
unicama ëbiani, Mace donia menu cuan.

Cristomi catamëti aín unicama cushi ꞌiti bana
14  Ñunshin ꞌati ma nëan nu ꞌati ma quin sinán misa tanan aín bana ñuixun‑

xunma ꞌanun ꞌimi tisa taniabi ca Nucën Papa Diosan, Cristo Jesús cupí, nun 
ꞌacë sabi oquinu aín bana ñuixunun nu ꞌimia. An ca aín ꞌacë sabi oquin nu 
ꞌaquinia quixun ꞌunán quin cana nuna —asábi ca —quixun caquin a rabin. Uinu 
cara nuna cuani, anuxun ca nun nu Cristo Jesús ñuiquin aín bana ñuixunia, 
a banax ca asérabi upíira ꞌicë quixun unin sinania. 15  Nun Cristo ñuiquin 
aín bana unicama nuiba quin ñuixun cëbë ca Nucën Papa Dios cuëënia. Nun 

nu ñuixun cëxun cuatia raíri uni ainan ꞌinun iëḿicë ꞌimai nuan raíri unix ami 
sinán ti sama tani iëḿicëma ꞌaínbi ca Nucën Papa Dios nun nu a unicama nuiba‑
quin aín bana ñuixun cëbë cuëënia. 16 Axa ami sinán ti sama tancë unicamax ca 
nun nu Cristo ñuixun cëxun cuatíbi cuëë nima, xënibua ꞌaínbi Nucën Papa Dios‑
bëma ꞌiti ꞌicën. Usa ꞌaínbi ca axa ami sinán tisa tancë unicamax nun nu Cristo 
ñuixun cëxun cuati, ami cata mëti —usai ꞌinux iëḿicë ꞌaish cana xënibua ꞌaínbi 
Nucën Papa Diosbë ꞌiti ꞌai —quixun ꞌunani cuëënia. ¿Usoquin unicama sinán‑
mi quin bana ñuixunti cara uin ꞌati ꞌic? 17 ꞌItsa unin ca curíqui biti cupíshi Nucën 
Papa Diosan bana ñuixun quinbi a bana quicësa oquin ñuiquinma bëtsi oquin 
ñuixunia. Usa ꞌaíshbi cana nuna nux a unica ma sama ꞌain. Usa ꞌixun cana nuna 
Cris tonan ꞌianan Nucën Papa Diosan nu aín bana ñuixunun caíscë ꞌixun, axa 
cuëën cë sabi oquin aín bana unicama ñuixunin.

Anun uni upí ꞌaish ainan ꞌiti Nucën Papa Diosan mënío bana

3  1 ¿Ësaquinu mitsu cacëxun cara mina nux cana nuna nubi rabia cati 
quixun sinanin? Usama ca. Uni raírinën ꞌacësa oquin cana nuna mitsu isi 

cuan quin, uisa uni cara nuna nux ꞌai quixun ꞌacë quirica buán tima ꞌain. ꞌAnan 
cana nuna usa quiri cami nu ꞌaxunun quixun mitsu catima ꞌain. 2  Usaquin ꞌacë 
quirica isquin mabi ca nun nu mitsu bana ñuixuncë cupí unin mitsu isquin 
nux cara nuna uisa uni ꞌai quixun ꞌunánti ꞌicën. 3 Nun cana nuna usoquin mitsu 
ꞌunánmia quiáxa quicë bana ax ca quiri canu tintan ꞌanan maxax paránu 
ꞌacëma ꞌaíshbi Cristo cupía Nucën Papa Diosan Bëru Ñunshin Upitan mitsun 
nuitunu ꞌimicë ꞌicën.

4 Nucën Papa Diosan ca Cristo cupí mitsu aín bana ñuixunun nu ꞌaquianxa 
quixun ꞌunán quin cana nuna usaquin sinanin. 5  Nun cushínbi cana nuna 
Cristo ñuiquin mitsu bana ñuixuan quixun cana nuna sina niman. Nucën Papa 
Diosan ꞌami cë xuinshi cana nuna mitsu aín bana ñuixuan. 6  Moisésnën usaía 
judíos unicama ꞌiti ñuiquin cuënëo bana ca quia, a bana quicë sabi oi ꞌicëma 
ꞌaish ca uni Nucën Papa Diosbë ꞌitimoi bamati ꞌicën. Usa ꞌaínbi ca a banama 
bana ió, a ñuixunun Nucën Papa Diosan nu ꞌimiaxa. A banax ca quia, aín 
Bëru Ñunshin Upitan ꞌimicëx ca uni ainan ꞌaish xënibua ꞌaínbi Nucën Papa 
Diosbë upí ꞌiti ꞌicën.

7 Aín bashi nuax maxax paránu Nucën Papa Diosan cuënëocë bana a 
ꞌunán quian unin, ꞌuchati ca ꞌaisama ꞌicë quixun sinánti, a bëi atu ꞌinani 
aia ca Moisés Israel unicaman aín bëmánan ichú quin bëtëńancëxun ami 
racuëq́uin ñachama ꞌicën. Usai ꞌia iscas ma cëxbi ca aín ichúcë ax munuira 
munu nëtëb́uacëxa. 8  A bana Nucën Papa Diosan Moisés ꞌinan, asamaira 
ca —Cristo cupí ca uni aín ꞌucha cama tërëńcë ꞌianan Nucën Papa Diosnan 
ꞌaish aín Bëru Ñunshin Upíñu ꞌia —quicë bana ax ꞌicën. 9 Moisés nëan uni 
ꞌinan banaxa upíira upí ꞌaínbi ca a bana quicë sabi oquin ꞌacëma ꞌaish uni 
Nucën Papa Diosan ꞌuchocë ꞌia. Usa ꞌaínbi ca a ñui quicë bana cuati Cris tomi 
cata mëti aín ꞌucha tërëńcë ꞌaish uni Nucën Papa Diosan ꞌuchocë ꞌima. Usa 
ꞌain ca Moisésnën cuënëo bana sa maira ꞌaish Cristo ñui quicë banax upí ꞌia. 
10 Moisés nëan uni ꞌinan banaxa ꞌiása maira oi ca Cristo ñui quicë bana upí 
ꞌicën. 11 Nucën Papa Diosan ꞌináncë bana uni ꞌinán cëbë ichu tibi ca Moisésnën 
bëmánan bënë tishi aín ichúcë nëtëb́uacëxa. Usa ꞌainbi ca Cristo ñuicë bana 
axira bëtsi bana sa maira upí ꞌain usai ami cata mëtia uni upí ꞌiti ax nëtë tima.

12  Cristo ñui quicë banaxa nëtët́imoi upí ꞌain, usai ꞌi ami cata mëtia ca uni 
upí ꞌiti nëtë tima quixun asérabi ꞌunán quin cana nuna rabín quinma unicama 
ñuixunin. 13  Aín bëmánan ichúcë axa nëtë tiama Israel unibunën isia quiax 
ca Moisés bëmá pu cüa cëxa. Moisés usai ꞌiá ꞌaínbi cana nuna nux usai ꞌima. 
14 Israel unibunën ca uisashi oquin cara Nucën Papa Diosan atu upí ꞌimi tisa 
tancë xunbi ꞌunánma ꞌicën. Usa ꞌaish ca bëmá pu cu cësa ꞌiacëxa. Bërí nëtëńribi 
ca a bana isquinbi cuatima. Cris tomi cata më quin cuni ca unin, uisashi oquin 
cara Nucën Papa Diosan Moisés ꞌinan bana quicë sabi oi ꞌinun aín unicama 
ꞌimiti ꞌicë quixun ꞌunánti ꞌicën. 15  Bërí nëtëńbi ca Moisésnën cuënëo bana 
isquinbi uisashi oquin cara Nucën Papa Diosan aín unicama ꞌimi tisa tania 
quixun ꞌuna nima. 16  Usa ꞌaínbi ca, Nucën ꞌIbu Jesús ca asérabi Cristo ꞌicë 
quixun sinánan ami cata më quin cuni ꞌunánti ꞌicën. 17 Nucën ꞌIbu Jesuc‑
ris tonën sinán cë sa ribi oquin ca Nucën Papa Diosan Bëru Ñunshin Upitan 
sinania. Usa ꞌain ca axa Jesuc ris tomi cata mëcë unin Nucën Papa Diosan Bëru 
Ñunshin Upitan ꞌimi cëxun, upí oquin uisashi oquin cara Nucën Papa Diosan 
aín unicama ꞌimiti ꞌicë quixun ꞌunánan, Nucën Papa Dios quicë sabi oi ꞌi 
cuëënia. 18  Usa ꞌain cana nuna bëmá pu cu cë sama ꞌixun, Jesús ca asérabi Cristo 
ꞌicë quixun ꞌunani ami cata mëti ainan ꞌain. Barían pëca quin espejo ichu cë‑
sa ribi oquin ca Jesuc ris to nënbi asaribi ꞌinun aín upí nu ꞌinania. Usaquian nu 
ꞌacëx cana nuna bërá manu ꞌá ñucama ëuncu biani Jesuc risto cuëën cë sabi oi 
bëtsi sinánñu ꞌaish, asaribi ꞌin. Aín Bëru Ñunshin Upitanbia ꞌimicëx cana‑
nuna usai ꞌin.

4  1 Ësoquin cana mitsu cain, ꞌucha ñuira ꞌicëbi nuiba quin sina na mixun ca 
Nucën Papa Diosan aín bana uni ñuixunun nu ꞌimiaxa. Usa ꞌain cana‑

nuna masá nuitu quin ënquinma aín bana uni ñuixunin. 2  Uni itsimi unëx́unu 
ꞌacë ñucama ënquin cana nuna a ꞌaínu rabínti ñu ꞌati ma ribi ꞌaiman. Uni 
paránti sinán quinma cana nuna Nucën Papa Diosan bana ribi bëtsi oquinma 
ax asérabi quicë banaishi uni ñuixunin. Usaquin ñuixunia cuaquin ca camabi 
unin ꞌunánti ꞌicën, Nucën Papa Diosan iscëxun cana nuna ax quicë sabi oquin 
aín bana ñuixuni quixun. 3 Nun nu Jesuc ris tomi cata mëti ca uni Nucën Papa 
Diosnan ꞌiti ꞌicë quixun uni ñuixuncë ꞌaínbi sapi ca axa Jesuc ris tomi cata‑
mëti iët́isama tancë unicaman a banax ca upí oquin cuai sama ꞌicë quixun 
sinánti ꞌicën. 4  Usaquin sináncë unicaman ca ñunshin ꞌati manën ꞌapúan 
sinán mi cëxun, uisairai cara aín ꞌucha tërëńcë ꞌaish Nucën Papa Dios sa ribi, 
Cristo, ainan ꞌiti ꞌicë quixun ꞌuna nima. 5 Nuxbi ñuia ca quin cana nuna unicama 
bana ñuixu niman. Usoquin cana nuna —Jesuc risto ax ca Nucën ꞌIbu ꞌicë —
quixun unicama bana ñuixunin. Nuxbi ñuia ca quinma cana nuna Jesús, an nu 
nuibacë, an nu sinán mi cë sabi oquin aín bana mitsu ñuixunin. 6 Nucën Papa 
Dios axa bëráma, “Bëán qui bucë ca pëquiti ꞌicë” quiá, anbi ca Cris to nëan nun 
nuitu mëúxun nu chuá mashi tani cuëën quinu uisaira upí cara Nucën Papa 
Dios ꞌicë quixun ꞌunánun ꞌimiaxa.

Jesucristomi catamëtishi uni upiti tsóti bana
7 Nun cushínbi ꞌatsín xun mabi cana nuna an ꞌami cë xuinshi ax cuëën cë sabi 

oquin ꞌati ꞌai quixuan unicaman ꞌunánun ca Jesuc risto cupí Nucën Papa 
Diosan nux abë upí ꞌixúnu aín cushínbi ñu ꞌanun nu ꞌimia. 8  Unían nu ꞌati‑
mo cëxbi cana nuna Nucën Papa Diosan nu ꞌaquincë cupí asábi ꞌain. Uisa ñu 

cara ꞌicë bëbi cana nuna sinán casmai bënë timan. 9 Unin bëtsi bëtsi oiabi ca 
Nucën Papa Diosan nu ënima. Unin bama tanun quixun mëëcëxbi cana nuna 
bamaiman. 10 Uinu cara nuna cuani anuax cana nuna Jesús ꞌiása ri biti, camabi 
nëtën tëmërai unin bëtsi bëtsi ocë ꞌain. Usaínu ꞌiabia Jesusan nubë ꞌixun nu 
ꞌaquinia ca camabi unin isti ꞌicën. 11 Jesusan ca nu iëḿiquin ꞌaquinia quixun 
camabi unin isnun ca nun aín bana ñuixun cëbë uni raíri nëtë tima nu bama‑
mi catsi quiax ꞌësëńania. 12  Aín bana ñuixuncë cupí nu bama misa tani uni 
numi ësëńanmainunbi camina mitsux nun nu ñuicë bana cuati Jesúsmi cata‑
mëti nëtët́imoi Nucën Papa Diosnan ꞌinux iëćë ꞌain.

13-14 Cana nuna ꞌunanin, Nucën Papa Dios, an Nucën ꞌIbu Jesús bama cëbi 
baís quimia, an ca usaribi oquin nuribi ainan ꞌicë Cristo utëcën cë bëtan baís‑
qui miti ꞌicën. Baís qui mi tan cëxun ca mitsu bënu abë aín nëtënu ꞌinun nu 
ꞌimiti ꞌicën. Usaquin ꞌunán quin cana nuna —ainan ꞌinun an nu iëḿicë ꞌixun 
ca Nucën Papa Diosan nu ꞌaquinia —quixun unicama cain, bëráma Nucën 
Papa Diosan ꞌami cëxun aín unin ësaquin cuënëo sabi oquin: “Nucën Papa 
Diosan ca ꞌë ꞌaquinia quixun ꞌunán quin cana camabi uni —usa ca —quixun 
can”. 15 Nun tëmë ra quinbi mitsu bana ñuixuncëx camina ꞌitsa xira Nucën Papa 
Diosan nuiba quin ꞌaquincëx ainan ꞌaish cuëënin. Usai ꞌiquin camina mitsun 
ꞌitsa xuinra Nucën Papa Dios —asábi ca —caquin a rabin, Nucën Papa Dios 
cuëënun.

16 Usa ꞌain cana nuna masá nuitu quinma aín bana ñuiti ribi ëniman. Nucën 
nami axa abiira abi xëni bu cë bë tanbi ca Nucën Papa Diosan camabi nëtën 
ami cata mëti cuëënun nu cushioia. 17 Cana nuna ꞌunanin, ënë nëtë nuaxnu 
tëmë racë ꞌaínbi ca a ñucamax bënë tishi cëñutia. Tëmë ra cëbi ca nun sinán cë‑
sa maira oquin Nucën Papa Diosan nux tëmë racë cupínu abë ́ꞌaish chuá marua 
tani cuëë inra cuëënun nu ꞌimiti ꞌicën. 18  Usa ꞌixun cana nuna nun bërúnbi 
iscë ñu ꞌaisa maira oquin sinán quinma unin iscëma ñu, uni nuibati, cëmëi 
bana tima, upí sinánñu ꞌiti, acama sinanin. Nun bërun nu iscë ñucamax ca 
cëñúti ꞌicën. Usa ꞌaínbi ca unin aín bërun iscëma, nun nuitu mëúnu sináncë 
ñucamax, Nucën Papa Dios rabiti, uni ꞌaquinti, acamax cëñú tima ꞌicën.

5  1 Cana nuna ꞌunanin, bëráma unin ꞌá ꞌaísha xubu chëqui cë sa ri biti ca nun 
nami anu nun bëru ñunshin ꞌicë ax ꞌia. Usaía nun nami ꞌiti ꞌaínbi ca 

Nucën Papa Diosan chëqui ti moínu anu abë ꞌiti a aín nëtënu nu mënío xuanxa. 
Ax ca unían ꞌacëma ꞌicën. 2  Usai cana nuna Nucën Papa Diosan nëtënu ꞌiti 
ꞌai quixun ꞌunani cana nuna asérabi ënë nëtë nuax anu cuainsa tani bënëtin. 
3 Anuax cana nuna ënë namima bëtsi namiñu ꞌiti ꞌain. 4 Ënë nëtënu ꞌaish cana‑
nuna paë tani masá nuituti bënëtin. Usa ꞌaish cana nuna ënë nami ñuma bëtsi 
nami bama tima, axa usabii ꞌiti, aañu ꞌiti cuëënin. 5 Usaínu ꞌinúan an nu ꞌimicë 
ax ca Nucën Papa Dios ꞌicën. An ca, usai cana nuna ꞌiti ꞌai quixúnu ꞌunánun 
aín Bëru Ñunshin Upí nubëa ꞌinun nu ꞌinán cëxa.

6 Usa ꞌain cana nuna an ca aín quicë sabi oquin nu ꞌimiti ꞌicë quixun sinani, 
Nucën Papa Diosmi cata mëti bënë timan. Ënëribi cana nuna ꞌunanin, ënë 
nëtënu ꞌaish, nun nami, nun xo acamax ió ꞌicëma pain ꞌaish, cana nuna Nucën 
ꞌIbu Jesúsbë aín nëtë nui rama pan ꞌain. 7 A isímabi cana nuna ënë nëtë nuax 
ami cata mëti ax cuëën cësoi ꞌin. 8  Usa ꞌaish cana nuna —an ca abë ꞌinun nu 
ꞌimiti ꞌicë —quixun ꞌunani chuá mashi tani cuëënin. Usai ꞌi cana nuna ënë 
nëtënu ꞌima Nucën ꞌIbu Jesúsbë aín nëtënu ꞌiisa tanin. 9 Usa ꞌain cana nuna 

ënë nëtënu ꞌaish ꞌicë sa ri biti aín nëtë nu xun ribi ax cuëën cësa oquin ñu ꞌati 
cuëënti ꞌain. 10 Utëcën tan cëxun ca Cris tonën unicama achúshi achúshi uisa‑
quin cara ënë nëtë nuxun ñu ꞌaxa quixun isti ꞌicën. Usoquin ca, atun ñu ꞌacë 
cara upí ꞌicë, cara upíma ꞌicë quixun isti ꞌicën. Atun ñu ꞌacë sabi oquin istan‑
cëxun ca raíri ax cuëën cë sabi oquin ꞌacë, axa cuëënun ꞌimianan raíri an aín 
bana quicë sabi oquin ꞌacëma uni a uiso quin cara ꞌati ꞌicë usoquin ꞌati ꞌicën.

Uisai cara uni chuámarua ꞌiti ꞌicë quicë bana
11 Usaquin c a N ucën ꞌIbu Jesuc ris tonën unicama ashúshi achúshi isti 

ꞌicë quixun ꞌunán quin cana nuna ami racuëq́uin camabi unín ribi ꞌunánun a 
ñucama ñuiquin bana ñuixunin. An nu sinán mi cë sabi oquin cana nuna bana 
ñuixuni quixun ca Nucën Papa Diosan ꞌunánxa. Usaquinu ꞌaiami mitsún ribi 
ꞌunánti cana cuëënin. 12  Nuxbi rabía ca të cëni bana quinma cana nuna mitsun 
uisa cara nuna nux ꞌai quixun ꞌunán quin axa nu ñui banacë unicama canun 
quixun usaquin mitsu can. A unicaman ca —nux cana nuna upí ꞌai —quixun 
uni sinán misa tanquinbi aín nuitu upí ꞌiti sina nima. 13 Uni raíri nëan, nux cana‑
nuna ñunshín cësa ꞌai quixun sinán mai nunbi cana nuna Nucën Papa Dios ax 
cuëën cë sabi oquin ñu ꞌain. Usaribi oquin cana nuna raíri unín ribia, nux cana‑
nuna ñunshín cëma asábi ꞌai quixun sinán mainun, mitsúxmi upiti Nucën Papa 
Diosmi sináncë ꞌinun, aín bana mitsu ñuixunin. 14 Cris tonën ca camabi uni 
ꞌitsaira nuibatia quixun ꞌunán quin cana nuna a sinán quin —usa ca —quixun 
atu cain. Cana nuna ꞌunanin, ax achúshi ꞌaíshbi ca Nucën Papa Dios cuëën‑
cë sabi oi camabi unin ꞌucha cupí bama cëxa. Usaía Cristo ꞌiá ꞌain, cana nuna 
tëmë raíbi nux cuëën cë sabi oi ꞌima, ax cuëën cë sabi oi ꞌiti ꞌain. 15 Aín unica maxa 
ënë nëtë nuax atux cuëën cësa oi ꞌima, ax cuëën cë sabi oi ꞌinun ca Cristo, axa atu 
cupí bama tancëx baís quia, ax camabi unin ꞌucha cupí bama cëxa. 16 Bëráma uni 
isquin, ax ca unishi ꞌicë quixun sinan ꞌixunbi cana nuna bërí, uisa uni cara, —
axribi ca Jesuc ris tonan ꞌiti ꞌicë —quixun sinanin. Usaribi oquin —Cristo ax ca 
unishi ꞌicë quixun sinan ꞌixunbi cana nuna bërí Cristo ax ca asérabi Nucën Papa 
Diosan Bëchicë, an nu ainan ꞌinun iëḿicë, a ꞌicë quixun ꞌunanin. 17 Usa ꞌain ca 
uinu ꞌicë unix cara Cris tomi cata mëtia ax Cris tobë ꞌaish bëtsi uni ꞌicën. Usa 
ꞌixun ca bëráma ꞌacësa oquin sinán të cë nima. Bëtsi oquin ca sinania.

18 Nucën Papa Diosan ꞌimicëx ca axa Cris tomi cata mëcë uni usai ꞌia. Cristo cupí 
nux abë upí ꞌinun ca Nucën Papa Diosan nu ꞌimia cëxa. ꞌImianan ca camabi uníxa 
abë upí ꞌinun aín bana ñuixunun nu ꞌimia cëxa. 19 Ënëx ca ësa ꞌicën: Nucën Papa 
Diosan ca Cristo cupía camabi uni abë upí ꞌinun mënío cëxa. Mëníonan ca atun ñu 
ꞌatima ꞌacë cama a sinán të cë nu xunma tërëńxuanan, nun aín bana anun unicama 
abë upí ꞌinun ñuixunun nu cacëxa. 20 Nux Cris tonën ꞌimicë ꞌixun cana nuna an 
sinán mi cë sabi oquin mitsu ësaquin cain, Nucën Papa Dios anbia mitsu cacësa 
ꞌinun: Nucën Papa Diosbë upí ꞌinux camina min ꞌucha cama tërëńcë ꞌinun Jesuc ris‑
tomi cata mëti ꞌain. 21 Cristo axa añu ꞌucha ñu mabi ꞌicëbi ca nun ꞌucha cama tërëńcë 
ꞌinúan, nun ꞌucha bitsi ꞌucha ñui rasa ꞌinun Nucën Papa Diosan ꞌimia cëxa, nux an 
iscëx ꞌucha ñuma ꞌinun. Nuxnu abë ꞌimai nuan Cristo axribi nubë ꞌicë bë tanu ax 
cuëën cë sabi oquin ꞌanun ca Nucën Papa Diosan nun ꞌucha cama a ꞌinán cëxa.

6  1-2  Nucën Papa Diosan bana cuënëo ca ësai quia:
Anúnmi ꞌë ñucácë nëtën cana min bana cuan. Cuaquin cana anúnmi 

ꞌënan ꞌinux iët́i nëtën mi iëḿian.

A bana quicë sabi oi ca bërí ribi anúan mitsun ñucá cëxun cuati nëtë a ꞌicën, 
bëríbi ca anúan mitsu ainan ꞌinun iëḿiti nëtë ꞌicën. Usa ꞌain cana nuna Nucën 
Papa Dios bëtan mitsu cain, an mitsun bana cuanan ꞌaquinsa tancëxun camina 
an mitsu ꞌaquinun axa cuëën cë sabi oquin a ñucáti ꞌain.

3  Uinu ꞌicë unínbia nun bana —ꞌai sama ca —quixun caquin cuai sama 
tanunma cana nuna  ñu ꞌatima ꞌaquinma Nucën Papa Dios cuëën cë sabi 
oquinshi ꞌain. 4 Bëtsi bëtsi onan numi nish quin unin tëmë ra micë ꞌianan uisa 
ñu cara ꞌicë bëbi bënëq́uinma tanshi quin Nucën Papa Diosan bana ñuixunia 
isquin ca camabi unin ꞌunánti ꞌicën, nux cana nuna asérabi Nucën Papa Diosan 
uni ꞌai quixun. 5  Unían nu mëëanan sipuanan raíri uni numi tsuá qui ru mi‑
mainun ꞌaisa maira oquin ñu mëëanan, ꞌuxti tëanan ꞌacë ñuma ꞌaish panancë 
ꞌixunbi cana nuna bënëq́uinma tanshitin. 6  Usa ꞌixun ñu ꞌaisama ꞌati sinán‑
quinma Nucën Papa Diosan bana ꞌunáncë ꞌixun ami nishíma unibë asérabi 
upí ꞌianan Nucën Papa Diosan Bëru Ñunshin Upitan sinán micë ꞌianan, parán‑
quinma asérabi uni nuibanan 7 bëtsi bana ñuiquinma, an cushio cë xuinshi 
aín bana ñuixunia isquin ca nux cana nuna asérabi Nucën Papa Diosan uni 
ꞌai quixun camabi unin ꞌunánti ꞌicën. An iscëx nun nuitu upí ꞌixun cana nuna 
racuëq́uinma uni itsi ribi Cris tomi sinánun ꞌaquinti ꞌain. Usoquin ꞌaia ca numi 
manán quinbi unin ꞌunánti ꞌicën, nun cana nuna ñu ꞌaisama ꞌacëma ꞌai quixun. 
8  Raíri uni nu ñui —a unicamax ca aín nuitu upí ꞌicë —qui mainun raíri nëx‑
ri bishi nu ñui ꞌati mati banaia. Usari bitia raírinëx nun isanuna Nucën Papa 
Diosan bana upí oquin ñuixuni quimainun ca raíri nëx ribi nun isanuna Nucën 
Papa Diosan bana ꞌunán cëma ꞌai quia. Usari biti ca raíri uníxa —Pablonën 
bana ca asérabi ꞌicë —qui mainun raíri nëx ri bishi —a banax ca cëmë ꞌicë 
—quia. 9 —Uínbi ꞌunán cëma ca a uni ꞌicë —quiax nu ñui quican cë bëbi ca 
raíri —nun ꞌunáncë ca Pablo ꞌimainun abë ꞌicë unicama ꞌicë —quia. Bama‑
tisa ꞌaíshbi cana nuna iëán. Usai ꞌínu upiti ami cata mëti ꞌunánti cupía Nucën 
Papa Diosan nu castí can cëxbi cana nuna bama cëma ꞌain. 10  Masá nuitucë 
ꞌaíshbi cana nuna chuá ma ruaishi ꞌain. Ñuñuma ꞌixun binu Cristo ñuiquin bana 
ñuixuncëx ca an a bana cuacë unicamax uni ñuñu ꞌicë sa maira oi chuá marua 
tani cuëënia. Ñuñuma ꞌicëbi ca Cris tonën nubë ꞌixun ax cuëën cë sabi oínu 
anun ꞌinun nu ñu ꞌinania.

11 Corin tonu ꞌicë nucën xucëántu, asérabi mitsu nuiba quin cana nuna nux 
ꞌicë cama ꞌimainun nun sináncë ñuca ma ribi mitsu ñuixuan. 12  ꞌItsaira mitsu 
nuiba quin nun cacë sa ribi oquin mitsun nu nuiba quin cati sinán cë bë tanbi 
camina nu cacëma ꞌain. 13 Usa ꞌicë cana unían aín bëchicë cacë sa ribi oquin 
mitsu cain, ꞌën mitsu ꞌacë sa ribi oquin camina ꞌëribi nuiba canti ꞌain.

Nux cananuna anu Nucën Papa Dios ꞌicë a ꞌai quicë bana
14  An ñu upíshi ꞌacë unin sinán cë sa ribi oquin ca an ñu ꞌaisama ꞌacë 

unicaman sina níma. Usa ꞌain camina mitsux Jesuc ris tomi cata mëcë ꞌixun axa 
Jesuc ris tomi cata më cëma unica ma bëtan atun cuëën cësa oquin ñu ꞌatima ꞌain. 
Nëtëx ca imëb́ë mëscu tíma. Usari biti ca Cris tonën unicamax Cris to nanma 
unica mabë nuia nan tima ꞌicën. 15 ¿Cris tonën cara ñunshin ꞌati manën ꞌapúan 
sinán cësa oquin sinanin? Usaquin ca sina níma. ¿Axa Cris tomi cata mëcë unin 
cara axa Cris tomi cata më cëma unin sinán cë sa ribi oquin sinanin? Usaquin ca 
sina níma. 16 ¿Anuxun Nucën Papa Dios rabiti xubu nuxun cara atúnbi ꞌacë ñu 

unin rabiti ꞌic? Ca ꞌatima ꞌicën. Nucën Papa Dios, ax bama timoi tsócë, a aín 
unicaman rabicë, ax ca mitsunu ꞌicën, axa ësai quiá sabi oi:

ꞌËx cana atubëbi ꞌianan uinu cara atux cuania anuribi atubë ꞌiti ꞌain. 
ꞌËx cana aín Dios a atun rabiti a ꞌain, atux ca ꞌën unibu ꞌiti ꞌicën.

17 Ësai ribi ca Nucën ꞌIbu Diosan bana quia:
Axa ꞌëmi sináncëma unicamabë ꞌima ꞌianan camina atun sináncësaribi 

oi ꞌicantima ꞌain. Usai ꞌiquin camina ꞌëx cuëëncëma ñu ꞌatima ꞌain. 
Usai ꞌia cana ꞌënan mitsu ꞌimiti ꞌain. 18  ꞌImianan cana mitsun Papa 
ꞌiti ꞌain. ꞌIcëbë camina mitsux, bëbu ꞌimainun xanucamaxribi, ꞌën 
bëchicë ꞌiti ꞌain. Usai cana mitsun ꞌIbu Dios, cushiira, ꞌëx quin.

7  1 ꞌËn nuibacë xucëántu, a bana cama nun cuanun ca Nucën Papa Dios 
quia cëxa. A bana cama ꞌunán quin cana nuna nun sinanën upíira oquin 

sinánan nun nuitu ribi upí ꞌianan nun ꞌacë ñuribi upí ꞌinun camabi nëtën 
bërúan cati ꞌain. Usai ꞌi cana nuna aín bana cuati ainanshi ꞌaish ax cuëën cë‑
sabi oíshi ꞌiti ꞌain.

Corintonu ꞌicë unicamaxa sinana bana
2  Mitsun nuitu nënbi camina upí oquin sinán quin nu nuibati ꞌain. Mitsu 

achú shibi cana nuna uisa ocëma ꞌain, mitsu achú shibi cana nuna ꞌati ma quin 
sinán mi cëma ꞌain, mitsu achú shibi cana nuna parán cëma ꞌain. 3  ꞌUcho quin 
cana mitsu caiman. Bëráma cacë sabi oquin cana mitsu catë cënin, cana 
ꞌaisa maira mitsu nuibatin. Mitsux cuëën cëbë cana ꞌëxribi cuëënin, mitsux 
masá nuituti tëmë ra cëbë cana ꞌëxribi masá nuituti tëmë ra cësa ꞌain. 4 Mitsun 
camina upí oquin ꞌai quixun sinani cana cuëënin. Usa ꞌaish cana, nux tëmë‑
ra quinbi mitsun upí oquin ꞌaia cuati, chuá marua tani cuëënin.

5 Mace donia menu uax cana nuna upíma ꞌaish masá nuituan. Ënuax cana‑
nuna ꞌaisa maira tëmëran, numi uni nishcë cupí ꞌianan mitsu cëñun Tito ribi 
sinani masá nuituti. 6  Usai ꞌiabi ca Nucën Papa Dios, an uni tëmërai masá 
nuitu tiabi chuá marua ꞌinun ꞌimicë, an Tito mitsu nuax ënu unun mëníoxun 
nu chuá marua ꞌimiaxa. 7 Tito ucë cupí shima, an mitsu ñuiquin ꞌë cacë bana 
aribi cuati cana nuna chuá marua tani cuëëan. Mitsu nuax uxun ca Titon nu 
caxa, axribi masá nuituti cuanx bisa mitsu isi cuëë anxa quixun. Nux mitsu isi 
cuanti cuëë a nanmi ꞌën mitsu quiri canu cacë ñucama sinani masá nuitu tími 
ꞌitsaira ꞌëmi sinán cancë, acama Titon ñuia cuati cana cuëëan.

8  A quirica buán mixun cana mitsu masá nuitu mian. Usa ꞌaínbi cana, a 
quirica buán miti ca ꞌaisama ꞌicë quixun pain sinán xunbi bërí ꞌunanin, ꞌaisa‑
mairai camina masá nuitu can cëma ꞌai quixun. 9 Mitsúxmi ꞌën buán micë 
quirica isi masá nuitucë cupíma, mitsúnmi masá nuitu tan cë xunbi sina nacë 
cupí cana cuëënin. Nucën Papa Dios cuëën cë sabi oi camina usai ꞌican. Usa 
ꞌain ca nun mitsu buán micë quirica an uibi ꞌati ma quin sinán mi cëma ꞌicën. 
10 Aín ꞌucha cama cupí masá nuitu tan cëxa uni sina nati ca Nucën Papa Dios 
cuëënia. Sina na tancëx ca aín ꞌucha tërëńcë ꞌaish Nucën Papa Diosnan ꞌinux 
iëćë ꞌia. Usai ꞌitancëx cuëën quin ca —ꞌëx ꞌën ꞌucha cama sinani pan masá 
nuituti ca asábi ꞌiaxa —quixun sinánti ꞌicën. Usa ꞌaínbi ca uni raíri aín ñu 
ꞌatima ꞌacë cupí masá nuitu quinbi acama ëni ami sina na cëma ꞌaish Nucën 
Papa Diosnan ꞌima. 11 Nucën Papa Dios cuëën cë sabi oi masá nuitu tan cëxun 
camina ꞌën mitsu cacë bana upí oquin sinan. —Sina nima cana nuna usai ꞌia 

—quixun sinánan —ami rabín quinma an ꞌaisama ñu ꞌacë uni ꞌaxunma ꞌanun 
cacëma ꞌaish cana nuna ꞌaisama ꞌai —quixun sinani racuëq́uin camina upí 
oquin mëníoti sinan. Camina ꞌën mitsu isi cuanti cuëë anan, an ñu ꞌaisama 
ꞌacë uni upía ꞌinun ꞌë mitsu cacë sabi oquin ꞌaquian. Mitsun camina ꞌën mitsu 
cacë ñucama upí oquin mënío quixun cana ꞌunanin. 12  ꞌËn mitsu quirica buán‑
mi quin cana an ñu ꞌatima ꞌacë uni ashi sinán quin cuënëo cëma ꞌain, ami ax 
ꞌuchacë uni aribishi sinán quin cana ꞌacëma ꞌain. Nucën Papa Diosan iscëxun 
camina asérabi nu nuiba quin nun bana cuati quixunmi mitsun ꞌunánun cana 
a quirica mitsu buán mian. 13 Usa ꞌain cana nuna acama sinani masá nuitu tíma 
chuá marua tani cuëëan.

ꞌIanan cana nuna Titóx ribia usaími ꞌicancë bana ñui cuëënia isi cuëë inra 
cuëëan. Mitsun camina Tito chuá marua tanquian upí oquin sinánun ꞌimian. 
14 Mitsunua cuan tánun Tito caquin cana —a unicamax ca upí ꞌicë —quixun 
mitsu rabi quin can. Nun nu Tito ñuiquin mitsu cacë bana axa cëmëma ꞌain 
ca nun mitsu ñuiquin Tito cacë bana ca max ribi cëmëma ꞌiaxa. 15  Mitsúnmi 
axa bëbaia aín bana cuaisa tanquin nuiba quin bicë, a sinánan an cacë sabi 
oquinmi mitsun ꞌacë ñucama aribi sinán quin, ca an asérabi mitsu nuibatia. 
16  Usa ꞌain cana, mitsun camina asérabi upí oquin sinán quin ñu ꞌai quixun 
sinani cuëënin.

II. AXA JERUSALENUAX JESUCRISTOMI CATAMËCË 
UNICAMA CURIQUI BUANMITIA PABLO QUIA (8.1-9.15)

ꞌAquinsa ꞌicë uni upí oquin ꞌaquinti bana

8  1 ꞌËn xucëántu, mitsúnmi ꞌunánun cana mitsu caisa tanin, Mace donia 
nëtënu ꞌicë unicamax ca ainan ꞌaish ësai Nucën Papa Diosan sinán micëx 

ꞌia. 2  Amia uni nish mainun bëtsi ñu cupí ribi tëmë ra quinbi Jesuc ris tomi cata‑
mëti ëníma ca chuá ma ruaishi ꞌaish bucuia. Chuá marua ꞌixun ca ñuñuma 
ꞌixunbi cuëën quin ñuñu unin ꞌacësa oquin curíqui ꞌinánxa. 3  ꞌËnbi cana 
uiso quin cara atun curíqui ꞌinánxa quixun ꞌunan. Cuëën quin ca a ꞌinánti a 
ꞌiná nanbi ainan ꞌitia nancë aribi ꞌinánxa. 4 ꞌItsa oquin ca ësoquin nu caxa:

—Nun ribi cana nuna axa Jeru sa lé nuax Jesuc ris tomi cata mëcë unicama 
ꞌaquin quin curíqui ꞌinán tisa tani —quixun. 5  Nun sinán cë sa maira oquin 
ꞌaquin ca Nucën ꞌIbu Jesús pain —nux minan ꞌixun cana nuna mix cuëën cë‑
sabi oquin ꞌati ꞌai —quixun catan cëxun Nucën Papa Diosan sinán mi cë sabi 
oquin nun bana cuanan nun nu Jeru sa lénu buánun atun curíqui nu ꞌinánxa. 
6 Mace do nianu ꞌicë unían ꞌacë sinán quin cana nuna an bëráma mitsúnmi Jeru‑
sa lénu buán miti curíqui biquinbi sënëónma cupí, a sënëónquin bitsia isía 
cuanun quixun Tito xutin. 7 Raíri nëan ꞌacë sa maira oquin camina upí oquin 
sinani Jesuc ris tomi cata mëanan, Nucën Papa Diosan bana ꞌunán quin a bana 
uni ꞌunán miti ꞌunánan, asérabi chiquísh quinma cuëën quin ñu ꞌanan, asérabi 
nu nuiban. Usaquin ꞌaxun camina raíri nëan ꞌacë sa maira oquin ribi Jeru sa lénu 
ꞌicë unicama nuiba quin atu buán miti curíqui timë quin nanti ꞌain.

8  Usoquin ꞌati cuëën quin ma bimi ꞌanun quixun cana mitsu caiman. Mace do‑
nianu ꞌicë unicaman ca cuëën quin axa Jeru sa lé nuax Jesuc ris tomi cata mëcë 
unicama curíqui ꞌinania quixunmi ꞌunánun quixuinshi cana mitsu can. 
Usoquin ꞌunán quin camina ꞌunánti ꞌain, cara mina asérabi Jeru sa lénu ꞌicë 

unicama nuibati ꞌai quixun. 9 Uisaira oquin cara Nucën ꞌIbu Jesuc ris tonën 
nu nuibatia quixun camina ꞌunanin. Mitsúxmi chuá marua ꞌianan aín nëtënu 
xënibua ꞌaínbi abë ꞌiti  cupí ca ax aín Papan nëtë upí ëbëtsini ënë menu 
ñuñuma ꞌinux uacëxa.

10 Usa ꞌain cana ꞌën mitsu cacë cupí mami mitsúxbi cuëën quin Jeru sa lénu 
ꞌicë unicama curíqui ꞌinánti sinan ꞌicë ësaquin mitsu cain: bëtsi bari tian 
camina mitsun curíqui ꞌinánti sinani cuëë ancën. Usaquin sinánxun atu ꞌinánti 
curíqui biquinbi camina sënëóncanma ꞌain. 11 Sënëónma ꞌixun camina bërí 
sënëóncanti ꞌain. Uiti curí quiñu cara mina ꞌicanin, a camina mitsúnbi sinán‑
quin, mësú ꞌinánti ꞌain. Mitsúxmi a ꞌati sinani cuëë an sabi oquin sënëónquin 
ꞌinani camina cuëën canti ꞌain. 12  Curí quiñu ꞌixun unin ꞌinán tisa tanquin 
ꞌinánti ax ca Nucën Papa Diosan iscëx asábi ꞌicën. Usari biti ca curí qui ñuma 
ꞌixun unin ꞌinán tisa tanquinbi ꞌinán cëma, axribi Nucën Papa Diosan iscëx 
asábi ꞌicën.

13 Atu curíqui ꞌinán tan cëxmi mitsux curí qui ñuma ꞌinun cana mitsu caiman. 
Mitsux ꞌicë sa ri bitia atúx ribi ñuñu ꞌiti cupíshi cana mitsu cain. 14  Usa ꞌain 
camina mitsux bërí ñuñu ꞌixun ñuñuma unicama ꞌinánti ꞌain. Usaribi oquin 
ca atúx ribi ñuñu ꞌixun mitsu ñuñuma ꞌicë ꞌinánti ꞌicën. Usai ꞌi ca camabi uni 
ñuñu ꞌiti ꞌicën. 15 Usaribi oi ca Nucën Papa Diosan bana cuënëo ësai quia: “An 
piti ꞌitsa bicë, ainan ca tëxë cëma ꞌicën. ꞌImainun ca an ꞌitsa mashi bicë, anribi 
puchá quin piaxa”.

Titocëñun abë ꞌicë unicama ñui quicë bana
16  Nucën Papa Diosan sinán mi cëxun ca ꞌën ꞌacë sa ribi oquin Titon mitsu 

nuiba quin ꞌaquinsa tania. An usaquin Tito sinán micë cupí cana Nucën Papa 
Dios —asábi ca —cain. 17 ꞌËn mitsu isi cuan tánun cacëx ca axribi cuain saira 
tani cuëë anxa. Usa ꞌaish ca ax cuëën cë sabi oquin mitsu ꞌaqui nuxun isi cuania.

18  Bëtsi uniribi —an ca upí oquin Cristo ñuiquin bana ñuixunia —qui xuan 
camabi ëmanuxun ꞌunán cancë, aribi cana nuna Titobë cuanun xutin. 19 A 
uni ca camabi ëmanuxun axa Jesuc ris tomi cata mëcë unicaman ënë ñu 
mëëti nu ꞌaquinia nubë cuanun caísaxa. Mitsúnmi usoquin ꞌináncë isquian 
unicaman Nucën ꞌIbu Jesús rabinun cana nuna ënë curíqui bixun Jeru sa lénu 
ꞌicë unicama ꞌinani cuanin. 20 Unían nunan ꞌinun a curíqui biisa sinán quin 
nu ñuiti rabanan ca a uni nubë cuania. 21 Nun cana nuna ënë curí qui cama 
mëca ma quinma upí oquin buánti ꞌai quixun Nucën ꞌIbu Diosan ismai nuan 
unica man ribi ꞌunánti cana nuna cuëënin.

22  Tito ꞌimainun ꞌën mitsu ñuixuncë uni, acëñun cana nuna bëtsi uniribi 
mitsunu cuanun xutin. Ax ca Cris tomi cata mëcë ꞌaish nun xucën ꞌixun nu 
upí oquin ñu ꞌaxúanxa. Mitsun camina Jeru sa lénu ꞌicë unicama curíqui 
buán misa tani quixun ꞌunani ca axribi mitsu ꞌaquini cuainsa tania. 23  An 
ꞌunán cëma unicaman —ui cara Tito ꞌicë —quixun ñucá cëxun camina cati 
ꞌain, —an Pablo bëtan ñu mëëquin mitsu ꞌaquinti uni ca ax ꞌicë —quixun. 
Canan camina abë cuan cë ca ma ribi ñuiquian —ui cara —quixun ñucá cëxun 
cati ꞌain, acamax ca axa Jesuc ris tomi cata mëcë unicaman xucëx́a cuancë 
ꞌicë quixun. Cris tonën ꞌimicë ꞌixuan atun upí oquin ñu ꞌaia isquin ca —usa 
ca Cris tonën uni ꞌicë —quixun camabi unin ꞌunania. 24  Usa ꞌain camina 
ënë unicama upí oquin biti ꞌain. Mitsun usaquin ꞌaia cuaquin ca camabi 

ëmanuaxa ax Jesuc ris tomi cata mëcë unicaman ꞌunánti ꞌicën, mitsun camina 
acama nuibati quixun. ꞌUnánan ca nux mitsu ñui quicë bana ca asérabi ꞌicë 
quixun ꞌunánti ꞌicën.

Axa Jerusalénuax Cristomi catamëcë unicama 
buánmiti curíquia Pablonën ñuia

9  1-2  Cana ꞌunanin, ꞌën cacë xun mabi camina mitsúnbi cuëën quin axa 
Jesuc ris tomi cata mëcë unicama curíqui buán miti sinán cancën. 

Usaquinmi sináncë cupí cana mitsu ñuiquin —bëtsi bari tian ca Acaya menu 
ꞌicë unicaman curíqui timëti sinánxa —quixun Mace donia menu ꞌicë unicama 
cain. Usaquin ꞌën ñuia cuaquin ca Mace do nianu ꞌicë unicaman mitsun ꞌacë sa‑
ribi oquin ꞌati sinánxa. 3 Usa ꞌaínbi cana ꞌën mitsu ñuiquin atu cacë bana cëmë 
ꞌiti rabanan, ënë unicama mitsunu cuanun xutin, ꞌëx quicë sabi oía mitsun 
curíqui mëníocë ꞌiti cupí. 4  Mace do nianu ꞌicë unían ꞌëbë mitsunu cuanxun 
iscëxbi nun sinán cë sabi oquin mitsun ꞌacëma ꞌain cana nuna rabínti ꞌain. 
A ñucama mitsun sinán cë sabi oquin ꞌacëma ꞌaish camina nux ꞌicë sa mairai 
rabín canti ꞌain. Usaínu ꞌitima cupí cana ënë unicama mitsunu cuanun xutin. 
5  Usa ꞌain cana ënë unicama atux pain cuan xuan, mitsun sinán sabi oquin 
curíqui timëti ꞌaquinun quixun rëcuëónquin xuti sinan. Usoquin mitsun ꞌaia 
ca axa ꞌëbë cuancë unicaman ꞌunánti ꞌicën, nun sinán mi cë xun mabi camina 
mitsúxbi cuëën quin curíqui Jeru sa lénu ꞌicë unicama ꞌinani quixun.

6 Ësa ca quixun camina sinánti ꞌain, an ñu bëru ꞌitsama ꞌapácë uni, an ca 
aín bimi ribi ꞌitsa ma ribi bitsia. Usaribi oquin ca an ñu bëru ꞌitsa ꞌapácë uni 
an aín bimi ribi ꞌitsa bitsia. 7 Usa ꞌain camina mitsúnbi mitsun nuitu mëu upí 
oquin sinán tan cëxun ꞌinánti ꞌain. Sinán quinbi ꞌinán ti sama tanquin camina 
ꞌinán tima ꞌain. Usaribi oquin camina uni itsían mi cacë xuinshi ꞌinán tima ꞌain. 
Nucën Papa Diosan ca an asérabi cuëën quin uni ñu ꞌináncë uni a nuibatia. 
8  Nucën Papa Diosan ca camabi ñu anúnmi mitsux ami sinani cuëëni bucuti 
mitsu ꞌinánti ꞌicën. ꞌInánan ca anúnmi usaribi oquin bëtsi uniribi ꞌaquinun 
mitsu ꞌinánti ꞌicën. 9 Usa ꞌain ca axa ami sináncë uni ñui Nucën Papa Diosan 
bana cuënëo ësai ribi quia:

Upí oquin sinánxun ca ñuñuma uni ñonquinma ꞌitsaira ꞌinánxa. 
Usoquian ꞌacë a ca Nucën Papa Diosan manuquinma xënibua ꞌaínbi 
sinania.

10 Nucën Papa Dios, an ꞌapáti ñu bëru uni ꞌináncë, an ca ꞌapá xuan aín bimi 
piti oquin uni ꞌinania. Usaribi oquin ca anun uni itsi ꞌaquinti ñu mitsu ribi 
ꞌinánti ꞌicën, camabi nëtëńmi anun upí oquin uni ꞌaquinun. 11 Usa ꞌain ca 
ñonquin mami anun uni itsi ꞌaquinun Nucën Papa Diosan camabi ñu mitsu 
ꞌinánti ꞌicën. An ꞌinán cë xunmi mitsun buán micë curíqui nun ꞌinán cëxun 
biquin ca Jeru sa lé nuaxa ax Jesuc ris tomi cata mëcë unicaman —asábi ca —
caquin Nucën Papa Dios rabiti ꞌicën. 12  Usoquin ꞌaquin quin cana nuna anun 
aín cuëëncë ñuñu ꞌinun ꞌinanin. Usaquin ꞌinán quin cana nuna —asábi ca —
caquin rabia Nucën Papa Diosmi sinánun acama ꞌaquinin. 13  Usoquin mitsun 
ꞌaquin cëxun ca a unicaman —mitsun camina Cris tonan ꞌixun aín cuëën cë‑
sabi oquin ꞌai —quixun sinán quin Nucën Papa Dios rabiti ꞌicën. Rabianan 
ca mitsun camina atu ꞌimainun uni raíri ribi ñonquinma ñu ꞌinani quixun 
sinán quin Nucën Papa Dios —asábi ca —cati ꞌicën. 14 Usaribi oquin ca, Nucën 

Papa Diosan nuiba quin ꞌaquin cë xunmi mitsun curíqui ꞌináncë cupí, atun 
mitsu nuiba quin Nucën Papa Dios ñucá xunti ꞌicën. 15 ¿Nucën Papa Diosan aín 
Bëchicë achúshi nu iëḿinuxa bamanun xuá, a sinani cara nuna uisairai quiti 
ꞌain? A sinán quin cana nuna cuëën quin —asábi ca —caquin ꞌitsaira rabin.

III. JESUCRISTONËN AÍN BANA ÑUIXUNUN CAISCË 
UNI ÑUIQUIN PABLONËN CA (10.1-13.14)

—Aín bana ñuixunun Jesusan cá cana ꞌëx ꞌai —quiáxa Pablo quia

10  1 ꞌËx Pablo ꞌicë Cris tonën sinán mi cëxun an ꞌacë sa ribi oquin mitsu 
nuiba quin upí oquin cati cana cuëënin. Uni raírinëx caísa quia, ꞌëx 

mitsubë ꞌaish isana mitsu ñu caíma upitishi banain. Bëtsi ëmanuxun quirica 
buán mi quin cuni isana ñu caquin cacësa oquin mitsu cain. 2  Usai quicë bë‑
tanbi cana mitsu cain, mitsu isi cuan quin, ꞌën isna axa ꞌëbë nicë unibëtan, 
Nucën Papa Diosan sinán mi cëma, nunbi sinánxun bana uni ñuixuni quixuan 
an nu ñuicë unicama, abë bana quin cati cana sinanin. ꞌËn mitsu isi cuanxun 
ñu caquin catima cupía upitishi bananun camina a unicama uisa cara nuna 
nux ꞌai quixun upí oquin ꞌunán miti ꞌain. 3  Asérabi cana nuna nux unishi 
ꞌaíshbi ënë nëtënu ꞌicë unicama ꞌicë sa ri biti ꞌaca ná niman. 4 Usa ꞌaish cana nuna 
ënë nëtë nuaxa anun suntáru ꞌacá nancë ñu anún ribi nux ꞌaca ná niman. Nucën 
Papa Diosan cushínshi cana nuna axa ami nishcë unicama usai ꞌiaxma ꞌinun 
nëtëḿiti ꞌain. 5  Usaribi oquin cana nuna unían ꞌati ma quin nu ñuicë bana, 
ꞌimainun unin anbi sinán quin, Nucën Papa Diosan bana cuaxunma ꞌanun 
caquin ꞌati ma quin sinán micë bana ca ma ribi, Nucën Papa Diosan cushínshi 
ñancáishi ꞌitánun nëtëńti ꞌain. Usa ꞌain cana nuna aín cushínbia ꞌimi cëxun 
Cristo cuëën cë sabi oquinshi ꞌati sinanin. 6 ꞌËn mitsu cacë ñuca mami mënío‑
quin sënëóncëbë mitsunu cuan quin cana nuna an Nucën Papa Diosan bana 
cuai sama tancë unicama sina nanun ꞌësë quin, atun ꞌaisama ñu ꞌacë a ëinsama 
taniabi ëmiti ꞌain.

7 Mitsun camina uisaira cara nuna nux ꞌai quixun isti ꞌain. Asérabi camina 
Cris tonan ꞌai quixun sinán quin camina ꞌunánti ꞌain, nuxribi cana nuna Cris‑
tonan ꞌai quixun. 8  Nucën ꞌIbu Jesuc ris tonën ca aín bana mitsu ñuixunun ꞌë 
cacëxa, masá nuitu mi quin ꞌucho quin ñu caquinma ax quicë sabi oquin ꞌanun 
mitsu ꞌunán minun quixun. Usoquin ꞌanuan Jesuc ris to nënbi ꞌimicë ꞌaish cana 
ꞌitsa oquin mitsu caíbi rabi niman. 9 Racuëóti cupí cana mitsu quirica buánmi 
quixunmi sinán canti cana cuëë niman. 10 Uni raírinëx caísa quia, ꞌën quiri‑
canu cuënëocë bana ax cushi ꞌaínbi isana ꞌëx mitsubë ꞌaish cushima ꞌianan ꞌëx 
quicësa oquin unin ꞌaisama ꞌai quiax. 11 Axa usai quicë unin ca ꞌunánti ꞌicën, 
ꞌuránxun quiri canën cacësa usaribi oquin cana nuna mitsubë ꞌixun mitsu cati 
ꞌain. ꞌAnan cana nuna quiri canu nun mitsu cacë sabi oquin ꞌati ꞌain.

12  An nu ñuicë unicamax ca atúxbi rabia catia. Usai ribi cana nuna nux 
ꞌitima ꞌain. Atun sinán cë sabi oi ca ꞌia, atux ca bëtsibë taná nan tishi cuëënia. 
Upí oquin sina nima ca usai ꞌia. 13  Atux ca atun sinán cë sabi oi ꞌia. Usa 
ꞌaínbi cana nuna nun Nucën Papa Diosan nu mënío xun cë sabi oquinshi ꞌain. 
An mënío xun cë sabi oquin cana nuna mitsu ribi aín bana ñuixuan. 14  Nunbi 
sináncë cupíma, Nucën Papa Diosan nu mënío xuncë cupíshi, cana nuna 
mitsun ëmanu cuanxun aín banami ꞌunánun mitsu ñuixuan. Nucën Papa 

Diosan mënío sabi  oquin cana nuna nun pain mitsu Cristo ñuiquin bana 
ñuixuancën. 15  Bëtsi unin ꞌaquincë cupía uni Jesuc ris tomi sinania cana nuna 
—ꞌën bana ñuixuncë cupíshi ca usai ꞌiaxa —quixun caiman. Usa ꞌaínbi cana‑
nuna mitsúnmi Cris tomi cata më quin ënquinma ax quicë sabi oquin ꞌacë cupí, 
aín bana mitsu ꞌunán mi të cëni cuainsa tanin, Nucën Papa Dios cuëën cëbë. 
16  Usoquin mitsu amiri bishi ꞌunán mi të cën tancëx cana nuna mitsu ꞌura ꞌicë 
ëmacama, anua unin bana ñuixun cëma, acamanu cuan quin Cristo ñuiquin 
bana ñuixuni cuanti sinanin, nun ꞌunán mi xun mabi uni itsían ꞌunán micë, nun 
ꞌunán micë isa quixun catima cupí.

17 Ui unin cara —ꞌën cana upí oquin ꞌai —quixun sinania, an ca —Nucën 
ꞌIbu Jesusan ꞌami cë xuinshi cana upí oquin ꞌai —quixun sinánti ꞌicën. 18  Axa 
rabia cacë uníxma, axa Nucën ꞌIbu Jesuc ris tonën iscëx upí ꞌicë uni, ax cuni ca 
asérabi upí ꞌicën.

Pablo ꞌimainun Jesucristonën ꞌimicëxun isa 
aín bana ñuixunia quicë unicama

11  1 Sinán ñuma uni ꞌicësai ꞌëx rabiti banaiabi mitsun ꞌën bana cuati cana 
cuëënin. Usai banaiabi ꞌën bana cuatibi camina ꞌicanin. 2  Cris to nainshi 

ꞌinun cana mitsu aín bana ñuixuan. Usa ꞌixun cana xanúxa bëtsi unin bana 
cuatima aín bënën banaishi cuati ami sinán cë sa ribi oi, mitsux bëtsi bana 
quicësa oíma Cristo quicë sabi oíshi ꞌiti cupí, mitsu cain, Nucën Papa Diosan ꞌë 
sinán mi cëxun. 3 Ax cëmëti ꞌunan ꞌixun ca runun Eva parán cëxa. Usaribi oquin 
sapi ca anu ꞌicë unicaman mitsu parania quixun cana ꞌitsa sinanin. Cris tomi 
asérabi upiti cata mëcë ꞌixunbi sapi camina bëtsi oquin sinán quin aín bana ënti 
ꞌai quixun cana sinan. 4 Mitsun camina uni itsían nun ꞌacë sabi oquin Jesusan 
bana ñuixun quinma, a bana bëtsi oquin ñuixun cëxun cuatin. Cuanan camina 
Nucën Papa Diosan Bëru Ñunshin Upitan sinán mi cëma, bëtsi ñunshinan sinán‑
micë unicaman mitsu ñuixun cëxun a bana cuatin. Cuanan camina Jesuc risto 
cupía Nucën Papa Diosan nu iëḿiti a bana pain cuaxunbi ënquin bërí bëtsi 
bana, unin ñuixuncë, aribishi cuacanin. 5 Mitsúnmi, ꞌësa maira isa a unicama 
mitsun aín bana cuacë, ax ꞌicë quixun sinán cë bëbi, cana ꞌën sináncëx ꞌëx atu 
meuma ꞌain. 6 ꞌËx upíira upiti banati ꞌunáncë ꞌixun mabi ꞌën ñuicë bana ax ca 
asérabi ꞌicën, nun mitsu ñuixuncë bana cama quicë sabi oi ꞌia camina nu iscan.

7 ꞌËn añubi ñucá quinma mitsu anun Nucën Papa Diosnan ꞌiti bana ñuixuncë 
cupí, sapi camina, mitsux ismina ꞌëx meura ꞌimainun ꞌë manámi ꞌai quixun 
sinán canin. ¿Mitsun sináncëx cara añubi ñucá quinma ꞌën mitsu bana 
ñuixunti ꞌaisama ꞌiax? 8  Mitsu bana ñuixunti cupí cana bëtsi ëmaca ma nu‑
xuan axa Jesuc ris tomi cata mëcë unicaman ꞌinán cëxun curíqui bian. 9 Mitsubë 
ꞌaish ñuñuma ꞌixunbi cana mitsu ñu ñucá cëma ꞌain. Mace do nia nuaxa ucë axa 
Jesuc ris tomi cata mëcë unicaman cuni ca ꞌën cuëëncë ñucama ꞌë ꞌinánxa. ꞌËn 
mitsu ꞌacë sabi oquin cana mitsu ñu ñucá tima ꞌain. 10 Cris tonan ꞌaish cëmë‑
quinma cana mitsu cain, Acaya menu ꞌicë unica maxa atúinsa ꞌë ñu ꞌinánxa 
quitin rabanan cana a ñubi bitima ꞌain. 11 ¿Uisa catsi carana usai banain? 
Mitsun sapi camina sinanin, ꞌën cana mitsu nuiba tima quixun. Nucën Papa 
Diosan ca uisaira oquin carana ꞌën mitsu nuibati quixun ꞌunania.

12  Usoquinmi sinán can cë bë tanbi cana ꞌën ꞌacë sabi oquinshi ꞌati ꞌain. 
Mitsubë ꞌicë unicama, an nun ñuicë banama bana itsi ñuicë, acamax ca quia, 

nux cana nuna Pablo ꞌimainun abë ꞌicë unicama ꞌicë sa ribi ꞌain, abë sënëńribi 
ꞌaish. Nun ꞌacë sa ribi oquin ca Pablonën curíqui bitsia. A unica maxa usai 
quitin rabanan cana curíqui bitsiman. 13  A unicamax ca —Cristo unicama 
ñuixunun ca Nucën Papa Diosan nu ꞌimiaxa —quiax quia. Usai quibi ca 
asérabi usama ꞌicën. Cëmë quin shia an uni paráncë ca atux ꞌicën. 14 Usaquin 
uni parania isíbi camina ratú can tima ꞌain. Ñunshin ꞌati manën ꞌapu, Satanás, 
anribi ca aín bana isa Diosan bana sa ribi ꞌicë quixun sinán misa tanquin uni 
parania. 15  Usari biti ca ñunshin ꞌati manën ꞌapúan sinán micë uni, ax bëtsi 
unían iscëx an ñu upí ꞌacë unisa ꞌicën. Usa ꞌaíshbi ca asérabi Nucën Papa 
Diosmi sinán quin ñu ꞌacëma ꞌaish Nucën Papa Dios nanma ꞌicën.

Jesusan bana ñuixuncë cupí Pablo tëmëra
16  Amiri bishi cana mitsu cain, mitsúnmi —sinán ñuma ca —quixun ꞌë 

sinánti cana cuëë niman. —Sinán ñuma ca —quixun ꞌë ñuiquinbi camina ꞌën 
mitsu cacëxun cuati ꞌain, an ꞌë ñuicë unica maxa ꞌicë sa ri biti ꞌitsa mashi ꞌëx 
rabia ca mainun. 17 Nucën ꞌIbu Jesuc ris tonën ca rabia canun ꞌë cacëma ꞌicën. 
Sinán ñuma uni ꞌicë saishi cana rabia catin. 18  ꞌItsaira uníxa ënë nëtënu ꞌicë 
ñuishi sinani rabia ca cë sa ribi oi cana ꞌëxribi rabia cati ꞌain. 19 Mitsun, nux 
sinán ñuma ꞌimainun ismina mitsux sinán ñuira ꞌai quixun sinán quinbi camina 
a unicamax banaia cuëën quin cuatin, atúxa sinán ñuma ꞌicëbi. 20 A unicaman 
atun cuëën cësa oquin ꞌacë xunbi camina mitsun tanshitin. Atun ca mitsu ñu 
mëëmianan, paránxun mitsun ñu bianan, mitsux camina meu ꞌaish atubë 
sënëńma ꞌai quixun canan, mitsu bëtash caia. Usaquin ꞌacë xunbi camina 
tanshitin. 21 Nux cushima ꞌixun cana nuna mitsu usoquin ꞌacëma ꞌai quixun 
sapi camina sinán canin.

Uni sinán ñuma bana cësa ꞌaíshbi cana a unicama rabia ca cë sa ribi oi ꞌëx 
rabia cati ꞌain. 22  ¿Atúxëshi cara hebreo banan banacë uni ꞌic? ꞌËxribi cana 
usaribi ꞌain. ¿Atúxëshi cara Israelnën rëbúnqui ꞌic? ꞌËxribi cana usaribi ꞌain. 
¿Atúxëshi cara Abra hamnën rëbúnqui ꞌic? ꞌËxribi cana usaribi ꞌain. 23  ¿Atun 
cara Cristo ñuiquin bana ñuixunin? Sinán ñuma uni quicësai cana quin, atun 
ꞌacë sa maira oquin cana ꞌën ꞌacën. Atux ꞌicë sa mairai cana bana ñuixuni tëmë‑
racën, atu ꞌacë sama oquin ca ꞌë ꞌitsa oquin sipua can cëxa, atu ꞌacë sama oquin 
ca ꞌë ꞌitsa oquin rish qui can cëxa, ꞌitsai cana bamaibi iëácën. 24 Mëcën achúshi 
oquin ca judíos unicaman ꞌë treinta y nueve oquin rish quia cëxa. 25  Rabë ́
ꞌimainun achúshi oquin ca ꞌë manë xon rish qui can cëxa. Achúshi oquin ca ꞌë 
maxaxan ꞌacan cëxa. Rabë ́ꞌimainun achú shiti ca ꞌëx anun cuancë manë nunti 
nanëti nëtëácëxa. Achúshi oi cana manë nunti nëtëćëbë achúshi imë ́ꞌimainun 
achúshi nëtëńribi parún papa nëbët́sinuax mëñuacën. 26  ꞌËn nicë nuax cana 
ꞌaisa maira tëmë racën, bacan cuani ꞌianan men cuani ribi. Bëtsi nëtën cana 
baca mi quisa ꞌiacën, bëtsi nëtën cana an ñu mëca macë unin ꞌaisa ꞌiacën. Bëtsi 
nëtën ca judíos unibu ꞌimainun judíosma unibu, acaman ribi ꞌë bëtsi bëtsi oti 
sinán cëxa. Bëtsi nëtën ca ëma chanu ꞌicë unica ma ribi ꞌëmi tsuá qui rua cëxa. 
Bëtsi nëtën cana anu uni ꞌicëma menuax tëmë racën. Bëtsi nëtën cana parún‑
pa pa nuax tëmë racën. Bëtsi nëtën ca axa —Cris tonan cana ꞌai —quibi cëmëcë 
unica max ribi ꞌëmi nisha cëxa. 27 Ñu mëëi cana tëmë racën. ꞌUxti tëanan cana 
ꞌacë ñuma ꞌaish panancë ꞌianan, shimanan, chupa ñuma ꞌaish matsin bama tisa 
ꞌiacën. Usai cana tëmë racën. Usa ꞌaish cana usabii ꞌin.

28 Ënë ñucama ꞌimainun cana camabi nëtën, camabi ëmanu ꞌicë axa Jesuc ris tomi 
cata mëcë unicama cara asérabi Jesuc ris tomi cata mëtia quixun sinani bënëtin. 
29 Ui unix cara ami cata mëcë ꞌaíshbi Jesuc ris tomi manutia a uni cupí cana ꞌëxbi 
Jesuc ris tomi manu cësa ꞌaish masá nuitutin. Usa ꞌaish cana unían axa Jesuc ris tomi 
cata mëcë uni ꞌucha mi cëbë ꞌëribia usoquin ꞌacësa ꞌaish rabíanan an a uni ꞌucha‑
micë unimi nishin. 30 ꞌËx rabia cá tisa tani cana —ꞌënbi sinánxun ñu ꞌatima ꞌicëbi ca 
Nucën Papa Diosan ꞌë ꞌaquianxa —quixun sinán quin a rabi rabia cáti ꞌain. 31 ꞌËn mi 
cacë ax ca cëmëma ꞌicë quixun ca Nucën Papa Diosan ꞌunania. Ax ca Nucën ꞌIbu 
Jesuc risto aín Dios ꞌaish aín Papa ribi ꞌicën, a ca camabi unin nëtët́imoquin rabiti 
ꞌicën. 32 ꞌËx Damas conu ꞌain ca an Aretas cacë ꞌapu ñu mëëxuncë unin a ꞌapun 
suntá ru cama ꞌëa chiquitia binun quixun, a ëma aín cënën xëcuë cama bëara mia‑
cëxa. 33 Usoquian bëara cancë ꞌaínbi ca caquí chanu ꞌaruxun, cënë manámia ꞌicë 
xëcuë chama ra tsunën ꞌë ëman ꞌapá can cëxa. Usocëx cana ꞌiacëacën.

Namácësa oquian Pablonën isa

12  1 ꞌËx rabia cacë ꞌaíshbi ca ñancáishi ꞌiti ꞌicën. Usa ꞌaínbi cana ꞌën namá quin 
iscësa oquin Nucën ꞌIbu Jesuc ris tonën ismicë ñu ꞌimainun an ꞌë sinán‑

micë ñu a ñuiti ꞌain. 2 ꞌËn cana ësaía ꞌia ñu ꞌunanin. Axa Cris tomi cata mëcë uni 
achú shinëx ca naí cata rabë ́ꞌucë cuan cëxa, Nucën Papa Diosan ꞌimicëx. Aín nami‑
bëbi cara cuan cëxa, aín bëru ñunshínshi cara cuan cëxa cana ꞌuna niman. Nucën 
Papa Diosainshi ca ꞌunánxa. Usai a uni ꞌiá ca catorce baritia ꞌicën. 3 A uni cara aín 
namibë cuan cëxa, cara aín nami bëma cuan cëxa quixun cana ꞌuna niman. Nucën 
Papa Diosainshi ca ꞌunánxa. 4 ꞌËn cana ꞌunanin, an ꞌimicëx ca a uni Nucën Papa 
Diosan nëtënu cuan cëxa. Cuanxun ca uinu ꞌicë unínbia ñuitima bana cuacëxa, 
cuanan ca uinu ꞌicë unínbia chiqui na quin uni ñuixun tima bana cuacëxa. 5 ꞌËxbi 
ënë ñu ñui rabia cá tisa ꞌaíshbi cana ꞌëxbi rabia ca timan. ꞌËnbi sinánxun ñu ꞌatima 
ꞌicëbi ca Nucën Papa Diosan ꞌë ꞌaquianxa quixuinshi sinani cana rabia catin. 
6 Rabia cá tisa tani ꞌëx quicëxbi ca ꞌën bana, cëmëma ꞌaish sinán ñuma uni bana cësa 
ꞌitima ꞌicën. Usa ꞌaínbi cana rabia ca tima ꞌain. ꞌËx rabia ca tia mabi camina ꞌën ꞌacë 
ñucama isanan ꞌën bana cuaquin mitsun uisa uni carana ꞌëx ꞌai quixun ꞌunánti 
ꞌain. Usaribi oquin camabi unin ꞌë ꞌunánti cana cuëënin.

7 ꞌInsíncë ꞌaish ꞌën nami paëi ꞌëx ubiti tëmë racë ꞌaínbi ca Nucën Papa Diosan 
ꞌëx aín nëtënu cuanxun ñu iscë cupí rabia cáti rabanan usoquin ꞌë ꞌiminun 
ñunshin ꞌati manën ꞌapu ëanxa. 8 Rabë ́ꞌimainun achúshi oquin cana Nucën ꞌIbu 
Jesuc risto ꞌën ñucë ënëa ꞌë tërëćaxunun quixun ñucan. 9 Ñucá cë xunbi ca ꞌë caxa: 
“ꞌËn mi nuiba quin ꞌaquin cëxun ꞌunani camina usashi ꞌiti ꞌain. An —cushima 
cana ꞌai —quixun sináncë uni, a cana ꞌën cushínbi upí oquin ñu ꞌanun ꞌaquinin”. 
Usoquin ca Nucën ꞌIbu Jesuc ris tonën upiti ami cata më quin ñucë ꞌixunbi ñu 
ꞌanun ꞌë ꞌaquinia quixun ꞌunani cana ꞌëx ñucë ꞌaíshbi cuëënin. 10 Usa ꞌaish 
cana Cristo ñuiquin aín bana unicama ñuixuncë cupí uni ꞌëmi ꞌati mati banacë 
ꞌianan ñuñuma ꞌianan unin bëtsi bëtsi ocë ꞌianan numi uni nish mainun bëtsi ñu 
cupí ribi tëmë ra quinbi bënë quinma tanshitin. Usa ꞌaish cushima ꞌixunbi cana 
Cris tonën cushio cëxun ax cuëën cë sabi oquin cushiñu ꞌixun ñu ꞌati ꞌain.

Corintonu ꞌicë axa Jesucristomi catamëcë unicamami sinania Pablo bënëá
11 Mitsúnmi ꞌë rabi cëma cupí cana sinán ñuma uni bana cë sari rabiacan. 

Mitsú xira ꞌë rabi upiti bana tisa ꞌixunbi camina —Pablo sa maira ꞌaish ca an 

Pablo ñuicë unicama ënëx Nucën Papa Diosan uni ꞌicë —quixun sinánan 
ꞌën bana isa ñancáishi ꞌicë quixun sinán quin a unicaman mitsu ñuixuncë 
bana cuacanin. Usaquinmi mitsun sinán cë bëbi cana ꞌëx a unicama meuma 
ꞌain, ꞌënbi ꞌaquinma, Nucën Papa Diosan aín cushin ꞌami cë xuinshi ꞌën ꞌacë 
cupí. 12  Mitsubë ꞌixun cana tëmë ra quinbi tanshi quin, Cristo ñuiquin bana 
ñuixuanan, uni itsin ꞌacëma ñu ꞌacën. ꞌËn ꞌaia isquin camina, ꞌëx cana asérabi 
Nucën Papa Diosan aín bana ñuixunun caíscë ꞌai quixun ꞌunancën. 13  ꞌËn 
bëtsi bëtsi ëmanu ꞌicë axa Jesuc ris tomi cata mëcë unicama ꞌacë sa ribi oquin 
cana mitsu nuiban, mitsúxmi atusa ribi ꞌicë. Usa ꞌaínbi sapi camina mitsúnmi 
curíqui ꞌinánti sinán tisa tancë xunbi ꞌën bicëma cupí masá quin sinán canin. 
ꞌËn mitsun curiqui bicëma axa ꞌaisama ꞌain camina ꞌëmi masá quin sinán‑
quinma a ñu manu canti ꞌain.

14 Rabëti cana mitsu isi cuan. Amiri bishi mitsu istë cëni cuanti cana sinanin. 
ꞌËn ꞌacë sabi oquin cana curíqui ꞌiná nanmi ꞌë ñu ꞌinán canun mitsu ñucá tima 
ꞌain. Mitsun ꞌë ñu ꞌinán quin ma bimi mitsun ꞌë nuibati ashi cana cuëënin. 
Aín bëchi cënën ca uni curíqui timë xun tima ꞌicën. Aín papan cuni ca aín 
bëchicë curíqui timë xunti ꞌicën. Usa ꞌain cana ꞌëx mitsun papasa ꞌixun mitsun 
curíqui bitima ꞌain. 15 ꞌËx asérabi mitsu nuibati tëmë ra quinbi cana Cristo cupí 
mitsux upí ꞌinun mitsu aín bana ñuixun quin, ꞌën curíqui cëñúanan ꞌën cushi 
cëñú quinbi ꞌaquinti ꞌain. ꞌËn mitsu aséra biira nuiba cë xunbi sapi camina ꞌën 
ꞌacë sa ribi oquin mitsun ꞌë nuiba timan.

16  Micama ra íri nëx caís mina ꞌën isna mitsúnmi ꞌë ꞌitsaira nuiba quin 
ꞌaquinun quixun mitsu parán quin bana ñuixun quin ñu ñucá cëma ꞌai quiax 
quin. 17 ¿An mitsu paránun carana uni xuan? Cana nuna xucëma ꞌain. 18  Mitsu 
istánun cana Tito cëñun axa Cris tomi cata mëcë uni itsi ribi xuan. ¿Titon cara 
mitsu paranx? Tito bëtan ca axa abë ꞌicë unin mitsu parán cëma ꞌicën. ꞌËn ꞌacë‑
sa ribi oquin sinán quin ca atun ñu ꞌaxa.

19 Nun usaquin mitsu cacëxun oquin mitsun nu nuibanun quixun isanuna 
ësaquin mitsu cai quixun sapi camina sinán canin. ꞌAíshbi ca usama ꞌicën. 
ꞌËn nuibacë xucëántu, cana mitsu cain, ami cata mëti ax quicë sabi oíshi ꞌinun 
cana nuna Cristo cuëën cë sabi oquin mitsu ꞌaquinsa tanquinshi ënë ñucama 
mitsu ñuixuan. Asérabi ca usa ꞌicë quixun ca Nucën Papa Diosan ꞌunania. 
20  ꞌËn mitsu is i cuanxun iscëxbi sapi camina ꞌën sinán cë sama ꞌicanti ꞌai 
quixun cana sinanin, ꞌëxribi mitsun sinán cë sama ꞌimainun. Usa ꞌixun cana 
sinanin, mitsux sapi camina nutsi cuamia nani cuëbi ca nanan, bëtsibë bëtsibë 
nishá nancë ꞌianan, bëtsimi manáncë ꞌianan, minainshi ñu ꞌati sinánan bëtsi 
unibë ñuia nancë ꞌianan, rabia ca quin upí oquin sinán cëma uni ꞌain. 21 Mitsu 
isi cuan të cënia sapi ca aín bana cuacë ꞌaísh bimi usai ꞌican cë bëtan Nucën 
Papa Diosan mitsu cupí ꞌë rabín miti ꞌicë quixun cana sinanin. ꞌImainun 
cana sinanin, mitsu raírinën ñu ꞌaisama ꞌai mitsu nan mabi xanu itsibë ꞌianan 
xanusa unibë ꞌianan ñunshi na cë quin ñu ꞌatima ꞌaquin, a ñucama manu quin 
sina na cëma cupí sapi cana bëunan mëscúti ꞌai quixun.

Pablonëan ashiquin ꞌësëanan bërúanxa ꞌinun ca

13  1 Mitsu isi rabëti cuan ꞌaíshbi cana amiri bishi mitsu isi cuan të‑
cënti ꞌain. Camabi ñu ca unin, rabë ́unían ñuia cuapánti ꞌicën. Rabë ́

ꞌimainun achúshi unían ñuiaira ca asérabi ca quixun ꞌunánti ꞌicën. 2  Mitsu isi 

cuanx anu ꞌixun cana mitsu can, ꞌën mitsu istë cëni uxun iscëx́a an ñu ꞌatima 
ꞌacë unicama ꞌimainun raíri uníx ribi sina na tíma usabi ꞌain, cana atu ꞌësë‑
quin cushin cati ꞌain. Usoquin ꞌën mitsu cacë sabi oquin cana ꞌura ꞌixunbi ënë 
quiri canën mitsu catë cënin. 3  Mitsun camina upí oquin ꞌunán tisa tan, carana 
Cris tonën sinán mi cë sabi oquin unicama bana ñuixuni quixun. ꞌËx mitsu isi 
amiri bishi cuanxun, an ñu ꞌaisama ꞌacë unicama cushin cacë bëtan, camina 
ꞌunánti ꞌain, Cristo ax ca asérabi ꞌëbë ꞌicë quixun. Cristo ax ca cushi ñú mama 
ꞌicën. Usa ꞌixun ca mitsu sina na mianan ami cata më tími upí ꞌinun ꞌimi quin, 
aín cushi mitsu ismiti ꞌicën. 4 Cristo ax ca uni itsi ꞌicësai i curú so cënu matáscë 
ꞌiacëxa. Usai ꞌiá ꞌaíshbi ca bërí Nucën Papa Diosan cushin uisa timoi tsotia. 
Usa ꞌain cana nuna nux Cristo ꞌiása ri biti ꞌiquin uisa cara unin ocëxunbi cupi‑
quinma tanshiti cushi masa ꞌixunbi an ꞌimi cëxun Nucën Papa Diosan cushin 
mitsu ꞌaquinin.

5  Mitsúnbi camina sinánti ꞌain, cara mina asérabi Cris tomi cata mëti ax 
cuëën cë sabi oi ꞌi quixun. Upí oquin ca sinan. ¿Cara mina ꞌuna niman. Jesuc‑
risto ax ca asérabi mitsubë ꞌicë quixun? Asérabi Cris to nanma ꞌain ca ax 
mitsu bëma ꞌicën. 6  Cristo ca asérabi nubë ꞌicë quixunmi mitsun ꞌunánti 
cana cuëënin. 7 Mitsun —usama ca —quixun nu sinán cë bë tanbi cana nuna 
ñu ꞌatima ꞌaxmami ꞌicanun quixun Nucën Papa Dios mitsu ñucá xunin. Nun 
cana nuna mitsu upí oquin ꞌunánmia quixuan unin sinánti cupíma, mitsúnmi 
upí ñu ꞌati cupíshi, cana nuna Nucën Papa Dios mitsu ñucá xunin. 8  Cris tonën 
bana quicë sama oquin cana nuna ꞌaiman. Aín bana quicë sabi oquinshi cana‑
nuna ꞌain. 9 Nux cushi masa ꞌixunbi ꞌaquin cëxmi mitsux upí ꞌain cana nuna 
cuëënin. Mitsun ñu ꞌatima ꞌacë cama mëníocë ꞌaish upíshi ꞌinun cana nuna 
ënquinma Nucën Papa Dios mitsu ñucá xunin. 10  Nucën ꞌIbu Jesuc ris tonën, 
mitsu ꞌati mo quinma an iscëx upí ꞌinun ꞌaquinun ꞌë cacë ꞌixun, cana mitsu isi 
cuan të cën xun mashi ënë quirica mitsu buánmin, cuanxun ꞌën iscëxmi ꞌaisama 
ꞌicania cushin bana quin masá nuitu mi quin mitsu catin rabanan.

11 ꞌËn xucëántu, chuá mashi camina ꞌicanti ꞌain. Añu ñucama cara ꞌaisama 
ꞌicë camina mënío quin sinán të cën tima ꞌain, ꞌën mitsu cacë bana cama cuati 
camina bëtsin sinán cë sabi oquin sinani nisha na níma nuiba na nishi ꞌicanti 
ꞌain. Usai ꞌia ca Nucën Papa Dios, an aín unicama nuiba quin bënë tima chuá‑
marua ꞌinun ꞌimicë, ax mitsubë ꞌiti ꞌicën. 12  Jesuc risto cupí mitsun nuitu 
upí ꞌaish camina chuá marua ꞌinux bëtsibë bëtsibë cananti ꞌain. 13  Axa ꞌëbë 
ꞌicë cama Cris tonën ꞌimicë ꞌaish aín sinan upíira upí acaman ribi ca mitsu 
chuá marua ꞌaishmi bërúanx ꞌicanun ꞌë camiaxa.

14 Mitsux ꞌucha cëbi Nucën ꞌIbu Jesuc ris tonën nuiba quin iëḿicë ꞌicëa Nucën 
Papa Diosan ribi nuiba mai nuan aín Bëru Ñunshin Upí axribi mitsubë ꞌicë bëmi 
chuá marua bucu canti cana cuëënin. Ashi, Pablo. 

Galacia menuaxa ax Jesucristomi catamëcë 
unicama Pablonën quirica cuënëoxuan

1  1 ꞌËx cana Pablo ꞌain. Unin ca Jesuc risto ñuiquin uni bana ñuixunun ꞌë 
caísama ꞌicën. Nucën Papa Dios, an a bamacë ꞌicëbi baís qui micë, abëtan 

ca Jesuc ris tonën aín bana ñuixunun ꞌë caísa cëxa. 2  Ënu ꞌicë axa ami cata mëcë 
unica ma bëtan cana Galacia meca manu ꞌicë ëmaca ma nuaxmi Jesuc ris tomi 
cata mëcë ꞌicë, ënë quirica mitsu cuënëo xunin. 3 Nucën Papa Dios bëtan Nucën 
ꞌIbu Jesuc ris tonën mitsu nuiba quin ꞌaquin cëxmi chuá marua ꞌaish bucu canti 
cana cuëënin. 4  Ënë menu ꞌicë ñuishi ꞌatia an sináncë unicaman ꞌacë sa ribi 
oquin ñu ꞌatima ꞌati rabanan nu ië́mi ca ax bama tsianx mabi nun ꞌucha 
cupí bama cëxa, Nucën Papa Dios cuëën cë sabi oi. 5  Nucën Papa Dios ax ca 
unicaman xënibua ꞌaínbi rabicë ꞌiti ꞌicën. Usaquin ca ꞌati ꞌicën.

Jesucristomi catamëtishi ca uni Nucën Papa Diosan iscëx upí ꞌicë quicë bana
6 Cris tonën nuibacë ꞌaíshmi ainan ꞌinúan Nucën Papa Diosan caís quin sinán‑

micë ꞌixun bimi mitsun aín bana ënquin bëtsi bana cuacë bëtan, cana uisa catsi 
cara mina usari ꞌicani quixun sinanin. 7 Anúan uni aín ꞌucha tërëńcë ꞌaish Nucën 
Papa Diosnan ꞌinux iët́i bëtsi bana ca ꞌaíma ꞌicën. Usa ꞌaínbi ca uni raírinën 
mitsu ꞌati ma quin sinán mi quin a bana bëtsi oisa tanquin bëtsi oquin ñuia. 8 Uin 
cara nun nu Cristo ñuiquin mitsu ñuixuncë Nucën Papa Diosnan ꞌinux anun uni 
iët́i bana, abi ñuixun quinma bëtsi bana mitsu ñuixunia, a ca Nucën Papa Diosan 
uisa cara oti ꞌicë usoquin ꞌati ꞌicën. Usoquin ca ꞌë ꞌimainun naínuax ucë ángel‑
ribi, bëtsi bana uni ñuixuncë ꞌicë, ꞌati ꞌicën. 9 ꞌËn cacë sa ribi oquin cana mitsu 
catë cënin, ui unin cara nun ñuixun cë xunmi cuacë a banama bëtsi bana mitsu 
ñuixunia, a ca Nucën Papa Diosan uisa cara oti ꞌicë usoquin ꞌati ꞌicën.

10 ¿Ësaquin mitsu caquin carana unían ꞌëx cana asérabi upí ꞌai quixun ꞌë 
rabiti sinan? Usaquin sinán quinma cana Nucën Papa Diosan ꞌë upí isti sinan. 
¿Carana unica mabë upí ꞌiti sinan? Cana usaquin sina niman. Nucën Papa 
Diosma unishi cuëën miti sinani cana Cris tonën unima ꞌitsían.

Uisax cara Pablo an Jesucristonën bana uni 
ñuixuncë uni ꞌiacëxa quicë bana

11 ꞌËn xucëántu, mitsúnmi ꞌunánun cana ësaquin mitsu cain, Jesuc risto 
ñui quicë bana ꞌën mitsu ñuixuncë ax ca unínbia sináncë banama ꞌicën. 12  A 

bana cana unin ñuia cuacëma ꞌain. Uinu ꞌicë unínbi ca a bana ꞌë ꞌunán mi‑
cëma ꞌicën. Jesuc ris to nënshi ca a bana ꞌë ꞌunán miaxa. 13  ꞌËn judíos unicama 
cuëën cësa oquin ñu ꞌaia unin ñuia camina cuacën. ꞌËn cana axa Jesuc ris tomi 
cata mëcë unicama ꞌaisa maira oquin bëtsi bëtsi ocën, Jesuc ris tomi sinánti 
bana ënun quixun. 14  Usoquin ꞌanan cana judíos unin sinán cësa oquinshi 
sináncën. ꞌËn aintsi ꞌëbë sënëńburibi an ꞌacë sa maira oquin cana uni apán‑
caman ꞌë ꞌunán mi cësa oquinshi ꞌën chai tinën ñuia sabi oquin ꞌaisa tancën, ꞌëx 
asérabi judío uniira ꞌixun. 15 Usai ꞌiabi ca Nucën Papa Diosan, ꞌën titan pucu 
mëucüabi ꞌë aín bana ñuixunun caísa ꞌixun nuiba quin asérabi ainan ꞌinun ꞌë 
sinán mi quin, 16  aín Bëchi cëmi cata mëti ꞌunán mianan, atúx ribia ami cata‑
mënun judíosma unica ma ribi bana ñuixunun ꞌë ꞌimia cëxa. Usaquin ꞌanúan 
ꞌimi cëxun cana uibi uisai carana ꞌiti ꞌai quixun ñucáma ꞌain. 17 ꞌËn a ꞌunán‑
cëma pain ꞌaían a pain aín bana ñuixunun Cris tonën caísa uni camabi ñucati 
cana Jeru sa lénu cuánma ꞌain. Anu cuaníma cana Arabia cacë menushi cuan‑
tancëx Damás conu cuan të cëancën.

18  Rabë ́ ꞌimainun achúshi bari inúcëbë pain cana Jeru sa lénu Pedro isi 
cuancën. Cuanx cana anu abë rabë ́semana ꞌimainun achúshi nëtë ꞌiacën. 
19 Aribia Nucën ꞌIbu Jesusan aín bana ñuixunun caísa uni raíri isquin mabi 
cana Jacobo, Nucën ꞌIbu Jesusan xucën, ashi isacën. 20  ꞌËn a cuënëo quin 
mitsu cacë bana ënëx ca cëmëma ꞌicë quixun ca Nucën Papa Diosan ꞌunania.

21 Jeru sa lénu ꞌitancëx cana Siria me ꞌimainun Cilicia menu cuancën. 22  Usa 
ꞌain ca Judea menu ꞌicë ëmaca manu ꞌicë axa Jesuc ris tomi cata mëcë unicaman 
ꞌë ꞌunánma ꞌicën. 23  ꞌUnán quin mabi ca ësaquian ꞌë ñuicania cuacëxa: An 
nu bëtsi bëtsi o uni, an ca bërí Jesuc ris tomi cata mënun quixun unicama 
bana ñuixunia, ami cata mëtia ënun quixun unicama bëtsi bëtsi o ꞌixunbi. 
24 Usaquian ꞌë ñuia cuaquin ca Nucën Papa Dios rabia cëxa.

Jesucristonën aín bana ñuixunun caíscë raírinëan cuëënquin Pablo bia

2  1 Usa ꞌain cana catorce baritia ꞌicëbë Tito buani, Berna bébë Jeru sa lénu 
cuan të cëancën. 2  Nucën Papa Diosan ꞌë sinán mi cë sabi oi Jeru sa lénu 

cuanx bëbax cana anu ꞌicë axa Jesuc ris tomi cata mëcë unin cushi ca ma bëshi 
banacën. Bana quin cana ꞌën judíosma unicama Jesuc risto ñuiquin ñuixuncë 
bana cama ñuixuancën, usaquin cana unicama ca quixun caquin. ꞌËn usaquin 
bana ñuixunti cara atun sináncëx asábi ꞌicë quixun ꞌuná nuxun cana ꞌën 
judíosma uni ñuixuncë bana cama chiqui na quin cacën, ꞌën uni ñuixuncë bana 
axa ꞌëx cëmëi bana cësa ꞌaish ñancáishi ꞌitin rabanan. 3  ꞌËn usoquin judíosma 
uni bana ñuixuncë chiqui na xun cëxun ca —asábi ca —quixun sinán quin —
griego uni ꞌicë camina Tito judíos unicama ꞌicë sa ri bitia ꞌinun ꞌunán tio ra ca miti 
ꞌai —quixun ꞌë cáma ꞌicën. 4 Usa ꞌaínbi ca a cushi unicaman ꞌë uisa quin cacë‑
bë mabi, nuxnu anu timëánbi ax isa Jesuc ris tomi cata mëcë ꞌicë quibi cëmëcë 
unicama, axribi anu atsían cëxa. A unicamax ca, judíosma unicama ca Jesuc‑
ris tomi cata mëcë ꞌaish judíos unicama ꞌicësai ꞌinun ꞌunán tio ra cacë ꞌiti ꞌicë 
quixun nu sinán misa tani, uisa cupí cara nuna judíosma unicama ꞌunán tiocë 
ꞌinun ꞌimi cëma ꞌai quixun isi uacëxa. A unicaman, judíosma uniribi ca ꞌunán‑
tiocë ꞌiti ꞌicë quixun caquin nu sinán misa tancë bë tanbi ca axa Jesuc ris tomi 
cata mëcë unin cushi caman Tito, ꞌunán tio ra ca mi cëma ꞌicëbi nu uisa quinbi 
cáma ꞌicën. 5  A unicaman judíosma unicamax ca judíos unicama ꞌicësa ꞌiti 

ꞌicë quixun nu sinán misa tancë xunbi cana nuna, mitsúnmi Jesuc ris tomi cata‑
më tishi ca uni ië́ti ꞌicë quixun asérabi ꞌunánti cupí, atun nu cacësa oquin 
sinánma ꞌain.

6  —Axa ami sináncë unicaman cushi ꞌinun Jesuc ris tonën ꞌimicë ca atux 
ꞌicë —quixun unin cacë ꞌixunbi ca a unicaman bëtsi ñu ꞌanun ꞌë cáma ꞌicën. 
A unicamax nun cushi ꞌaínbi cana ꞌën ꞌunanin, Nucën Papa Diosan ca aín 
nuitu ꞌunán quin, camabi uni asérabi uisa uni cara quixun ꞌunania. 7 Bëtsi 
ñu ꞌanun ꞌë caquin mabi ca a cushi unicaman, judíos unicama bana ñuixu‑
nuan Pedro ꞌami cë sa ribi oquin ca Nucën Papa Diosan judíosma unicama 
bana ñuixunun ꞌë ꞌamiaxa, quixun ꞌunán cëxa. 8  An judíos unicama Jesuc risto 
ñuiquin bana ñuixunun Pedro ꞌimia ꞌixun ca ꞌëribi judíosma unicama bana 
ñuixunun ꞌimia cëxa.

9 Nucën Papa Diosan usaquin ꞌë ꞌimicë ꞌicë ꞌunán quin ca Jacobo, Pedro, Juan, 
acaman atux Jesuc ris tomi cata mëcë unicaman cushi ꞌixun Berna bé cëñun ꞌë 
aín mëcën ꞌinán quin, —asé rabi camina nu ꞌacë sa ribi oquin Cristo ñuiquin aín 
bana ñuixunun Nucën Papa Diosan caíscë ꞌai —quixun canan —nun nu judíos 
unicama bana ñuixun mainun camina mitsun judíosma unicama bana ñuixuni 
cuanti ꞌai —quixun nu cacëxa. 10 Canan ca ësoquinshi nu cacëxa, —camina 
ñuñuma uni ꞌaquinti ꞌai —quixun. Usoquin ꞌati cana sináncën.

Antioquíanuxuan Pablonën Pedro ñu ca
11 Usa ꞌain cana ꞌëx Antio quía ëmanu ꞌixun Pedro Jeru sa lé nuaxa ucë upí 

oquian asérabi Jesusan bana ꞌaia mo quin ñu cacën. 12  Jaco bo nëan xucëx́a 
uni raíri ucëma pain ꞌain ca Pedronën judíosma unica ma bëtan piacëxa. 
Usaquin ꞌaxunbi ca Jaco bo nëan xucë unicama ucëbëtan atubëtan piquinma, 
judíosma unicama ëancëxa, axa Jeru sa lé nuax ucë unicaman a ñu cati 
rabanan. 13  Pedro nëan usaquin ꞌaia isquin ca axa Jesuc ris tomi cata mëcë 
judíos unicama raíri nën ribi, judíosma unicama axribi Jesuc ris tomi sináncë 
ꞌicëbi, atubëtan piquinbi ëancëxa. A unica maxa usai ꞌia isi ca Berna bé nëx ribi 
usari biti ꞌiacëxa. 14 Acamaxa —judíos uni cupíma Jesuc ris tomi cata më tíshi ca 
uni iët́i ꞌicë —quixun ꞌuna nibi usai ꞌia isquin cana axa Jesuc ris tomi cata mëcë 
unicama timëćënuxun Pedro ësaquin cacën: ¿Mix judío uni ꞌaíshbi judíoma 
uni ꞌicësai ꞌiquinbi cara mina uisa cupí judíosma unia judíos unicama ꞌicësai 
ꞌinun quixun cain?

Judíos unicamaxa judíosma unicama ꞌicësaribiti 
Nucën Papa Diosnan ꞌiti bana

15 ꞌË ꞌimainun ꞌëbë ꞌicë unicamax cana nuna judío unin rëbúnqui ꞌaish judío 
uni ꞌain. Nux cana nuna an Nucën Papa Diosan bana ꞌunán cëma judíosma 
unica ma sa ri bima ꞌain. 16  Usa ꞌixunbi cana nuna ꞌunanin, Moisésnën usai ca 
judíos unicama ꞌiti ꞌicë quixun cuënëo bana quiá sabi oquian ñu ꞌacë cupíma 
Jesuc ris tomi cata mëcë cupíshi ca uni Nucën Papa Diosan aín ꞌucha cama 
tërëńquin ainan isia. Usaquin ꞌunani cana nuna nuxribi Nucën Papa Diosan 
iscëx upí ꞌinux Jesuc ris tomi cata mëacën. Usai ca unicama ꞌiti ꞌicë quicë bana 
ꞌacë cupíma ca Nucën Papa Diosan uni ainan ꞌicë upí isia.

17 Nun ꞌucha sinán quin cana nuna nun ꞌucha tërëńquin nu iëḿinun Cristo 
cain. ¿Usaquin caquin cara nuna Cris tonën ca nu ꞌuchañu ꞌimia quixun cain? 

Usama ca. 18  —Nun ꞌacë upí ñu a cupíma Jesuc ris tomi cata mëcë cupíshi 
cana nuna Nucën Papa Diosan iscëx abë upí ꞌai —quixun ꞌunáncë ꞌixunbi, 
amiri bishi —ꞌën upí ñu ꞌacë cupí cana Nucën Papa Diosan iscëx upí ꞌai —
quixun sináncë ꞌaish cana Nucën Papa Diosan iscëx ꞌucha ñu mama ꞌain. 
19 Moisés nëan usai ca judíos unicama ꞌiti ꞌicë quixun cuënëo bana quicë sabi 
oquin sënëónquin ꞌacëma ꞌaish cana iët́imoi bamati ꞌiacën. Usai ꞌicëbi ca 
Jesuc ris tomi cata mëcë cupíshi Nucën Papa Diosan ax cuëën cë sabi oi ꞌinun, 
ꞌën ꞌucha cama tërëńquin ꞌë ainan ꞌinun iëḿiacëxa. 20 ꞌUcha të cë nu xunma ashi‑
quin ꞌën ꞌucha cama ëni cana Cris tobë bama cësa ꞌain. Usa ꞌaish cana ꞌëshima, 
Cristo ax ꞌëbë ꞌain, aín cushínbi ax cuëën cësa oíshi ꞌin. Nucën Papa Diosan 
Bëchicë, axa ꞌë nuibati bama tsianx mabi ꞌën ꞌucha cupí bama, ami cata mëti 
cana ax ꞌëbë ꞌain, ax cuëën cë sabi oi ꞌin. 21 Moisés nëan usai ca judíos unicama 
ꞌiti ꞌicë quixun cuënëo bana quicë sabi oquin ꞌacë cupí ca Nucën Papa Diosan 
uni ainan ꞌicë upí isia quixun sináncë ꞌaish cana Cristo bama ax ca ñancáishi 
ꞌicë quicësa ꞌitsían. Usa ꞌaínbi cana, Nucën Papa Diosan ca aín Bëchicë 
ñancábi bamanun xuacëxa quixun sina nima, asérabi ami cata mëtin.

Moisésnën cuënëo bana quicësabi oi ꞌicë cupíma 
Jesucristomi catamëcë cupíshia uni upí ꞌiti bana

3  1 Gálatas unicama, mitsux camina sinán ñu masa ꞌain. Unin ꞌucha cupía 
ax i curú so cënu bama Jesuc risto ñuiquin cana nuna mitsu upí oquin 

bana ñuixuancën. Ñuixun cëbi ca uni raírinën bëtsi bana ñuixun quin, Jesuc‑
risto ñui quicë bana cuaxunma ꞌanun quixun mitsu paránxa. 2-3  Camina ꞌë 
cati ꞌain, ¿Moisés nëan usai ca judíos unicama ꞌiti ꞌicë quixun cuënëo banami 
cuacë cupí cara Nucën Papa Diosan aín Bëru Ñunshin Upí mitsubëa ꞌinun 
mitsu ꞌináncëx? Usama ca. Jesuc risto ñui quicë bana cuatími ami cata më cë‑
xuinshi ca aín Bëru Ñunshin Upí mibëa ꞌinun mitsu ꞌinán cëxa. ¿Usa ꞌixunbi 
cara mina mitsun Nucën Papa Diosan Bëru Ñunshin Upitan mitsu upí ꞌimiti 
sinán tan cë xunbi —ꞌën ñu upí ꞌacë cupíshi ca Nucën Papa Diosan ꞌë upí 
isia —quixun sinanin? Usaquin sinani camina sinán ñuma unica masa ꞌain. 
4  ¿Ñancábi cara mina cëmëishi tëmë raibi Jesuc ris tomi sináncën? Mitsúxmi 
usai ꞌicë ax ñancá bimi usai ꞌicëma ꞌitibi ca ꞌia. 5  Nucën Papa Diosan ca aín 
Bëru Ñunshin Upí ꞌinánan uni itsían ꞌacëma ñu mitsu ꞌamia. ¿Uisa cupí cara 
mitsu usoquin ꞌamia? An ca usaquin ꞌaia, mitsúnmi Moisés nëan usai judíos 
unicama ꞌiti cuënëo bana cuacë cupíma mitsúxmi Jesuc risto ñui quicë bana 
cuati, ax ca asérabi ꞌëbë ꞌicë quixun sinani, ami cata mëcë cupí.

6  Abra hamnën ca sinán cëxa, Nucën Papa Diosan ca ax quicë sabi oquin 
ꞌati ꞌicë quixun. Usaquin sináncë cupí ca Nucën Papa Diosan Abraham aín 
nuitu upí ꞌicë isacëxa. 7 Usa ꞌain camina mitsun ꞌunánti ꞌain, an ax quicë‑
sabi oquin ca Nucën Papa Diosan ꞌaia quixun sinani ami cata mëcë unicamax 
ca axa ꞌiása ri biti Nucën Papa Diosmi cata mëcë ꞌaish Abra hamnën rëbúnqui 
ꞌia. 8  —Judíos unica mai shima camabi uni cana axa Jesuc ris tomi cata mëtia 
nuiba quin aín nuitu upí isti ꞌai —quixun ꞌunán quin ca Nucën Papa Diosan 
an Abraham ësaquin cacë bana aín uni cuënëo mia cëxa: “Mi cupí ca camabi 
menu ꞌicë unicama ꞌën ꞌimicëx aín nuitu upí ꞌaish chuá marua tani cuëënti 
ꞌicën”. 9 Usa ꞌain ca ui unicamax cara Abraham ꞌiása ri biti —Nucën Papa 
Diosan ca aín quicë sabi oquin ꞌaia —quixun sinani ami cata mëtia ax ca 

Abraham ꞌiása ri biti Nucën Papa Diosan ꞌimicëx aín nuitu upí ꞌaish chuá marua 
tani cuëënti ꞌicën.

10  Usa ꞌaínbi ca ësai ribi a bana usai ca judíos unicama ꞌiti ꞌicë quixun 
cuënëo ax quia: “Ui unicaman cara camabi cuënëo bana quicë sabi oquinra 
ꞌacëma a ca Nucën Papa Diosan uisa cara oti ꞌicë usoquin ꞌati ꞌicën”. A bana 
asérabi ꞌain cana nuna ꞌunanin, a bana quicë sabi oquin ꞌacë ꞌaish cana Nucën 
Papa Diosan iscëx ꞌucha ñuma ꞌai quixun sináncë unix ca a bana cama quicë‑
sabi oquinra ꞌacëma ꞌicë Nucën Papa Diosan uisa cara oti ꞌicë usoquin ꞌacë 
ꞌiti ꞌicën. 11 Nucën Papa Diosan bana cuënëo ca ësari biti quia: “Ui unicama 
cara Nucën Papa Diosan upí isia, ax ca asérabi ami cata mëti tsóti ꞌicën”. 
Usaquin cuënëo bana ꞌunán quin cana nuna ꞌunanin, Moisés nëan usai ca judíos 
unicama ꞌiti ꞌicë quixun cuënëo bana ꞌacë cupíma ca Nucën Papa Diosan uni 
ainan ꞌicë upí isia, quixun. 12  Moisésnën cuënëo banax ca quia: “Nucën Papa 
Diosbë upí ꞌinux Moisésnën cuënëo bana quicë sabi oi ꞌiti sináncë unin ca 
asérabi a bana cama quicë sabi oquin ꞌati ꞌicën”. Usai quibi ca, ami cata më tishi 
ca uni Nucën Papa Diosbë upí ꞌicë quima.

13  A bana, usai ca judíos unicama ꞌiti ꞌicë quixun Moisésnën cuënëo, a 
bana ca maxa quicë sabi oquiinra ꞌacëma ꞌicë, nu uisa cara oti ꞌicë usoquin ꞌati 
ꞌixunbi ca Nucën Papa Diosan nu ꞌaquinma, Cristo, nun ꞌucha cupí tëmë ramia 
cupí, nu ami cata mëtia uiso tima ꞌicën. Camabi unin ꞌucha cupí ca ꞌucha ñuira 
uni ꞌicë sari Cristo i curú so cënu bama cëxa, Nucën Papa Diosan bana cuënëo 
ësai quicë sabi oi: “Ui unix cara i curú so cënu matáscë ꞌicë ax ca asérabi ꞌucha‑
ñuira ꞌaish Nucën Papa Diosan uisaira cara oti ꞌicë usoquin ꞌacë ꞌiti ꞌicën”. 
14 Nucën Papa Diosan Abraham cásabi oía judíosma unica max ribi Nucën Papa 
Diosnan ꞌinun ca Cristo Jesús ꞌucha ñuira uni ꞌicë sari bama cëxa. Ax usai bama 
cupí ca axa ami cata mëcë unicama Nucën Papa Diosan aín Bëru Ñunshin Upí 
ꞌinania, ax quiá sabi oquin.

Moisésnën cuënëo bana ꞌimainun Nucën Papa Diosmi catamëti quicë bana
15 ꞌËn xucëántu, ësa ca ënë bana ꞌicën. Achúshi unían, usa ca ënë ñu ꞌiti ꞌicë 

quixun quiri canu cuënëocë ꞌicë ca uinu ꞌicë unínbi a bana tërëćaquin bëtsi 
otëcën tima ꞌicën. 16  Usaribi ca Nucën Papa Diosan Abraham cá bana ꞌicën. 
An ca Abraham aín rëbúnqui achúshi ñuiquin, a cupí ca camabi menu ꞌicë 
unicama an iscëx upí ꞌaish cuëënti ꞌicë quixun cacëxa. Usaquian Nucën Papa 
Diosan Abraham cá bana ax ca “aín rëbún qui cama” ñui quima, “aín rëbúnqui 
achúshi” ñui quia. Usa ꞌain ca aín rëbúnqui achúshi a ñuia quiá ax Cristo 
ꞌicën. 17 Ësa ca a bana ꞌicën. Nucën Papa Diosan ca aín rëbúnqui achúshi 
ñuiquin, a cupí ca camabi menu ꞌicë unicama an iscëx upí ꞌaish cuëënti ꞌicë 
quixun caquin Abra ham bëtan ashi quin mënío cëxa. Usaquian mënío ꞌixun ca 
cuat ro cientos treinta baritia inúcë bëtan Nucën Papa Diosan usai ca judíos 
unicama ꞌiti ꞌicë quicë bana Moisés cuënëo mia cëxa. Usaquin cuënëo mi‑
quinbi ca an Abra ham bëtan mënío bana ñancái shia ꞌinun Nucën Papa Diosan 
tërëćama ꞌicën. 18  Moisés nëan usai ca judíos unicama ꞌiti ꞌicë quixun cuënëo 
bana quicë sabi oquin ꞌacë cupía uni Nucën Papa Diosan iscëx upí ꞌain ca an 
Abra ham bëtan mënío bana ñancáishi ꞌitsíanxa. Usa ꞌaínbi ca usama ꞌicën. A 
ñuiquian an Abra ham bëtan mënío achúshi uni a cupíshi ca uni ami cata mëtia 
Nucën Papa Diosan upí isia.

19 ¿An Abraham cá bana xënibua ꞌaínbi asérabi ꞌain cara uisa cas quin Nucën 
Papa Diosan usai judíos unicama ꞌiti bana cuënëonun Moisés cacëx? Uisa ñu 
ꞌati cara ꞌaisama ꞌicë quixuan unin ꞌunánti cupí ca a bana judíos unicama 
ꞌinán cëxa. Abra hamnën rëbúnqui, Cristo, axa utia Abraham ñuixuan, a 
utámai nuan a bana quicë sabi oquin pain ꞌanun ca Nucën Papa Diosan a 
bana Moisés cuënëo mia cëxa. Nucën Papa Diosan cacë xuan ángel caman a 
cacë bana ca Moisésnën cuënëo bana ꞌiacëxa. 20 An cacë bana ñuiquin judíos 
unicama canun Moisés ꞌimi nuxbi ca Nucën Papa Dios achúshi, ax Abra ham‑
bëbi bana cëxa, uni itsi camima.

Uisa cupí cara Nucën Papa Diosan usaía uni ꞌiti 
bana Moisés ꞌináncëxa quicë bana

21 ¿ꞌËx ësai qui carana Nucën Papa Diosan Abraham cá banaxa bëtsi 
ꞌimainun ca an Moisés cá banáx ribi bëtsi ꞌicë quin? Usama ca. Moisésnën 
cuënëo bana quicë sabi oquin ꞌacë cupía uni aín nuitu upí ꞌaish Nucën 
Papa Diosnan ꞌain, ca a bana ꞌacë cupíshi uni Nucën Papa Diosan iscëx upí 
ꞌitsíanxa. 22  Usa ꞌaínbi ca Nucën Papa Diosan bana cuënëo —camabi unin ca 
ñu ꞌatima ꞌaia —quia. A banaxa asérabi ꞌain ca axa Jesuc risto cupí ami cata‑
mëcë unica ma xëshi Nucën Papa Diosan iscëx upí ꞌiti ꞌicën, an aín rëbúnqui 
achúshi ñuiquin Abraham cásabi oi.

23  Ami cata më tinu ië́ti Jesuc ristoa utámainun ca judíos unicaman 
Moisésnën cuënëo bana quicë sabi oquin ꞌati ꞌiacëxa. 24  Usa ꞌain cana nuna 
an bërúancë xanun bana tuacën tancë sa ribi oquin, Moisésnën cuënëo bana 
tanquin, a bana quicë sabi oquinshi ꞌaquin, uisa ñu ꞌati cara asábi ꞌicë, uisa ñu 
ꞌati cara ꞌaisama ꞌicë quixun ꞌunáncën, aminu cata më nuan Cristo utámainun. 
Usai ꞌia ꞌaíshbi cana nuna Cristo uá ꞌain, ami cata mëtia nun ꞌucha tërëńcë 
ꞌaish Nucën Papa Diosan iscëx upí ꞌain. 25 Nux ami cata më nuan Cristo uá ꞌain 
cana nuna ami cata më quin an bërúancë xanun bana tuacën tancë sa ribi oquin 
Moisésnën cuënëo bana tancë cupíma, Jesuc ris tomi cata mëcë cupíshi Nucën 
Papa Diosan iscëx upí ꞌain.

26  Usa ꞌain camina mitsux Cristo Jesúsmi cata mëti abë ꞌaish Nucën Papa 
Diosan bëchicë ꞌain. 27 Ami cata mëtia ainan ꞌicë nashi micë ꞌaish camina 
unían aín chupa xëni ꞌaisama pëquin chupa ió pañucë usaribi ꞌaish mibëa 
Cristo ꞌain min nuitu upíira ꞌain. 28  Judíos unicama ꞌimainun axa griego 
banan banacë judíosma unicama, an uni ñu mëëxuncë unicama ꞌimainun 
an uni ñu mëëxun cëma unicama, bëbu ꞌimainun xanu, acamáxbi camina 
Jesuc ris tonan ꞌaish Nucën Papa Diosan iscëx bëtsi sa ribi ꞌaish achú shisa ꞌain. 
Jesuc ris tonan ꞌixun camina cama xunbi bëtsin sinán cë sa ribi oquin sinanin. 
29 Mitsux Cris tonan ꞌaish camina axa ꞌiása ri biti Nucën Papa Diosmi cata mëcë 
ꞌaish Abra hamnën rëbúnqui ꞌain. Usa ꞌaish camina Nucën Papa Diosan aín 
rëbúnqui ñuiquin Abraham cásabi oi aín uni ꞌain.

4  1 Ësaquin cana mitsu cain, aín papa bama cë bëtan ca aín ñucama ainan 
ꞌicëbi cani cëma pain ꞌixun aín bëchi cënën bitsima. Cani tan cëxun cuni 

ca biti ꞌicën. Usa ꞌaish ca a tuá aín papan ñucama axa ainan ꞌaínbi a ñucama 
bicëma pan ꞌaish, an aín papa ñu mëëxuncë unisa ribi ꞌicën. 2  Aín papan anúan 
aín ñu biti mënío nëtë sënëńtamainun ca aín papan caíscë unin aín bëchicë 
bërúanan aín chupa acama aín papan curí quinën bixunti ꞌicën. 3 A tuása ribi 

ca Jesuc risto ucëma pan ꞌain judíos unicama ꞌiacëxa. Usa ꞌixun ca Moisésnën 
cuënëo bana quicë sabi oquin ꞌanan aín nuitu upí ꞌinúan unin sináncë ñuishi 
ꞌati sinán cëxa. 4 Usa ꞌaínbi ca aín uti nëtë sënëńcëbëtan Nucën Papa Diosan 
aín Bëchicë ënë nëtënu xuacëxa. Achúshi xanúxa bacëńcëx cani tancëx ca 
judíos unicama ꞌicë sa ri biti Moisésnën cuënëo bana, usaía judíos unicama ꞌiti, 
a ꞌunáncë ꞌiacëxa. 5  Ax ca judíos uni ꞌaíshnu nux Moisésnën cuënëo bana 
cuacë ꞌicë, an ꞌimi cë xëshi nun ꞌucha cama tërëńcë ꞌaish Nucën Papa Diosan 
bëchicë ꞌinun nu ꞌiminux uacëxa.

6 Mitsux camina asérabi aín bëchicë ꞌai quixunmi ꞌunánun ca Nucën Papa 
Diosan aín Bëchi cënën Bëru Ñunshin Upí mitsubëa ꞌinun xuacëxa. Usa ꞌain 
camina aín bëchicë ꞌixun —ꞌën Papa Dios camina mix ꞌai —quixun Nucën 
Papa Dios cain. 7 Usa ꞌaish camina an uni ñu mëëxuncë uni ꞌicësai ꞌima xubu 
ꞌibu unin bëchicë ꞌicësai asérabi Nucën Papa Diosan bëchicë ꞌain. Mixmi 
aín bëchicë ꞌicë ca Cristo ax quiá sabi oquin mitsun ꞌucha cama tërëńquin an 
iscëxmi upí ꞌinun ꞌimianan aín Bëru Ñunshin Upí mitsubë ꞌinun ꞌinania.

Axa Jesucristomi catamëti unicamamia Pablo sinan
8  Bëráma camina —Nucën Papa Dios ca asérabi Dios ꞌicë —quixun ꞌunán‑

cëma ꞌixun Diosma ñucama rabi quin bëtsi bëtsi ñu ꞌacën. 9 Usaquin bëtsi 
ñu rabiá ꞌixunbi camina an sinán mi cëxun —Nucën Papa Dios ax ca asérabi 
Dios ꞌicë —quixun ꞌunanin. ¿An mitsu ainan ꞌimi cë xunbi cara mina uisa cupí 
mitsúnmi bëráma rabia ñucama rabi të cënti sinan? 10  Nucën Papa Diosan 
mitsu upí isnun quiax camina bërá mami quiá sa ri biti nëtë ñui —ënë nëtëx 
ca bëtsi nëtë sama ꞌicë —quianan ꞌuxë ñui —ënë úxëx ca bëtsi ꞌuxë sama ꞌicë 
—quianan bari ñui ënë barix ca bëtsi bari sama ꞌicë —quin. 11 Usaquin sina‑
nimi ꞌën mitsu ꞌunán micë bana cama manu cësa ꞌain cana —sapi cana ñancábi 
mitsu ꞌunánmia —quixun sinanin.

12  ꞌËn xucë́antu, mitsux judíos unima ꞌixun camina Moisés nëan cuënëo 
bana ꞌunán cëma ꞌixun a bana quicë sabi oquin ꞌama ꞌain. ꞌËnribi cana —a 
bana quicë sabi oquin ꞌacë cupí cana Nucën Papa Diosan iscëx upí ꞌai —quixun 
bërí sina niman. Usa ꞌain camina mitsúx ribi ꞌëx ꞌicë sa ri biti Nucën Papa Diosan 
iscëx upí ꞌinux asérabi Jesuc ris to mishi cata mëti ꞌain. ꞌËx mitsubë ꞌain camina 
ꞌëmi ꞌicëma ꞌain. 13 Camina ꞌunanin, ꞌën nami ꞌaisama ꞌixun cana bëtsi menu 
cuanti sinán quinbi anuxuinshi Jesuc risto ñuiquin mitsu bana ñuixun ta ba quin 
ñuixuancën. 14 ꞌËx ꞌñucë ꞌaish upíma ꞌicë isquinbi camina ꞌë timáma ꞌain. Usa 
ꞌixun camina Nucën Papa Diosan xucë ángel bicësa oquin upí oquin bianan 
Jesuc risto ꞌacësa oquin ꞌë biacën. 15 ꞌË isi camina cuëë ancën. ¿Usai ꞌiá ꞌaíshbi 
cara mina bërí uisa catsi usama ꞌain? Usama ꞌaínbi cana ꞌunanin, usoti ꞌicë 
cuni camina mitsun bëru ëchíxun ꞌë ꞌinan ꞌitsían. 16 ¿ꞌËn mitsu asérabi cacë 
bana sinán quin cara mina ꞌëx cana mitsumi nishi quixun sinanin? Usama ca.

17 An mitsu bana itsi ꞌunán micë unicamax ca cëmë quin parani mitsubë 
upiti banaia. Usai ꞌiquinbi ca asérabi mitsu ꞌaquinti sina níma. Mitsúnmi ꞌë 
sinán quinma atuishi sinán quin aín banaishi cuati ca cuëënia. 18  Usa ꞌaínbi 
cana mitsu cain, parán quinma unin upí oquin ñu ꞌaquin cëxmi mitsux abë 
nuiba nanti ca asábi ꞌicën. Usaribi oquinmi mitsubë ꞌicë ꞌacë sa ribi oquin 
mitsubë ꞌicë mabi ꞌë sinánti ca asábi ꞌiti ꞌicën. 19 Mitsux camina ꞌën bëchi cësa 
ꞌain. Usa ꞌain cana mitsúnmi Cristo ꞌunán cëma pain ꞌain ꞌiása ri biti mitsúxmi 

asérabi ami upiti cata mënun quixun sinani, masá nuituti bënëtin, bacëńuxun 
paë tania xanu bënëćësaribi oi. 20 ꞌËx anu mitsubë ꞌiti cana cuëënin. ꞌËx anu 
ꞌixun cuni cana mitsubë bana quin, upí oquin mitsun sinan ꞌunán quin, mitsu 
upí oquin ꞌësë tsian. Mitsu bëma ꞌixun cana uisai cara mina ꞌicani quixun ꞌuna‑
niman. Usa ꞌain cana uisa quin carana mitsu cati ꞌai quixun ꞌuna niman.

Agarcëñun Sara ñuicë bana
21 Mitsux Moisésnën cuënëo bana quicë sabi oquin ꞌati cuëëncë ꞌixun camina 

ꞌën ñucá cëxun ꞌë cati ꞌain, ¿cara mina uisai cara a bana quia quixun upí oquin 
ꞌunán cëma ꞌain? 22  A banax ca quia, Abraham ca rabë ́bëbu bëchi cëñu ꞌiacëxa. 
Bëtsin titax ca Abra hamnën xanúan ñu mëëmicë, Agar cacë xanu, ꞌiacëxa. 
Bëtsix ca Abra hamnën xanun tuábi ꞌiacëxa. 23  An Abra hamnën xanu ñu 
mëëxuncë xanun tuacëx ca camabi tuása ribi ꞌaish unin bëchi cëishi ꞌiacëxa. 
Usa ꞌaínbi ca bëtsix Abra hamnën xanu, Sara, ax tuacëma ꞌaíshbi Nucën Papa 
Diosan Abraham cásabi oi tutancëx bacëáncëxa. 24  Ënëx ca ësa ꞌicën. Ënë 
xanu rabë ́ ꞌimainun tuá rabë ́ñui quicë bana isquin cana nuna bëtsi bana 
rabëŕibi sinánti ꞌain, ësai quicë: A bana achú shinëx ca Cristo ñui quicë ꞌicën. 
A bana ca asérabi ꞌicë quixun sinani Cris tomi cata mëcë unicamax ca Saran 
rëbún quisa ꞌicën. Bëtsix ca Nucën Papa Diosan Moisés cuënëomia bana a ñui 
quicë ꞌicën. Aín bashi Sinaí, anuax ꞌitsa nëtë abë bana quin ca Nucën Papa 
Diosan usai ca ꞌën uni ꞌiti ꞌicë quixun Moisés cacëxa. A bana quicë sabi oquin 
aín unicaman ꞌanun ꞌinan ꞌaínbi ca ꞌitsa unin, a ꞌacë cupíshi cana Nucën 
Papa Diosan uni ꞌai quixun sinania. Usaquin sináncë unicama ax ca Agarnën 
rëbún quisa ꞌicën. 25 Aín bashi Sinaí ax ca Arabia menu ꞌicën. Aín bashi Sinaí‑
nu xuan abë bana quin Nucën Papa Diosan Moisés, usai ca aín unicama ꞌiti 
ꞌicë quixun cá bana ꞌacë cupí cana Nucën Papa Diosan uni ꞌai quixun sináncë 
unicamax ca Jeru sa lénu ꞌicë unica masa ꞌicën. Usaquin sináncë unicamax ca 
Agarnën tuá ꞌiása ribi ꞌicën. Usa ꞌaish ca ësa ꞌicën. Nucën Papa Diosan, min 
xanun ca mi tuaxu nuxun ꞌaia cá bana sinán quinma ca Abra hamnën bëchi‑
cëñu ꞌiti cuëën quinshi Agar cacë xanumi bëchia cëxa. Usa ꞌaish ca a tuá a 
Nucën Papa Diosan Abraham ñuixuan, ama ꞌiacëxa. 26  ꞌItsa uníxa Agarnën 
tuá ꞌiása ribi ꞌaínbi cana nuna usama ꞌain. Nux cana nuna Nucën Papa Diosan 
nëtënu ꞌicë Jeru salén anu abë ꞌiti uni ꞌain. 27 Abra hamnën xanu ñui ca cuënëo 
bana ësai quia:

An tuacë xanun rëbúnquinëxa ꞌicësamaira oi ca —ꞌën cana tuaima —
quixuan an sináncë xanu aín rëbúnqui ꞌaisamaira ꞌiti ꞌicën. Usa ꞌain 
camina mix tuatima ꞌaish tuáñuma xanu ꞌaíshbi —tuáñu cana ꞌiti 
ꞌai —quixun ꞌunani cuëënti ꞌain; tuacën paë tancëma xanu ꞌaíshbi 
camina tuá ꞌimainun rëbúnquiñu ꞌicë cupí chuámarua tani cuëënti 
ꞌain.

28  ꞌËn xucëántu, Nucën Papa Diosan Abraham cacë sabi oquin ca Isaac 
aín titan tuacëxa. Usari biti cana nuna nux Nucën Papa Diosan mënío sabi oi 
Cristo cupí ainan ꞌain. 29 Bëráma ca Agarnën tuá, axa camabi tuá ꞌicë sa ribi 
unin bëchi cëshi ꞌinun aín titan tua, an, Isaac, Nucën Papa Diosan cacë sabi 
oquian Abra hamnën bëchicë, a bëtsi bëtsi ocëxa. Usaribi oquin ca an Nucën 
Papa Diosnan ꞌinuxun, usai ca judíos unicama ꞌiti ꞌicë quicë bana ꞌacë unin, 
axa Nucën Papa Diosnan ꞌinux Cris tomi cata mëcë unicama bëtsi bëtsi oia. 

30 Usa ꞌaínbi ca Nucën Papa Diosan bana cuënëo ësai quia: “Aín xanúan ñu 
mëëmicë xanun tuacën rëbún quinëx ca Nucën Papa Diosan cásabi oi Abra‑
hamnën xanun tuacën rëbún qui sa ribi ꞌitima ꞌicën. Usa ꞌain ca aín xanúan ñu 
mëëmicë xanubë aín tuá ashiti Abra hamnën xubu nuax utëcën timoi cuanti 
ꞌicën”. 31 ꞌËn xucëántu, usa ꞌain cana nuna nux Agarnën tuá ꞌiása ri bima ꞌaish 
Saran tuása ꞌain.

Jesucristonan ꞌixun bëráma ꞌá ñucama sinántëcëntima bana

5  1 Nun Moisésnën usai ca judíos unicama ꞌiti ꞌicë quixun cuënëo bana 
quicë sabi oquin ꞌacë cupíma cana nuna Cris tomi cata mëcë cupíshi Nucën 

Papa Diosnan ꞌain. Usa ꞌain camina asérabi Cris tomi cata më quin a ënti sinán‑
tima ꞌain. Usai judíos unicama ꞌiti Moisésnën cuënëo bana quicë sabi oquin 
ꞌacë cupí cana Nucën Papa Diosnan ꞌai quixun camina sinán të cën tima ꞌain.

2  Pablo ꞌixun ꞌën mitsu camainun ca cuat, Nucën Papa Diosnan ꞌinux cana 
judíos unicama ꞌicësai ꞌunán tio ra cati ꞌai quixun sina nibi camina Cris tomi cata‑
më cëma ꞌaish Nucën Papa Diosnan ꞌitima ꞌain. 3 Cana mitsu catë cënin, uicaman 
cara —ꞌunán tio ra ca cëma ꞌaish cana Nucën Papa Diosan iscëx ꞌën nuitu upí 
ꞌinux ꞌunán tio ra cacë ꞌiti ꞌai —quixun sinania, a unicaman ca ꞌunán tio ra cacë ꞌiti 
ashima camabi usai ca judíos unicama ꞌiti ꞌicë quixun Moisésnën cuënëo bana 
quicë sabi oquin ꞌati sinánti ꞌicën. 4 Uicaman cara mina —Moi sés nëan usai ca 
judíos unicama ꞌiti ꞌicë quixun cuënëo bana quicë sabi oquin ꞌacë cupí ca ainan 
ꞌicë Nucën Papa Diosan ꞌë upí isia —quixun sinani, mix camina upí ꞌinux ami 
cata më tan cë xunbi Cristo ëncë ꞌain. Usa ꞌaish camina Nucën Papa Dios nan masa 
ꞌain. 5 Usa ꞌaínbi cana nuna nun, ami cata mëti ënquinma aín Bëru Ñunshin 
Upitan ꞌimicëx cana nuna Nucën Papa Diosan iscëx upí ꞌiti ꞌai quixun sinanin. 
6 Nux asérabi Jesuc ris tonan ꞌaish cana nuna ꞌunán tio ra cacë unicama ꞌicë sa ri biti 
ꞌunán tio ra ca cëma ꞌaíshbi Nucën Papa Diosan iscëx upí ꞌain. Jesuc ris tomi cata‑
mëcë ꞌixúan an uni nuibacë uni ax ca Nucën Papa Diosan iscëx upí ꞌicën.

7 Mitsux camina upiti Jesuc ris tomi sináncën. ¿Ui unin cara Jesusan banami 
ënun quixun mitsu sina na miax? 8  Nucën Papa Dios an mitsu ainan ꞌinun 
sinán micë, an ca Jesusan bana ënun quixun mitsu sinán mi cëma ꞌicën. 9 Unix 
ca quia, “Anun pán chamiti ñu an ca xanpanu ꞌicë pán ꞌati ñu acëñun mëscu‑
cëxun camabi chamia”. Usaribi ꞌixuan an uni paráncë unin ñuixun cëxun ca 
camabi unin aín bana cuatia. Usa unin sapi ca mitsu paránxa. 10 Usa ꞌaínbi 
cana mitsúxmi Nucën ꞌIbu Jesuc ris tomi cata mëcë ꞌain ësaquin sinanin, 
mitsun camina ꞌën ꞌacë sa ribi oquin —Moi sés nëan cuënëo bana cupíma Jesuc‑
ris tomi cata mëcë cupíshi cana nuna Nucën Papa Diosan iscëx upí ꞌai —quixun 
ꞌunanin. Usa ꞌaínbi ca an mitsu ꞌati ma quin sina na misa tancë uni, uisa uni 
cara, abi Nucën Papa Diosan castí canti ꞌicën.

11 ꞌËn xucëántu, cana mitsu cain, ꞌën —Nucën Papa Diosan iscëx upí ꞌinux 
ca uni ꞌunán tio ra cacë ꞌiti ꞌicë —quixun caquin, unicama bana ñuixuncë ꞌaish 
cana judíos unicaman bëtsi bëtsi ocëma ꞌitsían. I curú so cë nuaxa ax bama, 
Jesuc risto, ami cata më tishi ca uni upí ꞌiti ꞌicë quixun a bana ꞌën ñuicë bëma 
ca uni ꞌëmi nish tsíanma. 12  An mitsu ꞌunán tio ra canun quixun ubíocë unicama 
aín nami ribi tëatibi ca ꞌia.

13 ꞌËn xucëántu, mitsun ñu ꞌacë cupíma Cris tomi cata mëcë cupíshi an iscëx 
upí ꞌinun ca Nucën Papa Diosan mitsu caísaxa. Usa ꞌixun camina mitsux 

cuëën cë sabi oquin ñu ꞌatima ꞌati sinán tima ꞌain. Usaquin ꞌaíma camina bëtsibë 
nuiba nani asérabi ꞌaquia nanti ꞌain. 14 Nucën Papa Diosan bana ca quia:

—“Mixmi bërúan ca cë sa ribi oquin camina min aintsi cama nuibanan axa 
ꞌaquinsa ꞌicë ꞌaquinti ꞌain”. A bana quicësa oquin ꞌacë ꞌixun camina bëtsi uni 
nuibati ꞌain, mix bërúan ca cë sa ribi oquin. Usoquin ꞌacë ꞌixun camina Nucën 
Papa Diosan bana raíri nëxa quicë sabi oquin ꞌacë ꞌiti ꞌain. 15 Usa ꞌaínbi bëtsibë 
nisha nani cuamia nani camina mitsux Jesuc ris tonën unimasa ꞌiti ꞌain. Usai 
ꞌitin rabanan camina bërúin rao cati ꞌain.

Unin sináncësa oquin sinanima Nucën Papa Diosan 
Bëru Ñunshin Upitan sinánmicë ꞌiti bana

16  ꞌËn cana mitsu cain, mitsux cuëën cë sabi oquin ñu ꞌatima ꞌaquinma 
camina Nucën Papa Diosan Bëru Ñunshin Upitan sinán mi cësa oquinshi 
sinán quin ñu ꞌati ꞌain. 17 Nun sinán cësa oquinshi ënë nëtënu ꞌicë ñu ꞌaquin 
cana nuna Nucën Papa Diosan Bëru Ñunshin Upí cuëën cë sama oquin ꞌain. 
Nucën Papa Diosan Bëru Ñunshin Upí ax ca nun sinán cësa oquinu ñu ꞌati 
cuëë nima. Usa ꞌixun camina mitsux an sinán micë ꞌixun mitsun cuëëncë ñu 
ꞌatima ꞌain. 18  Mitsun aín Bëru Ñunshin Upitan sinán mi cëxun sinán quin ñu 
ꞌacë ꞌaish camina usai ca uni ꞌiti ꞌicë quixun Moisésnën cuënëo bana quicë sa‑
maira oi ꞌicë ꞌaish ꞌucho cëma ꞌiti ꞌain.

19 Camina ꞌunanin, unin ca ꞌaisa tanquinbi tënë quinma aín cuëën cësa oquin 
ësa ñucama ꞌaia quixun: aín xanuma ꞌaínbi xanubë ꞌiti, xanúx mabi uni itsibë 
ꞌiti, ꞌimainun ñunshín quin ñu ꞌatima ꞌati. 20 ꞌAnan ca ꞌaia, Nucën Papa Diosmi 
sinán quinma unin ꞌacë ñu rabiti, ñubë ́ꞌiti, bëtsibë nishá nanti, cuamia nani 
nishá nant i, ñuña nánti, unimi pishui nishti, bënë tishi unimi nishti, anbi 
ñu ꞌacatsi quixun sináncë ꞌiti, ꞌimainun uni raíri, raíri unibë nisha nan quin 
amanu amanu sinánun sinán miti, acama ribi. 21 ꞌImai nun ribi ca ꞌaia, bëtsi 
unin ñu cuëënti, uni ꞌati, paëńti, picëńtapun ꞌiti, acama. Usa ñucama ca unin 
aín cuëën cësa oquin ñu ꞌaquin ꞌaia. Usa ꞌain cana ën mitsu cacë sa ribi oquin 
mitsu catë cënin, usa ñua an ꞌacë unicamax ca aín unima ꞌaish Nucën Papa 
Diosan nëtënu abë ꞌitima ꞌicën.

22  Usa ꞌaínbi ca Nucën Papa Diosan Bëru Ñunshin Upitan sinán mi cë xuan an 
sináncë uni ax ësai ꞌia: unicama nuibacë, chuá marua ꞌaish cuëëncë, uisa ñu cara 
ꞌicë bëbi chuá marua ꞌaish bënëćëma, an ꞌati mo cë xunbi uni cupi cëma, cuëmë ni‑
nínshi banacë, upí nuituñu, ꞌimainun Jesuc ris tomi upiti cata mëcë, 23 rabí cëma, 
aín cuëën cë sari ꞌiisa tanquinbi tënëcë. Usa uni ñuia, ax —usai ꞌitima ca —quicë 
bana ca ꞌaíma ꞌicën. 24 Cristo nun ꞌucha cupí i curú so cënu bama ꞌain cana nuna 
nun nu ñunshín quin ꞌasa ribi oquin ꞌatë cë nu xunma ñu ꞌati ma cama ëan. 25 Usa 
ꞌain cana nuna nux aín Bëru Ñunshin Upitan ꞌimicëx Nucën Papa Diosan uni 
ꞌixun, aín Bëru Ñunshin Upitan an nu sinán mi cë sabi oquin ꞌati ꞌain.

26  Usa ꞌain cana nuna —ꞌëx cana bëtsi unisama ꞌai —quiax rabí tima ꞌain, 
cana nuna cuëbi ca nani unibë nisha nan tima ꞌain, ꞌimainun cana nuna bëtsimi 
nutsi tima ꞌain.

Bëtsibë ꞌaquiananti bana

6  1 ꞌËn xucëántu, axa Jesuc ris tomi cata mëcë unían manúxun ñu ꞌaisama 
ꞌaia camina mitsux asérabi Nucën Papa Diosan Bëru Ñunshin Upitan 

sinán micë ꞌixun axa upí ꞌinun quixun nuiba quin ꞌaquinti ꞌain, rabí quin —
ꞌëx cana ꞌucha ñuma ꞌai —quixun sinán quinma. Mixribi usai ꞌitin rabanan 
camina bërúan cati ꞌain. 2  Min ñuishi ꞌati sinán quinma camina uni raíri ribi 
ami sinán quin ꞌaquinsa ꞌicë ꞌaquinti ꞌain. Usai camina bëtsibë bëtsibë ꞌaquia‑
nanti ꞌain. Usai ꞌi camina Cristo quiá sabi oi ꞌiti ꞌain.

3  Ui unin cara asérabi upí ꞌixun mabi ax isa upí uni ꞌicë quixun sinania, 
ax ca aín sina nëinshi cëmëia. 4 Ñu ꞌaquin ca aín unin —¿Cristo cuëën cë sabi 
oquin carana ꞌai? —quixun sinánti ꞌicën. Usai ꞌi ca unían a cuëënti sina‑
nima —Cristo cuëën cë sabi oi cana ꞌi —quixun sináncë cupí a uni chuá marua 
tani cuëënti ꞌicën. 5 Cris tonan ꞌixun ca unin uisa cara aín sinan ꞌicë quixun 
sinánan uisa ñu cara ꞌati ꞌicë quixun anbi sinánti ꞌicën.

6 An Nucën Papa Diosan bana ꞌunán micë uni a ca a ꞌunán micë unin cupío‑
quin uisa ñuñu cara, a mësú ꞌinánti ꞌicën.

7 Camina upí oquin ꞌunánti ꞌain, Nucën Papa Dios parani ca uni ami cuai‑
tima ꞌicën. Ënëx ca ësa ꞌicën: An ꞌapácë ñu bëru aín bimibi ca unin biti 
ꞌicën. 8  Usari biti ca axa aín ꞌucha cama ënima aín cuëën cësa oíshi ꞌicë uni ax 
ainanma ꞌaish xënibua ꞌaínbi Nucën Papa Diosbë ꞌíma. Usa ꞌaínbi ca an aín 
Bëru Ñunshin Upitan sinán mi cëxun sinán quin ñu upí ꞌacë uni ax Nucën Papa 
Diosnan ꞌaish xënibua ꞌaínbi abë ꞌia. 9 Usa ꞌain cana nuna Nucën Papa Dios 
cuëën cë sabi oquin ꞌaquin atsán quin ëntima ꞌain. Usoquin ñu upí oquin ꞌai 
cana nuna ax quiá sabi oi an ꞌaquincë ꞌianan aín nëtënu abë ꞌiti ꞌain. 10 Usa ꞌain 
cana nuna axa nubë Jesuc ris tomi cata mëcë unicama ꞌaquinti ꞌain. ꞌAquianan 
cana nuna ꞌaquinsa ꞌicë uni raíri ribi camabi ꞌaquinti ꞌain.

Pablonëan ashiquin ꞌësëanan bërúanxa ꞌinun ca
11 ꞌËn mëcë nanbi chaira letranën mitsu cuënëo xuncë bana ënë camina isti 

ꞌain. 12  An —camina ꞌunán tio ra cacë ꞌiti ꞌai —quixun caquin mitsu ꞌunán micë 
unicaman ca judíos unicama cuëën miti cupíshi usaquin ꞌunánmia. I curú‑
so cënua ax bama, Cristo, ami cata më tishi ca uni iët́i ꞌicë quicë, a bana cupí 
bëtsi bëtsi ocë ꞌit in rabanan ca —mitsux camina ꞌunán tio ra cacë ꞌiti ꞌai —
quia. 13 Axa ꞌunán tio ra cacë unica manbi ca camabi Moisésnën usai ca judíos 
unicama ꞌiti ꞌicë quixun cuënëo bana cama quicë sabi oquiinra ꞌaima. Usa 
ꞌixunbi ca atun ꞌunán micë cupí camina mitsux judíos uni ꞌicë sa ri biti ꞌunán‑
tio ra cacë ꞌai quiax rabiá cati sinán quin usaími ꞌinun quixun mitsu ꞌunánmia. 
14 Usa ꞌaínbi cana ꞌëxbi rabia ca quinma, i curú so cënua ax bama ꞌaían a cupí 
uni iët́i, Nucën ꞌIbu Jesuc risto, ashi rabin. Cristo i curú so cënu bama cupí 
cana a ꞌën ꞌatia Nucën Papa Dios cuëën cëma ñucama ëni, usa ñu ꞌatë cënti 
cuëë niman. ꞌImainun ca unin a ꞌatia Nucën Papa Dios cuëën cëma ñu ꞌë ꞌami‑
tima ꞌicën. 15 Nux asérabi Cris tonan ꞌaish cana nuna, axa usabi ꞌunán tio ra cacë 
unica maxa ꞌicë sa ri biti ꞌunán tio ra ca cëma ꞌaíshbi Nucën Papa Diosan iscëx upí 
ꞌain. Ainan ꞌicëa Cris tonën nu ꞌimi cëxun bërá manu ꞌása oquin sinán të cën‑
quinma bëtsi oquin sináncë cupíshi cana nuna Nucën Papa Diosan iscëx upí 
ꞌain. 16 Axa usai ꞌicë unica ma cë ñuan uicamax cara asérabi aín uni ꞌicë, acama 
Nucën Papa Diosan nuiba quin aín ꞌucha tërëánan chuá ma shirua ꞌimiti cana 
cuëënin.

17 Nucën ꞌIbu Jesúsnan ꞌicë unin bëtsi bëtsi ocë cupí, ꞌën nami tëacë mocë, 
aín bëru cama isquin ca ui uni cara, anbi, ꞌëx cana asérabi Nucën ꞌIbu Jesusan 

uni ꞌai quixun ꞌunánti ꞌicën. ꞌUnán quin ca uisa uni carana ꞌai quixun ꞌë ñucá‑
të cën tima ꞌicën.

18  ꞌËn xucëántu, Nucën ꞌIbu Jesuc ris to nëan nuiba quin mitsu asaribi ꞌaíshmi 
upí ꞌinun ꞌaquinti cana cuëënin. Usai ca ꞌiti ꞌicën. Ashi, Pablo. 

Efeso ëmanuax ax Jesucristomi catamëcë 
unicama Pablonën quirica cuënëoxuan

1  1 ꞌËx cana Pablo, Nucën Papa Dios cuëën cë sabi oquin aín bana ñuixunun 
Jesuc ris tonën caísa ꞌain. Usa ꞌixun cana Efeso ëmanuaxmi Cristo 

Jesúsmi sinani ami cata mëti Nucën Papa Diosnan ꞌicë ënë quirica mitsu 
buánmin. 2  Nucën Papa Dios bëtan Nucën ꞌIbu Jesuc ris tonën mitsu nuiba quin 
ꞌaquin cëxmi chuá marua ꞌaish bucu canti cana cuëënin.

I. AIN UNICAMAX CA CRISTOBË ACHUSHISA 
ꞌICË QUIXUN PABLONËN CA (1.3-3.21)

Cristonan cupía Nucën Papa Diosan uni nuibaquin ꞌaquinti
3  Nucën Papa Dios ax ca Nucën ꞌIbu Jesuc risto aín Dios ꞌianan aín Papa 

ꞌicën. A rabinun ca ꞌacan. Aín nëtë nuxun nu sinán xun quin ca nuxnu Cris‑
tonan cupí nuiba quin ꞌaisa maira ñu nu ꞌaquin quin upí oquin sinán mianan 
nu cuëënmia. 4  Mecama unio cëma ꞌixunbi ca Nucën Papa Diosan Cristo 
cupínu an iscëx ꞌucha ñuma ꞌianan ainanshi ꞌinun nu caísa cëxa. 5 Axa cuëën-
cë sabi oquin ca nu nuiba quin Jesuc risto cupí aín bëchicë ꞌinun nu caísa cëxa. 
6  Usaquin ainan ꞌinun caís tan cëxun an nu nuiba quin, aín nuibacë Bëchicë 
nubë ꞌaínu ainan ꞌaish upí ꞌinun nu ꞌimicë ꞌixun cana nuna ami cata më quin, 
xënibua ꞌaínbi a rabin. 7 An ca nun ꞌucha cupínu ainanma ꞌicëbi Cristo bama 
ꞌain, nun ñu ꞌaisama ꞌacë cama tërëńquin ainan ꞌinun nu iëḿiaxa, an nu nuiba‑
quin. 8  Usa ꞌixun ca nuibaí ra quin uisairai cara uni ainan ꞌiti ꞌicë quixun upí 
oquin ꞌunánun nu ꞌimiaxa. 9 Unin ꞌunánma ꞌicëbi ca nu ꞌunán miaxa, uisa cupí 
cara ax cuëë an sabi oquin Cristo ënë nëtë nuaxa bamanun xuacëxa quixun. 
10 Ësaquin ca nu ꞌunán miaxa: An ca anúan ax utëcënti nëtëa sënëńcëbëtan 
Cristo xuti ꞌicën, an unio ñucama, naínu ꞌicë ꞌimainun menu ꞌicë aín ꞌibua 
ꞌinun.

11 Nux Cris tonan cupí aín uni raíri ꞌacë sa ribi oquin nu axa cuëën cë sabi oi 
ꞌianan aín nëtënu abë ꞌiti nu ꞌimi nuxun ca Nucën Papa Diosan ainan ꞌinun nu 
caísa cëxa. Usai nux ꞌinun ca Nucën Papa Diosan camabi ñu ax cuëën cë sabi 
oquin ꞌaquin mënío cëxa. 12  Nun nu an sinán mi cëxun upí oquin ñu ꞌaia isquian 
uni raíri nën ribi a rabinun ca nux pain Cris tomi cata mëcë ꞌaíshnu ax cuëën cë‑
sabi oi ꞌinun nu caísa cëxa. 13  Mitsúx ribi camina —Jesuc risto cupí ca uni aín 

ꞌucha tërëńcë ꞌaish Nucën Papa Diosnan ꞌiti ꞌicë —quixun ñuicë bana cuati 
Cris tomi cata mëacën. Cris tomi cata mëtia ca Nucën Papa Diosan ax quicë sabi 
oquin aín Bëru Ñunshin Upí mibëa ꞌinun mitsu ꞌinán cëxa, mitsúxmi asérabi 
ainan ꞌicë ꞌunánti oquin. 14  Aín Bëru Ñunshin Upí axa nubë ꞌain cana nuna 
ꞌunanin, anúan Nucën Papa Diosan an caíscë aín unicama biti nëtë sënëńcëbë 
cana nuna aín nëtënu abë ꞌiti ꞌain, ax quiá sabi oi. Ax cushiira ꞌixuan nuiba‑
quin ꞌimi cë xunu a rabinun ca usai ꞌiti ꞌicën.

Efesonu ꞌicë axa Jesucristomi catamëcë unicama 
Pablonën Nucën Papa Dios ñucáxuan

15  Usoquin Nucën Papa Diosan ꞌaquin cëxmi mitsux asérabi Nucën ꞌIbu 
Jesúsmi cata mëanan axa ami sináncë unica mabë nuiba nania ñuicania cana 
cuan. 16  Usa ꞌain cana ënquinma —asábi ca —quixun caquin rabianan abë 
bana quin Nucën Papa Dios mitsu ñucá xunin. 17 Nucën ꞌIbu Jesuc ris tonën 
Dios ꞌianan ꞌApuira, Nucën Papa Dios, a cana an ꞌunán mi cë xunmi upí oquin 
sinán quin a ꞌunán canun quixun mitsu ñucá xunin. 18  ꞌImainun cana mitsu 
ñucá xunin, an ꞌimicëx cara mina uisairai ënë nëtë nuax Jesuc ris to sa ribi ꞌaish 
upí sinánñu ꞌiti ꞌai quixunmi mitsun ꞌunánun. Ñucánan cana uisairai cara‑
mina aín nëtënu abë ꞌaish, axa ami cata mëcë unica mabë ꞌiti ꞌai quixunmi 
ꞌunánun mitsu ñucá xunin. 19-20 Usaribi oquin cana mitsu ñucá xunin, uisaira 
cara aín cushi anúan axa ami cata mëcë unicama ꞌaquinti a ꞌicë quixunmi 
mitsun ꞌunánun. A cushínbi ca bama cëbi baís qui mixun Cristo aín nëtënu aín 
mëqueu ꞌaish abë ꞌApu ꞌinun ꞌimia cëxa. A cushíinra ca Nucën Papa Diosan 
nu ꞌaquinia. 21 Usai ꞌinúan ꞌimicëx ca Cristo ax, a unin iscë ꞌapu ꞌimainun a 
unin iscëma ꞌapu ribi ꞌimainun uisa cushi cara, ꞌimainun uisa ꞌapu cara, uisa‑
quin caquin anëcë cara, acamabë sënëńmaira ꞌicën. Usa bërí ꞌaish ca ënë 
nëtë cëñú cë bë ribi usai ꞌiti ꞌicën. 22  Nucën Papa Diosan ca camabi ñu, uni, 
ángel, acaman ꞌibu ꞌinun Cristo ꞌimia cëxa. ꞌImianan ca axa ami cata mëcë 
unicaman ꞌibu ribi ꞌinun ꞌimia cëxa. 23  Axa ami cata mëcë unicamax ca ꞌitsa 
ꞌaíshbi camáxbi Cris tonan ꞌicën. Usa ꞌain ca an abë ꞌixun an sinán cë sa ribi 
oquian sinánun aín unicama ꞌimia. Ax ca uinubi ꞌaímama ꞌicën. Abë ꞌixun ca 
Cris tonën aín unicama an iscëx aín nuitu upí ꞌixuan ax cuëën cësa oquinshi 
ꞌanun aín cushi ꞌinania.

An nuibacë cupí ca uni Nucën Papa Diosnan ꞌia quicë bana

2  1 Mitsun ñu ꞌatima ꞌacë cupí ainanma ꞌaíshmi uni bama cësa ꞌicëbi ca 
Nucën Papa Diosan mitsu xënibua ꞌaínbi abë ꞌinun ainan ꞌimiaxa. 2  Ënë 

nëtënu ꞌicë ñuishia an sináncë unicaman sinán cësa oquinshi sinán quin 
camina ñu ꞌaisama ꞌacën, ñunshin ꞌati manën ꞌapu cuëën cë sabi oquin. An ca 
an Nucën Papa Diosan bana cuai sama tancë unicama ax cuëën cë sabi oquin 
ꞌanun sinánmia. Usari biti camina mitsux an sinán micë ꞌiacën. 3 Nunribi cana-
nuna cama xunbi nun sinán cësa oquinshi sinánan nun sinan ꞌatima ꞌixun nux 
cuëën cë sabi oquin ꞌacën. Usai ꞌicë ꞌaish cana nuna raíri unica ma sa ribi ꞌaish 
numi nish quian Nucën Papa Diosan castí canti ꞌiacën. 4 Usai ꞌiá ꞌicëbi ca Nucën 
Papa Diosan nu ꞌaisa maira nuiba quin, 5 nux nun ꞌucha cupínu ainanma ꞌaish 
bama cësa ꞌiá ꞌicëbi ainan ꞌaish upiti tsónun nu ꞌimiaxa, nuxribi bama ꞌaíshbi 
Cris tobë baís qui cësa ꞌinun. 6 Nux Cristo Jesúsbë baís qui cësa ꞌinun ꞌimianan ca 

Nucën Papa Diosan nuxribi ënë nëtë nuaxbi Cristo Jesúsbë, aín nëtë nu ribi abë 
ꞌinun nu ꞌimiaxa. 7 Jesuc ris tonan ꞌaíshnu usai ꞌicë isquían camabi unin uisaira 
oquin cara an nu nuibatia quixun nëtë xëni bu cë bë tanbi isnun ca Nucën Papa 
Diosan usaínu ꞌinun mënío cëxa. 8  Nuiba quin ca asérabi cuëën quin mitsúxmi 
Cris tomi cata mëti cupíshi mitsu ainan ꞌinun iëḿiaxa. Mitsúnmi ñu upí ꞌacë 
cupíma ca Jesuc risto bama cupíshi Nucën Papa Diosan ax cuëën quinshi mitsu 
ainan ꞌinun iëḿiaxa. 9 An ca an ñu upí ꞌacë cupí ainan ꞌinun uni iëḿima. Usa 
ꞌain ca uinu ꞌicë unínbi —ꞌën upí ñu ꞌacë cupí cana iëá —quixun rabí quin 
sinán tima ꞌicën. 10 Cristo Jesús nubë ꞌinúan an ꞌimi cëxun ñu upíshi ꞌanan nun 
sinan bëtsi ꞌinun ca an mënío sabi oquin nu ꞌimiaxa.

Cristo cupía judíos unicama ꞌicësaribiti judíosma 
unicamaribi Nucën Papa Diosnan ꞌiti

11 Usa ꞌain camina manú tima ꞌain, mitsux judíos unima, uni itsi ꞌaish 
camina axa ꞌunán tio ra cacë judíos unicaman —a unibunëx ca ꞌunán tio ra‑
ca cëma ꞌicë —quixun ñuicë ꞌiacën. 12  Judíos unima ꞌaish camina Cristo ñui 
quicë bana cuacëma ꞌiacën. Judíos unicaman ꞌunan ꞌaínbi camina mitsun 
Nucën Papa Diosan bana ꞌunán cëma ꞌianan an Cristo ñuiquin Abraham cá 
bana a ꞌunán cëma ꞌiacën. Usa ꞌixun camina Nucën Papa Diosan ca nuiba‑
quin uni ꞌaquianan ainan ꞌimiti ꞌicë quixun ꞌunán cëma ꞌaish mitsux cuëën cësa 
oíshi tsóti sináncën. 13 Usai ꞌiá ꞌaíshbi camina camabi unin ꞌucha cupía Cristo 
bama ꞌain, ami cata mëcë ꞌaish ainan ꞌain. Usa ꞌaish camina Nucën Papa Dios 
ꞌunán cëma ꞌiá ꞌaíshbi bërí a ꞌunani ainan ꞌain. 14  Cris tonën ca judíos uni 
ꞌicë sa ri bitia judíosma uniribi Nucën Papa Diosnan ꞌinun ꞌimiaxa, camáxbia 
raíri unisa ribi ꞌinun. Judíos unica maxa judíosma unica mabë nuiba nan cëma 
ꞌaish nisha nan cësa ꞌiá ꞌicë ca bërí Cris tonën judíos uni ꞌimainun judíosma 
uniribia ainan ꞌaish camáxbi bëtsibë nuiba nanun ꞌimiaxa. 15  Ax camabi 
unin ꞌucha cupí bama quin ca Cris tonën nux judíos uni ꞌixun Moisésnën 
cuënëo bana quicë sabi oquin ꞌacë cupíma ami cata mëcë cupíshi Nucën Papa 
Diosnan ꞌiti mënío cëxa. Usouni ꞌicë sa ri bitia judíosma uniquin ca nux judíos 
uni ꞌaish ꞌicë sa ri bi timi mitsúx ribi ami cata mëcë cupí ainan ꞌinun ꞌimiaxa. 
Usa ꞌain cana nuna camáxbi ainan ꞌaish sënën ꞌain. 16 Ax camabi unin ꞌucha 
tërëńcë ꞌiti cupí i curú so cë nuax bamax baís qui quin ca Cris tonën judíos 
unicama Nucën Papa Diosnan ꞌinun mënío cëxa. Usoquian ꞌacë cupí ca axa 
ami cata më cë camax Nucën Papa Diosnan ꞌaish, judíosma unibë judíos uni 
nishá nan të cën tima ꞌicën. 17 Ax ënë nëtënu utan cëxun ca Cris tonën bana 
ñuixun quin, camabi unix ca ami cata mëti Nuncën Papa Diosan iscëx upí ꞌiti 
ꞌicë quixun cacëxa. Usa ꞌain ca judíosma uni, an Nucën Papa Diosan bana 
ꞌunán cëma, ꞌimainun judíos uni, an Nucën Papa Diosan bana ꞌunáncë ꞌixun 
a ñuia quicë bana cuati, Cris tomi cata mëti Nucën Papa Diosnan ꞌia. 18  Usai 
Cris tomi cata mëti Nucën Papa Diosan Bëru Ñunshin Upíñu ꞌaish cana nuna 
camáxbi, judíos uni ucën Papa Diosnan ꞌiti mënío cëxa. Usoquin ca nux judíos 
unꞌi mainun judíosma uníx ribi, Nucën Papa Diosbë banati ꞌain. 19 Usa ꞌain 
camina judíosma uni ꞌaíshmi Nucën Papa Dios ꞌunán cëma ꞌaish ꞌiása ri bima 
ꞌain. A ñuiquian Nucën Papa Diosan Abraham cá, Cristo, a camina mitsun 
bërí ꞌunanin. Usa ꞌain cana nuna mitsúxmi judíosma uni ꞌimainun nuxribi 
judíos uni ꞌaish, ainan cupí aín nëtënu abë ꞌiti ꞌain. 20 Mitsux camina an aín 

bana uni ñuixunun Jesusan caíscë unicama ꞌimainun an Nucën Papa Dios 
quicë bana uni ñuixuncë unicaman ñuia sabi oi, Jesuc ris tomi cata mëti ami 
cushicë ꞌain. Usa ꞌaish camina unin maxax xubu oquin ami cushiti pain 
nantan cëxun raíri ribi bucún ru cë sa ribi ꞌain, Cristo a pain nancë maxáxsa 
ꞌain. 21 Amia cata mëtia ca Nucën ꞌIbu Jesuc ris tonën aín unicama ax cuëën‑
cë sabi oía ꞌinun ꞌimia. Usaquin ꞌimicëx́a, asérabi ami cata mëcë aín unicama 
abë ca Nucën Papa Dios ꞌia. 22  Mitsun ëmanu ꞌicë axa Jesuc ris tomi cata mëcë 
unica ma bë ribi ca aín uni raíribëa ꞌicë sa ri biti Nucën Papa Dios ꞌia, aín Bëru 
Ñunshin Upía aín unica mabë ꞌain.

Judíosma unicama Jesucristo ñuiquin bana 
ñuixunuan Nucën Papa Diosan Pablo caísa

3  1 Mitsúxmi judíosma uni ꞌaíshbi Cristo Jesúsmi sinánun aín bana mitsu 
ñuixuncë cupí cana ꞌëx, Pablo ꞌaish, sipuacë ꞌain. Usa ꞌixun cana mitsu 

Nucën Papa Dios ñucá xunin. 2  Mitsúnbi camina ꞌëa ñuicania cuaquin ꞌunánti 
ꞌain, mitsu nuiba quin ca Nucën Papa Diosan Cristo ñuiquin aín bana mitsu 
ñuixunun ꞌë cacëxa quixun. 3  A bana uisai quicë cara quixun unin ꞌunánma 
ꞌicëbi ca bërí unin ꞌunania. Nucën Papa Diosanbi ca ꞌëribi ꞌunán miaxa. ꞌItsa‑
mashi pain cana an ꞌë ꞌunán micë bana mitsu ñuixun quin cuënëon. 4  ꞌËn 
mitsu buán mi nuxun cuënëocë bana ënë isquin camina ꞌunánti ꞌain, ꞌën cana 
uisai quicë cara Cristo ñui quicë bana ꞌicë ꞌunani quixun. 5 A bana ca bëráma 
Jesuc risto ucëma pain ꞌain, uisai cara quia quixun uni Nucën Papa Diosan 
ꞌunán miama ꞌicën. Usa ꞌaínbi ca bërí aín Bëru Ñunshin Upitan an aín bana 
ñuixunun caíscë unicama uisai cara a bana quia quixun ꞌunán miaxa. 6 Unin 
ꞌunánma ꞌaínbi ca a bana ësai quia, judíos unicama ꞌicë sa ri biti ca judíosma 
unicama, Cristo Jesús bama cupí ami cata mëti Nucën Papa Diosan uni ꞌianan 
abë aín nëtënu ꞌiti ꞌicën, ax quiá sabi oi.

7 ꞌËxbi usai ꞌitima ꞌicëbi ca ax asérabi cushi ꞌixun Nucën Papa Diosan Cristo 
Jesús ñui quicë bana unicama ñuixunun ꞌë ꞌimia cëxa. 8  ꞌËx axa ami cata‑
mëcë uni raíribë sënëńmara ꞌicëbi ca Nucën Papa Diosan nuiba quin, judíosma 
unicama Cristo ñui quicë bana ꞌunán minun ꞌë ꞌimiaxa, uisaira oquin cara 
Cris tonën aín unicama nuiba quin ꞌaquinia quixuan ënë nëtë nuxun aín 
unicaman ꞌunáin ra cëma ꞌicëbi. 9 Nucën Papa Dios, an camabi ñu unio, an 
ca —Cristo ca uti ꞌicë —quixun bëráma mënío ꞌixunbi Cristo ucëmapan ꞌain, 
a ñui quicë bana uisai quicë cara quixuan unin cuanun ꞌunán miama ꞌicën. 
ꞌUnán miama ꞌixunbi ca bërí a bana unicama ꞌunán minun Nucën Papa Diosan 
ꞌë caxa. 10  Axa ami cata mëcë unica maxa an ꞌimicëx upí isquian naínu ꞌicë 
ángel cama, aín cushi ca man ribi uisaira cushiñu ꞌianan uisaira sinánñu cara 
ax ꞌicë upí oquin ꞌunánun ca Nucën Papa Diosan aín unicama usai ꞌinun 
mënío cëxa. 11 Usaquin aín unicama ꞌimi nu xuan usabi ꞌiti oquin an mënío sabi 
oquin ca Nucën Papa Diosan aín Bëchicë, Nucën ꞌIbu Jesuc risto, a ënë nëtënu 
xuacëxa. 12  Cristo cupí cana nuna racuë tima uisa ñu cara, Nucën Papa Diosbë 
banati ꞌain, an ca Cris tomi cata mëcë cupí nun bana cuatia quixun ꞌunani. 
13  Usa ꞌain camina ꞌëx mitsu bana ñuixuncë cupí tëmë raia ñuicania cuatíbi 
racuëti masá nuitu tima ꞌain. ꞌËn tëmë ra quinbi Cristo ñui quicë bana cama 
mitsu ñuixun cëxmi ami cata mëtia Nucën Papa Diosan mitsu ainan ꞌimicë 
ꞌaish camina masá nuitu tíma cuëënti ꞌain.

Uisaira oquin cara Cristonën aín unicama nuibatia quicë bana
14 Usa mitsux ꞌain cana Nucën ꞌIbu Jesuc ris tonën Papa, Nucën Papa Dios, a 

rantin purún quin mitsu ñucá xunin. 15 Ax ca menu ꞌicë unicama ꞌimainun naínu 
ꞌicë ángel ca ma ribi an unio ꞌaish acaman ꞌIbu ꞌicën. 16 Ax upíira ꞌaish cushiira 
ꞌixúan aín Bëru Ñunshin Upitan mitsun nuitu mëu sinán mi quin, ax cuëën cë sabi 
oquinmi ꞌanun mitsu cushionun, cana a mitsu ñucá xunin. 17 ꞌImainun cana Cris‑
tomi cata mëtia an mitsubë ꞌixun an cushiocë ꞌaish, uisai cara ꞌíbi bëtsibë bëtsibë 
nuiba nan quinmi, 18  axribia ami sináncë unica ma bëtan, uiti chaira aín sinan 
ꞌixun cara Cris tonën camabi menu ꞌicë unicama, ꞌapu cama ꞌimainun ꞌapuma 
unica ma cë ñunbi ñuma raira unibi nuibatia quixun mitsun nuitu mëu ꞌunánun 
mitsu ñucá xunin. 19 Nun nu camaira ꞌunán ti sama ꞌicë bimi mitsun, uisaira oquin 
cara Cris tonën mitsu nuibatia quixun, aín cushi an mitsun nuitu upí ꞌimiti axa 
asérabi mitsubë ꞌain ꞌunánun cana Nucën Papa Dios mitsu ñucá xunin.

20 Ax cushiira ꞌaish nubë ꞌixun ca Nucën Papa Diosan nun ñucá cë sa maira 
oquin nu ꞌaxúanan nun sinán cë sa maira oquin ribi sinán xun quin nu ꞌaquinti 
ꞌicën. 21 Usa ꞌicë ca Cristo Jesús cupí aín unicaman xënibua ꞌaínbi a rabiti 
ꞌicën. Usaquin ca ꞌati ꞌicën.

II. ËSAI CA NUCËN PAPA DIOSAN UNI ꞌITI 
ꞌICË QUIXUN PABLONËN CA (4-6)

Aín Bëru Ñunshin Upitan ꞌimicëxun Nucën Papa Diosan 
unicaman bëtsin sináncësaribi oquin sinánti bana

4  1 Usa ꞌain cana ꞌëx ainan ꞌixun Nucën ꞌIbu Jesuc risto ñuiquin bana 
ñuixuncë cupí sipuacë ꞌixun mitsu cain, an caíscë aín unica maxa usai 

ꞌiti oquian Nucën Papa Diosan mënói sabi oi camina ax cuëën cë sabi oíshi ꞌiti 
ꞌain. 2  Cuamia na nima camina upí sinánñu ꞌaish upiti banati ꞌain. Bënë tishi 
nishíma camina bëtsibë nuiba nani ꞌaquia nanti ꞌain. 3 Nucën Papa Diosan Bëru 
Ñunshin Upitan ꞌaquincëx camina bëtsin sinán cë sa ribi oquin sinani achúshi 
sinánsa ꞌaish, ëníma bëtsibë bëtsibë nuiba nanti ꞌain. Usai ꞌiti sinani camina 
usaíbi ꞌiti ꞌain. 4 Jesuc ris tonan ꞌaish ca aín unicama achú shi saishi ꞌicën. An 
atu ꞌaquincë Nucën Papa Diosan Bëru Ñunshin Upí ax ca achú shishi ꞌicën. Usa 
áin ca bëtsin ꞌunán cë sa ribi oquin aín unicaman ꞌunania, Nucën Papa Diosan 
ca aín nëtënu abë ꞌinun nu caísa cëxa quixun. 5 Nucën ꞌIbu Jesuc risto axëshi 
ca aín unicaman ꞌIbu ꞌicën. Ax ca achúshi ꞌicën, amishi cata mëti cana nuna 
camáxbi nun ꞌucha tërëńcë ꞌaish ainan ꞌain. Jesuc ris to mishi cata mëcë cupí 
cana nuna nashi micë ꞌain. 6  Nucën Papa Dios axëshi ca aín unicaman Dios 
ꞌianan aín unicaman ꞌIbu ꞌicën. Usa ꞌixun ca ax cuëën cë sabi oquian ñu ꞌanun 
aín unicama ꞌaquinia. Ax ca aín unica mabë ꞌicën.

7 Usa ꞌain ca axa ami cata mëcë unicama bëtsin sinán cë sa ribi oquin sináncë 
ꞌicëbi ax cuëën cësa oquian bëtsi bëtsi ñu mëëti ꞌanun Cris tonën nu ꞌimiaxa. 
8  Usai ca ꞌiti ꞌicë quiax ca Nucën Papa Diosan bana cuënëo ësai quia:

Capitanëan abë ꞌacánanquin axa ami nishcë unicama ñusmoxun 
cuëënquin aín unicama an bicë ñu ꞌináncësabi oquin ca Cristonën 
bamax baísquitancëx naínu cuantëcëntancëxun cuëënquin aín 
unicama an ꞌati ñu ꞌinánquin bëtsi bëtsi ñu ꞌanun ꞌimiaxa.

9 ¿Usa ꞌain cara Cristo naínu cuan të cëan quicë bana uisai quicë ꞌic? Ax ca 
ësai quia, aín Papan nëtë nuax ënë menu utancëx ca anu cuan të cëan cëxa, 
quiax. 10 Axa ënë nëtënu uá, axbi ca anuxun aín unicama camabi aín cushi 
anúan aín cuëën cësa oquin ꞌati a ꞌinánux abë ꞌApu ꞌi aín Papan nëtënu cuan‑
të cëan cëxa. 11 An ca ax cuëën cësa oquían bëtsi bëtsi ñu ꞌanun aín unicama 
ꞌimia. Bët si bëtsi unix ca aín bana ñuixu nuan ꞌimicë ꞌicën. Raírinën ca 
Nucën Papa Dios quicë bana unicama ñuixunia. Raírinën ca axa Jesuc ris‑
tomi cata më cëma unicama amia cata mënun upí oquin ꞌaquinia. Raírinën 
ca axa ami cata mëcë unicama upiti Jesuc risto cuëën cë sabi oi ínun áquinia. 
Raírinën ca uisai cara Nucën Papa Diosan bana cuënëo cama quia quixun 
uni ꞌunánmia. 12  Axa ami cata mëcë unicaman upí oquin sinánan ax cuëën-
cë sabi oquin ñu upíshi ꞌati ꞌaquinun ca Cris tonën aín unicama bëtsi bëtsi 
ñu ꞌanun ꞌimia. 13  Usai ꞌaquia nani cana nuna nishá na nima nuiba nani uisa 
ñu cara ꞌicë bëbi asérabi ami cata mëti ꞌain. Ainan ꞌixun Nucën Papa Diosan 
Bëchicë a asérabi ꞌunani cana nuna an ꞌimicëx aín sinán sa ribi ꞌiti ꞌain. Usa 
ꞌaish cana nuna camáxbi nun sinan upíira upí ꞌaish ax cuëën cë sabi oi ꞌiti 
ꞌain. 14 Usai ꞌi cana nuna bërá manu ꞌiása ri biti bërí ꞌitima ꞌain. Bërí cana nuna 
tuáxun ra tsunën unín parán cëxun sinán bë quin cësa ꞌaish unín bëtsi bëtsi bana 
ñuixun quin parán cëxun amanua amanua sinani usaribi ꞌitima ꞌain. An uni 
paráncë unicaman cëmë quin nu parán quin ñu ꞌatima ꞌanun quixun ꞌimicëx 
usai ꞌiá ꞌaíshbi cana nuna bërí usai ꞌitë cën tima ꞌain. 15 Nuxnu ainan ꞌaían aín 
unicaman ꞌIbu, Cristo, ax nubë ꞌain cana nuna nëtë camabi an nu ꞌunán mi‑
cë sabi oquin ꞌai, aín sinán sa ribi ꞌiti ꞌain. Usa ꞌaish cana nuna bëtsibë bëtsibë 
nuiba nan quin, cëmë quin uni itsi para nima, Cristo cuëën cë sabi oíshi ꞌiti ꞌain. 
16 Nun nami cama amanu amanu ꞌaish nun mëcën, nun taë, nun pëñan, nun 
bëru, acama upiti tacásh quiama ꞌaish cana nuna unima ꞌitsían. Usa ꞌaíshbi ca 
uni camabi aín namia upiti unia ꞌain, asábi ꞌicën. Usari biti ca axa Jesuc ris‑
tomi cata mëcë unicamax amanu amanu sinán quinma Cris tonën ꞌaquincëx 
cama xunbi bëtsin sinán cësa oquin sináncë ꞌiti ꞌicën. Usai ꞌi ca Cris tonëx 
cuëën cë sabi oi bëtsibë bëtsibë nuiba nani, an sinán cë sa ribi oquin sinani Cris-
to sa ribi ꞌia.

Cristonan ꞌaísha uni bëtsi ꞌiti bana
17 Nucën ꞌIbu Jesuc ris tonën ꞌë sinán mi cë sabi oquin cana mitsu cain, axa 

Nucën Papa Diosmi sinán cëma uníxa ꞌicë sa ri biti ꞌiá ꞌaíshbi camina usai 
ꞌitë cën tima ꞌain. A unicamax ca Nucën Papa Dios cuëën cësa oíma atúnbia 
sinán cësa oíshi ꞌi bucuia. 18  Usa ꞌaish ca bëán qui bucë ꞌain mancas matia uni 
bënëćësaribi oi ꞌia. Cristo ñui quicë bana cuai sama tancë ꞌixun ca ainan 
ꞌiti ꞌunán cëma ꞌaish Nucën Papa Diosnan ꞌitsianxbi ainanma ꞌicën. 19 A ꞌai 
ñunshíncë ꞌixun ca rabín quinma uisa ñu ꞌatima cara ꞌaisa tania a ꞌaia. Aín 
xanuma ꞌaínbi xanubë ꞌiti, xanúx mabi uni itsibë ꞌiti, usa ñucama ꞌati cuëënia. 
20 Usaía atux ꞌicë bë tanbi ca Cris tonën usaími ꞌinun mitsu sinán mi cëma ꞌicën. 
21 Mitsúxmi a rabi timëćë ꞌain cara Jesús uisai mitsux ꞌiti cuëënia quixun 
ꞌunán micë ꞌixun camina ꞌunanin, Jesusax ca mitsúxmi a unicama ꞌicë sa ri biti 
ꞌiti cuëë nima quixun. 22  Usari biti ꞌiquin camina bëráma mitsux cuëën cë sabi 
oquin ñunshín quin ñu ꞌatima ꞌacën. Usaquin ꞌaquin camina mitsun sinan 
upíma ꞌixun ñu ꞌatima ꞌaquinbi, ax ca ꞌaisama ꞌicë quixun sinani rabíanma 

ꞌain. Usai ꞌiá ꞌixunbi camina ñu ꞌati mami ꞌá, acama ënti ꞌain. 23 A ëni camina 
Nucën Papa Diosan ꞌimicëx bëtsi sinánñu ꞌiti ꞌain. 24 Bëtsi sinánñu ꞌimicëx 
camina an iscëx asérabi upí ꞌianan unín ribia iscëx upí nuituñu ꞌiti ꞌain, Nucën 
Papa Dios cuëën cë sabi oi.

25  Usai ꞌiquin camina cëmë quin uni parán tima ꞌain. Camáxbi cana nuna 
Cris tonan ꞌa in. Usa ꞌain camina abë bana quin min aintsi cama asérabi 
banáinshi caquin parán tima ꞌain.

26  Unibë nisha nan tan cëxbi camina ꞌuchati rabanan xëni bu tíma a nëtëńbi 
bënë tishi manúti ꞌain. 27 Nish tan cë xun bimi manuiama ca ñunshin ꞌati manën 
mitsu masá sinán mi quin mitsun nuitu upíma ꞌimiti ꞌicën. Usaquian ꞌatin 
rabanan camina mitsun nishcë bënëńquinshi manuti ꞌain.

28  An ñu mëca macë uni an ca usaquin ꞌatë cën tima ꞌicën. Usaquin ꞌatë cën‑
quinma ca chiquísh quinma aín mëcë nanbi upí oquin ñu mëëti ꞌicën, cupí 
bixun anun ñuñuma uniribi ꞌaquinti sinán quin.

29 ꞌAti mati banaima upitishi bana quin camina uni Jesuc ris tomia upiti cata‑
mënun ꞌaquinti ꞌain. Mitsúxmi usai banaia cuati Jesuc ris tomi upiti cata mëtia 
Nucën Papa Diosan nuiba quin ꞌaquincëx ca cuëënti ꞌicën. 30 ꞌAti mati bana quin 
camina Nucën Papa Diosan Bëru Ñunshin Upí masá nuitu mi quin rabín mi‑
tima ꞌain. Axa mibë ꞌinun ꞌinán quin ca Nucën Papa Diosan mitsu ainan ꞌinun 
ꞌunán tioxa, Jesuc risto utëcën cë bëmi aín nëtënu abë ꞌiti oquin.

31 Usa ꞌain camina uinu ꞌicë unibëbi nisha nan tima ꞌain, uni itsimi camina 
xuamati nish tima ꞌain, unibë camina ñu canan tima ꞌain, uni ñui camina ꞌati‑
mati bana tima ꞌain, uisa ñu cara ꞌatima ꞌicë a camina ꞌatima ꞌain. 32  Usai ꞌima 
camina abë nuiba nani uni itsibë ꞌaquia nanti ꞌain. Mitsumi nish quian unin 
ꞌati mo cëxbi camina abë taná nan tima ꞌain. Usai ꞌima camina uisa cara mi 
ocëxbi a manui abë upí ꞌiti ꞌain. Mitsun ñu ꞌaisama ꞌacë cama manuia, Nucën 
Papa Dios Cristo cupí mitsubë upí ꞌain, camina usari biti uni itsibë ꞌiti ꞌain.

Uisai cara Nucën Papa Diosan unicama ꞌiti ꞌicë quicë bana

5  1 Mitsux aín bëchicë ꞌicë an nuibacë ꞌaish camina usai ꞌiti sinani Nucën 
Papa Dios ꞌicë sa ri biti ꞌiti ꞌain. 2  Nucën Papa Dios cuëën cë sabi oquin 

judíos unin aín ꞌucha cupí rëcë́xa carnero ꞌiása ri biti ca bama tsianx mabi 
Cristo nu nuibati nun ꞌucha cupí bama cëxa, ami cata më tí shinu iëńun. Cris‑
to nëan nu usoquin nuibacë ꞌain camina mitsúx ribi usari biti bëtsibë bëtsibë 
nuiba nanti ꞌain.

3  Nucën Papa Diosnan ꞌixun camina mitsun uisa ñux cara ꞌatima ꞌicë a ꞌati 
sinán tima ꞌain. Mitsun xanuma ꞌaínbi xanubë ꞌiti, xanúx mabi uni itsibë ꞌiti, 
minan mabi uni itsin xanu ꞌimainun ñu cuëënti, usa ñu ꞌati sina nima ꞌianan 
camina usa ñu ñui bana tima ꞌain. 4 Anun tupua nanti ꞌatima banan camina 
bana tima ꞌain, uni ꞌimainun xanu rabínmi camina ꞌusá nani bana tima ꞌain, 
cuaín tapun ꞌaish camina ꞌati mati bana tima ꞌain. Usai ꞌiquinma camina a 
rabi quin Nucën Papa Dios —asábi ca —quixun cati ꞌain. 5  Camina asérabi 
ꞌunánti ꞌain, axa aín xanuma ꞌaínbi xanubë ꞌicë uni, axa xanúx mabi unibë ꞌicë 
uni, an ainanma uni itsin ñu cuëëncë uni, a unicamax ca Nucën Papa Dios‑
mabi, unínbi ꞌacë ñuishi rabi cësa ꞌicën. Usa unicamax ca Nucën Papa Diosan 
nëtë anua Cris to ribi ꞌicë anu abë ꞌitima ꞌicën. 6  Uni raíri nëan —ñu ꞌatima 
ꞌacë ꞌaíshbi camina Nucën Papa Diosan nëtënu ꞌiti ꞌai —quixun cacë xunbi 

camina mitsun, —cëmëi ca quia —quixun sinánti ꞌain. An aín bana cuai sama 
tanquin usa ñu ꞌacë unicama a ca ami nish quin Nucën Papa Diosan castí canti 
ꞌicën. 7 Usaribi ꞌitin rabanan camina an usa ñu ꞌacë unica mabë ꞌitima ꞌain.

8  Bëráma Nucën Papa Diosan bana ꞌunán cëma ꞌaish unían bëán qui bu cë‑
nuxun ñu ꞌatima ꞌacësa ꞌiá ꞌixúnbi camina bërí Nucën ꞌIbu Jesuc ris tonan ꞌixun 
ax cuëën cë sabi oquin ñu upíshi ꞌain. Usa ꞌaish camina bërí xabánu nicësa 
ꞌiti ꞌain. 9 Nucën ꞌIbu Jesuc ris tonan ꞌaish ca uni upí sinánñu ꞌianan asérabi 
banáinshi bananan ñu upíshi ꞌaia. Usaribi camina mitsux ꞌiti ꞌain. 10 Añumi 
ꞌati cara Nucën ꞌIbu Jesuc risto cuëënia a camina upí oquinra ꞌunánti sinánti 
ꞌain. 11 Ax bëán qui bu cënu nicësa uni an ca axa cuëën cësa oquinshi ñu ꞌaquin, 
Nucën Papa Diosmi sinán quinma uni itsi ribi ami sinánun ꞌaquinti sina nima. 
Usaía ax ꞌicë unicama camina atun ꞌacë sa ribi oquin ꞌaquinma, —usa quin ñu 
ꞌati ca ꞌaisama ꞌicë —quixun upí oquin ꞌunán mi quin ꞌësëti ꞌain. 12  Usa ñua a 
unicaman unë́xun ꞌacë, ax ca a cuati rabínti ꞌaish ñuiti sama ꞌicën. 13  Usa ñu 
ꞌati ca ꞌaisama ꞌicë quixun unëq́uinma cacëxun ca camabi unin —asé rabi ca 
usaquin ꞌati ꞌaisama ꞌicë —quixun ꞌunánti ꞌicën. 14  Usa ꞌain ca ësai Nucën 
Papa Diosan bana cuënëo quia:

ꞌUxcësa ꞌaíshbi bësucësa ꞌinux ca Cristomi catamët. Ainanma ꞌaish min 
ꞌucha cupí bamacësa ꞌaíshbi ca Cristomi catamëti iët́. Usa ꞌicë ca min 
ñu ꞌaisama ꞌacëcama ëmianan mix asaribi upí ꞌinun ꞌimiti ꞌicën.

15 Sinán ñuma unisa ꞌima an Nucën Papa Diosan bana ꞌunáncë unisa ꞌixun 
camina ax quicë sabi oquin ñu upíshi ꞌati ꞌain. 16  Ax cuëën cësa oquin shia 
unin ñu ꞌatima ꞌacë bë tanbi camina mitsun ñancáishi nëtë inúmi ꞌiquinma 
Jesuc ris tomi sináncë ꞌixun, ax cuëën cë sabi oquinshi ꞌati ꞌain. 17 Sinán ñuma 
camina ꞌit ima ꞌain. Uisa ñumi ꞌati cara Nucën ꞌIbu Jesuc risto cuëënia, a 
camina ꞌunánti ꞌain. 18  Mitsux camina paëńtima ꞌain. Paëńcë uni ax ca uisai 
cara bana tisa tania usai bananan, añu cara ꞌaisa tania a ꞌaia. Usai ꞌima 
camina Nucën Papa Diosan Bëru Ñunshin Upitan mitsubë ꞌixun anbi upí 
oquin cushiocë ꞌaish upiti bananan upí ñuishi ꞌati ꞌain. 19 Usa ꞌaish camina 
mitsun nuitu mëu Nucën ꞌIbu Jesuc risto rabianan Nucën Papa Diosan bana 
sinani, bëtsibë bëtsibë bananan cantati ꞌain. 20 Nucën ꞌIbu Jesuc ris tonan ꞌixun 
camina usoquian ꞌaquianan, an nu ꞌimi cë cama, a sinán quin, Nucën Papa Dios 
—asábi ca —quixun caquin rabiti ꞌain. 21 Nucën Papa Diosnan ꞌaish camina 
bëtsibë nisha na nima an cacëxun aín bana cuati, uni raíribë nuiba nanti ꞌain.

Ësai ca uni aín xanubë nuibananti ꞌicë quicë bana
22  Xanun aín bënënan ꞌixun aín bana cuati ꞌicën, Nucën ꞌIbu Jesuc risto 

cuëën cë sabi oquin. 23  Cristo ax ca an aín unicama aín ꞌucha tërëńquin Nucën 
Papa Diosnan ꞌinun iëḿicë a ꞌicën. An iëḿicë ꞌixun ca aín unicaman aín 
bana cuatia. 24 Aín unicaman Cristo cuëën cë sabi oquin ñu ꞌacë sa ribi oquin ca 
xanun aín bana cuaquin aín bënë cuëën cë sabi oquin ꞌati ꞌicën.

25 Ainan ꞌinun unicama nuibati ca Cristo bama tsianx mabi bama cëxa. Usoquin 
ca an aín unicama nuibatia. Usaribi oquin ca bëbuxun xanuñu ꞌixun aín xanu 
nuibati ꞌicën. 26 Aín unicama aín nuitu upí ꞌimi quin ca Cris tonën ax aín sinan 
ꞌaisama ꞌicëbi bëtsi oquin aín sinan upí ꞌimia. Usoquin ca ax quicë sabi oquían 
ꞌanun aín bana ꞌunán mi quin aín unicama aín nuitu upí ꞌaísha chuca cësa ꞌinun 
ꞌimia. 27 Usoquin ꞌimi tancëx utëcënxun ca aín unicama uisa ꞌucha ñu mabi ꞌianan 

Nucën Papa Diosan iscëx atun ñu ꞌatima ꞌacë ëni upí ꞌicë isti ꞌicën. 28 Cris to nëan 
aín unicama nuiba quin bërúan cë sa ribi oquin ca unin aín xanu nuibati ꞌicën. 
Uinu ꞌicë uníxbi ca aín namimi nishima. Usaribi oquin ca unin ami nish quinma 
aín xanu nuibati ꞌicën. An aín xanu nuiba quin bërúancë uni ax ca axbi bërúan‑
ca cësa ꞌicën. 29 Uinu ꞌicë uníxbi ca aín namimi nishima. Aín nami upí ꞌaish 
cushi ꞌiti cupí ca chupa pañuanan ñu upí oquin pianan axbi aín nami bërúan‑
ra cati upitax tsotia. Usaribi oquin ca Cris tonën aín unicama bërúan quin upitax 
tsónun ꞌimia. 30 Nux asérabi ainan ꞌaish ax cuëën cë sabi oi ꞌianan ami cata mëti 
abë achú shisa ꞌicë ca usoquin nu bërúan quin ꞌaquinia. 31 Nucën Papa Diosan 
bana cuënëo ca ësai quia: “Usa ꞌain ca unin aín papa cëñun aín tita ënquin abë 
ënanan ti mo quin aín xanu bitsia. Usa ꞌaish ca a rabë taxbi achú shisa ꞌia”. 32  A 
bana bëráma cuënëo ax ca unin cuai sa masa ꞌicën. Usa ꞌaíshbi ca ꞌën sináncëx 
a bana uníxa usai aín xanubë ꞌiti ñui quicë ꞌaíshbi Cris tonëx ca usari biti aín 
unica mabë achú shisa ꞌicë quicë ꞌicën. 33 Usa ꞌaínbi cana mitsu cain, min namimi 
bërúan cë sa ribi oquin camina mitsun xanu ribi nuiba quin bërúanti ꞌain. Usaribi 
oquin ca xanún ribi ami sinán quin aín bënën bana cuati ꞌicën.

6  1 Papañu titañu tuácama, ësaquin cana mitsu cain, min papan bana, min 
titan bana cuaquin camina an mi cacë sabi oquin ꞌati ꞌain, Nucën ꞌIbu Jesuc‑

risto cuëën cë sabi oquin. Mitsux usai ꞌiti ca asábi ꞌicën. 2-3 Ax quicë sabi oquin ꞌatia 
Nucën Papa Diosan ꞌinan bana achú shinëx ca ësai quia: “Chuá marua ꞌaish xëni buti 
ënë menu tsónuxun camina min papan bana, min titan bana upí oquin cuaquin, 
an mi cacë sabi oquin ꞌati ꞌain”. Bëtsi bëtsi bana ax quicë sabi oquin ꞌati ꞌaínbi ca ënë 
bana xëshi ësai quia: Usai ꞌi ca uni chuá marua ꞌaish xëni buti ënë menu tsóti ꞌicën.

4 Bëchi cëñu unicama, mitsu ribi cana cain, min bëchicë camina nish mi tima 
ꞌain. Min bana parëq́uinma min cacë sabi oquin ꞌanun camina canioti ꞌain. 
Usoquin canio quin camina a ñuixun quin Nucën ꞌIbu Jesuc risto cuëën cë sabi 
oquian ꞌanun ꞌunán miti ꞌain.

5 An uni itsi ñu mëëxuncë unicama, mitsun camina upí oquin sinán quin an 
mi ñu mëëmicë unia cuëën tanun parán quinma an cacë sabi oquin ꞌati ꞌain, 
Cris to ri bimi ꞌaxun cësa ꞌitánun.

6  An mi iscë xuinshi camina axa cuëën tanun quixun uni ñu mëëxun tima 
ꞌain. Usoquin ꞌaxun quinma camina an iscë xun mabi Cris tonën uni ꞌixun 
chiquísh quinma cuëën quin upí oquin uni ñu mëëxunti ꞌain, Nucën Papa Dios 
cuëën cë sabi oquin. 7 —Ënë ñu cana unishi ꞌaxu nima, Nucën ꞌIbu Jesuc ris to‑
ribi cana ꞌaxuni —quixun upí oquin sinán quin camina an mi ñu mëëmicë uni 
ñu mëëxunti ꞌain. 8  Camina ꞌunanin, an upí oquin ñu ꞌacë uni a ca Nucën ꞌIbu 
Jesuc ris tonën, uisa ñu upí cara ꞌaxa, usaribi oquin cupíoti ꞌicën, an uni ñu 
mëëxuncë uni ꞌimainun an uni ñu mëëmicë uniribi.

9 An uni itsi ñu mëëmicë unicama, mitsun camina an mi upí oquin ñu ꞌaxun‑
cë sa ribi oquin uni upí sinánñu ꞌixun ami nish quin ñu caquínma ñu mëëmiti ꞌain. 
Camina ꞌunanin, Nucën ꞌIbu Jesuc risto aín nëtënu ꞌicë, ax ca mitsun ꞌIbu ꞌianan 
ami ñu mëëmicë unicaman ꞌIbu ribi ꞌicën. An ca aín unicama bëtsibë sënën isia.

Ñunshin ꞌatimanëan ñu ꞌatima ꞌanun sinánmicëxbia 
uni Cristomi catamëti bana

10  ꞌËn xucëántu, ënë bana ribi cana mitsu ñuixunin. Ax mibë ꞌixúan mi 
sinán mi cë sabi oquin ꞌai camina Nucën ꞌIbu Jesuc ris tomi asérabi cata mëti 

ꞌain. Usaími ꞌia ca aín cushínbi mitsu cushioti ꞌicën. 11 Ñunshin ꞌati ma‑
nëan parán quin mitsu ñu ꞌatima ꞌami tisa tancëxbi camina an mitsu ꞌibuati 
rabanan uiso quinra cara an mitsu cushioti ꞌicë, usaquin Nucën Papa Diosan 
cushiocë ꞌinux upí oquin sinani ami cata mëti ꞌain. 12  Nux cana nuna suntá-
ru nëxa ꞌaca nan cë sa ri biti ꞌin. Usai ꞌibi cana nuna unibë ꞌaca na niman. Nun 
nuitu mëúishi cana nuna ꞌaca nán cësa ꞌain, ñunshin ꞌati manën nu ꞌibuati 
rabanan. Aín ꞌapubë cushi quin ca ñunshin ꞌati ma caman nu ñu ꞌatima ꞌanun 
nu ꞌami tisa tania. Atun an ënë menuxun ñu atima ꞌacë unicama ꞌibuacë 
ꞌixun ca nuribi ñu ꞌatima ꞌami tisa tania. 13  Ñu ꞌatima ꞌanun an sinán mi cë‑
xunbi ꞌaquinma ñunshin ꞌatima abáminux cushi ꞌiti cupí camina manu tima, 
uiso quinra cara an mitsu cushioti ꞌicë usaquian Nucën Papa Diosan cushiocë 
ꞌinux upí oquin sinani ami cata mëti ꞌain. Usai cushicë ꞌixúnmi abámi cë xuan 
ñunshin ꞌati manën mitsu tantë cën cëxbi usabi Nucën Papa Diosmi cata mëcë 
ꞌaish camina uisaíbi ꞌitima ꞌain. 14 Ñunshin ꞌatima nun nuitu mëúnu abë ꞌaca‑
nancë an tanquinbi uisabi otima cupí camina Nucën Papa Diosmi cata mëcë 
ꞌaish Romanu ꞌicë suntá ru nëan amia cata mëti aín manë chupa pañu cësa 
ꞌiti ꞌain. Aín manë chupa pañu quin ca anúan tsitë cë rë quiti anun tsitë cë rë‑
quianan, aín shican bëpánti manë chupán ribi shimá pu cüanan, aín taxa ca ribi 
tañuanan, aín manë mañuti mañuanan, aín manë pará tuíanan aín manë 
xëto cë ribi tuinia. Suntáru aín manë chupami cata mëcë ꞌaínbi camina mitsúx‑
ribi mitsun nuitu mëu upiti ꞌaca nanux manë chupa ami cata mëti pañu cësa 
ꞌiti ꞌain. Uni parán cëma ꞌianan cëmëima asérabi banan banacë ꞌaish camina 
suntáru aín manë chupa pañuax upiti tsitë cë rë qui cësa ꞌiti ꞌain. Ñu ꞌatima ꞌati 
ëncë ꞌixun upí ñuishi ꞌati sináncë ꞌaish camina suntáru aín shican bëpánti 
manë chupan shima pu cu cësa ꞌiti ꞌain. 15 —Cristo cupí nun ꞌucha tërëńcë ꞌaish 
cana nuna Nucën Papa Diosbë upí ꞌai —quixun uni ñuixunux mënío cacë ꞌaish 
camina suntá ru nëan aín taxaca tañu cësa ꞌiti ꞌain. 16  Ñunshin ꞌati ma nëan 
uisashi oquin cara tanquinbi mitsu uisabi otima cupí camina Jesuc ris tomi 
sinani, an ca ꞌë bërúan quin ꞌë ꞌaquinia quixun ꞌunani, ami cata mëti ꞌain. Usa 
ꞌaish camina suntá ru nëan ꞌacá nan quin anua pia atsínti rabanan, aín manë 
pará ami cata mëti tuín cë sa ribi ꞌiti ꞌain. 17 Mitsun camina asérabi ꞌunánti 
ꞌain, Jesuc risto cupí mitsun ꞌucha cama tërëńcë ꞌaish camina Nucën Papa 
Diosan iscëx upí ꞌaish ainan ꞌai quixun. Usaquin ꞌunani camina suntáru 
manë mañu tinën mapu cësa ꞌiti ꞌain. Aín Bëru Ñunshin Upitan ꞌunán mi cëxun 
Nucën Papa Diosan bana cuënëo upí oquin ꞌunani camina ñunshin ꞌati mami 
racuët́ima ꞌain. A banami cata mëti camina suntá ru nëan aín manë xëtocë 
ami cata më quin tuín cësa ꞌiti ꞌain. 18  Usai ꞌiquin camina aín Bëru Ñunshin 
Upitan sinán mi cë sabi oquin añu cara mina ꞌai a ñu ꞌai Nucën Papa Diosbë 
bananan an mitsu ꞌaquinun ñucáti ꞌain. Usai abë bananux camina atsa nima 
ami manúaxma ꞌianan axa Jesuc ris tomi cata mëcë unica ma ribi Nucën Papa 
Dios ñucá xunti ꞌain. 19 Ñucá xuanan camina aín bana unicama racuëq́uinma 
ñuixu nuan uiso quin carana ñuixunti ꞌai quixun ꞌë sinán minun Nucën Papa 
Dios ꞌë ñucá xunti ꞌain, Cristo ñui quicë bana a bëráma unin upí oquin 
ꞌunánma ꞌicëbi bërí unin ꞌunánun. 20 Cristo ñuiquin bana ñuixu nuan Nucën 
Papa Diosan ꞌimicë ꞌaish cana a ñuiquin uni bana ñuixuncë cupí sipuacë 
ꞌain. Sipuacë ꞌixunbi an ꞌë cacë sabi oquin racuëq́uinma a bana upí oquin 
ñuixunun camina ꞌë Nucën Papa Dios ñucá xunti ꞌain.

Bërúanx ꞌinúan Pablonën Efesonu ꞌicë unicama ca
21 Mi tsúnmi uisai carana ꞌëx ꞌi quixun ꞌunánun ca Tíqui conën minu 

cuanxun mitsu ñuixunti ꞌicën. Axribi ainan ꞌaish nun nuibacë xucën ꞌixun 
ca Nucën ꞌIbu Jesuc risto ñuiquin upí oquin uni bana ñuixunun ꞌë ꞌaquianxa. 
22  An uisai cara nuna ꞌi quixun nu ñuia cuatími masá nuitu tíma cuëënun 
quixun cana a mitsunu cuanun xutin.

23  Nucën Papa Dios bëtan Nucën ꞌIbu Jesuc ris tonën ꞌimicëx́mi mitsux ꞌëx 
ꞌicë sa ri biti ami cata mëcë ꞌaish ami sinánan bëtsibë bëtsibë nuiba nani chuá‑
marua ꞌaish upitax bucuti cana cuëënin. 24  Mitsúxmi a manu të cën timoi 
Nucën ꞌIbu Jesuc ris tomi cata mëcë ꞌicëa, Nucën Papa Diosan nuiba quin mitsu 
ꞌaquinti cana cuëënin. Ashi, Pablo. 

Palonëan sipunuxunbi Filiposnuaxa Jesucristomi 
catamëcë unicama quirica cuënëoxuan

1  1 ꞌËx Pablo ꞌixun cana Timo teo bëtan mitsu quirica buánmin. Jesuc‑
ris tonën casabi oquin aín bana uni ñuixuncë cana nuna nux ꞌain. 

Mica maxmi Filipos ëmanu ꞌaish Jesuc ris tomi sinania cana mitsun 
cushi cama ꞌimainun an axa Jesuc ris tomi cata mëcë unicama ꞌaquincë 
unica ma ribi ënë quirica buánmin. 2  Nucën Papa Dios bëtan Nucën ꞌIbu 
Jesuc ris tonën nuiba cëxmi mitsux chuá marua ꞌaish bucu canti cana 
cuëënin.

Axa Jesucristomi catamëcë unicama Pablonën Nucën Papa Dios ñucáxuan
3  Mitsux camina upiti Jesuc ris tomi cata mëcë ꞌai quixun sinán quin cana 

—asábi ca —quixun caquin Nucën Papa Dios rabin. 4  Abë bana quin cana 
upí oquin sinani cuëën quin mitsu ñucá xunin. 5  ꞌËn mitsubë timëx́un bana 
ñuixun ta ba cëxun camina ꞌën ꞌacë sa ribi oquin, Jesuc ris tomi cata më quin 
uni raíri ribi amia cata mënun ꞌaquinin. Usa ꞌain cana —asábi ca —quixun 
caquin Nucën Papa Dios rabin. 6  Cana ꞌunanin, an mitsu Jesuc ris tomi cata‑
mënun sinán micë ꞌixun ca axa utëcëńti nëtë ꞌitá mainun Nucën Papa Diosan 
Jesuc ris to sa ribi ꞌaish upí ꞌinun mitsu ꞌimia. 7 Sipuacë ꞌicëa, ꞌapun ñucá cëxun 
cana ꞌën, Jesuc ris tomi cata mëti Nucën Papa Diosnan ꞌiti bana ax ca asérabi 
ꞌicë quixun can. Usaquin ꞌën ꞌamainun camina mitsún ribi nuiba quin Nucën 
Papa Dios ꞌëa ꞌaquinun quixun ñucan. Usa ꞌain ca ꞌëa ꞌaquin cë sa ribi oquin 
Nucën Papa Diosan mitsu ribi tëmë raiabi nuiba quin ꞌaquinia. Usaími mitsux 
ꞌicë bëtan cana nuiba quin mitsu sinán quin Nucën Papa Dios —asábi ca —
caquin mitsu ñuixunin. 8  Nucën Papa Diosan ca ꞌunania, Jesuc ris to nëan 
unicama nuiba cë sa ribi oquin cana ꞌën mitsu nuiba quin ꞌaisa maira sinani 
quixun. 9 Usa ꞌain cana mitsu nuiba quin Nucën Papa Dios mitsu ñucá xunin, 
mitsúnmi ꞌacë sa maira oquinmi upí sinánñu ꞌixun ax cuëën cë sabi oquin ꞌati 
ꞌunán quin uni nuibanun. 10  An ꞌunán mi cë xunmi ñu ꞌatima ꞌaquinma ñu 
upíshi ꞌati ꞌunánun cana Nucën Papa Dios mitsu ñucá xunin. Usai ꞌiquinmi 
ax cuëën cësa oquinshi ꞌacë ꞌicë ca Cris tonën utëcëńquin mitsu ꞌucho quinma 
upíshi isti ꞌicën. 11 Jesuc ris tonën ꞌaquin cë xunmi mitsun ñu upíshi ꞌaia isquin 
ca unin —Nucën Papa Dios ax ca asérabi upí ꞌicë —quixun caquin a rabiti 
ꞌicën.

PABLONËAN FILIPOSNU ꞌICË 
UNICAMA BUÁNMIA QUIRICA

 



—ꞌËishima, Cristo ꞌëbë ꞌain cana abëtan ñu ꞌai —quiáxa Pablo quia
12  ꞌËn xucëántu, mitsun ꞌunánun quixun cana ësaquin mitsu cain, ꞌë sipua‑

cancë cupí ca ꞌitsa uni Jesuc ris tomi sinania quixun. 13  ꞌApun suntá ru cama 
ꞌimainun camabi unín ribi ca ꞌunania, Jesuc risto ñuiquin uni bana ñuixuncë 
cupí cana sipuacë ꞌai quixun. 14  ꞌËx usai ꞌia ꞌunáncë cupí ca axa Cris tomi 
cata mëcë uni aín patsanën, atun ꞌacë sa maira oquin Jesuc ris tomi cata‑
më quin, racuëq́uinma Nucën Papa Diosan bana uni ñuixunia. 15  Usa ꞌain 
ca raírinën ꞌëmi nutsi quin, ꞌën bana ꞌacë sa maira oquin isa unin aín bana 
cuanun quixun, Cristo ñuiquin bana ñuixunia. Ñuixun mai nunbi ca raírinën 
asérabi, an Jesuc ris tomi cata mënun uni ꞌaquinti sinán quin upí oquin bana 
ñuixunia. 16  Axa ꞌëmi nutsicë unicaman ca ꞌëx sipunu ꞌain, Jesuc ris tomia 
sinánun ñuixun quinma aín cuëën cësa oquinshi uni bana ñuixunia, ꞌëx a cuati 
bëëńun quixun. 17 Usa ꞌaínbi ca raírinën ꞌë nuiba quin, Jesuc ris tomi cata mëti 
Nucën Papa Diosnan ꞌiti bana ax ca asérabi ꞌicë quixun ënuxun cati cupí cana 
ꞌëx ënu ꞌai quixun ꞌunán quin, upí oquin a bana ñuixunia. 18  Atúan uisa quin 
cara uni bana ñuixuinsa tania, usoquin ñuixun cëxbi ca asábi ꞌicën. Usaquian 
Jesuc risto ñuiquin ꞌitsa unin bana ñuiia unin ñuiia cuati cana cuëënin.

ꞌIanan cana ꞌëx ꞌicë sa mairai cuëënti ꞌain, 19 mitsúnmi Nucën Papa Dios 
ꞌë ñucá xun cë xuan Jesuc ris tonën Bëru Ñunshin Upitan ꞌaquincëx cana 
chuá marua chiquíti ꞌai quixun sinani. 20  Usa ꞌain cana ꞌëx Jesuc ris to mishi 
cata mëtia uni iët́i bana, a ñui rabín quinma, ꞌën ꞌacë sabi oquin ñuitisa tanin. 
Usoquin ꞌai cana nëtë camabi ami cata mëti asaribi ꞌiisa tanin, ax ca asérabi 
upíira ꞌicë quixun ꞌunania camabi uni ami cata mënun. Bama cëma ꞌixun ꞌën 
bana ñuixuncë cupí ꞌiananbia, ꞌëx bama cë bëbi uni ꞌën aín bana ñuixuncë 
cupí Jesuc ris tomi sinánti cana cuëënin. 21 Ainan ꞌaish cana ënë nëtë nuax abë 
ꞌaish cuëë inra cuëënin. Usai ꞌitancëx bama tancëx cana ënë nëtë nuax ꞌicë‑
sa mairai abë aín nëtënu ꞌaish cuëë inra cuëënti ꞌain. 22  Usa ꞌaínbi cana ꞌëx 
bama cëma pain ꞌixun uni Cristo ñuiquin bana ñuixun quin ëniman. Usoquin 
ꞌën ñuixuncëx ca uni Cris tomi sina nati ꞌicën. Usa ꞌain cana uisairai ꞌiti 
carana cuëëni quixun ꞌuna niman. 23 Uisaira carana ꞌiti ꞌai quixun sinani cana 
sinán cas main. Bama tancëx ënë nëtë nuax ꞌicë sa mairai Cris tobë aín nëtënu 
chuá marua ꞌiti sinani cana anu ꞌiisa tanin. 24  Usa ꞌaínbi ca mitsúnmi upí 
oquin Jesuc risto ꞌunánun mitsu ꞌaquinti cupí ꞌëx ënë nëtënu pain ꞌiti asábi 
ꞌicën. 25 Asérabi ca usa ꞌicë quixun sinán quin cana ꞌunanin, Jesuc ris tomi upiti 
sinánun ꞌaquianan ami cata mëti cuëënun mitsu ꞌaquinti cupí cana ꞌëora pain 
ënë menu ꞌiti ꞌai quixun. 26 Usa ꞌaish cana mitsúxmi Cristo Jesúsmi upiti cata‑
mëti cuëënun mitsu isi cuan të cënti ꞌain.

27 Ësaíshi ꞌiti camina sinánti ꞌain, ainan ꞌaish camina Cristo quiá sabi oi 
ꞌiti ꞌain. ꞌËx mitsu isi cuananbi, cuan quin mabi cana, mitsux camina bëtsibë 
nuiba nani Jesuc ris tomi cata mënun ꞌaquia nani quixuan unin ñuia cuaisa 
tanin. 28  Cuanan cana mitsumi nish quian unin ꞌati mo cë xunbi camina 
racuëq́uin a ëníma Jesuc ris tomi cata mëti quixuan unin ñuia cuaisa tanin. 
Mitsúxmi usai ꞌicë bëtan ca Nucën Papa Diosan sinán mi cëxun axa mimi 
nishcë unicaman ꞌunánti ꞌicën, ainanma ꞌaish ca atux nëtët́imoi usabi ꞌinux 
bamati ꞌicë quixun. ꞌUnánan ca mitsux camina ainan ꞌinux iëćë ꞌaish Nucën 
Papa Diosbë ꞌiti ꞌai quixun ꞌunánti ꞌicën. 29 Nucën Papa Diosan ca Cris tomi 

cata mënun mitsu ꞌimiaxa. ꞌImianan ca ami cata mëtia unin mitsumi nish‑
quin ꞌati mo cëx bimi cuëënun mitsu ꞌimiaxa. 30 Usaribi oquin ca ꞌëribi ꞌimiaxa. 
Jesuc ris tonan cupía unin ꞌë ꞌati moia camina isacën. Bërí ribi cana tëmërai 
quixun ꞌën mitsu quirica buán mi cëxun camina ꞌunanin. ꞌËx ꞌicë sa ri biti 
camina mitsúx ribi tëmë rain.

Bamatancëx baísquia ꞌicëa Cristo camabi unin rabiti bana

2  1 Mitsux an ꞌaquincëx Cris tomi cushianan an nuibacëx cuëëni, Nucën 
Papa Diosan Bëru Ñunshin Upíñu ꞌianan ꞌë nuibacë ꞌaish, 2  camina ꞌë 

cuëën minux ësai ꞌiti ꞌain, bëtsin sinán cë sa ribi oquin sinani asérabi camáxbi 
bëtsibë nuiba nan quin amanua sinán quinma achúshi oquinshi sinani ꞌiti ꞌain. 
3  Bëtsi uni ꞌaquinti sinán quinma camina minánshi ꞌiti ñu ꞌatima ꞌain. ꞌËx 
cana bëtsi unisama ꞌai quixun sinani rabí quinma camina —uni raírinëx ca 
ꞌëx ꞌicë sa mairai upí ꞌicë —quixun sinánti ꞌain. 4 Mitsú xëshi chuá marua ꞌaish 
cuëë nuxun ñu ꞌatishi sinán quinma camina uni raíri ribi chuá marua ꞌi cuëënun 
ꞌaquinti ꞌain.

5 Jesuc ris to nëan ꞌása ribi oquin camina sinánti ꞌain. 6 Aribi ꞌaish Nucën Papa 
Diosbë ꞌixunbi ca —anu ꞌëx asaribi ꞌaish ꞌën Papa Diosbë ꞌicë ënë nëtë cana 
ëbián tima ꞌai —quixun sinánma ꞌicën. 7 Aín nëtë ëbëtsini utancëx uni ꞌaish ca 
aín Papa cuëën cë sabi oquin camabi uni ꞌaquinux ënë menu ꞌiacëxa. 8 Aín Papa 
cuëën cë sabi oi ca bama tsianx mabi i curú so cë nuax bama cëxa, ꞌucha ñuira 
uni ꞌicë sa ri biti. 9 Usaía ꞌicë cupí ca Nucën Papa Diosan Jesuc risto, unicama 
ꞌimainun ángel ca ma bëtan sënëńmaira ꞌimia cëxa. Bëtsi unica ma sa maira ca a 
uni Jesús caquin anëcë, a ꞌicën. 10 Usa ꞌain ca a ñuicë a bana cuaquin, camabi 
nëtënu ꞌicë unicama ꞌimainun naínu ꞌicë ángel cama ꞌimainun anua uni 
bamacë anu ꞌicë ca man ribi ami racuëq́uin a rabiti ꞌicën. 11 Usa ꞌain ca cama‑
xunbi —Jesuc risto ax ca asérabi camabi menu ꞌicë uni ꞌimainun ñucaman 
ꞌIbu ꞌicë —quixun cati ꞌicën, Nucën Papa Dios ax ca asérabi Dios ꞌicë quixun 
ꞌunán quin.

Axa Jesucristo catamëcë unicaman, upí ꞌinun 
bëtsi unicamaribi ꞌaquinti bana

12  ꞌËn nuibacë xucëántu, a ñucama ꞌunani camina ꞌëx mitsubë ꞌain, ꞌën 
Jesuc risto ñuiquin mitsu cacë bana quicë sabi oi ꞌian. Usa ꞌain camina ꞌëx 
mitsubë ꞌain ꞌicë sa maira oi ꞌëx mitsu bëma ꞌain, ꞌën mitsu cásabi oi ꞌiti ꞌain, 
Nucën Papa Dios cuëën cëma ñu ꞌatimi racuëti. 13  Nucën Papa Diosanbi ca ñu 
upí ꞌaími ax cuëën cë sabi oi ꞌinun mitsu sinánmia. Sinán mianan ca a ꞌatimi 
sináncë ñu a ꞌanun mitsu aín cushi ꞌinania.

14 Usa ꞌain camina añu ñu cara mina ꞌai a ñui quianan cuëbi ca nán quinma 
nëtëx́uinshi ꞌati ꞌain, 15  bëtsi unicaman, mitsúxmi ñu ꞌaisama ꞌaíma Nucën 
Papa Dios cuëën cë sabi oíshi ꞌia isnun. Usai ꞌia ca ꞌaisama ꞌaísha ax ami sinán‑
cëma unicaman, Nucën Papa Diosan bëchicë ꞌaíshmi mitsun nuitu upí ꞌicë isti 
ꞌicën. Usa ꞌaish camina mitsux ꞌispa caman bëán qui bucë ꞌicëbi pëcacë usaribi 
ꞌain, 16  —Jesuc ris tomi cata mëti ca uni Nucën Papa Diosnan ꞌia —qui xunmi 
unicama bana ñuixuncë cupí. Mitsúxmi usa ꞌain cana ꞌën Cristo ucëbëtan 
—ñan cábi cana tëmë ra quinbi Cristo ñuiquin Fili posnu ꞌicë unicama bana 
ñuixuanma ꞌai —quixun ꞌunani cuëën quin upí oquin sinánti ꞌain. 17 Mitsun 

camina tëmë ra quinbi Jesuc ris tomi cata më quin ax cuëën cë sabi oquin ꞌaquin 
Nucën Papa Dios rabin. Mitsúxmi usai ꞌicëbë cana ꞌën mitsu ꞌaquincë cupí 
mitsux ꞌicë sa ri b iti  cuëënin. Cris tomi sináncë cupí sapi cana bamati ꞌai 
quixun ꞌuna nibi cana masá nuitu tíma mitsúxmi ꞌicë sa ri biti cuëënin. 18  ꞌËx 
usai cuëën cëbë camina mitsúx ribi —Jesuc ris tonan ꞌiti ca asábi ꞌicë —quixun 
sinani cuëënti ꞌain.

Timoteo ꞌimainun Epafrodito ꞌia bana
19 Nucën ꞌIbu Jesús cuëën cë bëtan Timoteo mitsu istánun ꞌitsama nëtë ꞌicë‑

bëtan xuti cana sinanin. An mitsu isbë tsín tan cëxun uisa cara mina ꞌicani 
quixun ñuixun cëxun cuati cana cuëënti ꞌain. 20 Timo teo nënshi ca ꞌën ꞌacë‑
sa ribi oquin mitsu sinania. Usaquian an sináncë bëtsi uniribi ca ꞌaíma ꞌicën. 
21 Ënu ꞌicë uni raírinën ca aín cuëëncë ñu ꞌatishi sinán quin a ꞌanúan Cristo 
Jesús cuëëncë ñu ꞌati sina nima. 22  Acamaxa usa ꞌaínbi camina Timo teonën 
ca Nucën Papa Dios cuëën cë sabi oquin ꞌaia quixun ꞌunanin. An ca ꞌëbëtan 
Cristo ñuiquin bana ñuixuanxa. Aín bëchi cë nëan aín papa ꞌaquin cë sa ribi 
oquin ca Timo teonën ꞌë ꞌaquianxa. 23  Uisa quin cara an ꞌëmia uni manán‑
cëxun cuacë ꞌapun ꞌë caia quixun cuatan cëxun Timoteo xuti cana sinanin. 
24 Sinánan cana Nucën ꞌIbu Jesuc ris to nëan ꞌaquincëx ꞌitsama nëtë ꞌicëbë mitsu 
isi cuanti sinanin.

25 Nun xucën Epaf ro dito, ami mitsun ꞌëa ꞌaquinun xucë, a mitsunu cuanun 
xuti ca asábi ꞌiti ꞌicë quixun cana sinan. Suntá ru nëan tëmë ra quinbi aín capi‑
tanën bana tancë sa ribi oquin ca Epaf ro di tonën Jesuc ris tonën bana quicë sabi 
oquin racuëq́uinma ꞌanan ꞌëbëtan unicama bana ñuixuanxa. 26  Mitsúnmi a 
ꞌinsíncë cuacë a ꞌunani ca mitsu isi cuanti sinani bënëtia. 27 ꞌInsíncë ꞌaish ca 
asérabi bama tisa ꞌiaxa. Usa ꞌicëbi ca Nucën Papa Diosan pëxcú miaxa. ꞌËx 
a sinani masá nuitu tancëx axa bama cëbë ꞌaisa mairai masá nuituti rabanan 
ca ꞌëribi nuiba quin Nucën Papa Diosan pëxcú miaxa, ꞌën upí oquin sinánun. 
28  Usa ꞌaínmi a sinani masá nuitu tíbi —ñucëma ca —quiax a istë cëni cuëënti 
cupí cana bënëńquinshi mitsunu cuanun xutin, ꞌënribi upí oquin siná nuxun. 
29 Usa ꞌain camina cuania, axa Nucën ꞌIbu Jesuc ris tonan cupí cuëën quin upí 
oquin bicanti ꞌain. Usa unicama camina —upí uni ca ax ꞌicë —quixun sinán‑
quin aín bana cuati ꞌain. 30 ꞌËx ꞌura ꞌicëmi mitsun ꞌë ꞌaqui nia mabi ca —sapi 
cana bamati ꞌai —quixun sina nibi Epaf ro di tonën ënu uxun ꞌë ꞌaquianxa. 
Asérabi ca Jesuc risto cuëën cë sabi oquin ꞌacë cupí bamaibi iëáxa.

Jesucristomi catamëtishia uni upí ꞌiti bana

3  1 ꞌËn xucëántu, ësaquin ribi cana mitsu cain, mitsux Nucën ꞌIbu Jesuc ris‑
tonan ꞌaish camina chuá ma shirua tani cuëënti ꞌain. ꞌËn cacë sabi oquin 

mitsu catë cëni cana atsa niman, mitsúxmi upí ꞌiti cupí. 2  An ñu ꞌaisa maishi 
ꞌati sináncë uni ꞌimainun axa ꞌati mati banacë unicama ꞌimainun an —Nucën 
Papa Diosan uni ꞌinux cana nuna ꞌunán tio ra cacë ꞌiti ꞌai —quixun sináncë uni, 
acaman mitsu cacësa oi ꞌitin rabanan camina bërúan cati ꞌain. 3  Atúxa judíos 
uni ꞌicë ꞌunán tiocë ꞌaínbi cana nuna nux asérabi Nucën Papa Diosan uni ꞌain, 
aín Bëru Ñunshin Upitan ꞌimicëx. Usa ꞌixun cana nuna a rabianan Cristo 
Jesúsmi cata mëcë ꞌixun cuëën quin ꞌunanin, nux ꞌunán tio ra cacë cupíma Cristo 
Jesúsmi cata mëcë cupíshi cana nuna Nucën Papa Diosan uni ꞌai quixun. 4 ꞌËx 

ꞌunán tio ra cacë cupí cana judíos uni ꞌaish upí ꞌai quixuan atun sináncë ꞌaínbi 
cana ꞌëx ꞌiisa tani atúxa ꞌicë sa mairai rabí tsian. Uinu ꞌicë unínbi ca ꞌën ꞌacë sa‑
maira oquin usai judíos unicama ꞌiti Moisésnën cuënëo bana quicë sabi oquin 
ꞌacëma ꞌicën. 5 ꞌËx mëcën achúshi ꞌimainun rabë ́ꞌimainun achúshi nëtë ꞌicë ca 
judíos unin bëchicë ꞌicë ꞌë ꞌunán tio cëxa. Usa ꞌaish cana Benja mínën rëbúnqui 
ꞌaish ꞌën aintsi ꞌicë sa ri biti hebreo banan banain, ꞌën papa ꞌën tita ꞌicë sa ri biti. 
Usa ꞌaish cana ꞌëx Moisésnën cuënëo bana fariseo unicaman ꞌunán mi cë sabi 
oi ꞌiacën. 6 Judíos unicaman cuati Moisésnën cuënëo bana axëshi ca asábi ꞌicë 
quixun ñunshín quin sinán quin cana —axa Jesuc ris tomi cata mëcë unicamax 
ca ꞌaisama ꞌicë —quixun sinán quin atu bëtsi bëtsi ocën. Axa quicë sabi oquin 
ꞌati Moisésnën cuënëo bana cama quicë sabi oquin cana ꞌën ꞌacën. Usa ꞌain ca 
a ñuiquian ꞌë ꞌuchoti ñubi ꞌaíma ꞌiacëxa. 7 —Usa ñucama ꞌacë cupí cana Nucën 
Papa Diosan iscëx upí ꞌai —quixun sinan ꞌixunbi cana bërí Cristo ꞌunán quin 
usai ꞌëx ꞌiá ax ca ñancáishi ꞌicë quixun ꞌunanin. 8  Judíos unicama Nucën Papa 
Diosan uni ꞌicë ꞌunán tiocë ꞌaish ꞌiása maira ca Nucën ꞌIbu Jesuc risto amishi 
cata mëti upíira ꞌicën. Usa ꞌain cana ꞌën ꞌá ñucama ñu ꞌatima pucësa oquin ëni 
Jesuc ris tonan ꞌinux amishi cata mëtin. 9 Usa ꞌaish cana usai judíos unicama 
ꞌiti Moisésnën cuënëo bana quicë sabi oquin ꞌacë cupíma axa ꞌëbë ꞌinun Cris‑
tomi cata mëcë cupíshi Nucën Papa Diosan iscëx upí ꞌain. Usa ꞌicë ca an axa 
Cris tomi cata mëcë aín unicama ꞌacë sa ribi oquin Nucën Papa Diosan ꞌë upí 
isia. 10 Usa ꞌixun cana Jesuc ris tonën sinán cë sa ribi oquin sinánan, anun Jesuc‑
risto baís quimia aín cushi anúan Nucën Papa Diosan ꞌë cushiocë ꞌiti cuëënin. 
Nucën Papa Dios cuëën cë sabi oi tëmë ra tancëx ca Jesuc risto bama cëxa. Axa 
tëmë rasa usari biti ꞌëxribi ainan cupí tëmë rati ca asábi ꞌicën. Cristo bama‑
sa ribi oquin ꞌën ꞌucha cama ꞌatë cën ti mo quin ëncë ꞌiti cana cuëënin. 11 Usai 
ꞌitancëx axa bamaxbi baís quia sa ribi oi ꞌëx bama ꞌaíshbi asaribi ꞌinux ax 
utëcën cëbë baís quiti cana sinanin.

Aín nëtënu abë ꞌinux Jesucristosaribi ꞌiti cupí ax cuëëncësabi oi ꞌiti bana
12  Usa ꞌaínbi cana asérabi asaí rama pain ꞌain. Asaí rama ꞌixun cana asérabi 

an ꞌacë sa ribi oquiinra sina niman. Usa ꞌixunbi cana ꞌunanin, axa quiá sabi oi 
asaribi ꞌinun ca ꞌë iëḿiacëxa quixun. Usaquin ꞌunán quin cana asaribi ꞌinuxun, 
ënquinma aín bana quicë sabi oquin ꞌain. 13  ꞌËn xucëántu, ꞌëx cana —asa ribi 
cana ꞌai —quiman. Usaquin sinán quin mabi cana ꞌën ꞌá ñucama sinán të cën‑
quinma, asérabi ami cata mëti ax cuëën cësa oíshi bërí ꞌiti sinánan, uisai 
cara nuna asaribi ꞌiti ꞌai quixun sinán quin an ꞌë sinán micë ñuishi upí oquin 
ꞌain. 14 Usoquin ꞌatan cëxun cana nuna uisaira cara nuna aín nëtënu abë ꞌaish 
asérabi asaribi ꞌiti ꞌai quixun isti ꞌain. Isanan cana nuna uisaira oquin cara 
Cristo Jesúsnan ꞌicë Nucën Papa Diosan nu ꞌimiti ꞌicë quixun isti ꞌain.

15  Usaquin cana nuna nun Nucën Papa Diosan bana asérabi ꞌati ꞌunáncë 
ꞌixun sinánti ꞌain. Usaquinmi mitsun sina niama ca Nucën Papa Diosan mitsu‑
ribi usaquin sinánun ꞌunán miti ꞌicën. 16  Usa ꞌain cana nuna uisai ꞌinun cara 
Nucën Papa Diosan nu ꞌunán miaxa, usai ꞌiti ꞌain.

17 ꞌËn xucëántu, mitsun camina ꞌëx usai ꞌiia ꞌunanin. Usa ꞌain camina ꞌëx 
ꞌicë sa ri biti ꞌiti ꞌain. ꞌIanan camina mitsúx ri bimi usai ꞌinun nux ꞌiia an iscë 
unica maxa ꞌicë sa ri biti ꞌiti ꞌain. 18  Usaquin caquin cana bëráma ꞌitsa oquin 
cása ribi oquin bëunan mëscu quin ësaquin mitsu catë cënin, ꞌitsa unin ca ꞌën 

mitsu cacë sabi oi ꞌiquinma axa unin ꞌucha cupí i curú so cënu bama, Cristo, a 
ñui quicë bana cama cuai sama tania quixun. 19 Atúan ñunshín quin aín cuëën‑
cë sabi oquinshi ñu ꞌaia isquian unin —ñu ꞌaisama ca ꞌaia —quixun ñuicëxbi 
rabín quinma an ꞌacë sabi oquin ꞌai ca rabitia. Jesuc ris tomi sinán quinma ca 
ënë menu ꞌicë ñuishi sinania. Usaía ꞌicë cupí ca ainanma ꞌaish xënibua ꞌaínbi 
Nucën Papa Diosbë ꞌitima ꞌicën. 20 Atúxa usai ꞌimai nunbi cana nuna nux Nucën 
Papa Diosan nëtënu abë ꞌiti ꞌain. Usa ꞌain cana nuna a nëtë nuaxa Nucën ꞌIbu 
Jesuc risto, an nun ꞌucha tërëńquin Nucën Papa Diosnan ꞌinun nu iëḿicë, axa 
uti cuëën quin cainin. 21 Nux bamai chëquiti ꞌicëbi ca ax uquin nu axa bamax 
baís quia sa ribi oquin, asaribi ꞌinun, nu bëtsi oti ꞌicën. Usonan ca aín cushi 
anun ax camabi ñun ꞌibu ꞌiti anún ribi nu bëtsi oti ꞌicën.

Nucën ꞌIbu Jesucristonan ꞌaish cuëënti bana

4  1 ꞌËn xucë́antu, mitsu nuiba quin sinán quin mitsu istisa tani cana 
cuëënin. ꞌËn mitsu ñuixun cëxmi Jesuc ris tomi cata mëcë cupí cana cuëë‑

inra cuëënin. Mitsux usai ꞌicëbë cana cupí bitsi cuëën cë sa ribi oi cuëënin. 
Usa ꞌain cana nuiba quin mitsu cain, mitsun ꞌacë sabi oquin camina ënquinma 
Nucën ꞌIbu Jesuc ris tomi cata më quin an cacë sabi oquin ꞌati ꞌain.

2  Evodia cëñun cana Sínti que ribi cain, mitsux cuamia nancë ꞌaíshbi camina 
Nucën ꞌIbu Jesuc ris tonan ꞌaish cuamia na nima bëtsin sinán cë sabi oquin sinani 
nuiba nanti ꞌain. 3  An ꞌëbëtan Jesuc risto ñuiquin uni bana ñuixuncë a cana 
ësoquin cain, ënë xanu rabë ́camina bëtsibë upí ꞌinun ꞌaquinti ꞌain. Atun ca ꞌë 
ꞌimainun Clemente, ꞌimainun anribia ꞌën ꞌacë sa ribi oquin aín bana ñuixuncë 
a unica ma bëtan, Jesuc ris tomia sinánun unicama ꞌaquianxa. An usoquin uni 
ꞌaquincë unicaman anë ca Nucën Papa Diosbë ꞌitio quian aín nëtënu ꞌicë quiri‑
canu cuënëo ꞌicën.

4 Mitsux camina Nucën ꞌIbu Jesuc ris tonan ꞌai quixun sinani camina camabi 
nëtën uisa ñu cara ꞌicë bëbi chuá marua tani cuëënti ꞌain. Usai ꞌinun caxunbi 
cana mitsu catë cënin, chuá marua ca ꞌican. 5 Uisa ñu cara ꞌicë bëbi nishí mami 
upí sinánñu ꞌicëa camabi unin mitsu isti cana cuëënin. Nucën ꞌIbu Jesús anun 
utëcënti nëtë ca ꞌura matia.

6 Usa ꞌain camina uisa ñu cara ꞌicë bëbi bënët́ima ꞌain. Bënëq́uinma camina 
abë bana quin Nucën Papa Dios a ñucama ñuiquin cati ꞌain. An mitsu ꞌaquinun 
ñucá quin camina ami cata më quin —asábi ca —quixun rabi quin cati ꞌain. 
7 Usaquinmi cacëxun cuaquin ca Nucën Papa Diosan mitsu nuiba quin bënë‑
tima chuá marua ꞌinun mitsu ꞌimiti ꞌicën, uisa ꞌaish cara aín uni usai ꞌia 
quixuan uni raírinën ꞌunán cë bë tan mabi. Usaquin ꞌimianan ca Jesuc ris tobë 
ꞌicë mitsun sinan ꞌimainun mitsun nuitu upí ꞌinun bërúanti ꞌicën.

Upí ñuishi sinánti bana
8 ꞌËn xucëántu, ësaquinshi cana mitsu cain, unían ësa ñu ꞌaia isquin camina 

mitsun —ax ca asábi ꞌicë —quixun sinánti ꞌain, cëmëma bana cama ꞌimainun 
—upí ca —quixun ñuicë ñucama, ꞌimainun uni itsi parán quinma upí ñu ꞌacë, 
ꞌimainun ñu ꞌatima ꞌati sinán quinma upíshi ꞌiti sináncë, ꞌimainun bëtsibë 
upiti nuiba nanti, acama ꞌimainun rabi quian unin —upí ca a uni ꞌicë —quixun 
mitsu ñuixuncë, acama. ꞌImainun camina uisa ñu ꞌati cara upí ꞌicë, uisa ñu 
ꞌati ñui cara —asábi ca —quiax uni quiti ꞌicë, acama sinánti ꞌain.

9 ꞌËn mitsu ꞌunán micë bana cama quicë sabi oquin ꞌanan camina, ꞌën ꞌunán‑
mi cë xunmi ꞌacë sabi oquin ꞌanan ꞌën mitsu ñuixun cë xunmi cuacë bana cama 
quicë sabi oquin ribi ꞌanan ꞌën ꞌaiami iscë sabi oquin ꞌati ꞌain. Usoquinmi ꞌacëbë 
ca Nucën Papa Dios, an aín unicama bënë tima chuá marua ꞌinun ꞌimicë, ax 
mitsubë ꞌiti ꞌicën.

Filiposnu ꞌicë unicaman Pablo curíqui ꞌinan
10 Mitsúnmi ꞌë nuiba quin curíqui buán mi quin ꞌaquinti sinán të cën cëbë cana 

Nucën ꞌIbu Jesuc risto —asábi ca —quixun cai cuëënin. Bëráma ca a curí‑
quimi mitsun ꞌë bëmiti ꞌaínbi an bëti uni ꞌaíma ꞌiaxa. 11 Usa ꞌain cana uni 
ucëbë mabi asábi ꞌian. Ñuñu ꞌaish ꞌicë sa ri biti cana ñuñuma ꞌaíshbi bënë timan. 
12  Ñuñuma ꞌiti ꞌunánan cana ꞌaisa maira ñuñu ꞌiti ribi ꞌunanin. Uisa ñu cara 
ꞌicë bëbi bënët́ima ꞌunánan cana pitiñu ꞌaish puchácë ꞌianan piti ñuma ꞌaish 
ꞌacë ñuma ꞌiti ribi ꞌunan. ꞌAisa maira ñuñu ꞌianan ñuñuma ꞌiti ribi cana ꞌunan. 
13 Usa ꞌixun cana uisa ñu cara ꞌicë bë tanbi tënë quin Cristo cuëën cë sabi oquin 
ꞌati ꞌain, usai ꞌinun an cushiocë ꞌixun. 14 Usa ꞌaínbi ca mitsúnmi ꞌëx tëmë raia 
ꞌaquin quin ꞌë curíqui bëmicë asábi ꞌiaxa.

15 Mitsux Filipos ëmanu ꞌicë uni ꞌixun camina ꞌunanin, anuxun Jesuc risto 
ñuiquin ñuixun ta ba quin bana ñuixun tancëx Mace donia menuax cuania, 
camina mitsúinshi curíqui bëmi quin ꞌë ꞌaquiancën, ꞌën mitsu ꞌaquincë a sinán‑
quin. Axa bëtsi ëmanuax Jesuc ris tomi sináncë unicaman ca ꞌë ꞌaquianma 
ꞌicën. 16  ꞌËx Tesa ló nica ëmanuax cuan cëma pan ꞌicë camina mitsun curíqui 
timë tan cëxun ꞌë buán miacën. Achúshi oquin shima, camina buán mi tan cëxun 
amiri bishi ꞌë buán mi të cëancën, ꞌën cuëëncë ñu anun binun. 17 Mitsúnmi ꞌë 
curíqui ꞌináncë ashi sina nima cana ꞌëmi ꞌaquincë cupími mitsux Nucën Papa 
Diosan iscëx upí ꞌiti cuëënin. 18  ꞌËmi bëmicë curí qui cama cana bian. Anun 
ꞌën cuëëncë ñu biti ribi ca tëxëaxa. Epaf ro di tonën ca mitsúnmi bëmicë curí‑
qui cama ꞌë ꞌinánxa. Mitsúnmi ainan cupí nuiba quin ꞌë usaquin ꞌinania isi 
ca Nucën Papa Dios cuëë anxa. 19 A ꞌën rabicë Nucën Papa Dios, an ca ami 
cuëëncë ñu mitsu ꞌinánti ꞌicën. Jesuc ris to nëan mitsu ainan ꞌinun ꞌimicë ꞌicë 
ca Nucën Papa Dios ax camabi ñun ꞌIbu ꞌixun mitsúnmi cuëëncë ñu a ꞌinánan 
mitsu ꞌaquinti ꞌicën. 20 Axa asérabi Nucën Papa Dios a ca camabi aín unin 
rabiti ꞌicën, nëtë xënibua ꞌaínbi. Usaquin ca asérabi ꞌati ꞌicën.

Bërúanx ꞌinuan Pablonën Filiposnu ꞌicë unicama ca
21 Anu ꞌicë axa Jesuc ris tonan ꞌaísh Nucën Papa Diosan unicama aribi, 

camina bërúanxa ꞌinun ꞌë caxunti ꞌain. ꞌËbëa ꞌicë axa nubë Jesuc ris tomi 
sináncë nucën xucëántunribi ca bërúanxmi ꞌicánun quixun mitsu canun ꞌë 
caxa. 22  Axa Jesuc ris tomi cata mëcë ënu ꞌicë unica ma bëtan ca atúx ribi Jesuc‑
ris tonan ꞌixun Romanu ꞌicë ꞌapu Césarnën xubunu ꞌicë ca man ribi bërúanxmi 
ꞌicanun mitsu canun ꞌë caxa.

23  Nucën ꞌIbu Jesuc ris to nëan nuiba quin ꞌaquin cëxmi mitsun nuitu upí ꞌiti 
cana cuëënin. Usai ca ꞌiti ꞌicën. Ashi, Pablo. 

Pablonëan Colosasnuax Jesucristomi catamëcë 
unicama quirica cuënëoxuan

1  1 ꞌËx cana Pablo, Nucën Papa Dios cuëën cë sabi oquin aín bana uni 
ñuixunun Jesuc ris tonën caísa ꞌain. Usa ꞌixun cana axribi Jesuc ris tomi 

sináncë ꞌaísha nucën xucëńsa ꞌain, Timo teo bëtan mitsu quirica buánmin. 
2  Colosas ëmanuaxmi Cris tomi sinani ami cata mëti Nucën Papa Diosnan ꞌicë, 
cana ënë quirica mitsu buánmin. Nucën Papa Diosan mitsu nuiba quin upí 
oquin sinán xun cëxmi chuá marua bucu canti cana cuëënin.

I. CRISTONËXA CUSHIIRA ꞌAISH UPIIRA ꞌAIN CA 
ASARIBI AÑU ÑUBI ꞌAIMA ꞌICË QUICË BANA (1.3-2.23)

Axa Jesucristomi catamëcë unicama Pablonën Nucën Papa Dios ñucáxuan
3  Mitsu ñucá xuni abë bana quin cana nuna nun ꞌacë sabi oquin, Nucën ꞌIbu 

Jesuc ris tonën Papa, ax Nucën Papa Dios ꞌicë, a —asábi ca —quixun cain. 
4  Usa ꞌixun cana nuna Jesuc ris tomi asérabi cata më tími Nucën Papa Diosan 
unica mabë nuiba nania ñuicania cuan. 5 Nucën Papa Diosan mënío sabi oi aín 
nëtënu abë ꞌiti sinani camina usai ꞌicanin. Jesuc ris tomi cata mëti aín ꞌucha‑
cama tërëńcë ꞌaish ca uni ainan ꞌaish xënibua ꞌaínbi Nucën Papa Diosbë ꞌiti 
ꞌicë quixuan aín unin mitsu ñuixun cëxun camina a bana cuaquin upí oquin 
ꞌunáncan. 6  Nucën Papa Diosan ca usaquin nu nuibatia quixun unin ñuia 
mitsun cuacë a banabi ca bëtsi bëtsi menu cuan quin ꞌitsaira unin ñuia. Usa 
ꞌain ca unin ñuia cuati shimi mitsux ꞌicë sa ri biti camabi menu ꞌicë uni a bana 
cuati —asé rabi ca —quixun sinani Jesuc ris tomi cata mëtia. 7 A bana ca nun 
nuibacë Epaf rasnën, axribi nubëtan uni bana ñuixuncë ꞌixun nux cuan cë bë‑
tan mabi ñuixun quin upí oquin mitsu ꞌunán miaxa. 8  An ca Cris tonan ꞌaish 
camina mitsux bëtsibë bëtsibë nuiba nani upitax bucui quixun nu caxa.

9 Epaf ras nëan mitsu ñuiquin nu cacë bana cuaxun cana nuna ënquinma 
Nucën Papa Dios mitsu ñucá xunin. Uisaími ꞌiti cara Nucën Papa Dios 
cuëënia, a mitsu ꞌunán minun ñucá xuanan cana nuna an aín unicama ꞌunán‑
miti ñucama mitsu ꞌunán minun a ñucatin. 10  Mitsux usai ꞌi camina Nucën 
ꞌIbu Jesuc ris tonan ꞌaísha uni ꞌicësai ꞌiti ꞌain. Usa ꞌaish camina ax cuëën cë sabi 
oquinshi ꞌaquin, uisa ñu cara upí ꞌicë ashi ꞌanan, asérabi mitsun nuitu mëu 
upí oquin Nucën Papa Dios ꞌunánti ꞌain. 11 ꞌAnan cana nuna ax cushiira ꞌixúan, 

uisa ñu cara ꞌicë bëbi bënë tima cuëën quin tanshi nuan mitsu ꞌaquinun quixun 
a mitsu ñucá xunin. 12  Usoquin cana nuna uisaira oquin cara aín unicama 
cuëën miti ꞌicë quixun ꞌunán quinmi mitsun a —asábi ca —canun, Nucën Papa 
Dios mitsu ñucá xunin.

13  Ñu ꞌatima ꞌatishi sinánan nux cuëën cë sabi oíshi ꞌiisa taniabi ca Nucën 
Papa Diosan aín nuibacë Bacë Bëchi cënan ꞌinun nu ꞌimiaxa. 14 Nun ꞌucha cama 
cupínu abë ꞌitima ꞌicëbi ca aín Bëchicë bamacë cupí Nucën Papa Diosan nun 
ꞌucha tërëńquin ainan ꞌinun nu iëḿiacëxa.

Cristo bama cupía uni Nucën Papa Diosbë upí ꞌiti
15 Uinu ꞌicë unínbia Nucën Papa Dios istima ꞌaínbi ca unían uisa cara Nucën 

Papa Dios ꞌicë quixun ꞌunánun asaribi ꞌaish aín Bëchicë ënë menu uacëxa. 
Añu ñubi uniti sama ꞌain ca axira pain aín Papabë ꞌiacëxa. 16  Nucën Papa 
Diosan unio mi cëxun ca aín Bëchi cënën naínu ꞌicë ñucama ꞌimainun menu ꞌicë 
ñuca ma ribi ꞌanan bëtsi bëtsi ñu unin aín bërúnbi iscë ꞌimainun unin iscëma 
ñuca ma ribi unio cëxa. Usonan ca ángel cama ꞌimainun uisa cushi cara, acama‑
ribi unio cëxa, ainan ꞌaish ax cuëën cë sabi oi ꞌinun. 17 Ñucama unio cëma pan 
ꞌaish ca axira pain ꞌiacëxa. ꞌIxun ca unio tan cëxun, usabia ꞌinun camabi ñu 
mënío cëxa. 18  Cristo axira ca axa ami cata mëcë unicaman cushi ꞌaish amiira 
aín unicama cata mëcë ꞌicën. Ësa ca Cris tobë aín unicama ꞌicën. Mëcëńñu, 
taëñu, xoñu, nuitu ñu ribi ꞌaíshbi ca uni achúshi ꞌicën. Usari biti cana nuna 
Jesuc ris tonan ꞌaish ꞌaisa maira ꞌaíshbi abë achú shisa ꞌain. Aín unica maxa 
usari biti ꞌiti oi axira pain bama tancëx baís quia ꞌaish ca an unio ñuca mabë 
sënëńmaira ꞌicën. 19 Nucën Papa Dios cuëën cë sabi oi ca Jesuc risto ax asaribi 
cushiira ꞌianan upíira sinánñu ꞌiacëxa, uni ꞌaíshbi. 20 Aín nuitu ꞌaisama ꞌaísha 
uni abë upꞌi ꞌitima ꞌaínbi ca Nucën Papa Dios cuëën cë sabi oquin Cris tonën i 
curú so cënu bama quin ënë menu ꞌicë ñucama ꞌimainun naínu ꞌicë ñuca ma ribi 
an iscëx́a upí ꞌinun mënío cëxa.

21-22  Mitsun Nucën Papa Diosmi sinán cëma ꞌixun ñu ꞌaisa maishi ꞌacë ꞌaish 
camina abë upíma ꞌaish ami nish cësa ꞌiacën. Usai ꞌiá ꞌicëbi ca Cristo uni 
ꞌaish bama cupími abë upí ꞌinun Nucën Papa Diosan mitsu ꞌimiaxa. Mitsúxmi 
upíira sinánñu ꞌianan ꞌucha ñuma ꞌaish Nucën Papa Dios nanshi ꞌinun ca 
Cristo bama cëxa. 23  Usa ꞌinuxun camina camabi nëtën Cris to mishi cata mëcë 
ꞌixun sinán bë quin quinma ainan ꞌaíshmi aín nëtënu abë ꞌiti ashi manu‑
quinma sinánti ꞌain. Usai ꞌi ca uni asérabi Nucën Papa Diosnan ꞌicë quixunmi 
cuacë bana ca camabi menu xun ribi ñuicania. ꞌËnribi cana unicama a bana 
ñuixunin.

Nucën Papa Diosan Pablo axa Jesucristomi catamëcë 
unicama aín bana ñuixunun ꞌimia

24 Mitsux ainan ꞌinun ꞌëx tëmë racë cupí cana cuëënin. Usai ꞌi cana Cris to‑
nëan camabi uni ainan ꞌinun tëmëra ꞌain, ꞌëxribi camabi menu ꞌicë unicama 
a ꞌunánti cupí tëmë raíbi cuëë inra cuëënin. 25 Aín unica ma bë tanmi mitsún-
ribi upí oquin aín bana cama cuanun a bana ñuixunun ca Nucën Papa Diosan 
ꞌë ꞌimia cëxa. 26  Uínsaran nëtëńbi uinu ꞌicë unínbi a bana ꞌunánma ꞌicëbi ca 
bërí aín unicama, an iscëx́a upí ꞌicë, Nucën Papa Diosan ꞌunánmia. 27 Uisaira 
upí cara a bana ꞌicë quixun ca Nucën Papa Diosan aín unicama ꞌunán misa 

 1103 Colosenses 1



tancëxa. A banax ca judíosma unica ma nan ribi ꞌicën. A banax ca ësai quia, 
Cristo ax ca mitsubë ꞌicën. Axa mitsubë ꞌain camina aín nëtë nu ribi abë ꞌiti 
ꞌain.

28  Nun cana nuna Cristo ashi ñuiquin aín unicama ñuixunin. Ñuixun quin 
cana nuna aín unicaman upí oquin cuanan, Cris tonan ꞌaish ax cuëën cë sabi 
oíshi ꞌinun quixun upí oquin ꞌësë quin, aín unicama ꞌunánmin. 29 Usaía aín 
unicama ꞌinun quixun cana Cris tonën ꞌë cushio cëxun ënquinma aín bana 
ñuixunin.

2  1 Ënë ñucama ꞌunánun cana ësoquin mitsu cain: Mitsúnmi ꞌacë sa ribi 
oquian Laodi ceanu ꞌicë unicama ꞌimainun bëtsi bëtsi ëmanu ꞌicë unica‑

man ribi ꞌë iscëma ꞌixunbi cana mitsu ꞌimainun aturibi sinán quin Nucën Papa 
Dios ꞌitsaira ñucá xunin. 2  Mitsúnmi Cris tomi cushicë ꞌaish bëtsibë bëtsibë 
nuiba nani achú shi saishi ꞌianan upí oquin a ꞌunán cëma ꞌixunbi bërí Cristo 
ꞌunán quin, uisaira oquin cara mitsu ꞌaquinti ꞌicë quixun ꞌunánun, cana mitsu 
Nucën Papa Dios ñucá xunin. 3  An camabi ñu ꞌunáncë ꞌixun ca ainan cupíshi 
Cris tonën aín unicama ꞌunánmia.

4 Cris tonan ꞌicëa bëtsi unin parán quin mitsu ꞌati ma quin sina na miti rabanan 
cana mitsu ësaquin cain, 5 mitsu ꞌura ꞌaíshbi ꞌën sinán cë nëinshi mitsubë ꞌicësa 
ꞌaish cana mitsúxmi uisa ñu cara ꞌicë bëbi a ëníma Cris tomi cata mëti ami 
cushicë ꞌicë cuati cuëënin.

6  Usa ꞌain camina ainan ꞌiisa tania Nucën ꞌIbu Jesuc ris tonën mitsu ainan 
ꞌimicë cupí axa mitsun ꞌibuira ꞌain, upitiira ami cata mëti abë ꞌi ax cuëën‑
cë sabi oíshi ꞌiti ꞌain. 7 A upí oquin ꞌunánan uisa cara ax ꞌicë quixun ꞌunani 
camina aín unían mitsu cacë sabi oi, ami upiti cata më canti ꞌain. Usai ꞌiquin 
camina camabi nëtën Nucën Papa Dios —asábi ca —quixun cati ꞌain.

Cristonan ꞌaísha uni bëtsi ꞌicë quicë bana
8  An uni bëtsi bëtsi bana ñuixun quin paráncë unicaman mitsu, Cris tomi 

cata mëcë ꞌicëbi, ami manúnun quixun paránti rabanan camina bërúan cati 
ꞌicanin. A unicaman ca Cristo ñuiquinma atúnbi sinán xuan unin ñuicë bana 
ꞌimainun ënë nëtënu ꞌicë ñu sinánti, a bana ca maishi uni ꞌunánmia.

9 Cris tonëx ca uni ꞌicën, ꞌaíshbi ca uisaira cara Nucën Papa Dios ꞌicë usaribi 
ꞌicën. 10 Ax cushiira ꞌixuan an ꞌimi cëxma ca ángel cama ꞌimainun ñunshín ca‑
ma ribi ꞌimainun uisa ñun cushi cara, acamaxbi ñancáishi ꞌiti ꞌicën. Usa ꞌain 
ca Cris to bëmi achú shisa ꞌain, aín cushi anúnmi Nucën Papa Dios cuëën cë sabi 
oquin ꞌati ax mitsubë ꞌicën. 11 Mitsux usai Cris tobë achú shisa ꞌaish camina 
Nucën Papa Diosnan cupí ꞌunán tio ra ca cë sa ribi ꞌain. Judíos unica maxa 
chama ratsu ꞌaish ꞌunán tiocë usa ꞌaísh mabi camina Cris to nënbia mitsun sinan 
upí ꞌimianan ñu ꞌaisama ꞌati ëmicë ꞌaish, Nucën Papa Diosnan cupí ꞌunán tio‑
cësa ꞌain. 12  Mitsun, Nucën Papa Diosan ca bama cëbi Cristo baís qui mia cëxa 
quixun ꞌunán quin, an ca a cushínbi ꞌë iëḿiti ꞌicë quixun ꞌunani camina ax 
ꞌiása ri biti nashi micë ꞌaish Cris to bëbi bamacë acëñun maíncëx abëbi baís‑
quiasa ꞌain. 13  Mitsun cuëën cësa oquinshi ñu ꞌaími bama cësa ꞌianan judíos 
unica maxa ꞌicë sa ri biti ꞌunán tior ca cëma ꞌaish ainanma ꞌicëbi ca Nucën Papa 
Diosan a cupíshi mitsun ꞌucha cama tërëńxunquin Cris tobë baís qui cësa mitsu 
ꞌimiaxa. 14 Usa ꞌixun ca Nucën Papa Diosan nun ꞌucha cama tërëńxunquin, nun 
nu Moisésnën cuënëo bana quicë sabi oquin ꞌacëma ꞌicëbi Cristo i curú so cënu 

bama cupí, nun ꞌucha cama sinán të cë nu xunma nu tërëńxuancëxa. 15 Usonan 
ca Cris tonën i curú so cënu bama quin uisa ñunshinax cara uisaira cushiñu ꞌicë, 
abi camabi unían ꞌunánun ñusmo quin cushi ñuma ꞌimia cëxa.

Nucën Papa Dios cuëëncësabi oi ꞌiti bana
16  Atúan ꞌacë sa ribi oquinmi ñu pianan ñu xëaima ꞌianan camabi nëtë ca 

bëtsi nëtë sa ribi ꞌicë quixun sinánan ꞌuxë isícëbëa atux ꞌicësai ꞌima ꞌianan 
anun tantiti nëtën atux ꞌicë sa ri biti ꞌiama oquian unin ñuicë xunbi camina 
tantima ꞌain. 17 Uisai cara Cristo ucë ꞌain ꞌiti ꞌicë quixuan unin sinánun ca 
ënë ñucama ꞌiacëxa. Usa ꞌaínbi cana nuna Cristo uá ꞌain ainan ꞌixun, uisa 
cara nuna Cris tobë ꞌiti ꞌai quixun ꞌunanin. 18  Atúnbi ca —ꞌëx asama ꞌixun 
cana Nucën Papa Diosma ángel ca maishi rabiti ꞌai —quixun sinán quin atúnbi 
sináncë ñu ñui rabí quin unicana bana ñuixunia. Usa ꞌain camina Cris tonan 
ꞌiti ëntin rabanan atúan mitsu ñuixuncë bana a tantima ꞌain. 19 A unicaman ca 
ami sinán cëma ꞌixun Cris to nëan ësaquin aín unicama ꞌimiti a sina nima. An 
ca aín unicama asaribi upí ꞌinun Nucën Papa Dios cuëën cë sabi oquin ꞌimia. 
Aín mëcën, aín xo, aín imi acamañu ꞌaíshbia uni achúshi ꞌicë sa ribi oquin ca 
Cris tonën aín unica maxa ꞌitsa ꞌaíshbi bëtsin sinán cë sabi oquin sináncë ꞌaish 
achú shisa ꞌinun ꞌimia.

20 ¿Mitsux ꞌucha të cë nuxma Cris tobë bama cësa ꞌaíshbi cara mina uisa ꞌaish 
bërá mami unin ñuicë ënë nëtënu ꞌicë ñuishi sinán quin rabi cësa ꞌitë cënin? 
21 Axa usai ꞌicë unicamax ca ësai quia:

—Nucën Papa Diosbë upí ꞌinuxun camina bëtsi bëtsi ñu ramán tima ꞌain, 
camina bëtsi bëtsi ñu pitima ꞌain, camina bëtsi bëtsi ñu min mëcënan bitima 
ꞌain. 22  Usoquian ñuicëxbi ca a ñucama cëñutia, a bana camax ca unían 
sinánxun ñuicëshi ꞌicën. 23  —Usa quin ꞌën ñu ꞌacë ax ca asérabi ꞌicë —quixun 
sinán quin an usashi oquin ñu ꞌacë uni a isquin ca uni itsin sinánti ꞌicën, ax 
isa asérabi sinán ñuira ꞌicë quixun. Usa ꞌaínbi ca usaquin ñu ꞌaíbi aín nuitu 
usabi upíma ꞌia.

II. AXA JESUCRISTOMI CATAMËCË UNICAMAX 
CA ËSAI ꞌITI ꞌICË QUICË BANA (3.1-4.6)

3  1 Cris tonan ꞌaish camina mitsux axa bamax baís qui cë sa ribi ꞌain. Usa ꞌain 
camina ax, asaribi cushiira ꞌaish aín Papa mëqueu tsócë, ax cuëën cë‑

sabi oi ꞌitishi sinánti ꞌain. 2  Camina ënë menu ꞌicë ñuishi sinán quinma Cristo 
cuëën cësa oishi ꞌiti sinánti ꞌain. 3 Mitsun ꞌucha cupía Cristo bama ꞌain camina 
ꞌucha të cën timoi abë bama cësa ꞌain. Usa ꞌaish camina axa baís qui tancëx abë 
ꞌain, mitsúx ribi aín Papabë ꞌain, mitsux Cris tobë ꞌaish. 4  Cristo, anun nux 
tsóti, axa upíira ꞌianan cushiira ꞌaish utëcën cëbë camina nëtët́imoi abë ꞌianan 
asaribi upíshi ꞌiti ꞌain.

Bëráma ꞌacësa oquin ñu ꞌaisama ꞌatëcëntima bana
5  Usa ꞌain camina bërá mami ꞌacansa oquin Nucën Papa Dios nanma 

unicaman ꞌacësa oquin ënë menu ꞌicë ñuishi ꞌati sinán të cën tima ꞌain. Unix 
ca aín xanuma ꞌaínbi bëtsi xanubë ꞌitima ꞌicën. Usari biti ca xanu aín bënëma 
ꞌaínbi bëtsi unibë ꞌitima ꞌicën. ꞌImainun ca uni xanúx mabi bëtsi unibë ꞌitima 
ꞌicën. ꞌImainun camina ñunshi na cë quin ꞌatima ñu ꞌati cuëën tima ꞌain. Camina 

ñuñu ꞌitishi sinán tima ꞌain. Ñuñu ꞌitishi cuëëncë unix ca Nucën Papa Dios 
rabima, a cuëëncë ñuishi rabi cësa ꞌicën. 6 Usai ꞌiia, ax cuëën cë sabi oi ꞌiisama 
tancë unicama ca Nucën Papa Diosan uisa cara oti ꞌicë usoquin castí canti 
ꞌicën. 7 Jesuc risto ꞌunán cëma pain ꞌixun camina mitsún ribi usa ñucama ꞌacën. 
8  Usa ꞌain camina bëráma ꞌá ꞌixunbi ënë ñuca ma ribi ënti ꞌain: Bëtsi unibë 
nishá nanti, ꞌimainun bënë tishi nishti, ꞌimainun bëtsi unibë ꞌati mo nanti, 
ꞌimainun bëtsi unimi ꞌati mati banati. 9 Acama ëanan camina bëráma ꞌati ma‑
quin sinan ꞌixunbi bërí Cris tonën sinán cësa oquinshi sinán canin. Usa ꞌaish 
camina cëmëi para nán tima ꞌain. 10  Mitsun bëtsi oquin sinán quin camina 
Cris tonën sinán cësa oquin sinánti ꞌain. Usai ꞌiquinmi a upí oquin ꞌunánun 
ca an unio ꞌixun Nucën  Papa Diosan mitsu ꞌimia. 11 Judíosma unicama 
ꞌimainun judíos unicama, ꞌunán tio ra cacë unicama ꞌimainun ꞌunán tio ra ca‑
cëma unicama, bëtsi menu ꞌicë unicama ꞌimainun raëcëma unicama, an uni 
ñu mëëxuncë unicama ꞌimainun an uni ñu mëëxun cëma unicama, a unica‑
maxbi ca Cris tonan ꞌaish bëtsibë sënën ꞌicën. A unica maxbi ca Cristo abë ꞌain 
Cris to nainshi ꞌicën.

12  ꞌItsaira nuiba quin ca Nucën Papa Diosan ainan ꞌaish an iscëx upí ꞌinun 
mitsu caísa cëxa. Usa ꞌixun camina mitsún ribi bëtsi uni nuiba quin upíoti ꞌain. 
Usoquin ꞌanan camina —ꞌëx cana bëtsi unisa maira ꞌaish upí ꞌai —quixun 
sinán tima ꞌain, masá quin sinani camina bënë tishi unimi nish tima ꞌain. 
13  Mimi nish quian unin ꞌati mo cë xunbi aribi ꞌati moíma camina usaquian mi 
ꞌacë ñucama a manui abë upíshi ꞌiti ꞌain. Nucën ꞌIbu Cris to nëan tërëńxunquin 
mitsun ꞌucha cama manu cë sa ribi oi camina axa mimi ꞌuchacë uni aín ꞌucha 
manumi abë upí ꞌiti ꞌain. 14 Ësai ꞌinux camina bëtsibë nuiba nanti ꞌain. Bëtsibë 
nuiba nancë ꞌaish camina ꞌitsa ꞌixunbi bëtsin sinán cësa oquinshi sinánan ꞌën 
mitsu cacë sabi oi ꞌicanti ꞌain. 15 Usa ꞌaíshmi ꞌitsa ꞌaíshbi achú shi saishi ꞌaish 
chuá ma shirua ꞌinun ca Nucën Papa Diosan mitsu ainan ꞌimia cëxa. Usa ꞌinúan 
an mitsu ꞌimicëx camina usai ꞌiti ꞌain. Usai ꞌiquin camina cuëën quin a —asábi 
ca —quixun cati ꞌain.

16 Bëtsi bana ꞌacë sa maira oquin Cris to nëxa a ñui quicë bana sinani camina 
axa quicësa oíshi ꞌicanti ꞌain. ꞌIanan camina a bana upí oquin ꞌunani ꞌunán‑
mia nani ꞌësëá nani ꞌicanti ꞌain. ꞌIanan camina a rabi Nucën Papa Diosan 
banan cantanan mitsúnmi ꞌacë banan ribi a rabi cantati ꞌain. Camina Nucën 
Papa Dios min nuitu mëu sinán quin —asábi ca —cai cantati ꞌain. 17 Uisa ñu 
cara mina ꞌain, a upí oquin ꞌanan camina banai ribi upiti bana quin mitsux 
Nucën ꞌIbu Jesúsnan ꞌixun a ꞌaxun cësa oquin ꞌati ꞌain. ꞌAnan camina Cris‑
tonan ꞌixun Nucën Papa Dios —asábi ca —cati ꞌain.

Cristonën unix ca bëtsi unibë ësai ꞌiti ꞌicë quicë bana
18  Asérabia  ax Nucën ꞌIbu Jesuc ris tomi sináncë xanux ca aín bënëán 

cacëxun cuati ꞌati ma quin sina nima abë upíshi ꞌiti ꞌicën. Bënëñu xanu cama, 
mitsux camina usai ꞌiti ꞌain. 19 ꞌImainun camina xanuñu unicama, mitsún ribi 
mitsun xanu nuibanan, masá sinán quin tima tima ꞌain. 20 Papañu tuácama, 
mitsún ribi camina mitsun papa bëtan mitsun titan cacëxun a cuëbí quinma 
aín bana cuaquin an cacë sabi oquin ñu ꞌati ꞌain. Usaími mitsux ꞌia isi ca 
Nucën ꞌIbu Jesuc risto cuëënia. 21 Bëchi cëñu unicama, mitsun camina min 
bëchi cë nëan ꞌatima ñu ꞌaia isquin a ꞌaxunma ꞌanun caquinbi ꞌaisa maira oquin 

ñu catima ꞌain, usaquinmi cacë xuan masá nuitu quin —cana upí oquin ñu 
ꞌati ꞌuna nima —quixun sinánti rabanan. 22  An uni ñu mëëxuncë unicama, 
mitsún ribi camina an mi ñu mëëmicë unían cacë sabi oquin ꞌati ꞌain. ꞌAquin 
camina axa cuëënun an iscë bëtan upí oquin ꞌanan an iscë xun mabi, ꞌën ꞌIbu 
Dios ca ënë ñu mëëti ꞌën upí oquin ꞌati cuëënia quixun sinán quin upí oquin 
ꞌati ꞌain. 23  Uisa ñu cara mina ꞌain, abi camina ꞌaisabi tanquin —uni shima ꞌën 
ꞌIbu Jesuc ris to ribi cana ënë ñu ꞌaxuni —quixun sinán quin upí oquin ꞌati ꞌain. 
24 Usaquin ñu ꞌaquin camina ꞌunanin, ax Nucën ꞌIbu ꞌixun ca Cris tonën mitsun 
a ñu mëëxuncë cupí, cuëën mi quin aín nëtënu abë xënibua ꞌaínbi tsónun mitsu 
biti ꞌicë quixun. 25  Usa ꞌaínbi ca an ꞌaisama ñu ꞌacë uni, a aín ꞌucha cupí 
uisa cara oti ꞌicë usoquin Nucën Papa Diosan ꞌati ꞌicën. Usa ꞌain ca ꞌapu uni, 
ꞌimainun ꞌapuma uni, uisa uni cara, acamaxbi ꞌaisama ñu ꞌacë ꞌaish an ñu ꞌacë 
usaribi oquin castí cancë ꞌiti ꞌicën.

4  1 Mitsux an uni ñu mëëmicë uni ꞌixun camina an mi ñu mëëxuncë unibë 
upí ꞌianan upí oquin cupíoti ꞌain. Usa ꞌixun camina uni ñu mëëmi quin 

sinánti ꞌain, —ꞌëx ribi cana Nucën Papa Dios naínu ꞌicë an ñu mëëmicë ꞌai 
—quixun.

2  Ami manú quinma ábi sinani camina atsán quin ëníma Nucën Papa Diosbë 
banati ꞌain. —Asábi ca —quixun cai camina abë banati ꞌain. 3 Abë bana quin 
camina nun unían ꞌunánma bana Cristo ñui quicë ñuixu nuan ꞌaquinun Nucën 
ꞌIbu Dios ñucáti ꞌain. A bana uni ñuixuncë cupí cana sipuacë ꞌain. 4 Atúan 
cuai sabi oquin, unicama aín bana ñuixun quin ꞌunán minun camina ꞌë Nucën 
Papa Dios ñucá xunti ꞌain, ꞌën ax cuëën cë sabi oquin ꞌanun.

5 Uisa nëtën cara mina axa Cris tomi sinán cëma unibë ꞌain, a nëtë ñancáishi 
inúmima camina upí oquin sinani abë banati ꞌain. 6 Unibë banai camina upí 
oquian sinánun upí sinánñu ꞌaish upitishi banati ꞌain. Usa ꞌixun camina mia 
ñucá cëxun cara mina uiso quin cati ꞌain quixun ꞌunánti ꞌain.

III. BËRUANX ꞌINUAN PABLONËN CA (4.7-18)

Bërúanxa ꞌinuan Pablonën Colosasnu ꞌicë unicama ca
7 Nun nuibacë xucën Tíquico, an upí oquin ꞌë ꞌaquianan ꞌëbëtan Nucën ꞌIbu 

Jesús ñuiquin uni bana ñuixuncë, an ca mitsu isi cuanxun nun ꞌacë ꞌimainun 
ꞌëx usai ꞌicë ca ma ribi mitsu ñuixunti ꞌicën. 8  ꞌËx cana usa ꞌai quixun caquian 
mitsu upí oquin sinán minun cana a mitsu isi cuanun xutin. 9 ꞌImainun cana 
mitsubëa Colo sasnu ꞌicë uni Onésimo, axribia Jesuc ris tomi cata mëcë ꞌaish 
nubë nuiba nancë, aribi xutin. Usa ꞌain ca a uni rabëtan ënuxun nun ꞌacë 
ꞌimainun ënuaxnu ꞌicë cama mitsu upí oquin ñuixunti ꞌicën.

10 Acëñun ꞌë sipua cancë Aris tarco, ꞌimainun Berna bénën sëcëńanë, Marcos, 
anribi ca bërúanx ꞌinun mitsu camia. A ñuiquin ꞌën cacë ꞌixun camina Marcos 
mitsu isi cuania upí oquin bicanti ꞌain. 11 ꞌImainun ca Jesús, Justo caquin ribi 
anëcë, anribi mitsu bërúanx ꞌinun camía. Cris tomi cata mëcë judíos unica‑
mama, rabë ́ꞌimainun achúshi ënëínshi ca ꞌëbëtan Nucën Papa Diosnan ꞌiti 
bana ñuixuanxa. Atun ca ꞌë upí oquin sinán miaxa. 12  Axribia Colo sasnu ꞌicë 
uni, Epafras, anribi ca bërúanxmi ꞌinun quixun mitsu camía. An ca Cristo 
cuëën cë sabi oquin ꞌanan camabi nëtën Nucën Papa Dios mitsu ñucá xunia, 
ami sinánti ënquin mami ax cuëën cë sabi oquinshi upí oquin ꞌanun. 13  Cana 

mitsu cain, ꞌënbi cana ꞌunanin, Epaf rasnën ca mitsu ꞌimainun axa Laodicea 
ꞌimainun Hierá polis ëmanuax Jesúsmi sináncë unicama ꞌitsaira sinán quin, 
camabi nëtën ënquinma Nucën Papa Dios ñucá xunia. 14 Lucas an uni roncë, 
axa nubë nuiba nancë, abëtan ca Demas nën ribi bërúanxmi ꞌinun quixun 
mitsu camía.

15 Laodi cea nuaxa ax Jesúsmi cata mëcë unicama ꞌimainun camina Ninfas‑
cëñun aín xubunua ꞌicë axa Jesúsmi cata më cë ca ma ribi bërúanxa ꞌinun ꞌë 
caxunti ꞌain. 16  Mitsun pain timëx́un istan cëxun camina ënë quirica Laodi‑
cea nuaxa Jesúsmi cata më cë ca man ribia isnun atu buán miti ꞌain. ꞌImainun 
camina Laodi ceanu ꞌicë unicaman isnun ꞌën buán micë quirica itsi aribi 
mitsún ribi bixun isti ꞌain. 17 Arquipo aribi camina Nucën ꞌIbu Diosan ꞌináncë 
ñu mëëti a ënquinma upí oquin ꞌaxunun cati ꞌain.

18  ꞌËx Pablo ꞌixun cana ꞌën mëcë nanbi cuënëo quin bërúanxmi ꞌicánun 
quixun mitsu cain. Usa ꞌain camina ꞌëx cana unin sipuacë ꞌai quixun manú‑
quinma sinán canti ꞌain. Nucën Papa Diosan nuiba cëxmi chuá ma shirua ꞌaish 
cuëëni upitax bucu canti cana cuëënin. Ashi, Pablo. 

Pablonëan abë ꞌicë unicamabëtan Tesalónicanuaxa ax 
Jesucristomi catamëcë unicama quirica cuënëoxuan

1  1 ꞌËx Pablo ꞌixun cana Silvano ꞌimainun Timo teo bëtan Tesa ló nica 
ëmanuaxmi Nucën Papa Dios ꞌimainun Nucën ꞌIbu Jesuc ris tonan ꞌicë, 

mitsu ënë quirica buánmin. Nucën Papa Dios ꞌimainun Nucën ꞌIbu Jesuc‑
ris to nëan nuiba quin chuá marua ꞌaíshmi bucunun mitsu ꞌaquinti cana nuna 
cuëënin.

I. USAI CA AX ꞌIAXA QUIXUAN PABLONËN 
ÑUIA BANA (1.3-3.13)

Tesalónicanu ꞌicë unicaman ca upí oquin Jesucristo 
ñuicë bana cuatia quixuan Pablonën ca

2  Mitsúxmi asérabi Nucën ꞌIbu Jesuc ris tomi cushicë ꞌain cana nuna camabi 
nëtën abë bana quin —asábi ca —quixun cain. 3 Nucën Papa Diosbë bana quin 
cana nuna mitsúnmi amiira pain cata më quin ax cuëën cë sabi oquin ꞌanan, 
upí oquin unicama nuiba quin ꞌaquianan, a ëníma, Nucën ꞌIbu Jesuc ris tonën 
ca ax quicë sabi oquin nu ꞌimiti ꞌicë quixun manu cëma cupí —asábi ca —
quixun a cain. 4  Nun xucëántu, asérabi ca Nucën Papa Diosan nuiba quin 
ainan ꞌinun mitsu caísaxa quixun cana nuna ꞌunanin. 5 Jesuc ris tomi cata mëti 
ca uni Nucën Papa Diosnan ꞌiti ꞌicë quixun bana ñuixun quin cana nuna nun 
cuëbi tainshi bana quinma, aín Bëru Ñunshin Upitan nu sinán micëx Nucën 
Papa Diosmi cushicë ꞌixun aín bana mitsu ñuixuan. Nun ñuicë banax ca 
cëmëma ꞌaish asérabi ꞌicë quixun ꞌunáncë ꞌixun cana nuna upí oquin a bana 
mitsu ñuixuan. Mitsúxmi upí ꞌiti cupí cana nuna mitsubë ꞌaish usai ꞌia quixun 
camina ꞌunán canin.

6  Nux ꞌicë sa ri biti ꞌianan Nucën ꞌIbu Jesús ꞌiása ri biti tëmë raibi camina 
mitsux Jesuc risto ñuicë bana cuati ainan ꞌaish Nucën Papa Diosan Bëru 
Ñunshin Upitan ꞌimicëx cuëë inra cuëëan. 7 Tëmë raibi usari ꞌi camina mitsux 
Mace donia menu ꞌicë ꞌimainun Acaya menu ꞌicë axa Jesuc ris tomi cata mëcë 
unicaman cuacëx upíira sinánñu ꞌain. Usaími ꞌia mitsu cuaquin ca —usai 
ca Jesuc ris tonan unicama ꞌiti ꞌicë —quixun sinán cania. 8  Usaími mitsux 

ꞌicë bëtan ca Mace donia ꞌimainun Acayanu ꞌicë unica main shima, bëtsi bëtsi 
menu ꞌicë unica man ribi Jesuc risto ñuicë bana ꞌunánan mitsúxmi asérabi 
Nucën Papa Diosnan ꞌicë cuaxa. Nun ñuixun cë xun mabi ca camabi unin, uni 
raíri nëan camabi menuxun mitsu chanioia cuaquin, mitsux camina asérabi 
Nucën Papa Diosmi upiti cata mëti quixun ꞌunania. 9 Usa ꞌixun ca nun cacë‑
xun mabi mitsúnmi nu upí oquin bicë a ñuia. Ñuianan ca mitsux ismina 
unínbia ꞌacë ñuishi rabia ꞌixunbi a ënquin, axëshia Dios ꞌaish bama timoi 
tsócë Nucën Papa Dios, ashi rabianan ax quicë sabi oi ꞌi quixun ñuia. 10 Acama 
ñuianan ca mitsun camina Nucën Papa Diosan Bëchicë Jesús bama cëbia anbi 
baís quimia, axa naínuax uti caini quixun ribi ñuia. Ax ca an Nucën Papa 
Diosan, uni aín ꞌucha cupí castí can cë bë tanbi, ainan ꞌicë nu iëḿiti a ꞌicën.

Tesalónica ëmanu ꞌicë unicama Pablonën bana ñuixuan

2  1 Nun xucë́antu, mitsúnbi camina, nun bana ñuixun cëxun asérabi 
cuaxun ꞌunanin, nux cana nuna mitsu isi ñancábi cuan cëma ꞌai quixun. 

2  Filipos ëmanuxun ca nu ñui ꞌati mati bananan bëtsi bëtsi oquin unin nu 
tëmë ra miaxa quixun camina ꞌunanin. Usai tëmë ra tan cë xunbi cana nuna 
Nucën Papa Diosan ꞌaquin cëxun mitsu ribi Jesuc ris tomi cata mëti ca uni 
Nucën Papa Diosnan ꞌiti ꞌicë quixun a bana ñuixuan, ꞌaisa maira uníxa numi 
nish cë xunbi. 3 Nun cana nuna Jesuc risto ñuiquin bëtsi oquin uni bana ñuixun‑
cëma ꞌain. ꞌImainun cana nuna ꞌati ma quin sinanx bana quin uni parán cëma 
ꞌain. 4  Usama ca, Nucën Papa Diosanbi ca asérabi cara nuna aín bana uni 
ñuixunti ꞌai quixun upí oquin ꞌunán tan cëxun —atun ca asérabi ꞌati ꞌicë —
quixun sinán quin aín bana unicama ñuixunun nu cacëxa. Usaquin ꞌanun cacë 
ꞌixun cana nuna an —Jesuc ris tomi cata mëti ca uni Nucën Papa Diosnan ꞌinux 
iët́i ꞌicë —quixun unicama ñuixunin. Usaquin ꞌaquin cana nuna Jesuc risto 
ñuiquin unicama cuëën miti sinán quinma, Nucën Papa Dios, an camabi unin 
nuitu ꞌunáncë, axëshia cuëën tanun uni bana ñuixunin. 5  Mitsúnbi camina 
ꞌunanin, uisa ꞌaíshbi cana nuna mitsúnmi nux cuëën cësa oquin nu ñu ꞌaxúnun 
quixun sinani cëmëi bana cëma ꞌain. Mitsun curíqui binuxun cana nuna mitsu 
parán cëma ꞌain. Nucën Papa Diosanbi ca usai ꞌia nu isaxa. 6  Uisa nëtëńbi 
cana nuna, raíri unica man ribia ꞌamainun camina mitsún ribi nu rabiti ꞌai 
quixun sinán cëma ꞌain. Unin ca nun nu asérabi Cris tonën xucë ꞌixun aín bana 
ñuixun cëxun upí oquin a bana cuaquin nun cacë sabi oquinshi ꞌati ꞌicë quixun 
ꞌunán xunbi cana nuna unían nu rabiti sinán cëma ꞌain. 7 Nun cana nuna xanúan 
aín tuá chamara ꞌicë anun cuëën quin ꞌacësa oquin, ꞌitsaira nuiba quin mitsu 
ꞌaquian. 8  Usa ꞌixun cana nuna ꞌitsaira nuiba quin, Jesuc ris tomi cata mëti iët́i 
banaishi ñuixun quinma Nucën Papa Diosan nu ꞌunán micë ñuca ma ribi mitsu 
ꞌunán mi saira tan. Usa ꞌixun cana nuna nuibai ra quin mitsu ꞌitsaira sinanin.

9 Nucën xucëántu, mitsun camina ꞌunanin, nun cana nuna piti ñuma ꞌianan 
nun curíqui cëñuti rabanan tëmërai atsán quinbi ñu mëëan. Micama uinu 
ꞌicë uníxbia nu ñu ꞌinán casi bënëńunma cana nuna nëtën ꞌanan, imëŕibi 
nun cuëëncë ñu biti cupí usoquin ꞌan. ꞌAnan cana nuna Jesuc ris tomi cata‑
mëti ca uni Nucën Papa Diosnan ꞌiti ꞌicë quixun caquin mitsu bana ñuixuan. 
10 Mitsun camina ꞌunanin, Nucën Papa Diosan ribi ca ꞌunania, nux cana nuna 
mitsúxmi Jesuc ris tomi cata mëcë ꞌain mitsubë ꞌixun uisa ñu ꞌati mabi ꞌaima 
upí ꞌia quixun. Usai ꞌia ca uinu ꞌicë unínbi nu ꞌucho cëma ꞌicën. 11 Usaribi 

oquin camina ꞌunanin, unían aín bëchicë ꞌacë sa ribi oquin cana nuna mitsu 
achúshi achúshi upí oquin sinán mi quin ꞌësëa quixun. 12  Mitsúxmi Nucën Papa 
Dios, axa upíira, ax mitsubë ꞌain, aín nëtë upí anu abë ꞌiti sinani, an sinán‑
mi cë sabi oíshi aín uni ꞌaish ꞌinun quixun cana nuna mitsu upí oquin ꞌësë quin 
ꞌunán mian.

13  Nun Nucën Papa Dios cuëën cë sabi oquin aín bana ñuixun cëxun cuaquin 
camina —a banax ca unínbi sinán cëma ꞌicën, asérabi Nucën Papa Diosan 
sinán mi cëxun ca nu ñuixun cania —quixun sinan. A banax asérabi ainan ꞌain 
camina mitsux a cuati Nucën Papa Diosnan ꞌain. Mitsux usai ꞌia ꞌunán quin 
cana nuna nëtëq́uinma a —asábi ca —quixun caquin rabin. Mitsúnmi —a 
banax ca asérabi ꞌicë —quixun cuatia ca Nucën Papa Diosan ainan ꞌinun 
mitsu ꞌimiaxa.

14 Nucën xucëántu, mitsux camina Judea menuaxa Jesuc ris tomi cata mëti 
Nucën Papa Diosan unicamax ꞌicë sa ribi ꞌain. Acama ca aín aintsi ꞌixunbi judíos 
unicaman bëtsi bëtsi ocëxa. Usaribi oquin ca mitsu ribi mitsun aintsinbi bëtsi 
bëtsi oxa. 15 Aín raran bëráma an Nucën Papa Dios quicë bana uni ñuixuncë 
uni raíri ꞌása ribi oquin ca Judeanu ꞌicë unin Nucën ꞌIbu Jesús ꞌacëxa. Usa 
ꞌixun ca nuribi nun bana cuai sama tanquin aín ëmanuax cuan tánun quixun 
bëtsi bëtsi ocëxa. Usa ꞌaish ca Nucën Papa Dios cuëën cësa oquin ꞌati sina‑
nima unica ma mi ribi nishia. 16 Nun judíosma unicama Cris tomi sinánun bana 
ñuixuinsa taniabi ca usaquinu bana ñuixunun nu ëncëma ꞌicën. Usai ꞌia aín 
ꞌucha cëxtutia ca Nucën Papa Diosan ꞌaisa maira oquin castí canti ꞌicën.

Tesalónicanu ꞌicë unicama isía Pablo cuainsa tan
17 ꞌËn xucëántu, mitsubë ënanan tan cëxun cana nuna isquin mabi mitsu 

ꞌitsaira sinanin. Usa ꞌaish cana nuna mitsu isi cuain saira tanin. 18  Cuanti cana-
nuna sinan. Raíri nëxa cuan cë bë mabi, cana ꞌëxëshi ꞌitsai mitsu isi cuainsa 
tan. Usa ꞌaínbi ca ñunshin ꞌati manën ꞌapun nux cuanti bëaraxa. 19 ¿Nucën 
ꞌIbu Jesuc risto ucëbëtan añu isti cara nuna cuëënin? Abë ꞌicë mitsu isi cana‑
nuna cuëë inra cuëënti ꞌain, nun mitsu aín bana ñuixuncë cupí camina abë 
ꞌai quixun sinani. 20 Nun ꞌaquin cëxmi upiti Jesuc ris tomi cata më cancë cupí 
cana nuna cuëën quin upí oquin sinanin.

3  1 Mitsu istë cën cëma ꞌaish cana nuna uisa cara mina ꞌai, cara mina asérabi 
Jesuc ris tomi sinani quixun sinani bënëán. Bënëti nuxëshi Atenas ëmanu 

bërúanan 2-3 nucën xucën Timoteo mitsu istánun quixun xuti cana nuna sinan. 
Anribi ca ami sináncë ꞌixun —Jesuc ris tomi cata mëti ca uni ainan ꞌiti ꞌicë —
quixun Nucën Papa Diosan bana nubëtan camabi uni ñuixuanxa. Usa ꞌixun 
ca cuan tan cëxun an mitsúxmi Jesuc ris tonan ꞌaish tëmë raíbi ami manuaxma 
ꞌinun upí oquin ꞌësë quin mitsu cushioti ꞌicën. Mitsúnbi camina ꞌunanin, 
Nucën Papa Diosan unicamax ca bëtsi unían bëtsi bëtsi ocë ꞌiti ꞌicë quixun. 
4 ꞌAnan cana nuna mitsubë ꞌixun, unin ca nu bëtsi bëtsi oti ꞌicë quixun mitsu 
can. Usai cana nuna ꞌia quixun camina ꞌunán canin. 5  Mitsux usai tëmë raia 
cuati bënëq́uin cana mitsun cara mina asérabi Jesuc ris tomi cata mëti ëncëma 
ꞌai quixun isnun Timoteo xuan. Mitsu sapi ca ñunshin ꞌati manën ꞌapu, an 
uni parán quin ꞌaisama ñu ꞌati sinán micë, an Jesús ñuicë bana ënun quixun 
sina na miaxa quixun cana nuna sinan. Usa ꞌixun cana nuna nun nu mitsu bana 
ñuixuncë ax ca ñancáishi ꞌiti ꞌicë quixun sinan.

6 Usa ꞌaínbi ca Timo teonën mitsu nuax uxun nu caxa, mitsun camina asérabi 
Jesuc ris tomi cata mëanan bëtsibë bëtsibë nuiba nan quin, nun mitsu ꞌacë sa‑
ribi oquin ꞌitsaira istisa tanquin nu sinani quixun. 7 Nun xucëántu, usaími 
mitsux asérabi Jesuc ris tomi cata mëtia cuaquin cana nuna unin nu bëtsi bëtsi 
omainun raíri ñu cupí ribi tëmë ra quinbi masá nuitu quinma upí oquinshi 
sinani cuëënin. 8  Usa ꞌaish cana nuna mitsúxmi Nucën ꞌIbu Jesúsmi asérabi 
sinania cuati mitsu sinani masá nuitu tan cë xunbi upí oquin sinani cuëë inra 
cuëënin. 9 Mitsu sinani cuëën quin, Nucën Papa Dios —asábi ca —caquin 
rabi quinbi, cana nuna uisaira oquin cara nuna rabi quin a cati ꞌai quixun ꞌuna‑
niman. 10 Jesuc ris tomi cata më quin aín cuëën cë sabi oi ꞌianan upí oquinra a 
ꞌunánun mitsu ꞌaquini cuanúan nu ꞌiminun quixun cana nuna nëtën ꞌanan 
imëŕibi abë bana quin Nucën Papa Dios ñucatin.

11 Nucën Papa Dios abëtanbia Nucën ꞌIbu Jesuc ris tonën mitsu isi cuanti nu 
ꞌaquinti cana nuna cuëënin. 12  Mitsúnmi bëráma ꞌicë sa mairai upitiira bëtsibë 
nuiba nan quin raíri unir ibi  nuiba nuan, Nucën ꞌIbu Jesuc ris tonën mitsu 
ꞌaquinti cana nuna cuëënin, usai ꞌiquinmi nun mitsu ꞌacë sa ribi oquin mitsun 
camabi uni nuibanun. 13  Usoquian an ꞌaquin cëxmi asérabi a ꞌina mëcë ꞌaish 
ami cushicë ꞌicëa, Cristo aín unica mabë utëcën cë bëtan, Nucën Papa Diosan 
añu ꞌucha ñu mabi ꞌicë mitsu isti cana nuna cuëënin.

II. ꞌATIMA ÑU ꞌAXUNMA ꞌANUN QUIXUAN 
PABLONËN ꞌËSËA BANA (4-5)

Nucën Papa Dios cuëëncësabi oi ꞌiti bana

4  1 Nucën xucëántu, Nucën ꞌIbu Jesús cuëën cë sabi oquin ꞌësë quin cana‑
nuna ësaquin ribi mitsu cain, uisai ꞌianan cara mina uisaira oquin ribi 

Nucën Papa Dios cuëën tanun ꞌati ꞌai quixunu mitsu ꞌunán mi cë sabi oquin 
ꞌaquinbi camina mitsun ꞌacë sa maira oquin camabi nëtën ꞌati ꞌain.

2  Nucën ꞌIbu Jesusan cacë sabi oquin nun mitsu cacë bana camina mitsun 
ꞌunanin. 3 Nucën Papa Dios ca cuëënia mitsúxmi ainan ꞌaish ax cuëën cë sabi 
oíshi ꞌiti. Ax ca cuëënia mitsun xanuma, xanu itsibë ꞌitima ꞌianan xanúx mabi 
bëtsi unibë ꞌitima. 4 Ax ca cuëënia, mitsúnmi xanu bitan cëxun masó quinma 
abë nuiba nan quin upí oxun ꞌiquinti. 5 Ca cuëënia, mitsúxmi an Nucën Papa 
Dios ꞌunán cëma unica maxa ñunshini aín cuëën cësa oíshi xanubë ꞌicë sa ri biti 
ꞌitima, 6 ꞌianan aín xanubë ꞌi bëtsi unimi ꞌucha tima. Usaía ax ꞌicë uni a ca aín 
ꞌucha cupí, Nucën ꞌIbu Jesuc ris tonën uisa cara oti ꞌicë usoquin ꞌati ꞌicën, nun 
mitsu ñuixun cë sabi oquin. 7 Nucën Papa Diosan ca usaquin ñu ꞌatima ꞌanux 
ainan ꞌinun nu ꞌimi cëma ꞌicën. Ama. Ax cuëën cë sabi oquin ꞌai upíshi ꞌinun ca 
nu ainan ꞌimiaxa. 8  Usa ꞌain ca, ui unin cara nun mitsu ꞌunán micë bana cama 
ënë cuai sama tania an, unin banama, Nucën Papa Dios, an aín Bëru Ñunshin 
Upí nu ꞌináncë, aín bana timaia.

9 Nucën Papa Diosan ꞌunán mi cë xunmi upí oquin ꞌunáncë cupí cana, axa 
Jesuc ris tomi cata mëcë unicamax ca bëtsibë bëtsibë nuiba nanti ꞌicë quixun 
mitsu cuënëo xu niman. 10  Usai ꞌiti ꞌunani camina mitsux Mace donia menu 
ꞌicë axa Jesuc ris tomi cata mëcë unica mabë nuiba nanin. Usa ꞌicëbi cana nuna 
mitsux ꞌicë sa mai raimi camabi nëtën upitiira nuiba nanun quixun mitsu cain. 
11 Camina upíta xëshi bucu quin uni raíri ubío quinma mitsun ñu mëëtishi 

mitsúnbi ꞌai bucuti ꞌain, nun mitsu cacë sabi oi. 12  Usai ꞌi camina axa Jesuc ris‑
tomi sinán cëma unicaman upí uni ꞌicë ꞌunáncë ꞌianan, ñuñu ma ribi ꞌican tima 
ꞌain.

Nucën ꞌIbu Jesucristo utëcënti bana
13 Nucën xucëántu, bamacë unicamax cara uisai ꞌiti ꞌicë quixun ꞌunán cëma 

mitsux ꞌiti cana nuna cuëë niman, an ënë ñu ꞌunán cëma unica maxa aín aintsi 
bama cëbë ꞌicë sa ri bi tími mitsux ꞌaisa maira masá nuitu tima cupí. 14 Jesús ax 
ca bama tancëx baís quia cëxa quixun ꞌunáncë ꞌixun cana nuna, a ꞌimia sa ribi 
oquin ca axa ami cata mëcë ꞌaish bama unicama Jesuc risto utëcën cë bëtan 
Nucën Papa Diosan baís qui miti ꞌicë quixun ꞌunanin.

15  Usa ꞌain cana nuna Nucën ꞌIbu Jesusan nu cacë sabi oquin mitsu cain, 
ax ucëbëa aín uni bama camax baís qui cëma pan ꞌain cana nuna bama cë ma‑
cama nux Nucën ꞌIbu Jesuc ris tobë ꞌitima pan ꞌain. 16  Nucën Papa Dios axbi 
quicë bëtan, aín ángel caman cushi an munuma bana quin aín manë banañu, 
anun Nucën Papa Dios rabiti, a bana obëtsin mainun ca Nucën ꞌIbu Jesuc risto 
axbi naínuax unuxun ꞌaia. Usai ꞌicëbë ca axa Jesuc ris tomi cata mëcë ꞌaish 
bama unicamax pain baís quiti ꞌicën. 17 Usacëbë cana nuna Nucën Papa Diosan 
ꞌimicëx, bama cë ma cama nuxribi atubëbi bira nani maná mi qui quianx, nëtë 
cuin mëúcüax, Nucën ꞌIbu Jesúsbë bira na nuxun ꞌain. Usaquiani cuanx cana‑
nuna Nucën ꞌIbu Jesuc ris tobë xënibua ꞌaínbi ënánan timoi ꞌinuxun ꞌain. 18  Usa 
ꞌain camina ënë bana, abëmi ꞌicë unica mabë masá nuituaxma ꞌinun quixun 
ñuixuni, sinán mia nanti ꞌain.

5  1 Nucën xucëántu, uisa nëtën ꞌianan cara uínsaran Nucën ꞌIbu Jesuc‑
risto utëcënti ꞌicë quixun cana nuna mitsu cuënëo xu niman. 2  Mitsun 

camina upí oquin ꞌunanin, unían sinán mabia an ñu mëca macë uni imë ́ucësa 
usaribi ca anúan Nucën ꞌIbu Jesuc risto uti nëtë ꞌiti ꞌicën. 3  Axa Jesuc ris tomi 
sinán cëma unica maxa: “Chuá mashi cana nuna bucuin, uisa ñunbi ca nu uiso‑
tima ꞌicë” quicë bëbi ca anúan cëñú canti nëtë atun sináncë ꞌaímabi unuxun 
ꞌaia. Xanu tuñunën ca anúan ax bacëńti nëtë sënén cë bëtan paë taníma ꞌima. 
Usari biti ca axa usai banacë unicama anúan cëñúti nëtëa ucëbë iët́ima ꞌicën. 
4 Usa ꞌaínbi camina mitsux axa Jesuc ris tomi sinán cëma unicama ꞌicësai ꞌima. 
Usa ꞌaish camina mitsux aín nëtë sënëńcëbëa Nucën ꞌIbu Jesuc risto ucëbë 
ratú tima ꞌain, an mëca macë unían aín ñu mëca ma quin ratu cëxa uni ꞌicësai 
camina ꞌican tima ꞌain. 5 Nucën Papa Diosnan ꞌaish camina mitsux an nëtën 
upí ñu ꞌacë unisa ꞌain. Cana nuna an imë ́ñu ꞌatima ꞌacë unica ma sama ꞌain. 
6  Usa ꞌaish cana nuna uni raíri sa ribi ꞌuxcësa ꞌitima ꞌain. Cana nuna manú‑
cëma ꞌaish upí oquin sináncë uni ꞌiti ꞌain. 7 Axa ꞌuxcë unicamax ca imë ́ꞌuxia. 
Usari biti ca axa paëńcë unicama ꞌuxanan imë ́paënia. 8  Usa ꞌaínbi cana nuna 
nux Nucën Papa Diosan uni ꞌaish camabi nëtën upí oquin sináncë ꞌiti ꞌain. 
Cris tonën ca ax quicë sabi oquin ꞌë ꞌaquinia quixun sinán quin cana nuna ami 
cata më quin uni raíri ribi nuibati ꞌain, ñunshin ꞌati ma nëan nu ñu ꞌatima ꞌanun 
sinán mi tima cupí. Cris tomi cata më quin raíri uniribi nuibacë ꞌaish cana‑
nuna suntá ru nëan ꞌacá nani ami cata mëti cupí anun aín shican bëpánti manë 
chupa pañu cësa ꞌain. Usai ꞌiquin, Jesuc risto utëcën cëbë cana asaribi upí ꞌiti 
ꞌai quixun sináncë ꞌaish, cana nuna axa ami nishcë unían ꞌati rabanan suntá‑
runën aín maxcá manë mañu tinën mapu cë sa ribi ꞌain. 9 Nucën Papa Diosan ca 

nun ꞌucha cupí numi nish quin castí ca nuxun nu caís cëma ꞌicën. An ca Nucën 
ꞌIbu Jesuc risto cupíshi upí ꞌinun iëḿinuxun nu caísaxa. 10  Jesuc risto ax ca 
nuxnu bama cëma pain ꞌaish abë ꞌianan bama tan cëxbi abë tsónun nu cupí 
bama cëxa. 11 Ënë ñucama sinani camina ami cata mëti Jesuc ris tomi cushicë 
ꞌinux upiti bëtsibë bëtsibë sinán mia nanti ꞌain, mitsúxmi ꞌicë sabi oi.

Pablonëan axa Jesucristomi catamëcë unicama ꞌësëa bana
12  Nucën xucëántu, cana nuna mitsu cain, mitsun cushi cama ꞌimainun 

an mitsu ꞌaquin cë cama ꞌimainun an mitsu Nucën ꞌIbu Jesús ñuiquin ꞌësëcë 
unicama acaman mitsu cacë sabi oquin ꞌanan camina atun bana cuati ꞌain. 
13  Atúan upí oquin mitsu ꞌaquincë cupí camina acama nuiba quin, asérabi ca 
upí uni ꞌicë quixun sinán quin, atun bana cuati ꞌain. Camina bëtsibë bëtsibë 
nishá na nima upí onani chuá mashi bucu canti ꞌain.

14  Nucën xucëántu, ënë ñuca ma ribi ꞌanun cana nuna mitsu cain, an ñu 
mëëti sama tanquin uni itsi ubíocë unicama, a camina sina nanun ꞌësëti ꞌain. 
Jesuc ris tonan ꞌaíshbi upiti ami cata më cëma unicama a Jesuc ris tomi upiti 
cata mënun sinán mianan camina an Jesuc ris tonan ꞌixunbi an ñu ꞌatima ꞌati 
sináncë unicama aribi upí ꞌinun ꞌaquinti ꞌain. ꞌAquianan camina camabi uni 
ami nish quinma nuiba quin upí ꞌinun ꞌaquinti ꞌain.

15  Mitsu uinu ꞌicënbi camina bëtsi uni mimi nish quian ꞌati mo cëxun ami 
nish quin aribi cupi quin nisha nan quin tima ꞌain. Usai ꞌima bëtsibë bëtsibë 
ꞌaquia nan quin camina camabi uni ꞌaquinti ꞌain.

16  Masá nuitu tíma camina camabi nëtën cuëëni chuá mashi ꞌicanti ꞌain. 
17 Usai ꞌi camina camabi nëtën Nucën Papa Diosbë bana canti ꞌain. 18  Uisa ñu 
cara ꞌicë bë tanbi camina mitsun Nucën Papa Dios —asábi ca —quixun cati 
ꞌain. Jesuc ris tomi cata mëcë ꞌixunmi mitsun usaquin a cati ca Nucën Papa 
Dios cuëënia.

19 Nucën Papa Diosan Bëru Ñunshin Upitan sinán mi cë xuan unin upí ñu ꞌaia 
camina ëmitima ꞌain. 20 Nucën Papa Diosan sinán mi cë xuan unin ñuixun cëxun 
camina a bana cuai sama tantima ꞌain. 21 Unían bana ñuixun cëxun camina, 
Nucën Papa Diosan sinán micëx cara quia quixun pain cuati ꞌain. Cuacëx́a usa 
ꞌicë camina aín bana upí oquin cuati ꞌain. 22  Uisa ñucamax cara ꞌatima ꞌicë, 
acama ënquin camina uisa ñu ꞌati ma ra tsubi ꞌatima ꞌicanin.

23  Nucën Papa Dios, an nu bënë tima chuá marua ꞌimiti, an mitsu upíshi 
ꞌinun ꞌimianan mitsun sinan, mitsun nuitu ꞌimainun mitsun namíxbia uisa 
ꞌucha ñu mabi ꞌinun mitsu ꞌimiti cana cuëënin, utëcën quian Nucën ꞌIbu Jesuc‑
ris tonën usa ꞌicë mitsu isti cupí. 24  Nucën Papa Dios, an ainan ꞌinun mitsu 
caíscë, an ca mitsu usoquin ꞌimiti ꞌicën, ax quicë sabi oquin.

Upí oquin sinánxunquian ashiquin Pablonën bërúanxa ꞌinun ca
25 Nucën xucëántu, camina nu sinán quin Nucën Papa Dios nu ñucá xunti ꞌain.
26 Jesuc risto cupí mitsun nuitu upí ꞌixun camina axa Jesuc ris tomi cata mëcë 

unicama bërúanxa ꞌinun cati ꞌain.
27 Nucën ꞌIbu Jesuc ris tonën uni ꞌixun cana an ꞌë sinán mi cë sabi oquin mitsu 

cain, ënë quirica camina axa ami cata mëcë unicaman cuanun ñuixunti ꞌain.
28  Mitsu Nucën ꞌIbu Jesuc ris tonën nuiba quin ꞌaquin cëxmi mitsux upitax 

bucuti cana cuëënin. Ashi, Pablo. 

Pablonëan abë ꞌicë unicamabëtan Tesalónicanuaxa ax 
Jesucristomi catamëcë unicama quirica cuënëoxuan

1  1 ꞌËx Pablo ꞌixun cana Silvano ꞌimainun Timo teo bëtan, Tesa ló nica 
ëmanuaxmi Nucën Papa Dios ꞌimainun Nucën ꞌIbu Jesuc ris tonan ꞌicë, 

mitsu ënë quirica buánmin. 2  Nucën Papa Dios bëtan Nucën ꞌIbu Jesuc ris tonën 
nuiba quin chuá marua ꞌaíshmi bucunun mitsu ꞌaquinti cana nuna cuëënin.

I. JESUCRISTO UTËCËNTIA PABLONËN 
ÑUIA BANA (1.3-2.17)

Cristo utëcëncëbëtan Nucën Papa Diosan, ꞌuchañu 
unicama uisa cara oti ꞌicë quixun isti bana

3  Nucën xucëántu, mitsu sinán quin cana nuna nëtëq́uinma —asábi ca —
quixun caquin Nucën Papa Dios rabin. Mitsux camina bëráma ꞌicë sa mairai 
Jesuc ris tomi cata mëanan bëtsibë bëtsibë nuiba nanin. Usaími mitsux ꞌicë‑
bëtan nun Nucën Papa Dios —asábi ca —caquin rabiti ca asábiira ꞌicën, anbi 
mitsu upíira oquin sinán micë cupí. 4 A rabianan cana nuna camabi ëmanuxun 
axa Jesuc ris tomi cata mëcë unica maxa timëćë mitsu ñuiquin ësaquin cain, 
mitsux camina unían ubíonan bëtsi bëtsi ocëx tëmë ra quinbi tanshianan, 
uisa ñu cara ꞌicë bë tanbi ëníma Jesuc ris tomi cata mëti quixun. 5  Ainan cupí 
usai tëmë ra tan cëxmi mitsux aín nëtënu abë ꞌinuan an mëníocë cupí camina 
ꞌunánti ꞌain, Nucën Papa Dios ax ca asérabi aín sinan upí ꞌicë quixun.

6  An mitsumi nish quin mitsu tëmë ra micë unicama a usaribi oquin Nucën 
Papa Diosan tëmë ra miti ca asábi ꞌicën. 7 Usoquin ꞌanan aín ángelnën cushi‑
ca ma bëtan, tsi rëqui ru cësa ꞌixuan pëcacë nëbët́si, Nucën ꞌIbu Jesús naínuax 
ucëbëtan, an nucëñun unían tëmë ra micë ꞌicëbi mitsu chuá marua ꞌimiti ca 
asábi ꞌicën. 8  Aín ángelnën cushi ca mabë utan cëxun ca Nucën ꞌIbu Jesusan 
ui unicaman cara ami cata mëi sama tancë ꞌixun Nucën Papa Dios ꞌunán‑
cëma ꞌicë, acama uisa cara oti ꞌicë usoquin ꞌati ꞌicën. 9 Usoquian xënibua 
ꞌaínbi cëñú ti mo quin ꞌaisa maira oquin castí cancë unicamax ca Nucën Papa 
Diosan nëtë upí, aín cushían pëcacë, anu Nucën ꞌIbu Jesús bëma ꞌaish, a ꞌura 
ꞌianan aín cushin ꞌaquin cëma ꞌiti ꞌicën. 10  Usai ca ꞌiti ꞌicën, a nëtë anúan 

Nucën ꞌIbu Jesuc risto uti, aín unicaman —upíira ca Nucën ꞌIbu Jesuc risto 
ꞌicë —quixun ami sinani cuëën quin a rabinun. Mitsún ribi nun aín bana 
ñuixun cëxun cuati ami cata mëcë ꞌixun camina aín unica ma bë tanbi cuëën‑
quin a rabiti ꞌain.

11 Usai ꞌiti cupía ainan ꞌinun caíscë ꞌixun usai ca aín uni ꞌiti ꞌicë quixun an 
sinán cë sabi oi ꞌinun mitsu ꞌiminun cana nuna Nucën Papa Dios mitsu nëtë 
camabi ñucá xunin. Ñucá xuanan cana nuna ax cuëën cë sabi oquinmi mitsun 
upí ñu ꞌaisa tancë acama ꞌanan ami cata mëtia an mitsu sinán mi cë xunmi upí 
oquin ꞌanun aín cushínbi mitsu cushionun quixun a ñucatin. 12  Usaquinmi 
mitsun ꞌacë bëtan ca Nucën ꞌIbu Jesuc risto, ax asérabi upí ꞌianan cushiira ꞌicë 
ꞌunán quin unin rabiti ꞌicën. Rabi cë bëtan ca mitsúx ribi Jesuc ris tosa ꞌicë unin 
isti ꞌicën. Nucën Papa Dios ꞌimainun Nucën ꞌIbu Jesuc risto an mitsu nuiba‑
quin ꞌimicëx camina mitsux usa ꞌiti ꞌain.

Axa uti cëmëi paránanti ꞌunáinracë uni achúshi ñuicë bana

2  1 Nucën xucëántu, Nucën ꞌIbu Jesuc risto uti ꞌimainun nux abë bira nani 
timët́i ñuiquin cana nuna ënë bana mitsu cain. 2  Aín uti nëtë ñuiquin ca 

unin —Nucën Papa Diosan ꞌunán mi cëxun cana ꞌunanin, anúan Jesuc risto uti 
nëtë ca uaxa —quixun mitsu cati ꞌicën. Camainun ca raíri nën ribi —aín uti 
nëtë ca asérabi sënënia —quixun bana ñuixun quin mitsu cati ꞌicën. Raíri nën‑
ri bishi ca —Pablonën ca nu, anúan Nucën ꞌIbu Jesuc risto uti nëtë ca sënënia 
quixun quirica bëmiaxa —quixun mitsu cati ꞌicën. Usaquian cacëxbi camina 
bënëti ratuti sinán cas ma tima ꞌain. 3  Usai quicë bana ñuia cuaquinbi camina 
—asé rabi ca —quixun sinán tima ꞌain. Jesuc risto uti nëtë ucëma pan ꞌain ca 
ꞌaisa maira unin Nucën Papa Diosan bana cuai sama tanti ꞌicën. Usaía ꞌicëbë 
ca aínra unicama parán quin aín bana cuanun quixun ꞌaisama ñu ꞌamiti uni 
achúshi, axa aín ꞌucha cupí ꞌaisa maira oquin castí cancë ꞌiti, ax uti ꞌicën. 4 A 
unin ca camabi uni Nucën Papa Dios ꞌimainun atúan rabi quin, ax ca nun dios 
ꞌicë quixun cacë, a ñucama ënquin aishi rabinun cati ꞌicën. Canan ca anuxun 
Nucën Papa Dios rabiti xubu nubi atsíanx —ꞌëx cana Dios ꞌai —quixun sinani 
tsóti ꞌicën.

5 ¿Mitsubë ꞌixun ꞌën usai ca ꞌiti ꞌicë quixun mitsu ca, a caina sinán ca niman? 
6 Mitsun camina ꞌunanin uisa cupí cara ꞌaisama uni ax aín uti nëtë sënëńcëma 
ꞌaínshi aima quixun. 7 A unia ucëma pan ꞌaínbi ca anúan ꞌatima unin uni 
parán quin ñu ꞌatima ꞌati a cushín ribi unin bërí nëtëńbi ñu ꞌatima ꞌaia. An aín 
uti bëaracë axa nëtëćëbë cuni ca uti ꞌicën. 8  Usoquin ëncëx pain aia cëmën 
tapun ꞌatima uni a camabi unin isiabi ca Nucën ꞌIbu Jesusan axira uquin 
aín cuëbitan uíncë nëinshi ꞌaquin aín cushían pëca bë tsincë anúinshi cëñuti 
ꞌicën. 9 Cëmëi pará nanti ꞌunáinra uni ax ca ñunshin ꞌati manën ꞌapu, Satanás, 
an ꞌimicëx aín cushibë uti ꞌicën. Uquin ca cushiira ꞌixun unían ꞌacëma ñu 
ꞌitsaira aín cushínbi ꞌaquin uni paránti ꞌicën. 10 Usonan ca Jesuc ris tomi cata‑
mëi sama tancë cupía xënibua ꞌaínbi Nucën Papa Diosnan ꞌitima unicama, a 
atun ꞌucha cupíbi pará nuxun uisa ñu cara ꞌaisama ꞌicë abi ꞌati ꞌicën. 11 Nucën 
Papa Diosanbi ca a unían paráncë unicama a —asé rabi ca a bana usa ꞌicë —
quixun sinánun usoquin ꞌimiti ꞌicën. 12  An Jesuc risto ñuicë bana cuatíbi ainan 
ꞌiisama tancë ꞌixun atun cuëëncë ñuishi ꞌaquin ꞌatima ñu ꞌacë unicama, axa 
atun ꞌucha cupíbi castí cancë ꞌinun ca usai ꞌiti ꞌicën.

Nucën Papa Diosan ainan cupía iëńun caíscë unicama
13  Nucën xucë́antu, usa ꞌaínbia Nucën ꞌIbu Jesuc ris tonën nuiba quin mitsu 

ainan ꞌimicë cupí cana nuna Nucën Papa Dios —asábi ca —ënquinma cati 
ꞌain. Mecama unioi sama pain ꞌixunbi ca Nucën Papa Diosan ainan ꞌinux iët́i 
mitsu sinán xuan cëxa. Usa ꞌaish camina aín Bëru Ñunshin Upí an ax cuëën‑
cësa oíshi ꞌinun mitsu sinán micë, a cupí ꞌianan asérabi Jesuc risto ñuicë bana 
sináncë cupí, ainan ꞌain. 14 Nucën Papa Diosan ca nun nu —Jesuc ris tomi cata‑
mëti ca uni ainan ꞌiti ꞌicë —quixun aín bana ñuixun cëxmi ami cata mëti, 
asaribi upí ꞌaish aín nëtënu abë ꞌinun mitsu caísaxa.

15 Nucën xucëántu, usa ꞌain camina, mitsun Jesuc ris tomi cata mëti ëntima 
ꞌain. Ëníma ꞌianan camina nun nu mitsu ñuixuncë bana cama ꞌimainun nun nu 
mitsu buán micë quiri canu ꞌicë bana ca ma ribi cuaquin manuima a bana cama 
quicë sabi oi ꞌiti ꞌain. 16 Usa ꞌain cana Nucën ꞌIbu Jesuc risto ꞌimainun Nucën 
Papa Dios an nuiba quin nux chuá mashi tani cuëënun ꞌimianan xënibua ꞌaínbi 
abë ꞌinun nu ꞌimicë, 17 anbia, mitsu upí oquin sinán mianan Jesuc ris tomi cata-
mëti ënquinma ax cuëën cë sabi oquin upí banaishi ñuianan ñu upíshi ꞌanun 
ꞌaquinti cuëënin.

II. PABLONËN ꞌËSËA BANA (3)

Nucën Papa Dios camina nu ñucáxunti ꞌai quixuan Pablonën ca

3  1 Nucën xucëántu, ësaquin ri bishi cana nuna mitsu cain, camabi menu 
ꞌicë unicaman nun Jesuc risto ñuiquin bana ñuixunia cuanun camina 

Nucën Papa Dios nu ñucá xunti ꞌain, nun mitsu bana ñuixun cëxun cuaquinmi 
—a banax ca upíira ꞌicë —quixun caquin mitsun ꞌacë sa ribi oquian atun‑
ribi sinánun. 2  ꞌImainun camina an ꞌatima ñu ꞌacë ꞌaisama unicaman nu 
ubío xunma ꞌanun Nucën Papa Dios nu ñucá xunti ꞌain. Camabi uníxira ca 
Jesuc ris tomi cata më cëma ꞌicën, 3  usa ꞌaínbi ca Nucën ꞌIbu Jesusan aín quicë‑
sabi oquin mitsu ami cata mënun cushio quin, ñu ꞌatima ꞌaxunma ꞌanun 
bërúanti ꞌicën. 4  Cana nuna ꞌunanin, Nucën ꞌIbu Jesuc ris tonën ꞌaquin cëxun 
camina mitsúnmi nun cacëxun bërí ꞌacë sabi oquin ënquinma ꞌati ꞌai quixun. 
5 Nucën ꞌIbu Jesuc ris to nëan —Nucën Papa Diosan ca asérabi mitsu nuibatia 
—quixun upí oquin ꞌunánan, ax ꞌicë sa ri biti uisa ñu cara ꞌicë bëbi bënëq́uinma 
tanshiti ꞌunánun mitsu ꞌaquinti cana nuna cuëënin.

Axa Jesucristomi catamëcë unicaman ca ñu mëëti ꞌicë quixun Pablonën ca
6 Nucën xucëántu, Nucën ꞌIbu Jesuc ris tonën nu sinán mi cë sabi oquin cana‑

nuna mitsu cain, ui unin cara Jesuc ris tomi cata mëcë ꞌixunbi nun mitsu 
ꞌunán mi cë sabi oi ꞌiisama tanan ñu mëëti sama tania, abë camina ënananti 
ꞌain. 7 Mitsúnbi camina ꞌunanin, uisai cara mina nux ꞌicë sa ri biti ꞌiti ꞌai quixun. 
Mitsubë ꞌaish cana nuna ñu mëëima ꞌicëma ꞌain. 8  Cupío quinma cana nuna 
unin piti picëma ꞌain. Nun mitsun piti ꞌimainun mitsun curíqui cëñuti rabanan 
cana nuna nëtën ꞌanan imëŕibi tëmërai atsán quinbi ñu mëëan. 9 Mitsúnmi nu 
cupío quin mitsun piti ꞌimainun mitsun curíqui ꞌinán cëxun nun biti ca asábi 
ꞌitsíanxa. Usa ꞌaínbi cana nuna, mitsún ri bimi nun ꞌacë sa ribi oquin ꞌanun, nun 
cuëëncë ñu binuxun nunbi ñu mëëan. 10  Mitsubë ꞌixun cana nuna ësoquin 

mitsu can, an ñu mëëti sama tancë uni an ca pitima ꞌicë quixun. 11 Ësaquian 
mitsu ñuicania cana nuna cuan, micama raírinëx ismina ñu mëëi mabi bana 
ñuibë qui nishi nitsi quixun. 12  Usa unicama cana nuna Nucën ꞌIbu Jesuc ris‑
tonën nu sinán mi cë sabi oquin ꞌësë quin cain, atun cuëëncë ñu binuxun ca uni 
itsi ubío quinma atúnbi ñu mëëti ꞌicë quixun.

13  Nucën xucëántu, camina unica maxa chuá marua bucunun ñu upí ꞌati, a 
ꞌaisama tanquin ëntima ꞌain. 14 Ui unin cara nun cuënëocë bana ënë ënxun 
nux quicë sabi oquin ꞌaisama tania, a unibë camina nitima ꞌain, axa rabín‑
tanun. 15 ꞌAíshbi camina abë nisha nan tima ꞌain. Nisha nan quinma camina nun 
bana quicë sa ribi oquin ꞌanun ꞌësëti ꞌain, nun xucëńu ꞌacë sa ribi oquin.

Upí oquin sinánxunquian ashiquin Pablonën bërúanxa ꞌinun ca
16 Nucën ꞌIbu Jesuc risto, an aín unicama bënë tima chuá marua ꞌinun ꞌimicë, 

anbia mitsúx ri bimi uisa ñu cara ꞌicë bëbi camabi nëtë chuá marua ꞌinun mitsu 
ꞌimiti cana cuëënin, axbi mitsubë ꞌiquin mitsu bërúanti cana cuëënin.

17 ꞌËx Pablo ꞌixun cana ꞌën mëcë nanbi cuënëo quin bërúanxmi ꞌicanun 
quixun mitsu cain. Ënë isquin camina ꞌunánti ꞌain, ënëx ca Pablo nëan 
cuënëocë ꞌicë quixun. Ësoquinshi cana cuënëoin. 18  Nucën ꞌIbu Jesuc ris tonën 
nuiba quin ꞌaquin cëxmi mitsux upitax bucuti cana cuëënin. Ashi, Pablo. 

Pablonëan Timoteo quirica cuënëoxuan

1  1 ꞌËx cana Pablo, aín bana uni ñuixu nuan Jesuc ris tonën caísa ꞌain. Usa 
ꞌinun ca Nucën Papa Dios, an nu ainan ꞌinun iëḿicë, abëtan Jesuc risto, 

an nu asaribi ꞌimi nunu nun caíncë an mënío cëxa. 2  Timoteo, ꞌën cana ënë 
quirica mi buánmin. ꞌËx ami sinán cë sa ribi oi mix Jesuc ris tomi sináncë ꞌaish 
camina ꞌën bëchi cësa ꞌain. Nucën Papa Dios ꞌimainun Nucën ꞌIbu Jesuc risto, 
an nu ainan ꞌinun iëḿicë, an nuiba quin min ꞌucha cama tërëńcë cupími ainan 
ꞌaish chuá marua ꞌiti cana cuëënin.

Unin cëmëquin ñuicë bana cuatima bana
3 ꞌËx Mace donia menu cuan tá mai nunmi Efeso ëmanu bërúnun quixun cana 

mi can, anuxunmi an Nucën Papa Dios cuëën cë sabi oquin ꞌunán mi quinma 
bëtsi bana uni ñuixuncë unicama usoquin ꞌaxunma ꞌanun quixun canun. 4 Usa 
ꞌain camina a unicama cati ꞌain, uni raíri nëan nun rara tsóa ꞌimainun uisai 
cara nun rara ꞌiacëxa quixun ñuicë bana cama a cuaxunma ꞌanun quixun. 
Usa bana cama cuati ca uni ñancábi cuëbi ca nania. Usa ꞌain ca an a bana cama 
ñuicë unicaman Jesuc ris tomi cata më quin Nucën Papa Dios cuëën cë sabi oquin 
ꞌanun nu ꞌaqui nima.

5  Nucën Papa Dios ca cuëënia aín unica maxa ësai ꞌinúnu ꞌunán miti: aín 
nuitu upí ꞌianan aín ꞌucha cama tërëńcë ꞌixun ꞌatë cënti sinán cëma ꞌianan 
Jesuc ris tomi asérabi cata mëcë ꞌixun unicama nuibati. 6  Usaía ꞌinun ꞌunán‑
minun ca Nucën Papa Dios cuëënia quixun sina nima ca bëtsi bëtsi uni 
amanu amanua sinani banaia. Usa ꞌixun ca Nucën Papa Dios cuëën cë sabi 
oía ꞌinun aín unicama ꞌaqui nima. 7 Nucën Papa Diosan bana unicama ꞌunán‑
misa tanquin ñuixun quinbi ca a bana —uisai cara quia —quixun cuatima. 
ꞌImainun ca a ñuixuncë bana cama —asé rabi ca usa ꞌicë —quixun ñuixun‑
quinbi uisai quicë cara quixun a bana anbi cuatima.

8  Camabi unia upí ꞌiti oquin ca Nucën Papa Diosan aín bana uni ꞌinán cëxa. 
Usa ꞌain ca a bana quicë sabi oi ꞌiquin unin ꞌunánti ꞌicën, a banax ca upíira 
upí ꞌicë quixun. 9 Cana nuna ꞌunanin, aín nuitu upí ꞌixun ca unin usai ca uni 
ꞌitima ꞌicë quixun cuënëo bana isquin mabi ñu ꞌaisama ꞌaima. ꞌAínbi ca an ësa 
ñu ꞌacë unicaman —usa quin ꞌati ca ꞌaisama ꞌicë —quixun ꞌunánti cuënëo ca 
a bana ꞌicën: an Nucën Papa Diosan bana cuëën cëma, ꞌimainun an aín bana 
tancëma, ꞌatima ꞌaish ꞌaisama sinánñu, ꞌucha ñuira, an Nucën Papa Diosmi 

racuëq́uinma aín bana quicë sabi oquin ꞌacëma, ꞌimainun an aín papa ꞌacë, an 
aín tita ꞌacë, an uni itsi ꞌacë, acama ꞌimainun, 10 aín xanuma ꞌaínbi xanubë 
ꞌicë unicama, aín bënëma ꞌaínbi unibë ꞌicë xanu cama, xanúx mabi unibë ꞌicë 
unicama, an ñu mëca macë unicama, cëmëcë unicama, axa anun Nucën Papa 
Diosbë upí ꞌiti bana, ënëx́a quicë ñucama cuëën cëma unicama. Ësa ñu ꞌacë 
unicaman —usai ꞌiti ca ꞌaisama ꞌicë —quixun ꞌunánun ca Nucën Papa Diosan 
uni aín bana ꞌinán cëxa. 11 Axa usa ñu ꞌati ca ꞌaisama ꞌicë quicë bana, usari biti 
ca Jesuc risto ñui quicë bana, a uni ñuixu nuan Nucën Papa Diosan ꞌë caíscë, 
ax quia.

Nuibaquian ainan ꞌimicëxun unin Nucën Papa Dios —asábi ca —cati bana
12  Nucën ꞌIbu Jesuc ris tonën ca ꞌën an cacë sabi oquin ꞌati ꞌunánxun, aín 

bana ñuixunun caxun, usoquin ꞌanun ꞌë cushioxa. Usa ꞌain cana a ñucama 
sinán quin —asábi ca —quixun a cain. 13  Jesús ñui ꞌati mati bananan ꞌati ma‑
quin sinán quin aín unicama tëmë ra mianan ꞌati ma quin ñuia ꞌicëbi ca ꞌë aín 
uni ꞌimia cëxa. ꞌËx Jesuc ris tomi cata më cëma pan ꞌianan ax ca Nucën Papa 
Diosan Bëchicë ꞌicë quixun ꞌunán cëma ꞌixun usoquin ꞌa ꞌicë ca Nucën Papa 
Diosan nuiba quin ꞌën ꞌucha cama ꞌë tërëńxuancëxa. 14 Tërëńxuanan ca Cristo 
Jesúsnan ꞌaish abë achúshi sinán ñushi ꞌixun, unicama upí oquin nuibanan 
upiti ami sinánun ꞌimi quin Nucën ꞌIbu Diosan ꞌë cushioxa.

15  Ënë banax ca asérabi ꞌicën. Usa ꞌain ca camabi unin —asé rabi ca —
quixun ꞌunánti ꞌicën: Camabi uni aín ñu ꞌaisama ꞌacë cupía tëmë rati ꞌicëbi 
Nucën Papa Diosnan ꞌinun iëḿinux ca Cristo Jesús ënë menu uacëxa. Uni 
itsi ꞌicë sa mairai ꞌuchacë ꞌicëbi ca ainan ꞌinun ꞌë iëḿiacëxa. 16 ꞌËx ꞌucha ñuira 
ꞌicëbia Jesuc ris tonën ꞌëmi nish quinma ainan ꞌë ꞌimicë cupí ca axa ami cata‑
mëti xënibua ꞌaínbi Nucën Papa Diosbë ꞌiti unicaman ꞌunánti ꞌicën, usaribi 
oquin ca Jesuc ris tonën aribi Nucën Papa Diosnan ꞌinun ꞌimiti ꞌicë quixun. 
Atúan usaquin ꞌunánun ca Nucën Papa Diosan nuiba quin ꞌë ainan ꞌimia cëxa. 
17 Usa ꞌain cana nuna Nucën Papa Dios, axa usabi ꞌApuira ꞌiá ꞌaish cëñú timoi 
usabi ꞌiti, a unin aín bërúnbi iscëma, ꞌianan an camabi ñu ꞌunáncë, axëshia 
Dios, a xënibua ꞌaínbi rabiti ꞌain. Usai ca ꞌiti ꞌicën.

18  Timoteo, ꞌën bëchi cësa ꞌicë, cana mi cain, Nucën Papa Diosan sinán‑
micëx ca aín unicama mi ñui quia cëxa, —Timo teonëx upí ꞌixun ca Nucën 
Papa Diosan bana unicama ñuixunti ꞌicën. Mi ñuia usai quicë unicaman 
bana sinán quin camina ami cata më quin, Jesuc risto cuëën cëma ñu ꞌaquinma 
ꞌaisama ñu ꞌati sinán quinbi tënë quin upí ñuishi ꞌati ꞌain. 19 Usa ꞌaínbi ca —
ësa ñu ꞌati ca ꞌaisama ꞌicë —quixun ꞌunán quinbi usaquin ꞌacë ꞌaish uni raíri 
Jesuc ris tobë upiti nitsima. 20 Usai ca Himeneo ꞌimainun Alejandro ꞌiaxa. A 
uni rabë ́cana Nucën Papa Dios ñui ꞌati mati bana të cë nunma ñunshin ꞌati‑
manën ꞌapu Sata nas nëan tëmë ra minun ëan.

Camabi uni Nucën Papa Dios ñucáxunti bana

2  1 Ënë ñucama pain ñuiquin cana mi cain: Timoteo, min camina axa 
Jesuc ris tomi cata mëcë unicaman, uni raíri upiti bucunun ꞌimianan 

aín cuëëncë ñuribi bianan ami cata mëa nuan sinán minun, Nucën Papa Dios 
ñucá xunun ꞌë caxunti ꞌain. Canan camina atúan Nucën Papa Dios —asábi 
ca —quixun canun cati ꞌain. 2  Usonan ca camabi nëtënu ꞌicë ꞌapu cama 

ꞌimainun ꞌapun anëcë unica ma ribi Nucën Papa Dios ñucá xunti ꞌicën, nuxnu 
upí sinánñu ꞌianan ubío na na nima chuá ma shirua ꞌaish ax cuëën cë sabi oi ꞌi 
bucunun. 3  Usoquin Nucën Papa Dios camabi uni ñucá xunti ca asábi ꞌicën. 
Nucën Papa Dios, an nu ainan ꞌinun iëḿicë, ax ca usoquian aín unicaman 
ꞌati cuëënia. 4  Ax ca camabi unían ainan ꞌinux iëq́uin ax cuëën cë sabi oi ꞌiti 
ꞌunánti cuëënia. 5 Nucën Papa Dios ax ca achú shishi ꞌicën. An abëá camabi 
uni upí ꞌinun ꞌimiti axribi ca achú shishi ꞌicën, a uni ca Jesuc risto ax ꞌicën. 
6 Camabi uníxa aín ꞌucha tërëńcë ꞌaish Nucën Papa Diosnan ꞌinun ca ꞌitsianx‑
mabi bama cëxa. Usai ca ꞌiacëxa quixun ca aín unicaman Nucën Papa Diosan 
mënío sabi oquin unicama ñuixunia. 7 Usa ꞌain cana an ꞌimicë ꞌixun judíos 
unica mai shima judíosma unica ma ribi Jesuc ris tomi cata mëtía Nucën Papa 
Dios cuëën cë sabi oi ꞌinun ꞌunánmin. Usaquin uni ꞌunán minun ca Nucën 
Papa Diosan ꞌë caísa cëxa quixun ñuixun quin cana Cris tonan ꞌixun cëmë quin 
parán quinma mi can.

8  Ësa cana ꞌëx cuëënin, uinu cara axa Jesuc ris tomi cata mëcë unicama 
timëtia anuax ca nucë bënë unix upí oquin sinani, unimi nishi abë cuëbi ca-
na nima, aín mëcën manámi oi Nucën Papa Diosbë banati ꞌicën. 9 Usari biti 
ca axa Jesuc ris tomi cata mëcë xanu ca max ribi ax tanxëshi mënío cati ꞌicën, 
ꞌaisa maira cupícë ñu, chupa, curi, ꞌimainun perla, acama ca pañu tima ꞌicën. 
Aín buribi ca unin isnun quixun ꞌaisa maira oquin mënío tima ꞌicën. 10 Usai 
ꞌiquinma ca uiso quin cara axa Nucën Papa Diosmi cata mëti ami cushicë 
xanun ñu ꞌati ꞌicë, usoquinshi aín nuitu upí ꞌixun ꞌanan nuiba quin ꞌaquinsa 
ꞌicë raíri ꞌaquinti ꞌicën. 11 Axa Jesuc ris tomi cata mëcë unicama timëćë ꞌain ca 
xanuxun bana quinma nucë bënë unían Nucën Papa Diosan bana ñuixunia 
cuaquin, a banaxa quicë sabi oquin ꞌati sinánti ꞌicën. 12  Cana mi cain, axa 
Jesuc ris tomi cata mëcë unicama timëćëbëtan ca xanuxun bana ñuixun tima 
ꞌicën, nucë bënë unían aín bana tanquin an cacë sabi oquin ꞌanun quiax ca 
quitima ꞌicën. Usai ꞌianan ca unían Nucën Papa Diosan bana ñuixun cëbë 
bana tima ꞌicën. 13  Nucën Papa Diosan ca uni achúshi, Adán, a pain unio tan‑
cëxun xanu achúshi, Eva, aribi unio cëxa. 14 Unio cëbi ca ñunshin ꞌati manën 
ꞌapúan sinán mi cëxun runun Adánma, Eva parán quin ñu ꞌatima ꞌamia cëxa. 
Usocëx ca ꞌucha cëxa. 15 Usa ꞌaínbi ca uinu ꞌicë xanun cara tuáñu ꞌianan Jesuc‑
ris tomi cata mëcë ꞌixun, bëtsibë nuiba nan quin upí sinánñu ꞌixun ꞌatima ñu 
sinán quinma, tuáñu xanúan ꞌati ñucama upí oquin ꞌaia, a xanux Nucën Papa 
Diosan upí oquin ꞌaquincë ꞌiti ꞌicën.

Axa Jesucristomi catamëcë unin cushicamaxa usai ꞌiti bana

3  1 Ënë bana ca asérabi ꞌicën: Axa Jesuc ris tomi cata mëcë unicaman 
cushi ꞌiisa tancë uni an ca ꞌunánti ꞌicën, ënë ñu mëëti ca upíira ꞌicën. 

—Usa ꞌain cana upíira oquin ꞌati ꞌai —quixun sinánti ꞌicën. 2  Usa ꞌain ca 
axa Jesuc ris tomi cata mëcë unicaman cushi ax ësa uni ꞌiti ꞌicën: Ca ꞌiti ꞌicën, 
—ꞌai sama ca —quixun unin ñuicëma, xanu achú shi ñuishi, upí sinánñu, 
cuaibë bana cëma, upí oquin sináncë ꞌixun ñu ꞌatima ꞌacëma. ꞌIanan ca a isi 
aia cuëën quin uni bicë ꞌianan Nucën Papa Diosan bana ꞌunán miti ꞌunáncë 
ꞌiti ꞌicën. 3  Paëńcëma ꞌianan ca unibë mëëa nanti sinán ñuma ꞌiti ꞌicën. Usa 
ꞌaish ca bënë tima cuëmë ni nishi unibë bananan curí quiñu ꞌiisa tani bënët́ima 
ꞌicën. 4 Aín xubunu ꞌicë aín aintsi ca maxa upí ꞌinun bërúanti ca ꞌunánti ꞌicën. 

An upí oquin ꞌunán mi cë xuan aín bëchi cënën aín bana cuacë ca ꞌiti ꞌicën. 
5 Aín xubunu ꞌicë aín aintsi cama upí ꞌinun bërúanti ꞌunán cëma ꞌixun ca unin 
axa Jesuc ris tomi cata mëcë unicama upí ꞌinun bërúan tima ꞌicën. 6  Bërí ratsu 
ami cata mëcë uni ax ca axa Jesuc ris tomi cata mëcë unicaman cushi ꞌitima 
ꞌicën. Usa ꞌixunbi ca —ꞌëx cana bëtsi unisa maira ꞌai —quixun sinánti ꞌicën. 
Usari bi quin rabí quin —ꞌëx cana Nucën Papa Dios sa ribi ꞌai —quixun sináncë 
cupí ca Nucën Papa Diosan ñunshin ꞌati manën ꞌapu, Satanás, aín nëtënua 
chiquían cëxa. Usari bitía rabíti rabanan camina axa bërí ratsu ami cata mëcë 
uni axa Jesuc ris tomi cata mëcë unicaman cushi ꞌimi tima ꞌain. 7 Axa Jesuc ris-
tomi cata mëcë unicaman cushi ax ca axa Jesúsmi sinán cëma unínbia —ax ca 
upí nuituñu ꞌicë —quixun ꞌunáncë ꞌiti ꞌicën. Usama ꞌicë ca unia a ñui ꞌati mati 
bana mainun ñunshin ꞌati manën ꞌapún ribi ñu ꞌatima ꞌamiti ꞌicën.

An axa Jesucristomi catamëcë unicama ꞌaquincë unicamaxa usai ꞌiti bana
8  Axa Jesuc ris tomi cata mëcë unicaman cushi ꞌicë sa ri biti ca an atu ꞌaquincë 

unica máx ribi ꞌiti ꞌicën. Upí uni ca quixuan unin ꞌunáncë ca ꞌiti ꞌicën. ꞌIanan 
ca cëmëma ꞌixun aín quicë sabi oquin ñu ꞌacë ꞌiti ꞌicën. Paëńcëma ꞌianan ca 
curíqui binuxun uni parán cëma ꞌiti ꞌicën. 9 Usa ꞌixun ca Jesuc ris tomi cata më‑
quin Nucën Papa Diosan Bëru Ñunshin Upitan ꞌunán micë ñucama upí oquin 
ꞌunani an ꞌimi cë sabi oi ꞌiti ꞌicën. Usai ꞌi ca —ꞌën cana Nucën Papa Dios cuëën‑
cëma ñu ꞌaima —quixun ꞌunáncë ꞌiti ꞌicën. 10 An axa Jesuc ris tomi cata mëcë 
unicama ꞌaquinti uni caís nuxun camina uisa uni cara, uiso quin cara ñu ꞌaia 
quixun pain istan cëxun caísti ꞌain. 11 An axa Jesuc ris tomi cata mëcë unicama 
ꞌaquincë unin xanux ca —upí xanu ca —qui xuan camabi unin ꞌunáncë ꞌiti 
ꞌicën, ca cëmëi bëtsimi manán cëma ꞌiti ꞌicën, paëńcëma ꞌianan ca aín ñu ꞌati 
upí oquin ꞌacë ꞌiti ꞌicën. 12  An axa Jesuc ris tomi cata mëcë unicama ꞌaquincë 
unix ca achúshi xanu ñuishi ꞌiti ꞌicën. Aín bëchicë ꞌimainun aín xubunu ꞌicë 
aín aintsi cama upí ꞌinun bërúanti ca ꞌunánti ꞌicën. 13 Usa uni ꞌixuan axa Jesuc‑
ris tomi cata mëcë unicama upí oquin ꞌaquinia isquin ca camabi unin —atux 
ca upí uni ꞌicë —quixun ñuiti ꞌicën. Usaquian ñuicëxun ca ami cushicë ꞌaish 
racuëq́uinma Cristo Jesús unicama ñuixunti ꞌicën.

Uni itsínma axa Jesucristomi catamëcë unicamainshi ꞌunáncë bana
14-15  ꞌ Ën cana bënë tishi mi isi cuanti sinanin. Usa ꞌixunbi cana ꞌëx 

bënëq́uiancëbëtanmami, usai ca Jesuc ris tomi cata mëcë unicama bucuti 
ꞌicë quixun ꞌunánu n, quirica pan mi buánmin. Axa Jesuc ris tomi cata‑
mëcë unicamax ca Nucën Papa Dios, axa bama timoi tsócë, aín uni ꞌicën. 
Aín unicama cupíshi ca camabi unin uisa cara Nucën Papa Dios ꞌicë quixun 
ꞌunánan uisax cara uni ainan ꞌiti ꞌicë quixun ꞌunánti ꞌicën. Atu cupíshi ca bëtsi 
unicaman ënë ñucamax ca asérabi ꞌicë quixun manu tima ꞌicën. 16  Asérabia 
unin ꞌunán cëma ñu Nucën Papa Diosan aín unica maishi ꞌunán micë ꞌain ca 
nun ñuicë bana ënëx asérabi ꞌicën:

Jesucristo ax ca Diosribi ꞌaish ënë menuax uni ꞌiacëxa. Jesucristonën ca 
aín nuitu upí ꞌixun upí ñuishi ꞌaia quixun ca Nucën Papa Diosan Bëru 
Ñunshin Upitan unicama sinánmiacëxa. ꞌImainun ca Jesucristonëx 
ángelnënribia iscë ꞌiacëxa. Usa ꞌain ca a ñuiquin aín unicaman 
camabi menuxun uni ꞌunánmia. A ñuicë banax ca asérabi ꞌicë quixun 

sinani ca camabi menuax, uni ami catamëtia. Usa ꞌaish ca ënë menu 
ꞌitancëx aín Papabë ꞌi aín nëtënu cuancëxa.

An Nucën Papa Diosan banamabi bana itsi uni ñuixuncë uni ñuicë bana

4  1 Nucën Papa Diosan Bëru Ñunshin Upitan ca nu upí oquin ꞌunánun 
ꞌunánmia, Jesuc risto utëcënti nëtë ꞌurama ꞌain ca ñunshin ꞌatima, an uni 

paráncë, acaman sina nan mi cëxun, uni raírinën ꞌatima ñu ꞌaquin Jesuc ris tomi 
cata mëti ënti ꞌicë quixun. 2  Usai ꞌiquin ca axa cëmëcë unin bana cuati ꞌicën. 
A cëmëcë unicama an ca cëmëńtapun ꞌaish cëmë quin, usai banati ca ꞌaisama 
ꞌicë quixun ꞌuna níma. Usa unicamax ca aránpi ꞌitsisan mëpëpëcacëx́a mocënu 
ñun naxca cë xunbia paë tancëma unisa ribi ꞌicën. 3 A unicamax ca axa Nucën 
Papa Diosmi cata mëcë unicaman isa xanu bitima ꞌicë quianan bëtsi bëtsi 
ñuribi pitima ꞌicë quiax quia, an ꞌinán cëxun aín unicama an aín bana ꞌunáncë 
ꞌixun a —asábi ca —caquin piti oquian camabi ñu Nucën Papa Diosan unio 
ꞌaínbi. 4  Nucën Papa Diosan unio camabi ñux ca upí ꞌicën. Usa ꞌain ca aín 
unicaman —pitima ca —quixun tima quinma Nucën Papa Dios —asábi ca 
—caquin piti ꞌicën. 5 Aín banaxa —asábi ca camabi piti ñu ꞌicë —quiax quicë 
cupí cana nuna an nu ñu ꞌinán cëxun, Nucën Papa Dios —asábi ca —quixun 
caquin piti ꞌain.

An Jesucristo cuëëncësabi oquin bana ñuixuncë uni ñuicë bana
6  ꞌËn mi cacë bana ënë axa Jesuc ris tomi cata mëcë unicama ñuixuncë 

ꞌaish camina an Jesuc risto cuëën cë sabi oquin bana ñuixuncë ꞌiti ꞌain. ꞌIanan 
camina ami ñuixuncë bana upí oquin ꞌunán quin a banaxa quicë sabi oquin ꞌati 
ꞌain. 7 Usai ꞌiquin camina unían aín rara usai ꞌiá bana ñuicë bë tanbi, usaribi 
oquin ꞌaquinma, upíira oquin sinán quin Nucën Papa Dios quicë sabi oquin 
ꞌati ꞌain. 8  Ënëx ca ësa ꞌicën. Camabi nëtën cuai aín nami bachura ꞌianan 
cushi ꞌaish ca uni upiti cuai cuëënia. Usai cuëën cë sa maira oi ca camabi 
nëtën upíira oquin sinán quin Nucën Papa Dios cuëën cë sabi oquin ꞌai, uni ënë 
menuax upitax bucui cuëë anan usai ꞌitancëx Nucën Papa Diosan nëtë nuax‑
ribi abë ꞌaish cuëënti ꞌicën. 9 Usai ca ꞌiti ꞌicë quicë banax ca asérabi ꞌicën. Usa 
ca quixun ca camabi unin upí oquin ꞌunánti ꞌicën. 10 Nucën Papa Dios, axa 
bama timoi tsócë, an camabi uni ainan ꞌinun iëḿisa tanquin Jesuc ris tomia ax 
cata mëcë unicama iëḿicë, an ca axa quicë sabi oquin ënë menuxun ꞌimianan 
aín nëtë nu xun ribi aín unicama upitax ꞌinun ꞌimiti ꞌicë quixun cana nuna 
ꞌunanin. Usa ꞌixun cana nuna nun ꞌacë sa ribi oquian camabi unin ꞌunánun, 
tëmë ranan uni numi ꞌati mati banacë ꞌixunbi unicama Nucën Papa Diosan 
bana ñuixunin.

11 ꞌËn mi cacë bana cama ënë camina axa Jesuc ris tomi cata mëcë unicama 
usaquian ꞌanun quixun caquin ꞌunán miti ꞌain. 12  Usoquin ꞌanan camina mix 
mëcó unima cupía unin tima quin min bana cuai sama tanti rabanan upí uni 
ꞌiti ꞌain. Mixmi ꞌicë sa ri bitia axa Jesuc ris tomi cata mëcë unica max ribi upí 
ꞌinun camina upiti bananan, upitishi ꞌianan, unicama nuibanan, uisa ñu cara 
ꞌicë bëbi Jesuc ris tomi cata mëanan, min xanuma ꞌain xanubë ꞌitima ꞌain. 13 ꞌËx 
mi isi cuan mainun camina axa Jesuc ris tomi cata mëcë unicama timëćënuxun 
Nucën Papa Diosan bana, min ꞌacë sabi oquin cama xunbia cuanun cushin 
bana quin ꞌati ꞌain. Atúxa upiti Jesuc ris tomi cata mënun camina bana 

ñuixun quin upí oquin sinán miti ꞌain. 14  Axa Jesuc ris tomi cata mëcë unica-
maxa timëćë ꞌaían atun cushi caman aín mëcën minu nanxun, Nucën Papa 
Diosan sinán mi cëxun mi cá bana a camina manu tima ꞌain. Atúan cacë sabi 
oquinmi ꞌanun ca Nucën Papa Diosan mi cushioti ꞌicën.

15  —An ca Jesuc ris tomi cata mëcë ꞌixun, upí oquin ñu ꞌaia —qui xuan 
unicaman mi isnun camina upí oquin sinán quin ꞌën mi cacë bana cama quicë‑
sabi oquin ënquinma ꞌati ꞌain. 16  Amanu amanua sina nima camina a bana 
quicë sabi oi ꞌianan a banaxa quicë sabi oquin uni bana ñuixunti ꞌain. Usaquin 
ꞌaími mix iëćë ꞌimainun ca an mínmi a bana ñuixun cëxun cuacë unica max‑
ribi Nucën Papa Diosnan ꞌinux iëćë ꞌiti ꞌicën.

Axa Jesucristomi catamëcë unicamabë usai ꞌiti bana

5  1 Uni apan camina ñu catima ꞌain. Ñu caquinma camina min papami 
ꞌacë sa ribi oquin uni apan upí banaishi ñuixun quin ꞌësëti ꞌain. Min 

xucëńmi ꞌacë sa ri bi quin camina bëná unica ma ribi nuiba quin ꞌësëti ꞌain. 2  Min 
titami ꞌacë sa ribi oquin camina nuiba quin xanu xëni cama ꞌësëti ꞌain. ꞌAnan 
camina min chira ba cëmi ꞌacë sa ribi oquin xanu xunta cu ca ma ribi ꞌati ma quin 
sinán quinma upí oquin sinán quin ꞌësëti ꞌain.

3  Casu na mëcë xanu cama camina an ñu ꞌaquinti ꞌaíma ꞌain, ꞌaquinti ꞌain. 
4 Usa ꞌaínbi ca xanu casu na më cënëx tuáñu ꞌianan babañu ꞌicë aín tuábëtan 
aín baban ꞌaquinti ꞌicën, chamará ꞌicë ca aín papa bëtan aín titan tëmë ra‑
quinbi nuiba quin tuá canioia, usa cupí. Usa ꞌain camina uni ꞌimainun xanu, 
aín tita, aín papa ꞌimainun aín xubunu ꞌicë aín aintsi ca ma ribi ꞌaquianan ñu 
ꞌaxunti ꞌunán miti ꞌain. Usoquian ꞌati ca Nucën Papa Dios cuëënia. 5  An ñu 
ꞌaquinti ꞌaíma ꞌain ca xanu casu na më cënëx Nucën Papa Dios mishi cata mëtia. 
Usa ꞌaish nëtëńbi, imëb́i ëníma abë bana quin ca Nucën Papa Dios raíri uni 
ñucá xunia. 6 Casu na mëcë xanu axa xanu raíri ꞌaquinti sina nima, aín cuëën‑
cë sa rishi ꞌicë, ax ca bama cëma pain ꞌaíshbi bama cësa ꞌicën. 7 Usa ꞌain camina 
ꞌën mi cacë bana cama ënëx́a quicë sabi oía ꞌinun, axa Jesuc ris tomi cata mëcë 
unicama ꞌunán miti ꞌain, unían —aín aintsi ꞌibu ca upí oquin ꞌaqui nima —
quixun ñuiti rabanan. 8  Uni ꞌimainun xanu Jesuc ris tomi cata mëcë ꞌixunbia, 
an aín xubunu ꞌicë cama ꞌimainun aín aintsi ꞌibu ca ma ribi ami sinán quin 
ꞌaquin cëma, ax ca Jesuc ris tomi cata më cë masa ꞌicën. Usa ꞌaish ca axa Jesuc‑
ris tomi cata më cëma uníxa ꞌicë sa maira oi ꞌati maira ꞌicën.

9  An ñu ꞌaquintia ꞌaíma ꞌain ca xanu casu na mëcë, axa Jesuc ris tomi 
cata mëcë unicaman ꞌaquinti ꞌicën. ꞌAquin cëxun ca atúin shia ñu ꞌaxunun caín‑
quinma, anribi axa Jesuc ris tomi cata mëcë unicama ꞌaquinti ꞌicën. Usaquian 
ꞌanun aín anë quiri canu ꞌacë xanu, ax ca sesenta bari tia ñuma pan ꞌitima ꞌicën. 
Casu na më cëma ꞌaish achúshi bënë ñuishi ꞌiá ca ꞌiti ꞌicën. 10 Upí oquian ñu ꞌaia 
unin ꞌunáncë ca ꞌiti ꞌicën. Cara aín tuá upí oquin canioxa, cara uni ꞌimainun 
xanu a isi aia upí oquin biaxa, cara axa Jesuc ris tomi cata mëcë unicama 
ꞌaquianxa, cara axa tëmë racë unicama chuá marua ꞌinun ꞌaquianxa, ꞌimainun 
cara uisa ñu upíribi ꞌaxa quixun ꞌunáncë ꞌaish ca aín anë ꞌacë ꞌiti ꞌicën.

11 Usa ꞌain camina casu na mëcë xanu xutani ꞌicë axa Jesuc ris tomi cata mëcë 
unicama an ꞌaquinun ꞌimi tima ꞌain. Usa xanux ca Jesúsmi manuti amiri‑
bishi bënu tisa tanti ꞌicën. 12  Usari ꞌi ca —ꞌën cana axa Jesuc ris tomi cata mëcë 
unicama ꞌaquinti ꞌai —qui xunbi ꞌaqui níma ꞌuchati ꞌicën. 13  ꞌIanan ca usa 

xanux ñu mëëti sama tani chiquishi, bëtsi bëtsi xubunu atsín bë quin quin bana 
ñuibë quini niti ꞌicën. Nianan ca a ñuitima ñuribi ñuiti ꞌicën. 14 Usaía ꞌitima 
cupí cana cuëënin, xutani ꞌaísha ax casu na mëcë xanux ca bënuti ꞌicën. Bënu‑
tan cëxun tuatan cëxun ca aín tuá ꞌimainun aín xubunu ꞌicë ñucama upí oquin 
bërúanan, aín bënë ribi ꞌaquinti ꞌicën. Usaquian ꞌacëbë ca axa Jesuc ris tomi 
sinán cëma unicama a xanu ñui ꞌati mati bana tima ꞌicën. 15 Usai ꞌiquinma ca 
casu na mëcë xanu raírinën Nucën Papa Diosmi sinánti ënxun ñunshin ꞌati‑
manën ꞌapu Sata nas nëan sinán mi cë sabi oquinshi ꞌaia.

16 Usa ꞌain cana mi cain, bëbu ꞌimainun xanu axa Jesuc ris tomi cata më cë‑
caman ca aín aintsi ꞌibu casu na mëcë ꞌicë upitaxa ꞌinun bërúanti ꞌicën, axa 
Jesuc ris tomi cata mëcë unicaman isa a bërúanun quixun sinán quinma. Usa 
ꞌaínbi ca axa Jesuc ris tomi cata mëcë unicaman, an ꞌaquinti aín aintsi ꞌibu 
ꞌaíma ꞌain, xanu casu na mëcë ꞌaquinti ꞌicën.

17 A ín cushían upí oquin ꞌaquin cëxun ca axa Jesuc ris tomi cata mëcë 
unicaman ami sinán quin nuiba quin aín bana cuati ꞌicën. Usa ꞌixun ca bëtsi 
ꞌacë sa maira oquin an bana ñuixuanan upí oquin ꞌunán micë, ami sinán quin 
nuibanan upíira oquin aín bana cuati ꞌicën. 18  Moisés nëan cuënëo bana ca 
quia: “Trigoma rëucu bu tanun amáquin piia quixun camina vaca bënë cuëta-
ni tima ꞌain”. Jesu sax ribi ca ësai quia cëxa: “An ñu mëëxuncë uni a ca an ñu 
mëëmicë unin cupíoia”. Usari biti ca an Nucën Papa Diosan bana ñuixuncë uni 
an aín cupí biti asábi ꞌicën.

19 Axa Jesuc ris tomi cata mëcë unicaman cushia, usai ca ꞌia quixun uni achú‑
shinën ñuia camina cuashiti ꞌain. Rabë ́unían ñuia camina cuapánti ꞌain. Rabë ́
ꞌimainun achúshi unían ñuiaíra camina —asé rabi ca —quixun ꞌunánti ꞌain. 
20 Usa ꞌixuan asérabi ënquinma ꞌaisama ñu ꞌaia camina axa Jesuc ris tomi cata‑
mëcë unicama timëćënuxun sina na tánun ꞌësëti ꞌain, usaquinmi caia cuaquian 
axa Jesuc ris tomi cata mëcë uni raírinën —ꞌën ribi cana usaquin ꞌatima ꞌai —
quixun sinánun. 21 Nucën Papa Dios ꞌimainun Nucën ꞌIbu Jesuc risto ꞌimainun 
aín ángel upíca man ribia ismainun cana ësaquin ꞌanun mi cain: Min aintsi 
ꞌibu ꞌimainun uisa uni cara, anbia axa Jesuc ris tomi cata mëcë unicaman 
cushi ꞌixunbi ñu ꞌaisama ꞌaia camina axa Jesuc ris tomi cata mëcë unicama 
timëćënuxun sina na mi quin cati ꞌain, ꞌën mi cacë sabi oquin. 22  Upí oquin aín 
nuitu ꞌunán xun maishi camina uni axa Jesuc ris tomi cata mëcë unicaman cushi 
ꞌimi tima ꞌain. Upí oquin pain uisa uni cara quixun istan cëxun camina min 
mëcën anu nanquin anëti ꞌain. Isun mabi upíma uni anëaxbi camina usari biti 
upíma ꞌiti ꞌain. Usaquin ñu ꞌati rabanan camina bërúan cati ꞌain.

23  Min pucu ꞌaisama ꞌiquin camina ꞌunpá xëshi ꞌaquinma vino chamara 
ꞌunpáx cëñun mëscuxun ꞌati ꞌain.

24 Uni raíri nëan unëq́uinma ñu ꞌaisama ꞌaia ca a unicama poli cíanën buán‑
cëma ꞌaínshi unin isia. Isananbi ca uni raíri nën ribi unëx́un ñu ꞌaisama ꞌaiabia 
poli cíanën a unicama buán cë bëtan cuni unin ꞌunania. 25 Usari bi quin ca unían 
ñu upíshi ꞌaia camabi unin isia. Usaquian iscëma ꞌaíshbi ca unían upí oquin 
ꞌacë ñu ax raíri unían ꞌunán cëma ꞌitima ꞌicën.

6  1 An uni ñu mëëxuncë uni, ax Jesuc ris tomi cata mëcë ꞌixun ca an ñu 
mëëmicë uni ñuiquinma upíxuinshi ñu mëëxunti ꞌicën, unían Nucën 

Papa Dios ñuianan aín bana ribi ꞌati ma quin ñuiti rabanan. 2  A rabë taxbi Jesuc-
ris tomi cata mëcë ꞌixun ca an uni ñu mëëxuncë unin —an ë ñu mëëmicë uni 

cana upí oquin ñu mëëxu nima —quixun sinán tima ꞌicën. Usai ꞌiquinma ca an 
ñu mëëmicë uni axa Jesuc ris tomi cata mëcë ꞌaish aín nuibacë xucëńsa cupí, 
bëtsi uni ꞌacë sa maira oquin ñu mëëxunti ꞌicën. Usai ꞌinun camina camabi uni 
ñuixun quin ꞌunán miti ꞌain.

Jesucristomi catamëcë uni ñuñu ꞌiisa tani bënët́ima bana
3  Ui unin cara unínbi sináncë bana uni ꞌunán mi quin Nucën ꞌIbu Jesuc‑

ris tonën ñuicë ba na,  anun uni iët́i, a ꞌimainun an sinán mi cë xuan aín 
unica man ribi ñuicë bana cuai sama tania, 4  a unin ca rabia ca quinbi añu 
ñubi ꞌunán cëma ꞌicën. Usa unin ca abë cuëbi ca nan tishi cuëën quin —usama 
ca, ësaira ca bana ꞌicë —quixun raíri unicama cuëbi ca nan quinia. Usai ꞌi 
ca a unicamax nutsianan, nishá nanan, ñuia nani ꞌati mati banaia. Usa ꞌixun 
ca uinu ꞌicë unínbi ca asérabi bana ñuima quixun sinania. 5  Usa ꞌaish ca a 
unicamax usaíshi ꞌiquin uisa ñu ꞌati cara upí ꞌicë, uisa ñu ꞌati cara upíma 
ꞌicë quixun ꞌuna nima nëtë tima nishá nani cuamia nania. Usai ꞌicë unicaman 
ca Nucën Papa Diosan bana ꞌaquin isa unin curíqui biti ꞌicë quixun sinania. 
A unica mabë camina nitima ꞌain. 6  Axa ñuñu ꞌiisa tani bënë tima Jesuc ris‑
tomi cata mëcë uni ax cuni ca upí oquin sinani cuëënia. 7 Ñuñu cana nuna 
bacëánma ꞌain. Usari bi quin cana nuna bama quian quin uisa ꞌixunbi nun 
ñucama buaniman. 8  Usa ꞌain cana nuna pitiñu ꞌianan chupañu ꞌaish cuëën‑
quin ꞌaisa maira ñuñu ꞌiti sinán tima ꞌain. 9 Axa ꞌaisa maira ñuñu ꞌiti cuëëncë 
uni a ca ñunshin ꞌati manën ꞌapun ñu ꞌaisama ꞌanun sinánmia. Sinán mi cëxun 
ca a unicaman, uni sinán ñuman ꞌacë sa ribi oquinshi ꞌati ꞌicën. Atúan usoquin 
sináncë cupí ca an ꞌaisama ñu ꞌatishi sináncë unicamax, aín sinan ñancáishi 
ꞌaish xënibua ꞌaínbi Nucën Papa Diosbë ꞌitimoi bama nuxun ꞌaia. 10 Axa ñuñu 
ꞌianan ꞌaisa maira curí quiñu ꞌiti cuëëncë uni an ca masá quin sinan sinán quin, 
uisa ñu cara upíma ꞌicë abi ꞌaisama sinánñu ꞌixun ꞌaia. Usa ꞌain ca raíri unin 
Jesuc ris tomi sináncë ꞌixunbi ꞌaisa maira ñu biti cuëën quin, Jesuc risto manu‑
bianxun ñu ꞌaisama ꞌaia. Usa ꞌaish ca masá nuituti nitsia.

Jesucristonan ꞌixun ñu ꞌatima ꞌati sinánquinbi tënëti bana
11 Uni raíri nëan ꞌaisa maira ñuñu ꞌianan curí quiñu ꞌiti cuëëncë cupí ꞌatima 

ñu ꞌacë bëbi camina mix Nucën Papa Diosmi cata mëcë ꞌaish atumi ꞌunánti 
ꞌain. ꞌUnán quin camina upí sinánñu ꞌixun Nucën Papa Dios cuëën cë sabi 
oquin ꞌanan, ami cata mëti unica mabë nishá na nima nuiba nanan, uisa ñu 
cara ꞌicë bëbi bënë tima ꞌianan, rabi tima cuëmë ni nishi banati ꞌain. 12  Ñunshin 
ꞌati ma nëan ꞌati ma mi tisa tancë xunbi tënë quin camina Nucën Papa Diosmi 
cata mëcë ꞌixun ax cuëën cë sabi oquinshi ñu ꞌati ꞌain. Usoquin ꞌatan cëxmi 
xënibua ꞌaínbi aín nëtënu abë ꞌinun ca an mi caísa cëxa. Asérabi cana ꞌëx 
usai ꞌi quiax camina ꞌitsa unían cuamainun quiacën. 13 Nucën Papa Dios, an 
camabi ñu unio, a ꞌimainun Jesuc risto, Poncio Pila tonën ñucá cëxun chiqui na‑
quin —ꞌApu ꞌinux cana uacë —quixun cá, ax cuëën cë sabi oquin cana mi cain, 
14 Nucën ꞌIbu Jesuc risto utëcënti nëtë ꞌitá mai nuan xënibua ꞌaínbi uínbi min 
camina ñu ꞌatima ꞌacë quixun sinánti rabanan camina ñu ꞌaisama ꞌaquinma, 
ꞌën mi cacë bana bëtsi oquinma ax quicë sabi oquinshi ꞌati ꞌain. 15 Aín nëtëa 
sënëńcëbëtan ca Nucën Papa Dios, ax achú shishi ꞌicëa camabi unin ashi 
rabiti, ꞌianan cushiira cushi ꞌaish, ꞌapu caman ꞌApu ꞌianan ꞌibu caman ꞌIbu, 

anbi Nucën ꞌIbu Jesuc risto utëcënun xuti ꞌicën. 16 Nucën Papa Dios axëshi ca 
cëñu tima usabi ꞌia. Ax ca uíxbi bëba quian ti sama oquian pëcacë nëbët́si ꞌicën. 
Uínu ꞌicë unínbi ca a isáma ꞌicën. Isti sama ca ax ꞌicën, uínbi ca a isima. Ax 
cushiira cushi ꞌicë ca xënibua ꞌaínbi camabi unicama ꞌimainun ángel ca man‑
ribi a rabiti ꞌicën. Usaquin ca ꞌati ꞌicën.

17 Axa Jesuc ris tomi cata mëcë uni, ꞌitsa curí quiñu ꞌimainun ꞌitsa ñuñu ꞌicë 
camina ësaquin cati ꞌain: Curí quiñu ꞌixun camina —ꞌëx cana ñuñuira ꞌaish 
bëtsi unisama ꞌai —quixun sinán tima ꞌain. Curíqui ꞌimainun ñuca max ribi 
ca nëtët́i ꞌicën. Usa ꞌain camina min curí quimi cata më quin —uínbi ca ꞌë 
uisoima, añu ñu carana ꞌaisa tani a cana ꞌati ꞌai —quixun sinán tima ꞌain. 
Usaquin sinán quinma camina Nucën Papa Dios an bama timoi tsócë ꞌixun, 
anun nux chuá marua bucunun camabi ñu nu ꞌináncë, amishi cata mëti ꞌain. 
18  Canan camina ësaquin ribi atu cati ꞌain, ënquinma upí ñuishi ꞌanan ca 
uix cara ñuñuma ꞌaish ꞌaquinsa ꞌicë aribi ñonquinma ꞌaquínti ꞌicë quixun. 
19 Usoquin ꞌacë ꞌaish ca ñuñu uni ax Jesuc ris tonën ꞌacë sa ribi oquin sináncë 
ꞌaish ënë menuxun pain Nucën Papa Dios cuëën mi tancëx, bama tan cëx ribi 
xënibua ꞌaínbi chuá marua abë ꞌiti ꞌicën.

Ashia Pablonën Timoteo cá bana
20 Timoteo, cana mi cain, bana itsi ñuixun quinma camina Jesuc risto ñuicë 

banaishi bëtsi oquinma unicama ñuixunti ꞌain. Jesuc risto ñui quicë bana isa 
quixunbi ca bëtsi bëtsi unin asérabi a bana quicësa oquin ñuixun quinma 
bëtsi bana ñuia. A banax ca an ñu ꞌunáncë unicaman asérabi isa quixun ñuicë 
ꞌaíshbi ñancáishi ꞌicën. A bana camina cuatima ꞌain. 21 Raírinën ca a bana 
cuaquin Nucën Papa Diosmi sinánti ëanxa.

Nucën Papa Diosan nuiba quin mi ꞌaquin mainun ca bërúanx ꞌit. Ashi, Pablo. 

Pablonëan Timoteo quirica cuënëoxuan

1  1 ꞌËx cana Pablo, aín bana ñuixu nuan Jesuc ris tonën caísa ꞌain, Nucën 
Papa Dios cuëën cë sabi oquin. —Jesuc ris tomi cata më tíshi ca uni Nucën 

Papa Diosnan ꞌiti ꞌicë —quixun unicama canun ca Jesuc ris tonën ꞌë ꞌimia‑
cëxa. 2  Timoteo, ꞌën bëchi cësa ꞌicë nuiba quin cana ënë quirica mi buánmin. 
Nucën Papa Dios ꞌimainun Nucën ꞌIbu Jesuc risto, an nu ainan ꞌinun iëḿicë, 
an nuiba quin min ꞌucha cama tërëńcë cupími ainan ꞌaish chuá ma shirua ꞌiti 
cana cuëënin.

Cristo ñuiquin uni cati bana
3  Nucën rara caman ꞌasa ribi oquin ꞌënribi asérabi a ꞌina mëcë ꞌixun rabicë, 

Nucën Papa Dios, a cana imëb́i nëtëńbi abë bana quin mi ñucá xun quin —asábi 
ca —quixun cain. 4 Mixmi bëunan mëscúcë aribi manu cëma ꞌixun cana chuá‑
marua tani cuëë inra cuëë nuxun mi istë cëinsa tanin. 5 ꞌImainun cana mixmi 
asérabi Jesuc ris tomi sinania ꞌën mi iscë a manuiman. Min chichi, Loida, 
ꞌimainun min tita, Eunice, axa ꞌicë sa ri biti camina mix asérabi Jesuc ris tomi 
sináncë ꞌai quixun cana ꞌunanin.

6  Usa ꞌain cana manúax mami ꞌinun mi cain, ꞌën mëcën minu nancë bëtan 
ca Nucën Papa Diosan aín bana ñuixunun aín cushi mi ꞌinán cëxa. A cushia 
minuax nëtëńunma camina bëna më bu tibia tsi rëqui ru të cën cësa ꞌinuxun, ami 
cata më quin aín bana ñuixunti ꞌain. 7 Ainan ꞌaíshnu racuë ́ꞌinun ca Nucën Papa 
Diosan nu ꞌimiama ꞌicën. An ca nu ainan ꞌimia cëxa, aín cushiñu ꞌixúnu nuiba‑
quin unicama ꞌaquianan upí oquin sinán quin ñu ꞌanun.

8  Mix ainan ꞌaish camina —ꞌëx cana Nucën ꞌIbu Jesuc ris tonan ꞌai —quixun 
uni catimi rabín tima ꞌain. ꞌImainun camina Jesuc ris tonën bana uni ñuixunia 
ꞌë sipua cancë cupí rabín tima ꞌain. Usai ꞌiquinma camina miribia uni Nucën 
Papa Diosan bana ñuixuncë cupí, unin tëmë ra mi cë xunbi rabín quinma 
tanshiti ꞌain, Nucën Papa Diosan ax cuëën cë sabi oquin mi cushio mainun. 
9 Nucën Papa Diosan ca nu iëḿiquin ainan ꞌimia cëxa, nuxnu ax cuëën cë sabi 
oíshi upí ꞌinun. Nun ñu upí ꞌacë cupíma, axbi nuxnu ainan ꞌiti cuëën quinshi, 
ca nu nuiba quin Jesuc risto cupí nu ainan ꞌimia cëxa. Camabi ñu unio cëma 
pain ꞌixun ca Nucën Papa Diosan nuiba quin, Cristo Jesusan nu iëḿinun 
mënío cëxa. 10  Mënío ꞌixun ca camabi unían —an ca nu nuibatia —quixun 
ꞌuná nuan nu ië́miti Jesuc risto xuacëxa. Xuá ꞌaish ca axa ami cata mëcë 

unica maxa ax utëcën cëbë usari biti ꞌiti oi bama tan cëxbi baís quia cëxa. Usa 
ꞌain cana nuna ꞌunanin, ainan ꞌaish ca uni aín nëtënu cëñú timoi abë ꞌiti ꞌicë 
quixun.

11  Usaía Jesuc risto ñui quicë bana cama camabi judíosma unicama 
ñuixuanan aín bana quicë sabi oía ꞌinun ꞌunán minun ca Nucën Papa Diosan 
ꞌë ꞌimia cëxa. 12  An ꞌimi cëxun usoquin ꞌacë cupía bëtsi bëtsi ocan cëxbi cana 
rabi niman. Ami cata më quin cana ꞌunanin, ax cushiira ꞌixun ca Nucën Papa 
Diosan, ꞌëx a ꞌina mëcë ꞌicë bërúan quin aín bana bëtsi oquin ñuiquinma 
upí oquinshi unicama ꞌunán minun ꞌë ꞌaquinti ꞌicën. ꞌAquianan ca anúan ax 
utëcënti nëtën uquin an ꞌën ꞌacë ñucama upí isti ꞌicën.

13  ꞌËn mi ñuixuncë bana cama quicë sabi oquin camina manu quinma ꞌati 
ꞌain. ꞌAnan camina ainan ꞌicëa Cristo Jesusan mibë ꞌixun cushiocëx ami cata‑
mëti camabi uni nuibacë ꞌiti ꞌain. 14 Aín Bëru Ñunshin Upí an nubë ꞌixun nu 
sinán micë, an ꞌaquin cëxun camina Nucën Papa Dios cuëën cë sabi oíshi ꞌianan 
Jesuc risto ñuicë banaishi ñuixunti ꞌain.

15  Camina ꞌunan, Asia menuax ucë unica ma bëtan ca Figelo ꞌimainun 
Hermó genes, axribi anuax ucë ꞌixun, anribi ꞌë ëbianxa. 16-17 Usa ꞌaínbi ca 
Onesí fo ronën ꞌëx masá nuitu ca síabi ꞌë ꞌësë quin ꞌë cuëën miaxa. Romanu 
ax bërí ucë ꞌixun mëra catsi bënëq́uin bari quinbi ꞌacas ma pan tan cëxun ꞌë 
mërax ca ꞌëx sipunu ꞌaínbi rabi nima ꞌitsai ꞌë isi uaxa. Usa ꞌain cana Nucën 
ꞌIbu Diosan Onesí fo ronën xubunu ꞌicë cama nuiba quin ꞌaquinti cuëënin. 
18  ꞌImainun camina ꞌunanin, Efeso ëmanu xun ribi ca Onesí fo ronën ñu nu ꞌitsa 
oquin ꞌaxuanxa. Usa ꞌaían Nucën ꞌIbu Jesuc risto utëcën cë bëtan Nucën ꞌIbu 
Diosan a upí isti cana cuëënin.

Aín cushían cacësabi oi suntáru ꞌicësaribiti Jesucristonan ꞌaish, ꞌiti bana

2  1 Timoteo, ꞌën bëchi cësa ꞌicë cana mi cain, Jesuc ris to nëan nubë ꞌixun 
nuiba quin nu ꞌinánti aín cushi a bitsi camina ami cushicë ꞌiti ꞌain. 2  Axa 

timëćë unicama ꞌën caiami cuacë bana cama, a camina, an asérabi uni raíri 
ꞌunán mii sabi sinánñu uni caís tan cëxun usaribi oquian ꞌanun ꞌunán miti ꞌain.

3 Suntá ru nëan upí ꞌixun aín cushían cacë sabi oquin tëmë ra quinbi ꞌacë sa ribi 
oquin camina mix, Jesuc ris tonën uni ꞌixun, tëmë ra quinbi an cacë sabi oquin 
ꞌati ꞌain. 4 Suntá runën ca suntá ruma unica ma bëtan ñu mëëquinma atun ꞌati 
ñuishi ꞌaia. Usa ꞌixun ca aín coman dante cuëën mi nuxun añu ꞌanun cara caia 
a ꞌatishi ꞌixun cainia. Usaribi oquin camina min ꞌIbu, Jesuc risto, ax cuëën cësa 
oquinshi ꞌati ꞌain. 5 Ënëx ca ësaribi ꞌicën. An pelota ꞌacë unicamax ca usaquin 
pelota ꞌati ꞌunán cëma ꞌaish ñancábi cuaia. Usai ꞌiquin ca aín cupí bitsima. 
6  Ësaribi ca. An ñu mëëcë unín ribi ca aín naënu ñu ꞌapáxun mënío quin, 
ax paían ꞌicë cama a ainan ꞌinun cuëën quin bitsia. 7 ꞌËn mi cacë bana cama 
ënë camina upí oquin sinánti ꞌain. Sinania ca Nucën ꞌIbu Jesuc ris tonën upí 
oquinmi cuanun mi ꞌunán miti ꞌicën.

8  Axa bamaxbi baís quia Jesuc risto, Davidnën rëbúnqui, a camina manu‑
quinma sinánti ꞌain. A ñui quicë bana anun uni Nucën Papa Diosnan ꞌinux 
iët́i, a ca ꞌën unicama ñuixuncë ënëx ꞌicën. 9 A bana ñuixunia oquin ca unin 
ꞌë sipua quin tëmë ra mianan ꞌuchañu uni ꞌacë saira oquin ꞌë manë risin tëcë‑
rë caxa. Usoquin ꞌë ꞌaquinbi ca uinu ꞌicë unínbi Nucën Papa Diosan bana 
cëñuima. A bana cuati ca ꞌitsa uni Jesúsmi sinania. 10 An sinán micëx ca ꞌitsa 

uni Nucën Papa Diosnan ꞌinux Cristo Jesúsmi sinánti ꞌicën. Acamaxa aín 
ꞌucha cama tërëńcë ꞌianan Cristo Jesúsbë ꞌaish xënibua ꞌaínbi Nucën Papa 
Diosnan ꞌinun cana unían tëmë ra mi cë xunbi tanshiti cuëën quin a bana ñuin.

11 Ësaía quicë bana ënëx ca asérabi ꞌicën:
Nun ꞌuchacama ëni Cristobë bamacësa ꞌitancëx abë baísquicësa ꞌaish 

cananuna abë ꞌiti ꞌain. 12  Nucën Papa Dios ainan cupí tëmëraquinbi 
ëncëma ꞌaish cananuna abë ꞌapusa ꞌiti ꞌain. Usa ꞌaínbi ca nuxnu —ꞌëx 
cana Jesucristonën unima ꞌai —quicëbë axribi nu ñui —ax ca ꞌën 
unima ꞌicë —quiti ꞌicën. 13  Axa quicësabi oquinu ꞌacëbëtanmabi ca ax 
cëmëma ꞌixun asérabi ax quicësabi oquin Nucën Papa Diosan ꞌaia.

Upí oquin ꞌunáncë ꞌixun Nucën Papa Diosan bana uni ñuixunti
14  Atúan a bana manu xunma ꞌanun sina na mi quin camina axa bëtsibë 

cuëbi cá nani —usama ca, ësaira ca bana ꞌicë —quiax cuamia náncë unicama, 
a Nucën ꞌIbu Dios cuëën cë sabi oi usai ꞌiaxma ꞌinun quixun cati ꞌain. Usai 
cuamia nanti ca ꞌa isama ꞌicën. Usa bana cuaquin ca uni itsin ꞌati ma quin 
sinánti ꞌicën. 15  Nucën Papa Diosan iscëxun camina aín bana upí oquin 
ꞌunáncë ꞌixun rabín quinma unicama ñuixunti ꞌain. 16 Ënë nëtënu ꞌicë ñuishi 
ñuia, ax ꞌaisa mairai banacë unica ma sa ribi camina ꞌitima ꞌain. Usai ax banacë 
unicamax ca Nucën Papa Diosmi sina nima camabi nëtën ꞌuchaia. 17 Nunu 
ꞌiru tancëx chaa quin ca cun, nucën nami tsitsia rá quin paë oia. Usaribi oquian 
upíma unicaman ꞌaisama bana chanio quin ñuia ca ꞌaisa maira unin cuatia. 
Usa uni ca Himeneo ꞌimainun Fileto ꞌicën. 18  A uni rabëtax ca Nucën Papa 
Diosan bana mabi cëmë bana ñui, anun baís quiti nëtë isa inúa cëxa. Usa 
ꞌaínsa uni bama ꞌaish baís qui tima ꞌicë quixun caquin, uni raíri uisa cara 
ꞌiti ꞌicë quixun s inán cas mamia. 19 Unían bëtsi bëtsi ñu sináncë ꞌaínbi ca 
sinanatëcëńtima oquian, xënibua ꞌaínbi usabi ꞌiti oquin, Nucën Papa Diosan 
ꞌinan bana, ënëx ësai quia: “Uicamax cara asérabi ainan ꞌicë quixun ca Nucën 
ꞌIbu Diosan ꞌunania”. Quianan ca ësai ribi quia: “Uicamax cara —ꞌëx cana 
Cris tonan ꞌai —quia, an ca ñu ꞌaisama ꞌati ënti ꞌicën”.

20 Ñuñu unin xubu chanu ca curi ꞌacë xanpa ꞌimainun uxu manë ꞌacë xanpa 
ꞌimainun i ꞌacë xanpa ribi ꞌimainun mapú ꞌacë xanpa ribi ꞌicën. Usa ꞌain ca curi 
ꞌacë ꞌimainun uxu manë ꞌacë upíira anúinshi aín ꞌibun piti ꞌicën. Usa ꞌaínbi 
ca i ꞌacë ꞌimainun mapú ꞌacë ñu ax anun ñu ꞌaru tishi ꞌicën. 21 Usari biti ca an 
Nucën ꞌIbu Dios bëtan upí ñu mëëti ꞌacë uni ax añu ñu ꞌati mabi ꞌati sinán cëma 
ꞌiti ꞌicën. Usa ꞌaish ca uisa ñu upía ꞌanun cara Nucën ꞌIbu Dios cuëënia, a 
cuëën quin ꞌanuxun caínti ꞌicën.

22  Bëná unicaman ñunshín quin ñu ꞌacë, usaribi oquin ꞌati sinán tima cupí 
camina atumi ꞌunánti ꞌain. Usai ꞌi camina axa aín nuitu upí ꞌaish Nucën ꞌIbu 
Diosbë banacë unica ma bëtan upí ñuishi ꞌanan Jesuc ris tomi cata mëti, abë 
nuiba nani pëca na níma chuá mashi ꞌiti ꞌain. 23  Sinán ñuma unían ꞌacësa oquin 
camina unia cuëbi ca náncë bana a cuatima ꞌain. Usai cuëbi cá nani ca unicama 
bëtsibë nishá nani upitax ꞌima. 24 An Nucën ꞌIbu Dios ñu ꞌaxuncë unicaman 
ca abë cuëbi ca nán quinma camabi uni upíoti ꞌicën. Nucën Papa Diosan bana 
ꞌunáncë ꞌixun ca bëtsi uniribi anribia ꞌunánun ꞌunán miti ꞌicën. ꞌIanan ca ami 
uni nishcëx́bi axribi unimi nish tima ꞌicën. 25 Usa ꞌixun ca ami nish quinma an 
Nucën Papa Diosan bana cuai sama tancë unicama munu upí oquin ꞌësë quin 

ꞌunán miti ꞌicën. ꞌUnán mi quin ca —Nucën Papa Diosan ꞌimicëx ca sina nati 
Jesuc ris tomi cata mëti ꞌicë —quixun sinánti ꞌicën. 26  Usaquian ꞌaquin cëxa 
sina na cë bëtan ca ñunshin ꞌati manën ꞌapun ax cuëën cë sabi oquian ñu ꞌatima 
ꞌanun ꞌimicë ꞌixunbi a uni ënti ꞌicën.

Jesucristo utëcënti nëtëa ꞌurama ꞌain usai uni ꞌiti bana

3  1 Ësaquin ribi camina ꞌunánti ꞌain, anúan Jesuc risto utëcënti nëtëa 
ꞌurama ꞌain ca aín unicamax ꞌaisa maira tëmë ra nuxun ꞌaia. 2  Usaía 

ꞌicëbë ca ësa uniribi ꞌiti ꞌicën: an ainan shia ꞌinun ñu cuëëncë, curí quishi biti 
cuëëncë, axa rabia cati —ꞌëx cana uni itsi sama ꞌai —quicë, Nucën Papa Diosmi 
ꞌati mati banacë, an aín tita aín papan banabi cuacëma, axa ñu ꞌinán cëxbi —
asábi ca —canan cëma, axa Nucën Papa Diosmi sinán ti sama tancë. 3 Usa ꞌaish 
ca bëtsibë nuiba nain sama tanan aín ami nishcë uniribi abë mënío nan të cëin-
sama tanti ꞌicën. Usai ꞌiquin ca cëmëi bëtsimi manánan ñunshi na cë quin aín 
sináncë ñuishi ꞌati ꞌicën. ꞌAnan ca sinán ñuma ꞌixun raíri uni tëmë ra miti ꞌicën. 
Usai ꞌiquin ca uisa ñux cara upí ꞌicë a ꞌaisama tanti ꞌicën. 4  Aín quicë sabi 
oquin ca ñu ꞌatima ꞌicën. Nuitu ñuma ꞌixun ca ax cuëën cë sabi oquinshi ñu 
ꞌati ꞌicën. Usai ꞌi cërú quin ca añu cara Nucën Papa Dios cuëënti ꞌicë quixun 
sinán quinma ax cuëën cë so quinshi ñu ꞌati ꞌicën. 5 —Uni raíri nëxa ꞌicë sa ri biti 
cana ꞌëx Nucën Papa Diosmi sinani nitsi —qui quinbi ca an sinán mi cë xunma 
aín bana quicë sabi oquin ꞌatima ꞌicën.

Usaía ax ꞌicë unica mami ꞌunani camina bërúan cati ꞌain. 6 A unicama raíri-
nëan xubu itsi xubu itsinu atsín bë quin quin, bana ñuixun quin parán cëxun ca 
anua ꞌicë an ñu ꞌatima ꞌacë xanu caman sinán ñu masa ꞌixun, aín bana cuatia. 
Upí oquin sinán quinma ca a xanu caman bëtsi bëtsi oquin sinania. 7 Usa ꞌixun 
ca bëtsi bëtsi bana cuaquinbi uisai cara Jesuc ris tomi cata mëti ꞌicë quixun 
ꞌuna nima. 8  Usa unicaman ca Janes bëtan Jambresnën Moisésnën ꞌacë ñu ax 
ca cëmë ꞌicë quixun uni sinán mia sa ribi oquin Nucën Papa Diosan bana ax ca 
cuatima ꞌicë quixun unicama sinánmia. Aín sinan upíma ꞌaish ca Nucën Papa 
Diosan iscëx ainanma ꞌicën. 9 Usa ꞌaínbi ca —cëmëńtapun ꞌaish ca sinán ñuma 
uni ꞌicë —quixun sinán quin unin aín bana ꞌuran sinán quinma manuti ꞌicën, 
bëráma unin Jannes ꞌimainun Jambresnën bana manua sa ribi oquin.

Ashiquin usai ꞌinun Pablonën Timoteo cá bana
10  Min camina ꞌën bana ñuia upí oquin cuanan uisai carana ꞌëx ꞌi abi 

ꞌunánan añu carana ꞌaisa tani quixun ꞌunan. ꞌUnánan camina ꞌunan, ꞌën 
cana Nucën Papa Diosmi cata më quin, aín bana cuai sama taniabi ami nish‑
quinma uni upí oxuinshi bana ñuixuan quixun. Camina ꞌunan, tëmë ra quinbi 
ënquinma cana atu nuiba quin Nucën Papa Diosan banaishi sinán quin 
unicama ñuixuan. 11 Min camina ꞌunan, axa ꞌëmi nishcë unicaman ca bëtsi 
bëtsi oquin ꞌaisa maira ꞌë tëmë ra miaxa. Uisai carana ꞌëx Antio quía, Iconio, 
Listra, a ëmaca ma nuax ꞌia quixun camina ꞌunan. Anuax tëmërai bamati 
ꞌicëbia Nucën ꞌIbu Jesusan ꞌaquincëx cana iëán. 12  Asérabi ca axa Cristo Jesús 
quicë sabi oi ꞌiisa tancë unicama unin bëtsi bëtsiocëx tëmë rati ꞌicën. 13  Usaía 
ꞌimainun ca ꞌaisama unicama ꞌimainun an uni paráncë unicama, ax bëtsi 
unían paráncë ꞌixun atún ribi usaribi oquin uni paráncë ꞌaish axa ꞌiása maira 
ꞌiti ꞌicën.

14  Usa ꞌaínbi camina a ëníma mínmi ꞌunáncë bana quicë sabi oi ꞌiti ꞌain. 
—Asé rabi ca —quixun sinán quin camina a bana ꞌunan. Uicaman cara mi 
ꞌunán miaxa quixun camina ꞌunanin. 15  Chamará ꞌixunbi ꞌá ꞌixun camina 
Nucën Papa Diosan bana ꞌunanin. A bana cama ꞌunán quin camina uisai cara‑
mina ꞌiti ꞌai quixun ꞌunánan, uisari cara mina Jesuc ris tomi cata mëti Nucën 
Papa Diosnan ꞌinux iët́i ꞌai quixun ꞌunánti ꞌain. 16 Camabi Nucën Papa Diosan 
banax ca anbia sinán mi cë xuan aín unicaman cuënëo ꞌicën. Usa ꞌain cana nuna 
a bana isquin ꞌunánti ꞌain, uisaira oquin cara Nucën Papa Diosan nu ainan 
ꞌimia quixun ꞌunánan, uisaira ꞌi cara nuna ꞌuchai quixun ꞌunánan, uisax cara‑
nuna ꞌucha tan cëxbi Nucën Papa Diosbë upí ꞌitë cënti ꞌai quixun ꞌunánan, uisai 
ꞌi cara nuna asérabi Nucën Papa Diosan iscëx upí ꞌiti ꞌai quixun. 17 Usaquin 
ꞌunani ami cata mëcë ꞌixuan aín unicaman bëtsi unica ma ribi ꞌunán minun ca 
Nucën Papa Diosan aín bana aín unicama cuënëo mia cëxa.

4  1 Nucën Papa Dios ꞌimainun Nucën ꞌIbu Jesuc risto, ax ꞌApuira ꞌaish 
uxuan uni bama cë ma cama ꞌimainun uni bama cë ca ma ribi, uisa cara 

oti ꞌicë quixun isti, an cuamainun cana mi cain, 2  minmi ñuixun cë xuan min 
bana cuanan, cuatia mabi camina uni bana ñuixunti ꞌain. Ñuixun quin camina 
Jesuc risto ñuicë banax ca asérabi ꞌicë quixun ꞌunán mi quin amia sinánun 
ꞌaquinti ꞌain. ꞌAquianan camina an ñu ꞌaisama ꞌacë unica ma ribi ꞌësëanan 
camabi uni Jesúsmi cata mëcë ꞌaísha upí ꞌinun ꞌësëti ꞌain. Min cacëxun cuacë‑
bëma bënëq́uinma camina minmi upí oquin ꞌunáncë bana ñuixun quin uni 
ꞌësëti ꞌain. 3 Jesuc risto utëcënti nëtë ꞌurama ꞌain ca unin Nucën Papa Diosan 
bana anúan atux upí ꞌiti a cuai sama tanti ꞌicën. A bana cuai sama tanquin ca 
unin, ainsa atúan cuaisa tancë bana ñuixunun quixun bëtsi unicama bariti 
ꞌicën. 4 Nucën Papa Diosan bana cuai sa maira tanquin ca unían anbi sinán quin 
ñuicë banaishi cuati ꞌicën. 5 Usa ꞌaínbi camina min upí oquinra sinánxun ñu 
ꞌati ꞌain. Tëmë ra quinbi tanshi quin camina ënquinma —Jesuc ris tomi cata mëti 
ca uni Nucën Papa Diosnan ꞌiti ꞌicë —quixun caquin uni bana ñuixunti ꞌain. 
Nucën Papa Dios cuëën cë sabi oquin camina sënëónuxun ënquinma min ñu 
mëëti ꞌati ꞌain.

6  Nucën Papa Dios cuëën mi nuxun cana aín ñu mëëti ꞌan. Usa ꞌain ca ꞌën 
bamati nëtë ꞌurama ꞌicën. 7 Uisa ñuishi cara ꞌicëbë tëmë ra quinbi cana Nucën 
Papa Diosan bana ënquinma uni ñuixun quin Jesuc ris to nëan ꞌë cacë sabi oquin 
ꞌaquin sënëón. Usonan cana asérabi Nucën Papa Diosmi sinánti ëníma aín 
bana quicë sabi oi ꞌian. 8  Usa ꞌixun cana Nucën ꞌIbu Jesuc ris tonën utan cëxun, 
upí oquin ax cuëën cë sabi oquin ꞌën ꞌacë cupí cara uisaira ꞌë ꞌimiti ꞌicë quixun 
isti ꞌain. An ca asérabi aín quicë sabi oquin ꞌati ꞌicën. Usa ꞌixun ca ꞌëishima, an 
axa uti cuëën quin caíncë unica ma ribi, utan cëxun uisaira oquin cara aturibi 
ꞌimiti ꞌicë usoquin ꞌimiti ꞌicën.

Ësaquinribia Pablonën Timoteo cá bana
9 Bënë tishi camina ꞌë isi uti ꞌain. 10  Demas ax ca ënë menu ꞌicë ñuishi 

ꞌaisa maira cuëëni, ꞌë ëbiani Tesa ló nica ëmanu cuanxa. Cres cente axribi ca 
Galacia menu cuanxa. Cuan mainun ca Titox ri bishi Dalmacia menu cuanxa. 
11 Luca sëshi ca ꞌëbë ꞌicën. Usa ꞌain camina Marcos barixun mëra bë tsín quin 
ꞌëa Nucën Papa Diosan bana ñuiquínun bëti ꞌain. 12  Tíquico cana Efeso ëmanu 
xuan. 13 Uquin camina Troas ëmanu Carponën xubunu ꞌën nanbë tsíncë tari a 

ꞌë bëxunti ꞌain. Bëxuanan camina ꞌën quiri ca cama ꞌë bëxuanan quirica cata‑
cama aribi manu xunma ꞌë bëxunti ꞌain, a cana cuëënin.

14 Alejandro, an manë ñu uniocë uni, an ca ꞌëmi manánxun ꞌitsaira ꞌë tëmë‑
ra miaxa. Usa cupí ca uisa cara oti ꞌicë usoquin Nucën ꞌIbu Diosan ꞌati ꞌicën. 
15 Nun nu Nucën Papa Diosan bana ñuixun cëbë ca a bana ñui ꞌati mati banaxa, 
Usa ꞌain camina mix an ñuicë bana cuati rabanan abë nitima ꞌain.

16  ꞌË ñuia ami uni manán cë xuan, ꞌata ba quin amia uni manáncë ꞌapun 
camicëx cuanxun, ꞌën usai cana ꞌi quixun chiqui na quin caiabi ca uinu ꞌicë 
unínbi ꞌënun rabanan ꞌapu cacëma ꞌicën. Camáxbi ca ꞌë ëbiani cuanxa. Usa ꞌë 
ocëbi Nucën Papa Diosan uisabi oxunma ꞌatibi ca ꞌiti ꞌicën. 17 Acaman ëniabia 
Nucën ꞌIbu Jesuc ris tonën ꞌaquinia ca a ꞌapun ꞌë uisabi ocëma ꞌicën. Usoquin 
ca ꞌinúan nëëcë nëan piisa tancëxbia ñuina abácë sa ribi oquin, unin ꞌaisa 
taniabi Nucën ꞌIbu Jesuc ris tonën ꞌë iëḿiaxa. Usoquian iëḿitancëxun cushio‑
cëxun cana aín bana ñuitë cëan, judíosma unica mánbia cuanun. 18  Usaquin ca 
Nucën ꞌIbu Jesuc ris tonën ꞌë ꞌaquianxa. Usaribi oquin ca ꞌë ꞌaquin të cën quin 
uisa cara ocaniabi ꞌë ꞌaquinti ꞌicën. ꞌAquin tan cëxun ca ꞌëx aín nëtënu abë 
tsónun ꞌë ꞌimiti ꞌicën. Upíira ꞌicë ca cëñú ti mo quin unin Nucën Papa Dios rabiti 
ꞌicën. Usai ca ꞌiti ꞌicën.

Upíoquin sinánxunquian ashiquin Pablonën bëruanxa ꞌinun ca
19 Prisca ꞌimainun Aquila camina bërúanxa ꞌinun ꞌë caxunti ꞌain. ꞌImainun 

camina Onesí fo ronën xubunu ꞌicë ca ma ribi bërúanxa ꞌinun ꞌë caxunti ꞌain. 
20  Corinto ëmanu Erasto bërú mainun cana Trófimo aín nami upíma ꞌicë, 
Mileto ëmanu ëbian. 21 Mita bú cëma ꞌaínshi camina bënë tishi uti ꞌain. Eubulo, 
Pudente, Lino, Claudia, acama ꞌimainun an Nucën Papa Diosan bana ꞌacë 
unica man ribi ca bërúanxmi ꞌinun quixun mi camia.

22  Mibë ꞌixuan Nucën ꞌIbu Jesuc ris tonën mi cushio mai nuan Nucën Papa 
Diosan mibë ꞌicë ca ma cëñun mi nuiba quin ꞌaquincëx camina bërúanx ꞌiti ꞌain. 
Ashi, Pablo. 

Pablonëan Tito quirica cuënëoxuan

1  1 ꞌËx cana Pablo, an Nucën Papa Dios cuëën cë sabi oquin ꞌanan Jesuc ris‑
to nëan a ñuiquin aín bana ñuixunun caísa ꞌain. Usa ꞌaish cana ꞌëx, uisai 

cara a Nucën Papa Diosan ainan ꞌinun caísa unicama Jesuc ris tomi cata mëti 
upí ꞌiti ꞌicë quixun ꞌunán micë uni ꞌain. 2  Usa ꞌixun cana ainan ꞌaish ca uni 
xënibua ꞌaínbi aín nëtënu abë ꞌiti ꞌicë quixun unicama ꞌunánmin. Ax asérabi 
cëmëma ꞌaish ca Nucën Papa Dios bëráma, me ꞌimainun camabi ñu unio sama 
pain ꞌaíshbi, ësai ca ꞌën unicama ꞌën nëtënu ꞌëbë ꞌiti ꞌicë quiax quia cëxa. 3  An 
mënío sabi oquin ca anúan unicama ënë ñucama ꞌunánti nëtëa ꞌicë bëtan aín 
unicaman bana ñuixun cëxun camabi unin cuanun mënío quin, ꞌënribi uni aín 
bana ñuixunun Nucën Papa Diosan ꞌë caísa cëxa. An ca Cris tomi cata mëtia 
ainan ꞌinun unicama iëmia. 4 Tito, ꞌën cana ënë quirica mi buanmin. ꞌËx ami 
sinán cë sa ribi oi mixribi Jesuc ris tomi sináncë ꞌaish camina ꞌën bëchi cësa ꞌain. 
Nucën Papa Dios ꞌimainun Nucën ꞌIbu Jesuc risto, an nu ainan ꞌinun iëḿicë, 
an nuiba cëxmi ainan ꞌaish chuá marua ꞌiti cana cuëënin.

Creta nasínuxun Titon usoquin ñu ꞌa
5  Anuax uquin cana nun nu sënëóncëma ñucama ami sënëónun Creta 

nasínu mi ëbëtsían, anuxunmi ꞌën mi cacë sabi oquin ëmaca manu cuan quin, 
uicamax cara axa Jesuc ris tomi cata mëcë unicaman cushi ꞌiti ꞌicë quixun 
caís tan cëxun anënun. 6  Axa Jesuc ris tomi cata mëcë unicaman cushi ꞌinun 
camina ësa uni caísti ꞌain: Unin —ꞌai sama ca —quixun ñuicëma ca ꞌiti ꞌicën. 
Usa ꞌianan ca xanu achú shi ñuishi ꞌiti ꞌicën. ꞌIanan ca aín bëchi cë ca max ribi 
upí oquin bana cuacë ꞌiti ꞌicën. Aín bëchi cë camax ca —bana cuacëma ꞌixun 
ca ꞌaisama ñu ꞌaia —qui xuan unin ñuicëma ꞌiti ꞌicën. 7 Usa ꞌicëmi mitsun 
caíscë unicaman ca atun cushi ꞌixun aín unicama Nucën Papa Dios cuëën‑
cë sabi oquin bërúanti ꞌicën. Usa ꞌaish ca upí ñuishi ꞌai —ñu ꞌaisama ca ꞌaia 
—qui xuan unin ñuicëma ꞌiti ꞌicën. ꞌIanan ca bëtsi uni ñuuma ca quixun 
sinán quin ashi ñu ꞌaxunun cacë ꞌitima ꞌicën. ꞌIanan ca bënë tishi masá quin 
sinani nish tima ꞌicën. ꞌIanan ca paëńtima ꞌicën. ꞌIanan ca unibë mëëa nanti 
sinánñu ꞌitima ꞌicën. ꞌIanan ca curí quiñu ꞌinuxun uni paránti sinán tima ꞌicën. 
8  Usai ꞌiquinma ca a isi aia cuëën quin uni biti ꞌicën. Añu ñucamax cara upí 
ꞌicë ashi ꞌati ca sinánti ꞌicën. Upí oquin sináncë ꞌixun ñu ꞌatima ꞌacëma ca 
ꞌiti ꞌicën. Nucën Papa Diosan bana quicë sabi oi ca ꞌaisama ñu ꞌaíma upíshi 

ꞌiti ꞌicën. 9 Atun ca nun ñuixuncë bana upí oquin cuacë ꞌixun bëtsi uniribi a 
bana cuanun ꞌunán miti ꞌicën. ꞌUnán mianan ca a bana ca cëmë ꞌicë quixuan 
an sináncë unica ma ribi sina na miti ꞌicën.

10 ꞌItsa unix —ꞌëx cana Nucën Papa Diosan bana cuati —quicë ꞌaíshbi ca 
a bana quicë sabi oi ꞌima. Usa ꞌixun ca uni parania. Uni itsíxa usari ꞌicë sa‑
maira oi ca judíos unicama raírinëx ꞌia. 11 A unicaman ca curíqui biti cupíshi 
unicama parán tisa tanquin bëtsi bana ñuixun quin, bëtsi bëtsi uni ꞌimainun 
aín xubunu ꞌicë ca ma ribi, atun sinán cësa oquian sinánun quixun sinánmia. A 
unicama camina amiri bishi uni parán të cëanxma ꞌinun cati ꞌain.

12  Cretanu ꞌicë uni achúshi, ax isa banati ꞌunáncë ꞌicë quixuan aín aintsi‑
caman cacë, ax ca aín aintsi cama ñui ësai quiaxa: “Cretanu ꞌicë unicamax 
ca usabi cëmëcë ꞌianan, ñuina pianan cësa ꞌianan ñu mëëti sama tancë ꞌianan 
ꞌaisa maira oquin picë ꞌicën”. 13  A unían aín aintsi ñuicë bana ax ca asérabi 
ꞌicën. Usa ꞌain camina a unicama ꞌësë quin Nucën Papa Diosan bana upí oquin 
cuatía a bana quicë sabi oi ꞌinun upí oquin sina na miti ꞌain. 14 Unin sinán cësa 
oquin shia judíos unicaman anbi sinánxun ñuiá bana cuaxunma ꞌanun camina 
sinán miti ꞌain. Sinán mianan camina an Nucën Papa Diosan bana cuai sama 
tancë unin cëmë quin ñuicë bana ribi cuaxunma ꞌanun upí oquin sinán miti 
ꞌain.

15 Ënëx ca ësa ꞌicën. Ui unix cara aín sinan upí ꞌicë an ca ñu upíma isquinbi 
upí oquinshi sinania. Usa ꞌaínbi ca ui unix cara Nucën Papa Diosmi sinán‑
cëma ꞌianan aín sinan upíma ꞌicë, an upí ñu isquinbi ꞌatima ñuishi sinania. 
Aín nuitu ꞌaisama ꞌixun ca usa unin ꞌati ma quin sinania. 16 Atúxa —ꞌëx cana 
Nucën Papa Diosan uni ꞌai —quiabi ca an ñu ꞌaisama ꞌaia iscë unicaman 
—usama ca —quixun ꞌunania. Atúan ñu ꞌaisama ꞌacë cupí ca unin atu cuëë‑
nima. A unicaman ca bana cuacëma ꞌixun ñu upí ꞌati sina nima.

Uisai cara uni upí ꞌiti ꞌicë quicë bana

2  1 Usa ꞌaínbi camina, an upí oquin min bana cuacë unicama a Nucën 
Papa Dios cuëën cë sabi oishía ꞌinun bëtsi bana ñuixun quinma Jesuc risto 

ñuicë banaishi upí oquin ñuixunti ꞌain. 2  Uni apan, anpan mëcó cama, ax ca 
paëńcëma ꞌianan upí oquin sinán quin ñu ꞌanan ñu ꞌaisama ꞌacëma ꞌiti ꞌicën. 
ꞌIanan ca Nucën Papa Diosan bana quicë sabi oi ꞌianan bëtsibë nuibanan an 
uisa ñu cara ꞌicë bëbi bënëq́uin Nucën Papa Diosmi cata mëti ëntima ꞌicën. 
3  Xanu apán cama camina usaribi oquin cati ꞌain, ami sinani ca Nucën Papa 
Dios cuëën cë sabi oi upí nuituñu ꞌiti ꞌicë quixun. Bëbu ꞌimainun xanunbi ca 
cëmë bana ñuitima ꞌicën. Ca paëńtima ꞌicën. Atúan aín sinan upí ꞌixun ñu upí 
ꞌaia isquin ca atun xanu tuácama ꞌimainun atun ñe xuta ca man ribi usaribi 
oquin ꞌati ꞌicën. 4  Xanu apán caman ca ësai ꞌiquin aín tuá ꞌimainun aín ñe 
xuta ca ma ribi ësaía ꞌinun ꞌunán miti ꞌicën: atun bënë nuibanan ca atun tuáribi 
nuiba quin bërúanti ꞌicën. 5  Ñu ꞌaisama ꞌacëma ꞌianan ca bëcán tapun ꞌitima 
ꞌicën. ꞌIanan ca aín xubu upí oquin bërúancë ꞌianan upiti abë canan quin bëtsi 
xanu ꞌaquincë ꞌiti ꞌicën. Aín bënën bana ca cuati ꞌicën. Unínma Nucën Papa 
Diosan bana ca upíma ꞌicë quixun caia, usa ꞌain ca an aín bana cuacë xanu‑
camax usai ꞌi upí ꞌiti ꞌicën.

6 Usaribi oquin camina uni bëná ca ma ribi upí oquin sinán quian ñu upíshi 
ꞌanun cati ꞌain. 7 ꞌImainun camina minribi min ꞌaia isquian usaribi oquin unin 

 1135 Tito 1 ,  2



ꞌanun upí ñuishi ꞌati ꞌain. Atu ꞌësë quin camina amanu amanua sinán quinma 
upí oquin Nucën Papa Diosan bana quicë sabi oquin ꞌunán miti ꞌain. 8  ꞌUnán‑
mi quin camina upí oquin ꞌunán quin Nucën Papa Diosan bana quicë sabi oía 
ꞌinun upí oquin unicama ñuixunti ꞌain, bëtsi unían —min bana ca ꞌaisama 
ꞌicë —quixun ñuiti rabanan. Usoquinmi ꞌacëbë ca axa mimi nish tisa tancë 
unicama ax a cupía mi ñuiti bana ꞌaíma ꞌain, rabínti ꞌicën.

9 ꞌAnan camina an uni ñu mëëxuncë unica ma ribi ꞌësë quin an a ñu mëëmicë 
unin bana parëq́uin cuëbí quinma, an cacë sabi oquin ꞌanun cati ꞌain. 10 ꞌAnan 
camina a unic ama  ësaquin ꞌunán miti ꞌain, an iscëxun ꞌananbia an ñu 
mëëmicë unían iscë xun mabi, ñu mëca ma quinma upí oquinshi ñu mëënun. 
Atúxa usai ꞌicë bëtan ca camabi unin —Nucën Papa Dios, an uni ainan ꞌinun 
iëḿicë, aín unicamax ca asérabi upí ꞌicë —quixun ꞌunánti ꞌicën.

11 Nucën Papa Diosan ca camabi uni nuiba quin ꞌaquin quin abëa upí ꞌinun 
ꞌimi nuxun aín Bëchicë ënë menu xuacëxa, unían uisaira oquin cara an atu 
nuibatia quixun ꞌunánun. Usa ca Nucën Papa Dios ꞌicë quixun ꞌunáncë ꞌixun 
camina ꞌën mi cacë sabi oquin unicama ꞌunán miti ꞌain. 12  Nucën Papa Diosan 
ca nu ꞌunánmia, nux aín uni ꞌaish cana nuna abë upí ꞌaish ax cuëën cëma 
ñu ꞌati ëni, upíshi ꞌianan axa ami sinán cëma unica maxa ꞌicësai ꞌiti sina‑
nima, ꞌianan ami cushicë ꞌixun, añu ñucama nun ꞌati cara cuëënia ashi ꞌati 
ꞌai quixun. 13  Usaquin ꞌunán mianan ca nu ꞌunánmia, nux ainan ꞌixun cana‑
nuna ax quiá sabi oía an nu iëḿicë Jesuc risto, ax Nucën Papa Dios ribi ꞌaish, 
aín cushi bëbi utëcënti nëtë caínti ꞌai quixun. 14 Jesuc risto ca ꞌitsianx mabi nu 
cupí bama cëxa, nun ꞌucha cama tërëńxunquin Nucën Papa Diosbë upí ꞌinun 
iëḿianan nun sinan upí ꞌixúnu bëtsi ñu sinán të cën quinma ax cuëën cë sabi 
oquinshi ꞌanun.

15  ꞌË n mi cacë bana cama ënë camina unicama ꞌunán miti ꞌain. Atúxa, 
asérabi ca a bana icë quixun sinani racuë tima Jesuc ris tomi cushicë ꞌinun 
ꞌësëanan camina atúan ꞌaisama ñu ꞌaxunma ꞌanun caquin ꞌësëti ꞌain. Usoquin 
ꞌaquin camina ui unínbi mi tima quin min bana cuai sama tanun ꞌimi tima ꞌain.

Usaia axa Jesucristomi catamëcë unicama ꞌiti bana

3  1 Axa Jesuc ris tomi cata mëcë unicama camina manuaxma ꞌinun ësaquin‑
ribi cati ꞌain: Aín ꞌapu cama ꞌimainun aín cushi caman bana cuaquin ca 

atun cacë sabi oquin ꞌati ꞌicën. Uisa ñu cara upí ꞌicë a ca chiquísh quinma ꞌati 
ꞌicën. 2  Uinu ꞌicë unimibi ca ꞌati mati bana tima ꞌicën. Bëtsi unibë cuëbi ca nan‑
cëma ꞌianan ca upí sinánñu uni ꞌaish rabiti cuamia nan tima ꞌicën.

3  Nuxribi cana nuna sinán ñuma ꞌaish Nucën Papa Diosan bana quicë sabi oi 
ꞌiáma ꞌain. Usa ꞌaish cana nuna ñu ꞌati maishi ꞌanúan bëtsi unin sinán mi cëxun 
ꞌanan nunbi sinani nux cuëën cë sabi oi ñunshini ꞌiacën. ꞌAisama ñuishi ꞌanan 
cana nuna bëtsi unimi nutsianan numia uni nishcëx abë nisha nancën. 4 Usaínu 
ꞌiá ꞌicëbi ca Nucën Papa Dios, an nu ainan ꞌinun iëḿiti, an, an ca upíira 
ꞌixun nu nuibatia quixun nu ꞌunán mia cëxa. 5  Usoquin ca nun ñu upí ꞌacë 
cupíma, nuiba quinshi nu ainan ꞌinun iëḿiacëxa. Iëḿiquin ca bacëńtëcëncësa 
ꞌinun nun ꞌucha cama tërëńquin aín Bëru Ñunshin Upitan nu bëtsi ocëxa. 
6 Jesuc risto, an nu iëḿicë, a cupíshi ca Nucën Papa Diosan aín Bëru Ñunshin 
Upí nubëa ꞌiti oquin nu ꞌinán cëxa. 7 Usa ꞌixun cana nuna anbia nuiba quin nu 
ꞌaquin quin upí ꞌimicë cupí, abënu xënibua ꞌaínbi tsóti, a caínti ꞌain.

8  Ënë bana camax ca asérabi upí ꞌicën. Usa ꞌaían ax quicë sabi oi camabi uni 
ꞌiti ca asábiira ꞌicën. Usa ꞌain camina axa ami cata mëcë unicama Nucën Papa 
Dios cuëën cë sabi oi ꞌiquian ënquinma ñu upíshi ꞌanun upí oquin ꞌësëti ꞌain. 
9 Bëtsi bëtsi unix ca sinánx maishi aín rara ꞌiá bana ñui bëtsi unibë cuëbi ca‑
nánan, usaía judíos unicama ꞌitia Moisésnën cuënëo bana uisai quicë cara 
quixun ñui cuamia nani bëtsibë nishá nania. Usaía ꞌiabi camina mixribi usai 
ꞌiquinma atu isëshiti ꞌain. Usai ꞌiquin upí oquin sinani bana cëma ꞌixun ca 
unin bëtsi uni upitaxa ꞌinun ꞌaqui nima.

10  Uinu ꞌicë unin cara axa Jesuc ris tomi cata mëcë unicama bëtsin sinán‑
cësa oquian siná nunma amanu amanu sinánmia, a camina usai ꞌiaxma ꞌinun 
quixun caquin ꞌësëti ꞌain. Cacëx́bia sina na tiama camina amiri bishi catë cënti 
ꞌain. Cacë xunbia cuatiama camina mitsubëa ꞌinúnma ënti ꞌain, 11 ax upí 
sinánñu ꞌiá ꞌaíshbi ca bërí usama ꞌicë quixun ꞌunán quin. Aín ñu ꞌaisama ꞌacë 
sina na quin ëncëma cupí camina usoquin ꞌati ꞌain.

Ësaquinribia Pablonën Tito cá bana
12  Nicó po lis nuxun mita inúmiti cana sinanin. Usa ꞌain, Artemas carana xuti 

ꞌain, Tíquico carana xuti ꞌain, xucëbë camina pana tima Nicó po lisnu ꞌë isi 
uti ꞌain. 13  Ucëma pain ꞌixun camina an bana ꞌunán quin unicama ꞌësëcë uni, 
Zenas, abëtan Apolonën cuanuxun aín ñu mëníoia ꞌaquinti ꞌain. ꞌAquianan 
camina cuania uisa ñu cara cuëënia a ꞌinánti ꞌain. 14  Usa ꞌain camina axa 
Jesuc ris tomi sináncë unicaman upí ñuishi ꞌanan bëtsi uniribi ꞌaquinsa ꞌicë 
ꞌaquinun sinán miti ꞌain, usaquin ꞌaquian uni raíri ribi Jesuc ris tomi cata mënun 
ꞌaquinun.

Upí oquin sinánxunquian ashiquin Pablonën bërúanxa ꞌinun ca
15 ꞌËbë ꞌicë caman ca cama xunbi bërúanxmi ꞌicanun mitsu canun quixun ꞌë 

caxa. Uicaman cara nuxnu Jesúsmi sináncë ꞌicë nu nuibatia acama camina 
bërúanxa ꞌinun cati ꞌain. Nucën Papa Diosan micama nuiba quin ꞌaquin cëxmi 
upitax ꞌiti cana cuëënin. Ashi, Pablo. 

Pablonëan Filemón quirica cuënëoxuan
1 Filemón, ꞌëx Pablo, Jesuc risto ñuiquin uni bana ñuixuncë cupí sipuacë 

ꞌixun, cana axribi Jesuc ris tomi cata mëcë ꞌaísha nucën xucën ꞌain, Timo‑
teo bëtan mi quirica buánmin. Minri bimi nubëtan Jesuc risto ñuiquin bana 
ñuixuncë ꞌicë cana nuna ënë quirica mi cuënëo xunin. 2  Usa ꞌain cana nuna axa 
Jesuc ris tomi cata mëcë ꞌaish min xubunu timëćë unicama ꞌimainun nucën 
chira ba cësa, Apia, ꞌimainun Arquipo, anribia nubëtan tëmë ra quinbi Jesuc‑
risto ñuiquin uni bana ñuixuncë, acaman cuanun ënë quirica mi buánmin. 
3  Mitsúxmi Nucën Papa Dios bëtan Nucën ꞌIbu Jesuc ris tonën nuiba quin 
ꞌaquincëx chuá marua ꞌiti cana cuëënin.

Ainan ꞌaish aín unicamabë nuibananan Filemón upiti Jesucristomi sinan
4-5 Nucën Papa Diosbë bana quin cana camabi nëtë mi sinán quin a mi ñucá‑

xunin. Ñucá xuanan cana, mitsux isamina Nucën ꞌIbu Jesúsmi upiti sinani 
ami cata mëti, aín unica mabë nuiba nanin quixun ñuicania cuaquin Nucën 
Papa Dios —asábi ca —caquin a rabin. 6  Mix Jesuc ris tomi cata më quinmi 
ax cuëën cë sabi oquin ꞌacë cupí, ca uni raíri nëx ribi ami cata mëaxa. Acaman 
uisaira oquin cara Jesuc ris tonën aín unicama ꞌaquinia quixun ꞌunánun cana 
aturibi Nucën Papa Dios ñucá xunin. 7 ꞌËn xucën, cana mi cain, axa anuax 
Jesuc ris tomi cata mëcë uni raíri nëan masá nuitucë ꞌixunbi minmi nuiba quin 
ꞌaquin cëxun upí oquin sinania ñuia cuaquin cana cuëën quin upí oquin sinan.

Onésimo binuan Pablonën Filemón ca
8  Cris to nëan ꞌë aín bana ñuixunun ꞌimicë ꞌixun, ꞌëx cuëën cë sabi oquinmi 

ꞌanun ꞌën mi cati ca asábi ꞌicën. 9 Usa ꞌaínbi cana —ꞌë nuiba quinshi camina 
ëx cuëën cë sabi oquin ꞌati ꞌai —quixun sinán quin mi cain. ꞌËx cana Pablo, 
cania cëcë uni ꞌaish, Cristo ñuiquin uni bana ñuixuncë cupí sipuacë ꞌain. 10 Usa 
ꞌixun cana Onésimo ñuiquin mi cain. Ënë sipu nuxun ꞌën aín bana ñuixun‑
cëxun cuati ca Onésimo Jesuc ris tomi cata mëaxa. Ax bërí Jesuc ris tonan ꞌaish 
ca ꞌën bëchi cësa ꞌicën.

11 Bëráma ca Onésimo min ñu mëëmicë uni ꞌixun ꞌaquinsa ꞌixunbi mi 
ꞌaquin cëma ꞌicën. Usa ꞌixunbi ca bërí ꞌëa ꞌaquin cë sa ribi oquin miribi ꞌaquinti 
ꞌicën. 12  Minu cuan të cënun cana a xutin. ꞌËn nuibai racë ꞌaish ca ax ꞌën taná 
bëchi cësa ꞌicën. Usa ꞌicë camina upí oquin biti ꞌain. 13 Jesuc risto ñuiquin uni 

bana ñuixuncë cupí sipuacë ꞌicëa, min ꞌaqui nia mabi an ënuxun ꞌë ñu ꞌaxunun 
bërúnti cana sinan. 14 Usa ꞌixunbi cana mi ñucá cëma pain ꞌixun a bërún cëma 
ꞌain. ꞌËx cuëën quinbi, ꞌën mi ñucá cë xun ma bimi mix cuëën quin a ꞌë ñu ꞌami‑
xunti cana sinanin. 15 Ënanan të cën timoi mibë ꞌiti cupí sapi ca Onési monën 
mi ëanxa. 16  Min ñu mëëmicë unishi ꞌiá ꞌaíshbi ca bërí Onésimo Jesuc ris‑
tomi cata mëcë ꞌaish min xucëńsa ꞌiti ꞌicën. ꞌËn cana a nuibatin. Usa ꞌicëbi 
camina miinra ꞌën ꞌacë sa maira oquin a nuibati ꞌain, min ëmanu ꞌicë cupi‑
shima, Jesuc ris tomi cata mëcë ꞌaísha min xucëńsa ꞌicë.

17 Usa ꞌain camina —ꞌëx cana Pablobë nuiba nancë ꞌai —quixun sináncë 
ꞌixun minmi ꞌë bicë sa ribi oquin a biti ꞌain. 18  An min ñu mëca manan mi 
ribíncë ꞌain camina ꞌën mi a cupíonun ꞌë cati ꞌain. 19 ꞌËx Pablo ꞌixun cana 
ꞌën mëcë nanbi cuënëo quin mi cain, ꞌën Jesuc risto ñuiquin cacë cupí ainan 
ꞌixunmi min ꞌë cupíoti asábi ꞌaínbi cana Onési mo nëan mi ribíncë a mi cupíoti 
ꞌain. 20 Usa ꞌain camina mix Jesuc ris tonan ꞌaish ꞌën xucëńsa ꞌixun, Jesuc ris‑
tomi cata mëcë unin ꞌacë so quin upí oquin sinán quin, ꞌëxribi ainan ꞌicë upí 
oquin sinani cuëënun ꞌë ꞌimiti ꞌain.

21 ꞌËn cacësa oquinshi ꞌaquinma camina minbi ꞌën mi cacë sa maira oquin 
ꞌati ꞌai quixun sinán quin cana mi buán mi nuxun ënë quirica cuënëoin. 
22  Nucën Papa Diosmi ꞌë ñucá xuncëx cana mitsu isi cuanti ꞌai quixun cana 
sinanin. Usa ꞌain camina anu ꞌëx ꞌi cuanti ꞌë menío xunti ꞌain.

Upí oquin sinánxunquian ashiquin Pablonën bërúanxa ꞌinun ca
23 Epaf rasnën ca ꞌëcë ñuan Jesuc ris tonan cupí sipua cancë ꞌixun bërúanxmi 

ꞌinun mi canun ꞌë caxa. 24 ꞌImainun ca an ëbëtan bana uni ñuixuncë unicama 
Marcos, Aris tarco, Demas, Lucas, acaman ribi bërúanxmi ꞌinun mi canun 
quixun ꞌë caxa.

25 Nucën ꞌIbu Jesuc ris to nëan nuiba quin ꞌaquin cëxmi min sinan upí ꞌaish 
chuá marua ꞌiti cana cuëënin. Ashi, Pablo. 

I. CRISTONËX CA ANGELCAMA ꞌIMAINUN 
MOISESBËTAN SËNË́NMAIRA ꞌICË QUICË BANA (1-4)

Aín unicama pain xutancëxuan Nucën Papa Diosan aín Bëchicëira xua

1  1 Bëráma ca Nucën Papa Diosan nucën rara caman aín cushi ꞌunánan 
uisai cara aín uni ꞌiti ꞌicë quixun ꞌunánun, Nucën Papa Dios, an sinán‑

micë bana uni ñuixuncë unica mabë bananan namá mi quin canan, bëtsi bëtsi 
ñu ismi quin canan, bëtsi bëtsi ñu ꞌaquin ribi atu ismia cëxa. 2  Bëráma usaquin 
nucën rara cama ꞌunánmia ꞌaínbi ca an xucëxun aín Bëchicë anbi aín Papan 
bana unicama ñuixuan cëxa. Nucën Papa Diosan ca aín Bëchicë camabi ñu 
unio mia cëxa. Usa ꞌain ca an camabi ñu, naíu ꞌicë ángel cama ꞌimainun, ënë 
menu ꞌicë unicama ꞌimainun, camabi ñu unio ꞌicë aín Papan a ꞌibua mia cëxa. 
3  Nucën Papa Dios ax ca unin sinán sa maira ꞌaish upíira ꞌicën. Usa ꞌain ca 
aín Bëchicë Jesuc risto axribi asaribi ꞌicën. Usa ꞌain ca uisa cara ax ꞌiacëxa 
quixun ꞌunán quin unin ꞌunánti ꞌicën, aín Papa Dios ax ca asaribi upí ꞌicë 
quixun. An unio ꞌixun ca an unio ñucama, aín banánbia usabi ꞌinun ꞌimia. 
Usa ꞌaish ca camabi unin ꞌucha tërëńcë ꞌinun bamax baís qui tancëx, aín Papan 
nëtënu cuan ꞌaish aín mëqueu abë ꞌApu ꞌicën. 4 Nucën Papa Diosan Bëchicë 
ax ca aín Papa cuëën cë sabi oi ꞌicë cupí, aín ángel ca ma samai upíira ꞌicën. Usa 
ꞌain ca aín Bëchicë Jesuc risto axribi asaribi ꞌicën. Usa ꞌain ca uisa cra ꞌaish 
aín Papabë ꞌApu ꞌicën. Usa ꞌaísha ax aín Papabë ꞌApu ꞌain ca ángel cama abë 
sënëńma ꞌicën.

Nucën Papa Diosan Bëchicë, ca ángelcamabëtan 
sënëńmaira ꞌicë quicë bana

5 Nucën Papa Diosan ca uinu ꞌicë ángelbi cáma ꞌicën:
Mix camina ꞌën Bëchicë ꞌaish xënibua ꞌaínbi ꞌëbë ꞌiti ꞌai

quixun. ꞌImainun ca uinu ꞌicë ángelbi ñuima, Jesú sëshi ñui, Nucën Papa Dios 
ësai ribi quia cëxa:

ꞌËx cana aín Papa ꞌiti ꞌain. Ax ca ꞌën Bëchicë ꞌiti ꞌicën.
6 Usa ꞌaish ca aín Bëchicë aratsushi ꞌicëbi ënë menu xuti ësai quia cëxa:

ꞌËn ángelcaman ca a rabiti ꞌicën.
7 Angel cama ñui ca Nucën Papa Dios ësai quia cëxa:

ꞌËn ꞌamicëxun ca ꞌën ángelcaman ꞌën cacësabi oquin ñu ꞌaia. Usa ꞌain 
cana ꞌaisa tanquin suñusa ꞌimianan ꞌaisa tanquin tsi rëquirucësa 
ꞌimin. Usa ꞌixun ca ꞌë ñu ꞌaxunia.

8  Usai quiquinbi ca aín Bëchicë aira ësaquin caia:
Mixribi Dios ꞌaish camina usabi ꞌitioi ꞌën nëtënu ꞌApu ꞌain. Mix ꞌApu 

upíira ꞌaían min banaribi upí ꞌain ca min ꞌati ñucamaribi upí ꞌicën. 
9 Unían upí ñuishi ꞌati cuëëanan camina atúan ꞌaisa tancë ꞌatima ñu a 
cuëëncëma ꞌain. Usa ꞌicë cana ꞌëx Dios ꞌaish min Dios ꞌixun, unicama 
ꞌimainun ángelcamaribi ꞌacësamaira oquin, cuëëinra cuëënun mi 
ꞌimian.

10 Usaquin canan ca Nucën Papa Diosan ësaquin ribi aín Bëchicë caia:
Mix camina camabi ñu aín ꞌibu ꞌain. Min camina bëráma mecama 

ꞌimainun naí ꞌimainun anu ꞌicë ñucamaribi uniocën. 11 A ñucamax ca 
nëtët́i ꞌicën. Nëtëćëbëbi camina mix nëtët́ima ꞌain. Chupa ꞌicësaribiti 
ca a ñucama xënibuti ꞌicën. 12  Usa ꞌicëmi min, chupa xëni ꞌacësaribi 
oquin capúncëxbi ca me ꞌimainun naí iótëcëncë ꞌiti ꞌicën. Acamaxa 
usai ꞌicëbëbi camina mix usabi ꞌin. Mix camina usabi ꞌiá ꞌaish usabi 
ꞌiti ꞌain.

13  Uínsa ranbi ca uinu ꞌicë ángelbi Nucën Papa Diosan ësoquin cáma ꞌicën:
Axa mimi nishcë unicama ꞌën mi ꞌibuamimainun camina mix ꞌëbë ꞌApu 

ꞌaish ꞌën mëqueu ꞌiti ꞌain.
14 Camabi ángelnëx ca an Nucën Papa Dios ñu ꞌaxuncë ꞌicën. Usa ꞌixun ca an 
xucëxun, uicamax cara an mënío sabi oi Nucën Papa Diosnan ꞌinux iëńuxun 
ꞌaia, acama ꞌaquinia.

Jesucristomi catamëti iët́isama tantima bana

2  1 Usa ꞌain cana nuna Nucën Papa Diosan Bëchicë ñui quicë bana a upí 
oquinra bëmëq́uin cuati ꞌain, a bana manu quinma ax quicë sabi oquin 

ꞌanuxun. 2  Bëráma ca ángel caman ꞌaquin mainun Nucën Papa Diosan nucën 
rara cama ñuixunun quixun, Moisés aín bana ꞌinán cëxa. Usa ꞌain ca raírinën 
a bana quicë sabi oquin ꞌamai nunbia an a bana quicë sabi oquin ꞌacëma 
unicama, a Nucën Papa Diosan atun ꞌucha cupíbi castí can cëxa. 3  ¿Asérabi 
usa ꞌain cara nuna nux —Jesuc ris tomi cata mëtia uni Nucën Papa Diosnan 
ꞌinun iët́i bana a cuatíbi, a bana quicë sabi oi ꞌicëma ꞌaish uisa tancëx iët́i 
ꞌain? A bana anun nun ꞌucha tërëńcë ꞌaish Nucën Papa Diosnan ꞌinux iët́i, a 
ca Nucën ꞌIbu Jesuc ris tonën pain unicama ñuixuan cëxa. Usa ꞌain ca an cuacë 
uni raírinën, a bana ca asérabi ꞌicë quixun ꞌunán quin, nuribi ꞌunán mia cëxa. 
4 A unicama ca Nucën Papa Diosan uni itsin ꞌacëma ñu ꞌanun ꞌamia cëxa, an 
aín bana ñuixunia cuacë unicaman, asérabi ca aín bana ꞌicë quixun ꞌunánun. 
ꞌImianan ca atu bëtsi bëtsi ñua ꞌanun aín Bëru Ñunshin Upí ꞌinán cëxa, ax 
cuëën cë sabi oquin.

Axa ami catamëti unicamasaribia Jesucristo ꞌiá bana
5  Aín unicama cara uisai ꞌiti ꞌicë quixun ñuiquin cana mitsu cain, Nucën 

Papa Diosan ca ángel cama —mitsux camina ꞌën unicaman ꞌapu ꞌiti ꞌai —
quixun cáma ꞌicën. 6 Usama ꞌaínbi ca bëráma Nucën Papa Diosan bana cuënëo 
ësai quia:

Nucën Papa Dios, ¿axa añu ꞌicë caramina uni sinánxunin? ¿Axa añu 
ꞌain caramina axa chëquiti unicama ꞌaisamaira oquin sinanin? 
7 Min camina usabi ꞌinuxmabia ángelcamabë sënëńmara ꞌinun uni 
ꞌimiacën. Usa ꞌimiquinbi camina minan ꞌaísha mibë xënibua ꞌaínbi 
ꞌitioquin ꞌimianan min unio ñucamaribi ꞌibuamiacën. 8  Usonan 
camina unicama camabi ñu aín ꞌibu ꞌinun ꞌimiacën.

Usa ꞌain ca camabi ñun ꞌibu ꞌinun ꞌimi quin Nucën Papa Diosan añu ñubi an ꞌibua‑
cëma ꞌiti mo quin unicama unio cëxa. Usa ꞌaínbi cana nuna ꞌunanin, camabi ñuira 
ca unin ꞌibua cëma pain ꞌicën. 9 Usa ꞌaínbi cana nuna Jesús ꞌunanin. A ca Nucën 
Papa Diosan, usabi ꞌinux mabi ënë menu uni ꞌaish ángel cama meura ꞌinun xuacëxa. 
Unicama nuiba quian Nucën Papa Diosan sinán sabi oi ca ax camabi unin ꞌucha 
cupí bama cëxa. Usa ꞌicëbi ca paë tani bamacë cupí baís qui mi tan cëxun Nucën Papa 
Diosan aín nëtënu abë ꞌApu ꞌinun ꞌimia cëxa. Usa ꞌicëbi ca paë tani bamacë cupí 
baís qui mi tan cëxun Nucën Papa Diosan aín nëtënu abë ꞌApu ꞌinun ꞌimia cëxa.

10 Nucën Papa Diosan ca camabi ñu ainan ꞌinun unio cëxa. Usoquin ꞌá ꞌaish 
ca, an aín bana cuacë aín bëchi cë ca maxa aín nëtënu abë ꞌiti cuëënia. Usa 
ꞌixun ca axa uni ꞌaish tëmë ranan paë tani bamacë cupíshi Nucën Papa Diosan 
ainan ꞌinun uni iëḿinun Jesuc risto ꞌimia cëxa. 11 Jesús, an aín unicama Nucën 
Papa Diosan iscë́xa upí ꞌinun ꞌimicë a ꞌimainun an usaquin ꞌimicë unicama, 
acaman Papa ca Nucën Papa Dios ꞌicën. Usa ꞌain ca Jesús aín unicama sinani 
rabi nima, atux ca ꞌën xucëántu ꞌicë quia, 12  aín bana quiri canu cuënëo quicë-
sabi oquian aín Papa ësaquin cásabi oi:

Usa camina mix ꞌai quixun cana ꞌën xucëántu ñuixunti ꞌain. Min 
unicamaxa timëćë, abëtan cana mi rabiti ꞌain.

13  Ësari bitia Jesús quiá ca cuënëo bananu ꞌicën:
ꞌËx cana ꞌën Papa Diosmi catamëtin.

Ësaribi ca cuënëo bananu ꞌicën:
ꞌËx cana ënu ꞌain, ꞌën Papa Diosan ꞌë ꞌináncë aín bëchicëcamabë.

14 Achúshi unin bëchi cë camax ca aín xucëńsaribi ꞌia. Usari biti ca Nucën Papa 
Diosan bëchi cë ca maxa uni ꞌain, axribi uni ꞌinux Jesús uacëxa. Uni ꞌaish ca, an 
ñu ꞌatima ꞌati sinán micë ꞌaísha Nucën Papa Diosbë uni ꞌitima ꞌicëbi ñunshin ꞌati‑
manën ꞌapu a ñusmonux bamati cupí, Jesús uni ꞌiacëxa. 15 Usai ꞌiquin ñunshin 
ꞌati manën ꞌapu ñusmo quin ca Jesusan axa ami cata më cëma ꞌaish aín bamati 
sinani racuëćë unicama, ax ainan ꞌaish aín bama timi racuët́imoquin mënío cëxa. 
16 Usa ꞌaish ca Jesús ángel cama ꞌaquinti sinani uni ꞌinux uáma ꞌicën. Uicamax 
cara Abraham Nucën Papa Diosmi cata mëa sa ri biti ami cata mëtia acama 
ꞌaquinti sinani ca Jesús uni ꞌinux uacëxa. Asérabi ca usa ꞌicë quixun cana nuna 
ꞌunanin. 17 Ësaquin nu ꞌaquinti cupí ax nusa ribi uni ꞌixun, ñunshin ꞌati manën 
ꞌapun tancëxun ꞌunánan paë tani tëmë rati ꞌunan ꞌixun ca Jesusan aín unicama 
Nucën Papa Dios upí oquin ñucá xunia. Usa ꞌaish ca nun ꞌucha tërëńux bamati 
cupí nusa ribi uni ꞌiacëxa. 18 Ax tëmë ranan ñunshin ꞌati manën ꞌapun tancë xunbi 
ñu ꞌatima ꞌaíma ꞌixun ca an, a ñunshin ꞌati manën ꞌapun ñu ꞌatima ꞌanun quixun 
sinán micë aín unica ma ribi usoquin ꞌaxunma ꞌanun cushioti ꞌicën.

Moisésbëtan sënëńmaira ca Cristo ꞌicë quiax quicë bana

3  1 ꞌËn xucëántu, mitsux ainanshi ꞌinun Nucën Papa Diosan ꞌimicë ꞌixun 
camina, Nucën Papa Diosan a ñuiquin unicama ñuixunun ënë nëtënu 

xuá ꞌixuan an aín unicama Nucën Papa Dios ñucá xuncë, Cristo Jesús, a uisa 
uni cara ꞌiacëxa quixun upí oquinra ꞌunánti ꞌain. 2  Bëráma ca Jesús ucëma 
pain ꞌain, Moisésnën nucën rara caman cushi ꞌixun, Nucën Papa Diosan cacë‑
sabi oquin upí oquin ñu ꞌacëxa. Usaribi oquin ca Jesusan, aín Papan usaquin 
ꞌanun caíscë ꞌixun, an cacë sabi oquin camabi ñu ꞌacëxa. 3  Nucën Papa Diosan 
Moisés cëñun judíos unicama ainan ꞌinun caísa ꞌaínbi, ca a unicama asérabi 
Nucën Papa Diosnan ꞌimiti Jesuc risto axira ꞌicën. Usa ꞌain ca Moisésbë 
sënëńmaira Jesuc risto ꞌicën. Ënëx ca ësa ꞌicën. An ꞌacë xubu rabi cë sa maira 
oquin ca an xubu ꞌacë uni a unin rabia. Usaribi oquin ca Moisés ꞌimainun 
judíos unicama ꞌacë sa maira oquin unin Jesuc risto rabiti ꞌicën. 4 Ësa ca. Uisa 
ꞌaíshbi ca xubu abi uníma. Unin ꞌacëx cuni ca ꞌia. An ꞌacë uni ax ca aín 
ꞌibu ꞌicën. Usaribi oquian an Moisés ꞌimainun judíos unicama ainan ꞌitio‑
quin mëníonan camabi menu ꞌicë ñucama unio ax ca Nucën Papa Dios ꞌicën. 
5 Nucën rara cama judíos unibu ꞌain ca Moisés atun cushi ꞌiacëxa. Aín cushi 
ꞌixun ca Nucën Papa Dios cuëën cë sabi oquin upí oquin ñu ꞌacëxa. Uisairai ꞌi 
cara ainan ꞌiti ꞌicë quixuan judíos unicaman ꞌuná nuan atu ñuixunun quixun 
Nucën Papa Diosan cacë sabi oquin ca Moisésnën nucën rara cama ꞌitsa ñu 
ñuixuan cëxa. 6  Usa ꞌaínbi ca Nucën Papa Diosan unicaman cushi ax aín 
Bëchicë, Cristo, an aín Papa Dios cuëën cë sabi oquin ꞌacë, a ꞌicën. Usa ꞌaish ca 
Cristo ax nun cushi ribi ꞌicën, nun nu ami cata mëti ënquinma cuëën quin abë 
aín nëtënu ꞌiti sináncë ꞌain.

Nucën Papa Diosan unicamaxa abë chuámarua ꞌiti bana
7 Usa ꞌain ca a bana Nucën Papa Diosan Bëru Ñunshin Upitan ꞌami cëxun 

unin cuënëo, ax ësai quia:
Bëría Nucën Papa Diosan mitsu cacëxun cuaquin 8  camina cuacëmasa 

otima ꞌain, mitsun raracama ꞌásaribi oquin. Atux ca Nucën Papa 
Diosan ꞌaquincëxbi an cacë bana cuaisama tani ꞌatimati banai, 
—Nucën Papa Diosan ca nu uisabi oima —quicësa ꞌiacëxa, anu 
uni ꞌicëma menuax. 9 Ësai ca Nucën Papa Dios quia: Anuax ca 
ꞌën cuarenta baritia atu bërúanquin ñu ꞌaxuncëxun isíbi mitsun 
raracama ꞌëmi sinanima ꞌatimati banacëxa. 10 Usai ꞌia oi atumi 
nishi cana ësai quiacën: Ënë unicaman ca bëtsi bëtsi ñu sinani ꞌëmi 
sinánquin ꞌëx cuëëncësoi ꞌiti ꞌunántisama tanxa. 11 Quianan cana 
atumi nishi sinanatëcëntimoi ësaribiti quiacën: Atux ca a ꞌën atu 
ñuixuncë me anu chuámarua bucunux bëbatima ꞌicën.

12  ꞌËn xucëántu, mitsúx ri bimi usai ꞌitima cupí camina bërúan cati ꞌain, 
ꞌati ma quin sinán quin Nucën Papa Dios, axa bama timoi tsócë, a ami cata‑
më quinma ëntin rabanan. 13  Usai ꞌima camina micama uinu ꞌicëxbi ꞌatima 
ñu ꞌatishi sinani Nucën Papa Diosmi manúti rabanan, camabi nëtën, axa 
Jesuc ris tomi cata mëcë unica mabë ami upiti sinán mia nanti ꞌain, ënë nëtëa 
cëñú ti sama pan ꞌaínshi. 14  Anun nux aín nëtënu ꞌiti nëtë sënëńtamainun 
cana nuna ami cata më ta ba tínu ꞌiásabi ꞌi ami cata mëti ꞌain. Usai ꞌi cana nuna 
camabi nëtën Cris tobë ꞌain.

15 Ësai ribi ca Nucën Papa Diosan bana cuënëo quia:
Bëría Nucën Papa Diosan mitsu cacëxun cuaquin camina cuacëmasa 

otima ꞌain. Mitsun raracama ꞌiásaribiti camina ꞌitima ꞌain. Atux ca 

Nucën Papa Diosan ꞌaquincëxbi an cacë bana cuaisama tani ꞌatimati 
banacëxa.

16 ¿Uicamax cara Nucën Papa Diosan bana cuaquinbi cuacë masa oi ax quicë‑
sabi oi ꞌiisama tancëx? Moisés nëan Egipto menua bëcë unicamax ca usai 
ꞌiacëxa. 17 ¿ꞌImainun cara uica mami Nucën Papa Dios cuarenta bari tian 
nishacëx? Axa aín ꞌucha cupíbi an anua bëbati ñuixuncë menu bëbaima, 
anu uni ꞌicëma menuax cëñúa unica mami ca Nucën Papa Dios nisha cëxa. 
18  ¿ꞌImainun cara uica ma ribi Nucën Papa Diosan sinán të cën ti mo quin, an atu 
ñuixuncë menu ca chuá marua tani bucunux bëba tima ꞌicë quixun cacëx? An 
a tima quin aín bana cuai sama tancë unicama ca Nucën Papa Diosan usaquin 
cacëxa. 19 Usa ꞌain cana nuna a ñucama sinán quin ꞌunanin, atúan aín bana ca 
asérabi ꞌicë quixun sinán cëma ꞌianan ami cata më cëma cupí ca Nucën Papa 
Diosan a unicama anua chuá marua tani ꞌitia ñuixuncë menu bëba miama 
ꞌicën.

4  1 Usa ꞌain cana nuna Nucën Papa Diosan ainan ꞌinun nu ꞌimiti nëtë 
inúcëma ꞌaínshi, ainan ꞌiti sinánti ꞌain. Mitsu raíri nëxmi Nucën Papa 

Dios nanma ꞌitin rabanan camina bërúan cati ꞌain. 2  A me anu chuá marua 
ꞌiti ñui quicë bana a ca nucën rara caman cuacëxa. Cuaquinbi ca —asé rabi 
ca a menunu ꞌinun nu buánti ꞌicë —quixun sinánma ꞌicën. Usa ꞌaish ca a 
ñuixuan menu bëbama ꞌicën. Anu nucën rara cama bëbama ꞌaínbi ca Nucën 
Papa Diosan nucën rara cása ribi oquin nux Jesuc ris tomi cata mëti aín nëtënu 
abë ꞌinux iët́i bana ñuiquin nuribi caxa. 3  Nucën rara cama ñuiquin cuënëo 
bana ca ësai quia:

Atumi nishi cana sinanatëcëntimoi a unicama ñui quiacën: Atux ca a 
ꞌën atu ñuixuncë me anu chuámarua bucunux bëbatima ꞌicën.

Atúxa usai ꞌiá ꞌaínbi cana nuna nux Nucën Papa Diosmi cata mëti ax nubë ꞌain 
chuá marua ꞌi cuëënin. Usaínu ꞌitio quin ca Nucën Papa Diosan camabi ñu 
unio quin mënío cëxa, 4 aín bana cuënëo ësai quicë sabi oquin:

Camabi ñu mëcën achúshi ꞌimainun achúshi nëtë cëñuquin uniotancëx 
ca Nucën Papa Dios nëtë itsin tanti —ꞌë ñu uniocëcama ca asábi ꞌicë 
—quixun isi upí oquin sinani cuëëancëxa.

5 Nucën rara cama ñui ca Nucën Papa Diosax ësari biti quia cëxa:
Atux ca ꞌën atu ñuixuncë me anu ꞌëbë chuámarua ꞌaish cuëëni bucunux 

bëbatima ꞌicën.
6  Usa ꞌain ca ënë nëtënu ꞌicë unicama Nucën Papa Diosmi cata mëti abë upí 
ꞌaish chuá marua ꞌiti, ꞌaíshbi raírinëx ami sinán cëma pain ꞌicën. Usari biti 
ca atun pain cuaquinbi a bana quicë sabi oquin ꞌacëma ꞌaish a Nucën Papa 
Diosan ñuixuncë menu bëbama ꞌicën. 7 A paían ñuixuncë unicaman aín bana 
cuama ꞌain ca ënë nëtënu ꞌicë unicaman cuati oi Nucën Papa Dios amiri bishi 
quitë cëni, bërí camina ꞌëmi cata më canti ꞌai quiax quia cëxa, ësai:

Bëría Nucën Papa Diosan mitsu cacëxun cuaquin camina cuacëmasa 
otima ꞌain.

Usaquin ca Davitan, Josué nëan judíos unicama Nucën Papa Diosan ñuixuan menu 
bëba quiían ꞌain, a xëni bu cë bëtan cuënëo cëxa. 8 A unicama Nucën Papa Diosan 
anu chuá marua ꞌaish bucuti ñuixuncë menu bëbáma ꞌaínbi ca aín bëchi cë camax 
Josuénën buáncëx anu bëba cëxa. Josué nëan anua atux chuá marua ꞌaish bucuti 
menu buáncëx bëba tan cë xuan ax quicë sabi oquin ꞌai ami cata mëcë ꞌain ca Nucën 

Papa Dios amiri bishi anun uni chuá marua ꞌiti bana ñui quitë cëanma ꞌitsíanxa. 
9 Usa ꞌain cana nuna ꞌunanin, Nucën Papa Diosan ca aín unica maxa ainan ꞌaish 
ax cuëën cë sabi oi ënë menu chuá marua ꞌitancëx aín nëtë nuira chuá marua ꞌaish 
bucuti oquin mënío cëxa quixun. 10 Uicamax cara ax cuëën cësa oíshi ꞌiti sinani 
bënët́i a ëni, ami cata mëti Nucën Papa Dios cuëën cë sabi oi ꞌia, ax ca Nucën Papa 
Dios ñucama unio tancëx cuëë an sa ribi oi ꞌia. 11 Nucën Papa Diosan atu ñuixuncë 
menu bëbáma unicama usari biti nuxribi ami cata më cëma ꞌitin rabanan cana nuna 
ainan ꞌaish upí oquin sinani ami cata më quin ëníma bërúan cati ꞌain.

12  Cana nuna ꞌunanin, Nucën Papa Dios ax ca bama timoi tsotia. Ax ca 
cushiira ꞌicën. Usa ꞌixun ca aín bananu ꞌaia nu ꞌunánmia, nun cara nuna 
asérabi upí oquin sinani, cara nuna upí oquin sina nima quixun. ꞌUnán mianan 
ca uisa cupí cara nuna usoquin ꞌai quixun nu ꞌunánmia. 13 Axa an unio ꞌaish 
Nucën Papa Diosmi unët́i uisa ñubi ca ꞌaíma ꞌicën. An uni aín ñu ꞌacë cupí, 
uisa cara oti ꞌicë quixun ꞌunáncë, Nucën Papa Dios, an ca camabi ñua unin 
ꞌaia ꞌunánan aín nuitu mëúa chiqui na quinma sináncë ñubi ꞌunania.

An aín unicama Nucën Papa Dios ñucáxuncë, Jesucristo ñuicë bana
14 Jesús ax ca Nucën Papa Diosan Bëchicë ꞌianan, an nu Nucën Papa Dios 

ñucá xuncë ꞌaish aín Papa Diosan nëtënu abëbi ꞌicën. Usa ꞌicë cana nuna ami 
cata më quin aín bana cuati ëntima ꞌain. 15 Jesús an nu Nucën Papa Dios ñucá‑
xuncë, ax ca uni ꞌaish nux ꞌicë sa ri biti tëmë raíbi ꞌuchama ꞌicën. Usa ꞌixun 
ca nuribi tëmë ranan ñunshin ꞌati manën ꞌatima ñu ꞌami tisa taniabi nuiba‑
quin nu ꞌaquinti ꞌicën. 16 Asérabi ca usa ꞌicë quixun ꞌunán quin cana nuna ami 
racuëq́uinma, an nu nuibacë Nucën Papa Dios a nun ꞌucha cama tërëńquin nu 
ꞌaquinun ñucáti ꞌain, an nu nuibacë cupí. Usaquin cana nuna anúnu uisai cara 
ꞌicë nëtën, nuiba quian nu ꞌaquinun ñucáti ꞌain.

II. LEVITAN RËBUNQUI ꞌIASAMA CA 
CRISTO ꞌICË QUICË BANA (5-8)

5  1 Nucën Papa Diosan mënío sabi oquin ca judíos sacer do tenën cushi‑
caman ꞌapun, judíos unicaman ꞌucha ꞌimainun aín ꞌucha ribi tërëńcë 

ꞌinun ꞌara cacë ñuina ꞌaxun quin Nucën Papa Dios ñucá xunia. 2  Usa ꞌixun ca 
axribi uni ꞌicëa ñunshin ꞌati manën ꞌapun ñu ꞌatima ꞌanun quixun tancëxun 
ꞌunan ꞌixun uni itsi usari biti ꞌia ꞌaquinti ꞌunania. An ca, —usa ñu ꞌati ca 
ꞌaisama ꞌicë —quixun ꞌunán quinma an ñu ꞌacë unicama ꞌimainun, —usa 
ñu ꞌati ca ꞌaisama ꞌicë —quixun ꞌunán quinbi ꞌacë unicama aribi, ami nish‑
quinma atux upí ꞌinun ꞌaquinti ꞌicën. 3  Axribi ñu ꞌatima ꞌacë ꞌixun ca judíos 
sacer do tenën cushi caman ꞌapun judíos uni raírinën ꞌucha cama ꞌimainun aín 
ꞌucha ca ma ribi tërëńcë ꞌinun quixun ꞌara cacë ñuina ꞌaia.

4 Ui uníxbi ca axbi ꞌiisa tani judíos sacer do tenën cushi caman ꞌapu ꞌitima 
ꞌicën. Nucën Papa Diosan ꞌimicëx cuni ca usai ꞌiti ꞌicën, Nucën Papa Diosan 
—Aaronën ca ꞌën unicama ꞌë ñucá xunti ꞌicë —quixun Moisés cása ribi oi. 
5  Usari bi quin ca Cris tonën anbi judíos sacer do tenën cushi caman ꞌapu ꞌiti 
sinánma ꞌicën. Nucën Papa Dios an

Mix camina ꞌën Bëchicë ꞌaish xënibua ꞌaínbi ꞌëbë ꞌiti ꞌai,
quixun cacë, anbi ca Cristo judíos sacer do tenën cushi caman ꞌapu ꞌimia cëxa. 
6 Ësai ribi ca cuënëo bananua Nucën Papa Diosan aín Bëchicë cá bana quia:

Mix camina nëtët́imoi usabi sacerdote, an ꞌën unicama ꞌë ñucáxunti, a 
ꞌain, Melquisedec ꞌiásaribi.

7 Jesusan ca ënë menu ꞌaish abë bana quin aín Papa ñu ñucá cëxa. Ñucá quin 
ca axa bama ti mo quin a iëḿiti cushiñu ꞌicë ꞌunán quin, munuma bana quin 
cacëxa. Usaquian ax cuëën cë sabi oquin ꞌaquinun quixun ñucácë cupí ca 
Nucën Papa Diosan Jesuc risto ꞌaquian cëxa. 8  Usa ꞌain ca Cris tonën, ax aín 
Bëchicë ꞌaíshbi tëmë racë ꞌixun, Nucën Papa Dios cuëën cë sabi oquinshi ꞌati 
ꞌunán cëxa. 9 Ax tëmë raibi aín Papa Dios cuëën cë sabi oi ꞌiá ꞌixun ca an aín 
bana cuaquin ax quicë sabi oquin ꞌacë unicama a aín ꞌucha tërëńquin Nucën 
Papa Diosnan ꞌaish xënibua ꞌaínbi abë ꞌinun iëḿia. 10 Ax ca ësaquian Nucën 
Papa Diosan cá, a ꞌicën, —mix camina sacer dote, an ꞌën unicama ꞌë ñucá‑
xunti, a ꞌain, Melqui sedec ꞌiása ri biti.

Jesucristomi catamëquin ëncë ꞌicë ꞌaish ꞌunánmitëcëinsa bana
11 Usa ꞌaínu mitsu ënë bana cama ñuixuinsa tancë xunbi camina mitsun 

asérabi upí oquin a bana cuai sama tanin. 12  Mitsúinra a ñuicë bana a ꞌunáncë 
ꞌixun uni itsi ꞌunán misa ꞌaíshbi camina mitsúnmi bëráma cuacë bana Jesuc‑
risto ñui quicë, a ꞌunánmitëcëínsa ꞌain. Ënë ñu upí oquin cuacëma ꞌaish 
camina mitsux tuáratsu ñu iru piisama pain ꞌixun aín titan xuma ꞌacësa ꞌain. 
13  Bëráma cuacë bana ꞌunán mi të cëinsa ꞌaish camina an aín titan xuma ꞌacë 
tuása ribi ꞌain, uisai cara Nucën Papa Diosan uni ꞌiti ꞌicë quixun ꞌunán cëma 
ꞌaish. 14 An Nucën Papa Diosan bana upí oquin sinán quin an cacë sabi oquin 
ꞌacë uni, an ca upí oquin ꞌunania, uisa ñu ꞌati cara Nucën Papa Diosan iscëx 
asábi ꞌicë, uisa ñu ꞌati cara ꞌaisama ꞌicë quixun. ꞌUnán quin ca usoquin ꞌaia. 
Usa unix ca tuá xura tsu sama ꞌaish uni apánsa ꞌicën.

6  1 Usa ꞌain cana nuna tuá xuratsu ꞌicë saíma uni apan ꞌicësai ꞌinuxun a 
paínu cuacë bana Cristo ñui quicë, aíshima bëtsi ñuribi ꞌunánti ꞌain. 

Cana nuna a paínu ꞌunan bana cama ësai quicë, a ñuitë cën tima ꞌain: nunbi ñu 
ꞌatima ꞌacë cupí Nucën Papa Dios nanma ꞌaish bamati ꞌaíshbi sina nati Nucën 
Papa Diosmi cata më tishi iët́i, 2  ꞌimainun Jesús sinani nashi micë ꞌiti, ꞌimainun 
Jesúsnan ꞌixun axa ami cata mëcë uni itsinu nun mëcën nanquin Nucën Papa 
Dios ñucá xunti, ꞌimainun camabi uníxa baís quia ca Nucën Papa Diosan an 
ꞌacë ñucama ꞌunán quin uisa cara oti ꞌicë quixun cati, acama. 3 Ësa bana cama 
mitsu ñuixun të cën quinma cana nuna Nucën Papa Dios cuëën cë bëtan bëtsi ñu 
mitsu ñuixunti ꞌain.

4  Ui unicamax cara Jesuc ris tomi cata mëcë ꞌixun, ax ca abë ꞌicë quixun 
ꞌunáncë, ꞌianan Nucën Papa Diosan Bëru Ñunshin Upitan aín nuitu mëu 
sinán micë ꞌianan, 5 Nucën Papa Diosan bana ca upíira upí ꞌicë quixun sinán‑
quin cuanan, Nucën Papa Diosan cushi, anun cana aín nëtënu ꞌiti ꞌai quixun 
sináncë, 6  ꞌixunbi ami sinán quinbi ëni uni raírinën cuatánun —ꞌëx cana 
Jesuc ris tomi sinán të cë nima —quia, a unix ca an Nucën Papa Diosan Bëchicë 
i curú so cënu matáscë uníxa ꞌiása ribi ꞌicën. Usai ꞌicë uni ax ca amiri bishi 
Jesuc ris tomi sina na të cë nima. 7 Usa unicamax ca anu ñu ꞌapáti meesa ribi 
ꞌicën. Ësa ca. Nucën Papa Diosan, menu ꞌuí ꞌitsa ꞌibú mi cëxun chabócëx ca ñu 
bëru ꞌimainun unían ꞌapácë ñu cotancëx tapunia, tapúanan ca tuaia. Usaía 
ꞌinúan Nucën Papa Diosan ꞌimi cëxa ꞌia ca an ñu ꞌapácë uni an aín naënu ꞌicë 
ñu pinuxun bitsia. 8  Usa ꞌaínbi ca bëtsi me camabi ñu ꞌatima, muxa, chucu, 

acama anu coi cani cëbë anu upí ñu ꞌiruima. Usa ꞌaish ca Nucën Papa Diosan 
iscëx a me ꞌaisama ꞌicën. Usa ꞌicë ca aín ꞌibun axa corucë ñucama nëënia.

Xënibua ꞌaínbi Nucën Papa Diosbë ꞌiti cupí bënëtima chuámarua ꞌiti
9 ꞌËn nuibacë xucëántu, uni raírinën ca Nucën Papa Diosan Bëchi cëmi cata‑

më tan cë xunbi ënia quixun ñuixun quinbi cana nuna ꞌunanin, mitsux camina 
Jesuc risto cupí ainan ꞌinun iëḿicë ꞌixun ëncëma ꞌaish asérabi Nucën Papa 
Diosan upí oquin ꞌaquíncë ꞌai quixun. 10 Nucën Papa Dios, an ca aín sinan 
upí ꞌixun, mitsúnmi aín unicama nuiba quin upiti bucunun ꞌaquianan bërí ribi 
usoquin mitsun ꞌaia, manu quinma sinania. 11 Usa ꞌaínbi cana nuna anúnmi 
Nucën Papa Diosan nëtënu ꞌiti nëtë utámai nunmi mitsun ꞌacë sabi oquin 
chiquísh quin ënquinma Nucën Papa Dios cuëën cë sabi oquin ꞌati cuëënin. 
Usaquin ꞌaquin camina Nucën Papa Diosan nëtënu cëñú timoi abë ꞌiti sinán‑
quin caínti ꞌain. 12  Mitsúxmi chiquish ꞌiti cana nuna cuëë niman. Cana nuna 
cuëënin, Nucën Papa Diosan aín quicë sabi oquin ꞌaquincëx́a aín uni raírinëx 
a ëníma ami cata mëti upiti ꞌia isími usari biti ꞌiti.

13 Nucën Papa Diosbë ca camabi uni ꞌimainun ángel ca ma ribi sënë níma. Usa 
ꞌixun ca anbi sina na të cën ti mo quin Abraham cacëxa: 14 “Ësoquin cana asérabi 
ꞌati ꞌain. Cana mi upí oquin sinán xun quin bëchi cëñu mi ꞌimianan min rëbúnqui 
ꞌitsaira ꞌinun uámiti ꞌain”. 15 Usaquian cacëxun ca Abra hamnën —Nucën Papa 
Dios quicë sabi oi ca ꞌiti ꞌicë —quixun sinán quin bënëq́uinma, caían cëxa. Caín‑
cëbë ca Nucën  Papa Dios quicë sabi oi Abra hamnën xanu tuutancëx Isaac 
bacëáncëxa. 16 Ënëx ca ësa ꞌicën. Unix ca uni itsían aín bana isa asérabi ꞌicë 
quixun ꞌunánun quiax, aín ꞌapu axa asamaira ꞌain, a ñui ësai quia: Nun ꞌapúnbi 
ca ꞌunania, ꞌën mi cacë bana ënëx ca asérabi ꞌicën. Usai quicë bëtan ca an aín 
bana ca asérabi ꞌicë quixun ꞌunán quin abë cuëbi ca nán tima ꞌicën. 17 Usari biti ca 
Nucën Papa Dios axribi, axa ami cata mëti ainan ꞌiti unicaman —aín quicë sabi oi 
ca asérabi ꞌiti ꞌicë —quixun ꞌunánun, —xënibua ꞌaínbia sina na të cën timoi usabi 
ꞌiti ca ënë bana ꞌicë —quiax quia cëxa. 18 Usa ꞌain cana nuna an ca ax quicë sabi 
oquin ꞌaia quixun ꞌunánan, axa —sina na të cën ti mo quin cana mitsu cai —quicë 
cupí ca an asérabi usoquin ꞌati ꞌicë quixun ꞌunanin. Usaquin ꞌunán quin cana nuna 
ꞌunanin, nun nu an nu ꞌaquinun ñucácë ꞌixun ca nu asérabi ꞌaquinti ꞌicë quixun. 
ꞌUnánan cana nuna ami cata më quin —aín bana quicë sabi oi cana asérabi ainan 
ꞌaish aín nëtënu abë ꞌiti ꞌai —quixun ꞌunanin. 19 Ënëx ca ësaribi ꞌicën. An manë 
nunti niquincë unicaman ca aín manë nuntia bëchunan tucán ca quin amami 
amami buánti rabanan, manë cha manë risin tëcë rë caxun, an cushio quin tuínun 
quixun baca nëbët́si nipatia. A manë chan tuíncë cupí ca nunti amanu amanu 
cuanima. Usari biti cana nuna Cristo anu Nucën Papa Dios ꞌicë anu cupí nun 
amanu amanu sinán bë quín quinma Jesuc ris tomi sinánti ëntima ꞌain. 20 Cristo 
axa anua Nucën Papa Dios ꞌicë anu ꞌain cana nuna nuxribi anu abë ꞌiti ꞌain. Ax 
ca nëtët́imoi xënibua ꞌaínbi usabi sacer do tenën cushi caman ꞌapu ꞌaish, an aín 
unicama Nucën Papa Dios ñucá xunti a ꞌicën, Melqui sedec ꞌiása ri biti.

Jesús ax ca Melquisedec ꞌiásaribiti an aín unicama 
Nucën Papa Dios ñucáxuncë ꞌicë quicë bana

7  1 Mitsux Abra hamnën rëbúnqui ꞌixun camina ꞌunanin, Melqui sedec ax 
ca Salem cacë menu ꞌicë unicaman ꞌapu ꞌiacëxa. Ax ca sacer dote, an 

unicama Nucën Papa Dios manámi ꞌicë a ñucá xuncë ꞌiacëxa. Usa ꞌain ca bëtsi 
menu ꞌicë ꞌapu caman Abra hamnën xucënan bëchicë Lot cacë, aín nëtënu 
ꞌicë unica mabë ꞌacá nan quin ñusmo tan cëxun aín ñuca ma cë ñunbi ꞌitsa uni 
ꞌimainun xanu ꞌimainun tuáribi buán cëxa. Usoquin ꞌacë cuabiani aín unicama 
buani cuanxun ca Abra ham nën ribi a suntá ru cama ñusmoxun abámianan 
anu ꞌicë ꞌapu caman buáncë unica ma cëñun camabi ñu bitë cëan cëxa. Bibiani 
cuan të cëni ca Abraham Melqui se decbë mëra nan cëxa. Abë mëra nan quin ca 
Melqui se decnën, Nucën Papa Diosan ca Abraham ꞌaquianxa quixun ꞌunan‑
quin —an ca mi upí oquin sinán xunia —quixun caquin, a Nucën Papa Dios 
ñucá xuan cëxa. 2  Usaquin cacëxun ca Abra hamnën an bëcë ñucama mësú 
Melqui sedec ꞌinán cëxa. Melqui sedec quicë bana ax ca “upí ꞌapu ca ax ꞌicë” 
qui quicë bana ꞌicën. Melqui sedec ax ca Salem cacë menu ꞌicë unibu aín ꞌapu 
ꞌiacëxa. Salem quicë bana ax ca “bëtsi unibubë ꞌaca na nima ca chuá marua 
bucuia” qui quicë bana ꞌicën. Usa ꞌain ca Melqui sedec ꞌacá nanti sinán cëma 
ꞌapu ꞌiacëxa. 3  Melqui sedec a ca uix cara aín papa ꞌiacëxa, uix cara aín tita 
ꞌiacëxa, añu nëtën cara bacëáncëxa, añu nëtën cara bama cëxa, uicamax 
cara aín rara ꞌiacëxa, abi unin ꞌunánma ꞌicën. Usa ꞌain ca judíos unibunëx 
—Mel qui sedec ax ca bamama ꞌicë —quia. Nucën Papa Diosan Bëchi cënëx ca 
nëtët́imoi xënibua ꞌaínbi sacer dote, an unicama Nucën Papa Dios ñucá xuncë 
ꞌicën, uni Melqui sedec ñui quiá sa ri biti.

4 Abraham a pain nucën rara, anbi ca abëa ꞌacá nancë unicama ñusmo xuan 
bicë ñu mësú ax ꞌapu ꞌicë, Melqui sedec, ꞌinán cëxa. Usa ꞌain cana nuna ꞌunanin, 
Abraham ax ca Melqui sedec meu ꞌiacëxa quixun. 5 Moisés cuënëo mi quin ca 
Nucën Papa Diosan —ësai ca ꞌiti ꞌicë —quixun caquin ësaquin cacëxa:

—Abra hamnën rëbúnqui achúshi, Leví cacë, aín rëbún qui ca maxa sacer-
dote ꞌicë ca Abra hamnën rëbún qui cama raírinën aín ñucama mësú ꞌinánti 
ꞌicë —quixun. A uni camáxbi Abra hamnën rëbúnqui ꞌaish aín aintsi ꞌixunbi 
sacer do te cama usaquin aín ñu ꞌinánun ca Nucën Papa Diosan mënío cëxa. 
6  Usa ꞌaínbi ca Melqui sedec, Levitan rëbúnqui ꞌixun mabi, Abra hamnën aín 
ñucama mësú ꞌinán cëxun biacëxa. Nucën Papa Diosan upí oquin sinán‑
xuncë, Abraham, a ca Melqui se decnën aín ñu biquin —an cacë sabi oquin 
usoquin ca Nucën Papa Diosan mi ꞌaxunti ꞌicë —quixun caquin Nucën Papa 
Dios ñucá xuan cëxa. 7 Uni itsían Nucën Papa Dios ñucá xuncë uni ax ca an 
Nucën Papa Dios ñucá xuncë uni meu ꞌicën. Uinu ꞌicë unínbi ca —usama ca 
—quixun caima. Usa ꞌain ca Abraham Melqui sedec meu ꞌiacëxa. 8  Levitan 
rëbúnqui, judíos sacer do te cama, a judíos unicama raírinën aín ñu mësú 
ꞌináncë, acamax ca uni ꞌaish bamaia. Usa ꞌaínbi ca Abra hamnën aín ñu mësú 
Melqui sedec, a ñuia uni —ax ca bamama ꞌicë —quicë, a ꞌinán cëxa. 9 Usa ꞌain 
ca ësoquin ribi sinánti asábi ꞌicën: Levitan chai tiocë Abraham, an ca Melqui‑
sedec aín ñu mësú ꞌinán cëxa, ax a meu ꞌixun. Usa ꞌain ca Levitan rëbúnqui, 
sacer do te cama, a judíos unicaman bërí aín ñu mësú ꞌináncë, acamax ribi 
Abra ham bëtan aín ñu mësú Melqui sedec ꞌinánsa ꞌicën. 10 Levitan rëbún qui-
cama ꞌaíma pain ꞌaíshbi ca Abra hambë ꞌicësa ꞌiacëxa, aín rëbúnqui ꞌaish. Usa 
ꞌain cana nuna ꞌunanin, Melqui sedec, ax ca Levitan rëbúnqui, sacer do te cama, 
acamabë sënëńmaira cushi ꞌiacëxa quixun.

11 Bëráma ca Nucën Papa Diosan ꞌami cëxun Moisésnën, uisai cara judíos 
unicama ꞌiti ꞌicë quicë bana cuënëo cëxa. A bana Levitan rëbún qui cama, 

sacer do te cama ꞌixun, judíos unicama ꞌunán minun ca Nucën Papa Diosan 
mënío cëxa. Usa ꞌixuan Levitan rëbún quinën ꞌaquincëx judíos unicama 
asérabi aín nuitu upí ꞌaish Nucën Papa Dios quicë sabi oi ꞌicëbë ca sacer dote 
itsi Aarón ꞌiásama, Melqui sedec ꞌiása ribi, Jesús uáma ꞌitsíanxa. 12  Usa ꞌain ca 
usaquin judíos unicaman ꞌati bana, Levitan rëbún qui cama sacer dote ꞌixun 
judíos unicama ꞌunán micë, a ꞌuna nibi aín sinan upíma ꞌain, a ënquin bëtsi 
bana Jesús ñui quicë unin cuanun Nucën Papa Diosan mënío cëxa. 13  Nucën 
ꞌIbu Jesús a ñui Nucën Papa Diosan bana cuënëo quicë, ax ca judíos uni 
ꞌaíshbi Levitan rëbún quima Judanën rëbúnqui ꞌiacëxa. Judanën rëbún quinëx 
ca judíos sacer dote ꞌiti ꞌicë quiax ca Moisésnën cuënëo bana quiáma ꞌicën. 
14 Camabi unin ca ꞌunania, Nucën ꞌIbu Jesús ax ca Judanën rëbúnqui ꞌiacëxa 
quixun. Usa ꞌaínbi ca Moisés sacer dote ñui, Judanën rëbún quinëx ca sacer‑
dote ꞌiti ꞌicë quiax quiáma ꞌicën. Levitan rëbún quishi ca usai ꞌiti ꞌiacëxa.

15 Usa ꞌain cana nuna upí oquin ꞌunanin, Nucën Papa Diosan ca Melqui sedec 
ꞌiása ri bitia sacer dote ꞌinun Jesú sëshi, 16  ax bamaxbi bama të cën timoi baís-
quicë ꞌicë, a sacer dote ꞌimia cëxa, Moisésnën cuënëo bana, Judanën rëbúnqui 
ca sacer dote ꞌiti ꞌicë quicë ꞌaímabi. 17 A ñuiquin ca Nucën Papa Diosan ësaquin 
cacëxa:

Mix camina nëtët́imoi usabi sacerdote, an ꞌën unicama ꞌë ñucáxunti, a 
ꞌain, Melquisedec ꞌiásaribi.

18-19 Usai ca judíos unicama ꞌiti ꞌicë quicë bana upí ꞌaínbi ca anun unin 
sinan upí ꞌiáma ꞌicën. Usa ꞌaínbi cana nuna bëtsi bana, Jesús ñui quicë, a 
cupí asérabi nun ꞌucha cama tërëńcë ꞌianan nun sinan upí ꞌaish Nucën Papa 
Diosnan ꞌain.

20 Aín Bëchicë an aín unicama a ñucá xunti oquin ca Nucën Papa Diosan 
sina na të cën ti mo quin mënío cëxa. 21 Levitan rëbún quinën ca ꞌën unicama ë 
ñucá xunti ꞌicë quixun ca Nucën Papa Diosan sina na të cën ti mo quin cáma ꞌicën. 
Usa ꞌixúnbi ca an sina na të cën ti mo quin caquin, Jesús asérabi an unicama a 
ñucá xunti ꞌimia cëxa, aín bana cuënëo ësai quicë sabi oquin:

Nucën ꞌIbu Diosan ca sinanatëcëntimoquin aín Bëchicë ësaquin cacëxa: 
Mix camina nëtët́imoi usabi sacerdote, an ꞌën unicama ꞌë ñucáxunti, 
a ꞌain, Melquisedec ꞌiásaribi, quixun.

22  Usa ꞌain ca an Moisésnën cuënëo bana cuacë uni ꞌiása maira oi an Jesús 
ñuicë bana cuacë uni Nucën Papa Diosan iscëx upí ꞌia. 23  Levitan rëbúnqui 
sacer do te cama ca ax pain ꞌitan cëxa bëtsix bama cëbë bama cëbë sacer dote ꞌicë 
ꞌaish ꞌitsaira ꞌiacëxa. 24 Usa ꞌaínbi ca ax bama timoi tsócë ꞌaish usabi sacer dote 
ꞌixun Jesusan cuni aín unicama Nucën Papa Dios ñucá xunia. 25 Ui unicaman 
cara a cupí abë upí ꞌiisa tanquin Nucën Papa Dios ñucatia, a ca Jesusan 
xënibua ꞌaínbi Nucën Papa Diosnan ꞌinun iëḿia. A unicama Nucën Papa Dios 
ñucá xunux ca bama timoi tsotia.

26  Usa ꞌaían Jesús axira nun sacer dote ꞌiti ca upíira ꞌicën. Nucën Papa 
Diosan iscëx upíira ꞌixun ñu ꞌatima ꞌacëma ꞌianan ñu ꞌatima ꞌati sinán cëma 
ꞌianan ax upíira sinánñu ꞌaish ca aín Papabë ꞌApuira ꞌicën. 27 Ax ca Levitan 
rëbúnqui ꞌicësai ꞌiáma ꞌicën. Atun ca camabi nëtën aín ꞌucha pain tërëánan 
judíos unicaman ꞌucha ca ma ribi tërëńun Nucën Papa Dios ñucá xunia, ñuina 
rëtan cëxun xaro quin. Usama ca Jesús ꞌicën. Axbi ca camabi unin ꞌucha cupí 
ñuina rëxun xaro cësa ꞌitánun bama tsianx mabi achú shi tishi bama cëxa. 28  Usa 

 1149 Hebreos 7



ꞌain ca Moisésnën cuënëo bana quicë sabi oi Levitan rëbúnqui, ꞌuchañu ꞌaíshbi 
an judíos unicama Nucën Papa Dios ñucá xunti ꞌia. Usa ꞌaínbi ca an Moisés 
ꞌinan bana xëni bu cë bëtan, Nucën Papa Diosan sina na të cën ti mo quin caquin, 
aín Bëchicë Jesús, axa asérabi ꞌucha ñuma ꞌiá ꞌaish usabi ꞌucha ñuma ꞌia, an 
aín unicama a ñucá xunun ꞌimia cëxa.

Jesús ñui quicë bana

8  1 Ënë banaxa bëtsi bana sama ꞌicëmi mitsun ꞌunánun cana nuna ënë 
ñuiquin mitsu cain, an Nucën Papa Dios aín unicama ñucá xunti, Jesús, 

ax ca usa ꞌaish bërí aín nëtënu abë ꞌaish, Nucën Papa Diosbë ꞌApu ꞌicën. 
2  Taber ná culo cacë xubu unin ꞌacë anuxuan Levitan rëbúnqui achú shinën 
judíos unicama Nucën Papa Dios ñucá xuncë ꞌaínbi ca anuxunma, aín nëtë 
anu Nucën Papa Dios ꞌicë, anuxunbi Jesusan nu Nucën Papa Dios ñucá‑
xunia, Nucën Papa Diosan mënío sabi oquin. 3  An unicaman ꞌucha Nucën 
Papa Diosan tërëńun ñuina rëcë xaronux ca sacer do tenën cushi caman ꞌapu 
an Nucën Papa Dios aín unicama ñucá xuncë ꞌia. Usari biti ca Jesús unicaman 
ꞌucha tërëńcë ꞌinun ñuina rëtíma, a cupía unicaman ꞌucha tërëńcë ꞌinun 
bama tsianx mabi bama cëxa. 4 Bëríbi nubë ꞌaish ca Jesús sacer dote ꞌitsianxma. 
Levitan rëbún qui në xëshi Moisés quiá sabi oi sacer dote ꞌixun ca ñuina rëtan‑
cëxun xaro quin judíos unicama Nucën Papa Dios ñucá xunia. 5 —Jesuc risto 
ax unicaman ꞌucha tërëńcë ꞌinun bamax baís qui tan cëxun ca ënu ꞌëbë ꞌixun 
unicama ꞌë ñucá xunti ꞌicë —quixun sinán quin ca Nucën Papa Diosan bëráma 
Jesuc risto ucëma pain ꞌain —Levitan rëbún quinën ca taber ná culo xubu nuxun 
judíos unicaman ꞌucha tërëńcë ꞌinun ñuina rëxun xaro quin unicama ꞌë ñucá‑
xunti ꞌicë —quixun mënío cëxa. Taber ná culo xubu ꞌati ñuiquin ca Nucën 
Papa Diosan Moisés “aín bashi nuxun ꞌën mi ismi cë sabi oquin camina a xubu 
ꞌimainun anu ꞌicë ñucama ꞌati ꞌai” quixun cacëxa. Usa ꞌain cana nuna ꞌunanin, 
Jesuc risto aín nëtënu abë ꞌixun nu a ñucá xunti sinán quin ca judíos sacer‑
do tenën taber ná cu lonu ꞌicë ñucama ꞌanun Nucën Papa Diosan mënío cëxa. 
6 —Nucën Papa Diosan Moisés cuënëomia bana quicë sabi oi ꞌi ca uni Nucën 
Papa Diosnan ꞌiti ꞌicë —quiáxa ax quicë bana, asamaira ca —Jesúsmi cata‑
më tishi ca uni Nucën Papa Diosnan ꞌiti ꞌicë —quicë bana, ax ꞌicën. Usa ꞌain ca 
Levitan rëbún quinën unin ꞌucha tërëńcë ꞌinun ꞌása maira oquin Jesusan nun 
ꞌucha tërëńquin Nucën Papa Diosbë upí ꞌinun nu ꞌimia.

7 Usai ca judíos unicama ꞌiti ꞌicë quixun Moisésnën cuënëo bana quicë sabi 
oquin ꞌai aín nuitu upí ꞌain ca bëtsi bana Jesús ñui quicë a Nucën Papa Diosan 
mëníoma ꞌitsíanxa. 8  Nucën Papa Diosan ca judíos unicama an cacë sabi oi 
ꞌiiama isacëxa, aín bana cuënëo ësai quicë sabi oquin:

Nucën ꞌIbu Dios ca quia, usai ca judíos unicama, Israelnën rëbúnqui 
ꞌiti ꞌicë quixun Moisés cuënëomia bana ꞌinan, ꞌixunbi cana ꞌitsa bari 
inúcëbëtan bëtsi bana judíos unicama ꞌinánti ꞌain. Anun ꞌën a bana 
ꞌinánti nëtë ca uti ꞌicën. 9 A banax ca judíos unicama Egipto menua 
buánquin uisai cara atux ꞌiti ꞌicë quixun ꞌën Moisés cá banasama 
ꞌiti ꞌicën. Judíos unicama ꞌaquinsa tanquinbi cana atúan ꞌën bana 
cuaquin ꞌën cacësabi oquin ꞌacëma cupí atu ëancën. 10 Usa ꞌixunbi 
cana ꞌëx mitsun ꞌIbu Dios ꞌixun mitsu cain, usai ca judíos unicama 
ꞌiti ꞌicë quixun caquin ꞌën a pain ꞌinan bana sënëńcëbëtan cana bëtsi 

bana judíos uni Israel unicama ꞌinánti ꞌain. Ësai ca a bana quiti ꞌicën: 
ꞌËn cana ꞌën cacë bana ꞌën unicaman manuquinma sinánan aín nuitu 
mëu upí oquin ꞌunánun ꞌunánmiti ꞌain. ꞌËx cana aín Dios ꞌaish atúan 
rabicë ꞌiti ꞌain. ꞌImainun ca atux asérabi ꞌën unicama ꞌiti ꞌicën. 11 ꞌËn 
unicaman ca ꞌë ꞌunánti ꞌicën. Ñu ꞌunáncëma ꞌimainun ñu ꞌunáncë uni, 
apan ꞌimainun xucamanribi ca ꞌë ꞌunánti ꞌicën. Usa ꞌain ca uinu ꞌicë 
unínbi bëtsi uni, aín xucëńbi, abë ꞌicë unibi cacëxunmabi atúnbi ꞌë 
ꞌunánti ꞌicën. 12  Usaía ax ꞌicë uni a cana ñu ꞌatima ꞌacëbi nuibaquin 
aín ꞌuchacama tërëńti ꞌain. Tërëńxun cana manuquin aín ꞌuchacama 
sinántëcëntima ꞌain.

13  Ësaía Cristo cupí aín unicama aín nuitu upí ꞌiti ñui ca Nucën Papa Dios 
—ꞌën bëráma u sai ca judíos unicama aín ꞌucha tërë́ncë ꞌiti ꞌicë quixun 
Moisés cuënëomia bana a camina ënti ꞌai —quiax quia. Usa ꞌaish ca a bana 
sënëńtishi ꞌicën.

III. LEVITAN RËBUNQUINËN ÑU ꞌACË CUPI 
UNI ꞌIASAMAIRA OI CA JESUS CUPI UNI 

AIN ꞌUCHA TËRËNCË ꞌIA (9-10)

Anuax judíos sacerdotecama Nucën Papa Diosbë baná tabernáculo 
ñuianan Jesucristo anu Nucën Papa Dios ꞌicë ñuicë bana

9  1 Bëráma ca Nucën Papa Diosan judíos unicaman usoquin a rabinun 
quixun caquin, anuxuan Levitan rëbún quinën judíos unicama a ñucá‑

xunti taber ná culo cacë xubu ꞌanun quixun cacëxa. 2  An Moisés cacë sabi oquin 
ca judíos unicaman taber ná culo ꞌaquin, amo rabëá aín namë ́ꞌitánun nëbët́si 
chupan bëpán cëxa. Anu paín atsínti anu ca anu lamparín nanti ꞌimainun 
curi mesa, anu uni itsin pitima pán nancë, acama ꞌiacëxa. Anu uni aín ꞌucha 
tërëńcëma ꞌianan upiti mënío ca cëma ꞌaish atsín tima ꞌain ca a ꞌiti Cata Upí 
cacë ꞌiacëxa. 3  Cata Upí a ꞌucë ca bëtsi cata ꞌiacëxa. Ax ca Cata Upíira cacë, 
ꞌiacëxa. 4 Taber ná culo nëbët́si rabë ́oquin bëpáncë chupa rapasu ca anuxun 
tsëpasa ñu sanu tanun xaroti nancë ꞌiacëxa, a Cata Upíira cacë, a rapasu. A 
Cata Upíira cacë, anu ca bunánti, curin rata ca cacë ꞌaish anún ribi aín namëńu 
rocë ꞌiacëxa. A bunán tinu ca curi ꞌacë chumu, anu maná cacë piti ñu ꞌitsa‑
mashi purucë, ꞌimainun Aaronën tsati ꞌaíshbi coo, a ꞌimainun maxax parúsha 
rabë,́ anu usai ca aín uni ꞌiti ꞌicë quixun Nucën Papa Diosan cuënëo, acama 
ꞌiacëxa. 5  A bunánti aín mapú tinu ca querubín rabë,́ Nucën Papa Diosan 
suntá rusa oquin curi uniocë, bësú na rabë oquin tsóncë ꞌiacëxa. A nëbët́sinuax 
ca aín pëcacë ꞌucë mëucüax Nucën Papa Dios bana cëxa. Anu ca judíos sacer‑
do tenën cushi caman ꞌapun ꞌara cacë ñuinanën imi ánsca cëxa, Nucën Papa 
Diosan atun ꞌucha cama tërëńun. Ënë ñucama camina ꞌunáncan. Usa ꞌain 
cana nuna camaira ñuiquin mitsu caiman.

6 Usaquin taber ná culo xubunu ꞌicë ñucama mënío ꞌain ca anu pain atsíncë 
cata, ax Cata Upí cacë, anu atsínxun judíos sacer do tenën an ꞌati ñu ꞌaia, 
lamparín mëníoti, pán mesanu nanti, acama, Nucën Papa Diosan mënío‑
sabi oquin. 7 Acamax ca taber ná culo cata, anu pain atsínti, anuishi atsinia. 
Usa ꞌaínbi ca cata itsi, Upíira cacë, anu judíos sacer do tenën cushi caman 
ꞌapu axëshi camabi bari tian achúshi oíshi atsinia. Anu atsín quin ca ꞌara cacë 

ñuinanën imi buania, aín ꞌucha cë ñuan judíos unicaman ꞌucha ca ma ribi Nucën 
Papa Diosan tërëńun quixun ánsca quin. 8  Nun nu a ñucama sinania ca Nucën 
Papa Diosan Bëru Ñunshin Upitan nu ësaquin ꞌunánmia, anu pain atsínti cata 
anuxun atun ꞌacë sabi oquian camabi nëtën ñu ꞌacëbë ca judíos unicamax Cata 
Upíira cacë, anu Nucën Papa Dios ꞌicë, anu abë bananux atsi nima. 9 Usai ca 
ꞌia quixun ꞌunán quin cana nuna sinanin, Moisés quicë sabi oquin ñuina rëxun 
xaro quinbi ca a unicaman, aín nuitu ca Nucën Papa Diosan iscëx asérabi upí 
ꞌicë quixun ꞌuna nima. Usaribi cana nuna nux ꞌai quixun cana nuna sinanin. 
10  Nucën Papa Diosan ca usoquin judíos unibunën ꞌati ñuiquin bëtsi bëtsi 
ñuina nami pitima ꞌimainun amiribi amiribi mëchu cati, usa ñucama ꞌanun 
quixun mënío cëxa. Usai a bana cama quicë sabi oi ꞌibi ca atun nuitu upí ꞌima.

An Jesuc risto xuisama pain ꞌaían judios unibunën usa ñucama ꞌanun ca 
Nucën Papa Diosan mënío cëxa.

11 Usa ꞌain ca Cristo ënë menu uá ꞌaish anu Nucën Papa Dios ꞌicë, anu cuan‑
të cëan cëxa. Ënë menuax cuan të cëan ꞌaish ca anua Nucën Papa Dios ꞌicë, anu 
ꞌicë sacer dote, an Nucën Papa Dios nu ñucá xuncë, a ꞌicën. Anu ax sacer‑
dote ꞌicë ax unin ꞌacëma ꞌaish ca ënë nëtënu ꞌicë taber ná cu lo sa maira ꞌicën. 
12  Taber ná cu lonu ꞌicë cata Upíira cacë, anua sacer do tenën cushi caman ꞌapun 
chivo ꞌimainun vaca bacë rëxun aín imi buan ꞌaínbi ca Jesuc risto aín imi 
ꞌapati bama tancëx baís quiax, anuira Nucën Papa Dios ꞌicë anu cuan cëxa. Anu 
ashiti cuan ꞌixun ca nun ꞌucha cama tërëńcë ꞌaíshnu xënibua ꞌaínbi Nucën 
Papa Diosnan ꞌinun nu ꞌimia. 13  Judíos unicaman ca aín ꞌucha cupí chivo 
ímainun vaca bacë, taber ná culo xubunu buánxun rëxun judíos sacer do tenën 
a xaro xúnun ꞌinánia. ꞌInán cëxun ca sacer do tenën a ñuinacan imi bianan aín 
nami xaroxun aín chimapu bixun a unica manu sácaia. Usoquian ꞌacëx aín 
ꞌucha tërëńcë ꞌaishbi ca ꞌucha të cë nima ꞌinúan ꞌacëma ꞌicën. 14 Ñuina rëcë aín 
imi cupí uni ꞌicë sa maira oi cana nuna Cristo bama cupí nun ꞌucha tërëńcë 
ꞌaish upí ꞌiti ꞌain. Nucën Papa Diosan Bëru Ñunshin Upí, axa usabi ꞌiá ꞌaish 
usabi ꞌicë, ax abë ꞌain ca Cristo, ax ꞌucha ñuma ꞌaíshbi bama tsianx mabi, nun 
ꞌucha cama tërë́ncë ꞌinun bama cëxa. Xënibua ꞌaínbi abë ꞌiti moinu bamati 
ꞌicëbi ca nun ꞌucha cama tërëńquin, ax aín imi ꞌapati bama cupí, Nucën Papa 
Dios, axa bama timoi tsócë, a rabinu ax cuëën cë sabi oi ꞌinun nu ꞌimia.

15 Usa ꞌain ca Nucën Papa Dios quiá sabi oi, an Cris tomi cata mënun sinán‑
micë unicama xënibua ꞌaínbi abë ꞌinun Cristo bama cëxa. An Moisésnën 
cuënëo bana cua nucën rara caman ꞌucha ribi ca Cristo bama cupí, tërëńcë 
ꞌicën. Usa ꞌain ca Moisésnën cuënëo bana ꞌiásama Cristo ñui quicë bana ꞌicën. 
16-17 Unin ca uin cara ax bama cë bëtan aín ñu biti ꞌicë quixun ñuiquin, —
usai ca ꞌiti ꞌicë —quicë quirica mëníoia. Usa ꞌaínbi ca a uníxa bama cëma 
pain ꞌain, aín ñu bëtsi uninanma ꞌicën. Aín ꞌibúxa bama cëbë cuni ca aín 
ñucama asérabi bëtsi uninan ꞌia. 18  Usaribi oquin ca ꞌara cacë ñuina aín imi 
ꞌapati bama cë bë tainshi Nucën Papa Diosan judíos unicama aín ꞌucha cama 
tërëńquin manú mia cëxa. 19 Nucën Papa Diosan cacë sabi oquin ca Moisésnën 
a bana cama ñuiquin judíos unicama catan cëxun vaca bacë imicëñun chivo 
imi bixun ꞌunpáx cëñun mëscu tan cëxun ro, hisopo cacë, aín xo, xónsa carnero 
rani ꞌacë risi anun tëcë rë cacë a chabó quin, cuënëo banami ꞌanan unica ma‑
mi ribi ánsca cëxa. 20 Ansca quin ca judíos unicama cacëxa: “Ënë imi ánscacë 
isquin camina ꞌunánti ꞌain, Nucën Papa Diosan ca asérabi ax quiá sabi oquin 

Hebreos 9 1152  



mitsun ꞌucha tërëńquin, mitsúxmi aín uni ꞌimainun ax mitsun Dios ꞌixun 
mitsu sinán xunia” quixun. 21 Usaribi oquin ca Moisésnën taber ná culo xubu 
ꞌimainun aín Cata Upí anu ꞌicë ñucama anun Nucën Papa Dios rabi quin ñu 
ꞌati, acama mi ribi a ñuina imi ánsca cëxa. 22  Usa ꞌain ca usoquin ca judíos 
sacer do tenën ꞌati ꞌicë quixun Moisésnën cuënëo bana quicë sabi oquin, anun 
Nucën Papa Dios rabiti ñucama ami imi ánscacë ꞌiacëxa, a ñuxa Nucën Papa 
Diosan iscëx upí ꞌinun. Ñuina bama cë bëma ca judíos unin ꞌucha tërëńcëma 
ꞌiá ꞌitsíanxa. Usari biti ca Jesús bamama ꞌain unin ꞌucha tërëńcëma ꞌitsíanxa.

Bamax Cristo baísquia cupíshi unin ꞌucha tërëńcë ꞌiti ꞌicë quicë bana
23  Usaria Jesuc risto anua Nucën Papa Dios ꞌicë anu atsínti tani ca unin ꞌacë 

taber ná culo xubu aín Cata Upíira cacë, anu judíos sacer do tenën cushi caman 
ꞌapu atsían cëxa. Usai Jesuc risto ꞌiti ꞌain ca a ñucama Nucën Papa Diosan 
upí isnun ꞌara cacë ñuinanën imi anu a sacer do tenën ánsca cëxa. Usa ꞌaínbi 
cana nuna ñuinanën imi ánscacë cupíma, Jesuc ris to nëxbi aín imi ꞌapati bama 
cupíshi anua Nucën Papa Dios ꞌicë anu nux abë ꞌiti ꞌain. 24 Ax ca taber ná culo, 
anua Nucën Papa Dios ꞌicë tanquian unin ꞌacë, anuma, anua Nucën Papa Dios 
ꞌicë anubi atsían cëxa, anuxuan nu Nucën Papa Dios ñucá xuncë anu. 25 Judíos 
sacer do tenën cushi caman ꞌapu ax ca taber ná culo xubu aín Cata Upíira anu 
camabi baritia achú shi tishi, aín imima, ꞌara cacë ñuinanën imi ánscai atsinia. 
Usa ꞌaínbi ca Cristo, anua Nucën Papa Dios ꞌicë, anu ꞌitsai atsí nima. 26 ꞌItsai 
atsínux ca ꞌitsai bama ꞌitsíanxa. Usa ꞌaínbi ca Cristo aín uti nëtë sënëńcëbë 
uni ꞌinux uá ꞌaish bama tsianx mabi achú shi tishi unin ꞌucha cupí bama cëxa. 
27 Ënë nëtënu ꞌicë camabi unix ca achú shi tishi bamati ꞌicën. Usa ꞌicë ca aín 
ñu ꞌacë cama ꞌunán quin Nucën Papa Diosan uicamax cara aín nëtënu abë ꞌiti 
ꞌicë quixun canan uicamax cara anu abë ꞌitima ꞌicë quixun cati ꞌicën. 28  Usari‑
biti ca Cristo ënë menuax achú shi tishi bama cëxa. Ax ꞌucha ñuma ꞌaíshbi ca 
camabi unin ꞌucha ainansa ꞌaish tërëńcë ꞌinun bama cëxa. Bama tancëx baís‑
qui tancëx ca aín Papa Diosnu cuan ꞌaish amiri bishi ënë nëtënu utëcënti ꞌicën. 
Camabi unin ꞌucha cupí bama të cëni aima ca an aín uti caíncë unicama abëa 
ꞌinun bitsi utëcë nuxun ꞌaia.

10  1  Jesuc ristoa ënë menu utancëx unicaman ꞌucha cupí usai ꞌiti 
tanquian judíos unicaman aín ꞌucha cupí castí can cëma ꞌinuxun ꞌara‑

cacë ñuina ꞌanun ca Nucën Papa Diosan mënío cëxa. Usoquin mëníocë ꞌain ca 
judíos unicaman Nucën Papa Diosbë upí ꞌiisa tanquin camabi baritia ꞌara cacë 
ñuina ꞌaxun xaroia. Usoquin ꞌacë ꞌaínbi ca aín nuitu asérabi ꞌucha të cën ti mo‑
quin upí ꞌinun mënío cëma ꞌicën. 2  Aín ꞌucha tërëńcë ꞌianan aín nuitu asérabi 
upí ꞌimicë ꞌain ca judíos unicaman Nucën Papa Diosan isnun quixun ꞌara cacë 
ñuina amiribi amiribi ꞌá ꞌitsíanma. Usoquin ꞌara cacë ñuina ꞌacë cupía aín 
ꞌucha tërëńcë ꞌaish aín sinan asérabi upí ꞌain ca ꞌara cacë ñuina rëmi të cënti 
sinán cëma ꞌitsíanxa. 3-4  Vaca bacë ꞌimainun chivo rëxun xaroanan aín imi 
ánscacë ꞌaínbi ca a unicama aín sinan ashi quin upí ꞌinun mënío cëma ꞌicën. 
Usa ꞌain ca judíos unicaman camabi baritia ñuina rëmi quin —ꞌën sinan ca 
asérabi upíma ꞌicë —quixun sinán të cënia. 5 Usa ꞌain ca Cris tonën ënë nëtënu 
uquin aín Papa Dios ësaquin cacëxa:

Ñuina unin rëxun xaroti cuëënquinma camina ꞌëx uni ꞌaish unicaman 
ꞌucha cupí bamati mëníon. 6 Aín ꞌucha cupía unin ñuina rëxun mi 

xaroxuncë a camina cuëëniman. 7 Usa ꞌain cana mi can: ꞌËn Papa 
Dios, mix cuëëncësabi oquinshi ꞌanux cana ënë nëtënu ain, min bana 
cuënëo quicësabi oi.

8  Moisésnën cuënëo bana, aín ꞌucha tërëńcë ꞌinun ca unin ñuina rëxun xaroti 
ꞌicë quicë ꞌaínbi ca Cris tonën aín Papa Dios cacëxa, “aín ꞌucha cupía unin 
ñuina rëxunmi xaro xuncë a camina cuëë niman”. 9 Catan cëxun ca Cris tonën 
ësaquin ribi aín Papa Dios cacëxa: “ꞌËn Papa Dios, mix cuëën cë sabi oquinshi 
ꞌanux cana ënë nëtënu ain”. A bana cuënëo sabi oi utan cëxa Cristo camabi 
unin ꞌucha cupí bama ꞌain ca bërí unin aín ꞌucha cupí ñuina rëxun xaro të‑
cën tima ꞌicën. 10  Jesuc risto aín Papa Dios cuëën cë sabi oi, bama tsianx mabi 
achú shi tishi bama ꞌain cana nuna nux Cristo bama cupí Nucën Papa Diosan 
iscëx nun ꞌucha tërëńcë ꞌaish asérabi ainan ꞌain.

11 Judíos sacer do te caman ca camabi nëtën ꞌuchañu unían bëxun cëxun aín 
ꞌucha tërëńcë ꞌinun ꞌara cacë ñuina rëxunia. Usoquian ꞌacë bëbi ca aín nuitu 
upíma usabi ꞌia. 12  Usa ꞌaínbi ca Jesuc risto achú shi tishi camabi unin ꞌucha 
tërëńcë ꞌinun bamax baís qui tancëx anu aín Papa ꞌicë anu abë ꞌApu ꞌaish 
aín mëqueu ꞌi cuan cëxa. 13  Anu ꞌaish ca axa ami nishcë unicama a Nucën 
Papa Diosan ꞌibua mi mainun anua Nucën Papa Dios ꞌicë anu ꞌicën. 14 Usa ꞌain 
ca achú shi tishi bama ꞌixun axa ami cata mëcë unicama aín ꞌucha tërëánan 
nëtët́imoia abë upí ꞌinun ꞌimia. 15 Usa ca quixun ca aín Bëru Ñunshin Upitan 
nu ꞌunánmia, ësa i c a Nucën Papa Diosan bana cuënëo quia quixun nu 
sinán mi quin:
 16 Ësoquin cana ꞌëx mitsun ꞌIbu Dios ꞌixun mitsu cain, usai ca judíos 

unicama ꞌiti ꞌicë quixun caquin ꞌë a pain ꞌinan bana sënëńcëbëtan 
cana bëtsi atu ꞌinánti ꞌain. Ësai ca a bana quiti ꞌicën: ꞌËn cana 
ꞌën cacë bana ꞌën unicaman aín nuitu mëu upí oquin ꞌunánan 
manuquinma sinánun ꞌunánmiti ꞌain.

17 Quianan ca ësai ribi a bana quia:
Aín ñu ꞌatima ꞌacëcama tërëńxun cana manuquin aín ꞌuchacama 

sinántëcëntima ꞌain.
18  Usa ꞌaían unin ꞌucha sinán të cën ti mo quin tërëńcë ꞌinun Cristo bama ꞌain ca 
unin aín ꞌucha tërëńcë ꞌinun ꞌara cacë ñuina rëxun xaro të cën tima ꞌicën.

Cristonan cupí abë banaquin Nucën Papa Dios ëntima ñui quicë bana
19 ꞌËn xucëántu, Jesuc risto aín imi ꞌapati bama cupí nun ꞌucha cama tërëńcë 

ꞌianan Nucën Papa Diosnan ꞌaish cana nuna —Cristo cupí ca Nucën Papa 
Diosan nux banaia cuati ꞌicë —quixun sinani racuë tima abë banati ꞌain. 
20  Bamax baís qui tancëx aín Papan nëtënu abë ꞌi cuan ꞌixuan, Jesusan nu 
ꞌaquincëx cana nuna ax bama timoi tsócë Nucën Papa Dios, abëbi banati ꞌain, 
nucën rara judíos unicama ꞌiásamai. 21 An Nucën Papa Diosan unicama a 
ñucá xuncë ax ca Jesús ꞌicën. 22  A cupí nun ꞌucha cama tërëńcë ꞌaish cana nuna 
uisa ñu cara ꞌaisama ꞌicë quixunu ꞌunán quin mëníocë ꞌaish asérabi ax cuëën‑
cë sabi oi ꞌiisa tani Nucën Papa Diosbë banati ꞌain, an ca cuati ꞌicë quixun 
ꞌunani. Ax Nucën Papa Diosbë banai taber ná culo xubunu atsínux ca sacer dote 
aín ꞌucha tërëńcë ꞌianan upiti nashi mënío ca cëxa. Usari biti cana nuna Jesuc‑
risto cupí chuca cësa ꞌaísha nun nuitu, nun sinan upí ꞌain Nucën Papa Diosbë 
banain. 23  —Nucën Papa Diosan ca aín quicë sabi oquin nu upí ꞌimianan nux 

aín nëtënu abë ꞌinun ꞌimia —quixun ꞌunán quin cana nuna asérabi ami cata‑
më quin aín bana ënquinma an nu cacë sabi oquin ꞌaquin bëtsi uniribi —Nucën 
Papa Diosan ca ax quicë sabi oquin, usoquin nu ꞌaquinia —quixun ñuixunti 
ꞌain. 24  Cama xunbi cana nuna uisai cara nuna bëtsibë bëtsibë nuiba nanan 
Nucën Papa Dios cuëën cë sabi oquin ñu ꞌanun ꞌaquia nanti ꞌain quixun sinánti 
ꞌain. Sinán tan cëxun cana nuna asérabi usoquin ꞌati ꞌain. 25  Usabi ꞌicë aísha 
bëtsi bëtsi uni axa Jesuc ris tomi cata mëcë unica mabë timët́isama tancë bëbi 
cana nuna nux usai ꞌima, aín unica mabë timëánan bëtsibë bëtsibë Jesuc ris‑
tomia cata mënun ꞌaquia nanti ꞌain, Jesuc risto utëcënti nëtë ca ꞌurama ꞌicë 
quixun sinani.

26  Jesuc ris tomi cata mëcë ꞌixunbi nunbi ꞌaisa tanquin ënquinma ñu ꞌatima 
amiribi amiribi ꞌai cana nuna nun ꞌucha tërë́nun Jesuc ris tomi cata mëti 
cuëën cëma cupí nun ꞌucha tërëńcëma ꞌaish usabi ꞌiti ꞌain. 27 Usa ꞌicë, anun an 
camabi unin ñu ꞌacë isti nëtën Nucën Papa Diosan ax cuëën cësa oi ꞌiisama 
tani ami nishcë unicama ꞌacë sa ribi oquin nuribi ꞌucho quin manë tsinu ꞌimicëx 
cana nuna nux abë ꞌitimoi ꞌiti ꞌain. 28  An usai ca judíos unicama ꞌiti ꞌicë quixun 
Moisésnën cuënëo bana quicë sabi oquin ꞌacëma uni a ñuia, rabë ́ꞌimainun 
achúshi uni —asé rabi ca usa ꞌicë —qui cë bëtan ca nuibati sina na quinma a uni 
uni itsin ꞌaia. Rabë ́uníxë shia a ñui usai quicë bë tan ribi ca usaquin ꞌaia. 29 A 
unia usoquin ꞌása maira oquin ca axa aín Bëchicë ꞌimainun aín Bëru Ñunshin 
Upími ꞌati mati banacë uni a Nucën Papa Diosan castí canti ꞌicën. Nucën Papa 
Diosan Bëchicë, axa unicama ꞌuchañu ꞌicëbi iëḿinux aín imi ꞌapati bama, a 
ami ꞌati mati bananan Nucën Papa Diosan Bëru Ñunshin Upí an uni nuiba‑
quin ꞌaquincë ami ꞌati mati banacë, a unicamax ca an Moisésnën cuënëo bana 
ꞌacëma unia ꞌacë sa maira oquian Nucën Papa Diosan castí cancë ꞌiti ꞌicën. 
30  Cana nuna ꞌunanin, ësai ca Nucën ꞌIbu Dios quia cëxa quixun: “Uix cara 
ꞌuchaia, a cana ꞌënbi uisaira oquin carana ꞌati ꞌai usoquin ꞌati ꞌain”. Ësai ribi 
ca quia cëxa: “Uinu ꞌicë ꞌën unicaman cara ꞌëx quicë sabi oquin ꞌacëma ꞌicë a 
cana ꞌën uisa carana oti ꞌai usoquin ꞌati ꞌain”. 31 Usa ꞌain cana nuna nun ꞌucha 
ëncëma ꞌaish, Nucën Papa Diosan ca ax cushiira ꞌixun uisaira oquin cara ꞌati 
ꞌicë usoquin nu ꞌati ꞌicë quixun sinani ami racuët́i ꞌain.

32  Jesuc ris tomi cata më ta batia, unin mitsu bëtsi bëtsi oquin tëmë ra mi cë-
xunbi camina bënëq́uinma tanshiacën. Usaími mitsux ꞌia a camina sinánti ꞌain. 
33  Mitsu raírinëx camina unin mitsumi cuai quin ꞌitsa unin ismainun mëëcë 
ꞌiacën. Usai ꞌimainun ca axa Cris tomi cata mëcë uni raírinën mitsux usai ꞌicë isi 
masá nuitu quin ënquinma ꞌaquian cëxa. 34 Usa ꞌixun camina Jesuc ris tomi cata‑
mëcë cupía sipuacë unicama nuiba quin ꞌaquiancën. Mitsumi nish quian mitsun 
ñu bican cë bëbi camina masá nuitu tíma usabi cuëë ancën. —Ënë nëtë nuax ñuñu 
ꞌaish cuëën cë sa maira oi cana Nucën Papa Diosnan ꞌaish aín nëtënu nëtët́imoi 
abë ꞌiti ꞌai —quixun sinani camina cuëë ancën. 35 —Usai cana ꞌiacë —quiax 
manú quinma camina min ꞌacë sabi oquin Jesuc ris tomi cata mëti ëntima ꞌain. 
Ami cata mëcë ꞌaish camina a cupí nëtët́imoi abë Nucën Papa Diosan nëtënu ꞌiti 
ꞌain. 36 Jesuc risto ucëbë ax quicë sabi oi Nucën Papa Diosan nëtënu abë ꞌinuxun 
camina uni itsían mitsu tëmë ra mi cëxbi a taníma usabi Cris tomi cata më quin 
ax cuëën cë sabi oquin ꞌati ꞌain. 37 Ësai ca Nucën Papa Diosan bana cuënëo quia:

Xënibutíma ca ax bënëtishi uti ꞌicën. A nun caíncë ax ca nëtëb́utima 
uti ꞌicën. 38  ꞌËn iscëx́a ax upí ꞌicë ꞌën unicamax ca tëmëraibi ꞌëmi 

catamëti tsóti ꞌicën. Usa ꞌaínbi cana an ꞌaquinbi racuëq́uin ꞌën bana 
ëncë uni a isi cuëëntima ꞌain”.

39 Usaía an aín bana ꞌaquinbi ëncë uni ax Nucën Papa Diosan nëtënu abë 
ꞌitima ꞌaínbi cana nuna nun ami cata më quin ëncëma ꞌaish, asérabi Nucën 
Papa Diosnan ꞌaish aín nëtënu abë ꞌiti ꞌain.

IV. CRISTO UCËMA PAIN ꞌAIN CA JUDIOS UNI 
RAIRINËX ASERABI NUCËN PAPA DIOSMI 

CATAMËACËXA QUIAX QUICË BANA (11-13)

Usaía judíos unicaman rara raírinëx Nucën Papa Diosmi catamëa bana

11  1 Nun Nucën Papa Dios isquin mabi cana nuna asérabi ca anu ꞌicë 
quixun ꞌunanin. Aín bana ca cëmëma asérabi ꞌicë quixun sinán quin 

cana nuna ꞌunanin, an ca aín quicë sabi oquin ꞌati ꞌicë quixun. Usaquin ca axa 
ami cata mëcë unicaman ꞌunania. 2  Nucën Papa Diosan ca axa quicë sabi oquin 
ꞌati ꞌicë quixun sinán quian, ami cata më quin nucën rara caman ñu ꞌaia isi ca 
Nucën Papa Dios cuëë an cëxa.

3  Ënë nëtë camax ca Nucën Papa Dios quicë bëshi an sinán cë sabi oi unia‑
cëxa. Uisa ñu ꞌaíma ꞌaínbi ca an unin iscë ñucama unio cëxa. Usoquin unioia 
isáma ꞌixunbi cana nuna a bana acama ñuiquin cuënëo a isquin, usai ca 
ꞌiacëxa quixun ꞌunanin.

4  Bërí nëtëńma ca Adanën bëchicë, Abel, an ami sinán quin Nucën Papa 
Dios quicë sabi oquin a rabi quin ꞌara cacë ñuina rëxun xaro xuan cëxa. Usomai‑
nunbi ca aín xucën Cainan aín cuëën cësa oquinshi aín ñu bimishi Nucën Papa 
Dios xaro xuan cëxa. Cainan usoia isi ca Nucën Papa Dios cuëë anma ꞌicën. 
Abel nëan ꞌaxun cëxun isi cuni ca cuëë an cëxa. Abel bama ꞌaínbi cana nuna 
—Abelnën ca asérabi Nucën Papa Diosmi cata më quin ax quicë sabi oquin 
ꞌacëxa —quixun sinanin.

5 Ënëńsaran nëtëńma ca Enoc cacë uni, amia cata mëcë cupía anun Nucën 
Papa Dios cuëëncë ꞌiacëxa. Usa ꞌicë ca ënë menuax bamaima aín nëtënu ꞌinun 
Nucën Papa Diosan buán cëxa. Buáncë ca unin mërama ꞌicën. Usoquin buán‑
cëma pain ꞌaish ca Nucën Papa Dios Enocnën cuëë an cëxa quiax ca aín bana 
cuënëo quia. 6  Uicamax cara Nucën Papa Diosbë bana tisa tania, uicamax 
cara ainan ꞌiisa tania, an ca —Nucën Papa Dios ca asérabi anu ꞌicë —quixun 
sinánti ꞌicën. Sinánan ca —an ca ꞌën ñucá cëxun cuati ꞌicë —quixun sinánti 
ꞌicën. Usaía ax asérabi ami cata mëcë uni anun cuni ca Nucën Papa Dios 
cuëënia. Axa ami cata më cëma unin ca Nucën Papa Dios cuëën mima.

7 Ënëńsaran nëtëńmaribi ca Noénën ami cata më quin —Nucën Papa Dios quicë‑
sabi oi ca ꞌiti ꞌicë —quixun ꞌunán cëxa. ꞌUnáncë ꞌicë ca Nucën Papa Diosan Noé 
cacëxa, —camabi uníxa ꞌaisa mairai ꞌuchacë cupí cana unían usai ñu ꞌiti sinán cë‑
bë tan mabi camabi me baca mapu mi quin cëñuti ꞌai —quixun. Nucën Papa Diosan 
bana ca asérabi ꞌicë quixun ꞌunán quin ca Noénënshi, ꞌitsa ꞌuí ꞌibú cëma pain 
ꞌaínbi aín manë nunti chaira anua aín aintsi ꞌibu cama atsín miti ꞌacëxa, Nucën 
Papa Diosan a cacë sabi oquin. An usoquin ꞌaia iscë unicama ca —ënë menu ꞌicë 
unicama ꞌaisa mairai ꞌuchacë cupí ca Nucën Papa Diosan cëñuti ꞌicë —quixun 
Noénën ñuixuan cëxa. Nucën Papa Dios quicë sabi oi ca ꞌiti ꞌicë quixun sinán quian 
Noénën, an cacë sabi oquin ꞌaia isi ca Nucën Papa Dios cuëë an cëxa.

8  Bërá ma ribi ca Abraham cacë uni aribi ami cata mëcë ꞌicë Nucën Papa 
Diosan cacëxa:

—Camina min me ëbiani, bëtsi me ꞌura ꞌicë, anu ꞌi cuanti ꞌain. Min rëbún‑
qui ca manan ca a me ꞌiti ꞌicën. Cacëx ca Abraham uinu cara a me ꞌicë, uisa 
me cara quixun ꞌunánx mabi, aín me, Ur cacë, anuax cuan cëxa, Nucën Papa 
Diosan ca an cacë sabi oquin ꞌati ꞌicë quixun ꞌunani. 9 Nucën Papa Diosmi 
cata mëcë ꞌaish ca Abraham a me, a Nucën Papa Diosan a ñuixuncë, anu 
bëba tancëx anu tsoó cëxa. Anu ꞌaísh ca aín menu mabia uni tsócësa ꞌiacëxa. 
Anu ꞌaíshbi ca upí oquin xubuoíma, chupa ꞌacë xubu nuishi ꞌiacëxa. Usari biti 
ca aín bëchicë Isaac ꞌimainun Isaacnën bëchicë Jacob, acamax ribi ꞌiacëxa. 
—Abraham, mix camina ꞌënan ꞌiti ꞌain, min rëbún qui ca ma ribi ca ꞌën uni ꞌiti 
ꞌicë —quixun ca Nucën Papa Diosan Abraham cacëxa. Usaribi oquin ca Nucën 
Papa Diosan Abra hamnën bëchicë, Isaac, ꞌimainun Isaacnën bëchicë, Jacob, 
cacëxa. 10 Usaquin cacëxun ca Abra hamnën ꞌunán cëxa, —Nucën Papa Diosan, 
usai ca ꞌiti ꞌicë quixun mënío ꞌain cana nuna ënë menu tsócë ꞌaíshbi Nucën 
Papa Diosnan ꞌaish, an sinán cë sabi oquin mënío aín nëtë anu ꞌiti ꞌai quixun. 
Usaquin sinani ca cuëë an cëxa.

11 Abra hamnën xanu, Sara, anribi ca Nucën Papa Diosan Abraham cacë‑
sabi oquin,  ca nia cë quinbi tuacëxa, Nucën Papa Dios quicë sabi oi cana 
ꞌiti ꞌai quixun sináncë cupí. Usai tuutancëx ca Sara bëbu tuá, Isaac cacë, 
bacëáncëxa. 12  Usa ꞌain ca, Abraham cania cë cëra ꞌaíshbi bëchi cëñu ꞌiacëxa. 
Aín bëchi cënën rëbúnqui ca ꞌitsaira ꞌiacëxa. Naínu ꞌicë ꞌispa cama cana nuna 
tupún cas mati ꞌain. Parún papa cuëbí ꞌicë masi ribi cana nuna tupún tima ꞌain. 
Usari biti ca Abra hamnën rëbúnqui ꞌaisa maira ꞌaish unin tupún ti sama ꞌiacëxa.

13  Abraham, Sara, Isaac, Jacob, acamax ca Nucën Papa Diosan ñuiasa oi 
ꞌicëma pan ꞌain bama cëxa. Usa ꞌaínbi ca aín bamati nëtë sënëńtamainun masá 
nuitu quinma cuëën quin, Nucën Papa Diosan nu cacë sabi oi ca nun rëbúnqui 
ꞌiti ꞌicë quixun ꞌunán cëxa. Usaquin ꞌunani ca ësai quicësa ꞌiacëxa: nux ënë 
menu ꞌicë ꞌaishbi cana nuna uníxa aín menu mabi bëtsi menu cuanúxbi tsócësa 
ꞌain. 14 Usaia quiása ꞌain cana nuna ꞌunanin, a unicamax a menu bucu xunbi ca 
—ënë menu ꞌiti unima, bëtsi menu ꞌiti uni cana nuna nux ꞌai —quixun sinán‑
cëxa. 15 Anuaxa cuancë me, Ur cacë, anu cuan të cëinsa tani ca Abraham anu 
cuan të cëan ꞌitsíanxa. 16 Cuan të cënti ꞌaíshbi ca anu cuan të cëin sama tancëxa. 
A menu ꞌicë sa maira oi bëtsi nëtë, upíira a Nucën Papa Diosan atu mënío‑
xuncë, anu ꞌiti ca cuëë an cëxa. Usa ꞌain ca Nucën Papa Dios —ꞌëx cana atun 
Dios ꞌai —quixun sinani cuëënia. Usai cuëën quin ca anua atux abë ꞌiti nëtë 
mënío cëxa.

17-18  Abraham ca —asé rabi ca Nucën Papa Diosan aín quicë sabi ꞌoquin ꞌati 
ꞌicë —quixun ꞌunani ami cata mëa cëxa. Ësai ca ꞌiacëxa. Nucën Papa Diosan ca 
Abraham cacëxa: “Min bëchicë Isaacnën rëbúnqui ca asérabi ꞌitsaira ꞌianan 
ꞌënan ꞌiti ꞌicë” quixun. Usa ꞌaínbi ca Nucën Papa Diosan —asé rabi cara Abra‑
hamnën ꞌën cacë sabi oquin ꞌati ꞌicë —quixun ꞌunán tisa tanquin, Abraham 
cacëxa —min camina ꞌara cacë ñuina ꞌaxun quinma, min bëchicë Isaac abi 
ꞌë rabi quin ꞌë ꞌaxunti ꞌai —quixun. Cacëxun ca usoquin anuxun ꞌatinu Isaac 
buán cëxa. 19 Buán quin ca sinán cëxa:

—ꞌËn bëchicë achúshi, Isaac, aín rëbúnqui ca asérabi ꞌitsaira ꞌiti ꞌicën, 
Nucën Papa Diosan ꞌë cacë sabi oi. Usaía ꞌinun ca bama cëbi baís qui miti ꞌicë 

—quixun. Usaquin sinán quian Nucën Papa Diosan cacë sabi oquin Abra‑
hamnën ꞌati ꞌaíshbi ca Nucën Papa Diosan xucëxun ángelnën Abraham cacëbë 
Isaac bamati ꞌaíshbi iëácëxa.

20 Usa ꞌain ca Isaac nën ribi, —Nucën Papa Diosan ca aín quicë sabi oquin ꞌati 
ꞌicë —quixun ꞌunán quin, aín bëchicë rabë,́ Jacob ꞌimainun Esaú, —Nucën Papa 
Diosan ca an ꞌë cacë sabi oquin mitsu ꞌaquinti ꞌicë —quixun caquin atu Nucën 
Papa Dios ñucá xuan cëxa. 21 Jacob nën ribi, —Nucën Papa Diosan ca aín quicë‑
sabi oquin ꞌati ꞌicë —quixun ꞌunán quin ca aín bamati sënëńcëbëtan, xëni ꞌaish, 
aín tsatimi cëpíxun aín xuta Josénën bëchicë rabë,́ —Nucën Papa Diosan ca 
an ꞌë cacë sabi oquin mitsu ꞌaquinti ꞌicë —quixun caquin atu Nucën Papa Dios 
ñucá xuan cëxa. 22  José, Egipto menu ꞌixun ca —ax quicë sabi oquin ca Nucën 
Papa Diosan nun rëbúnqui Egipto menua nun nëtë, Canaán, anu ꞌitë cënun 
buánti ꞌicë —quixun sinán quin aín aintsi cacëxa: Ënë nëtë nuax nun nëtënu 
cuan quin ca mitsun rëbún quinën ꞌën xoribi buánxun anu maínti ꞌicë quixun.

23  ꞌItsa baritia Egipto menu Jacobnën rëbún qui cama ꞌicëbë ca a menu ꞌicë 
ꞌapu, Faraón cacë, ax Jacobnën rëbún quimi nisha cëxa. Nishi ca bëbu tuácama 
bërí bacëńcë —ax ca bamati ꞌicë —quia cëxa. Quicë bë tanbi ca achúshi bëbu 
tuá, Moisés cacë, aín papabë aín tita Nucën Papa Diosmi cata mëti, Faraónmi 
racuëq́uinma —ënë tuá ca upíira upí ꞌicën, usa ꞌain cana nuna ꞌapun bana 
tanquinma unëti ꞌai —quixun sinán cëxa. Usaquin sinánxun ca rabë ́ꞌimainun 
achúshi ꞌuxën Moisés unëa cëxa. 24 Usaquian unëcë ꞌicë ca a ꞌapun bëchi cënën 
Moisés aín tuása ꞌinun canio cëxa. Usa ꞌaínbi ca Moisés cani tancëx a ꞌapun 
bëchi cënën tuása ꞌiisama tancëxa. 25 Ca sinán cëxa, Egip tonu ꞌicë ꞌapu ënëbë 
ꞌaish cana aín xutasa ꞌaish ꞌëx camabi ñuñu ꞌiti ꞌain. Usa ꞌaínbi ca Egipto 
menu ꞌicë unicama ënën Nucën Papa Dios cuëën cë sama oquin ñu ꞌati mashi 
ꞌati cuënënia. Usaquin ꞌanan ca axa Nucën Papa Diosmi sináncë unica ma ribi 
ꞌati moia. Usaquin sinani ca ax Egip tonu ꞌicë ꞌapun xutasa ꞌitsíanxbi aín aintsi 
judíos unicama, a Nucën Papa Diosan ainan ꞌinun caíscë, acamabë tëmë raibi 
ꞌiti cuëë an cëxa. 26  Cuëën quin ca sinán cëxa, Egip tonu ꞌicë unicamax ñuñu 
ꞌaish cuëën cë sa maira oi cana ꞌëx Nucën Papa Diosmi sináncë ꞌaish tëmë raibi 
cuëënti ꞌain. Cris tonan ꞌicëa unin ꞌati mocëx tëmë raibi aín unicama cuëën cë‑
sa ribi oi ca Moisés tëmë raibi Nucën Papa Diosan unica mabë ꞌi cuëë an cëxa. 
Ax ca —Nucën Papa Diosan ca ax quicë sabi oquin nu ainan ꞌaish aín nëtënu 
abë ꞌinun ꞌimia —quixun ꞌunani ami cata mëti cuëë an cëxa.

27 —ꞌËn bërúnbi isquin mabi cana Nucën Papa Dios ca asérabi ꞌëbë ꞌicë 
quixun ꞌunani —quixun sinani ca Moisés ami cata mëti Egipto menuax 
Madian cacë menu cuan cëxa, racuë tima ax cuan cëbëa ꞌapu nish tá nunbi.

28  Madia nuax Egipto menu cuan të cën tan cëxun ca Moisésnën —Nucën Papa 
Diosan ca ax quicë sabi oquin asérabi ꞌati ꞌicë —quixun sinán quin, an cacë sabi 
oquin judíos unicaman xubu cama ꞌunánti oquin, aín xëcuë ëman carnero 
imi shimia cëxa, Nucën Papa Diosan ángelnën atun rëcuën bëchi cë cama ꞌatin 
rabanan. 29 Egipto menuax cuani ca judíos unicama —Nucën Papa Diosan 
ca ax quicë sabi oquin nu ꞌaquinia —quixun sinani parún papa Xonsa cacë, a 
nëbët́si me racá cëbë sica ra cëa cëxa, me ësqui cënu cuan cë sa bi quiani. Atúxa 
usai cuan cëbë ca axa atu catí ca biani cuancë Egip tonu ꞌicë suntá ru camax —
nux ribi cana nuna usai sica ra cëti ꞌai —quixun sinanx cuanibi, ꞌunpax anu 
racá të cën cëbë baca mi quia cëxa.

Hebreos 11 1158  



30 Judíos unicama Egip to nuax cuan tancëx anu atux cuancë me anu bëba-
tan cëxun, a mecama ꞌibuanux ca Nucën Papa Diosmi cata mëti aín quicë sabi 
oi judíos suntá ru cama siete nëtë, Jericó cacë ëma rata na rati cuai ná cëti 
niacëxa. Nicëbë ca Nucën Papa Diosan sina nënshi, a ëma anun cënëcë, ax 
ruru cu bua cëxa. 31 A cënë ruru cu bú cëbëa anu ꞌicë unicama an Nucën Papa 
Diosan bana cuacëma ꞌaish cëñú mainun ca ꞌatima xanu Rahab cacë, axëshi 
ꞌiacëa cëxa, an Nucën Papa Diosmi sinán quin judíos unibunën xucë uni rabë ́
ꞌaquincë cupí.

32  ¿Uisa quin ribi carana mitsu cati ꞌain? Gideón, Barac, Sansón, Jefté, 
David, Samuel, acama ꞌiá ꞌimainun an Nucën Papa Dios quicë bana uni 
ñuixuncë unica ma ribi mitsu ñuixun quinbi cana sënëóntima ꞌain. 33  Raíri 
unín ribi ca Nucën Papa Diosmi cata më quin —an ca nu ꞌaquinia —quixun 
ꞌunán quin bëtsi ꞌapun suntá ru ca mabë ꞌaca nan quin ñusmo cëxa. Raíri uniribi 
ꞌapu ꞌixun ca Nucën Papa Diosmi sinán quin a unicama upiti bucunun, upí 
oquin ꞌaquian cëxa. Ami sinania ca a unicama ax quicë sabi oquin Nucën Papa 
Diosan ꞌaquian cëxa. Raíri ribi ca ami nish quian, unin ꞌinun pinun quixun aín 
cënënu niabi, Nucën Papa Diosan sinanën ꞌinúnbi piama ꞌicën. 34 Axa Nucën 
Papa Diosmi cata mëcë uni raíri ribi ca tsi rëqui rucë an nëën tanun quixun 
anu niabi Nucën Papa Diosan sinanën tsinbi uisabi oma ꞌicën. Raíri uníx ribi 
ca suntá runën ꞌati ꞌaíshbi Nucën Papa Diosan sinanën iëácëxa. Raíri nëx ribi 
ꞌinsíncë ꞌaish cushima ꞌaíshbi ca Nucën Papa Diosan sinanën cushi ꞌiacëxa. 
Nucën Papa Diosan ꞌimi cëxun ca suntá runën cushiira ꞌixun abë ꞌaca nancë 
bëtsi ꞌapun suntá ru cama abámia cëxa. 35 Bëtsi bëtsi xanun ca aín tuá bamacë 
ꞌicëbi Nucën Papa Diosan sinanën baís quiia biacëxa.

Raíri unin ca unin Nucën Papa Diosan bana ënun quixun bëtsi bëtsi oquin 
paë tanmi cë xunbi, ami sinán quin ëníma —ꞌëx masócë ꞌaish bamaibi cana 
Jesuc ris tobë ꞌiti ꞌai —quixun sinán quin ami cata mëti ënquinma tanshia cëxa. 
36  Raíri uni ca Nucën Papa Diosmi cata mëcë cupí unin ami cuaianan rish‑
quia cëxa. Raíri ca unin manë risin nëaxun sipua cëxa. 37 Nucën Papa Diosmi 
cata mëcë uni raíri ca unin maxaxan rëacëxa. Raíri ca Nucën Papa Diosmi 
sinánxma ꞌinun quixun unin bëtsi bëtsi ocëxa. Raíri ca unin tëara bëo cëxa. 
Raíri ca manë xëtocën ꞌacëxa. Raírinëx ca chupa ñuma ꞌixun carnero rani 
pañuanan chivo rani pañuax cuaín bë quini niacëxa. Ñuñuma ꞌaish nuiba‑
cacë ꞌianan ca bëtsi bëtsi ocë ꞌiacëxa. 38  A unicama aín nuitu upíira ꞌaish 
ënë nëtënu ꞌima Nucën Papa Diosan nëtë nuira ꞌiisa ꞌaíshbi ca anu uni ꞌicëma 
menu nitsi aín bashi nu ribi cuaín bë quini xubu ñuma ꞌaish bashi quininu 
ꞌiacëxa. 39 A unicama ñuiquin cuënëo bana isquin cana nuna ꞌunanin, Nucën 
Papa Diosmi ca asérabi cata mëa cëxa quixun. Ami cata më quinbi ca uisaira 
oquin cara Nucën Papa Diosan, Cristo cupí, aín unicama ꞌimiti ꞌicë quixun 
ꞌunánma ꞌicën. 40 A ñucama ꞌunánma ꞌaíshbi ca utan cëxa Cristo bama cupí 
nux ꞌicë sa ri biti, axa bëráma ami sinan unicamax Nucën Papa Diosan iscëx upí 
ꞌianan asérabi ainan ꞌaish nubë aín nëtënu nëtët́imoi ꞌiti ꞌicën. Usai ꞌicëbë ca 
camáxbi Nucën Papa Diosan aín unicama cásabi oi ꞌinuxun ꞌaia.

Jesúsmi cananuna catamëti ꞌai quicë bana

12  1 A unica maxa ꞌiása ri bi quin ca nubë ꞌicë ꞌitsa unin tëmë ra quinbi —
Nucën Papa Diosan ca asérabi aín quicë sabi oquin nu ꞌaquinti ꞌicë 

—quixun ꞌunán quin ami cata më quin ënima. Atúxa ꞌicë sa ri biti ꞌinuxun cana‑
nuna an nu ꞌati ma quin sinán micë a ñucama ëanan an usabi ꞌitio quin nu 
ꞌatima ꞌimicë ñuca ma ribi ënti ꞌain. Acama ënquin cana nuna bënëq́uinma añu 
ñu ꞌën ꞌati cara Nucën Papa Dios cuëënia quixun sinán quin upí oquin ꞌati ꞌain. 
Cuai bëtsibë upiti abáti cupí ca unin an iëócë ñu nania, usari bi quin cana nuna 
upí oquin nun ꞌati ñu ꞌanuxun, uisa ñun cara nu ꞌati ma quin sinánmia, a ënti 
ꞌain. 2  Jesús, a cupí nux ami cata mëcë ꞌaish ainan ꞌianan asaribi upí ꞌaish aín 
nëtënu abë ꞌiti, ax ꞌiása ri biti ꞌinuxun cana nuna uisai cara ax ꞌiacëxa quixun 
sinánti ꞌain. ꞌUcha ñuira uni ꞌacësa oquin ca unin i curú so cënu a matásti ꞌicë 
quixun ꞌunánxbi ca ënë menu uacëxa, —ënë ñucama inúcëbë unicama upí ꞌiti 
mënío tancëx cana ꞌën Papa Diosbë ꞌi cuëën të cënti ꞌai —quixun ꞌunani. Usai 
bamax baís quia ꞌaish ca Nucën Papa Diosan nëtënu abë ꞌApu ꞌicën.

3 Tëmë ra quin —axa ami sinán cëma unicaman ca ꞌëx Jesuc ris tonan ꞌicë cupí 
ꞌë bëtsi bëtsi oia —quixun sinán quin ami cata mëti ëntin rabanan camina 
—usa ribi oquian ami nish quin unin ꞌacë xunbi ca Jesuc ris tonën tanshia cëxa 
—quixun sinánti ꞌain. Usaquin sinani camina ami cata mëtia unin bëtsi bëtsi 
ocëxun oquin a ënti sina nima ami cushiti ꞌain. 4 Mitsux ꞌuchati rabanan tëmë‑
ranan Jesuc ris tonan cupí bëtsi bëtsi ocë ꞌaíshbi camina bama cëma ꞌain.

5-6 ¿A bana mitsúxmi aín bëchicë ꞌicëa ꞌësë quin Nucën Papa Diosan cacë a 
cara mina manuan? ësai quicë:

ꞌËn bëchicë ꞌicë cana mi cain, Nucën ꞌIbu Diosan ca an nuibacë 
unicama ꞌixunbia ñu ꞌatima ꞌaia oquin amiribishi ꞌatëcënxunma 
ꞌanun quixun ꞌunánmiquin uisoquin cara ꞌati ꞌicë usoquin ꞌaia. 
Uicama cara aín bëchicë ꞌinun ꞌimiaxa acama ca usoquin ꞌaia. Usa 
ꞌain camina ñu ꞌaisama ꞌaia Nucën ꞌIbu Diosan mi uisa cara mi ocëxbi 
aín bana cuaisama tani bënët́ima ꞌain. ꞌIanan camina masá nuituti 
sináncasmaquin, uisai carana ꞌiti ꞌai quixun sinántima ꞌain.

7 Camabi unin ca aín bëchicë ñu ꞌatima ꞌaia oquin upí ꞌinun quixun ꞌunánmia. Usa 
ꞌain camina mitsun Nucën ꞌIbu Diosan ñu ꞌatima ꞌaia oquin uisa cara ocëxunbi 
a tani masá nuitu quinma upí oquinshi sinánti ꞌain, an ca mitsúxmi aín bëchicë 
ꞌicë cupí usoquin ꞌaia quixun ꞌunán quin. 8 Nucën Papa Diosan ca aín unicama ñu 
ꞌatima ꞌaia oquin amiri bishi ꞌatë cën xunma ꞌanun quixun ꞌunán mi quin uisa oquin 
cara ꞌati ꞌicë usoquin ꞌaia. Usoquin mitsu ꞌacëma ꞌaish camina mitsux asérabi 
ainanma ꞌaish aín bëchi cëma ꞌain. 9 Nux xu ꞌixun ñu ꞌatima ꞌaia oquin ca amiri‑
bishi ꞌatë cën xunma ꞌanun numi nish quin mabi nu ꞌunán mi quin nucën papan nu 
mëëa cëxa. Mëëcë xunbi cana nuna ami nish quinma ax cuëën cë sabi oquin ꞌacën. 
¿Usa ꞌain cara nuna uisa cupí Nucën Papa Diosan nux abë upí ꞌinun quixun, uisa 
oquin cara nu ꞌati ꞌicë usoquin ꞌacë xunbi upí oquin sinán tima ꞌain? 10 Nux cani-
tan cëxnu upí ꞌinun quixun ca aín sinán cësa oquin ꞌunán mi quin usoquin nucën 
papan nu ꞌacëxa. Usa ꞌaínbi ca Nucën Papa Diosan asaribi upí ꞌimi nuxun upí oquin 
nu ꞌunánmia. 11 Cana nuna ꞌunanin, Nucën Papa Diosan usoquin nu ꞌacëxun taní 
cana nuna masá nuitu panin. Usai ꞌitan cëxbi cana nuna usaquian nu ꞌacë a inúcëbë 
Nucën Papa Diosbë upí ꞌiquin upí oquin sinani cuëënti ꞌain.

Jesucristo ñui quicë bana timati rabanan bërúancati
12  Usa ꞌain camina tëmë raibi masá nuitu quinma upí oquin sinani ami cushi 

Cris tomi cata mëti ꞌain. 13 Usa ꞌixunmi mitsun aín cuëën cësa oquin ꞌaia isquin 

ca raíri uniribi ami cata mëti upí oquin ꞌunán cëma ꞌaíshbi a ëníma mitsux 
ꞌicë sa ri biti ꞌiti ꞌicën. Usaía atux ꞌinun camina Jesuc ris tomi cata më quin aín 
cuëën cësa oquin ꞌati ꞌain.

14 Nisha na nima camina upita xëshi bucuti ꞌain. Aín ꞌucha ëncëma unix ca 
Nucën Papa Diosbë ꞌitima ꞌicën. Usa ꞌain camina nisha na nima upitax bucu‑
quin uisa ꞌuchabi ꞌati sinán tima ꞌain. 15  Nucën Papa Diosan ax cuëën cë sabi 
oquin mitsu ꞌaquin cëma ꞌitin rabanan camina an mitsu ꞌunán mi cë sabi oi ꞌinux 
bërúan cati ꞌain. Usai ꞌiquin camina uni raíri ꞌaisama nuituñu ꞌinun ꞌati ma‑
quin sinán mi tima ꞌain. 16 Uni aín xanu bëishi ꞌitio quin mënío ꞌain ca micama 
ui uníxbi aín xanuma ꞌain, xanu itsibë ꞌitima ꞌicën, bëbúx ribi ca xanúx mabi 
uni itsibë ꞌitima ꞌicën. Nucën Papa Dios ca uni ꞌimainun xanu ribi usai ꞌiti cuëë‑
nima. Usai ꞌitin rabanan camina camáxbi upí sinánñu ꞌinun ꞌaquia nanti ꞌain. 
Esaúnën ca Nucën Papa Diosan cacë bana sinán quinma, ax rëcuën ꞌixunbi aín 
piti cuëëncë cupíshi aín xucën aín rëcuën ꞌimia cëxa. Ax piti cuëëncë cupía Esaú 
ꞌiása ri biti camina ꞌitima ꞌain. 17 Camina ꞌunanin, ꞌitsa baritia ꞌicëbë ca Esaú aín 
papan rëcuën bëchicë ꞌitë cënti sinán cëxa. Usaquin sinani masá nuituti iníbi ca 
ꞌiáma ꞌicën. Usa ꞌain ca Esaúma, aín xucën Jacob, axa aín rëcuën bëchi cësa ꞌicë, 
aín papan Isaacnën upí oquin sinán xun quin Nucën Papa Dios ñucá xuan cëxa.

18  Mitsux camina aín bashi Sinaí, anuxuan nucën rara caman Nucën Papa 
Diosan bana cua, anu cuánma ꞌain. Anuaxa cana ca mëꞌëo shara qui mainun 
ca a bashix nëtë cuinan mapucë bëán qui bucë ꞌiacëxa. Aín bashi ca ma nubi ca 
tsi rëqui rucë tínbu ꞌiacëxa. Anu camina mitsux ꞌiáma ꞌain. 19 Manë bana ocë 
sharatia camina cuama ꞌain. Cuatíma ꞌianan camina Nucën Papa Dios banaia‑
ribi cuama ꞌain. Nucën Papa Dios bana cëbëa ꞌaisa maira ñu ꞌia isquin ca nucën 
rara caman racuëq́uin Moisés cacëxa:

—Nux bama tima cupí camina minbi Nucën Papa Diosan cacëxun nu cati 
ꞌain. 20  Bana nuxun ca Nucën Papa Diosan cacëxa: “Uinu ꞌicë uníxbi ca aín 
bashi tanáin cuan tima ꞌicën, ñuina cax ribi ca cuan tima ꞌicën. Uni ꞌimainun 
ñuina ax anu cuan cë camax ca maxaxan rëanan masí bunën ꞌacë ꞌiti ꞌicën”. A 
bana sinani ca nucën rara camax racuëácëxa. 21 Usaía ꞌaisa maira ñu ꞌia isi ca 
Moisés nëx ribi quia cëxa: “ꞌËxribi cana racuëti bërëin”.

22  Mitsux camina aín bashi Sinaí anuaxa Nucën Papa Dios baná anu cuanma 
ꞌain. Bëráma camina mitsux Nucën Papa Dios rabinux Sión cacë matá, anua 
Jeru salén ꞌicë, anu cuancën. Usai ꞌiá ꞌaíshbi camina Jesuc ris tonan ꞌaish, uinu 
cara mina ꞌai anuax, Nucën Papa Dios axa bama timoi naínu ꞌicë Jeru salén aín 
nëtënu tsócë, abë banain. Anuxun ca ꞌitsaira ꞌixun aín ángel cama timëx́un a 
rabia. 23 Anuribi uicamax cara ainan ꞌicë, aín anë ꞌacë, acaman ribi ca a rabia. 
Anu ca ax ꞌApuira ꞌixuan an camabi unin ꞌacë ñu iscë, Nucën Papa Dios, 
ax ꞌicën. Anuribi ca Nucën Papa Diosan ainan ꞌicë upí ꞌimicë ꞌaísha bamacë 
unicama aín bëru ñunshin ꞌicën. 24 Anuribi ca ax aín imi ꞌapati bama ꞌixuan 
an nuxri binu anu ꞌinun mëníocë, Jesús, ax ꞌicën. —Cain, an Abel ꞌacë uni, 
ax ca cupicë ꞌiti ꞌicë —quiax Nucën Papa Dios quicëbë ca usai ꞌiacëxa. Usa 
ꞌaínbi ca Jesús bamacë cupí uínbi an ꞌacë uni cupiama ꞌicën. Usoquian Jesús 
unin ꞌá ꞌixunbi ca aribi cupi quinma uicamax cara ami cata mëtia, a aín ꞌucha 
sinán të cën ti mo quin tërënia.

25  Cana nuna ꞌunanin, Moisés nëan Nucën Papa Diosan bana ñuixun cë‑
xunbia an a bana tima quin cuai sama tancë, nucën rara camax ca castí cancë 

ꞌiacëxa. Moisésnën ñuiá bana sa maira ca Jesuc risto ñui quicë bana, Nucën 
Papa Diosan naínu ꞌixun nu ꞌinan, ax ꞌicën. Usa ꞌain ca nucën rara ca maxa 
ꞌiása maira oi an Jesuc risto ñui quicë bana tima quin cuai sama tancë unicama 
iët́ima ꞌicën. Usa ꞌain camina asérabi Jesuc risto, Nucën Papa Diosan a aín 
nëtënua xua, a ñui quicë bana tima quinma upí oquin cuati ꞌain. 26  Bëráma 
ca Moisésbëa Nucën Papa Dios bana cëbë mecama shaí quia cëxa. Usa ꞌaínbi 
ca Nucën Papa Dios ësai ribi quia: “Mecama amiri bishi shaí ca të cën quin cana 
ashi ꞌaquinma naínu ꞌicë ñu, bari, ꞌuxë, ꞌispa acama ribi shaí cati ꞌain”. 27 Nucën 
Papa Diosa “cana amiri bishi ñucama shaí ca të cëni” quiá ꞌain cana nuna 
ꞌunanin, usoquin shaí cacëx ca a ñucama cëñúcë ꞌaish ꞌaíma ꞌiti ꞌicën. Acama 
ꞌaíma ꞌaínbi ca uisai cara aín unicama abë ꞌiti ꞌicë quixun an mënío sabi oi 
ꞌiti ꞌicën. 28  Ax xënibua ꞌaínbi cëñú timoi nucën ꞌApuira ꞌain cana nuna nux 
nëtë tima anu abë ꞌianan aín unica mabë ꞌiti ꞌain. Usai ꞌiti sinán quin cana nuna 
Nucën Papa Diosmi sinán quin aín bana cuaquin —asábi ca —cai cuëën quin 
a rabiti ꞌain, ax cuëën cë sabi oquin, 29 ax upíira ꞌixun ca rëqui ru quin tsin ꞌacë‑
sa ribi oquin ñu ꞌaisa ma cama cëñuti ꞌicë quixun sinán quin.

Usaquian aín unicaman Nucën Papa Dios cuëënmiti bana

13  1 Mitsux Jesuc ris tonan ꞌaish camáxbi xucëńsa ꞌaish camina mitsux 
ꞌicë sabi bëtsibë bëtsibë nuiba nani ꞌiti ꞌain. 2  Mitsun ꞌunán cëma unibi 

camina mitsun xubunu bëbaia cuëën quin biti ꞌain. Usai ꞌiquin ca raírinën 
ꞌunán quin mabi ángel, unisa ribi ꞌicë, biacëxa.

3 Mitsúx ribi atubë sipuacë ꞌaish tëmë ra cësa ꞌixun camina axa Jesuc ris tonan 
cupí sipuacë unicama manu quinma a sinán quin ꞌaquinti ꞌain. Mitsúx ribi 
usaribi uni ꞌixun camina —usa ribi oquin ca unin ꞌë ꞌati ꞌicë —quixun sinán‑
quin unían bëtsi bëtsi ocë uni a ꞌaquinti ꞌain.

4 Min xanuma ꞌain camina xanu itsibë ꞌitima ꞌain. Xanu minan ꞌiti bitan‑
cëxun camina abë nuiba nan quin upí oxun ꞌiquinti ꞌain. Aín xanuma ꞌain 
bënë ñuma xanubë ꞌiti ꞌimainun uni itsin xanubë ꞌiti ca Nucën Papa Dios cuëë‑
nima. Cuëën quinma ca usa uni ꞌimainun usa xanu ribi ꞌucho quin uisa cara oti 
ꞌicë usoquin ꞌati ꞌicën.

5  ꞌAisa maira curí quiñu ꞌiti camina sinán tima ꞌain. Nucën Papa Diosan 
“ꞌËn cana mi ꞌaquin quin ëntima ꞌai” quixun cacë a sinani camina mitsux 
ꞌaisa maira ñuñuma ꞌaíshbi masá nuituti bënë tima cuëënti ꞌain. 6  Usaquin 
sinán quin cana nuna ënë bana cuënëo quicë sabi oquin sinánti ꞌain:

Nucën ꞌIbu Diosan ca ꞌë ꞌaquinia. Usa ꞌain cana unin uisa cara ocëxbi 
racuët́ima ꞌain.

7 Jesuc risto ñuiquin mitsu bana ñuixuncë unicama camina manu quinma 
sinánti ꞌain. —Atun ca Jesuc ris tomi cata më quin upí ñuishi ꞌaia —quixun 
sinani camina usari biti ꞌiti ꞌain.

8  Jesuc risto ax ca usabi ꞌiá ꞌaish bërí ribi usabi ꞌaish, usabi ꞌiti ꞌicën. 9 Usa 
ꞌain camina uni itsían mitsu bëtsi bëtsi bana ñuixun quin Jesuc ris tomi sinánti 
ënun quixun cacë xunbi ëntima ꞌain. A unicamax ca —bëtsi bëtsi ñu piquinbi 
camina bëtsi bëtsi ñu pitima ꞌai —quia. Atúxa usai quia a bana cuatibi ca uni 
aín nuitu upí ꞌima. Usa ꞌain camina —Cristo cupíshi ca Nucën Papa Diosan nu 
nuiba quin nun ꞌucha tërëánan nux ainan ꞌinun ꞌimia —quixun ꞌunani amishi 
cushi canti ꞌain.

10 Nun nu —Jesuc risto bama cupí ca nun ꞌucha cama tërëńcë ꞌicë —quixun 
ꞌunáncë ꞌaínbi ca judíos sacer do te caman ꞌara cacë ñuina rëcë aín nami picë 
ꞌaíshbi, ami cata më cëma ꞌixun, —Jesuc risto bama cupí cana ꞌën ꞌucha cama 
tërëńcë ꞌai —quixun ꞌuna nima. 11 Unicaman ꞌucha tërëńcë ꞌinun ca sacer do‑
tenën cushi caman ꞌapun, ꞌara cacë ñuina rëcë aín imi, anuxun Nucën Papa 
Dios rabiti xubu ꞌucë mëu, Cata Upíira cacë, anu buánxun anuxun ánscaia. 
Usoquin ꞌanan ca a ñuinacan nami cama a ëma ꞌura buánxun nëënia. 12  Usari‑
biti ca Jesús, Jeru salén ꞌuri aín imi ꞌapati i curú so cënu, camabi uníxa aín 
ꞌucha tërë́ncë ꞌaish Nucën Papa Diosnan ꞌinun, bama cëxa. 13  Usa ꞌain cana‑
nuna Jesús, axa ëma ꞌura cëox ꞌucha ñuira uni ꞌicë sari bama, a nuxnu ainan 
ꞌicëa uni itsin tëmë ra mianan ꞌusán cë xunbi, ainan ꞌiti ëntima ꞌain. 14  Ënë 
nëtënu ca axa cëñu tima usabi ꞌicë bënu anu ꞌiti ëma ꞌaíma ꞌicën. Usa ꞌain 
cana nuna axa cëñú tima nëtë Nucën Papa Dios bënu anu ꞌiti a cainin. 15 Usa 
ꞌain cana nuna Jesuc risto cupí camabi nëtën abë banai cuëën quin Nucën Papa 
Dios nun cuëbitan rabianan —mix camina asérabi nun ꞌApu ꞌai —quixun 
caquin a rabiti ꞌain. 16 Rabianan camina uni raíri ꞌaquin quin ñu upí ꞌati manu‑
tima ꞌain. Ñuñuma uniribi camina nuiba quin min ñu mësú ꞌinánti ꞌain. Unían 
usaquin ꞌaia isi ca Nucën Papa Dios cuëënia.

17 Mitsun cushi caman ca mitsúxmi upiti Jesuc ris tomi sinánun mitsu 
ꞌaquinia. Usaquin mitsu ꞌaqui nuan Nucën Papa Diosan caíscë ꞌixun ca an 
cacë sabi oquin upí oquin ꞌaisa tania, ax cuëën tanun. Usa ꞌain camina aín 
bana cuaquin atux quicë sabi oquin ꞌati ꞌain. Mitsun usaquin ꞌaia isquin ca 
atun masá nuitu quinma cuëën quin mitsu ꞌaquinti ꞌicën. A unicaman bana 
cuaquin bimi an cacësa oquin ꞌaiama isi ca Nucën Papa Dios cuëën tima ꞌicën.

18  Cana nuna ꞌunanin, ñu ꞌatima ꞌaquinma upí ñuishi ꞌaisa tania ca Nucën 
Papa Diosan nu upí isia quixun. Usa ꞌicë camina nu Nucën Papa Dios ñucá‑
xunti ꞌain. 19  ꞌËx mitsubë ꞌitë cëni bënë tishi cuanun camina manú quinma 
Nucën Papa Dios ꞌë ñucá xunti ꞌain.

Upí oquin sinania bërúanx ꞌinuan Pablonën ca
20  Nucën Papa Dios, an aín unicama abë upí ꞌinun ꞌimicë, an ca Nucën 

ꞌIbu Jesuc risto, an aín unicama bërúain racë, a bama cëbi baís qui mia cëxa. 
An Jesús aín imi ꞌapati bamacë cupí nun ꞌucha cama tërëńquin nux xënibua 
ꞌaínbi ainan ꞌinun ꞌimicë, 21 anbia an iscëx́mi upí ꞌinun ꞌimianan ax cuëën‑
cë sabi oquinmi upí ñuishi ꞌanun mitsu ꞌimiti cana cuëënin. ꞌIanan cana an, 
Jesuc risto cupí, ax cuëën cë sabi oquin nu ꞌimiti cuëënin. A ca aín unicaman 
xënibua ꞌaínbi ënquinma rabiti ꞌicën. Usaquin ca ꞌati ꞌicën.

22  ꞌËn xucëántu, ꞌën mitsu ꞌësë quin, ꞌitsa mashi cuënëo xuncë bana cama ënë 
camina upí oquin sinán quin cuati ꞌain. 23  Mitsun camina ꞌunánti ꞌain, nucën 
xucën, Timoteo, a ca sipuacë ꞌicëbi chiquín canxa. ꞌItíxa bënë tishi bëbaia cana 
mitsu isi cuan quin a buánti ꞌain.

24 Anu ꞌicë Jesuc ris tomi cata mëcë unicama ꞌimainun mitsun cushi cama a 
camina bërúanxa ꞌinun ꞌë caxunti ꞌain. Italia nuax ucë unica man ribi ca mitsu 
bërúanxmi ꞌinun mitsu camia.

25 Nucën Papa Diosan nuiba quin ꞌaquin cëxmi chuá marua ꞌaish bucuti cana 
cuëënin. Ashi. 

Aín menuma ꞌicë judíos unicama Santiagonën quirica cuënëoxuan

1  1 ꞌËx cana Santiago, an Nucën Papa Dios ꞌimainun Nucën ꞌIbu Jesuc‑
ris tonën cacë sabi oquin ñu ꞌacë ꞌain. Israelnën bëchicë mëcën rabë ́

ꞌimainun rabë ́aín rëbúnqui ꞌaíshmi bëtsi bëtsi menu tsóti cuan ꞌicë cana 
mitsu ënë quirica buánmin.

Nucën Papa Diosan sinánmicë ꞌaísha aín unicamax bëtsi sinánñu ꞌiti
2  ꞌËn xucëántu, cana mitsu cain, uisai cara mina ꞌiti ꞌain, uisa ñu cara 

mitsumi ꞌicë bëbi camina upí oquinshi sinani cuëënti ꞌain. 3  Camina ꞌunanin, 
usai ꞌi bënëq́uinma tanshi quin camina uisa ñu cara ꞌicë bëbi bënë tima upiti 
Jesuc ris tomi cata mëti ꞌunánti ꞌain. 4 Mitsux usai ꞌinux camina ëníma Jesuc‑
ris tomi sinani uisa ñu cara ꞌicë bëbi masá nuitu tima ami cata më canti ꞌain.

5 Uisaira cara mina ami cushiti ꞌai quixun ꞌunán cëma ꞌixun camina Nucën 
Papa Dios ñucáti ꞌain. Ñucá cëxun ca an mi usaími ꞌiti ꞌunán mi quin cushioti 
ꞌicën. An ca an a ñucácë unimi nish quinma cuëën quin upí oquin ꞌunánmia. 
6  ꞌIxunbi camina —Nucën Papa Diosan sapi ca ꞌën cacëxun cuatima ꞌicë 
—quixun sinán quinma, —an ca asérabi ꞌën cacëxun cuati ꞌicë —quixun 
sinán quin ñucáti ꞌain. An cara ꞌë ꞌaquinti ꞌicë, cara ꞌë ꞌaquin tima ꞌicë quixun 
sináncë uni ax ca suñun bëcacëx́a parún papa amami amamiqui tucán qui‑
cësa ꞌicën. 7 Mitsux usa ꞌixun camina Nucën Papa Diosan ca ꞌën bana cuatia 
quixun sinán tima ꞌain. 8  Usaquin sinán bë quincë unix ca an sinán cë sabi oi 
ꞌima cëmë bë quinia.

9 Uicamax cara unían —ñuu mara ca —quixun iscë ꞌiaxbi Jesuc ris tomi cata‑
mëtia, Nucën Papa Diosan ꞌaquincëx bëráma ꞌiásama ꞌicë, ax ca cuëënti ꞌicën. 
10 ꞌImainun ca ñuñuira ax Jesuc ris tomi cata mëti ñuñu maibi cuëënti ꞌicën. Axa 
ñuñuira uni ax ca ro uáxa upíira upí ꞌitan cëxbi aín upí bënë tishi nëtëćësaribi 
ꞌicën. 11 Barin uruquin pëca quin xarocëx ca ro uá chushia. Usari ꞌi ca ro uá 
rëucuti aín upí nëtëtia. Usari biti ca ñuñu uni ax curí qui ñuira ꞌiti sinánxun 
ñu ꞌaíbi ꞌiti ꞌicën.

Uisa ñu cara ꞌicëbëtanbi Jesucristomi catamëti ëntima
12  An uisa ñu cara ꞌicë bëbi bënëq́uinma tanshi quin Jesuc ris tomi cata mëti 

ëncëma unicama a ca usaía ax ami sináncë unicama ꞌiti ñuia quiá sabi oquin 
Nucën Papa Diosan aín nëtënu abë ꞌaish chuá marua ꞌaish cuëënun ꞌimiti ꞌicën. 

13 Usa ꞌain ca ui unin cara ꞌatima ñu ꞌati sinania, a unin —Nucën Papa Diosan 
ca usaquin ꞌanun ꞌë sinánmia —quixun sinán tima ꞌicën. Nucën Papa Dios 
a ca uínbi ꞌatima ñu ꞌanun sinán mi tima ꞌicën. Usa ꞌixun ca anribi uinu ꞌicë 
unibi ꞌatima ñua ꞌanun sinán mima. 14 Unían ñu ꞌatima ꞌacë ax ca Nucën Papa 
Diosan ꞌami cëma ꞌicën. Abi aín sinan ꞌatima ꞌixun ca usoquin ꞌaia. 15 Usaquian 
sináncë cupí ca unin ñu ꞌatima ꞌaia. Ñu ꞌatima ënquinma amiribi amiribi ꞌai 
ꞌuchacë cupí ca bamai Nucën Papa Diosbë ꞌitima ꞌicën.

16  ꞌËn nuibacë xucëántu, uinu ꞌicë unínbi paráncë camina ꞌican tima ꞌain. 
17 Camabi uisa ñu cara upí ꞌicë, ax ca Nucën Papa Dios naínu ꞌicë, an bari, 
ꞌuxë, ꞌispa acama unio, an camabi uni ꞌináncë ꞌicën. A ñuca maxa bëna mëanan 
bëán quicë ꞌaínbi ca Nucën Papa Dios axira usabi ꞌiá ꞌaish usabi ꞌicën. 18  An ca 
unían aín bana ñuixun cëxun cuatínu ainan ꞌinun nu ꞌimiaxa, nux pain ꞌicë 
cupía raíri uníx ribi Jesuc ris tomi cata mëcë ꞌaish camabi ñu an unio sa maira 
ꞌinun.

Asérabi Jesúsmi catamëtia usai uni ꞌiti bana
19 ꞌËn nuibacë xucëántu, usa ꞌain camina Nucën Papa Diosnan ꞌixun mitsun 

unían bana ñuia upí oquin pain cuati ꞌain. Cuati camina mitsux munu pain 
sinán tancëx bananan bënë tishi nish tima ꞌain. 20 Axa nishcë unix ca Nucën 
Papa Dios cuëën cë sabi oi ꞌima. 21 Usa ꞌain camina ñu ꞌatima ꞌaisa maira 
oquinmi mitsun ꞌacë a ëanan uisa ñucama cara ꞌaisama ꞌicë ënti ꞌain. A 
ënquin camina ami cuacë Nucën Papa Diosan bana a mitsun nuitu mëu raca‑
na quin upí oquin sinánti ꞌain. Mitsúnmi cuacë bana ënëx́a quicë sabi oquin, 
Jesuc ris tomi cata mëcë ꞌixun, ꞌacë ꞌaish camina Nucën Papa Diosnan ꞌinux 
iëćanti ꞌain.

22  Usa ꞌain camina mitsun pabi tainshi cuaquinma upí oquin sinán quin a 
bana quicë sabi oquin ꞌati ꞌain. Usoquin ꞌacëma ꞌaish camina —ꞌëx cana Nucën 
Papa Diosnan ꞌai —quixun sina nibi cëmëcë mitsux ꞌiti ꞌain. 23  Axa Nucën 
Papa Diosan bana aín pabi tainshi cuati, a bana isi ax quicë sabi oi ꞌicëma 
uni ax ca an aín bëmánan espé jonën iscë unisa ribi ꞌicën. 24 —Uisa carana ꞌai 
—quixun istan cëxbi ca mënío ca tima manú quiani usabi cuania. 25 Usa ꞌaínbi 
ca an a bana cuaquin manu quinma sináncë uni, ax a bana quicë sabi oquin 
ënquinma ꞌacë ꞌaish chuá marua tani cuëënti ꞌicën. A banax ca anúnu upí 
ꞌianan, ñunshin ꞌatima cuëën cësa oi ꞌima Nucën Papa Dios cuëën cë sabi oi 
ꞌinux iët́i a ꞌicën.

26  Ui unix cara —ꞌëx cana Nucën Papa Diosan bana cuacë ꞌai —quibi 
sinánx maishi ꞌaisa mairai banaia a unix ca Nucën Papa Diosan bana quicë sabi 
oi ꞌíma cëmëia. 27 An Nucën Papa Dios cuëën cë sabi oquin ꞌacë unin ca ësaquin 
ꞌati ꞌicën: Papa ñuma tita ñuma tuácama ꞌimainun casu na mëcë xanu ca ma ribi 
ꞌaquinsa ꞌianan masá nuitutia isquin ca ꞌaquinti ꞌicën. ꞌAquianan ca an Nucën 
Papa Diosmi sinán quinma ënë menu ꞌicë ñuishi sináncë unin ꞌacë sa ribi oquin 
ñu ꞌaisama ꞌatima ꞌicën.

Raíri unishi nuibanan raíri ꞌatimotima

2  1 ꞌËn xucëántu, mitsux Nucën ꞌIbu Jesuc risto, ax Dios sa ribi upí, ami cata‑
mëcë ꞌixun camina raíri unibëishi nuiba nan quin raíri uni tima tima ꞌain. 

2  Ënëx ca ësa ꞌicën. Ñuñu uni axa upiti mënío canan, upí chupa pañuanan, curi 

manë mëñuax, anu mitsux timëćënu atsín mainun ca ñuñuma uníx ribi chupa 
ꞌati mará pañuax atsínti ꞌicën. 3 Atsi niami mitsun ñuñu uni a upí oquin biquin: 
Anu tsóti upí ënu ca tsót quixun canan ñuñuma uni aribi: ꞌIisa tani nianan 
ca menu tsóbut cati, ax ca ꞌaisama ꞌicën. 4 Usoquin ꞌaquin camina camabi uni 
sënën nuiba quinma ꞌatima sinánñu ꞌixun raírishi nuibanan raíri uni ꞌati moin.

5 ꞌËn nuibacë xucëántu, ꞌën mitsu camainun ca cuat. Nucën Papa Diosan 
ca axa ënë menuax ñuñui rama unicama a caísia, atúxa ami upiti cata mëcë 
ꞌianan aín nëtënu abë ꞌinun, an nuibacë unicamax ca usai ꞌiti ꞌicë quiáxa aín 
bana quicë sabi oquin. 6  Usa ꞌaínbi camina mitsun ñuñuma uni a —ꞌai sama 
ca —quixun tima quin rabínmin. Ñuñuira uni an ca mitsu parán quin ñu 
mëëmianan tëmë ra mi quin mitsumi manán quin, an uníxa ami bëtsi uni ñui 
manán cëxun cuacë uninu buania. ¿Atux cara usama ꞌic? 7 Usaquin ꞌai ca 
Cristo, ax upí ꞌixuan an mitsu ainan ꞌimicë a ñui ꞌati mati banaia. ¿Atux cara 
usama ꞌic?

8  Aín bana raíri nëxa quicësoi ꞌicë sa maira oi a bana quicësoi ꞌiti Nucën Papa 
Diosan banax ca ësai quia: “Mixmi upiti bërúan ca cë sa ribi oquin camina 
min aintsi cama nuibanan axa ꞌaquinsa ꞌicë ꞌaquinti ꞌain”. A bana quicë sabi 
oquin ꞌacë ꞌixun camina mitsun Nucën Papa Dios cuëën cë sabi oquin ꞌain. 
9 Usa ꞌaínbi camina mitsun, raíri unishi nuibanan raíri uni nuiba cëma ꞌixun, 
ꞌucha quin Nucën Papa Diosan bana cuënëo quicë sabi oquin ꞌaiman. 10  Ësa 
ca. An camabi aín bana cuënëo quicë sabi oquin ꞌaquinbi Nucën Papa Diosan 
bana achúshi quicësa oquin ꞌacëma uni, an ca camabi Nucën Papa Diosan 
bana cuënëo quicësa oquin ꞌacë masa ꞌaish ꞌuchaia. 11 Nucën Papa Dios axa 
“Min xanuma ꞌain camina xanubë ꞌitima ꞌain” quiá, axbi ca “Uni camina 
ꞌatima ꞌain” quia cëxa. Usa ꞌaínbi ca an aín xanuma ꞌain, xanubë ꞌiquin mabi 
uni ꞌacë uni an Nucën Papa Diosan bana quicë sabi oquin ꞌaima. 12  Usa ꞌaínbi 
camina mitsux Nucën Papa Diosan, anun camabi unían ñu ꞌacë isti nëtën, 
mitsux cara mina Jesuc ris tomi cata mëti axa cuëën cë sabi oi ꞌia quixun isti 
cupí, upitishi bananan upíshi ꞌiti ꞌain. 13  Anúan an camabi unin ñu ꞌacë isti 
nëtë anun ca Nucën Papa Diosan, an bëtsi uni nuiba quin ꞌaquin cëma unicama 
a aín ꞌucha cupí uisa cara oti ꞌicë usoquin ꞌati ꞌicën. Usonan ca an bëtsi uni 
nuiba quin ꞌaquincë unicama ashi uisabi otima ꞌicën.

Jesucristomi catamëcë ꞌixuan unin ñu upíshi ꞌati
14 ꞌËn xucëántu, an “ꞌëx cana ami cata mëti Jesuc ris tonan ꞌain” quiquinbi, 

Jesusan bana quicë sabi oquin upí ñuishi ꞌacëma uni ax ca aín bana ñancáishi 
ꞌicën. ¿Usa unix cara Jesuc ris tonan ꞌaish iët́i ꞌic? Ca ꞌitima ꞌicën. 15  Ësa ca. 
Axa Jesuc ris tomi sináncë uni, bëbu ꞌimai nunbi xanu, chupa ñuma ꞌianan a 
piti ñuñuma isquin, 16  sapi camina mitsu achú shinën cati ꞌain: Bërúanx ca 
cuantan, mina matsi ca mapút, puchá quin ca pit quixun. Usaquin caquinbi 
añu ñubi ꞌinán cëma ꞌaish camina min bana ñancáishi ꞌaish banáinshi quicë 
ꞌain. 17 Usari biti ca uni Jesuc ris to miisa cata mëtia quiquinbi uni itsi nuiba quin 
ꞌaquin cëma ꞌaish asérabi Jesuc ris tomi cata më cëma ꞌicën.

18  Unin sapi ca uni itsi cati ꞌicën: Mixmi Jesuc ris tomi cana cata mëti 
quimai nunbi cana ꞌën upí ñu ꞌain. Mixmi —Jesuc ris tomi cana cata mëti —
qui cë bë tanbi cana minmi upí ñu ꞌaia iscëma ꞌixun asérabi camina usa ꞌai 
quixun sinán tima ꞌain. Usa ꞌaínbi cana ꞌën ñu upí ꞌacë ꞌixun mi ismiti ꞌain, ꞌëx 

cana asérabi Jesuc ris tomi cata mëcë ꞌai quixun. Usaía a uni quicë ax ca asérabi 
ꞌicën. 19 Min camina Nucën Papa Dios ax ca achú shishi ꞌicë quixun sinanin. 
Usaquin sinánti ca asábi ꞌicën. Usaquinmi sináncë ꞌaínbi ca ñunshin ꞌati ma‑
ca man ribi —usa ca —quixun ꞌunani ami racuëtan bamai bërë ruia. 20 ¿Mix 
sinán ñu masa ꞌixun cara mina ꞌuna niman, Jesuc ris tomi cana cata mëti quiquinbi 
uni itsi nuiba quin ꞌaquin cëma ꞌaish ca a uni Jesuc ris tomi cata më cë masa ꞌicën? 
21 Ësa ca. Nucën rara, Abraham, an ca Nucën Papa Dios rabi nuxun an cacë sabi 
oquin aín bëchicë Isaac ꞌati mënío cëxa. Usaquin ꞌaia isi ca Nucën Papa Dios —
Abra hamnën ca ꞌën bana cuaquin ꞌën cacë sabi oquin ꞌaia, usa ꞌaish ca ꞌënan ꞌicë 
—quiax quia cëxa. 22  Nucën Papa Diosan a cacë sabi oquin Abra hamnën ꞌá cupí 
camina ꞌunanin, Abra hamnëx ca asérabi Nucën Papa Diosmi cata mëcë ꞌiacëxa 
quixun. Usa ꞌixun an cacë sabi oquin ꞌacë ꞌaish ca Abraham asérabi ax ꞌicë sa‑
maira oi Nucën Papa Diosmi sinán cëxa. 23 Nucën Papa Diosan bana cuënëo axa 
a ñui quicë sabi oi ca Abraham ꞌiacëxa, ësai quicë: “Nucën Papa Diosan ca aín 
quicë sabi oquin ꞌati ꞌicë quixun ꞌunani ca Abraham ami cata mëa cëxa. Usaía 
ꞌicë cupí ca Nucën Papa Diosan iscëx Abraham upíira uni ꞌiacëxa”. Usa ꞌicë ca 
Abraham unin, Nucën Papa Diosbë nuiba nancë uni caquin anëa cëxa.

24 Usa ꞌain camina mitsun ꞌunánti ꞌain, Nucën Papa Diosan ca ami sináncë 
cupí shima, ami sinán quian ax cuëën cë sabi oquin ñu upí ꞌacë cupí ribi, uni —
ax ca asérabi upí ꞌicë —quixun isia. 25 Usaribi oquin ca Rahab cacë xanu ax 
ꞌaisama ꞌixunbia Israel uni rabë ́Jericó ëmanu ꞌicë unicaman ꞌatin rabanan, 
aín xubunu unëxun bëtsi bain cuan tánun xucë, a cupí Nucën Papa Diosan upí 
isacëxa. 26 Cana nuna ꞌunanin, bama tancëx ca bëru ñunshín ñuma ꞌaish uni aín 
nami ñancáishi ꞌicën. Usaribi ca uni ax isa Jesuc ris tomi cata mëtia quiquinbi 
uni itsi nuiba quin ꞌaquin cëma ꞌaish, aín banax ñancáishi ꞌicën.

Upitishi cananuna banati ꞌai quicë bana

3  1 ꞌËn xucëántu, mitsux camina camá xë shiira an axa Jesuc ris tomi cata‑
mëcë unicama ꞌunán micë uni ꞌitima ꞌain. Camina ꞌunanin, usa uni 

ꞌixunbi ꞌatima ñu ꞌai camina raíri unicama ꞌacë sa maira oquin ꞌuchocë ꞌiti ꞌain. 
2  Cama xunbi cana nuna ñu ꞌaisama ꞌain. Axa uisaíbi ꞌati mati bana cëma uni ax 
ca asérabi upí uni ꞌicën. A unin ca ꞌati mati bana tisa tanquinbi tënëti ꞌunáncë 
ꞌixun uisa ñu ꞌatima ꞌati cara sinania, abi tënëti ꞌicën. 3 Ësa ca. Caballo niquin‑
quin cana nuna anun nitsi na nanbi anun buinati itsi aín cuëbínu tëcë rë cain. 
Usoxun cana nuna nun cuëën cësa oquin niquínti ꞌain. 4 Usaribi ca manë nunti 
ꞌicën. Chaira ꞌicëbi ca suñun bëca quin buania. Usa ꞌicëbi ca an niquincë 
unin, uinu cara cuainsa tania ami oquin anun chibíti axa chai rama ꞌaínbi 
anúinshi puntë bian quin buania. 5 Usaribi ca nun ana anúnu banacë ax ꞌicën. 
Chama ratsu nun cuëbí ꞌaínbi cana nuna uisa ñuishi ñui cara, anun banain. 
Tsi chama ratsu bimi cë xunbi ca chaira ꞌicëbi naë rëqui quiani chaquin cëñuia. 
Usaribi oquin ca nun anáxa chamará ꞌaínbi uisa bana ratsu cara unin uni 
itsi ñuiabi, a bana chanio quin tsuá ca ruia, camabi menu xuan unin cuanun. 
6 Tsi chama ratsu usaribi ca nun ana, a cupínu nun cuëbitan banacë, ax ꞌicën. 
Chama ratsu ꞌaínbi cana nuna anun ꞌati mati banati ꞌain. Usai banacë cupí nun 
sinán ribi ꞌatima ꞌixun cana nuna ñu ꞌati ma ribi ꞌain. Usa ꞌixun ca anúnu ꞌati‑
mati banacë ꞌixun nun bamati nëtë utámainun usabi nu ꞌimiti ꞌicën. Ñunshin 
ꞌati manën ꞌapu anbi ca uni ꞌati mati banati sinánmia.

7 Unin ca camabi ñuina axa piánancë ꞌimainun ñuina pëchiu ꞌimainun men 
nirícë ñuina ꞌimainun baca mëu ꞌicë ñuina a camabi aín cuëën cësa oquin 
ꞌati ꞌicën, usoquin ca ꞌaia. 8  Usa ꞌaínbi ca unin aín cuëbitan ꞌati mati banati 
ashi tënë tima ꞌicën. Usa ꞌain ca uni usabi ꞌati mati banaia. Usa ꞌaish ca a 
unin bana anun uni bamati muca rosa ribi ꞌicën. 9 Nun ana anúnu banacë, 
anúnbi cana nuna Nucën ꞌIbu Dios rabin, anún ribi cana nuna uni, a Nucën 
ꞌIbu Diosan asaribi oquin unio ꞌicëbi ami nish quin ami ꞌati mati bana quin ñu 
cain. 10  Nun cuëbi tanbi cana nuna Nucën Papa Dios rabin. Rabianan cana‑
nuna nun cuëbitan ꞌati mati banain. ꞌËn xucëántu, usai ꞌiti ca ꞌaisama ꞌicën. 
11 ¿Anuaxa me mëúcüax ꞌunpax chiquícë, anuax cara bata ꞌunpax ꞌimainun 
muca ꞌunpáx ribi uti ꞌic? Ca utima ꞌicën. 12  ꞌËn xucëántu, ¿higue ranën cara 
acei tu nanën bimisa oquin tuati ꞌic? Ca ꞌatima ꞌicën. ¿Uvas nën ribi cara higue‑
ranën bimisa oquin tuati ꞌic? Ca ꞌatima ꞌicën. Usari biti ca anuaxa me mëúcüax 
ꞌunpax chiquícë anuax tashiñu ꞌunpáx bëbi bata ꞌunpax utima ꞌicën. Usari biti 
cana nuna nun cuëbitan Nucën Papa Dios rabianan ꞌati mati bana tima ꞌain.

Aserabi ñu ꞌunáncë ꞌiti bana
13  Micama uinu ꞌicëx cara mina sinán ñuira ꞌianan upí oquin bana cuacë 

ꞌain camina cëruti rabí quinma ñu upíshi ꞌati ꞌain. Usaquinmi ꞌaia isquin ca 
—a unix ca asérabi sinánñu ꞌianan upí oquin bana cuacë ꞌicë —quixun unin 
ꞌunánti ꞌicën. 14  Usa ꞌaínbi camina mitsux unimi nishcë ꞌianan uni itsimi 
siná na nima nutsi mixëshi ñuñu ꞌiti cuëëncë ꞌixun, rabia cá quin —ꞌëx cana 
ñu ꞌunáncë ꞌai —quixun sinán tima ꞌain. Usaquin sináncë ꞌaish ca min bana 
cëmëcë ꞌicën. 15  Usaquin sináncë unix ca Nucën Papa Diosan sinán mi cëma 
ꞌicën. Ax ca an ënë menu ꞌicë ñuishi sináncë unin sinán cësa ꞌicën. Ñunshin 
ꞌati manën sinán micë ca usa uni ꞌicën. 16  Axa nishanan ami sina nima uni 
itsimi nutsianan axëshi ñuñu ꞌiti cuëëncë uni an ca upí oquin sinán cëma 
ꞌixun camabi ꞌatima ñu ꞌatishi sinania. 17 Usa ꞌaínbi ca Nucën Papa Diosan 
sinán micë unin upí oquinshi sinán quin upí ñu ꞌaia. Ca unibë nisha nan‑
quinma nuiba nan quin bëtsi unían cacëxun cuaquin upí oquin bana sinánan 
uni itsi ribi nuiba quin axa ꞌaquinsa ꞌicë ꞌaquinia. Usa unin ca cëmëma ꞌixun 
pará nan quinma aín quicë sabi oquin ꞌaia. 18  Axa unibë nisha na nima upitishi 
banacë unicama an ca chuá marua ꞌixun upí ñuishi ꞌaquin uni raíri ribi chuá‑
marua ꞌinun ꞌimia.

An ënë menu ꞌicë ñuishi sináncë unicamasaribi ꞌitima bana

4  1 ¿Uisa cupí cara mina mitsúxbi nisha nanan ñu cananin? Mitsúnbi bëtsi 
bëtsi ñu ꞌati ma quin sinani camina usai ꞌicanin. 2  Mitsun cuëëncë ñu 

bicasi bënëq́uinbi bicëma ꞌixun camina binuxun ami nish quin uni itsi ꞌacësa 
ꞌain. Usa ꞌixun bëtsi uni ꞌicë sa ri biti ñuñu ꞌiisa tani bënëq́uinbi bicas mati 
camina nisha nanan mëëa nanin. Usai ꞌiquinbi camina Nucën Papa Diosmi 
ñucá cëma cupí mitsun cuëëncë ñu bitsiman. 3 Ñucá quinbi camina ami ñucácë 
ñu a bitsiman, ax cuëën cë sabi oquin mami mitsux cuëën cësa oquinshi Nucën 
Papa Dios ñucácë cupí. 4 Nucën Papa Diosmi manú xunmi mitsun cuëën cësa 
oquinshi ꞌaia cana ësaquin mitsu cain: ¿Mitsun cara mina ꞌuna niman, ënë 
menu ꞌicë ñuishi sináncë ꞌaish ca uni Nucën Papa Diosbë upíma ꞌicë quixun? 
Uinu ꞌicë unin cara ënë menu ꞌicë ñuishi sinania ax ca ainanma ꞌaish Nucën 

Papa Diosmi nish cësa ꞌicën. 5 Nucën Papa Diosan bana cuënëo ax ca ësai quia: 
“Nucën Papa Diosan ca ainan ꞌicë nu ñuñaia. Usa ꞌain ca an nubë ꞌinun nu 
ꞌináncë aín Bëru Ñunshin Upí ax bëtsi ñu ꞌaquin manu ax cuëën cësa oquinshi 
ꞌati cuëënia”. A banax ca asérabi ꞌicën. Usa ca ax ꞌicë quixunu ꞌunánti oquin 
ca Nucën Papa Diosan aín uni usoquin cuënëo mia cëxa. 6  An nu sinán micë 
ñuishi nun ꞌanun ca Nucën Papa Diosan nu ꞌaquin tan cëxun nuiba quin nua 
ꞌaquincë usamaira oquin ꞌaquin të cënia. Usa ꞌain ca aín bana ësai quia: “Nucën 
Papa Diosan ca axa rabícë unicama a timanan axa —ꞌëx cana usa ꞌai —quiax 
rabí cëma unicama nuiba quin ꞌaquinia”. 7 Usa ꞌain camina Nucën Papa Diosan 
bana cuati ami cata mëti ax cuëën cë sabi oishi ꞌiti ꞌain. Usai ꞌiquin camina 
ñunshin ꞌati ma nëan ꞌatima ñu ꞌati mitsu sinán misa tancë xunbi a ñu ꞌati tënë‑
quin ꞌatima ꞌain. Usai ꞌia ca ñunshin ꞌati manën ubío quinma mitsu ënti ꞌicën. 
8  Asérabi upiti ami sinani Nucën Papa Diosbë bana quin camina an nuiba quin 
sinán mi cëxun, ax ca mitsubë ꞌicë quixun mitsun nuitu mëu upí oquin ꞌunánti 
ꞌain. An ñu ꞌaisama ꞌacë unicama, cana mitsu cain: Unia aín mëcën chua ñuma 
ꞌinun mëchu ca cë sa ri bi quin ca min sinan upí ꞌinun min ñu ꞌatima ꞌacë cama 
ën. —Nucën Papa Diosnan cana ꞌai —quicë ꞌixunbi ainanma unicaman ꞌacë‑
sa ribi oquin ënë menu ꞌicë ñuishi sináncë unicama, mitsúx ribi ca sinanat, 
Nucën Papa Dios cuëën cë sabi oíshimi ꞌinun. 9 —Nucën Papa Dios cuëën cë‑
sabi oi cana ꞌima —quixun sinani ca masá nuituti ꞌin. Cuëëni cuaicë ꞌaíshbi 
ca a ëni masá nuituti bëunan mëscut. Chuá marua taními cuëëncë a ëni ca 
masá nuitut. 10 —ꞌËx cana an iscëx ꞌaisa maira ꞌuchañu ꞌai —quixun sinán‑
quinmi cacëxun ca Nucën ꞌIbu Jesuc ris tonën mitsun ꞌucha cama tërëńquin 
upíira ꞌaíshmi cuëënun mitsu ꞌimiti ꞌicën.

Ñuiquin uni itsi ꞌatimotima
11 ꞌËn xucëántu, cana mitsu cain, Jesuc ris tomi sináncë ꞌaish camina axribia 

ami sináncë unica mabë ñuia nan tima ꞌain. Axa abëa Jesuc ris tomi sináncë 
uni ñui —ax ca ꞌaisama ꞌicë —quicë uni ax ca —Nucën Papa Diosan banax 
ca ꞌaisama ꞌicë —qui cësa ꞌicën. Usai qui camina mitsux Nucën Papa Diosan 
bana quicë sabi oquin ꞌaíma a banax ca cuatima ꞌicë quicësa ꞌain. 12  Usai ca 
uni ꞌiti ꞌicë quicë bana nu ꞌinan ax ca achúshi, Nucën Papa Dios, ashi ꞌicën. A 
bana ꞌinan ꞌixun ca unin cara a bana quicë sabi oquin ꞌaia quixun isti ꞌicën. 
Usa ꞌixun ca axa xënibua ꞌaínbi abë ꞌiti unicama a iëḿianan axa abë ꞌitima 
unicama a xënibua ꞌaínbi abë ꞌiti mo quin ënti ꞌicën. ¿Usa ꞌaínbi cara mina 
minmi uni itsi ꞌati monun mix añu ꞌain?

Uisai caranuna imëíshi ꞌiti ꞌai quixun cananuna ꞌunanima quicë bana
13 Ënë bana ribi ꞌën mitsu camainun ca cuat. Micama raírinëx camina ësai 

quin:
—Bërí cuanima cana nuna imëíshi anuxun ñu ꞌai bëtsi ëmanu cuanti ꞌain. 

Cuanx bëba tan cëxun cana nuna achúshi barin anu ꞌiquin ñu bitan cëxun maru‑
quin ꞌitsa curíqui biti ꞌain. 14 Usai quiquinbi camina uisai cara mina imëíshi 
ꞌiti ꞌai quixun ꞌuna niman. Uisa cara nun tsóti ꞌicë cana nuna ꞌuna niman. Ax 
ca ꞌibú tan cëxa curu nëtë bënë tishi nëtëćë usaribi ꞌicën. 15 Usai quima camina 
ësai quiti ꞌain: Nucën ꞌIbu Dios cuëën cëbë, bama cëma ꞌixun cana nuna nun 
sináncë ñu ꞌati ꞌain. 16 Usa ꞌaínbi camina mitsux —ꞌënbi cana usaquin ñu ꞌati 

ꞌai —quiax cërúanan rabitin. Usai ꞌiti ca ꞌaisama ꞌicën. 17 Ësa ca: An usaquin 
ꞌati ca upí ꞌicë quixun ꞌunán quinbi usaquin ꞌacëma uni ax ca ꞌuchaia.

Ñuñu uni usai ꞌiti ca ꞌaisama ꞌicë quicë bana

5  1 Ñuñuira unicama, mitsún ribi camina ꞌën cacëxun cuati ꞌain. Mitsúxmi 
ꞌaisa maira ñuñu ꞌianan curí quiñu ꞌaish, a cupí tëmë rati sinani camina 

masá nuituti inti ꞌain. 2  Mitsun curíqui ꞌimainun mitsun ñuca ma ribi ca 
chëquiisa ꞌicën, mitsun chupa upíbu ribi ca nacuaxan piisa ꞌicën. 3  Mitsun 
manë ñu curi ꞌacë ꞌimainun manë uxua ꞌacë, mitsun curí qui ca ma ribi ca 
puibuisa ꞌicën. Usa ꞌaish ca a ñucama chëqui nëtët́i ꞌicën. Tsin nëncëx́a ñu 
nëtëćësa usari bitia mitsun ñucama nëtëḿainun camina mitsúx ribi tëmë rati 
ꞌain. Nucën ꞌIbu Jesuc risto utëcënti ꞌurama ꞌaínbi camina ñuñu ꞌitishi sinán‑
quin mitsu nain shia ꞌinun ñu bucún ruan. 4 An mitsu naënuxun ñu mëëxuncë 
uni camina cupío cëma ꞌain. Cupío cëma ꞌaish ca mitsu ñui banaia. Usaquian 
mitsu ñuia ca ángel caman ꞌapu, Nucën ꞌIbu Dios, an cuaxa. 5  Ënë menuax 
camina ꞌaisa maira ñu upíñu ꞌaish mitsux cuëën cë sabi oi ꞌian. Usa ꞌaish 
camina aín ꞌibúan ꞌara cacë ñuina anun ꞌati nëtë sënëńcëbëtan ꞌanuxun rëra‑
ca mi cësa ꞌain. 6  Mitsun camina ꞌucha ñuma unibi ꞌucho quin ꞌan. Usoquinmi 
ꞌacë xunbi ca atun mitsu cupi cëma ꞌicën.

Uisai cara ñu ꞌicëbëbi bënëtima Nucën Papa Diosbë banati
7 ꞌËn xucë́antu, Nucën ꞌIbu Jesuc risto utámainun camina tëmë raibi 

bënëq́uinma anúan uti nëtë caínti ꞌain. An ñu ꞌapácë unin ca ñu ꞌapá tan cëxun 
anun aín bimi biti nëtë sënëńtamainun cainia. Usa ꞌixun ca mita bu tan cëxa 
sënëńcëbëtan ñu ꞌapá tan cëxun bënëq́uinma cani tan cë xuan tuaia aín bimi 
binuxun cainia. 8  Usaribi oquin camina mitsun, —Nucën ꞌIbu Jesuc risto anun 
utëcënti nëtë ca ꞌurama ꞌicë —quixun sinánan masá nuituti bënë tima cuëën‑
quin caínti ꞌain. 9 ꞌËn xucëántu, Nucën Papa Diosan anun camabi uni aín 
nuitu ꞌunán quin uiso quin cara ñu ꞌaxa quixun isti nëtë ꞌurama ꞌain, camina 
mitsúxmi an ꞌucho cëma ꞌinun, uni raíribë ñuia nani nisha nan tima ꞌain. 10 ꞌËn 
xucëántu, camina an Nucën ꞌIbu Dios quicë bana uni ñuixuncë unicama ꞌiása‑
ri biti ꞌiti ꞌain. Atun ca tëmë ra quinbi bënëq́uinma tanshia cëxa. 11 Uicaman 
cara tëmë ra quinbi bënëq́uinma tanshitia ax ca upí oquinshi sinani cuëënia 
quixun cana nuna ꞌunanin. Mitsun camina Jobnëxa ꞌaisa maira tëmë raibi 
Nucën ꞌIbu Diosmi catamëa a bana ñuia cuan. Cuacë ꞌixun camina ꞌunán‑
canin, uisaira oquin cara Nucën ꞌIbu Dios an nuiba quin uni ꞌaquincë ꞌixun a 
uni ꞌaquian cëxa quixun.

12  ꞌËn xucëántu, bëtsi bana cama cuaquinbi camina ënë banaira sinánti ꞌain. 
Mitsux camina mitsun bana isa asérabi ꞌicë quixun unin cuanun —nai tanbi 
cuamainun cana mi cain —quianan —menbi cuamainun cana mi cai —
qui tima ꞌain. Uisa ñubi cara, a ñui camina —cana asérabi mi cai —quiax 
quitima ꞌain. Usai quima camina asérabi banáinshi banati ꞌain, Nucën Papa 
Diosan mitsu ꞌucho tima cupí.

13  Micama uinu ꞌicëx cara mina masá nuituti bëtsi sinani camina Nucën 
Papa Diosbë banati ꞌain. Micama uinu ꞌicëx cara mina cuëëni chuá marua tani 
camina Nucën Papa Dios rabi cantati ꞌain. 14  Uix cara ñucë ꞌicë, anribi ca 
Jesuc ris tomi cata mëcë unicaman cushi cama camiti ꞌicën, xëni ron ꞌaquian, 

an pëxcunun Nucën ꞌIbu Jesuc risto ñucá xuni unun. 15 Asérabi ca an ënë uni 
pëxcuti ꞌicë quixun sinán quinmi a ñucá xun cëxun ca Nucën ꞌIbu Jesuc ris tonën 
ñucë uni pëxcuti ꞌicën. Pëxcüanan ca aín ꞌucha cama tërëńxunti ꞌicën. 16 Usa 
ꞌain camina mitsúnmi min ꞌati ma quin sináncë a ñuixua nan quin abëmi Jesuc‑
ris tomi cata mëcë uni raíribë mia usa ñucama mënío xunun Nucën Papa Dios 
ñucá xua nanti ꞌain. Upíira oquin sinán quin ñucácë cupí ca Nucën Papa Diosan 
upí oquin uni ꞌaquinti ꞌicën. 17 Elías, an Nucën Papa Dios quicë bana unicama 
ñuixuncë uni, an ca nusa ribi uni ꞌixunbi ꞌuía ꞌibuaxma ꞌinun Nucën Papa 
Dios ñucá cëxa. Usa ꞌain ca an ñucá cë sabi oi rabë ́ꞌimainun achúshi baritia, 
ꞌimainun achúshi mëcën ꞌimainun achúshi ꞌuxën ꞌuí ꞌibuama ꞌicën. 18  Usaía 
ꞌicë bëtan Nucën Papa Dios amiri bishi ñucá të cën cëbëa, ꞌuí ꞌibú të cën cëbë ca 
menu ꞌicë ñucama cotë cëni bimia cëxa.

19 ꞌËn xucëántu, micama achú shinën Nucën Papa Diosan bana ëncë ꞌicëbi 
bëtsi uni sina na mi quin ami cata më të cënun ꞌimi cë bëtan, 20  camina ꞌunánti 
ꞌain, ui unin cara usoquin uni ꞌuchañu ꞌicëbi sina namia, an ca a uni Nucën 
Papa Diosnan ꞌinun iëćë ꞌianan aín ꞌucha cama tërëńcë ꞌinun ꞌimiti ꞌicë quixun. 
Ashi, Santiago. 

Axa bëtsi bëtsi menuax Jesucristomi catamëcë 
unicama Pedronën quirica cuënëoxuan

1  1 ꞌËx cana Pedro, aín bana unicama ñuixu nuan Jesuc ris tonën caísa ꞌain. 
Mitsun nëtë nuax bëtsi bëtsi menu tsóti cuan ꞌaíshmi Ponto, Galacia, 

Capa docia, Asia, Bitinia, a nëtë ca manu ꞌicë cana ënë quirica mitsu buánmin. 
2  An sinán sabi oquin ainan ꞌinun ca Nucën Papa Diosan mitsu caísa cëxa. Aín 
Bëru Ñunshin Upitan ꞌimi cëxmi ainanshi ꞌaish ax quicë sabi oi ꞌinun mitsu 
ꞌimianan ca Jesuc risto bama cupí mitsun ꞌucha cama tërëńquin mitsun nuitu 
upí ꞌimiaxa. Usaími mitsux Nucën Papa Diosan nuibacëx ꞌicë sa maira oi chuá‑
marua ꞌaish bucu canti cana cuëënin.

Usai ꞌitia unin ñuia
3  Nucën Papa Dios, ax Nucën ꞌIbu Jesuc ris tonën Dios ꞌianan aín Papa ribi, 

a cana nuna rabiti ꞌain. An ca nu nuiba quin bamaxbia baís quia Jesuc risto 
an nun ꞌucha cama tërëńcëxnu bacëńtëcëncësa ꞌaish, ainan ꞌinun nu ꞌimiaxa, 
ënë nëtë nuax ainan ꞌaíshnu aín nëtë nu ribi ꞌinun. 4  Nucën Papa Diosan ca 
mitsúxmi aín nëtënu abë ꞌitio quin mënío cëxa. A nëtë nuax ca uisa ñubi, ënë 
nëtë nuax ꞌicë sari chëquianan cëñú tima ꞌicën, anu ca uisa ꞌuchabi ꞌaíma ꞌicën. 
Usabi ca xënibua ꞌaínbi ꞌiti ꞌicën. 5  A nëtënu ꞌiisama pain ꞌaíshmi ënë nëtë‑
nuaxbi ami cata mëtia isquin ca Nucën Papa Diosan aín cushínmi ñu ꞌatima 
ꞌaíma upíshi ꞌinun mitsu bërúan quin ꞌaquinia, an mënío sabi oími Jesuc ristoa 
utëcën cëbë aín nëtënu abë tsónun.

6 Acama sinani camina mitsux uisa ñu cara ꞌicë bëbi bënë tima cuëënin, ënë 
menu ꞌaish tëmë raibi. 7 Ënëx ca ësa ꞌicën. Asérabi cara curishi ꞌicë isnuxun ca 
unin curi tsi rëqui ru cënu xaro quin tania. Usari biti camina mitsux cara mina 
ami cata mëcë ꞌai quixun isnuxun Nucën Papa Diosan tancë ꞌiti ꞌain. Curi 
ꞌaíshbi ca cëñúti ꞌicën. Usa ꞌaínbi camina tëmë ra quinbi Nucën Papa Diosmi 
cata më quin ëncëma ꞌaish curi sa maira ꞌiti ꞌain. Usaquin tancëx bimi asérabi 
ami cata mëti ꞌain ca utëcën quin Jesuc ris tonën —asé rabi ꞌënan ꞌaish camina 
ꞌëbë ꞌaish cuëënti ꞌai —quixun mitsu cati ꞌicën.

8  A isún mabi camina mitsun Jesuc risto sinanin. Usa ꞌain camina a isax‑
mabi ami sinani chuá marua tani cuëë inra cuëënin, anúnmi uisairai cara mina 
cuëëni quixun nu ñuixunti bana ꞌaíma ꞌaínbi. 9 Ami cata mëcë cupí ca mitsun 
ꞌucha cama tërëńcë ꞌiananmi ainan ꞌinun Nucën Papa Diosan mitsu iëḿiaxa.

10  An Nucën Papa Dios quicë bana uni ñuixuncë unicaman ca —Nucën 
Papa Diosan ca aín ꞌucha cama tërëánan uni ainan ꞌinun iëḿiti ꞌicë —quixun 
cuënëo quinbi uisai quicë cara a bana ꞌicë quixun ꞌunánma ꞌicën. ꞌUnán catsi 
quiax ñuca ca nán quin Nucën Papa Diosan bana amiribi amiribi isquinbi ca 
ꞌunánma ꞌicën. 11 Cristo ënë menu ucëma ꞌaínbi ca aín Bëru Ñunshin Upitan 
sinán micë ꞌixun, an Nucën Papa Dios quicë bana uni ñuixuncë unicaman 
ꞌunán cëxa, tëmërax bama tancëx baís qui tancëx ca Cristo aín Papa sa ribi ꞌApu 
ꞌaish abë tsóti ꞌicë quixun. Usaquin ꞌunán quin ca uisa uni cara Cristo ꞌiti 
ꞌicë quixun ꞌunán tisa tanan uínsaran cara uti ꞌicë quixun ꞌunán tisa tancëxa. 
12  Usai Cristo ꞌitia Nucën Papa Diosan ꞌunán mi cëxun ca atun isquin mabi, 
atun rëbúnqui ꞌixun cana nuna nun a ñucama isnuxun ꞌai quixun ꞌunán cëxa. 
A bana Cristo ñui quicë, a ca a Nucën Papa Diosan naínua xucë aín Bëru 
Ñunshin Upitan ꞌami cëxun aín unicaman mitsu ñuixunia. A bana ca ángel ca‑
man ribi uisai quicë cara quixun cuaisa tania.

Jesucristomi catamëcë uníxa usai upí ꞌiti bana
13  Usa ꞌain camina Jesuc ris tonan ꞌixun upí oquin sinani ax quicë sabi oi 

ꞌiti ꞌain. ꞌIquin camina Nucën Papa Diosan ca abëmi aín nëtënu ꞌiti mënío‑
cëxa quixun sinani cuëën quin Jesuc risto anun uti nëtë caínti ꞌain. 14 Ainan 
ꞌixun ax quicë sabi oquinshi ñu ꞌaquin camina bëráma Jesuc ris tomi cata më‑
quin Nucën Papa Dios ꞌunán cëma ꞌixunmi cuëëán ñucama ꞌatë cën tima ꞌain. 
15 Nucën Papa Dios, an mitsu ainan ꞌinun Jesuc ris tomi sinánmia, ax ca uisa 
ꞌucha ñu mabi ꞌicën. Usa ꞌain camina mitsún ribi añu ꞌuchabi ꞌatima ꞌain. 16 Ësai 
ca Nucën Papa Diosan bana cuënëo quia: “ꞌËx uisa ꞌucha ñu mabi ꞌaish upíira 
ꞌain camina mitsúx ri bimi upíira ꞌinun uisa ꞌuchabi ꞌatima ꞌain”.

17 Nucën Papa Diosan ca camabi uni uisa ñu cara ꞌaxa quixun isia. Usa ꞌain 
camina mitsun —Nucën Papa Dios ax ca ꞌën Papa ꞌicë —quixun sinani aín 
nëtënu ꞌinux ënë nëtënu pan ꞌiquin ñu ꞌatima ꞌatimi racuëq́uin upí ñuishi 
ꞌati ꞌain. 18  Mitsun raran Jesuc ris tomi sinánti ꞌunánma ꞌaínmi usaribi oquin 
sina niabi ca Nucën Papa Diosan ainan ꞌinun iëḿiquin mitsu Jesuc ris tomi 
sinán miaxa. Camina ꞌunanin, curi ꞌimainun curíqui ꞌimainun bëtsi ñucama 
axa cëñúti a cupíbi ca Nucën Papa Diosan mitsu iëḿicëma ꞌicën. 19 Usama 
ca. Judíos unicaman aín ꞌucha cupí uisaíbi ꞌicëma carnero aín upíira rëmia 
ꞌaínbi ca aín imi ꞌapati Cristo bamacë a cupí mitsun ꞌucha tërëńquin ainan 
ꞌinun Nucën Papa Diosan mitsu iëḿiaxa. 20 Cristo ca usai ꞌiti ꞌicë quixun ca 
camabi ñu unioi sama pain ꞌixunbi Nucën Papa Diosan mënío cëxa. Usaquian 
mënío ꞌain ca aín uti nëtë sënëńcëbëishi usai ꞌinux Cristo ënë menu uacëxa, 
mitsúxmi ami cata mënun. 21 Usa ꞌain camina an Jesuc risto bama cëbi baís qui‑
mi tan cëxun aín nëtënu abë ꞌinun ꞌimicë cupí ami sinanin, Nucën Papa Dios 
an ca asérabi ax quicë sabi oquin mitsu ꞌimiti ꞌicë quixun ꞌunani.

22  Aín Bëru Ñunshin Upitan ꞌimicëx Jesuc ris tomi cata mëti ax cuëën cë‑
sabi oi ꞌiquin axa mitsux ꞌicë sa ri biti Jesuc ris tomi cata mëcë unica mabë upiti 
nuiba na nuxun camina ñu ꞌatima ꞌati ashi quin ëan. Usa ꞌaish camina bërí 
ꞌicë sa maira oi asérabi cuëën quin upí oquinra sinani atubë nuiba nanti ꞌain. 
23 Unishi ꞌinuan aín titan tuacë ꞌaish ca uni bamaia. Usa ꞌaínbi ca axa xënibua 
ꞌaínbi usabi ꞌiti, aín bana a cuatia Nucën Papa Diosan mitsu bacëńtëcëncësa 
ꞌimiaxa. 24 Nucën Papa Diosan bana cuënëo ca ësai quia:

 1173 1 Pedro 1



Basix ca upí ꞌitancëxbi chushia. Ro uax ca upíira ꞌitancëxbi tiriqui 
nëtëtia. Usaribiti ca camabi uni bamai aín upí nëtëtia. 25 Usa ꞌaínbi ca 
Nucën ꞌIbu Diosan bana xënibua ꞌaínbi usabi ꞌia.

Ënë banax ca —Jesuc ris tomi cata mëti ca uni Nucën Papa Diosnan ꞌiti ꞌicë —
qui xuan aín unicaman mitsu ñuixuncë a ꞌicën.

2  1 Usa ꞌain camina Nucën Papa Diosnan ꞌixun ñu ꞌati ma cama, cëmëti, uni 
paránti, nutsiti, unibë ñuia nanti, acama ënti ꞌain. 2  Bërí bacëńcë tuacën 

ca anun cani nuxun aín titan xuma ꞌati cuëënia. Usaribi oquin camina Nucën 
Papa Diosan bana upí oquin ꞌunánti cuëënti ꞌain, ainan ꞌaish aín cuëë cë sabi 
oquin ꞌai ami cushicë ꞌinuxun. 3  Usai ꞌi camina Nucën ꞌIbu Diosmi sinán quin 
ax ca asérabi upí ꞌicë quixun ꞌunáncë ꞌaish aín bana ꞌunánti cuëënti ꞌain.

Cristo ami xubu raroti maxáxsa
4 Usa ꞌain camina axa bama timoi tsócë, Jesuc risto, a sinani ami cata mëti 

ꞌain. Judíos unían cuëën cëma ꞌaíshbi ca anun cuëën quin Nucën Papa Diosan 
iscëx ax upíira ꞌicën. Unían xubu ꞌaquin maxax upí ami xubu raroti caíscë 
usaribi ca Jesuc risto ꞌicën. 5  Usa ꞌain camina mitsux a xubumi bucún rucë 
maxáxsa ꞌain. Jesuc ris tomi cata mëcë ꞌaíshmi asaribi upí ꞌinun ca Nucën Papa 
Diosan ainan ꞌinun mitsu ꞌimiaxa. Usa ꞌain camina Nucën Papa Diosan Bëru 
Ñunshin Upía mitsubë cupí bëtsibë bëtsibë nuiba nani, bëtsin sinán cë sa ribi 
oquin sinani achú shisa ꞌain. Usa ꞌixun camina Jesuc risto cupí ainan ꞌixun 
Nucën Papa Dios cuëën cë sabi oquin ñu ꞌanan a rabianan unicama a ñucá‑
xunti ꞌain. 6 Nucën Papa Diosan bana cuënëo ax ca ësai quia:

ꞌËn cana maxax upí nancësa oquin uni achúshi, Sión cacë matá me 
anua Jerusalén ꞌicë, anua ꞌinun ꞌimiti ꞌain. Unían xubu ꞌanuxun 
maxax upí ami xubu raroti caíscë usaribi oquin ꞌën caíscë ca ax ꞌicën. 
Axa ami catamëcë unicaman ca isti ꞌicën, an ca asérabi ax quicësabi 
oquin atu ꞌaquinia quixun.

7 Ami cata mëcë ꞌixun camina mitsun anun cuëëncë ñu upí sinán cë sa maira 
oquin a sinánti ꞌain. Mitsux usai ꞌicë bëbi ca axa ami cata më cëma unicamax 
Nucën Papa Diosan bana cuënëo ësai quicësa ꞌicën:

An maxax xubuacë unían bitancëxun a cuëënquinma racáncë ꞌaíshbi 
ca a maxax bërí amia xubu cushicë ꞌicën, itá upímia xubu cushicë 
usaribiti.

8  ꞌImainun ca Nucën Papa Diosan bana ësai quia:
A maxáxmi ca uni raírinëx tatíqui chacáti ꞌicën, a maxax chami chacati 

ca nipacëti ꞌicën.
Maxax ñui quicë ꞌaíshbi ca a bana Cristo ñui quicë ꞌicën. An Jesusan bana 
cuaquinbi asérabi ami cata më quin aín bana quicë sabi oquin ꞌacëma ax ca uni 
maxáxmi tatíqui nipa cë cë sa ribi ꞌicën. Ui unicamax cara usai ꞌiti ꞌicë quixun 
ca Nucën Papa Diosan bëráma ꞌunán cëxa.

Nucën Papa Diosnan unicama ñuicë bana
9 A unicama usa ꞌaínbi camina mitsux Nucën Papa Diosan ainan ꞌinun 

caísa ꞌain. Usa ꞌixun camina ax cuëën cë sabi oquin ꞌanan aín unicama a ñucá‑
xunin. Camina an ꞌimicëx upí ꞌaish aín uni ꞌain. Usa ꞌixunmi a rabi quin an 
ꞌacë ñucama camabi uni ñuixunun ca Nucën Papa Diosan mitsu ainan ꞌinun 

caísa cëxa. Mitsux bëráma bëán qui bu cënu nicësa ꞌiá ꞌaíshbi camina bërí an 
ꞌimicëx xabánu nicësa ꞌain, axa mitsubë ꞌain. 10  Bëráma Nucën Papa Dios 
ꞌunán cëma ꞌiá ꞌaíshbi camina mitsux bërí aín uni ꞌain. An ca mitsu nuiba quin 
ꞌaquinti ꞌicë quixun ꞌunán cëma ꞌicëbia Nucën Papa Diosan nuiba quin mitsun 
ꞌucha cama tërëńxuan ꞌaish camina ainan ꞌain.

Nucën Papa Dios cuëëncësabi oi ꞌiti bana
11 ꞌËn nuibacë xucëántu, cana mitsu cain, Nucën Papa Dios mitsun ꞌApu 

ꞌain ca aín nëtëx mitsu nan ribi ꞌicën. Usa ꞌain camina ënë menu ꞌaish unia aín 
menu mabi ꞌicë sa ribi ꞌain. Usa ꞌaish camina anbia ꞌati ma quin sináncë cupía 
ꞌatima ñu ꞌacë uníxa ꞌicë sa ri biti ꞌitima ꞌain. Usa unix ca Nucën Papa Diosbë 
upí ꞌima. 12  An Nucën Papa Diosan bana ꞌunán cëma unicaman isnun camina 
mitsux upitax bucuti ꞌain. Usaími ꞌia isi ca atux an ñu ꞌatima ꞌacë uni ꞌacësa 
oquin mitsu ñui ꞌati mati banacë ꞌaíshbi mitsúnmi upí oquin ñu ꞌaia isá ꞌixun 
anúan an camabi unin ñu ꞌacë isti nëtën Nucën Papa Dios rabiti ꞌicën.

13  Nucën ꞌIbu Jesuc ris tomi sináncë ꞌixun camina cama xunbi mitsun ꞌapu‑
cama ënë menua unin ꞌapu ꞌimicë, axa quicë sabi oquin ñu ꞌati ꞌain. Amiira 
unicama cushicë ꞌapu cë ñunbi, 14  camina an anëcë aín unicaman bana ribi 
tanti ꞌain. Atux ca unían uisa ñu cara ꞌaia mënío nuan ꞌapun ꞌimicë ꞌicën. An 
ꞌami cëxun ca atun axa ꞌuchacë uni usaquin ꞌatë cën xunma ꞌanun castí cania. 
Usaquin ꞌanan ca an ñu upí ꞌacë unicama a nuiba quin —mix camina upí 
ꞌai —quixun caia. 15  Mitsúnmi upí ñuishi ꞌati ca Nucën Papa Dios cuëënia. 
Usaquinmi ꞌaia isi ca an Nucën Papa Diosan bana ꞌunán cëma ꞌixun an upí 
oquin sinán cëma unicama ax mitsumi uisaíbi bana tima ꞌicën.

16  Mitsun upí ñuishi ꞌai camina ꞌapu ca mami racuët́ima ꞌain. Usa ꞌaíshbi 
camina —ꞌëx cana camabi unin iscëx upí uni ꞌai —quixun sinán quin amo 
cëmëanan ñu ꞌatima unëx́un ꞌati sinán tima ꞌain. An asérabi Nucën Papa Dios 
cuëën cë sabi oquinshi ꞌacë unisa camina ꞌiti ꞌain. 17 Camabi uni camina upí oti 
ꞌain. Axa Jesuc ris tomi cata mëcë unicama camina nuibati ꞌain. Nucën Papa 
Diosmi camina racuët́i ꞌain. Racuëánan camina mitsun ꞌapu quicë sabi oquin 
ñu ꞌati ꞌain.

Cristo tëmërasaribi oía aín unicamax tëmërati bana
18  Uni ñu mëëxuncë ꞌixun camina ami ñu mëëxuncë unían mi ꞌami cëxun 

ꞌaisama tanquinma a ꞌanúan mitsu cacë ñu a upí oquin ꞌaxunti ꞌain. Usaquin 
camina an mitsu nuibacë unishima, an mitsu nuiba cëma uniribi upí oquin 
ñu ꞌaxunti ꞌain. 19 An ñu mëëxuncë unían upí oquin ñu mëëxun cë xunbia an 
ñu mëëmicë unin ꞌati mo quin tëmë ra mi cë xunbi ca an uni ñu mëëxuncë unin 
—ꞌëx cana Nucën Papa Diosnan ꞌai —quixun sinán quin tanshiti ꞌicën. Usai ꞌiti 
ca Nucën Papa Diosan iscëx upí ꞌicën. 20 Usa ꞌaínbi ca upí oquin ñu mëëiama, 
an mitsu ñu mëëmicë unin mitsu ꞌati mo quin tëmë ra mi cë xunmi tanshi tiabi 
Nucën Papa Diosan mitsu upí isima, mitsun ꞌucha cupía usoquin mitsu ꞌaia 
isquin. Isanan ca upí oquinmi ñu mëëxun cë xunbia an mitsu ñu mëëmicë 
unin ꞌati mo quin tëmë ra mi cë xunmi tanshitia Nucën Papa Diosan mitsu upí 
isia. 21 Usaími ꞌinun ca Nucën Papa Diosan mitsu aín uni ꞌimiaxa. Cris tonën 
ca ñu ꞌatima ꞌacëma ꞌixunbi mitsu cupí tëmë ra cëxa. Usaribi oquin camina ñu 
atima ꞌacëma ꞌaish tëmë ra quinbi tanshiti ꞌain. 22  Cris tonën ca uisa ñu ꞌati mabi 

 1175 1 Pedro 2



ꞌama ꞌicën. ꞌAnan ca uisa quinbi uni paránma ꞌicën. 23  Unían ami nish quin ñu 
cacë xunbi ca usaribi oquin cáma ꞌicën. Usa ꞌixun ca unían ꞌati mo quin tëmë ra‑
mi cë xunbi uni —cana mi cupiti ꞌai —quixun cáma ꞌicën. Cupiti sinán quinma 
ca —ꞌën Papa Diosan cuni ca upí oquin isquin mëníoti ꞌicë —quixun sinán‑
cëxa. 24 Nun ꞌucha cama cëñucë ꞌaíshnu amiri bishi ñu ꞌatima ꞌatë cë nima, ñu 
upíshi ꞌai tsónun ca Cristo nun ꞌucha cama bicë cupí i curú so cënu bama cëxa. 
Mitsúxmi ñu ꞌatima ꞌai ꞌinsín cësa ꞌaíshbi upí ꞌinun ca ax ꞌaisa maira oquin paë 
tënëi bama cëxa. 25 Carne ro nëxa ꞌibu ñuma ꞌaish ꞌicë sari camina mitsux ꞌiacën. 
Usa ꞌiá ꞌaíshbi camina sina nati Cris tomi cata mëan. Amia cata më cë xuan aín 
ꞌibun carnero bëruan cësa oquin ca an upími ꞌinun mitsu bërúan quin ꞌaquinia.

Usai uni aín xanubë ꞌiti bana

3  1 Xanu cama, mitsu ribi cana cain, min bënëán cacëxun cuaquin ꞌati ma‑
quin sina nima camina abë upí ꞌiti ꞌain. Usaími mitsux ꞌicëbë ca min 

bënë, Cristo ñui quicë bana cuai sama tancë ꞌaíshbi, min cacëx mabi upitax 
ꞌia isi sina nati ꞌicën, 2  mixmi upí sinánñu ꞌaish abë upí ꞌain. 3  Upíira upí ꞌiisa 
tanquin camina min bu ꞌaisa maira oquin mëníonan, curi ñun mënío canan, 
chupa cupíira cupícë pañu tima ꞌain. 4 Usai ꞌima camina mitsux upí sinánñu 
ꞌaish bëtsibë nisha na nima upitishi banati ꞌain. Usai ꞌia isquin ca bëtsin sinánti 
ꞌicën —a xanux ca aín nuitu upí ꞌicë —quixun. Usai upí ꞌiti ax cuni ca uisa 
ꞌaíshbi cëñu tima. Usai ꞌími mitsux upí ꞌicë isi ca Nucën Papa Dios cuëënia. 
5 Usai ribi ca an Nucën Papa Dios cuëën cë sabi oquin ꞌaisa tancë xanu ca max‑
ribi ꞌiacëxa. Nucën Papa Diosmi cata mëanan aín bana cuaquin ca aín bënë 
quicë sabi oquin ꞌacëxa. 6  Usaribi oquin ca Saran aín bënë Abraham cuëën‑
cë sabi oquin ꞌanan aín bënë ꞌicëbi —ꞌën ꞌibu —cacëxa. Mitsúx ribi ñu upíshi 
ꞌanan, Nucën Papa Diosmi cata mëti, uisa ñu cara ꞌicë bëbi racuëćëma ꞌaish 
camina Sara ꞌiása ribi ꞌiti ꞌain.

7 Xanuñu unica ma ribi cana ësaquin cain, min xanubë camina upí oquin 
sinani nuiba nanti ꞌain. Axa xanu ꞌaish cushima cupí shima, mix ꞌicë sa ri‑
bitia ax Nucën Papa Diosmi cata mëcë cupí camina a nuiba quin ꞌaquinti ꞌain, 
mitsúnmi usoquin ꞌaia isquian Nucën Papa Diosan mitsúnmi a ñucácë bana 
upí oquin cuati cupí.

Jesucristomi catamëquin upí ñu ꞌacë cupía ax tëmëracë unicama
8  Ënë bana ribi cana mitsu cain, axa Jesuc ris tomi cata mëcë uni raírinën 

sinán cë sa ribi oquin sinani camina atubë nuiba nanti ꞌain, atúxa mitsun 
xucëńsaribi ꞌain. Camina bëtsibë camáxbi nuiba nani ꞌaquia nani rabí tima 
ꞌain. 9 An mitsu ꞌati mocë unicama camina cupi quin aribi ꞌati mo tima ꞌain. 
Axa mitsumi ꞌati mati banacë unimi camina mitsúx ribi ꞌati mati bana tima ꞌain. 
Usai ꞌimi bëtsibë nuiba nani upitax bucunun ca Nucën Papa Diosan ainan 
ꞌinun mitsu caísa cëxa. 10 Ësaribi ca Nucën Papa Diosan bana cuënëo quia:

Ax upitax tsótisa tancë unix ca ñu ꞌaisama ñui banaima ꞌianan cëmëi 
banatima ꞌicën. 11 Ñu ꞌaisama ꞌati ënquin ca ñu upíshi ꞌati ꞌicën. 
Nishananíma ca unibë upíshi ꞌiti ꞌicën. 12  Usai ꞌiquin ca ꞌunánti ꞌicën, 
Nucën ꞌIbu Diosan ca an upí ñu ꞌacë unicama bërúanquin ꞌaquinquin 
aín bana cuaquin an ñucácësabi oquin ꞌaquinia quixun. Usa ꞌixunbi 
ca an ñu ꞌatima ꞌacë unicama an ꞌaquinima.

13 Mitsúnmi upí ñu ꞌaia isía mitsu ñui uni mimi manán cëxbi ca cëmëi quicë 
ꞌiti ꞌicën. 14 Mitsúnmi ñu upí ꞌacë cupí tëmë raibi camina Nucën Papa Diosan 
ꞌaquincëx cuëënti ꞌain. Mimia uni ꞌicëx́bi camina racuëti masá nuitu tima ꞌain. 
15 Usai ꞌíma camina min nuitu mëu —Cristo ca asérabi ꞌën ꞌibu ꞌicë —quixun 
sinani ami cata mëti ꞌain. Unin mitsu —uisa cupí cara mina Jesuc ris tomi 
cata më quin abë tsoti sinani —quixun ñucá cëxun anun cati bana ꞌunáncë 
camina ꞌiti ꞌain. Usa ꞌixun camina cëruti rabí quinma upí oquinshi cati ꞌain. 
16  A sinani masá nuitu nuxun ñu ꞌatima ꞌaíma camina chuá mashi ꞌiti ꞌain. 
Usaími mitsux Cris tonën ꞌimicëx upitax ꞌia isi ca an mitsu ꞌati ma quin ñuicë 
unicama —nuxnu quicë bana ax ca cëmë ꞌicë —quixun sinani rabínti ꞌicën. 
17 Axa cuëën cëbëa, Nucën Papa Diosan uni aín ñu upí ꞌacë, a cupí tëmë rati 
asábi ꞌaínbi ca an ñu ꞌatima ꞌacë cupía uni tëmë rati ax aín ꞌuchabi ꞌicën.

18  Ax upí ꞌaíshbi ca Cristo camabi unin ꞌucha cupí achú shi tishi bama cëxa, 
unicama ami cata mëti Nucën Papa Diosnan ꞌinun. Uni ꞌaish bama tan cëxbi 
aín namibë aín bëru ñunshin ꞌitë cëni baís quiax ca bëtsi ꞌiacëxa. 19 Cristo 
bama tancëx baís qui cëma pain ꞌixun ca anua bama unicaman bëru ñunshin 
sipua cësa ꞌicë, anu cuanxun bana ñuixuan cëxa. 20 Bama cëma pain ꞌixun ca a 
unicaman Nucën Papa Dios cuëën cë sabi oquin ꞌaisama tancëxa. Noénëan aín 
manë nunti ꞌamainun ca unicama aín ñu ꞌatima ꞌacë cama ënun quixun Nucën 
Papa Diosan caían cëxa. Caín cë xunbia aín ñu ꞌatima ꞌacë ëncëma ꞌicëa aín 
patsan bacan cëñu mainun ca ꞌitsa mashi ocho uníxëshi manë nunti mëu atsini 
iëácëxa. 21 Nucën Papa Diosan sinán mi cëxa Noé manë nuntinu ꞌiruax iëása, 
usari biti cana nuna nuxribi Nucën Papa Diosmi cata mëti ꞌunpaxan nashi micë 
ꞌaish iëtin. Nun namia chua ñuma ꞌinun cana nuna nashi micë ꞌitima ꞌain. Usai 
ꞌíma cana nuna —Jesuc risto baís quia cupía Nucën Papa Diosan nu upí ꞌimicë 
ꞌaish cana nuna nun ꞌucha cama tërëńce ꞌaish an iscëx upí ꞌai —quixun sinani 
nashi micë ꞌain. 22  Baís qui tancëx naínu cuan ꞌaish ca Jesuc risto ax Nucën Papa 
Diosbë ꞌApu ꞌaish aín mëqueu ꞌicën. Usa ꞌicë ca ángel cama ꞌimainun uisa 
cushi cara anribi aín bana cuatia.

Nucën Papa Diosan a ꞌanun nu ꞌimicësabi oquin ñu upí oquin ꞌati

4  1 Uni ꞌixun ca Cris tonën tëmë ra quin paë tancëxa. Usa ꞌain camina 
ꞌunánti ꞌain, mitsún ribi camina —sapi cana tëmë ra quin paë tanti ꞌai 

—quixun sinánti ꞌain. Uin cara Jesuc ris tonan cupí tëmë ra quin paë tanxa 
an ca ñu ꞌatima ꞌai ꞌuchati ëanxa. 2  Usa ꞌixun ca axa Jesuc ris tomi sinán cëma 
unin sinán cësa oquin sina nima Nucën Papa Dios cuëën cësa oishi ꞌia, anúan 
bamati nëtëa ꞌitá mainun. 3  Bëráma camina axa Nucën Papa Diosmi sinán‑
cëma unicaman ꞌacë sa ribi oquin ñunshín quin ñu ꞌatima ꞌanan paëánan, 
paëńxun pi sharánan Nucën Papa Dios rabi quinma unían anbi sinánxun ꞌacë 
ñuishi rabiacën. Usaquin ꞌaquinbi camina a ñucama ëancën. 4 Usai ꞌiquinmi 
atubëtan ñu ꞌatë cë niama oquin ca unin —uisa cupí cara nubë niquinbi 
nu ëanxa —quixun sinán quin mitsu ꞌati ma quin ñuia. 5  Mitsu ñuiabi ca ax 
utëcën quin Cris tonën a unicama ꞌimainun camabi uniribi, axa bama cë ma‑
cama ꞌimainun bama cë ca ma ribi —uisa carana ënë unicama oti ꞌai —quixun 
isti ꞌicën, an ꞌacë ñucama ꞌunán quin. 6  Usai ca ꞌiti ꞌicë quixuan ꞌunánun ca 
bama cëma pain ꞌixuan unicaman cuanun aín unicaman Cristo ñui quicë bana 
ñuixunia. A bana cuati Jesuc ris tomi cata mëcë ꞌaish ca aín unicama, camabi 

uni ꞌicë sa ri biti bamati ꞌaíshbi, Nucën Papa Dios ꞌicë sa ri biti nëtët́imoi tsóti 
ꞌicën.

7 Anúan ënë menu ꞌicë ñucama cëñúti nëtë ca ꞌura matia. Usa ꞌain camina 
camabi nëtën upí oquin sinani Nucën Papa Diosbë banati ꞌain. 8  ꞌIanan 
camina mitsux asérabi nisha na nima nuiba nani upitax bucuti ꞌain. Bëtsi uni 
nuibacë ꞌixun ca unin a unin ꞌucha cama ñuiquinma manuia. 9 Min xubunua 
aia camina bëtsi uni biisama tani bëtsi sinán quinma upí oquinshi biti ꞌain. 
10 Mitsúnmi raíri uni ꞌaquinun ca Nucën Papa Diosan uisa ñu cara mina ꞌati 
ꞌai quixun mitsu ꞌimia. Usa ꞌain camina Nucën Papa Diosan mitsu achúshi 
achúshi bëtsi bëtsi ñu mëëti ꞌanun ꞌimicë ꞌixun mitsun ñu mëëti upí oquin ꞌati 
ꞌain. 11 Uix cara banati ꞌicë, ax ca Nucën Papa Diosan sinán mi cë sabi oi banati 
ꞌicën. Uin cara raíri uni ñu ꞌaxunia an ca Nucën Papa Diosan cushio cëxun 
upí oquin ꞌati ꞌicën. Usoquin camina Jesuc ris tonan ꞌixun, añu ñu cara mina 
ꞌai a Nucën Papa Diosa cuëën tanun ꞌati ꞌain. Ax ꞌApuira ꞌaish cushiira ꞌicë ca 
camabi unin rabiti ꞌicën, nëtë xënibua ꞌaínbi. Usaquin ca ꞌati ꞌicën.

Jesucristonan ꞌaish tëmërati
12  ꞌËn nuibacë xucëántu, mitsúnmi asérabi cara mina Jesuc ris tomi cata mëti 

quixun ꞌuná nuan bëtsi bëtsi ñu ꞌicëbë tëmë raibi camina ratuti —uisa cupí 
carana ësai ꞌi —quiax bënët́ima ꞌain. Camina sinánti ꞌain, axa Jesuc ris tomi 
cata mëcë unicamax ca usari ꞌia quixun. 13 Bënëq́uinma camina sinánti ꞌain, 
ami nish quian unin bëtsi bëtsi ocëx́a Cristo tëmë ra sa ribi oquin cana nuna 
nunribi tëmërai quixun. Usaquin sinani camina tëmë raibi cuëënti ꞌain, usari‑
biti ꞌApuira ꞌaísha Cristo aia isi cuëënux. 14  Cris tonan cupía unin mitsumi 
nish quin ꞌati ma quin ñuicëxbi camina Nucën Papa Diosan Bëru Ñunshin Upí 
cushiira, axa mitsubë ꞌain, cuëënti ꞌain. Unían ꞌati ma quin ñuiabi camina 
mitsun Cristo rabin. 15 Mitsua Jesuc ris tonan cupí unin bëtsi bëtsi ocëx camina 
a sinani rabín tima ꞌain. Usa ꞌaíshbi camina uni ꞌacë cupí ꞌianan ñu mëca macë 
cupí ꞌianan ñu ꞌatima ꞌacë cupí ꞌianan ñuia nancë cupími tëmë racë a sinani 
rabínti ꞌain. 16  Usaquin ñu ꞌacëma ꞌaíshbi Cris tonan ꞌicë cupía unin tëmë ra‑
mi cëxbi camina rabín tima ꞌain. Rabín quinma camina Nucën Papa Dios rabiti 
ꞌain, mitsúxmi asérabi ainan cupí.

17 An aín bana ꞌacë unibi ca Nucën Papa Diosan uisai cara ꞌia quixun isia. 
Usa ꞌixun ca an aín bana cuacëma unicama aira atun ñu ꞌatima ꞌacë isquin 
uisaira cara oti ꞌicë usoquin ꞌati ꞌicën. 18  ¿Atux aín ñu ꞌatima ꞌacë ënquin ñu 
upí ꞌacë ꞌaíshbia, aín unicama iët́ima ꞌaíshbi iëćë ꞌain, cara ax ami cata më‑
cëma ꞌuchañu unicama uisairai ꞌiti ꞌic? 19 Usa ꞌain camina tëmë raibi —Nucën 
Papa Dios cuëën cëbë cana ësai ꞌi —quixun sinán quin mitsun ꞌacë sabi oquin 
upí ñuishi ꞌanan Nucën Papa Dios, an mitsu unio, an bërúanun ami cata mëti 
ꞌain, an ca aín quicë sabi oquin ꞌë bërúanti ꞌicë quixun ꞌunani.

Axa Jesucristomi catamëcë unicama ꞌësëti bana

5  1 Axa Jesuc ris tomi cata mëcë unin cushi ca ma sa ribi cana ꞌëx ꞌain. Usa 
ꞌixun cana atúan ꞌacë sa ribi oquin Cristo camabi unin ꞌucha cupía 

tëmëra, a ñuiquin bana ñuixunin. ꞌAnan cana atúxa ꞌicë sa ri biti Cristo utëcën‑
cëbë aín nëtënu abë ꞌiti sinanin. Usa ꞌixun cana axa Jesuc ris tomi cata mëcë 
unin cushi cama mitsu ësaquin cain: 2  Atun cushi cama ꞌixun camina Nucën 

Papa Diosan unicama bana ñuixun quin, atúxa upí nuituñu ꞌaish chuá marua 
bucunun ꞌaquinti ꞌain. An carnero bërúancë unin aín carnero ꞌacë sa ribi oquin 
camina a unicama upía ꞌinun bërúanti ꞌain. Usoquinmi ꞌanúan mitsu unin 
caíscë cupí shima camina asérabi ꞌaisa tanquin ꞌati ꞌain. ꞌAnan camina curíqui 
biti sinán xuin shima minbi asérabi ꞌaquinsa tanquin ꞌati ꞌain. 3  ꞌApúxa unían 
ax quicësa oquinshi ꞌanun quiax quicë sa ri biti camina bana tima ꞌain. Usari 
ꞌíma camina mitsúnmi bana ñuixuncë unica maxa usari biti ꞌinun, upíshi ꞌiti 
ꞌain. 4 Usoquin ꞌaia ca Jesuc risto, unin ꞌacë sa maira oquian an aín unicama 
bërúancë, an utëcën quin mitsu —asábi ca —quixun catan cëxun aín nëtë-
nuaxmi xënibua ꞌaínbi abë cuëënun mitsu ꞌimiti ꞌicën. Ënë nëtë nuax cuai quin 
canania uisa ñu cara ꞌinán cëxun bitsia uni cuëën cë bëbi ca an bicë ñu chëquia. 
Usaía uni ꞌicë ꞌaínbi camina mitsux xënibua ꞌaínbi Nucën Papa Diosbë ꞌaish 
cuëënti ꞌain.

5 Usaribi oquin cana bëná unicama ësaquin cain, mitsun cushi caman bana 
camina tima quinma cuati ꞌain:

Nucën Papa Dios ca unia rabíti cuëënima. Usa ꞌixunbi ca axa rabícëma 
unicama nuibaquin ꞌaquinia.

Usa ꞌain camina —ꞌëx cana bëtsi unisa maira ꞌai —quixun sina nima camáxbi 
bëtsin sinán cë sa ribi oquin sinani upiti ꞌësëa nanti ꞌain. 6 Usa ꞌain camina aín 
bana timaima uisa ñu cara ꞌicë bëbi bënë tima Nucën Papa Dios ꞌApuira ami 
cata mëti ꞌain. Usaími ꞌia ca an anúan ꞌati nëtë ucëbëtan uisai cara ꞌiquin 
tëmë racë ꞌaísh bimi usai ꞌicë masa ꞌianan asábiira ꞌinun mitsu ꞌimiti ꞌicën. 
7 Uisa quin sinani cara mina masá nuituti, añu ñu sinani cara mina racuëti, a 
ñuiquin camina Nucën Papa Dios cati ꞌain, an ca mitsu nuiba quin bërúan quin 
ꞌaquinia quixun ꞌunán quin.

8  Paru ꞌinúan cuëëŕui aín piti bari nicësa, usari biti ca ñunshin ꞌati manën 
ꞌapu, uni ñu ꞌatima ꞌanun quixun sinán mianan Nucën Papa Diosmi sinánti 
ënmi nuxun bari nitsia. Usa ꞌain camina mitsua paránti rabanan bërúan‑
cati ꞌain. 9 Usa ꞌixun camina ñunshin ꞌati manën ꞌapúan ñu ꞌatima ꞌami tisa 
tancë xunbi Jesuc ris tomi cata më quin usa ñu ꞌatima ꞌain. Camina ꞌunánti ꞌain, 
mitsu ꞌacë sa ribi oquin ca ñunshin ꞌati manën ꞌapun, camabi menu ꞌicë axa 
Jesuc ris tomi cata mëcë unicama tania quixun. 10  Usabi ꞌinúx ma bimi tëmë‑
racë ca Nucën Papa Diosan mitsu cushio quin Jesuc ris to sa ribi upí ꞌinun mitsu 
ꞌimianan —aín bana quicë sabi oi cana asérabi ꞌiti ꞌai —quixun ꞌunani ami 
cushinun mitsu ꞌimiti ꞌicën. Ax ca an mitsu nuiba quin ꞌaquincë ꞌianan Jesuc‑
ris tonan cupí abëḿi xënibua ꞌaínbi upitax ꞌinun caíscë a ꞌicën. 11 Camabi 
unin ca Nucën Papa Dios rabiti ꞌicën, nëtë xënibua ꞌaínbi. Cëñú timoi ca axira 
cushiira ꞌApu ꞌia. Usai ca ꞌia.

Bërúanxa ꞌinúan Pedronën Jesucristomi catamëcë unicama ca
12  Nucën xucën Silvano, ax ca ꞌën iscëx upiti Jesuc ris tomi sináncë ꞌicën. 

Usa ꞌain cana an mitsu buán xunun ënë quirica mitsu ꞌaxuan. Ënë quiri canu 
ꞌësëánan cana mitsu cain, an mitsu upí oquin cushionan ꞌaquincë cupí camina 
asérabi ꞌunánti ꞌain, uisaira oquin cara Nucën Papa Diosan mitsu nuibatia 
quixun. A ënima camina mixmi ꞌicë sabi oi ami upiti cata mëti ꞌain.

13  Babi lo nianu ꞌicë axa Jesuc ris tomi cata mëcë unicama, mitsu ꞌacë sa ribi 
oquian Nucën Papa Diosan ainan ꞌinun caíscë, acaman ca bërúanxmi ꞌicanun 

ꞌën mitsu canun ꞌë caxa. Marcos, ꞌën bëchi cësa, anribi ca bërúanxmi ꞌinun 
ꞌën mi canun ꞌë caxa.

14  Jesuc risto cupí mica maxbi xucëńsa ꞌaish camina nuiba nani bërúanx 
ꞌinun bëtsibë bëtsibë cananti ꞌain.

Uicamax cara Jesuc ris tonan ꞌicë ax chuá marua bucu canti cana cuëënin. 
Ashi, Pedro. 

Pedronëan axa Jesucristomi catamëcë unicama quirica cuënëoxuan

1  1 ꞌËx cana Simón Pedro, ax cuëën cë sabi oquin ꞌanan aín bana uni ñuixu‑
nuan Jesuc ris tonën caísa ꞌain. An nu iëḿicë Jesuc risto, axbi Nucën Papa 

Dios ribi ꞌaish upí ꞌixuan nu ꞌacë sa ribi oquin ainan ꞌinun iëḿicë, mitsu cana 
ënë quirica buánmin. 2  Mitsux Nucën Papa Dios ꞌimainun Nucën ꞌIbu Jesús 
an ꞌunán micë ꞌaíshmi mitsúxmi ꞌicë sa maira oi chuá marua ꞌaish bucu canti 
cana cuëënin.

Uisai cara axa Cristomi catamëcë unicama ꞌiti ꞌicë quicë bana
3 Nucën Papa Dios cushiira ꞌianan aín nuitu upíira ꞌixuan an nu ainan ꞌaish 

asaribi ꞌinun caíscë, an ca uisaira cara aín cushi ꞌicë quixun nu ꞌunán mi quin 
anúnu upitax ꞌiti ꞌimainun anúnu ax cuëën cësa oi ꞌiti a nu ꞌinánxa. 4 Ainan ꞌimi‑
quin ca aín bana ꞌinán quin Nucën Papa Diosan uisaira oquin cara nu ꞌaquinti ꞌicë 
quixun nu ꞌunánmia. Usaquian ꞌunán micëx, a banami cata mëti camina an sinán‑
mi cë sabi oquin sinánan uni itsían ñunshín quin ñu ꞌatima ꞌaia isquinbi, usaribi 
oquin ꞌaquinma upí ñuishi sinánti ꞌain. 5 Usai mitsux Nucën Papa Diosmi cata‑
mëcë ꞌixun camina upí ꞌixun ënquinma ñu upíshi ꞌati sinán quin ꞌati ꞌain. Upí ñu 
ꞌacë ꞌixun camina Nucën Papa Dios cuëën cë sabi oi cara mina uisai ꞌiti ꞌai quixun 
ꞌunánti ꞌain. 6 Usai ꞌiti ꞌunáncë ꞌixun camina ñu ꞌaisama ꞌaisa tanquinbi tënëanan 
cushixun Nucën Papa Diosan a ꞌanun mitsu ꞌináncë ñu asérabi ꞌati ꞌain. Usaquin 
ꞌacë ꞌixun camina mitsumi uisa ñu cara ꞌicë bë tanbi bënëq́uinma tanshiti ꞌain. 
Usaquin ꞌai camina Nucën Papa Diosmi asérabi sinánti ꞌain. 7 Usaquin sináncë 
ꞌaish camina bëtsibë nuiba nanti ꞌain. Usai ꞌiquin camina camabi uni nuibati ꞌain.

8  Asérabi usai ꞌi camina an uni itsin Jesuc ris tomi sinánun ꞌaquin cëma unisa 
ꞌitima ꞌain. Usai ꞌi camina ñancá bimi Nucën ꞌIbu Jesuc ris tomi sináncë ꞌitima 
ꞌain. 9 Usa ꞌaínbi ca axa usai ꞌicëma uni ax bëxuñu unisa ꞌianan a ñubi sinán‑
cëma unisa ꞌicën. Usa ꞌixun ca aín ꞌucha ca tërëńcë ꞌicë quixun sina nima 
manúaxa. 10 ꞌËn xucëántu, usa ꞌain Nucën Papa Diosan ainan ꞌiti caíscë ꞌaish 
camina an cacë sabi oi ꞌinux bërúan ra cati ꞌain. Usa ꞌiquin camina Nucën Papa 
Diosmi sinánti ënquin ñu ꞌatima ꞌatima ꞌain. 11 Usai ꞌitancëx camina Nucën 
ꞌIbu Jesuc risto, an nun ꞌucha tërëńquin Nucën Papa Diosnan ꞌinun nu iëḿicë, 
an mënío sabi oi asérabi aín nëtënu abë cëñú timoi ꞌiti ꞌain.

12  Uisai cara mina Nucën Papa Dios cuëën cë sabi oi ꞌiti ꞌai quixun ꞌunani 
camina usai ꞌin. Usaími ꞌiabi cana ënímami mitsux ꞌicë sabi oi ꞌinun 

sinán mi të cënti ꞌain, manúti rabanan. 13-14  Nucën ꞌIbu Jesuc ris tonën ꞌunán‑
mi cëxun cana ꞌunanin, ꞌën bamati nëtë ca ꞌurama ꞌicë quixun. Usa ꞌain ca 
ꞌën sináncëx bama quin ënë nëtë ëncëma pan ꞌixuinshi ënë ñucama ꞌën mitsu 
sinán mi të cënti asábi ꞌicën. 15  ꞌËx bama cë bë tanmi ënquinma usabi oquin 
ꞌanun quixun cana ënë bana cama mitsu cuënëo xunin.

An Nucën ꞌIbu Jesucristonën aín cushínbi ñu ꞌaia isa unicama
16  Nucën ꞌIbu Jesuc ris tonën cushi ñuixuanan aín utëcënti ñuiquin nun 

mitsu cacë bana ax ca unían anbi sinánxun ñuicë banama ꞌicën. Nucën 
bërúnbi cana nuna Nucën ꞌIbu Jesuc ris to nëan aín cushínbi ñu ꞌaia isacën. 
17 Usaquin iscë ꞌixun cana nuna camabi unin ꞌuná nuan, a ñui, Nucën Papa 
Dios ësai quia cuacën: “Ënëx ca ꞌën nuibai racë ꞌën Bacë Bëchicë ꞌicën, a cupí 
cana chuáma tani cuëënin” —quiax. 18  Anua Nucën Papa Diosan cushi ꞌain 
cana nuna matánu Nucën ꞌIbu Jesúsbë ꞌixun, Nucën Papa Dios naínuax usai 
Jesuc risto rabi quia asérabi cuacën.

19 Usai banaia cuaquin cana nuna ꞌunáncën, an Nucën Papa Dios quicë 
bana uni ñuixuncë unin cuënëo bana quiá sabi oi ca Jesuc risto ꞌiaxa quixun. 
Mitsúnmi upí oquin a bana sinánti ca asábi ꞌicën. Lampa rinën bëán qui bu‑
cë nuxun pëca cë bëtan cana nuna xubunu ꞌicë ñu upí oquin isquin mabi isin. 
Usaquin isquinbi cana nuna barían pëca cë bë tainra upí oquin isin. Usaribi 
oquin camina a unicaman bëráma cuënëo bana ꞌunán quinbi asérabi mitsun 
nuitu nubi Cristo ꞌicë bë tainra, uisai cara a bana quia quixun upí oquin ꞌunánti 
ꞌain. 20-21 An Nucën Papa Dios quicë bana uni ñuixuncë unicama ca anbi 
sináncë bana unicama ñuixuanma ꞌicën. Ax asérabi aín Bëru Ñunshin Upitan 
sinán micë ꞌixun ca Nucën Papa Diosmi upiti cata mëcë ꞌixun ax cuëën cë sabi 
oquin bana ñuixuan cëxa. Usa ꞌain camina asérabi ꞌunánti ꞌain, unin ca anbi 
sinán tan cëxun Jesuc risto ñuiquin bana cuënëoma ꞌicë quixun.

An Nucën Papa Diosan banama, bana itsi ñuixuncë uni ñui quicë

2  1 Usa ꞌaínbi ca ꞌiacëxa, uni raíri, an —Nucën Papa Dios ca usai quia 
—quixun cëmë quin anbi sináncë bana nucën rara cama ñuixuncë. 

Usari biti ca an mitsu bana ñuixunti uni cëmë quin parani mitsubë ꞌiti ꞌicën. 
Atúnbi sinánxun ca Nucën Papa Diosan bana mabi ꞌatima bana ñuixun quin, 
Nucën ꞌIbu Jesuc risto ami cata mëtia uni Nucën Papa Diosnan ꞌiti, ami cata‑
mëaxma ꞌinun quixun ñuixun quin uni sina na miti ꞌicën. Usaquin ꞌacë ꞌaish 
ca a unicamax bënë tishi cëñúti ꞌicën. 2  A unicaman ꞌaia isquin ca ꞌitsa unin 
usaribi oquin ñu ꞌatima ꞌati ꞌicën. Atúxa usai ꞌicë cupí ca uni Jesuc risto ñuicë 
bana ñui ꞌati mati banati ꞌicën. 3  A unicaman ca mitsun curíqui biti cupíshi 
cëmë quin parán quin Nucën Papa Diosan bana mabi, anbi sináncë bana mitsu 
ñuixunti ꞌicën. Usaquian ꞌacë cupí ca iët́ima cëñúti ꞌicën, usai atux ꞌitia Nucën 
Papa Diosan mënío sabi oi.

4 Nucën Papa Diosan ca axa ꞌuchacë ángel cama aín ꞌucha tërëńquinma aín 
nëtënua chiquín quin anúan an camabi uni isti nëtë utámai nuan, anu atux 
tëmërai ꞌiti, bëán qui bu cënu manë risin tëcë rë ca cësa ꞌaish anubi ꞌinun ꞌimia‑
cëxa. 5 Usaribi oquin ca Nucën Papa Diosan nëtë ióñu, an aín bana cuacëma 
unicama atun ñu ꞌatima ꞌacë tërëńquinma camabi me mapu mi quin baca 
cëñu mia cëxa. Usonan ca an ami sinánun aín bana ñuixuncë, Noé, acëñun 

mëcën achúshi ꞌimainun rabë ́unishi Nucën Papa Diosan iëḿiacëxa. 6 Usonan 
ca Nucën Papa Diosan ëma rabë,́ Sodoma ꞌimainun Gomorra cacë, ꞌimainun 
anu ꞌicë unica ma ribi atun ñu ꞌaisama ꞌacë cupí aín chima puishi ꞌitánun nëan‑
cëxa. A bana cuatía an ñu ꞌatima ꞌacë unicama ñu ꞌatima ꞌatimi racuët́i oquin 
ca Nucën Papa Diosan usoquin Sodoma ꞌimainun Gomorra ꞌacëxa. 7 Sodo‑
ma cëñun Gomorra nënquinbi ca Nucën Papa Diosan Lot cacë uni, axa upí 
ꞌaish unicaman ñu ꞌatima ꞌaia isi masá nuitucë, a iëḿiacëxa. 8  Ax atubë ꞌaish 
ca Lot aín nuitu upí ꞌaish a ëma rabëńu ꞌicë unicaman ñu ꞌatima ꞌaia isanan 
cuati, camabi nëtën masá nuitua cëxa. 9 A unicama atun ꞌucha cupí Nucën ꞌIbu 
Diosan ꞌati mo cë bëbia Noé ꞌiása ri biti Lot iëá, a sinán quin cana nuna ꞌunánti 
ꞌain, Nucën ꞌIbu Diosan ca axa ami cata mëti ax quicë sabi oi ꞌicë unicama, uisa 
ñu cara ꞌicë bë tanbi iëḿiti ꞌicë quixun. Usonan ca an ñu ꞌatima ꞌacë unicama 
iëḿiquinma, anúan an camabi uni isti nëtë utámainun tëmë ranun ënti ꞌicën.

10 Nucën ꞌIbu Diosan ca anbia masá quin sináncë ꞌixun ñunshín quin ꞌatima 
ñu ꞌanan aín bana cuacëma unicama asérabi uiso quin cara ꞌati ꞌicë usoquin 
ꞌati ꞌicën. A unicaman ca rabín quinma ax cuëën cësa oquinshi ñu ꞌaisama 
ꞌanan, ami racuëq́uinma Nucën Papa Diosan ꞌimicë ꞌicëbi unin cushi ca ma ribi 
ꞌati ma quin ñuia. 11 Ax atubëtan sënëńma ꞌaish cushiira ꞌixunbi ca ángel‑
caman, axa usai quicë unicaman ꞌacë sa ribi oquin, cushi cama ꞌati ma quin 
ñuiquin Nucën ꞌIbu Dios caima.

12  Ënë unicamax ca sinán ñuma ꞌixuan ñuinacan, uisa cara oia quixun 
sinán quin mabi, ñu ꞌacë sa ribi oquin ꞌanan ñuina nëxa mëra quian unin ꞌanúnbi 
nicësa, usaribi ꞌicën. Atux ca an ꞌunán cëma ñu ñui ꞌati mati banaia. Usa ꞌaish 
ca ñuina bama cë sa ribi bamati ꞌicën. 13  An bëtsi uni tëmë ra micë cupí ca 
usari biti tëmërai bamati ꞌicën. Atun ca —camabi nëtën nun cuëëncë ñu ꞌai 
cana nuna cuëë in shiti ꞌai —quixun sinania. ꞌAisama ñu ꞌatishi sináncë ꞌaish ca 
usai ꞌi cuëënia. Mitsux Nucën Papa Dios rabinux timëćë ꞌain, mitsu bëtan pibi 
ca atux ñu ꞌatima ꞌai cuëënia. Ax ca ꞌaisama ꞌicën. Usa ꞌaish ca a unicamax 
axa Jesuc ris tomi sináncë unisama ꞌicën.

14  Usa ꞌaish ca xanu isíma isímashi anun cuëënia, aín ꞌucha ëníma ca 
amiribi amiribi ꞌuchaia. Atúxa ꞌicë sa ri bitia ꞌinun ca axa Jesuc ris tomi upiti 
sinán cëma xanu ꞌimainun bëbu ribi sinánmia. Ax ñun cuëën ꞌaish ca ꞌitsa 
ñuñu ꞌiti cuëënia. A unicama ca Nucën Papa Diosan aín ꞌucha cupí uiso‑
quin cara ꞌati ꞌicë, usoquin ꞌati ꞌicën. 15  A unicaman ca Nucën Papa Diosan 
bana quicë sabi oquin ꞌaquinma ñu ꞌatima ꞌaia. Usa ꞌaish ca Balaam, Beornën 
bëchicë, axa ꞌiása ri biti ꞌia. Balaanën ca an Nucën Papa Dios quicë bana uni 
ñuixuncë uni ꞌixunbi curíqui biti sinánxun ñu ꞌatima ꞌati sinán cëxa. 16  An 
cacë xunbia aín bana cuacëma cupí ca Nucën Papa Diosan, ñu ꞌatima ꞌaxunma 
ꞌanun quixun anúan cuancë aín burro bëara cëxa. Bëaracëx Nucën Papa 
Diosan ꞌimicëx, uni ꞌicë sari bana quin, ca aín burron Balaam sina na mia cëxa. 
A unicamax ca Balaam ꞌiása ri biti ꞌia.

17 Uni raíri ꞌaquin cëma ꞌaish ca xëxá ësquiaxa ꞌunpáx ñuma ꞌicësa ꞌianan 
ꞌuí ꞌibúnux nëtë bëna më tiabi suñun bëcacëx nëtëćësa, usaribi ꞌicën. Usa ꞌaish 
ca anua atux tëmërai ꞌiti bëán qui bu cëira anu nëtët́imoi xënibua ꞌaínbi ꞌiti 
ꞌicën. 18  Usa unicaman ca axbi cërúanan rabia cati sinán ñu masa ꞌixun, an ꞌacë‑
sa ribi oquian ñunshín quin ñu ꞌatima ꞌanun quixun, an ñu ꞌatima ꞌati ëinsa 
tancë uni raíri sina na mi të cënia. 19 Usoquin ꞌaquin ca caia, uisari cara mina 

ꞌiisa tani usai camina ꞌiti ꞌain. Usaími ꞌiabi ca Nucën Papa Diosan mi uisabi 
oima. Usai quicë ꞌixunbi ca atun ñu upí ꞌaisa tanquinbi ꞌatima ꞌicën, atun 
sinan upíma ꞌixun. Aín sinan upí ꞌixun ca unin aín ꞌacë sabi oquin upí ñu ꞌaia. 
Usa ꞌaínbi ca aín sinan ꞌaisama ꞌixun unin usabi ꞌatima ñu ꞌaia. 20 Ënëx ca 
ësa ꞌicën: Ui unicaman cara Nucën ꞌIbu Jesuc ris tomi cata më quin ñu ꞌatima 
ꞌati ëncë ꞌixunbi amiri bishi ñunshín quin ñu ꞌatima ꞌatë cënia, a unicamax ca 
bëráma ꞌiása maira ꞌinun ꞌuchaia. 21 Jesuc ris tomi cata mëcë ꞌixunbi ëncë ꞌaish 
an ꞌunán cëma unicamax ꞌicë sa mairai ꞌucha tima cupí Jesuc ris tomi sina nima 
ꞌitibi ca a unicama ꞌia. 22  Usaquian upí ꞌiti ëncë unicamax ca unia ësai quicësa 
ꞌicën: “Camunan ca quinán tan cë xunbi amiri bishi aín quinan pitë cënia. Usari‑
biti ca cuchi nashi tan cëxbi me chabánu racá të cëni chua të cënia”.

Nucën ꞌIbu Jesucristo utëcënti ñui quicë bana

3  1 ꞌËn nuibacë xucëántu, bëtsi quirica pan buán mi xunbi cana ënë quiri‑
ca ribi mitsu buánmin. Quirica buán mi quin cana asérabi Jesuc ris tomi 

sináncë ꞌixunmi aín bana cama manu quinma upí oquin sinánun mitsu ꞌësëan. 
2  An Nucën Papa Dios quicë bana uni ñuixuncë unicaman Jesuc risto ñui quiá 
bana cama a manu quinma sinánan, camina Nucën ꞌIbu Jesuc risto, an Nucën 
Papa Diosnan ꞌinun uni iëḿicë, an aín bana ñuixunun caíscë unicaman mitsu 
ñuixuncë bana ribi manu quinma sinánti ꞌain.

3  Ësoquin camina ꞌunánti ꞌain, anúan Jesuc risto utëcënti nëtëa ꞌurama ꞌain 
ca ꞌitsa uni aín cuëëncë ñuishi ꞌai, anun Jesuc ris tonan ꞌiti bana ꞌati ma quin 
ñui, ami cuaiti ꞌicën. 4 Cuai ca quiti ꞌicën:

—Jesús ca utëcënti ꞌicë quiáxa uni quiá ꞌaínbi ca ucëma ꞌicën. Nucën rara‑
cama bama cëbëa ꞌiásabi oi ca camabi uni bamaia, ꞌimainun ca nëtë ióñua 
ꞌiásabi camabi ñu ꞌia. 5 A unicaman ca sinán ti sama tania, Nucën Papa Diosan 
usai ca ꞌiti ꞌicë quixun cacë xëshi ca naica mëꞌëo ꞌimainun baca cama, anua 
racá ti nubi racá mainun, meca ma ribi anubia ꞌiti anu ꞌiacëxa. 6 Usaia ꞌiá ꞌicëbi 
ca Nucën Papa Diosan sina nëinshi mapu quin, bacan ënë menu ꞌicë ñucama 
cëñua cëxa. 7 Usa ꞌaínbi ca naí ꞌimainun mecama anúan Nucën Papa Dios 
quicë bë tainshi tsin cëñuti nëtë utámainun usabi ꞌiti ꞌicën. A nëtën ca an ñu 
ꞌatima ꞌacë unicama Nucën Papa Diosan uisa cara oti ꞌicë usoquin ꞌati ꞌicën.

8  ꞌËn nuibacë xucëántu, camina manu quinma ësaquin sinánti ꞌain, Nucën 
ꞌIbu Diosan, an nëtët́imoi tsócë ꞌixun, tancëx ca nun nu tancë achúshi nëtëx 
mil barisa ꞌicën. Usari biti ca nun nu mil barisa tancë ax Nucën Papa Diosan 
tancëx achúshi nëtësa ꞌicën. 9 Usa ꞌain ca —ca uti ꞌicë quiá ꞌaíshbi ca Jesuc‑
risto xëni butia —quiáxa uni quicë ꞌaínbi uti ꞌixúnbi Jesuc ris tonën achú shira 
uníxbia ainanma ꞌaish castí cancë ꞌiti cuëë nima, camabi unia sina nati ami 
cata mëti cuëënia.

10  Usaquin caín tancëx ca unin sinán mabi, an ñu mëca macë uni imë ́ucë 
usari biti unían sinán mabi Jesuc risto uti ꞌicën. A nëtë ucëbë ca cana ca mëꞌëo 
ꞌicë saía anuax bana cëbë naíu ꞌicë ꞌuxë, bari, ꞌispa acama, manë tsin cëñu‑
mainun anu ax ꞌiti ꞌaíma ꞌiti ꞌicën. Usari bi quin ca camabi mecëñun anua ꞌicë 
ñuca ma ribi tsin cëñuti ꞌicën.

11 Usai ca ñucama cëñúti ꞌicë quixun sinani camina Nucën Papa Dios quicë‑
sabi oi ꞌi uisaíbi ꞌuchaima bucuti ꞌain. 12  Usa ꞌain camina Jesuc risto Nucën 
Papa Diosan mënío sabi oi uti caín quin unicama sina natia ami cata mënun 

ꞌaquinti ꞌain. A nëtën ca naíu ꞌicë ꞌuxë, bari, ꞌispa acama manë tsin rëqui ru‑
quin tsatsa ca cësa ꞌiti ꞌicën. Usai ꞌicëbë ca anua usa ñucama ꞌicë axribi manë 
tsin cëñucë ꞌiti ꞌicën. 13 Usaía ñu ꞌiti ꞌaínbi cana nuna Nucën ꞌIbu Dios quiá sabi 
oía me ꞌimainun naí ió ꞌiti cainin. Anu ca uisa ꞌuchabi ꞌaíma ꞌiti ꞌicën.

14 ꞌËn nuibacë xucëántu, usaía ꞌiti caíncë ꞌaish camina Nucën Papa Diosan 
ꞌucha ñu marua isanan uisa ñu ꞌati mabi ꞌacëma isti cupí ñu ꞌatima ꞌaíma unica‑
mabë nuiba na nishi upitax bucuti ꞌain. 15  Camina ꞌunánti ꞌain, axa ainan 
ꞌiti cama camabi aín ꞌucha tërëńcë ꞌinun ami cata mënun quixun ca Nucën 
ꞌIbu Jesuc ris tonën cainia. Nucën Papa Diosan sinán mi cë sabi oquin ca abëńu 
nuiba nancë nucën xucën, Pablo nën ribi quirica buán mi quin, usaribi oquin 
mitsu caxa. 16  A mitsu buán micë quiri ca ca manu ca Pablo nën ribi ꞌën cacësa 
ësaribi oquin mitsu caxa. A bana raírinëx ca unían upí oquin cuai sama ꞌicën. 
Usa ꞌain ca an Nucën Papa Diosan bana upí oquin ꞌunán cëma uni ꞌimainun 
axa upiti ami cata më cëma unin, uisai quicë cara a bana ꞌicë quixun upí oquin 
sinán quinma bëtsi oquin sinania. Pablo nëan cuënëocë quiri cai shima, bëtsi 
bana ribi upí oquin sinán cëma ꞌixun bëtsi oquin sinani ca upiti Jesuc ris tomi 
cata mëti ꞌuna nima.

17 ꞌËn nuibacë xucëántu, ꞌën mitsu ñuixuncë ñu ꞌicëma pain ꞌain, ca usai 
ꞌiti ꞌicë quixun ꞌunani camina an ñu ꞌatima ꞌacë unicaman parán cëxmi Nucën 
Papa Diosan bana quicë sabi oi ꞌiti ëntin rabanan bërúan ra cati ꞌain. 18  Nucën 
ꞌIbu Jesuc risto an Nucën Papa Diosnan ꞌinun mitsu iëḿicë, ax quicë sabi oi 
ꞌiti ꞌunán quinbi camina bëríbi ꞌunán cë sa maira oquin ꞌunánti ꞌain. ꞌUnánan 
camina an ca mitsu nuibatia quixun ꞌunani ainainra ꞌiti ꞌain. Bërí ꞌacë sa ribi 
oquin ca usabi oquin nëtë xënibua ꞌaínbi camabi aín unicaman a rabiti ꞌicën. 
Ashi, Pedro. 

Anun Jesucristonan ꞌiti bana

1  1 Ënë mecama unioi sama ꞌaínbia aín Papabë ꞌiá axa ënë menu uá, a 
ñuiquin cana nuna ënë quirica mitsu cuënëo xunin. A cana nuna aín 

bana cuanan nun bërúnbi isacën. Nun bërúnbi ñacha quin isanan cana nuna 
nun mëcë nan ribi ramëacën. Ax bama timoi tsócë ꞌixuan aín unica ma ribi abë 
ꞌinun ꞌimicë, a ñuiquin cana nuna mitsu cain. 2  A cana nuna nusa ribi ꞌaish uni 
ꞌicë nun ꞌunáncën. Usa ꞌixun cana nuna asérabi a isacën. Isá ꞌixun cana nuna 
a mitsu ñuixunin. Ax aín Papabë ꞌitan cëxbi ënë menu uá ꞌixun ca bama‑
timoi tsócë ꞌixun, usari bi tinu abë ꞌinun nu ꞌimiti ꞌicë quixun cana nuna mitsu 
ñuixunin. 3  Nuxnu asérabi Nucën Papa Dios ꞌimainun aín Bëchicë Jesuc ris‑
tobë upí ꞌicë sa ri bi timi mitsúx ribi nubë Jesuc ris tomi upiti sinánun quixun 
cana nuna nun nu isanan cuacë, ënë ñucama mitsu ñuixunin. 4 Upí oquin sina‑
nimi chuá mai shirua tani cuëënun cana nuna ënë bana cama ësoquin mitsu 
cuënëo xunin.

Nucën Papa Diosan unían ñu ꞌatima ꞌati sinántima bana
5  Jesuc ris to nënbia nu pain ꞌunánmia ꞌixun cana nuna ënë bana mitsu 

ñuixunin: Nucën Papa Dios an ca asérabi upíira ꞌixun ñu upíshi ꞌaia. 
An ca unë́xun ñu ꞌaima. Usa ꞌain ca uisa ꞌuchabi anu ꞌaíma ꞌicën. 6  Ñu 
ꞌaisama ꞌaíbi —ainan ꞌaish cana Nucën Papa Diosbë upí ꞌai —qui cana‑
nuna cëmëin. Ainan cana ꞌai quicë ꞌixunbi ax quicë sabi oquin ꞌaquinma 
ñu ꞌatima ꞌai cana nuna cëmëin. 7 Usa ꞌaínbi cana nuna axa ꞌicë sa ri biti 
ñu ꞌatima ꞌati sinán cëma ꞌianan Nucën Papa Diosbë upí ꞌaish, axa ami 
cata mëcë unica ma bë ribi upiti nuiba nanin. Usaínu ꞌia ca an, aín Bëchicë 
Jesuc risto aín imi ꞌapati bama cupí, uisa ñu ꞌai cara nuna ꞌuchai, abi nu 
tërëńxunia.

8  —ꞌËx cana ꞌucha ñuma ꞌai —qui cana nuna nuxbi cëmëin. Usa ꞌain ca 
nun bana aséra bima ꞌicën. 9 Usa ꞌaínbi cana nuna ꞌunánti ꞌain, nun nu nun 
ꞌucha cama chiqui na xun cëxun ca Nucën Papa Diosan, ax upí ꞌixun ax quicë‑
sabi oquin ꞌaquin, nun ꞌucha cama nu tërëńxunquin upí ꞌinun nu ꞌimiti ꞌicën. 
10 Nucën Papa Diosan bana ca quia —camabi unin ca ñu ꞌatima ꞌaia —quiax. 
Usaía quicë ꞌaínbi —ꞌën cana ñu ꞌatima ꞌacëma ꞌai —qui cana nuna —Nucën 
Papa Diosan bana ca cëmë ꞌicë —qui cësa ꞌain. Usai quicë ꞌixun cana nuna, 
asérabi ca aín bana ꞌicë quixun sina niman.

JUANËAN A PAIN 
BUÁNMIA QUIRICA

 



Cristo, an Nucën Papa Dios nu ñucáxuncë

2  1 ꞌËn bëchi cësa ꞌicë, cana ñu ꞌati mami ꞌatin rabanan ënë ñucama mitsu 
cuënëo xunin. Usa ꞌaínbia uinu ꞌicë unix cara ꞌuchaia, a an ñucá xunti 

ca Nucën Papa Diosbëa ꞌicë Jesuc risto, ax ꞌicën. Ax ca uisa ꞌucha ñu mabi 
asérabi upíira ꞌicën. 2  Jesuc risto axa bama cupí ca nun ꞌucha cama tërëńcë 
ꞌicën. Nunan shima camabi unin ꞌucha ca ma ribia tërëńcë ꞌinun ca Jesuc risto 
bama cëxa.

3  Aín bana quicë sabi oquin ꞌacë ꞌixun cana nuna ꞌunanin, nux cana nuna 
asérabi ainan ꞌaish a ꞌunáncë ꞌai quixun. 4 Usa ꞌaínbi ca uix cara —ꞌën cana 
ainan ꞌixun Nucën Papa Dios ꞌunani —quibi aín bana quicë sabi oi ꞌima, a 
uni cëmë ꞌicën. Usa ꞌaish ca cëmëishi banaia. 5  Usa ꞌaínbi ca an aín bana 
quicë sabi oquin ꞌacë uni ax ëníma upiti Nucën Papa Diosmi sinania. Usa 
ꞌixun cana nuna ꞌunanin, nux cana nuna asérabi ainan ꞌai quixun. 6 Usa ꞌain ca 
axa —ainan ꞌaish abë ꞌicë ca Nucën Papa Diosan ꞌë sinánmia —quicë uni, ax 
Jesuc risto ꞌiása ri biti ꞌiti ꞌicën.

Axa quicësaribiti ꞌiti bana
7 ꞌËn xucëántu, mitsun ꞌunán cëma bana ñuiquin cuënëo quin cana mitsu 

caiman. Jesuc ris tomi cata më ta ba quinmi cua bana abi cana mitsu ñuixun‑
të cënin. 8  ꞌËn mitsu ñuixuncë bana ióma ꞌaínbi camina a banabi mitsun 
ꞌása maira oquin ꞌunáncë ꞌaish ax quicë sabi oi ꞌin, Cristo ꞌiása ri biti. Usari ꞌi 
camina mitsun ñu ꞌatima ꞌacë cama ëni Nucën Papa Diosbë upí ꞌaish ax cuëën‑
cë sabi oi ꞌin.

9 Uix cara —ꞌëx cana ainan ꞌaish Nucën Papa Diosbë upí ꞌai —quibi nuiba‑
tíma uni itsimi nishia, ax ca Nucën Papa Dios nanma pain ꞌicën. 10 An uni itsi 
nuibacë uni ax ca Nucën Papa Diosnan ꞌaish abë upí ꞌicën. Usa ꞌain ca a cupía 
a uni ꞌuchati ñu ꞌaíma ꞌicën. 11 Usa ꞌaínbi ca nuiba tíma bëtsi unimi nishcë uni 
an Nucën Papa Diosbë upíma ꞌixun ñu ꞌatima ꞌatishi sináncë cupí sinán ñu‑
masa ꞌixun uisai cara ꞌiti ꞌicë quixun ꞌuna nima.

12  ꞌËn bëchi cësa ꞌicë, cana Jesuc risto cupía Nucën Papa Diosan mitsun 
ꞌucha cama tërë́ncë cupí mitsu quirica cuënëo xunin. 13  Uni apán cama, 
mitsúnmi axa ënë mecama unioi sama pain ꞌaíshbi ꞌiá, Nucën Papa Dios, a 
ainan ꞌixun ꞌunáncë cupí cana mitsu quirica cuënëo xunin. Bëná unicama, 
mitsu ri bishi cana ñunshin ꞌati manën ꞌapúan ñu ꞌatima ꞌami tisa tancë xun bimi 
ꞌacëma cupí quirica cuënëo xunin.

ꞌËn bëchi cësa ꞌaíshmi ainan ꞌixun Nucën Papa Dios ꞌunáncë cupí cana 
mitsu ribi quirica cuënëo xuan. 14 Uni apán cama, mitsúnmi axa ënë mecama 
unioi sama pain ꞌaíshbi ꞌiá, Nucën Papa Dios, ainan ꞌixun ꞌunáncë cupí cana 
mitsu quirica cuënëo xuan. Bëná unicama, mitsux Jesuc ris tomi cushicë ꞌianan 
Nucën Papa Diosan bana mitsun nuitu nënbi sináncë ꞌixun ñunshin ꞌati‑
manën ꞌapúan ñu ꞌatima ꞌami tisa tancë xunbi ꞌacëma cupí cana mitsu quirica 
cuënëo xuan.

15  Ënë nëtë nu xuan Nucën Papa Dios cuëën cëma ñu an ꞌunán cëma unin 
ꞌacësa oquin ꞌati camina cuëën tima ꞌain. Uix cara ax cuëën cëma ñu ꞌai 
cuëënia, ax ca Nucën Papa Diosmi sina nima. 16  An ënë menu ꞌicë ñuishi 
sináncë unix ca ñunshín quin piti, xëati, xanubë ꞌiti acama sinánan ñu ꞌatima 

isti cuëë anan —ñuñu cana ꞌai —quixun sinani rabitia. Nucën Papa Diosan 
ca usaía ꞌinun uni sinán mi cëma ꞌicën. Abi ënë menu ꞌicë ñuishi sináncë ꞌaish 
ca uni usai ꞌia. 17 Mecama ꞌimainun anu ꞌicë ñuca max ribi ca cëñúti ꞌicën. 
ꞌImainun ca ñunshín quian unin a ꞌatishi sináncë ñu ꞌati ma ca max ribi cënúti 
ꞌicën. Usa ꞌaínbi ca axa Nucën Papa Dios cuëën cë sabi oi ꞌicë unicama xënibua 
ꞌaínbi abë ꞌiti ꞌicën.

An —Jesús ax ca asérabi Cristo ꞌicë cacë unicama ꞌimainun 
axa —cëmë ca a bana ꞌicë —quicë unicama ñuicë bana

18  ꞌËn bëchi cësa ꞌicë, cana mitsu cain, anúan ënë mecama cëñúti nëtë ca 
ꞌurama ꞌicën. A nëtëa ucëma pan ꞌain ca axa Cristo ꞌati ma quin ñui banacë 
uni uti ꞌicë quixun camina cuan. Ca uti ꞌicë ꞌaínbi ca bëríbi ꞌitsa unin Cristo 
ꞌati ma quin ñuia. Usa ꞌain cana nuna ꞌunanin, anúan ënë mecama cëñúti nëtë 
ca ꞌurama ꞌicë quixun. 19 An Cristo ꞌati ma quin ñuicë unicama nubë ꞌixunbi ca 
nu ëanxa, asérabi nun ꞌacë sa ribi oquin Jesuc risto sinán cëma ꞌixun. Nux ꞌicë‑
sa ri biti asérabi Jesuc ris tomi sináncë ꞌaish ca nubë bërúcë ꞌitsíanxa. Usa ꞌain 
ca atúan nu ëncë cupí cama xunbi ꞌunánti ꞌicën, nubëa ax timëćë unicamax 
ca camá xira asérabi nux ꞌicë sa ri biti Jesuc ris tomi sinán cëma ꞌiaxa quixun.

20 Usa ꞌaínbia Cristo cupí Nucën Papa Diosan Bëru Ñunshin Upí mitsubë 
ꞌain camina ꞌunanin, atúan Jesuc risto ꞌati ma quin ñuicë bana camax ca cëmë 
ꞌicë quixun. 21 Mitsúnmi Cris tonan ꞌixun ax cuëën cë sabi oi ꞌiti ꞌunán cëma cupí 
cana mitsu caiman. Mitsúnmi a ñucama ꞌunáncë cupí cana mitsu ënë quirica 
cuënëo xunin. Camina ꞌunanin, Cris tonan ꞌixun ax cuëën cë sabi oi ꞌiti ꞌunáncë 
uni ax ca cëmë tima ꞌicën.

22  ¿Uix cara cëmë uni ꞌic? Axa —Jesús ax ca Cris toma ꞌicë —quicë uni ax 
ca a ꞌicën. A unix ca axa Cris tomi ꞌati mati banacë a ꞌicën. Ax ca aín Bëchicë 
ꞌimainun Nucën Papa Dios mi ribi ꞌati mati banaia. 23  Camabi uni axa —Jesús 
ax Cris toma ꞌicë, cana ami cata më tima ꞌai —quicë uni, ax ca Nucën Papa 
Dios mi ribi cata më cëma ꞌicën. Usa ꞌaínbi ca axa —Jesús asérabi Nucën Papa 
Diosan Bëchicë ꞌaish asaribi ꞌicë cana ami cata mëti —quicë unicama, abë 
Jesuc risto ꞌimainun Nucën Papa Dios ribi ꞌicën.

24  Usa ꞌain camina Jesuc ris tomi cata më ta ba quinmi cua a bana manu‑
quinma upí oquin sinánti ꞌain. A bana asérabi sináncë ꞌaish camina abë upí 
ꞌaish ënima camabi nëtën aín Bëchicë ꞌianan Nucën Papa Dios bë ribi ꞌiti ꞌain. 
25 Jesuc ris to nëxbi ca quia cëxa, a cupíshi cana nuna ainan ꞌaish Nucën Papa 
Diosbë xënibua ꞌaínbi ꞌiti ꞌai quiax.

26  An mitsu parán tisa tancë unicama ñuiquin cana ënë bana cama mitsu 
cuënëo xuan. 27 Atúxa usa ꞌaínbi ca Jesuc ris tonën aín Bëru Ñunshin Upí 
mitsubëa ꞌinun ꞌináncë, ax mitsubë ꞌixun uni itsían ꞌunán mia mabi an mitsu 
ꞌunánmia. An mitsu ꞌunán micë ñux ca asérabi ꞌaish cëmëma ꞌicën. Usa ꞌain 
camina aín Bëru Ñunshin Upitan ꞌunán mi quin sinán mi cë sabi oi camabi nëtën 
Cris tobë ꞌiti ꞌain.

28  ꞌËn bëchi cësa ꞌicë, cana mitsu cain, utëcën quian Jesuc ris tonën nu upí 
isti cupí camina camabi nëtën an sinán mi cë sabi oquin sinánti ꞌain, axa ucëbë 
rabín tima cupí. 29 Mitsun camina, Jesuc risto ax ca asérabi upí ꞌicë quixun 
ꞌunanin. Usa ꞌixun camina ësaquin ribi ꞌunánti ꞌain, an upí ñu ꞌacë unicamax 
ca Nucën Papa Diosan bëchicë ꞌicë quixun.

Nucën Papa Diosan bëchicëcama ñuicë bana

3  1 Nux cana nuna Nucën Papa Diosan bëchicë ꞌain, an cacë sabi oi. An aín 
bëchicë ca quixun nu cacë cupí cana nuna ꞌunánti ꞌain, uisaira oquin 

cara an nu nuibatia quixun. Usa ꞌaínbi ca an ënë menu ꞌicë ñuishi sináncë 
unicaman ainanma ꞌixun Nucën Papa Dios ꞌunán cëma cupí, nux cana nuna 
aín bëchicë ꞌai quixun ꞌuna nima. 2  ꞌËn nuibacë xucëántu, bërí cana nuna 
Nucën Papa Diosan bëchicë ꞌain. Usa ꞌicëbi ca uisaira cara nuna ꞌinuxun ꞌai 
quixun an nu ꞌunán mi cëma pan ꞌicën. Usa ꞌaínbi cana nuna ꞌunanin, Jesuc‑
risto utëcën cë bëtan cana nuna upí oquin uisa cara ax ꞌicë quixun isti ꞌain. A 
isi cana nuna asaribi ꞌiti ꞌain. 3  Uicaman cara —asa ribi cana ꞌiti ꞌai —quixun 
sinania, a unicamax ca Jesuc ris to sa ribi ꞌiti cupí, aín ꞌucha cama ëni upí ꞌia.

4  Usa ꞌaínbi ca an ñu ꞌatima ꞌacë unicama, ax Nucën Papa Diosan bana 
quicë sabi oi ꞌima ꞌuchaia. Nucën Papa Diosan bana quicë sabi oquinu ꞌacëma, 
ax ca ꞌucha ꞌicën. 5  Camina ꞌunanin, unin ꞌucha cama tërëńux ca Jesuc risto 
uacëxa, ax uisa ꞌucha ñu mabi ꞌixun. 6  Usa ꞌain ca uix cara ainan ꞌaísha, a 
ëníma abë ꞌicëa Nucën Papa Diosan sinán micë ꞌicë, a unin ñu ꞌatima amiribi 
amiribi ꞌaima. An ñu ꞌatima amiribi amiribi ꞌacë uni ax ca ami cata më cëma 
ꞌianan uisa cara ax ꞌicë quixun Jesuc risto ꞌunán cëma ꞌicën. 7 ꞌËn bëchi cësa 
ꞌicë, cana mitsu cain, unin paráncë camina ꞌitima ꞌain. An upí ñu ꞌacë uni 
ax ca Jesuc ris to sa ribi ꞌaish aín nuitu upí ꞌicën. 8  Usa ꞌaínbi ca an ñu ꞌatima 
ꞌacë unicama ax ñunshin ꞌati manën ꞌapun uni ꞌicën, ñunshin ꞌati manën ꞌapu 
ax ca nëtë ióñubi ꞌucha ꞌaish usabii bërí nëtëńbi ꞌuchaia, usa ꞌain. Usa ꞌaínbi 
ca ñunshin ꞌati manën ꞌapúan ñu ꞌatima ꞌacë cama cëñui Nucën Papa Diosan 
Bëchicë uacëxa.

9 Uix cara asérabi Nucën Papa Diosan bëchicë ꞌicë, an ca ñu ꞌatima ꞌati 
sina nima. An ꞌacë sa ribi oquin sinánun Nucën Papa Diosan ꞌimicë ꞌixun ca aín 
bëchi cë caman ñu ꞌatima ꞌati sina nima. Usa ꞌixun ca ꞌucha të cënti sina nima. 
10 Ënëx ca ësa ꞌicën. Ui unin cara ñu upí ꞌaima ax ca Nucën Papa Dios nanma 
ꞌicën, ui unin cara uni itsi ribi nuiba tima axribi ca Nucën Papa Dios nanma 
ꞌicën. Usa ꞌain cana nuna uinu ꞌicë unix cara Nucën Papa Diosan bëchicë ꞌicë 
quixun ꞌunánan uinu ꞌicë unix cara ñunshin ꞌati manën ꞌapunan ꞌicë quixun 
ꞌunánti ꞌain.

Unicamaxa bëtsibë bëtsibë nuibananti bana
11 Jesuc ris tomi cata më ta ba quin bimi mitsun cua a bana ca ënëx ꞌicën, 

bëtsibë bëtsibë cana nuna nuiba nanti ꞌai quicë. 12  Ñunshin ꞌati manën ꞌapunan 
ꞌixun ca Cainan aín xucëńbi ꞌacëxa. Usaribi cana nuna ꞌitima ꞌain. ¿Uisa cupí 
cara Cainan aín xucën ꞌacëx? Aín xucënan ꞌacë ñu upí ꞌimai nuan an ꞌacë ñu 
upíma ꞌain ca Cainan aín xucën ꞌacëxa.

13  ꞌËn xucëántu, axa Jesuc ris tomi cata më quinma ënë menu ꞌicë ñuishi 
sináncë unicaman mitsumi nish quin nuiba cë xun mabi camina —uisa catsi 
cara ꞌëmi nishia —quixun masá nuitu quin sinán tima ꞌain. 14  Nux ꞌicë sa ri‑
bitia ax Jesuc ris tomi cata mëcë unicama nuibacë ꞌixun cana nuna ꞌunanin, 
nux ainanma ꞌiá ꞌaíshbi cana nuna bërí Nucën Papa Diosnan ꞌai quixun. An 
uni itsi ribi nuiba cëma uni ax ca Nucën Papa Dios nanma ꞌaish usabi ꞌicën. 
15  An ami nish quin uni raíri nuiba cëma uni ax ca an uni ꞌacë unisa ꞌaish 

ꞌaisama ꞌicën. Camina ꞌunanin, an uni ꞌacë unix ca Nucën Papa Dios nanma 
ꞌaish xënibua ꞌaínbi abë ꞌitima ꞌicë quixun. 16 Jesuc risto nu nuibati bama cupí 
cana nuna ꞌunanin, usari ca uni nuibati ꞌiti ꞌicë quixun. Usaquin ꞌunán quin 
cana nuna ꞌunanin, Jesuc ris tonën ꞌása ribi oquin cana nuna nunribi a ꞌaquincë 
cupí bama nu xunbi ꞌaquin quin bëtsi uni nuibati ꞌai quixun. 17 ¿Usa ꞌain cara 
an ñuñu ꞌixunbi axa ꞌaquinsa ꞌicë isquinbi uni itsi nuiba quin ꞌaquin cëma uni, 
ax Nucën Papa Diosmi sináncë ꞌic? Usama ca. 18  ꞌËn bëchi cësa ꞌicë, cana mitsu 
cain, nun cuëbi tanshi uni —ꞌën cana mi nuibati —quixun caquinma cana‑
nuna asérabi nuiba quin ꞌaquinsa ꞌicë a ꞌaquinti ꞌain.

Cananuna asérabi Nucën Papa Diosnan ꞌai quixun ꞌunánti bana
19 Nun uni nuiba quin ꞌaquincë ꞌixun cana nuna ꞌunánti ꞌain, nun cana nuna 

asérabi ainan ꞌixun Nucën Papa Dios cuëën cë sabi oquin ꞌai quixun. Usaquin 
ꞌunani cana nuna bënë tima chuá marua ꞌiti ꞌain. 20 Usa ꞌain ca nun —ꞌëx cana 
upíma ꞌai —quixun sina niabi Nucën Papa Diosan, an camabi ñu ꞌunáncë 
ꞌixun, nun sinán ribi ꞌunania. 21 ꞌËn nuibacë xucëántu, nun ñu ꞌatima ꞌacë‑
cama a mëníocë ꞌain cana nuna a sinani masá nuitu tima Nucën Papa Diosbë 
banati ꞌain. 22  Nun ax quiá sabi oquin ꞌanan, ax cuëën cë sabi oquin ꞌaia isquin 
ca an nun ñucá cë sabi oquin nu ꞌaxunia. 23  Axa quicë sabi oquin ꞌati bana ax 
ca ësa ꞌicën, cana nuna aín Bëchicë Jesuc ris tomi cata mëanan bëtsibë bëtsibë 
nuiba nanti ꞌain, an nu cacë sabi oi. 24 Axa aín bana quicë sabi oi ꞌicë unicamax 
ca Nucën Papa Diosbë ꞌicën, ꞌimainun ca axribi atubë ꞌicën. An nu ꞌináncë aín 
Bëru Ñunshin Upí ax nubë ꞌain cana nuna asérabi ꞌunanin, Nucën Papa Dios 
ca nubë ꞌicë quixun.

Axa ami sináncëma uni ꞌimainun axa Nucën Papa 
Diosmi sináncë uni ñui quicë bana

4  1 ꞌËn nuibacë xucëántu, ënë nëtë nuxun ca ꞌitsa unin —Nucën Papa 
Diosan sinán mi cëxun cana uni bana ñuixuni —qui quinbi an sinán‑

mi cë xun mabi anbia sináncë bana uni ñuixunia. Usa ꞌain camina —Nucën 
Papa Diosan ca ꞌë sinánmia —qui quian unin ñuicë bana acamaira cuatima 
ꞌain. Upí oquin pain camina asérabi cara Nucën Papa Diosan sinán mi cëxun 
uni ñuixunia quixun cuati ꞌain. 2  Ësaquin camina ꞌunánti ꞌain, ui unix cara 
Nucën Papa Diosan Bëru Ñunshínñu ꞌicë quixun: An —Jesuc risto ca uni ꞌinux 
uacëxa —quixun asérabi ꞌunáncë uni, an ca Nucën Papa Diosan Bëru Ñunshin 
Upitan anu ꞌixun ꞌunán mi cëxun usaquin ꞌunania. 3 Usa ꞌaínbi ca an usaquin 
Jesús ꞌunán cëma uni, ax Nucën Papa Diosan Bëru Ñunshin Upíñuma ꞌicën. 
Usa ꞌaish ca an Cristo ꞌati ma quin ñuicë uni bana cësa ꞌicën. An Cristo ꞌati‑
ma quin ñuicë uni ca uti ꞌicë quixun camina cuan. Usa uni ca uti ꞌicë quiáxa 
quicë ꞌaínbi ca bëtsi bëtsi unin bëríbi Cristo ꞌati ma quin ñuia.

4 ꞌËn bëchi cësa unicama, mitsux camina Nucën Papa Diosnan ꞌain. Nucën 
Papa Dios axa mitsubë ꞌicë aín cushi bëtan sënëńma ca an ënë nëtënu ꞌicë 
ñuishi sináncë unicaman cushi ꞌicën. Usa ꞌain ca an Cristo ꞌati ma quin ñuicë 
unicaman sinanëx mitsun sinán bëtan sënëńmara ꞌicën. 5  A unicamax ca 
ënë menu ꞌicë ñuishi sináncë ꞌaish a ñuishi ñui banaia. Usa ꞌicë ca asaribi 
unicaman aín bana cuatia. 6  Usa ꞌaínbi cana nuna nux Nucën Papa Diosnan 
ꞌain. Ainan cupí ca uicaman cara ainan ꞌixun a ꞌunánxa an cuni nun bana 

cuatia. Usa ꞌaínbi ca Nucën Papa Dios nanma unin nun bana cuatima. Usa ꞌain 
cana nuna ꞌunánti ꞌain, uin cara nun bana cuatia ax ca Nucën Papa Diosan 
sinán micë ꞌicë quixun. Usaribi oquin cana nuna ꞌunánti ꞌain, uin cara nun 
bana cuatima, ax ca Nucën Papa Diosan sinán mi cëma, ñunshin ꞌati manën 
sinán micë ꞌicë quixun.

Nucën Papa Dios an ca nu nuibairaia quicë bana
7 ꞌËn nuibacë xucëántu, cana mitsu cain, Nucën Papa Diosan sinán mi‑

cëxun ca unin uni itsi nuibatia. Usa ꞌain cana nuna ainan ꞌaish bëtsibë bëtsibë 
nuiba nanti ꞌain. An uni itsi nuibacë unicamax ca Nucën Papa Diosan bëchicë 
ꞌianan a ꞌunáncë ꞌixun an sinán cësa oquin sinania. 8  Nucën Papa Dios ax ca 
an unicama nuibai racë a ꞌicën. Usa ꞌain ca an bëtsi uni nuiba cëma uni ax 
Nucën Papa Dios ꞌunán cëma ꞌicën. 9 Nucën Papa Diosan ca aratsuishi ꞌicëbi 
aín Bëchicë ënë menu uni ꞌinun xuacëxa, a cupínu nux ainan ꞌaish nëtët́imoi 
abë ꞌinun. Usoquian ꞌá ꞌain cana nuna ꞌunanin, uisaira oquin cara Nucën 
Papa Diosan camabi uni nuibatia quixun. 10 Ami sinán cë xun mabi unicama 
nuiba quin ca Nucën Papa Diosan, a cupí unin ꞌucha cama tërëńcë ꞌinuan ënë 
menuax bamanun aín Bëchicë xuacëxa. Usoquin xuá ꞌain cana nuna ꞌunanin, 
usaira oquin ca Nucën Papa Diosan unicama nuibatia quixun.

11 ꞌËn nuibacë xucëántu, Nucën Papa Diosan unicama usaira oquin nuibacë 
ꞌain cana nuna nuxribi usari biti bëtsi unica mabë nuiba nanti ꞌain. 12  Nucën Papa 
Dios ca uinu ꞌicë unínbi isáma ꞌicën. Usa ꞌaín binu nux bëtsibë bëtsibë nuiba nan‑
cëbë ca ax nubë ꞌicën. Nubë ꞌixun ca an ꞌacë sa ribi oquinu unicama nuibanun nu 
ꞌimia. 13 An aín Bëru Ñunshin Upí nubëa ꞌinun ꞌináncë ꞌixun cana nuna ꞌunanin, 
nux cana nuna abë ꞌai quixun. ꞌUnánan cana nuna —ax ca nubë ꞌicë —quixun 
ꞌunanin. 14 Nunbi cana nuna, an atun ꞌucha tërëńquin ënë menu ꞌicë unicama 
ainan ꞌinun iëḿinuan Nucën Papa Diosan xuá, aín Bëchicë a isacën. Isá ꞌixun 
cana nuna a ñuiquin mitsu cain. 15 Uin cara —Jesuc risto ax ca asérabi Nucën 
Papa Diosan Bëchicë ꞌaish asaribi ꞌicë —quixun ꞌunán quin unicama ñuixunia, 
ax ca Nucën Papa Diosbë ꞌicën. ꞌImainun ca Nucën Papa Dios ribi a unibë ꞌicën.

16  Usa ꞌain cana nuna asérabi ꞌunanin, Nucën Papa Diosan ca nu nuibatia 
quixun. Nucën Papa Dios ax ca an unicama nuibai racë a ꞌicën. Usa ꞌain ca 
an aín sinan upí ꞌixun uni nuibacë uni ax Nucën Papa Diosbë ꞌicën. ꞌImainun 
ca Nucën Papa Dios ribi a unibë ꞌicën. 17 Usa ꞌixun cana nuna an nu nuiba‑
quin sinán micë ꞌixun ax cuëën cësa oquin Nucën Papa Diosmi upiti sinánan 
unicama nuibatin. Usa ꞌaish cana nuna nux ënë nëtë nuax asaribi ꞌaish, anuan 
Jesuc risto utëcënti nëtën nux masá nuituti rabín tima ꞌain. 18  Usa ꞌain ca an 
Nucën Papa Diosmi sinánan bëtsi uniribi nuibacë uni, ax ami ꞌucha cëma ꞌaish 
unimi racuë tima. Anuan Jesuc risto utëcënti nëtëńribi ca racuët́ima ꞌicën. 
Usa ꞌaínbi ca unix asérabi bëtsi unibë nuiba nan cëma ꞌaish racuëti ꞌati ma quin 
sinani bënëtia. Usa unin ca upiti nuiba nanti ꞌuna nima.

19 An paían nu nuiba ꞌain cana nuna nuxribi Nucën Papa Diosmi sinani ami 
cata mëtin. 20 An —ꞌëx cana Nucën Papa Diosmi sinani ami cata mëti —quicë 
ꞌaíshbi ami nish quin uni itsi nuiba cëma ꞌaish ca a uni cëmëia. Usa ꞌixun ca a 
isquinbi uni itsi nuiba quin sinán cëma ꞌixun a iscëma, Nucën Papa Dios, aribi 
sina nima. 21 Ënë bana ca Nucën Papa Diosan nu ꞌinán cëxa: axa ami sináncë 
uni ax ca uni itsi mi ribi sinánti ꞌicën.

Ñu ꞌatima ꞌacëcama ënquin ꞌatëcëntima bana

5  1 An —Jesús ax ca Cristo, axa utia judíos unicaman caían, Nucën Papa 
Diosan Bëchicë, a ꞌicë —quixun sináncë unicamax ca Nucën Papa 

Diosan bëchi cë ribi ꞌicën. Uicamax cara Nucën Papa Diosmi sinania ax ca aín 
bëchi cë ca ma mi ribi sinania. 2  Usa ꞌain cana nuna ꞌunanin, nux ami sinán quin 
Nucën Papa Dios quicë sabi oquin ꞌacë ꞌaish cana nuna aín bëchi cë ca ma mi‑
ribi sinani quixun. 3  Axa Nucën Papa Diosmi asérabi sináncë uni, an ca aín 
bana quicë sabi oquin ꞌaia. Ax quicë sabi oquin ꞌaisa ca a bana ꞌicën. 4 —Ax 
quicë sabi oquin ꞌanun ca Nucën Papa Diosan ꞌë ꞌaquinia —quixun ꞌunani 
ami cata mëcë ꞌixun ca aín bëchi cë caman, an ënë menu ꞌicë ñuishi sináncë 
unicaman ꞌacë sa ribi oquin ꞌaquin ñu ꞌatima ꞌati ashi quin ënia. 5 Axa —Jesús 
ca asérabi Nucën Papa Diosan Bëchicë ꞌicë —quixun ꞌunani ami cata mëcë uni 
an cuni ca ënë menu xuan ñu ꞌatima ꞌacë cama ënquin ꞌatë cë nima.

Jesús ax ca asérabi Nucën Papa Diosan Bëchicë ꞌicë quixun ꞌunánti bana
6  Jesuc risto ax ca axa ꞌunpaxan nashi micë ꞌianan aín imi ꞌapati bama a 

ꞌicën. ꞌUnpaxan nashimia ashima aín imi ꞌapati bama ribi ca ax ꞌicën. Nucën 
Papa Diosan Bëru Ñunshin Upitan ribi ca —Jesús ax ca Cristo, asérabi Nucën 
Papa Diosan Bëchicë, a ꞌicë —quixun nu ꞌunánmia. Nucën Papa Diosan Bëru 
Ñunshin Upí ax ca Nucën Papa Diosan sinán sa ribi ꞌicën. 7 Usa ꞌain ca naínu ꞌicë 
Nucën Papa Dios ꞌimainun aín Bana, Jesuc risto, ꞌimainun aín Bëru Ñunshin 
Upí, acama ꞌaish rabë ́ ꞌimainun achúshi ꞌicën. Usa ꞌaíshbi ca achú shishi 
ꞌicën. Anribi ca nu ꞌunánmia, Jesus, ax ca asérabi Cristo, Nucën Papa Diosan 
Bëchicë, a ꞌicë quixun. 8  Ënë menuxun Nucën Papa Diosan Bëru Ñunshin 
Upitan ꞌunán micë ꞌianan Jesuc risto ꞌunpaxan nashimia sinánan axa aín imi 
ꞌapati bama, acama sinán quin cana nuna ꞌunanin, Jesús ax ca asérabi Cristo, 
Nucën Papa Diosan Bëchicë, a ꞌicë quixun. 9 Unin bana cuananbi cana nuna aín 
Bëchicë Jesuc risto ñuia, axira unin banabë sënëńma ꞌaish Nucën Papa Dios 
quiá bana aira cuati ꞌain. Ënëx ca aín Bëchicë ñui Nucën Papa Dios quiá bana 
a ꞌicën. 10 Axa aín Bëchi cëmi cata mëcë uni, an ca Nucën Papa Diosan ꞌunán‑
mi cëxun asérabi ꞌunania, Jesuc risto ax ca asérabi aín Bëchicë ꞌicë quixun. Usa 
ꞌaínbi ca an Nucën Papa Diosan bana ca asérabi ꞌicë quixun sinán cëma uni, 
ax —Nucën Papa Dios ca cëmë ꞌicë —qui cësa ꞌicën, an aín Bëchicë ñui quicë 
bana ca aséra bima ꞌicë quixun sináncë cupí. 11 Nucën Papa Dios ca quia cëxa, 
aín Bëchi cëmi cata mëcë cupí cana nuna an ꞌimicëx ainan ꞌaish xënibua ꞌaínbi 
abë ꞌiti ꞌai quiax. 12  Uinu ꞌicë unix cara Nucën Papa Diosan Bëchi cënan ꞌicë, a 
unix ca usari biti nëtët́imoi Nucën Papa Diosbë ꞌia. Usa ꞌaínbi ca uinu ꞌicë unix 
cara aín Bëchi cë nanma ꞌicë, a unix xënibua ꞌaínbi Nucën Papa Diosbë ꞌima.

Bërúanx ꞌinun caquian ashiquin ꞌësëa bana
13  Aín Bëchi cëmi cata mëcë ꞌaish camina ainan ꞌaish Nucën Papa Diosbë 

xënibua ꞌaínbi ꞌiti ꞌai quixunmi ꞌunánun cana ënë ñucama mitsu cuënëo xunin.
14 Cana nuna ꞌunanin, nun nu asérabi ax cuëën cë sabi oquin ñu ñucá cëxun 

ca Nucën Papa Diosan nun bana cuatia quixun. 15  Usaquin ñucá quin cana‑
nuna ꞌunanin, Nucën Papa Diosan ca nun ñucá cëxun cuaquin, anu ñucácë ñu 
ꞌinánan nun ñucá cë sabi oquin nu ꞌaquinia quixun.

16  Abëa Jesuc ris tomi cata mëcë uni itsían ñu ꞌatima ꞌaia ꞌunán quin ca 
unin —tërëńtisama ꞌinun ca ꞌucha cëma ꞌicë —quixun sinán quin aín ꞌucha 
tërëńquin sina na minun Nucën Papa Dios ñucá xunti ꞌicën. Ñucá xun cëxun ca 
Nucën Papa Diosan aín ꞌucha tërëńquin a uni upí ꞌitë cënun ꞌimiti ꞌicën. Usa 
ꞌaínbi cana axa tërëńtisama ꞌinun ꞌuchacë uni a Nucën Papa Dios ñucá xunun 
quixun mitsu caiman. 17 Camabi ñu ꞌatima ꞌacë ax ca ꞌucha ꞌicën. Bëtsi bëtsi 
ꞌucha ca uiso xunbi tërë cai sama ꞌicën. Usa ꞌaínbi ca camabi ꞌuchax tërë cai sa‑
mama ꞌicën.

18  Cana nuna ꞌunanin, asérabi Nucën Papa Diosan bëchicë ꞌaish ca uni 
amiribi amiribi ꞌuchaima. Usa ꞌicëa Nucën Papa Diosan Bëchicë Jesuc ris tonën 
bërúan quin ꞌaquinia ca ñunshin ꞌati manën uisabi oima.

19 Cana nuna ꞌunanin, nuxnu Nucën Papa Diosnan ꞌaínbi ca camabi menu 
ꞌicë unicamax ainanma ꞌaish ñunshin ꞌati manën ꞌapunan ꞌicë quixun.

20 ꞌUnánan cana nuna ësaquin ribi ꞌunanin, aín Bëchi cënën ca ënë menu ax 
uá ꞌaínu ami cata mëtia uisa cara Nucën Papa Dios, axëshia asérabi Dios, ax 
ꞌicë quixun nu ꞌunánmia. Aín Bëchicë, Jesuc risto, ax nubë ꞌain cana nuna an 
ꞌaquincëx ax cuëën cë sabi oi tsotin. Ax ca axëshi asérabi Dios ꞌaínu nux ainan 
ꞌaish abë xënibua ꞌaínbi ꞌiti a ꞌicën. 21 ꞌËn bëchi cësa ꞌicë cana mitsu cain, anbi 
sinán xuan dios isa quixun a rabi nuxun unínbi ꞌacë ñucama camina rabi tima 
ꞌain. Ashi, Juan. 

Cristo cuëëncësabi oi ꞌiti ꞌimainun unicama nuibati bana
1 ꞌËx axa Jesuc ris tomi cata mëcë unicaman cushi ꞌixun cana mixmi Nucën 

Papa Diosan ainan ꞌinun caíscë xanu ꞌicë, ꞌën asérabi a nuibacë min tuáca‑
ma cëñun, ënë quirica an Nucën Papa Diosan bana ꞌacë unica ma bëtan, mi 
cuënëo xunin. 2  Ainan ꞌaíshnu xënibua ꞌaínbi abë ꞌiti Jesuc risto, a cupí cana‑
nuna mitsu nuibatin. 3  Nucën Papa Diosan ca aín Bëchicë Jesuc ris to bëtan 
nuiba quin mitsu ꞌaquinti ꞌicën. An ca asérabi an nuiba quin ꞌaquin cëxmi chuá‑
marua ꞌaish bucunun mitsu ꞌimiti ꞌicën.

4 Min tuá raírinën ca Nucën Papa Dios quicë sabi oquin ꞌaia quixuan ñuicania 
cuati cana cuëë inra cuëëan. 5 Min ꞌunán cëma banama, Jesuc ris tomi cata më ta ba‑
quinu cua, a banabi cana mi ñuixun të cënin. A bana quicë sabi oi cana nuna bëtsibë 
bëtsibë nuiba nanti ꞌai quixun cana mi cain. 6 Asérabi Nucën Papa Diosmi sináncë 
unin ca axa quicë sabi oquin ꞌaia. Aín banax ca quia, camina bëtsibë bëtsibë 
nuiba nanti ꞌai quiax. Jesuc ris tomi cata më ta ba quinmi cua, abi ca a bana ꞌicën.

An uni paráncë unicama ñui quicë bana
7 ꞌItsa unin ca camabi menu cuan quin uni parán quin —Nucën Papa Diosan 

Bëchicë ca uni ꞌinux uacëxa —quixun caquinma, bëtsi bana ñuiquin uni 
parania. Usa unix ca an uni paráncë ꞌianan an ꞌati ma quinra Cristo ñuicë 
uni a ꞌicën. 8  Usa ꞌaínbi ca an mitsun a ꞌati ꞌináncë ñuca mami ax quicë sabi 
oquin sënëónquin ꞌaia a cupí aín nëtë nuxun Nucën Papa Diosan an mënío sabi 
oquin mitsu ꞌimiti ꞌicën. Uisaira oquin cara ꞌimiti ꞌicë usoquian mitsu ꞌiminun 
camina an ꞌati ma quin Cristo ñuicë unían mitsu pará nunma bërúan ra cati ꞌain.

9 Ui unin cara Cris tonën bana quicë sabi oquin ꞌaquinma ax cuëën cësa 
oquinshi ꞌaia abëma ca Nucën Papa Dios ꞌicën. Usa ꞌaínbi ca axa Cris tonën bana 
quicë sabi oi ꞌicë uni abë cuni Nucën Papa Dios ꞌimainun aín Bëchicë Jesuc‑
risto ꞌicën. 10 Ui unin cara mitsu isi cuanxun Jesuc risto ñui quicë bana —ax ca 
asérabi ꞌicë —quixun ñuiquinma bëtsi oquin ñuia, a camina min xubunu atsín‑
mima ꞌianan —caina uan —qui xun ribi catima ꞌain. 11 Axa usa unibë nuiba nancë 
uni an ca an ꞌacë sa ribi oquin ñu ꞌaisama ꞌaia. Usa ꞌaish ca ꞌaisama uni ꞌia.

Ashia Juanën cá bana
12  ꞌËn mitsu a ñuiquin cati ñu ca ꞌitsa ꞌicën. ꞌAínbi cana tintan quiri canu 

cuënëo quin a ñucama mitsu ñuixu niman. Usa ꞌain cana mitsu isi cuanti 

sinanin. Cuanxun cuni cana mitsu ꞌën cuëbi tanbi ñuixun quin cati ꞌain. Usa 
ꞌain cana nuna camáxbi isánani, cánani chuá marua tani cuëënti ꞌain.

13 Nucën Papa Diosan atúx ribia ainan ꞌinun caíscë min xucënan tuá atún‑
ribi ca bërúanxmi ꞌinun quixun mi ꞌë camia. Ashi, Juan. 

Gayo upí oquin ñuia Juan quia
1 ꞌËx axa Jesuc ris tomi cata mëcë unicaman cushi ꞌixun cana, axa ꞌëx ꞌicë‑

sa ri biti asérabi Nucën Papa Diosan uni ꞌaish ꞌë nuibacë Gayo, a ënë quirica 
buánmin.

2  ꞌËn nuibacë xucën, mix Jesuc ris tomi cata mëcë ꞌixun upí oquin sina‑
nimi chuá marua ꞌicë sa ri bi timi min nami ca ma ribi chuá marua ꞌinun cana 
mi Nucën Papa Dios ñucá xunin. 3  Axa Jesuc ris tomi cata mëcë uni raírinën 
ca anumi ꞌicë nuax uxun ꞌë caxa, mix ismina asérabi ëníma Nucën Papa 
Dios cuëën cë sabi oi ꞌi quixun. Usaquian cacëxun cuati cana cuëëan. 
4  Bëtsi bana ñuia cuati ꞌicë sa maira oi cana mixmi ꞌicë sa ri bitia axa ꞌën 
bëchi cësa unica max ribi Nucën Papa Dios cuëën cë sabi oi ꞌia ñuia cuati 
cuëënin.

5 ꞌËn nuibacë xucën, min upí oquin axa Jesuc ris tomi cata mëcë unicama 
ꞌaquianan bëtsi ëmanuaxa ucë unica ma ribi ꞌaquin quin camina Nucën Papa 
Dios cuëën cë sabi oquin ꞌain. 6  Anumi ꞌicë ëmanuax ucë unicaman ca ënu 
bëbaxun, axa Jesuc ris tomi cata mëcë unica maxa timëćënuxun, aséra bimi 
nuiba quin usaquin atu ꞌaquincë nu ñuixuanxa. A unicama camina bëtsi 
ëmanu ribi cuainsa tania añu cara cuëënia a ꞌaquinti ꞌain, Nucën Papa Dios 
cuëën cë sabi oquin. 7 A unicamax Jesuc ris tomi sináncë ꞌixun ca aín bana 
ñuixuanan mi isi cuanxa. Usa ꞌaish ca an Nucën Papa Diosmi sinán cëma 
unicaman atu ñu ꞌinánti cuëën cëma ꞌicën. 8  Usa ꞌain cana nuna nunbi atu 
ꞌaquinti ꞌain, Nucën Papa Diosan bana upí oquin ñuia ninun.

Diótrefes ax ca ꞌaisama uni ꞌicë quicë bana
9 Axa Jesuc ris tomi cata mëcë unicama cana atúan timëx́un cuanun quixun 

quirica buánmia. Buámi cëbi ca Diót refes axëshi a unicaman cushi ꞌiti cuëën‑
quin, nun bana cuai sama tanxa. 10 Usa ꞌain cana anu cuanxun axa ꞌati ma quin 
nu ñui cëmëi banacë cupí cati ꞌain. An ca axa Jesuc ris tomi cata mëcë uni 
raíri anua cuania biisama tanan, an biisa tancë unica ma ribi bixunma ꞌanun 
quixun caquin, mitsubëa timëńun ꞌimima.

11 ꞌËn nuibacë xucëń, an ñu ꞌatima ꞌacë unían ꞌacësa oquin ꞌaquinma camina 
an ñu upí ꞌacë unían ꞌacësa oquinshi ñu ꞌati ꞌain. An ñu upí ꞌacë uni ax ca 
Nucën Papa Diosnan ꞌicën. Usa ꞌaínbi ca an ñu ꞌatima ꞌacë uni an ainanma 
ꞌixun Nucën Papa Dios ꞌunán cëma ꞌicën.

Demetrio ꞌicësaribiti upí ꞌiti bana
12  Camabi unin ca —Demetrio ca upí uni ꞌicë —quixun ñuia. An upí ñu ꞌacë 

cupí ca ax asérabi usa ꞌicë quixun ca camabi unin ꞌunania. Ax ca aín sinan 
upí ꞌicë quixun cana nuna a ñuiquin asérabi mi cain. Nun bana ca asérabi ꞌicë 
quixun camina ꞌunanin.

Ashiquian Juanën cá bana
13  ꞌËn cana ꞌitsa ñu ñuiquin mi caisa tan, ꞌaínbi cana tintan cuënëo quin 

a ñucama mi ñuixu niman. 14 Usa ꞌain cana bënë tishi mi isi cuanti sinanin. 
Cuanxun cuni cana mibë bana quin mi ñuixunti ꞌain.

15  Mixmi chuá marua ꞌiti cana cuëënin. Axa ënuax nubë nuiba nancë 
unicaman ca bërúanxmi ꞌinun mi ꞌë camiaxa. Usa ꞌain camina anua ꞌicë axa 
nubë nuiba nancë unicama achúshi achúshi, bërúanxa ꞌinun nu caxunti ꞌain. 
Ashi, Juan. 

Nucën Papa Diosan ainan ꞌinun caíscë unicama 
Judasnën cuënëoxuan quirica

1 ꞌËx cana Judas, an Jesuc ris tonën cacë sabi oquin ñu ꞌacë ꞌianan Jaco bonën 
xucën, a ꞌain. Mitsúxmi ainan ꞌinun caíscë ꞌicëa Nucën Papa Diosan Jesuc ris‑
tomi cushicë ꞌinun ꞌimicë ꞌicë, cana ënë quirica mitsu cuënëo xunin. 2  Nucën 
Papa Diosan nuiba cëxmi mitsun ꞌucha cama tërëńcë ꞌianan bëtsibë nuiba nani 
chuá marua ꞌaish bucu canti cana cuëënin.

An cëmë bana uni ñuixuncë uni 
(2 P 2.1‑17)

3  ꞌËn nuibacë xucëántu, Jesuc ris tomi cata mëtia ca mitsun ꞌucha cama 
tërëńquin ainan ꞌinun Nucën Papa Diosan mitsu iëḿiaxa, ꞌë ꞌacë sa ribi oquin. 
Usami ꞌicë cana anun nux iët́i bana cama ñuiquin mitsu cuënëo xunti sinan. 
Usaquin sinán xunbi cana bëtsi bana pain mitsu buánmin, uni raíri nëan 
Nucën Papa Diosan bana mabi ñuicë bana a cuaxunma ꞌanun cananmi, Jesuc‑
risto ñui quicë bana, a Nucën Papa Diosan unicaman cuacë, ax ca asérabi ꞌicë 
quixuan camabi unin ꞌunánun, atu canun cana mitsu ënë quirica buánmin. 
4 Uni raírinëx ca parani mitsubë timëtia. Mitsubë timëx́unbi ca mitsun sinán‑
cë sabi oquin sina nima. A unicamax ca ësai quia: Nucën Papa Dios upí ꞌixun 
ca nux cuëën cësa oquinshi ñu ꞌaiabi nu uisabi oimá. Usaquin sinán quin ca 
ꞌaisama ñu ꞌaia. ꞌAi ca —ꞌëx cana Nucën Papa Diosnan ꞌai —quibi axëshi 
nun ꞌIbu, ax cuëën cë sabi oi ꞌima. —ꞌËx cana Nucën ꞌIbu Jesuc ris tonan ꞌai 
—qui xunbi ca aín bana quicë sabi oquin ꞌaima. Usa uni ñui ca Nucën Papa 
Diosan bana cuënëo quia, usaía ꞌicë unicamax ca ꞌaisa maira oquin ꞌuchocë 
ꞌiti ꞌicë quiax.

5 Upí oquinmi ꞌunán cëbi cana ënë ñucama mitsu sinán mi të cënin, Nucën 
ꞌIbu Diosan ca Israel unicama Egipto menua buán xunbi ami cata më tiama 
oquin raíri cëñua cëxa. 6 Angel cama raíri, axa Nucën Papa Diosan nëtë nubi 
ꞌiti ꞌaíshbi anu ꞌiisama tancë cupí chiquía, ax ca anúan an camabi uni isti 
nëtë utámai nuan bëán qui bu cënu uisa tima manë risin tëcë rë ca cësa ꞌaish, 
anubi ꞌinun Nucën Papa Diosan ëan ꞌicën. 7 A ángel ca maxa abë ꞌiisama tanan 
Nucën Papa Dios cuëën cë sabi oi ꞌiisama tani ꞌiása ri biti ca Sodoma ꞌimainun 
Gomorra ꞌimainun a ꞌurama ꞌicë ëmaca manu ꞌicë unica max ribi ꞌiacëxa. Nucën 
Papa Diosan ca aín xanu bëi shia ꞌiti uni ꞌanan xanu ribi aín bënë bëi shia ꞌiti 

unio cëxa. Usa ꞌaínbi ca a ëmaca manu ꞌicë unicama aín xanuma ꞌaínbi bëtsi 
xanubë ꞌimainun xanúx ribi aín bënëma ꞌaínbi bëtsi unibë ꞌimainun uníx ribi 
xanúx mabi bëtsi unibë ꞌi, ꞌaisa mairai ꞌucha cëxa. Usaía ꞌicë ca Nucën Papa 
Diosan aín ꞌucha cupíbi, manë tsin nëan cëxa, xënibua ꞌaínbi ainanma ꞌinun. 
Usaía ꞌiá a sinani cana nuna nuxribi usai ꞌitin rabanan bërúan cati ꞌain.

8  Usa ꞌaínbi ca axa Sodoma ꞌimainun Gomor ranu ꞌicë unicama usai ꞌiá 
ꞌuna nibi, mitsu parani mitsubë timëćë unicama an, sinán ñu masa ꞌaish aín 
xanuma ꞌaínbi xanubë ꞌianan bana cuacëma ꞌixun, Nucën ꞌIbu Diosmi sinán‑
quinma cushi unicama ꞌimainun uisa cushi cara, ángel ca ma ribi ꞌati ma quin 
ñuia. 9 Usaría a unicamax quicë ꞌaínbi ca usoquin caquinma ángel caman 
cushi, Miguel, an abë bana quin ñunshin ꞌati manën ꞌapu ꞌatima bana ꞌinán‑
quinma, Moisés bamacë rabanan abë cuëbi ca nan cë xunbi, Miguelnën ñunshin 
ꞌati manën ꞌapu ësaquinshi cacëxa: “Nucën ꞌIbu Diosan ca mi ꞌucho quin ñu 
cati ꞌicë” quixun. 10 Usa ꞌaínbi ca a unicama an ꞌunán cëma ñu ñui ꞌati mati 
banaia. Sinán ñuma ꞌixuan ñuinacan uisa cara oia quixun sinán quin maishi 
ñu ꞌacë sa ribi oquin ca a unicaman aín cuëën cësa oquinshi ñu ꞌaia. Usaquin 
ꞌai ca atúxbi ꞌati matia.

11 A unicaman ñu ꞌatima ꞌacë cara Nucën Papa Diosan uisoti ꞌicën. Cainan 
ñu ꞌatima ꞌása ribi oquin ꞌanan ca Balaam an ꞌása ri bi quin curíqui biti sinánxun 
ñu ꞌatima ꞌaia. Coré ax ca Nucën Papa Diosan cacë xuan Moisésnën ñuicë bana 
cuai sama tanquin, uni raíri Moisésmi nish quin tsuá qui ru micë cupí, bama-
cëxa. Cain, Balaam, Coré, acamaxa ꞌiása ri biti ca a unicama cënúti ꞌicën. 
12  Mitsúxmi Jesuc ris tomi sinán quin pi timëćë ꞌain atúx ribi mitsubë timëćë 
ꞌaíshbi ca asérabi mitsúxmi ꞌicë sa ri biti ꞌima. Usa ꞌaish ca atun cuëën cë sabi 
oquinshi pi rabi nima sharati, uni raírimi sina nima. Uni raíri ꞌaquin cëma ꞌaish 
ca ꞌuí ꞌibúnux nëtë bëna më tiabi suñun bëcacëx nëtëćësa usaribi ꞌicën. ꞌIanan 
ca anun bimiti nëtëa ucëbëbia i bimi cëma usaribi ꞌicën. Bëucutia i aín tapun 
ëchi quicë, usaribi ca atux ꞌicën. 13  Bëchunan tucán qui quin masinu chinan 
puru cësa, usaribi ꞌinun ca aín nuitu upíma ꞌain ꞌati mati bananan ñu upíma 
ꞌaia. Chiquí quianxa ꞌispa amanu tacúcë, usaribi ca atux ꞌicën. Usa ꞌaish ca 
atux nëtët́imoi xënibua ꞌaínbi bëán qui bu cënu ꞌiti ꞌicën.

14  Ax pain unia nucën rara Adán aín rëbúnqui nucën rara Enoc, ax ca 
Nucën Papa Diosan sinán micëx usa uni ñui ësai quia cëxa: “ꞌËn iscëx ca Nucën 
ꞌIbu Dios camabi ꞌaisa maira aín uni upícaman nëpúa mainun uaxa. 15 Uxun 
ca camabi uni uisa cara oti ꞌicë quixun isaxa, atúan ñu ꞌacë cama ꞌunán quin. 
An ñu ꞌatima ꞌacë unicama atun ñu ꞌatima ꞌacë cupí ꞌimainun atun a ñui 
ꞌati mati banacë a cupí ribi, ca Nucën ꞌIbu Diosan ꞌucho quin uisa cara oti ꞌicë 
quixun isaxa”. 16 A unicamax ꞌaisama ꞌixun ca uni raírinën ꞌacë ñu ꞌati ma quin 
ñuianan atux cuëën cësa oquinshi ꞌanan atux cuëën cësa oíshi ꞌiti sinania. Usa 
ꞌixun ca atúxbi cërúanan rabia ca quin, aín curíqui ꞌimainun aín ñu biti cupíshi 
abë upiti bana quinbi uni parania.

Uni itsin paránti rabanan bërúancati bana
17 ꞌËn nuibacë xucëántu, a unica maxa usa ꞌaínbi camina mitsun, Nucën 

ꞌIbu Jesuc ris to nëan aín bana ñuixunun caíscë unicaman mitsu ñuixuan bana‑
cama, a manu quinma sinánti ꞌain, 18 ësaquian mitsu cacë: Jesuc risto utëcënti 
nëtëa ꞌurama ꞌain ca ꞌitsa unin Nucën Papa Diosan banami cuai quin, aín 

sinán cësa oquinshi ñu ꞌatima ꞌati ꞌicën. 19 Usa unicamax ca an ënë nëtë nuxun 
aín cuëën cësa oquin ñu ꞌatishi sináncë a ꞌicën. A unicaman ca uni raírimia 
nishnun quixun unicama sina namia. Nucën Papa Diosan Bëru Ñunshin 
Upitan sinán mi cëma ca atux ꞌicën.

20 ꞌËn nuibacë xucëántu, ami cata mëcë ꞌaish camina camabi nëtën asérabi 
Jesuc ris tomi sinánti ꞌain. Ami sinán cëxun ca an mitsu sinán miti ꞌicën, an 
sinán cë sa ribi oquinmi sinánun. Aín Bëru Ñunshin Upitan ꞌaquincëx camina 
Nucën Papa Diosbë banati ꞌain. 21 Nucën Papa Diosan mitsu nuibacëx camina 
ami manu tima camabi nëtën ax cuëën cë sabi oi ꞌiti ꞌain. ꞌIanan camina a nëtë 
anuan nuiba quin Nucën ꞌIbu Jesuc ris tonën utëcën quin aín nëtë nunu xënibua 
ꞌaínbi abë ꞌinun nu ꞌimiti, a caínti ꞌain.

22  Caíanan camina —Nucën Papa Diosan bana ca asérabi ꞌicë —qui xuan 
an sinán cëma uni a ꞌësë quin —usa ca —quixun upí oquin sinán miti ꞌain. 
23 Uni raíri nëxa aín ñu ꞌatima ꞌacë cupí Nucën Papa Dios nanma ꞌicëbi camina 
amia sinánun ꞌaquinti ꞌain, tsinuaxa xaráti ꞌicëbi uni bicë sa ribi oquin. Usaribi 
oquin camina uni raíri ribi nuiba quin upí ꞌinun ꞌaquin quinbi axa ꞌatima 
ꞌicë sa ribi ꞌitin rabanan bërúinra oti ꞌain, ax ꞌaisama cupía, aín chupáxbi 
chuaí ra cësa ꞌicë tima cësa oquin aín ꞌucha tima quin.

Ashiquiana, Nucën Papa Dios rabinun ca
24  An ñu ꞌatima ꞌaxún mami ꞌanun mitsu bërúanan an iscëxmi upí ꞌaish 

cuëëni aín nëtënu abë ꞌinun mitsu ꞌimiti, ax ca Nucën Papa Dios ꞌicën. 
25 Axëshi Nucën Papa Dios ꞌixun Nucën ꞌIbu Jesuc risto cupí nu ainan ꞌinun 
iëḿicë, ax ca cushiira ꞌianan upíira ꞌaish ꞌApuira ꞌicën. Ax uisa ñubi unio cëma 
pan ꞌaish usabi ꞌiá ꞌaish ca ax usabi ꞌia. Usabi ca ax ꞌicën. Ashi, Judas. 

1  1 Nucën Papa Diosan ca ënë quiri canu cuënëocë ñucama Jesuc risto 
ismiaxa, xëni bui ra cëma ꞌaínshi ca ësai ꞌiti ꞌicë quixuan aín unicama 

isminun. Nucën Papa Diosan a ismicë ñucama aín unicaman ꞌunánun ca 
Jesuc ris tonën aín ángel achúshi Juan isminun xuaxa. 2  Xucë xuan ismi cëxun 
ca Juanën uisa ñu cara isaxa quixun cëmë quinma a ñucama cuënëoxa. 
Usaquin ca Juanën Nucën Papa Dios quicë sabi oquian Jesuc ris tonën a 
ismianan a ñuiquin cacë bana cama cuënëoxa.

3 Anun cuënëo bana cama quicë sabi oi ꞌiti nëtë ca xëni bui ra cëma ꞌaínshi uti 
ꞌicën. A nëtën ca an ënë bana iscë unicama ꞌimainun an uni itsían ñuia cuacë 
unicama ꞌimainun a bana cuaquin —asé rabi ca usaía quicë sabi oi ꞌiti ꞌicë —
quixun sinán quin a bana quicë sabi oquin ꞌacë unicama cuëë inra cuëënti ꞌicën.

Axa mëcën achúshi ꞌimainun rabë ́ëmanuax Jesucristomi 
catamëcë unicama Juanën quirica cuënëoxuan

4 ꞌËx Juan ꞌixun cana Asia menu ꞌicë mëcën achúshi ꞌimainun rabë ́ëmanuax 
timëćë axa Jesuc ris tomi cata mëcë unicama, mitsu ësaquin cain: Nucën Papa 
Dios axa usabi ꞌiá ꞌaish usabi ꞌicë, an nuiba quin ꞌaquin cëxmi mitsux chuá‑
marua bucuti cana cuëënin. Cuëë anan cana anua Nucën Papa Dios ꞌicë aín 
Bëru Ñunshin Upí anribi aín bana upí oquin cuanun ꞌaquianan, a bana quicë‑
sabi oi ꞌinun ꞌaquin cëxmi mitsux chuá marua bucuti cuëënin. 5 An uisaira cara 
Nucën Papa Dios ꞌicë quixun uni ꞌunán micë, Jesuc ris to nën ribia nuiba quin 
ꞌaquin cëxmi mitsux chuá marua ꞌiti cana cuëënin. Ax utëcën cëbë aín unica‑
max ribi bama ꞌaíshbi baís quinun, ca ax pain bama tancëx baís quia cëxa. Ax ca 
ënë nëtënu ꞌicë ꞌapu caman ꞌapu a ꞌicën. An ca nu nuibanan nun ꞌucha cupí aín 
imi ꞌapati bama ꞌixun nun ꞌucha cama tërëánan, 6 nuxnu ainan ꞌaish ax ꞌApu 
ꞌain nuxribi ꞌapu ꞌinun nu ꞌimianan, nux sacer dote an uni itsi a ñucá xuncë 
ꞌixun aín Papa Dios rabinun nu ꞌimiaxa. A ca camabi unin rabi quin —mixëshi 
cushi ꞌaish camina mixira cëñú timoi ꞌApu ꞌin —quixun caquin rabiti ꞌicën. 
Usaquin ca ꞌati ꞌicën.

7 Ca is, Cristo, ax ca naí cuin mëu bëba cua tsini unuxun ꞌaia. Aia ca camabi 
unicaman isti ꞌicën, an manë xëtocën taro, acamánbi ca aia isti ꞌicën. Ax 
ucëbë ca camabi menu ꞌicë unicama ami sinán cëma ꞌaish masá nuituti inti 
ꞌicën. Asérabi ca usai ꞌiti ꞌicën. 8  Nucën ꞌIbu Dios, axa usabi ꞌiá ꞌaish usabi ꞌicë, 
ax ca cushiira ꞌaish, uisa cushi cara, aín cushi bë tanbi sënëńmaira ꞌicën. Usa 
ꞌaish ca ax ësai quia:

—ꞌËx cana uisa ñubia ꞌaíma ꞌaínbi ꞌiacën, usa ꞌaish cana ënë menu ꞌicë 
ñucama cëñú cëbë usabi ꞌiti ꞌain. Usa ꞌaish cana a pain ꞌunánti bana “A” 
ꞌimainun tsián quin ribi ꞌunánti bana “Z” asaribi ꞌain.

Upíira ꞌaish cushiira ꞌicëa Cristo Juanën isa
9 ꞌËx Juan ꞌaish cana mitsúxmi ꞌicë sa ri biti Jesúsnan ꞌaish mitsun xucëńsa 

ꞌain. Mitsúxmi ꞌicë sa ri biti cana Jesuc ris tonan cupí, unin ꞌati mocë ꞌaíshbi 
asérabi Nucën Papa Diosan uni ꞌain. Mitsu ꞌacë sa ribi oquian an cushio cëxun 
cana uisa ñu cara ꞌicë bëbi bënëq́uin ami cata mëti ëniman. Usa ꞌixun Nucën 
Papa Diosan bana ñuixuanan, Jesús ñui quicë bana ribi uni ñuixuncë cupí 
cana Patmos cacë nasínu sipua cësa ꞌinun unin ëncë ꞌain. 10 Anun Nucën ꞌIbu 
Dios rabiti nëtën ꞌëx ami sinán quin cana ꞌuxún mabi namá cësa oquin, ꞌë caxu‑
cüaxa manë banañu banocëx́a bana cë sari munuma banaia cuan. 11 Banai ësai 
quia cana cuan:

—ꞌËx cana uisa ñubia ꞌaíma ꞌaínbi ꞌiacën, usa ꞌaish cana ënë menu ꞌicë 
ñucama cëñú cëbë usabi ꞌiti ꞌain. Usa ꞌaish cana a pain ꞌunánti bana “A” 
ꞌimainun tsián quin ribi ꞌunánti bana “Z” asaribi ꞌain. Ënuxunmi min iscë 
ñucama ñuiquin camina quiri canu cuënëoti ꞌain. Cuënëo tan cëxun camina 
axa ꞌëmi sinani ꞌëmi cata mëcë unicama, mëcën achúshi ꞌimainun rabë ́ëmanu 
ꞌicë, acamami cuënëocë quirica buán miti ꞌain, Efeso, Esmirna, Pérgamo, 
Tiatira, Sardis, Fila delfia, Laodicea, a ëmaca manu ꞌicë unicama a.

12  Banaia cuati, uin cara ꞌë usaquin caia quixun istisa tani cana cuai na‑
cëan. 13 Cuai na cë quin cana mëcën achúshi ꞌimainun rabë ́anu lamparín nanti 
curi ꞌacë isan. Anu lamparín nanti curi ꞌacë achúshi achúshi sëtëćë, acama 
nëbët́sinua cana uni achúshi isan. Ax ca uni ꞌaíshbi Jesús ꞌiaxa. Aín taria 
chaxcë ́ꞌimainun ca anúan shitë cë rë quicë ax curi ꞌacë ꞌiaxa. 14 A uni ca aín 
maxcánu ꞌicë aín bu uxua ꞌaish carnero rani uxuira iscësa ꞌianan matsi uxuira 
iscë sa ribi ꞌiaxa. ꞌIanan ca ax cushiira ꞌaish aín bëru rabë ́tsi rëqui rucë ënxáira 
iscësa ꞌiaxa. 15 Aín taëx ca cashtá manëx́a niba niba quicë ꞌaish ichú cësa ꞌiaxa. 
ꞌImainun ca aín banax baca xuqui cushíinra bana ruia cuacësa ꞌiaxa. 16  Aín 
mëcën mëqueunën mëcën achúshi ꞌimainun rabë ́ꞌispa tuíanan aín cuëbí‑
nuax machí tusa manë xëtocë, amo rabëb́i cuënucë ꞌaish, chiquitia cana isan. 
Isanan cana aín bëmá na nëxa barin cushíinra pëca cë sa ri biti pëquia isan.

17 Usa isi cana racuëtan bamai a tanáin nipa cëan. Nipa cëtia ca aín mëcën 
mëqueunën ramë quin ꞌë caxa:

—Racuëaxma ca ꞌit. ꞌËx cana ñu ꞌaíma pan ꞌain ꞌiacën. Usa ꞌaish cana 
camabi ñu cëñú cëbë usabi ꞌiti ꞌain. 18  ꞌËx cana axa bama timoi tsócë a ꞌain. 
Bama tancëx baís quia ꞌaish cana bama të cën timoi tsotin. Ui unicamax cara 
uiti nëtën tsóti ꞌicë, uisa nëtën cara bamati ꞌicë quixun cana ꞌën mëníoin. 
Bama tancëx cara aín ꞌucha cupí anuax uni tëmë racë anu cuanti ꞌicë, cara 
anua aín ꞌucha tërëńcë uni ꞌicë anu cuanti ꞌicë quixun cana mëníoin. 19 A min 
iscë ñucama ꞌimainun a min isti ñucama, acama camina usai ca ꞌia quixun 
ñuianan usai ca ꞌicëma ꞌaíshbi ñu ꞌiti ꞌicë quixun cuënëoti ꞌain. 20 ꞌIspa mëcën 
achúshi ꞌimainun rabëḿi ꞌën mëcën mëquenua iscë, ꞌimainun anu lamparín 
nanti mëcën achúshi ꞌimainun rabëḿi iscë, ax cara uisa ꞌicë quixun ꞌunán‑
quin mabi camina ësa ca quixun ꞌunánti ꞌain, anu lamparín nanti cama ax ca a 
mëcën achúshi ꞌimainun rabë ́ëmanuaxa ꞌëmi cata mëti unicama ꞌunán tio quin 

nancë ꞌicën. ꞌImainun ca mëcën achúshi ꞌimainun rabë ́ꞌispa ami iscë, ax a 
ëmaca ma nuxun an Nucën Papa Diosan bana unicama ñuixun quin ꞌunán micë 
a unicama anun ꞌunán tiocë ꞌicën.

Efesonu ꞌicë unicama quirica buánmia

2  1 Catan cëxun ca ësaquin ribi ꞌë caxa:
—An axa Efeso nuax ꞌëmi cata mëcë unicama ꞌë ñui quicë bana 

ñuixuncë uni, a buán mi nuxun camina ësoquin cuënëoti ꞌain: An aín mëcën 
mëqueu ꞌicë anun mëcën achúshi ꞌimainun rabë ́ ꞌispa tuíncë ꞌianan axa 
mëcën achúshi ꞌimainun rabë ́anu lamparín nanti nëbët́si nicë, Jesús, an ca 
anuaxa timëćë unica mami ësaquin a caxúnun quixun mi caia: 2  Mitsúnmi 
ñu ꞌacë cama cana ꞌunanin, chiquísh quinma camina ñu upí ꞌain. Uisa ñu cara 
ꞌicë bë tanbi camina ꞌëmi sinánti ëncëma ꞌain. An ñu ꞌaisama ꞌacë unicama 
tima quin camina an ꞌacë sa ribi oquin ꞌaiman. Usai ꞌiquin camina uni raíri axa 
—ꞌë ca Nucën Papa Diosan aín bana unicama ñuixunun ꞌimia —quicë, ax cara 
asérabia Nucën Papa Diosan usoquin ꞌimicë ꞌicë quixun ꞌuná nuxun isquinbi 
camina atúxbia cëmëi quia isan. 3  Usai tëmë ra quinbi camina mitsun ꞌëmi 
sinánti ëncëma ꞌain. ꞌËnan ꞌicë cupí unin ꞌati mo cë xunbi camina ënquinma 
ꞌëmi sinán quin ꞌëx cuëën cë sabi oquin ꞌan.

4 Mitsúxmi usa ꞌicëbi cana ësaquin mitsu cain, mitsux camina ꞌëmi cata‑
më ta bati ꞌitsaira ꞌëmi sináncën. Usai ꞌiá ꞌaíshbi camina bërí usai ꞌima. 5 Usa 
ꞌain camina uisairai cara mina ꞌëmi sináancë quixun sinani usai ꞌëmi sinán‑
të cënux ꞌëmi sina na të cënti ꞌain. Usai ꞌëmi sina na quin camina mitsúnmi ꞌëmi 
sinán quin ꞌëx cuëën cë sabi oquin ꞌásabi oquin ꞌatë cënti ꞌain. Usai mitsux ꞌëmi 
sina na cë bë tanma cana a anu lamparín nanti mitsu ꞌunán tio quin nancë, a 
raíri ꞌura ꞌinun nanti ꞌain. 6 Mitsúnmi bëráma ꞌiása ri biti ꞌëmi sinán cëma ꞌaínbi 
cana ꞌunanin, ꞌëx ꞌicë sa ri biti camina nico laítas cacë unicaman ñu ꞌatima ꞌacë 
cuëë niman.

7 An cuaisa tancë unicaman ca axa ꞌëmi cata mëcë unicama Nucën Papa 
Diosan Bëru Ñunshin Upitan ꞌináncë bana, ënë aín nuitu nënbi sinán quin upí 
oquin cuati ꞌicën. An ꞌëmi cata më quin ꞌëx cuëën cë sabi oi ꞌiti ëncëma uni, a 
cana Nucën Papa Diosan nëtënu ꞌicë i, aín bimi a cüax bama tima, a cunun 
ꞌinánti ꞌain.

Esmirnanu ꞌicë unicama quirica buánmia
8  Usaquin catan cëxun ca ësaquin ribi cuënëonun ꞌë caxa:
—An axa Esmi ra nuax ꞌëmi cata mëcë unicama ꞌë ñui quicë bana ñuixuncë 

uni, a buán mi nuxun camina ësoquin cuënëoti ꞌain: Axa ñu ꞌaíma pan ꞌain ꞌiá 
ꞌaish camabi ñu cëñú cëbë usabi ꞌiti, axa bamaxbi bama të cën timoi baís quicë, 
Jesús, an ca ësaquin mi caia: 9 Mitsúnmi ñu ꞌacë cama cana ꞌunanin. ꞌËn cana 
ꞌunanin, mitsux ꞌëmi cata mëcë cupí camina tëmë ranan ñuñuma unisa ꞌain. 
Ñuñuma ꞌaíshbi camina ꞌën nëtënu ꞌëbë ꞌaish ñuñu unicamax ꞌicë sa maira oi 
anu ꞌicë ñuñu ꞌaish cuëë inra cuëënti ꞌain. Ësaquin cana ꞌunanin, bëtsi bëtsi 
uni, —nux cana nuna judíos uni ꞌai —quibi judíosma ꞌaish, ñunshin ꞌati manën 
ꞌapu, Sata násnën unishi ꞌixun ca ꞌati mati bana quin mitsu ñuia. 10 Unían bëtsi 
bëtsi oquin ꞌati mo cëxbi camina racuët́ima ꞌain. Ñunshin ꞌati manën ꞌami‑
cëxun ca raíri unin mitsu sipuati ꞌicën, cara mina ꞌëmi sinánti ënti ꞌai quixun 

isnuxun. Mëcën rabë ́nëtën camina paë tani tëmë rati ꞌain. Uisai cara ñu ꞌicë‑
bë tanbi camina anúnmi mitsux bamati nëtë utámainun ꞌëmi sinánti ëntima 
ꞌain. Usaími ꞌia cana mitsu ꞌën nëtë nuaxmi nëtët́imoi ꞌëbë cuëënun ꞌimiti ꞌain.

11 An cuaisa tancë unicaman ca axa ꞌëmi cata mëcë unicama Nucën Papa 
Diosan Bëru Ñunshin Upitan ꞌináncë bana ënë aín nuitu nënbi sinán quin upí 
oquin cuati ꞌicën. An ꞌëmi cata më quin ꞌëx cuëën cë sabi oi ꞌiti ëncëma uni, ax 
ca bama ꞌaíshbi baís qui tancëx Nucën Papa Diosan nëtënu bama të cën timoi 
ꞌiti ꞌicën. A unicamax ca anu axa ꞌëmi cata më cëma unicama bama të cën cësa 
ꞌiti anu ꞌitima ꞌicën.

Pérgamonu ꞌicë unicama quirica buánmia
12  Usaquin catan cëxun ca ësaquin ribi cuënëonun Jesusan ꞌë caxa:
—An axa Pérga mo nuax ꞌëmi cata mëcë unicama ꞌë ñui quicë bana ñuixuncë 

uni, a buán mi nuxun camina ësoquin cuënëoti ꞌain: Axa machi tusa manë 
xëtocë amo rabëb́i cuënu cëñu an ca ësaquin mi caia: 13  ꞌËn cana ꞌunanin, 
anumi mitsux ꞌicë anu ca ñunshin ꞌati manën ꞌapu, Satanás, ax cushi ꞌicën. 
Anu ꞌicë unicama an sinán mi cëxun ꞌatima ñu ꞌacë bë tanbi camina mitsun ꞌëmi 
sinánti ëncëma ꞌain. Micama achúshi, Antipas cacë, ax ꞌëmi sinánti ëncëma 
ꞌixun ꞌë ñuiquin bana ñuixuncë cupía axa ꞌëmi sinán cëma unicaman ꞌacëx́a 
bama cë bë tanbi camina mitsun ꞌëmi sinánti ëncëma ꞌain.

14 Mitsúxmi usa ꞌicëbi cana ësaquin mitsu cain: Micama raírinën camina 
unían Balaanën cacëxun ꞌatima ñu ꞌása ribi oquin ꞌain. Balaanën ca an Israel 
unicama ñusmoisa tancë capitán, Balac cacë, a ësaquin cacëxa: Min menu ꞌicë 
bënë ñuma xanu cama camina Israel uni parania atubë ꞌinun cati ꞌain. Usai 
abë ꞌiquin ca ax isa dios ꞌicë quixuan min unicaman rabicë ñu a rabi quian 
ñu pinun ꞌimiti ꞌicën. Balaa nëan usoquin sinánmia ꞌaían usaribi oquin axa 
mitsubë ꞌicë uni raíri nën ribi sinán mi cëxun camina mitsu raírinën usaribi 
oquin ñu ꞌatima ꞌain. 15  ꞌImainun camina micama rarí rinën nico laítas cacë 
unicaman ꞌunán mi cë sa ribi oquin ꞌati ëinsama tanin, atúan a ꞌunán micë bana 
ꞌëx cuëën cë bë tan mabi. 16  Usaquin ꞌaquinbi camina sina na quin acama ënti 
ꞌain. Usaquinmi ëncë bë tanma cana xëni bui ra cëma ꞌaínshi mitsunu cuan quin, 
manë xëtocë ꞌën cuëbí nuax chiquícë, anun usa unicama ꞌati moti ꞌain.

17 An cuaisa tancë unicaman ca axa ꞌëmi cata mëcë unicama Nucën Papa 
Diosan Bëru Ñunshin Upitan ꞌináncë bana, ënë aín nuitu nënbi sinán quin upí 
oquin cuati ꞌicën. An ꞌëmi cata më quin ꞌëx cuëën cë sabi oi ꞌiti ëncëma unicama 
cana anúan masá nuitu tíma upitax ꞌiti a ꞌinánti ꞌain. Bëráma Nucën Papa 
Diosan camabi nëtën maná cacë piti judíos unicama ꞌinán sa ribi oquin cana 
maná, ꞌën nëtënu unëcë, a unicama ꞌinánti ꞌain. ꞌInánan cana maxax uxua, a 
unicama achúshi achúshi, anu aín anë itsi cuënëocë, a ꞌinánti ꞌain. Uni itsían 
ꞌuna nia mabi ca acama achúshi achú shi nënshi aín anë ꞌunánti ꞌicën.

Tiatíranu ꞌicë unicama quirica buánmia
18  Usaquin catan cëxun ca ësaquin ribi cuënëonun Jesusan ꞌë caxa:
—An axa Tiatí ra nuax ꞌëmi cata mëcë unicama ꞌë ñui quicë bana ñuixuncë uni, 

a buán mi nuxun camina ësoquin cuënëoti ꞌain: Nucën Papa Diosan Bëchicë, axa 
cushiira ꞌaish aín bëru rabë ́tsi rëqui rucë ënxáira iscësa ꞌianan aín taëx cashtá 
manëx́a niba niba quicë ꞌaish ichú cësa, an ca ësaquin mi caia: 19 Mitsúnmi ñu 

ꞌacë cama cana ꞌunanin, camina ꞌëmi cata mëti bëtsibë nuiba nani ꞌëx cuëën cë sabi 
oi ꞌin. Uisai cara ñu ꞌicë bë tanbi camina ꞌëmi sinánti ëncëma ꞌain. ꞌËmi cata më ta‑
ba quinmi ꞌacë sa maira oquin camina bërí mitsun ꞌëx cuëën cë sabi oquin ñu ꞌain.

20  Mitsúxmi usa ꞌicëbi cana ësaquin mitsu cain. Bëráma ca Jezabal ax 
ꞌatima xanu ꞌaíshbi judíos unicaman ꞌapu ꞌiacëxa. Usaribi oquin ca mica‑
máxmi timëćëbëtan achúshi xanu ꞌati manën bana ñuixunia. An isa Nucën 
Papa Dios quicë bana unicama ñuixunia quiquinbi ca axa ꞌëmi sináncë 
unicama parania. Parán quin ca aín xanuma ꞌaínbia uni xanu itsibë ꞌiti ca 
asábi ꞌicë quixun ꞌunán mianan ñu ax isa dios ꞌicë quixuan unin cacë a rabi‑
quin ñuina rëcë piti isa asábi ꞌicë quixun unicama ꞌunánmia. An usaquin 
ꞌatima ñu ꞌanun uni ꞌunán miabi camina isëshitin. 21 Axa usai ꞌiabi cana usa ñu 
ënía ꞌëmi sinánun caían. Caín cë xunbi ca ëmi cata më quin sina na quin aín ñu 
ꞌatima ꞌacë ëncëma ꞌicën. 22  An a xanúan ꞌunán mi cësa oquin ꞌacë unicaman 
usai ꞌiti ëncëma ꞌain cana anua ꞌuxcë anubia ꞌinun a xanu ꞌinsín miti ꞌain. 
ꞌAnan cana axa a xanubë ꞌicë unica ma ribi ꞌaisa mai raia tëmë ranun ꞌimiti ꞌain. 
23  ꞌAnan cana a xanun ꞌunán micë ꞌixuan an ꞌatima ñu ꞌacë unica ma ribi aín 
tuása ꞌicë acama bama miti ꞌain. ꞌËn usaquin ꞌacë bëtan ca camabi ëmanu ꞌicë 
axa ꞌëmi cata mëcë unicaman ꞌunánti ꞌicën, ꞌën cana camabi unían sináncë ñu 
ꞌunanin, uisa quin cara aín nuitu mëu sinania quixun ribi cana ꞌunanin. ꞌUnán‑
quin cana an upí oquin sinán quin ñu ꞌacë uni axa upitax ꞌinun ꞌimianan, an 
ꞌatima ñu ꞌacë uni a aín ꞌucha cupí uiso quin carana ꞌati ꞌai usoquin ꞌati ꞌain.

24  ꞌItsa uníxa usai ꞌicë bë tanbi camina Tiatí ranu ꞌicë mitsu raírinën aín 
bana ca cëmë ꞌicë quixun ꞌunán quin a xanun bana cuacëma ꞌain. Bëtsi bëtsi 
uníxa, nun cana nuna mitsun ꞌunán cëma ñu, ñunshin ꞌati manën ꞌapúan nu 
ꞌunán micë, a mitsu ꞌunán miti ꞌai quiabi camina a ꞌunán ti sama tan. Mitsúxmi 
usai ꞌiti ca asábi ꞌicën. Usaíbi camina ꞌiti ꞌain. Bëtsi ñumi ꞌanun cana mitsu 
caiman. 25 ꞌËx utëcën tá mainun camina usabii ꞌiti ꞌain.

26  Axa aín bamati nëtë utámainun ꞌëmi cata më quin ꞌëx cuëën cë sabi oi 
ꞌiti ëncëma uni, acama cana ꞌëx utëcën quin aín cushi ꞌixun camabi menu 
ꞌicë unicaman aín bana cuaquin aín quicë sabi oquin ꞌanun ꞌaminun ꞌimiti 
ꞌain. 27 ꞌËn Papa Diosan aín cushi ꞌë ꞌinán cë sabi oquin cana a unicama ꞌën 
cushi ꞌinán quin unían aín bana cuanun ꞌimiti ꞌain. ꞌËn usaquin ꞌimi cëxun ca 
atun, camabi unían aín bana cuanun ꞌimiti ꞌicën, uni itsían uni itsi aín bana 
cuanun quixun aín manë xo tuínxun racuëócësaribi oquin. 28  Pëca ra cë bëtan 
ca ꞌisponën pëcaia. A ꞌispon cana axa ꞌëmi cata më quin ꞌëx cuëën cë sabi oi ꞌiti 
ëncëma unicama ꞌinánti ꞌain. 29 An cuaisa tancë unicaman ca axa ꞌëmi cata‑
mëcë unicama Nucën Papa Diosan Bëru Ñunshin Upitan ꞌináncë bana, ënë aín 
nuitu nënbi sinán quin upí oquin cuati ꞌicën.

Sardisnu ꞌicë unicama quirica buánmia

3  1 Usaquin catan cëxun ca ësaquin ribi cuënëonun Jesusan ꞌë caxa:
—An axa Sardis nuax ꞌëmi cata mëcë unicama ꞌë ñui quicë bana 

ñuixuncë uni, a buán mi nuxun camina ësoquin cuënëoti ꞌain: Axa Nucën 
Papa Diosan Bëru Ñunshin Upíñu ꞌianan an aín mëcënan ꞌispa mëcën achúshi 
ꞌimainun rabë ́tuíncë, an ca ësaquin mi caia:

—Mitsúnmi ñu ꞌacë cama cana ꞌunanin. Unin ca mitsux camina Nucën 
Papa Diosbë upí ꞌai quixun ñuia. Ñuicëxbi camina usama ꞌaish bamacë unisa 

ꞌain. 2  Mitsux axa ꞌuxcë unisa ꞌaíshbi camina bësu cësa ꞌiti ꞌain. ꞌËn iscëxun ca 
mitsúnmi ꞌacë ñucama ꞌën Papa Diosan upí isima. Usa ꞌain camina mitsúnmi 
bërí ꞌacë ñu axribia an iscëx ꞌaisama ꞌitin rabanan, upí oquin sinán quin ax 
cuëën cë sabi oquin ꞌat i ꞌain. 3  Usoquin ꞌaquin camina mitsua ꞌën sinán mi‑
cëxun ꞌën unicaman ñuixuncë bana a sinánti ꞌain. A sinán quin camina a 
bana quicë sabi oquin ꞌanan sina na quin mitsun ñu ꞌatima ꞌacë cama ënti ꞌain. 
Usai ꞌicë bëma cana an ñu mëca macë uníxa, unin sinán cë bë mabi ucësa ri bi‑
cua tsini, ꞌëx mitsun ꞌunán cëma nëtën uiso quin carana ꞌati ꞌai usoquin mitsu 
ꞌai uti ꞌain. 4 Mitsúnmi ꞌëx cuëën cëma ñu ꞌacë ꞌaínbi ca Sardisnu ꞌicë uni ꞌitsa‑
ma shinën ñu ꞌaisama ꞌacëma ꞌicën. Usa ꞌaish ca aín nuitu upí ꞌain chupa uxua 
pañu cësa ꞌaish ꞌëbë niti ꞌicën. 5 Axa ꞌëmi cata më quin ꞌëx cuëën cë sabi oi ꞌiti 
ëncëma unicama atux ca usoquin chupa uxua pañucë ꞌiti ꞌicën. A unicaman 
anë cana ꞌën quiri canua tërëńtima ꞌain. Tërëńquinma cana acama achúshi 
achúshi ñuiquin —ax ca ꞌënan ꞌaish xënibua ꞌaínbi ꞌëbë ꞌiti ꞌicë —quixun ꞌën 
Papa Dios ꞌimainun aín ángel cama cati ꞌain. 6 An cuaisa tancë unicaman ca 
axa ꞌëmi cata mëcë unicama Nucën Papa Diosan Bëru Ñunshin Upitan ꞌináncë 
bana, ënë aín nuitu nënbi sinán quin upí oquin cuati ꞌicën.

Filadelfianu ꞌicë unicama quirica buánmia
7 Usaquin catan cëxun ca ësaquin ribi cuënëonun Jesusan ꞌë caxa:
—An axa Fila del fi a n uax ꞌëmi cata mëcë unicama ꞌë ñui quicë bana 

ñuixuncë uni, a buán mi nuxun camina ësoquin cuënëoti ꞌain: A aín chai tiocë 
David ꞌiása ribi ꞌApu ꞌinun Nucën Papa Diosan ꞌimicë, Jesús, axa ꞌucha ñuma 
ꞌaish aín bana asérabi ꞌice, ax ca an xëcuë bërúancë unisa ribi ꞌicën. An 
xëcuë bërúancë ꞌixuan an xëocaia ca uinu ꞌicë unínbi xëcuë xëpu tima ꞌicën. 
ꞌImainun ca an xëpuia uinu ꞌicë unínbi xëcuë xëoca tima ꞌicën. Usaribi oquin 
ca ui unix cara ainan ꞌiti ꞌicë, ui unin cara aín bana unicama ñuixunti ꞌicë, 
acama ainshi mëníoia. Usoquian an mëníocë ꞌain ca uinu ꞌicë unínbi —usama 
ca —catima ꞌicën. Ax usa ꞌixun ca ësaquin mi caia: 8  Mitsúnmi ñu ꞌacë cama 
cana ꞌunanin. ꞌËn cana ꞌunanin, mitsux ꞌitsai rama ꞌixunbi camina ꞌën bana 
quicë sabi oquin ꞌanan, ꞌëx cana Cris to nanma ꞌai quiax quicëma ꞌain. Usa ꞌicë 
cana anun atsínti xëcuën atsín cësa ꞌinun ꞌën bana unicama ñuixunun mitsu 
ꞌimian. Usoquin ꞌimia ca ui unínbi mitsúnmi usoquin ꞌaxunma ꞌanun mitsu 
ꞌimi tima ꞌicën. 9  Usa ꞌain cana ñunshin ꞌati manën ꞌapun sinán micë unicama 
axa, ꞌëx cana asérabi judío uni ꞌai quibi cëmëi ꞌëmi sinán cëma unicama a 
mitsun bana cuatia mitsumi sinánun ꞌimiti ꞌain. ꞌImi cëxun ca ꞌunánti ꞌicën, 
ꞌën cana asérabi mitsu nuibati quixun. 10 Mitsun camina uisa ñu cara ꞌicë bë‑
tanbi ꞌëmi cata mëanan ꞌën bana quicë sabi oquin ꞌati ëncëma ꞌain. Usaími ꞌicë 
cupí cana anúan unicama paë tani tëmë rati nëtëa ucëbëmi tëmë raxma ꞌinun 
mitsu ꞌimiti ꞌain.

11 Xëni bu cëma ꞌaínshi cana utëcënti ꞌain. ꞌËx umainun min ꞌacë sabi oquin 
ꞌëmi sinánti ënquinma ꞌën mitsu cacë bana ꞌacë ꞌaish camina ꞌëbë ꞌën nëtënu 
ꞌi cuëënti ꞌain. Usai ꞌimi ꞌiti cupí camina unían mitsu sina na minun ꞌami tima 
ꞌain. 12  Axa ꞌëmi cata më quin ꞌëx cuëën cë sabi oi ꞌiti ëncëma unicama, a cana 
anua Nucën Papa Dios ꞌicë anubia nëtët́imoi ꞌinun ꞌimiti ꞌain. Anuaxa chiquí‑
ti mo quin ca Nucën Papa Diosan ꞌimiti ꞌicën. ꞌËn Papa Diosan anëbi cana a 
unica manu cuënëoti ꞌain. Cuënëonan cana anu Nucën Papa Dios ꞌiti Jeru salén 

ió, axa naínuax ubúti, aín anëribi ꞌanan cana ꞌën anë ióribi atunu cuënëoti 
ꞌain. 13 An cuaisa tancë unicaman ca axa ꞌëmi cata mëcë unicama Nucën Papa 
Diosan Bëru Ñunshin Upitan ꞌináncë bana, ënë aín nuitu nënbi sinán quin upí 
oquin cuati ꞌicën.

Laodiceanu ꞌicë unicama quirica buánmia
14 Usaquin catan cëxun ca ësaquin ribi cuënëonun Jesusan ꞌë caxa:
—Axa Laodi cea nuax ꞌëmi cata mëcë unicama an Nucën Papa Diosan bana 

ñuixuncë, a buán mi nuxun camina ësoquin cuënëoti ꞌain: Ax upíira upí ꞌixuan 
uisa cara Nucën Papa Dios ꞌicë quixun parán quinma uni ꞌunán micë, an Nucën 
Papa Dios bëtan camabi ñu unio, an ca ësaquin mi caia: 15  ꞌËn cana usaími 
mitsux ꞌicë acama ꞌunanin. Usa ꞌixun cana ꞌën ꞌunanin, mitsúnmi upí oquin 
sinánxun ax cuëën cë sabi oquinra Nucën Papa Dios ꞌaxu niama. Usa ꞌixun 
camina mitsun sinanin, mitsúxbi usai ꞌia isquin sapi isa Nucën Papa Diosan 
upí oquin sinania quixun. Usa ꞌaish camina mitsux an Nucën Papa Diosan 
bana cuacë unicama ꞌicësai ꞌiman. Usa ꞌaish camina a Nucën Papa Diosan bana 
cuacëma unicama ꞌicë sai ribi ꞌiman. Usa ꞌain cana cuëënin, mitsux an aséra‑
biira Nucën Papa Diosan bana cuacë ꞌiti. Usai ꞌicëma ꞌixun, mitsun ꞌaisama 
ñu ꞌacë ꞌixun, —ꞌai sama ñu ꞌacë cupí cana ainanma ꞌai —quixun ꞌunáncë ꞌiti 
cana cuëënin. 16 Usoquinmi mitsun aséra biira ꞌën bana ꞌacëma ꞌaish camina 
ꞌunpax ꞌitsís ta nisa ꞌain. Ënëx ca ꞌësa ꞌicën. ꞌUnpax matsi xëati ca asábi ꞌicën, 
ꞌunpax ꞌitsí so cë ribi xëati ca asábi ꞌicën. Usa ꞌaínbi ca uni ꞌunpax ꞌitsís ta nishi 
xëax anábuisa tanti ꞌicën. Usaribi cana mitsu isin. Mitsúxmi asábi ta nishi ꞌiti 
cana cuëë niman. Unían ꞌunpax ꞌitsís ta nishi xëax aín picë anáquin chiquín cë sa‑
ribi oquin cana ꞌëbë ꞌiáxma ꞌinun mitsu chiquínti ꞌain. 17 Mitsux camina quin, 
ꞌëx cana asábi ꞌain, ñuñu ꞌaish cana cha ꞌain, uisa ñu carana cuëëni, a cana 
bitsin. Mitsux ënë nëtënu ꞌicë ñuñu ꞌaíshbi camina Nucën Papa Diosan iscëx 
ñuumasa ꞌianan bëxu ñusa ꞌianan chupa ñu masa ꞌain. 18 Mitsúxmi usai ꞌinúnma 
cana mitsu ꞌësë quin ësaquin cain: Curi manë ax ca ꞌitsí si rocëx aín chua cama 
nëtëtia. Nëtëćëbë ca aín upíshi bërutia. Usaribi oquin asérabi mitsun nuitu 
upí ꞌinun ꞌën mitsu ꞌiminun camina ꞌë ñucáti ꞌain. Mitsun ꞌatima ñu ꞌacë cama 
tërëńcë ꞌianan ꞌëmi sinán quin ñu upí ꞌacë ꞌaish chupa uxua pañu cësa ꞌinun ꞌën 
mitsu ꞌiminun camina ꞌë ñucáti ꞌain. Mitsun uisa ñu ꞌati cara ꞌatima ꞌicë, uisa 
ñu ꞌati cara upí ꞌicë quixun upí oquin ꞌunán cëma ꞌaish bëxuñu unisa ꞌixunbi, 
acama mitsu ꞌunán minun camina ꞌë ñucáti ꞌain. 19 Uicama carana nuibatin, 
acama cana ñu ꞌatima ꞌatë cën xunma ꞌanun ꞌësëanan uiso quin carana ꞌati 
ꞌai usoquin ꞌain. Usoquin ꞌën ꞌacëx mashi camina sina nati ꞌëx cuëën cë sabi oi 
asérabi ꞌiti ꞌain. 20 Ënëx ca ësa ꞌicën. Bëtsi uni isi cuanxun ca unin aín xëpúti 
taxca quin a xëoca xunun quixun caia. An aín xëpúti taxca quin uni itsi cuëncë 
uni usaribi cana ꞌëx ꞌain. A unisa ribi ꞌixun cana ui unin cara ꞌëmi sinán quin 
ꞌëx abë ꞌinun ꞌë caia a unibë ꞌiti ꞌain. Usai ꞌiquin cana unían abëtan piquin 
uni itsi ꞌunán cë sa ribi oquian ꞌë ꞌunánun a uni ꞌimiti ꞌain. 21 ꞌAnan cana axa 
ꞌëmi cata më quin ꞌëx cuëën cë sabi oi ꞌiti ëncëma unicamax ꞌëbë ꞌapu ꞌinun 
ꞌimiti ꞌain, ꞌëx tëmë raibi ax cuëën cë sabi oi ꞌiti ëncëma ꞌicëa ꞌën Papan ꞌë abë 
ꞌapu ꞌinun ꞌimi cë sa ribi oquin. 22  An cuaisa tancë unicaman ca axa ꞌëmi cata‑
mëcë unicama Nucën Papa Diosan Bëru Ñunshin Upitan ꞌináncë bana, ënë aín 
nuitu nënbi sinán quin upí oquin cuati ꞌicën.

Aín nëtënuxun Nucën Papa Dios rabiti bana

4  1 A ñucama pain cuatan cëxun cana xëcuë xëoca cësa ꞌinuan naí paná‑
ra bëcë isan. Isquin cana anun paían ꞌë cacë bana axa manë banañu 

banocëx́a bana cë sari banaia cuatë cëan, ësai qui:
—Ënu ca ꞌirui ut, mixmi aia cana uisa ñucama cara ꞌiti ꞌicë quixun mi 

ismiti ꞌain.
2  Cacë xunshi Nucën Papa Diosan Bëru Ñunshin Upitan ꞌimi cëxun cana 

ꞌuxún mabi namá cësa oquin naica më ꞌëonua anu tsóti upíira upí anu ꞌApuira 
tsóti, a isan. Isanan cana axa anu tsócë Nucën Papa Dios aribi isan. 3  Axa 
anu tsócë ax ca upíira upí ꞌiaxa, maxax nibá upíira upí, paxa ꞌaíshbi tunán‑
tani, jaspe cacë, a iscësa ꞌianan bëtsi maxax ushían tani, corna lina cacë, a 
iscë sa ribi ca aín ichúcë ꞌiaxa. Anu ax tsócë a nëbët́sioracë ca nónbai upíira 
upí, maxax ñu paxa iscësa, esme ralda cacë, axa ichutia iscësa ꞌiaxa. 4 Anu 
ax tsócë aribi nëbët́sioracë ca mëcën rabë ́ꞌimainun taë rabë ́ꞌimainun rabë ́
ꞌimainun rabë ́anu tsóti itsi ꞌiaxa. Axa a anu tsótinu tsócë camax ca mëcën 
rabë ́ꞌimainun taë rabë ́ꞌimainun rabë ́ꞌimainun rabë ́cania cëcë unicama ꞌiaxa. 
Acamax ca aín chupa uxua ꞌianan curi ꞌacë mañuti mañucë ꞌiaxa. 5 Anu tsóti 
upíira upí anuaxa caná mëriti banaia cana cuan. Cuanan cana anuax ribia 
bëtsi ñuribi sharatia cuan. Anu Nucën Papa Dios ꞌicë aín bëmá noncüa, cana 
mëcën achúshi ꞌimainun rabë ́i tëacënu nanxun bimicëx́a ꞌapú rëqui ru cë saria 
rëqui ruia isan. Isquin cana anu ca Nucën Papa Diosan Bëru Ñunshin Upí ꞌicë 
quixun ꞌunan. 6  Anua Nucën Papa Dios ꞌicë a bëmánon ca parún papa upí, 
bëxnan bëxnán quicë iscësa ꞌaíshbi ꞌunpáxma ꞌiaxa.

Anua Nucën Papa Dios ꞌicë a nëbët́si ꞌianan a nëbët́sioracë ca ꞌitsaira 
bëruñu rabë ́ ꞌimainun rabë ́ ñu, axa bama timoi tsócë, axribi ꞌiaxa. Aín 
bëmánon ꞌitsaira bëruñu ꞌianan ca aín caxu mi ribi a ñu ꞌitsaira bëruñu 
ꞌiaxa. 7 A ñu achúshi ca paru ꞌinúansa ꞌiaxa, bëtsix ca vaca bënësa ꞌiaxa, 
bëtsix ca unin bëmánan iscësa ꞌiaxa, bëtsix ca tëtë ca mëꞌëo nuania iscësa 
ꞌiaxa. 8  A ñucama achúshi achú shinëx ca anúan nuánti mëcën achúshi 
ꞌimainun achúshi pëchiñu ꞌiaxa. Aín bëru camax ca ëman ꞌianan ꞌucë 
mëúribi ꞌiaxa. A ñux ca nëtë́nbi imëb́i nëtë tima Nucën Papa Dios rabi 
ësai quiaxa:

Nucën Papa Dios, ax ca upíira upí, upíira upí upíira upí ꞌicën. Aín 
cushix ca chaira ꞌaish bëtsi cushisama ꞌicën. Ax ca usabi ꞌiá ꞌaish, 
usabi ꞌaish, usabi ꞌiti ꞌicën.

9 Usaquian ꞌitsa bëruñu ñu an Nucën Papa Dios, axa anu ꞌApuira tsóti, anu 
ꞌianan bama timoi tsócë, a nëtët́imoquin rabianan —ca asábi ꞌicë —quixun 
cacë bëtan cacë bëtan, 10  ca mëcën rabë ́ ꞌimainun taë rabë ́ ꞌimainun rabë ́
ꞌimainun rabë ́a cania cëcë unicama an axa xënibua ꞌaínbi bama timoi tsócë 
Nucën Papa Dios ami bësui, rantin puruni tsóbu quin a rabiia. Rabi quin ca 
curi ꞌacë mañuti atúan mañucë Nucën Papa Dios ꞌinán quin anua ax ꞌicë aín 
bëmánon nanquin rabi quin ësaquin caia:
 11 Nucën ꞌIbu Dios, min camina camabi ñu uniocën. Mix cuëëncësabi oi 

ca ꞌiacëxa, mix cuëëncësabi oquin camina min cushínbi camabi ñu 
ënë menu ꞌicë ꞌimainun naínu ꞌicë ñuribi uniocën. Usa ꞌaish camina 
camabi unicama ꞌimainun ángelcamanribi rabitisa ꞌain.

Nucën Papa Diosan tuíncë quirica ꞌimainun Carnero ñuicë bana

5  1 Axa anu tsócë Nucën Papa Dios an aín mëcën mëquenën tuíncë cana 
quirica taráncë isan. Iscëx ca aín namëńu cuënëocë ꞌianan aín caxu nu‑

ribi cuënëocë ꞌiaxa. A quirica aín namë ́isti sama ꞌitánun upí oquin tacásh cacë 
ꞌaish ca anúan tacásh cacë ñu mëcën achúshi ꞌimainun rabë ́ꞌiaxa. 2  A isanan 
cana achúshi ángel cushiira axa ësai qui munuma banaia isan:

—¿Uínra cara ax bëtsibë sënëńmaira ꞌixun ënë quirica anúan tacásh cacë 
pëóshxun bacati ꞌic?

3 Quicë bëbi ca an pëóshti ꞌaíma ꞌiaxa. Naínu ꞌicë ángel cama ꞌimainun menu 
ꞌicë unicama ꞌimainun anua bamacë unicama ꞌicë, anu ꞌicë unicama achú shi‑
nëxbi ca an a quirica bacanan isti ꞌaíma ꞌiaxa. 4 An bacanan uisai quicë cara 
quixun isti ꞌaíma ꞌimai nuan an ami bësu quin a quirica ñachati unibi ꞌaíma 
ꞌicë isi cana ini bëunan mëscúan. 5  Usai bëunan mëscu tiabi ca a cania cëcë 
unicama achú shinën ꞌë caxa:

—Camina ini bëunan mëscú tima ꞌain. Ca is, Judatan rëbún qui cama 
achúshi, ꞌInúan cacë, ax Davidnën rëbún qui ribi ꞌicë, Jesús, ax bamáxbi baís‑
quia ꞌaish camabi ñun ꞌibuira, an ca a quirica taráncë baca quin, anúan a 
tacásh ca cë cama pëóshti ꞌicën.

6 Usai quicë bëtan cana anua Nucën Papa Dios ꞌicë, ꞌimainun anu axa ꞌitsa 
bëruñu rabë ́ꞌimainun rabë ́ñu axribia bama timoi tsócë, ꞌimainun cania cëcë 
unicama, acama nëbët́sia nicë, carnero ꞌicë sa ri bitia unin ꞌucha cupí bama 
Cristo a isan. Ax ca unin ꞌucha cupí carnero ꞌacësa oquin ꞌaquian unin anu ꞌá 
aín nami cama isti sabi ꞌaish nicë ꞌiaxa. ꞌËn iscëx ca ax mëcën achúshi ꞌimainun 
rabꞌë matúx cañu ꞌianan mëcën achúshi ꞌimainun rabë ́bëruñu ꞌiaxa. Aín bëru 
mëcën achúshi ꞌimainun rabë ́ax ca aín Bëru Ñunshin Upí Nucën Papa Diosan 
camabi menu ꞌicë unica manu cuanun xucë a ꞌicën. 7 Anu cuan quin ca Carnero 
ꞌicë sa ri bitia unin ꞌucha cupí bama, an axa tsócë Nucën Papa Dios aín mëcën 
mëqueua ꞌicë quirica a biaxa. 8  Bicëbë ca ꞌitsa bëruñu rabë ́ꞌimainun rabë ́
ñu, axribia bama timoi tsócë, acama ꞌimainun mëcën rabë ́ꞌimainun taë rabë ́
ꞌimainun rabë ́ꞌimainun rabë ́cania cëcë unica ma ribi, Carnero ꞌicë sa ri bitia 
unin ꞌucha cupí bama ami bësucë ꞌaish a rabi rantin purúanxa. A cania‑
cëcë unicaman ca arpa cacë ñu a ꞌai cuëëni cantati, a ꞌimainun curi ꞌacë 
manë xanpa anua sanu tanun nëënti tsëpasa ñu ꞌicë, acama tuíanxa. A xanpa‑
nuax cuin tëxëq́uianxa ꞌirucë, ax ca aín unicaman Nucën Papa Dios rabianan 
ñucácë bana cama a ꞌiaxa. 9 Carnero ꞌicë sa ri bitia unin ꞌucha cupí bama, ami 
bësuax ca cantati ió cantaxa, ësai qui:

—Min camina bëtsibë sënëńmaira ꞌixun a quirica anúan tacáshcacë 
pëóshxun bacati ꞌain. Mix bamax baísquia ꞌixun camina nucama 
bëtsi bëtsi unibu, bëtsi bëtsi banan banacë, ꞌimainun camabi 
nëtënuax ucë, ꞌimainun bëtsi bëtsi ꞌapuñu unicama, Nucën Papa 
Diosnan ꞌinun iëḿian. 10 Iëḿianan camina atu Nucën Papa Diosbë 
ꞌapu ꞌinun ꞌimianan judíos sacerdotesa ꞌimiquin an Nucën Papa 
Diosbë banaquin a rabicë ꞌimian. Usaquinmi ꞌimicëx ca mibë ënë 
menu ꞌicë unicaman ꞌapusa ꞌiti ꞌain.

11 A cantati cuatan cëxun isquin cana anu Nucën Papa Dios ꞌicë a ꞌimainun 
anua ꞌitsa bëruñu ñu, axribia bama timoi tsócë acama ꞌicë, ꞌimainun anua 

cania cëcë unicama ꞌicë, a nëbët́sioratia ꞌaisa maira tupún ti sama ꞌaish ángel‑
cama munuma banaia cuan. 12  Ësai ca munuma banai quiaxa:

—Carnero ꞌicësaribitia unin ꞌucha cupí bama, ax ca bëtsibë sënëńmaira 
ꞌicën. A unin ꞌacë, axa camabi unicaman ꞌapu ꞌianan, camabi ñun 
ꞌibu ꞌianan, camabi ñu ꞌunáncë, ꞌianan cushiira a ca camabi unicama 
ꞌimainun ángelcamanribi rabiti ꞌicën. Rabianan ca —asábi ca —
quixun caquin rabiquin an cacë banacama cuati ꞌicën. Cuëënquin ca 
axribia cuëënun rabiti ꞌicën.

13  Usai banaia cuanan cana Nucën Papa Diosan unio ñucama, naínu ꞌicë 
ñucama, ꞌimainun menu ꞌicë ꞌimainun bacanu ꞌicë, anua bamacë unicama ꞌicë 
anu ꞌicë unicama, acamaxa munuma banai ësai quia cuan:

Ax anu tsócë Nucën Papa Dios, a ꞌimainun Carnero ꞌicësaribitia unin 
ꞌucha cupí bama, aribi ca camaxunbi cuëënquin axribia cuëënun 
rabiti ꞌicën. Rabianan ca —asábi ca —quixun caquin rabiquin an cacë 
bana cuati ꞌicën. Ax cushiira ꞌaísha bëtsi ꞌapusama ꞌicë ca camaxunbi 
xënibua ꞌaínbi a rabiti ꞌicën. Cuëënquin ca axribia cuëënun rabiti ꞌicën.

14 Usaía cantaia ca ꞌitsa bëruñu rabë ́ꞌimainun rabë ́ñu, axribia bama timoi 
tsócë, acaman —usai ca ꞌiti ꞌicë —quixun caxa. Cacëbë rantin purún quin ca 
a cania cëcë unica man ribi axa bama timoi tsócë a rabiaxa.

Mëcën achúshi ꞌimainun rabë ́anúan quirica tacáshcacë ñucama ñuicë bana

6  1 Usaquin istan cëxun cana Carnero ꞌicë sa ri bitia unin ꞌucha cupí bama, 
an anúan quirica tacásh cacë mëcën achúshi ꞌimainun rabë ́ñu a achúshi 

pëóshia isan. Pëósh cë bëtan cana ꞌitsa bëruñu rabë ́ꞌimainun rabë ́ñu, axribia 
bama timoi tsócë, acama achú shi nëxa caná bana cë sari munuma banai —
ca chiquiti ut —quia cuan. 2  Quicë bëtan isquin cana achúshi caballo uxua 
chiquitia isan. Axa a cabal lonu tsócë unin ca canti achúshi tuíanxa. Tuíanx 
uquin Nucën Papa Diosan ꞌinán cëxun biquin, ꞌapúan mañucë mañuti mañu‑
tancëx ca axa ami nishcë unicama ñusmoi abë ꞌaca nani cuanxa.

3  Usai ꞌicë bëtan ca Carnero ꞌicë sa ri bitia unin ꞌucha cupí bama, an anúan 
quirica tacásh cacë ñu itsi pëóshaxa. Pëósh cë bëtan cana ꞌitsa bëruñu rabë ́
ꞌimainun rabë ́ñu, axribia bama timoi tsócë, acama itsíxa —ca chiquiti ut —
quia cuatë cëan. 4 Quicëbë ca bëtsi caballo, ushían chëxëira, anuax chiquíaxa. 
Axa a cabal lonu tsócë uni an ca bëtsibë bëtsibë ꞌacá nani cëñua nánun 
unicama ꞌimi nuan, Nucën Papa Diosan ꞌinán cëxun, aín manë masínbu biaxa.

5  Usai ꞌicë bëtan ca Carnero ꞌicë sa ri bitia unin ꞌucha cupí bama, an anúan 
quirica tacásh cacë ñu itsi pëóshaxa. Pëósh cë bëtan cana ꞌitsa bëruñu rabë ́
ꞌimainun rabë ́ñu, axribia bama timoi tsócë, acama itsíxa —ca chiquiti ut 
—quia cuatë cëan. Cuaquin isquin cana caballo tunan chiquitia isan. ꞌËn 
iscëxun ca anu tsócë unin, piti ñua ꞌitsai rama ꞌain, anun ñu ꞌië tupúnti 
tuíanxa. 6 Isquin cana ꞌitsa bëruñu rabë ́ꞌimainun rabë ́ñu, axribia bama timoi 
tsócë, acama nëbët́sinuaxa banaia cuan, piti ñu cupíira ꞌaían ësai quia:

—Achúshi nëtën ñu mëëtan cëxun bicë curí quinën camina achúshi kiloishi 
trigo biti ꞌain. A biquinma camina rabë ́ꞌimainun achúshi kilo cebada biti 
ꞌain. Usa ꞌaínbi ca i bimin xëni ꞌimainun vino ribi aín cupí usabi ꞌiti ꞌicën.

7 Usai ꞌicë bëtan ca Carnero ꞌicë sa ri bitia unin ꞌucha cupí bama, an anúan 
quirica tacásh cacë ñu itsi pëóshaxa. Pëósh cë bëtan cana ꞌitsa bëruñu rabë ́

ꞌimainun rabë ́ñu, axribia bama timoi tsócë, acama itsíxa —ca chiquiti ut —
quia cuatë cëan. 8 Cuaquin isquin cana bëtsi caballo, curua, chiquitia isan. Axa 
anu tsócë uni aín anëx ca Bamati cacë ꞌiaxa. An Bamati cacë uni a nuibiancë, 
a unix ca Anua Uni Bamacë ꞌIti caquin anëcë a ꞌiaxa. A uni rabë ́ca, ënë menu 
ꞌicë unicama ꞌaisa maira ꞌaísha nëbët́si, rabë ́ꞌimainun rabë ́oquin tëacësa 
ꞌicëbia amo ꞌicë achúshi cëñunun Nucën Papa Diosan ꞌimiaxa. Usaquin ꞌimi‑
cëxun ca a uni rabëtan ꞌaca nanía ꞌaisa maira uni bamanun ꞌimianan ꞌacë ñuma 
ꞌaísha ꞌaisa maira uni bamanun ꞌimianan ꞌinsinan ꞌaisa maira uni bamanun 
ꞌimianan axa piánancë ñuinacan picëx́a ꞌaisa maira uni bamanun ꞌimiaxa.

9 Usai ꞌicë bëtan ca Carnero ꞌicë sa ri bitia unin ꞌucha cupí bama, an anúan 
quirica tacásh cacë ñu itsi ribi pëóshaxa. Pëósh cë bëtan cana Nucën Papa 
Diosan bana cuanan, a banax ca asérabi ꞌicë quiax quicë cupí unin ꞌacëx́a 
bama unicaman ñunshin, anuxun ñuina xaroti bucúncë maxax, a tëmúcüa 
isan. 10 A ñunshinax ca munuma banai quiaxa:

—Nucën ꞌIbu Dios, upíira upí ꞌaish ꞌucha ñu maira ꞌixun mix quicë sabi oquin 
ꞌacë ꞌicë, ¿uínsa rainra cara mina menu ꞌicë unicama, an nu ꞌa, a cupiti ꞌain?

11 Usai quia Nucën Papa Diosan ꞌinán cëxun ca acama achúshi achú shinën 
chupa uxua biaxa. ꞌInán cë xuan bicëbëa ësoquin atu cai banaia cana cuan:

—Mitsu ꞌacë sa ribi oquin axa Cris tomi cata mëcë raíri uniribi, unin ꞌaquin 
sënëóntamainun, camina caín painti ꞌain.

12  Usai ꞌicë bëtan ca Carnero ꞌicë sa ri bitia unin ꞌucha cupí bama, an anun 
quirica tacásh cacë ñu itsi ribi pëóshaxa. Pëósh cëbë ca mecama shaí quiaxa. 
Usai ꞌicëbë ca bari bëán quiaxa, chupa tunánsa ꞌinun. ꞌImainun ca ꞌuxë imi 
iscësa ꞌiaxa. 13  Usaía ꞌimainun ca suñúa nëan bëcacë́xa higos bimi paxa 
rëucu cë sari ꞌispa rëucüaxa. 14  Quirica tarán cësa ꞌinun tara mëti ca naica‑
mëꞌëo nëtëáxa. ꞌImainun ca aín bashi cama ꞌimainun nasí cama anua ꞌicë nuax 
tacúaxa. 15  Usai ꞌicëbë ca axa Nucën Papa Diosmi sinán cëma unicama, 
ꞌapu cama ꞌimainun uni cushi bubë ñuñu unicama, ꞌimainun capi tán cama, 
ꞌimainun uni chacama, ꞌimainun an uni itsi ñu mëëxuncë unicama, ꞌimainun 
an uni itsi ñu mëëxun cëma unicama, a camáxbi racuëti matá me shimú 
ꞌicë quini ca  manu ꞌianan aín bashinu ꞌicë xaxu chacama nëbët́si unëáxa. 
16-17 Unëq́uin ca aín bashi ꞌimainun xaxu chacama caxa:

—A nëtë anúan axa anu tsóti upíira upí, anu ꞌApuira tsóti, anu tsócë Nucën 
Papa Dios a ꞌimainun Carnero ꞌicë sa ri bitia unin ꞌucha cupí bama, an axa ami 
sinán cëma unica mami nish quin castí canti nëtë ca uaxa. Usa ꞌain ca unicamax 
uíxbi iët́ima ꞌicën. Usa ꞌain ca nunu ruru cubut, ꞌApuira an nu isnúnma ca 
ruru cu bú quin nu unput. Carnero ꞌicë sa ri bitia unin ꞌucha cupí bama, axa nun 
ꞌucha cupí numi nishcë, an nu castí can xunma ꞌanun ca nu unët.

ꞌItsaira judíos unicamax Nucën Papa Diosnan ꞌaish ꞌunántiocë ꞌiá bana

7  1 Usaquin istan cëxun cana rabë ́ꞌimainun rabë ́ángel isan. Achú shinëx 
ca aucüaxa bari urucë anu nicë ꞌiaxa. Bëtsix ca ami bari cuabúcë anu 

nicë ꞌiaxa. Bëtsíxa baca rëbumi ꞌimainun ca bëtsix baca tsipúmi ꞌiaxa. A 
ángel caman ca suñun me bëcanan parún papa bëcai sama oquin bëaranan 
iribi bëcai sama oquin bëaraxa. 2  Usaquin bëaranan meca ma cëñun anu 
ꞌicë ñucama, ꞌimainun parún pa pa cëñun anu ꞌicë ñuca ma ribi ꞌati monun ca 
Nucën Papa Diosan a ángel cama aín cushi ꞌinánxa. Acama istan cëxun cana 

bëtsi ángel aucüaxa bari urucë anuax aia isan. An ca uquin axa bama timoi 
tsócë, Nucën Papa Diosan unicama, anun Cris tonën anë ꞌimainun Nucën 
Papa Diosan anë aín bëmá nanu cuënëoti ñu bëaxa. Usa ꞌixun ca a ángelnën 
munuma cuën cëni bana quin rabë ́ꞌimainun rabë ́ángel cama a caxa: 3  —Nun 
an Nucën Papa Dios quicë sabi oquin ꞌacë unicama ꞌunánti oquin atun bëmá‑
nan cama cuënëo cëma pan ꞌain camina mecama ꞌimainun parún pa pa cama 
ꞌimainun icama ribi ꞌati mo tima ꞌain.

4 Catan cëxun ca axa Nucën Papa Diosmi cata mëcë unicama ꞌunánti oquin 
cuënëoxa, uiti cara cuënëocë ꞌicë quixun ꞌën cuanun ca a ángel ësai quiaxa:

—A ꞌunánti oquin cuënëocë unicamax ca ꞌaisa maira, ciento cuarenta y 
cuatro mil (144,000) uni ꞌicën, atux ca Israelnën mëcën rabë ́ꞌimainun rabë ́
bëchi cë caman rëbúnqui  ꞌicën. 5  Doce mil ax ca Judatan rëbúnqui ꞌicën. 
ꞌImainun ca doce milribi Rubénën rëbúnqui ꞌicën. ꞌImainun ca doce milribi 
Gadnën rëbúnqui ꞌicën. 6  ꞌImainun ca doce mil Asernën rëbúnqui ꞌicën. 
ꞌImainun ca doce milribi Nefta línën rëbúnqui ꞌicën. ꞌImainun ca doce milribi 
Mana sésnën rëbúnqui ꞌicën. 7 ꞌImainun ca doce milribi Simeonën rëbúnqui 
ꞌicën. ꞌImainun ca doce milribi Levitan rëbúnqui ꞌicën. ꞌImainun ca doce 
milribi Isacarnën rëbúnqui ꞌicën. 8  ꞌImainun ca doce milribi Zabu lonën 
rëbúnqui ꞌicën. ꞌImainun ca doce milribi Josénën rëbúnqui ꞌicën. ꞌImainun ca 
doce milribi Benja minën rëbúnqui ꞌicën.

Usai ca ꞌën cuanun quiaxa.

ꞌAisamaira unían chupa uxua pañucë
9  Usaquin cua tan cëxun cana unin tupún ti sama, ꞌaisa maira uni isan. 

Acamax ca camabi menuax ucë ꞌaish bëtsi bëtsi unibu ꞌiaxa. Usa ꞌaish ca 
bëtsi bëtsi banan bananan anua Nucën Papa Dios, ax ꞌApuira ꞌicë, a ꞌimainun 
Carnero ꞌicë sa ri bitia unin ꞌucha cupí bama, aín bëmánon sëtëćë ꞌiaxa. A 
camáxbi ca aín chupa uxua ꞌianan xëbin pëchisa ñu pëchi tuíncë ꞌiaxa. 10 Usa 
ꞌaish ca camáxbi munuma banai quiaxa:

Anu ꞌApuira tsóti, axa anu tsócë Nucën Papa Dios, an ca Carnero 
ꞌicësaribitia unin ꞌucha cupí bama, a cupí nun ꞌuchacama tërëńquin 
xënibua ꞌaínbi ainan ꞌinun nu iëḿiaxa.

11 A unica maxa  quicëbë ca camabi ángel caman, anu ꞌApuira tsóti anua 
Nucën Papa Dios ꞌicë, ꞌimainun mëcën rabë ́ꞌimainun taë rabë ́ꞌimainun rabë ́
ꞌimainun rabë ́cania cëcë unicama, ꞌimainun axa ꞌitsaira bëruñu rabë ́ꞌimainun 
rabë ́ñu, axribia bama timoi tsócë, acama nëbët́sioraxa. Nëbët́sioraquin ca 
anua ax ꞌicë anuax rantin puruni, meu bësu quin, Nucën Papa Dios rabiaxa. 
12  Rabi quin ca caxa:

Ësai ca ꞌiti ꞌicën. Mix cuëënun ca camabi unicama ꞌimainun 
ángelcamanribi mi rabiti ꞌicën. Camabi unicaman ꞌApu ꞌianan, 
camabi ñu ꞌunáncë ꞌicë cananuna —asábi ca —quiquin mi rabin. Min 
cushix ca chaira ꞌicën. Mixmi cëñútimoi usabi ꞌia cananuna xënibua 
ꞌaínbi mi rabiti ꞌain. Usaquin cananuna ꞌati ꞌain.

13  Nucën Papa Dios rabi cë bëtan ca aín anu tsótinu tsócë cania cëcë uni 
achú shinën ꞌë ñucáxa:

—¿An chupa uxua pañucë unicama ënëx cara ui ꞌic? ¿Uinuax cara uax?
14 Cacëxun cana can:

—ꞌËn cana ꞌuna niman. Min camina ꞌunanin.
Cacëxun ca ꞌë caxa:
—ꞌËnë unicaman ca ami sináncë cupí ꞌaisa maira tëmë ra quinbi Nucën Papa 

Diosmi cata mëti ëncëma ꞌicën. Atux ca Carnero ꞌicë sa ri bitia unin ꞌucha cupí 
aín imi ꞌapati bama, ami cata mëti aín ꞌucha cama tërëńcë ꞌaish aín nuitu 
upí ꞌaish chuca cësa ꞌicën, aín chupa uxuira axa chua ñu masa ꞌinun. 15  Usa 
ꞌaish ca anua Nucën Papa Dios ꞌicë anubi ꞌicën. Anuxun ca nëtëńbi, imëb́i 
rabi quin, ax cuëën cë sabi oquin a ñu ꞌaxunia. Usoia ca Nucën Papa Dios ax 
ꞌApuira ꞌaish cushi ꞌixun, acama ënquinma bërúanti ꞌicën. 16-17 Carnero ꞌicë‑
sa ri bitia unin ꞌucha cupí bama, ax anua Nucën Papa Dios ꞌicë anu ꞌixun ca 
acamaxa nëtët́imoi upitax tsónun bërúanti ꞌicën. An ꞌara cacë ñuina aín ꞌibun 
upí oquin ꞌunpax ꞌamianan bërúan cë sa ribi oquin ca an aín unicama bërúanti 
ꞌicën. An ca acama chuá marua tani cuëënun ꞌimiti ꞌicën. ꞌImainun ca Nucën 
Papa Diosan ribi atúxa iní masá nuitutia nëtëḿiti ꞌicën. Nëtëḿianan ca atúxa 
bëunan mëscu tiabi aín bëun tërëńti ꞌicën. Usa ꞌain ca anu ꞌicë aín unicamax 
tëmë ra të cë nima, ꞌianan ꞌacë ñuma ꞌitë cë nima, ꞌianan shima të cë nima, ꞌianan 
bari cushin xaro të cën cëma ꞌianan añu ꞌitsísbi tantë cën tima ꞌicën.

8  1 Usai a cania cëcë uni quicë bëtan cana Carnero ꞌicë sa ri bitia unin ꞌucha 
cupí bama, an anun quirica tacásh cacë itsi, ashi quin pëóshia isan. 

Pëósh cëbë ca banai shara tima nëtëíshiaxa, media hora ꞌitá mainun.

Mëcën achúshi ꞌimainun achúshi anun quirica tacáshcacë ñu 
pëóshtancëxun ashiquin pëóshtëcëncëbëtan Juanën ñu isa

2  Usaía ꞌicë bëtan cana mëcën achúshi ꞌimainun rabë ́ángel Nucën Papa Dios 
bëmánon nicë isan. Iscëxun ca Nucën Papa Diosan ꞌinán cëxun, a ángel cama 
achúshi achú shinën manë banañu biaxa. 3  Usa ꞌain ca bëtsi ángel ribi, aín 
curi xanpa tuíanx uax, anua Nucën Papa Dios ꞌicë a bëmánon ꞌicë anuxun 
sanu tanun tsëpasa ñu nëënti, curi ꞌacë ribi, a rapasu nira cëaxa. Usai ꞌia ca aín 
unicaman a rabianan ñucácë bana ca mabëa aín cuin tëxëq́uianx ꞌiru ta nuan 
nëënun Nucën Papa Diosan ꞌitsaira tsëpasa ñu a ángel ꞌinánxa. 4 Angel nëan 
tuíncë xanpa anuax ca sanu cuínbë, aín unicaman a rabianan ñucácë bana, 
ax anu Nucën Papa Dios ꞌicë anu cuaruaxa. 5  Usai ꞌicë bëtan ca ángelnën 
anuxun sanu tanun tsëpasa ñu nëënti, anua tsisu rëqui rucë biquin, a xanpanu 
ꞌaru quin buáca tan cëxun menu niaxa. Nicëbëa caná mëriti bana cëbë ca bëtsi 
ñuribi shará mainun mecama shaí quiaxa.

Manë banañucama
6 Usai ꞌicë bëtan ca a ángel cama mëcën achúshi ꞌimainun rabë,́ an aín manë 

banañu bano nuxun mëníoxa.
7 Achúshi ángelnën pain ca aín manë banañu banoxa. Bano cëbë ca ꞌuí 

ꞌaíshbi matsiira ꞌaish iru, a ꞌimainun tsi rëqui rucë, acamabë imi mëscúcë, 
acamax meu nicëx rëucüaxa. Rëucu cëbë ca ꞌaisa maira ꞌaíshbi mecama 
nëbët́si, rabë ́ꞌimainun achúshi oquin tëacësa ꞌaíshbi amo ꞌicë achúshi nëëmëti 
nëtëáxa. Icama ꞌimainun basi paxa ca ma ribi nëbët́si, rabë ꞌimainun achúshi 
oquin tëacësa ꞌaíshbi, amo ꞌicë achúshi ca nëëmëaxa.

8  Usai ꞌicë bëtan ca bëtsi ángel nën ribi aín manë banañu banoxa. Usocëbë ca 
achúshi ñu chaira aín bashi nëëmëćësa ꞌicë nicëx́a parún pa panu nipa cë cëbë 

parún papa chaira ꞌaíshbi nëbët́si, rabë ́ꞌimainun achúshi oquin tëacësa ꞌaíshbi 
amo ꞌicë achúshi imisa ꞌiaxa. 9 Usai ꞌicëbë ca anu ꞌicë ñuina cama ꞌimainun anu 
ꞌicë manë nunti ca max ribi, ꞌitsa ꞌaíshbi nëbët́si, rabë ́ꞌimainun achúshi oquin 
tëacësa ꞌaíshbi amo ꞌicë achúshi cëñuti nëtëáxa.

10 Usai ꞌicë bëtan ca bëtsi ángel nën ribi aín manë banañu banoxa. Bano cëbë 
ca ꞌispa chaira, bimi cëxa taban rëqui ru cësa ꞌaish naínuax rëquí cua ianx nipa‑
cëaxa. Usari ꞌi ca baca ca mabëa xëxá cama ꞌitsa ꞌaíshbi nëbët́si, rabë ́ꞌimainun 
achúshi oquin tëacësa ꞌain, amo ꞌicë achú shinu nipa cëaxa. 11 A ꞌispax ca 
Mucaira caquin anëcë ꞌiaxa. Anu a ꞌispa nipa cëcë baca ca mabë ca xëxá ca ma‑
ribi mucaxa. Usai ꞌia mucacë cupí ca ꞌaisa maira uni bamaxa.

12  Usai ꞌicë bëtan ca bëtsi ángel nën ribi aín manë banañu banoxa. Bano‑
cëbë ca bari, ꞌuxë ꞌimainun ꞌispa ca ma ribi ꞌitsa ꞌaíshbi nëbët́si rabë ́ꞌimainun 
achúshi oquin tëacësa ꞌaíshbi amo ꞌicë achúshi bëna mëti pëqui cëma ꞌicën. Usa 
ꞌain ca nëtë ꞌimainun imëŕibi nëbët́si rabë ꞌimainun achúshi oquin tëacësa 
ꞌaíshbi amo ꞌicë achúshi bari, ꞌuxë, ꞌispa caman pëca cëma ꞌiaxa.

13  Usacë bët an istë cën quin cana ángel naínuax nuania isan. Nuania, 
munuma banai ësai quia cana cuan:

—Manë banañu rabë ́ꞌimainun rabë ́banocë ꞌaínbi ca rabë ́ꞌimainun achúshi 
ángel nën ribia bano cë bëtan, axa menu bucucë unicaman masócë ꞌixun ꞌaisa‑
maira paë tanti ꞌicën. Achúshi bano cëbë tëmë ranan ca bëtsi bano cë bë ribi 
tëmë ranan bëtsi ribia bano cëbë usari biti tëmë ra të cënti ꞌicën.

9  1 Usai ꞌicë bëtan ca bëtsi ángel nën ribi aín manë banañu banoxa. Bano‑
cë bëtan cana naínuaxa ꞌispa achúshi menu nipa cëcë isan. Nucën 

Papa Diosan ꞌinán cëxun ca anun quini chaira ꞌaish nëmínra xëocati ñu 
bixun tuíanxa. 2  A tuíncë ñu anun ca quini chaira ꞌaish nëmínra a xëocaxa. 
Xëocacëx ca anuax tsin cuin chiquíaxa, manë tsi rëqui rucë aín cuin chiquí cë-
sa ribi ꞌinun. Chiquí quin a cuinan mapucëx ca bari bëán qui cësa ꞌiaxa. 3  A tsin 
cuínuax ca ꞌaisa maira chan pu sa ribi ñu chiquíaxa, meca manu cuanux. Nucën 
Papa Diosan ꞌimicëx ca a chan pu caman paëx, nibantan paësa ribi ꞌiaxa. 4 Tsin 
cuínuax chiquitia ca Nucën Papa Diosan a chan pu cama caxa: Menu ꞌicë basi, 
imaxu, chucu, ro, i acama camina ꞌati mo tima ꞌain. A ꞌaquinma camina, ax 
ca ꞌënan ꞌicë quixun ꞌunánun aín bëmá nanu ꞌën anë ꞌaquin ꞌunán tio cëma uni 
acama cuni ꞌati moti ꞌain. 5 Mëcën achúshi ꞌuxëán paë tanun ꞌaquinbi camina 
a unicama bama mi tima ꞌain. Usoquian cacëxun ꞌacëx ca aín paëx nibantan 
uni ꞌacë xuan paëo cësa usaribi ꞌiaxa. 6 Usaía ꞌimainun ca a ꞌacë unicamax axbi 
bama tisa taníbi bama tima ꞌicën. Asérabi cana bama tisa tani quibi ca ꞌaisa‑
maira oquin paë taníbi bama tima ꞌicën.

7 A chan pu camax ca anúan ꞌacá nani suntáru cuancë caballo usaribi ꞌiaxa. 
Aín maxcánu ca curi mañuti ꞌacësa ꞌiaxa. ꞌImainun ca aín bëmánan unin 
bëmá nansa ꞌiaxa. 8  Aín bux ca xanun busa ꞌiaxa, aín xëtax ca ꞌinúanën xëtasa 
ꞌiaxa. 9 Aín nami camax ca manë chupan rabu më cësa ꞌiaxa. ꞌIanan ca aín 
pëchi bana miaxa. Nuán quian quin ca ꞌaisa maira autua an niquincë cabal lonën 
ꞌacá nani cuan quin buancëx́a bana cë sa ribi oquin aín pëchi bana miaxa. 10 A 
chan pu caman tsispin ca nibanta inasa ribi ꞌiaxa. Ax ca anúan mëcën achúshi 
ꞌuxën uni paë tanmiti ꞌiaxa. 11 A chan pu caman ꞌapu ax ca quini chaira ꞌaish 
nëmíinra anu ꞌicë ñunshín caman cushi ꞌiaxa. A ñunshinan anëx ca hebreo 
banan cacë Abadón ꞌicën, griego banan cacë ca Apolión ꞌicën.

12  Usaquin ca rabë ́ꞌimainun rabë ́ángel nëan aín manë banañu bano cë bëtan 
bëtsi ángel nën ribi aín manë banañu bano cë bëtan chanpun pain ꞌaisa maira 
oquin unicaman paë tanmiaxa. Usaquian ꞌacë bë tanbi ca rabë ́ángelnën aín 
manë banañu unicama paë tanun bano cëma pan ꞌicën.

13  Banoíma ꞌixun ca a rabë ́ángel achú shinën aín manë banañu banoxa. 
Bano cë bëtan cana anua Nucën Papa Dios ꞌicë a bëmánon ꞌicë anuxun sanu‑
tanun tsëpasa ñu nëënti, curi ꞌacë, aín cuëbí ca manu i, vaca matúx casa ꞌitánun 
ꞌacë, rabë ́ꞌimainun rabë,́ anuaxa banaia cuan. 14  Bana quin an bërí manë 
banañu banocë ángel a caía, ësai quia cana cuan:

—Camina Eufrates cacë baca rapa su nu xuan nëacë rabë ́ ꞌimainun rabë ́
ángel a tubuxun ënti ꞌain.

15 A rabë ́ꞌimainun rabë ́ángel cama Eufrates baca rapa su nu xuan nëacë, ax ca 
anúan camabi unicama rabë ꞌimainun achúshi oquin tëacësa ꞌaíshbi amo ꞌicë 
achúshi acama ꞌati nëtë utámainun nëacë ꞌiaxa. Usa ꞌain ca anuxun sanu tanun 
tsëpasa ñu nëënti anuaxa banaia a cuaxun, manë banañu tuíncë ángel an nëacë 
ángel cama tubuxun ëanxa. Usaquin ca a baritia, a ꞌuxë, a nëtë, a horabi ca unia 
ꞌanun ëncë ꞌiti ꞌicë quixuan Nucën Papa Diosan mënío sabi oquin ꞌaxa. 16 A rabë ́
ꞌimainun rabë ́ángel cama aín suntá ru camax ca ꞌaisa maira cabal lonu tsócë ꞌiaxa. 
Acamax ca ꞌaisa maira ꞌaish doscientos millones ꞌicë quiáxa quia cana cuan.

17 ꞌËn iscëx ca a cabal lo cama ësa ꞌiaxa: anu tsócë suntá ru caman manë 
chupa atun shicánu ꞌicë ax ca tsi rëqui ru cësa ꞌianan cuman batsisa ꞌaíshbi 
tunán tani ꞌia nan curúnsa ꞌiaxa. A cabal lo caman maxcatax ca ꞌinúanën 
maxcása ꞌiaxa. Aín cuëbí nuax ca tsi rëqui rucë ꞌimainun tsin cuin ꞌimainun 
azufre cacë ñu nëëmëti chiquíaxa. 18  Cabal lonën cuëbí nuax chiquícë ñucamax 
chiquí quin ca unicama nëbët́si, rabë ́ꞌimainun achúshi oquin tëacësa ꞌaíshbi 
amo ꞌicë achúshi cëñuaxa. 19 A cabal lo caman inax ca maxcáñu ꞌaish runusa 
ꞌiaxa. Anun ca unicama paë tanmi quin ꞌati moxa. Usai ꞌiquin ca cabal lo caman 
aín cuëbí nuax chiquícë ñucama ꞌimainun aín ina runusa, anun unicama ꞌaisa‑
maira oquin ꞌati mo quin cëñuaxa.

20 ꞌAisa maira oquin ꞌati mo cëxbia bama cëma unicamax ca sina na quin, atun 
ñu ꞌaisama ꞌacë cama ëncëma ꞌiaxa. Ñunshin ꞌati ma cama rabianan ca unin 
ꞌacë ñu, curi ꞌacë ꞌimainun uxua manë ꞌacë ꞌimainun panshían manë ꞌacë 
ꞌimainun maxax ꞌacë ꞌimainun i ꞌacë, a ñucaman isíma ꞌianan cuatíma ꞌianan 
nitsía mabi, a rabi quin an ꞌacë sabi oquin ñu ꞌatima ꞌati ënquinma ꞌaxa. 21 Uni 
ꞌati, ꞌimainun ñu xëax ñubë ́ꞌiti, ꞌimainun aín xanuma ꞌaínbi xanu itsibë ꞌiti, 
ꞌimainun aín bënëma ꞌaínbi uni itsibë ꞌiti, ꞌimainun ñu mëca mati, acama sina‑
na quin ënquinma usabi oquin ꞌaxa.

Quiricaratsuñu ángel ꞌia

10  1 Bëtsi ángel cushiira, axribia naínuax aia cana isan. Ax ca nëtë cuin 
mëu nicësa ꞌianan aín maxcá manámi nónbai ꞌimainun aín bëmánan 

bari pëqui cësa ꞌiaxa. ꞌIanan ca aín quisi rabë ́tsi rëqui ruia iscësa ꞌiaxa. 2  Aín 
mëcënan ca bacacë quiri ca ratsu tuíanxa. Usai ꞌiquin ca aín taë mëqueunën 
parún papa amánan aín taë mëmiunën me amáxa. 3  Usai ꞌitancëx ca ꞌinúan 
munuma bana cë sari banaxa. Bana cëbë ca mëcën achúshi ꞌimainun rabë ́cana‑
ca më ꞌëo ribi banaxa. 4 Caná bana cë bëtan a bana cama cuënëoti ꞌixunbi cana 
naínuaxa ësai banaia cuan:

—Cana caxa quicë cama camina uisai quicë cara quixun unin ꞌunánun 
cuënëo tima ꞌain.

5 Angel an aín taë itsin parún papa amánan aín taë itsin me amácë, an ca 
aín mëcën mëqueu ꞌicë manámi oxa. 6 Manámi oquin ca caxa:

—Axa bama timoi tsócë, an naí, me, parún papa, acama ꞌimainun anu ꞌicë 
ñuca ma ribi unio Nucën Papa Dios, an cuamainun cana cain: Ax quia sabi oi 
ca bërí ꞌiti ꞌicën. 7 Bëtsi ángelnën aín manë banañu bano cëbë ca an Nucën 
Papa Dios quicë bana uni ñuixuncë unica maxa, usai ca ꞌiti ꞌicë quiá sabi oi ꞌiti 
ꞌicën. A bana uisai quicë cara quixun unin ꞌunánma ꞌaínbi ca a bana quicë sabi 
oi ꞌiti ꞌicën, manë banañu bano cëbë.

8  A ángel nëxa quicë bëtan cana naíu cüax banaia cuatë cëan, ësai qui:
—A ángel, axa parún papa ꞌimainun menu ribi nixun aín mëcënan baca‑

nuxun tuíncë quiri ca ratsu a ca bitsi cuan.
9 Usaquian ꞌë cacëx, ángelnu cuan quin cana —qui ri ca ratsu camina ꞌë 

ꞌinánti ꞌai —quixun can. Cacëxun ca ꞌë caxa:
—A cënë ꞌicë, ca bit. Bixun ca pit. Picëx ca min cuëbí nuax bataira ꞌaish 

buna rëpa sa ribi ꞌiti ꞌicën. Usa ꞌaíshbi ca min pucu ꞌucë mëucüax mucaira ꞌiti 
ꞌicën.

10 Usaquin caquian ꞌë ꞌinán cëxun, aín mëcëńua bixun cana a quiri ca ratsu 
pian. Picëx ca ꞌën cuëbí nuax bataira ꞌaish buna rëpasa ꞌiaxa. Bata ꞌaíshbi ca 
ꞌën ꞌecëx ꞌën pucu nuax mucaxa. 11 Usai ꞌicë bëtan cana ënë bana ribi cuan:

—Bëtsi bëtsi unibu, bëtsi bëtsi nëtënu ꞌianan bëtsi bëtsi banan banacë, a 
unicama ñuia Nucën Papa Dios quicë bana camina unicama ñuixun të cënti 
ꞌain.

Jesucristo ñuiquin an cacë ca rabë ́ꞌicë quicë bana

11  1 Usai ꞌicë bëtan cana Nucën Papa Diosan ꞌinán cëxun i tsatisa biquin 
ësaia quia ribi cuan:

—Tsa tisa ënë i bixun camina anun anuxun Nucën Papa Dios rabiti xubu 
aín chaxcë ́tupúnti ꞌain. Tupúanan camina anuxun ñu sanu tanun nëënti, aín 
chaxcëŕibi tupúnti ꞌain. Tupúanan camina an anuxun Nucën Papa Dios rabicë 
unicama cara uiti ꞌicë quixun ꞌuná nuxun tupúnti ꞌain. 2  A xubu rapasu ꞌicë me 
mëníocë, ashi camina tupún tima ꞌain. Ax ca axa Nucën Papa Diosmi sinán‑
cëma unica maxa anu ꞌinun ëncë ꞌiti ꞌicën. A unicaman ca cuarenta y dos 
ꞌuxë cama anu a xubu ꞌicë ëma, Jeru salén, a ꞌatimoi niti ꞌicën. Usa ꞌain camina 
a xubu rapasu ꞌicë me mëníocë, a tupún tima ꞌain. 3 A unica maxa ꞌati mati anu 
nimainun cana an ꞌë ñuiquin unicama canun rabë ́uni xuti ꞌain. A uni rabë ́ax 
ca rabë ́olivos cacë iisa ꞌimainun rabë ́anu lamparín nanti ñusa ꞌicën. An ca 
ꞌën xucëxun ꞌaisa maira nëtë, mil doscientos sesenta, a nëtë cama ꞌë ñuiquin 
bana unicama ñuixunti ꞌicën. Atux ca masá nuitucë unían pañu cë sa ribi chupa 
pañucë ꞌiti ꞌicën.

4 An ꞌë ñuiquin unicama cati rabë ́uni axa rabë ́olivos cacë iisa ꞌimainun 
rabë ́anu lamparín nanti ñusa ꞌicë ax ca anua Nucën ꞌIbu Dios, axa camabi 
menu ꞌicë unicaman ꞌibu ꞌicë, a bëmánon nitsíncë, a ꞌicën. 5  Unían a ꞌati‑
moisa tancëxun ca atun aín cuëbínua tsi rëqui ruia chiquín quin cëñuia. An a 
ꞌati moisa tancë unix ca usaquian ꞌacëx bamati ꞌicën. 6 A rabëtax ca cushiñu 
ꞌicën. Usa ꞌixun ca ꞌaisa tanquin atúan Nucën Papa Dios quicë sabi oquin bana 

ñuixun mai nuan ꞌuí ꞌibúaxma ꞌinun ꞌimiti ꞌicën. ꞌAisa tanquin ca bacanu ꞌicë 
ꞌunpax imi ꞌimiti ꞌicën. ꞌAisa tanquin ca bëtsi bëtsi ñu ꞌaquin paë tania tëmë‑
ranun unicama ꞌimiti ꞌicën. Uiti oquin cara usoquin ꞌaisa tania usoquin ca 
ꞌati ꞌicën.

7 Atúan unicama bana ñuixuncë nëtë cama inúcëbë ca piánancë ñuinasa ñu, 
ax quini chaira ꞌaish nëmíinra, anuax chiquíti ꞌicën. Chiquí tan cëxun ca an 
unicama bana ñuixuncë rabë,́ ami nishi abë ꞌacá nan quin ñusmo quin bama‑
miti ꞌicën. 8  Bama micë ꞌaíshbi maín cëma ꞌaish ca a ëma cha, anu Nucën ꞌIbu 
Jesús i curú so cënu matása, Jeru salén, anu ꞌicë bainu racáti ꞌicën. A ëmax ca 
Sodoma ꞌimainun Egipto caquin anëcë ribi ꞌicën, anu ꞌicë unica maxa Sodoma 
ꞌimainun Egip tonu ꞌicë uníxa ꞌiása ri biti Nucën Papa Diosmi sinán cëma ꞌain. 
9 Rabë ́ꞌimainun achúshi nëtë ꞌimainun nëtë itsi bari xamá ru ta mainun anu 
racácë ca anu cuancë unicama, bëtsi bëtsi unibu, bëtsi bëtsi menuax ucë 
ꞌianan bëtsi bëtsi banan banacë, acaman isquin, uni raíri nëan maín tisa 
taniabi ꞌami tima ꞌicën. 10 A rabëtan Nucën Papa Diosan bana ñuixun quin atun 
ꞌucha cama sinán micë cupí ca axa Nucën Papa Diosmi sinán cëma unicama 
a rabë ́bamacë isi cuëënti ꞌicën. Cuëëni ca abëa nuiba nancë unica mabë ñu 
ꞌiná nanti ꞌicën.

11 Rabë ́ꞌimainun achúshi nëtë ꞌimainun nëtë itsi bari xamá ru cëbë ca a 
rabëtax bamaxbi Nucën Papa Diosan ꞌimicëx uina cë të cëni niruaxa. Niru cëbë 
ca an atu iscë unicama ratuti racuëíra racuëáxa. 12  Racuëćëbëtan ca a rabëtan 
ësaquin caía naínuax banaia cuaxa:

—Nëri ca ut.
Cacëx ca axa atumi nishcë unicaman ismai nunbi nëtë cuinan nëbët́siocëx 

naínu cuanxa. 13  Usai ꞌicëbë ca me ꞌaisa maira shaí quiaxa. Shaíqui ca Jeru‑
salén ëma nëbët́si rabë,́ mëcën rabë ́oquin tëacësa ꞌaíshbi amo ꞌicë achúshi 
ruru cu buaxa. Ruru cu bu cëbë ca ꞌaisa maira uni siete mil bamaxa. Acama 
bama cë bëtan ca bama cëma unicaman racuëq́uin, Nucën Papa Dios naínu ꞌicë 
rabiaxa.

14 Usaquin ca mëcën achúshi ángelnën aín manë banañu bano cë bëtan bëtsi 
ángel nën ribi aín manë banañu bano cë bëtan unicaman ꞌaisa maira paë tantë‑
cëanxa. Usocë bëtan ca ángel itsi an tsián quiira aín manë banañu, unicama 
paë tanun bano cëma pan ꞌixunbi bërí banoti ꞌicën.

Ashiquin manë banañu banoti
15  Usa ꞌain ca a ángel nënbi aín manë banañu banoxa. Bano cë bëtan cana 

naínuax sharati munuma banaia ësai quia cuan:
Bërí ca Nucën ꞌIbu Dios ꞌimainun Cristo, Nucën Papa Dios an uni 

iëḿinun caísa, axëshi ꞌApu ꞌia. Nëtët́imoi usabi ꞌinux ca ꞌia.
16  Usai bana cëbë ca cania cëcë unicama mëcën rabë ́ ꞌimainun taë rabë ́
ꞌimainun rabë ́ꞌimainun rabë,́ axa anu Nucën Papa Dios ꞌicë, a bëmánon tsócë, 
acaman rantin puruni racá buti meu bësu quin Nucën Papa Dios rabiaxa. 
17 Rabi quin ca caxa:

Nucën ꞌIbu Dios, min cushi ca chaira ꞌaish bëtsi cushisama ꞌicën. 
Camina usabi ꞌiá ꞌianan usabi ꞌaish, usabi ꞌiti ꞌain. Cushiira ꞌixun 
camina min cuëëncësabi oquin ꞌain. ꞌAi camina bërí mixëshi min 
unicaman ꞌApu ꞌain. Usa ꞌicë cananuna bërí —asábi ca —quixun 

caquin mi rabin. 18  Axa mimi sináncëma unicamax ca mimi xuamati 
nishaxa. Nishcë ꞌaínbi ca anun min uisoquin caramina atu ꞌati ꞌai, 
usoquin ꞌati nëtë uaxa. Anun min camabi uni bama ꞌaíshbia baísquicë 
isti nëtë ca uaxa. An mix quicë bana uni ñuixuncë unicama, ꞌimainun 
axa min aín ꞌuchacama tërëńun mimi catamëcë ꞌixun min bana cuacë 
unicama, aín cushi unicama ꞌimainun cushima unicamaribi, camabi 
isquinmi anun mibëa ꞌinun biti nëtë ca uaxa. ꞌImainun ca anúan 
ꞌuchañu unicama anua atun ñu ꞌatima ꞌacë cupí camabi ꞌuchañu uni 
ꞌiti anu cuanti nëtëribi uaxa.

19 Usai ꞌicëbë ca naínu ꞌicë anuxun Nucën Papa Dios rabiti xubu aín xëcuë 
xëoquiaxa. Xëoqui cë bëtan cana bunánti, anua Nucën Papa Diosan cuënëo 
maxax pará rabë ́nancë, a isan. Iscëbëa munuma caná mëriti bana cëbë ca 
bëtsi ñuribi shará mainun mecama shaí quiaxa. ꞌImainun ca ꞌuí ꞌaíshbi matsiira 
ꞌaish iru ax rëucu buaxa.

Xanu ꞌimainun pianancë ñuina chaira capëśa 
ꞌaíshbi ushíainra ñui quicë bana

12  1 Usai ꞌicë bëtan cana achúshi ñu naínu ꞌicë isan, ax ca xanu ꞌiaxa. 
Xanu ꞌaíshbi bari mëu nicësa ꞌianan ca aín taë shimú ꞌuxë ꞌiaxa. Aín 

maxcánu ca mëcën rabë ́ꞌimainun rabë ́ꞌispa mañu tiocë ꞌiaxa. 2  Tuñu ꞌaish ca 
a xanu bacëńux paë tani bënëti cuëncëánxa. 3  A istan cëxun cana bëtsi ñuribi 
naínua isan, ax ca pianancë ñuina chaira, maxë capëśa ꞌiaxa. Aín maxcá ca 
mëcën achúshi ꞌimainun rabë ́ꞌiaxa. Usa ꞌaish ca aín maxcá achúshi achú shinu 
mañuti ꞌiaxa. Aín matúx ca cama ca mëcën rabë ́ꞌiaxa. 4 Aín ina chaira anun ca 
maëńcësoquin ꞌispa cama nëbët́si, rabë ́ꞌimainun achúshi oquin tëacësa ꞌaíshbi 
amo ꞌicë achúshi menua nipa cënun rëupaxa. Usoquin ꞌispa rëupa tancëx ca 
bacënia aín tuá ꞌenux, tuñu xanu bëmánon nira cëaxa. 5  Nira cë xuan caín-
mainun ca a xanu bëbu tuá bacëánxa, ax cani tancëx cushi ꞌixun ca camabi 
menu ꞌicë unían aín bana cuanun ꞌimiti ꞌicën. Usa ꞌain ca aín tita bacëńcë ꞌicë, 
anua ax ꞌicë anu abë ꞌApu ꞌinun Nucën Papa Diosan buánxa. 6 Bacëńtancëx ca 
a xanu anu uni ꞌicëma menu cuanxa, anua ax ꞌiti Nucën Papa Diosan mënío 
anu. Mil doscientos sesenta nëtën ꞌi anu ꞌia ca an mënío sabi oquin Nucën 
Papa Diosan anúan ax upitax tsónun piti ꞌinánti ꞌicën.

7 Usaía ꞌian ca Nucën Papa Diosan nëtë nuax, ángel caman cushi, Miguel, 
a ꞌimainun aín ángel camax, pianancë ñuina chaira maxë capëśa a ꞌimainun 
aín ángel ca mabë ꞌaca nanxa. 8  ꞌAca nan quin ca Miguel ꞌimainun aín ángel‑
caman, pianancë ñuina chaira maxë capëśacëñun aín ángel cama ñusmoxa. 
Ñusmo cëbë ca Nucën Papa Diosan nëtënu anua atux ꞌiti ꞌaíma ꞌiaxa. 9 Anua 
atux ꞌiti ꞌaíma ꞌain ca pianancë ñuina chaira maxë capëśa a aín ángel ca ma cë‑
ñunbi Nucën Papa Diosan chiquínxun menu niaxa. A capëśa ñuina ax ca an 
bëráma Nucën Papa Diosan unio ta batia uni paran ꞌaish ñunshin ꞌati manën 
ꞌapu, Satanás, an camabi menu ꞌicë unicama paráncë a ꞌicën.

10 Usaía ꞌicë bëtan cana Nucën Papa Diosan nëtë nuaxa ësai munuma banaia 
cuan:

—An ami cata mëcë unicama, nucën xucë́antu, ꞌati ma quin ñuiquin 
nëtëq́uinma nëtëńbi ꞌimëb́i Nucën Papa Dios manóncë, ax ca ënua chiquíncë 
ꞌicën. Usa ꞌain ca bërí an aín cushínbi ainan ꞌinun uni iëḿicë, Nucën Papa 

Apocalipsis 11 ,  12 1218  



Dios, ainshi asérabi aín ꞌApu ꞌixun, aín unicama bërúanan Cristo atun ꞌIbu 
ꞌinun ꞌimiaxa. 11 Aín unicama, nucën xucëántu, ax ca Carnero ꞌicë sa ri bitia 
unin ꞌucha cupí bama, ami cata mëcë cupí atun ꞌucha tërëńcë ꞌianan aín bana 
ënquinma sináncë ꞌaish, ñunshin ꞌati manën ꞌapúan ꞌatima ñu ꞌami cëma ꞌiaxa. 
Atun ca axa ami nishcë unin bëtsi bëtsi ocëx bama tisa ꞌixunbi Nucën Papa 
Diosmi sinánti ëncëma ꞌicën. 12  Ñunshin ꞌati manën ꞌapu a Nucën Papa Diosan 
aín nëtënua chiquíncë ꞌain, camina a nëtënu ꞌicë cama, mitsux cuëënti ꞌain. 
Mitsu usaquin canan cana axa menu ꞌicë cama ꞌimainun axa parún pa panu 
ꞌicë cama ësaquin cain: Nucën Papa Diosan aín nëtënua chiquíncë ꞌaish ca 
ñunshin ꞌati manën ꞌapu ꞌaisa mairai nishaxa, anun an ñu ꞌati nëtë ca ꞌitsama 
ꞌicë quixun ꞌunani. Nish quian ñu ꞌacë bëtan camina ꞌaisa maira masá nuitu‑
quin tëmë rati ꞌain.

13  Usaía naínuax banaia ꞌën cuacë bëtan ca pianancë ñuina chaira maxë 
capëśa an —naínua chiquínxun ca ꞌë menu niaxa —quixun ꞌunán quin, xanu 
axa bëbu tuá bacë́ncë, a ꞌati mo nuxun nuiaxa. 14 Nuicëxbi ca a xanux Nucën 
Papa Diosan ꞌimicëx, tëtë ca më ꞌëon pëchisa rabë ́ꞌaish aín pëchi chaira ꞌiaxa. 
Anun anu uni ꞌicëma me, anu a ñuina chaira capëśa ax cuan tima, anu nuánti 
cupí ca usaquin Nucën Papa Diosan ꞌimiaxa, anuxun an mënío sabi oquin rabë ́
ꞌimainun achúshi baritia ꞌimainun mëcën achúshi ꞌimainun achúshi ꞌuxën piti 
ꞌiná nuxun. 15 Ñuina chaira capëśa an ca a xanua bacan buán tanun quixun aín 
cuëbitan ꞌunpax chaira, a caxuxun xucaxa. 16 Usocëbë ca me amo rabë ́tuqui 
baqui cëbë, a ñuinacan xucacë ꞌunpax me ꞌucë mëu atsini nëtëáxa. Usai ꞌiá 
ꞌunpax me ꞌucë mëu atsín cë bëtan ca a xanu bacan buán cëma ꞌicën. 17-18  Usai 
ꞌia isi ca ñuina chaira capëśa ax ꞌaisa mairai xuamati xanumi nishaxa. Nishi 
ca a xanun rëbúnqui raíri, an Nucën Papa Diosan bana quicë sabi oquin ꞌacë 
ꞌianan an Jesuc ris tomi sinánti ëncëma, a unica mabë ꞌaca nani cuanxa.

Ñuinacanꞌëo rabë ́ñui quicë bana

13  1 Usai ꞌicë bëtan cana parún papa masinu nixun ñuina canꞌëo parún pa‑
pa nuax uax ꞌiruia isan. A ñuina canꞌëo ax ca aín matúx canëx mëcën 

rabë ́ꞌimainun aín matúx canu ꞌicë mañu ti ribi mëcën rabë ́ꞌiaxa. Usa ꞌaish 
ca aín maxca tax ribi mëcën achúshi ꞌimainun rabë ́ꞌimainun, aín maxcá ca‑
ma nu ribi Nucën Papa Dios ꞌati ma quin ñui quicë bana cuënëocë ꞌiaxa. 2  A 
parún pa pa nuax uax ꞌirucë ñuina can ꞌëox ca paru ꞌinúansa ꞌianan aín taë 
xaëón taësa ꞌianan aín cuëbitax ꞌinúan cuëbísa ꞌiaxa. A parún pa pa nuax uax 
ꞌirucë ñuina canꞌëo ca capëśa ñuinacan aín cushi ꞌinánan, aín bana cuacë sa‑
ribi oquin aín bana cuanan unicaman an sinán mi cësa oquin ꞌanun ꞌimiaxa. 
3  ꞌËn iscëx ca a parún pa pa nuax uax ꞌirucë ñuina canꞌëo aín maxcá achúshi, 
unin moti sama oquin tëacësa ꞌaíshbi mooxa. Mocëbë ratú quin ca camabi 
menu ꞌicë unin —cushiira ca ax ꞌicë —quixun sinánxa. Usaquin sinán quin ca 
aín bana cuaxa. 4 Parún pa pa nuax uax ꞌirucë ñuina canꞌëo a, aín cushi ꞌináncë 
cupí, ca capëśa ñuina chaira a camabi menu ꞌicë unicaman rabiaxa. Rabianan 
ca parún pa pa nuax uax ꞌirucë ñuina can ꞌëo ribi rabi —asa ribi ñu ca ꞌaíma ꞌicë 
—quianan ca —axa abë ꞌaca nanti ca ꞌaíma ꞌicë —quiaxa.

5  Usai quicë bëtan ca parún pa pa nuax uax ꞌirucë ñuina canꞌëo, ax a cërúai 
ami ꞌati mati bananun Nucën Papa Diosan ëanxa. Usaquin ca cuarenta y dos 
ꞌuxëán unicaman aín bana cuanun ëanxa. 6 Usaquian ëncëxun ca aín cuëbitan 

Nucën Papa Dios ꞌimainun anua ax ꞌicë ꞌati ma quin ñui bananan, aín nëtënu 
abë ꞌicë aín unica ma ribi ꞌati mati bana quin ñuiaxa. 7 Usaquian ëncëxun ca 
camabi menu ꞌicë unicama, axa Nucën Papa Diosmi cata mëcë, abë ꞌaca nan‑
quin ñusmoxa. Ñusmoxun ca camabi menu ꞌicë unicama, bëtsi bëtsi unibu, 
bëtsi bëtsi banan bana cë cama, aín bana cuanun ꞌimiaxa. 8  Ënë menu bucucë, 
ui unicamax cara me unio ta bacë ꞌain, Carnero ꞌicë sa ri bitia unin ꞌucha cupí 
bama, aín quiri canu aín anë cuënëoma ꞌicë, a unicaman ca axa parún pa pa‑
nuax uax ꞌirucë ñuina canꞌëo aín bana cuanan rabiaxa.

9 Uicaman cara upí oquin ꞌunán tisa tania an ca aín pabitan ënë bana 
cuaquin aín nuitu nënbi sinán quin cuati ꞌicën, ësai quicë: 10  Uicaman cara 
uni itsi sipuanun ꞌinania, acamax ribi ca sipuacë ꞌiti ꞌicën. An uni itsi manë 
xëtocën ꞌacë uni, a ca bëtsi unín ribi usaribi oquin ꞌati ꞌicën. Usa ꞌaínbi ca axa 
Nucën Papa Diosmi cata mëcë unicaman uisai cara ñu ꞌicë bë tanbi Nucën Papa 
Diosmi sinánti ëntima ꞌicën.

11 Bëtsi ñuina can ꞌëo ribi cana me mëucüaxa aia isan. Aín matúxca rabëtax 
ca carne ronën matúx ca sa ribi ꞌiaxa. Ax ca capëśa ñuina chaira ax bana cë sa‑
ribi banaxa. 12  A ñuina canꞌëo me mëucüax ucë, aín cushi ca parún pa pa nuax 
uax ꞌirucë ñuina canꞌëo abë ꞌaish aín cushi sa ribi ꞌiaxa. Usa ꞌixun ca camabi 
menu ꞌicë unicaman parún pa pa nuax uax ꞌirucë ñuina canꞌëo, axa moti sama 
oquin tëacë ꞌaíshbi mocë, a rabinun me mëucüaxa ucë ñuina can ꞌëon rabi‑
miaxa. 13  Me mëucüaxa ucë ñuina canꞌëo an ca unían iscëma ñu ꞌanan unin 
ꞌacëma ñu ꞌaxa. Usaquin ꞌanan ca unicaman ismai nunbi tsi naínua menu 
ꞌibú miaxa. 14  Parún pa pa nuax uaxa ꞌirucë ñuina can ꞌëon ismainun, usoquin 
ꞌanúan Nucën Papa Diosan ëncëxun ca unían iscëma ñu ꞌanan acëma ñuribi 
ꞌaquin, ënë menu ꞌicë unicama paránxa. Paránan ca a ñuina canꞌëo parún pa‑
pa nuax uaxa ꞌirucë axa manë xëtocën moti sama oquin tëacë ꞌaíshbi mocë, abi 
tanquin a iscë sa ribi ꞌitánun ꞌanun uni ꞌamiaxa. 15 ꞌAmi tan cëxun ca parún pa‑
pa nuax uax ꞌirucë ñuina canꞌëo a tanquin ꞌacë ñu a bana miaxa. Bana mi quin 
ca uicaman cara a ñu ax isa dios ꞌicë quixun rabi cëma ꞌicë, acama ꞌanun 
quixun uni ꞌamiaxa. 16 Usaquin ꞌanan ca camabi uni, ꞌapu unicama ꞌimainun 
ꞌapuma unica ma ribi, ñuñu unicama ꞌimainun ñuñuma unica ma ribi, an uni ñu 
mëëxun cëma unicama ꞌimainun an uni ñu mëëxuncë unica ma ribi, camabi aín 
mëcën mëqueu parún pa pa nuax uax ꞌirucë ñuina can ꞌëonan ꞌinun ꞌunán tio quin 
cuënëocë ꞌinun ꞌamiaxa. ꞌAmianan ca aín mëcën mëqueu ꞌunán tio cëma ꞌicë, 
aín bëmá nanu ꞌunán tio quin cuënëo miaxa. 17 ꞌUnán tio quin cuënëocë bana ax 
ca parún pa pa nuax uax ꞌirucë ñuina canꞌëo aín anë ꞌiaxa. Aín anë ꞌacëma ꞌain 
ca aín número cuënëocë ꞌiaxa. Ui unicamax cara ꞌunán tio quin cuënëo cëma 
ꞌicë an ñu maruanan ñu biti ca ꞌaíma ꞌiaxa. 18  An ñu ꞌunáncë unin ca parún‑
pa pa nuax uaxa ꞌirucë ñuina canꞌëo uisai quicë cara aín número ꞌicë quixun 
ꞌunánti ꞌicën. Aín núme ronëx ca, seis cientos sesenta y seis (666) ꞌicën. Anëñu 
ꞌaíshbia núme roñu unisa ribi ca a ñuina can ꞌëon número ꞌicën.

Ciento cuarenta y cuatro mil uníxa cantati bana

14  1 Usaquin istan cëxun istë cën quin cana Carnero ꞌicë sa ri bitia unin 
ꞌucha cupí bama, a matá me Sión cacë, anua Jeru salén ꞌicë, anu nicë 

isan. ꞌËn iscëx ca abë ꞌaisa maira uni, ciento cuarenta y cuatro mil (144,000) 
unicama, axa aín bëmá nanu Cris tonën anë ꞌimainun Nucën Papa Diosan 

anën ribi cuënëocë, a unicamax ꞌiaxa. 2  A isanan cana naínuaxa banaia cuan. 
A banax ca baca xuqui cushíinra bana ruia cuacësa ꞌianan caná munuma 
bana cë sa ribi ꞌaish ꞌitsa unían aín arpa ꞌaia cuacë sa ribi ꞌiaxa. 3  Acama ciento 
cuarenta y cuatro mil unicamax ca anun canta cëma, canta iotan cantaxa. 
A cantax ca anu Nucën Papa Dios ꞌicë a bëmánon ꞌimainun axa bama timoi 
tsócë ꞌitsa bëruñu rabë ́ꞌimainun rabë ́ñu, acama ꞌimainun anu ꞌicë cania‑
cëcë unicama mëcën rabë ́ꞌimainun taë rabë ́ꞌimainun rabë ́ꞌimainun rabë,́ 
acaman bëmá naun cüaxa cantacë ꞌiaxa. Uinu ꞌicë unínbi ca a canta ꞌunán tima 
ꞌicën, unicama ciento cuarenta y cuatro mil (144,000) a Nucën Papa Diosan 
ainan ꞌinun iëḿicë, acaman cuni ca a canta ꞌunánxa. 4 A unicamax ca xanubë 
ꞌucha cëma ꞌianan ñu ꞌatima ꞌati cuëë nima Carnero ꞌicë sa ri bitia unin ꞌucha 
cupí bama ainanshi ꞌaish, ax quicë sabi oi ꞌia. Acamax ca Nucën Papa Diosan 
ainan ꞌinun iëḿicë ꞌianan Carnero ꞌicë sa ri bitia unin ꞌucha cupí bama, ainan‑
ribi ꞌinun aín ꞌucha cama tërëńcë a ꞌicën. 5 Ënë unicamax ca aín nuitu asérabi 
upí ꞌaish cëmëi bana cëma ꞌaish anu Nucën Papa Dios ꞌicë aín bëmánon ꞌia.

Rabë ́ꞌimainun achúshi ángelnëxa bana
6  Usa ꞌain cana bëtsi ángel ribi isan. Camabi unin cuanun ca naínu nuani 

munuma banai, Cristo cupí ca unicamax xëníbua ꞌaínbi Nucën Papa Diosnan 
ꞌiti ꞌicë quiaxa. Camabi menu ꞌicë unicama bëtsi bëtsi unibu, bëtsi bëtsi menu 
ꞌicë, bëtsi bëtsi banan banacë an cuanun, 7 ca ësai munuma bana quin caxa:

—Anun Nucën Papa Diosan camabi uni aín ñu ꞌacë sabi oquin, uisa cara oti 
ꞌicë usoquin ꞌati nëtë ca uaxa. Usa ꞌain camina ami racuëq́uin a rabiti ꞌain. 
An naícama, mecama, parún pa pa cama, xëxá cama unio, a camina rabiti ꞌain.

8  Usai quicëbë ca bëtsi ángel ribi a caxu ai quiaxa:
—Babi lonia, a ëma chaira, anu ꞌicë unicaman ca aín xanuma ꞌaínbi xanu 

itsin ñunshini cuëënti, ꞌimainun ꞌaisa maira ñu ꞌatima, an ꞌacë sa ribi oquian 
ꞌanun quixun camabi menu ꞌicë unicama ꞌunán miaxa. A ëma ꞌimainun anu 
ꞌicë unicamax ca bërí cëñúaxa, ca ꞌaíma ꞌicën.

9 Usai ꞌicëbë ai ca bëtsi ángel ribi munuma banai ësai quiaxa:
—Uicaman cara p arú n pa pa nuax uax ꞌirucë ñuina canꞌëo ꞌimainun a 

tanquian a iscësa oquin unin ꞌacë ñu a rabicë cupí aín bëmá nanu cuënëocë 
unicama, ꞌimainun aín bëmá nanu cuënëo cëma ꞌaish aín mëcëńu cuënëocë 
ꞌicë 10 a unicama ca Nucën Papa Diosan ꞌaisa mairai ami nish quin castí canti 
ꞌicën. Acaman ca anuaxa manë tsi ꞌimainun azufre rëqui rucë, anuxun ꞌaisa‑
maira oquin paë tanti ꞌicën. Nucën Papa Diosan ángel cama ꞌimainun Carnero 
ꞌicë sa ri bitia unin ꞌucha cupí bama, acaman ca atúxa usai ꞌia isti ꞌicën. 11 Manë 
tsi anuxuan atun xënibua ꞌaínbi paë tanti, anuax ca aín cuin nëtë tima tëxë‑
qui ruia. Usai ca an parún pa pa nuax uax ꞌirucë ñuina canꞌëo, ꞌimainun a 
tanquian a iscësa oquin unin ꞌacë ñu a rabicë unicama, ꞌimainun ñuina can‑
ꞌëon anë anu cuënëocë unicaman nëtët́imoquin nëtëńbi imëb́i paë tanti ꞌicën. 
12  Usa ꞌain ca Nucën Papa Diosan unicama, an aín bana quicë sabi oquin ꞌanan 
Jesúsmi cata mëcë, acaman uisai cara ñu ꞌicëbë tëmë ra quinbi asérabi ami 
sinánti ëntima ꞌicën.

13 Usai ángel banaia cuatan cëxun cana naínuaxa ësaquin ꞌë cai banaia cuan:
—Ënë bana ca cuënëot: Ax Nucën ꞌIbu Jesuc ris tomi cata mëcë unicamax 

ca bama tancëx chuá marua tani cuëënti ꞌicën. Naínuaxa banai quicë sa ribi 

 1221 Apocalipsis 14



oi ca Nucën Papa Diosan Bëru Ñunshin Upí ësai quia: Usa unicaman ca 
bama tan cëxun tëmë ra të cën quin paë tantë cën tima ꞌicën. Añu ñucama cara 
Jesuc ris tonan ꞌixun a ꞌaxuanxa, acama ca Nucën Papa Diosan manu quinma 
sinania. Usa ꞌain ca a unicama chuá marua tani cuëënti ꞌicën.

Uva bimi bicësaribi oquin uni biti bana
14  Usaquin istan cëxun istë cën quin cana nëtë cuin uxuanua unisa ꞌaish 

tsócë isan. Aín maxcánu curi ꞌacë mañuti ꞌimainun ca aín mëcënan machí‑
tusa ꞌaíshbi tëntúñu manë cuënucë tuíncë ꞌiaxa. 15 Usai ꞌimainun ca anuxun 
Nucën Papa Dios rabiti xubu anuax bëtsi ángel chiquíaxa. Chiquiti munuma 
bana quin ca axa nëtë cuínu tsócë a caxa:

—Bimi cama ca pëcëti sënëánxa, anun a biti nëtë ca uaxa. Min manë 
cuënucë, anun camina bimi cama biti ꞌain, bixun camina timëti ꞌain.

Usai bimi biti ñui quíbi ca ángel, uni biti ñui quiaxa. 16 Quicë bë tainshi ca 
axa nëtë cuínu tsócë an, unían manën tëaquin bimi upíbu bicë sa ribi oquin, 
camabi uni upíbu biaxa.

17 Usoquian axa nëtë cuínu tsócë uni an upí unibu bicëbë ca bëtsi ángel 
naínu ꞌicë anuxun Nucën Papa Dios rabiti xubu nuax chiquíaxa. Chiquí quiani 
ca anribi machí tusa ꞌaíshbi tëntúñu manë cuënucë buánxa. 18  Buania chiquí‑
cëbë ca ángel itsi, an ñu tsi nëën mianan tsi bënánti cushiñu, ax anuxun 
sanu tanun tsëpasa ñu nëënti anuan chiquíaxa. Chiquí tan cëxun ca munuma 
bana quin axa manë cuënu cëñu ángel caxa:

—Uvas bimi cama ca pëcëti sënëánxa. Usa ꞌain camina min manë cuënucë, 
anun tëaquin uvas bimi cama biti ꞌain, bixun camina timëti ꞌain.

19 Quicë bëtan ca ángel caman aín manë cuënucë, anun tëaquin biquin timë-
tan cëxun, anuxun chinínti anu buánxun bucúanxa. Usoquin ꞌacë, ax ca an 
aín bana cuai sama tanquin Nucën Papa Dios nishmia unicama a ñui quicë 
ꞌicën. Ax ca uisaira oquinshi cara Nucën Papa Diosan a unicama castí canti 
ꞌicë qui quicë ꞌicën. 20 Usoquian anuxun uvas bimi chinínti anu bucunia cana 
isan. Iscëx ca ëmanuax anuxuan chinín cancëx ꞌaisa maira imi ëbán quianxa. 
A imi ëban quianxa racácë, aín nëmin ca caballo nicë aín cuëbí sënën ꞌiaxa. 
Usa ꞌaish ca a imia me mapu biani ëbán quiancë, ax tres cientos kiló metros 
sënën ꞌiaxa.

Ashiquian ángelnën, mëcën achúshi ꞌimainun 
rabë ́oquin unicama paë tanmia

15  1 Usai ꞌicë bëtan cana bëtsi ñuribi naínu ꞌicë isan. A isi cana ratúan. 
Ratú quin cana ángel mëcën achúshi ꞌimainun rabë ́ isan. Acama 

achúshi achú shinëx ca anun menu ꞌicë unicama aín ꞌucha cupí castí canti 
ñuñu ꞌiaxa. Usoquin ca anuishi sënëónquin aín nishcë sënëńtanun Nucën 
Papa Diosan ꞌamiaxa.

2  Usoquin ángel cama isanan cana parún papa upí, bëxnan bëxnán quicë 
iscësa ꞌaíshbi ꞌunpáxma ꞌaish tsi rëqui ru cë cëñun mëscucë iscësa isan. Anu 
ca ꞌaisa maira uni, arpa, anun Nucën Papa Dios rabiti, a ñuñu sëtëáxa. A 
unicamax ca parún pa pa nuax uaxa ꞌirucë ñuina canꞌëo, a rabi cëma, ꞌianan a 
tanquin unin ꞌacë ñu rabi cëma, ꞌianan aín número aín bëmánan ꞌimainun aín 
mëcëńu ꞌacëma ꞌiaxa. 3  Anuax ca Nucën Papa Dios rabi cantaxa. Moisés, an 

Nucën Papa Diosan cacë sabi oquin ꞌá, a sinánan Carnero ꞌicë sa ri bitia unin 
ꞌucha cupí bama, an Nucën Papa Dios cuëën cë sabi oquin ꞌá, aribi sinani ca 
Nucën Papa Dios rabi cantaxa. Ësai quicë ca a canta ꞌiaxa:

Minmi ꞌacë ñucamax ca upíira ꞌicën, unin sináncësamaira oquin 
sinánquin camina ñu ꞌacën. Mix camina Nucën ꞌIbu Dios ꞌain. Min 
cushix ca chaira ꞌaish bëtsi cushisama ꞌicën. Mix cushiira ꞌaish 
camina camabi menu ꞌicë unicaman ꞌApu ꞌain. Usa ꞌaish camina 
sinánñuira ꞌixun paránquinma atúxribia upí ꞌinun ꞌiminux atun 
ꞌApu ꞌain. 4 Nucën ꞌIbu Dios, ¿uix cara mimi racuët́ima ꞌic? ¿Uin cara 
mi rabitima ꞌic? Mixëshi camina upíira upí sinánñu ꞌain. Mix upí 
sinánñu ꞌixun ñu upíshi ꞌaia iscë ꞌixun ca camabi menu ꞌicë unicaman 
mimi sinánquin mi rabiti ꞌicën.

5 A unicama cantaia istan cëxun istë cën quin cana naínu ꞌicë anuxun Nucën 
Papa Dios rabiti xubu, aín xëcuëa xëóquia isan. A xubu mëúira ꞌicë ꞌiti anu 
ca bunánti anua Nucën Papa Diosan cuënëo maxax pará rabë ́nancë ꞌiaxa. 
6 Xëóqui cëbë ca ángel, axa anun menu ꞌicë unicama ꞌaisa maira oquin tëmë‑
ra miti ñuñu mëcën achúshi ꞌimainun rabë,́ acamax anuax chiquíaxa. Aín 
chupax ca xapusa ñu uxuira ꞌacë, ꞌianan chua ñuma upíira upí ꞌiaxa. Anúan 
shitë cë rë quicë ax ca curi ꞌacë ꞌiaxa. 7 Usa ꞌain ca ángel cama chiquitia axa 
ꞌitsa bëruñu rabë ́ꞌimainun rabë ́ñu acama achú shinën a ángel cama achúshi 
achúshi, xanpa curi ꞌacë ꞌinánxa. A xanpa ca manu ca axa bama timoi tsócë 
Nucën Papa Diosan, anun atumi nish quin an ꞌatima ñu ꞌacë unicama castí‑
canti ñu ꞌiaxa. 8  Angel cama anuax chiquí cëbë ca anuxun Nucën Papa Dios 
rabiti xubu anua aín cushi ꞌain, tsin cuinan nutu ru cësa ꞌiaxa. Usai ꞌicë cupí 
ca a mëcën achúshi ꞌimainun rabë ́ángel caman ñu ꞌatia sënëńtamainun uinu 
ꞌicë uníxbi a xubunu atsín cëma ꞌicën.

Anun uni paë tanmiti xanpanu ꞌicë ñucama ñui quicë bana

16  1 Usai ꞌicë bëtan cana anuxun Nucën Papa Dios rabiti xubu ꞌucë 
mëúcüax munuma bana quin a ángel cama caía ësai quia cuan:

—Mitsun xanpa buani camina anu ꞌicë ñucama, anun Nucën Papa Diosan 
an ñu ꞌatima ꞌacë unicama castí canti, acama menu tutucai cuanti ꞌain.

2  Cacëx cuanxun ca achúshi ángelnën pain aín xanpanua ꞌicë ñu menu 
tutu caxa. Tutu ca cëbë ca uicamax cara axa parún pa pa nuax uax ꞌirucë ñuina‑
can ꞌëonan ꞌicë ꞌunán tio quin cuënëocë, ꞌianan a tanquian a iscësa oquin unin 
ꞌacë ñu rabicë unica manu ꞌaisa maira chancu ꞌiruaxa. Usai ꞌiquin ca aín nami 
chëqui mi quin ꞌaisa maira oquin paëoxa.

3  Usai ꞌicë bëtan ca bëtsi ángelnën aín xanpanu ꞌicë ñu parún pa panu tutu‑
caxa. Tutu ca cëbë ca parún papa, uni bama cënën imisa ꞌiaxa. Parún papa axa 
imi ꞌain ca anu ꞌicë ñuina cama bamaxa.

4 Usai ꞌicë bëtan bëtsi ángel nën ribi aín xanpanu ꞌicë ñu baca ca manu ꞌanan 
xëxá ca manu tutu ca cëbë ca a ꞌunpáx ca ma ribi imi ꞌiaxa. 5 Usaía ꞌunpáx cama 
ꞌicë bëtan cana an baca cama iscë ángel ësai quia cuan:

—Nucën ꞌIbu Dios ꞌaish ca min sinan usabi asérabi upíira upí ꞌicën. Mix 
camina usabi ꞌiá ꞌaish usabi ꞌain. A ꞌunpáx ca mami usoquin imi ꞌimia isquin 
cana ꞌunan, min sinan upí ꞌixúnmi ñu ꞌaisama cuëën cëma cupí camina 
usoquin ꞌan. 6  Minmi usoquin tëmë ra micë unicama an ca min uni ꞌitsaira 

ꞌanan an mixmi quicë bana uni ñuixuncë uni ꞌitsaira bama miaxa. Usaquian 
ꞌacë cupí camina a xëanun imi ꞌinan. Atun ꞌucha cupíbi ca usai ꞌia.

7 Usaquin cuanan cana anuxun tsëpasa ñu sanu tanun nëënti, anuax ësai 
qui banaia cuan:

—Usa ca. Nucën ꞌIbu Dios ꞌaish camina min cushi chaira ꞌaish, bëtsi cushi‑
sama ꞌain. Min sinan upíira ꞌixun camina uisa cara mina oti ꞌai usoquin ꞌan. 
Mixmi ñu ꞌatima cuëën cëma cupí camina usoquin ꞌan.

8 Usai ꞌicë bëtan ca bëtsi ángel nën ribi aín xanpanu ꞌicë ñu tutu ca quin barinu 
anpëńcaxa. Anpëńcacëbëtan ca cushiira pëqui quin, barin ꞌitsisan unicama 
xaronun Nucën Papa Diosan ꞌimiaxa. 9 Usoquian ꞌaisa maira oquin ꞌitsis oquin 
xaro cë xunbi ca unicaman sina na quin atun ñu ꞌaisama ꞌacë cama ëncëma 
ꞌicën. Ëníma ꞌianan ca Nucën Papa Dios rabi cëma ꞌicën. Nucën Papa Diosan 
ca anúan atu castí cancë ñucama nëtëńtsianxa. Usaquian ꞌati ꞌaíshbi ca sina‑
na tíma ami xuamati nishi Nucën Papa Diosmi ꞌati mati banaxa.

10  Usai ꞌicë bëtan ca bëtsi ángel nën ribi aín xanpanu ꞌicë ñu, anua parún‑
pa pa nuax uax ꞌirucë ñuina canꞌëo ꞌicë, anu tutu caxa. Tutu ca cëbë ca anua an 
ꞌibuacë unicama ꞌicë ax bëán quiaxa. Usai ꞌicë bëtan ꞌaisa maira oquin paë tani 
ca aín unicama bënëáxa. 11 Paë tani bënëq́uin ca aín paë ꞌimainun aín chancu 
ꞌaisa maira ꞌain, axa naínu ꞌicë Nucën Papa Dios, ami nishi ꞌati mati bana quin 
ñuiaxa. Usai ꞌi ca ñu ꞌatima ꞌati ëni sina na cëma ꞌicën.

12  Usai ꞌicë bëtan ca bëtsi ángel nën ribi aín xanpanu ꞌicë ñu Eufrates bacanu 
tutu caxa. Tutu ca cëbë ca aín ꞌunpax ësquiaxa, aucüaxa bari urucë menu ꞌicë 
ꞌapu ca maxa anun unun. 13 Ësaquin isanan cana capëśa ñuina chaira, ꞌimainun 
parún pa pa nuax uax ꞌirucë ñuina canꞌëo, ꞌimainun an Nucën Papa Dios rabi‑
quinma ñuina canꞌëo rabinun quixun unicama paráncë, acaman cuëbí nuaxa 
ñunshin ꞌatima, tuan tita iscësa ñu rabë ́ꞌimainun achúshi chiquitia isan. 14 A 
ñunshin ꞌati ma cama tuan tita iscësa, acaman ca unicama pará nuxun unin 
ꞌacëma ñu ꞌaxa. Usoquin ꞌanan ca camabi menu cuan quin, anu ꞌicë ꞌapu cama 
aín suntá ru ca maxa bëtsi menu ꞌicë suntá rubë ꞌaca nanux tsuá qui runun sinán‑
miaxa. Usa ꞌixun ca camabi uni timëaxa, axa aín cushi chaira ꞌaish bëtsi 
cushi sa maira Nucën Papa Dios, an anun ꞌaisa maira oquin atu castí canti nëtë 
sënëńcëbëtan. 15 “Ësai ca ꞌiti ꞌicën: An ñu mëca macë uníxa unin sinán cëma 
ꞌaínbi ꞌicë sa ri bi cua tsini cana ꞌëx uti ꞌain. ꞌËx ucëbë ca an upí ñu ꞌaquin ꞌëx uti 
caíncë uni, ax cuëënti ꞌicën. Ax ca chupa upí pañu cësa ꞌaish rabín tima ꞌicën. 
Usa ꞌaish ca chupa ñuma ꞌicëa uni raírinën iscëx́a uni rabín cë sa ribi ꞌitima 
ꞌicën”. 16 Ñunshin ꞌati ma cama tuan tita iscësa, an sinán micëx ca camabi menu 
ꞌicë ꞌapu cama ꞌimainun aín suntá ru camax Arma gedón cacë me anu timëáxa. 
A mex ca hebreo banan Arma gedón cacë ꞌicën.

17 Usai ꞌicë bëtan ca anuxun Nucën Papa Dios rabiti xubu nuax chiquícë 
ángel itsín ribi aín xanpanu ꞌicë ñu tutu caxa. Tutu ca cëbëa naínu ꞌicë anuxun 
Nucën Papa Dios rabiti xubu anua Nucën Papa Dios ꞌicë anuax ësai banaia 
cana cuan:

—Anuishi sënëńquin cana ꞌan.
18  Usai ꞌicëbë ca caná mëriti bana cëbë bëtsi ñuribi shará mainun mecama 

shaí quiaxa, uisa nëtëńbia unin tansa maira oi. 19 ꞌIcëbë ca Babi lonia cacë 
ëma, ax achúshi ꞌaíshbi rabë ́ ꞌimainun achú shisa ꞌitánun tuqui mainun 
camabi menu ꞌicë ëma chanu ꞌicë xubu camax ruru cu buaxa. Usaribi oquin 

ca Nucën Papa Diosan Babi lo nianu ꞌicë unica mami nish quin, atun ñu ꞌatima 
ꞌacë a manu cëma ꞌixun paë tanía tëmë ra tanun castí canxa. 20 Mecama shaí-
qui cëbë ca nasí cama ꞌimainun matá me ꞌimainun aín bashi ca ma ribi ꞌaíma 
ꞌinun nëtëáxa. 21 ꞌImainun ca ꞌuí ꞌaíshbi matsiira ꞌaish iru, acamax naínuax 
achúshi achú shinëx cuarenta (40) kilosa ꞌaish rëucu buaxa. Rëucu bu cë bëtan 
ꞌaisa maira oquin paë tani ca ami nishi a unicamax Nucën Papa Diosmi ꞌati‑
mati banaxa.

ꞌAtima xanu ñuibi Babilonia ꞌatimoti ñui quia bana

17  1 Usai ꞌicë bëtan ca xanpañu mëcën achúshi ꞌimainun rabë ́ángel cama, 
a achú shinëx ꞌënu uquin, xanu ñuicë so quinbi Babi lonia ñuiquin 

ësaquin ꞌë caxa:
—ꞌAi sama ꞌaish ca Babi lonia ëmanu ꞌicë unicamax ënë xanusa ꞌicën. Ca ut. 

Mi cana xanu ꞌatima, axa parún papa camánan tsócë, a cara aín ꞌucha cupí 
uiso quin Nucën Papa Diosan castí canti ꞌicë quixun mi ismiti ꞌain. 2  A ëmanu 
ꞌicë unicaman ca bëtsi menu ꞌicë unica ma cëñun atun ꞌapu bu ribi, atun ꞌacë sa‑
ribi oquian ñunshín quin ꞌatima ñu ꞌanun ꞌamiaxa.

3  Usaquin catan cë xuan ángelnën, namá quin iscësa oquin isnun anu uni 
ꞌicëma menu ꞌë buán cëxun cana xanu achúshi ñuina canꞌëo ushían a camánan 
tsócë ꞌisan. A ñuina canꞌëo anu ca ꞌitsa anë cuënëocë ꞌiaxa, anë ꞌaisama, Nucën 
Papa Diosmi ꞌati mati banacë ca a anëcamax ꞌiaxa. Usa ꞌaish ca aín maxcá‑
cama mëcën achúshi ꞌimainun rabë ́ꞌaish aín matúx ca cama mëcën rabë ́ꞌiaxa. 
4 A xanu anu tsócë ax ca aín chupa minanën pucu cësa ꞌimainun ushían ꞌiaxa. 
ꞌImainun ca ñun curánan curi ꞌacë ꞌianan maxax upíira upí ꞌacë ꞌianan perla 
pañucë ꞌixun curi ꞌacë xanpa tuíncë ꞌiaxa. A xanpanu ca aín ñu ꞌaisama 
ꞌacë cama puru cësa ꞌiaxa. 5  Usa ꞌaish ca aín bëmá nanu achúshi anë unin 
ꞌunán cëma ꞌaíshbi ësai quicë ꞌiaxa: “Ënë ëma cha, Babi lonia, ax ca ꞌaisama 
xanu sa ribi ꞌicën. Usa ꞌaish ca a an ꞌunán micë ꞌaish camabi uni ꞌimainun xanu, 
an nu ꞌaisama ꞌacë aín titasa ꞌicën”. 6 A xanúxa, Nucën Papa Diosan uni ꞌicëa 
unin ꞌacë ꞌimainun an Jesuc risto ñuiquin uni bana ñuixuncë cupía unin ꞌacëx 
bamacë unicaman imi xëax, anun paëánx cuëë inra cuëënia cana isan. Isi, 
cana ratúira ratúan. 7 Ratu tiabi ca xanpa tuíncë ángelnën ꞌë caxa:

—¿Uisa catsi cara mina ratutin? A xanu ꞌimainun ñuina canꞌëo anu a xanu 
tsócë, axa aín maxcá mëcën achúshi ꞌimainun rabë ́ꞌianan aín matúxca mëcën 
rabë,́ a rabëtax cara uisa ꞌicë quixuan unin ꞌunán cë bë tan mabi cana mi ꞌunán‑
miti ꞌain. 8  A ñuina canꞌëo a min iscë, ax ca ꞌiacëxa, ꞌaíshbi ca bërí ꞌaíma ꞌicën. 
Ca quini cha nëmíinra anu ꞌicën. Anu ꞌaíshbi ca anu xënibua ꞌaínbi paëira 
tani tëmë rati anu cuanux, quini cha nëmíinra anuax chiquíti ꞌicën. A ñuina‑
canꞌëo anua xanu tsócë, axa parún pa panu ꞌia, axa anu ꞌiá, ꞌaíshbi nëtëá ꞌaish 
utëcënia isi ca a Nucën Papa Diosan nëtënu ꞌiti oquin nëtë ióñubi aín anë 
cuënëoma unicama, ax ratúira ratúti ꞌicën.

9 Sinánñu ꞌixun camina ꞌën mi cacë bana upí oquin cuati ꞌain. Ënëx ca ësa 
ꞌicën: Anua xanu tsócë ñuina canꞌëo, aín maxcá cama mëcën achúshi ꞌimainun 
rabë,́ acamax ca matá me mëcën achúshi ꞌimainun rabë,́ anu a xanu tsócë, 
asaribi ꞌicën. 10 Usa ꞌaish ca mëcën achúshi ꞌimainun rabë ́ꞌapu cama asaribi 
ꞌicën. A ꞌapu camax ca mëcën amo ꞌicë sënën, axira paían cushi ꞌicë axa bama‑
cëbë bama cëbë ꞌapu ꞌiacëxa. Achú shinëx ca bërí usaribi ꞌapu ꞌicën, bëtsi ca 

 1225 Apocalipsis 16 ,  17



ꞌicëma pain ꞌicën. Ax ca ꞌapu ꞌaíshbi xëni bu nu xunma ꞌaia. 11 Acamax achúshi 
achú shinëx ꞌicëbë ca acama ꞌicë sa ribi ꞌaíshbi bëtsi axribi ꞌapu ꞌiti ꞌicën. Ax ca 
ñuina canꞌëo, anu a xanu tsócë, axa ꞌiá ꞌaíshbi nëtëćë, a ꞌiti ꞌicën. ꞌApu ꞌitancëx 
ca anu ax xënibua ꞌaínbi paëira tani tëmë rati anu cuanti ꞌicën.

12  A ñuina can ꞌëon matúxca mëcën rabë ́isquin camina mëcën rabë ́ꞌapu 
sinánti ꞌain. Ax ꞌapu ꞌaíshbi ca ꞌapu ꞌicëma pain ꞌicën. Atux ca a ñuina canꞌëo 
abë ꞌapu ꞌiti ꞌicën, ꞌaíshbi ca xëni buti ꞌima achúshi horaishi ꞌapu ꞌiti ꞌicën. 13 A 
mëcën rabë ́ꞌapu caman ca raírinën sinán cë sa ribi oquin sinania. Acaman ca 
a ñuina can ꞌëon cacë sabi oquin ꞌanan atúan ꞌibuacë unicama usaribi oquin 
ꞌanun ꞌamiti ꞌicën. 14 Acamax ca Carnero ꞌicë sa ri bitia unin ꞌucha cupí bama 
abë ꞌaca nanti ꞌicën. ꞌAca nan quin ca Carnero ꞌicë sa ri bitia unin ꞌucha cupí 
bama, ax cushiira ꞌaish, ꞌibu caman ꞌIbu ꞌianan ꞌapu caman ꞌApu ꞌixun axa abë 
ꞌaca nan cë cama ñusmoti ꞌicën. Axa abë ꞌicë caman ca a amia cata mënun caís‑
quin Nucën Papa Diosan sinán micë ꞌixun uisai cara ñu ꞌicë bë tanbi a ëncëma 
ꞌicën. Usa ꞌixun ca Carnero ꞌicë sa ri bitia unin ꞌucha cupí bama abë ꞌicë caman 
axa abë ꞌaca nan cë cama ñusmoti ꞌicën.

15 Usaquin catan cëxun ca ángelnën ësaquin ꞌë catë cëanxa:
—Parún pa pa cama, anua ꞌatima xanu tsócë, a isquin camina ꞌaisa maira uni, 

camabi menu ꞌicë unibu ꞌianan camabi banan banacë unibu acama sinánti 
ꞌain. 16 A mëcën rabë ́matúxca a isquinmi mëcën rabë ́ꞌapu sináncë, acaman 
ca ami nish quin a xanu ñusmoti ꞌicën. Ñusmonan ca chupa ñuma ꞌimianan aín 
nami pianan tsin nëënti ꞌicën. 17 Usaía ꞌinun ca Nucën Papa Diosan a mëcën 
rabë ́ꞌapu cama bëtsin sinán cë sa ribi oquían sinánun ꞌimiaxa. Nucën Papa 
Diosan ꞌimi cëxun ca atun, anua a xanu tsócë ñuina can ꞌëon cacë sabi oquin 
ꞌanan atúan ꞌibuacë unicama usaribi oquin ꞌanun ꞌamiaxa. Aín bana cama 
sënëńtamainun usai ꞌinun ca Nucën Papa Diosan ꞌimiaxa. 18  Ami iscë xanu a 
sinán quin camina ëma cha, anu ꞌicë unicama ꞌaisama ꞌixun camabi menu ꞌicë 
ꞌapu cama ꞌimainun atun unicama, asaribia ꞌinun ꞌunán micë, a sinánti ꞌain.

Babilonianu ꞌicë unicama ñusmo

18  1 Usai ꞌicë bëtan cana bëtsi ángel naínuax aia isan. Ax cushiira ꞌixun 
ca aín pëcacën mecama pëcaxa. 2-3  Ai ca munuma banai quiaxa:

—Babi lo nianu ꞌicë unicaman ꞌaisa maira oquin ñu ꞌatima ꞌacë ꞌixun ca bëtsi 
meca manu ꞌicë unica man ribia usaquin ꞌanun sinán miaxa. Camabi nëtënu 
ꞌicë ꞌapu ca max ribi ca Babi lo nianu ꞌicë unicaman ꞌaia isi aín unica mabë 
usari biti ꞌi cuëë anxa. Babi lo nianu ꞌicë an ñu marucë unicamax ca ꞌitsa ñu 
upíira ꞌimainun cupíira bianan maruanan aín nuitunën upí oquin sina nima 
ꞌitsa curí qui ñuishi ꞌiti sinánxa. Atúxa usai ꞌia isi ca camabi menu ꞌicë an ñu 
marucë uni, Babi lo nianu ꞌicë ñu biquin marui ꞌitsa curí quiñu ꞌiaxa. A ëmanu 
ꞌicë unica maxa usai ꞌi ꞌaisama ꞌicë ca Nucën Papa Diosan ñusmoxa. Ñusmo‑
cëbë ca anu ꞌicë xubu cama ruru cu buaxa. Usa ꞌain ca ñunshin ꞌati ma cama anu 
bërí ꞌia, uisaira ñunshin ꞌati ma cama cara, ax ca anu ꞌia, ꞌimainun ca uisa ñu 
pëchiu ꞌatima cara unin cuëën cëma, axribi anu ꞌia.

4  Usai naínuax ucë ángel quicë bëtan cana naínuaxa bëtsi banan banaia 
cuan, ësai quicë:

—ꞌËn unicamax, mina anu ꞌicë unicama ꞌicë sa ri biti ꞌuchain camina a 
ëmanuax cuanti ꞌain, a unicama atun ꞌucha cupí tëmë ra mi cë sa ribi oquin 

mitsu ribi tëmë ra miti rabanan. 5 Atun ꞌucha ca ꞌaisa maira ꞌicën, ñu manámi 
chaio ru quin bucún cësa ca ax ꞌicën. Usa ꞌicë ca Nucën Papa Diosan atun ꞌucha‑
cama manu quinma sinánxa. 6 Anu ꞌicë unicaman uni raíri tëmë ra mi cë sa ribi 
oquin camina mitsun atu tëmë ra miti ꞌain. Atúan uni raíri tëmë ra mi cë sa maira 
oquin camina aturibi tëmë ra miti ꞌain. 7 Anu ꞌicë unicaman rabí quin, —nux 
cana nuna bëtsi unica ma bëtan sënëńmaira ꞌai —quixun sinánan atux cuëën‑
cë sabi oquinshi ꞌaiabi camina acama ꞌaisa mairai tëmë ranun ꞌimiti ꞌain. Atun 
ca “ꞌën cana casu na mëcë xanun ꞌacë so quin tëmë ra tima ꞌai” quixun sinania. 
8  Usaquian sinán cë bëbi ca anúan atu tëmë ra miti nëtë uti ꞌicën. A nëtën ca 
ꞌitsa uni bamati ꞌicën. ꞌImainun ca raíri camax raru mati tëmë ranan ꞌacë ñuma 
ꞌaish bama tisa tanti ꞌicën. A nëtën ca a ëmacamax tsin picë ꞌiti ꞌicën. Usaquin 
ca Nucën ꞌIbu Diosan ax cushiira ꞌixun atun ꞌucha cama cupí atu ꞌucho quin 
castí canti ꞌicën.

Usai náinuaxa banaia cana cuan. 9 Bëtsi ꞌapu cama, an aín unica ma ribia 
Babi lo nianu ꞌicë unicaman ñu ꞌatima ꞌacë sa ribi oquin ꞌanun ꞌamicë, ax ca 
Babi lonia tsin piquin cëñu cëbëa, aín cuin tëxëŕuia isi, munuma raru mati inti 
ꞌicën. 10 Ianan ca racuëti ꞌura cëox quiti icën:

—Usai ꞌimari ꞌitibi camina ꞌin. Babi lonia chaira, mix bëtsi ëmasama ꞌiá 
ꞌaíshbi camina bënë tishi Nucën Papa Diosan ꞌucho quin castí cancë ꞌain.

Usai ca ꞌapu cama quiti ꞌicën.
11 A ëmanu ꞌicë unica maxa cëñúcë ꞌain ca camabi menu ꞌicë an ñu marucë 

unicama raru mati inti ꞌicën, bëría an atun ñu maruti ꞌaíma ꞌain. 12  Ñu curi 
ꞌacë, manë uxua ꞌacë, maxax upíira upí ichú cësa, perlas, chupa xapu ꞌacësa 
upí oquin xëocë , b ëtsi chupa minanën pucu cësa, chupa ushían, acama 
ꞌimainun bëtsi bëtsi sanu i, elefante xëta ꞌacë ñu, cupíira cupí ñu, i ꞌacë, 
ꞌimainun cashtá manë ꞌacë ꞌimainun bëtsi manë ꞌacë ꞌimainun upíira maxax 
uxua ꞌacë acama, 13  ꞌimainun sanu ro, i baca sanuira oquin ꞌacë, tsëpasa 
ꞌaíshbi nëëncëx sanuira ñu, vino, xëni, trigo, trigo rëncë, acama ꞌimainun a 
ñu papi miti ꞌara cacë ñuina ꞌimainun carnero, caballo, cabal lo nëan niquincë 
auto, ꞌimainun uni, an uni itsi ñu ꞌaxúnun maruti, a ñucama bëia —an biti 
ca bërí ꞌaíma ꞌicë —quixun sinani ca an usa ñu maru nuxun bëcë unicamax 
raru mati inti ꞌicën. 14 Inquin ca ësaquin a ëmanu ꞌicë unicama cati ꞌicën:

—Anúnmi cuëëan bimi ñuma camina ꞌain. Mitsun ñu upícama ꞌimainun 
mitsun ñun curá na cama ca cëñuti nëtëáxa, camina acama istë cën tima ꞌain.

15 Usa ꞌain ca an axa Babi lo nianu ꞌicë unicama ñu ꞌinán quin ꞌitsa curíqui 
bicë unicama racuëti ꞌura sëtëtax raru mati inti ꞌicën. 16 Iní ca ësai quiti ꞌicën:

—ꞌImari ꞌitibi ca ꞌiaxa. A ëma cha anu ꞌicë unicamax ca xanun atun chupa 
upíira upí minanën pucu cësa ꞌimainun ushíanën pucucë pañu cësa ꞌiaxa. 
ꞌIanan ca xanu ñu cupíira cupí, curi ꞌacë, maxax upí ꞌacë, ꞌimainun perla, po 
namë ́iscësa, usa ñucaman mënío ca cësa ꞌiaxa. 17 Usa ꞌaínbi ca bënë tishi a ñu 
cupíira cupí ax cëñúaxa.

Usai quicëbë ca ax manë nuntiñu ꞌicë unicama, ꞌimainun an a nunti cama 
niquincë unicama, ꞌimainun axa a nunti caman cuancë unicama ꞌimainun 
parún papan bëtsi bëtsi nëtënua maruti ñu bënux cuancë unica max ribi ꞌura 
sëtëáxa. 18  Sëtëtax ca a ëma usoquin nëëncë́xa aín tsin cuin tëxëŕuia isi 
cuëën cëni ësai quiaxa:

—Uinu ꞌicë ëmáxbi ca ënë ëmasama ꞌiaxa.

 1227 Apocalipsis 18



19 Quianan ca masá nuitucë uníxa ꞌicë sa ri biti me cupúcë bitancëx aín 
maxcánu mapu cuti raru mati ini quiaxa:

—Usai ꞌimari ꞌitibi ca ꞌia. A ëmanu ꞌicë unicamax ꞌaisa maira curí quiñu 
ꞌixun ca an aín manë nuntin maruti ñu bëcë unicaman ñu biaxa. Bicëbë ca a 
unica max ribi ꞌaisa maira curí quiñu ꞌiaxa. Usa ꞌaínbi ca bënë tishi a ëmanu ꞌicë 
unicamax cëñúaxa.

20 Usai quianan ca ësai ribi quiaxa:
—Aín unicama paë tanmi quin tëmë ra micë, a cupí quin ca Nucën Papa 

Diosan Babi lo nianu ꞌicë unicama cëñuaxa. Usaquin ꞌan ca naínu ꞌicë cama, 
ꞌimainun an aín bana ñuixunun Jesusan caíscë unicama, ꞌimainun an Nucën 
Papa Diosan bana uni ñuixuncë unicama, ꞌimainun axa ami cata mëcë aín 
unicama, camáxbi cuëënti ꞌicën.

21 Usai a unicamax quicë bëtan ca anun ñu bacati cushiñu ángel achú shinën 
maxax chaira, anun ñu rënti maxáxsa, a biquin parún pa panu niaxa. Ni ca 
quiaxa:

—A maxax istë cën ti mo quin nicë usaribi ca Babi lonia, a ëma chaira, 
ꞌimainun anu ꞌicë unica max ribi unin a istë cën ti mo quin cëñucë ꞌiti ꞌicën. 
22-23  Anu ꞌicë, an ñu marucë unicama bëtsi menu ꞌicë an ñu marucë unica‑
ma sama ꞌaish, ñubë ́ꞌixun ca camabi menu ꞌicë unicama parán quin ꞌatima 
ñu ꞌamiaxa. Usa ꞌaínbi ca Babi lonia ëma cha anuxun arpa cacë ñua raírinën 
ꞌamainun raíri nën ribi pacon bano mainun bëtsi bëtsi ñuca ma ribi ꞌai cuëëni 
sharatia unin cuatë cën tima ꞌicën. An i ꞌanan manë uniocë unían anuxun ꞌatë‑
cënti ca ꞌaíma ꞌiti ꞌicën. An ñu rëncë xanúan ñu rënquin tarún caia ca unin 
cuatë cën tima ꞌicën. Anun xubu cama pëcati lamparín ca ꞌaíma ꞌiti ꞌicën. Unin 
xanu biti nëtë ca ꞌitë cën tima ꞌicën.

24 An Nucën Papa Dios quicë bana uni ñuixuncë unicama ꞌimainun axa ami 
sináncë unicama ꞌimainun camabi menu ꞌicë unia unin ꞌacë, ax ca Babi lo‑
nianu ꞌicë unicaman ꞌucha ꞌiaxa. Usa ꞌain ca Babi lo nianu ꞌicë unicama Nucën 
Papa Diosan cëñuaxa.

19  1 Usaquian ꞌan cana ꞌaisa maira uníxa naínuax munuma sharati banaia 
cuan, ësai qui:

Nucën Papa Dios cananuna munuma banaquin rabin. Axa ꞌApuira ꞌaish 
cushiira an ca uni ainan ꞌinun iëḿiaxa quiquin ca camabi unin a 
rabiti ꞌicën. 2  Ax aín sinan upíira ꞌixun ca uisa cara oti ꞌicë usoquin 
ꞌaia. Ñu ꞌatima cuëënquinma ca usoquin ꞌaia. Usa ꞌixun ca Babilonia 
ëmanu ꞌicë unicama, an camabi menu ꞌicë unicama ꞌatima ñu ꞌanun 
ꞌunánmianan ami sinánxma ꞌinun ꞌunánmicë cupí acama ꞌuchoquin 
castícanxa. Usaquin ꞌaquin ca an aín unicama ꞌacë unicama cupiaxa.

3  Usai quianan ca ësai ribi quitë cëanxa:
—Nucën Papa Dios cana nuna munuma bana quin rabin. Nëëmëti ca Babi‑

lonia bëna më tima ꞌicën. Usa ꞌaish ca xënibua ꞌaínbi aín tsin cuin nëtët́ima 
ꞌicën.

4 Usai ꞌimainun ca mëcën rabë ́ꞌimainun taë rabë ́ꞌimainun rabë ́ꞌimainun 
rabë ́cania cëcë unicama ꞌimainun axa ꞌitsa bëruñu rabë ́ꞌimainun rabë ́ñu, 
axribia bama timoi tsócë, acaman ca aín bëmánon meu bësu quin Nucën Papa 
Dios, ꞌApuira, a rabi cuëën quin caxa:

—Usai ca ꞌiti ꞌicën. Miishi cana nuna munuma bana quin rabin.

5 Cacëx́a anu Nucën Papa Dios ꞌicë anuax ësai banaia cana cuan:
An axa cuëëncësabi oquin ꞌacë unicama, aín cushibu ꞌimainun aín 

cushimabu, mitsun camina camaxunbi Nucën Papa Dios rabiti ꞌain.

Carnero ꞌicësaribitia unin ꞌucha cupí bama, a unin xanu bicësa isá bana
6 Usai quicë bëtan cana ꞌaisa maira uni munuma cushin bana cë sari banaia 

cuan. A banax ca baca xuqui cushíinra bana ru cë sari ꞌianan caná munuma 
bana cë sa ribi ꞌiaxa. Ësai banaia cana cuan:

Nucën ꞌIbu Dios axa aín cushi chaira ꞌaish bëtsi cushisama, ax ca 
ꞌApuira ꞌicën. A cananuna munuma banaquin rabin. 7 Cuëëinra 
cuëënquin a rabinun ca rabican. Anúan a Carnero ꞌicësaribitia unin 
ꞌucha cupí bama, ax aín unicamabë biránanti nëtë ca uaxa. Aín 
unicamax ca abë ꞌinux mëníocaxa, unían biti xanúxa aín bënëbë 
biránanux upiti mëníocacësaribiti. 8  Usa ꞌain ca aín unicama chupa 
chuañuma, uxua upíira pañucësa ꞌicën.

Banaia ësai quia cana cuan. Axa Jesuc ris tomi cata mëcë unicaman pañucë 
chupa, ax ca aín nuitu upí ꞌixun upí ñu ꞌacë a ꞌunán tiocë ꞌicën.

9 Usai quicë bëtan ca ángelnën ꞌë caxa:
—Ësa quin ribi ca cuënëot: “Uicamax cara Carnero ꞌicë sa ri bitia unin 

ꞌucha cupí bama, anúan aín unicama abë ꞌiti nëtëán abë ꞌinun camicë ꞌicë, 
acamax ca cuëë inra cuëënti ꞌicën, unían xanu biquin abëtan pi unun camicë 
unicamax cuëën cë sa maira oi”.

Ësaquin ribi ca ꞌë caxa:
—Ënë bana a ꞌën mi cacë ax ca Nucën Papa Diosaxa quicë ꞌicën. Ca asérabi 

ꞌicën.
10  Quicëbë cana a rabinux a ángel tanáin rantin purúan. Usai ꞌiabi ca ꞌë 

caxa:
—Usai ꞌiáxma ca ꞌit. Uicaman cara Nucën Papa Dios quicë bana unicama 

ñuixunia an ca Jesús ñuiquin an ꞌunán micë bana cama uni ñuixunia. Mibëtan 
ax Jesús quicë bana cama quicë sabi oi ꞌicë unicaman ꞌacë sa ribi oquin cana 
ꞌënribi ax quicë sa ribi oquin ꞌaquin Nucën Papa Dios rabin. Usa ꞌain ca ꞌë rabi‑
xunma Nucën Papa Diosëshi rabit.

Axa caballo uxuanu tsócë
11 Usaquin ángelnën cacëxun cana naí paná ra bëcë isan. Anuaxa caballo 

uxua chiquitia cana isan. Ax a cabal lonu tsócë, ax ca Aín Quicë sabi Oquin 
ꞌAcë caquin anëcë ꞌianan ca An Uni Parán cëma caquin anëcë ꞌiaxa. Usa ax 
ꞌixun ca ꞌatima unicama a uiso quin cara ꞌaisa tania usoquin castí canan axa 
upí sinán ñu cama a upí oia. 12  Aín bëru rabë ́ca tsi rëqui rucë ënxáira iscësa 
ꞌiaxa. Axa asérabi ꞌapuira ꞌain ca ꞌapun mañuti ꞌitsaira aín maxcánu ꞌiaxa. Aín 
anë cuënëocë ꞌicë ca uinu ꞌicë unínbi uisai quicë cara a ꞌicë quixun ꞌunán tima 
ꞌicën, ainshi ca ꞌunania. 13  Aín chupa ca imin pucucë ꞌiaxa. Ax ca aín anë 
Nucën Papa Diosan Bana caquin anëcë ꞌiaxa. 14 Axa naínu ꞌicë caballo uxuanu 
tsócë ax chiquitia ca aín caballo uxuanu tsotax naínuax chiquí quin axa abë 
ꞌicë unicaman a nuibianxa. An nuibian cë camax ca chupa uxua upíira upí 
chua ñuma pañucë ꞌiaxa. 15 Ax pain chiquícë aín cuëbí nuaxa machí tusa manë 
xëtocë chiquitia cana isan. A manë xëtocë ax ca camabi menu ꞌicë axa ami 

sinán cëma unicama anun ꞌati ꞌiaxa. Ax cushi ꞌixun ca camabi menu ꞌicë unían 
aín bana cuanun ꞌimiti ꞌicën. ꞌImainun ca ax cushiira ꞌixun axa ami nishcë 
unicama Nucën Papa Diosan mënío sabi oquin castí canti ꞌicën, uvas bimia 
taën chacacëx cëñú cë sa ribi ꞌinun. 16 Aín chupanu ꞌimainun ca aín quisi nu ribi 
ësaquin cuënëocë ꞌiaxa: “ꞌApu caman ꞌApu ꞌianan ꞌibu caman ꞌIbu”.

17 Usaquin istan cëxun cana ángel achúshi barinu nicë isan. An ca munuma 
bana quin axa me manámi nuáncë ñu pëchiu cama ësaquin cuëanxa:

—Ca ut, Nucën Papa Diosan mitsúnmi pinun mënío cë sabi oquin nami 
pinux ca timëti ut. 18  ꞌApu cama ꞌimainun suntá runën capi tán cama, ꞌimainun 
aín cushi unicama, ꞌimainun axa cabal lonu tsócë unicama a ꞌimainun atun 
cabal lo ca ma ribi, ꞌimainun an uni ñu mëëxun cëma unicama, ꞌimainun an 
uni ñu mëëxuncë unicama, ꞌimainun aín cushima unibu, ꞌimainun aín cushi 
unibu acama bamacë pi ca ut.

19 Usaquin caia cuatan cëxun cana ñuina canꞌëo, ꞌimainun camabi menu ꞌicë 
ꞌapu ca ma cëñun aín suntá ru cama ꞌaca na nuxa tsuá quirui timëćë isan. Acamax 
ca aín suntá ru ca mabë axa caballo uxuanu tsócë abë ꞌaca na nuxa timëćë ꞌiaxa. 
20 ꞌAca nánia ca ñuina canꞌëo acëñun a rabi quian Nucën Papa Dios rabi xunma 
ꞌanun quixun an unicama paráncë ñuina canꞌëo aribi bicanxa. An usoquin 
unicama paráncë ñuina canꞌëo ax ca an bëtsi ñuina canꞌëo ꞌitsa maxcáñu an 
ismainun unin ꞌacëma ñu ꞌaquin uni paran a ꞌiaxa. Ax ca an ꞌitsa maxcáñu 
ñuina can ꞌëonan ꞌicë ꞌunán tio quin cuënëocë unicama, ꞌimainun an a tanquin 
ꞌacë ñu rabicë, acama paran a ꞌiaxa. ꞌAca nan quin bitan cëxun ca a ñuina canꞌëo 
rabë ́ꞌianë më ꞌëosa manë tsi anuaxa azufre ꞌimainun manë tsi rëqui rucë anu 
ꞌinun niaxa. 21 A rabëá anu ꞌinun nicë ꞌain ca axa caballo uxuanu tsócë an aín 
cuëbí nuaxa chiquícë manë xëtocë anun axa ꞌaca nanux timëćëcama cëñu quin 
ꞌaxa. Usaquian ꞌacë aín nami pi ca camabi ñuina pëchiu camax pucháxa.

Mil baritia ca ñunshin ꞌatimacama sipuacë ꞌiti ꞌicë quixun ñui quicë bana

20  1 Usaquin istan cëxun cana ángel naínuax ubutia isan. A ángelnëx ca 
quini chaira, anun aín xëcuë xëocati ñu a tuíanan, manë risi chaira 

aribi tuíncë ꞌiaxa. 2  Ubútan cëxun ca a ángelnën capëśa ꞌaíshbi pianancë 
ñuina canꞌëo chaira, an bëráma runusa ꞌixun Nucën Papa Diosan unio ta‑
batia uni paran ꞌixun camabi menu ꞌicë uni paráncë, ñunshin ꞌati manën 
ꞌapu Satanás, a biquin mil baritia niaxma ꞌinun manë risin nëaxa. 3  Usoquin 
nëatan cëxun ca quini chaira anu nipáxa. Nipá tan cëxun xëpu quin ca uinu ꞌicë 
unínbi xëocai sama oquin ꞌunán tioxa. Anuaxa unicama parán të cënux chiqui‑
tima, anu mil bari tian sipuacë ꞌinun ca ángelnën a capëśa ñuina nëaxun 
quini chai ranu nipáxun xëpuaxa. Usaquin nipácë ꞌaish ca mil baritia ꞌicë‑
bëtan chiquíncë ꞌiti ꞌicën, ꞌuráinra ꞌinux mabi.

4 Acama istan cëxun cana anu tsóti cha bëtsi bëtsi isan. Anu ca an uni raíri 
ñu upí cara ꞌaxa, ñu upíma cara ꞌaxa quixun isti, acama tsócë ꞌiaxa. Acama 
isanan cana axa —ꞌëx cana Jesúsnan ꞌai —qui quin bana ñuixuncë cupí tëbís‑
cacë unicama, ꞌimainun axa Nucën Papa Diosan bana cuacë cupí tëbís cacë 
unicama, acaman ñunshín ribi isan. Acamax ca ꞌitsa maxcáñu ꞌianan ꞌitsa 
matúxca ñuina canꞌëo a rabima, ꞌianan a tanquin unin ꞌacë ñu a rabima, 
ꞌianan ainan ꞌinun ꞌunán tio quin aín bëmánan ꞌimainun aín mëcën cuënëo‑
cëma ꞌiaxa. ꞌËn iscëx ca acamax bama aíshbi baís quiaxa. Baís qui tancëx ca 

Cris tobë mil baritia ꞌapu ꞌiaxa. 5 Acamax baís quicë ꞌaínbi ca axa bama raíri 
baís qui cëma pan ꞌiaxa, mil baritia inúcëbë cuni baís quinux. 6 Uicamax pain 
cara baís quicë ꞌicë, acamax ca Nucën Papa Diosan ꞌimicëx aín nuitu upíira 
ꞌaish cuëë inra cuëënti ꞌicën. Bama të cën timoi ca xënibua ꞌaínbi Nucën Papa 
Diosbë ꞌiti ꞌicën. Bama të cën timoi ca Nucën Papa Dios ꞌimainun Cristo cuëën‑
quin rabianan abë mil bari tian ꞌapu ꞌiti ꞌicën.

7 Mil baritia inúcëbë ca Nucën Papa Diosan ꞌimicëx Satanás quini chaira 
anuax chiquíti ꞌicën. 8  Chiquí tan cëxun ca camabi menu ꞌicë unicama parán‑
quin bëtsi oquin sinán miti ꞌicën. Usoquin ꞌanan ca Gog cacë ꞌapu ꞌimainun 
Magog cacë ꞌapu ꞌimainun aín unicama parán quin tsuá qui ru mi quin axa 
Nucën Papa Diosmi sináncë unica mabëa ꞌaca nanun timëti ꞌicën. An timëcë 
unicamax ca ꞌaisa maira ꞌaish parún papa masi sa ribi ꞌiti ꞌicën. 9 ꞌËn iscëxun 
ca tsuá ca ru cëxun meca manu cuan quin a suntá ru caman anua an Nucën 
Papa Diosan bana cuacë suntá ru cama ꞌicë, a bëara ranan a Nucën Papa 
Dios cuëëncë ëma, Jeru salén, aribi bëara raxa. Bëara ra tiabi ca Nucën Papa 
Diosan naínuax ucë manë tsin a suntá ru cama cëñuaxa. 10 Usoquin cëñuanan 
ca ñunshin ꞌati manën ꞌapu, an unicama paráncë, a ꞌianë më ꞌëosa manë tsi, 
anuaxa azuf re ribi rëqui rucë, anu ꞌinun niaxa. Anua ꞌitsa maxcáñu ꞌianan 
ꞌitsa matúx cañu ñuina canꞌëo a ꞌimainun bëtsi ñuina canꞌëo an Nucën Papa 
Dios rabi quinma ñuina canꞌëo rabinun quixun unicama paráncë, anu atux ꞌicë 
ca ñunshin ꞌati manën ꞌapu ribi anu niaxa. Anuxun ca acaman nëtëńbi imëb́i 
xënibua ꞌaínbi nëtët́imoquin paë tanquin tëmë rati ꞌicën.

Anu Nucën Papa Dios ꞌicë, a bëmánon unicama sëtëćë isa
11 Usaquin istan cëxun cana anua ꞌapu tsóti uxua chaira isan, anu tsócë 

aribi cana isan. Iscëxbi ca ax anu ꞌain, me ꞌimainun naícama ꞌimainun anu 
ꞌicë ñucama nëtëáxa, nëtëti ca anua ax ꞌiti ꞌaíma ꞌiaxa. 12  Usaquin ribi isanan 
cana axa bama unicama, uni cushibu ꞌimainun uni cushi mabu, acamaxa baís‑
qui tancëx anua Nucën Papa Dios ꞌicë aín bëmánon sëtëćë isan. A unica maxa 
sëtëḿainun ca quirica achúshi, anu ui unicamax cara Nucën Papa Diosbë ꞌiti 
ꞌicë quixun aín anë cuënëocë, ax bacacë ꞌiaxa. A isanan cana bëtsi quiri ca‑
ca ma ribi isan. A quiri ca ca manu ca añu ñucama cara unicaman ꞌaxa quixun 
cuënëocë ꞌiaxa. A quiri ca cama isquin ca Nucën Papa Diosan unin cara upí 
ñu ꞌaxa, cara upíma ñu ꞌaxa quixun isaxa. Isun ca aín ñu ꞌacë sabi oquin 
mëníonan an ñu upí ꞌacë uni upí ꞌimai nuan an ñu upíma ꞌacë unicama tëmë‑
ranun ꞌimiaxa. 13  Bama unicama ꞌimainun ca parún pa pa nuax baca mi quia 
camax ribi baís quiaxa. Baís quia ca uiso quin cara ñu ꞌatima ꞌaxa, usoquin ribi 
Nucën Papa Diosan uiso quin cara ꞌati ꞌicë usoquin ꞌaxa. ꞌAnan ca uiso quin 
cara ñu upí ꞌaxa u saribi oquin a upitia bama timoi abë tsonun ꞌimiaxa. 
14-15 Usaquin ꞌá ꞌain ca bamati ꞌimainun anua uni bamacë ꞌicë ax ꞌianë më ꞌëosa 
manë tsi rëqui rucë anu nicë ꞌiaxa. ꞌImainun ca ui unicamax cara Nucën Papa 
Diosan nëtënu ꞌinun aín anë cuënëoma ꞌicë, acamax ribi anuax bama të cën cësa 
ꞌaish chiquí timoi ꞌinux, ꞌianë më ꞌëosa manë tsinu nicë ꞌiaxa.

Naíbëa me ió ꞌiti bana

21  1 Usaquin istan cëxun cana a pain unio naí, me, parún papa, acamaxa 
nëtëćë ꞌaish ꞌaíma ꞌain, naí ió ꞌimainun me ióribi isan. 2  Isanan cana 

Jeru salén ëma ió, upíira upí, Nucën Papa Diosan nëtë nuaxa ubutia isan. ꞌËn 
iscëx ca upíira upí ꞌiaxa, xanúxa bërí bënunux upiti mënío ca cë sa ribi. 3 Isanan 
cana naínuaxa munuma ësai qui banaia cuan:

—Camina isti ꞌain, anua uni bucucë, anu ca Nucën Papa Dios bërí ꞌia. Anu 
aín unicama ꞌicë anu ca Nucën Papa Dios ꞌiti ꞌicën. A unicamax ca asérabi 
aín uni ꞌiti ꞌicën. Ax aín Dios ꞌaish ca aín unica mabë ꞌiti ꞌicën. 4  An ca aín 
unicama aín bëunan mëscutia ini masá nuitu tiabi nëtëḿiti ꞌicën, aín bëun 
tërëńquin. A unicamax ca bama të cën tima ꞌicën, usai ꞌianan ca raru ma të cën‑
tima ꞌicën, ꞌianan ca intë cën tima ꞌicën, acaman ca paë tantë cën tima ꞌicën. 
Bëráma usai ꞌiá ꞌaíshbi ca usai ꞌitë cën tima ꞌicën.

5 A bana ꞌën cuacëbë ca Nucën Papa Dios, axa anu ꞌApuira ꞌaish tsócë, ax 
ësai quiaxa:

—Camina ꞌunánti ꞌain, cana camabi ñu ió ꞌinun ꞌatë cënin.
Quianan ca ësai ribi quiaxa:
—ꞌËx quicë sabi oi ca asérabi ꞌiti ꞌicën. Usa ꞌain camina ꞌëx quicë bana cama 

ënë cuënëoti ꞌain.
6 Caxun ca ꞌë caxa:
—Anuishi sënëńquin cana ꞌan. ꞌËx cana uisa ñubia ꞌaíma ꞌaínbi ꞌiacën, usa 

ꞌaish cana ënë menu ꞌicë ñucama cëñú cëbë usabi ꞌiti ꞌain. Usa ꞌaish cana a 
pain ꞌunánti bana “A” ꞌimainun tsián quin ribi ꞌunánti bana “Z” asaribi ꞌain. 
Shimaia uni ꞌunpax ꞌacatsi bënëćësa, usari bitia ꞌënan ꞌiisa tani bënëtia, cana 
ꞌënan ꞌaísha ꞌën Bëru Ñunshin Upíñu ꞌinun, cupí ñuixun quinma, ꞌimiti ꞌain. 
7 Uicaman cara ꞌëmi cata më quin ꞌëx cuëën cë sabi oi ꞌiti ëncëma ꞌicë, acama 
cana ꞌënan ꞌaish ꞌëbë tsóti ꞌimiti ꞌain. ꞌImainun cana ꞌëx aín Dios ꞌiti ꞌain. 
ꞌImainun ca ax ꞌën bëchicë ꞌiti ꞌicën. 8  Usa ꞌaínbi ca racuëq́uian an ꞌëmi sinánti 
ëncë unicama, ꞌimainun an ꞌëmi cata më cëma unicama, ꞌimainun an ñu ꞌatima 
ꞌacë unicama, ꞌimainun an uni ꞌacë cama, ꞌimainun aín xanuma ꞌicëbi bëtsi 
xanu cuëëncë unicama ꞌimainun aín bënëma ꞌicëbi bëtsi uni cuëëncë xanu‑
cama ꞌimainun ñu xëacë ñubë ́unicama ꞌimainun an Nucën Papa Dios mabi 
bëtsi ñu rabicë unicama ꞌimainun cëmë unicama, acamax anuaxa ꞌianë‑
më ꞌëosa manë tsi azuf rebë rëqui rucë anu ꞌiti ꞌicën, anu bama të cëncë ꞌaish 
chiquí timoi ꞌinux.

Jerusalén ió
9 Usai quicë bëtan ca mëcën achúshi ꞌimainun rabë ́ángel cama anun ënë 

menu ꞌicë unicama ashi quin tëmë ra miti ñua aín xanpanu ꞌicë, acama achú‑
shinën ësaquin ꞌë caxa:

—Ca ut. Carnero ꞌicë sa ri bitia unin ꞌucha cupí bama, an abëa ꞌinun binuxun 
cacë aín unicama a cana mi ismiti ꞌain.

10 Usaquin catan cëxun ca ꞌuxcë mabi namá cë so quin ꞌën iscëxun aín bashi 
chaira anu ꞌë buánxa. Buán quian ismi cëxun cana Jeru salén ëma upíira 
upí, anua Nucën Papa Dios ꞌicë, anuaxa ubutia isan. 11 A ëma ca upíira upí, 
Nucën papa Diosan cushin pëcacë ꞌiaxa, maxax upíira upí ichú cësa ꞌaish, 
jaspe cacë maxax niba ní ba quicë iscësa ꞌiaxa. 12  Anun cënëcë ax ca manáinra 
ꞌiaxa. ꞌImainun ca aín xëcuë anun atsínti mëcën rabë ́ꞌimainun rabë ́ꞌiaxa. 
A xëcuë ca manu ca mëcën rabë ́ꞌimainun rabë ́ángel, ax achúshi achú shitax 
nicë ꞌiaxa. A xëcuë ca manu cuënëocë ax ca Israelnën bëchicë, mëcën rabë ́

ꞌimainun rabë,́ aín anëcama ꞌiaxa. 13  A cënëcë anu ca amo camabi rabë ́
ꞌimainun achúshi xëcuë ꞌiaxa. Aucüaxa bari urucë ami rabë ́ꞌimainun achúshi 
xëcuë, ꞌimainun ca anúan bari cuabúcë amiribi rabë ́ꞌimainun achúshi xëcuë 
ꞌiaxa. ꞌImainun ca norte mi ribi rabë ́ꞌimainun achúshi xëcuë, ꞌimainun surmi‑
ribi rabë ́ꞌimainun achúshi xëcuë ꞌiaxa. 14 Cënë quin nitsíncë maxáx cama ax 
ca mëcën rabë ́ꞌimainun rabë ́ꞌiaxa. A maxax cha anuribi ca anë cuënëocë 
ꞌiaxa. Anu cuënëocë anëcamax ca Carnero ꞌicë sa ri bitia unin ꞌucha cupí bama, 
an aín bana uni ñuixunun caíscë unicama, mëcën rabë ́ꞌimainun rabë,́ aín 
anëcama ꞌiaxa.

15  Axa ꞌëbë banacë ángel ax ca curi ꞌacë tsatiñu ꞌiaxa, anúan a ëma 
tupúanan aín xëcuë cama tupúanan aín cënë ca ma ribi tupúnti. 16 Tupunia cana 
isan, a ëmax ca amo ꞌicë rabë ́ꞌimainun rabë ́ꞌaish bëtsi bëtan sënëńbi ꞌiaxa. 
Anun tupúnti tsatían tupúncëx ca aín chaxcë ́dos mil doscientos kilo metro 
ꞌiaxa. Usaribi ca aín namë ́ꞌimainun aín manámi ꞌiaxa. 17 Unin tupún cë sa ribi 
oquin ca ángelnën aín cënë ribi tupúanxa. Tupúncëx ca aín manámi sesenta 
y cuatro metro ꞌiaxa.

18  Cënëcë ax ca jaspe cacë maxax paxa ꞌaíshbi tunán tani ꞌaish, niba ní ba‑
quicë ꞌiaxa. ꞌImainun ca a ëmanu ꞌicë ñucama ax curi upí ꞌacë ꞌaish, bëxnan 
bëxnán qui cësa ꞌiaxa. 19 Cënë quin nitsíncë maxáx cama abë mëscúcë ca maxax 
upíira upí ꞌiaxa. Acamax ca jaspe cacë maxax, ax paxa ꞌaíshbi tunán tani ꞌaish 
niba ní ba quicë, ꞌimainun zafiro, ax cumá batsisa, ꞌimainun ágata ax cumá 
batsisa ꞌaíshbi tunán tani, ꞌimainun esme ralda, ax ñu paxa iscësa, 20 ꞌimainun 
ónicë, ax uxua tani ꞌaíshbi sëri sabë mëscúcë, ꞌimainun corna lina, ax ushían‑
tani ꞌimainun crisó lito, ax paxasa ꞌianan bëtsi bë ribi mëscú cësa ꞌimainun 
berilo, ax ñu paxa ta nisa ꞌaish niba ní ba quicë ꞌimainun topacio, ax curúnsa, 
ꞌimainun crisop rasa, ax curisa ꞌaíshbi ñu paxa sa ribi, ꞌimainun jacinto, ax 
ushían ꞌaíshbi tunán tani, ꞌimainun amatista ax minánsa ꞌiaxa. 21 A ëma aín 
xëcuë cama ca perla chaira ax po namë iscësa ꞌiaxa. Xëcuë achúshi achúshi ax 
ca perla achúshi ꞌiaxa. A ëman bai cha anu niti ax ca curi ꞌacë ꞌaíshbi bëxnan 
bëxnán qui cësa ꞌiaxa.

22  Nucën ꞌIbu Dios, axa aín cushi bëtsi cushi sama, a ꞌimainun Carnero ꞌicë‑
sa ri bitia unin ꞌucha cupí bama, axbia uinu cara a ëma sënënia anubi ꞌain, 
ca ꞌën iscëx a ëmanu anuxun Nucën ꞌIbu Dios rabiti xubu ꞌaíma ꞌiaxa. 23  A 
ëma ca Nucën Papa Diosanbi pëcaia. Carnero ꞌicë sa ri bitia unin ꞌucha cupí 
bama, anribi ca a ëma pëcaia. Usa ꞌain ca bari bëtan ꞌuxën a ëma pëcaima. 
24  Usaquin pëcacëx ca camabi menuaxa Nucën Papa Diosnan ꞌinux iëćë 
unicama aín pëca cënu niti ꞌicën. ꞌImainun ca axa iëćë ꞌapu ca max ribi anu 
ꞌiti ꞌicën. 25 A nëtënu ca baquish ꞌaíma ꞌiti ꞌicën. Usa ꞌaish ca a nëtënu ꞌicë aín 
xëpúti ax xënibua ꞌaínbi usabi xëocacë ꞌiti ꞌicën, a nëtëx ca baqui shima, usa 
ꞌain. 26  Aín tucu ricu unica ma ribi Jesuc ris tonan ꞌaish ca anu ꞌiti ꞌicën. 27 Usa 
ꞌain ca anu ñu ꞌaisama ꞌitima ꞌicën, ui unix cara ꞌaisama ñu ꞌacë ꞌicë ꞌimainun 
ui unix cara cëmëia, usa unix ca anu ꞌitima ꞌicën. Ui unicamax cara Nucën 
Papa Diosan nëtënu ꞌitio quin aín anë Carnero ꞌicë sa ri bitia unin ꞌucha cupí 
bama, aín quiri canu cuënëo ꞌicë, acamax cuni ca anu ꞌiti ꞌicën.

22  1 Usaquin ꞌë ismi tan cëxun ca angelnën anua Nucën Papa Dios 
ꞌimainun Carnero ꞌicë sa ri bitia unin ꞌucha cupí bama, ax ꞌicë, anuaxa 

baca aín ꞌunpax bëxnan bëxnán quicë chiquitia ꞌë ismiaxa. 2  A bacax ca a 

ëmanu ꞌicë bai cha anúnbi xobucë ꞌiaxa. A bacax ca ꞌunpax ꞌaíshbi Nucën 
Papa Diosan cushi anúan uni bama timoi tsóti, a ꞌiaxa. A baca aín cuëbí rabë ́
amo anu ca i achúshi ꞌiaxa. Camabi bari tian ca a in mëcën rabë ́ꞌimainun 
rabë ́oquin tuaxa, ꞌuxë camabi. A bimix i bimisa ꞌaíshbi ca ax anúan uni 
bama timoi tsóti, a ꞌiaxa. A i pëchix ca camabi menuax ucë uníxa anun ꞌinsín‑
të cën timoi bucuti a ꞌiaxa. 3  Usa ꞌain ca Nucën Papa Diosan uiso quin cara ꞌati 
ꞌicë usoquin ꞌati ñu anu ꞌaíma ꞌiti ꞌicën. Anu ca Nucën Papa Dios ꞌimainun 
Carnero ꞌicë sa ri bitia unin ꞌucha cupí bama, ax ꞌApu ꞌiti ꞌicën. Usa ꞌicë ca 
anuxun aín unicaman a rabiti ꞌicën. 4 Rabianan ca anuax abë isananti ꞌicën. 
Usa ꞌaish ca Nucën Papa Diosan anë atun bëmá nanu cuënëocë ꞌiti ꞌicën. 5 Anu 
ca bëán quicë ꞌaíma ꞌiti ꞌicën. Anuxun ca Nucën ꞌIbu Diosanbi a ëma pëcati 
ꞌicën. Usa ꞌain ca lamparín ꞌimainun barin pëcacë anu ꞌaíma ꞌiti ꞌicën. Nucën 
Papa Diosbë ca anuax aín unicama xënibua ꞌaínbi ꞌapu ꞌiti ꞌicën.

Jesucristo utëcënti nëtë ca ꞌurama ꞌicë quicë bana
6 Ismi tan cëxun ca a ángelnën ꞌë caxa:
—ꞌËn mi cacë sabi oi ca asérabi ꞌiti ꞌicën. Nucën ꞌIbu Dios, an ax quicë bana 

uni ñuixuncë unicama sinán micë, an ca uisai cara xëni bu cëma ꞌaínshi ñu ꞌiti 
ꞌicë quixuan, aín unicaman ꞌunánun, aín ángel xuaxa.

7 Xëni bu cëma ꞌaínshi cana uti ꞌain. An, ënë bana quicë sabi oi ca asérabi ꞌiti 
ꞌicë quixun sinán quin a bana cuacë unicama, ax ca cuëë inra cuëënti ꞌicën.

8  ꞌËx Juan ꞌixun cana ꞌën ënë ñucama cuanan isan. Usoquin ënë ñucama 
cuanan isi cana ángel, an ꞌë ismicë, a rabinux a tanáin rantin purúan. 9 ꞌËn a 
rabi cas cë xunbi ca ꞌë caxa:

—Usai ꞌiaxma ca ꞌit. Mibëtan, an min ꞌacë sa ribi oquin an Nucën Papa 
Diosan bana uni ñuixuncë unicama ꞌimainun an ënë quiri canu cuënëocë 
bana cama upí oquin sinán quin cuacë unicaman ꞌacë sa ribi oquin cana ꞌënribi 
ax quicë sabi oquin ꞌaquin Nucën Papa Dios rabin. Usa ꞌain ca ꞌë rabi xunma 
Nucën Papa Diosëshi rabit.

10 Usaquin catan cëxun ca ësaquin ribi ꞌë caxa:
—Ënë quiri canu cuënëocë ñucama camina unpu quinma chanio quin ñuiti 

ꞌain, camabi unían ꞌunánun, anun ënë ñucama ꞌiti nëtë ca ꞌurama ꞌicë, usa 
ꞌain. 11 A nëtë ꞌurama ꞌaínbi ca an ñu ꞌatima ꞌacë unicaman an ꞌacë sabi oquin 
ꞌati ꞌicën, axa ꞌuchacë unix ca usabii ꞌuchati ꞌicën, an upí ñu ꞌacë unin ca an 
ꞌacë sabi oquin ꞌati ꞌicën, ax Nucën Papa Dios cuëën cë sabi oi ꞌicë unix ca usabi 
ꞌiti ꞌicën.

12  Xëni bu cëma ꞌain cana uti ꞌain. Uquin cana an ñu upí ꞌacë ꞌën unicama 
uiso quin cara ñucama ꞌaxa, usaribi oquin cupío quin cuëënun ꞌimiti ꞌain. 13 ꞌËx 
cana uisa ñubia ꞌaíma ꞌaínbi ꞌiacën. Usa ꞌaish cana ënë menu ꞌicë ñucama 
cëñú cëbë usabi ꞌiti ꞌain. Usa ꞌaish cana a pain ꞌunánti bana “A” ꞌimainun 
tsián quin ribi ꞌunánti bana “Z” asaribi ꞌain.

14 Ui unicamax cara a ëmanu atsínxun, anu ꞌicë anun uni bama timoi tsóti 
i bimi biti sinani, chupa uxuira chua ñu masa ꞌinun aín nuitua upí ꞌiminun 
Jesuc ris tomi cata mëtia, acamax ca anu ꞌaish cuëë inra cuëënti ꞌicën. 15  Usa 
ꞌaínbi ca ꞌaisama unicamax a ëma ëmáinshi ꞌiti ꞌicën. An ñu ꞌaisama sináncë 
unicama, an ñu xëacë ñubë ́unicama, aín xanuma ꞌicëbi bëtsi xanu cuëëncë 
unicama, aín bënëma ꞌicëbi bëtsi uni cuëëncë xanu cama, an uni ꞌacë 

unicama, an Nucën Papa Dios mabi bëtsi ñu rabicë unicama, axa uni paránti 
cuëëni cëmëcë unicama, acamax ca a ëmanu atsín tima ꞌicën. Ca ëmáinshi 
ꞌiti ꞌicën.

16  ꞌËx cana Jesús ꞌain. Usa ꞌixun cana axa ꞌëmi cata mëcë unicaman ënë 
ñucama ꞌunánun ꞌën ángel mia canun xuan. ꞌËx cana David, axa judíos 
unibunën ꞌapu ꞌiá, aín rëbúnqui ꞌain. Usa ꞌaíshbi cana ꞌëx David ꞌicëma pan 
ꞌain ꞌiacën. Pëca ratia xaba ꞌinúan ꞌispon urucë usaribi cana ꞌëx ꞌiti ꞌain.

17 Usoquin caia ca Carnero ꞌicë sa ri bitia unin ꞌucha cupí bama, Cristo, amia 
ax cata mëcë unica ma bëtan Nucën Papa Diosan Bëru Ñunshin Upitan —bënë‑
tishi ca ut —quixun a caia. An atun bana cuacë unica man ribi ca —bënë tishi 
ca utëcën —quixun a cati ꞌicën. Shimaia uni ꞌunpax ꞌacatsi bënëćësa usari‑
bitia ax Jesus cris tonan ꞌicatsi bënëćë uni, an ca ami cata më quin Jesuc risto 
—ëx cana minan ꞌiisa tani —quixun cati ꞌicën. Usaía ꞌia ca Cris tonën ainan 
ꞌimianan xënibua ꞌaínbi abë ꞌinun ꞌimiti ꞌicën, cupí mashi.

18  An ënë quiri canu cuënëocë bana iscë unicama cana ësaquin cain:
—An ënë bana cama isquinbi ax quicë sama oquin bëtsi bana cëñun mëscu‑

quin ñuixuncë, a ca Nucën Papa Diosan ënë quiri canu cuënëocë bana ca maxa 
uni tëmë ra miti quicë sabi oquin tëmë ra miti ꞌicën. 19 Uica man ribi cara ënë 
quiri canu ꞌicë Nucën Papa Diosan bana ñuiquinbi bëtsi bëtsi bana —a banax 
ca ꞌaisama ꞌicë —qui quin a uni ñuixu nima, acama ca Nucën Papa Diosan ënë 
quiri canu cuënëo quin ñuicë Jeru salén ió anu abë ꞌiti mo quin ꞌimianan anu ꞌicë 
quiri canua ꞌicë aín anë a tërëńti ꞌicën.

20 An ënë ñucama ꞌë ismicë, an ca ꞌë caia:
—Cana bënë tishi utëcënti ꞌain.
Cacëxun cana cuëë inra cuëën quin —asábi ca, usai ca ꞌiti ꞌicën, ca ut —

quixun, Nucën ꞌIbu Jesús cain.
21 Nucën ꞌIbu Jesuc ris tonën aín uni ꞌicë mitsu nuiba quin ꞌaquin cëxmi upí 

ꞌiti cana cuëënin. Usai ꞌiti cana cuëënin. Ashi. 

Génesis

1.27 Mateo 19.4
 Marcos 10.6
2.2 Hebreos 4.4
2.7 1 Corintios 15.45
2.24 Mateo 19.5
 Marcos 10.7‑8
 1 Corintios 6.16
 Efesios 5.31
5.2 Mateo 19.4
 Marcos 10.6
5.24 Hebreos 11.5
12.1 Hechos 7.3
12.3 Gálatas 3.8
12.7 Hechos 7.5
 Gálatas 3.16
13.15 Hechos 7.5
 Gálatas 3.16
14.17‑20 Hebreos 7.1‑2
15.5 Romanos 4.18
15.6 Romanos 4.3, 9, 22
 Gálatas 3.6
 Santiago 2.23
15.13‑14 Hechos 7.6‑7
17.5 Romanos 4.17‑18
17.7 Gálatas 3.16
17.8 Hechos 7.5
18.10 Romanos 9.9
18.14 Romanos 9.9
18.18 Gálatas 3.8

21.10 Gálatas 4.30
21.12 Romanos 9.7
 Hebreos 11.18
22.16‑17 Hebreos 6.13‑14
22.18 Hechos 3.25
24.7 Gálatas 3.16
25.23 Romanos 9.12
26.4 Hechos 3.25
47.31 Hebreos 11.21
48.4 Hechos 7.5

Éxodo

1.8 Hechos 7.18
2.14 Hechos 7.27‑28, 35
3.2 Hechos 7.30
3.5‑10 Hechos 7.33‑34
3.6 Mateo 22.32
 Marcos 12.26
 Lucas 20.37
 Hechos 3.13
 Hechos 7.32
3.12 Hechos 7.7
3.15 Mateo 22.32
 Marcos 12.26
 Hechos 3.13
9.16 Romanos 9.17
12.46 Juan 19.36
13.2 Lucas 2.23
13.12 Lucas 2.23
13.15 Lucas 2.23

ANTIGUO TESTAMENTONU 
ꞌIKË BANA NUEVO 

TESTAMENTONUA BARIKIN ISTI
(Pasajes paralelos)

En orden del Antiguo Testamento
 



16.18 2 Corintios 8.15
19.6 1 Pedro 2.9
19.12‑13 Hebreos 12.20
20.12 Mateo 15.4
 Marcos 7.10
 Efesios 6.2‑3
20.12‑16 Mateo 19.18‑19
 Marcos 10.19
 Lucas 18.20
20.13 Mateo 5.21
 Santiago 2.11
20.13‑17 Romanos 13.9
20.14 Mateo 5.27
 Santiago 2.11
20.17 Romanos 7.7
21.17 Mateo 15.4
 Marcos 7.10
21.24 Mateo 5.38
22.28 Hechos 23.5
24.8 Hebreos 9.20
25.40 Hebreos 8.5
32.1 Hechos 7.40
32.6 1 Corintios 10.7
32.23 Hechos 7.40
33.19 Romanos 9.15

Levítico

11.44‑45 1 Pedro 1.16
12.8 Lucas 2.24
18.5 Romanos 10.5
 Gálatas 3.12
19.2 1 Pedro 1.16
19.12 Mateo 5.33
19.18 Mateo 5.43
 Mateo 19.19
 Mateo 22.39
 Marcos 12.31, 33
 Lucas 10.27
 Romanos 13.9
 Gálatas 5.14
 Santiago 2.8
20.7 1 Pedro 1.16
23.29 Hechos 3.23
24.20 Mateo 5.38
26.12 2 Corintios 6.16

Números

9.12 Juan 19.36
14.1‑12 Hebreos 3.7‑11
16.5 2 Timoteo 2.19
30.2 Mateo 5.33

Deuteronomio

4.35 Marcos 12.32
5.16 Mateo 15.4
 Marcos 7.10
 Efesios 6.2‑3
5.16‑20 Mateo 19.18‑19
 Marcos 10.19
 Lucas 18.20
5.17 Mateo 5.21
 Santiago 2.11
5.17‑21 Romanos 13.9
5.18 Mateo 5.27
5.21 Romanos 7.7
6.4 Marcos 12.32
6.4‑5 Marcos 12.29‑30
6.5 Mateo 22.37
 Marcos 12.33
 Lucas 10.27
6.13 Mateo 4.10
 Lucas 4.8
6.16 Mateo 4.7
 Lucas 4.12
8.3 Mateo 4.4
 Lucas 4.4
9.4 Romanos 10.6
9.19 Hebreos 12.21
17.7 1 Corintios 5.13
18.15 Hechos 7.37
18.15‑16 Hechos 3.22
18.19 Hechos 3.23
19.15 Mateo 18.16
 2 Corintios 13.1
19.19 1 Corintios 5.13
19.21 Mateo 5.38
21.23 Gálatas 3.13
22.21 1 Corintios 5.13
22.24 1 Corintios 5.13
24.1‑4 Mateo 5.31
 Mateo 19.7
24.1, 3 Marcos 10.4

24.7 1 Corintios 5.13
25.4 1 Corintios 9.9
 1 Timoteo 5.18
25.5 Mateo 22.24
 Marcos 12.19
 Lucas 20.28
27.26 Gálatas 3.10
29.4 Romanos 11.8
30.12‑14 Romanos 10.6‑8
31.6‑8 Hebreos 13.5
32.21 Romanos 10.19
32.35 Romanos 12.19
32.35‑36 Hebreos 10.30
32.43 Romanos 15.10
 Hebreos 1.6

1 Samuel

13.14 Hechos 13.22

2 Samuel

7.8 2 Corintios 6.18
7.14 2 Corintios 6.18
 Hebreos 1.5
22.50 Romanos 15.9

1 Reyes

  
19.10, 14 Romanos 11.3
19.18 Romanos 11.4

Job

  
5.13 1 Corintios 3.19
41.11 Romanos 11.35

Salmos

  
2.1‑2 Hechos 4.25‑26
2.7 Hechos 13.33
 Hebreos 1.5
 Hebreos 5.5
4.4 Efesios 4.26

5.9 Romanos 3.13
8.3 Mateo 21.16
8.4‑6 Hebreos 2.6‑8
8.6 1 Corintios 15.27
10.7 Romanos 3.14
14.1‑3 Romanos 3.10‑12
16.8‑11 Hechos 2.25‑28
16.10 Hechos 2.31
 Hechos 13.35
18.49 Romanos 15.9
19.4 Romanos 10.18
22.1 Mateo 27.46
 Marcos 15.34
22.18 Juan 19.24
22.22 Hebreos 2.12
24.1 1 Corintios 10.26
31.5 Lucas 23.46
32.1‑2 Romanos 4.7‑8
34.12‑16 1 Pedro 3.10‑12
34.20 Juan 19.36
35.19 Juan 15.25
36.1 Romanos 3.18
40.6‑8 Hebreos 10.5‑7
41.9 Juan 13.18
44.22 Romanos 8.36
45.6‑7 Hebreos 1.8‑9
51.4 Romanos 3.4
53.1‑3 Romanos 3.10‑12
68.18 Efesios 4.8
69.4 Juan 15.25
69.9 Juan 2.17
 Romanos 15.3
69.22‑23 Romanos 11.9‑10
69.25 Hechos 1.20
78.2 Mateo 13.35
78.24 Juan 6.31
82.6 Juan 10.34
89.20 Hechos 13.22
91.11‑12 Mateo 4.6
 Lucas 4.10‑11
94.11 1 Corintios 3.20
95.7‑8 Hebreos 3.15
 Hebreos 4.7
95.7‑11 Hebreos 3.7‑11
95.11 Hebreos 4.3, 5
102.25‑27 Hebreos 1.10‑12
104.4 Hebreos 1.7
109.8 Hechos 1.20
110.1 Mateo 22.44

 Mateo 26.64
 Marcos 12.36
 Marcos 14.62
 Lucas 20.42‑43
 Lucas 22.69
 Hechos 2.34‑35
 Hebreos 1.13
110.4 Hebreos 5.6, 10
 Hebreos 7.17, 21
112.9 2 Corintios 9.9
116.10 2 Corintios 4.13
117.1 Romanos 15.11
118.6 Hebreos 13.6
118.22 Lucas 20.17
 Hechos 4.11
 1 Pedro 2.7
118.22‑23 Mateo 21.42
 Marcos 12.10‑11
118.25‑26 Mateo 21.9
 Marcos 11.9‑10
 Juan 12.13
118.26 Mateo 23.39
 Lucas 13.35
 Lucas 19.38
132.11 Hechos 2.30
140.3 Romanos 3.13

Proverbios

3.11‑12 Hebreos 12.5‑6
3.34 Santiago 4.6
 1 Pedro 5.5
11.31 1 Pedro 4.18
25.21‑22 Romanos 12.20
26.11 2 Pedro 2.22

Isaías

1.9 Romanos 9.29
6.9 Lucas 8.10
6.9‑10 Mateo 13.14‑15
 Marcos 4.12
 Hechos 28.26‑27
6.10 Juan 12.40
7.14 Mateo 1.23
8.8, 10 Mateo 1.23
8.12‑13 1 Pedro 3.14‑15
8.14 Romanos 9.33

 1 Pedro 2.8
8.17 Hebreos 2.13
8.18 Hebreos 2.13
9.1‑2 Mateo 4.15‑16
11.10 Romanos 15.12
22.13 1 Corintios 15.32
25.8 1 Corintios 15.54
26.20 Hebreos 10.37
28.11‑12 1 Corintios 14.21
28.16 Romanos 9.33
 Romanos 10.11
 1 Pedro 2.6
29.10 Romanos 11.8
29.13 Mateo 15.8‑9
 Marcos 7.6‑7
29.14 1 Corintios 1.19
40.3 Mateo 3.3
 Marcos 1.3
 Juan 1.23
40.6‑8 1 Pedro 1.24‑25
40.13 Romanos 11.34
 1 Corintios 2.16
41.8 Santiago 2.23
42.1‑4 Mateo 12.18‑21
43.20 1 Pedro 2.9
43.21 1 Pedro 2.9
44.28 Hechos 13.22
45.21 Marcos 12.32
45.23 Romanos 14.11
49.6 Hechos 13.47
49.8 2 Corintios 6.2
49.18 Romanos 14.11
52.5 Romanos 2.24
52.7 Romanos 10.15
52.11 2 Corintios 6.17
52.15 Romanos 15.21
53.1 Juan 12.38
 Romanos 10.16
53.4 Mateo 8.17
53.7‑8 Hechos 8.32‑33
53.9 1 Pedro 2.22
53.12 Lucas 22.37
54.1 Gálatas 4.27
54.13 Juan 6.45
55.3 Hechos 13.34
56.7 Mateo 21.13
 Marcos 11.17
 Lucas 19.46
59.7‑8 Romanos 3.15‑17

59.20‑21 Romanos 11.26‑27
61.1‑2 Lucas 4.18‑19
61.6 1 Pedro 2.9
62.11 Mateo 21.5
64.4 1 Corintios 2.9
65.1 Romanos 10.20
65.2 Romanos 10.21
66.1‑2 Hechos 7.49‑50

Jeremías

7.11 Mateo 21.13
9.24 1 Corintios 1.31
 2 Corintios 10.17
31.15 Mateo 2.18
31.31‑34 Hebreos 8.8‑12
31.33‑34 Hebreos 10.16‑17

Ezequiel

20.34, 41 2 Corintios 6.17
37.27 2 Corintios 6.16

Daniel

7.13 Mateo 24.30
 Mateo 26.64
 Marcos 13.26
 Marcos 14.62
 Lucas 21.27

Oseas

1.10 Romanos 9.26
2.23 Romanos 9.25
6.6 Mateo 9.13
 Mateo 12.7
10.8 Lucas 23.30
11.1 Mateo 2.15
13.14 1 Corintios 15.55

Joel

2.28‑32 Hechos 2.17‑21
2.32 Romanos 10.13

Amós

5.25‑27 Hechos 7.42‑43
9.11‑12 Hechos 15.16‑17

Jonás

1.17 Mateo 12.40

Miqueas

5.2 Mateo 2.6
7.6 Mateo 10.35‑36

Habacuc

1.5 Hechos 13.41
2.3‑4 Hebreos 10.37‑38
2.4 Romanos 1.17
 Gálatas 3.11

Hageo

2.6 Hebreos 12.26

Zacarías

8.16 Efesios 4.25
9.9 Mateo 21.5
 Juan 12.15
11.12‑13 Mateo 27.9‑10
12.10 Juan 19.37
13.7 Mateo 26.31
 Marcos 14.27

Malaquías

1.2‑3 Romanos 9.13
3.1 Mateo 11.10
 Marcos 1.2
 Lucas 7.27

En orden del Nuevo Testamento
Mateo

1.23 Isaías 7.14
 Isaías 8.8, 10
2.6 Miqueas 5.2
2.15 Oseas 11.1
2.18 Jeremías 13.11
3.3 Isaías 40.3
4.4 Deuteronomio 8.3
4.6 Salmos 91.11‑12
4.7 Deuteronomio 6.16
4.10 Deuteronomio 6.13
4.15‑16 Isaías 9.1‑2
5.21 Éxodo 20.13
 Deuteronomio 5.17
5.27 Éxodo 20.14
 Deuteronomio 5.18
5.31 Deuteronomio 24.1‑4
5.33 Levítico 19.12
 Números 30.2
5.38 Éxodo 21.24
 Levítico 24.20
 Deuteronomio 19.21
5.43 Levítico 19.18
8.17 Isaías 53.4
9.13 Oseas 6.6
10.35 Miqueas 7.6
11.10 Malaquías 3.1
12.7 Oseas 6.6
12.18‑21 Isaías 42.1‑4
12.40 Jonás 1.17
13.14‑15 Isaías 6.9‑10
13.35 Salmos 78.2
15.4a Éxodo 20.12
 Deuteronomio 5.16
15.4b Éxodo 21.17
15.8‑9 Isaías 29.13
18.16 Deuteronomio 19.15
19.4 Génesis 1.27
 Génesis 5.2
19.5 Génesis 2.24
19.7 Deuteronomio 24.1
19.18‑19 Éxodo 20.12‑16
 Deuteronomio 5.16‑20
19.19 Levítico 19.18
21.5 Isaías 62.11
 Zacarías 9.9

21.9 Salmos 118.25‑26
21.13 Isaías 56.7
 Jeremías 7.11
21.16 Salmos 8.3
21.42 Salmos 118.22‑23
22.24 Deuteronomio 25.5
22.32 Éxodo 3.6, 15
22.37 Deuteronomio 6.5
22.39 Levítico 19.18
22.44 Salmos 110.1
23.39 Salmos 118.26
24.30 Daniel 7.13
26.31 Zacarías 13.7
26.64a Salmos 110.1
26.64b Daniel 7.13
27.9‑10 Zacarías 11.12‑13
27.46 Salmos 22.1

Marcos

1.2 Malaquías 3.1
1.3 Isaías 40.3
4.12 Isaías 6.9‑10
7.6‑7 Isaías 29.13
7.10a Éxodo 20.12
 Deuteronomio 5.16
7.10b Éxodo 21.17
10.4 Deuteronomio 24.1, 3
10.6 Génesis 1.27
 Génesis 5.2
10.7‑8 Génesis 2.24
10.19 Éxodo 20.12‑16
 Deuteronomio 5.16‑20
11.9‑10 Salmos 118.25‑26
11.17 Isaías 56.7
12.10‑11 Salmos 118.22‑23
12.19 Deuteronomio 25.5
12.26 Éxodo 3.6, 15
12.29‑30 Deuteronomio 6.4‑5
12.31 Levítico 19.18
12.32a Deuteronomio 6.4
12.32b Deuteronomio 4.35
 Isaías 45.21
12.33a Deuteronomio 6.5
12.33b Levítico 19.18
12.36 Salmos 110.1
13.26 Daniel 7.13

14.27 Zacarías 13.7
14.62a Salmos 110.1
14.62b Daniel 7.13
15.34 Salmos 22.1

Lucas

2.23 Éxodo 13.2, 12, 15
2.24 Levítico 12.8
3.4‑6 Isaías 40.3‑5
4.4 Deuteronomio 8.3
4.8 Deuteronomio 6.13
4.10‑11 Salmos 91.11‑12
4.12 Deuteronomio 6.16
4.18‑19 Isaías 61.1‑2
7.27 Malaquías 3.1
8.10 Isaías 6.9
10.27a Deuteronomio 6.5
10.27b Levítico 19.18
13.35 Salmos 118.26
18.20 Éxodo 20.12‑16
 Deuteronomio 5.16‑20
19.38 Salmos 118.26
19.46 Isaías 56.7
20.17 Salmos 118.22
20.28 Deuteronomio 25.5
20.37 Éxodo 3.6
20.42‑43 Salmos 110.1
21.27 Daniel 7.13
22.37 Isaías 53.12
22.69 Salmos 110.1
23.30 Oseas 10.8
23.46 Salmos 31.5

Juan

1.23 Isaías 40.3
2.17 Salmos 69.9
6.31 Salmos 78.24
6.45 Isaías 54.13
10.34 Salmos 82.6
12.13 Salmos 118.25‑26
12.15 Zacarías 9.9
12.38 Isaías 53.1
12.40 Isaías 6.10
13.18 Salmos 41.9
15.25 Salmos 35.19
 Salmos 69.4

19.24 Salmos 22.18
19.36 Éxodo 12.46
 Números 9.12
 Salmos 34.20
19.37 Zacarías 12.10

Hechos

1.20a Salmos 69.25
1.20b Salmos 109.8
2.17‑21 Joel 2.28‑32
2.25‑28 Salmos 16.8‑11
2.30 Salmos 132.11
2.31 Salmos 16.10
2.34‑35 Salmos 110.1
3.13 Éxodo 3.6, 15
3.22 Deuteronomio 18.15‑16
3.23a Deuteronomio 18.19
3.23b Levítico 23.29
3.25 Génesis 22.18
 Génesis 26.4
4.11 Salmos 118.22
4.25‑26 Salmos 2.1‑2
7.3 Génesis 12.1
7.5 Génesis 12.7
 Génesis 13.15
 Génesis 17.8
 Génesis 48.4
7.6‑7 Génesis 15.13‑14
7.7 Éxodo 3.12
7.18 Éxodo 1.8
7.27‑28 Éxodo 2.14
7.30 Éxodo 3.2
7.32 Éxodo 3.6
7.33 Éxodo 3.5
7.34 Éxodo 3.7‑8, 10
7.35 Éxodo 2.14
7.37 Deuteronomio 18.15
7.40 Éxodo 32.1, 23
7.42‑43 Amós 5.25‑27
7.49‑50 Isaías 66.1‑2
8.32‑33 Isaías 53.7‑8
13.22a Salmos 89.20
13.22b 1 Samuel 13.14
13.22c Isaías 44.28
13.33 Salmos 2.7
13.34 Isaías 55.3
13.35 Salmos 16.10

13.41 Habacuc 1.5
13.47 Isaías 49.6
15.16‑17 Amós 9.11‑12
23.5 Éxodo 22.28
28.26‑27 Isaías 6.9‑10

Romanos

1.17 Habacuc 2.4
2.24 Isaías 52.5
3.4 Salmos 51.4
3.10‑12 Salmos 14.1‑3
 Salmos 53.1‑3
3.13a Salmos 5.9
3.13b Salmos 140.3
3.14 Salmos 10.7
3.15‑17 Isaías 59.7‑8
3.18 Salmos 36.1
4.3 Génesis 15.6
4.7‑8 Salmos 32.1‑2
4.9 Génesis 15.6
4.17 Génesis 17.5
4.18a Génesis 17.5
4.18b Génesis 15.5
4.22 Génesis 15.6
7.7 Éxodo 20.17
 Deuteronomio 5.21
8.36 Salmos 44.22
9.7 Génesis 21.12
9.9 Génesis 18.10, 14
9.12 Génesis 25.23
9.13 Malaquías 1.2‑3
9.15 Éxodo 33.19
9.17 Éxodo 9.16
9.25 Oseas 2.23
9.26 Oseas 1.10
9.27‑28 Isaías 10.22‑23
9.29 Isaías 1.9
9.33 Isaías 8.14
 Isaías 28.16
10.5 Levítico 18.5
10.6 Deuteronomio 9.4
10.6‑8 Deuteronomio 30.12‑14
10.11 Isaías 28.16
10.13 Joel 2.32
10.15 Isaías 52.7
10.16 Isaías 53.1
10.18 Salmos 19.4

10.19 Deuteronomio 32.21
10.20 Isaías 65.1
10.21 Isaías 65.2
11.3 1 Reyes 19.10, 14
11.4 1 Reyes 19.18
11.8 Deuteronomio 29.4
 Isaías 29.10
11.9‑10 Salmos 69.22‑23
11.26‑27 Isaías 59.20‑21
11.34 Isaías 40.13
11.35 Job 41.11
12.19 Deuteronomio 32.35
12.20 Proverbios 25.21‑22
13.9a Éxodo 20.13‑17
 Deuteronomio 5.17‑21
13.9b Levítico 19.18
14.11a Isaías 49.18
14.11b Isaías 45.23
15.3 Salmos 69.9
15.9 Salmos 18.49
 2 Samuel 22.50
15.10 Deuteronomio 32.43
15.11 Salmos 117.1
15.12 Isaías 11.10
15.21 Isaías 52.15

1 Corintios

1.19 Isaías 29.14
1.31 Jeremías 9.24
2.9 Isaías 64.4
2.16 Isaías 40.13
3.19 Job 5.13
3.20 Salmos 94.11
5.13 Deuteronomio 17.7
 Deuteronomio 19.19
 Deuteronomio 22.21, 24
 Deuteronomio 24.7
6.16 Génesis 2.24
9.9 Deuteronomio 25.4
10.7 Éxodo 32.6
10.26 Salmos 24.1
14.21 Isaías 28.11‑12
15.27 Salmos 8.6
15.32 Isaías 22.13
15.45 Génesis 2.7
15.54 Isaías 25.8
15.55 Oseas 13.14

2 Corintios

4.13 Salmos 116.10
6.2 Isaías 49.8
6.16 Levítico 26.12
 Ezequiel 37.27
6.17a Isaías 52.11
6.17b Ezequiel 20.34
6.18 2 Samuel 7.8, 14
8.15 Éxodo 16.18
9.9 Salmos 112.9
10.17 Jeremías 9.24
13.1 Deuteronomio 19.15

Gálatas

3.6 Génesis 15.6
3.8 Génesis 12.3
 Génesis 18.18
3.10 Deuteronomio 27.26
3.11 Habacuc 2.4
3.12 Levítico 18.5
3.13 Deuteronomio 21.23
3.16 Génesis 12.7
 Génesis 13.15
 Génesis 17.7
 Génesis 24.7
4.27 Isaías 54.1
4.30 Génesis 21.10
5.14 Levítico 19.18

Efesios

4.8 Salmos 68.18
4.25 Zacarías 8.16
4.26 Salmos 4.4
5.31 Génesis 2.24
6.2‑3 Éxodo 20.12
 Deuteronomio 5.16

1 Timoteo

5.18 Deuteronomio 25.4

2 Timoteo

2.19 Números 16.5

Hebreos

1.5a Salmos 2.7
1.5b 2 Samuel 7.14
1.6 Deuteronomio 32.43
1.7 Salmos 104.4
1.8‑9 Salmos 45.6‑7
1.10‑12 Salmos 102.25‑27
1.13 Salmos 110.1
2.6‑8 Salmos 8.4‑6
2.12 Salmos 22.22
2.13a Isaías 8.17
2.13b Isaías 8.18
3.7‑11 Números 14.1‑12
 Números 14.20‑23
 Salmos 95.7‑11
3.15 Salmos 95.7‑8
4.3 Salmos 95.11
4.4 Génesis 2.2
4.7 Salmos 95.7‑8
5.5 Salmos 2.7
5.6, 10 Salmos 110.4
6.13‑14 Génesis 22.16‑17
7.1‑2 Génesis 14.17‑20
7.17, 21 Salmos 110.4
8.5 Éxodo 25.40
8.8‑12 Jeremías 31.31‑34
9.20 Éxodo 24.8
10.5‑7 Salmos 40.6‑8
10.16‑17 Jeremías 31.33‑34
10.30 Deuteronomio 32.35‑36
10.37‑38 Isaías 26.20
 Habacuc 2.3‑4
11.5 Génesis 5.24
11.18 Génesis 21.12
11.21 Génesis 47.31
12.5‑6 Proverbios 3.11‑12
12.20 Éxodo 19.12‑13
12.21 Deuteronomio 9.19
12.26 Hageo 2.6
13.5 Deuteronomio 31.6, 8
13.6 Salmos 118.6

Santiago

2.8 Levítico 19.18
2.11 Éxodo 20.13‑14
 Deuteronomio 5.17‑18

2.23 Génesis 15.6
 Isaías 41.8
4.6 Proverbios 3.34

1 Pedro

1.16 Levítico 11.44‑45
 Levítico 19.2
 Levítico 20.7
1.24‑25 Isaías 40.6‑8
2.6 Isaías 28.16
2.7 Salmos 118.22
2.8 Isaías 8.14
2.9a Isaías 43.20
2.9b Éxodo 19.6

 Isaías 61.66
2.9c Éxodo 19.2
2.9d Isaías 43.91
2.22 Isaías 53.9
3.10‑12 Salmos 34.12‑16
3.14 Isaías 8.12‑13
4.18 Proverbios 11.31
5.5 Proverbios 3.34

2 Pedro

2.22 Proverbios 26.11

Enero

1 Génesis 1.1—2.4; Mateo 1.1–2.12
2 Génesis 2.5—3.24; Mateo 2.13–3.6
3 Génesis 4.1‑26; Mateo 3.7–4.11
4 Génesis 5.1—6.8; Mateo 4.12‑25
5 Génesis 6.9—7.24; Mateo 5.1‑26
6 Génesis 8.1—9.17; Mateo 5.27‑48
7 Génesis 9.18—10.32; Mateo 6.1‑24
8 Génesis 11.1—12.9; Mateo 6.25–7.14
9 Génesis 12.10—13.18; Mateo 7.15‑29

10 Génesis 14.1‑24; Mateo 8.1‑17
11 Génesis 15.1—16.16; Mateo 8.18‑34
12 Génesis 17.1‑27; Mateo 9.1‑17
13 Génesis 18.1‑33; Mateo 9.18‑38
14 Génesis 19.1‑29; Mateo 10.1‑23
15 Génesis 19.30—20.18; Mateo 10.24–11.6
16 Génesis 21.1‑34; Mateo 11.7‑30
17 Génesis 22.1‑24; Mateo 12.1‑21
18 Génesis 23.1‑20; Mateo 12.22‑45
19 Génesis 24.1‑25; Mateo 12.46–13.23
20 Génesis 24.26‑58; Mateo 13.24‑46
21 Génesis 24.59—25.26; Mateo 13.47–14.12
22 Génesis 25.27—26.25; Mateo 14.13‑36
23 Génesis 26.26—27.29; Mateo 15.1‑28
24 Génesis 27.30—28.9; Mateo 15.29–16.12
25 Génesis 28.10—29.14; Mateo 16.13–17.9
26 Génesis 29.15‑35; Mateo 17.10‑27
27 Génesis 30.1‑43; Mateo 18.1‑22
28 Génesis 31.1‑21; Mateo 18.23–19.12
29 Génesis 31.22‑55; Mateo 19.13‑30

ANU KIRIKA KUËNËOKË 
AIN ANËKAMA PURUKË

(Lista de lectura)
Anua achúshi baritia ꞌimikin Diosan bana isti.

 



30 Génesis 32.1‑32; Mateo 20.1‑28
31 Génesis 33.1‑20; Mateo 20.29–21.22

Febrero

1 Génesis 34.1‑31; Mateo 21.23‑46
2 Génesis 35.1‑29; Mateo 22.1‑33
3 Génesis 36.1‑43; Mateo 22.34–23.12
4 Génesis 37.1‑36; Mateo 23.13‑39
5 Génesis 38.1‑30; Mateo 24.1‑28
6 Génesis 39.1—40.23; Mateo 24.29‑51
7 Génesis 41.1‑36; Mateo 25.1‑30
8 Génesis 41.37—42.5; Mateo 25.31–26.13
9 Génesis 42.6‑38; Mateo 26.14‑46

10 Génesis 43.1‑34; Mateo 26.47‑68
11 Génesis 44.1‑34; Mateo 26.69–27.14
12 Génesis 45.1‑28; Mateo 27.15‑31
13 Génesis 46.1‑34; Mateo 27.32‑66
14 Génesis 47.1‑26; Mateo 28.1‑20
15 Génesis 47.27—48.22; Marcos 1.1‑28
16 Génesis 49.1‑21; Marcos 1.29–2.12
17 Génesis 49.22‑33; Marcos 2.13–3.6
18 Génesis 50.1‑26; Marcos 3.7‑30
19 Éxodo 1.1—2.10; Marcos 3.31–4.25
20 Éxodo 2.11‑25; Marcos 4.26–5.20
21 Éxodo 3.1‑22; Marcos 5.21‑43
22 Éxodo 4.1‑31; Marcos 6.1‑29
23 Éxodo 5.1‑23; Marcos 6.30‑56
24 Éxodo 6.1—7.25; Marcos 7.1‑23
25 Éxodo 8.1‑32; Marcos 7.24–8.10
26 Éxodo 9.1‑35; Marcos 8.11–9.1
27 Éxodo 10.1‑29; Marcos 9.2‑29
28 Éxodo 11.1—12.28; Marcos 9.30–10.12

Marzo

1 Éxodo 12.29—13.22; Marcos 10.13‑31
2 Éxodo 14.1‑31; Marcos 10.32‑52
3 Éxodo 15.1‑27; Marcos 11.1‑26
4 Éxodo 16.1‑31; Marcos 11.27–12.17
5 Éxodo 16.32—17.16; Marcos 12.18‑37
6 Éxodo 19.1‑25; Marcos 12.38–13.13
7 Éxodo 20.1‑26; Marcos 13.14‑37
8 Éxodo 24.1‑18; Marcos 14.1‑21
9 Éxodo 31.18—32.35; Marcos 14.22‑52

10 Éxodo 33.1‑23; Marcos 14.53‑72
11 Éxodo 34.1‑35; Marcos 15.1‑47
12 Éxodo 40.16‑38; Marcos 16.1‑20
13 Levítico 16.1‑34; Lucas 1.1‑25
14 Levítico 19.1‑37; Lucas 1.26‑56
15 Levítico 23.1‑25; Lucas 1.57‑80
16 Levítico 23.26‑44; Lucas 2.1‑35
17 Números 6.22‑27; 9.15‑23; 10.11‑36; Lucas 2.36‑52
18 Números 11.1‑35; Lucas 3.1‑22
19 Números 12.1—13.33; Lucas 3.23‑38
20 Números 14.1‑35; Lucas 4.1‑30
21 Números 14.36‑45; 20.1‑21; Lucas 4.31–5.11
22 Números 20.22—22.20; Lucas 5.12‑28
23 Números 22.21—23.3; Lucas 5.29–6.11
24 Números 23.4‑30; Lucas 6.12‑38
25 Números 24.1‑25; Lucas 6.39–7.10
26 Números 27.12‑23; Lucas 7.11‑35
27 Deuteronomio 1.1‑8; 4.1‑14; Lucas 7.36–8.3
28 Deuteronomio 4.15‑40; Lucas 8.4‑21
29 Deuteronomio 6.1—7.11; Lucas 8.22‑39
30 Deuteronomio 7.12—8.10; Lucas 8.40–9.6
31 Deuteronomio 8.11—9.29; Lucas 9.7‑27

Abril

1 Deuteronomio 10.1‑22; 12.1‑28; Lucas 9.28‑50
2 Deuteronomio 12.29—13.11; 18.14‑22; 19.15‑21;  

Lucas 9.51–10.12
3 Deuteronomio 24.1‑22; Lucas 10.13‑37
4 Deuteronomio 25.1—26.15; Lucas 10.38–11.13
5 Deuteronomio 26.16‑19; 30.1‑20; Lucas 11.14‑36
6 Deuteronomio 31.1‑29; Lucas 11.37–12.7
7 Deuteronomio 31.30—32.21; Lucas 12.8‑34
8 Deuteronomio 32.22‑52; Lucas 12.35‑59
9 Deuteronomio 33.1‑17; Lucas 13.1‑21

10 Deuteronomio 33.18‑29; Lucas 13.22–14.6
11 Deuteronomio 34.1‑12; Lucas 14.7‑35
12 Josué 1.1‑18; Lucas 15.1‑32
13 Josué 2.1‑24; Lucas 16.1‑18
14 Josué 3.1‑17; Lucas 16.19–17.10
15 Josué 4.1‑24; Lucas 17.11‑37
16 Josué 5.1—6.10; Lucas 18.1‑17
17 Josué 6.11‑27; Lucas 18.18‑43
18 Josué 10.1‑15; Lucas 19.1‑27
19 Josué 24.1‑33; Lucas 19.28‑48
20 Jueces 2.1‑12; Lucas 20.1‑26

21 Jueces 4.1‑24; Lucas 20.27‑47
22 Jueces 5.1‑31; Lucas 21.1‑28
23 Jueces 6.1‑24; Lucas 21.29–22.13
24 Jueces 6.25‑40; Lucas 22.14‑34
25 Jueces 7.1‑25; Lucas 22.35‑53
26 Jueces 8.1‑35; Lucas 22.54–23.12
27 Jueces 9.1‑22; Lucas 23.13‑43
28 Jueces 13.1‑25; Lucas 23.44–24.12
29 Jueces 14.1‑20; Lucas 24.13‑53
30 Jueces 15.1‑20; Juan 1.1‑28

Mayo

1 Jueces 16.1‑22; Juan 1.29‑51
2 Jueces 16.23‑31; Juan 2.1‑25
3 Rut 1.1‑22; Juan 3.1‑21
4 Rut 2.1‑23; Juan 3.22–4.3
5 Rut 3.1—4.22; Juan 4.4‑42
6 1 Samuel 1.1‑28; Juan 4.43‑54
7 1 Samuel 2.1‑36; Juan 5.1‑23
8 1 Samuel 3.1‑21; Juan 5.24‑47
9 1 Samuel 4.1‑22; Juan 6.1‑21

10 1 Samuel 5.1—6.21; Juan 6.22‑40
11 1 Samuel 7.1—8.22; Juan 6.41‑71
12 1 Samuel 9.1‑27; Juan 7.1‑29
13 1 Samuel 10.1‑27; Juan 7.30‑52
14 1 Samuel 11.1—12.25; Juan 7.53–8.20
15 1 Samuel 13.1‑23; Juan 8.21‑30
16 1 Samuel 14.1‑23; Juan 8.31‑59
17 1 Samuel 14.24‑52; Juan 9.1‑41
18 1 Samuel 15.1‑35; Juan 10.1‑21
19 1 Samuel 16.1‑23; Juan 10.22‑42
20 1 Samuel 17.1‑37; Juan 11.1‑53
21 1 Samuel 17.38‑58; Juan 11.54–12.19
22 1 Samuel 18.1‑30; Juan 12.20‑50
23 1 Samuel 19.1‑24; Juan 13.1‑30
24 1 Samuel 20.1‑42; Juan 13.31–14.14
25 1 Samuel 21.1‑6; 24.1‑22; Juan 14.15‑31
26 1 Samuel 25.1; 28.1‑25; Juan 15.1‑27
27 1 Samuel 31.1‑13; 2 Samuel 1.1‑16; Juan 16.1‑33
28 2 Samuel 1.17—2.7; Juan 17.1‑26
29 2 Samuel 5.1‑25; Juan 18.1‑24
30 2 Samuel 6.1‑23; Juan 18.25–19.22
31 2 Samuel 7.1‑29; Juan 19.23‑42

 1249 Lista de lectura



Junio

1 2 Samuel 9.1‑13; 11.1‑27; Juan 20.1‑31
2 2 Samuel 12.1‑25; Juan 21.1‑25
3 2 Samuel 14.21—15.37; Hechos 1.1‑26
4 2 Samuel 16.1‑23; Hechos 2.1‑47
5 2 Samuel 17.1‑29; Hechos 3.1‑26
6 2 Samuel 18.1‑33; Hechos 4.1‑37
7 2 Samuel 19.1‑43; Hechos 5.1‑42
8 2 Samuel 22.1‑30; Hechos 6.1‑15
9 2 Samuel 22.31—23.7; Hechos 7.1‑29

10 1 Reyes 1.1‑27; Hechos 7.30‑50
11 1 Reyes 1.28‑53; Hechos 7.51–8.13
12 1 Reyes 2.1—3.15; Hechos 8.14‑40
13 1 Reyes 3.16‑28; 5.1‑18; Hechos 9.1‑25
14 1 Reyes 6.1‑38; Hechos 9.26‑43
15 1 Reyes 8.1‑34; Hechos 10.1‑33
16 1 Reyes 8.35‑66; Hechos 10.34‑48
17 1 Reyes 9.1—10.13; Hechos 11.1‑30
18 1 Reyes 10.14‑29; 11.26‑43; Hechos 12.1‑23
19 1 Reyes 12.1‑33; Hechos 12.24–13.12
20 1 Reyes 16.29‑34; 17.1‑24; Hechos 13.13‑41
21 1 Reyes 18.1‑40; Hechos 13.42–14.7
22 1 Reyes 18.41—19.21; Hechos 14.8‑28
23 1 Reyes 21.1‑29; Hechos 15.1‑35
24 1 Reyes 22.1‑39; Hechos 15.36–16.15
25 2 Reyes 2.1‑25; Hechos 16.16‑40
26 2 Reyes 4.8‑37; Hechos 17.1‑34
27 2 Reyes 5.1‑27; Hechos 18.1‑21
28 2 Reyes 6.1‑23; Hechos 18.22–19.12
29 2 Reyes 6.24—7.20; Hechos 19.13‑41
30 2 Reyes 13.14‑21; 18.9‑37; Hechos 20.1‑38

Julio

1 2 Reyes 19.1‑37; Hechos 21.1‑16
2 2 Reyes 22.1‑20; Hechos 21.17‑36
3 2 Reyes 23.1‑30; Hechos 21.37–22.16
4 2 Reyes 24.8—25.7; Hechos 22.17–23.10
5 2 Reyes 25.8‑30; Hechos 23.11‑35
6 Esdras 1.1‑11; 3.1‑13; Hechos 24.1‑27
7 Esdras 6.1‑22; Hechos 25.1‑27
8 Esdras 7.1‑28; Hechos 26.1‑32
9 Nehemías 1.1—2.20; Hechos 27.1‑20

10 Nehemías 4.1‑23; Hechos 27.21‑44

11 Nehemías 8.1‑18; Hechos 28.1‑31
12 Nehemías 9.1‑38; Romanos 1.1‑17
13 Job 1.1‑22; Romanos 1.18‑32
14 Job 2.1—3.26; Romanos 2.1‑24
15 Job 4.1‑21; Romanos 2.25–3.8
16 Job 5.1‑27; Romanos 3.9‑31
17 Job 14.1‑22; Romanos 4.1‑12
18 Job 19.1‑22; Romanos 4.13–5.5
19 Job 31.1‑40; Romanos 5.6‑21
20 Job 38.1‑41; Romanos 6.1‑23
21 Job 39.1‑30; Romanos 7.1‑14
22 Job 40.1‑24; Romanos 7.15–8.6
23 Job 41.1‑34; Romanos 8.7‑21
24 Job 42.1‑17; Romanos 8.22‑39
25 Salmos 1, 2; Romanos 9.1‑21
26 Salmos 8, 14, 15; Romanos 9.22–10.13
27 Salmos 16, 19; Romanos 10.14–11.12
28 Salmo 22; Romanos 11.13‑36
29 Salmos 23, 24, 27; Romanos 12.1‑21
30 Salmos 32, 33, 34; Romanos 13.1‑14
31 Salmo 37; Romanos 14.1‑23

Agosto

1 Salmos 40, 42; Romanos 15.1‑21
2 Salmos 43, 46, 47; Romanos 15.22–16.7
3 Salmos 51, 63; Romanos 16.8‑27
4 Salmos 65, 66; 1 Corintios 1.1‑17
5 Salmo 69; 1 Corintios 1.18–2.5
6 Salmo 72; 1 Corintios 2.6–3.4
7 Salmo 73; 1 Corintios 3.5‑23
8 Salmo 80; 1 Corintios 4.1‑21
9 Salmos 84, 87; 1 Corintios 5.1‑13

10 Salmo 89; 1 Corintios 6.1‑20
11 Salmos 90, 91; 1 Corintios 7.1‑24
12 Salmos 93, 95, 96; 1 Corintios 7.25‑40
13 Salmos 100, 103; 1 Corintios 8.1‑13
14 Salmo 104; 1 Corintios 9.1‑18
15 Salmo 105; 1 Corintios 9.19–10.13
16 Salmo 107; 1 Corintios 10.14–11.1
17 Salmos 110, 115, 116; 1 Corintios 11.2‑16
18 Salmo 118; 1 Corintios 11.17‑34
19 Salmo 119; 1 Corintios 12.1‑26
20 Salmos 121, 122, 124, 126; 1 Corintios 12.27–13.13
21 Salmos 127, 130, 137; 1 Corintios 14.1‑17
22 Salmo 139; 1 Corintios 14.18‑40

23 Salmo 145; 1 Corintios 15.1‑28
24 Salmos 148, 150; 1 Corintios 15.29‑58
25 Proverbios 1.1‑33; 1 Corintios 16.1‑24
26 Proverbios 3.5‑18; 6.6‑19; 2 Corintios 1.1‑11
27 Proverbios 7.1‑27; 2 Corintios 1.12–2.11
28 Proverbios 8.1‑36; 2 Corintios 2.12‑17
29 Proverbios 13.1—15.9; 2 Corintios 3.1‑18
30 Proverbios 20.1‑7; 22.1‑6; 23.4‑35; 2 Corintios 4.1‑12
31 Proverbios 24.3‑20; 25.21‑22; 27.1‑6;  

30.18‑19; 31.10‑31; 2 Corintios 4.13–5.10

Setiembre

1 Eclesiastés 3.1‑22; 2 Corintios 5.11‑21
2 Eclesiastés 9.7‑18; 11.1—12.8; 2 Corintios 6.1‑13
3 Isaías 1.1‑9; 2 Corintios 6.14–7.7
4 Isaías 1.10‑20; 2 Corintios 7.8‑16
5 Isaías 1.21‑31; 2 Corintios 8.1‑15
6 Isaías 2.1‑5; 5.1‑7; 2 Corintios 8.16‑24
7 Isaías 6.1‑13; 2 Corintios 9.1‑15
8 Isaías 7.1‑24; 2 Corintios 10.1‑18
9 Isaías 8.1‑15; 2 Corintios 11.1‑15

10 Isaías 8.16—9.7; 2 Corintios 11.16‑33
11 Isaías 11.1‑9; 28.1‑6; 2 Corintios 12.1‑10
12 Isaías 28.7‑17; 2 Corintios 12.11‑21
13 Isaías 30.1‑18; 2 Corintios 13.1‑14
14 Isaías 31.1‑9; Gálatas 1.1‑24
15 Isaías 32.1‑20; Gálatas 2.1‑16
16 Isaías 33.1‑24; Gálatas 2.17–3.9
17 Isaías 35.1‑10; Gálatas 3.10‑22
18 Isaías 40.1‑11; Gálatas 3.23–4.20
19 Isaías 40.12‑31; Gálatas 4.21–5.12
20 Isaías 41.1‑20; Gálatas 5.13‑26
21 Isaías 41.21‑29; Gálatas 6.1‑18
22 Isaías 42.1‑9; Efesios 1.1‑23
23 Isaías 42.10‑25; Efesios 2.1‑22
24 Isaías 43.1‑28; Efesios 3.1‑21
25 Isaías 44.1‑20; Efesios 4.1‑16
26 Isaías 44.21‑28; Efesios 4.17–5.2
27 Isaías 45.1‑19; Efesios 5.3‑33
28 Isaías 45.20‑25; Efesios 6.1‑24
29 Isaías 46.1‑13; Filipenses 1.1‑26
30 Isaías 49.1‑7; Filipenses 1.27–2.18

Octubre

1 Isaías 49.8‑26; Filipenses 2.19–3.6
2 Isaías 50.1‑9; Filipenses 3.7–4.1
3 Isaías 52.1‑12; Filipenses 4.2‑23
4 Isaías 52.13—53.12; Colosenses 1.1‑20
5 Isaías 54.1‑17; Colosenses 1.21–2.7
6 Isaías 55.1‑13; Colosenses 2.8‑23
7 Isaías 58.1‑14; Colosenses 3.1‑17
8 Isaías 60.1‑22; Colosenses 3.18–4.18
9 Isaías 61.1‑11; 1 Tesalonicenses 1.1–2.9

10 Isaías 63.1‑19; 1 Tesalonicenses 2.10–3.13
11 Isaías 64.1‑12; 1 Tesalonicenses 4.1–5.3
12 Isaías 65.1—66.2; 1 Tesalonicenses 5.4‑28
13 Jeremías 1.1‑19; 2 Tesalonicenses 1.1‑12
14 Jeremías 2.1‑13; 2 Tesalonicenses 2.1‑17
15 Jeremías 2.14‑28; 2 Tesalonicenses 3.1‑18
16 Jeremías 2.29‑37; 1 Timoteo 1.1‑20
17 Jeremías 6.16‑30; 1 Timoteo 2.1‑15
18 Jeremías 7.1‑15; 1 Timoteo 3.1‑16
19 Jeremías 7.16‑34; 1 Timoteo 4.1‑16
20 Jeremías 9.10‑24; 1 Timoteo 5.1‑25
21 Jeremías 14.1‑18; 1 Timoteo 6.1‑21
22 Jeremías 14.19—15.9; 2 Timoteo 1.1‑18
23 Jeremías 15.10‑21; 2 Timoteo 2.1‑21
24 Jeremías 18.1‑23; 2 Timoteo 2.22–3.17
25 Jeremías 19.1‑15; 2 Timoteo 4.1‑22
26 Jeremías 20.1‑18; Tito 1.1‑16
27 Jeremías 23.1‑17; Tito 2.1‑14
28 Jeremías 23.18‑32; Tito 2.15–3.15
29 Jeremías 26.1‑24; Filemón 1.1‑25
30 Jeremías 31.1‑22; Hebreos 1.1‑14
31 Jeremías 31.23‑40; Hebreos 2.1‑18

Noviembre

1 Jeremías 36.1‑19; Hebreos 3.1‑19
2 Jeremías 36.20‑32; Hebreos 4.1‑13
3 Jeremías 37.1‑21; Hebreos 4.14–5.14
4 Jeremías 38.1‑13; Hebreos 6.1‑20
5 Jeremías 38.14‑28; Hebreos 7.1‑19
6 Jeremías 52.1‑23; Hebreos 7.20‑28
7 Jeremías 52.24‑34; Hebreos 8.1‑13
8 Ezequiel 1.1‑28; Hebreos 9.1‑10
9 Ezequiel 2.1—3.27; Hebreos 9.11‑28

10 Ezequiel 18.1‑20; Hebreos 10.1‑18
11 Ezequiel 18.21‑32; 33.1‑20; Hebreos 10.19‑39
12 Ezequiel 33.21‑33; Hebreos 11.1‑16
13 Ezequiel 34.1‑31; Hebreos 11.17‑31
14 Ezequiel 36.16‑38; Hebreos 11.32–12.13
15 Ezequiel 37.1‑28; Hebreos 12.14‑29
16 Daniel 1.1‑21; Hebreos 13.1‑25
17 Daniel 2.1‑13; Santiago 1.1‑18
18 Daniel 2.14‑49; Santiago 1.19–2.17
19 Daniel 3.1‑18; Santiago 2.18–3.18
20 Daniel 3.19‑30; Santiago 4.1‑17
21 Daniel 4.1‑33; Santiago 5.1‑20
22 Daniel 4.34‑37; 1 Pedro 1.1‑12
23 Daniel 5.1‑31; 1 Pedro 1.13–2.10
24 Daniel 6.1‑28; 1 Pedro 2.11–3.7
25 Daniel 7.1‑28; 1 Pedro 3.8–4.6
26 Daniel 9.1‑27; 1 Pedro 4.7–5.14
27 Oseas 1.1—2.1; 2 Pedro 1.1‑21
28 Oseas 2.2‑23; 2 Pedro 2.1‑22
29 Oseas 3.1—4.10; 2 Pedro 3.1‑18
30 Oseas 4.11—5.15; 1 Juan 1.1‑10

Diciembre

1 Oseas 6.1‑6; 11.1‑9; 1 Juan 2.1‑17
2 Oseas 13.4—14.9; 1 Juan 2.18–3.2
3 Joel 1.1‑20; 1 Juan 3.3‑24
4 Joel 2.1‑11; 1 Juan 4.1‑21
5 Joel 2.12‑27; 1 Juan 5.1‑21
6 Joel 2.28—3.3; 2 Juan 1.1‑13
7 Joel 3.4‑21; 3 Juan 1.1‑14
8 Amós 1.1‑15; Judas 1.1‑25
9 Amós 2.1‑16; Apocalipsis 1.1‑20

10 Amós 3.1‑15; Apocalipsis 2.1‑17
11 Amós 4.1‑13; Apocalipsis 2.18–3.6
12 Amós 5.1‑27; Apocalipsis 3.7‑22
13 Amós 6.1‑14; Apocalipsis 4.1‑11
14 Amós 7.1‑17; Apocalipsis 5.1‑14
15 Amós 8.1‑14; Apocalipsis 6.1‑17
16 Amós 9.1‑15; Apocalipsis 7.1‑17
17 Jonás 1.1‑17; Apocalipsis 8.1‑13
18 Jonás 2.1—3.10; Apocalipsis 9.1‑21
19 Jonás 4.1‑11; Apocalipsis 10.1‑11
20 Miqueas 1.1‑16; Apocalipsis 11.1‑19
21 Miqueas 2.1‑13; Apocalipsis 12.1‑18
22 Miqueas 3.1‑12; Apocalipsis 13.1‑18

23 Miqueas 4.1‑13; Apocalipsis 14.1‑20
24 Miqueas 5.1‑15; Apocalipsis 15.1‑8
25 Miqueas 6.1‑8; 7.18‑20; Apocalipsis 16.1‑21
26 Habacuc 1.1‑17; Apocalipsis 17.1‑18
27 Habacuc 2.1‑20; Apocalipsis 18.1‑24
28 Habacuc 3.1‑19; Apocalipsis 19.1‑21
29 Zacarías 9.9‑17; Apocalipsis 20.1‑15
30 Malaquías 1.1—2.17; Apocalipsis 21.1‑27
31 Malaquías 3.1—4.6; Apocalipsis 22.1‑21

